
सिन्यी, चीन

सन् २०२३ को मार्चमा, म जिल्ला अगुवाको कर्तव्य निर्वाह गर्दै थिएँ। मेरा जिम्मेवारीहरू धेरै भएकाले, म अक्सर हतारिएर बाहिर निस्कन बिहान सबेरै उठ्नुपर्थ्यो, अनि कहिलेकाहीँ त म अँध्यारो नभई घर फर्कन्नथेँ। घर फर्किसकेपछि पनि, सम्हाल्नुपर्ने केही चिठीपत्रहरू हुन्थे, र काम कहिल्यै नसकिने जस्तो देखिन्थ्यो। कहिलेकाहीँ आफ्नो कर्तव्य निर्वाह गर्दा म केही भ्रष्ट स्वभावहरू प्रकट गर्थेँ, र त्यसलाई समाधान गर्न म परमेश्‍वरका वचनहरू खान र पिउन चाहन्थेँ, तर मलाई सधैँ आत्मिक भक्तिले धेरै समय लिन्छ जस्तो लाग्थ्यो। यसरी केही समयसम्म आफूलाई व्यस्त राखेपछि, मैले जीवन प्रवेशमा खासै प्रगति नगरेको महसुस गरेँ, अनि मेरो हृदय सधैँ रित्तो भए झैँ लाग्थ्यो। म जीवन प्रवेशमा ध्यान नदिई काममा मात्र केन्द्रित भएकीले, मेरो आत्मा बिस्तारै संवेदनहीन हुँदै गयो, र म समस्याहरू आउँदा सत्यता खोज्‍नुपर्छ भन्‍ने थाहा पाउँदैनथेँ, अनि भेलाहरूमा म कुनै बुझाइ बताउन सक्दिनथेँ। परमेश्‍वरसँगको मेरो सम्बन्ध असामान्य छ भन्ने मलाई थाहा थियो, त्यसैले म अलि डराउँथेँ, र म सङ्कटमा छु जस्तो लाग्थ्यो। यदि मेरो जीवन स्वभावमा परिवर्तन आएन भने, चाहे मैले जति नै दौडधूप वा दुःखकष्ट गरेको देखियोस्, मैले परमेश्‍वरको अनुमोदन पाउने थिइनँ। त्यसैले म यो कर्तव्यमा धेरै व्यस्त होइन्छ र मलाई आफ्नो भ्रष्ट स्वभाव समाधान गर्नका लागि सत्यता पछ्याउने समय नै छैन भन्ने सोच्दै अगुवाको रूपमा कर्तव्य निर्वाह गर्ने चाह छोड्न चाहन्थेँ। त्यस अवधिमा, मैले आफ्नो कर्तव्य त छोडिनँ, तर मैले आफ्नो प्रेरणा गुमाएँ, र ममा आफ्नो कर्तव्यप्रतिको बोझको त्यति बोध हुन छोड्यो। पछि, मैले लेखन-पठनको कर्तव्य निर्वाह गर्ने ब्रदर-सिस्टरहरूले प्राय: परमेश्‍वरका वचनहरू र अरू ब्रदर-सिस्टरहरूद्वारा लेखिएका अनुभवात्मक गवाहीहरू पढेका देख्थेँ, अनि म लेखन-पठनको कर्तव्य निर्वाह गर्नु धेरै राम्रो हुन्छ, र अरू कर्तव्य निर्वाह गर्नुभन्दा यो कर्तव्यबाट धेरै कुरा प्राप्त गर्न सकिन्छ भन्ने सोच्थेँ, त्यसैले म एक दिन मैले पनि लेखन-पठनको कर्तव्य निर्वाह गर्न पाउँला भन्‍ने आशा गर्थेँ, किनकि यसले मलाई मेरो जीवन प्रवेशमा मद्दत गर्नेथियो र मुक्ति पाउने मेरो आशा बढाउनेथियो।

नोभेम्बरको एक दिन, माथिल्लो तहका अगुवाले लेखन-पठनको काम गर्ने जनशक्तिको तत्काल आवश्यकता परेको कुरा बताए, र लेखन-पठनको कामको सुपरिवेक्षण गर्ने कार्यमा मेरो केही प्रभावकारिता भएकाले, उनीहरूले मलाई त्यो कर्तव्यमा खटाउन चाहे। यो खबर पाउँदा म धेरै खुसी भएँ, किनभने मैले यो कर्तव्य निर्वाह गर्दा यसले पक्कै पनि मेरो जीवन प्रवेशमा मद्दत गर्नेछ भन्‍ने सोचेँ, र मैले यो मौका छोप्नुपर्छ भन्‍ने महसुस गरेँ। तर अचम्मको कुरा, मैले वास्तवमै सहकार्य गर्न थालेपछि मात्र के थाहा पाएँ भने लेखहरू छनोट गर्नुका साथै, मैले मानिसहरूलाई संवर्धन पनि गर्नुपर्छ, साथै ब्रदर-सिस्टरहरूको जीवन प्रवेशसम्बन्धी समस्याहरू पनि समाधान गर्नुपर्छ, र मैले यो कर्तव्यको कार्यभार अगुवाको भन्दा कम नभएको पाएँ। त्यसमाथि, मैले भर्खरै तालिम सुरु गरेकी र म सिद्धान्त वा कामसँग परिचित नभएकीले, मैले सधैँ अनगिन्ती पूरा कामहरू गर्नुपर्ने हुन्थ्यो। काम राम्रोसँग गर्नु नै मेरो प्राथमिकता भएकाले, मलाई बिहानीको आत्मिक भक्ति समयको बर्बादी हो जस्तो लाग्थ्यो, अनि साँझमा पनि, लेखहरू छनोट गर्न मैले ओभरटाइम काम गर्नुपर्थ्यो, र मैले आफूलाई हरेक दिन कामको चक्रमा फसेको पाएँ, अनि मैले आफूले प्रकट गरेका भ्रष्टताहरू जाँच्नमा ध्यान दिन छोडेँ। कहिलेकाहीँ आफ्नो स्थिति खराब भएको महसुस हुँदा, म त्यसलाई समाधान गर्न परमेश्‍वरका वचनहरू खान र पिउन चाहन्थेँ, तर जब-जब म गर्न बाँकी रहेका सबै कामहरूबारे सोच्थेँ, म जीवन प्रवेशको विषयलाई पछि सार्थेँ। सुरुमा मलाई लेखन-पठनको कर्तव्य निर्वाह गर्दा मेरो जीवन प्रवेशमा मद्दत पुग्छ भन्ने लाग्थ्यो, तर अहिले त म आत्मिक भक्तिका लागि समयसमेत निकाल्न सक्दिनथेँ। यदि आफूलाई हरेक दिन यसरी नै व्यस्त राखिरहेँ भने, मैले सत्यता खोज्‍ने र आफ्ना समस्याहरू समाधान गर्ने समय कसरी पाउँला र? आफ्नो जीवन स्वभावमा परिवर्तनविना, मैले कसरी मुक्ति पाउन सकूँला र? मैले जति धेरै यसबारे सोचेँ, म त्यति नै दुःखी भएँ, र मलाई यो कर्तव्य लिएकोमा पछुतोसमेत लाग्यो। विशेषगरी जब मैले केही ब्रदर-सिस्टरहरूका अनुभवात्मक गवाहीहरू भिडियो बनाएर अनलाइनमा अपलोड गरिएको देखेँ, मलाई गहिरो बेचैनी महसुस भयो, किनकि मैले परमेश्‍वरमा विश्‍वास गरेको धेरै वर्ष भइसक्दा पनि एउटा पनि अनुभवात्मक गवाही लेखेकी थिइनँ, र मैले अझैसम्म आफ्नो भ्रष्ट स्वभावको कुनै पनि पक्ष समाधान गरेकी थिइनँ। म हरेक दिन व्यस्त हुनुको के अर्थ थियो र? मैले गुनासो नगरी बस्न सकिनँ, किनभने मैले अगुवाहरूले मलाई अनुपयुक्त कर्तव्य दिएका छन्, र यसले मेरो सत्यता पछ्याइ र मुक्तिको अवसरमा बाधा पुर्‍याइरहेको छ भन्‍ने सोचेँ। मलाई यसरी सोच्नु गलत हो भन्‍ने थाहा थियो, त्यसैले मैले आफ्नो हृदयमा परमेश्‍वरलाई प्रार्थना गरेँ, “हे परमेश्‍वर, मलाई आफू सधैँ आफ्ना कर्तव्यहरूमा धेरै व्यस्त भएकीले सत्यता पछ्याउन समय नै पाउँदिनँ भन्ने लाग्छ। मलाई यसरी सोच्नु गलत हो भन्ने थाहा छ, तर पनि ममा आफूबारे खासै बुझाइ छैन। कृपया मलाई अन्तर्दृष्टि र मार्गदर्शन दिनुहोस् र मेरा समस्याहरू बुझ्न मद्दत गर्नुहोस्।”

एउटा भेलाको दौरान, मैले परमेश्‍वरका वचनहरूको एउटा खण्ड पढेँ: “कतिपय मानिसहरू आफू आफ्‍नो कर्तव्यमा अत्यन्तै व्यस्त भएको कारण सत्यता पछ्याउने समय छैन भनेर सधैँ भनिरहेका हुन्छन्। यो स्वीकार्य छैन। सत्यता पछ्याउने व्यक्तिले त जे काम गरे पनि, समस्या पत्ता लगाउनेबित्तिकै त्यो समाधान गर्न सत्यता खोजी गर्छ, र सत्यता बुझ्छ र प्राप्त गर्छ। यो पक्‍का हो। दैनिक भेला भएर मात्रै सत्यता बुझ्‍न सकिन्छ भनेर सोच्‍नेहरू धेरै छन्। यो बिलकुलै गलत हो। सत्यता भनेको भेला भएर र प्रवचनहरू सुनेर मात्रै बुझ्‍न सकिने कुरा होइन; व्यक्तिले परमेश्‍वरका वचनहरू अभ्यास र अनुभव पनि गर्नुपर्छ, अनि उसलाई समस्याहरू पत्ता लगाउने र समाधान गर्ने प्रक्रिया पनि चाहिन्छ। महत्त्वपूर्ण कुरा, तिनीहरूले सत्यता खोज्न सिक्‍नैपर्छ। सत्यतालाई प्रेम नगर्नेहरूको जीवनमा जस्तोसुकै समस्याहरू आइपरे पनि तिनीहरू सत्यता खोज्दैनन्; सत्यताप्रेमीहरू आफू कर्तव्यमा जति नै व्यस्त भए पनि, आफूलाई समस्याहरू आइपर्दा, सत्यता खोजी गर्छन्। त्यसकारण, आफ्‍नो कर्तव्यमा अत्यन्तै व्यस्त भएको कारण भेला हुने समय छैन, त्यसैले सत्यताको खोजीलाई थाँती राख्‍नुपर्छ भनेर सधैँ गुनासो गर्ने मानिसहरू सत्यतालाई प्रेम गर्नेहरू होइनन् भनेर हामी निश्‍चितसित भन्‍न सक्छौँ। तिनीहरू आत्मिक बुझाइ नभएका मूर्ख समझ भएका मानिस हुन्। … कुनै व्यक्तिले सत्यता पछ्याउँछ कि पछ्याउँदैन भन्‍ने कुरा ऊ आफ्‍नो कर्तव्यमा कति व्यस्त छ वा ऊसँग कति समय छ भन्‍ने कुरासँग सम्‍बन्धित हुँदैन; यो कुरा त उसले हृदयदेखि नै सत्यतालाई प्रेम गर्छ कि गर्दैन भन्‍ने कुरामा निर्भर हुन्छ। वास्तविकता के हो भने, हरेकसँग उति नै मात्रामा समय हुन्छ; हरेक व्यक्तिले यो कसरी प्रयोग गर्छ त्यसमा भिन्‍नता हुन्छ। सत्यता पछ्याउने समय छैन भन्‍ने व्यक्तिले सम्भवतः आफ्‍नो समय देहसुखमा बिताइरहेको हुन्छ, वा ऊ केही बाहिरी मामलाहरूमा व्यस्त हुन्छ। तिनीहरू त्यो समय समस्याहरू समाधान गर्नका लागि सत्यता खोज्न बिताउँदैनन्। आफ्‍नो पछ्याइमा लापरवाही हुने मानिसहरू यस्तै हुन्छन्। यसले तिनीहरूको जीवन प्रवेशको ठूलो मामिलामा ढिलाइ गर्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरका वचनहरूबाट, मैले म कर्तव्यहरूमा अत्यन्तै व्यस्त भएकीले जीवन—प्रवेशमा ध्यान दिन सकिनँ भन्ने महसुस गर्नुको मूल कारण मभित्र सत्यताप्रति प्रेम नहुनु नै रहेछ भन्ने देखेँ। अगुवा हुँदा मैले गर्नुपर्ने काम धेरै हुन्थ्यो, र मलाई आफ्नो भ्रष्ट स्वभाव समाधान गर्न परमेश्‍वरका वचनहरू पढ्ने समय नै छैन जस्तो लाग्थ्यो, त्यसैले म केवल एउटा कार्य गरे पुग्ने कर्तव्य निर्वाह गर्न चाहन्थेँ। तर लेखन-पठनको कर्तव्यमा सरिसकेपछि पनि, मलाई म यो कर्तव्यमा धेरै व्यस्त छु, र यसले मेरो जीवन प्रवेशमा असर गरिरहेको छ अनि मेरो मुक्तिको अवसरमा बाधा पुर्‍याइरहेको छ जस्तो लाग्यो। परमेश्‍वरका वचनहरू पढेपछि, मैले मेरा बहानाहरू पूर्ण रूपमा अमान्य रहेछन् भन्‍ने बुझेँ। सत्यतालाई प्रेम गर्दै पछ्याउनेहरू जुनसुकै परिस्थितिमा पनि सत्यता खोज्न र आत्मचिन्तन गर्न सक्छन्, र त्यसबाट पाठ सिक्न सक्छन्। तर सत्यतालाई प्रेम नगर्नेहरू भने कुनै पनि परिस्थितिमा सत्यता खोज्नमा ध्यान दिँदैनन्, र तिनीहरू सत्यता नपछ्याउनका लागि सधैँ विभिन्न बहानाहरू बनाउँछन्। मैले अगुवा र सुपरिवेक्षक रहेका धेरै ब्रदर-सिस्टरहरूलाई सम्झेँ। उनीहरू पनि हरेक दिन काममा व्यस्त हुन्छन्, तैपनि उनीहरूसँग सत्यता खोज्ने र आफ्नो जीवन प्रवेशमा ध्यान दिने समय हुन्छ। जस्तै, जब एक जना अगुवा कामको फलोअप गर्न हाम्रो टोलीमा आए, मैले उनी हाम्रो कामको लागि जिम्मेवार रहनुका साथै अन्य कामहरू पनि सम्हालिरहेकी छिन् भन्ने देखेँ, र उनी हरेक दिन मभन्दा धेरै व्यस्त थिइन्, तैपनि उनी आत्मिक भक्ति र परमेश्‍वरका वचनहरू मनन गर्नका लागि समय निकाल्न सक्थिन्। अझ, उनको काटछाँट हुँदा उनले प्राप्त गरेका अनुभवात्मक लाभहरू सुन्नु पनि हाम्रा लागि लाभदायक थियो। मैले अरू मानिसहरू आफूले सामना गरेका परिस्थितिहरूमा सत्यता खोज्न र पाठ सिक्न सक्ने रहेछन्, र यसले जीवनमा प्रगति गराउने रहेछ भन्ने देखेँ। मैले आफूले पहिले भेटेका एउटै कार्य गरे पुग्ने कर्तव्य निर्वाह गरेका केही व्यक्तिहरूलाई पनि सम्झेँ जो हरेक दिन आफ्नो हातमा भएको काम मात्र सकेपछि सन्तुष्ट हुन्थे, र आफ्नो बाँकी समय दैहिक कुराहरूमा बिताउँथे। उनीहरूसँग स्पष्टरूपमा परमेश्‍वरका वचनहरू मनन गर्न र सत्यता खोज्न प्रशस्त समय हुन्थ्यो, तैपनि उनीहरूमा आफ्नो जीवन प्रवेशप्रति कुनै बोझको भावना हुँदैनथ्यो, र उनीहरू अरूका सुझावहरूमा ध्यान दिँदैनथे, त्यसको प्रतिरोध समेत गर्थे। यी तथ्यहरूको प्रकाशमा, मैले कर्तव्यमा व्यस्त हुनु भनेको सत्यता पछ्याउने समय नहुनु हो भन्‍ने मेरो विश्‍वास आधारभूत रूपमा सत्यतासँग नमिल्ने र पूर्ण रूपमा हास्यास्पद रहेछ भन्ने बुझेँ। ठ्याक्कै अहिले जस्तै, मैले लेखन-पठनको कर्तव्य निर्वाह गर्दै र अनुभवात्मक गवाहीहरू छनोट गर्दै गर्दा, मैले समीक्षा गर्ने हरेक लेखमा सत्यता समावेश हुन्थ्यो, तर पनि मलाई जीवन प्रवेशमा ध्यान दिने समय नभएको जस्तो किन लाग्थ्यो? यसको मुख्य कारण थियो मैले सत्यतालाई प्रेम नगर्नु, तैपनि मलाई अनुपयुक्त कर्तव्य दिएको भन्दै म अगुवाहरूलाई दोष समेत दिन्थेँ, जुन कुरा एकदमै विकृत र तर्कहीन थियो। म वास्तवमै एक हास्यास्पद बुझाइ भएकी र आत्मिक बुझाइ नभएकी व्यक्तिको रूपमा परमेश्‍वरद्वारा खुलासा भएकी थिएँ!

पछि, मैले परमेश्‍वरका केही वचनहरू पढेँ, र आफ्ना कर्तव्य निर्वाह गर्दा कसरी जीवन प्रवेश हासिल गर्ने भन्‍ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “सत्यता पछ्याउने मानिसहरू आफ्‍नो कर्तव्यमा जति नै व्यस्त भए पनि, आफूलाई आइपर्ने समस्याहरू समाधान गर्न सत्यता खोजी गर्न सक्छन्, र आफूले प्रवचनहरू सुन्दा अस्पष्ट लागेका कुराहरूबारे सङ्गति खोज्छन्, र कसरी काम गरेँ भनेर मनन गर्न दैनिक आफ्‍नो हृदय शान्त पार्छन्, त्यसपछि परमेश्‍वरका वचनहरूलाई विचार गर्छन् र अनुभवसम्बन्धी गवाहीका भिडियोहरू हेर्छन्। तिनीहरूले यसबाट केही कुरा प्राप्त गर्छन्। तिनीहरू आफ्‍नो कर्तव्यमा जति नै व्यस्त भए पनि, यसले तिनीहरूको जीवन वृद्धिमा पटक्‍कै बाधा दिँदैन, न त तिनीहरूको जीवन प्रवेशमा ढिलाइ नै गर्छ। सत्यतालाई प्रेम गर्ने मानिसहरूले यसरी अभ्यास गर्नु स्वभाविकै हो। सत्यतालाई प्रेम नगर्नेहरू आफू कर्तव्यमा व्यस्त भए पनि नभए पनि र आफूलाई जे-जस्ता समस्याहरू आइपरे पनि, आत्मचिन्तन गर्न र आफूलाई चिन्‍न सत्यता खोजी गर्दैनन् र परमेश्‍वरसामु आफूलाई शान्त पार्न चाहँदैनन्। त्यसकारण, तिनीहरू आफ्‍नो कर्तव्यमा व्यस्त होस् वा फुर्सत, सत्यता पछ्याउँदैनन्। वास्तविकता के हो भने, यदि कुनै व्यक्तिमा सत्यता पछ्याउने हृदय छ, ऊ सत्यताको तृष्णा गर्छ, अनि जीवन प्रवेश र स्वभाव परिवर्तनको बोझ लिन्छ भने, आफ्‍नो कर्तव्यमा जति नै व्यस्त भए पनि हृदयमा ऊ परमेश्‍वरको नजिक हुँदै जानेछ र उहाँलाई प्रार्थना गर्नेछ। तिनीहरूले पवित्र आत्‍माका केही अन्तर्दृष्टि र ज्योति प्राप्त गर्छन् नै, र तिनीहरूको जीवन निरन्तर वृद्धि हुनेछ। यदि कसैले सत्यतालाई प्रेम गर्दैन र जीवन प्रवेश वा स्वभाव परिवर्तनको कुनै बोझ लिँदैन, वा यदि उसलाई यी कुराहरूप्रति चासो लाग्दैन भने, उसले केही प्राप्त गर्न सक्दैन। आफूमा के-कस्ता भ्रष्टताका प्रकाशहरू छन् भनेर मनन गर्नु जहीँ पनि र जहिले पनि गर्नुपर्ने कुरा हो। उदाहरणका लागि, यदि कसैले आफ्‍नो कर्तव्य निर्वाह गर्दा भ्रष्टता प्रकाश गरेको छ भने, उसले हृदयबाट अनिवार्य रूपमा परमेश्‍वरलाई प्रार्थना गर्नुपर्छ, र आत्मचिन्तन गर्नुपर्छ, अनि आफ्‍नो भ्रष्ट स्वभाव चिन्नुपर्छ, र यसलाई हटाउन सत्यता खोजी गर्नुपर्छ। यो हृदयसँग सम्‍बन्धित कुरा हो; हातमा भएको कामसँग यसको कुनै सम्‍बन्ध हुँदैन। के यसो गर्नु सजिलो छ? त्यो कुरा तँ सत्यतालाई पछ्याउने व्यक्ति होस् कि होइनस् भन्‍ने कुरामा निर्भर हुन्छ। सत्यतालाई प्रेम नगर्ने मानिसहरू जीवन-वृद्धिका मामिलाहरूमा चासो लिँदैनन्। तिनीहरू यस्ता कुराहरूलाई विचार गर्दैनन्। सत्यता पछ्याउने मानिसहरू मात्रै आफूलाई जीवन-वृद्धिमा लगाउन इच्छुक हुन्छन्; तिनीहरूले मात्रै वास्तवमै आइपर्ने समस्याहरूबारे र ती समस्याहरू समाधान गर्न कसरी सत्य खोज्ने भनी मनन गर्छन्। वास्तवमा, समस्याहरू समाधान गर्ने र सत्यता पछ्याउने प्रक्रिया एउटै हो। यदि कुनै व्यक्तिले आफ्‍नो कर्तव्य पूरा गर्दा समस्याहरू समाधान गर्न सत्यताको खोजीलाई निरन्तर ध्यान दिन्छ, र त्यस्तो अभ्यास गरेको धेरै वर्षको अवधिमा निकै समस्याहरू समाधान गरेको छ भने, उसको कर्तव्य निर्वाह अवश्य नै मापदण्डअनुरूप हुन्छ। यस्ता मानिसहरूमा निकै कम भ्रष्टताका प्रकाशहरू हुन्छन्, र कर्तव्य पूरा गर्ने क्रममा तिनीहरूले धेरै साँचो अनुभव पाएका हुन्छन्। त्यसरी तिनीहरू परमेश्‍वरको गवाही दिन सक्छन्। यस्ता मानिसहरूले सुरुमा आफ्‍नो कर्तव्य लिएदेखि परमेश्‍वरको गवाही दिन सकिञ्‍जेलसम्‍म कसरी अनुभव प्राप्त गर्छन्? तिनीहरूले समस्याहरू समाधान गर्न सत्यता खोजी गरेर यसो गर्छन्। त्यसकारण, सत्यता पछ्याउने मानिसहरू आफ्‍नो कर्तव्यमा जति नै व्यस्त भए पनि, समस्याहरू समाधान गर्न सत्यता खोजी गर्नेछन्, र सिद्धान्तहरूअनुसार आफ्‍नो कर्तव्य पूरा गर्न सफल हुन्छन्, अनि सत्यता अभ्यास गर्न र परमेश्‍वरमा समर्पित हुन सक्‍नेछन्। जीवन प्रवेशको प्रक्रिया यही हो, र यो सत्यता वास्तविकतामा प्रवेश गर्ने प्रक्रिया पनि हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। बिगतमा, म सधैँ सोच्थेँ, आत्मिक भक्तिका लागि परमेश्‍वरका वचनहरू खान र पिउन अनि आफ्नै समस्याहरूबारे चिन्तन गर्न र बुझ्न प्रशस्त समय चाहिन्छ, र जीवन प्रवेशमा केन्द्रित हुने तरिका यही हो। त्यसैले जब-जब म आफ्ना कर्तव्यमा व्यस्त हुन्थेँ, जीवन प्रवेशको विषयलाई पन्छाउँदै, म काममा मात्र केन्द्रित हुन्थेँ। मैले मेरो जीवन प्रवेशलाई आफ्नो कर्तव्यबाट अलग गरेँ। सत्यता के हो भने, आत्मिक भक्ति नियमहरूद्वारा बाँधिनु हुँदैन, र आफ्नो जीवन प्रवेशप्रति बोझको भावना हुने र सत्यतालाई प्रेम गर्नेहरू, जति नै व्यस्त भए पनि पाठ सिक्न सक्छन्। जसरी कुनै व्यक्तिले अगुवा र कामदारको कर्तव्य निर्वाह गर्दा, उसले हरेक दिन धेरै मानिस, घटना र कामकुराहरूको सामना गर्नुपर्ने हुन्छ। कहिलेकाहीँ, ब्रदर-सिस्टरहरू कठिनाइमा जिइरहेका हुन्छन् वा उनीहरूको भ्रष्ट स्वभावले उनीहरूका कर्तव्यमा असर गर्छ, त्यतिबेला अगुवा र कामदारहरूले उनीहरूका स्थितिहरूमाथि मनन गर्दै तिनको समाधानमा मद्दत गर्नका लागि परमेश्‍वरका वचनहरू खोज्नुपर्छ। कहिलेकाहीँ जब उनीहरू ब्रदर-सिस्टरहरूले गम्भीर भ्रष्ट स्वभावहरू प्रकट गरेका, मण्डलीको काममा अवरोध गरेका र बाधा दिएका देख्छन्, तब उनीहरूले तिनीहरूलाई खुलासा र काटछाँट गर्नुपर्छ। अनि लेखन-पठनको कर्तव्य निर्वाह गर्दा, छनोट भइरहेको हरेक लेखमा सत्यताको कुनै न कुनै पक्ष समावेश हुन्छ जसले भ्रष्ट स्वभावको एउटा पक्षलाई समाधान गर्न सक्छ, र यदि व्यक्तिले स्पष्ट रूपमा नबुझ्ने कुराहरू छन् भने, उसले सक्रिय रूपमा सत्यता खोज्नुपर्छ ताकि उसले सिद्धान्तहरूअनुसार उपयुक्त लेखहरू छनोट गर्न सकोस्। यी सबै कुराहरू जीवन प्रवेशसँग सम्बन्धित छन्। अझ, मसँग सहकार्य गरिरहेका सिस्टरहरूसँग अन्तरक्रिया गर्दा, ममा सिद्धान्तहरूको बुझाइ नभएको र आफ्ना कर्तव्यमा मेरो कार्यक्षमता कम भएको कारणले, मैले आफूलाई आफ्नो ख्याति र प्रतिष्ठाप्रति चिन्तित र सिस्टरहरूसँग आफूलाई तुलना गरिरहेकी पाएँ, र मैले आफ्नो भ्रष्ट स्वभाव समाधान गर्न तुरुन्तै सत्यता खोज्नुपर्थ्यो, ताकि म छिट्टै आफ्नो कर्तव्यमा तल्लीन हुन सकूँ। यसबाहेक, परमेश्‍वरको अगाडि आफूलाई शान्त राख्न र उहाँका वचनहरू मनन गर्न फुर्सदको समय छोप्नु पनि धेरै महत्त्वपूर्ण छ, जस्तै हातमुख धुँदा, खाना खाँदा वा गफगाफ गर्दा बिताएको समय पनि परमेश्‍वरका वचनहरू मनन गर्न वा दिनभरि आफूले प्रकट गर्ने भ्रष्टताहरूबारे चिन्तन गर्नका लागि प्रयोग गर्न सकिन्छ। व्यक्तिले आफ्ना कर्तव्यमा सत्यता खोज्नुपर्ने र पाठ सिक्नुपर्ने यस्ता धेरै क्षेत्रहरू हुन्छन्। यो बुझाइपछि, आफ्ना कर्तव्य निर्वाह गर्दा, म परमेश्‍वरका वचनअनुसार अभ्यास गर्थेँ, र कहिलेकाहीँ कामको चाप हुँदा, म अलि सबेरै उठ्थेँ वा आत्मिक भक्तिका टिपोटहरू वा लेखहरू लेख्न खाना खाने समय प्रयोग गर्थेँ। यसरी अभ्यास गर्दा, मैले परमेश्‍वरसँगको मेरो सम्बन्ध नजिक भएको महसुस गरेँ। लेखहरू छनोट गर्दा, म मेरा ब्रदर-सिस्टरहरूका अनुभवात्मक बुझाइहरू पढ्थेँ, र म उनीहरूका समस्याहरूका आधारमा सचेत भई आफ्ना समस्याहरूबारे चिन्तन गर्थेँ। कहिलेकाहीँ, उनीहरूका अनुभवात्मक बुझाइहरू पढेर, म आफ्नै समस्याहरूबारे स्पष्ट अन्तरदृष्टि पाउँथेँ, र हरेक पटक, आफूले केही कुरा प्राप्त गर्न सकेको महसुस गर्थेँ। बिस्तारै, मैले आफ्नो आत्मा बढी स्पष्ट भएको महसुस गर्न थालेँ, र मैले व्यक्तिको जीवन प्रवेश र कर्तव्य असम्बन्धित रहेनछन् भन्‍ने कुरा वास्तवमै महसुस गरेँ। मलाई झन्-झन् के लाग्न थाल्यो भने यो कर्तव्य निर्वाह गर्नु अद्भुत छ, र यसमा व्यस्त भैए तापनि, यसले मलाई मेरो भ्रष्ट स्वभाव समाधान गर्न मद्दत गर्‍यो। म यो कर्तव्यमा अभ्यास गरिरहन र जीवन प्रवेशमा ध्यान दिन तयार भएँ।

एक दिन, मैले एउटा अनुभवात्मक गवाहीमा परमेश्‍वरका वचनहरूको एउटा खण्ड पढेँ जसले मलाई मेरो स्थितिबारे अझ बढी अन्तर्ज्ञान प्राप्त गर्न मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिले आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ। यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरूमा विचार गर्दा, मैले मेरो प्रतिरोध र नकारात्मकता पछाडि आशिष्‌को चाहना लुकेको रहेछ भन्ने महसुस गरेँ। म सधैँ सोच्थेँ, सत्यता पछ्याउने र जीवन प्रवेशमा ध्यान दिने मेरो चाहना गलत छैन, र परमेश्‍वरका वचनहरूको खुलासाद्वारा मात्र मैले म आफ्नै बाहिरी आवरणद्वारा गुमराहमा परेकी रहेछु भन्ने थाहा पाएँ। आफूले सुरुमा परमेश्‍वरमा विश्‍वास गर्दाको समयलाई फर्केर सोच्दा, म मण्डलीले मेरा लागि प्रबन्ध गरेको जुनसुकै कर्तव्यमा समर्पित हुन्थेँ, र म सक्रिय तथा उत्साहित देखिन्थेँ। पछि, मैले आफ्नो परिवार र छोराछोरी त्यागेँ, र मेरो हृदयमा छटपटी र पीडा भए तापनि, मैले भविष्यमा आशिष्‌ पाउने आशा गरेँ, त्यसैले मैले आफ्नो सारा समय आफ्ना कर्तव्यमा समर्पित गर्नका लागि आफ्नो वैवाहिक जीवन र परिवार दृढतापूर्वक पन्छाएँ। फर्केर हेर्दा, मैले मेरो प्रेरणा आशिष्‌को चाहनाद्वारा निर्देशित रहेछ भन्ने देखेँ। मलाई लाग्थ्यो, कर्तव्य निर्वाह गर्न घर छोड्दा मलाई अभ्यास गर्ने धेरै अवसरहरू मिल्नेछन्, र यसले भविष्यमा मेरो मुक्ति पाउने मौका बढाउनेछ। अगुवाको रूपमा कर्तव्य निर्वाह गर्दा, म मलाई यो कर्तव्यले हरेक दिन यति व्यस्त राख्छ कि मसँग परमेश्‍वरका वचनहरू खान र पिउन समय नै हुँदैन, र मैले जति नै कडा परिश्रम गरेको देखिए पनि, मेरो जीवन स्वभावमा कुनै परिवर्तनविना, म अन्ततः प्रकट हुनेछु र हटाइनेछु भन्ने महसुस गर्थेँ। मलाई अगुवाको रूपमा मैले निर्वाह गर्ने कर्तव्य मेरो मुक्ति र आशिष्‌का लागि लाभदायक छैनन् भन्ने लाग्थ्यो, त्यसैले मैले एउटै मात्र कार्य गरे पुग्ने कर्तव्यमा सर्नेबारे सोचेँ। तर अप्रत्याशित रूपमा, लेखन-पठनको कर्तव्य लिएपछि पनि, मैले परमेश्‍वरका वचनहरू राम्ररी खाने र पिउने समय निकाल्न सकिनँ, त्यसैले म यो कर्तव्यले मेरो सत्यता र मुक्तिको पछ्याइमा बाधा पुर्‍याइरहेको छ भन्ने सोचेर पछुताएँ, साथै म मर्माहत र पीडित भएँ। म जुन कर्तव्यले मलाई आशिष्‌ दिलाउँछ जस्तो लाग्थ्यो, त्यो मात्र निर्वाह गर्न राजी हुन्थेँ, र मलाई जुन कर्तव्यले आशिष्‌ दिलाउँदैनन् जस्तो लाग्थ्यो, म तिनको प्रतिरोध गर्थेँ र तीप्रति नकारात्मक बन्थेँ, अनि मलाई नसुहाउने कर्तव्यहरू व्यवस्था गरेकोमा म अगुवाहरूसँग गुनासो समेत गर्थेँ, र परमेश्‍वरको सार्वभौमिकता र बन्दोबस्तप्रति समर्पित हुन असफल हुन्थेँ। परमेश्‍वरले मलाई कर्तव्य निर्वाह गर्ने अवसरहरू दिनुभएकोबारे चिन्तन गर्दा, मैले के महसुस गरेँ भने ती अवसरहरू मलाई आफ्नो भ्रष्ट स्वभाव समाधान गर्नका लागि सत्यता खोज्नमा ध्यान केन्द्रित गराउनका लागि थिए, तैपनि मलाई आफ्नो लागि के राम्रो हुन्छ भन्‍ने थाहा थिएन, र मैले अभ्यास गर्ने यस्तो बहुमूल्य अवसरको कदर गर्न सकिनँ, र म आशिष्‌ पाउन सक्छु कि सक्दिनँ भनेर निरन्तर हिसाब-किताब गरिरहन्थेँ। म कति कुरूप र घृणास्पद थिएँ। यदि मैले सुधार गरिनँ भने, धेरै समय नबित्दै म प्रकटित भई हटाइनेथिएँ! त्यसैले मैले परमेश्‍वरलाई प्रार्थना गरेँ, “हे परमेश्‍वर, मलाई प्रकट गर्न र मेरा कमजोरीहरू देख्नमा मद्दत गर्न यस्तो परिस्थितिको प्रबन्ध गर्नुभएकोमा तपाईंलाई धन्यवाद। म आफ्नो पछ्याइको गलत दृष्टिकोण बदल्न र तपाईंका योजनाबद्ध कार्य र बन्दोबस्तप्रति समर्पित हुन तयार छु। कृपया मलाई मार्गदर्शन गर्नुहोस्।”

म आफ्नो कर्तव्यमा व्यस्त नै भए तापनि, म अब मर्माहत वा दिक्दार महसुस गर्दिनँ। म आफ्नो कर्तव्य निर्वाह गर्दा प्राप्त गरेका अन्तर्ज्ञान र लाभहरू अनि आफूले प्रकट गरेका भ्रष्टताहरू रेकर्ड गर्नमा केन्द्रित हुने प्रयास गर्छु, र म बोझको भावनाका साथ परमेश्‍वरको अन्तर्दृष्टि र मार्गदर्शन माग्दै उहाँलाई प्रार्थना गर्छु, र म अलि-अलि गर्दै आत्मचिन्तन गर्छु र आफैलाई चिन्न पुग्छु। आफ्नो आत्मिक भक्तिको समयमा, म आफ्ना समस्याहरू सम्बोधन गर्ने अनुभवात्मक गवाही भिडियोहरू हेर्छु, र म हरेक दिन आत्मचिन्तन गर्न र सत्यता खोज्न केही समय निकाल्ने प्रयास गर्छु, र म हरेक महिना एउटा अनुभवात्मक गवाही लेख्ने प्रयास गर्छु। एक दिन, मैले के देखेँ भने मैले लेखेको अनुभवात्मक गवाहीको भिडियो बनाइएर वेबसाइटमा अपलोड गरिएको रहेछ। म धेरै उत्साहित भएँ। पछि, मैले मेरो अनुभव धेरै ब्रदर-सिस्टरहरूले अरूलाई बताएको देखेँ, जसले उनीहरूको जीवन प्रवेशका समस्याहरू पनि समाधान गरेको थियो। मैले अनुभवात्मक गवाहीहरू लेख्दा उस्तै समस्या भएका अरूलाई फाइदा पुग्न सक्ने, र यो साँच्चै बहुमूल्य र अर्थपूर्ण रहेछ भन्ने महसुस गरेँ। यसले मेरो सत्यता पछ्याउने सङ्कल्पलाई अझ बलियो बनायो।

यो अनुभव गरिसकेपछि, मैले साँच्चै के महसुस गरेँ भने कर्तव्य निर्वाह गर्दा जीवन प्रवेश पछ्याउनु वास्तवमै गाह्रो रहेनछ, र हाम्रो दृष्टिकोण परिवर्तन हुन्छ र हामी वास्तवमै सहकार्य गर्छौँ भने परमेश्‍वरले हामीलाई अन्तर्दृष्टि र मार्गदर्शन दिनुहुनेछ। यो हाम्रो सत्यता र मुक्तिको पछ्याइका लागि धेरै लाभदायक छ! मलाई यी लाभहरू प्राप्त गर्न दिनुभएकोमा म परमेश्‍वरको मार्गदर्शनप्रति कृतज्ञ छु।


२. एउटी २१ वर्षीया केटीको कठिन निर्णय

लि ली, चीन

म सानो छँदा मेरा बुबाआमाले के भन्नुहुन्थ्यो भने परमेश्वरले मानिसलाई बनाउनुभएको हो त्यसैले मानिसले सृष्टिकर्ताको आराधना गर्दै जीवन बिताउनु पर्छ। ठुली हुँदै गएपछि म भेलाहरूमा सहभागी हुन थालेँ। सन् २०१७ तिर, मेरी आमालाई दुष्ट व्यक्ति भन्दै मण्डलीबाट निष्कासित गरियो किनकि उहाँले मण्डलीको कार्यमा बाधा-अवरोध पुर्‍याउनु भएको थियो अनि अटेरी बन्दै प्रायश्चित्त गर्न अस्वीकार गर्नुभयो। त्यहाँपछि, उहाँले मलाई मेरो आस्थामा त्यत्ति समर्थन पनि गर्नुभएन। मैले २०१८ मा कलेज सुरु गरेँ, अनि हरेक पल्ट घर जाँदा वा मेरी आमाले फोन गर्दा, उहाँले मलाई सधैँ मिहिनेत गरेर पढ्नु भन्नुहुन्थ्यो, अनि मलाई मेरो पढाइ तथा जीवनका लागि के योजना छ भनेर सोध्नुहुन्थ्यो। उहाँले परमेश्वरप्रतिको मेरो आस्थाको कुरा बिरलै गर्नुहुन्थ्यो, त्यसका अलावा, म आफ्नो पढाइमा व्यस्त थिएँ अनि परमेश्वरका वचन खान र पिउन मुस्किलले पाउँथेँ, त्यसैले म क्रमश: परमेश्वरबाट टाढा हुँदै गएँ। म प्राय: रित्तो र थकित महसुस गर्थेँ।

२०२० को एक दिन म हिउँदे बिदामा घरमै हुँदा मैले परमेश्वरका वचनको एउटा खण्ड पढेँ: “परमेश्‍वरले हरेक व्यक्तिको जन्‍मदेखि अहिलेसम्‍मका दशकहरूमा उसको लागि मूल्य मात्रै चुकाउनुहुन्‍न। परमेश्‍वरको नजरमा, तँ यो संसारमा धेरै पटक आएको छस्, र तैँले धेरै पटक पुनर्जन्म लिएको छस्। यो सबको पछाडि कसको हात छ? यसको पछाडि परमेश्‍वरको हात छ। तँलाई कुनै पनि हालतमा यी कुराहरू थाहा हुँदैन। हरेक पटक तँ यो संसारमा आउँदा, परमेश्‍वरले व्यक्तिगत रूपमा तेरो लागि बन्दोबस्तहरू मिलाउनुहुन्छ: तँ कति वर्ष बाँच्‍नेछस्, कस्तो परिवारमा जन्‍मनेछस्, तैँले कहिले घर र करियर बनाउनेछस्, साथै यो संसारमा तैँले के गर्नेछस् र कसरी यो जीवन धान्‍नेछस्, त्यो सबैको बन्दोबस्त उहाँले मिलाउनुहुन्छ। परमेश्‍वरले तेरो लागि जीवनयापन गर्ने मार्ग तयार गर्नुहुन्छ, ताकि तैँले कुनै बाधाविना यस जीवनमा आफ्‍नो मिसन पूरा गर्न सक्। अनि जहाँसम्‍म तैँले तेरो अर्को जन्ममा के गर्नुपर्ने भन्‍ने कुरा छ, परमेश्‍वरले तँलाई तैँले के पाउनुपर्छ र तँलाई के दिइनुपर्छ भन्‍ने आधारमा सबै कुरा मिलाएर त्यो जीवन प्रदान गर्नुहुन्छ…। परमेश्‍वरले तेरो लागि धेरै पटक यस्ता बन्दोबस्तहरू गर्नुभएको छ, र अन्त्यमा तँ आखिरी दिनहरूको यो युगमा तेरो अहिलेको वर्तमान परिवारमा जन्‍मेको छस्। परमेश्‍वरले तेरो लागि तैँले परमेश्‍वरलाई विश्‍वास गर्न सक्‍ने वातावरण मिलाउनुभएको छ; उहाँले तँलाई उहाँको आवाज सुन्‍न र उहाँसामु आउन दिनुभएको छ, र यसरी तैँले उहाँलाई पछ्याउन र उहाँको घरमा कर्तव्य पूरा गर्न सक्छस्। परमेश्‍वरबाट यस्तो मार्गदर्शन पाएर मात्रै तैँले आजको दिनसम्‍म जिएको छस्। … पुनर्जन्‍म लिने हरेक प्राणको लागि परमेश्‍वरले पूर्ण जिम्‍मेवारी लिनुहुन्छ। उहाँले हरेक व्यक्तिलाई डोऱ्याउँदै र उसको जीवनको हरेक बन्दोबस्त मिलाउँदै, एकदमै ध्यान दिएर काम गर्नुहुन्छ र आफ्नै जीवनको मूल्य चुकाउनुहुन्छ। परमेश्‍वरले यसरी मानिसको खातिर मेहनत गर्नुहुन्छ र मूल्य चुकाउनुहुन्छ, अनि उहाँले मानिसलाई यी सबै सत्यता र यो जीवन दिनुहुन्छ। यदि मानिसहरूले यी आखिरी दिनहरूमा सृष्टि गरिएको प्राणीको कर्तव्य पूरा गर्दैनन्, र तिनीहरू सृष्टिकर्ताको अघि फर्किँदैनन् भने—यदि अन्त्यमा, तिनीहरूले जति नै जीवन र पुस्ता पार गरेको भए पनि, आफ्‍नो कर्तव्य राम्ररी पूरा गर्दैनन् र परमेश्‍वरका मापदण्डहरू पूरा गर्न सक्दैनन् भने—के परमेश्‍वरप्रतिको तिनीहरूको ऋण अत्यन्तै धेरै हुँदैन र? के तिनीहरू परमेश्‍वरले चुकाउनुभएका सबै मूल्यहरूको लागि अयोग्य हुँदैनन् र? तिनीहरूमा विवेकको यति कमी हुनेछ कि तिनीहरू मान्छे भनिनसमेत लायक हुनेछैनन्, किनभने परमेश्‍वरप्रतिको तिनीहरूको ऋण अत्यन्तै धेरै हुनेछ। यसैले, यो जीवनमा—मैले तेरो पूर्व जीवनहरूबारे कुरा गरिरहेको छैन, तर यदि यो जीवनमा—तैँले आफ्नो मिसनको निम्ति आफूले प्रेम गरेका वा बाह्य कुराहरू—जस्तै भौतिक सुखहरू र परिवारको प्रेम र आनन्द—त्याग्न सक्षम छैनस् भने, यदि तैँले परमेश्‍वरले तेरो निम्ति चुकाउनुभएको मूल्यको खातिर देहको सुख त्याग्न सक्दैनस् भने वा परमेश्‍वरको प्रेमको ऋण तिर्न सक्दैनस् भने, तँ साँच्चै नै दुष्ट होस्। वास्तवमा, तैँले परमेश्‍वरको लागि तिर्ने जुनसुकै मूल्य पनि सार्थक नै हुन्छ। परमेश्‍वरले तेरो खातिर चुकाउनुभएको मूल्यको तुलनामा, तैँले प्रदान गर्ने सानो रकम वा खर्चको मूल्य कति हुन्छ र? तैँले भोगेको थोरै कष्टको मूल्य कति नै हुन्छ र? के तँलाई परमेश्‍वरले कति कष्ट भोग्नुभएको छ भन्‍ने थाहा छ? परमेश्‍वरले सहनुभएको कष्टसँग तुलना गर्दा, तैँले थोरे कष्ट त उल्लेख गरिन पनि योग्य छैन। साथै, अहिले कर्तव्य निर्वाह गरेर तैँले सत्य र जीवन प्राप्त गरिरहेको छस् र अन्त्यमा तँ बाँच्नेछस् र परमेश्‍वरको राज्यमा प्रवेश गर्नेछस्। त्यो कति ठूलो आशिष्‌को कुरा हो! जब तैँले परमेश्‍वरलाई पछ्याउँछस्, चाहे तैँले कष्ट भोग् वा मूल्य तिर्, तैँले वास्तवमा परमेश्‍वरसँग काम गरिरहेको हुन्छस्। परमेश्‍वरले हामीलाई जे गर्न लगाउनुभए पनि, हामी परमेश्‍वरका वचनहरू सुन्छौँ र तीबमोजिम अभ्यास गर्छौँ। परमेश्‍वरको विरुद्ध विद्रोह गर्ने वा उहाँलाई दुःखी पार्ने कुनै पनि काम नगर्। परमेश्‍वरसँग काम गर्नको निम्ति, तैँले केही कष्ट भोग्नुपर्छ अनि तैँले केही कुराहरू त्याग्नु र अलग गर्नुपर्छ। तैँले ख्याति, प्राप्ति, हैसियत, पैसा र सांसारिक सुखहरू त्याग्नुपर्छ—तैँले विवाह, काम र तेरा सांसारिक सम्भाव्यताहरू पनि त्याग्नुपर्छ। तैँले यी कुराहरू त्यागिस् कि त्यागिनस् भन्‍ने कुरा परमेश्‍वरलाई थाहा हुन्छ? के परमेश्‍वरले यी सबै देख्नुहुन्छ? (देख्‍नुहुन्छ।) तैँले यी कुराहरू त्यागिसकेको परमेश्‍वरले देख्नुभयो भने, उहाँले के गर्नुहुनेछ? (परमेश्‍वरलाई सान्त्वना मिल्नेछ, र उहाँ प्रसन्‍न हुनुहुनेछ।) परमेश्‍वर प्रसन्‍न मात्र हुनुहुनेछैन, र उहाँले यसो भन्‍नुहुनेछ, ‘मैले तिरेको मूल्यले फल फलाएको छ। मानिसहरू मसँग काम गर्न राजी छन्, तिनीहरूसँग यस्तो सङ्कल्प छ र मैले तिनीहरूलाई प्राप्त गरेको छु।’ चाहे परमेश्‍वरलाई प्रसन्‍नता वा खुसी, सन्तुष्टि वा सान्त्वना मिलोस् वा नमिलोस्, परमेश्‍वरसँग त्यो मनोवृत्ति मात्र हुँदैन। उहाँ काम पनि गर्नुहुन्छ र उहाँ आफ्नो कामले प्राप्त गरेको परिणाम हेर्न चाहनुहुन्छ, नत्र त उहाँले मानिसहरूबाट चाहनुभएको कुरा अर्थहीन हुनेछ। परमेश्‍वरले मानिसप्रति देखाउनुहुने अनुग्रह, प्रेम र कृपा एउटा मनोवृत्ति मात्रै होइन—त्यो एउटा तथ्य पनि हो। त्यो कुन तथ्य हो? त्यो तथ्य हो, परमेश्‍वरले तँभित्र आफ्‍ना वचनहरू राखिदिनुहुन्छ, र तँलाई अन्तर्दृष्टि प्रदान गर्नुहुन्छ, ताकि तैँले उहाँमा के कुरा प्रेमिलो छ, र यो संसार केको बारेमा हो भनेर देख्‍न सक्, ताकि तेरो हृदय ज्योतिले भरियोस्, र तँलाई उहाँका वचनहरू र सत्यता बुझ्‍न मदत मिलोस्। यसरी, तैँले थाहै नपाई सत्यता प्राप्त गर्छस्। परमेश्‍वरले हरेक वास्तविक तरिकामा तँमा यति धेरै काम गर्नुहुन्छ, यसरी तैँले सत्यता प्राप्त गर्न सक्छस्। जब तैँले सत्यता प्राप्त गर्छस्, जब तैँले सबैभन्दा बहुमूल्‍य कुरा अर्थात् अनन्त जीवन प्राप्त गर्छस्, तब परमेश्‍वरका अभिप्रायहरू पूरा हुन्छन्। जब परमेश्‍वरले मानिसहरूले सत्यता पछ्याएको र उहाँसँग सहकार्य गर्ने इच्छा गरेको देख्‍नुहुन्छ, तब उहाँ खुसी र सन्तुष्ट बन्‍नुहुन्छ। त्यसपछि उहाँमा एउटा मनोवृत्ति हुन्छ, र उहाँमा त्यो मनोवृत्तिमा हुँदा, उहाँ काममा लाग्‍नुहुन्छ, र मानिसलाई अनुमोदन गर्नुहुन्छ र आशिष् दिनुहुन्छ। उहाँ भन्‍नुहुन्छ, ‘म तँलाई तैँले पाउनुपर्ने आशिष्‌हरू प्रदान गर्नेछु।’ अनि त्यसपछि तैँले सत्यता र जीवन प्राप्त गर्नेछस्। जब तँमा सृष्टिकर्ताको ज्ञान हुन्छ र जब तैँले उहाँप्रतिको राम्रो बुझाइ प्राप्त गरेको हुन्छस्, के तँलाई अझै पनि मनमा रित्तो महसुस हुनेछ? हुनेछैन। तँलाई आफू भरिपूर्ण भएजस्तो र आनन्द महसुस हुनेछ। के व्यक्तिको जीवनमा मूल्य हुनु भनेको यही होइन र? यही नै सबैभन्दा मूल्यवान्‌ र अर्थपूर्ण जीवन हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। मैले परमेश्वरका वचनबाट के बुझेँ भने मानिसलाई उपलब्ध हुने सम्पूर्ण कुरा परमेश्वरबाटै आउँछन्, हामी अहिले जीवित छौँ किनकि परमेश्वरले हाम्रो ख्याल राख्नुहुन्छ साथै हाम्रो रक्षा गर्नुहुन्छ, अनि मानिसले सिर्जित प्राणीका रूपमा आफ्नो कर्तव्य पूरा गरे मात्र उनीहरूले सद्बुद्धि पाउँछन् र उनीहरूको जीवन अर्थपूर्ण बन्छ। मेरो जन्म आखिरी दिनहरूमा भएको र मैले परमेश्वरको वाणी सुन्ने सौभाग्य पाएको कुरा मैले पूरा गर्नुपर्ने जिम्मेवारी र मिशनसँगै, युगौँअघि नै परमेश्वरद्वारा पूर्वनिर्धारित गरिएको थियो। मैले आस्थामा मेरा बुबाआमालाई सानै उमेरदेखि पछ्याएको भए पनि कर्तव्य पालन भने कहिल्यै गरेकी थिइनँ। कलेज गएपछि मैले एउटा कर्तव्य पूरा गर्न चाहेकी थिएँ, तर मैले आफ्नो अध्ययन तथा भविष्यका सम्भाव्यतालाई त्याग्न सकिनँ। भेलामा सहभागी हुनुपर्ने नियम भएकाले म भेलाहरूमा जान्थेँ, तर मेरो हृदय परमेश्वरबाट अलग भएको थियो। मैले कलेजमा सङ्गत गरेका लगभग सबैजसो मानिसहरू गैरविश्वासी थिए, समयसँगै म खाने, पिउने र मोजमस्ती गर्ने दुष्ट प्रवृत्तितिर लागेंँ। म परमेश्वरका वचन खान र पिउनमा थोरैभन्दा थोरै समय बिताउँथेँ, अनि म झन्-झन् स्वार्थी र कपटी पनि बन्दै गएँ। म परमेश्वरलाई विश्वास नगर्नेहरू भन्दा भिन्न थिइनँ। मैले कर्तव्यपालनमा परमेश्वरका वचनको अनुभूतिमार्फत् मात्र हामी सत्यता प्राप्त गर्न र जीवनमा अघि बढ्न सक्छौँ अनि अन्तिममा परमेश्वरद्वारा प्राप्त गरिनेछौँ भनी ब्रदर-सिस्टरहरूले गरेको सङ्गति सम्झेँ। हामी आफ्नो कर्तव्यपालन गर्दैनौँ र सांसारिक प्रवृत्तिको पछि लाग्छौँ भने हामीले मुक्ति कसरी प्राप्त गर्छौँ?

पछि संयोगले मैले “गुमेको समय फेरि कहिल्यै आउँदैन” भन्ने परमेश्वरका वचनको भजन सुनेँ: “दाजु-भाइ हो, ब्यूँझ! दिदी-बहिनी हो, ब्यूँझ! मेरो दिन आउन विलम्ब हुनेछैन; समय नै जीवन हो, अनि समय आफ्‍नो हातमा लिनु भनेकै जीवन बचाउनु हो! समय त्यति टाढा छैन! यदि तिमीहरू कलेजको प्रवेश-परीक्षामा असफल भयौ भने, तिमीहरूले अध्ययन गरेर तिमीहरूलाई जति पटक मन लाग्यो त्यति पटक परीक्षा दिन सक्छौ। तर, मेरो दिनले थप ढिलाइ सहनेछैन। याद राख! याद राख! म तिमीहरूलाई यी असल वचनहरूद्वारा आग्रह गर्छु। तिमीहरूकै आँखाको अघि संसारको अन्त्य हुन्छ, अनि ठूला विपत्तिहरू तीव्र गतिमा नजिक आउँछन्। कुनचाहिँ बढी महत्त्वपूर्ण हो: तिमीहरूको जीवन, कि तिमीहरूको निद्रा, तिमीहरूको भोजन र पेय पदार्थ र वस्‍त्र? तिमीहरूले यी कुराहरूलाई तौलने बेला आएको छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३०)। यो भजन सुनिसकेपछि मलाई के प्रष्ट भयो भने कर्तव्य पूरा गर्नका लागि मसँग धेरै समय बाँकी छैन। मैले कलेज प्रवेशका लागि परीक्षा दिँदा, म फेल भएकी भए अरू एक वर्ष स्कुलमै बस्न सक्थेँ र अर्को परीक्षा दिन सक्थेँ। तर परमेश्वरद्वारा मुक्ति पाउने एउटा मात्र मौका हुन्छ र यो गुमेपछि फेरि पाइँदैन। मैले महामारी कति गम्भीर थियो र कसरी हामी परमेश्वरको हेरचाह र संरक्षणविना कुनै पल मर्न सक्थ्यौँ, सो बारे पनि विचार गरेँ। मलाई लाग्यो महामारी मलाई सचेत गराउने परमेश्वरको एउटा तरिका थियो। म वर्षौंसम्म सांसारिक प्रवृत्तिको पछि लागेकी थिएँ र कति धेरै समय खेर फालेकी थिएँ, कर्तव्य पूरा गर्ने र सत्यता प्राप्त गर्ने थुप्रै मौकाहरू गुमाएकी थिएँ। अब म अरू थप मौका गुमाउन चाहन्नथेँ। यो बहुमूल्य समयलाई मैले कर्तव्य पूरा गर्न र अरू असल कर्मको तयारी गर्न सदुपयोग नगर्दा, विपत्तिको समयमा म बढारिने थिएँ र पछुतो गर्न पनि पाउने थिइनँ। अब मलाई आफ्नो कर्तव्य पूरा गर्ने चाहना बढ्न थाल्यो, र महामारीको लकडाउन अन्त्य भैसकेपछि नयाँ विश्वासीहरूलाई सिञ्‍चन गर्ने कर्तव्य सुरू गरेँ।

महामारी चलिराखेकै भएकोले, म अनलाइन कक्षा लिँदै थिएँ र त्यस्ता कक्षाहरू धेरै नभएको हुँदा, मैले कक्षा लिने र कर्तव्य निर्वाह गर्ने दुवै काम गर्न सक्थेँ। मैले मेरी आमालाई यो कार्यले बेखुसी गराउला भन्ने कहिल्यै सोचेकी थिइनँ, किनभने खाली समयमा म पार्ट-टाइम काम गरूँ भन्ने उहाँको चाहना थियो। एक रात उहाँले मलाई क्रोधित हुँदै, “मैले तँलाई काम खोज् भनेकी थिएँ, यसबारे के विचार गरिस् त?” भनेर सोध्नुभयो। मैले, “मेरो योजना भनेको कर्तव्य पालन गरिरहने हो” भनेँ। उहाँ निकै रिसाउँदै, “मैले तँलाई तेरो कर्तव्यपालन छोड् भनेकी हैन, आफ्नो काम र यो काम तँ सँगसँगै गर्न सक्छेस्। आफ्नो आस्थालाई यति गम्भीर रूपमा लिन हुन्न। मै जस्ती नबन्; मैले सबैथोक त्यागेकी थिएँ, पछि मलाई नै हटाइयो भन्नुभयो।” मैले मनमनै सोचेँ, “के संसारलाई अँगाल्दै र परमेश्वरमाथि पनि आस्था राख्दै गर्नु भनेको दुवैतर्फ लाभ लिन खोज्नु होइन र? यो परमेश्वरमाथिको साँचो आस्था होइन! अनि, तपाईंले आफ्नो जागिर र परिवार छोड्नु, र तपाईं हटाइनु दुई फरक कुरा थिए। तपाईं हटाइनु भयो किनभने तपाईंले सबै खाले दुष्टता गर्नुभयो र प्रायश्चित्त गर्न अस्वीकार गर्नुभयो।” त्यसैले मैले मेरी आमालाई, “म अहिले पढ्दै छु, काम पनि पाएँ भने मलाई कर्तव्य निर्वाह गर्ने समय कहाँ हुन्छ त? म काम खोज्नेवाला छैन” भनेँ। मलाई मेरी आमाले, “म देख्दैछु तँ मैले भनेको सुनिराखेकी छैनस्। तँ बुझ्न सक्दिनस् म खालि तेरो भलाई चाहन्छु?” भन्नुभयो। मैले, “म तपाईंले भनेको हरेक कुरा सुन्छु, तर यसबारे मात्र केही सुन्दिनँ” भनेँ। उहाँ यति रिसाउनुभयो कि मेरो ल्यापटप उचालेर फुटाइदिनुभयो। मलाई अति अन्यायमा परेजस्तो लाग्यो, अनि मैले उहाँ यति धेरै क्रोधित किन हुनुभएको हो बुझ्नै सकिनँ। पछि, जतिखेर म भेलामा सहभागी हुन वा आफ्नो कर्तव्य पालन गर्न जान लाग्थेँ, त्यतिबेलै उहाँ मलाई केही काम गर्न लगाउनुहुन्थ्यो। कहिलेकाहीँ म घरबाट हतारहतार निस्कन्थेँ अनि उहाँ मसँग रिसाउनुहुन्थ्यो र मलाई गाली गर्नुहुन्थ्यो।

एकदिन, उहाँले “भविष्यका लागि तेरो योजना के छ?” भनेर सोध्नुभयो। मैले “परमेश्वरका घरमा कर्तव्य पालन गर्ने निर्णय गरेकी छु” भनेँ। मैले आफ्नो कर्तव्यलाई बढी प्राथमिकता दिएको उहाँले देख्नुभयो, त्यसैले मलाई कठोर अनुहार बनाएर भन्नुभयो, “मैले तँलाई यतिका वर्ष हुर्काएँ, राम्रो कुरा केही पाइनँ। बरू मैले कुकुर पालेको भए राम्रो हुन्थ्यो होला। म त्यसलाई ख्वाउँथे, मेरो सामु पुच्छर त हल्लाउँथ्यो। तेरा लागि मैले गरेका सम्पूर्ण मिहिनेतको सट्टा मैले के पाएँ? बस् छोडेर जा। तँलाई जहाँ जान मन लाग्छ जा। म यो घरमा कुनै परजीवी चाहन्न!” म यो सुनेर अवाक् भएँ, अनि सोचेँ, “म त केवल परमेश्वरमाथि विश्वास गर्छु; मैले कुनै नकाम गरेकी छैन, तैपनि तपाईं मलाई घरबाट निकाल्न चाहनुहुन्छ।” मेरी आमाले भनिराख्नुभयो, “तँ आफ्नो आस्था र कर्तव्यपालनमा ढिपी गरिरहने हो भने यो परिवार टुट्छ। आजबाट मेरी कुनै छोरी छैन, तेरी कुनै आमा छैन। म तँलाई व्यर्थ हुर्काएको ठान्नेछु!” उहाँले यसो भनेपछि मैले ठुलो आघात र अन्यायको महसुस गरेँ, अनि सोचेँ, “मेरी आमा परमेश्वरमाथि विश्वास गर्नुहुन्थ्यो; उहाँले मलाई समर्थन गर्नुपर्ने होइन र? उहाँ किन अवरोध गर्दै हुनुहुन्छ?” मलाई मेरो अगाडि दुइओटा बाटा भएजस्तो लाग्यो, परमेश्वरमाथि विश्वास गर्ने र कर्तव्य पालन गर्ने मार्ग, जसको अर्थ मेरी आमासँगको सम्बन्ध टुट्नु थियो, अनि मेरो स्नेह प्राप्तिको मार्ग, जसको अर्थ परमेश्वरलाई धोका दिनु र आफ्नो कर्तव्य पालन नगर्नु हुने थियो। दुइटा विकल्पको छनौट गर्नुपर्दा मेरो हृदय दुई भागमा विभाजित भएजस्तो लाग्यो। मेरी आमाप्रतिको मेरो माया कस्तो गहिरो थियो। जीवनभरि उहाँले मलाई अति माया गर्नुभएको थियो। उहाँले मिठो नखाइ र राम्रो नलाई, राम्रा कुरा जति मेरा लागि राखिदिनुहुन्थ्यो। उहाँ नै मेरा लागि सबैभन्दा महत्त्वपूर्ण व्यक्ति हुनुहुन्थ्यो। तर म परमेश्वरलाई पनि त छोड्न सक्दिनथेँ। परमेश्वरले मलाई जीवन दिनुभएको थियो। परमेश्वर नै हुनहुन्थ्यो जसले मलाई बाँच्ने श्वास दिनुभयो, अनि म ठुली हुँदै गर्दा मेरो हेरविचार र संरक्षण गर्नुभयो। मेरो स्वास्थ्य कहिल्यै राम्रो भएन, म प्राय: बिरामी परिरहन्थेँ। परमेश्वरको हेरचाह र संरक्षण नभएको भए म धेरै अगाडि मरिसकेकी हुन्थेँ र अहिले यहाँ हुन्नथेँ। मैले आफ्नी आमालाई छोडे पनि कम्तीमा बाँच्न त सक्थेँ। तर परमेश्वरलाई छोड्दा म खालि जिउँदो लास हुन्नथेँ र? त्यसपछि जीवनको के नै अर्थ रहन्थ्यो? मैले परमेश्वरमाथि आस्था राख्नु पर्छ भन्ने मलाई थाहा थियो, तर मैले त्यो विकल्प रोज्दा, फेरि भविष्यमा म आमाविहिन हुन्नथेँ त? मेरो न्यानो, मायालु परिवार सकिन्थ्यो। मेरी आमाबाट मैले अति ठुलो दबाब झेल्नुपर्‍यो। किन यी दुईमध्ये नै एउटा रोज्नुपर्ने भएको? मैले किन यस्तो विकल्प रोज्नुपर्ने भएको? त्यसपछि मैले आफूले अगाडि पढेको परमेश्वरका वचनको एउटा खण्ड सम्झेँ: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानौँ यो मानवको बन्दोबस्त वा हस्तक्षेपबाट जन्मेको होस्। तर पर्दापछाडि, कार्यको प्रत्येक चरण, र हुने सबै कुरा शैतानले परमेश्‍वरसँग थापेको बाजी हो, र यसका लागि मानिसहरू परमेश्‍वरको गवाही दिन दह्रिलो भएर खडा हुनु आवश्यक हुन्छ। उदाहरणका लागि, अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्ने कार्यको प्रत्येक कदमपछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्वरका वचनले मलाई के कुरा बुझ्न सहयोग गरे भने बाहिरबाट हेर्दा मेरी आमाले मलाई दबाब दिएर विकल्प रोज्नुपर्ने पारेको जस्तो देखिए तापनि, भित्री रूपमा भने यो सबै एक आत्मिक युद्ध थियो। यो शैतानले लिएको परीक्षा पनि थियो। शैतानले मेरो सबैभन्दा कमजोर पक्ष थाहा पायो अनि मेरो आस्था छोडाउन दबाब दिनका लागि स्नेहको प्रयोग गर्‍यो। मैले मेरी आमाको कुरा मानेर, मेरो आस्था र कर्तव्यपालनलाई छोडेको भए, म शैतानको षड्यन्त्रमा फस्थेँ र मैले मुक्ति प्राप्त गर्ने मौका गुमाउँथेँ। चाहे मलाई घरबाट निकालियोस् या ननिकालियोस्, म परमेश्वरलाई धोका दिन सक्दिनथेँ र स्नेहका लागि आफ्नो कर्तव्य त्याग्न सक्दिनथेँ। मैले परमेश्वरका अरू वचन सम्झेँ: “जब तैँले जाँचहरूको सामना गर्छस् तँ नराम्रो घतले रुनु पर्ने भए पनि वा कुनै प्रिय वस्तुसित अलग्गिन अनिच्छुक महसुस गर्नु पर्ने भए पनि तैँले परमेश्‍वरलाई सन्तुष्ट पार्नुपर्छ। यो मात्र साँचो प्रेम र विश्‍वास हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। मेरो हृदयले शक्ति पायो। भविष्यमा मैले जुनसुकै परिस्थितिको सामना गर्नुपरोस्, अगाडि बढ्नका लागि म परमेश्वरकै भर पर्नेछु। त्यसैले मैले आफ्नी आमालाई “मैले सधैँ यो परिवारलाई चाहेकी छु, अनि सधैँ तपाईं र बुबालाई चाहेकी छु। म बरू थेरै खान्छु, थोरै खर्च गर्छु र तपाईंकी असल छोरी बन्छु। मैले तपाईंका माग पूरा गर्न सकिनँ भने यो मेरो असमर्थताका कारणले हो। मैले गर्न सक्ने भनेको यही हो। तर परमेश्वरमाथि विश्वास गर्नु र आफ्नो कर्तव्यपालन गर्नु सही मार्ग हो र यसलाई म छोड्न सक्तिनँ।” मेरी आमा अति नै रिसाउनुभयो र अन्त कतै भाडामा बस्न थाल्नुभयो।

बेलाबेलामा मेरी आमा मलाई कुरा गर्न आफ्नो भाडाको घरमा बोलाउनुहुन्थ्यो। एक चोटि उहाँले मलाई के भन्नुभयो भने, “तेरो बुबाको स्वास्थ्य ठीक छैन। तैँले उहाँको बारेमा सोच्नुपर्छ। उहाँ एकदिन बिरामी पर्नुभयो भने तँ के गर्छेस्? मैले परमेश्वरलाई विश्वास नगर् भनेर कहिल्यै भनेकी छैन। ली यान र वाङ मेईपनि त परमेश्वरमाथि विश्वास गर्छन् अनि जागिर पनि खान्छन्, हो कि होइन? तैँले आस्थालाई यति गम्भीर रूपमा लिनु हुन्न। तँलाई काम खोज् भनेर भन्दा मैले तेरै भविष्यका बारेमा सोचिराखेकी होइन र?” म अत्यन्त दुःखित भएँ। मेरो बुबाको स्वास्थ्य केही वर्षदेखि साँच्चै राम्रो थिएन। उहाँ वास्तवमै बिरामी पर्नुभयो भने, पैसाविना म छोरीका रूपमा के नै सहायता गर्न सक्थेँ र? जति मैले यसको बारेमा सोचेँ त्यति नै म दुःखी भएँ। आफ्नो हृदयमा मैले परमेश्वरको प्रार्थना गरी नै रहेँ, भनेँ “हे परमेश्वर मलाई शैतानको पासोबाट बचाउनुहोस्, म हजुरलाई सन्तुष्ट पार्न चाहन्छु, तर म कमजोर छु। यो घेराबन्दीमा म छिट्टै टुट्नेछु। कृपया मलाई शैतानको षड्यन्त्र देख्न र हजुरको गवाहीमा दृढ रहन विश्वास प्रदान गर्नुहोस्।” प्रार्थना गरिसकेपछि परमेश्वरका वचन मेरो दिमागमा आए: “किन तँ तिनीहरूलाई मेरो हातमा सुम्पिँदैनस्? के तँसित ममाथि पर्याप्त विश्‍वास छैन? कि तँ मैले तेरो निम्ति अनुचित व्यवस्था गरिदिनेछु भनी डराउँछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्वरका वचनले मेरो हृदयमा अचानक प्रकाश छरिदिए। सबैमाथि परमेश्वरको सार्वभौमिकता छ, अनि उहाँले नै हाम्रो जीवन र मृत्युको नियन्त्रण गर्नुहुन्छ। त्यसो भएपछि त झन् कोही बिरामी पर्ने वा नपर्ने भन्नेमा उहाँको सार्वभौमिकता निश्चय नै छैन त? मेरो बुबा बिरामी पर्नु हुन्छ वा हुन्न अथवा उहाँको स्वास्थ्य कस्तो हुन्छ भन्ने जस्ता कुराहरू मेरो नियन्त्रणमा थिएनन्। उहाँलाई परमेश्वरकै हातमा सुम्पिएर म परमेश्वरको सार्वभौमिकता र बन्दोबस्तमा समर्पित हुनुपर्छ। मैले मेरी आमा शैतानको सेवक भएको कुरा पनि थाहा पाएँ। ममाथि कडा हुँदा केही सिप नचलेपछि उहाँले नरम उपाय अपनाउने कोशिस गर्नुभयो, मलाई परमेश्वरलाई धोका दिन प्रलोभन देखाएर परीक्षा लिन सबै खाले उपायहरू प्रयोग गर्नुभयो। त्यसैले मैले आमालाई भनेँ, “अब म बालिग भैसकेँ। आफ्नो बारे म आफैँ सोच्न र निर्णय गर्न सक्छु। म परमेश्वरको आस्थाप्रति अडिग छु। मेरो आस्था खालि उहाँको अस्तित्व स्वीकार गर्ने र हृदयमा उहाँलाई विश्वास गर्नेभन्दा माथि छ। मेरो कर्तव्य निर्वाह गर्दिनँ भने मैले परमेश्वरमा साँच्चै विश्वास गरेको हुन्छु त? तपाईंले उल्लेख गरेका मानिसहरूले परमेश्वरमा कसरी विश्वास गर्छन् मलाई मतलब छैन। उनीहरू भिरमा गुल्टिँदैछन् भने म पनि उनीहरूकै पछि लाग्नु त? ममा विवेक नभएको होइन। ममा विवेक भएकैले मैले के गर्नु हुन्छ र के गर्नु हुँदैन जान्दछु।” यो सुनेपछि मेरी आमा चुप लाग्नुभयो। मैले ती शब्द भन्न सक्दिनँथेँ भन्ने मलाई थाहा थियो। शैतानको षड्यन्त्रको प्रतिकार गर्न परमेश्वरले नै मलाई डोर्‍याउनुभएको थियो।

तैपनि घर फर्कँदा बाटामा मैले साह्रै दुःखित महसुस गरेँ। मेरी आमाले मसँग बेलाबेलामा कुरा गरिरहनुभयो, उहाँ मसँग जहिले पनि किन त्यस्तो बन्नुभएको, अर्थात् उहाँले सधैँ मैले बुबा र उहाँ या मेरो आस्थाबीच एक रोजोस् भन्ने किन चाहनुहुन्थ्यो, मैले बुझिनँ। यी सबै कुराको अन्त्य कहिले हुनेथियो? म वास्तवमै अब यी कुराहरूबाट गुज्रिन चाहन्नथेँ। म हिँड्दै गर्दा मैले परमेश्वरका वचनको एउटा खण्ड सम्झेँ: “जब परमेश्‍वरले मानिसलाई शुद्ध पार्ने काम गर्नुहुन्छ, तब मानिसले दुःख भोग्छ। कुनै व्यक्तिलाई शोधन गर्ने काम जति ठूलो हुन्छ, उसमा परमेश्‍वरप्रतिलाई त्यति नै धेरै प्रेम गर्ने हृदय हुनेछ, अनि तिनीहरूमा परमेश्‍वरको शक्ति त्यति नै बढी प्रकट गरिनेछ। यसको विपरीत, व्यक्तिले जति कम शोधन प्राप्त गर्छ, उसमा परमेश्‍वरलाई त्यति नै कम प्रेम गर्ने हृदय हुनेछ, अनि तिनीहरूमा परमेश्‍वरको शक्ति त्यति नै कम प्रकट हुनेछ। त्यस्तो व्यक्तिको शोधन र पीडा जति ठूलो हुन्छ, तिनीहरूले उत्ति नै बढी यातना अनुभव गर्नेछन्, तिनीहरूको परमेश्‍वरप्रतिको प्रेम त्यति नै गहिरो भएर बढ्नेछ, परमेश्‍वरमाथिको तिनीहरूको विश्‍वास उत्ति नै साँचो बन्नेछ, र परमेश्‍वरको बारेमा तिनीहरूको ज्ञान अझ गहन हुनेछ” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। मैले हिँड्दै परमेश्वरका वचनको यो खण्ड मनन गरेँ, अनि थाहै नपाई मेरो हृदय उर्जाशील भयो। यथार्थमा यस्तो किन भयो भने मैले शैतानले अवरोध गर्न खोजेको आस्थाको मार्ग रोजेकी छु। मैले परमेश्वरमाथि आस्था नराखेको भए र आफ्नो कर्तव्य पूरा गर्ने मार्ग नरोजेको भए म यसरी परिष्कृत हुने थिइनँ। मैले ती ब्रदर-सिस्टरहरूलाई पनि सम्झेँ जसले परमेश्वरमाथि आस्था राखेका कारण परिवारबाट सास्ती र अवरोध भोगेका थिए, तर कहिल्यै आफ्नो कर्तव्य वा आस्थालाई त्यागेनन्। बरू तिनीहरूले आफ्नो गवाहीमा दृढ रहन परमेश्वरको प्रार्थना गरे र उहाँमा भर परे। मैले अब परमेश्वरलाई पच्छ्याउने र सृजित प्राणीको कर्तव्य पूरा गर्ने निर्णय गरेकी थिएँ। शैतानले मलाई सजिलै अघि बढ्न दिने थिएन, त्यसैले यसले मलाई मेरी आमाको निरन्तर सास्तीमार्फत् परमेश्वरबाट टाढा पार्ने कोशिस गर्दै थियो। परमेश्वरले पनि मेरो उहाँमाथिको आस्थालाई परिष्कृत गर्नका लागि यो सास्तीको प्रयोग गर्दै हुनुहुन्थ्यो ताकि मेरो गवाहीमा दृढ रहनका लागि म उहाँमाथि भर पर्न सिकूँ। जब मैले यो बुझेँ म निकै भावाकुल भएँ। म नकारात्मक हुँदा पनि परमेश्वरले मलाई छोड्नुभएको थिएन बरु आफ्ना वचनले मलाई बाटो देखाइरहनुभएको थियो, जसले मलाई दृढ रहन मद्दत गरी शैतानको छल र लालचमा पर्नबाट जोगायो। मैले परमेश्वरले मसँगै रही हात समाएर मलाई डोर्‍याइरहनुभएको महसुस गरेँ। मैले स्थिर तथा सहारा पाएको महसुस गरेँ, अनि यो परिस्थिति पार गर्ने आस्था प्राप्त गरेँ।

डेढ महिनापछि मेरी आमा घर फर्केर आउनुभयो। एकदिन बिहान मेरी आमा मेरो कोठामा आउनुभयो र जागिर खानेबारे के सोचिस् भनेर सोध्नुभयो, मैले भनेँ, “मैले आफ्नो विचार बदलेकी छैन। मैले परमेश्वरका घरमा आफ्नो कर्तव्य निर्वाह गर्ने निर्णय गरेकी छु।” उहाँले मलाई बैगुनी भन्नुभयो र रिसको झोकमा मलाई हिर्काउन आउनुभयो। मलाई याद छैन उहाँले ठ्याक्कै कतिपल्ट मलाई थप्पड हिर्काउनुभयो। उहाँले मेरो गर्दनमा समातेर भित्तामा टाउको समेत बजारिदिनुभयो। मेरो सास बन्द हुन लागेपछि मात्र उहाँले मलाई छोड्नुभयो। मैले उहाँ मलाई किन यस्तो गर्दै हुनुहुथ्यो साँच्चै बुझ्न सकिनँ। के म केवल परमेश्वरमाथि विश्वास र आफ्नो कर्तव्य निर्वाह गर्दै थिइनँ र? म कुनै नकाम गरिरहेकी त थिइनँ। उहाँले मलाई हिर्काउँदै गर्दा, मैले ठुलो रातो अजिङ्गरले क्रूरतापूर्वक यातना दिइएका ब्रदर-सिस्टरहरूलाई सम्झिएँ। ठुलो रातो अजिङ्गर दियाबलसहरूको राजा हो र यसले ब्रदर-सिस्टरहरूलाई एकदम यातना दिन्छ। तर यहाँ त मेरी आमा हुनुहुन्थ्यो। उहाँ मेरो सबैभन्दा नजिककी व्यक्ति हुनुहुन्थ्यो, अनि उहाँले मलाई यति साह्रो गरी हिर्काउँदा, मैले शारीरिक पीडा महसुस गरिनँ—मेरो मुटु छियाछिया भयो।

लगत्तै सन् २०२१ को वसन्त आयो। एकदिन मेरो कर्तव्य पूरा गरेर घर फर्केकी मात्र थिएँ, मेरी आमा जानिजानी मसँग साना कुरामा झगडा गर्न थाल्नुभयो। उहाँले मलाई फेरि हिर्काउनुभयो र चिच्याउँदै, “मैले तँलाई यत्तिका वर्ष हुर्काएँ तर राम्रो परिणाम केही पाइनँ। अब यस्तै हो भने गैहाल्। निस्किहाल्! म तँ मेरी छोरी होइनस् भनेर मानुँला। तँ मबाट जन्मेकी होइनस्!” मैले सोचेँ, “मैले आफ्नो कर्तव्य पालन गर्न सक्ने एउटै मात्र बाटो भनेको मैले यहाँबाट जानु हो। तर इमान्दार भएर भन्दा, म आफ्ना बाबुआमालाई पनि छोड्न चाहन्नथेँ। बाहिर निस्कनु भनेको एक्लै बस्नु थियो। ममा हिम्मत कत्ति पनि थिएन। मैले म परिवारविनाकी सन्तान हुँदा कस्तो होला भनेर सोच्दा एकदम दुःखी महसुस गरेँ। मैले आफ्नो आस्था त्याग गर्दा म घर जोगाउन सक्थेँ, तर मैले परमेश्वरको अनुग्रहको यति धेरै आनन्द लिएकी अनि परमेश्वरका यति धेरै वचन खाएकी र पिएकीले मैले आफ्नो कर्तव्य पूरा गर्न सकिनँ भने मेरो अन्तरात्मा कहाँ रहला?” तत्क्षण, मैले बहुतै दुःखित महसुस गरेँ, मानौँ कसैले चक्कुले मेरो हृदय काटेर निकालेको होस्। अत्यधिक पीडामा मैले मर्ने विचार गरेँ। मलाई लाग्यो म मरेँ भने मैले यति धेरै पीडा सहनु पर्दैन। म चरम पीडामा हुँदा, मैले परमेश्वरका वचन पढेँ: “आज धेरैजसो मानिससँग त्यो ज्ञान छैन। तिनीहरू दुःख-कष्टको कुनै मूल्य हुँदैन भनी विश्‍वास गर्छन्, तिनीहरू संसारद्वारा त्यागिएका छन्, तिनीहरूको पारिवारिक जीवन समस्याग्रस्त छ, तिनीहरू परमेश्‍वरका प्रियहरू होइनन् र तिनीहरूका सम्भावनाहरू धमिला छन्। केही मानिसहरूको दुःख चरम सीमामा पुग्छ, र तिनीहरूका विचारहरू मृत्युमा बदलिन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायरहरू हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्! परमेश्‍वर मानिसले उहाँलाई प्रेम गरोस् भनी उत्सुक हुनुहुन्छ, तर मानिसले उहाँलाई जति धेरै प्रेम गर्दछ, मानिसको दुःख उति नै बढी हुन्छ, र मानिसले उहाँलाई जति धेरै प्रेम गर्छ मानिसको परीक्षा उति नै ठूलो हुन्छ। यदि तैँले उहाँलाई प्रेम गर्छस् भने सबै प्रकारका कष्टहरू तँमाथि आइलाग्नेछन्—र यदि तँ प्रेम गर्दैनस् भने, सम्भवतः तेरो निम्ति सबै कुरा सहज हुनेछ र तेरो वरिपरि शान्तिपूर्ण हुनेछ। जब तँ परमेश्‍वरलाई प्रेम गर्छस्, तब तँ आफ्नो वरिपरि समाधान गर्न नसकिने कुराहरू भएको जस्तो महसुस गर्नेछस्, र तेरो कद धेरै सानो भएकोले तँलाई शोधन गरिनेछ; यसबाहेक, तँ परमेश्‍वरलाई सन्तुष्ट पार्न असक्षम हुनेछस्, र तैँले परमेश्‍वरका अभिप्रायहरू अति उच्च र मानिसको पहुँचदेखि बाहिर छ भन्‍ने महसुस गर्नेछस्। यी सबैको कारण तँलाई शोधन गरिनेछ—तँभित्र धेरै कमजोरीहरू भएकोले, र परमेश्‍वरको अभिप्रायहरू पूरा गर्न नसक्ने धेरै कुरा भएकोले तँलाई आन्तरिक रूपमा शोधन गरिनेछ। तैपनि शोधनद्वारा मात्र शुद्धीकरण प्राप्त गरिन्छ भन्‍ने कुरालाई तैँले स्पष्ट रूपमा देख्‍नुपर्छ। यसैले, यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो। … परमेश्‍वरले मानिसलाई वास्तवमै माया गर्नुहुन्छ भन्‍ने कुरा परमेश्‍वरको धेरै वटा कामबाट देख्न सकिन्छ, यद्यपि अझसम्म मानिसको आत्माका आँखाहरू पूर्ण रूपले खोलिएको छैन र ऊ परमेश्‍वरको काम र उहाँका अभिप्रायहरू स्पष्ट रूपमा बुझ्न सक्षम छैन, न त उसले परमेश्‍वरलाई प्रिय लाग्ने धेरै कुराहरू बुझ्न सक्छ; मानिसमा परमेश्‍वरको निम्ति थोरै मात्र साँचो प्रेम हुन्छ। तैँले यो सबै समय परमेश्‍वरमा विश्‍वास गरेको छस्, र आज परमेश्‍वरले उम्कने सबै उपायहरू हटाइदिनुभएको छ। वास्तविक कुरा गर्ने हो भने, तँसँग सही मार्ग हिँड्नुबाहेक अर्को कुनै विकल्प छैन, सही मार्ग त्यही हो, जसमा तँलाई परमेश्‍वरको कठोर न्याय र सर्वोच्च उद्धारद्वारा डोऱ्याइएको छ। कठिनाइ र शुद्धीकरणको अनुभव गरेपछि मात्र मानिसले परमेश्‍वर प्रेमिलो हुनुहुन्छ भनी जान्दछ। आजसम्म अनुभव गरिसकेपछि, यो भन्न सकिन्छ, कि मानिसले परमेश्‍वरको प्रेमको बारेमा केही जानेको छ, तर यो अझै पर्याप्त छैन, किनकि मानिसमा धेरै कमी-कमजोरी छ। मानिसले परमेश्‍वरको अचम्मको कार्यको, अनि सबैभन्दा बढी परमेश्‍वरद्वारा प्रबन्ध गरिएका सबै दुःखको शुद्धीकरणको अनुभव गर्नुपर्दछ। त्यसपछि मात्र मानिसको जीवनको स्वभाव परिवर्तन हुन सक्दछ” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। मैले यो पढिसकेपछि अति पीडा महसुस गरेँ। पीडा भोग्नु भनेको परमेश्वरको प्रेम हो, तर म सधैँ यो परिस्थितिलाई अति पीडादायक ठान्थेँ र यसलाई झेलिरहन चाहन्नथेँ। म निकै कमजोर थिएँ। मैले म कर्तव्यपालन गर्न चाहन्छु त भनेँ, तर परिस्थितिहरू कठिन हुँदा म पछि हट्न चाहेँ, र मर्नेसम्म पनि सोचेँ। यो नै ठ्याक्कै म शैतानको षड्यन्त्रमा फस्नु थिएन र? मैले घर छोडेँ भने परमेश्वर मसँग अझै पनि रहनुहुन्थ्यो। यो नै मलाई आत्मनिर्भर भएर बाँच्ने तालिम गर्न र समस्या आइपर्दा परमेश्वरमा भर पर्न सिकाउने सर्वोत्तम समय थियो। यो मेरो जीवनका लागि हितकर थियो। मैले परमेश्वरको अभिप्राय बुझिसकेपछि हृदयमा म दुःखित हुन छोडेँ। म आफ्नो तत्कालिन परिस्थिति झेल्न राजी भएँ। मैले घुँडा टेकेर परमेश्वरको प्रार्थना गरेँ, र भनेँ, “हे परमेश्वर, अगाडिको बाटो जतिसुकै कठिन होस् म अविचलित भएर अघि बढी नै रहनेछु। कृपया मलाई डोर्‍याउनुहोस्।” प्रार्थना गरिसकेपछि मैले अझै शान्त र स्थिर भएको महसुस गरेँ। भोलिपल्ट, मैले मेरी आमालाई म अर्कै ठाउँमा डेरा सर्दैछु भनेँ। अप्रत्यासित रूपमा, उहाँको व्यवहार अचानक फेरियो र उहाँ आफैँ आएर मसँग कुरा गर्न थाल्नुभयो। त्यसपछिका केही दिन भित्र उहाँको व्यवहार निकै नरम भयो। मलाई अब्राहमको सम्झना आयो। परमेश्वरले उनलाई आफ्नो सबैभन्दा प्रिय पुत्र परमेश्वरलाई बलि चढाउन भन्दा आफूलाई सो कार्य गर्न मन नभए पनि, उनले आफ्नो पुत्र परमेश्वरलाई चढाउने निश्चय गरेपछि परमेश्वरले त्यो लिनुभएन। परमेश्वरले खालि अब्राहमबाट इमानदारी र समर्पण चाहनुभएको थियो। यो अनुभवलाई याद गरेपछि, परमेश्वरले मेरो जाँच लिँदै हुनुहुन्छ भन्ने लाग्यो। मैले मेरो कर्तव्य पालन गर्ने सङ्कल्प गरिसकेपछि शैतानसँग अरू कुनै उपाय बाँकी रहेन, अनि अन्ततः मैले आफ्नो कर्तव्य विनाअवरोध पूरा गर्न पाएँ।

पछि मैले परमेश्वरका थप वचन पढेँ र मेरी आमालाई केही खुट्ट्याउन सकेँ। सर्वशक्तिमान्‌ परमेश्‍वर भन्‍नुहुन्छ: “दाजुभाइ-दिदीबहिनीहरूमाझ सधैँ आफ्नो नकारात्मक विचार पोखाउनेहरू शैतानका नोकरहरू हुन्, र तिनीहरूले मण्डलीमा बाधा दिन्छन्। त्यस्ता व्यक्तिहरूलाई एक दिन निकालिनु र हटाइनुपर्छ। परमेश्‍वरमाथिको तिनीहरूको विश्‍वासमा यदि ती मानिसहरूमा परमेश्‍वरको डर मान्ने हृदय छैन भने, यदि तिनीहरूसँग परमेश्‍वरमा समर्पित हुने हृदय छैन भने, तिनीहरू उहाँको निम्ति कुनै काम गर्न असमर्थ मात्र हुँदैनन्, तर त्यसको विपरीत तिनीहरू उहाँको काममा बाधा दिने र उहाँलाई प्रतिरोध गर्नेहरू बन्नेछन्। परमेश्‍वरमा विश्‍वास गर्नु तर उहाँप्रति समर्पित नहुनु वा उहाँको डर नमान्नु, बरु त्यसको साटो उहाँको विरोध गर्नु भनेको एक विश्‍वासीका निम्ति सबैभन्दा ठूलो बेइज्जती हो। यदि विश्‍वासीहरू तिनीहरूका बोलीवचन र आचरणमा गैरजिम्मेवार र अनियन्त्रित छन् र गैरविश्‍वासीहरू जस्तो व्यवहार गर्छन् भने तिनीहरू गैरविश्‍वासीहरूभन्दा पनि बढी दुष्ट छन्; भूतात्माहरूको असली नमुना हुन्। जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अमेल सृजना गर्छन्, र भाइ-बहिनीहरूमाझ गुट पैदा गर्छन्—तिनीहरूलाई मण्डलीबाट निकालिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूलाई निश्चित रूपमा हटाइनुपर्ने हुन्छ। शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभाव मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्। तिनीहरूको व्यवहारले परमेश्‍वरको काममा अवरोध र बाधा पुऱ्याउँछ, त्यसले दाजुभाइ र दिदी-बहिनीहरूको जीवन प्रवेशलाई बाधा दिन्छ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो-चाँडो, भेडाहरूको खाल ओढ्ने यी ब्वाँसाहरूलाई हटाउनैपर्छ; शैतानका यी नोकरहरूप्रति निष्ठुर मनोवृत्ति, तिरस्कार गर्ने मनोवृत्ति अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्। परमेश्‍वरमा साँचो रूपमा विश्‍वास गर्ने मानिसहरूले सधैँ परमेश्‍वरलाई उनीहरूको हृदयमा राख्छन्, र उनीहरूले आफूभित्र सधैँ परमेश्‍वरको डर मान्ने, परमेश्‍वरलाई प्रेम गर्ने हृदय बोक्छन्। परमेश्‍वरमा विश्‍वास गर्नेहरूले सावधानीपूर्वक र विवेकी रूपमा कामहरू गर्नुपर्दछ, र तिनीहरूले गर्ने सबै कुरा परमेश्‍वरका आवश्यकताहरू अनुरूप हुनुपर्दछ र तिनले उहाँको हृदय सन्तुष्ट पार्न सक्षम हुनुपर्दछ। तिनीहरू आफूलाई जे मन लाग्छ त्यही गर्ने हठी हुनुहुँदैन; त्यो सन्तको मर्यादा सुहाउँदो हुँदैन। मानिसहरू परमेश्‍वरको झन्डा फहराउँदै सेखी गर्दै र सबैतिर ठग्दै सबै ठाउँमा जथाभाबी भयानक प्रकारले दगुर्नुहुँदैन; यो सबैभन्दा विद्रोही आचरण हो। परिवारहरूको आफ्ना नियमहरू हुन्छन्, र राष्ट्रहरूका कानुनहरू हुन्छन्—र के परमेश्‍वरको घरमा अझ बढी यस्तो हुँदैन र? के यसमा पहिलेभन्दा पनि कडा मापदण्डहरू छैनन् र? के त्यहाँ पहिलेभन्दा बढी प्रशासकीय आदेशहरू छैनन्? मानिसहरू आफूले चाहेअनुसार गर्न स्वतन्त्र छन्, तर परमेश्‍वरको प्रशासनिक आदेशहरूलाई इच्छाअनुसार परिवर्तन गर्न मिल्दैन। परमेश्‍वर त्यो परमेश्‍वर हुनुहुन्छ जसले मानिसहरूबाट कुनै अपराध सहनुहुन्न; उहाँ त्यो परमेश्‍वर हुनुहुन्छ जसले मानिसहरूलाई मृत्युदण्ड दिनुहुन्छ। के वास्तवमा मानिसहरूले अघिबाटै नै जान्दैनन् र?” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। मैले के देखेँ भने परमेश्वरले खुलासा गर्नुभएको कुरा ठ्याक्कै मेरी आमाको व्यवहार थियो मैले मेरी आमालाई पहिले कहिल्यै खुट्ट्याउन सकेकी थिइनँ, मलाई उहाँ मेरो आस्था र कर्तव्यपालनलाई बुझ्न सक्नुहुन्छ अनि मलाई सहयोग गर्नुहुन्छ भन्ने लाग्थ्यो। उहाँको अवरोध र सास्तीमार्फत् मात्र मैले उहाँको दुष्ट व्यक्तित्त्वको सार बुझ्न थालेँ। उहाँले सबै कुरा बुझ्नु भएको थियो र पनि मलाई सास्ती दिनुभयो अनि मेरो आस्थामा मलाई अवरोध पुर्‍याउनुभयो। यो उहाँको परमेश्वर-घृणाको सारद्वारा निर्धारित थियो। पहिले म उहाँको बाहिरी स्वरूपले भ्रमित हुन्थेँ, सोच्थेँ उहाँले धेरै वर्षसम्म परमेश्वरमाथि आस्था राख्नुभएको थियो, परिवार र जागिर छोड्नुभएको थियो, र निकै कष्ट खप्नुभएको थियो, उहाँ सच्चा विश्वासी हुनुहुन्छ, अनि उहाँलाई मण्डलीबाट निकालिएको भए पनि, एकदिन सायद आफैँ सच्चिनुहुनेछ। तर वास्तवमा उहाँले प्रायश्चित्त नगर्ने मात्र होइन, परमेश्वरका घरका बारेमा धारणाहरू पाल्नुभयो र आफ्नो नकारात्मकता प्रकट गर्नुभयो, यहाँसम्म कि मलाई परमेश्वरमाथि आस्था राख्न र आफ्नो कर्तव्य पूरा गर्नमा अवरोध पुर्‍याउनुभयो, मसँग सांसारिक कुराको फाइदा पनि लिने अनि साथसाथै परमेश्वरमाथि आस्था पनि राख्ने दुवै कुरा माग गर्नुभयो। उहाँले मेरो बारेमा सोचिरहेको आभास दिलाउनुभयो, तर सारमा उहाँ मलाई परमेश्वरबाट पर राखेर मुक्ति पाउने मौका गुमाओस् भन्ने चाहनुहुन्थ्यो। उहाँलाई मैले घर छोड्न नसक्ने मेरो कमजोर कडी थाहा थियो, त्यसैले उहाँले मेरो आस्थामा सास्ती दिनका लागि हरेक उपायहरू अपनाउनुभयो। उहाँले भनेका कुरा मैले मानिनँ भने उहाँ मलाई नराम्रा शब्दले गाली गर्नुहुन्थ्यो, र मलाई पिट्नु पनि हुन्थ्यो। मेरी आमाको प्रकृति सत्यतालाई घृणा गर्ने र परमेश्वरको विरोध गर्ने प्रकारको भएको मैले देखेँ। मैले अन्तरवैयक्तिक सम्बन्धहरू फाइदामा आधारित हुन्छन् भन्ने पनि बुझेँ। मैले आफ्नो कर्तव्य पूरा गर्ने निर्णय गर्दा र मैले जागिर नपाउँदा, उहाँले चाहेको गर्न नसक्दा, उहाँ ममाथि खनिनुहुन्थ्यो, अनि मलाई पिट्नुहुन्थ्यो, मलाई अस्वीकार गर्न खोज्नुहुन्थ्यो, र यतिसम्म कि मलाई घरबाटै निकाल्न चाहनुहुन्थ्यो। उहाँले मलाई वास्तवमा माया गर्नुहुन्नथ्यो भन्ने मैले देखेँ। मेरी आमाको सार केही खुट्ट्याउन सकेपछि मेरो हृदयले उहाँप्रतिको स्नेह त्याग्न सफल भयो।

यस्तो परिस्थितिको सामना मैले एकवर्षसम्म गरेँ अनि मेरी आमाको अवरोध र सास्तीमाथि विजय पाउन परमेश्वरले नै मलाई डोर्‍याउनुभयो। परमेश्वरका वचनमा शक्ति तथा अख्तियार भएको मैले महसुस गरेँ। तिनले मलाई बारम्बार नकारात्मकता र कमजोरीबाट डोर्‍याएर बाहिर निकाले अनि मैले मेरी आमाको दुष्ट व्यक्तित्त्वको सार खुट्ट्याउन सकेँ। म परमेश्वरलाई यसका लागि धन्यवाद दिन्छु।


४. मेरो मामाको निष्कासनपछि

ये चिउ, चीन

मेरो मामा परम्परागत चिनियाँ चिकित्साका डाक्टर हुनुहुन्छ। म दश वर्षको हुँदा, मेरो एउटा दुर्घटना भयो र मेरो रगत बान्ता रोकिँदै रोकिएन, अनि त्यो सङ्कटको क्षणमा मलाई बचाउने मेरो मामा नै हुनुहुन्थ्यो। जीवन बचाउनुभएको यो गुनलाई मैले सधैँ सम्झेकी थिएँ, र मलाई लाग्थ्यो, ठूलो भएपछि मैले मामाको यो गुन राम्ररी तिर्नुपर्छ। सन् २००८ मा, बिमारीको कारण मेरो बुबा बित्नुभयो। जब हाम्रो पूरै परिवार गहिरो शोकमा थियो, तब मामाले हामीलाई सर्वशक्तिमान्‌ परमेश्‍वरको आखिरी दिनहरूको सुसमाचार प्रचार गर्नुभयो। यसले हामीलाई सहारा मात्र दिएन, तर सत्यताको खोजी गर्ने र मुक्ति पाउने मौका पनि दियो, जसले मलाई मामाप्रति झन् धेरै कृतज्ञ बनायो। मेरो बुबाको मृत्युको कारण, मेरी आमालाई हामी तीन जना छोराछोरीको पढाइको खर्च जुटाउन गाह्रो भएको थियो। त्यसपछि मामाले मलाई उहाँको घरमा लग्नुभयो, जहाँ म उहाँसँगै बसेर औषधीसम्बन्धी अध्ययन गर्दै परमेश्‍वरमा विश्‍वास पनि गर्न सक्थेँ। म उहाँकै घरमा बस्थेँ र खान्थेँ। मेरो स्वास्थ्य स्थिति त्यति राम्रो थिएन, र मामाले मेरा लागि अक्सर पोषिलो खानेकुराहरू तयार गरिदिनुहुन्थ्यो। उहाँले मलाई आफ्नै छोरीलाई जस्तै व्यवहार गर्नुहुन्थ्यो, त्यसैले म उहाँप्रति एकदमै कृतज्ञ थिएँ र म सोच्थेँ, भविष्यमा उहाँलाई कुनै कठिनाइ पर्यो भने, म आफूले सकेको सहयोग गर्नेछु र उहाँका लागि जे पनि गर्नेछु।

सन् २०११ मा, मण्डलीले मेरो मामालाई दुष्ट व्यक्ति भनेर निर्धारण गर्यो। उहाँ अहङ्कारी र अभिमानी हुनुहुन्थ्यो, उहाँले अनुचित समस्याहरू खडा गर्नुहुन्थ्यो, र सत्यतालाई पटक्कै स्वीकार गर्नुहुन्‍नथियो। उहाँलाई सुझाव दिनेहरूलाई उहाँले सास्ती दिनुहुन्थ्यो र अक्सर अगुवा र कामदारहरूलाई दोष दिने, आक्रमण र निन्दा गर्ने गर्नुहुन्थ्यो। उहाँले ब्रदर-सिस्टरहरू र अगुवाहरूका बीचमा विवादहरू पैदा गर्नुहुन्थ्यो, जसले मण्डली जीवन र काममा गम्भीर बाधाहरू पुर्‍यायो। ब्रदर-सिस्टरहरू उहाँद्वारा यति धेरै थिचोमिचोमा परेका थिए कि, उनीहरू उहाँसँग अन्तरक्रिया गर्ने आँट समेत गर्दैनथे, र पटक-पटक सङ्गति गर्दा पनि उहाँले पश्‍चात्ताप गर्न मान्नुभएन। मण्डलीले उहाँलाई निष्कासित गर्ने निर्णय गर्यो। त्यो बेला, म हस्ताक्षर गर्न राजी छु कि छैन भनेर अगुवाले सोध्नुभयो, र म साँच्चै नै द्विविधामा परेँ। मेरो मामाको व्यवहार एकदमै स्पष्ट थियो; उहाँको तिरस्कार र आक्रमणले मलाई समेत रुवाएको थियो। तर मैले सोचेँ, “यदि मैले हस्ताक्षर गरेँ र उहाँले यो कुरा थाहा पाउनुभयो भने, उहाँले मेरो बारेमा के सोच्नुहोला? म सानो छँदा मामाले मेरो ज्यान बचाउनुभयो, हामीलाई सुसमाचार प्रचार गर्नुभयो, र मलाई चिकित्सा सिकाउनुभयो। उहाँले मलाई धेरै तरिकाले राम्रो गर्नुभएको छ, र यदि मैले हस्ताक्षर गरेँ भने, के उहाँले मलाई निर्दयी र बैगुनी भन्नुहुन्न र?” तर, त्यही बेला अगुवाले परमेश्‍वरका वचनको एउटा खण्ड पढ्नुभयो जुन वचनले मलाई साँच्चै छोयो। परमेश्‍वर भन्‍नुहुन्छ: “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न माग गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू। मानिसहरूले पालन गर्नुपर्ने सिद्धान्त यही हो। परमेश्‍वरले सत्यता पछ्याउने र उहाँको इच्छा पछ्याउन सक्नेहरूलाई प्रेम गर्नुहुन्छ; हामीले पनि प्रेम गर्नुपर्ने मानिसहरू यिनै हुन्। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वर घिन गर्नुहुन्छ, र हामीले पनि तिनीहरूलाई घिन गर्नुपर्छ। परमेश्‍वर मानिसबाट यही माग गर्नुहुन्छ। … अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्?’ ‘जसले स्वर्गमा हुनुहुने मेरा पिताको इच्छा पालन गर्छन्, उनीहरू नै मेरा दाजुभाइ, दिदीबहिनी, र आमा हुन्।’ यी वचनहरू पहिल्यै अनुग्रहको युगमै अस्तित्वमा थिए, र अहिले परमेश्‍वरका वचनहरू अझ स्पष्ट भएका छन्: ‘परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू।’ यी वचनहरूले मुख्य बुँदालाई सिधै छुन्छन्, तर मानिसहरूले प्रायजसो तिनका वास्तविक अर्थलाई बुझ्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचन पढ्दा, मलाई केही दोषी महसुस भयो। मेरो मामाले स्पष्ट रूपमा दुष्ट व्यक्तिले जस्तै व्यवहार गर्नुभएको थियो, तर पनि म हस्ताक्षर गर्न चाहन्नथेँ। के मैले मण्डलीमा उहाँले गरिरहनुभएका निरन्तरका अवरोध र बाधाहरूलाई सहिरहेकी थिइनँ र? मैले स्नेहको आधारमा होइन, तर “परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू” भन्‍ने परमेश्‍वरका वचनअनुसार अभ्यास गर्नुपर्छ। त्यसपछि, मैले हस्ताक्षर गरेँ।

सन् २०१२ मा, मण्डलीले मेरो मामाको निष्कासनबारे सूचना जारी गर्यो, र म उहाँको सामना गर्न सधैँ डराउँथेँ। पछि, जब मामाले मैले हस्ताक्षर गरेको कुरा थाहा पाउनुभयो, तब उहाँले मलाई खुट्ट्याउने क्षमता नभएको भनेर गाली गर्नुभयो र मलाई मूर्ख भन्नुभयो! उहाँले त्यसो भनेको सुन्दा, उहाँले आफ्ना दुष्ट कार्यहरूबारे अलिकति पनि चिन्तन गर्नुभएको वा बुझ्नुभएको रहेनछ भन्‍ने मलाई थाहा भयो, तर मलाई अझै के लागिरह्यो भने हस्ताक्षर गरेर म उहाँप्रति धेरै निष्ठुर र बैगुनी पो भएँ कि भन्‍ने। पछि, मेरो कर्तव्यको आवश्यकताले गर्दा, म मामाको घरबाट निस्केँ। मैले उप्रान्त मामाको सामना गर्नु नपरे पनि, उहाँका गालीका शब्दहरू अझै मेरो दिमागमा गुञ्जिरहेका थिए। विशेष गरी, पछि एउटा यस्तो घटना भयो जसले मलाई मामाप्रति अझ बढी ऋणी महसुस गरायो, र अन्तमा मैले परमेश्‍वरको प्रतिरोध गर्ने काम गरेँ।

सन् २०१६ को अन्त्यतिर, मैले घरबाट टाढा आफ्नो कर्तव्य निर्वाह गरिरहेकी थिएँ र गम्भीर निमोनिया र फोक्सोमा पानी जमेको कारण ब्रदर-सिस्टरहरूले मलाई अस्पताल पठाउनुभयो। मेरो मामा हतारिँदै अस्पताल आउनुभयो र पैसा र मेहनत दुवै लगाएर मेरो अथक हेरचाह गर्नुभयो। मेरो रक्तचाप खतरनाक रूपमा कम थियो, र उहाँले अक्युप्रेशरद्वारा मेरो उपचार गर्नुभयो। म अस्पतालबाट डिस्चार्ज भएपछि पनि, मेरो स्वास्थ्यलाभका लागि उहाँले परम्परागत चिनियाँ औषधी समेत तयार गरिदिनुभयो। उहाँको निष्कासनका लागि मैले हस्ताक्षर गरेकी भए तापनि उहाँ अझै मप्रति राम्रो हुनुभएको देख्दा, उहाँप्रति मलाई झन् बढी दोषी महसुस भयो। यो समयमा, मामाले मलाई उहाँ निष्कासनमा पर्नुभए पनि विगतका केही वर्षहरूमा कसरी सुसमाचार प्रचार गर्न जारी राख्नुभयो, र धेरै मानिसहरूलाई परमेश्‍वरकहाँ ल्याउनुभयो भन्‍ने कुरा बताउनुभयो। सुसमाचार प्रचार गरेको कारण उहाँलाई चिनियाँ कम्युनिस्ट पार्टीले पक्राउ समेत गरेको थियो, उहाँको घरमा खानतलासी गरिएको थियो, सम्पत्ति जफत गरिएको थियो, र उहाँको फार्मेसी बन्द गरिएको थियो। उहाँको १ लाख युआनभन्दा बढी नोक्सान भयो। ठूलो रातो अजिङ्गरको सतावटका बाबजुद पनि, उहाँले परमेश्‍वरका वचनका पुस्तकहरू कहाँ राखिएका छन् भनेर खुलासा गर्नुभएन। तैपनि, जब चिनियाँ कम्युनिस्ट पार्टीले उहाँलाई फोटोहरू देखाएर ब्रदर-सिस्टरहरूलाई चिनाउन भन्यो, तब उहाँले तीमध्ये एउटी सिस्टर अगुवा हुनुहुन्छ भनेर स्वीकार गर्नुभयो। ती तिनै अगुवा हुनुहुन्थ्यो जसले उहाँलाई केही वर्षअघि निष्कासन गराउनुभएको थियो। मलाई यो सबै बताएपछि, उहाँले मसँग कुनै विवेक नभएको भनेर मलाई हप्काउनुभयो, र उहाँले मलाई छोरीजस्तै ठान्नुभएको र बुबाले जस्तै हेरचाह गर्नुभएको बताउनुभयो, तर यसको बदलामा मैले कुनै मानवीय भावना नदेखाई निष्ठुर जनावरले जस्तो व्यवहार गरेँ भनेर बताउनुभयो। उहाँले यी कुराहरू गरेको सुन्दा, मैले उहाँप्रति ऋणी महसुस गरेँ र मलाई उहाँप्रति सहानुभूति पनि लाग्यो। त्यति नै बेलातिर, माथिल्लो तहका अगुवाहरूले यसो भनेको मैले सुनेँ, यदि निष्कासनमा परेकाहरूले पश्‍चात्ताप देखाए र परमेश्‍वरमा विश्‍वास गर्न र सुसमाचार फैलाउन जारी राखे भने, तिनीहरूलाई मण्डलीमा पुनः स्वीकार गर्न सकिन्छ। यसले मलाई मेरो मामाको बारेमा सोच्न बाध्य बनायो। मैले सोचेँ, उहाँ निष्कासनमा पर्नुभए पनि, विगतका यी केही वर्षहरूमा उहाँले सुसमाचार फैलाइरहनुभएको थियो। चिनियाँ कम्युनिस्ट पार्टीद्वारा पक्राउ पर्दा र सोधपुछ गरिँदा पनि, उहाँले अझै परमेश्‍वरलाई इन्कार गर्नुभएको थिएन। त्यसो भए के मेरो मामालाई मण्डलीमा पुनः स्वीकार गर्न सम्भव थिएन र? यदि उहाँले केवल सुसमाचार प्रचार गर्नुभयो र विगतका गल्तीहरूको पूर्ति गर्न श्रम गर्नुभयो भने पनि, त्यो ठीकै हुनेथियो। त्यसपछि, यदि अरूले उहाँसँग परमेश्‍वरका वचनहरूमा अझै बढी सङ्गति गरे भने, के उहाँले बिस्तारै आफूले गरेको दुष्टताबारे चिन्तन गर्न र पश्‍चात्ताप तथा परिवर्तन हासिल गर्न सक्नुहुन्न र? यदि मैले उहाँलाई मण्डलीमा पुनः स्वीकार गराउन सकेँ भने, के उहाँले मसँग थोरै भए पनि विवेक छ, र म त्यस्तो बैगुनी व्यक्ति होइन रहेछु भन्‍ने देख्नुहुन्न र? जब यो विचार मेरो दिमागमा आयो, तब मलाई लाग्यो, मानौँ मैले गल्ती सुधार्ने र उहाँको गुन तिर्ने मौका पाएकी छु। त्यसैले मैले अगुवालाई पत्र लेखेँ, र मेरो मामाका असल व्यवहारहरूबारे रिपोर्ट गरेँ। तर उहाँले प्रहरीलाई फोटोमा अगुवालाई चिनाइदिएको कुरा, र उहाँले मेरो अगाडि गुनासो गर्नुभएको र मलाई उपदेश दिनुभएको कुराचाहिँ मैले लुकाएँ। पछि, अगुवाहरूले उहाँ मण्डलीमा पुनः स्वीकार गरिनका लागि मापदण्ड पूरा गर्नुहुन्छ कि हुन्न भनेर हेर्न कसैलाई उहाँलाई भेट्न पठाउने बन्दोबस्त मिलाउनुभयो। केही दिनपछि, एउटी सिस्टरले मलाई भन्नुभयो, “जब हामी तिम्रो मामाकहाँ गयौं र उहाँले कसरी आत्म-चिन्तन गर्नुभयो र आफैलाई चिन्न प्रयास गर्नुभयो भनेर सोध्यौं, तब उहाँ रिसाउनुभयो र उहाँले भन्नुभयो, ‘तिमीहरू यहाँ तथ्यहरू छानबिन गर्न आएकै होइनौ। तिमीहरू र अगुवाहरूले एक-अर्काको बचाउ मात्र गरिरहेका छौ; तिमीहरू सबै यसमा मिलेका छौ।’ उहाँले हामीलाई हिर्काउलाझैँ गर्नुभयो, र तिम्रो माइजूले नै उहाँलाई रोक्नुभयो र समात्नुभयो। त्यसपछि, उहाँले हात हल्लाउँदै विगतका कुराहरूबारे ठूलो स्वरमा कराउन थाल्नुभयो, गल्ती खोतल्‍नुभयो र ती कुरालाई छोड्न मान्नुभएन, अनि अगुवाहरूलाई आक्रमण गर्नुभयो र दोष दिनुभयो। उहाँमा आत्म-चिन्तन अलिकति पनि छैन र उहाँ मण्डलीमा पुनः स्वीकार गरिन योग्य हुनुहुन्न भन्‍ने हामीले देख्यौँ।” त्यसपछि ती सिस्टरले मसँग मेरो मामाको सार खुट्ट्याउन र बुझ्नका लागि सङ्गति गर्नुभयो, र मैले यो कुरालाई कसरी बुझेकी छु भनेर मलाई सोध्नुभयो। मेरो मामाको व्यवहारको सामुन्ने, मैले केही भन्न सकिनँ; उहाँ वास्तवमै स्वीकार गरिन योग्य हुनुहुन्नथियो।

पछि, मैले मेरा समस्याहरूसँग सम्बन्धित परमेश्‍वरका वचनहरू खोजेँ। मैले परमेश्‍वरका यी वचनहरू पढेँ: “शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभावहरू मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्। तिनीहरूको व्यवहारले परमेश्‍वरको काममा अवरोध र बाधा पुऱ्याउँछ, त्यसले दाजुभाइ र दिदी-बहिनीहरूको जीवन प्रवेशलाई बाधा दिन्छ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो-चाँडो, भेडाहरूको खाल ओढ्ने यी ब्वाँसाहरूलाई सफाइ गर्नैपर्छ; शैतानका यी नोकरहरूप्रति निष्ठुर मनोवृत्ति, इन्कार गर्ने मनोवृत्ति अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतानहरू को हुन्, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित वास्तवमै सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरका वचनहरूले मलाई गहिरो रूपमा न्याय गरिएको महसुस गरायो। मेरो मामा निष्कासनमा पर्नुभएको धेरै वर्ष भइसकेको थियो। यदि उहाँसँग थोरै पनि विवेक वा समझ भएको भए, मानिसहरूलाई हानि गर्ने, मण्डली जीवनमा अवरोध र बाधा दिने, र परमेश्‍वरको प्रतिरोध गर्ने धेरै कामहरू गरेपछि, उहाँलाई दोषी विवेकको महसुस हुनेथियो। उहाँले आत्म-चिन्तन गर्नुहुनेथियो, पछुतो मान्नुहुनेथियो, र पश्‍चात्ताप गर्नुहुनेथियो। विशेष गरी, ब्रदर-सिस्टरहरू र मैले यो समयमा उहाँसँग सङ्गति गरेका थियौं र उहाँका समस्याहरू औंल्याएका थियौं, तर उहाँमा अझै पनि कुनै आत्म-चेतना थिएन, उल्टै उहाँले विगतका केही वर्षदेखि मलाई घृणा गरिरहनुभएको थियो र अगुवालाई झन् बढी घृणा गरिरहनुभएको थियो। उहाँले आफ्नो निष्कासन केवल अरूको कारणले भएको हो भन्‍ने ठान्नुभयो, उहाँलाई निष्कासन गर्ने अगुवाप्रति रिस राख्नुभयो र प्रहरीलाई उहाँको फोटो समेत चिनाइदिनुभयो। त्यसपछि, उहाँले अगुवालाई झूटो अगुवा र ख्रीष्ट विरोधी भनेर निन्दा गर्दै, उहाँप्रतिको आफ्नो पूर्वाग्रह फैलाउन जारी राख्नुभयो। उहाँमा दुष्ट व्यक्तिको सार थियो, उहाँको प्रकृति सत्यताप्रति वितृष्णा गर्ने थियो र उहाँले सत्यतालाई घृणा गर्नुहुन्थ्यो, र उहाँले कहिल्यै पश्‍चात्ताप र परिवर्तन हासिल गर्नुहुनेछैन भन्‍ने कुरा स्पष्ट थियो। यस्तो साँच्चैको दुष्ट व्यक्तिको सामना गर्दा पनि, मैले विवेक हुनुपर्छ र उहाँको गुन तिर्नुपर्छ भन्‍ने कुरामा जोड दिइरहेकी थिएँ, उहाँको बचाउ गर्दै उहाँको पक्षमा राम्रो कुरा गरिरहेकी थिएँ, र उहाँलाई मण्डलीमा पुनः स्वीकार गरियोस् भन्‍ने आशा गरिरहेकी थिएँ। म साँच्चै अन्धो र मूर्ख थिएँ, असल र खराब छुट्याउन नसक्ने व्यक्ति। के मैले शैतानको चाकरी गर्दै, दुष्ट मानिसहरूको पक्षमा उभिएर परमेश्‍वरको प्रतिरोध गरिरहेकी थिइनँ र?

पछि, मैले परमेश्‍वरका वचनको एउटा खण्ड पढेँ र परमेश्‍वरको धर्मी स्वभावबारे केही बुझाइ प्राप्त गरेँ। त्यसपछि मैले मेरो मामालाई मण्डलीमा पुनः स्वीकार गरिनु हुँदैन भनेर झन् दह्रिलो रूपमा महसुस गरेँ। परमेश्‍वर भन्‍नुहुन्छ: “तेरो कडा मेहनत कति सराहनीय छ, तेरा योग्यताहरू कति प्रभावशाली छन्, कति नजिकबाट तैँले मलाई पछ्याउँदैछस्, तँ कति प्रख्यात छस्, वा तैँले आफ्नो मनोवृत्तिमा कति सुधार गरिस् भन्‍ने कुरामा म ध्यान दिँदिन; जबसम्म तैँले मेरा मागहरू पूरा गरेको हुँदैनस्, तबसम्म तैँले कहिल्यै पनि मेरो प्रशंसा प्राप्त गर्न सक्नेछैनस्। जतिसक्दो चाँडो तिमीहरूका ती सबै विचारहरू र आकलनहरूलाई महत्त्व दिन छोडिदेऊ र मेरा आवश्यकताहरूलाई गम्भीरताका साथ लिन थाल; होइन भने, म मेरो कामको अन्त्य गर्न सबैलाई खरानी पारिदिनेछु र अझै खराब कुरा त, मेरो वर्षौंको काम र कष्टलाई शून्यमा बदलिदिन्छु, किनभने म मेरा शत्रुहरूलाई अनि ती व्यक्तिहरू जसबाट दुष्टताको गन्ध आउँछ र जसमा अझै शैतानको पुरानो रूप छ तिनीहरूलाई मेरो राज्यमा ल्याउन वा अर्को चरणमा लैजान सक्दिनँ” (वचन, खण्ड १। परमेश्‍वरको देखापराइ र काम। अपराधले मानिसलाई नर्कतर्फ डोर्याउनेछ)। परमेश्‍वरका वचनहरू पढेपछि, मैले परमेश्‍वरको पवित्र, धर्मी र चिढ्याउन नसकिने स्वभाव महसुस गर्न सकेँ, र परमेश्‍वरले मानिसहरूसँग व्यवहार गर्ने सिद्धान्तहरू पनि बुझेँ। जब मैले माथिल्लो तहका अगुवाहरूले, यदि निष्कासनमा परेकाहरूले परमेश्‍वरमा विश्‍वास गर्न जारी राखे, सुसमाचार प्रचार गरिरहे र पश्‍चात्ताप देखाए भने, तिनीहरूलाई मण्डलीमा पुनः स्वीकार गर्न सकिन्छ भनेको सुनेँ, तब मैले यसलाई मेरो मामाको बाहिरी व्यवहारसँग तुलना गरेँ। मैले सोचेँ, निष्कासनमा पर्नुभएपछि पनि उहाँले सुसमाचार प्रचार गर्न जारी राख्नुभएको थियो र ठूलो रातो अजिङ्गरको पक्राउ र सतावटमा पनि परमेश्‍वरलाई इन्कार गर्नुभएको थिएन, र त्यसैले मैले उहाँमा आत्म-चिन्तन र बुझाइको कमी भए तापनि उहाँलाई अझै स्वीकार गर्न सकिन्छ भन्‍ने सोचेँ। परमेश्‍वरका वचनहरू पढेपछि, मैले के महसुस गरेँ भने मानिसहरूलाई मापन गर्ने परमेश्‍वरका मापदण्डहरू छन्, र मानिसहरूलाई स्वीकार गर्नका लागि मण्डलीका पनि सिद्धान्तहरू छन्। विशेष गरी विगतमा दुष्ट काम गरेर निष्कासनमा परेकाहरूका हकमा, तिनीहरूले आफ्ना दुष्ट कार्यहरू साँच्चै बुझेका छन् कि छैनन् र पश्‍चात्ताप गरेका तथा तिनीहरू परिवर्तन भएका छन् कि छैनन् भनेर मूल्याङ्कन गर्नु महत्त्वपूर्ण हुन्छ। यदि तिनीहरूले त्यसो गरेका छैनन् भने, तिनीहरूलाई मण्डलीमा कहिल्यै पुनः स्वीकार गर्न सकिँदैन। मेरो मामा निष्कासनमा पर्नुभएपछि, उहाँले सुसमाचार प्रचार गर्न जारी राख्नुभएको र केही असल व्यवहारहरू देखाउनुभएको भए पनि, उहाँले आफ्ना विगतका दुष्ट कार्यहरू वा भ्रष्ट प्रकृतिबारे रत्तीभर पनि चिन्तन गर्नुभएको वा बुझ्नुभएको थिएन। अरूले उहाँसँग जति नै सङ्गति गरे पनि र उहाँका समस्याहरू औंल्याए पनि वा उहाँलाई काटछाँट र खुलासा गरे पनि, उहाँले त्यस कुरालाई कुनै पनि हिसाबले महसुस गर्नुभएन, उल्टै उहाँलाई आत्मचिन्तन गर्न आग्रह गर्ने जो कोहीप्रति उहाँ शत्रुवत् हुनुभयो, उहाँले अगुवाहरूप्रति पूर्वाग्रह फैलाउनुभयो, मानिसहरूलाई भ्रममा पार्नुभयो, र मण्डली जीवनमा अवरोध र बाधा दिनुभयो। यस्तो स्पष्ट दुष्ट व्यक्ति र दियाबलसलाई पूर्ण रूपमा परमेश्‍वरको धार्मिकताको कारण निष्कासन गरिएको थियो। यो परमेश्‍वरले भन्नुभएजस्तै हो: “किनभने म मेरा शत्रुहरूलाई अनि ती व्यक्तिहरू जसबाट दुष्टताको गन्ध आउँछ र जसमा अझै शैतानको पुरानो रूप छ तिनीहरूलाई मेरो राज्यमा ल्याउन वा अर्को चरणमा लैजान सक्दिनँ।” तर म अझै उहाँको पक्षमा बोलिरहेको थिएँ, उहाँलाई मण्डलीमा पुनः स्वीकार गरियोस् भन्‍ने चाहन्थेँ। के मैले परमेश्‍वरको विरोध गरिरहेकी थिइनँ र? यो महसुस गरेपछि, मलाई, मैले सत्यता बुझेकी रहेनछु र म अत्यन्तै अज्ञानी र मूर्ख रहेछु भन्‍ने अझ बढी महसुस भयो!

पछि, मलाई मेरो बिमारीबाट निको हुन अझै समय लाग्ने भएकोले, म मेरो मामासँग बारम्बार अन्तरक्रिया गरिरहन्थेँ। उहाँको व्यवहार झन् खराब हुँदै गयो; उहाँले अगुवाहरूलाई दोष मात्र लगाउनुभएन, तर उहाँ अहङ्कारी रूपमा बोल्नुहुन्थ्यो र पवित्र आत्माले प्रयोग गर्नुभएको मानिसलाई पनि दोष लगाउनुभयो। यसले मलाई उहाँको सत्यतालाई घृणा गर्ने र परमेश्‍वरको शत्रु हुने सारलाई अझ स्पष्ट रूपमा देखायो। मलाई एकपटक उहाँको पक्षमा बोलेकोमा दोषी र पछुतो पनि लाग्यो। मैले आफैलाई यो नसोधी बस्‍न सकिनँ, “म किन सधैँ यस्तो पक्का दुष्ट व्यक्तिलाई गुनको बदला तिर्न चाहिरहेकी छु?” मैले यसको कारण कहिल्यै पत्ता लगाउन सकेकी थिइनँ, तर पछि जब मैले परमेश्‍वरका वचनको एउटा खण्ड पढेँ, तब समस्याको मूल कारण भेट्टाएँ। सर्वशक्तिमान्‌ परमेश्‍वर भन्‍नुहुन्छ: “‘दयाको ऋण कृतज्ञताले तिर्नुपर्छ’ जस्ता नैतिक आचरणका अभिव्यक्तिहरूले मानिसहरूलाई समाजमा र मानवजातिमाझ आफ्ना जिम्‍मेवारीहरू ठ्याक्‍कै के-के हुन् त भनेर भन्दैनन्। बरु ती त मानिसहरूले चाहे पनि नचाहे पनि, र तिनीहरूले दयाका यी कार्यहरू गर्नुपर्ने परिस्‍थिति वा प्रसङ्ग जस्तोसुकै भए पनि, तिनीहरूलाई निश्‍चित तरिकामा काम गर्न र सोच्‍न जोड दिने वा बाध्य पार्ने तरिका हुन्। प्राचीन चीनबाट आएका यस्ता प्रशस्‍त उदाहरण छन्। जस्तै, एक जना भोको भिखारी केटालाई एउटा परिवारले लगेर खानेकुरा दिन्छ, लुगा दिन्छ, मार्सल आर्ट सिकाउँछ, र हरकिसिमका ज्ञान दिन्छ। तिनीहरूले ऊ ठूलो हुइन्जेल पर्खन्छन्, त्यसपछि उसलाई आम्दानीको स्रोतको रूपमा प्रयोग गर्छन्, उसलाई दुष्ट काम गर्न, मानिसहरूलाई मार्न, र सबै कुरा गर्न पठाउँछन्, जुन काम गर्ने उसलाई चाहना हुँदैन। यदि तिमीहरूले यो कथालाई उसले पाएका सबै दयाको आधारमा हेर्छौ भने, उसलाई बचाउनु राम्रो कुरा थियो। तर पछि उसलाई जुन काम जबरजस्ती गर्न लगाइयो त्यसबारे विचार गर्दा, यो असल थियो कि खराब? (खराब थियो।) तर ‘दयाको ऋण कृतज्ञताले तिर्नुपर्छ’ भन्‍ने परम्‍परागत संस्कृतिको शिक्षाले गर्दा, मानिसहरूले यस कुराको भिन्‍नता छुट्याउन सक्दैनन्। झट्ट हेर्दा, त्यस केटासँग दुष्कर्म गर्ने, मानिसहरूलाई हानि गर्ने, र हत्यारा बन्‍नेबाहेक कुनै विकल्‍प नभएको देखिन्छ—जुन धेरैजसो मानिसले गर्न चाहँदैनन्। तर के उसले मालिकको दयाको ऋण तिर्ने भित्री इच्‍छाबाट तिनको आदेशमा यी खराब काम र हत्या गरेको हुँदैन र? विशेष गरी ‘दयाको ऋण कृतज्ञताले तिर्नुपर्छ’ भन्‍नेजस्ता चिनियाँ परम्‍परागत संस्कृतिको शिक्षाले गर्दा, मानिसहरू यी विचारहरूको प्रभाव र नियन्त्रणमा नपरी बस्‍न सक्दैनन्। तिनीहरूले गर्ने कार्य, र तिनीहरूका कार्यपछाडि रहेका तिनीहरूका अभिप्राय र मनसायहरू पनि यी विचारहरूद्वारा अवश्य नै नियन्त्रित हुन्छन्। जब त्यस केटालाई त्यो परिस्थितिमा पारियो, उसमा पहिलो सोच के आएको थियो होला? ‘मलाई यो परिवारले बचाएको हो, र उनीहरूले मसँग राम्रो व्यवहार गरेका छन्। म अकृतज्ञ हुनु हुँदैन, उनीहरूको दयाको ऋण तिर्नुपर्छ। मलाई जीवन दिने उनीहरू नै हुन्, त्यसैले मैले यो जीवन उनीहरूमै समर्पित गर्नुपर्छ। उनीहरूले मलाई जे भन्छन् मैले त्यही गर्नुपर्छ, चाहे त्यसको लागि दुष्ट काम गर्नु र मानिसहरूलाई मार्नु नै किन नपरोस्। यो सही हो कि गलत हो भनेर मैले विचार गर्नु हुँदैन, मैले चुपचाप उनीहरूको दयाको ऋण तिर्नुपर्छ। मैले त्यसो गरिनँ भने के म अझै पनि मानव कहलिन लायक हुन्छु?’ फलस्वरूप, जबजब त्यो परिवारले उसलाई कसैको हत्या गर्न वा खराब काम गर्न लगाउँथ्यो, उसले नहिचकिचाई वा कुनै कसर नराखी त्यो गर्थ्यो। त्यसकारण के उसको आचरण, कार्य, र पूर्ण आज्ञापालन ‘दयाको ऋण कृतज्ञताले तिर्नुपर्छ’ भन्‍ने सोचबाट सञ्चालित होइन र? के उसले नैतिक आचरणको त्यो मापदण्ड पालन गरिरहेको थिएन र? (हो।) यो उदाहरणबाट तिमीहरूले के बुझ्यौ? ‘दयाको ऋण कृतज्ञताले तिर्नुपर्छ’ भन्‍ने भनाइ राम्रो हो कि होइन? (होइन, यसमा कुनै सिद्धान्त छैन।) वास्तवमा, दयाको ऋण तिर्ने व्यक्तिमा सिद्धान्त हुन्छ, र त्यो हो दयाको ऋण कृतज्ञताले तिर्नुपर्छ। कसैले तँलाई दया गर्छ भने, तैँले पनि दया फर्काउनुपर्छ। यदि तैँले त्यसो गर्न सकिनस् भने, तँ मानव होइनस् र तँलाई यसको दोषी ठहराइयो भने तैँले भन्‍न सक्‍ने केही हुँदैन। भनिन्छ: ‘सानो गुनको पैँचो पनि उदार मनले तिर्नुपर्छ,’ तर यो घटनमा त, त्यो केटाले सानोतिनो दया होइन तर जीवन बचाउने दया पायो, त्यसैले उसले ज्यान दिएर नै ऋण तिर्नु स्वभाविकै थियो। दयाको ऋण तिर्ने सीमा वा सिद्धान्तहरू केके हुन् भन्‍ने उसलाई थाहा थिएन। उसले आफ्नो जीवन त्यो परिवारले दिएको हो भन्‍ने विश्‍वास गर्थ्यो, त्यसैले यसको सट्टा आफ्‍नो जीवन तिनीहरूमा समर्पित गर्‍यो र तिनीहरूले जे अह्राए पनि, हत्या वा अन्य दुष्कर्म सबै गर्‍यो। दयाको ऋण तिर्ने यस्तो तरिकामा कुनै सिद्धान्त वा सीमा हुँदैन। उसले दुष्कर्मीहरूको मतियारको रूपमा काम गऱ्यो र यस क्रममा आफूलाई बरबाद पार्‍यो। के उसले यसरी दयाको ऋण तिर्नु सही थियो? अवश्यै थिएन। यो काम गर्ने मूर्ख तरिका थियो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरू पढेपछि, मैले के पहिचान गरेँ भने, मैले सधैँ मेरो मामाप्रति ऋणी र दोषी महसुस गरिरहेकी थिएँ र गल्ती सुधार्न र उहाँको गुन तिर्न चाहिरहेकी थिएँ। यो मुख्यतया म “दयाको ऋण कृतज्ञताले तिर्नुपर्छ,” र “सानो गुनको पैँचो पनि उदार मनले तिर्नुपर्छ” भन्‍ने नैतिक सोचाइहरूद्वारा बाँधिएकी र नियन्त्रित भएकीले भएको थियो, मलाई लाग्थ्यो, यदि मलाई सबैभन्दा बढी खाँचो परेको बेला कसैले सहयोगको हात बढाएको छ वा सङ्कटको समयमा मेरो ज्यान बचाएको छ भने, मैले यो गुन सधैँ सम्झनुपर्थ्यो र भविष्यमा यसलाई राम्ररी तिर्नुपर्थ्यो। यसो गरेर मात्र ममा विवेक र मानवता हुनेथियो। यदि मलाई गुन तिर्न आउँदैन भने, म एक बैगुनी र मानवता नभएको व्यक्ति बन्छु, र मलाई तिरस्कार गरिनेछ र बैगुनी र नीच मान्छे भनिनेछ। उदाहरणका लागि मेरी आमालाई नै लिऊँ। उहाँका चार जना दाजुभाइ वा दिदीबहिनीहरू हुनुहुन्छ, र विगतमा उहाँको परिवारले आर्थिक रूपमा सङ्घर्ष गरेको थियो। मेरो जेठो मामाको पढाइमा सहयोग गर्न, मेरो कान्छो मामा र मेरी आमाले थप शिक्षाको आफ्नो मौका त्याग्नुभयो। अन्ततः, मेरो जेठो मामाले एउटा स्थिर जागिर पाउनुभयो, र परिवारले सुरुमा उहाँले आफ्ना भाइबहिनीहरूलाई सहयोग गर्नुहुनेछ भन्‍ने अपेक्षा गरेको थियो। तैपनि, उहाँ आफ्ना भाइबहिनीहरूलाई सहयोग गर्न असफल मात्र हुनुभएन, उहाँले आफ्नी आमालाई समेत सहयोग गर्नुभएन। हाम्रा सबै आफन्त र साथीभाइहरूले उहाँलाई बैगुनी भने, र उहाँ सबैले तिरस्कार गर्ने व्यक्ति बन्नुभयो। यस्तो वातावरणमा हुर्किएकी हुनाले, मलाई भविष्यमा विवेक भएको र गुन तिर्न जान्ने व्यक्ति बन्नुपर्छ भन्‍ने लाग्थ्यो। यही सोचाइको प्रभावले गर्दा, जब ममाथि केही आइपर्थ्यो, तब म सही र गलत खुट्ट्याउन सक्दिनथिएँ वा मैले कस्तो व्यक्तिलाई गुन तिरिरहेकी छु भन्‍ने खुट्ट्याउन सक्दिनथिएँ, र म मेरो कार्य सत्यताका सिद्धान्तहरू अनुरूप छ कि छैन भन्‍ने कुराको वास्ता गर्दिनथिएँ। जबसम्म कसैले मप्रति दया देखाएको हुन्थ्यो, तबसम्‍म मैले त्यो सम्झनुपर्छ र तिर्नुपर्छ भन्‍ने इच्छा मलाई हुन्थ्यो। मेरो मामाकै कुरा गर्दा पनि त्यस्तै भयो, जब उहाँलाई निष्कासन गर्नका लागि हस्ताक्षर गर्ने समय आयो, तब उहाँले मेरो ज्यान बचाउनुभएको, हामीलाई परमेश्‍वरको आखिरी दिनहरूको सुसमाचार प्रचार गर्नुभएको, र मलाई आफ्नै छोरीजस्तै व्यवहार गर्नुभएको कारणले गर्दा, यो गुनले मलाई हस्ताक्षर गर्न गाह्रो बनायो। मलाई, त्यसो गर्दा म विवेक नभएको बैगुनी व्यक्ति बन्नेछु भन्‍ने डर थियो। मैले अन्ततः हस्ताक्षर गरेको भए पनि, मेरो विवेक शान्त हुन सकेन, र मैले उहाँप्रति ऋणी महसुस गरिरहेँ। साथै, घरबाट टाढा कर्तव्य निर्वाह गरिरहेको बेला म बिरामी पर्दा, मेरो मामा हतारिँदै आउनुभयो र मेरो हेरचाहमा धेरै पैसा खर्च गर्नुभयो र मेहनत लगाउनुभयो, जसले मलाई अझ बढी दोषी महसुस गरायो। त्यसैले, जब मैले माथिल्लो तहका अगुवाहरूले मानिसहरूलाई स्वीकार गर्ने सिद्धान्तहरूबारे सङ्गति गरेको सुनेँ, तब मैले यो मौकाको फाइदा उठाएर मामाको गुन तिर्न चाहेँ। परिणाम स्वरूप, मेरो मामाले विगतका केही वर्षहरूमा गर्नुभएको दुष्टताबारे चिन्तन गर्नुभएको वा बुझ्नुभएको थिएन भन्‍ने कुरा स्पष्ट भए पनि, र उहाँले आफ्नो निष्कासनप्रति रिस समेत राख्नुभएको भए पनि र उहाँलाई निष्कासन गर्ने मण्डली अगुवालाई ठूलो रातो अजिङ्गरसामु चिनाइदिनुभएको भए पनि, म “दयाको ऋण कृतज्ञताले तिर्नुपर्छ” भन्‍ने सोचाइद्वारा नियन्त्रित भएकी हुनाले, मैले अगुवाहरूको अगाडि उहाँको बारेमा राम्रो कुरा गरेँ, उहाँका नराम्रा व्यवहारहरूलाई ढाकछोप गरेँ र लुकाएँ उहाँलाई मण्डलीमा पुनः स्वीकार गरियोस् भन्‍ने आशामा यसो गरेँ, ताकि मैले उहाँको ऋण तिर्न सकूँ। “दयाको ऋण कृतज्ञताले तिर्नुपर्छ” भन्‍ने परम्परागत सोचाइले मलाई बाँधिरहेको थियो भन्‍ने मैले महसुस गरेँ, जसले मलाई असल र खराब, सही र गलत छुट्याउन असमर्थ बनाएको थियो। यसले मलाई कुनै पनि सिद्धान्त वा नैतिक मापदण्डविना काम गर्ने बनाएको थियो। अहिले मण्डलीलाई शुद्ध पार्ने र दुष्ट मानिसहरू, ख्रीष्ट विरोधीहरू र अविश्‍वासीहरूलाई सफा गर्ने समय थियो। यदि मैले अझै पनि विवेक हुनुपर्छ र दुष्ट मानिसहरूको गुन तिर्नुपर्छ भन्‍ने कुरामा ध्यान दिएँ र तिनीहरूलाई मण्डलीमा पुनः स्वीकार गर्न चाहेँ भने, के मैले दुष्ट मानिसहरूको मतियार भइरहेकी र अवरोध तथा बाधाहरू खडा गरिरहेकी हुँदिन र? मेरो व्यवहार त प्रकृतिको हिसाबमा त गुन तिर्नका लागि हत्या गर्ने भनी परमेश्‍वरले वर्णन गर्नुभएको त्यस भिखारीको भन्दा कसरी फरक थियो र? यो कुरा बुझेपछि, मैले “दयाको ऋण कृतज्ञताले तिर्नुपर्छ” भन्‍ने परम्परागत नैतिक सोचाइको भ्रम र विषलाई स्पष्ट रूपमा देखेँ। यो पूर्णतया भ्रममा पार्ने र भ्रष्ट बनाउने भ्रम हो।

त्यसपछि, मैले परमेश्‍वरका थप वचनहरू पढेँ: “‘दयाको ऋण कृतज्ञताले तिर्नुपर्छ’ भन्‍ने परम्परागत सांस्कृतिक अवधारणाको भित्री कुरा बुझ्‍नुपर्छ। सबैभन्दा महत्त्वपूर्ण शब्द ‘दया’ हो—यो दयालाई कसरी हेर्नुपर्छ? यसले दयाको कुन पक्ष र प्रकृतिलाई जनाइरहेको छ? ‘दयाको ऋण कृतज्ञताले तिर्नुपर्छ’ भन्‍ने भनाइको अर्थ के हो? मानिसहरूले यी प्रश्‍नहरूको उत्तर पत्ता लगाउनैपर्छ र तिनीहरू कुनै पनि परिस्थितिमा दयाको ऋण तिर्ने यो विचारद्वारा नियन्त्रित हुनु हुँदैन—सत्यता पछ्याउने जोकोहीको लागि यो नितान्त आवश्यक छ। मानव धारणाअनुसार ‘दया’ भनेको के हो? सामान्य तहमा, दया भनेको तँ समस्यामा हुँदा कसैले तँलाई सहयोग गर्नु हो। उदाहरणको लागि, तँलाई साह्रै भोक लागेको बेला कसैले तँलाई एक थाल भात दिनु, वा तँ तिर्खाले मर्न लागेको बेला एक बोतल पानी दिनु, वा तँ लडेर उठ्न नसक्दा तँलाई उठ्न सहयोग गर्नु हो। यी सबै दयाका काम हुन्। दयाको ठूलो काम भनेको तँ कठिन परिस्थितिमा हुँदा कसैले तँलाई उद्धार गर्नु हो—त्यो जीवन बचाउने दया हो। तेरो ज्यान खतरामा हुँदा र कसैले तँलाई मर्नबाट जोगिन मद्दत गर्दा, उसले वास्तवमा तेरो जीवन बचाइरहेको हुन्छ। मानिसहरूले ‘दया’ को रूपमा लिने केही कुरा यिनै हुन्। यस प्रकारको दया सानातिना, भौतिक निगाहभन्दा निकै ठूलो हुन्छ—यो ठूलो दया हो जसलाई पैसा वा भौतिक कुराहरूको आधारमा मापन गर्न सकिँदैन। यो प्राप्त गर्ने मानिसहरूले यति कृतज्ञ महसुस गर्छन् जसलाई धन्यवादका केही शब्‍दहरूमा व्यक्त गर्न सकिँदैन। तैपनि, के मानिसहरूले यसरी दयालाई मापन गर्नु सही हो त? (होइन।) किन तँ सही होइन भनेर भन्छस्? (किनभने यो मापन परम्‍परागत संस्कृतिका मापदण्डहरूका आधारमा गरिएको हुन्छ।) यो सिद्धान्त र धार्मिक वादमा आधारित उत्तर हो, र यो सही देखिए पनि, यसले मामलाको सार प्रस्तुत गर्दैन। त्यसकारण, यसलाई कसरी व्यावहारिक रूपमा व्याख्या गर्न सकिन्छ? यसबारे ध्यान दिएर सोच। केही समयअगाडि, मैले एउटा भिडियोबारे सुनेको थिएँ, जसमा एउटा मान्छेले थाहै नपाई आफ्‍नो वालेट खसाउँछ। त्यो वालेट एउटा सानो कुकुरले भेट्छ र त्यो कुकुर उसको पछि लाग्छ, र त्यो मान्छेले त्यसलाई देखेपछि त्यो कुकुरले वालेट चोरेछ भनेर कुटेर त्यसलाई मार्छ। कस्तो मूर्खता, होइन? त्यो मान्छेमा कुकुरमा जत्ति पनि नैतिकता छैन! कुकुरको त्यो काम नैतिकतासम्‍बन्धी मानव मापदण्डअनुरूप नै थियो। मान्छे भए ‘तपाईंको वालेट खस्यो!’ भनेर भन्‍नेथियो, तर कुकुरको बोली नभएको कारण, यसले चुपचाप वालेट उठायो र त्यो मान्छेको पछि दगुर्‍यो। त्यसकारण, यदि एउटा कुकुरले परम्‍परागत संस्कृतिले प्रवर्धन गरेका केही असल व्यवहारहरू लागू गर्न सक्छ भने, त्यसले मान्छेबारे के भन्छ? मानिस विवेक र समझसहित जन्‍मेको हुन्छ, त्यसकारण यी कुराहरू गर्नका लागि तिनीहरू झन् सक्षम हुन्छन्। जबसम्‍म कुनै व्यक्तिमा आफ्‍नो विवेकको बोध हुन्छ, तबसम्म उसले यस्ता जिम्‍मेवारी र दायित्वहरू पूरा गर्न सक्छ। कठिन परिश्रम गर्नु वा मूल्य चुकाउनु आवश्यक हुँदैन, थोरै प्रयास गरे पुग्छ, आखिर यो कुरा अरूलाई मदत मिल्‍ने र फाइदा पुग्‍ने केही काम गर्नु मात्र हो। तर यस्तो प्रकृतिको कामलाई ‘दया’ भन्‍न सुहाउँछ? के यो काम दयाको स्तरमा पुग्छ? (पुग्दैन।) यदि पुग्दैन भने, के मानिसहरूले यसको ऋण तिर्नेबारे कुरा गरिरहनु आवश्यक छ? त्यो आवश्‍यक छैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। “यदि परमेश्‍वर तँलाई मुक्ति दिन चाहनुहुन्छ भने, यो पूरा गर्न उहाँले जसका सेवाहरू प्रयोग गर्नुभए पनि, तैँले पहिला परमेश्‍वरलाई धन्यवाद दिनुपर्छ र परमेश्‍वरबाट यो स्विकार्नुपर्छ। तैँले मानिसहरूप्रति मात्र कृतज्ञता जाहेर गर्नु हुँदैन, कसैमाथि कृतज्ञ बन्दै आफ्नो जीवन अर्पण गर्न मिल्ने कुरै नगरौँ। यो ठूलो गल्ती हो। महत्त्वपूर्ण कुरा भनेको तेरो हृदय परमेश्‍वरप्रति कृतज्ञ हुनु र तैँले यो उहाँबाट स्वीकार गर्नु हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरू पढेपछि, मैले “दयाको ऋण कृतज्ञताले तिर्नुपर्छ” भन्‍ने वाक्यांशमा उल्लेख गरिएको “दया” को बारेमा नयाँ बुझाइ र परिभाषा प्राप्त गरेँ। मलाई लाग्थ्यो, यदि मलाई कठिनाइ वा खतराहरू आइपर्दा वा मेरो ज्यान जोखिममा हुँदा कसैले सहयोगको हात बढायो वा मेरो ज्यान बचायो भने, त्यो ठूलो दया हो जसलाई मैले सम्झनुपर्छ र भविष्यमा त्यो गुन तिर्नुपर्छ। अहिले, परमेश्‍वरका वचनहरूमार्फत, मैले के महसुस गरेँ भने, यो सबैलाई दया भन्न सकिँदैन; यो त केवल मानिसहरूको स्वभाविक नैसर्गिक गुण हो, जुन विवेक भएको जो कोहीले पनि गर्न सक्छ। मेरो मामाको हकमा, एक डाक्टरको रूपमा, मलाई खतरामा देख्दा मेरो ज्यान बचाउनु एकदम सामान्य कुरा थियो र त्यो उहाँको जिम्मेवारी थियो। अझ भन्नुपर्दा, मेरो यो सास परमेश्‍वरबाट आउँछ, र मेरो जीवन र मृत्यु परमेश्‍वरको सार्वभौमिकताअन्तर्गत छ। मामाले बचाउनुभएको कारणले मात्र म जीवित भएकी होइन। जब मेरो बुबाको मृत्युपछि, मेरी आमालाई धेरै सन्तानहरूको उच्च खर्च धान्न गाह्रो भयो, तब मामाले मलाई उहाँसँगै औषधी सिक्न लगाउनुभयो र मलाई उहाँकै घरमा खान र बस्न दिनुभयो, र मेरो स्वास्थ्य कमजोर देख्दा मलाई पोषिलो खानेकुराहरू दिनुभयो। उहाँले धेरै वर्षपछि म अस्पतालमा भर्ना हुँदा पनि मेरो हेरचाह गर्नुभयो। यो सबै परमेश्‍वरको सार्वभौमिकता र बन्दोबस्तहरू थियो, र मैले यसलाई परमेश्‍वरबाट आएको भनी स्वीकार गर्नुपर्छ। साथै, मेरो मामाले हामीलाई परमेश्‍वरको आखिरी दिनहरूको सुसमाचार प्रचार गर्नुभयो, जुन काम पनि परमेश्‍वरकै सार्वभौमिकता र बन्दोबस्त थियो। मैले धन्यवाद दिनुपर्ने त परमेश्‍वरलाई हो! यो कुरा बुझेपछि, अन्ततः म मामाप्रतिको दोषीपनबाट मुक्त भएँ।

यो अनुभवद्वारा, मैले “दयाको ऋण कृतज्ञताले तिर्नुपर्छ” भन्‍ने परम्परागत नैतिक सोचाइको भ्रम र यसले मानिसहरूलाई कसरी बाँध्छ र हानि गर्छ भन्‍ने कुरा स्पष्ट रूपमा देख्न सकेकी छु। यो नभएको भए, मैले निरन्तर सिद्धान्त वा नैतिक मापदण्डविना अन्धाधुन्ध गुन तिरिरहने थिएँ, र थाहा नपाइकनै परमेश्‍वरको प्रतिरोध समेत गरिरहने थिएँ। परमेश्‍वरका वचनहरूले नै मलाई यो महसुस गरायो। परमेश्‍वरलाई धन्यवाद!


६. एउटी थ्री-सेल्फ मण्डलीकी शिक्षिकाको निर्णय

झाओ यान, चीन

सन् १९८७ मा, मैले मेरी आमासँगै प्रभु येशूमा विश्वास गर्न सुरु गरेँ। चाँडै नै म कोयरमा सामेल भएँ, र काममा जति नै व्यस्त भए पनि, म निरन्तर भेलाहरूमा सहभागी भइरहें। डिकनले मैले कति राम्रोसँग खोजी गरिरहेकी छु भन्ने देख्नुभयो र मलाई सन्डे स्कुलमा पढाउनका लागि संवर्धन गर्नुभयो, अनि त्यसपछि मैले प्रभुको निम्ति आफूलाई समर्पित गरेँ र अझ कडा परिश्रम गर्न थालेँ। सन् १९९५ सम्ममा, मैले भेलामा आउने विश्वासीहरूको सङ्ख्या बिस्तारै घट्दै गइरहेको देखेँ। मेरा सहकर्मीहरूबीच डाहा र कलह पनि हुन्थ्यो, अनि प्रवचनहरू बासी र मामूली हुन थालेका थिए। मलाई चिन्ता लाग्यो र म कोयरका मेरा सिस्टरहरूसँग अरू मण्डलीहरूमा खोजी गर्न गएँ। एक जना एल्डरले भन्नुभयो, “प्रभु चाँडै फर्कँदै हुनुहुन्छ, हामी सतर्क भएर पर्खनुपर्छ।” अर्को मण्डलीका एक जना पाष्टरले पनि भन्नुभयो, “प्रभु चाँडै आउँदै हुनुहुन्छ, आफूलाई रित्याऊ र आफ्नो भाँडो तयार गर, अनि प्रभुसँग पाप स्वीकार र पश्चात्ताप गर।” उहाँहरूको जवाफले मलाई निराश बनायो। मैले मण्डलीहरू उजाड भएको, प्रचारकहरूसँग प्रचार गर्ने केही कुरा नभएको र विश्वासीहरूको विश्वास सेलाएको देखेँ, त्यसैले म ईश्‍वरशास्‍त्र पढ्न गएँ, मेरो योजनाचाहिँ अन्ततः फर्केर आउने र बगाललाई गोठालो गर्ने अनि मण्डलीलाई पुनर्जीवित गर्ने थियो। तीन वर्षपछि, मैले मेरो ईश्‍वरशास्त्रको अध्ययन पूरा गरेँ, म मण्डलीमा फर्कें, र मण्डलीलाई पुनर्जीवित गर्ने महत्त्वाकाङ्क्षा र उत्सुकताले भरिएर शिक्षिका बनेँ। मैले जताततै प्रचार गर्न सुरु गरेँ। एकपटक, एक जना पाष्टरले मलाई ठूलो मण्डलीमा प्रचार गर्न निमन्त्रणा दिनुभयो, र सेवामा एक हजारभन्दा बढी मानिसहरू उपस्थित थिए। छेउको भवनमा, सीसीटीभी जडान गरिएको थियो, जसले गर्दा सबैले पर्दामा मेरो प्रवचन हेर्न सक्थे। मलाई असाध्यै खुसी लाग्यो। ब्रदर-सिस्टरहरूले मलाई न्यानोपनका साथ शिक्षिका झाओ भनेर बोलाउँथे, र तिनीहरू आफ्ना प्रश्नहरू लिएर मेरो वरिपरि झुम्मिन्थे। मेरो हृदय खुसीले भरिन्थ्यो, र म सोच्थेँ, “शिक्षिका हुनु भनेको एउटा साधारण ब्रदर वा सिस्टर हुनुभन्दा फरक रहेछ। मण्डलीले मलाई तलब मात्र दिँदैन, तर म जहाँ गए पनि मानिसहरूले मलाई आदर गर्छन् र मुस्कानका साथ स्वागत गर्छन्। प्रचार गर्न बाहिर जाँदा, मण्डलीले मेरो यात्रा खर्च पनि बेहोर्छ। पाष्टर बन्नुभन्दा अगाडि नै मैले यस्तो राम्रो व्यवहार पाइरहेकी छु, त्यसैले यदि म पाष्टर बनेँ र मैले ठूला मण्डलीहरूमा प्रचार गरेँ भने त, ब्रदर-सिस्टरहरूले मलाई अझ बढी आदर गर्नेछन् र पुज्नेछन्।” धेरै समय नबित्दै, म स्थानीय थ्री-सेल्फ प्याट्रियोटिक मुभमेन्ट कमिटीको उपाध्यक्ष चुनिएँ, र मैले मनमनै सोचेँ, “मेरो खोजी अझ राम्रो छ, र मेरो प्रचार पनि त्यस्तै छ जस्तो देखिन्छ। यदि मैले भविष्यमा पाष्टरको रूपमा अभिषेक पाएँ भने, मेरो व्यवस्थापनको क्षेत्र विस्तार हुनेछ, र अझ धेरै मानिसहरूले मलाई चिन्नेछन्, अनि म जहाँ गए पनि, म सम्मानित र प्रशंसित हुनेछु, र सबैले मलाई प्रख्यात पाष्टर झाओ भनेर चिन्नेछन्।” तर केही समयपछि, मैले ईश्‍वरशास्‍त्रको कक्षामा सिकेका धेरैजसो सैद्धान्तिक ज्ञान सिकाएँ, र हरेक प्रवचन उही पुराना सुख्खा र निरस विषयहरूको पुनरावृत्ति मात्र बन्न पुग्यो। मैले विभिन्न सामग्री र पुस्तकहरू जताततै खोज्न र तिनलाई जोडजाड गरेर प्रवचन तयार गर्न थालेँ, यहाँसम्म कि ईश्‍वरशास्‍त्रका मेरा पुराना नोटहरू पनि पल्टाएँ, तर त्यसले कुनै काम गरेन। मैले मण्डली झन्-झन् उजाड हुँदै गइरहेको, मेरा प्रवचनहरू सुन्न आउने मानिसहरू कम हुँदै गएको देखेँ, र भेलामा आउनेहरू पनि कुर्सीमा ढल्किएर निदाउने गरेको मैले देखेँ। म निकै अन्योलमा परेँ र मैले मनमनै सोचेँ, “मण्डलीलाई पुनर्जीवित गर्न र ब्रदर-सिस्टरहरूलाई सहायता गर्न मैले प्रभुको निम्ति सक्रिय रूपमा काम गरिरहेकी छु, तर मण्डली किन झन् उजाड भएको छ?”

सेप्टेम्बर १९९९ मा, म बुबालाई भेट्न अर्को ठाउँमा गएँ। मेरी बहिनीले मलाई सर्वशक्तिमान्‌ परमेश्‍वरको आखिरी दिनहरूको सुसमाचार सुनाउन एउटी सिस्टरलाई ल्याइन्। मलाई ती सिस्टर साधारण विश्वासी हुन् र तिनले मभन्दा कम बाइबल बुझेकी छिन् जस्तो लाग्यो, अनि तिनी भ्रममा परेकी छिन् जस्तो लाग्यो, त्यसैले मैले तिनको कुरा सुनिनँ। पछि, मैले चिनेको एक जना प्रचारकले प्रभुको निम्ति काम गर्ने १२० जना मानिसहरूलाई सर्वशक्तिमान्‌ परमेश्‍वरमा विश्वास गर्न डोऱ्याएछन्, र एउटा गाउँको भेला केन्द्रका झन्डै १०० जना मानिसहरूले पनि सर्वशक्तिमान्‌ परमेश्‍वरलाई स्वीकार गरेछन्। यी खबरहरूले मलाई साँच्चै चकित पारिदियो, र मैले सोचेँ, “यदि एक जना व्यक्ति अन्योलमा परेको छ र उसले साँचो मार्ग बुझ्दैन भने, ऊ भ्रममा पर्न सक्छ, तर गम्भीरतापूर्वक खोजी गर्ने यति धैरे मानिसहरूले सर्वशक्तिमान्‌ परमेश्‍वरलाई स्वीकार गरेका छन्—के तिनीहरू साँच्चै सबै भ्रममा परेका हुन सक्छन् र? त्यो त हुनै सक्दैन! मैले चिनेको प्रचारक बाइबलमा पोख्त र विवेकपूर्ण हुनुहुन्छ, तर उहाँले, अनि अरू धेरै सहकर्मीहरूले सर्वशक्तिमान्‌ परमेश्‍वरमा विश्वास गर्नुभएको छ। कतै उहाँहरूले सर्वशक्तिमान्‌ परमेश्‍वरमा विश्वास गर्नु सही त होइन?” म अन्योलमा परेँ, त्यसैले म प्रायः प्रभुसँग प्रार्थना गर्थें, “हे प्रभु, किन यति धेरै मानिसहरू सर्वशक्तिमान्‌ परमेश्‍वरमा विश्वास गर्न लागेका छन्? यी असल भेडाहरू र अगुवाहरू सबै आफ्नो खोजीमा निकै लगनशील छन् र बाइबलमा पोख्त छन्, त्यसोभए कसरी तिनीहरू सबै सर्वशक्तिमान्‌ परमेश्‍वरमा विश्वास गर्नतिर लाग्न सके? हाम्रो मण्डली यति सारो उजाड हुँदै गइरहेको बेला सर्वशक्तिमान्‌ परमेश्‍वरको मण्डलीचाहिँ किन फस्टाउँदै छ? कतै तपाईं साँच्चै फर्कनुभएको त होइन? हे प्रभु, म धेरै अन्योलमा परेकी छु। कृपया मलाई मार्गदर्शन गर्नुहोस्।” अप्रिल २००० मा, म मेरी बहिनीको घरमा गएँ, अनि तिनले फेरि एकपटक मलाई सर्वशक्तिमान्‌ परमेश्‍वरको आखिरी दिनहरूको सुसमाचार सुनाइन्। तिनले परमेश्‍वरको कामका तीन चरणहरूका बारेमा सङ्गति गरिन्: व्यवस्थाको युग, अनुग्रहको युग र राज्यको युग, जुन सबै काम एउटै परमेश्‍वरले गर्नुहुन्छ। व्यवस्थाको युगमा, परमेश्‍वरलाई यहोवा भनिन्थ्यो, र उहाँले व्यवस्थाहरू जारी गर्नुभयो र मानिसहरूलाई तिनीहरूको जीवनमा मार्गदर्शन गर्नुभयो; अनुग्रहको युगमा, परमेश्‍वरलाई येशू भनियो, जसले छुटकाराको काम गर्नुभयो; राज्यको युगमा, परमेश्‍वरको काम भनेको मानिसहरूलाई पूर्ण रूपमा शुद्ध पार्न र मानिसको पापको जडलाई समाधान गर्न आफ्ना वचनहरू व्यक्त गर्नु हो, र परमेश्‍वरलाई सर्वशक्तिमान्‌ परमेश्‍वर भनिन्छ। परमेश्‍वरले हरेक युगमा फरक-फरक काम गर्नुभएको छ, र हरेक पटक फरक नाममा काम गर्नुभएको छ। कामको हरेक चरणले आफ्नो प्रभाव हासिल गरेपछि, परमेश्‍वरले कामको अर्को चरण सुरु गर्नुहुन्छ, जसमा हरेक चरणले अघिल्लो चरणलाई पछ्याउँछ र यो अझ गहिरो हुँदै जान्छ, किनकि हरेक भाग अर्को भागसँग जोडिन्छ, र अन्ततः उहाँले सम्पूर्ण युगलाई अन्त्य गर्नुहुन्छ र मानिसहरूलाई एउटा सुन्दर गन्तव्यमा डोऱ्याउनुहुन्छ। त्यतिबेला, मैले कामको पहिलो दुई चरणलाई स्वीकार गर्न सक्थेँ, किनभने यी कुराहरू सबै बाइबलमा अभिलेख गरिएका थिए, तर म राज्यको युगको कामको यो तेस्रो चरणलाई चाहिँ जे गरे पनि स्वीकार गर्न सक्दिनथेँ। मलाई बाइबलभन्दा बाहिरको कुनै पनि कुरा परमेश्‍वरको काम होइन भन्ने लाग्थ्यो। त्यसपछि मेरी बहिनीले मसँग सङ्गति गरिन्, “बाइबल परमेश्‍वरको कामको पहिलो दुई चरणको अभिलेख हो। सुरुमा परमेश्‍वरको काम आयो, त्यसपछि मानिसहरूले गरेको अभिलेख आयो। जब बाइबल सङ्कलन गरियो, तब आखिरी दिनहरूमा हुने परमेश्‍वरको काम भएकै थिएन, त्यसैले यो कसरी पहिल्यै बाइबलमा अभिलेख हुन सक्थ्यो र?” यो कुरा मलाई केही हदसम्म तर्कसङ्गत लाग्यो। मेरी बहिनीले मसँग अरू धेरै सङ्गति गरिन्, र तिनले भनेका कुराहरू बाइबलसँग मेल खान्थे र निकै राम्रो सुनिन्थे, तर म अझै पनि गलत निर्णय गर्नदेखि डराउँथेँ, त्यसैले म यसलाई स्वीकार गर्न अनिच्छुक थिएँ। मेरी बहिनीले मलाई न्याय परमेश्‍वरको घरबाटै सुरु हुन्छ शीर्षकको एउटा पुस्तक दिइन् र तिनले मलाई परमेश्‍वरका वचनका केही अध्यायहरू पनि खोजेर पढेर सुनाइन्। मैले मनमनै सोचेँ, मेरी बहिनीले सर्वशक्तिमान्‌ परमेश्‍वरलाई स्वीकार गरेदेखि नै, तिनले मभन्दा राम्रोसँग बाइबल बुझेकी छिन् र तिनीसँग यति ठूलो विश्वास छ। तिनले परमेश्‍वरले देहधारणको रहस्य प्रकट गर्नुभएको र सानो चर्मपत्रको मुट्ठो खोल्नुभएको बारेमा, अनि परमेश्‍वरले मानिसहरूलाई शुद्ध पार्न कसरी काम गर्नुहुन्छ भन्ने बारेमा सङ्गति गरिन्। तिनले बाँडेका कुराहरू ताजगीपूर्ण र अन्तर्दृष्टिपूर्ण थिए, र मैले प्रभुमा विश्वास गरेको यतिका वर्षहरूमा ती कुराहरू कहिल्यै सुनेकी थिइनँ। एक वर्षमै तिनको यति धेरै विकास होला भनेर मैले कहिल्यै अपेक्षा गरेकी थिइनँ। ईश्‍वरशास्‍त्र अध्ययन गरेर पनि म तिनीजत्तिको ज्ञानी थिइनँ। मेरी बहिनीले मलाई यी सबै कुराको बुझाइ तिनले सर्वशक्तिमान्‌ परमेश्‍वरका वचनहरूबाट प्राप्त गरेकी हुन् भनेर भनिन्। मलाई अचम्म लाग्यो, “कतै सर्वशक्तिमान्‌ परमेश्‍वर साँच्चै प्रभु येशूको पुनरागमन पो हुनुहुन्छ कि?” विगतमा, मेरी आमाले मलाई पटक-पटक खोजी र अनुसन्धान गर्न, अनि परमेश्‍वरको मुक्ति प्राप्त गर्ने जीवनमा एकपटक आउने मौका नगुमाउन आग्रह गर्नुभएको थियो। यो सोचेर, मैले खोजी र अनुसन्धान गर्ने निर्णय गरेँ।

त्यसपछि, मैले सर्वशक्तिमान्‌ परमेश्‍वरका वचनहरू पढेँ। त्यहाँ भनिएको एउटा भाग यस्तो छ: “सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो दोषी ठहराइनुको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको निन्दा र सत्यतालाई इन्कार गर्नु हुँदैन। तिमीहरू अज्ञानी र अहङ्कारी व्यक्ति हुनु हुँदैन, बरु पवित्र आत्माको मार्गदर्शनप्रति समर्पित हुने, सत्यताका लागि तिर्खाउने र त्यसको खोजी गर्ने व्यक्ति हुनु पर्छ; तिमीहरू यसरी मात्र लाभान्वित हुनेछौ। म तिमीहरूलाई परमेश्‍वरप्रतिको विश्‍वासको मार्ग निकै होसियारीपूर्वक हिँड्न सल्लाह दिन्छु। मनमानी रूपमा निचोडमा नपुग; त्योभन्दा बढी, परमेश्‍वरमाथिको विश्‍वासमा बेफिक्र र लापरवाह नबन। तिमीहरूले परमेश्‍वरमा विश्‍वास गर्नेहरूमा कम्तीमा पनि विनम्र र परमेश्‍वरको डर मान्ने हृदय हुनैपर्छ भन्ने कुरा जान्‍नुपर्छ। सत्यता सुनेर पनि यसलाई अवहेलना गर्नेहरू मूर्ख र अज्ञानी हुन्। सत्यता सुनेर पनि लापरवाह रूपमा निचोडमा पुग्‍ने वा यसलाइ दोषी ठहराउनेहरू अहङ्कारी मानिस हुन्। येशूमा विश्‍वास गर्ने कोही पनि अरूलाई सराप्न वा दोषी ठहराउन योग्य हुँदैन। तिमीहरू सबै नै समझ भएका र सत्यता स्विकार्ने व्यक्ति हुनुपर्छ। सायद, सत्यताको मार्ग सुनेर र जीवनको वचन पढेर, तँ यी १०,००० वचनहरूमध्ये एउटा मात्र तेरो दृष्टिकोण र बाइबलअनुरूप छ भनेर विश्वास गर्छस् भने, तैँले त्यो एक भागमा निरन्तर खोजी गरिरहनुपर्छ। अझै पनि म तँलाई विनम्र हुन, धेरै आत्मविश्‍वासी नहुन र आफैलाई अति उच्‍च नपार्न सल्लाह दिन्छु। तैँले आफूमा भएको परमेश्‍वरको अलिकति डर मान्ने हृदयद्वारा ठूलो ज्योति प्राप्‍त गर्नेछस्। यदि तैँले यी वचनहरूलाई सावधानीपूर्वक जाँच्छस् र पटकपटक चिन्तन गर्छस् भने, ती सत्यता हुन् वा होइनन्, र ती जीवन हुन् वा होइनन् भनी तैँले बुझ्नेछस्। सायद केही मानिसहरूले केही वाक्यहरू मात्र पढेर, ‘यो पवित्र आत्माको केही अन्तर्दृष्टिबाहेक अरू केही पनि होइन’ वा ‘यिनी मानिसहरूलाई भ्रममा पार्न आउने झूटा ख्रीष्ट हुन्’ भनी यी वचनहरूको अन्धाधुन्ध निन्दा गर्नेछन्। यसो भन्‍नेहरू अज्ञानताद्वारा अन्धा भएका छन्। तैँले परमेश्‍वरको काम र बुद्धिबारे अत्यन्त थोरै बुझ्छस्, र म तँलाई फेरि शून्यबाट सुरु गर्न सल्लाह दिन्छु! आखिरी दिनहरूमा झुटा ख्रीष्टहरूको देखापराइको कारण परमेश्‍वरले व्यक्त गरेका वचनहरूलाई तिमीहरूले अन्धाधुन्ध रूपमा निन्दा गर्नु हुँदैन र तिमीहरू आफू भ्रमित हुने डरले गर्दा पवित्र आत्माविरुद्ध निन्दा गर्ने व्यक्ति हुनै हुँदैन। के त्यो एकदमै दुःखलाग्दो कुरा हुँदैनथ्यो र? धेरै परीक्षण गरेपछि पनि, यदि तैँले यी वचनहरू सत्यता होइनन्, बाटो होइनन् र परमेश्‍वरको अभिव्यक्ति होइनन् भनी विश्‍वास गर्छस् भने, तँलाई अन्तमा दण्ड दिइनेछ र तँ आशिष्‌रहित हुनेछस्। यदि तैँले यति स्पष्ट र खुल्ला रूपमा बताइएको सत्यता स्वीकार गर्न सक्दैनस् भने, के तँ परमेश्‍वरको मुक्तिको निम्ति अयोग्य छैनस् र? के तँ परमेश्‍वरको सिंहासनसामु फर्कनलाई पर्याप्‍त आशिष्‌ नपाएको व्यक्ति होइनस् र? यसबारे विचार गर्! दुस्साहसी र अविवेकी नबन् र परमेश्‍वरप्रतिको विश्‍वासलाई खेलको रूपमा नली। तेरो गन्तव्यको खातिर, तेरो भविष्यको आशाको खातिर, तेरो जीवनको खातिर विचार गर् र आफैसँग खेलवाड नगर्। के तैँले यी वचनहरू स्वीकार गर्न सक्छस्?” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। यो खण्ड पढिसकेपछि, “१०,००० मध्ये एउटा” भन्ने शब्दहरूले मलाई तुरुन्तै प्रभाव पारिहाल्यो। जबसम्म यी वचनहरूले अन्योलता समाधान गर्न र मेरो जीवनलाई फाइदा पुर्याउन सक्छन्, तबसम्म मैले यो मौका गुमाउनु हुँदैनथियो। भोलिपल्ट बिहान, मैले मेरी बहिनीलाई भनेँ, “तिमीले सङ्गति गरेका कुरामध्ये करिब ६० वा ७० प्रतिशत कुरा म स्वीकार गर्न सक्छु। तिमीले बताएका धेरै कुराहरू मैले पहिले कहिल्यै सुनेकी थिइनँ, र यो पुस्तकका वचनहरू शक्तिशाली छन्। यो साँच्चै परमेश्‍वरको काम हो कि होइन भनेर मैले गम्भीरतापूर्वक अनुसन्धान गर्नुपर्छ।” परमेश्‍वरलाई धन्यवाद! केही समयको अनुसन्धानपछि, सर्वशक्तिमान्‌ परमेश्‍वर नै वास्तवमा प्रभु येशूको पुनरागमन हुनुहुन्छ भन्ने कुरामा म विश्वस्त भएँ। मैले लामो समयदेखि पर्खिरहेको प्रभु येशू कसरी फर्कनुभएको छ भन्ने सोच्दा, म असाध्यै उत्साहित र भावविह्वल भएँ। तैपनि मेरो खुसीको बीचमा, म हिचकिचाएँ पनि। मण्डलीले पूर्वीय ज्योतिलाई कडा रूपमा विरोध गर्छ। त्यसैले यदि मैले यसलाई स्वीकार गरेँ भने, तिनीहरूले थाहा पाएपछि मलाई इन्कार गरेर मण्डलीबाट निष्कासित गर्नेछन् कि भन्ने कुराले मलाई सताउन थाल्यो। मेरो पदबिना, ब्रदर-सिस्टरहरूले मेरो बारेमा के सोच्नेछन्? तर त्यसपछि मैले सोचेँ, “पूर्वीय ज्योति नै साँचो मार्ग हो। सर्वशक्तिमान्‌ परमेश्‍वर नै वास्तवमा प्रभु येशू हुनुहुन्छ, जसका लागि म यतिका वर्षदेखि तड्पिरहेकी थिएँ। यो चरण आखिरी दिनहरूमा युगको अन्त्य गर्ने परमेश्‍वरको काम हो, र यदि मैले यसलाई स्वीकार गरिनँ भने, अन्तमा म आत्मा, प्राण र शरीरमा नाश हुनेछु, र मैले मुक्ति पाउने मौका सधैँका लागि गुमाउनेछु। तर शिक्षिकाको पद पाउनका लागि मैले ठूलो मूल्य चुकाएकी छु। ईश्‍वरशास्‍त्र स्कुलमा पढ्नका लागि, मैले राम्रो सरकारी जागिर छोडेँ र मेरो परिवारलाई त्यागेँ, अनि मैले बाइबल अध्ययन गर्न धेरै मेहनत गरेँ। म चीन ख्रीष्‍टियन काउन्सिल र थ्री-सेल्फ प्याट्रियोटिक मुभमेन्ट अर्थात् टीएसपीएमको उपाध्यक्ष भइसकेकी छु, र चाँडै नै म पाष्टर बन्न सक्छु। त्यतिबेला, अझ धेरै ब्रदर-सिस्टरहरूले मलाई आदर गर्नेछन् र श्रद्धा गर्नेछन्, र मैले मेरो पदले ल्याउने सबै फाइदाहरूको आनन्द लिन पाउनेछु। यदि मैले अहिले नै मण्डली छोडेँ भने, मसँग केही पनि हुनेछैन।” तर त्यसपछि फेरि मैले सोचेँ, “मलाई परमेश्‍वर नयाँ काम गर्न आउनुभएको छ भन्ने थाहा भइसक्यो, र यदि मलाई परमेश्‍वरको कामको बारेमा थाहा भएर पनि मैले यसलाई स्वीकार गरिनँ भने, के म छुट्नेछैन र? के यतिका वर्षसम्मको प्रभुमाथिको मेरो विश्वास व्यर्थ हुनेछैन र? यदि मैले साँचो मार्ग त्यागेँ भने, मलाई प्रभुले त्याग्नुहुनेछ, तर यदि मैले मेरो पद त्यागेँ भने, यसको अर्थ ब्रदर-सिस्टरहरूले मलाई इन्कार गर्नेछन् र मण्डलीबाट निष्कासित गर्नेछन्।” मैले जति नै गहिरिएर सोचे पनि, मैले शिक्षिकाको रूपमा रहेको मेरो पदलाई त्याग्नै सकिनँ। मैले मनमनै सोचेँ, “प्रभु येशूको काम दुई हजार वर्षसम्म चल्यो, त्यसैले यो चरणमा परमेश्‍वरको काम तुरुन्तै सकिँदैन होला, होइन र? म दुई वर्षसम्म पाष्टरको रूपमा सेवा गर्नेछु—मैले यी सबै वर्षको कडा परिश्रमलाई खेर जान दिनु हुँदैन। त्यसपछि म सर्वशक्तिमान्‌ परमेश्‍वरकहाँ फर्कनेछु।” अन्तमा, मैले मेरो मूल मण्डलीमा प्रचार गरिरहने र साथसाथै सर्वशक्तिमान्‌ परमेश्‍वरको मण्डलीका भेलाहरूमा पनि सहभागी हुने निर्णय गरेँ, त्यसरी, मैले दुवैतिरको फाइदा लिन सक्छु भन्ने मलाई लाग्यो।

यसपछि, म सर्वशक्तिमान्‌ परमेश्‍वरको मण्डलीका भेलाहरूमा सहभागी हुन थालेँ। ब्रदर-सिस्टरहरूले परमेश्‍वरको वचनमा गरेको सङ्गतिमा प्रकाश छ भन्ने कुरा म सुन्न सक्थेँ, र तिनीहरूले सङ्गति गरेका अनुभवात्मक बुझाइहरू निकै व्यावहारिक थिए। तिनीहरूले परमेश्‍वरका वचनहरूका आधारमा आफ्ना भ्रष्ट स्वभावहरूलाई विचार गर्थे र बुझ्थे, र तिनीहरूले परमेश्‍वरका वचनहरूबाट अभ्यासका मार्गहरू भेटाउँथे। सबैजनाले खुला र स्वतन्त्र रूपमा सङ्गति गर्थे, र मलाई भेलाहरू निकै पोषणयुक्त लाग्थ्यो। तर मलाई अलि अप्ठ्यारो पनि महसुस हुन्थ्यो, किनभने मेरो मूल मण्डलीमा, म मञ्चबाट प्रचार गर्ने व्यक्ति थिएँ र अरूले तल बसेर सुन्थे, तर सर्वशक्तिमान्‌ परमेश्‍वरको मण्डलीमा, म एक साधारण अनुयायी मात्र थिएँ, र यहाँ, मलाई मेरा वास्तविक अनुभवहरूका बारेमा अलिकति सङ्गति गर्न पनि गाह्रो लाग्थ्यो, र म अरूको सङ्गति मात्र सुन्न सक्थेँ। मलाई मेरो हृदयमा केही गुमाएको जस्तो महसुस भयो, र मैले मनमनै सोचेँ, “मैले मूल मण्डली छोडेपछि, कसले मलाई वास्ता गर्छ र? म बरु अर्को दुई वर्ष त्यहीँ बस्छु!” त्यसैले, मैले एकान्तमा सर्वशक्तिमान्‌ परमेश्‍वरका वचनहरू पढ्दै मेरो मूल मण्डलीमा प्रचार गरिरहेँ। एकपटक, मैले प्रचार गरिसकेपछि, एउटी सिस्टरले मकहाँ आएर सोधिन्, “शिक्षिका झाओ, तपाईंको प्रवचन किन यति सारो सुख्खा थियो? यो सुन्दा आनन्द आउने खालको पटक्कै थिएन।” मलाई लाजले तुरुन्तै मेरो अनुहार रातो भएको महसुस भयो र मैले अप्ठ्यारो मान्दै मुस्कुराउन मात्र सकेँ। त्यो समयमा, मलाई निकै हैरानीको महसुस भयो। हरेक पटक मैले प्रवचन तयार गर्दा, मैले पहिले नै प्रचार गरिसकेका कुराहरूलाई नै दोहोर्‍याइरहेको पाउँथेँ, जसमा कुनै नयाँ प्रकाश वा अन्तर्दृष्टि हुँदैनथियो। पछि, मैले सर्वशक्तिमान्‌ परमेश्‍वरका वचनहरू वास्तवमै व्यावहारिक र ताजा भएको पाएँ, किनकि तिनले बाइबलका रहस्यहरू प्रकट गर्थे, र अभ्यासको सन्दर्भमा सत्यताहरू प्रदान गर्थे, जस्तै परमेश्‍वरको सामु आफ्नो हृदयलाई कसरी शान्त पार्ने र कसरी प्रार्थना गर्ने। तिनले पछ्याउनका लागि स्पष्ट मार्गहरू प्रदान गर्थे। एउटा प्रवचनको दौरान, मैले सर्वशक्तिमान्‌ परमेश्‍वरका वचनहरू समावेश गरेँ, अनि ब्रदर-सिस्टरहरू जाँगरिला भए र तिनीहरूको निद्रा हरायो। भेलापछि, ब्रदर-सिस्टरहरू मेरो वरिपरि झुम्मिए। कसैले भने, “शिक्षिका झाओ, आजको तपाईंको प्रवचन साह्रै राम्रो थियो।” अरू कतिले भने, “तपाईंको ईश्‍वरशास्त्रको अध्ययन खेर गएनछ, तपाईंले साँच्चै हामीले भन्दा धेरै बुझ्नुभएको रहेछ।” एउटी सिस्टरले त यसो पनि भनिन्, “शिक्षिका झाओ, के तपाईं अर्को पटक पनि आएर हाम्रो लागि प्रचार गर्न सक्नुहुन्छ?” म भित्रभित्रै असाध्यै खुसी थिएँ, र मैले सोचेँ, “यदि मैले यसरी नै प्रचार गरिरहेँ भने, ब्रदर-सिस्टरहरूले मलाई हेप्नेछैनन्।” तर मलाई असजिलो महसुस भयो, र मैले सोचेँ, “मलाई मण्डलीमा पवित्र आत्माको काम अब छैन, र मसँग प्रचार गर्नको लागि केही पनि बाँकी छैन भन्‍ने कुरा पक्का थाहा छ। त्यसैले मैले मेरो प्रवचनमा सर्वशक्तिमान्‌ परमेश्‍वरका वचनहरू समावेश गरेँ, जसले गर्दा सबैले ती मेरा आफ्नै बुझाइ हुन् भनेर गल्तीले विश्वास गरे। के त्यो ठीक थियो र?” मैले जति यसको बारेमा सोचेँ, मलाई त्यति नै असजिलो महसुस भयो, त्यसैले मैले मेरी बहिनीलाई फोन गरेँ। मेरी बहिनीले मलाई कडा स्वरमा भनिन्, “के तँलाई थाहा छ तैँले प्रवचन चोरी मात्र गरिरहेकी छेस्? यो परमेश्‍वरको स्वभावलाई चिढ्याउने कार्य हो! सम्पूर्ण धार्मिक समुदायमा पवित्र आत्माको काम बन्द भएको धेरै भइसक्यो। तिनीहरूसँग प्रचार गर्नका लागि केही पनि छैन। यदि तैँले सर्वशक्तिमान्‌ परमेश्‍वरलाई स्वीकार गरिनस् भने, कसरी पवित्र आत्माको काम हुन सक्छ? तँसँग प्रचार गर्नका लागि कसरी केही हुन सक्छ र? यदि तैँले सर्वशक्तिमान्‌ परमेश्‍वरका वचनहरू मण्डलीमा ल्याएर ती आफ्नै हुन् जस्तो गरी प्रस्तुत गर्छेस्, र सबैलाई तेरो उपासना गर्न लगाउँछेस् भने, के तैँले मानिसहरूलाई भ्रममा पारिरहेकी र तिनीहरूलाई नयाँ काम स्वीकार गर्नबाट बाधा दिइरहेकी हुँदैनस् र? दिदी, तैँले पाप स्वीकार गरेर पश्चात्ताप गर्नैपर्छ!” त्यसपछि तिनले मलाई सोधिन्, “के तँलाई बप्तिस्मा दिने यूहन्ना कसरी झ्यालखानामा परेका थिए भन्ने थाहा छ? त्यो समयमा, जब प्रभु येशू आउनुभयो र उहाँले मानिसहरूलाई बप्तिस्मा दिनुभयो, तब यूहन्नाले पनि अर्को ठाउँमा मानिसहरूलाई बप्तिस्मा दिइरहेका थिए। जब प्रभु येशू आउनुभयो, तब यूहन्नाले सबैलाई उहाँकहाँ डोऱ्याउनुपर्थ्यो, तर त्यसको सट्टा उनले मानिसहरूलाई आफूलाई पछ्याउन लगाए। यसमा, उनले परमेश्‍वरको कामलाई अवरोध र बाधा दिइरहेका थिए, र अन्तमा, यूहन्ना झ्यालखानामा परे र उनले आफ्नो ज्यान गुमाए। आज, सर्वशक्तिमान्‌ परमेश्‍वर आउनुभएको छ र उहाँले धेरै सत्यताहरू व्यक्त गर्नुभएको छ। तैँले परमेश्‍वरमा विश्वास गर्ने हरेकलाई उहाँका वचनहरू खान र पिउन अनि उहाँकहाँ फर्कनका लागि सर्वशक्तिमान्‌ परमेश्‍वरको सामु डोऱ्याउनुपर्छ—एउटा समझ भएको व्यक्तिले गर्नुपर्ने काम यही हो। तर तैँले सर्वशक्तिमान्‌ परमेश्‍वरलाई स्वीकार गर्न नमानेकी मात्र गरेकी छैनस्, तर तैँले आफ्नो प्रचारका लागि उहाँका वचनहरू पनि चोरिरहेकी छेस्, जसले गर्दा अरूले तैँले प्रचार गरेका प्रवचनहरू उच्च छन् भन्ने देख्छन्, र सबैले तेरो प्रशंसा गर्छन् र तँलाई पछ्याउँछन्। यो मानिसहरूलाई भ्रममा पार्नु हो। तैँले मानिसहरूलाई सर्वशक्तिमान्‌ परमेश्‍वरकहाँ फर्कनबाट रोकिरहेकी छेस्, र तैँले आफ्नो प्रचारका लागि सर्वशक्तिमान्‌ परमेश्‍वरका वचनहरू चोरेर आफ्नै प्रतिष्ठा बनाइरहेकी छेस्, र परमेश्‍वरका चुनिएका मानिसहरूलाई आफ्नै हातमा नियन्त्रण गरिरहेकी छेस्। यो परमेश्‍वरको विरोधमा गरिएको गम्भीर कार्य हो, र यो फरिसीहरूले गरेको कामभन्दा फरक छैन। यदि तैँले पश्चात्ताप गरिनस् भने, तँलाई परमेश्‍वरले श्राप दिनुहुनेछ र दण्ड दिनुहुनेछ!” मेरी बहिनीका यी शब्दहरू सुनेर, म चिन्तित र भयभीत भएँ। त्यो क्षणदेखि, मैले मेरा प्रवचनहरूमा सर्वशक्तिमान्‌ परमेश्‍वरका वचनहरू अबउप्रान्त समावेश गर्ने आँट गरिनँ।

त्यसपछि, थ्री-सेल्फ मण्डलीले, सीसीपीसँग मिलेर, सर्वशक्तिमान्‌ परमेश्‍वरको मण्डलीमाथिको सतावटलाई तीव्र बनायो। त्यतिबेला, मैले न त थ्री-सेल्फ मण्डली छोडेकी थिएँ, न त म सर्वशक्तिमान्‌ परमेश्‍वरको मण्डलीको मण्डली जीवनमा सहभागी नै भएकी थिएँ। ती दिनहरूमा, हरेक प्रवचनपछि मलाई रित्तिएको महसुस हुन्थ्यो र मेरो हृदय अन्धकारले भरिन्थ्यो, र मैले गरेका कुनै पनि काममा म कुनै जाँगर चलाउन सक्दिनथेँ। मैले सर्वशक्तिमान्‌ परमेश्‍वरको मण्डलीका भेलाहरूको बारेमा सोचेँ, जहाँ ब्रदर-सिस्टरहरू स्वतन्त्र रूपमा बोल्थे र सङ्गतिद्वारा कुनै पनि कठिनाइहरूको समाधान भेटाउँथे, र मलाई त्यो छुटकाराको भावनामा कति आनन्द आउँथ्यो भन्ने याद आयो। मैले कसरी थ्री-सेल्फ मण्डलीले सरकारसँग साँठगाँठ गरेर सर्वशक्तिमान्‌ परमेश्‍वरको मण्डलीलाई सतावट दियो, र कसरी थ्री-सेल्फ मण्डली बृहत बेबिलोन सहर हो भन्ने बारेमा सोचेँ। म दुष्ट काम गर्न र परमेश्‍वरको विरोध गर्न थ्री-सेल्फ मण्डलीसँग सामेल हुन चाहन्नथेँ, र त्यहाँ बसिरहँदा म तिनीहरूका साथमा नरकमा नाश हुने मात्र थिएँ। तर यदि मैले थ्री-सेल्फ मण्डली छोडेँ भने, म अब पाष्टर बन्न सक्दिनथेँ। यो सोचाइले मलाई धेरै द्विविधा र पीडा महसुस गरायो। मैले प्रभुमा विश्वास गर्नका लागि कसरी सरकारी जागिर छोडेकी थिएँ र सानो बच्चालाई घरमा छोडेकी थिएँ भन्ने बारेमा सोचेँ। यदि मैले थ्री-सेल्फ मण्डली छोडेँ भने, ती सबै त्याग र खर्चहरू खेर जानेछन् जस्तो मलाई लाग्यो। म पाष्टर बन्न मात्र असफल हुने थिइनँ, तर मैले मेरा ब्रदर-सिस्टरहरूको समर्थन पनि गुमाउनेथिएँ। जब मैले त्यो कुरा सोचेँ, तब मलाई मेरो हृदयमा वर्णन गर्न नसकिने कष्ट र पीडा महसुस भयो। मैले यो पनि सोचेँ, “थ्री-सेल्फ मण्डलीले सर्वशक्तिमान्‌ परमेश्‍वरको मण्डलीका सुसमाचार प्रचारकहरू विरुद्ध उजुरी गर्छ, तर यदि म यसमा संलग्न भइनँ भने, मैले परमेश्‍वरको विरोध गरिरहेकी हुनेछैन। साथै, म थ्री-सेल्फ मण्डलीमा लामो समय बस्ने योजनामा छैन, म केवल दुई वर्षसम्म पाष्टर हुनुको प्रतिष्ठाको आनन्द लिन र त्यसपछि छोड्न चाहन्छु। त्यसरी, परमेश्‍वरले मलाई दोष लगाउनुहुनेछैन।” मैले मेरा विचारहरू मेरी बहिनीलाई सुनाएँ। तिनले भनिन्, “तँ खासमा किन परमेश्‍वरमा विश्वास गर्छेस्? तेरो पदले तँलाई बचाउँछ, कि परमेश्‍वरले तँलाई बचाउनुहुन्छ?” मेरी आमाले पनि भन्नुभयो, “यो परमेश्‍वरले मानवजातिलाई मुक्ति दिने अन्तिम पटक हो। आउने विपत्तिहरू मानिसको शरीरका लागि असह्य हुनेछन्, र यी विपत्तिहरू शरीरमाथि मात्र होइन, तर आत्मामाथि पनि लक्षित हुनेछन्।” मेरी आमा र बहिनीले मसँग बारम्बार सङ्गति गर्नुभयो, र यसले मलाई निकै व्याकुल बनायो। यो साँचो मार्ग हो र यो परमेश्‍वरको कामको अन्तिम चरण हो, अनि मैले तुरुन्तै मण्डली छोड्नुपर्छ भन्ने कुरा मलाई राम्ररी थाहा थियो, तर यदि मैले छोडेँ भने, मैले मेरो पद गुमाउनेथिएँ र कसैले पनि मलाई प्रशंसा गर्नेथिएनन् वा मलाई हेर्नेथिएनन्। मैले पाष्टर बन्ने मेरो मौका पनि गुमाउनेथिएँ। हरेक वर्ष क्रिसमस, इस्टर, वा थ्यांक्सगिभिङमा, सबैले मलाई प्रचार गर्न र उत्सव सञ्चालन गर्न सधैँ सिफारिस गर्थे, र म मेरा ब्रदर-सिस्टरहरूको प्रशंसाको आनन्द लिन्थेँ, जसले मलाई साँच्चै खुसी बनाउँथ्यो। तर यदि मैले कामको यो नयाँ चरणलाई स्वीकार गरेँ र मण्डली छोडेँ भने, मसँग कुनै पद हुनेछैन। यदि त्यस्तो भयो भने, के मैले अझै त्यस्ता अवसरहरूको आनन्द लिन पाउनेछु? के मेरा ब्रदर-सिस्टरहरूले अझै मलाई प्रशंसा गर्नेछन्? एकातिर साँचो मार्ग थियो, र अर्कोतिर मेरो पद थियो। मलाई धेरै द्विविधा महसुस भयो।

एक दिन, मेरी आमाले मलाई चिन्तित हुँदै सोध्नुभयो, “प्रभु नयाँ काम गर्न आउनुभएको छ भन्ने तँलाई थाहा छ, तैपनि तैँले किन आफ्नो मण्डली छोडेकी छैनस्?” मैले मेरी आमालाई भनेँ, “म पाष्टर बन्न चाहन्छु!” मेरी आमाले इमानदारीपूर्वक मसँग सङ्गति गर्नुभयो, र भन्नुभयो, “प्रभु येशूले भन्‍नुभयो: ‘मलाई प्रभु, प्रभु भन्‍ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पछ्याउँछ जो स्वर्गमा हुनुहुन्छ। त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ’ (मत्ती ७:२१-२३)। ‘साँघुरो प्रवेश-द्वारबाट भित्र पस: किनकि प्रवेश द्वार जति चौडा हुन्छ र बाटो जति फराकिलो हुन्छ, त्यसले विनाशमा पुर्‍याउँछ र त्यहाँ जाने धेरै हुन्छन्: किनकि साँघुरो प्रवेश द्वार र साँघुरो बाटोले जीवनमा डोर्‍याउँछ र कमैले मात्रै त्यो पत्ता लगाउँछन्’ (मत्ती ७:१३-१४)। तँ प्रभुको नाम मात्र पुकार्छेस् तर परमेश्‍वरको नयाँ कामलाई स्वीकार गर्दिनस्। प्रभुले यो दुष्कर्मीहरूको व्यवहार हो जो स्वर्गको राज्यमा प्रवेश गर्न सक्दैनन् भनेर भन्‍नुहुन्छ, र पाष्टर बन्दैमा तैँले मुक्ति पाउने हुँदैन।” मेरी बहिनीले पनि मसँग सङ्गति गरिन्, र भनिन्, “तँसँग प्रचार गर्नलाई केही छैन भन्ने कुरा स्पष्ट छ, तैपनि आफ्नो पदका लागि, तँ मण्डलीमा प्रचार गर्छेस् र मानिसहरूलाई भ्रममा पार्छेस्। के तँ ती पाखण्डी फरिसीहरूजस्तै होइनस् र?” तिनले मलाई सर्वशक्तिमान्‌ परमेश्‍वरका वचनहरूबाट एउटा खण्ड पनि पढेर सुनाइन्: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन्, तैपनि उनीहरूमध्ये एक जनाले पनि परमेश्‍वरको कामको उद्देश्य बुझ्दैन। उनीहरूमध्ये एक जना पनि परमेश्‍वरलाई चिन्न सक्षम छैन, उनीहरूमध्ये कोही पनि परमेश्‍वरका अभिप्रायअनुसारको हुन त झनै सक्दैन। उनीहरू सबै ‘परमेश्‍वर’ लाई भाषण दिन उचाइमा उभिएका व्यर्थ, नीच मानिसहरू हुन्। उनीहरू परमेश्‍वरको ध्वजा बोके तापनि जानाजानी परमेश्‍वरको प्रतिरोध गर्ने मानिस हुन्, जसले मान्छेको मासु खाँदै र रगत पिउँदै गर्दा परमेश्‍वरमा विश्‍वास गरेको बिल्ला भिर्छन्। त्यस्ता सबै मानिस मान्छेको प्राण निल्ने दुष्ट दियाबलसहरू हुन्, मानिसहरू सही मार्गमा हिँड्ने कार्यलाई जानीजानी बाधा दिने पिशाचका प्रमुख हुन्, र मानिसहरूको परमेश्‍वरको खोजीमा अवरोध गर्ने अड्चनहरू हुन्। उनीहरू ‘स्वस्थ शारीरिक सुगठन’ भएका जस्तो देखिन सक्छन् तर उनीहरू मानिसहरूलाई परमेश्‍वरको प्रतिरोध गर्न अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव प्राण निल्न प्रतिबद्ध जीवित दियाबलस हुन् भन्‍ने कुरा तिनीहरूका अनुयायीहरूले कसरी थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको प्रतिरोध गर्ने मानिस हुन्)। परमेश्‍वरका वचनहरू पढिसकेपछि, मेरी बहिनीले भनिन्, “तैँले मण्डलीमा शिक्षिकाको पदले ल्याउने फाइदाहरूको आनन्द मात्र लिइरहेकी छेस्, र यो परमेश्‍वरको विरोध गर्नु हो! विश्वासीहरूले परमेश्‍वरलाई चढाएको भेटी तिमीहरूजस्ता शिक्षक र पाष्टरहरूको तलब तिर्न प्रयोग गरिन्छ, तर वास्तवमा, त्यो पैसा परमेश्‍वरलाई चढाइएको हो, र कसैलाई पनि त्यसको आनन्द लिने अधिकार छैन। यो पैसाको आनन्द लिनु भनेको भेटी चोर्नु बराबर हो! तँलाई प्रभु फर्कनुभएको छ भन्ने थाहा छ, तैपनि तँ शिक्षिकाको रूपमा आफ्नो पद र जीविकामा टाँसिएर बसेकी छेस् र अरूलाई भ्रममा पार्न मण्डलीमा प्रचार गरिरहन्छेस्। के तँ मानिसको मासु खाने र रगत पिउने ती फरिसीहरूजस्तै होइनस् र?” मेरी आमाले पनि भन्नुभयो, “विगतमा, मैले ‘मानिसको मासु खाने र रगत पिउने’ भन्नुको अर्थ के हो बुझेकी थिइनँ, तर अहिले मैले के बुझेँ भने, मण्डलीमा तलब लिने जो कोहीले पनि परमेश्‍वरको भेटीको आनन्द लिइरहेको हुन्छ र भेटी चोरिरहेको हुन्छ। भेटी भनेको ब्रदर-सिस्टरहरूले आफ्नो गास काटेर परमेश्‍वरलाई चढाएको कुरा हो, तर तिमी पाष्टर र शिक्षकहरूले त्यसको आनन्द लिन्छौ। तिमीहरूले विश्वासीहरूको मासु खाइरहेका छौ र रगत पिइरहेका छौ। के तिमीहरूले परमेश्‍वरको सामु यसको लेखा दिन सक्छौ?” मेरी आमा र बहिनीको कुरा सुनेर, मलाई असाध्यै नराम्रो लाग्यो। विशेष गरी जब मैले परमेश्‍वरका यी वचनहरू सुनेँ: “मान्छेको मासु खाँदै र रगत पिउँदै गर्दा,” मलाई साँच्चै व्याकुल महसुस भयो। मैले आनन्द लिएको तलबमा ब्रदर-सिस्टरहरूले परमेश्‍वरलाई चढाएको भेटी समावेश छ भन्‍ने साँचो थिएन र? म साँच्चै “मानिसको मासु खाइरहेकी र रगत पिइरहेकी” थिएँ! मेरी बहिनीले भन्दै गइन्, “प्रभु येशूले फरिसीहरूलाई हप्काउँदै भन्नुभयो: ‘शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ’ (मत्ती २३:१५)। त्यस समयमा, फरिसीहरू मसीह आउनुहुनेछ भनेर तड्पिएर पर्खिरहेका थिए। तर जब मसीह—प्रभु येशू—आउनुभयो, तब प्रभु येशूले बोलेका वचनहरूमा अख्तियार र शक्ति छ भन्ने जान्दाजान्दै पनि, आफ्नो पद र जीविका जोगाउनका लागि, तिनीहरूले उहाँलाई इन्कार मात्र गरेनन्, तर उहाँको विरोध गरे र उहाँलाई दोषी ठहराए, र उहाँलाई स्वीकार गर्नबाट विश्वासीहरूलाई रोके। त्यसपछि तिनीहरूले प्रभु येशूलाई क्रूसमा टाँगे र परमेश्‍वरको श्राप र दण्ड पाए। बाइबलले भन्छ: ‘यसकारण यहोवाले एकै दिनमा इस्राएलबाट शिर र पुच्छर, हाँगा र नर्कट काटिदिनुहुनेछ। प्राचीन र आदरका योग्‍य, उनी शिर हुन्; र झूट सिकाउने अगमवक्ता पुच्छर हुन्। किनकि यी मानिसहरूका अगुवाहरूले तिनीहरूलाई गल्ती गर्ने तुल्याउँछन्; र तिनीहरूद्वारा अगुवाइ गरिएकाहरू नष्ट हुनेछन्’ (यशैया ९:१४-१६)। शिर को हो? यसले ती पाष्टर र एल्डरहरूलाई जनाउँछ जसले साँचो मार्ग थाहा पाएर पनि स्वीकार गर्दैनन्। त्यसोभए किन शिर र पुच्छर काटिन्छन्? किनभने तिनीहरूले साँचो मार्ग स्पष्ट रूपमा थाहा पाएर पनि यसलाई स्वीकार गर्दैनन्, किनकि तिनीहरूले आफ्नो पद र जीविका त्याग्न सक्दैनन्, र तिनीहरूले परमेश्‍वरको कामको विरोध गर्छन् र यसलाई दोषी ठहराउँछन्, अनि विश्वासीहरूलाई साँचो मार्ग स्वीकार गर्नबाट बाधा दिन्छन्। शिक्षिकाको रूपमा रहेको तेरो वर्तमान पदले तँलाई उल्लू नबनाओस्। तँलाई प्रभु आउनुभएको छ भन्ने थाहा छ, तैपनि तैँले आफ्नो मूल मण्डली छोडेकी छैनस्। यसको सट्टा, तँ दुई डुङ्गामा खुट्टा राखेर उभिन खोज्दै छेस्, र आफ्नो पदमा टाँसिएर बस्दै, मानिसहरूलाई भ्रममा पार्न त्यो मण्डलीमा प्रचार गर्दै छेस्, र अरूले तँलाई गरेको उपासना र आदरको आनन्द लिइरहेकी छेस्। के तँ अरूलाई साँचो मार्ग स्वीकार गर्नबाट बाधा दिने अनन्त पापी बनेकी छैनस् र? यदि तँ आफ्नो पदमा टाँसिएर बसिरहिस् र तैँले परमेश्‍वरको नयाँ कामलाई पछ्याइनस् भने, अन्तमा, तँलाई परमेश्‍वरले काटेर फ्याँक्‍नुहुनेछ। आखिर, हामी किन प्रभुमा विश्वास गर्छौं? के यो प्रभु हामीलाई बचाउन आउनुहुनेछ भनेर पर्खनका लागि मात्र होइन र? यदि हामी पाष्टरको पदका लागि मात्र प्रभुमा विश्वास गर्छौं भने, त्यसको एउटै मात्र परिणाम हुन्छ, त्यो हो नरकमा जानु र दण्ड भोग्नु! के तँलाई बाइबलमा अभिलेख गरिएको पत्रुस र मत्तीको बारेमा याद छ? जब प्रभु येशूले पत्रुसलाई बोलाउनुभयो, तब पत्रुसले तुरुन्तै आफ्नो माछा मार्ने जाल छोडे र प्रभुलाई पछ्याए। मत्ती कर उठाउने व्यक्ति थिए, उनले महसुल उठाउने ठाउँमा कर उठाउँथे, र जब उनले प्रभु येशूको बोलावट सुने, तब उनले तुरुन्तै आफ्नो काम छोडे र उहाँलाई पछ्याए। अब आफैलाई हेर्, तँ हिचकिचाउँदै छेस् र एउटा वा अर्को कुरा छोड्नै सकेकी छैनस्। प्रभु येशूले भन्‍नुभयो: ‘तिमीहरूमध्ये जसले ऊसँग भएको सबै कुरा त्याग्दैन, ऊ मेरो चेला हुन सक्दैन’ (लूका १४:३३)। हितोपदेश १४:१२ र १६:२५ दुवैले हामीलाई के सम्झाउँछन् भने, ‘एउटा बाटो छ जुन मानिसले हेर्दा सही देखिन्छ, तर त्यो मृत्युका बाटोहरूमा पुगेर टुङ्गिन्छ।’ त्यसैले, जब परमेश्‍वर नयाँ काम गर्न आउनुहुन्छ, तब हामीले उहाँका पाइलाहरू पछ्याउनुपर्छ, किनकि जसले आखिरी दिनहरूको परमेश्‍वरको कामलाई स्वीकार गर्दैनन् र यसको सट्टा आफ्नो पद र जीविका जोगाउन मानिसहरूलाई परमेश्‍वरकहाँ फर्कनबाट रोक्छन्, तिनीहरूलाई परमेश्‍वरले दोषी ठहराउनुहुनेछ र दण्ड दिनुहुनेछ। यसको बारेमा सोच्!” मेरी आमा र बहिनीको कुरा सुनेर, म साँच्चै भावविह्वल भएँ र अलिकति डराएँ पनि, र मैले सोचेँ, “फरिसीहरू बाइबलमा पोख्त थिए, मण्डलीमा प्रचार गर्थे, र बाहिरबाट हेर्दा भक्त देखिन्थे, तर सारमा, तिनीहरूले यो सब आफ्नो पद र जीविकाका लागि अनि अरूबाट प्रशंसित र सम्मानित हुनका लागि गर्थे। यो प्रभुको साँचो सेवा थिएन। तिनीहरूले आफ्नो पद र जीविकाका लागि प्रभु येशूको विरोध गरे र उहाँलाई दोषी ठहराए, र विश्वासीहरूलाई प्रभुको सुसमाचार स्वीकार गर्नबाट बाधा दिए। तिनीहरूले परमेश्‍वरको सेवा गरे तर उहाँको विरोध गरे, र तिनीहरूलाई प्रभु येशूले दोषी ठहराउनुभयो र श्राप दिनुभयो।” मैले मेरो मूल मण्डलीको प्रचारकलाई सम्झेँ, जसले बगालको रक्षा गर्ने बहानामा मण्डलीलाई सिलबन्दी गरे र विश्वासीहरूलाई साँचो मार्ग अनुसन्धान गर्नबाट रोके, र राज्यको सुसमाचार प्रचार गर्नेहरूलाई औंल्याउँदै यसो भने, “अबदेखि, सुसमाचार प्रचार गर्न हाम्रो मण्डलीमा नआउनू। यदि तिमीहरू फर्कियौ भने, म पुलिस बोलाउनेछु र तिमीहरू सबैलाई पक्रन लगाउनेछु!” साथै, थ्री-सेल्फ प्याट्रियोटिक कमिटीको अध्यक्षले सर्वशक्तिमान्‌ परमेश्‍वरमा विश्वास गर्नेहरूलाई पक्रन संयुक्त मोर्चा कार्य विभागसँग सहकार्य गर्छन्, र जब तिनीहरूले मानिसहरूले सुसमाचार प्रचार गरेको भेट्टाउँछन्, तब तिनीहरूले पुलिस बोलाउँछन्। फेरि आफैलाई हेर्दा, मलाई प्रभु फर्कनुभएको छ भन्ने स्पष्ट थाहा थियो, तर हैसियतका आशिष्‌हरूको आनन्द लिन र प्रशंसित हुनका लागि, मैले मण्डली छोड्न अस्वीकार गरेँ, र मेरा प्रवचनहरूका लागि सर्वशक्तिमान्‌ परमेश्‍वरका वचनहरू चोरेँ, आफैलाई उच्च पारेँ, आफैलाई निर्माण गरेँ, र मानिसहरूलाई मेरो आदर र उपासना गर्न लगाएँ। के म फरिसीहरूको बाटोमा हिँडिरहेकी थिइनँ र? प्रभु येशूले फरिसीहरूलाई सात धिक्कार घोषणा गर्नुभएको थियो। यदि मैले मण्डली छोडिनँ भने, मैले जानीजानी अझ ठूलो पाप गरिरहेकी हुनेथिएँ, र मेरो परिणाम पनि फरिसीहरूको जस्तै हुनेथियो!

एक दिन, मैले सर्वशक्तिमान्‌ परमेश्‍वरका वचनहरूबाट एउटा खण्ड पढेँ जसले मलाई गहिरो रूपमा प्रभाव पार्‍यो। सर्वशक्तिमान्‌ परमेश्‍वर भन्‍नुहुन्छ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरू पैसा त्यागेर मन नलागी-नलागी सत्यता छनौट गर्छौ, जबकि दोधारेहरूले एउटा हातले पैसा पक्रन्छन् र अर्को हातले सत्यता समात्छन्। के तिमीहरूको साँचो रूप त्यसपछि आफै प्रस्ट हुनेथिएन र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? के तिमीहरूमध्ये धेरै जना सही र गलतको बीचमा घरी यता र घरी उता गरी हल्लेका व्यक्तिहरू होइनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने दृढता समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मबीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले अनपेक्षित रूपमा मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरू अझै पनि बदलामा मलाई निराशा र पीडादायी शोक दिनेछौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेछ? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेछौ? यो समयमा तिमीहरू केलाई छनौट गर्छौ? तिमीहरू मेरा वचनहरूप्रति समर्पित हुन्छौ कि वितृष्ण हुन्छौ? मेरो दिन तिमीहरूकै आँखाअगाडि राखिएको छ र तिमीहरूले सामना गर्ने कुरा नयाँ जीवन र एक नयाँ सुरुवाती विन्दु हो। तर, मैले तिमीहरूलाई के भन्‍नैपर्छ भने, यो सुरुवाती विन्दु विगतको जस्तै नयाँ कामको आरम्भ होइन, बरु पुरानो कामको समापन हो। अर्थात्, अन्तिम कार्य यही नै हो। मलाई यस सुरुवाती विन्दुबारे के असामान्य छ भन्ने कुरा तिमीहरू सबैले बुझ्‍न सक्छौ भन्‍ने लाग्छ। तर, एक दिन चाँडै तिमीहरूले यस सुरुवाती विन्दुको साँचो अर्थ बुझ्नेछौ, त्यसकारण हामी एकसाथ त्यसभन्दा अघि बढौँ र आउने समापनलाई स्वागत गरौँ। तर, मलाई तिमीहरूको के कुराबारे निरन्तर चिन्ता लाग्छ भने, अन्याय र न्यायको सामना गर्दा, तिमीहरू सधैँ अघिल्लोलाई छनौट गर्छौ। तथापि, त्यो सबै तिमीहरूको अतीतमा छ। म तिमीहरूको अतीतको सबै कुरा बिर्सने आशा गर्दछु, यद्यपि यो गर्न धेरै कठिन छ। तैपनि, मसँग यसो गर्ने निकै राम्रो तरिका छ: भविष्यले अतीतलाई प्रतिस्थापन गरोस्, र तिमीहरूको अतीतको छायालाई हटाएर आजको तिमीहरूको साँचो रूप अगाडि आउन देओस्। यसरी, मैले तिमीहरूलाई फेरि पनि छनौट गर्न कष्ट दिनैपर्छ: तिमीहरू ठ्याक्कै कोप्रति बफादार छौ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरका वचनहरूले मेरो हृदयलाई छोए, र मलाई परमेश्‍वरले मसँग आमने-सामने भएर सोधिरहनुभएको छ जस्तो महसुस भयो, जसले गर्दा म निशब्द भएँ। म पछुतो र दोषीपनले भरिएँ, र म नरोइ बस्नै सकिनँ। सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ, र मैले परमेश्‍वरको काम स्वीकार गरेर मूल मण्डली छोड्नुपर्छ भन्‍ने मलाई थाहा थियो। तर मलाई यदि म त्यहाँबाट निष्कासित भएँ भने, म पाष्टर बन्न सक्दिनँ भन्‍ने मलाई डर लागेको थियो, त्यसैले म दुई डुङ्गामा खुट्टा राखेर उभिएकी थिएँ, र मैले दुई वर्षसम्म पाष्टर भएपछि छोड्ने योजना बनाएकी थिएँ। मण्डलीमा प्रचार गर्नका लागि केही बाँकी नभएकाले, मलाई मेरो पद गुम्ने चिन्ता थियो, त्यसैले सबैको समर्थन र प्रशंसा पाउने आशामा मैले प्रचार गर्नका लागि सर्वशक्तिमान्‌ परमेश्‍वरका वचनहरू चोरेँ, किनकि म सबैको समर्थन र प्रशंसा पाउन चाहन्थेँ। मैले थ्री-सेल्फ मण्डलीले सरकारसँग मिलेर परमेश्‍वरको विरोध गरेको, र सर्वशक्तिमान्‌ परमेश्‍वरको मण्डलीका सुसमाचार सम्बन्धी कामदारहरूलाई पक्रिरहेको देखेँ। मैले चाँडै छोड्नुपर्छ भन्‍ने मलाई थाहा थियो, तर मेरो पद जोगाउनका लागि म मेरो मूल मण्डलीमा बसिरहेँ। हरेक पटक, मैले सत्यताको सट्टा मेरो हैसियत रोजेँ। धेरै वर्षदेखि, मेरो बफादारी मेरो हैसियत र मानिसहरूको प्रशंसाप्रति पो रहेछ भन्‍ने मैले देखेँ। मेरो परिवारले मसँग पटक-पटक सङ्गति गर्यो, तर मैले मेरो हैसियतका लागि जिद्दी गर्दै परमेश्‍वरको विरोध गरेँ। मैले साँच्चै परमेश्‍वरमा विश्वास गरेकी थिइनँ, बरु म त हैसियत र पदका फाइदाहरूको आनन्द मात्र खोज्ने व्यक्ति थिएँ। म एक पक्का पाखण्डी फरिसी थिएँ। मैले जे गरेकी थिएँ, त्यसले साँच्चै परमेश्‍वरको हृदय दुखाएको थियो। मैले मेरो मूल मण्डली छोड्ने र सर्वशक्तिमान्‌ परमेश्‍वरको मण्डलीका ब्रदर-सिस्टरहरूसँग मिलेर सुसमाचार प्रचार गर्ने अभ्यास गर्ने निर्णय गरेँ। केही दिनपछि, मेरो मूल मण्डलीका सुपरभाइजरहरू र सहकर्मीहरू मलाई खोज्दै आए र तिनीहरूले भने, “शिक्षिका झाओ, मण्डलीले तपाईंलाई धेरै वर्षदेखि संवर्धन गरेको छ र तपाईंलाई ईश्‍वरशास्त्रको अध्ययनमा सहयोग गरेको छ। तपाईं छिटो उठ्नुपर्छ र तपाईंले प्रभुका लागि काम गर्नुपर्छ। तपाईंले तपाईंका लागि प्रभुको प्रेम र ब्रदर-सिस्टरहरूको भरोसालाई निराश पार्नुहुँदैन!” तिनीहरूको कुरा सुनेपछि, मैले सोचेँ, “मैले सर्वशक्तिमान्‌ परमेश्‍वरले व्यक्त गर्नुभएका वचनहरू पढेकी छु, र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ, र उहाँले आखिरी दिनहरूमा मानवजातिलाई न्याय गर्ने र शुद्ध पार्ने काम गर्न सत्यता व्यक्त गर्नुभएको छ भन्‍ने कुरामा म निश्चित छु। मण्डलीमा अब पवित्र आत्माको काम छैन। म पाष्टर नै बने पनि, पवित्र आत्माको काम र सम्भारविना, यसको कुनै मूल्य वा अर्थ हुँदैन। म मण्डलीमा बस्न सक्दिनँ, किनकि अझै बसिरहँदा यसले मेरो विनाश निम्त्याउनेछ, र फरिसीहरूजस्तै, म पनि परमेश्‍वरद्वारा दोषी ठहरिनेछु। मैले परमेश्‍वरका पाइलाहरू पछ्याउनुपर्छ, र परमेश्‍वरको देखापराइका लागि तड्पिरहेका अझ धेरै मानिसहरूलाई परमेश्‍वरको आखिरी दिनहरूको सुसमाचार प्रचार गर्नुपर्छ।” त्यो क्षणमा, म पूर्ण रूपमा अटल भएँ र मैले तिनीहरूलाई अस्वीकार गरेँ।

त्यसपछि, मैले सर्वशक्तिमान्‌ परमेश्‍वरको मण्डलीमा सुसमाचार प्रचार गर्ने मेरो कर्तव्य गर्न सुरु गरेँ। पछि, मैले एक जना पाष्टरको बारेमा सुनेँ जसले वचन देहमा देखा पर्नुहुन्छ पढेका थिए र सर्वशक्तिमान्‌ परमेश्‍वरका वचनहरू परमेश्‍वरद्वारा व्यक्त गरिएका हुन् र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भनेर स्वीकार गरेका थिए, तर उनले आफ्नो पाष्टरको पद त्याग्न नसकेकाले यसलाई स्वीकार गरेनन्, र यसरी उनले मुक्ति पाउने मौका गुमाए। मलाई हैसियतको पछि लाग्दा यसले परमेश्‍वरको विरोध गर्ने र आफैलाई विनाश गर्ने बाटोतिर मात्र डोऱ्याउँछ भन्‍ने कुरा अझ स्पष्ट भयो। यदि परमेश्‍वरले मेरो परिवार र ब्रदर-सिस्टरहरूलाई चलाएर मसँग पटक-पटक सङ्गति गर्न नलगाउनुभएको भए, म पनि त्यही पाष्टरजस्तै हुनेथिएँ, जसले साँचो मार्ग थाहा पाएर पनि स्वीकार गरेन, र अन्ततः, फरिसीहरूजस्तै म पनि मेरो आत्मा, प्राण र शरीरमा दण्डित हुनेथिएँ। अहिले, मैले पाष्टर बन्ने मौका गुमाएकी भए पनि, मैले अनन्त जीवनको बाटो पाएकी छु र परमेश्‍वरको आखिरी दिनहरूको मुक्ति प्राप्त गरेकी छु, जुन कुरालाई कुनै पनि उच्च पदसँग साट्न सकिँदैन। मेरो हृदयमा, म सर्वशक्तिमान्‌ परमेश्‍वरबाट पाएको मुक्तिको अनुग्रहका लागि अझ बढी कृतज्ञ छु।


७. अरूका समस्याहरू खुलासा गर्न मलाई रोक्ने मेरा सुर्ताहरू

देवे, फिलिपिन्स

सन् २०२३ को जुलाईको सुरुमा, म जिल्‍ला अगुवा चुनिएँ, र म मुख्यतया सुसमाचारको कामको जिम्मेवार थिएँ। मलाई के थाहा थियो भने अगुवाको रूपमा, मेरो जिम्मेवारीको क्षेत्रभित्रका सबै ब्रदर-सिस्टरहरूको कामको सुपरिवेक्षण र रेखदेख गर्नु मेरो काम हो। तर, कामको रेखदेख र कार्यान्वयनमा मेरो प्रगति धेरै सुस्त थियो किनकि म एक पटकमा एउटा काम कार्यान्वयन गर्थेँ र अर्कोमा जानुअघि ब्रदर-सिस्टरहरूले त्यो सकाउन् भनेर पर्खन्थें। कामको चापले उनीहरू नअत्तालिऊन् वा निराश नहून् भनेर म यसो गर्थेँ। म सबैले मलाई उनीहरूको कुरा बुझ्ने र सहानुभूति राख्ने व्यक्तिका रूपमा हेरून् भन्ने चाहन्थेँ, त्यसैले कामको सुपरिवेक्षण र रेखदेख गर्दा म धेरै सतर्क हुन्थेँ, किनकि ब्रदर-सिस्टरहरूले म अति नै कठोर छु, मसँग सहानुभूति छैन र म असल अगुवा होइन भनेर भन्‍नेछन् भन्‍ने मलाई डर लाग्थ्यो।

एक पटक, जब मैले क्रिसान्टा नाम गरेकी सुसमाचार सुपरभाइजरको कामको रेखदेख गरिरहेकी थिएँ, तब मैले सुरुमा उनले जिम्मेवारी लिएका हरेक सुसमाचार कामदारको कामको रेखदेख र छानबिन गर्ने योजना बनाएकी थिएँ, र सुसमाचार स्विकार्ने सम्भावना भएका हरेक व्यक्तिको स्थितिको रेखदेख र छानबिन गर्ने योजना बनाएकी थिएँ, तर उनले भर्खरै एउटा भेला सकेकी थिइन्। अनि मैले मनमनै सोचेँ, “उनले भर्खरै भेला सकेकी छिन्, त्यसैले उनलाई सायद विश्राम चाहिएला। यदि मैले अहिले नै गएर उनको कामको रेखदेख गरेँ भने, के उनले मसँग समझदारीको कमी छ भन्ने ठान्नेछिन् त?” मेरो रेखदेख गर्ने तरिकाको कारण उनले दबाब महसुस गरून् भन्ने म चाहन्नथेँ। “भेलाको समयमा उनले सुसमाचार कामदारहरूको कामबारे सायद हेरिसकेकी होलिन्, त्यसैले उनलाई यससम्बन्धी प्रश्नहरूको जवाफ दिन सजिलो होला, तसर्थ म अहिले नै उनलाई अरू विषयमा सोध्दिनँ। त्यसो गर्दा, उनले म धेरै प्रश्न सोध्छु भनेर गुनासो गर्नेछैनन्, र मैले उनको स्थितिलाई ख्याल गरिरहेकी छु, र म समझदार छु अनि मसँग सहानुभूति छ भन्ने उनले महसुस गर्नेछिन्।” एक असल अगुवाले आफ्ना ब्रदर-सिस्टरहरूलाई बुझ्‍नैपर्छ र उनीहरूको भावनाको ख्याल गर्नैपर्छ भन्ने मेरो विश्वास थियो, त्यसैले त्यतिबेला, मैले क्रिसान्टालाई सुसमाचार कामदारहरूको काम र योजनाबारे मात्र सोधेँ, र सुसमाचार स्विकार्ने सम्भावना भएकाहरूको अवस्था कस्तो छ भनेर सोधपुछ गरिनँ। जब उनले पछि आफ्नो कर्तव्य पूरा गरिन्, तब उनले सुसमाचार कामदारहरूको कामको मात्र रेखदेख गरिन्, जबकि अन्य कामको प्रगति वा सुसमाचार स्विकार्ने सम्भावना भएकाहरूको अवस्थाबारे उनले जानकारी राखिनन्। उनले समयमै यी कुराहरूको विस्तृत विवरण नहेरेकी हुनाले, उनको कर्तव्यमा कमजोर प्रभावकारिता देखियो। अर्को सुसमाचार सुपरभाइजर, बेल्लाको रेखदेख गर्दा पनि मेरो समस्या उही थियो। बेल्ला भर्खरै मेरो जिम्मेवारीको क्षेत्रमा आएकी थिइन्, र जब एक पटक मैले उनलाई केही सुसमाचार कामदारहरूबारे सोधेँ, तब उनले जवाफ दिइन्, “मैले अहिलेसम्म यी कुराहरूको रेखदेख गरेकी छैन। म यी मानिसहरूसँग धेरै परिचित छैन, र म अझै उनीहरूलाई बुझ्न खोज्दैछु।” मैले सोचेँ, “पाँच दिन भइसक्यो, के यी कुराहरू हेर्न साँच्चै यति लामो समय लाग्छ र?” म उनलाई यो तरिका अक्षम छ र यसले काममा ढिलाइ गर्छ भनेर सम्झाउन चाहन्थेँ, तर फेरि मैले के सोचेँ भने, “यदि मैले उनका समस्याहरू औँल्याएँ भने उनी आएको धेरै समय नहुँदै, उनले म समझदार छैन वा मसँग सहानुभूति छैन, र म उनका कठिनाइहरूलाई ख्याल गर्दिनँ भन्ने ठान्लिन्। म उनीमा नराम्रो छाप छोड्न चाहन्नँ, र यदि मैले यी कुराहरू भनेँ भने, पछि मलाई उनको मद्दत चाहिँदा वा काम कार्यान्वयन गर्नुपर्दा उनले मसँग सक्रिय रूपमा सहकार्य गर्दिनन् कि भन्ने मलाई चिन्ता छ, अनि मलाई उनले पनि पछि मेरा समस्या र कमजोरीहरू औँल्याउन सक्छिन् भन्‍ने डर छ।” यी कुराहरू मनमा राखेर, मैले बेल्लाका समस्याहरू औँल्याइनँ, र फलस्वरूप, उनले जिम्मेवारी लिएको सुसमाचारको कामको प्रगति धेरै सुस्त भयो। सुसमाचारको कामको सुपरिवेक्षण र रेखदेख गर्ने मेरो नेतृत्वको कर्तव्य पूरा नगरेको कारणले, मेरो जिम्मेवारीको क्षेत्रभित्र सुसमाचारको कामको प्रगति कछुवाको गतिमा अघि बढिरहेको थियो।

जब हामीले सँगै कामको सारांश निकाल्यौँ, तब बेल्लाले खुलेर भनिन्, “म अगुवाले मेरो कर्तव्यमा मेरा कमजोरीहरू औँल्याइदिनुहुन्छ भनेर पर्खिरहेकी थिएँ।” उनले यसो भनेको सुन्दा, मैले एक अगुवाको रूपमा आफ्ना जिम्मेवारीहरू पूरा नगरेकी रहेछु, मैले उनको कामको रेखदेख नगरेकी र उनको कर्तव्यमा भएका समस्याहरू औँल्याइनछु भन्ने महसुस गरेँ। मलाई निकै दोषी महसुस भयो, त्यसैले मैले आफ्नो स्थितिबारे सङ्गतिमा खुलेर कुरा गरेँ। मेरो सङ्गतिपछि, सुपरभाइजर लिनाले परमेश्‍वरका वचनहरूको एउटा खण्ड बाँडिन्। सर्वशक्तिमान्‌ परमेश्‍वर भन्‍नुहुन्छ: “मानिसहरूका आचरण र संसारसँग व्यवहार गर्ने तरिकाहरू परमेश्‍वरका वचनहरूमा नै आधारित हुनुपर्छ; आत्म-आचरणको सबैभन्दा आधारभूत सिद्धान्त यही हो। यदि मानिसहरूले आत्म-आचरणका सिद्धान्तहरू बुझ्दैनन् भने तिनीहरूले कसरी सत्यता अभ्यास गर्न सक्छन्? सत्यता अभ्यास गर्नु भनेको खोक्रा कुराहरू भन्‍नु वा नाराहरू भट्ट्याउनु होइन। बरु यो, मानिसहरूले जीवनमा जेसुकै सामना गर्नु परे पनि, जबसम्म त्यसमा आत्म-आचरणका सिद्धान्त, परिस्थितिबारे तिनीहरूको दृष्टिकोण, वा आफ्‍नो कर्तव्य निभाउने विषय समावेश हुन्छ, तबसम्म कसरी तिनीहरूले नै निर्णय गर्नुपर्ने परिस्थिति आइपर्छ, अनि सत्यता खोज्नुपर्छ, र परमेश्‍वरका वचनहरूमा आधार र सिद्धान्तहरू खोज्‍नुपर्छ, र त्यसपछि अभ्यासको मार्ग खोज्‍नुपर्छ भन्‍ने कुरा हो। यसरी अभ्यास गर्न सक्‍नेहरू नै सत्यताको खोजी गर्न सक्‍ने मानिसहरू हुन्। कठिनाइहरू जति नै ठूला भए पनि यसरी सत्यताको खोजी गर्न सक्‍नु भनेको सत्यता खोजी गर्ने पत्रुसको मार्गमा हिँड्नु हो। उदाहरणका लागि: अरूसँग अन्तरक्रिया गर्दा कस्तो सिद्धान्त पालना गर्नुपर्छ? तेरो मूल दृष्टिकोण ‘सद्भाव खजाना हो; धैर्य सान हो,’ र तैँले सबैसित राम्रो सम्बन्ध कायम राख्नुपर्छ, अरूको इज्‍जतमा धक्‍का पुऱ्याउनु हुँदैन, र कसैलाई पनि चिढ्याउनु हुँदैन, ताकि भविष्यमा अरूसँग मिलेर रहन सजिलो होस्। यस दृष्टिकोणद्वारा बाँधिएर तँ अरूले खराब कामहरू गरिरहेको वा सिद्धान्तहरू उल्‍लङ्घन गरिरहेको देख्दा चुप रहन्छस्। तँ कसैलाई चिढ्याउनुभन्दा बरु मण्डलीको काममा क्षति हुन दिन्छस्। तँ चाहे जोसुकैसँग अन्तरक्रिया गरिरहेको होस्, तँ ऊसँग राम्रो सम्बन्ध कायम राख्न खोज्छस्। तँ बोल्दाखेरी सधैँ मानव भावनाबारे र इज्जत जोगाउनेबारे सोच्छस्, र अरूलाई खुसी तुल्याउन सधैँ मिठा शब्दहरू बोल्छस्। तैँले कुनै व्यक्तिमा समस्याहरू छन् भन्‍ने थाहा पाइस् भने पनि, तँ ती सहनतिर लाग्छस्, र बस उसको पिठ्युँ पछाडि कुरा काट्छस्, तर उसलाई भेट्दा तँ अझै शान्त रहन्छस् र आफ्नो सम्बन्धलाई कायम राख्छस्। तैँले आफूलाई यसरी आचरणमा ढाल्नेबारे तँलाई के लाग्छ? के यो मान्छे खुसी पारिहिँड्ने व्यक्तिको आचरण होइन र? के यो निकै धूर्त होइन र? यसले आत्म-आचरणका सिद्धान्तहरू उल्लङ्घन गर्छ। के आफूलाई यस्तो आचरणमा ढाल्नु निकृष्ट कुरा होइन र? यस्तो व्यवहार गर्नेहरू असल मानिस होइनन्, र यो आफूलाई आचरणमा ढाल्ने शिष्ट तरिका होइन। तैँले जतिसुकै कष्ट भोगेको र जतिसुकै मूल्य तिरेको भए पनि, यदि तैँले सिद्धान्तविना आफूलाई आचरणमा ढाल्छस् भने, तँ यस अर्थमा चुकेको छस्, र तँ परमेश्‍वरसामु चिनिने छैनस्, सम्झिइने छैनस् वा स्विकारिने छैनस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निर्वाह गर्नका लागि, व्यक्तिमा कम्तीमा पनि विवेक र समझ हुनुपर्छ)। त्यसपछि लिनाले मसँग सङ्गति गरिन्, “तपाईँले अरूसँगको सम्बन्ध जोगाउनका लागि, कामको रेखदेख गर्न छोड्नुहुन्छ, र तपाईँले ती सम्बन्धहरू जोगाउनुभए तापनि, फलस्वरूप काममा ढिलाइ भयो। बेल्लाले भर्खरै जे भनिन्, त्यसबाट के बुझिन्छ भने उनी वास्तवमा तपाईँले कामको रेखदेख गरिदिनुहुन्छ भन्ने आशा गरिरहेकी रहेछिन्, ताकि उनले आफ्नो कर्तव्यमा केही निर्देशन र बाटो पाउन सकून्। तर तपाईँ मान्छे खुसी पारिहिँड्ने मानसिकता लिएर काम गर्नुहुन्छ, र तपाईँले उनका समस्याहरू नऔँल्याएर आफ्नो छवि जोगाउने र सम्बन्ध कायम राख्ने प्रयास मात्र गरिरहनुभएको थियो। अन्तमा, तपाईँले आफ्नो कर्तव्य राम्ररी निर्वाह गर्नुभएन, र तपाईँको रेखदेख र मार्गदर्शनको कमीले गर्दा, बेल्लाको काम दिशाहीन भयो, जसको प्रत्यक्ष नतिजा स्वरूप सुसमाचारको काम प्रभावहीन हुन पुग्यो। तपाईँले मान्छे खुसी पारिहिँड्ने व्यक्ति बन्ने आफ्नो समस्यामाथि गम्भीरतापूर्वक चिन्तन गर्नुपर्छ!” सिस्टरको कुरा सुनेपछि, मलाई धेरै लज्जित महसुस भयो। अरूसँगको अन्तरक्रियामा मसँग साँच्चै “मान्छे खुसी पारिहिँड्ने” मानसिकता हुन्थ्यो। म कसैलाई पनि चिढ्याउन चाहन्नथेँ, म ब्रदर-सिस्टरहरूसँगको मेरो सम्बन्धमा असर पार्न चाहन्नथेँ, र उनीहरूले म ख्याल गर्ने किसिमको छैन भनेर सोचून् भन्ने चाहन्नथेँ। सुरुमा म क्रिसान्टासँग धेरै कामको रेखदेख गर्न चाहन्थेँ, तर मलाई यदि मैले धेरै रेखदेख र छानबिन गरेँ भने, उनले म समझदार छैन भन्ने ठान्नेछिन् भन्‍ने डर लागेको थियो, त्यसैले मैले उनका लागि सजिला कामहरूको मात्र रेखदेख र सोधपुछ गर्ने बाटो रोजेँ, र उनलाई शारीरिक रूपमा बोझ पर्ने झन्झजिला कामहरूबारे मैले रेखदेख वा सोधपुछ गरिनँ। यसरी, उनले मेरो बारेमा गुनासो गर्नेछैनन् वा मप्रति नराम्रो धारणा राख्नेछैनन् भन्‍ने मैले सोचेकी थिएँ। फलस्वरूप, उनले जिम्मेवारी लिएको सुसमाचारको काम प्रभावहीन भयो। मैले बेल्लाको कामको रेखदेख पनि त्यसरी नै गरेँ। मैले उनको कर्तव्यमा दक्षता कम भएको र त्यसले काममा ढिलाइ भइरहेको देखेँ, तर उनलाई चिढ्याउने डरले मैले यो कुरा औँल्याउन चाहिनँ। मैले जे गरेँ र जसरी व्यवहार गरेँ, त्यो परमेश्‍वरले यसो भन्नुहुँदा खुलासा गर्नुभएको अवस्था नै थियो: “… र सबैसित राम्रो सम्बन्ध कायम राख्, अरूको इज्‍जतमा धक्‍का नपुऱ्या, र कसैलाई पनि नचिढ्याउ।” मैले पहिले के सोच्थेँ भने यसरी व्यवहार गरेर मैले राम्रो गरिरहेकी हुन्छु, र मैले ब्रदर-सिस्टरहरूसँगको द्वन्द्वलाई टालिरहेकी हुन्छु। मलाई के लाग्थ्यो भने मैले सधैँ अरूको भावना र कठिनाइहरूलाई विचार गरिरहेकी छु, र म असल मान्छे हुँ, तर परमेश्‍वरले त यो मानिसले आफूलाई व्यवहारमा ढाल्ने सिद्धान्तहरूको विपरित हो भनेर भन्‍नुभएको छ। मेरा सिस्टरहरूलाई मैले बारम्बार छुट दिँदा सुसमाचारको कामको प्रगति सुस्त भयो, र यसले मण्डलीको कामलाई हानि पुऱ्याइसकेको थियो। म पटक्कै असल मान्छे थिइनँ, बरु मान्छे खुसी पारिहिँड्ने व्यक्ति, एक छली व्यक्ति थिएँ। यदि मैले यो मान्छे खुसी पारिहिँड्ने मानसिकतालाई परिवर्तन गरिनँ भने, मैले गरेका सबै कुरा व्यर्थ हुनेछन्, किनकि मैले सत्यताको अभ्यास गरिरहेकी थिइनँ वा परमेश्‍वरलाई सन्तुष्ट पारिरहेकी थिइनँ, र परमेश्‍वरले मलाई अनुमोदन गर्नुहुने थिएन। यो कुराको बोधले ममा परिवर्तन हुने चाहना जगायो। मैले मेरा ब्रदर-सिस्टरहरूको कर्तव्य पालनामा देखेका कुनै पनि समस्या वा कमीकमजोरीहरू औँल्याउनुपर्छ, र मैले सङ्गति र मद्दत प्रदान गर्नुपर्छ, अनि आफ्नो इज्जतको विचार गर्न छोड्नुपर्छ भन्ने मलाई महसुस भयो। म अब उप्रान्त अरूसँगको आफ्नो सम्बन्ध जोगाउन चाहन्नथेँ। त्यसैले मैले परमेश्‍वरलाई प्रार्थना गरेँ, “हे सर्वशक्तिमान्‌ परमेश्‍वर, मैले केवल मेरा ब्रदर-सिस्टरहरूसँगको सम्बन्ध जोगाउने प्रयास गरिरहेकी रहेछु भन्ने मैले देखेँ, जसमा मैले परमेश्‍वरको घरको हितलाई प्राथमिकता दिएकी थिइनँ। अब मलाई आफैबारे केही बुझाइ प्राप्त भएको छ, र म पश्चात्ताप गर्न, सत्यताको अभ्यास गर्न, सिद्धान्तहरूअनुसार काम गर्न, र अगुवाको रूपमा मेरा कर्तव्यहरू पूरा गर्न तयार छु।” प्रार्थना गरेपछि, ममा ठूलो साहस आयो। जब पछि मैले मेरा ब्रदर-सिस्टरहरूको कामको रेखदेख गरेँ, तब मैले देखेका समस्याहरूबारे उनीहरूलाई बताएँ। जब मैले सत्यताअनुसार अभ्यास गरेँ, तब मेरा ब्रदर-सिस्टरहरू मैले सोचेजस्तो मसँग रिसाएनन्, र हाम्रो सम्बन्धमा कुनै असर परेन। वास्तवमा, उनीहरू मार्गदर्शन स्वीकार गर्न तयार थिए। म इमानदार व्यक्ति बन्न चाहन्थेँ, र मेरा ब्रदर-सिस्टरहरूलाई समस्याहरू औँल्याउन वा सुझावहरू दिन आफ्नो सक्दो प्रयास गरिरहन चाहन्थेँ। तैपनि, सत्यताको अभ्यास गर्न सजिलो छैन, र सत्यता थाहा पाउँदैमा मानिसले त्यसको अभ्यास गर्न सक्छ भन्ने हुँदैन। परमेश्‍वरले मेरो भ्रष्टता प्रकट गर्न अर्को वातावरणको प्रबन्ध गर्नुभयो।

जुलाई १३ मा, एउटा मण्डलीमा चुनाव भयो, र मण्डली अगुवाको रूपमा सिस्टर अउवा चुनिइन्। करिब एक हप्तापछि, उनले मलाई अचानक उनले एउटा जागिर खान सुरु गरेकी छिन् किनकि उनले केही ऋण तिर्नुपर्नेछ भनेर बताइन्। उनको काम गर्ने समय बिहान ५ बजेदेखि राति ९ बजेसम्म थियो। म निकै छक्क परेँ, किनकि उनी अगुवा भएको केही दिन मात्र भएको भए तापनि, उनले जागिर सुरु गरिसकेकी थिइन् र यति लामो समय काम गर्थिन्, जसले गर्दा उनलाई आफ्नो कर्तव्य पूरा गर्ने समय नै हुँदैनथ्यो। मैले उनीसँग सङ्गति गरेँ, तर उनले भनिन्, “मैले ऋण तिर्नका लागि काम गर्नैपर्छ।” मैले सोचेँ, “यो सिस्टरलाई साँच्चै कठिनाइहरू भएको छ र उनले आफ्नो कर्तव्य राम्ररी निर्वाह गर्न सक्दिनन्, त्यसैले उनी अब मण्डली अगुवा हुन उपयुक्त छैनन्। उनको कर्तव्य फेरबदल गर्नेबारे छलफल गर्न मैले यो कुरा सुपरभाइजरलाई रिपोर्ट गर्नुपर्छ।” तर फेरि मैले के सोचेँ भने, “यदि मैले यो कुरा भनेँ, र उनको कर्तव्य फेरबदल गरियो भने, यसले उनको आत्मसम्मानमा चोट पुग्न सक्छ, र उनले मैले उनका कठिनाइहरू बुझिनँ र उनलाई मौका दिइनँ भन्ने सोच्नेछिन्, अनि उनी मबाट टाढा हुनेछिन्।” म उनीसँगको सम्बन्ध जोगाउन चाहन्थेँ, त्यसैले मैले उनको स्थितिबारे सुपरभाइजरलाई बताइनँ। मैले के सोचेँ भने उनले तिर्नुपर्ने ऋण धेरै छैन, र सायद उनले एक महिना काम गरिन् भने, उनले आफ्नो ऋण तिर्न सक्नेछिन्, र त्यसपछि उनीसँग कर्तव्य पूरा गर्ने समय हुनेछ। उनी काममा भएको समयमा, म उनलाई केही कामको रेखदेख गर्न मद्दत गर्न सक्थेँ। त्यसैले, अउवाले दिनभरि काम गर्थिन् र मण्डलीको कुनै पनि काम गर्थिनन्, जसले गर्दा धेरै काममा ढिलाइ भयो।

एक हप्तापछि, जब अउवाले आफ्नो कर्तव्य पूरा गरिरहेकी छैनन् भन्ने कुरा सुपरभाइजर लिनाले देख्‍नुभयो, तब उहाँले मलाई उनको स्थितिबारे सोध्‍नुभयो, अनि मात्र मैले उहाँलाई अउवाको कामबारे बताएँ। लिनाले मसँग सङ्गति गर्नुभयो, “अउवाको व्यवहारका आधारमा हेर्दा, उनले अब अगुवाको रूपमा आफ्नो कर्तव्य पूरा गर्न सक्दिनन्। मण्डलीको अगुवाइ समग्र मण्डलीको कामको प्रगतिसँग जोडिएको हुन्छ। एक असल अगुवाले मण्डलीको कामको जिम्मेवारी काँधमा लिन सक्छ, र एक गैरजिम्मेवार अगुवाले मण्डलीको कामलाई हानि पुऱ्याउन सक्छ। सत्य कुरा के हो भने, तपाईँले पनि यो मण्डलीको स्थिति देख्नुभएको छ, त्यसैले तपाईँलाई अउवा अगुवाइको काम गर्न पूर्ण रूपमा असमर्थ छिन् भन्‍ने थाहा थियो। तपाईँले यो समस्या पत्ता लगाउनेबित्तिकै तुरुन्तै रिपोर्ट गरेर समाधान गर्नुपर्ने थियो, तर तपाईँले कुनै कदम चाल्नुभएन। तपाईँले समयमै उनको कर्तव्य फेरबदल गर्नुभएन, न त उनका समस्याहरू रिपोर्ट गर्नुभयो; तपाईँले उनलाई सोही पदमा रहन दिनुभयो। यस्तो कार्यले मण्डलीको काममा ढिलाइ गर्छ।” सिस्टरको सङ्गति सुनेपछि, मलाई धेरै नराम्रो लाग्यो। मैले समस्या देखेकी थिएँ तर सत्यताको अभ्यास गर्नुको साटो आफ्नै विचारअनुसार काम गरेँ, र यसले मण्डलीको काममा ढिलाइ गर्छ कि गर्दैन भनेर विचार गरिनँ। म कस्तो मूर्ख रहेछु। सिस्टर लिनाले मलाई सर्वशक्तिमान्‌ परमेश्‍वरका केही वचनहरू पढेर सुनाउनुभयो: “जब केही मण्डली अगुवाहरूले दाजुभाइ-दिदीबहिनीहरूले झाराटारूवा रूपमा आफ्नो कर्तव्य पूरा गरिरहेको देख्छन्, तब उसले तिनीहरूलाई हप्काउनुपर्ने भए पनि हप्काउँदैन। उसले परमेश्‍वरको घरका हितहरूमा समस्या भइरहेको स्पष्ट रूपमा देख्दा, यसमा कुनै चासो राख्ने वा सोधपुछ गर्ने गर्दैन, र अरूलाई अलिकति पनि चिढ्याउँदैन। वास्तवमा, उसले मानिसहरूको कमजोरीलाई साँच्‍चै ख्याल गरिरहेको हुँदैन; बरु, उसको अभिप्राय र उद्देश्य त मानिसहरूको हृदय जित्नु हुन्छ। ऊ यस कुराबारे पूर्णत: सचेत हुन्छ: ‘यदि मैले यसो गरेँ र कसैलाई चिढ्याइनँ भने, तिनीहरूले मलाई असल अगुवा ठान्‍नेछन्। तिनीहरूले राम्रो ठान्नेछन्, सम्मान गर्नेछन्। तिनीहरूले मलाई अनुमोदन गर्नेछन् र मन पराउनेछन्।’ परमेश्‍वरको घरका हितहरूमा कति क्षति भयो, वा परमेश्‍वरका चुनिएका मानिसहरूको जीवन प्रवेशमा कति ठूलो घाटा भयो, वा तिनीहरूको मण्डली जीवनमा कति धेरै बाधा पुग्यो भन्‍ने कुरालाई ऊ वास्ता गर्दैन, केवल आफ्नो शैतानी दर्शनमा अडिग रहन्छ र कसैलाई चिढ्याउँदैन। उसलाई हृदयमा कहिल्यै आत्मग्लानि हुँदैन। उसले कसैले अवरोध र बाधा पुऱ्याएको देख्दा, बढीमा त्यसबारे तिनीहरूसँग केही शब्द बोल्न सक्छ, समस्यालाई सानो पार्छ, त्यसपछि यसलाई यतिमा नै सकाउँछ। उसले सत्यताबारे सङ्गति गर्नेछैन, वा त्यस व्यक्तिलाई समस्याको सार औँल्याएर देखाउनेछैन, झन् उसले आफ्नो स्थिति विश्लेषण गर्नु त परको कुरा हो, र उसले परमेश्‍वरका अभिप्रायहरू के हुन् भनेर कहिल्यै सङ्गति गर्नेछैन। झुटा अगुवाहरूले मानिसहरूले बारम्बार गर्ने गल्तीहरू, वा मानिसहरूले प्रायजसो प्रकट गर्ने भ्रष्ट स्वभावहरूलाई कहिल्यै खुलासा वा चिरफार गर्दैनन्। उसले कुनै वास्तविक समस्या समाधान गर्दैन, बरु उसले सधैँ मानिसहरूको गलत अभ्यास र भ्रष्टताका प्रकटीकरणहरूलाई प्रोत्साहित गर्छ, र मानिसहरू जति नै नकारात्मक वा कमजोर भए पनि, उसले यस कुरालाई गम्भीरतापूर्वक लिँदैन। ऊ झारा टार्दै परिस्थिति सम्हाल्न सद्भाव कायम राख्‍ने प्रयास गर्दै केही शब्द र धर्मसिद्धान्त प्रचार गर्छ र केही अर्तीका शब्‍दहरू बोल्छ। परिणामस्वरूप, परमेश्‍वरका चुनिएका मानिसहरूलाई आफूबारे कसरी मनन गर्ने र आफूलाई कसरी चिन्‍ने भन्‍ने थाहा हुँदैन, तिनीहरूले जुनसुकै भ्रष्ट स्वभाव प्रकट गरे पनि त्यसको कुनै समाधान हुँदैन, र तिनीहरू शब्द र धर्मसिद्धान्त, धारणा र कल्पनाहरूमा, कुनै जीवन प्रवेशविना जिउँछन्। तिनीहरू हृदयमा यस्तोसमेत विश्‍वास गर्छन्, ‘हाम्रो अगुवाले हाम्रा कमजोरीहरूबारे परमेश्‍वरले भन्दा बढी बुझेको छ। परमेश्‍वरका मापदण्डहरू अनुसार जिउन हाम्रो कद अत्यन्तै सानो छ। हामीले हाम्रो अगुवाका मापदण्डहरू पूरा गरे मात्र पुग्छ; हामी आफ्ना अगुवामा समर्पित भएर परमेश्‍वरमा समर्पित भइरहेका हुन्छौं। यदि कुनै दिन माथिले हाम्रो अगुवालाई बर्खास्त गर्नुभयो भने, हामी आवाज उठाउनेछौँ; हामी हाम्रो अगुवालाई राख्‍न अनि बर्खास्त हुनबाट रोक्नका लागि माथिसँग कुरा गर्नेछौँ र उहाँलाई हाम्रा मागहरूमा सहमत हुन बाध्य पार्नेछौँ। यसरी हामी हाम्रो अगुवालाई उचित व्यवहार गर्नेछौँ।’ जब मानिसहरूका हृदयमा त्यस्ता विचारहरू हुन्छन्, जब तिनीहरूले आफ्नो अगुवासँग यस्तो सम्बन्ध स्थापित गरेका हुन्छन्, र तिनीहरूका हृदयमा आफ्नो अगुवाप्रति यस्तो निर्भरता, ईर्ष्या, र आराधना पैदा भएको हुन्छ, तब तिनीहरू यस अगुवामा झन्-झन् बढी आस्था राख्छन्, र परमेश्‍वरका वचनहरूमा सत्यता खोज्नुको सट्टा सधैँ त्यस अगुवाका शब्‍दहरू सुन्न चाहन्छन्। त्यस्तो अगुवाले मानिसहरूको हृदयमा परमेश्‍वरको स्थान लगभग लिएको हुन्छ। यदि कुनै अगुवा परमेश्‍वरका चुनिएका मानिसहरूसँग यस्तो सम्बन्ध कायम राख्‍न इच्छुक हुन्छ भने, यदि उसले यसबाट हृदयमा आनन्द अनुभूति गर्छ, र परमेश्‍वरका चुनिएका मानिसहरूले उसलाई यसरी नै व्यवहार गर्नुपर्छ भन्‍ने विश्‍वास गर्छ भने, यो अगुवा र पावलबीच कुनै भिन्‍नता छैन, उसले ख्रीष्टविरोधीका बाटामा पाइला चालिसकेको हुन्छ…। ख्रीष्टविरोधीले वास्तविक काम गर्दैन, समस्याहरू समाधान गर्न सत्यतामा सङ्गति गर्दैन, मानिसहरूलाई परमेश्‍वरका वचनहरू खान र पिउन अनि सत्यता वास्तविकतामा प्रवेश गर्नमा मार्गदर्शन गर्दैन। ऊ हैसियत, ख्याति र प्राप्तिका लागि मात्रै काम गर्छ, आफूलाई स्थापित गर्न, मानिसहरूका हृदयमा आफ्नो स्थान जोगाउन, र सबैलाई तिनीहरूको आराधना गर्न, आदर गर्न र सधैँ पछ्याउन लगाउन मात्रै वास्ता गर्छ; उसले हासिल गर्न चाहने उद्देश्यहरू यिनै हुन्। ख्रीष्टविरोधीले यसरी नै मानिसहरूको हृदय जित्ने र परमेश्‍वरका चुनिएका मानिसहरूलाई नियन्त्रण गर्ने प्रयास गर्छ—के त्यस्तो काम गर्ने तरिका दुष्ट होइन र? यो अत्यन्तै घृणित कुरा हो!” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। जब अगुवा र कामदारहरूले काममा भएका समस्याहरूप्रति आँखा चिम्लन्छन्, र केवल आफ्नो छवि र ब्रदर-सिस्टरहरूसँगको सम्बन्ध जोगाउन खोज्छन्, तब त्यस्ता मानिसहरू झुटा अगुवा हुन्, र तिनीहरू ख्रीष्टविरोधीको मार्गमा हिँडिरहेका हुन्छन् भनेर परमेश्‍वरले खुलासा गर्नुभएको छ। म ठ्याक्कै परमेश्‍वरले खुलासा गर्नुभएको जस्तै व्यक्ति थिएँ। मलाई बेल्लाको कर्तव्यमा कार्यकुशलताको कमी छ भन्‍ने स्पष्ट थाहा थियो, तर मसँग उनका समस्याहरू औँल्याउने साहस थिएन। मैले उनका कठिनाइहरू बुझेकी छु भन्ने उनले महसुस गरून् भन्ने मात्र चाहन्थेँ, ताकि हामीबीच द्वन्द्व नहोस् र हामीले राम्रो सम्बन्ध कायम राख्न सकौँ। अउवाले आफ्नो जागिरका कारण अगुवाइको जिम्मेवारी पूरा गर्न सकेकी थिइनन्, त्यसैले उनको कर्तव्य तुरुन्तै फेरबदल गर्नका लागि मैले उनको स्थितिबारे माथिल्लो नेतृत्वलाई रिपोर्ट गर्नुपर्ने थियो, तर मलाई यदि उनले यो कुरा थाहा पाइन् भने, उनले मेरो बारेमा नकारात्मक धारणा बनाउनेछिन् भन्‍ने डर लाग्यो, त्यसैले मैले माथिल्लो नेतृत्वलाई जानकारी दिइनँ। यसले मण्डलीको काममा ढिलाइ हुन्छ भन्ने कुराको भी मैले वास्ता गरिनँ। म केवल मेरा ब्रदर-सिस्टरहरूको स्वीकृति र समर्थन चाहन्थेँ ताकि उनीहरूमा मेरो राम्रो छाप परोस्, त्यसैले मैले सधैँ परमेश्‍वरको घरको हितलाई पन्छाएँ। मेरो व्यवहार साँच्चै दुष्ट र परमेश्‍वरले घृणा गर्नुहुने खालको थियो। मैले परमेश्‍वरलाई प्रार्थना गरेँ, “हे परमेश्‍वर, मैले मेरो कर्तव्यमा मण्डलीको हितलाई ख्याल गरेकी छैन, र मैले सधैँ मेरा ब्रदर-सिस्टरहरूसँगको सम्बन्धबारे मात्र सोचेकी छु, जसमा उनीहरूले मलाई असल अगुवाका रूपमा हेरून् र मलाई आदर गरून् भन्ने चाहेकी छु भन्‍ने मलाई महसुस भयो। मेरा कार्यहरू सत्यता अनुरूप छैनन् र तिनले मण्डलीको काममा असर गरेका छन्। मैले अगुवाको रूपमा रहेका मेरा कर्तव्यहरू निर्वाह गरेकी छैन र म ख्रीष्टविरोधीको मार्गमा हिँडिरहेकी छु। हे सर्वशक्तिमान्‌ परमेश्‍वर, मेरा विचलनहरू देख्न र मेरा कमजोरीहरू औँल्याउन सिस्टर लिनाको प्रबन्ध गरिदिनुभएकोमा तपाईँलाई धन्यवाद छ। अब उप्रान्त, म सत्यताको अभ्यास गर्न र अउवासँगको सम्बन्ध जोगाउने प्रयास गर्न छोड्न तयार छु, र म मण्डलीको हितलाई विचार गर्नेछु।” त्यही दिउँसो, मैले अउवासँग सङ्गति गरेँ, र उनले आफूले आफ्नो कर्तव्य राम्ररी नगरेको र मण्डलीको काममा ढिलाइ गरेको कुरा स्वीकार गरिन्। तैपनि, उनले आफ्नो जागिर छोड्न नसकेकी हुनाले, मैले उनको कर्तव्य फेरबदल गरेँ।

पछि, मैले परमेश्‍वरका वचनहरूको अर्को खण्ड पढेँ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, एकअर्काबाट कुराहरू लुकाउँछन्, र एकअर्काविरुद्ध षड्यन्त्र रच्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? त्यो त समाजमा र आफ्नो समूहभित्र शत्रु बनाउन नचाहनका लागि हो, किनभने त्यसो गर्दा आफू अक्सर खतरनाक परिस्थितिमा परिन्छ। तैँले कुनै व्यक्तिका कमजोरीहरूमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, झन् एकअर्काका विश्‍वासपात्र हुनु त परको कुरा हो। त्यसोभए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरू, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको चापलुसी गर्न राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने तरकिप र विधि हो। सारका यी कैयौँ पक्षहरूलाई हेर्दा, ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने मानव नैतिक आचरणको माग के उच्‍चकोटिको माग हो? के यो सकारात्मक माग हो? (होइन।) त्यसोभए, यसले मानिसहरूलाई के सिकाउँछ? तैँले कसैलाई चिढ्याउनु वा चोट पुऱ्याउनु नै हुँदैन, नत्र आफैलाई चोट पुग्‍नेछ; र साथै, तैँले कसैलाई भरोसा गर्नु हुँदैन भन्‍ने सिकाउँछ। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई बद्लिन थाल्छ: ऊ तेरो असल, परिचित मित्रबाट अपरिचित व्यक्ति वा शत्रु बन्‍नेछ। यस प्रकारको शिक्षणले वास्तवमा कस्ता समस्याहरू हल गर्न सक्छ? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा नैतिक आचरणको मानक पूरा गर्छ? बढीमा, यो संसारसँग व्यवहार गर्ने दर्शनभन्दा अरू केही होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरू पढेपछि, मैले अन्ततः के बुझेँ भने “असल साथीको गल्तीमा चुप लाग्दा लामो र असल मित्रता कायम हुन्छ” भन्ने भनाइ संसारसँग व्यवहार गर्ने शैतानका दर्शनहरूमध्ये एउटा हो। धेरैजसो मानिसहरूले अरूसँग राम्रो सम्बन्ध कायम राख्न यो दर्शन प्रयोग गर्छन्, र अरूसँग अन्तरक्रिया गर्ने मेरो तरिका पनि यही थियो। एक विचारशील र समझदार साथीको रूपमा देखिनका लागि, म अरूसँग धेरै सतर्क हुन्थेँ, र अरूका समस्याहरू देख्दा पनि म केही बोल्दिनथेँ, यसरी म यसो गर्दा मैले कसैलाई शत्रु बनाउँदिनँ वा कसैलाई चिढ्याउँदिनँ भन्ने सोच्थेँ। वास्तवमा, यदि हामीले अरूमा समस्याहरू भएको पत्ता लगायौँ तर आफ्नै हितका लागि ती औँल्याएनौँ भने, र यदि हामीले सत्य नबोलेर एकअर्काको बचाउ गर्छौं, र इमानदार व्यक्तिका रूपमा काम गर्दैनौँ भने, यसलाई साँचो मित्रता भन्न सकिँदैन। अरूसँगको सम्बन्ध कायम राख्नका लागि यो शैतानी दर्शन प्रयोग गर्दा, यसले एकअर्काप्रति सतर्कता मात्र बढाउँछ। यो छली र कपटपूर्ण व्यवहारबाहेक अरू केही होइन। मैले के महसुस गरेँ भने मैले क्रिसान्टा, बेल्ला र अउवालाई मण्डलीका मेरा सिस्टरहरूका रूपमा मानेकी थिइनँ, र मैले उनीहरूलाई आफ्ना समस्याहरू चिन्ने कार्यमा मद्दत गर्नका लागि केही भी गरेकी थिइनँ। मैले केवल उनीहरूको अनुमोदन खोजिरहेकी थिएँ, र म उनीहरूले मेरो बारेमा नकारात्मक धारणा राखून् भन्ने चाहन्नथेँ। आफ्ना हितहरूको रक्षा गर्नका लागि, मैले उनीहरूले आफ्नो कर्तव्य राम्ररी निर्वाह गरेका छैनन् र काममा ढिलाइ गरेका छन् भन्ने देख्दा पनि, यो कुरा औँल्याइनँ वा समाधान गर्न सङ्गति गरिनँ। मेरा ब्रदर-सिस्टरहरूप्रति मसँग साँचो प्रेम थिएन। मैले सधैँ के सोच्थेँ भने जबसम्म म उनीहरूका समस्याहरू औँल्याउँदिनँ, तबसम्म हामीले सहकार्य जारी राख्न सक्छौँ, र सायद हाम्रो सम्बन्ध पनि राम्रो हुन सक्छ। तर वास्तविकतामा, संसारसँग व्यवहार गर्नका लागि “असल साथीको गल्तीमा चुप लाग्दा लामो र असल मित्रता कायम हुन्छ” भन्ने दर्शनमा टाँसिइरहँदा राम्रो नतिजा आएन—मैले मण्डलीको काममा ढिलाइ मात्र गरिनँ, तर म उनीहरूका समस्याहरू समाधान गर्न पनि असफल भएँ र मैले उनीहरूलाई आफ्नो कर्तव्य राम्ररी गर्न मद्दत गरिनँ। त्यसपछि मैले के बुझेँ भने एक अगुवाको रूपमा, मैले ब्रदर-सिस्टरहरूका कर्तव्यमा भएका समस्याहरू औँल्याउनुपर्छ, र उनीहरूलाई आफैलाई चिन्न र गल्तीहरू सच्याउन मार्गदर्शन गर्नुपर्छ। साँचो ब्रदर-सिस्टरहरूले गर्नुपर्ने काम यही हो।

पछि, मैले परमेश्‍वरको सङ्गतिमा अगुवा र कामदारहरूका जिम्मेवारीहरूबारे उल्लेख गरिएको छ भन्‍ने देखेँ:

१. मानिसहरूलाई परमेश्‍वरको वचन खान र पिउन तथा बुझ्‍न अनि परमेश्‍वरका वचनहरूको वास्तविकतामा प्रवेश गर्नको निम्ति अगुवाइ गर्ने।

२. हरेक किसिमका मानिसहरूको स्थितिलाई राम्ररी बुझ्नु र तिनीहरूले आफ्नो वास्तविक जीवनमा सामना गर्ने जीवन प्रवेशसम्बन्धी विविध कठिनाइहरू समाधान गर्ने।

३. हरेक कर्तव्य उचित तरिकाले निर्वाह गर्नका निम्ति बुझ्‍नुपर्ने सत्यता सिद्धान्तहरूमा सङ्‍गति गर्ने।

४. विविध कामका सुपरिवेक्षकहरू र विविध महत्त्वपूर्ण कामका लागि जिम्मेवार कर्मचारीहरूका परिस्थितिहरूका बारेमा सुसूचित रहने, र आवश्यकताअनुसार तिनीहरूलाई तोकिएका कर्तव्यहरूलाई तुरुन्तै समायोजन गर्ने वा तिनीहरूलाई बर्खास्त गर्ने, ताकि अनुपयुक्त मानिसहरूलाई प्रयोग गर्दा हुने क्षति रोक्‍न वा घटाउन सकियोस्, र कामको कार्यकौशलता र सहज प्रगतिको प्रत्याभूति दिन सकियोस्।

५. प्रत्येक कामको स्थिति र प्रगतिको अद्यावधिक बोध र बुझाइ कायम राख्‍ने, अनि तुरुन्तै समस्याहरू समाधान गर्न, विचलनहरूलाई सच्याउन र कामका त्रुटिहरूको परिपूर्ति गर्न सक्षम हुने ताकि कामको प्रगति सहज होस्।

—वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१)

परमेश्‍वरका वचनहरू पढेपछि, मैले मेरा कार्यहरूले परमेश्‍वरले नेतृत्व सम्बन्धी गर्नुभएका मागहरू पूरा गरेका थिएनन्, किनकि मैले अगुवाको रूपमा मेरा कर्तव्य र जिम्मेवारीहरू पूरा गरेकी थिइनँ भन्‍ने कुरा अझ स्पष्ट रूपमा देखेँ। मण्डली अगुवा हुनु भनेको ब्रदर-सिस्टरहरूलाई परमेश्‍वरका वचनहरू खान र पिउन अनि बुझ्न नेतृत्व गर्नु हो, ताकि उनीहरूले सत्यताको अभ्यास गर्न र जीवन प्रवेश प्राप्त गर्न सकून्। एक अगुवाको रूपमा, मेरो जिम्मेवारीहरूमध्ये एउटा भनेको मण्डलीको कामका सबै पक्षहरूको निरीक्षण गर्नु थियो, जसमा कर्मचारीहरूको स्थितिदेखि लिएर कामको प्रगतिसम्म पर्छ। यदि कामको कुनै एउटा पक्षले मण्डलीको समग्र काममा बाधा पुऱ्याइरहेको छ भने, त्यसलाई तुरुन्तै समाधान गर्नुपर्छ। यो त यस्तो कुरा थियो जुन मैले पहिले गरिरहेकी थिइनँ। परमेश्‍वरका वचनहरू पढेर, मैले अगुवाको रूपमा आफ्नो कर्तव्य कसरी राम्ररी निर्वाह गर्ने भन्ने कुरा बुझेँ।

फेब्रुअरी २०२४ को एक दिन, ब्रदर एर्भेनले मलाई मण्डली अगुवा सिस्टर स्टेसीले सुसमाचार प्रचार गर्दा बुद्धि नपुर्‍याई बोलिन् भनेर रिपोर्ट गर्नुभयो। उदाहरणका लागि, उनले सुसमाचार स्विकार्ने सम्भावना भएकाहरूसँग कुराकानी गर्नेबित्तिकै धर्म, पाष्टर र एल्डरहरूको भण्डाफोर गरिन्, जसले गर्दा सुसमाचार स्विकार्ने सम्भावना भएकाहरूमा धारणा उत्पन्न भयो र उनीहरू भेलामा आउन चाहेनन्। मैले पनि स्टेसीले बुद्धि नपुर्‍याई बोलेको कुरा याद गरेँ, र मैले उनीसँग यस विषयमा सङ्गति गर्नुपर्छ भन्‍ने मलाई थाहा थियो, तर मैले मनमनै सोचेँ, “स्टेसी धेरै ठाडो स्वभावकी छिन् भन्ने कुरा साँचो हो, तर उनले केही समयदेखि सुसमाचार प्रचार गरिरहेकी छिन्, के उनले मेरो मार्गदर्शन स्वीकार गर्लिन्? यदि उनले स्वीकार गरिनन् भने, के उनले मप्रति नकारात्मक धारणा राख्लिन् त?” तर यदि मैले उनका समस्याहरू औँल्याइनँ भने, उनको कर्तव्यले राम्रो नतिजा दिनेछैन, त्यसैले मैले जसरी पनि उनका समस्याहरू औँल्याउनुपर्छ भन्‍ने कुरा पनि सोचेँ। केही दिनपछि, मैले स्टेसीसँगै सुसमाचार प्रचार गरेँ, र अन्त्यतिर, मैले मौन रूपमा प्रार्थना गरेँ, “हे सर्वशक्तिमान्‌ परमेश्‍वर, कृपया मलाई स्टेसीका समस्याहरू औँल्याउने साहस दिनुहोस्। उनले मेरो कुरा स्वीकार गर्नेछैनन् र मेरो बारेमा नराम्रो धारणा राख्नेछिन् भन्‍ने मलाई अलिकति डर लागेको छ, तर म मेरो भ्रष्ट स्वभावमा बाँधिन चाहन्नँ, न त म अरूसँग राम्रो सम्बन्ध कायम राख्नका लागि मात्र सुसमाचारको काममा असर पार्न चाहन्छु। हे परमेश्‍वर, कृपया मलाई साहस दिनुहोस्।” त्यसपछि, मैले सुसमाचारको कामको दौरान हामीले सामना गरेका समस्याहरूको सारांश निकालेँ, र मैले स्टेसीका केही समस्याहरू औँल्याएँ। स्टेसीले भनिन्, “मेरा कमीकमजोरी र समस्याहरू औँल्याइदिनुभएकोमा धन्यवाद, यो मेरो लागि ठूलो मद्दत हो।” त्यसपछि, उनले बिस्तारै यी समस्याहरू सच्याउने अभ्यास गरिन्।

परमेश्‍वरले प्रबन्ध गर्नुभएका यी वातावरणहरूलाई व्यावहारिक रूपमा अनुभव गरेर, मैले के बुझेँ भने “असल साथीको गल्तीमा चुप लाग्दा लामो र असल मित्रता कायम हुन्छ” भन्ने भनाइ संसारसँग व्यवहार गर्ने शैतानी दर्शन हो जसले मानिसहरूलाई भ्रमित र भ्रष्ट तुल्याउँछ र यो वास्तवमै सत्यता अनुरूप छैन। आखिरी दिनहरूको परमेश्‍वरको काम धेरै व्यावहारिक छ, र यो हामीलाई मुक्ति दिन र हामीले बोकेका शैतानी दृष्टिकोण र दर्शनहरूलाई फाल्न सक्षम बनाउनका लागि गरिएको काम हो। यदि मैले सर्वशक्तिमान्‌ परमेश्‍वरको आखिरी दिनहरूको काम अनुभव नगरेकी भए, म अझै पनि यही शैतानी दर्शनअनुसार जिइरहेकी हुन्थेँ, र म अझै पनि थाहा नपाइकन झुटा आवरणहरूले अरूलाई धोका दिने प्रयास गरिरहेकी हुन्थेँ। परमेश्‍वरका वचनहरूको मार्गदर्शनले नै मलाई मानिसले आफूलाई कसरी व्यवहारमा ढाल्ने भन्ने यी सिद्धान्तहरू बुझ्न सक्षम बनायो। सर्वशक्तिमान्‌ परमेश्‍वरको आखिरी दिनहरूको काम स्वीकार गर्न पाउनु मेरो लागि साँच्चै आशिष्‌को कुरा हो, किनकि यसले मलाई मेरो भ्रष्ट स्वभाव परिवर्तन गर्ने अवसर दिएको छ। म सर्वशक्तिमान्‌ परमेश्‍वरप्रति साँच्चै कृतज्ञ छु!


८. बिमारको अनुभवबाट मैले धेरै कुरा प्राप्त गरें

“मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुन पक्षहरूमा तिमीहरूलाई शुद्ध पारिएको छैन र तिमीहरूले भ्रष्टता प्रकट गर्छौ, तिनै पक्षहरूमा तिमीहरू शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण सृजना गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्नो योजनाहरू र चाहनाहरू त्याग्न, अनि परमेश्‍वरको सार्वभौमिकता र प्रबन्धमा समर्पित हुनका लागि मर्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरका अभिप्रायहरूलाई बुझ्न सक्षम हुने भन्‍ने हो। वास्तवमा, कष्ट र परीक्षाहरू अनुभव गरेर धेरै सत्यताहरू बुझिन्छ। कसैले पनि परमेश्‍वरका अभिप्रायहरूलाई बुझ्न, परमेश्‍वरको सर्वशक्तिमान्‌ता र ज्ञान-बुद्धिलाई पहिचान गर्न सक्दैन, वा आरामदायी र सहज परिस्थितिमा वा परिस्थिति अनुकूल हुँदा परमेश्‍वरको धर्मी स्वभावको सराहना गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। हरेकपटक परमेश्‍वरका वचनको यो खण्ड पढ्दा यसले मलाई म बिरामी हुँदाको अनुभवलाई सम्झाउँछ। यदि मेरो बिमारीले मलाई खुलासा नगरेको भए, आशिष् प्राप्तिका लागि मात्र परमेश्‍वरमा विश्‍वास गर्ने मेरो गलत धारणालाई म कहिल्यै चिन्नेथिइनँ। र आफ्नो भविष्यको सम्भावना र गन्तव्यप्रतिको मेरो डर र चिन्ताको भावना हटाउन सक्नेथिइनँ। यो बिमारी अनुभव गराउने र अनपेक्षित इनाम प्राप्त गर्ने गरी त्यो परिस्थिति खडा गर्नुभएकोमा परमेश्‍वरलाई धन्यवाद।

सानैदेखि म रोगको खतरामा हुन्थेँ। २१ वर्षको हुँदा मलाई ब्रोन्काइटिस भयो र तीन महिनासम्म मन्द ज्वरो आयो। म धेरै अस्पताल धाएँ, तर कहीँ उपचार हुन सकेन। उपचारका लागि खाइरहेको झोल औषधिले मेरो पेट र रक्तनलीमा झन् गम्भीर हानि गर्यो, एउटै विकल्प भनेको घरगएरै स्वास्थ्यलाभ गर्नु थियो। घर गएपछि, खान मन लागेन र स्वास्थ्य झन् खराब हुँदै गयो। म अब मृत्युमात्र कुरिरहेको जस्तो लाग्यो। मेरो पीडा देखेर आमाले मलाई सर्वशक्तिमान परमेश्‍वरका आखिरी दिनहरूको सुसमाचार सुनाउनुभयो। परमेश्‍वरका वचनबाट मैले मानवजाति परमेश्‍वरको सृष्टि हुन्, मानवजातिको भ्रष्टताको मूल, मानिसको जीवन यति कष्टकर किन छ, यो पीडाबाट तिनीहरू कसरी मुक्त हुन सक्छन्, अर्थपूर्ण जीवन जिउन के गर्नुपर्छ, आदि विभिन्न कुरा बुझ्न पाएँ। त्यो बेला, मलाई हरेक दिन परमेश्‍वरका वचन पढ्न रमाइलो लाग्थ्यो। यसले मलाई मेरो रोगबारे नै बिर्साउँथ्यो। पछि, मेरो स्वास्थ्यमा केही सुधार भयो, र म मण्डली जीवन जिउन थालेँ। ६ महिनापछि म धेरै निको भएकी थिएँ। परमेश्‍वरको अनुग्रह पाएकी मैले मनमनै उहाँको प्रेमको ऋण तिर्न मेरो पूरै जीवन अर्पित गर्नेछु र आफूलाई उहाँका लागि समर्पित गर्नेछु भनी सङ्कल्प गरेँ। त्यसपछि, म कर्तव्यमा सक्रिय भएँ। जस्तोसुकै परिस्थिति र वातावरण भएपनि, हामी कम्युनिष्ट पार्टीको धरपकड र सतावटको जोखिममा भएपनि, मैले हर सुख दुःखमा आफ्नो कर्तव्य निभाइरहेँ।

हेर्दाहेर्दै नौ वर्ष बित्यो, र कम्युनिष्ट पार्टीको सतावट झन्-झन् गम्भीर हुँदै गइरहेको थियो। भाग्यले म चीनबाट भाग्न सकेँ र एउटा स्वतन्त्र प्रजातान्त्रिक देशमा आएँ जहाँ मैले परमेश्‍वरमाथिको विश्‍वास जारी राखेँ। ती वर्षमा, हर समय मैले आफ्नो कर्तव्य निभाइरहेँ। केही समयका लागि, म आफूले मलजल गरेका नयाँ विश्‍वासी बस्ने ठाउँको भन्दा फरक समय क्षेत्रमा थिएँ, र हरेक दिन मैले अबेरसम्म नसुती आफ्नो कर्तव्य निभाउनु पर्थ्यो। कहिलेकाहीँ म थकित भएपनि, हाम्रा लागि परमेश्‍वरले तयार गर्नुभएको महान गन्तव्यको बारेमा सोच्दा जुनसुकै मात्रामा कष्ट सहनु सार्थक लाग्थ्यो। सन् २०२१ मा मेरो छाती भारी हुने, मुटुको धडकन बढ्ने भइरह्यो र मेरो मुटुको चाल पनि तलमाथि भइरहन्थ्यो। साथै, मेरो पूरै शरीर थकित हुन्थ्यो र अक्सर म लोलाउँथेँ। पहिले त मैले यसलाई वास्ता गरिनँ, सोच्थेँ केही आराम पाउनेबित्तिकै म ठीक हुन्छु। यसबाहेक, नयाँ विश्‍वासीले सर्वशक्तिमान परमेश्‍वरलाई भर्खर स्वीकार गरेका थिए र स्थिर जग बनाइसकेका थिएनन्, यदि मैले तिनीहरूलाई तुरुन्त मलजल गरिनँ भने तिनीहरूको जीवनलाई हानि पुग्ने थियो। तर, धेरै महिना बित्यो, र मेरो रोगको लक्षण झन् खराब हुँदै गयो। कहिलेकाहीँ अचानक मुटु निकै दुख्थ्यो। मलाई कुनै गम्भीर रोग लागेको हो कि भनेर म केही चिन्तत भएँ। तर फेरि सोचेँ, “सानैदेखि मेरो स्वास्थ्य कमजोर भएको भएपनि पहिले कहिल्यै गम्भीर रोग लागेको छैन। सायद यी कुरा अबेरसम्म जागा रहेकोको सामान्य शारीरिक प्रतिक्रिया होलान्। यो सम्भवतः त्यति गम्भीर कुरा नहोला। साथै, यी वर्षहरूमा मैले सबै कुरा त्यागेकी छु र आफूलाई परमेश्‍वरका लागि समर्पित गरेकी छु, त्यसैले उहाँले मेरो रक्षा गर्नुपर्छ, र मलाई ठूलो रोग लाग्न दिनुहुँदैन।”

सन् २०२२ फेब्रुअरीको एक साँझ, म सधैँ झैँ कर्तव्य निभाउने क्रममा कम्प्युटरमा काम गर्दैथिएँ त्यो बेला मेरो मुटुमा हल्का घोचेजस्तो भयो। शुरुमा, मैले यसलाई सहेँ र आफै ठीक हुनेछ भनेर पर्खेँ, तर यो झन् खराब हुँदै गयो, ऐठनजस्तो भयो। मलाई सास फेर्न गाह्रो हुन थाल्यो, र अन्तमा म सीधा रहन सकिन र भूइँमा ढलेँ। यस्तो भएपछि म धेरै डराएँ र मेरा आखाँबाट आँसु झरे। घरमा बस्ने अर्को सिस्टरले मलाई देखिन् र उठाएर ओछ्यानमा सुताइन्, र केही समयमै म निदाएँ। बिउँझिदा रातिको ९ बजिसकेको रहेछ, र मैले सिलिङतिर एकटकले हेर्दै भर्खर भएको घटना सम्झँदै सोचेँ, “के म मुटुको दुखाइले बेहोश भएकी थिएँ? के मलाई साँच्चै मुटुको रोग छ? मुटुको रोग घातक हुन्छन्; के म मर्दैछु? मैले सबथोक त्यागेर मेरो कर्तव्य निभाएँ, परमेश्‍वरले मेरो रक्षा किन गर्नुभएन?” मलाई यो रोगको सामना गराउनुको पछाडि परमेश्‍वरको के अभिप्राय थियो भन्‍ने मैले बुझ्न सकिनँ। मैले मन शान्त बनाएर परमेश्‍वरका वचन पढ्नु थियो, त्यसैले मैले फोन निकालेँ र परमेश्‍वरका यी वचन हेरेँ: “जाँचहरू भोग्दा मानिसहरू कमजोर हुनु वा उनीहरूभित्र नकारात्मकता हुनु वा परमेश्‍वरका अभिप्रायहरू वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर कुनै पनि अवस्थामा परमेश्‍वरको कामप्रति तँमा आस्था हुनैपर्छ, अनि जसरी अय्यूबले परमेश्‍वरलाई इन्कार गरेनन्, तैँले पनि गर्नु हुँदैन। अय्यूब कमजोर थिए र तिनले आफू जन्मेको दिनलाई धिक्कारे पनि, तिनले मानव जीवनमा सबै थोकहरू यहोवाले नै दिनुहुन्छ र उहाँले नै सबै थोक लैजानु पनि हुन्छ भन्‍ने कुरालाई इन्कार गरेनन्। तिनलाई जस्तोसुकै परीक्षाहरू भोगाइएको भए पनि तिनले यो विश्‍वास थामेर राखे। तेरो अनुभवमा तँ परमेश्‍वरको वचनद्वारा जस्तै शोधनबाट भएर जानुपरे पनि, सङ्क्षेपमा, परमेश्‍वरले मानवजातिबाट चाहनुभएको कुरा भनेको तिनीहरूका आस्था र परमेश्‍वरलाई प्रेम गर्ने तिनीहरूको हृदय नै हो। यस्तो प्रकारले काम गरेर उहाँले मानिसहरूको विश्‍वास, प्रेम र आकाङ्क्षाहरूलाई सिद्ध पार्नुहुन्छ। परमेश्‍वरले मानिसहरूमा सिद्ध पार्ने काम गर्नुहुन्छ, र तिनीहरूले त्यो देख्न सक्दैनन्, त्यो महसुस गर्न सक्दैनन्; त्यस्तो परिस्थितिहरूमा, तेरो विश्‍वासको आवश्यकता हुन्छ। मानिसहरूको आस्था त्यत्ति बेला चाहिन्छ जब कुनै कुरा मानिसको नाङ्गो आँखाले देख्न सकिँदैन, तेरो आस्था त्यसबेला चाहिन्छ, जब तँ आफ्ना धारणाहरूलाई त्याग्न सक्दैनस्। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले दह्रिलो अडान लिनुपर्छ र आफ्नो गवाहीमा बलियोगरी उभिनुपर्छ भन्‍ने हुन्छ। जब अय्यूब यो अवस्थामा पुगे परमेश्‍वर तिनीकहाँ देखा पर्नुभयो र तिनीसँग बोल्नुभयो। अर्थात्, तँ भित्रको आस्थाले मात्र तैँले परमेश्‍वरलाई देख्न सक्छस्, अनि जब तँमा आस्था हुन्छ परमेश्‍वरले तँलाई सिद्ध बनाउनुहुन्छ। आस्थाबिना, उहाँले यो गर्न सक्नुहुन्न। तैँले जे प्राप्त गर्ने आशा गरेको छस्, परमेश्‍वरले त्यो तँलाई दिनुहुनेछ। यदि तँसँग विश्‍वास छैन भने तँलाई सिद्ध बनाउन सकिँदैन, तैँले परमेश्‍वरका कामहरू देख्न सक्दैनस्, उहाँको सर्वशक्ति देख्‍ने कुरा त परै जाओस्। जब आफ्नो व्यक्तिगत अनुभवमा उहाँका कार्यहरू देख्‍न सक्‍ने विश्‍वास तँमा हुन्छ, तब परमेश्‍वर तँकहाँ देखा पर्नुहुनेछ, र उहाँले तँलाई ज्ञान दिनुहुनेछ अनि भित्रबाट तँलाई डोर्‍याउनुहुनेछ। त्यो विश्‍वासविना परमेश्‍वरले त्यसो गर्न सक्‍नुहुनेछैन। यदि तैँले परमेश्‍वरमा आशा गुमाएको छस् भने, तैँले कसरी उहाँको कामको अनुभव गर्न सक्‍नेछस् र? त्यसकारण, तँमा विश्‍वास छ र तैँले परमेश्‍वरप्रति शङ्का गर्दैनस् भने मात्र, उहाँले जे गर्नुभए पनि उहाँप्रति तँमा साँचो विश्‍वास छ भने मात्र उहाँले तँलाई तेरा अनुभवहरूद्वारा ज्ञान र प्रकाश दिनुहुनेछ, तब मात्र तैँले उहाँका कामहरू देख्न सक्‍नेछस्। यी सबै कुराहरू विश्‍वासद्वारा नै प्राप्त गरिन्छ। विश्‍वास शोधनबाट मात्र आउँछ, अनि शोधनको अनुपस्थितिमा विश्‍वास बढ्न सक्दैन” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। परमेश्‍वरका वचनले मलाई अलि शान्त बनाए। मैले बुझेँ म परमेश्‍वरको परीक्षा सामना गरिरहेको छु, मलाई यो रोग लाग्नुको पछाडि परमेश्‍वरको अभिप्राय छ, मैले अझैसम्म यो नबुझेकी मात्र हो। अय्युबले परीक्षा सामना गर्दा परमेश्‍वरको अभिप्राय बुझेका थिएनन्, तैपनि उनले मुखले पाप गरेका थिएनन्। बरु, उनले प्रार्थना गरी मार्गदर्शन खोजे, परमेश्‍वरको सुन्दर गवाही दिए। अन्तमा, परमेश्‍वर अय्युबसामु प्रकट हुनुभयो; त्यो कति ठूलो आशिष् थियो। अहिले म मुटुको समस्याले बेहोश भएकी थिएँ, र मैले परमेश्‍वरको अभिप्राय के थियो भनेर नबुझेकी भएपनि मैले अय्युबबाट सिक्नुपर्थ्यो र मुखले पाप गर्नुहुँदैनथ्यो। साथै, परमेश्‍वरले ममा साँचो विश्‍वास छ कि छैन भनेर पनि हेर्दै हुनुहुन्थ्यो। विगतमा, मेरो स्वास्थ्य राम्रो हुँदा आफूलाई उहाँका लागि समर्पित गर्न, कष्ट भोग्न र गुनासोविना मूल्य चुकाउन म सक्षम थिएँ। तर अहिले यो बिमार आएपछि मैले परमेश्‍वरबारे गुनासो गर्न हुँदैनथ्यो। मैले परमेश्‍वरको अभिप्राय खोज्नुपर्थ्यो; मैले उहाँमाथिको विश्‍वास गुमाउनुहुँदैनथ्यो।

त्यसपछिका समयमा मेरो स्वास्थ्य खस्कँदै गयो। मेरो मुटुको धड्कन बढ्थ्यो, छाती भारी हुन्थ्यो, र पूरै शरीरमा कमजोर महसुस हुन्थ्यो। बोल्दाखेरि मलाई अक्सर सास फेर्न गाह्रो हुन्थ्यो र स्वाँस्वाँ हुन थाल्थ्यो, र म घरको सामान्य काम पनि गर्न सक्दिनँथेँ। आफ्नो यस्तो हालत देखेर म दुःखी हुँदै सोच्थेँ, “म ३० वर्षकी मात्र छु, के म भोलिका दिनमा अर्ध-अपाङ्ग भएर जिउनुपर्नेछ? मैले २१ वर्षकी छँदा परमेश्‍वरमा विश्‍वास गर्न थालेँ, जवानी अर्पित गरेँ र सबथोक त्यागेँ। कम्युनिष्ट पार्टीको सतावट हुँदा पनि म पछि हटिनँ। किन परमेश्‍वरले मेरो नगर्नुभएको? अहिले सबैले सक्रिय रूपमा आफ्नो कर्तव्य निभाइरहेका छन्, तर मलाई यो रोग लागेको छ। यो महत्त्वपूर्ण क्षणमा म कर्तव्य निभाउन वा राम्रो काम तयार गर्न सक्दिनँ। के मैले अझैपनि राम्रो परिणाम र गन्तव्य पाउनेछु?” जति सोचेँ, त्यति नै दुःखी भएँ, र बरन्डाका कुनामा बसेर रोएँ। जति रोएँ, त्यति अन्याय महसुस गरेँ, सोचेँ, मेरो वर्तमान दुर्दशा साँच्चै दयनीय थियो। रोएपछि मेरो मन अलि शान्त भयो, र मैले घुँडा टेकेर परमेश्‍वरलाई प्रार्थना गरेँ, “हे परमेश्‍वर, यो रोगले मलाई निकै दुःखी बनाइरहेको छ र तपाईँको अभिप्राय के हो मलाई थाहा छैन। मलाई थाहा छ, मैले तपाईँसँग गुनासो वा समझविना माग गर्नु हुँदैन, तर मेरो हृदय निकै कमजोर छ र मेरो कद एकदमै सानो छ। बिन्ती तपाईँको अभिप्राय बुझ्न, मैले आफैलाई चिन्न र यी परिस्थितिमाझ पाठ सिक्न मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनको एउटा खण्ड सम्झेँ: “परमेश्‍वरले तिनीहरूलाई पारिवारिक सदस्यहरूको रूपमा हेर्नुहुन्थ्यो तैपनि तिनीहरूले उहाँलाई पराईको रूपमा व्यवहार गर्थे। तथापि, परमेश्‍वरको कामको अवधिपछि भने, मानिसहरूले उहाँले के उपलब्धि हासिल गर्ने प्रयास गर्दैहुनुहुन्थ्यो भन्‍ने कुरा बुझे र उहाँ साँचो परमेश्‍वर हुनुहुँदोरहेछ भन्‍ने थाहा पाए; तिनीहरूले परमेश्‍वरबाट के प्राप्त गर्न सक्दा रहेछन् भन्‍ने कुरा पनि थाहा पाए। उक्त समयमा मानिसहरूले परमेश्‍वरलाई कसरी लिन्थे त? तिनीहरूले उहाँलाई जीवन-रक्तको रूपमा हेर्थे र उहाँको अनुग्रह, आशीर्वाद, र प्रतिज्ञाहरू प्राप्त गर्ने आशा गर्थे। उक्त समयमा, परमेश्‍वरले मानिसहरूलाई कसरी लिनुहुन्थ्यो त? उहाँले तिनीहरूलाई उहाँको विजयको लक्ष्यको रूपमा लिनुहुन्थ्यो। परमेश्‍वरले तिनीहरूको न्याय गर्न, तिनीहरूलाई जाँच गर्न, र तिनीहरूलाई परीक्षाहरूमार्फत गुज्रन लगाउन वचनहरूको प्रयोग गर्न चाहनुहुन्थ्यो। तथापि, जहाँसम्म त्यति बेलाका मानिसहरूको सवाल छ, तिनीहरूको लागि परमेश्‍वर केवल एक वस्तु हुनुहुन्थ्यो जसलाई तिनीहरूले तिनीहरूका आफ्ना लक्ष्यहरू प्राप्त गर्नको लागि प्रयोग गर्न सक्थे। मानिसहरूले परमेश्‍वरबाट जारी भएका सत्यताले तिनीहरूमाथि विजय गर्न र तिनीहरूलाई उद्धार गर्न सक्छ भन्‍ने देखे, तिनीहरूले प्राप्त गर्न चाहेका कुराहरू उहाँबाट प्राप्त गर्नसक्ने साथसाथै तिनीहरूले चाहेका गन्तव्यहरू हासिल गर्ने अवसर हो भन्‍ने देखे। यसको फलस्वरूप, तिनीहरूको हृदयमा अलिअलि इमानदारीताको विकास भयो, र तिनीहरू परमेश्‍वरलाई पछ्याउन इच्छुक भए” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। परमेश्‍वरका वचन मनन गरेपछि म निकै खिन्न र दु:खी भएँ। परमेश्‍वरले मलाई उहाँका घरमा ल्याउनुभयो, परिवारजस्तो व्यवहार गर्नुभयो, मलाई कर्तव्य निभाउने मौका दिनुभयो, र कर्तव्यमा विभिन्न सत्यता प्राप्त गर्न सक्षम बनाउनुभयो, ताकि मैले अन्ततः आफ्नो भ्रष्ट स्वभाव त्यागेर परमेश्‍वरको मुक्ति पाउन सकूँ। तर मैले परमेश्‍वरलाई जीवनरेखा ठानेँ, उहाँबाट अनुग्रह र आशिष् मात्र पाउन चाहेँ। यो बिमार लागेपछि, मैले परमेश्‍वरका लागि कति त्यागेकी थिएँ भनी हिसाब गरेँ, सोचेँ, मैले आफूलाई उहाँका लागि त्यागेको र समर्पण गरेकी छु, म बिरामी पर्नुहुँदैनथ्यो, र परमेश्‍वरले मलाई राम्रो स्वास्थ्यको आशिष दिनुपर्थ्यो। मैले आफूले चाहेको नपाउँदा हतोत्साहित र निरुत्साहित भएँ। यसबाट थाहा भयो, मैले प्रमेश्‍वरको प्रेम चुकाउन उहाँका लागि सबथोक त्यागेकी र आफूलाई समर्पित गरेकी होइन रहेछु। बरु, उहाँसँग लेनदेन गरिरहेकी रहेछु। मैले त अनुग्रह र आशिष् पाउन त्याग र समर्पण गरिरहेकी रहेछु। परमेश्‍वरमाथिका विश्‍वासमा मैले अझै पनि यति धेरै घृणित मनसाय पालेको देखेर म निकै दुःखी भएँ, र मलाई म परमेश्‍वरको मुक्ति पाउन अयोग्य छु भन्‍ने लाग्यो। मैले सोचेँ, परमेश्‍वरको आशिष् पाउनका लागि मात्र मैले कर्तव्य गरिरहेकी देखेर परमेश्‍वर निकै दुःखी भएको हुनुपर्छ। यदि छोराछोरीले आमाबुबाको सम्पत्ति पाउने लोभमा मात्र हेरचाह गरिरहेका छन् भने आमाबुबा पक्कै पनि दुःखी हुन्छन्। म पनि सन्तान धर्म ननिभाउने सन्तानजस्तै थिएँ, मैले आफ्नै हितका लागि परिश्रम गरिरहेकी, आफूलाई अर्पित गरिरहेकी थिएँ। यो परमेश्‍वरले देख्न चाहेको कुरा थिएन। यो बुझेर, मैले परमेश्‍वरलाई प्रार्थना गरी पश्चात्ताप गरेँ। म आशिष् पाउने मेरो मनसाय छोड्न र परमेश्‍वरको प्रेमको ऋण तिर्नका खातिर कर्तव्य निभाउन इच्छुक भएँ। त्यसपछि, मैले मेरो सुताइको समय मिलाउन थालेँ। मैले सामान्यतया अझ धेरै आराम गर्न, आहार मिलाउन र हरेक दिन सामान्य रूपमा कर्तव्य निभाउन ध्यान दिएँ। अचम्म, एक हप्तापछि मेरो स्वास्थ्यमा सुधार हुन थाल्यो। मैले परमेश्‍वरलाई धन्यवाद दिएँ र उहाँको स्तुति गरेँ।

सोही वर्षका डिसेम्बरमा, मलाई नयाँ कर्तव्य दिइयो। यस कामसँग म परिचित हुनुपर्ने र साथै समूहका ब्रदर सिस्टरहरूको काम जाँच्नुपर्ने भएकाले, कैयौँ दिनसम्म म केही ढिलो गरी सुतेँ। एक दिन, साँझको पाँच बजेपछि मेरो मुटु हल्का दुख्यो। यो निकै लामो समयसम्म रह्यो, दुखाइ बढ्दै गयो। म बाथरुम जान उठेँ, र बाथरुमबाट फर्केपछि मेरा मुटुमा ठूलै गडबडी छ जस्तो लाग्यो, र सास फेर्न गाह्रो भयो। म सिधा उभिन सकिनँ, हात ढोकामा राखेँ, र बिस्तारै भुईँमा लडेँ। भुइँमा लगभग आधा घण्टासम्म लम्पसार परेँ। मुटुमा असहज भइरहेको थियो र पूरै शरीर लगातार काँपिरहेको थियो। म भुइँमा लडिरहेको देखेर एक जना सिस्टर आत्तिइन् र उनले मलाई ओछ्याउनमा जान सघाइन्। पछि, रातको १० बजेपछि, म उठेर ल्यापटप डेस्क ओछ्यानमा तान्न खोजेँ, तर ममा अतिकति पनि बल थिएन। त्यो बेला, मेरो हृदयमा वेदना भरियो, र सोचेँ, “यदि मेरो स्वास्थ्य भोलिका दिनमा सधैँ खराब भयो भने, मैले के गर्ने होला?” भोलिपल्ट, एक जना सिस्टरसँग चेकजाँच गराउन अस्पताल गएँ, तर सबै कुरा सामान्य रहेको देखियो। यसबाट खुसी हुने कि डराउने, मलाई थाहा भएन। ममा रोग नहुनु राम्रो कुरा थियो, तर मभित्र केही गडबडी त थियो, र रोग पत्ता लागेन भने त्यसलाई निको पार्ने तरिका नै हुँदैन। पछि, मेरो स्वास्थ्य हेरेर सुपरिवेक्षकले मेरो कार्यभार कम गरिदिइन्। मेरो कर्तव्य बारम्बार घटाएको देखेर म चिन्तित भएँ, र सोचेँ, “मेरो कर्तव्य बिस्तारै कम हुँदै जाँदै छ, यसले राम्रो काम तयार गर्ने मेरो अवसर कम हुँदै जाँदैन र? मैले कसरी राम्रो काम तयार गर्ने र भविष्यमा मुक्ति प्राप्त गर्ने?” यो सोचेर म केही नकारात्मक भएँ। त्यसपछि, मेरो स्वास्थ्य झन् खस्कियो, र कोठाबाट बाथरुमसम्म जाँदा पनि भित्ता समातेर हिँड्नुपर्ने भयो। सामान्यतया म ओछ्यानमा मात्र बस्न सक्थेँ, र ठाडो बस्न नसक्दा भित्तामा अडेस लाग्थेँ वा डेस्कमा ढल्कन्थेँ। मैले मनमनै सोचेँ, “विगतमा केही समय आराम गर्दा म ठीक हुन्थेँ। अहिले किन झन्-झन् खराब भइरहेको छ? बाँकी सबै यताउता दौडधुप र कर्तव्य गरिरहेका छन्, मैले रोगका कारण कर्तव्य निभाउन सकिनँ भने मुक्ति पाउने मौका गुमाउनेछैन र? यसपछि, जबसम्म मेरो स्वास्थ्यले साथ दिन्छ म कर्तव्यमा कायम रहनेछु। अहिले सीमित कर्तव्य मात्र गर्न सक्छु, तर कर्तव्यमा कायम रहेसम्म सायद परमेश्‍वरले कायम रहन सकेको देख्नुहुनेछ र मलाई चाँडो निको हुन मद्दत गर्नुहुनेछ।” त्यसपछि, मेरो स्वास्थ्य खराब नै रह्यो, र मेरो मुटुको दुखाइ बढ्दै गइरहेको थियो। कुनै चिजले भयभीत बनाउँदा म सम्हालिन सक्दिनथेँ, कुनै ठूलो आवाज आउँदा मुटुमा असहज हुन्थ्यो। मैले सोचेँ, “यो रोग हुँदा पनि आफ्नो कर्तव्य निभाउन सक्दो हरकुरा गरिरहेकी छु, तैपनि किन मेरो स्वास्थ्य यसरी खस्किरहेको छ? किन परमेश्‍वरले मलाई ठीक नगर्नुभएको? यो रोग लागेको दुई वर्ष भइसक्यो। म अस्पताल गएँ, तर मेरो रोग पत्ता लागेन, र यसलाई निको पार्न म केही गर्न सक्दिनँ। मलाई अब आत्मनिर्भर भएर जिउन पनि गाह्रो भएको छ, र कर्तव्य निभाउन पर्याप्त ऊर्जा छैन। के मलाई हटाइनेछ?” म भित्रभित्रै कमजोर हुँदै गइरहेकी थिएँ, त्यसैले मैले परमेश्‍वरलाई प्रार्थना गरी मार्गदर्शन खोजेँ।

एक दिन, मैले परमेश्‍वरका वचनको एउटा खण्ड पढेँ: “जब सामान्य मानिसहरू बिरामी हुन्छन्, तिनीहरूलाई सधैँ कष्ट हुन्छ र निराशा महसुस हुन्छ, र तिनीहरूले सहन सक्ने कुराको सीमा हुन्छ। तैपनि एउटा कुरा ध्यान दिनुपर्छ: यदि मानिसहरूले बिरामी पर्दा आफ्‍नो रोग-बिमारीलाई हटाउन र यसबाट मुक्त हुनका लागि सधैँ आफ्‍नै क्षमतामा भर पर्ने विचार गरेका भए, अन्तिम परिणाम के हुनेथ्यो? तिनीहरूको रोग-बिमारी त छँदैछ, तर के तिनीहरूले अझै धेरै कष्ट र निराशा भोग्नेथिएनन् र? त्यसकारण मानिसहरूलाई रोग-बिमारीले जति धेरै च्याप्छ, तिनीहरूले त्यति नै सत्यताको खोजी गर्नुपर्छ, र परमेश्‍वरका अभिप्रायअनुरूप हुनका लागि तिनीहरूले अभ्यास गर्ने मार्गको खोजी अझै धेरै गर्नुपर्छ। मानिसहरूलाई रोग-बिमारीले जति धेरै च्याप्छ, तिनीहरू त्यति नै धेरै परमेश्‍वरको अघि आउनुपर्छ र आफ्‍नो भ्रष्टता र तिनीहरूले परमेश्‍वरसँग गर्ने अनुचित माग बुझ्‍नुपर्छ। तँलाई रोग-बिमारीले जति धेरै च्याप्छ, तेरो साँचो समर्पणताको जाँच त्यति नै हुन्छ। त्यसकारण, जब तँ बिरामी हुन्छस्, तब परमेश्‍वरका योजनाबद्ध कार्यहरूमा समर्पित भइरहने र आफ्‍ना गुनासा र अनुचित मागहरूविरुद्ध विद्रोह गर्ने तेरो क्षमताले तँ साँचो रूपमा सत्यतालाई पछ्याउने र परमेश्‍वरप्रति साँचो रूपमा समर्पित हुने व्यक्ति होस्, तैँले गवाही दिन्छस्, परमेश्‍वरप्रतिको तेरो बफादारिता र समर्पणता साँचो हो र त्यसलाई जाँच गर्दा त्यसको पुष्टि हुन्छ, र परमेश्‍वरप्रतिको तेरो बफादारिता र समर्पणता नारा र धर्मसिद्धान्त मात्रै होइनन् भन्‍ने कुरालाई देखाउँछ। बिरामी हुँदा मानिसहरूले अभ्यास गर्नुपर्ने कुरा यही हो। तँ बिरामी पर्नुको उद्देश्य तेरा सबै अनुचित मागहरू र परमेश्‍वरसम्‍बन्धी तेरा अवास्तविक कल्पना र धारणाहरू प्रकट गर्नु, र परमेश्‍वरमाथिको तेरो विश्‍वास र उहाँप्रतिको समर्पणतालाई जाँच्नु पनि हो। यदि तैँले यी कुराहरूसम्बन्धी जाँचमा उत्तीर्ण भइस् भने, तँसँग साँचो गवाही छ, र यो परमेश्‍वरमाथिको तेरो विश्‍वासको, परमेश्‍वरप्रतिको तेरो बफादारिताको, र उहाँप्रतिको तेरो समर्पणताको वास्तविक प्रमाण हो। परमेश्‍वरले यही चाहनुहुन्छ, र सृष्टि गरिएको प्राणीमा हुनुपर्ने र उसले जिउनुपर्ने कुरा यही हो। के यी सबै कुराहरू सकारात्मक छैनन् र? (छन्।) यी सबै मानिसहरूले पछ्याउनुपर्ने कुराहरू हुन्। यसका साथै, यदि परमेश्‍वरले तँलाई बिरामी पर्न दिनुहुन्छ भने, के उहाँले कुनै पनि समय र स्थानमा तेरो रोग हटाइदिन सक्‍नुहुन्‍न र? (सक्‍नुहुन्छ।) परमेश्‍वरले कुनै पनि समय र स्थानमा तेरो रोग हटाउन सक्‍नुहुन्छ, त्यसोभए के उहाँले तँमा रोग रहिरहने र तँलाई त्यसले कहिल्यै नछोड्ने अवस्था पनि ल्याउन सक्‍नुहुन्छ? (सक्‍नुहुन्छ।) अनि यदि परमेश्‍वरले यो रोगलाई तँबाट कहिल्यै हट्न दिनुहुन्‍न भने, के तैँले अझै पनि आफ्‍नो कर्तव्य निर्वाह गर्न सक्छस्? के तैँले परमेश्‍वरमाथिको आफ्‍नो विश्‍वासलाई कायम राख्‍न सक्छस्? के यो जाँच होइन र? (हो।) यदि तँ बिरामी भइस् अनि केही महिनापछि निको भइस् भने, परमेश्‍वरमाथिको तेरो विश्‍वास, र उहाँप्रतिको तेरो बफादारिता र समर्पणताको जाँच भएको हुँदैन, र तँसँग कुनै गवाही हुँदैन। केही महिनासम्‍म रोग सहनु सजिलो हुन्छ, तर यदि तेरो रोग दुई-तीन वर्ष रहिरह्यो, र तेरो विश्‍वास र परमेश्‍वरप्रति आज्ञाकारी र समर्पित हुने तेरो इच्छा परिवर्तन भएन, बरु झन् वास्तविक भएर आयो भने, के यसले तँ जीवनमा वृद्धि भएको छस् भन्‍ने देखाउँदैन र? के तैँले यो फसल पाउँदैनस् र? (हजुर।) त्यसकारण, जब साँचो रूपमा सत्यतालाई पछ्याउने व्यक्ति बिरामी हुन्छ, ऊ आफ्नो रोगले ल्याउने अनगिन्ती फाइदाबाट गुज्रन्छ र तिनलाई व्यक्तिगत रूपमा अनुभव गर्छ। उसले चिन्तित भएर आफ्‍नो रोगदेखि उम्‍कने प्रयास गर्दैन वा यदि उसको रोग रहिरह्यो भने के परिणाम आउनेछ, यसले के-कस्ता समस्याहरू ल्याउनेछ, यो अझै खराब हुन्छ कि हुँदैन, वा यसले गर्दा मरिन्छ कि मरिँदैन भनेर चिन्ता गर्दैन—उसले यस्ता कुराहरूका बारेमा चिन्ता गर्दैन। यस्ता कुराहरूका बारेमा चिन्ता नगर्ने बाहेक, उसले सकारात्मक रूपमा प्रवेश गर्न, र परमेश्‍वरमा साँचो विश्‍वास राख्न, र उहाँप्रति साँचो रूपमा समर्पित र बफादार हुन सक्छन्। यसरी अभ्यास गरेर, उसले गवाही प्राप्त गर्छ, र यसले तिनीहरूको जीवन प्रवेश र स्वभाव परिवर्तनमा पनि ठूलो फाइदा पुर्‍याउँछ, र यसले उसको मुक्ति प्राप्तिको ठोस आधार निर्माण गर्छ। कति राम्रो कुरा!” (वचन, खण्ड ६। सत्यताको पछ्याइमा। सत्यता कसरी पछ्याउने (४))। परमेश्‍वरका वचन अन्धकारमाझ ज्योतिजस्तै थियो, जसले मलाई सान्त्वना र अभ्यासको मार्ग दिए। यस क्षणमा मलाई एकदमै चाहिएको कुरा परमेश्‍वरलाई थाहा थियो। उहाँले यी परिस्थितिहरू बन्दोबस्त गर्नु मैले तीबाट सत्यता खोज्न र आफ्नो भ्रष्ट स्वभाव बुझ्न सकूँ भनेर थियो। साथै, परमेश्‍वर मेरो विश्‍वास र समर्पणताको परीक्षा लिन चाहनुहुन्थ्यो। परमेश्‍वरले यो रोग सजिलै खोस्न सक्नुहुन्थ्यो, तर उहाँले त्यसो गर्नुभएन। बरु मेरो रोगका लक्षणहरू झन् खराब भए, र यसमा पक्कै उहाँको अभिप्राय थिए। रोगसँगको यी दुई अनुभवहरूले मेरो विद्रोहीपनको धेरै कुरा खोले। हरेक पटक, यो रोग आउँदा सुरुवातमा मेरो आत्मगत इच्छा समर्पित हुने र गुनासो नगर्ने हुन सक्थ्यो, तर, रोग खराब हुँदै जाँदा, म परमेश्‍वरसँग गुनासो र तर्क गर्न थाल्थेँ। गत दुई वर्षदेखि, मैले लगातार यी परिस्थितिहरू भोगिरहेकी छु, तर गवाहीमा दृढ रहिनँ, सधैँ लेनदेनको मनसाय राखिरहन्थेँ। मलाई अनुभव गराउन परमेश्‍वरले लगातार यी परिस्थितिहरू बन्दोबस्त गर्नुभएको थियो, र यो उहाँले मेरो जीवनप्रति जिम्मेवारी देखाउँदै मलाई बचाइरहनुभएको थियो। म विवेकहीन भएर परमेश्‍वरको बारेमा गुनासो गर्नु हुँदैनथ्यो। यी परिस्थितिको सामना गरिरहँदा, एक हिसाबले मैले साँचो समर्पण गर्नु र क्षमताले भ्याएसम्म मेरो कर्तव्य निभाउनु थियो। अर्को, म आफूले प्रकट गरेका भ्रष्ट स्वभाव बुझ्नु र आफू प्रवेश गर्नुपर्ने सत्यता खोज्नु थियो।

एक दिन मैले परमेश्‍वरका यी वचन पढेँ: “हामीले ख्रीष्टविरोधीहरू कसरी सत्यताप्रति अरुचि राख्छन्, अधर्मी र दुष्ट कुराहरूलाई मन पराउँछन्, कसरी हित र आशिष्‌हरूको पछि लाग्छन्, आशिष्‌हरू प्राप्त गर्ने आफ्नो अभिप्राय र इच्छा कहिल्यै त्याग्दैनन्, र सधैँ परमेश्‍वरसँग सौदा गर्ने प्रयास गर्छन् भन्‍ने बारेमा कुरा गऱ्यौँ। त्यसोभए, यस मामिलालाई कसरी चिन्‍नु र वर्गीकरण गर्नुपर्छ? यदि हामीले यसलाई अरू सबै कुराभन्दा नाफालाई अघि राख्नु हो भन्यौँ भने, त्यो अत्यन्तै नरमपन हुनेछ। यो त पावलले आफ्ना देहमा छेस्को छ, र उसले आफ्नो पाप प्रायश्‍चित गर्न काम गर्नुपर्छ भन्नु, तर अन्त्यमा अझै पनि धार्मिकताको मुकुट प्राप्त गर्न चाहनुजस्तै हो। यसको प्रकृति के हो? (उग्रपन।) यो एक प्रकारको उग्र स्वभाव हो। तर यसको प्रकृति के हो? (परमेश्‍वरसँग सौदा गर्नु।) त्यससँग यो प्रकृति हुन्छ। ऊ आफूले गर्ने सबै कुरामा नाफा खोज्थ्यो, र सबै कुरालाई लेनदेनका रूपमा लिन्थ्यो। गैरविश्‍वासीहरूमाझ एउटा भनाइ छ: ‘सित्तैँमा खाना पाइँदैन।’ ख्रीष्टविरोधीहरूले पनि यस्तो तर्क राख्छन्, र सोच्छन्, ‘यदि मैले तपाईंका लागि काम गरेँ भने, बद्लामा तपाईं मलाई के दिनुहुन्छ? म केकस्ता फाइदाहरू प्राप्त गर्न सक्छु?’ यो प्रकृतिलाई कसरी सारांशीकरण गर्नुपर्छ? यो त नाफाद्वारा प्रेरित हुनु, अरू सबै कुराभन्दा पहिले नाफालाई राख्‍नु, अनि स्वार्थी र घृणित हुनु हो। ख्रीष्टविरोधीहरूको प्रकृति सार यही हो। तिनीहरू नाफा र आशिष्‌ प्राप्त गर्ने उद्देश्यले मात्रै परमेश्‍वरमा विश्‍वास गर्छन्। तिनीहरूले केही कष्ट भोगे पनि वा केही मूल्य चुकाए पनि, त्यो सबै परमेश्‍वरसँग सौदा गर्नका लागि हो। आशिष् र इनाम प्राप्त गर्ने तिनीहरूको अभिप्राय र इच्छा अत्यन्तै ठूलो हुन्छ, र तिनीहरू यस कुरामा कसिएर लागिरहन्छन्। तिनीहरू परमेश्‍वरले व्यक्त गरेका धेरै सत्यतामध्ये कुनैलाई पनि स्वीकार गर्दैनन्, तिनीहरू हृदयमा सधैँ के सोच्छन् भने परमेश्‍वरमा विश्‍वास गर्नु भनेको आशिष्‌ र राम्रो गन्तव्य प्राप्त गर्नु हो, यो सर्वोच्च सिद्धान्त हो, र यसलाई कुनै कुराले उछिन्न सक्दैन। तिनीहरू के सोच्छन् भने मानिसहरूले आशिष्‌ प्राप्त गर्नका लागि होइन भने परमेश्‍वरमा विश्‍वास गर्नु हुँदैन, र त्यो आशिष्‌का लागि होइन भने, परमेश्‍वरमा विश्‍वास गर्नुको कुनै अर्थ वा मूल्य हुँदैन, त्यसले यसको अर्थ र मूल्य गुमाउनेछ। के ख्रीष्टविरोधीहरूमा यी विचारहरू अरू कसैले हालिदिएको हुन्छ? के ती अरूको शिक्षा वा प्रभावबाट आएका हुन्छन्? होइन, ती कुरा ख्रीष्टविरोधीहरूको अन्तर्निहित प्रकृति सारद्वारा निर्धारित हुन्छन्, जुन कुरालाई कसैले पनि परिवर्तन गर्न सक्दैन। आज देहधारी परमेश्‍वरले यति धेरै वचनहरू बोल्नुभएको भए पनि, ख्रीष्टविरोधीहरूले तीमध्ये कुनै पनि वचन स्वीकार गर्दैनन्, बरु तिनलाई विरोध र निन्दा गर्छन्। सत्यताप्रति तिनीहरूलाई अरुचि हुने र सत्यतालाई घृणा गर्ने प्रकृति कहिल्यै परिवर्तन हुँदैन। यदि तिनीहरू परिवर्तन हुन सक्दैनन् भने, यसले केलाई जनाउँछ? यसले तिनीहरूको प्रकृति दुष्ट छ भन्‍ने कुरालाई जनाउँछ। यो सत्यता पछ्याउने वा नपछ्याउने कुरा मात्र होइन; यो दुष्ट स्वभाव हो, यो परमेश्‍वरविरुद्ध खुल्लमखुल्ला सोर मच्चाउनु र परमेश्‍वरको विरोध गर्नु हो। ख्रीष्टविरोधीहरूको प्रकृति सार यही हो; यो तिनीहरूको साँचो रूप हो” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वरका वचनले मलाई गहन चिन्तनमा पुर्याए। परमेश्‍वरले खुलासा गर्नुभयो कि ख्रीष्टविरोधीहरू आशिष् पाउन परमेश्‍वरमा विश्‍वास गर्छन् र कर्तव्यमा परमेश्‍वरसँग लेनदेन गर्छन्। सत्यता पछ्याउन र जीवन स्वभाव बदल्न परमेश्‍वरमा विश्‍वास गर्दैनन्। विगत दुई वर्षमा लगातार बिरामी भइरहँदा यसले मेरो वास्तविक कद देखायो। सुरुवातमा मैले यसलाई समान्य रूपमा अनुभव गर्न सकेँ, तर पछि मेरो हालत खराब हुँदै जाँदा मेरो गुनासो र गलतफहमी देखिन थाल्यो, र मैले गरेको त्याग र समर्पणलाई परमेश्‍वरसँग तर्क गर्न प्रयोग गरेँ। सबैले रोग र मृत्य अनुभव गर्छन्। यी सामान्य कुरा हुन्। सबै कुरा त्यागेर परमेश्‍वरमा विश्‍वास गर्नु र कर्तव्य निभाउनु मेरो रोजाइ थियो जुन मैले स्वेच्छाले गरेकी थिएँ। कर्तव्यमा समर्पित हुनु र मलाई रोग लाग्नुको आपसमा कुनै सम्बन्ध थिएन। तर, मैले आफ्नो समर्पणलाई परमेश्‍वरसँग अनुचित माग गर्ने पुँजी बनाएँ। मैले सोचेँ, परमेश्‍वरलाई पछ्याउन र कर्तव्य निभाउन मैले त्याग गरेकीले परमेश्‍वरले मेरो रक्षा गर्नुपर्थ्यो, मलाई यो रोग लाग्न वा यति कष्ट हुन दिनुहुँदैनथ्यो, र भोलिका दिनमा मलाई असल गन्तव्य दिनुपर्थ्यो। जब यस्तो भएन, तब मैले गुनासो गरेँ, परमेश्‍वरसँग तर्क र माग गरेँ। मैले पावललाई सम्झेँ, जसले पूरैजसो युरोप घुमेर सुसमाचार सुनाए, धेरै काम गरे, तर यो सबै उनले भोलिका दिनमा मुकुट र असल गन्तव्य पाउन गरेका थिए। पावलले भनेका थिए, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरो लागि धार्मिकताको मुकुट राखिएको छ” (२ तिमोथी ४:७-८)। यी शब्द बोलेर पावलले स्पष्ट रूपमा परमेश्‍वरसँग लेनदेन गरिरहेका थिए। सृजित प्राणीको रूपमा आफ्नो कर्तव्य निभाउनु पूर्णतः स्वाभाविक हो, र यसभन्दा माथि यो परमेश्‍वरले मानवलाई उठाउनु हो। तर पावलले परमेश्‍वरमा समर्पित हुनुलाई लेनदेन गर्ने दृष्टिले हेरेका थिए, कर्तव्य निभाउनुको अर्थलाई पूरै विकृत बनाएका थिए। परमेश्‍वरबाट इनाम नपाउने अवस्थामा उनले उहाँसँग तर्क र माग गरे, जसले उनको भयानक एवम् दुष्ट स्वभावको खुलासा गर्यो। परमेश्‍वरमाथिको मेरो विश्‍वासको बाटो पावलको जस्तै रहेको मैले देखेँ। म यो बाटो हिँडिरहेँ भने अन्तमा उनले जस्तै दण्ड पाउने थिएँ। यो बुझेर म केही डराएँ, र सोच्न थालेँ, “परमेश्‍वरमा विश्‍वास गर्दा आशिष् प्राप्त गर्ने कुरालाई पछ्याउनुको प्रकृति र परिणाम धेरै गम्भीर रहेको देखिन्छ। म पछ्याइप्रतिको यो गलत दृष्टिकोण बोकेर हिँडिरहनु हुँदैन।”

मेरो स्थिति केही हदसम्म बदलिएपनि मेरो स्वास्थ्यमा सुधार आएन र यो लगातार खराब हुँदै गयो। मलाई लाग्यो मेरो दिन गिन्ती सुरु भइसक्यो, र मेरो मनमा कहिलेकाहीँ नकारात्मक सोच आउँथ्यो, जस्तै “के यो रोग परमेश्‍वरले मलाई खुलासा र दण्डित गर्ने तरिका होइन? नत्र, यो सुधार हुनुको साटो किन उँधो लागिरहेको छ?” यो सोचेर, मेरो हृदयमा ठूलो पीडा भइरहेको थियो र सहन नै मुस्किल भइरहेको थियो। एक दिन मैले परमेश्‍वरका यी वचन सम्झेँ: “मानिसहरूले आफ्नो हृदयमा भएका परमेश्‍वरसँग मेल नखाने, वा उहाँबारे गलत बुझेको कुनै पनि कुरा बारम्बार जाँच गर्नुपर्छ।” अनि मैले परमेश्‍वरका वचनको पूरै खण्ड खोजेर पढेँ: “मानिसहरूले आफ्नो हृदयमा भएका परमेश्‍वरसँग मेल नखाने, वा उहाँबारे गलत बुझेको कुनै पनि कुरा बारम्बार जाँच गर्नुपर्छ। यी गलत बुझाइहरू कसरी उत्पन्न हुन्छन्? किन मानिसहरू परमेश्‍वरलाई गलत बुझ्छन्? (किनकि तिनीहरूको स्वार्थ प्रभावित हुन्छ।) … परमेश्‍वरले मानिसहरूलाई कृपा, मुक्ति, वास्ता, सुरक्षा, र तिनीहरूको प्रार्थना सुनेरबाहेक अरू कुन तरिकाले प्रेम गर्नुहुन्छ? (ताडना, अनुशासन, काटछाँट, न्याय, सजाय, परीक्षा, र शोधनमार्फत।) त्यो सही हो। परमेश्‍वरले आफ्नो प्रेम अनेकौँ तरिकाले देखाउनुहुन्छ: प्रहार गरेर, ताडना दिएर, हप्काएर, अनि न्याय, सजाय, परीक्षा, शोधन आदि इत्यादिमार्फत। यी सबै परमेश्‍वरको प्रेमका पक्षहरू हुन्। यो दृष्टिकोण मात्र विस्तृत र सत्यताबमोजिम छ। यदि तैँले यो बुझिस् भने, आफूलाई जाँचेर आफूले परमेश्‍वरलाई गलत बुझेको रहेछ भनी थाहा पाउँदा, के आफ्नो विकृत चिन्न, र आफूले कहाँनेर गल्ती गरेको रहेछु भनेर चिन्तन गर्न सक्दैनस् र? के यसले तँलाई परमेश्‍वरबारे तेरा गलतबुझाइहरू सुल्झाउन मद्दत गर्न सक्दैन र? (हो, सक्छ।) तैँले यो कुरा हासिल गर्न सत्यता खोजी गर्नैपर्छ। यदि मानिसहरूले सत्यता खोजी गरे भने, परमेश्‍वरबारे आफ्ना गलतबुझाइहरू हटाउन सक्छन्, र तिनीहरूले परमेश्‍वरबारे आफ्ना गलतबुझाइहरू हटाएपछि, परमेश्‍वरका सबै बन्दोबस्तहरू पालना गर्न सक्छन्। … परमेश्‍वरले मानिसहरूलाई अनुग्रह र आशिष्‌ दिन, अनि दैनिक खुवाउन सक्नुहुन्छ, तर उहाँले ती सबै खोस्न पनि सक्नुहुन्छ। त्यो परमेश्‍वरको अख्तियार, सार, र स्वभाव हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता बुझेर मात्र व्यक्तिले परमेश्‍वरका कार्यहरू चिन्न सक्छ)। परमेश्‍वरका वचनले मेरो हृदयलाई तुरुन्त उज्यालो बनाए। मेरो दृष्टिकोण सधैँ गलत रहेको देखियोः म ठान्थेँ, यदि परमेश्‍वरले कसैलाई प्रेम गर्नुहुन्छ भने उसलाई आशिष दिइरहनुहुन्छ, उसका लागि सबै कुरा सहज बनाउनुहुन्छ, उसलाई सुरक्षित र स्वस्थ राख्नुहुन्छ, तर उहाँले कसैलाई प्रेम नगर्दा उसलाई विभिन्न उतारचढाव, असहजता, रोग आदिका रूपमा विभिन्न पीडादायी कुराहरू भोग्न लगाउनुहुन्छ। तसर्थ, मेरो स्वास्थ्य खराब हुँदै जाँदा, यो परमेश्‍वरले मलाई सजाय दिने तरिका होला भन्‍ने लाग्यो, र म आफ्नै धारणा, कल्पना, नकारात्मकता र पीडामा जिएँ। यसलाई विस्तृतमा सोच्दा, बिमारीको यी दुई वर्ष पीडादायी भएपनि यो पूरै प्रक्रियाको दौरान मैले परमेश्‍वरलाई झन् धेरै प्रार्थना गरी मार्गदर्शन मागेँ, र उहाँसँग नजिक भएको महसुस गरेँ। साथै, मैले आशिष् पछ्याउने बलियो मनसाय राखेकी रहेछु भन्‍ने पनि थाहा पाएँ। यो सबै मलाई आशिष् दिने परमेश्‍वरको तरिका थियो, यो मेरो विशेषाधिकार थियो। यो परमेश्‍वरका वचनले भनेजस्तै होः परमेश्‍वरको प्रेम केवल दया र करुणा, हेरचाह र सुरक्षा होइन। न्याय र सजाय, साथै परीक्षा र शोधन पनि परमेश्‍वरको प्रेम हो। यी उहाँका आशिष् र अनुग्रह हुन्। प्रेम देखाउने यो तरिका मलाई मन नपरेको हुन सक्छ, तर मलाई चाहिने यही नै थियो। यी परिस्थिति नभएका भए मैले आफूलाई बुझ्ने थिइनँ। यो समयमा, मैले मानिसलाई मुक्ति दिनेबारे परमेश्‍वरको विचारशीलताको प्रत्यक्ष अनुभव गरेँ। परमेश्‍वरले मलाई सधैँ मुक्ति दिइरहनुभएको थियो, तैपनि उहाँले मेरो गलतफहमी र गुनासो सहनु परेको थियो। यो सोचेर, मैले आफैलाई घृणा गरेँ, साथै, परमेश्‍वरको प्रेमबाट गहिरोसँग प्रभावित भएँ।

त्यो समयमा, मैले पत्रुसले गरेको अनुभवलाई सम्झेँ। मैले बुझेँ कि म उनको मानवता वा परमेश्‍वरलाई, प्रेम गर्ने उनको दृढ सङ्कल्पको बराबरी हुन सक्दिनँ, तर उनले न्याय र सजाय, परीक्षा र शोधन भोग्दाको अनुभव कस्तो थियो, र अन्यन्त पीडा र कमजोरीको समयबाट कसरी बाहिर आए, त्यो म जान्न चाहन्थेँ। मैले परमेश्‍वरका वचनको दुइटा भिडियो वाचन हेर्न थालेँ: “पत्रुसका अनुभवहरू: सजाय र न्यायसम्‍बन्धी उनको ज्ञान,” र “पत्रुसले येशूलाई कसरी चिने।” मैले परमेश्‍वरका यी वचन पढेँ: “अब पत्रुसले हिँडेको त्यही मार्गलाई तैँले स्पष्ट रूपमा देख्‍न सक्‍नुपर्छ। यदि तैँले पत्रुसको मार्गलाई स्पष्ट रूपमा देख्‍न सक्छस् भने, आज गरिने कामको बारेमा तँ निश्‍चित हुनेछस्, ताकि तैँले कुनै गुनासो गर्ने छैनस्, वा नकारात्मक बस्ने छैनस्, वा कुनै कुराको तृष्णा गर्नेछैनस्। त्यो समयको पत्रुसको भावनालाई तैँले अनुभव गर्नुपर्छ: तिनी शोकले ग्रस्त थिए; तिनले भविष्य वा आशीषहरूको लागि अनुरोध गर्न छाडे। तिनले संसारमा लाभ, खुशी, ख्याति, वा सम्पत्तिको खोजी गरेनन्; तिनले सबैभन्दा अर्थपूण जीवन मात्रै जिउन खोजे, जुन परमेश्‍वरको प्रेमको ऋण तिर्नु र आफूले सबैभन्दा बहुमूल्य ठानेको कुरा परमेश्‍वरलाई सुम्पनु थियो। त्यसपछि तिनी आफ्‍नो हृदयमा सन्तुष्ट हुन्थे। तिनले धेरै पटक येशूलाई यी शब्‍दहरूद्वारा प्रार्थना गर्थे: ‘प्रभु येशू ख्रीष्ट, एक पटक मैले तपाईंलाई प्रेम गरेँ, तर मैले तपाईंलाई साँचो रूपमा कहिल्यै प्रेम गरिन। तपाईंप्रति ममा विश्‍वास छ भनेर मैले भनेको भए तापनि, मैले तपाईंलाई साँचो हृदयले कहिल्यै प्रेम गरिन। मैले तपाईंलाई सराहना मात्र गरेँ, तपाईंलाई आदरपूर्वक प्रेम गरेँ, र तपाईंको याद गरेँ, तर मैले तपाईंलाई न त साँचो रूपमा कहिल्यै प्रेम गरेँ, नत तपाईंमा कहिल्यै साँचो विश्‍वास नै राखेँ।’ संकल्प गर्नको लागि तिनले निरन्तर प्रार्थना गरे, र तिनी येशूको वचनद्वारा सँधै उत्साहित हुन्थे र तिनबाट उत्प्रेरणा लिन्थे। पछि, अनुभवको एक अवधिपछि, येशूले तिनलाई उहाँप्रति अझै तड्पिन बाध्य तुल्याउँदै तिनको जाँच गर्नुभयो। तिनले भने: ‘प्रभु येशू ख्रीष्ट! म कति धेरै तपाईंको याद गर्छु, र तपाईंलाई हेर्ने तृष्णा गर्छु। ममा धेरै कुराको कमी छ, र तपाईंको प्रेम जति म तपाईंलाई दिन सक्दिन। मलाई चाँडै नै लैजानुहोस् भनेर म तपाईंलाई बिन्ती गर्छु। तपाईंलाई कहिले मेरो खाँचो पर्नेछ? तपाईंले मलाई कहिले लैजानुहुनेछ? कहिले फेरि मैले तपाईंको मुहार हेर्नेछु? यो शरीरमा जिउन, निरन्तर भ्रष्ट भइरहन म चाहन्‍नँ, नत अब उप्रान्त म विद्रोह नै गर्न चाहन्छु। सकेसम्‍म चाँडो मसँग भएको सबै कुरा तपाईंलाई समर्पित गर्न म तयार छु, र अब उप्रान्त म तपाईंलाई दुःखित तुल्याउन चाहन्‍नँ।’ तिनले यसरी नै प्रार्थना गरे, तर येशूले तिनलाई सिद्ध पार्नुहुनेछ भन्‍ने बारेमा तिनलाई त्यो बेला थाहा थिएन। तिनको परीक्षाको वेदनाको बेला, येशू फेरि तिनीकहाँ देखा पर्नुभयो र तिनलाई भन्‍नुभयो: ‘पत्रुस, म तँलाई सिद्ध बनाउन चाहन्छु, ताकि तँ एक फलको टुक्रा बन्छस्, जुन तँलाई मैले बनाएको सिद्धताको हिरा हुन्छ, र जसप्रति म आनन्दित हुनेछु। के तैँले मेरो लागि साँचो रूपमा गवाही दिन सक्छस्? के तैँले तँलाई मैले जे गर्न भनेको छु सो गरेको छस्? के मैले बोलेको वचनमा तँ बाँचेको छस? एक पटक तैँले मलाई प्रेम गरिस, तर तैँले मलाई प्रेम गरे पनि, के तैँले म भएर बाँचेको छस? तैँले मेरो लागि के गरेको छस्? तँ मेरो प्रेमको लागि अयोग्य छस् भन्‍ने कुरालाई तैँले पहिचान गरिस्, तर तैँले मेरो लागि के गरेको छस?’ आफूले येशूको लागि केही पनि गरेको छैन भन्‍ने पत्रुसले देखे र आफ्‍नो जीवन परमेश्‍वरलाई दिन्छु भनी गरेको आफ्‍नो पहिलेको शपथलाई स्मरण गरे। अनि त्यसैले, तिनले फेरि गुनासो गरेनन्, त्यसपछिको तिनको प्रार्थना अझै उत्तम हुँदै गयो। तिनले यसो भन्दै प्रार्थना गरे: ‘प्रभु येशू ख्रीष्ट! एक पटक मैले तपाईंलाई छोडेँ, र तपाईंले पनि मलाई एक पटक छोड्नुभयो। हामीले एक-अर्काबाट अलग बसेर, अनि सँगै बसेर समय बिताएका छौं। तैपनि तपाईंले अरू सबैले भन्दा बढी प्रेम गर्नुहुन्छ। मैले तपाईंको विरुद्धमा बारम्‍बार विद्रोह गरेको छु र तपाईंलाई बारम्‍बार दुःखी तुल्याएको छु। म यस्ता कुराहरूलाई कसरी बिर्सन सक्छु र? तपाईंले मेरो जीवनमा गर्नुभएको कामलाई र तपाईंले मलाई सुम्पनुभएको कुरालाई म सँधै मनमा राख्छु र कहिल्यै बिर्सँदिन। तपाईंले ममा गर्नुभएको कामको लागि मैले आफूले सकेजति सबै कुरा गरेको छु। मैले के गर्न सक्छु त्यो तपाईंलाई थाहा छ, र मैले कुन भूमिका निर्वाह गर्न सक्छु त्यो पनि तपाईंले जान्‍नुहुन्छ। म तपाईंको योजनाबद्ध कार्यको कृपामा हुन चाहन्छु, र मसँग भएको सबै कुरा तपाईंमा समर्पित गर्नेछु। मैले तपाईंको लागि के गर्न सक्छु त्यो तपाईंलाई मात्र थाहा छ। शैतानले मलाई धेरै झुक्‍काएको भए तापनि र मैले तपाईंको विरुद्ध विद्रोह गरेको भए तापनि, ती अपराधहरूका निम्ति मलाई तपाईंले याद गर्नुहुन्‍न र तिनीहरूको आधारमा तपाईंले मलाई व्यवहार गर्नुहुन्‍न भनी म विश्‍वास गर्छु। म मेरो सम्पूर्ण जीवन तपाईंमा नै समर्पित गर्न चाहन्छु। म केही कुरा पनि माग्दिन, नत मसँग अरू आशा वा योजना नै छ; तपाईंको अभिप्राय अनुसार काम गर्ने र तपाईंका अभिप्रायहरूलाई पछ्याउने मात्रै मेरो चाहना छ। तपाईंको तीतो कचौराबाट म पिउनेछु, र आज्ञा गर्नलाई म तपाईंकै हुँ।’” (वचन, खण्ड १। परमेश्‍वरको देखापराइ र काम। पत्रुसले येशूलाई कसरी चिने)। “तिमीहरूले हिँड्ने बाटोको बारेमा तिमीहरू स्पष्ट हुनैपर्छ; तिमीहरूले भविष्यमा हिँड्ने बाटोको बारेमा, परमेश्‍वरको इच्‍छाले सिद्ध पार्ने जे कुरा हो त्यसको बारेमा, र तिमीहरूलाई जे सुम्पिइएको छ त्यसको बारेमा तिमीहरू स्पष्ट हुनैपर्छ। सायद, एक दिन तिमीहरू जाँचिनेछौ र, जब त्यो समय आउँछ, तब यदि तिमीहरूले पत्रुसको अनुभवहरूबाट उत्प्रेरणा प्राप्त गर्न सक्षम भयौ भने, यसले तिमीहरू साँच्‍चै नै पत्रुसको मार्गमा हिँडिरहेका छौ भन्‍ने देखाउनेछ” (वचन, खण्ड १। परमेश्‍वरको देखापराइ र काम। पत्रुसले येशूलाई कसरी चिने)। परमेश्‍वरका वचनले मलाई निकै प्रभावित बनाए, र परमेश्‍वरलाई प्रेम गर्ने पत्रुसको दृढ सङ्कल्पले पनि। पत्रुसको अनुभवका बारेमा पढेपछि, मलाई लाज र अप्ठेरो लाग्यो। परीक्षाका बीच, पत्रुसले सधैँ परमेश्‍वरलाई पवित्र भावनाले कसरी प्रेम गर्ने भनेर खोजी गर्थे, र परमेश्‍वरलाई सन्तुष्ट बनाउन नसक्दा आफैलाई घृणा गर्थेँ। उनी आफ्नो सबभन्दा मूल्यवान कुराहरू परमेश्‍वरमा कसरी अर्पित गर्ने भनी खोजिरहन्थे। तर, म आफू बिरामी भएको बेला विद्रोहीपन र गलतफहमी बाहेक अरू केही देखाउन सकिनँ। म मेरो रोग बढ्दै गयो भने भोलिको मेरो गन्तव्य के होला भनी चिन्तित भइरहेँ वा म मर्नेछु भनेर डराइरहेँ। म सोच्थेँ, मलाई खुलासा गरी दण्डित गर्न परमेश्‍वरले यी परिस्थितिहरू बनाउनु भएको हो। मैले आफ्नो हित मात्रै विचार गरेँ, परमेश्‍वरलाई सन्तुष्ट बनाउन केही पनि गरिनँ। मेरो कद दयनीय रूपमा सानो थियो, र मैले कुनैपनि खालका कठिनाइ सामना गर्न सकिनँ। मेरो देह निकै कमजोर भएपनि र मैले गर्नसक्ने कर्तव्य निकै सीमित भएपनि मैले सत्यता पछ्याउने सङ्ककल्प गुमाउनु हुँदैनथ्यो। आफू जस्तोसुकै परिस्थितिमा भएपनि, म सिर्जित प्राणी थिएँ र परमेश्‍वरलाई प्रेम गर्नु र चिन्नु नै मैले जीवनभर पछ्याउनुपर्ने लक्ष्य थियो। यदि म यो धर्तीमा जीवित रहेँ भने मैले सत्यता पछ्याउनुपर्छ र आफ्नो कर्तव्य राम्ररी निभाउनुपर्छ।

एक दिन, बिहानदेखि नै मेरो शरीरले कमजोर महसुस गर्न थाल्यो। मेरो मुटु दुखाइ पहिलेभन्दा झन् धेरै र लामो समयसम्म हुन थाल्यो। मैले लगभग पूरै दिन ओछ्यानमा सुतेर बिताएँ। साँझसम्ममा हालत झन् खराब भयो र सास फेर्नसमेत गाह्रो भयो। मसँगै बस्ने सिस्टरले एम्बुलेन्स बोलाइन्, र मैले मनमनै परमेश्‍वरलाई प्रार्थना गरेँ, “हे परमेश्‍वर, म अब धेरै टिक्छु जस्तो लाग्दैन। के तपाईँले म यो उमेरभन्दा बढी बाँच्दिनँ भनेर पहिल्यै निर्धारण गर्नुभएको हो? के म मर्दैछु?” त्यही बेला, परमेश्‍वरका वचनको एउटा वाक्य मैले सम्झेँ: “जबसम्‍म तँसँग एक मुठ्ठी सास बाँकी हुन्छ, तबसम्‍म परमेश्‍वरले तँलाई मर्न दिनुहुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। प्रकाशको किरण झैँ परमेश्‍वरका वचनले मेरो हृदय उज्यालो बनाए। मेरो सास चलिरहन्छ वा रहँदैन भन्‍ने परमेश्‍वरको हातमा थियो। उहाँले मलाई मर्न दिनुभएन भने म मर्नेछैन। यो बेला मैले अक्सर पढ्ने गरेको पत्रुसको अनुभव सम्झेँ। मृत्युको मुखमा पनि पत्रुसले परमेश्‍वरलाई प्रार्थना गरी उसको प्रेम पर्याप्त पर्याप्त नभएको भनेर भन्दै थिए। पत्रुसको अनुभवले मलाई प्रेरित गरे र मैले मनमनै परमेश्‍वरलाई प्रार्थना गरेँ, “हे परमेश्‍वर म मरे वा नमरे पनि, सबै कुरा तपाईँकै हातमा छ भन्‍ने म विश्‍वास गर्छु। म यो उमेरसम्म मात्र बाँच्छु भनी तपाईँले पहिल्यै तय गर्नु भएको छ भने मेरो कुनै गुनासो छैन। म पत्रुसको बराबरी नपुगेपनि, म उनीबाट सिक्न र तपाईँका योजनाबद्ध कार्य र बन्दोबस्तप्रति समर्पित हुन तयार छु। एउटा सृजित प्राणीको नाताले यो मैले गर्नुपर्छ। हे परमेश्‍वर, म तपाईँप्रति धन्यवाद र प्रशंसा अर्पित गर्दछु।” पछि, एम्बुलेन्सले मलाई अस्पताल पुर्यायो र डाक्टरले विभिन्न जाँच गरेपछि मलाई शान्ति महसुस भयो। जाँचबाट डाक्टरले मेरो रोग के हो अझै भन्न सकेनन्, र कुन उपचार गर्ने भन्‍ने तय भएन। डाक्टरले घरमै स्वास्थ्यलाभ गराउन पठाए। मलाई झन् दृढ विश्‍वास भयो कि मेरो जीवन परमेश्‍वरको हातमा छ, र म मर्ने वा बाँच्ने भन्‍ने डाक्टरले भन्न सक्दैनन्। यदि म मर्नु छ भने डाक्टरले बचाउन सक्दैनन्, र मर्नु छैन भने म मर्दिनँ। घर पुगेपछि, म अझैपनि धेरै कमजोर थिएँ र म ओछ्यानमा पल्टिएँ। बिउँझेपछि, अनायसै मैले मुठ्ठी कसेँ। अचम्म, मेरा हात पहिलेभन्दा बलिया भएका थिए। म ओछ्यानबाट उठेँ र चप्पल लगाएँ, कुनै सहाराविना नै म हिँड्न सक्छु भन्‍ने लाग्यो। मैले विश्‍वास नै गर्न सकिनँ, के म साँच्चै आफै ठीक भएँ? त्यसपछि, एक हप्तासम्म कमजोरी र दुर्बलताको कुनै लक्षण देखिएन र पछि, मैले सामान्य रूपमा कर्तव्य निभाउन थालेँ। अब एक वर्ष बितिसकेको छ। मेरो शरीर बिस्तारै ठीक हुँदैछ र मैले सामान्य रूपमा कर्तव्य निभाउन सकेकी छु।

यो अनुभवपछि मैले आफै परमेश्‍वरको परीक्षा र शोधन मानिसलाई शुद्ध गर्न र मुक्ति दिन हो भन्‍ने बुझेँ। यो बिमारीको दौरान मलाई केही कष्ट भएपनि मेरो प्राप्ति मैले भोगेको पीडाभन्दा धेरै थिए। यो त्यस्तो कुरा हो जसलाई कुनै कुरासँग साट्नेछैन। यसले मेरो जीवनमा ऐश्‍वर्य लिएर आयो।


९. वैवाहिक सुखको पछ्याइले ल्याएको पीडा

लि सिन्झु, चीन

मलाई याद भएदेखि नै, म प्रायः बुबा रिसाउनुभएको र आमालाई गाली गर्नुभएको देख्थेँ। म हुर्कदै जाँदा, आमाले मसँग उहाँको दुःखी वैवाहिक जीवनबारे प्रायः गुनासो गर्नुहुन्थ्यो। बुबासँग बस्दा सधैँ खान-लाउन दुःख भएको, उहाँसँग कहिल्यै सुख नपाएको, र उहाँले प्रायः आमामाथि रिस पोख्ने गर्नुभएको कुरा आमाले बताउनुहुन्थ्यो। उहाँले मलाई प्रायः भन्‍नुहुन्थ्यो, “एउटी नारीले आफूलाई राम्रो व्यवहार गर्ने श्रीमान् पाएमा मात्र जीवनभर सुख पाउन सक्छिन्।” मैले मनमनै सोचेँ, “आमा आफैले यो कुरा भोग्‍नुभएको छ, त्यसैले उहाँले भन्नुभएको कुरा साँचो हो। जेसुकै भए पनि, मेरो हालत आमाको जस्तो हुनु हुँदैन। मैले मलाई राम्रो व्यवहार गर्ने श्रीमान् खोज्‍नुपर्छ।” पछि गएर, मैले चाहेजस्तै शान्त स्वभावको र मलाई राम्रो व्यवहार गर्ने श्रीमान् पाएँ। हाम्रो विवाहपछि, मेरा श्रीमान्‌ले सधैँ हरेक कुरामा मलाई साथ दिनुहुन्थ्यो, र उहाँ मसँग कहिल्यै ठूलो स्वरले बोल्नुहुन्‍नथियो। कामबाट घर फर्कदा मलाई देख्‍नुभएन भने, उहाँले फोन गरेर म कहाँ गएकी छु भनी सोध्नुहुन्थ्यो, र मलाई लिन हतार-हतार बाइकमा आउनुहुन्थ्यो। उहाँले दैनिक जीवनमा पनि मेरो धेरै ख्याल राख्नुहुन्थ्यो, जब उहाँले मलाई दुःखी देख्नुहुन्थ्यो, तब सधैँ सोध्नुहुन्थ्यो, “के भयो? केही कुराले तनाव भएको छ?” यस्तो मायालु र ख्याल राख्ने श्रीमान् पाएर म धेरै खुसी थिएँ, र जीवनमा सन्तुष्ट महसुस गर्थेँ।

२००४ मा, मैले परमेश्‍वरको नयाँ कामलाई स्वीकार गरेँ र मेरा श्रीमान्‌लाई सुसमाचार प्रचार गरेँ। उहाँले त्यो स्वीकार त गर्नुभएन, तर मेरो विश्वासको विरोध पनि गर्नुभएन। तर पछि, मेरा श्रीमान्‌ले सर्वशक्तिमान्‌ परमेश्‍वरको मण्डलीबारे चिनियाँ कम्युनिस्ट पार्टीले बनाएका आधारहीन अफवाहहरू पत्याउन थाल्नुभयो, र त्यसपछि उहाँले मलाई परमेश्‍वरमा विश्वास गर्नबाट रोक्न थाल्नुभयो। म भेलाहरूमा जाँदा पनि उहाँले प्रायः गुनासो गर्नुहुन्थ्यो। एकदिन कामबाट घर फर्किएपछि, उहाँले गम्भीर हुँदै मलाई भन्नुभयो, “अनलाइनमा त परमेश्‍वरमा विश्वास गर्नु भनेको चिनियाँ कम्युनिस्ट पार्टीको विरोध गर्नु हो भनेर लेखिएको छ, अनि सरकारले यसलाई अनुमति दिँदैन रे। अबदेखि तिमीले परमेश्‍वरमा विश्वास गर्न पाउँदिनौ!” जब मैले उहाँको असन्तुष्ट अनुहार देखेँ, तब मलाई के थाहा भयो भने, उहाँ चिनियाँ कम्युनिस्ट पार्टीले फैलाएका आधारहीन अफवाहहरूद्वारा भ्रमित हुनुभएको छ। मैले उहाँलाई यी कुराहरू झूट र निन्दा मात्र हुन् भनेर बताएँ, तर उहाँले मेरो कुरा सुन्नै मान्नुभएन। एक साँझ, मेरा श्रीमान्‌ले घर आउनेबित्तिकै मलाई सोध्नुभयो, “के तिमी आज फेरि भेलामा गएकी थियौ?” मैले भनेँ, “गएकी थिएँ।” त्यसपछि उहाँ मलाई कराउनुभयो, “मैले तँलाई परमेश्‍वरमा विश्वास नगर् भनेको थिएँ, तर तैँले सुन्दै सुनिनस्! आज म फर्किँदा, एक जना शिक्षिकालाई परमेश्‍वरमा विश्वास गरेको कारण पक्राउ गरेको देखेँ। कसलाई के थाहा उनलाई कति वर्षको जेल सजाय हुन्छ? यदि तैँले यसमा विश्वास गरिरहिस् भने, ढिलो-चाँडो तँ पनि पक्राउ पर्नेछस्। त्यसपछि बच्चाहरू र म पनि यो सबमा मुछिनेछौँ र तैँले हाम्रो परिवार बर्बाद पार्नेछस्!” यति भन्दै, उहाँले आफ्नो जुत्ता उचाल्नुभयो, र केही नभनी मेरो टाउकोमा हिर्काउन थाल्नुभयो, र हिर्काउँदै सराप्नुभयो, “मैले तँलाई मेरो कुरा सुन् भनेको थिएँ, तर तैँले मान्दै मानिनस्! म तँलाई मार्दिन्छु!” मलाई त उहाँले रिस पोख्न एक-दुई चोटी मात्र हिर्काउनुहुन्छ होला भन्‍ने लागेको थियो, तर उहाँले मलाई एकदमै बेस्सरी हिर्काउनुभयो। पिटाइले गर्दा मलाई रिँगटा लाग्यो, र उहाँ रोकिनेवाला जस्तो देखिएन। यतिका वर्ष सँगै बिताएपछि पनि उहाँ यति निर्दयी हुन सक्नुहुन्छ भनेर मैले कहिल्यै सोचेकी थिइनँ! त्यसपछि मेरा श्रीमान्‌ले बच्चाहरूलाई भन्नुभयो, “जाओ, तिमीहरूको आमासँग कुरा गर, उनलाई अबदेखि परमेश्‍वरमा विश्वास गर्दिनँ भन्न लगाऊ। यदि उनले मानिनन् भने, म आज उनलाई कुटेर मारिदिन्छु!” मेरी छोरीले रुँदै मलाई बिन्ती गर्न थाली। मेरा बच्चाहरू रोएको देखेर मैले कमजोर महसुस गर्न थालेँ। मैले सोचेँ, “सायद अहिलेका लागि मैले श्रीमान्‌लाई म अब विश्वास गर्दिनँ भनेर भनिदिनुपर्छ। यदि म यसरी नै अडिग रहिरहेँ, र उहाँले झन् रिसाएर मलाई डिभोर्स दिनुभयो भने, यो परिवार बर्बाद हुनेछ।” तर फेरि मैले सोचेँ, “जेसुकै भए पनि, मैले परमेश्‍वरको नामलाई इन्कार गर्नु हुँदैन। म अब परमेश्‍वरमा विश्वास गर्दिनँ भन्नुको अर्थ उहाँलाई धोका दिनु हो, त्यसैले मैले त्यसो भन्‍नु हुँदैन।” त्यसैले मैले निरन्तर परमेश्‍वरसँग प्रार्थना गरिरहेँ, र उहाँसँग बुद्धि र विश्वास मागेँ। त्यसपछि मलाई परमेश्‍वरका वचनहरूको एउटा खण्ड याद आयो: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूको अन्तर्दृष्टिले मलाई के बुझ्न मद्दत गर्यो भने, मेरा श्रीमान्‌ले मलाई सताइरहनुभएको जस्तो देखिए पनि, वास्तवमा यसको पछाडि शैतानका दाउपेचहरू थिए। मैले परमेश्‍वरलाई इन्कार गरेको र उहाँलाई धोका दिएको शैतानले चाहन्थ्यो। मैले मेरा श्रीमान्‌को रिसको डरले मात्र अब परमेश्‍वरमा विश्वास गर्दिनँ भनेर भन्‍नु हुँदैन; म आफ्नो गवाहीमा दृढ रहनुपर्छ। त्यसपछि, मेरा छोराछोरीले जति नै बिन्ती गरे पनि, म चुपचाप बसेँ। रिसले आगो भएर, मेरा श्रीमान् कराउनुभयो, “तेरो आमाले मान्दिन भने, म आज राति नै यसलाई डिभोर्स दिन्छु र घरबाट निकालिदिन्छु। यो हाम्रो घरमा अब एक दिन पनि बस्नेछैन!” यो कुराले मलाई ठूलो धक्का लाग्यो। उहाँले साँच्चै डिभोर्स चाहनुहोला भनेर मैले कहिल्यै सोचेकी थिइनँ। मैले यतिका वर्ष उहाँलाई तनमन दिएर साथ दिएँ, तर केवल मेरो विश्वासकै कारण, उहाँले मलाई डिभोर्स दिन चाहनुहुन्थ्यो, र मलाई तत्कालै घर छोडेर जाओस् भन्ने चाहनुहुन्थ्यो। एक दशकभन्दा बढी समय सँगै बिताएको श्रीमान् यस्तो कसरी हुन सक्नुहुन्छ? मेरो मुटु छियाछिया भयो। मैले सोचेँ, “यदि हाम्रो डिभोर्स भयो भने, असहाय र एक्लो भएर म एक्लै कसरी बाँच्ने?” मेरो मुटु चिरिएझैँ भयो, र मेरो अनुहारबाट आँसुका धारा बगे। मैले सोचेँ, मानवहरू परमेश्‍वरद्वारा सिर्जिएका हुन्, परमेश्‍वरले नै हामीलाई जीवनको सास दिनुभएको छ र हामीलाई आवश्यक पर्ने सबै कुरा प्रदान गर्नुभएको छ, त्यसैले मानिसले परमेश्‍वरको आराधना गर्नु पूर्ण रूपमा स्वभाविक र न्यायोचित कुरा हो। जेसुकै भए पनि मैले परमेश्‍वरमा विश्वास गर्न छोड्नु हुँदैन भन्‍ने लाग्यो। त्यसपछि मेरी छोरीले आफ्नो बुबालाई भनिन्, “यदि तपाईंहरू दुई जनाको डिभोर्स भयो भने, भाइ र म ममीसँग बस्न चाहन्छौँ, तपाईंसँग होइन।” त्यसपछि मात्रै मेरा श्रीमान् नरम हुनुभयो र उहाँले डिभोर्सको कुरा छोडिदिनुभयो। पछि, चिनियाँ कम्युनिस्ट पार्टीको सतावट तीव्र भयो, र सर्वशक्तिमान्‌ परमेश्‍वरको मण्डलीलाई निन्दा र बदनाम गर्ने सबै प्रकारका विधर्म र भ्रामक कुराहरू सडकभरि टाँसिएका थिए। ममाथि मेरा श्रीमान्‌को सतावट पनि झन् बढ्यो। हरेक दिन कामबाट फर्किएपछि, उहाँले मलाई केरकार गर्नुहुन्थ्यो, मलाई अझै परमेश्‍वरमा विश्वास गर्छस् कि गर्दैनस् भनेर सोध्नुहुन्थ्यो, र सानो-सानो कुरामा पनि ममाथि रिस पोख्नुहुन्थ्यो। उहाँलाई यस्तो अवस्थामा देख्दा म धेरै दुःखी हुन्थेँ। मैले परमेश्‍वरमा विश्वास गरेको र आफ्नो कर्तव्य निर्वाह गर्ने गरेको भए पनि, म घरको सबै काम र खेतीको काम गर्थेँ, र छोराछोरीको हेरचाह पनि गर्थेँ। उहाँले मलाई यसरी नसताउनुभएको भए हुन्थ्यो। तर फेरि मैले सोचेँ, “यदि चिनियाँ कम्युनिस्ट पार्टीको सतावट र आधारहीन अफवाहहरू नभएको भए, सायद उहाँले मलाई यस्तो व्यवहार गर्नुहुन्नथियो होला। उहाँ चिनियाँ कम्युनिस्ट पार्टीद्वारा छलमा पर्नुभएको छ। यदि मैले सहिनँ भने, हाम्रो डिभोर्स हुने निश्चित छ।” हाम्रो परिवारलाई नटुटाउन र हाम्रो वैवाहिक सम्बन्ध जोगाउन, मेरा श्रीमान्‌ले जति नै सताए पनि, मैले चुपचाप सहेँ, यहाँसम्म कि म अग्रसर भएर उहाँको ख्याल राख्थेँ र उहाँका लागि मीठो खाना बनाउँथेँ। कहिलेकाहीँ, यसले गर्दा मेरो कर्तव्यमा ढिलाइ हुन्थ्यो।

पछि, म एक प्रचारकको रूपमा चुनिएँ र मलाई केही मण्डलीहरूको जिम्मेवारी दिइयो। तीमध्ये केही मण्डलीहरू घरबाट टाढा थिए, त्यसैले म हरेक दिन घर आउन पाउँदिनथिएँ, अनि यसले मलाई अलिक चिन्तित बनायो। त्यो बेला मेरा श्रीमान्‌को बाहिर अफेयर चलिरहेको थियो, र रक्सी पिएर घर आएपछि उहाँले मलाई एउटी महिलाले उहाँलाई प्रेम प्रस्ताव राखेकी छिन् र उहाँसँग घरजम गर्न चाहन्छिन् भनेर धेरै पटक भन्‍नुभएको थियो। मलाई के डर थियो भने, म घरबाट टाढा हुँदा र सजिलै फर्कन नसक्दा यसले मलाई मेरा श्रीमान्‌बाट टाढा बनाउनेछ, र उहाँले मलाई पक्कै पनि डिभोर्स दिनुहुनेछ। यदि त्यसो भयो भने, हाम्रो परिवार टुक्रिनेछ। तर फेरि मैले सोचेँ, यो कर्तव्य परमेश्‍वरबाट आएको हो, र पारिवारिक मेलमिलाप कायम राख्नका लागि मात्र मैले आफ्नो कर्तव्यलाई इन्कार गर्नु हुँदैन। त्यसैले मैले यो जिम्मेवारी स्वीकार गरेँ। त्यतिबेला, म करिब दुई हप्तामा एकपटक घर आएर केही दिन बस्थेँ, र घर तथा खेतीको सबै काम गर्थेँ, यिनै प्रयासहरूद्वारा मेरा श्रीमान्‌को मन जित्‍न सकूँ भन्ने आशा गर्थेँ। मलाई उहाँको अफेयर छ भन्ने थाहा भए पनि, मैले कहिल्यै उहाँसँग यसबारे सोधपुछ गरिनँ किनभने यसले साँच्चै डिभोर्स निम्त्याउनेछ भन्‍ने मलाई साह्रै डर लाग्थ्यो। यो कुराले मलाई प्रायः सताइरहन्थ्यो, र आफ्नो कर्तव्य निर्वाह गर्दा पनि मेरो ध्यान भड्किन्थ्यो। प्रायः, म केवल झारा टार्ने काम गर्थेँ। एउटा मण्डलीमा एक जना झूटो अगुवा थिइन् जसलाई तुरुन्तै बर्खास्त गरिनुपर्थ्यो, तर बर्खास्त गरेपछि नयाँ अगुवा छान्न समय लाग्छ भन्‍ने सोचेँ, त्यसैले घर जाने समय निकाल्नका लागि मैले उनलाई बर्खास्त गर्ने कामलाई पछि सारेँ। यसले गर्दा मण्डलीको काममा ढिलाइ भयो। अर्को पटक, माथिल्लो अगुवाले मलाई एउटा मण्डलीमा ख्रीष्ट विरोधीलाई कारबाही गर्न सहयोग गर्न भन्नुभयो। त्यतिबेला, केही ब्रदर-सिस्टरहरूले यो ख्रीष्ट विरोधीलाई खुट्ट्याउन सकेका थिएनन्, त्यसैले तिनीहरूसँग समयमै खुट्ट्याउने क्षमता सम्बन्धी सत्यता सङ्गति गर्न आवश्यक थियो। मैले सोचेँ, “ब्रदर-सिस्टरहरूले यो ख्रीष्ट विरोधीलाई खुट्ट्याउनका लागि सायद आधा महिना सङ्गति गर्नुपर्ने हुन्छ, र त्यति गर्दा पनि नतिजा आउँछ भन्ने ग्यारेन्टी छैन। अनि म कहिले घर जान पाउने?” त्यसैले मैले अगुवालाई भनेँ, “यो ख्रीष्ट विरोधी धेरै धूर्त छ, र मानिसहरूलाई भ्रममा पार्ने उसका तरिकाहरू जटिल छन्। ब्रदर-सिस्टरहरूले उसलाई खुट्ट्याउन सजिलो छैन, र म पनि उसको सामना गर्न सक्दिनँ। बरु तपाईंले यो समस्या समाधान गर्न अरू कसैलाई खोज्नुहुन्छ कि?” अगुवाले म सहकार्य गर्न इच्छुक नभएको देख्नुभयो र यसलाई सम्हाल्न अर्की सिस्टरलाई खोज्नुपर्यो। तर ती सिस्टरसँग खुट्ट्याउने क्षमता नभएकोले, यो ख्रीष्ट विरोधीलाई कारबाही गर्ने प्रक्रिया सुस्त भयो, जसले गर्दा यो ख्रीष्ट विरोधी मण्डलीमै रह्यो, र उसले दुई महिनाभन्दा बढी समयसम्म परमेश्‍वरका चुनिएका मानिसहरूलाई भ्रममा पारिरह्यो र नियन्त्रण गरिरह्यो। मण्डलीको सम्पूर्ण काम ठप्प भयो। पछि, मेरो कर्तव्यमा गैरजिम्मेवारीपनको कारण, र मैले मण्डलीको काममा गम्भीर ढिलाइ गरेको कारण, मलाई बर्खास्त गरियो। एउटा भेलाको दौरान, एक जना सिस्टरले मलाई भन्नुभयो, “तपाईंको व्यवहारको आधारमा, तपाईंलाई चिन्तनको लागि अलग गरिनुपर्छ।” उहाँका शब्दहरूले मेरो मुटुमा गहिरो चोट पार्यो। मेरो वैवाहिक सम्बन्ध जोगाउन म प्रायः घर जान्थेँ, जसले मण्डलीको काममा ढिलाइ हुन्थ्यो। मैले साँच्चै दुष्ट कार्य गरेकी थिएँ र मलाई चिन्तनको लागि अलग गरिनुपर्नेथियो। मलाई परमेश्‍वरका वचनहरूको एउटा खण्ड याद आयो: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूले गर्दा म डरले कामेँ। मैले परमेश्‍वरको क्रोध महसुस गरेँ, मानौँ म उहाँद्वारा दोषी ठहराइएकी छु। ब्रदर-सिस्टरहरूले मलाई प्रचारकको रूपमा चुनेका थिए। परमेश्‍वरको अभिप्राय भनेको उहाँका वचनहरू खान र पिउन अनि सत्यतामा प्रवेश गर्न ब्रदर-सिस्टरहरूलाई अगुवाइ गर्ने काम मलाई गर्न लगाउनु, र साथै ब्रदर-सिस्टरहरूलाई झूटा अगुवाहरू र ख्रीष्ट विरोधीहरूद्वारा बाधित र भ्रमित हुनबाट सुरक्षा दिन लगाउनु थियो। तर मेरो मन आफ्नो कर्तव्यमा कत्ति पनि थिएन। मैले मेरो विवाह सम्बन्ध र परिवारलाई अरू सबै कुराभन्दा माथि राखेँ, र म प्रायः श्रीमान्‌सँगको सम्बन्ध जोगाउन घर गइरहेँ। मण्डलीमा एक जना झूटो अगुवा छिन् भन्‍ने मलाई थाहा थियो, तर मैले उनलाई समयमै बर्खास्त गरिनँ। प्रकाश भएको ख्रीष्ट विरोधीको सन्दर्भमा पनि, म ब्रदर-सिस्टरहरूसँग खुट्ट्याउने क्षमताबारे सङ्गति गर्न समय दिन इच्छुक थिइनँ। मैले बहानाहरू पनि बनाएँ, र यो ख्रीष्ट विरोधी धेरै धूर्त छ र म यसको सामना गर्न सक्दिनँ भनेर भनेँ, र म आफ्नो कर्तव्यबाट पन्छिएँ। यसले गर्दा ख्रीष्ट विरोधीलाई मण्डलीका ब्रदर-सिस्टरहरूलाई भ्रममा पार्ने मौका मिल्यो। मेरो विवाह र परिवारको खातिर, मैले अगुवा र कामदारहरूको छनौट, झूटा अगुवाहरूको बर्खास्त, र ख्रीष्ट विरोधीलाई कारबाही गर्ने जस्ता महत्त्वपूर्ण कामप्रति उदासीनता र बेवास्ता देखाएँ। यसले मण्डलीको कामलाई हानि पुर्यायो र ब्रदर-सिस्टरहरूको जीवनलाई नोक्सान गर्यो। म कति स्वार्थी र घृणास्पद भएकी थिएँ! ममा मानवता भएको व्यक्तिको व्यवहार कहाँ थियो र? त्यसैले मैले परमेश्‍वरको अगाडि आएर प्रार्थना गरेँ, आफ्ना पापहरू स्वीकार गर्दै भनेँ, “हे परमेश्‍वर, वैवाहिक सुखको खोजमा, म आफ्नो कर्तव्य राम्रोसँग निर्वाह गर्न असफल भएकी छु र मैले अपराध गरेकी छु। तपाईंको धर्मी स्वभावअनुसार, म दण्डको भागीदार छु। तैपनि तपाईंले मलाई मेरा अपराधअनुसार व्यवहार गर्नुभएको छैन, र अझै पनि मलाई कर्तव्य निर्वाह गर्ने मौका दिनुभएको छ। अबदेखि, म तपाईंको डर मान्ने हृदय लिएर आफ्नो कर्तव्यमा लाग्न चाहन्छु।”

केही समयपछि, मेरा श्रीमान्‌ले अरू केही विश्वासीहरू पक्राउ परेको सुन्नुभयो, त्यसैले ममाथिको उहाँको सतावट झन् तीव्र भयो। एकपटक, मलाई परमेश्‍वरमा विश्वास गर्नबाट रोक्न, उहाँले मेरा सबै लुगाहरू जलाइदिनुभयो। म रिसले आगो भएँ। पछि, अवैध प्रचारको आरोपमा मलाई पक्राउ गर्न प्रहरी मेरो घरमा आयो, तर म त्यतिबेला घरमा थिइनँ र विपत्तिबाट जोगिन सफल भएँ। यसले गर्दा, मैले पाँच महिनासम्म घर जाने आँट गरिनँ। मेरा श्रीमान्‌ले मलाई खोज्न र मलाई घर आउन दबाब दिन मेरा आफन्तहरूलाई फोन गर्नुभयो, र मलाई घर फर्कन दबाब दिनका लागि, उहाँले परमेश्‍वरमा विश्वास गर्ने मेरी कजनलाई पनि उजुरी गरिदिनुभयो। यो सुनेर म स्तब्ध भएँ। उहाँले यस्तो काम गर्नुहुनेछ भनेर मैले कहिल्यै सोचेकी थिइनँ। उहाँ साँच्चै डरलाग्दो र दुर्भावपूर्ण हुनुहुँदो रहेछ भन्‍ने मलाई लाग्यो। यदि उहाँ मेरी कजनलाई उजुरी गर्न तयार हुनुहुन्छ भने, के उहाँले मलाई पनि उजुरी गर्नुहुन्न र? हाम्रो विवाह सम्बन्ध जोगाउन मैले गरेका त्यागहरू सम्झिएँ, र मलाई ती सब व्यर्थ थिए भन्‍ने लाग्यो। तर जब मैले म घर फर्कन पाउँदिनँ र हाम्रो परिवार यसरी भत्किनेछ, अनि मैले सधैँ खोजेको सुखी वैवाहिक जीवन समाप्त हुनेछ भन्ने सोचेँ, तब मलाई अझै पनि धेरै पीडा महसुस भयो। म प्रार्थनामा परमेश्‍वरको अगाडि आएँ, र उहाँले मलाई यो गलत स्थितिबाट बाहिर निकाल्नुहुनेछ भन्ने आशा गरेँ।

त्यसपछि, मैले परमेश्‍वरका वचनहरूको एउटा खण्ड पढेँ: “विवाहित मानिसहरू सधैँ विवाहलाई जीवनको ठूलो घटना ठान्छन् र विवाहमाथि ठूलो जोड दिन्छन्। त्यसकारण तिनीहरू आफ्नो जीवनको खुसीलाई आफ्नो वैवाहिक जीवन र आफ्नो जोडीको जिम्मामा छोड्छन्, र वैवाहिक सुख यो जुनीमा पछ्याउनुपर्ने एकमात्र लक्ष्य हो भन्‍ने विश्‍वास गर्छन्। त्यसैले धेरै मानिसहरूले वैवाहिक सुखको निम्ति ठूलो प्रयत्न गर्छन्, ठूलो मूल्य चुकाउँछन्, र ठूलो त्याग गर्छन्। … कतिपय त्यस्ता मानिसहरू समेत छन्, जो परमेश्‍वरमा विश्‍वास गर्न थालेपछि आफूलाई परमेश्‍वरको घरले दिएको कर्तव्य र आज्ञा स्विकार्छन्, तर आफ्नो वैवाहिक सुख र सन्तुष्टि कायम राख्नको निम्ति कर्तव्य निभाउनमा धेरै नै चुक्छन्। खासमा तिनीहरूले टाढाको ठाउँ गएर सुसमाचार प्रचार गर्नुपर्ने, र हप्तामा एकपटक वा लामो समयको अन्तरालमा घर फर्कनुपर्ने हुन्छ, वा घर छोडेर आफ्नो विविध क्षमता र अवस्थाअनुसार पूर्णकालीन रूपमा कर्तव्य निभाउनुपर्ने हुन सक्छ, तर तिनीहरू आफ्नो जोडी आफूबाट बेखुसी होला, आफ्नो वैवाहिक जीवन खुसीपूर्ण नहोला, वा आफ्नो वैवाहिक जीवन पूर्णतया गुम्ला भन्‍ने डर मान्छन्, र कर्तव्य निभाउनमा खर्चनुपर्ने धेरै समय वैवाहिक सुख कायम राख्नको निम्ति बलि चढाउँछन्। विशेषगरी जब तिनीहरूले आफ्नो जोडीले गुनासो गरेको, र बेखुसी वा बिलौना प्रकट गरेको सुन्छन्, तिनीहरू वैवाहिक जीवन कायम राख्नमा झनै बढी सचेत बन्छन्। तिनीहरूले आफ्नो जोडीलाई सन्तुष्ट पार्न आफूले सकेको सबै गर्छन् र आफ्नो वैवाहिक जीवन खुसीपूर्ण बनाउन मेहनत गर्छन् ताकि त्यो नटुटोस्। अनि अवश्य नै, योभन्दा गम्भीर कुरा के छ भने, कतिपय मानिसहरूले परमेश्‍वरको घरको बोलावट अस्वीकार गर्छन् र आफ्नो वैवाहिक सुख कायम राख्नको निम्ति आफ्नो कर्तव्य निर्वाह गर्न इन्कार गर्छन्। जब तिनीहरूले आफ्नो कर्तव्य निर्वाह गर्न घर छोड्नुपर्ने हुन्छ, तब तिनीहरू आफ्नो जोडीसँग छुट्न नसक्ने भएर वा सासू-ससुराले परमेश्‍वरमाथिको तिनीहरूको विश्‍वासको र जागिर त्यागी कर्तव्य निर्वाह गर्न घर छोड्ने कुराको विरोध गर्ने भएर, तिनीहरूले सम्झौता गर्छन् र कर्तव्य त्याग्छन्, र आफ्नो वैवाहिक सुख र विवाहको पूर्णता कायम राख्ने निर्णय गर्छन्। वैवाहिक सुख र विवाहको पूर्णता कायम राख्नको निम्ति, र आफ्नो विवाह टुट्न र अन्त्य हुनबाट जोगाउनको लागि, तिनीहरू विवाहित जीवनका जिम्मेवारी र दायित्वहरू पूरा गर्न मात्र खोज्छन् र सृजित प्राणीको मिसन त्याग्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१०))। परमेश्‍वरका वचनहरूले मेरो स्थितिलाई खुलासा गर्यो। म बाल्यकालदेखि नै पारिवारिक मूल्यमान्यताहरूबाट प्रभावित भएकी थिएँ, र एउटी नारीको जीवनको खुसी उनको वैवाहिक जीवन सुखी छ कि छैन र श्रीमान्‌ले उनलाई माया गर्छन् कि गर्दैनन् भन्ने कुरामा निर्भर हुन्छ भन्ने विश्वास गर्थेँ। मैले सुखी परिवारको खोजलाई आफ्नो जीवनको लक्ष्य मानेकी थिएँ। म “जीवन बहुमूल्य छ; प्रेम त अझ बढी बहुमूल्य छ” र “एउटै साँचो मन पाऊँ र जीवनको अन्त्यसम्म कहिल्यै नछुट्टिऊँ” भन्ने शैतानी विचारहरूअनुसार जिइरहेकी थिएँ। मैले मेरा श्रीमान्‌लाई मेरो जीवनको सबैभन्दा महत्त्वपूर्ण व्यक्ति बनाएकी थिएँ, र मेरो जीवनभरको खुसी उहाँलाई सुम्पेकी थिएँ। परमेश्‍वरमा विश्वास गर्न थाल्नुभन्दा पहिले, सुखी वैवाहिक जीवनको खोजमा मैले आफूलाई मेरा श्रीमान्‌ र परिवारप्रति पूर्ण रूपमा समर्पित गरेकी थिएँ। मैले परमेश्‍वरमा विश्वास गर्न थालेपछि, मेरा श्रीमान्‌ चिनियाँ कम्युनिस्ट पार्टीले फैलाएका आधारहीन अफवाहहरूबाट प्रभावित हुनुभयो, र उहाँले मलाई परमेश्‍वरमा विश्वास गर्न निषेध गर्दै मलाई सताउन थाल्नुभयो, यहाँसम्म कि उहाँले मलाई डिभोर्सको धम्की दिनुभयो र ममाथि हिंसा गर्नुभयो। हाम्रो यो विवाह सम्बन्ध नटुटोस् भनेर, मैले चुपचाप सहिरहेँ र सम्झौता गरिरहेँ, र जब उहाँले मलाई रूखो व्यवहार गर्नुहुन्थ्यो र गिज्याउनुहुन्थ्यो, तब पनि म अझै उहाँलाई खुसी पार्न सक्रिय भई प्रयास गर्थेँ, घरधन्दामा बढी समय बिताउँथेँ र मैले निर्वाह गर्नुपर्ने कर्तव्यहरूलाई बेवास्ता गर्थेँ। विशेषगरी जब म प्रचारक भएँ, तब मलाई यो कर्तव्य धेरै महत्त्वपूर्ण छ र यसमा धेरै मण्डलीहरूको काम समावेश छ भन्‍ने स्पष्ट थाहा थियो, तर हाम्रो वैवाहिक सम्बन्ध टुट्छ कि भन्ने डरले, म प्रायः श्रीमान्‌सँगको सम्बन्ध जोगाउन घर जान्थेँ, र म आफ्नो कर्तव्यमा तनमन दिन सक्दिनथिएँ। जब मण्डलीहरूमा ख्रीष्ट विरोधीहरू र झूटा अगुवाहरू देखा परे, तब मेरो परिवारलाई जोगाउने प्रयासले गर्दा मैले तिनीहरूलाई समयमै कारबाही गर्न सकिनँ, र यसले मण्डलीको काममा ढिलाइ गरायो। हाम्रो वैवाहिक सम्बन्ध बचाउन र श्रीमान्‌सँगको सम्बन्ध जोगाउन, मैले आफ्ना जिम्मेवारी र कर्तव्यहरूलाई पूर्ण रूपमा बेवास्ता गरेँ र गम्भीर अपराधहरू गरेँ। मैले म कति हठी र स्वार्थी रहेछु भन्‍ने देखेँ। चिन्तन गरेपछि, मलाई आफैप्रति साँच्चै घृणा जाग्यो।

पछि, मैले परमेश्‍वरका केही वचनहरू पढेँ: “तैँले आफ्ना जिम्मेवारीहरू पूरा गर्न सिकेस्, अर्को व्यक्तिसँग शान्तिपूर्वक जिउन र ऊसँग तेरो जीवन बाँड्न सिकेस्, आफ्नो जोडीसित आफ्नो जीवन बाँड्दा कस्तो हुन्छ भनी अनुभव गरेस्, र आफूलाई आइपर्ने सम्पूर्ण कुरा सँगै मिलेर सम्हाल्न सिकेर, तेरो जीवन अझ समृद्ध र फरक बनाउन बनाएस् भनेर नै परमेश्‍वरले तेरा लागि विवाहको नियोजन गर्नुभएको छ। तर, उहाँले तेरो विवाह गराएर तँलाई बेच्नुभएको छैन, र अवश्य नै, उहाँले तँलाई तेरो जोडीको दास बनाउन तँलाई बेच्नुभएको छैन। तँ उसको दास होइनस्, र ऊ पनि तेरो मालिक होइन। तिमीहरू बराबर हौ। तेरो आफ्नो जोडीप्रति स्वास्नी (वा लोग्नेको) जिम्मेवारी मात्र हुन्छ, र तैँले यी जिम्मेवारीहरू पूरा गर्दा, परमेश्‍वर तँलाई मानकअनुरूपको स्वास्नी (वा लोग्ने) मान्नुहुन्छ। यदि तँ परमेश्‍वरमा विश्‍वास गर्छस् र सत्यता पछ्याउँछस्, आफ्नो कर्तव्य पूरा गर्न सक्छस्, र प्राय: भेलाहरूमा सहभागी हुन्छस्, प्रार्थना गर्दै परमेश्‍वरका वचनहरू पढ्छस्, र परमेश्‍वरसामु आउँछस् भने, यी परमेश्‍वरले स्विकार्ने कुरा हुन्; ती सृजित प्राणीले गर्नुपर्ने कुरा हुन्, अनि एउटा सृजित प्राणी जिउनुपर्ने सामान्य स्थिति यही नै हो। यसमा लाज मान्नुपर्ने कुनै कुरा छैन, र तैँले आफूले यस्तो जीवन जिउने भएकाले तँ आफ्नो जोडीप्रति कुनै कुराको ऋणी भएको महसुस गर्नु आवश्यक छैन—तेरो जोडीप्रति तँ कुनै कुराको ऋणी छैनस्। यदि तैँले चाहेमा, तँमा आफ्नो जोडीलाई परमेश्‍वरको कामको गवाही दिने दायित्व छ। तर, यदि ऊ परमेश्‍वरमा विश्‍वास गर्दैन, र ऊ तँसँग एकाइ मनको छैन र तैँले पछ्याउने मार्ग पछ्याउँदैन भने, उसलाई कुनै कुराबारे बताउनु वा व्याख्या गर्नु वा आफ्नो आस्था वा आफूले पछ्याउने मार्गबारे कुनै जानकारी दिनु आवश्यकता छैन वा दायित्व हुँदैन, न त त्यसबारे जान्ने उसको कुनै अधिकार नै हुन्छ। तँलाई साथ दिनु, प्रोत्साहन दिनु र रक्षा गर्नु उसको जिम्मेवारी र दायित्व हो। यदि उसले यो गर्न सक्दैन भने, उसमा मानवता छैन। किन? किनभने तँ सही मार्ग पछ्याउँछस्, र तैँले सही मार्ग पछ्याउने भएकाले नै तेरो परिवार र तेरो जोडी आशिषित् छन् र तँसँगै तिनीहरूले परमेश्‍वरको अनुग्रह पाउँछन्। तेरो जोडीले तेरो आस्था वा तैँले उत्पीडन भोगिरहेको कारण तँविरुद्ध भेदभाव गर्नु वा तँलाई हेप्नु, वा तैँले अझ बढी घरायसी कामधन्दा र अन्य कुरा गर्नुपर्छ, वा तँ उसको ऋणी होस् भनी विश्‍वास गर्नुको साटो यसका लागि ऊ कृतज्ञ हुनु एकदमै ठिक हो। तँ ऊप्रति भावनात्मक, आत्मिक, वा अरू कुनै रूपमा ऋणी छैनस्—उसको चाहिँ तँप्रति दायित्व छ। तैँले परमेश्‍वरमा आस्था राखेको कारण, उसले परमेश्‍वरबाट अतिरिक्त अनुग्रह र आशिष् पाउँछ, र उसले आफू हकदार नभएका यी कुराहरू पाउँछ। मैले ‘उसले आफू हकदार नभएका यी कुराहरू पाउँछ’ भन्नुको अर्थ के हो? मेरो भन्नुको अर्थ हो, त्यस्तो व्यक्ति ती कुराहरू पाउन योग्य हुँदैन र उसले ती कुराहरू पाउनु हुँदैन। किन उसले ती पाउनु हुँदैन? किनभने ऊ परमेश्‍वरलाई पछ्याउँदैन र स्विकार्दैन, त्यसैले तैँले परमेश्‍वरमा आस्था राखेको कारण उसलाई अनुग्रह प्राप्त हुन्छ। तँसँगै उसले पनि लाभ र आशिष् पाउँछ, र ऊ तँप्रति कृतज्ञ हुनैपर्छ। … विश्‍वास नगर्नेहरू अझै सन्तुष्ट छैनन्, र तिनीहरू परमेश्‍वरमा विश्‍वास गर्नेहरूलाई दबाउने र हेप्नेसमेत गर्छन्। देश र समाजले विश्‍वासीहरूलाई दिने उत्पीडन तिनीहरूका लागि विपत्ति बनिसकेको छ, अनि त्यसमाथि पनि तिनीहरूको परिवारका सदस्यहरूले झनै बढी दबाब दिन्छन्। यस्ता परिस्थितिमा, यदि तँ अझै आफूलाई तिनीहरूको ऋणी भन्ठान्छस् र आफ्नो विवाहको दास बन्न चाहन्छस् भने, त्यो पूर्ण रूपमा अनुचित कुरा हो। तिनीहरू तँलाई परमेश्‍वरमा विश्‍वास गर्न साथ दिँदैनन् भने ठिकै छ; तिनीहरू परमेश्‍वरप्रतिको तेरो विश्‍वासको बचाउ गर्दैनन् भने त्यो पनि ठिकै छ। तिनीहरूले ती कुराहरू नगर्न पाउँछन्। तर, तैँले परमेश्‍वरमा विश्‍वास गरेकै कारण तिनीहरूले तँलाई दासजस्तो व्यवहार गर्नु मिल्दैन। तँ दास होइनस्, तँ मानव होस्, मर्यादित र सोझो व्यक्ति होस्। कम्तीमा पनि, परमेश्‍वरसामु तँ सृजित प्राणी होस्, न कि कसैको दास। यदि तँ दास हुनैपर्छ भने, सत्यता र परमेश्‍वरको मात्र दास हुन सक्छस्, कुनै व्यक्तिको दास हुन सक्दैनस्, झन् तेरो जोडी तेरो मालिक हुन परको कुरा हो। दैहिक सम्बन्धको सन्दर्भमा भन्नुपर्दा, तेरा आमाबुबाबाहेक यो संसारमा तेरो निकटतम व्यक्ति भन्नु नै तेरो जोडी हो। तैपनि तँ परमेश्‍वरमा विश्‍वास गर्छस् भन्दैमा, उसले तँलाई आक्रमण गर्छ र सताउँछ, मानौँ तँ उसको शत्रु होस्। उसले तँ भेलामा सहभागी भएकोमा आपत्ति जनाउँछ; यदि उसले कुनै गफगाफ सुन्यो भने घर आएर तुरुन्तै तँलाई गाली गर्छ र कुट्छ। तैँले घरमा प्रार्थना गर्दा वा परमेश्‍वरका वचन पढ्दा र उसको सामान्य जीवनमा असर नपुऱ्याउँदा समेत उसले तँलाई गाली र विरोध गर्नेछ, र कुटपिटसमेत गर्नेछ। मलाई भन् त, ऊ कस्तो प्रकारको प्राणी हो? के ऊ पिशाच होइन र? के तेरो निकटतम व्यक्ति यही हो? के यस्तो व्यक्ति तैँले ऊप्रति कुनै जिम्मेवारी पूरा गर्नुको लायक हुन्छ? (हुँदैन।) यस्तो वैवाहिक जीवनमा हुने कतिपय मानिस आफ्नो जोडीले जे भन्छ त्यही गर्छन्, र उसका लागि सबथोक त्याग्न तत्पर हुन्छन्—आफ्नो कर्तव्य पूरा गर्नमा खर्चनुपर्ने समय, आफ्नो कर्तव्य पूरा गर्ने अवसर, र आफूले मुक्ति प्राप्त गर्ने अवसरसमेत त्याग्न तत्पर हुन्छन्। यीमध्ये कुनै पनि कुरा उचित होइनन्, र कम्तीमा पनि तिनीहरूले यस्ता विचार त्याग्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूबाट मैले के बुझेँ भने, परमेश्‍वरले मानिसहरूलाई जिम्मेवारी पूरा गर्न सिक्न लगाउन र प्रचुरताको जीवन अनुभव गर्न दिनका लागि विवाह सम्बन्धको नियोजन गरिदिनुभएको हो, विवाह सम्बन्धको दास बन्न लगाउनका लागि होइन। विवाह सम्बन्दमा जिम्मेवारी पूरा गर्दा सिद्धान्तहरू हुनुपर्छ। यदि अर्को व्यक्तिमा राम्रो मानवता छ र उसले परमेश्‍वरमाथिको हाम्रो विश्वासलाई समर्थन गर्छ भने, हामीले विवाहको दायराभित्र रहेर आफ्ना जिम्मेवारीहरू पूरा गर्न सक्छौँ। तर, यदि अर्को व्यक्तिले परमेश्‍वरमाथिको हाम्रो विश्वासमा बाधा दिन्छ र हामीलाई सताउँछ वा दोषी ठहराउँछ समेत भने, यो त दियाबलसले आफ्नो रूप देखाइरहेको हो, र उसको सारले नै परमेश्‍वरलाई घृणा गर्छ। यस्तो अवस्थामा, हामीले आफ्ना जिम्मेवारीहरू पूरा गर्नु पर्दैन। यदि कुनै व्यक्तिले असल र खराबबीचको भिन्नता छुट्याउन सक्दैन र अझै पनि यस्तो जीवनसाथीलाई समातिराख्न चाहन्छ भने, ऊ पूर्ण रूपमा मूर्ख र अज्ञानी हो! मैले परमेश्‍वरमा विश्वास गर्नु र सृजित प्राणीको कर्तव्य निर्वाह गर्नु परमेश्‍वरबाट अनुमोदित र सबैभन्दा इन्साफपूर्ण काम हो, तर मेरा श्रीमान्‌ले मलाई समर्थन गर्नु त कता हो कता, उल्टै मलाई शत्रुको रूपमा व्यवहार गर्नुभयो, मलाई कुट्नुभयो, गाली गर्नुभयो, र मलाई परमेश्‍वरमा विश्वास त्याग्न लगाउन दबाब दिन डिभोर्सको धम्की दिनुभयो। तथ्यहरूले स्पष्ट रूपमा के प्रकाश गर्यो भने, मेरा श्रीमान्‌ले परमेश्‍वरलाई घृणा गर्नुहुन्थ्यो र उहाँको सार एउटा दियाबलसको सार थियो। उहाँलाई चिनियाँ कम्युनिस्ट पार्टी मेरो पछि लागेको छ र म घर फर्किएँ भने जुनसुकै बेला पक्राउ पर्न सक्छु भन्‍ने राम्ररी थाहा थियो, तैपनि मलाई घर फर्कन दबाब दिन उहाँले मेरी कजनलाई उजुरी गरिदिनुभयो। उहाँलाई मेरो जीवन वा मृत्युको कुनै वास्ता थिएन! उहाँ साँच्चै स्वार्थी र दुर्भावपूर्ण हुनुहुन्थ्यो! पछि, मैले के महसुस गरेँ भने, पहिले उहाँले मलाई राम्रो व्यवहार गर्नुको कारण त मैले हाम्रो परिवार र उहाँकी आमाको हेरचाह गर्न सक्थेँ, जसले उहाँलाई फाइदा हुने भएकोले रहेछ; नत्र उहाँले मलाई धेरै पहिले नै डिभोर्स दििसक्नुहुन्थ्यो। उहाँले मलाई साँच्चै माया गर्नुहुन्नथियो, र उहाँको नजरमा, म केवल उहाँको स्वार्थ पूरा गर्ने माध्यम मात्र थिएँ। तर मैले सधैँ उहाँलाई मेरो सहारा मानेकी थिएँ र मेरो जीवनभरको खुसी उहाँलाई सुम्पेकी थिएँ। उहाँलाई जोगाउन र उहाँको मन जित्न मैले मेरा कर्तव्यहरूलाई पन्छाएकी समेत थिएँ। यो सोच्दा, मैले म त मूर्ख बनेकी रहेछु भन्‍ने महसुस गरेँ, र म कति अन्धो भएकी रहेछु भन्ने देखेँ! अब मलाई के स्पष्ट भयो भने, मेरा श्रीमान्‌को सार परमेश्‍वरलाई घृणा गर्ने दियाबलसको सार हो। परमेश्‍वरलाई घृणा गर्ने व्यक्तिसँग मैले कसरी खुसी पाउन सक्छु? उहाँसँग मैले खुसी पाउनु त परको कुरा, उल्टै मैले उहाँबाट अझ बढी हानि भोग्नेथिएँ। म उप्रान्त उहाँद्वारा बाँधिनु हुँदैनथियो। मैले लगनशीलताका साथ सत्यता पछ्याउनुपर्थ्यो र आफ्नो क्षमताले भ्याएसम्म कर्तव्य पूरा गर्न प्रयास गर्नुपर्थ्यो।

त्यसपछि, मैले परमेश्‍वरका वचनहरूको एउटा खण्ड पढेँ: “विवाहको कुरामा भन्नुपर्दा, जस्तोसुकै फाटो देखा परे पनि वा जे परिणाम उत्पन्न भए पनि, चाहे विवाह रहोस् वा नरहोस्, तैँले आफ्नो विवाहमा नयाँ जीवन सुरु गरे पनि, वा त्यति बेलै र त्यहीँ नै तेरो विवाह अन्त्य भए पनि, विवाह तेरो गन्तव्य होइन, र तेरो श्रीमान पनि तेरो गन्तव्य होइन। परमेश्‍वरले उसलाई त तेरो जीवन र अस्तित्वमा देखा परेर तेरो जीवन यात्रामा तँलाई साथ दिने भूमिका खेल्ने मात्र तोक्नुभएको हो। यदि ऊ तँलाई यात्राको अन्त्यसम्म साथ दिन र अन्तिम अवस्थासम्म तँसँगै हुन सक्छ भने, त्योभन्दा राम्रो केही हुँदैन, र तँले परमेश्‍वरलाई उहाँको अनुग्रहका लागि धन्यवाद दिनुपर्छ। यदि विवाहमा कुनै समस्या आयो भने, चाहे फाटो आओस् वा तँलाई मन नपर्ने केही आइपरोस्, र अन्ततः विवाह अन्त्य भए पनि, त्यसको अर्थ अब तेरो गन्तव्य नै छैन, अब तेरो जिन्दगी अन्धकार भएको छ, वा त्यसमा कुनै उज्यालो छैन, र तेरो भविष्य छैन भन्‍ने होइन। तेरो विवाह अन्त्य हुनु अझ राम्रो जीवनको थालनी हुन सक्छ। यो सब परमेश्‍वरको हातमा छ, र त्यो परमेश्‍वरले नै योजना मिलाउने र बन्दोबस्त गर्ने हो। हुन सक्छ, तेरो विवाह अन्त्य हुँदा तैँले विवाहबारे अझै गहन समझ पाउँछस् र विवाहको मूल्याङ्कन गर्न सक्छस् र विवाहलाई बुझ्छस्। अवश्य पनि, तेरो विवाह अन्त्य हुनु तेरा लागि आफ्नो जीवनको लक्ष्य र दिशा, साथै आफू हिँड्ने मार्गमा महत्त्वपूर्ण मोड हुन सक्छ। त्यसले तँलाई तिता यादहरू छोड्नेछैन, झन् पीडादायी यादहरू छोड्नु त परै जाओस्, न त त्यो सबै नकारात्मक अनुभव र नतिजा नै हुनेछन्, बरु त्यसबाट तैँले सकारात्मक र सक्रिय अनुभवहरू बटुल्नेछस् जुन यदि तँ विवाहित रहेको भए पाउन सक्थिनस्। यदि तेरो विवाह जारी रहेको भए, सायद तँ आफ्नो अन्तिम दिनसम्म सधैँ यस्तै सादा, औसत र फिका जीवन जिउनेथिस्। तर यदि तेरो विवाह अन्त्य भयो र टुट्यो भने, त्यो नराम्रो हो भन्न मिल्दैन। पहिले तँ आफ्नो विवाहको खुसी र जिम्मेवारी, साथै श्रीमानप्रतिको चासो, हेरचाह, ध्यान, वास्ता, र चिन्ताको भावना वा जीवनशैलीद्वारा नियन्त्रित थिइस्। तर, तेरो विवाह अन्त्य भएको दिनदेखि, तेरो जीवनका सबै परिस्थिति, जिउनुका लक्ष्य र जीवनका पछ्याइको आमूल र पूर्ण परिवर्तन हुनेछन्, अनि यो परिवर्तन तेरो विवाह अन्त्य हुनुको नतिजा हो भनेर भन्नैपर्छ। परमेश्‍वर तेरा लागि उहाँले तोकेको विवाहबाट तैँले यही नतिजा, परिवर्तन र रूपान्तरण पाएको चाहनुहुन्छ, अनि उहाँ तैँले आफ्नो विवाह अन्त्य गरेर यही प्राप्त गरेस् भन्‍ने चाहनुहुन्छ। तैँले चोट पाएको र कष्टदायी मार्गमा हिँडेको भए पनि, अनि तैँले विवाहको संरचनाभित्र केही अनावश्यक त्याग र सम्झौताहरू गरेको भए पनि, अन्त्यमा जे प्राप्त गर्छेस् त्यो विवाहित जीवनमा प्राप्त गर्न सकिँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरू पढेपछि, मेरो हृदय उज्यालो भयो। परमेश्‍वरले मानिसहरूका लागि विवाह सम्बन्धको नियोजन गरिदिनुभएको छ, तर विवाह सम्बन्ध मानवको गन्तव्यचाहिँ होइन। कुनै व्यक्तिको वैवाहिक जीवन सुखी र सन्तोषजनक छ कि छैन, वा त्यो टुटेर अन्त्य भएको छ कि छैन, यसको कुराको त्यो व्यक्तिले राम्रो गन्तव्य पाउँछ कि पाउँदैन भन्ने कुरासँग कुनै सम्बन्ध हुँदैन, न त यसले उसको जीवन सुखी हुन्छ कि हुँदैन भन्ने नै निर्धारण गर्छ। तैपनि, मैले विवाह सम्बन्धलाई मेरो गन्तव्य र मेरा श्रीमान्‌लाई मेरो सहारा मानेकी थिएँ, त्यसैले जब मैले मेरो विवाह सम्बन्ध टुट्दै गरेको र केवल नाम मात्रको रहेको देखेँ, तब मलाई मसँग कुनै विकल्‍प छैन भन्‍ने लाग्यो: मेरो मन भारी भयो, र मैले एक्लो र असहाय महसुस गरेँ, र अगाडिको जीवन कसरी सामना गर्ने मलाई थाहा थिएन। अहिले, मैले मेरा दृष्टिकोणहरू सत्यता अनुरूप छैनन् भन्‍ने महसुस गर्न पुगेँ। परमेश्‍वरका वचनहरूबाट, मैले के देखेँ भने, कसैको विवाह सम्बन्ध टुट्नुको अर्थ त्यो व्यक्तिको भविष्य हुँदैन वा उसको जीवन अन्धकारमय हुनेछ भन्ने हुँदैन; यो त अझ सुन्दर जीवनको सुरुवात हुन सक्छ। विगतमा, सुखी वैवाहिक जीवन जोगाउनका लागि, म घरभित्र र बाहिरका सबै काम गर्थेँ, र ढाड दुख्ने गरी दिनभरि खटिन्थेँ, र म श्रीमान्‌को मुडअनुसार पनि चल्नुपर्थ्यो। तर अझ खराब कुरा त, म आफ्नो कर्तव्यमा पूर्ण रूपमा समर्पित हुन सक्दिनथिएँ। म केवल झारा टार्ने काम गर्थेँ, र यसले मण्डलीको काममा ढिलाइ हुन्थ्यो। मलाई प्रायः बेचैनी हुन्थ्यो, मानौँ मेरो मुटुमा ढुङ्गा राखिएको छ, र म पीडा र थकानको स्थितिमा जिउँथेँ। वैवाहिक सुखको खोजले मलाई अझ बढी आत्मिक दमन र पीडा मात्र दियो। विगत केही महिनामा, चिनियाँ कम्युनिस्ट पार्टीको सतावटको कारण म घर जान सकिनँ, र जब मैले आफ्नो कर्तव्य पूरा गर्न मन स्थिर गरेँ, तब मेरो शरीरको थकाइ कम भएको महसुस भयो, र मेरो मन पहिलेभन्दा धेरै हलुका भयो। जब मैले परमेश्‍वरका वचनहरू खान र पिउन अनि ब्रदर-सिस्टरहरूसँग मण्डली जीवन जिउन आफूलाई शान्त बनाएँ, तब म केही सत्यताहरू बुझ्न सक्षम भएँ, र मेरो हृदय आनन्दले भरियो। यो मेरो जीवनका लागि साँच्चै फाइदाजनक थियो। अहिले, मसँग मेरा श्रीमान्‌को साथ र हेरचाह नभए पनि, जब म कठिनाइ र पीडाको सामना गर्छु, तब म परमेश्‍वरसँग प्रार्थना गर्छु, र परमेश्‍वरका वचनहरूको निर्देशनमा, मलाई परमेश्‍वर मेरो साथमै हुनुहुन्छ, र उहाँ नै मेरो साँचो सहारा हुनुहुन्छ भन्‍ने महसुस हुन्छ। यी कुराहरू बुझेपछि, मलाई अब आफ्नो विवाह सम्बन्ध जोगाउने चिन्ता लाग्न छोड्यो, र लामो समयदेखि दबिएको मेरो मनले, अब स्वतन्त्र महसुस गर्न थाल्यो। पछि, मैले अन्य क्षेत्रहरूमा निरन्तर आफ्नो कर्तव्य पूरा गरिरहेँ र म घर फर्किनँ।

तीन वर्षपछि एक दिन, मैले पार्कमा एउटी सिस्टरलाई भेट्ने योजना बनाएकी थिएँ, र बाटोमा मेरा श्रीमान्‌को भिनाजुले मलाई देख्नुभयो। उहाँ निकै छक्क पर्नुभयो र उहाँले मलाई नै खोजिरहनुभएको भनेर बताउनुभयो। उहाँकी श्रीमतीलाई क्यान्सर भएको थियो र उहाँको जुनसुकै बेला बित्न सक्नुहुन्थ्यो, र उहाँले मलाई उहाँको घर आउन कर गरिरहनुभयो। मैले कसरी मेरा श्रीमान्‌ले प्रायः हाम्रो छोरीलाई फोन गरेर मेरो अत्तोपत्तो सोधिरहनुहुन्थ्यो, उहाँ मलाई खोज्न मेरी आमाको घरमा पनि जानुहुन्थ्यो, र उहाँले मलाई फेला पार्न आफन्तहरूलाई फोन गरिरहनुहुन्थ्यो भन्‍ने कुरा सम्झेँ। यदि म उहाँकी दिदीको घर गएँ भने, उहाँले तुरुन्तै थाहा पाउनुहुनेछ। यदि मेरा श्रीमान्‌ले मलाई देख्नुभयो र मलाई घरमा बस्न बिन्ती गर्नुभयो भने के गर्ने? मैले मेरी बूढी सासूलाई सम्झिएँ, र यदि उहाँकी दिदी बित्नुभयो भने, उहाँको जीवन कति गाह्रो हुनेछ भनेर सोचेँ। जे भए पनि हाम्रो विवाह भएको यतिका वर्ष भयो, र म गएको झन्डै तीन वर्ष भइसक्यो, त्यसैले के उहाँले मलाई अझै पनि पहिले जस्तै सताउनुहुन्छ होला त? यसबारे सोचेपछि, म अझै पनि दोधारमा परेँ, त्यसैले मैले मौन रूपमा परमेश्‍वरसँग प्रार्थना गरेँ, मलाई निर्देशन दिन र डोर्याउन उहाँलाई बिन्ती गरेँ। प्रार्थना गरेपछि, मलाई परमेश्‍वरका वचनहरूको एउटा खण्ड याद आयो: “के जनावर र दियाबलसहरू मानिस बन्न सक्छन्? यो असम्भव छ। ठूलो रातो अजिङ्गरलाई दुष्ट काम गर्न छोड्न लगाउनु असम्भव छ; त्यसको प्रकृति दियाबलसको हो—त्यसले आँखा झिमिक्क नगरी मानिसहरूलाई मार्छ। दियाबलस र शैतान एउटै समूहका हुन्। तैँले ठूलो रातो अजिङ्गरलाई जसरी हेर्छस्, त्यसरी नै यी जनावर र दियाबलसहरूलाई हेर्नुपर्छ; यो सही हुन्छ। यदि तैँले दियाबलसहरूलाई शैतान र ठूलो रातो अजिङ्गरलाई हेर्नेभन्दा फरक तरिकाले हेरिस् भने, यसले के प्रमाणित गर्छ भने, तँलाई अझै पनि दियाबलसहरूको सारको पूर्ण बुझाइ छैन; यदि तैँले अझै पनि तिनीहरूलाई मानिसको रूपमा व्यवहार गर्छस्, तिनीहरूमा मानवता छ, केही प्रशंसनीय गुणहरू छन्, र तिनीहरूले अझै पनि छुटकारा पाउन सक्छन् भनी विश्‍वास गर्छस्, र तैँले अझै पनि तिनीहरूलाई मौका दिन आवश्यक ठान्छस् भने, तँ अज्ञानी होस्, तँ फेरि तिनीहरूको चालमा फसेको छस्, र तैँले यसको लागि मूल्य चुकाउनुपर्नेछ” (वचन, खण्ड ७। सत्यताको पछ्याइबारे। सत्यता कसरी पछ्याउने (१५))। एउटा दियाबलस सधैँ दियाबलस नै हुन्छ र ऊ कहिल्यै मानव बन्नेछैन। मेरा श्रीमान्‌ले परमेश्‍वरलाई घृणा र विरोध गर्नुहुन्थ्यो, र उहाँको सार एउटा दियाबलसको सार थियो। मैले मेरा श्रीमान्‌प्रति सहानुभूति राख्नु हुँदैनथियो, नत्र उहाँले मलाई चोट मात्र पुर्याउनुहुन्थ्यो। जेसुकै भए पनि, म फर्कनु हुँदैनथियो। त्यसपछि मैले परमेश्‍वरका जरुरी अभिप्रायहरूबारे सोचेँ। परमेश्‍वरले अझ धेरै मानिसहरू उहाँको अगाडि आउन सकून् र तिनीहरूले सकेसम्म चाँडो उहाँको मुक्ति स्वीकार गर्न सकून् भन्‍ने आशा गर्नुहुन्छ, त्यसैले यो निर्णायक घडीमा, सुसमाचारको काममा सहकार्य गर्न मैले सक्दो प्रयास गर्नुपर्थ्यो। वैवाहिक सुखको पछि लागेको कारण विगतमा आफ्ना कर्तव्यहरू राम्ररी निर्वाह नगरेकोमा मलाई पछुतो थियो। अहिले मैले यसको भर्पाइ गर्नुपर्थ्यो र म परमेश्‍वरको प्रेमको बदला दिन आफ्ना कर्तव्यहरूमा बफादार हुनुपर्थ्यो। त्यसपछि, मैले आफूलाई नयाँ विश्वासीहरूलाई मलजल गर्ने काममा समर्पित गरेँ र मैले सहज र शान्ति महसुस गरेँ। मलाई विवाह सम्बन्धको पीडाबाट उकास्नुभएकोमा म परमेश्‍वरप्रति हृदयदेखि कृतज्ञ छु।


१०. मेरा उच्च अपेक्षाहरूले मेरो छोरालाई हानि गर्यो

जब म सानी थिएँ, घरमा पाँच जना सन्तान थियौँ, र म जेठी थिएँ। मेरो बुबा धेरै वर्षसम्म घर छोडेर काम गर्नुभयो, र घरको सारा काम आमाको काँधमा पऱ्यो। आमाले अति काम गर्नुहुन्थ्यो र उहाँले कठिनाइहरूको सामना गर्नुपर्थ्यो। त्यसैले मैले तीन कक्षा पुगेपछि पढाइ छाडेँ र आमालाई घर खेतको काम गर्न सघाउन थालेँ। म सधैँजसो यति धेरै थाकेकी हुन्थेँ कि मेरो छातीदेखि ढाडसम्म सबै दुखेको हुन्थ्यो, र यस्तो खालको जिन्दगी निकै कठिन हुँदो रहेछ भन्ने लाग्थ्यो। पछि, मेरो काकाको छोराले कलेजमा प्रवेश पायो, र पूरै परिवार निकै खुसी थियो। मेरा आमाबुबाले नाम कमाएको भन्दै प्राय: उसको प्रशंसा गर्नुहुन्थ्यो। त्यो बेला, मेरो मनमा एउटा विचार आयो: पूरै जीवनमा मैले राम्रो शिक्षा पाएकी थिइनँ वा आफू केही बन्ने मौका पाएकी थिइनँ, तर पछि, मेरा छोराछोरी भएपछि, तिनीहरूलाई प्रतिभावान बनाउनेछु, ताकि हामी यो परिश्रमपूर्ण जिन्दगीबाट निस्कन सकौँ, र आफन्त र छिमेकीको प्रशंसा र आदर पाउन सकौँ, परिवारको सम्मान बढोस्।

बिहेपछि, मेरा दुई सन्तान भए। तिनीहरू प्राथमिक स्कुलमा हुँदा नै मेरी आमाले परमेश्वरमा आस्था राख्नुभयो। कहिलेकाहीँ उहाँले भेला गरी उनीहरूसँग बसेर प्रार्थना गर्नुहुन्थ्यो, अनि तिनीहरूले मेरी आमालाई पढ्न पनि सिकाए। तर त्यो बेला, म मेरा छोराछोरीले पढून् भन्ने मात्र चाहन्थेँ, त्यसैले यो देखेर मैले आमालाई भनेँ, “तपाईँलाई जेमा मन लाग्छ विश्वास गर्नुस्, तर मेरा छोराछोरीसँग भेला गरेर तिनीहरूको पढाइ नबिगार्नुहोस्।” पछि, मैले पनि परमेश्वरको आखिरी दिनहरूको काम स्वीकार गरेँ, तर छोराछोरीको पढाइ र प्रगतिमा विशेष जोड दिन्थेँ, र म कहिलेकाहीँ भेलामा सहभागी हुँदा पनि, झारा मात्र टार्थेँ। अझ धेरै पैसा कमाएर छोराछोरीलाई राम्रो शिक्षा दिन म श्रीमानसँगै कवाडी सङ्कलन गर्न जान्थेँ। हरेक दिन म बिहानदेखि बेलुकासम्म काम गर्थेँ, र यति धेरै थाक्थेँ कि मेरो पूरै शरीर दुखेको हुन्थ्यो, तरपनि आराम गर्दिनथेँ। मेरो दिमागमा एउटा मात्र सोच हुन्थ्योः जतिसुकै सङ्घर्ष गर्नुपरे पनि छोराछोरीलाई राम्रो शिक्षा दिनु छ, ताकि भोलिका दिनमा तिनीहरू राम्रो कलेजमा पढ्न सकून् र राम्रो भविष्य बनोस्। यसका लागि म लखतरान भएपनि त्यो सार्थक हुनेथ्यो!

एक पटक, म छोराछोरीलाई भेट्न घर गएँ, र आमाले मेरो छोराको प्रगति खस्केको बताउनुभयो, मलाई निकै रिस उठ्यो धेरै बेरसम्म छोरालाई गाली गर्दै भनेँ, “तँलाई लाग्छ मैले सजिलैसँग पैसा कमाउँछु? हामीजस्तो कवाडी सङ्कलन गर्नेलाई सबैले हेयको दृष्टिले हेर्छन्। के मैले यो सबै तिमीहरू दुई जनाका लागि सहेको होइन र? यदि मन लगाएर पढ्दैनौ भने, तिमीहरूले के गर्नेछौ?” छोराले सुँक्कसुँक्क गर्दै भन्यो, “आमा, मैले गल्ती गरेँ।” पछि, मलाई डर थियो, मेरी आमाले मेरा दुई बच्चालाई सम्हाल्न सक्नुहुन्न। मलाई तिनीहरूको पढाइ र स्तर खस्कनेछ भन्ने चिन्ता लाग्यो, त्यसैले मैले मेरा छोराछोरीको स्कुलको छेउमा एउटा ठाउँ भाडामा लिएँ र सानो व्यवसाय सञ्चालन गरेँ, यसरी मैले छोराछोरी हाइस्कुल नपुगेसम्म उनीहरूको पढाइ निगरानी गरेँ। ती वर्षमा, मैले आफ्नो सारा ध्यान आफ्नो केटाकेटीमा केन्द्रित गरेँ: मेरा छोराछोरीले कलेजमा प्रवेश पाऊन् भनेर, मैले उनीहरूको पढाइमा कडाइ गरेँ, र उनीहरूले अलिकति पनि फुर्सदको समय पाउँदैनथे। बाथरुममा उनीहरूले धेरैबेर लगाए भने, म छिटो गर भन्थेँ; कहिलेकाहीँ तिनीहरू बाहिर गएर खेल्न वा टीभी हेर्दै आराम गर्न खोज्थे, तर म उनीहरूलाई गाली गर्दै भन्थेँ, “आफ्नो काकालाई हेरः उहाँले प्रतिष्ठित कलेजमा पढ्न पाउनुभयो, र सम्मानित हुने जागिर पाउनुभएको छ। आफन्त र छिमेकी सबैले उहाँको प्रशंसा गर्छन्। तिमीहरूले काकाबाट सिक्नुपर्छ। तिमीहरूले अहिले कष्ट सहेर ज्ञान हासिल गर्दैनौ भने, पछि कसरी राम्रो जीवन पाउन सक्छौ? भनाइ नै छ, ‘अब्बल हुनका लागि ठूलो कष्ट सहनुपर्छ।’” कहिलेकाहीँ म तिनीहरूलाई प्रोत्साहित गर्न लगनशील भई पढेका मानिसको पुराना कथा सुनाउँथेँ। मेरा दुई छोराछोरीले असहाय हुँदै भन्थे, “आमा, अब त चुप लाग्नुस्। हामीले तपाईँले भनेको सबै याद गरिसक्यौँ। ढुक्क हुनुस्, तपाईँका लागि हामी कलेज पढेरै छाड्छौँ!” त्यो समयमा, म छोराछोरीको समय बचाउन हरेक दिन बिहान पाँच बजे उठेर नास्ता बनाउँथेँ, बेलुका खाना तयार गरेर तिनीहरूको स्कुलमा पुऱ्याउँथे। बेलुका अबेरसम्म स्कुलमा स्वअध्ययन गरेर घर आएपछि पनि तिनीहरू पढ्न बसिहाल्थे। तिनीहरू अल्छी होलान् कि भन्ने मलाई डर थियो, त्यसैले मध्यरातसम्म तिनीहरूसँगै जागै रहन्थेँ। तिनीहरूको दैनिक जीवनमा, तिनीहरूको खाना नियमित बनाउन हर तरिकाले सोच्थेँ: कार्प माछाको सुप दिमागका लागि राम्रो हो भन्ने सुनेकी थिएँ, त्यसैले म बेलाबेलामा कार्पको सुप बनाइदिन्थेँ, र विद्यार्थीको दिमागका लागि भनेर बनाइएको विशेष दुध र ब्रेन टनिक पनि किनेर ल्याइदिन्थेँ। हरेक दिन तिनीहरूले लोकल अण्डा खानुपर्थ्यो। बच्चाको शरीरका लागि राम्रो हुने कुनै कुराबारे सुन्नेबित्तिकै म किनिहाल्थेँ। मैले यो मेरा छोराछोरी जान्ने होऊन् र पढाइमा राम्रो गरून् भनेर गरेकी थिएँ। दुवै छोराछोरीले निकै मेहनत गर्थे, र श्रेणी पनि बढ्दै गयो। अन्ततः मेरी छोरी कलेजमा भर्ना भई, मेरो छोरा नमुना परीक्षा दिँदा विशिष्ट विद्यार्थीभित्र पऱ्यो। म निकै खुसी थिएँ, र मैले सोचेँ, “हामी यसरी नै अघि बढिरहयौँ भने, मेरो छोरालाई प्रमुख विश्वविद्यालयमा प्रवेश पाउन कुनै कठिनाइ हुनेछैन।” पछि, मैले मेरो छोरामा झन् कडा निगरानी राखेँ।

कलेजको प्रवेश परीक्षा नजिक आउँदै गर्दा, मेरो छोरा दबाबका कारण तनावमा हुन थाल्यो, उसलाई राति निदाउन मुस्किल पर्न थाल्यो। अन्तत, ऊ बिरामी भयो, ज्वरो र रुघाखोकी लाग्यो। औषधि र खोपले पनि असर गरेन, र उसको पढाइ निरन्तर खस्किरहेको थियो। उसको हालत देखेर मलाई निकै पीडा भयो। मलाई डर थियो, यदि उसले पढाइ गरिरह्यो भने उसको शरीरले थाम्नेछैन, तर निर्णायक क्षण आउनै लागेको थियो। मेरो छोराको बिमारी अझै सुधार भएन, र उसको श्रेणी खस्कियो। भोलिका दिनमा उसको भविष्य कसरी राम्रो होला? उसले प्रवेश परीक्षा पार गर्न सकेन भने, पछिल्ला केही वर्षको मेरो प्रयास खेर जाने थिएन र? अस्वीकार्य कुरा। मेरो छोराले राम्रो अङ्क पाएर भविष्य राम्रो बनाउन सकोस् भनेर मैले उसलाई रातदिन पढ्न लगाउनु थियो। त्यसपछि, म हरेक दिन छोराको ओछ्यानको सिरानतिर बसेर उसले पढेको हेरिरहन्थेँ। छोराले मलाई ऊतिर हेरिरहेको देख्दा असहाय भएर भन्थ्यो, “भोलिका दिनमा मेरो छोराछोरी भए भने, तपाईँले पढाएजस्तो तिनीहरूलाई पढाउँदिनँ। मैले तिनीहरूलाई केही स्वतन्त्रता दिनुपर्छ, बास्केटबल वा टेबलटेनिस खेल्न दिनुपर्छ।” छोराले यसो भनेको सुनेर मेरो मनमा चस्का हान्यो, तर भविष्यमा उसको सफल जीवनका लागि, मैले यो गर्नैपर्थ्यो। मेरो छोराको बिमारीमा अझै सुधार नआएको देख्दा म निकै चिन्तित भएँ, सोच्न थालेँ, “यदि कलेजको प्रवेश परीक्षाको समयसम्म मेरो छोराको स्वास्थ्यमा सुधार भएन भने, यसले निश्चयनै उसको प्रदर्शनमा प्रभाव पार्नेछ। परीक्षामा राम्रो गरेन भने, के मेरा पहिलेका सबै प्रयास खेर जाने थिएनन् र? हाम्रा आफन्त र छिमेकीले मलाई हाँसोको पात्र बनाउनेछन्। मैले धेरै प्रयास गरेँ, यति ठूलो मूल्य चुकाएँ तर अन्तमा मसँग केही रहेन। मेरो प्रतिष्ठा के होला?” मेरो छोराको बिमारी छिटो निको बनाउन जताततै डाक्टरसँग औषधि माग्थेँ। तर मेरो छोराको स्वास्थ्यमा अझै सुधार आएन। हरेक दिन मेरो अनुहार चिन्ताले विकृत हुन्थ्यो, र भारी सास फेर्थेँ, कहिले मेरो छोराको स्वास्थ्यमा सुधार होला भनेर सोचिरहन्थेँ। कुनै उपाय नसुझेपछि मलाई आफू इसाई हुँ भन्ने याद आयो, र मैले यी कठिनाइ परमेश्वरको हातमा सुम्पिएर उहाँमा भर पर्नुपर्छ भन्ने लाग्यो। अनि, म प्रार्थनामा परमेश्वरसामु आएँ र भनेँ, “हे परमेश्वर! मेरो छोराले उसको रोगका लागि औषधि खायो, खोप लियो तर सुधार भएको छैन। कलेजको प्रवेश परीक्षा नजिक आइसक्यो, र के गर्ने होला भनी म अलमल्ल छु। हे परमेश्वर, मेरो छोराको बिमारी चाँडै निको बनाइदिनुस्।” एक रात, म बाहिर घुमिरहेको बेला एकजना सिस्टरसँग भेट भयो। उनले आजकल मेरो स्थिति कस्तो छ भनेर सोधिन्। मैले सिस्टरलाई आफ्नो पीडा बताएँ, र उनले यसो भन्दै मसँग सङ्गति गरिन्, “हामी परमेश्वरका विश्वासी हौँ। तपाईँले आफ्नो छोराको पढाइ र अवस्थालाई परमेश्वरका हातमा सुम्पनुपर्छ परमेश्वरलाई नै यो सम्हाल्न दिनुहोस्।” ती सिस्टरले मलाई परमेश्वरका वचनको एउटा खण्ड पढेर पनि सुनाइन्ः “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिसले सधैँ आफ्नै खातिर भागदौड गरे तापनि र व्यस्त रहे तापनि उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्यलाई नियन्त्रण गर्न सक्थिस् भने, के तँ अझै सृष्टि गरिएको प्राणी नै हुनेथिइस् र? … त्यसैले परमेश्‍वरले मानिसलाई जसरी सजाय दिनुभए तापनि, न्याय गर्नुभए तापनि, यो सबै मानिसको मुक्तिको निम्ति हो। उहाँले मानिसलाई उसका शारीरिक आशाहरूबाट बञ्चित गर्नुहुने भए तापनि यो उसको शुद्धीकरणको निम्ति हो र मानिसको शुद्धीकरण ऊ बाँच्न सकोस् भन्‍ने हेतुले गरिन्छ। मानिसको गन्तव्य सृष्टिकर्ताको हातमा छ, त्यसैले कसरी मानिसले आफूलाई नियन्त्रण गर्न सक्थ्यो र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्वरका वचन सुनेपछि, मैले बुझेँ कि एउटा सृजित प्राणीका लागि उसले यस जीवनमा कति कष्ट सहने, कति आशिष् पाउने भनेर परमेश्वरले निर्धारित गरिसक्नुभएको छ कसैले त्यो बदल्न सक्दैन। मानिसले आफ्नो भाग्य र भविष्यका लागि सबै कुरा सोच्छन्, ख्याति र प्राप्तिका लागि भागदौड गरिरहन्छन्, तर जति पैसा कमाएपनि वा जति उच्च शिक्षा भएपनि तिनीहरूले आफ्नो वा अरूको भाग्य बदल्न सक्दैनन्। मैले उत्कृष्ट बन्ने र परिवारको नामलाई गौरवान्वित बनाउने, श्रेष्ठ जीवन जीउने चक्करमा आफूले साकार बनाउन नसकेको सपना छोराछोरीमाथि कसरी थोपरेको थिएँ, उनीहरूमाथि धेरै परिश्रम गरेकी थिएँ भन्ने सम्झेँ। उनीहरूलाई राम्रो शिक्षा दिन, श्रीमान र मैले सङ्घर्ष गर्दै पैसा कमायौँ, हाम्रो शरीर थाकेर लखतरान हुँदा पनि हामीले काम गरिरह्यौँ। हाम्रा छोराछोरीले सफल हुँदासम्म यी सबै कष्ट र थकान सार्थक हुन्थे। छोराछोरीले प्रतिष्ठत कलेजमा नाम निकालून् भनेर तिनीहरूलाई स्वतन्त्रता पनि दिइनँ। मेरो छोरा निकै तनावग्रस्त अवस्थामा पुग्यो, निद्रा नपुग्दा नि केही भन्ने हिम्मत गरेन। खोकी र बिमारीले ग्रस्त हुँदा पनि उसले पढेको हेर्थेँ। मैले छोराको स्नायुमा दबाब मात्र दिएँ, र उसलाई वर्णन गर्न नसकिने पीडा दिएँ। मैले उसलाई नियन्त्रण गरेँ, उसको भाग्य बदल्ने महत्त्वाकाङ्क्षा राखेँ यो परमेश्वरको सार्वभौमिकता र बन्दोबस्तप्रति समर्पित हुनु थिएन; यो परमेश्वरविरुद्धको विद्रोह थियो! यो बुझेर, मैले परमेश्वरलाई प्रार्थना गरेँ, मेरो छोराको भविष्य उहाँमा सुम्पिन इच्छुक छु भनेँ, उसले कलेजमा प्रवेश पाएपनि-नपाएपनि, चाहे जे भएपनि म छोरालाई फेरि कहिल्यै त्यसरी दबाब दिनेछैन। यसपछि, मेरो हृदयले पनि केही राहत पायो। मात्र केही दिनपछि, मैले सुनेँ कि हामी बस्ने भवनको तेस्रो तलाको एउटा केटाको तेस्रो वर्षको पढाइको दबाबका कारण अचानक दिमागको सन्तुलन बिग्रियो; दिनरात ऊ आमाबुबालाई चिच्याउँदै गाली गर्छ, “तिमीहरूले नै मलाई यस्तो बनाएको हो! तिमीहरूले नै मलाई यस्तो बनाएको हो!” त्यो बेला, म धेरै डराएँ र छोरालाई पढ्न भनेर मैले दबाब दिएका हरेक दृश्य झल्झल्ती मेरा आँखामा नाच्न थाले। मलाई चिन्ता लाग्यो कि मैले छोरालाई पढ्न यसरी नै दबाब दिइरहेँ भने, मेरो छोरा पनि त्यो केटाजस्तै होला कि? मैले मनमनै सोचेँ, “मैले छोरालाई यसरी दबाब दिइरहनु हुँदैन।” त्यस बेलादेखि, म भेलामा नियमित गई परमेश्वरका वचन खान र पिउन थालेँ, छोरालाई पढाइमा फेरि कहिल्यै दबाब दिइनँ।

पछि, मेरो छोराले अप्रत्याशित रूपमा एउटा प्रमुख विश्वविद्यालयमा प्रवेश पायो। म धेरै खुसी भएँ, तर सो खुसी सकिएपछि मेरो हृदय बेचैन भयो। किनभने परमेश्वरका वचन पढेर मैले के पनि बुझेकी थिएँ भने ज्ञानमा धेरै कयौँ नास्तिक विचार र दृष्टिकोण हुन्छन्। व्यक्तिले जति धेरै ज्ञान प्राप्त गर्छ, उति नै धेरै उसमा शैतानी विष प्रवेश हुन्छ। यी कुराले मानिसलाई परमेश्वरबाट पर लैजान्छ, उहाँलाई इन्कार गर्ने बनाउँछ, अन्तमा, उहाँले दिनुहुने मुक्ति गुमाउँछ। यदि मेरो छोरा केही वर्ष कलेज गयो र उसमा शैतानको धेरै भ्रमहरू रोपिए भने, उसलाई परमेश्वरसामु आउन गाह्रो हुनेछ, त्यसैले मैले सोचेँ, उ फर्केर आएपछि उसँग भेला गर्नेछु, उसलाई परमेश्वरका वचन खुवाउनेछु, पियाउनेछु, उसलाई परमेश्वरबाट धेरै पर हुन दिनेछैन। मैले छोराछोरी सानै हुँदा कसरी उनीहरू मेरी आमासँगै परमेश्वरमा विश्वास, प्रार्थना र भेला गर्थे भन्ने कुरा सम्झेँ, तर त्यो समयमा म उनीहरूले राम्रो शिक्षा पाउन् भन्ने मात्रै चाहन्थेँ, परमेश्वरसामु ल्याउन चाहन्नथेँ। अब, विपत्ति झन्-झन् नजिकै आएको देखेँ। मेरा छोराछोरी परमेश्वरमा विश्वास गर्दैनथे, न उनीहरूले परमेश्वरको रेखदेख र सुरक्षा प्राप्त गरेका थिए। सायद एकदिन तिनीहरूमाथि विपत्ति आउनेछ, र मर्नेछन्। म मेरा छोराछोरीलाई सुसमाचार सुनाउन र उनीहरूलाई परमेश्वरसामु ल्याउन चाहान्थेँ। त्यसैले, उनीहरू छुट्टीमा घर आउँदा म उनीहरूलाई परमेश्वरका वचन पढेर सुनाउनेछु। जब मैले उनीहरूलाई परमेश्वरका वचन पढेर सुनाएँ, उनीहरूले सुने, तर भेला गर्ने कुरा गर्नेबित्तिकै मेरो छोरो इच्छुक भएन। उसले मेरो कुरा टाल्दै भन्यो, “म धेरै व्यस्त छु! आज म जहाँ छु त्यहाँ सजिलै पुगेको होइन; यदि मैले राम्रोसँग पढिनँ भने मेरो जीवन कसरी राम्रो हुनेछ? प्रतिस्पर्धा अहिले निकै कडा छ, र सम्मानजनक जागिर पाउन सजिलो छैन। म कुरा बुझ्दिनँ: मैले मास्टर डिग्री पूरा गरिसकेँ, अहिले पीएचडी गर्दैछु—तपाईँले सधैँ चाहेको कुरा यही होइन र? मैले सफलता र पहिचान पाउनै लागेको छु, र अन्ततः जीवन राम्रो हुन लागेको छ—तपाईँ त मेरा लागि खुसी हुनुपर्ने हो। किन यस्तो लाग्दैछ कि तपाईँ अर्कै व्यक्ति बन्नुभएको छ, जसले मलाई अन्तिम क्षणमा पछि हट्न भनिरहेको छ?” मेरो छोराले भनेको कुरा सुनेर मलाई अवर्णनीय पीडा भयो। उसले भनेका हरेक शब्दमा मैले उसको कानमा हरेक दिन फुक्ने गरेका कुरा नै थिए। अहलिे, मेरो छोरा आफ्नो शोधपत्रमा व्यस्त थियो, हरेक रात ऊ राति १ बजेसम्म जागै रहन्थ्यो। बीस वर्षको उमेरतिरै उसको तालु खुइलिन थालेको थियो। मेरो छोरा निकै थकित हुने गरेको देख्दा, मलाई चिन्ता र निराशा हुन्थ्यो, त्यो बेला बच्चाहरूलाई म कसरी पढाउने गर्थेँ भन्ने सम्झेर आफैप्रति घृणा लाग्थ्यो। अहिले मैले मेरो छोरालाई प्रतिभावान् व्यक्ति बनाएकी थिएँ, तर ऊ परमेश्वरबाट पर गएको थियो।

पछि, मैले मनन गरेँ: छोराछोरीलाई ज्ञान, ख्याति र लाभ पछ्याउने तुल्याउन सक्दो गरेकी थिएँ, तर पछि, मेरा छोराछोरी भएपछि, तिनीहरूलाई प्रतिभावान् बनाउनेछु, तर, आखिरमा मैले मेरा छोराछोरीलाई के दिएँ? के मैले उनीहरूलाई साँचो खुसी दिएँ? एक दिन आत्मिक उपासना दौरान, मैले परमेश्वरका वचनको एउटा खण्ड पढेँ: “पारिवारिक बोझको सम्बन्धमा भन्नुपर्दा, हामी यसलाई दुई पक्षबाट छलफल गर्न सक्छौँ। एउटा पक्ष आमाबुबाका अपेक्षाहरू हो। हरेक आमाबुबा वा अग्रजसँग आफ्ना छोराछोरीप्रति ठूला-साना विविध अपेक्षाहरू हुन्छन्। तिनीहरू आफ्ना छोराछोरीले मेहनतसाथ अध्ययन गर्नेछन्, सुशील व्यवहार गर्नेछन्, स्कुलमा उत्कृष्ट नतिजा ल्याउनेछन्, उत्कृष्ट विद्यार्थी बन्नेछन्, र अल्छी गर्नेछैनन् भनी आशा गर्छन्। तिनीहरू आफ्ना छोराछोरीलाई शिक्षक र सहपाठीहरूले सम्मान गरून्, र तिनीहरूको ग्रेड नियमित रूपमा ८० भन्दा माथि होस् भन्‍ने चाहन्छन्। बच्चाले ६० अङ्क प्राप्त गरेमा उसलाई पिटिनेछ, र उसले ६० भन्दा कम अङ्क ल्याएमा उसले भित्तामा फर्केर आफ्ना गल्तीहरूबारे सोच्नुपर्नेछ, वा सजायस्वरूप नहल्लीकन उभिनुपर्नेछ। उसलाई खान, सुत्न, टिभी हेर्न, वा कम्प्युटरमा खेल्न दिइनेछैन, र उसलाई पहिले किनिदिने भनिएका राम्रा कपडा र खेलौनाहरू अब किनिदिइनेछैन। हरेक आमाबुबाहरू आफ्ना छोराछोरीप्रति विविध अपेक्षाहरू राख्छन् र उनीहरूमाथि ठूलाठूला आशाहरू राख्छन्। तिनीहरू आफ्ना छोराछोरीले जीवनमा सफलता पाउनेछन्, आफ्नो करियरमा फड्को मार्नेछन्, र आफ्ना पुर्खा र परिवारलाई सम्मान र गौरव दिलाउनेछन् भनी आशा गर्छन्। … त्यसोभए आमाबुबाका यी चाहनाहरूले तिनीहरूका छोराछोरीमाथि अनजानमा के-कस्ता परिणामहरू सिर्जना गर्छन्? (दबाब।) यी कुराहरूले दबाब सिर्जना गर्छन्, अनि अरू के सिर्जना गर्छन्? (बोझ।) यी कुराहरू दबाब र जन्जिर बन्छन्। आमाबुबाले आफ्ना छोराछोरीप्रति अपेक्षाहरू राख्ने भएकाले, तिनीहरूले छोराछोरीलाई ती अपेक्षाहरूअनुसार नै अनुशासनमा राख्छन्, मार्गदर्शन गर्छन्, र शिक्षा दिन्छन्; तिनीहरू आफ्ना अपेक्षाहरू पूरा गरून् भनेर छोराछोरीमा लगानी गर्ने वा उनीहरूको लागि जतिसुकै मूल्य तिर्ने कामसमेत गर्छन्। उदाहरणको लागि, आमाबुबाहरू आशा गर्छन् कि तिनीहरूका छोराछोरी स्कुलमा उत्कृष्ट बन्नेछन्, कक्षाकै उत्कृष्ट हुनेछन्, हरेक जाँचमा ९० भन्दा बढी अङ्क ल्याउनेछन्, सधैँ एक नम्बरमा आउनेछन्—वा नराम्रै भए पनि, पाँचौँ स्थानभन्दा तल कहिल्यै आउनेछैनन्। यी अपेक्षाहरू व्यक्त गरिसकेपछि, के आमाबुबाले पनि आफ्ना छोराछोरीलाई यी लक्ष्यहरूमा पुग्न मद्दत गर्न निश्‍चित त्यागहरू गरिरहेका हुँदैनन् र? (हुन्छन्।) यी लक्ष्यहरूमा पुग्नलाई छोराछोरीले बिहान सबेरै उठेर पाठहरू दोहोर्‍याउनेछन् र घोक्नेछन्, र उनीहरूलाई साथ दिन आमाबुबा पनि सबेरै उठ्नेछन्। गर्मीयाममा तिनीहरूले छोराछोरीलाई फ्यान चलाइदिने, चिसो पेय पदार्थ बनाइदिने वा आइसक्रिम किनिदिने गर्छन्। तिनीहरू बिहान उठेर सुरुमै छोराछोरीको लागि सोया दूध, डो स्टिक, र अण्डा तयार पार्छन्। विशेषगरी परीक्षाको समयमा, आमाबुबाले आफ्ना छोराछोरीलाई एउटा फ्राइ डो स्टिक र दुइटा अण्डा खान दिन्छन्, र यी चिजहरूले उनीहरूलाई १०० अङ्क ल्याउन मद्दत गर्नेछ भन्‍ने आशा गर्छन्। यदि तैँले ‘यो सबै खान सक्दिनँ, एउटा अण्डा भए पुग्छ’ भनिस् भने, तिनीहरूले यसो भन्‍नेछन्, ‘ए मूर्ख, एउटा मात्र अण्डा खाइस् भने तैँले १० अङ्क मात्र ल्याउनेछस्। आमाको लागि अर्को पनि खा त। सक्दो कोसिस गर्; यदि तैँले यो खाइस् भने, तैँले सय अङ्क ल्याउनेछस्।’ बच्चाले भन्छ, ‘म भर्खरै त उठेको, अहिले नै खान सक्दिनँ।’ ‘हुँदैन, तैँले खानैपर्छ! असल बनेर आमाले भनेको मान्। आमाले यो तेरै निम्ति गरेकी हो, त्यसैले आमाको लागि भए पनि यो खा त।’ अनि, बच्चाले मनन गर्छ, ‘आमाले निकै ख्याल राख्‍नुहुन्छ। उहाँले गर्ने सबथोक मेरै लागि हो, त्यसैले म खानेछु।’ खान त अण्डा नै खाइन्छ, तर के निलिन्छ? दबाब; हिचकिचाहट र अनिच्छा निलिन्छ। खानु राम्रो हो र आमासँग उच्च अपेक्षाहरू छन्, र मानवता र विवेकको नजरले हेर्दा यी कुराहरू स्विकार्नुपर्छ, तर समझको आधारमा हेर्दाचाहिँ, व्यक्तिले यस्तो प्रेम नकार्नुपर्छ र यस्तो कार्यशैली स्विकार्नु हुँदैन। … खासगरी, केही आमाबुबाले आफ्ना छोराछोरीले आफूलाई उछिन्न सकून् भन्‍ने आशाले र आफूले पूरा गर्ने नसकेको इच्छा छोराछोरीले पूरा गरून् भन्‍ने झनै ठूलो आशाले आफ्ना छोराछोरीमाथि विशेष अपेक्षाहरू राख्ने गर्छन्। उदाहरणको लागि, कतिपय आमाबुबा आफै डान्सर बन्न चाहेका तर तिनीहरू हुर्केको युग वा पारिवारिक परिस्थितिहरूजस्ता विविध कारणले अन्त्यमा तिनीहरूले त्यो इच्छा पूरा गर्न नसकेका हुन सक्छन्। त्यसैले, तिनीहरू त्यो इच्छा तँमाथि लाद्‌छन्। पढाइमा उत्कृष्ट हुनेहरूमध्येमा पर्न र कुनै प्रतिष्ठित विश्‍वविद्यालयमा भर्ना पाउनुपर्ने दबाबबाहेक, तिनीहरूले तँलाई नृत्य कक्षामा पनि भर्ना गरिदिन्छन्। तिनीहरूले तँलाई विद्यालयभन्दा बाहिर विविध नृत्यशैलीहरू सिक्न, कक्षामा अझ बढी सिक्न, घरमा अझ बढी अभ्यास गर्न, र कक्षामा सर्वोत्कृष्ट बन्न लगाउँछन्। अनि अन्त्यमा, तिनीहरूले तँलाई एउटा प्रतिष्ठित विश्‍वविद्यालयमा भर्ना प्राप्त गर्न मात्र नभई, तँलाई एक डान्सर बन्न पनि दबाब दिन्छन्। तेरा विकल्पहरू कि त डान्सर बन्ने कि त कुनै प्रतिष्ठित विश्‍वविद्यालयमा पढ्ने, र त्यसपछि ग्र्याजुएट स्कुलमा जाने र पी.एच.डी. गर्ने हुन्छन्। तँसित रोज्नको लागि यी दुई मार्गहरू मात्र छन्। तिनीहरूले अपेक्षाहरू राख्दै, एकातिर, तैँले स्कुलमा मेहनतसाथ अध्ययन गर्ने, एउटा प्रतिष्ठित विश्‍वविद्यालयमा भर्ना प्राप्त गर्ने, तेरा साथीहरूभन्दा अलग देखिने, र समृद्ध र गौरवशाली भविष्य बनाउने आशा गर्छन्। अर्कोतिर, तिनीहरूका अपूरा इच्छाहरू तँमाथि लाद्छन्, र तैँले तिनीहरूको निम्ति ती इच्छाहरू पूरा गर्न सक्‍ने आशा गर्छन्। यसरी, शैक्षिक क्रियाकलाप वा तेरो भावी करियरको सम्बन्धमा, तैँले एकै पटक दुई वटा बोझहरू बोक्छस्। एक अर्थमा, तैँले तिनीहरूका अपेक्षाहरू पूरा गर्नुपर्छ र तिनीहरूले तेरो लागि गरेका सबै कुराको ऋण तिर्नुपर्छ, र अन्त्यमा तेरा साथीहरूभन्दा अलग देखिने कोसिस गर्नुपर्छ ताकि तिनीहरूले राम्रो जीवनमा रमाउन सकून्। अर्को अर्थमा, तिनीहरूले आफ्नो बैँसमा हासिल गर्न नसकेका सपनाहरू तैँले पूरा गर्नुपर्छ र तिनीहरूलाई तिनीहरूका इच्छाहरू पूरा गर्न मद्दत गर्नुपर्छ। यो थकानलाग्दो कुरा हो, होइन र? (हो।) तँलाई यीमध्ये एउटा बोझ उठाउन नै गाह्रो परिसकेको हुन्छ; जुन भए पनि एउटा नै तँलाई भारी पर्छ र तैँले सास फेर्न पनि सक्दैनस्। विशेषगरी आजको अत्यन्तै तीव्र प्रतिस्पर्धाको युगमा, आमाबुबाले आफ्ना छोराछोरीमाथि लाद्‌ने विविध अपेक्षाहरू सोझै असहनीय र अमानवीय छन्; ती सम्पूर्ण रूपले अनुचित छन्। गैरविश्‍वासीहरू यसलाई के भन्छन्? भावनात्मक दबाब। गैरविश्‍वासीहरूले यसलाई जे भने पनि, तिनीहरूले यो समस्या हल गर्न सक्दैनन्, र यो समस्याको सार प्रस्ट बुझाउन सक्दैनन्। तिनीहरूले यसलाई भावनात्मक दबाब भन्छन्, तर हामी के भन्छौँ? (जन्जिर र बोझ भन्छौँ।) हामी यसलाई बोझ भन्छौँ। बोझको सम्बन्धमा भन्नुपर्दा, के त्यो कुनै व्यक्तिले बोक्नुपर्ने चिज हो त? (होइन।) यो तैँले लिने थप वा अतिरिक्त कुरा हो। यो तेरो पाटो होइन। यो तेरो शरीर, हृदय र प्राणमा भएको वा तिनलाई आवश्यक पर्ने कुरा होइन, यो पछि थपिएको कुरा हो। यो बाहिरबाट आउँछ, तँभित्रबाट होइन” (वचन, खण्ड ६। सत्यताको पछ्याइमा। सत्यता कसरी पछ्याउने (१६))। जब मैले परमेश्वरका वचनको यो खण्ड पढेँ, यसले मेरो हृदयमा घोच्यो। मैले मेरा छोराछोरीलाई यसरी नै शिक्षा दिएकी थिएँ। मलाई आफूले सानैदेखि घरखेतीको काम गर्नुपरेको, निकै कष्ट भोग्नुपरेको सानोमा नपढेर, राम्रो शिक्षा नपाएर हो भन्ने लाग्थ्यो। त्यसैले मेरा अधुरा चाहनालाई मेरा छोराछोरीमा लादेँ, तिनीहरूले राम्रोसँग पढेर प्रतिष्ठित कलेजमा प्रवेश पाउन् भन्ने कामना गरेँ, ताकि भविष्यमा उनीहरू सफल होऊन्, उत्कृष्ट होऊन् र परिवारको नाम उज्यालो बनाऊन्। यो लक्ष्य हासिल गर्न, मेरा छोराछोरीलाई सानैदेखि मैले दबाब दिएँ। सानो हुँदा तिनीहरू प्रार्थना गर्न र भेला हुन इच्छुक हुन्थे, तर मलाई यसले तिनीहरूको पढाइ बिग्रिन्छ भन्ने डर लाग्थ्यो, त्यसैले आमालाई तिनीहरूसँग भेला हुन दिन्नथेँ। तिनीहरूले खेल्नुपर्ने बेलामा मैले तिनीहरूलाई खेल्न दिइनँ, तिनीहरूको श्रेणी अलिकति पनि खस्किँदा म गाली गर्थेँ, तिनीहरूमा केही गलत विचार रोप्थेँ, दबाब दिन्थेँ। कलेजको प्रवेश परीक्षाको दबाबले छोरा बिरामी भयो; यसले उसको नतिजामा असर गर्नेछ भन्ने मलाई डर लाग्यो, त्यसैले ऊ अल्छी नहोस् भनेर म हरेक दिन उसको निगरानी गर्थेँ। मलाई उसले परीक्षा बिगार्यो भने हाम्रो सबै प्रयास खेरै जानेछ भन्ने चिन्ता लाग्थ्यो। मैले छोरामाथि निकै ठूलो दबाब थोपरेकी थिएँ। बाहिरबाट, यो सबै मैले छोराका लागि गरिरहेकोझैँ देखिन्थ्यो, तर वास्तवमा, म ऊ प्रतिष्ठित विश्वविद्यालय जाओस्, बाँकीभन्दा अलग देखियोस्, मेरो तुरही बजाओस्, मेरा आदर्श र चाहना साकार बनाओस् भन्ने चाहन्थेँ। यसलाई याद नगरी, मैले छोरालाई ठूलो भार र दबाब दिएँ, मानौँ, मैले उसलाई अदृश्य साङ्लोले बाँधिरहेकी छु। अहिले मेरो छोराले शीर्ष स्थानमा पर्ने शिक्षालयमा पढ्न पाएर मेरा चाहना पूरा भएपछि मेरो अनुहार सम्मानले चम्केको थियो, मेरो घमण्ड तृप्त भएको थियो, तर मेरो छोरा परमेश्वरबाट टाढा भएको थियो। अहिले म उसँग आस्थाको विषयमा कुरा गर्दा, ऊ टाल्ने र बहाना बनाउने गरिरहन्थ्यो, ऊ परमेश्वरका वचन पढ्ने मुडमा हुन्थेन। हरेक दिन, ऊ ख्याति र लाभको बन्धनले बाँधिएको थियो। उसले ख्याति र लाभका लागि दिमाग खियाउँथ्यो, आफ्नो सोचलाई व्यक्तिगत सम्बन्धहरूको व्यवस्थापन गर्नेबारे मै सकाउँथ्यो उसको जीवन निकै दयनीय र थकाइलाग्दो थियो। मेरो छोरा आज जस्तो थियो उसलाई त्यस्तो बनाउने म नै थिएँ।

पछि, मैले परमेश्वरका केही अरू वचन पढेँ: “उदाहरणका लागि, जब उनीहरू सानै थिए, तब तैँले उनीहरूलाई निरन्तर शिक्षा दिइस्, र भनिस्, ‘मेहनत गरेर पढ, कलेज जाऊ, स्नातकोत्तर वा विद्यावारिधि पूरा गर, राम्रो जागिर खोज, विवाह गरेर परिवार सुरु गर्नका लागि सुहाउँदो जोडी खोज, अनि त्यसपछि जीवन राम्रो हुनेछ।’ तैँले दिएको शिक्षा, हौसला र विविध स्वरूपका दबाबमार्फत उनीहरूले तैँले तोकेका मार्ग पछ्याएर जीवन जिए अनि तैँले अपेक्षा गरेको कुरा तैँले इच्छा गरेअनुसार नै हासिल गरे, र अहिले उनीहरू पछाडि फर्कनै सक्दैनन्। यदि तेरो आस्थाका कारण निश्चित सत्यताहरू र परमेश्‍वरका अभिप्राय बुझेपछि, अनि सही सोच र दृष्टिकोणहरू प्राप्त गरेपछि, अब तैँले उनीहरूलाई ती कुराहरू पछ्याउन छोड भन्‍ने कोसिस गरिस् भने, उनीहरूले उल्टै यस्तो प्रश्न गर्ने सम्भावना हुन्छ, ‘के म ठ्याक्कै तपाईंले चाहनुभएकै कुरा गरिरहेको छैनँ र? के तपाईंले मलाई सानोमा यी कुराहरू नै सिकाउनुभएको होइन र? के तपाईंले मबाट यही कुरा माग्नुभएको होइन र? अहिले तपाईं मलाई किन रोकिरहनुभएको छ? के मैले जे गरिरहेको छु त्यो गलत छ? मैले यी कुराहरू हासिल गरेको छु र अब म ती कुरामै रमाउन सक्छु; तपाईंले खुसी, सन्तुष्ट र मप्रति गर्व महसुस गर्नुपर्छ, हैन र?’ यो सुनेपछि तैँले कस्तो महसुस गर्थिस्? के तँ खुसी हुनुपर्छ कि रुनुपर्छ? के तँलाई पछुतो हुनेथिएन र? (हुनेथियो।) अब तैँले उनीहरूलाई फकाउन सक्दैनस्। यदि तैँले उनीहरू सानो छँदा उनीहरूलाई यस तरिकाले शिक्षा नदिएको भए, यदि तैँले उनीहरूलाई कुनै दबाबविना सुखी बालापन दिएको भए, अरूभन्दा उत्कृष्ट हुन, उच्च पदमा रहेर काम गर्न वा धेरै पैसा कमाउन, वा प्रसिद्धि, नाफा र हैसियतको पछि लाग्न नसिकाएको भए, यदि तैँले उनीहरूलाई असल, साधारण मानिस हुन मात्र दिएको भए, उनीहरूले धेरै पैसा कमाऊन्, धेरै रमाइलो गरून्, वा तँलाई धेरै हेरून् भन्‍ने माग नगरेको भए, र उनीहरूलाई केवल स्वस्थ र खुसी हुनू, सरल र खुसी व्यक्ति हुनू भनेको भए, सायद परमेश्‍वरमा विश्‍वास गर्न थालेपछि तँमा आएका सोच र दृष्टिकोणहरूलाई उनीहरूले सुन्ने थिए। त्यसपछि, जीवन र समाजको दबाब कम भएर अहिले उनीहरूको जीवन सुखी हुन सक्थ्यो। उनीहरूले प्रसिद्धि र नाफा हासिल नगरे पनि, कम्तीमा उनीहरूको हृदयलाई खुसी र शान्ति महसुस भएको हुनेथ्यो। तर उनीहरूको विकासका वर्षहरूमा, तेरो बारम्बारको उक्साहट र जोडका कारण, तेरो दबाबमा, उनीहरू निरन्तर ज्ञान, पैसा, प्रसिद्धि र नाफाको पछि लागे। अन्त्यमा, उनीहरूले प्रसिद्धि, नाफा र हैसियत प्राप्त गरे, उनीहरूको जीवनमा सुधार आयो, उनीहरू अझ धेरै रमाए, र उनीहरूले अझ धेरै पैसा कमाए, तर उनीहरूको जीवन शिथिल छ। तैँले हरेक पटक उनीहरूलाई देख्दा, उनीहरूको मुहारमा थकान देखिन्छ। उनीहरू घर फर्केर तँकहाँ आएपछि मात्र आफ्नो खोल खोलेर आफू थकित भएको र आराम गर्न चाहेको भन्‍ने आँट गर्छन्। तर बाहिर निस्कनेबित्तिकै उनीहरू उही मानिस रहँदैनन्—उनीहरू फेरि खोल ओढ्छन्। तैँले उनीहरूको थकित र दयनीय भाव हेर्छस्, र तँलाई उनीहरूप्रति दया लाग्छ, तर तँसित उनीहरूलाई पहिलेकै अवस्थामा फर्काउने शक्ति हुँदैन। उनीहरू फर्कनै सक्दैनन्। यो कसरी भयो? के यो तेरो अभिभावकत्वसँग सम्बन्धित छैन र? (छ।) यी कुनै पनि उनीहरूलाई स्वाभाविक रूपमा थाहा भएको वा उनीहरूले सानै उमेरदेखि पछ्याएको कुरा थिएनन्; तेरो अभिभावकत्वसँग यसको सिधा सम्बन्ध छ। उनीहरूको अनुहार देख्दा, उनीहरूको जीवन यो स्थितिमा देख्दा, के तँलाई उदास महसुस हुँदैन? (हुन्छ।) तर तँ शक्तिहीन छस्; तँसित पछुतो र दुःख मात्र बाँकी छ। तँलाई तेरो सन्तान पूर्णतया शैतानको प्रभावमा परेको छ र ऊ त्यहाँबाट फर्कन सक्दैन, र तँसित उसलाई उद्धार गर्ने शक्ति छैन भन्‍ने महसुस होला। यो तैँले अभिभावकका रूपमा आफ्नो जिम्मेवारी पूरा नगरेर भएको हो। तैँले नै उनीहरूलाई हानि गरेको, आफ्नो त्रुटिपूर्ण वैचारिक शिक्षा र मार्गदर्शनद्वारा विचलित पारेको होस्। उनीहरू कहिल्यै फर्कन सक्दैनन्, र अन्त्यमा तँसित पछुतोबाहेक केही हुनेछैन। तैँले आफ्नो सन्तानले दुःख भोगेको, यो दुष्ट समाजले भ्रष्ट तुल्याएको, जीवनका दबाबहरूले थिचेको टुलुटुलु हेर्नबाहेक केही गर्न सक्दैनस्, र तैँले उनीहरूलाई कसैगरी मद्दत गर्न सक्दैनस्। तैँले यति मात्र भन्न सक्छस्, ‘बारम्बार घर आइराख, म तिमीलाई मिठोमिठो पकाएर खुवाउनेछु।’ खानाले कस्ता समस्याहरू हल गर्न सक्छ? त्यसले केही पनि हल गर्न सक्दैन। उनीहरूको सोच परिपक्व बनिसकेको हुन्छ र त्यसले आकार लिइसकेको हुन्छ, र उनीहरू आफूले प्राप्त गरेको प्रसिद्धि र हैसियत त्याग्न इच्छुक हुँदैनन्। उनीहरू अघि बढ्न मात्र सक्छन्, पछि फर्कन सक्दैनन्। यो आमाबुबाले आफ्ना छोराछोरीहरूका प्रारम्भिक वर्षमा गलत मार्गदर्शन प्रदान गर्नु र उनीहरूमा गलत विचारहरू स्थापित गर्नुको प्रतिकूल परिणाम हो” (वचन, खण्ड ६। सत्यताको पछ्याइमा। सत्यता कसरी पछ्याउने (१९))। मैले परमेश्वरका वचनको यो खण्ड केही पटक पढेँ, हरेक पटक पढ्दा मेरो मुटु छुन्थ्यो, निकै दुःख लाग्थ्यो र पश्चतपाको आँसु बग्थ्यो। सम्झन्थेँ, छोरा सानो हुँदा कति सरल थियो, परमेश्वरमा विश्वास गर्थ्यो, हजुरआमासँग भेलामा उपस्थित हुन इच्छुक हुन्थ्यो। तर म भने, यी शैतानी दृष्टिकोणले प्रभावित थिएँ, “ज्ञानले तिम्रो भाग्य बदल्न सक्छ”, “किताबको अघि सबै कुरा फिका हुन्छ,” “दिमाग खियाउनेहरू अरुमाथि शासन गर्छन्, हात खियाउनेहरू अरुद्धारा शासित हुन्छन्,” र “आफ्नो नियति आफ्नै हातमा हुन्छ।” अनि, उत्कृष्ट बनेर परिवारलाई सम्मानित बनाउनुपर्छ भन्नेतिर लागेँ, र छोरामा यी सोचहरू रोपेँ, उसलाई ज्ञानको दलदलमा धकेलेँ, ताकि उसले सम्पूर्ण हृदयले ख्याति, लाभ र हैसियतलाई पछ्याओस्, यसबाट आफूलाई अगल गर्न नसकोस्। मैले परमेश्वरका वचनले एक ठाउँमा यस्तो भनेको देखेँ: “तँलाई तेरो सन्तान पूर्णतया शैतानको प्रभावमा परेको छ र ऊ त्यहाँबाट फर्कन सक्दैन, र तँसित उसलाई उद्धार गर्ने शक्ति छैन भन्‍ने महसुस होला। यो तैँले अभिभावकका रूपमा आफ्नो जिम्मेवारी पूरा नगरेर भएको हो। तैँले नै उनीहरूलाई हानि गरेको, आफ्नो त्रुटिपूर्ण वैचारिक शिक्षा र मार्गदर्शनद्वारा विचलित पारेको होस्। उनीहरू कहिल्यै फर्कन सक्दैनन्, र अन्त्यमा तँसित पछुतोबाहेक केही हुनेछैन।” परमेश्वरले ठ्याक्कै त्योबेला मैले महसुस गरिरहेकै मनोदशाबारे सङ्गति गरिरहनुभएको थियो। हरेक पटक छोरा घर आउँदा, मैले परमेश्वरका वचन पढेर सुनाउँथेँ, तर छोराले सधैँ खण्डन गर्थ्यो, र ती वचन अस्वीकार गर्ने हर तरिका खोज्थ्यो उसले मैले उसलाई अगाडि बढ्न नदिएको समेत भन्यो, जसले मेरो मुटुमा चस्का हान्यो। मैले मेरो छोरा हरेक दिन ख्याति र लाभका लागि दौडधूप र श्रम गरिरहेको देख्थेँ: सानो उमेरमा नै उसको कपाल झर्न थालेको थियो, हरेक दिन ऊ थकित शरीर लिएर राति अबेरसम्म पढ्थ्यो; उसले आफ्नो दिमाग सल्लाहकारहरूको सोच र शोखबारे विचार गर्न खुब खियाउँथ्यो, र उनीहरूले जे जे मन पराउँथे त्यहीअनुसार आफ्नो तरिका मिलाउँथ्यो; ऊ आफ्ना अगुवहरूको निकै सावधानीपूर्वक जिइरहेको थियो, उसले गलत काम वा कुरा गर्ला र तिनीहरूले उसको जीवन कठिन बनाइदेलान् भन्ने डर मान्थ्यो, त्यसले उसको करियरको भविष्यलाई असर गर्न सक्थ्यो। म हरेक दिन मेरो छोराको अनुहारमा मुखौटा देख्थेँ, ऊ नराम्रोसँग थाकेको हुन्थ्यो। मेरो छोरा आज यस्तो बन्नुमा मेरै दोष थियो; मैले नै उसलाई ज्ञानको पछि दौडिन प्रोत्साहित गरेँ, उसलाई हानि गरेँ। अहिले मैले बुझेँ कि यो छोरालाई प्रेम गर्नु थिएन; उसलाई हानि गर्नु थियो, ख्याति र लाभको मेरो आफ्नै पछ्याइका लागि उसलाई बलि बनाउनु थियो। मैले मण्डलीमा मेरो छोराकै उमेरका केही ब्रदर सिस्टरहरूलाई देखेँ। तिनीहरू परमेश्वरमा विश्वास गर्थे, सत्यता पछ्याउँथे, मण्डलीमा आफ्नो कर्तव्य निर्वाह गर्थे; तिनीहरू शैतानको विषले बाँधिएका थिएनन्, तिनीहरूले स्वतन्त्र र चिन्तामुक्त आरामदायी जीवन जिइरहेका थिए। यसले मलाई निकै पछुतो गरायो। यदि मैले आफ्नो छोरामा यी विचार र दृष्टिकोण नरोपेकी भए, सायद ऊ यस्तो हुँदैनथ्यो होला, ख्याति र लाभ, उच्च पद पाउन र पैसा कमाउनका खातिर यस्तो पीडादायी र असहाय जीवन जिउँदैनथ्यो होला। जब मैले यी कुरा सोचेँ, मलाई निकै पश्चात्ताप महसुस भयो र आफैप्रति घृणा लाग्न थाल्यो। मैले चिन्तन गरेँ: म आफ्ना छोराछोरीलाई कलेजमा प्रवेश गराउने चाहनामा एकोहोरो र अडिग किन थिएँ? समस्याको जड कहाँ थियो?

एक दिन, मैले परमेश्वरका यी वचन पढेँ: “शैतानले मानिसको विचारहरूलाई नियन्त्रण गर्नको लागि ख्याति र प्राप्तिको प्रयोग गर्छ, र अन्ततः मानिसहरूले ख्याति र प्राप्तिबाहेक अरू केही सोच्‍न सक्दैनन्। तिनीहरूले ख्याति र प्राप्तिका लागि संघर्ष गर्छन्, ख्याति र प्राप्तिकै लागि कठिनाइहरू भोग्छन्, ख्याति र प्राप्तिकै लागि अपमान सहन्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र त्यो बन्धन हटाउन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट अलग बस्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, यही तरिकाले शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका भयावह मनसायहरू अत्यन्तै घृणास्पद छैनन् र? सायद आज तिमीहरूले शैतानका भयावह मनसायहरूलाई देख्‍न सक्दैनौ किनभने तिमीहरूलाई व्यक्ति ख्याति र प्राप्तिविना बाँच्‍न सक्दैन भन्‍ने लाग्छ। तिमीहरूलाई त मानिसहरूले ख्याति र प्राप्तिलाई पछाडि छोडे भने, तिनीहरूले अबउप्रान्त अगाडिको बाटो देख्‍न सक्दैनन्, अबउप्रान्त आफ्ना लक्ष्यहरू देख्‍न सक्दैनन्, र तिनीहरूको भविष्य कालो, मधुरो र मलिन बन्छ भन्‍ने लाग्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्वरका वचनबाट मैले बुझेँ कि शैतानले मानिसलाई भ्रष्ट बनाउन, बहकाउन र हानि गर्न ख्याति र लाभको प्रयोग गर्छ, मानिसलाई ख्याति र लाभ मात्र पछ्याउने तुल्याउँछ। मैले सम्झेँ, मैले सानोमा राम्रो शिक्षा नपाएकीले पैसा कमाउन जाँदा धेरै कष्ट भोग्नु पऱ्यो र अरूको भेदभाव सहनु पऱ्यो। मैले धेरै ज्ञान र प्रतिष्ठा हुने मानिसलाई जहाँ जाँदा पनि अरूले प्रशंसा गरेको देख्दा, तब मलाई डाह हुन्थ्यो, अनि आफूमा ज्ञान नभएकैले अरूको सम्मान पाउन नसकेकी हुँ भन्ने ठान्थेँ, त्यसैले मैले आफ्ना आशा छोराछोरीमा राखेँ, आफूले पूरा गर्न नसकेका सपना उनीहरूले साकार पारिदिऊन् भन्ने चाहेँ। यसका लागि, मैले मेरा सारा समय खर्च गरेँ, पूरै मूल्य चुकाएँ, तितो र थकाइलाग्दो जीवन जिएँ, र छोरालाई पीडा र यातना दिएँ। पछि, मेरो छोराले ख्याति र लाभ पाए पनि ऊ परमेश्वरबाट टाढा भयो, परमेश्वरको आखिरी दिनहरूको मुक्ति गुमायो। अब मैले बुझेँ कि ख्याति र लाभको मेरो पछ्याइ शैतानले छोरा र ममाथि राखेको एक प्रकारको अदृश्य हतकडी थियो। शैताने हामीलाई लोभ्याउन र बहकाउन ख्याति र लाभ प्रयोग गऱ्यो, सत्यता पछ्याउने कुरा नसोची ख्याति र लाभ पछाडि एकोहोरो लागिपर्ने बनायो; शैतानले हामीलाई चरणबद्ध रूपमा जकड्दै लग्यो—हामी यसका लागि कष्ट सहन तयार थियौँ, परिणामस्वरूप, परमेश्वरबाट पर हुँदै गयौँ, उहाँलाई नकार्ने बिन्दुसम्म पुग्यौँ र शैतानद्वारा निलियौँ। यो शैतानको द्वेषपूर्ण अभिप्राय र षड्यन्त्र थियो। मैले आफ्नो आसपासका मानिसबारे सोचेँ: मेरो अङ्कलको छोराले कलेजमा प्रवेश पायो, तर उसले निम्न मूल विषय चुनेकोमा उसका आमाबुबाले घृणा गरे, र आफ्ना सम्पर्कहरूको प्रयोग गरेर उसलाई मूल विषय बदल्न लगाए। जसले गर्दा, उसले अत्यधिक दबाब महसुस गऱ्यो, राम्रोसँग पढ्न सकेन र पछि मानसिक सन्तुलन गुमायो। अहिले, ऊ आफ्नो जीवनलाई समेत नियन्त्रण गर्न सक्दैन। अरु धेरै बालबालिका छन्, जसले पढाइको नतिजा नराम्रो आएकाले कीटनाशक विष पिए वा भवनबाट हाम फाले। यी सबै दुखद पाठले मलाई सम्झौटो र चेतावनी दिए। वास्तवमा, मानिस जीवनमा धनी वा गरिब हुने कुरा सबै परमेश्वरका हातमा हुन्छ। ख्याति र लाभले हामीलाई पीडाबाट निकाल्न सक्दैनन्; तिनले केवल हामीलाई पीडाको भुमरीमा पुऱ्याउँछन्। शैतानले मानिसलाई कसरी हानि गर्छ भनेर देख्दा निकै घृणा लाग्छ। साथै, परमेश्वरलाई धन्यवाद, किनकि उहाँको अन्तर्दृष्टि, अगुवाइ र मार्गदर्शनद्वारा मैले मेरो पीडाको जरो पत्तो लगाएँ, र ख्याति र लाभ पछ्याउँदाको खतरनाक परिणामहरू देखेँ। अन्यथा, म अझैपनि यसको पासोमै हुने थिएँ, आफूलाई बाहिर निकाल्न सक्नेथिइनँ। यसबाट मैले मानिसलाई मुक्ति दिने परमेश्वरको इमानदार अभिप्रायको बारेमा पनि बुझ्न पाएँ। अब म शैतानको छल र हानिमा परिरहन सक्दिनँथेँ म ख्याति र लाभको बन्धन तोडेर निस्कन चाहन्थेँ, र सत्यता पछ्याउने र मुक्ति पाउने मार्गमा हिँड्न चाहन्थेँ।

पछि, मैले परमेश्वरका वचनमा छोराछोरीलाई शिक्षा दिने सही मार्ग फेला पारेँ। सर्वशक्तिमान्‌ परमेश्‍वर भन्‍नुहुन्छ: “यदि तैँले उनीहरू सानो छँदा उनीहरूलाई यस तरिकाले शिक्षा नदिएको भए, यदि तैँले उनीहरूलाई कुनै दबाबविना सुखी बालापन दिएको भए, अरूभन्दा उत्कृष्ट हुन, उच्च पदमा रहेर काम गर्न वा धेरै पैसा कमाउन, वा प्रसिद्धि, नाफा र हैसियतको पछि लाग्न नसिकाएको भए, यदि तैँले उनीहरूलाई असल, साधारण मानिस हुन मात्र दिएको भए, उनीहरूले धेरै पैसा कमाऊन्, धेरै रमाइलो गरून्, वा तँलाई धेरै हेरून् भन्‍ने माग नगरेको भए, र उनीहरूलाई केवल स्वस्थ र खुसी हुनू, सरल र खुसी व्यक्ति हुनू भनेको भए, सायद परमेश्‍वरमा विश्‍वास गर्न थालेपछि तँमा आएका सोच र दृष्टिकोणहरूलाई उनीहरूले सुन्ने थिए। त्यसपछि, जीवन र समाजको दबाब कम भएर अहिले उनीहरूको जीवन सुखी हुन सक्थ्यो। उनीहरूले प्रसिद्धि र नाफा हासिल नगरे पनि, कम्तीमा उनीहरूको हृदयलाई खुसी र शान्ति महसुस भएको हुनेथ्यो” (वचन, खण्ड ६। सत्यताको पछ्याइमा। सत्यता कसरी पछ्याउने (१९))। परमेश्वरका वचनले छोराछोरीलाई शिक्षा दिने सही मार्ग देखाउँछन्: छोराछोरीलाई शिक्षा दिँदा, उनीहरूसँग ज्ञान, हैसियत, ख्याति, लाभ पछ्याउनु पदोन्नति हुँदै जानु, वा पैसा कमाउनु भनेर माग गर्नुहुँदैन; छोराछोरीले दबाबबाट मुक्त, स्वतन्त्र र चिन्तारहित खुसी र स्वस्थ जीवन जिउन् भन्ने आशा राख्नुपर्छ। परमेश्वरका वचनबाट, मैले परमेश्वरको अभिप्राय पनि बुझेँ। मेरा छोराछोरी र म सबै सृजित प्राणी हौँ, हाम्रो भाग्य परमेश्वरका हातमा छ। हाम्रो जीवनको भाग्य, र हामीले कुन मार्ग लिनुपर्छ भन्ने कुरा परमेश्वरको सार्वभौमिकता र प्रबन्धको अधीन हुन्छ; यो हामी आफैले नियन्त्रण गर्न सक्ने कुरा होइन न म तिनीहरूको भाग्य बदल्न सक्छु। मैले गर्नसक्ने भनेको छोराछोरीका लागि प्रार्थना गर्नु, र उनीहरू घर आउँदा परमेश्वरका वचन पढेर सुनाउनु हो। अन्तमा उनीहरू परमेश्वरसामु आउने-नआउने उहाँमै निर्भर हुन्छ। मैले त केवल आफ्नो कर्तव्य र जिम्मेवारी पूरा गर्दै गर्नुपर्ने काम राम्ररी गर्नुपर्छ। कामकुराबारे मेरो दृष्टिकोण बल्ल केही हदसम्म बदलिएको थियो—यो परमेश्वरका वचनबाट हासिल भएको नतिजा थियो। अब, म केवल आफ्नो कर्तव्य निर्वाह गर्दै सत्यता पछ्याउन र परमेश्वरका वचनअनुसार जिउन चाहन्छु। यो मात्रै सार्थक र मूल्य भएको जीवन हो। परमेश्वरलाई धन्यवाद होस्!


११. सुपरिवेक्षण स्वीकार गर्दा मलाई कसरी मदत मिल्यो

सामन्था, जापान

म मण्डलीका दुईवटा समूहको सुसमाचारको कामको जिम्मेवारीमा थिएँ। केही समयअघि, मेरो वरपरका केही ब्रदर-सिस्टरहरूले वास्तविक काम नगरेको र सधैँ आफ्नो कर्तव्यमा झारा टारेको कारणले उनीहरूलाई बर्खास्त गरिएको थियो। यो देखेर, म अलि आत्तिएँ। मैले सोचेँ, मैले पक्का पनि वास्तविक काम गर्नुपर्छ र वास्तविक समस्याहरू समाधान गर्नुपर्छ, नत्र म पनि बर्खास्त गरिनेछु। एक पटकको भेलामा, अगुवाले मलाई सोध्नुभयो, “के तपाईँले हालसालै अन्य मण्डलीहरूबाट सरुवा भएर आएका ब्रदर-सिस्टरहरूसँग कर्तव्य निर्वाह गर्ने सिद्धान्तहरूबारे सङ्गति गर्नुभएको छ?” म छक्क परेँ। त्यो एउटा समस्या थियो—मैले उनीहरूलाई हाम्रो कार्यप्रवाहबारे मात्र बताएकी थिएँ, सिद्धान्तहरूबारे होइन। मैले अगुवालाई के भन्नुपर्ने हो? यदि मैले उनीहरूसँग सङ्गति गरेकी छैनँ भनेँ भने, के उहाँले मैले वास्तविक काम गरिनँ भनेर सोच्नुहोला? तर यदि मैले सङ्गति गरेकी छु भनौँ भने, त्यो साँचो हुने थिएन। मलाई अलि दोषी महसुस भयो, र भकभकाउँदै भनेँ, “मैले उनीहरूमा जे कमी थियो, त्यसकै आधारमा थोरै सङ्गति गरेँ।” अगुवाले तुरुन्तै जवाफ दिनुभयो, “यदि तपाईँले उनीहरूसँग सिद्धान्तहरू बाँड्नुभएन भने, उनीहरूले आफ्नो कर्तव्यमा कुनै दिशा पाउनेछैनन्। के त्यसरी उनीहरूले राम्रो नतिजा ल्याउन सक्छन् त? हामीले यी ब्रदर-सिस्टरहरूको संवर्धनमा ध्यान दिनुपर्छ।” जब अगुवाले मेरो समस्या औँल्याउनुभयो, तब मलाई लाजले मेरो अनुहार तातेको महसुस भयो। त्यसपछि उहाँले मेरो बारेमा के सोच्नुहोला भनेर म सोच्न थालेँ। के उहाँले मैले यस्तो आधारभूत काम पनि गरिनँ, र मैले वास्तविक काम गरिनँ भनेर सोच्नुभयो होला?

धेरै समय नबित्दै, म जिम्मेवार भएको एउटा समूहको कामको नतिजा घट्न थाल्यो र त्यस समयमा मेरो काममा धेरै समस्याहरू देखा पर्न थाले। यस्तै भइरह्यो भने हाम्रो कामको प्रभावकारितामा असर पर्छ भन्ने विचार गरेर, अगुवाले म जिम्मेवार भएका समूहहरू दुईवटाबाट घटाएर एउटामा झार्नुभयो। मलाई यो खबर सुन्दा साह्रै नरमाइलो लाग्यो। कतै अगुवाले मलाई वास्तविक काम नगर्ने व्यक्ति ठान्नुभयो कि भनेर नसोची म बस्न सकिनँ। नत्र त, उहाँले मेरो जिम्मेवारीको दायरा घटाउनुहुने थिएन। पछिल्लो समय उहाँले मेरो कामको धेरै अनुगमन गरिरहनुभएको थियो। के उहाँले म आफ्नो कर्तव्यमा मेहनती छैनँ, र म भरपर्दो छैनँ भनेर सोच्नुभएको हो? भविष्यमा मेरा अझ धेरै समस्याहरू भेट्टाउनुभयो भने के उहाँले मलाई बर्खास्त गर्नुहोला? त्यस समयमा, जब म अगुवा हाम्रो भेलामा सहभागी हुनुहुनेछ भन्ने सुन्थेँ, तब म मनमनै उहाँले कस्ता प्रश्नहरू सोध्नुहोला, र कुन कामको अनुगमन गर्नुहोला भनेर सोच्‍न थाल्थेँ। अगुवाले प्रायजसो हरेक पटक ब्रदर-सिस्टरहरूले आफ्नो कर्तव्य कसरी निर्वाह गरिरहेका छन् भनेर सोध्नुहुनेछ भनेर म अनुमान गर्थेँ, त्यसैले म भेला हुनुभन्दा पहिले नै हतार-हतार त्यसबारे बुझ्न खोज्थेँ। कहिलेकाहीँ संयोगवश समाधान गर्नुपर्ने अन्य जरुरी समस्याहरू हुन्थे, तर भोलिपल्ट अगुवाका प्रश्नहरूको जवाफ दिन नसक्ने कुरा सोच्दा, मैले वास्तविक काम नगरेको कुरा प्रकाशमा आउला भनेर म डराउँथेँ। त्यसैले म ती तत्काल सम्बोधन गर्नुपर्ने समस्याहरूलाई थाती राख्थेँ र एक-एक गरेर अरूसँग कुरा गर्न जान्थेँ। केही समयपछि, मैले अगुवा प्रायः केन्द्रित हुने कामहरूमा मात्र निरन्तर काम गरेँ, र म हरेक दिन व्यस्त रहे पनि, मेरो कर्तव्यमा राम्रो नतिजा आइरहेको थिएन—वास्तवमा, मेरो काम अझ बिग्रँदै थियो। एक पटक भेलामा अगुवाले मलाई सोध्नुभयो, “जोअनाले पहिले सुसमाचार प्रचारमा साँच्चै राम्रो गरेकी थिइन्, तर हालसालै किन कमजोर भइन्? के तपाईँलाई कारण थाहा छ?” म झसङ्ग भएँ। ओहो! म त अरू नै समस्याहरू सुल्झाउनमा पूर्ण रूपमा केन्द्रित भइरहेकी थिएँ। जोअनाले सुसमाचार प्रचारमा किन राम्रो गरिरहेकी छैनन् भन्ने मलाई थाहा थिएन। त्यसपछि अगुवाले मलाई सोधिरहनुभयो, “सुसमाचार प्रचार गर्दा जोअनाले कुन सत्यताहरूमा सङ्गति गरिरहेकी छिन्, र के उनले मानिसका धारणाहरू समाधान गरिरहेकी छिन् भन्‍ने तपाईँले जाँचबुझ गर्नुभएको छ?” त्यो प्रश्नले म झन् अत्तालिएँ। मैले त्यसबारे सोधेकै थिइनँ—अब मैले के गर्ने? यदि मैले भन्न सकिनँ भने, के अगुवाले मैले जोअनाको कामको अनुगमन गरिरहेकी थिइनँ, मैले समयमै उनका समस्याहरू पत्ता लगाएर समाधान गरिरहेकी थिइनँ, त्यसैले उनको कामको नतिजा घटिरहेको थियो भनेर सोच्नुहोला? त्यसैले मैले तुरुन्तै जोअनालाई सन्देश पठाएँ, तर उनले हेरिनन्। मलाई यति चिन्ता लाग्यो कि, मेरो हत्केलामा पसिना नै आयो। त्यसपछि मलाई अचानक के याद आयो भने, जोअनाले सुसमाचार प्रचार गर्दा आफूले के सङ्गति गरिरहेकी छु भनेर मलाई बताएकी थिइन्, त्यसैले मैले अगुवालाई तुरुन्तै बताएँ। उहाँले अरू केही भन्नुभएन, र मेरो चिन्ता अन्ततः शान्त भयो। केही समयसम्म, म अगुवाबाट सन्देश आउला भनेर डराउँथेँ, र कहिलेकाहीँ म भेला हुनुभन्दा अघिल्लो रात राम्रोसँग सुत्न पनि सक्दिनथेँ। म यस्तो नसोची बस्‍नै सक्दिनथिएँ, “अगुवाले मलाई के सोध्नुहोला? मैले कसरी जवाफ दिने?” भेलाको समय हुँदा म झन् आत्तिन्थेँ, र मेरो काममा थप समस्याहरू देखा परे भने म बर्खास्त हुनेछु भनेर चिन्ता लाग्थ्यो। म हरेक भेलामा कुनै न कुनै तरिकाले झारा टार्न सफल हुन्थेँ, तर भित्रभित्रै मलाई साह्रै दुःखी महसुस हुन्थ्यो, र यो मेरा लागि निकै थकाइलाग्दो थियो। मेरो कर्तव्यमा मसँग ऊर्जा नै हुन्थेन, र जब ब्रदर-सिस्टरहरूको काममा समस्याहरू आउँथे र उनीहरूको कामको नतिजा घट्थ्यो, तब मलाई त्यो सुल्झाउन मन लाग्दैनथ्यो। त्यस बिन्दुमा मैले म सही स्थितिमा छैनँ भन्‍ने महसुस गरेँ, त्यसैले म तुरुन्तै प्रार्थना गर्न र खोजी गर्न परमेश्‍वरसामु आएँ: “हे परमेश्‍वर, हालसालै म अगुवाले मेरो कामको सुपरिवेक्षण गर्दा साह्रै डराएकी छु। समस्याहरू देखा परे भने म बर्खास्त हुन्छु भनेर म चिन्तित छु। मलाई थाहा छ त्यो सही दृष्टिकोण होइन। म आत्मचिन्तन गर्न र आफूलाई चिन्न इच्छुक छु—कृपया मलाई निर्देशन दिनुहोस्।”

त्यसपछि मैले मेरो आत्मिक भक्तिमा परमेश्‍वरका वचनहरूको एउटा खण्ड पढेँ: “कतिपय मानिसहरू परमेश्‍वरको घरले मानिसहरूलाई निष्पक्ष व्यवहार गर्छ भनेर विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू विश्‍वास गर्छन् कि कुनै व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, उसको कर्तव्य निर्वाह गर्ने योग्यता खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के साँच्चै त्यस्तै हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँले व्यक्तिको प्रकृति सार, उसको अभिप्राय, र उसको मनोवृत्तिलाई हेर्नुहुन्छ। विशेषगरी, उहाँले कुनै व्यक्तिले गल्ती गर्दा आत्म-चिन्तन गर्न सक्छ कि सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूका आधारमा समस्याको सार छर्लङ्ग बुझ्न सक्छ कि सक्दैन, र यसरी सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। … मलाई भन, यदि कुनै व्यक्तिले गल्ती गरेको छ, तर ऊ साँचो बुझाइमा पुग्छ र पश्‍चात्ताप गर्न इच्‍छुक छ भने, के परमेश्‍वरको घरले उसलाई मौका दिँदैन र? परमेश्‍वरको छ हजार वर्षे व्यवस्थापन योजना समाप्त हुन लागेको बेला, निर्वाह गरिनुपर्ने कर्तव्यहरू धेरै छन्। तर यदि तँमा कुनै विवेक वा समझ छैन, र तँ आफ्नो उचित कार्यलाई ध्यान दिँदैनस् भने, यदि तैँले कर्तव्य निर्वाह गर्ने अवसर प्राप्त गरेको छस् तर यसलाई कदर गर्न जान्दैनस्, थोरै पनि सत्यता पछ्याउँदैनस्, र सबैभन्दा उपयुक्त समय त्यसै खेर फाल्छस् भने, तँलाई प्रकाश गरिनेछ। यदि तँ आफ्‍नो कर्तव्य निर्वाह गर्नमा निरन्तर झाराटारुवा भइरहन्छस्, र काटछाँटको सामना गर्दा तँ पटक्‍कै समर्पित हुँदैनस् भने, के परमेश्‍वरको घरले अझै पनि तँलाई कर्तव्य निर्वाह गर्न प्रयोग गर्न सक्छ? परमेश्‍वरको घरमा, शैतानले होइन सत्यताले शासन गर्छ, र सबै कुरामा परमेश्‍वरले नै अन्तिम निर्णय गर्नुहुन्छ। मानिसलाई मुक्ति दिने काम उहाँले नै गर्दै हुनुहुन्छ, र उहाँ नै सबै थोकमाथि सार्वभौमिकता राख्नुहुन्छ। तैँले कुन सही र कुन गलत भनेर विश्‍लेषण गर्न आवश्यक छैन; तैँले सुन्‍ने र समर्पित हुने मात्रै गर्नुपर्छ। काटछाँट गराइको सामना गर्दा, तैँले सत्यता स्वीकार गर्नुपर्छ र आफ्‍ना गल्तीहरू सच्याउनुपर्छ। यदि तैँले त्यसो गरिस् भने, परमेश्‍वरको घरले कर्तव्य निर्वाह गर्ने तेरो योग्यता खोस्‍ने छैन। यदि तँ सधैँ आफूलाई हटाइएला भनेर डराउँछस्, सधैँ आफूलाई सही साबित गर्न खोज्छस्, सधैँ कुतर्क प्रयोग गरेर आफ्नो बचाउ गर्छस् भने, त्यो समस्या हो। तैँले अलिकति पनि सत्यता स्विकार्दैनस्, र तँ पूर्ण रूपमा असमझदार छस् भनेर अरूले देख्नेछन्। यसले समस्या निम्त्याउँछ, र मण्डलीले तँलाई तह लगाउनुपर्ने हुन्छ। तँ आफ्नो कर्तव्य निर्वाह गर्दा सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस्। तेरो यो डर मानव आशयले दूषित हुन्छ; यही डरभित्र भ्रष्ट शैतानी स्वभावहरू, साथै शङ्का, सतर्कता, र गलतफहमी हुन्छन्। यीमध्ये कुनै पनि मनोवृत्ति व्यक्तिमा हुनुहुँदैन। तैँले सुरुमा आफ्‍नो डर, साथै परमेश्‍वरसम्‍बन्धी तेरा गलत बुझाइहरू समाधान गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के महसुस गरेँ भने, म बर्खास्त हुन डराउनुको कारण मैले परमेश्‍वरको स्वभाव र परमेश्‍वरको घरमा मानिसहरूलाई बर्खास्त गर्ने सिद्धान्तहरू नबुझ्‍नु नै रहेछ। जब मैले केही मानिसहरूलाई वास्तविक काम नगरेको कारणले बर्खास्त गरिएको देखेँ, र मेरो काममा पनि थुप्रै समस्याहरू उदाङ्गो भएका थिए, तब मलाई यदि अझै धेरै समस्याहरू देखा परे भने, अगुवाले मैले वास्तविक काम गरिरहेकी छैनँ भनेर सोच्नुहुनेछ र मलाई पनि बर्खास्त गर्नुहुनेछ भन्‍ने चिन्ता लाग्यो। त्यसैले अगुवाले मेरो कामको छानबिन गर्नुहुन्छ भनेर म गलतफहमी र सतर्कताको स्थितिमा डराउँदै जिइरहेकी थिएँ। वास्तवमा, मेरो काममा भएका समस्या र कमीकमजोरीहरू प्रकाशमा आउनु नराम्रो कुरा थिएन। त्यसले मलाई समयमै समस्याहरू पत्ता लगाउन र समाधान गर्न, अनि मेरो कर्तव्यमा मेरो प्रभावकारिता सुधार गर्न मद्दत गर्न सक्थ्यो। तर म आफैचाहिँ, सङ्कुचित र साँघुरो विचार भएकी थिएँ। जब अगुवाले मेरो कामको सुपरिवेक्षण गर्नुभयो, तब म सतर्क भएँ र मैले उहाँप्रति शङ्का गर्न थालेँ, कतै उहाँले मलाई वास्तविक काम नगर्ने र भर नपर्दो ठान्नुभयो कि भनेर सोच्न थालेँ। उहाँले मलाई अवलोकन गरिरहनुभएको छ र मलाई कुनै दिन बर्खास्त गर्नुहोला भन्‍ने मलाई लाग्थ्यो। म अनेक जुक्ति र चालबाजीले भरिएकी थिएँ। मण्डलीमा मानिसहरूलाई बर्खास्त गर्ने सिद्धान्तहरू छन्। कर्तव्यमा सानो विचलन वा गल्तीका कारण कसैलाई पनि बर्खास्त गरिँदैन। बरु, मानिसहरूलाई अधिकतम हदसम्म पश्चात्ताप गर्ने मौका दिइन्छ, र यदि तिनीहरूले परिवर्तन हुन निरन्तर अस्वीकार गरे र काममा नोक्सानी पुर्‍याए भने मात्र तिनीहरूलाई बर्खास्त गरिन्छ। मैले अरू केही ब्रदर-सिस्टरहरूको काममा पनि केही विचलन र समस्याहरू देखा परेका थिए भन्‍ने कुरा सोचेँ, तर अगुवाले त्यसकै कारणले उनीहरूलाई बर्खास्त गर्नुभएको थिएन। बरु, उहाँले उनीहरूलाई समर्थन र मद्दत गर्न सक्दो प्रयास गर्नुभएको थियो, र उनीहरूसँग सिद्धान्तहरूबारे सङ्गति गर्नुभएको थियो। त्यसपछि निरन्तर विचलनहरूको सारांश निकालेर ती सच्याउँदै गर्दा, उनीहरूले आफ्नो कर्तव्यमा राम्रो नतिजा ल्याउँदै गएका थिए। केही ब्रदर-सिस्टरहरू आफ्नो कमजोर क्षमताका कारण निश्चित कर्तव्यहरूका लागि योग्य थिएनन्। मण्डलीले उनीहरूलाई मनपरी बर्खास्त गर्नुको सट्टा क्षमता र सबल पक्षहरूअनुसार उपयुक्त कर्तव्यहरूको व्यवस्था गरिदिएको थियो। वास्तविक काम नगरेको कारणले केही मानिसहरूलाई बर्खास्त गरिएको भए पनि, उनीहरूले केही समय आत्म-चिन्तन गरेपछि र आफूलाई चिनेपछि, अनि साँचो पश्चात्ताप देखाएपछि, मण्डलीले उनीहरूलाई पदोन्नति गरेको थियो र फेरि महत्त्वपूर्ण भूमिकाहरू दिएको थियो। त्यसैले, कर्तव्यमा समस्याहरू देखा पर्दा रत्तिभर डराउनु पर्दैन। सबैभन्दा महत्त्वपूर्ण कुरा भनेको सत्यता स्वीकार गर्न र आफ्ना समस्याहरूबारे चिन्तन गर्न सक्नु हो, त्यसपछि साँचो रूपमा पश्चात्ताप गरेर परिवर्तन हुनु हो। मैले अगुवाले मेरा विचलन र समस्याहरूकै कारण मलाई बर्खास्त गर्नुभएको थिएन भन्‍ने कुरा विचार गरेँ। मैले अबदेखि सतर्क हुनु वा गलतफहमी पाल्नु हुँदैन भन्ने महसुस गरेँ। मैले मेरा समस्याहरूको सारांश निकाल्नुपर्छ र चिन्तन गर्नुपर्छ, अनि विचलनहरू सच्याउनुपर्छ। त्यसपछि म प्रार्थनामा परमेश्‍वरसामु आएँ, र मैले बर्खास्त भए पनि नभए पनि परमेश्‍वरको योजनाबद्ध कार्य र बन्दोबस्तप्रति समर्पित हुने, अनि इमानदारीपूर्वक कर्तव्य निर्वाह गर्ने इच्छा व्यक्त गरेँ। प्रार्थना गरेपछि मलाई निकै शान्तिको महसुस भयो।

पछि, मैले एउटी सिस्टरसँग मेरो स्थितिबारे खुलेर सङ्गति गरेँ। उहाँले मलाई सुपरिवेक्षण स्वीकार गर्नेबारे परमेश्‍वरका केही वचनहरू पढ्न सुझाव दिनुभयो। मैले परमेश्‍वरका वचनहरूमा यो पढेँ: “यदि परमेश्‍वरको घरले तँलाई सुपरिवेक्षण, अवलोकन, र बुझ्ने प्रयास गर्नुलाई तैँले स्विकार्न सक्छस् भने, त्यो गजबको कुरा हो। यसले तँलाई आफ्नो कर्तव्य पूरा गर्नमा, मानक पूरा गर्ने गरी कर्तव्य पूरा गर्न र परमेश्‍वरका अभिप्रायहरू पुरा गर्न सक्षम हुनमा मदत गर्छ। यसबाट तँलाई फाइदा र सहयोग पुग्छ, यसमा कुनै पनि घाटा छैन। तैँले एक पटक यो सिद्धान्त बुझिसकेपछि, अगुवा, कामदार, र परमेश्‍वरका चुनिएका मानिसहरूको सुपरिवेक्षणप्रति तँमा प्रतिरोध वा सावधानीको भावना हटिसकेको हुनुपर्ने होइन र? कहिलेकाहीँ कसैले तँलाई बुझ्ने प्रयास गर्दा, अवलोकन गर्दा, र तेरो कामलाई सुपरिवेक्षण गर्दा पनि, यो तैँले मनमा लिनुपर्ने कुरा होइन। म किन यसो भन्दै छु? किनभने अहिलेका तेरा कामहरू, तैँले निभाउने कर्तव्य, र तैँले गर्ने कुनै पनि काम कुनै एक व्यक्तिको निजी मामला वा व्यक्तिगत जागिर होइन; ती परमेश्‍वरको घरको कामसँग सम्‍बन्धित हुन्छन् र परमेश्‍वरको कामको एउटा पाटोसँग जोडिएका हुन्छन्। त्यसकारण, जब कसैले तँसँग खुला हृदयले कुरा गर्ने र यस दौरान तेरो अवस्था कस्तो छ भनेर पत्ता लगाउने कोसिस गर्दै तँलाई थोरै सुपरिवेक्षण गर्छ वा नियालेर हेर्छ, वा तँलाई गहिराइमा बुझ्ने प्रयास गर्छ, अनि कहिलेकाहीँ तिनीहरूको मनोवृत्ति केही कठोर भएको बेला तिनीहरूले तँलाई अलि काटछाँट गर्छन्, अनुशासनमा राख्छन्, र हप्काउँछन्, तब यो सबै परमेश्‍वरको घरको कामप्रतिको तिनीहरूको कर्तव्यनिष्ठ र जिम्मेवार मनोवृत्तिकै कारणले गर्दा हो। तैँले कुनै नकारात्मक विचारहरू बोक्नु हुँदैन, र नकारात्मक भावनाले प्रतिक्रिया दिनु हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनहरू पढ्दा मलाई अन्तर्दृष्टि मिल्यो। हामीले पाएका कामहरू व्यक्तिगत मामिला होइनन्। ती महत्त्वपूर्ण मामिलाहरू हुन्, जसमा मण्डलीको काम र हाम्रा ब्रदर-सिस्टरहरूको जीवन प्रवेश समावेश हुन्छ। जब अगुवा र कामदारहरूले हाम्रो कर्तव्यको निरीक्षण र छानबिन गर्छन्, तब उनीहरूले जे गर्नुपर्ने हो त्यही गरिरहेका हुन्छन्। यो हाम्रो कर्तव्य र मण्डलीको कामको लागि लाभदायक हुन्छ। सबैसँग भ्रष्ट स्वभावहरू हुन्छन्। हामीले सत्यता प्राप्त गर्नुअघि, हाम्रो जीवन स्वभाव परिवर्तन हुनुअघि, हामी भरपर्दो वा विश्वासयोग्य हुँदैनौँ। यदि हाम्रो सुपरिवेक्षण गरिएन भने, हामी कुनै पनि क्षण आफ्नै बाटोमा लाग्ने सम्भावना हुन्छ। हामी आफ्नो काममा स्वेच्‍छाचारी र धूर्त अनि चिप्लो हुनेछौँ, र हामीले मण्डलीको काममा बाधा दिने र अवरोध पुर्‍याउने कामहरू गर्नेछौँ। त्यसैले, अगुवाहरूले हाम्रो कामको सुपरिवेक्षण गर्दा यो हामीलाई हाम्रो कर्तव्य राम्रोसँग निर्वाह गर्न मद्दत गर्न, र मण्डलीको कामको सुचारु प्रगतिका लागि गरिएको हुन्छ। मलाई याद छ, पहिला जब अगुवाले मैले नयाँ टोली सदस्यहरूसँग सुसमाचार प्रचारका सिद्धान्तहरू बाँड्नमा ध्यान केन्द्रित गरेकी थिइनँ भनेर उल्लेख गर्नुभयो, त्यो वास्तवमै मेरो कर्तव्यमा भएको एउटा विचलन थियो। मैले आफ्नो कर्तव्यमा प्रगति गर्नेबारे सोचिरहेकी थिइनँ, बरु म त यथास्थितिमा सन्तुष्ट थिएँ, त्यसैले म कामसँग परिचित नभएका ब्रदर-सिस्टरहरूलाई समय बित्दै जाँदा बिस्तारै सिकाउन सकिन्छ, र त्यसले हाम्रो कामको प्रभावकारितामा असर गर्नेछैन भन्‍ने सोच्थेँ। मेरो कर्तव्यप्रतिको त्यो मनोवृत्ति वास्तवमा परमेश्‍वरको लागि घृणित थियो, र यदि मैले यसलाई परिवर्तन गरिनँ भने, समयसँगै यसले मण्डलीको काममा बाधा पुर्‍याउने मात्र होइन, मेरो आफ्नै जीवन प्रवेशमा पनि हानि पुर्‍याउने थियो। जब अगुवाले यो समस्या याद गरेर मलाई औँल्याउनुभयो, त्यसबेला यदि मैले समयमै आत्म-चिन्तन गरेर मेरा विचलनहरू सच्याउन सकेको भए, त्यो मेरा लागि निकै लाभदायक हुनेथियो। र जब-जब अगुवाले मेरो कामको जाँच गर्नुभयो, तब-तब उहाँले मैले सामान्यतया देख्न नसक्ने केही समस्याहरू औँल्याउनुभयो। यसरी, मेरो काममा रहेका धेरै समस्याहरू ढिलाइ नभई समाधान हुन सक्थे, र मैले अभ्यासको बाटो र कर्तव्यमा एउटा दिशा पाउन सक्थेँ। यो सबै महसुस गरेपछि, म कति मूर्ख रहेछु भन्ने महसुस गरेँ, र म पछुतोले भरिएँ। यदि मैले स्वेच्छाले अगुवासँग मेरा काममा भएका विचलनहरू बाँड्न सकेकी भए, यी समस्याहरू धेरै पहिले नै समाधान हुन सक्थे, र सुसमाचार सम्बन्धी हाम्रो कामले नोक्सानी बेहोर्नुपर्ने थिएन।

पछि, मैले आफैबारे चिन्तन गरेँ। म किन सधैँ अगुवाको सुपरिवेक्षण र बर्खास्त हुने कुराबाट डराइरहेकी थिएँ? समस्याको जड के थियो त? मैले मेरो आत्मिक भक्तिमा परमेश्‍वरका वचनहरूको यो खण्ड पढेँ: “यदि तिमीहरू अगुवा वा कामदार हौ भने, के तिमीहरूलाई परमेश्‍वरको घरले तिमीहरूको कामबारे सोधपुछ र सुपरिवेक्षण गर्छ भन्‍ने डर लाग्छ? के तिमीहरूलाई परमेश्‍वरको घरले तिमीहरूको कामका त्रुटि र विचलनहरू पत्ता लगाएर तिमीहरूलाई काटछाँट गर्नेछ भन्‍ने डर लाग्छ? के तिमीहरूलाई तिमीहरूको वास्तविक क्षमता र कदबारे माथिलाई थाहा भएपछि, उसले तिमीहरूलाई फरक नजरले हेर्नेछ र तिमीहरूलाई बढुवा गर्नेबारे विचार गर्नेछैन भन्‍ने डर लाग्छ? यदि तँसित यी डर छन् भने, यसले तँ मण्डलीको कामका निम्ति होइन, ख्याति र हैसियतका लागि काम गर्न प्रेरित भइरहेको छस् भन्ने साबित गर्छ, जसबाट तँमा ख्रीष्टविरोधीको स्वभाव छ भन्ने प्रमाणित हुन्छ। यदि तँमा ख्रीष्टविरोधीको स्वभाव छ भने, तँ ख्रीष्टविरोधीहरूको मार्गमा हिँड्ने, र तैँले ख्रीष्टविरोधीहरूले गरेको सबै दुष्टता गर्ने ठूलो सम्भावना हुन्छ। यदि तेरो हृदयमा परमेश्‍वरको घरले तेरो कामको सुपरिवेक्षण गर्छ भन्ने डर छैन, र तँ माथिले सोधेका प्रश्‍न र सोधपुछको साँचो जवाफ केही नलुकाई, र आफूलाई थाहा भएजति दिन सक्छस् भने, तेरो कुरा सही वा गलत जे भए पनि, तैँले जस्तो भ्रष्टता प्रकट गरे पनि—तैँले ख्रीष्टविरोधीको स्वभाव प्रकट गरे पनि—तँलाई कदापि ख्रीष्टविरोधीका रूपमा चित्रण गरिनेछैन। मुख्य कुरा भनेको तैँले आफ्नो ख्रीष्टविरोधी स्वभाव चिन्न सक्छस् कि सक्दैनस्, र यो समस्या हल गर्न सत्यता खोज्न सक्छस् कि सक्दैनस् भन्ने हो। यदि तँ सत्यता स्विकार्ने व्यक्ति होस् भने, तेरो ख्रीष्टविरोधी स्वभाव समाधान गर्न सकिन्छ। यदि तँलाई आफूमा ख्रीष्टविरोधीको स्वभाव छ भन्ने कुरा राम्ररी थाहा भएर पनि त्यो समाधान गर्न सत्यता खोज्दैनस्, यदि तँ आइपर्ने समस्याहरू लुकाउने वा समस्याबारे झूट बोल्ने र जिम्मेवारी पन्छाउने कोसिससमेत गर्छस्, अनि काटछाँटमा पर्दा सत्यता स्विकार्दैनस् भने, यो गम्भीर समस्या हो, र तँ ख्रीष्टविरोधीभन्दा फरक होइनस्। तँ आफूमा ख्रीष्टविरोधीको स्वभाव छ भन्‍ने जानेर पनि किन यसलाई सामना गर्ने आँट गर्दैनस्? किन तँ यसलाई खुलस्त रूपमा लिएर यसो भन्‍न सक्दैनस्, ‘यदि माथिबाट मेरो कामबारे सोधपुछ गरिन्छ भने, म आफूलाई थाहा भएको सबै कुरा भन्‍नेछु, र यदि मैले गरेका खराब कुराहरू खुलासा भए पनि, र माथिलाई थाहा भएपछि उसले मलाई प्रयोग गर्न छोडे पनि, र मैले आफ्‍नो हैसियत गुमाए पनि, म आफूले भन्‍नुपर्ने कुरा स्पष्ट रूपमा भन्‍नेछु’? परमेश्‍वरको घरले तेरो कामको सुपरिवेक्षण र सोधपुछ गर्नेछ भन्‍ने डरले तँ सत्यताभन्दा बढी हैसियतलाई बहुमूल्य ठान्छस् भन्‍ने प्रमाणित गर्छ। के यो ख्रीष्टविरोधीको स्वभाव होइन र? हैसियतलाई सबैभन्दा माथि राख्‍नु ख्रीष्टविरोधीको स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरका वचनहरूले म किन अगुवाले मेरो कामको सुपरिवेक्षण गर्दा डराउँथेँ भन्ने कुराको जड उदाङ्गो पारिदिए। म आफ्नो हैसियतमा धेरै लिप्त भएकी थिएँ। म अगुवाले मेरो कर्तव्यमा रहेका समस्याहरू पत्ता लगाउनुहुनेछ, अनि मैले वास्तविक काम गरिनँ भनेर सोच्नुहुनेछ र मलाई बर्खास्त गर्नुहुनेछ भनेर डराउँथेँ। त्यसैले आफ्नो हैसियत जोगाउन, मैले गर्नुपर्ने महत्त्वपूर्ण र अत्यावश्यक काम नगरी, कर्तव्यमा देखावटी र सतही काम मात्र गरेँ। फलस्वरूप, सुसमाचारको कामको नतिजा घट्यो। म कति स्वार्थी र घृणास्पद थिएँ! जोसँग साँच्चै परमेश्‍वरको डर मान्ने हृदय हुन्छ, उनीहरूले आफ्नो कर्तव्यमा मण्डलीको कामलाई पहिलो प्राथमिकता दिन्छन्। मण्डलीको कामको रक्षा गर्न, उनीहरू बरु आफ्नो नाम र हैसियतमा आँच आएको हेर्न चाहन्छन्। उनीहरू आफ्नो कर्तव्यमा परमेश्‍वरको छानबिन र ब्रदर-सिस्टरहरूको सुपरिवेक्षणलाई स्वीकार गर्न सक्छन्। उनीहरूको हृदय सरल र इमानदार हुन्छ। तर म आफैचाहिँ, मैले आफ्नो नाम र हैसियत कसरी जोगाउने भन्ने मात्र सोचेँ, र आफ्नो हैसियत सुरक्षित गर्न मण्डलीको काममा नोक्सानी भएको सहन पनि तयार थिएँ। मैले ख्रीष्ट विरोधीहरूले कसरी अरू सबै कुराभन्दा हैसियतलाई महत्त्व दिन्छन् र हैसियत पाउन जस्तोसुकै हदसम्म पनि जान्छन् भन्‍ने कुरा सोचेँ। मेरो व्यवहारले ठ्याक्कै ख्रीष्ट विरोधीको स्वभाव प्रकट गरिरहेको थियो। मैले जति धेरै यसबारे सोचेँ, उति नै मैले जिइरहेको र प्रकट गरिरहेको कुरा कुनै निष्ठा वा मर्यादा नभएको कुनै जोकरको व्यवहारजस्तो लाग्यो। मलाई आफैदेखि घिन लाग्यो। म हृदयको गहिराइदेखि नै एक सोझो र सम्मानित व्यक्ति बन्न चाहन्थेँ। मैले परमेश्‍वरका यी वचनहरू सम्झिएँ: “सत्यतालाई प्रेम गर्नेहरूले सत्यता अभ्यास गर्न र इमानदार मानिस हुन रोज्छन्। यो सही मार्ग हो र यो परमेश्‍वरद्वारा आशिषित हुन्छ। यदि व्यक्तिले सत्यता प्रेम गर्दैन भने, उसले के रोज्छ? तिनीहरूले आफ्नो प्रतिष्ठा, हैसियत, मर्यादा र निष्ठाको खोल कायम राख्‍न झुटहरू प्रयोग गर्न रोज्छन्। यसका लागि बरु तिनीहरू सत्यता अभ्यास गर्नुभन्दा छली मानिस हुन्छन् अनि परमेश्‍वरद्वारा घृणा र इन्कार गरिन्छन्। त्यस्ता मानिसहरू सत्यताप्रति वितृष्णा राख्ने र परमेश्‍वरलाई इन्कार गर्नेहरू हुन्। तिनीहरू आफ्नै प्रतिष्ठा र हैसियत रोज्छन्; तिनीहरू छली मानिस बन्‍न चाहन्छन्। तिनीहरू परमेश्‍वर खुसी बन्‍नुहुन्छ कि हुन्‍न वा उहाँले तिनीहरूलाई मुक्ति दिनुहुन्छ कि हुन्‍न भनेर वास्ता गर्दैनन्। के त्यस्ता मानिसहरूले परमेश्‍वरबाट अझै पनि मुक्ति पाउन सक्छन् त? निश्‍चय नै सक्दैनन्, किनकि तिनीहरूले गलत मार्ग रोजेका छन्। तिनीहरू ढाँटेर अनि छल गरेर मात्र जिउन सक्छन्; तिनीहरू हरदिन झूट बोल्ने र त्यसलाई ढाकछोप गर्ने, अनि आफ्नो सफाइ दिन दिमाग खियाउने पीडादायी दिनहरू मात्र बिताउन सक्छन्। यदि तँ झूटहरूले तैँले चाहने प्रतिष्ठा, हैसियत, आडम्बर र घमण्ड कायम राख्‍न सक्छन् भनेर सोच्छस् भने, तँ पूरै गलत छस्। वास्तवमा, झूटहरू बोलेर, तैँले आफ्नो आडम्बर र घमण्ड अनि आफ्नो मर्यादा र निष्ठा कायम राख्‍न नसक्‍ने मात्र होइन, त्योभन्‍दा पनि खराब कुरा त, तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउँछस्। तैँले त्यो बेला आफ्नो प्रतिष्ठा, हैसियत, आडम्बर, र घमण्ड कायम राख्न सके पनि, तैँले सत्यता त्यागेको र परमेश्‍वरलाई धोका दिएको हुन्छस्। यसको मतलब, तैँले उहाँबाट मुक्ति पाउने र सिद्ध पारिने तेरो मौका पूर्णतया गुमाएको हुन्छस्, जुन सबैभन्दा ठूलो क्षति र अनन्त पछुतो हो” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरू मनन गर्दा मलाई लाज लाग्यो। आफ्नो नाम र हैसियत देखौटी रूपमा जोगाउन झूटमा भर परेर, मैले आफूलाई साह्रै बाठो ठानेकी थिएँ, तर मैले एक इमानदार व्यक्ति बन्ने मौका गुमाइरहेकी थिएँ, अझ बढी त, मैले मुक्ति र सत्यता प्राप्त गर्ने मौका गुमाइरहेकी थिएँ। त्यो कहिल्यै भरपाई गर्न नसकिने क्षति थियो। मैले आफ्नो नाम र हैसियत जोगाउन बारम्बार झूट र चालबाजी प्रयोग गरेँ, तर परमेश्‍वरले हरेक कुरा जाँच्नुहुन्छ। मैले मानिसहरूलाई केही समयका लागि मूर्ख बनाउन सक्थेँ, तर म परमेश्‍वरको छानबिनबाट कहिल्यै उम्कन सक्दिनथेँ। मैले वास्तविक काम नगरेको र त्यसले काममा पुर्‍याएको नोक्सानी ढिलोचाँडो प्रकाशमा आउने नै थियो। परमेश्‍वरको स्वभावले कुनै चिढ्याइ सहँदैन। यदि मैले पश्चात्ताप गरिनँ, बरु झूट बोल्ने अनि आफ्नो हैसियत जोगाउने काम मात्र गरिरहेँ भने, ढिलोचाँडो म बर्खास्त हुने नै थिएँ। मैले ती झूटा अगुवाहरू र ख्रीष्ट विरोधीहरूका बारेमा सोचेँ। उनीहरूले नाम र हैसियतका लागि मात्र काम गरे, र वास्तविक काम पटक्कै गरेनन्। उनीहरूमध्ये कतिपय त आफ्नो नाम र हैसियत जोगाउन मण्डलीको काममा अवरोध गर्न र बाधा दिन समेत तयार थिए, र अन्ततः तिनीहरूले धेरै दुष्ट कामहरू गरे, अनि तिनीहरू प्रकाश पारिए र हटाइए। मैले अहिले परमेश्‍वरको घरको सबैभन्दा महत्त्वपूर्ण काम भनेको राज्यको सुसमाचार फैलाउनु हो भन्ने कुरा पनि सोचेँ। तर सुसमाचारको कामको जिम्मेवारीमा भएको व्यक्तिको रूपमा, म सुसमाचारको काममा प्रेरक शक्ति बन्नु त कता हो कता, उल्टै आफ्नो नाम र हैसियत जोगाउने प्रयास गर्दै, मैले हाम्रो सुसमाचारको काममा बाधा पुर्‍याइरहेकी थिएँ। मेरो व्यवहारको आधारमा, मलाई त बर्खास्त नै गरिनुपर्ने थियो। आफ्नो कर्तव्य निर्वाह गर्न निरन्तरता दिन पाउनु नै मेरा लागि परमेश्‍वरको ठूलो सहिष्णुता थियो। यो सबै महसुस गरेपछि, म प्रार्थना गर्न र पश्चात्ताप गर्न परमेश्‍वरसामु आएँ, आफ्नो गलत खोजलाई परिवर्तन गर्न, मेरो बारेमा अगुवाको सुपरिवेक्षण स्वीकार गर्न, र आफ्नो कर्तव्य राम्रोसँग निर्वाह गर्न सक्दो प्रयास गर्न तयार भएँ।

पछि मेरो आत्मिक भक्तिमा, मैले परमेश्‍वरका वचनहरूको एउटा खण्ड पढेँ जसले मलाई अभ्यासको बाटो देखायो। परमेश्‍वरका वचनहरूले भन्छन्: “अरूको रेखदेख, जाँच, र निरीक्षणलाई स्वीकार गर्न सक्‍ने मानिसहरू नै सबैभन्दा समझदार हुन्छन्, तिनीहरूमा सहनशीलता र सामान्य मानवता हुन्छ। जब तैँले तेरो तरिका गलत छ वा तैँले भ्रष्ट स्वभाव प्रकट गर्छस् भनेर पत्ता लगाउँछस्, तब यदि तैँले मन खोलेर मानिसहरूसँग कुराकानी गर्न सक्छस् भने, यसले तेरो वरिपरिका मानिसहरूलाई तेरो सुपरिवेक्षण गर्न मद्दत गर्नेछ। सुपरिवेक्षण स्वीकार गर्नु अवश्य नै अत्यावश्यक कुरा हो, तर मुख्य कुरा भनेको परमेश्‍वरलाई प्रार्थना गर्नु, उहाँमा भरोसा गर्नु, र निरन्तर आत्मजाँच गर्नु हो। विशेष गरी जब तैँले गलत मार्ग लिएको हुन्छस् वा कुनै गलत काम गरेको हुन्छस्, वा जब तैँले स्वेच्छाचारी र तानासाही शैलीमा काम गर्न लागेको हुन्छस्, अनि तेरो नजिक रहेको कसैले तँलाई यो कुरा औँल्याउँछ र सचेत गराउँछ, तब तैँले त्यो कुरा स्वीकार गर्नैपर्छ र तुरुन्तै आत्मचिन्तन गर्नुपर्छ, र आफ्‍नो गल्ती स्वीकार गरेर सुधार गर्नुपर्छ। यसले तँलाई ख्रीष्टविरोधीहरूका मार्गमा कदम चाल्‍नबाट रोक्‍न सक्छ। यदि कसैले तँलाई यसरी सहयोग गरिरहेको र सचेत गराइरहेको छ भने, के तैँले थाहै नपाई सुरक्षा पाइरहेको हुँदैनस् र? तेरो लागि, यो एक प्रकारको सुरक्षा हो” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरलाई धन्यवाद होस्! अभ्यासको बाटो पाएपछि मलाई ठूलो छुटकारा महसुस भयो र म अब अगुवाको सुपरिवेक्षण र मेरो कामबारेको सोधपुछप्रति सतर्क हुन छोडेँ। साथै, मैले आफ्ना समस्याहरू लुकाउन छोडेँ, बरु वास्तविक काम गर्न र वास्तविक समस्याहरू समाधान गर्नमा ध्यान केन्द्रित गर्न थालेँ। जब अगुवाले मेरो कामबारे सोध्नुहुन्थ्यो, तब मलाई त्यस्तो बाँधिएको महसुस हुँदैनथ्यो, र म सचेत भई परमेश्‍वरको छानबिन स्वीकार गर्न र एक इमानदार व्यक्ति बन्ने अभ्यास गर्न सक्षम भएँ। मैले कुनै काम राम्रोसँग नगर्दा म त्यसलाई स्वीकार गर्न सक्थेँ, र मैले आफ्नो नाम र हैसियत जोगाउन छोडेँ। जब अगुवाले मेरो काममा समस्याहरू भेट्टाउनुहुन्थ्यो, तब उहाँले मेरो बारेमा के सोच्नुहोला वा मलाई बर्खास्त गर्नुहोला कि भनेर सोच्न छोडेँ, बरु जतिसक्दो चाँडो कुराहरू सुधार्ने र आफ्नो काम राम्रोसँग गर्नेबारे मात्र सोच्थेँ। यी सबै कुरा अभ्यासमा लगाएदेखि मलाई साँच्चै सहज महसुस भएको छ, र खुलेर आफ्नो कर्तव्य निर्वाह गर्नु साँच्‍चै आनन्दमय कुरा हो।


१२. आफ्‍नो बाहिरी भेष हटाएर इमानदार व्यक्ति बन्दा

छङछियान, चीन

२०२२ मा, म मण्डली अगुवाको रूपमा निर्वाचित भएँ। मलाई म सायद सबै पक्षमा राम्रै छु, नत्र ब्रदर-सिस्टरहरूले मलाई छान्ने थिएनन् भन्‍ने लागेको थियो। एक पटक, एउटा भेलामा, सुसमाचार डिकन सिस्टर ली यु, आफ्नो क्षमता कमजोर छ भनेर आफूलाई सीमित गर्ने स्थितिमा जिइरहेकी थिइन्। उनी निकै नकारात्मक थिइन् र उनले हार मान्न चाहन्थिन्। मलाई ली युको क्षमता त्यति नराम्रो छैन भन्‍ने थाहा थियो। उनी मुख्य रूपमा भ्रष्ट स्वभावको समस्याको कारण हार मान्न चाहन्थिन्। मैले मनमनै सोचेँ, “म भर्खरै मण्डली अगुवा भएको छु, र यस्ता समस्याहरू आउँदा, मैले तीबारे सङ्गति गरेर छिट्टै समाधान गर्नुपर्छ। यसले मलाई काममा सक्षम देखाउनेछ र ली युले पनि मलाई अनुमोदन गर्नेछिन्।” म पनि कुनै बेला ली यु जस्तै स्थितिमा थिएँ भन्ने सोचेर, मैले त्यतिबेला पढिरहेको परमेश्‍वरका वचनहरूको एउटा खण्ड खोजेँ, र परमेश्‍वरका तिनै वचनहरूको आधारमा आफ्नो बुझाइ बाँडे। उनले सहमति जनाएको देख्दा, मलाई मनमा खुसी लाग्यो। त्यसपछि, ली युले मलाई सोधिन्, “त्यसोभए तपाईंले पछि कसरी अभ्यास र प्रवेश गर्नुभयो?” म तुरुन्तै अत्तालिएँ, किनभने मसँग त्यतिबेला थोरै मात्र बुझाइ थियो र मैले अभ्यास र प्रवेश गरेकै थिइनँ। मैले मनमनै सोचेँ, “मैले आफ्नो बुझाइ त राम्ररी सङ्गति गरेँ, तर अभ्यास र प्रवेशको कुरा आउनेबित्तिकै मसँग भन्नलाई केही छैन। ली युले मेरो बारेमा के सोच्नेछिन्? यसरी त हुँदैन। मैले अगाडि बढ्ने बाटोको बारेमा सङ्गति गर्ने उपाय खोज्नैपर्छ।” समस्या समाधान गर्ने उपाय निकाल्न मेरो दिमाग चल्न थाल्यो, र मैले चुपचाप आफ्नो अनुभवका छुटेका भागहरू ढाकछोप गरेँ। अनि मैले त्यतिबेला पढेका परमेश्‍वरका वचन र आफूले बुझेका कुरा मात्र गरेँ। जब मैले अनुभव नै नगरेका कुराहरू आए, तब मैले तिनलाई छोडिदिएँ, र त्यसपछि परमेश्‍वरका वचनबारेको मेरो हालसालैको बुझाइको कुरा गरेँ। यसरी टालटुल पारेर मैले आखिरमा मेरो सङ्गति टुङ्ग्याएँ। जब मैले ली युको कुनै प्रतिक्रिया देखिनँ, तब मलाई भित्रभित्रै साह्रै निराशा लाग्यो, र सोचेँ, “मेरो वास्तविक स्तर खुलासा भयो, र अब ली युले मलाई हेप्नेछिन्।” पछि, जब हामीले सुसमाचारको कामबारे कुरा गर्‍यौं, तब ली युले अझै केही प्रश्नहरू सोधिन्। इज्जत जोगाउन मैले केही समाधानहरू प्रस्ताव गर्न चाहे पनि, लामो समयसम्म घोरिँदा पनि मैले कुनै काम लाग्ने सुझावहरू निकाल्न सकिनँ। त्यसपछि मैले सोचेँ, म अहिले मण्डली अगुवा हुँ, र जेसुकै भए पनि, मैले अगाडि बढ्ने बाटो देखाउनैपर्छ। त्यसैले मैले ली युलाई भनेँ, “वास्तवमा, यी समस्याहरूको सामना गर्दा, परमेश्‍वरले हाम्रो कर्तव्यप्रतिको दृष्टिकोण हेर्नुहुन्छ। हामीले अझ बढी सोचविचार गर्यौँ र अझ बढी मूल्य चुकायौँ भने, परमेश्‍वरले पक्कै पनि हामीलाई डोर्‍याउनुहुनेछ।” सङ्गति गर्दै गर्दा मैले ली युको अभिव्यक्ति नियालेँ। मेरो सङ्गतिभरि, ली युले कुनै प्रतिक्रिया जनाइनन्। मैले त्यति धेरै भन्दा पनि त्यसले कुनै नतिजा नल्याएको देख्दा, मलाई मैले पूर्ण रूपमा इज्जत गुमाएको छु जस्तो महसुस भयो। मसँग मण्डली अगुवाको पद मात्र थियो तर म समस्या समाधान गर्न सक्दिनथिएँ। ली युले मेरो बारेमा के सोच्नेछिन्? घर फर्किँदा, मलाई साह्रै नराम्रो लाग्यो, र म एकदमै दिक्दार भएँ। मैले मनमनै सोचेँ, “मैले भर्खरै अगुवाको रूपमा काम गर्न सुरु गरेको हुँ र यति धेरै कमजोरीहरू देखाइसकेँ। मलाई थाहा छैन भविष्यमा म कति भेलाहरूमा सहभागी हुनुपर्नेछ र मैले कति समस्याहरूको सामना गर्नुपर्नेछ। यदि हरेक पटक आजजस्तै भयो भने, म के गर्ने? यदि सबैले मेरो वास्तविकता थाहा पाए भने, भविष्यमा म यो मण्डलीमा कसरी बस्ने?” मलाई दबाब बढेको महसुस भयो, र मेरो मुटु गह्रौं भयो, मानौं त्यसलाई ढुङ्गाले थिचिएको छ।

घर पुगेपछि, मैले छद्मभेष र छलद्वारा आफैँलाई हानि पुर्‍याएँ भन्ने अनुभवात्मक गवाही भिडिओ हेरेँ। म ली युको अगाडि, बुझेजस्तो बहाना गरेर बसेका ती दृश्यहरू सम्झँदा, बल्ल मैले के महसुस गरेँ भने, म आफैलाई बाहिरी भेषमा लुकाउने स्थितिमा जिइरहेको रहेछु। मैले परमेश्‍वरका वचनहरूको एउटा खण्ड सम्झेँ र त्यसलाई पल्टाएर पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय अगुवा र कामदारहरूले मण्डलीभित्र रहेका वास्तविक समस्याहरू देख्‍न सक्दैनन्। भेलामा हुँदा, तिनीहरूलाई आफूसँग भन्‍नको लागि केही पनि महत्त्वपूर्ण कुरा छैन भन्‍ने लाग्छ, त्यसकारण तिनीहरू जबरजस्ती केही शब्द र धर्मसिद्धान्तहरू प्रस्ताव गर्छन्। आफूले भनिरहेको कुरा धर्मसिद्धान्त मात्रै हो भन्‍ने कुरा तिनीहरूलाई राम्ररी थाहा हुन्छ, तर पनि तिनीहरूले त्यो कुरा भन्छन् नै। अन्त्यमा, तिनीहरू आफैलाई आफ्ना वचनहरू खल्लो पनि लाग्छ, र तिनीहरूका ब्रदर-सिस्टरहरूलाई पनि त्यो आत्मिक रूपमा उन्नतिदायक लाग्दैन। यदि तँलाई यो समस्याबारे थाहा छैन, तर तँ केवल जिद्दी गर्दै यस्ता कुराहरू बोलिरहन्छस् भने, पवित्र आत्माले काम गरिरहनुभएको छैन, र मानिसहरूलाई फाइदा हुँदैन। यदि तैँले सत्यता अनुभव गरेको छैनस्, तैपनि यसको बारेमा बोल्‍न चाहन्छस् भने, तैँले जेसुकै नै भने पनि सत्यताको भित्री कुरालाई बताउन सक्‍नेछैनस्; तैँले थप रूपमा बताउने कुरा शब्द र धर्मसिद्धान्तहरू मात्रै हुनेछन्। तँलाई आफूले अलिकति अन्तर्दृष्टि पाएको जस्तो लाग्ला, तर त्यो त धर्मसिद्धान्तहरू मात्रै हो; त्यो सत्यता वास्तविकता होइन। मानिसहरूले चाहे जति नै कठिन प्रयास गरे पनि, तैँले त्यसबारे सङ्गति गरेको सुनेर तिनीहरूले कुनै पनि वास्तविक कुरा बोध गर्न सक्दैनन्। सुन्दा खेरी, तैँले भनेको कुरा निकै सही हो भन्‍ने तिनीहरूलाई लाग्‍न सक्छ, तर पछि गएर, तिनीहरूले यसलाई पूर्ण रूपमा बिर्सनेछन्। यदि तैँले आफ्‍ना वास्तविक स्थितिहरूबारे कुरा गर्दैनस् भने, तैँले मानिसहरूको हृदय छुन सक्‍नेछैनस्, मानिसहरूले त्यो सुनेर याद राख्ने छैनन्। त्यसले कुनै रचनात्मक कुरा दिन सक्दैन। तैँले यस्तो परिस्थिति सामना गर्दा, तँलाई आफूले बोलिरहेको कुरा व्यावहारिक छैन भनेर थाहा हुनुपर्छ; तँ यसरी नै बोलिरहन्छस् भने, त्यसले कसैलाई राम्रो गर्नेछैन, र यदि कसैले तैँले उत्तर दिन नसक्ने प्रश्न सोध्यो भने, परिस्थिति झनै अप्ठ्यारो हुनेछ। तैँले तुरुन्तै चुप लागेर अरूलाई सङ्गति गर्न दिनुपर्छ—त्यो बुद्धिमानी निर्णय हुनेछ। यदि तँ भेलामा छस् र तँलाई कुनै निश्चित मामलाबारे केही कुरा थाहा छ भने, तैँले त्यसबारे केही व्यावहारिक कुरा बताउन मिल्छ। त्यो अलिक सतही होला, तर त्यो सबैले बुझ्नेछन्। यदि तँ सधैँ अरूलाई प्रभावित पार्न गहन तरिकामा बोल्न चाहन्छस् तर आफूलाई प्रस्ट व्यक्त गर्न सक्दैनस् भने तैँले बोल्न छोडिहाल्नुपर्छ। तैँले त्यसपछि बोल्ने सबै कुरा खोक्रो धर्मसिद्धान्त हुनेछन्; तैँले अरू कसैलाई सङ्गति जारी राख्‍न दिनुपर्छ। यदि तँलाई आफूले बुझ्ने कुरा धर्मसिद्धान्त हो र त्यो भन्‍नु रचनात्मक हुँदैन भन्‍ने लाग्छ भने, तैँले त्यस्तो क्षणमा बोल्दा, पवित्र आत्माले काम गर्नुहुनेछैन। यदि तँ जबरजस्ती बोल्छस् भने, विसङ्गति र विचलनहरू निम्तिन सक्छन् अनि मानिसहरू बहकिन सक्छन्। धेरै मानिसको जग र क्षमता यति कमजोर हुन्छ कि तिनीहरू गहन कुराहरूलाई छोटो समयमा ग्रहण गर्न वा तिनलाई सजिलै याद गर्न सक्दैनन्। अर्कोतर्फ, तिनीहरू विकृत, प्रावधान र धर्मसिद्धान्तसम्बन्धी कुराहरूचाहिँ झट्टै टिप्छन्। यो त तिनीहरूको दुष्टता हो, होइन र? त्यसैले, तँ आफूले सत्यताबारे सङ्गति गर्दा सिद्धान्तहरूमा अडिग हुनैपर्छ र आफूले जे बुझ्छस् त्यसबारे बोल्नुपर्छ। मानिसहरूको हृदयमा अभिमान हुन्छ, र कहिलेकाहीँ, तिनीहरू अभिमानद्वारा नियन्त्रित हुँदा, आफूले बोल्ने कुरा धर्मसिद्धान्त हो भन्‍ने थाहा भएर पनि बोल्ने जिद्दी गर्छन्। तिनीहरू यस्तो सोच्छन्, ‘मेरा दाजुभाइ-दिदीबहिनीहरूले खुट्ट्याउन नसक्लान्। म आफ्नो प्रतिष्ठाको खातिर त्यो सब बेवास्ता गरिदिन्छु। अहिले वर्तमान हालतलाई जस्ताका त्यस्तै ठिकठाक छ जस्तो देखाइराख्नु सबैभन्दा महत्त्वपूर्ण कुरा हो।’ के यो मानिसहरूलाई मूर्ख बनाउने प्रयास होइन? यो त परमेश्‍वरप्रति अबफादार हुनु हो! यदि यस व्यक्तिमा अलिकति पनि समझ छ भने, उसलाई पछुतो हुनेछ र आफूले बोल्न छोड्नुपर्छ भन्‍ने महसुस हुनेछ। उसलाई आफूले विषय बदल्नुपर्छ र आफूले अनुभव गरेको कुरा, वा सायद सत्यताबारे आफ्नो बुझाइ र ज्ञानमा सङ्गति गर्नुपर्छ भन्‍ने महसुस हुनेछ। कुनै व्यक्तिले जति बुझ्छ, त्यति नै बोल्नुपर्छ। व्यक्तिले जतिसुकै बोले पनि, उसले बोल्न सक्ने व्यावहारिक कुराको सीमितता हुन्छ। अनुभवविना, तेरा कल्पना र सोचाइ सिद्धान्त मात्र हुन्, मानव धारणाका कुरा मात्र हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर भन्नुहुन्छ, भेलाहरूमा सङ्गति गर्दा, मानिसहरूले जति बुझेका छन् त्यति मात्र बोल्नुपर्छ। तिनीहरूसँग हुनुपर्ने समझ यही हो। यदि मानिसहरूले आफूले अनुभव नै नगरेका वा स्पष्टसँग नदेखेका कुराहरूमा बोल्न कर गर्छन्, र आफूले धर्मसिद्धान्तहरू फलाकिरहेको छु भन्ने राम्ररी थाहा हुँदाहुँदै पनि त्यसो गर्छन् भने, तिनीहरूले केवल आफ्नो अभिमानलाई सन्तुष्ट पारिरहेका हुन्छन्, र मानिसहरूलाई मूर्ख बनाइरहेका हुन्छन्। भेलामा मैले गरिरहेको पनि त्यही थियो। जब मैले सुसमाचार डिकनले विभिन्न समस्याहरूबारे कुरा गरेको सुनेँ, तब म उनका समस्याहरू छिट्टै समाधान गर्न चाहन्थेँ, ताकि मैले मण्डली अगुवाको रूपमा म कुनै निश्चित स्तरमा छु भन्‍ने कुरा देखाउन सकूँ। तर सङ्गति गर्दै जाँदा, मैले मेरो थोरै बुझाइ छलफल गरिसकेपछि, मसँग भन्नलाई अरू केही छैन भन्‍ने महसुस गरेँ। आफ्नो छवि कायम राख्न, मैले धर्मसिद्धान्तहरू फलाकेर निरन्तरता दिन कर गरेँ, र म आफूलाई अनुभवी व्यक्तिको रूपमा बाहिरी भेष बदल्न चाहन्थेँ। परिणामस्वरूप, ली युको समस्या अझै समाधान भएन। म यो सम्पूर्ण प्रक्रियामा कसरी इज्जत जोगाउने भन्ने बारेमा मात्र सोचिरहेको थिएँ। समस्याहरू वास्तवमा कसरी समाधान गर्ने भन्ने बारेमा मैले सोच्दै सोचिनँ। सुसमाचार डिकनको स्थिति राम्रो थिएन, र सुसमाचारको काममा वास्तविक कठिनाइहरू आएका थिए, तर मलाई त्यसको कुनै चिन्ता लागेन, र मैले त इज्जत गुमाएँ कि कमाए भन्ने कुरालाई मात्र मनमा लिएँ। म कति धेरै स्वार्थी र घृणास्पद भइरहेको थिएँ! मैले धर्मसिद्धान्तहरू फलाकेर ली युलाई मूर्ख बनाएको थिएँ, तर परमेश्‍वरले हाम्रो हृदयको गहिराइ छानबीन गर्नुहुन्छ। त्यसरी कर्तव्य निर्वाह गर्नु, वास्तविक काम नगर्नु वा वास्तविक समस्याहरू समाधान नगर्नु भनेको झूटो अगुवाको व्यवहार देखाउनु थियो।

मेरा ब्रदर-सिस्टरहरूले मेरो स्थितिबारे थाहा पाएपछि, उनीहरूले मलाई परमेश्‍वरका वचनहरूको एउटा खण्ड खोजिदिए। यसले मलाई मेरा समस्याहरू अझ स्पष्ट रूपमा देख्न सक्षम बनायो। सर्वशक्तिमान्‌ परमेश्‍वर भन्‍नुहुन्छ: “मानिसहरू अन्तर्निहित रूपमै सृजित प्राणी हुन्। के सृजित प्राणीहरूले सर्वशक्तिमान्‌ता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा स्पष्ट रूपमा देख्न, र सबै कुराका लागि सक्षम हुन सक्छन्? तिनीहरूले सक्दैनन्। तैपनि, मानिसहरूभित्र एउटा भ्रष्ट स्वभाव हुन्छ र एउटा घातक कमजोरी हुन्छ: तिनीहरूलाई आफूले कुनै सीप वा पेसा सिक्नेबित्तिकै आफू सक्षम छु, आफू हैसियत र महत्त्व भएको मानिस हुँ, र आफू पेसेवार हुँ भन्‍ने लाग्छ। तिनीहरूको वास्तविक सामर्थ्य जस्तो भए पनि, तिनीहरू सबै आफूलाई महत्त्वपूर्ण वा असाधारण व्यक्तिको भेषमा प्रस्तुत गर्न चाहन्छन्, केही हदसम्म प्रसिद्ध व्यक्ति बन्न, र अरूलाई आफू एउटै पनि खोट नभएको सिद्ध र दोषरहित रहेको सोच्न लगाउन चाहन्छन्; तिनीहरू अरूको नजरमा भव्य र प्रभावशाली छविसहितको, कुनै पनि कुरा गर्ने क्षमता भएको, र आफूले गर्न नसक्ने केही पनि नभएको, कुनै सक्षम, शक्तिशाली, असाधारण, वा प्रसिद्ध र महान् व्यक्ति देखिन चाहन्छन्। तिनीहरू आफूले अरूको सहायता खोजेमा, आफू असक्षम र हीन देखिने, र मानिसहरूले तिनीहरूलाई तुच्छ ठान्ने सोच्छन्। यसकारण, तिनीहरू सधैँ नाटक गर्न चाहन्छन्। … यो कस्तो किसिमको स्वभाव हो? त्यस्ता मानिसहरूको अहङ्कारको कुनै सीमा हुँदैन, तिनीहरूले सबै समझ गुमाइसकेका हुन्छन्। तिनीहरू साधारण मानिस बन्‍न चाहँदैनन्, तिनीहरू मामुली, सामान्य मानिस बन्‍न चाहँदैनन्, बरु महामानव, असाधारण व्यक्ति, वा सक्षम मानिस बन्न चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, र अरू मानिसहरूलाई त्यो देख्न दिँदैनन्—तिनीहरू आफ्नो भेष बदलिरहन्छन्। कतिपय मानिस कुनै पनि कुरा स्पष्ट रूपमा देख्न सक्दैनन्, तैपनि तिनीहरू आफ्नो हृदयमा बुझ्ने दाबी गर्छन्। आफ्ना विचारहरू व्यक्त गर्न भनिँदा, तिनीहरू केही भन्न सक्दैनन्, तर अरूले आफ्ना विचारहरू व्यक्त गर्दा तिनीहरू भन्छन्, ‘मैले पनि भन्न चाहेको कुरा यही थियो, मैले मौका मात्रै पाइनँ।’ तिनीहरू आफ्नो भेष बदलिरहन्छन् र देखावटी गरिरहन्छन्। मलाई भन, के यस्ता मानिसहरू सधैँ कुहिरोमा जिइरहेका हुँदैनन् र? के तिनीहरू सपना देखिरहेका छैनन् र? तिनीहरू आफूलाई चिन्दैनन्, तिनीहरू आफू को हुन् भन्ने जान्दैनन्, र तिनीहरू सामान्य मानवता जिउन जान्दैनन्। तिनीहरूले मानिसहरूले गर्नुपर्ने काम व्यावहारिक तरिकाले कहिल्यै गरेका छैनन्, न त तिनीहरू कहिल्यै सामान्य व्यक्तिजस्तो जिएका नै छन्। तिनीहरू सधैँ कुहिरोमा, अलमल्ल तरिकाले जिउँछन्; तिनीहरू व्यावहारिक तरिकाले कामकुरा गर्दैनन्, तर सधैँ आफ्ना कल्पनाहरूअनुसार जिउँछन्। यसले समस्या निम्त्याउँछ। तिनीहरू आफूलाई आचरणमा ढाल्न जान्दैनन्, र तिनीहरूले रोजेको जीवन मार्ग गलत छ। यदि तैँले यसो गरिस् भने, तैँले परमेश्‍वरमा जसरी विश्‍वास गरे पनि तैँले सत्यता बुझ्नेछैनस्, न त सत्यता प्राप्त गर्न नै सक्नेछस्। इमानदारीसाथ भन्दा, तेरो सुरुआती बिन्दु नै गलत छ, त्यसैले तैँले सत्यता प्राप्त गर्न सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा प्रवेश गर्नका लागि पूरा गर्नैपर्ने पाँच सर्तहरू)। परमेश्‍वरले के खुलासा गर्नुभयो भने, मानिसहरूसँग अहङ्कारी स्वभाव हुन्छ, र उनीहरू साधारण मानिसको रूपमा रहेको आफ्नो स्थानमा बस्न चाहँदैनन्, र सधैँ आफूले सबै कुरा गर्न सक्छु र सबै कुरा बुझ्छु भन्ने बहाना गर्न चाहन्छन्, अनि तिनीहरूले अरूलाई आफू औसत मानिस नभई उच्च स्तरमा छु भनेर गलत रूपमा सोच्न लगाउने प्रयास गर्छन्। मैले पनि त्यसरी नै व्यवहार गरिरहेको थिएँ। मण्डली अगुवा निर्वाचित भएपछि, मलाई सबै पक्षमा म राम्रै छु भन्ने लागेको थियो। म यो बोझ काँधमा लिन सक्छु भनेर अरूलाई देखाउन चाहन्थेँ, र जस्तोसुकै समस्या आए पनि, म ब्रदर-सिस्टरहरूलाई समाधान गर्न मद्दत गर्न सक्छु, र यो कुरा मात्रै मेरो वर्तमान पहिचानअनुरूप हुन्छ भन्ने मलाई लागेको थियो। तर जब मैले अरूका समस्याहरू समाधान गर्न खोज्दा अभ्यासको बाटो दिन सकिनँ, तब मैले उनीहरूलाई सङ्गति गर्नका लागि केही कुराहरू बटुलेँ, र बाहिरी देखावटीपन कायम राख्न केही शब्द र धर्मसिद्धान्तहरू फलाक्न आफैलाई कर गरेँ। मसँग जे कमी थियो, मैले जे बुझेको थिइनँ, र म जे गर्न सक्दिनथेँ, मैले ती कुराहरू सधैँ लुकाएँ। म अरूका अगाडि कुनै पनि समस्याले मलाई जित्न सक्दैन भन्ने बहाना गर्न चाहन्थेँ। के मैले आफैलाई महामानवको भेषमा देखाउने प्रयास गरिरहेको थिइनँ र? म पहिले मण्डली अगुवा भएको थिइनँ, र यसमा समावेश धेरै मुद्दाहरूबारे म परिचित थिइनँ। मैले ली युका समस्याहरू तुरुन्तै समाधान गर्न नसक्नु सामान्य कुरा थियो। तैपनि, आफ्नो राम्रो छवि बनाउन, मैले आफूले स्पष्ट नदेखेका वा नबुझेका कुराहरूलाई ढाकछोप गरेँ। म साधारण मानिसको रूपमा आफ्नो उचित स्थानमा बस्न इच्छुक थिइनँ। मेरो प्रकृति साह्रै अहङ्कारी थियो, ममा समझको कति धेरै कमी थियो!

त्यसपछि, मैले सधैँ भेष बदल्ने मानिसहरूलाई खुलासा गर्ने सम्बन्धी परमेश्‍वरका वचनहरू मनन गर्नका लागि खोजेँ, र आफ्नो बारेमा अझ बढी बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिस सधैँ आफ्नो साँचो रूप ढाकछोप गर्ने प्रयास गर्छन्, सधैँ आफूलाई चोख्याउँछन्, अरूले तिनीहरूलाई उच्च मानून्, र तिनीहरूका दोष वा कमजोरीहरू देख्न नसकून् भनी सधैँ भेष बदल्छन्, र सधैँ आफ्नो सबैभन्दा राम्रो पक्ष अरूसामु प्रस्तुत गर्ने चाहना राख्छन्—त्यो कस्तो प्रकारको स्वभाव हो? त्यो अहङ्कार, आडम्बर, पाखण्ड हो, यो शैतानको स्वभाव हो, यो एक प्रकारको दुष्टता हो। यो त शैतानी शासनका सदस्यहरूले गोप्य रूपमा जति नै लडाइँ, झगडा, वा काटमार गरे पनि कसैलाई पनि तिनीहरूको रिपोर्ट वा पर्दाफास गर्न नदिइने कुरा जस्तै हो। तिनीहरू मानिसहरूले तिनीहरूको पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई सेतो पोत्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र अचूक छन् भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर सधैँभरि शासन गर्ने उद्देश्य प्राप्त गर्नु हो। साधारण मानिसहरूमा शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र मनमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्। भ्रष्ट स्वभावलाई चिन्नु सबैभन्दा गाह्रो कुरा हो: आफ्नै गल्ती र कमीकमजोरीहरू चिन्न सजिलो छ, तर आफ्नै भ्रष्ट स्वभावहरू चिन्न सजिलो छैन। आफूलाई नचिन्ने मानिसहरूले आफ्नो भ्रष्ट स्थितिहरूबारे कहिल्यै कुरा गर्दैनन्—तिनीहरू सधैँ आफू अत्यन्तै राम्रो भएको सोच्छन्। र थाहै नपाई तिनीहरू देखावटी गर्न थाल्छन्: ‘मैले विश्‍वास गरेको यत्तिका वर्षमा, धेरै सतावट र धेरै कठिनाइ भोगेको छु। के तपाईंहरूलाई थाहा छ, मैले यो सबै कसरी पार गरेँ?’ के यो अहङ्कारी स्वभाव होइन र? तिनीहरूले आफ्नो प्रदर्शन गर्नुपछाडिको अभिप्राय के हो? (मानिसहरूलाई आफूलाई उच्च ठान्न लगाउनु।) उसले मानिसहरूलाई आफूलाई उच्च ठान्न लगाउनुको उद्देश्य के हो? (मानिसहरूका मनमा हैसियत बनाउनु।) जब अरू कसैको मनमा तेरो हैसियत हुन्छ, तब ऊसँग अन्तरक्रिया गर्दा, उसले तँलाई आदर गर्छ, र तँसित बोल्दा ऊ अत्यन्तै शिष्ट बन्छ। उसले सधैँ तँलाई आदरभावले हेर्छ, र सबै कुरामा, उसले तँलाई पहिले जान दिन्छ, बाटो छोडिदिन्छ, अनि फुर्काउँछ र तेरो आज्ञा पालन गर्छ। सबै कुरामा, ऊ तँलाई खोज्छ र तँलाई निर्णयहरू गर्न दिन्छ। र तँलाई यसबाट आनन्द अनुभूति हुन्छ—तँलाई आफू अरू कोहीभन्दा श्रेष्ठ र राम्रो हुँ भन्ने लाग्छ। यो कसैको मनमा हैसियत हुनुको अनुभूति हो; सबै मानिसहरू यस्तो अनुभूतिमा रमाउन चाहन्छन्। … तेरो बोली र काम हैसियतको पछ्याइ र प्राप्तिद्वारा प्रेरित हुन्छन्, र तँ यसका लागि अरूसँग लडाइँ, ठेलमठेल र प्रतिस्पर्धा गर्छस्। तेरो लक्ष्य पद कब्जा गर्नु, र परमेश्‍वरका चुनिएका मानिसहरूलाई तेरो कुरा सुन्न, तेरो समर्थन गर्न र तँलाई पुज्न लगाउनु हो। तैँले त्यो ओहोदा लिइसकेपछि, शक्ति प्राप्त गरेको हुन्छस् अनि हैसियत, अरूले गर्ने पुजाइ, र त्यस पदसँगै आउने अन्य सबै सुविधाहरूको लाभ उठाउन सक्छस्। मानिसहरू सधैँ भेष बदल्छन्, अरूको अगाडि प्रदर्शन गर्छन्, आफूलाई चोख्याउँछन्, आफूलाई चिटिक्क पार्छन्, र आफू सिद्ध छु भनी अरूलाई सोच्न लगाउन आफूलाई सुशोभित पार्छन्। यसमा तिनीहरूको लक्ष्य नै हैसियत प्राप्त गर्नु हो, ताकि तिनीहरूले हैसियतका फाइदाहरूको आनन्द लिन सकून्। यदि तँ यो विश्‍वास गर्दैनस् भने, यसबारे ध्यानपूर्वक विचार गर्: तँ किन सधैँ मानिसहरूलाई तँलाई उच्च ठान्न लगाउन चाहन्छस्? तँ तिनीहरूलाई तेरो आराधना र मान गर्न लगाउन चाहन्छस्, ताकि तैँले अन्ततः शक्ति लिन र हैसियतका फाइदाहरूको आनन्द लिन सकोस्। तैँले यति बेस्सरी खोजेको हैसियतबाट धेरै फाइदा पाउने छस्, र अरूले ठ्याक्कै यी नै फाइदाहरूको ईर्ष्या र चाह गर्छन्। जब मानिसहरूले हैसियतले दिने धेरै फाइदाहरूको स्वाद पाउँछन्, यसको तिनीहरूलाई नशा लाग्छ, र तिनीहरू त्यो विलासी जीवनमा लिप्त हुन्छन्। मानिसहरू यो मात्र खेर नफालिएको जीवन हो भन्‍ने सोच्छन्। भ्रष्ट मानव यी कुरामा लिप्त भएर रमाउँछ। तसर्थ, व्यक्तिले निश्चित पद प्राप्त गरेर यसबाट प्राप्त हुने विभिन्न लाभहरू पाउन थालेपछि, ऊ अथक रूपमा यी पापमय मोजमज्जामा लिप्त हुन्छ, र ती कहिल्यै नत्याग्ने हदसम्म समेत पुग्छ। मुख्यतः प्रसिद्धि र हैसियतको पछ्याइ निश्चित पदबाट प्राप्त हुने फाइदाहरूमा रमाउने, राजाझैँ शासन गर्ने, परमेश्‍वरका चुनिएका मानिसहरूमाथि नियन्त्रण जमाउने, सबै कुरामा प्रभुत्व जमाउने र आफ्नो हैसियतका फाइदाहरूमा विलासी जीवन जिउन र पापमय मोजमज्जामा लिप्त हुन सक्ने स्वतन्त्र राज्य स्थापना गर्ने इच्छाले प्रेरित हुन्छ। शैतानले मानिसहरूलाई धोका दिन, छल गर्न र मूर्ख बनाउन र तिनीहरूमा झूटो छाप छोड्न सबै प्रकारका तरिकाहरू प्रयोग गर्छ। शैतान मानिसहरूलाई त्यसको आदर गर्न र त्यसको डर मान्न लगाउन डर-धम्कीसमेत प्रयोग गर्छ, त्यसको अन्तिम लक्ष्य तिनीहरूलाई त्यसप्रति समर्पित हुन र त्यसको आराधना गर्न लगाउनु हो। यही कुराले शैतानलाई खुसी तुल्याउँछ; यो मानिसहरूलाई जित्न परमेश्‍वरसँग प्रतिस्पर्धा गरेर त्यसले हासिल गर्न खोजेको लक्ष्य पनि हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरले के खुलासा गर्नुहुन्छ भने, सधैँ देखावटीपन गर्न र भेष बदल्न चाहने मानिसहरू पाखण्डी हुन्, तिनीहरू प्रकृतिमै अहङ्कारी र ढोँगी हुन्छन्, र तिनीहरूले अरूबाट उच्च प्रशंसा पाउन र विशेष व्यवहारको आनन्द लिनका लागि मात्र आफ्ना समस्याहरू ढाकछोप गर्छन् र झूटा आवरणले मानिसहरूलाई छल गर्छन्। मण्डली अगुवाको रूपमा निर्वाचित भएपछि, जब मैले ली युको समस्या समाधान गर्ने प्रयास गरे, तब मसँग कुनै अनुभव नहुँदा पनि मैले बुझेको र अनुभव भएको बहाना गरेँ, र अरूलाई झुक्याउन टालटुल शब्दहरू प्रयोग गरेँ। मेरो उद्देश्य भनेको आफ्नो राम्रो छवि कायम राख्नु थियो। म अरूले मेरो प्रशंसा गरून्, मलाई उच्च ठानून्, अरू मेरो वरिपरि घुमून्, र ममै केन्द्रित होऊन् भन्‍ने चाहन्थेँ। अन्ततः, मैले अरूले गरेको प्रशंसाबाट आउने श्रेष्ठताको भावको आनन्द लिन पनि त्यसो गरेँ। मेरो भित्री हृदय कति दुष्ट थियो! मण्डली अगुवाको रूपमा निर्वाचित हुनुअघि, जब म ब्रदर-सिस्टरहरूले प्रश्न सोधेको सुन्थेँ, तब म सधैँ उनीहरूसँग मेरा अनुभवहरूबारे कुरा गर्न चाहन्थेँ, किनभने मलाई सबैले अनुभवी मानिसहरूलाई सम्मान गर्छन् भन्‍ने लाग्थ्यो। त्यसैले, मसँग धेरै अनुभवात्मक बुझाइ नभए पनि, म अझै धेरै कुरा गर्ने प्रयास गर्थेँ। मण्डली अगुवा निर्वाचित भएपछि पनि, म अझै भेलाहरूमा सङ्गति गरेर आफूलाई स्थापित गर्न चाहन्थेँ। मैले आफूलाई स्थापित गरे पनि नगरे पनि, जहाँसम्म मेरो अभिप्रायको कुरा छ, म मानिसहरूले मलाई सम्मान गरून् र उच्च ठानून् भन्ने चाहन्थेँ। यो त ख्रीष्टविरोधीहरूको मार्गमा हिँड्नु थियो। मण्डली अगुवा बन्नेबित्तिकै, मैले कसरी मानिसहरूलाई मलाई सम्मान गर्न लगाउने र उच्च ठान्‍न लगाउने भन्ने बारेमा सोच्न थालेँ। मैले आफ्ना ब्रदर-सिस्टरहरूलाई झुक्याउन र हैसियतका फाइदाहरूको आनन्द लिन भेष र छलको पनि प्रयोग गरेँ। ममा समझको कति धेरै कमी थियो! मैले जे कुरा पछ्याइरहेको थिएँ त्यो परमेश्‍वरका मागहरूको ठीक विपरीत थियो। यदि यो क्रम जारी रहेको भए, यसले मेरा ब्रदर-सिस्टरहरूको जीवन प्रवेश र मण्डलीको काममा बाधा पुर्‍याउने थियो। ढिलो वा चाँडो, मैले परमेश्‍वरलाई चिढ्याउनेथिएँ! जब मैले यो कुरा बुझेँ, तब मैले ली युलाई पत्र लेखेँ र त्यो दिनको मेरो स्थिति र बुझाइबारे खुलेर कुरा गरेँ, र उनलाई मद्दत गर्न परमेश्‍वरका अझ बढी वचनहरू खोजेर पठाएँ। ली युले पनि मलाई पत्र लेखिन् र आफ्नो केही बुझाइबारे सङ्गति गरिन्। आफ्नो वास्तविक रूप उदाङ्गो पारेर, मैले केही मात्रामा आफ्नो उचित स्थान फेला पारेको महसुस गरेँ, र मलाई निकै हल्का महसुस भयो।

जब मैले देखावटीपन गर्ने र भेष बदल्ने मेरो समस्या धेरै गम्भीर छ भन्ने महसुस गरेँ, तब मैले प्रवेश गर्नका लागि अभ्यासको बाटो खोजेँ। खोजी गर्ने क्रममा, मैले परमेश्‍वरका यी वचनहरू पढेँ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तँ कसरी साधारण र सामान्य व्यक्ति हुन अभ्यास गर्नुपर्छ? यो कसरी हासिल गर्न सकिन्छ? … पहिले, आफूलाई उपाधि नदे र त्यसपछि त्यसलाई तँलाई बाँध्न नदे, र यसो नभन्, ‘म अगुवा हुँ, म टोली प्रमुख हुँ, म सुपरिवेक्षक हुँ, वा म यस क्षेत्रमा सबैभन्दा ज्ञानी र प्राविधिक रूपमा निपुण व्यक्ति हुँ।’ आफूले आफैलाई दिएको उपाधिद्वारा नियन्त्रित नहो। यसो हुनेबित्तिकै, यसले तँलाई कसिलो गरी बाँध्नेछ; तेरा वचन र कार्यहरू यसबाट प्रभावित हुनेछन्, साथै तेरो सामान्य सोचाइ र निर्णय पनि प्रभावित हुनेछन्। तैँले आफूलाई यो हैसियतका बन्धनहरूबाट मुक्त गर्नैपर्छ। पहिले, यो आधिकारिक उपाधिको पदबाट हट्, र एक साधारण व्यक्तिको पद धारण गर्। त्यसपछि तेरो मानसिकता केही हदसम्म सामान्य हुनेछ। तैँले यो पनि स्वीकार गर्नुपर्छ: ‘मलाई यो कसरी गर्ने भन्‍ने थाहा छैन, र म त्यो बुझ्दिनँ—मैले केही अनुसन्धान र अध्ययन गर्नुपर्छ,’ वा ‘मैले यो कहिल्यै अनुभव गरेको छैन, त्यसैले मलाई के गर्ने भन्‍ने थाहा छैन।’ जब तँ आफूले साँच्चै के सोचिरहेको छु भनी भन्न सक्छस् र यसरी इमानदारीपूर्वक बोल्न सक्छस्, तब तँसँग सामान्य समझ हुनेछ। यदि तैँले अरूलाई आफ्नो वास्तविक रूप चिन्‍न दिइस् भने, तिनीहरूले तँप्रति सामान्य दृष्टिकोण राख्‍नेछन्, र तैँले देखावटी गर्नु पर्नेछैन। तैँले उप्रान्त गह्रौँ दबाब महसुस गर्नेछैनस्, र तँ अरूसँग सामान्य रूपमा कुराकानी गर्न सक्षम हुनेछस्। यसरी जिउनु स्वतन्त्र र सहज हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू पढेपछि, मैले के बुझेँ भने देखावटीपन गर्ने र भेष बदल्ने समस्या समाधान गर्नका लागि, हामीले अरूलाई हाम्रो सबैभन्दा वास्तविक पक्ष देखाउनुपर्छ, हामीले गर्न नसक्ने र नबुझेका सबै कुराहरूबारे पूर्ण रूपमा खुलस्त हुनुपर्छ, र मानिसहरूलाई यी कुराहरू देख्न र थाहा पाउन दिनुपर्छ। यसरी मात्र हामीले बिस्तारै इज्जत र हैसियतका बन्धनहरूबाट छुटकारा पाउन सक्छौं। वास्तवमा, मेरो जस्तो कदको आधारमा भन्दा त, म भर्खरै अगुवाको रूपमा कर्तव्य निर्वाह गर्न सिक्दै गरेको मात्र थिएँ, तर मैले लामो समयदेखि सिकिरहेको भए पनि म हरेक समस्याको भित्री कुरा देख्न र समाधान गर्न सक्षम हुने थिइनँ। मैले गर्नुपर्ने भनेको केवल खुलस्त हुनु हो, र देखावटीपन नगर्नु वा भेष नबदल्नु हो। कर्तव्य निर्वाह गर्दा समस्याहरू समाधान गर्ने क्रममा मैले जे बुझेको छु त्यही मात्र सङ्गति गर्नुपर्छ, जे बुझेको छैन वा अनुभव गरेको छैन त्यसबारे अरूसँग इमानदार हुनुपर्छ, र त्यसपछि मेरा ब्रदर-सिस्टरहरूसँग मिलेर सत्यता सिद्धान्तहरू खोज्नुपर्छ, वा अन्य ब्रदर-सिस्टरहरूसँग परामर्श गरेर सिक्नुपर्छ। मैले प्रवेश गर्नुपर्ने कुरा यही हो।

पछि, एउटी सिस्टरले सम्झाएपछि, मैले आफूले पनि गलत दृष्टिकोण राखेको कुरा पत्ता लगाएँ। सर्वशक्तिमान्‌ परमेश्‍वर भन्‍नुहुन्छ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनियोजन गर्नुभएको र योग्य ठान्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ। तसर्थ, जब मण्डलीमा कसैलाई अगुवा हुनका निम्ति प्रवर्धन र संवर्धन गरिन्छ, उसलाई केवल सिधा अर्थमा प्रवर्धन र संवर्धन गरिएको हुन्छ; यसको अर्थ अगुवाका रूपमा ऊ पहिलेदेखि नै मानकअनुरूप र दक्ष छ, ऊ पहिल्यै अगुवाइको काम गर्न सक्षम छ, र उसले वास्तविक काम गर्न सक्छ भन्‍ने होइन—कुरा त्यस्तो होइन। … त्यसोभए, कसैलाई प्रवर्द्धन र संवर्धन गर्नुको उद्देश्य र महत्त्व के हो त? यही कि यो व्यक्तिलाई, एउटा व्यक्तिगत रूपमा प्रवर्द्धन गरिन्छ ताकि उसले अभ्यास गरोस्, र उसले विशेष रूपमा मलजल र तालिम प्राप्त गरोस्, यसरी ऊ सत्यता सिद्धान्तहरू, अनि विभिन्न कामकुरा गर्ने र विभिन्न समस्याहरू समाधान गर्ने सिद्धान्त, उपाय, र विधिहरू बुझ्न, साथसाथै उसले सामना गर्ने विभिन्न प्रकारका वातावरण र मानिसहरूलाई परमेश्‍वरका अभिप्रायहरूअनुसार, र परमेश्‍वरको घरका हितहरूको सुरक्षा गर्ने तरिकाले कसरी सम्हाल्ने र व्यवहार गर्ने भनी बुझ्न सक्षम होओस्। यी बुँदाहरूका आधारमा मूल्याङ्कन गर्दा, के परमेश्‍वरको घरद्वारा प्रवर्द्धन र संवर्धन गरिने प्रतिभावान् मानिसहरू प्रवर्द्धन र संवर्धन गरिने अवधिमा वा प्रवर्द्धन र संवर्धनको अगावै राम्रोसित आफ्नो काम गर्न र आफ्नो कर्तव्य पूरा गर्न पर्याप्त रूपमा सक्षम हुन्छन् त? अवश्य नै हुँदैनन्। यसैले, संवर्धनको दौरान, यी मानिसहरूले काँटछाँट, न्याय र सजाय, खुलासा र बर्खास्ती समेत भोग्‍नु अपरिहार्य हुन्छ; यो सामान्य कुरा हो, यो तालिम र संवर्धन हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढेपछि, मैले के बुझेँ भने परमेश्‍वरको घरद्वारा कुनै व्यक्तिको पदोन्नति र संवर्धन हुनुको अर्थ त्यो व्यक्ति सत्यता वास्तविकतामा प्रवेश गरेको छ भन्ने हुँदैन। यसको मतलब त्यो व्यक्तिले सबै कुरा गर्न सक्छ र सबै कुरा बुझ्न सक्छ भन्ने हुँदैन। परमेश्‍वरको घरले मानिसहरूलाई तालिम दिनका लागि संवर्धन गर्छ, ताकि तिनीहरूले सिद्धान्तअनुसार काम गर्न सिक्ने अझ बढी अवसरहरू पाऊन्, र तिनीहरू छिटो सत्यता वास्तविकताहरूमा प्रवेश गर्न सकून्। यो ब्रदर-सिस्टरहरूले मलाई मण्डली अगुवा निर्वाचित गरेको कुरा जस्तै थियो; यो केवल ममा निश्चित क्षमता र बुझ्ने क्षमता भएकोले मात्र थियो। तर यसको मतलब मैले पहिले नै सत्यता सिद्धान्तहरू बुझिसकेको थिएँ र काम गर्न सक्षम थिएँ भन्ने थिएन। अगुवाको कर्तव्य काँधमा लिन, व्यक्तिले खोज, सिकाइ र तालिमको अवधि पार गर्नुपर्छ, र सत्यता सिद्धान्तहरू धेरै खोज्नुपर्छ। अहिले, मैले अगुवाको रूपमा तालिम मात्रै लिइरहेको थिएँ। यो धेरै सिक्ने बहुमूल्य अवसर थियो। यदि मैले आफ्नो साँचो नाप स्पष्ट रूपमा देख्न सकिनँ, र सधैँ यति अहङ्कारी भई, हैसियतका लागि मेरा समस्याहरू ढाकछोप गर्नलाई बुझेको बहाना गरेँ भने, परमेश्‍वरले मलाई जतिसुकै अवसरहरू दिनुभए पनि, र मैले जतिसुकै लामो समय अध्ययन गरे पनि, म त्यति धेरै सत्यतामा प्रवेश गर्न सक्षम हुनेथिइनँ। यसको विपरीत, हैसियत पछ्याएको कारण मैले ख्रीष्टविरोधीहरूको मार्ग पछ्याइरहेको हुनेथिएँ, जुन परमेश्‍वरका अभिप्रायको विपरीत हुनेथियो।

पछि, म क्षेत्रीय अगुवाको रूपमा निर्वाचित भएँ। एक पटक, सुसमाचार टोलीका अगुवाहरूसँग हाम्रो भेला थियो। जब मैले मसँग सहकार्य गर्ने सिस्टरले टोली अगुवाहरूसँग सङ्गति गरेको सुनेँ, तब मैले आफू अपरिचित रहेका धेरै कामहरू रहेछन् भन्‍ने पत्ता लगाएँ। केही बेर त, मलाई के भन्ने वा कहाँबाट सुरु गर्ने भन्ने नै थाहा भएन। त्यतिबेला मैले मनमनै सोचेँ, “यदि म पूरै समय चुप लागेँ भने, के टोली अगुवाहरूले म नाम मात्रको क्षेत्रीय अगुवा रहेछु भनी सोच्नेछन्? उनीहरूसँगको यो पहिलो भेट हो, र यदि उनीहरूले मैले केही पनि बुझ्दिनँ भन्ने सोचे भने, भविष्यमा सुसमाचारको कामको फलोअप गर्दा म हेपिने छैन र?” जब मैले यो सोचेँ, तब मलाई तुरुन्तै केही भन्न मन लाग्यो, ताकि टोली अगुवाहरूले मलाई अनुमोदन गरुन्। तर मैले मेरो स्थिति गलत छ भन्ने महसुस गरेँ, र हतार-हतार आफ्नो मनलाई सच्याइहालेँ। मैले परमेश्‍वरका वचनहरूमा देखाइएको बाटो सम्झेँ। परमेश्‍वर भन्‍नुहुन्छ: “जब तँ आफूलाई अगुवा वा कामदार ठान्न छोड्छस्, र जब तँ आफूलाई अरू मानिसहरूभन्दा राम्रो ठान्न छोड्छस् र बरु तँ एक साधारण व्यक्ति, अरू सबैजस्तै होस्, र तँ केही क्षेत्रमा अरूभन्दा निम्नस्तरीय छस् भनी महसुस गर्छस्, तब तैँले यस मानसिकताका साथ सत्यता र कामसँग सम्बन्धित मामिलाहरूमा सङ्गति गर्दा, नतिजा र वातावरण दुवै फरक हुनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू मनन गरेपछि, मैले के महसुस गरेँ भने यदि मैले आफूलाई साधारण मानिसको स्थानमा राखेँ भने मात्र, यस भेलाको वातावरण सहज र स्वाभाविक हुनेछ, र तब मात्र यसले नतिजा ल्याउनेछ। मैले क्षेत्रीय अगुवाको रूपमा रहेको मेरो पहिचान त्याग्नुपर्छ, आफूलाई थाहा नभएका सबै कुराहरूबारे निधक्क ब्रदर-सिस्टरहरूलाई सोध्नुपर्छ, र सबैलाई मेरो वास्तविक पक्ष देखाउनुपर्छ। जब मैले यो सोचेँ, तब मैले सुसमाचारको कामबारे सबैले गरेको सङ्गति निरन्तर सुनिरहेँ। मैले नबुझेका वा स्पष्ट नदेखेका कुराहरूबारे सोधेँ, र जब मैले समस्या भेटाएँ, तब मैले आफ्ना विचार र सुझावहरू पनि व्यक्त गरेँ। यसरी, हामीले दिनभरि भेलालाई कायम राख्यौँ, र मैले धेरै काम लाग्ने सुझावहरू दिन नसके पनि, ब्रदर-सिस्टरहरूसँगको आपसी छलफल र सङ्गतिद्वारा, हामीले सुसमाचारको कामका लागि केही उपायहरू निकाल्यौं, र मलाई अगाडि बढेर कर्तव्य निर्वाह गर्नलाई केही दिशा मिल्यो। मलाई धेरै हल्का महसुस भयो, र आनन्द मिल्यो। त्यसपछि, कर्तव्य निर्वाह गर्ने क्रममा, म अझै कहिलेकाहीँ आफूले नबुझेका र गर्न नसक्ने कुराहरू ढाकछोप गर्न चाहन्थेँ। जब-जब म आफूलाई फेरि भेष बदल्न चाहेको पाउँथेँ, तब म सचेत भई मेरो स्थिति मिलाइदिनुहोस् भनी परमेश्‍वरसँग प्रार्थना गर्थेँ। त्यसपछि, सबैलाई मेरो वास्तविक अवस्था थाहा दिन म खुलस्त कुरा गर्थेँ र ब्रदर-सिस्टरहरूलाई मेरो स्थिति खुलासा गर्थेँ। जब मैले यसलाई व्यवहारमा लागू गरेँ, तब ब्रदर-सिस्टरहरूले मलाई तुच्छ नठानेका मात्र होइन, बरु तिनीहरू वास्तवमा मसँग सहकार्य गर्न अझ इच्छुक भए, र हामीले आफ्ना कर्तव्यहरू निर्वाह गर्दा अझ राम्रोसँग एउटै मनका हुन सक्यौं। यी प्राप्तिहरूका लागि म परमेश्‍वरप्रति धेरै कृतज्ञ छु!


१३. जीवन प्रवेशलाई नपछ्याउनुका परिणाम

सन् २०२३ को सेप्टेम्बरमा, मेरो सहकर्मी सिस्टरलाई प्रहरीले समात्यो। त्योबेला म एक मण्डली अगुवा थिएँ। सबै ब्रदर-सिस्टर डराइरहेका थिए, उनीहरूलाई साथ सहयोगको खाँचो थियो, र सो घटनापछिको कामलाई सम्हाल्न एकदमै जरुरी थियो, यो देखेर मलाई निकै बेचैनी भयो, र म विश्राम नगरी किताबहरू अर्को ठाउँमा सार्न, ब्रदर-सिस्टरहरूको स्थितिलाई, सङ्गति गरेर हल गर्न, नयाँ विश्‍वासीलाई मलजल र सहयोग गर्न व्यस्त हुन थालेँ। त्यो समय, म हरेक दिन घाम झुल्कनुभन्दा अघि नै निस्कन्थेँ, राति अबेरसम्म जाग्थेँ। कहिलेकाहीँ म निकै थकित हुन्थेँ, तर ब्रदर-सिस्टरहरूको स्थितिमा सुधार भई सामान्य रूपमा कर्तव्य निभाउन सक्ने भएको, र किताबहरू सजिलै सुरक्षित स्थानमा पुऱ्याउन सकेको देखेर, म निकै खुसी हुँदै, सोच्थेँ, “यस्तो खतरनाक परिस्थितिमा मैले मामिलाहरू राम्रोसँग सम्हाल्न सकेकी छु, र मण्डलीको काममा कुनै हानि भएको छैन। यसरी नै सहकार्य गर्दै गएँ भने अन्तमा मैले पक्कै परमेश्‍वरको मुक्ति पाउनेछु।” यस्तो सोचेपछि म झन् ऊर्जासाथ कर्तव्य निर्वाह गर्थें। हरेक बिहान बिउँझेपछि सोझै भेलामा, र काम अघि बढाउन जान्थेँ। तर मैले गरेका काम सिद्धान्तअनुरूप छन् कि छैनन् भनी एकदम थोरै चिन्तन गर्थेँ। परमेश्‍वरका वचन खान र पिउन केही समय निकाल्दा समेत, परमेश्‍वरका वचनको कुन खण्डले ब्रदर-सिस्टरहरूको स्थिति हल गर्न सक्ला भनेर सोचिरहन्थेँ, र बिरलै परमेश्‍वरका वचनलाई मेरो स्थितिसँग दाँजेर हेर्थेँ। कहिलेकाहीँ, मलाई म काम गर्ने कुरामा मात्र जोड दिन्छु, तर सत्यता खोज्ने र आत्मचिन्तन गर्ने काम निकै कम गर्छु भन्‍ने बोध हुन्थ्यो। तर काममा प्रगति भएको देख्दा, मैले परमेश्‍वरका वचन खाने र पिउने, सत्यता खोज्ने नगरे पनि कुनै फरक पर्दैन लाग्थ्यो; मैले काम राम्रो गरेसम्म त्यो नै काफी छ भन्ठान्थेँ। साथै, मण्डलीमा पूरा गर्नुपर्ने काम अझै पनि धेरै थिए, त्यसैले म आफूलाई काममा नै व्यस्त राखिरहन्थेँ।

पछि, एकजना सिस्टरलाई मेरो सहकर्मी बनाइयो। उनी केही कामका लागि नयाँ भएकीले धेरैजसो काम म आफै गर्थेँ। कामका बारेमा छलफल गर्ने बेला हुँदा ती सिस्टर अघि नसरेकी देखेँ, त्यसैले उनीबारे नकारात्मक राय बन्यो, र उनीसँग बोल्दा मेरो स्वर कठोर हुन्थ्यो। उनले मेरो कारणले बाँधिएको महसुस गरिरहेको म देख्थेँ, तर म आत्मचिन्तन गर्दिनथेँ। म ठान्थेँ यो गम्भीर समस्या होइन, र यसले मेरो कर्तव्य निर्वाहमा ढिलाइ गर्नेछैन। मैले गर्नुपर्ने काम अझै पनि धेरै थियो; अनि सत्यता खोज्ने र आफ्नो स्थिति हल गर्ने समय कहाँ थियो र? मैले यसमा समय खर्चेर काममा ढिलाइ भयो भने के गर्ने? मेरो कर्तव्य निभाउनु र नतिजा हासिल गर्नु सबभन्दा महत्त्वपूर्ण कुरा थियो। पछि, मैले आफूलाई काममा नै व्यस्त राखिरहेँ। एकदिन मैले दुई डिकनसँग कामबारे छलफल गर्दैथिएँ। तिनीहरू दुवै सुस्त मिजासका थिए, र सक्रिए भई राय व्यक्त गर्दैनथे, त्यसैले म अलिक चिन्तित भएँ: “कामबारे छलफल गर्दा, आफ्ना दृष्टिकोण व्यक्त गर्दैनौ भने त्यो कसरी राम्रो हुन्छ?” त्यसपछि मैले तिनीहरूलाई आलोचनात्मक स्वरमा भनेँ, “ब्रदरहरू, यदि तपाईँहरू हरेक पटक आफ्ना दृष्टिकोण सक्रिय भई व्यक्त गर्न असफल हुनुभयो भने, यो कामबारे हामीले कसरी छलफल गर्ने?” मेरो कुरा सकिएपछि, एक जना ब्रदरले शिर झुकाए र अप्ठ्यारो मानेको देखिए। त्यो बेला यस्तै खालका घटना धेरै पटक घटे। ती ब्रदरहरूले आफ्नो दृष्टिकोण सक्रिय भई व्यक्त नगर्दा म तिनीहरूलाई तिरस्कारपूर्ण नजरले हेर्न थालेँ। एक जना ब्रदरले अलिक नकारात्मक महसुस गरिरहेका थिए, र उनले भने, “म बुढो छु, मेरो प्रतिक्रिया ढिलो छ—म तपाईँकै गतिमा ताल मिलाउन सक्दिनँ, र म यो कर्तव्य ठीकसँग पूरा गर्न सक्दिनँ।” वास्तवमा, ती ब्रदरहरू यो कर्तव्यमा नयाँ थिए र तिनीहरूले यसबारे नबुझ्नु वा यसलाई गर्न नसक्नु सामान्य थियो। मैले तिनीहरूलाई प्रोत्साहन र मद्दत गर्नुपर्थ्यो। तर, मैले गरेका कुराले त्यति ठूलो समस्या हुन्छ भन्‍ने मैले सोचिनँ: मैले तिनीहरूबाट अतिरिक्त माग गरिरहेकी थिइनँ, तिनीहरू कर्तव्यमा अलि सक्रिय होऊन् भन्‍ने मात्र चाहेकी थिएँ। त्यसैले मैले यसलाई सुल्झाउनमा जोड दिइनँ। मैले सोचेँ, “कसैको भ्रष्ट स्वभाव एक पलमै परिवर्तन हुन सक्दैन। मसँग समय छँदै मैले काममा रहेका समस्या सुल्झाउनुपर्छ। मैले काम गरिनँ भने नतिजा कसरी हासिल गर्न सक्छु?” मैले केवल काम पूरा मात्रै गरिरहेकीले, परमेश्‍वरका वचन पढ्ने, सत्यता खोज्ने वा सामुन्ने आएका कुराबाट पाठ सिक्ने कुरामा कहिल्यै जोड नदिएकीले, मलाई भित्र खोक्रो महसुस भयो। एकपटक मैले खतरामा परेको एउटा परिवारलाई परमेश्‍वरका वचनका पुस्तकको सुरक्षा गर्न लगाएँ, र माथिल्लो अगुवाले यो थाहा पाएपछि सिद्धान्तअनुसार काम नगरेको भनी मेरो काटछाँट गरिन्। मैले अन्याय महसुस गरी बहस र प्रतिरोध गरिरहेँ। मैले यो कुरा स्वीकार नगर्ने देखेर, अगुवाले भनिन्, “तपाईँ काममा निकै दौडधुप गर्नुहुन्छ, तर सिद्धान्तविनै काम गर्नुहुन्छ, सधैँ आफ्नै इच्छा र अनुभवले चल्नुहुन्छ—यसले परमेश्‍वरको घरका हितलाई हानि गर्नेछ। साथै, तपाईँ काटछाँटमा पर्दा पनि समर्पण र खोजी गर्ने मनोवृत्ति राख्नुहुन्न, आत्मचिन्तन गर्नुहुन्न। के तपाईँ यसरी प्रगति गर्न सक्नुहुन्छ?” पछि, मैले आफ्नो कार्यसम्पादनबारे चिन्तन गरेँ, र म सधैँ दौडधुप र काममा नै जोड दिँदो रहेछु भन्‍ने मलाई बोध भयो—भन्नका लागि मसँग वास्तवमा जीवन प्रवेश नै थिएन। मैले परमेश्‍वरसामु आई प्रार्थना गरेँ, र मेरो आफ्नै समस्या चिनेर त्यसलाई सुल्झाउन मार्गदर्शन गर्नुहोस् भनी बिन्ती गरेँ।

खोजी गर्ने क्रममा मैले परमेश्‍वरका वचनको एउटा खण्ड पढेँ: “आखिरी दिनहरूको दौरान परमेश्‍वरले उहाँका वचनहरूसँग सम्बन्धित नभएको कुनै काम गर्नुभएको छैन, उहाँले लगातार बोल्नुभएको छ, आजसम्म मान्छेलाई मार्गदर्शन गर्न लगातार वचनहरू प्रयोग गर्नुभएको छ। अवश्य पनि, बोल्दाखेरि, परमेश्‍वरले उहाँलाई पछ्याउनेहरूसँगको आफ्नो सम्बन्ध जोगाउन पनि वचनहरू प्रयोग गर्नुभएको छ, उहाँले तिनीहरूलाई मार्गदर्शन गर्न वचनहरू प्रयोग गर्नुभएको छ, र मुक्ति प्राप्त गर्न चाहनेहरू वा परमेश्‍वरले मुक्ति दिन चाहनुभएकाहरूको निम्ति यी वचनहरू अत्यन्तै महत्वपूर्ण छन्, परमेश्‍वरले मानवजातिको मुक्तिको तथ्यलाई हासिल गर्न यी वचनहरू प्रयोग गर्नुहुनेछ। स्पष्टतः, चाहे तिनको विषयवस्तुको सन्दर्भमा हेर्दा होस् वा सङ्ख्याको सन्दर्भमा, ती जेजस्तो प्रकारका वचनहरू भए पनि, र ती परमेश्‍वरका वचनहरूका जुन भाग भए पनि, मुक्ति चाहने हरेकको निम्ति ती अत्यन्तै महत्वपूर्ण छन्। परमेश्‍वर आफ्नो छ हजार वर्षे व्यवस्थापनको योजनाको अन्तिम परिणाम प्राप्त गर्न यी वचनहरू प्रयोग गर्दै हुनुहुन्छ। मानवजातिको लागि—आजको मानवजातिको लागि होस् या भविष्यको—ती सबैभन्दा महत्त्वपूर्ण छन्। परमेश्‍वरको मनोवृत्ति त्यस्तो छ, उहाँका वचनहरूको उद्देश्य र महत्त्व त्यस्तो छ। त्यसोभए मानवजातिले के गर्नुपर्छ? मानवजातिले परमेश्‍वरका वचन र काममा सहकार्य गर्नुपर्छ, तिनलाई बेवास्ता गर्नु हुँदैन। तर परमेश्‍वरप्रति केही मानिसहरूको विश्‍वास त्यस्तो हुँदैन: तिनीहरू परमेश्‍वरले जे भन्नुभए पनि, उहाँका वचनहरूले तिनीहरूसँग केही सरोकार राख्दैनन् जस्तो गर्छन्। तिनीहरू अझै पनि आफूले चाहेकै कुरा पछ्याउँन्, आफूले चाहेकै काम गर्छन्, र परमेश्‍वरका वचनहरूको आधारमा सत्यता खोज्दैनन्। यो परमेश्‍वरको काम अनुभव गर्नु होइन। परमेश्‍वरले जे भन्नुभए पनि ध्यानै नदिनेहरू पनि छन्, जसको हृदयमा एउटा मात्र दृढ विश्‍वास हुन्छ: ‘परमेश्‍वरले जे गर्नू भन्नुहुन्छ, म त्यही गर्नेछु, यदि परमेश्‍वरले मलाई पश्चिमतिर जा भन्नुहुन्छ भने, म पश्चिमतिरै जानेछु, यदि उहाँले मलाई पूर्वतिर जा भन्नुहुन्छ भने, म पूर्वतिरै जानेछु, यदि उहाँले मलाई मर् भन्नुहुन्छ भने, म उहाँलाई मरेरै देखाउनेछु।’ तर त्यसमा बस एउटा कुरा मात्र छ: तिनीहरू परमेश्‍वरका वचन ग्रहण गर्दैनन्। तिनीहरू मनमनै सोच्छन्, ‘परमेश्‍वरका अत्यन्तै धेरै वचनहरू छन्, ती अलि बढी स्पष्ट हुनुपर्छ, र मैले ठ्याक्कै के गर्नुपर्छ भनी तिनले भन्नुपर्छ। म हृदयमा परमेश्‍वरप्रति समर्पित हुन सक्षम छु।’ परमेश्‍वरले जति धेरै वचनहरू बोल्नुभए पनि, त्यस्ता मानिसहरू अन्त्यमा सत्यता बुझ्न असक्षम रहन्छन्, न त तिनीहरू आफ्ना अनुभव र ज्ञानबारे बोल्न नै सक्छन्। तिनीहरू आत्मिक बुझाइ नभएका मानिसहरूजस्तै हुन्। के तिमीहरूलाई त्यस्ता मानिसहरू परमेश्‍वरका प्रिय हुन् जस्तो लाग्छ? के परमेश्‍वर त्यस्ता मानिसहरूप्रति कृपालु हुने इच्छा गर्नुहुन्छ? (गर्नुहुन्न।) उहाँ कदापि त्यसो गर्नुहुन्न। परमेश्‍वरले त्यस्ता मानिसहरू रुचाउनुहुन्न। परमेश्‍वर यसो भन्नुहुन्छ, ‘मैले कति हो कति हजार वचनहरू बोलेको छु। तैँले कसरी अन्धो वा बहिरो व्यक्तिले जस्तो ती देखेको र सुनेको छैनस्? तँ तेरो हृदयमा ठ्याक्कै के सोच्दैछस्? म तँलाई आशिष्‌हरू र सुन्दर गन्तव्यप्रति आसक्त व्यक्तिको रूपमा मात्र हेर्छु—तँ पावल पछि लागेकै लक्ष्यहरूको पछि लाग्दैछस्। यदि तँ मेरा वचनहरू सुन्न चाहन्नस् भने, यदि तँ मेरो मार्ग पछ्याउने इच्छा गर्दैनस् भने, तँ किन परमेश्‍वरमा विश्‍वास गर्छस्? तँ मुक्तिको पछि लागिरहेको छैनस्, तँ सुन्दर गन्तव्य र आशिष्‌हरूको चाहनाको पछि लाग्दै छस्। अनि तैँले रचिरहेको षड्यन्त्र यही भएकोले, तेरो लागि सबैभन्दा सुहाउँदो कुरा श्रमिक हुनु हो।’ खासमा, इमानदार श्रमिक हुनु पनि परमेश्‍वरप्रति समर्पणको एउटा प्रकटीकरण हो, तर यो न्यूनतम मानक हो। इमानदार श्रमिकको रूपमा रहनु भनेको गैरविश्‍वासी अनन्त विनाश र विध्वंसमा डुबेजस्तो भन्दा धेरै राम्रो हो। विशेषगरी, परमेश्‍वरको घरलाई श्रमिकहरूको आवश्यकता छ, र परमेश्‍वरको लागि श्रम गर्न सक्षम हुनुलाई पनि आशिष् नै मानिन्छ। यो दियाबलस राजाको नोकर हुनुभन्दा धेरै राम्रो—अतुलनीय रूपमा राम्रो—हो। तर परमेश्‍वरको लागि श्रम मात्र गर्नु परमेश्‍वरको निम्ति पूर्ण सन्तोषजनक हुँदैन, किनकि परमेश्‍वरको न्यायको कामको उद्देश्य मानिसलाई मुक्ति दिनु, धुनु, र सिद्ध पार्नु हो। यदि मानिसहरू परमेश्‍वरको निम्‍ति श्रम गर्नमै सन्तुष्ट हुन्छन् भने, यो परमेश्‍वरले मानिसहरूमा काम गरेर प्राप्त गर्न चाहनुहुने उद्देश्य होइन, न त यो परमेश्‍वरले देख्न चाहनुहुने परिणाम नै हो। तर मानिसहरूमा अति धेरै चाहना छ, तिनीहरू मूर्ख र अन्धा छन्: तिनीहरूलाई सानोतिनो लाभले मोहित र आसक्त बनाउँछ, र तिनीहरू परमेश्‍वरले बोल्‍नुभएका जीवनका अमूल्य वचनहरूलाई बेवास्ता गर्छन्। तिनीहरू ती वचनहरूलाई गम्भीरतापूर्वक लिनसमेत सक्दैनन्, तिनलाई प्रिय ठान्ने त कुरै नगरौँ। परमेश्‍वरका वचनहरू नपढ्नु वा सत्यतालाई कदर नगर्नु: के यो अक्‍कलपूर्ण कुरा हो कि मूर्खतापूर्ण? के मानिसहरूले यसरी मुक्ति प्राप्त गर्न सक्छन्? मानिसहरूले यी सबै कुरा बुझ्नुपर्छ। तिनीहरूले आफ्ना धारणा र कल्पनाहरू पन्छाएर सत्यता पछ्याउनमा ध्यान केन्द्रित गरेमा मात्र तिनीहरूमा मुक्तिको आशा हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। मानिसले केवल सतही स्तरको कार्यमा जोड दिन्छन् भनी परमेश्‍वरले खुलासा गर्नुहुन्छ। परमेश्‍वरले जसरी सङ्गति गरे पनि तिनीहरू सधैँ परमेश्‍वरका वचनप्रति उदासीन मनोवृत्ति राख्छन्, उहाँका वचन खाने र पिउने वा उहाँका वचनमा सत्यता खोज्ने कुरामा जोड दिँदैनन्। परमेश्‍वरमा यसरी विश्‍वास गर्नु परमेश्‍वरको काम अनुभव गर्नु हुँदै होइन। मेरो व्यवहारलाई परमेश्‍वरका वचनसँग दाँजेर हेर्दा आफू त्यस्तै नै रहेको देखेँ। म सोच्थेँ, मण्डलीले मलाई जे काम गर्न भन्छ, म त्यही गर्नेछु, र मैले काम राम्रोसँग गरेमा मैले परमेश्‍वरलाई सन्तुष्ट तुल्याई उहाँको अनुमोदन प्राप्त गर्न सक्नेछु। यसै कारणले मैले कर्तव्य निर्वाह गर्दा काम गर्नमा मात्र जोड दिएँ। मैले परमेश्‍वरका वचनलाई पूर्ण रूपमा अवहेलना गरेँ, र परमेश्‍वरका वचन खाँदा र पिउँदा मेरो कर्तव्य निर्वाहमा ढिलाइ हुनेछ भन्‍ने लाग्यो। मलाई थाहा थियो, मानिसले सत्यता पछ्याऊन् र स्वभावमा परिवर्तन ल्याऊन् भनेर परमेश्‍वरले आखिरी दिनहरूको काम गर्नुहुँदा धेरै वचन व्यक्त गर्नुभएको छ, ताकि अन्तमा तिनीहरूले सत्यता प्राप्त गरून् र परमेश्‍वरको मुक्ति पाउन सकून्। तर, मैले सत्यतालाई प्रेम नगरेकीले, अझै पनि आफ्ना धारणा र कल्पनाअनुसार पछ्याइरहेकी थिएँ, र कामकुरा गर्नका लागि यो नै पर्याप्त छ भन्‍ने सोच्थेँ। त्यसैले, अरूसँग साझेदारी गर्दा मेरो भ्रष्टता प्रकट हुँदा त्यसलाई सुल्झाउन मैले सत्यता खोजिनँ। परमेश्‍वरले सत्यता व्यक्त गर्नुहुन्छ र मानवमा भएका सबै प्रकारका भ्रष्ट स्वभावको खुलासा गर्नुहुन्छ, र उहाँले हामीले अनुभव गरौँ भनेर वास्तविक परिस्थितिहरू खडा गर्नुहुन्छ, ताकि त्यसबाट हामीले सत्यता बुझ्न, हाम्रो भ्रष्टता फाल्न र शुद्ध हुन सकौँ। यो परमेश्‍वरको प्रेम हो! उहाँले मानिसले परिश्रम र श्रम मात्र गरुन् भन्‍ने चाहनुहुन्थ्यो भने, उहाँले अहिलेसम्म चरणबद्ध काम गर्नुपर्ने थिएन, र उहाँले देहधारण गर्नुपर्ने, सत्यता व्यक्त गर्नुपर्ने र यति धेरै कष्ट सहनुपर्ने थिएन। मैले परमेश्‍वरका धेरै वचन पढेँ तर अझै पनि मानिसलाई मुक्ति दिने उहाँको अभिप्राय बुझेकी थिइनँ, मेरो भ्रष्ट स्वभाव अलिकति पनि बदलिएको थिएन। म परमेश्‍वरका वचनमा भनिएको साधारण मानिस जस्तै थिएँ। यसरी नै चल्दा मैले धेरै काम गरेकी भए पनि अन्तमा मैले मुक्ति पाउने थिइनँ। यो बुझेर म परमेश्‍वरसामु आई प्रार्थना गरेँ, “हे सर्वशक्तिमान परमेश्‍वर, तपाईँका वचनले गरेको खुलासाबाट मैले बल्ल परमेश्‍वरमाथिको मेरो विश्‍वासमा पछ्याइप्रतिको मेरो गलत दृष्टिकोणलाई बुझेँ। म पश्चात्ताप गर्न र परिवर्तन हुन तयार छु। बिन्ती मेरो गलत दृष्टिकोणबाट बाहिर निस्कन, तपाईँका वचनमा जोड लगाउन, सत्यता पछ्याउन र जीवन प्रवेशमा केन्द्रित हुन अगुवाइ गर्नुहोस्।”

पछि, मैले परमेश्‍वरका यी वचन पढेँ: “आजभोलि, धेरैजसो मानिसहरू यस्तै प्रकारको अवस्थामा छन्: आशिष्‌हरू प्राप्त गर्नको लागि, मैले आफूलाई परमेश्‍वरमा समर्पित गर्नुपर्दछ र उहाँको निम्ति मूल्य चुकाउनुपर्छ। आशिष्‌हरू प्राप्त गर्नका लागि, मैले सबै कुरा परमेश्‍वरको लागि त्याग्‍नुपर्छ; मैले उहाँले मलाई सुम्पनुभएको काम पूरा गर्नुपर्छ र मैले मेरो कर्तव्य राम्रोसँग निर्वाह गर्नुपर्छ। यस्तो स्थिति आशिष्‌हरू पाउने अभिप्रायको प्रभुत्वमा हुन्छ, जुन परमेश्‍वरबाट इनाम र मुकुट प्राप्त गर्ने उद्देश्यले आफूलाई पूर्णतया उहाँमा अर्पण गर्नुको एउटा उदाहरण हो। त्यस्ता मानिसहरूको हृदयमा सत्यता हुँदैन, र यो निश्‍चित छ कि उनीहरूको बुझाइमा केही वचन र धर्मसिद्धान्त मात्र हुन्छ, जसलाई उनीहरूले जहाँ गए पनि देखाउँदै हिँड्छन्। उनीहरूको मार्ग पावलको मार्ग हो। त्यस्ता मानिसहरूको विश्‍वास भनेको निरन्तर परिश्रम गर्ने कार्य हो, र तिनीहरूले आफ्‍नो हृदयको गहिराइमा के सोचेका हुन्छन् भने, उनीहरूले जति धेरै परिश्रम गर्छन् त्यसले परमेश्‍वरप्रतिको उनीहरूको बफादारितालाई त्यतिकै प्रमाणित गर्छ; उनीहरूले जति धेरै परिश्रम गर्छन्, उहाँ त्यति नै धेरै निश्‍चित रूपमा सन्तुष्ट हुनुहुनेछ; र उनीहरूले जति धेरै परिश्रम गर्छन्, उनीहरू त्यति नै बढी परमेश्‍वरबाट मुकुट प्राप्त गर्ने योग्यका हुनेछन्, र उनीहरूले पाउने आशिष्‌हरू त्यति नै ठूला हुनेछन्। उनीहरूलाई के लाग्छ भने, यदि उनीहरूले कष्ट भोग्‍न, प्रचार गर्न र ख्रीष्टको लागि ज्यान दिन सके भने, यदि उनीहरूले आफ्नै जीवन बलिदान दिन सके भने, र यदि परमेश्‍वरले आफूलाई सुम्पनुभएका सबै जिम्मेवारीहरू उनीहरूले पूरा गर्न सके भने, उनीहरू परमेश्‍वरद्वारा सबैभन्दा बढी आशिषित हुने मानिसहरूमध्येमा पर्नेछन्, र उनीहरूले मुकुटहरू पाउने निश्‍चित हुनेछ। पावलले यही कल्पना गरेका थिए र तिनले यही कुरा खोजेका थिए। तिनले हिँडेको मार्ग ठीक यही थियो, र यस्तै विचारहरूको मार्गदर्शनमा तिनले परमेश्‍वरको सेवा गर्ने काम गरे। के त्यस्ता विचार र उद्देश्यहरू शैतानी स्वभावबाट उत्पन्‍न हुँदैनन् र? यो त पृथ्वीमा हुँदा आफू ज्ञानको पछि लाग्‍नुपर्छ, र त्यो प्राप्त गरेपछि भीडबाट माथि उठ्न, अधिकृतहरू बन्‍न र प्रतिष्ठा पाउन सकिन्छ भन्‍ने कुरामा विश्‍वास गर्ने सांसारिक मानिसहरू जस्तै हो। उनीहरूलाई के लाग्छ भने, प्रतिष्ठा प्राप्त गरेपछि उनीहरूले आफ्नो महत्त्वाकाङ्क्षा पूरा गर्न र आफ्‍ना व्यवसायहरू र पारिवारिक अभ्यासलाई समृद्धिको एक निश्‍चित तहसम्म ल्याउन सक्छन्। के सबै गैरविश्‍वासीहरू यही मार्गमा हिँड्दैनन् र? यो शैतानी स्वभावको प्रभुत्वमा परेका मानिसहरू आफ्नो विश्‍वासमा पावलजस्तो मात्र हुन सक्छन्। उनीहरू सोच्छन्: ‘आफैलाई परमेश्‍वरको निम्ति अर्पण गर्न मैले सबै कुरा त्याग्‍नुपर्छ। म परमेश्‍वरको सामु वफादार हुनैपर्छ र आखिरमा, मैले अवश्य नै ठूला इनाम र ठूला मुकुट पाउनेछु।’ सांसारिक थोकहरूको पछि लाग्‍ने सांसारिक मानिसहरूको मनोवृत्ति पनि यस्तै हुन्छ। उनीहरू कुनै पनि हालतमा फरक हुँदैनन्, र उनीहरू उस्तै प्रकृतिको अधीनमा हुन्छन्। जब संसारमा मानिसहरूसित यस प्रकारको शैतानी स्वभाव हुन्छ, तब उनीहरूले ज्ञान, शिक्षा प्राप्त गर्न खोज्छन्, प्रतिष्ठा, र भीडभन्दा अलग हुन खोज्छन्। उनीहरूले परमेश्‍वरमा विश्‍वास गरे भने, ठूला मुकुट र ठूला आशिष्‌हरू पाउने कोसिस गर्नेछन्। परमेश्‍वरमा विश्‍वास गरेपछि, यदि मानिसहरूले सत्यताको खोजी गर्दैनन् भने, निश्‍चय नै उनीहरूले यही मार्ग लिनेछन्। यो अपरिवर्तनीय तथ्य हो, र यो प्राकृतिक नियम हो। सत्यता नपछ्याउने मानिसहरूले हिँड्ने मार्ग पत्रुसको भन्दा बिलकुलै विपरीत मार्ग हो” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरले खुलासा गर्नुहुन्छ कि मानिसले परमेश्‍वरमाथि विश्‍वास गर्दा र कर्तव्य निभाउँदा गर्ने त्याग र समर्पण आशिष् पाउन, आफ्ना लागि असल परिणाम र गन्तव्य सुरक्षित गर्नका लागि हुन्छ—तिनीहरू आशिष् पाउने प्रेरणाले निर्देशित हुन्छन्। मैले चिन्तन गर्दा पछ्याइप्रति मेरो आफ्नो दृष्टिकोण ठ्याक्कै यस्तै रहेको पाएँ। म ठान्थेँ धेरै काम र कर्तव्य गरेमा, अगुवाले मलाई सुम्पेका कार्य पूरा गरी नतिजा हासिल गरेमा—परमेश्‍वरको अनुमोदन प्राप्त हुनेछ, र मैले असल परिणाम र गन्तव्य पाउनेछु। यही कारणले म दिलोज्यानले काम पूरा गर्न लाग्थेँ, हरेक दिन आफूलाई काममा व्यस्त राख्थेँ। मैले पावलका बारेमा सोचेँ, उनले प्रचार र काम गर्ने कुरामा मात्र जोड दिएका थिए। उनी धेरैतिर घुमे, ठूलो मूल्य चुकाए, तर परमेश्‍वरका वचनलाई अभ्यासमा उतारेनन्, र उनको भ्रष्ट स्वभाव परिवर्तन नै भएन। यी सबै काम गरेर उनले मुकुट र इनाम पाउने आशामा परमेश्‍वरसँग लेनदेन गर्दैथिए। अन्तमा, उनले आफ्नै गवाही समेत दिए, उनले भनेका थिए, “किनकि मेरा लागि जिउनु ख्रीष्ट हो र मर्नु प्राप्ति हो” (फिलिप्पी १:२१)। उनले परमेश्‍वरको स्वभावलाई चिढ्याए र परमेश्‍वरले उनलाई हटाउनुभयो र दण्डित गर्नुभयो। अहिले फर्केर हेर्दा म पावलकै मार्गमा हिँडिरहेकी थिएँ: म आफ्नै धारणा र कल्पनामा भर परेँ, अनि मैले धेरै काम गरेमा, आफूलाई सुम्पिएको कर्तव्य निभाएमा, नतिजा हासिल गरेमा, अन्तमा परमेश्‍वरले मलाई पक्कै असल गन्तव्य दिनुहुनेछ भन्‍ने ठानेँ। यसरी, मैले कार्य पूरा गर्नमा मात्र जोड दिएँ, र परमेश्‍वरको वचन खाँदा र पिउँदा काममा ढिलाइ हुन्छ भन्‍ने समेत लाग्यो। मैले अहङ्कारी स्वभाव प्रकट गरेँ, अरूलाई बाँधे, तर सङ्कल्प गर्ने कुरामा जोड दिइनँ। म परमेश्‍वरको आशिषका लागि मेरो सतही त्याग, समर्पण र कामको नतिजा साट्न चाहन्थेँ। यसले परमेश्‍वरको अनुमोदन कसरी प्राप्त गर्न सक्थ्यो? बाहिरबाट, मैले हरेक दिन काम गरिरहेको देखिन्थ्यो, म कर्तव्यमा निकै बफादार देखिन्थेँ, तर वास्तवमा, यो परमेश्‍वरलाई सन्तुष्ट पार्न, मण्डलीको कामका लागि गरिरहेकी थिइनँ। बरु मैले आफ्नै परिणाम र गन्तव्यको योजना बनाइरहेकी थिएँ। मैले परमेश्‍वरको फाइदा उठाइरहेकी थिएँ, उहाँसँग लेनदेन गर्न खोज्दै थिएँ—यो कुरालाई परमेश्‍वरले घृणा गर्नुहुन्छ। यदि मैले अझै पनि स्वार्थी हृदय र अशुद्ध अभिप्राय बोकेर पछ्याइरहेकी, र मेरो भ्रष्ट स्वभाव बिलकुलै नबदलिएको भए, म अन्तमा परमेश्‍वरद्वारा हटाइनेथिएँ।

पछि, मैले परमेश्‍वरका अझ धेरै वचन पढेँ: “पत्रुसलाई भने परमेश्‍वर अभिप्राय पूरा गर्ने नगर्ने तिनको जीवनको कुनै पनि कुराले असहज महसुस गराउँथ्यो। यदि यसले परमेश्‍वरका अभिप्राय पूरा नगरेका भए, तिनले ग्लानिको अनुभव गर्नेथे, र परमेश्‍वरको हृदयलाई सन्तुष्ट पार्ने प्रयास गर्नको लागि तिनले उचित मार्गको खोजी गर्थे। तिनले आफ्नो जीवनको सबैभन्दा सानो र महत्त्वहीन पक्षहरूमा समेत परमेश्‍वरका अभिप्राय पूरा गर्नुपर्थ्यो। आफ्‍नो पुरानो स्वभावको हकमा पनि तिनको मापदण्ड कम थिएन, त्यसैले तिनले सत्यतामा अझै गहन रूपमा अघि बढ्नको लागि आफैलाई झन्-झन् कठिन मापदण्डहरू दिन्थे। … परमेश्‍वरमाथिको विश्‍वासमा, पत्रुसले सबै कुरामा परमेश्‍वरलाई नै सन्तुष्ट पार्न खोजे, र परमेश्‍वरबाट आएका सबै कुराप्रति समर्पित हुन खोजे। अलिकति पनि गुनासो नगरीकन, तिनले सजाय र न्यायका साथै शोधन, सङ्कष्ट र अभावपूर्ण जीवन स्वीकार गर्न सकेका थिए, जसमध्ये कुनैले पनि परमेश्‍वरलाई प्रेम गर्ने तिनको हृदयलाई बदल्न सकेन। के यो परमेश्‍वरप्रतिको सर्वश्रेष्ठ प्रेम थिएन र? के यो सृजित प्राणीको कर्तव्य पूरा गर्नु थिएन र? सजाय, न्यायमा होस् या सङ्कष्टमा होस्, तँ सधैँ मृत्युसम्‍मै समर्पणता हासिल गर्न सक्छस्, र सृजित प्राणीले हासिल गर्नुपर्ने यही हो, र परमेश्‍वरप्रतिको प्रेमको विशुद्धता यही हो। यदि मानिसले यति हासिल गर्न सक्छ भने, ऊ योग्य सृजित प्राणी हो, र सृष्टिकर्ताका अभिप्राय त्यसले भन्दा राम्ररी पूरा अरू केहीले गर्दैन। मानौं तँ परमेश्‍वरको लागि काम गर्न सक्छस्, तर तँ परमेश्‍वरको आज्ञापालन गर्दैनस्, र तँ परमेश्‍वरलाई साँचो रूपमा प्रेम गर्न सक्दैनस्। यसरी तैँले सृष्टि गरिएको प्राणीको रूपमा आफ्नो कर्तव्य पूरा नगरेको मात्रै हुनेछैनस्, तँलाई त परमेश्‍वरले दोषी पनि ठहर्‍याउनु हुनेछ, किनभने तँ त्यस्तो व्यक्ति होस् जोसँग सत्य छैन, जो परमेश्‍वरप्रति समर्पित हुन सक्दैन, र जसले परमेश्‍वरविरुद्ध विद्रोह गर्छ। तैँले परमेश्‍वरको लागि काम गर्नेबारेमा मात्रै चासो लिन्छस्, तर सत्यता अभ्यास गर्ने वा आफैलाई चिन्‍नेबारेमा चासो लिँदैनस्। तैँले सृष्टिकर्तालाई बुझ्न वा चिन्‍न सक्दैनस्, र सृष्टिकर्ताप्रति समर्पित हुने वा उहाँलाई प्रेम गर्ने गर्दैनस्। तँ परमेश्‍वरप्रति जन्मजातै परमेश्वरविरुद्ध विद्रोह गर्ने व्यक्ति होस्, र त्यसकारण त्यस्ता मानिसहरूलाई परमेश्‍वरले प्रिय ठान्‍नुहुन्‍न” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचनले भन्छन्, पत्रुसले जीवनमा जस्तोसुकै सानातिना कठिनाइ सामना गर्दा पनि सत्यता खोज्न र परमेश्‍वरको सन्तुष्टि पछ्याउन सके। उनले आफूले प्रकट गरेका भ्रष्ट स्वभावहरूबारे पनि तुरुन्त चिन्तन गर्न सके, र काम गर्दा आफ्नै प्रवेशमा जोड दिए। उनले परमेश्‍वरको आज्ञा र आफ्नै जीवन प्रवेशको बोझ उठाए—उनी हिँडेको मार्ग सफलताको मार्ग थियो। तर मैले दौडधुप र काम गर्नमा मात्र जोड दिएँ, सत्यता खोजिनँ। मैले भ्रष्टता प्रकट गर्दा यसबारे केही सोचिनँ, आत्मचिन्तन गरेर आफैलाई चिनिनँ, र आजसम्म म बिलकुलै बदलिएकी छैन—म हिँडेको मार्ग असफलताको मार्ग रहेछ। वास्तवमा, मानिसले मूल्य चुकाउनुपर्छ र परमेश्‍वरप्रति आफूलाई समर्पित गर्नुपर्छ यो तिनीहरूको कर्तव्य हो, यो आफ्नो काम पूरा गरे पुग्छ भनेर मैले कल्पना गरेजस्तो होइन। कर्तव्य निर्वाह गर्ने क्रममा कुनै कुरा आइपर्दा, सत्यता खोज्न सक्षम हुनु, आफ्नो भ्रष्टता र कमीहरू चिन्न जोड लगाउनु, आफ्नो भ्रष्ट स्वभाव सुल्झाउन सत्यता खोज्नु, र सत्यतालाई कार्य गर्ने र आफूलाई व्यवहारमा ढाल्ने मापदण्ड बनाउनु—यसले मात्रै जीवनमा प्रगति गराउँछ। मेरो भ्रष्ट स्वभाव एक पलमा हल हुन नसके पनि, मैले यसलाई जान्न, बाटो मोड्न र परमेश्‍वरका वचनका आधारमा आत्मचिन्तन गर्न जोड दिनुपर्छ, मैले पालना गर्नुपर्ने सिद्धान्त खोज्नुपर्छ र परमेश्‍वरका वचनअनुसार अभ्यास गर्नुपर्छ।

पछि मैले परमेश्‍वरका वचनको अर्को खण्ड पढेँ। “सत्यता पछ्याउने मानिसहरू आफ्‍नो कर्तव्यमा जति नै व्यस्त भए पनि, आफूलाई आइपर्ने समस्याहरू समाधान गर्न सत्यता खोजी गर्न सक्छन्, र आफूले प्रवचनहरू सुन्दा अस्पष्ट लागेका कुराहरूबारे सङ्गति खोज्छन्, र कसरी काम गरेँ भनेर मनन गर्न दैनिक आफ्‍नो हृदय शान्त पार्छन्, त्यसपछि परमेश्‍वरका वचनहरूलाई विचार गर्छन् र अनुभवसम्बन्धी गवाहीका भिडियोहरू हेर्छन्। तिनीहरूले यसबाट केही कुरा प्राप्त गर्छन्। तिनीहरू आफ्‍नो कर्तव्यमा जति नै व्यस्त भए पनि, यसले तिनीहरूको जीवन प्रवेशमा पटक्‍कै बाधा दिँदैन, न त यसमा ढिलाइ नै गर्छ। सत्यतालाई प्रेम गर्ने मानिसहरूले यसरी अभ्यास गर्नु स्वभाविकै हो। सत्यतालाई प्रेम नगर्नेहरू आफू कर्तव्यमा व्यस्त भए पनि नभए पनि र आफूलाई जे-जस्ता समस्याहरू आइपरे पनि, आत्मचिन्तन गर्न र आफूलाई चिन्‍न सत्यता खोजी गर्दैनन् र परमेश्‍वरसामु आफूलाई शान्त पार्न चाहँदैनन्। त्यसकारण, तिनीहरू आफ्‍नो कर्तव्यमा व्यस्त होस् वा फुर्सत, सत्यता पछ्याउँदैनन्। वास्तविकता के हो भने, यदि कुनै व्यक्तिमा सत्यता पछ्याउने हृदय छ, ऊ सत्यताको तृष्णा गर्छ, अनि जीवन प्रवेश र स्वभाव परिवर्तनको बोझ लिन्छ भने, आफ्‍नो कर्तव्यमा जति नै व्यस्त भए पनि हृदयमा ऊ परमेश्‍वरको नजिक हुँदै जानेछ र उहाँलाई प्रार्थना गर्नेछ। तिनीहरूले पवित्र आत्‍माका केही अन्तर्दृष्टि र ज्योति प्राप्त गर्छन् नै, र तिनीहरूको जीवन निरन्तर वृद्धि हुनेछ। यदि कसैले सत्यतालाई प्रेम गर्दैन र जीवन प्रवेश वा स्वभाव परिवर्तनको कुनै बोझ लिँदैन, वा यदि उसलाई यी कुराहरूप्रति चासो लाग्दैन भने, उसले केही प्राप्त गर्न सक्दैन। आफूले के-कस्ता भ्रष्टता प्रकट गरेको छ भनेर मनन गर्नु जहीँ पनि र जहिले पनि गर्नुपर्ने कुरा हो। उदाहरणका लागि, यदि कसैले आफ्‍नो कर्तव्य पूरा गर्दा भ्रष्टता प्रकट गर्‍यो भने, उसले हृदयबाट अनिवार्य रूपमा परमेश्‍वरलाई प्रार्थना गर्नुपर्छ, र आत्मचिन्तन गर्नुपर्छ, अनि आफ्‍नो भ्रष्ट स्वभाव चिन्नुपर्छ, र यसलाई हटाउन सत्यता खोजी गर्नुपर्छ। यो हृदयसँग सम्‍बन्धित कुरा हो; हातमा भएको कामसँग यसको कुनै सम्‍बन्ध हुँदैन। के यसो गर्नु सजिलो छ? त्यो कुरा तँ सत्यतालाई पछ्याउने व्यक्ति होस् कि होइनस् भन्‍ने कुरामा निर्भर हुन्छ। सत्यतालाई प्रेम नगर्ने मानिसहरू जीवन-वृद्धिका मामिलाहरूमा चासो लिँदैनन्। तिनीहरू यस्ता कुराहरूलाई विचार गर्दैनन्। सत्यता पछ्याउने मानिसहरू मात्रै आफूलाई जीवन-वृद्धिमा लगाउन इच्छुक हुन्छन्; तिनीहरूले मात्रै वास्तवमै आइपर्ने समस्याहरूबारे र ती समस्याहरू समाधान कसरी सत्य खोज्ने भनी मनन गर्छन्। वास्तवमा, समस्याहरू समाधान गर्ने र सत्यता पछ्याउने प्रक्रिया एउटै हो। यदि कुनै व्यक्तिले आफ्‍नो कर्तव्य पूरा गर्दा समस्याहरू समाधान गर्न सत्यताको खोजीलाई निरन्तर ध्यान दिन्छ, र त्यस्तो अभ्यास गरेको धेरै वर्षको अवधिमा निकै समस्याहरू समाधान गरेको छ भने, उसको कर्तव्य निर्वाह अवश्य नै मापदण्डअनुरूप हुन्छ। यस्ता मानिसहरू निकै कम भ्रष्टता प्रकट गर्छन्, र कर्तव्य पूरा गर्ने क्रममा तिनीहरूले धेरै साँचो अनुभव पाएका हुन्छन्। त्यसरी तिनीहरू परमेश्‍वरको गवाही दिन सक्छन्। … कुनै व्यक्तिले सत्यता पछ्याउँछ कि पछ्याउँदैन भन्‍ने कुरा ऊ आफ्‍नो कर्तव्यमा कति व्यस्त छ वा ऊसँग कति समय छ भन्‍ने कुरासँग सम्‍बन्धित हुँदैन; यो कुरा त उसले हृदयदेखि नै सत्यतालाई प्रेम गर्छ कि गर्दैन भन्‍ने कुरामा निर्भर हुन्छ। वास्तविकता के हो भने, हरेकसँग उति नै मात्रामा समय हुन्छ; हरेक व्यक्तिले यो कसरी प्रयोग गर्छ त्यसमा भिन्‍नता हुन्छ। सत्यता पछ्याउने समय छैन भन्‍ने व्यक्तिले सम्भवतः आफ्‍नो समय देहसुखमा बिताइरहेको हुन्छ, वा ऊ केही बाहिरी कुराहरूमा व्यस्त हुन्छन्। तिनीहरू त्यो समय समस्याहरू समाधान गर्नका लागि सत्यता खोज्न बिताउँदैनन्। आफ्‍नो पछ्याइमा लापरवाही हुने मानिसहरू यस्तै हुन्छन्। यसले तिनीहरूको जीवन प्रवेशको ठूलो मामिलामा ढिलाइ गर्छ” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (३))। मैले परमेश्‍वरका वचनमा अभ्यासको मार्ग पाएँ: परमेश्‍वरका वचन दैनिक खान, पिउन र मनन गर्न समय निकाल, आज कुन भ्रष्टता देखाएँ, सिद्धान्तविना मबाट कुन काम भयो भन्‍नेबारे आत्मचिन्तन गर—यसबाट लाभ पाउञ्जेल यो लामो समयसम्म गर्छु कि गर्दिनँ भन्‍ने कुराले फरक पार्दैन। कर्तव्य निर्वाह गर्ने क्रममा म व्यस्त नहुँदा परमेश्‍वरका वचन पढ्न केही समय निकाल्न सक्छु, र व्यस्त हुँदा कर्तव्य निर्वाहमा केन्द्रित हुन सक्छु, परमेश्‍वरका वचनलाई अभ्यास र अनुभव गर्न तिनलाई वास्तविक जीवनमा ल्याउन सक्छु। पहिले, आत्मिक भक्ति वा मेरो स्थिति हल गर्न परमेश्‍वरका वचन खोज्ने कुरामा, मसँग समय छैन भनेर तर्क गर्थेँ। वास्तवमा, म कर्तव्यमा व्यस्त भएर परमेश्‍वरका वचन पढ्ने फुर्सद नभएको हुन्नथ्यो, तथ्य कुरा म सत्यतालाई प्रेम गर्दिनथेँ र काम पूरा गर्नमा मात्र जोड दिन्थेँ। कर्तव्यमा व्यस्त नहुँदा समेत म परमेश्‍वरका वचन पढ्नमा वा मेरो आफ्नै भ्रष्ट स्वभाव हल गर्न सत्यता खोज्नमा केन्द्रित हुन्नथेँ। अब मैले बुझेँ कि कर्तव्य निर्वाह र जीवन प्रवेशबीच कुनै विभाजन छैन। कर्तव्य निर्वाह गर्ने क्रममा हामी समस्या र आफ्नै भ्रष्ट स्वभाव हल गर्न सत्यता खोज्छौँ—यो सबै कुरामा जीवन प्रवेश सामेल हुन्छ। हामीले गर्नुपर्ने काम गर्नुपर्छ, तर जीवन प्रवेशलाई उपेक्षा गर्न हुँदैन। त्यसपछि, मैले परमेश्‍वरका वचन मनन गर्न, सत्यता खोज्न र आत्मचिन्तन गर्नमा जोड दिएँ। मैले केही खाली समयको फाइदा उठाएँ। सामान्यतया खाना खाँदा, पैदल हिँड्दा वा लुगा धुँदा, समेत म आफ्नो स्थिति र परमेश्‍वरका वचनलाई मनन गर्थेँ—मैले पछ्याउन र खोज्न चाहँदासम्म सधैँ समय हुन्थ्यो। साथै म आत्मचिन्तन पनि गर्थेँ। मैले सदैव मेरा सहकर्मीहरूलाई अवहेलना गरेँ, र प्रायः रिस देखाएँ—यो कस्तो समस्या थियो? म प्रार्थना गर्न परमेश्‍वरसामु आएँ, मेरो स्थितिको हकमा खानु र पिउनुपर्ने परमेश्‍वरका वचनका खण्डहरू भेटेँ। मैले जानेँ कि मेरो रिसाहापन अहङ्कारी स्वभावबाट नियन्त्रित थियो, र अरूप्रति मेरो माग पनि अति उच्च थियो। मेरा सहकर्मी ब्रदर पाको उमेरका थिए, र उनले पहिले यो कर्तव्य गरेका थिएनन्। उनको प्रतिक्रिया सुस्त हुनु सामान्य कुरा थियो। मैले सधैँ उनीबाट मेरो आफ्नै मानकअनुसार माग गरेँ, र उनीसँग अस्वीकृतियुक्त लवजमा कुरा गरेँ। मैले कामकुरालाई उनको नजरबाट हेरिनँ, र मैले प्रत्येक व्यक्तिको अलग-अलग परिस्थितिअनुसार मामलालाई हेरिनँ। यसरी, जब म अरूसँग कुराकानी गर्थेँ, तिनीहरूलाई सधैँ हानि र विवशता महसुस गराउँथेँ। म साँच्चै निकै असमझदार भइरहेकी थिएँ। मलाई यसको बोध भएपछि बल्ल यो समस्यालाई गम्भीरतापूर्वक लिन सुरु गरेँ। कामबारेको अर्को छलफलमा, मैले ती ब्रदरहरूले जवाफ दिन ढिलो गरेको देख्दा यसलाई सही तरिकाले लिन सक्थेँ र मनन गर्न तिनीहरूलाई केही समय दिन सक्थेँ। मैले सम्बन्धित सिद्धान्तमा सकेसम्म विस्तारमा सङ्गति गर्न सक्थेँ, र तिनीहरूले केही प्रश्नहरू सोध्दा, म तिनीहरूसँग धैर्यपूर्वक सङ्गति गर्न, सत्यता खोज्न र यसमा सँगै प्रवेश गर्न सक्थेँ। पछि, परिस्थिति आइपर्दा मैले आफूले प्रकट गरेका कुराको जाँच गर्नमा जोड दिन थालेँ। ममा गलत सोच वा विचार आउँदा, मैले भ्रष्ट स्वभाव प्रकट गर्दा, म सचेत भई परमेश्‍वरलाई प्रार्थना गर्थेँ, र यसलाई हल गर्न सम्बन्धित सत्यता खोज्थेँ, मेरो भ्रष्ट स्वभावअनुसार तिनलाई हेर्दिनथेँ।

पछि, एक पटक फेरि मेरो कर्तव्यमा व्यस्त हुने समय आयो। केही ब्रदर-सिस्टरहरू आफ्ना कार्यमा सिद्धान्तविरुद्ध गए, र तिनीहरूसँग सङ्गति गरी यो समस्या हल गर्नु थियो। साथै, केही सुसमाचार स्विकार्ने सम्भावना भएकाहरू पनि थिए, तिनीहरूलाई सुसमाचार सुनाउनुपर्ने थियो। जब मैले यी सबै काम गर्नुपर्ने देखेँ, मेरो पहिलो सोच छिटो गरी यो काम गर्नु थियो। त्यहीबेला अचानक पहिले पनि कामकुरो गर्नमा नै सधैँ ध्यान दिने गरेको, जानुपर्ने ठाउँ गएको, र गर्नुपर्ने काम गरेको, तर मैले कुनै लाभ नपाएको कुरा सम्झेँ। मैले फेरि त्यस्तै गर्न हुन्थेन, सिद्धान्तहरू खोज्नु पर्थ्यो। त्यसैले, म शान्त भएँ ब्रदर-सिस्टरले प्रकट गरेका कुरामा मनन गरेँ, परमेश्‍वरका केही वचन खोजेँ, नतिजा हासिल गर्न कसरी सङ्गति गर्ने र तिनीहरूलाई समस्याको सार चिन्न कसरी सहयोग गर्ने भनेर सोचविचार गरेँ। सुसमाचार स्विकार्ने सम्भावना भएकाहरूको सम्बन्धमा मैले तिनीहरूको प्राथमिक समस्या के हो भन्‍ने पनि पत्ता लगाएँ, र पहिल्यै तयार रहन सान्दर्भिक सत्यता खोजेँ। यो खोजीबाट मैले पहिले बुझ्न नसकेका केही सत्यता सिद्धान्त बुझेँ, मैले केही लाभ पाएँ र कर्तव्यमा केही नतिजा हासिल गरेँ। यो अनुभवबाट, मैले जीवन प्रवेशमा ध्यान दिनुको र कर्तव्यमा सत्यता सिद्धान्त खोज्नुको महत्त्व बुझेँ।


१४. सतावट र सङ्कष्टको माझमा एउटा छनौट

तियान सिन, चीन

सर्वशक्तिमान्‌ परमेश्‍वर भन्‍नुहुन्छ: “परमेश्‍वरले बोल्‍नुभएका वचनहरू बाहिरी रूपमा सरल हुन् वा गहन हुन्, ती वचनहरू मानिसको जीवन प्रवेशको निम्ति सम्पूर्ण अपरिहार्य सत्यता हुन्; ती वचनहरू जीवित पानीका फोहरा हुन्, जसले मानिसलाई आत्मा र शरीर दुवैमा जीवित रहन सक्षम तुल्याउँछन्। ती वचनहरूले मानिसलाई जीवित रहन चाहिने खाँचोहरू आपूर्ति गर्छन्; उसको दैनिक जीवनको आत्म-आचरणका सिद्धान्तहरू र मान्यताहरू आपूर्ति गर्छन्; मुक्तिसम्म उसले लिनुपर्ने मार्ग, साथै मुक्ति प्राप्त गर्नका लागि चाहिने लक्ष्य र निर्देशन आपूर्ति गर्छन्; परमेश्‍वरसामु सृजित प्राणीका रूपमा उसमा हुनुपर्ने हरेक सत्यता आपूर्ति गर्छन्; र मानिस कसरी परमेश्‍वरप्रति समर्पित हुन्छ र उहाँको आराधना गर्छ भन्नेबारे हरेक सत्यता आपूर्ति गर्छन्। यी वचनहरू मानिसको अस्तित्व सुनिश्‍चित गर्ने प्रत्याभूति हुन्, मानिसको दैनिक भोजन हुन्, र तिनीहरू दह्रिलो टेवा पनि हुन् जसले मानिसलाई बलियो हुन र खडा हुन सक्षम तुल्याउँछन्” (वचन, खण्ड २। परमेश्‍वरलाई चिन्‍ने विषयमा। प्रस्तावना)। विगतमा, जब म परमेश्‍वरका वचनहरूको यो खण्ड पढ्थेँ, तब ममा यसबारे कुनै व्यावहारिक बुझाइ थिएन, न त मैले परमेश्‍वरका वचनहरूको अर्थ नै साँच्चै बोध गरेकी थिएँ। पछि, जब मण्डलीले ठूलो दमनको सामना गर्नुपर्‍यो, तब म कायरता र डरमा जिएँ अनि ममा आफ्नो कर्तव्य पूरा गर्ने साहस थिएन, अनि मलाई विश्‍वास दिने र नकारात्मकता र कमजोरीबाट माथि उठ्न डोर्‍याउने परमेश्‍वरकै वचनहरू थिए। म शैतानका दुष्ट शक्तिहरूसँग डराउन छोडेँ, र परमेश्‍वरमा भर परेर, मैले त्यसपछिका कामहरू राम्ररी सम्हालेँ। यस अनुभवमार्फत, मैले परमेश्‍वरको अख्तियारबारे केही व्यावहारिक बुझाइ प्राप्त गरेँ।

यो २०१९ को अगस्टको सुरुतिरको कुरा हो। सामान्य मामिला डिकनलाई पिछा गरिएको थियो र उहाँले आफ्नो कर्तव्यलाई निरन्तरता दिन सक्नुभएन, त्यसैले जिल्ला अगुवाहरूले मलाई सामान्य मामिलाका काम सम्हाल्न भन्नुभयो। १९ तारिखका दिन, मैले जिल्ला अगुवाहरूले दुई दिनदेखि मण्डलीहरूलाई सम्पर्क गर्नुभएको रहेनछ भन्‍ने थाहा पाएँ, र विगत केही दिनमा, दस जनाभन्दा बढी ब्रदर-सिस्टर पक्राउ परेका छन् भन्‍ने मैले एकपछि अर्को खबर सुनेँ। यी मानिसहरू पक्राउ पर्नुभन्दा पहिले तिनीहरू जिल्ला अगुवाहरूसँग निरन्तर सम्पर्कमा थिए। प्रहरीले प्रायजसो सुनियोजित दमन अघि बढाउनुअघि विश्‍वासीहरूको विवरण प्राप्त गर्न लामो समयसम्म कसरी ट्र्याक र निगरानी गर्छ भन्‍ने सोचेर, मलाई नराम्रो महसुस भयो र मैले मनमनै सोचेँ, “के जिल्ला अगुवाहरू पनि पक्राउ परेका हुन सक्छन्?” म हतारिएर सिस्टर युआन लिङको घर गएँ। उहाँलाई देख्नेबित्तिकै, उहाँले आत्तिएर मलाई भन्नुभयो, “एउटा घटना घटेको छ! तीन जना जिल्ला अगुवा र सामान्य मामिलाका कामदारहरू पक्राउ परेका छन्।” मेरो मुटु ढुकढुक भयो, “साँच्चै यस्तै भएछ! उनीहरूलाई धेरै मानिसहरूका बारेमा र तिनीहरूका घरबारे थाहा छ। हामीले तुरुन्तै ब्रदर-सिस्टरहरूलाई लुक्न र ठाउँ सर्न लगाउनुपर्छ।” मैले उहाँहरूलाई खबर गरिसकेपछि, घर फर्किँदै गर्दा, म आत्तिएकी र डराएकी थिएँ, अनि मैले के सोचेँ भने, “यस पटक यति धेरै ब्रदर-सिस्टरहरू लगातार पक्राउ परेका छन्, प्रहरीले पक्राउ गर्नुअघि पक्कै पनि उनीहरूलाई लामो समयदेखि निगरानी गरिरहेको हुनुपर्छ। यो घटनाभन्दा अघि, म हरेक दिन जिल्ला अगुवाहरूलाई भेट्थेँ। जताततै निगरानी क्यामेराहरू छन्, र म सधैँ यताउता दौडिरहेकी हुन्छु, त्यसैले प्रहरीले मलाई भी निगरानी गरिरहेको हुन सक्‍ने धेरै सम्भावना छ। सायद अब पक्राउ पर्ने पालो मेरो हो।” मैले पक्राउ परेपछि यातना दिइएका ब्रदर-सिस्टरहरूका बारेमा सोचेँ, जसमा कतिपय त ठूलो रातो अजिङ्गरको पञ्जाबाट दर्दनाक रूपमा मारिएका समेत थिए, र मैले जति धेरै सोचेँ, म त्यति नै डराएँ, अनि मनमनै सोचेँ, “यदि म पक्राउ परेँ, र प्रहरीले मलाई मेरा ब्रदर-सिस्टरहरूलाई घात गर्न बाध्य पार्यो भने के गर्ने? यदि मैले यातना सहन सकिनँ र म यहूदा बनेँ भने के गर्ने? के त्यो मेरो विश्‍वासको यात्राको अन्त्य हुनेछैन र? होइन, मैले मेरो कर्तव्य गर्न छोड्नुपर्छ र म केही समयका लागि लुक्नुपर्छ।” यस्तो सोच्दा मलाई दोषी महसुस भयो। अहिले जिल्ला अगुवाहरू र सामान्य मामिलाका कामदारहरू पक्राउ परेकाले, केही मण्डलीहरू सम्पर्कविहीन भएका थिए, ब्रदर-सिस्टरहरूले परमेश्‍वरका नयाँ वचनहरू खान वा पिउन पाएका थिएनन्, र जोखिममा रहेका ब्रदर-सिस्टरहरू तुरुन्तै ठाउँ सर्नुपर्ने थियो। म अहिले रोकिनु हुँदैनथियो। तर म पनि निगरानीमा हुन सक्छु भन्‍ने सोच्दा, म द्विविधामा परेँ। त्यसैले मैले परमेश्‍वरलाई प्रार्थना गरेँ, “हे परमेश्‍वर, मलाई यस परिस्थितिमा डर लागिरहेको छ, तर म पछि हट्नु हुँदैन भन्‍ने मलाई थाहा छ। कृपया मेरो हृदयको डर हटाउन मलाई मार्गदर्शन गर्नुहोस्।” प्रार्थना गरेपछि, मैले परमेश्‍वरका केही वचनहरू सम्झेँ: “ब्रह्माण्डका सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन? जे म भन्छु त्यो गरिन्छ, र मानिसहरूमध्ये कसले मेरो सङ्कल्प परिवर्तन गर्न सक्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। विगतमा, म प्रायः ब्रदर-सिस्टरहरूसँग सङ्गति गर्थेँ, र परमेश्‍वर सबथोकमाथि सार्वभौम हुनुहुन्छ, र जेसुकै भए पनि, हामी परमेश्‍वरमा भर पर्नुपर्छ भनेर भन्थेँ। तर अहिले ममाथि खतरा आइलाग्दा, म भयभीत भएँ र पछि हट्न चाहेँ। मैले के महसुस गरेँ भने मैले पहिले भनेका सबै कुरा शब्द र धर्मसिद्धान्तहरूबाहेक केही थिएनन्। कुन अर्थमा ममा साँचो विश्‍वास थियो र? परमेश्‍वरका वचनहरू निकै स्पष्ट छन्। सबथोक परमेश्‍वरको सार्वभौमिकताअन्तर्गत छ, र सबै कुरामा अन्तिम निर्णय परमेश्‍वरकै हुन्छ। म अगुवाहरूसँग दैनिक सम्पर्कमा भए पनि, म पक्राउ पर्ने वा नपर्ने कुरा प्रहरीको हातमा थिएन। यदि म पक्राउ परिहालेँ भने पनि, यो परमेश्‍वरको अनुमतिले मात्र हुनेथियो। यो कुरा मनमा लिँदा, मलाई अब त्यस्तो कायरता र डरको महसुस भएन।

त्यसपछि, मसँग सहकार्य गर्ने सिस्टर र म परमेश्‍वरका वचनका पुस्तकहरू सार्न परमेश्‍वरमा भर पर्यौँ। यस समयमा, हामी सधैँ सतर्क रहन्थ्यौँ र एकअर्कालाई निरन्तर सचेत गराइरहन्थ्यौँ। हामी हरेक दिन लुगा र कपालको शैली बदल्थ्यौँ, र बाहिर निस्कँदा निगरानी क्यामेराहरूबाट जोगिन सक्दो प्रयास गर्थ्यौँ। धेरै समय नबित्दै, ब्रदर-सिस्टरहरू पक्राउ परेका खबरहरू मैले लगातार पाउन थालेँ, र मलाई साँच्चै तनाव र डर लाग्यो, मानौँ कुनै पनि ठाउँ सुरक्षित छैन। दुई दिनपछि, सिस्टर सङ याङ, जो कामको लागि जिम्मेवार थिइन्, उनले मसँग भेट्ने प्रबन्ध गरिन्। उनले के भनिन् भने उनीहरूले सामान्य रूपमा आफ्नो कर्तव्य जारी राख्न तुरुन्तै सुरक्षित घर खोज्नुपर्ने भएको छ। म धेरै चिन्तित भएँ, र मैले के सोचेँ भने, “जिल्ला अगुवाहरू पक्राउ परिसकेकाले, धेरै ब्रदर-सिस्टरहरू ठाउँ सर्नुपर्ने छ। मैले यति धेरै सुरक्षित घरहरू कहाँबाट पाउने?” मैले जताततै निगरानी क्यामेराहरू छन् र धेरैभन्दा धेरै ब्रदर-सिस्टरहरू पक्राउ परिरहेका छन् भन्‍ने कुरा पनि सोचेँ। प्रहरीले कहाँ-कहाँ लुकेर निगरानी गरिरहेको हुन सक्छ भन्‍ने मलाई कुनै पत्तो थिएन। यदि म मानिसहरू र घरहरू खोज्न बाहिर निस्किरहने हो भने, एकपटक तारो बनेपछि म कुनै पनि क्षण पक्राउ पर्न सक्थेँ। यी सबै कुरा सोच्दा, म धेरै द्विविधामा परेँ, त्यसैले मैले सङ याङसँग मेरा चिन्ताहरू साटेँ। सङ याङ र मैले सँगै परमेश्‍वरका वचनहरूको एउटा खण्ड पढ्यौँ: “परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नुपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र यो उहाँले मानिसलाई देखाउने एक प्रकारको विशेष अनुग्रह हो, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरू पढेपछि, म निकै ओतप्रोत भएँ। मण्डलीहरूले यस्तो खतरनाक स्थितिको सामना गरिरहेको र जिल्ला अगुवाहरू सबै पक्राउ परिसकेको अवस्थामा, मण्डलीहरूको अवस्थाबारे मलाई भन्दा राम्रोसँग अरू कसैलाई थाहा थिएन। यदि म यो महत्त्वपूर्ण घडीमा, मेरा ब्रदर-सिस्टरहरूको सुरक्षाबारे नसोची र परिणामस्वरूप गरिने कामहरू छिटो नसम्हाली, भगौडा बनेकी भए, यो परमेश्‍वरप्रति एउटा गम्भीर विश्‍वासघात हुनेथियो! मेरा ब्रदर-सिस्टरहरूको रक्षा गर्नु र मण्डलीको काममा बाधा नपुगोस् भन्‍ने कुरा सुनिश्चित गर्नु मेरो जिम्मेवारी थियो। तर चिनियाँ कम्युनिस्ट पार्टीको गिरफ्तारीको सामना गर्दा, मण्डलीको कामको सुरक्षा गर्नुको सट्टा, म आफैँ पक्राउ पर्ने कुरामा बढी चिन्तित थिएँ। यस महत्त्वपूर्ण क्षणमा, म कछुवा आफ्नो खपटाभित्र लुकेजस्तै पछि हट्न चाहन्थेँ। म कति स्वार्थी र घृणास्पद बनिरहेकी थिएँ! मैले मेरा घृणास्पद मनसायका विरुद्ध विद्रोह गर्नुपर्थ्यो र तुरुन्तै बाँकी कामहरू सम्हाल्नुपर्थ्यो। त्यसको लगत्तै, मसँग सहकार्य गर्ने सिस्टर लिउ ना र मैले सहकार्य गर्न परमेश्‍वरमा भर पर्यौँ। भोलिपल्ट साँझसम्ममा, हामीले सङ याङ र अरूहरूलाई सुरक्षित घरमा सारिसकेका थियौँ, र मलाई धेरै हल्का महसुस भयो।

केही दिनपछि, पक्राउ परेकी जिल्ला अगुवा वाङ जुआन आएको मण्डलीबाट एउटा पत्र आयो, जसमा प्रहरीले लामो समयदेखि वाङ जुआनको निगरानी गरिरहेका थिए, र वाङ जुआन गएका सबै घरहरूबारे प्रहरीलाई थाहा थियो भन्‍ने कुरा वाङ जुआनकी आमाले प्रहरीबाट थाहा पाउनुभएको कुरा बताइएको थियो। प्रहरीले पक्राउ गरेका विश्‍वासीहरूलाई सजिलै छोड्ने छैनन्, र यदि उनीहरूले बयान दिएनन् भने, उनीहरूलाई जेल सजाय दिइनेछ भनेर पनि प्रहरीले भनेका रहेछन्। मेरो मुटु ढुकढुक भयो, र मैले सोचेँ, “यी सबै ब्रदर-सिस्टरहरू एकपछि अर्को गर्दै पक्राउ पर्नुको कारण प्रहरीले वाङ जुआनको पिछा गरिरहेकोले हुन सक्छ। जबदेखि मैले सामान्य मामिलाहरू सम्हाल्ने कर्तव्य पूरा गर्न थालेँ, तबदेखि कामबारे छलफल गर्न म उनीसँग दिनहुँ भेट्थेँ। उनी पक्राउ परेको अघिल्लो दिन पनि, हामी एउटा चोकबाट छुट्टिएका थियौँ। म अहिले नै प्रहरीको निगरानीमा रहेको मुख्य निशाना भइसकेकी छु होला, र म कुनै पनि क्षण पक्राउ पर्न सक्छु। यदि म पक्राउ परेँ र प्रहरीले मलाई मेरा ब्रदर-सिस्टरहरूलाई घात गर्न बाध्य पार्यो भने के गर्ने? चिनियाँ कम्युनिस्ट पार्टीका जेलहरू धर्तीका नरकजस्तै छन् र ठूलो रातो अजिङ्गर साह्रै कुटिल र दुर्भावपूर्ण छ। यदि म चुप लागेँ भने, मलाई कुटेर मारिएन भने पनि, म अपाङ्ग बन्नेछु …” मैले यसबारे थप सोच्ने आँट गरिनँ, र मभित्र अवर्णनीय डरको लहर चल्यो। के म केही समयका लागि रोकिनुपर्छ र अस्थायी रूपमा लुक्नुपर्छ, र अहिलेका लागि अरू सिस्टरहरूलाई कामको जिम्मा दिनुपर्छ? तर फेरि मैले अरू सिस्टरहरू मण्डलीहरूको अवस्थासँग परिचित छैनन् भन्‍ने बारेमा सोचेँ, र यदि म रोकिएँ भने, मण्डलीका कामहरू सामान्य रूपमा अघि बढ्ने छैनन्, र यसले काममा ढिलाइ हुनेछ भन्‍ने मलाई थाहा थियो। तर म रोकिइनँ भने म पक्राउ पर्नेछु भन्‍ने चिन्ता मलाई थियो। म डर र आतङ्कको स्थितिमा जिइरहेकी थिएँ। त्यस दिनदेखि, आफ्नो कर्तव्य पूरा गर्न जाँदा, म थाहै नपाई पछाडि फर्केर हेर्थेँ, र आफ्नो वरपरको वातावरण जाँच्थेँ, अनि बाटोमा भएका निगरानी क्यामेराहरू देख्दा म आत्तिन्थेँ। कहिलेकाहीँ जब म घरमा परमेश्‍वरका वचनहरू पढिरहेकी हुन्थेँ र आँगनका कुकुरहरू बारम्बार भुकिरहेको सुन्थेँ, तब मेरो मुटुको धड्कन बढ्न थाल्थ्यो, र सोच्थेँ, “कतै प्रहरी त होइन?” अनि म हतारहतार परमेश्‍वरका वचनका पुस्तकहरू लुकाउँथेँ। केही दिनपछि, मैले मेरो स्थितिमा केही गलत भएको महसुस गरेँ, त्यसैले मैले तुरुन्तै घुँडा टेकेर परमेश्‍वरलाई प्रार्थना गरेँ, र यो स्थितिलाई बदल्न मलाई मार्गदर्शन गर्नुहोस् भनी परमेश्‍वरसँग बिन्ती गरेँ।

पछि, मैले परमेश्‍वरका केही वचनहरू सम्भेँ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो। यसको प्रकृति जतिसुकै दुर्भावपूर्ण भए पनि, र यसको सार जतिसुकै दुष्ट भए पनि, यसले गर्न सक्ने एउटै कुरा भनेको आज्ञाकारी भई आफ्नो कार्य पूरा गर्नु हो: परमेश्‍वरलाई सेवा प्रदान गर्नु—एक प्रतिभारका रूपमा राम्ररी सेवा गर्नु। शैतानको सार र मौलिक स्थान यही हो। जीवन, शक्ति, वा अख्तियारसँग यसको सारको कुनै सम्बन्ध छैन; यो परमेश्‍वरको हातमा भएको एउटा खेलौना मात्रै हो, परमेश्‍वरले सेवाका लागि प्रयोग गर्नुहुने एउटा यन्त्र मात्रै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूबाट, मैले के बुझेँ भने सबै घटना र सबै कुरा परमेश्‍वरको नियन्त्रणमा हुन्छन्, र ठूलो रातो अजिङ्गर जति नै अनियन्त्रित र क्रूर भए पनि, परमेश्‍वरको अनुमतिविना त्यसले परमेश्‍वरले तोकिदिनुभएको सीमा नाघ्न सक्दैन। मेरो जीवन परमेश्‍वरको हातमा छ, र परमेश्‍वरको अनुमतिविना, प्रहरीले मलाई केही गर्न सक्दैन। जब परमेश्‍वरले शैतानलाई अय्यूबको परीक्षा गर्न दिनुभयो, तब ठीक त्यस्तै भयो, शैतानले अय्यूबको शरीरलाई कष्ट दिए पनि, परमेश्‍वरले शैतानलाई अय्यूबको ज्यान लिन दिनुभएन, त्यसैले शैतानले त्यो सीमा नाघ्ने आँट गरेन। परीक्षाहरूमार्फत, अय्यूबको विश्‍वास सिद्ध पारियो। अहिले, ठूलो रातो अजिङ्गरले इसाईहरूलाई गरेको अन्धाधुन्ध सतावट र गिरफ्तारी पनि परमेश्‍वरको अनुमतिमा भइरहेको छ। सत्यता पछ्याउनेहरूले यो वातावरणको अनुभव गरेर आफ्‍नो विश्‍वास सिद्ध पारेका छन्, र उनीहरूले परमेश्‍वरका लागि गवाही दिएका छन्। सत्यता नपछ्याउनेहरू, डर र कायरताका कारण पछि हटेका छन्, अनि यसरी प्रकट भएका र हटाइएका छन्। मण्डलीमा कसले साँचो रूपमा विश्‍वास गर्छ र कसले गर्दैन भनी खुलासा गर्न परमेश्‍वरले ठूलो रातो अजिङ्गरलाई सेवा गर्ने औजारको रूपमा प्रयोग गर्नुहुन्छ। थाहा नपाइकनै, मानिसहरूलाई तिनीहरूको प्रकारअनुसार वर्गीकरण गरिएको छ। जब मैले वाङ जुआन लामो समयदेखि निगरानीमा थिइन् भन्‍ने सुनेँ, तब म कसरी कायर र भयभीत भएँ भन्‍नेबारे मैले सोचेँ, र आफ्नो सुरक्षाका लागि म कसरी चाँडै लुक्न चाहन्थेँ भन्‍ने सोचेँ। ममा थोरै मात्र विश्‍वास थियो र मैले परमेश्‍वरको सार्वभौमिकतालाई साँचो रूपमा बुझेकी थिइनँ भन्‍ने मैले महसुस गरेँ। वास्तवमा, मैले वाङ जुआनलाई हरेक दिन भेटेको भए पनि, परमेश्‍वरको अनुमतिविना, प्रहरीले मलाई पक्राउ गर्न सक्नेथिएन, तर यदि परमेश्‍वरले मलाई पक्राउ पर्न अनुमति दिनुभयो भने, त्यसबाट उम्कने कुनै उपाय हुनेथिएन। कति धेरै ब्रदर-सिस्टरहरू पक्राउ परेका थिए र उनीहरूलाई यातना दिइएको थियो त्यसको बारेमा पनि मैले सोचेँ। उनीहरूले प्रहरीको धम्की र कुटपिटमा नकारात्मकता र कमजोरी अनुभव गरेका भए पनि, प्रार्थना गरेर अनि परमेश्‍वरमा भर परेर, अनि परमेश्‍वरका वचनहरूको मार्गदर्शनद्वारा, उनीहरूले ठूलो रातो अजिङ्गरसँग सम्झौता गरेनन् र उनीहरू अन्ततः आफ्नो गवाहीमा दृढ रहे। उनीहरूले साँचो रूपमा परमेश्‍वरको सर्वशक्तिमान्‌ता र सार्वभौमिकता अनि चमत्कारपूर्ण सुरक्षाको अनुभव गरे। उनीहरूले शैतानको दुष्ट र कुरूप अनुहार पनि स्पष्ट रूपमा देखे। यी बहुमूल्य प्राप्तिहरू थिए। मैले के देखेँ भने परमेश्‍वर सबथोकमाथि सार्वभौम हुनुहुन्छ, र ठूलो रातो अजिङ्गर जति नै अनियन्त्रित भए पनि, यो त परमेश्‍वरको कामका लागि सेवा प्रदान गर्ने एउटा औजार मात्र हो। परमेश्‍वरले हाम्रो विश्‍वास र समर्पणलाई सिद्ध पार्नका लागि यसको प्रयोग गर्नुहुन्छ। यसबारे सोच्दै, मैले यस्तो निर्णय गरेँ, “यदि परमेश्‍वरले मलाई पक्राउ पर्न अनुमति दिनुभयो भने, म उहाँका योजनाबद्ध कार्य र बन्दोबस्तहरूप्रति समर्पित हुन र मेरो गवाहीमा दृढ रहन इच्छुक हुनेछु।”

त्यसपछि, मैले परमेश्‍वरका वचनहरूको अर्को खण्ड पढेँ, र मैले परमेश्‍वरका अभिप्रायहरूबारे थप बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरलाई साँच्चिकै प्रेम गर्नेहरू, र सत्यता पछ्याउनेहरू सबैलाई, उहाँले विभिन्न प्रकारका परिवेशहरूमा सिद्ध पार्नुहुन्छ। उहाँले मानिसहरूलाई फरक फरक परिवेश वा परीक्षाहरूमार्फत उहाँका वचनहरू अनुभव गर्ने, र त्यसरी सत्यता बुझ्ने, र उहाँबारे साँचो ज्ञान प्राप्त गर्ने, र अन्ततः सत्यता प्राप्त गर्ने तुल्याउनुहुन्छ। यदि तँ परमेश्‍वरको काम यस तरिकाले अनुभव गर्छस् भने, तेरो जीवन स्वभाव परिवर्तन हुनेछ, र तैँले सत्यता र जीवन प्राप्त गर्न सक्नेछस्। तिमीहरूले यी वर्षहरूको अनुभवमार्फत के-कति कुरा हासिल गरेका छौ? (एकदमै धेरै।) त्यसोभए, के आफ्नो कर्तव्य निर्वाह गर्दा अलिअलि कष्ट सहनु र अलिअलि मूल्य चुकाउनु सार्थक हुँदैन र? त्यसको बदलामा तैँले के प्राप्त गरेको छस्? तैँले कति धेरै सत्यता बुझेको छस्! यो एक अमूल्य खजाना हो! मानिसहरू परमेश्‍वरमा विश्‍वास गरेर के प्राप्त गर्न चाहन्छन्? के त्यो सत्यता र जीवन प्राप्त गर्नु होइन र? के तँलाई यी परिवेशहरू अनुभव नगरीकन सत्यता प्राप्त गर्न सक्छु जस्तो लाग्छ? तैँले कदापि सक्दैनस्। तँमाथि केही विशेष कठिनाइहरू आइपर्दा वा तैँले केही विशेष परिवेशहरू सामना गर्दा, यदि तेरो मनोवृत्ति सधैँ तीबाट जोगिने वा तीबाट भाग्ने, र तिनलाई सक्दो नकार्ने र मिल्काउने कोसिस गर्ने हुन्छ भने—यदि तँ आफूलाई परमेश्‍वरका योजनाबद्ध कार्यहरूको कृपामा छोड्न चाहँदैनस्, उहाँका योजनाबद्ध कार्य र प्रबन्धहरूप्रति समर्पित हुन अनिच्छुक छस्, र सत्यतालाई तेरो कमान सम्हाल्न दिन चाहँदैनस् भने—यदि तँ सधैँ हैकम जमाउन र तेरो शैतानी स्वभावअनुसार आफ्नो हरेक कुरा नियन्त्रण गर्न चाहन्छस् भने, परिणामस्वरूप, परमेश्‍वरले तँलाई निश्चय नै पन्छाउनुहुनेछ वा शैतानको जिम्मा लगाउनुहुनेछ, अनि यो ढिलो-चाँडो हुने नै छ। यदि मानिसहरूले यो मामिला बुझ्छन् भने, तिनीहरूले तुरुन्तै पछाडि फर्केर परमेश्‍वरले माग गर्नुहुने सही मार्गअनुसार आफ्नो जीवनको बाटो पछ्याउनैपर्छ—यो नै सही बाटो हो, र जब बाटो सही हुन्छ, त्यसको मतलब दिशा पनि सही हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई के महसुस गराए भने परमेश्‍वरले मानिसहरूलाई सिद्ध पार्न र प्राप्त गर्नका लागि, मानिसहरूलाई जाँच्न विभिन्न सतावट, सङ्कष्ट, परीक्षा, र शोधनहरूको प्रबन्ध गर्नुहुन्छ। परमेश्‍वरमा साँचो रूपमा विश्‍वास गर्ने र उहाँलाई पछ्याउनेहरूले उहाँका अभिप्रायहरूलाई ख्याल गर्न सक्छन्, र परिस्थिति जतिसुकै खतरनाक भए पनि, मण्डलीको काम सुचारु रूपमा अघि बढाउन उनीहरूले परमेश्‍वरमा भर परेर ती अनुभव गर्न सक्छन्। तर मैले, स्थितिको खतरा देख्दा, पक्राउ पर्ने, यातना पाउने, र ज्यान गुमाउने कुराको डर मानेँ, वा म मेरो गवाहीमा दृढ रहन असफल हुन्छु, मैले परमेश्‍वरको घरका हितहरूलाई विश्वासघात गर्छु, र यसरी मुक्तिको मौका गुमाउँछु भन्‍ने डर मानेँ, त्यसैले म मण्डलीका हितहरूबारे रत्तिभर नसोची लुक्न र मेरो कर्तव्य पूरा गर्न छोड्न चाहन्थेँ। म साँच्चै स्वार्थी र घृणास्पद थिएँ, ममा कुनै विवेक वा समझ थिएन! मैले वर्तमान स्थितिबारे सोचेँ। चिनियाँ कम्युनिस्ट पार्टीको गिरफ्तारीका कारण, ब्रदर-सिस्टरहरू सम्पर्कविहीन भएका थिए र तिनीहरूले मण्डली जीवन जिउन सकेका थिएनन्, अनि मण्डलीका कामहरू ठप्प भएका थिए। परमेश्‍वरको हृदय कति दुखी र चिन्तित भएको हुनुपर्छ! यस्तो महत्त्वपूर्ण समयमा, कोही न कोही उठ्नुपर्छ र यो जिम्मेवारी काँधमा लिनुपर्छ ताकि मण्डलीको काम सामान्य रूपमा अघि बढ्न सकोस्। तर आफ्नो सुरक्षाका लागि, मण्डलीको काम वा ब्रदर-सिस्टरहरूको जीवन प्रवेशबारे विचार नगरी, म कछुवा आफ्नो खपटाभित्र लुकेजस्तै पछि हट्न चाहन्थेँ। म कति स्वार्थी र घृणास्पद थिएँ! मैले प्रभु येशूका वचनहरू पनि सम्झेँ: “किनभने जसले आफ्‍नो जीवन बचाउनेछ उसले त्यो गुमाउनेछ: र जसले मेरा खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। मैले परमेश्‍वरका वचनहरू मनन गरेँ र आफैँमाथि चिन्तन गरेँ। चिनियाँ कम्युनिस्ट पार्टीको सतावट र गिरफ्तारीको सामना गर्दा, म किन सधैँ लुक्न र आफूलाई जोगाउन चाहन्थेँ? किनभने म मेरो जीवनलाई धेरै महत्त्व दिन्थेँ। म मेरो शारीरिक जीवनलाई धेरै महत्त्व दिन्थेँ र मैले जीवन र मृत्युको अर्थ पूर्ण रूपमा बुझेको थिइनँ। यदि कुनै व्यक्ति परमेश्‍वरको मार्ग पछ्याउन आफ्नो जीवन त्याग्न इच्छुक हुन्छ भने, त्यस्तो व्यक्तिलाई परमेश्‍वरले अनुमोदन गर्नुहुन्छ। यो ठीक त्यस्तै हो जसरी इतिहासभरिका सन्तहरूले, परमेश्‍वरको सुसमाचार फैलाउनका लागि, सत्तामा रहेकाहरूबाट सतावट भोगे, र कतिपयलाई त यातना दिएर मारियो पनि। बाहिरी रूपमा उनीहरूको शरीर मरेको देखिए पनि, उनीहरू धार्मिकताको खातिर शहीद भए र आफ्नो गवाहीमा दृढ रहे, अनि परमेश्‍वरसँग उनीहरूको आत्माका लागि अर्को योजना थियो। उनीहरूको मृत्यु बहुमूल्य थियो र परमेश्‍वरले याद गर्नुभएको छ। तर यदि मैले स्वार्थी भएर मेरो शारीरिक जीवन जोगाउन र नीच अस्तित्व लम्ब्याउन आफ्‍नो कर्तव्य छोडेँ भने, मैले आफूलाई अस्थायी रूपमा सुरक्षित राखेको जस्तो देखिए पनि, मैले सत्यता अभ्यास नगरेको वा मण्डलीको कामको रक्षा नगरेको कारण, परमेश्‍वरले मलाई तिरस्कार गर्नुहुनेछ, र म केवल जिउँदो लासझैँ जिउनेछु। यो कुरा बुझेपछि, मैले घुँडा टेकेँ र परमेश्‍वरलाई प्रार्थना गरेँ, “परमेश्‍वर! सबै कुरा तपाईँद्वारा नियोजित छ। म पक्राउ पर्छु कि पर्दिनँ भन्‍ने कुरा पनि तपाईँको सार्वभौमिकता र योजनाबद्ध कार्यहरूअन्तर्गत छ। सायद भोलि पक्राउ पर्ने पालो मेरो होला, तर त्यो पनि तपाईँकै अनुमतिमा हुनेछ। भोलि जेसुकै भए पनि, म आज पक्राउ परेकी छैनँ भने, म आज मण्डलीको काम राम्ररी गर्न इच्छुक छु। मेरो विश्‍वास बलियो बनाउनुहोस् भनी म तपाईँसँग बिन्ती गर्दछु।” त्यसपछि, ब्रदर-सिस्टरहरू र मैले एकमन भएर काम गर्‍यौँ, र हामीले जोखिममा रहेका सबै ब्रदर-सिस्टरहरूलाई सुरक्षित स्थानहरूमा स्थानान्तरण गर्‍यौँ। ब्रदर-सिस्टरहरूले आफ्नो मण्डली जीवन पुनः सुरु गर्न सक्नुभयो, र मैले मेरो हृदयमा अवर्णनीय आनन्द र छुटकारा महसुस गरेँ।

यो स्थितिबाट गुज्रिएपछि, मैले केही विश्‍वास प्राप्त गरेँ। जब म मेरो कर्तव्य पूरा गरेर घर फर्किन्थेँ, तब म अनायासै भजन गुनगुनाइरहेकी हुन्थेँ “म परमेश्‍वरको महिमाको दिन देख्‍न चाहन्छु”:

…………

२  हृदयमा परमेश्‍वरको आज्ञा लिएर, म शैतानको अगाडि कहिल्यै घुँडा टेक्नेछैनँ। मेरो शिर छिनालिए पनि वा मेरो रगत बगिगए पनि, परमेश्‍वरका मानिसहरूको मेरुदण्डलाई झुकाउन सकिँदैन। म परमेश्‍वरका लागि जोडदार गवाही दिनेछु, अनि दियाबलसहरू र शैतानलाई लज्जित पार्नेछु। पीडा र कष्ट परमेश्‍वरद्वारा पूर्वनिर्धारित हुन्छन्, अनि म मृत्युसम्मै उहाँप्रति बफादार र समर्पित हुनेछु। म परमेश्‍वरलाई फेरि कहिल्यै रुवाउने वा चिन्तित तुल्याउनेछैनँ। म परमेश्‍वरलाई आफ्नो प्रेम र बफादारी अर्पण गर्नेछु र उहाँलाई महिमित पार्न आफ्नो मिसन पूरा गर्नेछु।

३  परमेश्‍वरका वचनहरूले मलाई आस्था दिन्छन्, र म फलामे इच्छाशक्तिका साथ अन्तसम्मै परमेश्‍वरलाई पछ्याउनेछु। जबसम्म मेरो सास रहन्छ, म अटल अठोटका साथ सुसमाचार प्रचार गर्न र परमेश्‍वरको गवाही दिन जारी राख्नेछु।

—थुमालाई पछ्याउनुहोस् र नयाँ गीतहरू गाउनुहोस्

नोभेम्बर २०२० को एक रात, मैले एउटा पत्र प्राप्त गरेँ, जसमा के भनिएको थियो भने अर्को मण्डलीले गिरफ्तारीको सामना गरेको छ, र परमेश्‍वरका वचनका पुस्तकहरू सुरक्षित राख्ने जिम्मेवारी पाएकी एउटी सिस्टर पक्राउ परेकी छिन्। मण्डलीका अगुवाहरूले, आफ्नो ज्यान जोखिममा राखेर, पुस्तकहरू अर्को ठाउँमा सारिसक्नुभएको थियो, तर त्यो क्षेत्रमा धेरै पटक ठूलो स्तरमा गिरफ्तारी भएका कारण, पुस्तकहरू भण्डारण गर्न त्यहाँ कुनै सुरक्षित घर थिएन, र उहाँहरूले हामीलाई ती पुस्तकहरू तुरुन्तै अझ सुरक्षित स्थानमा सार्न आग्रह गर्नुभयो। पत्र पढेपछि, म आतङ्क र डरले भरिएँ, र सोचेँ, “पुस्तकहरू सुरक्षित राख्ने सिस्टर भर्खरै पक्राउ परिन्, मण्डलीका अगुवाहरूले आफ्नो ज्यान जोखिममा राखेर पुस्तकहरू सारे पनि, के प्रहरीले उनीहरूलाई निगरानी गरिरहेको हुन सक्छ? यदि उनीहरूलाई ट्र्याक गरिँदै छ भने, के मेरा ब्रदर-सिस्टरहरू र म पुस्तकहरू सार्न जाँदा हामीलाई पछ्याइनेछ र पक्राउ गरिनेछ? सायद म जानु हुँदैन।” मैले फेरि आफूलाई जोगाउन खोजिरहेकी छु भन्‍ने महसुस गरेँ, त्यसैले मैले तुरुन्तै परमेश्‍वरलाई मौन प्रार्थना गरेँ, र उहाँलाई मेरो हृदयको रक्षा गर्नुहोस् र मलाई शान्त हुन अनि डरमा नजिउन मदत गर्नुहोस् भनी बिन्ती गरेँ। प्रार्थना गरेपछि, मैले परमेश्‍वरका वचनहरूको एउटा खण्ड सम्झेँ: “मानिसहरू प्रायः यसो भन्छन्, ‘परमेश्‍वरले यावत् थोकमाथि सार्वभौमिकता राख्नुहुन्छ’ र ‘सबै कुरा परमेश्‍वरकै हातमा छन्,’ तर कुनै परिस्थिति सामना गर्दा, तिनीहरू यसो सोच्छन्, ‘के परमेश्‍वरले साँच्चै यो कुरामाथि सार्वभौमिकता राख्न सक्नुहुन्छ र? के उहाँ साँच्चै भरपर्दो हुनुहुन्छ र? मैले अरू मानिसहरूमै भर परेको राम्रो हुन्छ, र यदि त्यो काम लागेन भने, म आफै केही उपाय निकाल्नेछु।’ त्यसपछि, तिनीहरू आफू कति अपरिपक्व, हास्यास्पद र कदमा कति सानो छन् भनी बुझ्छन्। तिनीहरू फेरि पछाडि फर्किन्छन्, परमेश्‍वरमा भर पर्न खोज्छन्, तर अझै पनि मार्ग भेट्टाउँदैनन्। यद्यपि, तिनीहरूलाई हृदयको गहिराइमा परमेश्‍वर विश्‍वासयोग्य र भरपर्दो हुनुहुन्छ भनेर थाहा हुन्छ; तिनीहरूको आस्था निकै कम रहेको र तिनीहरू सधैँ शङ्कालु भएका मात्रै हुन्। तँ यो समस्यालाई कसरी समाधान गर्छस् त? तँ आफ्नो अनुभव अनि सत्यताको पछ्याइ र बुझाइमा भर पर्नुपर्छ—तब मात्र तैँले साँचो आस्था उत्पन्‍न गर्न सक्छस्। तैँले जति धेरै अनुभव गर्छस् र तँ जति धेरै परमेश्‍वरमा भर पर्छस्, तैँले उहाँ त्यति धेरै भरपर्दो हुनुहुन्छ भनेर महसुस गर्नेछस्। जब तैँले अझ बढी मामलाहरू अनुभव गर्दै जान्छस्, तब परमेश्‍वरले कसरी तेरो बारम्बार सुरक्षा गर्नुहुन्छ, कठिनाइहरू पार गर्न र खतराबाट टाढा रहन कसरी मद्दत गर्नुहुन्छ भन्‍ने देख्दा, तैँले थाहै नपाई परमेश्‍वरप्रतिको साँचो आस्था र भरोसा विकास गर्नेछस्। तँलाई परमेश्‍वर विश्‍वासयोग्य र भरपर्दो हुनुहुन्छ भन्‍ने अनुभूति हुनेछ। सर्वप्रथम तेरो हृदयमा यो आस्था हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरमा साँचो विश्‍वास राख्न, हामीले कुराहरूलाई वास्तविक रूपमा अनुभव गर्नुपर्छ, र त्यस्ता अनुभवहरूबाट गुज्रिएपछि मात्र हामीले परमेश्‍वरको सर्वशक्तिमान्‌ता र सार्वभौमिकताको कदर गर्न सक्छौँ। मैले अघिल्लो वर्ष भएको सामूहिक गिरफ्तारीबारे सोचेँ। हामीले त्यस्तो खतरनाक स्थितिको सामना गर्‍यौँ, तर परमेश्‍वरमा, उहाँका वचनको मार्गदर्शनमा, र प्रार्थनामा भर परेर, हामी त्यसबाट पार पायौँ, र हामीले परमेश्‍वरको सुरक्षा, सर्वशक्तिमान्‌ता, र सार्वभौमिकता देख्यौँ। अहिले, मैले परमेश्‍वरमा विश्‍वास राख्नुपर्थ्यो र परमेश्‍वरका वचनका पुस्तकहरू छिटो सार्नुपर्थ्यो। भोलिपल्ट, मेरा ब्रदर-सिस्टरहरू र म भेट्ने ठाउँमा पुग्यौँ। जब हामीले पुस्तकहरू सारिरहेका थियौँ, तब हामीले प्रहरीलाई गाडी जाँच गरिरहेका देख्यौँ, त्यसैले हामीले परमेश्‍वरलाई प्रार्थना गर्‍यौँ र केही बेर एउटा सानो बाटोमा लुक्यौँ, र अन्तमा, हामीले सफलतापूर्वक पुस्तकहरू सुरक्षित घरमा सार्यौँ।

सतावट र सङ्कष्टहरू अनुभव गरेर, मैले मेरो स्वार्थी र घृणास्पद प्रकृतिको बारेमा बुझाइ प्राप्त गरेँ। मैले ठूलो रातो अजिङ्गरलाई सेवा प्रदान गर्न प्रयोग गर्ने परमेश्‍वरको बुद्धि पनि देखेँ, र परमेश्‍वरको सर्वशक्तिमान्‌ता र सार्वभौमिकताको बारेमा अझ वास्तविक बुझाइ प्राप्त गरेँ। परमेश्‍वरलाई पछ्याउने मेरो विश्‍वास अझ बलियो भयो।


१५. आफ्नो कर्तव्य पूरा गर्नु मेरो पन्छाउन नसकिने जिम्मेवारी हो

जियाङ सियाओ, चीन

म सानो छँदा, मेरो परिवार एकदमै गरिब थियो। मेरा आमाबुबाले मलाई पढाउन पैसा कमाउनका लागि कडा मिहिनेत गर्नुभयो। उहाँहरू बिरामी हुँदा आफ्नो उपचारका लागि पैसा खर्च गर्नुहुन्नथ्यो, बरू, उहाँहरू मलाई राम्रो लाउन र खान दिनुहुन्थ्यो। मैले जुनियर मिडिल स्कुल पास गरेपछि, मेरा बाजेले बुबालाई “तेरी छोरीलाई अब धेरै नपढा” भन्नुभयो। तर मेरा बुबाले “छोरा होस् या छोरी, हामी हाम्रा छोराछोरीलाई समान व्यवहार गर्छौँ” भन्नुभयो। उहाँले मेरो स्वास्थ्य राम्रो नभएकोले म कडा शारीरिक काम गर्न सक्दिनँ, र मैले पढाइमा ध्यान दिनुपर्छ भन्ने कुरा पनि भन्नुभयो। यसले मलाई मेरा आमाबुबाप्रति धेरै कृतज्ञ बनायो, अनि मलाई उहाँहरूले यति धेरै कडा मिहिनेत गर्नुभएकोले मैले उहाँहरूलाई निराश पार्नु हुँदैन भन्ने महसुस भयो। त्यसपछि, मैले पढाइमा कडा परिश्रम गरेँ। जब म छात्रवृत्ति पाउँथेँ र मेरा आमाबुबाको खुसीले भरिएको अनुहार देख्थेँ, मलाई मैले उहाँहरूलाई निराश पारेकी रहेनछु भन्ने लाग्थ्यो। मैले मनमनै सङ्कल्प गरेँ, “भविष्यमा म सफल भएपछि, म आफ्ना आमाबुबाप्रति बफादार बन्नेछु र उहाँहरूले मलाई हुर्काउँदा लाउनुभएको गुनको बदला चुकाउनेछु।”

म उन्नाइस वर्षकी हुँदा, मेरो परिवारले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गऱ्यो। परमेश्‍वरका वचन खाएर र पिएर, मैले सत्यताको पछ्याइ र राम्रो कर्तव्य निर्वाहमार्फत् मात्र जीवन अर्थपूर्ण हुन्छ भन्ने बुझेँ। त्यसैले मैले पढाइ छोडेँ र आफूलाई आफ्ना कर्तव्यहरूमा समर्पित गरेँ। एकदिन, एउटी सिस्टर हाम्रो घरमा आएको केही समयपछि नै, प्रहरी अचानक जबरजस्ती भित्र पसे र उनलाई लिएर गए। तिनीहरूले मेरा बुबा र मलाई पनि सोधपुछका लागि चौकीमा लगे। पछि हामीलाई छोडिए तापनि, स्थानीय धार्मिक मामिला ब्युरो र प्रहरी चौकीका मानिसहरू हाम्रो घरमा आएर हामीलाई परमेश्‍वरमा विश्वास गर्न छोड्नु भनी चेतावनी दिए। आफ्नो कर्तव्य पूरा गर्नका लागि, म घर छोड्न बाध्य भएँ। अर्को क्षेत्रमा आफ्ना कर्तव्यहरू निर्वाह गर्दै गर्दा, जब म अतिथिसत्कारक घरकी सिस्टरका छोराछोरीले उनीप्रति सन्तानी धर्म निभाएका देख्थेँ, त्यसले म भित्र गहिरो भावना जगाउँथ्यो र म आफ्ना आमाबुबालाई नसम्झिई बस्नै सक्दिनथेँ। उहाँहरूले मलाई हुर्काउन धेरै दुःख गर्नुभएको थियो, तैपनि म उहाँहरूको हेरचाह गर्न त्यहाँ हुन सकिनँ। म उहाँहरूप्रति धेरै ऋणी महसुस गर्थेँ।

सन् २०१९ मा, मैले कर्तव्य निर्वाह गरिरहेको सहरमा ठूलो रातो अजिङ्गरको गिरफ्तारी एकदमै कडा भयो, र त्यसबेला बस्नका लागि सुरक्षित अतिथिसत्कारक घरहरू भेट्टाउन नसकेकोले, अगुवाहरूले यदि सम्भव भएमा हामीलाई गाउँ फर्कनु भन्ने आग्रह गरे। त्यसबेला, मेरा आमाबुबा घरमा हुनुहुन्नथ्यो किनकि उहाँहरू अर्को ठाउँमा कोठा भाडामा लिएर बस्नुभएको थियो, त्यसैले मैले पहिला उहाँहरू बसेको ठाउँमा जाने निधो गरेँ। जब मैले आमाबुबालाई भेटेँ, मैले मेरी आमाको हेराइ अलि शून्य भएको देखेँ, र उहाँले मलाई एउटै प्रश्न बारम्बार सोधिरहनुभयो। मेरो भाइले मलाई आमालाई मस्तिष्कघात र मस्तिष्क सुक्दै जाने रोग लागेको, र उहाँ केही दिनअघि मात्र अस्पतालबाट डिस्चार्ज हुनुभएको कुरा बतायो। मलाई याद आयो, मैले केही वर्षअघि नै आमामा केही लक्षणहरू देखेकी थिएँ, तर मैले तिनीहरूलाई कहिल्यै ध्यान दिएकी थिइनँ। मैले सोचेँ, “यदि म उहाँको हेरचाह गर्दै र उहाँलाई स्वास्थ्यमा ध्यान दिन सम्झाउँदै उहाँको साथमा भएकी भए, के उहाँको अवस्था यति गम्भीर हुने थियो र?” त्यो अवधिभर, मैले आमाको स्वास्थ्यका लागि फाइदाजनक खाना पकाउने, उहाँलाई व्यायाम गराउने, र उहाँलाई कसरी आफ्नो स्वास्थ्यको ख्याल राख्ने भनेर सिकाउने गर्दै आफ्ना दिनहरू आमामै केन्द्रित भएर बिताएँ। मैले आफ्नो सारा ऊर्जा आमाको हेरचाहमा समर्पित गरेँ, र मैले मेरा कर्तव्यहरूबारे केही सोचिनँ। आँखा झिम्क्याउन नपाउँदै दुई महिना बित्यो, र एकदिन, मैले अगुवाहरूबाट एउटा पत्र पाएँ, जसमा मलाई अर्को क्षेत्रमा गएर आफ्ना कर्तव्यहरू निर्वाह गर्न भनिएको थियो। त्यस दिन, मेरा काका र काकी/सानीआमा र सानुबुबा मेरो घरमा आउनुभयो। सुरुमा, उहाँहरूले म घरमा बसेर आमाको हेरचाह गरिरहेकी देख्नुभयो र केही भन्नुभएन, तर पछि अचानक उहाँहरूले मलाई सोध्नुभयो, “के तँ केही दिन बसेर फेरि जान लागेकी होस्?” मलाई चुप लागेको देखेर, उहाँहरूले मलाई गाली गर्नुभयो, “तँ फेरि जान पाउँदिनस्। तैँले यहीँ बसेर तेरा आमाबुबाको हेरचाह गर्नुपर्छ। तेरा आमाबुबा जवान छँदा उहाँहरूले तँलाई सहारा दिनुभयो, र अब उहाँहरू सत्तरी-पच्हत्तर वर्षको हाराहारीमा हुनुहुन्छ, के तँलाई उहाँहरूका लागि केही गर्नुपर्छ जस्तो लाग्दैन? यदि तेरा आमाबुबाले तँलाई नहुर्काएका र हेरचाह नगरेका भए, के तँ आज जहाँ छेस् त्यहाँ पुग्न सक्थिस्? तँ यति धेरै स्वार्थी हुनु हुँदैन!” उहाँहरूका शब्दहरूले मेरो मुटुमा छुराले छेडे झैँ गरी छेडे, र एकछिन त, म अवाक भएँ। मेरा आमाबुबाले मेरो हेरचाह नगर्नुभएको भए, म अहिलेको यो अवस्थामा हुने थिइनँ। यदि मैले बदलामा केही नदिई उहाँहरूको हेरचाहको आनन्द मात्र लिएँ भने, के म गुन नमान्ने व्यक्ति बन्दिनँ र? म सानो छँदा, मैले मेरो कजन आफ्नो शारीरिक सुखसुविधाप्रति मात्र चिन्तित रहेका, र आफ्ना आमाबुबा बिरामी हुँदा उहाँहरूको हेरचाह नगरेको देखेकी थिएँ। मलाई उहाँमा साँच्चै मानवताको कमी छ र म त्यस्तो व्यक्ति बन्न सक्दिनँ भन्ने लाग्थ्यो। अब मेरा आमाबुबा वृद्ध हुनुभएकोले, मलाई यदि मैले उहाँहरूको हेरचाह गर्ने जिम्मेवारी बहन गर्न सकिनँ भने, म कृतघ्न सन्तान बन्नेछु भन्ने लाग्यो। त्यस समयमा, मलाई धेरै पीडा र द्विविधा महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर! मलाई थाहा छ मेरा कर्तव्यहरू पूरा गर्नु मेरो जिम्मेवारी हो, तर आफ्ना आमाबुबा वृद्ध हुँदै जानुभएको र उहाँहरूको स्वास्थ्य बिग्रँदै गएको देख्दा, म उहाँहरूको बारेमा चिन्ता नगरी बस्नै सक्दिनँ, र अन्यत्र गएर आफ्ना कर्तव्यहरू निर्वाह गर्ने मेरो मनसाय नै छैन। कृपया मलाई यो अवस्थाबाट बाहिर निस्कन मार्गदर्शन र अन्तर्दृष्टि दिनुहोस्।”

एकदिन, मैले परमेश्‍वरका वचनको एउटा खण्ड पढेँ: “जन्म दिने र हुर्काउनेबाहेक, व्यक्तिको जीवनमा आमाबुबाले बोक्ने जिम्मेवारी भनेको उसलाई हुर्कनका लागि बाहिरी रूपमा वातावरण प्रदान गर्नु मात्रै हो, र त्यो त्यहीँ सकिन्छ, किनभने कुनै पनि व्यक्तिको भाग्यमा सृष्टिकर्ताको पूर्वनियोजनले मात्रै प्रभाव पार्छ। कसैको भविष्य कस्तो हुनेछ भन्‍ने कुरा कुनै पनि व्यक्तिले नियन्त्रण गर्न सक्ने कुरा होइन; यो धेरै अघि नै पूर्वनियोजित हुन्छ, र व्यक्तिका आमाबुबाले समेत उसको भाग्य परिवर्तन गर्न सक्दैनन्। भाग्यको हकमा, सबै जना स्वतन्त्र हुन्छन्; सबैको आफ्नै भाग्य हुन्छ। त्यसैले, कसैका आमाबुबाले उसको जीवनको भाग्यलाई पटक्कै विफल पार्न सक्दैनन्, न त उसले जीवनमा खेल्ने भूमिकाको हकमा तिनीहरूले उसलाई कुनै मद्दत नै गर्न सक्छन्। व्यक्ति जुनसुकै परिवारमा जन्मन पूर्वनियोजित भए पनि, र ऊ जुनसुकै वातावरणमा हुर्के पनि, यी कुराहरू उसको जीवनको मिसन पूरा गर्नुका पूर्वसर्तहरू भन्दा बढी केही होइनन् भन्न सकिन्छ। तिनले कुनै पनि हिसाबमा व्यक्तिको जीवनको भाग्य वा उसले आफ्नो मिसन पूरा गर्ने नियतिको प्रकारलाई निर्धारण गर्दैनन्। यसर्थ, कसैका पनि आमाबुबाले उसलाई उसको जीवनको मिसन पूरा गर्न सहयोग गर्न सक्दैनन्, न त कुनै नातेदारले उसलाई जीवनमा आफ्नो भूमिका लिन मद्दत गर्न सक्छ। व्यक्तिले आफ्नो मिसन कसरी पूरा गर्छ र उसले कस्तो प्रकारको जियाइ वातावरणमा आफ्नो भूमिका लिन्छ भन्‍ने कुरा पूर्ण रूपमा उसको जीवनको भाग्यमा निर्भर हुन्छ। अर्को शब्दमा भन्नुपर्दा, कुनै पनि वस्तुगत परिस्थितिहरूले सृष्टिकर्ताद्वारा पूर्वनियोजित कसैको मिसनलाई प्रभाव पार्न सक्दैनन्। सबै जना आफू हुर्केको विशेष वातावरणमा परिपक्वतामा पुग्छन्; त्यसपछि, एक-एक कदम गर्दै, तिनीहरू जीवनमा आफ्नै मार्गमा हिँड्न थाल्छन् र तिनीहरूका लागि सृष्टिकर्ताद्वारा प्रबन्ध गरिएको नियति पूरा गर्छन्। स्वाभाविक र स्वचालित रूपमा, तिनीहरू मानवजातिको विशाल सागरमा प्रवेश गर्छन् र जीवनमा आफ्नो स्थान ग्रहण गर्छन्, र, सृष्टिकर्ताको पूर्वनियोजनको खातिर र उहाँको सार्वभौमिकताको खातिर, तिनीहरूले सृजित प्राणीका रूपमा आफ्ना जिम्मेवारीहरू पूरा गर्न थाल्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचन पढेपछि, मैले के महसुस गरेँ भने मेरा आमाबुबाले मलाई जन्म मात्र दिनुभयो, हुर्काउनुभयो र मलाई हुर्कनका लागि वातावरण दिनुभयो। तर मलाई साँचो रूपमा जीवन दिनुहुने त परमेश्‍वर हुनुहुन्छ। परमेश्‍वर नै हुनुहुन्छ जसले मलाई आजसम्म जिउन अनुमति दिने जीवनको सास दिनुभएको छ। यसबाहेक, हाम्रो भाग्य सृष्टिकर्ताको हातमा छ, र कसैले पनि अर्को व्यक्तिको भाग्य निर्धारण गर्न सक्दैन। मेरा आमाबुबाले मेरो भाग्य नियन्त्रण गर्न सक्नुहुन्न, र म पनि उहाँहरूको भाग्य नियन्त्रण गर्न सक्दिनँ। मैले मेरी आमा अचानक बिरामी पर्नुभएको, र मेरी काकी/सानीआमाले उहाँलाई समयमै उपचारका लागि अस्पताल लैजान सक्नुभएको कुरा सोचेँ। के यो पनि परमेश्‍वरको सार्वभौमिकता र बन्दोबस्तको हिस्सा थिएन र? मेरी आमा कहिले बिरामी पर्नुहुन्छ वा उहाँको बिमारी कति गम्भीर हुन्छ भन्ने कुरा म तय गर्न सक्दिनथेँ, र मैले जतिसुकै चिन्ता गरे पनि, म मेरी आमाको पीडालाई अलिकति पनि कम गर्न सक्दिनथेँ। म उहाँसँगै घरमा थिएँ भने पनि, मैले कुनै समस्या समाधान गर्न सक्ने थिइनँ। गएको दुई महिनामा, मैले आमाको हेरचाहमा आफ्नो तनमन लगाएकी थिएँ र आफ्ना कर्तव्यहरूलाई समेत बेवास्ता गरेकी थिएँ। तथापि, मेरी आमाको बिमारीमा सुधार त भएन नै, उल्टै झन् बिग्रियो। मैले यदि म उहाँसँगै घरमा भएकी भए, उहाँ सायद यति धेरै बिरामी पर्नुहुन्नथ्यो होला भन्ने पनि सोचेँ। के यो अविश्‍वासीहरूको दृष्टिकोण थिएन र? मैले परमेश्‍वरको वचन पढेँ जसले भन्छ: “तैँले जेसुकै सोचे पनि, जेसुकै योजना गरे पनि, वा जे काम गरे पनि, ती कुराहरू महत्त्वपूर्ण होइनन्। महत्त्वपूर्ण कुरा त तैँले सम्पूर्ण सृजित प्राणीहरू परमेश्‍वरका हातमा हुन्छन् भनी बुझ्न र साँच्चिकै विश्‍वास गर्न सक्छस् सक्दैनस् भन्‍ने हो। कतिपय आमाबुबाले घरायसी आनन्द साथै बालबच्चा र नातिनातिनाले भरिएको घरमा रमाउने आशिष् र नियति पाएका हुन्छन्। यो परमेश्‍वरको सार्वभौमिकता हो, र यो तिनीहरूलाई परमेश्‍वरले दिनुहुने आशिष् हो। कतिपय आमाबुबाको यो नियति हुँदैन; परमेश्‍वरले तिनीहरूको लागि यस्तो बन्दोबस्त गर्नुभएको हुँदैन। तिनीहरूले सुखी परिवार पाउने, वा आफ्ना सन्तानद्वारा घेरिएर बस्ने आशिष् पाएका हुँदैनन्। यो परमेश्‍वरको योजनाबद्ध कार्य हो र मानिसहरूले जबरजस्ती गरेर हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। मैले कति धेरै आमाबुबाहरू आफ्ना छोराछोरीको साथबिना नै वृद्ध भइरहेका छन् भन्नेबारे सोचेँ। यो त खालि उहाँहरूको भाग्य हो। म आफूले आफ्ना आमाबुबासँग कस्तो व्यवहार गर्ने भन्ने कुरामा परमेश्‍वरको सार्वभौमिकता र बन्दोबस्तप्रति समर्पित हुनुपर्थ्यो, र मैले परिस्थितिमाथि मेरो आफ्नै इच्छा लाद्न खोज्नु हुँदैनथ्यो। मलाई याद आयो, मेरी आमा जवान छँदा उहाँलाई हृदयाघातसम्बन्धी मुटुको रोग लागेको पत्ता लागेको थियो, तर उहाँले पैसा कमाउन कडा मिहिनेत गरिरहनुभयो, र आफ्नो स्वास्थ्यको अलिकति पनि ख्याल गर्नुभएन। परमेश्‍वरलाई भेट्टाएपछि, उहाँले सत्यता पछ्याउनु र कर्तव्यहरू राम्ररी निर्वाह गर्नु नै सबैभन्दा महत्त्वपूर्ण कुराहरू हुन् भन्ने महसुस गर्नुभयो, र जीवनको सही लक्ष्य पाएपछि, उहाँले पहिले जस्तो हाड घोटेर काम गर्न छोड्नुभयो, र उहाँको स्वास्थ्यमा बिस्तारै सुधार आयो। उहाँ अहिलेसम्म जीवित हुनु नै परमेश्‍वरको अनुग्रह थियो। अब मेरा आमाबुबा वृद्ध हुनुभएकोले, मैले उहाँहरूको हेरचाह गर्न नसके तापनि, मेरा काका-काकी/सानुबुबा-सानीआमा उहाँहरूलाई भेट्न आउनुहुन्थ्यो र उहाँहरूका भौतिक आवश्यकताहरूको राम्रो ख्याल गर्नुहुन्थ्यो। के यो परमेश्‍वरको सार्वभौमिकताका कारण भएको होइन र? यी कुराहरूबारे सोच्दा, मैले आफ्नो हृदयमा कम पीडा महसुस गरेँ र बाहिर गएर मेरा कर्तव्यहरू निर्वाह गर्ने इच्छाशक्ति पाएँ। करिब दुई महिनापछि, मैले बुबाबाट एउटा पत्र पाएँ, जसमा आमाको स्वास्थ्यमा धेरै सुधार आएको कुरा लेखिएको थियो। उहाँले आमा अब खाना पकाउन र सामानहरू किन्न बाहिर जान सक्नुहुन्छ, र उहाँको स्वास्थ्यमा साँच्चै राम्रो सुधार भइरहेको छ भन्ने कुरा बताउनुभयो।

जुन २०२१ को एक दिन, मैले मण्डलीबाट एउटा पत्र पाएँ, जसमा मेरो भाइलाई ठूलो रातो अजिङ्गरले पिछा र निगरानी गरिरहेको, र ऊ घर पुगेको केही समयपछि नै, प्रहरीले मेरा आमाबुबा र भाइ सबैलाई पक्राउ गरेको, र तिनीहरूले मेरो ठेगानाबारे पनि सोधपुछ गरेको कुरा उल्लेख थियो। पत्रमा, मण्डलीले मलाई घर नफर्कन चेतावनी दिएको थियो। यो पत्र पाएपछि, म मेरा आमाबुबाको स्वास्थ्यबारे झन् बढी चिन्तित भएँ। मेरी आमालाई पहिल्यै स्वास्थ्य समस्याहरू थिए, र उहाँ डर र चिन्ता सहन सक्नुहुन्नथ्यो। मेरा बुबाको मुटुको अवस्था पनि राम्रो थिएन, त्यसैले म उहाँ प्रहरीको धम्की र त्रास थाम्न सक्नुहुन्छ कि हुन्न होला भनेर चिन्तित भएँ। यदि उहाँलाई हृदयघात भयो भने के होला? म साँच्चै फर्केर उहाँहरूलाई भेट्न चाहन्थेँ, तर प्रहरीले अझै पनि मेरो खोजी गरिरहेको थियो, र यदि म फर्किएँ भने, म सीधै पासोमा पर्ने थिएँ। त्यसैले मैले परमेश्‍वरलाई प्रार्थना गर्दै, उहाँहरूको आस्था बलियो बनाइदिनुहोस् ताकि उहाँहरूले जस्तोसुकै कष्ट भोग्नुपरे पनि, उहाँहरूले मण्डलीलाई धोका दिनु नपरोस् बरू परमेश्‍वरका लागि आफ्नो गवाहीमा दृढ रहन सक्नुहोओस् भनी बिन्ती गरेँ। मेरा आमाबुबालाई आधा महिना थुनामा राखेर छोडिएछ, तर मैले मेरो भाइको कुनै खबर पाइनँ। मेरा आमाबुबा छुटे तापनि, प्रहरीले उहाँहरूलाई बारम्बार सताइरहन्थ्यो, र मलाई छिटो फर्केर आत्मसमर्पण गराउन उहाँहरूलाई धम्की पनि दिन्थ्यो। त्यो अवधिमा, जब मलाई फुर्सद हुन्थ्यो, म मेरा आमाबुबाका बारेमा सोच्थेँ र उहाँहरूबारे धेरै चिन्ता गर्थेँ।

डिसेम्बर २०२२ तिर, मैले मेरा बुबा बिरामी पर्नुभएको र अस्पताल भर्ना हुनुभएको, र गाउँका आफन्तहरूले मलाई फिर्ता बोलाउन मेरा आमाबुबालाई उक्साइरहेको कुरा थाहा पाएँ। मलाई फेरि अशान्ति महसुस हुन थाल्यो, र मैले सोचेँ, “मेरा आफन्तहरूले मलाई पक्कै पनि कृतघ्न व्यक्ति भन्नेछन्। मेरा आमाबुबाले मलाई हुर्काउन यति धेरै वर्ष बिताउनुभयो र मैले उहाँहरूको गुन तिरेकी छैनँ। कुन आधारमा मसँग अलिकति पनि विवेक छ भन्नु?” त्यसबेला, मैले भर्खरै एउटा नयाँ जिम्मेवारी लिएकी थिएँ र म त्यससम्बन्धी सीपहरूमा पोख्त थिइनँ। मेरो काममा सधैँ विचलन र त्रुटिहरू हुन्थे, तर मैले समाधान खोज्ने वा यी कुराहरूको समीक्षा गर्ने गरिनँ। बरु, मैले मेरो स्थिति खराब भए तापनि, मैले अझै आफ्ना कर्तव्यहरू त त्यागेकी छैनँ नि भन्ने महसुस गर्दै आफ्नै लागि बहानाहरू पनि खोजेँ। मेरो स्थिति कहिल्यै परिवर्तन नभएकोले, मैले मेरा कर्तव्यहरूमा नतिजा हासिल गर्न सकिनँ, र अन्तमा मलाई बर्खास्त गरियो। बर्खास्त भएपछि, म साँच्चै जतिसक्दो चाँडो मेरा आमाबुबाकहाँ फर्कन चाहन्थेँ, तर प्रहरीले अझै मेरो खोजी गरिरहेको थियो र म फर्कन सक्दिनथेँ। त्यो अवधिमा म धेरै आन्तरिक पीडामा थिएँ, त्यसैले मैले परमेश्‍वरलाई प्रार्थना गरेँ, र मलाई यो गलत स्थितिबाट बच्न अन्तर्दृष्टि र मार्गदर्शन दिनुहोस् भनेर बिन्ती गरेँ। एकदिन, मैले परमेश्‍वरका वचनको एउटा खण्ड पढेँ र मेरो स्थिति बदलिन थाल्यो। सर्वशक्तिमान्‌ परमेश्‍वर भन्‍नुहुन्छ: “त्यसैले, जब मानिसहरूको कुरा आउँछ, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, आखिरमा तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तँलाई हुर्काउनुमा तिनीहरूको उद्देश्य जे भए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई दयाका रूपमा लिन सकिन्छ? सकिँदैन, होइन र? (हजुर।) तेरा आमाबुबाले तँप्रतिको जिम्मेवारी पूरा गर्ने कार्यलाई तेरा आमाबुबाको मायाका रूपमा लिन मिल्दैन, त्यसैले यदि तिनीहरूले फूल वा बोटबिरुवाप्रतिको आफ्नो जिम्मेवारी पूरा गर्छन्, त्यसलाई मलजल गर्छन् भने, के त्यो मायाका रूपमा गणना हुन्छ? (हुँदैन।) त्यो त झन् माया हुँदै होइन। फूलहरू र बोटबिरुवाहरू बाहिर नै राम्रोसँग बढ्छन्—यदि तिनलाई हावा, घाम र वर्षाको पानी पाउने गरी जमिनमा रोपिए भने, ती झनै फस्टाउँछन्। तिनलाई घरभित्र गमलामा रोपियो भने बाहिर जस्तो हुर्किँदैनन् वा राम्रो हुँदैनन्! जस्तोसुकै परिवारमा जन्मिए पनि, यो कुरा परमेश्‍वरले नै नियोजित गर्नुभएको हुन्छ। तँ जीवन बोकेको व्यक्ति होस्, र परमेश्‍वरले हरेक जीवनको जिम्मेवारी लिनुहुन्छ, मानिसहरूलाई बाँच्न सक्‍ने तुल्याउनुहुन्छ, र सबै प्राणीहरूले पालना गर्नुपर्ने नियम पालना गर्न लगाउनुहुन्छ। यति मात्र हो कि एउटा व्यक्तिका रूपमा, तँ आफ्‍ना आमाबुबाले तँलाई हुर्काएको परिवेशमा जिइस्, त्यसैले तँ त्यही वातावरणमा हुर्किएको हुनुपर्छ। तँ परमेश्‍वरको नियोजनका कारण त्यस परिवेशमा जन्मिस्; तेरा आमाबुबाले तँलाई वयस्कावस्थासम्म हुर्काउनु पनि परमेश्‍वरको नियोजनका कारणले गर्दा नै हो। जे भए पनि, तँलाई हुर्काउनुमा तेरा आमाबुबाले एउटा जिम्मेवारी र दायित्व पूरा गरिरहेका हुन्छन्। तँलाई वयस्कतासम्म हुर्काउनु तिनीहरूको दायित्व र जिम्मेवारी हो, र यसलाई दया-माया भन्‍न मिल्दैन। यसलाई दया भन्‍न नमिल्ने भएपछि, के यसलाई तैँले उपभोग गर्न अधिकार पाएको कुरा भन्न मिल्छ? (मिल्छ।) यो तैँले पाउनुपर्ने एक प्रकारको अधिकार हो। तैँले तेरा आमाबुबाद्वारा हुर्काइन पाउनुपर्छ, किनभने तँ वयस्क हुनुभन्दा पहिले, तैँले हुर्कँदै गरेको बच्‍चाको भूमिका खेल्छस्। त्यसकारण, तैँले जे पाउँछस् त्यो त तँप्रति तेरा आमाबुबाको जिम्मेवारी पूरा भएको मात्र हो, तिनीहरूबाट कुनै निगाह वा दया प्राप्त भएको होइन। कुनै पनि जीवित प्राणीका लागि, छोराछोरी जन्माउनु र हुर्काउनु, प्रजनन गर्नु, र अर्को सन्तानलाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानलाई हुर्काउनुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर हाम्रा लागि ती अज्ञात छन्। यो जीवित प्राणीहरूको अस्तित्वसम्बन्धी प्राकृतिक कुरा हो, यो जीवित प्राणीहरूमा हुने नैसर्गिक प्रवृत्ति हो, र यसलाई दया मान्न मिल्दैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै रगत-पसिना समर्पित गरे पनि र तँमा जतिसुकै पैसा खर्च गरे पनि, तिनीहरूले बदलामा तँलाई केही पनि माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले तँलाई प्रतिदान माग्नु हुँदैन। तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका हुन्छन्; यो लेनदेनका रूपमा नभई निःशुल्क गरिनुपर्छ। त्यसकारण, तैँले आफ्ना आमाबुबालाई व्यवहार गर्दा वा तँ र तिनीहरूबीचको सम्बन्धलाई सम्हाल्दा प्रतिदान गर्ने मानसिकता राख्नु हुँदैन। यदि तैँले त्यस्तो मानसिकता बोकेर आफ्ना आमाबुबासँग व्यवहार गर्छस्, तिनीहरूलाई प्रतिदान गर्छस्, र तँ र तिनीहरूबीचको सम्‍बन्धलाई सम्हाल्छस् भने, त्यो वास्तवमा अमानवीय हुन्छ। साथ-साथै, त्यसो गर्दा तँ तेरा दैहिक भावनाहरूद्वारा रोकिने र बाँधिने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्। तेरा आमाबुबा तेरा ऋणदाता होइनन्, त्यसैले तँसँग तिनीहरूका सबै अपेक्षाहरू पूरा गर्ने दायित्व हुँदैन। तँसँग तिनीहरूको अपेक्षाहरू पूर्ति गर्ने कुनै दायित्व हुँदैन। तिनीहरूका आफ्नै अपेक्षाहरू हुन सक्छन्, तर तैँले आफै निर्णयहरू गर्नुपर्छ। परमेश्‍वरले तेरा लागि एउटा जीवन मार्ग तय गर्नुभएको छ, उहाँले तेरा लागि एउटा नियति बन्दोबस्त गर्नुभएको छ, र तेरा आमाबुबासँग यी कुराको कुनै सरोकार छैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचन पढेपछि, मैले के बुझेँ भने प्रजनन गर्ने कुनै पनि प्रजातिले आफ्नो अर्को पुस्तालाई हुर्काउन र हेरचाह गर्न सम्भव भएसम्म सबै कुरा गर्छ। यो सबै जीवित प्राणीहरूका लागि परमेश्‍वरले स्थापना गर्नुभएको नियम र विधान हो। यो एक प्रकारको जिम्मेवारी र दायित्व हो, तर यसलाई दया मान्न सकिँदैन। जस्तै जनावरहरूको दुनियाँमा, चाहे त्यो हिंस्रक बाघ वा सिंह होस्, वा शान्त मृग वा हरिण, तिनीहरू सबै सन्तान जन्माएपछि आफ्ना बच्चाहरूलाई हुर्काउँछन् र तिनीहरूका लागि खाना खोज्छन्, र कहिलेकाहीँ आफ्ना बच्चाहरूलाई समयमै खुवाउन आफैँ भोकै बस्ने कुरा रोज्छन्; तिनीहरू आफ्ना बच्चाहरू स्वतन्त्र रूपमा बाँच्न सक्ने नहुन्जेलसम्म यस्तो गर्छन्। यो नैसर्गिक कुरा हो। मैले हामीले घरमा पालेका कुखुराहरूको बारेमा पनि सोचेँ। चल्ला कोरलेपछि, पोथीले सधैँ तिनीहरूको सुरक्षा र हेरचाह गर्थी, र चारा खोज्दा, उसले पहिले चल्लाहरूलाई खुवाउँथी। खतरा हुँदा, पोथी अगाडि जान्थी, र पानी परेको दिनमा वा गर्मी हुँदा र ओत लाग्ने ठाउँ नहुँदा, पोथीले चल्लाहरूलाई आफ्ना पखेटामुनि ओत दिन आफैँले दुःख सहन्थी। जब चल्लाहरू हुर्कन्थे र आफैँ बाँच्न सक्षम हुन्थे, तिनीहरू स्वाभाविक रूपमा पोथीलाई छोड्थे, र पोथीले आफ्नो जिम्मेवारी पूरा गरेकी हुन्थी। मैले सन्तान हुर्काउनु भनेको परमेश्‍वरले जनावर र मानिस दुवैका लागि तय गर्नुभएको जियाइको नियम हो, र यो एउटा जिम्मेवारी र दायित्व हो भन्ने बुझेँ। यो निस्वार्थ हुन्छ र यसको भरपाइ गर्नु पर्दैन। जब मैले यी कुराहरू महसुस गरेँ, सधैँ मेरो हृदयबाट आफ्ना आमाबुबाप्रति ऋणी महसुस गरिरहेको बोझ अचानक हट्यो। मैले सधैँ मेरा आमाबुबाले मलाई हुर्काएको कुरालाई दयाको रूपमा हेरेकी थिएँ, र मलाई यो मैले मेरो जीवनकालमा तिर्नुपर्ने ऋण हो भन्ने लाग्थ्यो। यसले मलाई गह्रुङ्गो गरी थिच्थ्यो र मलाई थकान र पीडा दिन्थ्यो। परमेश्‍वरका वचन पढेपछि, मैले मेरो हृदयमा स्वतन्त्रताको महसुस गरेँ। मेरा आमाबुबाले मलाई हुर्काउनु उहाँहरूको जिम्मेवारी थियो। यसलाई दयाको रूपमा गणना गर्न मिल्दैनथ्यो र यसको भरपाइ गर्नु आवश्यक थिएन। यसबाहेक, मेरा आमाबुबाले मलाई हेरचाह गर्नुभयो र हुर्काउनुभयो मात्र, तर मलाई साँचो रूपमा जीवन दिनुहुने त परमेश्‍वर हुनुहुन्छ। यदि परमेश्‍वरले मलाई जीवन नदिनुभएको भए, म बाँच्ने थिइनँ। मैले आफ्नो रोग प्रतिरोधात्मक क्षमता कमजोर रहेको बेलाको आफ्नो बाल्यकाल सम्झिएँ। मलाई बारम्बार रुघाखोकी र ज्वरो आउँथ्यो र निमोनिया समेत हुन्थ्यो। डाक्टर मेरा आमाबुबालाई मलाई फेरि चिसो लाग्न नदिनू, किनकि फेरि ज्वरो आयो भने क्षयरोग हुन सक्छ भन्थे, तर मेरा आमाबुबा निस्सहाय हुनुहुन्थ्यो। तर, अचम्मको कुरा, त्यसपछि, मलाई रुघा मात्र लाग्यो र फेरि कहिल्यै ज्वरो आएन। मेरा आमाबुबा त विश्वासै गर्न सक्नुभएन। बिस्तारै, मेरो स्वास्थ्यमा केही सुधार आयो, र मेरो रोग प्रतिरोधात्मक क्षमता बलियो भयो। यदि परमेश्‍वरको हेरचाह र सुरक्षा नभएको भए, मेरा आमाबुबाले मेरो जतिसुकै राम्रो हेरचाह गर्नुभएको भए पनि, म अझै पनि राम्रो स्वास्थ्यमा बाँच्न सक्दिनथेँ होला। परमेश्‍वर नै हुनुहुन्छ जसले मलाई सबथोक दिनुभएको छ, र मैले उहाँको नै गुन तिर्नुपर्छ। तर म कृतज्ञ हुन मात्र असफल भइनँ, बरु मैले मेरा आमाबुबाको हेरचाह गर्न नसकेको कारण परमेश्‍वरको विरोध गरेँ र सवाल-जवाफ गरेँ। मसँग परमेश्‍वरप्रति समर्पित हुने हृदय पटक्कै थिएन। म साँच्चै विद्रोही थिएँ!

पछि, मैले आफैँलाई सोधेँ, “मेरो कर्तव्य पूरा गर्ने कुरा मेरा आमाबुबाप्रति सन्तानी धर्म निभाउने कुरासँग बाझिँदा, मैले उचित रूपमा कसरी अभ्यास गर्नुपर्छ?” मैले परमेश्‍वरका वचनका दुईवटा खण्ड पढेँ जसले मलाई यस सम्बन्धमा अभ्यासका सिद्धान्तहरू बुझ्न मद्दत गरे। सर्वशक्तिमान्‌ परमेश्‍वर भन्‍नुहुन्छ: “वास्तवमा, आफ्‍ना आमाबुबाको आदर गर्नु एक प्रकारको जिम्‍मेवारी मात्रै हो, र यसले सत्यता अभ्यास गर्नुको मापदण्ड पूरा गर्दैन। परमेश्‍वरप्रति समर्पित हुनुचाहिँ सत्यता अभ्यास गर्नु हो, परमेश्‍वरको आज्ञा स्विकार्नु नै परमेश्‍वरप्रतिको समर्पणताको प्रकटीकरण हो, र आफ्नो कर्तव्य पूरा गर्न सबै कुरा त्याग्‍ने मानिसहरू नै परमेश्‍वरका अनुयायी हुन्। समग्रमा, तेरो अघि रहेको सबैभन्दा महत्त्वपूर्ण काम भनेको आफ्नो कर्तव्य राम्ररी निर्वाह गर्नु हो। सत्यता अभ्यास गर्नु भनेकै त्यही हो, र यो परमेश्‍वरप्रति समर्पित हुनुको प्रकटीकरण हो। त्यसैले, मानिसहरूले अहिले प्राथमिक रूपमा अभ्यास गर्नुपर्ने सत्यता के हो? (आफ्‍नो कर्तव्य निर्वाह गर्नु।) ठिक भन्यौ, बफादार भएर आफ्‍नो कर्तव्य निर्वाह गर्नु नै सत्यता अभ्यास गर्नु हो। यदि व्यक्तिले निष्कपट रूपमा आफ्‍नो कर्तव्य निर्वाह गर्दैन भने, उसले श्रम मात्रै गरिरहेको हुन्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (४))। “यदि तेरो जिउने वातावरण र तँ रहेको परिवेशका आधारमा, आफ्‍ना आमाबुबाको आदर गर्दा त्यो परमेश्‍वरको आज्ञा पूरा गर्नु र कर्तव्य निर्वाह गर्नुसँग बाझिँदैन भने—अर्को शब्‍दमा भन्दा, यदि तैँले आफ्‍ना आमाबुबाको आदर गर्दा त्यसले आफ्नो कर्तव्यप्रतिको तेरो अर्पणलाई असर गर्दैन भने—तैँले एकसाथ ती दुवै अभ्यास गर्न सक्छस्। तँ आफ्‍ना आमाबुबाबाट बाहिरी रूपमा अलग भइरहनु पर्दैन, र तैँले बाहिरी रूपमा तिनीहरूलाई छोड्नु वा इन्कार्नु पर्दैन। यो कुन अवस्थामा लागू हुन्छ? (आफ्‍ना आमाबुबाको आदर गर्ने कार्य आफ्नो कर्तव्य निर्वाहसँग नबाझिँदाको अवस्थामा।) ठिक भन्यौ। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिने प्रयास गर्दैनन्, र तिनीहरू पनि विश्‍वासी हुन्, अनि तिनीहरूले तँलाई साँच्‍चै नै आफ्‍नो कर्तव्य अर्पणसाथ निर्वाह गर्न र परमेश्‍वरले दिएको आज्ञा पूरा गर्न साथ र प्रोत्साहन दिन्छन् भने, आमाबुबासँगको तेरो सम्‍बन्ध सामान्य अर्थमा आफन्तहरूबीचको दैहिक सम्बन्ध मात्रै होइन; बरु यो त मण्डलीका दाजुभाइ-दिदीबहिनीहरूबीचको सम्बन्ध हो। त्यस अवस्थामा, तैँले तिनीहरूसँग मण्डलीका दाजुभाइ-दिदीबहिनीहरूका रूपमा अन्तरक्रिया गर्नेबाहेक, आमाबुबाप्रतिको सन्तानको जिम्मेवारी पनि पूरा गर्नैपर्छ। तैँले तिनीहरूप्रति अलि धेरै चासो देखाउनु पनि सही हो। तेरो कर्तव्यमा असर पर्दैन भने, अर्थात्, तिनीहरूद्वारा तेरो हृदयमा बन्धन हुँदैन भने, तैँले तेरा आमाबुबालाई कल गरेर हालखबर सोध्‍न सक्छस् र तिनीहरूप्रति अलिकति भए पनि वास्ता देखाउन सक्छस्, तिनीहरूका केही कठिनाइहरू हल गर्न र तिनीहरूको जीवनका केही समस्या सम्‍हाल्‍न सहयोग गर्न सक्छस्, अनि तिनीहरूको जीवन प्रवेशसँग सम्‍बन्धित कतिपय कठिनाइहरू हल गर्न तैँले सहयोग गर्न सक्छस्—तैँले यी सबै कुराहरू गर्न सक्छस्। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिँदैनन् भने, तैँले तिनीहरूसँगको यो सम्‍बन्ध कायम राखिराख्‍नुपर्छ, र आफ्ना आमाबुबाप्रतिका तेरा जिम्मेवारीहरू पूरा गर्नुपर्छ। अनि तैँले किन तिनीहरूलाई वास्ता र हेरचाह गर्नुपर्छ, र तिनीहरूको हालखबर सोध्‍नुपर्छ? किनभने तँ तिनीहरूको सन्तान होस्। तिनीहरूसँग तेरो यो सम्बन्ध भएकाले, तेरो अर्को प्रकारको जिम्‍मेवारी हुन्छ, त्यसैले तैँले तिनीहरूलाई अझै अलि बढी सन्चोबिसन्चो सोध्नुपर्छ र अझै बढी सहयोग दिनुपर्छ। तेरो कर्तव्य निर्वाहमा असर पर्दैन भने, र तेरो आमाबुबाले परमेश्‍वरमाथिको तेरो विश्‍वास वा तेरो कर्तव्यनिर्वाहमा बाधा वा व्यवधान ल्याउँदैनन्, र तँलाई रोक्‍ने प्रयास पनि गर्दैनन् भने, तैँले तिनीहरूप्रतिको तेरो जिम्मेवारी पूरा गर्नु प्राकृतिक र उचित हुन्छ, र तैँले तेरो विवेकले तँलाई नघोच्ने हदसम्‍म यो जिम्मेवारी पूरा गर्नुपर्छ—तैँले पूरा गर्नुपर्ने न्यूनतम मानक यही हो। यदि तँ आफ्ना परिस्‍थितिहरूको प्रभाव र बाधाको कारण घरमा आफ्‍ना आमाबुबाको आदर गर्न सक्दैनस् भने, तैँले यो प्रावधान पालना गर्नु पर्दैन। तैँले आफूलाई परमेश्‍वरको योजनाबद्ध कार्यहरूमा सुम्पेर उहाँका बन्दोबस्तहरूमा समर्पित गर्नुपर्छ, अनि आफ्‍ना आमाबुबाको आदर गर्नुपर्छ भनेर तैँले जिद्दी गरिरहनु पर्दैन। के परमेश्‍वरले यो कार्यलाई दोषी ठहराउनुहुन्छ? परमेश्‍वरले यो कार्यलाई दोषी ठहराउनुहुन्‍न; उहाँले मानिसहरूलाई यसो गर्न जबरजस्ती पनि गर्नुहुन्‍न। … यदि तँ आफ्‍ना भावनाहरूको बन्धनमा फसेको छस्, र यसले तँलाई कर्तव्य पूरा गर्नमा बाधा दिन्छ भने, यो परमेश्‍वरका अभिप्रायहरूसँग पूर्ण रूपमा बाझिन्छ। परमेश्‍वरले कहिल्यै पनि तँलाई त्यसो गर्न लगाउनुहुन्‍न, परमेश्‍वरले त तँलाई आमाबुबाप्रतिको तेरो जिम्‍मेवारी मात्रै पूरा गर्न लगाउनुहुन्छ, कुरा त्यति हो। आमाबुबाप्रति भक्त हुनु भनेको त्यही हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (४))। परमेश्‍वर आमाबुबासँग व्यवहार गर्ने सिद्धान्तहरू स्पष्ट रूपमा व्याख्या गर्नुहुन्छ, विशेष गरी जब परमेश्‍वर भन्नुहुन्छ: “आफ्‍ना आमाबुबाको आदर गर्नु एक प्रकारको जिम्‍मेवारी मात्रै हो, र यसले सत्यता अभ्यास गर्नुको मापदण्ड पूरा गर्दैन। परमेश्‍वरप्रति समर्पित हुनुचाहिँ सत्यता अभ्यास गर्नु हो, परमेश्‍वरको आज्ञा स्विकार्नु नै परमेश्‍वरप्रतिको समर्पणताको प्रकटीकरण हो, र आफ्नो कर्तव्य पूरा गर्न सबै कुरा त्याग्‍ने मानिसहरू नै परमेश्‍वरका अनुयायी हुन्।” परमेश्‍वरका वचनले मलाई सृजित प्राणीको कर्तव्य पूरा गर्नु नै सबैभन्दा महत्त्वपूर्ण कुरा हो, र यो अरू जुनसुकै कुराभन्दा महत्त्वपूर्ण छ भन्ने महसुस गराए। मेरो कर्तव्यमा असर नपर्दासम्म म मेरा आमाबुबाको आदर गर्न सक्छु, तर मैले जति नै राम्रोसँग आमाबुबाको आदर गरे पनि, म त केवल सन्तानको रूपमा आफ्नो जिम्मेवारी पूरा गरिरहेकी हुन्छु, र यसलाई सत्यता अभ्यास गरिएको मान्न सकिँदैन। मेरा आमाबुबा दुवै परमेश्‍वरमा विश्वास गर्नुहुन्छ र मलाई मेरो कर्तव्यमा साथ दिनुहुन्छ, र उहाँहरूप्रतिको मेरो चासो र स्नेह मानवता र विवेकको दायराभित्र पर्छ। उचित परिस्थितिहरूमा, मैले सकेसम्म उहाँहरूको हेरचाह गर्नुपर्छ, जसरी म घर फर्कँदा आफ्नो क्षमताले भ्याएसम्म घरको कामधन्दा गर्थेँ, र मेरा आमाबुबा बिरामी हुँदा, म उहाँहरूको साथमा बसेर हेरचाह पनि गर्थेँ। तर जब परिस्थितिहरू अनुकूल हुँदैनन्, मैले परमेश्‍वरका योजनाबद्ध कार्य र बन्दोबस्तहरूप्रति समर्पित हुनुपर्छ र मेरो आफ्नै इच्छामा जिद्दी गर्नु हुँदैन। मैले ती पश्चिमी मिसिनरीहरूको बारेमा सोचेँ, जसले प्रभु येशूको सुसमाचार प्रसार गर्नका लागि आफ्ना परिवार, आमाबुबा र छोराछोरीलाई छोडेर हजारौँ माइल टाढा चीनसम्म यात्रा गरे। उनीहरूले आफ्ना आमाबुबा वा छोराछोरीको बारेमा सोचेनन्, बरु कसरी परमेश्‍वरको आज्ञा पूरा गर्ने र धेरैभन्दा धेरै मानिसहरूलाई परमेश्‍वरको छुटकारा प्राप्त गर्न मद्दत गर्ने भन्ने बारेमा सोचे। उनीहरू परमेश्‍वरका अभिप्रायहरूलाई ख्याल गर्न र आफ्ना कर्तव्यहरू पूरा गर्न सक्षम भए। विवेक र समझ हुनुको अर्थ यही हो। मैले कसरी हाम्रो परिवारले आखिरी दिनहरूको परमेश्‍वरको काम स्वीकार गर्न सक्यो र मुक्ति पाउने मौका पायो भन्नेबारे पनि सोचेँ। यदि हामीलाई सुसमाचार प्रचार गर्ने कुनै ब्रदर-सिस्टरहरू नभएका भए, हामीले कसरी परमेश्‍वरको मुक्ति प्राप्त गर्न सक्थ्यौँ र? यदि म शारीरिक स्नेहद्वारा मात्र सन्तुष्ट भएँ र आफ्नो कर्तव्य निर्वाह गरिनँ भने, म साँच्चै स्वार्थी र मानवता नभएकी व्यक्ति हुनेथिएँ, र म परमेश्‍वरद्वारा दोषी ठहरिने र घृणित हुनेथिएँ।

पछि, मैले परमेश्‍वरको वचनको अर्को खण्ड पढेँ जसले मेरो हृदयलाई अझ खुला बनायो। परमेश्‍वर भन्‍नुहुन्छ: “व्यक्तिको लागि भावनात्मक रूपमा सम्हाल्न सबभन्दा कठिन सम्बन्ध भनेको आमाबुबासँगको सम्बन्ध हो, तर खासमा, यो पूर्णतया व्यवस्थापन गर्नै नसकिने कुरो होइन। सत्यता बुझ्ने आधारमा मात्र मानिसहरूले यो मामलालाई सही र तर्कसङ्गत रूपमा हेर्न सक्छन्। त्यसैले, भावनाको दृष्टिकोणबाट सुरु नगर्, र सांसारिक मानिसहरूको सुझबुझ वा दृष्टिकोणबाट पनि सुरु नगर्। बरु, आफ्ना आमाबुबाप्रति परमेश्‍वरका वचनअनुसार उचित ढङ्गले व्यवहार गर्। आमाबुबाले खासमा के भूमिका खेल्छन्, खासमा आमाबुबाका लागि छोराछोरीले के अर्थ राख्छन्, छोराछोरीले आमाबुबाप्रति कस्तो मनोवृत्ति राख्नुपर्छ, र मानिसहरूले आमाबुबा र छोराछोरीबीचको सम्बन्धलाई कसरी सम्हाल्ने र व्यवहार गर्ने गर्नुपर्छ—मानिसहरूले यी कुरालाई भावनाका आधारमा लिनु हुँदैन, न त तिनीहरू कुनै गलत विचार र दृष्टिकोण वा प्रचलित रायद्वारा प्रभावित हुन नै मिल्छ; तिनीहरूले ती कुराहरूलाई परमेश्‍वरका वचनअनुसार सही ढङ्गले बुझ्ने र व्यवहार गर्ने गर्नुपर्छ। यदि परमेश्‍वरले नियोजन गर्नुभएको परिवेशमा, तँ आफ्ना आमाबुबाप्रतिको कुनै पनि जिम्मेवारी पूरा गर्न चुकिस्, वा यदि तँ तिनीहरूको जीवनमा कुनै प्रकारको भूमिका खेल्दैनस् भने, के त्यो आमाबुबाप्रति कर्तव्यनिष्ठ नहुनु हो? के तेरो विवेकले तँलाई घोच्नेछ? तेरा छिमेकी, सहपाठी, र नातेदार सबैले तेरो पिठ्युँपछाडि तँलाई धिक्कार्नेछन् र तेरो आलोचना गर्नेछन्। तिनीहरूले तँलाई आमाबुबाप्रति कर्तव्यनिष्ठ नभएको बच्चा भनेर बोलाउनेछन् र यसो भन्‍नेछन्: ‘तेरा आमाबुबाले तेरो निम्ति औधी त्याग गरे, तेरो लागि औधी रगत-पसिना अर्पित गरे, र तँ सानै छँदादेखि तेरो लागि औधी काम गरे, अनि तँचाहिँ बैगुनी बच्चा बनेर कुनै अत्तोपत्तोबिना हराउँछस्, र तँ सुरक्षित छस् भनेर जानकारी पनि गराउँदैनस्। तँ नयाँ वर्षमा फर्केर नआउने मात्र होइन, आमाबुबालाई एकचोटि फोन गर्ने वा खबर पठाउने कामसमेत गर्दैनस्।’ हरेक पटक यस्ता कुराहरू सुन्दा तेरो विवेकबाट रगत र आँसु बग्छ, र तँलाई निन्दनीय अनुभूति हुन्छ। ‘ओहो, उहाँहरू सही हुनुहुन्छ।’ तेरो अनुहार तातिएर रातोपिरो हुन्छ, र तेरो हृदय सियोले घोचेझैँ काँप्छ। के तँसित यस्ता अनुभूतिहरू थिए? (हजुर, पहिले थिए।) के तेरा छिमेकी र नातेदारहरूले तँलाई आमाबुबाप्रति कर्तव्यनिष्ठ नभएको भन्नु सही थियो? (थिएन। म आमाबुबाप्रति कर्तव्यनिष्ठ नभएको होइन।) … सर्वप्रथम, धेरैजसो मानिसले आफ्नो कर्तव्य निर्वाह गर्न घर छोड्ने छनौट गर्नुको कारण एक हिसाबमा अझ फराकिलो वस्तुगत परिस्थिति हो, जसले गर्दा तिनीहरूले आफ्ना आमाबुबालाई छाडेर जानुपर्ने हुन्छ र तिनीहरू आमाबुबालाई हेरचाह गर्न र साथ दिन तिनीहरूको साथमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन। यो त वस्तुगत कारण हो। अर्को हिसाबमा, व्यक्तिपरक रूपमा भन्नुपर्दा, तँ आफ्नो कर्तव्य निर्वाह गर्न बाहिर जानुको कारण आफ्ना आमाबुबाप्रतिको जिम्मेवारी पन्छाउनका लागि नभई, परमेश्‍वरको बोलावटको कारणले हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृजित प्राणीको कर्तव्य निर्वाह गर्न, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? आफ्ना जिम्मेवारीहरूबाट पन्छिन तिनीहरूलाई छोड्नु अनि परमेश्‍वरको बोलावट स्विकार्न र आफ्नो कर्तव्य निर्वाह गर्न तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचन पढेपछि, मैले के महसुस गरेँ भने म मानिस र कामकुराहरूलाई सत्यता र परमेश्‍वरका वचनअनुसार हेरिरहेकी थिइनँ, र म “सन्तानी माया नै सबैभन्दा ठूलो पुण्य हो” र “आमाबुबालाई आदर नगर्ने व्यक्ति पशुभन्दा गिरेको हुन्छ” जस्ता परम्परागत संस्कृतिबाट प्रभावित भएकी थिएँ, र यी कुराहरूलाई सकारात्मक रूपमा लिइरहेकी थिएँ। मैले आफ्नो कर्तव्य निर्वाह गरिरहँदा आमाबुबाको हेरचाह गर्न घर जान सकिनँ भने, ममा विवेक र मानवताक् अभाव छ, र म पूर्ण रूपमा कृतघ्न व्यक्ति हुँ भन्ने विश्वास गरेकी थिएँ। जब मलाई आफन्तहरूले आलोचना गरे, मैले आफ्नो हृदयमा गहिरो दोष महसुस गरेँ। अब मैले आफूले विषयवस्तुको सार राम्ररी बुझ्न सकेकी रहेनछु भन्ने महसुस गरेँ। वास्तवमा, मैले मेरा आमाबुबाको हेरचाह गर्न नसक्नुको कारण चिनियाँ कम्युनिस्ट पार्टीको सतावट थियो जसले मलाई घर फर्कनबाट रोकिरहेको थियो। यो सन्तानी धर्म पूरा नगरेको होइन। यदि म अनुकूल परिस्थितिमा थिएँ, र सन्तानको रूपमा आफ्ना जिम्मेवारीहरूलाई बेवास्ता गर्दै केवल आफ्नै स्वार्थको ख्याल गर्थेँ भने, त्यो चाहिँ साँच्चै सन्तानी धर्म पूरा नगरेको हुन्थ्यो। मैले मसँग कुनै सत्यता रहेनछ र मैले सकारात्मकलाई नकारात्मकबाट खुट्याउन सकिनछु भन्ने महसुस गरेँ। म कति दयनीय रहेछु!

त्यसपछि मैले परमेश्‍वरका वचनको एउटा खण्ड सम्झिएँ: “व्यक्तिले जुनसुकै कर्तव्य निर्वाह गर्ने भए पनि, यो सबैभन्दा उचित कुरा हो, र मानवजातिमाझ सबैभन्दा सुन्दर र न्यायवान् कुरा हो। मानिसहरूले सृजित प्राणीका रूपमा आफ्‍नो कर्तव्य निर्वाह गर्नुपर्छ, र त्यसपछि मात्रै तिनीहरूले सृष्टिकर्ताबाट अनुमोदन प्राप्त गर्न सक्छन्; सृजित प्राणीहरू सृष्टिकर्ताको प्रभुत्वमा जिउँछन्, र तिनीहरू परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिनीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृजित प्राणीको कर्तव्य निर्वाह गर्ने कार्य यो मानव संसारमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र सद्गुणी हुन्छ; मानवजातिमाझ सृजित प्राणीको कर्तव्य पूरा गर्नुभन्दा बढी अर्थपूर्ण वा योग्य अरू कुनै कुरा छैन, र सृजित व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। पृथ्वीमा, साँचो रूपमा र इमानदार तरिकाले सृजित प्राणीको कर्तव्य निर्वाह गर्ने मानिसहरूको समूह मात्रै सृष्टिकर्तामा समर्पित हुन्छ। यस समूहले सांसारिक प्रचलनहरू पछ्याउँदैन; तिनीहरू परमेश्‍वरको नेतृत्व र अगुवाइमा समर्पित हुन्छन्, र तिनीहरू केवल सृष्टिकर्ताका वचनहरू सुन्‍ने, सृष्टिकर्ताले व्यक्त गरेका सत्यताहरू स्विकार्ने, र सृष्टिकर्ताका वचनहरूअनुसार जिउने गर्छन्। यही नै सबैभन्दा साँचो, र सबैभन्दा गुञ्जायमान गवाही हो, र परमेश्‍वरमाथिको आस्थाको सर्वोत्तम गवाही यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचन मनन गर्दा, मेरो हृदय निकै उज्यालो भयो, र मैले हाम्रा कर्तव्यहरू निर्वाह गर्नु सृजित प्राणीहरूको सर्वोच्च जिम्मेवारी हो, र यो हामीले गर्न सक्ने अरू जुनसुकै कुराभन्दा बढी महत्त्वपूर्ण छ भन्ने बुझेँ। हाम्रा कर्तव्यहरू पूरा गर्नुमा नै हाम्रो जीवनको मूल्य र अर्थ निहित हुन्छ। यो महसुस गरेपछि, म परमेश्‍वरप्रति ऋणी भएँ। मैले मेरा कर्तव्यहरू लगनशीलताका साथ निर्वाह गर्नुपर्थ्यो, र म अब परम्परागत संस्कृतिमा बाँधिनु छोड्नुपर्थ्यो। मेरा आफन्तहरूले जतिसुकै आलोचना गरे पनि, मैले मेरा कर्तव्यहरूलाई प्राथमिकता दिनुपर्थ्यो। मैले के महसुस गरेँ भने परमेश्‍वरले धेरै पहिले नै मेरा आमाबुबाको भाग्यको प्रबन्ध गरिसक्नुभएको छ, र म उहाँहरूको छेउमा नभए पनि, मेरा आफन्तहरूले उहाँहरूको हेरचाह गर्न मद्दत गर्नेछन्, र कहिलेकाहीँ ब्रदर-सिस्टरहरू उहाँहरूलाई भेट्न आउनेछन्। मेरा आमाबुबाले बिमारी र ठूलो रातो अजिङ्गरको सतावटको सामना गर्दा सिक्नुपर्ने आफ्नै पाठहरू थिए, र परमेश्‍वर उहाँहरूको गवाही पनि चाहनुहुन्थ्यो। म मेरा आमाबुबालाई परमेश्‍वरमा सुम्पन र सबै कुरामा उहाँको सार्वभौमिकता र बन्दोबस्तप्रति समर्पित हुन तयार भएँ। यी कुराहरू महसुस गरेपछि, मेरो हृदयले आराम र स्वतन्त्रता महसुस गऱ्यो, र मैले बिस्तारै मेरा आमाबुबाप्रतिको चिन्ता र फिक्री छोडिदिएँ। धन्यवाद परमेश्‍वर!


१६. परमेश्‍वरमा आस्था राख्ने मार्गमा हिँड्ने सङ्कल्प

यि सिन, चीन

चेन स्याओको एउटा न्यानो र मेलमिलापपूर्ण सानो परिवार थियो, र उनका श्रीमान् उनलाई धेरै माया गर्थे। उनी आफ्ना सासू-ससुरा र छिमेकीहरूसँग पनि एकदम राम्ररी मिलजुल गर्थिन्, र उनका आफन्त र छिमेकीहरू उनको धेरै ईर्ष्या गर्थे। २००८ को वसन्तमा, चेन स्याओले सर्वशक्तिमान्‌ परमेश्‍वरको आखिरी दिनहरूको काम स्वीकार गर्ने सौभाग्य पाइन्। परमेश्‍वरका वचनहरू पढेर, चेन स्याओले मानिसहरूलाई परमेश्‍वरले सृष्टि गर्नुभएको हो, र तिनीहरूले आनन्द लिने घाम, हावा र वर्षा सबै परमेश्‍वरले नै प्रदान गर्नुहुन्छ, अनि परमेश्‍वरको सुसमाचार प्रसार गर्न एक सृजित प्राणीका रूपमा उनले आफ्नो कर्तव्य निर्वाह गर्नुपर्छ र अझ धेरै मानिसलाई परमेश्‍वरको मुक्ति स्वीकार गर्न उहाँसामु ल्याउनुपर्छ भन्ने कुरा बुझिन्। चेन स्याओ खुसीसाथ सुसमाचार प्रचार गर्नेहरूको पङ्क्तिमा सामेल भइन्। तर, यो राम्रो अवस्था धेरै समय टिकेन, किनकि सिसिपि विभिन्न किसिमका मनगढन्ते अफवाहहरू बनाएर सर्वशक्तिमान्‌ परमेश्‍वरको मण्डलीलाई बदनाम र निन्दा गर्दै, अनि सर्वशक्तिमान्‌ परमेश्‍वरमा विश्वास गर्नेहरूलाई जथाभावी पक्राउ गरेर परमेश्‍वरको मण्डलीलाई हटाउने प्रयास गर्दैथ्यो। घरबाट टाढा रहेर काम गरिरहेका उनका श्रीमान् ती अफवाहहरू पत्याएर, चेन स्याओलाई फोनमा बारम्बार आस्था त्याग्न सल्लाह दिन्थे, र उनको परिवारले पनि उनलाई घेराबन्दी गर्न र दबाब दिन थाले।

२०१० को हिउँदको एक दिउँसो, चेन स्याओ सुसमाचार प्रचार गरेर घर आएको धेरै भएको थिएन, उनका दाजु आए र चेन स्याओतिर औँला ठड्याउँदै सोधे, “तँ अझै परमेश्‍वरमा विश्वास गर्दै छेस् र सुसमाचार प्रचार गर्न यताउति डुल्दै छेस्? मलाई मूर्ख नठान्! राज्यले परमेश्‍वरमाथिको यस विश्वासलाई अनुमति दिँदैन, र यदि तँ साँच्चै पक्राउ परिस् भने, हामीले समाजमा मुख देखाउन सक्नेछैनौँ!” यति भन्दै, तिनले तिनीहरूका बुबाआमालाई कल गर्न फोन निकाले। केही बेरमै, तिनीहरू सबै आइपुगे। चेन स्याओले आफूलाई दाजुले परमेश्‍वरमा विश्वास गर्नबाट रोक्न बुबाआमालाई ल्याएका हुन् भन्ने बुझिन्, त्यसैले उनले आफ्नो हृदयमा आफ्नो हृदयलाई विचलित हुन नदिन अनुरोध गर्दै परमेश्‍वरलाई पुकारिन्। उनकी आमाले उनलाई बिन्ती गरिन्, “छोरी, तिम्रो आस्थाले गर्दा मलाई दिनभरि पीर लाग्छ। मलाई एक दिन तिमीलाई पुलिसले पक्राउ गर्नेछ, र त्यसले गर्दा हाम्रो सम्पूर्ण परिवारले दुःख पाउनेछ भन्ने डर छ। तिमीले आमाको कुरा सुन्नुपर्छ, तिम्रो यो आस्था त्यागिदेऊ।” आमाले आफूलाई त्यसरी निरन्तर बिन्ती गरेको देखेर, चेन स्याओले विचार गरिन्, “मलाई हुर्काउन उहाँका निम्ति सहज थिएन, र अहिले म उहाँलाई चिन्तित र भयभीत बनाउँदै छु। के यो छोराछोरीको धर्म ननिभाउनु होइन र?” चेन स्याओले आमाको अनुहारमा हेर्न सकिनन् र आफ्नो मुन्टो अर्कोतिर फर्काइन्। त्यतिबेला, उनका बुबाले चुरोट तान्दै गम्भीरतापूर्वक भने, “सुन् नानी! हामीले भनेजस्तै गर्, भन्छन् नि, ‘ठूलो मान्छेले भनेको नमान्दा दुःख पाइन्छ।’ हाम्रो यस संसारमा असल मान्छेहरू कसरी बाँच्ने? सत्तामा हाम्रा कोही आफन्त छैनन्, त्यसैले यदि तँ साँच्चै पक्राउ परिस् भने, तैँले दुःख मात्र पाउँदिनस्, जरिवाना पनि तिर्नुपर्छ, र यदि परिस्थितिहरू बिग्रिए भने, तैँले सर्वस्व गुमाउन सक्छेस्। सांस्कृतिक क्रान्तिको समयमा, तेरा ठूलो हजुरबुबालाई ‘धार्मिक समाज’ को हिस्सा भएको भन्दै सरकारले पक्राउ गरेको थियो र लामो जेल सजाय दिएको थियो। उहाँ झन्डै जेलमै बित्नुभएको थियो। बुद्धिमानी मानिसलाई कतिबेला पछि हट्ने भन्ने थाहा हुन्छ र उसले अण्डाले ढुङ्गा फोर्ने काम गर्नु हुँदैन! छोरी, मेरो कुरा सुन् र यो आस्था त्यागी दे। हामी शान्तिपूर्वक जिऔँ ताकि पूरै परिवार यसमा मुछिन नपरोस्।” चेन स्याओले आफ्ना वृद्ध आमाबुबालाई यति धेरै चिन्तित बनाउन सकिनन्, र यदि आफूलाई साँच्चै पुलिसद्वारा पक्राउ गरियो र आफ्नो परिवार मुछियो भने के गर्ने होला भनेर चिन्तित भइन्। एकातिर उनका वृद्ध आमाबुबा थिए, र अर्कोतिर साँचो परमेश्‍वरमा विश्वास गर्ने र सही मार्ग पछ्याउने कुरा थियो। चेन स्याओ दोधारमा परिन्। त्यसपछि, उनका दाजुले दृढतापूर्वक भने, “सिसिपि सरकार नास्तिक हो। तैँले परमेश्‍वरमा विश्वास गरुञ्जेल कहिल्यै शान्ति पाउनेछैनस्। तैँले मात्र दुःख पाउनेछैनस्, हाम्रो पूरै परिवार समेत मुछिनेछ। तँ यति जिद्दी हुनैपर्छ र? हाम्रा बुबाआमाको कुरा सुन् र यो आस्था त्यागी दे।” त्यतिबेला, चेन स्याओ अन्योलमा परिन् र अब कसरी अगाडि बढ्ने भनेर उनलाई थाहा भएन। उनले आफ्नो हृदयमा मौन रूपमा प्रार्थना मात्र गर्न सकिन्, “हे परमेश्‍वर, मेरो परिवारको अवरोधसामु म कमजोर महसुस गर्दैछु। कृपया मलाई अन्तर्दृष्टि दिनुहोस् र मार्गदर्शन गर्नुहोस्।” प्रार्थना गरिसकेपछि, चेन स्याओलाई परमेश्‍वरका वचनहरूको एउटा खण्ड याद आयो: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। चेन स्याओले परमेश्‍वरका वचनहरूबाट के बुझिन् भने, उनको परिवारले उनलाई रोकटोक गरिरहेको जस्तो देखिए पनि, वास्तवमा, शैतान उनको परिवारले उनलाई दिएको बाधा प्रयोग गरेर उनलाई परमेश्‍वरलाई त्याग्न र धोका दिन लगाउन चाहन्थ्यो, जसले गर्दा उनले मुक्तिको अवसर गुमाऊन्। शैतान साँच्चै कपटी र द्वेषपूर्ण छ! त्यसमाथि, हरेकको भाग्य परमेश्‍वरको हातमा छ, र मानिसले जीवनमा अनुभव गर्नुपर्ने कुराहरू र भोग्नुपर्ने पीडा सबै परमेश्‍वरद्वारा नै पूर्वनिर्धारित गरिएका हुन्छन्। उनी पक्राउ पर्छिन् कि पर्दिनन् वा उनको परिवार मुछिन्छ कि मुछिदैन भन्ने कुरा पनि परमेश्‍वरद्वारा नै निर्णीत भइसकेको थियो। उनले सबै कुरा परमेश्‍वरलाई नै सुम्पनुपर्थ्यो र उहाँका योजनाबद्ध कार्य र बन्दोबस्तहरूप्रति समर्पित हुनुपर्थ्यो। चेन स्याओले परमेश्‍वरलाई उहाँको मार्गदर्शनका लागि चुपचाप धन्यवाद दिइन् र सङ्कल्प गरिन्: उनको परिवारले जतिसुकै रोकटोक गरे पनि, उनी तिनीहरूसामु कहिल्यै झुक्नेछैनन्, र शैतानका योजनाहरूलाई सफल हुन दिनेछैनन्। उनले आफ्नो परिवारलाई दृढतापूर्वक भनिन्, “म परमेश्‍वरमा विश्वास गर्छु र सही मार्गमा हिँड्छु। म कुनै गैरकानुनी काम गर्दिनँ वा राजनीतिमा सहभागी हुन्नँ। म अझ धेरै मानिसलाई मुक्तिका लागि परमेश्‍वरसामु ल्याउन सुसमाचार प्रचार गर्छु। यो असल कुरा हो! तपाईँहरू पक्राउ पर्ने डरले परमेश्‍वरमा विश्वास गर्ने आँट गर्नुहुन्न, त्यसैले म तपाईँहरूलाई जबर्जस्ती गर्नेछैनँ, तर म तपाईँहरूलाई मेरो आस्थामा हस्तक्षेप गर्न दिनेछैनँ। म अन्त्यसम्मै परमेश्‍वरमा विश्वास गर्न दृढ छु।” यो सुनेर उनका श्रीमान् निरिह देखिए र टाउको निहुराउँदै चुरोट तानिरहे। चेन स्याओको दृढ सङ्कल्प देखेर, उनका बुबाआमा रिसाएर गए। त्यसपछि उनका दाजुले चेन स्याओका श्रीमान्‌लाई कडाइका साथ भने, “यदि यसले मानिन र आफ्नो आस्थामा अडिग रही भने, यसका खुट्टा भाँचिदिनुहोस्!” यति भनेर, उनी रिसाएर रन्किँदै गए। दाजुको कुरा सुनेपछि, चेन स्याओलाई डर लाग्यो र उनी अन्योलमा परिन्, “तर तपाईँ त मेरो दाजु हुनुहुन्छ! परमेश्‍वरमाथिको मेरो आस्था एउटा असल कुरा हो, तपाईँ मप्रति यति निष्ठुरी कसरी हुन सक्नुहुन्छ?” उनले परमेश्‍वरमा विश्वास गर्नु भनेको आफन्तहरूबाट गलत बुझाइ र अस्वीकार सहनु हो भन्ने सोच्दै गर्दा, अबको बाटो कसरी हिँड्ने होला भनेर विचार गरिन्। चेन स्याओ केही कमजोर महसुस नगरी रहन सकिनन् र हतारहतार आफ्नो हृदयमा परमेश्‍वरलाई पुकारिन्, “परमेश्‍वर, कृपया मलाई आस्था र शक्ति प्रदान गर्नुहोस्, र अगाडिको मार्गमा मलाई डोर्‍याउनुहोस्।”

त्यसपछि, चेन स्याओलाई परमेश्‍वरका वचनहरूको एउटा खण्ड याद आयो: “तिमीहरूमध्ये एक जना पनि व्यवस्थाद्वारा संरक्षित छैनौ—बरु, तिमीहरू त व्यवस्थाद्वारा दंसित हुन्छौ। अझ ठूलो कठिनाइ त के हो भने, मानिसहरू तिमीहरूलाई बुझ्दैनन्: चाहे तिमीहरूका आफन्त होऊन्, तिमीहरूको बाबु-आमा होऊन्, तिमीहरूका इष्टमित्र होऊन्, अथवा तिमीहरूका सहकर्मीहरू नै किन नहोऊन्, तिनीहरूमध्ये कोही पनि तिमीहरूलाई बुझ्दैनन्। जब तिमीहरू परमेश्‍वरद्वारा ‘त्यागिन्छौ’, तब तिमीहरूका निम्ति यस संसारमा जिइरहन असम्भव हुन्छ, तर त्यसो भए तापनि, मानिसहरू अझै पनि परमेश्‍वरदेखि टाढा जाने कुरा सहन सक्दैनन्। यही नै मानिसहरूलाई परमेश्‍वरले विजय गर्नुको महत्त्व, र परमेश्‍वरको महिमा हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। चेन स्याओले परमेश्‍वरका वचनहरूमा मनन गरिन् र के बुझिन् भने सिसिपि परमेश्‍वरलाई इन्कार गर्छ र उहाँको विरोध गर्छ, र सिसिपिद्वारा शासित नास्तिक देशमा परमेश्‍वरमा विश्वास गर्दा, व्यक्तिले सिसिपिबाट सतावट र गिरफ्तारी, साथै परिवारबाट गलत बुझाइ वा अस्वीकारसमेत भोग्नुपर्नेछ, र यी सबै कुराबाट बच्न सकिँदैन। आखिरी दिनहरूमा, मानवजातिलाई मुक्ति दिन सत्यता व्यक्तका लागि परमेश्‍वर आउनुभएको छ, र सिसिपि उन्मत्त रूपमा ख्रीष्टको विरोध र निन्दा गर्छ, इसाईहरूलाई पक्राउ गर्छ र सताउँछ, अनि मानिसहरूलाई परमेश्‍वरमा विश्वास गर्न र उहाँलाई पछ्याउनबाट रोक्न सबै किसिमका घृणित उपायहरू प्रयोग गर्छ, तिनीहरू सर्वशक्तिमान्‌ परमेश्‍वरको मण्डलीको बदनाम गर्न र यसको प्रतिष्ठा धमिल्याउन जताततै ब्यानर र पोस्टरहरू टाँस्छन् र अफवाहहरू रच्छन्, अनि परमेश्‍वरको कामको अपमान र निन्दा गर्न सबै किसिमका झूटहरू खडा गर्छन्। इसाईहरूका परिवारका सदस्यहरूलाई समेत दमन गरिन्छ र सताइन्छ, अनि एक जनाको आस्थाका कारण पूरै परिवार मुछिन्छ। यसो गर्नुको उद्देश्य आफ्नो परिवारहरूबाटै इसाईहरूप्रति असन्तुष्टि र घृणा उत्पन्न गराउनु हो। सत्यता नबुझेका धेरै मानिसलाई सिसिपिले अन्धो बनाएको छ, र तिनीहरू यसका मतियार बनेका छन्। चेन स्याओले आफ्नो परिवार यी आधारहीन अफवाहहरूद्वारा भ्रमित र भयभीत पारिएकोबारे विचार गरिन्। आफूहरू पनि मुछिने डरले, तिनीहरू सिसिपिको पक्षमा उभिए र उनलाई सताए अनि परमेश्‍वरमाथिको उनको आस्थामा रोकटोक गरे, जसले गर्दा कुनै बेलाको एउटा मेलमिलापपूर्ण परिवार अशान्तिमा धकेलियो। यो सबैको पछाडिको मुख्य योजनाकार सिसिपि, यो शैतानी शासन थियो! चेन स्याओले सिसिपि शैतान, मानिसहरूलाई निल्ने एउटा दुष्ट दियाबलसको अवतार हो भन्ने कुरा स्पष्ट रूपमा देखिन्। उनले आफ्नो हृदयको गहिराइदेखि नै यो दुष्ट दियाबलसलाई घृणा गरिन्, र सधैँभरि परमेश्‍वरलाई पछ्याउन यसका बन्धनहरू र अवरोधहरूबाट मुक्त भएर स्वतन्त्र हुने सङ्कल्प गरिन्।

२०११ को हिउँदको एक दिन, बिहानको खाजा खाएपछि, चेन स्याओ सुसमाचार प्रचार गर्न बाहिर गइन्। त्यतिबेला उनका श्रीमान् साथीहरूसँग रक्सी पिउन बाहिर गएका थिए, जहाँ एउटा साथीले चेन स्याओका श्रीमान्‌लाई उक्साउँदै भन्यो, “राज्यले मानिसहरूलाई परमेश्‍वरमा विश्वास गर्न दिँदैन। चेन स्याओ परमेश्‍वरमा विश्वास गर्छिन् र सुसमाचार प्रचार गर्दै जताततै जान्छिन्, र यदि तिमीले उनलाई नियन्त्रणमा राखेनौ र उनी पक्राउ परिन् भने, यसले तिम्रा निम्ति समस्या निम्त्याउन सक्छ!” मध्याह्नमा, चेन स्याओ घर फर्किन् र श्रीमान्‌ले सामानहरू खोतलखातल गरिरहेको देखिन्, उनको मुटु नै बाहिर आउलाजस्तो भयो। उनका श्रीमान्‌ले लुगा सिउने फल्याकमुनि परमेश्‍वरका वचनहरू लेखिएको एउटा कागजको टुक्रा भेट्टाए, र त्यसलाई च्यात्दै गर्जिँदै भने, “मैले तँलाई कतिचोटि भनिसकेँ? राज्यले परमेश्‍वरमा विश्वास गर्ने अनुमति दिँदैन, तैपनि तँ अझै विश्वास गर्छेस्! तँ किन सुन्दिनस्?” यति भन्दै, तिनले चेन स्याओको छातीमा धेरैचोटि मुक्का हाने। ती मुक्काहरूले गर्दा चेन स्याओ लडखडाउँदै केही पाइला पछि हटिन्, त्यसपछि आफूलाई सम्हाल्दै रिसाएर भनिन्, “परमेश्‍वरमा विश्वास गरेर मैले कुनै हानि गरेकी छैनँ, तपाईँ किन मलाई परमेश्‍वरमा विश्वास गर्न दिनुहुन्न?” चेन स्याओले यसो भन्दा, उनका श्रीमान्‌ले उनको खुट्टामा बेस्सरी लात हान्न थाले, र हान्दै गर्दा यसो भने, “म बाहिर जाँदा, आफ्नै श्रीमतीलाई तह लगाउन नसकेको भन्दै साथीहरू मलाई गिज्याउँछन्। मेरो इज्जत गुमिरहेको छ! कस्को नियन्त्रण चल्छ भनेर म तिनीहरूलाई देखाइदिन्छु!” तिनीहरूको छोरा दगुरेर रोक्न आयो, तर श्रीमान्‌ले लात हानिरहे, र चेन स्याओ लडखडाइन् र झन्डै लडिन्। आफ्नो श्रीमान्‌को कुटाइबाट बच्न, चेन स्याओ ढोकाबाट बाहिर दौडिन्। उनका श्रीमान् छिटोछिटो उनको पछिपछि आए, सडक छेउको एउटा इँटा टिपे र चेन स्याओलाई हाने, जुन उनको कुर्कुच्चामा लाग्यो। उनी ज्यान जोगाउन दौडिन्, र पछाडि फर्केर हेर्दा, आफ्ना श्रीमान्‌ले केही फिट लामो मोटो लौरो लिएर उनलाई लखेटिरहेको देखिन्। चेन स्याओ आत्तिइन् र भाग्दै गर्दा धेरै टाढा नपुग्दै, उनका श्रीमान्‌ले लौरोले हानेर उनलाई लडाए। श्रीमान्‌ले फेरि लौरो उठाए र उन्मत्त भएर चेन स्याओलाई कुटे, र हिर्काउँदै गर्दा उनलाई सराप्दै भने, “यदि तैँले यो आस्था छोडिनस् भने म तँलाई कुटेरै मार्छु!” लौरो दुई टुक्रा नभएसम्म उनी रोकिएनन्। चेन स्याओले आफ्नो हृदयमा परमेश्‍वरलाई पुकारिरहिन् र त्यसपछि एउटा छिमेकी बाहिर आए र उनका श्रीमान्‌लाई तानेर लगे। चेन स्याओलाई यति नराम्ररी कुटिएको थियो कि उनको सम्पूर्ण शरीरमा असह्य पीडा भइरहेको थियो। उनी बल्लतल्ल उठिन् र खोच्याउँदै आफ्नी दिदीको घर गइन्। उनकी दिदीले चेन स्याओका हात र खुट्टाहरू निलडामले ढाकिएको देख्दा, उनको मन छियाछिया भयो र उनले आँखाभरि आँसु पार्दै भनिन्, “तिमीले त आफ्नो परमेश्‍वरमा विश्वास मात्रै गरिरहेकी हौ नि, तैपनि तिम्रो श्रीमान् कति निर्दयी भएका! उनले तिमीलाई यसरी कसरी कुट्न सके?”

त्यो रात, चेन स्याओ ओछ्यानमा पल्टिन्, पीडामा कोल्टे फेरिरहिन् र निदाउन सकिनन्। उनले आफ्नो परिवार पहिले कति मेलमिलापपूर्ण थियो, र उनका श्रीमान्‌ले उनीसँग कहिल्यै झगडा गरेका थिएनन् भन्ने कुरा सम्झिन्। तर परमेश्‍वरमाथिको उनको आस्थाकै कारण, श्रीमान्‌ले उनलाई कुटपिट गर्ने र सराप्ने बाटो रोजेका थिए। चेन स्याओले भित्रभित्रै कमजोर महसुस गरिन्, र परमेश्‍वरलाई पुकारिरहिन्, “हे परमेश्‍वर, मेरो परिवारको सतावट र अस्वीकार अनि सिसिपिको गिरफ्तारी सामना गर्दा, म धेरै कमजोर महसुस गर्दैछु। म कसरी अघि बढूँ?” प्रार्थना गरिसकेपछि, चेन स्याओलाई उनले भेलामा पढेको परमेश्‍वरका वचनहरूको एउटा खण्ड याद आयो: “सायद, तिमीहरू सबैलाई यी वचनहरू याद छ होला: ‘किनभने हाम्रो हल्का दुःख, जुन क्षणभरका लागि मात्र हुन्छ, त्यसले हाम्रा निम्ति महिमाको अझै अत्याधिक र अनन्त भारको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू तिनको वास्तविक महत्त्वका बारेमा गहन रूपमा सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा गुँडुल्किएर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यस देशमा रहेका मानिसहरू परमेश्‍वरमा विश्‍वास गरेका कारण अपमान र सतावटको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरू मनन गर्दै, चेन स्याओले के बुझिन् भने, अहिले आखिरी दिनहरूमा परमेश्‍वर यस्तो देशमा काम गर्न र मानिसहरूलाई मुक्ति दिन आउनुभएको छ जहाँ परमेश्‍वरप्रतिको विरोध र सतावट सबैभन्दा कठोर छ, त्यसैले परमेश्‍वरमा विश्वास गर्नेहरूले यो सतावट र सङ्कष्ट अनुभव गर्नैपर्छ, र तिनीहरूले यी कष्टहरू सहनैपर्छ। परमेश्‍वर मानिसहरूलाई सत्यता प्रदान गर्न यस्तो परिस्थिति प्रयोग गर्नुहुन्छ, जसले तिनीहरूलाई सतावट र सङ्कष्टको बीचमा ठूलो रातो अजिङ्गरको दुष्ट, घृणित, कपटी र क्रूर प्रकृति देख्न, र परमेश्‍वरको शत्रुका रूपमा यसको पिशाची स्वरूप चिन्न सक्षम बनाउँछ। यो कार्यले गर्दा मानिसहरू यसलाई अस्वीकार गर्न, त्याग्न, र परमेश्‍वरका निम्ति आफ्नो गवाहीमा दृढ रहन सक्षम हुन्छन्, जसले शैतानलाई लज्जित बनाउँछ। सतावट र सङ्कष्ट अनुभव पश्चात् पनि अन्ततः आफ्नो गवाहीमा दृढ रहन सक्नेहरू मात्र अनन्त आशिष्‌हरू प्राप्त गर्न योग्य हुन्छन्। उनले कसरी सर्वोच्च परमेश्‍वर नास्तिक देशमा काम गर्न र मानवजातिलाई मुक्ति दिन आउनुभयो, र सांसारिक मानिसहरूद्वारा गिज्याइने, अपमानित गरिने, निन्दा गरिने, अस्वीकार गरिने, सताइने र खेदो गरिने कुरा सहनुभयो भन्नेबारे पनि सोचिन्। उहाँसँग टाउको अड्याउने ठाउँ पनि थिएन, तैपनि उहाँले मानवजातिलाई मुक्ति दिने कुरामा कहिल्यै हरेस खानुभएको छैन। चेन स्याओले मनमनै सोचिन्, “त्यसको तुलनामा मेरो सानो कष्ट के हो र?” यस्तो सोचेपछि, चेन स्याओलाई आफ्नो आस्था धेरै सानो भएको महसुस भयो। उनले के महसुस गरिन् भने, यो सानो कष्टले गर्दा उनी नकारात्मक र कमजोर हुनु, र परमेश्‍वरलाई गलत बुझ्नु र उहाँबारे गुनासो समेत गर्नु भनेको, उनमा साँच्चै विवेक र समझको कमी हुनु हो! उनले आफ्नो आस्थामा मुक्ति पाउनका लागि कष्ट भोग्नु बहुमूल्य र अर्थपूर्ण छ भन्ने पनि बुझिन्, र उनले आफ्नो हृदयमा निरन्तर परमेश्‍वरलाई धन्यवाद दिँदै उहाँको प्रशंसा गाइरहिन्! जब उनले आफ्नो हृदयमा अझ ठूलो स्वतन्त्रता महसुस गरिन्, उनको शरीरको पीडा पनि निकै कम भयो, र उनी पत्तै नपाइ निदाइसकेकी थिइन्।

भोलिपल्ट बिहान, चेन स्याओ घर फर्किन्। उनका श्रीमान्‌ले उनीतिर औँला ठड्याउँदै भने, “यदि तैँले आफ्नो आस्था त्याग्छु मात्र भनिस् भने, म तँलाई रानीजस्तै राख्नेछु र तेरो भरणपोषण गर्नेछु, र तैँले कुनै काम गर्नुपर्नेछैन। यदि तैँले आफ्नो आस्था छोडिस् भने मात्रै, तैँले आफूले चाहेको जे गरे पनि हुन्छ!” यो सुनेर, चेन स्याओले मनमनै सोचिन्, “हाम्रो बिहे भएदेखि नै, घर चलाउनका लागि मैले अथक परिश्रम गरेकी छु, अबेरसम्म बसेर र कडा मिहिनेत गरेर अरूका लागि लुगा सिउने काम गरेकी छु। मैले आफूलाई रोगै-रोगले च्याप्ने हदसम्म थकाएकी छु, र यस परिवारका लागि आफ्नो रगत-पसिना बगाएर दिनहरू बिताएकी छु। अहिले मेरो आस्थाकै कारण, तपाईँले हाम्रो वैवाहिक सम्बन्धलाई बेवास्ता गर्नुभयो र मलाई निर्दयतपूर्वक कुट्नुभयो। तपाईँ मान्छे त हो?” चेन स्याओले उनका श्रीमान् उनलाई परमेश्‍वरलाई धोका दिन बाध्य नपारेसम्म रोकिनेछैनन् भन्ने महसुस गरिन्। उनले जति यसबारे सोचिन्, उनी त्यति नै रिसाइन्। उनलाई पहिले पढेको परमेश्‍वरका वचनहरूको एउटा खण्ड याद आयो: “पतिले आफ्नी पत्‍नीलाई किन प्रेम गर्छ? पत्‍नीले उनको पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठ हुन्छन्? बुबाआमा किन आफ्ना छोराछोरीहरूको यति धेरै ख्याल राख्छन्? मानिसहरूको सबै मनसाय केप्रति लक्षित हुन्छन्? के यो सबै उनीहरूका आफ्नै योजना र स्वार्थी चाहनाहरू सन्तुष्ट पार्नप्रति लक्षित हुँदैनन् र? … विश्वासी पति र गैरविश्वासी पत्‍नीबीच वस्तुतः कुनै सम्बन्ध हुँदैन, र विश्‍वासी छोराछोरीहरू र गैरविश्वासी आमाबुबाबीच कुनै सम्बन्ध हुँदैन; यी दुई किसिमका मानिसहरू मिल्दैनन्। विश्राममा प्रवेश गर्नुअघि, मानिसहरूसँग दैहिक, पारिवारिक स्नेह हुन्छ, तर तिनीहरू विश्राममा प्रवेश गरेपछि, त्यस उप्रान्त उल्लेख गर्न मिल्ने कुनै दैहिक, पारिवारिक स्नेह हुँदैन” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। उनलाई प्रभु येशूले भन्नुभएको कुरा पनि याद आयो: “यदि संसारले तिमीहरूलाई घृणा गर्छ भने, तिमीहरूलाई घृणा गर्नु अगाडि त्यसले मलाई घृणा गर्‍यो भन्‍ने तिमीहरूलाई थाहा छ। यदि तिमीहरू संसारका थियौ भने संसारले त्यसका आफ्नालाई प्रेम गर्नेथियो: तर तिमीहरू यस संसारका होइनौ तर मैले तिमीहरूलाई यस संसारबाट चुनेको हुनाले, संसारले तिमीहरूलाई घृणा गर्छ” (यूहन्‍ना १५:१८-१९)। चेन स्याओले परमेश्‍वरका वचनहरूमा मनन गरिन्। उनले पैसा कमाउन र आफ्नो परिवार पाल्न बुढाबुढी तथा बालबच्चाको हेरचाह गर्दै कसरी हड्डी घोटेर काम गरेकी थिइन् भन्ने कुरा फर्केर सोचिन्। उनका श्रीमान् फाइदा पाउँदा मात्र उनको ख्याल गर्थे। उनले परमेश्‍वरलाई पाएपछि, उनका श्रीमान्‌ले असली रूप देखियो किनभने तिनी श्रीमतीलाई सिसिपिले पक्राउ गर्दा आफू मुछिइएला र आफ्नो स्वार्थमा आँच आउला भनेर डराए। तिनले आफ्नै स्वार्थ रक्षा गर्नका लागि उनीहरूको वैवाहिक बन्धनलाई पूरै बेवास्ता गरे, र हिंसामा उत्रिएर भए पनि उनको परमेश्‍वरमाथिको आस्थामा रोकटोक गर्न कुनै कसर बाँकी राखेनन्। त्यसबेला चेन स्याओले उनका श्रीमान्‌मा उनीप्रति कुनै साँचो स्नेह नै रहेनछ भन्ने महसुस गरिन्। विश्वासीहरू र अविश्वासीहरू साँच्चै आपसमा नमिल्ने हुन्छन्। उनका श्रीमान्‌को सार परमेश्‍वरलाई घृणा गर्ने र विरोध गर्ने दियाबलसको सार थियो। तिनी परमेश्‍वरका शत्रु थिए। यसबारे सोचेर, चेन स्याओले आफूले कसरी अभ्यास गर्नुपर्छ भन्ने बुझिन्। भेलाको समय नजिकिँदै गरेको देखेर, उनले बुद्धिमानीपूर्वक आफ्ना श्रीमान्‌लाई भनिन्, “तपाईँ मप्रति यति क्रूर हुनुभएकाले, तपाईँ वास्तवमा कस्तो मान्छे हुनुहुन्छ भन्ने मैले स्पष्ट रूपमा देखेँ। म परमेश्‍वरमा विश्वास गर्न दृढ छु! तपाईँको कुटाइका कारण मेरो पूरै शरीर अझै दुखिरहेको छ, र मैले सुई लगाउन र केही औषधि लिन आवश्यक छ।” यति भनिसकेपछि, चेन स्याओ भेलामा गइन्।

२०१७ को ग्रीष्मयाममा, सधैँझैँ बिहानको खाजा खाएपछि चेन स्याओ भेलामा गइन्। भेला सकेर फर्कँदा, उनी घरको ढोकामा पुग्नेबित्तिकै, उनले सासू र आमा बाहिर बसिरहेको देखिन्। चेन स्याओले उनीहरूको अनुहार निन्याउरो र अझै आँसुले भिजेको देखिन्, तर उनलाई के भएको थियो भन्ने थाहा थिएन। चेन स्याओलाई देख्नेबित्तिकै, उनकी सासूले हतारिँदै उनलाई भनिन्, “आज बिहान, दुईवटा पुलिस गाडीमा पुलिसहरूको एउटा समूह आएको थियो। तिनीहरूले कसैले तिमी परमेश्‍वरमा विश्वास गर्छ्यौ भनेर रिपोर्ट गरेको कुरा बताए, र तिनीहरू तिमीलाई ‘पुनः शिक्षा’ का लागि पुलिस चौकी लैजान चाहन्थे। मैले तिनीहरूलाई तिमी घुम्न गएकी छ्यौ भनेँ, तर तिनीहरूले मैले भनेको पत्याएनन् र तिमी कहाँ छ्यौ भनेर सोधिरहे। तिनीहरूले तिमी फर्केपछि हामीले तुरुन्तै खबर गर्नुपर्छ भनेर पनि भने, नत्र हामीलाई अपराधी लुकाएको आरोप लाग्नेछ।” उनकी आमाले आँसु पुछ्दै काँपेको स्वरमा भनिन्, “पुलिस गएको एकछिनमै तिमी आइपुग्यौ, धन्न जोगियौ! तिमी छिटो दिदीको घरमा गएर लुक्नुपर्छ!” पुलिस उनलाई पक्रन आएको सुनेर, चेन स्याओ धेरै आत्तिइन् र उनको मुटुको धड्कन बढ्यो। धेरै नसोची, उनी परमेश्‍वरका वचनका पुस्तकहरू र केही लुगा लिन हतारिँदै भित्र पसिन्, र छिट्टै आफ्नो इलेक्ट्रिक स्कुटरमा चढेर गइहालिन्। पुलिस चेन स्याओलाई पक्रन आएको सुनेर, उनका श्रीमान् एक जना कजनसँग चेन स्याओको दिदीको घरमा गए। उनका कजनले उनलाई सल्लाह दिँदै भने, “सरकारले अहिले जताततै विश्वासीहरूलाई पक्रिरहेको छ, र पुलिसले चीनमा परमेश्‍वरमा विश्वास गर्नु गैरकानुनी हो भनेको छ। अनि परिवारमा कोही एक जना परमेश्‍वरमा विश्वास गर्ने छ भने, छोराछोरीले विश्वविद्यालयमा भर्ना पाउँदैनन् वा सेनामा भर्ती हुन पाउँदैनन्, र वृद्धवृद्धाको सरकारी सुविधा खोसिनेछ। यदि तिमीले यो आस्थालाई निरन्तरता दियौ भने, तिमीले आफूसँगै बूढापाका र छोराछोरीलाई पनि घिसारेर लैजानेछौ। तिमीले पूरै परिवारबारे सोच्नुपर्छ।” उनका श्रीमान्‌ले भने, “आखिरकार, शक्तिशालीसँग कमजोरले जित्न सक्दैन, र यदि तैँले तेरो परमेश्‍वरमा विश्वास गरिरहिस् भने, हाम्रो परिवार जिइरहन सक्नेछैन!” श्रीमान्‌को कुरा सुनेर चेन स्याओले केही कमजोर महसुस गरिन्, र उनले विचार गरिन्, “हाम्रो बच्चाले विश्वविद्यालयको प्रवेश परीक्षा दिन लागेको छ, र यदि मेरो परमेश्‍वरमाथिको विश्वासले गर्दा बच्चा विश्वविद्यालय जान पाएन, र मेरो परिवार मुछियो भने, मेरो परिवारले पक्कै पनि मलाई दोष दिनेछ।” चेन स्याओ धेरै हैरानीमा परिन्, त्यसैले उनले तुरुन्तै परमेश्‍वरलाई प्रार्थना गरिन्, “हे परमेश्‍वर! तपाईँको अनुमतिले आज म यो परिस्थिति सामना गर्दैछु, र मलाई थाहा छ सिसिपि पनि तपाईँकै हातमा छ। कृपया मलाई तपाईँको अभिप्राय बुझ्न अन्तर्दृष्टि दिनुहोस् र मार्गदर्शन गर्नुहोस्।” प्रार्थना गरिसकेपछि, चेन स्याओलाई उनले पहिले पढेको परमेश्‍वरका वचनहरूको दुईवटा खण्ड याद आयो: “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको निर्धारणका खातिर तैँले आफ्नो भूमिका खेल्छस् र तैँले आफ्नो जीवन यात्रा सुरु गर्छस्। तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। “व्यक्ति कुन पेसामा संलग्न हुन्छ, उसले जीविकाका लागि के गर्छ, र जीवनमा ऊसँग कति धन छ भन्‍ने कुरा उसका आमाबुबा, उसको प्रतिभा, वा उसको प्रयास र महत्त्वाकाङ्क्षाहरूमा निर्भर हुँदैन—यो सृष्टिकर्ताको पूर्वनियोजनमा निर्भर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। चेन स्याओले परमेश्‍वरका वचनहरूबाट मानिसको भाग्य स्वर्गद्वारा पूर्वनिर्धारित हुन्छ भन्ने बुझिन्। उनले सोचिन्, “म त आफ्नो भाग्य आफै नियन्त्रण गर्न नसक्ने एउटा सानो सृजित प्राणी मात्र हुँ। त्यसमाथि, के मेरो बच्चाको भाग्य पनि परमेश्‍वरकै हातमा छैन र? मेरो बच्चा विश्वविद्यालय जान पाउँछ कि पाउँदैन भन्ने कुरा कुनै सरकार वा व्यक्तिद्वारा निर्धारित हुँदैन। म पुलिसद्वारा पक्राउ गरिन्छु कि गरिन्नँ भन्ने कुरा पनि पुलिसले निर्धारण गर्दैन।” यो बुझेपछि, चेन स्याओले कसरी अभ्यास गर्नुपर्छ भन्ने थाहा पाइन्। जहाँसम्म उनीहरूको बच्चा विश्वविद्यालय जान पाउँछ कि पाउँदैन र उनी पक्राउ परेर जेल जान्छिन् कि जान्नन् भन्ने कुरा थियो, उनी यी सबै कुरा परमेश्‍वरलाई सुम्पन र उहाँको सार्वभौमिकता र बन्दोबस्तहरूप्रति समर्पित हुन इच्छुक थिइन्।

चेन स्याओका श्रीमानले उनको दृढ सङ्कल्प, र उनी आफ्नो आस्थामा निरन्तर लाग्न कटिबद्ध छिन् भन्ने कुरा देखे। तिनले उनलाई भने, “तैँले पुलिसको ध्यान तानेकी छेस् र अब लुक्नुपर्छ। तैँले अब अझै जोखिम मोल्न मिल्दैन। तँ केही समय लुक्नका लागि मसँगै काम गर्न सिन्जियाङ किन जाँदिनस्?” चेन स्याओले के बुझिन् भने, उनका श्रीमान् उनलाई ठूलो मरुभूमिमा लैजान चाहन्थे, जहाँ उनी परमेश्‍वरका वचनहरू पढ्न वा आफ्ना ब्रदर-सिस्टरहरूसँग भेलामा सहभागी हुन पाउने थिइनन्। तिनको उद्देश्य अझै पनि उनको परमेश्‍वरमाथिको आस्थामा रोकटोक गर्नु नै थियो। चेन स्याओले आफ्नो हृदयमा निरन्तर प्रार्थना गरिन्, र परमेश्‍वरसँग शैतानका षड्यन्त्रहरूलाई जित्न आस्था मागिन्। प्रार्थना गरिसकेपछि, उनले दृढतापूर्वक भनिन्, “मेरो स्वास्थ्य राम्रो छैन र म त्यहाँ काम गर्न सक्दिनँ। म जान्नँ!” उनलाई मनाउन नसकेपछि, उनका श्रीमान्‌ले रिसाउँदै भने, “आफैलाई हेर् त, तैँले पूरै पुलिस चौकीलाई उत्तेजित पारेकी छेस्, र यसले गर्दा हाम्रो बच्चाको विश्वविद्यालय भर्नामा पनि असर पर्नेछ। म यसको कारण आफ्नो इज्जत गुमाउन सक्दिनँ। म सम्बन्धविच्छेद गर्न चाहन्छु!” श्रीमान्‌ले यसो भनेको सुनेर, चेन स्याओको भित्रभित्रै ठूलो सङ्घर्ष चल्यो। उनले सोचिन्, “यदि श्रीमान्‌ले मसँग साँच्चै सम्बन्धविच्छेद गरे भने, हाम्रो बच्चाको हेरचाह कसले गर्नेछ? म कसरी बाँचूँला?” यी कुराहरू सोच्दा, चेन स्याओलाई गहिरो सास्ती भयो। आफ्नो पीडामा, चेन स्याओलाई आफूले गाउने गरेको परमेश्‍वरका वचनहरूको एउटा भजन याद आयो:

सत्यताको लागि सबै त्याग्‍नुपर्छ

१  तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन।

२  तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

चेन स्याओले के बुझिन् भने, मानिसले सत्यता प्राप्त गर्नका लागि देहका क्षणिक आनन्द त्याग्नुपर्छ, र आफ्नो कर्तव्य पूरा गर्नुपर्छ अनि परमेश्‍वरको गवाही दिन एउटा मानकअनुरूपको सृजित प्राणी बन्नुपर्छ, तब मात्र जीवनको अर्थ हुन्छ। उनले बुझिन्, परमेश्‍वरमा विश्वास गर्नु र आफ्नो कर्तव्य निर्वाह गर्नु नै सही मार्ग हो, र यदि उनले शारीरिक सुखभोगमा लिप्त हुन र पारिवारिक मेलमिलापको आनन्द लिनका लागि परमेश्‍वरमाथिको आस्था त्यागिन् भने, उनी परमेश्‍वरसामु बाँच्न लायक हुनेछैनन् र उनले मुक्ति पाउने मौका गुमाउनेछिन्। त्यसैले चेन स्याओले आफ्ना श्रीमान्‌लाई भनिन्, “यदि तपाईँ सम्बन्धविच्छेद गर्न चाहनुहुन्छ भने, गर्नुहोस्। हामीले सम्बन्धविच्छेद गरे पनि, म परमेश्‍वरमा विश्वास गरिरहनेछु र सधैँभरि उहाँलाई पछ्याउनेछु!” उनका श्रीमान् अवाक भए र रिसाएर दिदीको घरबाट निस्किए। पछि, उनका श्रीमान् र परिवारले तिनीहरूले जतिसुकै रोकटोक गर्न खोजे पनि, चेन स्याओ झुक्दिनन् भन्ने बुझे, त्यसैले तिनीहरूले उनको आस्थाको वास्ता गर्न छोडिदिए। त्यस उप्रान्त, चेन स्याओ स्वतन्त्र रूपमा भेलाहरूमा सहभागी हुन र आफ्नो कर्तव्य निर्वाह गर्न सक्षम भइन्।


१७. व्यस्त देखिनुको पछाडि के लुकेको छ

डेजी, संयुक्त राज्य अमेरिका

सन् २०२३ को डिसेम्बरमा, कर्तव्य निर्वाह गर्दा गैरजिम्मेवार भएको कारणले मैले काटछाँटको सामना गरेँ। चिन्तन गरेपछि, मैले त्यस समयमा मेरो कर्तव्य निर्वाह साँच्चै गैरजिम्मेवार थियो भन्ने महसुस गरेँ। मण्डली अगुवाको रूपमा, मैले लेखन-पठनको कामको मात्र अनुगमन गरेँ र मेरो प्रत्यक्ष जिम्मेवारीमा नपर्ने वा मेरो प्रतिष्ठा र हैसियतमा असर नपर्ने अन्य सबै कामहरूलाई बेवास्ता गरेँ। मैले आफ्नो समयलाई अझ प्रभावकारी रूपमा प्रयोग गरेर अझ धेरै कामको अनुगमन गर्न सक्थेँ, तर मलाई यो झन्झटिलो र थकाइलाग्दो लाग्यो, त्यसैले म थप मेहनत लगाउन अनिच्छुक थिएँ। फलस्वरूप, भिडियोको काममा भइरहेको ढिलाइबारे मलाई थाहा भएन। मैले साँच्चै वास्तविक काम गरेकी थिइनँ। परमेश्‍वरको घरले मलाई निष्कासित नगरेको र कर्तव्यलाई निरन्तरता दिने मौका दिएको देखेर, मैले सोचेँ, “मैले साँच्चिकै पश्चात्ताप गर्न र मेरो ऋणको पूर्ति गर्न जरुरी छ।”

त्यसपछि, म दिउँसो अनुभवात्मक गवाही भिडियोहरूको छायाङ्कनको अनुगमन गर्थेँ, र राति कागजातहरू मिलाउँथेँ। मेरो कार्यतालिका हरेक दिन व्यस्त हुन्थ्यो। मसँग फुर्सदको समय कम भए पनि, हरेक दिन परिपूर्ण लाग्थ्यो। पछि गएर, म हरेक रात बिहानको दुईतीन बजेसम्म जाग्राम बस्थेँ र बिहान सात बजेतिर उठ्थेँ। त्यतिबेला, मलाई थकित महसुस हुँदैनथ्यो। मलाई लाग्थ्यो कि अबेरसम्म बस्दा मैले धेरै काम पूरा गर्न सक्छु, जुन पहिले जस्तो आराममा लिप्त हुनुभन्दा राम्रो थियो। पछि, मेरा वरपरका सिस्टरहरूले म बारम्बार राति अबेरसम्म बस्ने गरेको र मेरो अनुहार मलिन भएको देखे, र उनीहरूले मलाई चाँडो आराम गर्न सम्झाए। अर्की सिस्टरले मलाई सोधिन्, “तपाईँ राति धेरै अबेरसम्म बस्नुहुन्छ र मध्याह्न विरलै आराम गर्नुहुन्छ। के तपाईँ दिनैपिच्छे यस्तो गर्न सक्नुहुन्छ?” मैले मनमनै सोचेँ, “ए, मेरा ब्रदर-सिस्टरहरूले मेरो दुःख देखेका रहेछन्। त्यसोभए यो कष्ट सहनु सार्थक छ। कम्तीमा पनि सबैले ममा पश्चात्तापी मनोवृत्ति छ र म कर्तव्य निर्वाहमा दुःख सहन सक्ने व्यक्ति हुँ, आराममा लिप्त हुने व्यक्ति होइन भनेर देख्न सक्छन्।” त्यो अवधिमा, जब मैले केही सिस्टरहरू एघार बजे सुत्न गएको देख्थेँ, म हृदयमा उनीहरूलाई तुच्छ ठान्थेँ र सोच्थेँ, “तिमीहरू आराममा धेरै लिप्त भइरहेका छौ! तिमीहरू आफ्नो कर्तव्य निर्वाह गर्न व्यग्र वा हतारमा छैनौ—यसको मतलब तिमीहरू परमेश्‍वरका अभिप्रायहरूलाई ख्याल गर्दैनौ।” कर्तव्य निर्वाह गर्नेप्रति मेरो मनोवृत्ति फरक छ भनेर उनीहरूलाई देखाउन, मैले अबेरसम्म बस्ने र चाँडै उठ्ने क्रम जारी राखेँ। तर निरन्तर अबेरसम्म बस्दा, मेरो शरीरले प्रतिकूल प्रतिक्रियाहरू देखाउन थाल्यो। हरेक रात एघार वा बाह्र बजेतिर, मेरो मुटुको धड्किन थाल्थ्यो। अबेरसम्म बस्दा शरीरलाई हानि हुन्छ भन्ने मलाई थाहा थियो, र परमेश्‍वरले सामान्य सुत्ने तालिका कायम राख्नेबारे धेरै पटक सङ्गति गर्नुभएको थियो। तर मैले सोच्न थालेँ, “यदि म चाँडै सुत्न गएँ भने, ब्रदर-सिस्टरहरूले मेरो बारेमा के सोच्लान्? के उनीहरूले ‘काटछाँटको सामना गर्ने बेलामा चाहिँ, तिमीले थोरै कष्ट सहन र थोरै मूल्य चुकाउन सक्यौ, तर समय बित्दै जाँदा, तिम्रो असली रूप प्रकट भयो, र केही पनि परिवर्तन भएको छैन’ भन्लान्?” म ब्रदर-सिस्टरहरूमा मेरो बारेमा त्यस्तो छाप परोस् भन्ने चाहँदिनथेँ। बोझ बोकेको व्यक्तिको छवि कायम राख्नका निम्ति, म राति धेरै थकित हुँदा पनि दृढतापूर्वक डटिरहन्थेँ। मध्याह्नको समयमा, मलाई धेरै बेर सुत्ने आँट आउँदैनथ्यो, किनकि मलाई ब्रदर-सिस्टरहरूले म देहमा लिप्त भइरहेको छु भन्लान् भन्ने डर लाग्थ्यो। कहिलेकाहीँ, म दिउँसो नसुतेको र साँच्चै थकित भएको बेलामा, म सजग रहन एक कप कफी पिउँथेँ। कहिलेकाहीँ जब म राति अबेरसम्म काम गर्थेँ र अरू ब्रदर-सिस्टरहरू अझै कार्यालयमै भएको देख्थेँ, तब म उनीहरूलाई म पनि राति अबेरसम्म काम गरिरहेकी छु भनेर थाहा दिन जानाजान केही आवाज निकाल्थेँ। फरक समय क्षेत्रमा रहेका केही ब्रदर-सिस्टरहरूका हकमा, उनीहरूले मलाई म्यासेज गर्दा, म सुतिरहेको भए पनि उनीहरूलाई जवाफ दिन्थेँ। जबजब उनीहरूले “धेरै अबेर भइसक्यो, तपाईँ अझै सुत्नुभएको छैन। अब आराम गर्नुहोस्!” भन्थे, तब म ब्रदर-सिस्टरहरूले मेरो मेहनत देख्ने रहेछन् भन्ने सोचेर भित्रभित्रै प्रसन्न हुन्थेँ। अन्ततः जब माथिल्लो अगुवाले मेरो कार्यसम्पादनबारे सोधिन्, मेरो कामको नतिजा जस्तोसुकै भए पनि, कर्तव्य निर्वाह गर्दा मेरो मनोवृत्ति चाहिँ राम्रै ठानिनेथियो। केही उपलब्धि नभए पनि, कडा परिश्रम त पक्कै थियो। पक्कै पनि, ब्रदर-सिस्टरहरूले मेरो पश्चात्तापी व्यवहारको प्रशंसा गर्नेथिए र मलाई वास्तविक काम गर्ने अगुवाका रूपमा देख्नेथिए। यस्ता कुराहरू सोच्दा मलाई सधैँ निकै सुरक्षित महसुस हुन्थ्यो। तर लामो समयदेखि राति अबेरसम्म बसेकाले, हरेक बिहान उठ्दा मेरो मुटु ढुकढुक गरिरहेको हुन्थ्यो, र मेरो दिमाग थकित भएकोले, दिउँसो कागजातहरू जाँच्ने बेलामा म राम्रोसँग ध्यान केन्द्रित गर्न सक्दिनथेँ। दिउँसो मेरो कार्यदक्षता कम हुन्थ्यो, त्यसैले धेरै काम सिध्याउन म राति अबेरसम्म बस्नुपर्थ्यो। राति ढिलो सुत्ने भएकाले, भोलिपल्ट बिहान नास्ता खाइसक्दा झन्डै आठ बजिसकेको हुन्थ्यो। म आत्मिक भक्ति गर्न चाहन्थेँ तर समय अपुग भएजस्तो लाग्थ्यो, त्यसैले म हतारहतार परमेश्‍वरका केही वचनहरू हेर्थेँ, र गहिरो मनन नगरीकन काम गर्न थाल्थेँ। लेखहरू लेख्नु अझ बढी चुनौतीपूर्ण बन्यो; मलाई कर्तव्यमा यति व्यस्त भएको महसुस हुन्थ्यो कि मसँग कुनै समय नै हुँदैनथ्यो। पछि, मेरा कर्तव्यहरूमा एकपछि अर्को समस्याहरू आउन थाले, र त्यतिबेला नै मैले चिन्तन गर्न थालेँ: मैले त आफ्ना कर्तव्यहरू राम्रोसँग निर्वाह गर्ने अभिप्राय राखेकी थिएँ, तर किन समस्याहरू झन्-झन् बढिरहेका थिए? मेरा कर्तव्यहरूको प्रभावकारिता किन घट्दै गइरहेको थियो? मैले महसुस गरेँ कि यदि म यो दुष्चक्रमा फसिरहेँ भने, यसले मलाई शारीरिक रूपमा थकाउने मात्र होइन, मेरो काममा पनि नतिजाको कमी हुनेछ। मैले चाँडो यो अवस्थालाई उल्टाउनु आवश्यक थियो।

त्यसपछि, मैले मनन गरेँ: मलाई थाहा थियो कि अबेरसम्म बस्नु मेरो स्वास्थ्यका लागि नराम्रो हो र यसले मेरो कार्यदक्षता घटाउँछ, तैपनि मैले किन यसो गर्न जिद्दी गरिरहेँ? फर्केर सोच्दा, यस अवधिमा, म मानिसहरूका अगाडि आफूलाई एक निश्चित तरिकाले देखाउनका लागि कामकुरा गरिरहेकी थिएँ भनेर मैले महसुस गरेँ। त्यसपछि मैले परमेश्‍वरले ख्रीष्टविरोधीहरूलाई यस्तै व्यवहारका कारण कसरी चिरफार गर्नुभएको थियो भन्ने कुरा सम्झेँ, त्यसैले मैले पढ्नका लागि यस विषयमा परमेश्‍वरका वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरूले बोली प्रयोग गरी आफूबारे गवाही दिन्छन्, र आडम्बर देखाउने केही वचनहरू बोल्छन्, जबकि अरू मानिसहरूले व्यवहार प्रयोग गर्छन्। आफूबारे गवाही दिन व्यवहार प्रयोग गर्ने मानिसहरूका प्रकटीकरणहरू के-के हुन्? बाहिरबाट हेर्दा, तिनीहरू मानिसहरूका धारणाहरूसँग मेल खाने, मानिसहरूको ध्यान आकर्षित गर्ने, र मानिसहरूले निकै भद्र र नैतिक मापदण्डहरूअनुरूप भन्‍ठानेका केही व्यवहारमा संलग्न हुन्छन्। यी व्यवहारले मानिसहरूलाई तिनीहरू सम्मानजनक, निष्ठायुक्त, परमेश्‍वरलाई साँच्चै प्रेम गर्ने, निकै धर्मपरायण, र साँच्चै परमेश्‍वरको डर मान्‍ने हृदय भएका, र सत्यता पछ्याउने मानिसहरू हुन् भन्‍ने सोच्ने तुल्याउँछ। तिनीहरू मानिसहरूलाई बहकाउन प्रायः केही बाहिरी असल व्यवहार प्रदर्शन गर्छन्—के यसमा पनि आफूलाई उच्च पार्नु र आफूबारे गवाही दिनुको गन्ध आउँदैन र? मानिसहरूले प्रायः अरूलाई तिनीहरूबारे उच्च सोच्ने र तिनीहरूलाई सम्मानको दृष्टिले हेर्ने तुल्याउन शब्दहरूको माध्यमबाट, तिनीहरू कसरी जनमानसभन्दा भिन्‍न छन् र तिनीहरूसँग कसरी अरूभन्दा बुद्धिमानी विचारहरू छन् भनेर व्यक्त गर्न स्पष्ट बोली प्रयोग गर्दै आफूलाई उच्च पार्छन् र आफूबारे गवाही दिन्छन्। तर प्रत्यक्ष बोली संलग्न नभएका त्यस्ता केही विधिहरू छन्, जसमा मानिसहरूले तिनीहरू अरूभन्दा राम्रा छन् भनेर गवाही दिनुको सट्टा बाहिरी अभ्यासहरू प्रयोग गर्छन्। … म तिनीहरूलाई एउटा सामान्य उदाहरण दिन्छु। कतिपय मानिसहरूले आफ्नो कर्तव्य निर्वाह गर्दा बाहिरबाट तिनीहरू अत्यन्तै व्यस्त देखिन्छन्; तिनीहरू जानीजानी अरूले खानपिन गरिरहेको वा सुतिरहेको बेला काम गर्न जारी राख्छन्, र अरूले आफ्नो कर्तव्य निर्वाह गर्न सुरु गर्दा तिनीहरू खानपिन गर्न वा सुत्न जान्छन्। तिनीहरूले यसो गर्नुको उद्देश्य के हो? तिनीहरू ध्यान आकर्षित गर्न र सबैलाई तिनीहरू कर्तव्य निर्वाह गर्नमा अति व्यस्त रहेको र तिनीहरूसँग खानपिन गर्ने वा सुत्ने समयसमेत नभएको देखाउन चाहन्छन्। तिनीहरू सोच्छन्: ‘तिमीहरू साँच्चै कुनै बोझ उठाउँदैनौ। तिमीहरू कसरी खानपिन गर्ने र सुत्नेबारे यति सक्रिय हुन्छौ? तिमीहरू केही न कामका हौ! मलाई हेर, म काम गरिरहेको छु, जबकि तिमीहरू सबै खानपिन गरिरहेका छौ, र तिमीहरू राती सुतिरहेको बेलासमेत म काम गरिरहेको छु। के तिमीहरूले यसरी कष्ट भोग्न सक्नेथ्यौ? म यो कष्ट सहन सक्छु; मैले त आफ्नो व्यवहारमार्फत एउटा उदाहरण स्थापित गरिरहेको छु।’ तिमीहरू यस्तो व्यवहार र प्रकटीकरणबारे के सोच्छौ? के यी मानिसहरूले जानीजानी यस्तो गरिरहेका छैनन् र? केही मानिसहरूले जानीजानी यी कुराहरू गरिरहेका हुन्छन्, र यो कस्तो खालको व्यवहार हो? यी मानिसहरू गैरअनुरूपतावादी बन्‍न चाहन्छन्; तिनीहरू जनमानसभन्दा अलग हुन र मानिसहरूलाई आफू रातभर कर्तव्य निर्वाह गर्नमा व्यस्त रहेको, र कष्ट सहन विशेष सक्षम रहेको देखाउन चाहन्छन्। यसरी सबैजनाले तिनीहरूको काँधमा यति बोझ रहेको छ कि तिनीहरूलाई काममा भ्याई-नभ्याई भएको र तिनीहरूले खानपिन गर्न वा सुत्नसमेत नपाएको भन्‍ने सोच्दै तिनीहरूका लागि विशेष रूपमा दुःखी हुनेछन् र तिनीहरूप्रति विशेष सहानुभूति देखाउनेछन्। अनि, यदि तिनीहरूलाई मुक्ति दिन सकिन्‍न भने, सबैले तिनीहरूको लागि परमेश्‍वरसँग याचना गर्नेछन्, तिनीहरूको तर्फबाट अनुनय विनय गर्नेछन्, र तिनीहरूको लागि प्रार्थना गर्नेछन्। यसो गर्दा, ती मानिसहरूले अरूलाई छल्न र जालझेलपूर्ण तरिकाले तिनीहरूको सहानुभूति र प्रशंसा पाउन कष्ट सहने र मूल्य चुकाउनेजस्ता मान्छेका धारणाहरूसँग मेल खाने असल व्यवहार र अभ्यासहरू प्रयोग गरिरहेका हुन्छन्। अनि यसको अन्तिम नतिजा के हुन्छ? तिनीहरूको सम्पर्कमा आएका र तिनीहरूले मूल्य चुकाएको देखेका सबैले एकै स्वरमा यसो भन्‍ने छन्: ‘हाम्रो अगुवा नै सबैभन्दा योग्य, अनि कष्ट भोग्न र मूल्य चुकाउन सबैभन्दा सक्षम छन्!’ त्यसपछि, के तिनीहरूले मानिसहरूलाई बहकाउने आफ्नो उद्देश्य पूरा गरेका हुँदैनन् र? अनि, एकदिन परमेश्‍वरको घरले यसो भन्छ: ‘तिमीहरूको अगुवाले वास्तविक काम गर्दैन। उसले बिनाकुनै उद्देश्य आफूलाई व्यस्त राख्छ र काम गर्छ; उसले लापरवाहीपूर्वक कार्य गर्छ र ऊ स्वेच्छाचारी र तानाशाही प्रकृतिको छ। उसले मण्डलीको काम अस्तव्यस्त पारेको छ, आफूले गर्नुपर्ने काम गरेको छैन, सुसमाचारको काम वा चलचित्र निर्माणको काम गरेको छैन, र मण्डली जीवन पनि गञ्जागोल भएको छ। ब्रदर-सिस्टरहरूले सत्यता बुझ्दैनन्, तिनीहरूसँग जीवन प्रवेश छैन, र तिनीहरूले गवाही लेखहरू लेख्न सक्दैनन्। सबैभन्दा दयनीय कुरा त, तिनीहरू झूटा अगुवा र ख्रीष्टविरोधीहरू खुट्ट्याउनसमेत सक्दैनन्। यस्तो खालको अगुवा अत्यन्तै असक्षम हुन्छ; ऊ बर्खास्त गरिनुपर्ने झूटो अगुवा हो!’ के यी परिस्थितिहरूमा उसलाई बर्खास्त गर्न सजिलो हुन्छ? यो एकदमै गाह्रो हुन सक्छ। ब्रदर-सिस्टरहरू सबैले उसलाई अनुमोदन र समर्थन गर्ने हुनाले, यदि कसैले त्यो अगुवालाई बर्खास्त गर्न खोज्यो भने, ती ब्रदर-सिस्टरहरूले विरोध दर्ज गर्नेछन् र उसलाई राखिराख्न माथिलाई अनुरोध गर्नेछन्। किन त्यस्तो परिणाम हुन्छ त? किनकि त्यो झूटो अगुवा र ख्रीष्टविरोधीले मानिसहरूलाई प्रभावित गर्न, आफ्नो पक्षमा पार्न, र बहकाउन कष्ट भोग्ने र मूल्य चुकाउने, साथै राम्रो सुनिने शब्दहरूजस्ता बाहिरी असल व्यवहारहरू प्रयोग गर्छ। मानिसहरूलाई बहकाउन उसले यी झूटा रूप प्रयोग गरेपछि सबैले उसको लागि बोल्नेछन् र उसलाई छोड्न असमर्थ हुनेछन्। तिनीहरूलाई त्यो अगुवाले धेरै वास्तविक काम गरेको छैन, र परमेश्‍वरका चुनिएका जनलाई सत्यता बुझ्न र जीवन प्रवेश प्राप्त गर्न मार्गदर्शन गरेको छैन भन्‍ने स्पष्ट थाहा हुन्छ, तैपनि ती मानिसहरूले अझै उसलाई समर्थन गर्छन्, अनुमोदन गर्छन्, र पछ्याउँछन्, यसको अर्थ तिनीहरूले सत्यता र जीवन पाउनेछैनन् भन्‍ने कुरासमेत ख्याल गर्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। परमेश्‍वरले जे खुलासा गरिरहनुभएको छ त्यो मेरै व्यवहार हो भनेर मैले देखेँ। माथिल्लो अगुवाले मलाई बोझविना कर्तव्य निर्वाह गरेको र वास्तविक काम नगरेको कारणले काटछाँट गरेदेखि, मैले मनमनै पश्चात्ताप गर्ने र परिवर्तन हुने सङ्कल्प गरेकी थिएँ। सुरुमा, व्यावहारिक कदमद्वारा आफ्नो ऋण पूर्ति गर्ने अभिप्रायले, मैले केही सकारात्मक अभ्यास गरेँ। तर बिस्तारै, मेरो व्यवहारको प्रकृति परिवर्तन हुन थाल्यो। जब म अबेरसम्म बस्थेँ र मैले ब्रदर-सिस्टरहरूबाट ध्यान र हेरचाह पाउँथेँ, म सबैलाई मेरो वास्तविक व्यवहारद्वारा प्रमाणित गर्न चाहन्थेँ कि मैले यो समयमा पश्चात्ताप गरेकी छु र म मेरा कर्तव्यहरूका लागि मूल्य चुकाउन इच्छुक छु। अनि मैले सोचेँ कि यदि एक दिन, माथिल्लो अगुवाले सबैसँग मेरो मूल्याङ्कनबारे सोधिन् भने, ब्रदर-सिस्टरहरूले मेरो बारेमा अवश्यै सकारात्मक कुरा गर्नेछन्, र म कामचोर वा गैरजिम्मेवार झूटो अगुवा होइन भनेर प्रमाणित गर्नेछन्। त्यसैले, म थकाइ नमानी अबेरसम्म बस्थेँ र दुःख सहन्थेँ, यसलाई मैले बफादार भएर कर्तव्य निर्वाह गरेको भनी देखाउन प्रयोग गर्थेँ, यहाँसम्म कि ब्रदर-सिस्टरहरूका अगाडि जानाजान धाक देखाउँथेँ। कहिलेकाहीँ, म थकित भएको र सुत्न चाहेको स्पष्ट हुँदा पनि, अगुवाको रूपमा मेरो “व्यस्त कार्यतालिका” देखाउन म सबैभन्दा अन्तिममा सुत्ने प्रयास गर्थेँ। कहिलेकाहीँ, अबेरसम्म बसेको कारणले गर्दा, म दिउँसो मानसिक रूपमा थकित र एकाग्रताहीन महसुस गर्थेँ; यस्तो अवस्थामा, एकछिन सुत्नु सामान्य नै हुने थियो। यद्यपि, मेरो बोझिलो छवि कायम राख्न, कहिलेकाहीँ म मध्याह्नको समयमा आराम गर्दिनथेँ, सहनै नसक्ने भएपछि मात्र आराम गर्थेँ, र त्यतिबेला पनि, सबैले म आराममा लिप्त भइरहेकी छु भन्लान् भन्ने डरले म धेरै लामो समय सुत्ने आँट गर्दिनथेँ। केही ब्रदर-सिस्टरहरू अझै जागै रहुन्जेल राति अबेरसम्म बसेर, म उनीहरूलाई म अझै डटेर लागिरहेकी छु भनेर थाहा दिन चाहन्थेँ। म आफ्नो कर्तव्यका लागि दुःख सहन इच्छुक व्यक्ति हुँ भनेर अझ धेरै मानिसहरूलाई थाहा दिनका लागि म अरू देशमा रहेका ब्रदर-सिस्टरहरूलाई पनि म्यासेज गर्थेँ, र यसरी एक मेहनती व्यक्तिको छवि निर्माण गर्थेँ। केही मानिसहरूले कसरी भाषा प्रयोग गरेर, रबाफिलो शब्दहरू बोलेर आफ्नो गवाही दिन्छन् र उच्च सम्मान पाउँछन्, जबकि अरूले चाहिँ मानव धारणाहरूसँग मिल्ने, कुलीन र तुलनात्मक रूपमा नैतिक मानकअनुरूप मानिने व्यवहारहरू प्रयोग गरेर अरूलाई भ्रममा पार्छन् र उनीहरूलाई आफ्नो प्रशंसा र आदर गर्न लगाउँछन् भन्ने कुरा परमेश्‍वरले खुलासा गर्नुभएको देखेर, मैले महसुस गरेँ कि अबेरसम्म बसेर र दुःख सहेर, म आफ्नो अनुकूल छवि बनाउन खोजिरहेकी र सबैबाट निगाह पाउने इच्छा गरिरहेकी थिएँ। म दुःख सहने र मूल्य चुकाउने यो असल व्यवहार प्रयोग गरेर आफ्नो प्रदर्शन गर्न र अरूलाई भ्रममा पार्न खोजिरहेकी थिएँ, जुन ख्रीष्टविरोधीहरूको प्रकटीकरण हो। मैले फरिसीहरू कस्ता पाखण्डी थिए भन्नेबारे सोचेँ। उनीहरू जानाजान उपासनालयमा र सडकका कुनामा प्रार्थना गर्थे, र उपवास बस्दा अनुहार उदास बनाउँथे, र उनीहरू आफ्ना वस्त्रका किनारहरू धर्मशास्त्रका पदहरूले भरिदिन्थे, र भिक्षा दिएको नाटक गर्थे, यी बाह्य असल व्यवहारका कार्यहरू प्रयोग गरेर आफ्नो प्रदर्शन गर्थे र आफ्नै गवाही दिन्थे। फरिसीहरूले गरेका सबै कुरा मानिसहरूलाई भ्रममा र जालमा पार्न, आफूलाई स्थापित गर्न र मानिसहरूलाई आफ्नो आदर गर्न लगाउनका लागि थिए—फरिसीहरू परमेश्‍वरको प्रतिरोध गर्ने मार्गमा हिँडे। आफ्नो कर्तव्य निर्वाह गर्दा सत्यता सिद्धान्तहरूमा केन्द्रित हुनुको सट्टा, म गलत मार्गमा हिँडिरहेकी थिएँ, बाह्य रूपरङ्गमा छल गरेर अरूलाई भ्रमित पार्न र उनीहरूको प्रशंसा पाउन खोजिरहेकी थिएँ। कति साह्रो नीच!

मैले निरन्तर चिन्तन गरेँ: मेरो अबेर रातिको दुःखका पछाडि भ्रष्ट स्वभावका कुन पक्षहरू लुकेका थिए? मैले परमेश्‍वरका वचनहरूको एउटा खण्ड पढेँ: “ख्रीष्टविरोधीहरू सत्यताप्रति वितृष्ण हुन्छन्, तिनीहरू सत्यतालाई बिलकुलै स्विकार्दैनन्—यसले प्रस्ट रूपमा एउटा तथ्य देखाउँछ: ख्रीष्टविरोधीहरू कहिल्यै पनि सत्यता सिद्धान्तहरूअनुसार काम गर्दैनन्, तिनीहरू सत्यता कहिल्यै अभ्यास गर्दैनन्—जुन ख्रीष्टविरोधीको सबैभन्दा स्पष्ट प्रकटीकरण हो। प्रतिष्ठा र हैसियत, अनि आशिष् र इनाम पाउन बाहेक, तिनीहरूले खोजी गर्ने अर्को कुरा देहको सहजता र हैसियतका लाभहरूको आनन्द लिने मात्रै हो; यसले गर्दा, तिनीहरूले स्वाभाविक रूपमै अवरोध र बाधा निम्त्याउँछन्। यी तथ्यहरूले के देखाउँछन् भने तिनीहरूले पछ्याउने कुरा, तिनीहरूका व्यवहार र प्रकटीकरणहरूलाई परमेश्‍वरले प्रिय ठान्‍नुहुन्न। अनि यी कुरा अवश्य नै सत्यता पछ्याउने मानिसहरूका कार्य र व्यवहार होइनन्। उदाहरणका लागि, पावलजस्ता कतिपय ख्रीष्टविरोधीहरूले कर्तव्य निभाउँदा तिनीहरूमा कष्ट भोग्‍ने अठोट हुन्छ, काम गर्दा तिनीहरू रातभरि नसुती बस्‍न र खाना नखाई बस्‍न सक्छन्, तिनीहरूले आफ्ना शरीरलाई काबुमा राख्‍न, साथै कुनै पनि रोग र असहजतालाई जित्‍न सक्छन्। अनि यो सब गर्नुका पछाडि तिनीहरूको उद्देश्य के हुन्छ? परमेश्‍वरको आज्ञा पूरा गर्दा तिनीहरूले आफूलाई पन्छाउन—आत्म-इन्कार गर्न—सक्छन् भनेर सबैलाई देखाउनु हो; तिनीहरूका लागि कर्तव्य मात्र हो भन्‍ने देखाउनु हो। तिनीहरूले यो सब अरू मानिसका अगाडि प्रदर्शन गर्छन्। वरिपरि मानिसहरू हुँदा, तिनीहरू विश्राम गर्नुपर्ने बेलामा विश्राम गर्दैनन्, जानीजानी काम गर्ने समय बढाउँछन्, सबेरै उठ्छन् र राति ढिलो सुत्छन्। तर ख्रीष्टविरोधीहरूले यसरी बिहानदेखि रातिसम्‍म परिश्रम गर्दा तिनीहरूको कार्य कुशलता र प्रभावकारिता कस्तो हुन्छ? यी कुरा तिनीहरूको विचारभन्दा बाहिर हुन्छन्। तिनीहरूले यो सब अरूका अगाडि मात्रै गर्ने प्रयास गर्छन्, ताकि तिनीहरूले कष्ट भोगेको अरू मानिसले देख्‍न सकून्, र तिनीहरूले आफ्‍नो बारेमा नसोची कसरी परमेश्‍वरका लागि समर्पण गरिरहेका छन् भन्‍ने देख्‍न सकून्। जहाँसम्‍म तिनीहरूले निर्वाह गरेको कर्तव्य र तिनीहरूले गर्ने काम सत्यता सिद्धान्तहरूअनुसार भएका छन् कि छैनन् भन्‍ने कुरा छ, तिनीहरू यसबारे सोच्दै सोच्दैनन्। तिनीहरूले आफ्नो बाहिरी असल व्यवहार सबैले देखेका छन् कि छैनन्, सबैलाई यो कुरा थाहा छ कि छैन, तिनीहरूले सबैमा छाप छाडेका छन् कि छैनन्, र यो छापले गर्दा तिनीहरूमा आदर र अनुमोदनको भाव पैदा हुन्छ कि हुँदैन, तिनीहरूको पिठ्यूँपछाडि यी मानिसहरूले तिनीहरूलाई स्याबास भन्छन् कि भन्दैनन् र ‘उसले साँच्‍चै कठिनाइ भोग्‍न सक्छ, उसको सहने क्षमता र असाधारण धैर्य हामी कसैको भन्दा माथि छ। यो त सत्यता पछ्याउने, कष्ट भोग्‍न र ठूलो बोझ लिन सक्‍ने व्यक्ति हो, यो व्यक्ति मण्डलीको खम्‍बा हो’ भनेर प्रशंसा गर्छन् कि गर्दैनन् भन्‍ने मात्रै विचार गर्छन्। यो सुनेपछि, ख्रीष्टविरोधीहरू सन्तुष्ट हुन्छन्। तिनीहरू हृदयमा यस्तो सोच्छन्, ‘मैले यसरी बहाना गरेँ, म कति बाठो छु, मैले यस्तो गर्न सकेँ, म कति चलाख छु! सबैले बाहिरी कुरा मात्रै हेर्छन्, र तिनीहरूलाई यी असल व्यवहार मन पर्छ भन्‍ने मलाई थाहा थियो। मैले यस्तो व्यवहार गरेँ भने, यसबाट मानिसहरूको अनुमोदन प्राप्त हुन्छ, यसले गर्दा तिनीहरूले मलाई स्याबासी दिन्छन्, मलाई हृदयदेखि नै आदर गर्छन्, मलाई पूरै नयाँ दृष्टिकोणले हेर्छन्, र मलाई कसैले पनि फेरि कहिल्यै हेयको दृष्टिले हेर्नेछैनन् भन्‍ने मलाई थाहा थियो। अनि यदि कुनै दिन मैले वास्तविक काम गरेको छैन भन्‍ने कुरा माथि थाहा भयो र मलाई बर्खास्त गरियो भने, मेरो पक्षमा खडा हुने, मेरालागि रुने, र मलाई बस भन्‍ने, अनि मेरो पक्षमा बोल्ने मानिसहरू धेरै हुने कुरामा कुनै शङ्का छैन।’ तिनीहरू आफ्नो झूटो व्यवहारप्रति मनमनै रमाउँछन्—अनि यसरी रमाउनाले ख्रीष्टविरोधीको प्रकृति सार पनि प्रकट गर्दैन र? अनि यो कस्तो सार हो? (दुष्टता।) ठीक हो—यो दुष्टताको सार हो। दुष्टताको यो सार हाबी भएका कारण, ख्रीष्टविरोधीहरूले आत्मगौरव र आत्मप्रशंसाको स्थिति पैदा गर्छन् जसले तिनीहरूलाई हृदयमा गुप्त रूपले परमेश्‍वरविरुद्ध होहल्ला गर्ने र उहाँको विरोध गर्ने तुल्याउँछ। बाहिरी रूपमा हेर्दा तिनीहरूले ठूलो मूल्य चुकाएजस्तो र तिनीहरूको देहले धेरै कष्ट भोगेजस्तो देखिन्छ, तर के तिनीहरूले साँच्‍चै नै परमेश्‍वरको बोझलाई ख्याल गर्छन् त? के तिनीहरूले परमेश्‍वरका लागि साँचो रूपमा आफूलाई समर्पित गर्छन् त? के तिनीहरूले आफ्नो कर्तव्य बफादार रूपमा निर्वाह गर्न सक्छन् त? अहँ, सक्दैनन्। … के ख्रीष्टविरोधीहरूमा दुष्ट स्वभाव हुँदैन र? तिनीहरूको कष्टपछाडि, तिनीहरूसँग यस्ता महत्त्वाकाङ्क्षा र अशुद्धताहरू हुन्छन्, त्यसैले त परमेश्‍वरले त्यस्ता मानिसहरू र त्यस्तो स्वभावलाई घृणा गर्नुहुन्छ। तर ख्रीष्टविरोधीहरूले यो तथ्यलाई कहिल्यै देख्दैनन् वा स्विकार्दैनन्। परमेश्‍वरले मानिसको अन्तस्करणलाई नियाल्नुहुन्छ, जबकि मान्छेले मान्छेको बाहिरी रूप मात्रै देख्‍न सक्छ—ख्रीष्टविरोधीहरूको सबैभन्दा मूर्ख कुरा यही हो कि तिनीहरूले यो तथ्य नै स्विकार्दैनन्, न त तिनीहरूले यसलाई देख्‍न नै सक्छन्। त्यसकारण तिनीहरूले आफूलाई बाहिरी रूपमा राम्रो र भव्य देखाउनका लागि असल व्यवहार प्रयोग गर्न सक्दो प्रयास गर्छन् ताकि अरूले तिनीहरू कष्ट र कठिनाइ भोग्न सक्छन्, आम मानिसहरूले सहन नसक्ने कष्ट भोग्न, र आम मानिसहरूले गर्न नसक्ने काम गर्न सक्छन् भनी सोचून्, र ताकि अरूले तिनीहरूसँग तागत छ, तिनीहरूले आफ्नो शरीर काबुमा राख्न सक्छन्, र तिनीहरूले आफ्ना देहगत हित वा आनन्दबारे कुनै विचार गर्दैनन् भन्ने सोचून्। कहिलेकहीँ तिनीहरूले जानीजानी आफ्नो लुगा अलिक फोहोर हुन्जेल नधोई लगाउँछन्, दुर्गन्ध आए पनि धुँदैनन्; तिनीहरू अरूले आफूलाई आराधना गर्ने जुनसुकै कामकुरा पनि गर्छन्। तिनीहरू जति बढी अरूका अगाडि रहन्छन्, तिनीहरूले आफूलाई त्यति नै बढी प्रदर्शन गर्न सक्छन् ताकि अरूले तिनीहरू साधारण मानिसहरूभन्दा फरक छन्, परमेश्‍वरमा समर्पित हुने तिनीहरूको चाहना साधारण मानिसहरूको भन्दा ठूलो छ, कष्ट भोग्‍ने तिनीहरूको सङ्कल्प आम मानिसहरूको भन्दा ठूलो छ, र कष्ट भोग्‍ने तिनीहरूको तागत साधारण मानिसहरूको भन्दा ठूलो छ भनेर देखून्। यस्ता परिस्थितिहरूमा ख्रीष्टविरोधीहरूले यस्ता व्यवहारहरू देखाउँछन्, र यी व्यवहारहरूपछाडि ख्रीष्टविरोधीहरूको हृदयको गहिराइभित्र मानिसहरूले आफूलाई आराधना गरून् र उच्च सम्मान गरून् भन्ने चाहना हुन्छ। अनि जब तिनीहरूले आफ्नो उद्देश्य हासिल गर्छन्, जब तिनीहरूले मानिसहरूको प्रशंसा सुन्छन्, र जब तिनीहरूले आफूलाई मानिसहरूले डाहा, आदर, र सराहनाको नजरले हेरेको देख्छन्, तब तिनीहरूले हृदयमा खुशी र सन्तुष्टि महसुस गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरका वचनहरूबाट, मैले देखेँ कि ख्रीष्टविरोधीहरूको स्वभाव दुष्ट हुन्छ। मामिलाहरूको सामना गर्दा, उनीहरू सत्यता सिद्धान्तहरू खोज्दैनन् र कसरी परमेश्‍वरका अभिप्रायहरूअनुसार काम गर्ने भनेर खोजी गर्दैनन्। बरु, उनीहरू बाह्य व्यवहारहरूमा केन्द्रित हुन्छन्, आफ्नो शरीरलाई अनुशासनमा राख्छन्, दुःख भोग्छन् र मूल्य चुकाउँछन्, बाहिरी असल आचरण प्रयोग गरेर अरूलाई भ्रमित पार्छन्। मैले पनि त्यस्तै व्यवहार गरेँ। एक समय अबेरसम्म बसेर सकारात्मक प्रतिक्रिया पाएपछि, साथै ब्रदर-सिस्टरहरूले मप्रति चासो र प्रशंसासमेत देखाएपछि, मलाई मैले भोगेको दुःख र चुकाएको मूल्य सार्थक भयो भन्ने लाग्न थाल्यो। मेरो बोझिलो छवि कायम राख्न, मैले जानाजान मेरो काम गर्ने समय लम्ब्याएँ। म चाँडै आराम गर्न सक्ने अवस्थामा पनि, मैले राति सुत्न धेरै ढिलाइ गरेँ। परमेश्‍वरले भन्नुभयो कि ख्रीष्टविरोधीहरू अरू मानिसहरूका अगाडि मात्र काम गर्छन्, उनीहरू आफ्ना कार्यहरू देखिन्छन् कि देखिँदैनन् र तिनले अरूमा राम्रो छाप पार्छन् कि पर्दैनन् भन्नेमा मात्र चिन्तित हुन्छन्। सकारात्मक कुराहरू, जस्तै उनीहरूको काम प्रभावकारी छ कि छैन वा उनीहरूको काममा कार्यदक्षता कस्तो छ भन्ने हकमा, उनीहरूले यी कुरालाई पटक्कै ख्याल गर्दैनन्। मैले ठ्याक्कै त्यस्तै व्यवहार गरेँ। हालसालै, आफ्नो कर्तव्य निर्वाहमा ममा बोझको कमी भएकाले र म वास्तविक काम गर्न असफल भएकाले, मैले काटछाँट भोगेँ। यदि म साँच्चै पश्चात्ताप गर्न चाहन्थेँ भने, मैले आफ्नो भ्रष्ट स्वभावबारे चिन्तन गर्नुपर्थ्यो, कार्यदक्षतामा कसरी सुधार ल्याउने भनेर सोच्नुपर्थ्यो, र सत्यता सिद्धान्तहरूमा अझ बढी मेहनत लगाउनुपर्थ्यो। यसको सट्टा, बाहिरी रूपमा, मैले अबेरसम्म बसेर मेरो काम गर्ने समय लम्ब्याएँ, तर राति अबेरसम्म कर्तव्य निर्वाह गर्दा मेरो दिमाग प्रस्ट हुँदैनथ्यो, साथै दिउँसो मेरो दिमागले राम्रोसँग काम गर्दैनथ्यो र म राम्ररी ध्यान दिन सक्दिनथेँ। समग्रमा, मेरो कार्यदक्षता कम थियो। यद्यपि, मैले परमेश्‍वरको घरको काममा ढिलाइ हुन्छ कि हुँदैन भनेर विचार गरिनँ, र ब्रदर-सिस्टरहरूको हृदयमा राम्रो छवि स्थापित गर्न सकेँ भने, मेरो लागि त्यो नै पर्याप्त हो भन्ने ठानेँ। मैले आफ्नो कर्तव्य निर्वाह गर्ने अवसरहरूलाई आफ्नो प्रदर्शन गर्न र प्रशंसा प्राप्त गर्नमा प्रयोग गरेँ। म हैसियतका लागि काम गरिरहेकी थिएँ, नकि आफ्ना कर्तव्यहरू पूरा गर्न र परमेश्‍वरलाई सन्तुष्ट पार्न। मेरा सोचहरू धेरै नीच र दुष्ट थिए। यसबाहेक, मभित्र अझ घृणास्पद विचार थियो। जब म काटछाँटमा परिरहेकी थिएँ, मलाई थाहा थियो कि ब्रदर-सिस्टरहरू र माथिल्लो अगुवाले म परिवर्तन भएँ कि भइनँ भनेर अवलोकन गरिरहेका थिए। तर मलाई लाग्यो कि वास्तविक काम गर्नु र खास समस्याहरू समाधान गर्नु धेरै थकाइलाग्दो हुन्छ, र त्यसबाट तत्काल नतिजा नआउन सक्छ, जबकि अबेरसम्म बसेर दुःख भोग्नु र मूल्य चुकाउनु तुलनात्मक रूपमा सरल हुन्छ। मैले एक दिन आफ्नो काम राम्रोसँग गरिनँ भने पनि, ब्रदर-सिस्टरहरूले मेरो पक्षमा बोल्ने नै थिए किनकि उनीहरूले मेरो उपलब्धि नभए पनि मेरो प्रयास त देखेका छन्। यसरी, यदि मलाई बर्खास्त गरियो भने पनि, यो धेरै लज्जास्पद हुनेथिएन। कम्तीमा म दुःख सहन सक्छु र असल काम गर्न इच्छुक छु भनेर सबैले देख्नेथिए। यी विचार र अभिप्रायहरूबारे चिन्तन गर्दा, मलाई आफैदेखि घिन लाग्यो। मैले पहिले खास काम नगर्दा त्यसले नै कार्यहरूमा ढिलाइ गरिसकेको थियो, र मलाई बर्खास्त गरिनुपर्थ्यो। परमेश्‍वरको घरले मलाई तालिम जारी राख्ने अवसर दियो, तर मैले पश्चात्ताप गरिनँ र म परिवर्तन भइनँ। बरु, मैले देखावटी दुःखले अरूलाई भ्रमित पार्न खोजेँ, जसले गर्दा मेरा गल्तीहरू बढ्दै गए। अबेरसम्म बस्दा अरूलाई अस्थायी रूपमा भ्रमित पार्न सक्ने भए पनि, परमेश्‍वरले मानव हृदयको गहिराइ छानबिन गर्नुहुन्छ। यसरी आफूलाई सजाउँदा र सिँगार्दा उहाँलाई घिन र तिरस्कार महसुस हुन्छ। त्यसमाथि, अगुवाहरूले अबेरसम्म बस्न वा लामो समय काम गर्न सक्छन् कि सक्दैनन् भन्ने आधारमा उनीहरूले वास्तविक काम गर्न सक्छन् कि सक्दैनन् भनी परमेश्‍वरले मापन गर्नुहुन्न। अगुवाहरूले धेरै लामो समय काम गरे पनि, यदि उनीहरूले काममा समस्याहरू पत्ता लगाउन र समाधान गर्न सक्दैनन्, जीवन प्रवेशमा रहेका कठिनाइहरू समाधान गर्नका लागि ब्रदर-सिस्टरहरूलाई मद्दत गर्न सत्यता सङ्गति गर्न सक्दैनन्, वा आफ्ना जिम्मेवारीहरूमा खास प्रभावकारिता हासिल गर्न सक्दैनन् भने, त्यो खास काम गरेको ठहरिँदैन।

पछि, मैले फेरि मनन गरेँ। परमेश्‍वरले सधैँ हामीलाई सामान्य सुत्ने तालिका कायम राख्न र शरीरको प्राकृतिक लय पालन गर्न आवश्यक गराउनुभयो। तैपनि, मैले परमेश्‍वरका वचनहरू पालन गरिनँ। मैले त “मरुन्जेल काममै लागिरहनुपर्छ र सक्दो मेहनत गर्नुपर्छ” भन्नु प्रशंसायोग्य कुरा हो भनेर समेत विश्वास गरेँ। म अथक रूपमा यसरी नै कर्तव्य निर्वाह गर्न लागिरहेँ। यो दृष्टिकोणमा ठ्याक्कै कहाँनेर गल्ती थियो? मैले यस मामलाबारे परमेश्‍वरका वचनहरूमा खोजेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले तँलाई मानवमा हुनुपर्ने स्वतन्त्र इच्छा, सामान्य मानवताको सोचाइ, अनि विवेक र समझ दिनुभएको छ। यदि तैँले यी कुराहरू राम्ररी र ठिकसित प्रयोग गरिस्, भौतिक शरीरको जीवितताका नियमहरू पालन गरिस्, आफ्नो स्वास्थ्यलाई उचितसँग ख्याल गरिस्, परमेश्‍वरले अह्राउनुभएको कुरा दृढतापूर्वक गरिस् र परमेश्‍वरले गर्न लगाउनुभएको कुरा हासिल गरिस् भने, त्यो पर्याप्त हो र यो एकदमै सरल छ। के परमेश्‍वरले तँलाई मरुन्जेल काममै लागिरहनुपर्छ र सक्दो मेहनत गर्नुपर्छ भनेर भन्‍नुभएको छ? के उहाँले तैँले आफूलाई सास्ती दिनुपर्छ भनेर भन्‍नुभएको छ? (छैन।) परमेश्‍वर यस्ता कुराहरू गर् भनेर भन्‍नुहुन्‍न। मानिसहरूले आफूलाई सास्ती दिनुपर्दैन, तर केही सामान्य समझ राख्नुपर्छ र शरीरका विभिन्‍न आवश्यकताहरू उचित रूपमा पूरा गर्नुपर्छ। तिर्खा लाग्दा पानी पिउनुपर्छ, भोक लाग्दा खाना खानुपर्छ, थकाइ लाग्दा आराम गर्नुपर्छ, लामो समयसम्म बसेपछि कसरत गर्नुपर्छ, बिमार हुँदा चिकित्सकलाई जँचाउनुपर्छ, दैनिक तीन छाक भोजन खानुपर्छ र सामान्य मानवताको जीवन कायम राख्नुपर्छ। तैँले अवश्य नै आफ्नो कर्तव्य पनि सामान्य रूपमा जारी राख्नुपर्छ। यदि तेरो कर्तव्यमा तैँले नबुझ्ने केही पेसागत ज्ञान समावेश छ भने, तैँले अध्ययन र अभ्यास गर्नुपर्छ। यो सामान्य जीवन हो। परमेश्‍वरले मानिसहरूको लागि अघि सार्नुभएका अभ्यासका विभिन्‍न सिद्धान्तहरू सबै नै सामान्य मानवताको बुद्धिले ग्रहण गर्न सक्ने, र मानिसहरूले बुझ्न र स्विकार्न सक्ने कुरा हुन्, र ती कुरा सामान्य मानवताको दायराभन्दा अलिकति पनि पर जाँदैनन्। ती सबै कुरा मान्छेले प्राप्त गर्न सक्‍ने दायराभित्रै हुन्छन्, र कुनै हालतमा पनि उचितताको सीमाबाहिर जाँदैनन्। परमेश्‍वर मानिसहरूलाई महामानव वा प्रतिष्ठित व्यक्ति बन्‍न अनिवार्य गर्नुहुन्‍न, तर नैतिक आचरणसम्बन्धी भनाइहरूले चाहिँ मानिसहरूलाई महामानव वा प्रतिष्ठित व्यक्ति बन्‍ने आकाङ्क्षा राख्न बाध्य पार्छन्। तिनीहरूले आफ्नो देश र राष्ट्रको ठूलो काम गर्नैपर्ने मात्र होइन, मरुन्जेल काममै लागिरहनु र सक्दो मेहनत पनि गर्नुपर्ने हुन्छ। यसले तिनीहरूलाई आफ्नो जीवन त्याग्‍न बाध्य बनाउँछ, जुन पूर्णतया परमेश्‍वरको मापदण्डविपरीत हुन्छ। मानिसहरूको जीवनप्रति परमेश्‍वरको मनोवृत्ति कस्तो छ? परमेश्‍वर हरपरिस्थितिमा मानिसहरूलाई सुरक्षित राख्नुहुन्छ र तिनीहरूलाई प्रलोभन र अन्य खतरनाक अवस्थामा पर्नदेखि जोगाउनुहुन्छ, र तिनीहरूको जीवन रक्षा गर्नुहुन्छ। परमेश्‍वरले यस्तो गर्नुको उद्देश्य के हो? यसको उद्देश्य मानिसहरूलाई उचित रूपमा जीवन जिउन लाउनु हो। मानिसहरूलाई उचित रूपमा जीवन जिउन लाउनुको उद्देश्य के हो? उहाँ तँलाई महामानव बन्‍न बाध्य पार्नुहुन्‍न, न त स्वर्गमुनिका सबै थोक आफ्नो हृदयमा राख्न, न त देश र जनताको चिन्ता गर्न नै बाध्य पार्नुहुन्छ, झन् सबै थोकमाथि शासन गर्ने, सबै कुरा व्यवस्थापन गर्ने र मानवजातिलाई शासन गर्ने उहाँको ठाउँ ओगट्न लाउनु त परको कुरा हो। बरु, उहाँ त तँलाई सृष्टि गरिएको प्राणीको उचित स्थान ग्रहण गर्न, सृष्टि गरिएको प्राणीका कर्तव्यहरू पूरा गर्न, मानिसहरूले निर्वाह गर्नुपर्ने कर्तव्य निर्वाह गर्न र मानिसहरूले गर्नुपर्ने कुराहरू गर्न लाउनुहुन्छ। तैँले गर्नुपर्ने कुराहरू धेरै छन्, तर त्यसमा मानवजातिको नियतिमाथि शासन गर्ने, स्वर्गमुनिका सबैथोक आफ्नो हृदयमा राख्‍ने वा मानवजाति, आफ्नो जन्मभूमि, मण्डली, परमेश्‍वरको इच्छा वा मानवजातिलाई मुक्ति दिने उहाँको महान्‌ कामलाई आफ्नो हृदयमा राख्‍नेजस्ता कुराहरू पर्दैनन्। यी कुराहरू समेवश हुँदैनन्। त्यसोभए, तैँले गर्नुपर्ने कुन-कुन कुराहरू समावेश हुन्छन् त? त्यसमा परमेश्‍वरले तँलाई सुम्पनुहुनेने कार्य, परमेश्‍वरले तँलाई दिनुहुने कर्तव्य अनि परमेश्‍वरको घरले तँलाई हरेक अवधिमा दिने हरेक मापदण्ड समावेश छन्। के यो सरल छैन र? के यो गर्न सजिलो छैन र? यो एकदमै सरल र गर्न पनि सजिलो छ। तर मानिसहरू सधैँ परमेश्‍वरलाई गलत बुझ्छन् र उहाँ तिनीहरूलाई गम्भीरतापूर्वक लिनुहुन्‍न भन्‍ने सोच्छन्। कतिपयले यस्तो सोच्छन्, ‘परमेश्‍वरमा विश्‍वास गर्ने मानिसहरूले आफूलाई धेरै महत्त्वपूर्ण ठान्‍नु हुँदैन, तिनीहरू आफ्नो भौतिक शरीरप्रति लिप्त हुनु हुँदैन, बरु तिनीहरूले अझ धेरै कष्ट भोग्‍नुपर्छ र राती चाँडै सुत्नु हुँदैन, किनभने यदि राती चाँडै सुत्यो भने परमेश्‍वर बेखुस हुन सक्‍नुहुन्छ। तिनीहरू बिहान सबेरै उठेर राती ढिलो सुत्नुपर्छ, अनि राती अबेरसम्म खटेर आफ्नो कर्तव्य निर्वाह गर्नुपर्छ। तिनीहरूले कुनै परिणाम ननिकाले पनि, बिहान दुई वा तीन बजेसम्म जागा बस्नैपर्छ।’ परिणामस्वरूप, यस्ता मानिसहरू यति साह्रो थकित हुने गरी खट्छन कि तिनीहरूलाई हिँड्न पनि हम्मेहम्मे पर्छ, अनि कर्तव्य निर्वाहले गर्दा लखतरान भइयो भनेर भन्छन्। के यो मानिसहरूको मूर्खता र अज्ञानताले गर्दा भएको होइन र? अरू कतिपयचाहिँ यस्तो सोच्छन्, ‘हामीले अलि विशेष र राम्रो लुगा लगाउँदा परमेश्‍वर खुसी बन्‍नुहुन्‍न, न त उहाँ हामीले हरेक दिन मासु र मिठो खानेकुरा खाँदा नै खुसी बन्‍नुहुन्छ। पररमेश्‍वरको घरमा हामी बस मरुन्जेल काममै लागिरहनुपर्छ र सक्दो मेहनत गर्नुपर्छ,’ अनि तिनीहरूलाई परमेश्‍वरका विश्‍वासीहरूको हैसियतमा तिनीहरूले मृत्युसम्‍मै कर्तव्य निर्वाह गर्नुपर्छ, नत्र परमेश्‍वरले छोड्नुहुनेछैन भन्‍ने लाग्छ। के वास्तवमा हुनुपर्ने कुरा त्यही हो त? (होइन।) परमेश्‍वर मानिसहरूलाई जिम्मेवार र बफादार भई कर्तव्य निर्वाह गर्ने मापदण्ड दिनुहुन्छ, तर उहाँ तिनीहरूलाई आफ्नै शरीरमाथि ज्यादती गर्न बाध्य पार्नुहुन्‍न, झन् तिनीहरूलाई झाराटारुवा बन्‍न वा त्यतिकै समय खेर फाल्‍न लाउनुहुने त कुरै नगरौँ। मैले देखेको छु, कतिपय अगुवा र सेवकहरूले मानिसहरूलाई कर्तव्य निर्वाह गराउन यसरी नै बन्दोबस्त मिलाउँछन्, दक्षताको मापदण्ड लागू गर्दैनन्, केवल मानिसहरूको समय र शक्ति खर्च गर्छन्। वास्तवमा तिनीहरूले मानिसहरूको जीवन बरबाद गरिरहेका हुन्छन्। दीर्घकालमा अन्ततः कतिपय मानिसहरूलाई स्वास्थ्य समस्या हुन्छ, ढाड दुख्छ, घुँडा दुख्छ र कम्प्युटरको स्क्रिन हेर्दा चक्‍कर लाग्छ। यस्तो कसरी हुन सक्छ? यसको कारण को हो? (यसको कारण तिनीहरू आफै हुन्।) परमेश्‍वरको घरले सबै जना राती १० बजेभित्रै विश्राम गरून् भन्छ, तर कतिपय मानिसहरू ११ वा १२ बजेसम्म पनि सुत्दैनन्, जसले गर्दा अरूहरूको विश्राममा बाधा पुग्छ। कतिपय मानिसहरू सामान्य तवरमा विश्राम गर्नेहरूलाई ऐसआरामको लालच गर्ने भनेरसमेत धिक्‍कार्छन्। यो गलत कुरा हो। यदि तेरो शरीरले राम्ररी विश्राम पाएको छैन भने तैँले कसरी राम्रो काम गर्न सक्छस् र? यसबारे परमेश्‍वर के भन्‍नुहुन्छ? परमेश्‍वरको घरले यसबारे कसरी नियमन गर्छ? सबै कुरा परमेश्‍वरको वचन र परमेश्‍वरको घरको सर्तअनुसार गरिनुपर्छ, अनि यो मात्र सही हुन्छ। कतिपय मानिसहरूको बुझाइ निरर्थक हुन्छ, तिनीहरू सधैँ चरमसीमामा पुग्छन् र अरूलाई रोकटोकसमेत गर्छन्। यो सत्यता सिद्धान्तअनुरूप हुँदैन। कतिपय मानिसहरू पटक्‍कै समझ नभएका पटमूर्ख हुन्छन्, र आफ्नो कर्तव्य निर्वाह गर्न आफू काममा व्यस्त नहुँदासमेत राती अबेरसम्म जागा बस्नैपर्छ भन्‍ने सोच्छन्, र यसरी थकित हुँदा पनि सुत्दैनन्, बिमार हुँदा पनि कसैलाई बताउँदैनन् र अझ खराब कुरा त, तिनीहरूले चिकित्सकलाई पनि देखाउँदैनन्, यसो गर्नु त समय खेर फाल्नु हो जसले गर्दा कर्तव्य निर्वाहमा ढिलाइ हुन्छ भन्‍ने सोच्छन्। के यो दृष्टिकोण सही हो त? किन विश्‍वासीहरू यत्तिका धेरै प्रवचन सुनेपछि पनि यस्तो निरर्थक दृष्टिकोण राख्छन्? परमेश्‍वरको घरका कार्य प्रबन्धहरूलाई कसरी नियमन गरिन्छ? तैँले ठिक १० बजेभित्र विश्राम गर्नुपर्छ र बिहान ६ बजे उठ्नुपर्छ, अनि आफूले आठ घण्टा सुत्‍ने कुरा सुनिश्‍चित गर्नुपर्छ। त्यसबाहेक, तैँले कामपछि कसरत गरेर आफ्नो स्वास्थ्यको ख्याल गर्नुपर्छ, र स्वस्थकर खाना र तालिका कायम राख्नुपर्छ भनेरसमेत बारम्बार जोड दिइन्छ, यसो गरेर कर्तव्य निर्वाहको क्रममा हुने स्वास्थ्य समस्या हटाउन सकिन्छ। तर कतिपय मानिसहरू यो कुरा पटक्‍कै बुझ्दैनन्, तिनीहरू सिद्धान्तहरू मान्‍न वा नियम पालन गर्न सक्दैनन्, अनि अनावश्यक रूपमा अबेरसम्म बस्छन् र गलत प्रकारका खानेकुरा खान्छन्। तिनीहरू बिमार परेपछि आफ्नो कर्तव्य निर्वाह गर्न सक्दैनन्, र त्यतिबेला पछुतो गर्नुको कुनै अर्थ रहँदैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१२))। परमेश्‍वरका वचनहरूबाट, मैले देखेँ कि मानिसहरूप्रति परमेश्‍वरका मागहरू धेरै व्यावहारिक छन्—भोक लाग्दा खाने, थाकेको बेलामा आराम गर्ने, बिरामी हुँदा उपचार खोज्ने। परमेश्‍वरले मानिसहरूलाई अतिमानव हुन वा कर्तव्य निर्वाह गर्नका लागि शरीरको सामान्य लय उल्लङ्घन गर्न माग गर्नुहुन्न। यद्यपि, मेरो भ्रामक बुझाइका कारण, म सोच्थेँ कि चाँडै सुत्नु अल्छी हुनु हो, जबकि राति अबेरसम्म काम गर्नु र निद्रालाई बेवास्ता गर्नुले बफादारीका साथ कर्तव्य निर्वाह गरेको जनाउँछ। बाल्यकालदेखि नै, विद्यालयहरू र समाजले हामीलाई समाजमा कडा परिश्रमका नमुनाहरूबाट सिक्नुपर्छ भनेर सिकाएका थिए। तिनीहरूमध्ये कतिपय नडगमगाई दर्जनौँ घण्टासम्म आफ्नो पदमा रहन्थे, र अन्ततः अत्यधिक कामको कारण ढल्थे, र कोही त आफ्नो पदमा रहँदा रहँदै मर्थे। उनीहरूको समर्पणको भावनालाई पछिल्ला पुस्ताहरूले प्रशंसा र सराहना गर्थे। मैले यो त्रुटिपूर्ण दृष्टिकोणलाई स्वीकार गरेकी थिएँ र म राति अबेरसम्म बसेर ममा आफ्नो कर्तव्यप्रति बोझ छ भनी प्रमाणित गर्न चाहन्थेँ। तर वास्तवमा, राति एघार वा बाह्र बजेतिर, मेरो मुटुको धड्कन बढ्न थाल्थ्यो। भोलिपल्ट बिहान उठ्दा मेरो टाउको भारी हुन्थ्यो र शरीर अल्छी हुन्थ्यो। काम गर्ने स्थितिमा फर्किनुअघि आफूलाई अनुकूल बनाउन मलाई निकै समय लाग्यो। मेरो ध्यान चनाखो नभएकाले, मेरा कर्तव्यहरूमा त्रुटि दर बढ्यो, र मेरो कार्यदक्षता उच्च थिएन। अनि म ढिलो उठ्ने भएकीले, म उपासनाहरू छोडेर सिधै काममा लाग्थेँ। हरेक दिन म आफूले प्रकट गरेको भ्रष्टतामाथि चिन्तन गर्न वा कर्तव्य निर्वाहमा भएका विचलनहरूको समीक्षा गर्न असफल हुन्थेँ। मैले जीवन प्रवेशविना परिश्रम गर्ने स्थितिमा आफ्नो कर्तव्य निर्वाह गरेँ, र मेरो कार्यसम्पादनको प्रभावकारिता झन् खराब हुँदै गयो। अरूको प्रशंसा कमाउन, मैले ती थप दुईतीन घण्टा राति अबेरसम्म बसेर बिताएँ। यद्यपि, मेरो कार्यदक्षतामा खासै सुधार आएन, र दीर्घकालीन रूपमा, मेरो स्वास्थ्य बिग्रियो। मैले महसुस गरेँ कि आफ्नो कर्तव्य निर्वाहमा बफादारी प्रमाणित गर्न अबेरसम्म बस्नु सबैभन्दा मूर्ख र विकृत तरिका हो। मैले यो पनि महसुस गरेँ कि शैतानले मानिसहरूमा भरिदिएका “मरुन्जेल काममै लागिरहनुपर्छ र सक्दो मेहनत गर्नुपर्छ,” र “रेसम कीराले बाँचुन्जेल धागो बुन्छ, मैनबत्तीले आफू जलेर उज्यालो दिन्छ” भन्ने जस्ता सबै विचारहरू मानिसहरूका लागि हानिकारक छन् र उनीहरूको जीवनका लागि घातक छन्। परमेश्‍वरले मात्र मानव जीवनलाई प्रिय र बहुमूल्य ठान्नुहुन्छ, काम र आरामका लागि सामान्य समय निर्धारण गर्नुहुन्छ, र मानिसहरूलाई सामान्य नियमहरूअनुसार जिउन र काम गर्न दिनुहुन्छ। यसमा परमेश्‍वरको प्रेम छ। परमेश्‍वरले मानिसहरूलाई बफादारीका साथ सृजित प्राणीको कर्तव्य पूरा गर्न माग गर्नुहुन्छ। यो बफादारी भनेको हाम्रो शरीरलाई बिरामी हुने वा थाक्नेगरी काममा लगाउनु होइन; बरु परमेश्‍वरले आशा गर्नुहुन्छ कि हामीले पूर्ण हृदय र शक्तिले आफ्नो कर्तव्य निर्वाह गर्न, सत्यता खोज्न र सिद्धान्तहरूमा टेकेर कार्य गर्न, साथै हाम्रा आफ्नै भ्रष्ट स्वभावहरू जाँच्नतिर ध्यान दिन सकौँ। यद्यपि, मैले जे प्रकट गरेँ त्यो मूर्ख बफादारी थियो, मानिसहरूलाई भ्रमित पार्नलाई सजाइएको असल व्यवहार मात्र थियो। जब मैले यो बुझेँ, मलाई अझ बढी पछुतो र ऋणी महसुस भयो। म आफ्नो कर्तव्य निर्वाहमा यस प्रकारको गलत अभिप्रेरणा बोकिरहन सक्दिनथेँ।

भोलिपल्ट, मैले चाँडै सुत्ने र उठ्ने, र बिहान र बेलुका व्यायाम गर्ने भनेर फेरि मेरो कार्यतालिकाको योजना बनाएँ। केही समय यसो गरिहेरेपछि, मेरो मुटुको ढुकढुकी र बढेको धड्कन मूलतः हरायो। यसबाहेक, बिहान सबेरै उठ्दा, म उपासना गर्न र अनुभवात्मक गवाही लेखहरू लेख्न समय निकाल्न सक्थेँ; मेरो हृदय पनि तुलनात्मक रूपमा शान्त थियो। उचित तरिकाले समयको योजना गरेर मेरो कार्यदक्षता सुधार भयो, र मेरो मानसिक स्थिति पनि धेरै सुधार भयो। परमेश्‍वरलाई धन्यवाद होस्!


१८. म शान्त रूपमा आफ्नो कमजोरीको सामना गर्न सक्छु

झाओ चेन, चीन

मलाई याद भएदेखि नै म भकभकाएर बोल्थेँ। सामान्यतया मेरो बोलाइ त्यति नराम्रो थिएन, तर वरिपरि धेरै मानिसहरू हुँदा म आत्तिन्थेँ र बोल्दा भकभकाउन थाल्थेँ। मेरो बोली धाराप्रवाह नभएको देख्दा मेरो परिवारले मलाई भन्थ्यो, “तँ अलि बिस्तारै बोल्न सक्दैनस्? कसैले पनि तँलाई बीचमै रोक्न खोजिरहेको छैन।” यसले मेरो आत्म-सम्मानमा धक्का दियो, र त्यसपछि मलाई धेरै बोल्न मन लाग्न छोड्यो। स्कुल जान थालेपछि पनि यस्तै भयो। जब शिक्षकले प्रश्न सोध्नुहुन्थ्यो र मलाई उत्तर दिन लगाउनुहुन्थ्यो, म आत्तिएको कारणले प्रश्नको उत्तर थाहा भएर पनि भन्न सक्दिनथेँ, अनि मेरो भकभकाउने समस्या अझ गम्भीर बन्यो। यसले गर्दा अरू विद्यार्थीहरूले मेरो बोलीको नक्कल गर्थे। जुनियर हाइस्कुलमा हुँदा म कक्षाको मनिटर थिएँ। एक पटक, मैले शिक्षक आइपुग्नुभएको देखेँ। म आत्तिएँ, त्यसैले सबैलाई उठ्न भन्दा म फेरि भकभकाएँ। यो सुनेर मेरा सहपाठीहरू र शिक्षक सबै खित्का छोडेर हाँसे। मलाई साह्रै अपमानित महसुस भयो, र म लुक्नलाई दुलो खोज्न आतुर थिएँ। मेरो हीनताबोधले गर्दा, म घरबाट विरलै बाहिर जान्थेँ र मुस्किलले मात्र बोल्थेँ। मैले परमेश्‍वरमा विश्वास गर्न थालेपछि, ब्रदर-सिस्टरहरूले ममा भकभकाउने समस्या भएको र मैले धेरै सङ्गति नगरेको देखे, त्यसैले उनीहरूले मलाई हौसला दिँदै भने, “आफ्नो भकभकाउने समस्याबारे चिन्ता नगर। अलि बिस्तारै बोले मात्र पुग्छ; हामीले बुझ्न सकुञ्जेल केही फरक पर्दैन।” ब्रदर-सिस्टरहरूको प्रोत्साहन पाएर मैले सङ्गति गर्ने अभ्यास गर्न थालेँ। बिस्तारै, ब्रदर-सिस्टरहरूसँग मेरो चिनजान बढ्यो र म बोल्दा धेरै आत्तिन छोडेँ। त्यतिबेला, मलाई छुटकारा र स्वतन्त्रताको आभास महसुस भयो जुन पहिले कहिल्यै भएको थिएन।

तर, मैले बिस्तारै याद गरेँ कि भेलाहरूमा सङ्गति गर्दा ब्रदर-सिस्टरहरूले मलाई बारम्बार यस्तो सोध्थे, “तिमीले भर्खरै के भनेकी रे? मैले त बुझिनँ। फेरि एकचोटि भन्न सक्छौ?” सुरुको एकदुई पटक त मैले यसलाई त्यति वास्ता गरिनँ, तर उनीहरूले बारम्बार यसो भनेको सुन्दा, मलाई कतै उनीहरूले हेप्ने हुन् कि, कतै उनीहरूले म यति ठूली भइसक्दा पनि भकभकाउँछु र प्रस्ट बोल्न पनि सक्दिनँ भन्ने हुन् कि भन्ने डर लाग्यो। सङ्गति गर्दा म धेरै आत्तिन्थेँ, र फलस्वरूप मेरो भकभकाउने समस्या झन् खराब बन्यो। मलाई निकै लज्जित महसुस हुन्थ्यो, र म ब्रदर-सिस्टरहरूले मलाई बेकम्मा र कुनै काम नलाग्ने रद्दी ठान्नेछन् भनेर चिन्तित हुन्थेँ। त्यसैले, पछि भेलाहरूमा जाँदा मलाई बोल्न मन लाग्न छोड्यो, किनकि मलाई ब्रदर-सिस्टरहरूले मेरो बोली प्रस्ट छैन र बुझ्न सक्दिनँ भनेर भन्लान् भन्ने डर थियो। एक पटक, जब हामी एउटा भेलामा परमेश्‍वरका वचनहरू खाँदै र पिउँदै थियौँ, मैले केही ज्ञान प्राप्त गरेँ र सङ्गति गर्न चाहेँ, तर आफ्नो भकभकाउने समस्या सम्झिनेबित्तिकै शब्दहरू ओठसम्म आएर पनि मैले सङ्गति गर्ने आँट गरिनँ। मलाई आफू पराई भएझैँ महसुस भयो। ब्रदर-सिस्टरहरूले आफ्ना शब्दहरू स्पष्टसँग उच्चारण गर्न सक्थे, तर के मैले सक्थेँ त? म प्रस्ट रूपमा बोल्न पनि सक्दिनथेँ; के परमेश्‍वरले मजस्तो व्यक्तिलाई अझै चाहनुहोला र? बिस्तारै, म भेलाहरूमा बोल्न झन्-झन् अनिच्छुक हुँदै गएँ। विगतमा, परमेश्‍वरका वचनहरू खाँदा र पिउँदा मैले केही ज्योति प्राप्त गरेकी थिएँ, तर अब म कुनै पनि ज्योतिबारे सङ्गति गर्न सक्दिनथेँ। मलाई भेलाहरू एकदमै ढिला चलेको अनुभूति हुन्थ्यो, र मैले ती भेलाबाट कुनै प्राप्ति वा आनन्द पाइनँ। हरेक भेलामा, मलाई काँडामाथि बसे जस्तै छटपटी हुन्थ्यो। भेलाहरूमा, मैले सङ्गति गर्नैपर्ने अवस्थामा बाहेक गर्दिनथेँ, र यदि साँच्चै पन्छिन नसक्ने अवस्था आयो भने, म मन नलागी-नलगी थोरै वचनहरू सङ्गति गर्थेँ। म अत्यन्तै दबिएको र पीडित महसुस गर्थेँ, यहाँसम्म कि म परमेश्‍वरबारे गुनासो गर्थेँ र उहाँलाई गलत बुझ्थेँ, अनि सोच्थेँ, “किन अरू मानिसहरू यति प्रस्ट र धाराप्रवाह बोल्छन्, जबकि म चाहिँ धाराप्रवाह नबोल्ने मात्र नभई भकभकाउने पनि गर्छु? मैले कसरी अरू ब्रदर-सिस्टरहरूले जस्तै धाराप्रवाह बोल्न सक्ने होला ताकि अरूले मेरो खिल्ली नउडाऊन्?”

पछि, मण्डलीको चुनावमा, ब्रदर-सिस्टरहरूले मलाई अगुवाका रूपमा छाने। मैले मनमनै सोचेँ, “यदि मैले अगुवाइको कर्तव्य निर्वाह गरेँ भने, मैले धेरै मानिसहरूसँग अन्तरक्रिया गर्नुपर्नेछ। के त्यसो गर्दा अझ धेरै ब्रदर-सिस्टरहरूले मेरो भकभकाउने समस्याबारे थाहा पाउनेछैनन् र? जे सुकै होस्, म यो गर्न सक्दिनँ; म आफूलाई लज्जित पारिरहन चाहन्नँ।” यही सोचेर, मैले त्यो कर्तव्य अस्वीकार गरेँ। पछि, मेरो अगुवाले मसँग सङ्गति गर्नुभयो, र अन्त्यमा नचाहँदा-नचाहँदै पनि म सहमत भएँ। तर, मेरो भकभकाउने समस्याले गर्दा, म सधैँ आफूलाई ब्रदर-सिस्टरहरूभन्दा तल्लो स्तरको ठान्थेँ, र म नकारात्मकतामा जिउँथेँ, र आफूलाई त्यसबाट बाहिर निकाल्न सक्दिनथेँ। हरेक दिन, म एकदमै सुस्त महसुस गर्थेँ। भेलाहरूमा म कुनै जाँगर निकाल्न सक्दिनथेँ, र म सङ्गति गर्न इच्छुक हुँदिनथेँ। कहिलेकाहीँ, ब्रदर-सिस्टरहरू कठिनाइमा पर्दा, त्यसलाई कसरी समाधान गर्ने भनेर मलाई हृदयमा थाहा हुन्थ्यो, तर मलाई मेरो भकभकाइले गर्दा उनीहरूले मलाई हेप्लान् भन्ने डर लाग्थ्यो, त्यसैले म सङ्गति गर्न चाहन्नथेँ। म केवल मसँग सहकार्य गर्ने सिस्टरलाई समस्याहरूबारे बताउँथेँ र उनलाई नै समाधान गर्न लगाउँथेँ। एउटी सिस्टरले मैले भेलाहरूमा सङ्गति नगरेको देखिन् र मलाई के भयो भनेर सोधिन्, अनि मैले उनलाई भकभकाइले गर्दा हीनताबोध भएको मेरो स्थितिबारे बताएँ। ती सिस्टरले मलाई हौसला दिँदै भनिन्, “हरेक मानिसमा आ-आफ्नै कमजोरीहरू हुन्छन्, तर तिनले हाम्रो सत्यताको पछ्याइलाई असर गर्दैनन्। तिम्रो भकभकाउने समस्या आत्तिएको कारणले भएको हो। बोल्दा परमेश्‍वरमा अझ बढी भर पर्नू, र चिन्तित नहुनू। यदि तिमीले अलि बिस्तारै बोल्यौ भने, ब्रदर-सिस्टरहरूले बुझ्न सक्छन्।” ती सिस्टरको कुरा सुनेर, मलाई अलिकति सान्त्वना मिल्यो। परमेश्‍वरले मलाई मद्दत गर्न ती सिस्टरलाई प्रयोग गर्नुभएको थियो, र मैले आफ्नो भकभकाइका कारण नकारात्मक भइरहनु हुँदैनथ्यो। म आफ्नो स्थितिलाई उल्ट्याउन र आफ्नो कमजोरीलाई सही तरिकाले सामना गर्न तयार थिएँ।

पछि, अरू सिस्टरहरूले पनि मसँग सङ्गति गरे। मैले राम्रोसँग सङ्गति नगरेको भनेर मानिसहरूले भन्लान् भन्ने डरले अरूसँग अन्तरक्रिया गर्दा म आत्तिने रहेछु भनी मैले महसुस गरेँ। यो सबै मैले आफ्नो अभिमानलाई धेरै वास्ता गरेको कारणले भएको थियो। मैले आफ्नो स्थिति परमेश्‍वरसामु प्रस्तुत गरेँ र प्रार्थना गरेँ, र उहाँलाई मेरो यो समस्या बुझ्न मलाई मार्गदर्शन गर्नुहोस् भनी अनुरोध गरेँ। एक दिन, मेरो उपासनाको समयमा, मैले परमेश्‍वरका वचनहरूको एउटा खण्ड पढेँ: “अधिकांश मानिसहरू सत्यता खोज्नुको सट्टा सानातिना चालहरूको सहारा लिन्छन्। तिनीहरू आफ्नै हित, अभिमान, र अरू मानिसहरूको मनमा आफ्नो स्थान वा हैसियतलाई ठूलो महत्त्व दिन्छन्। तिनीहरूले कदर गर्ने कुराहरू यिनै मात्र हुन्। तिनीहरू यी कुराहरूमा दह्रोसँग टाँसिन्छन् र तिनलाई आफ्नो जीवन नै ठान्छन्—तिनीहरू परमेश्‍वर यी कुराहरूलाई कसरी हेर्नुहुन्छ र व्यवहार गर्नुहुन्छ भन्‍ने कुरासँग कुनै सरोकार राख्दैनन्; तिनीहरू पहिले आफू समूहको मालिक हुँ कि होइन, आफूले अरूले उच्च सम्मान गर्ने पद सुरक्षित गर्न सक्छु कि सक्दिनँ, र कसैले आफूले भनेको कुरा सुन्छ कि सुन्दैन भन्ने कुरासँग सरोकार राख्छन्। तिनीहरू पहिले त्यो पद ओगट्नतिर लाग्छन्। समूहमा हुँदा, लगभग सबै मानिस यस प्रकारको पद, यस प्रकारको अवसर खोज्छन्। यदि तिनीहरू अत्यधिक सक्षम छन् भने, तिनीहरूले अवश्यै शीर्ष स्थान ओगट्ने प्रयास गर्छन्। यदि तिनीहरू औसत मात्रै छन् भने, तिनीहरूले अझै पनि समूहमा एक प्रमुख पद धारण गर्ने प्रयास गर्छन्। अनि यदि तिनीहरू समूहको तल्लो तहमा छन्, औसत क्षमता र सक्षमताका छन् भने, तिनीहरूले अरूलाई आफूलाई उच्च सम्मान गर्न लगाउने प्रयास पनि गर्छन्; तिनीहरूले अरूलाई आफूलाई हेयको नजरले हेर्न दिन सक्दैनन्। यी मानिसहरूले आफ्नो अभिमान र इज्जतमा नै सीमा कोर्छन्; तिनीहरूले यी कुराहरूलाई समातिराख्नैपर्छ भनी सोच्छन्। तिनीहरूले आफ्नो निष्ठा गुमाए पनि, वा परमेश्‍वर तिनीहरूसँग अप्रसन्‍न हुनुभए पनि र तिनीहरूलाई मान्यता दिनुहुन्न भने पनि, तिनीहरू अझै आफ्नो अभिमान र हैसियतका लागि लागिपर्नुपर्छ; तिनीहरू हर हालतमा अपमानबाट जोगिनैपर्छ। यो एक शैतानी स्वभाव हो। तैपनि तिनीहरू यो महसुस गर्दैनन्। तिनीहरूले आफूसँग बाँकी रहेको थोरै अभिमान गुमाउन सकिन्न भनी सोच्छन्। तिनीहरूलाई के थाहा छैन भने, जब यी सतही कुराहरू पूर्ण रूपमा त्यागिन्छन् र छोडिन्छन्, तब मात्रै तिनीहरू वास्तविक मानिस बन्नेछन्, र यदि तिनीहरूले त्यागिनुपर्ने यी कुराहरूलाई आफ्नो जीवनझैँ गरी जोगाए भने, तिनीहरूको जीवन गुम्नेछ। तिनीहरूलाई के दाउमा छ भन्‍ने कुरा थाहै छैन। त्यसकारण, आफूले गर्ने जुनै कुरामा पनि, तिनीहरू सधैँ केही कुरा लुकाएर राख्छन्, तिनीहरू सधैँ आफ्नै अभिमान र हैसियतको रक्षा गर्नको खातिर काम गर्छन्, र तिनीहरूले यी कुराहरूलाई प्राथमिकता दिन्छन्। तिनीहरू आफ्नै खातिर मात्रै बोल्छन् र भ्रामक तर्कहरू गर्छन्—तिनीहरूले आफ्नै लागि जे पनि गर्नेछन्। तिनीहरू हर उज्‍ज्वल कुराको पछि दौडन्छन्, र अरूलाई तिनीहरू त्यसको एउटा हिस्सा थिए भनी देखाउँछन्। वास्तवमा तिनीहरूसँग त्यसको कुनै सरोकार हुँदैन, तर तिनीहरू कहिल्यै पृष्ठभूमिमा धकेलिन चाहँदैनन्, तिनीहरू सधैँ अरू मानिसहरूले तिनीहरूलाई हेला गर्लान् भनी डराउँछन्, तिनीहरू सधैँ अरू मानिसहरूले तिनीहरू केही पनि होइनन्, तिनीहरू केही पनि गर्न असमर्थ छन्, तिनीहरूसँग कुनै सीप छैन भन्लान् भनी डराउँछन्। के यो सबै तिनीहरूको शैतानी स्वभावद्वारा निर्देशित छैन र? जब तँ यी इज्जत र हैसियत जस्ता कुराहरूलाई छोड्न सक्छस्, तब तँ अझ ढुक्‍क र स्वतन्त्र हुनेछस्; तैँले इमानदार हुने बाटोमा पाइला राखेको हुनेछस्। तर धेरैका लागि, यो कुरा हासिल गर्न सजिलो हुँदैन। उदाहरणको लागि, जब क्यामेरा देखा पर्छ, मानिसहरू तछाड-मछाड गर्दै अगाडि आइपुग्छन्; तिनीहरूलाई आफ्नो अनुहार क्यामेरामा पार्न मन पर्छ, जति धेरै कभरेज हुन्छ उति नै राम्रो ठान्छन्; तिनीहरू पर्याप्त कभरेज प्राप्त नहोला कि भनेर डराउँछन्, र यो प्राप्त गर्ने मौकाका लागि कुनै पनि मूल्य चुकाउँछन्। अनि, के यो सबै तिनीहरूको शैतानी स्वभावद्वारा निर्देशित हुँदैन र? यी तिनीहरूका शैतानी स्वभावहरू हुन्। त्यसरी तैँले कभरेज पाउँछस्—त्यसपछि के हुन्छ? मानिसहरूले तँलाई ठूलो मानिस सोच्छन्—अनि के हुन्छ? तिनीहरूले तँलाई आदर्श बनाउँछन्—अनि के हुन्छ? के यीमध्ये कुनै पनि कुराले तँसित सत्यता वास्तविकता छ भनेर प्रमाणित गर्छ त? यीमध्ये कुनै पनि कुराको मूल्य हुँदैन। जब तँ यी कुराहरूलाई जित्‍न सक्छस्—जब तँ तीप्रति उदासीन हुन्छस्, र अबउप्रान्त तँ ती कुराहरूलाई महत्त्वपूर्ण मान्‍न छोड्छस्, जब इज्‍जत, घमण्ड, हैसियत, मानिसहरूको प्रशंसाले, अबउप्रान्त तेरा विचार र व्यवहार नियन्त्रण गर्न छोड्छन्, र अझ बढी तैँले आफ्नो कर्तव्य कसरी निर्वाह गर्छस् भन्‍ने कुरालाई नियन्त्रण गर्न छोड्छन्—तब तेरो कर्तव्य प्रदर्शन अझ प्रभावकारी र अझ शुद्ध हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले खुलासा गर्नुभएको कुरा देखेर, मैले बुझेँ कि मानिसहरूको क्षमता जतिसुकै भए पनि, उनीहरू सबै अरूको मनमा बस्न चाहन्छन् र अरूले आफूलाई हेपेको चाहँदैनन्। ममा भकभकाउने समस्या थियो र म मानिसहरूले मलाई हेपेको चाहन्नथेँ। मेरो बोली प्रस्ट नभएकोले, मेरो सङ्गतिको क्रममा मैले के भनेको भनेर ब्रदर-सिस्टरहरूले सोध्दा, म उनीहरूले मलाई हेपिरहेका छन् भन्ने सोच्थेँ। यसले मलाई हीनता महसुस गरायो, र म यतिसम्म नकारात्मक भएँ कि मलाई आफ्नो कर्तव्य निर्वाह गर्न समेत मन लाग्न छोड्यो। मैले आफ्नो अभिमानलाई धेरै ख्याल गरेछु! सानैदेखि, मेरो परिवारले सिकाएको कुरा र विद्यालयको शिक्षाको कारण, “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्ने शैतानी विषहरूले मेरो हृदयमा जरा गाढेका थिए। यी कुराले गर्दा मैले मानिसहरूलाई अभिमान चाहिन्छ र उनीहरू अरूको हेपाइमा पर्नु हुँदैन भन्ने गलत विश्वास गरेँ। जब म गैरविश्‍वासीहरूसँग अन्तरक्रिया गर्थेँ, तिनीहरू मेरो भकभकाइका कारण मलाई हेरेर हाँस्थे। अरूबाट हेपिन नपरोस् भन्नका लागि, जरुरी पर्दा बाहेक म घरबाट निस्किन्नथेँ वा बोल्दिनथेँ। बोलिहाले पनि, म दुई-चार शब्द मात्र बोल्थेँ, वा केवल मुस्कुराउँथे र टाउको हल्लाउँथे। ब्रदर-सिस्टरहरूसँग अन्तरक्रिया गर्दा यदि म भकभकाउन थालेँ भने, म मनमनै अन्दाज लगाउँथेँ, र सोच्थेँ, “उनीहरूले मेरो बारेमा के सोच्नेछन्? उनीहरूले मेरो बारेमा के भन्नेछन्?” म सधैँ मलाई सबैले हेप्छन् भन्ने सोच्थेँ, र म ठूलो पीडा र दबाबमा जिइरहेकी थिएँ। परमेश्‍वरका वचनहरू खाँदा र पिउँदा, मैले केही बोध र बुझाइ प्राप्त गरेँ, तर म, यदि सङ्गति गर्दा म भकभकाएँ भने, ब्रदर-सिस्टरहरूले मलाई हेप्नेछन् भनेर डराउँथेँ, त्यसैले म सङ्गति गर्दिनथेँ। साथै, कुनै समझ नदेखाई, मैले परमेश्‍वरसँग मेरो भकभकाउने समस्या हटाइदिनुहोस् भनी माग गरेँ, र आफ्नो कर्तव्यबाट पन्छिन चाहेँ। ब्रदर-सिस्टरहरूलाई कठिनाइ आइपर्दा, म सङ्गति गरेर तिनलाई समाधान गर्न मद्दत गर्दिनथेँ; मैले एउटा सृजित प्राणीले गर्नुपर्ने कर्तव्यहरू पूरा गरेकी थिइनँ। मसँग कुनै पनि समझ थिएन; म परमेश्‍वरको विरोध र उहाँविरुद्ध विद्रोह गरिरहेकी थिएँ। अरूले मलाई उच्च ठाने पनि, र मैले चमकदार ख्याति पाए पनि, त्यसले के नै हुन्थ्यो र? यसले मेरो जीवन स्वभावमा परिवर्तन ल्याउने थिएन, र कामकुराले मेरो अभिमानमा कस्तो असर पार्ला भन्ने चिन्ता मात्र थप्थ्यो, जसले मलाई परमेश्‍वरबाट झन् टाढा पुर्‍याउँथ्यो। अन्त्यमा, परमेश्‍वरले मलाई तिरस्कार गर्नुहुनेथियो र हटाउनुहुनेथियो। आफ्नो अभिमानलाई जोगाउँदा मलाई यति ठूलो हानि हुन्छ भन्ने बुझेपछि, मैले अब ब्रदर-सिस्टरहरूले मेरो बारेमा के सोच्छन् भन्ने कुरालाई वास्ता गर्न छोडेँ। मैले कसरी आफ्नो कर्तव्य राम्रोसँग निर्वाह गर्ने भन्नेबारे मात्र सोचेँ।

एक दिन, मैले परमेश्‍वरका वचनहरूको एउटा खण्ड पढेँ: “मानिसहरूले समाधान गर्न नसक्‍ने केही समस्याहरू छन्। उदाहरणका लागि, तँसँग अरूसँग कुरा गर्दा नर्भस हुने प्रवृत्ति हुन सक्छ; जब तैँले परिस्थितिहरू सामना गर्छस्, तब तँसँग आफ्नै विचार र दृष्टिकोणहरू हुन सक्छन् तर तिनलाई स्पष्ट रूपमा व्यक्त गर्न सक्दैनस्। धेरै मानिसहरू उपस्थित हुँदा तँ निकै नर्भस हुन्छस्; तैँले अस्पष्ट रूपमा बोल्छस् र तेरो मुख काँप्छ। कतिपय मानिसहरू त भकभक समेत गर्छन्; अरूका हकमा, यदि विपरीत लिङ्गी सदस्यहरू उपस्थित छन् भने, तिनीहरूको कुरा झनै बुझ्‍न सकिँदैन, र के भन्‍ने वा के गर्ने भन्‍ने तिनीहरूलाई बस थाहा नै हुँदैन। के यसलाई जित्न सजिलो छ? (छैन।) कम्तीमा पनि छोटो अवधिमा, तँलाई यो कमजोरीलाई जित्न सजिलो हुँदैन किनभने यो तेरो जन्मजात अवस्थाको भाग हो। यदि कैयौँ महिना अभ्यास गरेपछि पनि तँ अझै पनि नर्भस हुन्छस् भने, त्यो नर्भसपन दबाबमा परिणत हुनेछ, जसले तँलाई बोल्न, मानिसहरूलाई भेट्न, भेलाहरूमा सहभागी हुन, वा प्रवचनहरू दिन डर मान्‍ने बनाएर नकारात्मक रूपमा असर गर्नेछ, र यी डरहरूले तँलाई ध्वस्त पार्नेछन्। … त्यसकारण, यदि तैँले छोटो अवधिमा यो खराबी, यो कमजोरीलाई जित्न सक्छस् भने, जित्। यदि यसलाई जित्न गाह्रो छ भने, यसको झमेला नलिई, यसविरुद्ध सङ्घर्ष नगर्, र आफूलाई चुनौती नदे। अवश्य नै, यदि तँ यसलाई जित्न सक्दैनस् भने, तँलाई नकारात्मक महसुस हुनु हुँदैन। तैँले आफ्नो जीवनकालमा यसलाई कहिल्यै जित्न नसके पनि, परमेश्‍वरले तँलाई निन्दा गर्नुहुनेछैन, किनभने यो तेरो भ्रष्ट स्वभाव होइन। मञ्चमा बोल्ने तेरो डर, तेरो नर्भसपन र डर—यी प्रकटीकरणहरूले तेरो भ्रष्ट स्वभाव प्रतिबिम्बित गर्दैनन्; ती जन्मजात भए पनि वा जीवनमा पछि वातावरणले पैदा गरेका भए पनि, बढीमा, ती तेरो मानवताको खराबी, कमजोरी हुन्। यदि तँ यसलाई दीर्घकालमा, वा आफ्नो जीवनकालमा समेत परिवर्तन गर्न सक्दैनस् भने, यसमा एकोहोरो भई नबस्, तँलाई बन्धनमा पार्न नदे, न त तँ यसको कारण नकारात्मक नै बन्नुहुन्छ, किनभने यो तेरो भ्रष्ट स्वभाव होइन; यसलाई परिवर्तन गर्ने प्रयास गर्नु वा यसविरुद्ध सङ्घर्ष गर्नुको कुनै अर्थ हुँदैन। यदि तँ यसलाई परिवर्तन गर्न सक्दैनस् भने, यसलाई स्वीकार गर्, अस्तित्वमा रहन दे, र यसलाई सही रूपमा लिई, किनभने तँ यो खराबी, यो कमजोरीसँग सह-अस्तित्वमा रहन सक्छस्—तँसँग यो हुनुले परमेश्‍वरलाई पछ्याउने र आफ्नो कर्तव्य पूरा गर्ने तेरो कार्यमा असर गर्दैन। तैँले सत्यतालाई स्वीकार गर्न र आफ्नो क्षमताले भ्याए अनुसार आफ्नो कर्तव्य पूरा गर्न सके सम्म, तैँले अझै पनि मुक्ति पाउन सक्छस्; यसले तेरो सत्यताको स्वीकारमा असर गर्दैन र तेरो मुक्ति प्राप्तिमा असर गर्दैन। त्यसकारण, तँ प्रायजसो तेरो मानवताको निश्‍चित खराबी वा कमजोरीको बन्धनमा पर्नु हुँदैन, न त तँ प्रायजसो नकारात्मक र निरुत्साहित नै हुनुपर्छ, न त तैँले आफ्नो कर्तव्य त्याग्‍नुपर्छ र मुक्ति पाउने मौका गुमाउँदै, सत्यता पछ्याउन समेत त्याग्‍नुपर्छ। यो पटक्‍कै सार्थक हुँदैन; मूर्ख र अज्ञानी व्यक्तिले त्यही गर्नेथियो” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। म ठ्याक्कै परमेश्‍वरका वचनले भनेजस्तै थिएँ। जीवनभरि, मेरो भकभकाउने समस्याले गर्दा, म वरिपरि धेरै मानिसहरू हुँदा सधैँ आत्तिन्थेँ, जसले गर्दा म भकभकाउन थाल्थेँ। जब मानिसहरूले मलाई हेप्थे, यसले मेरो आत्म-सम्मानमा चोट पुर्‍याउँथ्यो, र म आफ्नै उपायहरू लगाएर आफ्नो भकभकाउने बानी परिवर्तन गर्न चाहन्थेँ। तर कुराहरू मैले चाहेजस्तो भएनन्, जसले गर्दा म झन्-झन् नकारात्मक बन्दै गएँ, र अन्त्यमा म आफ्नो कर्तव्य निर्वाह गर्न समेत चाहन्नथेँ। मैले परमेश्‍वरले मेरो भकभकाउने समस्या सुल्झाउन मद्दत गर्नुभएन भनेर गुनासो समेत गरेँ। अब, मैले बुझेँ कि मेरो भकभकाउने समस्या जन्मजात हो, र म यसलाई चाहेर मात्र जित्न सक्दिनँ। भकभकाउनु चिन्ताको विषय होइन; यो कुनै भ्रष्ट स्वभाव होइन र यसले मेरो सत्यताको पछ्याइमा कुनै हस्तक्षेप गर्दैन। यो केवल ममा भएको एउटा कमजोरी हो, र मैले यसलाई सही रूपमा हेरुन्जेल केही फरक पर्दैन। यदि ब्रदर-सिस्टरहरूले मैले भनेको कुरा बुझेनन् र सुझाव दिए भने, मैले यसलाई शान्तपूर्वक सामना गर्नुपर्छ र ती शब्दहरू फेरि दोहोर्‍याउनुपर्छ वा अलि बिस्तारै बोल्नुपर्छ। मेरो भकभकाउने समस्याले मलाई यति नकारात्मक बनाउनु हुँदैन कि मैले आफ्नो कर्तव्य नै निर्वाह नगरूँ। सङ्क्षेपमा, मैले आफ्नो कमजोरीको बारेमा चिन्ता लिनु पर्दैन। यदि म यसलाई जित्न सक्छु भने म जित्नेछु, र यदि सक्दिनँ भने, मैले आफ्नो समस्यालाई शान्तपूर्वक सामना गर्नुपर्छ, र मैले जसरी गर्नुपर्ने हो त्यसरी नै सङ्गति गर्न र आफ्नो कर्तव्य निर्वाह गर्न जारी राख्नुपर्छ। भकभकाउने कुराले बाँधिनु आवश्यक छैन। विगतमा, म आफ्नो कमजोरीलाई सही रूपमा हेर्न सक्दिनथेँ। मलाई मेरो भकभकाउने समस्याले गर्दा म बेकम्मा र धर्तीको बोझ हुँ, म आफ्नो कर्तव्य निर्वाह गर्न सक्दिनँ, र परमेश्‍वरले मजस्तो व्यक्तिलाई चाहनुहुन्न भन्ने लाग्थ्यो। तर यतिका समय, मण्डलीले मेरो भकभकाइका कारण मलाई कर्तव्य निर्वाह गर्ने अधिकारबाट कहिल्यै वञ्चित गरेन। मैले नै यो कमजोरीलाई सही रूपमा हेर्न सकिनँ, र सधैँ यसको विरुद्ध सङ्घर्ष गरिरहेँ। यसलाई जित्न नसकेपछि, म नकारात्मक बनेँ र मैले गुनासो गरेँ। वास्तवमा, जब मैले जानीजानी आफ्नो भकभकाउने बानी परिवर्तन गरिनँ र अलि बिस्तारै बोलेँ, तब ब्रदर-सिस्टरहरूले मेरो कुरा बुझ्न सके र मैले सामान्य रूपमा आफ्नो कर्तव्य निर्वाह गर्न सकेँ। यो मैले कल्पना गरेजस्तो, भकभकाउने समस्याले गर्दा मैले कर्तव्य निर्वाह गर्न नसकेको बिलकुलै थिएन। जीवनभर, म सधैँ आफ्नो भकभकाउने समस्याबाट प्रभावित भएकी थिएँ। मेरा सहपाठीहरूले मलाई गिज्याए र मेरो परिवारले मलाई मन पराएन। मलाई बेवास्ता र भेदभाव मात्र गरियो, र म निकै कम आत्म-सम्मानका साथ जिएँ। तर, मैले परमेश्‍वरमा विश्वास गर्न थालेपछि, परमेश्‍वरले ब्रदर-सिस्टरलाई प्रयोग गरेर मलाई मद्दत गर्नुभयो र हौसला दिनुभयो, र म नकारात्मक र पीडामा हुँदा आफ्ना वचनहरू प्रयोग गरेर मलाई मार्गदर्शन गर्नुभयो, जसले मलाई यो नकारात्मकताबाट बाहिर निस्कन मद्दत गर्‍यो। अब मैले अनुभवबाट गहिरो रूपमा बुझेँ कि मानिसलाई सबैभन्दा बढी प्रेम गर्ने परमेश्‍वर नै हुनुहुन्छ। तर मैले सधैँ परमेश्‍वरबारे गुनासो गरेकी र उहाँलाई गलत बुझेकी थिएँ; म उहाँप्रति धेरै ऋणी थिएँ। यो सोचेर, मैले परमेश्‍वरसामु आई प्रार्थना गरेँ, “हे परमेश्‍वर! तपाईँका वचनहरूबाट मैले बुझेँ कि कुनै कमजोरी हुनु चिन्ताको विषय होइन, न त यो हुँदैमा मैले आफ्नो कर्तव्य निर्वाह गर्न नसक्ने नै हो। म शान्त मानसिकताका साथ आफ्नो कमजोरीलाई हेर्न, तपाईँका योजनाबद्ध कार्य र बन्दोबस्तहरूप्रति समर्पित हुन, र तपाईँलाई सन्तुष्ट पार्नका लागि आफ्नो कर्तव्य राम्रोसँग निर्वाह गर्न तयार छु।”

एक दिन, मेरो उपासनाको समयमा, मैले परमेश्‍वरका वचनका दुइटा खण्ड पढेँ: “श्रेष्ठ वरदान वा प्रतिभा नपछ्या, र आफ्नो क्षमता वा जन्मजात गुणलाई परिवर्तन गर्ने प्रयास नगर्, बरु, आफ्नो जन्मजात अवस्थाहरू—जस्तै क्षमता, सक्षमता, र जन्मजात गुण—अन्तर्गत परमेश्‍वरका मागहरू अनुसार आफ्नो कर्तव्य पूरा गर्ने, र परमेश्‍वरले माग गर्नुभएका कुराहरू अनुसार हरेक कुरा गर्ने प्रयास गर्। परमेश्‍वरले तेरो सक्षमता वा क्षमता बाहिरका कुराहरू माग गर्नुहुन्न—तैँले आफ्ना लागि कामकुराहरू कठिन बनाउनु पनि हुँदैन। तँ आफूले बुझेको र हासिल गर्न सक्‍ने कुराका आधारमा मात्रै सक्दो गर्छस्, र आफ्ना अवस्थाहरूले जे कुरालाई अनुमति दिन्छ त्यही अनुसार अभ्यास गर्छस् भने पनि ठीकै हुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। “यदि तेरो मानवताको समझ सामान्य छ भने, तैँले आफ्ना खराबी र कमी कमजोरीहरूलाई सही तरिकाले सामना गर्नुपर्छ; तैँले तिनलाई मानिलिनुपर्छ र स्वीकार गर्नुपर्छ। यो तेरा लागि फाइदाजनक हुन्छ। तिनलाई स्वीकार गर्नुको अर्थ तिनको बन्धनमा पर्नु होइन, न त तिनका कारण प्रायजसो नकारात्मक बन्‍नु नै हो, बरु यसको अर्थ तँ भ्रष्ट मानवजातिको साधारण सदस्य मात्र होस्, तँसँग आफ्नै कमीकमजोरी र खराबीहरू छन्, तँसँग घमण्ड गर्ने केही कुरा छैन, मानिसहरूलाई तिनीहरूको कर्तव्य पूरा गर्न उत्थान गर्ने परमेश्‍वर नै हुनुहुन्छ, र परमेश्‍वरले तिनीहरूमा आफ्नो वचन र जीवन ढाल्ने अभिप्राय राख्‍नुहुन्छ, जसले तिनीहरूलाई मुक्ति हासिल गर्ने र शैतानको प्रभावबाट उम्कने तुल्याउँछ—यो पूर्ण रूपमा परमेश्‍वरले मानिसहरूलाई उत्थान गरिरहनु भएको हो भन्‍ने कुरालाई पहिचान गर्नु हो। हरेकको खराबी र कमीकमजोरी हुन्छ। तैँले आफ्ना कमीकमजोरी र खराबीहरूलाई आफूसँग सह-अस्तित्वमा रहन दिनुपर्छ; ती कुराहरूबाट जोगिने वा तिनलाई ढाकछोप गर्ने नगर्, र तिनका कारण बारम्बार भित्री रूपमा दमन महसुस नगर् वा सधैँ आफू निकृष्ट छु भन्‍ने समेत महसुस नगर्। तँ निकृष्ट छैनस्; यदि तँ आफ्नो सारा हृदय, सारा शक्ति, र सारा मनले, अनि आफ्नो क्षमताले सके जति, आफ्नो कर्तव्य पूरा गर्न सक्छस्, र तँसँग निष्कपट हृदय छ भने, तँ परमेश्‍वरको अघि सुन जस्तै बहुमूल्य हुन्छस्। यदि तँ आफ्नो कर्तव्य पूरा गर्दा मूल्य चुकाउन सक्दैनस् र तँमा बफादारीको कमी छ भने, तेरा जन्मजात अवस्थाहरू औसत व्यक्तिको भन्दा असल भए पनि, तँ परमेश्‍वरको अघि बहुमूल्य छैनस्, तँ एउटा बालुवाको कणको मूल्य जति समेत छैनस्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेपछि सबै कुरा प्रस्ट भयो। हरेक व्यक्तिमा कमजोरी र खोटहरू हुन्छन्। कमजोरी हुनु कुनै समस्या होइन, र व्यक्तिले यसलाई छोड्न र सही रूपमा हेर्न सिक्नुपर्छ। मेरो भकभकाउने समस्या परमेश्‍वरद्वारा नियोजन गरिएको थियो, र मैले सधैँ यसलाई बदल्न खोजेर आफैलाई गाह्रो बनाउनु हुँदैन। मसँग शुद्ध र इमानदार हृदय हुनु र मसँग भएका सबै कुरा आफ्नो कर्तव्य राम्रोसँग निर्वाह गर्नमा लगाउनु नै मेरो लागि पर्याप्त थियो। विगतमा, यदि म बोल्ने बेलामा भकभकाएँ भने, ब्रदर-सिस्टरहरूले मलाई हेप्नेछन् भनेर मलाई सधैँ डर लाग्थ्यो, त्यसैले म परमेश्‍वरले यो भकभकाउने समस्या हटाइदिनुहोस् भन्ने चाहन्थेँ। अब, मैले परमेश्‍वरका योजनाबद्ध कार्य र बन्दोबस्तहरूप्रति समर्पित हुनुपर्ने र आफ्नो कमजोरीलाई सही रूपमा हेर्नुपर्ने थियो। मैले पहिले सुनेको एउटी सिस्टरको अनुभव सम्झेँ। उनमा मेरोभन्दा गम्भीर भकभकाउने समस्या थियो, बोल्दा उनी सधैँ भक भक गर्थिन्, र उनले के भनिरहेकी छिन् भनेर बुझ्न गाह्रो हुन्थ्यो। त्यतिबेला, एउटा मण्डलीले चिनियाँ कम्युनिस्ट पार्टीको गिरफ्तारी भोगिरहेको थियो, र त्यसको सबै काम ठप्प थियो। ब्रदर-सिस्टरहरूले त्यहाँ जाने आँट गरेनन्, तर ती सिस्टरले अघि सरेर मण्डलीलाई सघाउन जाने स्वयंसेवी भूमिका खेलिन्। कतिपय मानिसहरूले सोचे, “उनले प्रस्ट बोल्न समेत सक्दिनन्, के उनले साँच्चै उनीहरूलाई सघाउन सक्छिन् त?” तर, ती सिस्टर आफ्नो भकभकाउने समस्याद्वारा बाँधिइनन्। जब उनी मण्डलीमा पुगिन्, उनले अगुवालाई अवस्थाबारे जानकारी दिन लगाइन्। उनले सबै ब्रदर-सिस्टरहरू डरमा जिइरहेका देखिन्, र उनले एक-एक गरी उनीहरूसँग सङ्गति गरिन्। ती सिस्टरले धेरै प्रस्ट नबोलेकी देखेर, अगुवाले आफैँ अग्रसर भएर सङ्गतिमा भाग लिनुभयो। ती सिस्टरले कामको विस्तृत जाँच र सुपरिवेक्षण गर्दा, अगुवा र कामदारहरूमा बोझको बोध विकास भयो, र ब्रदर-सिस्टरहरूले सामान्य रूपमा आफ्ना कर्तव्य निर्वाह गर्न थाले। ती सिस्टर बोल्ने बेलामा भकभकाए पनि, उनी यसद्वारा बाँधिइनन् र उनले आफ्नो कर्तव्यमा नतिजा निकाल्न सकिन्। मैले पनि ती सिस्टर जस्तै भएर निष्कपट हृदयले आफ्नो कर्तव्य निर्वाह गर्नुपर्छ। यसो गरियो भने, परमेश्‍वरको मार्गदर्शन प्राप्त गर्न सजिलो हुनेछ। यो बुझेपछि, मैले आफूमा एउटा कमजोरी छ भन्दैमा डराउनु हुँदैन भनेर थाहा पाएँ। यसलाई सही रूपमा सामना गर्नु र मेरो क्षमताले जे हासिल गर्न सकिन्छ त्यसअनुसार आफ्नो सक्दो प्रयास गर्नु चाहिँ महत्त्वपूर्ण थियो।

अहिले, मैले काम कार्यान्वयन गर्दा र ब्रदर-सिस्टरहरूको स्थिति समाधान गर्न उनीहरूसँग सङ्गति गर्दा, म अब आफ्नो भकभकाइद्वारा बाँधिएकी हुँदिनँ। मैले जसको समस्या पत्ता लगाए पनि, म आवश्यक पर्दा उनीहरूलाई काटछाँट गर्छु वा उचित हुँदा मद्दत गर्न सङ्गति गर्छु, र म आफ्नै अनुभवका आधारमा उनीहरूका समस्याहरू समाधान गर्न परमेश्‍वरका सान्दर्भिक वचनहरू खोज्छु। साथै, परमेश्‍वरका वचनहरू पढेर मैले जति बुझाइ प्राप्त गरेकी छु, म त्यति नै बाँड्छु। कहिलेकाहीँ, म व्यग्र हुन्छु र भकभकाउन थाल्छु, त्यसैले म हृदयमा चुपचाप परमेश्‍वरलाई प्रार्थना गर्छु, र आफ्नो अभिमानद्वारा नबाँधिन मलाई मार्गदर्शन गर्नुहोस् भनेर उहाँलाई अनुरोध गर्छु। त्यसपछि, म अलि बिस्तारै बोल्छु ताकि ब्रदर-सिस्टरहरूले बुझून्, र मैले कामलाई प्रस्ट रूपमा कार्यान्वयन गर्न सकूँ। जब ब्रदर-सिस्टरहरूले ममा भकभकाउने समस्या भएको देख्छन्, उनीहरूले मैले कल्पना गरेजस्तो मलाई हेप्दैनन्, र उनीहरू आफूले मेरो सङ्गतिबाट केही मार्ग भेटाएको छु भनेर समेत भन्छन्। कहिलेकाहीँ, माथिल्लो तहका अगुवाले मेरो कामको जाँच गर्दा, म आत्तिन्छु र भकभकाउन थाल्छु, तर म यो खोटलाई शान्तपूर्वक सामना गर्छु र बोल्दा मेरो आत्तिने बानी हराउँछ।

यतिका वर्ष, म सधैँ आफ्नो भकभकाउने समस्याले ग्रस्त थिएँ। मैले असाध्यै हीन र दबिएको महसुस गरेकी थिएँ। यो यात्राभरि, मैले गहिरो रूपमा बुझेँ कि कुनै व्यक्तिले राम्रो बोलेको देखिन्छ कि देखिँदैन भन्ने कुरालाई परमेश्‍वरले महत्त्व दिनुहुन्न। उहाँ त हामीसँग शुद्ध र इमानदार हृदय होस् भन्ने चाहनुहुन्छ। बाहिरी रूपमा जे-जस्ता कमजोरीहरू भए पनि, जबसम्म व्यक्तिले आफ्नो कर्तव्य निर्वाह गर्नमा आफ्नो सर्वस्व लगाउँछ, ऊ परमेश्‍वरको अभिप्रायअनुरुप हुन्छ। जसरी परमेश्‍वरका वचनहरूले भन्छन्: “हरेकको खराबी र कमीकमजोरी हुन्छ। तैँले आफ्ना कमीकमजोरी र खराबीहरूलाई आफूसँग सह-अस्तित्वमा रहन दिनुपर्छ; ती कुराहरूबाट जोगिने वा तिनलाई ढाकछोप गर्ने नगर्, र तिनका कारण बारम्बार भित्री रूपमा दमन महसुस नगर् वा सधैँ आफू निकृष्ट छु भन्‍ने समेत महसुस नगर्। तँ निकृष्ट छैनस्; यदि तँ आफ्नो सारा हृदय, सारा शक्ति, र सारा मनले, अनि आफ्नो क्षमताले सके जति, आफ्नो कर्तव्य पूरा गर्न सक्छस्, र तँसँग निष्कपट हृदय छ भने, तँ परमेश्‍वरको अघि सुन जस्तै बहुमूल्य हुन्छस्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))।


१९. मैले देखेँ कि मेरा शब्दहरूका पछाडि सधैँ अशुद्धताहरू हुन्थे

स्याओ फान, चीन

म मण्डलीमा मलजल गर्ने कामको सुपरिवेक्षण गर्थेँ। तीन महिनाभन्दा बढी समय बितिसक्दा पनि, मलजल गर्ने व्यक्तिहरूको संवर्धन गर्ने काम अझै सुस्त गतिमा अघि बढिरहेको थियो। मेरो सहकर्मी ब्रदर वाङ लेइले मलाई प्रायजसो यस विषयमा खोजी र चिन्तन गर्न सम्झाउँथे, तर हरेक पटक तिनले त्यसो भन्दा, म आफ्नो हृदयमा केही प्रतिरोध महसुस गर्थेँ, र सोच्थेँ कि म अल्छी भएको छैनँ, र मलजल गर्ने व्यक्तिहरूका समस्याहरू समाधान गर्न मैले कडा मिहिनेत गरिरहेको छु। म अचम्म मान्थेँ, “तिनीहरूको प्रगति किन सधैँ यति सुस्त भएको होला? यसको कारण के हुन सक्छ, मलाई थाहा छैन। मलाई लाग्छ, तिनीहरूको क्षमता कमजोर भएर, र तिनीहरूका भ्रष्ट स्वभावहरू अति गम्भीर भएर यस्तो भएको हो।” त्यसैले हरेक पटक ब्रदर वाङ लेइले मलाई कामको सारांश निकाल्न सम्झाउँदा, मेरो मनोवृत्ति यस्तै हुन्थ्यो। मलाई मैले धेरै काम गरिसकेकोले मैले चिन्तन गर्नु आवश्यक छैन भन्ने लाग्थ्यो। तर त्यसपछि मैले सोचेँ, “यति लामो समय बितिसक्दा पनि, मानिसहरूलाई संवर्धन गर्ने कामबाट अझै कुनै नतिजा आइरहेको छैन, र मलजल गर्ने व्यक्तिहरूको प्रगति अझै सुस्त छ। अगुवा र सुपरिवेक्षकहरूले पक्कै पनि यो हेरिरहेका छन्, र यदि मैले निश्चित समस्याहरूको सारांश निकाल्न सकिनँ भने, तिनीहरूले मेरो बारेमा के सोच्नेछन्? के तिनीहरूले म पूर्ण रूपमा संवेदनहीन छु, म आफ्नो कर्तव्यमा प्रभावहीन छु र म आत्मचिन्तन समेत गर्दिनँ भन्ने सोच्नेछन्? तर मलाई मेरा समस्याहरू के हुन् भनेर वास्तवमै थाहा छैन। म अग्रसर भएर समस्याहरूबारे कुरा गर्न र आफूले कठिनाइहरूको सामना गर्दै आएको र अघि बढ्ने मार्ग खोज्न चाहेको भनेर भन्न सक्थेँ। यसरी, अगुवाहरूले मेरो काटछाँट त गर्नेछैनन् नै, उल्टै मलाई इमानदार ठान्नेछन्, र मेरो काममा समस्याहरू आउँदा, म तिनलाई लुकाउँदिनँ बरु अग्रसर भएर सहायता खोज्छु, र तिनीहरूले म सत्यता खोजी गर्ने व्यक्ति हुँ भन्ने सोच्नेछन्।” यस्तो सोच्दा मलाई निकै खुसी लाग्यो, र मैले मेरा समस्याहरू समाधान गर्ने अचुक उपाय फेला पारेँ जस्तो लाग्यो। त्यसैले मैले कामको रिपोर्टमा मेरा कठिनाइहरू लेखेँ र अन्त्यमा यो कुरा विशेष रूपमा थपेँ, “म निरन्तर खोजी गर्नेछु; मलाई आशा छ, यदि तपाईँले कुनै समस्या भेट्टाउनुभयो भने मलाई बताउनुहुनेछ र औँल्याउनुहुनेछ।” रिपोर्ट बुझाएपछि, म दङ्ग परेँ।

एक दिन, वाङ लेइले भने, “मलजल गर्ने व्यक्तिहरूको संवर्धन गर्ने तपाईँको काममा किन कुनै नतिजा आएको छैन भनेर अगुवाहरूले पत्र पठाउनुभएको छ।” केही दिनअघि मात्र, मैले मेरो कार्य रिपोर्टमा अगुवाहरूसँग सहायता मागेको थिएँ, र अगुवाहरूले वाङ लेइलाई मेरो अवस्था बुझ्न भनेकाले, सायद तिनीहरूले मलाई समस्याहरू पहिचान गर्न सहायता गर्ने प्रयास गरिरहेका होलान् भनेर मैले सोचेँ। तर पछि, मैले सोचेँ, “मेरो अवस्था बुझ्न अगुवाहरूले यसो गरिरहेका छन्। के तिनीहरूले मेरो कर्तव्यमा साँच्चै समस्याहरू छन् भन्ने ठानेर मेरो छानबिन गर्न थालेका हुन्? मैले यति लामो समयदेखि कुनै नतिजाविना कर्तव्य निर्वाह गर्दै आएको छु; तिनीहरूले के पत्ता लगाउनेछन् भनेर कसलाई के थाहा! यदि तिनीहरूले ममा धेरै समस्याहरू भएको वा मेरो कर्तव्यमा केही गम्भीर मुद्दाहरू भएको पाए भने, के तिनीहरूले मलाई काटछाँट गर्नेछन्? के तिनीहरूले मेरो क्षमता कमजोर छ र म वास्तविक काम गर्न सक्दिनँ भन्ने सोचेर मलाई बर्खास्त गर्नेछन्? त्यो त अति नै लाजमर्दो हुनेछ!” मनमा यस्ता विचारहरू आउँदा, ममा त्रासको लहर चल्यो, “कुरा यहाँसम्म पुग्ला भनेर मैले सोचेकै थिइनँ। के यो आफ्नै चिहान खन्नुजस्तो भएन र? यसमा मैले के गर्नुपर्छ?” मैले जे गरे पनि, म शान्त हुनै सकिनँ। राती, वाङ लेइले किबोर्डमा टक-टक थिचेको सुन्दा, मैले सोचेँ, “तिनले मेरा कतिवटा समस्याबारे रिपोर्ट गरिरहेका होलान्? अगुवाहरूले मेरो बारेमा के सोच्नेछन्?” मलाई केही बेचैनी भयो, र मैले काममा ध्यान केन्द्रित गर्नै सकिनँ। त्यसैले मैले परमेश्‍वरसामु आएर प्रार्थना गरेँ, “हे परमेश्‍वर, म यो अवस्थाले मेरो स्थितिलाई नराम्ररी असर गरेको पाउँछु, र यहाँ मैले सिक्नुपर्ने पाठ के हो मलाई थाहा छैन। कृपया मलाई यस विषयमा सत्यता खोजी गर्न र मेरो भ्रष्ट स्वभाव जान्न मार्गदर्शन गर्नुहोस्।”

भोलिपल्ट बिहान, नास्ता गरेपछि, मैले परमेश्‍वरका वचनहरू पढ्न थालेँ र आफ्नो स्थितिबारे चिन्तन गरेँ। मैले परमेश्‍वरका वचनहरू पढेँ: “यदि परमेश्‍वरको घरले तँलाई सुपरिवेक्षण, अवलोकन, र बुझ्ने प्रयास गर्नुलाई तैँले स्विकार्न सक्छस् भने, त्यो गजबको कुरा हो। यसले तँलाई आफ्नो कर्तव्य पूरा गर्नमा, मानक पूरा गर्ने गरी कर्तव्य पूरा गर्न र परमेश्‍वरका अभिप्रायहरू पुरा गर्न सक्षम हुनमा मदत गर्छ। यसबाट तँलाई फाइदा र सहयोग पुग्छ, यसमा कुनै पनि घाटा छैन। तैँले एक पटक यो सिद्धान्त बुझिसकेपछि, अगुवा, कामदार, र परमेश्‍वरका चुनिएका मानिसहरूको सुपरिवेक्षणप्रति तँमा प्रतिरोध वा सावधानीको भावना हटिसकेको हुनुपर्ने होइन र? कहिलेकाहीँ कसैले तँलाई बुझ्ने प्रयास गर्दा, अवलोकन गर्दा, र तेरो कामलाई सुपरिवेक्षण गर्दा पनि, यो तैँले मनमा लिनुपर्ने कुरा होइन। म किन यसो भन्दै छु? किनभने अहिलेका तेरा कामहरू, तैँले निभाउने कर्तव्य, र तैँले गर्ने कुनै पनि काम कुनै एक व्यक्तिको निजी मामला वा व्यक्तिगत जागिर होइन; ती परमेश्‍वरको घरको कामसँग सम्‍बन्धित हुन्छन् र परमेश्‍वरको कामको एउटा पाटोसँग जोडिएका हुन्छन्। त्यसकारण, जब कसैले तँसँग खुला हृदयले कुरा गर्ने र यस दौरान तेरो अवस्था कस्तो छ भनेर पत्ता लगाउने कोसिस गर्दै तँलाई थोरै सुपरिवेक्षण गर्छ वा नियालेर हेर्छ, वा तँलाई गहिराइमा बुझ्ने प्रयास गर्छ, अनि कहिलेकाहीँ तिनीहरूको मनोवृत्ति केही कठोर भएको बेला तिनीहरूले तँलाई अलि काटछाँट गर्छन्, अनुशासनमा राख्छन्, र हप्काउँछन्, तब यो सबै परमेश्‍वरको घरको कामप्रतिको तिनीहरूको कर्तव्यनिष्ठ र जिम्मेवार मनोवृत्तिकै कारणले गर्दा हो। तैँले कुनै नकारात्मक विचारहरू बोक्नु हुँदैन, र नकारात्मक भावनाले प्रतिक्रिया दिनु हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनहरू पढेपछि, मैले के बुझेँ भने जब परमेश्‍वरको घरले कामको सुपरिवेक्षण र छानबिन गर्छ, यो मानिसहरूलाई विचलनहरू सच्याउन र आफ्नो कर्तव्य राम्ररी निर्वाह गर्न मद्दत गर्नका लागि हो, र मैले कुनै पनि प्रतिरोध वा सतर्कताको भावना राख्नु हुँदैन, किनकि यो परमेश्‍वरका अभिप्रायहरूअनुरूप छैन। मैले सोचेँ, यस अवधिमा म हरेक दिन आफ्नो कर्तव्यमा व्यस्त भइरहेको भए पनि, र भेलाहरूमा ब्रदर-सिस्टरहरूसँग प्रायजसो सङ्गति गरिरहेको भए पनि, अन्त्यमा, मैले कुनै राम्रो नतिजा हासिल गरेको थिइनँ। मेरो काममा पक्कै पनि धेरै समस्याहरू थिए जुन मलाई थाहा थिएन, र यदि मैले समयमै यी कुराहरू पहिचान र समाधान गरिनँ भने, तिनले काममा ढिलाइ गरिरहने थिए। जब अगुवाहरूले मेरो कर्तव्यमा रहेका समस्याहरूबारे ब्रदर-सिस्टरहरूसँग सोधपुछ गरे, यो मलाई ती समस्याका कारणहरू पत्ता लगाउन मद्दत गर्नका लागि थियो, र यो मेरो काम र जीवन प्रवेश दुवैका लागि फाइदाजनक हुने थियो। मैले इज्जत जाने डरले प्रतिरोध र सतर्कताको स्थितिमा जिउनु हुँदैनथ्यो, वा आफ्ना समस्याहरू आफैँले उठाएकोमा पछुताउनु पनि हुँदैनथ्यो। मैले मेरा ब्रदर-सिस्टरहरूको सुपरिवेक्षण स्वीकार गर्नुपर्थ्यो, र तिनीहरूले जुनसुकै समस्या औँल्याए पनि, मसँग इमानदार हृदय र सत्यता स्वीकार गर्ने मनोवृत्ति हुनुपर्थ्यो। यो नै परमेश्‍वरका अभिप्रायहरू अनुरूप हुन्छ। यस्तो सोच्दा, मैले केही छुटकारा महसुस गरेँ।

त्यसपछि, मैले निरन्तर खोजी गरेँ, र आफैँलाई सोधेँ, “म मेरो कर्तव्यमा किन कुनै नतिजा आइरहेको छैन भन्ने कारण स्पष्ट रूपमा पत्ता लगाउन चाहन्थेँ, तर अगुवाहरूले वास्तवमै मेरो कामको छानबिन गर्दा, म किन यति संवेदनशील भएँ र मेरो मन किन अनियन्त्रित भयो?” चिन्तन गरेपछि, मैले म वास्तवमै छली भएको रहेछु भन्ने महसुस गरेँ। मैले परमेश्‍वरका वचनहरू पढेँ: “शैतानद्वारा भ्रष्ट तुल्याइएकाले, सारा मानवजाति शैतानी स्वभावमा जिउँछन्। शैतानले जस्तै, मानिसहरूले पनि हरेक पक्षमा आफ्‍नो भेष बदल्ने र आफूलाई राम्रो देखाउने गर्छन्, र सबै मामलामा छल र खेलमा भर पर्छन्। तिनीहरूले छल र खेलको सहारा नलिने कुनै कुरा हुँदैन। कतिपय मानिसहरूले त किनमेलजस्ता आम क्रियाकलापहरूमा समेत छली खेल खेल्छन्। उदाहरणका लागि, तिनीहरूले सबैभन्दा फेसनको लुगा किनेका हुन सक्छन्, तर—तिनीहरूलाई त्यो साह्रै मन परे पनि—दाजुभाइ-दिदीबहिनीहरूले तिनीहरूको कुरा काट्लान् र तिनीहरूलाई सतही भन्लान् भन्‍ने डरले मण्डलीमा त्यो लगाउने आँट गर्दैनन्। त्यसकारण तिनीहरू बस त्यो लुगा अरूले नदेख्‍ने गरी लगाउँछन्। यो कस्तो खालको व्यवहार हो? यो छली र ठगी स्वभावको प्रकटीकरण हो। किन कसैले फेसनमा रहेको लुगा किन्‍ने, तर आफ्‍ना दाजुभाइ-दिदीबहिनीहरूको अगाडि लगाउने आँट नगर्ने गर्छ? उसलाई हृदयमा, फेसनमा भएका कुराहरू मन पर्छ, र ऊ गैरविश्‍वासीहरूले जस्तै संसारका प्रचलनहरू पछ्याउँछ। उसलाई दाजुभाइ-दिदीबहिनीहरूले उसलाई छर्लङ्ग देख्लान्, ऊ कति सतही छन्, र ऊ सम्माननीय र सीधा व्यक्ति होइन भनेर बुझ्लान् भन्‍ने डर हुन्छ। ऊ हृदयमा, फेसनमा रहेका कुराहरूनै पछ्याउँछ र ती कुराहरू त्याग्‍न उसलाई गाह्रो हुन्छ, त्यसकारण उसले घरमा मात्रै त्यस्तो लुगा लगाउँछ र दाजुभाइ-दिदीबहिनीहरूले उसलाई देख्‍लान् भनेर डराउँछ। यदि उसलाई मनपर्ने कुराहरू पूर्ति हुन सक्दैनन् भने, किन उसले ती कुरा त्याग्‍न सक्दैन? के उसलाई शैतानी स्वभावले नियन्त्रण गरिरहेको छैन र? उसले शब्द र धर्मसिद्धान्तहरू निरन्तर बोलिरहेको हुन्छ, र ऊ सत्यता बुझ्‍नेजस्तो देखिन्छ, तैपनि उसले सत्यता अभ्यास भने गर्नै सक्दैन यो शैतानी स्वभावअनुसार जिउने व्यक्ति हो। यदि कुनै व्यक्ति बोलीवचन र व्यवहारमा सधैँ कपटी हुन्छ भने, यदि उसले अरूलाई आफ्‍नो वास्तविकता देख्न दिँदैन भने, र यदि उसले अरूसामु सधैँ भक्त व्यक्तिको छवि प्रस्तुत गर्छ भने, त्यस्तो व्यक्ति र फरिसीका बीचमा के भिन्‍नता हुन्छ? ऊ वेश्याको जीवन जिउन चाहन्छ, तर सतीत्वको छवि पनि निर्माण गरिरहेको हुन्छ। उसले झिलिमिली लुगा सार्वजनिक रूपमा लगाउन सक्दैन भन्‍ने उसलाई राम्ररी थाहा थियो, तैपनि किन उसले त्यो किन्यो त? के त्यो पैसाको नाश भएन र? यो त उसलाई त्यस्तो कुरा मनपर्ने हुनाले र उसको मन त्यस्तै लुगामा बसेको हुनाले, उसलाई त्यो किन्‍नुपर्छ भन्‍ने लागेको हो। तर किनिसकेपछि, बाहिर जाँदा उसले त्यो लगाउन सक्दैन। केही वर्ष बितेपछि, उसलाई त्यो किनेकोमा पछुतो हुन्छ, र अचानक यस्तो महसुस हुन्छ: ‘मैले त्यस्तो काम गर्नेगरी कसरी त्यति मूर्ख र घृणास्पद भएँ?’ उसलाई आफैले गरेको कामप्रति आफैलाई समेत घृणा जाग्छ। तर उसले आफ्‍नो व्यवहार नियन्त्रण गर्न सक्दैन, किनभने उसले आफूलाई मनपर्ने र आफूले पछ्याउने कुराहरू त्याग्‍न सक्दैन। त्यसकारण, उसले आफूलाई सन्तुष्ट पार्न दुईजिब्रे युक्ति र जालझेल प्रयोग गर्छ। यदि उसले यस्तो सानो मामलामा समेत छली स्वभाव प्रकट गर्छ भने, के ठूलो कुरामा उसले सत्यता अभ्यास गर्न सक्ला त? यो असम्‍भव हुनेछ। प्रस्टै छ, छली हुनु उसको प्रकृति हो, र छलीपन नै उसको मुख्य कमजोरी हो” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूबाट मैले के बुझेँ भने, जब मानिसहरू छली स्वभावमा जिउँछन्, तिनीहरूले आफ्ना बोली र व्यवहारमा परमेश्‍वरको छानबिन स्वीकार गर्न सक्दैनन्, बरु, तिनीहरू अरूका अगाडि एउटा तरिकाले र पछाडि अर्को तरिकाले व्यवहार गर्छन्। तिनीहरू आफ्नो भेष बदल्न निरन्तर युक्तिहरू प्रयोग गर्छन्, जसले गर्दा अरूलाई सत्यता देख्न गाह्रो हुन्छ। साँचो अर्थमा छली व्यक्ति हुनु भनेको यही हो। मैले पहिलेको कुरा सम्झेँ, जब म कामको रिपोर्ट गर्दै थिएँ। मलाई साँच्चै मानिसहरूको संवर्धन गर्ने कुरामा ममा कुनै समस्या छ भन्ने लाग्दैनथ्यो, र मलाई मैले धेरै काम गरेको छु भन्ने लाग्थ्यो, र मेरो सहकर्मी ब्रदरले मेरा विचलनहरूको सारांश निकाल्न सम्झाउँदा पनि, मैले आत्मचिन्तन गर्ने सोचिनँ। तर नतिजाहरू खराब छन् भन्ने तथ्य पहिले नै प्रस्ट देखिन्थ्यो, त्यसैले यदि मैले यसका कारणहरू पत्ता लगाउन सकिनँ भने, अगुवा र सुपरिवेक्षकले मेरो बारेमा के सोच्नेछन्? आफ्नो इज्जत जोगाउन, मैले जानाजान मलाई कठिनाइहरू आइपरेका छन् र म समाधान खोज्न चाहन्छु भनेर भनेँ। यद्यपि म आफूले भनेका कुरामा निष्कपट जस्तो देखिन्थेँ, मानौँ ममा कामप्रति बोझको ठूलो भावना थियो, तर वास्तवमा, ममा समस्या समाधान गर्न सत्यता खोजी गर्ने कुनै अभिप्राय थिएन, र म अरूलाई देखाउनका लागि मात्र बाहिरी आवरण ओढिरहेको थिएँ, ताकि अगुवाहरूले मलाई खोजी गर्ने ठूलो इच्छा भएको र इमानदार व्यक्तिको रूपमा हेरून्। तर जब अगुवाहरूले मेरो कर्तव्यमा रहेका विचलन र समस्याहरूको साँच्चिकै छानबिन गरे, तब म प्रकट भएँ। मलाई ममा गम्भीर समस्याहरू खुलासा हुनेछन्, र अगुवाहरूले मेरो क्षमता कमजोर छ, ममा कार्य सामर्थ्यको कमी छ भन्ने सोच्नेछन्, वा तिनीहरूले मलाई बर्खास्त समेत गर्नेछन् भन्ने डर लाग्यो, त्यसैले म प्रतिरोधको भावनामा जिएँ, र मैले समस्याहरूमा मार्गदर्शन खोजेकोमा पछुताएँ, यहाँसम्म कि समस्याहरू रिपोर्ट गर्नु भनेको आफ्नै चिहान खन्नु हो भन्ने सोचेँ। समस्याहरूबारे मैले गरेको खोजी तिनलाई समाधान गर्नका लागि नभई, अगुवाहरूका हृदयमा मेरो हैसियत र छवि कायम राख्नका लागि थियो भनेर मैले देखेँ। के म अरूलाई झुक्याउने र छल गर्ने प्रयास मात्र गरिरहेको थिइनँ र? परमेश्‍वरले खुलासा गर्नुभएको कुरा साँच्चिकै यही थियो—दोहोरो चरित्र हुनु, र वेश्याको जीवन जिउन चाहनु, तर आफ्नो कुमारत्वको स्मारक पनि बनाइयोस् भन्ने चाहनु। मैले पहिलेका फरिसीहरूबारे सोचेँ। यद्यपि तिनीहरू निकै भक्तिपरायण देखिन्थे, र मसीहको आगमनको चाहना गरेजस्तो देखिन्थे, तर जब प्रभु येशू वास्तवमै काम गर्न आउनुभयो, उहाँले जतिसुकै आश्चर्यकर्महरू गर्नुभएको वा जतिसुकै सत्यताहरू व्यक्त गर्नुभएको भए पनि, तिनीहरूले तीमध्ये कुनै पनि स्वीकार गरेनन्। तिनीहरूले आफ्नो हैसियत र रोजीरोटी जोगाउन प्रभु येशूको प्रतिरोध गर्ने र उहाँलाई दोषी ठहराउने कामसमेत गरे। तिनीहरू परमेश्‍वरको आगमनको चाहनामा भक्तिपरायण देखिएका थिए, तर वास्तवमा, तिनीहरू मानिसहरूलाई बहकाउने प्रयास मात्र गरिरहेका थिए, र तिनीहरू पाखण्डी बाहेक केही थिएनन्। मेरो व्यवहार फरिसीहरूको भन्दा कसरी फरक थियो र?

एक बिहान मेरो उपासनाको समयमा, मैले परमेश्‍वरका वचनहरूको एउटा वाक्य सम्झेँ: “तिनीहरू आफ्ना गोप्य उद्देश्यहरू पूरा गर्नका निम्ति एउटा काम गर्दा अर्को काम गरेको नाटक गर्छन्।” मलाई यो मेरो स्थितिसँग नजिकबाट मेल खान्छ जस्तो लाग्यो, त्यसैले मैले पढ्नका लागि परमेश्‍वरका वचनहरूको यो खण्ड भेट्टाएँ। सर्वशक्तिमान्‌ परमेश्‍वर भन्‍नुहुन्छ: “दुष्टताको मूल विशेषता के हो? त्यो के हो भने तिनीहरूका शब्दहरू अत्यन्तै मिठा सुनिन्छन्, साथै बाहिरबाट हेर्दा सबथोक सही देखिन्छन्। कुनै समस्या देखिँदैन, र हरेक कोणबाट कामकुराहरू निकै राम्रा देखिन्छन्। जब तिनीहरू केही गर्छन्, तँ तिनीहरूले कुनै विशेष माध्यमहरू प्रयोग गरेको देख्दैनस्, अनि बाहिरबाट हेर्दा कमजोरी वा खोटको कुनै सङ्केत हुँदैन, तैपनि तिनीहरू आफ्नो लक्ष्य हासिल गर्छन्। तिनीहरू अत्यन्तै गोप्य तरिकाले कामकुरा गर्छन्। ख्रीष्टविरोधीहरूले यसरी नै मानिसहरूलाई भ्रममा पार्छन्। यस्ता मानिस र मामलाहरू खुट्ट्याउन सबैभन्दा गाह्रो हुन्छ। कतिपय मानिस प्रायः सही कुराहरू भन्छन्, कर्णप्रिय बहानाहरू बनाउँछन्, अनि मानिसहरूको आँखामा छारो हाल्न मानव स्नेहअनुरूपका निश्चित धर्मसिद्धान्त, भनाइ, वा कार्यहरू प्रयोग गर्छन्। तिनीहरू आफ्ना गोप्य उद्देश्यहरू पूरा गर्नका निम्ति एउटा काम गर्दा अर्को काम गरेको नाटक गर्छन्। यो दुष्टता हो, तर धेरैजसो मानिस यी व्यवहारहरूलाई छलीपन ठान्छन्। मानिसहरूले दुष्टतालाई सीमित मात्रामा बुझेका र विश्लेषण गरेका हुन्छन्। वास्तवमा, छलीपनलाई भन्दा दुष्टतालाई खुट्ट्याउन धेरै गाह्रो हुन्छ किनकि त्यो बढी गोप्य हुन्छ, अनि त्यसका विधि र कार्यहरू बढी परिष्कृत हुन्छन्। यदि कुनै व्यक्तिमा छली स्वभाव छ भने, सामान्यतया अरूले ऊसँग कुरा गरेको दुई-तीन दिनमै उसको छलीपन पत्ता लगाउन सक्छन्, वा तिनीहरूले त्यस व्यक्तिका कार्य र शब्दहरूमा उसको छली स्वभावको प्रकटीकरण देख्न सक्छन्। तर, मानौँ त्यो व्यक्ति दुष्ट छ: यो केही दिनमै खुट्ट्याउन सकिँदैन, किनकि छोटो अवधिमा कुनै ठूला घटना वा विशेष परिस्थिति नआई, उसले बोलेको सुनेर मात्र कुनै पनि कुरा खुट्ट्याउन सजिलो हुँदैन। ऊ सधैँ सही कुराहरू भन्ने र गर्ने गर्छ, अनि एकपछि अर्को सही धर्मसिद्धान्त प्रस्तुत गर्छ। ऊसँग केही दिन अन्तरक्रिया गरेपछि, तँलाई यो व्यक्ति निकै राम्रो छ, उसले कामकुरा त्याग्न र आफूलाई समर्पित गर्न सक्छ, उसमा आत्मिक बुझाइ छ, परमेश्‍वरलाई प्रेम गर्ने हृदय छ, र उसको कार्यशैलीमा विवेक र समझ दुवै छ भन्ने लाग्ला। तर उसले केही मामला सम्हालेपछि, तैँले उसका बोली र व्यवहारमा अति धेरै कुरा, अति धेरै शैतानी अभिप्रायहरू मिसिएका रहेछन् भन्ने देख्छस्। तँलाई यो व्यक्ति इमानदार नभई छली हो—दुष्ट कुरा हो भन्ने महसुस हुन्छ। ऊ बारम्बार सत्यतासँग मिल्दो र मानव स्नेहसहितका सही शब्द र मिठा वाक्यांशहरू प्रयोग गरेर मानिसहरूसँग अन्तरक्रिया गर्छ। एकातिर, ऊ आफूलाई स्थापित गर्छ, र अर्कोतिर, अरूलाई भ्रममा पारेर मानिसहरूमाझ प्रतिष्ठा र हैसियत प्राप्त गर्छ। यस्ता व्यक्तिहरू अत्यन्तै भ्रामक हुन्छन्, अनि तिनीहरूले शक्ति र हैसियत प्राप्त गरेपछि धेरै मानिसलाई भ्रममा पार्न र हानि पुऱ्याउन सक्छन्। दुष्ट स्वभावका मानिसहरू अत्यन्तै खतरनाक हुन्छन्। के तिमीहरूका वरपर त्यस्ता कुनै मानिसहरू छन्? के तिमीहरू आफै त्यस्ता छौ? (हजुर।) त्यसोभए त्यो कति गम्भीर हो? कुनै सत्यता सिद्धान्तविना बोल्नु र कार्य गर्नु, कार्य गर्न पूर्णतया आफ्नो दुष्ट प्रकृतिमा भर पर्नु, अरूले तँलाई छर्लङ्गै बुझ्न वा चिन्न नसकून्, र तेरो मानवता र हैसियतलाई सम्मान र प्रशंसाले हेरून् भनेर सधैँ अरूलाई भ्रममा पार्ने चाह राख्नु र खोल ओडेर जिउनु—यो दुष्टता हो” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रण गर्छन्)। परमेश्‍वरले खुलासा गर्नुहुन्छ कि दुष्ट स्वभाव भएका मानिसहरू अत्यन्तै गोप्य तरिकाले बोल्छन् र काम गर्छन्। तिनीहरूले सही कुरा बोलेको जस्तो देखिन्छ, र तिनीहरूका कामहरू त्रुटिरहित देखिन्छन्, तर यो सबैका पछाडि, तिनीहरूले दुष्ट अभिप्रायहरू लुकाएका हुन्छन् र तिनीहरू निरन्तर आफ्नो ख्याति र हैसियतमा केन्द्रित हुन्छन्। अरूको प्रशंसा पाउन, तिनीहरूले चापलुसीपूर्ण शब्दहरू र सही कार्यहरू प्रयोग गरेर मानिसहरूलाई भ्रममा पार्छन्, अरूको मनमा आफ्नो राम्रो छवि स्थापित गर्छन्, साथै अरूलाई आफ्ना दुर्भावनापूर्ण अभिप्रायहरू पत्ता लगाउनबाट रोक्छन्। यो साँच्चै दुष्टता हो! गहिरो चिन्तन गर्दा, के मैले ठीक यस्तै व्यवहार गरिरहेको थिइनँ र? म स्पष्ट रूपमा मेरा समस्याहरू समाधान गर्न सत्यता खोजिरहेको थिइनँ, तर म धेरै विनम्र छु र ममा खोजी गर्ने ठूलो चाहना छ जस्तो व्यवहार गर्थेँ; यसमा मेरो उद्देश्य मेरा समस्याहरू ढाकछोप गर्नु मात्र थिएन, अरूको मनमा सत्यता पछ्याउने व्यक्तिको रूपमा आफ्नो राम्रो छवि स्थापित गर्नु पनि थियो। मानिसहरूलाई संवर्धन गर्ने कामले कुनै नतिजा दिइरहेको छैन, मलजल गर्ने व्यक्तिहरूले धेरै प्रगति गरेका छैनन्, र यी कुराहरू सबैले देख्ने गरी छर्लङ्ग छन् भन्ने कुरा मलाई थाहा थियो। यदि मैले ममा रहेका समस्याहरूको सारांश निकालिनँ र तीबारे चिन्तन गरिनँ भने, सबैले मेरो बारेमा के सोच्नेछन्? के तिनीहरूले मेरो कर्तव्यमा कुनै नतिजा नआउँदा पनि मैले आत्मचिन्तन गरिनँ भन्नेछन्? के तिनीहरूले म सत्यता पछ्याउँदिनँ र म पूर्ण रूपमा संवेदनहीन छु भन्ने सोच्नेछन्? यस्तो अवस्थामा, म आफैँ अग्रसर भएर बोल्नु बेस हुन्छ। यसो गर्दा, कामले कुनै नतिजा नदिएको कारण तिनीहरूमा मेरो बारेमा नकारात्मक छाप पर्नेछैन, र सायद तिनीहरूले मलाई इमानदार व्यक्ति समेत ठान्नेछन्। मेरो बोलीमा मेरा आफ्नै षड्यन्त्रकारी मनसायहरू गाँसिएका थिए। मैले सत्यताको देखावटी खोजीलाई प्रयोग गरेर अगुवाहरूको हृदयमा आफ्नो राम्रो छवि स्थापित गर्ने प्रयास गरेको थिएँ। मैले मेरो प्रकृति साँच्चै दुष्ट रहेछ भन्ने देखेँ। परमेश्‍वरले भन्नुभएको जस्तै: “कतिपय मानिस प्रायः सही कुराहरू भन्छन्, कर्णप्रिय बहानाहरू बनाउँछन्, अनि मानिसहरूको आँखामा छारो हाल्न मानव स्नेहअनुरूपका निश्चित धर्मसिद्धान्त, भनाइ, वा कार्यहरू प्रयोग गर्छन्। तिनीहरू आफ्ना गोप्य उद्देश्यहरू पूरा गर्नका निम्ति एउटा काम गर्दा अर्को काम गरेको नाटक गर्छन्। यो दुष्टता हो।” वास्तवमा, मैले केही समयदेखि मेरो कर्तव्यमा कुनै नतिजा प्राप्त गरेको थिइनँ, त्यसैले यो समाधान गर्न मैले आत्मचिन्तन गर्नु र सत्यता खोजी गर्नु आवश्यक थियो। यो मण्डलीको काम र मेरो आफ्नै जीवन प्रवेश दुवैका लागि फाइदाजनक हुने थियो। तर म मेरो काममा आएका बाधाहरूबारे चिन्तित वा व्याकुल थिइनँ, बरु मेरो मन इज्जत गुमाउनबाट कसरी बच्ने भन्ने विचारहरूले भरिएको थियो, र मण्डलीको काम र सत्यताको खोजीसँग सम्बन्धित मामलाहरूमा समेत, म बेइमानीपूर्वक व्यवहार गरिरहेको र छली भइरहेको थिएँ। यसले गर्दा परमेश्‍वरले साँच्चिकै मलाई तिरस्कार गर्नुभएको थियो।

पछि, जब म कामबाट फुर्सद पाउँथेँ, म आफ्नो स्थितिबारे चिन्तन गरिहाल्थेँ। आफूलाई आचरणमा ढाल्दा, व्यक्तिले सबै कुरामा परमेश्‍वरको छानबिन स्वीकार गर्नुपर्छ, र उसका सबै गतिविधि र कार्यहरू परमेश्‍वरसामु ल्याइनुपर्छ भनेर उहाँले सङ्गति गर्नुभएको मलाई याद आयो। त्यसैले म यस सम्बन्धमा परमेश्‍वरका वचनहरू खोज्न हतारिएँ। मैले परमेश्‍वरका वचनहरू पढेँ: “परमेश्‍वरको विश्‍वासी हुनु भनेको तैँले गर्ने सबै कुरा उहाँको सामु ल्याउनु र उहाँको जाँचको अधीनमा राख्नु हो। … आज, परमेश्‍वरको छानबिन स्वीकार गर्न नसक्नेहरू सबैले उहाँको स्वीकृति प्राप्त गर्न सक्दैनन्, र देहधारी परमेश्‍वरलाई नचिन्नेहरू सिद्ध पारिन सक्दैनन्। तैँले गर्ने सबै कामहरूलाई हेर्, र त्यो परमेश्‍वरको सामु ल्याउन सकिन्छ कि सकिँदैन सो हेर्। यदि तैँले गरेका सबै कुराहरू परमेश्‍वरको अगि ल्याउन सकिँदैन भने त्यसले तँ दुष्कर्म गर्ने व्यक्ति होस् भन्‍ने देखाउँछ। के दुष्कर्मीहरूलाई सिद्ध बनाउन सकिन्छ? तैँले गर्ने सबै कुरा, प्रत्येक कार्य, प्रत्येक अभिप्राय, र प्रत्येक प्रतिक्रिया परमेश्‍वरसामु ल्याइनुपर्छ। यसको अर्थ तेरो दैनिक आत्मिक जीवन—प्रार्थना गर्नु, परमेश्‍वरको नजिक आउनु, परमेश्‍वरका वचनहरू खानु-पिउनु, तेरा ब्रदर-सिस्टरहरूसित सङ्गति गर्नु र मण्डली जीवन जिउनुदेखि—अरूसँगको सहकार्यमा गरिएको तेरो सेवासम्म, सबै कुरालाई परमेश्‍वरको छानबिनका निम्ति उहाँसामु ल्याइनुपर्छ। यो यस्तो अभ्यास हो जसले तँलाई जीवनमा वृद्धि हासिल गर्न मद्दत गर्दछ। परमेश्‍वरको जाँच स्वीकार्ने प्रक्रिया शुद्धीकरणको प्रक्रिया हो। तँ जति धेरै परमेश्‍वरको जाँचलाई स्वीकार गर्न सक्छस्, त्यति नै बढी तँ शुद्ध हुन्छस् र त्यति धेरै तँ परमेश्‍वरका अभिप्रायहरू अनुसारको हुन्छस्, तँ अनैतिक कार्यमा आकर्षित हुनेछैनस्, र तेरो हृदय उहाँको उपस्थितिमा रहनेछ। तैँले उहाँको जाँचलाई जति धेरै स्वीकार गर्छस्, शैतानको अपमान र देहको विरुद्धमा विद्रोह गर्ने तेरो क्षमता त्यति नै बढी हुन्छ। यसैले परमेश्‍वरको जाँचलाई स्वीकार गर्नु भनेको मानिसहरूले अनुसरण गर्नुपर्ने अभ्यास हो। चाहे तैँले जेसुकै गरे पनि, तैँले आफ्ना दाजुभाइ-दिदीबहिनीहरूसित सङ्गति गर्दा समेत आफ्ना कार्यहरू परमेश्‍वरको सामु ल्याउन र उहाँको जाँच खोज्न र स्वयम् परमेश्‍वरप्रति समर्पित हुन सक्छस्; यसले तैँले अभ्यास गर्ने कुरालाई अझै सटीक बनाउँछ। तैँले गर्ने सबै कुराहरू परमेश्‍वरको सामु ल्याइस् र परमेश्‍वरको जाँचलाई स्वीकार गरिस् भने मात्र तँ त्यो व्यक्ति हुन सक्छस्, जो परमेश्‍वरको उपस्थितिमा जिउँछ” (वचन, खण्ड १। परमेश्‍वरको देखापराइ र काम। परमेश्‍वरले उहाँका अभिप्रायअनुसार हुनेहरूलाई सिद्ध बनाउनुहुन्छ)। परमेश्‍वरका वचनहरू पढेपछि, मैले के बुझेँ भने यदि कुनै व्यक्तिले सबै कुरामा परमेश्‍वरको छानबिन स्वीकार गर्छ, उसका कार्य र गतिविधिहरूमा कुनै लुकाउने काम वा झूट छैन, र उसले यी कुराहरू परमेश्‍वरसामु ल्याउन सक्छ भने, त्यो व्यक्ति ज्योतिमा जिउँछ, र ऊ साँच्चै इमानदार व्यक्ति हो, र त्यस्ता मानिसहरूले परमेश्‍वरको अनुमोदन पाउन सक्छन्। तर यदि कुनै व्यक्तिले परमेश्‍वरको छानबिन स्वीकार गर्न सक्दैन, तर यसको सट्टा निरन्तर छल र जालझेलमा लाग्छ भने, परमेश्‍वरका नजरमा त्यस्ता मानिसहरू साँच्चै दुष्ट र तिरस्कार्य हुन्छन्। मैले परमेश्‍वरका वचनहरूबाट एउटा अभ्यासको मार्ग पनि फेला पारेँ। मानिसहरूको संवर्धन गर्ने काम लामो समयदेखि नतिजाविहीन भइसकेको थियो, र यसले मलजलको कामको प्रगतिलाई असर गर्न थालिसकेको थियो। यदि मैले धोका दिन र कुराहरू लुकाउन जारी राखेँ भने, यी समस्याहरू समाधान हुने थिएनन्, मलजल गर्ने व्यक्तिहरूले आफ्नो कर्तव्यमा कुनै प्रगति गर्ने थिएनन्, साथै तिनीहरूले नयाँ विश्‍वासीहरूलाई राम्ररी मलजल गर्न र तिनीहरूलाई साँचो मार्गमा छिट्टै जग बसाल्न सक्षम बनाउन सक्ने थिएनन्, अनि यसले मलजलको काममा अझ ठूलो नोक्सानी निम्त्याउने थियो। अगुवाहरूले मलाई आफ्नो कर्तव्य राम्ररी निर्वाह गर्न मद्दत गर्नका लागि मेरो काममा भएका समस्या र विचलनहरूको छानबिन गरिरहेका थिए। तिनीहरूले जुनसुकै समस्याहरू औँल्याए पनि, मैले आफ्नो अभिमान वा हैसियतलाई ख्याल गर्नु हुँदैनथ्यो, र मैले परमेश्‍वरको छानबिन स्वीकार गर्नुपर्थ्यो र इमानदार व्यक्ति बन्नुपर्थ्यो। मैले आफ्नो काममा रहेका समस्याहरूका सम्बन्धमा गम्भीरतापूर्वक आत्मचिन्तन गर्नुपर्थ्यो, मेरा विचलनहरू तुरुन्तै सच्याउनुपर्थ्यो, र आफ्नो कर्तव्य राम्ररी निर्वाह गर्नुपर्थ्यो।

केही दिनपछि, मैले अगुवाबाट एउटा पत्र पाएँ, र म अझै अलिक आत्तिएको थिएँ, किनकि अगुवाले मेरो कर्तव्यमा गम्भीर समस्याहरू पत्ता लगाएकी हुन सक्छिन्, र उनले मलाई काटछाँट गर्नेछिन् भनेर म चिन्तित थिएँ। मैले मौन रूपमा परमेश्‍वरलाई प्रार्थना गरेँ, र भनेँ कि अगुवाले जस्तोसुकै समस्याहरू औँल्याए पनि, म अबदेखि आफ्नो अभिमानलाई ख्याल गर्दिनँ, र म अब उप्रान्त प्रतिरोधी हुँदिनँ वा लुकाउने काममा लाग्दिनँ, र मैले स्वीकार गर्नुपर्छ र राम्रोसँग आत्मचिन्तन गर्नुपर्छ। उक्त पत्र खोल्दा, मैले अगुवाले मेरो कर्तव्यमा साँच्चै समस्याहरू औँल्याएको देखेँ, तर उनले मलाई काटछाँट गरिनन्। बरु, उनले मेरो कर्तव्यमा खराब नतिजाहरू आउनुको कारणबारे चिन्तन गर्न आफ्नै अनुभवको सहारा लिएर मलाई मार्गदर्शन गरिन्। अगुवाको सङ्गति पढेपछि, मैले मेरो हालको स्थिति र समस्याहरूबारे केही बुझाइ प्राप्त गरेँ। मैले म सधैँ भ्रष्ट स्वभावमा जिइरहेको रहेछु, र मेरो काममा खराब नतिजाहरूको सामना गर्नुपर्दा, मैले आत्मचिन्तन गरिनँ बरु बहाना बनाइरहेँ भन्ने देखेँ। मैले त ब्रदर-सिस्टरहरूसँग समाधानका उपायबारे सङ्गति गर्दै आफूलाई हरेक दिन व्यस्त राखेको छु, र मैले आफ्नो तर्फबाट सक्दो प्रयास गरिसकेको छु भन्ने सोचेको थिएँ त्यसकारण, मलाई तिनीहरूको प्रगति नहुनु मेरो समस्या होइन, बरु तिनीहरूको कमजोर क्षमताका कारणले हो भन्ने लाग्थ्यो। कामले राम्रा नतिजाहरू दिइरहेको थिएन, तर आफ्नै समस्याहरूबारे चिन्तन गर्नुको साटो, मैले जिम्मेवारी पन्छाइरहेँ। म साँच्चै विद्रोही र हठी भएको थिएँ! साथै, चिन्तन गरेपछि, मैले के महसुस गरेँ भने यस अवधिमा मानिसहरूको संवर्धन गर्ने मेरो काममा साँच्चै विचलनहरू थिए। म हरेक दिन काम गर्न पाउँदा र फुर्सदमा बस्नु नपर्दा सन्तुष्ट हुन्थेँ, तर नतिजा दिने तरिकाले कसरी आफ्नो कर्तव्य निर्वाह गर्ने भनेर मैले कहिल्यै गम्भीरतापूर्वक खोजी गरिनँ। मलजल गर्ने व्यक्तिहरूलाई संवर्धन गर्दा, मैले तिनीहरूका वास्तविक समस्याहरूका आधारमा सारांश निकालिनँ र कुराकानी गरिनँ, बरु यसको सट्टा मैले सिकाइमा सोचविचारविहीन र यान्त्रिक तरिका मात्र अपनाएँ। परिणामस्वरूप, महिनौँको संवर्धनपछि पनि कुनै नतिजा आएन। मेरो काममा यति धेरै समस्या र विचलनहरू देख्दा, मैले तिनलाई चाँडो सच्याउनुपर्छ भन्ने मलाई थाहा थियो। मैले सत्यता खोजी गर्ने ढोँग गरेको बारेमा चिन्तन गर्दा, मलाई साँच्चै लज्जित र लज्जास्पद महसुस भयो! यदि मसँग साँच्चै सत्यता स्वीकार गर्ने र खोजी गर्ने हृदय भएको भए, यी समस्याहरू चाँडै पत्ता लाग्न र समाधान हुन सक्थे, र यसले ब्रदर-सिस्टरहरू, र मण्डलीको कामलाई फाइदा पुर्‍याउन सक्थ्यो। अघि बढ्दै जाँदा, म आडम्बर र अभिमानलाई पन्छाउन, सबै मामिलामा सत्यता अझ बढी खोजी गर्न, र यथार्थपरक भई आफ्नो कर्तव्य निर्वाह गर्न इच्छुक छु! परमेश्‍वरलाई धन्यवाद!


२०. सधैँ अरूको ईर्ष्या गर्ने प्रवृत्तिमाथिको चिन्तन

लु शिन, चीन

मेरी छिमेकी साओयु र म सहकर्मीका साथै मिल्ने साथी पनि हौँ। सन् २०१३ मा, हामी दुवैले एकैसाथ परमेश्‍वरको आखिरी दिनहरूको काम स्वीकार्‍यौँ, र म धेरै खुसी थिएँ। परमेश्‍वरलाई पाएपछि, हामी भेलामा सँगै सहभागी हुन थाल्यौँ। समय बित्दै जाँदा, साओयुसँग परमेश्‍वरका वचन बुझ्ने क्षमता रहेको र सत्यताबारे उनको सङ्गति ज्योतिर्मय हुने गरेको मैले देखेँ। साओयुले परमेश्‍वरका वचनबारे आफ्नो बुझाइ सङ्गति गर्दा हरेक पटक अगुवाहरूले अनुमोदन जनाउँदै टाउको हल्लाउनुहुन्थ्यो, अनि मलाई नरमाइलो लाग्न थाल्यो। अगुवाहरूले साओयुको साँच्चै सराहना गरेको जस्तो देखिन्थ्यो, त्यसैले मलाई आफूले अझ बढी मिहिनेत गर्नुपर्छ र साओयुभन्दा पछि पर्नुहुँदैन भन्ने लाग्यो। त्यसैले हरेक भेलाअघि, म घरमै परमेश्‍वरका वचनमाथि मनन गर्थेँ, तर भेलाको समयमा, मेरो सङ्गतिमा साओयुको जस्तो ज्योति हुँदैनथ्यो। मलाई सङ्कटको आभास हुन थाल्यो। पछि, हामी दुवैले समूह अगुवाको कर्तव्य सम्हाल्यौँ, र मैले के देखेँ भने मभन्दा साओयु धेरै समूहहरूको जिम्मेवारीमा थिइन्। भेलाको समयमा, अगुवाहरूले प्रायः साओयुलाई पहिले सङ्गति गर्न लगाउनुहुन्थ्यो, र म मनमनै सोच्थेँ, “अगुवाहरूले उनलाई साँच्चै महत्त्व दिएजस्तो छ, उहाँहरूले सधैँ साओयुलाई प्राथमिकता दिनुहुन्छ। हामी दुवैले परमेश्‍वरको आखिरी दिनहरूको काम एकै समयमा स्वीकारेका हौँ, अनि मभन्दा धेरै समूहको जिम्मेवारी किन उनलाई दिइयो? के उनी साँच्चै मभन्दा राम्रो छिन् त? के उनको आस्था मेरोभन्दा बलियो छ?” मलाई साह्रै रिस उठ्यो, म चिन्ताग्रस्त भएँ, र मलाई अनौठो गरी केही गुमाएको जस्तो महसुस भयो। विगतमा, म आफूले नबुझेका जुनसुकै कुरा साओयुसँग छलफल गर्थेँ, तर अब म उनीकहाँ जान छाडेँ। उनलाई बारम्बार प्रश्नहरू सोध्दा म उनीभन्दा कमसल देखिन्छु भन्ने मलाई लाग्यो। कहिलेकाहीँ साओयुलाई देख्दा म तर्किएर हिँड्थेँ, र हामी पहिलेको जस्तो नजिक भएनौँ। पछि, मण्डलीमा अगुवाहरूको चुनाव भयो, र साओयु र म दुवै उम्मेदवार थियौँ। मलाई लाग्यो, क्षमता र सत्यताको पछ्याइको हिसाबले साओयु अगुवा बन्न निकै उपयुक्त छिन्। तर फेरि मैले सोचेँ, “हामी दुवैले एकैसाथ परमेश्‍वरमा विश्‍वास गर्न र कर्तव्य निर्वाह गर्न सुरु गरेका हौँ। म अझै समूह अगुवा मात्र हुँदा उनीचाहिँ अगुवा बनिन् भने, अरूले मलाई कसरी हेर्लान्? के उनीहरूले म उनीभन्दा कमसल छु भनेर सोच्दैनन् र?” उनलाई अगुवाका रूपमा निर्वाचित हुनबाट कसरी रोक्ने भनेर मैले सोच्न थालेँ। अरूले उनलाई भोट दिन्छन् कि दिँदैनन् भन्ने कुरा मेरो नियन्त्रणमा थिएन, तर कम्तीमा मैले उनलाई भोट नदिने निर्णय त गर्न सक्थेँ। त्यसैले मैले अर्कै व्यक्तिलाई भोट दिएँ। तर अन्तमा, साओयु नै अगुवामा निर्वाचित भइन्। मलाई केही रिस उठ्यो, र त्यो रात, म ओछ्यानमा कोल्टे फेरिरहेँ, निदाउनै सकिनँ। मैले सोचेँ, “साओयु र मैले परमेश्‍वरमा विश्‍वास गरेको समयावधि बराबर छ, तर अहिले उनी अगुवा छिन्, अनि म चाहिँ केवल समूह अगुवा मात्र छु। के यसले मलाई उनीभन्दा कमसल देखाउँदैन र?” मलाई साह्रै नरमाइलो लाग्यो।

एक पटक, म अगुवासँग उहाँको घरमा चुनावबारे कुराकानी गर्दै थिएँ। अगुवाले मेरो ईर्ष्या याद गर्नुभयो र मलाई सोध्नुभयो, “साओयु अगुवा निर्वाचित भएको देख्दा तपाईँलाई कस्तो लाग्यो? के तपाईँलाई उनको ईर्ष्या लाग्यो?” यो सुन्दा, मेरो अनुहार रातो भयो, र मैले अप्ठ्यारो मान्दै टाउको हल्लाएँ र भनेँ, “हामी यति मिल्ने साथी छौँ; मलाई कसरी उनको ईर्ष्या लाग्न सक्छ र?” घर फर्कँदा बाटामा, मैले अगुवाले भन्नुभएको कुरा सोचिरहेँ। अगुवाले म साओयुप्रति ईर्ष्या गर्छु भन्नुभएकाले, ममा यो समस्या पक्कै होला। घरनजिकै पुग्दा, मैले छिमेकीका कुकुरहरूलाई खाना दिइँदै गरेको देखेँ। दुईवटा कुकुरले खाइरहँदा, अर्को अर्स्योङ नाम गरेको कुकुरचाहिँ छेउमा उभिएर हेरिमात्र रहेको थियो। मैले छिमेकीलाई सोधेँ, “तपाईँले अर्स्योङलाई चाहिँ किन खान नदिनुभएको?” छिमेकीले भने, “यो कुकुर आज्ञाकारी छ, यसलाई खान नदिए पनि यो चुपचाप पर्खिन्छ, यसले झगडा गर्दैन वा खोस्दैन।” छिमेकीको कुरा सुन्दा, मलाई अगुवाले औँल्याउनुभएको कुरा याद आयो, र मेरो हृदयमा ठूलो पीडाबोध भयो। मैले सोचेँ, “कुकुरले समेत झगडा वा प्रतिस्पर्धा गर्दैन, तर म चाहिँ सधैँ साओयुसँग प्रतिस्पर्धा गरिरहन्छु। यसले त मलाई कुकुरभन्दा पनि गएगुज्रेको बनाउँछ।” म घर गएँ र परमेश्‍वरसामु घुँडा टेकेर प्रार्थना गरेँ, “हे परमेश्‍वर, साओयु अगुवा निर्वाचित भएको देख्दा मलाई नरमाइलो लाग्यो। अगुवाले म उनको ईर्ष्या गर्छु भन्नुभयो, तर मैले यो कुरा महसुस गर्न सकिनँ। कृपया मलाई अन्तर्दृष्टि दिनुहोस् ताकि मैले आफ्ना समस्याहरू चिन्न सकूँ।”

एक दिन, मैले परमेश्‍वरका यी वचनहरू पढेँ: “अहिले, तिमीहरू सबैले पूर्णकालीन रूपमा कर्तव्य निर्वाह गर्छौ। तिमीहरूलाई परिवार, विवाह, वा सम्पत्तिले बाधा दिने वा बाँध्‍ने गर्दैन। तिमीहरू ती कुराहरूबाट पहिले नै बाहिर निस्किसकेका छौ। तापनि, तिमीहरूको दिमाग भर्ने धारणाहरू, कल्पनाहरू, ज्ञान, र व्यक्तिगत अभिप्राय र चाहनाहरू पूराको पूरा जस्ताको तस्तै छन्। त्यसैले, प्रतिष्ठा, हैसियत, वा चम्कने अवसर समावेश हुने कुनै पनि कुराको हकमा—उदाहरणका लागि, जब तिमीहरूले परमेश्‍वरको घरले विभिन्न किसिमका प्रतिभाशाली व्यक्तिहरूलाई संवर्धन गर्ने योजना बनाउँदैछ भनी सुन्छौ—तब तिमीहरूमध्ये हरेक जना चाहनाले सकसक गर्न थाल्छौ, र नाम कमाउन र चर्चाको केन्द्रमा आउन चाहन्छौ। तिमीहरू सबै जना प्रतिष्ठा र हैसियतका लागि प्रतिस्पर्धा गर्न चाहन्छौ। तिमीहरूलाई यो व्यवहारमा संलग्न हुन लाज लाग्छ, तर तिमीहरू त्यसो नगरी बस्न आफूलाई रोक्न सक्दैनौ। चुनिएका र चर्चाको केन्द्रमा आउने मानिसहरूलाई देख्दा तिमीहरूलाई डाहा लाग्छ, घृणा लाग्छ, र तिमीहरू गुनासो गर्छौ, अनि यो अन्यायपूर्ण छ भन्ने सोच्छौ: ‘म किन अलग देखिन सक्दिनँ? अरू मानिसहरू किन सधैँ चर्चाको केन्द्रमा हुन्छन्? मेरो पालो कहिल्यै किन आउँदैन?’ तिमीहरूलाई हृदयमा रिस उठ्छ, र तिमीहरूले त्यसलाई दबाउने प्रयास गरे पनि, तिमीहरू सक्दैनौ। तिमीहरू परमेश्‍वरलाई प्रार्थना गर्छौ र तिमीहरूको स्थिति केही समयका लागि सुध्रन सक्छ, तर जब तिमीहरूले यस्तो प्रकारको परिस्थिति फेरि सामना गर्छौ, तब तिमीहरूले अझै पनि यसलाई विजय गर्न सक्दैनौ। के यो सानो कदको प्रकटीकरण होइन र? जब तिमीहरू यस्ता स्थितिहरूमा फस्छौ, तब के तिमीहरू शैतानको पासोमा परेका हुँदैनौ र? शैतानी भ्रष्ट प्रकृतिले मानिसहरूलाई यसरी नै बाँध्छ। … तैँले ख्याति, प्राप्ति, र हैसियतका लागि जति धेरै प्रतिस्पर्धा गर्छस्, तेरो हृदय त्यति नै अन्धकारमय हुनेछ। तैँले तिनका लागि जति धेरै प्रतिस्पर्धा गर्छस्, अरूप्रतिको तेरो डाहा र घृणा त्यति नै बढ्दै जानेछ। तँ तिनका लागि झन् धेरै लड्न चाहनेछस्, र जब तैँले ती कुरा प्राप्त गर्न सक्दैनस्, तब तँलाई त्यति नै धेरै घृणा महसुस हुनेछ। तँलाई जति धेरै घृणा महसुस हुन्छ, तँ भित्री रूपमा त्यति नै अन्धकारमय हुनेछस्, तेरो कर्तव्य निर्वाह त्यति नै खराब हुँदै जानेछ, र तेरो कर्तव्य निर्वाह जति खराब हुन्छ, तँलाई परमेश्‍वरको घरले त्यति नै कम प्रयोग गर्न सक्छ। यो एक-आपसमा जोडिएको दुष्चक्र हो। यदि तँ आफ्नो कर्तव्य कहिल्यै राम्ररी पूरा गर्दैनस् भने, तँलाई बिस्तारै हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। यो खण्ड पढिसकेपछि, मलाई परमेश्‍वरले सिधै मेरो स्थितिका बारेमा कुरा गरिरहनुभएको छ जस्तो लाग्यो। जब-जब आफूलाई अरूभन्दा विशेष देखाउन सकिने कुराहरू आउँथे, तब-तब म प्रतिस्पर्धा गर्न र मानिसहरूको हृदयमा स्थान बनाउन चाहन्थेँ। मैले कसरी साओयु र मैले सँगसँगै परमेश्‍वरमा विश्‍वास गर्न र सँगै भेलामा सहभागी हुन सुरु गरेका थियौँ, तर जब उनले मभन्दा राम्रोसँग परमेश्‍वरका वचन बुझेको र धेरै समूहका भेलाहरूको जिम्मेवारी लिएको देखेँ, तब अगुवाहरूले मलाईभन्दा उनलाई बढी महत्त्व दिनुभएको महसुस गरेँ, र म दुःखी भएँ अनि उनको ईर्ष्या गर्न थालेँ भन्ने कुरा सम्झेँ। विगतमा, म सधैँ साओयुसँग कामकुराहरूबारे छलफल गर्थेँ, तर जब उनी हरेक कुरामा मभन्दा राम्रो भएको देखेँ, तब म रिसाएँ, र उनलाई उप्रान्त हेर्न चाहिनँ। हामी पहिलेको जस्तो नजिक थिएनौँ। मण्डली अगुवाको चुनाव आउँदा, साओयु धेरै कुरामा मभन्दा राम्रो छिन् र अगुवाको पदका लागि निकै उपयुक्त छिन् भन्ने मलाई राम्ररी थाहा हुँदाहुँदै पनि, मलाई उनी अगुवा निर्वाचित भइन् र म चाहिँ समूह अगुवा मात्र रहिरहेँ भने, म उनीभन्दा कमसल देखिनेछु भन्ने पीर पर्‍यो, र त्यसैले मैले जानाजानी उनलाई भोट दिइनँ। पछि, जब साओयु अगुवा निर्वाचित भएको देखेँ, तब म असन्तुष्ट भएँ। म आफूलाई साओयुसँग तुलना गरिरहन्थेँ, र उनी मभन्दा राम्रो भएको देख्दा, मलाई ईर्ष्या लाग्थ्यो र रिस उठ्थ्यो। मेरो दिमाग उनलाई कसरी उछिन्न सकिन्छ भन्ने सोचले भरिएको थियो, तर उछिन्न नसक्दा, म निराश भएँ, कर्तव्य निर्वाह गर्ने मेरो जाँगर हरायो, र यसले मेरो जीवन प्रवेशमा नोक्सान पुग्यो। त्यक्षण, मैले के महसुस गरेँ भने मेरो कष्टको कारण मेरो अत्यधिक ईर्ष्या थियो। ब्रदर-सिस्टरहरूले एकअर्काका सबल र दुर्बल पक्षहरूलाई परिपूर्ति गर्दै, सँगै मिलेर राम्रोसँग कर्तव्य निर्वाह गर्न मद्दत गर्नुपर्छ, अभिमान र हैसियतका लागि ईर्ष्या गर्ने र अरूलाई पाखा लगाउने गर्नु हुँदैन। यसो गर्नुले परमेश्‍वरलाई हामीप्रति घृणा गर्ने मात्र बनाउँछ। मैले आफ्ना चाहनाहरू त्याग्न र अरूको ध्यान नखिची चुपचाप आफ्नो कर्तव्य राम्ररी निर्वाह गर्न सिक्नुपर्थ्यो। पछि, जब मलाई आफ्नो कर्तव्यबारे केही कुरा बुझ्न गाह्रो हुन्थ्यो, म आफैँ अग्रसर भएर साओयुलाई सोध्थेँ, र हामी त्यसलाई समाधान गर्न सँगै परमेश्‍वरका वचन सङ्गति गर्थ्यौं। मलाई धेरै हल्का महसुस भयो।

सन् २०१६ को एक दिन, अगुवाहरूले साओयुलाई कर्तव्य निर्वाह गर्न अर्को ठाउँमा पठाउने योजना बनाएको बताउँदै मलाई उनको मूल्याङ्कन लेख्न भन्नुभयो। पत्तै नपाई मेरो ईर्ष्या फेरि जाग्यो, र मैले मनमनै सोचेँ, “परमेश्‍वरलाई पाएदेखि, साओयु समूह अगुवाबाट मण्डली अगुवामा पदोन्नति भएकी छिन्, र अब उनलाई कर्तव्य निर्वाह गर्न अर्को ठाउँमा पठाइँदै छ, र उनले झन् धेरै मण्डलीहरूको जिम्मेवारी पाउनेछिन्। तर म चाहिँ अझै यहीँ अड्किएकी छु, अझै पनि समूह अगुवा मात्र छु। ब्रदर-सिस्टरहरूले मेरो बारेमा के सोच्लान्? के उनीहरूले म साओयुभन्दा कमसल छु, र साओयु र मबीचको खाडल धेरै ठूलो छ भन्नेछन्? यसरी हुँदैन! म उनलाई जान दिन सक्दिनँ, मैले साओयुका केही कमजोरीहरूबारे लेख्नुपर्छ ताकि अगुवाहरूले उनी त्यति सारो राम्रो छैनन् भन्ने देखून्; त्यसो भएमा, उनको पदोन्नति हुनेछैन।” यसका कारण म कयौँ दिनसम्म पिरोलिएँ र बेचैन भएँ। म सोच्दै गएँ, “मैले मूल्याङ्कन कसरी लेख्नुपर्छ त? साओयुका आफ्नै भ्रष्टता र कमजोरीहरू छन्, तर कोही पनि पूर्ण हुँदैन, र हरेक मानिसमा खोट र कमजोरीहरू हुन्छन्। यो रातारात परिवर्तन हुनु असम्भव छ। यदि मैले उनका अवगुणहरूबारे मात्र लेखेँ भने, त्यो अरूलाई अन्यायपूर्ण व्यवहार गरेको ठहरिनेछ। के यसो गर्दा मैले दुष्टता गरिरहेको हुनेछैन र? तर यदि मैले वस्तुनिष्ठ र सच्चा तरिकाले लेखेँ, र साओयुको पदोन्नति भयो भने, मलाई नरमाइलो लाग्नेछ।” मेरो यस दुविधामा, मैले आफ्नो मूल्याङ्कन बारम्बार लेख्दै र मेटाउँदै गरेँ। अन्तमा, के लेख्ने, के नलेख्ने भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर! मलाई थाहा छ तपाईँले यस क्षण मलाई छानबिन गरिरहनुभएको छ। यदि मैले यो मूल्याङ्कन आफ्नै अभिप्रायअनुसार लेखेँ र साओयुलाई अन्यत्र गएर कर्तव्य निर्वाह गर्नबाट रोकेँ भने, मैले साँच्चै दुष्टता गरेको हुनेछु। कृपया मलाई मेरो भ्रष्ट स्वभावविरुद्ध विद्रोह गर्न मद्दत गर्नुहोस् ताकि म सच्चा कुरा लेख्न सकूँ र इमानदार व्यक्ति बन्न सकूँ।” प्रार्थना गरिसकेपछि, मैले मूल्याङ्कन सच्चा तरिकाले लेखेँ। तर साओयु जाने कुरा सोच्दा, मलाई नरमाइलो लाग्यो, मेरो हृदयमा ढुङ्गाले थिचेजस्तो भयो। त्यस समयमा, म कहिलेकाहीँ साओयुले कसरी कर्तव्य निर्वाह गरिरहेकी छिन् भनेर सोध्थेँ, र उनको स्थिति खराब छ वा उनले आफ्नो कर्तव्य राम्ररी निर्वाह गरिरहेकी छैनन् भन्ने सुन्न पाउँछु कि भन्ने आशा गर्थेँ। तर हरेक पटक खबर सुन्दा, उनको स्थिति निकै राम्रो हुन्थ्यो, र म अलि निराश हुन्थेँ। एक दिन, म साओयुको घर गएँ, र मैले मनमनै सोचेँ, “साओयुलाई अन्यत्र गएर कर्तव्य निर्वाह गर्दा कष्ट सहनुपर्छ भन्ने थाहा छैन। यदि मैले उनलाई यसबारे बताएँ भने, सायद उनी जान चाहनेछैनन् होली।” त्यसैले मैले साओयुलाई भनेँ, “अन्यत्र गएर कर्तव्य निर्वाह गर्नु घरमा भएजस्तो हुँदैन। के तपाईँ साँच्चै त्यस्तो दुःखकष्ट सहन सक्नुहुन्छ? मसँग तपाईँको जस्तो दृढता छैन।” मेरो कुरा सुनेपछि, साओयुलाई कुनै असर परेन, र मैले भनेको कुराको प्रकृति र यसले ल्याउने परिणामहरूबारे म बेखबर थिएँ। एक दिन, कामबाट घर फर्केपछि, अचानक मेरो कुकुरले मलाई टोक्यो। यो अस्वाभाविक थियो। घरको कुकुरले आफ्नै मालिकलाई कहिले टोक्छ र? मलाई के महसुस भयो भने यो कुनै संयोगको घटना होइन, र पक्कै मैले केही गलत गरेकाले मलाई ताडना दिइएको हुनुपर्छ। त्यसैले मैले परमेश्‍वरलाई प्रार्थना गरेँ, “हे परमेश्‍वर! सबै कुरा तपाईँको हातमा छ। मेरो कुकुरले मलाई टोक्यो, र यो तपाईँको अनुमतिमा भएको हो। कृपया मलाई अन्तर्दृष्टि दिनुहोस् ताकि मैले आफ्नो गल्ती महसुस गर्न सकूँ। म पश्चात्ताप गर्न तत्पर छु।”

पछि, मैले संयोगवश परमेश्‍वरका वचनको एउटा खण्ड पढेँ: “मानवताको कमी हुनु भनेको के हो? यसको अर्थ नैतिकता समेत नहुनु हो। नैतिकताको कमी हुनु भनेको के हो? त्यस बहिनीको जीवन अवस्था राम्रो छ र उसको परिवार समृद्ध छ, अनि यी मानिसहरूको मनोवृत्ति कस्तो हुन्छ? के यो बस डाहा गर्ने, त्यसपछि राम्रो कामना गरेर अघि बढ्ने खालको हुन्छ? (हुँदैन।) त्यसोभए, तिनीहरूको मनोवृत्ति कस्तो हुन्छ? डाहा, रिस, द्वेष, र हृदयमा गुनासाहरू पाल्नु: ‘के ऊ यति धेरै पैसा राख्न लायक छे? मसँग किन त्यति धेरै पैसा छैन? परमेश्‍वरले किन उसलाई आशिष् दिन्छन् तर मलाई दिँदैनन्?’ त्यो बहिनी धनी र समृद्ध छे, त्यसकारण तिनीहरूले सराहना वा शुभकामनाको एउटा शब्द पनि नबोली मनमा डाहा र घृणा अनुभूति गर्छन्। यसले सबैभन्दा आधारभूत नैतिकता समेत पूर्ण रूपमा नभएको सङ्केत गर्छ। … तिनीहरू अरूको भलाइ सोच्दैनन्; कसैले राम्रो गरिरहेको वा तिनीहरूभन्दा राम्रो भएको देख्दा, तिनीहरू डाहा र घृणाले भरिन्छन्। परमेश्‍वरमाथिको अरू कसैको आस्था जति नै दह्रिलो भए पनि, यदि त्यो व्यक्ति तिनीहरूभन्दा असल छ भने, तिनीहरू त्यो कुरा पटक्‍कै मान्दैनन्। तिनीहरूमा पूर्ण रूपमा मानवताको कमी हुन्छ, र तिनीहरू आशिष् वा आत्मोन्नतिको एउटा शब्द समेत बोल्न असमर्थ हुन्छन्। तिनीहरू किन त्यस्ता शब्दहरू बोल्न सक्दैनन्? किनभने तिनीहरूको मानवता अत्यन्तै दुष्ट हुन्छ! तिनीहरूले बोल्न नचाहने, वा तिनीहरूसँग सही शब्दहरूको कमी हुने होइन; बरु, तिनीहरूको हृदय डाहा, घृणा, र आक्रोशले भरिएको हुन्छ, जसले तिनीहरूलाई आशिष्‌का शब्दहरू बोल्न असम्भव बनाउँछ। त्यसोभए, के तिनीहरूको हृदय त्यस्ता भ्रष्ट कुराहरूले भरिएको छ भन्ने तथ्यले तिनीहरूको मानवता दुर्भावपूर्ण छ भन्‍ने कुराको सङ्केत गर्न सक्छ? (सक्छ।) सक्छ। तिनीहरूले त्यस्ता भ्रष्ट स्वभावहरू प्रकट गर्ने हुनाले, अरूलाई यो कुरा खुट्ट्याउन सजिलो हुन्छ, र अरूले तिनीहरूको भ्रष्ट सारलाई छर्लङ्ग देख्‍न सक्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२४))। परमेश्‍वरका वचन पढिसकेपछि, मलाई साह्रै नमिठो भयो। परमेश्‍वर खुलासा गर्नुहुन्छ, मानिसहरू आफूभन्दा उत्तम देखिने व्यक्तिहरूको ईर्ष्या र रिस गर्छन्, र यसले नीच र दुर्भावपूर्ण मानवतालाई झल्काउँछ, अनि परमेश्‍वरले त्यस्ता मानिसहरूलाई मन पराउनुहुन्न। म ठ्याक्कै परमेश्‍वरले कुरा गरिरहेको जस्तै व्यक्ति थिएँ। परमेश्‍वरलाई पाएपछि, साओयुलाई मभन्दा धेरै समूहको जिम्मेवारीमा देख्दा मलाई ईर्ष्या लाग्यो, र उनी अगुवा बन्न उपयुक्त रहेको मलाई थाहा हुँदाहुँदै पनि, उनी निर्वाचित भइन् भने म उनीभन्दा कमसल देखिनेछु भन्ने डरले मैले जानाजानी उनलाई भोट दिइनँ। जब अगुवाहरूले मलाई साओयुको मूल्याङ्कन लेख्न भन्नुभयो, मलाई उनी अन्यत्र गएर कर्तव्य निर्वाह गर्न थालिन् भने हामीबीचको खाडल झन् बढ्नेछ भन्ने पिर लाग्यो, त्यसैले म उनका सबल पक्षहरूबारे लेख्न चाहन्नथेँ। अन्तमा मैले सच्चा तरिकाले नै लेखे तापनि भित्री रूपमा म अझै पनि उनको भलो भएको चाहन्नथेँ, र मैले उनको स्थिति खराब छ वा उनले आफ्नो कर्तव्य राम्ररी गरिरहेकी छैनन् भन्ने सुन्न पाउने आशा गर्थेँ, र उनको कर्तव्य निर्वाह गर्ने उत्प्रेरणालाई घटाउने प्रयासमा मैले जानाजानी उनको अगाडि नकरात्मक कुराहरू समेत गरेँ। त्यसो हुँदा, उनले अन्यत्र गएर कर्तव्य निर्वाह गर्न सक्नेथिइनन्, र हामीबीचको खाडल त्यति ठूलो हुने थिएन। मैले जति धेरै चिन्तन गरेँ, त्यति धेरै म कति भयानक रहेछु भन्ने कुरा महसुस गरेँ। अरूले मलाई उच्च ठानून् भन्नका लागि मात्रै मैले कपटी चालहरू प्रयोग गरेँ, जुन साँच्चै स्वार्थी, नीच र दुर्भावपूर्ण थियो। ममा अलिकति पनि मानवता थिएन! साओयुले अन्यत्र गएर कर्तव्य निर्वाह गर्दा उनको जीवन वृद्धिमा फाइदा पुग्नेथियो, र यसले मण्डलीको कामलाई पनि फाइदा पुर्‍याउनेथियो। यो कुरा परमेश्‍वरका अभिप्रायहरूसँग मेल खान्थ्यो, तर आफ्नो प्रतिष्ठा र हैसियतका लागि, मैले कामकुराहरू बिगार्ने प्रयास गरेँ, उनलाई प्रोत्साहन दिनु त कता हो कता, उल्टै जानीबुझी नकरात्मक कुराहरू पनि भनेँ। मैले जे गरिरहेकी थिएँ त्यो मण्डलीको काममा अवरोध, बाधा र रोकावट गर्नु थियो। यसबारे मैले जति धेरै सोचेँ, त्यति नै मलाई धेरै पछुतो र नरमाइलो लाग्यो। मैले थ्री किङडम्सको झाउ युलाई सम्झेँ, उनी कसरी सङ्कीर्ण सोचका थिए र झुग लियाङको ईर्ष्या गर्थे, झुगसँग प्रतिस्पर्धा र आफूलाई तुलना गर्थे, र अन्तमा, उनले झुगलाई उछिन्न सकेनन् र क्रोधले गर्दा मृत्युको मुखमा पुगे। यदि मैले आफूलाई साओयुसँग तुलना गरिरहेँ भने, म दुखी हुने मात्र थिइनँ, मण्डलीको काममा बाधा पुर्‍याउँदै शैतानको नोकरका रूपमा काम गर्नेथिएँ। यो महसुस गरेर, मैले परमेश्‍वरसामु घुँडा टेकेर प्रार्थना गरेँ, “हे परमेश्‍वर, म कति गहिरो रूपमा भ्रष्ट छु भन्ने मैले देखेको छु। मेरो ईर्ष्या अत्यधिक छ। साओयुले मभन्दा राम्रो गरेको म किन देख्न सक्दिनँ? म साँच्चै आफैँलाई घृणा गर्छु! मेरो भ्रष्ट प्रकृतिलाई श्राप दिनुहोस् र मलाई आफैँबारे गहिरो बुझाइतर्फ डोर्‍याउनुहोस्।”

पछि, मैले परमेश्‍वरका केही वचन पढेँ: “यस्तो फोहोरी भूमिमा जन्मिएको मानिस समाजद्वारा गम्भीर रूपमा दूषित पारिएको छ, ऊ सामन्ती नैतिकताहरूबाट प्रभावित बनेको छ, र उसले ‘उच्‍च शिक्षालयहरूको’ शिक्षा प्राप्त गरेको छ। पश्चगामी सोच, भ्रष्‍ट नैतिकता, पतित जीवनदृष्टि, संसारसँग व्यवहार गर्ने घृणित दर्शन, पूर्णतया मूल्यहीन अस्तित्व, साथै नीच चलनहरू र दैनिक जीवन—यी सबै कुराहरू मानिसको हृदयमा गम्भीर रूपमा घुसपैठ गर्दै आएका छन्, र तिनले उसको विवेकलाई गम्भीर रूपमा क्षति पुर्‍याउँदै र आक्रमण गर्दै आएको छ। फलस्वरूप, मानिस परमेश्‍वरबाट अझ धेरै टाढिन्छ, र अझ धेरै उहाँको विरोधी बनेको छ” (वचन, खण्ड १। परमेश्‍वरको देखापराइ र काम। स्वभावमा अपरिवर्तित रहनु भनेको परमेश्‍वरसँग शत्रुतामा हुनु हो)। “निर्दयी मानवजाति! गुप्त योजना र षड्यन्त्र, एक-अर्काबाट खोस्ने र हडप्ने, ख्याति र प्राप्तिका लागि लुछाचुँडी गर्ने, पारस्परिक हत्या गर्ने—यी सबै कहिले अन्त्य हुनेछन्? परमेश्‍वरले हजारौँ वचनहरू बोल्‍नुभएको भए तापनि कोही पनि आफ्नो चेतनामा आएका छैनन्। मानिसहरू आफ्ना परिवार, छोराछोरीहरूको खातिर, आफ्नो जीविकोपार्जन, भविष्य, प्रत्याशाहरू, हैसियत, दम्भ, र रुपैयाँपैसाको निम्ति, खानेकुरा, लुगाफाटो, र शरीरको निम्ति काम गर्छन्। तर के साँच्‍चिकै परमेश्‍वरको खातिर कामहरू गर्ने कोही छन्? परमेश्‍वरको खातिर काम गर्नेहरूमध्ये पनि परमेश्‍वरलाई चिन्ने थोरै छन्। आफ्नै स्वार्थअनुसार काम नगर्ने मानिसहरू कति छन्? कति जनाले आफ्नो ओहदा सुरक्षित राख्‍न अरूलाई थिचोमिचो गर्दैनन् वा बहिष्‍कार गर्दैनन्?” (वचन, खण्ड १। परमेश्‍वरको देखापराइ र काम। दुष्टलाई निश्‍चय नै दण्ड दिइनेछ)। परमेश्‍वरका वचन पढिसकेपछि, मैले के महसुस गरेँ भने साओयुप्रतिको मेरो ईर्ष्या प्रतिष्ठा र हैसियतप्रतिको मेरो अत्यधिक फिक्रीले उब्जाएको थियो, म “अरूभन्दा माथि उठ्ने र उत्कृष्ट बन्ने,” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” जस्ता शैतानी विषहरूअनुसार जिइरहेकी थिएँ र यी विचारहरूले मलाई मेरो विवेक र समझ गुमाउन बाध्य पारे। मैले जे गरे पनि, म सधैँ अरूले मेरो प्रशंसा गरून् भन्ने चाहन्थेँ, र उनीहरूको हृदयमा स्थान बनाउन खोज्थेँ। मैले बाल्यकालदेखि नै मभन्दा राम्रो गर्ने अरूलाई देख्दा मलाई सधैँ नरमाइलो लाग्थ्यो भन्ने कुरा सम्झेँ। यदि स्कुलमा कसैले मभन्दा राम्रो गर्‍यो भने, म रिसाउँथेँ, र यदि कसैको जीवनस्तर राम्रो भयो भने, मलाई ईर्ष्या लाग्थ्यो। मेरो फुपूकी छोरीले स्कुलमा मभन्दा राम्रो गरेकी थिइन् र उनको पारिवारिक अवस्था मेरो भन्दा राम्रो थियो, त्यसैले मलाई उनको ईर्ष्या लाग्थ्यो। जब उनको परिवारले टिभी किन्यो, म ईर्ष्या र रिसले गर्दा टीभी हेर्न गइनँ। परमेश्‍वरलाई पाएपछि पनि, म शैतानका यी विषहरूअनुसार जिइरहेँ। जब मैले साओयुले मलाई हरेक कुरामा उछिनेको देखेँ, तब मलाई उनको ईर्ष्या लाग्यो र निरन्तर आफूलाई उनीसँग तुलना गरेँ, र जब म उनीसरह हुन सकिनँ, तब मलाई दुःखी महसुस भयो। यो सबै शैतानको भ्रष्टता र हानिका कारण भएको थियो। मैले ख्याति र प्राप्तिलाई आफ्नो पछ्याइ बनाएँ, यहाँसम्म कि मेरा सबै भावना यिनै कुराहरूद्वारा नियन्त्रित हुन पुगे। आफ्नो प्रतिष्ठा र हैसियतका लागि, मैले अरूलाई आक्रमण गरेँ र पाखा लगाएँ, मण्डलीको कामलाई बेवास्ता गरेँ, र साँच्चै स्वार्थी र दुर्भावपूर्ण बनेँ। साओयु र म मिल्ने साथी, अनि एकअर्कासँग सबै कुरा साटासाट गर्ने भए पनि, मैले आफूलाई अझै पनि उनको पिठ्युँ पछाडि उनलाई क्षति पुर्‍याउन सक्ने, र आफ्ना लक्ष्य हासिल गर्न नीच तरिकाहरू प्रयोग गर्न चाहने पाएँ। यदि म यी शैतानी विषहरूअनुसार जिइरहेँ भने, ममा मानव रूप झन्-झन् हराउँदै जानेथियो र अन्ततः म परमेश्‍वरद्वारा तिरस्कृत भई हटाइनेथिएँ। मलाई खुलासा गर्न यो परिस्थिति प्रयोग गर्नुभएकोमा, र आफ्ना वचनको प्रकाशमार्फत मलाई आफ्नो भ्रष्टता चिन्न दिनुभएकोमा, अनि मलाई पश्चात्ताप गर्ने र परिवर्तन हुने मौका दिनुभएकोमा म परमेश्‍वरलाई धन्यवाद दिन्छु। यो परमेश्‍वरको प्रेम हो।

पछि, मैले परमेश्‍वरका वचनमा अभ्यास र प्रवेशको मार्ग खोजेँ। मैले परमेश्‍वरका वचनका दुईवटा खण्ड पढेँ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले कायर, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ। … मैले अब तिमीहरूलाई एउटा सरल शैली बताइसकेको छु: यस तरिकाले अभ्यास गर्दै सुरु गर, र तिमीहरूले केही समयसम्म यसो गरेपछि, थाहै नभई तिमीहरूभित्रको स्थिति परिवर्तन हुनेछ। तैँले परमेश्‍वरमा विश्‍वास गर्न अति नै चासो पनि नराख्ने र त्यसप्रति वितृष्णा पनि राख्ने मिश्रित अवस्था बदलिएर परमेश्‍वरमा विश्‍वास गर्नु र इमानदार व्यक्ति हुनु राम्रो कुरा हो भनी महसुस गर्ने स्थितिमा, र तैँले एक इमानदार व्यक्ति हुन चासो राख्‍ने र त्यसरी जिउनुमा अर्थ र भरणपोषण छ भनी महसुस गर्ने स्थितिमा परिणत हुनेछ। तँलाई हृदयभित्र स्थिरता, शान्ति र सन्तुष्टि महसुस हुनेछ। तेरो स्थिति ठीक त्यस्तै बन्‍नेछ। यो आफ्ना अभिप्राय, रुचि र स्वार्थी चाहनाहरू त्याग्दा आउने परिणाम हो। यो प्रतिफल हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। “यदि परमेश्‍वरले तँलाई मूर्ख बनाउनुभयो भने, तेरो मूर्खतामा अर्थ हुन्छ; यदि उहाँले तँलाई बुद्धिमानी बनाउनुभयो भने, तेरो बुद्धिमत्तामा अर्थ हुन्छ। परमेश्‍वरले तँलाई जस्तोसुकै दक्षता दिनुभए पनि, तँ जेमा सिपालु भए पनि, तेरो आइक्यू जतिसुकै उच्च भए पनि, परमेश्‍वरले त्यसो बनाउनुमा उहाँको उद्देश्य थियो। यी सबै कुरा परमेश्‍वरद्वारा पूर्वनियोजित थिए। तैँले आफ्नो जीवनमा खेल्ने भूमिका र तैँले निर्वाह गर्न सक्ने कर्तव्य पनि परमेश्‍वरद्वारा धेरै अघिदेखि नै पूर्वनियोजित गरिएको थियो। कतिपय मानिसले अरूसँग आफूसँग नभएका सबल पक्षहरू छन् भन्‍ने देख्छन् र आक्रोशित महसुस गर्छन्। तिनीहरू अझ धेरै सिकेर, अझ धेरै देखेर, र अझ धेरै लगनशील भएर कामहरू परिवर्तन गर्न चाहन्छन्। तर तिनीहरू जतिसुकै लगनशील भए पनि, तिनीहरूले हासिल गर्न सक्ने कुराको एउटा सीमा हुन्छ, र तिनीहरू वरदान र दक्षता भएकाहरूलाई उछिन्‍न सक्दैनन्। तैँले जतिसुकै मेहनत लगाए पनि, त्यो व्यर्थ हुन्छ। परमेश्‍वरले तँ जे हुन पूर्वनियोजित गर्नुभयो, तँ त्यही होस्। उहाँ सबैलाई फरक-फरक वरदान र दक्षताहरू दिनुहुन्छ, र यसलाई परिवर्तन गर्न कसैले केही गर्न सक्दैन। तँ जेमा सिपालु छस्, तैँले त्यहीँ नै अझ धेरै मेहनत लगाउनुपर्छ। तँ जुन कर्तव्यका लागि उपयुक्त छस्, तैँले त्यही कर्तव्य निर्वाह गर्नुपर्छ। आफू सिपालु नभएका कुराहरूमा आफूलाई जबरजस्ती लगाउने प्रयास नगर् र अरूको डाहा नगर्। सबैको आ-आफ्नै कार्य हुन्छ। तँ सबै कुरा राम्ररी गर्न सक्छस्, वा तँ सिद्ध र अरूभन्दा असल छस् भन्‍ने नसोच्। सधैँ अरूलाई प्रतिस्थापन गर्ने र आफूलाई प्रदर्शनमा राख्ने चाहना नराख्। यो एक भ्रष्ट स्वभाव हो। यस्ता मानिस हुन्छन्, जो आफूले केही पनि राम्रोसँग गर्न नसक्ने, र आफूसँग कुनै दक्षता नै नभएको सोच्छन्। यदि त्यसो हो भने, तँ केवल व्यावहारिक तरिकाले सुन्‍ने र समर्पित हुने व्यक्ति हुनुपर्छ। आफूले गर्न सक्ने कुराहरू राम्ररी कार्यान्वयन गर्, र त्यसमा आफ्नो सक्दो प्रयास लगा। त्यही नै पर्याप्त छ। परमेश्‍वर सन्तुष्ट हुनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचन पढिसकेपछि, मैले अभ्यासको मार्ग फेला पारेँ। जेसुकै भए पनि, मैले आफ्ना व्यक्तिगत हितहरूलाई पन्छाउनैपर्छ, र पहिले मण्डलीको कामलाई कसरी सुरक्षित गर्ने र परमेश्‍वरलाई कसरी सन्तुष्ट पार्ने भनेर सोच्नैपर्छ। अरूले मलाई कसरी हेर्छन् भन्ने कुराको वास्ता नगरी, मैले चुपचाप आफ्नो कर्तव्य राम्ररी निर्वाह गर्नुपर्छ। मेरो कर्तव्यमा, मैले सत्यता पछ्याउनुपर्छ र आफ्नो स्वभावमा रूपान्तरण खोज्नुपर्छ। यो नै परमेश्‍वरका अभिप्रायहरूसँग मेल खाने कुरा हो। यदि म प्रतिष्ठा र हैसियत पछ्याउँछु, र यदि म अरूको ईर्ष्या गर्छु, उनीहरूसँग प्रतिस्पर्धा गर्छु, वा कपटी तरिकाहरू प्रयोग गर्छु, र नीच तथा घृणित कामहरू गर्छु भने, म परमेश्‍वरले मलाई घृणा गर्ने कारण मात्र बन्नेछु। मैले के पनि बुझेँ भने परमेश्‍वरको घरमा, कर्तव्यहरू उच्च वा निम्न हैसियत, वा ठूला वा साना पदद्वारा विभाजित हुँदैनन्, र हरेकले केवल आ-आफ्नो कार्य सम्पादन गरिरहेका हुन्छन्। यदि कसैको कर्तव्य अतिथिसत्कार गर्नु हो भने, उसले अतिथिसत्कार गर्ने कर्तव्य राम्ररी निर्वाह गर्नुपर्छ, र यदि कोही अगुवा बन्न सक्छ भने, उसले अगुवाको कर्तव्य राम्ररी निर्वाह गर्नुपर्छ। हामीले जुनसुकै कर्तव्य निर्वाह गरे पनि, हामीले सत्यता पछ्याउनैपर्छ। परमेश्‍वरले व्यक्तिको आफ्नो कर्तव्यप्रतिको मनोवृत्ति, अनि उसले सत्यता पछ्याइरहेको छ कि छैन र उसको भ्रष्ट स्वभाव परिवर्तन भइरहेको छ कि छैन भनेर हेर्नुहुन्छ। परमेश्‍वरले कसैको हैसियत उच्च छ वा ऊसँग धेरै योग्यता छ भन्दैमा उसलाई अनुमोदन गर्नुहुन्न। यो परमेश्‍वरको धार्मिकता हो। साओयुले जुनसुकै कर्तव्य निर्वाह गरे पनि, उनका आफ्नै जिम्मेवारीहरू थिए, र मेरो आफ्नै कर्तव्य थियो, र मैले आफूलाई उनीसँग तुलना गर्नमा मात्र केन्द्रित भएर आफ्नो कर्तव्यलाई चाहिँ उपेक्षा गर्नुहुँदैनथ्यो। अरूले मलाई आदर गरे पनि, त्यसको मतलब मसँग सत्यता छ वा मेरो स्वभाव परिवर्तन भएको छ भन्ने हुँदैन। मेरो कद र क्षमता समूह अगुवाको कर्तव्यका लागि उपयुक्त छ, त्यसैले मैले यथार्थपरक ढङ्गले समूह अगुवाको कर्तव्य राम्ररी निर्वाह गर्नुपर्छ। जब ब्रदर-सिस्टरहरूलाई समस्या वा कठिनाइहरू पर्छन्, म उनीहरूसँग सङ्गति गर्न र समस्याहरू समाधान गर्न परमेश्‍वरमा भर पर्नेछु, र मैले गर्नुपर्ने कर्तव्य पूरा गर्नेछु।

पछि, विभिन्‍न कारणले गर्दा, साओयु अन्यत्र कर्तव्य निर्वाह गर्न गइनन्। विगतमा भए, म यसमा खुसी हुन्थेँ, तर अहिले म यसलाई सही तरिकाले हेर्न सक्षम थिएँ, र त्यसैले मैले साओयुसँग आफ्नो स्थिति र मैले प्रकट गरेको भ्रष्टताबारे खुलेर सङ्गति गरेँ। साओयुले पनि यस विषयमा आफ्नो अनुभवात्मक बुझाइ मसँग सङ्गति गरिन्। विगतमा, म ईर्ष्याले दृष्टिहीन भएकी थिएँ, र साओयुले सङ्गति गर्दा मैले कहिल्यै ध्यान दिएर सुनिनँ, म उनले केवल आफूलाई देखाइरहेकी छिन् भन्ने ठान्थेँ। त्यो दिन, जब मैले ध्यान दिएर उनले आफ्ना अनुभवहरू सङ्गति गरेको सुनेँ, तब म आफूलाई एकदमै लाभान्वित भएको पाएँ, र मलाई हृदयमा ठूलो चैन र छुटकाराको महसुस पनि भयो। आफूमा आएको यो थोरै परिवर्तन देख्दा, मेरो हृदय परमेश्‍वरप्रति कृतज्ञताले भरिएको छ।


२२. मलाई एउटा यहूदाले धोका दिएपछि

सियाङ स्युन, चीन

सन् २०२३ को अप्रिलमा, मैले मण्डलीमा प्रचारकको कर्तव्य निर्वाह गरिरहेकी थिएँ। त्यस समयमा, मैले जिम्मेवारी लिएका धेरै मण्डलीहरू एकपछि अर्को गर्दै चिनियाँ कम्युनिष्ट पार्टीद्वारा पक्राउको सिकार हुन थाले। धेरै अगुवा र कामदारहरू पक्राउ परिरहेका थिए, त्यसैले मेरा सहकर्मी ब्रदर वाङ हुई र मैले परमेश्‍वरको वचनका पुस्तकहरू सार्नका लागि हतारहतार हाम्रा ब्रदर-सिस्टरहरूलाई सम्पर्क गर्‍यौं। हामीले घटनापछिको काम भर्खरै सिध्याएका थियौं, अचानक अरू दुई जना सुपरिवेक्षकहरू पक्राउ परेको खबर आयो। हाम्रो सुरक्षामा खतरा भएकोले हामी लगातार घर सारिरहन थाल्यौं। त्यस अवधिमा, सबै मण्डलीका ब्रदर-सिस्टरहरू लगातार पक्राउ परिरहेका थिए, र मण्डलीका विभिन्न कामहरू सामान्य रूपमा अघि बढ्न सकेका थिएनन्। पक्राउ परेका ब्रदर-सिस्टरहरूलाई प्रहरीले यातना दिएको थियो। प्रहरीको यातना सहन नसकेर एउटी बहिनी त भवनबाट हाम फालेर ज्यान गुमाउन बाध्य भइन्। एकपछि अर्को गर्दै आइरहेको खबरहरूको लर्को सुनेर, मलाई धेरै डर लाग्थ्यो, र म प्रायजसो आफ्नै दुर्दशाको बारेमा चिन्ता गर्थें, “म प्रहरीले खोजिरहेको व्यक्ति हुँ, र एक पटक समातिएपछि उनीहरूले म अगुवा हुँ भनेर थाहा पाए भने, उनीहरूले मलाई पक्कै पनि अझै क्रूरतापूर्वक यातना दिनेछन्। यदि मलाई यातना दिएर मारियो भने, के मैले मुक्ति पाउने मौका गुमाउनेछैन र?” जब म यो सोच्थें, तब हरेक दिन मेरो मुटुलाई कसैले बलियो गरी निचोरेको जस्तो हुन्थ्यो। त्यस अवधिमा, मेरो सुरक्षामाथिको खतरा र मेरो कामको दोहोरो दबाबले मलाई शारीरिक र मानसिक रूपमा थकित बनाएको थियो।

सेप्टेम्बरमा, मैले अर्की सहकर्मी सिस्टर, वेन सी, पक्राउ परेको थाहा पाएँ। हामीले धेरै वर्ष सँगै कर्तव्य निर्वाह गरेका थियौँ, र उनी म र वाङ हुईसँग धेरै परिचित मात्र थिइनन्, उनलाई मण्डलीको बारेमा पनि धेरै थाहा थियो: उनले धेरै ब्रदर-सिस्टरहरू र अतिथि सत्कारक परिवारहरूलाई चिनेकी थिइन्। हामी घटनापछिको काम सम्हाल्न यति व्यस्त थियौँ कि हाम्रो दिमाग नै भताभुङ्ग भएको थियो, त्यही बेला हामीले हाम्रा ब्रदर-सिस्टरहरूबाट अर्को सन्देश पायौँ। उनीहरूले हामीलाई वेन सीले म र वाङ हुईलाई धोका दिएकी छिन्, प्रहरीले हाम्रो हुलियाको स्केच बनाएको छ, र उनीहरूले हामीलाई पक्राउ गर्न खोजी गरिरहेका छन् भनेर बताए। उनीहरूले हामीलाई होसियार र सतर्क रहन सम्झाए। यो खबर सुन्ने बित्तिकै, म तुरुन्तै आतङ्कित भएँ। ठूलो रातो अजिङ्गरले विश्‍वासीहरूलाई पक्राउ गरेपछि, तिनीहरूलाई मरणान्त हुने गरी सताउँछ; सत्तरी वा असी वर्षका वृद्धवृद्धाहरूलाई पनि छोड्दैन। अब उनीहरूले वाङ हुई र म मण्डलीका अगुवा हौं भन्‍ने थाहा पाएपछि, उनीहरूले हामीलाई सजिलै छोड्ने थिएनन्। ठूलो रातो अजिङ्गरको निगरानी क्यामेराहरू सडक र गल्लीहरूमा जताततै छन्: के तिनीहरूले हामीलाई सीसीटीभीबाट फेला पार्छन्? मेरो शारीरिक अवस्था पहिलेदेखि नै केही कमजोर थियो। पक्राउ परेँ भने, के मैले यातना खप्न सक्छु र? यदि मलाई यातना दिएर मारियो भने, मैले राज्यको सुन्दरता देख्नेछैन। मैले पहिले पक्राउ परेका केही सहकर्मीहरूको बारेमा सोचें। उनीहरू सबैलाई दश वर्षभन्दा बढीको सजाय सुनाइएको थियो, र म उनीहरूभन्दा पनि लामो समयदेखि अगुवा थिएँ। यदि म पक्राउ परेँ भने, मेरो सजाय पक्कै पनि लामो हुनेछ। म पहिले नै साठी वर्षभन्दा माथिकी भइसकेकी थिएँ, त्यसैले यदि मलाई पक्राउ गरेर दश वर्षभन्दा बढीको सजाय सुनाइयो भने, के म जेलबाट जिउँदै निस्कन सक्छु होला र! कहिलेकाहीँ, म सोच्थें, “मैले अगुवाको कर्तव्य निर्वाह नगरेको भए त हुन्थ्यो। पक्राउ परे पनि, मैले यति कडा सजाय भोग्नुपर्ने थिएन।” त्यस अवधिमा, म हरेक दिन डरैडरमा बस्थें। आफ्नो कर्तव्य पूरा गरिरहँदा पनि म शान्त हुन सक्दिनथें। खास गरी जब मैले चिनियाँ कम्युनिष्ट पार्टीले विश्‍वासीहरूलाई निगरानी गर्न, खोज्न र पक्रन ड्रोनहरू प्रयोग गर्छ भन्ने सुनें, तब म बाहिर के भइरहेको छ भनेर झनै चनाखो हुन थालें। कहिलेकाहीँ, बाहिरबाट केही अनौठो आवाज सुन्थें, र म त्यो ड्रोन हो कि भनेर हेर्न दौडन्थें। कहिलेकाहीँ, जब म भर्याङमा कसैको पाइलाको आवाज वा भवनको सुपरभाइजरले ढोका ढकढक्याएको सुन्थें, तब मेरो मुटुको धड्कन बढ्थ्यो, र मलाई प्रहरी हामीलाई पक्रन आएको हो कि भन्ने चिन्ता लाग्थ्यो। त्यति बेला, मेरो मन आफ्नो कर्तव्यमा थिएन, र मैले कामको अनुगमन गर्दा विवरणहरूमा त्यति ध्यान दिन्थिनँ। विभिन्न कामहरूको परिणाममा असर पर्‍यो, र म मुख्य रूपमा जिम्मेवार रहेको लेखन-पठनको कामको परिणाम पनि झन् खराब हुँदै गयो। म अलिकति चिन्तित भए पनि, मैले सोधपुछ गर्न पत्रहरू मात्र लेखें। मैले समस्या कहाँ थियो वा त्यसलाई कसरी समाधान गर्ने भनेर पत्ता लगाउने र खोज्ने प्रयास कहिल्यै गरिनँ। एक दिन, मैले एउटा पत्र पाएँ, जसमा चेङ्नान मण्डलीका अगुवाले वास्तविक काम नगरेको र वास्तविक समस्याहरू समाधान नगरेको भनेर रिपोर्ट गरिएको थियो। पत्रमा अगुवाको कार्यसम्पादनको बारेमा पढ्दा, मलाई अलिकति अचम्म लाग्यो। मैले सधैँ चेङ्नान मण्डलीको कामको अनुगमन गरेकी थिएँ, तर मैले मण्डलीका अगुवाले वास्तविक काम नगरेको थाहा पाएकी थिइनँ। यही बेला मात्र म प्रार्थना गर्न र चिन्तन गर्न परमेश्‍वरको सामु आएँ। आसन्न खतराको कारणले गर्दा म आधा वर्षदेखि लगातार घर सारिरहेकी छु, प्रहरीद्वारा पक्राउ परेर मारिएँ भने, म मुक्ति पाउन र स्वर्गको राज्यमा प्रवेश गर्न सक्दिनँ कि भनेर सधैँ चिन्तित छु भन्‍ने मलाई महसुस भयो। म चिन्ता र फिक्रीमा बाँचिरहेकी थिएँ, र मैले आफ्नो कर्तव्यको विवरणहरूमा विरलै मात्र ध्यान केन्द्रित गर्न सकेकी थिएँ। अहिले, चेङ्नान मण्डलीमा यति धेरै समाधान नभएका समस्याहरू थिए, र लेखन-पठनको कामको परिणाम लगातार घटिरहेको थियो। यो सबै मैले डरपोक र त्रसित भएर वास्तविक काम नगरेकाले गर्दा भएको थियो। जब मैले यो सोचें, म अत्यन्तै व्याकुल भएँ, र म परमेश्‍वरको सामु प्रार्थना गर्न आएँ, “हे परमेश्‍वर, यो पूरै समय म निरन्तर डर र त्रासमा बाँचिरहेकी छु, र मेरो कर्तव्यमा यति धेरै समस्याहरू देखा पर्दा पनि म भावशून्य र बेखबर भएकी छु। हे परमेश्‍वर, मलाई सत्यता खोज्न, मेरो गलत स्थितिहरूबाट बाहिर निस्कन, र आफ्‍नो कर्तव्यमा हृदय लगाउन अगुवाइ गर्नुहोस्।”

पछि, मैले परमेश्‍वरका वचनहरूको एउटा खण्ड देखें: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो। यसको प्रकृति जतिसुकै दुर्भावपूर्ण भए पनि, र यसको सार जतिसुकै दुष्ट भए पनि, यसले गर्न सक्ने एउटै कुरा भनेको आज्ञाकारी भई आफ्नो कार्य पूरा गर्नु हो: परमेश्‍वरलाई सेवा प्रदान गर्नु—एक प्रतिभारका रूपमा राम्ररी सेवा गर्नु। शैतानको सार र मौलिक स्थान यही हो। जीवन, शक्ति, वा अख्तियारसँग यसको सारको कुनै सम्बन्ध छैन; यो परमेश्‍वरको हातमा भएको एउटा खेलौना मात्रै हो, परमेश्‍वरले सेवाका लागि प्रयोग गर्नुहुने एउटा यन्त्र मात्रै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूबाट, मैले के महसुस गरें भने परमेश्‍वर सबै कुरामाथि सार्वभौम हुनुहुन्छ, र शैतान उहाँको हातको एउटा कठपुतली मात्र हो। त्यो जतिसुकै अनियन्त्रित र दुस्साहसी भए पनि, परमेश्‍वरको अनुमतिविना त्यसले जमिनको एक थोपा पानी वा बालुवाको एक कण पनि छुने आँट गर्दैन। यो कुरा महसुस गरेपछि, ममा के विश्‍वास आयो भने म पक्राउ पर्छु वा पर्दिनँ त्यो परमेश्‍वरको हातमा छ। परमेश्‍वरको अनुमतिविना, ठूलो रातो अजिङ्गरले जतिसुकै परिष्कृत निगरानी उपकरणहरू प्रयोग गरे पनि मलाई पक्राउ गर्न सक्दैनथ्यो। मैले सन् २०१८ लाई फर्केर सोचें, जब मलाई यहूदाहरूले धेरै पटक धोका दिएका थिए। त्यस समयमा, प्रहरीले मलाई पक्रनका लागि सूचना जारी गर्न एक प्रसिद्ध कलाकारलाई मेरो स्केच बनाउन लगाएको थियो। तर आजसम्म उनीहरूले मलाई पक्राउ गर्न सकेका छैनन्। त्यसबाहेक, वाङ हुई र म दुवै आसन्न खतरामा थियौं, र यो समयभरि हामी बारम्बार घर सारिरहेका थियौं। धेरै पटक, हामी पक्राउ पर्नै लागेका थियौं, तर परमेश्‍वरको सुरक्षाले हामी भाग्यले जोगिएका थियौं। त्यसपछि मैले दानिएलले कसरी परमेश्‍वरको आराधना गर्न छोडेनन् र तिनलाई सिंहको खोरमा फालियो भन्‍ने बारेमा सोचें। तिनले आफ्नो जीवन परमेश्‍वरको हातमा छ, र परमेश्‍वरको अनुमतिविना सिंहहरूले तिनलाई टोक्नेछैनन् भन्‍ने विश्वास गरे। परमेश्‍वरमाथिको दानिएलको विश्वासले तिनलाई सुरक्षा दियो, र भोकाएका सिंहहरूसँग सिंहको खोरमा भए तापनि, तिनको शिरको एउटा रौंलाई पनि हानि भएन। यसबाहेक, दानिएलका तीन जना साथीहरूले परमेश्‍वरमा साँचो विश्वास गर्थे। उनीहरू मूर्तिपूजा गर्नु वा परमेश्‍वरलाई धोका दिनुभन्दा बरु मर्न तयार थिए। उनीहरूलाई आगोको भट्टीमा फालियो, तर उनीहरू सकुशल बाहिर निस्के। मैले उनीहरूको उदाहरण पछ्याउनुपर्छ, र मैले परमेश्‍वरमा विश्वास राख्नै पर्छ। जब मैले यो सोचें, तब मलाई त्यति धेरै चिन्ता वा डर लागेन। मैले आफ्नो हृदयलाई शान्त पार्न परमेश्‍वरलाई प्रार्थना गरें ताकि म आफ्नो कर्तव्यमा समर्पित हुन सकूँ।

एक दिन, एउटी सिस्टरले मसँग एउटा अनुभवात्मक गवाहीको भिडियो बाँडिन्। त्यसमा भएका परमेश्‍वरका वचनका दुई खण्डहरूले मलाई साँच्चै छोए। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले आशिष्‌हरू प्राप्त गर्न परमेश्‍वरमा विश्‍वास गर्छन्। तिनीहरूले कहिल्यै पनि परमेश्‍वरको घर वा परमेश्‍वरका हितहरूसँग सम्बन्धित कुनै पनि कुराबारे चिन्ता गर्दैनन्। तिनीहरूले जे गरे पनि ती कुराहरू तिनीहरूका आफ्नै व्यक्तिगत हितहरूमा केन्द्रित हुनुपर्छ। यदि परमेश्‍वरको घरको काम तिनीहरूको व्यक्तिगत हितहरूसँग सम्बन्धित छैन भने, तिनीहरूले यसप्रति कुनै वास्ता गर्दैनन् र यसबारे कुनै सोधपुछ गर्दैनन्। तिनीहरू कति धेरै स्वार्थी हुन्छन्!” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। “आफ्नै सुरक्षाबारे विचार गर्नेबाहेक, कतिपय ख्रीष्टविरोधीहरू केबारे पनि विचार गर्छन्? तिनीहरू भन्छन्, ‘अहिले, हाम्रो वातावरण प्रतिकूल छ, त्यसैले हामी हाम्रो अनुहार कम देखाऔँ र सुसमाचार प्रचार कम गरौँ। त्यसरी, हामी पक्राउ पर्ने सम्भावना कम हुन्छ, र मण्डलीको काम पनि नष्ट हुँदैन। यदि हामी पक्राउ पर्नबाट जोगियौं भने, हामी यहूदामा परिणत हुनेछैनौं, र भविष्यमा पनि हामी अस्तित्वमै रहिरहन सक्‍नेछौं, होइन र?’ के यस्ता बहानाहरू प्रयोग गरेर आफ्ना दाजुभाइ-दिदीबहिनीहरूलाई बहकाउने ख्रीष्टविरोधीहरू छैनन् र? … अगुवाको रूपमा सेवा गर्दा, तिनीहरू आफ्नो देहगत आनन्दमा मात्रै लिप्त हुन्छन्, र वास्तविक काममा संलग्‍न हुँदैनन्। विभिन्‍न मण्डलीहरूसँग अलिअलि पत्राचारमा रहनेबाहेक, तिनीहरू अरू केही काम गर्दैनन्। तिनीहरू कतै लुकेर बस्छन् र कसैसँग भेट गर्दैनन्, आफूलाई बन्द गरेर राख्छन्, र दाजुभाइ-दिदीबहिनीहरूलाई तिनीहरूको अगुवा को हो भन्‍ने थाहै हुँदैन—तिनीहरूलाई त्यति हदसम्म डर लाग्छ। त्यसोभए, के तिनीहरू नाममात्रका अगुवा हुन् भनेर भन्‍नु सही हुँदैन र? (हुन्छ।) तिनीहरू अगुवाको रूपमा कुनै वास्तविक काममा संलग्‍न हुँदैनन्; तिनीहरू आफूलाई लुकाउनेबारे मात्रै वास्ता गर्छन्। अरूले तिनीहरूलाई ‘अगुवा बन्दा कस्तो हुन्छ?’ भनेर सोध्दा तिनीहरू भन्छन्, ‘म अत्यन्तै व्यस्त छु, र सुरक्षाको लागि, म घर सरिरहनुपर्छ। यो वातावरण यति तनावपूर्ण छ कि म आफ्नो काममा ध्यान दिनै सक्दिनँ।’ तिनीहरूलाई सधैँ धेरैले हेरिरहेका छन्, र कहाँ लुक्न सुरक्षित हुन्छ त्यो थाहै छैन भन्‍ने लाग्छ। तिनीहरू छद्मभेषी हुने, फरकफरक ठाउँमा लुकेर बस्‍ने, र एउटै ठाउँमा नबस्‍नेबाहेक, कुनै पनि दिन कुनै वास्तविक काम गर्दैनन्। के त्यस्ता अगुवाहरू छैनन् र? (छन्।) तिनीहरू के-कस्ता सिद्धान्तहरू पालना गर्छन्? यी मानिसहरू भन्छन्, ‘चलाक खरायोका तीन वटा दुला हुन्छन्। खरायोले सिकारीको आक्रमणबाट जोगिन र लुक्नलाई तीनवटा दुलो बनाउनुपर्छ। यदि व्यक्तिले खतराको सामना गर्‍यो र ऊ भाग्‍नुपर्‍यो, तर उसको लुक्ने ठाउँ छैन भने, के त्यो स्वीकार्य हुन्छ त? हामीले खरायोहरूबाट सिक्‍नुपर्छ! परमेश्‍वरले सृष्टि गर्नुभएका पशुहरूमा यस्तो बाँच्‍ने क्षमता हुन्छ, र मानिसहरूले तिनीहरूबाट सिक्‍नुपर्छ।’ अगुवाको भूमिका लिएपछि, तिनीहरू यो धर्मसिद्धान्तको बुझाइमा पुगेका हुन्छन्, र तिनीहरू आफूले सत्यता बुझेको छु भनेरसमेत विश्‍वास गर्छन्। वास्तवमा, तिनीहरू अत्यन्तै डराएका हुन्छन्। बस्‍ने ठाउँ असुरक्षित भएको कारण प्रहरीमा रिपोर्ट गरिएको अगुवाबारे वा आफ्नो कर्तव्य निर्वाह गर्न धेरैपटक बाहिर गएर धेरै मानिससँग अन्तरक्रिया गरेका कारण ठूलो रातो अजिङ्गरका जासूसहरूले निसाना बनाएको अगुवाबारे, र यी मानिसहरू कसरी पक्राउ परे र जेलसजाय पाए भन्नेबारे सुन्‍नसाथ तिनीहरू तुरुन्तै डराउँछन्। तिनीहरू सोच्छन्, ‘अहो, कतै पक्राउ पर्ने अर्को व्यक्ति म त हुनेछैन? मैले यसबाट सिक्‍नुपर्छ। म त्यति सक्रिय हुनु हुँदैन। यदि मैले मण्डलीको केही कामबाट पन्छिन मिल्छ भने, म ती काम गर्नेछैनँ। यदि मैले आफ्नो अनुहार देखाउनबाट तर्किन मिल्छ भने, म अनुहार देखाउनेछैनँ। म मेरो काम सक्दो न्यूनतम हदमा गर्नेछु, बाहिर जानबाट जोगिनेछु, कसैसँग अन्तरक्रिया गर्नबाट टाढै बस्‍नेछु, र म अगुवा रहेको कुरा कसैलाई थाहा नहोस् भन्‍ने सुनिश्‍चित गर्नेछु। आजभोलि, कसलाई अरूको वास्ता गर्ने फुर्सद छ र? जीवितै रहनु पनि त चुनौती नै हो!’ अगुवाको भूमिका लिएपछि, तिनीहरू झोला बोकेर लुक्नेबाहेक, कुनै काम गर्दैनन्। पक्राउ पर्छु र दण्डित हुनेछु भन्‍ने लगातारको डर र बेचैनीमा तिनीहरू बस्छन्। मानिलिऊँ तिनीहरू कसैले यसो भनेको सुन्छन्, ‘तपाईँ पक्राउ पर्नुभयो भने, तपाईं मारिनुहुनेछ! यदि तपाईं अगुवा नभएको भए, यदि तपाईं साधारण विश्‍वासी मात्रै हुनुहुभएको भए, थोरै जरिमाना तिरेर पनि तपाईं रिहाइ हुन सक्‍नुहुन्थ्यो, तर तपाईं अगुवा हुनुभएकोले, के हुन्छ भनेर भन्‍न गाह्रो छ। कुरो अत्यन्तै खतरनाक छ! पक्राउ परेका कतिपय अगुवा वा कामदारहरूले कुनै पनि जानकारी दिन मानेनन् र तिनीहरूलाई पुलिसले कुटीकुटी मारे।’ कसैलाई कुटीकुटी मारियो भन्‍ने सुनेपछि, तिनीहरूको डर झन्झन् तीव्र हुन्छ, र तिनीहरूलाई काम गर्न झन्झन् डर लाग्छ। हरदिन तिनीहरू कसरी पक्राउ पर्नबाट जोगिने, कसरी आफ्नो अनुहार देखाउनबाट तर्किने, कसरी निगरानीमा पर्नबाट जोगिने, र कसरी दाजुभाइ-दिदीबहिनीहरूको सम्पर्कमा आउनबाट तर्किने त्यसबारे मात्रै विचार गर्छन्। तिनीहरू यी कुराहरूबारे सोच्दै दिमाग खियाउँछन् र आफ्नो कर्तव्य पूर्ण रूपमा बिर्सन्छन्। के यी बफादार मानिसहरू हुन् त? के यस्ता मानिसहरूले कुनै काम सम्हाल्न सक्छन् त? (अहँ, सक्दैनन्।)” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले के खुलासा गर्नुभएको छ भने ख्रीष्ट विरोधीहरूले आशिष् पाउनका लागि परमेश्‍वरमा विश्वास गर्छन्। उनीहरू आफ्नै हित र सुरक्षालाई अरू कुनै पनि कुराभन्दा महत्त्वपूर्ण ठान्छन्। जब ख्रीष्ट विरोधीहरूले कुनै खतरनाक वातावरणको सामना गर्छन्, तब उनीहरू आफ्नो सुरक्षा सुनिश्चित गर्न भागेर लुक्छन्, र उनीहरूले आफ्नो कर्तव्यलाई एकातिर पन्छाएर त्यसलाई बेवास्ता गर्न सक्छन्। जब मैले परमेश्‍वरले ख्रीष्ट विरोधी हुनुका यी प्रकटीकरणहरूलाई कसरी खुलासा गर्नुभएको छ भन्‍ने देखें, मैले त्यो समयावधिभरिको आफ्नै स्थितिको बारेमा सोचें। सुरुमा जब वातावरण त्यति खतरनाक थिएन, तब मैले अझै पनि सक्रिय रूपमा मेरा ब्रदर-सिस्टरहरूलाई सुसमाचार प्रचार गर्न अगुवाइ गर्न सक्थें, र मेरो कामले केही परिणामहरू पनि हासिल गरेको थियो। तर, जब मण्डलीले व्यापक पक्राउको सामना गरिरहेको थियो, र मलाई एउटा यहूदाले धोका दियो, तब यदि मलाई पक्राउ गरेर कुटी-कुटी मारियो भने मेरो राम्रो परिणाम वा गन्तव्य हुनेछैन भन्‍ने कुराको मलाई चिन्ता लाग्यो। आफूलाई बचाउनका लागि, म दिनभरि आफूलाई कसरी सुरक्षित राख्ने भनेर सोच्दै बिताउँथें, कमको अनुगमन गर्न त्यति लगनशील हुन्थिनँ। लेखन-पठनको कामले धेरै महिनासम्म कुनै परिणाम दिएको थिएन, र मैले समस्याहरू कहाँ थिए वा तिनलाई कसरी समाधान गर्ने भनेर ध्यान दिएर पत्ता लगाउने प्रयास गरेकी थिइनँ। यसका साथै, चेङ्नान मण्डलीको कामको अनुगमन गर्न पनि म लगनशील भइनँ। मैले त्यो झूटो अगुवाले वास्तविक काम गरिरहेको छैन भन्ने कुरा थाहा पाएकी थिइनँ, र तिनलाई समयमै बर्खास्त गरिनँ। यसले गर्दा मण्डलीका विभिन्न कामहरूमा बाधा पुगेको थियो। पक्राउ पर्ने र कडा सजाय पाउने डरले गर्दा मैले अगुवा भएकोमा पछुतो मान्ने भावनाहरू समेत राख्न थालेकी थिएँ। जब मैले यी सबै कुराहरूको बारेमा सोचें, तब मैले अन्ततः के महसुस गरें भने, मैले कर्तव्य निर्वाह गरेको, कठिनाइ भोगेको, र परमेश्‍वरप्रति आफूलाई समर्पित गरेको यी सबै वर्षहरू आशिष् र लाभ पाउने जगमा आधारित थिए। अहिले, धेरै मण्डलीहरूले पक्राउको सामना गरिरहेकाले, मण्डलीको काममा मानिसहरूको सहकार्यको खाँचो थियो। विशेष गरी, मैले जिम्मेवारी लिएको चेङ्नान मण्डलीमा धेरै नयाँ सदस्यहरू थिए, जसले साँचो मार्गमा अहिलेसम्म बलियो जग बसालेका थिएनन्। ठूलो रातो अजिङ्गरको सतावट र पक्राउको धम्कीको कारण उनीहरू भेलामा आउन डरपोक र त्रसित भएका थिए, र उनीहरूलाई तुरुन्तै सहयोग र मलजलको खाँचो थियो। केही मण्डली अगुवा र कामदारहरू पक्राउ परेका थिए, र काममा सहकार्य गर्ने कोही पनि थिएन। नयाँ चुनावको पनि तत्काल आवश्यकता थियो। एक प्रचारकको रूपमा, मैले यस समयमा जिम्मेवारी काँधमा लिनुपर्थ्यो र परमेश्‍वरका अभिप्रायहरूलाई ख्याल गर्नुपर्थ्यो। जसरी परमेश्‍वरले भन्नुभएको छ: “परमेश्‍वरसित घनिष्ठ रहेका व्यक्तिहरूले प्रत्यक्ष रूपमा उहाँको सेवा गर्न सक्छन्, किनकि तिनीहरूलाई परमेश्‍वरको महान् आज्ञा र परमेश्‍वरको बोझ दिइएको हुन्छ, तिनीहरू परमेश्‍वरको हृदयलाई आफ्नो हृदय बनाउन सक्षम हुन्छन्, र परमेश्‍वरको बोझलाई आफ्नै बोझ जस्तो गरी लिन्छन्, र तिनीहरू आफ्ना भावी सम्भावनाहरूको लाभ र नोक्सानलाई विचार गर्दैनन्—तिनीहरूसँग केही हुनेछैन भन्ने सम्भावना हुँदासमेत, र तिनीहरूले केही कुरा प्राप्त गर्न नसक्‍ने हुँदा पनि, परमेश्‍वरलाई प्रेम गर्ने हृदयले सधैँ परमेश्‍वरमा विश्‍वास गर्छन्। यसैले यस्तो व्यक्ति परमेश्‍वरसँग घनिष्ठ हुन्छ” (वचन, खण्ड १। परमेश्‍वरको देखापराइ र काम। परमेश्‍वरका अभिप्रायहरूअनुसार कसरी सेवा गर्ने)। परमेश्‍वरका वचनहरूबाट, मैले के देखें भने, जो परमेश्‍वरप्रति साँच्चै बफादार हुन्छन्, उनीहरूले आफ्नो सुरक्षा वा भविष्यको बारेमा सोच्दैनन्। बरु, परमेश्‍वरले जे कुरालाई जरुरी ठान्नुहुन्छ, उनीहरूले त्यसैलाई जरुरी ठान्छन्, र वातावरण जति खतरनाक हुन्छ, उनीहरूले त्यति नै आफ्नो कर्तव्य राम्ररी कसरी निर्वाह गर्ने, कमजोर ब्रदर-सिस्टरहरूलाई कसरी सहयोग गर्ने, र मण्डलीको कामलाई कसरी राम्ररी सुरक्षा गर्ने भनेर पत्ता लगाउने प्रयास गर्छन्। तर, जब म एउटा खतरनाक वातावरणमा परेँ जसले मेरो जीवन, परिणाम र गन्तव्यमा असर पारेको थियो, तब मैले आफ्नो कर्तव्यलाई एकातिर पन्छाएँ र अगुवाको कर्तव्य निर्वाह गरेकोमा पछुतोसमेत मानें। बाहिरी रूपमा मैले हरेस खाएको जस्तो नदेखिए पनि, मेरो मन र मस्तिष्क मेरो कर्तव्यमा थिएन। काममा धेरै त्रुटिहरू देखा परेका थिए, तर मैले याद गरेकी थिइनँ। मैले वास्तविक काम गरिरहेकी थिइनँ! आज, परमेश्‍वरले मलाई अगुवाको कर्तव्य निर्वाह गर्न उठाउनुभएको छ, मैले यो जिम्मेवारी काँधमा लिन सकूँ र मण्डलीको काम राम्ररी गर्न सकूँ भनेर, अनि यो कर्तव्यको कार्यसम्पादनलाई प्रयोग गरेर मलाई सत्यताका विभिन्न पक्षहरू प्रदान गर्नलाई। तर, आफूलाई बचाउनका लागि, मैले आफ्नो कर्तव्यमा बफादारी नदेखाएको मात्र होइन, मैले काममा बाधा पनि पुर्याएँ। यसमा अलिकति पनि विवेक थियो र? विगतमा, मैले के महसुस गरेकी थिएँ भने, मैले धेरै वर्षदेखि परमेश्‍वरमा विश्वास गरेको हुनाले, र आफ्नो परिवार छोड्न, शारीरिक सुखहरू छोड्न, र आफ्नो कर्तव्य गर्दा कठिनाइ भोग्न र मूल्य चुकाउन सक्षम भएको हुनाले, मलाई साँच्चै परमेश्‍वरमा विश्वास गर्ने र सत्यताको खोजी गर्ने व्यक्ति मान्न सकिन्छ। अहिले, यो वातावरणले उत्पन्न गराएको प्रकटीकरणले मलाई अन्ततः मेरो वास्तविक कद स्पष्ट रूपमा देखायो। मैले परमेश्‍वरको सामु आएर प्रार्थना गरें, “हे परमेश्‍वर, जब मैले मलाई एउटा यहूदाले धोका दिएको थाहा पाएँ, तब म आत्म-संरक्षणको स्थितिमा बाँचें। म आफ्नो कर्तव्यमा लगनशील भइनँ र मैले काममा बाधा पुर्याएँ। मलाई धेरै दोषी र आत्म-ग्लानि महसुस भइरहेको छ। हे परमेश्‍वर, मैले के महसुस गरेकी छु भने म स्वार्थी र घृणास्पद छु र म अब उप्रान्त यो स्थितिमा बाँच्न चाहन्नँ। अबदेखि, म आफ्नो स्थिति सुधार्न र आफ्नो काम राम्ररी गर्न चाहन्छु। मलाई मार्गदर्शन गर्नुहोस्।” प्रार्थना गरेपछि, मेरो हृदय केही हदसम्म शान्त भयो। मैले तुरुन्तै वाङ हुईसँग हाम्रो काममा भएका समस्याहरू कसरी समाधान गर्ने भनेर छलफल गरें। हामीले पहिले चेङ्नान मण्डलीको रिपोर्ट पत्र प्रमाणीकरण गर्‍यौं, र सिद्धान्तहरू अनुसार झूटो अगुवालाई बर्खास्त गर्‍यौं। लेखन-पठनको कामको सन्दर्भमा, मैले के पत्ता लगाएँ भने, त्यसले राम्रा परिणामहरू उत्पादन गरिरहेको थिएन किनभने लेखन-पठनका कामदारहरू अनुशासनहीन थिए, उनीहरूले आफ्नो कर्तव्यको कार्यसम्पादनको लागि बोझ बोकेका थिएनन्, र मिलेर सहकार्य पनि गरेका थिएनन्। पछि, मैले सुपरिवेक्षकसँग यस विषयमा सङ्गति गरें र यसलाई समाधान गरें। केही समयको सुपरिवेक्षण र अनुगमनपछि, लेखन-पठनको कामको परिणाममा सुधार आउन थाल्यो। यो देखेर, म यदि मैले पहिले आफ्नो कर्तव्यमा अझ बढी लगनशील भएको भए, काम यति लामो समयसम्म ढिला हुने थिएन भनेर सोच्न बाध्य भएँ, त्यसैले मलाई झनै दोषी र आत्म-ग्लानि महसुस भयो, र भविष्यमा आफ्नो कर्तव्य राम्ररी गर्नेछु भनेर भित्रभित्रै संकल्प गरें।

सन् २०२४ को फेब्रुअरी महिनाको एक दिन, मैले ब्रदर-सिस्टरहरूबाट एउटा सन्देश पाएँ, जसमा वेन सी फेरि पक्राउ परेकी छिन् र उनले मेरो बारेमा केही विवरणहरू खुलाएर धोका दिएकी छिन्, र ठूलो रातो अजिङ्गरले फेरि मेरो स्केच बनाएको छ भनेर भनिएको रहेछ। केही दिनपछि, मैले हालसालै हाम्रो ड्राइभर रहेकी बहिनी याङ सुओलाई पनि प्रहरीले पक्राउ गरेको छ भन्‍ने सुनेँ। एकपछि अर्को गरी यी सबै खबरहरू सुनेर मेरो मन बेचैन भयो। ठूलो रातो अजिङ्गरको सामान्य चाल भनेको पक्राउ गर्नुअघि एक व्यक्तिलाई केही समयसम्म पिछा गर्ने र अनुसन्धान गर्ने हो, र जब उनीहरूले लक्ष्य निश्चित गर्छन् तब मात्र पक्राउ गर्छन्। केही समयअघि मात्र, याङ सुओले हामीलाई दुई पटक गाडीमा लगेकी थिइन्। यदि प्रहरीले उनलाई पक्राउ गर्नुअघि पिछा गरिरहेको थियो भने, के हाम्रा पछिल्ला केही स्थानान्तरणहरू प्रहरीको आँखाकै सामुन्ने भएका थिए? अब, याङ सुओ पक्राउ परेकीले अनि वेन सीले मेरो बारेमा केही विवरणहरू खुलाएर धोका दिएकीले, यदि म पक्राउ परें भने, प्रहरीले मलाई पक्कै यातना दिनेछ। यदि मलाई कुटी-कुटी मारियो भने, के मेरो मुक्तिको आशा पक्कै पनि समाप्त हुनेछैन र? मैले जति धेरै यसबारे सोचें, म त्यति नै चिन्तित भएँ, त्यसैले मैले परमेश्‍वरलाई प्रार्थना गरें, यस वातावरणमा मेरो गवाहीमा दृढ रहन परमेश्‍वरले मलाई अगुवाइ गर्नुभएको होस् भनी अनुरोध गरेँ। प्रार्थना गरेपछि, मेरो हृदय अलिकति शान्त भयो। मैले त्यस समयतिर पढेका परमेश्‍वरका केही वचनहरू सम्झें, र पढ्नका लागि ती खोजेर निकालें। सर्वशक्तिमान्‌ परमेश्‍वर भन्‍नुहुन्छ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति अर्पण गर्न सके। आफ्नो मृत्युसम्मै, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य निर्वाह गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा, त्यसले तिनीहरूलाई तिनीहरूको जीवनको मूल्य चुकाउने तुल्याउँदा समेत, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो उद्देश्य तिमीहरूलाई पनि परमेश्‍वरलाई गवाही दिन र उहाँको सुसमाचार प्रसार गर्न त्यही विधि प्रयोग गराउनु हो? तैँले त्यसै गर्नुपर्छ भन्‍ने जरुरी छैन, तर तैँले बुझ्नैपर्छ कि यो तेरो जिम्मेवारी हो, र यदि परमेश्‍वरलाई आवश्यकता पऱ्यो भने, तैँले त्यो गर्न आफू कर्तव्यबद्ध भएका रूपमा त्यसलाई स्वीकार गर्नुपर्छ। आजकल मानिसहरूको मनमा डर र चिन्ता छ, तर ती भावनाहरूको प्रयोजन के नै हुन्छ र? यदि परमेश्‍वर तैँले यस्तो गर् भन्‍ने चाहनुहुन्‍न भने, यसबारे चिन्ता गरेर के फाइदा? यदि परमेश्‍वर तैँले यो गर् भन्‍ने चाहनुहुन्छ भने, यो जिम्मेवारी तैँले पन्छाउन मिल्दैन न त इन्कार नै गर्न मिल्छ। तैँले सक्रिय भई सहकार्य गर्नुपर्छ र चिन्ता नलिई यसलाई स्विकार्नुपर्छ। व्यक्तिको मृत्यु जसरी भए पनि, ऊ शैतानसामु, र सैतानको हातमा मर्नु हुँदैन। यदि व्यक्ति मर्दै छ भने, ऊ परमेश्‍वरको हातमा मर्नुपर्छ। मानिसहरू परमेश्‍वरबाट आए, र परमेश्‍वरकहाँ नै फर्कन्छन्—सृजित प्राणीमा हुनुपर्ने समझ र मनोवृत्ति यस्तै हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरू पढेपछि, मैले छुटकाराको महसुस गरें। प्रभु येशूका चेलाहरूलाई परमेश्‍वरको सुसमाचार प्रसार गरेकोले सताइयो। कसैलाई पाँचवटा घोडाले तानेर टुक्रा-टुक्रा पारे, कसैलाई ढुङ्गाले हानेर मारियो, कसैको शिर काटियो, र कसैलाई उल्टो गरी क्रूसमा टाँगियो। उनीहरूले सतावटको कारण सुसमाचार प्रचार गर्न कहिल्यै छोडेनन्, र उनीहरू नमर्दासम्म उनीहरूले परमेश्‍वरको नामलाई कहिल्यै इन्कार गरेनन्: उनीहरूले परमेश्‍वरको लागि जोरदार गवाही दिन आफ्नो जीवन प्रयोग गरे। मानिसको नजरमा, उनीहरूको शरीर मरेको थियो, तर उनीहरूको आत्मा आफ्नो सृष्टिकर्ताको सामु फर्किएको थियो। मैले प्रभु येशूका वचनहरू सम्झेँ: “आफ्नो जीवन भेट्टाउनेले त्यो गुमाउनेछ: र मेरो खातिर आफ्नो जीवन गुमाउनेले त्यो भेट्टाउनेछ” (मत्ती १०:३९)। प्रभु येशूका वचनहरू धेरै स्पष्ट छन्। यदि तिमीले परमेश्‍वरमाथिको विश्वास वा आफ्नो कर्तव्य निर्वाहको कारणले आफ्नो जीवन गुमायौ भने, तिम्रो शरीर मरे पनि, परमेश्‍वरमा तिम्रो आत्माले मुक्ति पाउनेछ, र तिमीले साँचो जीवन प्राप्त गर्नेछौ। एक सृजित प्राणीको रूपमा, म परमेश्‍वरद्वारा व्यवस्थित गरिएको वातावरणप्रति बिनाशर्त समर्पित हुनुपर्छ। यदि परमेश्‍वरले मलाई ठूलो रातो अजिङ्गरद्वारा पक्राउ पर्न दिनुभयो भने, मैले परमेश्‍वरको लागि मेरो गवाहीमा दृढ रहन आफ्नो जीवनलाई एकातिर पन्छाउनुपर्छ, र एक सृजित प्राणीको रूपमा रहेका आफ्‍ना जिम्मेवारीहरू पूरा गर्नुपर्छ। यदि ठूलो रातो अजिङ्गरले मलाई साँच्चै यातना दिएर मारे पनि, त्यो शैतानलाई लाजमा पार्ने गवाही हुनेछ। त्यो मूल्यवान र महत्त्वपूर्ण हुनेछ। यदि म पहिले जस्तै, आफ्नो ज्यान जोगाउने कुरा मात्र सोचेर लाजमर्दो जीवन बिताउँदै गएँ भने, मैले आफ्नो शरीरलाई जोगाए पनि, मैले एक सृजित प्राणीको जिम्मेवारी पूरा गर्नेछैन, र परमेश्‍वरको लागि गवाही दिनेछैन। त्यो मुक्ति पाउने मौका साँच्चै गुमाउनु हो। जब मैले यो बुझें, तब म अब डरपोक र त्रसित हुन छोडेँ। अहिले, म ठूलो रातो अजिङ्गरद्वारा पक्राउ परेकी थिइनँ, र मसँग अझै पनि आफ्नो कर्तव्य गर्ने मौका थियो, त्यसैले मैले गर्नुपर्ने कर्तव्यहरू राम्ररी निर्वाह गर्नुपर्थ्यो। विशेष गरी, आजभोलि पक्राउको कारण, केही मण्डलीहरूको काम पूर्ण रूपमा पुनःस्थापित भएको थिएन। केही ब्रदर-सिस्टरहरू अझै पनि नकारात्मक स्थिति र कमजोरीमा बाँचिरहेका थिए, र ठूलो रातो अजिङ्गरले अझै पनि हठी भई ब्रदर-सिस्टरहरूलाई पक्राउ गरिरहेको थियो। मैले मेरा सबै प्रयासहरू समर्पित गर्नुपर्छ र मेरा ब्रदर-सिस्टरहरूसँग परमेश्‍वरको अभिप्रायको बारेमा सङ्गति गर्नुपर्छ, ताकि सबैजना परमेश्‍वरमा भर पर्न सकून्, तिनीहरूले आफ्नो कर्तव्य राम्ररी निर्वाह गर्न सकून्, र तिनीहरू आफ्नो गवाहीमा दृढ रहन सकून्। जब मैले यो सोचें, तब मैले अन्तर्दृष्टि पाएको महसुस गरें। त्यसपछि, मैले परमेश्‍वरलाई प्रार्थना गरें र सचेत रूपमा आफ्नो हृदयलाई आफ्नो कर्तव्यमा लगाएँ। मण्डलीको काममा भएका समस्याहरूको सन्दर्भमा भन्दा, मैले तिनलाई समाधान गर्न वाङ हुईसँग छलफल र सङ्गति गरें, अनि जुन मण्डलीहरूको कामले राम्रो परिणाम हासिल गरिरहेको थिएन, तिनीहरूसँग व्यक्तिगत रूपमा सङ्गति गर्न पत्रहरू लेखें। केही समयपछि, विभिन्न कामहरूमा केही सुधार देखियो, र मैले निकै सन्तुष्ट महसुस गरें। परमेश्‍वरलाई धन्यवाद!


२३. आफ्नो कर्तव्यमा मैले किन कठिनाइहरूको सामना गर्न सकिनँ

ली यिचान, चीन

सन् २०२१ को नोभेम्बरमा, मलाई मण्डली अगुवा चुनियो। सुरुमा, मैले के सोचेँ भने, यो कर्तव्य निर्वाह गर्दा मैले सत्यता प्रयोग गरेर समस्याहरू समाधान गर्ने अभ्यास गर्न पाउनेछु, जसले मेरो जीवन वृद्धिलाई गति दिनेछ। ममा धेरै कुराको कमी भए तापनि, म स्वीकार र पालन गर्न इच्छुक थिएँ। केही समयको वास्तविक तालिमपछि, मैले के महसुस गरेँ भने मण्डली अगुवाहरूले कामका धेरै पक्षको जिम्मेवारी लिनुपर्ने रहेछ। अगुवाहरूले मण्डली जीवनका साथै मलजल गर्ने काम र सुसमाचारको कामको निगरानी गर्नुपर्ने मात्र नभएर, लेखन-पठनको काम र मण्डली सफा गर्ने कामजस्ता कार्यहरूमा पनि संलग्न हुनुपर्ने रहेछ। मेरो पहिलो हप्तामा, प्रायः हरेक दिन मैले विभिन्न भेला स्थानमा ब्रदर-सिस्टरहरूसँग सङ्गति गरी तिनीहरूको स्थिति समाधान गरिरहेकी थिएँ, साथै सबै कार्यहरूको व्यवस्था र कार्यान्वयन पनि गरिरहेकी थिएँ। म काममा चुर्लुम्म डुबेकी थिएँ। राती घर फर्केर पनि, मैले जवाफ दिनुपर्ने केही पत्रहरू हुन्थे, र मलाई यो कर्तव्य पूरा गर्नु साह्रै थकाइलाग्दो रहेछ भन्‍ने लाग्यो। मैले कहिले विश्राम पाउने? म शारीरिक रूपमा थकित हुने मात्र होइन, काममा हुने सबै प्रकारका कठिनाइ र समस्याहरूले गर्दा कामसम्बन्धी तनाव पनि सहन गर्नुपर्थ्यो। त्यस समय, मेरो सहकर्मी सिस्टर पारिवारिक मामिलामा अल्झनुभएको थियो, त्यसैले धेरै काममा उहाँले मलाई सहयोग गर्न सक्नुभएन। म एकलै सबै कुरा सम्हाल्न प्रायः असमर्थ हुन्थेँ, र बिस्तारै, सुसमाचार प्रचारक, मलजल गर्ने व्यक्ति र लेखन-पठनको कामको जिम्मा लिने ब्रदर-सिस्टरहरू सबैले अगुवाहरू कमै भेटिने गरेको र कामका बारेमा कुराकानी गर्न नपाएको भनेर भन्न थाले। तिनीहरू सबै मसँग असन्तुष्ट थिए। मैले सम्हाल्नुपर्ने सबै विभिन्न कामका बारेमा सोचेँ; ती सबैका लागि धेरै समय र ऊर्जा चाहिन्थ्यो। त्यसैले, मलाई एउटै कर्तव्य पूरा गर्ने ब्रदर-सिस्टरहरूप्रति अत्यन्तै ईर्ष्या लाग्यो, जो मैलेजस्तो थकित हुनु र धेरै चिन्ता लिनु पर्दैनथ्यो। यस्तो सोचेपछि, म आफ्नो कर्तव्यमा सुरुको भन्दा कम सक्रिय भएँ, र कहिलेकाहीँ, जब माथिल्लो तहका अगुवाहरूले कामको कार्यान्वयन कस्तो भइरहेको छ भनेर रिपोर्ट गर्न भन्नुहुन्थ्यो, तब म सक्रिय रूपमा जवाफ दिँदिनथिएँ।

एक दिन, माथिल्लो तहका अगुवाले मलाई एउटा पत्र पठाउनुभयो, जसमा एउटा निश्चित कामका लागि कम्प्युटरको आधारभूत ज्ञान र सौन्दर्यको परख भएको एक जना प्राविधिक चाहिएको भनी लेखिएको थियो। भित्रभित्रै, म काम गर्न उत्सुक भएँ, र मैले मनमनै सोचेँ, “मैले पहिले भिडिओहरू बनाएकी छु र मसँग केही मात्रामा कम्प्युटर सीप छ। अझ, एउटै कर्तव्य पूरा गर्दा मैले एउटा पेशामा ध्यान केन्द्रित गर्न पाउने छु। म नयाँ कुराहरू सिक्न सक्ने छु, र यो अगुवा हुँदाको जस्तो थकाउ वा चिन्ताप्रद काम हुनेथिएन।” त्यसैले, मैले माथिल्लो तहका अगुवाहरूलाई पत्र लेखी मेरो क्षमता र कार्य गर्ने सामर्थ्य कमजोर छ र म अगुवाइको कर्तव्य गर्न योग्य छैन भनेर बताउने योजना बनाएँ। त्यस बेला, मलाई आफ्नो स्थिति ठीक छैन भन्ने थाहा थियो। मैले, जब म भिडिओ बनाउँदा कठिनाइमा परें, कसरी मैले उचित मूल्य चुकाइनँ र व्यावसायिक सीपहरू अध्ययन गरिनँ भन्ने सम्झेँ। जब मैले अर्को कर्तव्यमा व्यावसायिक कुराहरू धेरै चाहिँदैन भन्ने देखेँ, तब मैले अगुवालाई मेरो कर्तव्य परिवर्तन गर्न अनुरोध गरेँ। मलाई नयाँ कर्तव्यमा खटाइएपछि, सुरुमा त्यहाँ त्यति ठूला कठिनाइहरू थिएनन्, र जब मैले नतिजाहरू देखेँ, तब म आफ्नो काममा जोसिलो भएँ। तर, पछि यो अझ बढी चुनौतीपूर्ण भयो, र मैले थप कठिनाइहरूको सामना गर्नुपर्‍यो। म यी कठिनाइहरूलाई पार गर्न मूल्य चुकाउन इच्छुक भइनँ, र फेरि मैले अर्को कर्तव्य परिवर्तन गर्न चाहेँ। अन्तमा, मेरो कर्तव्यमा नतिजाहरू खराब भएको कारण मलाई अर्को कर्तव्यमा खटाइयो। अहिले मैले अगुवाइको कर्तव्य निर्वाह गरिरहेकी बेला, कठिनाइहरूको सामना गर्दा मैले किन फेरि आफ्नो कर्तव्य फेर्न चाहेँ? यस प्रकारको स्थितिले मेरो कर्तव्यको कार्यक्षमता असर गरिसकेको थियो, र मैले सकेसम्म चाँडो सत्यता खोजेर यसलाई समाधान गर्नुपर्थ्यो।

भोलिपल्ट बिहान, मेरो आत्मिक भक्तिको समयमा, मैले मेरो स्थितिसँग मेल खाने परमेश्‍वरका वचनहरूको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “धेरै मानिसहरूले सत्यता बुझेका हुँदैनन् वा सत्यताको खोजी गर्दैनन्। तिनीहरूले कर्तव्य निर्वाह गर्ने कार्यलाई कसरी लिन्छन्? तिनीहरूले यसलाई एक प्रकारको काम, एक प्रकारको रुचि, वा आफ्नो चासोको लगानीका रूपमा लिन्छन्। तिनीहरूले यसलाई परमेश्‍वरले दिनुभएको कुनै मिसन वा काम, वा तिनीहरूले पूरा गर्नुपर्ने जिम्मेवारीका रूपमा लिँदैनन्। तिनीहरूले आफ्‍ना कर्तव्यहरू राम्ररी निर्वाह गर्न सकूँ र परमेश्‍वरको आज्ञा पूरा गर्न सकूँ भनेर आफ्‍ना कर्तव्यहरू निर्वाह गर्ने क्रममा सत्यता वा परमेश्‍वरका अभिप्रायहरू बुझ्ने प्रयास त झनै गर्दैनन्। त्यसकारण, आफ्‍ना कर्तव्यहरू निर्वाह गर्ने क्रममा कतिपय मानिसहरू अलिकति कठिनाइको सामना गर्नेबित्तिकै अनिच्‍छुक बन्छन् र भाग्‍न चाहन्छन्। जब तिनीहरूले केही कठिनाइहरूको सामना गर्छन् वा केही असफलताहरू भोग्छन्, तब तिनीहरू पछि हट्छन्, र फेरि भाग्‍न चाहन्छन्। तिनीहरू सत्यताको खोजी गर्दैनन्; तिनीहरू भाग्‍नेबारेमा मात्र सोच्छन्। कछुवा जस्तै, यदि केही समस्या आइपर्यो भने, तिनीहरू आफ्नो खोलमा लुक्ने काम मात्र गर्छन्, त्यसपछि समस्या पार हुञ्‍जेल पर्खन्छन् अनि मात्र देखा पर्छन्। यस्ता मानिसहरू धेरै छन्। विशेष गरी, कतिपय यस्ता मानिसहरू छन् जसलाई कुनै कामका लागि जिम्मेवारी लिन लगाइयो भने, तिनीहरूले कसरी आफ्नो बफादारी प्रदान गर्न सक्छु, वा यो कर्तव्य कसरी निर्वाह गर्न र यो काम कसरी राम्ररी पूरा गर्न सक्छु भनेर विचार गर्दैनन्। बरु, तिनीहरूले जिम्मेवारीलाई कसरी त्याग्‍ने, काट-छाँट हुनबाट कसरी जोगिने, कुनै पनि जिम्मेवारी लिनबाट कसरी बच्ने, र समस्या वा गल्तीहरू हुँदा त्यसबाट कसरी सकुशल बाहिर निस्कने भनेर विचार गर्छन्। तिनीहरूले कसरी आफ्‍ना कर्तव्यहरू राम्ररी निर्वाह गर्ने र आफ्नो बफादारी प्रदान गर्ने भन्‍ने बारेमा नभई पहिले कसरी आफ्नै भाग्‍ने बाटो र आफ्नै प्राथमिकता र चासोहरू पूरा गर्ने भनेर विचार गर्छन्। के यस्ता मानिसहरूले सत्यता प्राप्त गर्न सक्छन्? तिनीहरूले सत्यतामा मेहनत गर्दैनन्, र आफ्ना कर्तव्यहरू निर्वाह गर्ने क्रममा सत्यता अभ्यास गर्दैनन्। तिनीहरूको मन आफूसँग जे छ त्यसमा नभई जे छैन त्यसै कुरामा जान्छ। तिनीहरूलाई आज यो गर्न मन लाग्छ, भोलि त्यो गर्न मन लाग्छ, र तिनीहरूलाई अरू सबैको कर्तव्य तिनीहरूको भन्दा राम्रो र सजिलो छ भन्‍ने लाग्छ। तैपनि, तिनीहरूले सत्यतामा मेहनत गर्दैनन्। तिनीहरू आफ्ना यी विचारहरूमा के-कस्ता समस्याहरू छन् भनेर सोच्दैनन्, र तिनीहरूले समस्याहरू समाधान गर्न सत्यता खोज्दैनन्। तिनीहरूको दिमाग सधैँ आफ्‍ना सपनाहरू कहिले साकार हुन्छन्, कसले प्रसिद्धि कमाएको छ, कसले माथिबाटको पहिचान पाइरहेको छ, कसले काट-छाँटमा नपरी काम गर्छ र बढुवा हुन्छ भन्‍ने कुरामा नै केन्द्रित हुन्छ। तिनीहरूको मन यी कुराहरूले भरिएको हुन्छ। के सधैँ यी कुराहरूका बारेमा सोच्ने मानिसहरूले मानकअनुरूप हुनेगरी आफ्नो कर्तव्य निर्वाह गर्न सक्छन्? तिनीहरूले यो कुरा कहिल्यै पूरा गर्न सक्दैनन्। त्यसोभए, कस्ता मानिसहरूले आफ्नो कर्तव्य यसरी निर्वाह गर्छन्? के तिनीहरू सत्यताको पछि लाग्‍ने मानिसहरू हुन्? सर्वप्रथम, एउटा कुरा निश्‍चित छ: यस्ता मानिसहरू सत्यताको पछि लाग्दैनन्। तिनीहरू समाजमा जसोतसो जीवन गुजार्दा जस्तै परमेश्‍वरको घरमा पनि केही आशिष्‌हरूको आनन्द लिन खोज्छन्, प्रख्यात हुन खोज्छन्, र लोकप्रियता कमाउन खोज्छन्। सारको हिसाबमा भन्दा, तिनीहरू कस्तो प्रकारका मानिसहरू हुन्? तिनीहरू अविश्‍वासी हुन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरको वचन पढेर मेरो मन छोयो। परमेश्‍वरले खुलासा गर्नुभएको कुरा मेरो वास्तविक स्थिति नै थियो। आफ्नो कर्तव्य निर्वाह गर्दा कठिनाइहरूको सामना गर्नेबित्तिकै, म पछि हट्न र त्यसबाट जोगिन चाहन्थेँ, सधैँ सजिलो कर्तव्यमा जान सकिन्छ कि भन्ने आशा राख्थेँ। विगतमा, भिडिओहरू बनाउँदा जब म कठिनाइमा पर्थेँ, तब मैले प्राविधिक सीपहरू सिक्न र तीमाथि विजय पाउन परमेश्‍वरमा भरोसा गरिनँ। बरु, म कठिनाइहरू आइपर्दा पछि हटेँ, यो कर्तव्य धेरै चुनौतीपूर्ण छ, व्यावसायिक सीपहरू सिक्न अत्यन्त धेरै समय र ऊर्जा खर्चनुपर्छ भन्ने सोचेँ। म त्यस्तो कर्तव्य पूरा गर्न रुचाउँथेँ जसमा धेरै व्यावसायिक वा प्राविधिक मागहरू नहोस्; त्यसो हुँदा मैले त्यति धेरै कष्ट भोग्नु वा थकित हुनु पर्दैनथ्यो। देहगत सहजताका लागि, मैले कर्तव्य फेरबदल गरिदिन निवेदन गरेँ। तर, मेरो नयाँ कर्तव्यमा कठिनाइहरू आउँदा, मैले अझै पनि कष्ट भोग्न वा मूल्य चुकाउन चाहिनँ, र फेरि म आफ्नो कर्तव्य परिवर्तन गर्ने बारे सोचेँ। मैले यो स्थितिलाई समाधान गर्न कहिल्यै सत्यता नखोजेकीले, मैले अझै पनि कठिनाइहरूप्रति त्यसरी नै प्रतिक्रिया दिएँ, यो कर्तव्य धेरै गाह्रो छ भन्ने सोच्दै सजिलो कर्तव्य रोज्न चाहेँ। मैले कसरी परमेश्‍वरले यस्ता मानिसहरू सत्यता पछ्याउँदैनन्, र कठिनाइहरू समाधान गर्न प्रयास गर्ने, परमेश्‍वरलाई प्रार्थना गर्ने, वा सत्यता खोज्ने गर्दैनन् भनी खुलासा गर्नुहुन्छ भन्ने देखेँ। तिनीहरू आफ्नो कुनै पनि कर्तव्यमा कहिल्यै गम्भीर भएका छैनन्, आफ्नो कर्तव्यलाई मृत्युको परिणामबाट बच्ने माध्यमका रूपमा मात्र प्रयोग गर्छन्। परमेश्‍वरले यस्ता मानिसहरू अविश्‍वासी हुन् भनेर भन्‍नुभएको छ। अविश्‍वासी शब्द देखेर, मलाई हैरानी र लाज महसुस भयो, र सोचेँ, “मण्डलीले मलाई यति लामो समयदेखि संवर्धन गरेको छ, तर म आफ्नो कर्तव्यमा कष्ट भोग्न डराउँछु र कठिनाइहरू आउँदा पछि हट्छु। मैले मेरो कुनै पनि कर्तव्यलाई अन्त्यसम्म निरन्तरता दिएकी छैन, र मैले कुनै वास्तविक नतिजाहरू ल्याएकी छैन। म साँच्चै नै परमेश्‍वरप्रति निकै ऋणी छु! यदि मैले व्यावहारिक तरिकाले आफ्नो कर्तव्य पूरा नगर्ने र सत्यताप्रति गम्भीर नहुने वा त्यसमा कुनै प्रयास नगर्ने कुरालाई निरन्तरता दिएँ भने, म अन्तमा प्रकाशित गरिनेछु र हटाइनेछु।” वास्तवमा, मलाई अगुवाका रूपमा संवर्धन गरेर, मण्डलीले मलाई तालिमको अवसर दिइरहेको थियो। मैले धेरै कठिनाइ र समस्याहरूको सामना गर्नु परे पनि र काम व्यस्त र थकाइलाग्दो भए पनि, यदि मैले कठिनाइ र समस्याहरूको सामना गर्दा परमेश्‍वरलाई प्रार्थना गर्न र उहाँबाट खोज्न सकेँ भने, मैले केही प्राप्त गर्नेछु र केही जीवन वृद्धि हासिल गर्नेछु। यो परमेश्‍वरले मलाई उन्नयन गर्नुभएको हो! यो कुरा बुझेपछि, म आफ्नो देहविरुद्ध विद्रोह गर्न र कठिनाइहरूको सामना गर्दा धेरै सत्यता खोज्न इच्छुक भएँ, र मैले पहिलेभन्दा धेरै होसियारीसाथ आफ्नो कर्तव्य निर्वाह गरेँ।

तीन महिनापछि, मलाई डिस्ट्रिक्ट अगुवा चुनियो। मैले भर्खरै यो कर्तव्य सम्हालेकी हुनाले, यस्ता धेरै समस्या आए जसलाई कसरी समाधान गर्ने भनेर मैले जानिनँ, तर मैले के सोचेँ भने, मैले भर्खरै तालिम सुरु गरेकी हुनाले, के गर्ने भनेर नजान्नु सामान्य नै हो, त्यसैले म जसरी भए पनि काम पूरा गर्ने प्रयास गर्न इच्छुक भएँ। तर, दुई महिना बितिसकेपछि, मैले सुपरिवेक्षण गरिरहेको मलजल गर्ने कामका नतिजाहरू घट्दै गइरहेको देखेँ। मेरो मन शिथिल भयो, र मलाई यो कर्तव्य साँच्चै कठिन छ भन्‍ने लाग्यो, अनि सोचेँ, “मलजल गर्ने व्यक्तिहरूसँगको भेला मैले लगभग कहिल्यै छुटाइनँ, र हरेक पटक नै मैले प्रत्येक नयाँ सदस्यलाई मलजल गर्ने काम कस्तो हुँदैछ भनेर विस्तृत रूपमा सोधखोज गरेँ र कमजोर रहेकालाई सहयोग गर्न मानिसहरूको व्यवस्था गरेँ। किन नतिजाहरू सुधार भइरहेको छैन?” म निकै नकारात्मक भएँ, र मैले यस्तो पनि सोचेँ, “म यी वास्तविक समस्याहरू समाधान गर्न सक्दिनँ; बरु एउटै काम मात्र गर्नुपर्ने कर्तव्यमा जानु नै राम्रो हुन्छ। एउटै काम मात्र गर्नुपर्ने कर्तव्यमा, मैले आफ्नो भागको काम मात्र गर्नुपर्नेछ र पूरै कामको चिन्ता लिनुपर्ने छैन। त्यसो हुँदा, यो त्यति थकाइलाग्दो वा गाह्रो हुनेछैन।” जब यी विचारहरू उत्पन्न भए, तब म आफ्नो कर्तव्य पूरा गर्दा झर्किन थालेँ। हरेक दिन जवाफ दिनुपर्ने सबै पत्रहरू देखेर, म गनगन नगरी बस्न सक्थिनँ, र सोच्थेँ, यति धेरै पत्रको जवाफ दिन सम्भव छ र? म प्रयास गर्न र यी पत्रहरूका बारेमा विस्तृत रूपमा सोच्न इच्छुक थिइनँ, र तीमध्ये केहीलाई त म सरसर्ती हेर्थेँ, धेरै जटिल ठानेर त्यसलाई एकातिर पन्छाइदिन्थेँ, र तिनलाई वास्तै गर्दिनथेँ। त्यतिबेला, मैले मलजल गर्ने काममा भएका समस्या र विचलनहरूलाई समयमै पत्ता लगाउन र समीक्षा गर्न सकिनँ, जसले काममा ढिलाइ भयो। एक दिन, माथिल्लो तहका अगुवाहरूले मलाई एउटा पत्र पठाउनुभयो, जसमा हामीले सुपरिवेक्षण गरिरहेको काममा धेरै समस्या छन् र कामले नतिजा दिइरहेको छैन भनेर भनिएको थियो। मैले हृदयमा यसको प्रतिरोध गरेँ, र सोचेँ, “काममा किन यति धेरै समस्या छन्? मैले किन कहिल्यै ती समाधान गरेर टुङ्ग्याउन सक्दिनँ? अझ, मैले गल्ती गर्दा म नै काटछाँटमा पर्नुपर्छ। म यो काम गर्न सक्दिनँ!” मलाई आफ्नो स्थिति गलत रहेको महसुस भयो, र परमेश्‍वरलाई प्रार्थना गरेँ, “हे परमेश्‍वर, कठिनाइहरूको सामना गर्नसाथ मलाई तनाव महसुस हुन थाल्छ, मभित्र प्रतिरोधको भावना उत्पन्न हुन्छ, र म आफ्नो कर्तव्य जारी राख्न चाहन्नँ। हे परमेश्‍वर, कृपया मलाई मार्गदर्शन गर्नुहोस् ताकि म सत्यता खोज्न र यो समस्या समाधान गर्न सकूँ।”

मेरो खोजीको क्रममा, मलाई परमेश्‍वरका वचनहरूको एउटा खण्ड याद आयो। त्यसैले मैले त्यो खोजेँ र पढेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले ख्रीष्टले सङ्गति गरेको विशेष कार्य कार्यान्वयन गर्नुपर्दा र विशेष परियोजनाहरूको जिम्मेवारी लिनुपर्दा कठिनाइहरू सामना गर्लान्। नाराहरू फलाक्नु र धर्मसिद्धान्तहरू प्रचार गर्नु सजिलो छ, तर वास्तविक कार्यान्वयन त्यति सजिलो छैन। यी कामहरू गएर वास्तवमै कार्यान्वयन गर्नको लागि, कम्तीमा पनि, मानिसहरूले प्रयत्न गर्नुपर्छ, मूल्य चुकाउनुपर्छ, र समय खर्चनुपर्छ। यो एकातिर उपयुक्त व्यक्तिहरू खोज्‍ने कार्यसँग सम्बन्धित छ, र अर्कोतिर, संलग्‍न पेशाबारे सिक्ने, विभिन्‍न व्यावसायिक पक्षहरूसँग सम्बन्धित आम ज्ञान र सिद्धान्तहरू, र कार्यसञ्चालनका विशिष्ट विधि र शैलीहरू अनुसन्धान गर्ने कार्यसँग सम्बन्धित छ। यसअलावा, तिनीहरूले केही चुनौतीपूर्ण समस्याहरू पनि सामना गर्न सक्छन्। सामान्यतया, यी कठिनाइहरूबारे सुनेपछि सामान्य मानिसहरूले अलि त्रसित, र केही दबाब महसुस गर्छन्, तर जो परमेश्‍वरप्रति बफादार र समर्पित छन्, तिनीहरूले कठिनाइहरू सामना गर्दा र दबाब महसुस गर्दा मौन रूपमा हृदयमा प्रार्थना गर्नेछन्, र तिनीहरूको आस्था बढाउन र अन्तर्दृष्टि र सहयोगको लागि परमेश्‍वरलाई मार्गदर्शन माग्छन्, साथै गल्तीहरू गर्नबाट जोगाइमाग्छन्, ताकि तिनीहरूले प्रस्ट विवेक हासिल गर्नहेतु बफादारी निभाउन र सक्दो मेहनत लगाउन सकून्। तर ख्रीष्टविरोधी मानिसहरू यस्ता हुँदैनन्। जब तिनीहरूले काममा ख्रीष्टद्वारा मिलाइएका केही विशिष्ट प्रबन्धहरूबारे सुन्छन्, र जसलाई तिनीहरूले लागु गर्नुपर्ने हुन्छ र जुन काममा केही कठिनाइहरू हुन्छन्, तब तिनीहरू भित्री रूपमा प्रतिरोधी महसुस गर्न थाल्छन्, र अघि बढ्न अनिच्छुक हुन्छन्। यो अनिच्छा कस्तो देखिन्छ? तिनीहरू भन्छन्: ‘मलाई किन कहिल्यै राम्रा कुराहरू आइपर्दैनन्? मलाई किन सधैँ समस्याहरू दिइन्छ र मापदण्डहरू थोपरिन्छ? के मलाई निष्क्रिय ठानेर कामहरू अह्राइन्छ कि दास ठानेर? ममाथि चालबाजी गर्न त्यति सजिलो छैन! तिमी यति हल्का रूपमा भन्दै छौ, तिमी किन आफै कोसिस गर्दैनौ!’ के यो समर्पण हो? के यो स्वीकारको मनोवृत्ति हो? तिनीहरूले के गरिरहेका छन्? (प्रतिरोध र विरोध गरिरहेका छन्।) … के तिनीहरूले कठिनाइहरू सामना गर्नुपर्दा, शारीरिक कष्ट सहनुपर्दा, र अबउप्रान्त सहजतामा जिउन नसक्दा तिनीहरू प्रतिरोधी बन्‍ने हो? के यो निःसर्त, गुनासोरहित समर्पण हो? थोरै गाह्रो हुनेबित्तिकै तिनीहरू अनिच्छुक बन्छन्। तिनीहरू जे गर्न चाहँदैनन्, तिनीहरूलाई जुन काम गाह्रो, गर्न मन नलाग्‍ने, अपमानजनक, वा अरूद्वारा हेयको दृष्टिले हेरिने भन्‍ने लाग्छ, तिनीहरू त्यसलाई उग्र रूपमा प्रतिरोध, विरोध र अस्वीकार गर्छन्, अलिकति पनि समर्पण देखाउँदैनन्। ख्रीष्टविरोधीहरूले ख्रीष्टका वचनहरू, आदेशहरू, वा उहाँले सङ्गति गर्ने सिद्धान्तहरू सामना गर्नुपर्दा—त्यसले तिनीहरूलाई कठिनाइहरू निम्त्याउनेबित्तिकै वा दुःख भोग्नुपर्ने वा मूल्य चुकाउनुपर्ने तुल्याउनेबित्तिकै—तिनीहरूको पहिलो प्रतिक्रिया प्रतिरोध र इन्कार हुन्छ, र तिनीहरू हृदयमा घिन महसुस गर्छन्। तर तिनीहरूलाई गर्न इच्छा भएको वा फाइदा हुने कुराको सन्दर्भमा, तिनीहरूको मनोवृत्ति त्यस्तो हुँदैन। ख्रीष्टविरोधीहरू आराममा लिप्त हुने र अरूभन्दा अलग देखिने चाहना राख्छन्, तर तिनीहरूले दैहिक कष्टहरू सामना गर्नुपर्दा, मूल्य चुकाउनुपर्दा, वा अरूलाई चिढ्याउने जोखिम लिनुपर्दा, के तिनीहरू प्रसन्‍न र खुसीसाथ स्विकार्न इच्छुक हुन्छन्? के त्यसपछि तिनीहरूले पूर्ण समर्पण हासिल गर्न सक्छन्? कति पनि सक्दैनन्; तिनीहरूमा पूर्णतः अनाज्ञाकारिता र अवज्ञाको मनोवृत्ति हुन्छ। जब ख्रीष्टविरोधी मानिसहरूले आफूले गर्न नचाहेका काम, र तिनीहरूका अभिरूचि, रुचि, वा स्वार्थसँग नमिल्ने कुरा सामना गर्छन्, तब ख्रीष्टका वचनहरूप्रति तिनीहरूको मनोवृत्ति पूर्ण इन्कार र प्रतिरोध बन्छ, र त्यसमा एकै थोपा पनि समर्पण हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग चार))। परमेश्‍वरका वचनहरूको खुलासामार्फत मैले के बुझेँ गरेँ भने सबैलाई आफ्नो कर्तव्य निर्वाह गर्दा कठिनाइ र तनाव हुन्छ, तर सत्यता पछ्याउनेहरूले यो परमेश्‍वरबाट आएको हो भनेर स्वीकार गर्न सक्छन्, र कठिनाइहरूको बीचमा, तिनीहरू परमेश्‍वरलाई प्रार्थना गर्न, समस्याहरू समाधानका लागि सत्यता खोज्न, र आफ्नो कर्तव्य राम्ररी निर्वाह गर्न सक्षम हुन्छन्। ख्रीष्टविरोधीहरू भने देहको सहजताको लालसा गर्छन्, र तिनीहरू सजिलो र सबैको नजरमा परिने कर्तव्यहरू गर्न पाउँदा खुसी हुन्छन्। जब चुनौतीपूर्ण र देहले कष्ट भोग्नुपर्ने र मेहनत लाग्ने कर्तव्यहरूको सामना गर्नुपर्छ, तब तिनीहरूले कठिनाइहरू समाधान गर्नुको साटो, प्रतिरोध र विरोध गर्छन्। मेरो व्यवहार ख्रीष्टविरोधीहरूको जस्तै छ भन्‍ने मैले देखेँ। मैले केवल देहको सहजताको लालसा गर्ने कुरामा ध्यान दिएँ र आफ्नो कर्तव्यमा मूल्य चुकाउन इच्छुक भइनँ। जब म जिम्मेवार भएको मलजल गर्ने कामले नतिजाहरू दिएन र मैले कठिनाइहरूको सामना गर्नुपर्‍यो, तब मैले यो कर्तव्य गाह्रो छ भन्ने सोचेँ र अर्कोमा परिवर्तन गर्न चाहेँ ताकि मेरो देहले अलिकति आराम पाओस्। जब मैले हरेक दिन धेरै पत्रहरूको जवाफ दिनुपर्छ भन्ने देखेँ, मैले प्रतिरोध गरेँ र गनगन गरेँ, पत्रहरूलाई एकातिर पन्छाइदिएँ र तिनको वास्तै गरिनँ। फलस्वरूप, काममा भएका विचलनहरूलाई तुरुन्तै सच्चाइएन र समाधान गरिएन, जसले मलजल गर्ने कामको नतिजाहरूलाई असर गर्‍यो। अगुवाइको कर्तव्य पूरा गर्दा, मेरो मुख्य काम मलजल गर्ने कामको सुपरिवेक्षण गर्नु थियो र धेरै नयाँ सदस्यहरूलाई साँचो मार्गमा जरा गाड्न सहयोग गर्नु थियो। तर, मैले यो कामलाई बेवास्ता गरेँ र हल्का रूपमा लिएँ, विद्यमान समस्याहरू समाधान गर्न प्रयास गरिनँ र कामलाई ठप्प पारेँ। यसरी आफ्नो कर्तव्य निर्वाह गर्दा, म साँच्चै कसैको भरोसाको योग्य थिइनँ; ममा अलिकति पनि मानवता थिएन!

पछि, मैले मनन गरेँ, म किन आफ्नो कर्तव्यमा सधैँ सजिलो काम रोज्छु र गाह्रो कामबाट पन्छिन्छु, कठिनाइहरूबाट पछि हट्छु र दुःखको सामना गर्दा हरेस खान्छु? मैले परमेश्‍वरका वचनहरू पढेँ: “कर्तव्य निर्वाह गर्दा मानिसहरू सधैँ थकाइलाग्दो नहुने, र घरबाहिर गई नानाथरी कुराको सामना गर्नु नपर्ने हल्का काम छान्छन्। यसलाई सजिलो काम छान्‍नु र गाह्रो कामदेखि भाग्‍नु भनिन्छ, र यो देहसुखप्रतिको लालसाको प्रकटीकरण हो। अरू के-के छन्? (कर्तव्य अलिक गाह्रो, अलिक थकाइलाग्दो, र मूल्य चुकाउनुपर्ने हुँदा सधैँ गुनासो गर्नु।) (खानेकुरा र लुगाफाटा, अनि देहसुखमा तल्लीन हुनु।) यी सबै देहसुखप्रतिको लालसाका प्रकटीकरण हुन्। यस्तो व्यक्तिले एकदमै गाह्रो वा जोखिमपूर्ण काम देखेमा, त्यो अरू कसैलाई भिराउँछ; आफूले चाहिँ आरामदायी काम मात्र गर्छ, र आफ्नो क्षमता कमजोर भएको, कार्य क्षमता नभएको, र यो काम वहन गर्न नसक्ने भन्दै बहाना बनाउँछ—जबकि वास्तवमा देहसुखको लालसाले गर्दा त्यस्तो भएको हुन्छ। … साथै, कुनै कर्तव्य पूरा गर्दा, उनीहरू कठिनाइहरूबारे सधैँ गुनासो गर्छन् र कुनै प्रयास लगाउन चाहँदैनन्, र अलिकति फुर्सद हुनेबित्तिकै तिनीहरू आराम गर्ने, गफ चुट्ने, वा आराम र मनोरञ्‍जनात्मक क्रियाकलापमा भाग लिने गर्छन्। अनि कामको बोझ बढेर तिनीहरूको जीवनको तालमेल र दिनचर्या बिग्रँदा, तिनीहरू दुःखी र असन्तुष्ट हुन्छन्। तिनीहरू गनगन र गुनासो गर्छन्, अनि तिनीहरू आफ्नो कर्तव्य पूरा गर्दा झाराटारुवा बन्छन्। यो देहसुखको लालसा गर्नु हो, होइन र? … के देहसुखमा लिप्त हुने मानिसहरू कर्तव्य निर्वाह गर्न उपयुक्त हुन्छन्? कसैले कर्तव्य पूरा गर्ने कुरा उठाउनेबित्तिकै, वा मूल्य चुकाउने र कठिनाइ भोग्‍नेबारे बोल्‍नेबित्तिकै, तिनीहरूले टाउको हल्लाइरहन्छन्। तिनीहरूमा अति धेरै कठिनाइ हुन्छन्, तिनीहरू गुनासोका पोका हुन्, र तिनीहरू नकारात्मकताले भरिएका हुन्छन्। यस्ता मानिसहरू बेकारका हुन्, तिनीहरू आफ्ना कर्तव्यहरू निर्वाह गर्न योग्य हुँदैनन् र तिनीहरूलाई हटाइनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। “आज, मैले भन्‍ने वचनहरूलाई तँ विश्‍वास गर्दैनस्, र तँ तिनलाई ध्यानै दिँदैनस्; जब यो काम फैलिने दिन आउँछ र तैँले यसको सम्पूर्णता देख्छस्, तब तँ पछुताउनेछस्, र त्यतिबेला तँ अक्‍क न बक्‍क हुनेछस्। आशिष्‌हरू छन्, तैपनि तँ तिनको आनन्द लिन जान्दैनस्, र सत्यता छ, तैपनि तँ त्यसलाई पछ्याउँदैनस्। के तँ आफैमाथि समस्या ल्याउँदैनस् र? आज, परमेश्‍वरको कामको अर्को चरण सुरु हुन बाँकी नै भए पनि, तँबाट गरिएका मागहरू र तँलाई जिउन लगाइएका कुराहरूमा केही पनि अतिरिक्त छैन। काम धेरै छन्, र सत्यता धेरै छन्; के ती तैँले थाहा पाउन लायक छैनन् र? के सजाय र न्याय तेरो आत्मालाई बिउँझाउन असक्षम छ? के सजाय र न्याय तँलाई आफूले आफैलाई घृणा गर्ने बनाउन असक्षम छ? के तँ शैतानको प्रभावमा रही शान्ति र आनन्द एवम् थोरै दैहिक आराममा जिउनमै सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्ति देखेका तर त्यसलाई प्राप्त गर्नुको पछि नलाग्ने मानिसहरूजत्तिको मूर्ख अरू कोही पनि हुँदैन; देहमा लिप्त हुने र शैतानको आनन्द लिने मानिसहरू यिनै हुन्। परमेश्‍वरमाथिको तेरो आस्थामा तँ कुनै पनि कठिनाइ वा सङ्कष्टहरू नहोऊन्, वा थोरै पनि कष्ट नहोओस् भन्‍ने आशा गर्छस्। तँ सधैँ त्यस्ता कुराहरू पछ्याउँछस् जुन व्यर्थ छन्, र तँ जीवनलाई कुनै महत्त्व दिँदैनस्, बरु आफ्‍नै विलासी विचारहरूलाई सत्यताभन्दा अगाडि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यता नपछ्याउने, बरु देहलाई प्रेम गर्नेहरू सबै नै पशु होइनन् र? ती आत्माविहीन मृत मानिसहरू सबै जिउँदा लासहरू होइनन् र? तिमीहरूका माझमा कतिवटा वचनहरू बोलिएका छन्? के तिमीहरूका माझमा थोरै मात्र काम गरिएको छ? तिमीहरूका माझमा मैले कति प्रदान गरेको छु? त्यसोभए तैँले त्यो किन प्राप्त गरेको छैनस्? तँलाई केका बारेमा गुनासो गर्नु छ? के तँ देहसित ज्यादै मोहित भएकोले तैँले केही पनि प्राप्त नगरेको कुरा साँचो होइन र? … सधैँ देहको खोजी गर्ने तँजस्तो कायर—के तँसँग हृदय छ, के तँसँग आत्मा छ? के तँ पशु होइनस् र? बदलामा केही पनि नमागी म तँलाई साँचो मार्ग प्रदान गर्छु, तैपनि तैँले यसलाई पछ्याउँदैनस्। के तँ अझै पनि परमेश्‍वरमा विश्‍वास गर्नेहरूमा पर्छस्? म तँलाई साँचो मानव जीवन दिन्‍छु, तैपनि तँ पछ्याउँदैनस्। के तँ सुँगुर र कुकुरसँग एउटै प्रकारको छैनस् र? सुँगुरहरू मानिसको जीवन पछ्याउँदैनन्, तिनीहरू पखालिनुको पछि लाग्दैनन्, र तिनीहरू जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू त्यत्तिकै सुत्छन्। मैले तँलाई साँचो मार्ग प्रदान गरेको छु, तैपनि तैँले त्यो प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई निरन्तरता दिन इच्छुक छस्? त्यस्ता मानिसहरू जीवित हुनुको अर्थ के छ र? तेरो जीवन घृणित र नीच छ, तँ फोहोर र दुराचारमाझ जिउँछस्, र तँ कुनै पनि लक्ष्यहरू पछ्याउँदैनस्, त्यसकारण, के तेरो जीवन सबैभन्दा नीच छैन र? के तँसँग परमेश्‍वरको सामना गर्ने दुस्साहस छ? तैँले यसरी नै अनुभव गरिरहिस् भने, के तैँले केही पनि प्राप्त नगर्ने होइन र? तँलाई साँचो मार्ग प्रदान गरिएको छ, तर तैँले अन्त्यमा त्यो प्राप्त गर्न सक्छस् कि सक्दैनस् भन्‍ने कुरा तेरो आफ्‍नै पछ्याइमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढेपछि, मैले के बुझेँ भने, आफ्नो कर्तव्य निर्वाह गर्दा म कठिनाइहरूबाट पछि हट्नु र दुःखको सामना गर्दा हरेस खानुको मूल कारण मैले कष्ट भोग्न नचाहनु, देहको सहजताको लालसा गर्नु, र सत्यता प्राप्त गर्नका लागि कष्ट भोग्न र मूल्य चुकाउन इच्छुक नहुनु रहेछ। मैले गलत दृष्टिकोणले पछ्याइरहेकी हुनाले, आफ्नो कर्तव्यमा कठिनाइहरू आउनसाथ र मेरो देहले कष्ट भोग्नुपर्दा, मलाई अत्यन्तै दबिएको महसुस हुन्थ्यो र म गुनासोले भरिन्थेँ, यहाँसम्म कि आफ्नो कर्तव्यबाट पन्छिन समेत चाहेँ। मलाई विगतमा म विद्यार्थी छँदाको बेला, मेरा सहपाठीहरूलाई कडा अध्ययन गरिरहेको र भविष्यमा राम्रो विश्वविद्यालयमा भर्ना भएर उत्कृष्ट बन्ने कोसिस गरिरहेको देख्दा, कसरी म कडा अध्ययनसँग आउने कष्टका बारेमा सोच्नेबित्तिकै म पछि हट्थेँ भन्ने सम्झेँ। यसैकारण, म उनीहरूजस्तो उच्च शिक्षित हुन सकिनँ। विगतमा, म सोच्थेँ मेरो जीवनको मूल्यमान्यता अरू मानिसहरूको भन्दा फरक छ, र मलाई ख्याति र हैसियतको धेरै चाहना कहिल्यै भएन। अहिले आएर बल्ल मैले मलाई ख्याति, प्राप्ति र हैसियत मन नपर्ने होइनन्, बरू म त अस्तित्वसम्बन्धी शैतानको “जीवन धेरै छोटो छ; आफूलाई राम्रो व्यवहार गर” भन्ने नियमअनुसार जिइरहेकी रहेछु। मैले आफ्नो देहको अति धेरै ख्याल गरेँ। अहिले, परमेश्‍वरमा विश्वास गरे तापनि, शैतानको यो अस्तित्वको नियम अझै पनि मभित्र गहिरो रूपमा गाढिएर बसेको थियो। मेरो काममा कठिनाइहरू आउनसाथ, म गाह्रो भयो भनेर कराउँथेँ, र सजिलो कर्तव्य पूरा गर्न चाहन्थेँ। म मलजल गर्ने कामको प्रभारी थिएँ, जुन नयाँ सदस्यहरूको जीवन प्रवेशसँग सम्बन्धित थियो। यदि नयाँ सदस्यहरूलाई राम्ररी मलजल गरिएन र उनीहरूले साँचो मार्गमा जग बसाल्न सकेनन् भने, उनीहरू सजिलै पछि हट्थे, तर म आफ्नो कर्तव्यमा विभिन्न कठिनाइहरू समाधान गर्ने कुरामा मूल्य चुकाउन वा सत्यता खोज्न इच्छुक थिइनँ। बरु, म विपत्तिबाट पछि हटेँ, परमेश्‍वरको अभिप्रायलाई ख्याल गरिनँ र मण्डलीको कामलाई ध्यानै दिइनँ; म अत्यन्तै स्वार्थी र घृणास्पद थिएँ। वास्तवमा, परमेश्‍वरको घरमा कुनै पनि कर्तव्य राम्ररी पूरा गर्नका लागि आफूलाई अलिकति समर्पित गर्नु नै पर्छ। उदाहरणका लागि, सुसमाचार प्रचार गर्ने ब्रदर-सिस्टरहरूले सुसमाचार प्रचारसँग सम्बन्धित सत्यताहरूले आफूलाई सुसज्जित गर्ने प्रयास गर्नुपर्छ, साथै सुसमाचार स्विकार्ने सम्भावना भएका व्यक्तिहरूको खिल्ली र दुर्व्यवहार सहनुपर्छ र जुनसुकै बेला पक्राउ पर्ने र आफ्नो ज्यान गुमाउने खतराको सामना गर्नुपर्छ। साथै, प्राविधिक कर्तव्यहरूमा पनि, व्यावसायिक सीपहरू अध्ययन गर्न समय र ऊर्जा खर्च गरेर मात्र तिनलाई राम्ररी पूरा गर्न सकिन्छ। जब सत्यता पछ्याउने ब्रदर-सिस्टरहरूले यस्ता कठिनाइहरूको सामना गर्छन्, तब तिनीहरू सत्यता खोज्न र पाठ सिक्न सक्षम हुन्छन्, र जति लामो समयसम्म आफ्नो कर्तव्य पूरा गर्छन्, त्यति नै सिपालु हुँदै जान्छन्, र तिनीहरूलाई आफूले भोगेका सबै कष्ट सार्थक थिए भन्‍ने लाग्छ। विगतमा, ममा त्यस्तो पछ्याइ वा सङ्कल्प थिएन। आफ्‍नो कर्तव्यप्रतिको मेरो मनोवृत्ति एक कामचोरको जस्तै थियो, म आफूले गर्ने हरेक कुरामा झारा टार्न चाहन्थेँ, कुनै पनि कुरालाई अन्त्यसम्म पुर्‍याउँदिनथेँ र आफ्‍नो कुनै पनि काम पूरा गर्दिनथेँ। यदि मैले देहको सहजतालाई पछ्याइरहेँ र सत्यता राम्ररी पछ्याइनँ, र यदि मैले आफ्नो कर्तव्य राम्ररी पूरा गर्न कष्ट उठाइनँ र मूल्य चुकाइनँ भने, मैले कुनै पनि कर्तव्यमा राम्रो काम गर्ने थिइनँ; म साँच्चै नै हटाइनुपर्ने बेकम्मा फोहोर बन्नेथिएँ।

पछि, मैले परमेश्‍वरका अझ धेरै वचनहरू पढेँ: “सबै मानिसहरू अर्थपूर्ण जीवन जिउने खोजीमा लाग्नुपर्छ, र आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। तिनीहरूले पत्रुसको स्वरूपमा जिउनैपर्छ, र तिनीहरूसँग पत्रुसका ज्ञान र अनुभवहरू हुनैपर्छ। तिनीहरूले अझै उच्‍च र अझै गहन कुराहरूको खोजी गर्नुपर्छ। तिनीहरूले परमेश्‍वरप्रतिको अझ गहिरो र शुद्ध प्रेम, साथै मूल्य र अर्थसहितको जीवनको खोजी गर्नुपर्छ। यो मात्र जीवन हो; तब मात्र तिनीहरू पत्रुसजस्तै हुनेछन्। तैँले सकारात्मक पाटोतर्फ सक्रिय रूपमा प्रवेश गर्न ध्यान दिनुपर्छ, र अस्थायी सहजतामा सन्तुष्ट भएकै कारण निष्क्रिय हुने र आफूलाई पछाडि धकेल्ने, र त्यो सँगसँगै अझै प्रगाढ, अझै विस्तृत र अझै व्यवहारिक सत्यताहरूलाई बेवास्ता गर्ने गर्नु हुँदैन। तँमा व्यवहारिक प्रेम हुनैपर्छ, र तैँले कुनै जनावरको भन्दा फरक नभएको यो पतित, निस्फिक्र जीवनबाट आफूलाई मुक्त गर्ने हरसम्भव उपाय पत्ता लगाउनैपर्छ। तैँले अर्थपूर्ण जीवन, मूल्यवान् जीवन जिउनैपर्छ, र तैँले आफैलाई मूर्ख बनाउनु वा आफ्‍नो जीवनलाई खेलौनाजस्तो व्यवहार गर्नु हुँदैन। सङ्कल्प भएका र परमेश्‍वरलाई प्रेम गर्ने हरेकका लागि प्राप्त गर्न नसकिने सत्यताहरू छैनन्‌ र दह्रिलो गरी खडा हुन नसकिने कुनै इन्साफ छैन। तैँले आफ्‍नो जीवन कसरी जिउनुपर्छ? तैँले कसरी परमेश्‍वरलाई प्रेम गर्नुपर्छ र यो प्रेमलाई प्रयोग गरेर उहाँका अभिप्रायहरू पूरा गर्नुपर्छ? तेरो जीवनमा योभन्दा ठूलो विषय छैन। सबैभन्दा महत्त्वपूर्ण कुरा, तँसँग यस किसिमको सङ्कल्प र दृढता हुनैपर्छ, र तँ कायर, दुर्बल व्यक्ति बन्‍नु हुँदैन। तैँले अर्थपूर्ण जीवन र अर्थपूर्ण सत्यताहरूको अनुभव गर्न सिक्‍नैपर्छ, र आफूलाई त्यसरी झाराटारूवा व्यवहार गर्नु हुँदैन। तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्? के मानिसले आफू मरेपछि परमेश्‍वरलाई प्रेम गर्न सक्छ? तँसँग पनि पत्रुसको जस्तै सङ्कल्प र विवेक हुनुपर्छ; तैँले अर्थपूर्ण जीवन जिउनैपर्छ, र आफैसँग खेलबाड गर्नु हुँदैन। मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न जरुरी छ—तैँले कसरी आफूलाई परमेश्‍वरप्रति अर्पित गर्नुपर्छ, तैँले कसरी परमेश्‍वरमा अझ अर्थपूर्ण विश्‍वास राख्‍नुपर्छ, र तैँले परमेश्‍वरलाई प्रेम गर्ने हुनाले, तैँले कसरी उहाँलाई अझै शुद्ध, अझै सुन्दर, अझै असल तरिकाले प्रेम गर्नुपर्छ भन्‍ने कुरालाई ख्याल गर्नुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरको वचनबाट, मैले के देखेँ भने मानिसहरूले सत्यता पछ्याइलाई आफ्नो जीवनको एउटा प्रमुख भागका रूपमा लिनुपर्छ भन्ने परमेश्‍वर आशा गर्नुहुन्छ। यदि मैले क्षणिक देहगत सहजताका लागि सत्यता प्राप्त गर्ने मौका गुमाएँ भने, के त्यो मूर्खता हुनेथिएन र? परमेश्‍वरको काम समाप्त हुँदा, हामीले सत्यता प्राप्त गरेका वा आफ्नो स्वभाव परिवर्तन गरेका छैनौँ भने, हामी जीवनभर पछुताउनु मात्र पर्नेछ। अगुवाइको कर्तव्य पूरा गर्दाको मेरो समयमा, ममा धेरै कुराको कमी रहेको भए पनि, र काममा उल्लेख्य मात्रामा कठिनाइ र तनाव रहेको भए पनि, मैले एउटै काम हुने कर्तव्य पूरा गर्दाभन्दा धेरै नै कुरा प्राप्त गरेकी थिएँ। यसले मेरो कार्य सामर्थ्यलाई मात्रै बढाएको थिएन, मैले केही सत्यता सिद्धान्तहरू पनि बुझेकी थिएँ। मैले के देखेँ भने कठिनाइ र तनाव—ती सबै परमेश्‍वरबाट आएका आशिष् हुन्। मैले म देहगत कुराहरूका लागि आफ्नो कर्तव्यबाट पन्छिरहन र भागिरहन चाहन्नँ; कठिनाइहरूको सामना गर्दा, म परमेश्‍वरलाई धेरै प्रार्थना गर्नेछु र उहाँमा भरोसा गर्नेछु र तिनलाई समाधान गर्न सत्यता खोज्नेछु भन्‍ने सङ्कल्प गरेँ। त्यस लगत्तै, मैले मलजल गर्ने कामले किन नतिजाहरू दिइरहेको छैन भन्ने कारण खोज्न र मनन गर्न थालेँ। चिन्तन र समीक्षामार्फत, मैले के देखेँ भने, यसको मुख्य कारण म आफ्नो कर्तव्यमा धेरै निष्क्रिय रहनु र मैले विचलनहरूको समीक्षामा ध्यान नदिनु रहेछ। नयाँ सदस्यहरूलाई समस्या हुँदा, आफू अयोग्य छु भन्ठानेर मैले ती समस्यालाई समाधान गरिनँ, जसले गर्दा धेरै समस्याहरू थुप्रिए र समाधानको बाटो नै देखिएन। पछि, जब मैले वास्तवमै आफ्नो काममा मूल्य चुकाउन थालेँ, तब मलजल गर्ने कामका नतिजाहरू निरन्तर सुधार हुन थाले। मैले कठिनाइहरूमुक्त जीवन जिउनु र परमेश्‍वरको वचनअनुसार अभ्यास गर्नुको मिठो अनुभूति प्रत्यक्ष अनुभव गरेँ, र यो अवस्थालाई अनुभव गर्ने मेरो विश्वास अझ बढ्यो।

पछि, मलाई अझ धेरै कामको जिम्मा दिइयो, र त्यसमाथि, म कामसँग परिचित थिइनँ र सत्यतामा सङ्गति गर्ने र समस्याहरू समाधान गर्ने कुरामा म पछि परेकी थिएँ। यो निकै कठिन लाग्यो, तर म आफ्नो देहविरुद्ध विद्रोह गर्न र आफ्नो कर्तव्यप्रति अधिकतम प्रयास गर्न इच्छुक भएँ। एक-दुई महिना काम गरेपछि पनि, नतिजाहरू त्यति राम्रा थिएनन्, र म अलिक हतोत्साहित भएँ, यो कर्तव्य पूरा गर्न धेरै गाह्रो रहेछ र मैले पहिले गरेका कर्तव्यहरू निकै आरामदायी थिए भन्ने सोचेँ। मलाई आफ्नो स्थिति गलत रहेको महसुस भयो, त्यसैले मैले परमेश्‍वरलाई प्रार्थना गरेँ र यसलाई समाधान गर्न सत्यता खोजेँ। मैले परमेश्‍वरका वचनहरू पढेँ: “परमेश्‍वरमा साँचो विश्‍वास गर्नेहरू सबै नै आफूले गर्नुपर्ने उचित काम पूरा गर्ने, आफ्‍नो कर्तव्य निर्वाह गर्न इच्छुक रहने, र कामको बोझ लिने अनि आफ्‍नो क्षमता र परमेश्‍वरको घरका नियमहरूअनुसार त्यो काम राम्ररी गर्न सक्‍ने मानिसहरू हुन्। अवश्य पनि, कामको सुरुमा, तँलाई के गर्ने भनेर प्रस्ट थाहा नहुन सक्छ वा तैँले सिद्धान्तहरू बुझ्न सक्दैनस्, र यो अलिकति थकाइलाग्दो महसुस हुन सक्छ। तर, यदि तँसँग आफ्नो भाग पूरा गर्ने सङ्कल्प छ, तँ सत्यता सिद्धान्तहरू खोज्न इच्छुक छस्, र तैँले अरूसँग सामञ्जस्यपूर्ण सहकार्य हासिल गर्न सक्छस् भने, तेरो कर्तव्य निर्वाहले स्वाभाविक रूपमा नतिजा दिनेछ, र साथसाथै तैँले सजिलै सत्यतालाई व्यवहारमा लागू गर्नेछस् र आफ्ना भ्रष्ट स्वभावहरू फाल्नेछस्, र तँ आफ्नो कर्तव्य निर्वाहमा मानकअनुरूप हुनेछस्। त्यसैले, तैँले अलिकति मूल्य चुकाउनुपर्छ। जब तँलाई मनमानी गर्ने हुटहुटी हुन्छ, तब तैँले परमेश्‍वरलाई प्रार्थना गर्नुपर्छ, तँलाई अनुशासनमा राख्‍न भनी उहाँलाई बिन्ती गर्नुपर्छ, र तैँले देहविरुद्ध विद्रोह गर्नुपर्छ र आफूलाई रोक्नुपर्छ, र तेरा स्वार्थी चाहनाहरूलाई बिस्तारै घट्न दिनुपर्छ। … तैँले यसो भन्न मिल्दैन, ‘म दबाबको कारणले यो गर्नेछैनँ। म त परमेश्‍वरको घरमा आफ्नो कर्तव्य निर्वाह र काम गर्ने क्रममा केवल फुर्सद, सहजता, खुसी र आराम खोजिरहेको छु।’ यस्तो गर्नु हुँदैन, र यो एक सामान्य वयस्कमा हुनुपर्ने सोचाइ होइन, र परमेश्‍वरको घर भनेको तँ आराममा लिप्त हुने ठाउँ होइन। हरेक व्यक्तिले आफ्नो जीवन र काममा निश्चित मात्रामा दबाब र जोखिम लिन्छ। कुनै पनि काममा, विशेष गरी परमेश्‍वरको घरमा आफ्नो कर्तव्य निर्वाह गर्दा, तैँले सर्वोत्तम नतिजाहरूका लागि प्रयास लगाउनुपर्छ। बृहत् स्तरमा, यो परमेश्‍वरको शिक्षा र माग हो। सानो स्तरमा, यो हरेक व्यक्तिले आफ्नो आत्म-आचरण र कार्यहरूमा राख्नुपर्ने मनोवृत्ति, दृष्टिकोण, मानक र सिद्धान्त हो” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरको वचनबाट, मैले के बुझेँ भने, सामान्य समझ भएको एक वयस्कका रूपमा, मैले कामको जिम्मा लिन सक्नुपर्छ। काममा कहिलेकाहीँ कठिनाइहरू आउने र त्यसका लागि केही कष्ट भोग्नुपर्ने भए पनि, यो मैले मुक्ति पछ्याउने क्रममा अनुभव गर्नुपर्ने कुरा हो। गैरविश्‍वासीहरूले पनि जीविकोपार्जनका लागि धेरै कष्ट भोग्नुपर्छ। हामी विश्‍वासीहरूका हकमा, आफ्नो कर्तव्य निर्वाह गर्दा हामीले भोग्ने कष्ट अर्थपूर्ण र हाम्रो जीवनको लागि लाभदायक हुन्छ। यो कुरा बुझेपछि, म समर्पित हुन र अनुभव गर्न इच्छुक भएँ। त्यसपछि, जब मेरो कर्तव्यमा धेरै कठिनाइहरू आउँथे, तब कहिलेकाहीँ म अझै पनि केही दिक्दार महसुस गर्थेँ, तर म ती कारणले आफ्नो कर्तव्यबाट राजीनामा दिने चाहना चाहिँ गर्थिनँ। बरु, म कठिनाइहरूको बीचमा परमेश्‍वरको अभिप्राय खोज्न, मापदण्ड पूरा गर्ने सक्दो प्रयास गर्न, र मेरो कर्तव्यमा भएका कठिनाइ र तनावलाई सही रूपमा हेर्न सक्षम भएँ। म हृदयदेखि नै परमेश्‍वरलाई धन्यवाद दिन्छु!


२४. आफूलाई उचाल्ने र देखावटी गर्नेबारे चिन्तन

एडा, इटाली

अप्रिल २०२३ मा, मैले फेरि अभिनेत्रीका रूपमा आफ्नो कर्तव्य सम्हालेँ। म मुख्यतया अनुभवात्मक गवाही भिडियोहरूको सुटिङमा संलग्न थिएँ, र म परमेश्‍वरको अनुग्रहप्रति साँच्चै खुसी र कृतज्ञ थिएँ। तर मेरो हृदयमा केही चिन्ता पनि थिए, र म सोच्ने गर्थेँ, “मैले एक वर्षभन्दा बढी समयदेखि अभिनेत्रीको कर्तव्य निर्वाह गरेकी छैनँ, र मलाई म आफ्नो हालको अवस्थामा यो कर्तव्य राम्ररी निर्वाह गर्न सक्छु कि सक्दिनँ भन्ने पक्का छैन।” म एकदमै चिन्तित थिएँ र कैयौँ दिनसम्म राम्ररी सुत्न सकिनँ। अप्रत्याशित रूपमा, मैले बयान गर्न लागेको पहिलो अनुभवात्मक गवाही लेखकी मुख्य पात्रको स्थिति मेरो जस्तै थियो, र त्यसमा भएका परमेश्‍वरको वचनका अंशहरूले मलाई गहन रूपमा प्रभावित गरे। परमेश्‍वरका वचनहरू मनन गर्दा र त्यस मुख्य पात्रको मानसिकतासँग आफ्नो मानसिकता तुलना गर्दा, त्यसले साँच्चै मेरो मन छोयो। ती सिस्टरले परमेश्‍वरमा भर परेर पाठ सिकेपछि, मुक्त भएको महसुस गरिन्, र मैले पनि अगाडि बढ्ने मार्ग पाएको महसुस गरेँ। थाहै समेत नपाई, मलाई कम निराशा र चिन्ता महसुस भयो र मैले चाँडै सुटिङ पूरा गरेँ। म परमेश्‍वरको मार्गदर्शनका लागि एकदमै आभारी थिएँ, मैले बिस्तारै आत्मविश्वास प्राप्त गरेँ, र त्यसपछिका सुटिङहरूमा म त्यति घबराइनँ। त्यसको लगत्तै, मैले थप दुईवटा भिडियो खिचेँ, र मैले के बुझेँ भने जबसम्म मेरा अभिप्रायहरू सही हुन्छन् र म आफ्नो कर्तव्यमा समर्पित हुन्छु, तबसम्म परमेश्‍वरले अन्तर्दृष्टि र मार्गदर्शन प्रदान गर्नुहुनेछ। तर मैले यस्तो नसोची सक्दै सकिनँ “मैले यति छिट्टै तीनवटा अनुभवात्मक गवाही भिडियो खिचिसकेकी छु, तसर्थ म निकै सक्षम छु जस्तो देखिन्छ।”

केही ब्रदर-सिस्टरले मलाई पहिले केही चलचित्र, नाटक, एकल प्रस्तुति, र सामूहिक गायनहरूमा सहभागी भएकी देखेका थिए, र उनीहरू मलाई एक अनुभवी अभिनेत्री ठान्थे, त्यसैले उनीहरूले मलाई अभिनयका बारेमा प्रश्नहरू सोध्न थाले, जसले गर्दा मलाई आफैदेखि निकै खुसी लाग्यो। मलाई आफूमा धेरै कमजोरी छन् भन्ने थाहा थियो, तर अरूलाई मजस्ती “अनुभवी अभिनेत्री” समेत कहिलेकाहीँ कठिनाइमा जिउँछिन् भन्ने थाहा थिएन। उदाहरणका लागि, आफ्नो पहिलो अनुभवात्मक गवाही लेख बयान गर्दा म घबराएकी र चिन्तित थिएँ। तर मैले हामी पहिलोचोटि भेट्दै छौँ, मैले सबैमा परेको मेरो राम्रो छापलाई बर्बाद गर्नु हुँदैन भन्ने सोचेँ। त्यसैले मैले आफ्ना कमजोरीहरू उल्लेख नगर्ने निर्णय गरेँ। म हाउभाउका साथ जोसिलो रूपमा नरोकी बोल्न थालेँ। जब मैले विशेष गरी ठूलो स्तरको सामूहिक गायन, राज्यको स्तुतिगान राज्य संसारमा ओर्लिन्छको छायाङ्कनबारे कुरा गर्न थालेँ, तब मैले गर्वसाथ भनेँ, “गायक दलका लागि सबै कलाकार होसियारीपूर्वक छनोट गरिएका थिए, र उनीहरूले महिनौँको प्रचण्ड गर्मी र कठ्याङ्ग्रिँदो जाडोमा कडा तालिम लिएका थिए।” यो सुनेपछि सबै ब्रदर-सिस्टर प्रशंसाले भरिए। मैले धाक पनि लगाएँ, “तीन सयभन्दा बढी कलाकारहरूमध्ये, म सबैभन्दा जेठी थिएँ!” मैले आफूप्रति ब्रदर-सिस्टरहरूको प्रशंसाको हेराइको स्वाद र आनन्द लिइरहेकी पाएँ। एकपटक, सुटिङका क्रममा एक जना कलाकारलाई कठिनाइ भइरहेको थियो, र उनले मलाई आफ्नो प्रस्तुति निर्देशन गर्न मद्दत मागे। मैले मनमनै सोचेँ, “म उनीहरूलाई प्रभाव पार्न अलिकति केही गरेर देखाउनेछु। आखिर, म उनीहरूलाई मलाई तुच्छ ठान्न लगाउन सक्दिनँ।” त्यसपछि मैले एउटा दृश्य सोचेँ, र मेरा संवेगहरू सबै बाहिर निस्कन थाले। उनीहरू सबैले मलाई प्रशंसाको नजरले हेरे र भने, “तपाईँलाई साँच्चै कसरी अभिनय गर्ने भनेर थाहा छ! अद्भुत!” मैले यो परमेश्‍वरको मार्गदर्शन हो भने तापनि, भित्रभित्रै मैले आफू अरूभन्दा उत्तम र बढी अनुभवी छु भन्ने सोच्दै आफूमाथि गर्व नगरी सक्दै सकिनँ। अर्को अवसरमा, निर्देशकले सिस्टर टेरीलाई अनुभवात्मक गवाही लेख कसरी बयान गर्ने भनेर सिकाउँदै थिइन् र मलाई सहयोग गर्न आग्रह गरिन्। मैले मनमनै सोचेँ, “मैले केही समस्या पत्ता लगाउनुपर्छ ताकि उनीहरूले मसँग दिने केही छ भनेर देखून्।” ती सिस्टरले बोल्न सिध्याउनेबित्तिकै, यहाँसम्म कि निर्देशकले केही भन्न नपाउँदै, मैले तुरुन्तै आफ्नो आलोचना राखेँ। ती सिस्टरले सहमतिमा टाउको हल्लाएको देखेर, मैले आफूलाई समस्या पहिचान गर्न सक्षम महसुस गरेँ। तर साँचो कुरा के थियो भने, म ती सिस्टरलाई भन्न चाहन्थेँ, पहिले ममा पनि धेरै कमजोरी थिए, र निर्देशकले नै मलाई पात्रका संवेग र स्थितिहरू अलि-अलि गर्दै विश्लेषण गर्न र बुझ्न बारम्बार मद्दत गरे, ताकि मैले अन्तत: यी कुराहरू सही तरिकाले व्यक्त गर्न सकूँ। तर फेरि मैले सोचेँ, “उनीहरू पहिल्यै नै मलाई सम्मान गर्छन्, त्यसैले यदि मैले त्यसो भनेँ, र उनीहरूले ममा यति धेरै कमजोरी छन् भनेर थाहा पाए भने, मलाई के सोच्लान्? छोडिदेऊँ। केही नभन्नु नै बेस।” अर्की सिस्टर पनि थिइन् जसको म्यान्डरिन भाषा स्तरीय थिएन, र मैले उनलाई सुधार्ने प्रयास गरेँ। मैले मनमनै सोचेँ, “यदि उनले छिट्टै सुधार गर्न सकिन् भने, के त्यसले म राम्रो प्रशिक्षक हुँ भनेर देखाउनेछैन र?” त्यसैले मैले अवसरको ख्याल नगरी उनलाई लगातार सुधारेँ, जसले गर्दा ती सिस्टरलाई बाँधिएको महसुस भयो र उनी मेरो अगाडि बोल्न डराइन्। कहिलेकाहीँ, म आफूबारे सचेत हुन्थेँ, र सोच्थेँ, “के म यहाँ देखावटी गरिरहेकी छु? के यो अलि अनुचित हो?” तर फेरि म सोच्थेँ, “मैले जे भनिरहेकी छु त्यो साँचो हो, त्यसैले यो ठिकै हुनुपर्छ, होइन र?” र त्यसैले, म बस झारा टार्थेँ। तर मैले लगातार आडम्बर र देखावटी गर्दै गर्दा, परमेश्‍वरले मलाई प्रकट गर्न परिस्थितिहरू मिलाउनुभयो।

एकपटक, मैले एउटा अनुभवात्मक गवाही लेख पाएँ जुन निकै लामो थियो, र त्यसमा धेरै संवाद थिए। तर सुटिङको तालिका तीव्र रूपमा अगाडि बढाइएकाले मसँग तयारी गर्ने कम समय मात्र थियो। मैले मनमनै सोचेँ, “म संवाद बोल्नमा निकै राम्रो छु, त्यसैले जबसम्म म कथालाई जीवन्त रूपमा बयान गर्छु, तबसम्म त्यो उत्कृष्ट हुनेछ र मानिसहरूले मलाई अझ धेरै सम्मानको नजरले हेर्नेछन्। यसबाहेक, मैले खिचेका पछिल्ला केही भिडियो निकै सहज रूपमा सम्पन्न भए, त्यसैले तयारी गर्ने धेरै समय नहुनु कुनै समस्या नहुनुपर्ने हो।” त्यसैले मैले आफ्ना संवादहरू कण्ठ गरेँ र बोल्न अलि अभ्यास गरेँ, त्यसपछि मैले ब्रदर-सिस्टरहरूसँग मैले एक दिन मात्रै रिहर्सल गरेँ र सुटिङ गर्न तयार भएँ। खासमा, म पूर्ण रूपमा तयार थिइनँ, र म निर्देशकलाई सुटिङ थप दुई दिन पछि सार्ने सुझाव दिन चाहन्थेँ, तर मलाई मानिसहरूले, के उनी अनुभवी भएर पनि यति लामो समय लगाउँदै छिन? भनेर भन्लान् भन्ने डर थियो। अनि अरूले मलाई तुच्छ ठान्नेछन् भनेर म डराएँ, म हतार-हतार सेटमा गएँ। सुटिङ सकिएपछि, संशोधन गर्नुपर्ने धेरे क्षेत्र थिए। साथै, मुख्य पात्रले भ्रष्ट स्वभाव प्रकट गरेको चित्रण गर्दा, मेरो प्रस्तुति जरुरतभन्दा अलि बढी भयो, जसले गर्दा उनी नकारात्मक पात्रजस्तो देखिइन्। म त जिल्ल परेँ र मेरो मन भारी भयो। मैले सोचेँ, “कसरी यस्तो गम्भीर समस्या उत्पन्न भयो? यदि यसलाई सच्याउन सकिएन भने, हामीले फेरि सुटिङ गर्नुपर्नेछ, र यसले सुटिङ तालिकामा ढिलाइ गर्नेछ। के मैले अवरोध र बाधा पुऱ्याएकी हुने छैनँ र?” म डराएँ र तुरुन्तै परमेश्‍वरलाई प्रार्थना गरेँ, “हे परमेश्‍वर, मैले ठूलो गल्ती गरेकी छु। कृपया मलाई ताडना दिनुहोस्। म पश्चात्ताप गर्न र संशोधन गर्न सक्दो प्रयास गर्न इच्छुक छु।” त्यसपछि मैले सबैसँग भिडियोलाई पाँचपटक समीक्षा र संशोधन गरेपछि त्यो समस्या अन्ततः समाधान सच्याइयो। त्यसपछि, आफैलाई सोध्दै चिन्तन गरेँ, “यस्तो गम्भीर समस्या मलाई किन पर्न आयो? ठ्याक्कै के ले यस्तो गरायो?” मैले परमेश्‍वरलाई आफूलाई चिन्न अन्तर्दृष्टि र मार्गदर्शन माग्दै प्रार्थना गरेँ।

मैले आफ्नो आत्मिक भक्तिभावको दौरान, परमेश्‍वरका वचनहरूको एउटा खण्ड पढेँ: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयास गर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफूलाई उच्च पार्छन् र आफूबारे गवाही दिन्छन्? तिनीहरूले अरूलाई आफूलाई उच्च ठान्‍न र आफ्नो आराधना गर्न लगाउने उद्देश्य कसरी हासिल गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति मूल्य चुकाएका छन् भनेर तिनीहरूले गवाही दिन्छन्। तिनीहरू अरूका हृदयमा अझ उच्च, स्थिर र अझ सुरक्षित स्थान प्राप्त गर्न, र त्यसरी अझ धेरै मानिसहरूलाई तिनीहरूको कदर गर्ने, उच्च ठान्ने, ईर्ष्या गर्ने, र आराधना गर्ने, आदरभावले हेर्ने र पछि लाग्ने तुल्याउनका लागि आफ्ना पुँजीबारे कुरा गरेर आफूलाई उच्च पार्छन्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने, तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्दा तिनीहरूसँग समझ हुन्छ त? तिनीहरू चेतनाको दायराबाहिर छन् र तिनीहरूमा शरम छैन। तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूलाई उच्च पार्ने र आफूबारे गवाही दिने तिनीहरूको तरिकाहरूमध्ये एक भनेको तडकभडक देखाउनु र अरूलाई होच्याउनु हो। तिनीहरूले मानिसहरूबाट आफ्ना कमजोरी, कमीहरू र अपर्याप्तताहरू लुकाउँदै भेष पनि बदल्छन् र नाटकीय स्वरूप देखाउँछन्, र मानिसहरूलाई आफ्नो चमक मात्र देखाउँछन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्, र तिनीहरूसँग खुल्‍ने र सङ्गति गर्ने हिम्मतको अभाव हुन्छ। तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधारण छन् र तिनीहरू सामान्य मानिसहरूभन्दा कति वरिष्ठ छन् भन्‍ने कुरा सारा संसारलाई थाहा दिन व्याकुल हुन्छन्। के यी तिनीहरूले आफूलाई उच्च पार्ने र आफूबारे गवाही दिने तरिकाहरू होइनन् र? के आफूलाई उच्च पार्ने र आफूबारे गवाही दिने कार्य विवेक र समझ भएको व्यक्तिले गर्ने कार्य हो? होइन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? अहङ्कार। यो यसरी प्रकट हुने एक मुख्य स्वभाव हो, त्यसपछि छलीपन आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका शब्दहरू पूर्ण रूपमा निर्विवाद हुन्छन् र तिनमा अभिप्रेरणा र कपट-योजनाहरू प्रस्ट रूपले समावेश हुन्छन्, तिनीहरू आफूलाई प्रदर्शन गरिरहेका हुन्छन्, तैपनि तिनीहरू यो तथ्य लुकाउन चाहन्छन्। तिनीहरूले जे भन्छन् त्यसको परिणाम भनेको मानिसहरूलाई तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। परमेश्‍वर मानिसहरूले आफूलाई उचाल्नु र प्रदर्शन गर्नु पछाडिको अभिप्राय र उद्देश्य भनेको अरूद्वारा प्रशंसित र पूजित हुनु, र मानिसहरूको हृदयमा स्थान पाउनु हो भनेर खुलासा गर्नुहुन्छ। मेरो हालको व्यवहार परमेश्‍वरले वर्णन गरेको कुरासँग ठ्याक्कै मेल खान्थ्यो। मैले आफ्नो कर्तव्यमा परमेश्‍वरलाई उचालिनँ र उहाँको गवाही दिइनँ, बरु अरूको प्रशंसा पाउन निरन्तर देखावटी गरेँ। जब म सबैसँग सङ्गति गर्थेँ, तब प्रायः आफूलाई “अनुभवी अभिनेत्री” ठान्दै, आफूलाई उचाल्थेँ, पहिलेका सुटिङहरूमा मैले कसरी कठिनाइहरू पार गर्ने तरिकाहरू फेला पारेकी र अभ्यासका क्रममा कठिनाइहरू सहेकी थिएँ, मैले कतिवटा कामहरू छायाङ्कन गरी थिएँ, र ती कति प्रभावकारी भएका थिए इत्यादि कुराहरूबारे धाक लगाउँथेँ। जब म विशेष गरी ठूलो स्तरको गायक दलको प्रस्तुति, राज्यको स्तुतिगान राज्य संसारमा ओर्लिन्छको छायाङ्कनबारे बोल्थेँ, तब म आफू सबैभन्दा जेठी भएको तथ्यलाई ठूलो जोड दिन्थेँ, किनभने मैले आफूलाई स्थापित गर्ने, प्रशंसित हुने, र मानिसहरूको हृदयमा स्थान बनाउने लक्ष्य राखेकी थिएँ। मैले अरू कलाकारहरूलाई छायाङ्कनका क्रममा सङ्घर्ष गरिरहेका देख्दा, उनीहरूलाई साँचो संवेगहरू व्यक्त गर्न मार्गदर्शन गर्नका लागि पात्रहरूको स्थिति विश्लेषण गर्न मद्दत गरिनँ, बरु, मैले आफ्नो अभिनय सीप उनीहरूको भन्दा राम्रो छ भनेर देखावटी मात्र गरेँ। अरूसँग अन्तरक्रिया गर्दा, म सधैँ आफ्नो सकारात्मक प्रवेशबारे कुरा गर्थेँ, किनभने मैले आफूले प्रकट गरेको भ्रष्टताबारे अत्यन्तै धेरै बोलेँ भने अरूले मलाई तुच्छ ठान्नेछन् भन्ने मलाई डर थियो। त्यसैले म आफ्नो नकारात्मकता र भ्रष्टतालाई केही शब्दहरूमै सरसर्ती बताएर टारिदिन्थेँ। वास्तवमा, मैले चीन छोडेपछि मात्र आफ्नो कर्तव्यमा अभिनेत्रीका रूपमा तालिम लिन थालेकी थिएँ। मैले छायाङ्कन सुरु गर्दा, धेरै कठिनाइ सामना गरेँ र ती कसरी समाधान गर्ने भनेर मलाई थाहा थिएन। म प्रायः पात्रका संवेगहरू बोध गर्न सक्दिनथेँ, र म कि त बढाइचढाइ गरेर कि त अपर्याप्त रूपमा अभिन गर्थेँ, वा भावनाहरू व्यक्त गर्न असफल हुन्थेँ। मेरो हृदय एकदमै धेरै पीडामा थियो, र म अनगिन्ती पटक रोएँ। ठ्याक्कै यसपटक अनुभवात्मक गवाही भिडियो छायाङ्कन गर्दाजस्तै। मैले लामो समयदेखि छायाङ्कन गरेकी थिइनँ, र जब मैले पहिलो अनुभवात्मक गवाही लेख पाएँ, तब म यति घबराएँ कि कैयौँ रात सुत्नै सकिनँ, अनि चिन्ता र निराशाको स्थितिमा जिएँ। प्रार्थना गरेर र परमेश्‍वरका वचनहरू पढेर मात्र मैले बिस्तारै यसलाई समाधान गरेँ। तर अरूको हृदयमा बसेको मेरो राम्रो छवि गुमाउनेछु भन्ने डरले मैले जानाजानी यो कुरा लुकाएँ र यसलाई उल्लेख गर्नबाट टाढा बसेँ। बरु, मैले आफ्नो राम्रो पक्षको मात्र देखावटी गरेँ, जसले गर्दा ब्रदर-सिस्टरहरूले मेरो प्रशंसा गरे। म यसो गरेर परमेश्‍वरको गवाही दिइरहेकी थिइनँ, बरु आफ्नै महिमा गरिरहेकी थिएँ र आफ्नै शिरपछाडि प्रभामण्डल राखिरहेकी थिएँ। मैले आफूभित्र घृणास्पद अभिप्रायहरू राखेर, मानिसहरूको हृदयमा स्थान चाहँदै मैले देखावटी गरेँ र आफूलाई उचालेँ। म साँच्चै निर्लज्ज थिएँ!

त्यसपछि मैले परमेश्‍वरका थप वचनहरू पढेँ: “केही मानिसहरूले विशेष गरी पावलकै मूर्तिपूजा गर्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरू आयोजना गर्न र प्रचार गर्न मन पराउँछन्, अनि तिनीहरू मानिसहरूले तिनीहरूलाई सुनेको, तिनीहरूको मूर्तिपूजा गरेको, र तिनीहरूको वरिपरि घुमेको मन पराउँछन्। तिनीहरू अन्य व्यक्तिहरूको हृदयमा आफ्नो स्थान बनाउन चाहन्छन् र तिनीहरू आफूले प्रस्तुत गर्ने छविलाई अरूले ध्यान दिएको मन पराउँछन्। अब यी प्रकटीकरणहरूबाट तिनीहरूको प्रकृति चिरफार गरौँ। तिनीहरूको प्रकृति के हो? यदि तिनीहरू साँच्चै यी प्रकटीकरणहरू देखाउँछन् भने, तिनीहरू अहङ्कारी र अभिमानी छन्, तिनीहरूले परमेश्‍वरको आराधना पटक्कै गर्दैनन्, र तिनीहरूले उच्च हैसियत पछ्याउँछन् र अरूमाथि अख्तियार जमाउन, तिनीहरूलाई स्वामित्वमा लिन र तिनीहरूको हृदयमा आफ्नो स्थान बनाउन चाहन्छन् भन्‍ने कुरा देखाउन यो नै पर्याप्त छ। यो शैतानको प्रतिनिधिमूलक प्रतिरूप हो। तिनीहरूको प्रकृतिका सहजै देख्न सकिने पक्षहरू भनेका के हुन् भने, तिनीहरू अहङ्कारी र अभिमानी हुन्छन्, तिनीहरूले परमेश्‍वरको आराधना गर्दैनन्, र तिनीहरू अरूलाई आफ्नो आराधना गराउने प्रयास गर्छन्। त्यस्ता प्रकटीकरणहरूले तिनीहरूको प्रकृतिका बारेमा एकदमै स्पष्ट दृष्टिकोण प्रदान गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूको खुलासामार्फत, मैले के बुझेँ भने मैले अहङ्कारी प्रकृतिद्वारा प्रेरित भएर निरन्तर देखावटी गर्ने र आफूलाई उचाल्ने गरेकी रहेछु, जुन प्रकृतिले मानिसहरूको हृदयमा परमेश्‍वरको स्थान हडप्न खोज्यो। यसो गर्नुको अर्थ म परमेश्‍वरको प्रतिरोध गर्ने पावलको मार्गमा हिँडिरहेकी थिएँ। मैले चीन छोडेदेखि कसरी अभिनेत्रीका रूपमा आफ्नो कर्तव्य निर्वाह गरिरहेकी छु भनेर चिन्तन गरेँ। केही भिडियो खिचेपछि र आफ्नो कर्तव्यमा केही परिणाम प्राप्त गरेपछि, मैले यी कुराहरूलाई आफ्नो पूँजीका रूपमा लिएँ, र म प्रायः अरूको अगाडि देखावटी गर्थेँ, निर्लज्ज रूपमा आफूलाई प्रदर्शन गर्थेँ। मैले म पावलको मार्गमा पहिल्यै हिँडिरहेकी छु भनेर बुझेँ। विगतमा, मैले कसैले आफ्ना उपलब्धिहरूको देखावटी गर्नु र अरूद्वारा प्रशंसित हुनु सामान्य कुरा हो भन्ने सोचेकी थिएँ तर परमेश्‍वरका वचनहरूका आधारमा, मैले यसले अहङ्कारी प्रकृति र मानिसहरूको हृदयमा स्थान ओगट्ने अनि प्रशंसित र सम्मानित हुने चाहनालाई देखाउँछ भनेर बुझेँ। पावल आफ्नो स्वभावमा विशेष रूपले अहङ्कारी थिए, र परमेश्‍वरले उनलाई प्रतिभाहरू दिनुभए तापनि, उनले आफ्नो काममा कहिल्यै प्रभु येशूलाई उचालेनन् वा उहाँको गवाही दिएनन्, बरु, उनले मानिसहरूलाई आफ्नो प्रशंसा र पूजा गराउन उनीहरूको मन जित्ने लक्ष्य राख्दै आफूलाई उचाले र देखावटी गरे। अन्तमा, उनले अहङ्कारी भई ख्रीष्ट बन्न र मानिसहरूको हृदयमा परमेश्‍वरको स्थान लिन खोजे, उनी परमेश्‍वरको प्रतिरोधमा ख्रीष्टविरोधीको मार्गमा हिँडे, र उनले परमेश्‍वरको दण्ड भोगे। वास्तवमा, परमेश्‍वरको घरमा कर्तव्य निर्वाह गर्नुलाई परमेश्‍वरको मार्गदर्शनबाट अलग गर्न सकिँदैन। हाम्रो कर्तव्य निर्वाह भनेको केवल आफ्नो जिम्मेवारी र दायित्वहरू पूरा गर्नु हो, र हामीले कुनै पनि व्यक्तिगत अभिप्राय वा चाहनाहरू नराखी परमेश्‍वरको गवाही दिनुपर्छ र उहाँको महिमा गर्नुपर्छ। तैपनि, म आफ्नो अहङ्कारी प्रकृतिद्वारा प्रेरित भएर, आफ्नो स्थानबारे अनजान बनेँ, र आफूले केही भिडियो छायाङ्कन गरेकीले र केही अनुभव प्राप्त गरेकीले, म देखावटी र आडम्बर गर्न यी कुराहरूलाई पूँजीका रूपमा प्रयोग गर्न सक्छु, र परमेश्‍वरको महिमा चोर्न सक्छु भन्ने सोचेँ। यसमा, म परमेश्‍वरको प्रतिरोध गर्ने मार्गमा हिँडिरहेकी थिएँ। ममा कुन हिसाबले चाहिँ परमेश्‍वरको डर मान्ने हृदय थियो र?

पछि, मैले परमेश्‍वरका वचनहरूले यसो भन्छन् भन्ने पढेँ: “तैँले परमेश्‍वरको काम नबुझ्ने भएकाले, उहाँबारे धारणा राख्नेछस्, र तँसँग परमेश्‍वरको डर मान्ने हृदय हुनेछैन। तेरो बोल्ने लबज परिवर्तन हुनेछ, तेरो स्वभाव अहङ्कारी हुनेछ, र अन्त्यमा तँ बिस्तारै आफूलाई उचाल्न र आफ्नो गवाही दिन थाल्नेछस्। यो मानिसको पतन हुने प्रक्रिया हो, र यो पूर्णतया उसले सत्यता नपछ्याएकाले गर्दा आएको हुन्छ। ख्रीष्टविरोधीको मार्गमा हिँड्ने सबैले आफूलाई उचाल्छन् र आफ्नै गवाही दिन्छन्, आफूलाई बढावा दिन्छन्, हरेक मोडमा आफूलाई प्रदर्शन गर्छन् र परमेश्‍वरलाई बिलकुलै वास्ता गर्दैनन्। के तिमीहरूले मैले भनिरहेका यी कुरा अनुभव गरेका छौ? धेरै मानिस निरन्तर आफ्नो गवाही दिँदै, आफूले यो र त्यो कष्ट कसरी भोग्छु, कसरी काम गर्छु, परमेश्‍वरले आफूलाई कसरी मूल्यवान् ठान्नुहुन्छ, यस्ता केही काम सुम्पनुहुन्छ र आफू कस्तो छु भन्दै कुरा गर्छन्, बोल्दा जानाजानी खास लबजहरू प्रयोग गर्छन्, र अन्त्यमा तिनीहरूलाई केही मानिसले परमेश्‍वर ठान्न नथालेसम्म केही निश्चित आनीबानीमा प्रभाव पार्छन्। यो हदमा पुग्नेहरूलाई पवित्र आत्माले धेरै पहिले नै त्यागिसक्नुभएको छ, अनि तिनीहरूलाई हटाउने र निष्कासन गर्ने नगरिए पनि, बरु सेवा गर्न दिइए पनि, तिनीहरूको भाग्य सुनिश्चित गरिएको हुन्छ, र तिनीहरूले आफ्नो दण्ड कुरिरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। परमेश्‍वरका वचनहरू पढ्नाले मलाई के बुझायो भने जब मानिसहरूको हृदयमा परमेश्‍वरका लागि स्थानको कमी हुन्छ र उनीहरू निरन्तर देखवाटी गर्छन् र आफूलाई उचाल्छन्, तब उनीहरू पतनको मार्गमा हुन्छन्, यसलाई परमेश्‍वर घृणा गर्नुहुन्छ, र यसले अन्ततः दण्डमा मात्र पुऱ्याउन सक्छ। आफ्नो व्यवहारबारे मनन गर्दा, म डरले भरिएँ। मैले यो अनुभवात्मक गवाही भिडियो छायाङ्कन गर्दा गरेको यो ठूलो गल्ती यस दौरान आफ्नो कर्तव्यमा रहेको मेरा अनुचित अभिप्रायहरूबाट उत्पन्न भएको थियो। मेरो अहङ्कार र अभिमानले मलाई देखावटी गर्न उत्सुक बनायो, र म सधैँ मानिसहरूलाई मेरो प्रशंसा गर्न लगाउन कसरी उत्कृष्ट हुने भन्नेबारे सोचिरहेकी हुन्थेँ, जसले गर्दा मैले सिद्धान्तहरूलाई एकातिर पन्छाएँ। मेरो हृदयमा अब परमेश्‍वरको लागि कुनै स्थान थिएन। म निरन्तर अरूको प्रशंसा पाउन देखावटी गरिरहेकी थिएँ, जसले मेरो अभिमान सन्तुष्ट पारेझैँ देखिन्थ्यो, तर वास्तवमा, मेरो हृदय परमेश्‍वरबाट झन्-झन् टाढा हुँदै गइरहेको थियो, र मैले अब उहाँको मार्गदर्शन महसुस गर्न छोडेँ। मेरो कर्तव्य निर्णय गल्तीहरूले भरियो, जसले गर्दा काममा ढिलाइ भयो। यदि मैले यस्तै गरिरहेकी भए, निस्सन्देह मलाई परमेश्‍वरले घृणा गर्नुहुनेथ्यो र हटाउनुहुनेथ्यो। यस गल्तीमार्फत्, म प्रकट भएँ र समयमै यस मार्गमा गइरहन रोकिएँ। यो परमेश्‍वरको प्रेम र मलाई मुक्ति दिने उहाँको तरिका थियो। मैले फेरि कहिल्यै देखावटी नगर्ने सङ्कल्प गरेँ।

मैले आफ्नो आत्मिक भक्तिको समयमा, परमेश्‍वरका वचनहरूको एउटा खण्ड पढेँ: “परमेश्‍वर साधारण व्यक्तिका रूपमा देह बन्‍नुहुन्छ, जसको अर्थ परमेश्‍वर आफूलाई यावत् थोकभन्दा माथि रहेको उच्च छवि, पहिचान, र पदबाट झार्दै पूर्ण रूपमा साधारण व्यक्ति बन्नका लागि विनम्र तुल्याउनुहुन्छ। जब उहाँ साधारण व्यक्ति बन्‍नुहुन्छ, तब उहाँले विशिष्ट र समृद्ध परिवारमा जन्मने छनोट गर्नुहुन्न; उहाँको जन्मको पृष्ठभूमि अत्यन्तै सामान्य हुन्छ, र जीर्ण समेत हुन्छ। यदि हामीले यो मामलालाई साधारण व्यक्ति, विवेक, समझ, र मानवता भएको व्यक्तिको परिप्रेक्ष्यबाट हेर्‍यौँ भने, परमेश्‍वरले गर्नुहुने सबै कुरा मानिसहरूको अर्चना र प्रेम योग्य हुन्छन्। मानिसहरूले यसलाई कसरी लिनुपर्छ? (अर्चनाका साथ।) परमेश्‍वरलाई पछ्याउने साधारण र सामान्य व्यक्तिले परमेश्‍वरले आफूलाई उच्च हैसियतबाट असाधारण रूपमा एउटा सामान्य व्यक्तिमा विनम्र तुल्याउनुभएको तथ्यका लागि परमेश्‍वरको प्रेमिलो स्वभावको प्रशंसा गर्नुपर्छ—परमेश्‍वरको नम्रता र गुप्तता अत्यन्तै प्रेमिलो छ! यो कुरा कुनै पनि भ्रष्ट व्यक्तिले हासिल गर्न सक्दैन, न त दियाबलस र शैतानहरूले नै हासिल गर्न सक्छन्। … परमेश्‍वर स्वयम् देह बन्‍नुहुन्छ र मानवजातिको गलतफहमी, साथै तिनीहरूको गिल्ला, बदनामी, र ईश्‍वरनिन्दा सहनुहुन्छ। उहाँले आफूलाई विनम्र तुल्याउनुहुन्छ र उहाँ साधारण व्यक्ति, कुनै उच्च स्वरूप नभएको, कुनै विशेष प्रतिभा नभएको र पक्कै पनि कुनै गहन ज्ञान वा विद्वत्ता नभएको व्यक्ति बन्‍नुहुन्छ—कुन उद्देश्यका लागि? उहाँले छनौट गर्नुभएको र मुक्ति दिने अभिप्राय राख्‍नुभएका मानिसहरूकहाँ यो पहिचान र मानव स्वरूपका साथ जानु हो जुन तिनीहरूका लागि सबैभन्दा पहुँचयोग्य हुन्छ। के परमेश्‍वरले गर्नुहुने यो सबै कुरा उहाँले चुकाउनुभएको मूल्यमा समावेश हुँदैन र? (हुन्छ।) के अरू कसैले यसो गर्न सक्छ? कसैले पनि सक्दैन” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग तीन))। परमेश्‍वरका वचनहरूले मलाई पूर्ण रूपमा लज्जित बनाए। परमेश्‍वर सृष्टिकर्ता हुनुहुन्छ, उहाँसँग अख्तियार र शक्ति छ, र उहाँ सबै कुरामाथि सार्वभौम हुनुहुन्छ, तैपनि उहाँ भ्रष्ट मानवजातिलाई मुक्ति दिन देह बन्नुभयो, आफूलाई साधारण व्यक्तिका रूपमा विनम्र तुल्याउनुभयो, मानवजातिमाझ जिउनुभयो, र भ्रष्ट मानवजातिको विद्रोह र अवज्ञालाई चुपचाप सहनुभयो। परमेश्‍वर उहाँले मानिसका लागि कति धेरै मूल्य चुकाउनुभएको छ भनेर कहिल्यै आडम्बर र घमण्ड गर्नुहुन्न, बरु, नम्र भई मानिसहरूमाझ गुप्तमा रहेर मानवजातिलाई मुक्ति दिन सत्यताहरू व्यक्त गर्नुहुन्छ। यो कुनै पनि भ्रष्ट मानवले कहिल्यै हासिल गर्न नसक्ने कुरा हो। मैले परमेश्‍वरको पवित्र, सुन्दर र असल सार देखेँ, र उहाँको स्वभावमा अहङ्कारको नामोनिसान छैन। म शैतानद्वारा गहन रूपमा भ्रष्ट बनाइएकी थिएँ, र जब मेरा कर्तव्यहरूले केही परिणाम हासिल गरे, तब मैले आफ्नो तुच्छता देखिनँ, म अहङ्कारी र अभिमानी बनेँ र मैले देखावटी गरेँ। वास्तवमा, मेरो क्षमता औसत थियो, म बुढी थिएँ, मेरो जीवन प्रवेश कमजोर थियो, र ममा कुनै प्रतिभा वा सीपहरू थिएनन्, त्यसैले मैले कहिल्यै अभिनेत्री बन्ने सपना देखेकी थिइनँ। परमेश्‍वरले मलाई मण्डलीभित्र अभिनेत्रीका रूपमा तालिम लिने र परमेश्‍वरको गवाही दिने भिडियोहरू छायाङ्कन गर्ने मौका दिएर उचाल्नुभएको थियो, र यसले मजस्तो असक्षम व्यक्तिलाई केही उपयोगी बनाएको थियो। तैपनि म परमेश्‍वरको प्रेमको ऋण चुकाउन र उहाँको गवाही दिन असफल भएकी थिएँ, बरु, मैले आफूलाई विशेष र पूँजी भएकी व्यक्ति ठानेँ। केही भिडियो बनाएपछि, मेरो हिँड्ने र बोल्ने तरिकासमेत बदलियो, मैले आफूलाई उल्लेखनीय ठानेँ, र मैले अरूको प्रशंसा पाउनका लागि देखावटी गर्न र आफूलाई उचाल्न आफूले सकेसम्म हरेक मौका छोपेँ। म साँच्चै नीच, घृणास्पद, र पूर्ण रूपमा मानवताविहीन थिएँ। म पूर्ण रूपमा निर्लज्ज भएकी थिएँ! मैले परमेश्‍वरलाई प्रार्थना गरेँ, “हे परमेश्‍वर, म निरन्तर देखावटी गर्छु र आफूलाई उचाल्छु, र म साँच्चै समझहीन भएकी छु। अब म आफू साँच्चै कति कमजोर र दयनीय छु भन्ने देख्छु, र मैले अब तपाईँविना केही पनि गर्न सक्दिनँ भनेर बुझेकी छु। परमेश्‍वर, कृपया मलाई मेरो भ्रष्ट स्वभाव फाल्न मार्गदर्शन गर्नुहोस्।”

पछि, मैले परमेश्‍वरका वचनहरूका दुइटा खण्ड पढेँ: “परमेश्‍वरको गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति भ्रष्टता प्रकट गरेका छौ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ, अन्त्यमा तिमीहरू परमेश्‍वरद्वारा कसरी विजय गरियौ, तिमीहरूले परमेश्‍वरको कामको कति वास्तविक ज्ञान प्राप्त गरेका छौ, र तिमीहरूले परमेश्‍वरको प्रेम चुकाउन कसरी उहाँको गवाही दिनुपर्दछ भन्‍ने बारेमा कुरा गर्नुपर्छ। तिमीहरूले यी शब्दहरूमा ठोसता प्रदान गर्नुपर्छ, जबकि सरल तरिकाले बोल्नुपर्छ। रित्ता सिद्धान्तहरूका बारेमा कुरा नगर। व्यावहारिक तरिकाले बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउने प्रयासमा गहन लाग्ने, रित्ता सिद्धान्तहरू तयार नपार; त्यसो गर्दा तिमीहरू अत्यन्त अहङ्कारी र समझहीन देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि सबैभन्दा उपयुक्त देखिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। “त्यसोभए, कसरी कार्य गर्नुचाहिँ आफूलाई उच्च नपार्नु र आफूबारे गवाही नदिनु हो? यदि तैँले कुनै मामलाको सम्बन्धमा रवाफ देखाउँछस् र आफूबारे गवाही दिन्छस् भने, तैँले केही मानिसहरूलाई तँलाई राम्रो ठान्‍न र तेरो आराधना गर्न लगाउने परिणाम प्राप्त गर्नेछस्। तर यदि तैँले त्यही मामलाका सम्बन्धमा आफूलाई उदाङ्गो पार्छस् र आफ्नो आत्मज्ञान बाँड्छस् भने, यसको प्रकृति फरक हुन्छ। के यो साँचो होइन र? आफूलाई उदाङ्गो पार्नु र आफ्नो आत्मज्ञान साझा गर्नु भनेको सामान्य मानवतामा हुनुपर्ने कुरा हो। यो एउटा सकारात्मक कुरा हो। यदि तँ आफूलाई साँच्चिकै जान्दछस् र आफ्नो स्थितिबारे ठिक किसिमले, साँचो रूपमा र प्रस्टताका साथ बोल्छस् भने; यदि तैँले पूर्णतया परमेश्‍वरका वचनहरूमा आधारित ज्ञान साझा गर्छस् भने; यदि तेरो कुरा सुन्‍नेहरूलाई त्यसबाट शिक्षा र लाभ मिल्छ भने; अनि यदि तँ परमेश्‍वरको कामको गवाही दिन्छस् र उहाँलाई महिमित तुल्याउँछस् भने, त्यो नै परमेश्‍वरबारे गवाही दिनु हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। परमेश्‍वरका वचनहरू पढेपछि, मैले के बुझेँ भने परमेश्‍वरको गवाही दिनुमा मुख्यतया उहाँको काम र मानिसहरूमाथि उहाँको न्याय र सजायको प्रभावबारे गवाही दिनु समावेश छ। यसमा आफ्नो कर्तव्यका क्रममा प्रकट भएको भ्रष्टता, व्यक्तिमा के अनुचित अभिप्रायहरू छन् र व्यक्तिले कसरी परमेश्‍वरविरुद्ध विद्रोह गर्छ, अनि व्यक्तिले परमेश्‍वरका वचनहरूको न्याय र सजायमार्फत कसरी आत्मचिन्तन गर्छ र अन्ततः व्यक्तिले कसरी पश्चात्ताप गर्छ र ऊ रूपान्तरित हुन्छ भन्ने कुराहरू खुलासा गर्नु पनि आवश्यक हुन्छ, जसले गर्दा मानिसहरू परमेश्‍वरको स्वभाव बुझ्न र उहाँमा समर्पित हुन सक्षम हुन्छन्। जब म अरूसँग सङ्गति गर्थेँ, तब मैले छायाङ्कनका क्रममा आफूले प्रकट गरेको नकारात्मकता र कमजोरी बताउनु पर्थ्यो ताकि सबैले परमेश्‍वरको मार्गदर्शनविना म केही पनि हासिल गर्न सक्दिनँ, र सबै महिमा परमेश्‍वरलाई दिइनुपर्छ भनेर देखून्। यो परमेश्‍वरको साँचो गवाही हो। त्यसैले, मैले आफूलाई उदाङ्गो पार्न हिम्मत जुटाएँ, र मैले सबैलाई “अनुभवी अभिनेत्री” का रूपमा मेरो अर्को पक्षबारे यसो भन्दै खुलेर कुरा गरेँ, “वास्तवमा, मेरो क्षमता निकै कमजोर छ, र मैले आफू सहभागी भएका धेरै सुटिङमा असफलता र रोकावट अनुभव गरेकी छु, र मैले प्रार्थना गरेर र परमेश्‍वरमा भर परेर मात्र अनुभूति पाएँ। यी प्रस्तुतिहरू हासिल गर्न निर्देशकको व्यापक मार्गदर्शन र लामो समयको रिहर्सल पनि चाहियो। मेरो बढाइचढाइ गरिएको र जरुरतभन्दा बढी अभिनयका कारण पुनःसुटिङ गर्नुपऱ्यो, र अन्य कुराहरूमध्ये, कहिलेकाहीँ म आफ्नो कमजोर स्थितिले गर्दा सही चित्रण गर्न असफल भएँ।” मैले यी कुराहरूबारे खुलेर कुरा गरेपछि, स्थिर र चिन्तामुक्त महसुस गरेँ, मैले अब आफूलाई उच्च ठान्न छोडेँ, र आफ्ना ब्रदर-सिस्टरहरूसँगको मेरो सम्बन्ध अझ घनिष्ठ भयो। विशेष गरी यस सुटिङको दौरान जब मैले यति ठूलो गल्ती गरेँ, अलि-अलि गरेर संशोधन गर्न मेरा ब्रदर-सिस्टरहरूले गरेको धैर्यशील मद्दतले गर्दा नै यो भिडियो पूरा गर्न सम्भव भयो। मैले के बुझेँ भने प्रत्येक भिडियो परमेश्‍वरको मार्गदर्शनमा ब्रदर-सिस्टरहरूबीचको सद्भावपूर्ण सहकार्यको परिणाम थियो, र मैले योगदान गरेको कुरा एउटा सानो अंश मात्र थियो। मलाई आफू पूर्णरूपमा तुच्छ लाग्यो। त्यसपछि, अर्को अनुभवात्मक गवाही भिडियो छायाङ्कन गर्नुअघि, मैले परमेश्‍वरलाई प्रार्थना गरेर उहाँको मार्गदर्शन मागेँ। मैले मेरी सहकर्मी सिस्टर, लिन जिएलाई पनि आफ्नो भ्रष्टताबारे खुलेर बताएँ, र यदि मैले फेरि कहिले घमण्डपूर्वक बोलेँ वा देखावटी गरेँ भने मलाई सुपरिवेक्षण गर्न र सम्झाउन आग्रह गरेँ। निर्देशकसँग मिलेर, मैले आफ्ना समस्याहरू सारांशीकरण पनि गरेँ, अनि बारम्बार अभ्यास र सुधारका लागि आफ्ना सामान्य समस्याहरूलाई एक-एक गरी सूचीबद्ध गरेँ। यसरी आफ्नो कर्तव्य निर्वाह गर्दा, मलाई निकै धेरै चिन्तामुक्त महसुस भयो।

पछि, मैले एउटा चलचित्रको महत्त्वपूर्ण दृश्यमा भाग लिएँ। यो भूमिका मैले पहिले खेलेका भूमिकाहरूभन्दा एकदमै फरक थियो। मैले सोचेँ, यदि मैले यो भूमिका राम्ररी खेल्न सकेकी भए, मैले आफ्नो अभिनयमा ठूलो सफलता पाउनेथिएँ, र ब्रदर-सिस्टरहरूले निश्चय नै मेरो प्रशंसा गर्नेथिए। यो सोच आएपछि, मैले म फेरि देखावटी गर्न खोजिरहेकी छु भनेर बुझेँ। मैले तुरुन्तै प्रार्थना गरेर परमेश्‍वरलाई मेरा अनुचित अभिप्रायहरूविरुद्ध विद्रोह गर्न मार्गदर्शन मागेँ, र मेरो हृदय बिस्तारै शान्त भयो। जब मैले फेरि त्यस पटकथाबारे चिन्तन गरेँ, तब मैले मसँग यस क्षेत्रमा अनुभवको कमी छ र म आफ्नो भूमिका राम्ररी बोध गर्न सक्दिनँ भनेर बुझेँ, त्यसैले मैले मेरा ब्रदर-सिस्टरहरूलाई मद्दत माग्दै मेसेज पठाएँ, “म सङ्घर्ष गरिरहेकी छु र मलाई मद्दतको आवश्यकता छ। म यस भूमिकालाई साकार पार्नबाट धेरै टाढा छु र सही स्थिति भेट्टाउन सक्दिनँ। कृपया मलाई मद्दत गर्नुहोस्।” मेसेज पठाउनेबित्तिकै, मलाई एकदमै हल्का महसुस भयो। पछि, मेरा ब्रदर-सिस्टरहरूले मलाई धैर्यपूर्वक मार्गदर्शन र मद्दत गरे, जसले मलाई केही मार्ग र दिशाहरू दियो।

अब ममा देखावटी गर्ने आफ्नो भ्रष्ट स्वभावबारे केही बुझाइ छ। मैले के बुझेकी छु भने परमेश्‍वरले मलाई आफ्नो कर्तव्य निर्वाह गर्न दिएको अवसर मैले देखावटी गर्नका लागि होइन, बरु आफ्नो कर्तव्यका क्रममा आफ्नो भ्रष्ट स्वभाव चिन्न र समाधान गर्न, अनि लगनशील भई सत्यता र जीवन प्रवेश पछ्याउन लगाउनका लागि हो। यी प्राप्ति र बुझाइहरू सबै परमेश्‍वरका वचनहरूको मार्गदर्शनको परिणाम थिए। परमेश्‍वरलाई धन्यवाद!


२५. जिम्मेवारी स्विकारेर राजीनामा दिएपछिको चिन्तन

ली शुए, चीन

सन् २०२१ मा, मलाई मण्डली अगुवा चुनियो। मैले पहिले सधैँ एकल-कार्य काम गरेकी हुनाले, म मण्डलीको समग्र कामसित त्यति परिचित थिइनँ, त्यसैले मलाई आफूले राम्रो गर्न नसकेको खण्डमा बर्खास्त गरिनेछ, र त्यो त साह्रै लाजमर्दो हुनेछ भन्ने कुराको चिन्ता लाग्यो। तर मैले सोचेँ, “हामीले हरेक चरणमा निर्वाह गर्ने जुनसुकै कर्तव्य परमेश्‍वरद्वारा पूर्वनिर्धारित हुन्छ, त्यसैले ब्रदर-सिस्टरहरूले मलाई अगुवा चुनेको हुनाले, के उनीहरूले म यो काम गर्न योग्य छु भनी सोचेका हुन् त?” त्यसैले मैले त्यो काम स्विकार्ने र तालिम गरेर प्रयास गर्ने निर्णय गरेँ। पछि, जब मेरी सहकर्मी सिस्टर, झाओ युन र म हाम्रो बीचमा काम बाँडफाँड गर्दै थियौँ, कडा परिश्रम गरेँ भने, म त्यो काम राम्ररी गर्न सक्छु भन्ने सोच्दै, मैले आफू अलि सिपालु भएका केही काम रोजेँ। केही समयपछि नै, काम सारांशीकरण गर्ने बेला आयो, र मैले कामका धेरै विवरण आफूले बोध गरेकी रहेनछु भनेर बुझेँ, र मैले त्यसउप्रान्त अझ विशेष तरिकाले काम सम्हाल्न चाहेँ। तर जब मैले वास्तवमा त्यो गर्ने प्रयास गरेँ, तब त्यो आफूले सोचेजस्तो सजिलो रहेनछ भन्ने थाहा पाएँ, अनि यस्ता धेरै समस्या र कठिनाइ थिए, जसमा कहाँबाट सुरु गर्ने भन्ने समेत मलाई थाहा थिएन। मैले सोचेँ, “म यो कर्तव्य लगभग दुई महिनादेखि निर्वाह गर्दै आइरहेकी छु, र मैले राम्ररी पूरा नगरेका धेरै काम अझै बाँकी छन्। के माथिल्लो अगुवाले ममा यो कर्तव्य सम्हाल्ने कार्य सामर्थ्यको कमी छ भन्नुहुनेछ?” मैले यसबारे जति धेरै सोचेँ, त्यति नै बढी दबाब महसुस गरेँ, त्यसैले मैले माथिल्लो अगुवासँग बरु एकल-कार्य काम गर्नेबारे कुरा गर्न चाहेँ। कम्तीमा त्यसरी म त्यति असक्षम देखिनेथिइनँ। त्यसैले मैले अगुवालाई भनेँ, “मलाई मेरो क्षमता कमजोर छ भन्ने लाग्छ, र म मण्डली कामको अगुवाइ गर्न उपयुक्त छैनँ। बरु म एकल-कार्य काम गर्न रुचाउँछु।” अगुवाले भन्नुभयो, “तिमीले सुरुमा काम गर्दा दबाब महसुस गर्नु सामान्य हो, केही समय तालिम लिएपछि तिमीलाई राम्रो लाग्नेछ।” अगुवाले यसो भनेको सुन्दा, मैले सोचेँ, “त्यसोभए यो त मैले लामो तालिम नलिएकीले मात्रै रहेछ। यदि मैले अझै केही समय तालिम लिएँ र केही प्रयास लगाएँ भने, के म काम राम्ररी गर्न सक्नेछु होला?” त्यसपछि, मैले आफूलाई आफ्नो कर्तव्यमा समर्पित गरिरहेँ, र आफूले नबुझेको कुनै कुरा आइपर्दा, म झाओ युनबाट सिक्थेँ। बिस्तारै, मैले केही काम बोध गर्न सकेँ।

जुन २०२२ मा, झाओ युनलाई अर्को कर्तव्यमा खटाइयो, र मैले र नयाँ चुनिएकी अगुवा, सिस्टर वू फानले मण्डलीको काम सम्हाल्यौँ। तर झाओ युन जिम्मेवार रहेको कामसित म त्यति परिचित थिइनँ, र त्यसबेला वू फानलाई सन्चो नभएकाले, धेरैजसो काम मेरो काँधमा आइपर्‍यो, र मैले धेरै दबाब महसुस गरेँ। ममा धेरै पेसागत सीपहरूको कमी भएकाले, भेलाहरूको दौरान, मैले ब्रदर-सिस्टरहरूका केही स्थिति समाधान गर्न सङ्गति मात्र गर्न सकेँ, तर काममा उत्पन्न भएका समस्या र विचलनहरू सम्बोधन गरिनँ। एकपटक म भेलामा उपस्थित हुँदा, ब्रदर-सिस्टरहरूले भने, “झाओ युन भेलाका लागि यहाँ हुँदा, काममा अड्किँदा, उहाँ कारणहरू जाँचेर समस्याहरू समाधान गर्नुहुन्थ्यो, तर तपाईँ भेलाहरूमा आउँदा, स्थितिहरू मात्र समाधान गर्नुहुन्छ र हाम्रो काम विश्लेषण र सारांशीकरण गर्न हामीलाई बिरलै सहयोग गर्नुहुन्छ। हामी आफ्नो कमजोर कार्यसम्पादनले हाम्रो स्थितिलाई असर गर्ने हुनाले कठिनाइहरू सामना गर्छौँ।” त्यसपछि ब्रदर-सिस्टरहरूले मलाई अनुभवात्मक गवाही भिडियो: म कसरी झूटो अगुवा बनेँ हेर्न सिफारिस गरे। मैले सोचेँ, “उनीहरू भन्छन्, म झाओ युन जत्तिको राम्रो छैन; कतै उनीहरूले ममा कुनै कार्य सामर्थ्य छैन भन्ने सोचेर मलाई खुट्ट्याउन थालेका त होइनन्? के उनीहरूले मेरो रिपोर्ट गर्न लागेका हुन्? हालसालै मण्डलीको कामका समग्र नतिजाहरू त्यति राम्रा भएका छैनन्, र यदि मेरो साँच्चै रिपोर्ट गरियो, र माथिल्लो अगुवाले काम जाँच्नुभयो भने, उनले निश्चय नै मेरो क्षमता कमजोर छ र यति लामो समयपछि पनि म अझै काम सम्हाल्न असक्षम छु भन्नुहुनेछ। यदि मेरो रिपोर्ट गरिएर म बर्खास्त हुने अवस्था आयो भने, त्यो त साह्रै लाजमर्दो हुनेछ। बरु मैले पहिल्यै जिम्मेवारी स्विकारेर राजीनामा दिनु नै बेस हुन सक्छ, त्यसरी कम्तीमा म केही आत्म-सचेतना त देखाउनेछु।” त्यस दौरान, मेरो मनमा जिम्मेवारी स्विकारेर राजीनामा दिने सोच घरिघरि आउँथ्यो। एक दिन, मैले संयोगवश वू फान र माथिल्लो अगुवाले मेरो काममा रहेका केही विचलनबारे छलफल गरिरहेको सुनेँ। मैले मनमनै सोचेँ, “के उनीहरूलाई पनि ममा क्षमता र कार्य सामर्थ्यको कमी छ भन्ने लाग्छ?” त्यसपछि मैले हाल कामले कुनै नतिजा नल्याएकोबारे र ब्रदर-सिस्टरहरूले मेरोबारे भनेका कुराहरूबारे सोचेँ, त्यसैले मैले राजीनामा पत्र लेखेँ।

पत्र पठाएपछि, मलाई असहज महसुस भयो। मैले परमेश्‍वरलाई प्रार्थना गरेँ र मेरो राजीनामा सिद्धान्तअनुरूप छ कि छैन भनी खोजी गरेँ। पछि, मैले “दायित्व बहन र पद-त्यागसम्‍बन्धी सिद्धान्तहरू” मा यसो भनिएको छ भनेर पढेँ: “(१) सत्यतालाई स्वीकार नगर्ने, व्यवहारिक काम गर्न नसक्‍ने, र केही समयदेखि पवित्र आत्‍माको कार्यविहीन रहेको झूटा अगुवा वा सेवकले दायित्व वहन गरेर पद-त्याग गर्नैपर्छ; (२) कार्य बन्दोबस्तहरू वा प्रवचन तथा सङ्गति जारी वा कार्यान्वयन गर्न इन्कार गरेर परमेश्‍वरका चुनिएका मानिसहरूलाई माथिबाट दिइने नेतृत्व र गोठालोपन प्राप्त गर्ने मार्गमा खडा हुने जोकोहीले दायित्व वहन गरेर पद-त्याग गर्नैपर्छ; (३) कार्य बन्दोबस्तहरूलाई उल्‍लङ्घन गरेर खतरापूर्ण काम गरी परमेश्‍वरको घरको काम र उहाँका चुनिएका मानिसहरूलाई ठूलो घाटामा पार्ने र विपत्तिमा पार्ने जोकोहीले दायित्व वहन गरेर पद-त्याग गर्नैपर्छ” (सत्यता अभ्यास गर्ने १७० सिद्धान्त, ६५. दायित्व बहन र पद-त्यागसम्‍बन्धी सिद्धान्तहरू”)। मैले अगुवा र कामदारहरूले जिम्मेवारी स्विकारेर राजीनामा दिनु सिद्धान्तनिष्ठ हुन्छ भन्ने देखेँ। वास्तविक काम गर्न नसक्ने, कार्य प्रबन्धहरू लागू नगर्ने वा काममा रोकटोक गर्ने, र परमेश्‍वरको घरको काममा ठूलो नोक्सानी पुर्‍याउने अगुवा र कामदारहरूले जिम्मेवारी स्विकारेर राजीनामा दिनैपर्छ। सिद्धान्तका आधारमा आफूलाई हेर्दा, मैले आफू अगुवाका रूपमा काम गर्दाको समयमा, नतिजाहरू अलि कमजोर भए पनि, आफूले कामको प्रगतिमा ढिलाइ वा रोकटोक नगरेको, र आफू पूर्ण रूपमा वास्तविक काम गर्न असक्षम नरहेको देखेँ। मलजल गर्ने काममा रोकटोक गरिएको समयजस्तै, मेरो खोजी र सङ्गतिमार्फत, मलजल गरिँदै गरेका नयाँ विश्‍वासीहरूको स्थिति अलि सुध्रियो, र उनीहरूले आफ्ना कर्तव्यहरू आफ्नो क्षमताले भ्याएसम्म निर्वाह गर्न थाले। कहिलेकाहीँ, मैले समस्याहरू छर्लङ्ग देख्न नसकेकाले गर्दा कामको कार्यान्वयन राम्ररी हुँदैनथ्यो वा विचलनहरू आउँथे। तर, सान्दर्भिक सिद्धान्तहरू खोजेर, मैले परिस्थितिहरू बदल्न सकेँ, र मैले मण्डलीको काममा अवरोध वा बाधा पुर्‍याइनँ। यसबाहेक, म पहिले अगुवा वा कामदार भएकी थिइनँ, र मैले विभिन्न काममा संलग्न सिद्धान्तहरू बुझेकी थिइनँ, तर सिकाइ र तालिममार्फत, मैले बिस्तारै केही सिद्धान्त बोध गरेँ र केही समस्या पहिचान गर्न सकेँ। मेरा समाधानहरू पूर्ण नभए तापनि, म वास्तविक काम गर्न पूर्ण रूपमा असक्षम थिइनँ। सिद्धान्तहरूअनुसार मूल्याङ्कन गर्दा, मैले आफू जिम्मेवारी स्विकारेर राजीनामा दिनुपर्ने हदमा पुगेकी रहेनछु भन्ने देखेँ। त्यसैले, मैले खोजी र चिन्तन गर्दै आफैलाई सोधेँ, “यी मामिलाहरू सामना गर्दा, मैले किन सत्यता खोजिनँ वा मेरो काममा नतिजाहरूको कमी हुनुका कारणहरू सारांशीकरण गरिनँ, बरु जिम्मेवारी स्विकारेर राजीनामा दिने आवश्यकता महसुस गरेँ?” मैले परमेश्‍वरका वचनहरू सम्झेँ: “अधिकांश मानिसहरू सत्यता खोज्नुको सट्टा सानातिना चालहरूको सहारा लिन्छन्। तिनीहरू आफ्नै हित, अभिमान, र अरू मानिसहरूको मनमा आफ्नो स्थान वा हैसियतलाई ठूलो महत्त्व दिन्छन्। तिनीहरूले कदर गर्ने कुराहरू यिनै मात्र हुन्। तिनीहरू यी कुराहरूमा दह्रोसँग टाँसिन्छन् र तिनलाई आफ्नो जीवन नै ठान्छन्—तिनीहरू परमेश्‍वर यी कुराहरूलाई कसरी हेर्नुहुन्छ र व्यवहार गर्नुहुन्छ भन्‍ने कुरासँग कुनै सरोकार राख्दैनन्; तिनीहरू पहिले आफू समूहको मालिक हुँ कि होइन, आफूले अरूले उच्च सम्मान गर्ने पद सुरक्षित गर्न सक्छु कि सक्दिनँ, र कसैले आफूले भनेको कुरा सुन्छ कि सुन्दैन भन्ने कुरासँग सरोकार राख्छन्। तिनीहरू पहिले त्यो पद ओगट्नतिर लाग्छन्। समूहमा हुँदा, लगभग सबै मानिस यस प्रकारको पद, यस प्रकारको अवसर खोज्छन्। यदि तिनीहरू अत्यधिक सक्षम छन् भने, तिनीहरूले अवश्यै शीर्ष स्थान ओगट्ने प्रयास गर्छन्। यदि तिनीहरू औसत मात्रै छन् भने, तिनीहरूले अझै पनि समूहमा एक प्रमुख पद धारण गर्ने प्रयास गर्छन्। अनि यदि तिनीहरू समूहको तल्लो तहमा छन्, औसत क्षमता र सक्षमताका छन् भने, तिनीहरूले अरूलाई आफूलाई उच्च सम्मान गर्न लगाउने प्रयास पनि गर्छन्; तिनीहरूले अरूलाई आफूलाई हेयको नजरले हेर्न दिन सक्दैनन्। यी मानिसहरूले आफ्नो अभिमान र इज्जतमा नै सीमा कोर्छन्; तिनीहरूले यी कुराहरूलाई समातिराख्नैपर्छ भनी सोच्छन्। तिनीहरूले आफ्नो निष्ठा गुमाए पनि, वा परमेश्‍वर तिनीहरूसँग अप्रसन्‍न हुनुभए पनि र तिनीहरूलाई मान्यता दिनुहुन्न भने पनि, तिनीहरू अझै आफ्नो अभिमान र हैसियतका लागि लागिपर्नुपर्छ; तिनीहरू हर हालतमा अपमानबाट जोगिनैपर्छ। यो एक शैतानी स्वभाव हो। तैपनि तिनीहरू यो महसुस गर्दैनन्। तिनीहरूले आफूसँग बाँकी रहेको थोरै अभिमान गुमाउन सकिन्न भनी सोच्छन्। तिनीहरूलाई के थाहा छैन भने, जब यी सतही कुराहरू पूर्ण रूपमा त्यागिन्छन् र छोडिन्छन्, तब मात्रै तिनीहरू वास्तविक मानिस बन्नेछन्, र यदि तिनीहरूले त्यागिनुपर्ने यी कुराहरूलाई आफ्नो जीवनझैँ गरी जोगाए भने, तिनीहरूको जीवन गुम्नेछ। तिनीहरूलाई के दाउमा छ भन्‍ने कुरा थाहै छैन। त्यसकारण, आफूले गर्ने जुनै कुरामा पनि, तिनीहरू सधैँ केही कुरा लुकाएर राख्छन्, तिनीहरू सधैँ आफ्नै अभिमान र हैसियतको रक्षा गर्नको खातिर काम गर्छन्, र तिनीहरूले यी कुराहरूलाई प्राथमिकता दिन्छन्। तिनीहरू आफ्नै खातिर मात्रै बोल्छन् र भ्रामक तर्कहरू गर्छन्—तिनीहरूले आफ्नै लागि जे पनि गर्नेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर व्यक्तिले आफ्नो जीवनभन्दा बढी आफ्नो इज्जत र हैसियतलाई महत्त्व दिनुले शैतानी स्वभाव प्रकट गर्छ भनी खुलासा गर्नुहुन्छ। चिन्तनमार्फत, मैले राजीनामा दिन चाहनुको कारण मुख्यतः आफ्नो इज्जत र हैसियतको सुरक्षा गर्न चाहनु, र म आफ्नो हैसियतबारे अत्यधिक चिन्तित भएकीले रहेछ भन्ने बुझेँ। जब काम प्रभावहीन हुन्थ्यो र ब्रदर-सिस्टरहरूले मेरो काममा भएका विचलन र समस्याहरू औँल्याउँथेँ, तब म उनीहरूले मलाई झुटो अगुवा, र म वास्तविक काम नगरी पद ओगटिरहेकी छु भन्लान् भनेर डराउँथेँ। म अरूले मलाई होच्याऊन वा म कुनै कामको छैन भनून् भन्ने चाहन्नथेँ, त्यसैले आफ्नो इज्जत र हैसियतको सुरक्षा गर्न, म पूरै पछि हट्न चाहन्थेँ, ताकि ब्रदर-सिस्टरहरूले कम्तीमा ममा केही आत्म-सचेतना छ भन्ने देखून्, यसरी मैले आफ्नो बाँकी रहेको अलिकति मर्यादा जोगाऊँ। वास्तवमा, ब्रदर-सिस्टरहरूले मेरा कर्तव्यमा औँल्याएका विचलन र कमीकमजोरीहरू साँचो थिए, र उनीहरूले मण्डलीको कामको सुरक्षा गर्दै मलाई मद्दत गरिरहेका थिए, तर मैले यसलाई सकारात्मक रूपमा लिइनँ। बरु, मैले उनीहरूले मलाई कमजोर क्षमताको र कार्य सामर्थ्यहीन ठानेको अनुमान लगाएँ, र मलाई उनीहरूले म वास्तविक काम गर्न नसक्ने झुटो अगुवा हुँ भन्लान्, र त्यसको अर्थ म फेरि आफ्नो अनुहार देखाउन सक्दिनँ भन्ने हो भनेर झनै डर लाग्यो। त्यसैले म इज्जत र हैसियत गुमाउनुभन्दा राजीनामा दिन बढी इच्छुक थिएँ। मेरो कामका कमजोर नतिजाहरू मेरो कार्य सामर्थ्यको कमीसँग सम्बन्धित भए तापनि, यो मैले राजीनामा दिन चाहनुको मुख्य कारण थिएन। मुख्य कारण त के थियो भने मैले आफूले आफ्नो काम राम्ररी गरेकी छैनँ र ब्रदर-सिस्टरहरूको अगाडि इज्जत गुमाएकी छु भनी बुझेँ, त्यसैले मैले अरूको हृदयमा आफ्नो छवि र हैसियत गुमाउनुभन्दा बरु आफ्ना कर्तव्य र जिम्मेवारीहरू त्याग्न रुचाएँ। मैले आफ्नो कर्तव्य र सत्यतालाई भन्दा धेरे आफ्नो इज्जतलाई महत्त्व दिएकी रहेछु, र यदि मैले आफ्नो यो स्थिति नबदल्ने हो भने, अन्त्यमा केही पनि पाउनेछैनँ भनेर बुझेँ!

पछि, मैले परमेश्‍वरका थप वचनहरू पढेँ: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नुपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र यो उहाँले मानिसलाई देखाउने एक प्रकारको विशेष अनुग्रह हो, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। मैले परमेश्‍वरका वचनहरूमा बारम्बार मनन गरेँ। यी वचनहरूमा न्याय थियो, र मलाई दुःख लाग्यो र दोषी महसुस भयो। आफ्नो इज्जत र हैसियतको सुरक्षा गर्न, मैले जिम्मेवारी स्विकारेर राजीनामा दिएँ, र आफूमा आत्म-सचेतना छ भन्नेसमेत सोचेँ, तर परमेश्‍वरको नजरमा, यसको प्रकृति विश्‍वासघात थियो। मण्डलीले मलाई मण्डलीको कामको सुरक्षा गर्न लगाउन, र साथसाथै, सत्यताका विभिन्न पक्षमा प्रवेश गर्ने अभ्यास गराउन अगुवा बन्ने मौका दिएको थियो। यो परमेश्‍वरद्वारा मलाई गरिएको उत्थान र उहाँले ममाथि राखेको बोझ थियो। यदि ममा थोरै मानवता र समझ, र परमेश्‍वरको डर मान्‍ने हृदय भएको भए, म राजीनामा दिएर परमेश्‍वरलाई विश्‍वासघात गर्न चाहनेथिइनँ, र काम जतिसुकै कठिन भए तापनि, म प्रार्थना गरेर परमेश्‍वरमा भर पर्नेथिएँ, आफ्नो क्षमताअनुसार आफ्ना जिम्मेवारीहरू पूरा गर्न सक्दो प्रयास गर्नेथिएँ, र कम्तीमा पनि, म मण्डलीको काम प्रभावित हुन दिनेथिइनँ। तर जब मैले आफ्नो कर्तव्यमा कठिनाइहरू सामना गरेँ र काम प्रभावित भयो, तब म मण्डलीको कामको सुरक्षा गर्न असफल त भएँ नै, पछि पनि हटेँ। मलाई वू फान भर्खरै अगुवा बनेकी हुन् र कामसँग अपरिचित छिन्, र मण्डलीको काममा समाधान नभएका अझै धेरै समस्या छन् भन्ने राम्ररी थाहा थियो, तैपनि मैले राजीनामा दिन रोजेँ। मैले आफ्नो विवेकले काम गर्न छोडेको रहेछ भन्ने देखेँ। यो बुझेर, मैले पश्चात्तापमा परमेश्‍वरलाई प्रार्थना गरेँ, “हे परमेश्‍वर, म अबउप्रान्त आफ्नो भ्रष्ट स्वभावअनुसार जिउन चाहन्नँ। मैले आफ्नो कर्तव्यमा जस्तोसुकै कठिनाइहरू सामना गरे पनि, म अब राजीनामा दिन चाहन्नँ, र जबसम्म म यो कर्तव्य निर्वाह गर्न सक्छु, तबसम्म म त्यो राम्ररी निर्वाह गर्न तपाईँमा भर पर्न इच्छुक छु।”

त्यसपछि, मैले आफ्ना कमीकमजोरीहरूका आधारमा समाधानहरू खोज्न थालेँ। मैले परमेश्‍वरका वचनहरू पढेँ: “अगुवाको नाताले, कामको बन्दोबस्त गरेपछि, तैँले कामको प्रगतिबारे अनुगमन गर्नैपर्छ। तँ त्यस क्षेत्रको कामसित परिचित नभए पनि—तँसँग यसबारे कुनै ज्ञान नभए पनि—तैँले कुनै उपाय खोजेर आफ्नो काम गर्न सक्छस्। तैँले छानबिन गर्न र सुझावहरू दिनका लागि त्यसलाई साँच्चिकै बोध गरेको, सम्बन्धित पेसा बुझेको व्यक्ति भेटाउन सक्छस्। तिनीहरूका सुझावहरूबाट तैँले उचित सिद्धान्तहरू पहिचान गर्न सक्छस्, र त्यसरी तैँले कामको अनुगमन गर्न सक्‍नेछस्। सम्‍बन्धित पेसासित तँ परिचित भए पनि नभए पनि वा तैँले त्यसलाई बुझे पनि नबुझे पनि, तैँले कम्तीमा पनि उक्त कामको नेतृत्व लिनुपर्छ, यसको अनुगमन गर्नुपर्छ, र निरन्तर रूपमा यसको प्रगतिबारे सोधपुछ गर्नुपर्छ र प्रश्‍नहरू सोध्नुपर्छ। तैँले यस्ता मामलाहरूको बोध कायम राख्‍नुपर्छ; यो तेरो जिम्‍मेवारी हो, यो तेरो कामकै पाटो हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। अगुवा र कामदारहरूले कसरी वास्तविक काम गर्नुपर्छ भन्नेबारे परमेश्‍वरले अभ्यासको एउटा एकदमै विशेष मार्ग सङ्गति गर्नुभएको छ। अगुवा र कामदारहरूले वास्तवमा त्यस काममा भाग लिन, ब्रदर-सिस्टरहरूको काम प्रभावहीन हुनुका कारणहरू जाँच्न, समाधानहरू खोज्न छलफलमा भाग लिन आवश्यक छ, र केवल काम लागू गर्नु वा आफूले भेट्टाएका समस्याहरूबारे सामान्य सङ्गति दिनु र त्यो सकियो भनेर ठान्नु हुँदैन। उनीहरूले यी समस्याहरूको पछाडिका कारणहरू पहिचान गर्न र विस्तारमा अनुगमन गर्न पनि आवश्यक छ। यदि यो ब्रदर-सिस्टरहरूको स्थितिको समस्या हो भने, उनीहरूले यो समाधान गर्न वास्तवमा सत्यता सङ्गति गर्नैपर्छ, र यदि यो सीपको समस्या हो भने, उनीहरूले समाधानहरू खोज्न ब्रदर-सिस्टरहरूसँग मिलेर सारांशीकरण गर्न र सिक्न आवश्यक छ। विगतमा म सोच्थेँ, म पेसागत सीपहरूसँग सम्बन्धित काम बुझ्दिनँ, र ब्रदर-सिस्टरहरूको स्थिति समाधान गर्न सङ्गति गर्नु नै पर्याप्त छ, तर अब मैले यो विचलन थियो भन्ने बुझेँ, किनकि स्थितिहरूबारे मात्र सङ्गति गरेर वास्तविक समस्याहरू समाधान हुँदैनन्, र काममा अझै पनि कुनै नतिजा प्राप्त हुँदैन। यसका लागि अगुवा र कामदारहरूले समाधानहरू खोज्न ब्रदर-सिस्टरहरूसँग मिलेर काम गर्न, अनि सङ्गति गर्न र तिनमा सँगै प्रवेश गर्न सान्दर्भिक सिद्धान्तहरू खोज्न आवश्यक छ। जब मैले यी कुराहरू बुझेँ, मेरो स्थिति सुध्रियो। त्यसपछिका केही दिन माथिल्लो अगुवाले पनि मलाई सङ्गति गर्नुभयो र मद्दत दिनुभयो, र अन्त्यमा, मण्डलीले मेरो राजीनामा स्वीकार गरेन। जब मैले आफू कसरी एकदमै विद्रोही थिएँ र पनि परमेश्‍वरको घरले मलाई मौका दिएको थियो भन्ने देखेँ, मलाई परमेश्‍वरप्रति अत्यन्तै ऋणी महसुस भयो, र म आफ्नो कर्तव्यप्रतिको मेरो पहिलेको मनोवृत्ति परिवर्तन गर्न र राम्ररी काम गर्न थाल्न इच्छुक भएँ। त्यसबेलादेखि, जब काममा समस्याहरू उत्पन्न हुन्थे, म ब्रदर-सिस्टरहरूसँग छलफल र कुराकानी गर्थेँ, र यदि त्यो कुनै सीपको समस्या हुन्थ्यो भने, म ब्रदर-सिस्टरहरूसँग परामर्श लिन्थेँ र सुझावहरू खोज्थेँ, र म आफ्नो कर्तव्यमा भएका कठिनाइहरूबारे जान्न वास्तवमा सिद्धान्तहरू र सान्दर्भिक पेसागत ज्ञान पनि खोज्थेँ। केही समयपछि, ब्रदर-सिस्टरहरूले आफ्नो कर्तव्यमा प्राप्त गरिरहेका नतिजाहरू केही हदसम्म सुधार भए।

पछि, ब्रदर-सिस्टरहरूसँग सङ्गति गरेर, मैले आफूले राजीनामा दिन चाहनुका कारणहरूबारे केही अझ गहन बुझाइ प्राप्त गरेँ। मैले परमेश्‍वरका केही वचन पढेँ: “मानिसहरूले आफूलाई धेरै सिद्ध, धेरै विशिष्ट, धेरै कुलीन, वा अरूभन्दा धेरै फरक सोच्नु हुँदैन; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफूलाई अलग ठान्नु—यो अहङ्कारी स्वभावले गराउँछ; आफ्‍ना कमीकमजोरीलाई कहिल्यै स्वीकार गर्न नसक्नु, र कहिल्यै आफ्ना गल्ती र असफलताहरू सामना गर्न नसक्नु—यो अहङ्कारी स्वभावले गराउँछ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। “अहङ्कारी र आत्मधर्मी मानिसहरू प्रायः यस्तै हुन्छन्। परमेश्‍वर समाधानहरूका लागि अधीर नहुन भन्‍नुहुन्छ, उहाँ सत्यता खोज्नू र सिद्धान्तअनुसार कार्य गर्नू भन्नुहुन्छ, तर अहङ्कारी र आत्मधर्मी मानिसहरू परमेश्‍वरका यी मापदण्डहरूलाई ध्यानपूर्वक विचार गर्दैनन्। बरु, तिनीहरू शक्ति र तागतसाथ कामकुरा पूरा गर्न, सफा र सुन्दर तरिकाले कामकुरा गर्न, र आँखा झिमिक्क गर्दा अरू सबैलाई उछिन्न जिद्दी गर्छन्। तिनीहरू महामानव बन्न चाहन्छन् र सामान्य मानिस बन्न इन्कार गर्छन्। के यो परमेश्‍वरले मानिसका लागि स्थापित गरेका प्रकृतिक नियमहरूविपरीत जानु होइन र? (हो।) पक्कै पनि, तिनीहरू सामान्य मानिस होइनन्। तिनीहरूमा सामान्य मानवताको कमी छ, र तिनीहरू अति अहङ्कारी छन्। तिनीहरू सामान्य मानवताको दायराभित्रका मापदण्डहरूलाई बेवास्ता गर्छन् जुन परमेश्‍वरले मानवजातिका लागि अघि सार्नुभएको छ। तिनीहरू सामान्य मानवता भएका मानिसहरूले प्राप्त गर्न सक्ने ती मानकहरूलाई बेवास्ता गर्छन् जुन परमेश्‍वरले मानवजातिका लागि तय गर्नुभएको छ। त्यसकारण, तिनीहरू परमेश्‍वरका मापदण्डहरूलाई तिरस्कार गर्छन् र यस्तो सोच्छन्, ‘परमेश्‍वरका मापदण्डहरू अति तुच्छ छन्। परमेश्‍वरका विश्‍वासीहरू कसरी सामान्य मानिस हुन सक्छन्? तिनीहरू पक्कै पनि असाधारण मानिस, सामान्य मानिसलाई पार गर्ने र उछिन्ने व्यक्ति हुनुपर्छ। तिनीहरू महान्‌ र नामी व्यक्तित्वहरू नै हुनुपर्छ।’ तिनीहरू परमेश्‍वरका वचनहरूलाई बेवास्ता गर्छन्, र परमेश्‍वरका वचनहरू सही र सत्यता भए पनि, ती केवल अति साधारण र सामान्य छन् भन्ठान्छन्, त्यसैले तिनीहरू उहाँका वचनहरूलाई उपेक्षा गर्छन् र तुच्छ ठान्छन्। तर ती तथाकथित महामानव र महान् व्यक्तित्वहरूले त्यसरी इन्कार गर्ने यी सामान्य र साधारण वचनहरूमा नै मानिसहरूले पालना र अभ्यास गर्नुपर्ने सिद्धान्त र मार्गहरू परमेश्‍वर औँल्याउनुहुन्छ। परमेश्‍वरका वचनहरू अति सच्चा, निष्पक्ष, र व्यावहारिक छन्। ती वचनहरूले मानिसबाट उच्च माग बिलकुलै गर्दैनन्। ती सबै त मानिसहरूले प्राप्त गर्न सक्ने र प्राप्त गर्नुपर्ने कुरा हुन्। यदि मानिसमा थोरै सामान्य समझ छ भने, उसले ज्यादै खुसीले हावामा उछिल्लिन खोज्नु हुँदैन, बरु अडिग भई पाउ धर्तीमै राखी परमेश्‍वरका वचनहरू र सत्यतालाई स्विकार्नुपर्छ, आफ्ना कर्तव्यहरू राम्ररी निर्वाह गर्नुपर्छ, परमेश्‍वरसामु जिउनुपर्छ, र सत्यतालाई आफ्नो आत्म-आचरण र कार्यहरूको सिद्धान्तका रूपमा लिनुपर्छ। तिनीहरू अति नै महत्वाकाङ्क्षी हुनु हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू पढेपछि, मैले राजीनामा दिने मेरो चाहना आफ्नो अहङ्कारी स्वभावका कारण रहेछ भन्ने बुझेँ। मैले आफूलाई साधारण व्यक्तिको स्थानमा राखिनँ, र मैले आफूलाई बढ्तै आँकेकी रहेछु। म सोच्थेँ, ब्रदर-सिस्टरहरूले मलाई अगुवा चुन्नुले सबैले मलाई सकारात्मक रूपमा हेर्छन् भन्ने सङ्केत गर्छ। त्यसैले म आफूलाई सक्षम प्रमाणित गर्न, र ब्रदर-सिस्टरहरूको प्रशंसा पाउन आफ्नो आफ्ना कर्तव्यहरू राम्ररी निर्वाह गर्न चाहन्थेँ। तर, जब म यो हासिल गर्न असमर्थ भएँ, मैले आफ्ना कमजोरी र कमीहरू सिधै सामना गर्न सकिनँ, र म सही तरिकाले आफ्ना असफलताहरू सामना गर्न झनै कम सक्षम भएँ। जब म पहिलोपटक अगुवा बनेँ, मैले आफ्नो काममा उत्कृष्ट हुन चाहेँ ताकि मैले अरूलाई मेरो प्रशंसा गर्न लगाउन सकूँ, तर केही समयपछि, मैले अझै पनि सिद्धान्तहरू पूर्ण रूपमा बोध गरेकी थिइनँ, र मेरो काममा समस्याहरू आइरहे। त्यसैले मलाई आफू पूर्ण रूपमा अयोग्य भएको महसुस भयो। विशेष गरी झाओ युनलाई अर्को काममा खटाइएपछि, मैले धेरै काम गरे पनि, मेरो काम अझै पनि समस्या र विचलनहरूले भरिएको देखेँ। ब्रदर-सिस्टरहरूले मेरो काम पहिचान त गरेनन् नै, अगुवाहरूले समेत मेरो काममा भएका विचलन र समस्याहरू औँल्याए। मलाई आफूमा कार्य सामर्थ्य र क्षमताको कमी छ भन्ने महसुस भयो, त्यसैले मैले हार मानेर राजीनामा दिने प्रयास गरेँ। मैले देखेँ, मैले आफूलाई अत्यन्तै उच्च ठानेकी थिएँ, अगुवाका रूपमा, मेरा कर्तव्यमा असफलता वा विचलनहरू हुनु हुँदैन, नत्र, मैले आफ्नो अगुवाइको कर्तव्य पूरा गरिरहेकी हुनेछैनँ, जसको अर्थ मैले समस्या खडा गरिरहेकी र ममा समझको कमी देखाइरहेकी हुन्छु भनी सोचेकी थिएँ। सामान्य व्यक्तिको कर्तव्यमा अनिवार्य रूपमा कमजोरीहरू र उसले हासिल गर्न नसक्ने कुराहरू हुन्छन्, र यो परमेश्‍वरको नजरमा पूर्ण रूपमा सामान्य हो, किनकि मानवहरू साधारण मानिस मात्र हुन् र उनीहरूले परमेश्‍वरद्वारा स्थापित सामान्य मानवताको दायरा पार गर्न सक्दैनन्। पहिले, मैले एकल-कार्यको काम मात्र गरेकी थिएँ र म मण्डलीको समग्र काममा संलग्न भएकी थिइनँ, त्यससँगै मेरो क्षमता पनि औसत भएकाले, म मण्डलीका विभिन्न कामका सिद्धान्तहरूमा प्रवेश गर्न सुस्त थिएँ। यसको मतलब मेरा कर्तव्यमा विचलन र त्रुटिहरू उत्पन्न हुनु सामान्य थियो। म ब्रदर-सिस्टरहरूले यी कुराहरू औँल्याएकै बेला सिद्धान्तहरूमा प्रवेश गर्नुपर्थ्यो, तर मैले यसलाई सही तरिकाले लिन सकिनँ, र जबजब मेरो काममा समस्या वा विचलनहरू उत्पन्न हुन्थे, म तिनलाई मेरो कार्य सामर्थ्य अस्वीकार गरिएको रूपमा हेर्थेँ। यी व्यवहारहरूबारे चिन्तन गर्दा, मैले आफू वास्तवमै साँचो रूपमा अहङ्कारी र अज्ञानी रहेछु, र आफूले आफूलाई अत्यन्तै उच्च ठानेकी रहेछु भन्ने बुझेँ। मेरो सबैभन्दा घातक त्रुटि के थियो भने, म अत्यन्तै अहङ्कारी थिएँ, तर म आफूलाई चिन्दिनथिएँ। ब्रदर-सिस्टरहरू मलाई मार्गदर्शन दिन्थे, तर म त्यो स्वीकार गर्दिनथेँ, र म आफूलाई साधारण व्यक्तिका रूपमा पटक्कै हेर्दिनथेँ। मैले आफूमा पूर्ण रूपमा समझको कमी भएको छ भन्ने देखेँ।

केही समयपछि, म जिम्मेवार रहेको भिडियो कामले त्यति राम्रा नतिजाहरू ल्याएन, र माथिल्लो अगुवाले केही समस्या औँल्याउनुभयो। काममा खुलासा भएका समस्याहरू देख्दा, मैले मनमनै सोचेँ, “अगुवाले मेरो बारेमा के सोच्नुहोला? उहाँले पक्कै पनि मैले सिद्धान्तअनुसार कामको निरीक्षण गर्न सकिनँ र मैले वास्तविक काम गरिनँ भन्नुहुनेछ।” तर मलाई धेरै बाँधिएको महसुस भएन, किनकि अगुवाले मेरो कर्तव्यमा भएका कमजोरी र कमीहरू औँल्याउनु भनेको मेरा लागि आफ्नो कर्तव्य राम्ररी निर्वाह गर्न मद्दत हो भन्ने मैले बुझेकी थिएँ, त्यसैले मैले यी कुराहरूलाई सही रूपमा लिन सकेँ। त्यसपछि, अगुवाले उठाएका मुद्दाहरूका सम्बन्धमा, ब्रदर-सिस्टरहरू र मैले सँगै सान्दर्भिक प्राविधिक ज्ञान अध्ययन गर्‍यौँ, र त्यसपछि हामीले भिडियोहरूमा भएका समस्याहरू वास्तवमै विश्लेषण र सारांशीकरण गऱ्यौँ। यस प्रकारको वास्तविक सहकार्यले काममा भएका केही समस्या र विचलन सच्याउन मद्दत गर्‍यो, र ब्रदर-सिस्टरहरूले आफ्नो कर्तव्यमा केही दिशा पाए। यस अनुभवमार्फत, मैले कठिनाइहरूबाट जोगिनु समस्या समाधान गर्ने तरिका होइन रहेछ, सत्यता खोज्नु र सिद्धान्तहरू बोध गर्न सिक्नु अत्यन्तै महत्त्वपूर्ण रहेछ, र सिद्धान्तअनुसार कर्तव्यहरू पूरा गरेर मात्र काममा नतिजाहरू निस्किन सक्दो रहेछ भन्ने महसुस गरेँ। अब म धेरै राहत महसुस गर्छु, र म परमेश्‍वरलाई उहाँको मार्गदर्शनका लागि धन्यवाद दिन्छु।


२६. कर्तव्य फेरबदल हुँदा किन म समर्पित हुन सकिनँ

वाङ युआन, चीन

परमेश्‍वरलाई भेट्टाएको केही समयपछि मैले मण्डलीमा भिडियोहरू बनाउन थालेँ। पछि, मैले लेखन-पठनको कर्तव्य निर्वाह गरिरहेको थिएँ, र म माथिल्ला अगुवाहरूको सम्पर्कमा थिएँ। म के विश्वास गर्थेँ भने यी कर्तव्यहरू पूरा गर्दा मैले अझ धेरै सत्यता बुझ्न पाउनेछु र मेरो मुक्ति पाउने आशा बढ्नेछ। जब-जब म साधारण मामिलाको काममा संलग्न ब्रदर-सिस्टरहरूसँग अन्तरक्रिया गर्थेँ, तब-तब उनीहरू हरेक दिन बाहिरी मामिलाहरूमा व्यस्त भएको देख्थेँ। मलाई लाग्थ्यो, उनीहरू केवल उत्साही मात्र छन् र तिनीहरूमध्ये धेरैले सत्यता सिद्धान्त बुझेका छैनन् वा तिनीहरूसँग कुनै जीवन प्रवेश छैन। यसले मलाई अगुवा र कामदारहरू अनि लेखन-पठनको काम गर्नेहरूसँग मुक्तिको मौका अझ बढी हुन्छ भन्ने निश्चित बनायो, र म एकदमै भाग्यमानी थिएँ र मैले लेखन-पठनको कर्तव्य निर्वाह गरिरहन सकेँ।

सन् २०२३ को अप्रिलमा, मैले लेखन-पठनको कर्तव्यमा कुनै नतिजा नल्याइरहेकाले मलाई अर्को काममा खटाइयो। त्यसपछि, मैले मण्डली धुने काम गरेँ। एक दिन, एक अगुवाले यसो भनेर पत्र लेखे, “अहिले हामीलाई नेटवर्क प्रविधि बुझ्ने मानिसहरूको तत्काल खाँचो छ। तिमी यसमा सिपालु छौ, त्यसैले हामीले तिमीलाई यो कर्तव्य सम्हाल्न दिने योजना बनाएका छौँ।” यो पत्र पढेपछि, मेरो मन बेचैन भयो र प्रतिरोधले भरियो: “तिमीहरूलाई काम मिलाउन पनि आउँछ के त? मैले धेरै वर्ष लेखन-पठनको कर्तव्य निर्वाह गरेको छु र खुट्याइसम्बन्धी केही सिद्धान्त बुझेको छु। तिमीहरूहरू किन मेरा सबलताहरूअनुसार मेरा लागि कर्तव्य मिलाउँदैनौ?” त्यसपछिका केही दिन, नेटवर्क प्रविधिसँग सम्बन्धित कर्तव्य पूरा गर्नुपर्ने सोचले मात्रै पनि मलाई दुःखी बनायो। “यो कर्तव्य निर्वाह गर्नु भनेको हरेक दिन परिश्रम गर्नु र विभिन्न सफ्टवेयरहरू सम्हाल्नु हो, अनि यस कर्तव्यमा मानिस र कामकुराहरूसँग कम अन्तरक्रिया हुने भएकाले, मैले थोरै सत्यताहरू प्राप्त गर्नेछु, अनि मैले जतिसुकै राम्रो गरे पनि, म केवल एक श्रमिक हुनेछु, र अन्तमा मलाई हटाइने नै छ। तर, अगुवाइ र लेखन-पठनका कर्तव्यहरूमा, म हरेक दिन परमेश्‍वरका वचन र सत्यता सिद्धान्तहरूसँग संलग्न हुन सक्नेछु, र म जति धेरै तालिम लिन्छु, त्यति नै धेरै सत्यता सिद्धान्तहरू बुझ्नेछु, मेरो जीवनले छिटो प्रगति गर्नेछ, र त्यसैले, मुक्तिको मेरो आशा अझ ठूलो हुनेछ।” तर अन्त्यमा, मैले चेतनाका आधारमा मन नलागी-नलागी यो कर्तव्य स्वीकार गरेँ।

सुरुमा, ब्रदर झाओ लेईले मलाई यस प्रविधिमा निर्देशन दिए। मैले आफ्नो अध्ययनको दौरान, आफूले प्रयोग गर्न नजानेका धेरै ट्युटोरियल सफ्टवेयरहरू भेट्टाएँ, र मैले आफूले पहिले सिकेका धेरैजसो आधारभूत कुराहरू बिर्सिसकेको थिएँ। तर मैले अनुसन्धानमा मेहनत गर्न चाहिनँ, र मलाई लाग्यो, “यदि मैले मन लगाएर सिकेँ, यस प्रविधिमा छिट्टै पोख्त भएँ, र अगुवाहरूले मैले राम्रोसँग सिकिरहेको देखे भने, के उनीहरूले मलाई यो कर्तव्य लामो समयसम्म गर्न लगाउनेछैनन् र?” यो सोचेर, म आफ्नो अध्ययनमा कम लगनशील भएँ, र ममा झाओ लेईले दिएका राम्रा प्राधिक ट्युटोरियलहरू हेर्ने कुनै उत्प्रेरणा थिएन। केवल केही दिनको अध्ययनपछि, अतिथि सत्कारकको घर जोखिममा परेकाले हामीले तालिम रोक्नुपर्‍यो। मलाई आफू भाग्यमानी लाग्यो, किनभने त्यसको मतलब मैले यो कर्तव्य निर्वाह गर्नुपर्ने थिएन। मैले अगुवालाई मेरो अध्ययन कस्तो भइरहेको छ भन्नेबारे रिपोर्ट गर्दा, मैले आफूले सिकेका सीपहरूको सङ्ख्या जानाजानी कम रिपोर्ट गरेँ, यसरी अगुवाले मैले आफ्नो अध्ययनबाट खासै केही पाइरहेको छैनँ भनेर देख्नेछन्, म यसमा सिपालु छैनँ भनी सोच्नेछन्, र मेरा लागि अरू कर्तव्यहरू निर्वाह गर्ने प्रबन्ध गर्नेछन् भन्ने आशा गरेँ। अप्रत्याशित रूपमा, केही दिनपछि, अगुवाले मलाई भने, “इलेक्ट्रोनिक उपकरणहरू मर्मत गर्ने ब्रदर आफ्नो कर्तव्य पूरा गर्न अन्तै जाँदै छन्, र हामीलाई तुरुन्तै यो काम सम्हाल्ने कोही चाहिएको छ। तपाईँ नेटवर्क प्रविधिमा पोख्त हुन नसक्नुभएकाले, तपाईँले कम्प्युटर मर्मत गर्न सिक्नुपर्छ। हेरौँ, तपाईँले यो कसरी गर्ने भनेर सिक्न सक्नुहुन्छ कि सक्नुहुन्न।” यो सुनेर म स्तब्ध भएँ, र सोचेँ, “कसरी यस्तो हुन सक्यो? मर्मतबारे अध्ययन गर्नु त नेटवर्क प्रविधि अध्ययन गर्नुभन्दा पनि खराब हो! म त शारीरिक श्रम गर्ने गैरविश्‍वासीजस्तै हुनेछु! यो गरेर मैले कस्तो सत्यता पाउन सक्छु र? मैले एक जना ब्रदरले आठ वर्षसम्म ब्रदर-सिस्टरहरूका लागि इलेक्ट्रोनिक्स मर्मत गरेको सुनेको थिएँ। यदि मैले यो काम गर्न सक्ने भएँ भने, के म ती ब्रदरजस्तै यही कर्तव्यमा अड्किनेछु?” त्यस क्षण, म पूर्ण रूपमा निराश भएँ, र सोचेँ, “के म साधारण मामिलाको काम मात्रै गर्न र श्रमको जीवन जिउन अभिशप्त छु? परमेश्‍वरको काम समाप्त हुन लागेकाले, के मसँग अझै मुक्तिको कुनै आशा छ?” मैले जति धेरै यसबारे सोचेँ, त्यति नै म व्याकुल भएँ। त्यसपछिका केही दिन, मलाई खानसमेत मन लागेन, र मैले मेरा दिनहरू उदासीमा बिताएँ। ब्रदर-सिस्टरहरूले मेरो स्थिति देखे र मलाई यस परिस्थितिप्रति समर्पित गराउन मसँग सङ्गति गरे। तर मलाई एकदमै प्रतिरोध महसुस भयो र सोचेँ, “तिमीले भनेको कुरा सुन्दा राम्रो लाग्छ, तर यदि मैले यो पाठ सिकेँ र समर्पित भएँ भने, म यही कर्तव्यमा अड्किनेछु। यदि त्यो भयो भने, के म केवल श्रमिक हुनेछैनँ र? त्यसपछि नि म कसरी मुक्ति पाउन सक्छु र?” पछि मैले आफू दिक्दारीमा डुबिरहेको बेला, मर्मत तरकिबहरू सिक्न थालेँ, तर ममा कुनै उत्साह थिएन। मैले आफूले विश्वासमा यति धेरै वर्ष जोसका साथ कर्तव्य निर्वाह गरेपछि, अन्त्यमा म केवल श्रमिक हुनेछु भनेर सोचेँ। मैले आफ्नो परिणाम के होला भनेर सोच्ने आँटसमेत गरिनँ। त्यसपछिका केही दिनसम्म, मैले अझै पनि आफ्नो कर्तव्यका लागि कुनै उत्साह जुटाउन नसकिरहेको पाएँ। मलाई आफूले कर्तव्य निर्वाह गरिरहेको स्थिति ठिक छैन, र मेरो विवेक ग्लानिले भरिएको छ भन्ने महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, म समर्पित हुन सक्दिनँ, र मलाई निकै नकारात्मक महसुस हुन्छ। मलाई सधैँ यदि मैले यो कर्तव्य निर्वाह गरेँ भने मसित कुनै राम्रो भविष्य वा गन्तव्य हुनेछैन भन्ने निरन्तर महसुस हुन्छ। हे परमेश्‍वर, मलाई मेरो स्थिति ठिक छैन भन्ने थाहा छ। कृपया मलाई तपाईँको अभिप्राय बुझ्न अन्तर्दृष्टि दिनुहोस् र मार्गदर्शन गर्नुहोस्, ताकि म यस परिस्थितिप्रति समर्पित हुन र आफ्नो कर्तव्य राम्रोसँग निर्वाह गर्न सकूँ।” प्रार्थनापछि, मैले परमेश्‍वरका वचनहरूको एउटा खण्ड सम्झेँ: “अबदेखि यसलाई गम्भीरतापूर्वक पछ्याउन सुरु गर्—तर तैँले यसलाई कसरी पछ्याउनुपर्छ? तैँले परमेश्‍वरविरुद्ध आफूले प्रायः विद्रोह गर्ने गरेको मामिलाबारे मनन गर्नुपर्छ। परमेश्‍वरले तँलाई पाठ सिकाउन, यी मामिलाहरूमार्फत तँलाई बदल्न, तँमा आफ्ना वचनहरू घुसाउन, तँलाई सत्यता वास्तविकताको एउटा पक्षमा प्रवेश गराउन अनि तँलाई ती मामिलाहरूमा शैतानको भ्रष्ट स्वभावअनुसार जिउनदेखि रोक्न, अनि त्यसको सट्टा तँलाई परमेश्‍वरको वचनअनुसार जिउन लगाउन अनि उहाँको वचनलाई तँभित्र गढ्न दिन र तेरो जीवन बनाउन बारम्बार परिस्थितिहरू खडा गर्नुभएको छ। तर तँ यी मामिलाहरूमा प्रायः परमेश्‍वरविरुद्ध विद्रोह गर्छस्, न त परमेश्‍वरप्रति समर्पित हुन्छस् न त सत्यता नै स्विकार्छस्, उहाँको वचनलाई आफूले पालन गर्नुपर्ने सिद्धान्तका रूपमा लिँदैनस् र उहाँको वचनअनुसार जिउँदैनस्। यसले परमेश्‍वरलाई चोट पुऱ्याउँछ अनि तैँले बारम्बार मुक्तिको मौका गुमाउँछस्। त्यसोभए, तैँले कसरी आफूलाई बदल्नुपर्छ? तैँले आजबाट सुरु गरी चिन्तन गरेर आफूले चिन्‍न सक्ने र स्पष्टसँग अनुभूत गर्ने मामिलाहरूमा परमेश्‍वरको योजनाबद्ध कार्यमा समर्पित हुनुपर्छ, उहाँको वचनलाई सत्यता वास्तविकताका रूपमा स्विकार्नुपर्छ, उहाँको वचनलाई जीवनका रूपमा स्विकार्नुपर्छ अनि आफू जिउने तरिका परिवर्तन गर्नुपर्छ। जब तँलाई यस्ता परिस्थितिहरू आइपर्छन्, तब तैँले आफ्नो देह र रुचिहरूविरुद्ध विद्रोह गर्नुपर्छ अनि सत्यता सिद्धान्तअनुसार कार्य गर्नुपर्छ। के अभ्यासको मार्ग यही होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (२०))। परमेश्‍वरका वचनहरू मनन गर्दा, मैले के बुझेँ भने मेरो कर्तव्यमा फेरबदल गरिरहँदाको यस अवधिमा, म समर्पित हुन जति कम इच्छुक थिएँ, त्यति नै कर्तव्यमा मेरो इच्छासँग नमिल्ने फेरबदलहरू भए। यसको पछाडि परमेश्‍वरको अभिप्राय रहेछ भन्ने थाहा भयो, जुन मलाई सक्रिय रूपमा परमेश्‍वरसामु आएर आत्मचिन्तन गर्न र सत्यता खोज्न अगुवाइ गर्नका लागि थियो। तर मैले परमेश्‍वरलाई गलत बुझेँ, र मलाई सत्यता प्राप्तिका लागि सिद्ध पार्न परमेश्‍वरद्वारा दिइएको यस अवसरलाई परमेश्‍वरले मलाई प्रकट गर्न र हटाउन चाहनुभएको हो भनेर हेरेँ। मेरा सोचहरू साँच्चै परमेश्‍वरलाई चोट पुऱ्याउने खालका थिए! मैले पहिले समर्पित हुन, मेरो कर्तव्यमा फेरबदल गरिँदाका यी घटनाहरूमा आफूले प्रकट गरेको भ्रष्टताबारे चिन्तन गर्न, र यसलाई समाधान गर्न सत्यता खोज्नमा ध्यान केन्द्रित गर्न आवश्यक थियो।

त्यसपछिका केही दिन, मैले आफैलाई सोधिरहेँ, “आफ्नो कर्तव्यमा फेलबदल हुँदा म किन समर्पित हुन सकिनँ? म सधैँ सोच्थेँ, अगुवाइ र लेखन-पठनका कर्तव्य पूरा गर्नेहरूले मुक्ति पाउन सक्छन्, जबकि साधारण मामिलाको काम गर्नेहरूले मुक्ति पाउन सक्दैनन्। के मेरो दृष्टिकोण सत्यताअनुरूप छ?” मैले आफ्नो खोजीमा, परमेश्‍वरका वचनहरूको एउटा खण्ड पढेँ: “धेरै मानिसहरूलाई मुक्ति पाउनु भनेको के हो भन्‍नेबारे स्पष्ट रूपमा थाहा हुँदैन। कतिपय मानिसहरू यदि तिनीहरूले परमेश्‍वरमा लामो समयसम्म विश्‍वास गरेका छन् भने, तिनीहरूले मुक्ति पाउने सम्‍भावना हुन्छ भन्‍ने विश्‍वास गर्छन्। कतिपयचाहिँ यदि तिनीहरूले धेरै आत्मिक सिद्धान्त बुझ्छन् भने, तिनीहरूले मुक्ति पाउने सम्‍भावना हुन्छ भन्‍ने सोच्छन्, वा कतिले चाहिँ अगुवा र सेवकहरूले अवश्यै मुक्ति पाउनेछन् भन्‍ने ठान्छन्। यी सबै मानव धारणा र कल्‍पनाहरू हुन्। मुख्य कुरा त मानिसहरूले मुक्तिको अर्थ बुझ्नुपर्छ। मुक्ति पाउनु भनेको मुख्य रूपमा पापबाट मुक्त हुनु, शैतानको प्रभावबाट मुक्त हुनु, र साँचो रूपमा परमेश्‍वरतर्फ फर्कनु र उहाँमा समर्पित हुनु हो। पाप र शैतानको प्रभावबाट मुक्त हुन तिमीहरूमा के हुनुपर्छ? सत्यता। यदि मानिसहरूले सत्यता प्राप्त गर्ने आशा गर्छन् भने, तिनीहरू परमेश्‍वरका धेरै वचनहरूले सुसज्‍जित हुनैपर्छ, तिनीहरूले ती वचन अनुभव र अभ्यास गर्न सक्नैपर्छ, ताकि तिनीहरूले सत्यता बुझ्‍न र वास्तविकतामा प्रवेश गर्न सकून्। त्यसपछि मात्रै तिनीहरूले मुक्ति पाउन सक्छन्। कुनै व्यक्तिले मुक्ति पाउन सक्छ कि सक्दैन भन्‍ने कुरा उसले परमेश्‍वरमा कहिलेदेखि विश्‍वास गरेको छ, ऊसँग कति ज्ञान छ, ऊसँग वरदान वा सबल पक्षहरू छन् कि छैनन्, वा उसले कति कष्ट भोग्छ भन्‍ने कुरासँग सम्‍बन्धित हुँदैन। मुक्तिसँग प्रत्यक्ष सम्‍बन्ध भएको एकमात्र कुरा भनेको व्यक्तिले सत्यता प्राप्त गर्न सक्छ कि सक्दैन भन्‍ने हो। त्यसो भए, आज तैँले कति वटा सत्यता साँचो रूपमा बुझेको छस्? अनि परमेश्‍वरका कति वटा वचनहरू तेरो जीवन बनेका छन्? परमेश्‍वरका सबै मापदण्डहरूमध्ये, तैँले कुन-कुनमा प्रवेश हासिल गरेको छस्? परमेश्‍वरमाथि विश्‍वास गरेका वर्षहरूमा, तैँले परमेश्‍वरको वचनको सत्यतामा कति प्रवेश गरेको छस्? यदि तँलाई थाहा छैन भने, वा तैँले परमेश्‍वरको कुनै पनि वचनको वास्तविकतामा प्रवेश हासिल गरेको छैनस् भने, खुलस्त रूपमा भन्दा, तँसँग मुक्ति पाउने कुनै आशा छैन। तैँले सम्भवतः मुक्ति पाउनेछैनस्। तँसँग उच्‍चस्तरीय ज्ञान भए पनि, वा तैँले परमेश्‍वरमा लामो समय विश्‍वास गरेको भए पनि, तेरो स्वरूप राम्रो भए पनि, तैँले राम्रो बोल्‍न सके पनि, र तैँले धेरै वर्षदेखि अगुवा वा सेवकको काम गरेको भए पनि, त्यसले केही फरक पार्दैन। यदि तैँले सत्यता पछ्याउँदैनस् भने, र परमेश्‍वरका वचनहरू राम्रोसँग अभ्यास र अनुभव गर्ने गर्दैनस् भने, र तँमा वास्तविक अनुभवात्मक गवाहीको कमी छ भने, तैँले मुक्ति पाउने कुनै आशा हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू मनन गर्दा, मैले के बुझेँ भने व्यक्तिले जुनसुकै कर्तव्य पूरा गरे पनि, जबसम्म ऊसँग आफ्नो कर्तव्य पूरा गर्दै गर्दा समर्पणको हृदय हुन्छ, कामकुराहरू आइपर्दा उसले भ्रष्ट स्वभाव र गलत सोचहरू समाधान गर्न सत्यता खोज्नमा ध्यान केन्द्रित गर्छ, र आफ्नो कर्तव्यमा सत्यता सिद्धान्तहरूमा भर पर्न आफ्नो देहलाई त्याग्न सक्छ, र उप्रान्त परमेश्‍वरविरुद्ध विद्रोह वा प्रतिरोध गर्दैन, तबसम्म त्यस्तो व्यक्तिले मुक्ति हासिल गर्नेछ। कसैले मुक्ति पाउन सक्छ कि सक्दैन भन्ने कुरा उसले कति धर्मसिद्धान्त बोल्न सक्छ वा कुन कर्तव्य पूरा गर्छ भन्ने कुरासँग कुनै सम्बन्ध छैन। म सोच्थेँ, अगुवा हुनु र लेखन-पठनको काम गर्नु भनेको हरेक दिन परमेश्‍वरका वचनहरूसँग सम्पर्कमा रहनु, मेरा ब्रदर-सिस्टरहरूका विभिन्न स्थिति र समस्याहरू कसरी समाधान गर्ने भनेर सोच्नु, र हरेक दिन जीवन प्रवेशसँग सम्बन्धित विषयहरू सङ्गति गर्नु हो, र यसरी म अझ धेरै सत्यताहरू प्राप्त गर्नेछु, जीवनमा छिटो बढ्नेछु, र मसँग मुक्तिका लागि अझ धेरै आशा हुनेछ। म सोच्थेँ, साधारण मामिलाको कर्तव्य पूरा गर्नु भनेको केवल शारीरिक श्रम हो र त्यसले कुनै जीवन प्रवेश ल्याउँदैन, र यसो गर्दा, म अन्ततः केवल श्रमिक बन्नेछु। यसकारण म नकारात्मकता र प्रतिरोधको स्थितिमा जिएँ, र यो कर्तव्य पूरा गर्न अनिच्छुक भएँ। मेरा विचारहरू गलत थिए र परमेश्‍वरका वचनहरूसँग मेल खाँदैनथे। मण्डलीबाट निष्कासित ख्रीष्टविरोधीहरूका बारेमा सोच्दा, मैले देखेँ, तिनीहरूमध्ये धेरैले अगुवा र कामदारहरूको कर्तव्य पूरा गरेका थिए, र तिनीहरू धेरै शब्द र धर्मसिद्धान्तहरूबारे बोल्न सक्षम र अरूसँग सङ्गति गर्न सिपालु थिए, तर तिनीहरूले आफ्ना भ्रष्ट स्वभावहरू समाधान गर्न कहिल्यै सत्यता खोजेनन्। अगुवा र कामदारहरूका रूपमा वर्षौं आफ्नो कर्तव्य पूरा गरेपछि पनि, तिनीहरूको जीवन स्वभाव कहिल्यै परिवर्तन भएन। तिनीहरूमध्ये कोहीले निरन्तर हैसियत पछ्याए, असहमत हुनेहरूलाई बहिष्कार गरे, र आफ्ना ब्रदर-सिस्टरहरूलाई दबाए, जसले गर्दा मण्डलीको काममा बाधा र अवरोध पुग्यो, र त्यसैले तिनीहरू निष्कासित भए। कतिपयले आफूलाई उचाल्न, आडम्बर देखाउन, र मानिसहरूलाई भ्रमित पार्न शब्द र धर्मसिद्धान्तहरू बोले, मानिसहरूलाई आफ्नो सामु ल्याए। तिनीहरूले स्वतन्त्र राज्यहरू सिर्जना गर्ने प्रयास गरे र निष्कासित भए। अरू चाहिँ, पक्राउ परेपछि आफ्नो व्यक्तिगत हितका लागि प्रहरीको धम्की र प्रलोभनमा झुके, र तिनीहरूले “तीन बयानको पत्र” मा हस्ताक्षर गरे, यहूदा बने। यसका लागि, तिनीहरूलाई निष्कासित गरियो। मैले लेखन-पठनको कर्तव्य निर्वाह गर्दाका र हरेक दिन परमेश्‍वरका वचनहरू पढ्दाका वर्षहरूबारे चिन्तन गर्दा, मेरा धारणाहरूअनुसार, मैले केही सत्यता प्राप्त गरेको र केही सत्यता वास्तविकता हासिल गरेको हुनुपर्थ्यो, तर, जब मेरो कर्तव्य फेरबदल गरियो र मलाई साधारण मामिलाको काम गर्न भनियो, तब मैले आफूलाई स्वीकार गर्न वा समर्पित हुन असमर्थ पाएँ, र म नकारात्मकता र प्रतिरोधको स्थितिमा जिएँ। यसले मसँग सत्यता वास्तविकता पटक्कै छैन भन्ने देखायो! मैले अगुवाइ र लेखन-पठनको कर्तव्य निर्वाह गर्नेहरूसँग मुक्तिको अझ धेरै आशा हुन्छ भन्ने मेरा विचारहरू पूर्ण रूपमा आधारहीन छन् भन्ने देखेँ। यसबारे चिन्तन गरेपछि मात्र मैले के बुझेँ भने यदि कुनै व्यक्तिले सत्यता पछ्याउँदैन, वा कर्तव्य पूरा गर्दा आफ्नो भ्रष्ट स्वभाव समाधान गर्न पठाहरू सिक्नमा ध्यान केन्द्रित गर्दैन भने, कुनै पनि कर्तव्य निर्वाह गर्नु केवल श्रम गर्नु मात्रै हुन्छ। मैले के बुझेँ भने व्यक्तिले कुन कर्तव्य पूरा गर्छ त्यो महत्त्वपूर्ण हुँदैन, र महत्त्वपूर्ण कुरा त व्यक्तिले आफ्नो कर्तव्यका क्रममा आफूलाई बारम्बार चिन्तन गर्न सक्छ कि सक्दैन, र उसले सक्रिय रूपमा सत्यता पछ्याउन र आफ्नो भ्रष्ट स्वभाव समाधान गर्न सक्छ कि सक्दैन भन्ने हो। व्यक्तिले अन्ततः सत्यता प्राप्त गरेपछि मात्र परमेश्‍वरको मुक्ति प्राप्त गर्न सक्छ।

पछि, मैले परमेश्‍वरका वचनहरूको अर्को खण्ड पढेँ: “कर्तव्यका कार्यभारहरू समायोजित गरिँदा, यदि त्यो निर्णय मण्डलीले गरेको हो भने, मानिसहरूले त्यो स्विकार्नुपर्छ र पालना गर्नुपर्छ, तिनीहरूले आत्मचिन्तन गर्नैपर्छ, अनि समस्याको सार र आफ्ना कमीकमजोरीहरू बुझ्नैपर्छ। यो मानिसहरूका लागि एकदमै लाभदायी हुन्छ, र त्यो अभ्यास गर्नुपर्ने कुरा हो। यस्तो सरल कुरालाई साधारण मानिसहरूले अति धेरै कठिनाइ वा पार गर्न नसकिने बाधाहरू सामना नगरी सही तरिकाले बुझ्न र सम्हाल्न सक्छन्। जब मानिसहरूका कर्तव्य अह्रावटहरू समायोजित गरिन्छन्, तब कम्तीमा पनि तिनीहरू समर्पित हुनुपर्छ, तिनीहरूले आत्मचिन्तन गरी फाइदा लिनुपर्छ, साथै आफ्नो कर्तव्य निर्वाह मानकअनुरूप छ कि छैन भनी सही मूल्याङ्कन गर्नुपर्छ। तर ख्रीष्टविरोधीहरूका हकमा भने यस्तो हुँदैन। तिनीहरूलाई जेसुकै हुँदा पनि तिनीहरूले प्रकट गर्ने कुरा सामान्य मानिसहरूको भन्दा फरक हुन्छ। यो भिन्‍नता कहाँनेर हुन्छ त? तिनीहरू आज्ञापालन गर्दैनन्, सक्रियतापूर्वक आफूले गर्नुपर्ने काम गर्दैनन्; न त तिनीहरू अलिकति मात्र पनि सत्यता नै खोजी गर्छन्। त्यसको साटो, तिनीहरूलाई समायोजनप्रति वितृष्णा लाग्छ र तिनीहरू त्यसको विरोध गर्छन्, विश्‍लेषण गर्छन्, चिन्तन गर्छन् र अनुमान लगाउँदै आफ्नो दिमाग खियाउँछन्: ‘मलाई किन यो कर्तव्य निभाउन दिइँदैन? मलाई किन महत्त्वहीन कर्तव्यमा खटाइयो? के यो मलाई खुलासा गर्न र हटाउनका लागि हो?’ तिनीहरूले जे भएको छ सो कुरालाई मनमा खेलाइरहन्छन्, त्यसैका बारेमा अनन्त रूपमा विश्‍लेषण र चिन्तन गरिरहन्छन्। केही पनि नहुँदा तिनीहरू ठिकठाक हुन्छन्, तर जब केही आइपर्छ, तब भुमरीको पानीजस्तै तिनीहरूको हृदय बटारिन थाल्छ, र तिनीहरूको मष्तिष्क प्रश्‍नैप्रश्‍नले भरिन्छ। बाहिरबाट हेर्दा तिनीहरू समस्याहरूबारे मनन गर्न अरूभन्दा उत्तम देखिन्छन्, तर वास्तवमा ख्रीष्टविरोधीहरू सामान्य मानिसहरूभन्दा बढी दुष्ट मात्रै हुन्छन्। यो दुष्टता कसरी प्रकट हुन्छ? तिनीहरूका सोचविचार अत्यन्तै चरम, जटिल र गुप्त हुन्छन्। विवेक र समझ भएको सामान्य व्यक्तिका दिमागमा नआउने कुराहरू ख्रीष्टविरोधीका लागि दैनिकी हुन्छ। आफ्‍नो कर्तव्यको कार्यभारमा सानोतिनो हेरफेर गरिँदा, मानिसहरूमा आज्ञापालनको मनोवृत्ति हुनुपर्छ, परमेश्‍वरको घरले भनेबमोजिम गर्नुपर्छ, र आफ्‍नो क्षमताले भ्याउञ्‍जेल गर्नुपर्छ, अनि तिनीहरूले जेसुकै गरे पनि, तिनीहरूको शक्तिले भ्याउञ्‍जेलसम्‍म आफ्‍नो सारा हृदय र सामर्थ्यले त्यो काम गर्नुपर्छ। परमेश्‍वरले जे गर्नुभएको छ त्यो गलत छैन। यस्तो सरल सत्यता थोरै विवेक र समझ भएका मानिसहरूले अभ्यास गर्न सक्छन्, तर यो ख्रीष्टविरोधीहरूको क्षमताभन्दा बाहिरको कुरा हो। … ख्रीष्टविरोधीहरू परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरू आफ्नो कर्तव्य, ख्याति, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌ र इनामहरू पाउने आशा नै रहनेछैन, र तिनीहरूका लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र कामदारहरू, र परमेश्‍वरको समेत भर पर्नु हुँदैन। म ती कसैलाई भरोसा गर्न सक्दिनँ। तैँले सबभन्दा बढी भरपर्दो र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँछस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना र हिसाबकिताब गर्नुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीहरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना तुहिनेछ भन्ने डरले तिनीहरू परमेश्‍वरका घरका अगुवा र कामदारहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र मानकअनुरूप सिर्जित प्राणी बन्‍नुभन्दा महत्त्वपूर्ण कुराका रूपमा हेर्छ। तिनीहरू मानकअनुरूप सिर्जित प्राणी बन्‍ने, आफ्नो कर्तव्य राम्ररी निर्वाह गर्ने र मुक्ति पाउनेजस्ता सबै कुरालाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनु चाहिँ तिनीहरूका जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरू यसलाई आशिषित् हुने कुरासित जोड्छन् र अत्यन्तै सजग र सचेत रहन्छन्, अनि तिनीहरू सधैँ आफ्ना निम्ति उम्कने बाटो छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वर खुलासा गर्नुहुन्छ, ख्रीष्टविरोधीहरूमा सामान्य समझ पटक्कै हुँदैन। परमेश्‍वरप्रतिको विश्वास र आफ्नो कर्तव्य निर्वाहमा तिनीहरूको एकमात्र लक्ष्य आशिषहरू पाउनु हो। मण्डलीले जुनसुकै कर्तव्यहरू प्रबन्ध गरे पनि, ख्रीष्टविरोधीहरूले वास्ता गर्ने पहिलो कुरा भनेको कसरी आज्ञापालन र स्वीकार गर्ने वा आफ्नो कर्तव्यमा कसरी सक्दो गर्ने भन्ने होइन, बरु वर्तमान कर्तव्यले तिनीहरूको भविष्य र गन्तव्यलाई असर गर्नेछ कि गर्नेछैन भन्ने हो। तिनीहरू होसियारीसाथ हिसाबकिताब गर्छन्, यदि आफ्नो कर्तव्य फेरबदल भयो भने आशिष् पाउने आफ्नो चाहना चकनाचूर हुनेछ भनेर चिन्ता गर्छन्। यदि कुनै कुरा आफ्नो भावी आशिषका लागि लाभदायक छैन भने, तिनीहरूमा घृणा, प्रतिरोध र शङ्काको भावना आउनेछ, र तिनीहरूले त्यसलाई विश्लेषण गर्ने प्रयास गर्नेछन्। तिनीहरूको प्रकृति साँच्चै दुष्ट हुन्छ। परमेश्‍वरका वचनहरूको खुलासाको आधारमा, मैले बुझेँ भने मैले प्रकट गरिरहेको स्वभाव ठ्याक्कै ख्रीष्टविरोधीको जस्तै थियो। अगुवाहरूले कामको आवश्यकता र मेरा सबलताहरूअनुसार मेरा लागि नेटवर्क प्रविधि सिक्ने प्रबन्ध गरेका थिए। यो मण्डलीको कामको सुरक्षा गर्ने उद्देश्यका लागि थियो। सामान्य मानवता भएका मानिसहरूले परमेश्‍वरका अभिप्रायहरूलाई ख्याल गर्नेथिए र तिनीहरू यस प्रबन्धप्रति समर्पित हुनेथिए र यो स्विकार्नेथिए। तर मैले नेटवर्क प्रविधिको कर्तव्य साधारण मामिलाको कामको हिस्सा मात्र हो, म थोरै सत्यता पाउन सक्छु, र मैले मुक्ति पाउने सम्भावना पनि कम हुनेछ भन्ने सोचेँ, त्यसैले मैले प्रतिरोध गरेँ र अगुवाहरूविरुद्ध गुनासो पालेँ। पछि म मन नलागी-नलागी यो कर्तव्य पूरा गर्न राजी भए पनि, मैले अझै लगनशील भई अध्ययन गरिनँ। म अगुवाहरूलाई आफूले सिकेका सीपहरूबारे कम रिपोर्ट गरेर छलीसमेत भएँ, अगुवाहरूलाई म यस कर्तव्यका लागि अयोग्य छु भनेर गलत विश्वास गराउने आशा राखेँ। पछि, अगुवाले मलाई मर्मत तरकिबहरू सिक्न अह्राए। यो ब्रदर-सिस्टरहरूले आफ्नो भक्ति र कर्तव्यमा इलेक्ट्रोनिक उपकरणहरू सामान्य रूपमा प्रयोग गर्न सकून् भन्ने सुनिश्चित गर्नका लागि थियो। तर मैले मर्मतको कर्तव्य निर्वाह गर्दा मलाई सत्यता पछ्याउन वा प्राप्त गर्न मद्दत मिल्दैन, र यो केवल शारीरिक श्रम हो भन्ने सोचेँ, त्यसैले मैले त्यो स्वीकार गर्न चाहिनँ। अगुवाहरूले सिद्धान्तहरूअनुसार मेरा कर्तव्यहरू फेरबदल गरे, र मेरा कर्तव्यहरू फेरबदल गरिँदा, यसले मेरो आस्थामा रहेका अशुद्धताहरू र आफ्ना कर्तव्यहरूप्रतिको मेरो गलत दृष्टिकोण पनि प्रकट गर्‍यो, जसले मलाई यी भ्रष्ट स्वभावहरू समाधान गर्नका सत्यता खोज्न सक्षम बनायो। यो मेरो जीवन प्रवेशका लागि लाभदायक थियो, तर मैले गलत बुझेँ र गुनासो गरेँ, परमेश्‍वरले मलाई प्रकट गर्न र हटाउन यी साधारण मामिलाका कर्तव्यहरू प्रयोग गरिरहनुभएको छ भनी शङ्का गरेँ। म परमेश्‍वरविरुद्ध शङ्का र सतर्कताले भरिएँ। यो मेरो ठूलो दुष्टता थियो! परमेश्‍वरको प्रकटीकरणमार्फत, मैले मेरो वर्षौंको त्याग र समर्पणबारे चिन्तन गरेँ र आफूले यी कुराहरू परमेश्‍वरका अभिप्रायहरूलाई ख्याल गर्न र सृजित प्राणीको कर्तव्य पूरा गर्नका लागि कसरी गरिरहेको छु भन्ने देखेँ, बरु आफ्नो कर्तव्य निर्वाहलाई परमेश्‍वरबाट एउटा असल गन्तव्यसँग साट्नका लागि गरिरहेको रहेछु। मेरा कर्तव्यहरू फेरबदल भएपछि, मैले सोचेँ, आशिषका लागि मेरो आशा चकनाचूर भएको छ, त्यसैले मैले झाराटारुवा तरिकाले आफ्नो कर्तव्य पूरा गर्न थालेँ। मैले ममा साँच्चै कुनै मानवता छैन र म एकदमै स्वार्थी र घृणास्पद रहेछु भन्ने देखेँ!

पछि, मैले परमेश्‍वरका थप वचनहरू पढेँ: “नोआले परमेश्‍वरले भनेबमोजिम गर्दा उसलाई परमेश्‍वरको अभिप्रायको बारेमा थाहा थिएन। परमेश्‍वरले के कुरा हासिल गर्न खोज्‍नुभयो भन्‍ने कुरा उसलाई थाहा थिएन। परमेश्‍वरले उसलाई आज्ञा मात्र दिनुभएको थियो र उसलाई केही कुरा गर्ने निर्देशन दिनुभयो र उक्त कामको बारेमा धेरै व्याख्याविना नै नोआले अगाडि बढेर त्यो गर्‍यो। उसले गुप्त रूपमा परमेश्‍वरका चाहनाहरूबारे थाहा पाउने कोसिस गरेन, न त उसले परमेश्‍वरको प्रतिरोध नै गर्‍यो वा बेइमानी नै देखायो। उसले गएर शुद्ध र सरल हृदयले भनेबमोजिम त्यो काम गर्‍यो। परमेश्‍वरले गर्न लगाउनुभएको कुरा उसले गर्‍यो, र परमेश्‍वरको वचनप्रति समर्पित हुने र त्यसलाई सुन्‍ने कार्य नै त्यो विश्वास थियो, जसले उसका कार्यलाई टेवा दिन्थ्यो। परमेश्‍वरले सुम्पिनुभएको कामलाई उसले सिधा र सरल तरिकाले व्यवहार गर्‍यो। उसको सार—उसका कार्यहरूको सार नै समर्पण थियो, द्वितीय-अनुमान थिएन, प्रतिरोध थिएन, र योभन्दा बढी त, उसको आफ्नै चाहनाहरू वा आफ्ना फाइदा र बेफाइदाहरूको बारेमा उसले सोचेन। थप कुरा त, परमेश्‍वरले संसारलाई जलप्रलयद्वारा नष्ट गर्नेछु भन्दा नोआले कहिले हुन्छ भनेर सोधेन र के हुन्छ भनेर सोधेन, र उसले परमेश्‍वरले कसरी संसारलाई नष्ट गर्दै हुनुहुन्छ भनेर निश्‍चय नै सोधेन। उसले परमेश्‍वरले निर्देशन दिए बमोजिम मात्र गर्‍यो। तथापि परमेश्‍वरले त्यो बनाइनुपर्छ र त्यो केबाट बनिनुपर्छ भन्‍ने चाहनुभयो, परमेश्‍वरले अह्राएबमोजिम उसले गर्‍यो र तत्कालै काम सुरु गर्‍यो। उसले परमेश्‍वरको निर्देशनहरूबमोजिम परमेश्‍वरलाई सन्तुष्ट पार्ने मनोवृत्तिका साथ काम गर्‍यो। के उसले विपत्तिबाट आफूलाई बचाउनको निम्ति यसो गर्‍यो? होइन। के उसले परमेश्‍वरलाई संसारको विनाश हुनुभन्दा अघि कति लामो समय हुनेथियो भनी सोध्यो? सोधेन। के उसले जहाज बनाउनको निम्ति कति समय लाग्छ भनेर परमेश्‍वरलाई सोध्यो वा के उसलाई यो थाहा थियो? उसलाई त्यो पनि थाहा थिएन। उसले त समर्पण गर्‍यो, सुन्यो र त्यस बमोजिम गर्‍यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। परमेश्‍वरका वचनहरूबाट, मैले के बुझेँ भने आफ्नो कर्तव्यप्रति नोआको मनोवृत्तिले परमेश्‍वरको अनुमोदन पायो, र यो मैले अनुकरण र प्रवेश गर्नुपर्ने कुरा थियो। परमेश्‍वरले नोआलाई जहाज बनाउन निर्देशन दिनुहुँदा, नोआले परमेश्‍वरको अभिप्राय बुझेनन्, तर उनले परमेश्‍वरको आज्ञाको प्रतिरोध गरेनन् वा परमेश्‍वरका चाहनाहरूबारे अनुमान लगाएनन्। उनले केवल सुने, आज्ञापालन गरे, र परमेश्‍वरले जे गर् भन्नुभयो त्यही गरे। मैले नोआको उदाहरण पछ्याउनुपर्थ्यो र आशिष् नखोजी आफ्नो क्षमताअनुसार आफ्नो कर्तव्य पूरा गर्नुपर्थ्यो, केवल परमेश्‍वरप्रति साँचो समर्पण राख्न खोज्नुपर्थ्यो। मआफ्नो कर्तव्यमा पाठ सिक्नमा पनि ध्यान केन्द्रित हुनुपर्थ्यो। मैले जुनसुकै कर्तव्य निर्वाह गरे पनि, अझै पनि भ्रष्टता प्रकट गर्नेथिएँ, र परमेश्‍वरले प्रबन्ध गरेका परिस्थितिहरूभित्र, मैले आत्मचिन्तन गर्न र यी कुराहरू समाधान गर्नका लागि सत्यता खोज्न आफ्ना सोच र विचारहरू पक्रनमा ध्यान केन्द्रित गर्नुपर्थ्यो। यसमार्फत, म केही कुरा प्राप्त गर्न सक्थेँ। परमेश्‍वर उहाँलाई पछ्याउने हरेक व्यक्तिप्रति धर्मी हुनुहुन्छ। परमेश्‍वरले अगुवाइ वा लेखन-पठनको कर्तव्य पूरा गर्दा मुक्ति सुनिश्चित हुन्छ, वा साधारण मामिलाका कर्तव्यहरूले उहाँको अनुमोदन पाउन सक्दैनन् भनेर कहिल्यै भन्नुभएको छैन। व्यक्तिले जुनसुकै प्रकारको कर्तव्य निर्वाह गरे पनि, मुख्य कुरा भनेको व्यक्तिले सत्यता खोज्न र पाठहरू सिक्न सक्छ कि सक्दैन भन्ने हो। ठिक अनुभवात्मक गवाही भिडियोहरूमा जस्तै, केही ब्रदर-सिस्टरहरूले अतिथिसत्कार गर्ने कर्तव्य पूरा गरे भने अरूले चाहिँ इलेक्ट्रोनिक उपकरणहरू मर्मत गर्ने आदि काम गरे, यी सबै साधारण मामिलाका कामहरू हुन्, तर यी मानिसहरूले आफ्नो कर्तव्यका क्रममा आफ्नो भ्रष्टता समाधान गर्न सत्यता खोजी गर्नमा ध्यान केन्द्रित गर्न सके, र यसरी, तिनीहरूको जीवन स्वभाव परिवर्तन हुन सक्यो। मैले परमेश्‍वरले मानिसहरूका परिणाम र गन्तव्यहरू निर्धारण गर्ने सिद्धान्तहरू बुझिनँ, र मैले सधैँ आफ्नो जीवन प्रवेशलाई लाभदायक हुन्छ भनी मलाई विश्वास लागेका कर्तव्यहरू निर्वाह गर्न चाहेँ। तर मैले आफ्नो कर्तव्यका क्रममा आत्मचिन्तन गर्न वा आफ्नो जीवन स्वभावमा परिवर्तन खोज्नमा ध्यान केन्द्रित गरिनँ। त्यसैले मैले लेखन-पठनको कर्तव्य जारी राखेको भए पनि, त्यसले के फरक पार्नेथियो र? के त्यसको अर्थ मैले सत्यता पाउनेथिएँ र? के त्यसले मेरो स्वभावमा परिवर्तन भएको सङ्केत गर्नेथियो र? यदि मैले सत्यता नपछ्याएको भए, मलाई अन्ततः हटाइने नै थियो। परमेश्‍वरको अभिप्राय बुझिसकेपछि, मैले त्यसपछि ध्यान दिनुपर्ने कुरा भनेको आफ्नो वर्तमान कर्तव्य राम्रोसँग निर्वाह गर्नु थियो, र अन्ततः मैले परमेश्‍वरको मुक्ति पाउँछु कि पाउँदिनँ त्यो मैले ख्याल गर्ने कुरा थिएन।

यसपछि, मैले आफ्नो कर्तव्यमा हृदय लगाउन थालेँ, र मैले आफ्नो कर्तव्य निर्वाह गर्दै गर्दा आफ्ना सोच, विचार, र भ्रष्ट स्वभावबारे चिन्तन गर्नमा ध्यान केन्द्रित गरेँ। मर्मत गर्न सिक्नुको मतलब मैले सर्किट डायग्रामहरू हेर्नुपर्थ्यो र विभिन्न पाटपुर्जाहरूले कसरी काम गर्छन् भन्ने कुरा बुझ्नुपर्थ्यो। सुरुमा, मलाई बोझले असाध्यै दबिएको महसुस भयो, सोचेँ, “यी उपकरणहरू मर्मत गर्नु निकै गाह्रो छ। के म यो आफूसँग भएको क्षमताले गर्न सक्छु र?” कहिलेकाहीँ, यी कुराहरू हेर्दै गर्दा, मलाई अब सिक्ने मन हुँदैनथ्यो। तर चिन्तनमार्फत, मैले के बुझेँ भने म आफ्ना कर्तव्यमा कठिनाइहरू सामना गर्दा पछि हट्नुको कारण मुख्यतया म आफ्नो कर्तव्यमा दृढ नहुनु, मैले आफ्नो देहको लालसा गर्नु, ममा प्रेरणा नहुनु, र परमेश्‍वरका अभिप्रायहरूलाई ख्याल गर्ने हृदय नहुनु थियो। त्यसैले मैले यसबारे परमेश्‍वरका वचनहरू खान र पिउन खोजी गरेँ अनि हेर्नका लागि ब्रदर-सिस्टरहरूका अनुभवात्मक गवाहीहरू फेला पारेँ। यी कुराहरूबाट, मैले अभ्यासको मार्ग भेट्टाएँ: म आफ्नो कर्तव्यमा कठिनाइहरू सामना गर्दा पछि हट्नु हुँदैन; मैले नोआको अनुकरण गर्नुपर्थ्यो र ममा परमेश्‍वरका अभिप्रायहरूलाई ख्याल गर्ने हृदय हुनुपर्थ्यो। नोआलाई जहाज बनाउन जतिसुकै गाह्रो भए पनि, र कामको बोझ जतिसुकै ठूलो भए पनि, नोआ यी कठिनाइहरूबाट हताश भएनन्, बरु, उनले परमेश्‍वरका अभिप्रायहरूलाई ख्याल गरे र आफ्नो पूरै प्रयास लगाएर सहकार्य गरे, जहाज निर्माणमा समावेश विभिन्न समस्यालाई सक्रिय रूपमा समाधान गरे, र अन्ततः उनले परमेश्‍वरको आज्ञा पूरा गरे। मेरो कर्तव्यको कठिनाइ र नोआको कर्तव्यको कठिनाइ तुलना गर्न सकिँदैनथ्यो, र मसँग मर्मत गर्न सिक्नका लागि स्रोतहरू र मेरा ब्रदर-सिस्टरहरूले बाँडेका अनुभवहरू थिए। जबसम्म म परमेश्‍वरमा भर पर्थेँ र दृढ रूपमा सहकार्य गर्थेँ, तबसम्म यी कठिनाइहरूलाई जित्न सकिन्थ्यो। जब मैले आफ्नो हृदय शान्त पारेँ र अलि-अलि गर्दै सिक्न थालेँ, तब मैले सुस्तरी सिके तापनि, अझै पनि त्यो गर्न सकेँ, र कामकुराहरू मैले सोचेजस्तो गाह्रो भएनन्। केही समय अभ्यास गरेपछि, मैले केही मर्मत तरकिबहरू सिकेँ मात्र होइन, तर मेरो जीवनमा पनि अलि प्रगति भयो, र मैले हरेक दिन सन्तुष्ट महसुस गर्दै बिताएँ।

मेरो कर्तव्य फेरबदल गरिँदा, मैले कर्तव्यहरूप्रतिका मेरा कतिपय गलत दृष्टिकोणहरूलाई बुझ्न र सच्याउन पाएँ। सँगसँगै, मैले परमेश्‍वरप्रतिको विश्वास र कर्तव्य निर्वाहमा मेरो अभिप्राय सही छैन, र मैले सृजित प्राणीका रूपमा आफ्नो कर्तव्य परमेश्‍वरलाई सन्तुष्ट पार्न नभई, आशिषहरू पाउन गरिरहेको छु भनेर बुझेँ। यो परमेश्‍वरका अभिप्रायहरूअनुसार थिएन। अब म केवल परमेश्‍वरका योजनाबद्ध कार्य र बन्दोबस्तहरूमा साँचो रूपले समर्पित हुन, र आफ्नो वर्तमान कर्तव्य राम्रोसँग निर्वाह गर्न चाहन्छु। परमेश्‍वरलाई धन्यवाद!


२७. जिम्मेवारी लिने डरले मेरो स्वार्थीपन र घृणितपनलाई प्रकट गर्‍यो

लिउ चेङ, चीन

सन् २०२३ मा, म मण्डलीमा लेखन-पठनको कर्तव्य निर्वाह गरिरहेको थिएँ। जुनमा, सुपरिवेक्षक याङ फेङले मलाई के बताए भने अगुवाहरूले तिनलाई अर्को ठाउँमा कर्तव्य निर्वाह गर्न खटाउने र मलाई सुपरिवेक्षक बनाउने योजना बनाइरहेका छन्। यो कुरा सुनेर, व्याकुल भएँ र सोचेँ, “मलाई सुपरिवेक्षक बनाउने अरे? त्यो कसरी सम्भव हुन सक्छ र! मैले परमेश्‍वरलाई पाएदेखि र आफ्नो कर्तव्य निर्वाह गर्न थालेदेखि नै, म सधैँ मण्डलीको साधारण सदस्य मात्रै भएको छु। म कहिल्यै सुपरिवेक्षक भएको छैनँ। सुपरिवेक्षकहरूका धेरै जिम्मेवारीहरू र कामको फराकिलो दायरा हुन्छन्। उनीहरू व्यावसायिक कामको लागि मात्र जिम्मेवार हुँदैनन्, तर उनीहरूले ब्रदर-सिस्टरहरूका स्थितिहरू र काममा उत्पन्न हुने विभिन्न समस्या पनि समाधान गर्नुपर्छ। यो साधारण सदस्यहरूको कामभन्दा धेरै जटिल हुन्छ। सामान्यतया, म मानिसहरूसँग कुराकानी गर्न सिपालु छैनँ, र ममा खुट्ट्याइको कमी छ। सुपरिवेक्षकले गर्नुपर्ने कामबारे मैले नबुझेका र कसरी गर्ने भनी थाहा नपाएका धेरै कुरा पनि छन्। के यो कर्तव्य मेरा लागि अत्यन्तै धेरै होइन र? यसबाहेक, सुपरिवेक्षकका जिम्मेवारीहरू साधारण सदस्यको भन्दा धेरै गम्भीर हुन्छन्। मैले लेखन-पठनको कर्तव्य निर्वाह गर्न सुरु गर्दा, सिद्धान्तहरूअनुसार लेखहरू नजाँच्ने र सधैँ आफ्नै इच्छाअनुसार ब्रदर-सिस्टरहरूका अनुभवात्मक गवाही लेखहरू खारेज गर्ने एक जना सुपरिवेक्षक थिए। यसले काममा अवरोध र बाधा पुऱ्यायो र तिनलाई बर्खास्त गरियो। यदि मैले यो कर्तव्य निर्वाह गरेको, अनि परिणामहरू खराब भएका वा कुनै समस्याहरू उत्पन्न भएका भए, मैले जिम्मेवारी लिनुपर्नेथ्यो। सबैभन्दा राम्रो अवस्थामा, मलाई काँटछाँट मात्र गरिनेथ्यो, तर नराम्रो अवस्थामा, यदि काममा अवरोध र बाधा पुगेको भए, मलाई मण्डलीबाट पखाल्न सक्थ्यो। यदि त्यसो भएको भए, मेरो भविष्य र गन्तव्य खतम हुनेथ्यो!” मैले त्यसबारे जति धेरै सोचेँ, मलाई यो कर्तव्य निर्वाह गर्न त्यति नै गाह्रो लाग्यो, त्यसैले मैले याङ फेङलाई भनेँ, “म यो कर्तव्य निर्वाह गर्न सक्दिनँ। अरू कतैबाट कुनै सुपरिवेक्षकलाई सरुवा गर्न सम्भव छ कि?” याङ फेङले उनीहरूले त्यस क्षण उपयुक्त व्यक्ति फेला पारेका छैनन् भनेर भने। मैले यो अवस्था परमेश्‍वरले अनुमति दिनुभएको हो, र मैले केवल अस्वीकार गर्न चाहनु र ममा समर्पणको मनोवृत्ति नहुनु गलत हो भनेर बुझेँ। त्यसैले, मैले पहिले समर्पित हुने निर्णय गरेँ। म सुपरिवेक्षकको कर्तव्य लिने सहमत भए पनि, जब मैले व्यावसायिक कामबाहेक अरू धेरै कामसँग म कसरी सम्पर्कमा आएको छैनँ भन्नेबारे सोच्दा, मलाई धेरै दबाब महसुस भयो, र आफूले अगाडि कसरी काम गर्नुपर्छ भन्ने थाहा थिएन, अनि मैले अगुवाहरूले अरू कसैलाई सुपरिवेक्षकको जिम्मेवारी लिन नियुक्त गर्लान् भन्ने आशा मात्र गरेँ।

त्यसपछि, मैले सोच्न थालेँ, “मैले यो कर्तव्य पहिले कहिल्यै निर्वाह गरेको छैनँ, र यसबारे मैले नबुझेका धेरै कुरा छन्, त्यसोभए परमेश्‍वरले मेरा लागि यस्तो परिस्थिति किन मिलाउनुभयो? अनि मैले यस मामिलालाई कसरी सम्हाल्नुपर्छ?” मैले यी कुराहरूबारे सोचिरहेकै बेला, अचानक परमेश्‍वरका वचनहरूको एउटा खण्ड सम्झेँ: “भर्खरै प्रवर्द्धन गरिएको बेला, कतिपय मानिसहरूलाई आफूले कुन कार्यहरू गर्नुपर्छ वा ती कसरी गर्ने भन्ने थाहा हुँदैन, र तिनीहरू अलि अन्योलमा पर्छन्। यो सामान्य हो; को चाहिँ सबथोक गर्न सक्षम भएर जन्मेको थियो र? यदि तैँले सबथोक गर्न सक्थिस् भने, त पक्कै पनि सबैभन्दा अहङ्कारी र अभिमानी मानिस हुने थिइस्, र कोहीसामु झुक्ने थिइनस्—त्यस अवस्थामा, के तैँले अझै पनि सत्यतालाई स्विकार्न सक्ने थिइस् त? यदि तैँले सबथोक गर्न सक्थिस् भने, के तँ अझै पनि परमेश्‍वरमा निर्भर हुने थिइस् र के तैँले उहाँबाट अपेक्षा गर्ने थिइस्? के तैँले अझै पनि तेरो आफ्नै भ्रष्टताका समस्याहरू समाधान गर्न सत्यता खोज्ने थिइस्? तैँले निश्चय नै खोज्ने थिइनस्। त्यसको विपरीत, तँ अहङ्कारी र अभिमानी हुने थिइस् र ख्रीष्टविरोधीहरूको मार्गमा हिँड्ने थिइस्, तँ शक्ति र हैसियतका लागि लड्नेथिइस् र कसैसामु झुक्ने थिइनस्, साथै तैँले मानिसहरूलाई बहकाउने र फसाउने थिइस्, र मण्डलीका काममा बाधा र अवरोध पुऱ्याउने थिइस्—यस अवस्थामा, के तँ अझै पनि परमेश्‍वरको घरद्वारा प्रयोग गरिन सक्थिस् र? यदि तँलाई तँमा धेरै कमी-कमजोरीहरू छन् भन्ने थाहा छ भने, तैँले पालन गर्न र समर्पित हुन सिक्नुपर्छ, र परमेश्‍वरको घरका मागहरूअनुसार विभिन्न कार्यहरू राम्ररी गर्नुपर्छ; यसले तँलाई बिस्तारै, मानकअनुसार आफ्नो कर्तव्य पूरा गर्न सक्ने अवस्थासम्म पुग्न मद्दत गर्नेछ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरूले मेरो हृदयलाई तुरुन्तै उज्यालो दिए, र मैले परमेश्‍वरको अभिप्राय अझ अलि राम्ररी बुझ्न थालेँ। मैले आफूभित्र एउटा गलत दृष्टिकोण छ भनेर बुझेँ। मैले के सोचेँ भने सबै कुरा जान्ने र कुनै पनि कुरा गर्न सक्नेहरू मात्र सुपरिवेक्षकको कर्तव्य निर्वाह गर्न बढुवा हुन योग्य हुन्छन्। वास्तवमा, परमेश्‍वरको घरले धेरै मानिसलाई बढुवा र संवर्धन गरेको थियो, र उनीहरू सबैले सुरुमा सबै कुरा बुझेका थिएनन्, बरु, उनीहरूले क्रमिक तालिमद्वारा अलि-अलि गर्दै सिद्धान्तहरू बुझे। नयाँ कर्तव्य सुरु गर्दा सबै कुरा नबुझ्नु वा नजान्नु सामान्य हो, र ममा यस मामिलाप्रति सही मनोवृत्ति हुनुपर्थ्यो। पछि फर्केर सोच्दा, यी सबै वर्षहरूको दौरान मैले कर्तव्य निर्वाह निर्वाह गर्दा त्यस्तै भएको थिएन र? मैले जुनसुकै कर्तव्य निर्वाह गरिरहेको भए पनि, सुरुमा तालिम थाल्दा सबै कुरा बुझेको थिइनँ, तर मैले केही सिद्धान्त बुझ्न सकेकाले मलाई तालिम दिन नियुक्त गरियो। पछि, परमेश्‍वरको अन्तर्दृष्टि र मेरा ब्रदर-सिस्टरहरूको मद्दतले गर्दा, साथै केही असफलता अनुभव गरे, प्रकट भएर, अनि सारांशीकरण र चिन्तन गरेर, मैले बिस्तारै केही सिद्धान्त बुझ्दै र जान्दै गएँ। यसपटक, मण्डलीले मलाई सुपरिवेक्षकको कर्तव्य निर्वाह गर्न खटाएको थियो, र सुरुमा मलाई त्यो कसरी गर्ने भने थाहा नभए तापनि, र मलाई केही कठिनाइ भए तापनि, यो पूर्ण रूपमा सामान्य हुनेथियो, र मैले समर्पित भएर सुरु गर्नुपर्थ्यो र तालिमको लागि परमेश्‍वरमा भर पर्नुपर्थ्यो। मैले परमेश्‍वरका वचनहरूबाट के पनि बुझेँ भने, यस कर्तव्यमा भएका मेरा धेरै कमजोरीले मलाई नम्र रहन मद्दत गर्न सक्थे, र समस्याहरू सामना गर्दा, म अरूका रायहरू अझ धेरै खोज्न सक्थेँ, जसले मलाई अहङ्कार र अभिमानका कारण आफ्नो कर्तव्यमा अवरोध र बाधा पुऱ्याउन अनि, र आफ्नै रायहरूमा टाँसिइरनबाट जोगिन सक्षम बनायो। म निकै अहङ्कारी भएकाले, र मैले आफूसँग केही बुद्धि र क्षमता छ, र केही सत्यता सिद्धान्त बुझेको छु भनी सोचेकाले, त्यसैले मैले अरूलाई तुच्छ ठानिरहेँ। जब म फरक रायहरू सामना गर्थे, तब म आफू सही छु भन्ने सोच्थेँ, र त्यसैले म अक्सर आफ्नै विचारहरूमा टाँसिइरहन्थेँ। यसले काममा अवरोध र बाधा पुऱ्याएको थियो र यसले गर्दा म झण्डै बर्खास्त भएको थिएँ। यदि मैले सबै कुरा जानेको र गर्न सकेको भए, म वास्वमा आफ्नो अहङ्कारी स्वभावका आधारमा कामकुराहरू गर्न प्रवृत्त हुनेथिएँ। तर यसपटक, सुपरिवेक्षकको कर्तव्यमा, ममा धेरै पक्षको कमी थियो, र मैले चाहेर पनि अहङ्कारी व्यवहार गर्न सक्दिनथेँ। यो वास्तवमा मेरा लागि सुरक्षा थियो।

पछि, मैले परमेश्‍वरका वचनहरूको अर्को खण्ड पढेँ: “जब परमेश्‍वरको घरले कसैलाई अगुवा बनाउनका लागि प्रवर्द्धन र संवर्धन गर्छ, तब त्यसले उसलाई तालिम लिन, परमेश्‍वरमा निर्भर हुन, र सत्यतातर्फ लागिपर्न अझै ठूलो बोझ दिन्छ; त्यसपछि मात्रै उसको कद सक्दो चाँडो बढ्छ। उसलाई जति ठूलो बोझ दिइन्छ, ऊ त्यति नै बढी दबाबमा पर्छ, र ऊ त्यति नै सत्यताको खोजी गर्न र परमेश्‍वरमा निर्भर हुन बाध्य हुन्छ। अन्त्यमा, उसले आफ्‍नो काम राम्ररी गर्न र परमेश्‍वरको इच्‍छा पछ्याउन सक्छ, र त्यसरी उसले मुक्ति पाउने र सिद्ध पारिने सही मार्गमा पाइला राखेको हुन्छ—परमेश्‍वरको घरले मानिसहरूलाई प्रवर्द्धन र संवर्धन गर्दा हासिल हुने नतिजा यही हो। यी निश्‍चित कार्यहरू नगरीकन, तिनीहरूलाई आफूमा के कुराको कमी छ, सिद्धान्तहरूअनुसार कसरी कामकुरा गर्ने, र सत्यता वास्तविकता हुनु भनेको के हो भनेर थाहै हुनेथिएन। त्यसकारण निश्‍चित काम गर्दा, तिनीहरूलाई आफ्‍नो कमीकमजोरी पत्ता लगाउन र तिनीहरूका वरदान बाहेक, तिनीहरूसँग सत्यता वास्तविकता छैन भनी देख्न मद्दत गर्छ; यसले तिनीहरूलाई तिनीहरू कति विपन्‍न र दयनीय छन् भनी बुझ्न मद्दत गर्छ, जसले तिनीहरूलाई तिनीहरू परमेश्‍वरमा निर्भर भएनन् र तिनीहरूले सत्यताको खोजी गरेनन् भने, तिनीहरूले कुनै पनि काम गर्न सक्नेछैनन् भन्‍ने महसुस गराउँछ; यसले तिनीहरूलाई साँच्चै आफूलाई चिन्ने अनि यदि तिनीहरूले सत्यता र स्वभाव परिवर्तन पछ्याएनन् भने, परमेश्‍वरद्वारा प्रयोग गरिन योग्य हुनु तिनीहरूका लागि असम्‍भव हुनेछ भनी स्पष्ट रूपमा देख्ने तुल्याउँछ। अगुवा र कामदारहरूलाई संवर्धन गरिँदा र तालिम दिइँदा हासिल हुनैपर्ने परिणामहरू यिनै हुन्। यी पक्षहरू बुझेर मात्र मानिसहरूले व्यावहारिक रूपमा सत्यता पछ्याउन, विनम्र रूपमा आफूलाई आचरणमा ढाल्न, आफ्नो काम गर्दा आफूबारे धाक नलगाउने प्रत्याभूति दिन, आफ्नो कर्तव्य पूरा गर्दा लगातार परमेश्‍वरलाई उच्च पार्न र परमेश्‍वरको गवाही दिन, र चरणबद्ध रूपमा सत्यता वास्तविकताभित्र प्रवेश गर्न सक्छन्। … तालिम लिने अवसरहरू जति धेरै छन्, मानिसहरूका अनुभवहरू त्यति नै प्रशस्त हुन्छन्, तिनीहरूको अन्तर्ज्ञान त्यति नै फराकिलो हुन्छ, र त्यति नै चाँडो तिनीहरूको वृद्धि हुनेछ। तर, यदि मानिसहरूले अगुवाइको काम गर्दैनन् भने, तिनीहरूले सामना गर्ने र भोग्ने कुरा भनेको तिनीहरूको व्यक्तिगत जीवनका पाटो र तिनीहरूका व्यक्तिगत अनुभवहरू मात्र हुनेछन्, साथै तिनीहरूले चिन्ने कुरा तिनीहरूका व्यक्तिगत भ्रष्ट स्वभावहरू र विभिन्न व्यक्तिगत स्थितिहरू मात्र हुनेछन्—जुन सबै तिनीहरू आफैसित मात्रै सम्बन्धित हुन्छन्। तिनीहरू अगुवा बनेपछि, तिनीहरूले अझ धेरै मानिस, घटना र वातावरणहरू सामना गर्छन्, जसले तिनीहरूलाई सत्यता सिद्धान्तहरू खोज्नका लागि बारम्बार परमेश्‍वरसामु आउन प्रोत्साहित गर्छ। तिनीहरूका लागि, यी मानिस, घटना र कामकुराहरू थाहै नपाई एउटा बोझ बन्छन्, र तिनले प्राकृतिक रूपमै सत्यता वास्तविकतामा तिनीहरूको प्रवेशका लागि अत्यन्तै अनुकूल वातावरण पनि सृजना गर्छन्, जुन राम्रो कुरा हो। त्यसैले, क्षमता भएको, बोझ बोक्ने, र काम गर्ने सक्षमता भएको व्यक्ति साधारण विश्‍वासीका रूपमा बिस्तारै, र अगुवा वा कामदारका रूपमा झन् छिटो प्रवेश गर्नेछ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढेपछि, मैले परमेश्‍वरको घरले मानिसहरूलाई बढावा दिने र संवर्धन गर्ने महत्त्वबारे अलि बुझ्न थालेँ। परमेश्‍वरको घरमा मानिसहरूलाई प्रकट गर्न वा हटाउन नभई, उनीहरूलाई बोझ दिन र तालिम दिनका लागि थप अवसरहरू प्रदान गर्न बढुवा र संवर्धन गरिन्छ। जिम्मेवारीहरू धेरै हुँदा, काममा सामना गरिने समस्याहरू बढ्छन्, अनि काँटछाँट, रोकावट र असफलताहरू पनि अझ बारम्बार हुनेछन्। यस्तो लाग्छ, देहले केही कष्ट भोग्नुपर्छ, तर परमेश्‍वर हामीलाई आफ्ना भ्रष्ट स्वभावहरू चिन्न आफ्ना कमजोरी र कमीहरू पत्ता लगाउन, र हामीलाई उहाँमा अझ बढी भर पर्न र सत्यता खोज्न बाध्य पार्न मद्दत गर्नका लागि यस्ता परिस्थितिहरू प्रयोग गर्नुहुन्छ। यो हाम्रा लागि आफूलाई बुझ्न, सत्यता वास्तविकताहरूमा प्रवेश गर्न, र मुक्ति प्राप्त गर्न लाभदायक छ। यदि हामीसँग थोरै अनुभव छ र कुनै कठिनाइहरू छैनन् भने, हाम्रा भ्रष्ट स्वभावहरूको प्रकटीकरण कम हुनेछ, त्यसले गर्दा हामीलाई आफ्ना कमजोरीहरू स्पष्ट रूपमा देख्न गाह्रो हुन्छ र आफ्ना भ्रष्ट स्वभावहरूबारे हाम्रो बुझाइ सीमित हुन्छ, हरेक क्षेत्रमा हाम्रो वृद्धि सुस्त हुन्छ। मैले त्यसबारे जति धेरै सोचेँ, त्यति नै धेरै मैले परमेश्‍वरको घरले कुनै व्यक्तिलाई बढुवा र संवर्धन गर्नुमा परमेश्‍वरको श्रमसाध्य अभिप्रायहरू समावेश छन् भनी बुझेँ। मण्डलीले मलाई सुपरिवेक्षकको कर्तव्य लिन खटाउनु जानाजानी मेरा निम्ति कामकुराहरू गाह्रो बनाउनका लागि थिएन, न त मलाई प्रकट गर्न वा हटाउनका लागि थियो, बरु मलाई थप तालिम प्राप्त गर्न, सत्यता वास्तविकताहरूमा अझ चाँडो प्रवेश गर्न, र आफ्नो कर्तव्य अझ राम्ररी निर्वाह गर्न सक्षम पार्नका लागि थियो। तर मैले परमेश्‍वरको अभिप्राय बुझिनँ र अझै पनि गुनासो र प्रतिरोध गरेँ। ममा साँच्चै मानवता र समझको कमी थियो!

पछि, मैले अझ केही सोचेँ, “म किन सुपरिवेक्षको कर्तव्य किन लिन अनिच्छुक थिएँ? गलत दृष्टिकोणहरू हुनुबाहेक, यसको पछाडि अरू कस्ता भ्रष्ट स्वभावहरू थिए?” मैले आफ्नो चिन्तनमा, परमेश्‍वरका थप वचनहरू पढेँ: “कतिपय मानिसहरू आफ्‍नो कर्तव्य निर्वाह गर्दा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निर्वाह गर्ने तिनीहरूका सर्त यस्ता हुन्छन्: पहिलो, यो फुर्सदिलो काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिन चाहँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरू के काम लाग्छन् र? परमेश्‍वरको घरको काम शैतानसँग युद्ध गर्ने, साथै राज्यको सुसमाचार फैलाउने हो। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले जिम्‍मेवारी झनै लिनु पर्दैन र? तैँले सुसमाचार प्रचार गरे पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निर्वाह गर्ने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य निर्वाह गर्न सक्दैनस्। आफ्‍नो कर्तव्य निर्वाह गर्दा जिम्‍मेवारी लिन डराउने किसिमको व्यक्ति कायर हुन्छ, कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। वास्तवमा, यो कायरताको समस्या होइन। तिनीहरू धनी बन्ने कुरामा, वा आफ्नै फाइदाका लागि केही गरिरहँदा किन यति आँटिला हुन्छन्? तिनीहरूले यी कुराका लागि जुनसुकै जोखिम लिनेछन्। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै जोखिम लिँदैनन्। त्यस्ता मानिसहरू स्वार्थी र घृणास्पद हुन्छन्, र सबैभन्दा कुटिल हुन्छन्। … यदि तँ आफूलाई केही आइपर्दा सधैँ आफ्नै सुरक्षा गर्छस् र आफ्‍नो लागि पछाडिको ढोका र उम्‍कने बाटो खुला राख्छस् भने, के तैँले सत्यता अभ्यास गरिरहेको हुन्छस् र? यो सत्यता अभ्यास गर्नु होइन—यो धूर्त हुनु हो। तैँले अहिले परमेश्‍वरको घरमा आफ्नो कर्तव्य निर्वाह गरिरहेको छस्। कर्तव्य निर्वाह गर्नुको पहिलो सिद्धान्त के हो त? यो के हो भने, तैँले सुरुमा त्यो कर्तव्य सम्पूर्ण हृदय लगाएर निर्वाह गर्नुपर्छ, कुनै कसर बाँकी छाड्नु हुँदैन, र यसरी परमेश्‍वरको घरको हितको रक्षा गर्नुपर्छ। यो तैँले अभ्यास गर्नुपर्ने एउटा सत्यता सिद्धान्त हो। आफ्नो लागि पछाडिको ढोका र उम्‍कने बाटो खुला राखेर आफैलाई रक्षा गर्नु भनेको गैरविश्वासीहरूले पछ्याउने अभ्यासको सिद्धान्त र तिनीहरूको सर्वोच्च दर्शन हो। यावत कुरामा, सबैभन्दा पहिले आफ्नै ख्याल गर्नु, अरू सबै कुराभन्दा अगाडि आफ्नै हितलाई राख्नु, र अरूका बारेमा नसोच्नु, परमेश्‍वरको घरको हित र अरूको हितको आफूसँग कुनै सम्बन्ध छैन भनी विश्वास गर्नु, आफ्नै हितको बारेमा सबैभन्दा पहिले सोच्नु र त्यसपछि आफ्नो उम्‍कने बाटोको बारेमा सोच्नु—के गैरविश्वासी भनेको त्यही होइन र? गैरविश्वासी भनेको ठ्याक्‍कै यही हो। यस प्रकारको व्यक्ति कर्तव्य निर्वाह गर्न लायक हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। मैले परमेश्‍वरका वचनहरूबाट के देखेँ भने आफ्ना कर्तव्यहरू निर्वाह गर्दा, मैले पहिले आफ्नो हृदय र शक्तिलाई कसरी समर्पिति गर्ने अनि मण्डलीका हितहरूलाई कसरी कायम राख्ने भनेर विचार गर्नुपर्छ। परमेश्‍वर भन्नुहुन्छ, यदि मानिसहरू जिम्मेवारी लिन निरन्तर डराउँछन्, सधैँ आफ्नो व्यक्तिगत हितहरूबारे योजना बनाउँछन् र सोच्छन्, अनि आफ्ना कर्तव्यहरू अस्वीकार गर्छन् र पन्छाउँछन् भने, तिनीहरू विश्‍वासघाती, स्वार्थी, घृणित हुन्, र गैरविश्‍वासीहरूभन्दा फरक हुँदैनन्। परमेश्‍वर त्यस्ता मानिसहरूलाई घृणा गर्नुहुन्छ र घिनाउनुहुन्छ। सुरुमा, मैले के सोचेको थिएँ भने मैले सुपरिवेक्षकको कर्तव्य कहिल्यै निर्वाह नगरेको र ममा कुनै अनुभव नभएको हुनाले, यो कर्तव्य अस्वीकार गर्नु मेरा लागि सामान्य हो, र यो कुनै गम्भीर मामिला होइन, तर अब मैले के बुझेँ भने यी त मेरा आफ्नै धारणा र कल्पनाहरू मात्र हुन्, र सत्यताअनुरूप छैनन्। मैले मलाई सुपरिवेक्षक बनाइँ छ भनेर सुनेको बेलालाई फर्केर सोचेँ। मैले यो परमेश्‍वरले उचाल्नुभएको हो भन्ने महसुस गरिनँ र यो कर्तव्य कसरी राम्रोसँग निर्वाह गर्ने भन्नेबारे सोचिनँ। बरु, मैले पहिला सुपरिवेक्षकका रूपमा आफूले काँधमा लिनुपर्ने धेरै जिम्मेवारीबारे, यदि मैले राम्रोसँग गरिनँ भने, मलाई काँटछाँट गरिनेछ, र यदि मैले कुनै अवरोध र बाधा पुऱ्याएँ भने, मेरो भविष्य र गन्तव्य खतम हुन सक्छ भन्नेबारे सोचेँ। मलाई लाग्यो, म साधारण टोली सदस्यजस्तै सुरक्षित हुनेछु, किनकि यसरी मैले धेरै जिम्मेवारी लिनुपर्नेछैन र म प्रकट गरिने वा हटाइने जोखिम कम हुनेछ। पछि, मैले त्यो कर्तव्य लिएपनि, एकदमै मन नलागी-नलागी त्यसो गरेँ, र सधैँ अगुवाहरूले मेरो ठाउँ लिने अरू कसैलाई भेट्टाउनेछन् भन्ने आशा गरेँ। मैले गैरविश्‍वासीहरूले अन्तरक्रिया गर्दा, कसरी तिनीहरू सधैँ एकअर्कासँग सतर्क हुन्छन्, सधैँ अरूले उनीहरूको हितविरुद्ध कार्य गर्लान् कि भनेर डराउँछन्, र त्यसैले तिनीहरू सधैँ आफ्नो स्वार्थ पूरा गर्ने दाउमा हुन्छन् भनेर सोचेँ। तर मैले परमेश्‍वरलाई विश्वास गरेको र आफ्नो कर्तव्य निर्वाह गरिरहेको भए तापनि, म अझै पनि परमेश्‍वरप्रति निरन्तर सतर्क थिएँ। यदि मलाई मण्डलीले मेरा लागि प्रबन्ध गरेको कर्तव्यले मेरो भविष्यलाई जोखिममा पार्दैन भन्ने लागेको भए, म मूल्य चुकाउन र ती गर्न इच्छुक भइरहेको हुन्थेँ, तर मलाई यी कर्तव्यहरूले केही जोखिम गराउन सक्छन् भन्ने लाग्नेबित्तिकै, म ती निर्वाह गर्न चाहन्नथिएँ। म अक्सर मैले परमेश्‍वरका अभिप्रायहरूलाई ख्याल गर्नुपर्छ भनेर दाबी गर्थेँ, तर जब म मेरो सहयोग चाहिने कुनै कर्तव्य सामना गर्थेँ, तब म आफ्नो व्यक्तिगत भविष्य र गन्तव्यलाई मात्र ख्याल गर्थेँ। मैले परमेश्‍वरलाई कुनै वास्ता नगरी, आफ्नो अनुभवको कमीलाई बहाना बनाएर आफ्ना कर्तव्यहरू पन्छाएँ। मैले म पूर्ण रूपमा स्वार्थी, घृणित, धूर्त, र छली भएको छु भनेर देखेँ। गैरविश्‍वासीहरू व्यक्तिगत हितहरूलाई सबैभन्दा माथि प्राथमिकता दिन्छन्, र के मेरा यी सोचहरू र मैले प्रकट गरिरहेका कुराहरू गैरविश्‍वासीहरूका जस्तै थिएनन् र? मैले आफूमा साँच्चै विवेक र समझको कमी छ भन्ने देखेँ। मैले सुपरिवेक्षकका रूपमा नबुझेका धेरै कुरा भए तापनि, पहिले तालिम लिनुपर्छ र कामकुराहरू कस्ता भएका छन् भनेर हेर्नुपर्छ। यदि मैले सक्दो गरेँ तर पनि आफ्नो कर्तव्यअनुरूप नभएको भए, मलाई कुनै पछुतो हुनेथिएन। पछि, याङ फेङले मलाई विभिन्न समूहहरूको कामसँग परिचित गराउन घुमाउन लगे। सुरुमा, मलाई एकदमै अन्योल भयो र के गर्ने वा कसरी गर्ने भन्ने थाहा थिएन, तर पछि, मैले अगाडिको मार्ग महसुस गर्दै त्यो गर्दा, अगाडि बढ्ने मार्ग फेला पारेँ।

केही समयपछि नै, सिसिपिले विश्‍वासीहरूविरुद्ध अर्को बृहत स्तरको गिरफ्तारी अभियान सुरु गर्‍यो, र हामी आफू बसिरहेको ठाउँ असुरक्षित भएकाले तुरुन्तै सर्नुपर्‍यो। अरू ठाउँहरूमा पनि परिस्थिति खराब थियो। माथिल्ला अगुवाहरूले विभिन्न ठाउँका मण्डलीहरूलाई लेखन-पठनको कर्तव्यका लागि राम्रो क्षमता भएका कर्मचारीहरू प्रदान गर्न अनुरोध गरे। मैले मनमनै सोचेँ, “अहिले हामी रहेको यस नाजुक परिस्थितिमा, मण्डलीका कतिपय काम लागू गर्न पहिले नै गाह्रो छ। यदि राम्रो क्षमता भएका मानिसहरूलाई सरुवा गरियो भने, हामीले अगाडि बढ्दै जाँदा काम प्रभावकारी हुनेछ भनेर कसरी आशा गर्न सक्छौँ? यदि याङ फेङ पनि यस महत्त्वपूर्ण क्षणमा गए भने, काम प्रभावकारी भएन वा कुनै समस्याहरू उत्पन्न भए भने, मैले जिम्मेवारी वहन गर्नुपर्नेछ। यदि कामकुराहरू साँच्चै खराब भए भने, मलाई बर्खास्त गरिन वा हटाइन सक्छ, र त्यसपछि मसँग राम्रो भविष्य वा गन्तव्य हुनेछैन।” यो सोचेर, मलाई आफूले सुरुमै यो कर्तव्य स्वीकार गरेकामा पछुतो भयो। संयोगवश, याङ फेङ सुरक्षा चिन्ताका कारण तत्कालका लागि त्यो प्रान्त छोडेर जान सकेनन्, र मैले सोचेँ, “यदि ऊ गएन भने, कामका लागि ऊ नै जिम्मेवार हुनेछ। म सुपरिवेक्षक भए पनि, केवल सहायक हुनेछु। यदि साँच्चै केही गलत भयो भने, अगुवाहरू उसैकहाँ जानेछन्।” त्यस दौरान, मैले आफ्नो हातमा भएको काममा व्यस्त भएको बहाना बनाएँ र समग्र काममा धेरै ध्यान दिइनँ। मैले मनमनै सोचेँ, “याङ फेङ अझै नगएकाले, उत्पन्न हुने कुनै पनि समस्याहरू उसले समाधान गर्न सक्छ।” केही समयपछि नै, अगुवाहरूले मेरो स्थिति बुझे र मलाई परमेश्‍वरका वचनहरूका केही खण्ड पठाए। परमेश्‍वर भन्‍नुहुन्छ: “ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र मानकअनुरूपको सृजित प्राणी बन्‍नुभन्दा महत्त्वपूर्ण कुराका रूपमा हेर्छ। तिनीहरू मानकअनुरूपको सृजित प्राणी बन्‍ने, आफ्नो कर्तव्य राम्ररी निर्वाह गर्ने र मुक्ति पाउनेजस्ता सबै कुरालाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनु चाहिँ तिनीहरूका जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरू यसलाई आशिषित् हुने कुरासित जोड्छन् र अत्यन्तै सजग र सचेत रहन्छन्, अनि तिनीहरू सधैँ आफ्ना निम्ति उम्कने बाटो छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। “विशेष गरी, कतिपय यस्ता मानिसहरू छन् जसलाई कुनै कामका लागि जिम्मेवारी लिन लगाइयो भने, तिनीहरूले कसरी आफ्नो बफादारी प्रदान गर्न सक्छु, वा यो कर्तव्य कसरी निर्वाह गर्न र यो काम कसरी राम्ररी पूरा गर्न सक्छु भनेर विचार गर्दैनन्। बरु, तिनीहरूले जिम्मेवारीलाई कसरी त्याग्‍ने, काट-छाँट हुनबाट कसरी जोगिने, कुनै पनि जिम्मेवारी लिनबाट कसरी बच्ने, र समस्या वा गल्तीहरू हुँदा त्यसबाट कसरी सकुशल बाहिर निस्कने भनेर विचार गर्छन्। तिनीहरूले कसरी आफ्‍ना कर्तव्यहरू राम्ररी निर्वाह गर्ने र आफ्नो बफादारी प्रदान गर्ने भन्‍ने बारेमा नभई पहिले कसरी आफ्नै भाग्‍ने बाटो र आफ्नै प्राथमिकता र चासोहरू पूरा गर्ने भनेर विचार गर्छन्। … त्यसोभए, कस्ता मानिसहरूले आफ्नो कर्तव्य यसरी निर्वाह गर्छन्? के तिनीहरू सत्यताको पछि लाग्‍ने मानिसहरू हुन्? सर्वप्रथम, एउटा कुरा निश्‍चित छ: यस्ता मानिसहरू सत्यताको पछि लाग्दैनन्। तिनीहरू समाजमा जसोतसो जीवन गुजार्दा जस्तै परमेश्‍वरको घरमा पनि केही आशिष्‌हरूको आनन्द लिन खोज्छन्, प्रख्यात हुन खोज्छन्, र लोकप्रियता कमाउन खोज्छन्। सारको हिसाबमा भन्दा, तिनीहरू कस्तो प्रकारका मानिसहरू हुन्? तिनीहरू अविश्‍वासी हुन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। “यदि मानिसहरूले सत्यता बुझ्दैनन् भने, तिनीहरूको लागि आफ्‍ना हितहरू त्याग्‍नुजत्तिको गाह्रो अरू केही हुँदैन। किनभने तिनीहरूको जीवनदर्शन नै ‘अरूको होइन, आफ्नो दुनो सोझ्याउनुपर्छ’ र ‘पशुपक्षीलाई चारो प्यारो, मान्छेलाई पैसा प्यारो’ भन्‍ने हुन्छ। स्पष्‍टै छ, तिनीहरू आफ्‍नै हितहरूका लागि जिउँछन्। मानिसहरू सोच्छन्, यदि तिनीहरूको आफ्नो हित भएन वा तिनीहरूले त्यो गुमाए भने, तिनीहरू बाँच्न सक्नेछैनन्, मानौँ तिनीहरूको बचाइ तिनीहरूको आफ्नै हितमा निर्भर छ। त्यसैले धेरैजसो मानिस आफ्नो हितबाहेक अरू सबै कुराप्रति अन्धा हुन्छन्। तिनीहरू आफ्नो हितलाई अरू सबै कुराभन्दा माथि देख्छन्, र केवल आफ्नै हितका लागि जिउँछन्। तिनीहरू आफ्ना लागि केही नभएसम्म एउटा औँलो पनि उठाउँदैनन्, र तिनीहरूलाई आफ्नो हित त्याग् भन्नु त जीवन नै त्याग् भन्नुजस्तै हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वर के खुलासा गर्नुहुन्छ भने ख्रीष्ट विरोधीहरूले आशिष्‌ पाउनुलाई परमेश्‍वरमा विश्वास गर्नुको लक्ष्यका रूपमा हेर्छन्। तिनीहरू सत्यता पछ्याउने प्रयास गर्दैनन् र हुने हरेक कुरालाई आशिष्‌ पाउनुसँग जोड्छन्। विशेष गरी मण्डलीद्वारा खटाइएको कर्तव्यका सन्दर्भमा, तिनीहरू सधैँ जिम्मेवारी लिन वा काममा ढिलाइको कारण अपराधहरू गरिएलान् भनेर डराउँछन्, र तिनीहरू हटाइने र आशिष्‌ पाउने मौका गुम्ने डरले परमेश्‍वरप्रति निरन्तर सतर्क रहन्छन्। यो साँच्चै तिनीहरूको दुष्टता र छलीपन हो! मैले आफ्नो व्यवहार ख्रीष्टविरोधीको जस्तै छ भनेर देखेँ। मलाई सुपरिवेक्षकको कर्तव्य सुम्पिएदेखि नै, मैले सोच्न सकेको भनेकै राम्रोसँग नगर्दा काममा कसरी हानि पुग्न सक्छ र जसले गर्दा सम्भवतः म प्रकट गरिन र हटाइन सक्छु अनि आशिष्‌को मौका गुम्न सक्छ भन्नेबारे थियो। मेरा सोचहरू कामसँग चाँडै कसरी परिचित हुने, वा काममा रहेका विभिन्न समस्याहरू कसरी समाधान गर्ने भन्नेबारे थिएनन्। मैले आफ्ना व्यक्तिगत हितहरूलाई मात्र वास्ता गरेँ। आफ्नो व्यवहारबारे चिन्तन गर्दा, मैले महसुस गरेँ कि म “अरूको होइन आफ्‍नै दुनो सोझ्याउनुपर्छ” भन्ने शैतानी विषद्वारा नियन्त्रित भइरहेको थिएँ। मैले गरेको र भनेको हरेक कुरा आत्म-स्वार्थको सिद्धान्तमा आधारित थियो, र म पूर्ण रूपमा स्वार्थी र घृणित थिएँ। मलाई जब याङ फेङलाई अर्को ठाउँमा खटाइयो, तब धेरै मण्डलीको लेखन-पठनको कामको सुपरिवेक्षण गर्ने कोही हुनेछैन र काम प्रभावित हुनेछ भनेर राम्ररी थाहा थियो, तर म अझै पनि आफ्ना व्यक्तिगत हितहरूबारे चिन्तित भएँ र यो कर्तव्य स्वीकार गर्न अनिच्छुक थिएँ। मैले परमेश्‍वरका केही वचनहरू पढेको र मण्डलीले कसैलाई बढुवा गर्दा, परमेश्‍वरको अभिप्राय उनीहरूलाई तालिम दिनु र सत्यता बुझाउनु हो, उनीहरूलाई प्रकट गर्नु र हटाउनु होइन भनेर बुझेको भए तापनि, मलाई अझै पनि असुरक्षित महसुस भयो र ममा परमेश्‍वरलाई सबै कुरा सुम्पने साहस थिएन। विशेष गरी, सिसिपिले गरेका गिरफ्तारीहरूपछि, कामले विभिन्न कठिनाइ सामना गर्‍यो, अनि विवेक र समझ भएको व्यक्तिले सक्रिय रूपमा जिम्मेवारी लिनेथियो। तर मेरो सबै सोच आफ्नै भविष्य र आफ्ना लागि कसरी मद्दत पुग्ने योजना बनाउने भन्नेबारे थियो। जिम्मेवारी वहन गर्नबाट बच्न, मैले समग्र काममा भाग नलिन आफ्नो हालको काममा व्यस्त भएको बहाना बनाएँ, र मैले के पनि सोचेँ भने याङ फेङ जोखिममा भएकाले, उसलाई अन्यत्र आफ्नो कर्तव्य निर्वाह गर्न सुविधा हुनेछैन, त्यसैले मैले सुपरिवेक्षक बन्नु र आफूलाई जोखिममा पार्नु पर्दैन। मैले आफ्ना व्यक्तिगत हितहरूबारे मात्र सोचेँ र मण्डलीको कामलाई पटक्कै वास्ता गरिनँ। मैले अरूको अहितसमेत चिताएँ र दुर्भावपूर्ण सोचहरू प्रकट गरेँ। ममा कुन हिसाबले मानवता थियो र? मैले के देखेँ भने मैले आशिष्‌ र इनामहरू पाउनका लागि मात्र विश्वास गरेको रहेछु, र मैले आफूले केही कर्तव्य निर्वाह गर्न सक्दासमेत, परमेश्‍वरसँग मोलतोल गर्ने प्रयास मात्र गरिरहेको थिएँ। साँच्चै मैले जिम्मेवारी लिनुपर्दा, म पन्छिन्थेँ। मेरो हृदयमा परमेश्‍वर वा आफ्नो कर्तव्यप्रति सच्चापन थिएन! मैले “म आफ्ना कर्तव्यहरू राम्रोसँग निर्वाह गर्नेछु र परमेश्‍वरका अभिप्रायहरूलाई ख्याल गर्नेछु” भन्नेजस्ता भनिरहेका कुराहरू सबै खोक्रा शब्द मात्र थिए। म केवल भविष्यमा परमेश्‍वरले मलाई राम्रो गन्तव्य दिनुहोओस् भनेर उहाँको कृपादृष्टि पाउने प्रयासमा राम्रो सुनिने कुराहरू भनिरहेको थिएँ। के मैले परमेश्‍वरलाई धोका दिने र प्रयोग गर्ने प्रयास मात्र गरिरहेको थिइनँ र? मैले आफू स्वार्थी र घृणित छु मात्र होइन तर ममा साँच्चै दुष्ट स्वभाव छ भनेर पनि बुझेँ। मैले जति धेरै चिन्तन गरेँ, त्यति नै मलाई आफूले प्रकट गरेका कुराहरू परमेश्‍वरका लागि घृणित र घृणास्पद छन् भन्ने लाग्यो। मैले आफ्नो सीमित कद र अनुभवबारे सोचेँ, र के देखेँ भने परमेश्‍वरले मलाई सुपरिवेक्षकको कर्तव्यमा तालिम लिने अवसर दिएर अनुग्रह गर्नुभएको थियो, र यो मैले सिद्धान्तहरू चाँडै बुझ्न र सत्यता वास्तविकताहरूमा प्रवेश गर्न सकेकाले गर्दा थियो। तर मैले परमेश्‍वरले मलाई दिएको यस अवसरको कदर गरिनँ, न त आफ्नो कर्तव्य कसरी राम्रोसँग निर्वाह गर्ने र परमेश्‍वरको प्रेमको ऋण चुकाउने भन्नेबारे नै सोचेँ। बरु, मैले आफ्नो कर्तव्य अस्वीकार गरेँ र पन्छाएँ। ममा साँच्चै विवेक र समझको कमी थियो अनि मैले राम्रो र नराम्रो छुट्याउन सकिनँ! यो बुझेर, म दोषी भावना र ऋणी भएको भावनाले भरिएँ, र मैले याङ फेङ यहाँ छँदा नै ऊबाट सकेसम्म धेरै सिक्ने मौका छोप्न चाहेँ। केही समयपछि नै, याङ फेङ र कैयौँ ब्रदर-सिस्टरहरूलाई प्रहरीले पक्र्यो, र सबै काम मेरो काँधमा आइपऱ्यो। केही दबाब भए तापनि, मलाई म यस परिस्थितिबाट भाग्नु हुँदैन र मैले आफ्नो कर्तव्य लिनुपर्छ भन्ने थाहा थियो, त्यसैले मैले कर्तव्यहरू निर्वाह गर्न आफ्ना ब्रदर-सिस्टरहरूसँग सहकार्य गरेँ।

एकपटक, मैले आफ्नै धारणा र कल्पनाहरूका आधारमा एउटा अनुभवात्मक गवाहीको लेख रद्द गरेँ र माथिल्ला अगुवाहरूले यो मामिला अनुगमन गर्न र जाँच्न पत्र पठाए। मैले सोचेँ, “यो सानो कुरा होइन। यो काँटछाँटमा परिने कुरा मात्र नहुन सक्छ, र सबैभन्दा खराब अवस्थामा, मलाई बर्खास्तसमेत गरिन सक्छ।” मैले अगुवाहरूले यसलाई समाधान गर्ने प्रतीक्षा गर्दै गर्दा यस समस्याका कारणहरूबारे चिन्तन गरेँ। अगुवाहरूले के थाहा पाए भने हामीसँगे यस्तो समस्या पहिलोपटक भएको हो, त्यसैले उनीहरूले हामीलाई जवाफदेही ठहराएनन्, तर उनीहरूले हामीलाई अझ धेरै चिन्तन र सारांशीकरण गर्न प्रोत्साहित गरे। त्यतिबेला मैले सोचेँ, “यस कर्तव्यको जिम्मेवारी अत्यन्तै ठूलो छ। म किन अगुवाहरूलाई यो कर्तव्य निर्वाह गर्न नै सक्दिनँ भनेर भन्दिनँ र बरु कम जिम्मेवारी भएको कर्तव्य लिन्छु भनेर अनुरोध गर्दिनँ?” मैले यो सोचिरहेको बेला, यी सोचहरू गलत हुन् भनेर बुझेँ र परमेश्‍वरका यी वचनहरू सम्झेँ: “के परमेश्‍वरले सबै कुराको छानबिन गर्नुहुन्छ भन्‍ने तँलाई विश्‍वास लाग्छ? सबैले गल्ती गर्छन्। यदि सही अभिप्राय भएको व्यक्तिमा अनुभवको कमी छ र उसले यस्तो कुरा पहिले कहिल्यै सम्‍हालेको छैन, तर उसले सक्दो प्रयास गरेको छ भने, यो कुरा परमेश्‍वरले देख्‍नुहुन्छ। तैँले परमेश्‍वरले सबै कुरा र मानिसको हृदय छानबीन गर्नुहुन्छ भनेर विश्‍वास गर्नैपर्छ। यदि व्यक्तिले यो कुरासमेत विश्‍वास गर्दैन भने, के ऊ अविश्वासी होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूले मलाई परमेश्‍वर हामीलाई केवल घटनाहरूको परिणामका आधारमा व्यवहार गर्नुहुन्न, तर हाम्रा कर्तव्यहरूमा भएका हाम्रा अभिप्रायहरू र समस्याहरू उत्पन्न हुने सन्दर्भलाई पनि विचार गर्नुहुन्छ भनेर बुझाए। उदाहरणका लागि, कतिपय मानिसले भर्खरै कुनै कर्तव्य लिएका हुन सक्छन्, अनि उनीहरूले लामो समय तालिम नलिएका र उनीहरूसँग सिद्धान्तहरूबारे सीमित बुझाइ भएको कारण, उनीहरूका कर्तव्यहरूमा विचलनहरू आउन सक्छन्, र उनीहरूलाई पहिले सङ्गति र मद्दत दिनुपर्छ। तालिम अवधिपछि, यदि उनीहरूले तुलनात्मक रूपले कमजोर क्षमताको कारण अझै सुधार गरेका छैनन् भने, उनीहरूलाई अझ उपयुक्त कर्तव्यमा पुन: खटाउनुपर्छ। तर, यदि उनीहरूको क्षमता स्वीकार्य छ तर उनीहरू निरन्तर आफ्नो कर्तव्यमा आफ्नै अभिप्राय र भ्रष्ट स्वभावमा भर पर्छन्, र उनीहरू सिद्धान्तहरू उल्लङ्घन गर्छन् अनि अवरोध र बाधा पुऱ्याउँछन् भने, उनीहरूलाई काँटछाँट गर्नुपर्छ। र यदि उनीहरू अझै पनि पश्चात्ताप गर्दैनन् भने, उनीहरूलाई बर्खास्त गर्नुपर्छ र हटाउनुपर्छ। परमेश्‍वरको घरमा, मानिसहरूलाई सिद्धान्तहरूअनुसार व्यवहार गरिन्छ, चाहे उनीहरूले जुनसुकै कर्तव्य निर्वाह गरेका किन नहून् वा चाहे तिनीहरू सुपरिवेक्षक नै किन नहौऊन्। मैले लेखन-पठनको कर्तव्य पहिलोपटक निर्वाह गर्दा देखेको सुपरिवेक्षकजस्तै जसलाई बर्खास्त गरिएको थियो, उनी लामो समयदेखि गलत स्थितिमा जिइरहेका थिए, र आफ्नो कर्तव्य अहङ्कारी र आत्म-धर्मी तरिकाले र सिद्धान्तहरू नखोजी निर्वाह गरिरहेका थिए, र उनले काममा गम्भीर रूपले अवरोध पुऱ्याएका थिए। यसले गर्दा उनी बर्खास्त भएका थिए। तर परमेश्‍वरको घरले यस कारणले उनलाई निष्कासित गरेन, र जब उनले आफूलाई चिन्तन गर्न र चिन्न थाल्यो अनि उनी पश्चात्ताप गर्न इच्छुक भए, तब परमेश्‍वरको घरले उनलाई अर्को मौका दियो, र उनी आजसम्म आफ्नो कर्तव्य निर्वाह गरिरहेका छन्। अर्कोतर्फ, कतिपय मानिस आफ्नो कर्तव्यमा खराब कामहरू गर्दै बेलगाम हुन्छन्, र उनीहरू काममा अवरोध र बाधा पुऱ्याउँछन् र पश्चात्ताप गर्न मान्दैनन्। त्यस्ता मानिसहरूले थोरै जिम्मेवारी उठाए पनि वा उनीहरू सुपरिवेक्षक वा अगुवा र कामदार नभए पनि, उनीहरूलाई पनि हटाइनेछ। यो बुझेर, मैले परमेश्‍वरको धर्मी स्वभावबारे केही बुझाइ प्राप्त गरेँ। विगतमा, मैले परमेश्‍वरलाई सरकारी अधिकारीजस्तो ठान्थेँ जसले मानिसहरूलाई आफ्ना हितहरूलाई असर गर्ने कुनै गलत कुरा गरेको देखेमा सताउने र दमन गर्ने गर्थ्यो, र जसले परिस्थितिहरूको सन्दर्भलाई पटक्कै विचार गर्दैनथ्यो, झन् मानिसहरूलाई उनीहरूको सारका आधारमा व्यवहार गर्नु त परै जाओस्। मैले सोचेँ, यदि कसैले केवल गलत कुरा भन्यो वा अलिकति उसको इच्छाविरुद्ध केही गर्‍यो भने, उसले त्यस व्यक्तिलाई तह लगाउन आफ्नो शक्ति प्रयोग गर्न सक्थ्यो। यस्तो दृष्टिकोणले परमेश्‍वरको आलोचना गर्नु उहाँविरुद्ध निन्दा र ईश्वर-निन्दा हो! यो बुझेर, मैले परमेश्‍वरप्रतिको आफ्नो सतर्कता र गलतफहमीहरूलाई त्यागेँ, र मैले आफूलाई शान्त भएर आफ्ना कर्तव्यहरू सामना गर्न सक्षम पाएँ। काम सम्हाल्दा वा लेखहरू जाँच्दा, म कामकुराहरूलाई अझ गम्भीरतापूर्वक लिन्थेँ र आफूले गर्न सक्ने कुरा गर्थेँ, र यदि आफूले जिम्मेवारी लिनुपर्ने कुनै समस्या उत्पन्न भयो भने, म समर्पित हुन्थेँ, त्यो सामना गर्थेँ, र त्यो अनुभव गर्थेँ।

अहिले म आफ्ना कर्तव्यहरू निर्वाह गर्दा, अझै पनि कहिलेकाहीँ आफ्नो भविष्य र भवितव्यलाई वास्ता गर्छु, यदि मैले नराम्रो गरेँ भने, यसले अवरोध र बाधा निम्त्याउनेछ र म प्रकट गरिन र हटाइन सक्छु भनेर डराउँछु, तर म परमेश्‍वरलाई प्रार्थना गर्न, यी सोचहरूविरुद्ध विद्रोह गर्न, र सामान्य रूपमा आफ्ना कर्तव्यहरू निर्वाह गर्न सक्षम छु। कहिलेकाहीँ, म कामकुराहरू स्पष्ट रूपमा नदेख्न सक्छु वा आफ्ना कर्तव्यहरू इमानदारीसाथ निर्वाह नगर्न सक्छु, जसले गर्दा समस्याहरू निम्तिन्छन्, तर म केवल सतर्कता र गलतफहमीमा जिउँदिनँ। बरु, म कामकुराहरू सही रूपमा सम्हाल्न, आत्मचिन्तन गर्न र यी मामिलाहरूका कारणहरू समयमै भेट्टाउन, र समस्याहरू पत्ता लाग्दा तुरुन्तै कामकुराहरू परिवर्तन गर्न सक्छु। यसरी अभ्यास गर्दा, मलाई शान्ति र चैन महसुस हुन्छ। परमेश्‍वरलाई धन्यवाद!


२८. मैले आफ्नो परिवारद्वारा सताइएर के प्राप्त गरेँ

जिङ्वे, चीन

कुनै समय मेरो सौहार्दपूर्ण र खुसी परिवार थियो, मेरो श्रीमान् मलाई राम्रो व्यवहार गर्नुहुन्थ्यो, र हाम्रा छिमेकी र साथीहरू हाम्रो ईर्ष्या गर्थे। सन् १९९४ मा मैले प्रभु यशूलाई आफ्नो मुक्तिदाताका रूपमा स्विकारेँ, र मैले मेरा आमाबुबा, सासु, दाजु र भाउजूलाई प्रभु येशूको सुसमाचार सुनाएँ, अनि उहाँहरू सबैले त्यो स्विकार्नुभयो। मेरो श्रीमान् आफ्नो व्यवसायमा एकदमै व्यस्त हुनुभएकाले भेलाहरूमा सहभागी हुनुहुन्नथ्यो, तर उहाँ मेरो आस्थालाई समर्थन गर्नुहुन्थ्यो। सन् २००६ को अक्टोबरमा मलाई कसैले सर्वशक्तिमान् परमेश्‍वरको राज्यको सुसमाचार प्रचार गर्‍यो। भेलामा सहभागी भएर अनि परमेश्‍वरका वचनहरू पढेर, मैले सर्वशक्तिमान् परमेश्‍वर फर्कनुभएका प्रभु येशू हुनुहुन्छ, र उहाँले प्रभु येशूको काममा आधारित भएर न्याय र शुद्धिकरणको कामको एउटा चरण पूरा गर्नुभएको छ, जसले गर्दा मानिसलाई पापबाट पूर्ण रूपमा मुक्त हुन र परमेश्‍वरको मुक्ति पाउन सजिलो भएको छ भन्ने जानेँ, अनि मैले सर्वशक्तिमान् परमेश्‍वरको आखिरी दिनहरूको काम खुसीसाथ स्विकार गरेँ। त्यसपछि, मैले सुसमाचार प्रचार गर्ने तालिम लिन थालेँ, र निष्कपट रूपमा परमेश्‍वरमा विश्वास गर्ने र प्रभुको देखापराइको उत्कट चाहना राख्नेहरूलाई परमेश्‍वरको नयाँ कामको गवाही दिएँ। सुरुमा त, मेरो श्रीमान्ले सर्वशक्तिमान् परमेश्‍वरमाथिको मेरो आस्थाको विरोध गर्नुभएन, र ब्रदर-सिस्टरहरू मेरो घरमा आउँदा मेरो श्रीमान् उनीहरूलाई स्वागत गर्नुहुन्थ्यो, र अलि बढी पैसा कमाएपछि मसँगै परमेश्‍वरमा गर्ने बताउनुहुन्थ्यो। तर केही महिनापछि, मेरो श्रीमान्ले सर्वशक्तिमान् परमेश्‍वरको मण्डलीको निन्दा र बदनाम गर्ने सीसीपीका आधारहीन अफवाहहरू सुन्नुभयो, अनि धार्मिक अगुवाहरूले उहाँलाई उक्साइरहे, त्यसैले उहाँले मेरो आस्थामा रोकटोक गर्न थाल्नुभयो। जब-जब उहाँ म भेलाका लागि बाहिर निस्किन लागेको देख्नुहुन्थ्यो, उहाँ मलाई सताउनुहुन्थ्यो र मेरो बाटो छेक्नुहुन्थ्यो।

सन् २००७ सम्ममा, मैले मण्डली अगुवाको कर्तव्य जिम्मा लिइसकेकी थिएँ, एक रात, म आफ्ना कर्तव्य निर्वाह गरेर घर फर्किँदा रातको दस बजेभन्दा बढी भइसकेको थियो। म घरभित्र पस्नेबित्तिकै मेरो श्रीमान् ममाथि खनिनुभयो र केरकार गर्दै भन्न थाल्नुभयो, “मलाई साँचो कुरा बता—तँ किन यति ढिला फर्किएकी? सर्वशक्तिमान् परमेश्‍वरका विश्वासी तिमीहरू राज्यको कडा कारबाहीको निसानामा छौ, र यदि तिमीहरू पक्राउ पऱ्याै भने, तिमीहरूलाई राजनैतिक अपराधीका रूपमा व्यवहार गरिनेछ र बचाउ गर्ने मौका नदिई मारिने पनि छ। तिमीहरू अलि चलाख बन्नुपर्छ!” उहाँले त्यसपछि क्रोधित हुँदै भन्नुभयो, “मैले भनेको सुन्, म हिजो आफ्नो गृहनगर गएँ, अनि मेरो काकाले सरकारको अवज्ञा गर्नुलाई अण्डा ढुङ्गासँग ठोक्किनुसँग तुलना गर्नुभयो। तँ नगरपालिकासँग लड्न सक्दिनस्। विश्वासीका सन्तानलाई कलेज जान दिइँदैन, तैँले यस्तै गरिरहने हो भने हाम्रा छोराछोरीलाई पनि तैँले यसमा मुछ्नेछेस्। मेरो काकाले मलाई तँसँगको यो मामिलाको छिनोफानो गर्न भन्नुभयो। तैँले तेरो यो आस्था कायम राख्ने हो भने हाम्रो सम्बन्धविच्छेद हुनेछ! तैँले तेरो आस्था साँच्चै त्याग्ने हो भने तैँले मलाई अबदेखि सर्वशक्तिमान् परमेश्‍वरमा विश्वास नगर्ने एउटा प्रतिज्ञापत्र लेखेर दिनुपर्छ, घरमै बसेर उचित व्यवहार गर्ने र कतै नजाने गर्नुपर्छ। यदि मैले तँलाई फेरि यस्तै गरेको फेला पारेँ भने, निर्दयी बनेकोमा मलाई दोष दिन पाउँदिनस्।” मेरो श्रीमान्ले यस्तो भनेको सुनेपछि मैले क्रोधित हुँदै सोचेँ, “मैले परमेश्‍वरमा विश्वास गर्नु र सुसमाचार प्रचार गर्नु पूर्णत: स्वाभाविक र न्यायोचित कुरा हो त। किन तपाईँमा ठूलो रातो अजिङ्गरबाट आएका आधारहीन अफवाह र दुष्ट शब्दहरूको खुट्ट्याइ छैन? त्यसमाथि तपाईँ म अब परमेश्‍वरमा विश्वास गर्नेछैनँ भन्दै प्रतिज्ञापत्र लेखूँ भन्ने चाहनुहुन्छ? यो त एकदम नीचता हो!” तर त्यसपछि मैले सोचेँ, “मेरो श्रीमान्लाई अत्यन्तै गहिरो गरी पारिएको छ। आज मैले यो प्रतिज्ञापत्रमा हस्ताक्षर गरिनँ भने उहाँले सम्बन्धविच्छेद गर्ने पक्का छ—म के गरूँ?” यही क्षण मैले परमेश्‍वरका केही वचन सम्झिएँ: “तैँले जान्नुपर्छ कि तेरो वरिपरिको सारा वातावरणलाई मैले अनुमति दिएको हुँ र मैले नै तिनको प्रबन्ध गरेको हुँ। यसबारे स्पष्ट हो र मैले तँलाई दिएको वातावरणमा मेरो हृदयलाई सन्तुष्ट बना। यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनमा अख्तियार र शक्ति छ, र तिनैले मलाई आस्था प्रदान गरे। शैतान मलाई परमेश्‍वरमाथिको मेरो आस्था त्याग्न बाध्य पार्ने कोसिस गर्न सबै प्रकारका षडयन्त्रहरू प्रयोग गर्दैछ, तर मैले शैतानसँग सम्झौता गर्न मिल्दैन। यस्तो सोचेर मैले मेरो श्रीमान्लाई भनेँ, “म यो कुरा अहिले नै प्रस्ट पार्न चाहन्छु। म तपाईँसँग सम्बन्धविच्छेद गर्न चाहन्छु भन्ने होइन; सबन्धविच्छेद गर्न चाहने त तपाईँ हो किनकि तपाईँ सीसीपीका आधारहीन अफवाह र दुष्ट शब्दहरूमा विश्वास गर्नुहुन्छ। यदि तपाईँ मैले यसमा तपाईँलाई फसाउँछु भनेर साँच्चै डराउनुहुन्छ भने, म सम्बन्धविच्छेदका लागि सहमत छु। मैले परमेश्‍वरमा विश्वास गरेर कुनै कानुन उलङ्घन गरेकी छैनँ, त्यसैले मैले तपाईँलाई प्रतिज्ञापत्र लेखेर दिनुपर्ने आवश्यकता छैन। म परमेश्‍वरमाथिको आफ्नो आस्थामा प्रतिबद्ध छु!” मेरो श्रीमान्ले रिसले दाह्रा किट्नुभयो र भन्नुभयो, “अब तँलाई बचाउन सकिँदैन। मैले तँलाई तेरो यो आस्थामा कायमै रहेको फेला पारेँ भने, निर्दयी भएकोमा मलाई दोष नदिनू।”

सन् २००८ को जुन महिनातिरको एकदिन म सुसमाचार प्रचार गरेर घर फर्किँदै गर्दा, मैले मेरो श्रीमान् र उहाँका काका मोटरसाइकल चढेर मलाई खोज्दै हिँडिरहेका देखेँ। मलाई देख्नेबित्तिकै उहाँहरू सिधै मतिर आउनुभयो। मेरो श्रीमान् आक्रोशित मुद्रामा दौडेर मसम्म आउनुभयो र मलाई दुई चड्कन लगाउनुभयो। मैले प्रतिक्रिया दिनुभन्दा पहिले नै, उहाँले आफ्नो मुठ्ठी घुमाउनुभयो र मेरो अनुहार र टाउकोमा जोडले हिर्काउनुभयो। म भुइँमा पछारिेएँ, र उहाँका काका म कुटिएको हेर्दै मलाई सराप्दै नजिकै उभिइरहनुभयो। म क्रोधित भएँ, मैले सोचेँ, “परमेश्‍वरमाथिको मेरो विश्वास पूर्णत: स्वाभाविक र न्यायोचित कुरा हो, तर तपाईँ मेरो आस्थाको मार्गमा तेर्सिनका लागि पारिवारिक स्नेहलाई वेवास्ता गर्दै हुनुहुन्छ। यसमा मानवता नै कसरी छ र?” त्यस लगत्तै, मेरो श्रीमान्ले मलाई भुइँबाट उठाउनुभयो, र मलाई गाली गर्दै मुक्का र लात्ती हिर्काइरहनुभयो, “तँ अझैपनि सर्वशक्तिमान् परमेश्‍वरमा विश्वास गर्छेस्?” मैले व्यग्रतापूर्वक परमेश्‍वरलाई पुकारेँ, “परमेश्‍वर, आफ्नो परिवारद्वारा यसरी सताइँदा, म यो सहन नसकूँला कि भनेर चिन्तित छु किनकि मेरो कद साह्रै सानो छ। बिन्ती छ, मलाई मलाई जोगाउनुहोस् ताकि म दृढ रहन सकूँ।” काँप्दै गरेको ओठले मैले उहाँलाई भनेँ, “म सर्वशक्तिमान् परमेश्‍वरमा विश्वास गर्छु!” म पछि नहट्ने देखेर, उहाँले मलाई दाह्रा किट्दै सराप्नुभयो, “आज म तँलाई ठेगान लगाएरै छोड्छु, हेरौँ न तँलाई तेरो परमेश्‍वरले बँचाउन सक्छ कि सक्दैन।” म लल्याकलुलुक भएर भुइँमा पल्टेकी थिएँ, सास फेर्न गाह्रो भएर निसास्सिएको महसुस गर्दै थिएँ। मेरो हृदय एउटा अवर्णनीय उदासीको भावनाले भरियो, मेरो अनुहारबाट आँसुका धारा बगिरहे। उहाँको रुद्र भाव देख्दा, मलाई लाग्यो, मैले म परमेश्‍वरमा विश्वास गर्छु भनेर भनिरहेँ भने म त्यहीँ कुटिएर मारिन सक्छु। म दुःखी र त्रसित भएँ। बितेका दुई वर्षलाई फर्केर हेर्दा, हरेक समय म भेलामा सहभागी हुन र आफ्नो कर्तव्य निर्वाह गर्न बाहिर निस्कँदा, फर्केपछि म मेरो श्रीमान्द्वारा कुटिन्थेँ र म यी दिनहरू कहिले अन्त्य होलान् भनेर गम खान्थेँ। यस क्षणमा, मैले परमेश्‍वरका वचनको एउटा खण्ड सम्झिएँ: “आस्था भनेको साँघु जस्तै हुन्छ: जीवनलाई पक्रिरहने र मृत्युको डर मान्‍नेहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहनेहरू, नडगमगाई र निष्फिक्रीसित त्यसलाई पार गर्न सक्छन्। यदि मानिसले डरपोक र भयका विचारहरू राख्छ भने, यो शैतानले उसलाई मूर्ख बनाएकाले हो, हामी आस्थाको पुल पार गरेर परमेश्‍वरभित्र प्रवेश गरौँला भनी त्यो डराएको हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरका वचनले मलाई ब्युँझाइदिए। मेरो डर र कायरताको मतलब के थियो भने, म शैतानको षडयन्त्रमा परिसकेकी थिएँ। मेरो श्रीमान् डरलाग्दो देखिनु भएता पनि, उहाँ परमेश्‍वरकै हातमा हुनुहुन्थ्यो, र परमेश्‍वरको अनुमतिविना उहाँ मलाई केही गर्नसक्नुहुन्नथ्यो। यदि मैले आफ्नो देहको ख्याल गरेँ र मृत्युको डरका कारण मेरो श्रीमान्सँग सम्झौता गर्दै परमेश्‍वरको नाम अस्विकार गरेँ भने, मैले परमेश्‍वरलाई धोका दिइरहेकी हुनेथिएँ। मैले परीक्षाको दौरान छोराछोरी र सम्पत्ति खोसिएका अय्युबका बारेमा सोचेँ। उनकी श्रीमतिले उनको खिल्ली उडाउँदै परमेश्‍वरलाई त्याग्न झकझकाइन्, अय्युबले आत्मा र देह दुवैमा कष्ट सहे, तैपनि उनले परमेश्‍वरको नाम इन्कार गरेनन्। उनले अझै पनि यसको महिमा गरे र परमेश्‍वरका लागि आफ्नो गवाहीमा दृढ रहे। मेरो श्रीमान्द्वारा कुटिनु त केवल शारीरिक पीडा थियो, जसलाई अय्युबको कष्टसँग तुलना गर्न सकिँदैनथ्यो। म आफ्नो जीवन र मृत्यु परमेश्‍वरमा सुम्पन इच्छुक थिएँ। त्यसैले मैले परमेश्‍वरलाई प्रार्थना गरेँ, “परमेश्‍वर, म जीवित नरहन सक्छु, तर मृत्युमा पनि म शैतानसँग सम्झौता गर्ने छैनँ, तब पनि म तपाईँ लाई पछ्याउन रोज्नेछु। म तपाईँ मलाई आस्था दिनुहुन अनुरोध गर्छु।” त्यस क्षण, बाटो हिँडिरहेकी एउटी महिला आइन् र मेरो श्रीमान्लाई भनिन्, “उहाँलाई हिर्काउन छोड्नुहोस्। तपाईँ ले पिटिरहनुभयो भने उहाँ मर्न सक्नुहुन्छ।” तब मात्र मेरो श्रीमान् रोकिनुभयो। मैले परमेश्‍वरलाई आफ्नो हृदयमा धन्यवाद दिएँ। परमेश्‍वरको सुरक्षा नभएको भए, मलाई साँच्चै उहाँले कुटेर मार्नुहुनेथ्यो।

त्यो साँझ, मेरो श्रीमान्को मलाई छोड्ने योजना अझै पनि थिएन, र उहाँले मलाई झपार्न मेरो माइतमा लैजानुभयो। मेरी आमाले मेरो जिउभरी निलडाम देख्नुभयो र वेदनामा रून थाल्नुभयो, मेरो श्रीमान्लाई अत्यन्तै मानवताहीन भएकोमा सराप्नुभयो। त्यसपछि, मेरो बुबा, दाजु र भाउजु सबै मतिर दौडिए। मेरी भाउजुले ममाथि चिच्याउँदै भन्नुभयो, “यो कष्ट तपाईँ आफैँले निम्त्याउनुभएको हो। मैले सीसीपीले सर्वशक्तिमान् परमेश्‍वरमा विश्वास गर्नेलाई पक्राउ गर्छ भनेर तपाईँलाई धेरै पहिले नै भनेकी थिएँ। हामी मण्डलीमा येशूमाथि विश्वास गर्नु र सरकारले हामीलाई पक्राउ नगर्नु निकै अद्भुत कुरा हो। केवल शान्तिमा जिउनु राम्रो होइन र? हेर्नुहोस त, तपाईँ सर्वशक्तिमान् परमेश्‍वरमाथिको आस्थामा कायम रहँदै हुनुहुन्छ। सीसीपीको विरुद्ध गएर तपाईँ आफैलाई मराउन खोज्दै हुनुहुन्न र?” मेरो बुबाले पनि ममाथि चिच्याउँदै भन्नुभयो, “तँलाई कुटेर मारे पनि ठुलो नोक्सान हुनेछैन। हाम्रो परिवार ठुलो छ र राम्रो प्रतिष्ठा छ, तर अहिले सर्वशक्तिमान् परमेश्‍वरमाथिको तेरो आस्थाका कारण मानिसहरूले मलाई घोचपेच गरिरहेका छन्। तैँले हाम्रो परिवारलाई लज्जित पारेकी छेस्। तैँले आफ्नो आस्था कायमै राख्ने हो भने, म अबदेखि तँलाई मेरी छोरी मान्दिनँ।” मेरो श्रीमान्को परिवारका सदस्यहरू पनि आए र मेरो आलोचना गर्दै भने, “सरकारले सर्वशक्तिमान् परमेश्‍वरका विश्वासीहरूलाई सबैतिर गिरफ्तार गरिरहेको छ। यदि तिमी पक्राउ पऱ्याै भने जेल जानेछ्यौ। तिमी फर्किनौ भने यो परिवार टुक्रिनेछ। तिमीले परमेश्‍वरमाथिको आफ्नो आस्थाका कारण आफ्ना छोराछोरीलाई समेत यसमा मुछ्नेछ्यौ। असल जीवन जिउन सकिन्छ भने किन यो सब कष्ट भोग्नु?” उनीहरूले म अपराधी भएझैँ गरी मलाई हप्काए। मलाई हृदयमा अवर्णनीय पीडा भयो, र म क्रोधित पनि भएँ। मैले मेरो परिवारका सदस्यहरू प्रभुका विश्वासी हुन् र मेरो कुरा बुझ्नेछन् भन्ने सोचेकी थिएँ, तर उनीहरूले सही र गलत छुट्याउन सकेनन् र सीसीपीका आधारहीन अफवाहहरू पत्याए, अनि उनीहरू आफ्नै स्वार्थका खातिर पूर्णत: निर्दयी भए, र म मरूँ या बाचूँ भन्ने कुराको मतलब गरेनन्। मैले उनीहरूलाई भनेँ, “मैले निर्णय गरिसकेकी छु। म सर्वशक्तिमान् परमेश्‍वरलाई नै रोज्छु, र म आफ्नो आस्थामा निश्चित छु।” मैले सम्झौता गर्न अस्विकार गरेकीले उनीहरूले मलाई आधारातभन्दा पछिसम्म पनि जान दिएनन्। म यति कमजोर थिएँ कि मैले आफूलाई सम्हाल्न सकिनँ, र मेचबाट भुइँमा झरिरहेँ। मेरी आमाले म अब सहन सक्दिनँ भन्ने देख्नुभयो र उनीहरू सबैलाई जनावरहरू भन्दै गाली गर्नुभयो। उहाँले भन्नुभयो, “कसैले फेरि उसलाई केही गर्ने हिम्मत गर्छ भने, पहिले मेरो सामना गर्नुपर्छ।” यस क्षणमा, उनीहरू अन्ततः गए। मैले यो सबै परमेश्‍वरको सुरक्षा हो भन्ने बुझेँ।

भोलिपल्ट मेरी दिदी, भिनाजु, दाजु र भाउजु सबै जना आए। उनीहरूले मलाई म अबदेखि सर्वशक्तिमान् परमेश्‍वरमा विश्वास गर्नेछैनँ भनेर ग्यारेन्टी गर्ने प्रतिज्ञापत्रमा हस्ताक्षर गर्न दबाब दिए। मेरो दाजुले भन्नुभयो, “तैँले यसमा हस्ताक्षर गरिस् भने तेरी भाउजु र म तँलाई हाम्रो घर लैजान्छौँ। म तँलाई तैँले चाहेको जुनसुकै कुरा पनि दिन्छु, र जीवनभर म तेरो हेरचाह गर्ने वाचा गर्छु। तर तैँले आज हस्ताक्षर गरिनस् भने, हामी सबै सम्बन्ध तोड्नेछौँ।” मैले बैठक कोठाको वरिपरि हेरेँ; त्यहाँ एक दर्जनभन्दा बढी मानिस मैले प्रतिज्ञापत्रमा हस्ताक्षर गर्न कुरिरहेका थिए। मलाई साह्रै दुःख लाग्यो। मैले परमेश्‍वरमाथि विश्वास गर्न रोजेँ भने, मेरो परिवारले मसँग नाता तोड्ने थियो। बुढेसकालमा म के गरूँला? म कहाँ जाऊँला? मैले आफ्नो परिवारसँग सम्झौता गरेँ भने परमेश्‍वरलाई धोका दिइरहेकी हुनेथिएँ। म ठुलो मानसिक द्वन्द्वमा थिएँ र मलाई आफू टुट्न लागे झैँ महसुस भयो। मैले मनमनै परमेश्‍वरलाई प्रार्थना गरेँ र परमेश्‍वरका यी वचनहरू याद गरेँ: “तँभित्र मेरो साहस हुनुपर्छ, र गैरविश्‍वासी आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिसामु झुक्नु हुँदैन। सिद्ध मार्गमा हिँड्नका लागि तँ मेरो बुद्धिमा भर पर्नैपर्छ, र शैतानका कुनै पनि षड्यन्त्रलाई सफल हुन दिनु हुँदैन। मेरो अगाडि तेरो हृदय राख्नका लागि आफूले सक्दो गर्, र म तँलाई सान्त्वना दिनेछु, र तेरा हृदयमा शान्ति र आनन्द ल्याइदिनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। मैले प्रभु येशूले भन्नुभएको कुरा पनि सम्झिएँ: “जसले मलाई मानिसहरूका अगाडि इन्कार गर्छ, म पनि त्यसलाई स्वर्गमा हुनुहुने मेरा पिताको सामुन्‍ने इन्कार गर्नेछु” (मत्ती १०:३३)। परमेश्‍वरका वचनले मलाई शैतान पारिवारिक सम्बन्ध र मेरो देहको भविष्य प्रयोग गर्दै मैले आफैलाई परमेश्‍वरबाट टाढिन र उहाँलाई धोका दिन लगाउन खोजिरहेको छ भन्ने कुरा बुझाए। मैले उनीहरूका षड्यन्त्र राम्ररी बुझ्नुपर्थ्यो र शैतानका शक्तिहरूसँग सम्झौता गर्नुहुँदैनथ्यो। मानिसहरूद्वारा त्यागिनु त्यति डरलाग्दो कुरा होइन, किनकि मानिसहरू एक्लै पनि जिउन सक्छ, तर परमेश्‍वरद्वारा त्यागिएँ भने, म जिउन सक्नेथिइनँ। परमेश्‍वर मात्र मानिसहरूलाई मुक्ति दिन सक्नुहुन्छ। उनीहरू म पक्राउ परेँ भने उनीहरूको भविष्यमा असर पर्ला र उनीहरूको इज्जत जाला भनेर डराए, त्यसैले उनीहरूलाई म जिऊँ वा मरूँ भन्ने कुराको मतलब थिएन र उनीहरूले मलाई परमेश्‍वरलाई धोका दिन बाध्य पार्न नरम र कडा दुवै रणनीति अपनाए। मैले उनीहरूको सार परमेश्‍वरको विरुद्धमा भएको देखेँ। हामी आधारभूत रूपमा एकै प्रकारका मानिस रहेनछौँ। यस्तो सोचेपछि, मैले उनीहरूलाई भनेँ, “बुबा, दाजु, किन तपाईँहरू मलाई यसमा हस्ताक्षर गर्न बाध्य पार्दै हुनुहुन्छ? हामीले तिर्सना गरेका प्रभु येशू देह बनेर फर्कनुभएको छ। उहाँले न्याय र शुद्धिकरणको काम गर्नुभएको छ। तपाईँहरू यो कुरा अस्वीकार मात्र गर्दै हुनुहुन्न, झन् यसको विरोध र निन्दा गर्दै हुनुहुन्छ, अनि तपाईँहरू म पनि तपाईँहरूले जस्तै परमेश्‍वरलाई नकार्दै उहाँको विरोध गरूँ भन्ने चाहनुहुन्छ। पहिलेका फरिसीहरूभन्दा यो कसरी फरक भयो त? म यसमा हस्ताक्षर गर्न पूर्ण रूपमा अस्वीकार गर्छु। मैले यसमा हस्ताक्षर गरेँ भने मैले परमेश्‍वरलाई धोका दिइरहेकी हुनेछु।” जब मेरो दाजुले मैले यसो भनेको सुन्नुभयो, उहाँले मलाई कुर्सीबाट जुरुक्क उचाल्दै धम्क्याउनुभयो, “अबदेखि हामी सम्बन्ध तोड्दैछौँ। तँ हाम्रो परिवारकी हिस्सा रहिनस्!” यो सुनेर मलाई दुःख लाग्न छोड्यो, किनकि यी तथ्यहरूले मलाई परमेश्‍वरको विरोध गर्ने उनीहरूको साँचो प्रकृति चिन्न मद्दत गरे। मैले मेरो श्रीमान् र परिवारले मलाई जति नै सताए पनि, म अन्त्यसम्म परमेश्‍वरलाई नै पछ्याउनेछु भन्ने सङ्कल्प गरेँ।

दिउँसोको खानापछि, मेरा दाजु-भाउजुले मलाई पुऱ्याउन उहाँहरू मेरो घर हुँदै जाने कुरा बताउनुभयो। हामी मेरो घरको अगाडिको ढोकानिर पुग्नै लाग्दा मेरा दाजु-भाउजुले मलाई जबरजस्ती कारबाट बाहिर निकाल्नुभयो। मैले ऐनामा हेर्दा आफ्नो अनुहारभरि निलडाम भएको, र मेरा आँखा सुन्निएर चिम्सा भएको देखेँ। म उहाँहरूको पछिपछि खोच्याउँदै हिँडेँ, र मेरो श्रीमान्ले मलाई छिटो हिँड् भन्दै अपराधीलाई समातेर लगेझैँ गरी पछाडिबाट धकेलिरहनुभयो। बजारको सडकका दुवैतिरका पसलेहरूले मलाई देखे र आपसमा कुरा गर्न थाले। कतिपयले मलाई सोधे, “तपाईँलाई कसले यस्तो गर्‍यो?” मेरो श्रीमान्ले मेरो बारेमा थुप्रै निन्दात्मक कुरा भन्नुभयो, र मेरो दाजुले समेत विशेष गरी भन्नुभयो, “मैले तँ अझै पनि सर्वशक्तिमान् परमेश्‍वरमा विश्वास गर्छेस् भन्ने थाहा पाएँ भने, म तँलाई लगेर सीसीपीलाई बुझाइदिनेछु र थुन्न लगाउनेछु, ताकि हाम्रो इज्जत नजाओस्।” एक छेउमा उभिएकी मेरी भाउजुले पनि मेरो बेइज्जत गर्नुभयो। तब मात्र मैले बुझेँ, यो सबै उनीहरूको पूर्वनियोजित कुरा रहेछ, र मलाई शीघ्र रूपमा कारबाट ओर्लिन बाध्य पारेको त मलाई सबैले देख्ने गरी सडकमा हिँडाउन, सबैलाई मलाई इन्कार र गाली गर्न लगाउन, र मलाई परमेश्‍वरमाथिको आफ्नो आस्था त्याग्न बाध्य पार्नका लागि पो रहेछ। घर फर्केपछि, मैले आफ्नो हृदयमा अति धेरै पीडा महसुस गरेँ, र मलाई परमेश्‍वरलाई विश्वास गर्ने मार्गमा हिँड्नु निकै गाह्रो रहेछ भन्ने लाग्यो। मैले आफ्नो परिवारसँग सम्झौता गर्ने बारेमा समेत सोचेँ। म ओछ्यानमा ढलेँ र रुँदै परमेश्‍वरलाई प्रार्थना गरेँ, “परमेश्‍वर, मलाई यो मार्गमा हिँड्नु धेरै पीडादायी छ भन्ने लाग्छ। कसैले पनि मेरो कुरा बुझ्दैन, र म अब सहन सक्दिनँ जस्तो लाग्छ …” प्रार्थना गरेपछि, मैले परमेश्‍वरका वचनको भजन याद गरेँ “परमेश्‍वरले चोटहरू सहँदै मानिसलाई प्रेम गर्नुहुन्छ”: “परमेश्‍वरले देहधारण गरी पृथ्वीमा बिताउनुभएको साढे तेत्तीस वर्ष आफैमा सबैभन्दा पीडादायी कुरा थियो, त्यसमाथि उहाँलाई कसैले बुझ्न सकेन। … उहाँले सहने मुख्य कष्ट भनेको चरम रूपमा भ्रष्ट मानवतासँग सँगै जिउनु, सबै किसिमका मानिसहरूबाट उपहास, अपमान, न्याय, र निन्दा सहनु, साथै दुष्ट दियाबलसद्वारा खेदो गरिनु र धार्मिक संसारबाट अस्वीकार र शत्रुता भोग्नु हो। उहाँको हृदयका घाउहरूलाई कसैले पनि निको पार्न सक्दैन। यो एउटा पीडादायी कुरा हो। उहाँले अपार धैर्यका साथ भ्रष्ट मानवजातिलाई मुक्ति दिनुहुन्छ, र उहाँले आफ्ना घाउहरूका बाबजुद मानिसहरूलाई प्रेम गर्नुहुन्छ—यो सबैभन्दा पीडादायी काम हो। मानवताको क्रूरता र प्रतिरोध, निन्दा र बदनाम, झूटा आरोप, सतावट, र तिनीहरूको खेदो र हत्याले परमेश्‍वरलाई नै ठूलो जोखिम हुनेगरी उहाँको देहलाई यो काम गर्न लगाउँछ। उहाँले सहनुभएको कष्टलाई कसले बुझ्न सक्थ्यो, र उहाँलाई कसले सान्त्वना दिन सक्थ्यो र?” (वचन, खण्ड ३। आखिरी दिनहरूका ख्रीष्टका वार्तालापहरू। ख्रीष्टको सार प्रेम हो)। मानवप्रतिको परमेश्‍वरको प्रेमबारे सोच्दा म गहिरो गरी प्रभावित भएँ। परमेश्‍वर मानवजातिलाई मुक्ति दिन दुई पटक देहधारी बन्नुभएको छ र अतुलनीय कष्ट र अपमान सहनुभएको छ। प्रभु येशू सम्पूर्ण मानवजातिलाई छुटकारा दिने काम पूरा गर्नका लागि, संसारद्वारा अस्विकृत, अपमानित र निन्दित हुनुभयो। उहाँले सैनिकहरूको कुटाइ र उपहास सहनुभयो, र उहाँले काँडाको मुकुट लगाउनुभयो, अनि अन्त्यमा जीवनको बलिदान दिँदै क्रूसमा टाँगिनुभयो। आखिरी दिनहरूमा, परमेश्‍वर ठुलो रातो अजिङ्गर गुँडुल्किएर बसेको भूमिमा काम गर्न र मानिसलाई मुक्ति दिन पुनः देहधारी हुनुभएको छ, सीसीपीको पछ्याइ र दोषारोपण अनि धार्मिक जगतको अस्विकार र निन्दा सहनुभएको छ। परमेश्‍वर मानवजातिलाई मुक्ति दिनका लागि यो सबै चुपचाप सहनुहुन्छ। मानवप्रतिको परमेश्‍वरको प्रेम निकै महान् छ! म परमेश्‍वरको आखिरी दिनहरूको काम पछ्याउन पाउनमा भाग्यमानी छु। सुसमाचार प्रचार र आफ्नो कर्तव्य निर्वाह गर्नु भनेको सत्यता पाउन र परमेश्‍वरको मुक्ति प्राप्त गर्नका खातिर हो; यसका लागि मैले केही सतावट सहनु परे पनि के नै फरक पर्छ र? विगतमा, म प्रायः मेरा ब्रदर-सिस्टरहरूसँग, हामीले जस्तोसुकै सतावट र पीडा सामना गर्नु परे पनि, परमेश्‍वरलाई अन्त्यसम्मै पछ्याउनैपर्छ भन्दै सङ्गति गर्थेँ, तर अहिले आफूले यो परिस्थिति सामना गर्दा, ममा त्यसलाई पार गर्न सक्ने आस्था किन भएन? मेरो कद वास्तवमै निकै सानो रहेछ। मैले भविष्यमा जस्तोसुकै प्रकारको सतावट, निन्दा र उपहास सामना गर्नु परे पनि, म परमेश्‍वरप्रतिको आफ्नो गवाहीमा दृढ रहनेछु, अबदेखि कोहीद्वारा पनि बाँधिनेछैनँ, र म सधैँ परमेश्‍वरलाई पछ्याउनेछु भन्ने प्रण गर्दै, मनमनै परमेश्‍वरसामु सङ्कल्प गरेँ।

थाहै नपाई, २००८ को सेप्टेम्बर भइसकेको थियो। मेरो श्रीमान्ले मैले अझै पनि परमेश्‍वरमा विश्वास र सुसमाचार प्रचार गरिरहेको देख्नुभयो, र उहाँ केही सामान डेलिभर गर्न ग्वान्झाउ जानलाग्नुभएकाले, उहाँले मलाई जबरजस्ती तानेर ट्रकमा हाल्नुभयो र मसँग भएको सबै पैसा खोसेर लिनुभयो। म एकदमै बेचैन भएँ, र मैले उहाँले ध्यान नदिएको बेला हतारहतार परमेश्‍वरका वचनको एउटा पुस्तक आफूसँग च्यापेर लुकाएँ। पछि उहाँले मलाई एउटा होटलमा नजरबन्दमा राख्नुभयो, र होटल साहुनीलाई मेरो निगरानी गर्न लगाउनुभयो। म पाँच दिनसम्म थुनिएँ, र मलाई एकदमै पीडा र सास्ती महसुस भयो, र मैले मनमनै सोचेँ, “आफ्ना ब्रदर-सिस्टरहरूलाई भेट्न वा आफ्नो कर्तव्य पूरा गर्न नपाई यहाँ थुनिएर बस्नुपर्दा, हरेक दिन एक वर्ष जस्तो लाग्छ।” मैले मेरो श्रीमान्को सतावट वर्षौँदेखि गम्भीर बन्दै गइरहेकोबारे सोचेँ, र मैले यी दिनहरूको अन्त्य कहिले होला भनेर गम खाएँ। भविष्यमा आफूले भोग्नुपर्ने सबै पीडा र कष्टबारे सोच्दा मात्रै पनि मलाई झन्झन् उराठ लाग्थ्यो, र म बरु मर्न पाए जाति हुन्थ्यो भन्ने सोच्थेँ। यस्तो सोचेर, मैले परमेश्‍वरका वचनको पुस्तक आफ्नो छातीमा च्यापेर लुकाउँदै, मेरो श्रीमान् निदाउनुभएको मौका छोपेर चुपचाप सुटुक्क होटलबाट निस्किएँ, र नदीमा हाम फालेर आत्महत्या गर्ने तयारी गर्दै नजिकैको पेभिलिएनतिर गएँ। तर मैले परमेश्‍वरलाई छोड्ने कुरा सहन सकिनँ। मैले कसरी परमेश्‍वरमाथि दस वर्षभन्दा बढी समय विश्वास गरेपछि आखिरमा उहाँको पुनरागमनलाई स्वागत गरेकी थिएँ भन्नेबारे चिन्तन गरेँ—के मैले साँच्चै परमेश्‍वरलाई यसरी नै छोड्न लागेको हुन सक्छ? तर मैले आफ्नो परिस्थितिको वास्तविकतालाई पराजित गर्न सकिनँ। परमेश्‍वरलाई बिदाइको प्रार्थना गर्दै गर्दा म रोएँ, “परमेश्‍वर, अहिले म एकदमै कमजोर छु, म यो पीडा अब सहन चाहन्नँ। म यो संसार छोड्नुभन्दा पहिले तपाईँका वचनको एउटा खण्ड पढ्न चाहन्छु, ताकि मरेपछि मैले शान्ति पाउन सकूँ।” प्रार्थनापछि, मैले मधुरो प्रकाशमुनि परमेश्‍वरका वचनको पुस्तक खोलेँ, र परमेश्‍वरका वचनको यो खण्ड पढेँ: “आज, धेरैजसो मानिससँग त्यो ज्ञान छैन। तिनीहरू कष्टको कुनै मूल्य हुँदैन, र संसारले तिनीहरूलाई इन्कार गर्छ, तिनीहरूको घरेलु जीवन समस्याग्रस्त छ, परमेश्‍वरलाई तिनीहरू मनोहर लाग्दैनन्, र तिनीहरूको भविष्य धूमिल छ भन्ने विश्‍वास गर्छन्। कतिपय मानिसहरू केही हदसम्म कष्ट भोग्नुपर्दा, तिनीहरू मर्नसमेत चाहन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायर हुन्, तिनीहरूमा कुनै दृढता हुँदैन, तिनीहरू कमजोर र अयोग्य छन्! परमेश्‍वर मानिसले उहाँलाई प्रेम गरोस् भनी उत्कण्ठित हुनुहुन्छ, तर मानिसले उहाँलाई जति धेरै प्रेम गर्छ, मानिसको कष्ट उति नै बढी हुन्छ, र मानिसले उहाँलाई जति धेरै प्रेम गर्छ, मानिसको परीक्षा उति नै ठुला हुन्छन्। यदि तँ उहाँलाई प्रेम गर्छस् भने, सबै प्रकारका कष्टहरू तँमाथि आइलाग्नेछन्—र यदि तँ उहाँलाई प्रेम गर्दैनस् भने, सायद तेरा निम्ति सबै कुरा सहज हुनेछ र तेरो वरिपरि सबथोक शान्तिपूर्ण हुनेछ। जब तँ परमेश्‍वरलाई प्रेम गर्छस्, तब तैँले आफ्नो वरिपरि विजय गर्न नसकिने धेरै कुराहरू छन् भन्ने सधैँ महसुस गर्नेछस्। अनि तेरो कद धेरै सानो भएकोले तँलाई शोधन गरिनेछ, र तँ परमेश्‍वरलाई सन्तुष्ट पार्न असक्षम हुनेछस्—तैँले सधैँ परमेश्‍वरका अभिप्रायहरू अति उच्च र मानिसको पहुँचभन्दा बाहिर छन् भन्‍ने महसुस गर्नेछस्। यी सबैका कारण तँलाई शोधन गरिनेछ—तँभित्र धेरै कमजोरीहरू भएकाले, र धेरै हिसाबले तँ परमेश्‍वरका अभिप्रायहरू पूरा गर्न असक्षम भएकाले, तँलाई आन्तरिक रूपमा शोधन गरिनेछ। तैपनि शोधनद्वारा मात्र शुद्धीकरण हासिल गरिन्छ भन्‍ने कुरालाई तैँले स्पष्ट रूपमा देख्नैपर्छ। यसैले, यी आखिरी दिनहरूका अवधिमा तिमीहरूले परमेश्‍वरको निम्ति गवाही दिनैपर्छ। तिमीहरूका कष्टहरू जतिसुकै ठूला भए पनि, तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि, तिमीहरू परमेश्‍वरप्रति बफादार रहनैपर्छ र तिमीहरूले आफूलाई परमेश्‍वरको योजनाबद्ध कार्यको कृपामा राख्नुपर्छ; यो मात्रै परमेश्‍वरलाई साँच्चै प्रेम गर्नु हो, र यो मात्र बलियो र गुन्जायमान गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। यो खण्ड कति राम्रो छ! मलाई परमेश्‍वर मेरो आमनेसामने भएर मसँग कुरा गर्दै हुनुहुन्छ जस्तो लाग्यो, र मेरो हृदयबाट एउटा न्यानो प्रवाह तरङ्गित भयो, चुँडिएको नेकलेसबाट मोतीका दाना झरे जस्तै गरी मेरो मुहारबाट आँसुका धारा बहे। परमेश्‍वरका वचनहरूले नै मलाई समयमै उहाँको अभिप्राय बुझ्न मार्गदर्शन गरे, र साथसाथै, मैले आफ्नो श्रीमान्को सतावट सहन नसकेर आत्महत्या गर्न नदीमा हाम फाल्न चाहेकोमा पश्चात्ताप गरेँ। म असाध्यै कमजोर र दृढताविहीन थिएँ। परमेश्‍वरले मेरो आस्था सिद्ध पार्न यस्तो परिस्थिति प्रबन्ध गर्नुभयो, मलाई सङ्कष्ट र पीडाका बिच आफ्नो गवाहीमा दृढ रहने अनुमति दिनुहुँदै, शैतानलाई लज्जित पार्नुभयो। म मरेँ भने, के म शैतानको हाँसोको पात्र मात्र बन्नेथिइनँ र? यस्तो सोचेर, मैले परमेश्‍वरलाई प्रार्थना गरेँ, “परमेश्‍वर! भविष्यमा मैले जस्तोसुकै प्रकारको कष्ट वा परीक्षा सामना गरे पनि, अगाडि बढ्नका लागि म तपाईँमै भर पर्नेछु। तपाईँले नै मलाई यो सास दिनुभयो, तसर्थ म उचित तवरले जिउनेछु र तपाईँको गवाही दिनेछु, म अबदेखि तपाईँलाई दुःखी तुल्याउने वा निराश बनाउनेछैनँ।” परमेश्‍वरको अभिप्राय बुझेपछि, म होटल फर्किएँ। मैले परमेश्‍वरलाई प्रार्थना गर्दै मेरा लागि एउटा मार्ग खोलिदिन बिन्ती गरेँ। भोलिपल्ट मध्याह्नमा, मेरो श्रीमान् होटल फर्किनुभयो र घर जानका लागि छिटै मेरा सामान प्याक गर्न भन्नुभयो। मेरो श्रीमान्का शब्दहरू सुनेपछि म एकदम उत्साहित भएँ, र सबै कुरा परमेश्‍वरकै हातमा रहेछन् भन्ने बुझेँ।

२०११ को अक्टोबरमा, मण्डलीलाई तत्कालै सुसमाचारको कामदारहरूको आवश्यकता पर्‍यो, र अगुवाहरूले मलाई अर्को क्षेत्रमा सुसमाचार प्रचार गर्न पठाउने प्रबन्ध मिलाउन चाहे। म परमेश्‍वरलाई सन्तुष्ट पार्न आफ्नो कर्तव्य निर्वाह गर्न इच्छुक थिएँ। तर मैले कसरी आफूले एकपटक घर छोडेपछि, म आफ्ना छोराछोरीलाई एउटा पूर्ण र खुसी परिवार दिन सक्दिनँ भन्नेबारे सोचेँ, त्यसैले मैले छोराछोरीको हेरचाह गर्ने कोही नभएको बहानामा अस्वीकार गरेँ। एकदिन मेरी छोरी र म कोठामा परमेश्‍वरका वचनहरू पढ्दै थियौँ, र जब मेरो श्रीमान्ले त्यो देख्नुभयो, उहाँले मेरा हातबाट परमेश्‍वरका वचनको पुस्तक खोस्नुभयो र मलाई कठोरतापूर्वक भन्नुभयो, “तैँले सर्वशक्तिमान् परमेश्‍वरमा विश्वास गर्न थालेदेखि नै हाम्रो वैवाहिक सम्बन्ध सकिएको मलाई थाहा छ! तँ परमेश्‍वरमा विश्वास गर्न र मुक्ति पाउन चाहन्छेस्? आश गरिराख्! म मरेँ भने पनि तँलाई साथै लिएर जान्छु। तेरै कारण मैले आफ्नो सम्पूर्ण यातायात व्यवसाय रोकिसकेको छु, र यस पटक, म घरमै बस्नेछु र तेरो निगरानी गर्नेछु। हेरौँ न तँ कहाँ भाग्दी रहिछस्। अब म तँलाई फेरि सोध्छु, तँ अझै पनि परमेश्‍वरमा विश्वास गर्न चाहन्छेस्?” मैले जवाफ दिएँ, “परमेश्‍वरमा विश्वास गर्न पाउने मेरो अधिकार कसैले खोस्न सक्दैन। म सधैँभरि परमेश्‍वरमा विश्वास गरिरहने छु।” यसो भनेको सुनिसकेपछि, मेरो श्रीमान्ले मेरो अनुहारमा पुस्तकले हिर्काउनुभयो, त्यसपछि त्यसलाई यत्तिकै झ्यालबाट बाहिर फालिदिनुभयो। जब मैले मेरो श्रीमान्ले परमेश्‍वरका वचनको पुस्तक बाहिर फालेको देखेँ, मलाई आफ्नो मुटु च्यातिरहे जस्तो महसुस भयो, र मैले हत्तपत्त गएर उक्त पुस्तक समाउन चाहेँ। त्यसपछि उहाँ नजिकै आएर मलाई भूइँमा लड्ने गरी लात्तिले यति बेस्सरी हिर्काउनुभयो कि म उठ्न समेत सकिनँ। मेरी छोरीले अगाडि सरेर उहाँलाई प्रश्न गरी, “बुबा, आमाले परमेश्‍वरमा विश्वास गरेर कुन चाहिँ कानुनको उलङ्घन गर्नुभएको छ र तपाईँ उहाँलाई यसरी सताइरहनुहुन्छ?” त्यसपछि त मेरो श्रीमान् पागल हुनुभयो, मेरी छोरीलाई कपालमा च्याप्प समाउनुभयो र उसको अनुहारमा हिर्काइरहनुभयो। कुटाइका कारण मेरी छोरीको अनुहारमा निलडाम भयो र सुन्नियो। भुइँमा लडिरहेको अवस्थामै, मैले उहाँलाई रिसाउँदै गाली गरेँ, “तँ जनावर, तँ दियाबलस!” मेरो श्रीमान्ले आफ्नै छोरीलाई समेत नछोडेको देखेर, मैले उहाँलाई झनै घृणा गरेँ। म परमेश्‍वरका वचनको पुस्तक कुनै पनि क्षण नष्ट हुन सक्छ भनेर चिन्तित थिएँ, त्यसैले मैले हृदयमा परमेश्‍वरलाई पुकारिरहेँ। त्यति नै बेला मेरो श्रीमान् अचानक बाथरूम जानुभयो। मैले तत्कालै मेरी छोरीलाई तल गएर पुस्तक खोज्न, र त्यसलाई सुरक्षित राख्नका लागि एउटी सिस्टरको घरमा पठाउन अह्राएँ।

मैले परमेश्‍वरमाथि विश्वास गरेका आफ्ना सबै वर्षबारे फर्केर सोचेँ। मेरो श्रीमान्ले हरसम्भव उपायबाट मलाई रोकटोक गर्नुभएको थियो, र उहाँबाट कुटिनु र अपमानित हुनुपर्दा मलाई साह्रै पीडित र दमित महसुस हुन्थ्यो। म आफ्नो कर्तव्य निर्वाह गर्न वास्तवमै घर छोड्न चाहन्थेँ, तर जब छोड्ने बेला आउँथ्यो, म आफ्ना छोराछोरीबाट छुट्टिने कुरा सहन सक्दिनथेँ र सधैँ उनीहरूप्रति ऋणी महसुस गर्थेँ। ती रातहरूमा म यति दुःखी हुन्थेँ कि सुत्नै सक्दिनथेँ, त्यसैले म परमेश्‍वरलाई प्रार्थना गर्थेँ। पछि मैले परमेश्‍वरका केही वचन पढेँ: “हजारौँ वर्षदेखिको ‘राष्ट्रवादको उच्च भावना’ मार्फत मानव हृदयको गहिराइमा बसेका घातक प्रभावहरू र सामन्ती सोचले मानिसहरूलाई बाँधेका र साङ्लाले जकडेका छन्, तिनीहरूलाई रत्तिभर पनि स्वतन्त्रता दिएका छैनन्, तिनले तिनीहरूमा कुनै महत्त्वाकाङ्क्षा वा दृढता, अनि प्रगति गर्ने चाहना छाडेका छैनन्, बरु तिनीहरूलाई नकारात्मक र प्रतिगामी, दास मानसिकतामा जकडिएको, आदि अवस्थामा राखेको छन्। यी वस्तुगत कारकहरूले मानवताको वैचारिक दृष्टिकोण, आकाङ्क्षाहरू, नैतिकता, र स्वभावमा एक नमेटिने फोहोरी र कुरूप छाप पारेका छन्। मानिसहरू आतङ्कको अन्धकारमय संसारमा बाँचिरहेको, र तिनीहरूमध्ये कसैले पनि त्यसलाई पार गर्नेबारे सोच्ने नगरेको, वा एक आदर्श संसारमा जानेबारे सोच्ने नगरेको जस्तो देखिन्छ; बरु, तिनीहरू सन्तान जन्माउँदै र हुर्काउँदै, लागिपर्दै, पसिना बगाउँदै, आफ्नो श्रम गर्दै, अनि आरामदायी र सुखी परिवार, दाम्पत्य स्नेह, कर्तव्यनिष्ठ सन्तान, बुढेसकालमा आनन्दको, र शान्तिपूर्वक आफ्नो जीवन बिताउने सपनादेख्दै आफ्नो जीवनको नियतिप्रति सन्तुष्टिको भावनाका साथ आफ्ना दिनहरू बिताउँछन्…। दशौँ, हजारौँ, दशौँ हजार वर्षदेखि अहिलेसम्म, मानिसहरूले यसरी आफ्नो समय खेर फाल्दै आइरहेका छन्, कसैले पनि सबैभन्दा शानदार मानव जीवन सिर्जना गरेको छैन, तिनीहरू यस अन्धकार संसारमा आपसी कत्लेआम, ख्याति र प्राप्तिका लागि दौड, र एक-अर्काविरुद्ध षड्यन्त्र रच्नमा मात्रै लागिपरेका छन्। कसले पो कहिल्यै परमेश्‍वरका अभिप्रायहरू खोजेको छ? के कसैले कहिल्यै परमेश्‍वरको काममा ध्यान दिएको छ? मानिसहरूका ती सबै भाग, जसलाई अन्धकारको प्रभावले ओगटेको छ, धेरै पहिले नै मानव प्रकृति बनिसकेका छन्, त्यसैले परमेश्‍वरको काम गर्न निकै गाह्रो छ, र मानिसहरूसँग आज परमेश्‍वरले तिनीहरूलाई सुम्पनुभएको कुरामा ध्यान दिने हृदय त झन् कम छ” (वचन, खण्ड १। परमेश्‍वरको देखापराइ र काम। काम र प्रवेश (३))। परमेश्‍वरका वचनमाथि चिन्तन गरेर मैले के बुझेँ भने, मैले परिवार छोड्न नसक्नु त म शैतानद्वारा भरिएका त्रुटिपूर्ण विचारहरूले प्रभावित भएको, र तिनले मलाई म “असल श्रीमती र मायालु आमा” हुनुपर्छ अनि “खुसी परिवार” बनाउनुपर्छ, आदि भनेको कारणले पो रहेछ। म एक असल श्रीमती र मायालु आमा बन्न खोजेकी थिएँ, र जब घरबाट टाढा आफ्नो कर्तव्य निर्वाह गर्ने समय आउँथ्यो, म सधैँ हिचकिचाउँथेँ, किनकि म आफ्नो कर्तव्य निर्वाह गर्न घर छोड्नुको मतलब मैले आफ्ना छोराछोरीलाई पूर्ण र खुसी परिवार दिन नसक्नु हुनेछ भनेर डराउँथेँ। मैले अन्तत: बुझेँ, शैतान मानिसलाई बाँध्न र नियन्त्रण गर्न यी भ्रामक विचार र दृष्टिकोणहरू प्रयोग गर्छ, जसले गर्दा उनीहरू परमेश्‍वरबाट टाढा हुँदै जान्छन् र उहाँलाई धोका दिन्छन्, यसको मतलब उनीहरूले देहको ख्याल गर्नेहुनाले मुक्तिको मौका गुमाउँछन्। यस्तो सोचेर, मैले आत्मचिन्तन गरिरहेँ, “एक सृजित प्राणीका रूपमा मेरो जिम्मेवारी छोराछोरीको राम्रो हेरचाह गर्नु मात्र हो त? मेरो जीवन परमेश्‍वरद्वारा दिइएको हो, त्यसैले म परमेश्‍वरलाई सन्तुष्ट पार्नका लागि सत्यता पछ्याउन र आफ्नो कर्तव्य निर्वाह गर्न जिउनुपर्छ।” मैले खुसी परिवार कायम राख्न आफ्नो कर्तव्य निर्वाह अस्वीकार गरेँ भने, म परमेश्‍वरलाई गम्भीर रूपमा धोका दिइरहेकी हुनेछु! मैले परमेश्‍वरको सार्वभौमिकता र प्रबन्धहरूप्रति समर्पित हुँदै आफ्नो कर्तव्य निर्वाह गर्नुपर्थ्यो। यसले परमेश्‍वरको अनुमोदन पाउनेथ्यो। मैले त्यसपछि मेरो श्रीमान्ले सधैँ सीसीपीद्वारा फैलाइएका आधारहीन अफवाहहरू पत्याउनुभएकोबारे सोचेँ। उहाँले मलाई परमेश्‍वरमा विश्वास गर्नबाट रोक्नका लागि घरिघरि पिट्नुभएको र अपमान गर्नुभएको थियो, र मलाई बाहिर जान समेत दिनुभएको थिएन। विवाह भएपछिका सुरुका केही वर्षसम्म मेरो श्रीमान्ले मलाई राम्रो व्यवहार गर्नुभयो किनकि मेरो परिवारको प्रभाव थियो, र म व्यवसाय गर्न, पैसा कमाउन, उहाँका लागि छोराछोरी जन्माउन अनि घरव्यवहारका सम्पूर्ण मामिलाहरू मिलाउन सक्थेँ। तर जब मैले परमेश्‍वरमा विश्वास गर्ने र आफ्नो कर्तव्य निरवाह गर्ने कुरा रोजेँ, मेरो श्रीमान् म पक्राउ परूँला र यसले उहाँलाई पनि मुछ्ला अनि यसले हाम्रा छोराछोरीको भविष्यमा असर पार्ला भनेर डराउनुभयो, त्यसैले उहाँले मलाई सताउन र मेरो मार्गमा खडा हुन थाल्नुभयो, मलाई शत्रु जस्तो व्यवहार गर्नुभयो। उहाँमा अलिकति पनि वैवाहिक प्रेम कसरी थियो र? ठ्याक्कै परमेश्‍वरका वचनहरूले भने जस्तै: “पतिले आफ्नी पत्‍नीलाई किन प्रेम गर्छ? पत्‍नीले उनको पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठ हुन्छन्? बुबाआमा किन आफ्ना छोराछोरीहरूको यति धेरै ख्याल राख्छन्? मानिसहरूको सबै मनसाय केप्रति लक्षित हुन्छन्? के यो सबै उनीहरूका आफ्नै योजना र स्वार्थी चाहनाहरू सन्तुष्ट पार्नप्रति लक्षित हुँदैनन् र? के उनीहरूको आशय साँच्चै परमेश्‍वरको व्यवस्थापन योजनाको खातिर काम गर्नु नै हो त? के उनीहरूले साँच्चै परमेश्‍वरको कामको खातिर नै काम गरिरहेका हुन्छन् त? के उनीहरूको आशय सृजित प्राणीका कर्तव्यहरू पूरा गर्नु हो त?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरका वचनहरूबाट मैले मानिसहरूबिच साँचो प्रेम हुँदैन, र श्रीमान्-श्रीमतीबिचको प्रेम पनि स्वार्थमा आधारित हुन्छ भन्ने कुरा बुझेँ। मेरो श्रीमान्ले मलाई गर्नुभएको सतावटमार्फत, मैले अन्ततः सत्यता र परमेश्‍वरलाई घृणा गर्ने उहाँको पैशाचिक सार देखेँ। यो पहिचान गरेपछि, मेरो हृदय सफा भयो, र मैले आफ्नो कर्तव्य निर्वाह गर्नका लागि घर छोड्ने सङ्कल्प पाएँ।

पछि मेरो श्रीमान्ले सम्बन्धविच्छेदका लागि मुद्दा दर्ता गर्नुभयो, र त्यस मुद्दाअनुसार मैले केही पनि पाउने थिइनँ। म क्रोधित भएँ र सोचेँ, “सबै सम्पत्ति उसले नै पाउनेछ, र छोराछोरीसँग मेरो कुनै सम्बन्ध हुनेछैन। बुढी भएपछि, मसँग बसोबास गर्ने ठाउँ समेत हुनेछैन। तर मैले सम्बन्धविच्छेदको कागजमा हस्ताक्षर गरिनँ भने, परमेश्‍वरमा विश्वास गरेका कारण उसले मलाई सताइरहने र नियन्त्रित गरिरहनेछ।” म कुन कुरा रोज्ने भन्ने थाहा नभएर दोधारमा परेँ। पछि मैले परमेश्‍वरका केही वचन पढेँ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूमाथि मनन गरिरहँदा मैले के बुझेँ भने, परमेश्‍वरमा विश्वास गरेका कारण सहिएको यो सतावट र सास्तीले यस कष्टलाई झन् मूल्यवान् र अर्थपूर्ण बनाउँदो रहेछ। म सधैँ आफूले श्रीमान्सँग सम्बन्धविच्छेद गरेमा आफ्नो जीवन असुरक्षित हुनेछ भन्ने चिन्ता गर्थेँ, त्यसैले म हिचकिचाउँथेँ। अब मैले दैहिक सुख-सुविधाहरू जति नै राम्रा भए पनि, ती अर्थहीन हुनेरहेछन् भन्ने जानेँ। परमेश्‍वर मात्र मेरा सहारा हुनुहुन्छ, र परमेश्‍वरको हेरचाह र सुरक्षा पाउनु नै पर्याप्त हुन्छ। भविष्यमा के होला भन्ने कुराको सवालमा भने म चिन्तित वा बेचैन हुनु आवश्यक छैन, र आफू जीवित रहेसम्म मैले राम्रोसँग सत्यता पछ्याउनुपर्छ र सृजित प्राणीका रूपमा आफ्नो कर्तव्य पूरा गर्नुपर्छ। यो नै मेरो जीवन जिउने सबैभन्दा अर्थपूर्ण र मूल्यवान तरिका हुनेथियो। मैले पत्रुसबारे सोचेँ। उनका बुबाआमाले परमेश्‍वरमा विश्वास गरेका कारण उनलाई सताए र रोकटोक गरे, त्यसैले उनले घर छोडे र सुसमाचार प्रचार गर्न चारैतिर घुम्दै हिँडे। जब उनले परमेश्‍वरको बोलावट सुने, उनले परमेश्‍वरलाई पछ्याउन विना हिचकिचाहट सबै कुरा छोडे, र अन्त्यमा उनी परमेश्‍वरद्वारा सिद्ध पारिए। यसबारे सोचेपछि, मेरो हृदय स्वतन्त्रताको भावनाले भरियो, र मैले आफ्नो कर्तव्य निर्वाह गर्न घर छोड्ने निर्णय गरेँ।

पछि मैले परमेश्‍वरका वचनहरूको अर्को खण्ड पढेँ, र आफ्नी छोरीबारेका मेरा चिन्ताहरू कम भए। सर्वशक्तिमान्‌ परमेश्‍वर भन्‍नुहुन्छ: “तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसुकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ। सुरुमा मानिस अस्तित्वमा आएदेखि नै, ब्रह्‍माण्डलाई व्यवस्थापन गर्दै, अनि यावत् थोक परिवर्तन हुने व्यवस्थाहरू र तिनीहरूका चालहरूको मार्गचित्रलाई निर्देशन गर्दै परमेश्‍वरले यसरी नै आफ्नो काम गर्दै आउनुभएको छ। यावत् थोकहरूलाई जस्तै मानिसलाई पनि परमेश्‍वरबाट आएको मिठास, झरी र शीतले गुपचुप र अनजानमै पोषण दिइरहन्छन्; यावत् थोकहरू जस्तै, मानिस अन्जानमै परमेश्‍वरको बाहुलीको योजनाबद्ध कार्यअन्तर्गत जिउँछ। मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछ, परिवर्तन हुनेछ, नवीकरण हुनेछ र लोप हुनेछ। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरू पढेपछि मैले भविष्यमा मेरी छोरीले के कुरा सामना गर्छे र उसले कस्तो कष्ट भोग्छे भन्ने कुरा परमेश्‍वरद्वारा पूर्वनिर्धारित गरिएको छ, उसको भविष्यको दिशा धेरै पहिले परमेश्‍वरद्वारा पूर्वनिर्धारित गरिएको छ, र मैले गर्न सक्ने एउटै कुरा भनेको सबै कुरा परमेश्‍वरको जिम्मामा छोडिदिने र परमेश्‍वरको सार्वभौमिकता र प्रबन्धहरूमा समर्पित हुने हो भन्ने बुझेँ। ममा हुनुपर्ने समझ यही हो। मनमा यस्तो सोचेर, मैले घर छोडेँ अनि आफ्नो श्रीमान्सँगको वैवाहिक सम्बन्ध अन्त्य गरेँ। तीन वर्षपछि, मैले मेरी छोरीबाट एउटा पत्र पाएँ, जसमा उनले परमेश्‍वरको मार्गदर्शनमा आफ्नो कर्तव्य निर्वाह गर्न घर छोडिसकेको कुरा लेखेकी थिइन्। पत्र पाएकै क्षण, म गहिरो गरी प्रभावित भएँ, र मैले सबै कुरा परमेश्‍वरकै सार्वभौमिकताअन्तर्गत हुन्छ भन्ने बुझेँ। परमेश्‍वरको असीम प्रेम र मुक्तिको सामुन्ने पर्दा, मैले आफ्नो हृदयको गहिराइबाट परमेश्‍वरलाई धन्यवाद दिएँ।

यस मार्गमा मैले केही कष्ट सहनुपरे पनि, यो कष्टभोगाइ मूल्यवान र अर्थपूर्ण थियो। आफ्नो श्रीमान् र परिवारको सतावटमार्फत्, मैले उनीहरूको दुष्ट परमेश्‍वर-विरोधी सारको खुट्याइ प्राप्त गरेँ, र मैले के बुझेँ भने, एकपछि अर्को कठिनाइबीच गोप्य रूपमा मेरो हेरचाह र सुरक्षा गर्ने, र मलाई मेरो परिवारको बन्धनबाट स्वतन्त्र हुनका लागि आवश्यक आस्था र शक्ति प्रदान गर्ने परमेश्‍वर नै हुनुहुँदोरहेछ। मलाई जीवनको सही मार्गमा अगुवाइ गर्ने परमेश्‍वर नै हुनुहुन्थ्यो, र म परमेश्‍वरलाई आफ्नो हृदयको गहिराइबाट धन्यवाद दिन्छु।


२९. कसरी मैले खतरा र प्रतिकूलतामाझ छनौट गरेँ

सेन यी, चीन

अप्रिल २०२३ को अन्त्यतिर, डोङचेङका केही मण्डलीमा ठूला दमनहरू गरिए, अनि मैले धेरै अगुवा र कामदार अनि ब्रदर-सिस्टरहरू पक्राउ परे भनेर सुनेँ। त्यतिबेला, माथिका अगुवाहरूले मलाई घटनापछिको काम सम्हाल्न अनुरोध गर्दै पत्र पठाए। त्यो पत्र पढेर, मलाई खुसी र घबराहट दुवै भयो। म खुसी थिएँ किनभने यो कर्तव्य परमेश्‍वरले मलाई उच्च पार्नुभएको थियो। मैले धेरै वर्षदेखि परमेश्‍वरमा विश्वास गरेकी भए पनि, आफ्नो कर्तव्य राम्ररी निर्वाह गरेकी थिइनँ, अनि हालै मलाई बर्खास्त गरिएको थियो किनभने मैले मण्डलीको काममा अवरोध र बाधा पुऱ्याएकी थिएँ, जसले गर्दा मबाट अपराधहरू भएका थिए। तर परमेश्‍वरले मलाई मेरा अपराधहरूअनुसार व्यवहार गरिरहनुभएको थिएन, र उहाँले मलाई यस्तो महत्त्वपूर्ण कर्तव्य निर्वाह गर्ने मौका दिइरहनुभएको थियो। म एकदमै आभारी र सहकार्य गर्न इच्छुक थिएँ। तर जब मैले यी मण्डलीहरूका पक्राउ परेका धेरै ब्रदर-सिस्टरबारे सोचेँ, तब मलाई चिसो पसिना नआई छोडन। पछिल्ला केही वर्षका दौरान, सिसिपि प्रहरीले डोङचेङभरि धेरैपटक ब्रदर-सिस्टरहरूलाई पक्राउ गरेको थियो, सहरभरि हाई डेफिनेशन क्यामेराहरू थिए, अनि मलाई अहिले घटनापछिको काम सम्हाल्न जानु भनेको सिधै आगोमा हात हाल्नुजस्तै हो भन्ने लाग्यो। त्यसबाहेक, घटनापछिको काम सम्हाल्नुमा भेटीहरू र परमेश्‍वरका वचनहरूका पुस्तकहरू सार्नु समावेश थिए, अनि यदि म पक्राउ परेँ भने प्रहरीले मलाई कसरी यातना देला भन्ने मलाई थाहा थिएन! एक जना ब्रदरलाई त परमेश्‍वरका वचनका पुस्तकहरू ओसारेकै कारण प्रहरीले कुटेर मारेको थियो, अनि मलाई यदि म पक्राउ परेँ भने बाँच्छु कि मर्छु केही थाहा छैन भनेर चिन्ता लाग्यो। मैले सोचेँ, “यदि म मरेँ भने, के अझै मुक्ति पाउन सक्छु र?” तर मैले आफ्नो कर्तव्य पन्छाउनु परमेश्‍वरको अभिप्रायअनुरूप होइन भनेर सोचेँ, त्यसैले मैले परमेश्‍वरलाई प्रार्थना गरेँ, “हे परमेश्‍वर! यस्तो महत्त्वपूर्ण कर्तव्य निर्वाह गर्न पाउनु तपाईँले मलाई उचाल्नुभएको हो, तर मलाई डर लाग्छ र म पक्राउ पर्न डराउँछु, कृपया मलाई आस्था दिनुहोस्।” प्रार्थना गरेपछि, मेरो हृदय अलि शान्त भयो। मैले पक्राउ परेका धेरै ब्रदर-सिस्टर र तुरुन्तै सम्हाल्नुपर्ने घटनापछिको कामबारे सोचेँ। म मण्डलीको अवस्थासँग निकै राम्ररी परिचित थिएँ, अनि म स्वार्थी र घृणित बन्न अनि आफ् सुरक्षाबारे मात्र सोच्न सक्दिनथेँ। मैले आफूले सक्दो गर्नुपर्थ्यो, परमेश्‍वरलाई प्रार्थना गर्नुपर्थ्यो, र घटनापछिको यो काम राम्ररी सम्हाल्न उहाँमा भर पर्नुपर्थ्यो।

अर्को साँझ, मैले एउटी सिस्टरलाई भेटेँ जसले डोङचेङको यस दमनमा एक सयभन्दा बढी ब्रदर-सिस्टरहरू पक्राउ परेका छन्, र दसभन्दा बढी घरहरूबाट पुस्तकहरू सार्नुपऱ्यो भनेर बताइन्। मैले सोचेँ, “यति धेरै ब्रदर-सिस्टर पक्राउ परेका छन्, घटनापछिको काम तुरुन्तै सकाउन असम्भव हुनेछ। मैले अझै सहकार्य गर्न ब्रदर-सिस्टरहरू खोज्नुपर्छ, तर को पक्राउ परेको छ र कसको निगरानी भइरहेको छ भन्ने मलाई थाहा छैन, अनि हामी खुला ठाउँमा छौँ भने प्रहरी छायाँमा लुकेर बसेको छ। सहरमा चारैतिर इलेक्ट्रोनिक आँखाहरू छन्, र यदि हामी यहाँ धेरै लामो बस्यौँ भने, हामी पनि ढिलो-चाँडो पक्राउ पर्ने नै छौँ!” त्यो रात, म ओछ्यानमा पल्टिएँ र पटक्कै निदाउन सकिनँ। मेरो दिमाग तीव्र गतिमा चलिरहेको थियो, सहकार्य गर्न कुन ब्रदर-सिस्टरहरूलाई भेट्टाउन सक्छु भनेर पत्ता लगाउने प्रयास गरिरहेको थिएँ, र म केवल घटनापछिको काम छिट्टै सकाएर त्यहाँबाट जान चाहन्थेँ। धेरै ब्रदर-सिस्टर जोखिममा भएकाले, हामीले पुस्तकहरू भण्डारण गरिएका घरहरू खोज्दा धेरै कठिनाइ सामना गर्‍यौँ, र काम एकदमै सुस्त रूपमा अघि बढ्यो। मलाई एकदमै दबिएको महसुस भयो, र यस्तै चलिरह्यो भने, म ढिलो-चाँडो पक्राउ पर्छु भन्ने लाग्यो। शारीरिक कष्टको त कुरै नगरौँ—यदि म यातना सहन नसकेर अन्त्यमा यहूदा बनेकी भए, मैले आफ्नो असल परिणाम र गन्तव्य गुमाउनेथिएँ। यो सबै सोच्दा, मैले साँच्चै कमजोर महसुस गरेँ र यो कर्तव्य धेरै गाह्रो छ भन्ने लाग्यो। त्यसैले मैले आफ्नो स्थितिबारे परमेश्‍वरलाई बताएँ र समर्पित हुन उहाँलाई मार्गदर्शन मागेँ। मैले परमेश्‍वरका वचनहरू पढेँ: “यदि तँसँग साँचो आस्था छैन भने, समय र परिवेशले लिने परीक्षामा तँ टिक्न सक्दैनस्। यदि परमेश्‍वरले लिनुभएको तेरो परीक्षामा तँ टिक्न सकिनस् भने, परमेश्‍वर तँसित बोल्नुहुने वा तेरो लागि देखा पर्नुहुनेछैन। परमेश्‍वर तैँले उहाँको अस्तित्वमा विश्‍वास गर्छस् गर्दैनस्, तैँले उहाँको अस्तित्व स्विकार्छस् स्विकार्दैनस्, र तेरो हृदयमा साँचो आस्था छ छैन भन्‍ने कुरा हेर्न चाहनुहुन्छ। परमेश्‍वरले यसरी नै मानिसहरूको हृदयको गहिराइ छानबिन गर्नुहुन्छ। के स्वर्ग र धर्तीबीच जिउने मानिसहरू परमेश्‍वरको नियन्त्रणमा हुँदैनन् र? ती सबै परमेश्‍वरकै नियन्त्रणमा हुन्छन्। वास्तविकता ठ्याक्कै यही हो। तँ उजाड ठाउँ वा चन्द्रमामा छस् भने पनि फरक पर्दैन, तँ परमेश्‍वरकै नियन्त्रणमा हुन्छस्। यथार्थ यही हो। यदि परमेश्‍वर तेरो सामु देखा पर्नुभएको छैन भने, तैँले कसरी परमेश्‍वरको अस्तित्व र सार्वभौमिकता देख्न सक्छस् र? ‘परमेश्‍वर अस्तित्वमा हुनुहुन्छ र उहाँ सबै कुराहरूमाथि सार्वभौम हुनुहुन्छ’ भन्‍ने सत्यता तैँले आफ्नो हृदयमा कसरी स्थापित गराउन अनि कहिल्यै नहट्ने बनाउन सक्छस्? यस कथनलाई तैँले कसरी तेरो जीवन, तेरो जीवनको प्रेरणा र तँलाई निरन्तर जिउन दिने भरोसा र शक्ति बनाउन सक्छस्? (प्रार्थना गरेर।) त्यो व्यावहारिक छ। अभ्यासको मार्ग त्यही हो। जब तँ तेरो सबैभन्दा कठिन घडीमा हुन्छस्, जब तैँले परमेश्‍वरको उपस्थिति सबैभन्दा कम महसुस गर्न सक्छस्, जब तँलाई सबैभन्दा बढी पीडादायी र एक्लो महसुस हुन्छ, जब तँलाई आफू परमेश्‍वरबाट धेरै टाढा छु जस्तो महसुस हुन्छ, तब तैँले गर्नुपर्ने एउटा सबैभन्दा महत्त्वपूर्ण कुरा के हो? परमेश्‍वरलाई पुकार्नु। परमेश्‍वरलाई पुकार्दा तँलाई शक्ति प्राप्त हुन्छ। परमेश्‍वरलाई पुकार्दा तँलाई उहाँको अस्तित्व अनुभूत हुन्छ। अनि, परमेश्‍वरलाई पुकार्दा तँलाई उहाँको सार्वभौमिकता अनुभूत हुन्छ। जब तैँले परमेश्‍वरलाई पुकार्छस्, परमेश्‍वरलाई प्रार्थना गर्छस्, र तेरो जीवन उहाँको हातमा राख्छस्, तब तैँले परमेश्‍वर तेरो साथमा हुनुहुन्छ, र उहाँले तँलाई त्याग्‍नुभएको छैन भन्‍ने अनुभूति गर्नेछस्। जब तैँले परमेश्‍वरले तँलाई त्याग्‍नुभएको छैन भन्‍ने अनुभूति गर्छस्, जब तैँले उहाँ तेरो साथमा हुनुहुन्छ भनेर साँच्चै अनुभूति गर्छस्, तब के तेरो भरोसा बढ्नेछ? यदि तँसँग साँचो भरोसा छ भने, के त्यो समयक्रमसँगै मेटिएर र हराएर जानेछ? त्यस्तो कदापि हुनेछैन। के अब भरोसाको समस्या हल भयो? के मानिसहरूले बाइबल बोकिहिँड्दैमा अनि हरेक पदको शब्दशब्द कण्ठ पार्दैमा तिनीहरूमा साँचो भरोसा हुनसक्छ? यो समस्या हल गर्न तैँले अझै पनि परमेश्‍वरलाई प्रार्थना गर्नुपर्छ र परमेश्‍वरमाथि भरोसा गर्नुपर्छ। मोशाले उजाड ठाउँमा ती चालिस वर्ष कसरी पार गर्‍यो? त्यो बेला बाइबल थिएन, र उसको वरिपरि थोरै मात्र मानिसहरू थिए। ऊसँग भेडाहरू मात्र थिए। मोशालाई निश्‍चय नै परमेश्‍वरद्वारा अगुवाइ गरिएको थियो। बाइबलमा परमेश्‍वरले उसलाई कसरी अगुवाइ गर्नुभयो, ऊकहाँ परमेश्‍वर देखा पर्नुभयो कि भएन, परमेश्‍वर ऊसित बोल्नुभयो कि भएन, वा परमेश्‍वरले मोशालाई चालिस वर्षसम्म उजाड ठाउँमा किन जिउन लगाउनुभयो भनेर बुझ्न दिनुभयो कि भएन भनी अभिलेख नगरिए पनि, मोशा चालिस वर्षसम्म उजाड ठाउँमा बसेर बाँचेको कुरा एक अकाट्य तथ्य हो। यो तथ्य कसैले नकार्न सक्दैन। आफ्नो हृदयको कुरा साट्नलाई उसको वरिपरि कोही नहुँदा पनि, ऊ कसरी चालिस वर्षसम्म उजाड ठाउँमा बाँच्न सक्यो होला? साँचो आस्थाविना त यो जोकोहीका लागि असम्भव हुनेथ्यो—यो एउटा आश्‍चर्यकर्म थियो! यस मामलामाथि मानिसहरूले जे-जसरी मनन गरे पनि, तिनीहरूलाई यो कहिल्यै हुन सक्दैन भन्‍ने लाग्छ। मानव धारणा र कल्पनाहरूसँग यसको तालमेल नै मिल्दैन! तर यो कुनै किंवदन्ती होइन, कुनै काल्पनिक कथा होइन, यो त वास्तविक, अपरिवर्तनीय, र अकाट्य तथ्य हो। अनि, यो तथ्यले मानिसहरूलाई के देखाउँछ? यदि तँसँग परमेश्‍वरमाथि साँचो आस्था छ भने, तेरो अन्तिम सास रहुञ्जेल परमेश्‍वरले तँलाई परित्याग गर्नुहुनेछैन। यो परमेश्‍वरको अस्तित्वको एउटा तथ्य हो। यदि तँसँग त्यस्तो वास्तविक भरोसा र परमेश्‍वरबारे त्यस्तो साँचो बुझाइ छ भने, तेरो भरोसा पर्याप्त छ। तैँले आफूलाई जस्तोसुकै परिवेशमा पाए पनि, र तँ त्यो परिवेशमा जति नै लामो समय रहे पनि, तेरो भरोसा अटल नै रहिरहनेछ” (वचन, खण्ड ३। आखिरी दिनहरूका ख्रीष्टका वार्तालापहरू। साँचो समर्पणद्वारा मात्रै साँचो भरोसा गर्न सकिन्छ)। परमेश्‍वर साँचो आस्थाले समय र वातावरणको जाँचलाई खेप्न सक्छ। डोङचेङ आउनुअघि मैले यो अनुभव गर्न परमेश्‍वरमा भर पर्नेछु भनेकी थिएँ भनेर मलाई याद आयो, तर जब मैले अवस्था कति भयानक छ र काम अघि बढिरहेको छैन भन्ने देखेँ, तब मैले परमेश्‍वरमाथिको आस्था गुमाएँ, म यहाँ धेरै लामो समय बसेँ भने पक्राउ पर्छु भनेर डराएँ। मैले सधैँ आफ्नै सुरक्षाबारे सोचिरहेको थिएँ। मैले उजाडस्थानमा चालीस वर्ष बिताएका मोशालाई सम्झेँ। त्यो ठाउँ निर्जन थियो र त्यहाँको जीवन अवस्था अत्यन्तै कठोर थियो, तर उनी परमेश्‍वरमा भर परेर बाँचे। ती चालीस वर्षको दौडान, मोशाले मानिससम्बन्धी सबै कुरा परमेश्‍वरको हातमा छ भन्ने साँचो अनुभव गर्नुभयो, र उनको आस्था र दृढ्ता सिद्ध पारियो। आज, यस्तो अवस्था सामना गर्न पनि परमेश्‍वरले अनुमति दिनुभएको थियो, र यो अवस्था मेरो आस्थालाई सिद्ध पार्न आएको थियो, अनि म अब डराउन र भयभीत हुन सक्दिनथेँ। मैले मोशाको अनुकरण गर्नुपर्थ्यो र यो अनुभव गर्न परमेश्‍वरमा भर पर्नुपर्थ्यो, अनि म पक्राउ परे पनि नपरे पनि, म परमेश्‍वरका योजनाबद्ध कार्य र बन्दोबस्तहरूमा समर्पित हुनैपर्थ्यो।

पछि, हामीले पुस्तकहरू सुरक्षित राखिएका घरहरूबारे थप पत्ता लगाउन सुरुको मण्डली अगुवा, ली झेनलाई भेट्टाउने जोखिम उठायौँ। ली जेनलाई भेटेपछि, मैले थाहा के पाएँ भने प्रहरी उनको घर गएको रहेछ, नजिकैका केही ब्रदर-सिस्टरहरूका घरमा छापा मारिएको रहेछ, र प्रहरी पुस्तकहरू सुरक्षित राखिएको अर्को घरमा पनि गएको रहेछ, तर परमेश्‍वरको सुरक्षाको कारण, परमेश्‍वरका वचनका पुस्तकहरू जफत गरिएका रहेनछन्। तथापि, प्रहरी गएपछि, पुस्तकहरू संरक्षित राख्ने सिस्टरका गैरविश्‍वासी पतिले उनलाई ती पुस्तकहरू तुरुन्तै सार्न भनेछन्, र उनलाई सताएछन्, यदि फेरि परमेश्‍वरको कुनै विश्वासी उनीहरूको घरमा आएको देखे भने प्रहरी बोलाउँछु भनेछन्। मैले ती सिस्टरको घरमा राखिएका पुस्तकहरू तुरुन्तै सार्नैपर्छ भन्ने सोचेँ, तर त्यसपछि मैले विचार गरेँ, “प्रहरी त यस घरमा आइसकेको छ, अनि सिस्टरका गैरविश्‍वासी पतिले प्रहरी बोलाउनेछन् भनेका छन्। म त्यहाँ गएँ भने, के मैले सिधै आगोमा हात हालेकी हुनेछैन र? यदि म साँच्चै पक्राउ परेँ भने, के प्रहरीले मलाई कुटेर मार्नेछैन र? कुटेर नमारे पनि, मलाई कडा सजाय त हुने नै छ। तर परमेश्‍वरका वचनका पुस्तकहरू तुरुन्तै सार्नैपर्छ, यदि मेरो मृत्युको डरले गर्दा परमेश्‍वरका वचनका पुस्तकहरू ठूलो रातो अजिङ्गरले जफत गर्‍यो भने, मैले अपराध गरेकी हुनेछु।” मैले मनमनै चुपचाप परमेश्‍वरलाई प्रार्थना गरेँ, र उहाँलाई आस्था मागेँ। मैले परमेश्‍वरका वचनहरू सम्झेँ: “तँ यो र त्यो कुरासँग डराउनु हुँदैन; तैँले जतिसुकै कठिनाइ र खतरा सामना गरे पनि, तँ कुनै पनि अड्चनमा नपरी, मेरो अगाडि स्थिर रहन सक्नुपर्छ, ताकि मेरो इच्छा विनारोकटोक पूरा होओस्। यो तेरो कर्तव्य हो…। त्यसपछि तैँले अन्त्यहीन मानसिक कष्ट सहनेछस्। तैँले सबै सहनैपर्छ; मेरा लागि, तँ सबै कुरा त्याग्‍न र आफ्नो सारा शक्तिले मलाई पछ्याउन तयार हुनैपर्छ, अनि कुनै पनि मूल्य चुकाउन तयार हुनैपर्छ। अहिले मैले तँलाई जाँच गर्ने समय हो: के तँ तेरो बफादारी मलाई अर्पण गर्नेछस्? के यो बाटोको अन्त्यसम्म तँ मलाई बफादारीपूर्वक पछ्याउन सक्छस्? नडरा; म तेरो आड हुँदा, यो बाटो कसले कहिल्यै छेक्न सक्थ्यो र? यो कुरा याद राख्! याद राख्! सबै थोकमा मेरा असल अभिप्रायहरू हुन्छन्, र सबै थोक मेरो छानबिनमुनि हुन्छ। के तेरा प्रत्येक शब्द र कार्यले मेरो वचन पालन गर्छन्? जब तँमाथि आगोका जाँचहरू आइपर्नेछन्, के तैँले घुँडा टेकेर कराउनेछस्? कि तँ डरले लुरुक्क पर्नेछस्, अगाडि बढ्न सक्नेछैनस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मलाई आस्था र शक्ति दिए। मैले परमेश्‍वरको साथ पाएकीले, केको डर मान्नुपर्थ्यो र? मेरो जीवन परमेश्‍वरको हातमा थियो, र म पक्राउ पर्ने नपर्ने परमेश्‍वरमा निर्भर थियो। मैले गर्नुपर्ने कुरा भनेको आफ्ना कार्यहरूमा हृदय लगाउनु र गर्नुपर्ने कुरा गर्नु थियो। बाँकी कुरा म परमेश्‍वरलाई सुम्पनेथिएँ। त्यसपछि हामीले सिस्टरका पति घरमा नभएको बेला पुस्तकहरू सार्नेबारे छलफल गर्‍यौँ। त्यो दिन, जब सिस्टरका पति बाहिर गए, तब हामी हतार-हतार पुस्तकहरू सुरक्षित राखिएको घरमा गयौँ, तर आश्चर्यको कुरा, हामीले सिस्टरसँग केही शब्द बोल्न नपाउँदै, उनका पति फर्केर आए। मलाई एकदमै डर लाग्यो, र मैले मनमनै परमेश्‍वरलाई प्रार्थना गरेर मार्गदर्शन मागेँ। मैले अघि सरेर सिस्टरका पतिलाई अभिवादन गरेँ, र अचम्मको कुरा, उनले हाम्रो गरेनन् मात्र होइन, तर परमेश्‍वरका वचनका पुस्तकहरू सार्न मद्दत पनि गरे। यसरी, पुस्तकहरू सुरक्षित राखएको पहिलो घरबाट पुस्तकहरू सुरक्षित रूपमा सारिए। यस अनुभवले मलाई परमेश्‍वरको मार्गदर्शन महसुस गरायो र परमेश्‍वरप्रतिको मेरो आस्था अलि बढ्यो।

त्यसपछि, म अवस्थाबारे जानकारी लिन पुस्तकहरू सुरक्षित राखिएको दोस्रो घरमा गएँ। प्रहरीले यो ठाउँमा पनि छापा मारेको थियो, तर भाग्यवश, तिनीहरूले परमेश्‍वरका वचनका कुनै पनि पुस्तकहरू भेट्टाएका थिएनन्। प्रहरी फेरि खोज्न आउँछ कि भनेर हामी चिन्तित थियौँ, त्यसैले हामी सकेसम्म चाँडो पुस्तकहरू सार्न चाहन्थ्यौँ। तर, यस ठाउँको छेउमा कैयौँ क्यामेराहरू थिए, र तीमध्ये एउटा त सिस्टरको ढोकाकै अगाडि थियो। त्यसबाहेक, सिस्टरको घर एउटा गल्लीको ठिक अन्त्यमा थियो, र जुनै गल्लीबाट आए पनि, क्यामेराहरूले सबै कुरा स्पष्ट रूपमा देख्न सक्थे। म एकदमै घबराएँ, र सोचेँ, “चारैतिर क्यामेराहरू छन्, यदि हामी यी सिस्टरको घरतिरको गल्लीमा गयौँ भने बन्द गल्लीमा पस्नेछौँ। यदि कोही मान्छे भित्र गयो भने, उम्कन गाह्रो हुन्छ, त्यसोभए पुस्तकहरू सार्दा बाहिर निस्कन झन् कति गाह्रो होला? यदि ठूलो रातो अजिङ्गरले पत्ता लगायो भने, उम्कने बाटो हुनेछैन!” यस क्षणमा, मैले आफूलाई पछुतो भएको पाएँ र सोचेँ, “म किन यो ठाउँ जाँच्न आएँ? अब यस्तो लाग्छ, पुस्तकहरू सार्ने काम ममाथि नै छ।” म चिन्तित भएँ र डराएँ, अनि मलाई वरपरको वातावरणलाई थप हेर्ने मन नै लागेन। मैले एकछिन पनि बस्ने आँट गरिनँ र हतार-हतार त्यहाँबाट निस्केँ। घर पुगेपछि, मैले जे देखेकी थिएँ, त्यो साँचो-साँचो अगुवालाई बताएँ, वर्तमान अवस्थामा पुस्तकहरू सार्न असम्भव छ भनेर जानकारी दिएँ। तर आश्चर्यको कुरा, अगुवा पुस्तकहरू सुरक्षित राएको त्यस घरमा गइसकेका रहेछिन्, र उनले भनिन्, “सिस्टरको घरछेउको गल्ली बन्द छैन। त्यहाँ एउटा सानो छेउको बाटो छ जहाँबाट क्यामेराले देख्न नसक्ने गरी भित्र जान सकिन्छ।” यो सुनेर, मलाई अलि लाज लाग्यो। सिस्टरको घर वास्तवमा बन्द गल्लीमा रहेनछ। मैले सोचेँ, “मैले त त्यो ठाउँ आफै गएरै जाँच गरेकी थिएँ, कसरी त्यस गल्लीबाट निस्कने पैदल बाटो देखिनँ?” फर्केर हेर्दा, मलाई के थाहा भयो भने म ती क्यामेराहरू देखेर डराएकी थिएँ, र म डराएकी र भयभीत भएकीले, मलाई गल्लीभित्र गएर राम्ररी जाँच्ने मन नै भएन। यस्तो स्थिति भएकाले मैले यो काम राम्ररी गर्न असम्भव छ भन्ने बुझेँ, त्यसैले मैले परमेश्‍वरलाई प्रार्थना गरेँ, “हे परमेश्‍वर, जब मैले सबैतिर क्यामेराहरू देखेँ, तब म डराएँ र भयभीत भएँ, सधैँ पक्राउ पर्छु कि र कष्ट भोग्छु कि भनेर डराएँ। हे परमेश्‍वर, कृपया मलाई अन्तर्दृष्टि दिनुहोस् र मार्गदर्शन गर्नुहोस् ताकि म आफूलाई चिन्न र पाठ सिक्न सकूँ।”

त्यसपछि, मैले आफ्ना समस्याहरू समाधान गर्न परमेश्‍वरका वचनहरू खोजेँ। मैले परमेश्‍वरका यी वचनहरू पढेँ: “आफ्नै सुरक्षाबारे विचार गर्नेबाहेक, कतिपय ख्रीष्टविरोधीहरू केबारे पनि विचार गर्छन्? तिनीहरू भन्छन्, ‘अहिले, हाम्रो वातावरण प्रतिकूल छ, त्यसैले हामी हाम्रो अनुहार कम देखाऔँ र सुसमाचार प्रचार कम गरौँ। त्यसरी, हामी पक्राउ पर्ने सम्भावना कम हुन्छ, र मण्डलीको काम पनि नष्ट हुँदैन। यदि हामी पक्राउ पर्नबाट जोगियौं भने, हामी यहूदामा परिणत हुनेछैनौं, र भविष्यमा पनि हामी अस्तित्वमै रहिरहन सक्‍नेछौं, होइन र?’ के यस्ता बहानाहरू प्रयोग गरेर आफ्ना दाजुभाइ-दिदीबहिनीहरूलाई बहकाउने ख्रीष्टविरोधीहरू छैनन् र? कतिपय ख्रीष्टविरोधीहरूलाई मृत्युको निकै डर लाग्छ र तिनीहरू नीच अस्तित्वमा जिउँछन्…। परमेश्‍वरले मानिसहरूको सुरक्षा गर्न सक्नुहुन्छ भन्‍ने कुरा तिनीहरू विश्‍वास गर्दैनन्, र परमेश्‍वरको लागि मेहनत गर्न आफूलाई समर्पित गर्नु भनेको आफूलाई सत्यतामा समर्पित गर्नु हो, र यो परमेश्‍वरले अनुमोदन गर्नुहुने कुरा हो भन्‍ने कुरा पनि तिनीहरू बिलकुलै विश्‍वास गर्दैनन्। तिनीहरू हृदयमा परमेश्‍वरको डर मान्दैनन्; तिनीहरू शैतान र दुष्ट राजनीतिक दलहरूको मात्रै डर मान्छन्। तिनीहरू परमेश्‍वरको अस्तित्वमा विश्‍वास गर्दैनन्, तिनीहरू सबै कुरा परमेश्‍वरकै हातमा छ भन्‍ने विश्‍वास गर्दैनन्, अनि अवश्य नै तिनीहरू परमेश्‍वरले उहाँको खातिर, र उहाँको मार्ग पछ्याउन, र उहाँको आज्ञा पूरा गर्न सबै कुरा अर्पित गर्ने व्यक्तिलाई अनुमोदन गर्नुहुन्छ भन्‍ने कुरामा पनि विश्‍वास गर्दैनन्। तिनीहरू यीमध्ये कुनै कुरा पनि देख्‍न सक्दैनन्। अनि, तिनीहरू केमा चाहिँ विश्‍वास गर्छन् त? तिनीहरू आफू ठूलो रातो अजिङ्गरको हातमा परे, आफ्नो अन्त्य नराम्रो हुनेछ, आफूलाई जेल सजाय हुनेछ वा आफ्नो ज्यानसमेत जाने खतरा हुनेछ भन्‍ने कुरामा विश्‍वास गर्छन्। तिनीहरू हृदयमा आफ्नै सुरक्षाबारे मात्रै विचार गर्छन्, मण्डलीको कामबारे विचार गर्दैनन्। के तिनीहरू अविश्‍वासी होइनन् र? (हजुर, हुन्।) बाइबल के भन्छ? ‘मेरो खातिर आफ्नो जीवन गुमाउनेले त्यो भेट्टाउनेछ’ (मत्ती १०:३९)। के तिनीहरूले यी वचनहरूमा विश्‍वास गर्छन् त? (अहँ, गर्दैनन्।) यदि तिनीहरूलाई कर्तव्य निर्वाह गर्ने क्रममा जोखिम लिन लगाइयो भने, तिनीहरू लुकेर कसैको अघि देखा नपरी बस्न चाहन्छन्—तिनीहरू पूरै अदृश्य हुन चाहन्छन्। तिनीहरू यति हदसम्म डराउँछन्। तिनीहरू परमेश्‍वर मानिसहरूको आड हुनुहुन्छ, सबथोक परमेश्‍वरकै हातमा छ, र कुनै कुरा साँच्‍चै गलत भयो वा तिनीहरू पक्राउ परे भने, त्यो परमेश्‍वरले अनुमति दिनुभएको कुरा हो, र त्यसैले मानिसहरूमा समर्पित हृदय हुनुपर्छ भन्‍ने कुरामा विश्‍वास गर्दैनन्। ती मानिसहरूमा यस्तो हृदय, यस्तो बुझाइ, वा यस्तो तयारी हुँदैन। के तिनीहरू साँच्‍चै नै परमेश्‍वरमा विश्‍वास गर्छन् त? (अहँ, गर्दैनन्।) के यस प्रकटीकरणको सार अविश्‍वासीको सार होइन र? (हजुर, हो।) हो, यस्तै हुन्छ। त्यस्ता मानिसहरू असाधारण रूपमा डरपोक हुन्छन्, अत्यन्तै त्रसित रहन्छन्, र शारीरिक कष्ट भोग्‍ने र आफूलाई कुनै नराम्रो कुरा आइपर्नेछ भन्‍नेबारे डर मानिरहन्छन्। तिनीहरू फिस्टे चराजस्तै डराइरहन्छन् र त्यसउप्रान्त आफ्नो काम गर्न सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। “ख्रीष्टविरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र पक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वर के खुलासा गर्नुहुन्छ भने ख्रीष्ट विरोधीहरू स्वार्थी र घृणित हुन्छन्, र तिनीहरूमा परमेश्‍वरप्रति बफादारीको कमी हुन्छ, तिनीहरू सबै कुरा परमेश्‍वरको हातमा छ भनेर विश्वास गर्दैनन्, र खतरा सामना गर्दा, तिनीहरू आफ्नै हितलाई मात्र वास्ता गर्छन् र परमेश्‍वरको घरका हितहरूलाई पटक्कै वास्त गर्दैनन्। मेरो स्थिति यस्तै थियो। मलाई पुस्तकहरू भण्डारण गरिएका घरहरूमा प्रहरीले छापा मारिसकेको छ, र मैले सकेसम्म चाँडो पुस्तकहरू सार्नुपर्छ भन्ने थाहा थियो, तर जब मैले यस घरको वरपर सबै कुरा निगरानी गरिरहेका कैयौँ क्यामेराहरू देखेँ, तब म पक्राउ पर्छु कि भनेर डराएँ अनि डर र त्रासमा जिएँ, र मलाई वरपरको वातावरण जाँच्ने मनसमेत लागेन। मैले त अवस्था जाँच्न आएकामा पछुतोसमेत मानेँ। तथ्यहरू सामना गर्दा, मैले म आफ्नै सुरक्षाबारे मात्र चिन्तित छु, र मैले पुस्तकहरू कसरी सुरक्षित रूपमा सार्ने भन्नेबारे पटक्कै सोचिरहेकी छैनँ, मानौँ मेरा लागि महत्त्वपूर्ण कुरा भनेकै आफू पक्राउ नपर्नु मात्र हो भनेर बुझेँ। म पूरै स्वार्थी र घृणास्पद भएकी थिएँ, र मैले ख्रीष्टविरोधी स्वभाव प्रकट गरेकी थिएँ! मैले परमेश्‍वरले यतिका वर्ष चीनमा कसरी काम गर्नुभएको छ भनी सोचेँ। सिसिपिले ख्रीष्टलाई सिकार गर्दै आएको छ, इसाईहरूलाई सताइरहेको छ, र परमेश्‍वरका भेटीहरू लुटिरहेको छ, तर धेरै ब्रदर-सिस्टरले यस्तो नाजुक परिस्थितिमा आफ्नै सुरक्षाको ख्यालसमेत गरेनन्। तिनीहरूले आफ्नो जीवन र मृत्युलाई ध्यान दिएनन्, र तिनीहरूले मण्डलीको कामको सुरक्षा गर्नका लागि आफ्ना कर्तव्यहरू कायम राख्न, परमेश्‍वरलाई सन्तुष्ट पार्न आफ्ना कर्तव्यहरू पूरा गर्न, र परमेश्‍वरका लागि सानदार गवाही दिन सके। मैले फेरि आफैलाई हेरेँ, र के देखेँ भने म त धनुको टङ्कारले नै तर्सिने चराजस्तै डरपोक थिएँ, ममा कद थिएन। मलाई एकदमै लाज लाग्यो, र मैले आफूलाई भित्रै हृदयदेखि घृणा गरेँ, अनि अबउसो यस्तो स्वार्थी र घृणास्पद तरिकाले जिउन चाहिनँ। म सकेसम्म चाँडो परमेश्‍वरका वचनका पुस्तकहरू सार्न इच्छुक थिएँ।

भोलिपल्ट, हामी पुस्तकहरू कसरी सार्ने भनेर पुस्तकहरू संरक्षित राख्ने सिस्टरसँग छलफल गर्न गयौँ, तर आश्चर्यको कुरा, सिस्टरको गैरविश्‍वासी छोरा मद्दत गर्न इच्छुक भए, र उनले पुस्तकहरू सार्न माथिल्लो तलाबाट आफ्नो गाडीमा समेत ती ओसारेर राखे। यसरी, त्यस घरबाट पुस्तकहरू सुरक्षित रूपमा सारिए। परमेश्‍वर स्वयम् आफ्नो कामलाई कायम राख्नुहुन्छ भनेर मैले गहन रूपमा अनुभव गरेँ, र मलाई परमेश्‍वरले मेरो भ्रष्ट स्वभाव पखाल्न र परिवर्तन गर्न यस्तो किसिमको परिस्थिति मिलाउनुभएको हो भन्ने महसुस भयो, जसले मलाई परमेश्‍वरको काम व्यावहारिक रूपमा अनुभव गर्न र उहाँका कार्यहरू बुझ्न सक्षम बनायो। मैले मेरो भित्र हृदयदेखि नै परमेश्‍वरलाई धन्यवाद दिएँ र प्रशंसा गरेँ!

त्यसपछि, मैले मनन गरेँ, “म निरन्तर पक्राउ पर्ने र कुटेर मारिनेछु भनेर चिन्तित हुन्छु, यो समस्या कसरी समाधान गर्नुपर्ने हो?” मैले परमेश्‍वरका वचनहरूको एउटा खण्ड सम्झेँ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। ती शहीदहरूको अन्तिम परिणाम, वा तिनीहरूका कार्यहरूबारे परमेश्‍वरले गर्नुभएको फैसलाबारे कुरा नगरौँ, बरु यो सोधौँ: जब अन्त्यमा तिनीहरूको जीवनको जसरी अन्त्य भयो के त्यो मानव धारणासँग मिल्दो थियो? (अहँ, थिएन।) मानव धारणाहरूको दृष्टिकोणबाट हेर्दा, तिनीहरूले परमेश्‍वरको काम प्रसार गर्नका लागि त्यति ठूलो मूल्य चुकाए, तर तिनीहरू अन्त्यमा सैतानद्वारा मारिए। यो मानिसका धारणाहरूसँग मेल खाँदैन, तर तिनीहरूलाई ठ्याक्कै त्यस्तै नै भयो। परमेश्‍वरले त्यस्तै हुन दिनुभयो। यसमा कुन सत्यता खोज्न सकिन्छ? के परमेश्‍वरले तिनीहरूलाई यसरी मर्न दिनु उहाँको सराप र दण्ड थियो, कि यो उहाँको योजना र आशिष् थियो? यीमध्ये कुनै पनि थिएन। यो के थियो? मानिसहरू अहिले हृदयमा पीडा लिएर तिनीहरूको मृत्युबारे विचार गर्छन्, तर अवस्था त्यस्तै थियो। परमेश्‍वरमा विश्‍वास गर्नेहरू त्यसरी नै मरे, र यसलाई कसरी व्याख्या गर्नुपर्ने हो? जब हामी यो विषय उल्लेख गर्छौँ, तिमीहरूले आफैलाई तिनीहरूका अवस्थामा राख्छौ, त्यसैले के तिमीहरूको हृदय दुःखी हुन्छ, अनि के तिमीहरू गोप्य पीडा महसुस गर्छौ? तिमीहरू विचार गर्छौ, ‘यी मानिसहरूले परमेश्‍वरको सुसमाचार प्रसार गर्ने आफ्नो कर्तव्य निर्वाह गरे, र तिनीहरूलाई असल मानिस मान्नुपर्छ, त्यसोभए तिनीहरूलाई कसरी त्यस्तो अन्त्य र त्यस्तो परिणाम आइलाग्‍न सक्यो?’ वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो?” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। प्रभु येशूका चेलाहरूलाई सुसमाचार प्रचारप्रसार गर्दा रोमी सरकार र धार्मिक समुदायले सताए, तर शैतानका शक्तिहरूले जतिसुकै सताए तापनि, तिनीहरूले परमेश्‍वरको कामको प्रसार र गवाही दिइरहे। तिनीहरूले शैतानसामु झुक्नुभन्दा बरु आफ्नो जीवन बलिदान दिन रुचाए। कतिपयलाई ढुङ्गाले हानेर मारियो, अरूलाई घोडाले घिसारेर मारियो, र अरूलाई क्रूसमा टाँगियो। तिनीहरूले आफ्नो जीवनद्वारा परमेश्‍वरका लागि सानदार गवाही दिए। तिनीहरू शारीरिक रूपमा मरे तापनि, तिनीहरूका आत्माहरू परमेश्‍वरका हातमा थिए। तिनीहरूको गवाहीबारे सोच्दा, मलाई धेरै लाज लाग्यो र म गहन रूपमा प्रभावित भएँ। परमेश्‍वर आखिरी दिनहरूमा काम गर्न आउनुभएको छ र उहाँले धेरै सत्यता व्यक्त गर्नुभएको छ, हामीलाई सबै सत्यता र रहस्य खोलिदिनुभएको छ। मैले धेरै वर्षदेखि परमेश्‍वरलाई पछ्याएकी थिएँ, परमेश्‍वरका वचनहरूको मलजल र भरणपोषण पाएकी थिएँ, तर म परमेश्‍वरका लागि गवाही दिन असमर्थ भएकी थिएँ। ठूलो रातो अजिङ्गरको उन्मत्त सतावटबीच, म पक्राउ पर्नेछु र कुटेर मारिनेछु भनेर चिन्तित भएँ, मैले सधैँ आफ्नै शारीरिक हितका लागि हिसाब गरिरहेकी थिएँ, र ममा परमेश्‍वरप्रति पटक्कै बफादारी थिएन। म विगत युगहरूका सन्तहरूको तुलनामा आउन सक्दिनथेँ र परमेश्‍वरको अनुयायी हुन अयोग्य थिएँ। व्यक्तिको जीवन र मृत्यु परमेश्‍वरको हातमा छ, र परमेश्‍वर उहाँको आज्ञा पूरा गर्न आफ्नो जीवन दिनेहरूलाई अनुमोदन गर्नुहुन्छ। परमेश्‍वरका वचनहरूको मार्गदर्शनमा, म अबउसो पक्राउ पर्ने डरले बाँधिनँ, र मैले ठूलो छुटकाराको महसुस गरेँ। यसपछि, मैले मेरा ब्रदर-सिस्टरहरूसँग सहकार्य गरेँ, र पुस्तकहरू सुरक्षित राखिएका दसभन्दा बढी घरबाट सबै पुस्तकहरू सुरक्षित रूपमा सारिए।

नोभेम्बरको सुरुतिर, मैले मेरो जिल्लाका अगुवाहरूबाट एउटा पत्र पाएँ, जसमा दुईवटा मण्डलीका तीसभन्दा बढी मानिसहरू प्रहरीद्वारा पक्राउ गरिएका छन्, र तीन जना मण्डली अगुवा बेपत्ता भइसकेका छन् भनेर बताइएको थियो। उनीहरूले मलाई गएर घटनापछिको काम सम्हाल्न आग्रह गरे। मलाई अलि इच्छा लागेन, र सोचेँ, “तिमीहरू किन मलाई फेरि जान लगाउँदै छौ? के जान सक्ने अरू कोही छैन र?” तर त्यसपछि म शान्त भएँ र त्यसबारे सोचेँ। यति धेरै अगुवा र कामदार अनि ब्रदर-सिस्टरहरू पक्राउ परेकाले, उपयुक्त मानिसहरू भेट्टाउन वास्तवमै गाह्रो थियो, र म त्यहाँका मण्डलीहरूबारे राम्ररी परिचित भएकाले, जानका लागि सबैभन्दा उपयुक्त व्यक्ति म नै थिएँ। म अब यो कर्तव्य पन्छाउन सक्दिनथेँ। तर म वास्तवमा सहकार्य गर्ने प्रक्रियामा हुँदा, मलाई अझै पनि एकदमै डर लाग्थ्यो, त्यसैले मैले परमेश्‍वरलाई प्रार्थना गरेँ, र उहाँलाई मार्गदर्शन मागेँ। मैले परमेश्‍वरका वचनहरू सम्झेँ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो। यसको प्रकृति जतिसुकै दुर्भावपूर्ण भए पनि, र यसको सार जतिसुकै दुष्ट भए पनि, यसले गर्न सक्ने एउटै कुरा भनेको आज्ञाकारी भई आफ्नो कार्य पूरा गर्नु हो: परमेश्‍वरलाई सेवा प्रदान गर्नु—एक प्रतिभारका रूपमा राम्ररी सेवा गर्नु। शैतानको सार र मौलिक स्थान यही हो। जीवन, शक्ति, वा अख्तियारसँग यसको सारको कुनै सम्बन्ध छैन; यो परमेश्‍वरको हातमा भएको एउटा खेलौना मात्रै हो, परमेश्‍वरले सेवाका लागि प्रयोग गर्नुहुने एउटा यन्त्र मात्रै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरले के भन्नुभयो भने शैतान परमेश्‍वरको कामका लागि सेवा प्रदान गर्न प्रयोग गरिने औजार हो, र शैतान जतिसुकै आक्रामक भए पनि र त्यसको प्रकृति जतिसुकै दुष्ट भए पनि, परमेश्‍वरको अनुमतिविना, शैतानले हाम्रो शिरको एउटा केश छुने आँट पनि गर्नेछैन। यदि परमेश्‍वरले मलाई पक्राउ पर्ने अनुमति दिनुभएको भए, मैले परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्थ्यो र आफ्नो जीवन दिएर प्रभुका चेलाहरूको अनुकरण गर्नुपर्थ्यो, तर म पक्राउ नपरेकी हुनाले, मैले घटनापछिको काम राम्ररी सम्हाल्नुपर्थ्यो। हामीले यहाँ लामो समयदेखि सहकार्य गरेका थियौँ, र अवस्था साँच्चै नाजुक भए तापनि, हामीले केही पुस्तक सुरक्षित रूपमा सार्न सकेका थियौँ भनेर मैले सोचेँ। यो सब परमेश्‍वरले हामीलाई चरणबद्ध रूपमा अगुवाइ गर्नुभएको थियो, र यो परमेश्‍वरको सार्वभौमिकता र सुरक्षा थियो। त्यो सोचेर, म यो अवस्था अनुभव गर्न परमेश्‍वरमा भर पर्न इच्छुक भएँ।

पछि, मैले के थाहा पाएँ भने दुई अगुवा पक्राउ परेपछि यहूदा बनेका रहेछन्, तिनीहरूले मण्डलीका सबै ब्रदर-सिस्टर र पुस्तकहरू सुरक्षित राखिएका सबै घरहरूको पोल खोलिदिएछन्। पुस्तकहरू सुरक्षित राखिएका तीनवटा घरबाट परमेश्‍वरका वचनका पुस्तकहरू प्रहरीले जफत गरेछ, जबकि अर्को घरमा प्रहरी आउँदा कुनै पुस्तक भेट्टाएनछ, र ब्रदर-सिस्टरहरूले राति पुस्तकहरू सारेछन्। तर, त्यसबेलादेखि नै पुस्तकहरू सुरक्षित राखिएको यो घर प्रहरीको निगरानीमा थियो। प्रहरीले सर्वशक्तिमान् परमेश्‍वरको मण्डलीलाई दमन गर्न उम्कनै नसक्ने जाल बिछ्याएका छौँ भनेर धम्कीसमेत दियो। पुस्तकहरू सुरक्षित राखिएको अर्को एउटा घरमा पनि प्रहरीले परमेश्‍वरका वचनका पुस्तकहरू भेट्टाएन, र ती पनि तुरुन्तै सार्नुपर्ने भयो। यस्तो नाजुक अवस्था सामना गर्दा, मलाई डर लाग्यो, र सोचेँ, “म अक्सर पक्राउ परेकाहरूसँग सम्पर्कमा आउँथेँ, र मलाई कुनै पनि बेला प्रहरीले निशाना बनाउन सक्छ; परमेश्‍वरका वचनका पुस्तकहरू सार्न जाँदा के म प्रहरीद्वारा पक्राउ पर्नेछु?” मलाई पछि हटूँ कि जस्तो लाग्न थाल्यो। तर, मलाई मेरो स्थिति गलत छ भन्ने थाहा थियो, त्यसैले मैले परमेश्‍वरलाई प्रार्थना गरिरहेँ। मैले परमेश्‍वरका वचनहरू सम्झेँ: “आस्था भनेको साँघु जस्तै हुन्छ: जीवनलाई पक्रिरहने र मृत्युको डर मान्‍नेहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहनेहरू, नडगमगाई र निष्फिक्रीसित त्यसलाई पार गर्न सक्छन्। यदि मानिसले डरपोक र भयका विचारहरू राख्छ भने, यो शैतानले उसलाई मूर्ख बनाएकाले हो, हामी आस्थाको पुल पार गरेर परमेश्‍वरभित्र प्रवेश गरौँला भनी त्यो डराएको हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। “परमेश्‍वरले तँसँग जेसुकै माग गर्नुभए पनि, तैँले त्यसमा आफ्नो सारा शक्ति लगाउनु मात्र पर्छ, र म यी आखिरी दिनहरूमा तैँले परमेश्‍वरसामु उहाँलाई आफ्नो निष्ठा देखाउनेछस् भन्ने आशा गर्छु। यदि यो क्षण तेरो मृत्यु तोकिएको समय नै भए पनि, तैँले परमेश्‍वर आफ्नो सिंहासनमा विराजमान भई सन्तोषको मुस्कान मुस्कुराउनुभएको तैँले देख्न सकेसम्म, आफ्ना आँखा चिम्लँदै गर्दा तँ हाँस्नु र मुस्कुराउनुपर्छ। तँ जीवित रहँदै, तैँले परमेश्‍वरप्रतिको आफ्नो अन्तिम कर्तव्य निर्वाह गर्नैपर्छ। विगतमा, परमेश्‍वरका खातिर पत्रुसलाई क्रूसमा उल्टो टाँगियो; तर यी अन्तिम दिनहरूमा तैँले परमेश्‍वरलाई सन्तुष्ट पार्नुपर्छ, र तेरा सबै ऊर्जा उहाँका लागि खर्चनुपर्छ। एक सृजित प्राणीले परमेश्‍वरका लागि के गर्न सक्छ? त्यसैले परमेश्‍वरले चाहेअनुसार तँलाई योजनाबद्ध गर्नका लागि तैँले अग्रिम रूपमा आफूलाई परमेश्‍वरप्रति अर्पण गर्नुपर्छ। त्यसले परमेश्‍वरलाई खुसी र प्रसन्न तुल्याएसम्म उहाँले आफ्नो अभिप्रायअनुसार तँसँग जे गर्न चाहनुहुन्छ उहाँलाई त्यही गर्न दे। मानिससँग गुनासोका शब्दहरू बोल्ने के अधिकार छ र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ४१)। परमेश्‍वरका वचनहरूले मलाई प्रेरित गरे। पत्रुससँग मेरो तुलना हुन नसके पनि, मैले उनको उदाहरण पछ्याउनुपर्थ्यो र परमेश्‍वरलाई उहाँले चाहनुभएझैँ सबै कुरा योजनाबद्ध गर्न दिनुपर्थ्यो। मैले आफ्नो ज्यान दाउमा राख्नुपर्थ्यो र पुस्तकहरू सार्नुपर्थ्यो। त्यसपछि, ब्रदर-सिस्टरहरू र मैले सुरक्षित रूपमा पुस्तकहरू साऱ्यौँ।

यस अनुभवमार्फत, मैले परमेश्‍वरको अख्तियार अनि उहाँको सर्वशक्तिमान्‌ता र बुद्धिबारे साँचो बुझाइ प्राप्त गरेँ, र परमेश्‍वरप्रतिको मेरो आस्था पनि बढ्यो। त्यससँगसँगै, मैले आफ्नो स्वार्थी र घृणास्पद प्रकृति चिनेँ। यी बुझाइ र प्राप्तिहरू मैले आरामदायी वातावरणमा प्राप्त गर्न नसक्ने कुरा हुन्।


३०. मैले कसरी हड्डीको क्यान्सरको सामना गरेँ

जिङ एन, चीन

सन् २०१९ को अक्टोबरको एक दिन, मेरो खुट्टा असाध्यै दुख्यो, अनि दुखाइ कम गर्ने औषधीले समेत काम गरिरहेको थिएन। मैले एक जना सिस्टरलाई सम्झिएँ जसको खुट्टा दुखेको र अस्पतालमा उपचार गरेपछि निको भएको थियो। मैले सोचेँ, “यो सायद त्यस्तो गम्भीर केही होइन होला। जे भए पनि, मैले धेरै वर्षदेखि परमेश्‍वरमा विश्वास गरेकी छु, र मण्डलीमा आफ्नो कर्तव्य निर्वाह गर्दै आएकी छु। त्यतिबेला, मैले मेरो स्थिर जागिर र विवाह त्यागेकी थिएँ। मैले ठूलो रातो अजिङ्गरको सतावट अनि संसारको खिल्ली र अपजस पनि भोगेकी छु। तर म सधैँ आफ्नो आस्था र कर्तव्यहरूमा दृढ रहँदै आएकी छु। मैले यति ठूलो मूल्य चुकाएकी छु, त्यसैले म साँच्चै बिरामी परेँ भने पनि, परमेश्‍वरले मलाई सुरक्षा दिनुहुनेछ र निको पार्नुहुनेछ भन्ने मलाई विश्वास छ।” म लङ्गडाउँदै हिँड्नुपरे पनि, मैले आफ्नो कर्तव्य निर्वाह गर्न छाडिनँ।

सन् २०२० को जुन महिनामा, मेरो देब्रे खुट्टा झन्-झन् खराब हुँदै गयो, र म सामान्य रूपमा हिँड्न नसक्ने भएँ। चेकजाँचका लागि अस्पताल गएपछि, डाक्टरले मेरो खुट्टाको एक्सरे हेर्नुभयो र मलाई भन्नुभयो, “तपाईँलाई क्यान्सर भएको छ, र तपाईँको खुट्टाको दुखाइ ट्युमरको कारणले भएको हो। तपाईँ अस्पताल भर्ना हुनुपर्छ, र अहिलेको लागि तपाईँले हिँडडुल गर्न मिल्दैन।” डाक्टरले मलाई क्यान्सर भएको छ भनेको सुन्दा, मेरो शरीरको सबै शक्ति हरायो, र मेरा आँखाबाट आँसु थामिनै सकेन। म धेरै डराएँ, र सोचेँ, “यो कसरी क्यान्सर हुन सक्छ? अहिले परमेश्‍वरको काम अन्तिम चरणमा छ। ब्रदर-सिस्टरहरू सबैले सक्रिय रूपमा आ-आफ्नो कर्तव्य निर्वाह गरिरहनुभएको छ, तर अब मलाई क्यान्सर भएकाले, के यसको अर्थ मैले आफ्नो कर्तव्य निर्वाह गर्न सक्नेछैन भन्ने हो? के यसको मतलब मैले मुक्ति पाउने र राज्यमा प्रवेश गर्ने कुरामा मेरो कुनै हिस्सा छैन भन्ने हुनेछैन र?” मैले मेरी आमालाई सम्झिएँ जसलाई ठूलो आन्द्राको क्यान्सर भएको थियो। भर्खरै शल्यक्रिया गरेर उहाँको ट्युमर हटाइएको थियो र केमोथेरापी पनि गर्नुभएको थिएन, र धेरै वर्ष बित्दा पनि उहाँको क्यान्सर बल्झिएको थिएन। मण्डलीका केही ब्रदर-सिस्टरहरू पनि क्यान्सर भएर निको हुनुभएको थियो। मलाई के लाग्यो भने परमेश्‍वरलाई पाएदेखि नै मैले निरन्तर आफ्नो कर्तव्य निर्वाह गर्दै आएकी हुनाले, उहाँले मलाई सुरक्षा दिनुहुनेछ। त्यसपछि मैले अस्पतालमा विभिन्न परीक्षणहरू गराएँ। निदान गर्दा हड्डीको क्यान्सर भएको पत्ता लाग्यो, र ट्युमर ८ सेन्टिमिटरसम्म बढिसकेको रहेछ। डाक्टरले यदि समयमै उपचार गरिएन भने, मेरो देब्रे खुट्टा काट्नुपर्ने हुन सक्छ भन्नुभयो। उहाँहरूले मेरो फोक्सोमा पनि एउटा दाग भेट्टाउनुभयो। क्यान्सरका कोशिकाहरू त्यहाँ फैलिएका छन् कि छैनन् भन्नेमा उहाँहरू निश्चित हुनुहुन्नथियो, तर यदि फैलिएका भए, शल्यक्रिया गर्नु आवश्यक हुनेथिएन, किनभने म सायद तीन महिना मात्र बाँच्नेथिएँ। यो निदान सुनेर, म फेरि चिन्तित नभई बस्न सकिनँ, र मैले मनमनै सोचेँ, “यदि क्यान्सरका कोशिकाहरू मेरो फोक्सोमा फैलिएका छन् भने, के म मर्नेछैन र?” त्यो रात, म ओछ्यानमा कोल्टे फेर्दै रहेँ, मलाई निद्रै लागेन। मैले आफ्ना कर्तव्यहरू पूरा गर्नका लागि कसरी सबै कुरा त्यागेकी थिएँ भन्ने बारेमा सोचेँ। यी वर्षहरूमा, मैले धेरै मेहनत गरेकी थिएँ र धेरै दौडधूप गरेकी थिएँ, तर अहिले मैले परमेश्‍वरका आशिष्‌हरू नपाएकी मात्र होइन, उल्टै मलाई क्यान्सर भएको थियो। मलाई परमेश्‍वरले मेरो सुरक्षा नगर्नुभएको जस्तो लाग्यो। मैले जति यसबारे सोचेँ, त्यति नै मेरो हृदय भारी भयो। पछि, म परमेश्‍वरका वचन पढ्नका लागि आफ्नो हृदयलाई शान्त पार्नै सकिनँ, र मेरा दिनहरू निरन्तर चिन्तामा बिताएँ। म परमेश्‍वरको सामु आएँ र प्रार्थना गरेँ, “हे परमेश्‍वर, मलाई मेरा क्यान्सरका कोशिकाहरू फैलिनेछन्, र म मर्नेछु भन्ने कुराले चिन्तित छु, र म आफूलाई दुःख र छटपटीमा डुबेको पाउँछु। कृपया मलाई यस परिस्थितिमा पाठ सिक्न मार्गदर्शन गर्नुहोस्।” मेरो खोजाइको क्रममा, मैले परमेश्‍वरका वचनको एउटा खण्ड पढेँ: “सर्वशक्तिमान्‌ परमेश्‍वर, यावत् थोकका शिरले, सिंहासनबाट आफ्नो राजकीय शक्ति चलाउनुहुन्छ। उहाँले ब्रह्माण्ड र यावत् थोकमाथि शासन गर्नुहुन्छ, र सारा पृथ्वीमा हामीलाई मार्गदर्शन गर्दै हुनुहुन्छ। हर समय उहाँको नजिक होऊ, र चुपचाप उहाँसामु आऊ, एक पल पनि कहिल्यै नगुमाऊ—सिक्नका लागि सधैँ पाठहरू हुन्छन्। वरपरको वातावरण, साथसाथै मानिस, घटना, र कामकुराहरू, उहाँको सिंहासनको अनुमतिद्वारा अस्तित्वमा छन्। तिमीहरूको हृदयमा कदापि गुनासोहरू पैदा हुन नदेओ, नत्र परमेश्‍वरले तिमीहरूमाथि आफ्‍नो अनुग्रह प्रदान गर्नुहुनेछैन। तँमाथि बिमारी आइपर्दा, त्यो परमेश्‍वरको प्रेम हो, र त्योभित्र निश्चय नै उहाँका असल अभिप्रायहरू समावेश हुन्छन्। तेरो देहले अलिकति कष्ट भोग्‍नुपर्ने भए तापनि, शैतानबाट कुनै विचारहरू नस्विकार्। रोगका बीचमा परमेश्‍वरको प्रशंसा गर् र तेरो प्रशंसाका बीचमा परमेश्‍वरको आनन्द लिई। रोग सामना गर्दा निराश नबन्, बारम्‍बार खोजी गर् अनि हरेस नखा, अनि परमेश्‍वरले तँलाई ज्योति र अन्तर्दृष्टि दिनुहुनेछ। अय्यूबको आस्था कस्तो थियो? सर्वशक्तिमान्‌ परमेश्‍वर सर्व-शक्तिशाली वैद्य हुनुहुन्छ! बिमारीमा बास गर्नु भनेको बिरामी हुनु हो, तर आत्मामा बास गर्नु भनेको स्वस्थ हुनु हो। तँसँग अझै पनि एक सास बाँकी रहेसम्म, परमेश्‍वरले तँलाई मर्न दिनुहुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरले ब्रह्माण्ड र यावत् थोकलाई नियन्त्रण गर्नुहुन्छ, त्यसैले के मेरो जीवन उहाँको हातमा छैन र? मलाई क्यान्सर हुनु परमेश्‍वरको अनुमतिद्वारा भएको थियो, र त्यहाँ मैले सिक्नुपर्ने एउटा पाठ थियो। मैले एक जना सिस्टरको अनुभव सम्झिएँ। उहाँलाई अन्तिम चरणको मलाशयको क्यान्सर थियो, र डाक्टरहरू सबैले उहाँको रोग निको नहुने खालको छ भनेका थिए। तर उहाँले निरन्तर परमेश्‍वरलाई प्रार्थना गरिरहनुभयो, परमेश्‍वरको वचन खानु-पिउनुभयो, अनि आस्थाको बलमा यो परिस्थितिलाई पार गर्नुभयो। अन्त्यमा, उहाँको रोग चमत्कारिक रूपमा निको भयो। मैले मानिसको जीवन र मृत्यु डाक्टरहरूले निर्धारण गर्ने होइन, यो त परमेश्‍वरको हातमा हुन्छ भन्ने देखेँ। मलाई यो क्यान्सर भएको भए पनि, यदि परमेश्‍वरले मलाई जीवित राख्न चाहनुभयो भने, क्यान्सरका कोशिकाहरू फैलिए पनि म मर्नेथिइनँ। तर यदि मेरो समय आएको थियो भने, कसैले पनि मलाई बचाउन सक्नेथिएन। यी सबै कुरा परमेश्‍वरद्वारा नै पूर्वनिर्धारित थिए। मैले आफूलाई परमेश्‍वरमा सुम्पनुपर्थ्यो, र रिपोर्ट आउन्जेल पर्खँदा, मैले परमेश्‍वरका वचन अझ बढी खानु-पिउनुपर्थ्यो अनि उहाँको नजिक हुनुपर्थ्यो। मैले वास्तवमै परमेश्‍वरमा भर पर्नुपर्थ्यो र उहाँका वचनहरू अनुभव गर्नुपर्थ्यो। अय्यूबले जस्तै, परमेश्‍वरले जसरी काम गर्नुभएको भए पनि, मैले परमेश्‍वरको डर मान्ने हृदय कायम राख्नुपर्थ्यो र उहाँप्रति समर्पित हुनुपर्थ्यो। यही नै परमेश्‍वरको अभिप्रायअनुरूपको काम हो। परमेश्‍वरका वचनले मेरो हृदयलाई शान्त पारे, र म उप्रान्त धेरै निराश भइनँ।

पन्ध्र दिनपछि, डाक्टरले क्यान्सरका कोशिकाहरू फैलिएका छैनन्, र शल्यक्रिया गर्न सकिन्छ भनेर भन्नुभयो। म साँच्चै भावविह्वल भएँ, र मैले परमेश्‍वरलाई धन्यवाद नदिई बस्नै सकिनँ। डाक्टरले मेरो नितम्बको हड्डीमा भएको ट्युमर निकै ठूलो छ र शल्यक्रिया धेरै जोखिमपूर्ण छ भन्नुभए पनि, मलाई अब डर लागेन। परमेश्‍वरको सुरक्षाले गर्दा, शल्यक्रिया अत्यन्त सफल भयो। दश दिनपछि, म निको हुनका लागि पुनर्स्थापना अस्पतालमा गएँ। मेरो नितम्बको हड्डीको दुखाइ र खुट्टाको लाटोपनका कारण, म ह्विलचेयरमा एक घण्टाभन्दा बढी बस्न सक्दिनथेँ, र मैले हरेक दिन धेरै दुखाइ कम गर्ने औषधीहरू खानुपर्थ्यो। म ओछ्यानमा कोल्टे फेर्न पनि सक्दिनथेँ, र राति दुखाइले गर्दा म बारम्बार ब्युँझिरहन्थेँ। मैले मनमनै सोचेँ, “यी कष्टकर दिनहरू कहिले सकिएलान्? म प्रार्थना गरिरहेकी छु अनि परमेश्‍वरको वचन खाने-पिउने गरिरहेकी छु, तैपनि परमेश्‍वरले किन मेरो दुखाइ कम गर्नुभएको छैन? अलिकति मात्र राहत भएको भए पनि राम्रो हुन्थ्यो र मलाई यति धेरै कष्ट त हुनेथिएन! हड्डीको दुखाइले गर्दा मलाई बाँच्नुभन्दा मर्नु नै बेस होला जस्तो गराउँछ। बरु म मर्न पाए यो कष्टबाट मुक्त हुन्थेँ होला।” तर फेरि मैले सोचेँ, “के म परमेश्‍वरसँग तर्कवितर्क गरिरहेकी छैन र?” मेरो पीडामा, म परमेश्‍वरको सामु आएँ र प्रार्थना गरेँ, “हे परमेश्‍वर, म धेरै कमजोर र दिक्दार महसुस गर्दै छु, र मेरो शरीरको दुखाइ सहन नसक्ने खालको छ। कृपया मलाई अबउप्रान्त गुनासो गर्न वा मेरा बोलीद्वारा पाप गर्नबाट जोगाउनुहोस्, र कृपया मलाई यस परिस्थितिमा मेरो गवाहीमा दृढ रहन सक्षम बनाउनुहोस्।” त्यस क्षण, मैले फेरि अय्यूबको अनुभव सम्झिएँ, र मैले पढ्नको लागि परमेश्‍वरका वचनको एउटा खण्ड भेट्टाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको अनुमति प्राप्त गरिसकेपछि, शैतान दगुरेर अय्यूबको अघि गयो, र तिनको छालामा कष्ट दिनका लागि आफ्नो हात बढायो र यसले गर्दा तिनको शरीरभरि खटिरा निस्क्यो, अनि अय्यूबले आफ्‍नो छालामा पीडा अनुभूति गरे। अय्यूबले यहोवा परमेश्‍वरको अद्‌भुतता र पवित्रताको प्रशंसा गरे, जसले शैतानको धृष्टतामा झनै उद्दण्डता ल्यायो। मानिसलाई चोट पुर्‍याउँदा शैतानलाई आनन्द महसुस भयो, यसैले यसले आफ्नो हात तन्कायो र अय्यूबको शरीरलाई प्रहार गर्‍यो, जसले गर्दा तिनको शरीरका खटिरा पाके। अय्यूबले तुरुन्तै आफ्नो शरीरमा अतुलनीय दुखाइ र पीडा महसुस गरे, र आफ्‍नो हातले शिरदेखि पाउसम्म सुमसुम्याउन बाध्य भए, मानौँ देहको पीडाद्वारा तिनको आत्मामा पुगेको चोटलाई यसले नै कम गर्छ। तिनलाई लाग्यो कि परमेश्‍वर तिनको छेवैमा रही तिनलाई हेर्दै हुनुहुन्छ, अनि तिनले आफैलाई सक्दो बलियो बनाउने कोसिस गरे। तिनले फेरि भुइँमा घुँडा टेके, र भने: ‘तपाईंले मानिसको हृदयभित्र हेर्नुहुन्छ, तपाईं उसको दुःख देख्‍नुहुन्छ; किन उसको कमजोरीले तपाईंलाई चिन्तित बनाउँछ? यहोवा परमेश्‍वरको नाउँको प्रशंसा होस्।’ शैतानले अय्यूबको असह्य पीडा त देख्यो, तर अय्यूबले यहोवा परमेश्‍वरको नाउँलाई त्यागेको देखेन। यसैले तिनका अङ्गहरू टुक्राटुक्रा पार्ने उत्कट इच्‍छा गर्दै त्यसले अय्यूबका हाडहरूमा कष्ट पुर्‍याउनका लागि झट्टै आफ्नो हात फैलायो। तुरुन्तै, अय्यूबले अभूतपूर्व यातना महसुस गरे; मानौँ तिनका हाडहरूबाट मासु च्यातेर निकालिएको छ, मानौँ तिनका हाडहरू टुक्राटुक्रा पारी काटिएका छन्। यो कष्टदायी यातनाले गर्दा तिनले मर्नु नै राम्रो हुन्छ भनी सोचे…। पीडा सहने तिनको क्षमता सीमामा पुगिसकेको थियो…। तिनी चिच्याउन चाहन्थे, तिनी पीडा कम गर्ने प्रयासमा आफ्नो शरीरको छाला च्यात्‍न चाहन्थे—तैपनि तिनले आफ्‍नो चिच्याहट रोके, अनि आफ्नो शरीरको छाला च्यातेनन्, किनकि शैतानले तिनको कमजोरी देखोस् भन्‍ने तिनले चाहेनन्। त्यसैले अय्यूबले फेरि एकपटक घुँडा टेके, तर यसपटक तिनले यहोवा परमेश्‍वरको उपस्थिति महसुस गरेनन्। तिनलाई थाहा थियो, यहोवा परमेश्‍वर सधैँ तिनको अघि, तिनको पछाडि र तिनको दुवैपट्टि रहनुहुन्थ्यो। तर तिनको पीडाको घडीमा, परमेश्‍वरले एकपटक पनि हेर्नुभएन; उहाँले आफ्नो अनुहार छोप्‍नुभयो र लुक्‍नुभयो, किनकि उहाँले मानिसको सृष्टि गर्नुको अर्थ मानिसमाथि दुःख ल्याउनु थिएन। यस समयमा, अय्यूब रुँदैथिए र यो शारीरिक पीडा सहने सक्दो प्रयास गर्दैथिए, तैपनि तिनले अझै पनि परमेश्‍वरलाई धन्यवाद दिनबाट आफूलाई रोक्‍न सकेनन्: ‘मानिस पहिलो प्रहारमा ढल्छ, ऊ कमजोर र शक्तिहीन छ, ऊ जवान र अज्ञानी छ—तपाईं किन उसको त्यति धेरै वास्ता गर्नु र कोमल हुन चाहनुहुन्छ? तपाईंले मलाई प्रहार गर्नुभयो, तैपनि त्यसो गर्दा तपाईंलाई दुःख लाग्छ। मानिसको मोल कति छ र तपाईं त्यसको वास्ता र फिक्री गर्नुहुन्छ?’ अय्यूबका प्रार्थनाहरू परमेश्‍वरको कानमा पुगे, तर परमेश्‍वर मौन रहनुभयो, कुनै आवाजविना हेरी मात्र बस्‍नुभयो …” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचन पढेपछि, मेरा आँखाबाट आँसु आए। मैले शैतानले अय्यूबलाई कसरी हानि पुर्‍यायो भन्ने सबै तरिका देखेँ। अय्यूबका खटिराहरू पाकेका थिए, र उनको शरीर र हाडको दुखाइले उनलाई बाँच्नुभन्दा मर्नु नै बेस हो भन्ने महसुस गराएको थियो, तर उनले आफ्नो क्रन्दनलाई रोके र परमेश्‍वरसामु प्रार्थना गर्न घुँडा टेके, अनि उनले एउटै गुनासो नगरी अत्यधिक पीडा सहे, र अझै पनि परमेश्‍वरको पवित्र नामको प्रशंसा गरे। अन्त्यमा, उनी आफ्नो गवाहीमा दृढ रहे, र शैतानलाई लज्जित पारे। आफूलाई अय्यूबसँग दाँज्दा, मलाई साँच्चै लाज लाग्यो, र मेरो कद कति दयनीय रूपमा सानो रहेछ भन्ने मैले देखेँ। मैले परमेश्‍वरको सामु म परमेश्‍वरप्रति समर्पित हुनेछु र उहाँका जाँचहरू स्वीकार गर्नेछु भनेकी थिएँ, तर जब मेरो शरीरको दुखाइ हटेर गएन, तब म परमेश्‍वरसँग तर्कवितर्क गर्न थालेँ, उहाँलाई मेरो शारीरिक कष्ट कम गरिदिन आग्रह गर्न थालेँ, र म त आफ्नो मृत्युलाई प्रयोग गरेर परमेश्‍वरलाई बाध्य पार्न समेत चाहन्थेँ। म साँच्चै असमझदार थिएँ! म अय्यूबको उदाहरण पछ्याउन र परमेश्‍वरका लागि आफ्नो गवाहीमा दृढ रहन चाहन्थेँ, र मेरो हड्डीको दुखाइ वा शरीरको असहजता जस्तोसुकै भए पनि, मैले गुनासो गर्नु हुँदैनथ्यो! यद्यपि शरीरको दुखाइले मलाई धेरै असहज पारिरहेको थियो, तर मलाई परमेश्‍वरका वचनबाट पोषण मिलिरहेको थियो, र म हरेक दिन मेरा ब्रदर-सिस्टरहरूका अनुभवात्मक गवाहीहरू पढ्थेँ, जीवन प्रवेशसम्बन्धी प्रवचन र सङ्गतिहरू सुन्थेँ, अनि मेरो हृदयले कम तिक्तता महसुस गर्न थाल्थ्यो।

त्यसको केही समयपछिको एक दिउँसो, मेरो घाउबाट अचानक धेरै पिप र रगत बग्न थाल्यो, र डाक्टरले एक्सरे गरेपछि, उहाँहरूले मेरो तिघ्रामा भएको सपोर्ट फ्रेम फुस्किएको र त्यसलाई फेरि राख्नुपर्ने कुरा पत्ता लगाउनुभयो। शल्यक्रियापछि, मलाई उच्च ज्वरो आयो जुन घट्दै घट्दैनथ्यो, र म मृत्युको सङ्घारमा थिएँ। डाक्टरले मेरो घाउमा गम्भीर सङ्क्रमण भएको छ, मेरो ज्यान जोखिममा छ, र सपोर्ट फ्रेम निकाल्नुपर्छ, अनि मैले हप्ताको दुईदेखि तीनपटक घाउ सफा गर्ने शल्यक्रिया गर्नुपर्छ भन्नुभयो। हरेक पटक एमआरआई गर्दा, मैले करिब चालीस मिनेटसम्म पल्टेर रहनुपर्थ्यो, र मेरो पुठ्ठा असाध्यै दुख्थ्यो, मानौँ त्यसलाई कुनै तिखो वस्तुले घोचिरहेको छ। त्यो क्षणमा, म पूर्ण रूपमा टुटिसकेकी थिएँ, र सोचेँ, “म यति बिरामी छु, निको हुने र फेरि हिँड्ने कुरा त परै जाओस्, म कुनै पनि बेला मर्न सक्छु। कतै परमेश्‍वरले मलाई दण्ड दिइरहनुभएको त होइन? के परमेश्‍वरले मैले गरेका त्यागहरू र मैले कसरी आफूलाई समर्पित गरेकी छु भन्ने कुरा याद राख्नुहुन्न र? मैले कुनै योगदान नदिएकी हुँला, तर मैले दुःखकष्ट त सहेकी छु। यसरी बाँच्नुभन्दा त मर्नु नै बेस हुनेथ्यो। तर मृत्यु खोज्नु परमेश्‍वरको अभिप्रायअनुरूप छैन। तर म यो निरन्तरको दुखाइ अब सहन सक्दै सक्दिनँ। परमेश्‍वरले मेरो दुखाइ अलिकति मात्र कम गरिदिनुभए हुन्थ्यो। किन परमेश्‍वरले ममाथि कृपा देखाउनुहुन्न र मेरो रोग निको पार्नुहुन्न?” पछि, मलाई म फेरि पनि परमेश्‍वरसँग तर्कवितर्क गरिरहेकी र उहाँको विरोध गरिरहेकी छु भन्ने महसुस भयो, र मलाई अत्यन्त ग्लानिबोध भयो। मैले रुँदै परमेश्‍वरलाई प्रार्थना गरेँ, “हे परमेश्‍वर, मेरो रोग अचानक बिग्रिएको छ, र म मेरा दिनहरू कष्टमा बिताइरहेकी छु। यस परिस्थितिमा मैले खोज्नुपर्ने सत्यताहरू छन् भन्ने मलाई थाहा छ, तर म अझै पनि तपाईँसँग तर्कवितर्क नगरी बस्नै सक्दिनँ। म साँच्चै विद्रोही छु! हे परमेश्‍वर, कृपया मलाई मेरा समस्याहरू जान्नका लागि अन्तर्दृष्टि र मार्गदर्शन दिनुहोस्।” प्रार्थना गरेपछि, मैले परमेश्‍वरका वचनको एउटा खण्ड पढेँ: “धेरै मानिसहरू ममा केवल यस कारणले विश्वास गर्छन् कि म उनीहरूलाई निको पारिदिऊँ। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले मबाट शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सहजताका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै आनन्द र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरू आफूलाई निको पारिदिन भनी मलाई बिन्ती गर्छन् र म तिनीहरूलाई ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरको हरेक वचनले मेरो हृदय छेड्यो। मेरो स्थिति र व्यवहार ठ्याक्कै त्यस्तै थियो जस्तो परमेश्‍वरले खुलासा गर्नुभएको थियो। मैले मेरो आस्थामा परमेश्‍वरलाई परमेश्‍वरको रूपमा व्यवहार गरिरहेकी थिइनँ, मैले त केवल परमेश्‍वरलाई एक डाक्टरको रूपमा, जसबाट मैले अनुग्रह र आशिषको माग गर्न सक्छु, त्यस्तो व्यक्तिको रूपमा व्यवहार गरिरहेकी थिएँ। परमेश्‍वरमाथिको मेरो आस्थामा आफ्ना कर्तव्यहरू निर्वाह गर्न सबै कुरा त्याग्न सक्नु भनेको केवल परमेश्‍वरबाट अनुग्रह र आशिष् प्राप्त गर्नका लागि मात्र थियो। म सोच्थेँ, जबसम्म म लगनशीलताका साथ आफ्नो कर्तव्य निर्वाह गर्छु, कष्ट भोग्छु, र मूल्य चुकाउँछु, तब म बिरामी परेँ भने पनि, परमेश्‍वरले मलाई सुरक्षा दिनुहुनेछ र निको पार्नुहुनेछ। म ठान्थेँ, जब महाविपत्ति आउँछ, म बाँच्नेछु र परमेश्‍वरद्वारा मुक्ति पाउनेछु, अनि उहाँको राज्यमा प्रवेश गर्नेछु। त्यसैले, मेरो परिवार मेरो बाटोमा तगारो बन्दा, मैले ठूलो रातो अजिङ्गरको सतावट भोग्दा, र मेरा कर्तव्यहरूमा मैले जतिसुकै दुःख पाए पनि, म परमेश्‍वरको पछि नै लागेँ। विशेष गरी जब मैले मेरी आमा क्यान्सरबाट निको हुनुभएको देखेँ, तब मलाई परमेश्‍वरले मेरो रोग पनि निको पार्नुहुनेछ भन्ने लाग्यो। यसले मलाई मेरा कर्तव्यहरूमा अझ सक्रिय बनायो। तर जब मैले उपचारको क्रममा कष्ट भोगेँ, जब मेरो अवस्था बिग्रन थाल्यो, र जब मैले मृत्युको सामना गर्नुपर्यो, तब म परमेश्‍वरसँग तर्कवितर्क गर्न र गुनासो गर्न थालेँ। मैले परमेश्‍वरले मेरा वर्षौँदेखिका त्याग र समर्पणलाई हेर्नुपर्छ र मलाई निको पार्नुपर्छ, अनि मलाई मेरो यो पीडाबाट छुटकारा दिनुपर्छ भनी माग गरेँ। म मेरा त्याग र समर्पणलाई प्रयोग गरेर परमेश्‍वरसँग सम्झौता गर्ने प्रयास गरिरहेकी थिएँ, र म परमेश्‍वरसँग मोलमोलाइ गर्ने कोसिस गरिरहेकी थिएँ। मैले परमेश्‍वरलाई मलाई निको पार्न सक्ने डाक्टर र सबै समस्या समाधान गर्ने साधन जस्तै ठानेकी थिएँ। म परमेश्‍वरप्रति माग र अनुरोधहरूले भरिएकी थिएँ। ममा कुनचाहिँ तरिकाले विवेक, समझ, वा परमेश्‍वरको डर मान्ने हृदय थियो र? यदि मैले मेरो भ्रष्ट स्वभाव समाधान गर्न सत्यता खोजिनँ भने, म पक्कै पनि परमेश्‍वरद्वारा घृणित हुनेथिएँ र हटाइनेथिएँ। मैले मेरो यो मनोवृत्ति बदल्नैपर्थ्यो।

पछि, मैले परमेश्‍वरका थप वचनहरू पढेँ: “मानिसहरूले परमेश्‍वरसँग सधैँ माग गर्नु कस्तो समस्या हो? अनि तिनीहरूले परमेश्‍वरबारे सधैँ धारणा राख्नु कस्तो समस्या हो? मानिसको प्रकृतिमा के छ? मैले के पत्ता लगाएको छु भने, चाहे मानिसहरूलाई जेसुकै आइपरोस्, वा तिनीहरू जे कुरासँग जुधिरहेका होऊन्, तिनीहरू सधैँ आफ्नो हितको रक्षा गर्छन् र आफ्नै देहको चिन्ता गर्छन्, अनि सधैँ आफूलाई फाइदा हुने कारण वा बहानाहरू खोज्छन्। तिनीहरू अलिकति पनि सत्यता खोज्दैनन् वा सत्यता स्वीकार गर्दैनन्, र तिनीहरूले गर्ने सबै कुरा आफ्नै देहलाई सही साबित गर्नु र आफ्नै भविष्यका खातिर योजना बनाउनु मात्रै हुन्छ। तिनीहरू सधैँ परमेश्‍वरबाट अनुग्रह माग्छन्, आफूले पाउन सक्ने जति फाइदाहरू पाउन चाहन्छन्। किन मानिसहरू परमेश्‍वरसँग यति धेरै माग गर्छन्? यसले मानिसहरूको प्रकृति नै लोभी हुन्छ, र परमेश्‍वरको सामु, तिनीहरूको बिलकुलै समझ हुँदैन भनी प्रमाणित गर्छ। मानिसहरूले जे-जति गर्छन्—चाहे प्रार्थना गर्दा होस् वा सङ्गति गर्दा होस् वा प्रवचन दिँदा होस्—तिनीहरूले सोच्ने कुरा, र तिनीहरूले पछ्याउने र चाहना गर्ने कुरा, सधैँ परमेश्‍वरबाट केही प्राप्त गर्न सकिन्छ कि भन्ने आशामा उहाँबाट कुराहरू माग्नु र याचना गर्नुमै सीमित हुन्छ। कतिपय मानिसहरूले ‘यो मानव प्रकृतिमा निर्भर हुन्छ’ भन्छन्, जुन सही हो। यसका साथै, मानिसहरूले परमेश्‍वरसँग धेरै मागहरू राख्नु र धेरै अत्यधिक चाहनाहरू राख्नुले मानिसहरू पूर्ण रूपमा विवेक र समझविहीन छन् भनी प्रमाणित गर्छ। तिनीहरू सबै आफ्नै लागि चीजहरूको माग र अनुरोध गरिरहेका हुन्छन्, वा आफूलाई सत्य साबित गर्ने र बहानाहरू बनाउने प्रयास गरिरहेका हुन्छन्—तिनीहरू यो सबै आफ्नै लागि गर्छन्। धेरै कुरामा के देख्न सकिन्छ भने मानिसहरूले गर्ने कुरा पूर्णतया समझहीन हुन्छ, जसले ‘अरूको होइन, आफ्नो दुनो सोझ्याउनुपर्छ’ भन्‍ने शैतानी तर्क मानिसको प्रकृति बनिसकेको छ भन्‍ने कुरालाई पूर्ण रूपमा प्रमाणित गर्छ। मानिसहरूले परमेश्‍वरसँग अति धेरै माग गर्नुले कुन समस्यालाई चित्रण गर्दछ? यसले के चित्रण गर्दछ भने, शैतानले मानिसहरूलाई एक निश्चित हदसम्म भ्रष्ट बनाएको छ, र तिनीहरूले परमेश्‍वरमा विश्‍वास गर्दा उहाँलाई परमेश्‍वरको रूपमा बिलकुलै व्यवहार गर्दैनन्। केही मानिस भन्छन्, ‘यदि हामीले परमेश्‍वरलाई परमेश्‍वरका रूपमा व्यवहार नगरेका भए, हामी किन उहाँमा अझै विश्‍वास गर्ने थियौँ र? यदि हामीले उहाँलाई परमेश्‍वरका रूपमा व्यवहार नगरेका भए, के हामीले उहाँलाई अहिलेसम्म पछ्याइरहन सक्थ्यौँ र? के हामीले यो सारा कष्ट सहन सक्थ्यौँ?’ यसो हेर्दा, तँ परमेश्‍वरमा विश्‍वास गर्छस् र उहाँलाई पछ्याउन सक्षम छस्, तैपनि उहाँप्रतिको तेरो मनोवृत्तिमा, र धेरै कुरालाई हेर्ने तेरो दृष्टिकोणमा, तैँले परमेश्‍वरलाई बिलकुलै सृष्टिकर्ताका रूपमा व्यवहार गर्दैनस्। यदि तँ परमेश्‍वरलाई परमेश्‍वरका रूपमा व्यवहार गर्छस्, उहाँलाई सृष्टिकर्ताका रूपमा व्यवहार गर्छस् भने, तँ सृष्टि गरिएको प्राणीको रूपमा आफ्नो स्थानमा उभिनुपर्छ, र तैँले परमेश्‍वरसँग कुनै मागहरू गर्नु वा कुनै अत्यधिक इच्छाहरू राख्नु असम्भव हुनेछ। बरु तँ हृदयबाटै साँचो समर्पण गर्न सक्षम हुनेछस्, अनि परमेश्‍वरको मापदण्डअनुसार उहाँमा विश्‍वास गर्न र उहाँका सबै काममा समर्पित हुन पूर्ण सक्षम हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। जब मैले परमेश्‍वरका वचनले खुलासा गरेका कुराहरू पढेँ, मैले बिरामी परेपछि गरेको आफ्नै व्यवहारबारे सोचेँ। मेरो स्थिति ठ्याक्कै परमेश्‍वरले वर्णन गर्नुभएको जस्तै थियो। मैले धेरै वर्षदेखि परमेश्‍वरमा विश्वास गरेकी थिएँ, तर मैले अनुग्रह र इनामका लागि आफ्ना कर्तव्यहरू निर्वाह गर्न विवाह, परिवार र जागिर त्यागेकी थिएँ। मैले कर्तव्य निर्वाह गर्नु, कष्ट भोग्नु र मूल्य चुकाउनु पनि मेरो आफ्नै मुक्ति र स्वर्गको राज्यमा प्रवेश गर्नका लागि थियो। जब मेरो खुट्टा दुख्न सुरु भयो, तब मैले परमेश्‍वरले मलाई सुरक्षा दिनुहुनेछ र मेरो रोग निको पार्नुहुनेछ भन्ने आशामा आफ्ना कर्तव्यहरूमा लागिरहन सक्दो प्रयास गरेँ। जब म असह्य पीडाले छटपटिएँ, तब मैले परमेश्‍वरलाई मेरो पीडा कम गरिदिन आग्रह गरेँ। अनि जब मेरो अवस्था बिग्रियो र मैले पटक-पटक मृत्युको सामना गरेँ, तब मैले परमेश्‍वरसँग एउटापछि अर्को माग गरिरहेकी, उहाँलाई मेरो कमजोरी विचार गरिदिन र मेरो पीडा हटाइदिन भनिरहेकी पाएँ। जब परमेश्‍वरले मेरो इच्छाअनुसार गर्नुभएन, तब मैले परमेश्‍वरसँग गुनासो र तर्कवितर्क गरेँ। मैले आफूलाई परमेश्‍वरको विरोध गरिरहेको स्थितिमा पाएँ, मलाई परमेश्‍वरका वचन खान-पिउन वा प्रार्थना गर्न मन लागेन। मेरो तथाकथित बफादारी, त्याग र समर्पण सबै मेरो आफ्नै लागि, परमेश्‍वरको अनुग्रह र आशिष् प्राप्त गर्न, महाविपत्तिमा बाँच्न अनि मुक्ति पाएर स्वर्गको राज्यमा प्रवेश गर्नका लागि थिए। म परमेश्‍वरसँग सम्झौता गर्ने प्रयास गरिरहेकी थिएँ, र परमेश्‍वरलाई धोका दिने अनि उहाँको फाइदा उठाउने कोसिस गरिरहेकी थिएँ! मैले अनुग्रहको युगका पावललाई सम्झिएँ। उनले युरोपका धेरै भागमा प्रभु येशूको सुसमाचार प्रसार गर्न त्याग र आफूलाई समर्पित गरे पनि, अन्त्यमा, उनले यसो भने, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। पावलको समर्पण र त्याग आशिष् र मुकुट प्राप्त गर्ने उद्देश्यका लागि थियो, र उनी आफ्नो कर्तव्य निर्वाह गर्न एउटा सृजित प्राणीको स्थानमा खडा थिएनन्। बरु, उनी पूर्ण रूपमा परमेश्‍वरका मागहरूको ठीक विपरीत परमेश्‍वरसँग सम्झौता गर्ने प्रयास गरिरहेका थिए। पावल परमेश्‍वरको प्रतिरोध गर्ने बाटोमा हिँडे, र अन्त्यमा, उनलाई परमेश्‍वरले दण्ड दिनुभयो। मैले के पछ्याउने भन्ने बारेको मेरो दृष्टिकोण र परमेश्‍वरमा विश्वास गर्दा म हिँडिरहेको बाटो पावलको जस्तै थिएन र? परमेश्‍वर धर्मी र पवित्र हुनुहुन्छ, र मैले धेरै वर्षदेखि परमेश्‍वरमा विश्वास गरेकी भए तापनि, आशिष् खोज्ने मेरो अभिप्राय बदलिएको थिएन। ममा परमेश्‍वरप्रति कुनै इमानदारी वा प्रेम थिएन, र मेरो स्वभाव रत्तिभर बदलिएको थिएन। म कुनचाहिँ तरिकाले आशिष् पाउन वा परमेश्‍वरको राज्यमा प्रवेश गर्न योग्य थिएँ र? सबै कुरा त्याग्नुले मलाई पुँजी दिँदैन, र आफ्नो कर्तव्य निर्वाह गर्न कष्ट भोग्नु र आफूलाई समर्पित गर्नु भनेको मैले परमेश्‍वरसँग सम्झौता गर्ने प्रयास गर्न सक्ने सर्त होइन। यी त एउटा सृजित प्राणीको रूपमा मैले गर्नुपर्ने कुराहरू मात्र हुन्। यदि मैले आशिष् खोज्ने मेरो अभिप्राय त्यागिनँ, इमानदारीपूर्वक सत्यता पछ्याइनँ, र मेरो जीवन स्वभावमा रूपान्तरण हासिल गर्न अनि परमेश्‍वरप्रति साँचो समर्पणतामा केन्द्रित भइनँ भने, चाहे मैले जतिसुकै त्याग र आफूलाई समर्पित गरूँ, यहाँसम्म कि आफूलाई लखतरान नै किन नपारूँ, मैले परमेश्‍वरको अनुमोदन पाउन सक्नेथिइनँ, र अन्त्यमा, म केवल परमेश्‍वरद्वारा घृणित र दण्डित हुनेथिएँ।

त्यस उप्रान्त, मेरो घाउले जतिसुकै पीडा दिए पनि, म समर्पित हुन र यो परिस्थितिलाई अनुभव गर्न परमेश्‍वरमा भर पर्न तत्पर भएँ। रोग फेरि बल्झिँदा, म भित्रभित्रै प्रार्थना गर्थेँ, र पहिले जस्तो परमेश्‍वरसँग अनुचित मागहरू गर्दिनथेँ। बरु, म मेरो देहविरुद्ध विद्रोह गर्थेँ र परमेश्‍वरका योजनाबद्ध कार्य र बन्दोबस्तहरूप्रति समर्पित हुन्थेँ। मैले आफ्नो धेरैजसो समय परमेश्‍वरलाई प्रार्थना गर्न, उहाँका वचनहरू खान-पिउन, भजनहरू सिक्न र अनुभवात्मक गवाहीका भिडियोहरू हेर्नमा केन्द्रित गरेँ। एक महिनापछि, मेरो शरीर बिस्तारै निको भयो। मलाई डिस्चार्ज गर्दा, डाक्टरले केमोथेरापीको कुरा समेत गर्नुभएन। उहाँले मलाई हरेक तीन महिनामा चेकजाँचका लागि आउनुपर्छ मात्र भन्नुभयो।

एक दिन उपासनाको समयमा, मैले परमेश्‍वरका वचनको एउटा खण्ड पढेँ: “के तिमीहरूलाई पत्रुसले भनेको कुरा याद छ? (‘यदि परमेश्‍वरले मानिसहरूलाई खेलौनाजस्तै प्रयोग गरिरहनुभएको थियो भने पनि, मानिसहरूसँग के नै गुनासो छ र?’) यो समर्पणसम्बन्धी कुरा हो। यदि तैँले यस तरिकाले कामकुरा अनुभव गरिस् भने, तैँले बिस्तारै सत्यताबारे जान्‍नेछस् र स्वतः नतिजा पाउनेछस्। पहिलो कुरा, तँमा परमेश्‍वर र सत्यताप्रति समर्पणको मनोवृत्ति हुन आवश्यक हुन्छ। परमेश्‍वरले तँतिर कस्तो नजर लगाइरहनुभएको छ, तँप्रति उहाँको मनोवृत्ति र सोरको भाव कस्तो छ, उहाँ तँप्रति वितृष्ण हुनुहुन्छ कि हुनुहुन्‍न, र उहाँले तँलाई खुलासा गर्नुहुनेछ कि गर्नुहुनेछैन भन्‍नेबारे चिन्ता नगर्। सुरुमा तेरा आफ्नै कठिनाइ र समस्याहरू समाधान गर्। के साधारण मानिसहरूले पत्रुसले भनेको कुरा सजिलै प्राप्त गर्न सक्छन्? (अहँ, सजिलै त सक्दैनन्।) उनले कस्ता अनुभवहरू गरे र उनीसँग कस्ता वास्तविकताहरू थिए जसले उनलाई त्यसो भन्‍ने तुल्यायो? (उनलाई पूर्ण विश्‍वास थियो कि परमेश्‍वरले मानिसलाई जस्तो व्यवहार गर्नुभए पनि, त्यसको उद्देश्य मानिसलाई मुक्ति दिन हो र त्यो प्रेमबाहेक केही पनि होइन। त्यसैले उनी समर्पित हुन खुसी थिए।) पत्रुसले ‘यदि परमेश्‍वरले मानिसहरूलाई खेलौनाजस्तै प्रयोग गरिरहनुभएको थियो भने पनि,’ र ‘परमेश्‍वरले मानिसलाई जस्तो व्यवहार गर्नुभए पनि’ भने। तैँले आफूलाई सृजित प्राणी, परमेश्‍वरको अनुयायी, र परमेश्‍वरको घरको सदस्यको रूपमा लिइरहेको छस्। त्यसोभए, के ती दुईबीच कुनै भिन्‍नता छ? हो, छ। एउटा असमानता छ! एउटा खेलौना र एउटा मानवजातिबीचको असमानता के हो? खेलौना त केही पनि होइन—यो मूल्यविहीन, दयनीय चिज हो। यसलाई खेलौना भन् या पशु भन्—यो त्यस्तै प्रकारको चिज हो। तर व्यक्ति? व्यक्तिसँग सोच र मस्तिष्क हुन्छ; ऊ बोल्न र कामकुरा गर्न सक्षम हुन्छ, र उसले सामान्य मानव गतिविधिहरू गर्न सक्छ। खेलौनाको तुलनामा, के मानवको मूल्य र हैसियतमा कुनै भिन्‍नता हुन्छ? … यदि तँलाई मानवको रूपमा लिइन्छ भने, तैँले कस्तो व्यवहार माग गर्नेथिस्? तँलाई सम्मान गरियोस्, तँसँग परामर्श लिइयोस्, तेरा भावनाहरूलाई ख्याल गरियोस्, तँलाई पर्याप्त ठाउँ र स्वतन्त्रता दिइयोस्, र तेरो इज्जत र प्रतिष्ठाबारे विचार गरियोस् भन्‍ने माग गर्थिस्। मानवजातिलाई त्यसरी नै व्यवहार गरिन्छ। तर खेलौनाहरूलाई कस्तो व्यवहार गरिन्छ? (ती केही पनि होइनन्। तिनलाई लात्ताले हान्‍न मिल्छ।) (तपाईंले तिनलाई जतिखेर चाहनुभयो त्यतिखेर प्रयोग गर्न सक्नुहुन्छ, र नचाहेको बेलामा बेवास्ता गर्न सक्नुहुन्छ।) त्यसो भन्दा उचित हुन्छ। तिमीहरू खेलौनालाई व्यवहार गर्नेबारे यसो भन्छौ भने, मानवजातिलाई खेलौनाझैँ व्यवहार गर्नुलाई कसरी व्याख्या गर्छौ? (आफूलाई आवश्यकता पर्दा तिनीहरूलाई प्रयोग गरिन्छ र आवश्यकता नपर्दा तिनीहरूलाई बेवास्ता गरिन्छ।) तैँले तिनलाई सम्मानरहित व्यवहार गर्छस्, र तिनीहरूको अधिकारको रक्षा गर्नुपर्ने आवश्यकता हुँदैन। तँ तिनीहरूलाई कुनै पनि अधिकार, वा स्वायत्तता, वा छनोट गर्ने अधिकार दिँदैनस्। कामकुरामा तिनीहरूसँग परामर्श लिने, वा तिनीहरूको सम्मानलाई ख्याल गर्न, वा त्यस्तो केही गर्न आवश्यकता नै हुँदैन। तँलाई राम्रो अनुभूति हुँदा तैँले तिनीहरूलाई राम्रो व्यवहार गर्न सक्छस्, तर राम्रो अनुभूति नहुँदा तैँले तिनीहरूलाई लात्ताले हिर्काउन सक्छस्। खेलौनाप्रति राखिने मनोवृत्ति यही हो। यदि परमेश्‍वरले मानिसहरूलाई खेलौनाजस्तै व्यवहार गर्नुभयो भने, तिनीहरूलाई कस्तो महसुस हुन्थ्यो होला? के तिनीहरूलाई अझै पनि परमेश्‍वर प्रेमिलो हुनुहुन्छ भन्‍ने महसुस हुन्थ्यो होला त? (हुन्थेन।) तर पत्रुसले परमेश्‍वरलाई प्रशंसा गर्न सके। उनीसँग कस्ता सत्यता वास्तविकताहरू थिए जसले उनलाई मरुञ्जेल परमेश्‍वरप्रति समर्पण हासिल गर्ने तुल्याए? वास्तवमा परमेश्‍वरले मानिसलाई खेलौनाजस्तै व्यवहार गर्नुहुन्थेन। तर जब पत्रुसको बुझाइ यो स्तरमा पुग्यो, तब उनले सोचे: ‘यदि परमेश्‍वरले मलाई त्यसरी व्यवहार गर्ने हो भने पनि म त्यसमा समर्पित हुनैपर्छ। यदि परमेश्‍वरले मलाई खेलौनाजस्तो व्यवहार गर्नुभयो भने, म कसरी तयार र इच्छुक नहुन सक्छु र?’ पत्रुसले यो तत्परता र इच्छा हासिल गरे। ‘तयार र इच्छुक’ हुनुले के जनाउँछ? (आफूलाई परमेश्‍वरका योजनाबद्ध कार्यहरूको कृपामा राख्नु र तिनमा पूर्ण रूपले समर्पित हुनु।) समर्पणको सत्यता त्यही हो। के तँलाई शैतानको हातमा सुम्पिनु नै खेलौनालाई व्यवहार गर्ने तरिका हुन्थेन र? नचाहिएको बेलामा तँलाई हटाइनेथ्यो, र शैतानकहाँ सुम्पिनेथ्यो ताकि त्यसले तेरो परीक्षा लिन र तँलाई मूर्ख बनाउन सकोस्। पत्रुसको मनोवृत्ति कस्तो थियो? के उनीसँग कुनै गुनासाहरू थिए? के उनले परमेश्‍वरलाई गुनासो गरे? के उनले परमेश्‍वरलाई सरापे? के उनी शैतानतर्फ फर्के? (अहँ।) यसलाई समर्पण भनिन्छ। उनले कुनै गुनासाहरू गरेनन्, उनले कुनै पनि नकारात्मकता वा प्रतिरोध देखाएनन्। के उनको भ्रष्ट स्वभाव समाधान भएन र? यो पूर्ण रूपले परमेश्‍वरसित मिलेको थियो। यो उनले परमेश्‍वरलाई विश्‍वासघात गर्ने वा नगर्ने मामला थिएन। यो त यस्तो मामला थियो: ‘परमेश्‍वरले मलाई जहाँ राख्नुभए पनि, मेरो हृदयमा परमेश्‍वर हुनुहुनेछ; परमेश्‍वरले मलाई जहाँ राख्नुभए पनि, म उहाँकै हुनेछु। उहाँले मलाई खरानी पार्नुभए पनि, म अझै उहाँकै हुनेछु। मैले कहिल्यै शैतानको सहारा खोज्नेछैन।’ उनी समर्पणको यो स्तरमा पुग्न सक्षम भए। यसो भन्‍न सजिलो छ, तर गर्न गाह्रो छ। तैँले यो सबै पूर्ण र प्रस्ट रूपमा देख्नुअघि तँ निश्चित समयका लागि सत्यताले सुसज्जित हुनुपर्छ, त्यसपछि सत्यता अभ्यास गर्न ज्यादै सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति समर्पित हुनु सत्यता प्राप्त गर्ने आधारभूत पाठ हो)। मैले परमेश्‍वरका यी वचनहरूबारे सोचिरहेँ, र बल्ल मैले परमेश्‍वरले किन पत्रुसको अनुभवलाई हामीले पछ्याउनुपर्ने उदाहरणको रूपमा प्रयोग गर्नुभयो भन्ने कुरा बुझेँ। पत्रुसले भनेका थिए, “यदि परमेश्‍वरले मानिसहरूलाई खेलौनाजस्तै प्रयोग गरिरहनुभएको थियो भने पनि, मानिसहरूसँग के नै गुनासो छ र?” पत्रुस परमेश्‍वरका योजनाबद्ध कार्य र बन्दोबस्तहरूप्रति समर्पित हुन सक्षम थिए, र परीक्षा र शोधनको समयमा पनि, उनले परमेश्‍वरको न्याय र सजायमा आनन्द लिन सके, र उनमा परमेश्‍वरको डर मान्ने हृदय थियो। पत्रुसले भनेका थिए, यदि परमेश्‍वरले उनलाई खेलौनाजस्तै व्यवहार गर्नुभयो भने पनि, उनले कुनै गुनासो गर्नेछैनन्। पत्रुस आफ्नो सही स्थानमा खडा भए, उनमा परमेश्‍वरसँग सम्झौता गर्ने वा उहाँसँग माग गर्ने कुनै चाहना थिएन, र उनी केवल समर्पित भए, र परमेश्‍वरले जे गर्नुभए पनि, उनले परमेश्‍वरलाई सबै कुरा योजनाबद्ध गर्न दिए। अन्त्यमा, पत्रुसलाई परमेश्‍वरले सिद्ध पार्नुभयो। मैले आफू बिरामी पर्दा म आफ्नो सही स्थानमा खडा नभएको, र मेरो देहको लागि शान्ति मात्र खोजेको कुरा सम्झेँ। जब परमेश्‍वरले मेरा मागहरू पूरा गर्नुभएन, मेरो शरीरले कष्ट भोग्यो, र आशिष् पाउने मेरो चाहना चकनाचुर भयो, तब मैले परमेश्‍वरसँग तर्कवितर्क र प्रतिस्पर्धा गर्ने प्रयास गरेँ, र मैले सबै कुरा अन्त्य गर्ने बारेमा समेत सोचेँ। पत्रुसको तुलनामा, ममा कुनचाहिँ तरिकाले मानवता वा समझ थियो र? म परमेश्‍वरको सामु जिउन पूर्ण रूपमा अयोग्य थिएँ! मानिसहरू परमेश्‍वरद्वारा सृष्टि गरिएका हुन्, र परमेश्‍वरले मसँग जे गर्नुहुन्छ त्यो उचित छ। परमेश्‍वरका कार्यहरू पछाडिका अभिप्रायहरू मेरो बुझाइभन्दा बाहिर छन्। मानवीय दृष्टिकोणबाट, अनुग्रह र शारीरिक शान्ति राम्रा कुराहरू जस्तो देखिन्छन्। तर वास्तविकतामा, व्यक्तिको भ्रष्ट स्वभाव समाधान गर्न अझ बढी न्याय, सजाय, कष्ट र शोधनको आवश्यकता पर्छ। जसरी यो रोग ममाथि आइपर्दा, मेरा धारणाहरूसँग मेल नखाए तापनि, यो खासमा मेरो जीवनका लागि लाभदायक थियो, र मेरो भ्रष्ट स्वभाव समाधान गर्न यो अझ बढी लाभदायक थियो। यो ममाथि परमेश्‍वरको विशेष आशिष् थियो। त्यस क्षण, मैले मेरो हृदयमा पछ्याउनुपर्ने एउटा लक्ष्य भेट्टाएको पाएँ। म पत्रुसको उदाहरण पछ्याउन चाहन्थेँ, र क्यान्सर जसरी विकास भए पनि वा म मर्ने भए पनि, म एउटा सृजित प्राणीको रूपमा आफ्नो सही स्थानमा खडा हुन र परमेश्‍वरका योजनाबद्ध कार्य र बन्दोबस्तहरूप्रति समर्पित हुन तत्पर थिएँ।

पछि, मेरो शरीर बिस्तारै निको हुन थाल्यो, र मैले बैसाखी प्रयोग गर्न थालेँ र एउटा खुट्टाले हिँड्न सिकेँ। तीन महिनापछि, म अस्पतालमा चेकजाँचका लागि गएँ, र डाक्टरले म धेरै राम्रोसँग निको भएकी छु, र क्यान्सर नबल्झिएकाले, मलाई केमोथेरापीको आवश्यकता पर्दैन भन्नुभयो। सन् २०२३ को मार्चमा, म फलो-अप अपोइन्टमेन्टको लागि मेरो गृहनगर फर्किएँ। परीक्षणको नतिजा देखेर डाक्टर छक्क पर्नुभयो, र उहाँले भन्नुभयो, “यस प्रकारको हड्डीको क्यान्सरमा, ९९% बिरामीहरूलाई केमोथेरापी चाहिन्छ, तर तपाईँलाई केमोथेरापी वा रेडियोथेरापी नचाहिएको मात्र होइन, क्यान्सर बल्झिएको पनि छैन। यो साँच्चै एउटा चमत्कार हो!” डाक्टरले यसो भनेको सुन्दा, मैले मेरो हृदयमा मौन रूपमा परमेश्‍वरलाई धन्यवाद दिएँ र प्रशंसा गरेँ। पछि, मैले मण्डलीमा मेरा कर्तव्यहरू फेरि सुरु गरेँ। लामो समयसम्म बस्दा मेरो खुट्टा अझै पनि लाटो हुने, र मेरो पुट्ठाको हड्डी दुख्ने त हुन्थ्यो, तर म यसको कारणले उप्रान्त बन्धनमा पर्न वा परमेश्‍वरसँग माग गर्न छाडेँ। बरु, म धेरै कृतज्ञ भएँ र मैले मेरा कर्तव्यहरू निर्वाह गर्ने मौका पाएकोमा त्यसको कदर गरेँ। जब मैले आशिष् खोज्ने अभिप्राय त्यागेँ, समर्पित भएँ, र मेरा कर्तव्यहरू निर्वाह गरेँ, मैले मेरो हृदयमा ठूलो चैन महसुस गरेँ।


३१. एउटी प्रधानाध्यापिकाको छनौट

झाङ चिङ, चीन

म एउटा साधारण परिवारमा जन्मिएकी थिएँ, र मेरा आमाबुबा दुवै किसान हुनुहुन्थ्यो। मेरो परिवार गरिब भएकाले, अरूले हामीलाई भेदभाव गर्थे र हेप्थे, त्यसैले ममा सानैदेखि हीनताबोध थियो। मेरा आमाबुबा म भविष्यमा सफल हुन सकूँ, र मैले उहाँहरूले जस्तै जमिनको सानो टुक्रामा खेती गरेर जीवन बिताउन नपरोस् भनेर प्रायः कडा मेहनत गरी पढ्न सिकाउनुहुन्थ्यो। मैले जीवनमा केही गरेर देखाउने, विशिष्ट बन्ने र उत्कृष्ट जीवन जिउने सङ्कल्प गरेँ।

जुन २०१२ मा, स्नातक गरेपछि म शिक्षिका बनेँ, तर मेरो कडा प्रतिस्पर्धात्मक मनोभावले गर्दा म आफ्नो जीवनको अवस्थाप्रति असन्तुष्ट थिएँ। एउटा मिटिङको दौरान, मैले प्रधानाध्यापक लिउ मञ्चमा उभिएर वाक्पटुतापूर्वक बोलिरहनुभएको देखेँ। मैले पछाडि फर्केर हेरेँ, र धेरै शिक्षकले प्रधानाध्यापक लिउलाई ईर्ष्या र प्रशंसाको नजरले हेरिरहेको देखेँ। मैले सोचेँ, “मञ्चमा बोल्ने व्यक्ति म भइदिएको भए झन् कति राम्रो हुन्थ्यो! तर अहिले, म केवल एक साधारण शिक्षिका, धेरैमध्ये एक हुँ, त्यसैले मैले कडा मेहनत गर्नुपर्छ र शिक्षणमा बढी जोड मेहनत लगाउनुपर्छ। त्यसो गरेमा, ढिलो-चाँडो, म पनि आफ्नो प्रधानाध्यापिकाको स्थान लिनेछु।” त्यसपछिका दिनहरूमा, मैले अथक रूपमा काम गरेँ, यहाँसम्म कि पाठ योजनाहरू बनाउन र शिक्षण सामग्रीहरूको अध्ययन गर्न आफ्नो विश्रामको समय पनि प्रयोग गरेँ, र यदि मेरो कक्षाका कुनै विद्यार्थीलाई पाठ बुझ्न गाह्रो हुन्थ्यो भने, म आफ्नो खाजा खाने समय त्याग्थेँ र उनीहरूले नबुझुन्जेल राति अबेरसम्म बसेर ट्युसन पढाउँथेँ। म दिनरात नभनी चौबिसौ घण्टा काम गरिरहेकी हुन्थेँ, र म हरेक दिन यति थकित हुन्थेँ कि मेरो ढाड र कम्मर दुख्थ्यो। घर पुग्दा म लखतरान हुन्थेँ, र सिधै ओछ्यानमा ढल्थेँ। म साँच्चै काम छोडेर आराम गर्न चाहन्थेँ, तर जब म प्रधानाध्यापक लिउ मञ्चमा वाक्पटुतापूर्वक बोलिरहनुभएको र शिक्षकहरूले ईर्ष्या र प्रशंसाको नजरले हेरिरहेको सम्झन्थेँ, म आफैँलाई हौस्याउँदै सोच्थेँ, “म पछि अझ राम्रो जीवन जिउन र अरूको प्रशंसा पाउनका लागि अहिले कष्ट भोग्दै छु। यो सारा कष्ट सार्थक हुनेछ!” त्यसैले म अध्ययन गर्न “शैक्षिक मनोविज्ञान” को पुस्तक समात्थेँ। मेरा प्रयासहरूमार्फत, मेरा शिक्षण नतिजा उत्कृष्टमध्ये एक भए। केवल तीन वर्षको अन्तरालमा, म साधारण शिक्षिकाबाट शिक्षण अनुसन्धान समूहको प्रमुख, प्राविधिक निर्देशक, उप-प्रधानाध्यापिका हुँदै अन्ततः प्रधानाध्यापिका बनेँ। म असाध्यै खुसी थिएँ! म तीस वर्ष पनि पुगेकी थिइनँ, तैपनि म नेतृत्वको पदमा पुगिसकेकी थिएँ। केही समयसम्म, शिक्षक र अभिभावकहरू मलाई ठूलो सम्मान गर्थे, नातेदार, छिमेकी र सहपाठीहरू सबैले मलाई ईर्ष्या र प्रशंसाको नजरले हेर्थे, र मेरा आमाबुबाले मेरो कारणले शिर ठाडो पार्नुहुन्थ्यो। मलाई साँच्चै गर्व महसुस हुन्थ्यो, र मेरो अभिमान अत्यन्तै सन्तुष्ट भएको थियो। पदोन्नतिसँगै मेरो तलब पनि बढ्यो, त्यससँगै मेरो भौतिक सम्पत्तिमा सुधार आयो, र मैले बाल्यकालमा पहुँच बाहिर रहेका धेरै विलासी वस्तु किनेँ। मैले अन्ततः मेरो बाल्यकालको इच्छा पूरा गरेको थिएँ र सम्मानजनक जीवन जिउँदै थिएँ। मलाई मेरा सबै प्रयास र कडा परिश्रमले फल दिएको महसुस भयो।

यद्यपि, पछि गएर, जीवन मैले कल्पना गरेजस्तो अद्भुत भएन। प्रधानाध्यापिका बनेपछि, मैले प्रतिष्ठा र प्रशंसा पाएको जस्तो देखिए पनि, यो पदले मलाई निरन्तर दुःख र थकान पनि दियो। प्रधानाध्यापिकाका रूपमा, व्यापारिक भ्रमण र सामाजिक जमघटहरू सामान्य भए, र मभन्दा वरिष्ठ अधिकारीहरूको सम्मान पाउन र आफ्नो पद कायम राख्न, मैले बिस्तारै रक्सी पिउन र अरूको चापलुसी गर्न सिकेँ। एकपटक, शिक्षा ब्युरोका एकजना अगुवाले मलाई भने, “प्रधानाध्यापिका शाओलाई हेर्नुस् त, उहाँलाई आफ्ना फाइदाहरू प्रयोग गरेर झन् ठूला लाभहरू कसरी लिने भन्ने थाहा छ। जवानी एउटा सम्पत्ति हो, तर तपाईँलाई यसको भरपुर प्रयोग गर्न त आउँछ? महिलाहरूले अघि बढ्न र लामो समय टिक्न आफ्ना फाइदाहरू प्रयोग गर्नुपर्छ।” मलाई प्रधानाध्यापिका शाओ सरकारी अधिकारीहरूको रखेल बनेर शिक्षा ब्युरोमा शिक्षा समूहको प्रमुखको पदमा पुग्न सफल भएकी थिइन् भन्ने थाहा थियो। मलाई उनीहरूको तरिका देखेर घृणा लाग्थ्यो। जब म ती रात्रिभोजहरूका बारेमा सोच्थेँ, जहाँ मैले रक्सी पिउनुपर्थ्यो र मभन्दा वरिष्ठ अधिकारीहरूको फोहोर कुरा सुन्नुपर्थ्यो, मलाई एकदमै वाक्क लाग्थ्यो र धेरैपटक भाग्न मन लाग्थ्यो, तर प्रधानाध्यापिकाको पदका खातिर, म लाचार भई उनीहरूको कुरा मान्न बाध्य हुन्थेँ। विद्यालयका अध्यक्ष पनि मलाई प्रायः सामाजिक जमघटहरूमा लैजानुहुन्थ्यो, र मलाई शिक्षा क्षेत्रका प्रतिष्ठित व्यक्तिहरूसँग परिचय गराउनुहुन्थ्यो, जुन देखाउनका लागि पेसागत आदानप्रदानका लागि हुन्थ्यो, तर वास्तवमा यो मलाई उनीहरूको रखेल बनाउन र मेरो शरीर बेच्न लगाउनका लागि हुन्थ्यो। मलाई एकदमै घिन लाग्थ्यो। हरेक पटक उनीहरूले मलाई सम्पर्क गर्दा, म उनीहरूलाई टार्थेँ। तर म उनीहरूले चाहेअनुसार नचलेकी हुनाले, अध्यक्ष मसँग एकदमै असन्तुष्ट हुनुहुन्थ्यो, र कहिलेकाहीँ काममा मलाई निशाना बनाउनुहुन्थ्यो। मेरा कार्य-विवरणहरू धेरै राम्ररी बनाइएका भए पनि, र मेरा व्यावसायिक योजनाहरू सुव्यवस्थित भए पनि, उहाँहरू सधैँ खोट देखाउन खोज्नुहुन्थ्यो, जसले मलाई निः शब्द बनाउँथ्यो। एकपटक, संयोगवश मैले एकजना मभन्दा वरिष्ठ अधिकारीको फोन मेरा तस्बिरहरूले भरिएको देखेँ, र मलाई अचानक एक अवर्णनीय डरले घेर्‍यो, र मैले सोचेँ, “के म उनीहरूको अर्को सिकार बन्न जाँदैछु?” म आतङ्कित भएँ। म हरेक दिन असाध्यै थकित महसुस गर्थेँ, सबै सामाजिक जमघट र व्यापारिक भ्रमणले गर्दा लखतरान पर्थेँ, र म सधैँ तनावमा हुन्थेँ, मभन्दा वरिष्ठ अधिकारीहरूले मेरो फाइदा उठाउलान् कि भन्ने चिन्ता लागिरहन्थ्यो। मलाई हरेक दिन पातलो बरफमा हिँडेजस्तो लाग्थ्यो, र मलाई यति पीडा हुन्थ्यो, मानौँ म तरबारको धारमा हिँडिरहेकी छु। मलाई कतै आफूले आफूभन्दा वरिष्ठ अधिकारीहरूको माग पूरा गर्न पर्याप्त मेहनत गरिरहेकी छैन कि, र कतै मेरो प्रधानाध्यापिकाको पद खतरामा पर्ने हो कि भन्ने डर लाग्थ्यो। त्यसैले वरिष्ठ अधिकारीहरूले कुनै खोट नभेटून् भनी सुनिश्चित गर्न मैले मेरो कामलाई उत्कृष्ट बनाउन अझ कडा मेहनत गरेँ। यो हासिल गर्न, म दिनरात काम गर्थेँ, कहिलेकाहीँ त दिनभरि एक गिलास पानी पिउने समयसमेत हुँदैनथ्यो। मलाई प्रायः रिँगटा लाग्थ्यो र थकान महसुस हुन्थ्यो, र समय बित्दै जाँदा, मेरो घाँटी सुक्खा हुन र चिलाउन थाल्यो, र कहिलेकाहीँ मलाई यति नराम्रो खोकी लाग्थ्यो कि खोक्दा रगत आउँथ्यो। त्यसो हुँदा पनि, मेरो ध्यान अझै पनि कसरी आफ्नो प्रधानाध्यापिकाको कायम राख्ने भन्नेमै केन्द्रित थियो। एकपछि अर्को दिन, एकपछि अर्को वर्ष, मभित्रको दबाब हरेक दिन बढ्दै गयो, र केही समयसम्म, म अनिद्राबाट पीडित भएँ। मलाई आफू डिप्रेसनको नजिक पुगेजस्तो महसुस भयो। मेरी सासूले मलाई यस्तो अवस्थामा देख्नुभयो, र मलाई प्रधानाध्यापिकाको पदबाट राजीनामा दिएर अर्को जागिर खोज्ने सल्लाह दिनुभयो। उहाँले मलाई सुसमाचार पनि प्रचार गर्नुभयो, र उहाँले मलाई पढ्नका लागि परमेश्‍वरका वचनको एक खण्ड भेट्टाउनुभयो। परमेश्‍वर भन्‍नुहुन्छ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्य नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। जब मैले “भाग्य” भन्ने शब्द पढेँ, मैले आफ्नै बारेमा सोचेँ: मैले आफ्नो जीवनसाथीका रूपमा रोमान्स र भावना बुझ्ने व्यक्तिको तिर्सना गरेकी थिएँ, तर मसँग विवाह बन्धनमा बाँधिएको व्यक्ति लचकता वा रोमान्सका विचारहरू नबुझ्ने, कल्पनाशीलता र सिर्जनशीलता नभएको व्यक्ति थियो। बाल्यकालदेखि नै, मैले सधैँ आफ्ना प्रयासहरूमार्फत अरूको प्रशंसा पाउन चाहेकी थिएँ, र यसले खुसी ल्याउँछ भन्ने विश्वास गरेकी थिएँ। तर, प्रधानाध्यापिका बनेपछि, मैले आफू खुसी हुनु त कता हो कता, पहिलेभन्दा झन् दुःखी छु भन्ने थाहा थिएँ। एउटा बिन्दुमा त म डिप्रेसनमा पनि परेँ। त्यतिबेला नै मैले व्यक्तिको भाग्य उसको नियन्त्रणमा हुँदैन भन्ने महसुस गरेँ।

पछि, मैले परमेश्‍वरका वचनको अर्को खण्ड पढेँ: “सर्वशक्तिमान्‌ले यी गहन कष्ट भोगेका मानिसहरूमाथि कृपा गर्नुहुन्छ; साथसाथै, बिलकुलै चेतना नभएका यी मानिसहरूप्रति उहाँ वितृष्ण महसुस गर्नुहुन्छ, किनकि मानिसहरूबाट उत्तर प्राप्त गर्नुअघि उहाँले निकै लामो समय पर्खनुपर्छ। उहाँ खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, र तेरा लागि पानी र खाना ल्याउन चाहनुहुन्छ, ताकि तँ ब्युँझेस् र तैँले उप्रान्त तिर्खाउने र भोकाउने नगरेस्। जब तँ थाक्छस् र जब तैँले यस संसारको केही उजाडता महसुस गर्छस्, तब हराएको महसुस नगर्, नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। परमेश्‍वरका वचनको यो खण्ड पढेपछि, म धेरै भावुक भएँ। मलाई परमेश्‍वर मानिसहरूलाई कति राम्ररी बुझ्नुहुन्छ भन्ने लाग्यो र म मानवजातिप्रतिको उहाँको प्रेम देख्न सक्थेँ। मैले प्रधानाध्यापिका बन्नका लागि कसरी दिनरात काम गरेँ, र प्रधानाध्यापिका बनेपछि, आफूभन्दा वरिष्ठ अधिकारीहरूको चापलुसी र जीहजुरी गर्ने प्रयास गरिरहँदा, म कसरी प्रायः कामका लागि यात्रा गर्थेँ र सामाजिक जमघटहरूमा जान्थेँ भन्ने कुरा सम्झिएँ। म हरेक दिन ठूलो मानसिक दबाबमा थिएँ। मैले मनको बह पोख्ने कोही भेट्टाइनँ, न त आफ्नो अशान्त आत्माका लागि कुनै सुरक्षित आश्रय नै पाएँ। मैले मेरी आमासँग कुरा गरेँ, र उहाँले मलाई सल्लाह दिनुभयो, “तैँले कडा मेहनत गर्नुपर्छ र वरिष्ठ अधिकारीहरूको अगाडि कामकुरा सम्हाल्न जान्नुपर्छ। यदि तैँले जागिर गुमाइस् भने, छिमेकीहरूले हामीलाई हेहेयको नजरले हेर्नेछन्।” मैले मेरो श्रीमान्‌लाई भनेँ, र उहाँले मलाई यति मात्र सल्लाह दिँदै भन्नभयो, “केही समयपछि सबै कुरा ठीक हुनेछ।” तर समय बित्दै जाँदा, मैले आफूलाई टुट्ने अवस्थाको कगारमा पाएँ। मेरा भावनाहरू कसले बुझ्न सक्थ्यो र? परमेश्‍वरका वचनहरूमार्फत नै मैले के महसुस गरेँ भने, परमेश्‍वर मात्र मानिसहरूलाई साँच्चै बुझ्नुहुन्छ, र उहाँ मेरो असह्य पीडा महसुस गर्न सक्नुहुन्छ, किनकि उहाँले मलाई नरुन वा हराएको महसुस नगर्न, र उहाँले मेरो पुनरागमनलाई अङ्गाल्नुहुनेछ भनेर भन्नुभयो। मलाई परमेश्‍वर मात्र मेरो हृदय साँच्चै चिन्नुहुन्छ, र म उहाँसँग सबै कुरा बाँड्न सक्छु भन्ने महसुस भयो, र मेरो आत्माले ठूलो आराम पायो। म सर्वशक्तिमान्‌ परमेश्‍वरको आखिरी दिनहरूको कामको खोजीनिती गर्न चाहन्थेँ, तर जब मैले काममा म कति व्यस्त छु भन्नेबारे सोचेँ, मलाई आफूसँग कहिले समय होला भन्ने लाग्यो। त्यसैले मैले परमेश्‍वरलाई प्रार्थना गर्ने र आफ्ना विचारहरू व्यक्त गर्ने प्रयास गरेँ, “हे परमेश्‍वर! म यस्तो जीवन जिउन चाहन्नँ, यो एकदमै थकाइलाग्दो छ। कृपया मेरा लागि एउटा बाटो खोलिदिनुहोस्!” त्यही बेला, मेरी दिदीले मलाई फोन गर्नुभयो र मलाई एउटा किन्डरगार्टेनमा काम गर्न भन्नुभयो। यो पूरै जिल्लाको एकमात्र सरकारी किन्डरगार्टेन थियो, र त्यहाँ जिल्लाकै सबैभन्दा राम्रा शैक्षिक सुविधाहरू र शिक्षण अवस्थाहरू थिए। म जान चाहन्थेँ, तर मैले प्रधानाध्यापिकाको पद पाउनका लागि धेरै त्याग गरेकी थिएँ, त्यसैले मलाई अब ती सबै छोड्न गाह्रो हुनेछ जस्तो लाग्यो। तर मेरा वरिष्ठ अधिकारीको मसँगको अनुचित व्यवहार सम्झँदा, मलाई घिन लाग्यो। त्यसैले मैले यो किन्डरगार्टेनमा जाने विचार गरेँ, र सोचेँ, सायद मेरा प्रयासहरूले गर्दा, मेरा नयाँ वरिष्ठ अधिकारीहरूले अन्ततः मलाई किन्डरगार्टेनको प्रधानाध्यापिकामा बढुवा गर्नेछन्, र त्यसपछि मैले मेरो हैसियत पुनः प्राप्त गर्नेछु। यसरी, म परमेश्‍वरको कामको खोजीनिती पनि गर्न सक्थेँ र मानिसहरूको सम्मान पनि कमाउन सक्थेँ। मैले एक तीरले दुई शिकार गर्नेथिएँ!

जुलाई २०१९ मा, मैले प्रधानाध्यापिकाको पदबाट राजीनामा दिएँ र किन्डरगार्टेनमा काम गर्न थालेँ। तर, बाल्यकाल शिक्षामा काम गर्नु मैले सोचेजस्तो सरल र सजिलो थिएन, र मैले प्रायः आधारभूत शिक्षण सीपसम्बन्धी विभिन्न तालिम लिनुपर्थ्यो र प्रतिस्पर्धाहरूमा भाग लिनुपर्थ्यो, त्यसैले म हरेक दिन व्यस्त हुन्थेँ। खासगरी, वरिष्ठ अधिकारीहरूले उत्कृष्ट शिक्षकहरूप्रति देखाएको अनुमोदनको भाव देख्दा, मलाई ईर्ष्या लाग्थ्यो, र म अन्जानमै अरूको सम्मान पाउने पछ्याइमा लागेँ। मैले पियानो सिक्न, नृत्य अभ्यास गर्न र विभिन्न कार्यक्रम व्यवस्थित गर्न एकोहोरो भएर लाग्न थालेँ, जसले गर्दा मसँग खाली समय नै हुँदैनथ्यो, र सर्वशक्तिमान्‌ परमेश्‍वरको आखिरी दिनहरूको कामको खोजी गर्ने मेरो अभिप्राय मेरो अत्यधिक व्यस्त कार्यतालिकाले गर्दा पछाडि धकेलियो। पछि, कडा परिश्रममार्फत, मैले किन्डरगार्टेनमा छिट्टै आफूलाई स्थापित गरेँ, र मेरा वरिष्ठ अधिकारीहरूले मलाई धेरै महत्त्व दिनुभयो। तर उच्च महत्त्व पाउनुले मलाई व्यथित पनि बनायो। कहिलेकाहीँ मेरा वरिष्ठ अधिकारीहरूले मलाई उहाँहरूका लागि केही बहसका भाषण र प्रस्तुतीका स्क्रिप्टहरू लेख्न भन्नुहुन्थ्यो, तर दिनमा मैले विद्यार्थीहरूलाई पढाउनुपर्ने हुनाले, मस्यौदाहरू हतारमा तयार गर्न मैले राति ओभरटाइम काम गर्नुपर्थ्यो। मलाई हरेक दिन समयको असाध्यै चाप हुन्थ्यो। मैले मेरा वरिपरिका सहकर्मीहरूलाई पनि बाहिर हाँस्ने तर पिठ्युँ पछाडि छुरा लुकाउने गरेको देखेँ, किनकि उनीहरू हैसियतका लागि तीव्र प्रतिस्पर्धा गर्थे। यस्तो अवस्थामा फस्दा, मलाई आफू फेरि आफ्नो पुरानै जीवनमा फर्किएजस्तो लाग्यो। मेरो शरीर निरन्तर थकानको अवस्थामा रहन्थ्यो र धेरै दबाबमा थियो, र मलाई हरेक दिन टाउको फुट्लाजस्तो हुन्थ्यो। मलाई स्तनमा पनि सियोले घोचेजस्तो तीक्ष्ण पीडा महसुस हुन्थ्यो। म एकदमै लाचार महसुस गर्थेँ, र मेरो मन खाली थियो। अक्टोबरको एक दिन, विद्यालयले स्वास्थ्य परीक्षणको आयोजना गर्‍यो। जब डाक्टरले मेरो जाँच गरे, उनले गम्भीर मुद्रामा भने, “तपाईँको स्तनमा धेरै समस्या छन्।” मैले सोधेँ, “के यो क्यान्सर हो?” डाक्टरले भने, “अहिले नै पक्का भन्न सकिँदैन, तर तपाईँले जतिसक्दो चाँडो निडल बायोप्सी गराउनुपर्छ, किनकि रोग छिटो पत्ता लागे उपचार पनि छिटो हुन्छ।” मलाई संसार नै अँध्यारो भएजस्तो लाग्यो, र मैले आफैँलाई सोधेँ, “के यो साँच्चै क्यान्सर हुन सक्छ?” एक अवर्णनीय लाचारीपन मभित्र उर्लेर आयो, र म भुइँमा ढलेँ। त्यसपछि, म निदानका लागि प्रान्तीय अस्पताल गएँ। डाक्टरले भने, यो स्तनको हाइपरप्लेसिया, सिस्ट र धेरै गाँठागुठी हो। उनीहरूले मलाई नियमित निगरानी गर्न र हरेक तीन देखि छ महिनामा जँचाउन सल्लाह दिए, तर उनीहरूले भने, यदि गाँठागुठीहरू बढे भने, सायद शल्यक्रिया गर्नुपर्ने हुन सक्छ। रिपोर्टले अहिले गाँठागुठीहरू तेस्रो चरणमा रहेको देखायो। डाक्टरले भने, यदि ती चौथो चरणमा पुगे भने, त्यो क्यान्सर बन्न सक्छ। त्यसबारे जति सोच्थेँ, त्यति नै डराउँथेँ। मजस्तो भर्खर तीस पुगेको व्यक्तिलाई कसरी यस्तो गम्भीर रोग लाग्न सक्छ भनेर म बुझ्नै सकिरहेकी थिइनँ। मलाई आकाशै खस्न लागेजस्तो महसुस भयो। आफूलाई घिस्याउँदै घर पुर्‍याउँदै गर्दा मेरो शरीर भारी भएको थियो, मैले ढोका बन्द गरेँ र ओछ्यानमा पल्टिएँ। मेरा गालाबाट आँसु बगिरहेको थियो, र म आफैँलाई सोधिरहेँ, “विगतका केही वर्षदेखि म केका लागि यति कडा परिश्रम गरिरहेकी छु? के मैले अरूको प्रशंसा पाउनकै लागि मेरो स्वास्थ्य बलि चढाएकी हुँ? अरूको प्रशंसाले मलाई वास्तवमा के दिएको छ? मानिसहरूको प्रशंसा पाउँदा पनि म किन अझै यस्तो पीडामा जिइरहेकी छु? म कसरी अर्थपूर्ण र मूल्यवान् जीवन जिउन सक्छु?”

एक दिन, आफ्नो पीडा र अन्योलमा, ब्रदर-सिस्टरहरू मलाई एउटा भेलामा निम्तो दिन आए, र मैले मण्डली जीवनमा भाग लिन थालेँ। मैले ब्रदर-सिस्टरहरूले सर्वशक्तिमान्‌ परमेश्‍वरका वचनहरूको मलजल र आपूर्तिका बीच सत्यता पछ्याइरहेको र स्वभाव परिवर्तनको खोजी गरिरहेको देखेँ, र मैले उनीहरूले ख्याति वा प्राप्तिका लागि प्रतिस्पर्धा नगरी, वा एकअर्काविरुद्ध षड्यन्त्र नगरी एकअर्कालाई प्रेम र समर्थन गरेको देखेँ। यो मैले मेरो काम र सामाजिक जमघटहरूमा देखेको कुराभन्दा बिल्कुलै फरक थियो। म परमेश्‍वरका वचनहरूप्रति आकर्षित भएँ, र मैले सक्रिय रूपमा भेलाहरूमा भाग लिन र मण्डली जीवन जिउन थालेँ। आफ्नो एउटा आत्मिक भक्तिको समयमा, मैले परमेश्‍वरका यी वचनहरू पढेँ: “वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूको खुलासामार्फत, मैले शैतानका दुर्भावपूर्ण मनसायहरू बुझेँ। शैतान मानिसहरूलाई ख्याति र प्राप्तिको पछ्याइको भुमरीमा चरणबद्ध रूपमा फसाउन ख्याति र प्राप्तिलाई चाराका रूपमा प्रयोग गर्छ, र मानिसहरूले यी कुराहरूका लागि दुःख र सङ्घर्ष गर्दा, तिनीहरू दुष्ट, छली र कपटी बन्छन्, सामान्य मानिसको रूप गुमाउँछन् र अन्ततः पतनको खाडलमा खस्छन्। मैले आत्मचिन्तन गरेँ, र मैले सानैदेखि मलाई “अरूभन्दा विशिष्ट र उत्कृष्ट बन,” र “पुर्खाको नाम राख” जस्ता विचारहरू र “मानिस उँभोतिर जान खोज्छ, तर खोला तलतिर बग्छ” जस्ता अन्य शैतानी विषहरूले दीक्षित गरिएको रहेछ भन्ने महसुस गरेँ। मलाई मानिसले जिउँदो छँदा ख्याति र प्राप्ति पछ्याउनुपर्छ, र हैसियत हासिल गरेर र विशिष्ट बनेर मात्रै मानिसले मूल्यवान् र मर्यादित जीवन जिउन सक्छ भन्ने विश्वास थियो। मैले यी शैतानी विषहरूलाई अन्तर्दृष्टिपूर्ण भनाइका रूपमा लिएँ, र तिनलाई मेरो जीवनको लक्ष्य मानेँ। जब मैले प्रधानाध्यापिका लिउले मञ्चमा वाक्पटुतापूर्वक बोलिरहनुभएको र अरूको प्रशंसा पाइरहनुभएको देखेँ, मलाई त्यो प्रभावशाली लाग्यो र म पनि प्रधानाध्यापिका लिउ जस्तै बन्न चाहेँ। यो लक्ष्यका लागि, मैले बिहानदेखि बेलुकासम्म काम गरेँ, दिनरात शिक्षण सामग्रीहरू अध्ययन गरेँ, र विद्यार्थीहरूलाई ट्युसन पढाउन मेरो आरामको समयलाई बलि चढाएँ। मेरो शरीर थकित भए पनि र मैले आराम गर्न चाहे पनि, प्रधानाध्यापिकाको पद पाउने र ख्याति र प्राप्ति हासिल गर्ने विचारले मलाई अघि बढाइरह्यो, त्यसैले म दाँत किटेर डटिरहेँ। अन्ततः, आफ्नो कडा परिश्रममार्फत, मैले प्रधानाध्यापिकाको पद पाएँ, र अरूद्वारा प्रशंसा गरिनुको सन्तुष्टि चाखेँ। तर बिस्तारै म यस्तो तरिकाले जिउन थालेँ जसमा मानिसको रूपको पूर्णतः कमी थियो। आफ्नो प्रधानाध्यापिकाको पद जोगाउन, मैले मेरा वरिष्ठ अधिकारीहरूका विचारलाई नै प्रश्रय दिएँ, उनीहरूको चापलुसी र जीहजुरी गरेँ, र झन्-झन् कपटी र छली बन्दै गएँ। पछि, किन्डरगार्टेनमा प्रवेश गरेपछि, मैले आफूभन्दा उत्कृष्ट सहकर्मीहरूले वरिष्ठ अधिकारीहरूको प्रशंसा पाएको देखेँ, त्यसैले मलाई फेरि ईर्ष्या लाग्यो। मैले आतुर भएर पियानो, नृत्य र गुझङ अभ्यास गर्न थालेँ, र मैले सधैँ हरेक सार्वजनिक पाठ र उच्च-गुणस्तरको पाठका लागि अनुसन्धानमा ठूलो प्रयास लगाएँ, किनकि म भीडबाट अलग देखिन र आफू वरिपरिका मानिसहरूको प्रशंसा पाउन चाहन्थेँ। म ख्याति र प्राप्तिका लागि दिनरात खटिएँ, र मानव आचरणका आधारभूत आवश्यकताहरूलाई बेवास्ता गरेँ, किनकि म शैतानका बाँच्ने सिद्धान्तहरूअनुसार चलेँ र कपटी र छली बनेँ। म ख्याति, प्राप्ति र हैसियतले पूर्ण रूपमा अन्धी भएकी थिएँ, किनकि यी कुराहरूले मेरा विचारहरूलाई नियन्त्रण गरेर मलाई तिनका लागि मूल्य चुकाउनमा खुसी बनाएका थिए। मैले ख्याति, प्राप्ति र हैसियतलाई अरू कुनै पनि कुराभन्दा महत्त्वपूर्ण ठानेँ, र मलाई परमेश्‍वरको आखिरी दिनहरूको कामबारे थाहा भए पनि, मैले खोजीनिती गर्ने प्रयास गरिनँ। म साँच्चै अज्ञानी र मूर्ख थिएँ! मैले मेरो भाइलाई सम्झिएँ, जसले हाई स्कुलको प्रधानाध्यापक पदका लागि चुनाव लडेको थियो, र उसले चुनावका लागि भाषण तयार गर्न कति अनिँदो रातहरू बिताएको थियो। उसले आफ्ना दिनहरू वरिष्ठ अधिकारीहरूलाई के उपहार दिने भनेर योजना बनाउन दिमाग खियाउँदै बितायो, र रात्रिभोज तथा सामाजिक जमघटहरूमा, ऊ सधैँ उनीहरूको चापलुसी गर्ने नयाँ तरिकाहरू सोच्ने प्रयास गरिरहन्थ्यो। जब उसले अन्य उम्मेदवारहरूले वरिष्ठ अधिकारीहरूलाई लाखौँको उपहार दिइरहेको देख्यो, ऊ एकदमै लाचार भयो, किनकि उसलाई आफ्ना उपहारहरूले वरिष्ठ अधिकारीहरूलाई प्रभावित पार्न नसक्ने र उसले प्रधानाध्यापक बन्ने मौका गुमाउने डर थियो, त्यसैले ऊ पीडा र लाचारीको स्थितिमा जिइरहेको थियो। मैले मेरो माथिल्लो वरिष्ठ अधिकारीलाई पनि सम्झिएँ, जसलाई बारम्बारको रात्रिभोज र रक्सी सेवनका कारण पछि गम्भीर मधुमेह भयो। अन्त्यमा, उसले हरेक दिन इन्सुलिनको सुई लगाएर आफ्नो रगतमा चिनीको मात्रा नियन्त्रण गर्नुपर्‍यो, र उसलाई प्रायः छाती पोल्ने र असह्य पेट दुख्ने समस्या पनि हुन्थ्यो…। यी साफ उदाहरणहरूले मलाई स्पष्ट रूपमा के देखाए भने, ख्याति, प्राप्ति र हैसियत वास्तवमै शैतानले मानिसहरूलाई भ्रष्ट बनाउने र हानि गर्ने माध्यमहरू हुन्, र यी शैतानले मानिसहरूका लागि थापेका पासोहरू हुन्, जसले मानिसहरूलाई आतुर भएर जीवनभर ख्याति, प्राप्ति र हैसियतको पछि लाग्न लोभ्याउँछ। यदि म यो गलत मार्गमा लागिरहेँ भने, अन्ततः मैले मुक्ति पाउने मौका गुमाउनेथिएँ र अनन्त विनाशमा जानेथिएँ। यो कुरा बुझेपछि, मैले ठीकसँग परमेश्‍वरमा विश्वास गर्ने, उहाँका वचनहरू खाने र पिउने, र जीवनको सही मार्गमा हिँड्ने सङ्कल्प गरेँ।

सन् २०२२ मा, गम्भीर महामारीका कारण, म बाहिर जान सकिनँ, त्यसैले म परमेश्‍वरका वचनहरू खाँदै र पिउँदै र आफैँलाई सत्यताले सुसज्जित गर्दै घरमै बसेँ, र मैले मेरो हृदयमा धेरै सहज र सन्तुष्टि महसुस गरेँ। पत्तै नपाइ, मेरो निद्रा सामान्य भयो, र मेरो स्तनको पीडा पनि कम भयो। म परमेश्‍वरप्रति धेरै कृतज्ञ भएँ। महामारीका रोकटोकहरू हटेपछि, म विद्यालयमा काम गर्न फर्किएँ, तर म अब उच्च पदमा पुग्न चाहन्नथेँ, र एक साधारण शिक्षिका मात्र हुन चाहन्थेँ। त्यसपछि धेरै समय नबित्दै एक दिन, जिल्ला शिक्षा ब्युरोले किन्डरगार्टेनको व्यवसाय निर्देशक पदका लागि प्रतिस्पर्धा आयोजना गर्‍यो। मेरो वरिष्ठ अधिकारीले मलाई बिस्तारै भन्नुभयो, “एकछिनमा, तपाईँ प्रतिस्पर्धा गर्न जानुहुनेछ। तपाईँको कार्य क्षमता हेर्दा, यो पद तपाईँकै लागि हो।” यो सुन्दा, म भाग लिन उत्सुक भएँ, र सोचेँ, यदि म साँच्चै प्रतिस्पर्धामा सफल भएँ भने, मैले अरूको प्रशंसा पाउनेछु र पहिले जस्तै ख्याति र प्राप्ति दुवैको आनन्द लिनेछु। “किन नगर्ने त?” मैले मनमनै सोचेँ। तर त्यसपछि मलाई मण्डलीले मलाई धेरै समूहको भेलाको रेखदेख गर्ने जिम्मा दिएको छ भन्ने याद आयो, त्यसैले यदि म निर्देशक बनेँ भने, मसँग भेला हुन र आफ्नो कर्तव्य निर्वाह गर्न कसरी समय हुन्छ? त्यही बेला, मलाई प्रभु येशूले भन्नुभएको कुरा याद आयो: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। यो धर्मशास्त्र मनन गर्दा, मैले केही सुझबुझ पाएँ। मानिसहरू यस संसारमा आउँछन्, र उनीहरू आफ्ना दिनहरू निरन्तर व्यस्त भएर, ख्याति र प्राप्तिका लागि प्रतिस्पर्धा गरेर बिताउँछन्। उनीहरूसँग उच्च हैसियत भए पनि, उनीहरूले प्रशस्त सम्पत्ति कमाए पनि, र सारा संसार नै उनीहरूकै भए पनि, अन्त्यमा थकानले गर्दा उनीहरूलाई शरीरभरि रोगहरू लाग्छ, र उनीहरूले अन्ततः आफ्नो ज्यान गुमाउँछन्। के त्यो सबै व्यर्थ होइन र? साधारण शिक्षिकादेखि प्रधानाध्यापिका बन्ने मेरो यात्रालाई फर्केर हेर्दा, नामका लागि त म शिक्षकहरूको नेता थिएँ, तर जब म वास्तवमा त्यो नेतृत्वको पदमा बसेँ, कुराहरू मैले कल्पना गरेजस्तो उत्तम थिएनन्। मेरो तलब बढे पनि र मानिसहरूले मलाई उच्च नजरले हेरे पनि, म आफ्ना दिनहरू असाध्यै थकानमा बिताउँथेँ, स्वास्थ्य समस्याहरूबाट पीडित थिएँ, र मानसिक रूपमा डिप्रेसनको नजिक पुगेकी थिएँ। यो पैसा र हैसियतले मेरो कष्टलाई अलिकति पनि कम गर्न सकेन। बरु, तिनले मलाई झन्-झन् रित्तो र लाचार महसुस गराए। मैले मेरी सहकर्मी, सुश्री लियाङलाई सम्झिएँ, जो हरतरिकाले उत्कृष्ट थिइन्, र जो अन्ततः शिक्षण तथा अनुसन्धान समूहको प्रमुख बनिन्। तर स्वास्थ्य परीक्षणको क्रममा, उनमा थाइराइडमा चौथो चरणको गाँठो भेटियो, जुन घातक भएको शङ्का गरियो। उनले बाँकी जीवन औषधिको भरमा उपचार गर्नुपर्‍यो र समय-समयमा निडल बायोप्सी गराउन अस्पताल पनि जानुपर्थ्यो। त्यसपछि मैले मेरी मिल्ने साथी, सुश्री डुलाई सम्झिएँ, जो जवान र सुन्दरी थिइन्। उनी विद्यालयका हरेक प्रदर्शन र गतिविधिमा नभई नहुने थिइन्, र उनी वरिष्ठ अधिकारीहरूको प्रिय पनि थिइन्। उनी असीमित जस्तो देखिने महिमाको आनन्द लिन्थिन्। तर पछि, उनलाई चरम ल्युकेमिया भयो र उनी गम्भीर अवस्थामा पुगिन्। मैले यसबारे जति सोचेँ, मलाई ख्याति र प्राप्ति त्यति नै व्यर्थ लाग्यो, र कुनै व्यक्तिले जतिसुकै ख्याति, प्राप्ति र हैसियत कमाए पनि, यदि उसले अन्ततः आफ्नो स्वास्थ्य गुमाउँछ भने, त्यो सबै ख्याति, धन र प्राप्तिहरू काम नलाग्ने हुन्छन् भन्ने लाग्यो। मैले मनमनै सोचेँ, “यदि मैले निर्देशकको पदका लागि प्रतिस्पर्धा गरेँ र फेरि माथिल्लो पदमा उक्लिएँ भने, के यसले मलाई केवल ख्याति, प्राप्ति र हैसियत पछ्याउने बाटोमा अझ अगाडि लैजाँदैन र? पद जतिसुकै उच्च किन नहोस् वा मेरो जतिसुकै खोजी किन नगरियोस्, म केवल विनाशतिर लैजाने फर्कन नमिल्ने मार्गमा हिँडिरहेकी हुनेछु।” मनमा यो कुरा राखेर, मैले प्रतिस्पर्धाबाट हात झिक्ने निर्णय गरेँ। त्यो क्षण, मैले ठूलो राहत महसुस गरेँ र मेरो हृदय उज्यालो भयो, मानौँ म लामो समयदेखि बाँधिएको बन्धनबाट मुक्त भएकी छु, र मैले साँच्चै तनावमुक्त र स्वतन्त्र महसुस गरेँ।

पछि, मैले परमेश्‍वरका यी वचनहरू पढेँ: “तैँले आफ्‍नो जीवन कसरी जिउनुपर्छ? तैँले कसरी परमेश्‍वरलाई प्रेम गर्नुपर्छ, र यो प्रेम प्रयोग गरेर उहाँका अभिप्रायहरू पूरा गर्नुपर्छ? तेरो जीवनमा योभन्दा ठूलो विषय छैन। सबैभन्दा महत्त्वपूर्ण कुरा, तँसँग यस किसिमको सङ्कल्प र दृढता हुनैपर्छ, र तँ कायर, दुर्बल व्यक्ति बन्‍नु हुँदैन। तैँले अर्थपूर्ण जीवन र अर्थपूर्ण सत्यताहरूको अनुभव गर्न सिक्‍नैपर्छ, र आफूलाई त्यसरी झाराटारूवा व्यवहार गर्नु हुँदैन। तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्? के मानिसले आफू मरेपछि परमेश्‍वरलाई प्रेम गर्न सक्छ? तँसँग पनि पत्रुसको जस्तै सङ्कल्प र विवेक हुनुपर्छ; तैँले अर्थपूर्ण जीवन जिउनैपर्छ, र आफैसँग खेलबाड गर्नु हुँदैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूबाट, मैले मानवजातिप्रतिको उहाँको आशा महसुस गरेँ। मैले आफू पहिले कसरी ख्याति, प्राप्ति र हैसियतका लागि जिएकी थिएँ भन्ने कुरा सम्झिएँ। म अब त्यस्तो जीवन जिउन चाहन्नथेँ। आखिरी दिनहरूमा, परमेश्‍वरका यी धेरै वचनमध्ये सबै मानवजातिको आवश्यकताका लागि हुन्। परमेश्‍वरका वचनहरूअनुसार अभ्यास गरेर मात्र मानिसहरूले साँचो मानव रूपमा जिउन सक्छन्। मण्डलीमा आफ्नो कर्तव्य निर्वाह गर्न सक्नु भनेको परमेश्‍वरले मलाई उच्च पार्नुभएको हो, र आफ्नो कर्तव्य निर्वाह गर्नु मेरो मिसन र जिम्मेवारी हो। मैले परमेश्‍वरका मागहरूअनुसार आफ्नो कर्तव्य राम्ररी पूरा गर्नुपर्छ, निष्ठापूर्वक सत्यता पछ्याउनुपर्छ र केही मानव रूपमा जिउनुपर्छ, र परमेश्‍वरको कुरा सुन्ने र उहाँप्रति समर्पित हुने व्यक्ति बन्नुपर्छ।

मार्च २०२३ मा, म मण्डली अगुवा चुनिएँ। अगुवा हुनु निकै व्यस्तताको काम भएकाले र म अझै शिक्षिकाको रूपमा काम गरिरहेकी हुनाले, मलाई सधैँ दिनको समय अपुग भएजस्तो लाग्थ्यो। त्यसैले मैले शिक्षिकाको जागिरबाट राजीनामा दिने सोच बनाएँ, तर फेरि मैले आफूले राजीनामा दिएमा मेरा नातेदार र छिमेकीहरूले मेरो बारेमा के सोच्लान् भन्नेबारे सोचेँ? के उनीहरूले मलाई यस्तो राम्रो जागिर छोडेकोमा मूर्ख भन्लान्? सायद उनीहरूले मेरो पिठ्युँ पछाडि कुरा काट्लान् वा मलाई गिज्याउलान्! के म केवल मानिसहरूको फुर्सदको गफमा हाँसोको पात्र बन्नेछैन र? म यसबारे जति सोच्थेँ, म त्यति नै व्यथित हुन्थेँ, र केही समयसम्म, मलाई के गर्ने भन्ने थाहा भएन। पछि, मैले परमेश्‍वरका वचनको एउटा खण्ड भेट्टाएँ, र मलाई उज्यालो महसुस भयो। सर्वशक्तिमान्‌ परमेश्‍वर भन्‍नुहुन्छ: “यदि कसैको सामाजिक हैसियत एकदमै कम छ, उसको परिवार निकै गरिब छ, र उसको शैक्षिक स्तर कम छ, तैपनि ऊ व्यावहारिक रूपमा परमेश्‍वरमा विश्‍वास गर्छ, अनि सत्यता र सकारात्मक कुराहरूलाई प्रेम गर्छ भने, परमेश्‍वरका नजरमा उसको मूल्य उच्च हुन्छ कि न्यून, के त्यो कुलीन हुन्छ कि नीच? ऊ मूल्यवान् हुन्छ। त्यसलाई यस दृष्टिकोणबाट हेर्दा, कुनै व्यक्तिको मूल्य—उच्च वा न्यून, कुलीन वा नीच—केमा निर्भर हुन्छ? यो कुरा परमेश्‍वरले तँलाई कसरी हेर्नुहुन्छ, त्यसमा निर्भर हुन्छ। यदि परमेश्‍वर तँलाई सत्यता पछ्याउने व्यक्तिका रूपमा हेर्नुहुन्छ भने, तेरो मूल्य छ र तँ मूल्यवान् होस्—तँ मूल्यवान्‌ पात्र होस्। यदि परमेश्‍वरले तँ सत्यता पछ्याउँदैनस् र निष्कपट रूपमा उहाँप्रति आफूलाई समर्पित गर्दैनस् भन्ने देख्नुहुन्छ भने, तँ बेकार होस् र मूल्यवान्‌ होइनस्—तँ नीच पात्र होस्। तँ चाहे जति नै उच्च शिक्षित भए पनि वा समाजमा तेरो हैसियत चाहे जति नै उच्च भए पनि, यदि तँ सत्यता पछ्याउँदैनस् वा सत्यता बुझ्दैनस् भने, तेरो मूल्य कहिल्यै उच्च हुन सक्दैन; धेरै मानिसहरूले तँलाई साथ दिए पनि, उच्च पारे पनि, र पुजे पनि, तँ काम नलाग्ने वस्तु नै होस्। त्यसोभए, किन परमेश्‍वर मानिसहरूलाई यसरी हेर्नुहुन्छ? यस्तो ‘कुलीन’ व्यक्ति, समाजमा यति उच्च ओहोदा भएको, यति धेरै मानिसले उच्च पार्ने र मान गर्ने, प्रतिष्ठासमेत यति उच्च भएको व्यक्तिलाई परमेश्‍वरले किन नीच देख्नुहुन्छ? किन परमेश्‍वरले मानिसहरूलाई हेर्ने तरिका मानिसहरूले अरूलाई हेर्ने दृष्टिकोणभन्दा पूर्णतया भिन्न छ? के परमेश्‍वर आफूलाई जानाजान मानिसहरूविरुद्ध राख्दै हुनुहुन्छ? बिलकुलै होइन। किनभने, परमेश्‍वर सत्यता हुनुहुन्छ, परमेश्‍वर धार्मिकता हुनुहुन्छ, जबकि मानिस भ्रष्ट छ र उसमा सत्यता वा धार्मिकता छैन, र परमेश्‍वर मानिसलाई आफ्नो मानकअनुसार मापन गर्नुहुन्छ, अनि मापन गर्ने उहाँको मानक सत्यता हो। त्यसो भन्दा अलि अमूर्त लाग्ला, त्यसैले यसलाई अर्को तरिकाले भन्नुपर्दा, परमेश्‍वरको मापन गर्ने मानक उहाँप्रतिको व्यक्तिको मनोवृत्ति, सत्यताप्रतिको उसको मनोवृत्ति, र सकारात्मक कुराहरूप्रतिको उसको मनोवृत्तिमा आधारित हुन्छ—यो अब अमूर्त छैन” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। परमेश्‍वरका वचनहरू पढेपछि, मैले महसुस के गरेँ भने, आज परमेश्‍वरसामु आउन र सृजित प्राणीको कर्तव्य निर्वाह गर्न सक्नु नै सबैभन्दा ठूलो आशिष्‌ हो। परमेश्‍वर संसारमा मानिसको हैसियत वा पद कति उच्च छ, वा कति मानिसहरूले उसलाई सम्मान वा आदर गर्छन् भन्ने आधारमा मानिसको मूल्याङ्कन गर्नुहुन्न। परमेश्‍वर त मानिस उहाँसामु आउन, उहाँको आवाज सुन्न, र उहाँको मुक्ति स्वीकार गर्न सक्छ कि सक्दैन, र मानिसले आफ्नो आस्थामा सत्यता पछ्याउन र सकारात्मक कुराहरूलाई प्रेम गर्न सक्छ कि सक्दैन भनेर हेर्नुहुन्छ। यदि कोही परमेश्‍वरसामु आउन र उहाँका मागहरूअनुसार कार्य गर्न सक्छ भने, त्यो व्यक्ति परमेश्‍वरको नजरमा बहुमूल्य हुन्छ। परमेश्‍वर त्यस्ता मानिसहरूलाई अनमोल ठान्नुहुन्छ। यसको विपरीत, यदि कुनै व्यक्तिको उच्च सामाजिक हैसियत र ठूलो शक्ति छ, तर ऊ परमेश्‍वरसामु आउँदैन वा उहाँको मुक्ति स्वीकार गर्दैन भने, त्यस्तो व्यक्ति परमेश्‍वरका लागि घृणित हुन्छ, किनकि उसले जिउने कुराहरू केवल दुष्ट र नकारात्मक हुन्छन्। यो महसुस गरेपछि, मैले ठूलो स्वतन्त्रता पाएको अनुभव गरेँ। परमेश्‍वरका लागि आफूलाई तनमनले समर्पित गर्न सक्नु ठूलो आशिष्‌ हो। परमेश्‍वरका वचनहरूमा आधारित भएर मानिस र कामकुराहरूलाई हेर्न, आफूलाई आचरणमा ढाल्न र कार्य गर्नका लागि परमेश्‍वरको घरमा सत्यता पछ्याउने मार्गमा हिँडेर मात्र यस्तो पछ्याइ अर्थपूर्ण र मूल्यवान् हुन सक्छ। त्यसैले मैले कुनै थप हिचकिचाहटबिनै वरिष्ठ अधिकारीलाई राजीनामा बुझाएँ। केही समयपछि, मेरो राजीनामा स्वीकृत भयो, र मैले आफूलाई मण्डलीका कर्तव्यहरूमा पूर्णकालीन रूपमा समर्पित गरेँ। मलाई ख्याति, प्राप्ति र हैसियतको बन्धनबाट उद्धार गर्नुभएकोमा, र मलाई जीवनको सही दिशा फेला पार्न मद्दत गर्नुभएकोमा म परमेश्‍वरलाई धन्यवाद दिन्छु!


३२. मैले आफ्ना अपराधलाई कसरी लिनुपर्छ

जियाङ लाई, चीन

सन् २०२० मा, मैले ख्याति र हैसियत पछ्याउँदै आफ्नो कर्तव्य निर्वाह गरेँ, अरूलाई आक्रमण र बहिष्कार गरेँ, जसले मण्डलीको काममा अवरोध र बाधा पुर्‍यायो, र मलाई बर्खास्त गरियो। आफूले निष्कासित हुन सकिने गरी त्यति ठूलो दुष्टता गरेकी, र आफूसँग मुक्ति पाउने कुनै आशा नरहेको भन्ने सोच्दै, म अत्यन्तै नकारात्मक भएँ। पछि, अगुवाहरूले मैले केही चिन्तन गरेकी छु अनि मैले आफ्नो व्यवहार र आफू हिँडिरहेको मार्ग बुझेकी छु भन्ने देखे, त्यसैले उनीहरूले मलाई फेरि कर्तव्य निर्वाह गर्ने बन्दोबस्त गरिदिए। म धेरै छक्क परेँ। परमेश्‍वरको घरले मलाई अझै पनि कर्तव्य निर्वाह गर्ने मौका दिइरहेको देखेर, मेरा आँखामा आँसु भरिए, र मेरो हृदय परमेश्‍वरप्रतिको कृतज्ञताले भरियो। मैले हृदयमा नै सङ्कल्प गरेँ, “मैले आफ्ना विगतका अपराधहरूको भरपाई गर्न आफ्नो कर्तव्य राम्ररी निर्वाह गर्नैपर्छ, र मैले पहिलेझैँ ख्याति र हैसियत पछ्याउन अनि गलत मार्गमा हिँड्न मिल्दैन।”

पछि, मलाई दुईवटा मण्डलीमा सुसमाचारको कामको जिम्मेवारी दिइयो। सुरुमा, मैले सुसमाचार प्रचार गर्ने सिद्धान्तहरू बुझेकी थिइनँ, र काममा धेरै समस्या तथा कठिनाइ आइपरे, जसलाई समाधान गर्ने तरिका मलाई थाहा थिएन, त्यसैले मैले हृदयमा परमेश्‍वरलाई प्रार्थना गरेँ, र समय पाउनेबित्तिकै, म कामकुराहरूमाथि विचार गर्न र सिद्धान्तहरू खोज्न मेहनत लगाउँथेँ। भेलाहरूको दौरान, म ब्रदर-सिस्टरहरूले सुसमाचार प्रचारका आफ्ना अनुभव र प्राप्तिहरू बाँडेको सुन्थेँ। अरूले आफ्नो कर्तव्य निर्वाह गर्दा परमेश्‍वरको मार्गदर्शन पाउन सक्छन्, तर म फरक छु, किनकि म गम्भीर अपराध गरेकी व्यक्ति हुँ भन्ने सोच्दै मलाई ईर्ष्या लाग्थ्यो। मलाई लाग्थ्यो, परमेश्‍वरले मलाई अझै पश्चात्ताप गर्ने मौका दिइरहनुभएकाले, मैले अरूभन्दा कडा परिश्रम गर्नुपर्छ, र थप गल्ती गर्न मिल्दैन। म हरेक दिन मण्डलीहरूबीच आवतजावत गरिरहन्थेँ, र रिँगटा लाग्दा पनि, म आराम नगरी निरन्तर आफ्नो कर्तव्यमा लागिरहन्थेँ, र सोच्थेँ, “जबसम्म म आफ्नो कर्तव्यमा अझ बढी मेहनत लगाउँछु र दुष्टता गर्दिनँ वा अवरोध पुर्‍याउँदिनँ, म मेरा विगतका अपराधहरूको भरपाई गर्न सक्छु र मसित अझै पनि मुक्ति पाउने मौका हुन्छ।” केही समयपछि, मैले जिम्मेवारी लिएको सुसमाचारको काममा केही नतिजा देखिन थाले, र नयाँ विश्वासीहरू सामान्य रूपमा भेलाहरूमा उपस्थित हुन सके। यस अवधिमा सुसमाचार प्रचारमा भएका मेरा प्राप्तिहरूबारे मैले कुरा गर्दा, सुपरिवेक्षक मेरो सङ्गतिमा सहमति जनाउनुहुन्थ्यो, र म धेरै खुसी हुन्थेँ, र सोच्थेँ, “मैले आफ्नो कर्तव्यमा कडा परिश्रम गरेकी छु र ब्रदर-सिस्टरहरूको मान्यता पाएकी छु, अनि भेलाहरूमा हुने सङ्गतिमा अन्तर्दृष्टि पाएकी छु, र पवित्र आत्माको मार्गदर्शन पनि महसुस गर्न सक्छु। जबसम्म म मेरो वर्तमान स्थिति कायम राख्छु, लगनशीलताका साथ आफ्नो कर्तव्य अझ राम्ररी निर्वाह गर्छु, अवरोध वा बाधाहरू खडा गर्दिनँ, र थप असल कार्यहरू तयार गर्छु, तब सायद अन्ततः, परमेश्‍वरले मेरा विगतका अपराधहरूमा ध्यान दिनुहुनेछैन।” पछि, अगुवाहरूले मलाई थप मण्डलीहरूमा सुसमाचारको कामको जिम्मेवारी दिने बन्दोबस्त गरे, र मलाई तीमध्ये केही मण्डली आफ्नो घरबाट धेरै टाढा छन् भन्ने थाहा भयो। मैले आफ्नो स्वास्थ्य कमजोर छ, र यसरी निरन्तर लागिरहँदा यसले मलाई पक्कै पनि लखतरान पार्नेछ भन्नेबारे सोचेँ, त्यसैले मैले अगुवाहरूलाई आफ्नो अवस्थाबारे बताउने विचार गरेँ। तर फेरि मैले सोचेँ, “यदि मैले मेरो कर्तव्य अस्वीकार गरेँ भने, परमेश्‍वरले मलाई कसरी हेर्नुहुनेछ?” त्यसैले मैले केही पनि भनिनँ। त्यसपछि, कामसँग अझ चाँडो परिचित हुनका लागि, म बिहानदेखि बेलुकासम्म खटेँ, र सञ्चो नहुँदा पनि, म जबरजस्ती काममा लागिरहेँ, र कहिलेकाहीँ सिस्टरहरूलाई मलाई उनीहरूको साइकलमा चढाएर भेलामा लैजान लगाउँथेँ। म प्रायः अबेरसम्म जागा रहने गरेकीले, मेरो स्वास्थ्य अझ बिग्रँदै गयो। मलाई शरीरभरि कमजोरी महसुस हुन्थ्यो, हात-खुट्टा लल्याक-लुलुक हुन्थे, र म अडेस लागेर मात्र आफूलाई जबरजस्ती भेलाहरूमा उपस्थित गराउन सक्थेँ। सत्य कुरा के थियो भने, म धेरै कमजोरी महसुस गर्थेँ र घर गएर स्वास्थ्यलाभ गर्न चाहन्थेँ, तर मण्डलीको काममा मानिसहरूको सहकार्य आवश्यक देखेर, म मनमनै “यदि म स्वास्थ्यलाभका लागि घर गएँ र यो निर्णायक घडीमा आफ्ना कर्तव्य छाडेँ भने, परमेश्‍वरले मलाई कसरी हेर्नुहुनेछ? के मेरो भविष्य अझै पनि राम्रो होला? के अझै पनि मैले मुक्ति पाउने सम्भावना रहला?” भन्ने सोचेर फिक्री गर्थेँ। त्यसैले परिस्थिति जतिसुकै गाह्रो भए पनि, म आफ्नो कर्तव्यमा निरन्तर लागिरहेँ। पछि, उपचार गराएपछि, मेरो अवस्थामा बिस्तारै सुधार आयो।

केही महिनापछि, म सुसमाचारको कामको सुपरिवेक्षक चुनिएँ। जब मैले यस कर्तव्यको सामना गरेँ, मलाई आफ्नो खराब स्वास्थ्यका कारण म यो कामका लागि योग्य नहुने हो कि भन्ने चिन्ता लाग्यो, तर फेरि मैले सोचेँ, “यदि मैले बिरामी हुँदा पनि आफ्ना कर्तव्य राम्ररी निर्वाह गर्न सकेँ भने, सायद परमेश्‍वरले मेरा विगतका अपराधहरू क्षमा गर्नुहुनेछ, र त्यसपछि मसित मुक्ति पाउने मौका हुनेछ।” मनमा यस्तो विचार लिएर, म यो कर्तव्य सम्हाल्न इच्छुक भएँ। एक पटक, अगुवाहरूले मलाई एउटा भेलामा उपस्थित हुन सूचित गरे, तर भेला हुनुभन्दा अघिल्लो दिउँसो, मेरो अवस्था अचानक बिग्रियो। मेरो पेट असाध्यै दुख्न थाल्यो, शरीरभरि कमजोरी महसुस भयो, र टाउको पनि दुख्यो, र म मुस्किलले मात्र चल्मलाउन सक्थेँ। डाक्टरले मलाई भने, मैले सलाइन पानी चढाउनुपर्छ र ओछ्यानमा आराम गर्नुपर्छ। त्यतिखेर, मेरा भावनाहरू छरपस्ट भएका थिए, र मैले सोचेँ, “मेरो रोग किन फेरि बल्झियो? अहिले मेरा कर्तव्यमा धेरै चाप छ। मसँग काम गर्ने सिस्टरहरू हरेक दिन सुसमाचार प्रचार गर्न व्यस्त हुन्छन्, तर यस्तो निर्णायक समयमा, म आफ्नो कर्तव्य निर्वाह गर्न असमर्थ छु। के परमेश्‍वरले मलाई प्रकट गर्न र हटाउन यो परिवेश प्रयोग गरिरहनुभएको हो? यदि मैले साँच्चै आफ्नो कर्तव्य निर्वाह गर्न सकिनँ भने, मेरो भविष्य के होला?” यसबारे सोच्दा मात्र पनि म धेरै व्याकुल हुन्थेँ, मानौँ म परमेश्‍वरद्वारा त्यागिएकी थिएँ। सलाइन पानीका कारण, म लट्ठ भएँ र त्यसपछि त्यो रात म गहिरो निद्रामा परेँ। भोलिपल्ट बिहान, जब म हृदयमा यो कुराबारे घोत्लिँदै थिएँ, मैले अचानक परमेश्‍वरका वचन सम्झिएँ: “यो तीतो शोधनको समयमा नै मानिस सबैभन्दा सजिलोसँग शैतानको प्रभावमा पर्न सक्छ, त्यसैले त्यस्तो शोधनको अवधिमा तैँले परमेश्‍वरलाई कसरी प्रेम गर्नुपर्छ? तैँले आफ्‍नो हृदय परमेश्‍वरसामु राख्दै र तेरो अन्तिम समय उहाँमा समर्पण गर्दै आफ्‍नो इच्‍छालाई पुकार्नुपर्छ। परमेश्‍वरले तँलाई जसरी शोधन गर्नुभए पनि तैँले परमेश्‍वरका अभिप्रायहरू पूरा गर्नका लागि सत्यताको अभ्यास गर्न सक्नुपर्दछ र परमेश्‍वरलाई खोज्ने र बातचित गर्ने काम तँ आफैले गर्नुपर्छ। यस्ता समयमा, तँ जति धेरै निष्क्रिय बन्छस्, त्यति नै धेरै नकारात्मक बन्नेछस् र त्यति नै सहजै पछि हट्नेछस्” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचनबाट, मैले के बुझेँ भने मानिस जति बढी शोधनहरूको पीडामा हुन्छ, उसले उति नै बढी सत्यता र परमेश्‍वरको अभिप्राय खोज्नुपर्छ। मैले उप्रान्त आफ्नो भविष्य र गन्तव्यको ख्याल गर्न मिल्दैनथ्यो, र परमेश्‍वरलाई अझ बढी प्रार्थना गर्नुपर्थ्यो, र मेरा लागि राम्रो भविष्य वा गन्तव्य भए पनि वा नभए पनि, म आफ्नो हृदय परमेश्‍वरसामु राख्न इच्छुक थिएँ, र परमेश्‍वरले जसरी काम गर्नुभए पनि, म समर्पित हुन इच्छुक थिएँ। मलाई लाग्यो, परमेश्‍वरले म उठ्ने र अघि बढ्ने प्रतीक्षा गर्दै मलाई हेरिरहनुभएको छ। मेरो हृदय बिस्तारै शान्त भयो, र मैले अझ चैन महसुस गरेँ, र म यस्तो परिवेशमा सत्यता खोज्न इच्छुक भएँ।

एक दिन, मैले परमेश्‍वरका वचनको एउटा खण्ड पढेँ र आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “पावललाई आफ्‍नो सार वा भ्रष्टताको बारेमा थाहा थिएन, झन् तिनलाई आफ्नो विद्रोहीपनबारे थाहा हुने त कुरै नगरौँ। ख्रीष्‍टप्रतिको तिनको घृणित अवज्ञालाई तिनले कहिल्यै उल्‍लेख गरेनन्, न त तिनले अत्यन्तै अफसोस नै गरेका थिए। तिनले छोटो स्पष्टीकरण मात्रै दिए र तिनी आफ्‍नो हृदयको अन्तस्करणमा परमेश्‍वरप्रति पूर्ण रूपमा अर्पित भएनन्। तिनी दमस्कसको बाटोमा लडेको भए तापनि, तिनले आफैभित्रको गहिराइमा हेरेनन्। तिनी निरन्तर काम गरिरहनमै सन्तुष्ट थिए, र तिनले आफैलाई चिन्‍नु र आफ्‍नो पुरानो स्वभाव परिवर्तन गर्नुलाई सबैभन्दा महत्त्वपूर्ण मामिलाको रूपमा लिएनन्। तिनी सत्यता बोल्‍नुमा, आफ्‍नो विवेकको मलमको रूपमा अरूको लागि आवश्यक पोषण प्रदान गर्नुमा, र आफ्‍नो विगतको पापहरूको लागि आफैलाई सान्त्वना दिन र आफैलाई क्षमा दिन येशूका चेलाहरूलाई त्यसउप्रान्त नसताउनुमा नै सन्तुष्ट थिए। तिनले पछ्याएको लक्ष्य भविष्यको मुकुट र सङ्क्रमणकालीन कार्यभन्दा अरू केही थिएन, उनले पछ्याएको लक्ष्य प्रशस्‍त अनुग्रह प्राप्त गर्नु थियो। तिनले पर्याप्त सत्यतापछ्याएनन्, न त पहिले आफूले नबुझेको सत्यतामा अझै गहन प्रगति गर्न नै पछ्याए। त्यसकारण तिनको आफ्‍नो बारेको ज्ञानलाई नकली भनेर भन्‍न सकिन्छ, र तिनले सजाय वा न्यायलाई स्वीकार गरेनन्। तिनले काम गर्न सके भन्दैमा तिनलाई आफ्‍नो प्रकृति वा सारको ज्ञान थियो भन्‍ने हुँदैन; तिनको ध्यान भनेको बाहिरी अभ्यासहरूमा मात्रै केन्द्रित थियो। यसअलावा, तिनी जेको लागि मरिमेट्थे त्यो परिवर्तन होइन, ज्ञान थियो। तिनको काम पूर्ण रूपमा दमस्कसको बाटोमा येशू देखा पर्नुभएको घटनाको परिणाम थियो। यो तिनले सुरुदेखि नै गर्ने भनी अठोट गरेको कुरा थिएन, न त तिनले आफ्नो पुरानो स्वभावको काटछाँट स्वीकार गरिसकेपछि गरिएको कार्य नै थियो। तिनले जसरी काम गरेको भए तापनि, तिनको पुरानो स्वभाव परिवर्तन भएन, र त्यसकारण तिनको कार्यले तिनले विगतमा गरेका पापहरूको प्रायश्‍चित गरेन, त्यो समयका निश्‍चित मण्डलीहरूमाझ कही निश्‍चित भूमिका मात्रै निर्वाह गर्‍यो। यस्तो व्यक्ति जसको पुरानो स्वभाव परिवर्तन भएन—भन्‍नुको अर्थ, जसले मुक्ति प्राप्त गरेन र जसमा सत्यताको झन् धेरै कमी थियो—तिनी प्रभु येशूले स्वीकार गर्नुभएकाहरूमध्ये एक बन्‍न सक्दैनथे। … तिनले सधैँ यस्तो विश्‍वास गरे: ‘म काम गर्न सक्षम छु; म धेरैजसो मानिसहरूभन्दा उत्तम छु; मैले प्रभुको बोझलाई जति विचार पुर्‍याउनु सक्छु त्यति कसैले पनि सक्दैन, र मैले जत्तिको गहन रूपमा कसैले पनि पश्‍चात्ताप गर्दैन, किनभने महान्‌ ज्योति ममाथि चम्किएको छ, र मैले महान्‌ ज्योति देखेको छु, र त्यसकारण मेरो पश्‍चात्ताप अरू कसैको भन्दा गहन छ।’ त्यो बेला, उनले आफ्‍नो हृदयमा यही सोचे। आफ्‍नो कामको अन्त्यतिर, पावलले भने: ‘मैले लडाइ लडेको छु, मैले मेरो दौड सिध्याएको छु, र मेरो लागि धार्मिकताको मुकुट राखिएको छ।’ तिनको लडाइ, काम, र यात्रा पूर्ण रूपमा धार्मिकताको मुकुटकै खातिर थियो, र तिनी सक्रिय रूपमा अघि बढेनन्। आफ्‍नो काममा तिनी झारातिरुवा नरहेको भए तापनि, तिनले आफ्‍ना गल्तीहरूको पूर्ति गर्न, आफ्नो विवेकका ग्‍लानिहरूको भरपाई गर्न मात्रै काम गरेका थिए भनेर भन्‍न सकिन्छ। तिनले आफूले तृष्णा गरेको धार्मिकताको मुकुटलाई चाँडोभन्दा चाँडो प्राप्त गर्न सकूँ भनेर सक्दो चाँडो आफ्‍नो काम सिध्याउने, दौड पूरा गर्ने, र लडाइ लड्ने आशा मात्रै गरेका थिए। तिनले आफ्‍ना अनुभवहरू र साँचो ज्ञानमार्फत प्रभु येशूलाई भेट्ने चाहना गर्नुको सट्टा आफ्नो कामले कमाएका इनामहरू प्रभु येशूलाई भेट्नेबित्तिकै प्राप्त गर्न सकूँ भनेर जतिसक्दो चाँडो आफ्‍नो काम समाप्त गर्ने तृष्णा गरे। तिनले आफैलाई सान्त्वना दिन र भविष्यको मुकुट पाउनको लागि आफ्‍नो कामको प्रयोग गरे। तिनले सत्यता वा परमेश्‍वरलाई होइन, मुकुटलाई मात्रै खोजे। त्यस्तो खोजी कसरी मापदण्डको स्तरमा पुग्‍न सक्छ? तिनको उत्प्रेरणा, तिनको कार्य, तिनले चुकाएको मूल्य, र तिनका सबै प्रयासहरू—ती सबै नै तिनका सुन्दर कल्‍पनाहरूले व्याप्त थिए, र तिनले पूर्ण रूपमा आफ्‍नै चाहनाहरूअनुसार काम गरे। तिनको सम्पूर्ण काममा, तिनले चुकाएको मूल्यभित्र तत्परताको थोरै अंश पनि थिएन; तिनी लेनदेन गर्ने कार्यमा मात्रै संलग्‍न भएका थिए। आफ्‍नो कर्तव्य पूरा गर्नको लागि मात्रै तिनले स्वेच्‍छाले प्रयासहरू गरेका थिएनन्, बरु लेनदेनको उद्देश्य हासिल गर्नको लागि मात्रै स्वेच्‍छाले ती प्रयास गरेका थिए। के त्यस्ता प्रयासहरूको कुनै मूल्य छ र? तिनका अशुद्ध प्रयासहरूलाई कसले तारिफ गर्छ र? त्यस्ता प्रयासहरूप्रति कसैसँग कुनै चासो छ र? तिनको काम भविष्यका सपनाहरूले भरिएको थियो, सुन्दर योजनाले भरिएको थियो, तर त्यसमा मानव स्वभावलाई परिवर्तन गर्ने कुनै मार्ग समावेश थिएन। तिनका धेरैजसो उपकारहरू बहाना मात्रै थिए; तिनको कार्यले जीवन प्रदान गरेन, त्यो त देखावटी शिष्टाचार मात्रै थियो; त्यो लेनदेन गर्ने कार्य मात्रै थियो। त्यस्तो कार्यले मानिसलाई कसरी आफ्‍नो मूल कर्तव्य पुनर्प्राप्त गर्ने मार्गमा डोर्‍याउन सक्छ?” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। परमेश्‍वरले पावलसँग प्रभु येशूलाई सताएको र उहाँका चेलाहरूलाई पक्राउ गराएको विगतका आफ्ना दुष्ट कार्यहरूबारे कुनै वास्तविक बुझाइ नभएको, अनि उनले परमेश्‍वरको प्रतिरोध गर्ने आफ्नो सार साँचो रूपमा नबुझेको कुरा खुलासा गर्नुभयो। उनी आफू गलत भएको र भविष्यमा परमेश्‍वरको प्रतिरोध गर्न त्यस्ता कामहरू नगर्ने कुरा थाहा पाउनुमै सन्तुष्ट थिए। त्यसपछि उनले त्याग, समर्पण, र कडा परिश्रमका बाह्य कार्यहरूद्वारा आफ्ना पापहरूको प्रायश्चित गर्ने प्रयास गरे। अन्तमा, उनले आफ्ना लागि धार्मिकताको मुकुट साँचिएको छ भन्नेसमेत दाबी गरे। मैले के महसुस गरेँ भने, पावलका त्याग र समर्पणका कार्यहरू सृजित प्राणीको कर्तव्य निर्वाह गर्नु रहेनछन्, न त ती साँचो पश्चात्ताप नै रहेछन्, बरु आफ्ना पापहरूको प्रायश्चित गर्न र धार्मिकताको मुकुट साट्न आफ्नो काम प्रयोग गर्ने प्रयास मात्र रहेछन्। यो पाखण्ड थियो, र यो परमेश्‍वरलाई छल गर्ने र उहाँसँग मोलतोल गर्ने प्रयास थियो। मैले आफ्ना विगतका कर्तव्यहरूबारे चिन्तन गरेँ, जब मैले प्रतिष्ठा र हैसियत पछ्याएर, मण्डलीको काममा अवरोध र बाधा पुर्‍याएकी थिएँ र अपराध गरेकी थिएँ, तर मैले गहन रूपमा चिन्तन गरिनँ वा आफ्ना अपराधहरू चिनिनँ, न त यसका कारण प्रायः परमेश्‍वर वा मेरा ब्रदर-सिस्टरहरूप्रति ऋणी नै महसुस गरेँ। मैले मण्डलीको काममा पुगेको क्षति, र मेरा ब्रदर-सिस्टरहरूमा परेको असर मात्र देखेँ। मैले आफूले परमेश्‍वरको प्रतिरोध गरेको र यसरी नै चलिरहेमा उहाँको दण्ड सामना गर्नुपर्ने महसुस गरेँ, र म भयभीत भएँ। त्यसैले फेरि आफ्ना कर्तव्यहरू सम्हाल्दा, मैले कडा परिश्रम गरेँ र आफूलाई समर्पित गरेँ, र मण्डलीले मेरा लागि बन्दोबस्त गरेको जुनसुकै कर्तव्य स्वीकार गरेँ र त्यसमा समर्पित भएँ। बिरामी भएर मुस्किलले उभिन सक्ने अवस्थामा पनि, म आफ्ना कर्तव्यहरूमा निरन्तर लागिरहेँ। मेरा सबै त्याग एक दिन तिनलाई परमेश्‍वरको क्षमा र इनामहरूसँग साट्न सकूँला भन्ने व्यर्थको आशा राखी, मेरा पापहरूको प्रायश्चित गर्नका लागि थिए। मैले आफ्ना त्याग, समर्पण, र कडा परिश्रम निष्कपट नभएको, र ती सृजित प्राणीको कर्तव्य निर्वाह त झन् हुँदै नभएको महसुस गरेँ। पावलजस्तै, मेरा यी कार्यहरू पापहरूको प्रायश्चित गर्न र मेरा विगतका अपराधहरूको क्षतिपूर्ति गर्नका लागि थिए, र ती अन्ततः अनुकूल परिणाम र गन्तव्य खोज्नका लागि थिए। मैले परमेश्‍वरको अनुग्रह र आशिष्‌हरू, अनि राम्रो परिणाम र गन्तव्य साट्ने व्यर्थको आशामा बाहिरी त्याग, समर्पण, र कडा परिश्रम प्रयोग गरेँ, जसले गर्दा परमेश्‍वरसँगको मेरो सम्बन्ध सरासर स्वार्थको सम्बन्ध बन्यो। मैले आफ्ना विगतका अवरोध र बाधाहरूले मलाई झन्डै निष्कासित हुने अवस्थामा पुर्‍याएको कुराबारे चिन्तन गरेँ, किनकि परमेश्‍वरमा विश्वास गरेदेखि नै, मैले ख्याति, प्राप्ति र हैसियत पछ्याएकी थिएँ। मैले मेरी सहकर्मी सिस्टर श्याओयु मभन्दा सिपालु रहेको देखेँ, जसले मलाई ओझेलमा परेको र मेरो आभामण्डल खोसिएको जस्तो महसुस गरायो, र यसले ममा उनीप्रति ईर्ष्या, इन्कार र फैसला गर्ने भावनाहरू उब्जायो। मलाई श्याओयु भर्खरै अगुवा नियुक्त भएको र कामसँग पटक्कै परिचित नभएको कुरा थाहा थियो, त्यसैले जब माथिल्ला अगुवा वर्गले हामीलाई काममा रहेका समस्याहरू जाँच गर्न भेलाहरूमा उपस्थित हुनु भनी सूचित गरे, तब श्याओयुले त्यस दौरान केही भन्न सकिनन् भने आफैलाई लज्जित पार्नेछिन्, अगुवाहरूले उनी पनि त्यति कुशल रहिनछिन् भनी देख्ननेछन्, र यसले उनालाई चर्चाको केन्द्रमा आउनबाट रोक्नेछ भन्ने सोच्दै मैले जानाजान उनको उपस्थित सुनिश्चित गरेँ। श्याओयुले मेरा काममा रहेका समस्याहरू औँल्याउँदा, मलाई मेरो इज्जत गुमेजस्तो लाग्यो, तर आत्मचिन्तन गर्नुको साटो, मैले उनको भ्रष्टतालाई समातेर सर्वत्र फैलाएँ, र उनलाई एक्ल्याउन अरूलाई उकासेँ। पछि, मैले सुरक्षासम्बन्धी जोखिमहरूको सामना गर्नुपर्‍यो र घरमै बसेर मात्र आफ्ना कर्तव्यहरू निर्वाह गर्न सकेँ। श्याओयु हरेक दिन कामका लागि बाहिर गइरहँदा, र ब्रदर-सिस्टरहरू उनीसँग सङ्गति गर्न इच्छुक भइरहँदा, मलाई उनले मेरो चर्चा खोसेकी छिन् भनी अझ तीव्र रूपमा महसुस भयो, त्यसैले मेरो ईर्ष्या, साथै उनीप्रतिको मेरो पूर्वाग्रह बढ्यो। जब मण्डलीको वार्षिक निर्वाचन आयो, मैले श्याओयुका समस्याहरूलाई समातेर ठूलो बनाएँ, र उनी निर्वाचनमा भाग लिन अनुपयुक्त रहेको दाबी गरेँ। यसरी, मैले कसैले पनि मेरो हैसियतलाई खतरामा पार्नेछैन भनी सुनिश्चित गर्ने आशा गरेकी थिएँ। मैले निर्वाचन प्रक्रियामा अवरोध पुर्‍याएँ र श्याओयुलाई ठूलो हानि गरेँ। यी कार्यहरूले मेरो दुर्भावपूर्ण स्वभाव प्रकट गरे, र म ख्रीष्टविरोधीको मार्गमा छु भन्ने कुरा प्रमाणित गरे। मैले परमेश्‍वरको विरोध गर्ने मेरो शैतानी प्रकृतिलाई चिन्न यी कुराहरूमाथि चिन्तन गरिनँ, न त मैले पश्चात्ताप गरेँ वा परिवर्तन भएँ, बरु यसको साटो, मैले राम्रो गन्तव्यसँग साटफेर गर्ने आशामा बाहिरी कष्ट भोगाइ र समर्पणमार्फत आफ्ना अपराधहरूको प्रायश्चित गर्ने प्रयास गरेँ। म गुपचुप परमेश्‍वरसँग मोलतोल गर्ने प्रयास गर्दै थिएँ, र सारमा, यो परमेश्‍वरलाई छल गर्ने प्रयास थियो। यस बाटोमा लागिरहँदा मैले आफ्ना पापहरूको प्रायश्चित गर्न पाउनेथिइनँ, बरु केवल दुष्ट कार्यहरू थुपार्नेथिएँ, र अन्ततः परमेश्‍वरको प्रतिरोध गरेका कारण म उहाँद्वारा दण्डित हुनेथिएँ। मैले धेरै वर्षदेखि परमेश्‍वरमा विश्वास गर्दा हिँडेको मार्गलाई फर्केर हेर्दा, मलाई अचानक मेरो वर्षौँदेखिको पछ्याइ एकदमै बेतुके रहेछ भन्ने महसुस भयो, र त्यस क्षण, मलाई आफैप्रति घिन र घृणा जाग्यो। मलाई आफ्नो टाउकोमा बेसरी हिर्काउन मन लाग्यो। मैले किन बेलैमा सत्यता नपछ्याएकी होला!

पछि, मैले परमेश्‍वरका थप वचनहरू पढेँ, र मैले आफ्नो प्रकृति सारबारे केही बुझाइ प्राप्त गरेँ। परमेश्‍वर भन्‍नुहुन्छ: “आजभोलि, धेरैजसो मानिसहरू यस्तै प्रकारको अवस्थामा छन्: आशिष्‌हरू प्राप्त गर्नको लागि, मैले आफूलाई परमेश्‍वरमा समर्पित गर्नुपर्दछ र उहाँको निम्ति मूल्य चुकाउनुपर्छ। आशिष्‌हरू प्राप्त गर्नका लागि, मैले परमेश्‍वरका लागि सबै कुरा त्याग्‍नैपर्छ; मैले उहाँले मलाई सुम्पनुभएको काम पूरा गर्नुपर्छ र मैले मेरो कर्तव्य राम्रोसँग निर्वाह गर्नुपर्छ। यस्तो स्थिति आशिष्‌हरू पाउने अभिप्रायको प्रभुत्वमा हुन्छ, जुन परमेश्‍वरबाट इनाम र मुकुट प्राप्त गर्ने उद्देश्यले आफूलाई पूर्णतया उहाँमा अर्पण गर्नुको एउटा उदाहरण हो। त्यस्ता मानिसहरूको हृदयमा सत्यता हुँदैन, र यो निश्‍चित छ कि उनीहरूको बुझाइमा केही वचन र धर्मसिद्धान्त मात्र हुन्छ, जसलाई उनीहरूले जहाँ गए पनि देखाउँदै हिँड्छन्। उनीहरूको मार्ग पावलको मार्ग हो। त्यस्ता मानिसहरूको विश्‍वास भनेको निरन्तर परिश्रम गर्ने कार्य हो, र तिनीहरूले आफ्‍नो हृदयको गहिराइमा के सोचेका हुन्छन् भने, उनीहरूले जति धेरै परिश्रम गर्छन् त्यसले परमेश्‍वरप्रतिको उनीहरूको बफादारितालाई त्यतिकै प्रमाणित गर्छ; उनीहरूले जति धेरै परिश्रम गर्छन्, उहाँ त्यति नै धेरै निश्‍चित रूपमा सन्तुष्ट हुनुहुनेछ; र उनीहरूले जति धेरै परिश्रम गर्छन्, उनीहरू त्यति नै बढी परमेश्‍वरबाट मुकुट प्राप्त गर्ने योग्यका हुनेछन्, र उनीहरूले पाउने आशिष्‌हरू त्यति नै ठूला हुनेछन्। उनीहरूलाई के लाग्छ भने, यदि उनीहरूले कष्ट भोग्‍न, प्रचार गर्न र ख्रीष्टको लागि ज्यान दिन सके भने, यदि उनीहरूले आफ्नै जीवन बलिदान दिन सके भने, र यदि परमेश्‍वरले आफूलाई सुम्पनुभएका सबै जिम्मेवारीहरू उनीहरूले पूरा गर्न सके भने, उनीहरू परमेश्‍वरद्वारा सबैभन्दा बढी आशिषित हुने मानिसहरूमध्येमा पर्नेछन्, र उनीहरूले मुकुटहरू पाउने निश्‍चित हुनेछ। पावलले ठ्याक्कै यही कल्पना गरेका थिए र यही कुरा पछ्याएका थिए। तिनले हिँडेको मार्ग ठीक यही थियो, र यस्तै विचारहरूको मार्गदर्शनमा तिनले परमेश्‍वरको सेवा गर्ने काम गरे। के त्यस्ता विचार र उद्देश्यहरू शैतानी स्वभावबाट उत्पन्‍न हुँदैनन् र? यो त पृथ्वीमा हुँदा आफू ज्ञानको पछि लाग्‍नुपर्छ, र त्यो प्राप्त गरेपछि भीडबाट माथि उठ्न, अधिकृतहरू बन्‍न र प्रतिष्ठा पाउन सकिन्छ भन्‍ने कुरामा विश्‍वास गर्ने सांसारिक मानिसहरू जस्तै हो। उनीहरूलाई के लाग्छ भने, प्रतिष्ठा प्राप्त गरेपछि उनीहरूले आफ्नो महत्त्वाकाङ्क्षा पूरा गर्न र आफ्‍ना व्यवसायहरू र पारिवारिक अभ्यासलाई समृद्धिको एक निश्‍चित तहसम्म ल्याउन सक्छन्। के सबै गैरविश्‍वासीहरू यही मार्गमा हिँड्दैनन् र? यो शैतानी स्वभावको प्रभुत्वमा परेका मानिसहरू आफ्नो विश्‍वासमा पावलजस्तो मात्र हुन सक्छन्। उनीहरू सोच्छन्: ‘मैले आफैलाई परमेश्‍वरप्रति समर्पित गर्न सबै कुरा त्याग्‍नैपर्छ। म परमेश्‍वरसामु अर्पित हुनैपर्छ र आखिरमा, मैले अवश्य नै ठूला इनाम र ठूला मुकुट पाउनेछु।’ सांसारिक थोकहरूको पछि लाग्‍ने सांसारिक मानिसहरूको मनोवृत्ति पनि यस्तै हुन्छ। उनीहरू कुनै पनि हालतमा फरक हुँदैनन्, र उनीहरू उस्तै प्रकृतिको अधीनमा हुन्छन्। जब संसारमा मानिसहरूसित यस प्रकारको शैतानी स्वभाव हुन्छ, तब उनीहरूले ज्ञान, शिक्षा प्राप्त गर्न खोज्छन्, प्रतिष्ठा, र भीडभन्दा अलग हुन खोज्छन्। उनीहरूले परमेश्‍वरमा विश्‍वास गरे भने, ठूला मुकुट र ठूला आशिष्‌हरू पाउने कोसिस गर्नेछन्। परमेश्‍वरमा विश्‍वास गरेपछि, यदि मानिसहरूले सत्यताको खोजी गर्दैनन् भने, निश्‍चय नै उनीहरूले यही मार्ग लिनेछन्। यो अपरिवर्तनीय तथ्य हो, र यो प्राकृतिक नियम हो। सत्यता नपछ्याउने मानिसहरूले हिँड्ने मार्ग पत्रुसको भन्दा बिलकुलै विपरीत मार्ग हो” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। मैले परमेश्‍वरले खुलासा गरेअनुसारको मेरो स्थिति देखेँ। मैले आशिष्‌का खातिर आफ्नो कर्तव्य निर्वाह गर्न सबै कुरा त्यागेकी थिएँ, आशिष्‌ पाउन कष्ट भोगेकी र मूल्य चुकाएकी थिएँ, बिरामी हुँदा पनि कर्तव्यमा लागेकी थिएँ, र आशिष्‌का खातिर आफ्नो कर्तव्य राम्ररी निर्वाह गर्न आफूले सक्दो गरेकी थिएँ। मैले आशिष्‌का खातिर विशेष गरी आज्ञाकारी र अनुपालनकारी व्यवहार गरेँ। मैले गरेका सबै काम आशिष्‌ पाउने चाहनाद्वारा निर्देशित थिए। जब मैले आफ्नो कर्तव्यमा मण्डलीको काममा बाधा पुर्‍याएँ, तब मलाई आफूले दागहरू छाडेकी छु र परमेश्‍वरसामु अपराधहरू गरेकी छु भन्ने विश्वास भयो, र मलाई आफूले गल्ती नसच्याएमा परमेश्‍वरको दण्डको सामना गर्नुपर्नेछ भन्ने लाग्यो। त्यसैले, मैले आफ्नो कर्तव्यलाई बेवास्ता गर्ने आँट गरिनँ। कर्तव्य निर्वाह गरेको बेला मलाई रिँगटा लाग्दा, म औषधि खाँदै कर्तव्य निर्वाह गर्थेँ, र यो परमेश्‍वरप्रतिको बफादारी हो भन्ने सोच्थेँ। जब मैले कर्तव्यमा केही नतिजा, र परमेश्‍वरको मार्गदर्शन देखेँ, मलाई आशिष्‌हरू पहुँचमै छन् भन्ने लाग्यो, त्यसैले कर्तव्यप्रतिको मेरो उत्साह अझ तीव्र भयो, र म प्रायः बिरामी हुँदा पनि गुनासो नगरी काम गर्थेँ। यो कष्ट मेरो पुँजी बन्यो, र मलाई आफूले यति दिइसकेपछि, परमेश्‍वरले मलाई अनुमोदन गर्नुपर्छ र अनुग्रह दिनुपर्छ भन्ने लाग्थ्यो। तर पछि, जब मेरो रोग बिग्रियो, म दिक्दार भएँ र गुनासो गर्न थालेँ, र सोचेँ, “आफ्नो कर्तव्य निर्वाह गर्न चाहँदा म किन यति बिरामी हुन्छु? यदि म आफ्नो कर्तव्य निर्वाह गर्न सक्दिनँ भने, कसरी मुक्ति पाउन सक्छु?” मलाई मेरा विगतका अपराधहरू परमेश्‍वर र मेरो बीचको गहिरो खाडलजस्तो महसुस हुन्थ्यो, जसले मलाई मेरो मुक्ति पाउने मौका निकै कम रहेको महसुस गराउँथ्यो, र मलाई गल्तीहरू सच्याउन अझ बढी काम गरेँ भने मात्रै म त्यो खाडल पुर्न सक्छु, र फेरि एक पटक परमेश्‍वरको कृपा प्राप्त गर्न र मुक्ति पाउन सक्छु भन्ने लाग्थ्यो। त्यस क्षण, मैले आफूले सत्यता पटक्कै नबुझेको, र आफूमा परमेश्‍वरबारे कुनै साँचो बुझाइ नै नभएको महसुस गरेँ। मैले कर्तव्य निर्वाह गर्दा जति धेरै दुःख भोगिन्छ, उति नै धेरै परमेश्‍वरलाई सन्तुष्ट पार्न सकिन्छ भन्ने गलत विश्वास गरेकी थिएँ, त्यसैले मेरो शरीर सहन सक्ने क्षमताभन्दा बाहिर हुँदा पनि, मैले आराम गरिनँ, र बिरामी हुँदा काम गरेँ भने, परमेश्‍वरले मेरो कष्ट देख्नुहुनेछ र मलाई अनुमोदन गरी आशिष्‌ दिनुहुनेछ भन्ने सोचेँ। सत्य कुरा के हो भने, मानिसहरूप्रति परमेश्‍वरका मागहरू उच्च छैनन्। उहाँ मानिसहरूलाई आफ्नो सामर्थ्यअनुसार कर्तव्य निर्वाह गर्न मात्र भन्नुहुन्छ। तैपनि, यस्तो लाग्थ्यो, मेरा विचारहरू धमिलिएका छन्, र मैले आफ्नो शरीरको सहन सक्ने क्षमताभन्दा बाहिर गएर लखतरान नहोउन्जेल आफ्ना धारणा र कल्पनाअनुसार निरन्तर अभ्यास गरिरहेँ, र मैले मेरो सुरक्षा नगर्नुभएकोमा परमेश्‍वरविरुद्ध अझै पनि गुनासो गरेँ, र सारा दोष परमेश्‍वरमाथि थोपरेँ। म साँच्चै असमझदार भइरहेकी थिएँ र निराधार आरोपहरू लगाइरहेकी थिएँ! मैले आफूले सामना गरेको रोग परमेश्‍वरले मलाई हटाउने तरिका नभएको, बरु मेरा गलत अभिप्राय र गलत मार्गको प्रतिबिम्ब भएको कुरा पनि महसुस गरेँ। परमेश्‍वर मेरो भ्रष्टता र कमीकमजोरी प्रकट गर्न यो परिवेश प्रयोग गरिरहनुभएको थियो, र मलाई आफूलाई चिन्न र आत्मचिन्तन गर्न दिइरहनुभएको थियो। परमेश्‍वरले मलाई मुक्ति दिँदै हुनुहुन्थ्यो। तर मैले परमेश्‍वरको अभिप्राय खोजिनँ र यसको साटो उहाँलाई गलत बुझेँ र उहाँविरुद्ध गुनासो गरेँ। ममा साँच्चै विवेक र समझको कमी थियो। मैले हृदयमा गहिरो पछुतो महसुस गरेँ र प्रार्थनामा परमेश्‍वरलाई पुकारेँ, “हे परमेश्‍वर, यो गएको वर्षभरि, तपाईँले मलाई स्वच्छ पार्न र मुक्ति दिन परिस्थितिहरूको बन्दोबस्त गरिरहनुभएको छ, तैपनि मैले तपाईँको अभिप्राय पटक्कै खोजेकी छैनँ। बरु, मैले सधैँ आशिष्‌हरू पछ्याएँ र तपाईँलाई गलतसमेत बुझेँ। म साह्रै स्वार्थी र नीच रहँदै आएकी छु, र म तपाईँप्रति अत्यन्तै ऋणी छु। म पश्चात्ताप गर्न र परिवर्तन हुन इच्छुक छु।”

पछि, मैले परमेश्‍वरका वचनको एउटा भजन सुनेँ, जुन मेरा लागि निकै सहयोगी थियो।

सफलता वा असफलता मानिसको पछ्याइमा भर पर्छ

१  सृजित प्राणीका रूपमा, मानिसले सृष्टिकर्तालाई जान्न र सृजित प्राणीको कर्तव्य पूरा गर्न खोज्नुपर्छ, र सबैभन्दा महत्त्वपूर्ण रूपमा, अरू कुनै छनौटहरू बिलकुलै नगरी परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरप्रतिको प्रेमको पछि लाग्नेहरूले कुनै पनि व्यक्तिगत लाभ वा व्यक्तिगत आशाहरू पछ्याउनु हुँदैन; पछ्याउने सबैभन्दा सही तरिका यही हो। यदि तैँले सत्यता नै पछ्याउँछस् भने, यदि तैँले सत्यता नै अभ्यास गर्छस् भने, र यदि तैँले आफ्‍नो स्वभावमा परिवर्तन हासिल गर्छस् भने, तँ हिँड्ने मार्ग सही छ।

२  यदि तँ देहका आशिष्‌हरू पछ्याउँछस्, र तेरा आफ्नै धारणाहरूको सत्यता अभ्यास गर्छस् भने, र यदि तेरो स्वभावमा बिलकुलै परिवर्तन आएको छैन, र देहमा हुनुभएका परमेश्‍वरप्रति तँ पटक्कै समर्पित छैनस्, र तँ अझै अस्पष्टतामै जिउँछस् भने, तैँले जे पछ्याउँछस् त्यसले तँलाई अवश्य नै नरकमा लैजानेछ, किनभने तैँले हिँड्ने मार्ग असफलताको मार्ग हो। तँलाई सिद्ध पारिनेछ कि हटाइनेछ भन्‍ने कुरा तेरो आफ्‍नै पछ्याइमा निर्भर हुन्छ, भन्‍नुको अर्थ के पनि हो भने, सफलता वा असफलता व्यक्ति हिँड्ने मार्गमै निर्भर हुन्छ।

—वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ

मैले त्यो भजन पटक-पटक सुनेँ, र मेरो हृदय झनै उज्यालो भयो। मैले के महसुस गरेँ भने, परमेश्‍वर मानिसले कति काम गर्छ वा उसको बाहिरी कष्ट कति छ भन्ने कुरालाई ख्याल गर्नुहुन्न, बरु मानिसले परमेश्‍वरलाई प्रेम गर्न र सन्तुष्ट पार्न खोज्छ कि खोज्दैन, र उसले सत्यता सिद्धान्तहरूअनुसार आफ्नो कर्तव्य निर्वाह गर्छ कि गर्दैन, र उसको भ्रष्ट स्वभाव परिवर्तन भएको छ कि छैन भन्ने कुरा हेर्नुहुन्छ। ठीक पत्रुसजस्तै, उनले सत्यता पछ्याए र अन्ततः परमेश्‍वरलाई अधिकतम प्रेम गर्ने र मृत्युसम्मै उहाँको आज्ञापालन गर्ने बिन्दुमा पुगे, र यसरी सृजित प्राणीको उचित रूप जिए। परमेश्‍वर यसैलाई अनुमोदन गर्नुहुन्छ। तर यदि कसैले निरन्तर आशिष्‌ पछ्याउँछ, र आफ्नो कर्तव्यमा सत्यता नखोजीकनै वा सिद्धान्तअनुसार काम नगरीकनै केवल परमेश्‍वरका लागि काम गर्न र कष्ट भोग्नमा केन्द्रित हुन्छ, र अझै पनि परमेश्‍वरसँग माग राख्न र उहाँसँग मोलतोल गर्न सक्छ, र उसको भ्रष्ट स्वभावमा कुनै परिवर्तन हुँदैन भने, यो असफलताको बाटो हो। मैले के पनि बुझेँ भने, आज परमेश्‍वरको काम मानवजातिको विवेक र समझ पुनःस्थापना गर्नु हो, ताकि मानिसहरूले परमेश्‍वरका वचन सुन्न, उहाँको आज्ञापालन गर्न, र उहाँको आराधना गर्न सकून्। यो नै सृजित प्राणीको उचित रूप हो। यो कुरा बुझेपछि, मैले राहत महसुस गरेँ, र आफ्नो मार्गका आगामी कदमहरू कसरी चाल्नुपर्छ भन्ने बुझेँ। पछि, मेरो कर्तव्यको दौरान, मैले कुनै पनि कुराको सामना गर्दा सचेत भई आत्मचिन्तन गरेँ, ममा कस्ता गलत दृष्टिकोणहरू छन् र मैले कस्ता भ्रष्ट स्वभावहरू प्रकट गरेकी छु भन्ने कुराको ख्याल गरेँ, र मेरा सहकर्मी सिस्टरहरूसँग आफ्नो स्थितिबारे खुलेर कुरा गरेँ, र अभ्यास गर्न र प्रवेश गर्न परमेश्‍वरका वचन खोजेँ। यस अभ्यासमार्फत, मैले आफ्ना भ्रष्ट स्वभावहरूबारे केही बुझाइ प्राप्त गरेँ, र मेरो कामका नतिजामा सुधार आए।

पछि, म सधैँ कसरी आफ्ना अपराधहरूद्वारा बाँधिएकी थिएँ भनी मैले आफैलाई सोधेँ, र मैले यस मामिलालाई कसरी सम्हाल्नुपर्छ भनी सोचेँ। एक दिन, मैले परमेश्‍वरका वचनको एउटा खण्ड फेला पारेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “ठूला वा साना, केही अपराध वा अन्य यस्तै कुराहरू गर्ने मानिसहरू अवश्यै एकदमै धेरै हुन्छन्, तर नैतिक सीमाबाहिर जाने गम्‍भीर अपराधहरू गर्ने मानिसहरू अत्यन्तै थोरै हुन सक्छन्। यहाँ हामी अरू विभिन्‍न अन्य प्रकारका अपराधहरू गरेका मानिसहरूबारे कुरा गर्नेछैनौँ, हामी बस गम्‍भीर अपराधहरू गरेका, र नैतिकता र सदाचारको सीमाबाहिर जाने अपराधहरू गरेका मानिसहरूबारे कुरा गर्नेछौँ। जहाँसम्म गम्‍भीर अपराधहरू गरेका मानिसहरूको कुरा छ—र म यहाँ नैतिक सीमाभन्दा बाहिर जाने अपराधहरूबारे कुरा गरिरहेको छु—यसमा परमेश्‍वरको स्वभाव चिढ्याउने र उहाँको प्रशासनिक आदेशहरू उल्‍लङ्घन गर्ने कार्य समावेश हुँदैन। कुरो बुझ्यौ? परमेश्‍वरको स्वभाव चिढ्याउने, र उहाँको सार, वा उहाँको पहिचान र हैसियतमा ठेस पुर्‍याउने अपराधहरूबारे मैले कुरा गरिरहेको छैनँ, र मैले परमेश्‍वरविरुद्ध ईश्‍वरनिन्दा गर्ने किसिमका अपराधहरूबारे पनि कुरा गरिरहेको छैनँ। यहाँ, म नैतिक सीमाबाहिर जाने अपराधहरूबारे कुरा गरिरहेको छु। यस्ता अपराधहरू गर्ने मानिसहरूले निराशाको संवेग कसरी समाधान गर्न सक्छन् भन्‍नेबारेमा पनि केही बताउनु छ। त्यस्ता मानिसहरूले लिन सक्‍ने दुई वटा मार्ग हुन्छन्, र यो सरल कुरा हो। पहिलो, यदि तँलाई आफूले गरेका कुराहरू हृदयदेखि त्याग्‍न सक्छु भन्‍ने लाग्छ भने, वा तँसँग अर्को व्यक्तिसँग माफी माग्‍ने मौका छ र ऊसँग मिलाप गर्न सक्छस् भने, तैँले त्यो व्यक्तिसँग मिलाप गरेर माफी माग्न सक्छस्, अनि तेरो आत्मामा शान्ति र सहजताको अनुभूति फर्केर आउनेछ; यदि तँसँग त्यस्तो मौका छैन भने, यदि त्यो सम्‍भव छैन भने, यदि तँ आफ्‍नो समस्याबारे अन्‍तस्‍करणदेखि नै जान्‍न सक्षम भइस् भने, यदि तैँले गरेको कुरा कति गम्‍भीर छ भन्‍ने तँलाई साँच्‍चै महसुस भयो र तँलाई साँचो अफसोस महसुस भयो भने, तँ त्यो अपराध स्विकार्न र पश्‍चात्ताप गर्न परमेश्‍वरअघि आउनुपर्छ। जब-जब तैँले आफूले गरेको कुराबारे सोच्छस् र जब-जब तैँले दोषी महसुस गर्छस्, तब-तब र ठीक त्यही बेला तँ पापस्वीकार र पश्‍चात्ताप गर्न परमेश्‍वरअघि आउनुपर्छ, र परमेश्‍वरको माफी र क्षमादान प्राप्त गर्नको लागि तैँले आफ्‍नो इमानदारिता र साँचो भावनाहरू उहाँकहाँ ल्याउनुपर्छ। अनि, परमेश्‍वरमार्फत तैँले कसरी माफी र क्षमादान पाउन सक्छस्? यो कुरा तेरो हृदयमा निर्भर हुन्छ। यदि तैँले इमानदारीपूर्वक पश्‍चात्ताप गर्छस्, साँच्‍चिकै आफ्‍नो गल्ती र समस्या पहिचान गर्छस्, आफूले गरेको कुरा—चाहे त्यो अपराध होस् वा पाप—पहिचान गर्छस्, साँचो स्वीकारको मनोवृत्ति अपनाउँछस्, आफूले गरेको कुराप्रति साँच्चै घिन मान्छस्, र साँच्‍चिकै आफूलाई परिवर्तन गर्छस्, र तैँले फेरि त्यस्तो गलत काम गर्दैनस् भने, अन्ततः त्यस्तो दिन आउनेछ, जब तैँले परमेश्‍वरको माफी र क्षमादान प्राप्त गर्नेछस्, अर्थात् त्यसउप्रान्त परमेश्‍वरले तैँले पहिले गरेका अज्ञानी, मूर्ख, र फोहोरी कुराहरूको आधारमा तेरो परिणाम निर्धारण गर्नुहुनेछैन। तँ यो स्तरमा पुगेपछि, परमेश्‍वरले त्यो मामिला पूर्ण रूपमा बिर्सिदिनुहुनेछ; अनि तँ अरू सामान्य मानिसहरूजस्तै हुनेछस्, र तिनीहरूसँग तेरो कुनै भिन्‍नता हुनेछैन। तर यसको आधार के हो भने, तँ दाऊदजस्तै इमानदार हुनुपर्छ र तँमा पश्‍चात्तापको साँचो मनोवृत्ति हुनुपर्छ। दाऊदले आफूले गरेका अपराधहरूप्रति कति धेरै आँसु झार्‍यो? अनगिन्ती आँसु। ऊ कति पटक रोयो? अनगिन्ती पटक। उसले झारेको आँसुलाई यी शब्‍दहरूद्वारा व्याख्या गर्न सकिन्छ: ‘हरेक रात म आँसुको सागरमा सुत्छु।’ तेरो अपराध कति गम्‍भीर छ, मलाई थाहा छैन। यदि यो साँच्‍चिकै गम्‍भीर छ भने, सायद तँ तेरो ओछ्यान आँसुको आहाल बनुञ्‍जेल रुनुपर्छ होला—तैँले परमेश्‍वरको पापक्षमा प्राप्त गर्न सक्‍नुभन्दा पहिले तैँले त्यो स्तरसम्‍मको पापस्वीकार र पश्‍चात्ताप गर्नुपर्छ होला। यदि तैँले यसो गरिनस् भने, सायद परमेश्‍वरको नजरमा तेरो अपराध पापको रूपमै रहनेछ, र तँ त्यो पापबाट मुक्‍त हुनेछैनस्। त्यसपछि तँ समस्यामा हुनेछस् र यसबारेमा थप कुरा गर्नुको कुनै औचित्य हुनेछैन। त्यसकारण, परमेश्‍वरको माफी र क्षमादान प्राप्त गर्ने कार्यको पहिलो चरण भनेकै तँ इमानदार हुनुपर्छ र तैँले साँचो रूपमा पापस्वीकार र पश्‍चात्ताप गर्न व्यावहारिक कार्य गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनबाट मैले के बुझेँ भने, मेरा अपराधहरू सम्हाल्दा, म सबैभन्दा पहिले परमेश्‍वरको अगाडि आउनुपर्छ, उहाँसामु स्वीकार गर्नुपर्छ, र आत्मचिन्तन गर्नुपर्छ। त्यसपछि आफैलाई साँचो रूपमा बुझ्न र घृणा गर्नका लागि मेरा अपराधहरूसम्बन्धी सत्यता खोज्नुपर्छ, र यसरी साँच्चै पश्चात्ताप गर्न सक्षम हुनुपर्छ। ठ्याक्कै दाऊदजस्तै, जो अपराध गरेपछि आफ्नो कार्यप्रति साँचो रूपमा पछुतो मान्न, परमेश्‍वरसामु पश्चात्ताप गर्न र फेरि कहिल्यै त्यसो नगर्न सक्थे। पश्चात्तापको यो निष्कपट हृदय कति बहुमूल्य थियो! म अब उप्रान्त आफ्ना अपराधहरूबाट उम्कन मिल्दैनथ्यो। मैले परमेश्‍वरसामु आफ्ना पापहरू स्वीकार गर्नुपर्थ्यो र पश्चात्ताप गर्नुपर्थ्यो, र भविष्यमा म त्यस्ता कार्यहरू गर्नेछैनँ भनी सुनिश्चित गर्नुपर्थ्यो। पछि, जब मैले आफ्नो कर्तव्यमा आफूले ख्याति र हैसियत पछ्याइरहेको पाएँ, मैले परमेश्‍वरलाई प्रार्थना गरेँ, र मलाई सराप्न र दण्ड दिन बिन्ती गरेँ, ताकि मैले अब उप्रान्त आफ्ना भ्रष्ट स्वभावहरूअनुसार कार्य नगरूँ। यस अभ्यासमार्फत, आफ्नो देहविरुद्ध विद्रोह गर्ने मेरो सङ्कल्प अझ बलियो भयो। विगतमा, अरूले मलाई कसरी हेर्छन् भन्ने कुरामा म धेरै चासो राख्थेँ, र म सधैँ अरूको हृदयमा आफ्नो छवि जोगाउन चाहन्थेँ। तर अहिले म सचेत भई खुल्छु र आफ्नो भ्रष्टता खुलासा गर्छु, र यस अभ्यासमार्फत, म हृदयमा चैन र शान्त महसुस गर्छु। आफ्ना कर्तव्यमा समस्याहरू सामना गर्दा, म अहिले सचेत भई परमेश्‍वरका वचन र सिद्धान्तहरू खोज्न सक्षम भएकी छु, म आफ्ना विगतका अपराधहरूद्वारा बाँधिन छाडेकी छु, र हृदयमा अधिक स्वतन्त्र महसुस गर्छु।

यो रोगले मेरा भ्रामक दृष्टिकोणहरू प्रकट गर्‍यो, र यसले मलाई आफ्नो आस्थामा मैले हिँडेको गलत मार्ग देखायो। यदि यी परिस्थितिहरू नभएका भए, मैले आत्म-सचेतना प्राप्त गर्नेथिइनँ र यही मार्गमा लागिरहनेथिएँ, र अन्ततः केही हासिल नगरी हटाइने थिएँ। अब उप्रान्त, म परमेश्‍वरका वचनअनुसार अभ्यास गर्न, र परमेश्‍वरको हृदयलाई सन्तुष्ट पार्न र उहाँको प्रेम चुक्ता गर्न एउटा सृजित प्राणीको कर्तव्य राम्ररी निर्वाह गर्न इच्छुक छु।


३३. धेरै जना प्रकट गरिएर हटाइएको देखेपछि

यी सिन, चीन

सन् २०२३ को फेब्रुअरीमा, एक जना यहुदाको विश्वासघातका कारण, प्रहरी परमेश्‍वरमाथिको मेरो आस्थाबारे सोधपुछ गर्न मेरो घरमा आयो। तिघ्राको हड्डी खिएकाले म हिँड्न नसक्ने देखेर, तिनीहरूले मलाई लगेनन्। त्यतिबेला, म कुनै पनि कर्तव्य निर्वाह गर्न सक्दिनँथेँ, अनि सुरक्षा जोखिमका कारणले, ब्रदर-सिस्टरहरू मेरो घरमा आउन सक्दैनथे। सुरुमा, यस्तो किसिमको वातावरण परमेश्‍वरले अनुमति दिनुभएको हो भन्ने मलाई थाहा थियो, तर जब मैले आफ्ना कर्तव्यहरू पूरा गर्न नसक्ने, श्रमसमेत गर्न नसक्ने कुरा सोचेँ, तब परमेश्‍वरले मलाई यही वातावरणद्वारा प्रकट गरी हटाउँदै हुनुहुन्छ कि भन्ने लाग्यो। मैले विगत दुई वर्षमा मण्डलीका धेरै मानिस एकपछि अर्को गरी प्रकट गरिएको र हटाइएको कुरा पनि सोचेँ। उदाहरणका लागि, लेखन-पठनको काम गर्ने वाङ ताओलाई लिऊँ। तिनले धेरै वर्षदेखि परमेश्‍वरमा विश्‍वास गरेका थिए, जवानी र विवाह त्यागेका थिए, अनि चालिस-पचास वर्षको उमेरमा पनि विवाह नगरी, सधैँ घरदेखि टाढा बसेर आफ्नो कर्तव्य निर्वाह गरिरहेका थिए, तर पछि तिनी अविश्‍वासी भएको प्रकट भयो र निकालिए। अनि ली लीको कुरा पनि, जसले परमेश्‍वरमा विश्‍वास गरेको केही समयपछि नै आफ्नो आस्थामा केन्द्रित हुन पारिवारिक व्यवसाय छोडिन्। संसारले तिनको जति नै बदख्वाइँ र गिल्ला गरे पनि, वा तिनको छोराले जति नै विरोध गरे पनि, तिनले आफ्नो कर्तव्य निर्वाह गरिरहिन्, अनि तिनले सुसमाचार प्रचार गर्दा धेरै कष्ट भोगिन् र मूल्य चुकाइन्, साथै केही मानिसहरू प्राप्त गरिन्। तर अन्त्यमा, तिनलाई दुष्ट व्यक्ति भनेर प्रकट गरियो र निकालियो। अनि पक्राउ परेपछि यहुदाको भूमिका खेलेकाले निकालिएका मानिसहरू पनि थुप्रै थिए। यी सबै परिचित मानिसहरू एक-एक गर्दै प्रकट गरिएर हटाइएको देख्दा, परमेश्‍वरको काम साँच्चै नै हरेकलाई तिनीहरूको प्रकारअनुसार वर्गीकरण गर्ने चरणमा पुगेछ भन्ने मैले महसुस गरेँ, अनि मण्डलीले मलाई ननिकालेको भए पनि, मैले आफ्नो कर्तव्य निर्वाह गर्न सकिनँ, न त मैले मेरा ब्रदर-सिस्टरहरूसँग सम्पर्क नै गर्न सकेँ। के यसको अर्थ परमेश्‍वरले मलाई हटाउन यो वातावरण प्रयोग गर्दै हुनुहुन्थ्यो र उहाँले अब मलाई चाहनुहुन्न भन्ने थियो? यस्तो सोच्दा, म साह्रै नकारात्मक र दुःखी भएँ, र म अलमल्ल पनि परेँ। के परमेश्‍वरले मुक्ति दिनका लागि यति धेरै मानिसहरू चुन्नुभएको होइन र? अन्त्यमा किन तिनीहरू एक-एक गर्दै प्रकट गरिएर हटाइए त? यसरी त, परमेश्‍वरको कामको अन्त्यमा, धेरै जना बाँकी रहनेछैनन्। के यो साँच्चै परमेश्‍वरको अभिप्राय होला र? विशेष गरी जब मैले परमेश्‍वरका वचनहरूमा कर्तव्य निर्वाह गर्नेबारे पढेँ, तब मैले सोचेँ, “म त अहिले हिँड्न पनि सक्दिनँ, मैले कसरी आफ्नो कर्तव्य निर्वाह गर्ने? परमेश्‍वरले मानिसहरूको हृदयको गहिराइ छानबिन गर्नुहुन्छ; उहाँलाई पक्कै थाहा हुनुपर्छ कि म अति नै भ्रष्ट छु, त्यसैले उहाँले मलाई बिमारीमार्फत हटाउनुभयो। मैले लगनशील भई सत्यता पछ्याउनुको के काम? भविष्यमा मेरा लागि मुक्ति हुनेछैन, अनि कुनै राम्रो परिणाम वा गन्तव्य पनि हुनेछैन।” म यति नकारात्मक भएँ कि मलाई केही पनि गर्न मन लागेन। म परमेश्‍वरका वचनहरू पढ्ने मनस्थितिमा थिइनँ, अनि मैले परमेश्‍वरलाई प्रार्थना गर्दा के भन्ने सो थाहा पाइनँ। म अक्सर नकारात्मकताले गर्दा रुन्थेँ। मलाई आफ्नो स्थिति गलत छ भन्ने थाहा थियो, अनि म यति नकारात्मक भइरहन चाहन्नथेँ। त्यसैले, मैले परमेश्‍वरलाई प्रार्थना गर्दै भनेँ, “हे परमेश्‍वर, मेरो स्थिति एकदमै खराब छ। मलाई लाग्छ तपाईँ मलाई चाहनुहुन्न र मलाई हटाइसक्नु भएको छ। हे परमेश्‍वर, कृपया मलाई तपाईँको अभिप्राय बुझ्न डोऱ्याउनुहोस् र मलाई यो नकारात्मक स्थितिबाट बाहिर निकाल्नुहोस्।” मैले परमेश्‍वरलाई बारम्बार प्रार्थना गरिरहेँ।

पछि, मैले परमेश्‍वरका वचनहरूको यो खण्ड भेटेँ: “हालका वर्षहरूमा मण्डलीमा कामको अत्यन्तै चटारो भएको छ, त्यसकारण हरेक समूहमा सदस्यहरू स्थानान्तर गर्ने र नयाँ काममा खटाउने, साथै प्रकाश गर्ने, हटाउने, र धुने काम केही हदसम्म बारम्‍बार भएको छ। यो काम पूरा गर्ने क्रममा, समूह सदस्यहरूलाई स्थानान्तर गर्ने कार्य विशेष गरी बारम्‍बार र व्यापक तरिकामा भएको छ। तर, जति मात्रामा स्थानान्तर भए पनि वा जति नै परिवर्तन गरिए पनि, परमेश्‍वरलाई साँचो विश्‍वास गर्ने र चाहने मानिसहरूले सत्यता पछ्याउन गरेको सङ्कल्‍प परिवर्तन हुँदैन, मुक्ति प्राप्त गर्ने तिनीहरूको इच्छा परिवर्तन हुँदैन, परमेश्‍वरप्रतिको तिनीहरूको विश्‍वास कम हुँदैन, र तिनीहरू सधैँ सही दिशातिर लम्किरहेका हुन्छन्, र आजको दिनसम्‍म आफ्‍नो कर्तव्य निर्वाहमा दृढ छन्। योभन्दा अझै असल मानिसहरू छन्, जसले निरन्तर नयाँ काममा खटिएर आफ्‍नो सही स्थान भेट्टाउँछन्, अनि आफ्नो कर्तव्यमा कसरी सिद्धान्तहरू खोजी गर्ने भनेर सिक्छन्। तर सत्यता नपछ्याउने, सकारात्मक कुरालाई प्रेम नगर्ने र सत्यताप्रति वितृष्ण हुने मानिसहरूले राम्ररी काम गर्दैनन्। हाल कतिपय मानिस जबरजस्ती आफ्‍नो कर्तव्य निर्वाहमा लागिरहन्छन्, जबकि तिनीहरूको भित्री स्थिति पहिले नै भताभुङ्ग अवस्थामा हुन्छ, र तिनीहरू अत्यन्तै निराश र नकारात्मक हुन्छन्। तैपनि तिनीहरूले अझै मण्डली छोडेका हुँदैनन्, र तिनीहरू परमेश्‍वरलाई प्रेम गर्छन् र अझै पनि आफ्‍नो कर्तव्य निर्वाह गर्छन् जस्तो देखिन्छ, तर वास्तवमा तिनीहरूको हृदय परिवर्तन भएको हुन्छ, र तिनीहरू परमेश्‍वरबाट अलग भएका र तिनीहरूले परमेश्‍वरलाई त्यागेका हुन्छन्। कतिपय मानिस विवाह गरेर आफ्‍नो जीवन जिउन घर फर्किन्छन्…। कतिपय मानिस धनी बन्‍ने आफ्‍नो सपनालाई पछ्याइरहन्छन्; कतिपय अधिकारी बन्‍ने पेसाको पछि लागिरहन्छन् र अधिकारी वा नोकरशाह बन्‍ने सपना साकार पार्छन्, कतिचाहिँ बालबच्‍चाको धनी बन्‍न लागिपर्छन्, त्यसकारण तिनीहरू छोराहरू जन्‍माइदिन सक्ने श्रीमती ल्याउँछन्; कतिपय मानिस परमेश्‍वरमा विश्‍वास गरेको कारण खेदोमा पर्छन्, कमजोर र बिरामी नभइञ्जेल सतावट खेप्छन्, त्यसपछि तिनीहरू आफ्‍नो कर्तव्य त्यागेर बाँकी जीवन जिउन घर फर्किन्छन्। हरेकको परिस्थिति फरक हुन्छ। कतिपय मानिस आफ्‍नै कारणले छोड्छन् र आफ्‍नो नाम सूचीबाट काट्न लगाउँछन्, कतिपय अवि‍श्‍वासी हुन्छन् जसलाई हटाइन्छ, र कतिपय मानिस अनेक किसिमका दुष्ट कार्य गर्छन् र निष्कासित हुन्छन्। यी सबै मानिसभित्र के हुन्छ? तिनीहरूको सार के हो? के तिमीहरूले यसलाई स्पष्टसँग देखेका छौ? … त्यसैले, तिनीहरू परमेश्‍वरमा विश्‍वास गर्न थाल्दा, जोसले भरिएका थिए, तिनीहरूले आफ्‍नो घर, जागिर छोडे, र तिनीहरू बारम्‍बार भेटी चढाउँथे र परमेश्‍वरको घरका लागि जोखिमपूर्ण कामहरू गर्थे। तिमीहरूले तिनीहरूलाई जसरी हेरे पनि, तिनीहरू सबै परमेश्‍वरका लागि इमानदारीसाथ समर्पित भए। तर अहिले तिनीहरू कसरी परिवर्तन हुन पुगे? के यो परमेश्‍वरले तिनीहरूलाई मन नपराउनुभएकाले र तिनीहरूलाई सुरुदेखि नै प्रयोग गर्नुभएकाले गर्दा हो? (होइन।) परमेश्‍वर सबैलाई निष्पक्ष र समान व्यवहार गर्नुहुन्छ र सबैलाई अवसर दिनुहुन्छ। तिनीहरू सबैले मण्डली जीवन जिए, परमेश्‍वरको वचन खाए-पिए, र परमेश्‍वरको भरणपोषण, मलजल, र हेरचाह पाए, र पनि किन तिनीहरू यति धेरै परिवर्तन भए? तिनीहरूले परमेश्‍वरमा विश्‍वास गर्न थाल्दाको तिनीहरूको व्यवहार र तिनीहरू मण्डली छोडेर जाँदाको तिनीहरूको व्यवहार हेर्दा त तिनीहरू पूर्ण रूपमा दुई फरक व्यक्ति जस्ता थिए। के परमेश्‍वरले गर्दा तिनीहरूको आशा मरेको हो? के परमेश्‍वरको घर वा परमेश्‍वरका कार्यहरूले गर्दा तिनीहरू अत्यन्तै निराश भएका हुन्? के परमेश्‍वर, उहाँद्वारा व्यक्त वचन, वा परमेश्‍वरले गर्ने कामले तिनीहरूको इज्‍जतमा चोट पुगेको हो? (होइन।) त्यसोभए कारण के हो त? यसलाई कसले व्याख्या गर्न सक्छ? … (परमेश्‍वर, मलाई के लाग्छ भने, जब यी मानिसहरूले सुरुमा परमेश्‍वरमा विश्‍वास गर्न थाले, तब आफ्‍नो जोस र असल अभिप्रायमा भरोसा गरे, र केही कुरा गर्न सके, तर अहिले परमेश्‍वरको घरले आफ्नो सबै कामलाई झन्-झन् गम्‍भीर रूपमा लिँदै छ। यसले मानिसहरूले सत्यता सिद्धान्तअनुसार काम गरेको माग गर्छ। तर यी मानिसहरू सत्यता स्विकार्दैनन्, आफ्‍नो कर्तव्य पूरा गर्दा आफूलाई जे मन लाग्यो त्यही अनियन्त्रित ढङ्गमा गर्छन्, र तिनीहरूलाई प्रायजसो काटछाँट गरिन्छ। त्यसकारण, तिनीहरूलाई आफूले यसरी झारा टारिरहन मिल्दैन भन्‍ने झन्-झन् धेरै लाग्छ, र अन्त्यमा तिनीहरू परमेश्‍वरको घर छोडेर जान्छन्। मलाई लाग्छ, एउटा कारण यही हो।) तिनीहरूले यसरी झारा टारिरहन मिल्दैन—के यसो भन्‍नु साँचो हो? (हो।) तिनीहरूले यसरी झारा टारिरहन मिल्दैन—झारा टारिरहने मानिसहरूको विषयमा यसो भनिन्छ। परमेश्‍वरमा विश्‍वास गर्ने कतिपय मानिस झारा टार्दैनन्, तिनीहरू अत्यन्तै इमानदार हुन्छन्, तिनीहरू यो कुरालाई गम्‍भीर रूपमा लिन्छन्, त्यसोभए किन तिनीहरू निरन्तर लागिपरेनन्? (किनभने प्रकृतिले नै यी मानिसहरू सत्यतालाई प्रेम गर्दैनन्। तिनीहरूले आशिष् पाउनका लागि परमेश्‍वरलाई विश्‍वास गरेका हुन्। परमेश्‍वरको घरले सधैँ सत्यताबारे कुरा गरेको तिनीहरू देख्छन्, र तिनीहरू सत्यताप्रति वितृष्ण हुन्छन् र तिनीहरूलाई यसको प्रतिरोध गर्न मन लाग्छ, अनि तिनीहरूलाई भेलाहरूमा सहभागी हुन र प्रवचन सुन्‍न झन्-झन् मन लाग्‍न छोड्छ, र यसरी तिनीहरू खुलासा हुन्छन्।) यो एक प्रकारको परिस्थिति हो, र यस्ता मानिसहरू धेरै छन्। कतिपय मानिस सधैँ लापरवाही ढङ्गले आफ्‍नो कर्तव्य पूरा गर्छन्, कहिल्यै आफ्‍नो कर्तव्य राम्ररी पूरा गर्दैनन् वा आफूले गर्ने जुनै पनि कर्तव्यका लागि जिम्‍मेवारी लिँदैनन्। यसो हुनुको कारण तिनीहरू सक्षम नभएर वा तिनीहरूको क्षमताले नभ्याएर होइन, तर तिनीहरू अनाज्ञाकारी भएकाले र तिनीहरूले परमेश्‍वरको घरको मापदण्डअनुसार काम नगरेकाले हो। तिनीहरू सधैँ आफूले चाहेअनुसार कामकुरा गर्छन्, र अन्त्यमा अवरोध र बाधा खडा गर्छन् किनभने तिनीहरू अनियन्त्रित हुन्छन् र आफूलाई जे मन लाग्यो त्यही गर्छन्। तिनीहरूलाई जसरी काटछाँट गरिए पनि, तिनीहरू पश्‍चात्ताप गर्दैनन्, त्यसकारण तिनीहरूलाई हटाइन्छ। हटाइने यी मानिसहरूमा अत्यन्तै घृणित स्वभाव र अहङ्कारी मानवता हुन्छ। तिनीहरू जहाँ गए पनि, अन्तिम निर्णय आफै गर्न चाहन्छन्, सबैलाई तुच्छ ठान्छन्, र तानाशाहजस्तो व्यवहार गर्छन्, र अन्त्यमा तिनीहरूलाई हटाइन्छ। कतिपय मानिसलाई प्रतिस्थापित गरेपछि र हटाइएपछि, तिनीहरूलाई जहाँ गए पनि केही कुरा सहज रूपमा हुँदैन, र कसैले तिनीहरूलाई मूल्यवान् ठान्दैन वा ध्यान दिँदैन भन्‍ने लाग्छ। त्यसउप्रान्त तिनीहरूलाई कसैले आदर गर्दैन, तिनीहरूले अबदेखि अन्तिम निर्णय गर्न पाउँदैनन्, आफूले चाहेको कुरा पाउन सक्दैनन्, र तिनीहरूसँग हैसियत प्राप्त गर्ने आशा हुँदैन, झन् आशिष् प्राप्त गर्नु त परको कुरा हो। तिनीहरूलाई मण्डलीमा अबदेखि झारा टार्ने आशा छैन भन्‍ने महसुस हुन्छ, तिनीहरूलाई यसमा अब चासो हुँदैन, त्यसकारण तिनीहरू जाने निर्णय गर्छन्—यस्ता मानिसहरू धेरै हुन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (४))।

“परमेश्‍वरमा विश्‍वास गर्ने बाटो ढुङ्गेनी र असमतल छ। यो परमेश्‍वरले नै निर्धारित गर्नुभएको हो। जे आइपरे पनि, यो कुरा मानिसहरूले कामना गरेजस्तो, वा तिनीहरूको धारणा र कल्‍पनाअनुसार भए पनि, वा तिनीहरूले पूर्वानुमान गर्न सक्‍ने भए पनि, यस्तो हुनुलाई परमेश्‍वरको सार्वभौमिकता र उहाँको योजनाबद्ध कार्यबाट अलग गर्न सकिँदैन। मानिसहरूलाई पाठ सिक्‍न र परमेश्‍वरको सार्वभौमिकता जान्‍न सहयोग गर्ने अर्थमा परमेश्‍वरले जे गर्नुहुन्छ ती सबै कार्य गराइको विशेष महत्त्व हुन्छ। परमेश्‍वरको सार्वभौमिकता चिन्‍नुको उद्देश्य मानिसहरूले परमेश्‍वरलाई विरोध गरून् भन्‍ने होइन, न त मानिसहरूले परमेश्‍वरलाई बुझेपछि उहाँसँग प्रतिस्पर्धा गर्न तिनीहरूसँग अझै धेरै शक्ति र पूँजी होओस् भन्‍ने नै हो। बरु, यसको उद्देश्य त मानिसहरूको जीवनमा कुनै परिस्थिति आइपर्दा, तिनीहरूले ती कुरालाई परमेश्‍वरबाट स्विकार्नुपर्छ र यसलाई बुझ्न सत्यता खोज्नुपर्छ, अनि त्यसपछि साँचो समर्पण हासिल गर्न सत्यता अभ्यास गर्नुपर्छ र उहाँमा साँचो विश्‍वास विकास गर्नुपर्छन्‍ने। के तिमीहरूले यो कुरा बुझ्यौ? (बुझ्यौँ।) त्यसो भए, तिमीहरू यसलाई कसरी अभ्यास गर्छौ? के यस्ता कुराहरूप्रतिको तिमीहरूको अभ्यासको मार्ग सही छ? के तिमीहरूको जीवनमा आइपर्ने हरेक कुरालाई तिमीहरूले समर्पणको हृदय र सत्यता खोजी गर्ने मनोवृत्तिसाथ लिन्छौ? यदि तँ सत्यता खोजी गर्ने व्यक्ति होस् भने, तँमा त्यस्तो मानसिकता हुनेछ। तेरो जीवनमा जेसुकै आइपरे पनि, तैँले यसलाई परमेश्‍वरबाट स्वीकार गर्नेछस्, त्यसपछि तैँले सत्यता खोजी गर्नेछस्, उहाँको इच्‍छा बुझेर उहाँका वचनहरूअनुसार मानिसहरू र परिस्थितिलाई हेर्नेछस्। तेरो जीवनमा आइपर्ने सबै कुरामा, तैँले परमेश्‍वरको काम अनुभव गर्न र जान्‍न सक्‍नेछस्, र तँ उहाँमा समर्पित हुन सक्षम बन्‍नेछस्। यदि तँ सत्यता पछ्याउने व्यक्ति होइनस् भने, तैँले आफूलाई जे आइपरे पनि, त्यसलाई परमश्‍वरको वचनअनुसार सम्हाल्नेछैनस्, न त तैँले सत्यता नै खोज्नेछस्। तैँले केवल अल्याङ्टल्याङ् गर्नेछस्, र परिणाम जेसुकै भए पनि, तैँले कुनै सत्यता प्राप्त गर्नेछैनस्। परमेश्‍वरले मानिसहरूलाई सत्यता खोज्न, उहाँको कार्यको बुझाइ प्राप्त गर्न अनि उहाँको सर्वशक्तिमान्‌ता र बुद्धि देख्‍न तालिम दिनको लागि तिनीहरूको धारणासँग मेल नखाने थुप्रै कुराहरू बन्दोबस्त गर्नुहुन्छ र त्यसरी तिनीहरूलाई सिद्ध तुल्याउनुहुन्छ, ताकि तिनीहरूको जीवन क्रमिक रूपमा वृद्धि होस्। सत्यता पछ्याउनेहरू किन परमेश्‍वरको काम अनुभव गर्दै र सत्यता प्राप्त गर्दै परमेश्‍वरद्वारा सिद्ध पारिन्छन्, जबकि सत्यता नपछ्याउनेहरू हटाइन्छन्? किनभने सत्यता पछ्याउनेहरू आफूलाई जे आइपरे पनि सत्यता खोज्न सक्छन्, त्यसैले तिनीहरूले पवित्र आत्माको काम र अन्तर्दृष्टि पाउँछन्, र तिनीहरू सत्यता अभ्यास गर्न, परमेश्‍वरको वचनको वास्तविकतामा प्रवेश गर्न र परमेश्‍वरद्वारा सिद्ध पारिन सक्छन्, जबकि सत्यतालाई प्रेम नगर्नेहरूले तिनीहरूको धारणा परमेश्‍वरको वचनसँग मेल नखाने देख्छन्, तैपनि सत्यता खोजेर त्यो सच्याउँदैनन्, अनि नकारात्मक बनेर तिनीहरूले गुनासोसमेत गर्न सक्छन्। समय बित्दै जाँदा, परमेश्‍वरबारे तिनीहरूको धारणा बढ्दै जान्छ, अनि तिनीहरू उहाँलाई शङ्का र इन्कार गर्न थाल्छन्। फलस्वरूप, तिनीहरू परमेश्‍वरको कामद्वारा त्यागिन्छन् र हटाइन्छन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))।

परमेश्‍वरका वचनहरू पढेपछि, मैले परमेश्‍वरको अभिप्राय बुझेँ। परमेश्‍वरले जस्तोसुकै वातावरण योजनाबद्ध गर्नुभए पनि, उहाँको आशा भनेको मानिसहरूले त्यसबाट पाठ सिक्न, सत्यता खोज्न, अनि विभिन्न मानिस, घटना र कामकुरालाई खुट्ट्याउन सकून् भन्ने हो, जसद्वारा परमेश्‍वरमा साँचो रूपमा विश्‍वास गर्ने र सत्यता पछ्याउनेहरूलाई सिद्ध पारिन्छ। तर, जो सत्यता पछ्याउँदैनन्, तिनीहरू सत्यता खोज्न वा परमेश्‍वरले योजनाबद्ध गर्नुभएका वातावरणहरूबाट पाठहरू सिक्न इच्छुक हुँदैनन्, बरु नकारात्मक हुन्छन् र परमेश्‍वरबारे गुनासो गर्छन्, त्यसैले तिनीहरू अन्ततः उहाँद्वारा हटाइनेछन्। अहिले, जब मैले मण्डलीका मानिसहरू एक-एक गर्दै प्रकट गरिएर हटाइएको देखेँ, बिमारीका कारण आफ्नो कर्तव्य पूरा गर्न नसकेको कुरालाई विचार गरेँ, तब मैले परमेश्‍वरले मलाई प्रकट गरी हटाउँदै हुनुहुन्छ भन्ने सोचेँ, जसले मलाई नकारात्मक महसुस गरायो। यी सबै कुरा सत्यता खोजेर समाधान गरिनु आवश्यक थियो; म नकारात्मकतामा जिइरहन हुँदैन्थ्यो। मैले आफूले प्रकट गरिरहेको कुरामाथि चिन्तन गरेँ। मलाई लाग्थ्यो परमेश्‍वरले मानिसहरूलाई प्रकट गरी हटाउन यी वातावरणहरू योजनाबद्ध गर्नुहुन्छ, परमेश्‍वरले एकतर्फी रूपमा मानिसहरूलाई चाहनुहुन्न। के यो दृष्टिकोण सही थियो? परमेश्‍वरका वचनहरूमाथि मनन गरेर, मैले एउटा कुरा बुझेँ: परमेश्‍वर सबै मानिससँगको व्यवहारमा धर्मी हुनुहुन्छ। उहाँले हामीलाई आपूर्ति गर्न यति धेरै सत्यता व्यक्त गर्नुभएको छ, सबै पक्षका सिद्धान्त र मार्गहरू स्पष्ट व्याख्या गर्नुभएको छ, अनि आफ्नो भ्रष्ट स्वभावअनुसार जिउँदा र गलत मार्गमा हिँड्दाका परिणामहरू पनि हामीलाई बताउनुभएको छ। त्यसपछि परमेश्‍वरले मानिसहरूलाई जाँच्न वातावरणहरू योजनाबद्ध गरी तिनीहरू सत्यता सिद्धान्तहरूअनुसार काम गर्न र आफ्नो गवाहीमा दृढ रहन सक्छन् कि सक्दैनन् भनी हेर्नुहुन्छ। यस अवधिमा, परमेश्‍वरले मानिसहरूलाई कुनै निश्चित तरिका रोज्न बाध्य वा विवश पार्नुहुन्न; उहाँले मानिसहरूलाई स्वतन्त्रता दिनुहुन्छ। यदि मानिसहरूले परमेश्‍वरद्वारा योजनाबद्ध गरिएको वातावरणमा सत्यता खोज्न र समर्पित हुन, आत्मचिन्तन गरी आफूलाई चिन्न, अनि परमेश्‍वरका वचनहरूअनुसार अभ्यास गर्न सक्छन् भने, तिनीहरूले सामना गर्ने वातावरण तिनीहरूलाई सिद्ध पारिने माध्यम हो। तर, यदि तिनीहरूले कहिल्यै सत्यता खोज्दैनन्, परमेश्‍वरले योजनाबद्ध गर्नुभएको वातावरणप्रति प्रतिरोध र गुनासो गर्छन्, र आफैलाई नै निराशामा छोडिदिन्छन् भने, तब यो वातावरणले तिनीहरूलाई प्रकट गर्ने र हटाउने काम गर्छ। एक व्यक्तिको अन्तिम परिणाम उसको आफ्नै छनौटसँग र उसले हिँडेको मार्गसँग सम्बन्धित हुन्छ। जसरी परमेश्‍वरका वचनहरूले भन्छन्: “सफलता वा असफलता व्यक्तिले हिँड्ने मार्गमा निर्भर हुन्छ” (वचन, खण्ड १। परमेश्‍वरको देखापराइ र काम)। मण्डलीमा प्रकट गरिएर हटाइएका ती दुष्ट मानिस, ख्रीष्टविरोधी, र अविश्‍वासीहरूका बारेमा सोच्दा, यो सबै तिनीहरूको व्यक्तिगत छनौटसँग र सत्यता पछ्याउन असफल हुनुसँग सम्बन्धित थियो। वाङ ताओ जस्तै, सुरुमा आफ्नो कर्तव्य निर्वाह गर्न सबै कुरा त्यागे तापनि, तिनले निरन्तर सत्यता स्वीकार गर्न इन्कार गरे, सधैँ मानिस र कामकुरालाई अति विश्लेषण गरिरहे। तिनले अगुवाको सङ्गति सुनेनन्, न त आफ्नो कर्तव्य गर्न नै इच्छुक थिए। तिनले झर्किँदै यसो समेत भने, “परमेश्‍वरको काम कहिले अन्त्य हुन्छ कसलाई थाहा छ र! म अब मेरो कर्तव्य गर्न चाहन्न, म काम गरेर केही पैसा कमाउन चाहन्छु।” अगुवाले तिनलाई परमेश्‍वरमा विश्‍वास गर्नु र कर्तव्य निर्वाह गर्नुको महत्त्वबारे सङ्गति दिए, तर वाङले घमण्ड देखाउँदै, भने, “त्यसोभए मलाई बर्खास्त गर्नुहोस्। म यो कर्तव्य गर्न सक्दिनँ।” तिनले यसो पनि भने, “तपाईँले मसँग जति नै सङ्गति गरे पनि, म मेरो कर्तव्य पूरा गर्नेछैनँ—तपाईँ चाहनुहुन्छ भने अगाडि बढ्नुस् र मलाई निष्कासित गर्नुस्।” ली लीको हकमा, तिनले कामकुरा त्याग्न, आफूलाई खर्चन, र आफ्नो कर्तव्य पूरा गर्न सके तापनि, तिनले परमेश्‍वरबाट आएका कुराहरूलाई स्वीकार गरिनन्, र ठाडै सत्यता स्वीकार गर्न इन्कार गरिन्, मानिस र कामकुराको अति विश्लेषण गरिन्, यहाँसम्म कि ब्रदर-सिस्टरहरूको आलोचना गर्दै मण्डली जीवनमा बाधा पुऱ्याइन्। ब्रदर-सिस्टरहरूले तिनलाई धेरै पटक सङ्गति दिने प्रयास गरे तापनि, तिनले परिवर्तन हुन इन्कार गरिन्। पछि, तिनको सुसमाचार प्रचारले कुनै फल फलाएन, र तिनले नकारात्मकता समेत फैलाइन्, जसले सुसमाचारको काममा बाधा उत्पन्न गरायो। अगुवाले काटछाँट गर्दा, तिनले यो स्वीकार गरेको जस्तो देखिइन्, तर पछि अगुवाप्रतिको आफ्नो असन्तुष्टि फैलाइन्, अरूलाई आफ्नो पक्षमा तानिन् र अगुवाप्रति पूर्वाग्रह राख्न लगाइन्, र अलिकति पनि पछुतो देखाइनन्। मैले के देखेँ भने तिनीहरू निरन्तर सत्यता स्वीकार गर्न इन्कार गरेकाले, आफूले सामना गरेका परिस्थितिहरूमार्फत आत्मचिन्तन गरी आफूलाई चिन्न असफल भएकाले, र आफ्नो भ्रष्ट स्वभावअनुसार काम गर्ने, अनि मण्डलीको काममा अवरोध र बाधा पुऱ्याउने झुकावका कारणले प्रकट गरिएर हटाइएका रहेछन्। तर मैले गल्तीले के विश्वास गरेँ भने परमेश्‍वरले एकतर्फी रूपमा मानिसहरूलाई हटाउन चाहनुहुन्छ, उहाँले अब मानिसहरूलाई चाहनुहुन्न। यो परमेश्‍वरलाई गलत बुझ्नु थियो, र यसलाई परमेश्‍वर विरुद्धको ईशनिन्दा समेत मान्न सकिन्छ। मैले कसरी मलाई आफ्नो कर्तव्य गर्न बाहिर जानबाट रोक्ने बिमारी लागेको थियो, र मेरो वातावरणमा खतराहरू भएकाले, ब्रदर-सिस्टरहरूले मसँग सम्पर्क गर्न सकेनन् भन्ने पनि सम्झेँ। मैले ठानेँ परमेश्‍वरले मलाई प्रकट गरी हटाउनुभएको हो, तर यो पनि परमेश्‍वरलाई गलत बुझ्नु थियो। वास्तवमा, परमेश्‍वरले मलाई जाँच्न र म कुनचाहिँ मार्ग रोज्छु भनी हेर्न यस्तो वातावरण योजनाबद्ध गर्नुभयो। यदि मैले गुनासो र गलत बुझाइलाई निरन्तरता दिएकी भए, नकारात्मकतामा जिएकी भए, परमेश्‍वरका वचनहरू नपढेकी भए, परमेश्‍वरलाई प्रार्थना नगरेकी वा उहाँको नजिक नगएकी भए, वा परमेश्‍वरलाई त्याग्ने विचारसमेत गरेकी भए, तब यो वातावरणले साँच्चै नै मलाई प्रकट गरी हटाएको हुने थियो। तर यदि म यो वातावरणमा समर्पित हुन सकेकी भए, मैले प्रकट गरिरहेका भ्रष्टताहरूलाई चिन्तन गरी चिन्न सकेकी भए, र तिनलाई समाधान गर्न सत्यता खोजेकी भए, तब यस्तो किसिमको वातावरणले मलाई सिद्ध पार्ने थियो। यी कुराहरू बुझेपछि मेरो हृदय धेरै उज्यालो भयो। अब, यो वातावरणमा मैले आफ्नो कर्तव्य पूरा गर्न नसके तापनि, मैले समर्पित हुनु, सत्यता खोज्नु, र मेरो भ्रष्ट स्वभावलाई समाधान गर्नु आवश्यक थियो।

मैले मनन गरेँ: यो वातावरणको सामना गर्दा म किन यति नकारात्मक भएँ? त्यसपछि मैले परमेश्‍वरका वचनहरूको यो खण्ड पढेँ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिले आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ। यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो। सायद, तिनीहरूले आफ्नो कर्तव्य निर्वाह गर्दा वा मण्डलीको जीवन जिउँदा, तिनीहरूलाई आफूले केही सत्यताहरू बुझेको छु र आफ्नो परिवार त्याग्न र खुसीसाथ आफूलाई परमेश्‍वरप्रति समर्पित गर्न सक्षम छु, र अब आफूलाई आशिष्‌ प्राप्त गर्ने आफ्नो अभिप्रायको ज्ञान छ, र यो अभिप्राय त्यागेको छु, र अब यसद्वारा शासित वा बाँधिएको छैन भन्‍ने महसुस हुन्छ। त्यसपछि, तिनीहरूले अब आफूसँग आशिष्‌ प्राप्त गर्ने अभिप्राय छैन भनी सोच्छन्, तर परमेश्‍वरले फरक विश्‍वास गर्नुहुन्छ। मानिसहरूले विभिन्‍न कुराहरूलाई सतही रूपमा मात्रै हेर्छन्। परीक्षाहरूविना, तिनीहरूले आफ्‍नो बारेमा राम्रै अनुभव गर्छन्। जबसम्म तिनीहरूले मण्डली छोडेका वा परमेश्‍वरको नामलाई इन्कार गरेका हुँदैनन्, र तिनीहरू आफूलाई परमेश्‍वरप्रति समर्पित गर्न लागिरहन्छन्, तबसम्म तिनीहरूले आफू परिवर्तन भएको छु भन्‍ने विश्‍वास गर्छन्। तिनीहरू अब आफ्‍नो कर्तव्य निर्वाहमा आफ्नो जोस वा क्षणिक आवेगद्वारा उत्प्रेरित भएको महसुस गर्दैनन्। यसको साटो, तिनीहरू आफूले सत्यताको पछ्याउन सक्ने, र आफ्नो भ्रष्ट स्वभाव शुद्ध होस् र आफूले केही साँचो परिवर्तन हासिल गर्न सकूँ भनेर आफ्‍नो कर्तव्य निर्वाह गर्दा आफूले निरन्तर सत्यताको खोजी र अभ्यास गर्न सक्ने विश्‍वास गर्छन्। तर, जब तिनीहरूको गन्तव्य र परिणामसँग प्रत्यक्ष रूपमा सम्बन्धित घटनाहरू घट्छन्, तब तिनीहरूका प्रकटीकरणहरू के-के हुन्छन्? तिनीहरूको साँचो अवस्था पूर्ण रूपमा प्रकाश हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरू पढेपछि, मैले के महसुस गरेँ भने म त केवल आशिष् पाउनका लागि परमेश्‍वरमा विश्‍वास गरिरहेकी रहेछु। विगतमा, जब मैले कुनै अवस्थाको सामना गरेकी थिइनँ, तब म सक्रिय रूपमा आफ्ना कर्तव्यहरू पूरा गर्न सक्थेँ। मण्डलीले जे-जस्तो काम सुम्पे पनि म गर्थेँ; बिमारीले ग्रस्त हुँदा पनि, म आफ्ना कर्तव्यहरू गर्न लागिरहन्थेँ। तर अब, गम्भीर बिमारीले गर्दा, मैले कुनै पनि कर्तव्य निर्वाह गर्न सकिनँ, र ब्रदर-सिस्टरहरूले मसँग सम्पर्क गर्न सकेनन्। मलाई लाग्यो परमेश्‍वरले मलाई हटाइनुभएको छ, र मेरो कुनै राम्रो परिणाम वा गन्तव्य छैन। म यति नकारात्मक भएँ कि मलाई कुनै पनि कुरा गर्न, सत्यता पछ्याउन, वा माथितिर जाने प्रयास गर्न मन लागेन। म परमेश्‍वरका वचनहरू पढ्ने मनस्थितिमा समेत थिइनँ, र म नकारात्मकताको स्थितिमा जिएँ। वास्तवमा मैले सक्रिय रूपमा आफ्ना कर्तव्यहरू आशिष् पाउन, परमेश्‍वरबाट राम्रो परिणाम र गन्तव्य साट्नका लागि गरिरहेकी रहेछु भन्ने देखियो। जब मैले आशिष् पाउने कुनै आशा बाँकी नरहेको देखेँ, तब मैले परमेश्‍वरमा विश्‍वास गर्ने प्रेरणा नै गुमाएँ—परमेश्‍वरमाथिको मेरो विश्‍वास र कर्तव्यको निर्वाहमा कुनै इमानदारी थिएन। म के सोच्ने गर्थेँ भने परमेश्‍वरमाथिको मेरो विश्‍वास इमानदार छ, म सत्यता पछ्याउने व्यक्ति हुँ, र केही कुरा हुँदा, म त्यसलाई समाधान गर्न तुरुन्तै सत्यता खोज्नेछु। यो अनुभवले मलाई पूर्ण रूपमा प्रकटीकरण गर्‍यो। जब मैले आशिष्‌का लागि कुनै आशा नरहेको देखेँ, तब म नकारात्मक भएँ र सत्यता खोज्न छोडेँ। म कसरी सत्यता पछ्याउने व्यक्ति हुन सक्थेँ र? मैले यस्तो वातावरणको सामना नगरेकी भए र आफ्ना कर्तव्यहरूलाई निरन्तरता दिन सकेकी भए पनि, यदि मेरो भ्रष्ट स्वभाव परिवर्तन नभएको भए, र परमेश्‍वरमा विश्‍वास गर्ने र आफ्ना कर्तव्यहरू पूरा गर्नेबारे मेरा प्रेरणा र दृष्टिकोणहरू सही थिएनन् भने, अन्त्यमा, सत्यता प्राप्त नगरेका कारण म परमेश्‍वरद्वारा हटाइने तारो नै बन्ने थिएँ। मानिसलाई परमेश्‍वरले सृष्टि गर्नुभएको हो, त्यसैले हामीले परमेश्‍वरमा विश्‍वास गर्नुपर्छ र आफ्ना कर्तव्यहरू पूरा गर्नुपर्छ। यो एक सृजित प्राणीका रूपमा हाम्रो कर्तव्य हो। तर म आशिष् पाउने अभिप्रायले परमेश्‍वरसँग लेनदेन गर्न खोजिरहेकी थिएँ। के ममा अलिकति पनि समझ वा विवेक थियो? मैले आफ्नो हृदयमा खेद र ऋणी महसुस गरेँ, त्यसैले मैले परमेश्‍वरलाई प्रार्थना गर्दै भनेँ, “हे परमेश्‍वर, ममा साँच्चै विवेकको कमी छ। म तपाईँमा इमानदारीपूर्वक विश्‍वास गर्दिनँ; यो सबै आशिष्‌का लागि हो। हे परमेश्‍वर, म पश्चात्ताप गर्न र परिवर्तन हुन इच्छुक छु। मेरो भविष्यको परिणाम जेसुकै भए पनि, म इमानदारीपूर्वक तपाईँमा विश्‍वास गर्नेछु र तपाईँको पछि लाग्नेछु, अनि लगनशीलताका साथ सत्यता पछ्याउनेछु।”

पछि, मैले परमेश्‍वरका वचनहरूको एउटा खण्ड पढेँ र आफ्ना दृष्टिकोणहरूबारे केही ज्ञान प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यस्तो प्रश्‍न गर्ने मानिसहरू पनि छन्, ‘के परमेश्‍वरले हरेक व्यक्तिलाई मुक्ति दिऊँ र कसैले अनन्त विनाश नभोगोस् भन्‍ने चाहनुहुन्‍न र? यदि परमेश्‍वरले काम गर्न यस्तो विधि प्रयोग गर्नुभयो भने, कतिजना मानिसहरूले मुक्ति पाउन सक्थे होला?’ यसको जवाफमा, परमेश्‍वरले सोध्‍नुहुनेथियो, ‘कतिजना मानिसहरूले मेरा वचनहरूप्रति ध्यान दिन्छन् र मेरो मार्ग पछ्याउँछन्?’ जति छन् ती सबैले पछ्याउँछन्—यो परमेश्‍वरको दृष्टिकोण र उहाँको कामको विधि हो। परमेश्‍वरले योभन्दा बढी गर्नुहुन्‍न। यो विषयमा मान्छेको धारणा के छ? ‘परमेश्‍वरले यो मानवजातिमाथि दया गर्नुहुन्छ, उहाँ यो मानवजातिको लागि चिन्तित हुनुहुन्छ, त्यसैले उहाँले अन्त्यसम्‍मै जिम्मेवारी लिनुपर्छ। यदि मान्छेले उहाँलाई अन्त्यसम्मै पछ्यायो भने, उसले अपरिहार्य रूपमै मुक्ति पाउनेछ।’ यो धारणा सही छ कि गलत छ? के यो परमेश्‍वरका अभिप्रायहरूसँग मिल्छ? अनुग्रहको युगमा, मानिसहरूले यी धारणाहरू राख्‍नु सामान्य थियो, किनभने तिनीहरूले परमेश्‍वर चिन्दैनथे। आखिरी दिनहरूमा, परमेश्‍वरले मानिसहरूलाई यी सबै सत्यताहरू बताउनुभएको छ, र परमेश्‍वरले मानिसहरूलाई मुक्ति दिने उहाँको कामका सिद्धान्तहरू पनि प्रस्ट पार्नुभएको छ, त्यसैले यदि मानिसहरूका हृदयमा अझै पनि यी विचारहरू छन् भने यो धेरै समझहीन कुरा हो। परमेश्‍वरले तँलाई यी सबै सत्यताहरू बताउनुभएको छ, त्यसैले, यदि अन्त्यमा तैँले अझै पनि परमेश्‍वरका अभिप्रायहरू बुझेको छैनँ र अभ्यास गर्न आउँदैन भन्छस्, र तैँले अझै पनि त्यस्ता विद्रोही र विश्‍वासघाती शब्दहरू बोल्छस् भने, के त्यस्तो व्यक्तिलाई परमेश्‍वरले मुक्ति दिन सक्‍नुहुन्छ? केही यस्ता मानिसहरू पनि छन् जो सधैँ यस्तो सोच्छन्, ‘परमेश्‍वरले यस्तो महान्‌ काम गर्नुहुन्छ, उहाँले संसारका आधाभन्दा बढी मानिसहरू प्राप्त गर्नुपर्छ, र परमेश्‍वरको महिमाको गवाही दिन मानिसहरूको ठूलो सङ्ख्या, शक्तिशाली बल, र उच्च-पदस्थ मानिसहरूको ठूलो सङ्ख्या प्रयोग गर्नुपर्छ। त्यो कति गज्‍जब हुन्थ्यो होला!’ यो मान्छेको धारणा हो। बाइबलमा, पुरानो र नयाँ करार दुवैमा, मुक्ति दिइएका र सिद्ध पारिएका मानिसहरू जम्मा कतिजना थिए? अन्त्यमा परमेश्‍वरको डर मान्‍न र दुष्टताबाट टाढा बस्‍न सक्‍ने को थिए? (अय्यूब र पत्रुस।) ती दुईजना मात्र थिए। परमेश्‍वरको नजरमा, उहाँको डर मान्‍नु र दुष्टताबाट अलग बस्‍नु नै वास्तवमा उहाँलाई चिन्‍ने, अर्थात् सृष्टिकर्तालाई चिन्‍ने मानक पूरा गर्नु हो। अब्राहाम र नोआजस्ता मानिसहरू परमेश्‍वरको नजरमा धर्मी थिए, तर तिनीहरू अझै पनि अय्यूब र पत्रुसभन्दा एक स्तर तल थिए। अवश्य नै, त्यसबेला परमेश्‍वरले त्यति धेरै काम गर्नुभएन। उहाँले अहिलेजसरी मानिसहरूको भरणपोषण गर्नुभएन, न त उहाँले यति धेरै स्पष्ट वचनहरू नै बोल्नुभयो, न त उहाँले यति बृहत् मात्रामा मुक्तिको काम नै गर्नुभयो। उहाँले धेरै मानिसहरू प्राप्त गर्नुभएको नहोला, तर यो पनि उहाँको पूर्वनिर्धारणभित्रै पर्छ। यसमा सृष्टिकर्ताको स्वभावको कुन पक्ष देख्‍न सकिन्छ? परमेश्‍वरले धेरै मानिसहरू प्राप्त गर्ने आशा गर्नुहुन्छ, तर यदि धेरै मानिसहरू वास्तवमा प्राप्त गर्न सकिँदैन भने—यदि परमेश्‍वरले मुक्तिको काम गर्नुहुँदा यो मानवजातिलाई प्राप्त गर्न सकिँदैन भने—परमेश्‍वरले तिनीहरूलाई त्याग्‍नु र फाल्नुहुनेछ। सृष्टिकर्ताको भित्री आवाज र दृष्टिकोण यही हो। यस सन्दर्भमा, मान्छेसँग परमेश्‍वरप्रति के-कस्ता माग वा धारणाहरू छन्? ‘तपाईँ मलाई मुक्ति दिन चाहनुहुन्छ, त्यसकारण तपाईँ अन्त्यसम्‍मै जिम्मेवार हुनैपर्छ, र तपाईँले मलाई आशिष् दिने प्रतिज्ञा गर्नुभयो, त्यसैले तपाईँले मलाई ती आशिष्‌ दिनैपर्छ र मैले ती प्राप्त गर्नैपर्छ।’ मान्छेभित्र, ‘पर्छ’ भन्‍ने शब्‍द धेरै छन्—धेरै मागहरू छन्—र यो उसका धारणाहरूमध्येको एउटा हो। अरूले भन्छन्, ‘परमेश्‍वरले यस्तो महान्‌ काम—छ हजार वर्षे व्यवस्थापन योजना—गर्नुहुन्छ, यदि अन्त्यमा उहाँले दुईजना मानिसहरू मात्र प्राप्त गर्नुभयो भने, त्यो अत्यन्तै लाजमर्दो कुरा हुनेछ। तब के उहाँका कार्यहरू व्यर्थ भएका हुनेछैनन् र?’ मान्छेले त्यस्तो हुनु हुँदैन भन्‍ने सोच्छ, तर परमेश्‍वर दुई जना मानिस प्राप्त हुँदा पनि खुसी हुनुहुन्छ। परमेश्‍वरको वास्तविक उद्देश्य ती दुईलाई प्राप्त गर्नु मात्र होइन, त्योभन्दा बढी नै प्राप्त गर्नु हो, तर यदि मानिसहरू जाग्दैनन् र कुरा बुझ्दैनन्, र तिनीहरू सबैले परमेश्‍वरलाई गलत बुझ्छन् र उहाँको प्रतिरोध गर्छन्, र सबै आशाहीन र बेकार छन् भने, परमेश्‍वरले बरु तिनीहरू प्राप्त नहोऊन् भन्ने चाहनुहुन्छ। त्यो परमेश्‍वरको स्वभाव हो। कति मानिसहरू भन्छन्, ‘त्यसरी हुँदैन। त्यसपछि शैतान हाँस्दैन र?’ शैतान हाँसिरहेको हुन सक्छ, तर के त्यो परमेश्‍वरको पराजित शत्रु नै होइन र? परमेश्‍वरले मानवजातिलाई प्राप्त गर्नुभएकै हुन्छ—तिनीहरूमध्ये धेरैले शैतानविरुद्ध विद्रोह गर्न र यसको नियन्त्रणमा नपर्न सक्छन्। परमेश्‍वरले साँचो सृजित प्राणीहरू प्राप्त गर्नुभएको छ। त्यसोभए, के ती परमेश्‍वरद्वारा प्राप्त नगरिएकाहरू शैतानका बन्दी हुन्छन् र? तिमीहरू सिद्ध पारिएका छैनौ—के तिमीहरूले शैतानलाई पछ्याउन सक्छौ? (सक्दैनौँ।) कतिपय मानिसले यसो भन्छन्: ‘यदि परमेश्‍वरले मलाई चाहनुभएन भने पनि, म शैतानलाई पछ्याउनेछैनँ। यसले मलाई आशिष्‌हरू दियो भने पनि, म त्यो लिनेछैनँ।’ जसलाई परमेश्‍वरले प्राप्त गर्नुभएको छैन तिनीहरूले पनि शैतानलाई पछ्याउँदैनन्—के यसरी परमेश्‍वरले महिमा प्राप्त गर्नुहुन्‍न र? परमेश्‍वरले प्राप्त गर्नुहुने मानिसहरूको सङ्ख्या वा उहाँले तिनीहरूलाई प्राप्त गर्नुहुने मात्राबारे मानिसहरूमा एउटा धारणा हुन्छ; तिनीहरू परमेश्‍वरले ती थोरैलाई मात्र प्राप्त गर्नु हुँदैन भन्‍ने विश्‍वास गर्छन्। मान्छेले यस्तो धारणा पैदा गर्न सक्‍नुको कारण के हो भने, एकातिर, मान्छेले परमेश्‍वरको मन पढ्न सक्दैन र उहाँ कस्तो व्यक्ति प्राप्त गर्न चाहनुहुन्छ भनेर बुझ्न सक्दैन—मान्छे र परमेश्‍वरबीच सधैँ एउटा दूरी हुन्छ; अर्कोतिर, यस्तो धारणा राख्‍नु भनेको मान्छेको लागि आफूलाई सान्त्वना दिने र आफ्नो नियति र भविष्यबारे आफूलाई स्वतन्त्र राख्‍ने एउटा तरिका हो। मान्छेले यस्तो विश्‍वास गर्छ, ‘परमेश्‍वरले अति थोरै मानिसहरू प्राप्त गर्नुभएको छ—उहाँले हामी सबैलाई प्राप्त गर्नुभयो भने यो कति गौरवशाली कुरा हुनेथ्यो! यदि परमेश्‍वरले कुनै एउटा व्यक्तिलाई पनि नत्यागी सबैलाई जित्‍नुभयो, र अन्त्यमा सबैलाई सिद्ध पारियो, र परमेश्‍वरले मानिसहरूलाई छान्‍नुहुने र मुक्ति दिनुहुने कुरा अनि उहाँको व्यवस्थापनको काम व्यर्थ भएन भने, के शैतान अझ बढी अपमानित हुनेथिएन र? के परमेश्‍वरले अझ ठूलो महिमा प्राप्त गर्नुहुनेथिएन र?’ उसले यसो भन्‍नुको आंशिक कारण उसले सृष्टिकर्तालाई नचिनेको भएर हो र अर्को आंशिक कारण उसका आफ्‍नै स्वार्थी अभिप्राय भएर हो: ऊ आफ्नो भविष्यबारे चिन्तित हुन्छ, त्यसैले उसले यसलाई सृष्टिकर्ताको महिमासँग जोड्छ, र यसरी ऊ सर्प पनि मर्छ र लट्ठी पनि भाँचिदैन भन्ने सोचेर हृदयमा ढुक्‍क हुन्छ। साथै, उसले यो पनि महसुस गर्छ कि ‘परमेश्‍वरले मानिसहरूलाई प्राप्त गर्नु र शैतानलाई लज्‍जित पार्नु शैतानको पराजयको दह्रिलो प्रमाण हो। यो त एक तिर तीन सिकार भनेजस्तै हो!’ मानिसहरू आफैलाई कसरी फाइदा गर्ने भनेर उपाय लाउन साह्रै सिपालु हुन्छन्। यो धारणा निकै चलाकीपूर्ण छ, होइन र? मानिसहरूका स्वार्थी अभिप्रायहरू हुन्छन्, र के यी अभिप्रायहरूमा विद्रोहीपनको कुनै तत्त्व हुँदैन र? के त्यसमा परमेश्‍वरप्रति माग गरिएको हुँदैन र? यसमा परमेश्‍वरविरुद्ध एउटा अव्यक्त प्रतिरोध हुन्छ जसले भन्छ, ‘तपाईँले हामीलाई चुन्‍नुभयो, हामीलाई अगुवाइ गर्नुभयो, हामीमाथि धेरै परिश्रम गर्नुभो, तपाईँको जीवन र तपाईँको सम्पूर्णता हामीलाई सुम्पनुभयो, हामीलाई तपाईँको वचन र सत्यता सुम्पनुभयो, र हामीलाई यतिका वर्ष तपाईँको पछि लगाउनुभयो। यदि अन्त्यमा तपाईँले हामीलाई प्राप्त गर्न सक्‍नुभएन भने, यो कति घाटा हुने होला।’ यस्तो बहाना परमेश्‍वरलाई ब्ल्याकमेल गर्ने र उहाँलाई तिनीहरू प्राप्त गर्न बाध्य पार्ने प्रयास हो। यो त यदि परमेश्‍वरले तिनीहरूलाई प्राप्त गर्नुभएन भने, तिनीहरूलाई घाटा हुनेछैन, घाटा त परमेश्‍वरलाई हुनेछ भनेर भन्‍नु हो—के यो अभिव्यक्ति सही छ? यसभित्र, मान्छेका मागहरू, साथै उसका कल्पना र धारणाहरू दुवै छन्: परमेश्‍वरले यस्तो महान्‌ काम गर्नुहुन्छ, त्यसैले उहाँले जतिसक्दो धेरै मानिसहरू प्राप्त गर्नैपर्छ। यो ‘पर्छ’ भन्‍ने शब्‍द कहाँबाट आउँछ? यो मान्छेका धारणा र कल्पनाहरू, उसका अनुचित मागहरू, र उसको आडम्बर, साथै उसको हठी र क्रूर स्वभावको मिश्रणबाट आउँछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (२))।

परमेश्‍वरका वचनहरूबाट मैले आफ्नै धारणाहरूबारे केही खुट्ट्याइ प्राप्त गरेँ। विगतमा, म सोच्थेँ परमेश्‍वरले मानिसहरूलाई प्रकट गरी हटाउनु हुँदैन; उहाँले धेरै मानिसरूलाई प्राप्त गर्नुपर्छ ताकि उहाँले धेरै महिमा पाउन सक्नुहोस्। त्यसैले, जब मैले मण्डलीका मानिसहरू एक-एक गर्दै प्रकट गरिएर हटाइएको देखेँ, तब म अलमल्ल परेँ: यति धेरै मानिसहरू प्रकट गरिएर हटाइँदै छन्, आखिरमा कति जनाले मुक्ति पाउलान् र? विशेष गरी जब मैले बिमारीका कारणले आफ्ना कर्तव्यहरू पूरा गर्न सकिनँ, तब परमेश्‍वरले मलाई प्रकट गरी हटाउँदै हुनुहुन्छ भन्ने पनि लाग्यो। मैले परमेश्‍वरलाई गलत बुझेँ र मेरो हृदयमा उहाँसँग तर्कसमेत गरेँ, “के परमेश्‍वरको काम मानिसहरूलाई मुक्ति दिनेबारे होइन र? अन्त्यमा हामी सबै किन हटाइँदै छौँ?” यसले परमेश्‍वरको कामबारे मेरो ज्ञानको कमी देखायो। वास्तवमा, मानिसहरूलाई मुक्ति दिने परमेश्‍वरको अभिप्राय अपरिवर्तित रहन्छ, र उहाँ धेरै मानिसहरूलाई प्राप्त गर्ने आशा गर्नुहुन्छ। जबसम्म मानिसहरू परमेश्‍वरका लागि बफादारीसाथ श्रम गर्न इच्छुक हुन्छन्, उहाँले तिनीहरूलाई सजिलै हटाउनुहुने छैन। तर, यदि मानिसहरूले परमेश्‍वरको मुक्तिको कदर गर्दैनन्, परिस्थितिहरूको सामना गर्दा सत्यता खोज्दैनन्, परमेश्‍वरको आवश्यकताअनुसार आफ्ना कर्तव्यहरू निर्वाह गर्दैनन्, र त्यसको सट्टा अवरोध र बाधा उत्पन्न गर्छन् र आफ्नो श्रमले फाइदाभन्दा बढी हानि पुऱ्याउन पुग्छन् भने, तिनीहरूलाई हटाइनुबाहेक अरू विकल्प हुँदैन। परमेश्‍वरको स्वभाव धर्मी र पवित्र छ। उहाँले मानिसहरूको सङ्ख्या होइन, गुणस्तर खोज्नुहुन्छ। उहाँले प्राप्त गर्न चाहेको कुरा भनेको इमानदारीपूर्वक उहाँको आराधना गर्न सक्ने र उहाँसँग मिल्ने साँचो सृजित प्राणीहरू हुन्, चाहे तिनीहरू थोरै नै किन नहोऊन्। साथै, परमेश्‍वरले मानिसहरूलाई प्रकट गरी हटाउनुको सट्टा धेरैलाई मुक्ति दिनुहुनेछ भन्ने मेरो आशाले मेरो आफ्नै स्वार्थ बोकेको थियो। किनभने त्यसो भएको भए, म हटाइने थिइनँ, र मेरा सम्भावनाहरू र गन्तव्य सुरक्षित हुने थियो। त्यसैले, जब मैले आफूलाई परमेश्‍वरद्वारा प्रकट गरिएर हटाइएको हुँ कि भन्ने महसुस गरेँ, तब म नकारात्मक भएँ र उप्रान्त सत्यता पछ्याउन चाहिनँ। मैले आफ्नो हृदयमा परमेश्‍वरसँग तर्क गरेँ: के परमेश्‍वरले हामीलाई मुक्ति दिन चुन्नुभएको होइन र? किन हामीमध्ये यति धेरै जना एक-एक गर्दै प्रकट गरिएर हटाइँदै छौँ? मेरो आशय के थियो भने परमेश्‍वरले हामीलाई हटाउनु हुँदैन; उहाँले हामीलाई अन्त्यसम्मै मुक्ति दिनुपर्छ। के यसले पावलका शब्दहरूले जस्तै प्रकृति बोकेको थिएन र: “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)? यो त परमेश्‍वरको विरुद्धमा कोलाहल गर्नु हो! यो कस्तो क्रूर स्वभाव हो। वास्तवमा, परमेश्‍वरले जस्तोसुकै वातावरण योजनाबद्ध गर्नुभए पनि, त्यो हामीले त्यहाँभित्र सत्यता खोज्न र सत्यता प्राप्त गर्न सकौँ भनेर हो, ताकि हामीले आफ्नो भ्रष्ट स्वभाव फाल्न र मुक्ति पाउन सकौँ। ठ्याक्कै यो वातावरण जस्तै: यद्यपि यो मेरो धारणासँग मेल खाँदैनथ्यो र मलाई केही पीडा दियो, तर यसले मभित्रको आशिष् पाउने प्रेरणालाई प्रकटीकरण गर्‍यो, जसले मलाई परमेश्‍वरमाथिको मेरो विश्‍वास र कर्तव्यको निर्वाह पछाडिका मिसावटहरूलाई चिन्न, र मलाई फर्केर परिवर्तन हुन सक्षम बनायो। यो वातावरण मेरा लागि मुक्ति थियो भन्ने मैले देखेँ। परमेश्‍वरले हामीलाई मुक्ति दिन श्रमसाध्य प्रयास गर्नुभएको छ। उहाँले हामीलाई आपूर्ति गर्न सत्यता मात्र व्यक्त गर्नुहुन्न, हामीलाई अनुभवमार्फत धुन र सिद्ध पार्न विभिन्न वातावरण पनि योजनाबद्ध गर्नुहुन्छ। तैपनि, मैले परमेश्‍वरले योजनाबद्ध गरेका वातावरणहरूको प्रतिरोध र गुनासो गरेँ। मलाई आफ्ना लागि के राम्रो भन्ने थाहै थिएन! परमेश्‍वरले मलाई उहाँका आखिरी दिनहरूको काम स्वीकार गर्न चुन्नु नै उहाँको अनुग्रह हो। मैले उहाँलाई धन्यवाद दिनुपर्छ। मैले अन्त्यमा आशिष् वा राम्रो परिणाम नपाए पनि, मैले परमेश्‍वरमा समर्पित भइरहनुपर्छ र उहाँसँग तर्क गर्नु हुँदैन।

पछि, मैले परमेश्‍वरका थप वचनहरू भेट्टाएँ: “अबदेखि यसलाई गम्भीरतापूर्वक पछ्याउन सुरु गर्—तर तैँले यसलाई कसरी पछ्याउनुपर्छ? तैँले परमेश्‍वरविरुद्ध आफूले प्रायः विद्रोह गर्ने गरेको मामिलाबारे मनन गर्नुपर्छ। परमेश्‍वरले तँलाई पाठ सिकाउन, यी मामिलाहरूमार्फत तँलाई बदल्न, तँमा आफ्ना वचनहरू घुसाउन, तँलाई सत्यता वास्तविकताको एउटा पक्षमा प्रवेश गराउन अनि तँलाई ती मामिलाहरूमा शैतानको भ्रष्ट स्वभावअनुसार जिउनदेखि रोक्न, अनि त्यसको सट्टा तँलाई परमेश्‍वरको वचनअनुसार जिउन लगाउन अनि उहाँको वचनलाई तँभित्र गढ्न दिन र तेरो जीवन बनाउन बारम्बार परिस्थितिहरू खडा गर्नुभएको छ। तर तँ यी मामिलाहरूमा प्रायः परमेश्‍वरविरुद्ध विद्रोह गर्छस्, न त परमेश्‍वरप्रति समर्पित हुन्छस् न त सत्यता नै स्विकार्छस्, उहाँको वचनलाई आफूले पालन गर्नुपर्ने सिद्धान्तका रूपमा लिँदैनस् र उहाँको वचनअनुसार जिउँदैनस्। यसले परमेश्‍वरलाई चोट पुऱ्याउँछ अनि तैँले बारम्बार मुक्तिको मौका गुमाउँछस्। त्यसोभए, तैँले कसरी आफूलाई बदल्नुपर्छ? तैँले आजबाट सुरु गरी चिन्तन गरेर आफूले चिन्‍न सक्ने र स्पष्टसँग अनुभूत गर्ने मामिलाहरूमा परमेश्‍वरको योजनाबद्ध कार्यमा समर्पित हुनुपर्छ, उहाँको वचनलाई सत्यता वास्तविकताका रूपमा स्विकार्नुपर्छ, उहाँको वचनलाई जीवनका रूपमा स्विकार्नुपर्छ अनि आफू जिउने तरिका परिवर्तन गर्नुपर्छ। जब तँलाई यस्ता परिस्थितिहरू आइपर्छन्, तब तैँले आफ्नो देह र रुचिहरूविरुद्ध विद्रोह गर्नुपर्छ अनि सत्यता सिद्धान्तअनुसार कार्य गर्नुपर्छ। के अभ्यासको मार्ग यही होइन र? (हो।) … तर, यदि तँ मुक्ति पाउने इच्छा गर्छस्, यदि तँ परमेश्‍वरको वचन अभ्यास र अनुभव गर्न अनि सत्यता र जीवन प्राप्त गर्न चाहन्छस् भने, तैँले परमेश्‍वरको वचन अझ धेरै पढ्नैपर्छ, सत्यता बुझ्नैपर्छ, उहाँको वचन अभ्यास गर्न र त्यसमा समर्पित हुन सक्नैपर्छ, अनि सत्यता अभ्यास र सत्यता सिद्धान्तहरू पालन गरेर सुरुवात गर्नैपर्छ। यी केही सरल वाक्यहरू मात्र हुन्, तैपनि मानिसहरू ती अभ्यास वा अनुभव गर्न जान्दैनन्। तेरो क्षमता वा शिक्षाका बाबजुद, अनि तेरो उमेर वा विश्‍वासको अवधिका बाबजुद, जे भए पनि यदि तँ सही उद्देश्यले र सही दिशा पक्रेर सत्यता अभ्यासको सही मार्गमा छस्, अनि यदि तैँले पछ्याउने र प्रयास लगाउने सबै कुरा सत्यता अभ्यासकै लागि हो भने, अन्ततः सत्यता वास्तविकता र परमेश्‍वरको वचन निस्सन्देह तेरो जीवन बन्नेछ। पहिले आफ्नो लक्ष्य निर्धारण गर्, त्यसपछि यो मार्गअनुसार क्रमिक रूपमा अभ्यास गर् अनि अन्त्यमा तैँले पक्कै पनि केही कुरा प्राप्त गर्नेछस्। के तिमीहरूलाई यो विश्‍वास लाग्छ? (लाग्छ।)” (वचन, खण्ड ६। सत्यताको पछ्याइबारे। सत्यता कसरी पछ्याउने (२०))। परमेश्‍वरका वचनहरूले मलाई अभ्यासको मार्ग देखाए। यदि मैले सत्यता पछ्याउन र मुक्ति पाउन चाहने हो भने, मैले परमेश्‍वरले योजनाबद्ध गरेका वातावरणहरूमा समर्पित हुनुपर्छ, सत्यता खोज्नुपर्छ, र परमेश्‍वरका वचनहरूअनुसार अभ्यास गर्नुपर्छ। मैले अहिले कुनै कर्तव्य गर्न वा ब्रदर-सिस्टरहरूसँग सम्पर्क गर्न नसके पनि, मैले यो अवस्थामा परमेश्‍वरको सुरक्षा देखेकी थिएँ। मेरो गम्भीर बिमारीको बावजुद, परमेश्‍वरले मलाई हरेक सास प्रदान गर्नुभयो, र म अझै जीवित थिएँ। म अझ पनि घरमा परमेश्‍वरका वचनहरू पढ्न सक्थेँ; परमेश्‍वरले मलाई उहाँका वचनहरू पढ्ने अधिकारबाट वञ्चित गर्नुभएन। तर मलाई धन्यवाद दिन आएन। परमेश्‍वरको सुरक्षाको कदर गर्नुको सट्टा, म नकारात्मक भएँ र उहाँलाई गलत बुझेँ। म साँच्चै असमझदार थिएँ। मैले आत्मचिन्तन गरी आफूलाई अझ बढी चिन्न, अनि मेरो आफ्नै भ्रष्टतालाई सम्बोधन गर्न परमेश्‍वरका सान्दर्भिक वचनहरू खोज्नु आवश्यक थियो—त्यो नै सत्यता पछ्याउनुको अभिव्यक्ति हुने थियो।

केही समयपछि, म फेरि आफ्नो कर्तव्य पूरा गर्न सक्षम भएँ, र सुसमाचार प्रवचनहरू छान्ने काम गरेँ। मलाई आफ्नो कर्तव्य पूरा गर्ने अर्को मौका दिनुभएकोमा मैले परमेश्‍वरलाई गहिरोसँग धन्यवाद महसुस गरेँ। कर्तव्य निर्वाहको क्रममा, मैले आफूले प्रकट गरेको भ्रष्ट स्वभावलाई जाँच्नमा ध्यान दिएँ। कहिलेकाहीँ, आफ्नो कर्तव्यमा केही नतिजा हासिल गर्दा, म राम्रै रहेछु भनी सोच्दै आफैसँग खुसी नभई रहन सक्दिनथेँ। तर मेरो कर्तव्यको निर्वाहले खासै केही उत्पादन नगर्दा वा यो मार्गबाट भड्किँदा, म नकारात्मक हुन्थेँ, अरूले मलाई कसरी हेर्छन् भनेर चिन्तित हुन्थेँ। आफ्‍ना यी प्रकट भएका कुराहरूको जवाफमा, मैले समाधानका लागि परमेश्‍वरका वचनहरू खोजेँ। केही समय यसरी अभ्यास गरेपछि, मैले आफ्नो हृदयमा धेरै सन्तुष्ट महसुस गरेँ। परमेश्‍वरलाई उहाँको मार्गदर्शनका लागि धन्यवाद!


३४. आफूलाई प्रदर्शन गर्नबाट मैले सिकेको कुरा

डिङ नियान, चीन

अक्टोबर २०१६ मा, म प्रचारकको कर्तव्य निर्वाह गरिरहेकी थिएँ। त्यतिबेला, ख्रीष्टविरोधीहरूले ल्याएका बाधा र तोडफोडका कारण, म जिम्मेवार रहेका केही मण्डलीको काम ठप्प भएको थियो। मेरा दुई सहकर्मी सिस्टर र मैले भर्खरै यो कर्तव्य सुरु गरेका थियौँ र हामी यी मण्डलीका मानिसहरूसँग अपरिचित नै थियौँ, अनि म जिम्मेवार रहेको कामको दायरा एकदमै ठूलो भएकाले म अन्योलमा परेँ र मलाई यो सब जिम्मेवारी उठाउन सक्दिनँ भन्ने लाग्यो, त्यसैले मैले पछि हट्न चाहेँ। तर त्यसपछि मैले मनमनै सोचेँ, “मैले परमेश्‍वरका यति धेरै वचन खाएकी र पिएकी छु, तर सबैभन्दा महत्त्वपूर्ण समयमा, म आफ्नो पद त्याग्न चाहन्छु। के यो लाजको कुरा होइन र?” त्यसैले मैले आफ्नो मानसिकतालाई समायोजित गरेँ अनि मेरा सहकर्मी सिस्टरहरू र मैले एकअर्कालाई साथ दियौँ र सङ्गति गर्‍यौँ, र परिस्थितिसँग बढी परिचित ब्रदर-सिस्टरहरूलाई मद्दत माग्यौँ। केही समयको सहकार्यपछि, हामीले ख्रीष्टविरोधीहरूको गिरोहलाई तह लगायौँ, र काममा सुधारका सङ्केतहरू देखिन थाले। यस अनुभवबाट गुज्रिएपछि, मैले के देखेँ भने यो साँच्चै म एक्लैले हासिल गर्न सक्ने कुरा थिएन, र यो सब पवित्र आत्माको कामको परिणाम थियो। केही समयपछि नै, मण्डली सिसिपिको उन्मत्त गिरफ्तारी र सतावटको चपेटामा पऱ्यो, र आफ्नो कर्तव्य निर्वाह गरिरहेका ब्रदर-सिस्टरहरू बसिरहेका घरहरू असुरक्षित भए र उनीहरूलाई तत्कालै अन्यत्र सार्नुपर्ने भयो। यो खबर सुन्दा, म त स्तब्ध भएँ, र मलाई अहिले यी मानिसहरूलाई सार्न असम्भव छ भन्ने लाग्यो। आफ्नो कर्तव्य निर्वाह गरिरहेका यति धेरै ब्रदर-सिस्टरहरूलाई अन्यत्र सार्नुपर्ने थियो, तर मैले उनीहरू सबैका लागि एकैचोटि यति धेरै अतिथि-सत्कारक घरहरू सम्भवतः कहाँ पाउन सक्थेँ र? म कठिन परिस्थितिमा थिएँ र के गर्ने भनेर मलाई साँच्चै थाहा थिएन, तर त्यसपछि मैले मनमनै सोचेँ, “यो ब्रदर-सिस्टरहरूको सुरक्षा र मण्डलीका हितहरूसँग सम्बन्धित मामिला हो। उनीहरूलाई नसार्नु कुनै विकल्प नै होइन।” पछि, मैले परमेश्‍वरका वचनहरू पढेँ: “तैँले सबैथोक परमेश्‍वरको हातमा छ, र मानिसहरूले केवल सहकार्य मात्र गर्दै छन् भन्ने कुरा विश्वास गर्नैपर्छ। यदि तँ इमानदार छस् भने, परमेश्‍वरले त्यो देख्‍नुहुनेछ, र उहाँले हरेक परिस्थितिमा तेरा लागि एउटा मार्ग खोलिदिनुहुनेछ, अनि कुनै पनि कठिनाइ पार गर्न नसकिने हुँदैन—तँमा यही आस्था हुनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। जब मैले यो पढेँ, तब मलाई अँध्यारोमा ज्योतिको किरण देखिरहेकी छु जस्तो लाग्यो, मेरो हृदय तुरुन्तै उज्यालो भयो, र मेरो आस्था झनै बलियो भयो। मैले अतिथि-सत्कारक घरहरू खोज्ने मामिला आफ्ना सहकर्मी सिस्टरहरूसँग छलफल गरेँ। तीन दिनपछि, मण्डलीकी एउटी सिस्टरले मलाई पत्र लेखेर धेरै अतिथि-सत्कारक घरहरू भेटिएका छन्, र ब्रदर-सिस्टरहरूले अझै पनि सक्रिय रूपमा घरहरू उपलब्ध गराइरहेका छन् भनेर बताइन्। म यति धेरै प्रभावित भएँ कि मेरो आँखाबाट आँसु झऱ्यो। यस मण्डलीले एकैचोटि यति धेरै अतिथि-सत्कारक घर उपलब्ध गराउन सक्छ भनेर मैले सोचेकी थिइनँ, र मलाई परमेश्‍वर हाम्रो साथमा रहेर हामीलाई मार्गदर्शन गरिरहनुभएको छ भन्ने साँच्चै महसुस भयो, र जबसम्म हामी सच्चा रूपमा सहकार्य गर्थ्यौँ, तबसम्म हामीले परमेश्‍वरका कार्यहरू देख्न सक्नेथ्यौँ। यसपछि, हाम्रो आस्था झनै बलियो भयो, र हामीले अन्यत्र सर्ने काम सहज रूपमा पूरा गर्‍यौँ। बारम्बार कठिनाइहरू सामना गर्नुपरे तापनि काम सहज रूपमा अघि बढिरहेको देख्दा मलाई एकदमै खुसी लाग्यो। परमेश्‍वरलाई धन्यवाद दिँदै, मैले आफ्ना योगदानहरूको पनि हिसाब गर्न थालेँ। मैले के विश्वास गरेँ भने यो परिणाम वास्तवमा परमेश्‍वरको कामद्वारा हासिल गरिएको भए पनि, मेरो प्रयास र सहकार्यविना यो हासिल गर्न सक्दैनथ्यो। मैले परमेश्‍वरमा धेरै समयदेखि विश्वास नगरेकी भए पनि, यस कामले यस्ता परिणामहरू हासिल गरेको छ भन्ने तथ्यले मसँग केही सत्यता वास्तविकता छन् भन्ने प्रमाणित गर्‍यो, नत्रभने, यस्तो कठिन काम यति सफलतापूर्वक कसरी पूरा गर्न सकिन्थ्यो र? मैले जति धेरै यसरी सोचेँ, त्यति नै धेरै मैले मेरा योगदानहरू ठूला थिए र म दुर्लभ प्रतिभा हुँ भन्ने सोचेँ, र विशेष गरी अगुवाले हामीलाई आफ्नो कार्य सामर्थ्यका लागि प्रशंसा गर्दा, म आफूसँग सत्यता वास्तविकताहरू छन्, र मण्डलीमा मभन्दा असल कोही छैन भनेर झनै विश्वस्त भएँ। त्यसपछि, म आफ्नो शिर ठाडो पारेर हिँडेँ, र जबजब अवसर मिल्थ्यो, तबतब म आफ्ना अनुभवहरू सुनाउँथेँ र सबैलाई तीबारे विस्तृत रूपमा स्पष्ट बताउँथेँ, र मसँग सत्यता वास्तविकताहरू छन् र आफूले सामना गर्ने कुराहरू कसरी अनुभव गर्ने भनेर मलाई थाहा छ भनी ब्रदर-सिस्टरहरूलाई थाहा दिन चाहन्थेँ।

एक पटक, म धेरै मण्डलीका अगुवाहरूसँग एउटा भेलामा थिएँ, र काम लागू गर्ने क्रममा एक जना अगुवाले असहाय हुँदै भने, तपाईँलाई हाम्रो मण्डलीको अवस्था कस्तो छ भन्ने थाहा छैन, डिकन छनौट गर्नसमेत गाह्रो छ। यो काम साह्रै गाह्रो छ! मैले मनमनै सोचेँ, “तपाईँ तिनलाई कठिनाइ भन्नुहुन्छ? मैले भोगेका चुनौतीहरू तपाईँका भन्दा धेरै ठूला थिए। मैले आफ्ना कठिनाइहरू कसरी पार गरेँ भनेर तपाईँसँग सङ्गति गर्नुपर्छ, ताकि तपाईँले मसँग सत्यता वास्तविकताहरू छन् र मलाई आफूले सामना गर्ने कुराहरू कसरी अनुभव गर्ने भनेर थाहा छ भने देख्न सक्नुहुन्छ।” त्यसैले मैले सुरुमा आफ्नो कर्तव्य लिएर कठिनाइहरू सामना गर्दा, कसरी परमेश्‍वरलाई हेरेकी थिएँ, परमेश्‍वरमा भर परेकी थिएँ, र उहाँले मलाई कसरी मार्गदर्शन गर्नुभएको थियो भनेर बताएँ, र मैले सुरुदेखि अन्त्यसम्म सबै कुरा व्याख्या गरेँ, कतै एउटा पनि विवरण छुट्ला कि भन्ने डर थियो। यी सबबारे बताउँदा, मैले ती कठिन समयको दौरान भएको आफ्नो नकारात्मकता र कमजोरीलाई ढाकछोप गरेँ, ब्रदर-सिस्टरहरूले मेरा कमजोरीहरू देखून् भन्ने चाहिनँ। मैले बोलिसकेपछि, सबै सिस्टरले मलाई प्रशंसाको नजरले हेरे, र एउटी सिस्टरले डाह गर्दै भनिन्, “तपाईँलाई त साँच्चै परमेश्‍वरमा कसरी भर पर्ने र आफूले सामना गर्ने कामकुराहरू कसरी अनुभव गर्ने भनेर थाहा रहेछ। म त आफूलाई यति मूर्ख भएकीमा घृणा मात्र गर्छु—जब म कठिनाइहरू सामना गर्छु, तब मलाई परमेश्‍वरमा कसरी भर पर्ने वा ती कसरी अनुभव गर्ने भनेर थाहा हुँदैन।” अरू सिस्टरहरूले पनि सहमतिमा टाउको हल्लाए। मलाई साह्रै खुसी लाग्यो, सोचेँ, “म तपाईँहरू सबैभन्दा असल छु। यी कठिनाइहरू पूर्णतया मेरै अगुवाइका कारण पार गर्न सकिए, नत्र म कसरी प्रचारक हुन सक्थेँ र!” तर, मैले शान्त भएको देखावटी गरेँ र ती सिस्टरसँग सङ्गति गरेँ, “परमेश्‍वर कसैलाई काखा कसैलाई पाखा गर्नुहुन्न, र जबसम्म तपाईँ उहाँलाई खोज्नुहुन्छ, तबसम्म उहाँले तपाईँलाई मार्गदर्शन गर्नुहुनेछ। हामीले अभ्यास नगरी नारा मात्र लगाउनु हुँदैन!” म आफूलाई प्रदर्शन गर्नमा एकदमै केन्द्रित भएकीले र मैले ब्रदर-सिस्टरहरूले सामना गरिरहेका कठिनाइहरूबारे परमेश्‍वरका अभिप्रायहरू वा अभ्यासको मार्गे सङ्गति नगरेकीले, भेलापछि पनि अझै उनीहरूलाई कसरी अभ्यास गर्ने भनेर थाहा भएन।

त्यस दौरान, मैले हाम्री अतिथि-सत्कारक सिस्टरले प्रायः देखावटी गर्ने, र हामीले परमेश्‍वरमा धेरै समयदेखि विश्वास गरेका छैनौँ र हामीसँग अनुभवको कमी छ भन्दै कहिलेकाहीँ हामीलाई होच्याउने गरेकी याद गरेँ। एकपटक, उनी एउटा सानो कुरामा हामीसँग साह्रै रिसाइन्। मेरा सहकर्मी सिस्टरहरूले उनीसँग सङ्गति गरे, तर उनीहरूले जति धेरै सङ्गति गरे, उनी त्यति नै बढी रिसाइन्। उनले यसोसमेत भनिन्, “म अब यो कर्तव्य निर्वाह गर्न सक्दिनँ! तपाईँहरूले अरू कसैलाई खोज्नुपर्छ!” पछि, ती अतिथि-सत्कारक सिस्टर आफू त्यस दिन रिसाएकीमा माफी माग्न मकहाँ आइन्। मलाई यही एउटा घटनाको कारणले मात्र उनलाई रिस उठेको थिएन भन्ने लाग्यो, तर के गडबड थियो भनेर मैले त्यति बुझ्न सकिनँ। मैले उनीसँग कुरा गर्दा, अन्ततः के थाहा पाएँ भने उनलाई अतिथि-सत्कार गर्ने कर्तव्यमा खटाइएकाले र समूह अगुवा नबनाइएकाले उनी असन्तुष्ट रहेछिन्। मैले उनी कसरी देखावटी गर्छिन् र हामीलाई कुन तरिकामा होच्याउँछिन् र नियन्त्रण गर्छिन् भनेर औँल्याइदिएँ। मेरा सहकर्मी सिस्टरहरू फर्केर आएपछि, मैले उनीहरूलाई हेरेर मुस्कुराउँदै मैले कसरी ती अतिथि-सत्कारक सिस्टरलाई खुट्ट्याइएकी र खुलासा गरेकी थिएँ भनेर धाक लगाएँ। मैले मेरा सहकर्मी सिस्टरहरूलाई यसो भन्दै पनि हप्काएँ, “के तपाईँहरूले उनीसँग सङ्गति उनले पटक्कै नसुनेकी याद गर्नुभएन? तर पनि तपाईँहरूले उनीसँग सङ्गति गरिरहनुभयो।” उनीहरूले मेरो धेरै प्रशंसा गरे र म साँच्चै मामिलाहरू छर्लङ्ग देख्न सक्छु भनेर भने। मलाई साह्रै खुसी लाग्यो र मैले सत्यता बुझेकी छु र मसँग खुट्ट्याइ छ भन्ने सोचेँ। अर्कोपटक, म लेखन-पठनको कामको सुपरिवेक्षकसँग एउटा भेलामा सहभागी भएँ। मैले मनमनै सोचेँ, “म यी सुपरिवेक्षकलाई राम्ररी चिन्दिनँ, र उनलाई मेरो कार्य सामर्थ्यबारे थाहा छैन। मैले म मानिसहरूलाई कसरी खुट्ट्याउन सक्छु भन्नेबारे कुरा गर्न सक्षम पार्ने एउटा विषय खोज्नुपर्छ, ताकि उनले मलाई मान गरून्।” त्यति नै बेला, उनले मलाई अतिथि-सत्कारक सिस्टरको विषय उठाइन्, त्यसैले मैले यो विषय प्रयोग गरेर भनेँ, “मैले हैसियत पछ्याउने उनको सार धेरै अघि नै छर्लङ्ग देखेकी थिएँ, तर मेरा सहकर्मी सिस्टरहरूले उनीसँग सङ्गति गरिरहे।” सुपरिवेक्षकले सहमतिमा टाउको हल्लाइन्। पछि, जबजब कुनै कुरा आइपर्थ्यो, तबतब सुपरिवेक्षकले सिधै मसँग छलफल गर्थिन्, र मेरा सहकर्मी सिस्टरहरूसँग कुरा गरिसकेपछि पनि, उनी मेरो राय लिन्थिन्। मैले स्वाभाविक रूपमा अगुवाइको भूमिका लिएँ, र धेरैजसो काम मैले नै बन्दोबस्त गरेँ। एकपटक, एउटी सिस्टरले मलाई भनिन्, “तपाईँहरू तीन जना सँगै सहकार्य गर्दा, किन मलाई तपाईँ चाहिँ हाकिम हुनुहुन्छ जस्तो लाग्छ?” यो सुनेर म स्तब्ध भएँ, “उनले कसरी त्यसो भन्न सकेकी? हामी तीन जनाले सहकार्य गर्नुपर्छ, उनले मलाई हामिकभनेर कसरी भन्न सकेकी? हुन सक्छ म अत्यन्तै अहङ्कारी छु र सधैँ देखावटी गर्छु? के परमेश्‍वरले मलाई सम्झाउन यी सिस्टरलाई प्रयोग गरिरहनुभएको छ?” मलाई अलि डर लाग्यो, तर मैले आत्मचिन्तन गरिनँ, र त्यसपछि, मैले उस्तै व्यवहार गरिरहेँ, जहाँ गएँ त्यहाँ देखावटी गरेँ।

यस स्थितिमा जिउँदा, मलाई परमेश्‍वरले मबाट आफ्नो मुहार लुकाउनुभएको छ भन्ने लाग्यो। भेलाहरूमा सङ्गतिको दौरान, मलाई खोक्रो महसुस हुन्थ्यो, र म कुनै पनि समस्याहरू खुट्ट्याउन सक्दिनथेँ। मेरो काम पनि गल्तीहरूले भरिएको थियो। माथिल्ला अगुवाहरूले मलाई मैले निरन्तर आफूलाई उचालेकीमा र देखावटी गरेकीमा, मेरा दुई सहकर्मी सिस्टरलाई थपना मात्र बनाएकीमा, र कामका सबै निर्णय आफै लिएकीमा खुलासा गरे। उनीहरूले म ख्रीष्टविरोधीको मार्गमा हिँडिरहेकी छु भनेर भने, र मलाई बर्खास्त गरे। आफ्नो कर्तव्य गुमाएपछि, मैले आफूलाई आशाहीन र असाध्यै पीडामा पाएँ। मलाई एकछिन त आफू आकाशबाट धरतीमा खसेजस्तो लाग्यो, र मैले यो स्वीकार गर्नै सकिनँ। मैले त्यसबारे जति सोचे पनि, बोझ र सत्यता वास्तविकताहरू भएकी मजस्तो व्यक्तिलाई किन बर्खास्त गरियो भनेर बुझ्न सकिनँ। मैले मण्डलीको काममा कसरी म सधैँ अग्रपङ्क्तिमा रहेकी थिएँ, तर त्यो कसरी अन्त्य भयो भनेर सोचेँ। मलाई यति साह्रो अन्याय भएको महसुस भयो र रिस उठ्यो कि जसले गर्दा म रातभरि सुत्नै सकिनँ। मैले पीडामा परमेश्‍वरसामु आई निरन्तर प्रार्थना गरेँ, कुनै पाठ सिक्न सकूँ भनेर परमेश्‍वरका अभिप्रायहरू बुझ्न उहाँलाई मार्गदर्शन र अन्तर्दृष्टि मागेँ।

एक दिन मैले आफ्नो आत्मिक भक्तिको समयमा, परमेश्‍वरका वचनहरू पढेँ: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयास गर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफूलाई उच्च पार्छन् र आफूबारे गवाही दिन्छन्? तिनीहरूले अरूलाई आफूलाई उच्च ठान्‍न र आफ्नो आराधना गर्न लगाउने उद्देश्य कसरी हासिल गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति मूल्य चुकाएका छन् भनेर तिनीहरूले गवाही दिन्छन्। तिनीहरू अरूका हृदयमा अझ उच्च, स्थिर र अझ सुरक्षित स्थान प्राप्त गर्न, र त्यसरी अझ धेरै मानिसहरूलाई तिनीहरूको कदर गर्ने, उच्च ठान्ने, ईर्ष्या गर्ने, र आराधना गर्ने, आदरभावले हेर्ने र पछि लाग्ने तुल्याउनका लागि आफ्ना पुँजीबारे कुरा गरेर आफूलाई उच्च पार्छन्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने, तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्दा तिनीहरूसँग समझ हुन्छ त? तिनीहरू चेतनाको दायराबाहिर छन् र तिनीहरूमा शरम छैन। तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूलाई उच्च पार्ने र आफूबारे गवाही दिने तिनीहरूको तरिकाहरूमध्ये एक भनेको तडकभडक देखाउनु र अरूलाई होच्याउनु हो। तिनीहरूले मानिसहरूबाट आफ्ना कमजोरी, कमीहरू र अपर्याप्तताहरू लुकाउँदै भेष पनि बदल्छन् र नाटकीय स्वरूप देखाउँछन्, र मानिसहरूलाई आफ्नो चमक मात्र देखाउँछन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्, र तिनीहरूसँग खुल्‍ने र सङ्गति गर्ने हिम्मतको अभाव हुन्छ। तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधारण छन् र तिनीहरू सामान्य मानिसहरूभन्दा कति वरिष्ठ छन् भन्‍ने कुरा सारा संसारलाई थाहा दिन व्याकुल हुन्छन्। के यी तिनीहरूले आफूलाई उच्च पार्ने र आफूबारे गवाही दिने तरिकाहरू होइनन् र? के आफूलाई उच्च पार्ने र आफूबारे गवाही दिने कार्य विवेक र समझ भएको व्यक्तिले गर्ने कार्य हो? होइन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? अहङ्कार। यो यसरी प्रकट हुने एक मुख्य स्वभाव हो, त्यसपछि छलीपन आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका शब्दहरू पूर्ण रूपमा निर्विवाद हुन्छन् र तिनमा अभिप्रेरणा र कपट-योजनाहरू प्रस्ट रूपले समावेश हुन्छन्, तिनीहरू आफूलाई प्रदर्शन गरिरहेका हुन्छन्, तैपनि तिनीहरू यो तथ्य लुकाउन चाहन्छन्। तिनीहरूले जे भन्छन् त्यसको परिणाम भनेको मानिसहरूलाई तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो। अनि के यो परिणाम गोप्य तरिकाबाट प्राप्त गरिँदैन र? यस्तो तरिकाको पछाडि कस्तो स्वभाव हुन्छ? अनि के त्यहाँ दुष्टताका कुनै तत्त्वहरू हुन्छन्? (छन्।) यो एक प्रकारको दुष्ट स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। परमेश्‍वरका वचनहरूले मेरो ठ्याक्कै स्थिति खुलासा गरिदिए। मैले आफू मण्डलीका अगुवाहरूसँग भेलाहरूमा सहभागी हुँदा, आफूले उनीहरूमा कठिनाइहरू छन् भन्ने देख्दा, म कसरी समाधानका लागि सङ्गति गर्नुलाई आफूलाई उचाल्ने र देखावटी गर्ने मौकाका रूपमा लिन्थेँ, र आफूले कसरी सत्यता खोजेँ र परमेश्‍वरलाई प्रार्थना गरेँ भन्ने विवरणहरूलाई अघि सार्ने बुँदा बनाउँथेँ, तर म आफूले कठिनाइहरू सामना गर्दा महसुस गरेको नकारात्मकता र कमजोरी लुकाउँथेँ, ती कुराहरू पटक्कै उल्लेख गर्दिनथेँ भनेर चिन्तन गरेँ। मेरा सहकर्मी सिस्टरहरूलाई मेरो प्रशंसा गर्न लगाउन, अतिथि-सत्कारक सिस्टरलाई खुट्ट्याउने मामिलामा, मैले त्यो मामिला छर्लङ्ग देख्न नसकेको कुरालाई जानाजानी ढाकछोप गरेँ, र मैले त्यसलाई कसरी खुट्ट्याएकी थिएँ भनेर मात्र कुरा गरेँ। मैले यसो गरेँ ताकि मेरा सहकर्मी सिस्टरहरूले म सत्यता बुझ्छु, मामिलाहरू खुट्ट्याउन सक्छु, र म उनीहरूभन्दा असल छु भन्ने सोचून्। लेखन-पठनको कामको सुपरिवेक्षकसँग भेट्दा, म झनै धूर्त भइरहेकी थिएँ, र देखावटी गर्ने अवसरहरू खोजिरहेकी थिएँ। मैले आफूले भनेका कुराहरूमा, जानाजानी मेरा दुई सहकर्मी सिस्टररलाई होच्याएँ, आफूलाई उचाल्न उनीहरू मभन्दा निम्न छन् भन्ने सङ्केत दिएँ। किनभने म मेरा दाजुभाइ दिदीबहिनीहरूको अगाडि आफूलाई प्रदर्शन गरिरहन्थेँ, उनीहरूले समस्याहरू सामना गर्दा परमेश्‍वरलाई हेर्न वा सत्यता सिद्धान्तहरू खोज्न छोडे, र त्यसको सट्टा उनीहरू सङ्गति र समाधानका लागि ममा भर परे। यसले गर्दा मेरा सहकर्मीहरू थपना मात्र बने। अरूको प्रशंसा पाउन, मैले देखावटी गर्ने कुनै मौका गुमाइनँ, र मेरो हरेक कार्य र शब्द मेरा गुप्त अभिप्रायहरूद्वारा प्रेरित थियो। म साँच्चै घृणास्पद र दुष्ट थिएँ! मानिसको हृदय परमेश्‍वरको मन्दिर हो, र मानिसहरूले परमेश्‍वरलाई आराधना गर्नुपर्छ। तर मैले अरूलाई मेरो आराधना गर्न लगाउन खोजेँ। के मैले डाँकुले जस्तो कार्य गरिरहेकी थिइनँ र? मेरा कार्य र कर्महरूअनुसार, म श्रापित र दण्डित हुन योग्य थिएँ! तर परमेश्‍वरले मलाई मेरा कार्यहरूअनुसार दण्ड दिनुभएन। बरु, उहाँले मलाई पश्चात्ताप गर्ने मौका दिनुभयो। मेरो हृदय पछुतो र दोषी भावनाले भरियो।

पछि, मैले परमेश्‍वरका वचनहरूको एउटा खण्ड पढेँ: “जहाँसम्म कामको कुरा छ, काम गर्नु भनेको परमेश्‍वरका निम्ति यताउति दौडनु, सबै ठाउँमा प्रचार गर्नु, र उहाँको खातिर अर्पित हुनु हो भन्‍ने मानिसले विश्‍वास गर्छ। यस्तो विश्‍वास सही भए पनि यो अत्यन्तै एकतर्फी छ; परमेश्‍वरले मानिसलाई आग्रह गर्नुभएको कुरा उहाँका निम्ति यताउति दौडधूप गर्नु मात्र होइन; त्योभन्दा बढी, यो काम आत्माभित्रको सेवकाइ र प्रबन्धसित सम्बन्धित छ। … परमेश्‍वरका निम्ति यताउति दौडनु र सबै ठाउँमा प्रचार गर्नुमा मात्र ध्यान दिनेहरू धेरै छन्, तैपनि तिनीहरूले आफ्नो व्यक्तिगत अनुभवमा ध्यान दिँदैनन् र आत्मिक जीवनमा आफूले गर्नुपर्ने प्रवेशको बारेमा बेवास्ता गर्छन्। यही कुराले नै परमेश्‍वरको सेवा गर्ने मानिसहरूलाई परमेश्‍वरको विरोध गर्ने मानिसहरू बनाएको छ। यतिका वर्षसम्‍म परमेश्‍वरको सेवा र मानिसहरूको लागि सेवकाइ गर्दै आएका यी मानिसहरूले काम र प्रचार गर्नुलाई प्रवेश गर्नु भन्‍ने ठानेका छन् र कसैले पनि आफ्नो व्यक्तिगत आत्मिक अनुभवलाई महत्त्वपूर्ण प्रवेश मानेका छैनन्। बरु, पवित्र आत्माको कामबाट प्राप्त हुने अन्तर्ज्ञानलाई तिनीहरूले अरूलाई शिक्षा दिने पुँजीको रूपमा लिएका छन्। प्रचार गर्दा तिनीहरूमा धेरै बोझ हुन्छ र तिनीहरूले पवित्र आत्माको काम प्राप्त गर्छन्, र त्यसमार्फत तिनीहरू पवित्र आत्माको आवाज प्रकट गरिरहेका हुन्छन्। यस क्षणमा, काम गर्ने व्यक्तिहरू पवित्र आत्माको काम आफ्नै व्यक्तिगत आत्मिक अनुभव बनेझैँ आत्मसन्तोषले भरिएका हुन्छन्; तिनीहरूले आफूले बोलिरहेका सबै वचनहरू आफ्नै व्यक्तिगत अस्तित्वको स्वामित्वमा भएको महसुस गर्छन्, तर फेरि पनि तिनीहरूका आफ्नै अनुभव भने तिनीहरूले वर्णन गरेजस्तो स्पष्ट हुँदैन। अझ अर्को कुरा, बोल्नुभन्दा अघि तिनीहरूलाई आफूले के भन्‍नेछू भन्‍ने थाहै हुँदैन, तर जब पवित्र आत्माले तिनीहरूमा काम गर्नुहुन्छ, तब तिनीहरूका वचनहरू अन्त्यहीन प्रवाहजस्तो गरी बाहिर निस्कन्छन्। तैँले एकपल्ट यसरी प्रचार गरेपछि तँलाई आफ्नो कद वास्तवमा आफूले विश्‍वास गरेजतिको सानो छैन र पवित्र आत्माले आफूमा धेरैचोटि काम गर्नुभएको छ भन्‍ने लाग्छ र त्यसपछि तैँले आफूले पहिले नै त्यो कद प्राप्त गरिसकेको छु भन्‍ने निश्चित गर्छस् र पवित्र आत्माको काम तेरो आफ्नै प्रवेश र तेरो आफ्नै अस्तित्व हो भनी गलत विश्‍वास गर्छस्। तैँले निरन्तर यस्तो अनुभव गरेपछि आफ्नो प्रवेशप्रति तँ सुस्त बन्छस्, थाहै नपाई आलस्यतामा प्रवेश गर्छस् र आफ्नो व्यक्तिगत प्रवेशलाई महत्त्व दिन छोड्छस्। यसकारणले गर्दा, तँ अरूको लागि सेवकाइ गरिरहेको हुँदा, तैँले आफ्नो कद र पवित्र आत्माको कामको बीचमा स्पष्ट भेद छुट्ट्याउनुपर्छ। यसले तेरो प्रवेशलाई अझ सहज बनाउँछ र तेरो अनुभवमा थप फाइदा गराउँछ। मानिसले पवित्र आत्माको कामलाई आफ्नै व्यक्तिगत अनुभवको रूपमा लिँदा त्यो भ्रष्टताको स्रोत बन्छ। त्यही कारणले गर्दा म भन्छु, तैँले जुनसुकै काम गरे पनि आफ्नो प्रवेशलाई एउटा महत्त्वपूर्ण पाठको रूपमा लिनुपर्छ” (वचन, खण्ड १। परमेश्‍वरको देखापराइ र काम। काम र प्रवेश (२))। परमेश्‍वरका वचनहरूबाट, मैले के बुझेँ भने म काम गर्न, प्रचार गर्न सक्षम, ममा केही खुट्टायाइ, र म समस्याहरू समाधान गर्न सक्षम भए तापनि, यी सबै पवित्र आत्माको कामको परिणाम थिए, र यसले मेरो साँचो कदलाई प्रतिनिधित्व गर्दैनथ्यो। मैले आफू सुरुमा प्रचारक बन्दाको समयबारे फर्केर सोचेँ। कैयौँ मण्डलीको काम ठप्प भएको थियो, र त्यतिबेला, मलाई के गर्ने भनेर केही थाहा थिएन। हार्दिक प्रार्थनामार्फत् परमेश्‍वरलाई पुकार्दा, परमेश्‍वरले हामीलाई ब्रदर-सिस्टरहरूमार्फत मद्दत गर्नुभयो, र सबैको सहकार्यद्वारा, हामीले सफलतापूर्वक ख्रीष्टविरोधीहरूको गिरोहलाई निकाल्यौँ। पछि, सिसिपिको गिरफ्तारीको कारण, हामीले ब्रदर-सिस्टरहरूलाई अन्यत्र सार्ने प्रबन्ध गर्नुपर्‍यो। हामी कठिनाइहरूमा जिइरहेका थियौँ, र परमेश्‍वरका वचनहरूको मार्गदर्शनले नै हामीलाई आस्था दियो, र ब्रदर-सिस्टरहरूले नै सक्रिय रूपमा अतिथि-सत्कारक घरहरू उपलब्ध गराए। यो परमेश्‍वरले आफ्नै काम जोगाइरहनुभएको थियो। खुट्ट्याउने सन्दर्भमा त ममा झनै धेरै कमी थियो, र पछि, परमेश्‍वरले यी परिस्थितिहरू मिलाउनुभएर, मलाई कामकुराहरू प्रकट गर्नुभएर, र मलाई आफ्ना वचनहरूमार्फत मार्गदर्शन गर्नुभएर नै म ती अतिथि-सत्कारक सिस्टरलाई खुट्ट्याइन सक्षम भएँ। यी सबै परमेश्‍वरको कामका परिणामहरू थिए, तर मैले सबै कुराको श्रेय आफैलाई दिएँ र जहाँ गए त्यहाँ देखावटी गरेँ र धाक लगाएँ। मैले साँच्चै नै परमेश्‍वरमा मप्रति घृणा उत्पन्न गराएँ! अब मैले पवित्र आत्माको काम गुमाएकी थिएँ, म अँध्यारोमा थिएँ, केही पनि स्पष्ट देख्न सक्दिनथेँ, र कामका विभिन्न पक्षहरूको प्रभावकारिता एकदमै खस्केको थियो। मैले समस्याहरू समाधान गर्न पहिलेभन्दा धेरै मेहनत गरिरहेकी भए तापनि, गल्तीहरू गरिरहेकी थिएँ, र काम त्रुटिहरूले भरिएको थियो। मैले यी मण्डलीहरूमा एक वर्षदेखि सुपरिवेक्षण गरिरहेकी र तालिम दिइरहेकी थिएँ, तैपनि मेरो कामको अन्त्य यसरी भयो। मैले आफूसँग सत्यता वास्तविकताहरू छैनन् भन्ने देखेँ। म मूर्ख र अन्धो भएकी थिएँ, र पवित्र आत्माको काम चिन्न असमर्थ थिएँ। मैले गल्तीले पवित्र आत्माको कामका परिणामहरूलाई आफ्नो साँचो कद ठानेकी थिएँ, र आफूसँग सत्यता वास्तविकताहरू छन् भनी सोचेकी थिएँ, र त्यसैले मैले यी कुराहरूलाई अरूको अगाडि देखावटी गर्ने पुँजीका रूपमा प्रयोग गरेँ। म साँच्चै नै लाजसरम नभएकी थिएँ! मैले कामलाई कति धेरै क्षति पुऱ्याएकी छु भन्ने देख्दा, मलाई साह्रै पछुतो र दोषी महसुस भयो, र मैले तुरुन्तै परमेश्‍वरलाई प्रार्थना गरेँ, “परमेश्‍वर, मैले थाहै नपाई यति धेरै दुष्टता गरेकी छु। यदि तपाईँको ताडना र अनुशासन ममाथि नआएको भए, म आत्मचिन्तन गर्नेथिइनँ। बर्खास्त हुँदा साँच्चै म बाँचेँ! परमेश्‍वर, म गहन रूपमा आत्मचिन्तन गर्नेछु र तपाईँसमक्ष पश्चात्ताप गर्नेछु।”

पछि, मैले परमेश्‍वरका वचनहरूको एउटा खण्ड पढेँ: “मानवजातिलाई शैतानले भ्रष्ट तुल्याइदेखि, मानिसहरूको प्रकृति बिग्रिन थालेको छ र तिनीहरूले सामान्य मानिसहरूमा हुने समझ बिस्तारै गुमाएका छन्। तिनीहरूले अब मानिसको स्थानमा रहेर मानवजातिले जस्तो व्यवहार गर्दैनन्, बरु तिनीहरू खराब आकाङ्क्षाहरूले भरिएका हुन्छन्; तिनीहरूले मानिसको स्थानलाई उछिनेका छन्, तैपनि तिनीहरू अझै माथि जाने अभिलाषा राख्छन्। यो ‘माथि’ ले केलाई जनाउँछ? तिनीहरू परमेश्‍वरलाई उछिन्ने, स्वर्गलाई र अरू सबै कुरालाई उछिन्‍ने इच्छा गर्छन्। मानिसहरूले यस्ता स्वभावहरू प्रकट गर्नुको मूल कारण के हो? समग्रमा भन्दा, मानिसको प्रकृति अति नै अहङ्कारी छ। धेरैजसो मानिसहरूले ‘अहङ्कार’ शब्‍दको अर्थ बुझ्छन्। यो निन्दात्मक शब्‍द हो। यदि कसैले अहङ्कार प्रकट गर्छ भने, अरूले ऊ असल व्यक्ति होइन भन्‍ने सोच्छन्। जब कुनै व्यक्ति अत्यन्तै अहङ्कारी हुन्छ, तब अरूले सधैँ ऊ दुष्ट व्यक्ति हो भन्‍ने अनुमान गर्छन्। कसैले पनि आफूमाथि यो शब्‍द प्रयोग गरियोस् भन्‍ने चाहँदैन। तर, वास्तवमा, हरेक व्यक्ति नै अहङ्कारी हुन्छ, र सारा भ्रष्ट मानवहरूमा यही सार हुन्छ। कतिपय मानिसहरू भन्छन्, ‘म अलिकति पनि अहङ्कारी छैनँ। मैले कहिल्यै पनि प्रधान स्‍वर्गदूत बन्‍ने चाहना राखेको छैनँ, न त मैले कहिल्यै परमेश्‍वरलाई उछिन्‍ने वा अरू सबैलाई उछिन्‍ने चाहना नै राखेको छु। म सधैँ नै विशेष रूपमा सुशील र कर्तव्यनिष्ठ व्यक्ति रहिआएको छु।’ यस्तै हुन्छन् भन्‍ने छैन; यी शब्दहरू गलत छन्। मानिसहरू प्रकृति र सारमा अहङ्कारी बनेपछि, तिनीहरूले बारम्‍बार परमेश्‍वरको विरुद्धमा विद्रोह र प्रतिरोध गर्न, उहाँका वचनहरूमा ध्यान नदिन, उहाँबारे धारणाहरू सिर्जना गर्न, उहाँलाई धोका दिने, र तिनीहरूका आफ्नै बढाइ गर्ने र आफ्नै गवाही दिने कुराहरू गर्न सक्छन्। तैँले तँ अहङ्कारी छैनस् भनी भन्छस्, तर मानौँ तँलाई एउटा मण्डली दिइयो र त्यसको अगुवाइ गर्न दिइयो; मानौँ मैले तँलाई काटछाँट गरिनँ, र परमेश्‍वरको परिवारका कसैले पनि तँलाई आलोचना वा सहयोग गरेनन्: केही समय त्यसको अगुवाइ गरिसकेपछि तैँले मानिसहरूलाई तेरो पाउमा ल्याउनेथिइस् र तँलाई आदर र श्रद्धा गर्ने हदमा पुग्‍ने गरी तिनीहरूलाई आज्ञापालन गर्न लगाउनेथिइस्। तैँले किन त्यसो गर्नेथिइस्? यो तेरो प्रकृतिद्वारा निर्धारित हुनेथियो; यो प्राकृतिक प्रकटीकरणबाहेक अरू केही हुनेथिएन। तैँले यो कुरा अरूबाट सिक्‍नुपर्ने कुनै आवश्यकता हुँदैन, न त तिनीहरूले नै तँलाई यो सिकाउनुपर्ने आवश्यकता हुन्छ। तँलाई अरूले यसो गर्न निर्देशन दिनु वा बाध्य पार्नु आवश्यक हुँदैन; यस्तो अवस्था प्राकृतिक रूपमा नै आउँछ। तैँले गर्ने सबै कुराको उद्देश्य मानिसहरूलाई तेरो बढाइ गर्ने, तेरो प्रशंसा गर्ने, तेरो आराधना गर्ने, तेरो आज्ञापालन गर्ने, र सबै कुरामा तेरो कुरा सुन्‍ने बनाउनु हो। तँलाई अगुवा बन्न दिइएमा त्यसले स्वाभाविक रूपमा यस्तो अवस्था ल्याउँछ, र यसलाई परिवर्तन गर्न सकिँदैन। यस्तो अवस्था कसरी आउँछ? यो कुरा मानिसको अहङ्कारी प्रकृतिद्वारा निर्धारित हुन्छ। अहङ्कार प्रकट हुनु भनेको परमेश्‍वरविरुद्धको विद्रोह र प्रतिरोध हो। जब मानिसहरू अहङ्कारी, अभिमानी, र आत्म-धर्मी हुन्छन्, तब तिनीहरूले आफ्नै स्वतन्त्र राज्य खडा गर्नेछन् र जसरी मन लाग्यो त्यसरी काम गर्नेछन्। तिनीहरूले अरूलाई पनि आफ्नै हातमा लिनेछन् र आफ्नो अङ्गालोमा तान्नेछन्। मानिसहरूले यस्ता अहङ्कारी कार्यहरू गर्न सक्‍नुले तिनीहरूको अहङ्कारी प्रकृति शैतानसरह छ; यो प्रधान स्वर्गदूतसरह छ भन्‍ने प्रमाणित गर्छ। जब तिनीहरूको अहङ्कार र अभिमान एक निश्‍चित तहमा पुग्छ, तब तिनीहरूको हृदयमा परमेश्‍वरका लागि कुनै स्थान हुनेछैन, र तिनीहरूले परमेश्‍वरलाई पाखा लगाउनेछन्। त्यसपछि, तिनीहरूले परमेश्‍वर बन्‍ने, र मानिसहरूलाई तिनीहरूको आज्ञापालन गर्न लगाउने इच्छा राख्नेछन्, र तिनीहरू प्रधान स्वर्गदूत जस्तै बन्नेछन्। यदि तँमा त्यस्तो शैतानी अहङ्कारी प्रकृति छ भने, तेरो हृदयमा परमेश्‍वरका निम्ति कुनै ठाउँ हुनेछैन। तैँले परमेश्‍वरमा विश्‍वास गरे पनि, परमेश्‍वरले तँलाई चिन्नुहुनेछैन, तँलाई दुष्ट व्यक्तिका रूपमा हेर्नुहुनेछ, र तँलाई हटाउनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको अहङ्कारी प्रकृति नै परमेश्‍वरप्रतिको उसको प्रतिरोधको जड हो)। परमेश्‍वरका वचनहरूबाट, मैले के बुझेँ भने, मानिसहरू शैतानद्वारा भ्रष्ट तुल्याइएपछि, उनीहरूमा शैतानी प्रकृति विकास भयो, र त्यस अहङ्कारले गर्दा उनीहरूको समझ गुम्यो र उनीहरू सृजित प्राणीको स्थानमा रहेर परमेश्‍वरको आराधना गर्न अनिच्छुक भए। मेरो अहङ्कारी प्रकृतिद्वारा शासित भएर, मलाई अरूको प्रशंसा र सराहना मन पर्थ्यो। मैले केही मण्डलीमा रहेका केही समस्या समाधान गरेपछि, मसँग सत्यता वास्तविकताहरू छन् भनी विश्वास गर्न थालेँ र म अहङ्कारी बनेँ। म आफूले जोसँग अन्तरक्रिया गरिरहेकी भए पनि, सधैँ आफूलाई देखावटी गर्ने र धाक लगाउने अवसरहरू खोज्थेँ। यसले गर्दा मेरा सहकर्मी सिस्टरहरू मलाई प्रशंसा गर्थे, र कुनै समस्याहरू उत्पन्न हुँदा, उनीहरू समाधानका लागि ममाथि भर पर्थे। मलाई उनीहरूको यो स्थिति गलत हो भन्ने थाहा थियो, तर मैले उनीहरूलाई मद्दत गरिनँ वा उनीहरूसँग सङ्गति गरिनँ, त्यसको विपरीत, आफूलाई मान गरिँदा मैले एकदमै आनन्द मानेँ। ब्रदर-सिस्टरहरूले समस्या र कठिनाइहरू सामना गर्दा, मैले ती समाधान गर्न सत्यता खोजिनँ वा सङ्गति गरिनँ, बरु आफ्नो प्रतिभा र क्षमता प्रदर्शन गरेँ, आफ्ना उपलब्धिहरू र राम्रा पक्षहरू मात्र प्रदर्शन गरेँ, जबकि आफ्नो नकारात्मक र कमजोर स्थितिबारे केही पनि बताइनँ। यहाँसम्म कि मैले आफूलाई ब्रदर-सिस्टरहरूको अगाडि उचालेँ, मेरा दुई सहकर्मी सिस्टरलाई होच्याएँ ताकि सबैले म उनीहरूभन्दा असल छु भन्ने सोचून् र मलाई मान गरून्। जब समस्याहरू उत्पन्न हुन्थे, तब उनीहरू अन्तिम निर्णयका लागि मकहाँ आउँथे, र अन्ततः मैले मेरा सहकर्मी सिस्टरहरूलाई थपना मात्र बनाएँ। त्यतिबेला समेत, मलाई डर लागेन। त्यसको विपरीत, मैले यो सब आनन्द लिइरहेकी थिएँ, र ब्रदर-सिस्टरहरूले मलाई मान गर्नु सही हो भन्ने सोचिरहेकी थिएँ, र ती सिस्टरले मलाई सम्झाउँदासमेत, मैले आत्मचिन्तन गरिनँ। म केवल सृजित प्राणी, तुच्छ र महत्त्वहीन व्यक्ति थिएँ, तर मैले आफ्नो पहिचान र हैसियत चिनिनँ। सृजित प्राणीको स्थानमा रहेर परमेश्‍वरको आराधना गर्नुको सट्टा, मैले आफूलाई देखावटी गरेर मानिसहरूलाई मेरो सामु ल्याउन खोजेँ। म यति अहङ्कारी थिएँ कि मैले आफ्नो समझ गुमाएकी थिएँ! यति ठूलो दुष्टता गरेपछि पनि, म आफ्नो प्रशंसा गर्थेँ। म साँच्चै निर्लज्ज, दुष्ट र घृणास्पद थिएँ! म लुक्नका लागि केवल जमिनमा दूलो खोज्न चाहन्थेँ। मलाई परमेश्‍वरको सामना गर्न र मेरा ब्रदर-सिस्टरहरूको सामना गर्न असाध्यै लाज लाग्यो। यसबेला, मैले अन्ततः के महसुस गरेँ भने मलाई बर्खास्त गरिँदा म सुरक्षित भएकी थिएँ। यदि मलाई बर्खास्त नगरिएको र मेरा दुष्ट कार्यहरूलाई निरन्तरता दिनबाट नरोकेको भए, म आफ्नो अहङ्कारी स्वभावद्वारा जिइरहने थिएँ र हैसियत पछ्याउने गलत मार्गमा लागिरहने थिएँ, र अन्ततः मैले परमेश्‍वरको स्वभावलाई चिढ्याउनेथिएँ र म दण्डित हुन नरकमा फालिनेथिएँ। मैले बुझे, यो बर्खासी वास्तवमा एक प्रकारको मुक्ति थियो, र मेरो हृदयमा परमेश्‍वरप्रति कृतज्ञताले भरिएँ।

पछि, मैले कसरी परमेश्‍वरलाई उचाल्न र उहाँको गवाही दिन सक्छु भनेर खोजी गरेँ। मैले परमेश्‍वरका वचनहरू पढेँ: “परमेश्‍वरको गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति भ्रष्टता प्रकट गरेका छौ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ, अन्त्यमा तिमीहरू परमेश्‍वरद्वारा कसरी विजय गरियौ, तिमीहरूले परमेश्‍वरको कामको कति वास्तविक ज्ञान प्राप्त गरेका छौ, र तिमीहरूले परमेश्‍वरको प्रेम चुकाउन कसरी उहाँको गवाही दिनुपर्दछ भन्‍ने बारेमा कुरा गर्नुपर्छ। तिमीहरूले यी शब्दहरूमा ठोसता प्रदान गर्नुपर्छ, जबकि सरल तरिकाले बोल्नुपर्छ। रित्ता सिद्धान्तहरूका बारेमा कुरा नगर। व्यावहारिक तरिकाले बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउने प्रयासमा गहन लाग्ने, रित्ता सिद्धान्तहरू तयार नपार; त्यसो गर्दा तिमीहरू अत्यन्त अहङ्कारी र समझहीन देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि सबैभन्दा उपयुक्त देखिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूले मलाई मैले परमेश्‍वरलाई उचाल्न र उहाँको गवाही दिन सक्ने मार्ग औँल्याइदिए, त्यस मार्गमा समस्याहरू सामना गर्दा मैले प्रकट गरेको भ्रष्टता, मैले कसरी परमेश्‍वरको प्रतिरोध र उहाँविरुद्ध विद्रोह गरेँ, कसरी आफूलाई बुझ्न सत्यता खोजेँ भन्ने कुरा, खुलस्त कुरा गर्ने अनि भ्रष्टता र आफ्नो प्रकृति सार खुलासा गर्ने, अनि परमेश्‍वरले मलाई शुद्ध पार्न र परिवर्तन गर्न आफ्ना वचनहरू कसरी प्रयोग गर्नुभयो भनेर गवाही दिने कुराहरू समावेश छन्। यसरी सङ्गति गर्दा परमेश्‍वर उचालिनुहुनेछ र त्यसले उहाँको गवाही दिनेछ। मेरा अनुभवहरूबारे कुरा गर्दा, मैले आफ्नो हृदयमा भएको नकारात्मकता र कमजोरीबारे बोल्नुपर्छ, र परमेश्‍वरले मलाई कसरी अन्तर्दृष्टि दिनुभयो र मार्गदर्शन गर्नुभयो, मैले आफूबारे के बुझाइ प्राप्त गरेँ र मैले अभ्यासका कस्ता मार्गहरू भेट्टाएँ भन्नेबारे बोल्नुपर्छ। यसले मेरा ब्रदर-सिस्टरहरूलाई के बुझ्न सक्षम पार्नेछ भने परमेश्‍वरको मार्गदर्शनविना, मानिसले केही पनि हासिल गर्न सक्दैन, र परमेश्‍वर नै सबैमाथि सार्वभौम हुनुहुन्छ, जसले मानिसहरूलाई परमेश्‍वरलाई चिन्न सक्षम तुल्याउनुहुन्छ। यसो गर्नाले मात्र साँच्चै परमेश्‍वरलाई उचाल्नेछ र उहाँको गवाही दिनेछ। मैले आफ्ना अनुभवहरूबारे कसरी कुरा गरेँ भनेर चिन्तन गर्दा, के बुझेँ भने मेरा अभिप्रायहरू अरूलाई मेरो गर्न लगाउन थिए, र मैले जानाजानी आफ्नो नकारात्मक र कमजोर स्थिति ढाकछोप गरिरहेकी थिएँ, र कठिनाइको समयमा मैले कसरी परमेश्‍वरलाई हेरेँ र उहाँमा भर परेँ, र परमेश्‍वरले मलाई कसरी मार्गदर्शन गर्नुभयो भन्नेबारे लामो कुरा गरिरहेकी थिएँ। परिणामस्वरूप, मेरा ब्रदर-सिस्टरहरूले मलाई आफूले सामना गरेका कुराहरू कसरी अनुभव गर्ने भनेर थाहा छ भन्ने देखे र मलाई मान गरे, तर उनीहरूले परमेश्‍वरबारे कुनै ज्ञान प्राप्त गरेनन्। मैले निरन्तर आफूलाई उचालेँ र देखावटी गरेँ, जसले परमेश्‍वरमा मप्रति घृणा उत्पन्न गरायो! मलाई अत्यन्तै पछुतो लाग्यो र मैले परमेश्‍वरलाई प्रार्थना गरेँ, “हे परमेश्‍वर, तपाईँको प्रहार र अनुशासनले नै मेरो भावशून्य हृदयलाई जगायो, र अन्ततः मलाई मैले सुरुदेखि नै तपाईँविरुद्ध प्रतिरोध र विद्रोह गरिरहेकी छु भनेर बुझ्न लगायो। यदि भविष्यमा मैले आफ्नो कर्तव्य निर्वाह गर्ने अर्को मौका पाएँ भने, म अवश्य नै आफ्नो गलत पछ्याइ परिवर्तन गर्नेछु, आफ्नो सही स्थानमा खडा हुनेछु, र आज्ञाकारी भई सृजित प्राणीका रूपमा व्यवहार गर्नेछु।”

मे २०२१ मा, अगुवाहरूले मलाई समस्या समाधान गर्न एउटा मण्डलीमा जान खटाए। मण्डलीमा मा ली नामकी दुष्ट व्यक्ति थिइन्, जसले भर्खरै चुनिएकी एक अगुवालाई आक्रमण गरिरहेकी थिइन्, जसले गर्दा ती अगुवा नकारात्मक बनेकी थिइन्। म पुगेपछि, मैले के थाहा पाएँ भने मा लीलाई २०१८ मा एक अगुवालाई आक्रमण गरेको कारण चिन्तनका लागि अलग राखिएको थियो, तर उनी अझै पनि उस्तै थिइन्। मलाई उनी दुष्ट व्यक्ति हुन् भन्ने लाग्यो, तर कुनै गल्ती पो हुन्छ कि भन्ने डर भयो, त्यसैले मैले माथिल्ला अगुवाहरूलाई उनको निरन्तर व्यवहार रिपोर्ट गरेँ। अगुवाहरूले जवाफमा, सिद्धान्तहरूअनुसार सङ्गति गरे: मा ली दुष्ट व्यक्ति थिइन्, र उनीसम्बन्धी सामग्रीहरू व्यवस्थित गरेर उनलाई निकाल्नुपर्छ। त्यसैले, मैले सबैसँग खुट्ट्याइबारे सङ्गति गरेँ र यस दुष्ट व्यक्तिलाई निकालेँ। यसपछि, ब्रदर-सिस्टरहरूको मण्डली जीवन सामान्य अवस्थामा फर्कियो, र मण्डलीको काम सामान्य रूपमा चल्न थाल्यो। एउटा भेलाको दौरान, सिस्टर फाङ सिनले मलाई भनिन्, “तपाईँसँग साँच्चै सत्यता वास्तविकताहरू छन्। तपाईँ आउनेबित्तिकै मा ली दुष्ट व्यक्ति हुन् भनेर खुट्ट्याउन र यो मामिला समयमै समाधान गर्न सक्षम हुनुभयो। यदि तपाईँ नआउनुभएको भए, मैले साँच्चै यो काम गर्न सक्नेथिइनँ।” उनको कुरा सुनेपछि, मैले मनमनै सोचेँ, “यदि म नआएकी भए, उनीहरूले साँच्चै यस दुष्ट व्यक्तिलाई सम्हाल्न सक्नेथिएनन्, र मण्डली जीवन सामान्य अवस्थामा फर्कन सक्नेथिएन।” तर मैले यो सोच्नेबित्तिकै, के बुझेँ भने यो परिणाम पवित्र आत्माको कामले नै ल्याएको हो, तर म आफ्नै प्रशंसा गरिरहेकी छु र परमेश्‍वरको महिमा चोरिरहेकी छु। म विगतमा यसरी नै असफल भएकी थिएँ, र मैले अब आफूलाई देखावटी गर्ने दिनु हुँदैन। त्यसैले मैले भनेँ, सुरुमा मैले मा लीसँग सम्बन्धित यस मामिलालाई छर्लङ्ग देख्न सकेकी थिइनँ, त्यसैले मैले मार्गदर्शनका लागि माथिल्ला अगुवाहरूलाई पत्र लेखेँ, र अगुवाहरूले सिद्धान्तहरू आधारित सङ्गति गरेपछि मात्र मैले मा ली दुष्ट व्यक्ति हुन् भनेर स्पष्ट रूपमा देख्न सकेकी थिएँ। सङ्गतिपछि, फाङ सिनले बुझिन्, र उनले आफूमा मानिसहरूलाई आदर्श मान्ने प्रवृत्ति छ र आफूले यसलाई परिवर्तन गर्नुपर्छ भनेर बताइन्।

यस अनुभवबाट गुज्रिएपछि, म परमेश्‍वरप्रति कृतज्ञताले भरिएँ। यदि यो असफलता र ठेस, अनि परमेश्‍वरका वचनहरूको खुलासा नभएको भए, मलाई आफू रहेको गलत मार्गबारे थाहा हुनेथिएन, न त मैले आफ्नो अहङ्कारी र परमेश्‍वर-प्रतिरोधी प्रकृतिबारे साँचो बुझाइ नै प्राप्त गर्नेथिएँ। यो अनुभव मेरो जीवन प्रवेशमा बहुमूल्य खजाना बनेको छ, जुन मेरो आस्थाको यात्रामा एउटा मोड हो, र यसले मेरो गलत पछ्याइलाई सच्यायो। त्यससँगै, यसले मलाई परमेश्‍वरलाई उचाल्ने र उहाँको गवाही दिनेबारे अलि धेरै सत्यता बुझ्न मद्दत गऱ्यो, र मैले यसबारे अभ्यासको मार्ग प्राप्त गरेकी छु।


३५. चलाखी र धुर्त्याइँले कर्तव्य ठिकसित पूरा गर्नबाट रोक्छ

लिन्डा, इटाली

सन् २०२० मा, अगुवाहरूले मलाई कला र डिजाइनको क्षेत्रको कामको जिम्मेवारी लिन भन्नुभयो। सुरु-सुरुमा, अगुवाहरूले मेरो कामको प्रगति अनुगमन गरिरहेको, र मेरो कामको अवस्थाबारे बुझिरहेको मैले देखेँ। अगुवाहरूले मेरो काममा त्रुटिहरू फेला पारेर मलाई काटछाँट वा बर्खास्त गर्नुहुन्छ कि भनी मलाई चिन्ता लाग्थ्यो। त्यसैले, चित्रहरू कसरी बनाउने भनी सिक्न र आफ्नो व्यावसायिक स्तर सुधार्न मैले अतिरिक्त समय काम गरेँ। मैले सबै टोलीको अध्ययनमा कस्तो प्रगति भइरहेको छ र तिनीहरूले चित्रहरू बनाउने काममा के-कस्तो गरिरहेका छन् भनी बारम्बार बुझ्ने काम पनि गरेँ। विचलनहरू देखिए, म तुरुन्तै मेरा ब्रदर-सिस्टरहरूलाई मदत र मार्गदर्शन गर्थेँ। सन् २०२१ सम्ममा, सुसमाचारको काम झन्-झन् व्यस्त हुँदै गयो, र मलाई कामका सबै विभिन्न पक्षका बारेमा थाहा भइसकेको थियो, त्यसैले अगुवाहरूले मलाई सुरुमा जस्तो नजिकबाट अनुगमन गर्नुभएन। सुरु-सुरुमा म कसैले मेरो कामको अनुगमन र निगरानी गरिरहेको होस् वा नहोस्, मैले आफ्नो कर्तव्य राम्ररी पूरा गर्नुपर्छ, चलाख र धूर्त वा झाराटारुवा बन्न हुँदैन भनेर आफूलाई प्रायः सम्झाउँथेँ। तर, केही समयपछि, मैले गर्नुपर्ने कामहरू धेरै रहेको देखेँ, अनि हरेक काममा समस्याहरू आउँदा, ती सबैलाई समाधान गर्न समय र प्रयास चाहिन्थ्यो। मलाई अलि थकित महसुस हुन थाल्यो। मैले मनमनै सोचेँ, “अहिले, अगुवाहरूले मेरो कामलाई त्यति नजिकबाट निगरानी र अनुगमन गरिहनुभएको छैन। मैले काम राम्ररी गरेँ भने पनि धेरैले याद गर्दैनन्। राम्ररी गरिनँ भने पनि कसैले हप्काउँदैन। मैले आफूलाई धेरै थकाउनु हुँदैन। आखिर, मैले अलिकति अल्छी गरेँ भने पनि कसैले थाहा पाउँदैन। यति धेरै कष्ट किन भोग्नुपर्यो र?” त्यसपछि, म कामको अनुगमन गर्ने कुरामा निकै लापरवाह भएँ। हप्तामा एक पटक सोधपुछ गर्ने म, हरेक दुई वा तीन हप्तामा एक पटक मात्र सोधपुछ गर्न थालेँ। पछि, मैले एउटा टोलीले आफ्नो व्यावसायिक अध्ययनमा राम्रा नतिजाहरू प्राप्त नगरिरहेको पत्ता लगाएँ। कहिलेकाहीँ, निर्धारित अध्ययनको दिशा र सारांशित विचलनहरूले धेरैको आवश्यकता पूरा गर्दैनथ्यो, र केही समयसम्म अध्ययन गरेर पनि, कसैले कुनै स्पष्ट प्रगति देखाएनन्। तर, म त्यो समस्या समाधान गर्न समय खर्चन चाहन्नथेँ। मैले त्यो समस्या टोली अगुवामाथि पन्छाइदिएँ र त्यसलाई अनुगमन गरी समाधान गर्न आग्रह गरेँ। टोली अगुवाले यसो भन्लिन् भनेर मैले सोचेकी थिइनँ, “हालसालै, तपाईँले व्यावसायिक अध्ययन कस्तो चलिरहेको छ भनेर सायदै सोध्नुभएको छ। मैले पनि बोझ लिएकी छैन। त्यसैले गर्दा टोलीको अध्ययनले राम्रा नतिजाहरू ल्याएको छैन र ब्रदर-सिस्टरहरूले धेरै प्रगति गरेका छैनन्।” मैले मनमनै आफ्नो बचाउ गरेँ, “के मैले अहिले यसलाई अनुगमन गरिरहेकी छैन र? यदि तिम्रो टोलीले अध्ययनबाट राम्रा नतिजाहरू प्राप्त गर्दैन भने, यो त मुख्य रूपमा टोली अगुवाका रूपमा तिम्रो जिम्मेवारी हो।” मैले सहजै भनेँ, “त्यसोभए यसलाई सुधारौँ र सँगै प्रवेश गरौँ,” अनि झारा टार्ने तरिकाले त्यसलाई गरिदिएँ। पछि, मैले काममा एकपछि अर्को समस्याहरू पत्ता लगाएँ र कामको सारांश निकाल्ने योजना बनाउन चाहेँ। तर फेरि मैले सोचेँ, “कामको सारांश निकाल्न ब्रदर-सिस्टरहरूले आफ्नो व्यावसायिक काममा सामना गरेका कठिनाइ र विचलनहरू बुझ्नुपर्छ। सुधारका लागि दिशा र मार्ग पत्ता लगाउन पनि सोचविचार गर्नुपर्छ। यो त एकदमै दिमाग थकाउने काम हो। बरु मैले सारांश ननिकालेकै राम्रो। जे भए पनि, कसैले यी कुराबारे सोध्दैन र मैले सारांश निकालेँ भने पनि कसैले थाहा पाउँदैन।” यसरी, मैले यसलाई अझै केही समय टारिदिएँ। मेरा ब्रदर-सिस्टरहरूले चित्रहरू बनाउँदा आएका समस्याहरूमा कुनै सुधार नभएको मैले हेरिरहेँ। मेरो हृदयमा केही आत्मग्लानि भयो। मैले समस्याहरू पत्ता लगाइसकेकी थिएँ तर झन्झट नचाहेकीले तिनलाई समाधान गरिरहेकी थिइनँ। यो त झारा टार्नु र वास्तविक काम नगर्नु थियो! मलाई यो अवधिभरि आफ्नो स्थिति गलत रहेको महसुस गरेँ, र पढ्नका लागि परमेश्‍वरका केही सान्दर्भिक वचनहरू खोजेँ।

सर्वशक्तिमान्‌ परमेश्‍वर भन्‍नुहुन्छ: “आफ्नो कर्तव्य निर्वाह गर्दा झाराटारुवा हुनु एक प्रमुख वर्जित कुरा हो। यदि तँ आफ्नो कर्तव्य पूरा गर्दा सधैँ झाराटारुवा हुन्छस् भने, तैँले आफ्नो कर्तव्य मानकअनुरूप पूरा गर्न असम्भव छ। यदि तँ भक्तिका साथ आफ्नो कर्तव्य निर्वाह गर्न चाहन्छस् भने, तैँले सबैभन्दा पहिले झाराटारुवा हुने आफ्नो समस्यालाई सुल्झाउनुपर्छ। तैँले यस अवस्थाका प्रकटीकरणहरू देख्नेबित्तिकै त्यसलाई सच्याउन कदम चाल्नुपर्छ। यदि तँ अन्योलमा परेको छस्, कहिल्यै समस्याहरू देख्न सक्दैनस्, सधैँ प्रक्रिया मात्र पूरा गर्छस्, र झाराटारुवा शैलीमा काम गर्छस् भने, तैँले राम्रोसँग आफ्नो कर्तव्य निर्वाह गर्न सम्भव हुनेछैन। त्यसकारण, तैँले आफ्नो हृदयलाई आफ्नो कर्तव्यमा लगाउनैपर्छ। मानिसहरूले मुस्किलले आफ्नो कर्तव्य निर्वाह गर्ने अवसर पाउँछन्! जब परमेश्‍वरले तिनीहरूलाई यो मौका दिनुहुन्छ, तर पनि तिनीहरूले यसलाई बुझ्दैनन् भने, तिनीहरूले त्यो अवसर गुमाउँछन्—अनि पछि यदि तिनीहरूले त्यस्तो अवसर पाउन चाहे भने पनि, यो फेरि तिनीहरूकहाँ नआउन सक्छ। परमेश्‍वरको कामले कसैलाई पनि पर्खँदैन, न त व्यक्तिले गर्नुपर्ने कर्तव्यले नै पर्खन्छ। … हाल कर्तव्य निर्वाह गर्ने धेरै अवसरहरू छैनन्, त्यसैले तैँले सकेसम्म तिनलाई समात्नुपर्छ। कुनै कर्तव्य आइपर्दा नै तैँले वास्तविक प्रयास गर्नुपर्छ; त्यतिबेला नै तैँले आफूलाई अर्पण गर्नुपर्छ र परमेश्‍वरप्रति आफूलाई समर्पित गर्नुपर्छ र त्यतिबेला नै तैँले मूल्य चुकाउनु आवश्यक हुन्छ। कुनै पनि कुरा लुकाएर राख्ने, कुनै षड्यन्त्र पालेर राख्ने, कुनै छुट दिने, वा आफूलाई उम्कने बाटो छोड्ने काम नगर्। यदि तैँले कुनै छुट दिइस्, चालबाजी गरिस्, वा धूर्त भइस् र ढिलासुस्ती गरिस् भने, तैँले पक्कै पनि खराब काम गर्नेछस्। मानौँ तैँले भन्छस्, ‘मैले धूर्त्याइँ गरेको र ढिलासुस्ती गरेको कसैले देखेन। क्या गजब भो!’ यो कस्तो सोचाइ हो? के तँलाई तैँले मानिसहरूको आँखामा, र परमेश्‍वरको आँखामा पनि, छारो हालेको छु भन्‍ने लाग्छ? तर, खास तथ्यमा, के तैँले के गरेको छस् भन्ने कुरा परमेश्‍वरलाई थाहा हुन्छ? थाहा हुन्छ। वास्तवमा, तँसँग केही समय अन्तरक्रिया गर्ने जो कोहीले पनि तेरो भ्रष्टता र कुरूपताको बारेमा थाहा पाउनेछ; कुरा यति मात्रै हो कि तिनीहरूले सोझै नभन्न सक्छन्: तिनीहरूले हृदयमा तेरो मूल्याङ्कन गर्नेछन्। धेरै मानिसहरू यस्ता थिए जसलाई प्रकट गरी हटाइयो किनभने धेरैजसो मानिसहरूले तिनीहरूको सार छर्लङ्गै देख्न सक्थे र त्यसैले तिनीहरू को हुन् भन्ने कुरा खुलासा गरे र तिनीहरूलाई मण्डलीबाट निकाल्न लगाए। त्यसैले, मानिसहरूले सत्यता पछ्याए पनि नपछ्याए पनि, तिनीहरूले आफ्नो क्षमताले भ्याएसम्म आफ्नो कर्तव्य राम्ररी निर्वाह गर्नुपर्छ; तिनीहरू आफ्नो विवेकद्वारा डोऱ्‍याइनुपर्छ र तिनीहरूले केही वास्तविक कामकुरा गर्नुपर्छ। तँमा कमजोरीहरू हुन सक्छन्, तर यदि तँ आफ्नो कर्तव्य निर्वाह गर्नमा प्रभावकारी हुन सक्छस् भने, तँलाई हटाइनेछैन। यदि तँ सधैँ आफू ठीक छु, मलाई पक्कै पनि हटाइनेछैन भनी सोच्छस् भने, यदि तैँले कहिल्यै चिन्तन गर्दैनस् वा आफूलाई चिन्ने प्रयास गर्दैनस्, र तैँले अझै पनि आफ्ना उचित कामहरूलाई बेवास्ता गर्छस् र सधैँ झारा टार्छस् भने, जब परमेश्‍वरका चुनिएका मानिसहरूले साँच्चै तँप्रति सहनशीलता गुमाउँछन्, तब तिनीहरूले तँ को होस् भन्ने कुरा खुलासा गर्नेछन्, अनि तँलाई हटाइनेछ। त्यसपछि, पछुताउन धेरै ढिलो भइसकेको हुनेछ, किनभने सबैले तँलाई छर्लङ्गै देखिसकेका हुनेछन्, र तैँले आफ्नो सबै इज्जत र निष्ठा गुमाइसकेको हुनेछस्। यदि कसैले तँलाई विश्‍वास गर्दैन भने, के परमेश्‍वरले तँलाई विश्‍वास गर्नुहुन्छ। परमेश्‍वरले मानिसको सबैभन्दा भित्री हृदयको छानबिन गर्नुहुन्छ: उहाँले यस्तो व्यक्तिलाई कदापि विश्‍वास गर्नुहुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्‍वरले भन्नुभएको कुरा ठ्याक्कै मेरो स्थिति थियो। मैले आफ्नो कर्तव्यलाई ठ्याक्कै यसरी नै व्यवहार गरेकी थिएँ। कसैले हेरिरहेको बेला, मैले धेरै प्रयास गर्थेँ, तर कसैले निरीक्षण नगर्दा, म चलाख र धूर्त बन्थेँ, र झारा टार्ने तरिकाले काम गर्थेँ। मैले त्यो समयलाई सम्झेँ जब अगुवाहरूले मेरो कामलाई बारम्बार अनुगमन गर्नुहुन्थ्यो। त्यतिबेला, मैले वास्तविक काम गरिनँ भने अगुवाहरूले थाहा पाउनुहुनेछ र मलाई बर्खास्त गर्नुहुनेछ भन्‍ने डर थियो। फलस्वरूप, म आफ्नो कर्तव्य पूरा गर्नमा अलि सक्रिय थिएँ। मैले विभिन्न टोलीको कामलाई बारम्बार अनुगमन गर्थेँ र ब्रदर-सिस्टरहरूले बनाएका चित्रहरूको इफेक्ट सुधार्न उनीहरूलाई प्रायः मार्गदर्शन र मदत गर्थेँ। तर, जब अगुवाहरूले मेरो कामलाई नियमित रूपमा अनुगमन गर्न छाड्नुभयो, मैले झारा टार्ने तरिकाले काम गर्न थालेँ। मैले थोरै अल्छी गरेँ भने पनि कसैले थाहा पाउँदैन, अनि मेरो इज्जत र प्रतिष्ठामा कुनै हानि हुनेछैन भनी सोचेँ। त्यसैले, मैले कामको अनुगमन वा निगरानी गर्ने कुरामा ध्यान दिइनँ, र वास्तविक समस्याहरू समाधान गर्नमा केन्द्रित भइनँ। यसले गर्दा, मेरा ब्रदर-सिस्टरहरू आफ्नो कर्तव्य निर्वाहमा लापरवाह र सुस्त भए, र समस्याहरू निरन्तर देखा परिरहे। टोली अगुवाले मलाई समस्याहरू मैले कामका बारेमा नसोध्नुसँग सम्बन्धित छ भनेर सम्झाइन्, तर मैले आत्मचिन्तन नगरेकी मात्र हैन, उल्टै त्यो समस्या उनीमाथि नै पन्छाइदिएँ, र उनले आफ्नो कर्तव्य झारा टार्ने तरिकाले निर्वाह गरिरहेकी छिन् भनी गुनासो गरेँ। ममा साँच्चै समझको कमी थियो! म आफ्नो कर्तव्य पूरा गर्दा चलाख र धूर्त भएँ। मैले जहाँ सक्थेँ त्यहाँ प्रयास बचाउँथेँ, र जब सक्थेँ तब अल्छी गर्थेँ। मैले मण्डलीको कामलाई गभीर कुराका रूपमा लिइनँ। केही समयका लागि मैले अगुवाहरूको आँखामा छारो हाले तापनि, परमेश्‍वरले सबै कुराको छानबिन गर्नुहुन्छ, र मैले उहाँलाई छल्न सक्दिनथेँ। यदि मैले यस्तै झारा टार्ने तरिकाले काम गरिरहेँ भने, मैले आफ्नो निष्ठा र मर्यादालाई खेर फाल्ने मात्र होइन, ढिलो-चाँडो वास्तविक काम नगरेको कारण म प्रकट भई बर्खास्त हुनेथिएँ। यस क्षणमा, मैले बल्ल आफ्नो कर्तव्य झारा टार्ने तरिकाले पूरा गर्नुका परिणामहरूको गम्भीरता महसुस गरेँ।

पछि, मैले परमेश्‍वरका थप वचनहरू पढेँ: “‘आफ्‍नो कर्तव्य पालना गर्नु’ भनेको के हो? यसको अर्थ मानिसहरूले जस्तोसुकै कठिनाइहरू सामना गरे पनि, आफ्नो काम नत्याग्नु, भगुवा नहुनु, वा आफ्‍नो जिम्‍मेवारीबाट पछि नहट्नु भन्‍ने हो। तिनीहरूले आफूले सक्ने जति सबै गर्छन्। आफ्‍नो कर्तव्य पालना गर्नु भनेको यही हो। उदाहरणको लागि, मानौँ, तेरो लागि केही काम गर्ने बन्दोबस्त मिलाइएको छ अनि तँलाई रेखदेख गर्ने, सुपरिवेक्षण गर्ने वा गर्-गर् भन्‍ने कोही छैन। तैँले आफ्‍नो कर्तव्य पालना गर्नु भनेको कस्तो हुनेथियो? (परमेश्‍वरको सूक्ष्म जाँचलाई स्वीकार गर्नु र उहाँको उपस्थितिमा जिउनु।) परमेश्‍वरको सूक्ष्म जाँचलाई स्वीकार गर्नु पहिलो कदम हो; यो यसको एउटा भाग हो। अर्को भाग भनेको आफ्‍नो सारा मन र मस्तिष्कले आफ्नो कर्तव्य निभाउनु हो। आफ्‍नो सारा मन मस्तिष्कले कर्तव्य निभाउन सक्षम हुनको निम्ति तैँले के गर्नुपर्छ? तैँले सत्यतालाई स्वीकार गरेर अभ्यास गर्नुपर्छ; अर्थात् तैँले परमेश्‍वरका जुनसुकै मागहरूलाई स्वीकार गर्नुपर्छ र तिनमा समर्पित हुनुपर्छ; तैँले आफ्‍नो कर्तव्यलाई आफ्‍नै व्यक्तिगत मामिलाहरू सम्हाले झैँ गरी सम्हाल्नुपर्छ, र त्यसको लागि तँलाई कसैको निगरानी, परिवेक्षण, तैँले सही तरिकामा कर्तव्य गरिरहेको छस् कि छैनस् भनेर जाँच, प्रोत्साहन, निरीक्षण वा काटछाँटको समेत खाँचो हुनु हुँदैन। तैँले मनमा यस्तो सोचेको हुनुपर्छ, ‘यो कर्तव्य पूरा गर्ने मेरो जिम्‍मेवारी हो। यो मेरो भाग हो, र यो काम गर्न मलाई दिइएको हुनाले, र मलाई सिद्धान्तहरू बताइएको र मैले ती बुझेको हुनाले, म एकोहोरो भएर लागिरहनेछु। यसलाई राम्ररी पूरा गर्न म आफूले सकेजति गर्नेछु।’ तँ यो कर्तव्य निभाउन दृढ रहनुपर्छ, र कुनै व्यक्ति, घटना वा कुराको बन्धनमा पर्नुहुन्न। आफ्‍नो सारा मन र मस्तिष्कसहित आफ्‍नो कर्तव्य पालना गर्नु भनेको यही हो र मानिसहरूमा हुनुपर्ने स्वरूप यही हो। त्यसो भए, आफ्‍नो कर्तव्य सारा मन र मस्तिष्कसहित पालना गर्नको लागि मानिसहरू के कुराले सुसज्‍जित हुनुपर्छ? सर्वप्रथम, तिनीहरूमा सृष्टि गरिएको प्राणीहरूमा हुनुपर्ने विवेक हुनुपर्छ। न्यूनतम कुरा त्यही हो। त्यसबाहेक, ऊ अर्पित पनि हुनैपर्छ। एक मानवको रूपमा, परमेश्‍वरको आज्ञा स्वीकार गर्नका निम्ति व्यक्ति अर्पित हुनैपर्छ। व्यक्ति परमेश्‍वरप्रति मात्र पूर्ण रूपमा अर्पित हुनैपर्छ, र ऊ आधा मनको हुनु हुँदैन, वा जिम्मेवारी उठाउन असफल हुनु हुँदैन; आफ्नै रुचिहरू वा मनस्थितिको आधारमा कार्य गर्नु गलत हो—यो अर्पित हुनु होइन। अर्पित हुनुको अर्थ के हो त? यसको अर्थ यही हो कि तैँले आफ्ना कर्तव्यहरू निर्वाह गर्छस् र आफ्नो मनस्थिति, वातावरण, वा अरू मानिस, घटना र कामकुराहरूद्वारा प्रभावित र बाध्य हुँदैनस्। तैँले मनमनै यस्तो सोच्नैपर्छ, ‘मैले यो आज्ञा परमेश्‍वरबाट स्वीकार गरेको छु; उहाँले मलाई यो दिनुभएको हो। मैले गर्नुपर्ने यही नै हो, त्यसकारण, म यसलाई मेरो आफ्नै मामिलाहरू गरे झैँ गरी, राम्रा परिणामहरू ल्याउने जुनसुकै तरिकाद्वारा र परमेश्‍वरलाई सन्तुष्ट पार्ने कुरालाई महत्त्व दिँदै गर्नेछु।’ जब तँ यस्तो अवस्थामा हुन्छस्, तेरो विवेक नियन्त्रणमा हुने मात्र होइन, तर तँभित्र अर्पण पनि हुन्छ। यदि तँ दक्ष बन्‍ने र परिणामहरू प्राप्त गर्ने आकाङ्क्षा गर्दैनस्, त्यो कार्य सम्पन्‍न गर्दा नै सन्तुष्ट हुन्छस्, अनि त्यसमा आफ्नो पूरै प्रयास लगाउनु नै पर्याप्त हुन्छ भनी विचार गर्छस् भने, त्यो मानिसहरूको विवेकको मापदण्ड पूरा गर्नु मात्र हो, र त्यसलाई अर्पण मान्‍न सकिँदैन। परमेश्‍वरप्रति अर्पित हुनु भनेको विवेकको मानकभन्दा उच्‍च आवश्यक मानक हो। यो आफ्नो पूरै प्रयत्न लगाउने कुरा मात्र होइन; त्यसमा तैँले आफ्नो सम्पूर्ण हृदय पनि लगाउनुपर्छ। तैँले आफ्नो हृदयमा सधैँ आफ्नो कर्तव्यलाई आफूले गर्नुपर्ने कामको रूपमा लिनुपर्छ, त्यस कामको लागि बोझ लिनुपर्छ, यदि तैँले सानो गल्ती गरिस् वा तँ लापरवाह स्थितिमा भइस् भने तैँले केही गाली सहनुपर्छ, र तैँले आफूलाई यसरी आचरणमा ढाल्नु हुँदैन भनी महसुस गर्नुपर्छ किनकि यसले तँलाई परमेश्‍वरप्रति अत्यन्तै ऋणी बनाउँछ। जुन मानिसहरूमा साँच्‍चै विवेक र समझ हुन्छ, उनीहरूले कसैले निगरानी वा सुपरिवेक्षण गरिरहेको भए वा नभए पनि आफ्नो कर्तव्य आफूले गर्नुपर्ने कामजस्तै ठानेर निर्वाह गर्छन्। परमेश्‍वर उनीहरूसँग खुसी हुनु भए पनि वा नहुनु भए पनि र परमेश्‍वरले उनीहरूसँग जस्तोसुकै व्यवहार गर्नुभए पनि, आफ्ना कर्तव्यहरू राम्ररी गर्न अनि परमेश्‍वरले उनीहरूलाई सुम्पनुभएको आज्ञा पूरा गर्न उनीहरूले सधैँ आफैसँग कठोर मापदण्डहरू राख्छन्। यसलाई अर्पण भनिन्छ। के यो विवेकको मापदण्डभन्दा पनि उच्‍च मापदण्ड होइन र? विवेकको मापदण्डअनुसार व्यवहार गर्दा, मानिसहरू प्राय बाहिरी कुराहरूद्वारा प्रभावित हुन्छन्, वा आफ्नो कर्तव्यमा आफ्नो सबै प्रयास लगाउनु मात्रै पनि पर्याप्त हुन्छ भन्ठान्छन्; शुद्धताको स्तर त्यति उच्‍च हुँदैन। तर, अर्पणबारे र अर्पणका साथ आफ्‍नो कर्तव्य पालना गर्न सक्‍नेबारे कुरा गर्दा, शुद्धताको स्तर उच्‍च हुन्छ। यो प्रयास लगाउनु मात्रै होइन; यसको लागि तैँले आफ्‍नो कर्तव्यमा आफ्नो सारा हृदय, मन र शरीर, लगाउनु आवश्यक हुन्छ। तैँले आफ्नो कर्तव्य राम्ररी निर्वाह गर्न कहिलेकाहीँ थोरै शारीरिक कठिनाइ सहनैपर्छ। तैँले मूल्य चुकाउनैपर्छ र आफ्नो सम्पूर्ण ध्यान आफ्नो कर्तव्य निर्वाह गर्नमा केन्द्रित गर्नुपर्छ। तैँले जुनसुकै परिस्थितिको सामना गरे पनि त्यसले तेरो कर्तव्यमा असर पार्नेछैन वा तेरो कर्तव्य निर्वाहनमा ढिलासुस्ती निम्त्याउने छैन र तैँले परमेश्‍वरलाई सन्तुष्ट बनाउन सक्नेछस्। यसो गर्न तैँले मूल्य चुकाउन सक्नैपर्छ। तैँले आफ्नो दैहिक परिवार, व्यक्तिगत मामिला र स्वार्थ त्याग्नैपर्छ। तैँले आफ्नो घमण्ड, अभिमान, भावना, भौतिक सुख अनि तेरो युवा अवस्थाका उत्कृष्ट वर्षहरू, तेरो विवाह, तेरो भविष्य र तेरो नियतिजस्ता कुराहरूसमेत सबै छोड्नुपर्छ र त्याग्नुपर्छ, र तैँले स्वेच्छाले आफ्नो कर्तव्य निर्वाह गर्नुपर्छ। त्यसपछि, तैँले अर्पण हासिल गरेको हुनेछस् र यसरी जिएर तँसँग मानव स्वरूप हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूमा मनन गर्दा, मलाई एकदमै लाज लाग्यो। पहिले, मैले सधैँ आफ्नो कर्तव्य निर्वाह गर्दा कष्ट भोग्न र मूल्य चुकाउन सक्छु भनी सोचेकी थिएँ। अब, वातावरणले मलाई प्रकट गरेको थियो, र मैले बल्ल विगतमा देखाएको मेरो बफादारी सबै भ्रम थियो भनी देखेँ। त्यो त केवल कसैले मलाई अनुगमन गरिरहेको र मेरो कामको निगरानी गरिरहेकाले मात्रै थियो, अनि मैले आफ्नो कर्तव्य ठिकसित पूरा गरिनँ भने मलाई काटछाँट गरिनेछ वा बर्खास्तसमेत गरिनेछ भन्ने डरले गर्दा, मैले आफूलाई बचाउनका लागि मात्रै मन नलागी-नलागी अलिकति बफादारी देखाएकी थिएँ। कसैले मेरो कामको जाँच वा अनुगमन नगर्ने बित्तिकै, मैले झाराटारुवा, चलाखी र धुर्त्याइँ गर्न थालेँ। जो आफ्नो कर्तव्यप्रति साँच्चै बफादार हुन्छन्, उनीहरूले आफ्नो कर्तव्यलाई आफ्नै जिम्मेवारीका रूपमा लिन्छन्, र आफ्नो कर्तव्य पूरा गर्दा परमेश्‍वरको छानबिन स्वीकार गर्न सक्षम हुन्छन्। वरपरको वातावरण जसरी परिवर्तन भए पनि, वा उनीहरूको कामको निगरानी वा अनुगमन गरिरहने मानिसहरू भए पनि वा नभए पनि, उनीहरूले सधैँ तनमन लगाएर कामलाई राम्ररी गर्न सक्छन्। अगुवाहरूले अहिले मेरो कामलाई बारम्बार अनुगमन नगरे पनि, यो वातावरण मेरा लागि एउटा परीक्षा थियो। मैले झारा टार्ने काम गरिरहन मिल्दैनथ्यो। मैले परमेश्‍वरको छानबिन स्वीकार गर्नैपर्छ, आफ्नै जिम्मेवारीहरू पूरा गर्नैपर्छ, र यो कामलाई साँच्चै काँधमा बोक्नैपर्छ। मैले सबै टोलीमा रहेका केही समस्याहरू, अनि ब्रदर-सिस्टरहरूले स्पष्ट प्रगति नगरिरहेको कुरालाई सम्झेँ। मैले सबैलाई विचलनहरू सारसंक्षेप गर्न र अभ्यासका राम्रा मार्गहरूबारे छलफल गर्न तुरुन्तै व्यवस्था मिलाउनुपर्थ्यो। यसरी, मेरा ब्रदर-सिस्टरहरूको व्यावसायिक स्तर बढ्ने थियो, र तब मात्र उनीहरूले आफ्नो कर्तव्य पूरा गर्दा राम्रा नतिजाहरू प्राप्त गर्नेथिए। पछि, मैले टोली अगुवाहरूको वास्तविक कठिनाइहरू बुझ्न सकेँ र आफूले देखेका समस्याहरूको सारांश निकालेँ। मैले केही अनुभवी ब्रदर-सिस्टरलाई पनि सारांशहरूमा सहभागी भई समस्या समाधानका मार्गहरूबारे छलफल गर्न बोलाएँ। सबैले यसरी सारांश निकाल्नु उत्कृष्ट रहेको र यसबाट धेरै कुरा प्राप्त गरेको बताए। पछि, मैले हरेक टोलीको कामको बेलैमा अनुगमन गरी ताजा अवस्थाबारे अवगत भइरहेँ। विचलनहरू फेला पर्दा, मैले तिनलाई समयमै सुधार गरेँ। कामका नतिजाहरू पहिलेभन्दा सुधार भए।

सुरुमा मैले आफ्नो कर्तव्यप्रतिको मेरो मनोवृत्ति केही हदसम्म बदलिएको छ भनी सोचेँ, तर मेरो भ्रष्ट स्वभावको जरा अत्यन्तै गहिरो भएकाले, केही समयपछि, म फेरि झारा टार्ने स्थितिमा जिउन थालेँ। सन् २०२१ को सेप्टेम्बरमा, मण्डलीले मलाई मलजल गर्ने कामको सुपरिवेक्षकमा नियुक्त गर्‍यो। त्यतिबेला, मैले यो कर्तव्य राम्ररी पूरा गर्नेछु भनी अठोट गरेँ, त्यसैले मैले कामको विवरणहरूबारे परिचित रहन र बुझ्न, अनि सान्दर्भिक सिद्धान्तहरू सिक्न मेहनत गरेँ। म प्रायः धेरै ढिलो सुत्थेँ। मैले यस कामको जिम्मेवारी पहिले कहिल्यै नलिएकीले, केही दिनसम्म आफूलाई परिचित गराएपछि पनि मैले बुझ्न नसकेका केही कार्यहरू अझै थिए। मैले धेरै दबाब महसुस गरेँ। मलाई चिन्ता लाग्यो, यदि अगुवा कामबारे बुझ्न आउनुभयो भने मैले कुनै जवाफ दिन सक्नेछैन। उहाँले मेरो बारेमा के सोच्नुहोला? के उहाँले म यो काम राम्ररी गर्न समर्थ छैन भनी सोच्नुहोला? यो सोचेपछि, मैले कामसँग आफूलाई परिचित गराउन र सिद्धान्तहरूद्वारा आफूलाई सुसज्जित पार्न अझै मेहनत गरेँ। जब अगुवा कामबारे बुझ्न आउनुभयो, उहाँलाई मैले यो काम भर्खरै मात्र सम्हालेकी छु भन्ने थाहा थियो, त्यसैले उहाँले मलाई कामका विभिन्न पक्षसँग जतिसक्दो चाँडो परिचित हुन मात्र आग्रह गर्नुभयो, र मलाई अलिकति पनि हप्काउनुभएन। मेरो हृदयबाट ठूलो ढुङ्गा हटेझैँ लाग्यो, मैले ठूलो राहत महसुस गरेँ। मैले सोचेँ, अगुवाले मसँग खासै उच्च मागहरू राख्नुभएको छैन, त्यसैले कामसँग आफूलाई परिचित गराउनेबारे म त्यति चिन्तित हुनु आवश्यक छैन। म त्यो समयमा धेरै थाकेकी थिएँ, र अब म केही आराम गर्न सक्ने भएँ। पछि, मलाई हरेक टोलीको काम बुझ्न उत्सुकता भएन, र सिद्धान्तहरूद्वारा आफूलाई सुसज्जित पार्नमा ध्यान दिइनँ। मैले सोचेँ, काममा सहभागी हुँदा बिस्तारै सिक्न र अध्ययन गर्न सक्छु र त्यतिले नै पुग्छ। फुर्सद हुँदा, म भजनहरू सुन्थेँ, र आफूलाई आराम दिन केही मनोरञ्जनात्मक सांसारिक छोटा भिडियोहरू पनि खोज्थेँ। पछि, अगुवाले एकपछि अर्को गरी मेरो जिम्मेवारीका धेरै टोली अगुवाले वास्तविक काम नगरिरहेका, र यसले यो मण्डलीको काममा ढिलाइ गरिरहेको थाहा पाउनुभयो। अचम्म, मलाई यी समस्याहरूबारे थाहै थिएन। त्यो अवधिमा कामका नतिजाहरू राम्रा थिएनन्, तर समस्याहरू कहाँबाट उत्पन्न भइरहेका छन् भनी मैले होसियारीसाथ विचार गरेकी थिइनँ, र अन्य ब्रदर-सिस्टरहरूसँग खोजीनीति गरेकी थिइनँ। यसले गर्दा समस्याहरू लामो समयसम्म समाधान भएनन्।

केही समयपछि, मेरो काम हेरफेर गरियो किनभने सुरुदेखि अन्त्यसम्म मैले कहिल्यै सुपरिवेक्षकको गर्न समर्थ भइनँ। त्यतिबेला, मेरो हृदय खोक्रो भएको जस्तो लाग्यो। म चिन्तित र बेचैन भएँ। अगुवाले मलाई मैले यो काम गर्न नसकेकीले मात्र बर्खास्त भएकी भने पनि, मेरो हृदयमा मलाई थाहा थियो कि विगतका केही महिनामा, म आफ्नो कर्तव्य पूरा गर्दा झाराटारुवा भएकी थिएँ, र मुस्किलले कुनै वास्तविक काम गरेकी थिएँ। म निश्चित रूपमा बर्खास्त हुन लायक थिएँ। जब मैले यस्तो सोचेँ, तब मेरो हृदयमा एक प्रकारको अवर्णनीय पीडा महसुस भयो। मैले परमेश्‍वरका यी वचनहरू पढेँ: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नुपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र यो उहाँले मानिसलाई देखाउने एक प्रकारको विशेष अनुग्रह हो, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूमा मनन गर्दा, परमेश्‍वरले आमने-सामने बसेर मलाई खुलासा गरिरहनुभएको महसुस भयो। विशेष गरी, जब मैले परमेश्‍वरले भन्नुभएका यी कुराहरू पढेँ, “तँ उहाँको उपस्थितिमा जिउन लायक छैनस् र तँलाई सजाय दिइनुपर्छ,” “तैँले उहाँलाई सबैभन्दा दर्दनाक तरिकाले धोका दिइरहेको छस्,” र “तँ श्रापित हुनुपर्छ,” यी वचनहरू धारिलो छुरीजस्तै मेरो हृदयमा घोपियो। मलाई अत्यन्तै पीडा भयो, र आत्मग्लानिले भरिएँ। मलाई के महसुस भयो भने मण्डलीले मलाई तालिमको अवसर दिन सुपरिवेक्षकमा नियुक्त गरेको थियो। यो मेरो जिम्मेवारी पनि थियो। मैले परमेश्‍वरका अभिप्रायहरूप्रति ख्याल देखाउनुपर्थ्यो, आफ्नो सम्पूर्ण शक्ति समर्पित गर्नुपर्थ्यो, र यो कर्तव्य राम्रोसित पूरा गर्न कुनै पनि मूल्य चुकाउनुपर्थ्यो। तर, मैले आफ्नो कर्तव्यलाई विशेष गरी अनादरपूर्ण तरिकाले व्यवहार गरेँ। अगुवा कामबारे बुझ्न आउँदा प्रश्नहरूको जवाफ दिन नसक्ने अवस्था र परिणामस्वरूप काटछाँट वा बर्खास्त हुनबाट बच्नका लागि, मैले विभिन्न कामहरूसँग आफूलाई परिचित गराउन अतिरिक्त होसियारी र प्रयास लगाएँ। तर, पछि, जब मैले अगुवाले धेरै विस्तारमा नसोधेको देखेँ, तब मैले अवस्थाको फाइदा उठाउँदै चलाखी र धुर्त्याइँ गर्न थालेँ। म कामसँग आफूलाई परिचित गराउन उत्सुक थिइनँ; वास्तविक समस्याहरू समाधान गर्नमा त झनै ध्यान दिइनँ। आफ्नो कर्तव्य पूरा गर्दा, म सुस्त र अनिच्छुक, असावधान र हतार नगर्ने थिएँ, र दैहिक सुख-सुविधाहरूमा पूर्ण रूपमा लिप्त थिएँ। मैले सिस्टर लिउ शिनका बारेमा सोचेँ, जो मलजल गर्ने कामको सुपरिवेक्षक पनि थिइन्। पहिले, उनी पनि यस कामका लागि कहिल्यै जिम्मेवार रहेकी थिइनन्। तर, उनले आफ्नो कर्तव्यलाई सधैँ गम्भीर र जिम्मेवारीपूर्ण तरिकाले लिइन्। उनी वास्तविक समस्याहरू बुझ्न र समाधान गर्नमा केन्द्रित भइन्, र दुई महिनापछि केही वास्तविक काम गर्न समर्थ भइन्। तर, मैले यो कर्तव्य तीन महिनादेखि गरिरहेकी थिएँ र अझै पनि कामसँग परिचित थिइनँ। मैले टोली अगुवाहरूले वास्तविक काम नगर्ने र र मलजल गर्ने काममा ढिलाइ गर्ने जस्तो गम्भीर समस्यासमेत पत्तो पाउन सकिनँ। यो मेरो कर्तव्यको घोर लापरवाही थियो! मैले परमेश्‍वरका यति धेरै वचनहरू खाएकी-पिएकी थिएँ, र उहाँको अनुग्रह पाएकी थिएँ किनभने उहाँले मलाई सुपरिवेक्षक बन्न उचाल्नुभएको थियो। तर, मैले हरेक अवसरको फाइदा उठाउँदै चलाख र धूर्त बनेर वास्तविक काम गर्नबाट पन्छन खोजेँ। परिणामस्वरूप मण्डलीको काममा ढिलाइ र अवरोध हुन पुग्यो। पहिले, म सुपरिवेक्षक रहँदा चलाख, धूर्त र झाराटारुवा बनेकी थिएँ; अहिले पनि म ठ्याक्कै त्यही कुरा गरिरहेकी थिएँ। मैले जति धेरै सोचेँ, त्यति नै मलाई आत्मग्लानि र अपराधबोध भयो। त्यसैले मैले परमेश्‍वरलाई प्रार्थना गरेँ, “हे प्रिय परमेश्‍वर, मैले आफ्नो कर्तव्य राम्ररी पूरा गरेकी छैन र मण्डलीको काममा बाधा पुर्‍याएकी छु। म पछुतोले भरिएकी छु र यसरी बढिरहन चाहन्नँ। हे प्रिय परमेश्‍वर, तपाईँ मलाई असफलताबाट पाठ सिक्न अगुवाइ गर्नुहोस्। म पश्चात्ताप गर्न इच्छुक छु।”

पछि, मैले यो प्रश्नलाई आफ्नो मनमा बारम्बार खेलाएँ: मैले किन सधैँ अनजानमा परमेश्‍वरलाई मूर्ख बनाएँ र धोका दिएँ? म कुन स्वभावद्वारा नियन्त्रित भइरहेकी थिएँ? एक पटक, मेरो उपासनाको समयमा, मैले परमेश्‍वरका यी वचनहरू पढेँ: “यदि तँ आफ्नो कर्तव्यमा निरन्तर रूपले झाराटारुवा हुन्छस् भने, यो कस्तो समस्या हो? यो तेरो मानवतासँग सम्बन्धित समस्या हो। विवेक र मानवता नभएका मानिसहरू मात्र निरन्तर रूपले झाराटारुवा हुन्छन्। के तिमीहरूलाई सधैँ झाराटारुवा हुने मानिसहरू भरपर्दा हुन्छन् जस्तो लाग्छ? (लाग्दैन।) तिनीहरू फिटिक्कै भरपर्दा हुँदैनन्। झाराटारुवा तरिकाले काम गर्ने व्यक्ति गैरजिम्मेवार व्यक्ति हो, र आफ्ना कार्यहरूमा गैरजिम्मेवार हुने व्यक्ति इमान्दार व्यक्ति होइन—त्यो भरोसायोग्य व्यक्ति होइन। उसले जे कर्तव्य निर्वाह गरे पनि, भरोसा गर्न नमिल्ने व्यक्ति झाराटारुवा नै हुन्छ, किनकि उसको चरित्र मानकअनुरूपको हुँदैन, ऊ सत्यतालाई प्रेम गर्दैन, र ऊ निश्चय नै इमान्दार व्यक्ति होइन। के परमेश्‍वरले भरोसा गर्न नमिल्ने मानिसहरूलाई कुनै पनि कुरा सुम्पन सक्नुहुन्छ? कदापि सक्नुहुन्न। परमेश्‍वरले मानिसहरूको हृदयको गहिराइ जाँच्नुहुने हुनाले, उहाँले कर्तव्यहरू निभाउन छली मानिसहरू कदापि प्रयोग गर्नुहुन्न; परमेश्‍वरले इमान्दारहरूलाई मात्र आशिष् दिनुहुन्छ, र उहाँले इमान्दार र सत्यतालाई प्रेम गर्नेहरूमाथि मात्र काम गर्नुहुन्छ। जब जब कुनै छली व्यक्तिले कुनै कर्तव्य निभाउँछ, त्यो मान्छेद्वारा गरिएको बन्दोबस्त हुन्छ, र त्यो मान्छेको गल्ती हुन्छ। झाराटारुवा हुन मन पराउने मानिसहरूमा विवेक र समझ हुँदैन, तिनीहरूको मानवता कमजोर हुन्छ, तिनीहरू भरोसायोग्य हुँदैनन्, र तिनीहरू फिटिक्कै भरपर्दा हुँदैनन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको व्यवस्थापन योजनाको सबैभन्दा ठूलो हितग्राही मानिस नै हो)। “आफ्‍नो कर्तव्य पूरा गर्ने क्रममा सबै मानिसहरू खुलासा हुन्छन्—व्यक्तिलाई कर्तव्यमा लगाउनु मात्रै पर्छ, त्यसपछि ऊ इमानदार हो कि छली व्यक्ति हो र ऊ सत्यतालाई प्रेम गर्ने व्यक्ति हो कि होइन भनेर चाँडै प्रकट भइहाल्छ। सत्यतालाई प्रेम गर्नेहरूले निष्कपट रूपमा आफ्‍नो कर्तव्य पूरा गर्न र परमेश्‍वरको घरको काममा साथ दिन सक्छन्; सत्यतालाई प्रेम नगर्नेहरूले परमेश्‍वरको घरको काम अलिकति पनि कायम राख्दैनन्, र तिनीहरू आफ्‍नो कर्तव्य निर्वाहमा गैरजिम्‍मेवार हुन्छन्। दृष्टि तीक्ष्ण भएका जोकोहीलाई यो कुरा तुरुन्तै स्पष्ट हुन्छ। आफ्‍नो कर्तव्य राम्ररी पूरा नगर्ने कोही पनि सत्यतालाई प्रेम गर्ने वा इमानदार व्यक्ति होइन; त्यस्ता सबै मानिसहरू प्रकाश भएर हटाइनेछन्। आफ्‍नो कर्तव्य राम्ररी पूरा गर्न, मानिसहरूमा जिम्‍मेवारी र बोझको बोध हुनैपर्छ। यस तरिकाले, काम निश्‍चय नै उचित रूपमा हुनेछ। यदि व्यक्तिमा बोझ वा जिम्‍मेवारीबोध हुँदैन भने, उसलाई सबै कुरामा प्रेरित गर्नुपर्छ भने, र यदि ऊ सधैँ झाराटारुवा हुन्छ अनि समस्याहरू आउँदा उसले अरूमाथि दोष थोपर्ने प्रयास गरेर ती समस्याहरू हल हुन ढिलाइ हुन्छ भने, यो केवल चिन्ता मात्र ल्याउने कुरा हो। के त्यसपछि काम अझै पनि राम्ररी गर्न सकिनेछ र? अनि के त्यस्ता व्यक्तिहरूको कर्तव्य निर्वाहले कुनै नतिजा निकाल्न सक्छ र? तिनीहरू आफ्नो निम्ति बन्दोबस्त गरिएको कुनै पनि काम गर्न चाहँदैनन्, र अरूलाई काममा सहयोग चाहिएको देख्दा तिनीहरूले बेवास्ता गर्छन्। तिनीहरूलाई आदेश दिइँदा, तिनीहरूले गर्नैपर्ने हुँदा अनि तिनीहरूसँग कुनै विकल्‍प नहुँदा मात्रै तिनीहरूले अलिअलि काम गर्छन्। यो कर्तव्य निर्वाह गर्नु होइन—यो त ज्यालादारी काम हो! ज्यालादारले रोजगारदाताको लागि काम गर्छ, दैनिक ज्यालाको लागि दिनभरि काम गर्छ, एक घण्टाको ज्यालाको लागि एक घण्टा काम गर्छ; तिनीहरू ज्याला पर्खिरहेका हुन्छन्। तिनीहरूलाई आफ्नो मालिकले नदेख्‍ने कुनै काम गर्छु कि, आफूले गरेको कामको इनाम पाउँदिनँ कि भन्‍ने डर हुन्छ, र तिनीहरू देखाउनका लागि मात्रै काम गर्छन्—जसको अर्थ तिनीहरूमा बफादारिता हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरूले मेरो हृदय छोए। मैले आफ्नो कर्तव्य निर्वाह गर्दा निरन्तर चलाख र धूर्त बनेकी रहेछु भन्ने बुझेँ। यसको मूल कारण मेरो स्वभाव एकदमै छली हुनु थियो। म ठान्थेँ, जो मानिसहरू आफ्नो शिर झुकाएर मेहनत मात्र गर्न जान्दछन्, र आफ्नो ख्याल कसरी गर्ने भन्ने जान्दैनन्, तिनीहरू धेरै सोझा र धेरै निष्कपट हुन्छन्। अर्कोतर्फ, जो मानिसहरू व्यस्तताको बीचमा पनि अल्छी गर्न सक्छन्, अरूलाई छल गर्न योजना बुन्न र चाल चल्न सक्छन्: तिनीहरू नै वास्तवमा चतुर हुन्छन्। त्यसैले, मैले आफ्नो कर्तव्य यसरी पूरा गरेँ। जब अगुवाहरूले मलाई नजिकबाट निगरानी र अनुगमन गर्नुहुन्थ्यो, म आफ्नो कर्तव्य लगनशीलताका साथ गर्थेँ। तर, कसैले मलाई निगरानी नगरिरहेको पाउने बित्तिकै, म देहमा लिप्त हुन थाल्थेँ र आफूले गर्नुपर्ने काम गर्दिनथेँ। मानिसहरूले हेरिरहेको बेला एउटा कुरा गर्थेँ, र उनीहरू पछाडि फर्किंदा अर्को कुरा गर्थेँ। मैले मेरा सबै ब्रदर-सिस्टरहरूलाई छल गरेँ र उनीहरूलाई ममा ठूलो बोझ छ भनी सोच्न लगाएँ। वास्तवमा, म उनीहरूको पछाडि देहको सुख-सुविधाहरूमा पूर्ण रूपमा लिप्त थिएँ, र त्यति धेरै वास्तविक काम नै गरिरहेकी थिइनँ। म साँच्चै नै पूर्ण रूपमा चिप्ले र छली थिएँ! मैले संसारका मानिसहरूका बारेमा सोचेँ, जो मालिकको अगाडि कष्ट सहन सक्ने र आफ्नो सम्पूर्ण शक्तिले काम गरिरहेको नाटक गर्छन्, तर मालिक नहुने बित्तिकै चलाख र धूर्त बन्छन्। छल गर्न योजना बुन्छन्, र उनीहरूमा कुनै विवेक र मानवता हुँदैन। उनीहरूका लागि, नाफा पहिलो प्राथमिकता हो। मैले आफ्नो कर्तव्यलाई यसरी नै लिएँ। मैले परमेश्‍वरलाई सन्तुष्ट पार्न आफ्नो कर्तव्य कसरी राम्ररी पूरा गर्ने भनेर सोचिनँ; मैले निरन्तर आफ्नै हितहरूको विचार गरेँ। म चलाख र धूर्त थिएँ, र राम्रो देखिनका लागि मात्र काम गर्थेँ, अरूलाई छल गर्थेँ र मूर्ख बनाउँथेँ। महत्त्वपूर्ण कार्यहरूमा, मैले आफ्नो कर्तव्यलाई बेवास्ता गरेँ। फलस्वरूप, मैले मण्डलीको काममा रोकावट र ढिलाइ गराएँ। म आफ्नो कर्तव्य पूरा गरिरहेकी थिइनँ। म त एक ज्यालादारी कामदार, एक श्रमिक भइरहेकी थिएँ। पहिले, मैले मानिसहरूको पछाडि चलाख र धूर्त बन्नुलाई निकै चतुर कुरा सोचेकी थिएँ, तर अब मैले बल्ल छली मानिसहरू चतुर हुँदैनन्, बरु घृणित र मूर्ख हुन्छन् भन्ने देखेँ। आफ्नो कर्तव्य पूरा गर्न छली स्वभावमा भर पर्दा म झन्-झन् चिप्ले मात्र बन्न सक्थेँ। यसले मलाई परमेश्‍वरको विरुद्ध झन्-झन् विद्रोह गर्ने र उहाँको प्रतिरोध गर्ने, र सामान्य मानवता गुमाउने मात्र बनाउन सक्थ्यो। यसरी जिउँदा, ममा अलिकति पनि निष्ठा वा मर्यादा थिएन। अब, बर्खास्त हुनु मैले आफैले निम्त्याएको कुरा थियो। यदि मैले अझ पनि पश्चात्ताप नगरेकी भए, अन्त्यमा म कुनै पनि कर्तव्य राम्ररी पूरा गर्न र कुनै पनि सत्यता प्राप्त गर्न सक्नेथिइनँ। म केवल परमेश्‍वरद्वारा प्रकट भई हटाइन मात्रै सक्थेँ

पछि, मैले मेरा समस्याहरूको सम्बन्धमा अभ्यासको मार्ग खोज्न परमेश्‍वरका वचनहरू खाएँ-पिएँ। मैले परमेश्‍वरका यी वचनहरू पढेँ: “तैँले आफ्‍नो कर्तव्य निर्वाह गर्दा, तँ वास्तवमा आफूले जे गर्नुपर्ने हो त्यही गरिरहेको हुन्छस्। यदि तैँले यो कार्य परमेश्‍वरको अघि गर्छस् भने, यदि तैँले आफ्‍नो कर्तव्य इमानदारिताको मनोवृत्तिसहित हृदयबाटै गर्छस् र तँ परमेश्‍वरमा समर्पित हुन्छस् भने, के यो मनोवृत्ति धेरै नै सही हुँदैन र? त्यसो भए, तैँले यो मनोवृत्तिलाई कसरी वास्तविक जीवनमा लागू गर्न सक्छस्? तैँले ‘परमेश्‍वरलाई हृदय र इमानदारिताका साथ आराधना गर्ने’ कार्यलाई तेरो वास्तविकता बनाउनुपर्छ। जब-जब तँ झारा टार्न चाहन्छस्, जब-जब तँ अल्याङटल्याङ गर्न र अल्छी बन्‍न चाहन्छस्, र जब-जब तेरो ध्यान भङ्ग हुन्छ वा तँ रमाइलो गर्न चाहन्छस्, तैँले यो सोच्नुपर्छ: ‘यस्तो व्यवहार गर्दा, के म अविश्‍वसनीय भइरहेको छु? के यसले मेरो हृदयलाई कर्तव्य पूरा गर्नमा लगाइरहेको छ? यसो गरेर, के म अर्पित हुन असफल भइरहेको छु? के म परमेश्‍वरले मलाई सुम्‍पनुभएको आज्ञा पूरा गर्नमा खरो उत्रन असफल भइरहेको छु?’ तैँले यसरी नै आफ्‍नो बारेमा मनन गर्नुपर्छ। यदि तैँले तँ आफ्नो कर्तव्यमा सधैँ झाराटारुवा भएको, अर्पित नभएको, र आफूले परमेश्‍वरलाई चोट पुर्‍याएको थाहा पाइस् भने, तैँले के गर्नुपर्छ? तैँले यसो भन्‍नुपर्छ, ‘त्यो समयमा, मलाई केही गलत छ भन्‍ने लागेको थियो, तर मैले यसलाई समस्याको रूपमा लिइनँ; मैले यसलाई लापरवाहीसाथ ढाकछोप गर्न खोजेँ। अहिले मात्रै मलाई म साँच्‍चै झाराटारुवा थिएछु, मैले आफ्नो जिम्‍मेवारी पूरा गरेको रहेनछु भन्‍ने थाहा भयो। ममा साँच्‍चै नै विवेक र समझको कमी रहेछ!’ तैँले समस्या पत्ता लगाएको छस् र आफ्नो बारेमा थोरै भए नि थाहा पाएको छस्—त्यसकारण अब, तैँले आफूलाई परिवर्तन गर्नुपर्छ! कर्तव्य निर्वाह गर्नेबारे तेरो मनोवृत्ति गलत थियो। तैँले त्यसलाई अतिरिक्त काम जस्तै व्यवहार गरिस् र देखावटी मेहनत मात्र लगाइस्, र तैँले यसमा आफ्‍नो मन लगाइनस्। यदि तँ यसरी नै फेरि पनि झाराटारुवा भइस् भने, तैँले परमेश्‍वरलाई प्रार्थना गर्नुपर्छ र आफूलाई अनुशासनमा राख्‍न र ताडना दिन लगाउनुपर्छ। आफ्‍नो कर्तव्य निर्वाह गर्दा तँमा यस्तो सङ्कल्प छ भने मात्र तैँले साँचो रूपमा पश्‍चात्ताप गर्न सक्छस्। तेरो विवेक सफा छ र कर्तव्य निर्वाह गर्नेप्रति तेरो मनोवृत्ति रुपान्तरण भएको छ भने मात्रै तैँले आफूलाई बदलेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। परमेश्‍वरका वचनहरूबाट मैले के बुझेँ भने मानिसहरूले आफ्नो कर्तव्य पूरा गर्दा इमानदार मनोवृत्ति राख्नुपर्छ। केवल इमानदार मानिसहरू मात्र परमेश्‍वरप्रति बफादार हुन सक्छन् र भरोसाको लायक हुन्छन्। नोआ जस्तै, जसले परमेश्‍वरको डर मान्‍ने हृदय र इमानदार हृदयले परमेश्‍वरको आज्ञालाई पालन गरे। उनले जहाज बनाउँदा धेरै कठिनाइ सामना गरे पनि, र धेरै थकित भए पनि, कहिल्यै आफ्नो हितको ख्याल गरेनन् र आफ्नो लाभ-हानिको हिसाब कहिल्यै गरेनन्। बरु, उनले आफ्नो सम्पूर्ण हृदयले परमेश्‍वरको आज्ञालाई कसरी जतिसक्दो चाँडो पूरा गर्ने भनेर सोचे। कसैले उनको निगरानी नगरिरहँदा पनि, उनी परमेश्‍वरको अभिप्रायप्रति ख्याल देखाउन र एक सय बीस वर्षसम्म आफ्नो कर्तव्यमा दृढ रहन समर्थ भए। नोआ साँचो मानवता भएका व्यक्ति थिए। म आफूलाई नोआसँग तुलना गर्न सक्दिनँ, तर परमेश्‍वरका वचनहरू र नोआको अनुभवबाट, मैले अभ्यासको मार्ग बुझेँ। त्यसपछिदेखि, मैले आफ्नो कर्तव्य इमानदार हृदयले गर्नुपर्थ्यो, र आफ्नो कर्तव्य पूरा गर्दा नियमित रूपमा आफूलाई जाँच्नुपर्थ्यो। जब म आफू झारा टारिरहेकी छु भनी महसुस गर्थेँ, तब मैले परमेश्‍वरलाई प्रार्थना गर्नुपर्थ्यो र सचेततापूर्वक आफूविरुद्ध विद्रोह गर्नुपर्थ्यो। कसैले मेरो कामको निगरानी वा अनुगमन नगरिरहेको भए पनि, मैले सधैँ परमेश्‍वरको छानबिन स्वीकार गरी आफ्नो कर्तव्य ठिकसित पूरा गर्नुपर्थ्यो। मैले परमेश्‍वरलाई प्रार्थना पनि गरेँ, र उहाँसँग मैले फेरि झारा टारेँ वा छल गरेँ भने उहाँले मलाई ताडना दिनुहोस् र अनुशासनमा राख्नुहोस् बिन्ती गरेँ।

पछिल्लो समय, म मण्डलीमा नयाँ सदस्यहरूलाई मलजल गरिरहेकी थिएँ। कहिलेकाहीँ, टोली अगुवा अलि व्यस्त रहन्थिन् र मेरो कामको अनुगमन गर्न सक्दिनथिइन्, र ममा अझै पनि झारा टार्ने इच्छा हुन्थ्यो। मैले सोचेँ, “नयाँ सदस्यहरूलाई मलजल गर्नु थकित कुरा हो। हरेक समस्या केही शब्दमा समाधान हुने कुरा पनि होइन। मैले निकै मूल्य चुकाउनुपर्छ। टोली अगुवाले मेरो कामको अनुगमन गरिरहेकी छैनन्, त्यसैले मैले थोरै अल्छी गरेमा उनले थाहा पाउनेछैनन्। म आराम गर्न केही समय निकाल्छु, र नयाँ सदस्यहरूको समस्या केही दिन ढिलो समाधान भए पनि ठूलो समस्या हुनेछैन।” जब मैले यसरी सोचेँ, मलाई तुरुन्तै यो मनोवृत्ति गलत हो भन्ने महसुस भयो। टोली अगुवाले मेरो कामको अनुगमन नगरिरहँदा पनि परमेश्‍वरले सबै कुराको छानबिन गर्नुहुन्छ। मैले उप्रान्त चलाख र धूर्त बन्न वा छल गर्न हुँदैनथ्यो। मैले आफ्नो कर्तव्यलाई इमानदार हृदयले व्यवहार गर्नुपर्छ र त्यसमा आफ्नो सम्पूर्ण शक्ति समर्पित गर्नुपर्छ। त्यसैले मैले हतार गरेर नियमित रूपमा भेला हुन नसक्ने नयाँ सदस्यहरूलाई सहयोग र मदत गरेँ। जब केही नयाँ सदस्यहरूले मेरो सन्देशको जवाफ दिँदैनथे, म उनीहरूसँग सम्पर्क गर्न विभिन्न उपाय प्रयोग गर्थेँ। उनीहरूलाई सहयोग र मदत गरेर, बिस्तारै र क्रमिक रूपमा, धेरै नयाँ सदस्य नियमित रूपमा भेलामा फर्किए। मेरो कर्तव्यका नतिजाहरूमा पहिलेभन्दा धेरै सुधार भए, र यसरी अभ्यास गर्दा मैले साँच्चै ढुक्क महसुस गरेँ। अबदेखि, म आफ्नो कर्तव्य पूरा गर्दा बारम्बार आफूलाई जाँच्न, र आफ्नो हृदय र इमानदार मनोवृत्ति प्रयोग गरेर आफ्नो कर्तव्य राम्ररी पूरा गर्न इच्छुक छु। परमेश्‍वरलाई धन्यवाद!


३७. एक जना असी वर्षीया महिलाको कान नसुन्ने भएपछिको अनुभव

लिआङ सिन, चीन

सन् २००५ मा म ६८ वर्षकी भएँ, र त्यही वर्षको अक्टोबर महिनाको सुरुतिर एक दिन, एउटी साथीले मलाई सर्वशक्तिमान् परमेश्‍वरको आखिरी दिनहरूको सुसमाचार प्रचार गरिन्। परमेश्‍वरका वचनहरू खाएर-पिएर, म सर्वशक्तिमान् परमेश्‍वर नै मानवजातिलाई मुक्ति दिनुहुने एक मात्र साँचो परमेश्‍वर हुनुहुन्छ भन्‍ने कुरामा निश्‍चित भएँ, र मैले परमेश्‍वरको आखिरी दिनको काम स्वीकार गरेँ। मैले परमेश्‍वरमा विश्‍वास गर्न थालेको एक वर्षभन्दा कम समयमै, अगुवाले मलाई मण्डलीका परमेश्‍वरका वचनका पुस्तकहरूको व्यवस्थापन गर्ने काम दिनुभयो। मैले मनमनै सोचेँ, “मैले यो कर्तव्य स्वीकार गरेकीले, मैले लगनशील र जिम्मेवार हुनुपर्छ। मैले कुनै गल्ती गर्नु हुँदैन। आफ्नो कर्तव्य राम्ररी पूरा गरेर मात्र म परमेश्‍वरको मुक्ति प्राप्त गर्न सक्छु।” त्यसपछि, मैले सक्रियतासाथ आफ्नो कर्तव्य पूरा गरेँ, सबै पुस्तक व्यवस्थित गरेर क्रम सङ्ख्या मिलाएँ, र हरेक कुरा स्पष्ट रूपमा रेकर्ड गरेँ। मैले सोचेँ, “जबसम्म म आफ्नो कर्तव्यमा पूर्ण रूपमा समर्पित हुन्छु, अगुवा र ब्रदर-सिस्टरहरू मात्र खुसी हुनुहुनेछैन, परमेश्‍वर पनि पक्कै सन्तुष्ट हुनुहुनेछ र मलाई आशिष् दिनुहुनेछ।” भविष्यमा आशिष् र मुक्ति पाउने सोचले मलाई धेरै खुसी बनायो। दुई वर्षपछि, अगुवाले मलाई नजिकैका दुईवटा मण्डलीमा पुस्तक र चिठीहरू पुर्‍याउने काम सुम्पनुभयो। मेरो उमेरको मान्छेका लागि यो कर्तव्य अलि गाह्रो थियो, तर जसै मैले यो कर्तव्य पूरा गर्दा परमेश्‍वरलाई सन्तुष्ट पार्न र उहाँको आशिष् पाउन सकिन्छ भन्‍ने सोचेँ, र विशेष गरी जब मैले भविष्यको राज्यको सुन्दरताका बारेमा सोचेँ, मलाई असाध्यै आनन्द महसुस भयो, त्यसैले थकित हुँदा पनि मैले गुनासो गरिनँ।

वर्षहरू बिते, २०२४ आयो, र म अहिले सतासी वर्षको वृद्धावस्थामा थिएँ। मेरो स्वास्थ्य वर्षैपिच्छे खस्किँदै थियो, र मलाई धेरै रोगहरू लागेका थिए, जस्तै मुटुको चाल गडबड हुने, उच्च कालेस्ट्रोल, उच्च रक्तचाप र उच्च मधुमेह, र तीन वर्षअघि, मलाई कम्मरको हड्डी खिइने रोग लाग्यो, र जब यो साँच्चै बढ्थ्यो, मेरो कम्मर यति धेरै दुख्थ्यो कि म उभिन सक्दिनथेँ, र हरेक चालले असह्य पीडा दिन्थ्यो। तर साँचो कुरा भन्‍नुपर्दा, यी रोगले मेरो मनस्थितिमा खासै असर गरेनन् किनभने तिनले मलाई आफ्नो कर्तव्य पूरा गर्न बाधा पुऱ्याएनन्, र तिनले परमेश्‍वरमा मेरो आस्थामार्फत मुक्ति पछ्याउन पनि असर गरेनन्। सबैभन्दा धेरै पीडा दिने कुरा त मेरा दुवै कान बहिरो हुनु थियो। म मेरो परिवारको सामान्य कुराकानी पटक्कै सुन्‍न सक्दिनथेँ, र अलिकति सुन्‍नका लागि पनि उनीहरूले मेरो कानमा चिच्याउनुपर्थ्यो। मेरो परिवारले मलाई धेरै किसिमका श्रवण यन्त्रहरू किनिदिए, तर कुनैले पनि लामो समय काम गरेन। म अस्पताल गएँ र उमेरसँग सम्बन्धित बहिरोपन भएको पत्ता लाग्यो, जुन निको नहुने रहेछ। त्यसपछि, म एउटा मौन संसारमा जिइरहेकी छु जस्तो लाग्यो। मैले परमेश्‍वरको प्रवचन वा सङ्गति सुन्‍न सकिनँ, न त परमेश्‍वरका वचनका भजनहरू नै स्पष्ट रूपमा सुन्‍न सक्थेँ। भेलाहरूमा, अरूले परमेश्‍वरका वचनको सत्यतासम्बन्धी आफ्ना अनुभव वा आफ्नो बुझाइका बारेमा सङ्गति गर्दा म पछ्याउन सक्दिनथेँ, र उनीहरूको ओठ पढेर बुझ्ने कोसिस गर्दा पनि, उनीहरूले के भनिरहेका छन् भनी ठम्याउन सक्दिनथेँ। मेरो शारीरिक अवस्थालाई ध्यानमा राख्दै, मण्डलीले मेरो कर्तव्य रोक्यो। मलाई गहिरो दुःख लाग्यो, र म एक्लै हुँदा अनगिन्ती पटक रोएँ। मैले सोचेँ, “अब साँच्चै सबै सकियो। कुनै पनि कर्तव्य पूरा नगरी, के म अझै पनि आशिष् वा असल गन्तव्यको आशा गर्न सक्छु र? के यो सबै भ्रम मात्र भएको हो? के परमेश्‍वरले मलाई त्याग्नुभएको हो? अब म बहिरो भएपछि, के म एउटा सजावटको सामान, एक काम नलाग्ने व्यक्ति मात्र भइनँ र? म अझै पनि के कर्तव्य पूरा गर्न सक्छु र? गैरविश्‍वासी संसारमा कोही-कोही वृद्ध मानिसहरू सय वर्षभन्दा बढी बाँच्छन् र अझै पनि राम्रोसँग सुन्‍न र देख्‍न सक्छन्। मैले अठार वर्षदेखि परमेश्‍वरलाई पछ्याएकी छु; र यी सारा वर्षमा, म जोशका साथ आफूलाई समर्पित गर्दै र सक्रिय रूपमा आफ्ना कर्तव्यहरू पूरा गर्दै आएकी छु। मण्डलीले मलाई जुनसुकै कर्तव्य दिए पनि, मैले सधैँ इमानदारी र जिम्मेवारीपूर्वक गरेँ, र मैले आफ्नो उमेरलाई कहिल्यै कर्तव्यमा बाधा बन्‍न दिइनँ। त्यसैले परमेश्‍वरले मलाई आशिष् र सुरक्षा दिनुपर्थ्यो, र मलाई बहिरो हुनबाट जोगाउनुपर्थ्यो। म कसरी बहिरो हुन सकेँ? अब म परमेश्‍वरको आवाज सुन्‍न वा आफ्ना कर्तव्यहरू पूरा गर्न सक्दिनँ। म यसरी कसरी सत्यता पछ्याउन सक्छु र? मसँग मुक्तिको कुनै आशा छैन र राज्यको सुन्दरता पनि पहुँचभन्दा बाहिर छ। सबै सकियो। लाग्छ कि परमेश्‍वर अब मलाई चाहनुहुन्न। जे होस्, म नब्बे पुग्नै लागेकी छु र मेरा दिन कति बाँकी छ थाहा छैन। म यत्तिकै अलमल गरौँला र एक-एक दिन गरेर काटौँला।” म परमेश्‍वरबारे गुनासो र गलतफहमीमा जिएँ, र एकदमै नकारात्मक र बेचैन महसुस गरेँ। म समय कटाउन फोनमा समय बिताउन थालेँ, र मलाई प्रार्थना गर्न वा परमेश्‍वरका वचनहरू पढ्न पनि मन लाग्न छोड्यो। मेरी छोरीले, मेरो खराब स्थिति देखेर, अक्सर मेरो कानमा चिच्याउँथिन्, “के तपाईँ अझै पनि परमेश्‍वरमा विश्‍वास गर्ने व्यक्ति हुनुहुन्न र? हामीमाथि आइपर्ने परिस्थितिहरू हामीले परमेश्‍वरबाट आएको भनी स्वीकार गर्नु पर्दैन र? हामीले परमेश्‍वरको मुक्ति पाउन सक्छौँ कि सक्दैनौँ भन्‍ने कुरा हामीले सत्यता पछ्याउँछौँ कि पछ्याउँदैनौँ भन्‍नेमा निर्भर गर्छ। परमेश्‍वरले यति धेरै वचनहरू बोल्नुभएको छ र यति धेरै सत्यता व्यक्त गर्नुभएको छ, र हरेक समस्याका लागि, परमेश्‍वरका वचनहरूमा समाधानको मार्ग छ। तपाईँका आँखाहरू ठीक छन्, त्यसैले तपाईँले परमेश्‍वरका धेरै वचनहरू पढ्न सक्नुहुन्छ। परमेश्‍वरले वृद्ध मानिसहरूबाट के माग गर्नुहुन्छ र हामीमाथि बिमारी आइपर्दा उहाँको अभिप्राय के हुन्छ भनी पढ्नुहोस्। आफूलाई धेरै सत्यताले सुसज्जित गरेर मात्र हाम्रा समस्याहरू समाधान हुन सक्छन्। केवल नकारात्मक र बेचैन हुनुले के फाइदा हुन्छ र?” मेरी छोरीका कुराले मलाई ब्यूँझायो। मेरो हृदय परमेश्‍वरबाट टाढा भएको थियो, मैले प्रार्थना कम गरिरहेकी थिएँ, परमेश्‍वरका वचनहरू पढ्दा मेरो ध्यान केन्द्रित थिएन, र मैले समय काट्न मात्र मोबाइल समय खर्चिएँ। म नकारात्मकतामा फसेकी थिएँ र बाहिर निस्कन सकिरहेकी थिइनँ। मलाई थाहा थियो मेरो बिमारी परमेश्‍वरको सार्वभौमिकता अन्तर्गत आउँछ, तर म समर्पित हुन सकिरहेकी थिइनँ। त्यसपछि मैले परमेश्‍वरका वचनहरूको एक पङ्क्ति सम्झिएँ: “सत्यता पछ्याउनुको सबैभन्दा सरल अभ्यास भनेको तैँले सबै कुरालाई परमेश्‍वरबाट आएको भनी स्विकार्नु र सबै कुरामा समर्पित हुनु हो। त्यो एउटा पक्ष हो” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। म बुझ्दथेँ परमेश्‍वरको अभिप्राय हामीले हरेक घटना उहाँबाटै आएको भनी स्वीकार गर्नु हो, र हामीमा पूर्ण समर्पण हुनुपर्छ भन्‍ने हो। तथ्यहरूले म परमेश्‍वरमा समर्पित भइरहेकी छैनँ, र म सत्यता पछ्याउने व्यक्ति होइन भनी प्रकट गरे। म परमेश्‍वरको सामुन्ने झुकेँ र प्रार्थना गरेँ, “हे परमेश्‍वर, जबदेखि मेरो सुन्‍ने शक्ति गुम्यो, मेरो स्थिति एकदमै खराब भएको छ। मलाई लाग्छ मेरो बहिरोपनले गर्दा, म उप्रान्त मुक्ति वा आशिष् पाउन सक्दिनँ, र म पीडामा जिइरहेकी छु। मैले अनुचित ढङ्गले तपाईँसँग मागहरू राखेकी छु र तपाईँका बारेमा गुनासो गरेकी छु। ममा साँच्चै विवेक र समझको कमी रहेछ! हे परमेश्‍वर, कृपया मलाई यो गलत स्थितिबाट बाहिर निस्कन अन्तर्दृष्टि र मार्गदर्शन दिनुहोस्।”

पछि, मैले चिन्तन गर्दै आफैलाई सोधेँ, “मेरो बहिरोपनले मलाई यति धेरै पीडा किन दियो? मसँग किन परमेश्‍वरमा समर्पित हुने हृदय हुन सकेन?” मैले परमेश्‍वरका वचनहरूको एउटा खण्ड पढेँ: “मानिसहरूले परमेश्‍वरमाथिको आफ्नो विश्‍वासमा पछ्याउने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुनसुकै पक्षहरूमा मानिसहरूलाई शुद्ध पारिएको छैन र मानिसहरूले अझै भ्रष्टता प्रकट गर्छन्, तिनै पक्षहरूमा तिनीहरूलाई शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरणहरू खडा गर्नुहुन्छ, र तँलाई तिनमा शोधन भोग्न बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्ना परिकल्पना र चाहनाहरू त्याग्‍न, अनि मर्नै परे पनि परमेश्‍वरको सार्वभौमिकता र प्रबन्धप्रति समर्पित हुन इच्छुक हुन्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्ना सोच र हृदयमा देहको भ्रष्टताको बन्धनबाट आफूलाई मुक्त गर्न सक्नेछैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र मानिसहरूले पाठ सिक्न सक्छन्, जसको मतलब तिनीहरू सत्यता प्राप्त गर्न र परमेश्‍वरका अभिप्रायहरू बुझ्न सक्षम हुन्छन्। वास्तवमा, कष्ट र परीक्षाहरू अनुभव गरेर धेरै सत्यताहरू बुझिन्छ। आरामदायी र सहज परिस्थितिमा वा परिस्थिति अनुकूल हुँदा, कसैले पनि परमेश्‍वरका अभिप्रायहरू बुझ्न, परमेश्‍वरको सर्वशक्तिमान्‌ता र बुद्धि चिन्न, वा परमेश्‍वरको धर्मी स्वभाव बोध गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूको अन्तर्दृष्टि र मार्गदर्शनमार्फत के बुझेँ भने मैले त सधैँ आशिषका खातिर परमेश्‍वरमा विश्‍वास गरेकी रहेछु। मलाई लाग्थ्यो जबसम्म म आफ्नो कर्तव्य राम्ररी पूरा गर्छु, तबसम्म मसँग मुक्तिको आशा हुनेछ। एउटा असल गन्तव्य र आशिषहरू पाउनका लागि, म मण्डलीले मेरा लागि प्रबन्ध गरेको कुनै पनि कर्तव्यलाई स्वीकार गर्ने, पालन गर्ने र लगनशीलतासाथ निर्वाह गर्ने गर्थेँ। म वृद्ध भएकी र पुस्तकहरूको व्यवस्थापन चुनौतीपूर्ण भए तापनि, मैले कठिनाइका बारेमा कहिल्यै गुनासो गरिनँ वा मेरो उमेरलाई मेरो कर्तव्यमा असर गर्न दिइनँ। तर म बहिरो भएपछि, मैले उप्रान्त परमेश्‍वरको प्रवचन वा सङ्गति सुन्‍न वा परमेश्‍वरका वचनका भजनहरू सिक्न सकिनँ, र ब्रदर-सिस्टरहरूसँग भेला हुँदा, परमेश्‍वरका वचनहरूप्रतिको आफ्नो बुझाइका बारेमा उनीहरूले दिएको सङ्गति मैले सुन्‍न सकिनँ। त्यसैले मलाई लाग्यो मैले कामको यो चरण स्वीकार गर्दा, म पहिल्यै वृद्ध थिएँ, र अब मैले केही पनि सुन्‍न नसक्ने भएकीले, म अझै कम सत्यता प्राप्त गर्नेछु। विशेष गरी जब मण्डलीले मेरा लागि कर्तव्यहरूको प्रबन्ध गर्न छोड्यो, मलाई अब आशिष् पाउँदिनँ कि भन्‍ने चिन्ता लाग्न थाल्यो, र मैले एकदमै पीडा महसुस गरेँ। मैले प्रार्थना गर्न र सत्यता खोज्न छोडेँ, र मैले समय आफ्नो मोबाइलमा मात्र बिताएँ। मैले यत्तिकै अलमलिने प्रयास गर्दा नकारात्मक, प्रतिरोधी मनोवृत्ति अपनाएँ। यदि म यसरी प्रकट नभएकी भए, मैले आत्मचिन्तन गरी आफूलाई चिन्‍ने थिइनँ, र म अझै पनि आफ्नो कर्तव्यमा राम्रो काम गरिरहेकी छु भनी सोच्ने थिएँ। अब मैले के देखेँ भने मैले गरेको हरेक कुरा मेरा आशिष् र एउटा असल गन्तव्यका लागि थियो, र परमेश्‍वरलाई सन्तुष्ट पार्नका लागि बिलकुलै थिएन। यस चिन्तनमार्फत, मैले आफ्नो प्रकृति कति घिनलाग्दो र तुच्छ रहेछ भनी महसुस गरेँ। म कसरी एउटा मानवजाति भएको दाबी गर्न सक्छु र? मैले कसरी यसो भन्‍ने आँट गरेँ, “मैले अठार वर्षदेखि परमेश्‍वरमा विश्‍वास गरेकी छु, त्यसैले उहाँले मलाई आशिष् र सुरक्षा दिनुपर्छ”? मलाई धेरै लाज लाग्यो। म साँच्चै निर्लज्ज रहेछु! मेरो स्वभाव बिलकुलै परिवर्तन भएको थिएन; मेरो अठार वर्षको विश्‍वासलाई छोडिदिऊँ—मैले अट्ठाइस वा अठतीस वर्ष विश्‍वास गरेकी भए पनि, त्यो अझै पनि बेकार हुने थियो।

मेरो उपासनाका समयमा, मैले परमेश्‍वरका वचनहरूको यो खण्ड पढेँ: “सृष्टि गरिएको प्राणीको रूपमा तैँले कुन आधारमा परमेश्‍वरसँग मागहरू राख्छस्? मानिसहरू परमेश्‍वरसँग सर्त राख्न योग्य छैनन्। परमेश्‍वरसँग सर्तहरू राख्नु जत्तिको अनुचित कुरा अरू केही छैन। उहाँले आफूले गर्नुपर्ने काम गर्नुहुनेछ, र उहाँको स्वभाव धर्मी छ। धार्मिकता कुनै पनि हिसाबले निष्पक्षता वा तर्कसङ्गतता होइन; यो समानतावाद, वा तँलाई तैँले गरेको कामका लागि पाउनुपर्ने कुरा दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु होइन। यो धार्मिकता होइन, यो त निष्पक्ष र तर्कसङ्गत हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई नष्ट पार्नुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तर, यदि तिनीहरूले केही कुरा आफ्ना धारणाहरूसँग मिल्ने देखेनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। खासमा, मानिसहरू भ्रष्ट तुल्याइएका भए पनि वा नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले नियोजन गरेका व्यवस्थाहरू बताउनैपर्छ र? त्यो आवश्यक छैन। परमेश्‍वरको नजरमा, भ्रष्ट र परमेश्‍वरको प्रतिरोध गर्न सक्‍ने व्यक्तिको कुनै मूल्य हुँदैन; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र यो सबै परमेश्‍वरका बन्दोबस्तहरू अनुसार हुन्छन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो उहाँको धार्मिकता हुनेथियो त? त्यो पनि हुनेथियो। तँ अहिले तथ्यहरूको दृष्टिकोणबाट यो बुझ्न सक्दैनस् होला, तर तैँले यसलाई धर्मसिद्धान्तको हिसाबले बुझ्‍नैपर्छ। … परमेश्‍वरले गर्नुहुने सबै कुरा धर्मी हुन्छन्। मानिसहरूले यो बुझ्न नसक्लान्, तर तिनीहरूले आफ्नै इच्छाले फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन्, र त्यसपछि तिनीहरू उहाँ धर्मी हुनुहुन्‍न भनेर भन्छन् भने, तिनीहरू सबैभन्दा समझहीन भइरहेका हुन्छन्। तैँले देख्छस् कि पत्रुसले बुझ्न नसकिने केही कुरा भेट्टाए, तर तिनमा परमेश्‍वरको बुद्धि उपस्थित छ र ती कुरामा उहाँको असल इच्छा छ भनी तिनी निश्चित थिए। मानिसहरूले सबै कुरा बुझ्न सक्दैनन्; तिनीहरूले बुझ्‍न नसक्‍ने कुरा धेरै छन्। यसैले, परमेश्‍वरको स्वभाव जान्‍नु कुनै सजिलो कुरा होइन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू मनन गर्दा, मलाई परमेश्‍वरको धर्मी स्वभावलाई बुझेकी रहेनछु भन्ने महसुस भयो। जब परमेश्‍वरका कार्यहरू मेरा धारणाहरूसँग मिल्थे, म तिनलाई स्वीकार गर्न र परमेश्‍वरलाई धर्मी भन्‍न सक्थेँ, तर नमिल्दा भने, म परमेश्‍वर धर्मी हुनुहुन्छ भनी स्वीकार गर्न सक्दिनथेँ। मलाई सधैँ लाग्थ्यो परमेश्‍वरलाई पाएपछि, मण्डलीले मेरा लागि जुनसुकै कर्तव्य प्रबन्ध गरे पनि, म समर्पित हुन सक्छु, र मैले आफ्ना कर्तव्यहरू लगनशीलतासाथ गरेँ र मेरो वृद्धावस्थालाई कहिल्यै कर्तव्यमा ढिलाइ गर्न दिइनँ, त्यसैले मैले परमेश्‍वरले मलाई आशिष् दिनुपर्छ र मलाई बहिरो हुन दिनु हुँदैनथ्यो भन्ने सोचेँ, र त्यसो गरेर मात्र उहाँ धर्मी हुनुहुने थियो। अब म आफ्नो बहिरोपनको कारणले आफ्ना कर्तव्यहरू पूरा गर्न नसक्ने र आशिष् पाउने मेरो लक्ष्य पूरा नभएकाले, मलाई परमेश्‍वर धर्मी हुनुहुन्न भन्ने लाग्यो। तर परमेश्‍वरका वचनहरू पढेपछि, मैले के बुझेँ भने मलाई लागेका कुराहरू मेरा धारणा र कल्पनाहरू मात्र हुन्, र ती कुरा सत्यतासँग मेल खाँदैनन्। मैले परमेश्‍वरको धर्मी स्वभावलाई नाप्नका लागि “जति धेरै काम गर्‍यो, त्यति धेरै पाउँछ; जति कम काम गर्‍यो, त्यति कम पाउँछ; काम छैन, इनाम छैन” भन्‍ने सांसारिक दृष्टिकोण प्रयोग गरिरहेकी थिएँ। मेरो दृष्टिकोण गलत थियो। परमेश्‍वरका कार्यहरू मानवीय धारणाहरूसँग मेल खाऊन् वा नखाऊन्, उहाँको असल अभिप्रायहरू सधैँ तिनमा हुन्छन्। परमेश्‍वरले कुनै पनि सृजित प्राणीप्रति जे गर्नुहुन्छ त्यो धर्मी हुन्छ। किनभने परमेश्‍वरको सार नै धार्मिकता हो। मैले यसलाई मेरा धारणाहरूद्वारा नाप्नु हुँदैन। परमेश्‍वर भन्‍नुहुन्छ: “परमेश्‍वरको नजरमा, भ्रष्ट र परमेश्‍वरको प्रतिरोध गर्न सक्‍ने व्यक्तिको कुनै मूल्य हुँदैन; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र यो सबै परमेश्‍वरका बन्दोबस्तहरू अनुसार हुन्छन्।” म केवल एक साधारण सृजित प्राणी हुँ, मसँग परमेश्‍वरसँग मागहरू गर्ने के अधिकार थियो र? जब मैले परमेश्‍वरसँगका मेरा अनुचित मागहरूका बारेमा सोचेँ, मलाई गहिरो दुःख र पछुतो महसुस भयो, र मेरो अनुहारबाट आँसुका धारा बगे। म ८७ वर्षकी थिएँ र अझै पनि परमेश्‍वरका वचनहरू पढ्न सक्थेँ, यो पहिले नै परमेश्‍वरको सुरक्षा र अनुग्रह थियो। तबदेखि, मैले परमेश्‍वरसँग मागहरू गर्न सकिनँ, र म उहाँको योजनाबद्ध कार्य र प्रबन्धहरूमा समर्पित हुनु थियो।

मैले परमेश्‍वरका थप वचनहरू पढेँ: “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, ऊ कति दयनीय छ भन्ने कुराका आधारमा त झनै गर्दिनँ, बरु ऊसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरूबाट, मैले के बुझेँ भने परमेश्‍वरले कसैको गन्तव्यको न्याय उसले कति कष्ट सहेको देखिन्छ वा कति काम गरेको छ भन्ने आधारमा होइन, बरु उसको स्वभाव परिवर्तन भएको छ कि छैन भन्‍ने आधारमा गर्नुहुन्छ। यी सारा वर्षमा, मैले सधैँ आफ्नो कर्तव्य पूरा गरेकी र केही दुःखकष्ट सहेकी भए तापनि, मैले आफ्नो भ्रष्ट स्वभावका बारेमा धेरै जानेकी थिइनँ, र जब परमेश्‍वरको काम मेरा धारणाहरूसँग मेल खाँदैनथ्यो, म अझै पनि उहाँका बारेमा गुनासो गर्न र उहाँको प्रतिरोध गर्न सक्थेँ। मैले के देखेँ भने परमेश्‍वरमा विश्‍वास गरेको यतिका वर्षपछि पनि, मेरो स्वभाव अझै परिवर्तन भएको थिएन, तैपनि म अझै पनि मुक्ति र असल गन्तव्यको आशा गरिरहेकी थिएँ, जुन कोरा कल्पनाभन्दा बढी केही थिएन। म बहिरो भए तापनि, मेरा आँखाहरू अझै ठीक थिए, र म अझै पनि परमेश्‍वरका वचनहरू पढ्न सक्थेँ, त्यसैले भविष्यमा, मैले परमेश्‍वरका वचनहरूमा बढी ध्यान केन्द्रित गर्न, मेरो भ्रष्ट स्वभावलाई बुझ्न र समाधान गर्नका लागि थप सत्यता खोज्न र स्वभावमा परिवर्तन हासिल गर्न आवश्यक थियो।

पछि, एउटी सिस्टरले मेरो अनुभव सुनेपछि, उनले कर्तव्य पूरा गर्नु र आशिष् वा दुर्भाग्य पाउनुबीचको सम्बन्ध मैले बुझेकी छैन भनेर औँल्याइन्। उनले मलाई पढ्न भनेर परमेश्‍वरका वचनहरूको एक खण्ड पनि पठाइन्। सर्वशक्तिमान्‌ परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा कारणहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। मैले पढ्दै र मनन गर्दै जाँदा, के महसुस भयो भने व्यक्तिको कर्तव्य परमेश्‍वरले दिनुभएको आज्ञा हो, र यो मानिसको अनिवार्य जिम्मेवारी हो, जुन आशिष् वा दुर्भाग्य पाउनुसँग सम्बन्धित छैन। एक विश्‍वासीको रूपमा आफ्नो कर्तव्य पूरा गर्न पाउनु मेरा लागि आशिष् र सम्मानको कुरा थियो, र आफ्नो कर्तव्य पूरा गर्दा सत्यता पछ्याएर र स्वभावमा परिवर्तन हासिल गरेर मात्र म परमेश्‍वरको अनुमोदन प्राप्त गर्न सक्थेँ। यदि मेरो स्वभाव परिवर्तन भएन भने, मैले जति धेरै कर्तव्यहरू पूरा गरेकी भए पनि वा जति धेरै बाटोहरू हिँडेकी भए पनि, मैले सत्यता नपछ्याएमा, यो सबै व्यर्थ हुने थियो, र मैले मुक्ति पाउने थिइनँ। पावलले अरू कसैले भन्दा धेरै काम गरे, तर उनको स्वभाव परिवर्तन भएन। उनको काममा उनको त्याग र प्रयासहरू परमेश्‍वरलाई सन्तुष्ट पार्नका लागि थिएनन्, बरु मुकुट र इनामहरू पाउनका लागि थिए। यो परमेश्‍वरका मागहरू विपरीत थियो, र उनी परमेश्‍वरको प्रतिरोध गर्ने बाटो हिँडे। फलस्वरूप, उनी दण्ड पाएर नरकमा पुगे। मैले आशिष् पछ्याउने मेरो अभिप्राय त्याग्नुपर्थ्यो, र चाहे मैले असल गन्तव्य पाऊँ वा नपाऊँ, मैले सत्यता पछ्याउनुपर्ने थियो। म बहिरो भएकी र अस्थायी रूपमा आफ्नो कर्तव्य पूरा गर्न असमर्थ रहेकी भए तापनि, म अझै पनि परमेश्‍वरको गवाही दिन अनुभवात्मक गवाहीहरू लेख्ने अभ्यास गर्न सक्थेँ। मैले परमेश्‍वरका यी वचनहरू पढेँ: “आशिष्‌ पाउनु भनेको मानिसहरूले पछ्याउनुपर्ने वैध लक्ष्य नभएकाले, वैध लक्ष्य के हो त? परमेश्‍वरका सबै योजनाबद्ध कार्य र प्रबन्धमा समर्पित हुन सक्‍नका लागि सत्यता र स्वभावमा परिवर्तन पछ्याउनु—मानिसहरूले पछ्याउनुपर्ने लक्ष्य यही हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गर्नु नै जीवन प्रवेश प्राप्त गर्ने एक मात्र उपाय हो)। परमेश्‍वरका वचनहरू पढेपछि, म प्रार्थनामा परमेश्‍वरको सामुन्ने आएँ, “हे परमेश्‍वर! धेरै वर्षदेखि, आशिष् पाउनका लागि मात्र मैले आफ्ना कर्तव्यहरू पूरा गरेकी छु, तपाईँको प्रतिरोध गर्ने बाटोमा हिँडेकी छु। म तपाईँसामु पश्चात्ताप गर्न, मेरो आशिष् पाउने चाहना त्याग्न, र सत्यता पछ्याउनमा केन्द्रित हुन इच्छुक छु। म स्वभाव परिवर्तनलाई पछ्याउनेछु र तपाईँको योजनाबद्ध कार्य र प्रबन्धहरूमा समर्पित हुनेछु।” त्यसपछि, मैले हरेक दिन परमेश्‍वरका वचनहरू खाएँ-पिएँ, र म आफ्नो भ्रष्ट स्वभावका बारेमा जे बुझ्थेँ त्यो लेख्थेँ। मैले ब्रदर-सिस्टरहरूले परमेश्‍वरको कामलाई कसरी अनुभव गर्छन् भनी हेर्न अनुभवात्मक गवाहीका भिडियोहरू पनि हेरेँ। कहिलेकाहीँ, म मेरी छोरीसँग सङ्गति गर्थेँ, र मलाई हरेक दिन परिपूर्ण र अर्थपूर्ण भएको महसुस हुन्थ्यो। अब, मेरो स्थिति र अवस्था धेरै राम्रो छ, र म आफ्नो बहिरोपनको पीडामा जिउन छाडेकी छु। परमेश्‍वरलाई धन्यवाद!


३८. अब म आफ्नो अपराधलाई कसरी व्यवहार गर्ने भनी जान्दछु

लु पिङ, चीन

सन् २०१२ मा, म मण्डली अगुवा हुँदा, एउटा यहुदाको धोकाले गर्दा, मलाई स्थानीय प्रहरीले पक्राउ गर्‍यो। प्रहरीले पालो फेरी-फेरी मेरो निगरानी गर्दै मलाई लगातार चार दिन र तीन रातसम्म यातना दिए। जब म झुल्न थाल्थेँ, तिनीहरू मेरो टाउकोमा सेरामिकको भाँडोले हिर्काउँथे, र मलाई चिच्याएर गाली गर्थे। तिनीहरूले माथिल्ला अगुवा को हुन् भनेर बताउन दबाब दिए, र मैले मुख नखोलेको देखेपछि, तिनीहरूले मेरो हतकडीलाई जोडले पछाडि तानिदिए, यदि मैले नबताएमा मेरा दुई छोराछोरीलाई विश्वविद्यालयबाट निकालिदिने भन्दै धम्की दिए। म तिनीहरूको चालमा फसिनँ र केही पनि भनिनँ। पछि, म यति थाकेँ कि मैले सहनै सकिनँ। मेरो कान बजिरहेको थियो, र मेरो टाउको पनि झमझमाइरहेको थियो। मैले एक जना प्रहरीले यसो भनेको सुनेँ, “तैँले अझै एक हप्ता खप्न सक्छेस् कि सक्दिनस् हेरौँला। हामीसँग प्रशस्त समय छ। जबसम्म तैँले तेरो दिमागको नियन्त्रण गुमाउँदिनस् र हामीले चाहेको कुरा बताउँदिनस्, तबसम्म हामी तँलाई यस्तै राखिराख्नेछौँ।” म अत्यन्तै अलमल्ल परेकी थिएँ र मैले आफ्नो मन अलिकति स्पष्ट पार्ने कोसिस गरेँ। एउटा प्रहरीले कडाइका साथ भन्यो, “यदि तैँले कबुल गरिनस् भने, हामी तँलाई गोप्य रूपमा अर्को प्रान्तमा पठाउनेछौँ, र तेरो परिवारले तँलाई भेट्टाउन सक्नेछैन।” यो सुनेर मलाई धेरै डर लाग्यो। मैले सोचेँ, यदि तिनीहरूले मलाई अर्को प्रान्तमा पठाए भने, तिनीहरूले पक्कै पनि मलाई यातना दिइरहनेछन्, र यदि यातनाले गर्दा म मरेँ भने, मैले मुक्तिको कुनै मौका पाउनेछैनँ। त्यति बेला, प्रहरीले मलाई कम्तीमा सात जनाको नाम दिन माग गर्‍यो। मलाई यति धेरै सास्ती दिइएको थियो कि म मुस्किलले उभिन सक्थेँ, र मलाई आफूले आफ्नो दिमागमाथि नियन्त्रण गुमाएर मण्डलीको महत्त्वपूर्ण जानकारी खुलाएको खण्डमा, आफू परमेश्‍वरलाई धोका दिने यहुदा बन्ने डर थियो, र त्यसको अर्थ अझै कडा दण्ड हुनेथियो। मैले सोचेँ, “केही दिनअघि पक्राउ परेका चार जना ब्रदर-सिस्टरहरूलाई जरिवाना तिराएर छोडिसकिएको छ। यदि मैले तिनीहरूको नाम दिएँ भने, प्रहरी केही समयका लागि तिनीहरूको पछि लाग्नेछैन। विगतमा पक्राउ परेर मलाई धोका दिने अर्को एक व्यक्तिलाई पनि मण्डलीबाट निकालिसकिएको छ। प्रहरीले उसलाई समात्यो भने पनि, उसलाई मण्डलीबारे कुनै जानकारी नभएकाले, मण्डलीलाई कुनै हानि हुनेछैन।” त्यसैले मैले ती पाँच जनाको नाम लिएँ। तर अचम्मको कुरा, एक जना प्रहरी प्रमुखले मेरो अगाडि एउटा नोटबुक जोडले बजार्यो र मतिर औँला ठड्याउँदै करायो, “मसँग बदमासी गर्ने होइन। यी सबैलाई त ‘शिक्षा’ दिइसकिएको छ!” आफ्नो हाकिम रिसाएको देखेर, केही तल्ला अधिकारीले मेरो टाउकोमा बिजुलीको कम्बल बेरिदिए र मेरो घुँडामा कुल्चे, अनि तिनीहरूले मेरो जुत्ता-मोजा च्यातेर फ्याँकिदिए, र छालाको पेटीले मेरो पैतालामा हिर्काए। तिनीहरूमध्ये एकले भन्यो, “अझै पनि बोलिनस् भने, हामी तेरो नङमुनि बाँसको सिन्का घुसाउनेछौँ।” यति भनेर, ऊ गाडीबाट सिन्का लिन गयो। म तर्सिएँ, र मनमनै सोचेँ, “यदि तिनीहरूले साँच्चै मेरो नङमुनि बाँसको सिन्का घुसाए भने, म त्यो कसरी सहन सकूँला र? यस्तो लाग्छ, तिनीहरू मलाई यातना दिएर मार्न कटिबद्ध छन्।” मलाई धेरै कमजोर महसुस भयो। मैले प्रायः मेरो अतिथिसत्कार गर्ने एक जना ब्रदरलाई सम्झेँ। उहाँ वृद्ध हुनुहुन्थ्यो र घरमा भेलाहरू मात्रै सञ्चालन गर्न सक्नुहुन्थ्यो, त्यसैले मलाई लाग्यो, उहाँलाई घात गर्दा मण्डलीलाई कुनै ठूलो हानि हुँदैन। मैले उहाँको वास्तविक नाम र ठेगाना लेखिदिएँ। मैले अझै पनि धेरै मानिसको नाम नदिएको देखेर, तिनीहरूले मलाई सोधपुछ गरिरहे। त्यतिखेर, मेरो होस खुल्यो, र मेरो हृदय अचानक रित्तो भएको महसुस भयो, मानौँ मैले मेरो आत्मा नै गुमाएको थिएँ। मलाई साँच्चै डर लाग्यो। मैले यहुदाले जस्तै आफ्ना ब्रदर-सिस्टरहरूलाई घात गरेकी थिएँ र परमेश्‍वरले मलाई क्षमा गर्नुहुनेथिएन, अनि परमेश्‍वरमा विश्वास गर्ने मेरो जीवन समाप्त हुन लागेको थियो। म यी पिशाचहरूलाई घृणा गर्थेँ, र ममा तिनीहरूको चालमा परेकोमा आफैप्रति घृणा जाग्यो। त्यसपछि, जब तिनीहरूले मलाई फेरि बोल्न लगाउन खोजे, मैले दृढतापूर्वक अस्वीकार गरेँ, र अन्तमा, तिनीहरूले मलाई जान दिए।

घर पुग्दा, मेरो शरीरमा कुनै तागत बचेको थिएन। मैले पहिले पढेको परमेश्‍वरका वचनको एक खण्ड सम्झेँ: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो। मैले तिमीहरूलाई यो भन्नैपर्छ: मेरो हृदय तोड्ने जोसुकैले मबाट दोस्रो पटक क्षमा पाउनेछैन, र मप्रति निष्ठावान् रहनेहरू सधैँ मेरा हृदयमा रहनेछन्” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वर धर्मी र पवित्र हुनुहुन्छ। मैले यहुदाले जस्तै आफ्ना ब्रदर-सिस्टरहरूलाई घात गरेकी थिएँ, र मैले परमेश्‍वरको स्वभावलाई चिढ्याएँ। मलाई परमेश्‍वरले मजस्तो व्यक्तिलाई पक्कै पनि चाहनुहुन्न भन्ने लाग्यो। जब-जब म आफूले आफ्ना ब्रदर-सिस्टरहरूलाई घात गरेको कुरा सोच्थेँ, मेरो हृदयमा पीडाका लहरहरू बग्थे। ती वृद्ध ब्रदरले मेरो अतिथिसत्कार गर्नुभएको थियो, तर मैले उहाँलाई घात गरेकी थिएँ। मैले भलाइलाई दुष्टताले चुक्ता गरेकोमा, जनावरभन्दा पनि खराब भएकोमा आफैलाई घृणा गरेँ, र अझ बढी, मैले परमेश्‍वरलाई धोका दिएकोमा पछुतो गरेँ। ती दिनहरूमा, म प्रायः हरेक दिन रुन्थेँ। मैले आफ्ना ब्रदर-सिस्टरहरूसँग भेला हुँदा र कर्तव्यहरू पूरा गर्दा आफू कति खुसी हुन्थेँ भनी सम्झेँ, तर ती दिनहरू सधैँका लागि बितिसकेका थिए। म परमेश्‍वरद्वारा तिरस्कृत यहुदा बनेकी थिएँ। मैले अक्षम्य पाप गरेकी थिएँ, र मलाई आफूले आफ्नो आस्थालाई निरन्तरता दिए पनि, परमेश्‍वरले मजस्तो व्यक्तिलाई मुक्ति दिनुहुन्न भन्ने लाग्यो। मलाई परमेश्‍वरका वचनका पुस्तकहरू पढ्न वा प्रार्थना गर्न पनि मन लागेन, र जब-जब परमेश्‍वरमा विश्वास गर्ने मेरो जीवन समाप्त हुन लागेको कुरा सोच्थेँ, म धेरै दुःखी र दिक्दार हुन्थेँ। मलाई अन्ततः आफ्नो मृत्युपछि नै राहत मिल्ला भन्ने लाग्यो। यसरी सबैभन्दा तल्लो बिन्दुमा पुगेपछि, मैले एउटा एकदमै कोमल स्वरले मेरो कानमा कानेखुसी गरेको सुनेँ, “जबसम्म तँसँग आशाको झिनो त्यान्द्रो छ, परमेश्‍वरले मुक्ति दिनुहुनेछ।” मैले तुरुन्तै पढ्नका लागि परमेश्‍वरका वचनहरू खोजेँ। परमेश्‍वर भन्‍नुहुन्छ: “अहिले, जबसम्म तँसित आशाको सानो त्यान्द्रो हुन्छ, तबसम्‍म परमेश्‍वरले तेरा विगतका अपराधहरू सम्झनु भए नि नभए नि, तैँले कस्तो मानसिकता कायम राख्नुपर्छ? ‘मैले आफ्नो स्वभावगत परिवर्तन पछ्याउनुपर्छ, परमेश्‍वरबारेको ज्ञान पछ्याउनुपर्छ, र शैतानद्वारा फेरि कहिल्यै मूर्ख तुल्याइनु हुँदैन, अनि परमेश्‍वरको नाउँलाई लाजमा पार्ने कुनै कुरा कहिल्यै गर्नु हुँदैन’” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका प्रोत्साहनदायी वचनहरू पढ्दा, म यति धेरै प्रभावित भएँ कि म भक्कानिएर रोएँ। मलाई धेरै लाज लाग्यो। परमेश्‍वरले मेरो अपराधअनुसार मसित व्यवहार गरिरहनुभएको थिएन बरु मलाई पश्चात्ताप गर्ने मौका दिइरहनुभएको थियो। मैले पछ्याउन जारी राख्नुपर्थ्यो। यदि मैले आफ्नो कर्तव्य पूरा गर्न सकिनँ भने म घरमा परमेश्‍वरका वचनहरू पढ्न सक्थेँ, र म निराशामा डुबिरहन मिल्दैनथ्यो। पछि, मैले ब्रदर-सिस्टरहरूबाट मैले घात गरेका अरू मानिसहरूको पछि प्रहरी गएको रहेनछ भन्ने कुरा सुनेँ। जहाँसम्म मलाई अतिथिसत्कार गर्ने ब्रदरको कुरा छ, जब प्रहरी उहाँलाई पक्राउ गर्न उहाँको घर गयो, उहाँ उनीहरू आइरहेको आवाज सुनेर लुक्नुभएछ, त्यसैले उहाँ पक्राउ पर्नुभएन। मैले मण्डलीलाई ठूलो हानि नपुर्‍याएकोले, मलाई निष्कासित गरिएन। मैले यो मप्रति परमेश्‍वरको कृपा र सहनशीलता थियो भन्ने थाहा पाएँ, र मलाई परमेश्‍वरप्रति धेरै आभारी र ऋणी भएको महसुस भयो। मैले आफूलाई पछुतो र दोषले भरिएको पाएँ। प्रहरीको सोधपुछको दौरान, यदि मैले तिनीहरूको चाल छर्लङ्ग देख्न र परमेश्‍वरमा भर परी अझ केही बेर मात्रै सहन सकेकी भए, मेरो अवस्था धेरै राम्रो हुने थियो र म यहुदा बन्ने थिइनँ, अनि मेरो कर्मको फलस्वरूप यस्तो ठूलो दाग लाग्ने थिएन। भविष्यमा, यदि प्रहरीले मलाई फेरि पक्राउ गर्‍यो भने, म आफ्नो गवाहीमा दृढ रहनेछु, र यदि यसको अर्थ कुटाइ खाएर मर्नु हुन्छ भने पनि, म शैतानसामु झुक्नेछैनँ वा आफ्ना ब्रदर-सिस्टरहरूलाई घात गर्नेछैनँ।

सन् २०१३ को शरद ऋतुको अन्ततिर, जिल्ला राष्ट्रिय सुरक्षा ब्रिगेडले स्थानीय प्रहरीलाई मलाई जबरजस्ती सार्वजनिक सुरक्षा ब्युरोमा लैजान निर्देशन दियो। बाटोमा, मैले सोचेँ, “यस पटक प्रहरीले जस्तोसुकै चाल चले पनि, तिनीहरूले मलाई यातना दिएर मारे पनि, म आफ्ना ब्रदर-सिस्टरहरूलाई घात गर्ने वा मण्डलीबारे जानकारी चुहाउनेछैनँ।” जब म सार्वजनिक सुरक्षा ब्युरोमा पुगेँ, राष्ट्रिय सुरक्षा ब्रिगेडका कप्तानले मलाई मण्डलीको भेटी राखेको स्थानबारे सोधपुछ गरे, र यदि मैले जवाफ दिइनँ भने, तिनीहरूले मलाई नगर महिला हिरासत केन्द्रमा पठाउनेछन् भने। तिनीहरू मण्डलीको पैसाको पछि लागेका रहेछन् भन्ने मैले देखेँ। तिनीहरू एकदमै नीच र निर्लज्ज थिए, र तिनीहरूले मलाई जतिसुकै धम्की दिए पनि, मैले मुख खोलिनँ। अन्तमा, तिनीहरूले मलाई जान दिए। घर फर्केपछि, तिनीहरूले मलाई निरन्तर निगरानीमा राखे, र मेरो परिवारलाई पनि ममाथि नजर राख्न निर्देशन दिए। झन्डै दुई वर्षसम्म, म सामान्य रूपमा भेलाहरूमा उपस्थित हुन वा आफ्ना कर्तव्य पूरा गर्न सकिनँ। म अलि हताश भएँ, र जब-जब म आफूले एकुनै बेला परमेशवरलाई धोका दिएर यहुदाजस्तै व्यवहार गरेको, उप्रान्त आफूले कुनै पनि कर्तव्य पूरा गर्न नसक्ने, आफूसँग गरेको गल्तीको प्रायश्चित गर्ने कुनै मौका नभएको, र अन्ततः आफू हटाइनेहरूमध्ये हुने कुरा सोच्थेँ, मेरो हृदय छुरी रोपिएझैँ गरी दुख्थ्यो। म प्रार्थना गर्दै गर्दा रोएँ र परमेश्‍वरलाई मलाई मार्गदर्शन गर्न बिन्ती गरेँ। पछि, मैले “परीक्षाहरूको दौरान आस्था चाहिन्छ” नामक पहिले प्रायः गाउने गरेको परमेश्‍वरका वचनहरूको भजन सम्झेँ: “परीक्षाहरू भोग्दा, मानिसहरू कमजोर हुनु वा उनीहरूभित्र नकारात्मकता हुनु, वा परमेश्‍वरका अभिप्रायहरू वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर समग्रमा, तँमा परमेश्‍वरको कामप्रति आस्था हुनैपर्छ, अनि अय्यूबले जस्तै, तैँले परमेश्‍वरलाई इन्कार गर्नु हुँदैन” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। मैले परमेश्‍वरको अभिप्राय बुझेँ। दुःख र शोधनबाट गुज्रिँदा व्यक्तिमा हुनुपर्ने कुरा भनेको परमेश्‍वरमाथिको साँचो आस्था हो। म समर्पित हुनुपर्थ्यो र मैले परमेश्‍वरमाथिको आस्था गुमाउनु हुँदैनथ्यो, र यदि म आफ्नो कर्तव्य पूरा गर्न बाहिर जान सकिनँ भने पनि, म घरमा अनुभवात्मक गवाहीका लेखहरू लेख्न सक्थेँ। यो सोचेर, मेरो पीडा अलिकति कम भयो।

सन् २०१५ मा, मण्डलीले मेरो लागि लेखन-पठनको कर्तव्यको बन्दोबस्त गर्‍यो। एक पटक, मैले ब्रदर झाङ मिङले आफ्नो आस्थाका कारण पक्राउ परेको अनुभवबारे कुरा गरेको सुनेँ। उहाँले भन्नुभयो, “यदि मलाई घात गरियो र म जेल परेँ भने पनि, म अरूलाई घात गर्नेछैनँ। यदि मैले त्यसो गरेँ भने, ममा मानवताको पूर्णतया कमी हुनेछ!” ब्रदरले यसो भनेको सुनेर, मैले आफ्नो टाउको उठाउने आँटसमेत गरिनँ। मैले हृदयमा यस्तो पीडा महसुस गरेँ, मानौँ मलाई छुरीले रोपिएको छ। यी ब्रदर आफ्नो गवाहीमा दृढ नरहनुको सट्टा बरु जेल जान तयार हुनुहुन्थ्यो, तर मैले आफ्नो ज्यानको डरले, आफ्ना ब्रदर-सिस्टरहरूलाई घात गरेँ। यो अक्षम्य अपराध थियो। परमेश्‍वरले मजस्तो व्यक्तिलाई मुक्ति दिनुहुन्न भन्ने सोचले मलाई दिक्दारीमा डुबायो। पछि, मैले ब्रदर-सिस्टरहरूका अनुभवात्मक गवाहीका लेखहरू पढेँ, जसमा तिनीहरूले यहुदा बन्न अस्वीकार गर्दै परमेश्‍वरका लागि दृढ रहने प्रण गरेका थिए। तिनीहरू चोटपटक र नीलडामले भरिएका भए पनि, शिर ठाडो पारेर परमेश्‍वरको गवाही दिने र उहाँलाई महिमित पार्ने तिनीहरूको शक्ति साँच्चै प्रेरणादायी थियो। त्यसपछि मैले आफैलाई हेरेँ। म शारीरिक आरामका लागि एक लाजमर्दो यहुदा बनेकी थिएँ, आफ्ना ब्रदर-सिस्टरहरूलाई घात गरेकी र परमेश्‍वरको नामलाई अपमान गरेकी थिएँ। म साँच्चै स्वार्थी र नीच, जनावरभन्दा पनि खराब, र जिउन अयोग्य भएकी थिएँ! म निकै पीडामा थिएँ, र मलाई लाग्यो, एक दिन मरेपछि, म स्वतन्त्र हुनेछु र मैले आत्मामा महसुस गरिरहेको सास्ती सहनुपर्नेछैन। त्यसको केही समयपछि, मेरो पुरानो पेटको समस्या झन् बढ्यो, र मेरो खुट्टाको बाथ पनि बल्झियो। पीडा यति तीव्र थियो कि म राति सुत्न सक्दिनथेँ। यस अवधिमा, मैले सहकार्य गरिरहेकी सिस्टरहरूले मलाई सत्यता खोज्न र आफूमाथि चिन्तन गर्न सम्झाउनुभयो। मैले मनमनै सोचेँ, “चिन्तन गर्नुपर्ने कुरा के छ र? यो पीडा परमेश्‍वरको दण्ड र मैले पाउनुपर्ने प्रतिफल हो। त्यतिबेला मृत्युसँग डराएर यहुदा बन्न मलाई कसले भनेको थियो र? यो दाग कहिल्यै मेटिनेछैन। मैले जतिसुकै पछ्याए पनि, अरू ब्रदर-सिस्टरहरूजस्तै मुक्ति पाउने मौका पाउनेछैनँ। मण्डलीले जे गर्न भन्छ, म त्यही गर्नेछु। यदि म श्रम गर्न सक्छु भने, म गर्नेछु, र मेरो श्रम समाप्त भएपछि, मेरो मृत्यु त हुने हो।” मैले सत्यता नखोजिरहेकी हुनाले, म रिहाइ महसुस नगरी वर्षौँसम्म आफ्नो अपराधमा डुबिरहेँ। यो कुरा मेरो हृदयमा बिझेको काँडाजस्तै महसुस भयो, र यसको उल्लेख मात्र गर्दा मलाई गहन पीडा हुन्थ्यो।

सन् २०२३ को डिसेम्बरमा, मैले एउटा अनुभवात्मक गवाहीको भिडियो हेरेँ। भिडियोमा मेरो स्थितिसँग सान्दर्भिक परमेश्‍वरका वचनहरूको एउटा खण्ड थियो। सर्वशक्तिमान्‌ परमेश्‍वर भन्‍नुहुन्छ: “मानिसहरू निराशाको संवेगमा डुब्‍नुको अर्को कारण पनि छ, र त्यो कारण के हो भने मानिसहरू वयस्क नभई वा वयस्क भएपछि केही खास घटनाहरू घट्छन्, अर्थात्, तिनीहरूले केही अपराध गर्छन् वा केही खराब, मूर्ख, र अज्ञानी कामकुराहरू गर्छन्। तिनीहरू आफूले गरेका यी अपराधहरू, यी खराब र अज्ञानी कामकुराहरूको कारण निराशामा डुब्छन्। यसप्रकारको निराशा आफैलाई दोष दिनु हो, र यसले तिनीहरू कस्तो प्रकारका व्यक्ति हुन् भन्‍ने कुरा पनि निर्धारित गर्छ। … पहिले यस्ता काम गरेका मानिसहरूले कुनै खास घटना घट्दा वा कुनै निश्‍चित वातावरण र परिस्थितिहरूमा प्राय अवचेतन रूपमै असहज महसुस गर्ने गर्छन्। यो असहजताको भावनाले तिनीहरू अनजानमै निराशामा डुब्छन्, र तिनीहरूलाई यो निराशाले बाँध्छ र नियन्त्रित पार्छ। अनि जब-जब तिनीहरूले सत्यतासम्बन्धी कुनै प्रवचन वा सङ्गति सुन्छन्, तब-तब यो निराशा बिस्तारै तिनीहरूको मनमा र तिनीहरूको अन्‍तस्‍करणमा प्रवेश गर्छ, र तिनीहरूले यसो भन्दै आफैलाई प्रश्‍नमाथि प्रश्‍न गर्छन्, ‘के मैले यसो गर्न सक्छु? के म सत्यता पछ्याउन सक्षम छु? के म मुक्ति प्राप्त गर्न सक्षम छु? म कस्तो प्रकारको व्यक्ति हुँ? मैले पहिले पनि त्यो काम गरेको छु, र म पहिले त्यस्तै व्यक्ति थिएँ। म मुक्ति दिन नसकिने व्यक्ति हुँ! के परमेश्‍वरले अझै पनि मलाई मुक्ति दिनुहुनेछ त?’ कतिपय मानिसहरूले कहिलेकहीँ आफ्‍नो निराशाको संवेग त्याग्‍न सक्छन्। तिनीहरूले आफ्‍नो इमानदारिता र आफूले बटुल्‍न सक्‍ने सबै ऊर्जा आफ्‍नो कर्तव्य, दायित्व, र जिम्‍मेवारी पूरा गर्नमा लगाउँछन्, तिनीहरू सत्यता खोजी गर्ने र परमेश्‍वरका वचनहरू मनन गर्ने कार्यमा आफ्‍नो सारा हृदय र मन लगाउन सक्‍ने हुन्छन्, र तिनीहरूले परमेश्‍वरका वचनहरूमा आफ्नो मेहनत लगाउँछन्। तर कुनै विशेष परिस्‍थिति वा अवस्था आइपर्नेबित्तिकै, तिनीहरूलाई फेरि पनि निराशाको संवेगले गाँज्छ र हृदयको गहिराइमा तिनीहरूलाई दोषी महसुस गराउँछ। तिनीहरूले मनमनै विचार गर्छन्, ‘तैँले पहिले पनि त्यो काम गरेको छस्, र तँ त्यस्तै व्यक्ति थिइस्। के तैँले मुक्ति पाउन सक्छस्? के सत्यता अभ्यास गर्नुको कुनै अर्थ छ? तैँले गरेको कुराप्रति परमेश्‍वरले के विचार गर्नुहुन्छ? के तैँले गरेको कामको सवालमा परमेश्‍वरले तँलाई क्षमा दिनुहुनेछ? के यसरी मूल्य चुकाएर तैँले त्यो अपराधको शोधभर्ना गर्न सक्छस्?’ तिनीहरू प्राय आफूलाई गाली गर्छन् र भित्री रूपमा दोषी महसुस गर्छन्, र तिनीहरू सधैँ शङ्का गर्ने र आफैमाथि प्रश्‍नहरू बर्साउने गर्छन्। तिनीहरू निराशाको यो संवेग त्याग्‍न वा हटाउन कहिल्यै सक्दैनन्, र तिनीहरू आफूले गरेका लाजमर्दा कुराहरूबारे सधैँ अप्ठ्यारो महसुस गर्छन्। त्यसकारण, परमेश्‍वरमा विश्‍वास गरेको वर्षौँ भएर पनि, तिनीहरूको अवस्था यस्तो हुन्छ मानौँ तिनीहरूले परमेश्‍वरले बोल्‍नुभएको कुनै कुरा पनि सुनेका वा बुझेका छैनन्। यस्तो लाग्छ मानौँ तिनीहरूलाई मुक्ति पाउने कार्य आफूसँग सम्‍बन्धित छ कि छैन, आफूलाई दोषमुक्त गर्न र छुटकारा दिन सकिन्छ कि सकिँदैन, वा आफू परमेश्‍वरको न्याय र सजाय अनि उहाँको मुक्ति पाउन योग्य छु कि छैनँ भन्‍ने नै थाहा छैन। तिनीहरूलाई यी सब कुराबारे थाहा हुँदा पनि हुँदैन। तिनीहरूले कुनै उत्तर नपाउने हुनाले, र तिनीहरूले कुनै सही फैसला नपाउने हुनाले, तिनीहरूलाई भित्री रूपमा सधैँ निराशा महसुस हुन्छ। तिनीहरू हृदयभित्र अन्‍तस्‍करणमा आफूले गरेका कुराहरूबारे बारम्‍बार विचार गरिरहन्छन्, ती कुराहरूलाई मनमा बारम्‍बार सम्झिरहन्छन्, यो सब कसरी सुरु भयो र कसरी अन्त्य भयो, सुरुदेखि अन्तिमसम्‍म याद गरिरहन्छन्। तिनीहरूले यसलाई जसरी याद गरे पनि, तिनीहरूलाई सधैँ पाप महसुस हुन्छ, र त्यसकारण तिनीहरूलाई यो विषयमा वर्षौँसम्‍म निराशा महसुस भइरहन्छ। तिनीहरूले आफ्‍नो कर्तव्य पूरा गरिरहेको बेलामा पनि, तिनीहरूले निश्‍चित कामको मुख्य जिम्‍मा पाएको बेलामा पनि, तिनीहरूलाई आफूले मुक्ति पाउने कुनै आशा छैन भन्‍ने महसुस हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि, म केही हदसम्म प्रभावित भएँ। आफ्ना ब्रदर-सिस्टरहरूलाई घात गरेदेखि, मेरो हृदयमा दोषको भावना थियो। यहुदा भएको यो दाग मेरो हृदयमा काँडाझैँ गाडियो, र मलाई परमेश्‍वरले मेरो अपराध क्षमा गर्नुहुन्न वा मजस्तो व्यक्तिलाई मुक्ति दिनुहुन्न भन्ने लाग्यो। म धेरै दुःखी भएँ। मण्डलीले मेरो अपराधका लागि मलाई निष्कासित नगरेको र अझै पनि मलाई कर्तव्य पूरा गर्ने मौका दिएको भए तापनि, जब-जब म आफ्नो अपराधबारे सोच्थेँ, म आफूलाई दिक्दारीमा डुबेको पाउँथेँ र आफूसँग मुक्तिको कुनै आशा नभएको निधो गर्थेँ। मैले पक्राउ परेपछि जीवन र मृत्युको चिन्तालाई पन्छाउन सक्षम भएका धेरै ब्रदर-सिस्टरलाई देखेँ, र मैले उनीहरूले परमेश्‍वरलाई धोका नदिई सबै प्रकारका यातना सहेको र साँचो गरिमाका साथ जिएको देखेँ, जसले मलाई लज्जित र अप्ठ्यारो महसुस गरायो। मैले आफू जनावरभन्दा पनि खराब भएकोमा आफैलाई घृणा गरेँ, र मैले अडान नलिएको र लाजमर्दो यहुदाजस्तो व्यवहार गरेकोमा आफैलाई घृणा गरेँ। बाहिरबाट हेर्दा मैले आफ्नो कर्तव्य पूरा गरिरहेको जस्तो देखिए पनि, म अक्सर मनमनै सोच्थेँ, “म परमेश्‍वरलाई धोका दिने यहुदा हुँ। के परमेश्‍वरले मजस्तो व्यक्तिलाई मुक्ति दिनुहोला? के परमेश्‍वर मेरा अपराधहरू क्षमा गर्न सक्नुहुन्छ? के मैले लगनशीलताका साथ कर्तव्य पूरा गरेर आफ्नो अपराधको भरपाई गर्न सक्छु?” मलाई परमेश्‍वरले मजस्तो व्यक्तिलाई पक्कै घृणा गर्नुहुन्छ भन्ने लाग्यो। जब ब्रदर-सिस्टरहरूले जीवन प्रवेश र स्वभावमा परिवर्तन पछ्याउने कुरा गर्थे, म साँच्चै अयोग्य महसुस गर्थेँ। मलाई लामो समयसम्म आफ्नो अपराधले सताएको थियो, र म सत्यता पछ्याउने सङ्कल्पविना दिक्दारीको स्थितिमा जिएकी थिएँ। म आफ्नो अपराधको भरपाई गर्न थोरै श्रम गर्नमै सन्तुष्ट थिएँ। परमेश्‍वरको अभिप्राय के हो भने, व्यक्तिले जस्तोसुकै परिस्थितिको सामना गरे पनि वा जस्तोसुकै अपराध गरे पनि, उसले आफ्नो स्वभाव परिवर्तन गर्न खोज्न सक्छ। तैपनि मैले परमेश्‍वरलाई गलत बुझेँ र यसरी उहाँबाट टाढा भएँ। ममा कुन हिसाबले मानवता थियो र?

पछि, मैले मनन गरेँ, “म किन यति दिक्दार छु? मेरो समस्याको वास्तविक जड के हो?” खोज्दै जाँदा, मैले परमेश्‍वरका वचनहरूको एक खण्ड पढेँ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिले आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ। यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरले मानिसहरूले उहाँमा विश्वास गर्नुको अभिप्रायलाई खुलासा गर्नुभएको छ। मानिसहरूले आशिष्‌को खातिर र आफ्नो भविष्य र नियतिका लागि दुःख भोग्छन् र आफ्नो कर्तव्यमा आफूलाई समर्पित गर्छन्। जब उनीहरूले आशिष्‌ पाउन सक्दैनन् र उनीहरूसँग राम्रो भविष्य वा गन्तव्यको अभाव हुन्छ, उनीहरू दिक्दार बन्छन्, उप्रान्त सत्यता पछ्याउँदैनन् वा सत्यता अभ्यास गर्न लागिपर्दैनन्, र उनीहरूलाई उप्रान्त परमेश्‍वरमा विश्वास गर्नुको कुनै अर्थ नरहेको समेत लाग्न थाल्छ। मैले परमेश्‍वरमा विश्वास गर्न सुरु गर्दाको समयबारे चिन्तन गरेँ, मैले त्याग गरेँ, आफूलाई समर्पित गरेँ, र सक्रिय रूपमा सुसमाचार प्रचार गरेँ, र मेरो परिवारले सताउँदा, धार्मिक संसारका मानिसहरूले हैरान पार्दा, र संसारका मानिसहरूले निन्दा गर्दा पनि, म आफ्नो कर्तव्यमा लागिरहेँ। मैले यसो गर्दा भविष्यमा आशिष्‌ र राम्रो गन्तव्य मिल्छ भन्ने विश्वास गरेकी थिएँ। पक्राउ परेपछि, मैले मृत्युको डरले आफ्ना ब्रदर-सिस्टरहरूलाई घात गरेँ र यहुदा बनेँ, र गम्भीर अपराध गरेँ, त्यसैले मलाई परमेश्‍वरले मलाई अब मुक्ति दिनुहुन्न भन्ने लाग्यो। जब मैले आफूले आशिष्‌ पाउन सक्दिनँ भन्ने देखेँ, मैले माथितिर लागिपर्ने विश्वास गुमाएँ र मेरा दिनहरू जिउँदो लाशझैँ बिताएँ। पछि, मैले फेरि आफ्नो कर्तव्य पूरा गरेँ, तर मैले त्यो परमेश्‍वरलाई सन्तुष्ट पार्न गरिनँ। म केवल परमेश्‍वरले मेरो कर्तव्यमा मैले चुकाइरहेको मूल्य देख्नुहोओस् र मेरो अपराध क्षमा गरिदिनुभएर मेरो पापबाट मलाई मुक्त गरिदिनुहोओस् भन्ने चाहन्थेँ, ताकि भविष्यमा मैले आशिष्‌ पाउने आशा गर्न सकूँ। मैले केही पक्राउ परेका ब्रदर-सिस्टरहरूले यातना सहेको र परमेश्‍वरलाई धोका नदिने कसम खाएको, र उनीहरू आफ्नो गवाहीमा दृढ रहेको देखेँ। यसैबीच, मैले चाहिँ यहुदाका रूपमा परमेश्‍वरलाई धोका दिएकी थिएँ, र जब मैले मेरो अपराध परमेश्‍वरका लागि घृणित रहेको र मैले आशिष्‌ पाउन नसक्ने कुराबारे विचार गरेँ, मैले सत्यता पछ्याउन र माथितिर लागिपर्न छोडेँ र निराशा र दिक्दारीको स्थितिमा डुबेँ। मैले परमेश्‍वरद्वारा ढालिएपछि पावलले आफू परमेश्‍वरको विरोध गर्ने मुख्य पापी हुँ भनेर स्वीकार गरेको, तैपनि उनमा प्रभु येशूको विरोध गर्नुको आफ्नो प्रकृति सारबारे कुनै बुझाइ नभएको, र उनले आफ्नो दुःख, कैद, दौडधुप, र समर्पणलाई परमेश्‍वरबाट मुकुट र इनाम माग्ने पुँजीका रूपमा प्रयोग गरेको कुरा विचार गरेँ। पावलको दुःख र समर्पणपछाडिको अभिप्राय आशिष्‌ खोज्नु र परमेश्‍वरसँग मोलतोल गर्नु थियो। यो साँचो पश्चात्ताप थिएन। मैले आफ्ना ब्रदर-सिस्टरहरूलाई घात गरेर यति ठूलो दुष्टता गरेकी थिएँ, तैपनि मैले अझै पनि आफ्ना कर्तव्यमार्फत आफ्ना पापहरूका लागि परमेश्‍वरको क्षमा पाउने र आशिष्‌ पाउने अवसर प्राप्त गर्ने आशा गरेकी थिएँ। म साँच्चै अविवेकी थिएँ! परमेश्‍वरले मलाई सहनु र कर्तव्य पूरा गर्ने मौका दिनुभएकाले, ममा विवेक र समझ हुनुपर्थ्यो, र लगनशीलताका साथ आफ्नो कर्तव्य पूरा गर्नुपर्थ्यो, र भविष्यमा आशिष्‌ पाउन सके वा नसके पनि, म समर्पित हुनुपर्थ्यो। त्यसैले, मैले परमेश्‍वरलाई प्रार्थना गरेँ, “हे परमेश्‍वर, मैले सधैँ तपाईँसँग आशिष्‌का लागि मोलतोल गर्ने प्रयास गरेकी छु, र म साँच्चै विद्रोही र मानवताहीन हुँदै आएकी छु। मैले आफ्नो श्रम पूरा गरेपछि तपाईँले मलाई नष्ट गर्नुभए पनि, मैले तपाईँको धार्मिकताको प्रशंसा गर्नैपर्छ। हे परमेश्‍वर, म साँच्चै पश्चात्ताप गर्न इच्छुक छु। मेरो परिणाम जे भए पनि, म एक सृजित प्राणीका रूपमा आफ्नो कर्तव्य राम्ररी पूरा गर्न, र उप्रान्त आशिष्‌हरू नपछ्याउन इच्छुक छु।”

पछि, मैले परमेश्‍वरका वचनहरूको एउटा खण्ड पढेँ र परमेश्‍वरको धर्मी स्वभावबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू अलिअलि अपराध गरेपछि यस्तो अनुमान लगाउँछन्, ‘के परमेश्‍वरले मलाई प्रकाश गर्नुभएको र हटाउनुभएको हो? के उहाँले मलाई प्रहार त गर्नुहुनेछैन?’ यसपटक, परमेश्‍वर काम गर्न आउनुभएको हो, मानिसहरूलाई प्रहार गर्न होइन, बरु तिनीहरूलाई जति सम्भव छ, त्यति हदसम्म मुक्ति दिन आउनुभएको हो। कोही पनि त्रुटिरहित छैन—यदि सबैलाई प्रहार गरियो भने, के त्यो मुक्ति हुन्छ र? केही अपराधहरू नियतवश गरिएका हुन्छन्, जबकि अरू अनजानमा भएका हुन्छन्। यदि तँ अनजानमा गरेका कुराहरू पहिचान गरेर परिवर्तन हुन सक्छस् भने, के परमेश्‍वरले तँ परिवर्तन हुनअघि नै तँलाई प्रहार गर्नुहुन्छ र? के परमेश्‍वरले मानिसहरूलाई त्यसरी मुक्ति दिनुहुन्छ र? उहाँले काम गर्ने तरिका त्यस्तो होइन! तँमा विद्रोही स्वभाव भए पनि वा तैँले अनजानमा काम गरेको भए पनि, यो कुरा याद गर्: तैँले मनन गरेर आफूलाई चिन्‍नुपर्छ। तुरुन्तै आफूलाई परिवर्तन गर्नुपर्छ, र सारा शक्तिले सत्यतामा लागिपर्नुपर्छ—अनि, जस्तोसुकै परिस्‍थिति आइपरे पनि, हताश बन्‍नु हुँदैन। परमेश्‍वरले गरिरहनुभएको काम मान्छेको मुक्तिको काम हो, र उहाँले मुक्ति दिन चाहनुभएका मानिसहरूलाई मनपरी प्रहार गर्नुहुन्‍न। यो कुरा निश्‍चित छ। यदि वास्तवमै परमेश्‍वरले उहाँको कुनै विश्‍वासीलाई अन्त्यमा प्रहार गर्नुभयो भने पनि, परमेश्‍वरले गर्नुभएको त्यो काम अवश्य नै धर्मी हुन्छ। समय बित्दै जाँदा, उहाँले तँलाई त्यस व्यक्तिलाई प्रहार गर्नुको कारण बताउनुहुनेछ, अनि तँ पूर्ण रूपमा विश्‍वस्त हुनेछस्। अहिले तँ बस सत्यताप्रति लागिपर्, जीवन प्रवेशमा ध्यान केन्द्रित गर्, र आफ्नो कर्तव्यमा राम्रो कार्यसम्पादन गर्न खोज्। यसमा कुनै गलत छैन! परमेश्‍वरले अन्त्यमा तँलाई जे-जसरी सम्हाल्नुभए पनि, त्यो धर्मी नै हुने कुरा निश्‍चित छ; तैँले यो कुरामा शङ्का गर्नु हुँदैन, र तैँले यसबारे चिन्ता गर्नु पर्दैन। तैँले परमेश्‍वरको धार्मिकता बुझ्न नसके पनि, एक दिन तँ विश्‍वस्त हुनेछस्। परमेश्‍वरले आफ्नो काम न्यायोचित र सम्‍मानजनक ढङ्गले गर्नुहुन्छ; उहाँले सबै कुरा खुल्लमखुल्ला प्रकाश गर्नुहुन्छ। यदि तिमीहरूले ध्यानपूर्वक यसबारे चिन्तन गर्छौ भने, परमेश्‍वरको कामले मानिसहरूलाई मुक्ति दिने र तिनीहरूको भ्रष्ट स्वभाव परिवर्तन गर्ने काम गर्छ भन्‍ने मार्मिक निष्कर्षमा तिमीहरू पुग्नेछौ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूबाट के बुझेँ भने, मानिसहरूले अपराध गर्ने बित्तिकै परमेश्‍वरले उनीहरूलाई दण्ड दिनुहुन्न। परमेश्‍वर मानिसहरूसँग सन्दर्भ, तिनीहरूका अभिप्राय, र तिनीहरूको सारका आधारमा व्यवहार गर्नुहुन्छ। मानवजातिलाई मुक्ति दिने अवधिमा, यदि मानिसहरूले अपराध गर्छन् र छिट्टै पश्चात्ताप गरेर परिवर्तन हुन सक्छन्, र यदि उनीहरू आफ्ना अपराधहरू समाधान गर्न सत्यता खोज्न र परमेश्‍वरका मागहरू पूरा गर्न सक्रिय रूपमा लागिपर्न सक्छन् भने, परमेश्‍वरले अझै पनि मानिसहरूलाई अर्को मौका दिनुहुन्छ। मानिसहरूसँग व्यवहार गर्ने परमेश्‍वरको सिद्धान्त यही हो। मलाई प्रहरीले अर्ध-चेत हुने गरी यातना दिएको थियो, र यस सन्दर्भमा, मैले एक क्षणिक कमजोरीका कारण आफ्ना ब्रदर-सिस्टरहरूलाई घात गरेँ। यसले मण्डली वा मेरा ब्रदर-सिस्टरहरूलाई ठूलो हानि पुर्‍याएन, र पछि, म पछुतो र आफैप्रतिको घृणाले भरिएँ। मण्डलीले मलाई निष्कासित गरेन र अझै पनि मेरा लागि कर्तव्यको बन्दोबस्त गर्‍यो। यो ममाथि परमेश्‍वरको कृपा र सहनशीलता थियो। तर, हाम्रो मण्डलीमा धेरै वर्षदेखि अगुवा रहिआएका दुई व्यक्ति थिए, जो पक्राउ परेपछि यहुदा बने र आफ्ना ब्रदर-सिस्टरहरूलाई घात गरे। उनीहरूले कुनै पछुतो महसुस त गरेनन् नै, “तीन बयानको पत्र” मा पनि हस्ताक्षर गरे, र ब्रदर-सिस्टरहरूलाई पहिचान गर्न र पक्राउ गर्न प्रहरीलाई सहयोग गरे, अनि ठूलो रातो अजिङ्गरको सहयोगी र मतियारका रूपमा काम गरे। तिनीहरू सारमा दियाबलस थिए र अन्ततः मण्डलीबाट निष्कासित भए। यी तथ्यहरूबाट, परमेश्‍वरसँग मानिसहरूसँग व्यवहार गर्नेसम्बन्धी सिद्धान्तहरू छन् भन्ने कुरा स्पष्ट हुन्छ। यदि एक व्यक्तिले कमजोरीको क्षणमा केही महत्त्वहीन जानकारी खोलिदिन्छ र पछि पछुतो महसुस गर्न र इमानदारीपूर्वक पश्चात्ताप गर्न सक्छ भने, परमेश्‍वरले अझै पनि त्यस्ता मानिसहरूलाई मौका दिनुहुन्छ। तर, परमेश्‍वरलाई धोका दिने र यहुदाको सार हुनेहरू भित्र छिरेका सामा हुन्, र तिनीहरूलाई निष्कासित गरिनैपर्छ र तिनीहरूले अन्ततः परमेश्‍वरको दण्डको सामना गर्नैपर्छ। मैले परमेश्‍वरको अभिप्राय बुझेकी थिइनँ र म आफ्नै धारणा र कल्पनाहरूमा जिउँथेँ, र म परमेश्‍वरलाई गलत बुझ्ने र आफ्ना सबै आशा त्याग्ने समेत गर्थेँ। म साँच्चै अलमल्ल परेकी थिएँ र सहीलाई गलतबाट वा राम्रोलाई नराम्रोबाट छुट्याउन असमर्थ थिएँ।

एक पटक, मैले एउटा अनुभवात्मक गवाहीको भिडियो हेरेँ जसले मलाई साँच्चै प्रभावित गर्‍यो। भिडियोमा, एउटा ब्रदर पक्राउ परेपछि उनले एक अतिथिसत्कारक सिस्टरलाई घात गरेका थिए, र उनले आफ्नो हृदयमा महसुस गरिरहेको पीडालाई शब्दमा व्यक्त गर्न सङ्घर्ष गरिरहेका थिए, त्यसैले उनले आफूले परमेश्‍वरलाई धोका दिएर यहुदा बन्नुको कारणबारे मनन गरे। उनले आफूले यी कुराहरू मृत्युको डरले गरेको पत्ता लगाए। मनन गरेपछि, मैले मेरो असफलताको जड पनि मृत्युको डर, परमेश्‍वरमा साँचो आस्थाको कमी, र परमेश्‍वरको सार्वभौमिकताप्रतिको मेरो विश्वासको कमी रहेछ भन्ने देखेँ। मैले परमेश्‍वरका वचनहरूको एक खण्ड पढेँ: “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र? के मानिसको जीवन र मृत्यु उसको आफ्नै रोजाइमा हुन्छ र? के मानिसले आफ्नो भवितव्य आफैले नियन्त्रण गर्न सक्छ र? धेरै मानिसहरूले चिच्याएर मृत्युलाई बोलाउँछन्, तर यो तिनीहरूबाट धेरै टाढा हुन्छ; धेरै मानिसहरू जीवनमा बलिया रहेका व्यक्तिहरूजस्तो बन्न चाहन्छन् र मृत्युदेखि डराउँछन्, तर तिनीहरूलाई थाहै नभई तिनीहरूको मृत्युको दिन नजिक आउँछ र तिनीहरूलाई मृत्य-कुण्डमा धकेल्छ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। मैले जीवन र मृत्यु परमेश्‍वरको हातमा छ भन्ने बुझेँ। मलाई प्रहरीले कुटेर मार्ने हो कि होइन भन्ने कुरा परमेश्‍वरमा निर्भर थियो। यदि मलाई यातना दिएर मारियो भने पनि, यदि म आफ्नो गवाहीमा दृढ रहेँ र परमेश्‍वरलाई महिमित पारेँ भने, मेरो मृत्यु मूल्यवान र अर्थपूर्ण हुनेछ। प्रभु येशूले भन्‍नुभयो: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। कुनै व्यक्तिको भौतिक शरीर सतावटबाट मर्न सक्ने भए पनि, यदि कुनै व्यक्तिले आफ्नो गवाहीमा दृढ रहन आफ्नो जीवन बलिदान गर्न सक्छ भने, यसले परमेश्‍वरको अनुमोदन पाउँछ। ठीक प्रभु येशूलाई पछ्याउने चेलाहरूजस्तै। उनीहरू सबैले प्रभुको सुसमाचार प्रसार गर्नका लागि सतावट भोगे। तिनीहरूमध्ये केहीलाई घोडाहरूद्वारा टुक्रा-टुक्रा पारियो, केहीको शिर काटियो, केहीलाई ढुङ्गाले हानेर मारियो, र पत्रुसलाई परमेश्‍वरका लागि क्रूसमा उल्टो टाँगियो। उनीहरूले आफ्नो बहुमूल्य जीवन प्रयोग गरेर परमेश्‍वरको जोडदार गवाही दिए, र तिनीहरूको शरीर मरेको जस्तो देखिए पनि, तिनीहरूको आत्मा परमेश्‍वरकहाँ फर्कियो, र फरक तरिकाले बाँचिरह्यो। उनीहरूले आफ्नो जीवनको मूल्यमा शैतानलाई लज्जित पारे। यदि म प्रहरीको यातना भोगेर मारिनदेखि डराएकी, मैले आफ्ना ब्रदर-सिस्टरहरूलाई घात गरेकी र मण्डलीको जानकारी खुलाएकी, र परमेश्‍वरलाई धोका दिएर यहुदा बनेकी भए, मैले आफ्नो जीवन त जोगाउनेथिएँ तर ममा सत्यता अभ्यास गर्ने र परमेश्‍वरमा समर्पित हुने कुनै गवाही हुने थिएन। म शैतानको हाँसोको पात्र पनि बन्ने थिएँ। मेरो शरीर बाँचिरहनेथ्यो, तर परमेश्‍वरको नजरमा म मरेकाहरूमध्येकी हुने थिएँ, र अन्तमा, म अझै पनि नरकमा दण्डित हुने थिएँ। मैले मृत्युको अर्थ छर्लङ्गै देखिनँ र आफ्नो दयनीय अस्तित्व लम्ब्याउन शैतानसँग सम्झौता गरेँ। अनन्त दण्डबाट मेरो आत्माले भोगेको सास्ती शारीरिक कष्टभन्दा अझ धेरै पीडादायी छ। यदि म आफ्नो गवाहीमा दृढ रहन र परमेश्‍वरलाई महिमित पार्नका लागि आफ्नो जीवन बलिदान गर्न सक्थेँ भने, म साँच्चै मानवका रूपमा जिइरहेको हुने थिएँ। आफ्नो मननमा, मैले मेरो असफलताको अर्को कारण पनि रहेको पत्ता लगाएँ। मलाई लाग्थ्यो, केही महत्त्वहीन कर्तव्य पूरा गर्ने केही ब्रदर-सिस्टर वा भर्खरै पक्राउ परेर छुटेका ती ब्रदर-सिस्टरहरूलाई घात गर्दा मण्डलीको हितमा ठूलो हानि हुनेछैन, तर यो दृष्टिकोण भ्रामक थियो। यदि मेरो धोकाले गर्दा ब्रदर-सिस्टरहरू पक्राउ परे र त्यसपछि उनीहरूले यातना सहन सकेनन् भने, उनीहरूले अरूलाई घात गर्न सक्थे, र त्यसपछि थप ब्रदर-सिस्टरहरू पक्राउ पर्न सक्थे। यो ठ्याक्कै शैतानले चाहेको कुरा हो। शैतानको उद्देश्य धम्की र परीक्षा प्रयोग गरेर अझ धेरै ब्रदर-सिस्टरलाई एक-अर्कालाई घात गर्न लगाउनु हो, जसले गर्दा अझ धेरै मानिसले परमेश्‍वरलाई इन्कार र अस्वीकार गरून्, र फलस्वरूप अन्ततः मानिसहरूले परमेश्‍वरको प्रतिरोध गरेको कारण उहाँद्वारा गरिने विनाशको सामना गरून्, र मुक्तिको मौका पूर्ण रूपमा गुमाऊन्। वास्तवमा, जुनसुकै ब्रदर वा सिस्टरलाई घात गरिए पनि, यो कार्य प्रकृतिमा नै यहुदा बन्नु हो, जसले परमेश्‍वरको स्वभावलाई चिढ्याउँछ, र यो परमेश्‍वरको नजरमा कहिल्यै नमेटिने दाग हो। यो महसुस गरेपछि, मैले सीसीपीलाई अझ बढी घृणा गरेँ, र आफूले सत्यता नबुझेको र यति दयनीय भएकोमा आफैलाई पनि घृणा गरेँ।

पछि, मैले आफ्ना अपराधलाई कसरी व्यवहार गर्ने र परमेश्‍वरको सहनशीलता प्राप्त गर्न सक्ने तरिकाले कसरी अभ्यास गर्ने भनेर खोजेँ। मैले परमेश्‍वरका वचनहरूको एक खण्ड पढेँ: “परमेश्‍वरमार्फत तैँले कसरी माफी र क्षमादान पाउन सक्छस्? यो कुरा तेरो हृदयमा निर्भर हुन्छ। यदि तैँले इमानदारीपूर्वक पश्‍चात्ताप गर्छस्, साँच्‍चिकै आफ्‍नो गल्ती र समस्या पहिचान गर्छस्, आफूले गरेको कुरा—चाहे त्यो अपराध होस् वा पाप—पहिचान गर्छस्, साँचो स्वीकारको मनोवृत्ति अपनाउँछस्, आफूले गरेको कुराप्रति साँच्चै घिन मान्छस्, र साँच्‍चिकै आफूलाई परिवर्तन गर्छस्, र तैँले फेरि त्यस्तो गलत काम गर्दैनस् भने, अन्ततः त्यस्तो दिन आउनेछ, जब तैँले परमेश्‍वरको माफी र क्षमादान प्राप्त गर्नेछस्, अर्थात् त्यसउप्रान्त परमेश्‍वरले तैँले पहिले गरेका अज्ञानी, मूर्ख, र फोहोरी कुराहरूको आधारमा तेरो परिणाम निर्धारण गर्नुहुनेछैन। तँ यो स्तरमा पुगेपछि, परमेश्‍वरले त्यो मामिला पूर्ण रूपमा बिर्सिदिनुहुनेछ; अनि तँ अरू सामान्य मानिसहरूजस्तै हुनेछस्, र तिनीहरूसँग तेरो कुनै भिन्‍नता हुनेछैन। तर यसको आधार के हो भने, तँ दाऊदजस्तै इमानदार हुनुपर्छ र तँमा पश्‍चात्तापको साँचो मनोवृत्ति हुनुपर्छ। दाऊदले आफूले गरेका अपराधहरूप्रति कति धेरै आँसु झार्‍यो? अनगिन्ती आँसु। ऊ कति पटक रोयो? अनगिन्ती पटक। उसले झारेको आँसुलाई यी शब्‍दहरूद्वारा व्याख्या गर्न सकिन्छ: ‘हरेक रात म आँसुको सागरमा सुत्छु।’ तेरो अपराध कति गम्‍भीर छ, मलाई थाहा छैन। यदि यो साँच्‍चिकै गम्‍भीर छ भने, सायद तँ तेरो ओछ्यान आँसुको आहाल बनुञ्‍जेल रुनुपर्छ होला—तैँले परमेश्‍वरको पापक्षमा प्राप्त गर्न सक्‍नुभन्दा पहिले तैँले त्यो स्तरसम्‍मको पापस्वीकार र पश्‍चात्ताप गर्नुपर्छ होला। यदि तैँले यसो गरिनस् भने, सायद परमेश्‍वरको नजरमा तेरो अपराध पापको रूपमै रहनेछ, र तँ त्यो पापबाट मुक्‍त हुनेछैनस्। त्यसपछि तँ समस्यामा हुनेछस् र यसबारेमा थप कुरा गर्नुको कुनै औचित्य हुनेछैन। … यदि तँ परमेश्‍वरको माफी प्राप्त गर्न चाहन्छस् भने, सबभन्दा पहिले तँ इमानदार हुनुपर्छ: एकतर्फ तँमा उत्कट पापस्वीकारको मनोवृत्ति हुनुपर्छ भने, अर्कोतर्फ तैँले आफ्‍नो इमानदारिता अघि सारेर आफ्‍नो कर्तव्य राम्ररी पूरा गर्नुपर्छ, नत्रभने कुरा गर्नुको कुनै अर्थ हुँदैन। यदि तँ यी दुई कुरा गर्न सक्छस् भने, यदि तैँले परमेश्‍वरले तेरो पाप माफ गर्नुहोस् भनेर परमेश्‍वरलाई आफ्‍नो इमानदारिता र असल विश्‍वासले मनाउन सक्छस्, र परमेश्‍वरलाई तेरो पाप माफ गराउन सक्छस् भने, तँ अरू मानिसहरूजस्तै हुनेछस्। परमेश्‍वरले तँलाई अरू मानिसहरूलाई जस्तै हेर्नुहुनेछ, अरू मानिसहरूलाई जस्तै व्यवहार गर्नुहुनेछ, र अरू मानिसहरूलाई जस्तै न्याय र सजाय, अनि जाँच र शोधन गर्नुहुनेछ—तँलाई फरक व्यवहार गरिनेछैन। यस तरिकाले तँसँग सत्यता पछ्याउने सङ्कल्प र इच्छा मात्रै हुनेछैन, तेरो सत्यता पछ्याउने कार्यमा परमेश्‍वरले पनि तँलाई त्यसरी नै अन्तर्दृष्टि, अगुवाइ, र भरणपोषण प्रदान गर्नुहुनेछ। अब तँसँग इमानदार र सच्‍चा इच्छा, अनि उत्कट मनोवृत्ति हुने हुनाले, परमेश्‍वरले अवश्यै तँलाई अरूलाई भन्दा फरक व्यवहार गर्नुहुनेछैन, र अरूले जस्तै, तैँले पनि मुक्ति पाउने मौका पाउनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि, मैले परमेश्‍वरले मानिसहरूका अपराधलाई कसरी व्यवहार गर्नुहुन्छ भनी बुझेँ। परमेश्‍वर मानिसहरूले आफूले गरेका पापहरूलाई साँच्चै घृणा गर्न सक्छन् कि सक्दैनन्, तिनीहरूले आफ्नो हृदयबाट साँच्चै परमेश्‍वरसामु पश्चात्ताप गर्न, र आफ्नो कर्तव्य राम्ररी पूरा गर्नका निम्ति सत्यता सिद्धान्तहरू खोज्न सक्छन् कि सक्दैनन् भन्ने कुरा हेर्नुहुन्छ। परमेश्‍वर मानिसहरूका दुष्ट कार्यहरूलाई घृणा गर्नुहुन्छ, तर उहाँ तिनीहरूको पश्चात्तापी हृदयलाई पनि कदर गर्नुहुन्छ। प्रभु येशूको कष्टको समयमा उहाँलाई तीन पटक इन्कार गरेका पत्रुसजस्तै; पछि, उनले प्रभु येशूका वचनहरू सम्झिए र आफ्नो कार्यप्रति पछुतो गरे, र प्रभु येशूसँग कबुल र पश्चात्ताप गर्दा भक्कानिएर रोए। त्यसपछि, उनले मण्डलीको गोठालो गर्ने बोझ उठाउन प्रभु येशूको महान् आज्ञा स्वीकार गरे, र अन्तमा, परमेश्‍वरका लागि क्रूसमा उल्टो टाँगिएर, उनले उहाँप्रतिको आफ्नो प्रेमको गवाही दिए। पत्रुसले परमेश्‍वरसामु साँचो पश्चात्ताप गरे र उनी उहाँद्वारा सिद्ध पारिए। दाऊदले व्यभिचार गरेको घटना पनि थियो। परमेश्‍वरको धर्मी स्वभाव उनीमाथि आइपर्यो, जसले गर्दा उनको परिवारमा निरन्तर प्रकोपहरू आइरहे। उनले परमेश्‍वरसामु गुनासो गरेनन् बरु परमेश्‍वरलाई चिढ्याउन गरेका कामको पछुतो माने, र उनी यति धेरै रोए कि उनको ओछ्यान आँसुले भिज्यो। उनको वृद्धावस्थामा, एक युवतीले उनको ओछ्यान न्यानो पार्न सेवा गरिन्, तर उनले उसलाई छुँदा पनि छोएनन्। दाऊदले परमेश्‍वरसामु साँचो पश्चात्ताप गरे। म पत्रुस र दाऊदको उदाहरण पछ्याउन र इमानदारीपूर्वक परमेश्‍वरसामु स्वीकार र पश्चात्ताप गर्न इच्छुक थिएँ। मैले पश्चात्ताप गर्न परमेश्‍वरलाई प्रार्थना गरेँ, “हे परमेश्‍वर, मेरो दिक्दारीको भावनाले मलाई धेरै वर्षदेखि बाँधेको छ, र यो मैले सत्यता पछ्याउन नसकेको र तपाईँप्रतिको मेरो गहन गलत बुझाइको कारणले भएको हो, र साथै सत्यता नखोज्ने कुरामा मेरो आफ्नै भावशून्यताको कारणले पनि भएको हो। तपाईँका वचनहरू पढेपछि, मैले तपाईँको अभिप्राय बुझेकी छु। म तपाईँका मागअनुसार काम गर्न चाहन्छु, तपाईँलाई अबदेखि गलत बुझ्न चाहन्न, र तपाईँसामु साँच्चै पश्चात्ताप गर्न चाहन्छु।” त्यसपछि, मैले आफ्ना ब्रदर-सिस्टरहरूसँग सङ्गतिमा आफ्नो अपराधबारे खुलेर कुरा गरेँ, र आफ्नो असफलताको जडको चिरफार गरेँ। मण्डलीले मेरो लागि नयाँ विश्वासीहरूलाई मलजल गर्ने बन्दोबस्त गर्‍यो, र मैले लगनशीलताका साथ आफूलाई सत्यताले सुसज्जित गरेँ। नयाँ विश्वासीहरूलाई मलजल गर्दा कठिनाइहरूको सामना गर्दा, मैले परमेश्‍वरलाई प्रार्थना गरेँ, उहाँमा भर परेँ, र सत्यता सिद्धान्तहरू खोजेँ। मैले पटक-पटक परमेश्‍वरको मार्गदर्शन देखेँ। म धेरै प्रभावित भएँ। मैले गम्भीर अपराध गरेकी भए पनि, जब म कठिनाइहरू आइपर्दा परमेश्‍वरमा भर परेँ, उहाँले अझै पनि मलाई मार्गदर्शन र अन्तर्दृष्टि दिनुभयो, जसले गर्दा मैले पवित्र आत्माको काम र मार्गदर्शन अनुभव गर्न पाएँ। मैले साँच्चै पश्चात्ताप गरेसम्म, परमेश्‍वरले मलाई वास्तविक मद्दत प्रदान गर्नुहुनेछ भन्ने देखेँ। मेरो हृदय परमेश्‍वरप्रति निरन्तर कृतज्ञताले भरियो। सत्यता खोजेर र परमेश्‍वरका वचनहरू पढेर, म बिस्तारै आफ्नो दिक्दारीको भावनाबाट बाहिर निस्केँ, र आफ्नो अपराधलाई सही तरिकाले व्यवहार गर्न सक्षम भएँ।

यो सबैबाट गुज्रिएपछि, मैले के महसुस गरेँ भने, परमेश्‍वरले मानिसहरूसँग गर्ने व्यवहार आमाबुबाले आफ्ना छोराछोरीहरूसँग गर्ने व्यवहार जस्तै हो। छोराछोरीहरू विद्रोही हुँदा वा उनीहरूले गल्ती गर्दा, आमाबुबाले उनीहरूलाई निरन्तर आलोचना र गाली मात्र गर्दैनन् बरु उनीहरू सही मार्गमा हिँड्न सकून् भन्ने आशामा उनीहरूलाई धैर्यताका साथ मार्गदर्शन गर्छन्। जब परमेश्‍वरले मानिसहरूमा अपराध देख्नुहुन्छ, तब उहाँका कठोर वचनहरूमा न्याय, खुलासा, दोषारोपण र सजाय भए पनि, उहाँले मानिसहरूले सत्यता पछ्याउन र मुक्ति प्राप्त गर्न सकून् भन्ने आशामा साँचो पश्चात्ताप हासिल गर्न अपराधहरू कसरी समाधान गर्ने भनेर पनि देखाउनुहुन्छ। मानवजातिप्रतिको परमेश्‍वरको प्रेम कति महान् छ! परमेश्‍वरलाई धन्यवाद! मैले पूर्णतया परमेश्‍वरको मार्गदर्शनले गर्दा नै यी बुझाइहरू प्राप्त गर्न सकेकी हुँ।


३९. मान्छे खुसी पारिहिँड्ने व्यक्ति बन्नुका परिणामहरू

छेङछियान, चीन

सन् २०२२ को अक्टोबरमा, झाङ छ्याङ र मैले हामीलाई भिडियोको कामको सुपरिवेक्षणमा सहकार्य गर्न भनिएको एउटा पत्र अगुवाबाट पायौँ। त्यो पत्र पाएर हामी दुवै जना निकै खुसी भयौँ। त्यो रात, झाङ छ्याङ पहिले सुत्न गए, र मलाई हामीले अगुवालाई पठाउन लागेको हाम्रो जवाफ अलि साधारण लाग्यो, त्यसैले मैले अन्त्यमा आफ्ना केही विचारहरू थपेँ। केही बेरपछि, झाङ छ्याङ उठे, र मैले उनलाई आफूले केही कुराहरू थपेको बताएँ। अप्रत्याशित रूपमा, झाङ छ्याङले मलाई अर्ती दिने पारामा म तानाशाही ढङ्गले व्यवहार गरिरहेको छु भनी भने, अनि मलाई मेरा अभिप्रायमाथि चिन्तन गर्न भने। मलाई निकै अचम्म लाग्यो, र सोचेँ, “मैले त खाली आफ्ना केही विचारहरू थपेको मात्रै हुँ र मैले मूल विषयवस्तु बदलेको पनि छैन, मैले कसरी तानाशाही व्यवहार गरेको भयो र? तिमीले परिस्थिति नबुझिकन कसरी मलाई अर्ती दिन सक्छौ?” मैले केही शब्दले आफ्नो बचाउ गरेँ। बोलिसकेपछि, मैले सोच्न थालेँ, “हामीले भर्खरै सहकार्य गर्न सुरु गरेका छौँ, अहिले नै हाम्रो सम्बन्ध बिग्रियो भने, पछि कसरी मिलेर काम गर्ने होला?” थप द्वन्द्वबाट बच्न, मैले उनको प्रतिक्रिया स्वीकार गरेँ र आत्मचिन्तन गर्न थालेँ। भोलिपल्ट, हामीले खुलेर सङ्गति गर्दा, झाङ छ्याङले मलाई उनका समस्याहरू औँल्याइदिन भने। उनले भनेकाले, मैले उनी प्रायजसो ठूलो पल्टिएर बोल्ने र अरूलाई अर्ती दिने गर्छन् भन्‍ने कुरा मैले औँल्याइदिएँ। झाङ छ्याङको अनुहार तुरुन्तै अँध्यारो भयो, र उनले आफूमा त्यो समस्या नभएको बताए। उनको त्यो कठोर मनोवृत्ति र मैले भनेको कुरा स्वीकार गर्ने अनिच्छा देखेर, मलाई आफूले कुरा अगाडि बढाइरहेको खण्डमा हाम्रो सम्बन्ध बिग्रेला भन्ने डर लाग्यो, त्यसैले मैले भनेँ, “सायद मैले यो कुरा स्पष्ट रूपमा नदेखेको पनि हुन सक्छ, तपाईँलाई आफूमा त्यो समस्या छैन जस्तो लाग्छ भने, म नै गलत छु होला।” त्यति भनेपछि, मैले कुराको विषय बदलेँ, र उनको अनुहारको भाव नरम भएको देखेर, मलाई राहत महसुस भयो।

त्यसपछि, मैले झाङ छ्याङसँग अझ होसियार भएर व्यवहार गर्न थालेँ। झाङ छ्याङसँग द्वन्द्वबाट बच्न, म सामान्यतया कामको छलफलको क्रममा उनले पहिले आफ्ना विचारहरू राखुञ्जेल पर्खिन्थेँ, र यदि उनको राय मेरो जस्तै हुन्थ्यो भने, म उनकै कुरा मान्थेँ। तर यदि हाम्रा विचारहरू फरक हुन्थे भने, म सकेसम्म समझदारीपूर्ण तरिकाले त्यो कुरा उठाउने प्रयास गर्थेँ र उनैलाई निर्णय गर्न दिन्थेँ। यदि उनी कुन सही हो भनी तय गर्न सक्थेनन् भने, हामी अगुवालाई सोध्थ्यौँ। एक पटक, केही ब्रदर-सिस्टरले भिडियो बनाउने सिद्धान्तहरूबारे सोध्दै पत्र पठाए। मैले झाङ छ्याङको जवाफको एउटा अंश अलि कठोर भएकाले त्यो त्यति उपयुक्त नरहेको देखेँ। मलाई उनको जवाफले अरूलाई भ्रमित पार्ने सम्भावना धेरै छ भन्‍ने थाहा थियो, तर मलाई आफूले यो कुरा सीधै उठाएको खण्डमा, झाङ छ्याङले सुन्न चाहँदैनन् होला भन्ने लाग्यो, त्यसैले मैले यो कुरा उल्लेख गर्न चाहिनँ। तर फेरि मैले हामी इमानदार हुनुपर्छ र मण्डलीको कामलाई कायम राख्नुपर्छ भनेर परमेश्‍वरले माग गर्नुहुन्छ भन्‍ने कुरा सोचेँ, त्यसैले मैले झाङ छ्याङलाई त्यो समस्या औँल्याइदिएँ। तैपनि, झाङ छ्याङले मैले भनेको कुरा स्वीकार गरेनन् र आफू सही छु भन्नका लागि बहानाहरू खोजे। आखिरमा उनले आफूले लेखेको कुरा अनुपयुक्त छ भन्‍ने महसुस गरेर मलाई सम्पादन गर्न दिए तापनि, त्यो असहमतिपछि मैले थकित महसुस गरेँ। मैले मनमनै सोचेँ, “केही नभनेको भए नै राम्रो हुने थियो। यस्ता कुराहरू उठाउँदा विवाद मात्र हुन्छ र भविष्यमा व्यवहार गर्न पनि अप्ठ्यारो हुन्छ। यदि मैले यो कुरा उल्लेख गरिनँ भने, हामी सबै मिलेर बस्छौँ र मलाई अलि सहज महसुस हुन्छ। ढिलो-चाँडो, उनको स्वभावले गर्दा उनले अवश्य नै ठेस खानेछन् र उनी असफल हुनेछन्। पछि परमेश्‍वरले नै उनलाई काटछाँट गर्न कुनै परिस्थितिको प्रबन्ध गर्न छोडिदिन्छु। म अघि सरेर उसलाई चिढ्याउनेछैन।” केही समयपछि, ब्रदर-सिस्टरहरूले बनाएका भिडियोहरूमा बारम्बार विचलनहरू देखिन थालेको हुनाले, मैले हामीले सँगै बसेर समस्याहरूको विश्लेषण गर्नुपर्छ र सिद्धान्तहरू अध्ययन गर्नुपर्छ भन्‍ने सुझाव दिएँ। झाङ छ्याङ बेखुस भए र भने, “यी सिद्धान्तहरूलाई पर्याप्त रूपमा स्पष्ट पारिसकिएको छ। जोसुकैले पनि एकै नजरमा बुझ्न सक्छ। किन हामीले अध्ययन गर्नुपर्‍यो र?” मैले मनमनै सोचेँ, “पहिलेका गल्तीहरू सिद्धान्तहरूप्रतिको हाम्रो लापरवाह मनोवृत्तिको कारणले भएका थिए। हामीले सिद्धान्तहरू बुझेका छौँ भन्ने सोच्यौँ, तर वास्तवमा हामीले तिनलाई बोध गरेकै थिएनौँ। यदि हामीले अहिले पनि राम्ररी अध्ययन गरेनौँ भने, यो त पहिले जस्तै नै भएन र? यसरी त हुँदैन। यदि हामीले यी सिद्धान्तहरू अध्ययन गरेनौँ भने, हामीले सिद्धान्तसम्बन्धी गल्तीहरू गरिरहनेछौँ।” त्यसैले मैले यो कुरा झाङ छ्याङसामु उठाउन चाहेँ, तर जब शब्दहरू मेरो मुखमै आइसकेका थिए, तब म यस्तो सोच्दै हिचकिचाएँ, “झाङ छ्याङको अडान स्पष्ट छ, उनी अध्ययन गर्न चाहँदैनन्। यदि मैले यो कुरा फेरि उठाइनँ भने, कम्तीमा पनि हामीले शान्ति कायम राख्न सक्छौँ। यदि मैले यसबारे उनीसँग सङ्गति गरेँ भने, हामीले फेरि बहस मात्र गर्नेछौँ।” हरेक बहसपछि मलाई निकै दिनसम्म कति असहज महसुस हुन्छ भन्‍ने सोचेर, मैले यो कुरा फेरि उठाउने हिम्मत गरिनँ। त्यसपछि, मैले बिस्तारै सिद्धान्तहरू अध्ययन गर्न छोडिदिएँ। ब्रदर-सिस्टरहरू सिद्धान्तहरूमा राम्ररी प्रवेश नगरेकाले, भिडियो निर्माणमा देखिने विचलनहरू खासै सुधार नभई जारी नै रहे।

धेरै समय नबित्दै, अगुवाले मलाई र अरू ब्रदर-सिस्टरहरूलाई झाङ छ्याङको मूल्याङ्कन लेख्न भने। जब अगुवाले झाङ छ्याङले निरन्तर अरूसँग सहकार्य गर्न नसकेको र त्यसले उनको कर्तव्यमा असर पारेको देखे, अगुवाले उनलाई बर्खास्त गरे। म निकै खुसी भएँ, किनभने आखिरमा मैले उप्रान्त झाङ छ्याङसँग सहकार्य गर्नु नपर्ने भयो। तर भोलिपल्टै, अगुवाले एउटा पत्र पठाए जसमा हाम्रा भिडियोहरूले लामो समयदेखि कुनै नतिजा नदिएकाले, हाम्रो टोलीलाई भङ्ग गर्न लागिएको छ भनेर भनिएको थियो। यो सुनेर, म स्तब्ध भएँ, र मैले सोचेँ, “मैले यो कर्तव्यमा आफ्नो सम्पूर्ण शक्ति पनि लगाएको थिइनँ, र अब यो सबै सकियो?” पछिल्ला केही महिनादेखि, मैले झाङ छ्याङसँग विना सिद्धान्त सहकार्य गरिरहेको थिएँ, मान्छे खुसी पारिहिँड्ने व्यक्तिको भूमिका खेलिरहेको थिएँ, द्वन्द्वबाट यतिसम्म बचिरहेको थिएँ कि म बिरलै आफ्‍ना रायहरू व्यक्त गर्थेँ, काम राम्ररी गर्न मन-तन लगाउने कुरा त परै जाओस्। अब, यो कर्तव्यका लागि मेरो आवश्यकता थिएन, र मसँग आफ्‍ना अपराधहरूको भरपाई गर्ने कुनै मौका थिएन। घर फर्केपछि, मैले आत्मचिन्तन गरेँ। मैले परमेश्‍वरका वचनहरूको एउटा खण्ड पढेँ: “अधिकांश मानिसहरू सत्यता पछ्याउन इच्छुक हुन्छन् र सत्यता अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र चाहना मात्रै हुन्छ; तर, भित्रबाट, सत्यता तिनीहरूको जीवन बनेको हुँदैन। त्यसैले जब तैँले दुष्ट शक्तिहरूले मण्डलीको काममा बाधा दिने र अन्तर्ध्वंस गर्ने कार्यको सामना गर्छस्—उदाहरणका लागि, जब तैँले झूटा अगुवाहरूले सिद्धान्तहरूको उल्लङ्घन गर्दै मामिलाहरूलाई सम्हाल्ने र वास्तविक काम नगर्ने, वा दुष्ट मानिसहरू र ख्रीष्टविरोधीहरूले दुष्टता गर्ने र मण्डलीको काममा बाधा दिने र त्यसकारण परमेश्‍वरका चुनिएका मानिसहरूलाई हानि पुऱ्याउने कुराको सामना गर्छस्—तब तँसँग उठेर बोल्ने साहस हुँदैन। तँसँग यो साहस किन हुँदैन? के यो तँ डरपोक भएकाले वा स्पष्टवक्ता नभएकाले भएको हो, कि तैँले कामकुराहरू स्पष्ट रूपमा देख्न नसक्ने भएकाले बोल्ने आँट नगर्ने हुनाले भएको हो? यो यीमध्ये कुनै पनि कुराको कारणले भएको होइन; यो मुख्यतया तँ आफ्ना भ्रष्ट स्वभावहरूद्वारा बाँधिएको परिणाम हो। तैँले प्रकट गर्ने भ्रष्ट स्वभावहरूमध्येको एक छली स्वभाव हो: जब केही हुन्छ, तब तैँले विचार गर्ने पहिलो कुरा तेरा आफ्नै हित, तेरा कार्यहरूका परिणाम, र ती तेरा लागि लाभदायक हुनेछन् कि छैनन् भन्‍ने कुरा हो। यो छली स्वभाव हो, होइन र? अर्को भनेको स्वार्थी र नीच स्वभाव हो। तँ सोच्छस्, ‘तिनीहरूले परमेश्‍वरको घरको हितलाई हानि पुऱ्याउनुसँग मेरो के सरोकार छ र? म अगुवा होइन, त्यसैले म किन संलग्न हुनुपर्‍यो र? यसको मसित कुनै सरोकार छैन, र यो मेरो जिम्मेवारी होइन।’ यस्ता विचार र शब्दहरू तैँले जानाजानी सोचेका कुराहरू होइनन्, बरु तैँले अनजानमा उत्पन्न गरेका कुराहरू हुन्—यी तिनै भ्रष्ट स्वभावहरू हुन्, जुन मानिसहरूले कुनै समस्याको सामना गर्दा प्रकट गर्छन्। तेरा विचारहरू यिनै भ्रष्ट स्वभावहरूको अधीनमा हुन्छन्, तिनले तेरा हात-खुट्टाहरू बाँध्छन्, र तैँले भन्‍ने कुरालाई नियन्त्रण गर्छन्। तेरो हृदयमा, तँ उठेर बोल्न चाहन्छस्, तर तँलाई शङ्का लाग्छ, र यदि तैँले बोलिस् भने पनि, तँ घुमाउरो पाराले कुरा गर्छस् र आफ्नो लागि उम्कने ठाउँ छोड्छस्, वा तँ टालटुले कुरा गर्छस् र सत्य बोल्दै बोल्दैनस्। खुट्ट्याउन सक्ने मानिसहरूले यो देख्न सक्छन्, र वास्तवमा, तेरो हृदयमा तँलाई आफूले भन्नुपर्ने सबै कुरा भनेको छैनँ, आफूले नतिजाहरू हासिल गरेको छैनँ, आफूले केवल झारा टारिरहेको थिएँ, र समस्या समाधान भएको छैन भन्ने पनि थाहा हुन्छ। तैँले आफ्नो जिम्मेवारी पूरा गरेको छैनस्, तैपनि तँ आत्म-धर्मी भएर आफूले पूरा गरेको छु भनी भन्छस्, वा आफूले त्यतिबेला कुराहरू स्पष्ट रूपमा नदेखेको दाबी गर्छस्। के यी दाबीहरू तथ्यहरूसँग मेल खान्छन्? के तँ साँच्चै यही सोच्छस्? के तँ पूर्ण रूपमा तेरा शैतानी स्वभावहरूको नियन्त्रणमा छैनस् र? तैँले भनेका केही कुरा तथ्यहरूसँग मेल खाए पनि, मुख्य ठाउँहरूमा र अत्यन्तै महत्त्वपूर्ण मुद्दाहरूमा, तँ झूट बोल्छस् र मानिसहरूलाई छल गर्छस्। यो कुरा तँ एक झूटो व्यक्ति होस्, र आफ्ना शैतानी स्वभावहरूअनुसार जिउने व्यक्ति होस् भनी प्रमाणित गर्न पर्याप्त छ। तैँले भन्ने र सोच्ने सबै कुरा मानसिक चाल्नीबाट गुज्रिन्छन्। फलस्वरूप, तैँले भन्ने कुराहरू सबै झूट, खोक्रा शब्दहरू, र असत्य कुराहरू हुन्—वास्तवमा, ती सबै तथ्यहरूको विपरीत, कुतर्क प्रयोग गरेर आफूलाई सही ठहराउन बोलिएका शब्दहरू, तेरा आफ्नै फाइदाका लागि बोलिएका शब्दहरू हुन्। जब तैँले सबैलाई भ्रमित पारेको र तिनीहरूलाई आफूमाथि विश्वास दिलाएको हुन्छस्, तब तँलाई आफूले आफ्नो लक्ष्य हासिल गरेको महसुस हुन्छ। तैँले बोल्ने तरिका यही हो, र यसले तेरो स्वभावलाई पनि प्रतिनिधित्व गर्छ। तँ पूर्ण रूपमा तेरा शैतानी स्वभावहरूद्वारा नियन्त्रित छस्। तैँले भन्ने र गर्ने कुरा तेरो नियन्त्रणमा छैन। तँ आफूले चाहे पनि, आफूलाई साँच्चै लागेको कुरा भन्न वा सत्य बोल्न सक्दैनस्; तँ आफूले चाहे पनि सत्यता अभ्यास गर्न सक्दैनस्; तँ आफूले चाहे पनि आफूले पूरा गर्नुपर्ने जिम्मेवारीहरू पूरा गर्न सक्दैनस्। तैँले भन्ने सबै कुरा, तैँले गर्ने सबै कुरा, र तैँले गर्ने हरेक व्यवहार छल हो, र यो सबै झाराटारुवा कुरा हो। तँ पूर्ण रूपमा तेरा शैतानी स्वभावहरूद्वारा बाँधिएको र नियन्त्रित गरिएको छस्। यदि तँ सत्यता स्वीकार गर्न र अभ्यास गर्न चाहन्छस् भने पनि, तँ आफ्नै मालिक होइनस्। तेरा शैतानी स्वभावहरूले तँलाई नियन्त्रण गर्छन्, त्यसैले तँ यी स्वभावहरूअनुसार जिउँछस् र आफूलाई मन लागेको कुरा भन्छस् र गर्छस्। तँ पूर्ण रूपमा भ्रष्ट देहको कठपुतली बनेको छस्; तँ शैतानको औजार बनेको छस्। पछि, तैँले फेरि भ्रष्ट देहलाई पछ्याएकोमा र तँ कसरी सत्यता अभ्यास गर्न असफल हुन सक्थिस् भनेर पछुतो महसुस गर्छस्। तँ मनमनै सोच्छस्, ‘म आफैँ यो देहलाई परास्त गर्न सक्दिनँ र मैले परमेश्‍वरलाई प्रार्थना गर्नैपर्छ। म मण्डलीको काममा बाधा पुर्‍याउनेहरूलाई रोक्न खडा भइनँ, र म मेरो विवेकको भार महसुस गरिरहेको छु। मैले अब फेरि यस्तो भयो भने, म कर्तव्य निर्वाहमा कुकर्म गर्ने र मण्डलीको काममा बाधा पुर्‍याउनेहरूविरुद्ध खडा भएर तिनीहरूलाई काँटछाँट गर्नैपर्छ भन्‍ने निर्णय गरिसकेँ, ताकि तिनीहरूले आफूलाई सम्हालून् र बेपरवाह ढङ्गले काम गर्न छोडून्।’ तैँले अन्ततः जसोतसो बोल्ने साहस जुटाएपछि, अर्को कुनै व्यक्ति रिसाएर टेबल ठटाउनेबित्तिकै डराएर पछि हट्छस्। के तँ परिस्थितिलाई आफ्नो नियन्त्रणमा राख्न सक्छस्? दृढ सङ्कल्प र इच्छाशक्तिको के काम? ती दुवै बेकार कुरा हुन्। … तँ कहिल्यै सत्यताको खोजी गर्दैनस्, अभ्यास गर्नु त परको कुरा हो। तँ केवल निरन्तर प्रार्थना गर्छस्, सङ्कल्प गर्छस्, आकाङ्क्षा राख्छस् र आफ्नो मनमा प्रतिज्ञा गर्छस्। अनि यसको परिणाम के निस्कन्छ त? तँ मान्छे खुसी पारिहिँड्ने व्यक्ति नै रहन्छस्, आफूले सामना गर्ने समस्याहरूबारे खुलस्त हुँदैनस्, दुष्ट मानिसहरूलाई देखेर पनि वास्ता गर्दैनस्, कसैले दुष्कर्म गर्दा वा बाधा पुर्‍याउँदा केही गर्दैनस्, र आफूलाई व्यक्तिगत रूपमा असर नपरेसम्म तर्केर परै बस्छस्। तँ सोच्छस्, ‘म आफूसँग सरोकार नभएका कुनै पनि कुराको बारेमा कुरा गर्दिनँ। मेरो रुचि, अभिमान र छविलाई असर नगरेसम्म म हरेक कुरालाई बिना अपवाद बेवास्ता गर्छु। म अत्यन्तै चनाखो हुनुपर्छ, थुतुनो निकाल्‍नेलाई नै पहिले प्रहार गरिन्छ। म बेवकुफी गर्नेछैनँ!’ तँ तेरो दुष्ट, छली, कठोर, र सत्यताप्रति वितृष्णा रहने भ्रष्ट स्वभावहरूद्वारा पूर्ण रूपमा र बलियोसँग नियन्त्रित छस्। तेरा लागि यो वानर राजाले लगाउने कसिलो सुनौलो फेटाभन्दा असहनीय भएको छ। भ्रष्ट स्वभावहरूको नियन्त्रणमा जिउनु अत्यन्तै हैरानीपूर्ण र पीडादायी कुरा हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले के महसुस गरेँ भने, झाङ छ्याङका समस्याहरू औँल्याउन ममा साहसको कमी हुनु झाङ छ्याङको दबदबापूर्ण वा अहङ्कारी स्वभावको कारणले होइन, बरु म मेरो छली र स्वार्थी प्रकृतिद्वारा अटल रूपमा नियन्त्रित भएकोले रहेछ। लगभग हरेक पटक बोल्नुअघि, म सुरुमा झाङ छ्याङलाई चिढ्याउँछु कि भन्ने कुराको ख्याल गर्थेँ, र यदि उनलाई मन नपर्ने कुनै कुरा छ भने, त्यो कामका लागि फाइदाजनक भए पनि, म भन्दिनथेँ। मैले झाङ छ्याङसँग पहिलो पटक काम गर्न सुरु गर्दाको समयबारे फर्केर सोच्दा, उनीसँग मिल्न गाह्रो छ भनी देख्नेबित्तिकै मैले तुरुन्तै आफ्नो लागि एउटा सिद्धान्त बनाएको थिएँ: द्वन्द्वबाट बच्ने, उनका समस्याहरूलाई नचलाउने, र राम्रो सम्बन्ध कायम राख्ने। जब मैले झाङ छ्याङको जवाफको एउटा भाग अनुपयुक्त भएको देखेँ, तब मैले त्यो समस्या औँल्याइदिएँ, जसले गर्दा विवाद भयो, र हाम्रो अन्तरक्रिया अप्ठ्यारो बन्यो, र “सद्भाव खजाना हो; धैर्यता सान हो” भन्ने संसारसँग व्यवहार गर्ने दर्शन सही हो भन्‍नेमा म झनै विश्वस्त भएँ। मैले झाङ छ्याङलाई चिढ्याउन सक्ने कुनै पनि कुरा भन्नबाट आफू जोगिनुपर्छ भन्ने महसुस गरेँ। पछि, जब मैले पेशागत र सैद्धान्तिक कुराहरू अध्ययन गर्नेप्रतिको झाङ छ्याङको लापरवाह मनोवृत्ति देखेँ, मलाई यो कुराले काममा बाधा पुऱ्याउँछ भन्ने स्पष्ट थाहा थियो, तर द्वन्द्वबाट बच्न, मैले पछि हट्ने निर्णय गरेँ। परिणाम स्वरूप, ब्रदर-सिस्टरहरू भिडियो बनाउँदा सिद्धान्तहरूमा प्रवेश नगरेकाले, धेरैजसो काम व्यर्थ भयो। म छली र स्वार्थी स्वभावका आधारमा मानिसहरूसँग व्यवहार गर्थेँ, कसैसँग नबाझ्न वा कसैलाई नचिढ्याउन म सक्दो प्रयास गर्थेँ, र मैले मेरा सम्बन्धहरूको सुरक्षा गरे पनि, आफ्ना जिम्मेवारीहरू बिलकुलै पूरा गरिरहेको थिइनँ। मैले अरूलाई सम्झाउनुपर्ने बेलामा सम्झाइनँ, न त मैले सिद्धान्तहरू नै कायम राखेँ। यी सबै कुराले कामलाई हानि पुऱ्यायो। म बाहिरबाट हेर्दा एक असल व्यक्तिजस्तो देखिन्थेँ, तर वास्तवमा, यी “असल” व्यवहारहरू मेरो छली र स्वार्थी भ्रष्ट स्वभावबाट उत्पन्न भएका थिए। ती सबै आफ्नै स्वार्थको सुरक्षा गर्नुसँग सम्बन्धित थिए, र यसलाई परमेश्‍वर घृणा गर्नुहुन्छ।

पछि, मैले “सद्भाव खजाना हो; धैर्यता सान हो” भन्ने शैतानी विषलाई चिरफार गर्नुभएका परमेश्‍वरका वचनहरू पढेँ, जुन मेरो समस्याप्रति ठ्याक्कै लक्षित थिए। सर्वशक्तिमान्‌ परमेश्‍वर भन्‍नुहुन्छ: “परिवारले अरू तरिकाहरूले पनि तँलाई सिकाउने र प्रभावित पार्ने गर्छ, जस्तै ‘सद्भाव खजाना हो; धैर्यता सान हो।’ परिवारका सदस्यहरूले प्रायजसो तँलाई यसो भन्दै सिकाउँछन्: ‘दयालु बन् र अरूसँग तर्क गर्ने वा शत्रु बनाउने नगर्, किनभने यदि तैँले धेरै शत्रु बनाइस् भने, समाजमा तैँले स्थान बनाउन सक्दैनस्, र यदि तँलाई घृणा गर्ने मानिसहरू धेरै छन् र तिनीहरू तँलाई खेदो गर्नतिर लागेका छन् भने, समाजमा तँ सुरक्षित हुनेछैनस्। तँ सधैँ खतरामा हुनेछस्, र तेरो अस्तित्व, हैसियत, परिवार, व्यक्तिगत सुरक्षा, अनि तेरो भावी पदोन्‍नतिका सम्भावनाहरूसमेत खराब मानिसहरूको कारण जोखिम र बाधामा पर्नेछन्। त्यसकारण तैँले “सद्भाव खजाना हो; धैर्यता सान हो” भनेर जान्‍नुपर्छ। सबैसँग दयालु व्यवहार गर्, राम्रो सम्बन्ध नतोड्, पछि फिर्ता लिन नसक्ने कुनै पनि कुरा नभन्, मानिसहरूको अहम्‌मा चोट पुर्‍याउनबाट टाढा बस्, र तिनीहरूको कमजोरीहरू खुलासा नगर्। मानिसहरूले सुन्‍न नचाहने कुराहरू नभन् वा भन्‍न छोड्। तारिफहरू मात्रै गर्, किनकि कसैको प्रशंसा गर्दा कहिल्यै चोट लाग्दैन। तैँले ठूला र साना दुवै मामिलाहरूमा सहनशीलता देखाउन र सम्झौता गर्न सिक्‍नुपर्छ, किनभने “सम्झौता गरे द्वन्द्व समाधान गर्न सजिलो हुन्छ”’ यसबारे सोच् त, तेरो परिवारले तँभित्र एकैचोटि दुइटा विचार र दृष्टिकोण हालिदिन्छ। एक अर्थमा, तिनीहरूले तँ अरूसँग दयालु हुनुपर्छ भनेर भन्छन्; अर्को अर्थमा, तँ सहनशील भएको, तैँले बोल्‍ने अधिकार नभएको कुरा नबोलेको चाहन्छन्, र यदि तँलाई केही भन्‍नु छ भने, तैँले मुख बाँधेर राख्‍नुपर्छ र घर आएर आफ्‍नो परिवारलाई मात्रै त्यो कुरा भन्‍नुपर्छ। अनि, अझ राम्रो कुरा त, आफ्नो परिवारलाई समेत नभन्, किनकि भित्ताको पनि कान हुन्छ—यदि कुनै बेला गुप्त कुरा बाहिरियो भने, तेरो लागि अवस्था सहज हुनेछैन। यो समाजमा स्थान पाउन र बाँच्नको लागि, मानिसहरूले एउटा कुरा सिक्‍नुपर्छ, र त्यो हो, सिधा कुरा नबोल्ने बन्‍नु। बोलचालको भाषामा भन्दा, तँ चलाक र धूर्त बन्‍नुपर्छ। तैँले आफ्नो मनमा भएको कुरा भन्‍नु हुँदैन। यदि तैँले अघि बढेर आफ्‍नो मनमा जे छ त्यही भनिस् भने, त्यो मूर्खता हो, र त्यो बुद्धिमानी होइन। … यस्तो व्यक्तिलाई मण्डलीका कतिपय मानिसहरूले सधैँ मन पराउँछन्, किनभने तिनीहरूले कहिल्यै ठूलो गल्ती गर्दैनन्, तिनीहरूले आफ्‍नो वास्तविकता कहिल्यै प्रकट गर्दैनन्, र मण्डलीका अगुवाहरू र विश्‍वासी दाजुभाइ-दिदीबहिनीहरूबाट तिनीहरूले पाउने मूल्याङ्कन तिनीहरू सबैसँग मिल्छन् भन्‍ने हुन्छ। तिनीहरू आफ्नो कर्तव्यप्रति उदासीन हुन्छन्, र तिनीहरूलाई जे गर्नू भनिएको छ त्यही मात्र गर्छन्। तिनीहरू निकै आज्ञाकारी र राम्रो व्यवहार गर्ने हुन्छन्, तिनीहरूले कुराकानी गर्दा वा विभिन्‍न मामिलाहरू सम्हाल्दा अरूलाई कहिल्यै चोट पुर्‍याउँदैनन्, र तिनीहरूले कहिल्यै कसैबाट अनुचित फाइदा उठाउँदैनन्। तिनीहरूले कहिल्यै अरूलाई नराम्रो भन्दैनन्, र तिनीहरूले कहिल्यै मानिसहरूलाई पिठ्यूँपछाडि आलोचना गर्दैनन्। तैपनि, तिनीहरू आफ्नो कर्तव्य पूरा गर्नमा इमान्दार छन् कि छैनन् कसैलाई थाहा हुँदैन, र तिनीहरूले अरूबारे के सोच्छन् वा कस्तो विचार राख्छन् कसैलाई थाहा हुँदैन। सावधानीपूर्वक सोचिसकेपछि, तँलाई केसमेत लाग्छ भने, यस्तो व्यक्ति वास्तवमै अलिक अनौठो र बुझ्‍न नसकिने हुन्छ, र तिनीहरूलाई राखिराखियो भने समस्यासमेत आउन सक्छ। यस्तोमा तैँले के गर्नुपर्छ? यो गाह्रो कुरा हो, होइन र? … तिनीहरूले कसैसँग ईख राख्दैनन्। यदि कसैले तिनीहरूलाई चोट पुर्‍याउनको लागि केही कुरा भन्यो, वा तिनीहरूको मर्यादामा चोट पार्ने कुनै भ्रष्ट स्वभाव खुलासा गरिदियो भने, तिनीहरूले के सोच्छन्? ‘म त सहनशीलता नै देखाउनेछु, म यस कुराप्रति तिम्रो विरुद्ध ईख राख्‍नेछैनँ, तर तिमीले आफैलाई मूर्ख बनाउने दिन आउनेछ!’ जब त्यो व्यक्तिलाई साँच्‍चै निराकरण गरिन्छ वा उसले आफैलाई मूर्ख बनाउँछ, तिनीहरू गोप्य रूपमा यसबारे हाँस्छन्। तिनीहरूले सजिलैसँग अरू मानिसहरू, अगुवाहरू, र परमेश्‍वरको घरबारे मजाक उडाउँछन्, तर तिनीहरूले आफ्‍नो बारेमा भने मजाक गर्दैनन्। तिनीहरूलाई आफूमा के समस्या वा कमजोरी छ भन्‍ने थाहै हुँदैन। यस्ता मानिसहरू होसियार भएर बस्छन् र अरूलाई चोट पुर्‍याउन सक्‍ने कुनै पनि कुरा, वा अरूलाई तिनीहरूको वास्तविकता देखाउने कुनै पनि कुरा प्रकट गर्दैनन्, यद्यपि तिनीहरूले आफ्नो हृदयमा चाहिँ यी कुराहरूबारे सोच्‍ने गर्छन्। तर जहाँसम्‍म अरूलाई स्तब्ध पार्न वा बहकाउन सक्‍ने कुराहरूको सवाल छ, तिनीहरूले ती कुराहरू खुलस्त रूपमा व्यक्त गर्छन् र मानिसहरूलाई ती कुराहरू देखाउँछन्। यस्ता मानिसहरू सबैभन्दा कपटी हुन्छन् र तिनीहरूसँग व्यवहार गर्न गाह्रो हुन्छ। अनि, परमेश्‍वरको घरले यस्ता मानिसहरूप्रति कस्तो मनोवृत्ति राख्छ? यदि तिनीहरूलाई प्रयोग गर्न सकिन्छ भने प्रयोग गर्ने, र सकिँदैन भने हटाउने—सिद्धान्त यही हो। यस्तो किन? यसको कारण के हो भने यस्ता मानिसहरूले सत्यता नपछ्याउने निश्‍चित हुन्छ। तिनीहरू काम बिग्रँदा परमेश्‍वरको घर, विश्‍वासी दाजुभाइ-दिदीबहिनी र अगुवाहरूको मजाक उडाउने अविश्‍वासीहरू हुन्। अनि, तिनीहरूले के भूमिका निर्वाह गर्छन्? के यो शैतान र दियाबलसहरूको भूमिका हो? (हो।) जब तिनीहरूले आफ्ना विश्‍वासी दाजुभाइ-दिदीबहिनीहरूप्रति धैर्यता देखाउँछन्, यसमा न त साँचो सहनशीलता हुन्छ न त साँचो प्रेम नै। तिनीहरूले आफ्‍नो रक्षा गर्नको लागि र आफ्‍नो मार्गमा कुनै शत्रु वा खतरा नआओस् भनेर यसो गर्छन्। तिनीहरूले आफ्‍ना विश्‍वासी दाजुभाइ-दिदीबहिनीहरूको रक्षा गर्नको लागि तिनीहरूप्रति सहनशील भएका हुँदैनन्, न त तिनीहरूले प्रेमको कारणले नै यसो गरेका हुन्छन्, झन् तिनीहरूले सत्यता पछ्याउन र सत्यता सिद्धान्तहरूअनुसार अभ्यास गर्नको लागि यसो गर्नु त परको कुरा हो। तिनीहरूको मनोवृत्ति भनेको पूर्ण रूपमा घरी यता, घरी उता गर्ने र अरूलाई बहकाउने कार्यमा केन्द्रित रहने मनोवृत्ति हो। त्यस्ता मानिसहरू घुमाई-घुमाई कुरा गर्ने र चिप्लो घस्‍नेहरू हुन्। तिनीहरूलाई सत्यता मन पर्दैन र तिनीहरू सत्यता पछ्याउँदैनन्, बरु बहावसँगै बग्‍ने गर्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरू पढेपछि, मलाई गहिरो पीडा महसुस भयो। मुख्यतया शत्रुहरू बनाउनबाट बच्नका लागि र मेरो जीवन अलिक बढी सहज होस् भनेर यति लामो समयदेखि, म मान्छे खुसी पारिहिँड्ने व्यक्ति बनिरहेको रहेछु। म त “सद्भाव खजाना हो; धैर्यता सान हो” र “सम्झौता गरे द्वन्द्व समाधान गर्न सजिलो हुन्छ” जस्ता संसारसँग व्यवहार गर्ने दर्शनहरूलाई पछ्याइरहेको थिएँ। विगतबारे फर्केर सोच्दा, म सानैदेखि मानिसहरूसँग यसरी नै व्यवहार गर्दै आएको रहेछु। सहपाठीहरूले मेरा सामानहरू चोर्ने वा पैसा सापटी लिएर फिर्ता नगर्ने जस्ता अन्यायपूर्ण परिस्थितिहरूको सामना गर्दा, म उनीहरूसँग तर्क गर्ने प्रयास त गर्थेँ, तर जब म उनीहरूको कठोर मनोवृत्ति वा मप्रतिको रिस देख्थेँ, तब द्वन्द्व बढाउनबाट बच्न वा आफ्नो लागि समस्या निम्त्याउनबाट जोगिन, धेरैजसो, म सहिष्णुता अपनाउँथेँ। परमेश्‍वरलाई भेट्टाएपछि पनि, मैले मानिसहरूसँग यसरी नै व्यवहार गर्न जारी राखेँ। झाङ छ्याङसँग सहकार्य गर्दा, जब-जब हाम्रो फरक मत हुन्थ्यो वा उनका शब्दहरूले गर्दा मलाई रिस उठ्थ्यो, म द्वन्द्वबाट बच्न, यी समस्याहरूलाई सहेरै समाधान गर्थेँ, सकेसम्म कम बोल्थेँ र सकेसम्म चुपचाप रहन्थेँ। मेरो त्यो “सहिष्णुता” ले मलाई सानोतिनो कुरामा नअल्झिने वा झगडालु नभएको जस्तो देखाउँथ्यो, मानौँ म अरूप्रति सहनशील छु, तर त्यो त आत्म-संरक्षणका लागि गरिएको मानवीय संयम र ढोँग मात्र थियो। सहँदै गर्दा, म वास्तवमा कदापि सहनशील भइरहेको हुन्थिनँ, र म अरूप्रति पूर्वाग्रह र रिसले भरिएको हुन्थेँ। उदाहरणका लागि, जब म झाङ छ्याङले आफ्नो भ्रष्ट स्वभावअनुसार काम गरिरहेको, काममा अवरोध पुऱ्याइरहेको देख्थेँ, तब म उनको खुलासा गर्ने, उनलाई रोक्ने, सम्झाउने, वा मद्दत गर्ने बारेमा सोच्थिनँ, बरु, म चुपचाप उनले असफल भएर ठेस खाओस् भनेर पर्खिरहन्थेँ। त्यसैले जब झाङ छ्याङलाई बर्खास्त गरियो, तब मलाई खुसी लाग्यो, बरु उनी चाँडै गइदिए हुन्थ्यो भन्ने चाहना पनि भयो। म भिडियोको काममा पनि पूर्ण रूपमा गैरजिम्मेवार थिएँ, आफ्नै आरामलाई प्राथमिकता दिन्थेँ र द्वन्द्वबाट जोगिन्थेँ, काममा क्षति पुगिरहेको देखेर पनि कुनै चिन्ता नमानी निष्क्रिय रूपमा हेरिरहन्थेँ। म कत्ति स्वार्थी र घृणास्पद रहेछु, ममा परमेश्‍वरप्रति अलिकति पनि बफादारी रहेनछ! यस पटक मेरो कर्तव्यमा भएको हेरफेर परमेश्‍वरले मलाई सम्झाउने र चेतावनी दिने एउटा तरिका थियो। मैले संसारसँग व्यवहार गर्ने शैतानका दर्शनहरू अनुसार आफूलाई आचरणमा ढाल्न र कार्य गर्न जारी राखेको खण्डमा, म झन्-झन् स्वार्थी र छली मात्र बन्नेथिएँ, र मैले मण्डलीको काममा बाधा पुऱ्याउने र परमेश्‍वरको प्रतिरोध गर्ने सम्भावना अझ बढी हुनेथियो, र अन्त्यमा, म परमेश्‍वरद्वारा घृणा गरिनेथिएँ र हटाइनेथिएँ।

पछि, मैले के महसुस गरेँ भने, मैले अरूसँग सहकार्य गर्ने सही सिद्धान्तहरू कहिल्यै फेला पारेको रहेनछु, त्यसैले मैले यस विषयसँग सम्बन्धित परमेश्‍वरका वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “सहकार्य भनेको के हो? तिमीहरूले एक-अर्कासँग कामकुराबारे छलफल गर्न, र आफ्ना विचार र रायहरू व्यक्त गर्न सक्नुपर्छ; तिमीहरूले एक-अर्काको परिपूरक बनेर सुपरिवेक्षण गर्नुपर्छ, र एक-अर्काबाट खोजी गर्नुपर्छ, एक-अर्काको बारेमा सोधपुछ गर्नुपर्छ, र एक-अर्कालाई सतर्क गराउनु पर्छ। सद्भावपूर्ण सहकार्य गर्नु भनेको त्यही हो। उदाहरणको लागि, मानौँ तैँले कुनै कुरा आफ्नै इच्छा अनुसार सम्हालिस्, र कसैले यसो भन्यो, ‘तपाईँले गलत गर्नुभयो, तपाईँ पूर्ण रूपमा सिद्धान्तविपरीत जानुभयो। तपाईँले किन सत्यताको खोजी नगरी यसलाई आफूले चाहे अनुसार सम्‍हाल्‍नुभयो?’ यसको जवाफमा, तैँले यसो भन्छस्, ‘ठीक भन्‍नुभयो—तपाईँले मलाई सचेत गराउनुभएकोमा म खुशी छु! यदि तपाईँले त्यसो नगर्नुभएको भए, यसले विपत्ति ल्याउनेथियो!’ एक-अर्कालाई सतर्क गराउनु भनेको त्यही हो। त्यसोभए, एक-अर्काको सुपरिवेक्षण गर्नु भनेको के हो? हरेक व्यक्तिमा भ्रष्ट स्वभाव हुन्छ, र उसले आफ्नो कर्तव्य पूरा गर्दा झारा टार्न सक्छ, र परमेश्‍वरको घरका हितहरू कायम राख्नुको सट्टा आफ्नै हैसियत र अभिमानको रक्षा मात्रै गर्न सक्छ। हरेक व्यक्तिमा यस्ता स्थितिहरू हुन्छन्। यदि तैँले कसैसँग समस्या छ भन्‍ने थाहा पाइस् भने, तैँले ऊसँग सङ्गति गर्ने पहल गर्नुपर्छ, उसलाई सिद्धान्तहरू अनुसार आफ्नो कर्तव्य पूरा गर्न सम्झाउनुपर्छ, साथै यसलाई आफ्‍नो लागि चेतावनीको रूपमा लिनुपर्छ। त्यो पारस्परिक सुपरिवेक्षण हो। पारस्परिक सुपरिवेक्षणले के काम गर्छ? यसको उद्देश्य परमेश्‍वरको घरका हितहरूको रक्षा गर्नु हो, र मानिसहरूलाई गलत मार्गमा जानबाट रोक्नु पनि हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरू पढेपछि, मैले के बुझेँ भने, साँचो सद्भावपूर्ण सहकार्य सहनशीलतामार्फत नभई, सत्यता अभ्यास गरेर स्थापित हुन्छ, र यो ब्रदर-सिस्टरहरूबीच आपसी सहिष्णुता, मद्दत, सम्झौटो, र सुपरिवेक्षणमार्फत निर्माण हुन्छ। ब्रदर-सिस्टरहरूमा साना गल्तीहरू वा कमजोरीहरू देख्दा, हामीले उनीहरूको कमीकमजोरीलाई सहन गर्नुपर्छ। तर, यदि हामीले उनीहरूले मण्डलीको काममा बाधा वा अवरोध पुऱ्याउने सिद्धान्तहरूविरोधी कार्य गरिरहेको देख्छौँ, तब हामीले तुरुन्तै उनीहरूलाई सम्झाउनुपर्छ र रोक्नुपर्छ, र हामीले यसलाई सहेर बस्‍ने मात्रै गर्नु हुँदैन। उदाहरणका लागि, जब मैले झाङ छ्याङ सबैलाई सँगै राखेर सिद्धान्तहरू अध्ययन गराउन इच्छुक नभएको देखेँ, र मैले उनीसँग सङ्गति गरेपछि पनि उनले जिद्दी गरिरहे, तब मैले त्यतिबेलै उनको समस्या औंल्याउनुपर्थ्यो। यसले त्यतिबेला केही द्वन्द्व निम्त्याउन सक्‍ने भए पनि, यदि उनी सत्यता पछ्याउने व्यक्ति थिए भने, यसले उनी र मण्डलीको काम दुवैलाई फाइदा पुऱ्याउनेथियो। उनले नसुने पनि, मैले सजिलै हार मान्नु हुँदैनथियो। बरु, सिद्धान्तहरूलाई कायम राख्न र मण्डलीको कामको सुरक्षा गर्नका लागि, सम्झाउने, काटछाँट गर्ने, चेतावनी दिने, वा आवश्यक परेमा रिपोर्ट र खुलासा गर्ने कामलाई पनि निरन्तरता दिएर म लागिरहनुपर्थ्यो। यसरी मात्र मैले एक सहकर्मीका रूपमा आफ्नो जिम्मेवारी पूरा गरिरहेको हुनेथिएँ। मैले आफ्नो सहकर्मीलाई सम्झाउने वा सुपरिवेक्षण गर्ने वा समस्याहरू रिपोर्ट गर्ने आफ्नो जिम्मेवारी पूरा नगरी सतही सद्भाव कायम राख्न सहिष्णुतामा भर परेको कारणले म पहिले असफल भएको थिएँ। यसले लामो समयसम्म साँचो हृदयदेखिको कुराकानी वा आपसी मद्दतको अभाव उत्पन्न गरायो, र परिणाम स्वरूप, हाम्रो सहकार्यमा कुनै साँचो सद्भाव भएन। यदि मैले हाम्रो सहकार्यको क्रममा देखेका समस्याहरूलाई छलफल र परामर्शका लागि अगाडि ल्याएको भए, र ब्रदर-सिस्टरहरू र मण्डलीको काम दुवैका लागि लाभदायक हुने काम गरेको भए, भिडियोको कामले यति ठूलो क्षति भोग्नेथिएन, र मैले आफ्ना जिम्मेवारीहरू पूरा गरेको हुनेथिएँ।

पछि, मलाई मण्डलीको अगुवा चुनियो। मैले मेरा सहकर्मीहरू र म जीवन प्रवेशमा केन्द्रित नभई काममा मात्रै डुबेर बस्ने स्थितिमा जिइरहेका रहेछौँ, र हामी कामका बारेमा बिरलै कुराकानी गर्दो रहेछौँ भन्ने देखेँ। मैले के पनि थाहा पाएँ भने, प्रचारकले हामीलाई मण्डलीको काममा सहयोग गरिरहेकी थिइनन्, र उनी आफ्नो कर्तव्यमा निकै निष्क्रिय भइरहेकी थिइन्। म यी समस्याहरू उठाउन चाहन्थेँ, तर जब शब्दहरू मेरो मुखमै आइपुगे, म हिचकिचाएँ, र मनमनै सोचेँ, “मानिसहरूलाई सामान्यतया यस्ता कुराहरू सुन्न मन पर्दैन। यदि मैले यो कुरा भनेँ भने, के यसले हाम्रो बीचमा फाटो ल्याउला?” तर त्यसपछि मैले म फेरि आफ्नै सुरक्षा गर्न खोजिरहेको छु भन्‍ने महसुस गरेँ, त्यसैले मैले आफ्नो स्थिति मिलाउन परमेश्‍वरलाई प्रार्थना गरेँ। त्यसपछि मैले परमेश्‍वरका केही वचन पढेँ: “सही र गलतजस्ता महत्त्वपूर्ण कुराहरू सामना गर्दा, र परमेश्‍वरको घरको हितमा असर पार्ने मामिलाहरूको सन्दर्भमा, यदि त्यस्ता मानिसहरूले उपयुक्त छनौटहरू गरेर परमेश्‍वरको घरको हित कायम राख्‍न, परमेश्‍वरअघि आफ्‍ना अपराधहरू घटाउन, र आफ्‍ना दुष्कर्महरू कम गर्न ‘सद्भाव खजाना हो; धैर्यता सान हो’ भन्‍नेजस्ता तिनीहरूले हृदयमा राखेका संसारसँग व्यवहार गर्ने दर्शनहरू त्याग्‍न सक्छन् भने, यसले तिनीहरूलाई कसरी फाइदा पुर्‍याउँछ? कम्तीमा पनि, जब भविष्यमा परमेश्‍वरले प्रत्येक व्यक्तिको परिणाम निर्धारित गर्नुहुन्छ, तब यसले तिनीहरूको सजाय घटाउनेछ र तिनीहरूमाथिको परमेश्‍वरको ताडना कम गर्नेछ। यस तरिकाले अभ्यास गर्दा, त्यस्ता मानिसहरूले केही पनि गुमाउनुपर्दैन, बरु तिनीहरूले धेरै फाइदा प्राप्त गर्छन्, होइन र?” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूबाट, मैले अभ्यासको मार्ग भेट्टाएँ। परिस्थितिहरूको सामना गर्दा म शैतानको दर्शनमा भर परेर जिउनु हुँदैन, बरु मैले पहिले परमेश्‍वरको घरको हितलाई कायम राख्नुपर्छ र आफ्ना अपराधहरू कम गर्नुपर्छ। यो महसुस गरेपछि, मैले प्रचारकलाई उनको कर्तव्यमा रहेका समस्याहरू औँल्याइदिएँ। ती सिस्टरले प्रतिरोध गरिनन्, बरु, उनले खुलेर हामीसँग आफ्नो स्थितिबारे कुरा गरिन्। मैले हामी सहकर्मीहरूबीचको सहकार्यका समस्याहरू पनि उठाएँ र केही सुझावहरू दिएँ। सहकार्य गर्ने सिस्टरहरूले आत्मचिन्तन गरे र आफूलाई चिने, त्यसपछि, परिस्थितिमा सुधार आयो। मैले के महसुस गरेँ भने, परमेश्‍वरका वचनहरू अनुसार अभ्यास गरेर मात्र सहकार्यमा साँचो सद्भाव हुन सक्छ, र यसले हाम्रो हृदयमा गहिरो शान्ति र स्थिरता ल्याउन सक्छ।


४०. अचानक आँखाको रोगले आक्रमण गर्दा

मेङ्नुवान, चीन

सन् २००२ को सुरुमा मैले परमेश्‍वरको आखिरी दिनहरूको काम स्वीकार गरेँ। छिट्टै नै, मैले सुसमाचार प्रचार गर्न र नयाँ विश्वासीहरूलाई मलजल गर्न सुरु गरेँ, परमेश्‍वरमा पूर्ण विश्वास राख्दै मैले धेरै वर्षसम्म दिनहुँ आफ्नो कर्तव्य निर्वाह गरेँ। घामपानी, हावाहुरी वा हिउँ जेसुकै भए पनि, कुनै पनि कुराले मलाई आफ्नो कर्तव्य निर्वाह गर्नबाट रोक्न सकेन। मलाई याद छ, एक पटक सुसमाचार प्रचार गरिरहेको बेला, सुसमाचार सुनिरहेकी एक व्यक्तिले मलाई अस्वीकार मात्र गरिनन्/गरेनन्, मलाई औँला ठड्याएर गाली गर्दै प्रहरी बोलाइदिन्छु भनेर धम्कीसमेत दिइन्/दिए। त्यस क्षण मलाई निकै अपमानित, कमजोर र नकारात्मक महसुस भयो, तर त्यतिबेलै मैले मनमनै सोचेँ, “सुसमाचार प्रचार गर्दा मैले खिसी र अपमान सहनसकेँ भने, परमेश्‍वरले मलाई पक्कै आशिष् दिनुहुनेछ।” यस्तो सोचेपछि, मलाई अलिक राम्रो महसुस भयो र मैले आफ्नो कर्तव्यलाई निरन्तरता दिएँ। वर्षौँ बिते, र आफ्नो कर्तव्य निर्वाह गर्ने यो समयमा, मेरो शरीरले दुःख पायो र मेरो अहम्‌मा चोट पुग्यो, तर मैले परमेश्‍वरबाट धेरै आशिष् र अनुग्रहको आनन्द पनि लिएँ। परमेश्‍वरमा विश्वास गरेका यी वर्षहरूमा मेरो परिवारले शान्ति अनुभव गर्‍यो र विपत्ति वा कठिनाइबाट बच्यो। मैले मनमनै सोचेँ, “यो पक्कै पनि परमेश्‍वरमाथिको मेरो बलियो आस्थाका कारणले हो।” म खुसी भइरहेका बेला, एउटा अप्रत्याशित घटना घट्यो।

यो सन् २००८ को जून महिनाको एक दिनको कुरा हो, मेरा दुवै आँखा अचानक केही कुराले ढाकिए जस्तो गरी केही धमिला भए। मैले सोचेँ सायद मेरा आँखामा सामान्य समस्या भयो होला, त्यसैले मैले धेरै ध्यान दिइनँ र सामान्य रूपमा आफ्नो कर्तव्य निर्वाह गरिरहेँ। मलाई आफूले परमेश्‍वरमा विश्वास गरेकीले परमेश्‍वरले मेरो रक्षा गर्नुहुनेछ र मैले डराउनुपर्ने कुनै कारण छैन भन्‍ने विश्‍वास थियो। बिरामी भए पनि मैले आफ्नो कर्तव्य निर्वाह गर्न रोक्नुहुँदैन। सायद केही दिनमा मेरा आँखा ठीक होलान्। तर अप्रत्याशित रूपमा, मेरो अवस्था सुध्रिनुको सट्टा झनै बिग्रियो। मेरो दृष्टि झन्-झन् धमिलो हुँदै गयो, र टाढा हेर्दा, मेरा आँखाअगाडि लगातार केही चम्केको जस्तो हुन्थ्यो जसले मलाई रिँगटा लगाउँथ्यो। यस विन्दुमा, म डराउन थालेँ। मैले समयमै उपचार खोजिनँ र यदि उपचारको सबैभन्दा उपयुक्त समय गुम्यो र मेरा आँखाहरू अन्धा भए भने के होला? त्यो त ठूलो समस्या हुनेछ! त्यसैले, म परिक्षणका लागि हतार-हतार जिल्ला अस्पताल गएँ। डाक्टरले कुनै ठूलो समस्या छैन र केही दिन सुई लगाएपछि ठीक हुन्छ भने। यो सुनेर मैले राहत महसुस गरेँ। तर केही दिन सुई लगाउँदा पनि कुनै सुधार नभएपछि, मैले नचाहँदा-नचाहँदै पनि मेरा चिन्ताहरू फर्केर आए: मेरा आँखा अन्धा भए भने के होला? यद्यपि, मैले फेरि सोचेँ, “परमेश्‍वरमा विश्वास गरेका यी वर्षहरूमा, मैले सुसमाचार प्रचार गर्दै र नयाँ विश्वासीहरूलाई मलजल गर्दै आएकी छु। मैले गरेका त्याग र समर्पणको ख्याल गरेर त परमेश्‍वरले पक्कै मेरो रक्षा गर्नुहुनेछ। मेरा आँखा अन्धा हुनेछैनन्; मैले आफैलाई तर्साउनु हुँदैन। यसबाहेक, आजको उन्नत चिकित्सा प्रविधिले गर्दा, मेरो आँखाको रोग पक्कै निको हुनेछ।”

पछि, मेरा श्रीमानले मलाई आँखा विशेषज्ञकहाँ देखाउन र आँखाको सीटी स्क्यान गराउन शहरको अस्पतालमा लैजानुभयो। डाक्टरले मेरो आँखाको पछाडिपट्टि पानी जमेको बताए। सुरुमा केही दिन तरल पदार्थको उपचारले अवस्था केही हदसम्म सुधार भएको देखियो। तर त्यो धेरै टिकेन। मेरो दृष्टि झन्-झन् बिग्रँदै गयो, र मेरा आँखा यति धमिला भए कि म आफ्नो अगाडिको मान्छे मुस्किलले चिन्न सक्थेँ। यसबाहेक, डाक्टरले हर्मोनयुक्त औषधि लेखिदिए, र बिस्तारै मेरो शरीरभरि सुन्निन थाल्यो। म पाँच पटक शहरको अस्पताल गएँ। मेरो आँखाको अवस्था झन्-झन् बिग्रँदै गएको देखेर डाक्टरले पनि लाचार महसुस गरे। उनले मलाई निकै गम्भीर भएर भने, “यो आँखाको अवस्थाको उपचार गर्न गाह्रो छ र यो बल्झिन सक्छ। गम्भीर अवस्थामा, यसले अन्धोपन निम्त्याउन सक्छ। यसबाहेक, लामो समयसम्म हर्मोनयुक्त औषधिको प्रयोगले हड्डी खिइने हुन सक्छ, र यदि तपाईं लड्नुभयो भने, सजिलै हड्डी भाँचिन सक्छ।” डाक्टरका शब्दहरूले मलाई चट्याङले झैँ हिर्काए। मेरो पूरै शरीर कमजोर भयो, र डाक्टरले भनेको कुरा साँचो हो भनेर मलाई विश्वास गर्नै गाह्रो भयो। मैले डाक्टरलाई फेरि सोधेँ, र कुरा वास्तवमै त्यही थियो। त्यस क्षण, मेरो पूरै शरीर अनियन्त्रित रूपमा काँप्न थाल्यो। अब सकियो! मेरो रोग निको नहुने रहेछ! जब म घर फर्केँ, मैले धेरै निराश र बेचैन महसुस गरेँ। परमेश्‍वरले मेरो रक्षा गरिरहनुभएको छैन भन्‍ने सोच्न थालेँ, र मलाई परमेश्‍वरलाई प्रार्थना गर्न पनि मन लागेन। मेरा आँखा धमिला नै भई रहे, जसले गर्दा स्पष्ट देख्न गाह्रो भयो। एक पटक, मेरी दिदी/बहिनी मलाई भेट्न आउनुभयो/आइन्। यदि उहाँ/उनी नबोल्नुभएको/नबोलेकी भए, मैले उहाँ/उनी को हो भनेर चिन्ने थिइनँ; मैले मेरो अगाडि एउटा कालो छायाँ मात्र देखेँ। मैले मनमनै सोचेँ, “म अझै यति जवान छु। यदि मेरा आँखा साँच्चै अन्धा भए भने, के म बेकम्मा हुनेछैनँ र? अबदेखि म आफ्नो जीवन कसरी जिउँला?” बिस्तारै, म चुपचाप बस्न थालेँ, घरभित्रै थुनिएर बस्न थालेँ र मानिसहरूलाई भेट्न छोडेँ। म प्राय: रुन्थेँ, र हरेक दिन अनन्त समय जस्तै लाग्थ्यो। मेरा श्रीमान खेत र घर दुवैको काममा व्यस्त हुनुभएकोले अधैर्यता देखाउन थाल्नुभयो। उहाँले मलाई धेरै पटक भन्नुभयो, “तिमी देख्न वा कुनै काम गर्न सक्दिनौ। तिम्रो के काम छ र? बरु तिमीलाई त्यागिदिए भयो!” यसले मलाई झनै दुःख र पीडा महसुस गरायो। आफ्नो पीडा र असहायपनमा, मैले परमेश्‍वरलाई प्रार्थना गरेँ, “हे परमेश्‍वर, मलाई यो रोग किन लाग्यो? अब म देख्न सक्दिनँ, मैले कसरी तपाईंमाथिको विश्वास जारी राख्ने र आफ्नो कर्तव्य निर्वाह गर्ने? यदि मेरा आँखा साँच्चै अन्धा भए भने, मैले आफ्नो हेरचाह आफैँ गर्न सक्नेछैनँ, कुनै काम गर्न त परै जाओस्। यदि म सबै कुरामा मेरो श्रीमान्‌माथि नै निर्भर भएँ भने, उनले सायद मलाई धेरै पटक उपेक्षा गर्नेछन्। म सधैँ स्वाभिमानी थिएँ र कहिल्यै कसैको रुखो व्यवहार सहन चाहिनँ। अबदेखि म कसरी बाँच्ने? हे परमेश्‍वर, मेरा हातखुट्टा नचल्ने भए पनि, आँखा नदेख्नुभन्दा त राम्रो हो! हे परमेश्‍वर, म धेरै पीडामा छु। कृपया यो रोग हटाइदिनुहोस्। यदि म निको भएँ भने, तपाईंले मलाई जे कर्तव्य निर्वाह गर्न लगाउनुहुन्छ, म त्यही गर्नेछु।” अन्तत: केही समयसम्म परमेश्‍वरलाई प्रार्थना गर्दा पनि कुनै सुधार नभएपछि, मैले आस्था गुमाएँ र प्रार्थना गर्न छोडेँ। मैले परमेश्‍वरले मेरो रक्षा नगर्ने र मेरा श्रीमानले पनि मलाई नचाहने हुँदा, बाँच्नुको के अर्थ छ र? भन्ने विश्वास गरेँ। म मृत्युको बारेमा सोच्न थालेँ। तर त्यतिबेलै मैले सोचेँ, “म मरेँ भने, मेरो सानो छोराले कसरी जीवन चलाउला?” यस्तो सोचेपछि, मलाई मर्न मन लागेन। पछि, मैले आँखाको रोगको उपचार गर्नमा ख्याति कमाएको अर्को अस्पतालका बारेमा सुनेँ, त्यसैले मेरा श्रीमान र म हतार-हतार गाडी चढेर त्यहाँ गयौँ। हामी उपचारको लागि दश दिनभन्दा बढी अस्पतालमा बस्यौँ, तर आखिरमा, रोग निको भएन। छ महिना बित्यो, र हाम्रो सबै बचत सकियो। मेरो आँखाको अवस्था सुध्रिएन; वास्तवमा, यो झनै बिग्रियो। मैले मेरो आँखाको रोग निको हुने आशा पूर्ण रूपमा गुमाएँ।

आफू पीडा र निराशामा डुबेका बेला, मैले संयोगले एक जना सिस्टरलाई भेटेँ। उहाँले मलाई सम्झाउँदै भन्नुभयो, “तपाईं यसरी बिमारीमै जिइरहन मिल्दैन। तपाईंले परमेश्‍वरको अभिप्राय खोज्नुपर्छ, आफूमा चिन्तन गर्नुपर्छ, र यो बिमारीबाट पाठ सिक्नुपर्छ।” उहाँले त्यही एक वाक्यले मलाई ब्युँझाइदिनुभयो, र मैले सोचेँ, “साँच्चै। बिरामी भएदेखि, मैले आफूमा अलिकति पनि चिन्तन गरेकी छैनँ, र मेरो हृदयमा परमेश्‍वरको कुनै स्थान नै छैन। म डाक्टरहरू र उन्नत चिकित्सा प्रविधिले मात्र मेरा आँखा निको पार्न सक्छन् भन्‍ने सोच्दै, डाक्टरहरूको खोजीमा मात्रै केन्द्रित हुँदै आएकी छु। मैले परमेश्‍वरलाई कसरी बिर्सन सकेँ?” तर, जब मैले परमेश्‍वरका वचनहरू पढ्न चाहेँ, मैले जतिसुकै बल गरेर आँखा तन्काएर हेरे तापनि, देख्नै सकिनँ, जसले मलाई चिन्तित बनायो। मैले परमेश्‍वरलाई प्रार्थना गरेर मलाई अन्तर्दृष्टि दिँदै डोऱ्याउनुहोस् भनेर उहाँलाई बिन्ती गर्नुपर्थ्यो। पछि, मैले परमेश्‍वरका यी वचनहरू सम्झेँ: “बिमारी आइपर्दा, त्यो परमेश्‍वरको प्रेम हो, र त्योभित्र निश्चय नै उहाँका असल अभिप्रायहरू समावेश हुन्छन्। तेरो देहले अलिकति कष्ट भोग्‍नुपर्ने भए तापनि, शैतानबाट कुनै विचारहरू नस्विकार्। रोगका बीचमा परमेश्‍वरको प्रशंसा गर् र तेरो प्रशंसाका बीचमा परमेश्‍वरको आनन्द लिई। रोग सामना गर्दा निराश नबन्, बारम्‍बार खोजी गर् अनि हरेस नखा, अनि परमेश्‍वरले तँलाई ज्योति र अन्तर्दृष्टि दिनुहुनेछ। अय्यूबको आस्था कस्तो थियो? सर्वशक्तिमान्‌ परमेश्‍वर सर्व-शक्तिशाली वैद्य हुनुहुन्छ! बिमारीमा बास गर्नु भनेको बिरामी हुनु हो, तर आत्मामा बास गर्नु भनेको स्वस्थ हुनु हो। तँसँग अझै पनि एक सास बाँकी रहेसम्म, परमेश्‍वरले तँलाई मर्न दिनुहुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। हो, सर्वशक्तिमान् परमेश्‍वर एक सर्वशक्तिमान् चिकित्सक हुनुहुन्छ। यो समयमा, म बिमारीमा बाँचिरहेकी थिएँ र परमेश्‍वरमाथिको आस्था गुमाएकी थिएँ। मैले आफ्नो बिमारीमा परमेश्‍वरको अभिप्राय खोजिनँ, न त आफूमा चिन्तन गर्दै आफ्नो बिमारीबाट पाठ नै सिकेँ। म त साँच्चै चेतनाशून्य रहेछु! मेरो बिमारी परमेश्‍वरको हातमा थियो, र मैले उहाँमाथिको आस्था गुमाउन मिल्दैनथ्यो। मैले अझै पनि परमेश्‍वरको अभिप्राय बुझेकी थिइनँ, तैपनि म परमेश्‍वरलाई अझ धेरै प्रार्थना गर्न र उहाँले मलाई अन्तर्दृष्टि दिनुहोस् र राम्ररी चिन्तन गर्दै आफूलाई चिन्न मार्ग दर्शन गर्नुहोस् भनेर बिन्ती गर्न तत्पर भएँ।

यो अवधिमा, म परमेश्‍वरका वचनका केही पठनहरू मात्र सुन्न सक्थेँ। कहिलेकाहीँ, जब म बिमारीमा उहाँलाई कसरी प्रार्थना गर्ने भन्‍ने बारेका परमेश्‍वरका केही वचनहरू सुन्थेँ, म परमेश्‍वरका वचनहरूमा भएको अभ्यासको मार्गअनुसार प्रार्थना गर्ने अभ्यास गर्थेँ। मैले प्रार्थना गरेँ, “हे परमेश्‍वर, मेरा पहिलाका प्रार्थनाहरू विवेकहीन थिए। मैले त तपाईंलाई मेरा आँखाको ज्योति गुमाउनुको सट्टा मेरा हात वा खुट्टा नै नचल्ने बनाइदिनुहोस् भनेर समेत भनेँ। मैले यो बिमारी हटाइदिनुहोस् भनेर पनि बिन्ती गरेँ र निको भएँ भने जेसुकै कर्तव्य पनि निर्वाह गर्नेछु भनेर वाचा गरेँ। हे परमेश्‍वर, मेरा पहिलाका प्रार्थनाहरू साँच्चै अविवेकपूर्ण थिए!” पछि, मैले परमेश्‍वरका वचनको एउटा खण्ड सुनेँ: “येशूका प्रार्थनाहरूबारे विचार गर। गेतसमनीको बगैँचामा, उहाँले यस्तो प्रार्थना गर्नुभयो, ‘यदि सम्भव छ भने…।’ अर्थात्, ‘यदि यो गर्न सकिन्छ भने।’ यो परामर्शको क्रममा भनिएको थियो। उहाँले ‘म तपाईँसँग याचना गर्छु’ भनेर भन्‍नुभएन। उहाँले समर्पित हृदयसाथ र समर्पित स्थितिमा यसो भनेर प्रार्थना गर्नुभयो, ‘यदि सम्भव छ भने, यो कचौरा मबाट हटोस्: तैपनि मेरो चाहना होइन, बरु तपाईँको चाहना पूरा होस्।’ उहाँले दोस्रोपटक यसरी नै प्रार्थना गर्न जारी राख्‍नुभयो, र तेस्रोपटक उहाँले यस्तो प्रार्थना गर्नुभयो, ‘तपाईँको इच्‍छा पूरा होस्।’ परमेश्‍वर पिताको चाहना बोध गरेर उहाँले भन्‍नुभयो, ‘तपाईँको इच्‍छा पूरा होस्।’ उहाँ कुनै पनि व्यक्तिगत छनौट नगरी पूर्ण रूपमा समर्पित हुन सक्‍नुभयो। … तर, मानिसहरू त्यसरी प्रार्थना गर्दै गर्दैनन्। मानिसहरू आफ्ना प्रार्थनामा सधैँ यसो भन्छन्, ‘हे परमेश्‍वर, म तपाईँ यो वा त्यो गरिदिनुहोस् भनी बिन्ती गर्छु, र तपाईँ मलाई यसमा वा त्यसमा मार्गदर्शन गरिदिनुहोस् भनी बिन्ती गर्छु, र म तपाईँ मेरा लागि अवस्थाहरू तयार गरिदिनुहोस् भनी बिन्ती गर्छु…।’ सायद परमेश्‍वरले तेरा निम्ति सुहाउँदा अवस्थाहरू तयार गरिदिनुहुनेछैन, र उहाँले तँलाई यो कष्ट भोग्‍न लगाउनुहुनेछ र तँलाई पाठ सिकाउनुहुनेछ। यदि तँ सधैँ ‘हे परमेश्‍वर, म बिन्ती गर्छु, तपाईँ मेरा निम्ति तयारीहरू गरिदिनुहोस् र मलाई शक्ति दिनुहोस्’ भनेर प्रार्थना गर्छस् भने, यो अत्यन्तै अनुचित कुरा हो! जब तँ परमेश्‍वरलाई प्रार्थना गर्छस्, तँ मनासिब हुनाइँपर्छ र तैँले उहाँलाई समर्पणटको हृदयले प्रार्थना गर्नुपर्छ। आफूले के गर्ने भनेर निर्धारण गर्ने प्रयास नगर्। यदि तँ प्रार्थना गर्नुअघि नै आफूले के गर्ने भनेर निर्धारण गर्ने प्रयास गर्छस् भने, यो परमेश्‍वरप्रतिको समर्पणता होइन। प्रार्थना गर्दा, तेरो हृदय समर्पणकारी हुनैपर्छ, र तैँले पहिले परमेश्‍वसँग खोजी गर्नैपर्छ। यसरी, प्रार्थनाको समयमा तेरो हृदय स्वाभाविक रूपमै उज्यालो हुनेछ, र तैँले के गर्न उपयुक्त हुन्छ भन्‍ने थाहा पाउनेछस्। प्रार्थना गर्नुअघिको तेरो योजनाबाट प्रार्थनापछि तेरो हृदयमा उत्पन्‍न हुने परिवर्तनमा जानु पवित्र आत्माको कामको नतिजा हो। यदि तैँले आफ्नो निर्णय गरिसकेर के गर्ने भनी निर्धारण गरिसकेकोको छस् भने, र त्यसपछि तँ परमेश्‍वरसँग अनुमति माग्‍न वा आफूले चाहेको कुरा गरिदिनुहोस् भनी बिन्ती गर्न परमेश्‍वरसँग प्रार्थना गर्छस् भने, यस प्रकारको प्रार्थना मनासिब हुँदैन। धेरै पटक, मानिसहरूले के गर्ने भनेर निर्धारित गरिसकेका हुनाले, र परमेश्‍वरसँग केवल अनुमति मागिरहेका हुनाले नै परमेश्‍वरले मानिसहरूका प्रार्थनाहरूको जवाफ दिनुहुन्‍न। परमेश्‍वर भन्‍नुहुन्छ, ‘तैँले के गर्ने भनेर निर्धारित गरिसकेको हुनाले, मलाई किन सोध्छस्?’ यस प्रकारको प्रार्थना परमेश्‍वरलाई धोका दिनुजस्तै लाग्छ, र यसकारण तिनीहरूका प्रार्थनाहरू सुकेर जान्छन्” (वचन, खण्ड ३। आखिरी दिनहरूका ख्रीष्टका वार्तालापहरू। प्रार्थनाको महत्त्व र त्यसको अभ्यास)। परमेश्‍वरका वचनहरूबाट, मैले मैले परमेश्‍वरलाई गरेका प्रार्थनाहरू त मेरो बिमारी हटाइदिनुहोस् भनेर उहाँलाई बिन्ती गर्नमा मात्र केन्द्रित रहेछन् भन्ने बुझेँ। म कति विवेकहीन भएकी रहेछु! म जस्तो तुच्छ सृजित प्राणी, मलाई निको पार्नुहोस् भन्दै परमेश्‍वरसँग माग गर्न कसरी योग्य भएँ? मैले त परमेश्‍वरले मेरो आफ्नै इच्छाअनुसार काम गरिदिनुहोस् र मेरा व्यक्तिगत स्वार्थ पूरा गरिदिनुहोस् भन्‍ने समेत चाहेँ। ममा परमेश्‍वरको डरमान्ने हृदयको साँच्चै अभाव थियो! त्यसपछि मैले प्रभु येशूको प्रार्थनाको बारेमा सोचेँ। उहाँलाई क्रूसमा टाँगिनु अत्यन्तै पीडादायी हुनेछ थाहा थियो, तैपनि उहाँले प्रार्थनामा परमेश्‍वरसँग माग गर्ने कुनै प्रयास गर्नुभएन। उहाँ स्वर्गमा हुनुहुने पिताको इच्छामा समर्पित हुन सक्नुभयो, र दुःख भोग्नुपरे तापनि, उहाँ परमेश्‍वरप्रति समर्पित रहन दृढ हुनुहुन्थ्यो। मैले आफ्नो बिमारीमा परमेश्‍वरको अभिप्राय खोज्नुपर्छ र उहाँमा समर्पित हुनुपर्छ। त्यसपछि, मैले परमेश्‍वरलाई प्रार्थना गरेँ, “हे परमेश्‍वर, म समर्पणयुक्त हृदयले तपाईंलाई प्रार्थना गर्न र तपाईंबाट खोज्न तत्पर छु। यो बिमारी संयोगले भएको होइन, तर मैले अझै पनि तपाईंको अभिप्राय बुझेकी छैन। यो बिमारीबाट मैले के पाठ सिक्नुपर्छ मलाई थाहा छैन। हे परमेश्‍वर, कृपया मलाई अन्तर्दृष्टि दिँदै डोऱ्याउनुहोस्।” यसरी मैले केही समयसम्म परमेश्‍वरलाई प्रार्थना गरिरहेँ, र अप्रत्याशित रूपमा, मेरा आँखा बिस्तारै सुधार हुन थाले। परमेश्‍वरका वचनहरू पढ्दा, मैले तिनीहरूमध्ये केही धमिलो गरी देख्न सकेँ।

पछि, मैले परमेश्‍वरका वचनहरूको एउटा खण्ड पढेँ र म जुन स्थितिमा थिएँ त्यसको बारेमा अझ राम्रोसँग बुझेँ। परमेश्‍वर भन्‍नुहुन्छ: “सबै मानिसहरूका लागि, शोधन धेरै पीडादायक हुन्छ, र स्विकार्न धेरै गाह्रो हुन्छ—तैपनि शोधनको अवधिमा नै परमेश्‍वरले मानिसलाई उहाँको धर्मी स्वभाव स्पष्ट पार्नुहुन्छ, र मानिसका लागि आफ्ना मागहरू सार्वजनिक गर्नुहुन्छ, र थप अन्तर्दृष्टि प्रदान गर्नुहुन्छ र थप व्यावहारिक काटछाँट गर्नुहुन्छ; तथ्यहरू र सत्यताबीचको तुलनामार्फत, मानिसले आफ्नैबारे र सत्यताबारे अझ ठूलो ज्ञान प्राप्त गर्छ, र परमेश्‍वरका अभिप्रायहरूको अझ बढी बुझाइ प्राप्त गर्छ, यसरी मानिसले परमेश्‍वरप्रतिको अझ साँचो र अझ शुद्ध प्रेम प्राप्त गर्छ। शोधनको काम गर्नुपछाडिका परमेश्‍वरका उद्देश्यहरू यस्ता छन्। परमेश्‍वरले मानिसमा गर्नुहुने सबै कामहरूका आफ्नै उद्देश्यहरू र महत्त्व हुन्छन्; परमेश्‍वरले अर्थहीन काम गर्नुहुन्न, न त मानिसलाई लाभ नहुने काम नै गर्नुहुन्छ। शोधनको अर्थ मानिसहरूलाई परमेश्‍वरसामुबाट हटाउनु होइन, न त तिनीहरूलाई नरकमा नाश गर्नु नै हो। बरु, यसको अर्थ शोधनको अवधिमा मानिसको स्वभाव परिवर्तन गर्नु हो, उसका अभिप्राय, पुराना दृष्टिकोण, परमेश्‍वरप्रतिको उसको प्रेम र उसको सम्पूर्ण जीवन परिवर्तन गर्नु हो। शोधन मानिसको एक व्यावहारिक जाँच हो, र एकप्रकारको व्यावहारिक तालिम हो, शोधनको अवधिमा मात्र उसको प्रेमले यसको अन्तर्निहित कार्य गर्न सक्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचनहरूबाट, मैले के बुझेँ भने परमेश्‍वरले मुख्यतया मलाई शुद्ध पार्न र रूपान्तरण गर्नको लागि मेरो आस्था पछाडिका मनसाय र अशुद्धताहरूलाई प्रकट गर्न, यो बिमारी प्रयोग गर्नुभएको थियो। यही परमेश्‍वरको अभिप्राय थियो। परमेश्‍वरमाथिको आस्थाका यी वर्षहरूमा, मैले सधैँ जबसम्म म दुःख भोग्छु र मूल्य चुकाउँछु, मलाई परमेश्‍वरले याद गर्नुहुनेछ र उहाँका आशिष्हरू प्राप्त गर्नेछु भन्ने सोचेँ। मैले त के पनि विश्वास गरेकी थिएँ भने यतिका वर्षसम्म हाम्रो पारिवारिक जीवन कुनै पनि विपत्ति वा कठिनाइविना शान्तिपूर्ण रहेको पक्कै पनि मेरो बलियो आस्थाका कारणले थियो, जसले परमेश्‍वरको सुरक्षा पायो। त्यसपछि अचानक, मेरा आँखाहरूले स्पष्ट देख्न छोडे, र मैले निको पारिदिनका लागि परमेश्‍वरलाई प्रार्थना गरेँ। जब परमेश्‍वरले मेरो मागअनुसार काम गर्नुभएन, मैले उहाँमाथिको आस्था गुमाएँ र उन्नत चिकित्सा प्रविधिले मेरा आँखा निको पार्न सक्छ भन्‍ने विश्वास गर्दै डाक्टरहरूमा भर पर्न थालेँ। तर जब डाक्टरहरू पनि शक्तिहीन भए, म निराशको खाडलमा खसेँ र मृत्युको बारेमा सोचेँ। यो समयमा, मैले कहिल्यै परमेश्‍वरको अभिप्राय खोजिनँ, आफूमा चिन्तन गर्ने कुरा त परै जाओस्। अब, मैले अन्ततः के बुझेँ भने जब म परमेश्‍वरमा विश्वास गर्दै र आफ्नो कर्तव्य निर्वाह गर्दै थिएँ, मेरा आफ्नै अभिप्राय र मिसावटहरू थिए। म परमेश्‍वरलाई प्रयोग गरिरहेकी, उहाँलाई छल गरिरहेकी, र उहाँसँग लेनदेन गर्ने प्रयास गरिरहेकी थिएँ! परमेश्‍वरलाई धन्यवाद! यदि यो बिमारीमार्फत यस्तो प्रकटीकरण नभएको भए, मैले आफूलाई बुझ्ने थिइनँ।

पछि, मैले परमेश्‍वरका वचनका केही थप खण्डहरू पढेँ र आफ्ना समस्याहरूको बारेमा अझ स्पष्टसँग बुझेँ। सर्वशक्तिमान्‌ परमेश्‍वर भन्‍नुहुन्छ: “तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु, तेरा छोराछोरी रोग-बिमारबाट मुक्त हुनु, तेरो श्रीमानले राम्रो जागिर पाउनु, तेरो छोराले असल श्रीमती पाउनु, तेरो छोरीले योग्य श्रीमान पाउनु, तेरो गोरु र घोडाले राम्ररी खेत जोत्‍नु, तेरो बालीको लागि वर्षभरि राम्रो मौसम हुनु हो। तैँले खोजी गर्ने कुरा यही हो। तेरो खोजी भनेको केवल आराममा जिउनु, र तेरो परिवारमा कुनै दुर्घटना नघटोस्, बतासले तँलाई नछोओस्, तेरो अनुहार धूलोले नछुओस्, तेरो परिवारको अन्‍न-बाली बाढीले नबगाओस्, तँलाई कुनै पनि विपत्तिले असर नपारोस्, परमेश्‍वरको अङ्गालोमा बस्‍न पाइयोस्, आरामदायी निवासमा बस्‍न पाइयोस् भन्‍ने हो। सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ पशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसलाई पछ्याउँदैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ पछ्याउँदैनस्। के तँ सुँगुर वा कुकुरभन्दा पटक्कै फरक छैनस् र? सुँगुरहरू मानिसको जीवन पछ्याउँदैनन्, तिनीहरू पखालिनुको पछि लाग्दैनन्, र तिनीहरू जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू त्यत्तिकै सुत्छन्। मैले तँलाई साँचो मार्ग प्रदान गरेको छु, तैपनि तैँले त्यो प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई निरन्तरता दिन इच्छुक छस्? त्यस्ता मानिसहरू जीवित हुनुको अर्थ के छ र? तेरो जीवन घृणित र नीच छ, तँ फोहोर र दुराचारमाझ जिउँछस्, र तँ कुनै पनि लक्ष्यहरू पछ्याउँदैनस्; के तेरो जीवन सबैभन्दा नीच छैन र? के तँसँग परमेश्‍वरको सामना गर्ने दुस्साहस छ? तैँले यसरी नै अनुभव गरिरहिस् भने, के तैँले केही पनि प्राप्त नगर्ने होइन र? तँलाई साँचो मार्ग दिइएको छ, तर तैँले अन्ततः यो प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत पछ्याइमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। “भ्रष्ट मानव सबै आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सारांश यही हो। मानिसहरू सबैले आफ्‍नै खातिर परमेश्‍वरमा विश्‍वास गर्छन्; तिनीहरू आशिषित् हुनकै लागि कामकुरा त्याग्छन् र आफूलाई समर्पित गर्छन्, साथै तिनीहरूले आफ्नो कर्तव्य निर्वाह गर्दा सहने कष्ट र चुकाउने मूल्य पनि इनाम प्राप्त गर्नका लागि हो। छोटकरीमा भन्दा, यो सबै आशिषित् हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। संसारमा, मानिसहरूले आफ्नै फाइदाको लागि काम गर्छन्, र परमेश्‍वरको घरमा, तिनीहरू आशिष्‌हरू प्राप्त गर्नका लागि कर्तव्य निर्वाह गर्छन्। आशिष्‌हरू प्राप्त गर्नका खातिर मात्रै मानिसहरूले सबै कुरा त्याग्छन् र धेरै कष्ट सहन सक्छन्। यो सबै मानिसहरूमा शैतानी प्रकृति हुन्छ भन्ने कुराको सबैभन्दा प्रस्ट प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले खुलासा गर्नुहुने सबै कुरा तथ्यगत हुन्छन्। परमेश्‍वरमाथिको मेरो आस्थाले त परमेश्‍वरमा विश्वास गर्नुको अर्थ यही हो भन्‍ने ठान्दै केवल आफ्नो परिवारको लागि शान्ति र सुरक्षा पछ्याउँदै थियो। म “अरूको होइन आफ्‍नै दुनो सोझ्याउनुपर्छ,” र “इनामविना औँलो पनि नउठाउनू” जस्ता शैतानी विषहरूद्वारा जिएँ। त्यसैले, मैले केवल आफ्नो लागि आशिष् र शान्ति खोज्न परमेश्‍वरमा विश्वास गरेँ, र मैले स्वर्गको राज्यको आशिष् कमाउन सबै कुरा आफ्नै फाइदाको लागि गर्दै, आफ्नो कर्तव्य निर्वाह गरेँ, कामकुराहरू त्यागेँ, र आफूलाई समर्पित गरेँ। जब मैले परमेश्‍वरमा विश्वास गरेँ र उहाँका आशिष्हरू र मेरो परिवारको शान्ति देखेँ, मैले आफू परमेश्‍वरप्रति बफादार र साँचो रूपमा उहाँमा विश्वास गर्ने, सत्यतालाई प्रेम गर्ने व्यक्ति भन्‍ने सोच्दै, परमेश्‍वरका खातिर कामकुराहरू त्याग्न र आफूलाई समर्पित गर्न सक्षम भएँ। यद्यपि, जब म बिरामी परेँ र निको हुनको लागि मेरा प्रार्थनाहरूको जवाफ दिइएन, मैले आफूलाई परमेश्‍वरबाट टाढा बनाएँ र प्रार्थना गर्न वा उहाँमा भर पर्न छोडेँ। मैले आफ्ना आँखाले देख्न नसके पनि, म परमेश्‍वरका वचनका पठनहरू सुन्न सक्थेँ। तर म परमेश्‍वरका वचनहरू सुन्नुको सट्टा अल्छी गरेर सुत्न रुचाउँथेँ। मेरो हृदय परमेश्‍वरप्रति पूर्ण रूपमा बन्द थियो, र म उहाँको नजिक जान चाहन्नथेँ। परमेश्‍वरमाथिको मेरो आस्था र धर्ममा धित नमरुञ्जेल रोटीका टुक्रा खान खोज्नेहरूको आस्थामा के भिन्नता थियो र? तिनीहरू केवल भौतिक लाभ र शान्ति खोज्न परमेश्‍वरमा विश्वास गर्छन्, वर्षभरि आफ्नो बालीनालीको लागि राम्रो मौसम, र आफ्नो परिवारको निम्ति राम्रो स्वास्थ्य र सुरक्षाको कामना गर्छन्। जब तिनीहरू आफूले चाहेको कुरा पाउँदैनन्, र बरू कहिलेकाहीँ विपत्तिमा पर्छन्, तिनीहरू आफूलाई परमेश्‍वरबाट टाढा राख्छन् र उहाँलाई धोका दिन्छन्। मैले म पनि तिनीहरूजस्तै स्वार्थी र नीच, कुनै विवेक वा समझहीन रहेछु भन्ने बुझेँ। परमेश्‍वरले यति धेरै सत्यता व्यक्त गर्नुभएको थियो, तैपनि मैले त्यसलाई पछ्याइनँ, न त मैले शुद्धीकरण वा रूपान्तरणलाई नै पछ्याएँ। त्यसोभए म र सुँगुर-कुकुरजस्ता जनावरहरूबीच के भिन्नता थियो र?

पछि, मैले परमेश्‍वरका वचनको एउटा खण्ड पढेँ र परमेश्‍वरमाथिको साँचो आस्था के हो र परमेश्‍वरमा विश्वास गर्नुको महत्त्व के हो भन्नेबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “‘परमेश्‍वरमाथिको विश्‍वास’ भनेको परमेश्‍वर हुनुहुन्छ भनेर विश्‍वास गर्नु हो; परमेश्‍वरमाथिको विश्‍वासको सबैभन्दा सरल अवधारणा यही हो। एक कदम अघि बढेर भन्‍नुपर्दा, परमेश्‍वर हुनुहुन्छ भनेर विश्‍वास गर्नु भनेको परमेश्‍वरमा साँचो रूपले विश्‍वास गर्नु सरह होइन; बरु, यो त बलियो धार्मिक भावसहितको साधारण आस्था हो। परमेश्‍वरप्रतिको साँचो विश्‍वासको अर्थ निम्नानुसार छ: परमेश्‍वर यावत् थोकमाथि सार्वभौमिकता राख्नुहुन्छ भन्‍ने विश्‍वासका आधारमा, कुनै व्यक्तिले उहाँका वचनहरू र उहाँको काम अनुभव गर्छ, अनि यसरी आफ्ना भ्रष्ट स्वभावहरू फाल्छ, परमेश्‍वरका अभिप्रायहरू पूरा गर्छ, र परमेश्‍वरलाई चिन्छ। यस प्रकारको यात्रालाई मात्र ‘परमेश्‍वरमाथिको विश्‍वास’ भन्‍न सकिन्छ। तैपनि मानिसहरू प्रायः परमेश्‍वरमाथिको विश्‍वासलाई एकदमै साधारण र हल्का कुराका रूपमा हेर्छन्। जब मानिसहरू यसरी परमेश्‍वरमा विश्‍वास गर्छन्, तब त्यसको अर्थ गुम्छ, र तिनीहरूले अन्त्यसम्मै विश्‍वास गरिरहे पनि, तिनीहरूले कहिल्यै परमेश्‍वरको अनुमोदन प्राप्त गर्दैनन्, किनकि तिनीहरू गलत मार्गमा हिँड्छन्। जसले आजको दिनसम्म शब्द र खोक्रा धर्मसिद्धान्तमाझ परमेश्‍वरमा विश्‍वास गर्छन्, तिनीहरूलाई अझै पनि आफूमा परमेश्‍वरमाथिको विश्‍वासको सारको अभाव छ, र तिनीहरूले परमेश्‍वरको अनुमोदन पाउन सक्दैनन् भन्‍ने थाहा हुँदैन। तैपनि तिनीहरू आफूलाई शान्ति र पर्याप्त अनुग्रहले आशिषित् गर्नुहोस् भनी परमेश्‍वरलाई प्रार्थना गर्छन्। हामी आफ्नो हृदयलाई शान्त पारौँ र गहन रूपमा सोचौँ: के परमेश्‍वरमा विश्‍वास गर्नु पृथ्वीको सबैभन्दा सजिलो कुरा हुन सक्छ? के परमेश्‍वरमा विश्‍वास गर्नु भनेको परमेश्‍वरबाट धेरै अनुग्रह पाउनु बाहेक अरू केही होइन भन्‍ने हुन सक्छ? के परमेश्‍वरलाई नचिनी उहाँमा विश्‍वास गर्ने वा परमेश्‍वरमा विश्‍वास गरे पनि उहाँको विरोध गर्ने मानिसहरूले साँच्चै उहाँका अभिप्रायहरू पूरा गर्न सक्छन्?” (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वरका वचनहरू पढेर, मैले परमेश्‍वरमा विश्वास गर्नुको साँचो अर्थ के हो भनी बुझेँ। मैले के महसुस गरेँ भने यी सबै वर्षहरूमा, मैले परमेश्‍वरमा विश्वास गर्नु भनेको केवल यस जीवनमा सय गुणा, र आउँदो संसारमा अनन्त जीवन प्राप्त गर्नु हो भन्‍ने सोच्दै धारणाहरूका साथ अस्पष्ट रूपमा परमेश्‍वरमा विश्वास गर्दै आएकी रहेछु। परमेश्‍वरमा विश्वास गर्ने मेरो दृष्टिकोण गलत थियो, र मैले गलत बाटो पछ्याएकी थिएँ। यसरी, मैले जति लामो समयसम्म परमेश्‍वरमा विश्वास गरे पनि, मैले मुक्ति पाउने थिइनँ। साँचो रूपमा परमेश्‍वरमा विश्वास गर्ने व्यक्तिले परमेश्‍वर सबै कुरामाथि सार्वभौमिकता राख्नुहुन्छ भन्‍ने विश्वासको आधारमा परमेश्‍वरका वचनहरू र उहाँको कामको अनुभव गर्छ, परमेश्‍वरलाई चिन्न पुग्छ, भ्रष्ट स्वभावहरू त्याग्छ, र उहाँसँग मिल्ने बन्छ। मैले अनुग्रहको युगमा पत्रुसको विश्वासलाई फर्केर हेरेँ: तिनको पछ्याइको मार्ग परमेश्‍वरको अभिप्रायअनुरूप थियो। तिनी सत्यता पछ्याउनमा केन्द्रित रहन्थे र दैनिक जीवनका साना-साना विवरणहरूमा पनि परमेश्‍वरको अभिप्राय बुझ्न खोजी गर्न सक्थे। यसबाहेक, पत्रुसले एक सृजित प्राणीको स्थानमा रहेर आफ्नो कर्तव्य निर्वाह गरे। तिनले परमेश्‍वरप्रतिको प्रेम र उहाँप्रतिको समर्पणलाई पछ्याए, अन्ततः परमेश्‍वरको लागि उल्टो गरी क्रूसमा टाँगिए र एउटा सुन्दर र गुञ्जायमान गवाही दिए। पत्रुसको तुलनामा, मैले साँच्चै लज्जित र अप्ठ्यारो महसुस गरेँ। मैले पश्चात्तापमा परमेश्‍वरलाई प्रार्थना गरेँ, “हे परमेश्‍वर, म तपाईंको सामु पश्चात्ताप गर्न तत्पर छु। आफ्नो बाँकी रहेको समयमा, म गम्भीरतापूर्वक सत्यता पछ्याउनेछु, र आफ्नो कर्तव्य निर्वाहमा तपाईंका अभिप्राय खोज्नेछु, आफूमा चिन्तन गर्नेछु, र आफ्नो जीवन प्रवेशमा केन्द्रित हुनेछु।”

आँखाको रोगको यो आक्रमणमार्फत् नै मैले परमेश्‍वरमाथिको आफ्नो आस्थामा रहेका मेरा दृष्टिकोणहरू र मैले लिएको मार्गबारे चिन्तन गर्दै यिनलाई चिन्न सकेँ। जब मैले केही पाठ सिकेँ, मेरा आँखाहरू बिस्तारै निको हुँदै गए। दश वर्षभन्दा बढी बितिसकेको छ, र मेरो आँखाको रोग फेरि बल्झिएको छैन। मैले लगभग आफ्नो दृष्टि गुमाएँ र यो बिमारीबाट दुःख भोगेँ, तैपनि यसबाट गुज्रिएपछि, मैले परमेश्‍वरको श्रमसाध्य अभिप्राय अनुभव गरेँ र शैतानले मलाई कसरी भ्रष्ट तुल्याएको थियो भन्‍ने सत्यता स्पष्ट रूपमा देखेँ। मैले परमेश्‍वरको कामको तरिका र मानिसहरूलाई मुक्ति दिने परिश्रमी अभिप्रायको बारेमा केही व्यावहारिक ज्ञान पनि प्राप्त गरेँ। यो त्यस्तो कुरा हो जुन मैले सहज वातावरणमा कहिल्यै प्राप्त गर्न सक्दिनँ। परमेश्‍वरको मुक्तिका लागि उहाँलाई धन्यवाद!


४१. एउटा सानो कुराले मेरो छलीपन प्रकटित भयो

झाङ दी, चीन

सन् २०२३ को नोभेम्बरको अन्त्यमा, मैले केही मण्डलीहरूमा मलजल गर्ने कामको निरीक्षण गर्न दुई जना सिस्टरहरूसँग सहकार्य गरें। हरेक पटक हामीले आफ्नो काममा भएका विचलन र समस्याहरूको सारांश निकाल्दा, म धेरै दबाब महसुस गर्थेँ। मेरो कार्य सामर्थ्य त्यति राम्रो थिएन, म ढिलोगरी समस्याहरू देख्थेँ, र म आफूसँग सहकार्य गरिरहेका दुई सिस्टरहरू जस्तो छिटो दिमाग चलाउन सक्ने र राम्रो क्षमता भएको थिइनँ। उदाहरणका लागि, कहिलेकाहीँ नयाँ सदस्यहरू नियमित रूपमा भेलामा उपस्थित हुँदैनथे, मलजल गर्ने व्यक्तिहरूले केही बाहिरी कारण उल्लेख गर्थे, नयाँ सदस्यहरूको समस्या मात्र औंल्याउँथे, तर आफ्ना कर्तव्यमा कुनै विचलन छन् कि भनी चिन्तन गर्दैनथे। ममा खुट्याउने क्षमताको कमी भएकाले, म मलजल गर्ने व्यक्तिहरूले भनेमैले कुरामा सहमत हुन्थेँ र नयाँ सदस्यहरूमा ध्यान केन्द्रित गर्थें। तर, मेरा सहकर्मी सिस्टरहरू भने मलजल गर्ने व्यक्तिहरूले उल्लेख गरेका समस्याहरूको विवरण विश्लेषण गरी तिनका जड पहिचान गर्न सक्थे। यसले गर्दा अझ प्रभावकारी रूपमा समस्या समाधान हुन्थ्यो। जब-जब म आफूलाई ती सिस्टरहरूसँग तुलना गर्थेँ, तब म आफूमा कमी रहेको महसुस गर्थेँ, र सिस्टरहरूले केही नभने तापनि, मलाई लाज लाग्थ्यो। म निरन्तर चिन्ता गर्थेँ, “उनीहरूले मेरा बारेमा के सोच्लान्? उनीहरूले मलाई यतिका समय तालिम लिएर पनि खासै प्रगति गर्न नसकेकी भन्लान् कि? के उनीहरूले ममा क्षमताको कमी छ भनी ठान्नेछन्?” हामीले आफ्नो कामको सारांश निकाल्दा हरेक पटक मलाई धेरै दबिएको महसुस हुन्थ्यो, र म यी परिस्थितिहरूको सामना गर्न एकदमै अनिच्छुक हुन्थेँ।

सन् २०२४ को जनवरी महिनाको एक दिन, हामी आफ्नो कामको सारांश निकाल्न भेला भयौँ। मैले मनमनै सोचेँ, “यस पटकको सङ्गतिमा म पहिले सर्नु हुँदैन। म सिस्टरहरूले आफ्नो सारांश प्रस्तुत गरुन्जेल पर्खनेछु र अन्तिममा बोल्नेछु। उनीहरूले धेरैजसो कुरा सारांशित गरिसकेपछि, यदि केही साझा बाँकी रहे, म अन्त्यमा छोटो सारांश दिनेछु। यसो गर्दा, तिनीहरूले मलाई त्यसरी हेर्ने छैनन्, जस्तो म छु।” त्यसैले सिस्टर आन रानले कसले पहिले आफ्नो सारांश दिने हो भनेर सोध्दा, म चुपचाप रहेँ। त्यसपछि, आन रानले हरेक मण्डली र हरेक समस्याको विस्तृत सारांश दिन थालिन्। उनका सारांश जति विस्तृत हुँदै गए, म त्यति नै बेचैन हुँदै सोच्न थालेँ, “आन रानले यति विस्तृत सारांश दिएपछि, के मेरो साधारण सङ्गतिले मलाई अयोग्य देखाउने छैन र? के उनीहरूले ममा बुझाइको कमी र कमजोर क्षमता छ भन्लान्?” मलाई यति छटपटी भयो कि मैले आन रानले सारांशित गरिरहेका समस्याहरूमा ध्यान दिन सकिनँ। केही समयपछि, आन रानले आफ्नो कुरा सकिन्, र याङ सीले उनीपछि निरन्तरता दिइन्। याङ सीको सारांश आन रानको जस्तो विस्तृत नभए पनि, उनी मलजल गर्ने काममा रहेका केही मुख्य समस्याहरू औँल्याउन सक्षम भइन्। यस क्षण, मलाई एकदमै बेचैनी भयो, र समय छिटो गइरहेको छ जस्तो लाग्यो। केही बेरमै, याङ सीले पनि आफ्नो कुरा सकिन्, र उनले भनिन्, “यी मण्डलीहरूमा भएका समस्याहरू निकै मिल्दाजुल्दा छन्।” आन रानले पनि सही थाप्दै भनिन्, “हो त।” सिस्टरहरूले यसो भनेको सुनेर, मैले मौका छोप्दै सोचेँ, “उनीहरू सबैले समस्याहरू मिल्दाजुल्दा छन् भनेका हुनाले, यसको मतलब मैले सारांश दिनु पर्दैन कि? यसो हुँदा, म साधारण सङ्गति गरेर आफूलाई लज्जित हुनबाट जोगाउन सक्छु।” मैले तुरुन्तै त्यो मौकाको फाइदा उठाउँदै भनेँ, “मेरो सारांश पनि तपाईँहरूका जस्तै समस्याहरूको बारेमा हो।” घडी हेर्दा, मैले मध्यरातभन्दा बढी भइसकेको देखेँ, र सबैजना अलि थकित देखिन्थे। त्यसैले मैले सोचेँ, “अहिले सबैलाई निद्रा लागेको छ, उनीहरूले मेरो सारांश साधारण रहेको देखे भने पनि, उनीहरूले सायद यो मेरो दिमाग सुतिसकेकाले हो भन्ने सोच्नेछन्। यसरी, म झारा टारेर उम्कन सक्छु।” त्यसैले मैले भनेँ, “अहिले धेरै ढिलो भइसक्यो, र मेरो दिमाग अलि सुन्न भएको छ। मेरो सारांश तपाईँहरूको जस्तै छ, त्यसैले म मोटामोटी रूपमा मात्र भन्छु।” तर अचानक, आन रानले भनिन्, “अहिले सारांश निकाल्दा राम्रो नतिजा आउँदैन, यो भोलि बिहान गरौँ।” तर त्यसपछि मैले सोचेँ, “भोलि बिहान, जब सबैजना स्फूर्तिले भरिपूर्ण हुन्छन्, उनीहरूले मेरो साधारण सारांश वास्तवमा जस्तो छ त्यस्तै सुनिहाल्नेछन्। त्यतिबेला उनीहरूले मेरा बारेमा के सोच्लान्? बरु अहिले नै सारांश दिनु राम्रो हो, मेरो सारांश साधारण भए तापनि, उनीहरूले याद नगर्न सक्छन्। यसरी, म थोरै भए पनि आफ्नो इज्जत जोगाउन सक्छु।” मैले तुरुन्तै भनेँ, “सारांश आज राति नै सिध्याऔँ, भोलि बिहान हाम्रो अरू काम छ।” सिस्टरहरूले जवाफमा केही भनेनन्, उनीहरूले लोलाउँदै भए पनि मेरो सारांश सुनिरहे। आफ्नो कुरा सकेपछि, अन्तमा मैले राहतको सास फेरेँ।

पछि, एउटा भेलाको दौरान, आफ्नो स्थितिबारे छलफल गर्दा मैले यो अनुभव बताएँ। बोल्दै गर्दा, सारांश निकाल्ने काममा मात्रै मैले आफूलाई अति अल्झाएकी रहिछु भन्ने मलाई महसुस भयो। मेरा सहकर्मी सिस्टरहरूले पनि यो कुरा औंल्याउँदै मलाई भने, “हेर्नुहोस् त धेरै सोच्नाले तपाईँका विचारहरू कति अल्झिएका रहेछन्! तपाईँले किन समस्याहरू पत्ता लगाउन सक्नुभएन, थाहा छ? यसको कारण केवल यही हो कि तपाईँ आफ्नो इज्जत जोगाउनमा केन्द्रित हुनुभयो, र तपाईँको मन सही काममा थिएन।” सिस्टरहरूले भनेको कुरा वास्तवमै साँचो थियो। हालसालै, हाम्रो कामको प्रभावकारिता कमजोर भएको थियो, र म समस्या र विचलनहरूलाई कसरी स्पष्ट रूपमा सारांशित गर्ने र प्रभावकारी समाधानहरू निकाल्ने भन्नेबारे सोचिरहेकी थिइनँ, न मेरा सहकर्मी सिस्टरहरूले कसरी समस्याहरू पत्ता लगाएर सारांशित गरे भनेर तिनबाट सिक्ने कुरामा ध्यान दिइरहेकी थिएँ। बरु, म मेरा सबै विचारहरू आफ्नो इज्जत र पद कसरी जोगाउने भन्नेमा केन्द्रित गरिरहेकी थिएँ। त्यति नै बेला, मलाई केही दिनअघि आफूले पढेको एउटा अनुभवात्मक गवाही लेख सम्झना आयो, जसमा मेरो जस्तै स्थितिको चिरफार गर्ने परमेश्‍वरका वचनहरूको एउटा खण्ड उद्धृत गरिएको थियो। मैले तुरुन्तै त्यसलाई खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूको मानवता बेइमान हुन्छ, जसको अर्थ तिनीहरू अलिकति पनि सत्यवादी हुँदैनन्। तिनीहरूले भन्‍ने र गर्ने हरेक कुरा अशुद्ध हुन्छन्, ती तिनीहरूका आफ्नै अभिप्राय र लक्ष्यहरूद्वारा दूषित भएका हुन्छन्, त्यो सबैमा तिनीहरूका भन्‍न नमिल्ने तथा अकथनीय चाल र योजनाहरू लुकेका हुन्छन्। त्यसकारण ख्रीष्टविरोधीहरूका बोलीवचन तथा कार्यहरू अत्यन्तै धेरै दूषित र ढोँगले भरिएका हुन्छन्। तिनीहरूले जति धेरै बोले पनि तिनीहरूका शब्दहरूमध्ये कुन साँचो, कुन झूटो, कुन सही र कुन गलत हुन् भनी थाहा पाउन असम्भव हुन्छ। किनभने तिनीहरू बेइमान हुन्छन्, तिनीहरूका मन अत्यन्तै जटिल, षड्यन्त्रपूर्ण युक्तिहरूले भरिएका र चलाकीपनले गाँजिएका हुन्छन्। तिनीहरूले भन्‍ने कुनै कुरा पनि सीधा र स्पष्ट हुँदैन। तिनीहरूले एकलाई एक, दुईलाई दुई, होलाई हो अनि होइनलाई होइन भन्दैनन्। त्यसको साटो तिनीहरू सबै मामलाहरूमा घुमाउरो कुरा गर्छन् र परिणामहरूको बारेमा परिकल्पना गर्दै हरेक कोणबाट गुण र दोष तौलँदै मनमस्तिष्कमा कामको बारेमा थुप्रैपटक विचारविमर्श गर्छन्। त्यसपछि तिनीहरूले आफूले भन्‍न चाहेका कुराहरूलाई भाषामार्फत यसरी हेरफेर गर्छन् कि तिनीहरूले भन्‍ने हरेक कुरा भद्दा सुनिन्छ। इमान्दार मानिसहरूले तिनीहरूले भन्‍ने कुरा कहिल्यै बुझ्दैनन् अनि सजिलै तिनीहरूको धोका र छलमा पर्छन्, त्यस्ता मानिसहरूसित बोल्ने र कुराकानी गर्ने जोकोहीले पनि आफ्नो अनुभव पट्यारलाग्दो र कठिन पाउँछन्। तिनीहरूले कहिल्यै एकलाई एक, दुईलाई दुई भन्दैनन्, तिनीहरूले कहिल्यै तिनीहरूले के सोचिरहेका छन् भनेर भन्दैनन् अनि तिनीहरूले कहिल्यै कामकुरा जस्तो छ, त्यस्तै बयान गर्दैनन्। तिनीहरूले भन्‍ने हरेक कुरा बुझ्न नसकिने हुन्छ अनि तिनीहरूका कामहरूका लक्ष्य र अभिप्रायहरू धेरै नै जटिल हुन्छन्। यदि सत्यता बाहिरियो भने—यदि अरू मानिसहरूले तिनीहरूको वास्तविक रूप देखे र तिनीहरूलाई छर्लङ्ग देखे भने—कुरो मिलाउनलाई तिनीहरूले तुरुन्तै अर्को झुट सिर्जना गर्छन्” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरले ख्रीष्टविरोधी स्वभाव भएका एक निश्चित प्रकारका मानिसहरूको खुलासा गर्नुभएको छ। तिनीहरूका बोली र कार्यहरूमा इमानदारीको अभाव हुन्छ, तिनीहरू सधैँ व्यक्तिगत मनसाय र उद्देश्यले काम गर्छन्, र तिनीहरूका विचारहरू सबै एकैठाउँमा अल्झिएका हुन्छन्। एउटा साधारण कुरा पनि तिनीहरूको हातमा परेपछि जटिल बन्छ। तिनीहरूको स्वभाव एकदमै छली हुन्छ। म ठ्याक्कै परमेश्‍वरले प्रकट गर्नुभएको व्यक्ति जस्तै थिएँ। कामलाई सारांशित गर्ने क्रममा, आफूले धेरै समस्याहरू पहिचान गर्न नसकेकी कारण, मेरो साधारण सङ्गतिलाई लिएर अरू सिस्टरहरूले मलाई कमकी ठान्नेछन् कि भन्ने कुरामा म चिन्तित भएँ, त्यसैले मेरो दिमाग योजना र षड्यन्त्रहरूमै घुम्न थाल्यो, र मैले म सिस्टरहरूले आफ्नो सङ्गति नसिध्याउन्जेल कुर्छु र अन्त्यमा सामान्य सङ्गति दिन्छु भन्ने सोचेँ। जब मैले सिस्टरहरूले काममा रहेका विचलन र मुख्य समस्याहरू पत्ता लगाएको देखेँ, तब उनीहरूले मेरो समस्याप्रतिको बुझाइ साधारण रहेछ भनेर पत्ता नलगाऊन् र मलाई लाजमर्दो नहोस् भनेर, मैले आफूले नदेखेका समस्याहरू भए तापनि, सिस्टरहरूकै कुरामा सही थाप्दै, आफ्नो सारांश उनीहरूकै जस्तो हो भन्ने दाबी गरेँ। यहाँसम्म कि उनीहरूले मेरो सारांश साधारण हुनु मेरो गल्ती होइन बरु रातिको अबेर भइसकेको र मेरो दिमाग सुतिसकेको कारणले हो भनी सोचून् भनेर, मैले सबैजनालाई निद्रा लागेको बेला सारांश दिने निर्णय समेत गरेँ। जब आन रानले राम्रो परिणामका लागि भोलिपल्ट सारांश निकाल्ने सुझाव दिइन्, आफूले यो अवसर गुमाएमा ढाँटेर पार लगाउन नसकिएला कि भनेर म डराएँ, त्यसैले मैले यसलाई स्थगन गर्दा भोलिको काममा ढिलाइ गराउँछ भन्दै त्यही रात सारांश दिने जिद्दी गरेँ। मलाई मेरा सोच, शब्द र कार्यहरूमा इमानदारीको कुनै अंश रहेनछ भन्ने महसुस भयो, र मेरो मन गाँठो परेर अल्झिएको थियो। वास्तवमा, आफूले जति नै थोरै समस्या पहिचान गर्न सकेकी भए पनि, मैले इमानदारीपूर्वक बोल्नुपर्थ्यो, र यदि पहिचान गर्न छुटेका समस्याहरू थिए भने, पछि आफ्ना विचलनहरू खोजेर तिनको पूर्ति गर्न सक्थेँ। तर मैले यो मामिलालाई अति जटिल बनाएँ। मैले आफूले बोल्नुभन्दा धेरै अघिदेखि नै हरेक शब्दलाई तौलनुपर्ने महसुस गरेँ, र मेरा सबै विचारहरू आफ्नो इज्जत कसरी जोगाउने भन्ने वरिपरि घुमिरहेका थिए। मेरो मन विश्वासघाती योजनाहरूले भरिएको थियो, र म कति छली थिएँ!

पछि, परमेश्‍वरका वचनहरू खाँदै-पिउँदै, मैले म किन छली भइरहेकी थिएँ र छली हुनुको प्रकृति र परिणामहरू के हुन् भन्नेबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तिमीहरूलाई के भन्छौ—के छली मानिसहरूका लागि जीवन थकाइलाग्दो हुँदैन र? तिनीहरूले आफ्नो सबै समय झूटहरू बोलेर अनि ती झूटहरू ढाकछोप गर्न थप झूटहरू बोलेर, र छलकपटमा संलग्‍न भएर बिताउँछन्। तिनीहरूले आफैले यस्तो थकान आफूमाथि ल्याउँछन्। तिनीहरूलाई यसरी जिउनु थकाइलाग्दो छ भन्‍ने थाहा हुन्छ—तैपनि किन तिनीहरू छली बन्‍न चाहन्छन्, र इमानदार व्यक्ति बन्‍न चाहँदैनन् त? के तिमीहरूले यस प्रश्‍नबारे कहिल्यै विचार गरेका छौ? यो मानिसहरू आफ्नै शैतानी प्रकृतिहरूद्वारा मूर्ख बनाइनुको परिणाम हो; यसले तिनीहरूलाई यस्तो प्रकारको जीवन, यस्तो प्रकारको स्वभावबाट आफूलाई उम्काउनबाट रोक्छ। मानिसहरू यसरी नै मूर्ख बन्‍न मान्न, र यसमा नै जिउन इच्छुक छन्; तिनीहरू सत्यता अभ्यास गर्न र ज्योतिका मार्गमा हिँड्न चाहँदैनन्। तँलाई यसरी जिउनु थकाइलाग्दो र यसरी व्यवहार गर्न अनावश्यक लाग्छ—तर छली मानिसहरूलाई यो बिलकुलै आवश्यक छ भन्‍ने लाग्छ। तिनीहरू यसो नगर्दा अपमान आइलाग्छ, र यसले तिनीहरूको छवि, तिनीहरूको प्रतिष्ठा र तिनीहरूको हितमा समेत हानि पुग्छ, र तिनीहरूले एकदमै धेरै गुमाउनेछन् भन्‍ने सोच्छन्। तिनीहरूले यी कुराहरूलाई नै प्यारो ठान्छन्, तिनीहरू आफ्‍नै छवि, आफ्नै प्रतिष्ठा र आफ्नै हैसियत नै प्यारो ठान्छन्। सत्यतालाई प्रेम नगर्ने मानिसहरूको साँचो स्वरूप यही हो। सङ्क्षेपमा, जब मानिसहरू इमानदार व्यक्ति बन्‍न वा सत्यता अभ्यास गर्न अनिच्छुक हुन्छन्, यो तिनीहरूले सत्यतालाई प्रेम नगरेका कारण हुन्छ। तिनीहरूले हृदयमा, प्रतिष्ठा र हैसियतजस्ता कुराहरूलाई प्यारो ठान्छन्, तिनीहरू बाहिरी संसारका प्रचलनहरू पछ्याउन, र शैतानको शक्ति अन्तर्गत जिउन मन पराउँछन्। यो तिनीहरूको प्रकृतिको समस्या हो। अहिले त परमेश्‍वरलाई वर्षौँदेखि विश्‍वास गरेका, धेरै प्रवचन सुनेका, र परमेश्‍वरमा विश्‍वास गर्नु भनेको के हो भनेर बुझेका मानिसहरू छन्। तर तिनीहरू अझै पनि सत्यता अभ्यास गर्दैनन्, र फिटिक्कै परिवर्तित भएका छैनन्—यस्तो किन भएको हो? यस्तो किन हो भने, तिनीहरू सत्यतालाई प्रेम गर्दैनन्। तिनीहरूले थोरै सत्यता बुझे पनि, तिनीहरू त्यसलाई अभ्यास गर्न सक्षम छैनन्। यस्ता मानिसहरूले, जतिसुकै वर्ष परमेश्‍वरमा विश्‍वास गरे पनि, त्यो हात लाग्यो शून्य हुनेछ। के सत्यतालाई प्रेम नगर्नेहरूलाई मुक्ति दिन सकिन्छ? यो बिलकुलै असम्‍भव छ। सत्यतालाई प्रेम नगर्नु व्यक्तिको हृदय र प्रकृतिको समस्या हो। यसलाई समाधान गर्न सकिँदैन। व्यक्तिलाई उसको आस्थामा मुक्ति दिन सकिन्छ कि सकिँदैन भन्‍ने कुरा मुख्यतः उसले सत्यतालाई प्रेम गर्छ कि गर्दैन भन्‍ने कुरामा निर्भर हुन्छ। सत्यतालाई प्रेम गर्नेहरूले मात्रै सत्यता स्विकार्न सक्छन्; तिनीहरूले मात्रै सत्यताका खातिर कष्ट भोग्‍न र मूल्य चुकाउन सक्छन्, र तिनीहरूले मात्रै परमेश्‍वरलाई प्रार्थना गर्न र उहाँमा भर पर्न सक्छन्। तिनीहरूले मात्रै सत्यता खोजी गर्न र आफ्‍ना अनुभवहरूमार्फत आत्म-चिन्तन गर्न र आफूलाई चिन्‍न, देहविरुद्ध विद्रोह गर्ने साहस पाउन, र सत्यताको अभ्यास र परमेश्‍वरप्रतिको समर्पणता हासिल गर्न सक्छन्। सत्यतालाई प्रेम गर्नेहरूले मात्रै यसरी सत्यता पछ्याउन, मुक्तिको मार्ग हिँड्न, र परमेश्‍वरको अनुमोदन प्राप्त गर्न सक्छन्। योभन्दा अर्को कुनै मार्ग छैन। सत्यतालाई प्रेम नगर्नेहरूलाई यो स्विकार्न निकै गाह्रो हुन्छ। यस्तो किन हुन्छ भने प्रकृतिले नै तिनीहरू सत्यताप्रति वितृष्ण हुन्छन् र यसलाई घृणा गर्ने हुन्छन्। यदि तिनीहरूले परमेश्‍वरको प्रतिरोध गर्न वा दुष्टता गर्न छोड्न चाहे भने, त्यसो गर्न तिनीहरूलाई साह्रै गाह्रो हुनेथियो, किनभने तिनीहरू शैतानका हुन् र तिनीहरू दियाबलस र परमेश्‍वरका शत्रु बनिसकेका हुन्छन्। परमेश्‍वरले मानवजातिलाई मुक्ति दिनुहुन्छ, दियाबलसहरू वा शैतानलाई मुक्ति दिनुहुन्‍न। कतिपय मानिसहरू यस्ता प्रश्‍नहरू सोध्छन्: ‘म साँच्‍चै सत्यता बुझ्छु। म बस यसलाई अभ्यास गर्न सक्दिनँ। म के गरूँ?’ यो व्यक्ति सत्यतालाई प्रेम नगर्ने व्यक्ति हो। यदि कसैले सत्यतालाई प्रेम गर्दैन भने, उसले सत्यता बुझे पनि सत्यता अभ्यास गर्न सक्दैन, किनभने हृदयमा ऊ त्यसो गर्न इच्छुक नै हुँदैन र उसलाई सत्यता मनै पर्दैन। त्यस्तो व्यक्तिलाई मुक्ति दिनै सकिँदैन। कतिपय मानिसहरू यसो भन्छन्: ‘मलाई त इमानदार व्यक्ति बन्दा धेरै कुरा गुमाइन्छ जस्तो लाग्छ, त्यसकारण म त्यस्तो व्यक्ति बन्‍न चाहन्‍नँ। छली मानिसहरूले कहिल्यै केही गुमाउँदैनन्—तिनीहरूले त अरूको फाइदा उठाएर समेत लाभ लिन्छन्। त्यसकारण, म त बरु छली व्यक्ति नै बन्छु। म अरूलाई मेरो व्यक्तिगत मामला जान्‍न, मलाई राम्ररी बोध गर्न वा मलाई बुझ्‍न दिन चाहन्‍नँ। मेरो भाग्य मेरै हातमा हुनुपर्छ।’ त्यसो भए, सक्दो लागिपर्—र प्रयास गरेर हेर्। तेरो परिणाम कस्तो हुन्छ, त्यो हेर्; अन्तिममा को नर्क जान्छ र कसले दण्ड पाउँछ, त्यो हेर्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरू पढेपछि मलाई के महसुस भयो भने, छली मानिसहरू स्वाभाविक रूपमा सत्यतालाई प्रेम गर्दैनन् र इमानदार हुने अभ्यास गर्न अनिच्छुक हुन्छन्। तिनीहरू आफ्नो छवि र हैसियत जोगाउन हिसाबकिताब र छल गरेरै दिन बिताउँछन्, र यसरी तिनीहरू थकित र पीडादायी जीवन जिउँछन्। यो सबै तिनीहरूको शैतानी प्रकृतिले निम्त्याएको सास्ती र छलकपटका कारणले गर्दा हुन्छ। समस्या र विचलनहरू पत्ता लगाउन कामको सारांश निकाल्नुको उद्देश्य भविष्यमा मलजल गर्ने कामलाई सुधार्नु थियो, तर म मेरो सारांश साधारण हुँदा सिस्टरहरूले मलाई कमकी ठान्नेछन् कि भनेर म सधैँ चिन्तित थिएँ, त्यसैले मैले निरन्तर हिसाबकिताब र षड्यन्त्र गरेँ। खासमा मैले कुनै समस्या पत्ता लगाएकी नै थिइनँ, तैपनि मैले खुलेर सत्यता बताउने आँट गरिनँ। मसँग सहकार्य गर्ने सिस्टरहरूले सारांशबाट परिणाम हासिल गर्नका लागि, हामीसँग पर्याप्त ऊर्जा हुँदा सारांश निकाल्नुपर्छ भनी सुझाव दिए। सिस्टरको सुझावले कामलाई फाइदा पुर्‍याउँछ भन्ने मलाई थाहा थियो, तैपनि मैले आफ्नो इज्जत जोगाउन छलकपटको सहारा लिएँ। म कति छली रहेछु! बाहिरी रूपमा, म अरू मानिसहरूविरुद्ध षड्यन्त्र गरिरहेकी जस्ती देखिन्थेँ, तर सारमा, म परमेश्‍वरलाई धोका दिने प्रयास गरिरहेकी थिएँ। मेरा सहकर्मी सिस्टरहरूले भनेझैँ, कामको सारांशको दौरान, मैले सही काममा ध्यान दिएकी थिइनँ, न त भविष्यमा काम सुधार्न समस्या र विचलनहरू पहिचानका लागि सारांशको प्रयोग नै गरिरहेकी थिएँ। बरु, म केवल आफ्नै छवि र हैसियतबारे सोचिरहेकी थिएँ, र आफ्ना कमजोरीहरू लुकाउन सावधानीपूर्वक षड्यन्त्र गरिरहेकी थिएँ। मैले जिइरहेको तरिका थकाउने खालको त थियो नै, मैले परमेश्‍वरको अन्तर्दृष्टि वा अगुवाइ समेत प्राप्त गर्न सकिनँ। वास्तवमा, म यो एउटा सारांश सत्रको दौरान मात्र छली र धोकेबाज भइरहेकी थिइनँ। हाम्रा नियमित छलफलहरूमा पनि, म आफ्ना कमजोरीहरूको खुलासा हुनबाट जोगिन अक्सर छलपूर्ण व्यवहार गर्थेँ। आफूले पहिचान नगरेका समस्याहरूमा, म सिस्टरहरूले भनेकै कुरामा सही थाप्थेँ वा आफूलाई बचाउन केही सम्मानजनक देखिने कारणहरू खोज्थेँ। मैले कसरी परमेश्‍वरले हामीलाई सत्यको खोजी गर्न, इमानदार हुन, र मानिसको साँचो स्वरूपमा जिउन मार्गदर्शन गर्दै यति धेरै सत्यताहरू व्यक्त गर्नुभएको छ, तर म निरन्तर परमेश्‍वरले माग गर्नुभएका कुराहरूविरुद्ध जाँदै छु र मेरो शैतानी स्वभावअनुसार जिइरहेकी छु भन्नेबारे सोचेँ। बाहिरी रूपमा, मैले आफूलाई कडा आवरणले लुकाएँ ताकि मेरा सहकर्मी सिस्टरहरूले मेरा कमजोरीहरू नदेखून्, र मैले क्षणिक छवि र हैसियत कायम राख्न सकेँ। तर परमेश्‍वर सबै कुराको छानबिन गर्नुहुन्छ। मैले प्रकट गरिरहेको छली स्वभाव, साथै आफ्ना हितहरू जोगाउने मेरो घृणित मनसायले, परमेश्‍वरलाई म प्रति घृणा र र तिरस्कार गर्ने बनायो। मलाई प्रभु येशूले भन्नुभएको कुरा याद आयो: “साँच्‍चै, म तिमीहरूलाई भन्छु, तिमीहरू परिवर्तन भएर साना बालबालिकाहरूजस्तै भएनौ भने, तिमीहरू स्‍वर्गको राज्‍यमा प्रवेश गर्नेछैनौ” (मत्ती १८:३)। परमेश्‍वरको स्वभाव धर्मी र पवित्र छ, र उहाँ सरल र इमानदार मानिसहरूलाई अनुमोदन गर्नुहुन्छ। यदि म आफ्नो छली स्वभाव अनुसार जिइरहेँ, र इमानदार हुने अभ्यास नगरी मानिस र परमेश्‍वरलाई धोका दिइरहेँ भने, अन्तमा म परमेश्‍वरद्वारा त्यागिने र हटाइनेछु।

पछि, मैले परमेश्‍वरका वचनहरूमार्फत अभ्यास र प्रवेशको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले मानिसहरूलाई इमानदार हुन माग गर्नुले के प्रमाणित गर्छ भने उहाँले वास्तवमै छली मानिसहरूलाई तिरस्कार गर्नुहुन्छ, र तिनीहरूलाई पराउनुहुन्‍न। छली मानिसहरूप्रतिको परमेश्‍वरको घृणा तिनीहरूको काम गर्ने तरिका, तिनीहरूका स्वभाव, साथै तिनीहरूका अभिप्राय, र तिनीहरूले छल गर्ने माध्यमहरूप्रतिको घृणा हो; परमेश्‍वर यी सबै कुरालाई मन पराउनुहुन्न। यदि छली मानिसहरू सत्यतालाई स्वीकार गर्न, आफूमा छली स्वभाव छ भनेर मान्‍न सक्छन्, र तिनीहरू इमानदार मानिस बन्नका लागि परमेश्‍वरको मुक्ति स्विकार्न र सत्यता अभ्यास गर्न इच्‍छुक हुन्छन् भने, तिनीहरूसँग पनि मुक्ति पाउने आशा हुन्छ, किनभने परमेश्‍वरले कसैलाई पूर्वाग्रह देखाउनुहुन्न, न त सत्यताले नै त्यसो गर्छ। र त्यसकारण, यदि हामी परमेश्‍वरलाई प्रसन्न बनाउने मानिस बन्‍न चाहन्छौँ भने, हामीले सुरुमा आत्म-आचरणका सिद्धान्तहरूलाई परिवर्तन गर्नैपर्छ, शैतानी दर्शनहरूअनुसार जिउन छोड्नैपर्छ, आफ्नो जीवन जिउनका लागि झूट र छलमा भर पर्न छोड्नैपर्छ, र आफ्ना सबै झूटलाई फालेर इमानदार व्यक्ति बन्न खोज्नुपर्छ। अनि, हामीप्रतिको परमेश्‍वरको दृष्टिकोण परिवर्तन हुनेछ। यसभन्दा पहिले, मानिसहरू अरूमाझ जिउँदा सधैँ झूट, छल, र ढोँगमा भर पर्थे, र तिनीहरू शैतानी दर्शनहरूलाई आफ्नो अस्तित्वको आधार, आफ्नो जीवन, र आफ्‍नो जगका रूपमा लिएर आफूलाई आचरणमा ढाल्थे। यो परमेश्‍वरले घृणा गर्नुहुने कुरा थियो। गैरविश्‍वासीहरूमाझ, यदि तैँले इमानदार व्यक्ति बनेर सत्य कुरा बताउने कोसिस गरिस् भने, तँलाई बदनाम, आलोचना, र अस्वीकार गरिनेछ। त्यसकारण, तँ सांसारिक प्रचलनहरू पछ्याउँछस्, र शैतानी दर्शनहरूअनुसार जिउँछस्; तँ झूट बोल्‍न झन्झन्‌ सिपालु, र झन्झन्‌ छली बन्दै जान्छस्। तैँले आफ्‍ना उद्देश्यहरू हासिल गर्न धूर्त माध्यमहरू प्रयोग पनि गर्छस् र यसरी आफ्नो सुरक्षा गर्छस्। तँ शैतानको संसारमा झन्झन्‌ सम्‍पन्‍न हुँदै जान्छस्, र फलस्वरूप, तँ पापको दलदलमा झन्झन्‌ फस्दै जान्छस् र तैँले आफूलाई उम्काउन नै सक्दैनस्। परमेश्‍वरको घरमा, कामकुराहरू ठीक विपरीत हुन्छन्। तँ झूट बोल्न र छल गर्न जति सिपालु हुन्छस्, परमेश्‍वरका चुनिएका मानिसहरू तँप्रति त्यति नै वितृष्ण हुनेछन् र तिनीहरूले तँलाई अस्वीकार गर्नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शनहरू र तर्कहरूलाई पक्रिरहिस्, र तैँले भेष बदल्न र ढोँग गर्न षड्यन्त्र र जालझेल साथै परिष्कृत रणनीतिहरू पनि प्रयोग गरिरहिस् भने, तँलाई प्रकाश गरिने र हटाइने सम्‍भावना धेरै हुन्छ। यस्तो किन हुन्छ भने परमेश्‍वरले छली मानिसहरूलाई तिरस्कार गर्नुहुन्छ। इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरू सबैलाई अन्त्यमा अस्वीकार गरिनेछ र हटाइनेछ। यो कुरा परमेश्‍वरले धेरै पहिले पूर्वनियोजन गर्नुभएको छ। इमानदार मानिसहरू मात्रै स्वर्गको राज्यमा सहभागी हुन सक्छन्। यदि तँ इमानदार व्यक्ति बन्‍ने प्रयास गर्दैनस् भने, यदि तँ सत्यता पछ्याउने दिशामा अनुभव र अभ्यास गर्दैनस् भने, र यदि तँ आफ्नो कुरूपता खुलासा गर्दैनस् भने, र यदि तँ आफूलाई उदाङ्गो पार्दैनस् भने, तैँले कहिल्यै पवित्र आत्माको काम वा परमेश्‍वरको अनुमोदन प्राप्त गर्न सक्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरू पढेपछि, मैले के महसुस गरेँ भने परमेश्‍वरको माग भनेको हामी सत्यता अभ्यास गर्दै इमानदार मानिस बनौँ भन्ने हो। परिस्थितिहरू आउँदा हामीले परमेश्‍वरको छानबिन स्वीकार गर्न सक्नुपर्छ, बोल्दा र आचरण गर्दा हामीले हाम्रा मनसाय जरैदेखि परिवर्तन गर्नु आवश्यक छ, र हामीले आफ्ना दैहिक हित, छवि, वा हैसियत जोगाउन अरूलाई वा परमेश्‍वरलाई धोका दिनु हुँदैन। बरु, हामीले सत्यता अभ्यास गर्नुपर्छ र इमानदार मानिस बन्ने तालिम लिनुपर्छ। आफूले बोल्दा र आचरण गर्दा, हामी कुनै पनि लुकाछिपी वा पाखण्डविना, सोझो र इमानदार बन्नुपर्छ। यस्ता मानिसहरूले मात्र परमेश्‍वरको अनुमोदन प्राप्त गर्न सक्छन्। अगाडि बढ्दै, मैले इमानदार व्यक्ति बन्ने अभ्यास गर्नुपर्थ्यो, मैले अब आफ्ना कमजोरीहरू लुकाउन वा ढाकछोप गर्न बन्द गर्नुपर्थ्यो, आफूले जति जानेको छु त्यत्ति भन्नुपर्थ्यो, र आफ्ना कमीकमजोरी खुलासा हुँदा, मैले आफ्ना विचलनहरूको सारांश निकाल्नुपर्थ्यो र अरूका सबल पक्षबाट सिक्नुपर्थ्यो। पछि, सिस्टरहरूसँग कामको सारांश निकाल्दै आफ्ना रायहरू व्यक्त गर्ने समय आउँदा, मैले कम बाँधिएको महसुस गरेँ। आफूले कुराहरू नबुझ्दा, म बुझिनँ भन्थेँ र खुलस्त भई सिस्टरहरूबाट मद्दत माग्थेँ। सिस्टरहरूले मलाई हेयले हेरेनन्, बरु, उनीहरूले मलाई मार्गदर्शन दिँदै मद्दत गरे। उनीहरूको मद्दतले, मैले केही समस्याको जडबारे स्पष्ट बुझाइ प्राप्त गरेँ, र मैले कामको सारांश निकाल्न र समस्याहरू समाधान गर्न केही मार्गहरू पनि भेट्टाउन थालेँ।

पछि, मैले यो समस्याका सम्बन्धमा कसरी अभ्यास र प्रवेश गर्नुपर्ला भनेर खोजी गरेँ: म सधैँ मेरो क्षमता मेरा सहकर्मी सिस्टरहरूको भन्दा कम छ भन्ने सोच्थेँ, र विशेष गरी, समस्याहरूको सारांश निकाल्दा, म सिस्टरहरूले जस्तो समस्याहरू पत्ता लगाउन सक्दिनथेँ, जसले गर्दा उनीहरूसँग सहकार्य गर्दा मलाई सधैँ बाँधिएको महसुस हुन्थ्यो। मैले परमेश्‍वरका वचनहरूको एउटा खण्ड पढेँ: “यस गीतको अर्को हरफले यसो भन्छ, ‘मेरो क्षमता कमजोर भए पनि, मसँग इमानदार हृदय छ।’ यी वचनहरू निकै सच्चा सुनिन्छन्, र तिनमा परमेश्‍वरले मानिसबाट गर्ने एउटा माग छ। के माग? के हो भने, कमजोर क्षमता हुनु ठूलो कुरा होइन, तर उनीहरूमा इमानदार हृदय हुनैपर्छ र उनीहरूमा त्यो छ भने, उनीहरूले परमेश्‍वरको अनुमोदन प्राप्त गर्न सक्छन्। तेरो परिस्थिति वा पृष्ठभूमि जस्तोसुकै भए पनि, तँ इमानदार व्यक्ति हुनुपर्छ, इमानदारीसाथ बोल्नुपर्छ, इमानदारीसाथ व्यवहार गर्नुपर्छ, तेरो सम्पूर्ण मनमस्तिष्कले आफ्नो कर्तव्य पूरा गर्न सक्‍नुपर्छ, तँ आफ्नो कर्तव्यप्रति अर्पित हुनुपर्छ, तैँले छट्टु व्यवहार गर्नु हुँदैन, तँ धूर्त वा छली व्यक्ति हुनु हुँदैन, झुट बोल्नु वा धोका दिनु हुँदैन, र घुमाएर कुरा गर्नुहुँदैन। तँ त्यस्तो व्यक्ति बन्‍नुपर्छ, जसले सत्यताअनुसार कार्य गर्छ, र जो सत्यतालाई पछ्याउँछ। धेरै मानिस आफ्नो क्षमता कमजोर भएको र आफूले कहिल्यै आफ्नो कर्तव्य राम्ररी वा मानकअनुरूप निर्वाह नगरेको सोच्छन्। तिनीहरू आफ्नो हृदय र शक्ति आफूले गर्ने कुरामा लगाउँछन्, तर कहिल्यै सिद्धान्त बुझ्न सक्दैनन् र अझै पनि त्यत्ति राम्रा परिणामहरू प्राप्त गर्न सक्दैनन्। अन्ततः तिनीहरूले केवल आफ्नो क्षमता एकदमै कमजोर भएको गुनासो गर्न सक्छन् अनि तिनीहरू नकारात्मक हुन्छन्। त्यसोभए, के कमजोर क्षमता भएको व्यक्तिका लागि अघि बढ्ने मार्ग नै छैन त? कमजोर क्षमता हुनु कुनै घातक रोग होइन र परमेश्‍वरले कमजोर क्षमता भएका मानिसहरूलाई म मुक्ति नै दिन्नँ भनेर कहिल्यै भन्नुभएन। परमेश्‍वरले पहिले उहाँलाई इमानदार तर अज्ञानी व्यक्तिहरूका लागि दुःख लाग्छ भनेर भन्नुभयो। अज्ञानी हुनुको अर्थ के हो? अज्ञानता धेरै अवस्थामा कमजोर क्षमताका कारण हुन्छ। यस्ता मानिसहरू कमजोर क्षमताका हुन्छन्, र तिनीहरूमा सत्यताबारे सतही बुझाइ हुन्छ; यो विशिष्ट वा पर्याप्त व्यावहारिक हुँदैन, र प्रायः सतही स्तर वा शाब्दिक बुझाइ, धर्मसिद्धान्त र प्रावधानहरूको बुझाइमा रहन्छ। त्यसैले तिनीहरूले धेरै समस्या प्रस्ट रूपमा देख्न सक्दैनन् र आफ्नो कर्तव्य निर्वाह गर्दा कहिल्यै सिद्धान्तहरू बोध गर्न, वा आफ्नो कर्तव्य राम्ररी निर्वाह गर्न सक्दैनन्। त्यसोभए, के परमेश्‍वरले कमजोर क्षमता भएका मानिसहरू चाहनुहुन्न? (चाहनुहुन्छ।) परमेश्‍वरले मानिसलाई कुन मार्ग वा दिशा देखाउनुहुन्छ? (इमानदार व्यक्ति बन्ने।) के त्यति भनेर मात्र तिमीहरू इमानदार व्यक्ति बन्न सक्छौ? (सक्दैनौँ, हामीमा इमानदार व्यक्तिका प्रकटीकरणहरू हुनैपर्छ।) इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर सधैँ परमेश्‍वरका वचनहरूलाई आफ्नो दिमागको पछाडिको भागमा धकेलेर राख्छस् र जे मन लाग्यो त्यही गर्छस्। के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? स्पष्ट रूपमा, त्यो होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई केही तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निर्वाह गर्नमा आफ्‍नो सारा हृदय र बल लगाउनु, परमेश्‍वरको घरले सुम्पेका कामहरू उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू एउटा न्यानो प्रवाह जस्तै थिए जसले मेरो हृदयलाई सान्त्वना दिए र मलाई अभ्यासको मार्ग देखाए। परमेश्‍वर भन्नुहुन्छ, कमजोर क्षमता हुनु मुख्य समस्या होइन, र परमेश्‍वरले मुख्य रूपमा व्यक्तिले आफ्नो कर्तव्यप्रति इमानदार हृदय राखेको छ कि छैन, र उसले आफ्नो कर्तव्य बफादारीपूर्वक निर्वाह गर्न र आफ्नो क्षमताले भ्याएसम्म सहकार्य गर्न सक्छ कि सक्दैन भन्ने कुरा हेर्नुहुन्छ। हामीले आफूले नबुझेको वा कसरी गर्ने भनेर थाहा नभएको कुराको सामना गर्‍यौँ भने पनि, हामीले परमेश्‍वरलाई धेरै प्रार्थना गर्नुपर्छ र उहाँको मार्गदर्शन खोज्नुपर्छ, सबै कुरामा सत्यता सिद्धान्तहरू खोज्नमा ध्यान केन्द्रित गर्नुपर्छ, र आफ्ना सहकर्मी ब्रदर-सिस्टरहरूसँग सङ्गति गर्नुपर्छ। जब हामी बुझाइ प्राप्त गर्छौँ, हामीले सत्यता सिद्धान्तहरूअनुसार अभ्यास गर्नुपर्छ र आफ्नो व्यक्तिगत हित, छवि, वा हैसियतको रक्षा गर्नु हुँदैन, र बरु, हामीले जहाँ सक्छौँ त्यहाँ सहकार्य गर्न सक्दो प्रयास गर्नुपर्छ। यही नै त्यो इमानदार मानवीय रूप हो, जुन हामी जिउन सकौँ भन्ने परमेश्‍वर आशा गर्नुहुन्छ। र यो हामीलाई हाम्रा कर्तव्य राम्ररी पूरा गर्न परमेश्‍वरले देखाउनुभएको अभ्यासको मार्ग पनि हो। वास्तवमा, मेरा सहकर्मी सिस्टरहरूले समस्या र विचलनहरूलाई विस्तृत रूपमा पत्ता लगाउन सक्नु उनीहरूमा राम्रो क्षमता भएका कारणले मात्र थिएन, उनीहरूले प्रयास गरेर कामकुराबारे एकदमै गहिरिएर सोचेका कारणले पनि थियो। मेरो क्षमता औसत थियो, र कामको सारांश निकाल्दा, मेरो हृदय स्थिर थिएन, र म सधैँ काममा केन्द्रित हुनुको सट्टा आफ्नो प्रतिष्ठा र हैसियत कसरी जोगाउने भनेर सोचिरहेकी हुन्थेँ। यसबाहेक, ममा आफ्नो कर्तव्यप्रतिको मनोवृत्ति पनि गलत थियो, र म समस्याहरूमा गहिरिएर सोच्नु थकाउने कुरा हो भन्ने ठान्थेँ, त्यसैले म प्रयास गर्न चाहन्नथेँ। परिणामस्वरूप, मैले थोरै मात्र समस्याहरू पत्ता लगाउन सकेँ, र आफूमा भएका सामर्थ्यहरूको अधिकतम प्रयोग गर्न समेत सकिनँ। वास्तवमा, मेरा सहकर्मी सिस्टरहरूलाई मेरो क्षमता राम्ररी थाहा थियो, तर उनीहरूले मेरो कमजोर क्षमतालाई लिएर मलाई कहिल्यै हेयले हेरेका थिएनन्। बरु, उनीहरू प्राय: मलाई मेरा कमजोरीहरूलाई सही रूपमा हेर्न र मेरा सबल पक्षहरू बढी प्रस्तुत गर्न प्रोत्साहन दिन्थे। जब उनीहरू ममा भएका समस्याहरू देख्थे, तब मलाई धैर्यपूर्वक मार्गदर्शन र मद्दत गर्थे, र उनीहरू मलाई परमेश्‍वरका वचनहरू र सत्यताको आधारमा कसरी कामकुरालाई हेर्ने भनेर सिकाउँथे। उनीहरूको धैर्यपूर्ण मद्दतद्वारा, मैले आफ्नो काममा केही मार्गहरू भेट्टाएँ। परमेश्‍वरले मलाई मेरो कर्तव्यमा यी सिस्टरहरूसँग सहकार्य गर्ने प्रबन्ध मिलाउनुभयो, त्यसैले मैले हाम्रो कर्तव्य सँगै पूरा गर्न र परमेश्‍वरलाई सन्तुष्ट पार्न कृतज्ञ हृदयले सामञ्जस्यपूर्ण रूपमा सहकार्य गर्नुपर्थ्यो। मैले अब आफ्नो कमजोर क्षमताले बाँधिन छोड्नुपर्थ्यो र मैले आफ्नो मनसायलाई सही बनाउनुपर्थ्यो र मेरा सबल पक्षहरूको प्रयोग गर्नुपर्थ्यो।

जब म परमेश्‍वरका वचनहरूअनुसार अभ्यास गर्दै प्रवेश गरेँ, तब म कामको सारांश निकाल्दा वा समस्याहरू छलफल गर्दा आफ्नो मनलाई शान्त पार्न र ध्यान दिएर सोच्न सक्ने भएँ। कहिलेकाहीँ म आफूले जानेको कुरा भन्दै, आफ्ना विचारहरू व्यक्त गर्न अग्रसर हुन्थेँ। यसो गर्दा मेरा धेरै कमीकमजोरी प्रकटित हुन्थे, र मलाई अलि लाज लाग्थ्यो, तर अब म यो मामिलालाई सही रूपमा सामना गर्न सक्ने भएकी थिएँ। इमानदार व्यक्ति बन्ने अभ्यासले मलाई खुसी बनायो र छुटकारा र स्वतन्त्रताको अनुभूति गरायो। परमेश्‍वरलाई धन्यवाद होस्!


४२. बिजुलीको झड्काले यातना दिइएका दिनहरू

वाङ हुई, चीन

सन् २००४ को जुन महिनाको एक दिन, दिउँसोको करिब साढे एक बजेतिर, म दुई जना सिस्टरसँग दिउँसोको आराम गरिरहेकी थिएँ, त्यही बेला एक दर्जनजति प्रहरी एक्कासि हुर्रिएर भित्र पसे। तिनीहरूले हामीलाई कुनामा टुक्रुक्क बस्न आदेश दिए, र कुनै परिचयपत्र नदेखाइकन घरको खानतलासी गर्न थाले। तिनीहरूले घरको हरेक कुनाको खानतलासी गरे, र अन्त्यमा सीडीहरूको सेट, परमेश्‍वरका वचनका पुस्तकहरू, एउटा मोबाइल फोन, र दुई लाख युआनको भेटीको रसिद फेला पारे। त्यसपछि, प्रहरीले हामीलाई काउन्टीको जनसुरक्षा ब्युरोमा लग्यो। मैले मनमनै परमेश्‍वरलाई प्रार्थना गर्दै मलाई विश्वास र शक्ति दिनुहोस्, र मलाई मेरो गवाहीमा दृढ रहन, यहूदा नबन्न, र उहाँलाई धोका नदिन मदत गर्नुहोस् भनी बिन्ती गरेँ। त्यसपछि एउटा प्रहरीले मलाई सोधपुछ गर्दै मेरो नाम र म कहाँ बस्छु भनेर सोध्यो। म एक शब्द पनि बोलिनँ, त्यसैले ऊ झम्टिँदै आयो, मेरो कपाल समात्यो, र मलाई सात-आठ चोटि जोडले चड्कन लगायो। त्यसले दाह्रा किट्दै भन्यो, “तँ मुख बन्द गरेरै बस्न सक्छेस् भन्ने ठान्छेस्, हँ? म तँलाई बोल्ने बनाउँछु!” उसले मलाई यति सारो चड्कन हान्यो कि मेरो टाउको रिंगायो र अनुहार रन्कियो। त्यसपछि अर्को प्रहरीले मलाई नाक भित्तामा धसेर उभिन आदेश दियो, र मैले मेरा पाखुराहरू काँधको उचाइसम्म पखेँटा जस्तो फिँजाएर शरीरचाहिँ भित्ताबाट टाढै राख्नुपर्ने थियो। म एक घण्टाभन्दा बढी समयसम्म यसरी नै उभिएँ, थकानले गर्दा पसिनाले निथ्रुक्क भिजेकी थिएँ, मेरो ढाड भाँचिएलाझैँ गरी दुखेको थियो, र मेरा पाखुराहरू यति सारो दुखेर गह्रौँ भएका थिए कि म मुस्किलले थाम्न सक्थेँ।

त्यो साँझ, प्रहरीले मलाई एउटा गेस्ट हाउसमा लग्यो र मलाई कबुल गराउन त्यही राति मलाई यातना दियो। तिनीहरूले मलाई सिमेन्टको भुइँमा बस्न लगाए, मेरा खुट्टाहरू अगाडि तन्काउन लगाए, हातहरू काँध बराबर अगाडि फैलाउन लगाए, मेरा आँखाहरूले अगाडि हेर्नुपर्थ्यो, र तल हेर्ने पाउँदिनथिएँ। म हातहरू खुम्च्याउन पाउँदिनथिएँ, र मेरो जीउ सीधा राख्नुपर्थ्यो। त्यसपछि तिनीहरूले मलाई मेरो नाम, म बस्ने ठाउँ, र मैले कहिलेदेखि सर्वशक्तिमान्‌ परमेश्‍वरमा विश्वास गर्न थालेँ भनेर सोधपुछ गरे। म केही पनि बोलिनँ, अनि एउटा प्रहरीले दुई लाख युआन भेटीको रसिद निकालेर मलाई सोध्यो, “यो दुई लाख युआन कहाँ छ? तुरुन्तै बक्! हामीलाई तेराबारे सबै कुरा थाहा छ, र तँ मण्डलीकी अगुवा होस्, त्यसैले साँचो कुरा बक्!” तिनीहरूले यसो भनेको सुनेर, मलाई अलिकति डर लाग्यो, किनभने तिनीहरूले भेटीको रसिद फेला पारेका थिए र म अगुवा हुँ भन्ने तिनीहरूलाई थाहा थियो, तिनीहरूले मलाई सजिलै छोड्नेवाला थिएनन्, र अब तिनीहरूले मलाई कसरी यातना दिने हुन् मलाई थाहा थिएन। ठीक यसै क्षण, मैले परमेश्‍वरका वचनहरू सम्झिएँ: “तँ यो र त्यो कुरासँग डराउनु हुँदैन; तैँले जतिसुकै कठिनाइ र खतरा सामना गरे पनि, तँ कुनै पनि अड्चनमा नपरी, मेरो अगाडि स्थिर रहनुपर्छ, ताकि मेरो इच्छा विनारोकटोक पूरा होओस्। यो तेरो कर्तव्य हो…। नडरा; मेरो आड हुँदा, यस बाटोलाई कसले कहिल्यै छेक्न सक्छ र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मलाई विश्वास दिए। परमेश्‍वर सबै कुरामाथि सार्वभौम हुनुहुन्छ, र प्रहरी जतिसुकै क्रूर भए पनि, तिनीहरू परमेश्‍वरकै हातमा थिए, र मलाई थाहा थियो जबसम्म म परमेश्‍वरतर्फ हेर्छु, उहाँमा भरोसा गर्छु, र उहाँको पक्षमा दृढ भएर खडा हुन्छु, तबसम्म परमेश्‍वरले मलाई शैतानमाथि विजय पाउन अगुवाइ गर्नुहुनेछ। जब मैले यस्तो सोचेँ, तब मलाई त्यति डर लाग्न छाड्यो। लगत्तै, प्रहरीले मण्डलीको पैसा कहाँ छ र माथिल्लो तहका अगुवाहरू को हुन् भन्दै मलाई सोधपुछ गरिरहे। म पूरै समय मौन रहेँ। एउटा प्रहरी रिसले आगो भयो, र मेरो हातको पछाडिपट्टि करेन्ट डन्डा राख्यो र मलाई करेन्ट लगाउन सुरु गर्‍यो, तर करेन्ट लगाइँदा म हलचल गर्न पाउँदिनथिएँ। मेरा हातहरू लगातार काम्न थाले, र म जति धेरै काम्थेँ, उसले मलाई त्यति नै धेरै झड्का दिन्थ्यो। हरेक झड्कासँगै, मेरो पूरै शरीर काम्यो, र म पीडाले चिच्याएँ। त्यसपछि त्यो प्रहरीले मेरा नलीखुट्टाहरूमा कुल्चियो, र करेन्ट डन्डाले मेरो पैतालाभरि करेन्ट लगायो, जसले गर्दा मेरा खुट्टाहरू अनायासै खुम्चिन्थे। त्यो प्रहरीले मलाई सोधपुछ गरिरह्यो, “तुरुन्तै बक्! त्यो दुई लाख युआन कहाँ छ?” म अझै केही बोलिनँ। ऊ रन्कियो, र मेरो चिउँडो, ढाड, र टाउकोको पछाडिपट्टि जथाभाबी करेन्ट लगाउन थाल्यो। उसले मेरो टाउकोपछाडि करेन्ट लगाउँदा, मलाई मेरो टाउकोमा कुनै कडा चिजले बेस्सरी हिर्काएको जस्तो महसुस भयो। त्यो पीडा सहनै नसकिने थियो, र मेरो टाउको रिंगायो। त्यसले मेरो चिउँडोमा करेन्ट लगाउँदा, मेरा दुवै ओठहरू कामे, र मेरा दाँतहरू किटकिटाए। अनायासै आफूलाई जोगाउन म भुइँमा लडेँ। त्यो प्रहरीले रिसले चूर हुँदै मेरो कलर समात्यो र मलाई झड्कारेर थेचार्‍यो। त्यसपछि त्यसले एउटा रिमोट कन्ट्रोल लियो र त्यसले मेरो गालाको दुवैतिर हिर्काउन थाल्यो, दर्जनौँ पटक हिर्कायो। मलाई हिर्काउँदै गर्दा, त्यसले मलाई थुक्दै भन्यो: “हेर्छु तँ कतिन्जेल मुख बन्द गरेर बस्न सक्दी रैछेस्! तँ ढुङ्गाले बनेकी त पक्कै होइनस्!” अन्त्यमा, मलाई हिर्काउँदा-हिर्काउँदा ऊ थाक्यो, र मलाई फेरि पहिलाकै मुद्रामा पाखुराहरू फैलाएर बस्न आदेश दियो। जब मेरो बसाइको आसन उसको चित्त बुझ्दो हुँदैनथ्यो, ऊ करेन्ट डन्डाले मेरो हात र खुट्टामा करेन्ट लगाउँथ्यो, र उसले रिमोट कन्ट्रोल र पत्रिकाहरूले मेरो अनुहारमा हिर्काउँथ्यो। मध्यरातसम्म प्रहरीले मलाई यसरी नै यातना दिइरहे। प्रहरीद्वारा यसरी करेन्ट लगाइएपछि र कुटिएपछि, मैले हृदयमा कमजोरी महसुस गरेँ। मलाई पक्राउ गर्नेबित्तिकै तिनीहरूले मलाई यसरी यातना दिएको देख्दा, अब अर्कोपटक ममाथि अरू कस्ता यातनाहरू प्रयोग गर्न सक्लान् भन्ने मलाई कुनै अन्दाज थिएन। म त्यो सहन सक्छु कि सक्दिनँ भन्ने मलाई थाहा थिएन। त्यसैले मैले सोचेँ, “सायद मैले कुनै महत्त्वहीन कुरा बताइदिएँ भने, म केही पीडाबाट बच्न सक्छु, र मैले यस्तो असह्य पीडा भोग्नुपर्ने छैन।” तर फेरि मैले विचार गरेँ, “यदि मैले बताएँ भने, के म यहूदा बन्नेछैनँ र?” ठीक त्यही बेला, मलाई परमेश्‍वरका वचनहरू याद आए: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरूले मलाई मार्गदर्शन गरे र मलाई के बुझाए भने परमेश्‍वरको धर्मी स्वभावले कुनै पनि उल्लङ्घन सहँदैन, र परमेश्‍वरले उहाँलाई धोका दिनेहरूलाई घृणा गर्नुहुन्छ। यदि म शारीरिक कष्टबाट बच्नका लागि मात्रै यहूदा बनेर परमेश्‍वरलाई धोका दिन्छु भने, म अनन्तकालका लागि पापी बन्नेछु, र परमेश्‍वरको श्रापको भागीदार हुनेछु। यस्तो कुरा सोचेपछि मैले पीडा सहने निधो गरेँ, र मैले सोचेँ, “प्रहरीले मलाई जतिसुकै यातना दिओस्, शैतानलाई लज्जित पार्न म मेरो गवाहीमा दृढ रहनेछु।”

भोलिपल्ट, प्रहरीले मलाई अर्को होटेलमा लग्यो, र तिनीहरूले मलाई पहिलाजस्तै गरी सिमेन्टको भुइँमा बस्न लगाए। तीस वर्ष जतिको एउटा प्रहरी मकहाँ आयो र मलाई केहीचोटि बेस्सरी चड्कन लगायो, र उसले मेरो पूरा नाम, ठेगाना, र माथिल्लो तहका अगुवाहरू को हुन् भनी खुलाउन मलाई दबाब दिने प्रयास गर्‍यो। उसले परमेश्‍वरको बारेमा ईशनिन्दा गर्ने शब्दहरू पनि बोल्यो। मैले अझै पनि केही नभनिरहेकी देखेर, उसले रिसाउँदै करेन्ट डन्डा समात्यो र मेरो हत्केला, हातको पछाडि, टाउको पछाडि, र चिउँडोमा करेन्ट लगायो। उसले मलाई यति नराम्रोसँग करेन्ट लगायो कि भुइँमा बस्दा म लर्खराएँ। त्यसपछि उसले करेन्ट डन्डा मेरो बाहुलाभित्र घुसार्‍यो र मेरा दुवै पाखुरामा करेन्ट लगायो। मेरा पाखुराहरू अनियन्त्रित भई झट्किए, र पीडाले चिच्याउँदै म भुइँमा ढलेँ। त्यसपछि उसले मेरा नलीखुट्टाहरू कुल्चियो, डन्डा मेरो पाइन्टभित्र घुसार्‍यो, र मेरा खुट्टाहरूमा करेन्ट लगायो। करिब पाँच मिनेटसम्म यसो गरेपछि, म पूर्ण रूपमा शिथिल भई भुइँमा ढलेँ। म पसिनाले निथ्रुक्क भिजेकी थिएँ, र मेरा खुट्टा र हातहरू दुखिरहेका र लाट्टिएका थिए। त्यो पीडा साँच्चै सहनै नसकिने थियो। त्यसपछि त्यो प्रहरीले मेरो कलर समात्यो र मलाई तानेर थेचार्‍यो। उसले आफ्नो छालाको जुत्ता फुकालेर मेरो गालाको दुवैतिर कयौँ पटक हिर्कायो। मलाई हिर्काउँदै गर्दा, उसले मलाई गिज्याउँदै भन्यो, “तँ सर्वशक्तिमान्‌ परमेश्‍वरमा विश्वास गर्छेस्, होइन त? त्यसोभए तेरो परमेश्‍वरले तँलाई किन बचाइरहेको छैन त?” मलाई यति नराम्रोसँग कुटियो कि मैले तोरीको फूल देखेँ, र मेरा गालाहरू रन्किए। म भुइँमा ढलेँ, र अलिकति पनि हलचल गर्न सकिनँ। मलाई म प्रहरीको क्रूर यातना सहन सक्दिनँ कि भन्ने डर लाग्यो, त्यसैले मैले हृदयमा मनमनै परमेश्‍वरलाई प्रार्थना गरेँ, “हे परमेश्‍वर, मेरो कद साह्रै सानो छ। कृपया मलाई विश्वास र कष्ट सहने सङ्कल्प दिनुहोस्, ताकि म तपाईँका लागि मेरो गवाहीमा दृढ रहन सकूँ।” ठीक त्यही बेला, मैले परमेश्‍वरका वचनहरूको एउटा खण्ड सम्झिएँ: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनहरूले मलाई विश्वास र शक्ति दिए। परमेश्‍वर सबै कुरामाथि सार्वभौम हुनुहुन्छ र सबै कुरा नियन्त्रण गर्नुहुन्छ, र उहाँ नै मेरो सहारा र आड हुनुहुन्छ। प्रहरीहरू पनि परमेश्‍वरकै हातमा छन्, र त्यसैले म डराउनुपर्ने कुनै कारण थिएन। मैले सङ्कल्प गरेँ कि मैले जतिसुकै कष्ट भोग्नुपरे पनि वा जतिसुकै यातना खप्नुपरे पनि, मेरो गवाहीमा दृढ रहन म परमेश्‍वरमा भरोसा गर्नेछु।

मैले अझै पनि केही नभनिरहेकी देखेर, प्रहरीले ममाथि नरम उपायहरू प्रयोग गर्न थाले। त्यो दिउँसो, करिब ५ बजेतिर, पचास वर्ष जतिको एउटा प्रहरी मकहाँ आयो र शान्त स्वरमा भन्यो, “यति धेरै जिद्दी गर्नुपर्ने कुरा छैन। यदि तैँले आफूलाई थाहा भएको कुरा भनिस् भने, म तँलाई घर जान दिने वाचा गर्छु। तँ परमेश्‍वरमा मात्र विश्वास गर्छेस्, होइन त? यो त्यति ठूलो कुरा होइन। तैँले आफूलाई थाहा भएको कुरा मात्र भनेमा तँ घर गएर आफ्नो जीवन बिताउन सक्छेस्। आफैलाई हेर् त, तेरो विश्वासका लागि यति धेरै कष्ट भोग्नु साँच्चै व्यर्थ छ। ती करेन्ट डन्डाहरूको पीडा कस्तो हुन्छ भन्ने तँलाई राम्ररी थाहा छ। आफ्ना विकल्पहरूबारे राम्ररी विचार गर्!” मैले मनमनै सोचेँ, “म पक्राउ परेदेखि, प्रहरीले मलाई कुटिरहेका छन्, हप्काइरहेका छन्, र करेन्ट लगाइरहेका छन्, तर यो मान्छे मप्रति त्यति कठोर भएन। मलाई यहाँ शैतानका युक्तिहरूले काम गरिरहेको छ जस्तो लाग्यो।” ठीक त्यही बेला, मैले परमेश्‍वरका वचनहरू सम्झिएँ: “मेरा मानिसहरू हर समय शैतानका धूर्त युक्तिहरूप्रति सावधान रहनुपर्छ, मेरा निम्ति मेरो घरको ढोकाको प्रतिरक्षा गर्नुपर्छ … ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। परमेश्‍वरका वचनहरूको अन्तर्दृष्टिले मलाई शैतानले निरन्तर षड्यन्त्र गर्छ भन्ने कुरा बुझायो। मलाई कबुल गराएर मेरा ब्रदर-सिस्टरहरूमाथि घात गर्न र परमेश्‍वरलाई धोका दिन लगाउनका लागि प्रहरीले मलाई यातना दिइरहेका थिए, तर अहिले तिनीहरूले आफ्नो मनोवृत्ति बदलेका थिए र मलाई झुक्याउन दयालु भएको नाटक गरिरहेका थिए। तिनीहरू साँच्चै कुटिल र नीच थिए! केही समयपछि, जब उसले म केही नबोलिरहेकी देख्यो, तब अन्ततः उसले आफ्नो असली रूप देखायो र कठोर स्वरमा भन्यो, “तँलाई सर्वशक्तिमान्‌ परमेश्‍वरमाथिको आस्था राख्न राज्यको अनुमति छैन, र अझ, चिनियाँ कम्युनिस्ट पार्टीले यसको विरोध गर्छ। यदि तैँले कबुल गरिनस् भने, तेरा छोराछोरीले कलेज पढ्न, सेनामा भर्ना हुन, चिनियाँ कम्युनिस्ट पार्टीमा प्रवेश गर्न, वा निजामती कर्मचारी बन्न पाउनेछैनन्…। तँ तिनीहरूको बारेमा अलिकति पनि सोच्दिनस्? तेरो कारणले तेरा छोराछोरीको भविष्य बर्बाद हुनेछ। राम्ररी विचार गर्!” जब उसले मेरा छोराछोरीको कुरा निकाल्यो, मलाई मुटु चुँडिएजस्तै पीडा भयो, “यदि मेरा छोराछोरी स्कुल जान पाएनन् वा भविष्यमा राम्रो जागिर पाएनन् भने, के तिनीहरूले मप्रति गुनासो गर्नेछन्?” जति धेरै सोचेँ, मलाई त्यति नै धेरै हैरानी महसुस भयो। मेरो पीडा र हैरानीमा, मैले परमेश्‍वरका वचनहरूको एउटा खण्ड सम्झिएँ: “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। परमेश्‍वरका वचनहरूले मलाई तुरुन्तै अन्तर्दृष्टि दिए। मेरा छोराछोरीको नियति परमेश्‍वरको हातमा थियो, र तिनीहरूले आफ्नो जीवनमा कस्ता परिस्थितिहरूको सामना गर्नेछन् र कति कष्ट भोग्नेछन् भन्ने कुरा सबै परमेश्‍वरद्वारा पूर्वनिर्धारित थियो। ठूलो रातो अजिङ्गर जतिसुकै उन्मत्त भए पनि, त्यसले मेरा छोराछोरीको भाग्य बदल्न सक्दैनथियो। मैले मेरा छोराछोरी परमेश्‍वरलाई सुम्पनुपर्थ्यो र परमेश्‍वरको सार्वभौमिकता र बन्दोबस्तप्रति समर्पित हुनुपर्थ्यो। प्रहरीले मलाई धम्की दिन र मेरा ब्रदर-सिस्टरहरूमाथि घात गराउन र परमेश्‍वरलाई धोका दिन लगाउनका लागि मेरा छोराछोरीको भविष्य प्रयोग गर्ने प्रयास गरिरहेका थिए। म तिनीहरूको षड्यन्त्र सफल हुन दिन सक्दिनथेँ। बेलुकी करिब ७ बजेतिर, प्रहरीले मलाई एउटा गाउँपालिकाको प्रहरी चौकीमा लगे, त्यहाँ स्थानीय प्रहरीले मलाई केही फोटो देखाएर पहिचान गर्न भने। मैले मनमनै सोचेँ, “तिमीहरूले मलाई मेरा ब्रदर-सिस्टरहरूमाथि कहिल्यै घात गराउन सक्नेछैनौ!” त्यसैले प्रहरीले मलाई जे सोधे पनि, मैले टाउको मात्र हल्लाएँ र चुपचाप रहेँ। करिब एक दर्जन फोटोहरू निकालेपछि, मेसिनमा अचानक खराबी आयो र अरू फोटोहरू निकाल्न सकेन, र प्रहरीले मलाई होटेलमा फिर्ता लैजानुपर्‍यो। फर्किने क्रममा, चिन थर भएको एक प्रहरी क्याप्टेनले मलाई भेटीको पैसा कहाँ छ भन् भन्दै थप दबाब दियो। मैले थाहा छैन भनेँ, र ऊ रिसले आगो भयो र मेरो निधारमा धेरै चोटि मुक्का हान्यो। उसको मुक्काले मेरो टाउको रनन्न भयो। हामीले हरेक गाउँ पार गर्दा, चिनले मलाई सोधिरह्यो, “तँ यहाँ पहिला आएकी थिइस्?” र मैले “म यहाँ कहिल्यै आएकी छैन” मात्र भनेँ। र मैले “म यहाँ कहिल्यै आएकी छैनँ” मात्र भनेँ। “तँ सायद यहाँ पहिला आएकी थिइस्, होइन त? यहाँ कतिवटा अतिथिसत्कारक घरहरू छन्? यदि तैँले हामीलाई सहयोग गरिस् र कसैलाई पक्रिन मदत गरिस् भने, हामी तँलाई जान दिनेछौँ। यो तँलाई आफ्नो गल्ती सच्याउने मौका हो।” मैले मनमनै सोचेँ, “मैले पक्राउ परेपछि तिमीहरूको क्रूर यातना भोगिसकेकी छु। म मेरा ब्रदर-सिस्टरहरूलाई कहिल्यै घात गर्नेछैन र तिनीहरूलाई पक्राउ पर्न र यो कष्ट भोग्न दिनेछैन।” त्यसैले मैले उसलाई भनेँ, “मैले भुलेँ र यहाँ वरपर के कहाँ छ मलाई केही थाहा छैन। मलाई यहाँ कुनै अतिथि सत्कारक घरहरू छन् कि छैनन् थाहा छैन।” मलाई गाडीमा चक्कर लागिरहेको थियो र बान्ता होला जस्तो भइरहेको थियो। मैले गाडी फोहोर पारिदिन्छु कि भनेर तिनीहरू डराए, त्यसैले तिनीहरूले मलाई फिर्ता लैजानुपर्‍यो। म होटेलमा फर्किंदा रातिको ११ बजिसकेको थियो। त्यसपछि प्रहरीले मलाई पहिलेजस्तै गरी भुइँमा बस्न लगाए। मैले आँखाहरू सिधा अगाडि हेर्नुपर्थ्यो, र तिनीहरूले मलाई सुत्न दिँदैनथे, र पाँच जना प्रहरीले मलाई पालैपालो पहरा दिए। जब मेरा आँखाका ढकनी लत्रिन्थे, तिनीहरूले मलाई करेन्ट डन्डाले करेन्ट लगाउँथे, वा तिनीहरूले मलाई रिमोट कन्ट्रोलले हिर्काउँथे, वा मेरो तालुको कपाल तान्थे। जब मेरा हातहरू तल झर्थे, तिनीहरूले लाइटरले मेरा हत्केला र औँलाहरू पोल्थे। मैले त्यो रात यसरी नै यातनामा बिताएँ।

तेस्रो दिनको बिहान, छ-सात जना प्रहरीले मलाई घेरे, र मेरो ठेगाना, पूरा नाम, र माथिल्लो तहका अगुवाहरू को हुन् भनेर सोधपुछ गरे। म चुपचाप रहेँ। एउटा प्रहरीले मेरो एउटा चप्पल टिप्यो र मेरो कपाल जोडले पछाडि तानेर त्यो चप्पलले मेरो अनुहारमा सात-आठ चोटि हिर्कायो। मलाई हिर्काउँदै गर्दा, उसले भन्यो, “तँ फलामले बनेकी त होइनस्, र आज तँलाई तैँले नबोलेसम्म कुट्नेछौँ।” त्यसपछि उसले अरू प्रहरीहरूलाई भन्यो, “यसलाई अलिकति पनि शिथिल हुन नदेओ!” यति भनेर, ऊ जङ्गिएर गयो। दुई जना प्रहरीले मेरा एक-एकवटा पाखुरा समाते, अनि अर्को प्रहरीले करेन्ट डन्डाले मेरो घाँटीको पछाडि र चिउँडोमा क्रूरतापूर्वक करेन्ट लगायो। हरेक झड्कासँगै, मेरो शरीर अनियन्त्रित भई काम्यो। त्यसपछि प्रहरीले डन्डा मेरो एउटा बाहुलाभित्र घुसार्‍यो र मेरो पाखुरामा करिब दुई मिनेटसम्म करेन्ट लगायो। झड्काले गर्दा मेरो पाखुरा अनियन्त्रित भई हल्लियो, र त्यसपछि उसले मेरो अर्को पाखुरामा करेन्ट लगाउन त्यही तरिका प्रयोग गर्‍यो। यतिखेरसम्म, पसिनाले मेरो कपाल पूरै भिजेको थियो, र पसिना मेरो निधारबाट बगेर मेरा आँखाहरूमा पस्यो। मेरा आँखाहरू पसिनाले भरिएर खोल्नसमेत नसकिने भयो। मैले दाँत किटेर सहनुको विकल्प थिएन। जब तिनीहरूले म अझै नबोल्ने देखे, तब तिनीहरूले मेरा नलीखुट्टाहरू कुल्चिए, र त्यसपछि तिनीहरूले करेन्ट डन्डाले मेरा खुट्टाहरूमा करेन्ट लगाउन थाले। म भुइँमा ढलेँ, मेरो पूरै शरीर शिथिल भयो र चिसो पसिनाले निथ्रुक्क भिज्यो। मसँग प्रतिरोध गर्ने कुनै ताकत थिएन, र म केवल पीडाले चिच्याउन सक्थेँ। मलाई पूरै लखतरान देखेर प्रहरी रोकिए, अनि मलाई सोधे, “अब त बोल्ने होला नि? नत्र, हामी सुरुदेखि फेरि थाल्नेछौँ।” मलाई फेरि करेन्ट लगाइनेछ भनेर अत्यन्तै डर लाग्यो, त्यसैले मेरो ठेगाना, पूरा नाम, र उमेर दिनुबाहेक मसँग कुनै विकल्प भएन। त्यसपछि वु थर भएको एउटा प्रहरीले विजयभावमा भन्यो, “हामीले खोजिरहेको मान्छे तँ नै होस्। किताब ओसारपसार गर्ने एक जनाले पहिल्यै तँमाथि घात गरिसकेको छ, र उसलाई किताबहरू सार्न लगाउने तँ नै थिइस्। तेरो आँट त मान्नैपर्छ, मान्छेहरूलाई परमेश्‍वरमा विश्वास गर्ने बारेका किताबहरू छाप्न लगाउने हिम्मत पनि गरिस्। के तँलाई साँच्चै लाग्छ हामी तँलाई छोड्नेछौँ? म तँलाई एउटा कुरा भन्छु। हामीले तँलाई दुई महिनादेखि निगरानी गरिरहेका थियौँ, र तेरो फोटोहरू खिचेका थियौँ। तर तँ यति जिद्दी छेस् भनेर मैले कहिल्यै सोचेको थिइनँ! तँ आफैले साँच्चिकै दुःख निम्त्याउँदै छेस्!” त्यो प्रहरीको कुरा सुनेपछि, मलाई डरले छोप्यो। तिनीहरूले दुई महिनादेखि मेरो पीछा गरिरहेका थिए भनेर मैले कहिल्यै कल्पना गरेकी थिइनँ। यसको मतलब त्यो अवधिमा म जस-जसको सम्पर्कमा थिएँ तिनीहरू सबैलाई पुलिसले चिनेको थियो, र अरू कुनै ब्रदर-सिस्टरहरू मुछिएका थिए कि थिएनन् मलाई थाहा थिएन। त्यो क्षणमा, मैले मेरा ब्रदर-सिस्टरहरूका लागि मनमनै प्रार्थना गरी परमेश्‍वरलाई तिनीहरूको रक्षा गर्नुहोस् भनी बिन्ती गर्न मात्र सकेँ। त्यसपछि प्रहरी वुले मलाई मेरा ब्रदर-सिस्टरहरू पहिचान गर्न भन्यो। उसले कयौँ सिस्टरहरूको नाम लिँदै मैले तिनीहरूलाई चिन्छु कि भनेर सोध्यो। मैले केवल “म चिन्दिनँ” मात्र भनिरहेँ। ऊ जुरुक्क उठ्यो र मलाई कयौँचोटि थप्पड हान्यो, मलाई हिर्काउँदै र सराप्दै भन्यो, “तँ अझै भन्छेस् तँ तिनीहरूलाई चिन्दिनस्, तर तँ तिनीहरूको अगुवा होस्! यति धेरै जिद्दी नबन्! राम्ररी विचार गर् र इमानदारीसाथ कबुल गर्; नत्र, तँलाई निकै गाह्रो पर्नेछ!” म चुपचाप रहेँ। यही बेला, एउटा प्रहरीले करेन्ट डन्डा मतिर सोझ्याउँदै करायो, “यदि तँ बोलिनस् भने, म तँलाई साँचो पीडा कस्तो हुन्छ चखाउनेछु!” त्यसपछि उसले करेन्ट डन्डा उठायो र मेरो मुखमा करेन्ट लगायो। मलाई यति नराम्रोसँग करेन्ट लाग्यो कि मेरा ओठहरू कामे, मेरो पूरै शरीर हल्लियो, र म अनायासै पछाडि हुत्तिएँ। त्यसपछि उसले मेरो चिउँडोमा धेरैचोटि करेन्ट लगायो। उसले मेरा हातको पछाडिपट्टि पनि करिब दुई मिनेटसम्म करेन्ट लगायो। मेरा हातहरू आफसेआफ पछाडि तानिए, र मेरो शरीर खुम्चियो। त्यसपछि उसले मेरा नलीखुट्टाहरू कुल्चियो र करेन्ट डन्डाले मेरो पैतालामा करेन्ट लगायो। मलाई यति नराम्रोसँग करेन्ट लाग्यो कि मेरा खुट्टाहरू अनियन्त्रित भई फालिन थाले, र म पीडाले चिच्याएँ। मेरो पूरै शरीर चिसो पसिनाले निथ्रुक्क भएको थियो, र मेरो कपाल फेरि पनि भिजेको थियो। म भुइँमा ढलेँ, र व्याकुल हुँदै मेरो हृदयमा परमेश्‍वरलाई पुकारेँ। मैले परमेश्‍वरलाई मलाई यो कष्ट सहन सक्ने इच्छाशक्ति दिनुहोस् भनी बिन्ती गरेँ। त्यसपछि मैले परमेश्‍वरका वचनहरू सम्झिएँ: “परमेश्‍वरले मानिसहरूमा जे गर्नुभए पनि, तिनीहरूमा जे छ त्यसलाई तिनीहरूले थामेर राख्नुपर्छ अनि परमेश्‍वरसामु इमानदार हुनुपर्छ र अन्त्यसम्मै उहाँप्रति समर्पित रहनुपर्छ। यही नै मानवजातिको कर्तव्य हो। मानिसहरूले जे गर्नुपर्छ त्यसलाई कायम राख्‍नुपर्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो बफादारी कायम राख्नुपर्छ)। परमेश्‍वरका वचनहरूले मलाई फेरि पनि विश्वास र शक्ति दिए, र मैले शैतानसँग अन्त्यसम्म लड्ने सङ्कल्प र साहस प्राप्त गरेँ। मैले दाँत किटेँ र अझै पनि केही भनिनँ। ठीक त्यही बेला, एउटा प्रहरी मेरो पछाडि आयो र मेरो कम्मरमा बेस्सरी लात हान्यो। मेरो कम्मर भाँचिएलाझैँ भयो, र मर्मभेदी पीडा मेरो शरीरभरि फैलियो। त्यसपछि उसले मलाई फेरि उही आसनमा बस्न आदेश दियो। तर विगत केही दिनदेखि तिनीहरूको मागबमोजिम बसिरहेको हुनाले, मेरा पाखुराहरू यति गह्रौँ भएका थिए कि म साँच्चै उचाल्न सक्दिनथेँ। रिसले उन्मत्त हुँदै, त्यो प्रहरीले बौलाहाले झैँ मेरो हतकडी समात्यो र जोड्ले माथितिर झट्कायो। त्यसपछि, उसले अचानक त्यसलाई तल छाडिदियो। उसले यसो गरिरह्यो र असिनपसिन नहुञ्जेल रोकिएन। त्यसपछि, उसले मेरो अनुहारमा कयौँ पटक थप्पड हान्यो र सराप्दै भन्यो, “तँ ढुङ्गाले बनेकी त पक्कै होइनस्। म तँलाई फेरि तह लगाउन आउनेछु।” थप्पडका कारण मेरो अनुहार सुन्निएको र लाट्टिएको थियो, र हतकडीले काटेर मेरा नाडीहरूबाट रगत बग्न थालेको थियो। केही समयपछि, प्रहरीले मलाई पहिलाजस्तै करेन्ट लगाउन थाले, र मलाई यति यातना दिइयो कि मेरो शरीरमा कुनै ताकत बाँकी रहेन। मेरा दुवै पाखुराहरू फुस्किएजस्तै भए, र त्यो पीडा असह्य थियो। त्यो रात, धेरै जना प्रहरीले मलाई पालैपालो पहरा बसेर मेरो निगरानी गरिरहे र मलाई निदाउनै दिएनन्। त्यसपछि तिनीहरूले केही कागज र एउटा कलम ल्याए, र मलाई थाहा भएका अतिथिसत्कारक घरहरूका नाम र ठेगानाहरू लेख्न लगाए। मैले मनमनै सोचेँ, म मेरा ब्रदर-सिस्टरहरूलाई कहिल्यै घात गर्नेछैन, तर म अब तिनीहरूको यातना सहनै सक्दिनँ जस्तो भयो। त्यसैले कलम समातेर मैले लेख्ने नाटक मात्र गरेँ। मैले कबुल गर्न लागेँ भन्ने ठानेर, तिनीहरूले त्यो रात मलाई अरू हिर्काएनन्।

चौथो दिन, मैले केही पनि नलेखेको देखेर प्रहरीले मलाई दुवै हात टाउकोमाथि उठाउन लगाए, र मलाई मेरा पाखुरा टाउकोमा अड्याउन वा खुम्च्याउन दिएनन्। दस मिनेट पनि हात माथि राख्न नपाउँदै मेरा पाखुराहरू दुख्न थाले र आफसेआफ दुईतिर तानिन थाले। हतकडीका अंकुशहरू मेरो मासुभित्र बेस्सरी गडिए। आधा घण्टा नबित्दै, मेरा पाखुराहरू यति सारो दुखे कि मैले साँच्चै थामिराख्न सकिनँ। एउटा प्रहरी रिसले चुर भएर मतिर झम्टिँदै आयो, मेरो हतकडी समात्यो र एक दर्जनभन्दा बढी पटक जोडले तलमाथि झट्कायो। हरेक पटक झट्काउँदा, मेरो शरीरको पूरै भार मेरा नाडीहरूमा पर्थ्यो। मेरा नाडीहरू चक्कुले चिरिरहेजस्तै गरी दुखे। मलाई अब यो सहन सक्दिनँ जस्तो लाग्यो। त्यसैले मैले मेरो हृदयमा परमेश्‍वरलाई प्रार्थना गरेँ, “हे परमेश्‍वर, म यी पिशाचहरूको सास्तीदेखि डराएकी छु, र म यो सहन नसकेर तपाईँलाई धोका दिन्छु कि भनेर डराएकी छु। कृपया मलाई विश्वास र शक्ति दिनुहोस्, र मेरो सुरक्षा गर्नुहोस् ताकि म तपाईँका लागि मेरो गवाहीमा दृढ रहन सकूँ र शैतानलाई अपमानित गर्न सकूँ।” ठीक त्यही बेला, मैले परमेश्‍वरका वचनहरूको अर्को खण्ड सम्झिएँ: “अब्राहामले इसहाकलाई अर्पण गरे—तिमीहरूले के अर्पण गरेका छौ? अय्यूबले सबै थोक अर्पण गरे—तिमीहरूले के अर्पण गरेका छौ? साँचो मार्ग खोज्नका निम्ति एकदमै धेरै मानिसले आफूलाई बलिदान गरेका छन्, आफ्नो जीवन दिएका छन् र रगत बगाएका छन्। के तिमीहरूले त्यो मूल्य चुकाएका छौ?” (वचन, खण्ड १। परमेश्‍वरको देखापराइ र काम। मोआबका सन्तानहरूलाई मुक्ति दिनुको महत्त्व)। अब्राहमले आफ्नो एकमात्र छोरा परमेश्‍वरलाई फिर्ता दिन सकेका थिए, र अयूबले आफ्नो सम्पूर्ण धनसम्पत्ति र छोराछोरी गुमाएका थिए, र उनको शरीरभरि खटिरा आएको थियो, तर उनले परमेश्‍वरको विरुद्धमा गुनासो गरेनन्, र अझै पनि परमेश्‍वरको पवित्र नामको प्रशंसा गर्न सके। इतिहासभरि धेरै सन्तहरूले परमेश्‍वरको सुसमाचारका लागि आफ्नो जीवन बलिदान दिए। तिनीहरू सबैमा परमेश्‍वरप्रति साँचो आस्था थियो र उहाँका लागि सबैथोक अर्पण गर्न सक्थे। तर मैले परमेश्‍वरका लागि के गरेकी थिएँ र? यस्तो परिस्थितिको सामना गर्दा, मैले मेरो हृदयमा डर र त्रास मात्र महसुस गरेँ। विगतका सन्तहरूसँग तुलना गर्दा, म केही पनि थिइनँ। यो विचारले मलाई अत्यन्तै लज्जित तुल्यायो, तर सँगसँगै, मेरो हृदय शक्तिले भरियो, र मैले प्रहरीको यातना सामना गर्ने विश्वास प्राप्त गरेँ। मैले हृदयमा प्रार्थना गरेँ, “हे परमेश्‍वर, आज म आफूलाई तपाईँको हातमा सुम्पन्छु। जतिसुकै कष्ट भोग्नुपरे पनि, म तपाईँका लागि मेरो गवाहीमा दृढ रहनेछु।” त्यसपछि दुई जना प्रहरीले मेरा एक-एकवटा पाखुरा समाते, र अर्को प्रहरीले मेरो घाँटीको पछाडि र चिउँडोमा करेन्ट डन्डाले करेन्ट लगायो। त्यसपछि उसले मेरो पाखुरामा करेन्ट लगाउन डन्डा मेरो बाहुलाभित्र घुसार्‍यो। त्यसपछि तिनीहरूले एक कप पानी लिए र मेरा नलीखुट्टाहरूमा छ्यापे। दुई जना प्रहरीले मेरा नलीखुट्टाहरू कुल्चिए, र त्यसपछि तिनीहरूले करेन्ट डन्डाले मेरा खुट्टाहरूमा करेन्ट लगाए। मेरो पुरै शरीर कामिरहेको थियो र म पीडाले चिच्याइरहेकी थिएँ। अन्त्यमा, मसँग चिच्याउने तागत पनि रहेन, र म भुइँमा ढलेँ। मेरो अनुहार आँसु र पसिनाले भिजेको थियो, मानौँ मलाई भर्खरै पानीबाट बाहिर निकालिएको थियो। त्यसपछि प्रहरी वु मलाई देखेर करायो, “तँ यस क्षेत्रकी मण्डली अगुवा होस्, त्यसैले भन्, त्यो दुई लाख युआन कहाँ छ? तेरा माथिल्लो तहका अगुवाहरू को हुन्? यस क्षेत्रमा कति जना मानिसहरू सर्वशक्तिमान्‌ परमेश्‍वरमा विश्वास गर्छन्? तैँले तेरा किताबहरू कुन छापाखानामा छपाइस्? आज तैँले मलाई सबै कुरा बताउनेछस्, नत्र तैँले ठुलो पीडा पाउनेछेस्!” तिनीहरूका क्रूर र डरलाग्दा अनुहारहरू हेर्दै, मैले यी पिशाचहरूलाई भित्रैदेखि घृणा गरेँ! तर त्यसपछि मैले मेरो वर्तमान अवस्थाको बारेमा विचार गरेँ। मसँग प्रतिरोध गर्ने कुनै ठाउँ थिएन, र म तिनीहरूलाई मलाई यातना दिन र मेरो विनाश गर्न दिनबाहेक केही गर्न सक्दिनथेँ। यसबारे जति धेरै सोचेँ, मलाई त्यति नै डर लाग्यो, र म तिनीहरूकै हातमा मर्नेछु कि भनेर डराएकी थिएँ। ठीक त्यही बेला, मैले परमेश्‍वरका वचनहरूको एउटा खण्ड सम्झिएँ: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। परमेश्‍वरले सबै कुरा नियन्त्रण गर्नुहुन्छ र सबै कुरामाथि सार्वभौम हुनुहुन्छ, र मलाई यातना दिएर मारिनेछ कि छैन भन्ने कुरा परमेश्‍वरकै हातमा थियो। परमेश्‍वरको अनुमतिविना, यी पिशाचहरू जतिसुकै क्रूर भए पनि, तिनीहरूले मलाई केही गर्न सक्दैनथे। मैले परमेश्‍वरमा विश्वास गर्नुपर्थ्यो। पत्रुस कसरी परमेश्‍वरका लागि उँधोमुन्टो क्रसमा टाँगिन सकेका थिए भन्ने बारेमा पनि मैले विचार गरेँ। उनले आफ्नो जीवन परमेश्‍वरलाई निःशर्त सुम्पन सके। उनले मृत्युसम्मै आज्ञापालन गरे र परमेश्‍वरलाई परम प्रेम गरे। पत्रुसको मृत्यु अर्थपूर्ण र मूल्यवान् थियो, र उनले परमेश्‍वरको अनुमोदन पाए। म पत्रुसको उदाहरण पछ्याउन चाहन्थेँ, र मर्नु नै परे पनि, म परमेश्‍वरका लागि मेरो गवाहीमा दृढ रहनेछु।

दिउँसो करिब २ बजेतिर, प्रहरीले फोटोहरूको थाक ल्याए र मलाई एक-एक गरी पहिचान गर्न भने। मैले यीमध्ये कसैलाई पनि चिन्दिनँ मात्र भनिरहेँ। एउटा प्रहरीले एउटा फाइल टिप्यो र त्यसले मेरो अनुहारमा बेस्सरी हिर्कायो। उसले मलाई यति बेस्सरी हिर्कायो कि मैले तोरीको फूल देखेँ र मेरो टाउको भारी भयो। त्यसपछि अर्को प्रहरी मकहाँ आयो र मेरो अनुहारमा यति धेरै पटक हिर्कायो कि मैले गन्ती नै बिर्सिएँ। मलाई हिर्काउँदै गर्दा, उसले दाह्रा किट्दै भन्यो, “म आज तँलाई कुटेरै भए पनि कबुल गराउँछु!” मलाई यति नराम्रोसँग कुटियो कि मेरो मुखको कुनाबाट रगत बगिरहेको थियो, र मेरा ओठहरू सुन्निएका थिए। मेरो टाउको रिंगाइरहेको थियो, र म हलचल नगरी जहाँको त्यहीँ बसेँ। त्यसपछि त्यो प्रहरीले मलाई पहिलाकै आसनमा बस् भन्यो, तर विगत तीन दिनदेखि मैले केही पनि खाएकी र पिएकी थिइनँ, मात्र प्रहरीको यातना पाएकी थिएँ, मेरो शरीरमा अलिकति पनि ताकत बाँकी थिएन। केही बेर हात माथि राखेपछि, मेरा हातहरू लत्रिन थाले। त्यो प्रहरीले एउटा लाइटर ल्यायो र आगोको ज्वाला मेरा औँलाहरूको मुनि राख्यो, र मेरा हातहरू तल झर्नेबित्तिकै, मेरा औँलाहरू पोल्दा मैले मर्मभेदी पीडा महसुस गरेँ। अन्त्यमा मेरा हातहरू डढेर पहेँला भए, र पीडा यति तीव्र थियो कि मसँग औँलाहरूलाई छुने आँट पनि थिएन। त्यसपछि त्यो प्रहरीले मलाई दुवै हातले करेन्ट डन्डा बलियोसँग समात्न भन्यो, र जब-जब मेरा हातहरू लत्रिन्थे, तब तिनीहरूले पावर अन गर्थे र मेरा हत्केलाहरूमा करेन्ट लगाउँथे। तिनीहरूले करिब आधा घण्टामा मलाई चार-पाँच पटक करेन्ट लगाए। पछि, अर्को प्रहरीले करिब एक फिट लामो र औँलाजत्रो मोटो बाँसको छडी ल्यायो र मेरो हातको पछाडि सकेजति बेस्सरी हान्न थाल्यो। मेरा हातहरू सुम्लैसुम्लाले सुन्निएका थिए। मेरा हातको पछाडिपट्टि गहिरा नीला डामहरू बसेका थिए, र त्यहाँबाट रगत रसाउन थाल्यो। त्यसपछि त्यो प्रहरीले मेरो हतकडी समात्यो र जोडजोडले करिब एक दर्जन पटक तलमाथि झट्कायो। हतकडीका अंकुशहरू मेरो मासुभित्र गडिए, र मेरा नाडीहरूबाट रगत बग्न थाल्यो। उसले मेरो अनुहारमा बेस्सरी थप्पड हान्यो र सोध्यो, “के अब त कबुल गर्छेस्? त्यो दुई लाख युआन कहाँ छ?” मैले उसलाई वास्ता गरिनँ। ऊ रिसले आगो भयो र फेरि करेन्ट डन्डा समात्यो, त्यसलाई मेरो बाहुलाभित्र घुसार्‍यो र मेरा पाखुराहरूमा करेन्ट लगायो। दाह्रा किट्दै, उसले भन्यो, “हेर्छु तँ कत्तिको बलियो रैछेस्!” म फेरि भुइँमा ढलेँ, तर उसले मलाई फेरि माथि तान्यो र मेरा नलीखुट्टाहरूमा पानी खन्यायो। त्यसपछि उसले करेन्ट डन्डा मेरो पाइन्टभित्र घुसार्‍यो र मेरा खुट्टाहरूमा करेन्ट लगायो। मलाई यति नराम्रोसँग करेन्ट लाग्यो कि मेरा खुट्टाहरू जथाभाबी फड्कारिए, र मैले हातले खुट्टालाई बचाउने प्रयास नगरी बस्न सकिनँ। रिसले चूर हुँदै, त्यो प्रहरीले मेरा पाखुरा, खुट्टा, र हातको पछाडि बारम्बार करेन्ट लगायो। अन्त्यमा, उसले मेरा नलीखुट्टाहरू कयौँचोटि कुल्चियो। मेरा नलीखुट्टाहरू भाँचिएजस्तै भए, र म पीडाले चिच्याएँ। बल्ल त्यो प्रहरी रोकियो। म भुइँमा ढलेँ, पूर्ण रूपमा शिथिल भएँ। केही प्रहरी वरिपरि जम्मा भएर मलाई घुरेर हेरे। कसैले मलाई औंल्याउँदै गिज्याए, भने अरूहरू आपसमा कानेखुसी गरे। मैले यी पिशाचहरूलाई भित्रैदेखि घृणा गरेँ, तर तिनीहरूले मलाई यातना दिइरहनेछन् भनेर म अत्यन्तै डराएकी थिएँ। मैले मेरो हृदयमा निरन्तर परमेश्‍वरलाई पुकारेँ, र उहाँलाई मेरो सुरक्षा र मार्गदर्शन गर्न बिन्ती गरेँ। त्यो क्षणमा, मैले पहिले गाएको एउटा मण्डली भजन सम्झिएँ, “म परमेश्‍वरको महिमाको दिन देख्‍न चाहन्छु”: “रमेश्‍वरले सुम्पनुभएका कुराहरू मुटुमा हुँदा, म शैतानसामु कहिल्यै घुँडा टेक्नेछैनँ। मेरो शिर छिनिएला र मेरो रगत बग्‍ला, तर परमेश्‍वरका मानिसहरूको मेरुदण्डलाई झुकाउन सकिँदैन। म परमेश्वरका लागि जोरदार गवाही दिनेछु, र दियाबलसहरू अनि शैतानलाई अपमानित गर्नेछु। पीडा र कठिनाइहरू परमेश्‍वरले नै पूर्वनिर्धारित गर्नुभएको हो, म मृत्युसम्‍मै उहाँप्रति बफादार र समर्पित हुने छु। म परमेश्‍वरलाई फेरि कहिल्यै रुवाउने छैन वा कहिल्यै चिन्तित तुल्याउने छैन। म मेरो प्रेम र बफादारी परमेश्‍वरलाई अर्पण गर्ने छु र उहाँलाई महिमित तुल्याउन आफ्नो मिसन पूरा गर्ने छु” (थुमालाई पछ्याउनुहोस् र नयाँ गीतहरू गाउनुहोस्)। मैले जति हृदयमा गएँ, त्यति नै बलियो महसुस गरेँ। अब प्रहरीले मलाई जस्तै यातना दिए पनि, म अपाङ्ग भएँ वा मारिएँ भने पनि, म कहिल्यै परमेश्‍वरलाई धोका दिनेछैन, र म परमेश्‍वरका लागि आफ्नो गवाहीमा दृढ रहनेछु।

पाँचौं दिनको रात, प्रहरी वुले फेरि केही कागज र कलम ल्यायो, र उसले मलाई तिनीहरूका प्रश्नहरूको उत्तर कागजमा लेख्न भन्यो। उसले यसो पनि भन्यो, “बिहान हुनुअघि प्रस्टसँग लेख्, नत्र तैँले बाँकी दिनहरू करेन्ट डन्डासँगै बिताउनेछेस्!” पाँच दिनदेखि आराम नपाएकीले, त्यहाँ बसिरहँदा म बारम्बार झुल्न थालेँ। एउटा प्रहरीले मलाई जागा रहन भन्दै उठ्न लगायो, र जब-जब म आँखा बन्द गर्थेँ, तब तिनीहरू मलाई कराउँथे वा करेन्ट डन्डाले कुर्सी ठटाउँथे। म अत्यन्तै तनावमा थिएँ, र हरेक पटक ठटाउँदा म तर्सिन्थेँ। म त्यहाँ हल्लिँदै उभिएँ, र मेरो टाउको पूरै खाली भएजस्तो भएको भयो। म हरेक कुरा दुइटा देख्न थालेँ, मेरो चेतना धमिलो भयो, र प्रहरीका प्रश्नहरू प्रस्टसँग सुन्न सकिनँ, र तिनीहरूले जे सोधे पनि, मैले “हो” मात्र भनेँ। प्रहरीले मलाई फसाउँछन् कि भनेर म साह्रै डराएकी थिएँ, त्यसैले मैले आफ्नो नाकमूनि र बूढीऔँला र चोरऔँलाको बीचमा बेस्सरी चिमोटेँ, र आफूलाई जागा राख्न सकेजति कोसिस गरेँ। सँगसँगै, मैले हृदयमा निरन्तर परमेश्‍वरलाई पुकारिरहेकी थिएँ, “हे परमेश्‍वर! म अब आफूलाई नियन्त्रण गर्न सक्दिनँ। कतै झुक्किएर मेरा ब्रदर-सिस्टरहरूलाई घात गर्छु कि भनेर म साह्रै डराएकी छु। कृपया मेरा लागि बाटो खोलिदिनुहोस्।” केही समयपछि, मलाई पहरा दिइरहेका प्रहरी सबै ढल्किएर निदाएको देखेँ। यो परमेश्‍वरले मेरा लागि बाटो खोलिदिनुभएको हो भन्ने मैले महसुस गरेँ, र मैले भाग्ने निर्णय गरेँ। त्यसैले म बिस्तारै ढोकातिर सर्दै गएँ, र केही बेरमै, म ढोकामा पुगेँ। मैले होसियार भई ढोका खोलेँ र तल ओर्लिएँ, अलिकति आवाजले पनि प्रहरी ब्युँझन्छन् कि भन्ने डर थियो। यसो गर्दा मेरो मुटु घाँटीमै आएजस्तो भयो। बाहिर निस्किएपछि, म गल्लीतिर बेस्मारी कुदेँ। पाँच दिन र पाँच रातसम्म खाना, पानी, वा निद्राविना बसेको, र साथै प्रहरीको क्रूर यातनाको कारण, मेरो शारीरिक शक्ति लगभग सकिएको थियो, र केही कदम कुदेपछि, मेरा खुट्टाहरू गले र झन्डै लडेँ, तर प्रहरीले भेट्टाउलान् भन्ने डरले, मैले आफूलाई जबरजस्ती कुदाइरहेँ। म लडखडाउँदै गएँ, कतिवटा गल्ली वा सडकहरू पार गरेँ मलाई थाहा छैन, अन्ततः म एउटा बन्दै गरेको घरको आँगनमा पुगेँ। त्यो रात, पानी परिरहेको हुनाले, म एउटा कुनामा कबाडीको थुप्रोमा घोप्टो परेँ र आफूलाई घाँसको थुप्रोले छोपेँ। म पानीमा जाडोले कठ्याङ्ग्रिएर कामिरहेकी थिएँ। ठिक त्यही बेला, मेरो पीछा गरिरहेका प्रहरीहरूले यसो भनेर कराएको सुनेँ, “त्यसलाई भेट्टायौँ भने, नमारे पनि त्यसको छाला त काड्छौँ नै!” प्रहरीको चिच्याहटले ममा डर भरियो र के गर्ने मलाई केही थाहा भएन। मैले मेरो हृदयमा परमेश्‍वरलाई पुकारिरहेँ, “हे परमेश्‍वर! म के गरूँ? हे परमेश्‍वर! कृपया मेरो सुरक्षा गर्नुहोस्।” मैले सास रोकेँ र पूर्ण रूपमा हलचल नगरी घोप्टो परेर बसिरहेँ। केही समयपछि, वरपरको वातावरण बिस्तारै शान्त भयो, र मेरो हृदयको तनाव बल्ल कम भयो।

करिब बिहानको २ बजेतिर, मैले वरपर कुनै आवाज नसुनेपछि बाहिर निस्कने आँट गरेँ। केही कठिनाइहरूपछि, मैले एक जना दिदीको घर भेटाएँ। मेरो शरीरभरि घाउचोट देखेर, ती दिदी हतारिँदै मलाई नुहाउन तातो पानी तताउन जानुभयो, र त्यसपछि उहाँले मलाई एक कचौरा अण्डा चाउचाउ उमालेर ल्याई खान दिनुभयो। मलाई थाहा थियो यो सबै परमेश्‍वरको प्रेम हो, र म यति भावुक भएँ कि म भक्कानिएर रोएँ, र मैले रुवाइ रोक्नै सकिनँ। मैले हृदयमा निरन्तर परमेश्‍वरलाई धन्यवाद दिएँ। पछि, ती दिदीले एउटा सानो फलाम काट्ने करौँती किनेर ल्याउनुभयो, र दुई घण्टाभन्दा बढी रेटेपछि, अन्ततः उहाँ मेरो हतकडी काट्न सफल हुनुभयो। हतकडी छिनेपछि, ती दिदीले मेरा नाडीहरू दुवै हातले समात्नुभयो, र माया लागेर रुनुभयो। मेरा नाडीका घाउहरू निको हुन दुई महिनाभन्दा बढी लाग्यो। लगातार पाँच दिनसम्म नसुतेकीले, मलाई माइग्रेन र कान बज्ने समस्या भयो। करेन्ट डन्डाले धेरै पटक करेन्ट लगाइएको कारण, मलाई बिजुलीदेखि साह्रै डर लाग्न थाल्यो। म घरमा कुनै पनि विद्युतीय उपकरणका प्लगहरू छुन डराउँछु, किनकि अलिकति छुँदा पनि मलाई मेरो हातमा करेन्ट बगिरहेको भान हुन्छ।

म पक्राउ परेको यो अवधिमा, मलाई कति पटक करेन्ट लगाइयो भन्ने मैले गन्ती नै बिर्सिएँ, र जब-जब मलाई यातना दिइन्थ्यो, पीडा हुन्थ्यो, वा कमजोर महसुस हुन्थ्यो, म हृदयमा परमेश्‍वरलाई पुकार्थेँ र प्रार्थना गर्थेँ। परमेश्‍वरका वचनहरूले नै मलाई विश्वास र शक्ति दिए। मैले परमेश्‍वरका वचनहरूको अख्तियार देखेँ र मेरा लागि परमेश्‍वरको प्रेम र सुरक्षा अनुभव गरेँ, र परमेश्‍वरप्रतिको मेरो आस्था अझ बलियो भयो। साथै, यी सबै यातनाहरूमार्फत, मैले परमेश्‍वरलाई घृणा गर्ने र परमेश्‍वरको प्रतिरोध गर्ने चिनियाँ कम्युनिस्ट पार्टीको दुष्ट सारलाई पनि स्पष्ट रूपमा देखेँ। यो एउटा जिउँदो पिशाच हो जसले मानिसहरूको आत्मा निल्छ र तिनीहरूको शरीरलाई यातना दिन्छ। मैले यसलाई मेरो भित्री हृदयदेखि नै तिरस्कार र यसको विरुद्ध विद्रोह गरेँ, र म परमेश्‍वरलाई अन्त्यसम्मै पछ्याउन पहिलेभन्दा बढी दृढ भएँ!


४३. मैले बल्ल आफू एकदमै स्वार्थी रहेछु भनेर थाहा पाएँ

सु फेङ्शुवाङ, चीन

सन् २०२१ मा, म मण्डलीमा अगुवाको कर्तव्य निर्वाह गर्दै थिएँ। त्यतिबेला, सिस्टर ली ह्वासँग मेरो सहकार्य थियो। म मुख्यतया सुसमाचारको काममा जिम्मेवार थिएँ, जबकि ली ह्वा मण्डलीलाई शुद्ध पार्ने काममा जिम्मेवार थिइन्। अन्य कामहरूमा हामी सँगै मिलेर काम गर्थ्यौँ। एक दिन, मैले एउटी सिस्टरबाट एउटा पत्र पाएँ जसमा फाङ शियाले शुद्धीकरण सम्बन्धी सामग्रीहरू व्यवस्थित गर्ने काममा कुनै प्रगति गरिरहेकी छैनन् र यसले कामको प्रगतिमा बाधा पुऱ्याइरहेको छ भन्ने जानकारी दिइएको थियो। पत्रमा उनलाई अर्को काममा खटाउन आवश्यक छ कि छैन भनी विचार गर्न हामीलाई आग्रह गरिएको थियो। मलाई शियाको क्षमता त्यति राम्रो छैन, र शुद्धीकरण सम्बन्धी सामग्रीहरू व्यवस्थित गर्नु उनका लागि निकै कठिन काम हो, त्यसैले उनलाई अर्को काममा खटाउन आवश्यक छ भन्ने थाहा थियो। तर त्यसपछि मैले शुद्धीकरणको काम त ली ह्वाको जिम्मेवारी हो भन्ने सोचेँ। यदि त्यसमा कुनै समस्या थियो भने, त्यसलाई समाधान गर्न उनले नै सङ्गति गर्नुपर्छ। म जिम्मेवार भएको सुसमाचारको काममा धेरै कुराहरू संलग्न थिए र त्यसमा धेरै समस्याहरू पनि थिए। यसअघि, कतिपय कामहरू कार्यान्वयन नभएकाले माथिल्लो तहका अगुवाहरूले मलाई काटछाँट समेत गरेका थिए। यदि मैले कामलाई अघि बढाएर चाँडै कार्यान्वयन गरिनँ भने, म फेरि काटछाँटमा पर्न सक्छु। मैले आफ्नो समय र शक्ति सुसमाचारको काममा लगाउनु नै बढी महत्त्वपूर्ण छ भनी सोचेँ। ती दुई दिन, ली ह्वा केही कामले गर्दा हाम्रो अतिथि सत्कारक घरमा थिइनन्, त्यसैले मैले अर्की सिस्टरलाई उनी फर्केपछि फाङ शियाको अवस्थाबारे तुरुन्तै बुझेर समयमै उनलाई अर्को काममा खटाउन भनी खबर पुऱ्याउन लगाएँ। त्यसपछि, म आफू जिम्मेवार रहेको काममा व्यस्त भएँ। केही समयपछि, अर्की सिस्टरले फाङ शियाको समस्याबारे रिपोर्ट गर्दै भनिन् कि उनले आफ्नो कर्तव्य निर्वाह गर्दा बोझ बोकेकी छैनन् र सिस्टरहरूले उनका समस्याहरू औँल्याउँदा उनले स्वीकार गर्दिनन्, र उग्रता समेत प्रकट गर्छिन्। सबैले उनीबाट अलि बाँधिएको महसुस गरे। मैले मनमनै सोचेँ, “के ली ह्वाले पछिल्लो पटक के भएको थियो भनेर पत्ता लगाउन गइनन् र? फाङ शियालाई अहिलेसम्म किन बर्खास्त गरिएको? उनी हाम्रा दाजुभाइ-दिदीबहिनीहरूका बीचमा अवरोध र बाधा बनेकी छिन्, र उनलाई तुरुन्तै बर्खास्त गर्नुपर्छ।” त्यतिबेला, ली ह्वा सुरक्षा जोखिमका कारण बाहिर आएर आफ्नो कर्तव्य निर्वाह गर्न सक्ने अवस्थामा थिइनन्। त्यसको पूर्ति गर्न, हामीले ली ह्वाले जिम्मेवारी लिएको काम सम्हाल्न अर्की अगुवा, डिङ यानलाई छान्‍यौँ। मैले मनमनै सोचेँ, “डिङ यानले पहिले पनि शुद्धीकरणको काम गरेकी छिन्, र मानिसहरूलाई खुट्याउनमा उनी मभन्दा सिपालु छिन्। म डिङ यानलाई नै फाङ शियालाई बर्खास्त गर्न लगाउँछु।” सङ्गति सकेर फर्केपछि डिङ यानले “यदि मैले फाङ शियालाई पहिलो भेटमै बर्खास्त गरेँ भने, उनले मेरो बारेमा नराम्रो धारणा बनाउन सक्छिन् भनेर म चिन्तित थिएँ, त्यसैले मैले उनलाई बर्खास्त गरिनँ” भन्लिन् भनेर मैले अनुमान गर्न सक्दिनथेँ। त्यतिबेला, मैले केवल शुद्धीकरणको काम डिङ यानको जिम्मेवारी हो, र यदि उनले फाङ शियालाई बर्खास्त गरिनन् भने, त्यो उनले आफ्नो जिम्मेवारी पूरा गर्न नसकेको हो, मेरो समस्या होइन भन्‍ने मात्र सोचिरहेकी थिएँ, त्यसैले म यस मामिलामा संलग्न भइनँ। पछि, माथिल्लो तहका अगुवाहरूले यस मामिलाबारे थाहा पाउनुभयो र कसैलाई फाङ शियालाई तुरुन्तै बर्खास्त गर्न लगाउनुभयो। उहाँहरूले हामीलाई अनुपयुक्त मानिसहरूलाई किन तुरुन्तै बर्खास्त गरेर अर्को काममा खटाएनौ भनी सोध्दै एउटा पत्र पनि पठाउनुभयो, र हामीलाई यस मामिलाबारे चिन्तन र बुझाइहरू लेख्न भन्नुभयो। त्यतिबेला, मैले आफ्नो बारेमा अलिकति पनि बुझेकी थिइनँ। मैले सोचेँ कि यो काम मेरो जिम्मेवारीमा पर्दैन, र यदि कसैलाई जवाफदेही ठहराउनुपरे पनि, त्यसमा म पर्नेछैन। फाङ शियालाई तुरुन्तै बर्खास्त गर्ने नसकेको त ली ह्वा र डिङ यानले हो। माथिल्लो तहका अगुवाहरूले म तर्क गर्दै र आफ्नो जिम्मेवारीबाट पन्छिँदै गरेको, र मसँग आफ्नो बारेमा अलिकति पनि बुझाइ नभएको देख्नुभयो। यसबाहेक, ममा अहङ्कारी स्वभाव थियो र मैले आफ्ना दाजुभाइ-दिदीबहिनीहरूको काटछाँट र मार्गदर्शन स्वीकार गर्दिनथेँ। मैले सिद्धान्तअनुसार आफ्नो कर्तव्य निर्वाह गर्दिनथेँ, र परमेश्‍वरको घरको काम र मेरा दाजुभाइ-दिदीबहिनीहरूको जीवन प्रवेशमा हानि पुऱ्याउँथेँ। त्यसैले, उहाँहरूले मलाई बर्खास्त गर्नुभयो।

आफ्नो उपासनाको समयमा, मैले परमेश्‍वरका वचनहरूको एउटा खण्ड पढेँ जुन मेरो आफ्नै स्थितिसँग एकदमै मिल्दोजुल्दो थियो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूको स्वार्थीपन र दुष्टता कसरी प्रकट हुन्छ? आफ्नो हैसियत वा इज्‍जतमा फाइदा पुर्‍याउने कुनै पनि कुरामा तिनीहरूले गर्नुपर्ने वा भन्‍नुपर्ने कुराहरू गर्न वा भन्‍नलाई लागिपर्छन् र तिनीहरूले स्वैच्छिक रूपमा कुनै पनि कष्ट सहन्छन्। तर परमेश्‍वरको घरले बन्दोबस्त गरेको काम वा परमेश्‍वरका चुनिएका मानिसहरूको जीवन वृद्धिमा फाइदा पुर्‍याउने कामको हकमा तिनीहरूले यसलाई पूर्ण रूपमा बेवास्ता गर्छन्। दुष्ट मानिसहरूले बाधा र अवरोधहरू सिर्जना गर्दा, अनेक प्रकारको दुष्टता गर्दा, र त्यसरी मण्डलीको काममा गम्भीर असर पुर्‍याउँदा पनि तिनीहरूले त्यसमा चासो देखाउदैनन् वा त्यसबारे सोधपुछ गर्दैनन्, मानौँ तिनीहरूसँग त्यसको केही सम्बन्ध नै छैन। अनि यदि कसैले थाहा पाएर कुनै दुष्ट व्यक्तिका दुष्ट कार्यहरूबारे उजुरी गऱ्यो भने तिनीहरूले केही देखेको छैन भन्दै अनभिज्ञ भएको बहाना गर्छन्। तर यदि कसैले तिनीहरूको उजुरी गर्छन् र तिनीहरूले वास्तविक काम गर्दैनन्, केवल ख्याति, प्राप्ति र हैसियत मात्र पछ्याउँछन् भनेर खुलासा गरिदिन्छन् भने तिनीहरू रिसले चुर हुन्छन्। कस्तो प्रतिक्रिया दिने भनेर छलफल गर्न हतारमा बैठकहरू बोलाउँछन्, तिनीहरूको पिठिउँपछाडि को गयो, त्यसको मुख्य अगुवा को हो र त्यसमा को संलग्न थियो भनी पत्ता लगाउन अनुसन्धानहरू गरिन्छन्। तिनीहरू त्यसको जडमा नपुगुञ्जेल र त्यो विषयलाई पूर्ण रूपमा समाधान नगरुञ्जेल खाँदैनन् वा निदाउँदैनन्—यहाँसम्म कि तिनीहरूले आफ्नो बारेमा रिपोर्ट गर्नमा संलग्‍न रहेका हरेकलाई गिराएपछि मात्र तिनीहरू खुसी हुनेछन्। यो स्वार्थीपन र दुष्टताको अभिव्यक्ति हो, होइन र? के तिनीहरूले मण्डलीको काम गरिरहेका हुन्छन्? तिनीहरू विशुद्ध रूपमा आफ्नै शक्ति र हैसियतका निम्ति काम गरिरहेका हुन्छन् र आफ्नै उद्यममा संलग्न भइरहेका हुन्छन्। तिनीहरूले चाहे जुनै कार्यको जिम्मा लिए पनि ख्रीष्टविरोधीहरू परमेश्‍वरको घरका हितहरूबारे कहिल्यै केही पनि सोच्दैनन्। तिनीहरू आफ्ना हितहरू प्रभावित भएका छन् कि छैनन् भन्‍ने कुरालाई मात्र ख्याल गर्छन्, र आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूका लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरू करकापमा मात्र काम गर्छन्, आफूलाई मनपर्ने काम मात्र गर्छन् र आफ्नो शक्ति र हैसियतलाई कायम राख्नका निम्ति मात्र काम गर्छन्। तिनीहरूको नजरमा परमेश्‍वरको घरद्वारा प्रबन्ध गरिएको कुनै पनि काम, सुसमाचार फैलाउने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। अरू मानिसहरूलाई तिनीहरूको काममा जस्तोसुकै कठिनाइहरू भए पनि तिनीहरूले जुनै समस्या पहिचान गरे पनि वा तिनीहरूलाई जुनै समस्याको रिपोर्ट गरे पनि, तिनीहरूका कुराहरू जति नै इमानदार भए पनि, ख्रीष्टविरोधीहरूले त्यसमा ध्यान दिँदैनन्, तिनीहरू संलग्न हुँदैनन्, मानौं तिनीहरूसित यसको कुनै सम्बन्ध छैन। मण्डलीको काममा जति ठूला समस्याहरू उत्पन्‍न भइरहेका भए पनि तिनीहरू बिलकुलै उदासीन हुन्छन्। तिनीहरूकै अगाडि कुनै समस्या प्रस्तुत हुँदा पनि तिनीहरूले झाराटारुवा तरिकाले मात्र त्यसलाई सम्बोधन गर्छन्। जब तिनीहरूलाई सीधै माथिबाट काटछाँट गरिन्छ र समस्या समाधान गर्ने आदेश दिइन्छ तब मात्र तिनीहरूले मन नलागी-नलागी थोरै वास्तविक काम गर्नेछन् र माथिलाई केही गरेर देखाउनेछन्; त्यसलगत्तै तिनीहरू आफ्नै काममा लागिरहन्छन्। मण्डलीको काम, अझ विस्तृत सन्दर्भका महत्त्वपूर्ण कामकुराका सम्बन्धमा, तिनीहरू यी कुराहरूमा रुचि देखाउँदैनन् र तिनलाई बेवास्ता गर्छन्। तिनीहरू आफूले थाहा पाएका समस्याहरूलाई पनि बेवास्ता गर्छन्, त्यस्ता समस्याहरूको बारेमा सोध्दा तिनीहरूले झारा टार्ने जबाफ दिन्छन् वा तिनीहरू हिचकिचाउँछन् र मन नलागी-नलागी त्यसलाई सम्बोधन गर्छन्। यो स्वार्थीपन र दुष्टताको अभिव्यक्ति हो, होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरले ख्रीष्टविरोधीहरू अत्यन्तै स्वार्थी र दुष्ट हुन्छन् भनी खुलासा गर्नुहुन्छ। तिनीहरू आफूलाई राम्रो देखाउने र अरूको सम्मान पाउने कामकुराका लागि परिश्रम गर्न, कष्ट सहन, र मूल्य तिर्न मात्र इच्छुक हुन्छन्। तिनीहरू मण्डलीको काम र दाजुभाइ-दिदीबहिनीहरूको कठिनाइबारे अलिकति पनि चिन्तित हुँदैनन्, र यी सबैलाई झाराटारुवा तरिकाले व्यवहार गर्छन्। कसैले अवरोध र बाधाहरू खडा गरिरहेको छ भनी थाहा पाउँदा पनि तिनीहरू पूर्ण रूपमा उदासीन हुन्छन्। मैले प्रकट गरेको स्वभाव ख्रीष्टविरोधीको जस्तै थियो। फाङ शियाले आफ्नो कर्तव्यमा नतिजाहरू दिइरहेकी छैनन् र उनलाई तुरुन्तै अर्को काममा खटाउन आवश्यक छ भनेर मलाई राम्ररी थाहा थियो, तर मलाई शुद्धीकरणको काम ली ह्वाको जिम्मेवारी हो र कुनै पनि समस्या उनैले समाधान गर्नुपर्छ भन्ने लाग्यो। मलाई यदि मैले यी समस्याहरू समाधान गर्न समय खर्च गरेकी भए पनि, यसले मलाई राम्रो देखाउने थिएन र त्यो मेरो समयको बर्बादी मात्र हुनेथियो भन्ने लाग्यो। त्यसैले, मैले गैरजिम्मेवार व्यवहार गरेँ र त्यस मामिलालाई बेवास्ता गरेँ। पछि, ली ह्वा आफ्नो कर्तव्य निर्वाह गर्न नसक्ने भइन्। डिङ यान भर्खरै अगुवाका रूपमा छानिएकी थिइन्, र मैले उनीसँग गएर फाङ शियालाई बर्खास्त गर्नुपर्थ्यो। तर मैले उनीसँग त्यसबारे सङ्क्षिप्त छलफल मात्र गरेँ। पछि उनले संशयका कारण फाङ शियालाई बर्खास्त नगरेको भनेको मैले सुनेँ, तर मैले अझै पनि समयमै त्यस मामलालाई समाधान गरेकी थिइनँ। म मण्डलीको कामप्रति झाराटारुवा थिएँ र मैले यसलाई विवेकपूर्ण तरिकाले लिएकी थिइनँ। जब माथिल्लो तहका अगुवाहरू मलाई काटछाँट गर्न आउनुभयो, मैले आत्मचिन्तन गर्नुको सट्टा मसँग काम गर्ने सिस्टरहरूले फाङ शियालाई समयमै बर्खास्त गरेका थिएनन् भन्दै अरूलाई दोष लगाउने कोसिस गरेँ। त्यसो गरेर, मैले उक्त मामलाबाट हात झिक्ने कोसिस गरेँ। यदि माथिल्लो तहका अगुवाहरूले फाङ शियालाई तुरुन्तै बर्खास्त नगर्नुभएको भए, उनले समूहलाई कति लामो समयसम्म बाधा पुऱ्याइरहने थिइन्, र उनले शुद्धीकरणको काम र दाजुभाइ-दिदीबहिनीहरूको जीवनमा कति हानि पुऱ्याउने थिइन् भन्ने अनिश्चित थियो। म दुई वर्षभन्दा बढी समयदेखि अगुवा थिएँ, र मैले केही सिद्धान्तहरू बुझेकी थिएँ। मण्डलीका विभिन्न कामहरूको सुरक्षा गर्न मैले अझ बढी चिन्ता लिनुपर्थ्यो र आफ्ना जिम्मेवारीहरू पूरा गर्नुपर्थ्यो। जब मैले कसैलाई मण्डलीको काममा बाधा र अवरोध पुऱ्याइरहेको देखेँ, मैले उसलाई तुरुन्तै रोकेर नियन्त्रणमा लिनुपर्थ्यो। जो अनुपयुक्त थिए, तिनीहरूलाई समयमै अर्को काममा खटाउनुपर्थ्यो वा बर्खास्त गर्नुपर्थ्यो। यदि मैले कुराहरू स्पष्ट रूपमा देख्न सकिनँ भने, मैले खोजी गर्नुपर्छ र आफ्ना सहकर्मीहरूसँग परामर्श लिनुपर्छ। आफ्नो जिम्मेवारी पूरा गर्नु भनेको यही हो। तर ख्याति र हैसियतको पछ्याइमा र माथिल्लो तहका अगुवाहरूको सम्मान पाउनका लागि, मैले आफ्नै मुख्य जिम्मेवारीमा पर्ने काममा मात्र ध्यान दिएँ, र जब मैले कामका अरू क्षेत्रहरूमा समस्याहरू उत्पन्न भएको देखेँ, मैले तिनलाई कुनै वास्ता गरिनँ। मसँग साँच्चै कुनै मानवता नै थिएन! म एकदमै स्वार्थी थिएँ! यदि माथिल्लो तहका अगुवाहरूले मलाई खुलासा, काटछाँट, र बर्खास्त नगर्नुभएको भए, मैले अझै पनि आत्मचिन्तन गर्न जानेकी हुनेथिइनँ। म शैतानद्वारा कति गहिरो रूपमा भ्रष्ट पारिएकी छु, वा म कति दुष्ट र तुच्छ तरिकाले जिइरहेकी छु भन्‍ने कुरा मैले बुझेकी हुनेथिइनँ। जब मैले यो बुझेँ, मलाई गहिरो पछुतो र आत्म-धिक्कार महसुस भयो। त्यो सँगसँगै, मैले हृदयमा धन्यवादका साथ परमेश्‍वरलाई प्रार्थना गरेँ, “प्रिय परमेश्‍वर, मेरो बर्खासी तपाईँको धार्मिकता हो। तपाईँले मलाई मेरा अपराधहरूअनुसार व्यवहार गर्नुभएन, बरु मलाई पश्चात्ताप गर्ने मौका समेत दिनुभयो, ताकि मैले आत्मचिन्तन गर्न र आफूलाई बुझ्न सकूँ। यो तपाईँको प्रेम र मुक्ति हो। प्रिय परमेश्‍वर, मलाई यस मामिलामा आफूलाई बुझ्न र साँचो पश्चात्ताप गर्न डोऱ्याउनुहोस्।”

पछि, मैले परमेश्‍वरका यी वचनहरू पढेँ: “परमेश्‍वरको घरमा सत्यता पछ्याउने मानिसहरू परमेश्‍वरसामु एकतामा हुन्छन्, विभाजित हुँदैनन्, र उनीहरूको एउटै साझा लक्ष्य हुन्छ, र त्यो हो: आफ्नो कर्तव्य पूरा गर्नु, आफूलाई आइपरेको काम गर्नु, सत्यता सिद्धान्तहरूअनुसार काम गर्नु, परमेश्‍वरले माग गर्नुभएअनुसार काम गर्नु, र परमेश्‍वरका अभिप्रायहरू पूरा गर्नु। यदि तेरा उद्देश्यहरू यसका खातिर होइनन्, बरु तेरा आफ्नै खातिर हुन्, तेरा आफ्नै स्वार्थी कामनाहरू पूरा गर्नका खातिर हुन् भने, यो भ्रष्ट शैतानी स्वभावको प्रकटीकरण हो। परमेश्‍वरको घरमा, व्यक्तिको कर्तव्य सत्यता सिद्धान्तअनुसार गरिन्छ। गैरविश्‍वासीहरूका कार्यहरू उनीहरूका शैतानी स्वभावहरूद्वारा नियन्त्रित हुन्छन्। यी दुई अति फरक मार्गहरू हुन्। गैरविश्‍वासीहरूले आफ्नै षड्यन्त्र पालेका हुन्छन्, प्रत्येकसँग आफ्नै उद्देश्य र योजनाहरू हुन्छन्, अनि प्रत्येक व्यक्ति आफ्नै स्वार्थका लागि जिउँछ। यसरी उनीहरू आफ्नै फाइदाको लागि सङ्घर्ष गर्छन्, र आफूले पाएको एक इन्च छोड्न पनि इच्छुक हुँदैनन्। उनीहरू विभाजित, र तितरबितर अवस्थामा हुन्छन्, किनकि उनीहरूको साझा लक्ष्य हुँदैन। उनीहरूले जे गर्छन् त्यसपछाडि रहेको अभिप्राय र प्रकृति एउटै हुन्छ—उनीहरू सबै आफ्नै लागि कार्य गर्छन्। यसमा, सत्यले शासन गर्दैन, शैतानको भ्रष्ट स्वभावसँग पूर्ण शक्ति र प्रभुत्व हुन्छ। उनीहरू आफ्नो भ्रष्ट शैतानी स्वभावद्वारा नियन्त्रित हुन्छन्, र यसमा उनीहरूको केही जोर चल्दैन र यसकारण उनीहरू पापमा झन्झन् गहिरो गरी डुब्छन्। परमेश्‍वरको घरमा, यदि तिमीहरूका कार्यहरूको सिद्धान्त, तरिका, प्रेरणा, र सुरुवाती बिन्दु गैरविश्‍वासीहरूका भन्दा फरक हुँदैनन् भने, यदि तिमीहरूलाई भ्रष्ट शैतानी स्वभावले खेलाउँछ, नियन्त्रण गर्छ र गोटीझैँ चलाउँछ भने र यदि तिमीहरूका कार्यहरूका सुरुवाती बिन्दु तिमीहरूका आफ्नै स्वार्थहरू, प्रतिष्ठा, घमन्ड र हैसियत हुन्छन् भने, तिमीहरूले गरेका कर्तव्य गैरविश्‍वासीहरूका कार्यहरूभन्दा फरक हुँदैनन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू मनन गरेपछि, मैले महसुस गरेँ कि मैले परमेश्‍वरमा विश्वास गरेकी र उहाँलाई पछ्याएकी भए पनि, र मण्डलीमा कर्तव्यहरू निर्वाह गरिरहेकी भए पनि, मेरा विचार र दृष्टिकोणहरू परिवर्तन भएका थिएनन्। म अझै पनि “अरूको होइन आफ्‍नै दुनो सोझ्याउनुपर्छ” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूमा भर परेर बाँचिरहेकी थिएँ। म एउटा स्वार्थी र घृणित भ्रष्ट स्वभावमा जिइरहेकी थिएँ, र आफ्नै ख्याति र हैसियतको मात्र ख्याल गर्थेँ। जब मैले फाङ शियाले आफ्नो कर्तव्य निर्वाह गर्दा कुनै परिणाम हासिल गरिरहेकी छैनन्, र उनले अरू दाजुभाइ-दिदीबहिनीहरूलाई पनि बाधा दिइरहेकी र शुद्धीकरणको काममा अवरोध गरिरहेकी छिन् भनी थाहा पाएँ, मलाई राम्ररी थाहा थियो कि उनलाई तुरुन्तै बर्खास्त गरेर उनको ठाउँमा उचित व्यक्तिलाई राख्नुपर्छ। तर, मैले आफू जिम्मेवार रहेको कामबारे मात्र सोचेँ, र आफ्नै ख्याति र हैसियत मात्र पछ्याएँ। मलाई लाग्यो कि यदि यो समस्या समाधान भयो भने, अरू मानिसहरूले त्यसको श्रेय लिनेछन् र मैले चर्चामा आउने मौका पाउनेछैन। त्यसैले, मैले त्यसलाई कुनै वास्ता गरिनँ। यदि यो समस्या समाधान भएन भने मण्डलीको काम र मेरा दाजुभाइ-दिदीबहिनीहरूको जीवनमा कति ठूलो हानि हुनेछ भन्ने कुरालाई मैले ख्याल गरिनँ। शुद्धीकरणको काम मुख्यतया मेरो सहकर्मीको जिम्मेवारी भए तापनि, यसको मतलब मैले यस काममा चासो लिनु पर्दैन भन्ने होइन। अगुवा भएको नाताले, यदि कुनै पनि काममा समस्या उत्पन्न हुन्छ भने, मैले त्यसमा संलग्न हुनुपर्छ र आफ्ना सहकर्मीहरूसँग मिलेर छलफल गर्नुपर्छ, सिद्धान्तहरू खोज्नुपर्छ, र त्यसलाई समाधान गर्नुपर्छ। यो मेरो जिम्मेवारी हो, र मेरो पदको कर्तव्य हो। तर, म आफ्नै ख्याति र हैसियतका लागि मात्र जिएँ। म स्वार्थी र दुष्ट थिएँ, र मैले मण्डलीको हितको रक्षा गरिनँ वा समग्र कामलाई ख्याल गरिनँ। मैले मण्डलीको कामलाई समूहको एउटा पाटोका रूपमा हेरिनँ। गैरविश्वासीहरूले आफ्नो काममा आफ्नै दाउपेच राखेका हुन्छन्, र तिनीहरूले जे गर्छन् त्यो सबै आफ्नै लागि गर्छन्। अहिले म जसरी काम गरिरहेकी थिएँ, त्यो गैरविश्वासीहरूले काम गर्ने तरिकाभन्दा बिलकुलै फरक थिएन।

एक दिन, मैले एउटा अनुभवात्मक गवाहीको भिडियोमा परमेश्‍वरका वचनहरूको एउटा खण्ड पढेँ: “परमेश्‍वरले सत्यता व्यक्त गर्ने र मानिसहरूलाई मुक्ति दिने यति महान काम गर्नुभएको छ, र यसमा आफ्नो सारा रगत-पसिना लगाउनुभएको छ। परमेश्‍वरले यो सबैभन्दा न्यायवान् अभियानलाई अत्यन्तै गम्भीर रूपमा लिनुहुन्छ; उहाँले मुक्ति दिन चाहनुहुने यी मानिसहरूका लागि नै उहाँको सारा रगत-पसिना खर्च गरिएको छ, उहाँका सबै अपेक्षाहरू पनि यी मानिसहरूमै छन्, र उहाँले आफ्नो ६,००० वर्षे व्यवस्थापन योजनाबाट प्राप्त गर्न चाहनुहुने अन्तिम परिणाम र महिमा पनि यी मानिसहरूमै पूरा हुनेछन्। यदि कसैले आफूलाई परमेश्‍वरविरुद्ध उभ्याउँछ, यो अभियानको विरोध गर्छ, यसमा बाधा दिन्छ, वा यसको परिणाम नष्ट गर्छ भने, के परमेश्‍वरले उसलाई क्षमा गर्नुहुनेछ त? (गर्नुहुनेछैन।) के यसले परमेश्‍वरको स्वभाव चिढ्याउँदैन र? यदि तैँले परमेश्‍वरलाई पछ्याउँछु, मुक्ति पछ्याउँछु, परमेश्‍वरको छानबिन र अगुवाइ स्विकार्छु, र परमेश्‍वरको न्याय र सजाय स्विकार्छु र तिनमा समर्पित हुन्छु भनेर भनिरहन्छस्, तर तैँले यी कुराहरू बोल्दै गर्दा पनि मण्डलीको विभिन्‍न कामलाई अवरोध, बाधा र विनाश गरिरहेको हुन्छस्, र तेरो बाधा, अवरोध, र विनाशको कारण, वा तैँले कर्तव्यमा लापरवाही वा बेवास्ता गरेको कारण, वा तेरा स्वार्थी चाहनाहरू र आफ्नै हितहरू पछ्याउने तेरो लक्ष्यका कारण, तैँले परमेश्‍वरको घरका हितहरू, मण्डलीका हितहरू, र अरू धेरै पक्षहरूमा हानि गर्छस्, यहाँसम्म कि परमेश्‍वरको घरको कामलाई गम्भीर रूपमा बाधा दिन्छस् वा नष्ट पार्छस् भने, तेरो जीवन पुस्तकमा परमेश्‍वरले तेरो परिणामलाई कसरी मूल्याङ्कन गर्नुपर्छ? तँलाई कसरी चित्रण गर्नुपर्छ? निष्पक्ष रूपमा भन्‍नुपर्दा, तँलाई दण्ड दिइनुपर्छ। यो त तँ जेको लायक छस् त्यही पाउनु हो। अब तिमीहरू के बुझ्छौ? मानिसहरूका हितहरू के हुन्? (ती दुष्ट कुराहरू हुन्।) मानिसहरूका हितहरू वास्तवमा तिनीहरूका सबै अत्यधिक चाहनाहरू हुन्। सिधै भन्दा, ती सबै परीक्षा हुन्, ती सबै भ्रम हुन्, र ती सबै मानिसहरूलाई परीक्षा गर्न शैतानले प्रयोग गर्ने चारो हुन्। ख्याति, प्राप्ति र हैसियत पछ्याउनु, र आफ्नै हितहरू पछ्याउनु—यो त दुष्टता गर्न शैतानसँग सहकार्य गर्नु, र परमेश्‍वरको विरोध गर्नु हो। परमेश्‍वरको काममा अवरोध गर्ने हेतुले, शैतानले मानिसहरूलाई परीक्षा गर्न, बाधा दिन, बहकाउन, परमेश्‍वरलाई पछ्याउनबाट रोक्न विभिन्‍न वातावरणहरू पैदा गर्छ, ताकि तिनीहरू परमेश्‍वरप्रति समर्पित हुन असक्षम होऊन् र यसको साटो, तिनीहरूले शैतानसँग सहकार्य गरून् र त्यसैलाई पछ्याऊन्, र जानीजानी परमेश्‍वरको काममा बाधा दिन र त्यसलाई नष्ट गर्न खडा होऊन्। परमेश्‍वरले सत्यताबारे जति नै सङ्गति गर्नुभए पनि, त्यस्ता मानिसहरू अझै पनि होसमा आउँदैनन्। परमेश्‍वरको घरले तिनीहरूलाई जति नै काटछाँट गरे पनि, तिनीहरू सत्यता स्विकार्दैनन्। तिनीहरू परमेश्‍वरमा पटक्‍कै समर्पित हुँदैनन्, बरु आफ्नै तरिकाले काम गर्न र जे मन लाग्यो त्यही गर्न जोड दिन्छन्। फलस्वरूप, तिनीहरूले मण्डलीको काममा बाधा दिन्छन् र त्यसलाई नष्ट गर्छन्, मण्डलीको विविध कामको प्रगतिमा गम्भीर असर पार्छन्, र परमेश्‍वरका चुनिएका मानिसहरूको जीवन प्रवेशमा ठूलो हानि गर्छन्। यो पाप अत्यन्तै ठूलो हुन्छ, र त्यस्ता मानिसहरूलाई परमेश्‍वरले अवश्यै दण्ड दिनुहुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरूमा मनन गर्दा, मैले बुझेँ कि परमेश्‍वरले मानवजातिलाई मुक्ति दिन आफ्नो सबै रगत-पसिना बगाउनुभएको छ। परमेश्‍वर आफ्नो काममा कुनै पनि बाधा वा क्षति भएको हेर्न चाहनुहुन्न। परमेश्‍वरले उहाँको काममा बाधा र क्षति पुऱ्याउने, र उहाँको विरोध गर्ने सबै मानिसहरूलाई तिरस्कार र घृणा गर्नुहुन्छ। यस्तो प्रकारको व्यक्तिलाई दण्ड दिनुपर्छ। परमेश्‍वरले सत्यता पछ्याउने, परमेश्‍वरमा समर्पित हुने, र परमेश्‍वरप्रति बफादारी देखाउनेहरूलाई प्रेम गर्नुहुन्छ। परमेश्‍वर हामीले मण्डलीको कामको रक्षा गर्न आफ्नो जिम्मेवारी पूरा गर्न सकौँ भन्ने आशा गर्नुहुन्छ। मैले म अगुवा हुँदा फाङ शियालाई तुरुन्तै बर्खास्त गर्ने आफ्नो जिम्मेवारी पूरा गर्न नसकेको, जसले गर्दा शुद्धीकरणको काममा ढिलाइ भएको बारेमा चिन्तन गरेँ। म मण्डलीको काममा अवरोध र बाधा पुऱ्याउने व्यक्ति बनेकी थिएँ, जसलाई परमेश्‍वरले तिरस्कार र घृणा गर्नुहुन्थ्यो। जब मैले यो बुझेँ, मलाई डर लाग्यो र म परमेश्‍वरलाई प्रार्थना गर्न उहाँसामु आएँ, “प्रिय परमेश्‍वर, म एकदमै स्वार्थी छु। मसँग मानवता छैन। म ख्याति र हैसियत मात्र पछ्याउँछु र परमेश्‍वरको घरको हितको रक्षा गर्दिनँ। मैले तपाईँविरुद्ध विद्रोह गरेकी छु र तपाईँको प्रतिरोध गरेकी छु। म तपाईँको मुक्ति पाउन अयोग्य छु। प्रिय परमेश्‍वर, म पश्चात्ताप गर्न इच्छुक छु। मलाई अभ्यासको मार्ग खोज्न डोऱ्याउनुहोस्।”

मैले परमेश्‍वरका थप वचनहरू पढेँ: “यदि तँ अगुवा होस् भने, तँ जति धेरै कार्यहरूका लागि जिम्मेवार भए तापनि, निरन्तर तिनका बारेमा प्रश्‍नहरू सोध्‍नु र सोधपुछ गर्नु, अनि साथसाथै तिनको निरीक्षण गर्नु र समस्याहरू देखा पर्नेबित्तिकै तुरुन्तै समाधान गर्नु तेरो जिम्मेवारी हो। यो तेरो काम हो। अनि त्यसैले, तँ क्षेत्रीय अगुवा, जिल्ला अगुवा, मण्डली अगुवा, वा कुनै टोली अगुवा वा सुपरिवेक्षक जेसुकै भए पनि, तैँले तेरा जिम्मेवारीहरूको दायरा थाहा पाएपछि, तैँले वास्तविक काम गरिरहेको छस् कि छैनस्, अगुवा वा कामदारले पूरा गर्नुपर्ने जिम्मेवारीहरू पूरा गरेको छस् कि छैनस्, साथै तैँले आफूलाई सुम्पिएका कैयौँ कार्यहरूमध्ये कुन कार्यहरू गरेको छैनस्, तँ कुन कार्य गर्न चाहँदैनस्, कुन कार्यहरूले खराब नतिजाहरू निकालेका छन्, र तँ कुन कार्यहरूका सिद्धान्तहरू बोध गर्न असफल भएको छस् भनेर बारम्बार जाँच गर्नैपर्छ। यी सबै थोकहरू तैँले बारम्बार जाँच्नुपर्छ। साथसाथै, तैँले अरू मानिसहरूसँग सङ्‍गति गर्न र प्रश्‍नहरू सोध्‍न सिक्‍नैपर्छ, अनि परमेश्‍वरका वचनहरू र कामका प्रबन्धहरूमा अभ्यासका निम्ति योजना, सिद्धान्तहरू र मार्ग पहिचान गर्न सिक्‍नैपर्छ। जुनसुकै कामको प्रबन्ध होस्, चाहे त्यो प्रशासन, कर्मचारी वा मण्डली जीवनसँग सम्बन्धित होस्, वा कुनै पनि पेसागत कामसँग सम्बन्धित होस्, यदि त्यो अगुवा र कामदारहरूका जिम्मेवारीहरूसँग सम्‍बन्धित छ भने, त्यो अगुवा र कामदारहरूले पूरा गर्नुपर्ने जिम्मेवारी हो र अगुवा र कामदारहरूका जिम्मेवारीहरूको दायराभित्र पर्ने कुरा हो—तैँले ध्यान दिनुपर्ने कार्यहरू यिनै हुन्। स्वाभाविक रूपमा, प्राथमिकताहरू परिस्थितिका आधारमा निर्धारण गरिनुपर्छ; कुनै पनि काम पछि पर्नु हुँदैन। कतिपय अगुवा र कामदारहरूले भन्छन्, ‘मसँग तीन वटा टाउका र छ वटा पाखुराहरू छैनन्। कामको प्रबन्धभित्र धेरै कामहरू छन्; यदि मलाई ती सबैको जिम्मेवारी दिइएमा म कदापि व्यवस्थापन गर्न सक्दिनँ।’ यदि तँ केही कार्यहरूमा व्यक्तिगत रूपमा सामेल हुन सक्दैनस् भने, के तैँले ती काम गर्न अरू कसैको प्रबन्ध गरेको छस्? यो प्रबन्ध गरेपछि, के तैँले अनुगमन र सोधपुछहरू गरिस्? के तैँले उनीहरूको कामको सूक्ष्म जाँचपड्ताल गरिस्? तँसित अवश्यै पनि सोधपुछ र सूक्ष्म जाँचपड्ताल गर्ने समय त थियो होला? तैँले पक्कै पनि गरिस्!” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१०))। “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले उद्देश्यहीन, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूबाट, मैले देखेँ कि परमेश्‍वरको घरका सबै कामहरू धेरै महत्त्वपूर्ण छन्, र हरेक कामको सुपरिवेक्षण गर्नु र त्यसलाई अघि बढाउनु अगुवा र कामदारहरूको जिम्मेवारीभित्रै पर्छ। काम विभाजन गर्नु कामको एउटा जरुरी पाटो मात्र हो, जसको उद्देश्य कामले अझ राम्रो नतिजा देओस् भन्ने हो। तर, मैले काम विभाजन गर्नुको अर्थ अन्य काममा मेरो जिम्मेवारी छैन भन्ने हो भनी विश्वास गरेकी थिएँ। मैले सोचेकी थिएँ कि यदि कुनै व्यक्तिको जिम्मेवारीमा रहेको काममा समस्याहरू उत्पन्न भएमा, त्यो व्यक्तिले नै गएर त्यसलाई समाधान गर्नुपर्छ र त्यसको जिम्मेवारी लिनुपर्छ। यो दृष्टिकोण गलत छ र अगुवा र कामदारहरूप्रति परमेश्‍वरका मागहरूसँग मेल खाँदैन। अगुवाहरू समग्र कामका लागि जिम्मेवार हुन्छन्, र शुद्धीकरणको काम पनि मेरो कामको दायराभित्र पर्थ्यो। यदि त्यसमा कुनै समस्या थियो भने, मैले आफ्नो जिम्मेवारी पूरा गर्नुपर्थ्यो: मैले आफ्ना सहकर्मीहरूसँग मिलेर समस्याहरूबारे छलफल गर्नुपर्थ्यो र ती समाधान गर्नुपर्थ्यो। त्यो सँगसँगै, मैले बुझेँ कि आफ्नो कर्तव्य निर्वाह गर्दा मैले परमेश्‍वरको घरको हितलाई प्राथमिकता दिनुपर्छ र समग्र कामलाई ख्याल गर्नुपर्छ। मैले मेरा व्यक्तिगत हितहरूसँग सम्बन्धित लाभ र हानिहरूलाई परमेश्‍वरको घरको काममा प्रभाव पार्न र मेरा दाजुभाइ-दिदीबहिनीहरूको जीवन प्रवेशमा ढिलाइ गराउन दिनु हुँदैनथ्यो। भविष्यमा, मैले परमेश्‍वरका वचनहरूअनुसार अभ्यास गर्नुपर्छ। मैले जुनसुकै काम गरे पनि, मैले सधैँ आफ्नै जिम्मेवारीहरू पूरा गर्नैपर्छ। अबदेखि मैले मेरा व्यक्तिगत हितहरूलाई ख्याल गर्न मिल्दैन।

पछि, म नयाँ विश्वासीहरूलाई मलजल गर्ने काममा जिम्मेवार भएँ। मेरा सहकर्मी, सिस्टर याङ ली, केही समयका लागि केही कामले गर्दा अन्तै जानुपर्ने भयो। जानुअघि, उनले आफूले मलजल गरिरहेका सबै नयाँ विश्वासीहरू मलाई सुम्पेर राखिन्। मैले मनमनै सोचेँ, “मैले मलजल गरिरहेका केही नयाँ विश्वासीहरू राम्रो स्थितिमा छैनन्। मैले तिनीहरूका समस्याहरू समाधान गर्नैपर्छ। तिमी जिम्मेवार रहेका नयाँ विश्वासीहरूलाई मलजल गर्न मैले कहाँबाट समय पाउनु? यदि यसले मेरो कर्तव्यमा बाधा पुऱ्यायो भने, अगुवाहरूले मेरो बारेमा के सोच्नुहुन्छ होला? के उहाँहरूले मैले बोझ बोकिरहेकी छैन र वास्तविक काम गरिरहेकी छैन भन्नुहोला?” जब मैले यसरी सोचेँ, मलाई मेरो स्थिति गलत छ भन्ने महसुस भयो। म फेरि आफ्नै हितहरूलाई ख्याल गरिरहेकी र आफ्नै ख्याति र हैसियतका लागि काम गरिरहेकी थिएँ। मैले परमेश्‍वरका वचनहरू सम्झेँ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। मैले परमेश्‍वरको घरका हितहरूको रक्षा गर्नुपर्थ्यो। मैले आफ्नै ख्याति र हैसियतलाई ख्याल गर्न छोड्नुपर्थ्यो। याङ लीले मलाई सुम्पेका नयाँ विश्वासीहरूले साँचो मार्गमा अझै बलियो गरी जरो गाडेका थिएनन्। चिनियाँ कम्युनिस्ट पार्टीले जताततै इसाईहरूलाई पक्राउ गरिरहेको र सताइरहेको थियो, र सर्वशक्तिमान् परमेश्‍वरको मण्डलीलाई बदनाम गर्न आधारहीन अफवाहहरू फैलाइरहेको थियो। यदि नयाँ विश्वासीहरूले सत्यता बुझेनन् भने, तिनीहरूलाई कुनै पनि बेला शैतानले भ्रमित पारेर कब्जा गर्न सक्थ्यो। अब याङ लीले यी नयाँ विश्वासीहरू मलाई सुम्पेकाले, तिनीहरूलाई मलजल र मदत गर्नु मैले पूरा गर्नुपर्ने जिम्मेवारी थियो। यदि म स्वार्थी, तुच्छ र गैरजिम्मेवार भएको कारण यी नयाँ विश्वासीहरूले पछि हटेर विश्वास गर्न छोडे भने, मेरो विवेकमाथि दोष लाग्नेथियो। म अब उप्रान्त मेरो स्वार्थी र तुच्छ भ्रष्ट स्वभावमा भर परेर जिउन सक्दिनथेँ। यी नयाँ विश्वासीहरू जसको जिम्मेवारी भए पनि, मैले तिनीहरूलाई राम्रोसँग मलजल गर्नुपर्थ्यो ताकि तिनीहरूले सकेसम्म चाँडो बलियो रूपमा जरो गाड्न सकून्। त्यसैले, मैले आफूलाई सत्यताले सुसज्जित पारेँ, र सबै नयाँ विश्वासीहरूलाई तिनीहरूका धारणा र समस्याहरूअनुसार मलजल र मदत गरेँ। मैले यसरी अभ्यास गर्दा, मेरो हृदयलाई शान्त र ढुक्क महसुस भयो।

यी अनुभवहरू पछि, मैले गहिरो रूपमा यो महसुस गरेँ कि जब मानिसहरू स्वार्थी र घृणित भ्रष्ट स्वभावमा जिउँछन् र ख्याति र हैसियतको पछ्याइलाई मात्र वास्ता गर्छन्, त्यस समयमा तिनीहरूले प्रतिष्ठा पाए पनि, तिनीहरूले आफ्ना जिम्मेवारीहरू पूरा नगर्दा अपराध गरेका हुन्छन् र तिनीहरूको हृदय पीडाले जल्छ। तर जब तपाईँ व्यक्तिगत हितहरूलाई त्याग्नुहुन्छ र परमेश्‍वरका वचनहरूअनुसार अभ्यास र प्रवेश गर्नुहुन्छ, त्यसबेला तपाईँको हृदय शान्त र ढुक्क हुन्छ। हे परमेश्‍वर, मलाई यी बुझाइ र प्राप्तिहरूसम्म डोऱ्याउनुभएकोमा तपाईँलाई धन्यवाद!


४४. एउटा खतरनाक वातावरणले मेरो स्वार्थीपन प्रकट गर्‍यो

हान मिङ्ग, चीन

सन् १९९८ मा, मैले सर्वशक्तिमान् परमेश्‍वरको आखिरी दिनहरूको काम स्वीकार गरेँ। पछि, म आफ्नो आस्थाका कारण चर्चित भएँ र चिनियाँ कम्युनिष्ट पार्टीको प्रहरी बलको निगरानीको प्रमुख निशाना बनेँ। २०१६ मा, मेरी श्रीमती र म आफ्नो कर्तव्य निर्वाह गर्न घर छोडेर अर्को ठाउँमा घर भाडामा लिएर बस्यौँ। पछि, मेरो गृहनगरका ब्रदर-सिस्टरहरूले प्रहरीले अझै पनि मलाई खोजिरहेको छ, र उनीहरूले मलाई देखेमा रिपोर्ट गर्नका लागि एक जना छिमेकीलाई घुस दिएका छन् भनेर बताए। यसकारण, हामी अन्यत्र आफ्नो कर्तव्य निर्वाह गर्दा निकै होसियार हुन्थ्यौँ, सधैँ सतर्क रहन्थ्यौँ, अनि निगरानीमा परेर पक्राउ परिने हो कि भनेर डराउँथ्यौँ।

सन् २०२३ को पूर्वार्धको एक बिहान, सिस्टर झाङ निङ अचानक मेरो घरमा चिन्तित मुद्रामा आइन् र उनले भनिन्, उनीसँग सहकार्य गर्ने सिस्टर पक्राउ परेकी छिन्, र मण्डलीका अरू केही ब्रदर-सिस्टरहरू पनि पक्राउ परेका छन्। प्रहरी सोधपुछका लागि केही अतिथि सत्कारक निवासहरूमा समेत गएको थियो। उनको र सिस्टर लिउ मिङको जाने ठाउँ कतै थिएन र उनीहरू केही समय मेरो घरमा बस्न चाहन्थे। उनीहरू खेदोमा परेको र घर फर्कन नसक्ने अवस्थाबारे सोचेर, मैले तुरुन्तै हुन्छ भनेँ। तर दुई दिनपछि, मैले उनीहरू दुवैलाई घात गरिएको रहेछ, र प्रहरीले लिउ मिङको फोटो हात पारेको र उनको खोजी गरिरहेको रहेछ भन्ने थाहा पाएँ। यो खबर सुनेर म निकै आत्तिएँ, र मलाई चीन कालो बादलले ढाकिएको, र त्यहाँ कतै पनि सुरक्षित ठाउँ नरहेको जस्तो लाग्यो। मैले आफूलाई चिन्तित हुनबाट रोक्न सकिनँ, र सोचेँ, “मलाई पनि सिसिपिको प्रहरीले खोजिरहेको हुनाले, के अहिले यी दुई सिस्टरहरूलाई मसँगै यहीँ राख्नु धेरै खतरनाक हुँदैन र? विशेष गरी लिउ मिङको कुरा गर्नुपर्दा, प्रहरीसँग उनको फोटो छ र उनी कहाँ छिन् भनेर सक्रिय रूपमा खोजी गरिरहेको छ। उनी मेरो घर आउँदा धेरै निगरानी क्यामेराहरू पार गरेर आएकी छिन्, र यदि प्रहरीले फुटेज जाँच गर्‍यो भने, तिनीहरूले तुरुन्तै उनको गतिविधि पत्ता लगाउनेछन् र मेरो घर फेला पार्नेछन्। त्यसपछि हामी पनि पक्राउ पर्नेछौँ!” मैले आफू धेरै वर्षदेखि उच्च रक्तचाप र मुटुरोगको बिरामी भएको कुरा पनि सम्झेँ, र मैले आफैलाई सोधेँ, “यदि मलाई पक्राउ गरेर यातना दिइयो भने, के मैले त्यो सहन सकुँला त? यदि मैले दुःख सहन सकिनँ र परमेश्‍वरलाई धोका दिएँ भने, के मेरो आस्था व्यर्थ हुनेछैन र? अनि भविष्यमा मैले दण्ड पनि भोग्नुपर्नेछ।” मैले यसबारे जति बढी सोचेँ, म त्यति नै बढी डराएँ, र मलाई आफू ठूलो दबाबमा परेको महसुस भयो। त्यति नै बेला, मेरो मनमा एउटा विचार आयो, “यदि मलाई यो सब यति खतरनाक हुन्छ भन्ने थाहा भएको भए, मैले झाङ निङ र लिउ मिङलाई बस्न दिने थिइनँ। त्यसरी, म कम जोखिममा पर्नेथिएँ। अहिले परिस्थिति यति डरलाग्दो भएकाले, उनीहरू यहाँ जति लामो समय बस्छन्, म त्यति नै बढी खतरामा हुन्छु।” यो विचार आएपछि, हामी कुरा गर्दा, म मेरो घर असुरक्षित भएको सङ्केतहरू दिन्थेँ, मेरो अभिप्राय झाङ निङ र लिउ मिङले अगुवाहरूलाई उनीहरूका लागि सकेसम्म चाँडो अर्को अतिथि सत्कारक निवास खोज्न आग्रह गरून् भन्ने थियो। हरेक पटक मैले यस्तो कुरा गर्दा, उनीहरू दुवै विवश देखिन्थे। पछि, मलाई ग्लानि महसुस हुन्थ्यो, र मैले उनीहरूसँग, विशेषगरी लिउ मिङ्सँग, त्यस्तो व्यवहार गर्नुहुँदैन भन्ने लाग्थ्यो। उनको स्वास्थ्य पहिल्यै कमजोर थियो, र अहिले उनको खोजी गरिँदै थियो। केही समयअघि मात्र उनकी आमा पक्राउ परेकी थिइन्, र उनलाई के भयो भनेर कसैलाई थाहा थिएन, अनि एक पटक, मैले उनी भान्सामा एक्लै रोइरहेको देखेँ। उनीहरू धेरै खतरामा थिए, र मैले उनीहरूलाई निस्केर जान दबाब दिनु हुँदैनथ्यो, तर जब म आफ्नै सुरक्षाबारे सोच्थेँ, म अझै पनि उनीहरू चाँडै गए हुन्थ्यो भन्ने आशा गर्थेँ।

एउटा भेलाको क्रममा, मैले परमेश्‍वरको वचनको एउटा खण्ड पढेँ, र त्यसले ममा गहिरो प्रभाव पार्‍यो। सर्वशक्तिमान्‌ परमेश्‍वर भन्‍नुहुन्छ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो। यसको प्रकृति जतिसुकै दुर्भावपूर्ण भए पनि, र यसको सार जतिसुकै दुष्ट भए पनि, यसले गर्न सक्ने एउटै कुरा भनेको आज्ञाकारी भई आफ्नो कार्य पूरा गर्नु हो: परमेश्‍वरलाई सेवा प्रदान गर्नु—एक प्रतिभारका रूपमा राम्ररी सेवा गर्नु। शैतानको सार र मौलिक स्थान यही हो। जीवन, शक्ति, वा अख्तियारसँग यसको सारको कुनै सम्बन्ध छैन; यो परमेश्‍वरको हातमा भएको एउटा खेलौना मात्रै हो, परमेश्‍वरले सेवाका लागि प्रयोग गर्नुहुने एउटा यन्त्र मात्रै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूबाट मैले शैतानले परमेश्‍वरको कामका लागि सेवा प्रदान गर्छ, र परमेश्‍वरको अनुमतिविना त्यसले केही गर्न सक्दैन भन्ने देखेँ। ठूलो रातो अजिङ्गर धेरै क्रूर देखिए पनि, त्यो पनि परमेश्‍वरकै हातमा हुन्छ। लिउ मिङ यहाँ आउँदा उनको निगरानी र पिछा गरिएको थियो कि थिएन, र म पक्राउ पर्छु कि पर्दिनँ, यी सबै परमेश्‍वरको नियन्त्रणमा हुने कुरा थिए, र परमेश्‍वरले नै अन्तिम निर्णय गर्नुहुनेथियो। परमेश्‍वरको अनुमतिविना, प्रहरीले हामीलाई फेला पार्नेथिएन। म पक्राउ परिसकेको पनि थिइनँ, तर यति काँतर र डराएको थिएँ, र मैले ती दुई सिस्टरहरूलाई बस्न दिन इन्कार गर्नेबारे समेत सोचेको थिएँ। यसले ममा परमेश्‍वरप्रति साँचो आस्था छँदै छैन भन्ने देखायो। ममाथि केही आइपर्दा, मेरो हृदयमा परमेश्‍वरका लागि कुनै ठाउँ थिएन। म कुन हिसाबले परमेश्‍वरमा साँचो विश्वास गर्ने व्यक्ति थिएँ र? म त लगभग अविश्‍वासी नै थिएँ। मैले धेरै वर्ष परमेश्‍वरमा विश्वास गरेपछि पनि आफ्नो कद अत्यन्तै सानो रहेको देखेँ, र सत्यता नपछ्याएकोमा मैले आफैलाई घृणा गरेँ। ममाथि परिस्थितिहरू आइपर्दा तिनले ममा सत्यता वास्तविकताहरूको कत्ति धेरै कमी रहेछ भन्ने कुरा प्रकट गरे।

पछि, जब हामी एकसाथ भेला भयौँ, मैले परमेश्‍वरका केही वचन पढेँ: “ठूलो रातो अजिङ्गरको राष्ट्रमा, मैले मानवजातिमा अथाह कामको एउटा चरण पूरा गर्दै तिनीहरूलाई हावामा नै बहन लगाएको छु, त्यसपछि धेरै जना बिस्तार-बिस्तार हावाको बहावसँगै अलग हुन्छन्। साँच्चै, यो मैले सफा गर्न लागेको ‘खलो’ हो; मैले उत्कट चाह गरेको कुरा यही हो र यो मेरो योजना पनि हो। किनकि म काममा हुँदा धेरै दियाबलसहरू गुप्‍त रूपमा पसेका छन्, तर म तिनीहरूलाई धपाउन हतारमा छैनँ। बरु, उपयुक्त समयमा म तिनीहरूलाई तितरबितर पार्नेछु। त्यसपछि मात्र, मलाई साँच्चै प्रेम गर्नेहरूलाई मबाट अञ्‍जीरको फल र लिलीको बास्ना प्राप्‍त गर्न दिएर म जीवनको मूल हुनेछु। शैतान बास बस्ने मुलुकमा, धूलोलो भूमिमा कुनै विशुद्ध सुन रहँदैन, त्यहाँ केवल बालुवा मात्र हुन्छ, र त्यसैले, यी परिस्थितिहरूको सामना गरेपछि म यस्तो चरणको काम गर्छु” (वचन, खण्ड १। परमेश्‍वरको देखापराइ र काम। सात मेघगर्जन गर्जिन्छन्—राज्यको सुसमाचार सारा ब्रह्माण्डभरि फैलिनेछ भन्‍ने अगमवाणी)। परमेश्‍वरका वचनहरूबाट मैले परमेश्‍वरले ठूलो रातो अजिङ्गरलाई सबैलाई जाँच्ने सेवामा प्रयोग गर्न त्यसलाई परमेश्‍वरका चुनिएका मानिसहरूलाई सताउन र पक्राउ गर्न दिनुहुन्छ भन्ने देखेँ। एक हिसाबमा, यो मानिसहरूको एउटा समूहलाई सिद्ध पार्न गरिन्छ, र अर्को हिसाबमा, यसले अविश्‍वासी र काँतर मानिसहरूलाई पनि प्रकट गर्छ। विगतमा, मैले आफू परमेश्‍वरका अभिप्रायहरूलाई ख्याल गर्नेछु, र आफू परमेश्‍वरप्रति समर्पित र बफादार हुन इच्छुक छु भनेर बारम्बार भनेको थिएँ। मैले ब्रदर-सिस्टरहरूले एक-अर्कालाई मद्दत र प्रेम गर्नुपर्छ पनि भनेको थिएँ, तर तथ्यहरूले म केवल धर्मसिद्धान्त र नाराहरू फलाकिरहेको थिएँ, जसमा कुनै वास्तविकता थिएन भन्ने कुरा प्रकट गरे। झाङ निङ र लिउ मिङ मेरो घरमा बस्न आएका थिए, र सुरुमा, म उनीहरूलाई राख्न इच्छुक थिएँ। तर केही मानिस पक्राउ परेको देखेपछि, अनि उनीहरू दुवैलाई घात गरिएको छ, र प्रहरी लिउ मिङको पछि लागिरहेको छ भन्ने सुनेपछि, मलाई उनीहरूलाई राख्दा धेरै ठूलो जोखिम हुन्छ, र यदि म पक्राउ परेँ भने, मलाई कडा सजाय हुनेछ भन्ने महसुस भयो। आफ्नै सुरक्षाका खातिर, मैले त्यसउप्रान्त उनीहरूलाई राख्न चाहिनँ। मैले मनमा जे महसुस गरेको थिएँ र मुखले जे भनेको थिएँ, त्यसको अभिप्राय उनीहरूलाई सकेसम्म चाँडो निस्केर जान लगाउने थियो। मैले आफ्नै बारेमा सोचेँ। मलाई पनि ठूलो रातो अजिङ्गरले खोजिरहेको थियो र मेरो घर भएर पनि म फर्कन सक्दिनथेँ, र जब मेरो शरीरलाई पीडा र हृदयलाई सास्ती भइरहेको थियो, मलाई पनि अरूले मद्दत गर्लान् भन्ने आशा थियो। अहिले परमेश्‍वरले मेरा लागि उपयुक्त ठाउँ तयार पारिदिनुभएको थियो, तर जब सिस्टरहरू घर फर्कन नसक्ने अवस्थामा पुगे र उनीहरूको जाने ठाउँ कतै थिएन, मैले उनीहरूको सुरक्षाको वास्ता गरिनँ, र निरन्तर उनीहरूलाई धपाउन चाहिरहेँ। मैले मेरा ब्रदर-सिस्टरहरूप्रति ममा बिलकुलै प्रेम नभएको महसुस गरेँ। झाङ निङ र लिउ मिङले मण्डलीमा महत्त्वपूर्ण कर्तव्यहरू निर्वाह गर्थे, तर यस अति महत्त्वपूर्ण क्षणमा, मैले उनीहरूको सुरक्षा कसरी गर्ने वा मण्डलीको कामको रक्षा कसरी गर्ने भन्ने कुराको ख्याल गरेको थिइनँ। मैले कुन तरिकाले परमेश्‍वरप्रति कुनै बफादारी देखाएँ त? मेरो प्रकृति अत्यन्तै स्वार्थी थियो, र ममा मानवताको कमी थियो! ठूलो रातो अजिङ्गरले परमेश्‍वरको कामका लागि सेवा प्रदान गर्दो रहेछ, र यस्तो परिस्थितिविना, मैले आफ्नो भ्रष्टतालाई चिन्ने रहेनछु भनेर मैले अहिले मात्र थाहा पाएँ। त्यसपछि, मैले यदि कुनै दिन म साँच्चै पक्राउ परेँ भने पनि, म नडगमगाई आफ्नो गवाहीमा दृढ रहनेछु र परमेश्‍वरलाई धोका दिनेछैनँ भनी आफैसँग सङ्कल्प गरेँ। त्यसैले मैले यदि प्रहरी घर खानतलासी गर्न आयो वा कुनै अप्रत्याशित परिस्थिति आइपर्‍यो भने कसरी जवाफ दिने र कसरी भाग्ने भनेर झाङ निङ र लिउ मिङसँग छलफल गरेँ। यसले मेरो डर कम गर्‍यो।

केही समयपछि, झाङ निङ र लिउ मिङ सरेर गए। मेरी बहिनी र ज्वाइँ मलाई होसियार रहनू भनी सम्झाउन मेरो घरमा आए, र उनीहरूले मलाई प्रहरीले खोजिरहेको छ, र साथै प्रहरीले मलाई अगुवा सोचेको छ, र यदि म समातिएँ भने, मलाई निश्चित रूपमा सजाय हुनेछ भनेर भने। मेरो मन भारी भयो, र मैले पक्राउ परेपछि ब्रदर-सिस्टरहरूलाई घात गर्नेहरूले मेरो सनाखत र मलाई घात गरेका त छैनन् भनेर सोचेँ। सुरक्षाका लागि, मैले मेरो घरका महत्त्वपूर्ण चीजहरू सबै लुकाएँ। मैले यदि केही भयो भने, म सहर छोडेर केही समयका लागि लुक्न जानेछु भनी सोचेँ। त्यति नै बेला, लिउ मिङ अचानक फर्केर आइन्। उनी गएको अतिथि सत्कारक निवास निगरानीमा परेकाले उनी त्यहाँ बस्न सकेकी रहेनछिन्। म स्तब्ध भएँ, र सोचेँ, “लिउ मिङलाई खोजिँदै छ, र जताततै क्यामेराहरू छन्। उनी सरेर गएपछि फेरि फर्केर आएकी छिन्, त्यसैले यदि उनको निगरानी भइरहेको छ भने प्रहरीले सजिलै उनको ठेगाना पत्ता लगाउनेछ। सुरुमा त म बस्ने ठाउँ तुलनात्मक रूपमा सुरक्षित थियो, तर यदि प्रहरीले निगरानी फुटेजको सुराक पछ्याउँदै लिउ मिङलाई फेला पार्‍यो भने, के मेरो घर खुलासा हुनेछैन र?” त्यो साँझ, मैले परमेश्‍वरलाई प्रार्थना गरेँ, “हे परमेश्‍वर, लिउ मिङ अचानक फर्केर आएकी छिन्। मलाई यदि उनको निगरानी र पिछा गरिँदै छ भने, म पनि मुछिन सक्छु भन्ने चिन्ता छ, र मलाई पक्राउ पर्छु कि भन्ने डर छ। परमेश्‍वर, कृपया मेरो हृदयको रक्षा गर्नुहोस् र यो वातावरणमा मलाई पाठ सिक्न मार्गदर्शन गर्नुहोस्।” प्रार्थना गरेपछि, म अलि ढुक्क भएँ। म लिउ मिङलाई तत्कालका लागि मेरो घरमा बस्न दिन तयार भएँ।

केही दिनपछि, मैले लिउ मिङकी आमालाई मेरो घरको ठेगाना थाहा रहेछ भन्ने थाहा पाएँ। उनको एक जना विश्वासी नातेदारलाई पनि लिउ मिङ मेरो घरमा बसेकी छिन् भन्ने थाहा रहेछ। मैले सोचेँ, “अहिले कसैमाथि भर पर्न सकिँदैन। यदि यो नातेदारलाई समातियो र उनले लिउ मिङ मेरो घरमा छिन् भनेर खुलाइन् भने, के म झन् बढी खतरामा पर्नेछैन र?” म फेरि तनावमा पर्न थालेँ, र सोचेँ, “लिउ मिङको सुरक्षामा यति ठूलो जोखिम छ, मैले केही दिनअघि उनी जाँदा नै उनी जान लागेकाले फर्केर आउनु हुँदैन भनेर उनलाई सल्लाह दिएको भए, अहिले यी जोखिमहरूबारे चिन्ता लिनुपर्ने थिएन।” यो सोचेर, मैले उनलाई अगुवाहरूलाई पत्र लेखेर सर्नका लागि छिटो अतिथि सत्कारक निवास खोज्न भन्न लगाएँ। तर दिनहरू बित्दै गए, र अझै पनि अगुवाहरू लिउ मिङलाई लिन आउने सङ्केत देखिएन, त्यसैले म चिन्तित हुन थालेँ। लिउ मिङले विवश हुँदै भनिन्, “अहिले पूरै मण्डलीको वातावरण नै एकदमै खराब छ, र तुरुन्तै उपयुक्त अतिथि सत्कारक निवास भेट्टाउन गाह्रो छ।” लिउ मिङको दुःखी अनुहार देखेर, मलाई पछुतो लाग्यो र उनलाई पठाउन मेरो मनले मानेन। पछि, अगुवाहरूले मेरो ठाउँ पनि सुरक्षित छैन भन्ने ठहर गरे, त्यसैले उनीहरूले लिउ मिङलाई अर्को घरमा सारे।

त्यसपछि, मैले चिन्तनमनन गर्न थालेँ, र यी दुई अवसरमा झाङ निङ र लिउ मिङलाई बस्न दिएर मैले के पाठ सिकेँ भनेर आफैलाई सोधेँ। फर्केर हेर्दा, मैले आफूलाई जोगाउन चाहँदा, साथै निरन्तर आफ्नो कर्तव्य पन्छाउन चाहँदा र सिस्टरहरूलाई बस्न दिन अनिच्छुक हुँदा मैले दुवै अवसरमा कायरता प्रकट गरेको थिएँ। त्यसैले मैले यो स्थितिबारे पढ्न परमेश्‍वरका वचनहरू खोजेँ। परमेश्‍वर भन्‍नुहुन्छ: “ख्रीष्टविरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र पक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनहरूको खुलासाबाट, मैले के देखेँ भने, ख्रीष्टविरोधीहरू साँच्चै स्वार्थी र घृणित हुन्छन्। तिनीहरू आफ्नो र आफ्ना हितहरूको रक्षा गर्नमा मात्र चासो राख्छन्, र तिनीहरूलाई मण्डलीको कामको रक्षा गर्नेबारे वा आफ्ना ब्रदर-सिस्टरहरूको सुरक्षाको अलिकति पनि वास्ता हुँदैन। मैले ख्रीष्टविरोधीकै जस्तो व्यवहार गरेको थिएँ, समस्या आएको बेलामा आफ्नै बारेमा मात्र सोच्ने र आफ्ना हितहरूलाई प्राथमिकता दिने गर्थेँ, अनि आफ्ना ब्रदर-सिस्टरहरूको सुरक्षा वा मण्डलीको कामलाई पटक्कै ख्याल गर्दिनथेँ। झाङ निङ र लिउ मिङले लेखन-पठनको कर्तव्य निर्वाह गरिरहेका थिए, जुन मण्डलीका लागि एउटा महत्त्वपूर्ण कार्य हो। अहिले मण्डलीले व्यापक पक्राउको सामना गरिरहेको हुनाले, धेरै अतिथि सत्कारक निवासहरू आश्रय दिन सक्ने अवस्थामा थिएनन्। मैले भाडामा लिएको घर तुलनात्मक रूपमा सुरक्षित थियो, त्यसैले यस्तो अवस्थामा, मैले उनीहरूलाई स्वागत गर्नु आफ्नो नैतिक दायित्व ठान्नुपर्थ्यो ताकि उनीहरूले शान्त वातावरणमा आफ्नो कर्तव्य निर्वाह गर्न सकून्। अझ, लिउ मिङको स्वास्थ्य राम्रो थिएन, उनकी आमा पक्राउ परेकीले उनी धेरै व्यथित थिइन्, र उनी आफै खेदोमा परेकीले, उनको फर्कने घर थिएन, त्यसैले मैले उनलाई भित्र्याएर हेरचाह गर्नुपर्थ्यो ताकि उनले यहाँ घरजस्तै महसुस गर्न सकून् र शान्तिपूर्वक आफ्नो कर्तव्य निर्वाह गर्न सकून्। तर, मैले त आफू पक्राउ पर्ने हो कि, यदि पक्राउ परेँ भने म दृढ रहन सक्छु कि सक्दिनँ, र पछि मैले राम्रो गन्तव्य पाउन सक्छु कि सक्दिनँ भन्नेबारे मात्र सोचेँ, तर मैले उनीहरूको परिस्थिति वा भावनाहरूप्रति समानुभूति राखिनँ। आफ्नै सुरक्षाका लागि, मैले अप्रत्यक्ष रूपमा उनीहरूलाई धपाउने कोसिस समेत गरेँ। आफू सुरक्षित भएसम्म त्यो नै सबैभन्दा महत्त्वपूर्ण कुरा हो भन्ने सोचेर म आफ्ना हितहरूको मात्र ख्याल गरिरहेको थिएँ। मैले आफूलाई परमेश्‍वरले खुलासा गर्नुभएका ती ख्रीष्टविरोधीहरू जस्तै स्वार्थी, घृणित, र मानवताहीन देखेँ। मैले मण्डलीका ब्रदर-सिस्टरहरूका बारेमा सोचेँ, जसमध्ये कतिपयले खतरनाक परिस्थितिहरूमा खेदोमा परेका ब्रदर-सिस्टरहरूलाई शरण दिन्छन्। उनीहरू आफ्ना ब्रदर-सिस्टरहरूलाई सरक्षा दिन अलिकति पनि गुनासो नगरी आफै जोखिम उठाउन तयार हुन्छन्। कोही त ठूलो खतराको बाबजुद पनि घटनापछिको परिस्थिति सम्हाल्छन्, आफ्नो व्यक्तिगत सुरक्षाको ख्याल नगरी परमेश्‍वरका वचनका पुस्तकहरू अन्यत्र सार्छन्, अनि कतिपय चाहिँ ब्रदर-सिस्टरहरू पक्राउ र सतावटमा पर्दा उनीहरूलाई जोगाउन अघि सर्छन्। यस्ता मानिसहरूको सूची लामो छ। यी मानिसहरू परमेश्‍वरमा भर परेर आफ्नो देहविरुद्ध विद्रोह गर्न, मण्डलीको कामको रक्षा गर्न, आफ्ना ब्रदर-सिस्टरहरूलाई जोगाउन, र परमेश्‍वरलाई सन्तुष्ट पार्नका लागि आफ्नो बफादारी देखाउन सक्छन्। तिनीहरूका तुलनामा, म साँच्चै धेरै पछि परेको थिएँ। मैले पक्राउ परेपछि मण्डलीको सम्पत्ति र आफ्ना ब्रदर-सिस्टरहरूलाई घात गरेका यहुदाहरूका बारेमा पनि सोचेँ। तिनीहरूको प्रकृति अत्यन्तै स्वार्थी भएकाले, र तिनीहरू मृत्युदेखि डराउने र आफ्नो जीवन बचाउन चाहने भएकाले तिनीहरूले त्यसो गरेका हुन्। जब ठूलो रातो अजिङ्गरले तिनीहरूलाई धम्की दियो, तर्सायो, र यातना दियो, तिनीहरू आफ्नो देहलाई दुःख भोग्न दिन अनिच्छुक थिए र त्यसैले तिनीहरूले ठूलो रातो अजिङ्गरलाई पछ्याएर परमेश्‍वरलाई धोका दिए, उहाँको ईशनिन्दा गरे, र परमेश्‍वरको स्वभावलाई चिढ्याए। म पनि यसरी नै स्वार्थी थिएँ, र यदि मलाई ठूलो रातो अजिङ्गरले पक्राउ गर्थ्यो भने, मैले पनि परमेश्‍वरलाई धोका दिने खतरा हुन्थ्यो! मैले आफ्नो स्थितिलाई समाधान गर्न चाँडो सत्यता खोज्नुपर्थ्यो।

मेरो खोजीमा, मैले आत्मचिन्तन पनि गरेँ, र आफैलाई सोधेँ, “म किन सधैँ पक्राउ पर्नदेखि डराउँछु?” वास्तवमा, यसको कारण के थियो भने, मलाई आफू मरेको खण्डमा, पछि आफ्नो परिणाम वा गन्तव्य राम्रो हुनेछैन भन्ने डर लाग्थ्यो। मैले परमेश्‍वरका यी वचनहरू पढेँ: “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र? के मानिसको जीवन र मृत्यु उसको आफ्नै रोजाइमा हुन्छ र? के मानिसले आफ्नो भवितव्य आफैले नियन्त्रण गर्न सक्छ र? धेरै मानिसहरूले चिच्याएर मृत्युलाई बोलाउँछन्, तर यो तिनीहरूबाट धेरै टाढा हुन्छ; धेरै मानिसहरू जीवनमा बलिया रहेका व्यक्तिहरूजस्तो बन्न चाहन्छन् र मृत्युदेखि डराउँछन्, तर तिनीहरूलाई थाहै नभई तिनीहरूको मृत्युको दिन नजिक आउँछ र तिनीहरूलाई मृत्य-कुण्डमा धकेल्छ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। … जब हामी यो विषय उल्लेख गर्छौँ, तिमीहरूले आफैलाई तिनीहरूका अवस्थामा राख्छौ, त्यसैले के तिमीहरूको हृदय दुःखी हुन्छ, अनि के तिमीहरू गोप्य पीडा महसुस गर्छौ? तिमीहरू विचार गर्छौ, ‘यी मानिसहरूले परमेश्‍वरको सुसमाचार प्रसार गर्ने आफ्नो कर्तव्य निर्वाह गरे, र तिनीहरूलाई असल मानिस मान्नुपर्छ, त्यसोभए तिनीहरूलाई कसरी त्यस्तो अन्त्य र त्यस्तो परिणाम आइलाग्‍न सक्यो?’ वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरूबाट, मैले हामी प्रत्येकको जीवन र मृत्यु परमेश्‍वरको हातमा छ, र कुनै व्यक्ति कहिले र कसरी मर्छ भन्ने कुरा परमेश्‍वरद्वारा पूर्वनिर्धारित भइसकेको हुन्छ भन्ने देखेँ। व्यक्ति मर्ने तरिकाहरू धेरै छन्, तर यी मृत्युहरूको मूल्य र महत्त्वमा ठूलो भिन्नता हुन्छ, र मानिसका अन्तिम परिणाम र गन्तव्यहरू फरक-फरक हुन्छन्। जस्तै, प्रभु येशू देहधारी परमेश्‍वर हुनुहुन्छ भनी चिनेका प्रभु येशूका चेलाहरू अन्त्यसम्म परमेश्‍वरप्रति बफादार रहन सके, र उनीहरूले उहाँका लागि आफ्नो गवाहीमा दृढ रहन आफ्नो जीवन बलिदान गरे। युगौँदेखि धेरै सन्तहरूले पनि प्रभुको सुसमाचार प्रसार गरेका कारण सहादत प्राप्त गरेका छन्। उनीहरूको मृत्यु मूल्यवान् र अर्थपूर्ण थियो। उनीहरूको शरीर विभिन्न तरिकाले मरे पनि, उनीहरूका प्राण मरेनन्। आखिरी दिनहरूमा, हामी यो नास्तिक देशमा परमेश्‍वरमा विश्वास गर्छौँ र आफ्नो कर्तव्य निर्वाह गर्छौँ, र हामीले अनिवार्य रूपमा सतावट र सङ्कष्टहरूको सामना गर्नेछौँ। हामीले विगतका सन्तहरूको उदाहरणलाई पनि अनुसरण गर्नुपर्छ, र मृत्युसम्मै पनि परमेश्‍वरलाई पछ्याउने दृढता राख्नुपर्छ। तर परमेश्‍वरले योजनाबद्ध गर्नुभएको यो परिस्थितिमा, मैले कसरी भाग्ने र आफूलाई जोगाउने भन्ने बारेमा मात्र सोचेँ। ममा परमेश्‍वरप्रति कुनै आस्था वा बफादारी थिएन, न त मेरा ब्रदर-सिस्टरहरूप्रति कुनै प्रेम नै थियो। मेरो देह जीवित भए पनि, मैले सत्यता अभ्यास गरिनँ र कुनै साँचो गवाही दिइनँ, त्यसैले मैले परमेश्‍वरको अनुमोदन पटक्कै पाइनँ। यदि मैले सत्यता नखोज्ने, पश्चात्ताप नगर्ने, र नबदलिने हो भने, म निश्चित रूपमा हटाइने थिएँ।

पछि, मैले परमेश्‍वरका वचनका दुइटा खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको गवाही हुन अनि ठूलो रातो अजिङ्गरलाई लज्जित पार्नको लागि, व्यक्तिसित सिद्धान्त हुनुपर्छ, अनि व्यक्तिले सर्त पूरा गर्नुपर्छ: व्यक्तिले परमेश्‍वरलाई आफ्‍नो हृदयमा प्रेम गर्नुपर्छ र उहाँको वचनमा प्रवेश गर्नुपर्छ। यदि तँ परमेश्‍वरको वचनमा प्रवेश गर्दैनस् भने, शैतानलाई लज्जित तुल्याउन तँसित कुनै तरिका हुनेछैन। तेरो जीवनको वृद्धिद्वारा नै तैँले ठूलो रातो अजिङ्गरको विरुद्धमा विद्रोह गर्छस् र त्यसलाई बेइज्जतीको भारी बोकाउँछस्; ठूलो रातो अजिङ्गरलाई साँच्चै लज्जित पार्नु भनेको यही मात्र हो” (वचन, खण्ड १। परमेश्‍वरको देखापराइ र काम। परमेश्‍वरको वर्तमान काम बोध गर्नेहरूले मात्र परमेश्‍वरको सेवा गर्न सक्‍छन्)। “यदि मानिसहरूले सत्यताको अभ्यास गर्ने निर्णय गरे भने, तिनीहरूले आफ्‍ना हितहरू गुमाएका भए पनि, तिनीहरूले परमेश्‍वरको मुक्ति र अनन्त जीवन प्राप्त गरिरहेका हुन्छन्। ती मानिसहरू सबैभन्दा बुद्धिमान मानिसहरू हुन्। यदि मानिसहरूले आफ्ना हितका लागि सत्यतालाई त्याग्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; ती मानिसहरू सबैभन्दा मूर्ख हुन्। व्यक्तिले के रोज्छ—आफ्नो हित कि सत्यता—भन्‍ने कुराले धेरै खुलासा गरिरहेको हुन्छ। सत्यतालाई प्रेम गर्नेहरूले सत्यतालाई छनौट गर्नेछन्; तिनीहरूले परमेश्‍वरप्रति समर्पित हुने, र उहाँलाई पछ्याउने कार्यको छनौट गर्नेछन्। तिनीहरूले सत्यतालाई पछ्याउन आफ्‍नै हितलाई त्याग्न चाहन्छन्। तिनीहरूले जति नै धेरै कष्ट भोग्‍नु परे पनि, तिनीहरूले परमेश्‍वरलाई सन्तुष्ट तुल्याउने गवाहीमा खरो उत्रिने अठोट गरेका हुन्छन्। सत्यतालाई अभ्यास गर्ने अनि सत्यता वास्तविकतामा प्रवेश गर्ने आधारभूत मार्ग यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरूबाट, मैले के बुझेँ भने, गम्भीर परिस्थितिहरूको सामना गर्नुपर्दा, मैले आफ्नो देहविरुद्ध विद्रोह गर्न र आफ्ना व्यक्तिगत हितहरूलाई पन्छाउन जरुरी छ। यसको अर्थ मेरो व्यक्तिगत हित जोखिममा पर्नु वा त्यसमा क्षति पुग्नु भए पनि, मैले मण्डलीको कामलाई कायम राख्नैपर्छ र मेरा ब्रदर-सिस्टरहरूको सुरक्षा गर्नैपर्छ। लिउ मिङ गएलगत्तै, केही ब्रदर-सिस्टरहरू आफ्नो कर्तव्यको आवश्यकताको कारणले अक्सर मेरो घरमा आउँथे। एक जना ब्रदर त पहिले पक्राउ समेत परेका थिए। मैले मनमनै सोचेँ, “प्रहरीहरू प्रायः गाडी चढेर बाटोमा गस्ती गरिरहेका हुन्छन्; प्रहरीले पहिल्यै यो ब्रदरको विवरण पाइसकेको छ, र मेरो घर आउने बाटोमा धेरै निगरानी क्यामेराहरू छन्। यदि प्रहरीले हेरिरहेको छ भने, म ढिलो-चाँडो पक्कै पक्राउ पर्नेछु!” म फेरि अलि डराएँ, र मैले ब्रदर-सिस्टरहरूलाई मेरो घरमा यति बारम्बार नआउन भनूँ कि भनेर सोचेँ। तर फेरि मैले उनीहरू आफ्नो कर्तव्यको आवश्यकताका कारणले यहाँ आउँछन्, र यदि मैले यसो भनेँ भने, त्यसले उनीहरूलाई निश्चित रूपमा बन्धनमा पार्नेछ भन्ने सोचेँ। मैले दुई जना सिस्टरलाई बस्न दिएको मेरो पहिलेको अनुभव सम्झिएँ, र मलाई यसपटक आफूले आफ्नै हितलाई मात्र ख्याल गर्नु हुँदैन भन्ने थाहा थियो। मलाई सबै कुरा परमेश्‍वरको हातमा छ भन्ने विश्वास थियो, र मैले मण्डलीको कामलाई कायम राख्न प्राथमिकता दिनुपर्छ। त्यसैले मैले परमेश्‍वरलाई प्रार्थना गरेँ, सबै कुरा उहाँलाई सुम्पिदिएँ, र मलाई अब त्यस्तो बन्धनमा परेको महसुस हुन छोड्यो।

यस समयको मेरो अनुभवहरूमाथि चिन्तन गर्दा, मैले मेरो प्रकृति साँच्चै स्वार्थी रहेको, र परमेश्‍वरमाथिको मेरो आस्था अत्यन्तै कमजोर रहेको देखेँ। मैले धेरै वर्षदेखि परमेश्‍वरमा विश्वास गरेको भए पनि, ममा परमेश्‍वरको सर्वशक्तिमान्‌ता र सार्वभौमिकताबारे साँचो बुझाइ थिएन, न त कुनै सत्यता वास्तविकता नै थियो। ब्रदर-सिस्टरहरूलाई बस्न दिएको यो अनुभवले मलाई प्रकट गर्‍यो र यो मेरो लागि परमेश्‍वरको मुक्ति पनि थियो, जसले मलाई मेरा भ्रष्टता र कमीकमजोरीहरू देखायो र मलाई सत्यता पछ्याउन उत्प्रेरित गर्‍यो। म मेरो हृदयको गहिराइबाट परमेश्‍वरलाई धन्यवाद दिन्छु!


४५. मैले जिम्मेवारी लिन डराउनेबारे चिन्तन

ली जेन, चीन

सन् २०२२ को अप्रिलमा, अगुवाहरूले मलाई मण्डलीमा शुद्धीकरणको काम गर्ने बन्दोबस्त मिलाउनुभयो। मैले यो काम पहिले कहिल्यै गरेकी थिइनँ र फरक-फरक प्रकारका मानिसहरूलाई खुट्ट्याउने सिद्धान्तहरू पनि बुझेकी थिइनँ, त्यसैले म चिन्तित भएँ, “के म यो गर्न सक्छु र? कतै मैले गल्तीले शुद्धीकरण गर्न नहुने व्यक्तिलाई शुद्धीकरण गरेँ भने के गर्ने? के मैले ठूलो दुष्टता गरिरहेकी हुँदिनँ र? यो त गम्भीर अपराध हुनेछ!” तर फेरि मैले सोचेँ कि मैले आफ्नो कर्तव्यलाई पन्छाउन मिल्दैन। यो कर्तव्य निर्वाह गर्ने म एक्लै थिइनँ; अरू सिस्टरहरूले पनि सहकार्य गरिरहेका थिए। यदि मैले केही कुरा बुझिनँ भने उनीहरूबाट सिक्न सक्थेँ, त्यसैले मैले यो कर्तव्य स्वीकार गरेँ। पछि, मैले थाहा पाएँ कि सिस्टर सोङ पिङले यो कर्तव्य धेरै वर्षदेखि निर्वाह गर्दै आएकी रहेछिन्, र उनले फरक-फरक प्रकारका मानिसहरूलाई खुट्ट्याउने सिद्धान्तहरू राम्ररी बुझेकी रहेछिन्। म उनीमाथि धेरै निर्भर भएँ, र म सोच्थेँ “मैले अझै सिद्धान्तहरू बुझेकी छैन र मलाई यो काम गर्न आउँदैन, त्यसैले म सोङ पिङलाई पछ्याउँछु र उनलाई नै डोऱ्याउन दिन्छु।” पछि, मैले विभिन्न प्रकारका मानिसहरूलाई खुट्ट्याउने सिद्धान्तहरूद्वारा आफूलाई सुसज्जित पार्न मेहनत गरेँ, र काममा सक्रिय रूपमा भाग लिएँ, ताकि सिद्धान्तहरू चाँडो बुझेर कामको जिम्मा लिन सकूँ। मैले शुद्धीकरणको काम अरू कामभन्दा फरक छ भन्ने महसुस गरेँ, किनभने थोरै गल्ती पनि गम्भीर हुन्थ्यो र त्यसका लागि मलाई जवाफदेही ठहराइनेथियो, त्यसैले मैले होसियार र सतर्क रहनु नै उत्तम हो भन्ने सोचेँ। शुद्धीकरणसम्बन्धी सामग्रीहरू मिलाउँदा, यदि मैले अलि जटिल कुरा वा चरित्र-निर्धारणका सम्बन्धमा विवाद भएको केही कुरा भेटेँ भने, म तुरुन्तै सोङ पिङलाई सोध्थेँ, र उनले त्यसको समीक्षा गरेपछि मात्र मलाई त्यो सम्हाल्न सहज लाग्थ्यो। मेरो काममा पनि म सोङ पिङमाथि नै भर पर्थेँ। उनले जे भन्थिन् म त्यही गर्थेँ, र सकेसम्म आफैँ अघि सर्दिनथेँ। हामीले यसरी एक वर्षसम्म सहकार्य गर्‍यौँ।

सन् २०२३ को मे महिनामा, अगुवाहरूले सोङ पिङलाई अर्को कामको सुपरिवेक्षण गर्न खटाउने योजना बनेको छ भनी पत्र पठाउनुभयो। यो खबर सुनेपछि, मैले सोचेँ, “सोङ पिङलाई त सरुवा गरिँदै छ; समूहमा म नै सबैभन्दा लामो समयदेखि यो भूमिकामा रहिआएकी छु, त्यसैले मैले नै अगुवाइ गरेर कामको जिम्मा लिनुपर्नेछ।” यो सोचेर, म चिन्तित नभई रहन सकिनँ, “हुन त यो एक वर्षको तालिममा मैले मानिसहरूलाई खुट्ट्याउने केही सिद्धान्तहरू बुझेकी छु तर जटिल समस्याहरू सामना गर्नुपर्दा, मलाई अझै पनि तिनलाई कसरी सम्हाल्ने भनेर थाहा छैन, र तिनको समीक्षा गर्न मलाई सोङ पिङको मद्दत चाहिन्छ। अझ, यतिन्जेल, चाहे कामको विचलनबारे सारांश तयार पार्ने होस् वा मानिसहरूलाई संवर्धन गर्ने होस्, यी कामहरू मुख्यतया सोङ पिङको जिम्मेवारी थिए, र काममा केही समस्या आउँदा, अगुवाहरूले पनि सोङ पिङसँग नै परामर्श लिनुहुन्थ्यो। यदि सोङ पिङ गइन् भने, मैले यी जिम्मेवारीहरू सम्हाल्न नसकेको खण्डमा के गर्ने? यसमा धेरै मण्डलीहरूको शुद्धीकरणको काम पर्छ; काममा समस्या वा विचलनहरू आएर मण्डलीको शुद्धीकरणको काममा अवरोध र बाधा पुग्यो भने के गर्ने? यदि त्यसो भयो भने म नै प्रत्यक्ष रूपमा जिम्मेवार हुनेछु र मैले नै परिणामहरू भोग्नुपर्नेछ। शुद्धीकरणको काम अरू कामभन्दा फरक छ। यदि मैले कुनै समस्यालाई छर्लङ्गै बुझ्न सकिनँ र ख्रीष्टविरोधीहरू र दुष्ट मानिसहरूलाई मण्डलीमा छोडेँ भने, मैले तिनीहरूको रक्षा गरिरहेकी हुनेछु, र म तिनीहरूको दुष्टताको भागीदार हुनेछु। यदि मैले निष्कासित गर्न नहुने कसैलाई गल्तीले निष्कासित गरेँ, र यसले न्यायमा गम्भीर त्रुटि उत्पन्न गर्‍यो भने, म यसमा पनि दुष्टता गरिरहेकी हुनेछु। दुवै अवस्था गम्भीर अपराध हुनेछ, र यदि परमेश्‍वरको घरले मलाई जवाफदेही बनायो भने, कम्तीमा पनि, म बर्खास्त हुन सक्छु, र यदि परिणामहरू गम्भीर छन् भने, म निष्कासित पनि हुन सक्छु।” यी सबै कुरा सोच्दा मेरो मन धेरै भारी भयो, र दबाब निकै ठूलो थियो। तर मैले सोङ पिङलाई जानबाट रोक्न सकिनँ। जब दिनहरू बित्दै गए, र सोङ पिङ जानै लागेकी थिइन्, म झन्-झन् चिन्तित हुन थालेँ, र मैले कर्तव्यमा आफ्नो मनलाई शान्त पार्न सकिनँ। मेरो स्थिति ठीक छैन भन्ने महसुस भएपछि, मैले परमेश्‍वरलाई प्रार्थना गरेँ, र परमेश्‍वरलाई मेरा समस्याहरू चिन्न मार्गदर्शन गर्नुहोस् भनी बिन्ती गरेँ।

प्रार्थनापछि, मैले परमेश्‍वरका वचनहरूको एउटा खण्ड पढेँ: “कतिपय मानिसहरू आफ्‍नो कर्तव्य निर्वाह गर्दा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निर्वाह गर्ने तिनीहरूका सर्त यस्ता हुन्छन्: पहिलो, यो फुर्सदिलो काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिन चाहँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरू के काम लाग्छन् र? परमेश्‍वरको घरको काम शैतानसँग युद्ध गर्ने, साथै राज्यको सुसमाचार फैलाउने हो। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले जिम्‍मेवारी झनै लिनु पर्दैन र? तैँले सुसमाचार प्रचार गरे पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निर्वाह गर्ने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य निर्वाह गर्न सक्दैनस्। आफ्‍नो कर्तव्य निर्वाह गर्दा जिम्‍मेवारी लिन डराउने किसिमको व्यक्ति कायर हुन्छ, कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। वास्तवमा, यो कायरताको समस्या होइन। तिनीहरू धनी बन्ने कुरामा, वा आफ्नै फाइदाका लागि केही गरिरहँदा किन यति आँटिला हुन्छन्? तिनीहरूले यी कुराका लागि जुनसुकै जोखिम लिनेछन्। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै जोखिम लिँदैनन्। त्यस्ता मानिसहरू स्वार्थी र घृणास्पद हुन्छन्, र सबैभन्दा कुटिल हुन्छन्। आफ्‍नो कर्तव्य निर्वाह गर्दा जिम्‍मेवारी नलिने कुनै पनि व्यक्ति परमेश्‍वरप्रति रतिभर निष्कपट हुँदैनन्, तिनीहरूको बफादारीको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो प्रकारको व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको सबभन्दा निर्णायक क्षणमा अग्रसर हुँदै बहादुरीका साथ अघि बढ्छ, जसले सबैभन्दा महत्त्वपूर्ण र निर्णायक काम देख्दा बहादुरीका साथ गह्रौँ बोझ लिन्छ र कठिनाइ र खतरा सहन डर मान्दैन। त्यो परमेश्‍वरप्रति बफादार व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने सबैले सत्यता नबुझेको कारण त्यस्तो भएको हुन्छ? होइन; तिनीहरूको मानवतामै एउटा समस्या छ। तिनीहरूमा इन्साफ वा जिम्‍मेवारीको कुनै बोध हुँदैन, तिनीहरू स्वार्थी र घृणास्पद मानिस हुन्, तिनीहरू परमेश्‍वरका सच्चा विश्‍वासी होइनन्, र तिनीहरूले कत्तिपनि सत्यता स्विकार्दैनन्। यस कारणले गर्दा, तिनीहरूले मुक्ति पाउन सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरले जे खुलासा गर्नुभयो त्यो मेरो साँचो स्थिति थियो। जब मैले सोङ पिङलाई सरुवा गरिनेछ र मैले कामको जिम्मेवारी लिनुपर्नेछ भन्ने थाहा पाएँ, मेरो पहिलो सोच यो कामको जिम्मेवारी लिन परमेश्‍वरमा भर पर्नुपर्छ भन्ने थिएन, बरु भविष्यको काममा विचलन वा समस्याहरू आएमा परमेश्‍वरको घरले मलाई जवाफदेही बनाउने र निराकरण गर्ने हो कि होइन, र मैले अझै मुक्तिको मौका पाउने हो कि होइन भनी ख्याल गर्नुपर्छ भन्ने थियो। मैले भविष्यको काम कसरी सम्हाल्ने भनेर बिलकुलै ख्याल गरिनँ। केही आइपर्दा आफ्नो हितलाई मात्र ख्याल गर्ने स्वार्थी र घृणित व्यक्तिको नाताले, मैले कसरी आफ्नो कर्तव्य राम्ररी पूरा गर्न सक्थेँ र? म सम्झन्छु कि सुरुमा, जब मलाई यो कर्तव्य अह्राइएको थियो, म गल्ती गर्न र जिम्मेवारी लिन डराएकी थिएँ, र पछि मैले यो कर्तव्य स्वीकार गरे पनि, म अझै जिम्मेवारी लिन डराइरहेकी थिएँ, र म आफ्नो कर्तव्यमा अग्रसर भएर बोझ उठाउन अनिच्छुक थिएँ र सबै कुरामा सोङ पिङमाथि भर पर्थेँ। खुट्ट्याउन र चरित्र-निर्धारण गर्न गाह्रो हुने सामग्रीहरू भेट्दा, र केही कामहरू पूरा गर्नुपर्दा, मैले सोङ पिङलाई नै अघि सरेर अन्तिम निर्णयहरू गर्न दिन्थेँ, र म तल्लो दर्जामा रहन पाउँदा सन्तुष्ट थिएँ। यसरी, यदि कुनै विचलन वा समस्या आएमा, मैले मुख्य जिम्मेवारी लिनुपर्दैनथ्यो वा दुःख भोग्नु र मूल्य चुकाउनु पर्दैनथ्यो, र मलाई दुवैतिरबाट फाइदा हुनेथियो। यो धूर्त, स्वार्थी र घृणित भ्रष्ट स्वभाव लिएर जिउँदा, मैले यो कर्तव्यमा एक वर्ष तालिम लिँदा पनि कुनै उल्लेखनीय प्रगति भएन, र अहिलेसम्म पनि, मैले स्वतन्त्र रूपमा काम गर्न सकिनँ। के मैले आफैँलाई हानि गरिरहेकी थिइनँ र? अब सोङ पिङलाई सरुवा गरिँदै थियो र मैले स्वतन्त्र रूपमा कामको जिम्मेवारी लिनुपर्थ्यो, त्यसैले यो मलाई तालिम लिन परमेश्‍वरले दिनुभएको अवसर थियो, तर मैले परमेश्‍वरको अभिप्राय बुझिनँ वा कृतज्ञ हुन जानिनँ। मैले व्यग्र र चिन्तित भएर निरन्तर आफ्नो हितलाई ख्याल गरेँ। के मैले आफैँलाई सास्ती दिइरहेकी थिइनँ र? सत्य कुरा यो हो कि, परमेश्‍वरको घरको हरेक काममा सत्यता सिद्धान्तहरू समावेश हुन्छन्, र कुनै पनि कर्तव्य पूरा गर्नका लागि सत्यता सिद्धान्तहरूको पालना र जिम्मेवारी बोध आवश्यक पर्छ। परमेश्‍वरको काम समाप्त हुन लागेको छ, र मण्डलीमा विभिन्न प्रकारका मानिसहरू एक-एक गरी प्रकट भइरहेका छन्। परमेश्‍वरले हामीलाई सबै प्रकारका शैतानका मानिसहरू खुट्ट्याउन मद्दत गर्नका लागि खुट्ट्याउनेबारे सत्यताहरूको सङ्गति दिँदै आउनुभएको छ, ताकि हामीले परमेश्‍वरको काममा अवरोध र बाधा दिने विभिन्न दियाबलस र शैतानहरूलाई मण्डलीबाट पखाल्न सकौँ, र परमेश्‍वरका चुनिएका मानिसहरूलाई सत्यता पछ्याउने एउटा राम्रो वातावरण प्रदान गर्न सकौँ। अब मैले शुद्धीकरणको काम गरिरहेकी हुनाले, मसँग मेरा ब्रदर-सिस्टरहरूलाई सत्यता खोज्न र खुट्ट्याउने क्षमता बढाउन अगुवाइ गर्ने, र दुष्टता गर्ने र मण्डलीको काममा अवरोध र बाधा दिनेहरूलाई मण्डलीबाट पखाल्ने जिम्मेवारी र दायित्व थियो। यदि म जिम्मेवारी लिन डराएँ र आफ्नो कार्य पूरा गर्न असफल भएँ भने, के म काम निकम्मा हुनेछैन र? यस्तो व्यक्तिलाई परमेश्‍वरले कसरी मुक्ति दिन सक्नुहुन्थ्यो र? यी कुराहरू सोचेर, मैले महसुस गरेँ कि म अब यो गलत स्थितिमा जिउन मिल्दैन, नत्र यसले भविष्यमा आफ्ना कर्तव्यहरू पूरा गर्ने मेरो क्षमतालाई असर गर्नेछ।

पछि, मैले परमेश्‍वरका केही वचनहरू पढेँ: “वास्तविकतामा, मानिसले पूरा गर्ने आफ्नो कर्तव्य भनेको मानिसभित्र अन्तर्निहित रहेका सबै कुराहरूको उपलब्धि हो, भन्नुको अर्थ, जुन कुरा मानिसको लागि सम्भव छ। त्यसपछि उसको कर्तव्य पूरा हुन्छ। आफ्नो सेवाको अवधिमा देखिने मानिसका त्रुटिहरू प्रगतिशील अनुभव र न्यायबाट भएर जानु पर्ने प्रक्रियामार्फत विस्तारै घटाइन्छन्‌; तिनले मानिसको कर्तव्यलाई बाधा दिँदैन वा प्रभाव पार्दैनन्। आफ्नो सेवामा त्रुटिहरू हुन सक्छन् भन्‍ने डरले सेवा गर्न वा हार मानेर पछि हट्ने मानिसहरू नै सबैभन्दा कायरहरू हुन्। यदि मानिसहरूले सेवाको अवधिमा व्यक्त गर्नुपर्ने कुरालाई व्यक्त गर्न सक्दैनन् वा तिनीहरूको लागि सम्भव भएका कुराहरूलाई अन्तर्निहित रूपमा तिनीहरूले उपलब्धि गर्न सक्दैनन्, र यसको सट्टामा झारा मात्रै टार्छन् भने, तिनीहरूले सृजित प्राणीमा हुनुपर्ने कार्यगत प्रकार्यलाई गुमाएका हुन्छन्। त्यस्ता मानिसहरू ‘मध्यम-स्तरीय’ भनेर चिनिन्छन्‌; तिनीहरू कार्य नलाग्ने रद्दी हुन्। त्यस्ता मानिसहरूलाई कसरी उचित रूपमा सृजित प्राणीहरू भन्न सकिन्छ? के तिनीहरू भ्रष्ट प्राणीहरू होइनन् र, जो बाहिर चम्कन्छन् तर भित्र कुहिएका हुन्छन्? … मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा कारणहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरू निकै प्रस्ट छन्: आशिष्‌हरू पाउनु वा दुर्भाग्य भोग्नुसँग आफ्नो कर्तव्य पूरा गर्नुको कुनै सम्बन्ध छैन। सृष्टिकर्ताको सामु आफ्नो कर्तव्य पूरा गर्न सक्नु सृजित प्राणीलाई स्वर्गले दिएको काम र जिम्मेवारी हो, र यसमा कुनै सर्त वा इनामहरू समावेश हुनु हुँदैन। मानिसहरूप्रति परमेश्‍वरका मागहरू उच्च छैनन्। उहाँले हामीलाई आफ्नो हृदय र मेहनत समर्पित गर्न र आफूले गर्न सक्ने कुराहरू पूरा गर्न मात्र भन्नुहुन्छ। हाम्रा कर्तव्यहरूका क्रममा उत्पन्न हुन सक्ने कुनै पनि विचलन, कमजोरी, वा त्रुटिहरूको कुरा गर्नुपर्दा, यो अत्यन्तै सामान्य हो। सत्यताविना, हामी कामकुरालाई प्रस्ट रूपमा देख्न सक्दैनौँ, र हामी भ्रष्ट स्वभावहरूले भरिएका हुन्छौँ, प्रायः शैतानको स्वभावअनुसार काम गर्छौँ, त्यसैले हाम्रा कर्तव्यहरूमा विचलन र गल्तीहरू हुनु अनिवार्य छ। तर यदि हामी सत्यता पछ्याउँछौँ, र हाम्रा भ्रष्ट स्वभावहरू समाधान गर्न हाम्रा कर्तव्यहरूको क्रममा निरन्तर सत्यता सिद्धान्तहरू खोज्छौँ भने, हामी विचलन र अपराधहरूलाई बिस्तारै घटाउन सक्छौँ, र हाम्रा कर्तव्यहरूमा हाम्रो कार्यसम्पादन झन्-झन् राम्रो हुँदै जानेछ। परमेश्‍वरको घरले कहिल्यै स-साना गल्ती वा अपराधहरूलाई समातेर मानिसहरूलाई निराकरण गर्दैन, बरु पश्चात्तापका लागि अधिकतम अवसरहरू प्रदान गर्दछ। जसले निरन्तर दुष्टता गर्छन् र जानाजानी मण्डलीको काममा अवरोध र बाधा दिन्छन् तिनीहरूलाई मात्र मण्डलीबाट पखालिनेछ र हटाइनेछ। वास्तवमा, मसँग मण्डली शुद्धीकरणको कामको यस क्षेत्रमा सबैभन्दा गहन अनुभव थियो। मैले परमेश्‍वरको घरद्वारा निष्कासित गरिएका ख्रीष्टविरोधीहरू र दुष्ट मानिसहरूका बारेमा सोचेँ; तिनीहरूमध्ये कोही पनि सत्यता सिद्धान्तहरू नबुझेकाले वा आफ्नो कर्तव्य पूरा गर्दा देखा परेका स-साना विचलन वा समस्याहरूका कारणले हटाइएका थिएनन्। बरु, तिनीहरूले निरन्तर दुष्टता गरेका, व्यक्तिगत लाभ, प्रतिष्ठा, वा हैसियतका लागि जानाजानी सिद्धान्तहरू उल्लङ्घन गरेका, परमेश्‍वरको घरको कामलाई गम्भीर रूपमा अवरोध र नष्ट गरेका, सत्यता स्वीकार गर्न नमानेका, र पश्चात्ताप नगरेका हुनाले तिनीहरूलाई निष्कासित गरियो। यो परमेश्‍वरको धर्मी र पवित्र सारद्वारा निर्धारण गरिएको थियो। मैले अति धेरै तथ्यहरू देखेकी थिएँ तर मलाई अझै पनि परमेश्‍वरको धर्मी स्वभाव थाहा थिएन, म परमेश्‍वरको घर गैरविश्‍वासी संसार जस्तै भएको कल्पना गर्थेँ, र कुनै पनि सानो समस्याको जिम्मेवारी मेरै काँधमा आइपर्नेछ जसले गर्दा मलाई प्रकट गरिनेछ र हटाइनेछ भन्ने सोच्थेँ। के यो परमेश्‍वरविरुद्धको ईशनिन्दा थिएन र?

यसपछि, मैले कुराहरूबारे सोचेँ र खोजी गरेँ, “म किन आफ्नो कर्तव्यमा सधैँ आफ्नो हितलाई ख्याल गर्छु र जिम्मेवारी लिन डराउँछु? मलाई कस्तो प्रकारको शैतानी स्वभावले नियन्त्रण गरिरहेको छ?” मेरो खोजीमा, मैले परमेश्‍वरका थप वचनहरू पढेँ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरूलाई ख्याल गर्दा, मैले “अरूको होइन आफ्‍नै दुनो सोझ्याउनुपर्छ,” र “थुतुनो निकाल्‍नेलाई नै पहिले प्रहार गरिन्छ” भन्ने जस्ता शैतानी विषहरूले मेरो हृदयमा गहिरो जरा गाडेका छन् भन्ने महसुस गरेँ। म यी शैतानी विषहरूद्वारा जिउँथेँ, र मेरो प्रकृति अत्यन्तै स्वार्थी, घृणित, धूर्त र छली थियो। म सधैँ पहिले आफ्नो हित सोच्थेँ, आफूलाई फाइदा हुने काम मात्र गर्थेँ, र मलाई फाइदा नहुने वा मलाई जिम्मेवारी बोकाउन सक्ने कुनै पनि काम गर्दिनथेँ। जस्तै जब मैले पहिलो पटक शुद्धीकरणको काम सम्हालेँ, मैले सिद्धान्तहरू नबुझेकाले विचलनहरू आउँलान् र जिम्मेवारी बोक्नुपर्ला भन्ने डरले मैले कुनै बोझ लिन मानिनँ, अधीनस्थका रूपमा स्वेच्छाले सोङ पिङलाई पछ्याइरहेँ, र कुनै समस्या वा विचलन आएमा, मैले मुख्य जिम्मेवारी बहन गर्नु पर्दैन भन्ने सोचेँ। अब सोङ पिङलाई सरुवा गर्न लागिएको थियो, त्यसैले म यति लामो समयदेखि यो भूमिकामा रहेकाले मैले अग्रसर भएर यो बोझ बहन गर्नुपर्थ्यो, तर म काममा कुनै पनि विचलनका लागि जवाफदेही बनाइनेछ भन्ने डरले बोझ सम्हाल्न अनिच्छुक थिएँ, र मिश्रित दमनकारी भावनाहरूमा फसिरहेँ। म यी शैतानी विषहरूद्वारा जिएँ, र मैले निरन्तर परमेश्‍वरलाई झुक्याउन खोजेँ। बाहिरबाट हेर्दा, म चलाख देखिन्थेँ, र निरन्तर आफ्नो हितको रक्षा गर्थेँ, तर वास्तवमा, म साँच्चै मूर्ख थिएँ, किनभने मैले सत्यता प्राप्त गर्ने धेरै अवसरहरू गुमाएकी थिएँ, र मेरो जीवन प्रवेशमा ठूलो हानि भएको थियो। यसका बारेमा सोच्दा, के आज मैले परमेश्‍वरमा विश्वास गर्नु र उहाँलाई पछ्याउनु सत्यता प्राप्त गर्ने र परमेश्‍वरद्वारा मुक्ति पाउने आशाका लागि थिएन र? तर मेरो कर्तव्यमा, म मेरो स्वार्थी, घृणित, धूर्त र छली शैतानी प्रकृतिद्वारा जिउँथेँ, कहिल्यै सत्यता खोज्दिनथेँ वा अभ्यास गर्दिनथेँ, र म परमेश्‍वरसँग एउटै मन र हृदयको थिइनँ। यसरी मैले कसरी सत्यता प्राप्त गर्न र परमेश्‍वरद्वारा मुक्ति पाउन सक्थेँ र? त्यसबेलादेखि, म अब यी शैतानी विषहरूद्वारा जिउन सकिनँ। मैले सत्यता खोज्नुपर्थ्यो, परमेश्‍वरको अभिप्राय खोज्नुपर्थ्यो, र उहाँका मागहरूअनुसार आफ्नो कर्तव्य पूरा गर्नुपर्थ्यो।

पछि, मैले परमेश्‍वरका वचनहरूको एउटा खण्ड पढेँ: “इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर सधैँ परमेश्‍वरका वचनहरूलाई आफ्नो दिमागको पछाडिको भागमा धकेलेर राख्छस् र जे मन लाग्यो त्यही गर्छस्। के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? स्पष्ट रूपमा, त्यो होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई केही तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निर्वाह गर्नमा आफ्‍नो सारा हृदय र बल लगाउनु, परमेश्‍वरको घरले सुम्पेका कामहरू उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्। यदि के गर्नुपर्छ भनेर तैँले बुझ्छस् र तँलाई थाहा छ तर तैँले गर्दैनस् भने, तैँले आफ्नो कर्तव्यमा आफ्नो सारा हृदय र बल लगाइरहेको छैनस्। बरु तँ धूर्त होस् र सुस्त हुँदै छस्। के यसरी आफ्ना कर्तव्य निर्वाह गर्ने मानिसहरू इमानदार हुन् त? अवश्य होइनन्। परमेश्‍वर यस्ता धूर्त र छली मानिसहरूलाई प्रयोग गर्नुहुन्न; तिनीहरूलाई हटाउनैपर्छ। परमेश्‍वरले इमानदार मानिसहरूलाई मात्र कर्तव्य निभाउन प्रयोग गर्नुहुन्छ। बफादार श्रमिकहरूसमेत इमानदार हुनैपर्छ। निरन्तर झाराटारुवा, धूर्त र सुस्त हुने सबै मानिसहरू छली हुन्, र तिनीहरू सबै पिशाच हुन्। तिनीहरूमध्ये कसैले पनि परमेश्‍वरमा साँचो विश्‍वास गर्दैन, र तिनीहरू सबैलाई हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले उहाँका आवश्यकताहरू बुझेँ। परमेश्‍वरले हामीले उहाँलाई र हाम्रा कर्तव्यहरूलाई इमानदार हृदयले व्यवहार गरौँ, व्यक्तिगत हितहरूलाई ख्याल नगरी वा आफ्ना लागि षड्यन्त्र नगरी हामीले गर्न सक्ने सबै कुरा गरौँ भन्ने आशा गर्नुहुन्छ। यसरी, परमेश्‍वर सन्तुष्ट हुनुहुनेछ। मैले सोचेँ कि म यो कर्तव्य निर्वाह गर्ने एक्लो व्यक्ति होइन, किनकि मसँग सहकार्य गर्न नयाँ सिस्टरहरू र अगुवाहरू पनि हुनुहुन्थ्यो, र यदि मैले उहाँहरूसँग धेरै छलफल गरेँ र आफ्नै मार्गमा जिद्दी नगरी सिद्धान्तहरू खोजेँ भने, म समस्या र विचलनहरूबाट पनि बच्न सक्थेँ। यो थाहा पाएपछि, मेरो मनमा कुनै चिन्ता रहेन र म कामको जिम्मा लिन र आफ्ना जिम्मेवारीहरू पूरा गर्न इच्छुक भएँ। सोङ पिङ गएपछि, मैले नयाँ सिस्टरहरूलाई संवर्धन गर्न पहल गरेँ, र सामग्रीहरू मिलाउँदा, मैले अस्पष्ट विषयहरूबारे सिस्टरहरूसँग छलफल गरेँ, जसले मलाई चीजहरूलाई अझ सही रूपमा हेर्न र केही विचलन र समस्याहरूबाट बच्न मद्दत गर्‍यो। केही समयपछि, माथिल्लो तहका अगुवाहरूले मण्डलीमा कुनै झूटा अगुवा वा ख्रीष्टविरोधीहरू छन् कि छैनन् भनी अनुसन्धान गर्न अनुरोध गर्दै एउटा पत्र पठाउनुभयो, र हामीलाई यो काम कार्यान्वयन गर्न हरेक मण्डलीलाई पत्र लेख्न भन्नुभयो। म अलि घबराएँ, र यदि मैले पत्रमा स्पष्ट रूपमा कुराहरू व्यक्त गरिनँ र सिद्धान्तहरू सङ्गति गरिनँ, ब्रदर-सिस्टरहरूलाई बहकाएँ, र मण्डलीको काममा अवरोध र बाधा निम्त्याएँ भने, मलाई पक्कै पनि जवाफदेही बनाइनेछ भनेर चिन्तित भएँ। के त्यसपछि तिनीहरूले मलाई बर्खास्त गर्नेछन्? यस क्षणमा, मैले म फेरि आफ्नै हितहरूका बारेमा सोचिरहेकी रहेछु भन्ने महसुस गरेँ, त्यसैले मैले आफैँविरुद्ध विद्रोह गर्न र आफ्नो भ्रष्ट स्वभावद्वारा नजिउन परमेश्‍वरलाई प्रार्थना गरेँ। त्यसपछि, मैले नयाँ सिस्टरहरूसँग कुराकानी गरेँ, कार्यान्वयन गर्नुपर्ने कामका विभिन्न पक्षहरू टिपोट गरेँ, र त्यसपछि मैले पत्र लेख्न थालेँ। यो सिध्याएपछि, हामीले अगुवाहरूका सुझावका आधारमा यसलाई संशोधन गर्‍यौँ र सिद्ध पार्‍यौँ, र त्यसपछि हामीले उक्त पत्र पठायौँ। यस अवधिमा, मैले मण्डलीको यो कामको कार्यान्वयनको अवस्थालाई निरन्तर पछ्याएँ, र कुनै समस्या वा विचलनहरू फेला पार्नेबित्तिकै ब्रदर-सिस्टरहरूसँग कुराकानी गरेँ, र अन्ततः व्यावहारिक काम नगर्ने केही झूटा अगुवाहरू र निरन्तर दुष्टता गर्ने र मण्डलीको काममा अवरोध र बाधा दिने केही व्यक्तिहरू पहिचान गरेँ, र हामीले तिनीहरूलाई समायोजन र निराकरण गर्‍यौँ।

यो कुरा अनुभव गरेपछि, परमेश्‍वरले बन्दोबस्त गर्नुभएको वातावरण कति राम्रो छ भनी मैले थाहा पाएँ। यो वातावरणविना, मैले आफ्ना समस्याहरू पटक्कै थाहा पाएकी हुने थिइनँ, र म अझै पनि आफ्नो स्वार्थी र घृणित शैतानी स्वभावद्वारा जिइरहेकी हुनेथिएँ, र एक अधीनस्थ व्यक्ति हुनमै सन्तुष्ट हुनेथिएँ र मैले कुनै वास्तविक प्रगति गरिरहेकी हुँदिनथेँ। मेरो कर्तव्यप्रतिको मेरो मनोवृत्ति अहिले केही हदसम्म परिवर्तन भएको छ, र यो सबै परमेश्‍वरका वचनहरूको परिणाम हो।


४६. मेरो अहङ्कारी सत्त्व कसरी परिवर्तन भयो

लिउ बिन, चीन

सन् २०२३ को अगस्टमा, ब्रदर झाङ हाङ र मैले केही मण्डलीहरूको सुसमाचारको कामको सुपरिवेक्षणमा साझेदारी गर्‍यौँ। सुरुमा, काममा समस्याहरू आउनेबित्तिकै, म झाङ हाङसँग छलफल र सरसल्लाह गर्न पहल गर्थेँ। झाङ हाङसँग पनि आफ्नो कर्तव्यप्रति बोझको भावना थियो, र हाम्रो काममा आएका समस्या र विचलनहरूबारे छलफल गर्न ऊ मकहाँ आउँथ्यो। उसले ती समस्याहरू हल गर्नका लागि मार्ग र समाधानहरू पनि सुझाउँथ्यो, र म उसका सुझावहरूलाई स्विकार्न र अपनाउन सक्थेँ। पछि, मैले झाङ हाङमा समस्याहरू समाधान गर्ने र पत्राचार गर्ने सीपको कमी भएको देखेँ, र मनमनै सोचेँ, “झाङ हाङ आफ्नो कर्तव्यमा नयाँ छ, त्यसैले उसमा सीपको कमी हुनु सामान्य हो। मैले उसका कमजोरीहरूलाई सही तरिकाले हेर्नुपर्छ र धेरै सङ्गति गरेर उसलाई मदत गर्नुपर्छ।” मैले उसलाई उसका पत्रहरू संशोधन गरेर सुधार्न मदत गर्थेँ, र प्रायः हौसला दिन्थेँ।

तर केही समयपछि, मैले झाङ हाङमा पत्राचार गर्ने कुरामा अझै केही समस्याहरू भएको देखेँ, र मैले थाहै नपाई उसलाई हेप्न र तिरस्कार गर्न थालेछु। त्यसमाथि, मैले दिएका समस्याका समाधानहरू र पत्रका जवाफहरू अगुवाहरूले धेरैजसो स्विकार्नुहुन्थ्यो, सुसमाचारको काममा आउने समस्या र विचलनहरू क्रमिक रूपमा सुधार भए, र हाम्रो काममा केही सकारात्मक परिणामहरू आए। यसले गर्दा, म आत्म-प्रशंसाको स्थितिमा जिउन पुगेँ र मैले आफूमा केही कार्य सामर्थ्य छ भन्‍ने विश्‍वास गर्न पुगे। बिस्तारै, मैले आफ्नो कर्तव्यमा झाङ हाङका सुझावहरू माग्न वा खोज्नमा ध्यान दिन छोडेँ, किनभने मलाई लाग्थ्यो कि उसलाई सोधेर कुनै राम्रो सल्लाह आउँदैन, र आखिरमा मैले आफ्नै तरिकाले काम गर्ने हो। त्यसपछि, मैले उसलाई फलाना-फलाना समस्याहरू कसरी समाधान गर्ने र फलाना-फलाना पत्रहरू कसरी सम्हाल्ने भनेर निर्देशन दिन थालेँ, र उसले समस्याहरूलाई एकदमै सङ्कुचित दृष्टिकोणले हेर्ने र सतही समाधानहरू मात्र दिने गरेको भन्दै मैले तिरस्कारको भावले उसको आलोचना गरेँ। समय बित्दै जाँदा, झाङ हाङ केही हदसम्म मबाट बाँधियो। मलाई याद छ, एक पटक, मैले झाङ हाङलाई पत्राचार गर्न लगाएँ र त्यो कसरी लेखिनुपर्छ भन्नेबारे मेरो सोचाइ पनि बताएँ। पछि, उसले त्यो पत्र मेरो विचारअनुसार लेखेको रहेनछ भनेर मैले थाहा पाएँ, र मलाई रिस उठ्यो, अनि मैले मनमनै सोचेँ, “मैले तिमीलाई यो समस्या कसरी समाधान गर्ने भनेर पहिल्यै बताएको छु, र मैले प्रस्ताव गरेका विचार र योजनाहरू अभ्यासमार्फत प्रभावकारी साबित भइसकेका छन्। तिमीले लेखेको कुराले त समस्यालाई पटक्कै समाधान गर्दैन नि!” त्यसैले मैले उसलाई आरोप लगाउने भावमा सोधेँ, “तिमीले त्यो मैले भनेजस्तै किन नलेखेको? तिमीले यो जसरी लेखेका छौ यसले समस्याको जडलाई समात्दैन र त्यसलाई समाधान गर्दैन।” झाङ हाङले जवाफ दियो, “मैले तपाईँको सोचाइअनुसारै लेख्न चाहेको थिएँ, तर मैले धेरै पटक कोसिस गर्दा पनि राम्ररी लेख्न सकिनँ, त्यसैले मैले आफ्नो बुझाइका आधारमा लेखेँ।” मैले उसलाई अझै आलोचना गर्न चाहेको थिएँ, तर मलाई अचानक म आवेशमा आएर बोलिरहेको छु भन्‍ने महसुस भयो, त्यसैले म चुप लागेँ। अर्को पटक, झाङ हाङले आफूले लेखेको एउटा पत्र मलाई थमाइदियो। मैले त्यसमा केही समस्याहरू देखेँ र, थाहै नपाई, मैले फेरि उसलाई तिरस्कार गरेँ। मैले उसलाई हप्काउने पारामा भनेँ, “यहाँ हेर, तिमीले यो समस्यालाई एकदमै सङ्कुचित तरिकाले हेरिरहेका छौ! अनि यो भागमा, तिम्रो सङ्गतिले खास कुरालाई छोएन, र यसले समस्या समाधान गर्दैन!” मैले यति भनेपछि, झाङ हाङले टाउको निहुरायो र एक शब्द पनि बोलेन। झाङ हाङको दुःखी अनुहार देखेर, मलाई थोरै ग्लानि महसुस भयो, “मैले कसरी उसलाई यति धेरै तिरस्कार र आलोचना गर्न सकेको होला? मैले अर्को पटक यस्तो व्यवहार गर्नु हुँदैन।” तर, उस्तै अवस्थाहरू आउँदा, म अझै पनि उसलाई नहेपी बस्न सक्दिनथेँ। अन्ततः झाङ हाङ आफ्नो कर्तव्यमा एकदमै निष्क्रिय भयो, र जबजब उसलाई कठिनाइ वा समस्याहरू आइपर्थ्यो, उसले ती कसरी समाधान गर्ने भनेर पहिले मलाई सोध्थ्यो। उसले आफूलाई कमजोर क्षमता भएको र यो कर्तव्यको लागि अयोग्य भनी सीमित समेत गर्‍यो, र राजीनामा दिन चाह्यो। झाङ हाङलाई यस्तो स्थितिमा देखेर, मैले नै उसलाई बाँधेको र हानि पुऱ्याएको रहेछु भनेर मैले महसुस गरेँ, र त्यसपछि नै मैले आत्मचिन्तन गर्न सत्यता खोजेँ।

मेरो एउटा उपासनाको समयमा, मैले परमेश्‍वरका वचनका दुइटा खण्ड भेट्टाएँ: “म त्यस्ता धेरै मानिसहरू देख्छु जो आफूले केही प्रतिभा देखाउँदा घमण्डी बनिहाल्छन्। जब तिनीहरूले केही क्षमताहरू देखाउँछन्, तिनीहरू आफू धेरै प्रभावशाली छु भन्ठान्छन्, अनि यी क्षमताहरूमै भर परिबस्छन्, थप मेहनत गर्दैनन्। अरूले जे भने पनि तिनीहरू सुन्दैनन्, तिनीहरू आफूसँग भएका यी साना कुराहरू सत्यता हुन्, र आफू सर्वोच्च हुँ भन्ठान्छन्। यो कस्तो स्वभाव हो? यो अहङ्कारी स्वभाव हो। तिनीहरूमा समझको अत्यन्तै कमी छ। के व्यक्तिमा अहङ्कारी स्वभाव हुँदा उसले आफ्नो कर्तव्य राम्ररी निभाउन सक्छ? के ऊ परमेश्‍वरप्रति समर्पित हुन र अन्त्यसम्मै परमेश्‍वरलाई पछ्याउन सक्छ? यो त झन् कठिन छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। “आफैलाई चिन्नुको सत्यतामा केही प्रयास लगाउनु नै तिमीहरूका लागि उत्तम हुनेथ्यो। परमेश्‍वर किन तिमीहरूको सराहना गर्नुहुन्न? किन तिमीहरूको स्वभाव उहाँका लागि घृणास्पद छ? किन तिमीहरूको बोलीले उहाँको घृणा जगाउँछ? तिमीहरू अलिकति बफादारी प्रदर्शन गरेपछि आफ्नै प्रशंसा गाउँछौ; तिमीहरू एउटा सानो योगदान दिएपछि इनामको माग गर्छौ; तिमीहरू थोरै समर्पणता देखाएपछि अरूलाई हेयको नजरले हेर्छौ, र केही मामुली कार्य पूरा गरेपछि परमेश्‍वरप्रति तिरस्कारपूर्ण बन्छौ। … के तिमीहरूका शब्दहरू र कार्यहरूमा कुनै कुरा प्रशंसा गर्न योग्यको छ? आफ्नो कर्तव्य पूरा गर्ने र नगर्नेहरू; अगुवाई गर्नेहरू र पछ्याउनेहरू; परमेश्‍वरलाई ग्रहण गर्नेहरू र नगर्नेहरू; दान दिनेहरू र नदिनेहरू; प्रचार गर्नेहरू र वचन प्राप्त गर्नेहरू, र त्यस्तै अरू: त्यस्ता सबै मानिसहरूले आफैलाई प्रशंसा गर्छन्। के तिमीहरूलाई यो हास्यास्पद लाग्दैन? परमेश्‍वरमा विश्‍वास गरेको पूर्ण रूपमा राम्ररी जान्दा जान्दै पनि तिमीहरू परमेश्‍वरसँग मिल्ने हुन सक्दैनौ। तिमीहरू पूर्ण रूपमा योग्यता बिनाका छौ भन्‍ने राम्रोसँग जान्दा जान्दै पनि तिमीहरू घमण्ड गर्न कायम राख्छौ। के तिमीहरूलाई आत्मनियन्त्रण नै बाँकी नरहने हदसम्‍म तिमीहरूको समझ पतन भइसक्यो भन्‍ने लाग्दैन?” (वचन, खण्ड १। परमेश्‍वरको देखापराइ र काम। ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्)। परमेश्‍वरका वचनहरूले मेरो वास्तविक स्थितिलाई खुलासा गरिदियो। मैले आफूमा समस्याहरूको गहिरो बुझाइ भएको र आफूले स्पष्टताका साथ पत्राचार लेख्ने गरेको ठान्थेँ, र मैले अक्सर अगुवाहरूको अनुमोदन पनि पाउँथेँ, जसका कारण मैले आफूलाई उच्च ठान्थेँ। त्यसैले, जब मैले झाङ हाङका पत्रहरूमा धेरै समस्याहरू देखेँ, मलाई ऊप्रति गहिरो तिरस्कार महसुस भयो। उसले मेरो सोचाइअनुसार पत्रहरू नलेख्दा, मैले कारण सोधिनँ बरु उसलाई आलोचना र गाली गरेँ, र उसलाई मेरो तरिकाले लेख्न कर लगाएँ। मैले उसलाई निरन्तर आलोचना र गाली गरिरहेकाले, ऊ मबाट बाँधियो, आफ्ना रायहरू व्यक्त गर्न डरायो, र आफ्नो कर्तव्यमा निष्क्रिय भयो। उसले आफूलाई यो कर्तव्य पूरा गर्ने क्षमताको कमी भएको भनेर समेत सीमित गर्‍यो। साँचो कुरा त, झाङ हाङले धेरै वर्षदेखि सुसमाचार प्रचार गर्दै आएको थियो र अनुगमन र मार्गदर्शनको काममा केही अनुभव प्राप्त गरेको थियो, तर ऊ मबाट बाँधिएको कारणले, उसका सबल पक्षहरू प्रयोग भएनन्। मैले देखेँ कि मेरो अहङ्कारले मलाई पूर्णतया समझरहित बनाएको थियो, र मैले अरूलाई बाँध्ने र हानि पुऱ्याउने काम मात्र गरिरहेको थिएँ। म कुन हिसाबले आफ्नो कर्तव्य पूरा गरिरहेको थिएँ र? यो त प्रस्ट रूपले दुष्कर्म थियो! मैले केही वर्षअघिको कुरा सम्झेँ। जब म मण्डली अगुवाको रूपमा आफ्नो कर्तव्य पूरा गरिरहेको थिएँ, र मैले मेरो कामले केही परिणामहरू दिएको देखेँ, तब मैले आफ्ना सहकर्मीहरूलाई हेपेँ, र सधैँ आफूमा राम्रो क्षमता छ र मेरा विचारहरू नै सबैभन्दा सही छन् भन्‍ने ठान्थेँ। चाहे मानिसहरू छनोट गर्ने वा प्रयोग गर्ने, कामको बन्दोबस्त गर्ने, वा मामिलाहरू मिलाउने जस्तोसुकै मामिला होस्, मलाई सबैले मेरै कुरा सुन्नुपर्छ भन्ने लाग्थ्यो। मैले कसैलाई पनि फरक विचार राख्न दिइनँ, र यदि कसैले आपत्ति जनायो भने, म उनीहरूका विचारहरूलाई सिधै खारेज गरिदिन्थेँ, र कहिलेकाहीँ म अख्तियारको पदमा बसेर उनीहरूलाई गाली र आलोचना गर्थेँ। यसले गर्दा उनीहरू सबैले मबाट बाँधिएको महसुस गर्न थाले। मेरो अहङ्कार, आत्म-धार्मिकता, र मनमानीका कारण, मैले मण्डलीको काममा गम्भीर अवरोध र बाधा पुर्‍याएँ। मैले म फेरि आफ्नो पुरानै खराब बानीमा फसेको देखेँ, र म केही हदसम्म नकारात्मक भएँ, अनि सोचेँ, “म अब यो कर्तव्य निर्वाह गर्न सक्दिनँ। यदि म यस्तै रहिरहेँ भने, म आफ्नो अहङ्कारी स्वभावअनुसार नै जिइरहनेछु। यसले झाङ हाङलाई हानि पुऱ्याउने मात्र होइन, काममा पनि अवरोध र बाधा ल्याउनेछ।” म नकारात्मकता र गलत बुझाइमा डुबिरहेको थिएँ, र म आफ्नो कर्तव्यमा केही हदसम्म निष्क्रिय भएँ।

पछि, मैले आफ्नो स्थिति गलत छ भनी महसुस गरेँ, त्यसैले मैले विवेकपूर्वक परमेश्‍वरको अभिप्राय खोजेँ। मैले परमेश्‍वरका वचनहरूको एउटा खण्डबारे सोचेँ: “परमेश्‍वर किन यी सबै कुराहरू योजनाबद्ध गर्नुहुन्छ? त्यो तेरो साँचो रूप खुलासा गर्न वा तँलाई प्रकट गर्न र हटाउनका लागि होइन; तँलाई प्रकट गर्नु अन्तिम लक्ष्य होइन। तँलाई सिद्ध पार्नु र मुक्ति दिनुचाहिँ लक्ष्य हो। परमेश्‍वर तँलाई कसरी सिद्ध पार्नुहुन्छ? अनि उहाँ तँलाई कसरी मुक्ति दिनुहुन्छ? उहाँ तँलाई तेरो आफ्नै भ्रष्ट स्वभावबारे सचेत गराउँदै, र तँलाई तेरो प्रकृति सार, तेरा कमजोरीहरू र तेरो कमी चिनाउँदै सुरुआत गर्नुहुन्छ। यी कुराहरू जानेर र तिनको बुझाइ प्राप्त गरेर मात्र, तँ सत्यता पछ्याउन सक्छस् र तैँले बिस्तारै तेरो भ्रष्ट स्वभाव फाल्न सक्छस्। यो परमेश्‍वरले तँलाई मौका दिनुभएको हो। यो परमेश्‍वरको कृपा हो। तैँले यो मौका छोप्न जान्नुपर्छ। तैँले परमेश्‍वरप्रति प्रतिरोध महसुस गर्नु हुँदैन, उहाँसँग टाउको जुधाउनु, वा उहाँलाई गलत बुझ्नु हुँदैन। विशेष गरी, तैँले परमेश्‍वरले तेरो वरपर प्रबन्ध गर्नुभएका मानिस, घटना, र कामकुराहरूको सामना गर्दा, ती कुराहरू तैँले चाहना गरे अनुसार छैनन् भनी निरन्तर रूपमा महसुस नगर्; तीबाट निरन्तर उम्कने इच्छा नगर् वा सधैँ परमेश्‍वरबारे गुनासो गर्ने र उहाँलाई गलत बुझ्ने नगर्। यदि तँ निरन्तर ती कुराहरू गरिरहन्छस् भने, तैँले परमेश्‍वरको काम अनुभव गरिरहेको हुँदैनस्, र त्यसले तँलाई सत्यता वास्तविकतामा प्रवेश गर्न निकै कठिन बनाउनेछ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिस, घटना र कामकुराहरूबाट पाठहरू सिक्नुपर्छ)। परमेश्‍वरका वचनहरूले मलाई के बुझाए भने, जब परमेश्‍वरले मानिसहरूलाई प्रकट गर्नुहुन्छ, त्यो उनीहरूलाई हटाउनका लागि होइन, उनीहरूलाई मुक्ति दिनका लागि हो, ताकि उनीहरूले आफ्नो भ्रष्ट स्वभावलाई चिन्न, सत्यता पछ्याउन, र स्वभावगत रूपान्तरण हासिल गर्न सकून्। मैले आफ्नो कद दयनीय रूपमा सानो रहेको, र मलाई प्रकट गरिँदा, मैले आफ्नो भ्रष्ट स्वभावलाई सम्बोधन गर्न सक्रिय रूपमा सत्यता नखोजेको, बरु म नकारात्मक भएको र भाग्ने गरेको देखेँ। यो त सत्यता पछ्याउने व्यक्तिको व्यवहार थिएन! त्यसैले मैले परमेश्‍वरलाई प्रार्थना गरेँ, “हे परमेश्‍वर, म शैतानद्वारा गहिरो रूपमा भ्रष्ट तुल्याइएको छु। जब मेरो कामले नतिजा दिन थाल्छ, म आफूलाई श्रेष्ठ देख्छु, अहङ्कारी र अभिमानी बन्छु, र मेरो सहकर्मी ब्रदरलाई तिरस्कार र आलोचना गर्छु, जसले गर्दा ऊ बाँधिन्छ र उसलाई हानि पुग्छ। हे परमेश्‍वर, म आफ्नो अहङ्कारी स्वभावद्वारा जिउन चाहन्नँ। कृपया मलाई बचाउनुहोस्, र मलाई मेरो अहङ्कारी र अभिमानी प्रकृतिबारे साँचो बुझाइ प्राप्त गर्न मदत गर्नुहोस्, ताकि मैले आफैलाई घृणा गर्न र स्वभावगत परिवर्तन पछ्याउन सकूँ।”

त्यसपछि, मैले परमेश्‍वरका वचनहरूको एउटा खण्ड पढेँ जसले सिधै मेरो स्थितिलाई सम्बोधन गर्थ्यो। सर्वशक्तिमान्‌ परमेश्‍वर भन्‍नुहुन्छ: “अहङ्‍कार नै मानिसका भ्रष्ट स्वभावहरूको मूल कारण हो। मानिसहरू जति धेरै अहङ्‍कारी हुन्छन्, त्यति नै समझ विहीन हुन्छन्, र तिनीहरू जति धेरै समझ विहीन हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? मानिसहरूमा अहङ्‍कारी स्वभावहरू हुने भएकाले, तिनीहरूले अरू सबैलाई आफूभन्दा तल्लो स्तरको सम्झने मात्र होइन, सबैभन्दा खराब कुरा त, तिनीहरूमा परमेश्‍वरका लागि कुनै सम्मान पनि हुँदैन, र तिनीहरूमा परमेश्‍वरको डर मान्‍ने हृदय पटक्कै हुँदैन। मानिसहरूले परमेश्‍वरमा विश्‍वास गर्ने र उहाँलाई पछ्याउने भए पनि, तिनीहरूले उहाँलाई परमेश्‍वरको रूपमा बिलकुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैलाई अरूभन्दा श्रेष्ठ ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको सार्वभौमिकता, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले शक्तिको निम्ति र अरूमाथि नियन्त्रण गर्न सधैँ परमेश्‍वरसँग प्रतिस्पर्धा गरिरहेको महसुस गर्छ। यस्तो किसिमको व्यक्तिमा परमेश्‍वरको भय मान्‍ने हृदय अलिकति पनि हुँदैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो आफ्नो समझ गुमाउने हदसम्म अहङ्‍कारी छन्, उहाँप्रतिको आफ्नो विश्‍वासमा तिनीहरू परमेश्‍वरमा समर्पित हुन सक्दैनन्, बरु तिनीहरूले आफ्नै बढाइ गर्छन् र आफ्नै निम्ति गवाही दिन्छन्। यस्ता मानिसहरू परमेश्‍वरलाई सबैभन्दा बढी प्रतिरोध गर्छन्, र तिनीहरूमा परमेश्‍वरको भय मान्‍ने हृदय फिटिक्‍कै हुँदैन। यदि मानिसहरू आफूमा परमेश्‍वरको भय मान्‍ने हृदय हुने अवस्थासम्म पुग्‍ने इच्छा राख्छन् भने, तिनीहरूले पहिले आफ्नो अहङ्‍कारी स्वभावको समाधान गर्नुपर्छ। जति पूर्ण रूपमा तैँले आफ्नो अहङ्‍कारी स्वभाव हटाउँछस्, तँमा परमेश्‍वरको भय मान्‍ने हृदय त्यति नै बढी हुनेछ, र तब मात्र तैँले उहाँमा समर्पित हुन, सत्य प्राप्त गर्न र उहाँलाई चिन्‍न सक्छस्। सत्यता प्राप्त गर्नेहरू मात्रै साँचो रूपमा मानव हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूको खुलासाले मलाई के बुझायो भने, जब मानिसहरू आफ्नो अहङ्कारी प्रकृतिद्वारा जिउँछन्, परमेश्‍वरको न्याय र सजायको अनुभव नगरी उनीहरूको स्वभाव परिवर्तन हुँदैन, र कुनै पनि बेला, उनीहरूले दुष्टता गर्नेछन् र परमेश्‍वरको प्रतिरोध गर्नेछन्। के मैले त्यस्तै व्यवहार गर्दै आएको थिइनँ र? मैले केही समस्याहरू समाधान गर्न सकेको थिएँ, र मेरो लेखन सीप अरूको भन्दा अलि राम्रो थियो, त्यसैले म आफूलाई श्रेष्ठ देख्थेँ, र झाङ हाङलाई हेपिरहन्थेँ। चाहे त्यो समस्या समाधान गर्ने कुरा होस् वा कामको बारेमा छलफल गर्ने, म विरलै झाङ हाङको राय सोध्थेँ, र सोधिहाले पनि, त्यो औपचारिकता मात्र हुन्थ्यो। म सधैँ आफू श्रेष्ठ भएको व्यवहार गर्थेँ र उसलाई आदेश दिन्थेँ। जब मैले झाङ हाङले मेरो सोचाइअनुसार पत्र नलेखेको देखेँ, उसको दृष्टिकोणबाट उसले के व्यक्त गर्न चाहन्छ भनेर विचार गर्ने, वा उसले लेखेको कुरामा प्रयोग गर्न लायक केही छ कि भनेर सोच्ने, वा राम्रो परिणाम हासिल गर्न उसले लेखेको कुरालाई कसरी पूरा गर्ने र सुधार्ने भनेर सोच्ने सट्टामा, मैले उसका विचारहरूलाई सिधै अस्वीकार गरेँ र उसलाई आलोचना र गाली गरेँ, र मैले भनेजस्तै पत्र लेख्न बाध्य पारेँ। मैले आफ्नै विचारहरूलाई मापदण्ड बनाएँ र झाङ हाङलाई उसको आफ्नो विचार राख्न दिइनँ। यसले गर्दा ऊ मबाट बाँधियो, र पत्र लेख्दा, ऊ अति सतर्क भयो, र उसले क्षमताको कमी भएको भनी आफूलाई नै सीमित गर्न थाल्यो र राजीनामा दिन चाह्यो। वास्तवमा, झाङ हाङले पत्र लेख्दा अपनाउने सोचाइ कहिलेकाहीँ मान्य हुन्थ्यो, तर उसले कामकुराहरू आंशिक रूपमा मात्र सङ्गति गर्थ्यो। मैले उसले लेखेको कुरामा थपेर त्यसलाई सुधार गर्नुपर्थ्यो, तर त्यसको सट्टा, मैले उसका विचारहरूलाई सिधै अस्वीकार गरेँ र उसलाई मेरा निर्देशनहरू पालना गर्न बाध्य पारेँ। के मैले मेरा विचारहरूलाई सत्यता जस्तै व्यवहार गरिरहेको थिइनँ र? मैले मेरो प्रकृति कति गहिरो रूपमा अहङ्कारी रहेछ भनेर देखेँ। म “सर्वोच्च शासन गर्ने म मात्र हुँ” र “म मात्र महान् छु” भन्ने जस्ता शैतानी विषहरूद्वारा जिइरहेको थिएँ। चाहे त्यो झाङ हाङ होस् वा मैले पहिले सहकार्य गरेका ब्रदर-सिस्टरहरू, मैले उनीहरूलाई बाँध्ने र हानि पुऱ्याउने काम मात्र गरेको थिएँ, जसले मण्डलीको काममा पनि अवरोध र बाधा पुर्‍यायो। अब मैले म कति अहङ्कारी र अभिमानी रहेछु, र ममा परमेश्‍वरको डर मान्‍ने वा उहाँमा समर्पित हुने हृदय पटक्कै रहेनछ भनेर देखेँ। म परमेश्‍वरको शत्रुको मार्गमा हिँडिरहेको थिएँ। मैले अनुग्रहको युगको पावलको बारेमा सोचेँ। ऊसँग सुसमाचार प्रचार गर्ने केही वरदान र प्रतिभाहरू थिए, र उसले मानिसहरूलाई विश्‍वासमा ल्यायो, धेरै मण्डलीहरू स्थापना गर्‍यो, र धेरै पत्रहरू लेख्यो। उसले यसलाई पुँजीका रूपमा लियो र सबैलाई हेयको नजरले हेर्‍यो। उसले आफू कुनै प्रेरितभन्दा कम नभएको समेत भन्यो, र उसले अक्सर आफूलाई उचाल्थ्यो र अन्य प्रेरितहरूलाई होच्याउँथ्यो। ऊ यति अहङ्कारी बन्यो कि उसले उसको लागि जिउनु नै ख्रीष्ट भनेर खुलेआम गवाही दियो। यसले परमेश्‍वरको स्वभावलाई चिढ्यायो, र ऊ परमेश्‍वरद्वारा श्रापित र दण्डित भयो। के मैले ठ्याक्कै पावलको जस्तै व्यवहार गरेको थिइनँ र? यो बुझाइले म भयभीत भएँ। यदि मैले पश्चात्ताप नगरेको र स्वभाव परिवर्तन नपछ्याएको भए, मेरो परिणाम पावलको जस्तै हुनेथियो, र म परमेश्‍वरद्वारा तिरस्कृत हुने र हटाइने थिएँ।

पछि, मैले झाङ हाङसामु आफ्नो स्थितिबारे खुलेर कुरा गरेँ र ऊसँग माफी मागेँ, र उसले पनि आफ्नो स्थितिबारे खुलेर कुरा गर्‍यो। त्यसपश्चात, मैले धैर्यपूर्वक झाङ हाङलाई समस्याहरू कसरी हेर्ने र पत्रहरू कसरी लेख्ने भनेर मार्गदर्शन गरेँ, र कहिलेकाहीँ, जब उसलाई राम्ररी लेख्न गाह्रो हुन्थ्यो, म उसको ड्राफ्टलाई सुधार्न मदत गर्थेँ। यसरी अभ्यास गर्दा, मलाई हृदयमा अझ बढी शान्त र सहज महसुस भयो। थप चिन्तन गर्दा, मैले मेरा वरदान र प्रतिभाहरूलाई पुँजीको रूपमा लिनु नै मेरो अहङ्कारको अर्को कारण रहेछ भनेर थाहा पाएँ। मैले पढेँ कि परमेश्‍वरका वचनहरूले भन्छन्: “जब परमेश्‍वरले मानिसलाई सृष्टि गर्नुभयो, तब उहाँले विभिन्‍न प्रकारका मानिसहरूलाई फरक-फरक सीपहरू दिनुभयो। कतिपय मानिसहरू साहित्यमा राम्रा हुन्छन्, कतिपय मानिसहरू चिकित्सामा राम्रा हुन्छन्, कतिपय मानिसहरू सीपहरूको अध्ययन गर्नमा राम्रा हुन्छन्, कतिपय मानिसहरू वैज्ञानिक अनुसन्धान गर्नमा राम्रा हुन्छन्, र इत्यादि। मानिसहरूका विशेषज्ञताहरू परमेश्‍वरले दिनुभएको हुन्छ र ती धाक देखाउने कुरा होइनन्। व्यक्तिसँग जस्तोसुकै विशेषज्ञता भए पनि, यसको अर्थ उसले सत्यता बुझ्छ भन्‍ने हुँदैन, र यसको अर्थ ऊसँग सत्यता वास्तविकता छ भन्‍ने त निश्‍चित रूपमा नै हुँदैन। मानिसहरूमा निश्‍चित विशेषज्ञताहरू हुन्छन्, र यदि तिनीहरूले परमेश्‍वरमा विश्‍वास गर्छन् भने, तिनीहरूले यी विशेषज्ञताहरूलाई आफ्नो कर्तव्य पूरा गर्नका लागि प्रयोग गर्नुपर्छ। यो परमेश्‍वरका लागि स्वीकार्य कुरा हो। निश्‍चित विशेषज्ञताबारे धाक लगाउनु वा परमेश्‍वरसँग सौदा गर्न यसको प्रयोग गर्न चाहनु—यो समझको अत्यन्तै कमी हुनु हो। परमेश्‍वरले त्यस्ता मानिसहरूलाई निगाह गर्नुहुन्‍न। कतिपय मानिसहरूले निश्‍चित सीप जानेका हुन्छन्, र त्यसकारण जब तिनीहरू परमेश्‍वरका घरमा आउँछन्, तब तिनीहरूलाई आफू अरूभन्दा एक तह माथि छु भन्‍ने लाग्छ, तिनीहरूले विशेष व्यवहारको आनन्द लिन चाहन्छन्, र तिनीहरूलाई आफूसँग जीवनभरिका लागि हातमुख जोड्ने आधार छ भन्‍ने लाग्छ। तिनीहरू यो सीपलाई एक प्रकारको पुँजी मान्छन्—कस्तो अहङ्कार! त्यसोभए, तैँले यी वरदान र विशेषज्ञताहरूलाई कसरी हेर्नुपर्छ? यदि परमेश्‍वरका घरमा यी कुराहरू उपयोगी छन् भने, ती तेरो कर्तव्य पूरा गर्ने औजारहरू मात्रै हुन्। सत्यतासँग तिनको कुनै सरोकार हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग तीन))। परमेश्‍वरका वचनहरूबाट मैले बुझेँ कि हामीसँग जस्तोसुकै प्रतिभा भए पनि, चाहे हामी गायन, नृत्य, लेखन, वा सुसमाचार प्रचार जेसुकैमा राम्रो होऔँ, यी वरदान र प्रतिभाहरू सबै परमेश्‍वरले दिनुभएको हो। परमेश्‍वरले हामीलाई यी वरदान र प्रतिभाहरू दिनुहुन्छ ताकि हामी तिनलाई प्रयोग गरेर आफ्ना कर्तव्यहरू राम्ररी पूरा गर्न सकौँ। उदाहरणका लागि, मसँग लेखनसम्बन्धी केही सीपहरू छन्, र मैले मण्डलीको काम राम्ररी गर्नका लागि मेरा सहकर्मी ब्रदर-सिस्टरहरूलाई सहयोग गर्न मेरा सामर्थ्यहरू प्रयोग गर्नुपर्थ्यो। तर मैले परमेश्‍वरले दिनुभएका यी वरदान र प्रतिभाहरूलाई पुँजीको रूपमा प्रयोग गरेँ। मैले आत्मप्रशंसा गरेको मात्र होइन, झाङ हाङलाई पनि निरन्तर तिरस्कार गरेँ र बन्धनमा पारेँ, र उसलाई मेरा विचारहरू पालना गर्न बाध्य पारेँ। मेरो स्वभाव झन्-झन् अहङ्कारी हुँदै गयो, र ममा मानवता र विवेकको पूरै कमी थियो। यहीबेला मैले महसुस गरेँ कि वरदान र प्रतिभाहरू व्यक्तिलाई आफ्नो कर्तव्य राम्ररी पूरा गर्न मदत गर्ने औजार मात्र हुन्। वरदान र प्रतिभा हुनुको मतलब व्यक्तिले सत्यता बुझ्छ वा स्वभावगत रूपान्तरण हासिल गरेको छ भन्ने होइन, वरदानहरू मात्र भएर सत्यता नपछ्याएमा, उनीहरूले आफ्ना कर्तव्यहरू राम्ररी पूरा गर्न सक्दैनन्, र उनीहरूले अझै पनि दुष्टता गर्नेछन् र परमेश्‍वरको प्रतिरोध गर्नेछन्। मैले परमेश्‍वरले दिनुभएका वरदान र प्रतिभाहरूलाई पुँजी ठानेँ, तिनलाई मेरा आफ्नै सीप र क्षमता सोचेँ, तर आफ्नो पहिचान वा पदलाई पटक्कै चिनिनँ। म साँच्चै निर्लज्ज थिएँ र परमेश्‍वरलाई घिन लगाएको थिएँ!

पछि, एक पटक हामीले मलजल गर्ने काममा केही समस्या र विचलनहरू भेट्टायौँ, र हामीले सङ्गतिमार्फत समाधानहरू प्रदान गर्न एउटा पत्र लेख्नु आवश्यक थियो। झाङ हाङसँग सङ्गति गरेपछि, मैले उसलाई पहिले पत्रको खाका तयार गर्न लगाएँ। जब उसले पत्र लेखिसकेर मलाई देखायो, मैले अझै पनि केही विवरणहरू छुटेको देखेँ, र मैले उसलाई फेरि तिरस्कार गर्न थालेँ। त्यति नै बेला, मैले आफूले फेरि एक पटक अहङ्कारी स्वभाव प्रकट गरिरहेको महसुस गरेँ। मैले परमेश्‍वरका वचनहरूको एउटा खण्डबारे सोचेँ: “के तिमीहरूलाई कोही सिद्ध छ भन्‍ने लाग्छ? मानिसहरू जति नै दह्रिला भए पनि, वा जति नै सक्षम र प्रतिभावान् भए पनि, तिनीहरू अझै पनि सिद्ध हुँदैनन्। मानिसहरूले यो कुरालाई पहिचान गर्नैपर्छ, यो तथ्य हो र मानिसहरूमा आफ्‍नो योग्यता र सामर्थ्य वा अपूर्णताहरूलाई सही तरिकाले व्यवहार गर्न हुनुपर्ने मनोवृत्ति हो; यो मानिसहरूमा हुनुपर्ने तर्कसङ्गतता हो। आफूमा त्यस्तो तर्कसङ्गतता भयो भने, तैँले आफ्‍ना र अरूका सामर्थ्यहरू र कमजोरीहरूलाई उचित तरिकाले सम्हाल्न सक्छस्, र यसले तँलाई तिनीहरूसँग सद्‍भावमा रही काम गर्न सक्‍ने तुल्याउनेछ। यदि तैँले सत्यताको यो पक्ष बुझेको छस् र तँ सत्यता वास्तविकताको यो पक्षमा प्रवेश गर्न सक्छस् भने, दाजुभाइ-दिदीबहिनीहरूको सबल पक्ष प्रयोग गर्दै तिनीहरूसँग सद्‍भावको साथ मिलेर बस्दै आफूसँग भएको कुनै पनि कमजोरीलाई पूर्ति गर्न सक्छस्। यसरी, तैँले जुनसुकै कर्तव्य निर्वाह गरिरहेको भए पनि वा तैँले जे गरिरहेको भए पनि, तँ सधैँ यसमा अझ उत्तम हुँदै जानेछस् र परमेश्‍वरको आशिष्‌ पाउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अरूसँग सामञ्जस्यपूर्ण सहकार्य हासिल गर्न, मैले हरेक व्यक्तिका सबल र दुर्बल पक्षहरूलाई सही तरिकाले हेर्नुपर्छ भनी बुझ्न मद्दत गरे। अरूका कमी र दुर्बल पक्षहरू देख्दा, मैले उनीहरूलाई तिरस्कार गर्नु वा होच्याउनु हुँदैन, बरु हाम्रा सबल पक्षहरूलाई एकअर्काको पूरक बन्न दिनुपर्छ। हामीले यसरी नै आफ्ना कर्तव्यमा राम्रा नतिजाहरू हासिल गर्न सक्छौँ। परमेश्‍वरले हरेक व्यक्तिलाई फरक-फरक क्षमता र प्रतिभा दिनुभएको छ। झाङ हाङ पत्रहरू लेख्नमा सिपालु थिएन, त्यसैले मैले उसका कमीहरूलाई सही तरिकाले हेर्नु आवश्यक थियो, र मैले आफ्ना सबल पक्षहरूलाई उसका दुर्बल पक्षहरूसँग तुलना गर्न मिल्दैनथ्यो। साँचो कुरा त, झाङ हाङका आफ्नै सबल पक्षहरू थिए। ऊ धेरै वर्षदेखि सुसमाचारको काम र मलजल गर्ने कामका लागि जिम्मेवार थियो, उसले धेरै अनुभव बटुलेको थियो, र उसले काममा नतिजाहरू निकालेको थियो। यति हुँदाहुँदै पनि, ऊ अहङ्कारी वा आत्म-धर्मी थिएन, र उसले पूर्ण रूपमा नबुझेका समस्याहरूमा अझै पनि मेरो मदत खोज्थ्यो। मैले उसको काममा भएका समस्याहरू औँल्याउँदा, उसले पनि ती स्वीकार्न सक्थ्यो। यी सबल पक्षहरू ममा थिएनन्, र मैले ऊबाट सिक्नुपर्छ। यो कुरा महसुस गरेपछि, मैले झाङ हाङका दुर्बल पक्ष र कमीहरूलाई सही तरिकाले हेर्न सकेँ। त्यसपछि, मैले पत्रलाई संशोधन गरेर सुधारेँ। जब मैले पत्र पठाएँ, मलाई आफ्नो अहङ्कारी स्वभावअनुसार जिउनुको सट्टा आफैँविरुद्ध विद्रोह गरेकोमा साँच्चै राम्रो महसुस भयो, किनकि यसले गर्दा मेरो हृदय शान्ति र आनन्दले भरिन्छ, र यसले अरूलाई बाँध्ने वा हानि पुऱ्याउने काम पनि गर्दैन। मैले हासिल गरेका यी परिवर्तनहरू सबै परमेश्‍वरका वचनहरूले मलाई मार्गदर्शन गरेको परिणाम हो। परमेश्‍वरलाई धन्यवाद होस्!


४७. मेरो आशिष् पाउने अभिप्रायलाई रोगले प्रकट गर्‍यो

याओ युसुवान, चीन

सन् १९९९ को सेप्टेम्बरमा, मैले परमेश्‍वरको आखिरी दिनहरूको काम स्वीकार गरेँ। परमेश्‍वरको कामको यो चरण मानिसहरूलाई शुद्ध गर्ने र सिद्ध पार्ने, अनि अन्ततः मानिसहरूलाई परमेश्‍वरको राज्यमा ल्याउने काम हो भन्‍ने मैले बुझेँ। म धेरै खुसी भएँ। मैले सोचेँ, “मैले लगनशील भएर खोजी गर्नुपर्छ, सुसमाचार प्रचार गर्नुपर्छ, अनि मुक्ति पाउनका लागि अझ धेरै असल कार्यहरू तयार गर्नुपर्छ।” पछि, म आफ्नो कर्तव्य निर्वाह गर्न घरबाट निस्किएँ। जाडो होस् वा गर्मी होस्, यहाँसम्म कि ठूलो रातो अजिङ्गरले खेदो गर्दा र सताउँदा पनि, मैले आफ्नो कर्तव्य निर्वाह गर्न कहिल्यै छोडिनँ। एकदिन, म स्वास्थ्य जाँच गराउन जाँदा म हेपाटाइटिस बीको वाहक रहेछु भन्ने थाहा पाएँ। डाक्टरले हेपाटाइटिस बी भाइरस जीवनभर रहने र कहिल्यै निको नहुने कुरा बताए। त्यतिबेला, मलाई अलिकति पनि डर लागेन र म हरेक दिन आफ्नो कर्तव्यमा व्यस्त भइरहेँ। अचम्मको कुरा, छ महिनापछि अर्को जाँचमा, मेरो शरीरमा भाइरस पत्ता लागेन, अनि मेरो कलेजोले पनि सामान्य रूपमा नै काम गरिरहेको थियो। मेरो रोग चमत्कारी ढंगले निको भएको देखेर, म परमेश्‍वरप्रति धेरै आभारी भएँ, र आफ्नो कर्तव्यमा झनै उत्साही भएँ।

सन् २०१९ मा, अर्थात् बीस वर्षपछि, मैले कमजोरी, चक्कर र कम्मर दुखाइ महसुस गर्न थालेँ, त्यसैले म जाँचका लागि अस्पताल गएँ। डाक्टरले गम्भीर भएर भने, “तपाईंको रक्तचाप निकै उच्च छ। सिस्टोलिक प्रेसर १९० mmHg भन्दा बढी र डायस्टोलिक ११० mmHg छ। यो धेरै खतरनाक हो, र यसले अचानक मृत्यु पनि हुन सक्छ। मृत्यु नभए पनि, यसले स्ट्रोक र पक्षघात निम्त्याउन सक्छ।” यो सुनेर म साँच्चै डराएँ। तर मैले सोचेँ, “डाक्टरले भनेको कुरामा पूरै विश्वास गर्न सकिँदैन। आखिर, मैले धेरै वर्षदेखि आफ्नो विश्वासमा घर-परिवार र आफ्नो करियर त्यागेर, सुसमाचार प्रचार गर्दै र कर्तव्य निर्वाह गर्दै आएकी छु, अनि मलाई विश्वास छ कि परमेश्‍वरले मलाई हेरचाह गर्नुहुनेछ र सुरक्षा दिनुहुनेछ। मैले आफ्नो कर्तव्य निर्वाह गरिरहेँ भने, सायद एकदिन मेरो रोग निको हुनेछ।” त्यतिबेला, म आफ्नै धारणाहरू र कल्पनाहरूमा बाँचिरहेकी थिएँ। मैले रक्तचापको औषधि लिइनँ, न त रोग लाग्दा कसरी अभ्यास गर्ने र यसलाई कसरी लिने भनेर खोजी नै गरेँ। बरु, म आफ्नो कर्तव्यमा लागिरहेँ। त्यतिबेला, म लेखन-पठनको काम गर्थेँ। दिनमा, म ब्रदर-सिस्टरहरूसँग उनीहरूको कर्तव्यमा भएका समस्याहरू समाधान गर्न सङ्गति गर्थेँ, र साँझमा, म प्रवचनहरू छाँट्ने र पत्रहरूको जवाफ दिने गर्थेँ। केही समयपछि, काममा केही प्रगति देखियो। तर, मेरो उच्च रक्तचाप घटेन, र हरेक दिन मलाई चक्कर लाग्थ्यो र मैले स्टिलको हेल्मेट लगाएकी छु जस्तो गह्रौं महसुस हुन्थ्यो।

एकदिन, मैले सिस्टर वाङ लानले उनकी आमा उच्च रक्तचापको कारण बित्नुभएको कुरा गरेको सुनेँ। छिमेकीलाई भेट्न जाँदा उहाँकी आमा सञ्चै हुनुहुन्थ्यो, तर घर फर्केपछि, उहाँलाई अचानक चक्कर लाग्यो र हतार-हतार अस्पताल लगियो। डाक्टरले उच्च रक्तचापले गर्दा मस्तिष्कमा रक्तस्राव भएको र बचाउने प्रयासका बाबजुद उहाँको मृत्यु भएको बताए। त्यसपछि मैले अतिथि सत्कारक बहिनीले पनि उनको छिमेकीलाई उच्च रक्तचापले गर्दा मस्तिष्कमा रक्तस्राव भएको अनि लडेर पक्षघात भएको, र दुई हप्ताभन्दा बढी समयमा नै मृत्यु भएको कुरा गरेको सुनेँ। ती दिनहरूमा, म निकै चिन्तित भएँ, र मेरा सबै फिक्री, चिन्ता र छटपटीहरू बाहिर आए। मैले सोचेँ, “मेरो रक्तचाप अझै पनि यति उच्च छ र घट्दैन। कतै मेरो पनि मस्तिष्कका रक्तनलीहरू फुट्ने त होइन, र म पनि अचानक मर्ने त होइन? कतै मलाई पक्षघात हुने त होइन? यदि म ओछ्यानमा परेँ भने, मैले कसरी आफ्नो कर्तव्य निर्वाह गर्ने? कर्तव्य निर्वाह गरिनँ भने के मैले अझै पनि मुक्ति पाउन सक्छु र?” डाक्टरले उच्च रक्तचाप भएका मानिसहरू राति ढिलोसम्म बस्नु हुँदैन वा तिनीहरूले धेरै तनाव लिनु हुँदैन भनेको कुरा मैले सोचेँ, त्यसैले मैले आफ्नो कर्तव्यमा धेरै परिश्रम गर्नु हुँदैन भन्ने महसुस गरेँ, र यदि मैले धेरै तनाव लिएँ र मेरो रक्तचाप बढ्यो, जसले गर्दा मस्तिष्कमा रक्तस्राव भयो भने, म अचानक मर्न सक्छु, र त्यसपछि मैले मुक्ति पाउने मौका पाउनेछैन। मैले आफ्नो स्वास्थ्यको राम्रो हेरचाह गर्नुपर्छ, र यो नै सबैभन्दा महत्त्वपूर्ण कुरा हो भन्ने महसुस गरेँ। त्यसपछि, जब-जब मैले उच्च रक्तचापका लागि कुनै उपचारबारे सुन्थेँ, तब म तुरुन्तै ती प्रयोग गरेर हेर्थेँ। मैले आफ्नो कर्तव्यको लागि बोझ महसुस गर्न छोडेँ, र केही प्रवचनहरूलाई समीक्षा गर्न बाँकी हुँदा पनि, म हतार गर्दिनथेँ। न मेरा ब्रदर-सिस्टरहरूले प्रवचन लेख्दा सामना गरिरहेका कठिनाइहरूबारे सोधपुछ पनि गर्थिनँ, र साँझमा थकित महसुस नगरे पनि, म चाँडै सुत्न जान्थेँ। मैले आफूलाई आराम दिन र तनाव नलिन सक्दो प्रयास गरेँ, र म आफ्नो कर्तव्यमा निष्क्रिय भएँ। फलस्वरूप, कामले कुनै परिणाम दिइरहेको थिएन। पछि, औषधिको माध्यमबाट, मेरो रक्तचाप सामान्यमा फर्कियो।

त्यसपछि, २०२१ मा एकदिन, अगुवाले मलाई भेट्न भनिन्। ब्रदर-सिस्टरहरूले मलाई मण्डलीको अगुवाको रूपमा मनोनीत गरेका छन् भनेर उनले भनिन्। मैले सोचेँ, “म बूढी हुँदैछु र मलाई उच्च रक्तचाप छ। मेरो मस्तिष्कमा राम्रोसँग रगत प्रवाह हुँदैन, त्यसैले मलाई धेरै आराम चाहिन्छ। अगुवाको कर्तव्य निर्वाह गर्नु भनेको हरेक दिन धेरै कामहरू सम्हाल्नु हो, कामको बोझ पनि धेरै हुन्छ र चिन्ता पनि धेरै हुन्छ। कतै म थकानले बिरामी परेँ भने के गर्ने? यदि मेरो रक्तचाप फेरि बढ्यो र मलाई मस्तिष्कमा रक्तस्राव भयो भने, म अचानक मर्न सक्छु र मुक्तिबाट वञ्चित हुन सक्छु।” त्यसैले मैले अगुवालाई भनेँ, मलाई उच्च रक्तचाप छ र म अगुवा बन्न योग्य छैन। अगुवाले मलाई अस्पतालमा जाँच गराउन भनिन्। परीक्षणको नतिजाले मेरो रक्तचाप थोरै बढेको तर धेरै नभएको देखायो। मैले सोचेँ, “अहिले मेरो रक्तचाप ठीकै छ, तर अगुवा हुँदा धेरै काम र तनाव हुन्छ। म बिरामी परेँ भने के गर्ने? तर मैले यसलाई स्वीकार्नु नै बेस होला, आखिर, मैले धेरै वर्षदेखि परमेश्‍वरमा विश्वास गर्दै आएकी छु, र अहिले मण्डलीलाई काममा सहकार्य गर्ने मानिसहरूको साँच्चै आवश्यकता छ। आफ्नो कर्तव्य अस्वीकार गर्दा मेरो अन्तस्करणले घोच्नेछ।” त्यसैले मैले कर्तव्य स्वीकार गरेँ।

एउटा भेलामा, म झ्यालको अगाडि बसिरहेकी थिएँ। गर्मीको दिन थियो, त्यसैले मैले झ्याल अलिकति खोलेँ र हावामा बसेँ। अगुवाले मेरो अवस्थाबारे सोधिन्, तर म बोल्दै गर्दा, मेरो मुख अलिक नचल्ने जस्तो भयो। म निकै चिन्तित भएँ, र सोचेँ, “डाक्टरले उच्च रक्तचापले पक्षघात हुन सक्छ भनेका थिएनन् र? के यो त्यसैको सङ्केत हो? के मलाई साँच्चै पक्षघात हुन लागेको हो? मैले सधैँ आफ्नो कर्तव्य निर्वाह गरेकी छु, त्यसोभए परमेश्‍वरले मलाई किन हेरचाह गर्नुभएन र सुरक्षा दिनुभएन? परमेश्‍वरको काम लगभग सकिन लागेको छ, अनि यदि म अहिले पक्षघाती भएँ र मैले कुनै कर्तव्य निर्वाह गर्न सकिनँ भने, मैले कसरी मुक्ति पाउने र म कसरी राज्यमा प्रवेश गर्ने?” त्यति बेला, मैले आफ्नो सोचाइ गलत भएको महसुस गरेँ र तुरुन्तै मनमनै प्रार्थना गरेँ, “हे परमेश्‍वर, मलाई मेरो मुख नचल्ने जस्तो महसुस भइरहेको छ, जुन पक्षघातको सङ्केत हुन सक्छ। हे परमेश्‍वर, कृपया मेरो हृदयको रक्षा गर्नुहोस्। यदि मलाई पक्षघात भए पनि, म गुनासो गर्नेछैन। म तपाईंको सार्वभौमिकता र बन्दोबस्तहरूमा समर्पित हुन तयार छु।” प्रार्थनापछि, मैले झ्याल बन्द गरेँ, अनि केही समयपछि, मैले अलि राम्रो महसुस गरेँ।

पछि, मैले परमेश्‍वरका वचनहरूको एउटा खण्ड पढेँ: “त्यसपछि, स्वास्थ्य कमजोर भएका, कमजोर शरीर संरचना भएका र ऊर्जा नभएका, साना-ठूला रोग लागेका, दैनिक जीवनका आवश्यक कुराहरू समेत गर्न नसक्‍ने, सामान्य मानिसहरू जसरी जिउन वा यताउता गर्न नसक्‍ने मानिसहरू पनि छन्। यस्ता मानिसहरूले कर्तव्य पूरा गर्दा प्रायजसो असहज र बिसन्चो महसुस गर्छन्; कति त शारीरिक रूपमा कमजोर हुन्छन्, कतिलाई साँच्‍चिकै रोग लागेको हुन्छ, र अवश्य पनि, थाहा भएका र कुनै किसिमको सम्भावित रोग लागेका मानिसहरू पनि हुन्छन्। यस्ता मानिसहरूमा त्यस्तो व्यावहारिक रूपमा शारीरिक कठिनाइ हुने हुनाले, तिनीहरू बारम्बार नकारात्मक संवेगहरूमा डुब्छन् र हैरानी, बेचैनी र चिन्ता महसुस गर्छन्। अनि, तिनीहरूले के बारेमा हैरानी, बेचैनी र चिन्ता महसुस गर्छन्? तिनीहरूको चिन्ता के हुन्छ भने, यसरी नै आफ्‍नो कर्तव्य पूरा गरिरहे, यसरी नै परमेश्‍वरप्रति आफूलाई समर्पित गरिरहे र दौडधुप गरिरहे, र सधैँ यसरी नै थकित महसुस गरिरहे भने, तिनीहरूको स्वास्थ्य स्थिति झन्झन् बिग्रिँदै जाने पो हो कि? तिनीहरू ४०-५० वर्ष पुगेपछि नै तिनीहरू ओछ्यानमा पो पर्ने हुन् कि? के यी चिन्ता जायज छन्? छन् भने, के कसैले यसलाई हल गर्ने ठोस तरिका प्रदान गर्न सक्छ? यसको जिम्‍मेवारी कसले लिनेछ? को जवाफदेही हुनेछ? स्वास्थ्य स्थिति कमजोर भएका र शारीरिक रूपमा सबल नभएका मानिसहरूले यस्ता कुराहरूबारे नै हैरानी, बेचैनी र चिन्ता महसुस गर्छन्। रोग लागेका मानिसहरूले प्रायजसो यस्तो सोच्‍ने गर्छन्, ‘अहो, ममा आफ्‍नो कर्तव्य राम्ररी पूरा गर्ने सङ्कल्‍प छ। मलाई यो रोग लागेको छ, र म परमेश्‍वरलाई मलाई सुरक्षा दिन बिन्ती गर्छु। परमेश्‍वरको सुरक्षा छ भने म डराउनु पर्दैन, तर यदि म कर्तव्य पूरा गर्ने क्रममा थकित भएँ भने, मेरो अवस्था झन् खराब हुने त होइन? यदि मेरो अवस्था साँच्‍चै झन् खराब भयो भने, मैले के गर्ने होला? यदि मलाई शल्यक्रिया गर्नको लागि अस्पताल भर्ना गर्नुपर्‍यो भने, बिल तिर्न मसँग पैसा छैन, त्यसकारण मैले उपचारको लागि सापटी लिइनँ भने, के मेरो अवस्था अझै खराब हुँदैन र? अनि अवस्था साँच्‍चै खराब भयो भने, म मरिहाल्ने पो हुँ कि? अनि के त्यस्तो मृत्युलाई सामान्य मृत्यु मानिनेछ? यदि म साँच्‍चै मरेँ भने, के परमेश्‍वरले मैले पूरा गरेको कर्तव्य सम्झनुहुनेछ? के मैले असल कर्म गरेको छु भनेर मानिनेछ? के मैले मुक्ति पाउनेछु?’ कतिपय मानिसहरूलाई आफू बिरामी छु भन्‍ने थाहा हुन्छ, अर्थात् तिनीहरूलाई कुनै वास्तविक रोग वा त्यस्तै प्रकारको कुनै रोग लागेको छ भन्‍ने थाहा हुन्छ, जस्तै पेटको रोग, कम्‍मर र खुट्टा दुख्‍ने, जोर्नी दुख्‍ने, हातखुट्टा दुख्‍ने, साथै छाला रोग, स्‍त्रीरोग, कलेजो रोग, उच्‍च रक्तचाप, मुटुरोग, आदि इत्यादि। तिनीहरूले सोच्छन्, ‘यदि मैले आफ्नो कर्तव्य पूरा गरिरहेँ भने, के परमेश्‍वरको घरले मेरो रोगको उपचार खर्च हेरिदिनेछ? यदि मेरो रोग झन् खराब भयो र यसले कर्तव्य पूरा गर्ने मेरो क्षमतामा असर पार्‍यो भने, के परमेश्‍वरले मलाई निको पार्नुहुनेछ? अरू मानिसहरू परमेश्‍वरमा विश्‍वास गरेपछि निको भएका छन्, त्यसकारण के म पनि निको हुनेछु? के परमेश्‍वरले अरूमाथि दया देखाउनुभएजस्तै मलाई पनि निको पार्नुहुनेछ? यदि मैले बफादारितासाथ आफ्‍नो कर्तव्य पूरा गरेँ भने, परमेश्‍वरले मलाई निको पार्नुपर्छ, तर मैले परमेश्‍वरले मलाई निको पार्नुहोओस् भनेर कामना गरेँ तर उहाँले निको पार्नुभएन भने, मैले के गर्ने होला?’ जब-जब तिनीहरूले यी कुराहरूबारे सोच्छन्, तिनीहरूलाई हृदयमा गहन बेचैनी पैदा भएको महसुस हुन्छ। तिनीहरूले आफ्‍नो कर्तव्य निर्वाह गर्न कहिल्यै नछोडे पनि र आफूले गर्नुपर्ने कुरा सधैँ गरे पनि, तिनीहरू निरन्तर आफ्‍नो रोग, स्वास्थ्य स्थिति, भविष्य, र आफ्‍नो जीवन र मृत्युबारे मात्रै सोचिरहन्छन्। अन्त्यमा, तिनीहरूले यस्तो कामनापूर्ण निष्कर्ष निकाल्छन्, ‘परमेश्‍वरले मलाई निको पार्नुहुनेछ, र मलाई सुरक्षा दिनुहुनेछ। परमेश्‍वरले मलाई त्याग्‍नुहुनेछैन, र म बिरामी भएको देख्दा परमेश्‍वर हात बाँधेर बस्‍नुहुनेछैन।’ त्यस्ता विचारहरूको कुनै आधार हुँदैन, र ती एक प्रकारका धारणा नै हुन् भनेर पनि भन्‍न सकिन्छ। यस्ता धारणा र कल्‍पनाहरूद्वारा मानिसहरूले कहिल्यै पनि आफ्‍ना व्यावहारिक कठिनाइहरू समाधान गर्न सक्‍नेछैनन्, र तिनीहरूले हृदयभित्र अन्‍तस्‍करणमा आफ्‍नो स्वास्थ्य स्थिति र रोगबारे हैरानी, बेचैनी र चिन्ताको अस्पष्ट अनुभूति गर्नेछन्; यी कुराहरूको जिम्‍मेवारी कसले लिनेछ, वा तिनको जिम्‍मेवारी कसैले लिनेछ कि लिनेछैन भन्‍नेबारे तिनीहरूलाई केही थाहै हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरले मेरो स्थितिलाई ठ्याक्‍कै खुलासा गर्नुभयो। जब मैले पहिलो पटक परमेश्‍वरमा विश्वास गर्न थालेको थिएँ, तब मलाई हेपाटाइटिस बीको वाहक भनेर निदान गरिएको थियो। डाक्टरले यो निको हुँदैन भनेर बताए, तर अचम्मको कुरा, छ महिनापछि मेरो रोग कुनै उपचारविना नै निको भयो, त्यसैले मेरो कर्तव्यप्रतिको उत्साह अझ बढ्यो। पछि, मलाई गम्भीर उच्च रक्तचाप भएको निदान भयो, अनि मैले सोचेँ, “जबसम्म म आफ्नो कर्तव्यमा लागिरहन्छु, धेरै कठिनाइहरू सहन्छु, र ठूलो मूल्य चुकाउँछु, तबसम्म परमेश्‍वरले मलाई सुरक्षा दिनुहुनेछ र निको पार्नुहुनेछ।” त्यसैले, जाडो होस् वा गर्मी, हुरीबतास होस् वा हिउँ, मैले आफ्नो कर्तव्य निर्वाह गर्न कहिल्यै छोडिनँ। जब मैले मेरो रक्तचाप उच्च नै रहिरहेको छ भन्‍ने देखेँ, तब मलाई कर्तव्यमा धेरै परिश्रम गर्दा मेरो अवस्था झन् बिग्रन सक्छ र अचानक मेरो मृत्यु हुन सक्छ भन्ने चिन्ता लाग्न थाल्यो, त्यसैले मैले आफ्नो शरीरको वास्ता गर्न थालेँ, अनि जब-जब मैले उच्च रक्तचापका लागि कुनै उपचारबारे सुन्थेँ, तब-तब म त्यो प्रयोग गर्ने उपाय खोज्थेँ। मेरो हृदय मेरो रोगले ग्रस्त भयो। मैले आफ्नो कर्तव्य निर्वाह गरिरहे तापनि, म पहिले जस्तो सक्रिय थिइनँ। थुप्रिएका प्रवचनहरूलाई मिलाउनुपर्छ भन्ने कुनै हतार थिएन र म काममा भएका समस्याहरूलाई तुरुन्तै समाधान गर्थिनँ। म आफ्नो कर्तव्यप्रति मन नलागी-नलागी काम गर्थेँ, सकेसम्म काम टार्ने गर्थेँ, अनि फलस्वरूप, कामले कुनै परिणाम दिइरहेको थिएन। यो रोगको सामना गर्दा, मैले परमेश्‍वरको अभिप्राय खोजिनँ वा उहाँबाट आएको हो भनेर स्वीकार गरिनँ, अनि मानिसको भाग्य परमेश्‍वरको हातमा छ भनेर मैले साँच्चै विश्वास गरिनँ। म सधैँ आफ्नो भविष्य र गन्तव्यको बारेमा सोच्दै, दुःख र चिन्तामा बाँचिरहेकी थिएँ, छुटकारा महसुस गर्न सकिरहेकी थिइनँ।

त्यसैले मैले परमेश्‍वरका वचनहरूको एउटा खण्ड पढेँ: “जब परमेश्‍वरले तँ बिरामी पर्ने प्रबन्ध गर्नुहुन्छ, तब त्यो बिमारी ठूलो भए पनि वा सानो भए पनि, उहाँले त्यसो गर्नुको उद्देश्य तँलाई बिरामी पर्नुका विस्तृत विवरणहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने विभिन्न असहजताहरू र अप्ठ्याराहरू, अनि त्यो रोगले तँलाई महसुस गराउने विभिन्न भावनाहरू अनुभव गर्ने तुल्याउनु होइन—उहाँको उद्देश्य तैँले बिरामी हुने प्रक्रियामा बिमारी अनुभव गर् भन्ने होइन। बरु, उहाँको उद्देश्य त तैँले त्यो बिमारीबाट पाठहरू सिक्, परमेश्‍वरका अभिप्राय कसरी बोध गर्ने भनी सिक्, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तँमा हुने गलत मनोवृत्तिहरू जान्, परमेश्‍वरको सार्वभौमिकता र प्रबन्धहरूमा समर्पित हुन र परमेश्‍वरप्रति साँचो समर्पणता हासिल गर्न र आफ्‍नो गवाहीमा दृढ रहन सिक् भन्ने हो—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अतिशयपूर्ण चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब तँमाथि रोगबिमारी आइपर्छ, तब तैँले सधैँ यसबाट कसरी छुटकारा पाउने वा यसबाट कसरी उम्कने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट, मैले के बुझेँ भने जब हामीमाथि रोग आइपर्छ, परमेश्‍वरको अभिप्राय हामी त्यो रोगको बारेमा चिन्ता, शोक वा तनावमा डुब्नुपर्छ भन्‍ने हुँदैन। बरु, उहाँको अभिप्राय हामी उहाँको सार्वभौमिकतामा समर्पित होऊँ, हामीले रोगको माध्यमबाट पाठ सिकौँ, हामीले प्रकाश गर्ने भ्रष्ट स्वभावहरूमाथि चिन्तन गरौँ र त्यसलाई चिनौँ, सत्यता खोजौँ, र आफ्नो भ्रष्टता फालौँ भन्‍ने हो। मैले के महसुस गरेँ भने, जब मैले रोगको सामना गरेँ, मैले परमेश्‍वरको अभिप्राय बुझिनँ, अनि मैले यो रोगबाट कसरी छुटकारा पाउने भनेर मात्र सोचेँ। जब मैले केही मानिसहरू उच्च रक्तचापले मरेको कुरा सुनेँ, तब मैले आफ्नो लागि योजना बनाउन र चिन्ता गर्न थालेँ। आफ्नो कर्तव्य निर्वाह गर्दा, म शारीरिक रूपमा थकित हुन चाहन्नथेँ, र थुप्रिएका प्रवचनहरूलाई मिलाउनुपर्छ भन्ने कुनै हतार थिएन। म निरन्तर आफ्नो शरीरको लागि सोचिरहेको र योजना बनाइरहेको हुन्थेँ। मैले परमेश्‍वरलाई गलत बुझेँ र उहाँको बारेमा गुनासो समेत गरेँ। यस्तो अवस्थामा, म कसरी आफूलाई परमेश्‍वरमा साँच्चै विश्वास गर्ने र समर्पित हुने व्यक्ति हुँ भनेर दाबी गर्न सक्थेँ? परमेश्‍वरले मेरो आशिष्‌को लागि भएको मिसावटयुक्त अभिप्राय प्रकट गर्न यो रोग प्रयोग गर्नुभयो। यो सबै मलाई समयमै चिन्तन गर्न र पश्चात्ताप गर्न, र अन्ततः उहाँमा समर्पित हुन मद्दत गर्नको लागि थियो। अहिले मैले के बुझेँ भने, यो रोग त परमेश्‍वरको प्रेम र मुक्ति रहेछ!

पछि, मैले परमेश्‍वरका वचनहरूको थप खण्ड पढेँ: “ख्रीष्टविरोधीहरू आफ्नो कर्तव्य निर्वाह गर्ने निर्णय गर्नुअघि, हृदयभित्र आफ्ना सम्भाव्यताहरू, आशिष्‌हरू, असल गन्तव्य, र मुकुटसमेत प्राप्त गर्ने अपेक्षाहरूले भरिन्छन्, र यी कुराहरू हासिल गर्ने कुरामा तिनीहरू पूर्ण विश्‍वस्त हुन्छन्। तिनीहरू त्यस्ता अभिप्राय र आकाङ्क्षाहरू लिएर कर्तव्य निर्वाह गर्न परमेश्‍वरको घर आउँछन्। त्यसोभए, के तिनीहरूले कर्तव्य निर्वाह गर्दा त्यसमा परमेश्‍वरले अपेक्षा गर्नुहुने निष्कपटता, साँचो विश्‍वास र बफादारी हुन्छ त? यस बिन्दुमा, अझै पनि तिनीहरूको साँचो बफादारी, विश्‍वास, वा निष्कपटता देख्‍न सकिँदैन, किनभने हरेकले आफ्नो कर्तव्य निर्वाह गर्नुअघि पूर्ण रूपमा लेनदेनको मानसिकता बोकेको हुन्छ; हरेकले हितहरूद्वारा उत्प्रेरित भएर, अनि आफ्ना छचल्किरहेका महत्त्वाकाङ्क्षा र चाहनाहरूको पूर्वसर्तका आधारमा नै कर्तव्य निर्वाह गर्ने निर्णय गर्छन्। ख्रीष्टविरोधीहरूले आफ्नो कर्तव्य निर्वाह गर्नुमा तिनीहरूको अभिप्राय के हुन्छ? सम्झौता गर्नु, विनिमय गर्नु हुन्छ। के भन्‍न सकिन्छ भने तिनीहरूले कर्तव्य निर्वाह गर्नका लागि तय गर्ने सर्तहरू यिनै हुन्: ‘यदि मैले आफ्नो कर्तव्य निर्वाह गरेँ भने, मैले आशिष्‌हरू प्राप्त गर्नैपर्छ र असल गन्तव्य पाउनैपर्छ। मैले परमेश्‍वरले मानवजातिका लागि तयार गरिएको छ भनेर भनेका सबै आशिष्‌ र फाइदाहरू प्राप्त गर्नैपर्छ। यदि मैले ती कुराहरू प्राप्त गर्न सकिनँ भने, म यो कर्तव्य निर्वाह गर्नेछैनँ।’ तिनीहरू त्यस्ता अभिप्राय, महत्त्वाकाङ्क्षा र चाहनाहरू लिएर परमेश्‍वरको घरमा आफ्नो कर्तव्य निर्वाह गर्न आउँछन्। तिनीहरूसँग केही निष्कपटता भएजस्तो देखिन्छ, अनि अवश्य नै नयाँ विश्‍वासीहरू र भर्खरै आफ्नो कर्तव्य निर्वाह गर्न थालेकाहरूको हकमा भन्दा, यसलाई उत्साह भनेर पनि भन्‍न सकिन्छ। तर यसमा कुनै साँचो विश्‍वास वा बफादारी हुँदैन; त्यसमा त्यस हदको उत्साह मात्र हुन्छ। यसलाई निष्कपटता भन्‍न सकिँदैन। आफ्नो कर्तव्य निर्वाह गर्ने कार्यप्रति ख्रीष्टविरोधीहरूको यो मनोवृत्ति हेर्दा, यो पूर्ण रूपमा लेनदेनमा आधारित हुन्छ र यो आशिष्‌हरू प्राप्त गर्ने, स्वर्गको राज्यमा प्रवेश गर्ने, मुकुट प्राप्त गर्ने, र इनामहरू प्राप्त गर्नेजस्ता फाइदाहरूप्रति तिनीहरूका इच्छाहरूले भरिएको हुन्छ। त्यसकारण, बाहिरबाट हेर्दा के देखिन्छ भने, धेरै ख्रीष्टविरोधीले निष्कासित हुनुभन्दा पहिले, आफ्नो कर्तव्य निर्वाह गरिरहेका हुन्छन् र तिनीहरूले औसत व्यक्तिले भन्दा बढी त्याग गरेका र कष्ट भोगेका हुन्छन्। तिनीहरूले समर्पित गर्ने कुरा र चुकाउने मूल्य पावलको जस्तै हुन्छ, र तिनीहरू पावलले भन्दा कम दौडधूप गर्दैनन्। यो कुरा सबैले देख्‍न सक्‍ने कुरा हो। तिनीहरूको व्यवहार अनि कष्ट भोग्‍ने र मूल्य चुकाउने तिनीहरूको सङ्कल्पका हिसाबमा हेर्दा त, तिनीहरूले केही पनि प्राप्त नगर्ने भन्‍ने त नहुनुपर्ने हो। तर परमेश्‍वर कुनै व्यक्तिलाई उसको बाहिरी व्यवहारका आधारमा होइन, उसको सार, उसको स्वभाव, उसले प्रकट गर्ने कुरा, र उसले गर्ने हरेक कुराको प्रकृति र सारका आधारमा हेर्नुहुन्छ। मानिसहरूले अरूको मूल्याङ्कन गर्दा र अरूसित व्यवहार गर्दा, तिनीहरू को हुन्, तिनीहरूले कति कष्ट भोग्छन्, र तिनीहरू कति मूल्य चुकाउँछन् भन्‍ने कुरा पूराको पूरा बाहिरी व्यवहारको आधारमा निर्धारित गर्ने गर्छन्, र यो गम्भीर गल्ती हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरूबाट, मैले के देखेँ भने ख्रीष्टविरोधीहरूले अक्सर आफ्नो कर्तव्यमा त्याग गर्छन् र आफूलाई समर्पित गर्छन्, तर यो परमेश्‍वरसँग मोलतोल गर्ने माध्यमको रूपमा हुन्छ, जसबाट बदलामा तिनीहरूले आशिष् खोज्छन्। मैले के खोजी गर्ने भन्ने कुरासँग सम्बन्धित मेरा विचारहरू ती ख्रीष्टविरोधीहरूका जस्तै थिए। मैले परमेश्‍वरसँग मोलतोल गर्ने प्रयास गर्न आफ्नो कर्तव्य निर्वाह गरिरहेकी थिएँ। फर्केर हेर्दा, जब मैले पहिलो पटक परमेश्‍वरमा विश्वास गर्न थालेँ, तब मैले आफ्नो शारीरिक सुरक्षा सुनिश्चित गर्न र रोग र विपत्तिबाट बच्न, अनि अन्तमा मुक्ति पाउन र राज्यमा प्रवेश गर्न आफ्नो कर्तव्य निर्वाह गरेको रहेछु। जब मलाई हेपाटाइटिस बी भाइरसको वाहक भनेर निदान गरियो, र मेरो अवस्था उपचारविना नै सुधार भयो, तब कर्तव्यप्रतिको मेरो उत्साह बढ्यो, र मलाई हरेक दिन परिश्रम गर्दा पनि थकित महसुस भएन। पछि, जब मलाई उच्च रक्तचाप भएको निदान भयो, तब मलाई मेरो अवस्था झन् बिग्रनेछ र पक्षघात हुनेछ भन्ने चिन्ता लाग्यो, त्यसैले कर्तव्यप्रतिको मेरो उत्साह घट्यो। जब मेरो रक्तचाप घटेन, तब मैले परमेश्‍वरलाई गलत बुझ्न र उहाँको बारेमा गुनासो गर्न थालेँ। धेरै वर्षसम्म परमेश्‍वरमा विश्वास गरेपछि र आफ्नो कर्तव्यको लागि आफ्नो परिवार र करियर त्यागेपछि, परमेश्‍वरले मलाई सुरक्षित राख्नुपर्छ र रोग र विपत्तिबाट मुक्त राख्नुपर्छ भन्‍ने सोचेँ। तर, अचम्मको कुरा, म बिरामी परेँ, र मैले परमेश्‍वरसँग तर्क गर्न र उहाँको प्रतिरोध गर्न थालेँ, अनि मैले अगुवाको रूपमा आफ्नो कर्तव्य निर्वाह गर्ने इच्छा पनि गुमाएँ। मैले परमेश्‍वरका केही वचनहरू सम्झेँ: “मैले मानिसलाई सँधै नै कडा मापदण्डमा राखेको छु। यदि अभिप्राय र सर्तहरूसहित तेरो बफादारिता आउँछ भने, म बरु तेरो कथित बफादारिताविना रहन चाहन्छु” (वचन, खण्ड १। परमेश्‍वरको देखापराइ र काम। के तँ साँच्चै परमेश्‍वरको विश्‍वासी होस्?)। परमेश्‍वरको स्वभाव धर्मी र पवित्र छ, र गुप्त उद्देश्यले आफ्नो कर्तव्य निर्वाह गर्ने मानिसहरूलाई उहाँले घृणा गर्नुहुन्छ। तर मैले सधैँ परमेश्‍वरसँग मोलतोल गर्न गुप्त उद्देश्यले आफ्नो कर्तव्य निर्वाह गरेकी थिएँ। म आफ्नै शरीरको मात्रै ख्याल गर्थेँ, किनभने मलाई यदि म थाकेँ भने, मेरो अवस्था झन् बिग्रनेछ, र त्यसपछि म मर्नेछु र आशिष्‌को मौका गुमाउनेछु भन्ने डर थियो। म साँच्चै स्वार्थी थिएँ! मैले पावलको बारेमा सोचेँ, जसले प्रभुको लागि काम गरे, आफूलाई समर्पित गरे अनि दुःख भोगे। उनले यसलाई परमेश्‍वरबाट इनाम र धार्मिकताको मुकुट माग्नका लागि पुँजीको रूपमा प्रयोग गरे। उनले निर्लज्जतापूर्वक यसो भनेर पनि घोषणा गरे: “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। पावलले मुख्यतया आशिष् पाउनको लागि परमेश्‍वरमा विश्वास गरे र काम गरे, उनी परमेश्‍वरको विरोध गर्ने बाटोमा हिँडे, र अन्ततः, उनलाई परमेश्‍वरले दण्ड दिनुभयो। यतिका वर्षसम्म परमेश्‍वरमा विश्वास गरेपछि पनि, मैले उहाँलाई अझै पनि कति थोरै बुझेकी रहेछु। परमेश्‍वरको लागि मेरो समर्पण र त्याग पनि उहाँबाट अनुग्रह र आशिष् माग्ने उद्देश्यमा आधारित थिए छ। के म पावलकै बाटोमा हिँडिरहेकी थिइनँ र? यदि मैले आफूलाई परिवर्तन गरिनँ भने, परमेश्‍वरले अन्तमा मलाई तिरस्कार गर्नुहुनेथियो र घृणा गर्नुहुनेथियो।

मैले चिन्तन गर्न थालेँ, “मैले सधैँ के विश्वास गरेकी छु भने, मैले परमेश्‍वरको लागि आफूलाई समर्पित गर्न आफ्नो परिवार र करियर त्याग गरेकी हुनाले, परमेश्‍वरले मलाई आशिष् दिनुपर्छ। के मैले यसरी हेर्नु ठीक हो?” त्यसपछि मैले परमेश्‍वरका वचनहरूको थप खण्ड पढेँ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा कारणहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरूबाट, मैले के देखेँ भने, आफ्नो कर्तव्य निर्वाह गर्नुसँग आशिष् पाउनु वा दुर्भाग्य भोग्नुको कुनै सम्बन्ध हुँदैन। एक सृजित प्राणीको रूपमा, आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित हो, र यो सबै मानिसहरूको दायित्व हो। कसैले पनि परमेश्‍वरसँग मोलतोल वा सौदाबाजी गर्ने प्रयास गर्नका लागि आफ्नो कर्तव्य प्रयोग गर्नु हुँदैन। जस्तै जब छोराछोरीहरूले आफ्ना आमाबुबाप्रति आदर गर्छन्, तब यदि तिनीहरूले आफ्ना आमाबुबाबाट उत्तराधिकार प्राप्त गर्न चाहेकोले मात्र यसो गरिरहेका छन् भने, तिनीहरूले अनादर गरिरहेका हुन्छन्। आफ्ना आमाबुबाको आदर गर्नु बच्चाको जिम्मेवारी र दायित्व हो, र छोराछोरीहरूले यसमा आफ्ना आमाबुबासँग मोलतोल गर्नु हुँदैन। मैले के सोचेको थिएँ भने, मैले आफ्नो कर्तव्यमा यति धेरै मेहनत गरेकी हुनाले, परमेश्‍वरले मलाई सुरक्षा दिनुपर्छ, र यदि म बिरामी परेँ भने, उहाँले मलाई निको पार्नुपर्छ। यसरी परमेश्‍वरमा विश्वास गरेर र आफ्नो कर्तव्य निर्वाह गरेर, मैले परमेश्‍वरसँग मोलतोल गर्ने प्रयास गरिरहेकी थिएँ र आफ्नै लक्ष्यहरू प्राप्त गर्न उहाँसँग चालबाजी गरिरहेकी थिएँ, र मैले परमेश्‍वरलाई धोका दिने प्रयास गरिरहेकी थिएँ। मजस्तो स्वार्थी र नीच व्यक्तिले कसरी परमेश्‍वरबाट आशिष् पाउने र उहाँको राज्यमा प्रवेश गर्ने आशा गर्न सक्छु र? के मैले सपना मात्र देखिरहेकी थिइनँ र? म एक सृजित प्राणी हुँ, र मेरो परिणाममा आशिष् वा विपत्ति जे भए पनि, म परमेश्‍वरको योजनाबद्ध कार्यहरू र बन्दोबस्तहरूमा समर्पित हुनुपर्छ। त्यो एक समझदार व्यक्तिको व्यवहार हो। यी कुराहरू महसुस गरेपछि, मैले परमेश्‍वरलाई प्रार्थना गरेँ, “हे परमेश्‍वर, मेरो लागि यस्तो परिस्थितिहरू योजनाबद्ध गर्नुभएकोमा र मेरो विश्वासमा भएको मिसावटयुक्त अभिप्राय बुझ्न तपाईंको वचनहरूद्वारा मलाई मार्गदर्शन गर्नुभएकोमा तपाईंलाई धन्यवाद दिन्छु। म अब आशिष्‌ पाउने मेरो अभिप्राय त्याग्न तयार छु, र मेरो रोग जस्तोसुकै भए पनि, जबसम्म मेरो एक सास बाँकी हुन्छ, तबसम्‍म म आफ्नो कर्तव्यमा लागिरहनेछु र तपाईंको सार्वभौमिकता र बन्दोबस्तहरूमा समर्पित हुनेछु।”

एक दिन, मैले परमेश्‍वरका वचनहरूको थप खण्ड पढेँ: “तैँले ठूलो रोग सामना गरे पनि वा सानो रोग सामना गरे पनि, तेरो रोग गम्‍भीर हुनेबित्तिकै वा तैँले मृत्यु सामना गरिरहेको बेला, बस एउटा कुरा याद गर्: तैँले मृत्युको डर नमान्। तँ क्यान्सरको अन्तिम चरणमै भए पनि, तँलाई लागेको रोगको मृत्यु दर धेरै भए पनि, तैँले मृत्युको डर नमान्। तेरो कष्टभोग जति ठूलो भए पनि, तैँले मृत्युको डर मानिस् भने, तँ समर्पित हुँदैनस्। … यदि तेरो रोग अत्यन्तै गम्‍भीर अवस्थामा पुगेर तँ मर्ने सम्भावना भयो भने, र रोग लागेको व्यक्ति जति उमेरको भए पनि यो रोगको मृत्यु दर धेरै छ, र यो रोग लागेपछि मृत्यु हुने अवधि निकै थोरै छ भने, तैँले हृदयमा के विचार गर्नुपर्छ? ‘मैले मृत्युको डर मान्‍नु हुँदैन किनभने अन्त्यमा सबैजना मर्छन्। तर परमेश्‍वरमा समर्पित हुने कार्य धेरैजसो मानिसहरूले गर्न नसक्‍ने कुरा हो, र मैले यो रोगलाई प्रयोग गरेर परमेश्‍वरमा समर्पित हुने अभ्यास गर्न सक्छु। ममा परमेश्‍वरका योजनाबद्ध कार्य र बन्दोबस्तहरूमा समर्पित हुने सोच र मनोवृत्ति हुनुपर्छ, र मैले मृत्युको डर मान्‍नु हुँदैन।’ मर्नु सजिलो छ, जिउनुभन्दा निकै सजिलो। तँ चरम पीडामा हुन सक्छस् र पनि तँलाई यो पीडा थाहा हुँदैन, र तेरो आँखा बन्द भएर तेरो सासले छोड्नेबित्तिकै, तेरो प्राणले शरीर त्याग्छ, र तेरो जीवनको अन्त्य हुन्छ। मृत्यु यसरी नै हुन्छ; यो यति सरल छ। मृत्युको डर नमान्‍नु भनेको अपनाउनुपर्ने एउटा मनोवृत्ति हो। यसबाहेक, तैँले तेरो रोग अझै खराब भएर जान्छ कि जाँदैन, वा तेरो उपचार भएन भने तँ मर्छस् कि मर्दैनस्, वा तँ कति समयपछि मर्छस्, वा मर्ने बेलामा तँलाई कस्तो पीडा हुन्छ भन्‍नेबारेमा पटक्‍कै चिन्ता गर्नु हुँदैन। तैँले यी कुराहरूबारे चिन्ता गर्नु हुँदै हुँदैन; तैँले चिन्ता गर्नुपर्ने कुराहरू यी हुँदै होइनन्। किनभने त्यो दिन आउने नै छ, र त्यो कुनै साल, महिना, र कुनै निश्‍चित दिनमा पक्‍कै आउनेछ। तँ यसबाट लुक्‍न सक्दैनस् र यसबाट उम्कन सक्दैनस्—यो तेरो नियति हो। तेरो तथाकथित नियति परमेश्‍वरले पूर्वनिर्धारित गर्नुभएको छ र उहाँले पहिले नै यसको बन्दोबस्त मिलाइसक्‍नुभएको छ। तेरो आयु र उमेर अनि तँ मर्ने समय परमेश्‍वरले पहिले नै तय गरिसक्‍नुभएको छ, त्यसकारण तँ केको चिन्ता गर्छस्? तैँले यसबारे चिन्ता गर्न सक्छस् तर यसले केही परिवर्तन गर्दैन; तैँले यसबारे चिन्ता गर्न सक्छस्, तर तैँले यो घटनालाई रोक्‍न सक्दैनस्; तैँले यसबारे चिन्ता गर्न सक्छस्, तर त्यो दिन आउनबाट रोक्‍न सक्दैनस्। त्यसकारण, तेरो चिन्ता अनावश्यक छ, र यसले तेरो रोगको बोझ झन् गह्रौँ बनाइदिने मात्रै गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट, मैले के बुझेँ भने मानिसहरूले आफ्नो रोगको बारेमा चिन्ता गर्नु हुँदैन वा हैरानी महसुस गर्नु हुँदैन। रोग बिग्रन्छ वा मृत्यु हुन्छ भन्ने कुरा व्यक्तिमा निर्भर हुँदैन, न त यसलाई मानवीय चिन्ताले समाधान गर्न सकिन्छ। व्यक्तिको जीवन र मृत्यु परमेश्‍वरको हातमा हुन्छ। कुनै व्यक्ति कहिले र कति उमेरमा मर्नेछ भनेर परमेश्‍वरले नै निर्धारण गर्नुभएको हुन्छ। समय आएपछि, व्यक्ति डरको बाबजुद पनि मर्नु नै पर्छ। तर यदि समय अझै आएको छैन भने, उसले चाहे पनि ऊ मर्न सक्दैन। मैले मेरो छिमेकीको परिवारको अठार-उन्नाइस वर्ष मात्र पुगेकी एउटी केटीको बारेमा सोचेँ। उसलाई ज्वरो मात्र आएको थियो, सुई लगाउन अस्पताल गएकी थिई, र घर फर्केको एक दिन पनि नबित्दै, उसको मृत्यु भयो। मलाई एक जना असी वर्ष नाघेकी वृद्ध महिलाको बारेमा पनि थाहा थियो, जो एक पटक गम्भीर बिरामी परेकी थिइन्। उनको लागि शवबाकस पनि तयार थियो, र उनलाई मृत्यु संस्कारको लुगा पनि लगाइएको थियो, तर पनि उनी मरिनन्। यी तथ्यहरूबाट, मैले के देखेँ भने, व्यक्तिको जीवन र मृत्यु परमेश्‍वरले नै निर्धारण गर्नुभएको हुन्छ, र रोग वा यसको गम्भीरतासँग यसको कुनै सम्बन्ध हुँदैन। मेरो रोग निको हुन्छ कि म मर्छु भन्ने कुरा मेरो नियन्त्रणमा थिएन। जब मेरो मर्ने समय आउँछ, तब यदि मैले दुःख भोगिरहेकी वा म थाकित नभइरहेकी भए पनि, म मर्नै पर्छ, र यदि समय आएको छैन भने, मैले जतिसुकै परिश्रम गरे पनि म मर्नेछैन। म परमेश्‍वरको सार्वभौमिकता र बन्दोबस्तहरूमा समर्पित हुनुपर्थ्यो र मैले आफ्नो कर्तव्य राम्रोसँग निर्वाह गर्नुपर्थ्यो।

२०२३ को अन्त्यमा, अगुवाहरूले मलाई अर्को मण्डलीमा थप जिम्मेवारी लिनका लागि प्रबन्ध मिलाए। त्यति बेला, मेरो रक्तचाप लगभग सामान्य थियो, तर राति अबेरसम्म बस्दा अलि बढ्थ्यो, र केही बेर आराम गरेपछि फेरि ठीक हुन्थ्यो। यो मण्डलीमा आइपुगेपछि, कुनै पनि कामले परिणाम नदिएको देखेर म चिन्तित भएँ, र यदि मैले राति ढिलोसम्म काम गरेँ भने, मलाई चक्कर लाग्थ्यो र मेरो रक्तचाप बढ्थ्यो। मेरो दाहिने खुट्टा नराम्ररी दुख्थ्यो, र कहिलेकाहीँ राति, दुखाइले मलाई सुत्न दिँदैनथ्यो। अनियन्त्रित उच्च रक्तचापले स्ट्रोक निम्त्याउन सक्छ, र शरीर लट्टिने, दुख्ने र पक्षघातसमेत हुन सक्छ भनेर डाक्टरले भनेको कुरा सम्झेँ। म चिन्तित नभई बस्‍न सकिनँ, र मैले सोचेँ, “कतै मेरो खुट्टाको यो दुखाइ पक्षघातको सङ्केत त होइन? यदि मलाई साँच्चै पक्षघात भयो भने, मैले कुनै पनि कर्तव्य निर्वाह गर्न सक्नेछैन, र तब मेरो के काम?” मैले त फेरि आफ्नो भविष्यको बारेमा चिन्ता गरिरहेकी छु भन्‍ने महसुस गरेँ, त्यसैले मनमनै परमेश्‍वरलाई प्रार्थना गरेँ, गुनासो गर्नबाट मलाई जोगाउनुहोस् भनी उहाँलाई बिन्ती गरेँ। त्यसपछि मैले परमेश्‍वरका यी वचनहरू पढेँ: “यदि, परमेश्‍वरमाथिको तेरो विश्‍वासमा र सत्यको खोजीमा, तँ यसो भन्‍न सक्छस् भने, ‘परमेश्‍वरले ममाथि कुनै बिमार वा मन नपर्ने घटना आइपर्न दिनुभए पनि नभए पनि—परमेश्‍वरले चाहे जे नै गर्नुभए पनि—मैले समर्पण देखाउनैपर्छ, र सृजित प्राणीका रूपमा मेरो ठाउँमा रहनुपर्छ। सबै कुराभन्दा पहिले, मैले सत्यको यो पक्ष—समर्पणता—लाई व्यवहारमा उतार्नैपर्छ, मैले यसलाई लागू गर्नैपर्छ र परमेश्‍वरप्रतिको समर्पणताको वास्तविकतामा जिउनुपर्छ। यसबाहेक, परमेश्‍वरले मलाई आज्ञा गर्नुभएको कुरा र मैले निर्वाह गर्नुपर्ने कर्तव्यलाई मैले पन्छाउनु हुँदैन। मेरो अन्तिम सासमा पनि, म आफ्नो कर्तव्यमा दृढ हुनैपर्छ,’ के यो गवाही दिनु होइन र? जब तँसँग यस्तो सङ्कल्प र यस्तो स्थिति हुन्छ, के तैँले अझै पनि परमेश्‍वरका बारेमा गुनासो गर्नेछस्? अहँ, गर्नेछैनस्। त्यस्तो बेला, तैँले मनमनै विचार गर्नेछस्, ‘परमेश्‍वरले मलाई यो सास दिनुहुन्छ, उहाँले मलाई यतिका वर्षदेखि भरणपोषण र सुरक्षा गर्दै आउनुभएको छ, उहाँले मलाई धेरै पीडाबाट जोगाउनुभएको छ, मलाई धेरै अनुग्रह, र धेरै सत्यताहरू दिनुभएको छ। मानिसहरूले पुस्तौँ-पुस्तादेखि नजानेका सत्यता र रहस्यहरू मैले बुझेको छु। मैले परमेश्‍वरबाट धेरै कुरा प्राप्त गरेको छु, त्यसकारण मैले परमेश्‍वरको ऋण तिर्नैपर्छ! पहिले, मेरो कद सानो थियो, मलाई केही थाहा थिएन, र मैले सधैँ परमेश्‍वरलाई चोट पुर्‍याउने कामहरू गरेँ। भविष्यमा मैले परमेश्‍वरको ऋण तिर्ने मौका नपाउन सक्छु। मेरो जिउने समय जति बाँकी भए पनि, मैले आफूसँग भएको थोरै शक्ति अर्पण गर्नुपर्छ, र मैले गर्न सक्ने सबै कुरा परमेश्‍वरलाई अर्पण गर्नुपर्छ, ताकि परमेश्‍वरले मलाई यतिका वर्षसम्म भरणपोषण गरेर व्यर्थ भएको छैन, बरु यसले नतिजा दिएको छ भनी देख्न सक्नुहोस्, र ताकि मैले परमेश्‍वरलाई सान्त्वना दिन सकूँ, र उहाँलाई अब चोट पुर्‍याउन वा निराश तुल्याउन नपरोस्।’ त्यो कस्तो सुनिन्छ? आफूलाई कसरी बचाउने वा कसरी उम्कने भन्नेबारे सोचेर यस्तो नसोच्, ‘यो रोग कहिले निको हुन्छ? जब यो निको हुन्छ, म आफ्नो कर्तव्य निर्वाह गर्न र अर्पित हुन सक्दो प्रयास गर्नेछु। म बिरामी हुँदा कसरी अर्पित हुन सक्छु? म एक सृजित प्राणीको कर्तव्य कसरी निर्वाह गर्न सक्छु?’ जबसम्म तँसँग एक सास बाँकी छ, के तँ आफ्नो कर्तव्य निर्वाह गर्न सक्षम हुँदैनस्? जबसम्‍म तँसँग एक मुठ्ठी सास बाँकी हुन्छ, के तँ परमेश्‍वरलाई लज्जित नपार्न सक्दैनस् र? जबसम्‍म तँसँग एक मुठ्ठी सास बाँकी हुन्छ, जबसम्‍म तेरो मन स्पष्ट हुन्छ, के तँ परमेश्‍वरलाई गनगन नगरी बस्‍न सक्छस्? (सक्छु।)” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। परमेश्‍वरका वचनहरूले मलाई म एक सानो सृजित प्राणी हुँ र मैले सृष्टिकर्ताको अगाडि सर्तहरू राख्नु हुँदैन, र मैले आफ्नो सही स्थानमा उभिएर आफ्नो कर्तव्य राम्रोसँग निर्वाह गर्नुपर्छ भन्‍ने कुरा बुझाए। ममा हुनु पर्ने समझ यही हो। परमेश्‍वरले मलाई सास दिनुभएको छ र आजसम्म बाँच्न दिनुभएको छ, र उहाँले मलाई मलजल गर्न र आपूर्ति गर्न धेरै वचनहरू बोल्नुभएको छ, जसले मलाई केही सत्यताहरू बुझ्न सक्षम बनाएको छ। अहिले, मेरो रोगको माध्यमबाट, परमेश्‍वरले मभित्रको भ्रष्ट स्वभाव र आशिष् खोज्ने मेरो उद्देश्यहरूलाई प्रकट गरिरहनुभएको थियो, र मलाई आफैलाई चिन्न मार्गदर्शन गर्न उहाँले आफ्‍ना वचनहरू प्रयोग गरिरहनुभएको थियो, जसद्वारा उहाँले मेरो भ्रष्ट स्वभावलाई परिवर्तन र शुद्ध पारिरहनुभएको थियो। यो परमेश्‍वरबाट आएको आशिष् थियो। म अहिले पनि आफ्नो कर्तव्य निर्वाह गर्न सक्छु, त्यसैले मैले तिनलाई कसरी राम्रोसँग गर्ने भनेर सोच्नुपर्छ, र मेरो रोग जस्तोसुकै भए पनि, त्यो खराब भए पनि, वा मलाई पक्षघात भए पनि, म परमेश्‍वरको सार्वभौमिकता र बन्दोबस्तहरूमा समर्पित हुनैपर्छ। म प्रार्थना गर्न परमेश्‍वरको सामु आएँ, “हे परमेश्‍वर, म आफूलाई पूर्ण रूपमा तपाईंमा सुम्पन्छु। जबसम्म मेरो एक सास बाँकी रहन्छ र म अर्को एक दिन बाँच्न सक्छु, तबसम्‍म म आफ्नो कर्तव्यलाई पक्रिराख्नेछु।” जब मैले आफ्नो रोगको बारेमा चिन्ता र फिक्री गर्न छोडेँ, तब मैले धेरै सहजता र छुटकाराको महसुस गरेँ। मेरो रक्तचाप कहिलेकाहीँ अझै बढ्ने भए पनि, म यसलाई नियन्त्रण गर्न औषधि लिन्छु; जब मेरो खुट्टा दुख्छ, तब म केही जडीबुटीको तेल लगाउँछु, र जब मसँग समय हुन्छ तब म व्यायाम गर्छु। यी कुनै पनि कुराले मेरो कर्तव्य निर्वाह गर्ने क्षमतालाई असर गर्दैन। परमेश्‍वरलाई धन्यवाद!


४८. आफ्नो भेष उतार्दा साँच्चै नै हलुका हुँदो रहेछ

विलसन, फ्रान्स

मलाई इलेक्ट्रोनिक उपकरणहरू मर्मत गर्नेबारे केही थाहा भएकाले, ब्रदर-सिस्टरहरू आफ्ना उपकरणहरूमा समस्या आउँदा प्रायः मकहाँ आउँछन्, र म प्रायजसो ती समस्या ठीक गर्न सक्छु। एक पटक, एक जना ब्रदरको उपकरणमा समस्या आयो, र मैले के भएको रहेछ भनी हेरेर मर्मत गर्न मद्दत गरेँ। ती ब्रदरले भने, “यो काम तपाईँलाई आउँछ हँ? मैले पनि कुनै दिन यी कुराहरू सिक्न पाए कस्तो हुन्थ्यो होला।” मलाई निकै खुसी लाग्यो र मैले भनेँ, “यो त्यति जटिल छैन। तपाईँले यसका सिद्धान्तहरू बुझ्नुभयो भने छिट्टै सिक्न सक्नुहुन्छ।” ती ब्रदरले प्रशंसाको भावमा टाउको हल्लाए, अनि मैले गहिरो गर्व र श्रेष्ठताको भाव महसुस गरेँ।

एक पटक, ब्रदर-सिस्टरहरूलाई दुईवटा कम्प्युटर जडान गर्न मद्दत चाहियो र मेरो सहायता मागे। मैले सोचेँ, “पहिले त कम्प्युटरहरू जडान गर्ने जिम्मा ब्रदर लियाम र ब्रदर माइकलको थियो। अहिले उनीहरू गइसके, इलेक्ट्रोनिक्सबारे केही ज्ञान राख्ने म मात्रै बाँकी छु, तर मैले वास्तवमा पहिले कहिल्यै कम्प्युटर जडान गरेको छैन। यदि ब्रदर-सिस्टरहरूले साँच्चै नै सामान ल्याइहाले, र मैले राम्ररी जडान गर्न सकिनँ भने त कत्ति लाजमर्दो होला! ब्रदर-सिस्टरहरूले पक्कै सोच्नेछन्, ‘तपाईँलाई इलेक्ट्रोनिक्सबारे थाहा छ भन्ठानेको त, कम्प्युटरसमेत जडान गर्न नसक्ने हुनुहुँदो रहेछ।’” त्यसैले मैले पहिल्यै कम्प्युट-र जडानसम्बन्धी केही भिडियो ट्युटोरियलहरू खोजेर अध्ययन गरेँ, अनि एउटा कम्प्युटरलाई खोलेर फेरि जडान गरेँ। केही पटकको अभ्यासपछि, मैले कम्प्युटर जडान र सिस्टम सेटअपमा लगभग निपुणता हासिल गरेँ, अनि मैले राहतको सास फेरेँ। केही बेरमै, एक जना ब्रदर एउटा कम्प्युटर लिएरआए, जुन पहिल्यै जडान गरिएको थियो र सिस्टम सेटअप मात्रै गर्नुपर्ने थियो। मैले सोचेँ, यो त सजिलै होला। तर जब मैले सेटअप गर्न थालेँ, मैले यो कम्प्युटरको सिस्टम मैले अघि सेटअप गरेकाको भन्दा अलि फरक पाएँ, र म सेटअप इन्टरफेसमा छिर्नै सकिनँ। अरूले मैले गर्न नसकेको देख्लान् र मलाई कमको सम्झेलान् भन्ने डरले, मैले टाउको निहुराएरै त्यसलाई मिलाउन खोज्दै यताउता चलाइरहेँ। एकछिनसम्म गर्दा पनि, मैले त्यसलाई मिलाउन सकिनँ। छेउमा भएका ब्रदरहरूले आ-आफ्ना विचार राय बताइरहेका थिए, कसैले यसो गर्नुपर्छ भन्दै थिए, कसैले उसो गर्नुपर्छ भन्दै थिए। कसैले भिडियो ट्युटोरियल हेर्न सुझाए, र अरूले माइकललाई फोन गर्न भने। यी सुझावहरूले मलाई चिन्तित बनायो। मैले सोचेँ, “मैले यो छिट्टै सेटअप गर्नुपर्छ। यदि यो सेटअप गर्ने तरिका अरूले नै मलाई भन्नुपर्‍यो भने, के त्यसले मलाई असक्षम देखाउँदैन र? तब त ब्रदरहरूले पक्कै मलाई कमको ठान्नेछन्।” त्यसैले मैले उनीहरूको कुरा बेवास्ता गरेँ र आफैँ प्रयास गरिरहेँ। त्यति नै बेला, एक जना ब्रदरले माइकललाई फोन गरे। मैले कत्ति पनि ध्यान दिइरहेको थिइनँ, तर संयोगले माइकलले भनेको सुनेँ, “यो ‘की’ नछोडी थिचिरहनुहोस्, अनि तपाईँ सेटअप इन्टरफेसमा छिर्न सक्नुहुन्छ।” मैले त्यसै गरेँ र फेरि सेटअप गरेँ, र चाँडै नै सेटअप पूरा भयो। त्यसपश्चात, मैले त्यस अवस्थामा आफूले प्रकट गरेको कुरामाथि चिन्तन गरेँ र आफू निकै असमझदार भएको महसुस गरेँ। मलाई त्यो काम कसरी गर्ने भनेर प्रस्टसँग थाहा थिएन तर अरूले मलाई कमको ठान्लान् भन्ने डरले मैले त्यो स्वीकार गर्ने आँट गरिनँ। जब अरूले मद्दतका लागि फोन गरे, तब मलाई उनीहरूले मेरो क्षमतालाई अस्वीकार गरिरहेका छन् जस्तो लाग्यो, र मैले प्रतिरोधी महसुस गरेँ। आफूले प्रकट गरेको कुरामाथि चिन्तन गर्दा, मलाई आफैँदेखि अलि घिन लाग्यो। मैले मनमनै सोचेँ, “अर्को पटक, मैले त्यसरी ढाकछोप र भेषधारण गर्न हुँदैन।”

अर्को दिन, म केही कामले बाहिर गएको थिएँ, र एक जना ब्रदरले फोन गरेर एउटा कम्प्युटर जडान गर्नुपर्ने भयो र कसरी गर्ने भनेर आफूहरूलाई थाहा छैन भन्दै मलाई छिटो फर्कन भने। मैले तुरुन्तै आफ्नो उपस्थितिको भाव महसुस गरेँ। मैले सोचेँ, “म नहुँदा त कामै नचल्ने रहेछ! मैले पहिले कहिल्यै कम्प्युटर जडान नगरेको भए तापनि, मसँग मर्मतको पृष्ठभूमि छ, र मैले आधारभूत सिद्धान्तहरू छिट्टै बुझ्न सक्नुपर्छ। पछि, म उनीहरूलाई सिद्धान्तहरू व्याख्या गर्नेछु र देखाउँछु कि म अझै पनि धेरै जान्दछु।” जब म घर पुगेँ, तब त्यो कम्प्युटर मैले पहिले चलाएकाहरूभन्दा फरक रहेको देखेँ, र म अलि आत्तिएँ, अनि सोचेँ, “यदि मैले यस्तो प्रकारको कम्प्युटर पहिले कहिल्यै जडान गरेको छैन भनेर स्वीकार गरेँ भने, के उनीहरूले ‘ए, उसलाई नआउने कुरा पनि रहेछ?’ भनेर मलाई कमको ठान्लान्?” त्यसैले मैले आफ्नो विगतको अनुभवका आधारमा जडानका सिद्धान्तहरू व्याख्या गरेँ, र त्यसलाई कसरी चलाउने भनेर बताएँ, तर जडान गर्दै गर्दा, मैले त्यो ठीकसँग गरिरहेको छु कि छैन भन्नेमा म निश्चित थिइनँ। म यति चिन्तित भएँ कि मेरो निधारमा चिटचिट पसिना आयो। लियामलाई सल्लाह माग्न फोन गर्न मन त थियो, तर मैले मद्दत माग्ने आँटै गर्न सकिनँ। मैले सोचेँ, “ब्रदर-सिस्टरहरूलाई म यो काम गर्न जान्दछु भन्ने लाग्छ, तर मैले लियामसँग मद्दत मागेँ भने, उनीहरूले पक्कै पनि मेरो सीप राम्रो छैन भनी सोच्नेछन्। के उनीहरूले मलाई अझै पनि उच्च नजरले हेर्नेछन्? के उनीहरू अझै पनि मद्दतका लागि मकहाँ आउनेछन्? अहँ, मैले ब्रदर-सिस्टरहरूलाई म कमको छु भन्ने ठान्न दिन हुँदैन। म आफैँ पत्ता लगाउनेछु। मैले यो समाधान गर्न सक्नुपर्छ।” त्यसैले मैले निर्देशिका पढेँ, सँगसँगै तारहरू जोड्न र परीक्षण गर्न आफ्नो पुरानो तरिका प्रयोग गरेँ। तर मैले तारहरू जोडेर बिजुली जोड्नेबित्तिकै, कम्प्युटरको केसबाट धुवाँ निस्कियो, र मैले तुरुन्तै बिजुली निकालेँ। ब्रदर चार्लीले सोधे, “के भयो?” मेरो अनुहार रातो भयो, र मैले भनेँ, “सायद मैले तारहरू गलत प्लगमा जोडेँ र सर्किट बोर्ड जलाइदिएँ।” आफूलाई बचाउने बाटो खोज्न, मैले भनेँ, “म यो जलेको छ कि छैन भनी हेर्न मल्टिमिटर लिएर आउँछु।” जब म कोठामा फर्केँ, मेरो दिमाग उथलपुथल थियो, र मैले सोचेँ, “यो कसरी भयो? मैले यसलाई जडान गर्न नजानेको मात्र होइनँ, उल्टै सर्किट बोर्ड पनि जलाइदिएँ। कस्तो लाजमर्दो। अरूको मुखेन्जी म अब कसरी पर्नू। यस्तो हुन्छ भनेर जानेको भए, म लियामलाई फोन गरेर सल्लाह माग्ने थिएँ, र यस्तो हुने नै थिएन।” जति मैले यसबारे सोचेँ, त्यति नै मलाई आफूले गरेको काममा पछुतो लाग्यो, र आफैँलाई थप्पड हान्न मन लाग्यो। म कोठाबाहिर निस्कँदा, चार्ली अघि नै लियामसँग फोन लाइनमा थिए, र लियामले उनलाई तारहरू कसरी जोड्ने भनेर बताइरहेका थिए। समाधान वास्तवमा धेरै सरल थियो, तर मैले त्यसबारे सोचेको थिइनँ। त्यस क्षणमा, म पछुतोले भरिएँ, र सोचेँ, “यदि मैले कसैको मार्गदर्शन लिएको भए, म गलत बाटोमा जाने त थिइनँ, तर अब सर्किट बोर्ड जलिसक्यो, हामीले यसलाई बदल्नुपर्छ। यसले ब्रदर-सिस्टरहरूले आफ्ना कर्तव्यका लागि यसलाई प्रयोग गर्न ढिलो हुनेछ।”

त्यसपछि, मैले चिन्तन गर्दै आफैँलाई सोधेँ, “सिस्टम सेटअप गर्ने र कम्प्युटर जडान गर्ने यी दुई घटनामा मैले कुन भ्रष्ट स्वभाव प्रकट गरेँ?” मैले आफ्नो अवस्थाबारे एक जना ब्रदरसँग कुरा गरेँ, र उनले मलाई यो कुरा बताए, “जब हामीलाई कुनै सीपबारे थोरै थाहा हुन्छ, हामी आफूलाई श्रेष्ठ देखाउँछौं। यो त आफैँलाई आगोमा राखेर जल्न दिनुजस्तै हो।” यो सुनेपछि, मैले मेरो समस्या यही हो भन्ने महसुस गरेँ, त्यसैले मैले यसबारे परमेश्‍वरका वचनहरू खोजेर पढेँ। परमेश्‍वर भन्‍नुहुन्छ: “सृजित प्राणीको सही स्थानमा उभिनु र सामान्य व्यक्ति हुनु: के यसो गर्न सजिलो छ? (यो सजिलो छैन।) कठिनाइ केमा छ? कठिनाइ यस्तो छः मानिसहरू सधैँ आफ्नो शिर धेरै महिमा र मानपदवीहरू भरिएको अनुभूति गर्छन्। तिनीहरू आफूलाई महान् व्यक्ति र महामानवको पहिचान र हैसियत पनि दिन्छन्, अनि ती सबै ढोँगी र झूटा अभ्यासहरू र देखावटीपनमा संलग्न हुन्छन्। यदि तँ यी कुराहरू त्याग्दैनस् भने, यदि तेरो बोली र काम सधैँ यी कुराहरूको बन्धन र नियन्त्रणमा हुन्छ भने, तँलाई परमेश्‍वरको वचनको वास्तविकतामा प्रवेश गर्न कठिन लाग्नेछ। तँलाई आफूले नबुझ्ने कुराहरूको समाधानमा अधीर हुन छोड्न र त्यस्ता मामिलाहरूलाई बारम्बार परमेश्‍वरसामु राख्न, अनि उहाँलाई सच्चा हृदय चढाउन गाह्रो हुनेछ। तैँले यसो गर्न सक्नेछैनस्। तेरो हैसियत, तेरा मानपदवीहरू, तेरो पहिचान, र त्यस्ता सबै कुरा झूटा र गलत भएकाले, ती परमेश्‍वरका वचनविरुद्ध जाने र उहाँका वचनहरूसँग बाझिने हुनाले गर्दा नै यी कुराहरूले तँलाई बाँधेर राख्छन्, जसले गर्दा तँ परमेश्‍वरसामु आउन सक्दैनस्। अनि, यी कुराहरूले तँलाई के दिन्छन्? यी कुराहरूले तँलाई आफ्नो भेष बदल्न, कुरा बुझेको ढोँग गर्न, आफू अक्‍कलमन्द, महान्, सेलेब्रिटी, सक्षम, र बुद्धिमान् भएको नाटक गर्न, र आफूले सबै कुरा जानेको, आफू सबै कुरामा सक्षम भएको र आफू सबथोक गर्न सक्‍ने भएको भनेरसमेत नाटक गर्न होनहार बनाउँछन्। यसले गर्दा तँलाई अरूले आराधना र प्रशंसा गर्नेछन्। तिनीहरू आफ्ना सारा समस्या लिएर तँकहाँ आउनेछन्, तँमा भर पर्नेछन् र तँलाई आदर गर्नेछन्। तसर्थ, यो त तैँले आफ्नो हात आगोमा हाल्नुजस्तै हो। ल भन् त, के आगोमा हात हाल्दा मज्जा आउँछ? (आउँदैन।) तँ बुझ्दैनस्, तर बुझ्दिनँ भन्न आँट गर्दैनस्। तँ भित्रैसम्‍म छर्लङ्ग देख्‍न सक्दैनस्, तर भित्रैसम्‍म छर्लङ्ग देख्न सक्दिनँ भन्‍ने आँट गर्दैनस्। तैँले प्रष्ट रूपमा गल्ती गरेको हुन्छस्, तर तँ त्यो स्वीकार्न आँट गर्दैनस्। तेरो हृदय वेदनामा हुन्छ, तर तँ यसो भन्‍ने आँट गर्दैनस्, ‘यसपटक त्यो साँच्चै मेरै गल्ती हो, म परमेश्‍वर र मेरा दाजुभाइ-दिदीबहिनीहरूप्रति ऋणी छु। मैले परमेश्‍वरको घरलाई त्यस्तो ठूलो क्षति पुऱ्याएको छु, तर ममा सबैसामु उभिएर त्यो कुरा स्विकार्ने साहस छैन।’ किन तँ बोल्ने आँट गर्दैनस्? तँलाई लाग्छ, ‘म मेरा दाजुभाइ-दिदीबहिनीहरूले मलाई दिएको यश र महिमाअनुरूप जिउनुपर्छ, मैले तिनीहरूले मलाई दिएको उच्च सम्मान र भरोसालाई धोका दिन मिल्दैन, झन् तिनीहरूले मबाट कैयौँ वर्षदेखि राखेको उत्सुक अपेक्षाहरूलाई धोका दिने त कुरै आउँदैन। त्यसकारण, मैले देखावा गरिराख्नुपर्छ।’ त्यस्तो छद्म भेष कस्तो हुन्छ? तैँले सफलतापूर्वक आफूलाई महान् व्यक्ति र महामानव बनाएको हुन्छस्। दाजुभाइ-दिदीबहिनीहरू जस्तोसुकै समस्याहरू सामना गर्नुपर्दा पनि तँकहाँ सोधपुछ गर्न, परामर्श लिन, र तेरो सल्लाह-सुझाव माग्नसमेत आउन चाहन्छन्। तिनीहरू तँविना जिउनसमेत नसक्नेजस्तो देखिन्छ। तर के तेरो हृदय वेदनामा हुँदैन र? अवश्य नै, कतिपय मानिसहरूले यो वेदना अनुभूति गर्दैनन्। ख्रीष्टविरोधीले यो वेदना अनुभूति गर्दैन। ऊ त यसैसमा रमाउँछ, र आफ्नो हैसियत अरू सबै कुराभन्दा माथि छ भन्ठान्छ। तर एक औसत, सामान्य व्यक्तिलाई आगोमा हात हाल्दा वेदना हुन्छ। ऊ आफूलाई कुनै सामान्य व्यक्तिसिवाय अरू केही ठान्दैन। उसले आफूलाई अरूभन्दा बलियो मान्दैन। ऊ आफूले कुनै व्यावहारिक काम पूरा गर्न सक्दिनँ भनेर मात्र होइन, तर मण्डलीको काममा ढिलाइ गराउँछु र परमेश्‍वरका चुनिएका मानिसहरूलाई विलम्ब पुर्‍याउँछु भनेरसमेत सोच्छ, त्यसैले उसले दोष स्विकार्नेछ र राजीनामा दिनेछ। यो समझ भएको व्यक्ति हो। के यो समस्या समाधान गर्न सजिलो छ? समझ भएका मानिसहरूको लागि त यो समस्या समाधान गर्न सजिलो हुन्छ, तर समझ नभएकाहरूको लागि चाहिँ कठिन हुन्छ। तैँले हैसियत प्राप्त गरेपछि, यदि तँ लाज पचाएर हैसियतका लाभहरू उठाउँछस् जसको परिणामस्वरूप तँ वास्तविक काम गर्न नसकेर खुलासा हुन्छस् र हटाइन्छस् भने, त्यो तँ आफैले निम्त्याएको होस् र तँ त्यसको लायक छस्! तँ अलिकति पनि दया वा करुणा पाउन योग्य छैनस्। किन म यसो भन्छु? किनकि तँ उच्च स्थानमा रहन जोड गर्छस्। तँ आफ्नो हात आफै आगोमा हाल्छस्। तेरो घाउ तँ आफैले लगाएको हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरूले मेरो खुलासा गरे र म एकदमै लज्जित भएँ। मानिसहरूको नजरमा आफ्नो हैसियत कायम राख्नका लागि, मैले निरन्तर भेषधारण गरेँ र मकुण्डो लगाएँ। मर्मतबारे केही थाहा भए तापनि, मैले वास्तवमा कहिल्यै कम्प्युटर जडान गरेको थिइनँ। ब्रदर-सिस्टरहरूले मलाई कम्प्युटर जडान गर्न भन्दा, मलाई उनीहरूले कमको ठान्छन् कि भन्ने डर लाग्यो, त्यसैले मैले पहिल्यै अध्ययन र अभ्यास गरेँ। त्यसपछि मैले कम्प्युटर जडान गर्ने सिद्धान्तबारे अलिअलि बुझेँ। तर त्यहाँ धेरै फरक-फरक कन्फिगरेसन थिए, र मैले प्रत्येक कन्फिगरेसनको कार्य र भिन्नताहरू पूर्ण रूपमा बुझेको थिइनँ। ब्रदर-सिस्टरहरूले कमको सोच्लान् भनेर, मैले पहिले कहिल्यै सेटअप वा जडान नगरेका कम्प्युटरहरू आउँदा, यो कसरी जडान गर्ने भनेर आफूले नजानेको कुरा स्वीकार गर्ने आँट गरिनँ। मलाई उनीहरूले यसो भन्लान् भन्ने डर थियो, “तपाईँलाई इलेक्ट्रोनिक उपकरणहरूबारे थाहा छ भन्थे त होइन र? एउटा कम्प्युटरसमेत जडान गर्न सक्नुहुन्न?” ब्रदर-सिस्टरहरूको माझमा इलेक्ट्रोनिक्स र प्रविधिबारे जानकार छु भन्ने मेरो छवि कायम राख्न, मैले निरन्तर ढाकछोप र भेषधारण गरिरहेँ। पहिलो कम्प्युटरमा, मैले स्पष्ट रूपमा सेटअप गर्न नसके तापनि, मैले साँचो कुरा स्वीकार गर्ने आँट गरिनँ। मैले टाउको निहुराएर आफैँ पत्ता लगाउने प्रयास गरिरहेँ। जब एक जना ब्रदरले मद्दतका लागि फोन गरे, मैले सुन्नसमेत चाहिनँ। पछि, अर्को कम्प्युटर जडान गर्दा, मैले आफूलाई अझ माथि चढाएँ, उनीहरूले बुझ्नुहुन्न, र मैले बुझ्छु भनी सोचेर, मैले आफूलाई “शिक्षकको” स्थानमा राखेँ, अनि सिद्धान्तहरू र कसरी जडान गर्ने भनेर व्याख्या गरेँ। मलाई यो कम्प्युटर मैले पहिले जडान गरेको भन्दा फरक छ, र पुरानो तार जोड्ने तरिकाले काम नगर्न सक्छ भन्ने प्रस्ट थाहा थियो, र मैले लियामसँग सल्लाह माग्नेबारे सोचेको पनि थिएँ, तर मलाई ब्रदर-सिस्टरहरूको नजरमा इलेक्ट्रोनिक्स र प्रविधिबारे जानकार रहेको भन्ने राम्रो छवि गुमाउनु पर्छ कि भन्ने डर थियो। त्यसैले मैले बल्लतल्ल कुराहरू व्याख्या गर्ने र तारहरू जोड्ने प्रयास गरेँ, र अन्त्यमा कम्प्युटरबाट कालो धुवाँको मुस्लो निस्कियो। मेरो भेष पूर्ण रूपमा फुस्कियो, र म उप्रान्त त्यो आवरणलाई कायम राख्न सकिनँ। ब्रदर-सिस्टरहरूले मलाई छर्लङ्ग देखेका मात्र होइन, मैले मदरबोर्ड पनि जलाएँ। यसले ब्रदर-सिस्टरहरूलाई आफ्नो कर्तव्यका लागि कम्प्युटर प्रयोग गर्न ढिलाइ गरायो। परमेश्‍वरका वचनहरूको खुलासामार्फत मात्र मैले आफू शैतानी स्वभावमा जिइरहेको र एउटा इमानदार शब्दसमेत बोल्न नसक्ने भएको रहेछु भन्ने महसुस गरेँ। म निरन्तर ढाकछोप र भेषधारण गरिरहेको थिएँ, इलेक्ट्रोनिक्स र प्रविधि जानेको भन्ने आफ्नो राम्रो छवि कायम राख्न खोजिरहेको थिएँ। यसरी भेषधारण गरेर, मैले आफ्ना कमजोरी र कमीहरू लुकाउन नसकेको मात्र भइनँ, बरु मैले आफू वास्तवमा को हुँ भनेर आफैँलाई खुलासा गराउन पुगेँ, र मलाई वास्तवमा यो प्रविधिबारे ज्ञान छैन भनेर अरूले देख्न पाए। उनीहरूले म कति छली र पाखण्डी रहेछु भनेर अझ प्रस्टसँग पनि देखे। परिणाम स्वरूप, मैले आफ्नो निष्ठा नै बर्बाद पारेँ। त्यही बेला आफूलाई ढाकछोप गर्नु कत्ति मूर्खतापूर्ण रहेछ भन्ने मलाई महसुस भयो!

त्यसपछि, मैले थप चिन्तन गर्दै आफैँलाई सोधेँ, “मलाई सधैँ भेषधारण गर्न कुन भ्रष्ट स्वभावले उक्साइरहेको थियो?” त्यसपछि मैले परमेश्‍वरका वचनहरूको यो खण्ड पढेँ: “जब मानिसहरू अरूले तिनीहरूको सम्मान गरून्, र अरूले तिनीहरूका दोष वा कमजोरीहरू देख्न नसकून् भनी सधैँ आफूलाई अरूले नदेख्ने गरी जोगाएर राख्छन्, सधैँ आफूलाई सेतो पोत्छन्, नाटक गर्छन्, जब तिनीहरू सधैँ आफ्नो सबैभन्दा राम्रो पक्ष प्रस्तुत गर्ने प्रयास गर्छन्, तब त्यो कस्तो प्रकारको स्वभाव हो? त्यो अहङ्कार, आडम्बर, पाखण्ड हो, यो शैतानको स्वभाव हो, यो एक प्रकारको दुष्टता हो। शैतानी शासनका सदस्यहरूलाई नै लिऊँ: तिनीहरूले गोप्यमा जति नै लडाइँ, झगडा, वा हत्या गरे पनि कसैलाई पनि तिनीहरूको रिपोर्ट वा पर्दाफास गर्न दिँदैन। तिनीहरू मानिसहरूले आफ्नो पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई सेतो पोत्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र अचूक छन् भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर त्यसको शासनलाई लम्याउने उद्देश्य प्राप्त गर्नु हो। साधारण मानिसहरूमा शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र मनमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्। भ्रष्ट स्वभावलाई चिन्नु सबैभन्दा गाह्रो कुरा हो: आफ्नो गल्ती र कमीकमजोरीहरू चिन्न सजिलो छ, तर तेरा आफ्नै भ्रष्ट स्वभावहरू चिन्न सजिलो छैन। आफूलाई नचिन्ने मानिसहरूले आफ्नो भ्रष्ट स्थितिहरूबारे कहिल्यै कुरा गर्दैनन्—तिनीहरू सधैँ आफू अत्यन्तै राम्रो भएको सोच्छन्। र थाहै नपाई तिनीहरू देखावटी गर्न थाल्छन्: ‘मैले विश्‍वास गरेको यत्तिका वर्षमा, धेरै सतावट र धेरै कठिनाइ भोगेको छु। के तपाईंहरूलाई थाहा छ, मैले यो सबै कसरी पार गरेँ?’ के यो अहङ्कारी स्वभाव होइन र? तिनीहरूले आफ्नो प्रदर्शन गर्नुपछाडिको अभिप्राय के हो? (मानिसहरूलाई आफूलाई उच्च ठान्न लगाउनु।) उसले मानिसहरूलाई आफूलाई उच्च ठान्न लगाउनुमा उसको उद्देश्य के हो? (मानिसहरूका मनमा हैसियत बनाउनु।) जब अरू कसैको मनमा हेरो हैसियत हुन्छ, तब ऊसँग अन्तरक्रिया गर्दा, उसले तेरो आदर गर्छ, र विशेष गरी तँसित बोल्दा ऊ शिष्ट बन्छ। उसले सधैँ तेरो मान गर्छ, र सबै कुरामा, उसले तँलाई पहिले जान दिन्छ, तँलाई बाटो छोडिदिन्छ, अनि तँलाई फुर्काउँछ र तेरो पालन गर्छ। सबै कुरामा, तिनीहरू तँलाई खोज्छन् र तँलाई निर्णयहरू गर्न दिन्छन्। र तँलाई यसबाट आनन्द अनुभूति हुन्छ—तँलाई आफू अरू कोहीभन्दा श्रेष्ठ र राम्रो हुँ भन्ने लाग्छ। यो यो कसैको मनमा हैसियत हुनुको अनुभूति हो; सबै मानिसहरू यस्तो अनुभूतिमा रमाउन चाहन्छन्। यही कारण मानिसहरु हैसियतका लागि होड गर्छन्, र सबैले अरूका मनमा हैसियत राख्न, अरूबाट सम्मानित हुन र आदर्श ठानिन चाहन्छन्। यदि तिनीहरूले यसबाट त्यस्तो आनन्द पाउन सकेनन् भने, तिनीहरू हैसियतको पछि लाग्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूबाट, मैले के महसुस गरेँ भने निरन्तर ढाकछोप र भेषधारण गर्ने चाहना अहङ्कारी र छली स्वभावद्वारा प्रेरित हुन्छ। मेरो अहङ्कारी स्वभावले मलाई अरूको प्रशंसा र आराधना खोज्न लगाउँछ, र मेरो छली स्वभावले मेरा कमजोरी र कमीहरूको सम्बन्धमा आफूलाई ढाकछोप र भेषधारण गर्न लगाउँछ, र म अरूको प्रशंसा प्राप्त गर्ने प्रयासमा आफ्नो राम्रो पक्ष मात्र देखाउँछु। यो चिनियाँ कम्युनिष्ट पार्टीजस्तै हो, जो मामिलाहरू ढाकछोप गर्न र त्यसमा पर्दा लगाउन सिपालु छ। उनीहरूको आन्तरिक कलह जतिसुकै तीव्र भए पनि वा उनीहरूले जतिसुकै खराब कामहरू गरे पनि, कहिल्यै पनि मिडियालाई त्यसको रिपोर्ट गर्न दिँदैनन्, किनभने उनीहरूलाई मानिसहरूले उनीहरूको राक्षसी अनुहार देख्नेछन् र उनीहरूलाई समर्थन गर्न छोड्नेछन् भन्ने डर छ। उनीहरूले मानिसहरूमाथि सधैँ शासन गर्ने लक्ष्यका साथ आफ्नो महानता, महिमा र सहीपनको छवि प्रचारप्रसार र स्तुतिगान गर्न, मानिसहरूलाई छल्न र मूर्ख बनाउन मिडियाको भरपुर प्रयोग गर्छन्। यो साँच्चै घृणित र दुष्ट छ! कम्प्युटरहरू जडान गर्दा मैले पनि शैतानी स्वभाव प्रकट गरेँ। आफ्नो अभिमान र हैसियतको रक्षा गर्न, मैले आफूलाई थाहा नभएको वा गर्न नसक्ने कुरा स्वीकार गरिनँ। मैले आफ्ना सबै कमजोरी र कमीहरू ढाकछोप गरेँ, र सबै कुरामा जानकार र सक्षम भएको बहाना गरेँ। यो सबै अरूलाई मेरो प्रशंसा गराउन थियो। के यो सबै ढाकछोप र भेषधारण ब्रदर-सिस्टरहरूलाई छल्नु र मूर्ख बनाउनु थिएन र? के म शैतानजत्तिकै घृणित र दुष्ट भइरहेको थिइनँ र? यसबारे चिन्तन गर्दा, म साँच्चै निर्लज्ज रहेको महसुस भयो। मैले निरन्तर अरूले मेरो प्रशंसा र आराधना गरून् भनेर खोजेँ ताकि उनीहरू मेरो वरिपरि घुमून्, सबै कुराका लागि मकहाँ आऊन् र मसँग आदर र शिष्टाचारले व्यवहार गरून्। जब ब्रदरहरूले मलाई फोन गरेर आफूहरूलाई कम्प्युटर कसरी जडान गर्ने भन्ने थाहा नभएकाले जडान गरिदिन आग्रह गरे, त्यस क्षणमा, मैले आफ्नो ठूलो उपस्थिति भाव महसुस गरेँ, म उनीहरूभन्दा उत्तम छु भन्ने लाग्यो, र मेरो घमण्ड पूर्ण रूपमा सन्तुष्ट भयो। मैले त्यो भावनाको आनन्द लिएकाले नै मानिसहरूले मलाई उच्च नजरले हेरून् भनेर ढाकछोप र भेषधारण गर्न हरसम्भव प्रयास गरेँ।

मैले आफैँलाई सोधेँ, “यदि मैले प्रतिष्ठा र हैसियत पछ्याइरहेँ, र अरूको प्रशंसाको आनन्द लिइरहेँ भने, परिणामहरू के हुनेछन्?” मैले परमेश्‍वरका यी वचनहरू पढेँ: “मानिसहरूले हैसियत पछ्याउँदा, त्यस कुरालाई जति परमेश्‍वरले अरू कुनै पनि कुरालाई घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। के यो सबैमा परमेश्‍वरप्रति वैरी हुने थोरै गुण छैन र? हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, ताकि अन्तिममा तिनीहरू मानकअनुरूपका सृजित प्राणी अर्थात् सृजित साना र महत्त्वहीन प्राणी बनून्—हैसियत र प्रतिष्ठा भएको र हजारौँ मानिसहरूले श्रद्धा गर्ने व्यक्ति बनाउनुहुन्‍न। त्यसकारण, यसलाई जुन दृष्टिकोणले हेरे पनि, हैसियतको पछ्याइ भनेको बर्बादीको बाटो हो। हैसियतको पछि लाग्‍ने तेरो बहाना जति नै तार्किक भए पनि, यो अझै पनि गलत मार्ग नै हुन्छ, र परमेश्‍वरले यसलाई अनुमोदन गर्नुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले त्यो कुरा तँलाई दिनुभएन भने, तँ त्यो प्राप्त गर्ने लडाइँमा असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तँलाई प्रकट गरिनेछ र हटाइनेछ—तँ बर्बादीको बाटोमा हुनेछस्। कुरो बुझिस् नि, हैन?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूले प्रतिष्ठा र हैसियत खोज्नुको प्रकृति र परिणामहरू स्पष्ट रूपमा बताउँछन्। निरन्तर प्रतिष्ठा र हैसियत खोज्नु, सारमा, परमेश्‍वरको विरोध गर्नु हो, र नतिजा गतिरोधमा पुग्नु हो। किनभने हामी मानिसहरू केवल साना सृजित प्राणीहरू हौँ, हामीले परमेश्‍वरको आराधना गर्नुपर्छ र उहाँतर्फ हेर्नुपर्छ, र इमानदारी र आज्ञाकारी भई आफ्नो कर्तव्य पूरा गर्नुपर्छ। मानिसहरूमा हुनुपर्ने विवेक र समझ यही हो। परमेश्‍वरले आखिरी दिनहरूमा सत्य व्यक्त गर्नुभएको छ ताकि उहाँका वचनहरू मानिसहरूभित्र स्थापित गर्न, तिनलाई हाम्रो जीवन बनाउन, हामीलाई सामान्य मानवता जिउन दिन र मानकअनुरूप सृजित प्राणी बन्न दिन सकियोस्। परमेश्‍वर मानिसहरूले आफ्नो कर्तव्यको क्रममा प्रतिष्ठा, हैसियत, वा अरूको प्रशंसा पछ्याएको चाहनुहुन्न। यदि मैले निरन्तर बहानाबाजी गरेँ र प्रतिष्ठा र हैसियत पछ्याइरहेँ, र मैले पश्चात्ताप गरिनँ, परिवर्तन भइनँ, वा सत्य अभ्यास गरिनँ भने, म पक्कै पनि अन्ततः परमेश्‍वरद्वारा प्रकट गरिएर हटाइने थिएँ। मैले कसरी परमेश्‍वरको घरबाट निष्कासित गरिएका अधिकांश ख्रीष्टविरोधीले प्रतिष्ठा र हैसियत पछ्याएका थिए भन्नेबारे सोचेँ। उनीहरूले मण्डलीको कामलाई हानि पुर्‍याउन र गम्भीर रूपमा अवरोध र बाधा दिन हिचकिचाएनन्, जसले अन्ततः उनीहरूलाई निष्कासित गरायो। यस समस्याको गम्भीरता महसुस गर्दै, मैले परमेश्‍वरलाई प्रार्थना गरेँ, र आफ्नो स्थिति बदल्न, उप्रान्त मानिसहरूको प्रशंसाको पछि नलाग्न, बरु इमानदारीपूर्वक एउटा सानो सृजित प्राणी बन्न इच्छुक भएँ।

पछि, मैले परमेश्‍वरका वचनहरूको अर्को खण्ड पढेँ: “यदि तँ हैसियतका बन्धन र सीमाहरूको सास्ती भोग्न चाहँदैनस् भने, तैँले यी सबै उपाधि र प्रभा-मण्डल त्याग्नुपर्छ र आफ्ना ब्रदर-सिस्टरहरूलाई तेरो साँचो स्थिति र तेरो हृदयका विचारहरू बताउनुपर्छ। तिनीहरूलाई तेरा कमीकमजोरी र अपर्याप्तताहरू देख्न दे; यसरी, तिनीहरूले तँलाई सही तरिकाले व्यवहार गर्न सक्नेछन्, तँलाई अति उच्च सम्मान गर्नेछैनन् वा तँलाई पुज्नेछैनन्, र तैँले भेष बदल्नु पर्नेछैन। त्यसपछि, तैँले खुलेर आफ्नो साँचो स्थिति उदाङ्गो पारेपछि, के तेरो हृदयले अझ धरातलमा टेकेको, अझ आराम भएको महसुस गर्नेछैन र? किन आफ्नो ढाडमा यति भारी बोझ बोकेर हिँड्नु? यदि तैँले आफ्नो साँचो अवस्था देखाइस् भने, के ब्रदर-सिस्टरहरूले साँच्चै तँलाई हेयको नजरले हेर्नेछन्? के तिनीहरूले साँच्चै तँलाई त्याग्नेछन्? पटक्कै होइन। बरु, ब्रदर-सिस्टरहरूले तँलाई अनुमोदन गर्नेछन् र आफ्नो हृदयदेखि बोल्ने साहस भएकोमा तेरो प्रशंसा गर्नेछन्। तिनीहरूले तँ एक इमानदार व्यक्ति होस् भनी भन्नेछन्। यसले तँलाई मण्डलीको काम गर्नमा पटक्कै रोकटोक गर्नेछैन, न त यसले त्यसमा अलिकति पनि नकारात्मक प्रभाव पार्नेछ। यदि ब्रदर-सिस्टरहरूले साँच्चै तँलाई कठिनाइहरू छन् भनी देखे भने, तिनीहरूले तँलाई मद्दत गर्न र तँसँग सहकार्य गर्न पहल गर्नेछन्। त्यसो नै हुनेछैन र? (हो।) अरूले तँलाई उच्च सम्मान गरून् भनेर सधैँ छद्मभेष धारण गर्नु असाध्यै मूर्खतापूर्ण कुरा हो। सबैभन्दा राम्रो तरिका भनेको एक नियमित व्यक्ति बन्नु र एक साधारण हृदय राख्नु, र परमेश्‍वरका चुनिएका मानिसहरूसामु सरल तरिकाले खुल्न सक्नु र तिनीहरूसँग अक्सर हृदयदेखिको कुराकानीमा संलग्न हुनु हो—र यदि कसैले तँलाई उच्च सम्मान गर्छ, तेरो प्रशंसा गर्छ, तेरो अत्यधिक तारिफ गर्छ, वा तँलाई चापलुसीपूर्ण कुराहरू भन्छ भने, तँ त्यो स्वीकार गर्दैनस्; यी सबै कुरा अस्वीकार गरिनुपर्छ। … अनि, तैँले कसरी मामुली व्यक्ति, साधारण व्यक्ति, सामान्य व्यक्ति हुने अभ्यास गर्नुपर्छ? पहिला, तैँले राम्रो र मूल्यवान् ठानिरहने कुराहरू, साथै अरूले तेरो तारिफ र प्रशंसा गर्न प्रयोग गर्ने देखावटी, मिठा शब्दहरूलाई नकार्नु र त्याग्नुपर्छ। यदि तँलाई आफ्‍नो हृदयमा तँ कस्तो व्यक्ति होस्, तेरो सार के हो, तेरा कमजोरीहरू के-के हुन् र तैँले कस्तो भ्रष्टता प्रकट गर्छस् भन्‍नेबारेमा स्पष्ट छ भने, तैँले यसबारेमा खुलस्‍त रूपमा अरूसँग सङ्गति गर्नुपर्छ, ताकि अरूले तेरो साँचो स्थिति के हो, तेरा विचार र दृष्टिकोणहरू के-के हुन् भनेर देख्‍न सकून्, ताकि त्यस्ता कुराहरूका बारेमा तेरो ज्ञान के छ भन्‍ने तिनीहरूले जान्‍न सकून्। तैँले जे गरे पनि, बहाना बनाउने वा देखावटी गर्ने नगर्, कसैले पनि नदेखून् भनेर अरूबाट आफ्‍नो भ्रष्टता र कमजोरीहरू नलुका; यस्तो झूटो व्यवहार तेरो हृदयभित्रको अवरोध हो, र यो भ्रष्ट स्वभाव पनि हो, र यसले मानिसहरूलाई पश्‍चात्ताप गर्न र परिवर्तन हुनबाट रोक्‍न सक्छ। तैँले परमेश्‍वरसँग प्रार्थना गर्नुपर्छ, र झूटो कुराहरूलाई मनन र चिरफार गर्नुपर्छ, जस्तै अरूले तँलाई दिने प्रशंसा, तँमाथि बर्साउने महिमा, र तँलाई प्रदान गर्ने मुकुटहरू। तैँले यी कुराहरूले तँमाथि गर्ने हानिलाई देख्‍नैपर्छ। त्यसो गर्दा, तँलाई आफ्‍नो नाप थाहा हुन्छ, तैँले आत्म-सचेतना प्राप्त गर्नेछस्, र तैँले अबउप्रान्त आफूलाई एक महामानव, वा महान् व्यक्तिको रूपमा हेर्न छोड्नेछस्। तँमा त्यस्तो आत्म-सचेतना आएपछि, तँलाई सत्यता स्वीकार गर्न, परमेश्‍वरका वचनहरू र परमेश्‍वरले मान्छेबाट माग्‍नुहुने कुराहरूलाई हृदयमा स्वीकार गर्न, सृष्टिकर्ताले तँलाई दिनुहुने मुक्तिलाई स्वीकार गर्न, र दृढ रूपमा साधारण व्यक्ति, इमानदार र भरपर्दो व्यक्ति बन्‍न, अनि सृष्टि गरिएको प्राणी तँ आफै र सृष्टिकर्ता परमेश्‍वरबीचमा सामान्य सम्‍बन्ध स्थापित गर्न सहज हुनेछ। परमेश्‍वरले मानिसहरूलाई गर्न लगाउनुहुने कुरा ठ्याक्‍कै यही हो, अनि यो तिनीहरूले पूर्ण रूपमा हासिल गर्न सक्‍ने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरूले मेरो भ्रामक विचार र दृष्टिकोणहरूलाई सच्याए, र मलाई अभ्यासको बाटो देखाए। पहिले, म सधैँ के चिन्ता गर्थेँ भने यदि मैले आफ्ना कमजोरी र कमीहरू खुलासा भने, मानिसहरूले मलाई कमको सोच्नेछन्, त्यसैले म सधैँ ढाकछोप र भेषधारण गर्थेँ। तर सत्य त के थियो भने, मैले भेषधारण गरेर केही नभने तापनि, मेरा ब्रदर-सिस्टरहरूले म वास्तवमा को हुँ भनेर पहिल्यै देखिसकेका थिए, र यदि मैले इमानदारीपूर्वक बोल्न र आफ्ना कमजोरीहरू उदाङ्गो पार्न सकेँ भने, उनीहरूले मलाई कमको ठान्ने थिएनन्। बरु, उनीहरूले म इमानदार व्यक्ति बन्ने अभ्यास गरिरहेको देख्ने थिए र त्यसको आदर र अनुमोदन गर्ने थिए। मैले ढाकछोप र भेषधारण गर्ने बाटो रोजेको थिएँ, र आफूले नजानेको वा गर्न नसक्ने कुरा खुलासा गर्ने आँट गरेको थिइनँ। नतिजस्वरूप, जब साँचो कुरा बाहिर आयो, मैले ब्रदर-सिस्टरहरूको प्रशंसा पाउन असफल भएको मात्र होइन, बरु आफैँलाई मूर्ख बनाएँ, जसले गर्दा अरूले मलाई मन पराएनन् र हेलाँ गरे। अब मैले के महसुस गरेँ भने मेरो दृष्टिकोण गलत र मूर्खतापूर्ण थियो, र मैले यी सोचहरूको विरुद्ध विद्रोह गरेर परमेश्‍वरका वचनहरूअनुसार अभ्यास गर्नुपर्थ्यो। वास्तवमा, सामान्य मानिसहरू सबैका कमजोरी र कमीहरू हुन्छन्। कसैले कुनै विशेष क्षेत्रमा धेरै वर्ष काम गरेको छ र त्यसमा अत्यधिक कुशल भएको छ भने पनि, त्यहाँ अझै पनि उसलाई केही कुरा थाहा नहुने समयहरू हुन्छन्। कमजोरी र कमीहरू हुनु कुनै लाज मान्नुपर्ने कुरा होइन। यदि कसैलाई सबै कुरा थाहा हुन्थ्यो र सबै कुरा गर्न सक्थ्यो भने, ऊ महामानव हुने थियो। साथै, म समूहमा इलेक्ट्रोनिक्सबारे सबैभन्दा जानकार छु भन्ने सोचेकाले, र अरूको प्रशंसाले गर्दा, मैले आफूलाई श्रेष्ठ देखाउन थालेँ, तर व्यावसायिक दृष्टिकोणबाट, मलाई अझै पनि आधारभूत कुराहरू मात्र थाहा थियो। फर्केर सोच्दा, जब लियाम यहाँ थिए, उनी इलेक्ट्रोनिक उपकरणहरूमा बढी सिपालु थिए, र उनको तुलनामा, म धेरै कम सिपालु थिएँ। तैपनि, उनले समेत आफूले नबुझेका केही उपकरणहरूबारे बढी जानकार ब्रदर-सिस्टरहरूसँग परामर्श लिनुपर्थ्यो, जसले मेरो ज्ञानको खाडल अझ स्पष्ट बनाउँछ। त्यसैले यसलाई जसले जसरी हेरे पनि, मैले आफूलाई माथि चढाउनु हुँदैनथ्यो। बरु, मैले आफ्ना कमजोरी र कमीहरूको सही तरिकाले सामना गर्नुपर्ने थियो, र सबैसँग खुला हुनुपर्ने थियो ताकि उहाँहरूले मलाई बुझ्न सकून्। यसो गर्नु नै समझदार व्यवहार हुने थियो।

पछि, अर्को एउटा उपकरण बिग्रियो, र एक जना ब्रदरले मर्मत गर्न मेरो मद्दत मागे। जाँच गरेपछि, मैले एउटा पार्ट बिग्रेको छ भन्ने निर्णय गरेँ र त्यसलाई फेरेँ, तर परीक्षण गरेपछि पनि, त्यसले काम गरेन। मैले केही बेरसम्म त्यसमा काम गरेँ, तर अझै पनि बनाउन सकिनँ। त्यसपछि मैले सोचेँ, “के मैले समस्यालाई गलत बुझेँ? के मैले सल्लाह लिन माइकललाई फोन गर्नुपर्छ? उनले यस प्रकारको उपकरणमा पहिले धेरै काम गरेका छन्, सायद उनले यो समस्या देखेका होलान्।” तर फेरि मैले सोचेँ, “यदि मैले यो समाधान गर्न सकिनँ र मद्दत माग्नुपर्‍यो भने, ब्रदर-सिस्टरहरूले पक्कै पनि म सिपालु छैन भन्ने सोच्नेछन्, र मलाई उप्रान्त उच्च नजरले हेर्ने छैनन्। मैले उनीहरूलाई म कमको छु भन्ने सोच्न दिनु हुँदैन। यदि मैले प्रयास गरिरहेँ भने, म आफैँ पत्ता लगाउन सक्नेछु।” जब ममा यो सोच आयो, तब मलाई म फेरि ढाकछोप र भेषधारण गर्न खोजिरहेको छु भन्ने महसुस भयो, त्यसैले मैले आफ्नो हृदयमा प्रार्थना गरेँ, “हे परमेश्‍वर, मैले यस प्रकारको मेसिनमा धेरै काम गरेको छैन, र समस्या कहाँ छ भन्नेमा म निश्चित छैन। मलाई ब्रदरहरूले कमको ठान्नेछन्, र म फेरि भेषधारण गर्न चाहन्छु भन्ने डर छ। हे परमेश्‍वर, कृपया मलाई एक इमानदार व्यक्ति बन्न, आफ्ना कमजोरी र कमीहरूको सामना गर्न बन्न, र सक्रिय रूपमा अरूबाट मद्दत खोज्ने सक्ने बन्न अगुवाइ गर्नुहोस्।” प्रार्थना गरेपछि, मैले माइकललाई सल्लाह माग्न फोन गरेँ। उनको सल्लाहअनुसार, मैले जाँच गरेँ र समस्याको जड पत्ता लगाएँ, र छिट्टै त्यसलाई ठीक गरेँ। यसरी अभ्यास गर्दा मलाई हलुका र सहज महसुस भयो। एकातिर, मैले ब्रदर-सिस्टरहरूले आफ्नो कर्तव्यका लागि उपकरण प्रयोग गर्न ढिलो गराइनँ, र अर्कोतिर, मैले फेरि ढाकछोप र भेषधारण नगरी सचेत रूपमा थोरै सत्यता अभ्यास गरेँ। परमेश्‍वरका वचनहरूको मार्गदर्शनले नै मलाई पछ्याउनुपर्ने सही लक्ष्य दिए। म सत्यता पछ्याउन र अभ्यास गर्न, इमानदारीपूर्वक आफ्नो कर्तव्य पूरा गर्न, र मानकअनुरूप सृजित प्राणी बन्न इच्छुक छु।


४९. हाम्रो परिवारले हामीलाई हुर्काएर देखाएको दया-मायालाई कसरी व्यवहार गर्ने

चेन ली, चीन

म अलिकति सानो र तुलनात्मक रूपमा अविकसित अर्थतन्त्र भएको जिल्लामा जन्मेको थिएँ। मेरा आमाबुबा र हजुरबुबा-हजुरआमा सबै किसान हुनुहुन्थ्यो, र हाम्रो पारिवारिक अवस्था त्यति राम्रो थिएन। तर, उहाँहरूले मलाई धेरै माया गर्नुहुन्थ्यो, र मैले चाहेको कुरा पूरा गर्न सधैँ कुनै न कुनै उपाय खोज्नुहुन्थ्यो। पछि मैले त्यो सबै उहाँहरूको मितव्ययिताबाटै हासिल भएको रहेछ भन्ने थाहा पाएँ। पछि, मेरो जीवन अझ राम्रो बनाउनका लागि मेरा आमाबुबाले सापटी लिएर खेतीपातीको व्यवसाय सुरु गर्नुभयो। मैले मेरा आमाबुबाले दिनरात काम गर्नुभएको, र बिरामी पर्ने गरी हाड घोट्नुभएको देख्थेँ, त्यसैले मैले उहाँहरूलाई रोक्न आग्रह गरेँ। मेरो बुबाले भन्नुभयो, वास्तवमा उहाँ यो सबै गर्न चाहनुहुन्नथ्यो, तर भविष्यमा मेरो आफ्नै जीवन हुने भएकाले, उहाँ मेरा लागि अलि बढी पैसा बचत गर्न चाहनुहुन्थ्यो, किनभने उहाँ आफूले भोगेजस्तो दुःख मैले भोग्नु नपरोस् भन्ने चाहनुहुन्थ्यो। मेरो बुबाको कुरा सुनेर म हृदयविदीर्ण, र आभारी पनि भएँ। मेरा आमाबुबाले मेरा लागि गर्नुभएको सबै त्याग देखेर, मलाई उहाँहरूप्रति धेरै ऋणी भएको महसुस भयो। मेरा हजुरबुबा-हजुरआमा, सत्तरी वर्ष नाघिसक्नुभएको थियो र झन्-झन् कमजोर हुँदै जानुभएको थियो, तर पनि, उहाँहरू खान र लाउनमा पैसा खर्च गर्न हिचकिचाउनुहुन्थ्यो, र बिरामी पर्दा पनि, अतिरिक्त खर्च हुने डरले अस्पताल जान चाहनुहुन्नथ्यो। पछि, मेरी हजुरआमाले मलाई उहाँले वर्षौँदेखि मेरा लागि केही पैसा बचत गर्नुभएको छ भनी भन्नुभयो। यो सुनेर मलाई असहज महसुस भयो। उहाँहरू निकै वृद्ध भइसक्नुभएको थियो, तैपनि मेरो खातिर पैसा बचत गर्नका लागि दुःख भोग्न रोज्नुभयो। मेरा आमाबुबा र हजुरबुबा-हजुरआमाको मप्रतिको दया-मायाको अगाडि, मलाई आफूले त्यो कहिल्यै चुक्ता गर्न सक्दिनँ जस्तो लाग्यो। मैले मनमनै आफूलाई भनेँ, जब म ठूलो हुन्छु, म उहाँहरूको राम्रो हेरचाह र सम्मान गर्नेछु।

सन् २०१२ सम्ममा, मेरी आमाले मलाई सर्वशक्तिमान्‌ परमेश्‍वरका आखिरी दिनहरूको काम प्रचार गर्नुभयो, र मैले भेलाहरूमा उपस्थित हुन र आफ्ना कर्तव्यहरू निर्वाह गर्न थालेँ। अप्रत्याशित रूपमा, सन् २०१८ को शरदमा, मेरो बुबालाई मस्तिष्कघात भयो र उहाँ बित्नुभयो। मेरो बुबाले मेरा लागि पैसा कमाउन यति धेरै मिहिनेत गर्नुभयो, र यदि उहाँले दिनरात काम नगर्नुभएको भए, सायद उहाँको शरीर जीर्ण भएर मस्तिष्कघात हुने थिएन भन्ठान्दै, मैले अत्यधिक पीडा र दोष महसुस गरेँ। मैले सोचेँ, “मेरो बुबाले आफ्नो जीवनभरि कडा शारीरिक श्रम गर्नुभयो, तैपनि उहाँ मैले उहाँको दया-माया चुक्ता गरेको नदेखिकनै जानुभयो। अहिले, मेरा हजुरबुबा-हजुरआमा सत्तरी दशकको उमेरमा पनि मितव्ययी जीवन बिताइरहनुभएको छ, र आफ्ना सन्तानबाट कुनै लाभ पाउनुभएको छैन। बुबा बित्नुभएपछि, उहाँहरूको हेरचाह गर्ने जिम्मेवारी मैले लिनुपर्छ, र उहाँहरूलाई शान्तिसँग आफ्नो उत्तरार्धका वर्षहरूको आनन्द लिन दिनुपर्छ। यसरी, मलाई कुनै पछुतो हुनेछैन।” पछि, मेरी आमा आफ्नो कर्तव्य निर्वाह गर्न अर्को ठाउँमा जानुभयो, र म घरमा हजुरबुबा-हजुरआमाको हेरचाह गर्न बसेँ। मैले सधैँ उहाँहरूका लागि राम्रो खाना बनाउने र राम्रो लुगा किनिदिने हरसम्भव प्रयास गरेँ, र उहाँहरू बिरामी हुँदा, उहाँहरूलाई स्वस्थ राख्ने आशामा, जहाँ सक्थेँ त्यहीँ चिकित्सा सहायता खोजेँ। एक दिन, मेरो हजुरबुबालाई अचानक श्वास फेर्न गाह्रो भयो, र अस्पतालमा जाँच गरेपछि, डाक्टरले उहाँको मुटुले राम्ररी काम गर्न छोडेकाले अवस्था गम्भीर भएको, र उहाँलाई तुरुन्तै अस्पतालमा भर्ना गर्नुपर्ने बताउनुभयो। डाक्टरले मलाई मानसिक रूपमा तयार रहन पनि भन्नुभयो, उहाँ नाजुक अवधिमा हुनुहुन्छ र उहाँको ज्यान कुनै पनि बेला खतरामा पर्न सक्छ, र यदि उहाँले यो नाजुक अवधि पार गर्नुभयो भने पनि, उहाँको मुटुको कार्यक्षमता घट्दै जानेछ भनेर भन्नुभयो। राम्रो हेरचाह गरेमा, उहाँ सायद अर्को दुई वर्ष बाँच्नुहोला। डाक्टरले यसो भनेको सुनेर, मैले धेरै दोषी महसुस गरेँ, मलाई आफूले हजुरबुबाको राम्रो हेरचाह गर्न नसकेकै कारण उहाँको अवस्था यति गम्भीर भएको हो भन्ने लाग्यो। विशेष गरी जब मैले डाक्टरले राम्रो हेरचाह गरेमा उहाँ केवल दुई वर्ष मात्र बाँच्नुहोला भनेर भनेको सुनेँ, मैले यो छोटो समयको अझ बढी कदर गर्न थालेँ, र मैले अबदेखि हजुरबुबाको राम्रो हेरचाह गर्नुपर्छ, उहाँलाई एक-दुई वर्ष बढी बाँच्न मद्दत गर्न सङ्घर्ष गर्नुपर्छ भन्ने सोचेँ। पछि, केही उपचारपछि, हजुरबुबाको अवस्था अलि सुधार भयो, र हामी अस्पतालबाट घर फर्कियौँ।

सन् २०२३ को मे महिनामा, मैले अचानक अगुवाहरूबाट एउटा पत्र पाएँ, जसमा एउटा कामका लागि तुरुन्तै कसैको आवश्यकता परेको र म त्यसको लागि उपयुक्त भएको भनेर भनिएको, र म यो कर्तव्य निर्वाह गर्न घर छोड्न सक्छु कि भनेर सोधिएको थियो। यो पत्र देखेर, मलाई आफूले आफ्नो कर्तव्य रोज्नुपर्छ भन्ने थाहा थियो, तर जब मैले मेरा हजुरबुबा-हजुरआमाको कमजोर स्वास्थ्य, र उहाँहरूको हेरचाह गर्ने कोही नभएको कुरा सोचेँ, म ढुक्क हुन सकिनँ। अन्तमा, मैले कर्तव्य अस्वीकार गरेँ, तर मलाई भित्रभित्रै असहज महसुस भयो। पछि, मैले परमेश्‍वरका वचनका दुई खण्ड पढेँ: “तिमीहरूको भक्ति कहाँ छ? तिमीहरूको समर्पणता कहाँ छ? … अब्राहामले इसहाकलाई अर्पण गरे—तिमीहरूले के अर्पण गरेका छौ? अय्यूबले सबै थोक अर्पण गरे—तिमीहरूले के अर्पण गरेका छौ? साँचो मार्ग खोज्नका निम्ति एकदमै धेरै मानिसले आफूलाई बलिदान गरेका छन्, आफ्नो जीवन दिएका छन् र रगत बगाएका छन्। के तिमीहरूले त्यो मूल्य चुकाएका छौ?” (वचन, खण्ड १। परमेश्‍वरको देखापराइ र काम। मोआबका सन्तानहरूलाई मुक्ति दिनुको महत्त्व)। “मैले अहिले चाहने भनेको तेरो बफादारी र समर्पण, तेरो प्रेम र गवाही हो। यस बेला गवाही के हो वा प्रेम के हो सो तँलाई थाहा नभए पनि, तैँले आफ्‍नो सबै कुरा ल्याउनुपर्छ र तेरो एक मात्र खजाना मलाई सुम्पनुपर्छ: तेरो बफादारी र समर्पण। जसरी मानिसको पूर्ण विजयमा गवाही हुन्छ, त्यस्तै शैतानलाई पराजित गर्ने गवाही मानिसको बफादारी र समर्पणमा रहन्छ भन्‍ने कुरा तैँले जान्नुपर्छ। मप्रतिको तेरो विश्‍वासको कर्तव्य भनेको नै मेरो निम्ति साक्षी दिनु, म बाहेक अरू कोहीप्रति बफादार नहुनु, र अन्तसम्म नै समर्पित हुनु हो। मैले मेरो कामको अर्को चरण सुरु गर्न अघि, तैँले मेरो निम्ति कसरी साक्षी दिनेछस्? तँ मप्रति कसरी बफादार र समर्पित हुनेछस्? के तँ आफ्‍ना सबै बफादारीता आफ्नै काममा अर्पण गर्छस् कि हरेस खान्छस्? तँ (मृत्यु वा विनाश नै आइपरे पनि) मेरो हरेक प्रबन्धको अधीनमा रहन्छस् कि मेरो सजायबाट बच्न बीचैबाट भाग्छस्?” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका हप्कीपूर्ण प्रश्नहरूको सामना गर्दा, मैले गहिरो पीडा महसुस गरेँ। जब अय्यूबले परीक्षाहरूको सामना गरे, उनले आफ्नो अपार धन र सबै छोराछोरी गुमाए, र उनको पूरै शरीर दर्दनाक खटिराले ढाकिएको थियो, तैपनि अय्यूबले अलिकति पनि गुनासो गरेनन् बरु परमेश्‍वरको नामको प्रशंसा गरे। अय्यूबको परमेश्‍वरप्रतिको साँचो आस्था र साँचो समर्पण थियो। अब्राहाम पनि थिए, जसले परमेश्‍वरको आज्ञा पालन गरे, अनि आफ्नो एउटै छोरा इसहाकलाई वेदीमा चढाए र छुरी उठाए। अब्राहाममा पनि परमेश्‍वरप्रति साँचो समर्पणता थियो। अय्यूब र अब्राहामले परमेश्‍वरलाई सबै कुरा चढाउन सकेको देखेर, मैले लज्जित र अप्ठ्यारो महसुस गरेँ। मैले दस वर्षभन्दा बढी समयदेखि परमेश्‍वरमा विश्वास गरेको थिएँ, परमेश्‍वरका वचनहरूबाट धेरै मलजल र भरणपोषणको आनन्द लिएको थिएँ, तर मैले कहिल्यै परमेश्‍वरको गुन तिर्नेबारे सोचेको थिइनँ, परमेश्‍वरको अनुग्रह र आशिष्‌को आनन्द लिन मात्र जानेको थिएँ। जब मण्डलीले मलाई मेरो कर्तव्य निर्वाह गर्ने अवसर दियो, मैले त्यसलाई पन्छाउन बहाना समेत बनाएँ। ममा साँच्चै मानवता रहेनछ! अब मण्डलीको काममा तुरुन्तै सहकार्यको आवश्यकता थियो, र म आफ्नो स्नेहमा परेर स्वार्थी र घृणित रूपमा जिइरहन मिल्दैनथ्यो। मैले आफ्नो कर्तव्य निर्वाह गर्नैपर्थ्यो र एक पटक परमेश्‍वरका लागि जिउनैपर्थ्यो। त्यसैले मैले आफ्नो कर्तव्य निर्वाह गर्न घर छोडेँ।

तर मैले के अपेक्षा गरेको थिइनँ भने, मैले घर छोडेर कर्तव्य निर्वाह गर्न थालेको दुई महिनामै, मण्डलीका अगुवाहरूले मैले जससँग कर्तव्य निर्वाह गर्थेँ ऊ पक्राउ परेर यहूदा बनेर मलाई धोका दिएछ, र मेरा धेरै विश्वासी आफन्तहरूलाई पनि प्रहरीले पक्राउ गरेछ भन्ने जानकारी मलाई दिनुभयो। मेरी आमा र मलाई पक्राउ गर्न दसभन्दा बढी प्रहरी अधिकारीहरू हाम्रो घरमा गएछन्, हाम्रो अन्न र पैसा प्रहरीले लगेछ, र प्रहरीले मलाई खोज्न थालेको रहेछ। मैले के पनि थाहा पाएँ भने, म गएको केही समयपछि नै मेरो हजुरबुबा अस्पतालमा भर्ना हुनुभएको रहेछ। यो सुनेर मेरो मन एकदमै दुख्यो। मैले सोचेँ, प्रहरीले हाम्रो घरमा छापा मारेर पूरै ठाउँलाई नै भद्रगोल बनाएको थियो, अनि मेरा हजुरबुबा-हजुरआमा कत्ति डराउनुभयो होला। उहाँहरूको उमेरमा त, उहाँहरूले सहारा पाएर आफ्नो वृद्धावस्था आनन्दले बिताउनुपर्ने हो, तर मेरै कारणले उहाँहरू यो कष्टमा पर्नुभयो। मैले यसबारे जति धेरै सोचेँ, उहाँहरूप्रति उति नै दोषी महसुस गरेँ, र मेरो स्थिति झन् खराब हुँदै गयो। मैले त उहाँहरूको हेरचाह गर्न गोप्य रूपमा घर फर्कूं कि भन्ने समेत सोचेँ। आफ्नो पीडामा, मैले परमेश्‍वरलाई प्रार्थना गरेँ, “हे परमेश्‍वर! यो परिस्थितिमा म अलिकति कमजोर महसुस गरिरहेको छु। कृपया मलाई यो गलत स्थतिबाट बाहिर निस्कन मार्गदर्शन र मद्दत गर्नुहोस्।”

प्रार्थना गरेपछि, मैले सचेत भई यस विषयबारे परमेश्‍वरका वचनहरू खोजेँ। मैले परमेश्‍वरका केही वचन पढेँ: “गैरविश्‍वासी संसारमा एउटा भनाइ छ: ‘कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्‍छ।’ यो भनाइ पनि छ: ‘आमाबुबालाई आदर नगर्ने व्यक्ति पशुभन्दा गिरेको हुन्छ।’ यी भनाइहरू कति भव्य सुनिन्छन्! वास्तवमा, ‘कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ’ भन्ने पहिलो भनाइमा उल्लिखित घटनाहरू वास्तवमै हुने कुरा हुन्, र यी तथ्य हुन्। तर, यी त जीवित प्राणीहरूको संसारमा भेटिने घटना मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको एक किसिमको नियम मात्र हुन्। मानिसलगायत सबै प्रकारका जीवित प्राणीहरूले यो नियम पालना गर्छन्, र यसले सबै जीवित प्राणीहरू परमेश्‍वरद्वारा सृष्टि गरिएका हुन् भनेर थप पुष्टि गर्छ। कुनै पनि जीवित प्राणीले यस नियमलाई तोड्न सक्दैन, र कुनै पनि जीवित प्राणीले यसलाई पार गर्न सक्दैन। हेर्, सिंह र बाघ अत्यन्तै क्रूर मांसाहारी हुन्, तर तिनले आफ्नो डमरुको पालनपोषण गर्छन् र वयस्क हुनुभन्दा पहिले तिनलाई टोक्दैनन्। यो जनावरको अन्तर्निहित प्रवृत्ति हो। तिनीहरू जुनसुकै प्रजातिका भए पनि, तिनीहरू क्रूर भए पनि वा दयालु र कोमल भए पनि, सबै जनावरहरूमा यो अन्तर्निहित प्रवृत्ति हुन्छ। मानिसलगायत सबै प्रकारका प्राणीहरू यस्तै एउटा नैसर्गिक प्रवृत्ति र एउटा नियम पालना गरेर मात्र सन्तान उत्पादन गर्न र जिइरहन सक्छन्। यदि तिनीहरूले यो नियम पालना गरेनन्, वा यदि यो नियम र यो नैसर्गिक प्रवृत्ति नभएको भए, तिनीहरू सन्तान उत्पादन गर्न र जिइरहन सक्षम हुनेथिएनन्। जैविक श्रृङ्खला अस्तित्वमा रहने थिएन, न त यो संसार नै अस्तित्वमा रहनेथियो। के यो कुरा साँचो होइन र? (हो।) कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ भन्‍ने कुराले जीवित प्राणीहरूको संसारले यस प्रकारको नियम पालना गर्छ भन्‍ने कुरालाई ठ्याक्कै पुष्टि गर्छ। सबै प्रकारका जीवित प्राणीहरूमा यो अन्तर्निहित प्रवृत्ति हुन्छ। सन्तान जन्मिएपछि, त्यो वयस्क नभएसम्म त्यस प्रजातिको भाले वा पोथीले त्यसको हेरचाह र पालनपोषण गर्छ। सबै प्रकारका जीवित प्राणीहरू सचेत र कर्तव्यनिष्ठ भएर आफ्नो सन्तानलाई हुर्काउँदै तिनीहरूप्रतिका जिम्मेवारी र दायित्वहरू पूरा गर्न सक्षम हुन्छन्। यो कुरा मानिसहरूमा अझ बढी लागू हुनुपर्ने हो। मानवजातिले मानिसहरूलाई उच्‍च स्तरका जनावर भन्छ—यदि तिनीहरूले यो नियम पालना गर्न सक्दैनन्, र तिनीहरूमा यस अन्तर्निहित प्रवृत्तिको कमी छ भने, मानिसहरू जनावरभन्दा खराब हुन्, होइनन् र? त्यसकारण, तेरा आमाबुबाले तँलाई हुर्काउँदा तेरो जति हेरचाह गरे पनि वा तिनीहरूले तँप्रतिको आफ्नो जिम्मेवारी जति पूरा गरे पनि, तिनीहरूले सृजित प्राणीले गर्नुपर्ने काम मात्र गरिरहेका थिए—यो तिनीहरूको नैसर्गिक प्रवृत्ति हो। … सबै प्रकारका जीवित प्राणी र जनावरहरूमा यी अन्तर्निहित प्रवृत्ति र नियमहरू हुन्छन्, र तिनीहरूले यी नियमहरूलाई राम्ररी र पूर्ण रूपमा पालना गर्छन्। यो कुनै पनि व्यक्तिले नष्ट गर्न नसक्‍ने कुरा हो। केही विशेष जनावरहरू पनि छन्, जस्तै बाघ र सिंहहरू। यी जनावरहरू वयस्क भएपछि, आफ्ना आमाबुबालाई छोड्छन्, र केही भाले जनावरहरू त आवश्यकताअनुसार प्रतिद्वन्द्वी भएर एक-अर्कालाई टोक्‍ने, एक-अर्कासँग प्रतिस्पर्धा गर्ने र झगडा गर्ने पनि गर्छन्। यो सामान्य कुरा हो, र यो नियम हो। तिनीहरू आफ्‍ना भावनाहरूद्वारा नियन्त्रित हुँदैनन्, र तिनीहरू मानिसहरू जस्तो ‘मैले तिनीहरूको दया-मायाको ऋण तिर्नुपर्छ, मैले तिनीहरूलाई भरपाई गर्नुपर्छ—मैले मेरा आमाबुबाको आज्ञा पालन गर्नुपर्छ। यदि मैले तिनीहरूप्रति पैतृक निष्ठा देखाइनँ भने, अरूले मेरो निन्दा गर्नेछन्, मलाई हप्काउनेछन्, र मेरो पिठ्युँपछाडि मेरो आलोचना गर्नेछन्। म त्यो सहन सक्दिनँ!’ भन्दै आफ्नो भावनामा बाँच्दैनन्। पशु जगतमा यस्तो कुरा भनिँदैन। मानिसहरूले किन यस्तो कुरा गर्छन्? किनभने समाजमा र मानिसहरूको समूहभित्र, विभिन्‍न गलत विचार र आम रूपमा प्रचलित दृष्टिकोणहरू रहेका हुन्छन्। मानिसहरू यी कुराहरूद्वारा प्रभावित, क्षतविक्षत भएपछि र सडेपछि, तिनीहरूमा आमाबुबा र सन्तानको सम्बन्धलाई व्याख्या गर्ने र लिने विभिन्‍न तरिकाहरू पैदा हुन्छन्, र तिनीहरूले अन्ततः आफ्ना आमाबुबालाई आफ्‍ना ऋणदाताका रूपमा व्यवहार गर्छन्—तिनीहरूले आफ्नो सम्पूर्ण जीवनभरि पनि कहिल्यै तिर्न नसक्‍ने ऋणदाताहरू। आफ्ना आमाबुबाको मृत्युपछि आफ्नो सम्पूर्ण जीवनभरि ग्लानि महसुस गर्ने मानिसहरू पनि छन्, र तिनीहरूले आफ्‍ना आमाबुबालाई बेखुस पार्ने कुनै एउटा काम गरेकाले वा तिनीहरूका आमाबुबाले चाहेको दिशामा नगएकाले आफ्ना आमाबुबाको दया चुक्ता गर्न नसकेकोमा ग्लानि महसुस गर्छन्। मलाई भन, के यो अति नै भएन र? मानिसहरू आफ्नो भावनाका माझ जिउँछन्, त्यसैले तिनीहरूलाई यी भावनाहरूबाट उत्पन्‍न हुने विभिन्‍न विचारहरूले मात्रै अतिक्रमण गर्न र बाधा पुर्‍याउन सक्छन्। मानिसहरू भ्रष्ट मानवजातिको विचारधाराले रङ्गिएको वातावरणमा जिउँछन्, त्यसैले तिनीहरूलाई विभिन्‍न मिथ्या विचारहरूले अतिक्रमण गर्छन् र बाधा पुर्‍याउँछन्, जसले गर्दा तिनीहरूको जीवन थकाइलाग्दो र अन्य जीवित प्राणीहरूको भन्दा कम सरल हुन्छ। तैपनि, अहिले परमेश्‍वर काम गरिरहनुभएको र मानिसहरूलाई यी सबै तथ्यहरूको सत्यता बताउन, र तिनीहरूलाई सत्यता बुझ्न सक्षम तुल्याउन सत्यता व्यक्त गरिरहनुभएको हुनाले, तैँले सत्यता बुझेपछि, यी मिथ्या विचार र दृष्टिकोणहरूले तँमाथि बोझ थोपर्न छोड्नेछन्, र तैँले तिनलाई आफ्ना आमाबुबासँगको सम्बन्धलाई कसरी सम्हाल्‍ने भन्‍ने कुराको मार्गनिर्देशिकका रूपमा प्रयोग गर्न छोड्नेछस्। त्यसपछि, तँलाई जीवनमा सहज महसुस हुनेछ। जीवनमा सहज महसुस गर्नुको अर्थ तँलाई आफ्ना जिम्मेवारी र दायित्वहरू के हुन् भनेर थाहा हुँदैन भन्‍ने होइन—तँलाई अझै पनि यी कुराहरू थाहा हुन्छ। यो कुरा तैँले आफ्नो जिम्मेवारी र दायित्वहरूलाई लिनका लागि कुन दृष्टिकोण र विधिहरू रोज्छस् भन्‍ने कुरामा निर्भर हुने मात्र हो। एउटा तरिका भनेको भावनाहरूको बाटो समात्नु, साथै संवेगद्वारा प्रेरित शैली, र शैतानले मानिसलाई निर्देशित गर्ने विधि, विचार र दृष्टिकोणहरूका आधारमा यी कुरालाई सम्हाल्नु हो। अर्को मार्ग भनेको परमेश्‍वरले मानिसलाई सिकाउनुभएका वचनहरूका आधारमा यी कुराहरूलाई लिनु हो। जब मानिसहरूले शैतानका मिथ्या विचार र दृष्टिकोणअनुसार यी मामिलाहरू सम्हाल्छन्, तब तिनीहरू आफ्नो भावनाको उल्झनभित्र जिउन मात्रै सक्छन्, र तिनीहरूले कहिल्यै पनि सही र गलत छुट्याउन सक्दैनन्। यी परिस्थितिहरूमा, तिनीहरूसँग बन्धनमा जिउनेबाहेक अरू कुनै विकल्प हुँदैन, तिनीहरू सधैँ ‘तिमी सही छौ, म गलत छु। तिमीले मलाई बढी दिएका छौ; मैले तिमीलाई कम दिएको छु। तिमी अकृतज्ञ छौ। तिमीले हद पार गरिरहेका छौ’ भन्‍ने जस्ता कुराहरूको जालमा फसेर जिउनुपर्ने हुन्छ। परिणामस्वरूप, तिनीहरू कहिल्यै स्पष्ट रूपमा बोल्दैनन्। तैपनि, मानिसहरूले सत्यता बुझेपछि, र तिनीहरू आफ्ना मिथ्या विचार र दृष्टिकोण, अनि भावनाहरूको जालबाट मुक्त भएपछि, तिनीहरूका लागि यी कुराहरू सरल बन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूबारे मनन गरेर मैले के बुझेँ भने, मेरा आमाबुबा र हजुरबुबा-हजुरआमाले मलाई हुर्काउनु, मेरो हेरचाह गर्नु र ख्याल राख्नु भनेको उहाँहरूले आफ्नो जिम्मेवारी र दायित्व पूरा गर्नु मात्र थियो। उहाँहरू परमेश्‍वरले स्थापित गर्नुभएका नियम-कानुनहरूलाई पालना गरिरहनुभएको थियो, र यो मानवीय जन्मजात प्रवृत्ति पनि थियो। जसरी परमेश्‍वरले सृष्टि गर्नुभएका सबै प्राणीहरू, परमेश्‍वरले तोक्नुभएका नियम-कानुनअनुसार जिइरहेका थिए। चाहे कुनै जनावर खुँखार होस् वा कोमल, आफ्ना बच्चाहरूको पालनपोषण गर्नु तिनीहरूको जन्मजात प्रवृत्ति र जिम्मेवारी तथा दायित्व दुवै हो। मानिसहरू पनि उस्तै हुन्। तर मैले मेरा आमाबुबा र हजुरबुबा-हजुरआमाको पालनपोषण र हेरचाहलाई दया-मायाका रूपमा लिएँ, र उहाँहरूको त्याग र दुःख चुक्ता गर्न नसकेको देखेर, म सधैँ अपराधबोध र आत्म-दोषारोपणमा जिएँ। अब मैले यो त समाज, विद्यालय र परिवारले रोपिदिएका “सन्तानी माया नै सबैभन्दा ठूलो पुण्य हो” र “आमाबुबाको साथ नछोड्नू” जस्ता धेरै भ्रामक विचारहरू स्वीकार गरेको कारणले भएको रहेछ भन्ने बुझेँ। एउटा भनाइले मलाई गहिरो असर पारेको थियो, जुन के थियो भने, “रुख स्थिर रहन चाहन्छ तर बतास कहिल्यै रोकिँदैन; सन्तानले आमाबुबाको हेरचाह गर्न चाहन्छ, तर उनीहरू बितिसकेका हुन्छन्।” यी भ्रामक विचारहरूले मेरो हृदयमा गहिरोसँग जरा गाडेका थिए र ती मेरो आत्म-आचरणको मानक बने। मेरो बुबा बिरामी परेर बित्नुभएपछि, मलाई सधैँ मेरो बुबाले जीवनभर कडा परिश्रम गर्नुभयो, तर उहाँ जीवित छँदा मैले उहाँको वृद्धावस्थामा हेरचाह गर्न र आफ्नो सन्तानको धर्म पूरा गर्न सकिनँ भन्ने लाग्थ्यो। त्यसैले, हजुरबुबा-हजुरआमाको हकमा पछुतो नहोस् भनेर, मैले उहाँहरूको दया-माया चुक्ता गर्न उहाँहरूको हेरचाह गर्ने जिम्मेवारी लिनुपर्छ भन्ने सोचेँ। जब मैले उहाँहरूले आनन्दसँग बुढेसकाल बिताउने कुरा सुनिश्चित गर्न सकिनँ, मैले आफू अत्यन्तै धर्मच्युत सन्तान भएको महसुस गरेँ र उहाँहरूप्रति ऋणी महसुस गर्दै जिएँ। शैतानले ममा रोपिदिएका भ्रामक विचारहरूले मलाई सधैँ मेरा आमाबुबा र हजुरबुबा-हजुरआमाको दया-माया चुक्ता गर्ने कुराबारे सोच्ने तुल्याए, र उहाँहरूप्रति सन्तानको धर्म पूरा गर्नु सृजित प्राणीको कर्तव्य पूरा गर्नुभन्दा पनि महत्त्वपूर्ण ठान्ने समेत तुल्याए। मैले यी परम्परागत सांस्कृतिक विचारहरू शैतानले मानिसहरूलाई भ्रमित पार्ने र भ्रष्ट तुल्याउने माध्यमहरू हुन्, र तीअनुसार जिउँदा हामी परमेश्‍वरको विरोध गर्ने र उहाँलाई धोका दिने कामतर्फ मात्र पुग्नेछौँ भन्ने देखेँ।

पछि, मैले परमेश्‍वरको वचनको एउटा खण्ड भेट्टाएँ, र धर्मनिष्ठ र धर्मच्युत व्यवहार कसरी जाँच्ने भनी सिकेँ। सर्वशक्तिमान्‌ परमेश्‍वर भन्‍नुहुन्छ: “सर्वप्रथम, धेरैजसो मानिसले आफ्नो कर्तव्य निर्वाह गर्न घर छोड्ने छनौट गर्नुको कारण एक हिसाबमा अझ फराकिलो वस्तुगत परिस्थिति हो, जसले गर्दा तिनीहरूले आफ्ना आमाबुबालाई छाडेर जानुपर्ने हुन्छ र तिनीहरू आमाबुबालाई हेरचाह गर्न र साथ दिन तिनीहरूको साथमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन। यो त वस्तुगत कारण हो। अर्को हिसाबमा, व्यक्तिपरक रूपमा भन्नुपर्दा, तँ आफ्नो कर्तव्य निर्वाह गर्न बाहिर जानुको कारण आफ्ना आमाबुबाप्रतिको जिम्मेवारी पन्छाउनका लागि नभई, परमेश्‍वरको बोलावटको कारणले हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृजित प्राणीको कर्तव्य निर्वाह गर्न, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? आफ्ना जिम्मेवारीहरूबाट पन्छिन तिनीहरूलाई छोड्नु अनि परमेश्‍वरको बोलावट स्विकार्न र आफ्नो कर्तव्य निर्वाह गर्न तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आफ्ना आमाबुबाका लागि चिन्ता छ र तँलाई तिनीहरूको याद आउँछ; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निर्वाह गर्दै तिनीहरूको साथमा रहन सक्छस् भने, तँ तिनीहरूलाई साथ दिन इच्छुक हुनेथिइस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिइस्। तर वस्तुगत परिस्थितिहरूका कारणले गर्दा तैँले तिनीहरूलाई छोड्नैपर्छ र तँ तिनीहरूको साथमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो आमाबुबाप्रति कर्तव्यनिष्ठ नहुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो आमाबुबाप्रति कर्तव्यनिष्ठ नहुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारलाई सम्पर्क गर्न सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू स्वस्थ छन् र तिनीहरूको राम्रै गुजारा चलिरहेको छ भन्‍ने सुनेर राहत महसुस गर्छन्। खासमा, तँ आमाबुबाप्रति कर्तव्यनिष्ठ नभएको होइनस्। तँ आफ्ना आमाबुबाको चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छस् भन्ने होइन। विविध वस्तुगत कारणहरूले गर्दा नै तँ आफ्ना जिम्मेवारीहरू पूरा गर्न असक्षम भएको होस्—यसको अर्थ तैँले छोराछोरीको धर्म पूरा नगरेको होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरू पढेपछि, मेरो मन अन्तर्दृष्टिमय भयो। विगतमा, म सधैँ “आमाबुबाको साथ नछोड्नू” र “बुढेसकालमा हेरचाह पाउनका लागि छोराछोरी हुर्काउनु” जस्ता धारणाहरूअनुसार जिउँथेँ। मलाई मेरा आमाबुबा र हजुरबुबा-हजुरआमाले मलाई हुर्काउनुभएकाले, उहाँहरू वृद्ध भएपछि म उहाँहरूको हेरचाह गर्न उहाँहरूको साथमा हुनुपर्छ र उहाँहरूप्रतिको सन्तानको धर्म पूरा गर्नुपर्छ, र यदि मैले त्यसो गर्न सकिनँ भने, म सन्तानको धर्म पूरा नगर्ने र मानवताविहीन हुन्छु भन्ने लाग्थ्यो। जस्तै पहिले, जब म मेरा हजुरबुबा-हजुरआमाको साथमा रहेर उहाँहरूको हेरचाह गर्न सक्दिनथेँ, मेरो विवेकले मलाई सधैँ दोषी ठहराउँथ्यो, र म उहाँहरूप्रति ऋणी, दोषी र उहाँहरूलाई निराश पारेको महसुस गर्थेँ। वास्तवमा, म उहाँहरूको साथमा रहेर हेरचाह गर्न र सन्तानको धर्म पूरा गर्न नसक्नुको कारण ममा सन्तानको धर्म वा आफ्नो जिम्मेवारी पूरा गर्ने चाहनाको कमी हुनु थिएन, बरु वस्तुगत परिस्थितिहरूले मलाई त्यसो गर्न असम्भव बनाउनु थियो। एकातिर, म आफ्नो कर्तव्यमा व्यस्त थिएँ, र अर्कोतिर, प्रहरीले मलाई सताइरहेको र खोजिरहेको थियो, जसले गर्दा म आफ्नो परिवारको हेरचाह गर्न घर फर्कन असम्भव भयो। यो सन्तानको धर्मबाट पूरा नगर्नु थिएन। यदि मसँग उपाय भएर पनि मैले मेरा हजुरबुबा-हजुरआमाको हेरचाह नगर्ने छनौट गरेको भए, त्यो साँच्चै सन्तानको धर्म पूरा नगर्नु र मानवताविहीन हुनु हुनेथ्यो।

एक दिन, मेरो आत्मिक भक्तिको समयमा, मैले परमेश्‍वरका वचनका दुई खण्ड भेट्टाएँ, जसले मलाई अझ बढी स्पष्टता प्रदान गरे। सर्वशक्तिमान्‌ परमेश्‍वर भन्‍नुहुन्छ: “यदि तँ सबथोक परमेश्‍वरको हातमा हुन्छ भन्‍ने कुरामा साँच्चिकै विश्‍वास गर्छस् भने, तैँले तिनीहरूले जीवनभर कति कठिनाइ भोग्छन् र कति खुसी प्राप्त गर्छन् भन्‍ने कुरा पनि परमेश्‍वरकै हातमा हुन्छ भनी विश्‍वास गर्नुपर्छ। तँ कर्तव्यनिष्ठ सन्तान हुनु वा नहुनुले केही फरक पार्दैन—तँ कर्तव्यनिष्ठ सन्तान भएको कारण तेरा आमाबुबाले कम दुःख भोग्ने र तँ कर्तव्यनिष्ठ सन्तान नभएकोले तिनीहरूले बढी दुःख भोग्ने होइन। परमेश्‍वरले तिनीहरूको भाग्य धेरै पहिले नै पूर्वनिर्धारण गरिसक्‍नुभएको छ, र तिनीहरूप्रतिको तेरो मनोवृत्तिको कारणले वा तिमीहरूबीचको भावनाको गहिराइले यो कुरामा केही परिवर्तन हुनेवाला छैन। तिनीहरूको आफ्नै भाग्य छ। चाहे तिनीहरू जीवनभर धनी होऊन् वा गरिब, तिनीहरूको लागि परिस्थितिहरू उतारचढावरहित होऊन् वा नहोऊन्, वा तिनीहरूले जस्तोसुकै जीवनको गुणस्तर, भौतिक लाभ, सामाजिक हैसियत र जियाइका परिस्थितिहरू प्राप्त गरे पनि, यी कुनै कुराको पनि तँसित खासै केही सम्बन्ध हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। “मानिस जन्मनु, बूढो हुनु, बिरामी पर्नु, मर्नु, र जीवनका विभिन्‍न ठूला-साना मामिलाहरू सामना गर्नु अत्यन्तै सामान्य कुराहरू हुन्। यदि तँ वयस्क होस् भने, तँसँग परिपक्‍व सोचाइ हुनुपर्छ, र तैँले यस विषयलाई शान्त र सही तरिकाले हेर्नुपर्छ: ‘मेरा आमाबुबा बिरामी छन्। तिनीहरूले मलाई धेरै याद गरेका कारण यस्तो भएको हो भनेर कतिपय मानिसहरूले भन्छन्, तर के यो सम्भव छ? तिनीहरूले पक्‍कै पनि मलाई सम्झन्थे—कुनै व्यक्तिले आफ्‍नो सन्तानलाई नसम्झी कसरी बस्‍न सक्छ र? मलाई पनि तिनीहरूको याद आउँथ्यो, तैपनि म किन बिरामी भइनँ?’ के कुनै व्यक्तिले आफ्‍नो सन्तानलाई धेरै याद गरेका कारण ऊ बिरामी हुन्छ र? त्यस्तो हुँदैन। त्यसोभए, तेरा आमाबुबाले यी महत्त्वपूर्ण मामिलाहरू सामना गर्दा के भइरहेको हुन्छ? यो मात्र भन्‍न सकिन्छ कि, परमेश्‍वरले तिनीहरूको जीवनमा यस्ता कुरा आउनुपर्छ भनेर योजनाबद्ध गर्नुभएको हो। परमेश्‍वरको हातले नै यसलाई योजनाबद्ध गर्नुभएको हो—तैँले वस्तुगत कारण र आधारहरूलाई ध्यान दिनु हुँदैन—तेरा आमाबुबा यो उमेरमा पुगेपछि तिनीहरूले यो कुरा सामना गर्नु नै पर्नेथियो, र तिनीहरूलाई यो रोग लाग्‍नु नै पर्नेथियो। यदि तँ तिनीहरूको साथमा भएको भए, के तिनीहरू त्यसबाट जोगिन सक्थे? यदि परमेश्‍वरले तिनीहरूको भाग्यको भागका रूपमा तिनीहरू बिरामी हुन्छन् भनेर बन्दोबस्त नगर्नुभएको भए, तँ तिनीहरूको साथमा नै नभएको भए पनि, तिनीहरूलाई केही हुनेथिएन। यदि तिनीहरूले आफ्नो जीवनमा यस प्रकारको ठूलो दुर्भाग्य सामना गर्नेछन् भनेर लेखिएको थियो भने, तँ तिनीहरूको साथमा भएर तैँले कस्तो प्रभाव पार्न सक्नेथिइस् र? तिनीहरू यसबाट बच्न सक्‍नेथिएनन्, होइन र? (हो।) परमेश्‍वरमा विश्‍वास नगर्ने ती मानिसहरूका बारेमा सोच्—के तिनीहरूको परिवार वर्षैपिच्छे नै सँगै हुँदैनन्? ती आमाबुबाले ठूलो दुर्भाग्य सामना गर्दा, तिनीहरूको परिवारका सदस्यहरू र तिनीहरूका सन्तान सबै तिनीहरूसँगै हुन्छन्, होइन र? जब आमाबुबा बिरामी पर्छन्, वा जब तिनीहरूको रोग बिग्रन्छ, तब के तिनीहरूका सन्तानले तिनीहरूलाई छोडेका कारण यस्तो भएको हुन्छ? त्यस्तो हुँदैन, यस्तो हुन्छ भनेर नियतिमा लेखिएको हुन्छ। यति मात्र हो कि, तिनीहरूको सन्तानका रूपमा, तेरा आमाबुबासँग तेरो रगतको नाता हुन्छ, त्यसकारण तिनीहरू बिरामी छन् भन्‍ने सुन्दा तँ दुःखी हुन्छस्, जबकि अरू मानिसहरूले केही पनि महसुस गर्दैनन्। यो सामान्य कुरा हो। तर, तेरा आमाबुबाले यस प्रकारको ठूलो दुर्भाग्य सामना गर्नुको मतलब यसलाई कसरी हटाउने वा समाधान गर्ने भनेर तैँले विश्‍लेषण र अनुसन्धान गर्नुपर्छ वा यसबारे सोच्‍नुपर्छ भन्‍ने होइन। तेरा आमाबुबा वयस्क हुन्; तिनीहरूले समाजमा धेरै पटक यस्तो कुरा अनुभव गरेका छन्। यदि परमेश्‍वरले तिनीहरूलाई यस कुराबाट मुक्त गर्ने परिवेशको बन्दोबस्त गर्नुभयो भने, ढिलो-चाँडो यो पूर्ण रूपमा हराउनेछ। यदि यो कुरा तिनीहरूका लागि जीवनको तगारो हो, र तिनीहरूले यो अनुभव गर्नु नै पर्ने हो भने, तिनीहरूले कति लामो समयसम्म यो अनुभव गर्नुपर्छ भन्‍ने कुरा परमेश्‍वरको हातमा हुन्छ। यो तिनीहरूले अनुभव गर्नु नै पर्ने कुरा हो, र तिनीहरू यसबाट जोगिन सक्दैनन्। यदि तँ यस मामिलालाई आफै समाधान गर्न चाहन्छस्, यदि तँ यस मामिलाको स्रोत, कारण र परिणामहरूको विश्‍लेषण र अनुसन्धान गर्न चाहन्छस् भने, त्यो मूर्ख विचार हो। यो कुनै कामको छैन, र यो अनावश्यक कुरा हो। तैँले त्यसो गर्दै यसबारे विश्लेषण गर्ने, अनुसन्धान गर्ने र आफ्‍ना सहपाठीहरू र साथीहरूसँग सहयोग माग्‍नेबारे सोच्ने, आफ्‍ना आमाबुबाका लागि अस्पताललाई सम्पर्क गर्ने, राम्रा डाक्टरहरूलाई सम्पर्क गर्ने, तिनीहरूका लागि अस्पतालको सबैभन्दा राम्रो शय्या व्यवस्था गर्ने गर्नु हुँदैन—तैँले यी सबै कुराहरू गरेर आफ्नो दिमाग खियाउनु पर्दैन। यदि तँसँग वास्तवमै केही फाल्टु ऊर्जा छ भने, तैँले अहिले निर्वाह गर्नुपर्ने कर्तव्य राम्ररी गर्नुपर्छ। तेरा आमाबुबाको आफ्नै नियति छ। आफू मर्नुपर्ने उमेरबाट कोही पनि उम्कन सक्दैन। तेरा आमाबुबा तेरो नियतिका मालिक होइनन्, त्यसरी नै, तँ पनि आफ्ना आमाबुबाको नियतिको मालिक होइनस्। यदि तिनीहरूलाई केही हुने नियति लेखिएको छ भने, तैँले यसबारे के गर्न सक्छस् र? तैँले व्याकुल भएर अनि समाधानहरू खोजेर के हासिल गर्न सक्छस् र? यसले केही हासिल गर्न सक्दैन; यो परमेश्‍वरका अभिप्रायमा निर्भर हुने कुरा हो। यदि परमेश्‍वरले तिनीहरूलाई लैजान चाहनुहुन्छ, र तँलाई आफ्नो कर्तव्य निर्विघ्‍न रूपमा निर्वाह गर्न दिन चाहनुहुन्छ भने, के तैँले यसमा हस्तक्षेप गर्न सक्छस्? के तैँले परमेश्‍वरसँग सर्तहरूबारे छलफल गर्न सक्छस्? तैँले यसबेला के गर्नुपर्छ? समाधान खोज्दै, अनुसन्धान गर्दै, विश्लेषण गर्दै आफ्‍नो दिमाग खियाउने, आफैलाई दोष लगाउने, र आफ्ना आमाबुबाको मुख हेर्न लाज मान्‍ने—के यी व्यक्तिमा हुनुपर्ने विचार र व्यवहार हुन्? यी सबै परमेश्‍वर र सत्यताप्रति समर्पणताको कमीका प्रकटीकरणहरू हुन्; यी कुराहरू तर्कहीन, मूर्ख र परमेश्‍वरप्रति विद्रोही छन्। मानिसहरूमा यी प्रकटीकरणहरू हुनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरू पढेपछि मैले के बुझेँ भने, मानिसको भाग्य परमेश्‍वरको हातमा हुन्छ। जन्म र मृत्यु, बिमारी वा राम्रो स्वास्थ्य, धन वा गरिबी, उतार-चढाव, यीमध्ये कुनै पनि कुरालाई कुनै पनि व्यक्तिले नियन्त्रण गर्न सक्दैन। यी सबै कुरा परमेश्‍वरको सार्वभौमिकता र नियोजनद्वारा निर्धारित हुन्छन्। वास्तवमा, यदि म मेरा आमाबुबा र हजुरबुबा-हजुरआमाको साथमा रहेर, हरसम्भव तरिकाले उहाँहरूको हेरचाह र उहाँहरूप्रतिको धर्म पूरा गर्थेँ भने पनि, त्यसले उहाँहरूको भाग्य बदल्ने थिएन। समय आएपछि उहाँहरू बिरामी पर्नु नै हुनेथ्यो, र समय आएपछि उहाँहरू बित्नु नै हुनेथ्यो। जस्तै जब मेरो बुबालाई मस्तिष्कघात भयो, मैले उहाँलाई दस मिनेटभन्दा अलि बढी समयमा गाडी चलाएर अस्पताल पुऱ्याएँ, तर डाक्टरहरूले केही गर्न सकेनन्, र अन्तमा, मैले मेरो बुबा बित्नुभएको हेरिरहन मात्र सकेँ। सोच्दा, मलाई मेरो बुबाको मृत्यु मेरा लागि पैसा कमाउन कडा परिश्रम गरेको कारणले भएको हो भन्ने महसुस हुन्थ्यो, र मलाई मेरा हजुरबुबा-हजुरआमाको कमजोर स्वास्थ्य उहाँहरूको मितव्ययिताका कारण भएको कुपोषणले गर्दा भएको हो भन्ने लाग्थ्यो। यी विचारहरू परमेश्‍वरको सार्वभौमिकता र नियोजनप्रति मेरो विश्वासको कमीबाट आएका थिए। म अक्सर परमेश्‍वर यावत् थोकमाथि सार्वभौम हुनुहुन्छ भनी मुखले त भन्थेँ, तर जब साँच्चै परिस्थिति आइपर्थ्यो, म एक अविश्‍वासी जस्तै व्यवहार गर्थेँ। म परमेश्‍वरले मानिसहरूको नियतिमाथि सार्वभौमिकता राख्नुहुन्छ र तिनीहरूको जीवन र भाग्यको निर्णय गर्नुहुन्छ भन्ने कुरामा विश्वास नै गर्दिनथेँ। ममा कसरी परमेश्‍वरप्रति साँचो आस्था थियो र? यी कुराहरू बुझेपछि, मेरो हृदयमा अझ बढी शान्ति भयो, र म मेरा हजुरबुबा-हजुरआमालाई परमेश्‍वरको हातमा सुम्पन, र उहाँहरूसँग सम्बन्धित सबै कुराको जिम्मा परमेश्‍वरलाई लिन दिन इच्छुक भएँ।

पछि, मैले परमेश्‍वरका वचनका दुई खण्ड भेट्टाएँ: “परमेश्‍वरले मानिसहरूलाई आफ्‍ना आमाबुबाको आदर गर्नुपर्छ भनी सुरुमा भन्‍नुभयो, त्यसपछि मानिसहरूले सत्यता अभ्यास गर्ने, आफ्‍नो कर्तव्य पूरा गर्ने, र परमेश्‍वरको मार्ग पछ्याउने अभ्यास गर्नुपर्छ भनी उच्‍च मागहरू अघि सार्नुभयो—तैँले यीमध्ये कुनचाहिँ पालना गर्नुपर्छ? (उच्‍च मागहरू।) के उच्‍च मागहरूअनुसार अभ्यास गर्नु सही हुन्छ? के सत्यतालाई उच्‍च र निम्‍न सत्यता, वा पुरानो र नयाँ सत्यतामा विभाजित गर्न मिल्छ? (मिल्दैन।) त्यसकारण सत्यता अभ्यास गर्दा, तैँले केअनुसार अभ्यास गर्नुपर्छ? सत्यता अभ्यास गर्नु भनेको के हो? (सिद्धान्तहरूअनुसार मामलाहरू सम्‍हाल्‍नु।) सिद्धान्तहरूअनुसार मामलाहरू सम्‍हाल्‍नु नै सबैभन्दा महत्त्वपूर्ण कुरा हो। सत्यता अभ्यास गर्नु भनेको फरकफरक समय, स्थान, वातावरण, र परिस्थितिमा परमेश्‍वरका वचनहरू अभ्यास गर्नु हो; यो कामकुरामा हठपूर्वक प्रावधानहरू लागू गर्नु होइन, बरु सत्यता सिद्धान्तहरू कायम राख्‍नु हो। सत्यता अभ्यास गर्नु भनेकै त्यही हो। त्यसकारण, परमेश्‍वरका वचनहरू अभ्यास गर्ने र परमेश्‍वरले अघि सार्नुभएका मागहरू पालना गर्ने कार्यबीच कुनै विरोधाभास छैन। यसलाई अझै ठोस रूपमा भन्दा, आफ्‍ना आमाबुबालाई आदर गर्ने र परमेश्‍वरले तिमीहरूलाई दिनुभएको आज्ञा र कर्तव्य पूरा गर्ने कार्यबीच कुनै विरोधाभास छैन। यीमध्ये कुन-कुन चाहिँ परमेश्‍वरका वर्तमान वचन र मागहरू हुन्? तिमीहरूले सुरुमा यो प्रश्‍नबारे विचार गर्नुपर्छ। परमेश्‍वरले फरकफरक मानिसहरूको लागि फरकफरक कुराहरू माग गर्नुभएको छ; उहाँले तिनीहरूलाई पृथक मागहरू दिनुभएको छ। अगुवा र कामदारका रूपमा काम गर्नेहरूलाई परमेश्‍वरले बोलाउनुभएको हुन्छ, त्यसकारण तिनीहरूले परमेश्‍वरको आज्ञा स्विकार्नुपर्छ र उहाँलाई पछ्याउन सबथोक त्याग्नुपर्छ; तिनीहरू आफ्ना आमाबुबासँग बस्न र उनीहरूलाई सम्मान गर्न मिल्दैन। यो एक प्रकारको परिस्थिति हो। साधारण अनुयायीहरूलाई परमेश्‍वरद्वारा बोलाइएको हुँदैन, त्यसकारण तिनीहरूले आफ्‍ना आमाबुबासँग बसेर तिनीहरूलाई आदर गर्न सक्छन्। यो राम्ररी गर्दा कुनै इनाम प्राप्त हुँदैन, अनि तिनीहरूले यसको परिणामस्वरूप कुनै आशिष्‌हरू प्राप्त गर्नेछैनन्, तर तिनीहरूले आमाबुबाप्रतिको कर्तव्य पूरा गरेनन् भने, तिनीहरूमा मानवता हुँदैन। वास्तवमा, आफ्‍ना आमाबुबाको आदर गर्नु एक प्रकारको जिम्‍मेवारी मात्रै हो, र यसले सत्यता अभ्यास गर्नुको मापदण्ड पूरा गर्दैन। परमेश्‍वरप्रति समर्पित हुनुचाहिँ सत्यता अभ्यास गर्नु हो, परमेश्‍वरको आज्ञा स्विकार्नु नै परमेश्‍वरप्रतिको समर्पणताको प्रकटीकरण हो, र आफ्नो कर्तव्य पूरा गर्न सबै कुरा त्याग्‍ने मानिसहरू नै परमेश्‍वरका अनुयायी हुन्। समग्रमा, तेरो अघि रहेको सबैभन्दा महत्त्वपूर्ण काम भनेको आफ्नो कर्तव्य राम्ररी निर्वाह गर्नु हो। सत्यता अभ्यास गर्नु भनेकै त्यही हो, र यो परमेश्‍वरप्रति समर्पित हुनुको प्रकटीकरण हो। त्यसैले, मानिसहरूले अहिले प्राथमिक रूपमा अभ्यास गर्नुपर्ने सत्यता के हो? (आफ्‍नो कर्तव्य निर्वाह गर्नु।) ठिक भन्यौ, बफादार भएर आफ्‍नो कर्तव्य निर्वाह गर्नु नै सत्यता अभ्यास गर्नु हो। यदि व्यक्तिले निष्कपट रूपमा आफ्‍नो कर्तव्य निर्वाह गर्दैन भने, उसले श्रम मात्रै गरिरहेको हुन्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (४))। “सृष्टिकर्ताको छेउमा, तँ एक सृष्टि गरिएको प्राणी होस्। तैँले यो जुनीमा गर्नुपर्ने भनेको आमाबुबाप्रतिका तेरा जिम्मेवारीहरू मात्र होइन, सृष्टि गरिएको प्राणीको रूपमा तेरा जिम्मेवारी र कर्तव्यहरू पनि पूरा गर्नु हो। तैँले परमेश्‍वरका वचन र सत्यता सिद्धान्तहरूको आधारमा मात्र तेरा आमाबुबाप्रतिका जिम्मेवारीहरू पूरा गर्न सक्छस्, तेरा भावनात्मक चाहना वा तेरो विवेकका चाहनाहरूको आधारमा जेसुकै गरेर पूरा गर्न सक्दैनस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरू पढेपछि मैले के बुझेँ भने, आमाबुबाप्रति कर्तव्यनिष्ठ हुनु भनेको मानिसहरूले पूरा गर्नुपर्ने एउटा जिम्मेवारी मात्र हो, र त्यसलाई सत्यताको अभ्यास मानिँदैन। केवल परमेश्‍वरलाई पछ्याउन सबै कुरा त्याग्नु, र सत्यता सिद्धान्तहरूअनुसार सृजित प्राणीका रूपमा आफ्नो कर्तव्य पूरा गर्नु नै, परमेश्‍वरद्वारा साँच्चै स्मरण गरिने कुरा हो। मैले प्रभु येशूका चेलाहरू, जस्तै पत्रुस, यूहन्ना र याकूबका बारेमा सोचेँ, जसले प्रभुको सुसमाचार प्रचार गर्न आफ्ना परिवार त्यागे र आफ्ना आमाबुबालाई छोडे। उनीहरूले आफ्ना आमाबुबाप्रतिको सन्तानको धर्मको जिम्मेवारी पूरा नगरे पनि, उनीहरूले गरेका सबै कुराले परमेश्‍वरको गवाही दियो, र परमेश्‍वरको अनुमोदन प्राप्त गर्‍यो। आज, म परमेश्‍वरलाई पछ्याउन, परमेश्‍वरका वचनहरू खान-पिउन र सत्यता बुझ्न पाएकोमा आफूलाई भाग्यमानी ठान्छु, त्यसैले मैले सृजित प्राणीका रूपमा आफ्नो कर्तव्य पूरा गर्नुपर्छ। यही मात्र मेरो मिसन हो।

मैले कहिलेकाहीँ अझै पनि मेरा हजुरबुबा-हजुरआमाका बारेमा सोच्ने गरे पनि, यसले अब मेरो स्थितिलाई असर गर्दैन, किनभने सबै कुरा परमेश्‍वरको हातमा छ भन्ने कुरा थाहा छ। मेरा हजुरबुबा-हजुरआमाको आ-आफ्नै भाग्य छ, र मेरो आफ्नै मिसन छ। मैले परमेश्‍वरलाई सन्तुष्ट पार्न आफ्नो कर्तव्य राम्ररी पूरा गर्नुपर्छ, र यसरी मात्र मैले मूल्यवान् र अर्थपूर्ण जीवन पाउन सक्छु।


५०. म किन यति स्वार्थी छु?

झाउ युन, चीन

सन् २०२० को मे महिनामा, म मण्डलीको एक अगुवा थिएँ। म सिस्टर चेन दानसँग साझेदार थिएँ, र हामी मण्डलीको कामका लागि जिम्मेवार थियौँ। कामलाई अनुगमन गर्न सजिलो होस् भनेर, हामी दुईले आफ्ना कामहरू बाँडफाँड गरेर सहकार्य गर्‍यौँ। म सुसमाचारको कामको लागि जिम्मेवार थिएँ, जबकि चेन दान मलजल गर्ने काम र सफा गर्ने कामका लागि जिम्मेवार थिइन्। त्यस समय, कामको आवश्यकताको कारण हामीले केही थप सुसमाचारसम्बन्धी कामदारहरू र मलजल गर्ने व्यक्तिहरू खोज्नुपर्ने थियो। चेन दान र मैले यस विषयमा छलफल गर्‍यौँ, र त्यसपछि मानिसहरू खोज्न र कामको व्यवस्था गर्न अलग-अलग काममा लाग्यौँ। केही दिनपछि, चेन दान एउटा सङ्गतिबाट फर्केर आइन्, र उनले नयाँ आएकाहरूलाई मलजल गर्नका लागि अलि राम्रो क्षमता भएका केही ब्रदर-सिस्टरहरूलाई खटाएकी छु भनेर निकै उत्साहित हुँदै भनिन्। यो सुन्नेबित्तिकै, म चिन्तित भएँ। मैले मनमनै सोचेँ, “तिमीले नयाँ आएकाहरूलाई मलजल गर्नका लागि उनीहरू सबैलाई पठायौ भने, मैले के गर्ने? मेरो सुसमाचारको कामको लागि त अझै मान्छेको अभाव छ! पछि, तिम्रो काम सबै मिलाइसकिएको हुनेछ, अनि के मेरो काम पछि पर्दैन र? मैले पनि तुरुन्तै सुसमाचारसम्बन्धी कामदारहरू खोजेर सुसमाचारको काम मिलाउनुपर्ने देखियो। नत्र, यदि मेरो काम राम्रोसँग पूरा भएन भने, माथिल्लो तहका अगुवाहरू र मेरा ब्रदर-सिस्टरहरूले मेरो बारेमा के सोच्नेछन्? के उनीहरूले मैले खास काम नै गरेकी छैन भनी भन्दैनन् र?” त्यसैले, त्यसपछि जब म मेरा ब्रदर-सिस्टरहरूसँग सङ्गतिमा बसेँ, तब मैले सुसमाचारको कामको बारेमा मात्रै कुरा गरेँ। मैले मलजल गर्ने कामको बारेमा सङ्गति गर्ने कार्यमा ध्यान दिइनँ। सङ्गति सकिनै लाग्दा मात्रै, मैले मन नलागी नलागी यसो सामान्य रूपमा उल्लेख गरेँ। मेरा ब्रदर-सिस्टरहरूले मलजल गर्ने काममा केही कठिनाइहरू आएको छ भनेर भनेको सुने तापनि, मैले नसुनेझैँ गरेँ, अनि ती समस्याहरू समाधान गर्न सङ्गति पनि गरिनँ। मैले मनमनै सोचेँ, “मलजल गर्ने काम चेन दानको जिम्मेवारी हो। उनले नै यी समस्याहरू समाधान गर्नुपर्छ। मैले आफ्नो जिम्मेवारीको काम राम्रोसँग गरेँ भने, त्यति नै पर्याप्त हुन्छ। म अरू कुरामा धेरै चासो दिन सक्दिनँ।” आफ्नो कामबारे रिपोर्ट गर्दा, मैले के देखेँ भने, चेन दानले खोजेका मलजल गर्ने व्यक्तिहरू सबै अलि राम्रो क्षमताका छन्, जबकि मेरा सुसमाचारसम्बन्धी कामदारहरू भने सामान्य क्षमताका छन्। मैले अलिकति प्रतिरोध महसुस गरेँ, “राम्रो क्षमता भएका कामदारहरू सबैलाई नयाँ आएकाहरूलाई मलजल गर्न खटाइए, जबकि मसँग भएका कामदारहरू सबै सामान्य छन्। मेरो कामको नतिजामा पक्कै असर पर्नेछ। पछि, यदि मलजल गर्ने कामको नतिजा सुसमाचारको कामको भन्दा राम्रो भयो भने, के म चेन दानभन्दा कमजोर देखिन्न र? अगुवाहरूले मेरो बारेमा के सोच्नुहुनेछ?” यो सोचेपछि, म निकै चिन्तित भएँ, र सुसमाचार प्रचार गर्नका लागि आफ्नो कर्तव्यमा बोझ बोक्ने, अझ केही राम्रो क्षमता भएका ब्रदर-सिस्टरहरू खोज्न चाहेँ। मैले नयाँ आएकाहरूलाई मलजल गर्ने दुई जना सिस्टरहरूलाई सम्झेँ। पहिले, आफ्नो कर्तव्यमा बोझ नबोकेकाले तिनीहरूको कर्तव्य फेरबदल गरिएको थियो, र तिनीहरूले हाल घरमा आत्मिक भक्ति र चिन्तन गरिरहेका थिए। पहिले बर्खास्त गरिएकी एक जना प्रचारक पनि थिइन्। अहिले, उनीहरू सबैले आफ्नो बारेमा केही बुझाइ हासिल गरेका थिए, र उनीहरू सबै कर्तव्य निर्वाह गर्न पनि चाहन्थे, त्यसैले मैले उनीहरूलाई सुसमाचार प्रचार गर्न पठाउन सक्थेँ। त्यसपछि, मलाई के याद आयो भने, हालै धेरै नयाँ मानिसहरू मण्डलीमा सामेल भएकाले मलजल गर्ने व्यक्तिहरूको अभाव थियो। धेरै मण्डलीहरूमा, नयाँ आएकाहरूलाई मलजल गर्ने कोही पनि थिएन, त्यसैले उनीहरूलाई मलजल गर्न पठाउनु बढी उपयुक्त हुन्थ्यो। तर फेरि सोचेँ, “यदि उनीहरू सबै नयाँ आएकाहरूलाई मलजल गर्न गए भने, मेरो सुसमाचारको काममा अझै पनि मान्छे कम हुनेछ। पछि, यदि मेरो कामको नतिजामा सुधार भएन भने, के ममा कार्य सामर्थ्यको कमी भएको देखिँदैन र? माथिल्लो तहका अगुवाहरूले मेरो बारेमा के सोच्नुहुनेछ? अझ, अहिले सुसमाचार प्रचार गर्नु धेरै महत्त्वपूर्ण पनि छ। यदि सुसमाचार प्रचार गर्न पर्याप्त मानिसहरू भएनन् भने, त्यो पनि त हुँदैन।” यो सोचेपछि, मैले तुरुन्तै सुसमाचार प्रचार गर्न ती तीन जना सिस्टरहरूलाई पठाएँ। पछि, मलजल गर्ने व्यक्तिहरूको अभावले गर्दा केही नयाँ आएकाहरूले समयमा मलजल पाएनन्, र झन्डै एक दर्जन नयाँ मानिसहरूले मण्डली छोडे। यसकारण चेन दान चिन्तित र व्याकुल थिइन्, र उनको अवस्था निकै दिक्दारीपूर्ण थियो। मैले भित्रभित्रै आफैलाई दोष पनि दिएँ। मैले कामप्रति गैरजिम्मेवार व्यवहार गरेकी छु, र चेन दानप्रति अलिकति पनि प्रेम देखाएकी छैनँ भन्ने महसुस गरेँ। यदि चेन दान र मैले एउटै मनका भएर मानिसहरू खटाउन र सहकार्यमा काम गर्न सकेका भए, नयाँ आएकाहरूले समयमा मलजल नपाएर मण्डली छोड्ने थिएनन्, र चेन दान पनि यति दिक्दार हुने थिइन। तर त्यतिबेला मैले यो पनि सोचेँ, “मलजल गर्ने काम त चेन दानको जिम्मेवारी हो—यो मेरो मुख्य जिम्मेवारी होइन। मैले आफ्नो काममा ध्यान दिएँ भने, महत्त्वपूर्ण कुरा त्यही हो।” यसरी, मलजल गर्ने काममा आएका समस्याहरूप्रति म चिन्तित वा व्याकुल भइनँ।

एकदिन, माथिल्लो तहका अगुवाहरूबाट एउटा पत्र आयो, जसमा मण्डलीको सफा गर्ने काममा प्रगति गर्न आग्रह गरिएको थियो। चेन दानको स्वास्थ्य राम्रो नभएको र उनी अरू काममा व्यस्त भएकीले, उनले सफा गर्ने कामलाई कहिल्यै अनुगमन गर्न वा कार्यान्वयन गर्न सकेकी थिइन भन्ने मैले देखेँ। मैले मनमनै सोचेँ, “यदि यो काम तुरुन्तै कार्यान्वयन गरिएन भने, के यसमा ढिलाइ हुँदैन र? सायद मैले नै यसलाई अनुगमन गरेर कार्यान्वयन गर्नुपर्छ।” तर त्यसपछि मेरो विचार बदलियो, “सफा गर्ने काम चेन दानको जिम्मेवारी हो। मैले यो राम्रोसँग गरेँ भने पनि, यसलाई मेरो योगदानको रूपमा हेरिनेछैन। साथै, अहिले सुसमाचारको काम पनि निकै व्यस्त छ। यदि म सफा गर्ने कामलाई अनुगमन गर्न गएँ भने, कतै त्यसले सुसमाचारको काममा ढिलाइ पो गराउँछ कि, अनि माथिल्लो तहका अगुवाहरूले मलाई काटछाँट गर्नुभयो भने के गर्ने?” यो विचार गरेपछि, मैले जान चाहिनँ। त्यो रात, मेरो टाउको अचानक फुट्ला जस्तै गरी दुख्न थाल्यो। मैले के महसुस गरेँ भने, सायद म निकै स्वार्थी भएकोले र सफा गर्ने कामको वास्ता गर्न नचाहेकोले यो मप्रति परमेश्‍वरको ताडना हो। मैले हतारहतार पश्चात्ताप गर्दै परमेश्‍वरलाई प्रार्थना गरेँ, “प्यारो परमेश्‍वर, मलाई थाहा छ सफा गर्ने काममा ढिलाइ गर्नु हुँदैन, तर यो काम चेन दानको जिम्मेवारी भएकोले, म यसमा संलग्न हुन चाहन्न। म साँच्चै नै निकै स्वार्थी र दुष्ट छु! म जतिसक्दो चाँडो सफा गर्ने कामलाई अनुगमन गर्न र कार्यान्वयन गर्न आफ्नो देहको विरुद्ध विद्रोह गर्न इच्छुक छु।”

भोलिपल्ट बिहान, मेरो टाउको अझै भयानक रूपमा दुखिरहेको थियो। मैले जबर्जस्ती सफा गर्ने काम पूरा गरेँ, त्यसपछि मात्र मेरो टाउको बिस्तारै दुख्न छोड्यो। फर्किएपछि, मैले आफ्नो बारेमा चिन्तन गरेँ। मैले परमेश्‍वरका यी वचनहरू पढेँ: “परमेश्‍वरको घरमा सत्यता पछ्याउने मानिसहरू परमेश्‍वरसामु एकतामा हुन्छन्, विभाजित हुँदैनन्, र उनीहरूको एउटै साझा लक्ष्य हुन्छ, र त्यो हो: आफ्नो कर्तव्य पूरा गर्नु, आफूलाई आइपरेको काम गर्नु, सत्यता सिद्धान्तहरूअनुसार काम गर्नु, परमेश्‍वरले माग गर्नुभएअनुसार काम गर्नु, र परमेश्‍वरका अभिप्रायहरू पूरा गर्नु। यदि तेरा उद्देश्यहरू यसका खातिर होइनन्, बरु तेरा आफ्नै खातिर हुन्, तेरा आफ्नै स्वार्थी कामनाहरू पूरा गर्नका खातिर हुन् भने, यो भ्रष्ट शैतानी स्वभावको प्रकटीकरण हो। परमेश्‍वरको घरमा, व्यक्तिको कर्तव्य सत्यता सिद्धान्तअनुसार गरिन्छ। गैरविश्‍वासीहरूका कार्यहरू उनीहरूका शैतानी स्वभावहरूद्वारा नियन्त्रित हुन्छन्। यी दुई अति फरक मार्गहरू हुन्। गैरविश्‍वासीहरूले आफ्नै षड्यन्त्र पालेका हुन्छन्, प्रत्येकसँग आफ्नै उद्देश्य र योजनाहरू हुन्छन्, अनि प्रत्येक व्यक्ति आफ्नै स्वार्थका लागि जिउँछ। यसरी उनीहरू आफ्नै फाइदाको लागि सङ्घर्ष गर्छन्, र आफूले पाएको एक इन्च छोड्न पनि इच्छुक हुँदैनन्। उनीहरू विभाजित, र तितरबितर अवस्थामा हुन्छन्, किनकि उनीहरूको साझा लक्ष्य हुँदैन। उनीहरूले जे गर्छन् त्यसपछाडि रहेको अभिप्राय र प्रकृति एउटै हुन्छ—उनीहरू सबै आफ्नै लागि कार्य गर्छन्। यसमा, सत्यले शासन गर्दैन, शैतानको भ्रष्ट स्वभावसँग पूर्ण शक्ति र प्रभुत्व हुन्छ। उनीहरू आफ्नो भ्रष्ट शैतानी स्वभावद्वारा नियन्त्रित हुन्छन्, र यसमा उनीहरूको केही जोर चल्दैन र यसकारण उनीहरू पापमा झन्झन् गहिरो गरी डुब्छन्। परमेश्‍वरको घरमा, यदि तिमीहरूका कार्यहरूको सिद्धान्त, तरिका, प्रेरणा, र सुरुवाती बिन्दु गैरविश्‍वासीहरूका भन्दा फरक हुँदैनन् भने, यदि तिमीहरूलाई भ्रष्ट शैतानी स्वभावले खेलाउँछ, नियन्त्रण गर्छ र गोटीझैँ चलाउँछ भने र यदि तिमीहरूका कार्यहरूका सुरुवाती बिन्दु तिमीहरूका आफ्नै स्वार्थहरू, प्रतिष्ठा, घमन्ड र हैसियत हुन्छन् भने, तिमीहरूले गरेका कर्तव्य गैरविश्‍वासीहरूका कार्यहरूभन्दा फरक हुँदैनन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के महसुस गरेँ भने, जो मानिसहरू साँच्चै परमेश्‍वरमा विश्वास गर्छन् र सत्यता पछ्याउँछन्, उनीहरू सत्यता खोज्न र सिद्धान्तहरूअनुसार काम गर्न सक्षम हुन्छन्। अरू मानिसहरूसँग मिलेर कर्तव्य निर्वाह गर्दा, उनीहरूसँग कुनै व्यक्तिगत स्वार्थ वा चाहना हुँदैन। उनीहरूले जे-जे गर्छन्, आफ्नो कर्तव्य राम्रोसँग पूरा गर्न र परमेश्‍वरलाई सन्तुष्ट पार्नका लागि गर्छन्। यसको विपरीत, गैरविश्‍वासीहरू आफ्नो शैतानी स्वभावअनुसार जिउँछन्। उनीहरू आफ्नै हितको रक्षा गर्न मात्र काम गर्छन्, र अरूसँग काम गर्दा आफ्नै षड्यन्त्रहरू लुकाएर राख्छन्। उनीहरू ख्याति र प्राप्तिका लागि प्रतिस्पर्धा गर्छन्, ईर्ष्या र कलहमा संलग्न हुन्छन्, र आफ्नो व्यक्तिगत लक्ष्यहरू प्राप्त गर्नका लागि बेइमान हुन्छन्, एक-अर्काको शोषण गर्छन् र धोका दिन्छन्। मैले परमेश्‍वरका वचनहरूलाई आफ्नो अवस्थासँग तुलना गरेँ। मलजल गर्ने व्यक्तिहरूको अभाव छ, र केही नयाँ आएकाहरूलाई मलजल गर्ने कोही छैन, यसकारण चेन दान चिन्तित र व्याकुल छिन् भन्ने मलाई राम्ररी थाहा थियो। तथापि, आफ्नो ख्याति र हैसियतको रक्षा गर्न, मैले नयाँ आएकाहरूलाई मलजल गर्न सिपालु मानिसहरूलाई जबर्जस्ती सुसमाचार प्रचार गर्न पठाएँ। यसले गर्दा केही नयाँ आएकाहरू समयमा मलजल नपाएर मण्डली छोडे, जसले गर्दा मलजल गर्ने काममा हानि पुग्यो। चेन दानको स्वास्थ्य राम्रो छैन र उनले सफा गर्ने कामलाई तुरुन्तै पछ्याएर कार्यान्वयन गरेकी छैनन्, अनि मैले यो काम जतिसक्दो चाँडो कार्यान्वयन गर्नुपर्छ भन्‍ने मलाई स्पष्ट थाहा थियो। तर, यो काममा ध्यान र सोच खर्च गर्दा सुसमाचारको काममा बाधा पुग्नेछ, र पछि यदि सुसमाचारको कामको नतिजा खस्कियो भने, म नराम्रो देखिनेछु भन्‍ने कुरामा मलाई डर थियो। त्यसैले, म संलग्न हुनुको सट्टा सफा गर्ने काममा ढिलाइ भएको हेरिरहेँ। मेरा कामहरूलाई फर्केर हेर्दा, ती साँच्चै नै गैरविश्‍वासीहरूका भन्दा कुनै पनि हिसाबले फरक थिएनन्। गैरविश्‍वासीहरूले पूर्ण रूपमा संसारसँग व्यवहार गर्ने शैतानको दर्शनअनुसार काम गर्छन्। उनीहरू निकै स्वार्थी र दुष्ट हुन्छन्। उनीहरूले आफ्नै हितको मात्र चिन्ता गर्छन् र अरू जिउँछन् कि मर्छन् भन्ने कुराको वास्ता गर्दैनन्। म नाम मात्रको विश्वासी भए तापनि, म ठ्याक्कै गैरविश्‍वासीले जस्तै बोल्थेँ र काम गर्थेँ। मैले गरेको हरेक काम आफ्नै हितको लागि षड्यन्त्र रच्‍ने कार्यमा केन्द्रित थियो। मैले आफ्नो ख्याति र हैसियतको रक्षा गर्ने कुरामा मात्र ध्यान दिएँ। मैले आफ्नो जिम्मामा परेको कामको हेरचाह गरेँ, तर अरू कामलाई पटक्कै वास्ता गरिनँ, र मण्डलीको समग्र कामलाई अलिकति पनि विचार गरिनँ। म मण्डलीको काममा हानि भइरहेको देखेर पनि केही महसुस नगरी चुपचाप हेरिरहेँ। म साँच्चै नै कति स्वार्थी र दुष्ट रहेछु! के मैले यी सबमा मानवता वा समझको अलिकति पनि सङ्केत देखाएँ र? के यसरी आफ्नो कर्तव्य पूरा गर्नु परमेश्‍वरको अभिप्रायअनुसार थियो र?

पछि, मैले आफ्नो अवस्थालाई सम्बोधन गर्न परमेश्‍वरका सान्दर्भिक वचनहरू खाएँ र पिएँ। मैले परमेश्‍वरका यी वचनहरू पढेँ: “ख्रीष्टविरोधीहरूसित कुनै विवेक, समझ वा मानवता हुँदैन। तिनीहरू लाज पचाउने मात्र हुँदैनन्, तिनीहरूको अर्को विशेषता पनि हुन्छ: तिनीहरू असामान्य रूपले स्वार्थी र दुष्ट हुन्छन्। तिनीहरूको ‘स्वार्थी र दुष्ट’ को शाब्दिक अर्थ बुझ्न गाह्रो छैन। यसको अर्थ व्यक्तिले नाफाबाहेक केही खोज्दैन भन्ने हो। यदि कुनै कुरा तिनीहरूका हितसँग सम्बन्धित छ भने तिनीहरूले त्यसमै हृदय लगाउनेछन्, तिनीहरूले दुःख पाउनेछन् र त्यसका लागि मूल्य तिर्नेछन्, साथै त्यसमा सोच र ऊर्जा लगाउनेछन्। यदि कुनै कुरा तिनीहरूको हितसँग सम्बन्धित छैन भने, तिनीहरूले त्यसप्रति आँखा चिम्लन्छन् र त्यसलाई ध्यान दिँदैनन्; तिनीहरूले अरूलाई जे मन लाग्यो त्यही गर्न दिन्छन्—यदि कसैले बाधा वा अवरोध सिर्जना गरिरहेको भए पनि तिनीहरूले त्यसलाई बेवास्ता गर्छन् र आफूसँग त्यसको कुनै सम्बन्ध छैन भन्ने सोच्छन्। राम्रो तरिकाले भन्‍नुपर्दा, तिनीहरूले आफ्नै काममा ध्यान दिन्छन्, तर यस किसिमको व्यक्ति नीच, तुच्छ र घिनलाग्दो हुन्छ भन्नु अझै सटीक हुन्छ—हामी तिनीहरूलाई ‘स्वार्थी र दुष्ट’ भनेर चित्रण गर्दछौँ। … तिनीहरूले चाहे जुनै कार्यको जिम्मा लिए पनि ख्रीष्टविरोधीहरू परमेश्‍वरको घरका हितहरूबारे कहिल्यै केही पनि सोच्दैनन्। तिनीहरू आफ्ना हितहरू प्रभावित भएका छन् कि छैनन् भन्‍ने कुरालाई मात्र ख्याल गर्छन्, र आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूका लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरू करकापमा मात्र काम गर्छन्, आफूलाई मनपर्ने काम मात्र गर्छन् र आफ्नो शक्ति र हैसियतलाई कायम राख्नका निम्ति मात्र काम गर्छन्। तिनीहरूको नजरमा परमेश्‍वरको घरद्वारा प्रबन्ध गरिएको कुनै पनि काम, सुसमाचार फैलाउने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। अरू मानिसहरूलाई तिनीहरूको काममा जस्तोसुकै कठिनाइहरू भए पनि तिनीहरूले जुनै समस्या पहिचान गरे पनि वा तिनीहरूलाई जुनै समस्याको रिपोर्ट गरे पनि, तिनीहरूका कुराहरू जति नै इमानदार भए पनि, ख्रीष्टविरोधीहरूले त्यसमा ध्यान दिँदैनन्, तिनीहरू संलग्न हुँदैनन्, मानौं तिनीहरूसित यसको कुनै सम्बन्ध छैन। मण्डलीको काममा जति ठूला समस्याहरू उत्पन्‍न भइरहेका भए पनि तिनीहरू बिलकुलै उदासीन हुन्छन्। तिनीहरूकै अगाडि कुनै समस्या प्रस्तुत हुँदा पनि तिनीहरूले झाराटारुवा तरिकाले मात्र त्यसलाई सम्बोधन गर्छन्। जब माथिकाले तिनीहरूलाई सिधै काटछाँट गर्नुहुन्छ र कुनै समस्या समाधान गर्न आदेश दिनुहुन्छ, तब मात्रै तिनीहरूले अनिच्छापूर्वक अलिकति वास्तविक काम गर्छन् र माथिकालाई नाटक देखाउँछन्। त्यसपछि, तिनीहरू आफ्नै मामिलाहरूमा व्यस्त रहिरहन्छन्। जब मण्डलीको कामको, र समग्र अवस्थासँग सम्बन्धित महत्त्वपूर्ण मामिलाहरूको कुरा आउँछ, तिनीहरूले यी कुनै पनि कुरालाई चासो दिँदैनन् र तिनलाई बेवास्ता गर्छन्, र तिनीहरूले समस्याहरू पत्ता लगाउँदा समेत तिनलाई सम्हाल्दैनन्। अरूले जस्तोसुकै समस्याहरूको कुरा उठाए पनि, तिनीहरूले झाराटारुवा तरिकाले जवाफ दिन्छन् र आनाकानी गर्छन्, र ठूलो अनिच्छाका साथ मात्रै समस्याहरूलाई सम्बोधन गर्छन्। के यो स्वार्थीपन र दुष्टताको प्रकटीकरण होइन र? यसबाहेक, ख्रीष्टविरोधीहरूले जुनसुकै कर्तव्य निर्वाह गरे पनि, तिनीहरूले सधैँ आफू चर्चामा आउन सक्छु कि सक्दिनँ भन्ने कुरालाई ख्याल गर्छन्; जबसम्म कुनै कर्तव्यले तिनीहरूको ख्याति बढाउन सक्छ, तबसम्म तिनीहरूले दिमाग खियाउनेछन् र त्यो कसरी गर्ने र त्यसलाई कसरी अगाडि बढाउने भनी सिक्न हर सम्भव तरिका अपनाउने प्रयास गर्नेछन्। तिनीहरू अरूभन्दा माथि उठ्न सकुन्जेल सन्तुष्ट हुन्छन्। तिनीहरू जे गरिरहेका वा जे कुराका बारेमा सोचिरहेका भए पनि, तिनीहरू हरेक मोडमा आफ्नै ख्याति, प्राप्ति, र हैसियतको लागि मात्रै सोच्छन्। तिनीहरूले जुनसुकै कर्तव्य निर्वाह गरे पनि, तिनीहरू को श्रेष्ठ छ, कसले जित्छ, र कसको ठूलो प्रतिष्ठा छ भनी हेर्न मात्रै प्रतिस्पर्धा गर्छन्। तिनीहरू कति जना मानिसहरूले आफूलाई मूर्तिपूजा गर्छन् र आदर गर्छन्, कति जना मानिसहरूले आफ्नो कुरा सुन्छन् र आफूलाई पछ्याउँछन् भन्‍नेबारे मात्र चासो राख्छन्। तिनीहरूले कहिल्यै सत्यताबारे सङ्गति गर्दैनन् वा वास्तविक समस्याहरू समाधान गर्दैनन्। तिनीहरूले सिद्धान्तहरूअनुसार परिस्थितिहरूलाई सम्हाल्ने तरिकाले आफ्नो कर्तव्य कसरी निर्वाह गर्ने भनी कहिल्यै ख्याल गर्दैनन्, न त तिनीहरूले आफूमा अर्पण छ कि छैन, आफूले आफ्ना जिम्मेवारीहरू पूरा गरेको छु कि छैन, आफ्नो काममा कुनै विचलन, भूलचुक, वा समस्याहरू छन् कि छैनन् भनी आत्मचिन्तन गर्छन्, र परमेश्‍वरका मागहरू के-के हुन्, र परमेश्‍वरका अभिप्रायहरू के-के हुन् भन्ने कुरालाई त झनै ख्याल गर्दैनन्। तिनीहरूले यी सबै कुराहरूप्रति अलिकति पनि ध्यान दिँदैनन्। तिनीहरू ख्याति, प्राप्ति, र हैसियतका लागि, र आफ्नै महत्त्वाकाङ्क्षा र चाहनाहरू पूरा गर्नका लागि मात्रै आफ्नो काममा डुब्छन्। के यो स्वार्थीपन र दुष्टताको प्रकटीकरण होइन र? यसले तिनीहरूका हृदयहरू महत्त्वाकाङ्क्षा, चाहना, र अनुचित मागहरूले भरिएका छन्, र तिनीहरूको हरेक कार्य तिनीहरूका महत्त्वाकाङ्क्षा र चाहनाहरूद्वारा निर्देशित हुन्छ भन्‍ने तथ्यलाई पूर्ण रूपमा खुलासा गर्छ। तिनीहरूले जे गरे पनि, तिनीहरूका कार्यहरूको उत्प्रेरणा र स्रोत आफ्नै महत्त्वाकाङ्क्षा, चाहना, र अनुचित मागहरूबाट आउँछन्। यो स्वार्थीपन र दुष्टताको एउटा नमुना प्रकटीकरण हो” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरका वचनहरू पढिसकेपछि, मैले के महसुस गरेँ भने, ख्रीष्टविरोधीहरू स्वार्थी र दुष्ट हुन्छन्, र उनीहरूमा विवेक र समझको कमी हुन्छ। उनीहरूले परमेश्‍वरमाथिको आफ्नो विश्वास र कर्तव्यको पालनामा जति नै त्याग र समर्पण गरे तापनि, उनीहरूले आफ्नो ख्याति र हैसियतको लागि मात्र मूल्य चुकाउँछन्, र मण्डलीको कामको पटक्कै रक्षा गर्दैनन्। मेरा आफ्नै व्यवहारहरूको बारेमा सोच्दा, के ती ख्रीष्टविरोधीहरूका जस्तै थिएनन् र? अगुवाहरूबाट प्रशंसा पाउनका लागि, मैले हरबखत आफ्नो कर्तव्यको नतिजालाई चेन दानको कर्तव्यको नतिजासँग तुलना गरेँ। आफ्नो कामको नतिजा सुधार्न र आफ्नो ख्याति र हैसियतको रक्षा गर्न, मलजल गर्ने व्यक्तिहरूको अभाव छ भनेर राम्ररी थाहा हुँदाहुँदै पनि, मैले आफ्नो विवेकलाई दबाएँ र सिद्धान्तहरूको विरुद्ध गएर, नयाँ आएकाहरूलाई मलजल गर्न सिपालु रहेका मानिसहरूलाई सुसमाचार प्रचार गर्न पठाएँ। मैले मानिसहरूलाई मेरो ख्याति र हैसियतको सेवा गर्न आफ्नै अख्तियारमुनि फसाएँ, र मण्डलीको समग्र कामलाई अलिकति पनि विचार गरिनँ। यसले गर्दा केही नयाँ आएकाहरूले समयमा मलजल नपाएर मण्डली छोडे। यसबाहेक, लामो समयसम्म मैले मण्डलीको सफा गर्ने कामलाई अनुगमन वा कार्यान्वयन नगरिएको हेरिरहेँ, र यसबारे सोधपुछ गर्न अलिकति पनि चासो देखाउन चाहिनँ। म साँच्चै नै स्वार्थी, लोभी, नीच, र दुर्भावपूर्ण थिएँ, ममा विवेक वा समझको एक टुक्रा पनि थिएन। ब्रदर-सिस्टरहरूले मलाई अगुवाको रूपमा चुनेका थिए, त्यसैले मैले परमेश्‍वरको अभिप्रायलाई ख्याल गर्नुपर्थ्यो, र ब्रदर-सिस्टरहरूसँग एउटै हृदय र मनले मण्डलीको कामको रक्षा गर्नुपर्थ्यो, ताकि हामीले धेरै मानिसहरूलाई परमेश्‍वरको मुक्ति स्वीकार गर्न परमेश्‍वरको घरमा ल्याउन सकौँ। तर, म हरबखत संसारसँग व्यवहार गर्ने शैतानको दर्शनअनुसार जिइरहेकी थिएँ, मैले “आफ्‍नो दुनो आफैले सोझ्याउनुपर्छ” र “अरूभन्दा फरक देखिने र उत्कृष्ट हुने लक्ष्य राख्‍नुपर्छ” जस्ता विषहरूलाई पछ्याइरहेकी थिएँ। मैले गरेको हरेक काममा, मेरो सिद्धान्त भनेको आफ्नै लागि, आफ्नै फाइदाको लागि त्यो काम गर्नुपर्छ भन्‍ने थियो। आफ्नै हितको लागि षड्यन्त्र रच्ने र आफ्नो ख्याति र हैसियतको रक्षा गर्ने काम बाहेक मैले केही गरिनँ। मैले नयाँ आएकाहरूले मण्डली छोडेको, मण्डलीको काममा हानि पुगेको, र मैले सहकार्य गरेकी सिस्टर चेन दानको अवस्था नकारात्मक भएको देखे तापनि, म अविचलित रहेँ। म कति कठोर र निर्दयी थिएँ! मेरा व्यवहारहरूले कसरी ख्रीष्टविरोधीहरूको स्वभाव प्रकट गरे भनेर हेर्दा, मैले के देखेँ भने, म साँच्चै नै ख्रीष्टविरोधीहरूको मार्गमा हिँडिरहेकी रहेछु! जब मैले यो बुझेँ, म पछुतोले भरिएँ, र मैले आफैलाई घृणा गरेँ। मैले पश्चात्तापमा परमेश्‍वरलाई प्रार्थना गरेँ, र म आफ्नो भ्रष्ट स्वभाव समाधान गर्न सत्यता खोज्न इच्छुक भएँ।

आफ्नो आत्मिक भक्तिको दौरान, मैले परमेश्‍वरका यी वचनहरू पढेँ: “परमेश्‍वरले सत्यता व्यक्त गर्ने र मानिसहरूलाई मुक्ति दिने यति महान काम गर्नुभएको छ, र यसमा आफ्नो सारा रगत-पसिना लगाउनुभएको छ। परमेश्‍वरले यो सबैभन्दा न्यायवान् अभियानलाई अत्यन्तै गम्भीर रूपमा लिनुहुन्छ; उहाँले मुक्ति दिन चाहनुहुने यी मानिसहरूका लागि नै उहाँको सारा रगत-पसिना खर्च गरिएको छ, उहाँका सबै अपेक्षाहरू पनि यी मानिसहरूमै छन्, र उहाँले आफ्नो ६,००० वर्षे व्यवस्थापन योजनाबाट प्राप्त गर्न चाहनुहुने अन्तिम परिणाम र महिमा पनि यी मानिसहरूमै पूरा हुनेछन्। यदि कसैले आफूलाई परमेश्‍वरविरुद्ध उभ्याउँछ, यो अभियानको विरोध गर्छ, यसमा बाधा दिन्छ, वा यसको परिणाम नष्ट गर्छ भने, के परमेश्‍वरले उसलाई क्षमा गर्नुहुनेछ त? (गर्नुहुनेछैन।) के यसले परमेश्‍वरको स्वभाव चिढ्याउँदैन र? यदि तैँले परमेश्‍वरलाई पछ्याउँछु, मुक्ति पछ्याउँछु, परमेश्‍वरको छानबिन र अगुवाइ स्विकार्छु, र परमेश्‍वरको न्याय र सजाय स्विकार्छु र तिनमा समर्पित हुन्छु भनेर भनिरहन्छस्, तर तैँले यी कुराहरू बोल्दै गर्दा पनि मण्डलीको विभिन्‍न कामलाई अवरोध, बाधा र विनाश गरिरहेको हुन्छस्, र तेरो बाधा, अवरोध, र विनाशको कारण, वा तैँले कर्तव्यमा लापरवाही वा बेवास्ता गरेको कारण, वा तेरा स्वार्थी चाहनाहरू र आफ्नै हितहरू पछ्याउने तेरो लक्ष्यका कारण, तैँले परमेश्‍वरको घरका हितहरू, मण्डलीका हितहरू, र अरू धेरै पक्षहरूमा हानि गर्छस्, यहाँसम्म कि परमेश्‍वरको घरको कामलाई गम्भीर रूपमा बाधा दिन्छस् वा नष्ट पार्छस् भने, तेरो जीवन पुस्तकमा परमेश्‍वरले तेरो परिणामलाई कसरी मूल्याङ्कन गर्नुपर्छ? तँलाई कसरी चित्रण गर्नुपर्छ? निष्पक्ष रूपमा भन्‍नुपर्दा, तँलाई दण्ड दिइनुपर्छ। यो त तँ जेको लायक छस् त्यही पाउनु हो। अब तिमीहरू के बुझ्छौ? मानिसहरूका हितहरू के हुन्? (ती दुष्ट कुराहरू हुन्।) मानिसहरूका हितहरू वास्तवमा तिनीहरूका सबै अत्यधिक चाहनाहरू हुन्। सिधै भन्दा, ती सबै परीक्षा हुन्, ती सबै भ्रम हुन्, र ती सबै मानिसहरूलाई परीक्षा गर्न शैतानले प्रयोग गर्ने चारो हुन्। ख्याति, प्राप्ति र हैसियत पछ्याउनु, र आफ्नै हितहरू पछ्याउनु—यो त दुष्टता गर्न शैतानसँग सहकार्य गर्नु, र परमेश्‍वरको विरोध गर्नु हो। परमेश्‍वरको काममा अवरोध गर्ने हेतुले, शैतानले मानिसहरूलाई परीक्षा गर्न, बाधा दिन, बहकाउन, परमेश्‍वरलाई पछ्याउनबाट रोक्न विभिन्‍न वातावरणहरू पैदा गर्छ, ताकि तिनीहरू परमेश्वरप्रति समर्पित हुन असक्षम होऊन् र यसको साटो, तिनीहरूले शैतानसँग सहकार्य गरून् र त्यसैलाई पछ्याऊन्, र जानीजानी परमेश्‍वरको काममा बाधा दिन र त्यसलाई नष्ट गर्न खडा होऊन्। परमेश्‍वरले सत्यताबारे जति नै सङ्गति गर्नुभए पनि, त्यस्ता मानिसहरू अझै पनि होसमा आउँदैनन्। परमेश्‍वरको घरले तिनीहरूलाई जति नै काटछाँट गरे पनि, तिनीहरू सत्यता स्विकार्दैनन्। तिनीहरू परमेश्‍वरमा पटक्‍कै समर्पित हुँदैनन्, बरु आफ्नै तरिकाले काम गर्न र जे मन लाग्यो त्यही गर्न जोड दिन्छन्। फलस्वरूप, तिनीहरूले मण्डलीको काममा बाधा दिन्छन् र त्यसलाई नष्ट गर्छन्, मण्डलीको विविध कामको प्रगतिमा गम्भीर असर पार्छन्, र परमेश्‍वरका चुनिएका मानिसहरूको जीवन प्रवेशमा ठूलो हानि गर्छन्। यो पाप अत्यन्तै ठूलो हुन्छ, र त्यस्ता मानिसहरूलाई परमेश्‍वरले अवश्यै दण्ड दिनुहुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरू पढेपछि, मैले के महसुस गरेँ भने, परमेश्‍वरको स्वभावले मानिसद्वारा गरिने उल्लङ्घनलाई सहन गर्दैन। परमेश्‍वरले मानिसहरूको एउटा समूहलाई मुक्ति दिन र प्राप्त गर्न आफ्नो सम्पूर्ण रगत-पसिना लगाउनुभएको छ। यदि हामीले आफ्नै हित कायम राख्नका लागि आफ्नो कर्तव्य निर्वाह गर्छौं, र त्यसले गर्दा मण्डलीको काममा हानि पुर्‍याउँछौं भने, यो त नाश गर्न र भत्काउन शैतानको नोकरको रूपमा काम गर्नुजस्तै हो। यो दुष्ट काम गर्नु र परमेश्‍वरको प्रतिरोध गर्नु हो। यस्तो प्रकारको व्यक्तिलाई परमेश्‍वरद्वारा दोषी ठहराइनेछ र दण्ड दिइनेछ। मैले सोचेँ, मैले आफ्नो कर्तव्यको निर्वाहमा कस्तो भूमिका खेलेको छु? मण्डलीको अगुवाको रूपमा, मैले मण्डलीको कामको रक्षा गर्न अगुवाइ गरिनँ, बरु, मैले आफ्नो कर्तव्य निर्वाह गर्ने मौकाको फाइदा उठाएर ख्याति र हैसियत खोजेँ, र ख्याति र फाइदाको लागि मानिसहरूसँग लडेँ। यसले मण्डलीको काममा अवरोध र बाधा पुर्‍यायो। चेन दान र म मण्डलीको काम गर्न सँगै सहकार्यमा थियौँ। मैले मण्डलीका सबै कामहरूको निरीक्षण र रक्षा गर्नुपर्थ्यो, ताकि मण्डलीको काम सहज रूपमा अघि बढोस्। यी मेरो भूमिकाका कर्तव्यहरू थिए, र यो एउटा पन्छिनै नमिल्ने जिम्मेवारी थियो। हामीले हाम्रो कामको दक्षता सुधार्न र अझ राम्रोसँग काम गर्नका लागि कामको जिम्मेवारी बाँडेका थियौँ, तर यसको मतलब यो थिएन कि मेरी सिस्टरको जिम्मेवारीमा परेको कामप्रति मेरो कुनै जिम्मेवारी हुँदैन: मण्डलीको कुनै पनि काममा समस्या आएमा म आफ्नो जिम्मेवारीबाट पन्छिनु हुँदैनथियो। तर, म स्वार्थी र लोभी थिएँ। जब हामीले आफ्ना कामहरू बाँड्यौँ, तब मैले मेरी सिस्टरसँग एउटै टोलीको रूपमा काम गरिनँ। मैले आफ्नो ख्याति र हैसियतको रक्षा गर्नका लागि सिद्धान्तविपरीत तरिकाले मानिसहरूको कर्तव्य मिलाउने काम गरेँ। यसले गर्दा नयाँ आएकाहरूले मलजलको अभावमा मण्डली छोडे, र मण्डलीको काममा ठूलो हानि पुग्यो। यसबाहेक, परमेश्‍वरको घरले बारम्बार सफा गर्ने काम जतिसक्दो चाँडो पूरा गर्न, र मण्डलीबाट अविश्‍वासीहरू, दुष्ट मानिसहरू, र ख्रीष्टविरोधीहरूलाई निकाल्न र निष्कासित गर्न माग गरेको थियो। यसरी, परमेश्‍वरका चुनिएका मानिसहरूले राम्रो मण्डली जीवनको आनन्द लिन सक्थे र छिटो जीवन वृद्धि गर्न सक्थे। तर, सफा गर्ने कामलाई अनुगमन वा कार्यान्वयन नगरिएको देखे तापनि, म संलग्न हुन इच्छुक भइनँ। के यी कार्यहरूको प्रकृति दुष्ट मानिसहरू र ख्रीष्टविरोधीहरूलाई मण्डलीमा रहन र दुष्ट कामहरू र गडबडीहरू गर्न जारी राख्न दिनुजस्तै भएन र? मैले प्रकट गरेका विचारहरू, र मैले गरेका सबै कामहरूलाई फर्केर हेर्दा, मैले के महसुस गरेँ भने, तीमध्ये कुनै पनि मण्डलीको कामको रक्षा गर्न वा परमेश्‍वरलाई सन्तुष्ट पार्नका लागि थिएनन्। ती सबै परमेश्‍वरविरुद्ध विद्रोह गर्नु र परमेश्‍वरको प्रतिरोध गर्नु थियो, र त्यसले मण्डलीको काममा अवरोध र बाधा मात्र ल्यायो। मैले मण्डलीको काममा बाधा पुर्‍याउने र भत्काउने शैतानको भूमिका खेलिरहेकी थिएँ। म परमेश्‍वरको विपक्षमा थिएँ! परमेश्‍वरको स्वभावले मानिसद्वारा गरिने उल्लङ्घनलाई सहन गर्दैन। यदि मैले पश्चात्ताप गरेर आफूलाई परिवर्तन गरिनँ भने, अन्ततः मलाई परमेश्‍वरद्वारा दोषी ठहराइनेथियो र दण्ड दिइनेथियो। जब मैले यो सोचेँ, तब मलाई आफूले गरेका कामहरूप्रति डर लाग्यो, र मैले पश्चात्तापमा परमेश्‍वरलाई प्रार्थना गरेँ, “प्यारो परमेश्‍वर, आफ्नो कर्तव्य निर्वाह गर्दा, मैले मेरो व्यक्तिगत ख्याति र हैसियतको मात्र रक्षा गरेँ, र मण्डलीको काममा बाधा पुर्‍याएँ। यसले साँच्चै नै तपाईंको दिक्दारी र घृणा निम्त्यायो। हे परमेश्‍वर, म पश्चात्ताप गर्न इच्छुक छु, र चेन दानसँग मिलेर एउटै मनका भई हाम्रा कर्तव्यहरू राम्रोसँग पूरा गर्न सद्भावपूर्ण रूपमा सहकार्य गर्न इच्छुक छु।”

पछि, मैले परमेश्‍वरका थप वचनहरू पढेँ: “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूले मलाई अभ्यासको मार्ग देखाए। मैले के बुझेँ भने, कर्तव्यहरू निर्वाह गर्दा, सही अभिप्रायहरू राख्नु, व्यक्तिगत हितहरूलाई त्याग्नु, र मण्डलीको काम तथा परमेश्‍वरका चुनिएका मानिसहरूको हितलाई प्राथमिकता दिनु आवश्यक छ। यसरी आफ्नो कर्तव्य निर्वाह गर्नु मात्र सत्यताको अभ्यास गर्नु र गवाही दिनु हो। परमेश्‍वरको घरमा, कुनै पनि काम, कुनै पनि हिसाबले, कुनै एक व्यक्तिले एक्लै पूरा गर्न सक्दैन। ब्रदर-सिस्टरहरूले सधैँ एक-अर्काका कमीकमजोरीहरू पूरा गर्नु, सामञ्जस्यपूर्ण रूपमा सहकार्य गर्नु, र कामलाई राम्रोसँग पूरा गर्नका लागि पवित्र आत्माको काम प्राप्त गर्नु आवश्यक हुन्छ। म यति स्वार्थी र दुष्ट भइरहनु हुँदैनथियो। हामीमध्ये जोसुकै जुन कामको लागि जिम्मेवार भए तापनि, मैले मेरी सिस्टरसँग सहकार्यमा काम गर्नुपर्थ्यो। यसरी काम गरेर मात्र यो परमेश्‍वरको अभिप्रायअनुसार हुन सक्थ्यो। त्यसैले, म चेन दानसँग खुलेर आफ्नो अवस्था र आफ्नो बारेको बुझाइको विषयमा सङ्गति गर्न गएँ। मैले भविष्यमा, हामीमध्ये जोसुकै जुन कामको लागि जिम्मेवार भए तापनि, हामी दुवैले सहकार्यमा काम गर्ने, र यदि हामीले समस्या वा कठिनाइहरूको सामना गर्‍यौँ भने, ती समाधान गर्न सँगै सत्यता खोज्ने प्रस्ताव पनि राखेँ। चेन दान खुसीसाथ सहमत भइन्। पछि, चेन दान र मैले मण्डलीको कामको आवश्यकताअनुसार कामदारहरूलाई उचित रूपमा व्यवस्था गर्‍यौँ। हामीले नयाँ आएकाहरूलाई मलजल गर्नका लागि मलजल गर्न सिपालु दुई जना सिस्टरहरूलाई पठायौँ। यसले मलजल गर्ने व्यक्तिहरूको अभावको समस्यालाई कम गर्‍यो।

त्यस समयदेखि, चेन दान र मैले हाम्रा कामहरू बाँडेका थियौँ, तर पनि हामीले अझै एउटै टोलीको रूपमा काम गर्‍यौँ। हामीमध्ये जोसुकै जुन कामको लागि जिम्मेवार भए तापनि, हामीले सधैँ यसबारे सङ्गति गर्थ्यौं र सँगै व्यवस्था गर्थ्यौं। हामीले स्पष्ट रूपमा देख्न नसकेका समस्याहरूका लागि, सँगै प्रार्थना र खोजी गरेर ती समाधान गर्न सान्दर्भिक सत्यताहरू खोज्थ्यौँ। कहिलेकाहीँ मेरा गलत अभिप्रायहरू प्रकट हुन सक्छन् भन्ने मैले थाहा पाए तापनि, म सचेत रूपमा परमेश्‍वरलाई प्रार्थना गर्न र सत्यता अभ्यास गर्न सक्थेँ। एक रात, म आफ्नो जिम्मेवारीको काम गर्ने योजना बनाउँदै थिएँ, तर, अप्रत्याशित रूपमा, चेन दानले मलजल गर्ने टोलीकी अगुवाको अवस्था खराब भएको बताइन्। उनलाई यो कसरी समाधान गर्ने थाहा थिएन, र उनी मैले सङ्गतिमा गएर सङ्गति गर्न र समस्या समाधान गर्न मदत गरूँ भन्ने चाहेकी थिइन्। मैले मनमनै सोचेँ, “यदि म तिमीसँग सङ्गतिमा गएँ भने, के मेरो काममा ढिलाइ हुँदैन र? अझ, यदि मैले तिमीलाई यो समस्या समाधान गर्न मदत गरेँ भने, तिम्रो कामको नतिजा सुध्रिन्छ, र मेरो काम पछि पर्छ। के तब अरू मानिसहरूले तिम्रो प्रशंसा गर्दैनन् र?” जब मैले यो सोचेँ, तब मैले मेरो अवस्था गलत छ भन्‍ने महसुस गरेँ र हतारहतार आफ्नो हृदयमा परमेश्‍वरलाई प्रार्थना गरेँ। मैले पहिले पढेका परमेश्‍वरका केही वचनहरू सम्झेँ: “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। म तुरुन्तै ब्युँझिएँ। मैले मण्डलीको कामलाई प्राथमिकता दिनुपर्छ, व्यक्तिगत हितहरूलाई त्याग्नुपर्छ, र आफ्नै कर्तव्य पूरा गर्नुपर्छ। त्यसैले, म हतारहतार मेरी सिस्टरसँग सङ्गतिमा गएँ। सङ्गति र कुराकानीमार्फत, हामीले मलजल गर्ने टोलीकी अगुवाको अवस्था समाधान गर्‍यौँ, र मैले आफ्नो हृदयमा शान्त र ढुक्क महसुस गरेँ।


५१. मैले आफ्नो अन्योल किन लुकाएँ

मियाओ मियाओ, चीन

सर्वशक्तिमान्‌ परमेश्‍वर भन्‍नुहुन्छ: “इमानदारी भनेको तिमीहरूको हृदय परमेश्‍वरलाई दिनु, कुनै पनि कुरामा परमेश्‍वरप्रति झूटो नहुनु, सबै कुरामा उहाँसँग खुलस्त हुनु, तथ्यहरू कहिल्यै नलुकाउनु, आफूभन्दा माथिकालाई छल गर्ने र आफूभन्दा तलकाबाट कुराहरू लुकाउने प्रयास कहिल्यै नगर्नु, र परमेश्‍वरको चापलुसी गर्ने फगत प्रयासका कामकुरा नगर्नु हो। छोटकरीमा भन्दा, इमानदार हुनु भनेको आफ्नो बोली-व्यवहारमा विशुद्ध हुनु हो, र परमेश्‍वर वा मानिस कसैलाई पनि छल नगर्नु हो” (वचन, खण्ड १। परमेश्‍वरको देखापराइ र काम। तीन अर्तीहरू)। “गैरविश्‍वासीहरूमाझ, यदि तैँले इमानदार व्यक्ति बनेर सत्य कुरा बताउने कोसिस गरिस् भने, तँलाई बदनाम, आलोचना, र अस्वीकार गरिनेछ। त्यसकारण, तँ सांसारिक प्रचलनहरू पछ्याउँछस्, र शैतानी दर्शनहरूअनुसार जिउँछस्; तँ झूट बोल्‍न झन्झन्‌ सिपालु, र झन्झन्‌ छली बन्दै जान्छस्। तैँले आफ्‍ना उद्देश्यहरू हासिल गर्न धूर्त माध्यमहरू प्रयोग पनि गर्छस् र यसरी आफ्नो सुरक्षा गर्छस्। तँ शैतानको संसारमा झन्झन्‌ सम्‍पन्‍न हुँदै जान्छस्, र फलस्वरूप, तँ पापको दलदलमा झन्झन्‌ फस्दै जान्छस् र तैँले आफूलाई उम्काउन नै सक्दैनस्। परमेश्‍वरको घरमा, कामकुराहरू ठीक विपरीत हुन्छन्। तँ झूट बोल्न र छल गर्न जति सिपालु हुन्छस्, परमेश्‍वरका चुनिएका मानिसहरू तँप्रति त्यति नै वितृष्ण हुनेछन् र तिनीहरूले तँलाई अस्वीकार गर्नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शनहरू र तर्कहरूलाई पक्रिरहिस्, र तैँले भेष बदल्न र ढोँग गर्न षड्यन्त्र र जालझेल साथै परिष्कृत रणनीतिहरू पनि प्रयोग गरिरहिस् भने, तँलाई प्रकाश गरिने र हटाइने सम्‍भावना धेरै हुन्छ। यस्तो किन हुन्छ भने परमेश्‍वरले छली मानिसहरूलाई तिरस्कार गर्नुहुन्छ। इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरू सबैलाई अन्त्यमा अस्वीकार गरिनेछ र हटाइनेछ। यो कुरा परमेश्‍वरले धेरै पहिले पूर्वनियोजन गर्नुभएको छ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनबाट म के देख्छु भने, परमेश्‍वर इमानदार मानिसहरूलाई मन पराउनुहुन्छ। इमानदार मानिसहरू सरल र खुला रूपमा बोल्छन्, र परमेश्‍वर तथा अरूप्रति निष्कपट हुन्छन्। तिनीहरूले आफ्नो हृदयमा जे छ, त्यो कुनै छोपछाप वा छलविना भन्छन्। यस्ता मानिसहरू तिनै हुन् जसलाई परमेश्‍वर मुक्ति दिन चाहनुहुन्छ। छली मानिसहरूका विचारहरू एकदमै जटिल हुन्छन्। तिनीहरूको बोली र व्यवहारमा कुनै पारदर्शिता हुँदैन। केही कुरा नबुझ्दा तिनीहरू सोध्दा पनि सोध्दैनन् र खोजी पनि गर्दैनन्। बरु, तिनीहरू निरन्तर आफूलाई ढाकछोप गर्छन् र भेष बदल्छन्। यस्ता मानिसहरूको स्वभाव छली हुन्छ र तिनीहरूले सजिलै मुक्ति पाउँदैनन्। फर्केर सोच्दा, आफ्नो इज्जत र हैसियत जोगाउन म प्रायः भेष बदल्ने गर्थेँ। म छली स्वभावमा जिइरहेकी थिएँ। आफ्ना कर्तव्यहरूमा आफूले नबुझ्ने वा समाधान गर्न नसक्ने समस्या वा कठिनाइहरू आइपर्दा, म खोजी गर्नका लागि खुल्दिनथेँ। म अन्धकार, नकारात्मकता र पीडामा जिएकी मात्र होइन, म आफ्ना कर्तव्यहरूमा निष्प्रभावी पनि भएकी थिएँ। पछि, परमेश्‍वरका वचन पढेर, मैले इमानदार व्यक्ति हुनुको महत्त्व बुझेँ, र मैले सचेत भई इमानदार व्यक्ति बन्ने अभ्यास गर्न थालेँ।

यो जुन २०२० को कुरा हो, र म मण्डलीमा भिडियो बनाउने काम गरिरहेकी थिएँ। सुरुमा, मलाई आफूले भर्खरै अभ्यास गर्न थालेकी हुनाले, काममा केही कुरा नबुझ्दा मैले अग्रसर भएर सोध्नुपर्छ र ब्रदर-सिस्टरहरूबाट सिक्नुपर्छ भन्ने लाग्थ्यो। म मेरा कुनै पनि स्थितिहरूबारे खुला रूपमा सङ्गति पनि गर्थेँ, र सबैले धैर्यपूर्वक सङ्गति गर्दै मलाई मद्दत गर्थे। केही समयपछि, ब्रदर-सिस्टरहरू सबैले ममा चाँडो सुधार आइरहेको बताए। एक पटक कामको समीक्षा गर्दा, सुपरिवेक्षकले म जवानै भए पनि मेरो क्षमता निकै राम्रो छ, म काममा छिट्टै सिकिरहेकी छु र म संवर्धन गरिने पात्र हुँ भनेर भन्नुभयो। उहाँले मलाई अझ बढी मद्दत गर्न र मार्गदर्शन दिन अरूलाई निर्देशन पनि दिनुभयो, ताकि यसरी मेरो प्रगति अझ छिटो हुन सकोस्। सुपरिवेक्षकले मलाई यति धेरै महत्त्व दिनुभएको देख्दा मलाई निकै खुसी लाग्यो, तर मलाई केही दबाब पनि महसुस भयो, “सुपरिवेक्षकले मबाट ठूलो आशा राख्नुभएको छ, त्यसैले अबदेखि मैले कडा मेहनत गर्नुपर्छ, कामकुराहरू छिट्टै सिक्न प्रयत्न गर्नुपर्छ र आफै भिडियोहरू बनाउन सक्षम हुनुपर्छ। मैले पहिले जस्तो धेरै समस्या खुलासा गर्नु हुँदैन, नत्र ब्रदर-सिस्टरहरूले पक्कै पनि म असक्षम छु भन्ठान्नेछन् र सुपरिवेक्षकले मलाई उप्रान्त संवर्धन गरिने पात्रका रूपमा हेर्ने छैनन्।” त्यसपछि, भिडियो बनाउँदा नबुझेका समस्याहरू आइपर्दा, म सोध्न हिचकिचाउन थालेँ। म सोच्थेँ, “यदि मैले प्रश्नहरू सोधिरहेँ भने, के ब्रदर-सिस्टरले यतिका महिना अभ्यास गरिसक्दा पनि मसँग अझै यति धेरै प्रश्न किन छन् भनेर अचम्म मान्ने छैनन् र? यदि सुपरिवेक्षकले थाहा पाउनुभयो भने के उहाँले मलाई हेयको नजरले हेर्नुहुनेछ? के यसले अरूको नजरमा मेरो राम्रो क्षमता छ भन्ने छविलाई बिगार्नेछैन र? जेसुकै होस्, म अब अरू केही सोध्ने छैन, म आफ्नै अनुसन्धान गर्नेछु। यसरी, मेरो थोरै कमीकमजोरी मात्र खुलासा हुनेछ।” त्यसैले मैले अध्ययन गर्ने ट्युटोरियलहरू आफैँ खोज्न थालेँ र समस्याहरू समाधान गर्न विभिन्न विधि अपनाएँ। नतिजास्वरूप, भिडियो निर्माणमा मेरो प्रगति सुस्त भयो। एक पटक, एक जना सिस्टरले भिडियो बनाउने मेरो कामको गति अलि सुस्त भएको देखिन्, र मलाई कुनै कठिनाइ भइरहेको छ कि भनेर सोधिन्। साँचो कुरा त के थियो भने, मलाई कठिनाइ भइरहेको छ भनेर म साँच्चै भन्न चाहन्थेँ, ताकि मैले तुरुन्तै समाधान भेट्टाउन सकूँ, धेरै समय बचाउन सकूँ, र लामो बाटो अपनाउन नपरोस्। तर फेरि मैले सोचेँ, “मैले यो समस्याबारे पहिले पनि सोधिसकेकी छु। यदि मैले फेरि सोधेँ भने, ती सिस्टरले के सोच्लिन्? के उनले ममा क्षमताको कमी रहेछ र म पहिले सिकाएका कुराहरू सम्झन नसक्ने रहेछु भनी ठान्लिन्? के उनले म संवर्धन गर्न योग्य रहेनछु भनी सोच्लिन्? जेसुकै होस्, सुपरिवेक्षकले मेरो क्षमता राम्रो छ र म चाँडो सिक्ने मान्छे हुँ भन्नुभएको छ, र उहाँमा मेरो राम्रो छाप छ, त्यसैले ममा कति अपर्याप्तता छ भन्ने कुरा उहाँलाई देख्न दिनु हुँदैन।” त्यसैले, मैले ती सिस्टरलाई भनेँ, “अहिलेका लागि कुनै समस्या छैन, यति मात्र हो कि, मैले यस प्रकारको प्रविधि पहिले धेरै चलाएकी छैनँ। यदि मैले यसमा अझ केही पटक अभ्यास गरेँ भने, म यसको मेसो पाउनेछु।” मेरो कुरा सुनेपछि उनले यसबारे अरू केही सोधिनन्। यसरी नै, मलाई के गर्ने भनी थाहा नभएका केही क्षेत्र अझै थिए, तर मैले ब्रदर-सिस्टरहरूलाई सोध्नुको साटो आफैँ अध्ययन गर्न र ट्युटोरियलहरू खोज्न रुचाएँ। नतिजास्वरूप, भिडियो निर्माणमा मेरो प्रगति सुस्त भयो र मैले धेरै राम्रा नतिजाहरू पाइरहेकी थिइनँ।

पछि, एउटी सिस्टरले ठाडै भनिन्, “सुरुमा, मलाई तपाईँ खुला र निष्कपट हुनुहुन्छ जस्तो लागेको थियो। आफूलाई कुनै समस्या पर्दा तपाईँ खुलेर कुरा गर्नुहुन्थ्यो र प्रश्नहरू सोध्नुहुन्थ्यो। अहिले के परिवर्तन भयो? हामी तपाईँको हृदय देख्न सक्दैनौँ र हामीलाई तपाईँ के सोच्दै हुनुहुन्छ भन्ने थाहा हुँदैन। हामीले तपाईँको निर्माणको प्रगति सुस्त भएको देखिरहेका छौँ, तर हामीलाई तपाईँ कहाँ अड्किनुभएको छ वा तपाईँलाई कसरी मद्दत गर्ने भन्ने थाहा हुँदैन। के तपाईँले यी स्थितिहरूबारे चिन्तन गर्नुभएको छ?” ती सिस्टरका शब्दहरू परमेश्‍वरको अनुमतिद्वारा नै आएका हुन्, र ती मेरो लागि आत्मचिन्तन गर्ने एउटा चेतावनी हुन् भन्ने कुरा मलाई राम्ररी थाहा थियो, तर म आफ्नो साँचो स्थितिबारे खुलेर बताएँ भने, सबैले मलाई छर्लङ्ग देख्नेछन् भनेर डराएकी थिएँ, त्यसैले मैले निरन्तर मुकुण्डो लगाइराखेँ। यो परिस्थिति दुई वा तीन महिनासम्म चल्यो, र मेरो स्थिति झन्झन् खराब हुँदै गयो भने मेरा कर्तव्यहरू पनि निष्प्रभावी बन्दै गए, र अन्तमा, मलाई बर्खास्त गरियो। यो खबर सुन्नेबित्तिकै, मलाई धेरै पीडा र सकस भयो। मलाई लाग्यो, म कति मूर्ख रहेछु। मैले अरूले मेरा कमीहरू कहिल्यै नदेखून् भनेर पूरै कोसिसका साथ आफ्नो भेष बदलेकी थिएँ, तर मैले के पाएकी थिएँ त? म मेरा ब्रदर-सिस्टरहरूबाट टाढिएकी थिएँ र तिनीहरू मलाई छर्लङ्ग देख्न सक्दैनथे। अनि मैले आफ्ना कर्तव्यहरूमा कुनै प्रगति गरिनँ र अन्तमा मलाई बर्खास्त समेत गरियो। मैले यसबारे जति धेरै सोचेँ, मलाई आफूले गरेका कामप्रति त्यति नै पछुतो लाग्यो, र म आँसु नझारी बस्न सकिनँ। मैले आफैलाई सोधेँ, “मैले नबुझेका वा गर्न नजानेका धेरै कुरा थिए भन्ने स्पष्ट छ, तैपनि मैले किन सक्रिय भएर अरूसँग खोजिनँ र सिकिनँ? मेरो स्थिति ठिक छैन भन्ने स्पष्ट थियो, तैपनि म किन खुल्न इच्छुक भइनँ?” आफ्नो खोजीको क्रममा, मैले परमेश्‍वरका वचनको एउटा खण्ड भेट्टाएँ: “मानिसहरू अन्तर्निहित रूपमै सृजित प्राणी हुन्। के सृजित प्राणीहरूले सर्वशक्तिमान्‌ता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा स्पष्ट रूपमा देख्न, र सबै कुराका लागि सक्षम हुन सक्छन्? तिनीहरूले सक्दैनन्। तैपनि, मानिसहरूभित्र एउटा भ्रष्ट स्वभाव हुन्छ र एउटा घातक कमजोरी हुन्छ: तिनीहरूलाई आफूले कुनै सीप वा पेसा सिक्नेबित्तिकै आफू सक्षम छु, आफू हैसियत र महत्त्व भएको मानिस हुँ, र आफू पेसेवार हुँ भन्‍ने लाग्छ। तिनीहरूको वास्तविक सामर्थ्य जस्तो भए पनि, तिनीहरू सबै आफूलाई महत्त्वपूर्ण वा असाधारण व्यक्तिको भेषमा प्रस्तुत गर्न चाहन्छन्, केही हदसम्म प्रसिद्ध व्यक्ति बन्न, र अरूलाई आफू एउटै पनि खोट नभएको सिद्ध र दोषरहित रहेको सोच्न लगाउन चाहन्छन्; तिनीहरू अरूको नजरमा भव्य र प्रभावशाली छविसहितको, कुनै पनि कुरा गर्ने क्षमता भएको, र आफूले गर्न नसक्ने केही पनि नभएको, कुनै सक्षम, शक्तिशाली, असाधारण, वा प्रसिद्ध र महान् व्यक्ति देखिन चाहन्छन्। तिनीहरू आफूले अरूको सहायता खोजेमा, आफू असक्षम र हीन देखिने, र मानिसहरूले तिनीहरूलाई तुच्छ ठान्ने सोच्छन्। यसकारण, तिनीहरू सधैँ नाटक गर्न चाहन्छन्। कतिपय मानिसहरूलाई कुनै काम गर्न लगाइँदा, उनीहरू आफू त्यो गर्न जान्ने भनेर भन्छन्, तर वास्तवमा तिनीहरूले त्यो जानेका हुँदैनन्। पछि, गुप्त रूपमा उनीहरू त्यसबारे खोजी गर्छन् र त्यो कसरी गर्ने भनी सिक्‍ने कोसिस गर्छन्, तर केही दिनसम्म अध्ययन गरेपछि पनि तिनीहरूले अझै त्यसलाई कसरी गर्ने भनेर बुझ्दैनन्। तिनीहरूले त्यो कसरी गर्दै छन् भनी सोधिँदा, तिनीहरू भन्छन्, ‘चाँडै भइहाल्छ!’ तर हृदयमा, तिनीहरूले यस्तो सोचिरहेका हुन्छन्, ‘म अहिलेसम्‍म त्यसो गर्नबाट टाढै छु, मैले केही बुझेको छैन, के गर्ने मलाई थाहा छैन! मैले मेरो भित्री कुरा फुत्काउनु हुँदैन, मैले मुखौटा ओढ्न जारी राख्‍नुपर्छ, मैले मानिसहरूलाई मेरा कमीकमजोरी र अज्ञानता देखाउनु हुँदैन, मैले तिनीहरूलाई मलाई हेप्‍न दिनु हुँदैन!’ यो कस्तो समस्या हो? यो जसरी भए पनि आफ्‍नो इज्‍जत बचाउने प्रयास गर्दै नारकीय जीवन जिउनुसरह हो। यो कस्तो किसिमको स्वभाव हो? त्यस्ता मानिसहरूको अहङ्कारको कुनै सीमा हुँदैन, तिनीहरूले सबै समझ गुमाइसकेका हुन्छन्। तिनीहरू साधारण मानिस बन्‍न चाहँदैनन्, तिनीहरू मामुली, सामान्य मानिस बन्‍न चाहँदैनन्, बरु महामानव, असाधारण व्यक्ति, वा सक्षम मानिस बन्न चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, र अरू मानिसहरूलाई त्यो देख्न दिँदैनन्—तिनीहरू आफ्नो भेष बदलिरहन्छन्। कतिपय मानिस कुनै पनि कुरा स्पष्ट रूपमा देख्न सक्दैनन्, तैपनि तिनीहरू आफ्नो हृदयमा बुझ्ने दाबी गर्छन्। आफ्ना विचारहरू व्यक्त गर्न भनिँदा, तिनीहरू केही भन्न सक्दैनन्, तर अरूले आफ्ना विचारहरू व्यक्त गर्दा तिनीहरू भन्छन्, ‘मैले पनि भन्न चाहेको कुरा यही थियो, मैले मौका मात्रै पाइनँ।’ तिनीहरू आफ्नो भेष बदलिरहन्छन् र देखावटी गरिरहन्छन्। मलाई भन, के यस्ता मानिसहरू सधैँ कुहिरोमा जिइरहेका हुँदैनन् र? के तिनीहरू सपना देखिरहेका छैनन् र? तिनीहरू आफूलाई चिन्दैनन्, तिनीहरू आफू को हुन् भन्ने जान्दैनन्, र तिनीहरू सामान्य मानवता जिउन जान्दैनन्। तिनीहरूले मानिसहरूले गर्नुपर्ने काम व्यावहारिक तरिकाले कहिल्यै गरेका छैनन्, न त तिनीहरू कहिल्यै सामान्य व्यक्तिजस्तो जिएका नै छन्। तिनीहरू सधैँ कुहिरोमा, अलमल्ल तरिकाले जिउँछन्; तिनीहरू व्यावहारिक तरिकाले कामकुरा गर्दैनन्, तर सधैँ आफ्ना कल्पनाहरूअनुसार जिउँछन्। यसले समस्या निम्त्याउँछ। तिनीहरू आफूलाई आचरणमा ढाल्न जान्दैनन्, र तिनीहरूले रोजेको जीवन मार्ग गलत छ। यदि तैँले यसो गरिस् भने, तैँले परमेश्‍वरमा जसरी विश्‍वास गरे पनि तैँले सत्यता बुझ्नेछैनस्, न त सत्यता प्राप्त गर्न नै सक्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा प्रवेश गर्नका लागि पूरा गर्नैपर्ने पाँच सर्तहरू)। परमेश्‍वरका वचन मनन गर्दा, मलाई आफू ठ्याक्कै परमेश्‍वरले खुलासा गरेको स्थितिमा छु भन्ने लाग्यो। म सधैँ श्रेष्ठ हुन चाहन्थेँ, मानौँ म कुनै महामानव हुँ, त्यसैले आफ्नो भ्रष्टता प्रकट हुँदा वा आफूले नबुझेका समस्याहरू आइपर्दा म सधैँ भेष बदल्ने गर्थेँ। यस्ता मानिसहरूलाई सत्यता प्राप्त गर्न गाह्रो हुन्छ। मैले भिडियो बनाउन सुरु गरेको सुरुवाती समयबारे चिन्तन गर्दा, मैले केही पनि बुझेकी थिइनँ र मलाई कुनै दबाब महसुस हुँदैनथियो, त्यसैले समस्या र कठिनाइहरू सामना गर्दा म अरूसँग खोजी गर्न र सिक्न इच्छुक हुन्थेँ। यसरी अभ्यास गरेर, मलाई आफूले धेरै कुरा प्राप्त गरेको र छिटो प्रगति गरेको महसुस हुन्थ्यो। तर पछि, जब मैले सुपरिवेक्षकले मेरो क्षमता राम्रो छ र म संवर्धन गरिने सम्भावना बोकेको एक प्रतिभाशाली व्यक्ति हुँ भनेर भनेको सुनेँ, तब अन्जानमै मैले आफूलाई मण्डलीभित्र संवर्धन गरिने मुख्य व्यक्तिहरूमाझ राखेँ। मलाई लाग्यो, सुपरिवेक्षकको मप्रति राम्रो धारणा छ र उहाँ मलाई महत्त्व दिनुहुन्छ, त्यसैले मैले आफ्नो छविको सुरक्षा गर्नुपर्छ र धेरै कमीकमजोरी खुलासा गर्नु हुँदैन, नत्र मानिसहरूले मलाई छर्लङ्ग देख्नेछन् र मलाई हेयको नजरले हेर्नेछन् भन्ठानेँ। मैले सधैँ अरूको नजरमा आफ्नो हैसियत र छविलाई जतनसाथ जोगाएँ, र भिडियो निर्माणमा मैले समाधान गर्न नजान्ने समस्या र कठिनाइहरू आउँदा पनि, मलाई सोध्ने आँट आउँदैनथियो, किनकि मलाई आफ्ना कमीकमजोरीहरू खुलासा हुँदा अरूले मलाई उप्रान्त उच्च सम्मान गर्नेछैनन् वा महत्त्व दिनेछैनन् भन्ने डर थियो। मेरो ख्याति, प्राप्ति र हैसियतको चाहना निकै प्रबल थियो! म भेषमा बदल्ने स्थितिमा जिएँ, जसको नतिजास्वरूप कयौँ महिनासम्म भिडियो निर्माणमा मैले कुनै प्रगति गरिनँ, र अन्ततः मैले भिडियो बनाउने अवसर गुमाएँ। म कति मूर्ख थिएँ! मैले भिडियो बनाउने अभ्यास गर्न थालेको सुरुवाती समयबारे फर्केर सोच्दा, अभाव र कमीकमजोरीहरू हुनु सामान्य कुरा थियो, र अझ, म एक्लैले कार्यहरू सम्हाल्न असम्भव थियो, त्यसैले मैले मेरा ब्रदर-सिस्टरहरूसँग अझ बढी सोध्नुपर्थ्यो, अझ बढी सहकार्य गर्नुपर्थ्यो र उनीहरूबाट सिक्नुपर्थ्यो। त्यसो गरेर मात्र म निरन्तर प्रगति गर्न सक्थेँ। यदि मैले आफ्नो घमण्डलाई पन्छाएर मेरा ब्रदर-सिस्टरहरूसँग सक्रिय रूपमा खोजी गर्न र सिक्न सकेकी भए, म मेरा कर्तव्यहरूमा निरन्तर निष्प्रभावी भएको कारणले बर्खास्त हुनेथिइनँ। यो कुरा बुझेपछि, मैले यो बर्खास्तगी पूर्ण रूपमा परमेश्‍वरको धार्मिकताको कारणले भएको हो भन्ने महसुस गरेँ।

त्यसपछि, मैले विचार गरेँ, “म किन सधैँ भेष बदल्छु?” पछि, मैले परमेश्‍वरका वचनको एउटा खण्ड भेट्टाएँ जसले मलाई मेरो स्थितिलाई अझ स्पष्ट रूपमा देख्न मद्दत गर्‍यो। परमेश्‍वर भन्‍नुहुन्छ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनियोजन गर्नुभएको र योग्य ठान्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ। तसर्थ, जब मण्डलीमा कसैलाई अगुवा हुनका निम्ति प्रवर्धन र संवर्धन गरिन्छ, उसलाई केवल सिधा अर्थमा प्रवर्धन र संवर्धन गरिएको हुन्छ; यसको अर्थ अगुवाका रूपमा ऊ पहिलेदेखि नै मानकअनुरूप र दक्ष छ, ऊ पहिल्यै अगुवाइको काम गर्न सक्षम छ, र उसले वास्तविक काम गर्न सक्छ भन्‍ने होइन—कुरा त्यस्तो होइन। धेरैजसो मानिसहरूले यी कुराहरूलाई छर्लङ्ग देख्न सक्दैनन्, र तिनीहरू बढुवा गरिएकाहरूलाई आफ्नै कल्पनाहरूका आधारमा सम्मान गर्छन्। यो गल्ती हो। ती प्रवर्धन गरिएकाहरूले परमेश्‍वरमा जति नै वर्ष विश्‍वास गरेका भए पनि, के तिनीहरूसँग साँच्चै नै सत्यता वास्तविकता हुन्छ? हुन्छ नै भन्ने हुँदैन। के तिनीहरू परमेश्‍वरको घरको कामका प्रबन्धहरू लागू गर्न सक्षम हुन्छन्? हुन्छन् नै भन्ने हुँदैन। के तिनीहरूसँग जिम्मेवारी बोध हुन्छ? के तिनीहरू बफादार हुन्छन्? के तिनीहरू समर्पित हुन सक्छन्? कुनै समस्याको सामना गर्नुपर्दा, के तिनीहरूले सत्यताको खोजी गर्न सक्छन्? यो सब अज्ञात हुन्छ। के यी मानिसहरूमा परमेश्‍वरको डर मान्ने हृदय हुन्छ? अनि, परमेश्‍वरको डर मान्ने उनीहरूको हृदय कति ठूलो हुन्छ? के तिनीहरू कामकुरा गर्दा आफ्नै इच्छा नपछ्याउन सक्षम हुन्छन्? के तिनीहरू परमेश्‍वरको खोजी गर्न सक्षम हुन्छन्? तिनीहरूले अगुवाइको काम गरिरहेका बेला के तिनीहरू परमेश्‍वरका अभिप्रायहरू खोज्न बारम्बार परमेश्‍वरसामु आउन सक्छन्? के तिनीहरूले मानिसहरूलाई सत्यता वास्तविकतामा डोर्‍याउन सक्छन्? तिनीहरू निश्चय नै त्यस्ता कुराहरू गर्न असक्षम हुन्छन्। तिनीहरूले तालिम प्राप्त गरेका हुँदैनन् र पर्याप्त अनुभवहरू पाएका हुँदैनन्, त्यसकारण तिनीहरू यी कामकुरा गर्न असक्षम हुन्छन्। यही कारणले गर्दा कसैलाई बढुवा र संवर्धन गर्नुको अर्थ उसले पहिल्यै सत्यता बुझेको छ भन्‍ने होइन, न त यसको अर्थ ऊ पहिलेबाटै मानकअनुरूप आफ्नो कर्तव्य पूरा गर्न सक्षम छ भन्‍ने नै हुन्छ। त्यसोभए, कसैलाई प्रवर्द्धन र संवर्धन गर्नुको उद्देश्य र महत्त्व के हो त? यही कि यो व्यक्तिलाई, एउटा व्यक्तिगत रूपमा प्रवर्द्धन गरिन्छ ताकि उसले अभ्यास गरोस्, र उसले विशेष रूपमा मलजल र तालिम प्राप्त गरोस्, यसरी ऊ सत्यता सिद्धान्तहरू, अनि विभिन्न कामकुरा गर्ने र विभिन्न समस्याहरू समाधान गर्ने सिद्धान्त, उपाय, र विधिहरू बुझ्न, साथसाथै उसले सामना गर्ने विभिन्न प्रकारका वातावरण र मानिसहरूलाई परमेश्‍वरका अभिप्रायहरूअनुसार, र परमेश्‍वरको घरका हितहरूको सुरक्षा गर्ने तरिकाले कसरी सम्हाल्ने र व्यवहार गर्ने भनी बुझ्न सक्षम होओस्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। पहिले, मैले सधैँ के सोचेकी थिएँ भने, म मण्डलीमा पदोन्नति पाएकी र संवर्धन गरिएकी व्यक्ति भएकीले, म पक्कै पनि अरूभन्दा उत्तम र बढी सक्षम छु, र मैले सबै कुरा राम्रोसँग गर्नुपर्छ र धेरै गल्ती गर्नु हुँदैन, ताकि मैले आफू अरूभन्दा फरक छु भनेर देखाउन सकूँ। विशेष गरी जब मैले आफू वरपरका ब्रदर-सिस्टरहरूलाई देखेँ जो आफ्ना सीप र कार्यहरूमा पोख्त थिए, र तिनीहरूले बनाएका भिडियोहरू उच्च गुणस्तरका थिए र प्रभावकारी ढङ्गले निर्माण गरिएका थिए, तब मलाई धेरै दबाब महसुस भयो, र म सधैँ तिनीहरूको स्तरमा पुग्न वा तिनीहरूलाई उछिन्न लागिपरेँ ताकि मसँग राम्रो क्षमता छ र म संवर्धन गरिन योग्य छु भनेर देखाउन सकूँ। त्यसैले जब मैले आफूले नबुझेका समस्याहरूको सामना गरेँ, तब मैले आफूलाई ढाकछोप गर्ने र भेष बदल्ने गरिरहेँ, किनकि मलाई ब्रदर-सिस्टरहरूले मेरा कमीकमजोरीहरू देख्लान्, र मैले “राम्रो क्षमता” भएको मेरो छविलाई कायम राख्न नसकूँला भन्ने डर थियो। वास्तवमा, सुपरिवेक्षकले मलाई भिडियो बनाउने जिम्मा दिनुको कारण ममा भिडियो निर्माणमा केही सबल पक्ष हुनु मात्र थियो। यसको मतलब म अरूभन्दा उत्तम थिएँ, वा म कामका लागि आवश्यक सीपहरूमा पोख्त भइसकेकी थिएँ भन्ने थिएन। तर म मेरा कमीकमजोरीहरूको सामना गर्न सक्दिनथेँ र मैले आफैलाई उच्च स्थानमा राखेँ। यो पदोन्नति र संवर्धन गरिने कुराप्रतिको मेरो गलतफहमी थियो, र साथै मसँग आत्म-सचेतनाको कमी भएको सङ्केत पनि थियो। अब मैले बुझेँ, पदोन्नति हुनु भनेको पूँजी होइन, न त यसले म कर्तव्य सम्हाल्न सक्षम छु भन्ने प्रमाणित गर्छ, र मलाई यो भ्रामक दृष्टिकोणका आधारमा निरन्तर भेष बदल्न सक्दिनँ भन्ने थाहा थियो। यदि म केही गर्न सक्थेँ भने, मैले गर्न सक्छु भन्नुपर्थ्यो। यदि म सक्दिनथेँ भने, मैले सक्दिनँ भन्नुपर्थ्यो। म ब्रदर-सिस्टरहरूसँग खुलस्त हुनुपर्थ्यो र मैले इमानदार व्यक्ति हुने अभ्यास गर्नुपर्थ्यो। यसो गर्नु नै परमेश्‍वरका अभिप्रायसँग मिल्ने कुरा हो। त्यसपछि, मैले मेरा ब्रदर-सिस्टरहरूसँग विगत केही महिनादेखिको मेरो स्थितिबारे खुलेर कुरा गरेँ, र कुरा गरिसकेपछि, मैले साँच्चै राहत र स्वतन्त्र महसुस गरेँ।

पछि, अगुवाले मलाई डिजाइनको काम गर्ने प्रबन्ध मिलाउनुभयो। सुरुमा, मैले डिजाइनको कामको सिद्धान्तहरू बोध गर्न सकिनँ, र मैले बनाएका तस्बिरहरूमा धेरै समस्याहरू थिए। म डिजाइनको काममा आफूले सामना गरिरहेका समस्या र कठिनाइहरू अघि सार्न, अनि सबैसँग मिलेर समाधान खोज्न चाहन्थेँ। त्यही बेला, एक जना सिस्टरले मैले पहिले मण्डलीमा भिडियो बनाउने काम गरेकी थिएँ, मसँग राम्रो मानसिक क्षमता छ, र म छिट्टै सिक्ने व्यक्ति हुँ भनेर सबैलाई भनिन्, र उनले त्यसो भनेपछि, अरू ब्रदर-सिस्टरहरू सबैले मलाई हेरे। उनका शब्दहरूले यति सानो उमेरको व्यक्तिले भिडियो बनाउन सक्नु प्रभावशाली कुरा हो भन्ने सङ्केत गर्थे। मलाई आफ्नो अनुहार रातोपिरो भएको महसुस भयो, किनकि भिडियो निर्माणमा खासै प्रगति नगरेको कारण मलाई पहिले बर्खास्त गरिएको थियो भन्ने कुरा मलाई मात्र थाहा थियो। तर अहिले सबैले म भिडियो बनाउन सक्छु र ममा सम्भावना छ भन्ने ठाने, र तिनीहरू मबारे उच्च विचार राख्न थाले। अन्जानमै, मेरो स्वभाव फेरि प्रकट हुन थाल्यो, किनकि मैले सोचेँ, “मैले सोध्न चाहेका प्रश्नहरू तिनीहरूका लागि सायद सामान्य होलान्, यदि मैले ती कुराहरू उठाएँ भने के तिनीहरूले मलाई हेयको नजरले हेर्लान्? सायद मैले आफैँ पत्ता लगाउनुपर्छ।” यो कुरा मनमा राखेर, मैले कुनै प्रश्न सोधिनँ। पछि, मलाई धेरै पछुतो लाग्यो, र मैले सोचेँ, “मैले किन फेरि आफूलाई ढाकछोप गरेँ र भेष बदलेँ? यसको पछाडिको वास्तविक कारण के थियो?” आफ्नो खोजीमा, मैले परमेश्‍वरका वचन पढेँ: “कतिपय मानिस सधैँ आफ्नो साँचो रूप ढाकछोप गर्ने प्रयास गर्छन्, सधैँ आफूलाई चोख्याउँछन्, अरूले तिनीहरूलाई उच्च मानून्, र तिनीहरूका दोष वा कमजोरीहरू देख्न नसकून् भनी सधैँ भेष बदल्छन्, र सधैँ आफ्नो सबैभन्दा राम्रो पक्ष अरूसामु प्रस्तुत गर्ने चाहना राख्छन्—त्यो कस्तो प्रकारको स्वभाव हो? त्यो अहङ्कार, आडम्बर, पाखण्ड हो, यो शैतानको स्वभाव हो, यो एक प्रकारको दुष्टता हो। यो त शैतानी शासनका सदस्यहरूले गोप्य रूपमा जति नै लडाइँ, झगडा, वा काटमार गरे पनि कसैलाई पनि तिनीहरूको रिपोर्ट वा पर्दाफास गर्न नदिइने कुरा जस्तै हो। तिनीहरू मानिसहरूले तिनीहरूको पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई सेतो पोत्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र अचूक छन् भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर सधैँभरि शासन गर्ने उद्देश्य प्राप्त गर्नु हो। साधारण मानिसहरूमा शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र मनमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्। … गल्ती गर्नु वा भेष बदल्नु: यीमध्ये कुन चाहिँ भ्रष्ट स्वभावहरूसँग सम्बन्धित छ? भेष बदल्नु भनेको भ्रष्ट स्वभावहरूसित सम्बन्धित कुरा हो, यसमा अहङ्कारी स्वभाव, दुष्टता र छलीपन सामेल छन्; र परमेश्‍वरले यसलाई अत्यन्तै तुच्छ ठान्‍नुहुन्छ। वास्तवमा, जब तैँले आफ्‍नो भेष बदल्छस्, तब के भइरहेको छ भनेर सबैले बुझ्छन्, तर तँ अरूले देख्दैनन् भन्‍ने सोच्छस्, र इज्‍जत बचाउन र तैँले केही पनि गलत गरेको छैनस् भनेर सबैलाई सोच्‍ने बनाउन तैँले तर्क गर्ने र आफूलाई सही साबित गर्ने सक्दो प्रयास गर्छस्। के यो मूर्खता होइन र? अरूले यसलाई कसरी मूल्याङ्कन गर्छन्? तिनीहरूले के अनुभूति गर्छन्? घिन र घृणा। यदि गल्ती गरिसकेपछि, तैँले यसलाई सही तरिकाले लिन सक्छस्, र अरू सबैलाई यसबारे कुराकानी र टीकाटिप्पणी गर्न, यसलाई खुट्ट्याउन दिन सक्छस्, र तैँले यसलाई चिरफार गर्न र अरूले देख्नेगरी उदाङ्गो पार्न सक्छस् भने, तेरो बारेमा सबैको राय के हुनेछ? तिनीहरूले पक्कै पनि तँ इमानदार व्यक्ति होस् भन्‍नेछन्, किनकि तेरो हृदय परमेश्‍वरका लागि खुला छ, साथै तेरा कार्य र व्यवहारमार्फत, तिनीहरूले तेरो हृदय छर्लङ्ग देख्न सक्छन्। तर यदि तैँले भेष बदल्ने र सबैलाई धोका दिने कोसिस गरिस् भने, तिनीहरूले तँलाई कम आँक्नेछन्, अनि तँ मूर्ख र निर्बुद्धि व्यक्ति होस् भनेर भन्‍नेछन्। यदि तैँले नाटकबाजी गर्ने वा आफूलाई सही ठहराउने कोसिस गरिनस् भने, यदि तैँले आफ्नो गल्ती स्विकार्न सकिस् भने, सबैले तँ इमानदार र बुद्धिमान् छस् भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा कमीकमजोरी र खोटहरू हुन्छन्। अनि सबैमा उस्तै भ्रष्ट स्वभावहरू हुन्छन्। आफूलाई अरूभन्दा कुलीन, सिद्ध, र दयालु नठान्; त्यसरी सोच्नु अत्यन्तै समझविहीन हुनु हो! जब तैँले मानिसहरूका भ्रष्ट स्वभावहरू र तिनीहरूको भ्रष्ट सारको साँचो मुहार स्पष्ट रूपमा देख्न सक्छस्, र तैँले आफ्नै गल्तीहरू ढाकछोप गर्न खोज्दैनस्, अरू मानिसहरूका गल्तीहरूलाई तिनीहरूको विरुद्धमा प्रयोग गर्दैनस्, र दुवैलाई सही तरिकाले लिन सक्छस्, तब मात्रै तैँले कामकुरालाई गहिराइमा देख्नेछस् र मूर्खतापूर्ण कामहरू गर्नेछैनस्, र तँ एक बुद्धिमान् व्यक्ति बन्नेछस्। जो समझविहीन छन् ती सबै बुद्धिमान् मानिस होइनन्, तिनीहरू मूर्ख मानिस हुन्। जब-जब तिनीहरूले गल्ती गर्छन् वा केही असङ्गत काम गर्छन् र तिनीहरूलाई काटछाँट गरिन्छ, तब तिनीहरू त्यसमा अल्झिन्छन्, र सधैँ आफूलाई सही साबित गर्न र आफ्नो बचाउ गर्न खोज्छन्, र पर्दापछाडि लुकिछिपी हिँड्छन्। यो देख्दा पनि घिन लाग्छ। वास्तवमा, तिनीहरूले जे गरिरहेका हुन्छन् त्यो अरू मानिसहरूले तुरुन्तै स्पष्ट रूपमा देख्छन्, तैपनि तिनीहरू अझै खुलेआम नाटक देखाउँछन्। अरूका नजरमा, यो जोकरको काम जस्तो देखिन्छ। के यो मूर्खता होइन र? यो साँच्चै मूर्खता हो। मूर्ख मानिसहरूको कुनै बुद्धि हुँदैन। तिनीहरूले जति धेरै प्रवचन सुने पनि, तिनीहरूले अझै पनि सत्यता बुझ्दैनन् वा कुनै कुराको वास्तविकतालाई देख्दैनन्। तिनीहरू आफ्नो अहम् कहिल्यै छोड्दैनन्, आफू अरू कोहीभन्दा फरक र कुलीन छु भन्ने सोच्छन्; यो अहङ्कार र आत्मधर्मीपन हो, यो मूर्खता हो। मूर्ख मानिसहरूमा आत्मिक बुझाइ हुँदैन, हुन्छ त? तँ जुन मामलाहरूमा मूर्ख र निर्बुद्धि छस् तँसित तिनै मामलाहरूको आत्मिक बुझाइ हुँदैन, र तैँले सजिलैसँग सत्यतालाई बुझ्न सक्दैनस्। कुराको वास्तविकता यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनबाट मैले के बुझेँ भने, मैले अनजानमै आफूलाई निरन्तर ढाकछोप गर्नु र भेष बदल्नुको मुख्य कारण मेरो ख्याति, प्राप्ति र हैसियतको चाहना धेरै प्रबल हुनु थियो, र मेरो स्वभाव साँच्चै अहङ्कारी हुनु थियो। म जहाँ गए पनि वा जहाँ कर्तव्य निर्वाह गरे पनि, म सधैँ आफूलाई स्थापित गर्न र अरूले मेरो बारेमा राम्रो सोचून् र मप्रति राम्रो धारणा राखून् भन्ने चाहन्थेँ, त्यसैले म आफ्ना कमीहरू ढाकछोप गर्न र मानिसहरूको हृदयमा राम्रो छवि कायम राख्न विभिन्न युक्ति प्रयोग गर्थेँ। मैले भिडियो बनाउँदाको समयलाई फर्केर सोच्दा, मैले भेष बदलेको र म खोजी गर्न इच्छुक नभएको कारणले नै मैले आफ्नो कर्तव्य राम्रोसँग निर्वाह गरेकी थिइनँ र अन्ततः म बर्खास्त हुन पुगेँ। यस पटक, जब मैले कसैले मसँग राम्रो क्षमता र सम्भावना छ, र ऊ मलाई उच्च ठान्छ भनेको सुनेँ, तब मैले आफैलाई उच्च स्थानमा राख्नबाट रोक्न सकिनँ र मैले फेरि एक पटक भेष बदल्न चाहेँ। यदि म यसरी नै अघि बढिरहेँ भने, मैले अझै पनि आफ्नो कर्तव्य राम्रोसँग निर्वाह गर्न वा कुनै प्रगति गर्न सक्नेथिइनँ। यसबारे सोच्दा, म साँच्चै धेरै कुरा बुझ्दिनथेँ र धेरै क्षेत्रमा मेरो निकै कमी थियो, तर पनि अरूले मेरो बारेमा उच्च विचार राखून् अनि ब्रदर-सिस्टरहरूको हृदयमा मेरो हैसियत र छवि कायम रहोस् भनेर मैले मुकुण्डो लगाएँ। म साँच्चै कति पाखण्डी र छली थिएँ! म एक सृजित प्राणी मात्र हुँ, त्यसैले म आफ्नो ठाउँमा बस्नुपर्छ र आफ्नो उचित स्थानमा खडा हुनुपर्छ, र मेरो सीपको स्तर जस्तोसुकै भए पनि वा ममा जे कुराको अभाव भए पनि, म यसबारे खुला हुनुपर्छ, आफ्ना कमीकमजोरीहरूको परिपूर्ति गर्न ब्रदर-सिस्टरहरूको मद्दत खोज्नुपर्छ, र तिनीहरूसँग सामञ्जस्यपूर्ण सहकार्य गर्नुपर्छ। ममा हुनुपर्ने समझ यही हो, र मैले सक्रिय भएर आफ्नो कर्तव्य राम्रोसँग निर्वाह गर्नुपर्ने र मण्डलीको कामको सुरक्षा गर्नुपर्ने तरिका पनि यही नै हो। तर मलाई स्पष्ट रूपमै थाहा नहुँदा र म केही गर्न नसक्दा पनि म जानेजस्तै गरी व्यवहार गर्थेँ। म कति अहङ्कारी, लज्जास्पद र पाखण्डी थिएँ, र ममा कुनै आत्म-सचेतना थिएन! मैले यहूदी धर्मका फरिसीहरूलाई सम्झेँ। तिनीहरू भक्त देखिन्थे, दोबाटोमा उभिएर प्रार्थना समेत गर्थे, तर तिनीहरू अरूको नजरमा देखिन, मानिसहरूलाई भ्रममा पार्न र तिनीहरूको हृदयलाई पासोमा पार्न त्यसो गर्थे। तिनीहरू परमेश्‍वरमा विश्वास त गर्थे तर उहाँको प्रतिरोध गर्थे र तिनीहरू परमेश्‍वरद्वारा दोषी ठहरिए र श्रापित भए। म पनि उस्तै थिएँ, र फरिसीहरूकै मार्गमा हिँडिरहेकी थिएँ। यदि मैले पश्चाताप गरिनँ र परिवर्तन भइनँ भने, म ठूलो खतरामा पर्नेथिएँ, र ढिलो वा चाँडो, म पनि परमेश्‍वरद्वारा प्रकट गरिनेथिएँ र हटाइनेथिएँ। यो महसुस गरेपछि, म अलि डराएँ, र म छिट्टै आफ्नो स्थिति सच्याउन चाहन्थेँ र यसरी नै अघि बढ्न चाहन्नथेँ।

आफ्नो आत्मिक भक्तिको समयमा, मैले परमेश्‍वरका वचनको अर्को खण्ड पढेँ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले मलाई अभ्यासको मार्ग देखाए, त्यो के हो भने, जब म नबुझेका वा गर्न नसक्ने कुराहरू सामना गर्छु, तब म तुरुन्तै बोल्नुपर्छ, र परमेश्‍वर वा अरू मानिसहरूबाट केही पनि लुकाउनु हुँदैन, बरु खुला र इमानदार हुनुपर्छ। यसरी, म लखतरान पर्नेछैन र मलाई पवित्र आत्माको काम प्राप्त गर्न सजिलो हुनेछ। परमेश्‍वर इमानदार मानिसहरूलाई मन पराउनुहुन्छ, र समस्या वा कमीहरू हुनु डराउनुपर्ने कुरा होइन। मुख्य कुरा भनेको सही रूपमा हाम्रा कमीकमजोरी र अपर्याप्तताहरूको सामना गर्नु हो, र सरल, खुला भई सक्रिय रूपमा खोजी गर्नु हो। यो नै इमानदार मनोवृत्ति हो, र यसले परमेश्‍वरलाई प्रसन्न तुल्याउँछ। यो कुरा मनमा राखेर, मैले परमेश्‍वरलाई प्रार्थना गरेँ, र उहाँलाई मेरो गलत स्थितिबाट बाहिर निस्कन र सरल अनि खुला रहेको इमानदार व्यक्ति बन्न मलाई मार्गदर्शन गर्नुहोस् भनी बिन्ती गरेँ। पछि, मैले तस्बिरहरू बनाउँदा सामना गरेका समस्या र कठिनाइहरूका बारेमा कुरा गरेँ, र ब्रदर-सिस्टरहरूसँग खोजी गरेँ। सबैको कुराकानीमार्फत, मैले एउटा मार्ग पाएँ र के गर्ने भन्ने थाहा पाएँ, र मेरो हृदय धेरै स्वतन्त्र र हलुका भयो।

यस अनुभवबाट मैले के बुझेँ, भने आफ्नो प्रतिष्ठा र हैसियतका लागि भेष बदल्दा त्यसले पीडा मात्र ल्याउँछ। यसले गर्दा मेरा कर्तव्यहरूमा केही उपलब्धि हासिल नहुने र जीवनमा कुनै प्रगति नहुने मात्र होइन, यसले मलाई मेरा ब्रदर-सिस्टरहरूबाट टाढा पनि लैजान्छ। यसमा मेरा लागि कुनै फाइदा छैन। एउटा सृजित प्राणीको स्थानमा खडा भएर र अरूसँग खुला अनि इमानदार भएर, आफ्नो मनको कुरा बोलेर र भेष नबदली वा छली नभईकन मात्र म चैन र स्वतन्त्रतामा जिउन सक्छु।


५२. आफ्नो कर्तव्य पूरा गर्नका लागि नीचताको समाधान गर्दा

ली जिङ्सिन, चीन

म प्रायजसो मण्डलीका भिडियोहरूको निर्माणमा प्रयोग हुने फोटो र भिडियो सामग्रीहरू खिच्न अन्य ठाउँहरूमा यात्रा गर्छु। जब मैले पहिलो पटक काम सुरु गरेँ, तब मैले सिद्धान्तहरूका आधारमा होसियारपूर्वक यी सामग्रीहरू छान्न सक्थेँ, तर पछि गएर, सामग्रीहरूको मात्रा बढ्दै गयो। कहिलेकाहीँ म दिनभरि सुटिङ गर्थेँ, र घर पुग्दा म लखतरान भइसकेको हुन्थेँ, अनि जब म आफूले मिलाउनुपर्ने त्यति धेरै सामग्रीहरू देख्थेँ, तब मलाई त्यो काम गर्न त्यति मन लाग्दैनथियो। किनभने सामग्रीहरू छान्दा तिनलाई सिद्धान्तहरूअनुसार मूल्याङ्कन गर्नुपर्छ, साथै हरेकको उपयोगिताको बारेमा पनि विचार गर्नुपर्छ, र खासगरी, फोटोहरूको हकमा त हरेक शटलाई एक-एक गरी जाँच गर्नुपर्छ, म यसमा त्यति धेरै समय र ऊर्जा खर्च गर्न चाहँदिनथेँ, किनभने मलाई यो साह्रै थकाइलाग्दो लाग्थ्यो। त्यसैले पछि, सामग्रीहरू मिलाउँदा, म तिनलाई सरसर्ती मात्र हेर्थेँ। पृष्ठभूमि धेरै भद्रगोल छैन र हेर्दा ठिकै देखिन्छ भने, म त्यसलाई राम्रै मान्थेँ। जब म केही सामग्रीहरूबारे अनिश्चित हुन्थेँ, तब म ती सुपरिवेक्षकलाई दिन्थेँ। यसरी, मैले सिद्धान्तहरूअनुसार तिनको मूल्याङ्कन गर्नु पर्दैनथियो वा धेरै मेहनत गर्नु पर्दैनथियो। मलाई याद छ, एकपटक सुटिङ सकेपछि, मैले सामग्रीहरूलाई छिटो सरसर्ती हेरेँ र अलि राम्रा जति छानेँ, अनि सुपरिवेक्षकलाई ती बुझाएँ। सुपरिवेक्षकले तिनको समीक्षा गर्नुभयो र मैले बुझाएकामध्ये एक तिहाइ सामग्री मानकअनुरूप नभएको बताउनुभयो। कि त फ्रेम भद्रगोल थियो, कि फोकस मिलेको थिएन, वा कम्पोजिसन खराब थियो, उहाँले के पनि भन्नुभयो भने, अरू मानिसहरूको तुलनामा मैले बुझाएका कुराहरूको समीक्षा गर्न झन्डै दोब्बर समय लाग्यो। यो सुनेर, मैले लज्जित र दोषी महसुस गरेँ। तर मलाई मेरा समस्याहरूबारे धेरै ज्ञान थिएन, अनि जब उच्च मानकको हुनुपर्ने सामग्रीहरू खिच्थेँ, तब म अझै पनि झाराटारुवा नभई बस्न सकिनँ। यस्ता प्रकारका सामग्रीहरू खिच्दा कोणहरूको सटीक नियन्त्रण, र सुटिङको दिशामा निरन्तर समायोजन आवश्यक हुन्छ। म के सोच्थेँ भने यो सबै मानसिक रूपमा साह्रै थकाइलाग्दो छ, र मोटामोटी रूपमा ठिकै देखियो भने पनि यो ठिकै हुन्थ्यो। म आफ्नो काममा गम्भीर नभएकोले, केही सामग्रीहरू सिद्धान्तहरूअनुसारका भएनन् र तिनलाई प्रयोग गर्न सकिएन, अनि केही शटहरूको त फोकस नै मिलेको थिएन। एकै पटकमा सकिने कामलाई फेरि दोहोर्याउनुपर्ने भयो। त्यसको केही समयपछि नै, कडा रूपमा मलाई काटछाँट गरियो। सुपरिवेक्षकले मेरो कर्तव्यमा देखिएको मेरो हालैको व्यवहारबारे कुरा गर्नुभयो, अनि मैले आफूले चाहेजस्तो र झाराटारुवा तरिकाले आफ्नो कर्तव्य निर्वाह गरेकोमा उहाँले मलाई काटछाँट गर्नुभयो। मैले खिचेका सामग्रीहरूलाई सधैँ दोहोर्याएर जाँच्‍नुपर्ने हुन्थ्यो, जसले गर्दा धेरै जनशक्ति र स्रोतसाधन खेर गइरहेको थियो। मैले फोटोग्राफीको कामलाई अवरोध पुऱ्याइरहेको र बाधा दिइरहेको छु भनेर उहाँले भन्नुभयो र आफ्‍नो कर्तव्यप्रतिको मेरो मनोवृत्तिमा गहन रूपमा चिन्तन गर्न मलाई आग्रह गर्नुभयो। सुपरिवेक्षक जानुभएपछि, मैले धेरै दुःखी र दोषी महसुस गरेँ। त्यसैले मैले परमेश्‍वरको सामु आएर उहाँलाई प्रार्थना गरेँ। मैले आफूलाई चिन्नका लागि मलाई मार्गदर्शन गर्नुहोस् भनेर परमेश्‍वरलाई अनुरोध गरेँ र आफ्‍नो कर्तव्यमा देखाउने यो झाराटारुवा स्थितिलाई समाधान गर्न परमेश्‍वरसँग बिन्ती गरेँ।

पछि, मैले मेरो समस्यासँग निश्‍चित रूपमा मिल्‍ने परमेश्‍वरका वचनहरू खोजेँ। मैले परमेश्‍वरका यी वचनहरू पढेँ: “यदि तँ आफ्नो हृदयलाई आफ्नो कर्तव्यमा लगाउँदैनस्, न त सत्यताका सिद्धान्तहरू खोज्छस्, यदि तँ अलमलमा वा दुबिधामा छस्, र तैँले सक्दो सजिलो तरिकाले कामहरू गर्छस् भने त्यो कस्तो प्रकारको मानसिकता हो? यो झारातिरुवा शैलीमा काम गर्ने एउटा तरिका हो। यदि तँ आफ्नो कर्तव्यप्रति अर्पित छैनस्, यदि तँसित त्यसप्रति जिम्मेवारी बोध, वा मिसनको कुनै बोध छैन भने, के तँ आफ्नो कर्तव्य राम्ररी निर्वाह गर्न सक्नेछस्? के तैँले मानकअनुरूप तरिकाले आफ्नो कर्तव्य निर्वाह गर्न सक्नेछस्? अनि यदि तैँले आफ्नो कर्तव्य मानक अनुरूप तरिकाले निर्वाह गर्न सकिनस् भने, के तँ सत्यता वास्तविकतामा प्रवेश गर्न सक्नेछस्? अवश्य सक्नेछैनस्। यदि, प्रत्येक पटक आफ्नो कर्तव्य निभाउँदा, तँ बफादार हुँदैनस्, कुनै कोसिस गर्न चाहँदैनस्, र कुनै गेम खेलिरहेको जस्तो सोचविचार नगरी अल्याङटल्याङ गर्छस् भने, के त्यो समस्या होइन? तैँले यसरी आफ्नो कर्तव्य निर्वाह गरेर के हासिल गर्न सक्छस्? अन्त्यमा, मानिसहरूले तँ आफ्नो कर्तव्य निभाउँदा, तँमा जिम्मेवारी बोध नभएको, झाराटारुवा बनेको, अनि तैँले झारा मात्र टार्ने गरेको देख्छन्—जुन अवस्थामा तँ नै हटाइने खतरामा हुन्छस्। तैँले आफ्नो कर्तव्य निभाउँदाको सम्पूर्ण प्रक्रिया परमेश्‍वरले जाँचिरहनुभएको हुन्छ, अनि परमेश्‍वरले के भन्नुहुनेछ? (यो व्यक्ति उहाँको आज्ञा वा भरोसाको लायक छैन।) परमेश्‍वरले तँ भरपर्दो छैन र तँलाई हटाउनुपर्छ भनेर भन्नुहुनेछ। त्यसकारण, तैँले महत्त्वपूर्ण वा सामान्य जुनै कर्तव्य निर्वाह गरे पनि, यो काम तँलाई सुम्पिएको हुनाले, यदि तैँले त्यसमा आफ्नो हृदय लगाउँदैनस् वा आफ्नो जिम्मेवारी पूरा गर्दैनस्, अनि त्यसलाई परमेश्‍वरको आज्ञाको रूपमा हेर्दैनस्, वा आफ्नो कर्तव्य र दायित्वको रूपमा लिँदैनस् र सधैँ झाराटारुवा तरिकाले कामकुरा गर्छस् भने, यो समस्या बन्‍नेछ। ‘भरोसायोग्य छैन’—यी दुई शब्दले तेरो कर्तव्य निर्वाहलाई चित्रित गर्छन्। ती शब्दहरूको अर्थ के हो भने तेरो कर्तव्य गराइ मापदण्डअनुसार भएको छैन, र तँलाई निकालिएको छ अनि परमेश्‍वरले तेरो चरित्र ठिक छैन भन्‍नुहुन्छ। यदि तँलाई कुनै एउटा विषय सुम्पिइएको छ, तापनि त्यसप्रति तँ यस्तै मनोवृत्ति राख्छस् र तँ त्यसरी नै त्यसलाई सम्हाल्छस् भने, के भविष्यमा तँलाई अरू कुनै कामहरू दिइन्छ? के तँलाई कुनै महत्त्वपूर्ण कुरा सुम्पन सकिन्छ? तैँले साँचो पश्‍चात्ताप नदेखाउञ्जेल त्यसो गर्न बिलकुलै सकिँदैन। तर, परमेश्‍वरले भित्र मनमा तँप्रति सधैँ केही अविश्‍वास, र असन्तुष्टि राख्नुहुनेछ। यो एउटा समस्या हुनेछ, हुनेछैन र? तैँले आफ्नो कर्तव्य निभाउने कुनै पनि अवसर गुमाउन सक्छस्, र तैँले मुक्ति पाउन असम्भव हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। परमेश्‍वरका वचनहरूले मेरो स्थितिको ठ्याक्कै खुलासा गरे। म आफ्नो कर्तव्य निर्वाह गर्नमा आधा मनले मात्र मेहनत गर्थेँ, मैले कहिल्यै आफ्नो हृदय लगाएर कामकुराहरू गरिनँ, र मैले झाराटारुवा र गैरजिम्मेवार भई काम गरेँ। यस्ता मानिसहरूको चरित्र खराब हुन्छ, तिनीहरू भरोसायोग्य हुँदैनन् र तिनीहरूमा भर पर्न सकिँदैन। आज, मैले परमेश्‍वरका आखिरी दिनहरूको सुसमाचार प्राप्त गर्ने र मण्डलीमा आफ्‍नो कर्तव्य निर्वाह गर्ने मौका पाएको छु। यो त परमेश्‍वरले मलाई धेरै माथि उठाउनुभएको हो। तर मेरो कर्तव्यमा, म छोटो बाटो अपनाउँथेँ र आधा मनले कामकुराहरू गर्थेँ। म कहिल्यै मूल्य चुकाउन वा सिद्धान्तहरूअनुसार काम गर्न चाहन्नथेँ। सामग्रीहरू छान्दा, म केवल झारा टार्थेँ, र अनिश्चित हुँदा, म होसियारपूर्वक तिनको मूल्याङ्कन गर्न सिद्धान्तहरू खोज्दिनथेँ, यसको सट्टा, म ती सिधै सुपरिवेक्षकलाई दिन्थेँ। यसले गर्दा सुपरिवेक्षकले मैले खिचेका सामग्रीहरूको समीक्षा गर्न र छान्न अनि यी सामग्रीहरूका समस्याहरू औँल्याउन धेरै समय र मेहनत खर्च गर्नुपर्थ्यो। यसले उहाँलाई अनावश्यक बोझ दियो। जब मैले सुपरिवेक्षकको प्रश्नको सामना गरेँ, तब मैले अलिकति दोषी महसुस गरेँ, तर पछि, मैले आत्मचिन्तन गरिनँ। उच्च मानकहरू पूरा गर्नुपर्ने सामग्रीहरू खिच्दा, मैले छोटो बाटो अपनाइरहेँ, र परमेश्‍वरको घरले माग गरेका सिद्धान्तहरू पालना गरिनँ। हरेक पटक, म केवल “ठिकै छ” भन्ने जतिको सामग्री निकाल्‍ने उद्देश्य राख्थेँ। यसले गर्दा धेरै सामग्रीहरू सिद्धान्तहरूअनुसारका भएनन्। यसले गर्दा सुपरिवेक्षकले गर्नुपर्ने जाँचको काम थपिएको मात्र होइन, बरु मैले पनि काम दोहोर्‍याउनुपर्यो, र पुनः काम गर्नुपरेकोले तत्काल आवश्यक पर्ने केही सामग्रीहरूको प्रगतिमा ढिलाइ भयो। मैले वास्तवमा मेरो कर्तव्य पटक्कै निर्वाह गरिरहेको थिइनँ, मैले त दुष्टता गरिरहेको थिएँ र अवरोध तथा बाधाहरू सिर्जना गरिरहेको थिएँ। मण्डलीले मलाई यो काम सुम्पेको थियो, तर मैले छोटो बाटो अपनाइरहेको थिएँ र म झाराटारुवा भइरहेको थिएँ। मैले कामको प्रभावकारिताबारे पटक्कै विचार गरिनँ। मैले के महसुस गरेँ भने ममा परमेश्‍वरको डर मान्‍ने हृदय रत्तिभर थिएन, र म भरोसा वा विश्‍वास गर्न लायक व्यक्ति थिइनँ।

पछि, जब मैले परमेश्‍वरको आज्ञाप्रतिको नोआको मनोवृत्तिको बारेमा परमेश्‍वरको सङ्‍गति पढेँ, तब मैले आफैबारे अझ बढी बुझाइ प्राप्त गरेँ। परमेश्‍वर भन्‍नुहुन्छ: “नोआले एकदुई वटा सन्देशहरू मात्रै सुनेका थिए, र त्यो बेला परमेश्‍वरले त्यति धेरै वचन व्यक्त गर्नुभएको थिएन, र त्यसैले नोआले त्यति धेरै सत्यता बुझेका थिएनन् भन्‍नेमा कुनै शङ्का छैन। उनले आधुनिक विज्ञान वा आधुनिक ज्ञान बुझेका थिएनन्। उनी अत्यन्त साधारण मानिस, मानवजातिको एक सामान्य सदस्य थिए। तैपनि एक पक्षमा, उनी हरकोहीभन्दा फरक थिए: उनले परमेश्‍वरका वचनहरू पालना गर्न जान्दथे, उनलाई परमेश्‍वरका वचनहरू पछ्याउन र पालन गर्न आउँथ्यो, उनलाई मानिसको उचित स्थान के हो भन्ने थाहा थियो, र उनी परमेश्‍वरका वचनहरूलाई साँचो रूपमा विश्‍वास र तीप्रति समर्पित हुन सक्षम थिए—तर त्योभन्दा बढी चाहिँ होइन। नोआका लागि यी सरल सिद्धान्तहरू परमेश्‍वरले उनलाई सुम्पनुभएका सबै कुरा पूरा गर्नलाई पर्याप्त थिए, र यस काममा उनी केही महिना वा वर्ष वा दशक मात्र नभई, पूरै एक शताब्दीभन्दा बढी समय लागिरहे। के यो गन्ती तीनछक पार्ने खालको छैन र? यो नोआबाहेक अरू कसले गर्न सक्थ्यो र? (कसैले सक्दैनथ्यो।) अनि, किन सक्दैनथ्यो त? कतिपयले सत्यता नबुझेकोले यस्तो भएको हो भन्छन्—तर त्यो तथ्यअनुरूप छैन। नोआले कति धेरै सत्यताहरू बुझ्थे? नोआ किन यी सबै गर्न समर्थ थिए? आजका विश्‍वासीहरूले परमेश्‍वरका धेरै वचनहरू पढेका छन्, उनीहरूले केही सत्यता बुझेका छन्—त्यसो भए, उनीहरू किन यो गर्न असमर्थ छन्? अरूहरू मानिसहरूमा भ्रष्ट स्वभाव भएको कारण यसो भएको हो भन्छन्—तर के नोआसित भ्रष्ट स्वभाव थिएन र? किन नोआले यस्तो उपलब्धि हासिल गर्न सके, तर आजका मानिसहरूले सकेनन्? (किनभने आजका मानिसहरू परमेश्‍वरका वचनहरूलाई विश्‍वास गर्दैनन्, तिनीहरूले ती वचनहरूलाई न त सत्यताको रूपमा व्यवहार गर्छन् न त पालन नै गर्छन्।) अनि किन उनीहरूले परमेश्‍वरका वचनहरूलाई सत्यताको रूपमा लिन सक्दैनन्? किन उनीहरू परमेश्‍वरका वचनहरू पालन गर्न असमर्थ छन्? (उनीहरूसित परमेश्‍वरको डर मान्ने हृदय छैन।) त्यसो भए, यदि मानिसहरूले सत्यता बुझेकै छैनन्, र त्यति धेरै सत्यता सुनेकै छैनन् भने, तिनीहरूमा परमेश्‍वरको डर मान्ने हृदय कसरी उत्पन्न हुन्छ त? (तिनीहरूमा मानवता र विवेक हुनैपर्छ।) ठिक भनिस्। मानिसहरूको मानवतामा दुईवटा सबैभन्दा बहुमूल्य कुराहरू हुनैपर्छ: पहिलो विवेक, र दोस्रो सामान्य मानवताको समझ। विवेक र सामान्य मानवताको समझ हुनु व्यक्ति बन्‍नका लागि चाहिने न्यूनतम मापदण्ड हो; यो व्यक्तिलाई मापन गर्ने न्यूनतम, सबैभन्दा आधारभूत मापदण्ड हो। तर यो आजका मानिसहरूमा छैन, र त्यसैले उनीहरूले जतिसुकै सत्यता सुने र बुझे पनि, परमेश्‍वरको डर मान्ने हृदय हुनु तिनीहरूभन्दा टाढाको कुरा हो। त्यसो भए, आजका मानिसहरू र नोआबीचको मूलभूत फरक के हो? (उनीहरूमा मानवता छैन।) अनि, यो मानवता अभाव हुनुको सार के हो? (पशु र पिशाचहरू।) ‘पशु र पिशाचहरू’ सुन्दा त्यति राम्रो लाग्दैन, तर यो तथ्यहरूअनुरूप छ; यसलाई अलिक विनम्र तरिकामा भन्‍नुपर्दा, उनीहरूमा मानवता छैन भनेर भन्‍नुपर्छ। मानवता र समझबिनाका मानिसहरू मानव होइनन्, तिनीहरू पशुभन्दा पनि निम्‍न स्तरका हुन्। नोआ परमेश्‍वरको काम पूरा गर्न सक्षम थिए किनभने उनले परमेश्‍वरका वचनहरू सुनेपछि, तिनलाई दृढताका साथ हृदयमा राख्‍न सक्षम भए; उनका लागि, परमेश्‍वरको आज्ञा जीवनभरको कार्य थियो, उनको आस्था अटल थियो, र उनको इच्छा एक सय वर्षसम्म अपरिवर्तित थियो। उनीसँग परमेश्‍वरको डर मान्ने हृदय भएकोले, उनी वास्तविक व्यक्ति भएकाले, र उनी पूर्णतः समझदार भएकाले परमेश्‍वरले ठूलो जहाज निर्माण गर्ने जिम्मा सुम्पनुभयो। नोआजत्तिकै मानवता र समझ भएका मानिसहरू एकदमै कम छन्, नोआजस्तो अर्को व्यक्ति भेट्टाउन धेरै गाह्रो छ” (वचन, खण्ड ४। ख्रीष्टविरोधीहरूको खुलासा। परिशिष्ट दुई: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग एक))। नोआले कुनै छोटो बाटो नअपनाई र कुनै मेहनत बाँकी नराखी परमेश्‍वरको आज्ञा पालन गरे, उनी १२० वर्षसम्म आफ्ना मेहनतहरूमा अडिग रहे, र अन्तमा, उनले जहाज बनाए र परमेश्‍वरको आज्ञा पूरा गरे। नोआमा विवेक र समझ थियो। उनी मानवता भएका व्यक्ति थिए। तर त्यसपछि मैले आफैबारे सोचेँ। सामग्रीहरू छान्दा, म तिनलाई केवल सरसर्ती हेर्थेँ, र झारा टार्ने काम गर्थेँ। म आफ्नो कर्तव्य कसरी राम्ररी निर्वाह गर्ने भन्नेबारे सोच्दिनथेँ, अर्थात् सामग्रीहरू कहाँ सिद्धान्तहरूअनुसारका छैनन् भनेर जाँच्ने, वा म कहाँ चुकेको छु र मैले कहाँ सुधार गर्नुपर्छ भनेर पत्ता लगाउने, वा आफ्ना जिम्मेवारीहरू कसरी पूरा गर्ने भन्नेबारे सोच्दिनथेँ। यसको सट्टा, मैले मेरो कर्तव्यलाई बोझको रूपमा हेरेँ र अझ बढी जटिल कामहरू सुपरिवेक्षकलाई सुम्पेँ। यस बीचमा, मैले सजिलो तरिका अपनाउने हुने उपायहरू खोजेँ। कुन अर्थमा ममा मानवता थियो र? परमेश्‍वरको घरका मागहरूको बारेमा वा मेरो व्यवहारले काममा कस्तो असर पार्छ भन्ने बारेमा पटक्कै विचार नगरी, मैले सम्भव भएसम्म कम मेहनत गरेर मेरो कर्तव्य निर्वाह गरेँ। आफ्‍नो कामप्रति मैले राखेको यो मनोवृत्ति आफ्नो हाकिमका लागि काम गर्ने गैरविश्‍वासीको भन्दा पनि खराब थियो। मैले परमेश्‍वरका वचनहरूबाट कति धेरै मलजल र पोषणको आनन्द लिएको छु भन्नेबारे सोचेँ, अनि कसरी परमेश्‍वरले हामीलाई बाँच्नका लागि आवश्यक पर्ने सबै कुरा दिनुभएको छ भन्नेबारे सोचेँ, तर पनि म एउटा सृजित प्राणीको रूपमा आफ्नो जिम्मेवारी पूरा गर्न असफल भएँ। मैले मण्डलीको काममा अवरोध र बाधाहरू मात्र ल्याएँ। मैले हृदयमा गहन पछुतो महसुस गरेँ र परमेश्‍वरलाई प्रार्थना गरेँ, मेरो झाराटारुवा मनोवृत्ति परिवर्तन गर्न र मेरो कर्तव्य उचित रूपमा निर्वाह गर्न इच्छुक भएँ। त्यसपछि, म आफ्नो कर्तव्यमा सामान्य समस्याहरूबाट बच्न अझ बढी सचेत भएँ। सामग्रीहरू छान्दा म अझ बढी होसियार पनि भएँ।

केही समयपछि, सुपरिवेक्षकले मलाई एउटा भिडियो खिच्ने कामको प्रबन्ध गरिदिनुभयो। जब मैले पहिलो पटक काम पाएँ, तब म धेरै खुसी थिएँ, र मैले मनमनै सोचेँ, “यसपटक मैले राम्ररी तयारी गर्नुपर्छ र राम्रो काम गर्नुपर्छ।” तर मेरा सीपहरूको मामलामा ममा अझै अलिकति कमी थियो, र मैले अनुसन्धान तथा अध्ययन गर्न समय खर्चनुपर्थ्यो। सुरुमा, म सक्रियतापूर्वक अध्ययन गर्न र तालिम लिन सक्षम भएँ, तर केही दिनपछि पनि, मैले खिचेको भिडियो त्यति राम्रो भएन, र मैले अध्ययन तथा अनुसन्धान गर्न अझ बढी समय र प्रयास लगाउनुपर्ने भयो। मलाई यो सबै साह्रै झन्झटिलो छ लाग्न थाल्यो, त्यसैले, मैले मूल काममा केही सानातिना हेरफेर मात्र गरेँ, र यसलाई “चल्छ” भनेँ। काम सकेपछि, मैले मेरो सहकर्मी ब्रदरलाई त्यो देखाएँ। उहाँले के याद गर्नुभयो भने भिडियो प्रवाहपूर्ण थिएन र त्यसमा केही ट्रान्जिसनका समस्याहरू थिए, र उहाँले मलाई यी भागहरू फेरि खिच्न सुझाव दिनुभयो। मैले यो साह्रै झन्झटिलो हुन्छ भन्‍ने सोचेँ, त्यसैले मैले उहाँलाई भनेँ, “यो भिडियो बुझाउने समयसीमा साँच्चै थोरै छ, यसलाई जस्तो छ त्यस्तै बुझाइदिऊँ। जे भए पनि मेरा सीपहरू अनुसार मैले गर्न सक्ने सबैभन्दा राम्रो यही त हो।” म आफ्नो कुरामा अडिग रहेको देखेर, ती ब्रदरले कुरालाई अगाडि बढाउनुभएन। पछि, सुपरिवेक्षकले मलाई भन्नुभयो, “तपाईं आफ्नो कर्तव्यमा झाराटारुवा भइरहनुभएको छ, तपाईंको मनोवृत्ति नीच छ, र तपाईंको काम साँच्चै लटरपटर छ। यो कामका लागि अब तपाईंको आवश्यकता छैन!” यो एउटा छोटो टिप्पणी मात्र भए तापनि, यसले मेरो हृदयमा छुरा रोपेजस्तो भयो। मैले के महसुस गरेँ भने झाराटारुवा हुनुको प्रभाव अझै पनि ममा गहिरोसँग टाँसिएको छ। मैले यो कुरा बुझिनँ—मैले सचेत भई आफ्नो झाराटारुवा मनोवृत्तिलाई सम्बोधन गर्ने प्रयास गरिरहेको थिएँ, र पनि किन कुनै परिवर्तन भएको थिएन र म किन अझै पनि आफ्नो कर्तव्यमा झाराटारुवा भइरहेको थिएँ? मैले परमेश्‍वरलाई प्रार्थना गरेँ, र मैले समस्याको जड बुझ्‍न सकूँ भनेर मलाई मार्गदर्शन गर्नुहोस् भनी उहाँसँग बिन्ती गरेँ। पछि, मैले परमेश्‍वरका वचनहरूको एउटा खण्ड पढेँ र अन्ततः मेरा समस्याहरूको बारेमा केही स्पष्टता प्राप्त गरेँ। परमेश्‍वर भन्‍नुहुन्छ: “कुनै पनि कुरालाई त्यति बेवास्ते र गैरजिम्मेवार ढङ्गले सम्हाल्नु भ्रष्ट स्वभावको तत्त्व हो: प्राय यसलाई मानिसहरूले बदमासपन भन्छन्। आफूले गर्ने हरेक मामिलामा, तिनीहरू ‘त्यो लगभग सही छ’ र ‘काफी नजिक छ’ भन्‍ने हदसम्‍म काम गर्छन्; यो त ‘होला,’ ‘सायद,’ र ‘पाँचमा चार’ भन्‍ने मनोवृत्ति हो; तिनीहरू कामचलाउ तवरले काम गर्छन्, न्यूनतम मात्रामा काम गर्नमा सन्तुष्ट छन्, र छल गरेर परिस्थतिहरू पार गर्नमा सन्तुष्ट छन्; तिनीहरू कुनै पनि कुरालाई गम्भीर रूपमा लिनु वा ठ्याक्‍कै मिलाउनुको कुनै अर्थ देख्दैनन्, झन् तिनीहरूले सत्यता सिद्धान्तहरूको खोजी गर्नुमा कुनै अर्थ देख्‍ने त कुरै नगरौँ। के यो भ्रष्ट स्वभावको तत्त्व होइन र? के यो सामान्य मानवताको प्रकटीकरण हो? अहँ, होइन। यसलाई अहङ्‍कार भन्‍नु सही हुन्छ, र यसलाई अनुशासनहीन भन्‍नु पनि पूर्ण रूपमा उचित नै हुन्छ—तर यसलाई पूर्ण रूपमा बुझ्‍नका निम्ति मिल्‍ने शब्द ‘बदमासपन’ हो। धेरैजसो मानिसभित्र बदमासपन हुन्छ, त्यसको मात्रा मात्र फरक पर्ने हो। हरेक मामिलामा, तिनीहरू झाराटारुवा र लापर्बाही तरिकाले कामकुरा गर्ने इच्छा राख्छन्, र तिनीहरूले गर्ने हरेक कुरामा केही न केही छल हुन्छ। तिनीहरू अरूलाई सकेसम्म धोका दिन्छन्, सकेसम्म चोर बाटो अपनाउँछन् र सकेसम्म समय बचाउँछन्। तिनीहरू मनमनै विचार गर्छन्, ‘जबसम्म म खुलासा हुनबाट बच्‍न सक्छु र मैले कुनै समस्या खडा गर्दिनँ र मलाई जवाफदेही बनाइँदैन, तबसम्म म जसोतसो यसलाई टारेर अघि बढ्नेछु। मैले निकै राम्रो काम गर्नुपर्दैन, त्यसो गर्दा ज्यादै दुःख हुन्छ।’ यस्ता मानिसहरू कुनै पनि कुरामा कहिल्यै निपुण बन्दैनन्, अनि तिनीहरू आफ्नो अध्ययनमा आफूलाई होम्याउन वा कष्ट भोग्न र मूल्य चुकाउन अनिच्छुक हुन्छन्। तिनीहरू कुनै विषयलाई सतही रूपमा मात्र बुझ्न चाहन्छन्, र त्यसपछि आफू त्यो सिक्न सफल भएको विश्‍वास गर्दै आफूलाई त्यस विषयको प्रवीण भन्‍छन्, र लटरपटर गर्दै अगाडि बढ्नलाई त्यसैमा भर पर्छन्। अरू मानिस, घटना र कामकुराहरूप्रति मानिसहरूको मनोवृत्ति यही हुन्छ होइन र? के यो असल मनोवृत्ति हो त? अहँ, यो असल मनोवृत्ति होइन। सरल शब्दमा यसलाई ‘लटरपटर गर्दै अघि बढ्नु’ भनिन्छ। यस्तो बदमासपन सबै भ्रष्ट मानवजातिमा विद्यमान छ। आफ्नो मानवतामा बदमासपन भएका मानिसहरू आफूले गर्ने हरेक कुरामा ‘लटरपटर गर्दै अघि बढ्ने’ दृष्टिकोण र मनोवृत्ति राख्छन्। के यस्ता मानिसहरू आफ्नो कर्तव्य राम्ररी निर्वाह गर्न सक्षम हुन्छन्? हुँदैनन्। के तिनीहरू सिद्धान्तअनुसार कामकुरा गर्न सक्षम हुन्छन् त? यो त झनै असम्भव छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। मेरो कर्तव्यमा मैले प्रायजसो कामकुराहरूलाई गम्भीरतापूर्वक नलिने वा सिद्धान्तहरू पालना नगर्ने, र आधा मनले कामकुराहरू गर्दै केवल “चल्छ” वा “ठिकै छ” को लक्ष्य राख्ने बानी त मेरो नीचता धेरै गम्भीर भएकोले गर्दा पो देखिएको रहेछ। जब म फर्केर सोच्छु, तब मैले के महसुस गर्छु भने म सधैँ आफ्नो कर्तव्यमा झाराटारुवा भइरहेको हुन्थेँ, र जहाँ सकिन्छ म त्यहाँ छोटो बाटो अपनाउँथेँ। मैले कामकुराहरू गर्ने तरिकामा मसित कुनै सिद्धान्तहरू थिएनन्। म कहिल्यै कामकुराहरूबारे गहिराइमा सोच्न वा उत्तम नतिजाहरूको पछि लाग्न मेहनत गर्न चाहन्नथेँ, कुनै ठूलो समस्या नल्याएसम्म वा बर्खास्त नभएसम्म कामकुराहरू ठिकै हुन्छन् भन्ने सोच्थेँ। मैले परमेश्‍वरको घरमा केवल समय बिताइरहेको थिएँ, म यत्तिकै हल्लिहिँडिरहेको थिएँ। उदाहरणका लागि, जब मैले सामग्रीहरू खिचिरहेको थिएँ, तब यदि मैले अझ बढी मेहनत गरेको भए र सिद्धान्तहरूबारे अझ बढी मनन गरेको भए, मैले राम्रो काम गर्न सक्थेँ, तर यसको सट्टा, म केवल “कामचलाउ” वा “चल्छ” भन्‍ने कुरामै सन्तुष्ट हुन्थेँ। मलाई मूल्याङ्कन गर्न गाह्रो लाग्ने सामग्रीहरू सुपरिवेक्षकलाई सुम्पनका लागि मैले सिद्धान्तहरूको बारेमा ममा बुझाइ नभएको बहानासमेत बनाएँ। जब सुपरिवेक्षकले मलाई भिडियो खिच्न भन्नुभयो, तब मलाई भिडियोमा समस्याहरू छन् भन्ने प्रस्ट थाहा थियो, र मेरो सहकर्मी ब्रदरले फेरि खिच्न सुझाव दिनुभयो, तर म अझै पनि अतिरिक्त मेहनत गर्न वा मूल्य चुकाउन चाहन्नथेँ, र मैले जोडेको भिडियो नै काफी छ भन्ने सोचेँ। म केवल झारा टार्न र काम सक्न चाहन्थेँ। मैले के महसुस गरेँ भने मेरो नीचता साँच्चै गम्भीर रहेछ, र मैले सधैँ आफ्नो कर्तव्यमा छोटो बाटो अपनाउन खोजिरहेको थिएँ। यसले गर्दा सामग्रीहरू मानकअनुरूप भएनन् र कामको प्रगतिमा ढिलाइ भयो। यस्तो नीचताका साथ आफ्‍नो कर्तव्य निर्वाह गर्दा यसले वास्तवमा अरूलाई र म आफू दुवैलाई हानि पुर्‍याइरहेको थियो!

त्यसपछि, मैले परमेश्‍वरका अरू वचनहरू पढेँ: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नुपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र यो उहाँले मानिसलाई देखाउने एक प्रकारको विशेष अनुग्रह हो, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “बाहिरबाट हेर्दा, आफ्ना कर्तव्यहरू निर्वाह गर्ने समयभरि कतिपय मानिसहरूसँग कुनै पनि गम्भीर समस्या नभएजस्तो देखिन्छ। तिनीहरूले खुल्लमखुल्ला कुनै दुष्ट काम गर्दैनन्; तिनीहरूले अवरोध वा बाधा ल्याउँदैनन्, र तिनीहरू ख्रीष्टविरोधीहरूको मार्गमा हिँड्दैनन्। आफ्ना कर्तव्यहरू पूरा गर्ने क्रममा, तिनीहरूले कुनै ठूलो गल्ती गर्दैनन् वा सिद्धान्तहरूसँग सम्‍बन्धित समस्याहरू पैदा हुँदैनन्, तर थाहै नपाई केही वर्षमा नै तिनीहरूले सत्यतालाई पटक्‍कै स्वीकार नगरेको, तिनीहरू गैरविश्‍वासीहरू भएको कुरा प्रकट हुन्छ। किन यसो हुन्छ त? अन्य मानिसहरूले समस्या देख्दैनन्, तर परमेश्‍वरले यी मानिसहरूको हृदयको गहिराइलाई छानबिन गर्नुहुन्छ, र समस्या देख्‍नुहुन्छ। तिनीहरू आफ्ना कर्तव्यहरूको पालनमा सधैँ झारा टार्ने र पश्‍चात्तापहीन रहँदै आएका हुन्छन्। समय बित्दै जाँदा, प्राकृतिक रूपमै तिनीहरूको प्रकट हुन्छ। पश्‍चात्तापहीन हुनु भनेको के हो त? यसको अर्थ के हो भने, तिनीहरूले सधैँ आफ्ना कर्तव्यहरू निर्वाह गरेका भए पनि तिनीहरूमा तीप्रति सधैँ गलत मनोवृत्ति रहेको हुन्छ, अर्थात् बेहोसी र लापरवाह मनोवृत्ति, र तिनीहरू कहिल्यै पनि विवेकशील हुँदैनन्, आफ्ना कर्तव्यहरूलाई आफ्नो पूरै हृदय दिने कुरा त परै जाओस्। तिनीहरूले थोरै प्रयास गर्न सक्छन्, तर तिनीहरूले झारा टार्ने काम मात्रै गरिरहेका हुन्छन्। तिनीहरूले आफ्ना कर्तव्यहरूमा आफ्नो सम्पूर्णता दिइरहेका हुँदैनन्, र तिनीहरूको अपराधको कहिल्यै अन्त्य हुँदैन। परमेश्‍वरको नजरबाट हेर्दा तिनीहरूले कहिल्यै पश्‍चात्ताप गरेका हुँदैनन्; तिनीहरूले सधैँ झारा टार्ने काम गर्दै आएका हुन्छन् र तिनीहरूमा कहिल्यै कुनै परिवर्तन भएको हुँदैन—अर्थात्, तिनीहरूले आफ्‍नो हातको दुष्टतालाई त्याग्दैनन् र उहाँको सामुन्ने पश्‍चात्ताप गर्दैनन्। परमेश्‍वरले तिनीहरूमा पश्‍चात्तापको मनोवृत्ति देख्‍नुहुन्‍न, र उहाँले तिनीहरूको मनोवृत्ति बदलिएको देख्‍नुहुन्‍न। तिनीहरूले त्यस्तै मनोवृत्ति र विधिअनुसार आफ्ना कर्तव्यहरूलाई र परमेश्‍वरका आज्ञाहरूलाई निरन्तरता दिन्छन्। पूरै समय, यो जिद्दी, हठी स्वभावमा कुनै परिवर्तन आउँदैन, यति मात्र होइन, तिनीहरूले कहिल्यै पनि परमेश्‍वरप्रति ऋणी अनुभव गरेका हुँदैनन्, तिनीहरूको झाराटारुवापन अपराध हो, दुष्कर्म हो भन्‍ने तिनीहरूले कहिल्यै अनुभव गरेका हुँदैनन्। तिनीहरूको हृदयमा, कुनै पनि ऋणी अनुभव, कुनै ग्लानि, कुनै आत्मधिक्कार हुँदैन, आत्म-दोषारोपणको कुरा त परै राखौँ। अनि समय बित्दै जाँदा, परमेश्‍वरले यस्तो प्रकारको मानिसलाई सुधार गर्न सकिँदैन भन्‍ने देख्‍नुहुन्छ। परमेश्‍वरले जे भन्‍नुभए पनि, र तिनीहरूले जति धेरै प्रवचन सुने पनि वा तिनीहरूले जति धेरै सत्यता बुझे पनि, तिनीहरूको हृदयमा प्रभाव पर्दैन र तिनीहरूको मनोवृत्ति परिवर्तन हुँदैन वा गलत बाटोबाट फर्की आउँदैन। परमेश्‍वरले यो देख्‍नुहुन्छ र भन्‍नुहुन्छ: ‘यो व्यक्तिको निम्ति कुनै आशा छैन। मैले भन्‍ने केही कुराले पनि तिनीहरूको हृदयलाई छुँदैन, र मैले भन्‍ने कुनै कुराले पनि तिनीहरूलाई गलत बाटोबाट फर्काउँदैन। तिनीहरूलाई परिवर्तन गर्ने कुनै माध्यम नै छैन। यो व्यक्ति आफ्‍नो कर्तव्य पूरा गर्नको निम्ति उपयुक्त छैन, र तिनीहरू मेरो घरमा श्रम गर्ने योग्यका छैनन्।’ किन परमेश्‍वरले यसो भन्‍नुहुन्छ त? किनभने जब तिनीहरूले आफ्‍नो कर्तव्य निभाउँछन् र काम गर्छन्, तिनीहरू निरन्तर झाराटारुवा हुन्छन्। तिनीहरूलाई जति नै काटछाँट गरिए पनि, र तिनीहरूप्रति जति नै सहनशीलता र धैर्यता देखाए पनि, त्यसको कुनै प्रभाव हुँदैन र त्यसले तिनीहरूलाई साँच्चै पश्‍चात्ताप गराउन वा बदल्न सक्दैन। यसले तिनीहरूलाई कर्तव्य राम्ररी निभाउने तुल्याउन सक्दैन, यसले तिनीहरूलाई सत्यता खोजी गर्ने मार्ग लिन दिँदैन। त्यसकारण, यो व्यक्तिलाई सुधार गर्न सकिँदैन। जब त्यो व्यक्तिलाई सुधार गर्न सकिँदैन भन्‍ने परमेश्‍वरले निर्धारित गर्नुहुन्छ, के उहाँले यो व्यक्तिलाई अझै पनि दह्रो गरी पक्रिराख्‍नुहुनेछ त? उहाँले त्यसो गर्नुहुनेछैन। परमेश्‍वरले तिनीहरूलाई छाडिदिनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले के बुझेँ भने एउटा सृजित प्राणीको रूपमा, परमेश्‍वरको आज्ञा स्वीकार गर्नु र सृजित प्राणीहरूका रूपमा हाम्रो कर्तव्य पूरा गर्नु हाम्रा निम्ति पूर्ण रूपमा स्वभाविक र न्यायोचित कुरा हो, र हामीले यो कुरा पूर्ण हृदयले र लगनशीलताका साथ पूरा गर्नुपर्छ। यदि हामीले हाम्रो कर्तव्यलाई लापरबाह वा हल्का मनोवृत्तिले लियौँ भने, त्यो परमेश्‍वरलाई धोका दिनु हो र त्यो कार्य दण्ड गरिन लायक हुन्छ। मैले मण्डलीमा मेरो कर्तव्य निर्वाह गरिरहेको भए तापनि, म यसलाई राम्ररी निर्वाह गर्न साँच्चै प्रतिबद्ध थिइनँ। कामकुराहरू गर्न सबैभन्दा छिटो र सजिलो तरिका रोजेर, म सधैँ झाराटारुवा भइरहेको हुन्थेँ। समस्याहरू छन् भन्ने थाहा हुँदा पनि, म तिनलाई बेवास्ता गर्थेँ र नदेखेजस्तो गर्थेँ। यसले अन्ततः काममा अवरोध र बाधाहरू ल्यायो, र मैले मानकअनुरूप श्रमसमेत गरिरहेको थिइनँ। सुपरिवेक्षकले मेरो काटछाँट गर्नुभयो र मेरो कर्तव्य उचित रूपमा निर्वाह गर्न मलाई सम्झाउनुभयो, तर म जिद्दी नै भइरहेँ, र मैले आफ्नो भ्रष्ट स्वभावअनुसार काम गरेँ। मेरो हृदय साँच्चै हठी थियो! म सधैँ आफ्नो कर्तव्यलाई हल्का र गैरजिम्मेवार मनोवृत्तिले लिन्थेँ। यदि म फर्किनँ भने, म पक्कै पनि परमेश्‍वरद्वारा हटाइने थिएँ। मेरो सहकर्मी ब्रदर उहाँको कर्तव्यमा कसरी धेरै लगनशील हुनुहुन्छ र सिद्धान्तहरूलाई होसियारपूर्वक मनन गर्नुहुन्छ भन्नेबारे मैले सोचेँ। उहाँ सधैँ बारम्बार आफ्ना सामग्रीहरू जाँच्नुहुन्थ्यो, र बुझाउनुअघि कुनै समस्या छैन भन्‍ने सुनिश्चित गर्नुहुन्थ्यो। नतिजास्वरूप, उहाँको कर्तव्यले राम्रो फल दिन्थ्यो, र धेरै कम गल्ती वा विचलनहरू हुन्थे। तर जब म आफ्‍नो कर्तव्य निर्वाह गर्थेँ, तब मैले निरन्तर कामकुराहरू दोहोर्‍याउनुपर्थ्यो, र समस्याहरू आइरहन्थे। मैले म भरोसायोग्य छैनँ र ममा निष्ठा र मर्यादाको कमी छ भन्‍ने देखेँ।

पछि, मैले परमेश्‍वरका वचनहरूमा आफ्‍नो कर्तव्य राम्ररी निर्वाह गर्ने एउटा मार्ग फेला पारेँ। मैले परमेश्‍वरको वचनले यसो भन्छ भन्‍ने पढेँ: “हाल कर्तव्य निर्वाह गर्ने धेरै अवसरहरू छैनन्, त्यसैले तैँले सकेसम्म तिनलाई समात्नुपर्छ। कुनै कर्तव्य आइपर्दा नै तैँले वास्तविक प्रयास गर्नुपर्छ; त्यतिबेला नै तैँले आफूलाई अर्पण गर्नुपर्छ र परमेश्‍वरप्रति आफूलाई समर्पित गर्नुपर्छ र त्यतिबेला नै तैँले मूल्य चुकाउनु आवश्यक हुन्छ। कुनै पनि कुरा लुकाएर राख्ने, कुनै षड्यन्त्र पालेर राख्ने, कुनै छुट दिने, वा आफूलाई उम्कने बाटो छोड्ने काम नगर्। यदि तैँले कुनै छुट दिइस्, चालबाजी गरिस्, वा धूर्त भइस् र ढिलासुस्ती गरिस् भने, तैँले पक्कै पनि खराब काम गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। “तैँले आफ्‍नो कर्तव्य निर्वाह गर्दा, तँ वास्तवमा आफूले जे गर्नुपर्ने हो त्यही गरिरहेको हुन्छस्। यदि तैँले यो कार्य परमेश्‍वरको अघि गर्छस् भने, यदि तँ इमानदारिताको मनोवृत्तिसहित हृदयबाटै आफ्‍नो कर्तव्य निर्वाह गर्छस् र परमेश्‍वरमा समर्पित हुन्छस् भने, के यो मनोवृत्ति धेरै नै सही हुँदैन र? त्यसो भए, तैँले यो मनोवृत्तिलाई कसरी वास्तविक जीवनमा लागू गर्न सक्छस्? तैँले ‘परमेश्‍वरलाई हृदय र इमानदारिताका साथ आराधना गर्नु’ लाई तेरो वास्तविकता बनाउनुपर्छ। जब-जब तँ झारा टार्न चाहन्छस्, जब-जब तँ अल्याङटल्याङ गर्न र अल्छी बन्‍न चाहन्छस्, र जब-जब तेरो ध्यान भङ्ग हुन्छ वा तँ रमाइलो गर्न चाहन्छस्, तैँले यो सोच्नुपर्छ: ‘यस्तो व्यवहार गर्दा, के म अविश्‍वसनीय भइरहेको छु? के यो मेरो हृदयलाई आफ्नो कर्तव्य निर्वाह गर्नमा लगाउनु हो? यसो गरेर, के म अर्पित हुन असफल भइरहेको छु? के म परमेश्‍वरले मलाई सुम्‍पनुभएको आज्ञा पूरा गर्नमा खरो उत्रन असफल भइरहेको छु?’ तैँले यसरी नै आफ्‍नो बारेमा मनन गर्नुपर्छ। यदि तैँले तँ आफ्नो कर्तव्यमा सधैँ झाराटारुवा भएको, अर्पित नभएको, र आफूले परमेश्‍वरलाई चोट पुर्‍याएको थाहा पाइस् भने, तैँले के गर्नुपर्छ? तैँले यसो भन्‍नुपर्छ, ‘त्यो समयमा, मलाई केही गलत छ भन्‍ने लागेको थियो, तर मैले यसलाई समस्याको रूपमा लिइनँ; मैले यसलाई त्यत्तिकै टारिदिएँ। अहिले मात्रै मलाई म साँच्‍चै झाराटारुवा थिएछु, मैले आफ्नो जिम्‍मेवारी पूरा गरेको रहेनछु भन्‍ने थाहा भयो। ममा साँच्‍चै नै विवेक र समझको कमी रहेछ!’ तैँले समस्या पत्ता लगाएको छस् र आफ्नो बारेमा थोरै भए नि थाहा पाएको छस्—त्यसकारण, अब तैँले आफूलाई सुल्टाउनैपर्छ! कर्तव्य निर्वाह गर्नेबारे तेरो मनोवृत्ति गलत थियो। तैँले त्यसलाई अतिरिक्त काम जस्तै व्यवहार गरिस् र देखावटी मेहनत मात्र लगाइस्, र तैँले यसमा आफ्‍नो मन लगाइनस्। यदि तँ यसरी नै फेरि पनि झाराटारुवा भइस् भने, तैँले परमेश्‍वरलाई प्रार्थना गर्नुपर्छ र आफूलाई अनुशासनमा राख्‍न र ताडना दिन लगाउनुपर्छ। आफ्‍नो कर्तव्य निर्वाह गर्दा तँमा यस्तो सङ्कल्प छ भने मात्र तैँले साँचो रूपमा पश्‍चात्ताप गर्न सक्छस्। तेरो विवेक सफा छ र कर्तव्य निर्वाह गर्नेप्रति तेरो मनोवृत्ति रुपान्तरण भएको छ भने मात्रै तैँले आफूलाई सुल्टाएको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। परमेश्‍वरका वचनहरूमार्फत, मैले हाम्रा कर्तव्यहरू परमेश्‍वरका सामु निर्वाह गरिनुपर्छ, र यसलाई राम्ररी निर्वाह गर्न एउटा इमानदार मनोवृत्ति आवश्यक हुन्छ भन्‍ने महसुस गरेँ। जब हामीलाई छोटो बाटो अपनाउने वा झाराटारुवा हुने इच्छा जाग्छ, तब हामी हाम्रा कर्तव्यहरूमा लगनशील र जिम्मेवार भएका छौँ कि छैनौँ र हाम्रा कार्यहरू परमेश्‍वरका निम्ति भरोसाको योग्य छन् कि छैनन् भनेर हामीले चिन्तन गर्नुपर्छ। आफैबारे अझ बढी चिन्तन गरेर, हामीले आफ्ना झाराटारुवा कार्यहरू कम गर्न सक्छौँ। यसले काममा हुने नोक्सानी पनि कम गर्नेछ। छोटकरीमा, हामीले कुनै मेहनत बाँकी नराखी हाम्रा क्षमताहरूको पूर्ण उपयोग गर्नुपर्छ। यसरी नै हामीले हाम्रा कर्तव्यहरू राम्ररी निर्वाह गर्न सक्छौँ।

मे २०२३ मा, मैले केही प्राविधिक कामको सुपरिवेक्षण गरिरहेको थिएँ। म यो कर्तव्यमा नयाँ भएकोले, ममा केही प्राविधिक सीपहरूको कमी थियो, र जब ब्रदर-सिस्टरहरूले रिपोर्ट गरेका समस्याहरूको कुरा आउँथ्यो, तब मलाई के भइरहेको छ भन्नेबारे मोटामोटी बुझाइ मात्र हुन्थ्यो, र म विवरणहरूबारे स्पष्ट हुन्थिनँ। यसका लागि मैले एक-एक गरी समस्याहरूको कारण पत्ता लगाउनुपर्थ्यो। कहिलेकाहीँ, जब धेरै समस्याहरू हुन्थे, तब म फेरि झाराटारुवा हुने कुराद्वारा जाँचिएको महसुस गर्थेँ, तर म ती आवेगहरूविरुद्ध सचेत भई विद्रोह गर्न सक्षम भएँ। मलाई याद छ एकपटक, एक जना सिस्टरको उपकरण बिग्रियो, र उहाँले मलाई यो किन भयो भनेर सोध्नुभयो। मलाई त्यो उपकरणबारे धेरै ज्ञान थिएन, त्यसैले वास्तवमा समस्या पत्ता लगाउन र बुझ्न समय र मेहनत लाग्थ्यो, अनि मैले आफूले बुझेका आधारमा मोटामोटी जवाफ दिने सोचेँ। तर जवाफ लेखिसकेपछि, मैले बेचैन महसुस गरेँ किनभने म फेरि झाराटारुवा भइरहेको छु भन्‍ने मैले थाहा पाएँ। मलाई मेरो कर्तव्यप्रतिको पहिलेको झाराटारुवा दृष्टिकोणले काममा कसरी नोक्सानी पुर्‍याएको थियो भन्ने कुरा याद आयो, अनि मलाई के थाहा थियो भने यदि म निरन्तर झाराटारुवा भइरहेँ भने, यसले खास समस्या समाधान गर्नेछैन, र अन्ततः, यसले धेरै पटक यताउति कुरा आदनप्रदान गरिरहनुपर्ने अवस्था ल्याउँछ, र ती सिस्टरको उपकरण प्रयोगमा असर पार्छ, जसले काममा ढिलाइ हुन्छ। ती सिस्टरलाई जवाफ दिनुअघि मैले समस्यालाई पूर्ण रूपमा स्पष्ट पार्न आफ्नो सक्दो प्रयास गर्नुपर्थ्यो। त्यसपछि, म समस्याको कारण पत्ता लगाउने प्रक्रियामा लागेँ र समस्याको जड फेला पारेँ। यसरी अभ्यास गर्दा, मैले ढुक्क महसुस गरेँ। पछि, जब मैले सम्हाल्न नसक्ने समस्याहरूको सामना गरेँ, तब म ब्रदर-सिस्टरहरूसँग सल्लाह लिन्थेँ, र समाधान निश्चित गरेपछि मात्र जवाफ दिन्थेँ। केही समय यसरी अभ्यास गरेपछि, आफ्‍नो कर्तव्यप्रतिको मेरो मनोवृत्ति परिवर्तन भयो, र मैले मेरा प्राविधिक सीपहरूमा उल्लेखनीय प्रगति गरेँ। अहिले मेरो भ्रष्ट स्वभावबारे मेरो बुझाइ गहिरो नभए तापनि, म मेरो नीचता समाधान गर्न र मेरो कर्तव्य मानकअनुरूप निर्वाह गर्न परमेश्‍वरमा भर पर्न इच्छुक छु।


५३. मेरो परिवारको पिँजडाबाट उम्‍कँदा

मैले सर्वशक्तिमान्‌ परमेश्‍वरका आखिरी दिनहरूको कामलाई २००५ मा स्वीकार गरेँ। त्यो अवधिमा, मैले भेलाहरूमा सहभागी भएर अनि परमेश्‍वरका वचनहरू पढेर, पहिले कहिल्यै नसुनेका धेरै सत्यता र रहस्यहरूबारे सिकेँ: मैले परमेश्‍वरले कसरी मानवजातिलाई व्यवस्थापन गर्नुहुन्छ र मुक्ति दिनुहुन्छ भन्‍ने थाहा पाएँ, र मानव जीवनको उद्देश्‍य, मूल्य र अर्थ, साथै मानिसको परिणाम र गन्तव्यबारे सिकेँ। सर्वशक्तिमान्‌ परमेश्‍वरका वचनहरू पढेर, मैले आफ्‍नो जीवनका धेरै समस्या र कठिनाइहरू समाधान गर्न सकेँ। परमेश्‍वरमा विश्‍वास गर्दा एकदमै राम्रो लाग्थ्यो। तर मेरा श्रीमानले थाहा पाएपछि, तिनी मेरो विश्‍वासको विरोध गर्न दृढ भए। एकपटक मेरा काकालाई प्रभुमा विश्‍वास गरेको कारण चिनियाँ कम्युनिस्ट पार्टी प्रहरीले पक्राउ गरेको थियो। चिनियाँ कम्युनिस्ट पार्टीले सबैलाई परमेश्‍वरमा विश्‍वास गर्न निषेध गर्छ भन्‍ने मेरा श्रीमानलाई थाहा थियो, र म पनि पक्राउ पर्छु र यसमा सम्पूर्ण परिवार मुछिन्छ भन्‍ने तिनलाई चिन्ता लागेको थियो, त्यसकारण उनले मेरो विश्‍वासको धेरै विरोध गरे। साथै, म त्यो बेला सब्सिच्युट शिक्षक थिएँ र स्कूलले थाहा पाएर मलाई कामबाट निकालिदिन्छ भन्‍ने चिन्ताले गर्दा, उनले मलाई धेरै दबाब र बाधा दिए।

तिनले मलाई परमेश्‍वरका वचनहरू पढ्न वा भजनहरू सुन्‍न दिँदैनथिए, भेलाहरूमा सहभागी हुन वा आफ्‍नो कर्तव्य पूरा गर्न दिनु त परको कुरा थियो। एकपटक, मैले परमेश्‍वरका वचनहरू पढिरहेको तिनले भेट्ट्ए र तिनी अत्यन्तै रिसाएको मलाई याद आयो। तिनले भने: “हाम्रो सरकारले विश्‍वास गर्न तिमीहरूलाई निषेध गर्छ, तर तँ अझै विश्‍वास गर्छस्! यदि तँलाई शिक्षा समितिको सदस्यले देख्यो भने, तैँले जागिर मात्रै गुमाउँदैनस्, तर जेलको हावा पनि खानेछस्, तेरो जमानत गर्ने मसँग पैसा छैन, त्यसकारण धेरै ढिलो हुनुभन्दा पहिले नै तैँले विश्‍वास छोडिहाल्नु राम्रो हुन्छ!” त्यसपछि पनि, मैले विश्‍वास गरिरहँदा तिनले मलाई यसो भन्दै धम्की दिए, “जबसम्‍म मेरो सास रहन्छ, तबसम्‍म तैँले विश्‍वास अभ्यास गर्ने सपनासमेत नदेखे हुन्छ!” यो सुनेर, मेरो सङ्कल्प कमजोर भयो। मैले सोचेँ: “जे गरे पनि मेरा श्रीमानले मलाई विश्‍वास अभ्यास गर्न दिनेछैनन् र तैपनि म अझै विश्‍वास गर्न जोड दिन्छु। तब तिनले मलाई के गर्छन्?” त्यही बेला, मलाई परमेश्‍वरका वचनहरूको एउटा खण्ड याद आयो: “तँभित्र मेरो साहस हुनुपर्छ, र विश्वास नगर्ने आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिप्रति समर्पित हुनु हुँदैन। सिद्ध मार्गमा हिँड्नका लागि मेरो बुद्धिमा भर पर्; शैतानका कुनै पनि षड्यन्त्रलाई प्रभाव पार्न नदे। मेरो अगाडि तेरो हृदय राख्नको लागि तेरो सम्पूर्ण प्रयास लगा, र म तँलाई सान्त्वना दिनेछु र तेरो लागि शान्ति र खुशी ल्याइदिनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरू मेरो लागि एकदमै प्रेरणादायी थिए। मेरा श्रीमान मलाई धम्की दिन, विश्‍वास जबरजस्ती त्याग्‍न लगाउन कसरी चिनियाँ कम्युनिस्ट पार्टीको छलमा परेका छन् भन्‍ने बारेमा सोचेँ। यसो हेर्दा, मेरा श्रीमानले मलाई दबाब दिएर परमेश्‍वरलाई पछ्याउनबाट रोकिरहेका छन् जस्तो देखिन्थ्यो, तर वास्तवमा, शैतानले मलाई जबरजस्ती परमेश्‍वरलाई धोका दिन र उहाँको मुक्ति गुमाउन लगाउन तिनको माध्यमद्वारा काम गरिरहेको थियो। म शैतानको षड्यन्त्रमा पर्नु वा मैले त्यससँग सम्झौता गर्नु हुँदैनथियो। मैले परमेश्‍वरमा भरोसा गरेँ र उहाँका वचनहरूअनुसार चलेँ भने, उहाँले मलाई मेरा श्रीमानको जबरजस्तीलाई जित्‍न अगुवाइ गर्नुहुनेछ भन्‍ने मलाई विश्‍वास थियो। त्यसपछि, मैले परमेश्‍वरका वचनहरूका पुस्तकहरू लुकाएँ र तिनी नहुँदा मात्रै म वचन पढ्थेँ, भेलाहरूमा सहभागी हुन्थेँ वा सुसमाचार प्रचार गर्थेँ। २००८ को जुलाईमा मात्रै मैले अझै पनि विश्‍वास अभ्यास गरिरहेकी र आफ्‍नो कर्तव्य पूरा गरिरहेकी छु भन्‍ने थाहा पाए, र तिनी मसँग असाध्यै रिसाए। परमेश्‍वरको वचनका पुस्तकहरू खोज्‍न र मैले भजनहरू सुन्‍न प्रयोग गर्ने एमपीफाइभ प्‍लेयर खोज्‍न तिनले पूरै घर खोतलखातल गरे। तिनले त्यो प्‍लेयरलाई कुल्चेरर टुक्रा-टुक्रा पारिदिए। तिनले मलाई विश्‍वास अभ्यास गर्नबाट रोक्‍न, दिनभरि घरमै बसेर मेरा क्रियाकलापहरू निगरानी गर्न राम्रो तलबको जागिरबाट बिदा लिए। म भेलाहरूमा सहभागिता जनाउन सक्दिनथिएँ र मलाई निकै पीडा हुन्थ्यो, त्यसकारण, मौका पाउनेबित्तिकै म मेरा ब्रदर-सिस्टरहरूलाई भेट्न खुसुक्‍क निस्केर जान्थेँ। तर अचम्‍मको कुरो, तिनले हाम्रो बारेमा रिपोर्ट गर्न प्रहरीलाई फोन गरेछन्। भाग्यवस तिनीहरूले परमेश्‍वरको वचनका कुनै पनि पुस्तकहरू वा अरू सबुत भेट्टाएनन्, त्यसकारण तिनीहरूले हामीलाई पक्राउ गरेनन्। पछि, तिनले पल्‍लो घरकी सिस्टरको घर हाम्रो भेला हुने ठाउँ हो भन्‍ने पत्ता लगाएपछि, भेलामा उपस्थित ब्रदर-सिस्टरहरूको फोटो लिए र तिनीहरूबारे रिपोर्ट गर्छु भनेर धम्की दिए। परिणामस्वरूप, ब्रदर-सिस्टरहरूले त्यहाँ निरन्तर भेला गर्ने आँट गरेनन्। मैले ब्रदर-सिस्टरहरूलाई सम्पर्क गरेको देखे भने, तिनले मलाई कि त कुट्थे कि त हप्काउँथे। तिनले अनगिन्तीपटक कुटेका छन्, र मेरो एउटा कान महिनौँसम्‍म बजिरह्यो।

त्यो अवधिमा, म प्रायजसो यो भजन गुनगुनाउने गर्थेँ: “म मेरो प्रेम र इमानदारीता परमेश्‍वरलाई चढाउने छु र परमेश्‍वरलाई महिमा दिन मेरो अभियान पूरा गर्ने छु। मैले परमेश्‍वरप्रतिको मेरो गवाहीमा दह्रिलो गरी खडा हुने र शैतानसामु कहिल्यै नझुक्ने अठोट गरेको छु। हाम्रो शिर भाँचिन र हाम्रो रगत बग्‍न सके पनि, परमेश्‍वरका मानिसहरूको मेरुदण्ड कहिल्यै निहुरने छैन। मैले परमेश्‍वरका अर्तीहरू मुटुमा बेरेर शैतान अर्थात् दियाबलसलाई लाजमा पार्ने प्रण गर्छु। पीडा र कठिनाइहरू परमेश्‍वरले नै पूर्वनिर्धारित गर्नुभएको हो। म मृत्युसम्‍मै उहाँप्रति विश्‍वासी र आज्ञाकारी हुने छु। म परमेश्‍वरलाई कहिल्यै रुवाउने छैन र म उहाँलाई कहिल्यै चिन्तित तुल्याउने छैन” (थुमालाई पछ्याउनुहोस् र नयाँ गीतहरू गाउनुहोस्, म परमेश्‍वरको महिमाको दिन देख्‍न चाहन्छु)। कसरी मैले परमेश्‍वरको असीम प्रेमले गर्दा मात्रै सृष्टि गरिएको प्राणीको रूपमा परमेश्‍वरलाई पछ्याउने र उहाँको मुक्ति पाउने सौभाग्य पाएकी थिएँ भनेर सोचेँ। शैतानको अघि झुक्‍नुभन्दा म मर्न तयार थिएँ र परमेश्‍वरलाई कहिल्यै पनि धोका दिनेथिइनँ। मेरा श्रीमानले मलाई जति दबाब दिए, मैले त्यति नै परमेश्‍वरलाई पछ्याउनुपर्थ्यो, दह्रिलो गरी खडा भएर शैतानलाई लाजमा पार्नुपर्थ्यो। यदि मैले निरन्तर भेलाहरूमा सहभागिता जनाइरहेँ वा आफ्‍नो कर्तव्य पूरा गरिरहेँ भने श्रीमानले मलाई निरन्तर कुटपिट गर्नेछन्, र तिनले अरू ब्रदर-सिस्टरहरूको रिपोर्ट गर्नेछन् भन्‍ने मण्डलीलाई चिन्ता भयो, त्यसकारण तिनीहरूले मलाई भेलाहरूमा सहभागी नभई घरमै परमेश्‍वरको वचन पढ्न अनुरोध गरे।

त्यसपछिका तीन वर्षसम्‍म, म श्रीमान बाहिर गएको मौका छोपेर परमेश्‍वरको वचन लुकेर पढ्थेँ, कहिलेकहीँ सङ्गति गर्न छिमेकी सिस्टरकहाँ जान्थेँ अनि साथीसँगी र परिवारलाई सुसमाचार सुनाउँथेँ। म त पिँजडाको चराजस्तै बन्धनमा थिएँ। म ब्रदर-सिस्टरहरूसँगसँगै समय बिताएका, सत्यतामा सङ्गति गरेका, परमेश्‍वरको प्रशंसाका भजनहरू गाएका पलहरूबारे सोच्थेँ, ती पलहरू कति सुखद र सुन्दर थिए! मानवजातिलाई मुक्ति दिने परेश्‍वरका आखिरी दिनहरूको काम भनेको जीवनमा एकपटक मात्र हुने घटना, र सोच्नै नपाई झट्टै गइहाल्ने अवसर हो, त्यसकारण मैले यसलाई गुमाउनु हुँदैनथियो भनेर पनि मैले सोचेँ। मलाई सामान्य मण्डली जीवन जिउने, अरूसँगसँगै सुसमाचार सुनाउने र परमेश्‍वरको गवाही दिने धेरै इच्‍छा लाग्थ्यो, तर यी सबै रित्तो आशा मात्रै बनेका थिए। म अत्यन्तै निराश र दुःखी भएँ र प्रायजसो एकलै लुकेर रुने गर्थेँ। मलाई यसो भन्दै चिच्याउन मन लाग्थ्यो: “परमेश्‍वरमा विश्‍वास गर्नु भनेको सही मार्गमा हिँड्नु हो। मैले सही निर्णय गरेकी छु। किन मेरो समस्या हट्दैन?” त्यसपछि मलाई परमेश्‍वरका वचनहरूको एउटा खण्ड याद आयो। “हजारौं वर्षदेखि यो फोहोरको देशको रूपमा रहेको छ। यो असहनीय रूपमा फोहोर छ, प्रचुर दुःख छ, प्रेतहरू छल्दै र धोका दिँदै, आधारहीन आरोपहरू लगाउँदै, निर्दयी र क्रूर हुँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै अनियन्त्रित हुन्छन्; कुहिएको लासको दुर्गन्धले देशलाई ढाक्छ र हावामा फैलिन्छ, र त्यसलाई कडा सुरक्षामा राखिन्छ। आकाशहरूभन्दा परको संसारलाई कसले देख्न सक्छ? शैतानले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखाहरू ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौं वर्षदेखि आजको दिनसम्म उधुम मच्चाएको छ, अनि अझै पनि यसले भूतको सहरमाथि ध्यान लाएर हेर्छ, मानौं यो भूतहरूको अभेद्य महल हो; यस बेला रखवारी कुकुरहरूको यो झुन्डले परमेश्‍वरले उनीहरूलाई थाहै नपाई पक्रनुहुनेछ र ती सबैलाई मेटाउनुहुनेछ, शान्ति र आनन्दको ठाउँ हुनेछैन भनी डराएर ठूला-ठूला आँखाले हेर्छन्। यस्तो भूतको शहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको मायालु र प्रेमिलोपनको आनन्द उठाएका छन्? मानव संसारका मामिलाको बारेमा तिनीहरूले कति बुझेका छन्? तिनीहरूमध्ये कसले परमेश्‍वरको उत्सुक इच्छालाई बुझ्न सक्छ? त्यसैले देहधारी परमेश्‍वर पूर्ण रूपमा लुकेर रहनु त्यत्ति अचम्मको कुरा होइन: यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले धेरै पहिलेदेखि नै परमेश्‍वरलाई शत्रुको रूपमा व्यवहार गर्न थालेका छन्, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई मूर्ख बनाएका छन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका वचनहरूको प्रकाशद्वारा, मैले परमेश्‍वरलाई विरोध गर्ने चिनियाँ कम्युनिस्ट पार्टी दानवहरूको सत्यता छर्लङ्गै देखेँ। चिनियाँ कम्युनिस्ट पार्टी सत्तामा आएदेखि नै, तिनीहरूले कसरी बिनाकराण नास्तिकवादको प्रचारबाजी गर्दै आएका छन् भन्‍नेबारे मैले विचार गरेँ, “यावत् थोक प्राकृतिक रूपमा विकसित भए,” “मानिस बाँदरबाट विकसित भई आयो,” “मुक्तिदाता कहिल्यै आएका छैनन्,” इत्यादि कुरा तिनीहरू भन्छन्। तिनीहरूले मानिसहरूलाई धोका दिन यी हास्यास्पद सिद्धान्तहरू प्रयोग गरेका छन्, तिनीहरूको उद्देश्य मानिसहरूलाई परमेश्‍वरलाई इन्कार गर्न र धोका दिन, तिनीहरूसँगैसँगै परमेश्‍वरको विरोध गर्न, अनि अन्त्यमा परमेश्‍वरद्वारा नष्ट हुन र चिहानका सामग्री बन्‍न लगाउनु हो। आखिरी दिनहरूमा, अहिले मानवजातिलाई मुक्ति दिन परमेश्‍वर देहधारी हुनुभएको छ, त्यसकारण चिनियाँ कम्युनिस्ट पार्टीले ख्रीष्टलाई पागलले झैँ खेदो गरिरहेको छ र इसाईहरूलाई बिनाकारण पक्राउ गरिरहेको र सताइरहेको छ, यसको उद्देश्य परमेश्‍वरका आखिरी दिनहरूको कामलाई दमन गर्नु र चीनमा नास्तिक प्रभुत्व स्थापना गर्नु हो। चिनियाँ कम्युनिस्ट पार्टी परमेश्‍वरलाई शत्रुको रूपमा हेर्ने शैतानी फौज हो। यो हत्यारा, शैतानको परमेश्‍वरविरोधी अवतार हो। मलाई मेरा श्रीमानले दबाब दिएर विश्‍वास अभ्यास गर्न रोक्नुको कारण के थियो भने, चिनियाँ कम्युनिस्ट पार्टीको नास्तिक दर्शनले तिनको ब्रेनवाश भएको थियो। तिनले परमेश्‍वरमा विश्‍वास गर्दैनथिए र मलाई चिनियाँ कम्युनिस्ट पार्टीले पक्राउ गर्‍यो भने तिनी मुछिन्छन् भन्‍ने तिनलाई डर थियो, त्यसकारण परमेश्‍वरमाथिको मेरो विश्‍वासको कडा विरोध गर्थे। मैले भोगिरहेका सबै कष्ट दुष्ट शासक चिनियाँ कम्युनिस्ट पार्टीको कार्य थियो। मलाई त्यो शैतानी षड्यन्त्रप्रति हृदयदेखि घृणा जाग्यो। मैले परमेश्‍वरमा विश्‍वास गर्न थालेदेखि नै, मेरा श्रीमानले चिनियाँ कम्युनिस्ट पार्टीको पछि लागेर मलाई दमन गरिरहे, मलाई परमेश्‍वरका वचनहरू पढ्न, भेलाहरूमा जान वा आफ्‍नो कर्तव्य पूरा गर्न दिएनन्, मलाई अनगिन्तीपटक कुटपिट गरे अनि मलाई र ब्रदर-सिस्टरहरूलाई प्रहरीकहाँ रिपोर्टसमेत गरे। मलाई श्रीमानको प्रकृति र सार सत्यता र परमेश्‍वरलाई घृणा गर्ने किसिमको छ, र मैले घरमै बसेर विश्‍वास अभ्यास गर्ने प्रयास गरेँ भने तिनले मलाई सधैँ दमन गर्नेछन् भन्‍ने महसुस भएपछि, मैले धेरैपटक डिभोर्स गरेर साँच्चै विश्‍वास अभ्यास गर्न र आफ्‍नो कर्तव्य पूरा गर्न घर छोडेर जाने बारेमा सोचेँ। तर जब-जब घर छोड्ने बारेमा सोच्थेँ, तब मलाई मेरो छोराको चिन्ता लाग्थ्यो। तिनी भर्खर किशोर अवस्थामा नै थिए—आमा गुमाउँदा तिनलाई गाह्रो हुनेथियो! घरमा म उसलाई बाइबलका कथाहरू पढेर सुनाउन, ऊसँग परमेश्‍वरका वचनहरूमा सङ्गति गर्न, र उसलाई परमेश्‍वरको अघि ल्याउन सक्थेँ। म गएँ भने, उसलाई कसले पो विश्‍वासमा डोर्‍याउनेथियो र? यसबारे विचार गर्दा, मलाई निकै कमजोर महसुस हुन्थ्यो, श्रीमानसँग छुटनाम गर्ने साहस हराउँथ्यो, र म चुपचाप आफ्‍नो बँधुवा जीवनलाई सहेर बस्थेँ। कष्टले विक्षिप्त भएपछि, म परमेश्‍वरअघि आएर प्रार्थना गर्थेँ र लुकीछिपी उहाँका वचनहरू पढ्थेँ। त्यसपछि मात्रै मलाई अलिक सान्त्वना मिल्थ्यो।

२०११ को अक्टोबरमा, म एक-दुईवटा भेलाहरूमा लुकेर सुटुक्क गएँ। मेरा श्रीमानले ब्रदर-सिस्टरहरूलाई तिनीहरूले मलाई आउन दिए भने, अर्कोपटक तिनीहरूसँग यति राम्रो मुखले कुरा गर्नेछैनँ भनेर भने। तिनले मलाई पनि यसो भन्दै धम्की दिए: “जबसम्‍म यहाँ बस्छस्, तँलाई म परमेश्‍वरमा विश्‍वास गर्न दिनेछैनँ! विश्‍वास गर्न चाहन्छस् भने, तैँले यो परिवार छोड्नुपर्छ!” तिनले यसो भनेको सुन्दा मलाई अत्यन्तै दुःख लाग्यो। छक्कलाग्दो, हामीले यतिका वर्ष सँगै बिताएका पलबारे तिनले अलिकति पनि नसोची मैले परमेश्‍वरमा विश्‍वास गरेकै आधारमा मलाई निकाल्‍ने रहेछन्। त्यो बेला, मलाई परमेश्‍वरका वचनहरूको एउटा खण्डको याद आयो: “पतिले उसको पत्‍नीलाई किन प्रेम गर्छ? पत्‍नीले उनको पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठा हुन्छन्? किन बुबाआमाहरू आफ्ना छोराछोरीहरूप्रति स्नेही हुन्छन्? वास्तवमा मानिसहरूले कस्ता किसिमका अभिप्रायहरू मनमा राख्छन्? के उनीहरूको मनसाय उनीहरूका आफ्नै योजनाहरू र स्वार्थी चाहनाहरू तृप्‍त पार्नु होइन र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरू एकदमै साँचो रहेछन्। मानिसहरूको बीचमा साँचो प्रेम छैन। श्रीमान र श्रीमतीबीचको प्रेम साझे लाभको मान्यतामा आधारित छ। मैले परमेश्‍वरमा विश्‍वास गर्नुभन्दा पहिले, मेरा श्रीमानले मलाई कहिल्यै पनि त्यस्तो व्यवहार गरेका थिएनन्। तर मैले परमेश्‍वरमा विश्‍वास गरेको कारण तिनी त्यसमा मुछिएला भन्‍ने चिन्ता लागेपछि, तिनले हाम्रो विवाहका यतिका वर्षलाई अलिकति पनि विचार गरेनन्, बरु मलाई कुटपिट गरे र घरबाट निकाल्‍ने धम्कीसमेत दिए। के तिनी आफ्‍नो हितको रक्षा गर्न मात्रै त्यति निर्दयी भएका थिएनन् र? मैले त्यो महसुस गरेपछि, मनमनै सोचेँ: “तिनले मलाई पन्छाउने कोसिस गरिरहेका हुनाले, म पनि घर छोडेर परमेश्‍वरमा विश्‍वास गर्न र आफ्‍नो कर्तव्य पूरा गर्न स्वतन्त्र हुनुपर्ला।” पछि, मेरो छोरा उसकी फुपूसँग ट्युसन पढिरहेको बेला, म लगभग ५० किलोमिटर टाढा रहेको मण्डलीमा गएँ, र बल्‍ल मण्डली जीवन जिउन र आफ्‍नो कर्तव्य पूरा गर्न पाएँ। तर त्यो बेला, मलाई अझै पनि छोराको चिन्ता लागिरहेको थियो। मलाई फुर्सत हुँदा वा बिदाको समयमा बालबच्‍चाहरू स्कूल छुट्टी भएपछि आफ्‍ना आमाबुबाकहाँ आएको देख्दा, मेरो छोरा म घरमा नभएकोले पक्‍कै पनि दुःखित होला भन्‍ने लाग्थ्यो र उसलाई भेट्न घर जान मन लाग्थ्यो। तर मलाई श्रीमानले कुटपिट गर्छन्, दमन गर्छन् र हप्काउँछन् भन्‍ने चिन्ता लाग्थ्यो, त्यसैले जाने आँट आउँदैनथियो। लुकेर आँसु झार्नेबाहेक म केही पनि गर्न सक्दिनथिएँ।

त्यसपछि, सेप्टेम्‍बर २०१२ को एक दिन, मैले मेरा भिनाजुलाई सडकमा भेटेँ र तिनले मलाई घर फर्केर आउन कर गरे। म घर फर्केपछि, मेरा श्रीमानले पूरै परिवार बोलाएर भेला गरे। तिनले मलाई रोक्ने प्रयास गर्न आफ्ना दाजु र भाइ, मेरा सौतेनी बुबा र भेनाजुलाई बोलाए। मेरा जेठाजुले मलाई यसो भन्दै धम्की दिए: “तिमी मेरी बुहारी नभएकी भए, म कल गरेर तिमीलाई सार्वजनिक सुरक्षा ब्यूरोमा पठाइहाल्‍नेथिएँ।” मेरा सौतेला बुबाले मेरा श्रीमानलाई मेरा कार्यहरू दमन गर्न प्रोत्साहन दिँदै आगोमा घिउ हाले। परिस्थिति त्यस्तो देखेर, यति धेरै मानिस परमेश्‍वरमाथिको मेरो विश्‍वासविरुद्ध भएकाले, भविष्यमा मेरा श्रीमानले मलाई अझै बढी दमन गर्नेछन् भन्‍ने चिन्ता लाग्यो, त्यसकारण मैले बुद्धिमानीपूर्वक म आफ्‍नो जीवन जिउन घर आएकी हुँ भनेर बताएँ। त्यसपछि मात्रै मेरा आफन्तहरू चुप लागे। घर आएको तेस्रो दिन, मेरो मण्डली अगुवा छिमेकी सिस्टरकहाँ आएको देखेँ, त्यसकारण म मण्डलीका भेलाहरूबारे उनलाई सोध्‍न उत्साहित हुँदै गएँ। अचम्‍मको कुरो, मेरा श्रीमानले मलाई पछ्याउँदै आएर आक्रमक शैलीमा घर फर्किहाल् भनेर कराए। म मेरा सिस्टरहरूलाई समस्यामा पार्न चाहँदिनथिएँ, त्यसकारण म तुरुन्तै घर फर्केँ। मण्डली अगुवा सिस्टरको घरबाट निस्केपछि, मेरा श्रीमानले साबेल लिएर उनलाई धम्की दिए: “अबदेखि यतातिर फेरि आयौ भने, राम्रो हुनेछैन!” त्यसपछि, तिनी भान्छाबाट चक्‍कु निकालेर सिस्टरलाई प्रहार गर्ने मनसायले उनको घरमा सटासट पसे, र सिस्टरका श्रीमान र म तिनलाई पक्रिन हतार-हतार जानुपऱ्यो। त्यसपछि, मेरा ब्रदर-सिस्टरहरूलाई खतरामा पार्छु होला भन्‍ने डरले म तिनीहरूसँग भेला हुन छोडेँ।

त्यो अवधिमा, मलाई धेरै मानसिक पीडा भयो, र प्रायजसो लुकेर रुन्थेँ। एकपटक, श्रीमान बाहिर गएपछि म एक जना सिस्टरसँग कुरा गर्न खुसुक्‍क बाहिर गएँ, तर म घर फर्किरहेको बेला, गाडीबाट मेरा श्रीमानले मलाई देखेछन्। तिनले गर्जिँदै मलाई यसो भने: “तँलाई म यही कारले किचिदिन पनि सक्छु, तँलाई थाहा छ?” यो सुनेर, म त भावशून्य भएँ। मैले परमेश्‍वरमा विश्‍वास गरेकै कारण तिनी मलाई कारले किच्‍न चाहन्थे। यो कुराले गर्दा मैले मेरा श्रीमान परमेश्‍वरलाई घृणा गर्ने पिशाच हुन्, र तिनले मलाई दमन गर्न कहिल्यै छोड्नेछैनन् भन्‍ने कुरा अझै स्पष्ट रूपमा देखेँ। त्यो घरमा बसेर म आफ्‍नो विश्‍वास अभ्यास गर्न सक्दिनथिएँ, त्यसकारण मेरो एक मात्र विकल्‍प भनेको त्यहाँबाट जानु थियो। तर छोडेर जानेबारे सोच्दा, मलाई असाध्यै नरमाइलो लाग्यो। छोरासँग मेरो भर्खरै भेट भएको थियो र म फेरि गएँ भने तिनलाई अत्यन्तै गाह्रो हुनेथियो! म गएँ भने, तिनलाई कसले परमेश्‍वरमा विश्‍वास गर्न र सही मार्गमा हिँड्न डोऱ्यानेछ? यसबारे जति सोचेँ, त्यति नै मलाई छोरालाई छोडेर जान गाह्रो भयो। परमेश्‍वरलाई निरन्तर प्रार्थना गर्नेबाहेक म अरू केही गर्न सक्दिनथिएँ: “प्यारो परमेश्‍वर! मेरा श्रीमानले मलाई दमन गरिरहन्छन् र बाधा दिइरहन्छन्। म यहाँबाट जान चाहन्छु ताकि आफ्‍नो विश्‍वास अभ्यास गर्न सकूँ, तर म छोरालाई छोड्न सक्दिनँ। प्यारो परमेश्‍वर! के गर्ने भनेर मैले निर्णय गर्न सकेकी छैनँ र बिन्ती छ, मलाई अन्तर्दृष्टि दिनुहोस् र अगुवाइ गर्नुहोस्।” त्यसपछि, मैले परमेश्‍वरको वचनहरूको एउटा भजन भेट्टाएँ: “के यो छोटो समयको लागि मानिसहरूले आफ्‍नो देहलाई पन्छाउन सक्दैनन्? मानिस र परमेश्‍वर बीचको प्रेमलाई के कुराले चिरा पार्न सक्छ? मानिस र परमेश्‍वर बीचको प्रेमलाई कसले छुटाउन सक्छ? के यो आमाबाबु, पति, दिदीबहिनी, पत्‍नी हुन् कि पीडादायी शोधन हो? के विवेकबाट आएका भावनाहरूले मानिसभित्रको परमेश्‍वरको स्वरूपलाई मेटाउन सक्छ? के एक-अर्काप्रतिको मानिसहरूको ऋणीपन र कार्यहरू तिनीहरू आफैले ल्याएको कुरा हो? के तिनलाई मानिसले समाधान गर्न सक्छ? कसले आफैलाई रक्षा गर्न सक्छ? के मानिसहरूले आफैले आफ्‍नो भरणपोषण गर्न सक्छन्? जीवनमा दह्रिला हुनेहरू को हुन्? को मलाई छोडेर आफै जिउन सक्छ? बारम्‍बार, परमेश्‍वरले किन सबै मानिसहरूलाई आत्म-चिन्तनको काम गर्न लगाउनुहुन्छ? परमेश्‍वरले किन यसो भन्‍नुहुन्छ, ‘तैपनि कसका कठिनाइ तिनीहरूका आफ्‍नै हातले ल्याएका हुन्छन् र?’” (थुमालाई पछ्याउनुहोस् र नयाँ गीतहरू गाउनुहोस्, के मानिसले यो छोटो समयको लागि आफ्‍नो देहलाई पन्छाउन सक्दैन र?)। परमेश्‍वरको वचनले ममा गहन प्रभाव पार्‍यो र मलाई निकै ग्‍लानि भयो। परमेश्‍वर कसरी मानवजातिलाई मुक्ति दिन देहधारी हुनुभएको छ, र ठूलो अपमान सहँदै र आफ्‍नो मुक्तिका पात्र, मानवजातिलाई आफ्‍नो सारा प्रेम प्रदान गर्दै ठूलो धैर्यका साथ मानिसहरूमाझ सत्यता व्यक्त गर्नुहुन्छ र आफ्‍नो काम गर्नुहुन्छ भन्‍ने बारेमा मैले विचार गरेँ। परमेश्‍वरले मानिसलाई मुक्ति दिन सहनुभएका सबै कष्टहरूबारे विचार गर्दा, उहाँको प्रेम कति धेरै व्यावहारिक छ भन्‍ने मैले महसुस गरेँ। हामीले खडा भएर उहाँको इच्‍छा खोजी गर्नेछौँ, र सुसमाचार सुनाउन र उहाँको गवाही दिन सबै कुरा पन्छ्याउनेछौँ भन्‍ने परमेश्‍वर आशा गर्नुहुन्छ। यो हामीप्रतिको परमेश्‍वरको प्रेम हो। तर म स्वार्थी थिएँ, म गएँ भने मेरो छोरालाई हेरचाह गर्ने कोही हुनेछैन भनेर मात्रै सोचेँ, तर परमेश्‍वरको इच्‍छा खोज्न चुकेँ। म कमजोर, बेकार, र अविवेकी भएकोमा अनि परमेश्‍वरलाई पछ्याउन सबै कुरा पन्छ्याउन नसकेकोमा मलाई आफूप्रति घृणा जाग्यो। मैले आफ्‍नो छोरालाई छोड्न नसकेको हुनाले, म घरमै फसेर श्रीमानको कुटाइ खाँदै थुनिएर बन्धनमा बस्‍नुपरेको थियो, परमेश्‍वरको वचन पढ्ने मौका थिएन, झन् सृष्टि गरिएको प्राणीको रूपमा आफ्‍नो कर्तव्य पूरा गर्ने अवसर पाउनु त परको कुरा थियो। सत्यताको पछि लाग्‍ने र परमेश्‍वरलाई प्रेम गर्ने अलिकति पनि सङ्कल्प ममा थिएन। अब्राहाम आफ्‍नो एक मात्र छोरा परमेश्‍वरलाई चढाउन तयार थिए, तर किन म सृष्टि गरिएको प्राणीको रूपमा आफ्‍नो कर्तव्य पूरा गर्न, सत्यता पछ्याउन, र परमेश्‍वरको मुक्ति प्राप्त गर्न आफ्नो छोरासँग अस्थायी रूपमा छुटिन सकिनँ? मैले आफ्‍नो छोरालाई छोड्न नसक्नुले गर्दा आफ्नो कर्तव्यलाई पन्छाउन सक्दिनथेँ। परमेश्‍वरको मुक्तिको काम समाप्त हुन लागेको छ र महाविपत्तिहरू चाँडै आउनेछन् भन्‍ने मलाई थाहा थियो। घरमा, म परमेश्‍वरका वचनहरू पढ्न, भेलाहरूमा सहभागी हुन वा आफ्‍नो कर्तव्य पूरा गर्न पाउँदिनथिएँ; यदि यस्तै भइरह्यो भने, मैले सत्यता प्राप्त गर्नेथिइनँ र असल कार्यहरू तयार पार्न सक्दिनथिएँ। म आउँदै गरेका कुनै पनि विपत्तिहरूमा नाश हुनेथिएँ। त्यसपछि त मैले आफ्नो छोरालाई कसरी सही मार्गमा डोऱ्याउनेथिएँ र? के मेरो छोराको भाग्य पनि परमेश्‍वरकै हातमा थिएन र? उसले कति कष्ट भोग्‍नुपर्छ वा सही मार्गमा पाइला टेक्‍न सक्छ कि सक्दैन भन्‍ने कुरा मेरो नियन्त्रणमा थिएन। यो महसुस गरेपछि, मेरो चिन्ता अलिक कम भयो।

त्यसपछि, मैले परमेश्‍वरका अझै धेरै वचनहरू पढेँ, सत्यताबारे थप सिकेँ अनि अन्तिममा मेरो छोराबारे चिन्ताहरू गर्न छोडिदिएँ। मैले यो खण्ड पढेँ। “जन्‍म दिने र हुर्काउने बाहेक, अभिभावकको रूपमा रहेको आमाबाबुको जिम्‍मेवारी भनेको तिनीहरूलाई हुर्कनको निम्ति औपचारिक वातावरण दिनु मात्रै हो, किनभने सृष्टिकर्ताको पूर्वनिर्धारित योजनाले बाहेक व्यक्तिको नियतिमा अरू केहीले पनि प्रभाव पार्दैन। आफ्‍नो भविष्य कस्तो हुनेछ भनेर कसैले पनि नियन्त्रण गर्न सक्दैन; धेरै पहिले अग्रिम रूपमा नै यसको पूर्वनिर्धारण गरिएको हुन्छ, र व्यक्तिको बाबुआमाले समेत उसको नियति परिवर्तन गर्न सक्दैन। नियतिको बारेमा भन्दा, हरेक व्यक्ति स्वतन्त्र हुन्छ, र हरेकको आ-आफ्‍नै नियति हुन्छ। त्यसैले, कसैको बाबुआमाले उसको जीवनको नियतिलाई रोक्‍न वा उसले जीवनमा खेल्‍ने भूमिकामा अलिकति पनि प्रभाव पार्न सक्दैन। के भन्‍न सकिन्छ भने, व्यक्तिले जुन परिवारमा जन्‍मिने र जुन वातावरणमा हुर्कने नियति ल्याएर आएको हुन्छ, त्यो जीवनमा व्यक्तिको मिसनलाई पूरा गर्ने पूर्वसर्त बाहेक केही पनि होइन। तिनीहरूले कुनै पनि हालतमा व्यक्तिको जीवनको नियतिलाई निर्धारित गर्दैनन् वा जुन प्रकारको नियतिमा व्यक्तिले आफ्‍नो मिसन पूरा गर्छ त्यसलाई निर्धारित गर्दैनन्। यसरी, जीवनमा व्यक्तिको मिसनलाई हासिल गर्नमा उसलाई उसका बाबुआमाले सहयोग गर्न सक्दैनन्, त्यसै गरी, कसैका आफन्तले व्यक्तिलाई उसको जीवनको भूमिका निर्वाह गर्न सहयोग गर्न सक्दैनन्। व्यक्तिले आफ्‍नो मिसन कसरी पूरा गर्छ र उसले कस्तो प्रकारको जिउने वातावरणमा आफ्‍नो भूमिका निर्वाह गर्छ त्यसलाई पूर्ण रूपमा व्यक्तिको जीवनको नियतिले नै निर्धारित गर्छ। अर्को शब्‍दमा भन्दा, अरू कुनै पनि वस्तुगत अवस्थाहरूले व्यक्तिको मिसनलाई प्रभाव पार्न सक्दैन, जसलाई सृष्टिकर्ताले नै पूर्वनिर्धारित गर्नुभएको हुन्छ। सबै मानिसहरू तिनीहरू हुर्केको वातावरणमा नै परिपक्‍व हुन्छन्; त्यसपछि, क्रमिक रूपमा, तिनीहरू जीवनको आफ्‍नै मार्गमा हिँड्न सुरु गर्छन् अनि सृष्टिकर्ताले तिनीहरूका लागि योजना गरिदिनुभएका नियतिहरूलाई पूरा गर्छन्। स्वाभाविक रूपमा, अनायासै, तिनीहरू मानवजातिको विशाल समुद्रमा मिसिन्छन् अनि तिनीहरूको आफ्‍नै जीवनका पदहरू धारण गर्छन्, जहाँ सृष्टिकर्ताको पूर्वनिर्धारित नियतिको खातिर, उहाँको सार्वभौमिकताको खातिर, तिनीहरूले सृष्टि गरिएका प्राणीहरूका रूपमा आफ्ना जिम्‍मेवारीहरूलाई पूरा गर्न थाल्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मैले परमेश्‍वरका वचनहरू पढेर, बच्‍चाको भाग्य उसका आमाबुबासित सम्बन्धित हुँदैन, तर परमेश्‍वरको सार्वभौमिकताद्वारा निर्धारित हुन्छ भन्‍ने महसुस गरेँ। मेरो छोराको भाग्य परमेश्‍वरको हातमा थियो। मेरो छोराले कति धेरै कष्ट भोग्छ वा सही मार्गमा पाइला चाल्छ कि चाल्दैन भन्‍ने कुरालाई म नियन्त्रण गर्न सक्दिनथिएँ—यो सबै परमेश्‍वरका बन्दोबस्तहरूको अधीनमा थिए। मलाई योसेफको बारेमा याद आयो: तिनलाई सानै उमेरमा मिश्रको दासत्वमा बेचिएको थियो र तिनी आफ्ना आमाबुबाको हेरचाह र मार्गदर्शन पाउन वञ्चित भएका थिए, तर यहोवा परमेश्‍वर तिनको साथमा हुनुहुन्थ्यो। फारोको गार्डको कप्तानकी पत्‍नीले तिनलाई जसरी लोभ्याए पनि, तिनी कहिल्यै छलमा परेनन्। साथै, योसेफले मिश्रमा धेरै कठिनाइहरू भोगे, तर यी घटनाहरूले वास्तवमा तिनको सङ्ककल्पलाई बलियो बनाए र तिनलाई परमेश्‍वरमा भरोसा गर्न सिकाए। आफ्‍नो कर्तव्य पूरा गर्न आफ्‍नो घर छोडेर नजाने ती ब्रदर-सिस्टरहरूबारे सोचेर हेर्दा—तिनीहरूले प्रायजसो आफ्‍ना छोराछोरीलाई विश्‍वासको अभ्यास गर्न र सही मार्गमा हिँड्न प्रोत्साहन दिए, र कतिपय बालबच्‍चाले विश्‍वास अभ्यास गरे र परमेश्‍वरलाई सही मार्गमा पछ्याए, तर अरू चाहिँ सांसारिक दुष्ट प्रचलनहरूमा फँसे र झन्-झन् पतित हुँदै गए। बच्‍चा सही मार्गमा हिँड्छ-हिँड्दैन भन्‍ने कुरा उसको आमाबुबाको साथले होइन, तर ऊसँग सत्यतालाई प्रेम गर्ने प्रकृति छ कि छैन र परमेश्‍वरले उसलाई त्यसो गर्न पूर्वनिर्धारण गर्नुभएको छ कि छैन, त्यसमा निर्भर हुन्छ। यदि मेरो छोरामा मानवता छ र ऊ परमेश्‍वरको मुक्तिको पात्र हो भने, म तिनको साथमा बसिनँ भने पनि, ऊ स्वास्थ्य भएर हुर्कनेथियो र उसले परमेश्‍वरलाई विश्‍वास गर्नेथियो। यो सबै परमेश्‍वरको हातमा थियो—मैले यसको चिन्ता लिनुपर्दैनथियो। मैले विश्‍वासीको रूपमा बिताएको वर्षौंको अवधिमा परमेश्‍वरका वचनहरूका धेरै मलजल र भरणपोषण प्राप्त गरेकी थिएँ, तर म छोराप्रतिको मोहले गर्दा सृष्टि गरिएको प्राणीको रूपमा आफ्‍नो कर्तव्य पूरा गर्न असक्षम थिएँ। कति स्वार्थी! मैले सुसमाचार प्रचार गरेर, परमेश्‍वरको निम्ति गवाही दिएर, अनि धेरैभन्दा धेरै मानिसहरूलाई उहाँको घरमा ल्याएर उहँको प्रेमको ऋण तिर्नुपर्थ्यो। फेब्रुवरी २०१३ मा, मैले मेरो परिवार छोडेर टाढाको सहरको मण्डली जान ट्रेन समातेँ।

ट्रेन मेरो छोराको स्कूल नजिकबाट जाँदा, मैले ऊ पढ्ने स्कूल भवनतिर नियालेँ र मनमनै सोचेँ: “म उसलाई फेरि कहिले भेट्छु, कसलाई थाहा छ र।” मैले आँसु रोक्‍नै सकिनँ। यो कुराले गर्दा मलाई दुष्ट शैतानको अधिनायकवादी शासनप्रति झनै घृणा जाग्यो। त्यसले मलाई मेरो परिवारबाट अलग गरेको थियो र विश्‍वास अभ्यास गर्न र आफ्‍नो कर्तव्य पूरा गर्नबाट रोकेको थियो। त्यो बेला, मलाई ख्रीष्टले सर्वोच्‍च शासन गर्नुहुने आनन्दमय र स्वतन्त्र समयको अझै धेरै तृष्णा जाग्यो र यसले सत्यता पछ्याउने र ज्योतिको निम्ति लागिपर्ने मेरो जाँगरलाई झन् बढायो। मैले मनमनै परमेश्‍वरका वचनहरूको यो भजन गाएँ: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (थुमालाई पछ्याउनुहोस् र नयाँ गीतहरू गाउनुहोस्, सबैभन्दा अर्थपूर्ण जीवन)। परमेश्‍वरका वचनहरू मनन गर्दा, मैले के महसुस गरेँ भने, मैले यस्तो प्रतिकूल वातावरणमा परमेश्‍वरलाई पछ्याउनुपर्छ र आफ्‍नो कर्तव्य पूरा गर्नुपर्छ भनेर परमेश्‍वरले पूर्वनिर्धारण गर्नुभएको थियो—परमेश्‍वरले मलाई डोर्‍याइरहनुभएको मार्ग यही थियो। सृष्टि गरिएको प्राणीको रूपमा, म परमेश्‍वरका बन्दोबस्तहरूमा समर्पित हुन, सत्यता खोजी गर्न, परमेश्‍वरलाई सन्तुष्ट पार्न कर्तव्यनिष्ठा भई आफ्‍नो कर्तव्य पूरा गर्न अनि दुष्ट शैतानलाई लाजमा पार्न तयार थिएँ। यो महसुस गरेपछि, मलाई निकै शान्ति र सहज महसुस भयो। मलाई मेरा श्रीमानको बन्धनबाट मुक्त हुन अगुवाइ गर्नुभएकोमा, र सृष्टि गरिएको प्राणीको रूपमा आफ्‍नो कर्तव्य पूरा गर्न र सही मार्गमा हिँड्न दिनुभएकोमा मैले परमेश्‍वरलाई धन्यवाद दिएँ।

त्यसपछि, मैले घरबाट टाढा रहेर मण्डलीमै आफ्‍नो कर्तव्य पूरा गर्दै आइरहेकी छु। यी वर्षहरूमा, मैले परमेश्‍वरका वचनहरू र काम अनुभव गरेकी छु, केही सत्यता बुझेकी छु, र मैले अलिक धेरै कुरा प्राप्त गरेकी जस्तो महसुस भएको छ। परमेश्‍वरलाई उहाँको अगुवाइको लागि धन्यवाद!


५४. नमेटिने घाउहरू

ली छेन, चीन

सन् २००८ मा, चिनियाँ कम्युनिस्ट पार्टीले सर्वशक्तिमान्‌ परमेश्‍वरको मण्डलीविरुद्ध राष्ट्रव्यापी रूपमा ठूलो दमन र गिरफ्तारी अभियान चलायो। त्यस समयमा, लगभग हरेक दिन ब्रदर-सिस्टरहरू पक्राउ पर्थे। कोही भेलामा हुँदा पक्राउ परे, र कोहीचाहिँ राती पुलिस जबर्जस्ती घरभित्र पसेर लगिए। पुलिस कहिले ढोका फोरेर भित्र पस्छ भन्ने थाहा नहुँदा मेरो हरेक दिन डरैडरमा बित्थ्यो। त्यसबेला, मैले दुई जना सिस्टरहरूलाई मेरो घरमा राखेकी थिएँ, र एक रात, लगभग ११ बजेतिर, हामी सबै आराम गरिरहेका बेलामा, अचानक ढोका ढकढक्याएको आवाजले म झस्केर ब्युँझिएँ। मैले सोचेँ, “यति राती ढोका ढकढक्याउने पुलिस त होइन?” म हतार-हतार ती दुई सिस्टरहरूसँग छुट्टिएर परमेश्‍वरका वचनका पुस्तकहरू र मण्डलीका सामानहरू लुकाउनतिर लागेँ। बाहिर, त्यो समूहले ढोका ढकढक्याइरहेको र साँचोले खोल्ने प्रयास गरिरहेको थियो, र केही समयपछि, उनीहरूले ढोका खोल्न बल गरिरहेको आवाज आयो। म यति धेरै आत्तिएकी थिएँ कि यताउता हिँड्दै परमेश्‍वरलाई लगातार प्रार्थना गरिरहेकी थिएँ, “हे परमेश्‍वर, पुलिसले मेरो ढोका खोल्न बल गरिरहेको जस्तो छ। म के गरूँ? म दुईजना सिस्टरहरूलाई कसरी सुरक्षा दिऊँ? हे परमेश्‍वर, कृपया मेरो हृदयलाई शान्त पार्न मद्दत गर्नुहोस्…।” प्रार्थना गरेपछि, मेरो मन केही शान्त भयो। बाहिरको समूहले केहीबेर ढोका खोल्न बल गरिरहेको थियो, अनि फेरि ढोकामा डङडङ हान्न थाल्यो। त्यो आवाज मध्यरातमा अत्यन्तै डरलाग्दो थियो, तर निकै बेरपछि पनि उनीहरूले ढोका खोल्न सकेनन्।

जब बिहानी हुँदै थियो, मैले अचानक बाहिर कसैले “यतातिर, अलि यतातिर” भन्दै चिच्याएको सुनेँ मैले पर्दाबाट चिहाएर हेरेँ र तलबाट एक अधबैँसे पुरुषले माथि छतमा भएका मानिसहरूलाई निर्देशन दिइरहेको देखेँ, अनि मैले उनीहरू झ्याल फोडेर मेरो घरभित्र पस्न खोजिरहेका छन् भन्ने बुझेँ। हाम्रो भवन छ तलाको थियो, र म पाँचौँ तलामा बस्थेँ। उनीहरू कहिले झ्याल फोरेर भित्र पस्छन् भन्ने मलाई थाहा थिएन, र म यति डराएकी थिएँ कि मेरो मुटु जोड-जोडले धड्किँदै थियो। मैले फेरि पर्दाबाट बाहिर चिहाएर हेरेँ, भवनको गेटमा एउटा पुलिसको गाडी र अर्को सेतो गाडी पार्क गरेर राखिएको देखेँ, र यसबाट ढोका फोर्न खोज्नेहरू पुलिस नै हुन् भन्ने कुराको थप पुष्टि भयो। म फेरि ढोकामा सुन्न गएँ, तर बाहिर कुनै आवाज थिएन, र ढोकाको सानो प्वालबाट हेर्दा बाहिर कोही पनि देखिएन, त्यसैले मैले उनीहरू माथि छतमा गएका हुनुपर्छ भनी अनुमान लगाएँ। मैले सोचेँ, “यी दुई सिस्टरहरू कलिलै छन्। म उनीहरूलाई पुलिसको हातमा पर्न दिएर यातना भोग्न दिन सक्दिनँ।” त्यसैले मैले हतार-हतार उनीहरूलाई पहिले जान आग्रह गरेँ। मैले ढोका खोलेँ, तर ढोका एउटा ठूलो ढुङ्गा र एउटा ठूलो काठको टेबुलले छेकिएको थियो, तर मैले धेरै बल नलगाईकनै ढोका खोल्न सकेँ, र मैले मनमनै परमेश्‍वरलाई धन्यवाद दिएँ! सिस्टरहरू गएपछि, म पनि केही नभएको जस्तो गरी घरबाट बाहिर निस्किएँ। हिँड्दै गर्दा, मैले चालिस वर्ष जतिको एक जना अधबैँसे पुरुषले मलाई पछ्याइरहेको देखेँ, र मैले परमेश्‍वरसँग बुद्धि र साहस प्रदान गर्न अनुरोध गर्दै हृदयमा प्रार्थना गरिरहेँ। मैले परमेश्‍वरका केही वचनहरू स्मरण गरेँ: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनहरूले मलाई मार्गदर्शन गर्ने भएपछि, मलाई अलिकति शान्त महसुस भयो। मैले दुई पटक ट्याक्सी फेरेँ र सपिङ मलमा गएर नयाँ लुगा र झोला किनेर फेरेँ। अन्तमा, मैले मलाई पछ्याइरहेको व्यक्तिबाट उन्मुक्ति पाएँ। त्यसपछि म एक आफन्तको घरमा गएँ र त्यहाँ तीन दिन लुकेर बसेँ। अन्तमा, म अर्को सहरमा भएको मेरो घरमा फर्किएँ। त्यो दिन घर पुगेपछि, मलाई असहज महसुस भयो। म “के पुलिसले मलाई यहाँ पनि पत्ता लगाएर पक्राउ गर्ला?” भनी सोचिबसेँ। त्यो रात म सुत्न सकिनँ, र लुक्नका लागि अर्को ठाउँ खोज्नुपर्छ भनेर सोचिरहेँ। अप्रत्याशित रूपमा, भोलिपल्ट बिहान ८ बजेतिर, चार जना पुलिस जबर्जस्ती मेरो घरभित्र पसे। उनीहरूले मेरो परिचयपत्रको फोटो देखाएर भने, “तँ सर्वशक्तिमान्‌ परमेश्‍वरमा विश्वास गर्छेस्। हामी तेरो घरको खानतलासी लिन्छौँ!” त्यसपछि, उनीहरू छरिएर घर खोतल्न थाले। घर उथलपुथल बन्यो। उनीहरूले ५,९०० युआन नगद, एउटा मोबाइल र एउटा बाइबल फेला पारे, र नियमित प्रक्रियाको नाममा ती सबै जफत गरे। त्यसपछि, उनीहरूले मलाई हतकडी लगाएर सहरको सार्वजनिक सुरक्षा ब्युरोमा लगे।

दिउँसो ४ बजेतिर, एक जना पुलिसले मलाई पुलिसको गाडीमा धकेल्यो, र गाडीभित्र पस्ने बित्तिकै, उसले मेरो टाउको एउटा बाक्लो कपडाले कसिलो गरी छोपिदियो। म यति निस्सासिएँ कि मैले मुस्किलले सास फेर्न सकेँ। उनीहरूले मलाई कहाँ लैजाँदै छन् वा कसरी यातना दिनेछन् भन्ने मलाई केही थाहा थिएन। म धेरै डराएकी थिएँ, र मनमनै लगातार प्रार्थना गरिरहेकी थिएँ, परमेश्‍वरसँग मेरो हृदयको रक्षा गर्न बिन्ती गरिरहेकी थिएँ, ताकि मैले जस्तोसुकै परिस्थितिको सामना गर्नुपरे पनि, म आफ्नो गवाहीमा दृढ रहन सकूँ र परमेश्‍वरलाई धोका नदिऊँ। एक घण्टाभन्दा अलि बढी समयपछि, गाडी रोकियो। गाडीबाट बाहिर निस्केपछि, उनीहरूले मेरो टाउकोबाट कपडा हटाइदिए। मैले देखेँ कि गाडी एउटा ठूलो आँगनमा रोकिएको थियो। आँगनमा एउटा दुईतले भवन थियो, तर त्यो ठाउँ उजाड थियो, नजिकै कुनै घरहरू थिएनन्, जसले डरलाग्दो महसुस गराउँथ्यो। एक जना पुलिसले मलाई भन्यो, “हामी कहाँ छौँ, थाहा छ? यो विशेषगरी तँजस्ता सर्वशक्तिमान्‌ परमेश्‍वरका विश्वासीहरूका लागि बनाइएको कन्सन्ट्रेसन क्याम्प हो।” भित्र पसेपछि, उनीहरूले मलाई यातना दिने बेन्चमा बाँधे, र आठ-नौ जना पुलिसले मलाई घेरे। एक जना तीसको दशकमा रहेका अग्लो पुरुष पुलिसले मलाई सोध्यो, “तेरो मण्डलीको पैसा कहाँ छ? तेरा अगुवाहरू कहाँ छन्? तँलाई कसले सुसमाचार प्रचार गर्‍यो? तँ कहाँको भेलामा सामेल हुन्छस्?” मैले उल्टै प्रश्न गरेँ, “मण्डलीको पैसा उहाँका चुनिएका मानिसहरूले परमेश्‍वरलाई दिएको भेटी हो। त्यसको तपाईँहरूसँग के सरोकार?” त्यो पुलिस एकाएक क्रोधित भयो र उसले मलाई केही झापड हान्यो र उक्त झापडले मेरो अनुहार पोल्यो। त्यति नै बेला, मैले बाहिरबाट केही कुकुरहरू भुकेको सुनेँ। एक जना पुलिसले मलाई धम्की दिँदै भन्यो, “हामी अनकन्टार ठाउँमा छौँ। हामीले मानिसलाई केरकार गर्दागर्दै मार्नु सामान्य कुरा हो, र मानिसहरू मरेपछि हामी पछाडिको आँगनमा फालिदिन्छौँ, र कसैले थाहै पाउँदैन, त्यसपछि ठूला कुकुरहरूले खान्छन्, त्यसैले एउटा पनि लास भेटिँदैन!” यो सुनेर मलाई डर लाग्यो। यी पुलिसहरू कुनै पनि दुष्टता गर्न तयार थिए, र यदि उनीहरूले साँच्चै मलाई यो उजाड ठाउँमा कुटेर मारे र कुकुरलाई खुवाए भने, मेरो लाससमेत भेटिने थिएन। मैले त्यसबारे जति सोच्दै गएँ, उति नराम्रो महसुस भयो। तब अचानक मलाई परमेश्‍वरका वचनहरूको एउटा पङ्क्ति याद आयो: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। परमेश्‍वरले सबै कुरालाई नियन्त्रण गर्नुहुन्छ र सबैमाथि सार्वभौमिकता राख्‍नुहुन्छ। मेरो जीवन पनि परमेश्‍वरको हातमा छ। पुलिसले मेरो शरीरलाई मात्र मार्न सक्थ्यो तर मेरो आत्मालाई नष्ट गर्न सक्दैनथ्यो। म मृत्युको डरले परमेश्‍वरलाई धोका दिन सक्दिनथेँ। परमेश्‍वरका वचनहरूले मलाई विश्वास दियो, र मेरो हृदय धेरै शान्त भयो। त्यसैले मैले भनेँ, “मरे मरुँला। तपाईँहरूले समातेपछि मसँग बाँच्ने अभिप्राय नै छैन।” पुलिसले मलाई अगुवाहरूको नाम र ठेगाना भन्न दबाब दियो, तर मैले उनीहरूलाई सोधेँ, “के संविधानले स्पष्ट रूपमा विश्वासको स्वतन्त्रताको वकालत गरेको छैन र? हामीले कुनै गैरकानुनी काम गरेका छैनौँ, त्यसोभए हामीलाई किन पक्राउ गर्नुभएको?” तर मेरो मुखबाट यी शब्दहरू निस्कन नपाउँदै, एक जना पुलिस एकाएक क्रोधित भयो, र उसले टेबुलबाट केही चीज उठाएर डल्लो पार्‍यो र मेरो टाउकोमा जोडले हिर्कायो, र त्यहीबेला अर्को पुलिसले मेरो पछाडि आएर मेरा करङहरूको बीचमा बलपूर्वक घोच्यो। तत्कालै मेरो करङ भाँचिएलाजस्तो भयो, पीडाले मेरो टाउको सुन्निएको जस्तो महसुस भयो र मलाई सास फेर्न गाह्रो भयो। म चिच्याउन बाध्य भएँ। मैले स्वीकार गर्नुपर्छ भन्दै उनीहरूले मेरो करङमा घोचिरहे, तर मैले नबोल्ने देखेपछि, उनीहरूले मेरो करङको बीचमा घोचिरहे। मलाई चल्न नसक्ने र पूर्ण रूपमा शिथिल हुन्जेलसम्म यातना दिइयो। मैले परमेश्‍वरलाई प्रार्थना गरेँ, “हे परमेश्‍वर, मलाई मेरो कद अत्यन्तै सानो भएकोले, मैले पुलिसको यातना सहन नसकेर शैतानको अगाडि झुक्न सक्छु र आफ्नो गवाही गुमाउन सक्छु भन्ने डर छ। कृपया मलाई मेरो देहको कमजोरीमाथि जित्न विश्वास र शक्ति दिनुहोस्।” प्रार्थना गरेपछि, मैले परमेश्‍वरका वचनहरूमा रहेको “सत्यताको लागि सबै त्याग्नुपर्छ” भन्ने शीर्षकको एउटा भजन स्मरण गरेँ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मलाई प्रेरित गरे। आज हामीले ख्रीष्टलाई पछ्याउनु भनेको सत्यताका लागि सबै प्रकारका कष्टहरू सहनु हो। मैले परमेश्‍वरका लागि आफ्नो गवाहीमा दृढ रहने र शैतानका काला शक्तिहरूको अगाडि नझुक्ने दृढता र साहस प्राप्त गरेँ।

केरकारको क्रममा, मैले पुलिसबाट थाहा पाएँ कि त्यो रात मेरो घरको ढोका फोर्न खोज्नेहरू सार्वजनिक सुरक्षा ब्युरोको शाखाबाट आएका थिए। उनीहरूले मैले घरमा राखेका अगुवाहरूलाई महिनौँदेखि निगरानी गर्दै आएका रहेछन्, ती अगुवाहरूलाई पनि उनीहरूले कब्जामा लिएका रहेछन्, र उनीहरूले ९० लाख युआन भेटी पनि जफत गरेका रहेछन्। मलाई केरकार गरिरहेको बेलामा, एक जना पुलिस मुस्कुराउँदै भित्र पस्यो र भन्यो, “हामीले अरू ५ लाख युआन भेट्टायौँ।” यो सुनेर मलाई धेरै रिस उठ्यो। त्यो त ब्रदर-सिस्टरहरूले परमेश्‍वरलाई अर्पण गरेको भेटी थियो। उनीहरूले त्यो कसरी लिन सके? उनीहरू साँच्चै दियाबलस रहेछन्! त्यो दिन, पुलिसले मलाई नरम र कडा दुवै तरिकाले राती अबेरसम्म यातना दियो। मैले केही नबोलेको देखेर, एक जना पुलिसले दाह्रा किट्दै भन्यो, “तिमी सर्वशक्तिमान्‌ परमेश्‍वरलाई विश्वास गर्ने मानिसहरू त फलामभन्दा पनि कडा रहेछौ। यदि आज हामीले तँलाई पाठ सिकाएनौँ भने, तैँले केही पनि भन्नेछैनस्। मलाई लाग्दैन कि हामी तँलाई तह लगाउनै नसकौँ!” यति भनेपछि, उसले मेरो हतकडी खोल्यो, र मेरा हातलाई यातना दिने बेन्चको दुवै खुट्टीमा बाँधिदियो, र उनीहरूले बेन्चलाई पछाडि धकेले। मेरो पूरै शरीर पछाडि ढल्कियो, र केही बेरमै, मेरो आँखाका गेडीहरू बाहिर निस्केलाजस्तो भयो, र मेरो टाउको फुट्लाजस्तो गरी दुख्यो। मेरा नाडीहरू हतकडीमा फसेका थिए, ती काटिएलान् जस्तो महसुस भयो, र मलाई भित्री रूपमा तीव्र पीडा भयो। मेरो पुच्छरको हड्डी यातना दिने बेन्चको उठेको फलामे डल्लोमा थिचिएको थियो, र मेरो मुटु चक्कुले काटेको जस्तो महसुस भयो। यो कति समयसम्म चल्यो भनेर मैले थाहा पाइनँ। एक जना पुलिसले मलाई फेरि धम्की दिँदै भन्यो, “तँभन्दा अघि, एक जना साठीका दशकका महिलाले डेढ घण्टामै सबै कुरा स्वीकार गरेकी थिई। हेरौँ तँ कतिबेर टिक्न सक्छेस्।” केही समयपछि, उसले मेरो खिल्ली उडाउँदै भन्यो, “तँ सर्वशक्तिमान्‌ परमेश्‍वरका विश्वासी होइनस् र? उहाँ तँलाई बचाउन किन आउनुहुन्न? उहाँलाई तँलाई बचाउन भन् न!” पुलिसको खिल्ली र निन्दा सुनेर म अत्यन्तै क्रोधित भएँ। यी पुलिसहरूले मनपरी परमेश्‍वरमाथि आक्रमण गरे र उहाँको ईशनिन्दा गरे, र उनीहरू साँच्चै सत्यतालाई घृणा गर्ने र परमेश्‍वरको विरोध गर्ने दियाबलसहरूको समूह थिए

मलाई शिथिल अवस्थामा पुगिन्जेल यातना दिइयो र त्यसरी दुई घण्टाभन्दा बढी झुण्ड्याइयो। मेरो शरीरले सहन सक्ने क्षमताको सीमा नाघ्यो, र मैले मुस्किलले सास फेर्न सकिरहेकी थिएँ। मैले मनमनै सोचेँ, “यस्तै चलिरह्यो भने, म साँच्चै यहीँ मर्नेछु। मेरा पति र बुबा भर्खरै बितेका छन्, र घरमा, मसँग अझै पनि सत्तरी वर्ष नाघेकी मेरी आमा र स्कुल पढ्दै गरेको मेरो बच्चा छ। यदि म मरेँ भने, उनीहरूको हेरचाह कसले गर्छ? बच्चाले आफ्नो बुबा गुमाइसकेको छ, र मेरी आमा पनि प्रियजन गुमाएको पीडामा हुनुहुन्छ। यदि म पनि मरेँ भने, के उनीहरूले यो सहन सक्नेछन्?” मेरो मनमा धेरै द्वन्द्व चल्यो, र मैले सोचेँ, “यदि मैले उनीहरूलाई थोरै केही दिएँ भने, सायद उनीहरूले मलाई जान दिनेछन्। तर यदि मैले केही भनेँ भने, के मैले यहूदाले जस्तै परमेश्‍वरलाई धोका दिनेछैनँ र?” यसैबेला, मलाई परमेश्‍वरका वचनहरूको एउटा खण्ड याद आयो: “किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। स्वर्ग, पृथ्वी र यावत् थोक परमेश्‍वरको नियन्त्रणमा छन्, र मेरी आमा र बच्चासँग सम्बन्धित सबै कुरा परमेश्‍वरको हातमा छ। मैले अरू के कुराको चिन्ता लिनुपर्थ्यो र? यसबारे सोचेर, मैले परमेश्‍वरलाई प्रार्थना गरेँ, “हे परमेश्‍वर, मेरी आमा र बच्चाको भाग्य तपाईँको हातमा छ। म उनीहरूलाई तपाईँमा सुम्पन र तपाईँमाथि भरोसा गर्न इच्छुक छु। आज म बाँचे पनि मरे पनि, म आफूलाई तपाईँको योजनाबद्ध कार्यको कृपामा राख्न तयार छु। म बरु मर्न तयार छु तर तपाईँलाई धोका दिनेछैन!” प्रार्थनापछि, मेरो हृदय धेरै शान्त भयो, र म मर्न तयार भएँ। त्यसपछि, मैले मेरो शरीर बिस्तारै माथि तैरिरहेको जस्तो महसुस गरेँ, र चमत्कारिक रूपमा, मैले धेरै कम पीडा महसुस गरेँ। म ढल्नै लागेको देखेर, पुलिसले मलाई यातना दिने बेन्चबाट निकाल्यो। मेरो शरीर पूरै कमजोर भयो, र म लगातार बाउँडिन थालेँ। मेरो पूरै शरीर अनियन्त्रित रूपमा खुम्चियो, र मैले मेरो पूरै शरीर कक्रक्क भएको महसुस गरेँ। पुलिसले मेरो हात खोल्न धेरै प्रयास गर्‍यो तर सकेन। यो कति समयसम्म चल्यो, मैले थाहा पाइनँ, तर ठ्याक्कै बिहान उज्यालो हुनुअघि मैले बल्ल थोरै सन्चो महसुस गर्न थालेँ। एक जना पुलिसले मलाई भन्यो, “हिजो तँ त्यसरी नछटपटाएको भए, हामीले तँलाई हातखुट्टा बाँधेर झुण्ड्याउने थियौँ!” यो सुनेर, मैले चुपचाप परमेश्‍वरलाई उहाँको सुरक्षाको लागि धन्यवाद दिएँ। त्यो रात, पुलिसले मलाई स्थानीय हिरासत कक्षमा लग्यो।

त्यहाँ पुगेपछि, एक जना पुलिसले मलाई तलदेखि माथिसम्म हेरेर भन्यो, “यी व्यक्ति त खत्तम भइसकेकी छे। यदि यो यहाँ मरी भने दोषी को हुन्छ?” मलाई लैजाने दुई जना पुलिसले उनीहरूसँग केही बेर संवाद गरे, र त्यसपछि मात्र उनीहरूले मलाई लिन माने। स्वास्थ्य जाँचको क्रममा, डाक्टरले मलाई मुटुको समस्या छ र म कुनै पनि बेला मर्ने खतरा छ भने। त्यो रात, उनीहरूले कैदीहरूलाई बेलाबेलामा मेरो नाक छामेर मैले सास फेरिरहेकी छु कि छैन भनेर हेर्न लगाए। पन्ध्र दिनपछि, मेरो परिवारले मलाई चिकित्सकीय रिहाइ गर्न केही पैसा खर्च गरे र भनसुन गरे। म हिरासत केन्द्रबाट निस्कने दिन, पुलिसले मसँग १०,००० युआन जरिवाना माग्यो र मलाई चेतावनी दियो, “तैँले स्वेच्छाले यो क्षेत्र छोड्न पाउँदिनस्, तेरो फोन २४ सै घण्टा अन हुनुपर्छ र तँ जुनसुकै समयमा उपलब्ध हुनुपर्छ। यदि फेरि समातिइस् भने, तँलाई जेलबाट जान दिइनेछैन!” जब म घर फर्केँ, मेरो परिवार र सहकर्मीहरूले मलाई बताए कि पुलिसले मेरो कार्यस्थल र आफन्तहरूको घरमा मेरो बारेमा अनुसन्धान गरेको थियो, र म अङ्ग तस्करी गिरोहको नाइके भएको भनेर आधारहीन अफवाहहरू फैलाएको थियो, र यही बहानामा मेरा बैङ्क खाताहरू जाँचेको थियो। मेरो परिवारका सबैले मेरो आलोचना गरे र मसँग गुनासो गरे, र मेरा साथीहरू र आफन्तहरूले पनि मेरो खिल्ली उडाए र मबाट टाढा भए। परमेश्‍वरमा विश्वास गर्नु राम्रो कुरा हो र यो सही मार्ग हो, तैपनि यी पुलिसहरूले मेरो बारेमा आधारहीन अफवाहहरू फैलाएका रहेछन्, जसले गर्दा म मेरा आफन्त र सहकर्मीहरूका अगाडि शिर ठाडो पारेर हिँड्न नसक्ने भएकी छु भन्ने सोचेर मलाई अत्यन्तै रिस उठ्यो। मैले पूर्ण रूपमा अपमानित र भित्रैदेखि केही कमजोर महसुस गरेँ, र सोचेँ कि सायद मैले अबदेखि आफ्नो कर्तव्य निर्वाह गर्न बाहिर जानु हुँदैन र घरमै परमेश्‍वरमा विश्वास गर्नुपर्छ। पछि, मैले परमेश्‍वरका केही वचनहरू सम्झेँ: “तँ सृजि प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवन पछ्याउनुपर्छ। यदि तँ परमेश्‍वरको आराधना गर्दैनस् बरु आफ्नै फोहोर देहभित्रै जिउँछस् भने, के तँ मानव वस्त्र धारण गरेको पशु मात्र होइनस् र? तँ मानव भएकाले तैँले आफूलाई परमेश्‍वरप्रति समर्पित गर्नुपर्छ र सबै दुःख भोग्नुपर्छ। तैँले आज आफूलाई परेको सानो कष्टलाई खुसीसाथ र निर्धक्क भएर स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। … तिमीहरू सही मार्ग पछ्याउने र सुधारको खोजी गर्ने मानिस हौ। तिमीहरू ठूलो रातो अजिङ्गरको देशमा खडा हुन्छौ र तिमीहरू ती हौ, जसलाई परमेश्‍व धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनहरूबाट, मैले बुझेँ कि परमेश्‍वरमा विश्वास गर्नु र आफ्नो कर्तव्य निर्वाह गर्नु नै एक सृजित प्राणीले गर्नुपर्ने काम हो, र यसरी जिउँदा मात्र जीवन मूल्यवान् र अर्थपूर्ण हुन्छ। अपमानित भएँ भन्दैमा मैले आफ्नो कर्तव्य निर्वाह गरेकोमा कसरी पछुताउन सक्थेँ र? मसँग कसरी परमेश्‍वरप्रति कुनै विवेक वा समझ थियो र? पुलिसले मलाई परमेश्‍वरबाट टाढा बनाउन र उहाँलाई धोका दिन लगाउन मेरो बारेमा आधारहीन अफवाहहरू र निन्दा फैलाएको थियो, तर म शैतानको पासोमा पर्न सक्दिनथेँ। गैरविश्‍वासीहरूले मेरो खिल्ली उडाइरहेका र मानहानि गरिरहेका थिए, तर म त धार्मिकताका निम्ति सताइएकी थिएँ। यो कष्ट मूल्यवान् र अर्थपूर्ण थियो! पुलिसले जति नै मेरो मानहानि गरे पनि, मेरो इज्जतमा चोट पुर्‍याए पनि, वा मेरो छवि बिगारे पनि, म परमेश्‍वरलाई कहिल्यै धोका दिनेथिइनँ! म परमेश्‍वरमा विश्वास गर्ने मार्गमा हिँड्न दृढ थिएँ! यति सोचेपछि, मैले आत्मविश्वास बढाएँ र म फेरि अपमानित हुनबाट डराइनँ। पछि, पुलिस बारम्बार मकहाँ आएर पैसा असुल्न खोज्थ्यो, र मलाई धम्की दिँदै भन्थ्यो, “तेरो मुद्दा ठूलो वा सानो, वा अस्तित्वहीन पनि हुन सक्छ, त्यो तैँले कति पैसा खर्च गर्छेस् भन्नेमा भर पर्छ। यदि तैँले पैसा तिरिनस् भने, हामी तँलाई जुनसुकै बेला हामीले चाहेजति समयका लागि फेरि जेलमा हाल्न सक्छौँ!” म क्रोधित भएँ। मैले कुनै कानुन तोडेकी थिइनँ, तर पनि पुलिसले बारम्बार मसँग पैसा असुल्न खोजिरहेको थियो। उनीहरू अरू केही नभएर डाँकुहरूको गिरोह थियो!

पछि, म त्यो घरमा फर्किएँ जहाँ पुलिसले मध्यरातमा जबर्जस्ती पस्न खोजेको थियो। जब मैले ढोका खोलेँ, म स्तब्ध भएँ, र म अत्यन्तै क्रोधित भएर झन्डै बेहोस भएँ। घर पूर्ण रूपमा अस्तव्यस्त थियो; सबै बहुमूल्य चीजहरू, यहाँसम्म कि लुगा, सिरक, र दैनिक आवश्यकताका सामानहरू समेत लगिएको थियो। त्यहाँ चारवटा ल्यापटप, मेरो ३,००० युआनभन्दा बढी मूल्यको फोन, दश ग्रामभन्दा बढीको सुनको सिक्री, चारवटा सुनका औँठी, चार जोडी सुनका झुम्का, र १०,००० युआन नगदको पूरै बिटो थियो। यी सबै चीजहरू लगिएका थिए। बाँकी रहेका सामानहरू कि त फुटाइएका थिए कि त च्यातिएका थिए। सुत्ने कोठाको काठको खाट भाँचिएको थियो, र खाटको फल्याक र दराजका ढोकाहरू पनि उक्काइएका थिए। भित्तामा टाँगिएको चित्रको सिसाको फ्रेम र बार्दलीको सिसा चर्‍यामचुरुम पारिएको थियो, फ्रिज र बाथरुमको बेसिन फुटाइएको थियो, र बोराभित्रको पिठो समेत पोखाइएको थियो। घरभित्रका सबै चीजहरू नष्ट पारिएका र भुइँभरि छरिएका थिए, र म कोठाभित्र पस्दा त्यहाँ खुट्टा टेक्ने ठाउँसमेत थिएन। उल्टापुल्टा पारिएको घर हेरेर, मैले धेरै पीडा र रिस महसुस गरेँ, र सोचेँ: एउटा राम्रो घरलाई पुलिसले कसरी नष्ट पारेर यस्तो बनाउन सक्छ? मलाई साँच्चै नै यो दियाबलस चिनियाँ कम्युनिस्ट पार्टीदेखि घृणा लाग्यो! मैले परमेश्‍वरका वचनहरूको एउटा खण्ड सम्झेँ: “के प्राचीनका पुर्खाहरू? के प्रिय अगुवाहरू? तिनीहरू सबै परमेश्‍वरको विरोध गर्छन्! तिनीहरूको हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। के धार्मिक स्वतन्त्रता? के नागरिकहरूका वैधानिक अधिकार र हितहरू? ती सबै दुष्टतालाई ढाकछोप गर्ने युक्तिहरू हुन्। … परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? न्यानोपन कहाँ छ? परमेश्‍वरका जनतालाई झुक्याउन किन छली युक्तिहरू प्रयोग गर्नु? परमेश्‍वरको आगमनलाई दमन गर्न किन शक्तिको प्रयोग गर्नु? उहाँले सृष्टि गर्नुभएको पृथ्वीमा परमेश्‍वरलाई स्वतन्त्र रूपमा घुम्ने अनुमति किन नदिनु? परमेश्‍वरले उहाँको शिर टेकाउने ठाउँ कहीँ नपाउने गरी किन उहाँको खेदो गर्नु? मानिसहरूमाझ न्यानोपन कहाँ छ? मानिसहरूमाझ उहाँको स्वागत कहाँ छ? परमेश्‍वरको त्यत्ति धेरै चाहना किन पैदा गर्नु? परमेश्‍वरलाई किन घरीघरी बोलाउन लगाउनु? परमेश्‍वरलाई उहाँका प्रिय पुत्रका निम्ति चिन्तित हुनैपर्ने अवस्थासम्म किन घचघच्याउनु? यो समाज ज्यादै अँध्यारो छ—त्यसका घृणास्पद रक्षक कुकुरहरू किन परमेश्‍वरलाई उहाँले सृष्टि गर्नुभएको संसारमा स्वतन्त्र रूपमा आउन र जान दिँदैनन्?” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका वचनहरूबारे चिन्तन गर्दा, मैले चिनियाँ कम्युनिस्ट पार्टीको कुरूप अनुहार जस्ताको तस्तै देखेँ। यसले न्याय कायम राखेको ढोँग गर्छ, र “धार्मिक विश्वासको स्वतन्त्रता” र “जनताका लागि कानुन कार्यान्वयन” को दाबी गर्छ, तर पर्दा पछाडि, यसले परमेश्‍वरमा विश्वास गर्नेहरूलाई पक्राउ गर्न र सताउन यावत् किसिमका चालहरू प्रयोग गर्छ। चीनमा इसाईहरूको कुनै मानव अधिकार वा स्वतन्त्रता छैन, र चिनियाँ कम्युनिस्ट पार्टीले जुनसुकै बेला जबर्जस्ती भित्र पसेर तपाईँलाई पक्राउ गर्न, तपाईँको घर खानतलासी गर्न, र तपाईँको सम्पत्ति जबरजस्ती कब्जा गर्न सक्छ। उनीहरूका कामहरू डाँकु र तानासाहका भन्दा पनि खराब हुन्छन्। पहिले मैले चिनियाँ कम्युनिस्ट पार्टीलाई खुट्ट्याउन सकेकी थिइनँ, तर व्यक्तिगत रूपमा यसको गिरफ्तारी र सतावट भोगेपछि, चिनियाँ कम्युनिस्ट पार्टी परमेश्‍वरलाई घृणा गर्ने र उहाँको प्रतिरोध गर्ने दियाबलसहरूको गिरोह रहेछ भनेर मैले थाहा पाएँ।

म जेलबाट छुटेकी थिएँ, तर मलाई कुनै व्यक्तिगत स्वतन्त्रता थिएन। पुलिसले सधैँ मेरो निगरानी र पिछा गरिरहेको थियो, र म उनीहरूबाट पन्छिन सकिनँ। एक पटक, म बाहिर गएर आफ्नो गन्तव्यको आधा बाटोमा पुगेकी थिएँ, तर जब मैले केही चीज बिर्सेको याद आएपछि फर्केर त्यो लिन जान चाहेकी थिएँ, म फनक्क फर्केँ र मैले मलाई पक्राउ गर्ने पुलिसले नै मलाई पछ्याइरहेको देखेँ। जब म बजारमा खाद्यसामग्री किन्न गएँ, एक जना पुलिसले मकहाँ आएर सोध्यो, “तँ एक्लैले किन यति धेरै सामान किन्दै छेस्?” उसले यो पनि सोध्यो, “तँ राती किन कहिल्यै बत्ती बाल्दिनस्? तँ कहाँ बस्दै छेस्?” पुलिसका कुरा सुनेर, मलाई अत्यन्तै घिन र दिगमिग लाग्यो। चिनियाँ कम्युनिस्ट पार्टीको निगरानीमा जिउनु धेरै पीडादायी थियो, कुनै पनि बेला पुलिस आएर मलाई सताउने हो कि भन्ने डरले म सधैँ तनावमा हुन्थेँ। दिउँसो काममा हुँदा, म सधैँ मेरो अफिसको ढोका कसिलो गरी बन्द गरेर राख्थेँ र लापरवाहीपूर्वक खोल्ने आँट गर्दिनथेँ। राती, मलाई घरमा एक्लै बस्ने आँट आउँदैनथ्यो, बत्ती बाल्ने कुरा त परै जाओस्। पुलिसले पनि म कहाँ छु भनेर सोधपुछ गर्न बारम्बार फोन गर्थ्यो। म साँच्चै दबाइएको महसुस गर्थेँ, आफ्ना ब्रदर-सिस्टरहरूलाई भेट्न चाहन्थेँ तर मलाई उनीहरूलाई खतरामा पार्छु कि भन्ने डर लाग्थ्यो। आफ्नो कर्तव्य निर्वाह गर्नु त एक विलासिता जस्तो लाग्थ्यो। ती वर्षहरूमा, मैले कुनै पनि कुरामा ध्यान केन्द्रित गर्न सकिनँ, र यस्ता दिनहरू कहिले अन्त्य होलान् भनेर मलाई थाहा थिएन। मलाई त यसरी जिउनु मृत्युभन्दा पनि खराब लाग्थ्यो। जब मलाई यातना दिइयो, पिछा गरियो, सताइयो, र मेरो घर खानतलासी गरियो, त्यसपछि मैले शारीरिक कमजोरी मात्र होइन, गम्भीर मानसिक आघात पनि भोगेँ। हिरासत कक्षबाट बाहिर आएपछि, मैले सामान्य जीवन कायम राख्न दुई वर्षसम्म औषधि र सुईको भर पर्नुपर्‍यो, मेरो स्मरणशक्ति निकै कमजोर भयो, र म अक्सर चीजहरू बिर्सन्थेँ। पक्राउ पर्नुअघि म धेरै स्वस्थ थिएँ, र अक्सर मेरा ब्रदर-सिस्टरहरूसँग परमेश्‍वरका वचनहरू सङ्गति गर्थेँ र आफ्नो कर्तव्य निर्वाह गर्थेँ। ती साँच्चै सुखद समय थिए। तर जबदेखि म पक्राउ परेँ, मैले परमेश्‍वरका वचनहरू पढ्न सकिनँ र मेरा ब्रदर-सिस्टरसँग सम्पर्क गर्ने आँट गरिनँ। मेरो शरीरले कष्ट भोग्यो, र मेरो आत्माले सास्ती पायो। मेरो पीडा र कमजोरीमा, मैले परमेश्‍वरका वचनहरूको एउटा खण्ड स्मरण गरेँ: “यो मार्ग साँचो हो भनी तँ निश्चित भएको हुनाले, तैँले यसलाई अन्त्यसम्म पछ्याउनैपर्छ; तैँले परमेश्‍वरप्रतिको आफ्नो बफादारी कायम राख्नैपर्छ। परमेश्‍वर तँलाई व्यक्तिगत रूपमा सिद्ध पार्न पृथ्वीमा आउनुभएको छ भनी तैँले देखेको हुनाले, तैँले आफ्नो हृदय पूर्ण रूपमा उहाँलाई दिनुपर्छ। यदि परमेश्‍वरले जे गर्नुभए पनि—सायद अन्त्यमा तँलाई प्रतिकूल परिणाम दिनुभए पनि—तँ अझै पनि उहाँलाई पछ्याउन सक्छस् भने, यसको अर्थ तैँले परमेश्‍वरसामु आफ्नो शुद्धता कायम राखेको छस् भन्‍ने हुन्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो बफादारी कायम राख्नुपर्छ)। परमेश्‍वरका वचनहरूले मलाई मेरो पीडाबाट बाहिर निकाले। परमेश्‍वरले मेरो बफादारी र गवाही चाहनुहुन्छ, र उहाँले मेरो विश्वासलाई सिद्ध पार्न यो वातावरण प्रयोग गरिरहनुभएको थियो। म अब नकारात्मक रहन सक्दिनथेँ, र मैले जति नै कष्ट भोगे पनि, मैले परमेश्‍वरप्रति बफादार रहनुपर्थ्यो, र परमेश्‍वरलाई सन्तुष्ट पार्न आफ्नो गवाहीमा दृढ रहनुपर्थ्यो। त्यसैले मैले परमेश्‍वरलाई प्रार्थना गरेँ, “हे परमेश्‍वर, म आफ्नो गवाहीमा दृढ रहन र आफ्नो कर्तव्य निर्वाह गर्न तयार छु। कृपया मलाई मार्गदर्शन गर्नुहोस् र मेरो लागि एउटा मार्ग खोलिदिनुहोस्।” पछि, मैले पुलिसको निगरानीबाट उम्कने एउटा बाटो फेला पारेँ, र म आफ्नो कर्तव्य निर्वाह गर्न अर्को ठाउँमा गएँ।

चिनियाँ कम्युनिस्ट पार्टीद्वारा पक्राउ गरिँदा र सताइँदा, मेरो देहले केही कष्ट सहे पनि, यसले मलाई सत्यतालाई घृणा गर्ने, परमेश्‍वरको प्रतिरोध गर्ने, र परमेश्‍वरप्रति शत्रुवत् व्यवहार गर्ने चिनियाँ कम्युनिस्ट पार्टीको पैशाचिक सार स्पष्ट रूपमा देख्न मद्दत गर्‍यो, र मैले हृदयबाट पूर्ण रूपमा यसलाई इन्कार गरेँ र यसविरुद्ध विद्रोह गरेँ। यो अनुभवमार्फत, मैले साँचो रूपमा परमेश्‍वरको प्रेम र मुक्ति चाखेँ, र मैले यातना भोग्दा र मेरो शरीरले त्यो सहन नसक्दा, परमेश्‍वरका वचनहरूले नै मलाई विश्वास र शक्ति दिए, र मलाई ती पिशाचहरूको यातनालाई जित्न मार्गदर्शन गरे। हरेक पटक मैले नकारात्मक, कमजोर, अन्धकार, र पीडादायी महसुस गर्दा, परमेश्‍वरका वचनहरूले नै मलाई अन्तर्दृष्टि दिए, मार्गदर्शन गरेर, र शक्ति दिए। मैले परमेश्‍वरका वचनहरूको अख्तियार र शक्ति अनुभव गरेँ, जसले उहाँमाथिको मेरो विश्वासलाई बलियो बनाए। चिनियाँ कम्युनिस्ट पार्टीले मलाई जति नै सताए पनि, म अन्त्यसम्मै परमेश्‍वरलाई पछ्याउन लागिरहनेछु, र एक सृजित प्राणीको रूपमा आफ्नो कर्तव्य त्याग्नेछैन!


५५. साँचो बोल्न किन यति गाह्रो हुन्छ?

मानुएला, इटाली

सन् २०२२ को जनवरी महिनामा, मैले मण्डलीमा सुसमाचार डिकनका रूपमा तालिम लिन थालेँ। सुरुमा, म मण्डलीका सदस्यहरूसँग त्यति परिचित थिइनँ, मैले राम्रोसँग बुझ्न वा समाधान गर्न नसक्ने समस्या धेरै थिए, र मेरो कर्तव्यका नतिजाहरू त्यति राम्रा थिएनन्। मण्डलीको सुसमाचार प्रयासले नतिजाहरू नदिइरहेको देखेर, म साह्रै बेचैन भएँ। मलाई अगुवाले ममा कम क्षमता छ र कार्य सामर्थ्य छैन भनी सोच्नुहोला र त्यसपछि मलाई मेरो कर्तव्यमा हेरफेर गर्नुहोला कि भन्ने डर लाग्यो। त्यसैले, कुनै समस्या उत्पन्न हुँदा, अगुवालाई मेरा कमीकमजोरी थाहा नहोस् भनेर मैले सधैँ त्यसलाई ढाकछोप गर्न चाहेँ।

एक दिन, हाम्रो कामको समीक्षा गर्न बसेको भेलामा अगुवा, ब्रदर थोमसले हामीलाई सोध्नुभयो, “तपाईँहरूको कामका नतिजाहरू किन यति खराब छन्? यसको कारण के हो?” जब जवाफ दिने पालो मेरो आयो, तब म आत्तिएँ र कसरी भन्ने भनी थाहा पाइनँ। मैले आफ्नो काममा भएका विचलनहरूको समीक्षासमेत गर्न भ्याएकी थिइनँ, त्यसैले मैले सोचेँ, “यदि म इमानदारीपूर्वक बोलेँ भने, के अगुवाले मेरो क्षमता कम छ र म वास्तविक काम गर्न सक्दिनँ भनी सोच्नुहोला?” त्यसै क्षण, मैले केही दिनअघि तीन जना सुसमाचारसम्बन्धी कामदारहरूको कर्तव्यमा हेरफेर गरिएको कुरा सम्झेँ, अनि तुरुन्तै भनेँ, “कैयौँ सुसमाचारसम्बन्धी कामदारहरू हेरफेर गरिएको छ, त्यसैले नतिजाहरू खस्केका हुन्।” तर मेरो हृदयमा, मलाई स्पष्ट रूपमा के थाहा थियो भने ती कामदारहरू आफ्ना कर्तव्यमा प्रभावकारी थिएनन्, र उनीहरूलाई फेरबदल गर्दा कामको समग्र नतिजामा कुनै असर पर्ने थिएन। त्यसपछि अगुवाले मलाई सोध्नुभयो, “भेलाहरूमा किन यति थोरै नयाँ सदस्यहरू उपस्थित भइरहेका छन्?” मलाई थाहा थियो, केही ब्रदर-सिस्टरले परमेश्‍वरको कामको गवाही दिनेबारेको सत्यता स्पष्ट रूपमा सङ्गति गरेका थिएनन्, र यसले गर्दा नयाँ सदस्यहरूका समस्याहरू तुरुन्तै समाधान हुन सकेनन्, र समय बित्दै जाँदा, उनीहरू भेलामा आउनै छाडे। यसबाहेक, ममा सुसमाचार प्रचार गर्ने अनुभव थिएन र म कामको विवरणहरू बुझ्न असफल भएकी थिएँ। मैले यी वास्तविक समस्या वा कठिनाइहरू समाधान नगर्नाले कामका नतिजाहरू एकदमै खराब थियो। यी कुराहरूबारे सोच्दा, मैले कुनै वास्तविक काम गरेकी छैनँ भन्ने महसुस गरेँ। तर म यदि अगुवालाई यसबारे थाहा भयो भने, उहाँले ममा कार्य सामर्थ्यको कमी छ, म यो कर्तव्यका लागि अयोग्य छु भनी सोच्नुहुनेछ र त्यसपछि मलाई बर्खास्त गर्नुहुनेछ भन्ने चिन्ता थियो। त्यसैले, मैले तुरुन्तै भनेँ, “यी सुसमाचार कामदारहरूले भर्खरै तालिम लिन थालेका छन् र उनीहरूमा धेरै क्षेत्रमा कमी छ, र धेरै सुसमाचार स्विकार्ने सम्भावना भएकाहरूको धारणाहरू समाधान हुन सकेनन्, त्यसैले नतिजा त्यति राम्रो भएको छैन।” यो सुनेपछि, अगुवाले थप केही भन्नुभएन।

केही समयपछि, हाम्रो मण्डलीमा सुसमाचारको कामका नतिजाहरू अझै पनि खराब थिए। अगुवा फेरि हाम्रो कामको समीक्षा गर्न आउनुभयो र हाम्रो काममा भएका विचलनहरूबारे सोध्नुभयो। अगुवाले मेरो क्षमता साह्रै कमजोर छ र यति समय बितिसक्दा पनि हाम्रो काममा अझै सुधार आएको छैन, र त्यसैले म संवर्धनका लागि उपयुक्त व्यक्ति होइन भन्नुहोला कि भन्ने मलाई चिन्ता लाग्यो, त्यसैले मैले यी विचलनहरूका लागि वस्तुगत औचित्यहरूको लामो सूची दिएँ। यो सुनेपछि, अगुवा रिसाउनुभयो र मलाई यसो भन्दै कडा रूपमा काटछाँट गर्नुभयो, “जब-जब म तपाईँको कामको समीक्षा गर्न आउँछु, तपाईँ देखावटी तर्कहरूको थुप्रो मात्र लगाउहुन्छ, र सधैँ अरूका समस्याहरूबारे मात्र कुरा गर्नुहुन्छ, मानौँ तपाईँको कुनै समस्या नै छैन। सुसमाचार डिकन भएर, जब सुसमाचारको कामका नतिजाहरू खराब हुन्छन्, तब तपाईँ आत्मचिन्तन गर्नुहुन्न बरु सधैँ अरूमाथि दोष थोपर्नुहुन्छ। के तपाईँ आफ्नै समस्याहरू ढाकछोप गर्न मात्र खोजिरहनु भएको त हैन?” यो सुनेर, मलाई साह्रै चित्त दुख्यो र म रुन थालेँ, अनि मनमनै सोचेँ, “तपाईंले धेरै जना सहकर्मीहरूको अगाडि मलाई यति कठोर रूपमा काटछाँट गर्नुभयो। तपाईंले त्यसो गर्दा मैले आफ्नो इज्जत कसरी जोगाउने? के उनीहरूले पनि म चिप्ले र छली छु भनी सोच्नेछन्?” जति मैले यसबारे सोचेँ, मलाई त्यति नै बढी चित्त दुख्यो। आफ्नो पीडामा, मैले परमेश्‍वरलाई प्रार्थना गरेँ, “हे परमेश्‍वर, अगुवाले अचानक ममाथि गर्नुभएको यो काटछाँटलाई कसरी अनुभव गर्ने मलाई थाहा छैन। कृपया मलाई आफूलाई चिन्न र पाठ सिक्न अन्तर्दृष्टि दिनुहोस्।”

मेरो भक्तिभावको समयमा, मैले परमेश्‍वरका वचनहरूको एउटा खण्ड पढेँ। परमेश्‍वर भन्‍नुहुन्छ: “भ्रष्ट मानवजाति आफ्‍नो वास्तविकता लुकाउन सिपालु हुन्छन्। तिनीहरूले जे काम गरे पनि वा जस्तो भ्रष्टता प्रकट गरे पनि, तिनीहरू सधैँ आफ्‍नो भेष बदल्न खोज्छन्। यदि कुनै गलत कुरा हुन्छ वा तिनीहरूले गलत काम गरे भने, तिनीहरू अरूलाई दोष लगाउन चाहन्छन्। तिनीहरू असल कुराहरूको श्रेय आफै लिन चाहन्छन्, र खराब कुराको दोष अरूलाई दिन चाहन्छन्। के वास्तविक जीवनमा यस्ता धेरै देखावटीपन हुँदैनन् र? एकदमै धेरै हुन्छन्। गल्ती गर्नु वा भेष बदल्नु: यीमध्ये कुन चाहिँ भ्रष्ट स्वभावहरूसँग सम्बन्धित छ? भेष बदल्नु भनेको भ्रष्ट स्वभावहरूसित सम्बन्धित कुरा हो, यसमा घमण्डी स्वभाव, दुष्टता र छलीपन सामेल छन्; र परमेश्‍वरले यसलाई विशेष रूपमा तुच्छ ठान्‍नुहुन्छ। वास्तवमा, जब तैँले आफ्‍नो वास्तविक रूप लुकाउँछस्, तब के भइरहेको छ भनेर सबैले बुझ्छन्, तर तँ अरूले देख्दैनन् भन्‍ने सोच्छस्, र इज्‍जत बचाउन र तैँले केही पनि गलत गरेको छैनस् भनेर सबैलाई सोच्‍ने बनाउन तैँले सक्दो तर्क गर्छस् र आफूलाई निर्दोष साबित गर्ने प्रयास गर्छस्। के यो मूर्खता होइन र? अरूले यसलाई कसरी मूल्याङ्कन गर्छन्? तिनीहरूले के अनुभूति गर्छन्? घिन र घृणा। यदि गल्ती गरिसकेपछि, तैँले यसलाई सही प्रकारले लिन सक्छस्, र सबैलाई यसबारे कुराकानी र टीकाटिप्पणी गर्न, यसलाई खुट्ट्याउन दिन्छस् र तैँले यसलाई चिरफार गर्न र अरूले देख्नेगरी उदाङ्गो पार्न सक्छस् भने, तेरो बारेमा सबैको राय के हुनेछ? तिनीहरूले पक्कै पनि तँ इमान्दार व्यक्ति होस् भन्‍नेछन्, किनकि तेरो हृदय परमेश्‍वरका लागि खुला छ, साथै तेरा कार्य र व्यवहारमार्फत, तिनीहरूले तेरो हृदय छर्लङ्ग देख्न सक्नेछन्। तर यदि तैँले भेष बदल्ने र सबैलाई धोका दिने कोसिस गर्छस् भने, तिनीहरूले तँलाई कम आँक्नेछन्, अनि तँ मूर्ख र निर्बुद्धि व्यक्ति होस् भनेर भन्‍नेछन्। यदि तैँले नाटकबाजी गर्ने वा आफूलाई सही ठहराउने कोसिस गर्दैनस् भने, यदि तैँले आफ्नो गल्ती स्विकार्न सक्छस् भने, सबैले तँ इमानदार र बुद्धिमान् छस् भनी भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा कमीकमजोरी र खोटहरू हुन्छन्। अनि सबैमा उस्तै भ्रष्ट स्वभावहरू हुन्छन्। आफूलाई अरूभन्दा कुलीन, सिद्ध, र दयालु नठान्; त्यसरी सोच्नु अत्यन्तै समझविहीन हुनु हो! जब तैँले मानिसहरूका भ्रष्ट स्वभावहरू र तिनीहरूको भ्रष्ट सारको साँचो मुहार स्पष्ट रूपमा देख्न सक्छस्, र तैँले आफ्नै गल्तीहरू ढाकछोप गर्न खोज्दैनस्, अरू मानिसहरूका गल्तीहरूलाई तिनीहरूको विरुद्धमा प्रयोग गर्दैनस्, र दुवैलाई सही तरिकाले लिन सक्छस्, तब मात्रै तैँले कामकुरालाई गहिराइमा देख्नेछस् र मूर्खतापूर्ण कामहरू गर्नेछैनस्, र तँ एक बुद्धिमान् व्यक्ति बन्नेछस्। जो समझविहीन छन् ती सबै बुद्धिमान् मानिस होइनन्, तिनीहरू मूर्ख मानिस हुन्। जब-जब तिनीहरूले गल्ती गर्छन् वा केही असङ्गत काम गर्छन् र तिनीहरूलाई काटछाँट गरिन्छ, तब तिनीहरू त्यसमा अल्झिन्छन्, र सधैँ आफूलाई सही साबित गर्न र आफ्नो बचाउ गर्न खोज्छन्, र पर्दापछाडि लुकिछिपी हिँड्छन्। यो देख्दा पनि घिन लाग्छ। वास्तवमा, तिनीहरूले जे गरिरहेको हुन्छन् त्यो अरू मानिसहरूले तुरुन्तै स्पष्ट रूपमा देख्छन्, तैपनि तिनीहरू अझै खुलेआम नाटक देखाउँछन्। अरूलाई, यो जोकरको काम जस्तो लाग्छ। के यो मूर्खता होइन र? यो साँच्चै मूर्खता हो। मूर्ख मानिसहरूको कुनै बुद्धि हुँदैन। तिनीहरूले जति धेरै प्रवचन सुने पनि, तिनीहरूले अझै पनि सत्यता बुझ्दैनन् वा कुनै कुराको वास्तविकतालाई देख्दैनन्। तिनीहरू आफ्नो अहम् कहिल्यै छोड्दैनन्, आफू अरू कोहीभन्दा फरक र कुलीन छु भन्ने सोच्छन्; यो अहङ्कार र आत्मधर्मीपन हो, यो मूर्खता हो। मूर्ख मानिसहरूमा आत्मिक बुझाइ हुँदैन, हुन्छ त? तँ जुन मामलाहरूमा मूर्ख र निर्बुद्धि छस् तिनै मामलाहरूमा तँसित कुनै आत्मिक बुझाइ हुँदैन, र तैँले सजिलैसँग सत्यतालाई बुझ्दैनस्। कुराको वास्तविकता यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूबाट, मैले के बुझेँ भने कोही पनि सिद्ध छैन, सबैका कमजोरी र अपर्याप्तताहरू हुन्छन्, र उनीहरूले आफ्ना कर्तव्यमा गल्तीहरू गर्छन्, र यो एकदमै सामान्य कुरा हो। परमेश्‍वरको नजरमा, मानिसहरू मूर्ख भए वा गल्ती गरे पनि फरक पर्दैन, तर यदि उनीहरूले आफ्ना गल्तीहरू स्वीकार गर्दैनन्, सधैँ मकुण्डो लगाउँछन् र जानाजानी सत्य लुकाउँछन् भने, तब त्यसभित्र एउटा अहङ्कारी, छली र दुष्ट शैतानी स्वभाव लुकेको हुन्छ, र यो परमेश्‍वरका लागि एकदमै घिनलाग्दो र घृणित हुन्छ। मैले आफ्नो बारेमा सोचेँ। जब अगुवाले हामीलाई हाम्रो कामको सारांश बताउन भन्नुभयो, तब यसले मेरा कर्तव्यहरूमा भएका धेरै समस्याहरू खुलासा गर्‍यो, र म अगुवामाथि खराब छाप पर्ला कि भनेर चिन्तित भएँ। म आफ्नो सुसमाचार डिकनको पद र संवर्धन गरिने मौका गुमाउँछु भनेर झनै डराएकी थिएँ। आफ्नो अभिमान र हैसियत जोगाउनका लागि, मैले जानाजानी आफ्ना समस्याहरूको सामना गर्नबाट पन्छिएँ, र अगुवालाई झुक्याउने प्रयासमा केही वस्तुगत कारणहरू मात्र अघि सारेँ, सुसमाचार कामदारहरूले सत्यता स्पष्ट रूपमा सङ्गति गर्न र नयाँ सदस्यहरूका समस्याहरू समाधान गर्न नसकेको, र केही सुसमाचार कामदारहरू फेरबदल गरिएको जस्ता कुराहरू बताएँ। यी मेरो कर्तव्यमा नतिजाहरू खस्किनुका बहानाहरू बने, जुन बहानाहरू मैले आफ्नो कमजोर कार्य सामर्थ्य र मैले वास्तविक काम नगरेको तथ्यलाई ढाकछोप गर्न प्रयोग गरेँ, यी सबै मैले अगुवामा रहेको मेरो छाप जोगाउनका लागि गरेकी थिएँ। वास्तविकतामा, अगुवाले हाम्रा कर्तव्यहरूको विवरण जाँच्नुको कारण मलाई मेरा समस्याहरूको व्यावहारिक समाधान गर्न मद्दत गर्न चाहनु थियो ताकि मैले यो कर्तव्य अझ राम्ररी पूरा गर्न सकूँ, तर म यो कुरालाई सकारात्मक रूपमा लिन तयार थिइनँ र मैले आफ्ना कमजोरीहरूबारे खुल्न इन्कार गरेँ। बरु, मानिसहरूलाई छल्ने बहानाहरू खोज्न मैले आफ्नो दिमाग खियाउने प्रयास गरेँ, असल क्षमता र कार्य सामर्थ्य भएको व्यक्ति हुँ भनी बहाना बनाएँ, म साँच्चै पाखण्डी र छली थिएँ! परमेश्‍वरले सबै कुराको छानबीन गर्नुहुन्छ, र अगुवाले मलाई गरेको कडा काटछाँटले मलाई जागृत गराएको थियो। मैले तुरुन्तै आफूलाई जाँच्नुपर्थ्यो।

पछि, एउटी सिस्टरले मलाई परमेश्‍वरका वचनहरूको एउटा खण्ड पठाइन्, र मैले आफ्ना समस्याहरू अझ स्पष्ट रूपमा देख्न थालेँ। सर्वशक्तिमान्‌ परमेश्‍वर भन्‍नुहुन्छ: “शैतानका शब्दहरूमा केही निश्‍चित विशेषताहरू हुन्छन्: शैतानले जे बोल्छ त्यसले तँलाई टाउको कन्याउने बनाउँछ, तँ त्यसका शब्दहरूको स्रोत पत्ता लगाउन असक्षम हुन्छस्। कहिलेकाहीँ शैतानसँग मनसायहरू हुन्छन् र त्यसले जानाजानी बोल्छ, र कहिलेकाहीँ त्यसको आफ्नै प्रकृतिद्वारा सञ्‍चालित भई, यी शब्दहरू स्वतस्फूर्त रूपमा निस्कन्छन् र सीधै शैतानको मुखबाट आउँछन्। शैतानले यी शब्दहरूलाई मनन गर्दै लामो समय बिताउँदैन; यी शब्दहरूलाई विचारै नगरीकन व्यक्त गरिन्छ। जब परमेश्‍वरले शैतानलाई तँ कहाँबाट आएको होस् भनी सोध्‍नुभयो, तब त्यसले केही दोहोरो अर्थ लाग्‍ने शब्दहरूद्वारा जवाफ दियो। तैँले आफू धेरै अलमलिएको महसुस गर्छस्, तँलाई शैतान कहाँबाट आएको हो भनी ठ्याक्‍कै थाहा हुँदैन। तिमीहरूमाझ यस्तै किसिमले बोल्‍ने कोही छन्? यो कस्तो खालको बोल्ने तरिका हो त? (यो अस्पष्ट छ र यसले एक निश्‍चित जवाफ दिँदैन।) यस किसिमको बोल्‍ने तरिकालाई वर्णन गर्न हामी कस्ता शब्दहरूको प्रयोग गर्नुपर्छ? यो बहकाउने र गलत दिशातर्फ डोर्याउने किसिमको छ। मानौँ, कोही आफूले हिजो के गरेका थियौँ भनी अरूलाई थाहा नहोस् भन्‍ने चाहन्छन्। तैँले तिनीहरूलाई सोध्छस्: ‘मैले तपाईंलाई हिजो देखेको थिएँ। तपाईं कहाँ जाँदै हुनुहुन्थ्यो?’ तिनीहरू हिजो कहाँ गएका थिए भनी तिनीहरूले तँलाई सीधा कुरा बताउँदैनन्। बरु, तिनीहरू भन्छन्: ‘हिजोको दिन कस्तो व्यस्त दिन थियो। कस्तो थकान लगायो!’ के तिनीहरूले तेरो प्रश्‍नको जवाफ दिए त? तिनीहरूले जवाफ त दिए, तर तिनीहरूले तैँले चाहेको जवाफ दिएनन्। योचाहिँ मानिसको बोलीभित्रको कुटिलताको ‘विशिष्ट प्रतिभा’ हो। त्यसको अर्थ के हो भनी तैँले कहिल्यै पत्ता लगाउन सक्दैनस्, न त तँलाई तिनीहरूका शब्दहरूको स्रोत र अभिप्राय नै कहिल्यै थाहा हुन्छ। तिनीहरूले के कुरा लुकाउन खोजिरहेका छन् भनी तँलाई थाहा हुँदैन किनकि तिनीहरूको हृदयमा तिनीहरूको आफ्‍नै कथा हुन्छ—यो कपटीपन हो। के तिमीहरूको माझमा पनि प्रायजसो यसरी नै बोल्ने कोही छ? (हो।) त्यसो भए तिमीहरूको उद्देश्य के हो त? के कहिलेकाहीँ तिमीहरूका आफ्नै चाहनाहरूलाई सुरक्षित राख्‍न, कहिलेकाहीँ तिमीहरूको आफ्नै अभिमान, पद र छवि कायम राखिराख्‍न, र तिमीहरूको निजी जीवनका कुराहरू गोप्य राख्‍न हो? उद्देश्य जेसुकै होस्, यो तिमीहरूका रुचिहरूबाट अलग गर्न नसकिने हुन्छ, यो तिमीहरूका रुचिहरूसँग सम्बन्धित हुन्छ। के यो मानिसको प्रकृति होइन र? यस किसिमको प्रकृति भएको व्यक्ति शैतानसँग नजिकको सम्बन्ध भएको व्यक्ति हुन्छ, होइन भने त्यो त्यसको परिवार हुन्छ। हामी यसलाई यसरी भन्‍न सक्छौँ, के हामी त्यस्तै हुँदैनौँ र? सामान्यतया भन्‍नुपर्दा, यस्तो प्रकटीकरण घृणित र तिरस्कारयोग्य हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वरले के खुलासा गर्नुहुन्छ भने शैतानले साँच्चै चिप्लो र छली तरिकाले कुरा गर्छ, सधैँ घुमाउरो पाराले कुरा गर्छ, जसले मानिसहरूलाई अलमल्लमा पार्छ। यसको सामान्य युक्ति भनेको ध्यान भट्काउनु र भुलाउनु हो, जसले मानिसहरूलाई यस हदसम्म भ्रमित गर्छ कि उनीहरू मामिलाको सत्यता खुट्ट्याउन असमर्थ हुन्छन्। मैले परमेश्‍वरका वचनहरूको प्रकाशका आधारमा आफूलाई हेरेँ। मैले के सम्झेँ भने जब-जब अगुवाले हाम्रो कामका खराब नतिजाहरूको कारणबारे सोध्नुहुन्थ्यो, म सधैँ उहाँका प्रश्नहरूको सीधै जवाफ दिन अनिच्छुक हुन्थेँ। मैले कुनै वास्तविक काम गरेकी छैनँ भन्ने मलाई राम्ररी थाहा थियो, तर यदि मैले साँचो बोलेँ भने यसले अगुवामा रहेको मेरो छापलाई असर गर्नेछ भन्ने मलाई डर थियो, त्यसैले हरेक प्रश्नका लागि, म अरूमाथि दोष थोपर्ने र अगुवालाई छल गर्न वस्तुगत तर्कहरू प्रयोग गर्ने उपायहरू खोज्न आफ्नो दिमाग खियाइरहन्थेँ। मैले अगुवाको ध्यान भट्काउनका लागि तथ्यलाई बङ्ग्याएँ र सुसमाचार कामदारहरूमाथि दोष थोपर्ने प्रयाससमेत गरेँ। पटक-पटक, मैले उहाँलाई भ्रमित गर्न छल प्रयोग गरेँ, र मेरो मुखबाट झूट सजिलै निस्कन्थ्यो। मेरो प्रकृति शैतानको जस्तै थियो—साँच्चै दुष्ट! मैले के पनि सोचेँ भने, विगतमा मेरो कर्तव्यमा राम्रा नतिजाहरू हासिल गर्दा, म सक्रियतापूर्वक आफ्ना सफल अनुभवहरू बाँड्थेँ, र सबैसामु ममा कार्य सामर्थ्य र मेरो काममा एउटा मार्ग छ भनी देखाउन चाहन्थेँ। तर, खराब नतिजाहरूले मेरा समस्याहरू खुलासा गर्दा भने, मानिसहरूले मेरा समस्या र विचलनहरू देख्लान् कि भन्ने डरले म चुपचाप बस्थेँ। यी क्षणहरूलाई फर्केर हेर्दा, मलाई आफैदेखि साह्रै घिन लाग्यो। मेरो कर्तव्यमा, मैले केवल मेरो आफ्नै ख्याति, प्राप्ति र हैसियतका बारेमा मात्र सोचेकी थिएँ, र जब-जब म आफूलाई राम्रो देखाउन सक्थेँ, म निरन्तर देखावटी गर्थें। तर अब, मैले आफ्नो कर्तव्य राम्ररी पूरा गरेकी थिइनँ र कामलाई हानि पुऱ्याएकी थिएँ, त्यसैले म कछुवाले आफ्नो टाउको खबटाभित्र लुकाएजस्तै भएँ। थोरै मात्र विवेक र समझ भएको कुनै पनि व्यक्तिले आफ्नो कर्तव्य राम्ररी पूरा नगरेको खण्डमा परमेश्‍वरप्रति ऋणी महसुस गर्नेथियो, र उनीहरूले आफ्नो कर्तव्यमा भएका समस्याहरू समाधान गर्ने उपाय खोज्ने प्रयास गर्नेथिए। तर मैले वास्तविक काम नगरेकी मात्र होइन, मैले आफ्नो हैसियत जोगाउन आफ्ना समस्याहरू ढाकछोप गरेँ र जिम्मेवारीबाट पन्छिएँ, जसले गर्दा अगुवालाई कामको वास्तविक अवस्थाबारे थाहा भएन र उहाँले समयमै समस्याहरू समाधान गर्न सक्नुभएन। के मैले सुसमाचारको काममा बाधा दिइरहेकी थिइनँ र? जब मैले यसबारे सोचेँ, मलाई अलि डर लाग्यो, त्यसैले मैले पश्चात्ताप गर्न तयार भएर परमेश्‍वरलाई प्रार्थना गरेँ।

त्यसपछि मैले परमेश्‍वरका वचनहरूको एउटा खण्ड पढेँ: “यदि तिमीहरू अगुवा वा कामदार हौ भने, के तिमीहरूलाई परमेश्‍वरको घरले तिमीहरूको कामबारे सोधपुछ र सुपरिवेक्षण गर्छ भन्‍ने डर लाग्छ? के तिमीहरूलाई परमेश्‍वरको घरले तिमीहरूको कामका त्रुटि र विचलनहरू पत्ता लगाएर तिमीहरूलाई काटछाँट गर्नेछ भन्‍ने डर लाग्छ? के तिमीहरूलाई तिमीहरूको वास्तविक क्षमता र कदबारे माथिलाई थाहा भएपछि, उसले तिमीहरूलाई फरक नजरले हेर्नेछ र तिमीहरूलाई बढुवा गर्नेबारे विचार गर्नेछैन भन्‍ने डर लाग्छ? यदि तँसित यी डर छन् भने, यसले तँ मण्डलीको कामका निम्ति होइन, ख्याति र हैसियतका लागि काम गर्न प्रेरित भइरहेको छस् भन्ने साबित गर्छ, जसबाट तँमा ख्रीष्टविरोधीको स्वभाव छ भन्ने प्रमाणित हुन्छ। यदि तँमा ख्रीष्टविरोधीको स्वभाव छ भने, तँ ख्रीष्टविरोधीहरूको मार्गमा हिँड्ने, र तैँले ख्रीष्टविरोधीहरूले गरेको सबै दुष्टता गर्ने ठूलो सम्भावना हुन्छ। यदि तेरो हृदयमा परमेश्‍वरको घरले तेरो कामको सुपरिवेक्षण गर्छ भन्ने डर छैन, र तँ माथिले सोधेका प्रश्‍न र सोधपुछको साँचो जवाफ केही नलुकाई, र आफूलाई थाहा भएजति दिन सक्छस् भने, तेरो कुरा सही वा गलत जे भए पनि, तैँले जस्तो भ्रष्टता प्रकट गरे पनि—तैँले ख्रीष्टविरोधीको स्वभाव प्रकट गरे पनि—तँलाई कदापि ख्रीष्टविरोधीका रूपमा चित्रण गरिनेछैन। मुख्य कुरा भनेको तैँले आफ्नो ख्रीष्टविरोधी स्वभाव चिन्न सक्छस् कि सक्दैनस्, र यो समस्या हल गर्न सत्यता खोज्न सक्छस् कि सक्दैनस् भन्ने हो। यदि तँ सत्यता स्विकार्ने व्यक्ति होस् भने, तेरो ख्रीष्टविरोधी स्वभाव समाधान गर्न सकिन्छ। यदि तँलाई आफूमा ख्रीष्टविरोधीको स्वभाव छ भन्ने कुरा राम्ररी थाहा भएर पनि त्यो समाधान गर्न सत्यता खोज्दैनस्, यदि तँ आइपर्ने समस्याहरू लुकाउने वा समस्याबारे झूट बोल्ने र जिम्मेवारी पन्छाउने कोसिससमेत गर्छस्, अनि काटछाँटमा पर्दा सत्यता स्विकार्दैनस् भने, यो गम्भीर समस्या हो, र तँ ख्रीष्टविरोधीभन्दा फरक होइनस्। तँ आफूमा ख्रीष्टविरोधीको स्वभाव छ भन्‍ने जानेर पनि किन यसलाई सामना गर्ने आँट गर्दैनस्? किन तँ यसलाई खुलस्त रूपमा लिएर यसो भन्‍न सक्दैनस्, ‘यदि माथिबाट मेरो कामबारे सोधपुछ गरिन्छ भने, म आफूलाई थाहा भएको सबै कुरा भन्‍नेछु, र यदि मैले गरेका खराब कुराहरू खुलासा भए पनि, र माथिलाई थाहा भएपछि उसले मलाई प्रयोग गर्न छोडे पनि, र मैले आफ्‍नो हैसियत गुमाए पनि, म आफूले भन्‍नुपर्ने कुरा स्पष्ट रूपमा भन्‍नेछु’? परमेश्‍वरको घरले तेरो कामको सुपरिवेक्षण र सोधपुछ गर्नेछ भन्‍ने डरले तँ सत्यताभन्दा बढी हैसियतलाई बहुमूल्य ठान्छस् भन्‍ने प्रमाणित गर्छ। के यो ख्रीष्टविरोधीको स्वभाव होइन र? हैसियतलाई सबैभन्दा माथि राख्‍नु ख्रीष्टविरोधीको स्वभाव हो। तँ किन हैसियतलाई यति बहुमूल्य ठान्छस्? तैँले हैसियतबाट कस्ता-कस्ता फाइदाहरू प्राप्त गर्न सक्छस्? यदि हैसियतले तँमाथि विपत्ति, कठिनाइ, बेइज्जती, र पीडा ल्याउँछ भने, के तँ अझै पनि यसलाई बहुमूल्य ठान्थिस्? (ठान्‍नेथिइनँ।) हैसियत हुँदा प्राप्त हुने कैयौँ लाभहरू छन्, जस्तै अरू मानिसको डाहा, सम्‍मान, आदर, र चापलुसी, साथै तिनीहरूको आदर र श्रद्धा। तेरो हैसियतले तँलाई श्रेष्ठता र सौभाग्यको पनि अनुभूति गराउँछ जसले तँलाई गर्व र आत्मसम्‍मानको अनुभव गराउँछ। यसका साथै, तैँले अरूले उपभोग गर्न नपाउने कुराहरू पनि उपभोग गर्न सक्छस्, जस्तै हैसियतका लाभहरू र विशेष व्यवहार। यी कुराहरूबारे तँ सोच्‍नसमेत आँट गर्दैनस्, र यी तैँले सपना देखेका र तृष्णा गरेका कुराहरू हुन्। के तँ यी कुराहरूलाई बहुमूल्य ठान्छस्? यदि हैसियत कुनै वास्तविक महत्त्वविनाको खोक्रो कुरा हो भने, र यसको प्रतिरक्षा गरेर कुनै वास्तविक उद्देश्य पूरा हुँदैन भने, के यसलाई बहुमूल्य ठान्‍नु मूर्खता होइन र? यदि तँ देहका हित र आनन्दजस्ता कुराहरू त्याग्‍न सक्छस् भने ख्याति, प्राप्ति, र हैसियतले अबउप्रान्त तँलाई बन्धनमा पार्नेछैन। त्यसकारण, हैसियतलाई बहुमूल्य ठान्‍ने र पछ्याउने समस्या समाधान गर्नुभन्दा पहिले कुन कुरा समाधान गर्नुपर्छ? सबभन्दा पहिले, हैसियतका लाभहरूमा रमाउनका लागि दुष्कर्म र चलाकी गर्ने, कुरा लुकाउने, र ढाकछोप गर्ने, साथै परमेश्‍वरको घरको सुपरिवेक्षण, सोधपुछ, र अनुसन्धान इन्कार गर्ने समस्याको प्रकृतिलाई छर्लङ्ग देख्‍न सक्नुपर्छ। के यो परमेश्‍वरविरुद्धको ठाडो प्रतिरोध र विरोध होइन र? यदि तँ हैसियतका लाभहरू लोभ गर्नुका प्रकृति र परिणामहरू छर्लङ्ग देख्‍न सक्छस् भने, हैसियतको पछि लाग्‍ने समस्या समाधान हुनेछ। यदि तँ हैसियतका लाभहरू लालसा गर्नुको सार छर्लङ्गै चिन्‍न सक्दैनस् भने, यो समस्या कहिल्यै समाधान हुनेछैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरले मेरो अवस्था ठ्याक्कै खुलासा गर्नुभयो। अगुवाले, कामको जाँच गर्ने क्रममा, मेरा कर्तव्यहरूमा भएका मेरा कमी र कमजोरीहरू फेला पार्नुहोला कि भन्ने मलाई डर थियो, र उहाँले मेरो कमजोर क्षमता र कार्य सामर्थ्यको कमी देखेर मलाई बर्खास्त गर्नुहोला कि भनेर म झनै डराएकी थिएँ। आफ्नो हैसियत जोगाउन, मैले जालसाजी गर्दै, तथ्यहरूलाई बङ्ग्याउँदै, र जिम्मेवारीबाट पन्छिने उपायहरू खोज्न आफ्नो दिमाग खियाउँदै, आफूलाई लुकाउन र भेष बदल्न हरसम्भव प्रयास गरेँ। मेरा युक्ति र छलले केही समयका लागि मेरो हैसियत जोगाए तापनि, तिनले मण्डलीको कामलाई हानि पुऱ्याए। म ख्रीष्टविरोधीको मार्गमा हिँडिरहेकी थिएँ! मैले मेरा वरपरका धेरै ख्रीष्टविरोधी र दुष्ट मानिसका बारेमा सोचेँ जसलाई हटाइएको थियो। उनीहरूले एकताका पदहरू सम्हालेका थिए र अरूद्वारा प्रशंसित थिए, तर उनीहरूको प्रकृतिमा, उनीहरूले सत्यलाई प्रेम गर्दैनथे। उनीहरूले पदहरू ओगटे तर कुनै वास्तविक काम गरेनन्, र आफ्नो हैसियत जोगाउन मण्डलीको काममा अवरोध र बाधासमेत दिए, र अन्ततः, उनीहरूले गरेका धेरै दुष्टताका कारण उनीहरूलाई निष्कासित गरियो। विगतका यी उदाहरणहरू मेरो लागि चेतावनी र सम्झाउनीहरू थिए, र यदि मैले पश्चात्ताप गरिनँ भने, म पनि उनीहरूजस्तै परमेश्‍वरद्वारा हटाइने थिएँ। मैले ले पनि बुझेँ भने अगुवा र कामदारहरूले समस्याहरू पत्ता लगाउन र समाधान गर्न, र कामको प्रगति र नतिजाहरू सुधार गर्नका लागि कामबारे सोधपुछ र निरीक्षण गर्छन्। तर म साँच्चै छली थिएँ र अगुवा र कामदारहरूप्रति निरन्तर शङ्कालु थिएँ। मैले सोच्थेँ, उनीहरूले कामको सुपरिवेक्षण र निरीक्षण गर्दा, यदि सानोतिनो समस्या वा विचलन फेला पारे भने, उनीहरूले मानिसहरूलाई बर्खास्त गर्नेछन्। मेरो यो दृष्टिकोण एकदमै बेतुकको थियो!

पछि, मैले परमेश्‍वरका वचनहरूको अर्को खण्ड पढेँ जसले मेरा लागि अभ्यासको मार्ग स्पष्ट पारिदिए। सर्वशक्तिमान्‌ परमेश्‍वर भन्‍नुहुन्छ: “यदि तँ सत्यताका हकमा चाँडो प्रगति गर्न चाहन्छस् भने, तैँले अरूसँग सौहार्दपूर्ण सहकार्य गर्न, अनि अझ बढी प्रश्‍नहरू सोध्न, र अझ बढी खोजी गर्न सिक्‍नुपर्छ। त्यसपछि मात्रै तेरो जीवन शीघ्र रूपमा वृद्धि हुनेछ, र तैँले समस्याहरू तुरुन्तै समाधान गर्न सक्‍नेछस्, दुवै कुरामा कुनै ढिलाइ हुनेछैन। तँलाई भर्खरै प्रवर्द्धन गरिएको र तँ अझै पनि परीक्षण अवधिमा रहेको, अनि तैँले साँचो रूपमा सत्यतालाई बुझिनसकेको वा तँमा सत्यता वास्तविकता नभएको हुनाले—तँमा अझै पनि यो कदको कमी भएको हुनाले—तँलाई प्रवर्द्धन गर्नुको अर्थ तँमा सत्यता वास्तविकता छ भन्‍ने नसोच्; यस्तो हुँदैन। तँमा कामप्रति बोझको बोध भएको र तँसित अगुवाको क्षमता भएको हुनाले मात्रै प्रवर्द्धन र संवर्धन गर्नको लागि तँलाई छनौट गरिएको हो। तँमा यो समझ हुनुपर्छ। यदि प्रवर्द्धन भएर तँ अगुवा वा कामदार बनेपछि, तैँले आफ्नो हैकम जमाउन थाल्छस्, र आफू सत्यता पछ्याउने व्यक्ति भएको र आफूमा सत्यता वास्तविकता भएको विश्‍वास गर्छस् भने—र दाजुभाइ-दिदीबहिनीहरूको समस्या जे-जस्तो भए पनि, यदि तैँले ती समस्या बुझेको, र आफू आत्मिक व्यक्ति भएको ढोँग गर्छस् भने—यो मूर्खतापूर्ण तरिका हो, र यो पाखण्डी फरिसीहरूकै तरिका हो। तैँले सत्यतामा आधारित भएर बोल्‍ने र काम गर्ने गर्नुपर्छ। नबुझेको बेला, तैँले अरूलाई सोध्‍न वा माथिबाट सङ्गति खोज्न सक्छस्—यसो गर्नु कुनै लाजमर्दो कुरा होइन। तैँले सोधिनस् भने पनि, माथिलाई तेरो साँचो कद थाहा हुन्छ, र तँमा सत्यता वास्तविकता छैन भन्‍ने थाहा हुन्छ। तैँले गर्नुपर्ने काम भनेको खोजी र सङ्गति गर्नु हो; यो सामान्य मानवतामा पाइनुपर्ने समझ हो, र अगुवा र कामदारहरूले पालना गर्नुपर्ने सिद्धान्त हो। यो लाज मान्‍नुपर्ने कुरा होइन। यदि तँलाई अगुवा भएपछि सिद्धान्तहरू नबुझ्नु, वा निरन्तर रूपमा अरू मानिसहरू वा माथिलाई प्रश्नहरू सोध्नु लाजमर्दो कुरा हो भन्‍ने लाग्छ, र तँलाई अरूले हेप्लान् भन्‍ने डर लाग्छ, त्यसपछि यसको फलस्वरूप, तैँले नाटक गर्छस्, आफूले सबथोक बुझेको, आफूलाई सबथोक थाहा भएको, आफूमा कार्य सामर्थ्य भएको, आफूले मण्डलीको कुनै पनि काम गर्न सक्ने, र आफूलाई कसैले सम्झाउनु वा सङ्गति गर्नु नपर्ने, वा तँलाई कसैले भरणपोषण वा साथ दिनु नपर्ने भनी ढोँग गर्छस् भने, यो खतरनाक कुरा हो, र तँ अत्यन्तै अहङ्कारी र आत्मधर्मी छस्, तँमा समझको एकदमै कमी छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरूबाट, मैले के बुझेँ भने मानिसहरूलाई पदोन्नति र संवर्धन गर्ने कार्य उनीहरूले हरेक काम राम्ररी गर्न सक्ने वा उत्कृष्ट कार्य सामर्थ्य भएका कारणले होइन, बरु उनीहरूको बलियो पक्षको आधारमा उनीहरूलाई तालिम लिने अवसर दिइन्छ। वास्तवमा, कसैले कुनै कर्तव्यमा तालिम लिन थाल्दा, त्योबेला उनीहरूमा धेरै कमी र कमजोरीहरू हुनु सामान्य कुरा हो। साँच्चै मानवता र समझ भएका मानिसहरूले इमानदार र विनम्र हृदयले अरूबाट सिक्नेछन् र मार्गदर्शन खोज्नेछन्, र आफ्नो काममा भएका कठिनाइ वा विचलनहरूबारे खुल्नेछन् ताकि उनीहरूले अरूबाट मार्गदर्शन र मद्दत पाउन, सिद्धान्तहरू बुझ्न र आफ्ना कर्तव्यहरूमा उत्पन्न हुने समस्याहरू सकेसम्म चाँडो समाधान गर्न सकून्। यसको विपरीत, अहङ्कारी स्वभाव भएका मानिसहरूले आफूले नबुझेका कुराहरूको सामना गर्दा आफूलाई लुकाउने र भेष बदल्ने प्रयास गर्छन्, र अरूलाई आफ्ना समस्या र कमीकमजोरीहरू देख्न दिन मान्दैनन्। यसले उनीहरूलाई व्यावहारिक तालिम प्राप्त गर्न र कुनै पनि क्षेत्रमा प्रगति गर्नबाट रोक्ने मात्र होइन, अझ गम्भीर रूपमा, यसले मण्डलीको काममा ढिलाइ गर्छ। यस क्षणमा, मैले आफू साँच्चै मूर्ख भएको महसुस गरेँ। सधैँ आफ्ना समस्याहरू ढाकछोप गरेर, म पीडामा बाँचेकी मात्र थिइनँ, मण्डलीको कामलाई हानि पनि पुऱ्याएकी थिएँ। यो महसुस गरेर, मैले पश्चात्तापमा चुपचाप परमेश्‍वरलाई प्रार्थना गरेँ, सत्यताको अभ्यास गर्ने, इमानदार व्यक्ति बन्ने प्रयास गर्ने, अगुवा र कामदारहरूको सुपरिवेक्षण, निरीक्षण, सङ्गति, र मार्गदर्शन स्वीकार गर्ने, र आफ्नो कर्तव्य राम्ररी गर्ने सङ्कल्प गरेँ।

पछि, जब अगुवाले फेरि हाम्रो कामबारे अनुगमन गर्नुभयो, तब मैले इमानदार व्यक्ति बन्ने अभ्यास गरेँ, र मेरा कर्तव्यमा समस्याहरू उत्पन्न हुँदा, मैले खुलेर ती कुराहरू अगुवालाई बताएँ। एक पटक, थोमसले हालै सुसमाचारको काममा किन उल्लेखनीय प्रगति नदेखिएको भनेर सोध्नुभयो। यो सुनेर, म फेरि तनावमा परेँ, अनि सोचेँ, “यति लामो समय भइसक्यो र मैले अझै कुनै वास्तविक प्रगति गरेकी छैनँ। के सबैले मेरो क्षमता कमजोर भएकाले म यो कर्तव्यका लागि योग्य छैनँ भनी सोच्नेछन्?” त्यसै क्षण, मैले पढेको परमेश्‍वरका वचनहरूको एउटा खण्ड सम्झेँ। सर्वशक्तिमान्‌ परमेश्‍वर भन्‍नुहुन्छ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई सत्यताको अभ्यास गर्ने प्रेरणा दिए। परमेश्‍वरले इमानदार मानिस र व्यावहारिक रूपमा आफ्नो कर्तव्य गर्नेहरूलाई प्रेम गर्नुहुन्छ। त्यस्ता मानिसहरूले आफूलाई लुकाउँदैनन् वा मकुण्डो पहिरिँदैनन्; उनीहरूमा जस्तोसुकै भ्रष्टता वा कमीकमजोरी भए पनि, उनीहरू सरल र खुला तरिकाले सबैसँग सङ्गति गर्न, र यी समस्याहरू समाधान गर्न सत्यता खोज्न सक्षम हुन्छन्। यो सही मार्ग हो, र यसरी मात्र एक व्यक्ति स्वतन्त्र रूपमा जिउन र छुटकारा महसुस गर्न सक्छ। म अब आफूलाई भेषमा लुकाउन सक्दिनथेँ। म इमानदार व्यक्ति बन्नुपर्थ्यो। मैले आफ्नो साँचो रूप सबैसामु प्रकट गर्नुपर्थ्यो, अरूले मलाई जसरी हेरे तापनि, मैले मण्डलीको कामलाई प्राथमिकता दिएर परमेश्‍वरका वचनहरूअनुसार अभ्यास गर्नुपर्थ्यो। यस्तो सोचेर, मैले मेरा वास्तविक कठिनाइहरूबारे खुलेर बताएँ। सबैले मेरा समस्याहरूको आधारमा अगाडिका कामका लागि केही सुझावहरू दिए, र अगुवाले पनि मसँग कार्यदक्षता कसरी सुधार गर्ने र सुसमाचारको कामको सुपरिवेक्षण गर्ने सिद्धान्तहरूबारे सङ्गति गर्नुभयो। पछि, मैले केही समयसम्म सबैले सुझाएको मार्गअनुसार अभ्यास गरेँ, र सुसमाचारको कामका नतिजाहरू बिस्तारै सुधारियो, र ब्रदर-सिस्टरहरू पनि आफ्नो कर्तव्यमा थप उत्प्रेरित भए। म परमेश्‍वरप्रति साँच्चै कृतज्ञ भएँ! तर सोही समयमा, मलाई लज्जा र पश्चात्ताप महसुस भयो, किनभने मैले आफ्ना कर्तव्यहरूमा आफ्नो भ्रष्ट स्वभावमा भर परेकी थिएँ र निरन्तर आफ्नो अभिमान र हैसियत जोगाउने प्रयास गरेकी थिएँ, जसले मण्डलीको काममा ढिलाइ गरेको थियो। अब, म बहाना खोज्न र आफूलाई भेषमा लुकाउन आफ्नो दिमाग खियाउँदिनँ, र म धेरै हल्का र सहज महसुस गर्छु। मलाई थाहा छ, म अझै पनि साँचो इमानदार व्यक्ति बन्नबाट धेरै टाढा छु, तर म अगाडि बढ्दै जाँदा आफ्नो कर्तव्यमा मेरो हृदय परमेश्‍वरलाई सुम्पन, र परमेश्‍वरको छानबिन र अरूको सुपरिवेक्षण स्वीकार गर्ने इमानदार व्यक्ति बन्ने कुरा पछ्याउन तयार छु।


५७. म मेरो रोगका कारण हैरानी मान्न छाडेकी छु

मेङ फान, चीन

सन् २०२२ को डिसेम्बरमा, मलाई अनुहारको नसा चड्किने रोग लाग्यो। शल्यक्रियापछि, मेरो टाउकोको दाहिने भाग अझै पनि संवेदनहीन थियो र मलाई प्रायः चक्कर लाग्थ्यो र असहज हुन्थ्यो। हिँड्दाखेरि कहिलेकाहीँ मातेको जस्तो महसुस हुन्थ्यो, र चक्कर लागेर उभिनै नसक्ने हुन्थेँ। डाक्टरहरूले मस्तिष्कमा पर्याप्त रगत सञ्चार नभएर यस्तो हुन्छ भनेर बताए। उनीहरूले मेरो मस्तिष्कमा रगत जाने नसा साँघुरो भएको पनि बताए, र मैले धेरै काम गर्नु वा राती ढिलोसम्म बस्नु हुँदैन भनी सल्लाह दिए। यो सुनेपछि, मैले मनमनै सोचेँ, “मेरा दुवै छिमेकीको रक्तनली साँघुरो भएर टाउकोको नसा फुटेको थियो, र अन्ततः उनीहरू चेतनहीन स्थितिमा पुगे र केही समयपछि बिते। यदि कुनै दिन म रिङ्गटा लागेर लडेँ र दिमागको रक्तनली फुट्यो, अनि म चेतनहीन स्थितिमा पुगेँ भने के गर्ने?” मैले आफ्नो मुटुको समस्याबारे पनि सोचेँ र भविष्यमा काममा धेरै दलिनुहुँदैन भन्ने लाग्यो। अन्ततः, म अधिक कामले ढलेँ र आफ्नो कर्तव्य पूरा गर्न सकिनँ भने, के त्यसले मेरो जीवन वृद्धिमा बाधा पुर्‍याउँदैन र? तब मैले कसरी मुक्ति पाउने? त्यसैले मैले सकेसम्म चाँडो निको हुने आशामा हरेक दिन व्यायाम गर्न थालेँ। सन् २०२३ को अप्रिलसम्ममा, म केही हदसम्म निको भएकी थिएँ, त्यसैले मैले स्वेच्छाले मण्डलीको साधारण मामिलाको केही कर्तव्यहरू सम्हालेँ। मेरा सहकर्मी सिस्टरहरूले मेरो ख्याल राख्थे, र मलाई हलुका र सरल कामहरू मात्र दिन्थे। म धेरै खुसी थिएँ। मलाई मेरो कर्तव्य राम्रो नै छ, मैले चिन्ता लिनु वा धेरै काम गर्नु पर्दैन र यो कर्तव्य निर्वाह गर्दा मेरो मुक्तिको पछ्याइ ढिलो हुँदैन भन्ने लाग्यो।

सन् २०२३ को मे महिनामा, साधारण मामिलाका डिकन र मेरा सहकर्मी सिस्टरहरूले सुरक्षासम्बन्धी चिन्ताका कारण आफ्नो कर्तव्यलाई निरन्तरता दिन सकेनन्, र अचानक, सबै जिम्मेवारीहरू मेरै काँधमा आइपरे। मैले अलि प्रतिरोध महसुस गरेँ, र सोचेँ, “म अझै पूर्ण रूपमा निको भएकी छैन, र यति धेरै काम छ। यदि मेरो रोग बल्झियो, मलाई चक्कर आयो, र म बाटोमा लडेँ भने के गर्ने?” त्यसपछि फेरि मण्डलीले साधारण मामिलाको कामका लागि अरू कोही उपयुक्त व्यक्ति भेट्टाउन नसकेको, र यो कामसँग म मात्र परिचित छु भन्ने कुरा सोचेँ, अनि मैले इन्कार गर्न सकिनँ। मलाई लाग्यो, यदि मैले मण्डलीको कामलाई कायम राख्न सक्रिय रूपमा सहकार्य गरेँ भने, परमेश्‍वरले मलाई सुरक्षा दिनुहुनेछ। त्यसैले म समर्पित भएँ। मामिलाका सम्हाल्नुपर्ने काम धेरै थिए, म हरेक दिन व्यस्त रहन्थेँ। केही समयपछि, मेरो चक्कर लाग्ने समस्या झन् बढ्यो, र कहिलेकाहीँ दिनमा शारीरिक काम गरेपछि, साँझमा मेरा हातखुट्टाले राम्ररी काम गर्दैनथे। त्यसमाथि, मेरो मेरुदण्डको हड्डीको समस्या बल्झियो, र मेरो कम्मर पनि दुख्थ्यो। मैले मनमनै सोचेँ, “यदि म यसरी नै काममा दलिइरहेँ भने, के म पनि मेरा छिमेकीहरूजस्तै थला परेर चेतनहीन स्थितिमा पुग्नेछु? मैले आफ्नो ज्यानसमेत गुमाउन सक्छु। यदि मैले साधारण कर्तव्यहरूसमेत पूरा गर्न सकिनँ भने, मैले कसरी मुक्ति प्राप्त गर्ने? मैले सोचेकी थिएँ, जिम्मेवारीहरू सम्हालेपछि परमेश्‍वरले मलाई सुरक्षा दिनुहुनेछ, मेरो रेखदेख गर्नुहुनेछ र मलाई छिट्टै निको हुन मदत गर्नुहुनेछ। तर अहिले, सुधार हुनुको साटो, मेरो अवस्था झन् खराब भएको छ। मैले कर्तव्यबारे धेरै चिन्ता लिन नहुने, र मैले आफ्नो स्वास्थ्यलाई प्राथमिकता दिनुपर्ने देखिन्छ।” त्यस समयमा, मण्डलीले साधारण मामिलाका लागि डिकन छानिसकेको थिएन, र केही सामाग्रीहरू तुरुन्तै व्यवस्थापन गर्नुपर्ने थियो, तर यी सामाग्रीहरू व्यवस्थापन गर्न परिश्रम र प्रयास चाहिन्छ भन्ने सोचेर म अनिच्छुक भएँ। मैले सोचेँ, “मेरो स्वास्थ्य ठीक छैन, र यदि म थकानले ढलेँ भने, त्यसको कुनै अर्थ हुनेछैन। आखिरमा, म साधारण मामिलाको डिकन होइन, त्यसैले मैले आफ्नो स्वास्थ्यलाई प्राथमिकता दिनुपर्छ।” फलस्वरूप, मैले आफ्नो शारीरिक स्वास्थ्यलाई मात्र ख्याल गरेँ र यी सामाग्रीहरू व्यवस्थापन गर्नतिर लागिनँ। पछि, अगुवाले अनुगमन गरेर सोध्नुभएपछि मात्र मैले बल्ल केही ब्रदर-सिस्टरहरूसँग मिलेर तिनलाई व्यवस्थापन गरेँ। त्यसपछि, अगुवाले मलाई साधारण मामिलाका केही कर्मचारीको मण्डली जीवनको अस्थायी जिम्मेवारी लिन भन्नुभयो। मैले मनमनै सोचेँ, “म यी मानिसहरूलाई राम्ररी बुझ्दिनँ। यदि कोही खराब स्थितिमा छ भने, मैले उनीहरूसँग सङ्गति गर्न र समाधान दिन सान्दर्भिक सत्यताहरू खोज्नुपर्छ। म पहिले नै आफ्नो कर्तव्यबाट पर्याप्त थाकिसकेकी छु, मेरो चक्कर लाग्ने समस्या हालसालै झन् बढेको छ, र मेरो कम्मर दुख्छ। म बरु आफ्नो फुर्सदको समयमा आराम गर्न चाहन्छु। के उनीहरूका लागि भेलाहरू आयोजना गर्दा मलाई झनै थकाउँदैन र?” त्यसैले मैले आफू सुपरिवेक्षक नभएको भन्दै अस्वीकार गरेँ। पछि, मैले उनीहरूमध्ये एक जना सिस्टर रोग बोकेर बाँचिरहेकी रहेछिन् र उनको आत्मिक स्थिति खराब रहेछ भन्ने थाहा पाएँ। मलाई अलि दोषी महसुस भयो। मसँग केही समय त थियो, तर म आफूलाई धेरै परिश्रम गराउन र आफ्नो अवस्था झन् खराब बनाउन मात्र डराएकी थिएँ। मैले आफ्नो स्थिति कहिल्यै समाधान नगरेकीले, जब-जब मेरो कर्तव्य अलि व्यस्त हुन्थ्यो वा म केही शारीरिक काम गर्थेँ, र मलाई थकित वा असहज महसुस हुन्थ्यो, त्यसबेला म चिन्तित हुन्थेँ, र सोच्थेँ, “के मेरो अवस्था फेरि बिग्रँदै छ? यदि एकदिन म आफ्नो साइकलबाट लडेर बाटोमै मरेँ भने के होला?” मैले त्यसबारे जति बढी सोचेँ, म त्यति नै डराएँ। मलाई मेरो अवस्था झन् खराब हुने र यसले मलाई आफ्नो कर्तव्य पूरा गर्नबाट रोक्ने हो कि, वा अझ भन्नुपर्दा, मैले आफ्नो ज्यान र मुक्ति पाउने मौका गुमाउने हो कि भन्ने डर थियो। त्यसैले मैले अगुवालाई सकेसम्म चाँडो साधारण मामिलाको डिकन छनोट गर्न कर गरिरहेँ। त्यसो भयो भने, मैले चिन्ता लिनु र अधिक काम गर्नु पर्दैनथ्यो। मैले सोच्दै नसोचेको कुरा, २०२३ को अगस्टको एक दिन, मलाई साधारण मामिलाको डिकनका रूपमा चुनिएछ। यो खबर सुनेर, मैले धेरै प्रतिरोध महसुस गरेँ, र सोचेँ, “मैले सोचेकी थिएँ, साधारण मामिलाको डिकन छानिएपछि, म पहिले जस्तै हलुका, सरल कर्तव्यहरूमा फर्कन सक्छु। उनीहरूले मलाई साधारण मामिलाको डिकन बनाउलान् भनेर मैले अपेक्षा गरेकी थिइनँ। साधारण मामिलाको डिकनले मण्डलीका सबै साधारण मामिलाहरूलाई निरन्तर ध्यान दिनुपर्छ, र कहिलेकाहीँ शारीरिक काम पनि गर्नुपर्छ। यदि मैले मेरो स्वास्थ्य बिगारेँ वा ज्यानै गुमाएँ भने, मैले कसरी मुक्ति प्राप्त गर्न सक्छु? यो कर्तव्य त म कुनै हालतमा गर्दिनँ।” त्यसैले मैले एउटा बहाना बनाएँ, र भनेँ, “मेरो क्षमता साधारण मामिलाको डिकनको कर्तव्यका लागि पर्याप्त छैन।” अगुवाले मसँग परमेश्‍वरको अभिप्रायबारे सङ्गति गर्नुभयो, र मलाई अझै खोजी गर्न भन्नुभयो। मलाई अलि दोषी महसुस भयो, र ब्रदर-सिस्टरहरूले मलाई डिकनका रूपमा छान्नुमा परमेश्‍वरको अनुमति छ भनेर मैले महसुस गरेँ। मैले अब प्रतिरोध गर्न मिल्दैनथ्यो, त्यसैले मैले परमेश्‍वरलाई प्रार्थना गरेँ र तत्कालका लागि त्यसलाई स्वीकारेँ।

पछि, मैले निरन्तर आफ्नो रोगमा ध्यान दिनुले परमेश्‍वरको सार्वभौमिकताबारे मेरो बुझाइको कमी देखाउँछ भनेर मैले थाहा पाएँ, त्यसैले मैले यस सम्बन्धमा परमेश्‍वरका वचनहरू खोजेँ। एक दिन, मैले एउटा अनुभवात्मक गवाही भिडियो देखेँ जसमा परमेश्‍वरका वचनहरूको एउटा खण्ड थियो जसले मलाई धेरै मदत गर्‍यो। सर्वशक्तिमान्‌ परमेश्‍वर भन्‍नुहुन्छ: “त्यसपछि, स्वास्थ्य कमजोर भएका, कमजोर शरीर संरचना भएका र ऊर्जा नभएका, साना-ठूला रोग लागेका, दैनिक जीवनका आवश्यक कुराहरू समेत गर्न नसक्‍ने, सामान्य मानिसहरू जसरी जिउन वा यताउता गर्न नसक्‍ने मानिसहरू पनि छन्। यस्ता मानिसहरूले कर्तव्य पूरा गर्दा प्रायजसो असहज र बिसन्चो महसुस गर्छन्; कति त शारीरिक रूपमा कमजोर हुन्छन्, कतिलाई साँच्‍चिकै रोग लागेको हुन्छ, र अवश्य पनि, थाहा भएका र कुनै किसिमको सम्भावित रोग लागेका मानिसहरू पनि हुन्छन्। यस्ता मानिसहरूमा त्यस्तो व्यावहारिक रूपमा शारीरिक कठिनाइ हुने हुनाले, तिनीहरू बारम्बार नकारात्मक संवेगहरूमा डुब्छन् र हैरानी, बेचैनी र चिन्ता महसुस गर्छन्। अनि, तिनीहरूले के बारेमा हैरानी, बेचैनी र चिन्ता महसुस गर्छन्? तिनीहरूको चिन्ता के हुन्छ भने, यसरी नै आफ्‍नो कर्तव्य पूरा गरिरहे, यसरी नै परमेश्‍वरप्रति आफूलाई समर्पित गरिरहे र दौडधुप गरिरहे, र सधैँ यसरी नै थकित महसुस गरिरहे भने, तिनीहरूको स्वास्थ्य स्थिति झन्झन् बिग्रिँदै जाने पो हो कि? तिनीहरू ४०-५० वर्ष पुगेपछि नै तिनीहरू ओछ्यानमा पो पर्ने हुन् कि? के यी चिन्ता जायज छन्? छन् भने, के कसैले यसलाई हल गर्ने ठोस तरिका प्रदान गर्न सक्छ? यसको जिम्‍मेवारी कसले लिनेछ? को जवाफदेही हुनेछ? स्वास्थ्य स्थिति कमजोर भएका र शारीरिक रूपमा सबल नभएका मानिसहरूले यस्ता कुराहरूबारे नै हैरानी, बेचैनी र चिन्ता महसुस गर्छन्। रोग लागेका मानिसहरूले प्रायजसो यस्तो सोच्‍ने गर्छन्, ‘अहो, ममा आफ्‍नो कर्तव्य राम्ररी पूरा गर्ने सङ्कल्‍प छ। मलाई यो रोग लागेको छ, र म परमेश्‍वरलाई मलाई सुरक्षा दिन बिन्ती गर्छु। परमेश्‍वरको सुरक्षा छ भने म डराउनु पर्दैन, तर यदि म कर्तव्य पूरा गर्ने क्रममा थकित भएँ भने, मेरो अवस्था झन् खराब हुने त होइन? यदि मेरो अवस्था साँच्‍चै झन् खराब भयो भने, मैले के गर्ने होला? यदि मलाई शल्यक्रिया गर्नको लागि अस्पताल भर्ना गर्नुपर्‍यो भने, बिल तिर्न मसँग पैसा छैन, त्यसकारण मैले उपचारको लागि सापटी लिइनँ भने, के मेरो अवस्था अझै खराब हुँदैन र? अनि अवस्था साँच्‍चै खराब भयो भने, म मरिहाल्ने पो हुँ कि? अनि के त्यस्तो मृत्युलाई सामान्य मृत्यु मानिनेछ? यदि म साँच्‍चै मरेँ भने, के परमेश्‍वरले मैले पूरा गरेको कर्तव्य सम्झनुहुनेछ? के मैले असल कर्म गरेको छु भनेर मानिनेछ? के मैले मुक्ति पाउनेछु?’ कतिपय मानिसहरूलाई आफू बिरामी छु भन्‍ने थाहा हुन्छ, अर्थात् तिनीहरूलाई कुनै वास्तविक रोग वा त्यस्तै प्रकारको कुनै रोग लागेको छ भन्‍ने थाहा हुन्छ, जस्तै पेटको रोग, कम्‍मर र खुट्टा दुख्‍ने, जोर्नी दुख्‍ने, हातखुट्टा दुख्‍ने, साथै छाला रोग, स्‍त्रीरोग, कलेजो रोग, उच्‍च रक्तचाप, मुटुरोग, आदि इत्यादि। तिनीहरूले सोच्छन्, ‘यदि मैले आफ्नो कर्तव्य पूरा गरिरहेँ भने, के परमेश्‍वरको घरले मेरो रोगको उपचार खर्च हेरिदिनेछ? यदि मेरो रोग झन् खराब भयो र यसले कर्तव्य पूरा गर्ने मेरो क्षमतामा असर पार्‍यो भने, के परमेश्‍वरले मलाई निको पार्नुहुनेछ? अरू मानिसहरू परमेश्‍वरमा विश्‍वास गरेपछि निको भएका छन्, त्यसकारण के म पनि निको हुनेछु? के परमेश्‍वरले अरूमाथि दया देखाउनुभएजस्तै मलाई पनि निको पार्नुहुनेछ? यदि मैले बफादारितासाथ आफ्‍नो कर्तव्य पूरा गरेँ भने, परमेश्‍वरले मलाई निको पार्नुपर्छ, तर मैले परमेश्‍वरले मलाई निको पार्नुहोओस् भनेर कामना गरेँ तर उहाँले निको पार्नुभएन भने, मैले के गर्ने होला?’ जब-जब तिनीहरूले यी कुराहरूबारे सोच्छन्, तिनीहरूलाई हृदयमा गहन बेचैनी पैदा भएको महसुस हुन्छ। तिनीहरूले आफ्‍नो कर्तव्य निर्वाह गर्न कहिल्यै नछोडे पनि र आफूले गर्नुपर्ने कुरा सधैँ गरे पनि, तिनीहरू निरन्तर आफ्‍नो रोग, स्वास्थ्य स्थिति, भविष्य, र आफ्‍नो जीवन र मृत्युबारे मात्रै सोचिरहन्छन्। अन्त्यमा, तिनीहरूले यस्तो कामनापूर्ण निष्कर्ष निकाल्छन्, ‘परमेश्‍वरले मलाई निको पार्नुहुनेछ, र मलाई सुरक्षा दिनुहुनेछ। परमेश्‍वरले मलाई त्याग्‍नुहुनेछैन, र म बिरामी भएको देख्दा परमेश्‍वर हात बाँधेर बस्‍नुहुनेछैन।’ त्यस्ता विचारहरूको कुनै आधार हुँदैन, र ती एक प्रकारका धारणा नै हुन् भनेर पनि भन्‍न सकिन्छ। यस्ता धारणा र कल्‍पनाहरूद्वारा मानिसहरूले कहिल्यै पनि आफ्‍ना व्यावहारिक कठिनाइहरू समाधान गर्न सक्‍नेछैनन्, र तिनीहरूले हृदयभित्र अन्‍तस्‍करणमा आफ्‍नो स्वास्थ्य स्थिति र रोगबारे हैरानी, बेचैनी र चिन्ताको अस्पष्ट अनुभूति गर्नेछन्; यी कुराहरूको जिम्‍मेवारी कसले लिनेछ, वा तिनको जिम्‍मेवारी कसैले लिनेछ कि लिनेछैन भन्‍नेबारे तिनीहरूलाई केही थाहै हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूसँग आफूलाई तुलना गर्दा, मैले आफू परमेश्‍वरले वर्णन गर्नुभएकै किसिमको व्यक्ति भएको देखेँ। शल्यक्रिया गरेर शारीरिक रूपमा कमजोर र अत्यन्तै चक्कर लाग्ने भएपछि, र मेरो मस्तिष्कमा रगतको सञ्चार पर्याप्त नभएको र मलाई मस्तिष्कमा जाने नसा हल्का साँघुरो भएको पत्ता लागेदेखि, म निरन्तर हैरानी र तनावमा जिइरहेकी थिएँ, र मेरो अवस्था झन् बिग्रेला, अनि पक्षाघात भएर थला पर्छु र आफ्नो कर्तव्य पूरा गर्न असक्षम हुन सक्छु, यदि त्यसो भयो भने मैले मुक्ति प्राप्त गर्ने मौका गुमाउँछु भनेर म सधैँ चिन्ता लिन्थेँ। विशेष गरी मण्डलीको मामिलामा आफ्नो कर्तव्य सुरु गरेपछि, मेरो अवस्था सुधार हुनुको सट्टा झन् खराब भयो। मलाई मेरो कर्तव्यमा धेरै परिश्रम गर्दा एक दिन म ढल्न सक्छु र चेतनहीन स्थितिमा पुग्न सक्छु भन्ने फिक्री थियो, त्यसैले म मेहनत गर्नुपर्ने र ध्यान दिनुपर्ने कामहरू गर्न अनिच्छुक थिएँ। म केवल आफ्नो शक्ति बचाउन र धेरै आराम गर्न चाहन्थेँ। मैले मण्डलीका सामाग्रीहरू व्यवस्थापन गर्नसमेत चाहिनँ, र म थकित हुने डरले ब्रदर-सिस्टरहरूका लागि भेलाहरू आयोजना गर्न पनि हिच्किचाएँ। फलस्वरूप, मैले एक जना सिस्टरको स्थितिलाई समयमै समाधान गर्न सकिनँ, र उनको जीवन प्रवेशमा ढिलाइ गराएँ। म आफ्नो कर्तव्यमा सधैँ आफ्नो शरीरको बारेमा सोचिरहेकी हुन्थेँ, र म आफ्नो स्वास्थ्य रक्षाका लागि सकेसम्म कम मेहनत गर्न चाहन्थेँ। म आफ्नो कर्तव्यप्रति कुनै बोझ महसुस गर्दिनथेँ। साधारण मामिलाको डिकनका रूपमा छानिएपछि, कतै म चिन्ताका कारण थकित भएर बिरामी पर्ने, अनि मैले मुक्तिको मौका गुमाउने हो कि भनेर म अझ बढी चिन्तित भएँ, र मैले प्रतिरोध महसुस गरेँ। मैले आफ्नो कमजोर क्षमताका कारण म यो कर्तव्यका लागि योग्य नभएको दाबी गर्दै छलसमेत गरेँ। वास्तवमा, मेरो अवस्था झन् बिग्रने हो वा होइन, र म बाँच्ने हो वा मर्ने हो, सबै परमेश्‍वरको हातमा छ। तर म तनाव र हैरानीमा जिइरहेकी थिएँ, र आफ्नै तरिकाहरूमा भर परेर आफ्नो शरीरको रक्षा गर्न खोजिरहेकी थिएँ। मैले परमेश्‍वरको सार्वभौमिकतामा भरोसा गरिरहेकी थिइनँ, र मैले ठ्याक्कै अविश्वासीले जस्तो व्यवहार गरिरहेकी थिएँ। यो महसुस गरेपछि, म आफ्नो अवस्थालाई परमेश्‍वरको हातमा सुम्पन र आफ्ना समस्याहरू समाधान गर्नका लागि सत्यता खोज्न इच्छुक भएँ।

त्यसपछि, मैले परमेश्‍वरका वचनहरूको एउटा खण्ड पढेँ: “जब परमेश्‍वरले तँ बिरामी पर्ने प्रबन्ध गर्नुहुन्छ, तब त्यो बिमारी ठूलो भए पनि वा सानो भए पनि, उहाँले त्यसो गर्नुको उद्देश्य तँलाई बिरामी पर्नुका विस्तृत विवरणहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने विभिन्न असहजताहरू र अप्ठ्याराहरू, अनि त्यो रोगले तँलाई महसुस गराउने विभिन्न भावनाहरू अनुभव गर्ने तुल्याउनु होइन—उहाँको उद्देश्य तैँले बिरामी हुने प्रक्रियामा बिमारी अनुभव गर् भन्ने होइन। बरु, उहाँको उद्देश्य त तैँले त्यो बिमारीबाट पाठहरू सिक्, परमेश्‍वरका अभिप्राय कसरी बोध गर्ने भनी सिक्, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तँमा हुने गलत मनोवृत्तिहरू जान्, परमेश्‍वरको सार्वभौमिकता र प्रबन्धहरूमा समर्पित हुन र परमेश्‍वरप्रति साँचो समर्पणता हासिल गर्न र आफ्‍नो गवाहीमा दृढ रहन सिक् भन्ने हो—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अतिशयपूर्ण चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब तँमाथि रोगबिमारी आइपर्छ, तब तैँले सधैँ यसबाट कसरी छुटकारा पाउने वा यसबाट कसरी उम्कने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वर भन्नुहुन्छ, हामीलाई रोग लाग्नु भनेको हामीलाई तनाव र हैरानीमा जिउने बनाइरहन होइन, न त हामीलाई त्यसबाट बच्न प्रयास गराउनका लागि हो, बरु त्यसबाट हामीलाई पाठ सिक्न लगाउन, रोगले सताउँदा हामीले प्रकट गर्ने भ्रष्टता र अशुद्धताहरू र गलत अभिप्रायहरू चिन्न लगाउनका लागि हो, ताकि हामी परमेश्‍वरको योजनाबद्ध कार्य र बन्दोबस्तमा समर्पित हुन सकौँ। आत्मचिन्तन गरेर मैले के देखेँ भने, रोग लागेपछि, म आफ्नो कर्तव्य पूरा गर्ने क्रममा अधिक परिश्रम गरेमा म पक्षाघात भएर थला पर्नेछु, र तब मैले साधारण कर्तव्यहरू समेत गर्न सक्नेछैन र अतः मुक्तिको मौका गुमाउँछु भन्नेमा निरन्तर चिन्तित थिएँ। त्यसपछि, आफ्नो कर्तव्य पूरा गर्दा, मैले सधैँ सकेसम्म कम मेहनत लगाउने कोसिस गरेँ, र साधारण मामिलाको डिकनका रूपमा छानिएपछि पनि, मैले छली हुने र त्यसलाई पन्छाउने कोसिस गरेँ। म सधैँ आफ्नो स्वास्थ्यबारे सोच्थेँ, आफ्नो भविष्यका सम्भाव्यता र मार्गहरूबारे चिन्ता गर्थेँ, र मण्डलीको कामका लागि एक रति पनि सोच्दिनथेँ। म अत्यन्तै स्वार्थी र घृणास्पद रहेछु! यो रोग नभएको भए, मेरा भित्री विद्रोहीपन र भ्रष्टता प्रकट हुने थिएनन्, शुद्ध र रूपान्तरित त झनै हुने थिएनन्। मैले परमेश्‍वरको योजनाबद्ध कार्य र बन्दोबस्तमा समर्पित हुनुपर्थ्यो र पाठ सिक्न सत्यता खोज्नुपर्थ्यो।

पछि, मैले परमेश्‍वरका वचनहरूको यो खण्ड पढेँ: “व्यक्तिको जीवनको मूल्य के हो? के यो खाने, पिउने, र रमाइलो गर्ने जस्ता देहसुखका लागि मात्रै हो? (अहँ, होइन।) त्यसोभए केको लागि हो? आफ्ना विचारहरू सुनाऊ। (सृष्टि गरिएको प्राणीको कर्तव्य पूरा गर्नको लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। मलाई भन त, यदि सारा जीवनभर व्यक्तिका दैनिक विचार र गतिविधिहरू रोग र मृत्युबाट बच्‍नमा, आफ्‍नो शरीर स्वस्थ र रोगबाट मुक्त राख्‍नमा, र लामो आयु कायम राख्‍नमा केन्द्रित हुन्छ भने, के यसरी जिउनुको कुनै मूल्य, कुनै अर्थ हुन्छ? (हुँदैन।) यसरी जिउनुको कुनै मूल्य हुँदैन। … जब व्यक्ति यो संसारमा आउँछ, ऊ देहको आनन्द लिनका लागि आएको हुँदैन, न त ऊ खान, पिउन र रमाइलो गर्नका लागि नै आएको हुन्छ। व्यक्ति ती कुराहरूका लागि जिउनु हुँदैन; मानव जीवनको मूल्य त्यो होइन, न त त्यो सही मार्ग नै हो। मानव जीवनको मूल्य र पछ्याउनुपर्ने सही मार्ग केही मूल्यवान् कुरा सम्पन्न गर्नु र केही मूल्यवान् कामहरू पूरा गर्नुमा निहित हुन्छ। यसलाई करियर भन्न मिल्दैन; यसलाई सही मार्ग भनिन्छ, र यसलाई उचित काम पनि भनिन्छ। मलाई भन् त, के व्यक्तिले केही मूल्यवान् काम पूरा गर्न, अर्थपूर्ण र मूल्यवान् जीवन जिउन, अनि सत्यता पछ्याउन र प्राप्त गर्नका लागि मूल्य चुकाउनु सार्थक हुन्छ? (हुन्छ।) यदि तँ साँच्‍चै सत्यता खोज्‍न र बुझ्‍न चाहन्छस् भने, र जीवनको सही मार्ग हिँड्न, कर्तव्य राम्ररी पूरा गर्न, र बहुमूल्य र अर्थपूर्ण जीवन जिउन चाहन्छस् भने, तैँले तेरो सारा ऊर्जा लगाउन, मूल्य चुकाउन, र तेरा सबै समय र दिनहरू अर्पन हिचकिचाउनु हुँदैन। यदि यो अवधिमा तैँले थोरै रोगबिमार सहनुपर्‍यो भने पनि केही हुँदैन, यसले तँलाई चकनाचुर पार्दैन। के यो कुरा सहजता र फुर्सतको जीवन बिताउनु, पोषण पुग्‍ने र स्वस्थ रहने गरी शरीरको हेरचाह गर्नु, अनि अन्त्यमा लामो आयु प्राप्त गर्नुभन्दा निकै उत्कृष्ट कुरो होइन र? (हो।) यी दुईमध्ये कुन विकल्‍पचाहिँ मूल्यवान्‌ जीवनको लागि हितकर हुन्छ? मानिसहरूले अन्त्यमा मृत्यु सामना गर्दा, यीमध्ये कुन विकल्पले तिनीहरूलाई सान्त्वना दिन्छ र कुनै पछुतो गराउँदैन? (अर्थपूर्ण जीवन जिउँदा।) अर्थपूर्ण जीवन जिउनु भनेको आफ्‍नो हृदयमा परिणामहरू पाएको र सान्त्वना मिलेको अनुभव गर्नु हो। मृत्यु हुनुअघिसम्‍मै राम्रो खाइरहने, र सुन्दरता कायम राखिराख्‍ने मानिसहरूको बारेचाहिँ के भन्‍न सकिन्छ? तिनीहरूले अर्थपूर्ण जीवनको खोजी गर्दैनन्, त्यसकारण मर्ने बेलामा तिनीहरूलाई कस्तो महसुस हुन्छ? (तिनीहरूले व्यर्थमा जिएछु जस्तो महसुस गर्छन्।) व्यर्थमा जिउनु—यी दुई शब्‍दहरू तीखा छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरू पढेपछि, मैले के बुझेँ भने यस जीवनमा परमेश्‍वरमा विश्वास गर्न, उहाँलाई पछ्याउन, र एक सृजित प्राणीको कर्तव्य पूरा गर्न सक्षम हुनु, आफ्नो कर्तव्य राम्रोसँग गर्नु, र सृष्टिकर्ताको अनुमोदन कमाउनु अर्थपूर्ण र मूल्यवान छ, चाहे यसमा कष्ट र थकान नै किन नहोस्। यदि मैले लगनशीलतापूर्वक आफ्नो कर्तव्य पूरा गरिनँ र भौतिक आराम मात्र खोजेँ भने, मैले आफ्नो स्वास्थ्य स्याहारेँ र म बुढेसकालसम्म बाँचेँ भने पनि, मैले कुनै पनि मूल्य वा अर्थ नभएको व्यर्थ जीवन जिएकी हुनेथिएँ। मैले साधारण मामिलाको डिकनको कर्तव्य पूरा गर्न सक्नु भनेको परमेश्‍वरले मलाई उचालेको हुनु हो। यसमा कहिलेकाहीँ तनाव र थकान हुन सक्ने भए पनि, यदि मैले सिद्धान्तअनुसार आफ्नो कर्तव्य राम्रोसँग पूरा गर्न सकेँ, सिद्धान्तअनुसार मण्डलीका सामाग्रीहरूको राम्रोसँग सुरक्षा गर्न सकेँ, र भेटीहरू र परमेश्‍वरका वचनका पुस्तकहरूलाई क्षति नपुर्‍याई ती सुरक्षित हुने सुनिश्चित गर्न सकेँ भने, मेरो हृदय शान्त र ढुक्क हुनेथियो। तर, यदि म आफ्नो स्वास्थ्य जोगाउनमा मात्र केन्द्रित भएँ, सोच र मेहनत चाहिने कुनै पनि काम गर्न अनिच्छुक भएँ भने, म आफ्नो स्वास्थ्य जोगाउन सफल भए पनि, यदि मैले आफ्नो कर्तव्य राम्रोसँग पूरा गर्न सकिनँ र मण्डलीको हितमा हानि पुर्‍याएँ, र परमेश्‍वरसामु एकपछि अर्को अपराध र दागहरू छोडेँ भने, अन्त्यमा, म परमेश्‍वरद्वारा तिरस्कृत हुनेथिएँ र मैले मुक्तिको मौका गुमाउनेथिएँ। परमेश्‍वरको अभिप्राय बुझेपछि, मैले अब पहिले जसरी जिउन चाहिनँ। म परमेश्‍वरलाई सन्तुष्ट पार्नका लागि आफ्नो कर्तव्य राम्रोसँग पूरा गर्न चाहन्थेँ। कहिलेकाहीँ कामहरू थुप्रिँदा, मलाई अझै पनि धेरै चिन्ता लिनुपर्ने र आफूले अधिक काम गर्नुपर्ने डर लाग्थ्यो, तर म परमेश्‍वरले योजनाबद्ध गर्नुभएका परिस्थितिहरूमा समर्पित हुन इच्छुक भएर उहाँलाई प्रार्थना गर्थेँ। मैले अब मेरो रोग झन् बिग्रेला वा म थकानले ढल्छु कि भनेर तनाव लिन छोडेँ, र म कसरी आफ्नो कर्तव्य राम्रोसँग पूरा गर्ने भन्नेमा मात्र केन्द्रित भएँ।

एउटा भेलाको क्रममा, मैले अर्की सिस्टर पनि बिरामी भएको थाहा पाएँ, त्यसैले मैले उनीसँग आफ्नो अनुभव बाँडेँ। त्यसपछि हामीले परमेश्‍वरका वचनहरूको एउटा भजन सुन्यौँ:

मानिसको आयु परमेश्‍वरद्वारा पूर्वनिर्धारित हुन्छ

…………

२  जब मानिसहरू बिमारीका कारण कष्ट भोगिरहेका हुन्छन्, तिनीहरू प्राय परमेश्‍वरअघि आउन सक्छन्, र आफूले गर्नुपर्ने काम सावधानी र सतर्कतासाथ गर्ने सुनिश्‍चित गर्न सक्छन्, र आफ्‍नो कर्तव्यलाई अरूले भन्दा अझै बढी होसियारी र लगनसाथ लिन सक्छन्। जहाँसम्‍म मानिसहरूको कुरा छ, यो सुरक्षा हो, जन्जिर होइन। यो नकारात्मक पक्षको तौरतरिका हो। यसका साथै, सबैको आयु परमेश्‍वरद्वारा पूर्वनियोजित गरिएको छ। कुनै रोग चिकित्साको दृष्टिकोणबाट ज्यानै जाने हुन सक्छ, तर परमेश्‍वरको दृष्टिकोणबाट, यदि तेरो आयु अझै सकिएको छैन र तेरो समय आउन बाँकी नै छ भने, तँ चाहेर पनि मर्न सक्दैनस्।

३  यदि तँलाई परमेश्‍वरले आज्ञा दिनुभएको छ, र तेरो मिसन पूरा भएको छैन भने, तँलाई प्राणघातक रोग लागे पनि, तँ मर्नेछैनस्—परमेश्‍वरले तँलाई अझै लानुहुनेछैन। यदि तँ प्रार्थना गर्दैनस् र सत्यता खोज्दैनस्, र आफ्नो रोगको उपचारमा ध्यान दिँदैनस्, वा तेरो उपचारमा ढिलाइ भयो भने पनि, तँ मर्नेछैनस्। यो कुरा विशेष गरी परमेश्‍वरले महत्त्वपूर्ण आज्ञा दिनुभएकाहरूका हकमा सत्य हो। जब तिनीहरूको मिसन पूरा हुन बाँकी हुन्छ, तब तिनीहरूलाई जुनसुकै रोग लागे पनि, तिनीहरू तुरुन्तै मर्नेछैनन्; तिनीहरू मिसन पूरा हुने अन्तिम क्षणसम्म जिउनेछन्।

…………

—वचन, खण्ड ३। आखिरी दिनहरूका ख्रीष्टका वार्तालापहरू। भाग तीन

परमेश्‍वरका वचनहरूबाट मैले ले बुझेँ भने मानिसको आयु परमेश्‍वरको हातमा हुन्छ, र जीवन र मृत्यु परमेश्‍वरद्वारा पूर्वनिर्धारित हुन्छ। कुनै रोग गम्भीर भए पनि, यदि कुनै व्यक्तिको आयु सकिएको छैन भने, ऊ स्याहार नपाएर पनि मर्दैन, तर यदि उसको समय सकिएको छ भने, उत्कृष्ट स्याहार पाए पनि, ऊ बित्नेछ। मैले दस वर्षअघि मधुमेहका कारण सुरु भएको मेरा दाइको मुटु रोग स्मरण गरेँ। अस्पतालले धेरै पटक गम्भीर अवस्थाको सूचना जारी गर्‍यो, र उहाँलाई बचाउन सकिँदैन भन्यो। तर, केही समय घरमा आराम गरेपछि, उहाँको स्वास्थ्य बिस्तारै निको भयो, र उहाँ आजसम्म जीवित हुनुहुन्छ। तर उहाँको छोरा, बीस हाराहारीको एक बलियो युवक, बिरामी भएपछि सेनाबाट छुट्टी लिएर घर आयो, र अस्पतालले उसलाई रगतको क्यान्सर भएको बतायो। उनीहरूले सबैभन्दा राम्रो औषधि र उपकरण प्रयोग गरे, र उत्कृष्ट विशेषज्ञ डाक्टरहरूलाई देखाए, तर एक हप्ताभित्रै, ऊ बित्यो। यी घटनाहरूले मलाई मानव जीवन र मृत्यु साँच्चै नै परमेश्‍वरद्वारा नियोजित हुन्छन् भन्ने देखाए। तर कडा परिश्रमले मेरो अवस्था झन् बिगार्न सक्छ भनेर म सधैँ चिन्ता गर्थेँ, त्यसैले म आफ्नो कर्तव्य निर्वाह गर्दा हलुका र सजिलो कामहरू छान्थेँ, र यसले मेरो रोग झन् खराब हुन दिँदैन भन्ने सोच्थेँ। मैले जीवन र मृत्यु परमेश्‍वरको हातमा हुन्छ भनेर साँच्चिकै विश्वास गरेकी थिइनँ। वास्तवमा, परमेश्‍वरले मेरो आयु पहिले नै पूर्वनिर्धारित गर्नुभएको छ, र यस बारेमा चिन्ता गर्नु आवश्यक छैन, किनभने यसले मलाई बाँध्ने र चोट पुऱ्याउने मात्र गर्छ, र मलाई मेरो कर्तव्यप्रति बफादार हुनबाट र मैले राम्रोसँग गर्न सक्ने कर्तव्यलाई राम्रोसँग गर्नबाट रोक्छ। यो कुराको बुझाइले मलाई विश्वास दियो। त्यसपछि मैले सामान्य ढङ्गले औषधि खाएँ र सकेको बेला व्यायाम गरेँ, र अब म मृत्युको डरले बाँधिन छोडेँ। अझै पनि म हरेक दिन आफ्नो कर्तव्यमा व्यस्त थिएँ, तर मलाई आफ्नो अवस्था बिग्रँदै गएजस्तो लागेन। वास्तवमा, मैले दिन प्रतिदिन झन् ऊर्जावान् महसुस गरेँ।

पछि, एक जना सिस्टरसँग मेरो हालको स्थितिबारे कुरा गर्ने क्रममा, उहाँको सम्झौटाहरू मार्फत, मैले निरन्तर चिन्ता गर्नु र तनाव लिनुको पछाडि आशिष् पाउने मेरो अभिप्राय रहेछ भनेर थाहा पाएँ। मैले परमेश्‍वरका यी वचनहरू पढेँ: “धेरै मानिसहरू ममा केवल यस कारणले विश्वास गर्छन् कि म उनीहरूलाई निको पारिदिऊँ। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले मबाट शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सहजताका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै आनन्द र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरू आफूलाई निको पारिदिन भनी मलाई बिन्ती गर्छन् र म तिनीहरूलाई ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। “भ्रष्ट मानव सबै आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सारांश यही हो। मानिसहरू सबैले आफ्‍नै खातिर परमेश्‍वरमा विश्‍वास गर्छन्; तिनीहरू आशिषित् हुनकै लागि कामकुरा त्याग्छन् र आफूलाई समर्पित गर्छन्, साथै तिनीहरूले आफ्नो कर्तव्य निर्वाह गर्दा सहने कष्ट र चुकाउने मूल्य पनि इनाम प्राप्त गर्नका लागि हो। छोटकरीमा भन्दा, यो सबै आशिषित् हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। संसारमा, मानिसहरूले आफ्नै फाइदाको लागि काम गर्छन्, र परमेश्‍वरको घरमा, तिनीहरू आशिष्‌हरू प्राप्त गर्नका लागि कर्तव्य निर्वाह गर्छन्। आशिष्‌हरू प्राप्त गर्नका खातिर मात्रै मानिसहरूले सबै कुरा त्याग्छन् र धेरै कष्ट सहन सक्छन्। यो सबै मानिसहरूमा शैतानी प्रकृति हुन्छ भन्ने कुराको सबैभन्दा प्रस्ट प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले खुलासा गर्नुहुन्छ, हामी उहाँबाट विभिन्न लाभहरू माग गर्ने अभिप्रायले उहाँमा विश्वास गर्छौँ। यसका पछाडि, अशुद्धता र मनसायहरू छन्। परमेश्‍वरका वचनहरूबारे चिन्तन गर्दा, मैले आफू ठ्याक्कै परमेश्‍वरले खुलासा गर्ने किसिमको व्यक्ति भएको देखेँ। मैले आशिष् र अनुग्रह पाउनका लागि परमेश्‍वरमा विश्वास गरेकी थिएँ। म परमेश्‍वरसँग सौदाबाजी गर्न खोजिरहेकी थिएँ। जब मैले पहिलो पटक परमेश्‍वरलाई पाएँ, मेरो वर्षौँदेखि नाकको भित्री भाग पोल्ने एलर्जी निको भयो, त्यसैले मैले परमेश्‍वरलाई सर्वशक्तिमान् वैद्य मानेँ, जसले रोगहरू निको पार्न सक्ने मात्र नभई हामीलाई प्रकोपबाट बच्न, मुक्ति पाउन, र बाँच्न पनि दिनुहुन्छ, त्यसैले म लगनशीलतापूर्वक आफ्नो कर्तव्य पूरा गर्न इच्छुक थिएँ। यो मस्तिष्कको शल्यक्रियापछि, मलाई मैले आफ्नो कर्तव्य पूरा गर्न सक्नेछैनँ र मुक्ति पाउनेछैनँ भन्ने डर थियो, त्यसैले मैले आफ्नो कमजोरीको बाबजुद स्वयंसेवी भएर कर्तव्यहरू सम्हालेँ। मैले सोचेकी थिएँ, जबसम्म आफ्नो कर्तव्य पूरा गर्न सक्छु, तबसम्म मुक्तिको आशा हुनेछ। जब साधारण मामिलाको डिकन र मेरा सहकर्मी सिस्टरहरूले सुरक्षा जोखिमको सामना गरे र उनीहरू लुक्नुपर्‍यो, मैले मण्डलीको हितलाई प्राथमिकता दिनुपर्थ्यो, र आफूले व्यवस्थापन गर्न सक्ने साधारण मामिलाका कर्तव्यहरू सम्हाल्नुपर्थ्यो, तर मलाई धेरै काम गर्दा म आफ्ना कर्तव्यलाई निन्तरता दिन असमर्थ हुनेछु, र त्यसरी मुक्तिको मौका गुमाउनेछु भन्ने डर थियो, त्यसैले मैले सहकार्य गर्न चाहिनँ। मैले साधारण मामिलाको काम पनि परमेश्‍वरले मेरो सुरक्षा गर्नुहुनेछ र मलाई चाँडै निको पार्नुहुनेछ भन्ने आशामा नै मन नलागी-नलागी सम्हालेकी थिएँ। पछि, मेरो रोग सुधार हुनुको सट्टा झन् खराब भयो, त्यसैले मैले अब मूल्य चुकाउन चाहिनँ, र म आफ्नो कर्तव्यमा निष्क्रिय भएँ, र प्रायः अगुवालाई छिट्टै साधारण मामिलाको डिकन खोज्न कर गर्थेँ ताकि म सजिलो कर्तव्यमा फर्कन सकूँ। मैले परमेश्‍वरमाथिको मेरो विश्वास उहाँको अनुग्रह र आशिष्‌हरू खोज्नमै केन्द्रित भएको देखेँ। म सधैँ आफूले दिएको भन्दा बढी पाउन चाहन्थेँ, र मैले कसरी आफ्नो कर्तव्य राम्रोसँग पूरा गर्ने र परमेश्‍वरको अभिप्रायलाई ख्याल गर्ने भनेर सोचिरहेकी थिइनँ। मेरो प्रकृति अत्यन्तै स्वार्थी र घृणित रहेछ। म त आशिष् र शान्ति प्राप्त गर्नका लागि मात्र परमेश्‍वरमा विश्वास गरिरहेकी थिएँ। कर्तव्य पूरा गर्नु एक सृजित प्राणीको जिम्मेवारी हो, तर म आफ्ना कर्तव्य प्रयोग गरेर मुक्ति पाउन र बाँच्न मात्र परमेश्‍वरमा विश्वास गरिरहेकी थिएँ। यस प्रकारको विश्वास परमेश्‍वरलाई धोका दिने र चलाकी गर्ने प्रयास हो। मसँग परमेश्‍वरको डर मान्ने हृदय पटक्कै थिएन। यस्तो व्यवहारलाई परमेश्‍वरले घृणा र तिरस्कार गर्नुहुन्छ! परमेश्‍वरले मलाई आफ्नो कर्तव्य पूरा गर्ने अवसर दिनुभएको छ, त्यसैले मैले परमेश्‍वरका अभिप्रायहरूलाई ख्याल गर्नुपर्छ, र सकेसम्म आफ्नो जिम्मेवारीहरू वहन गर्नुपर्छ। परमेश्‍वरले मेरा लागि जस्तोसुकै परिणाम वा गन्तव्य तय गर्नु भए पनि वा मेरो शारीरिक अवस्था जस्तोसुकै भए पनि, म अब परमेश्‍वरसँग सौदाबाजी गर्न चाहन्नँ। म केवल सृजित प्राणीका रूपमा आफ्नो कर्तव्य पूरा गर्न मात्र चाहन्छु।

यो रोग मार्फत, मैले मेरा लागि परमेश्‍वरको मुक्ति देखेकी छु। परमेश्‍वरले यो रोगलाई प्रयोग गरेर मलाई सत्यता खोज्न अगुवाइ गर्नुभयो, जसले मलाई मेरो भ्रष्ट स्वभावबारे केही बुझाइ प्राप्त गर्न मद्दत गर्‍यो। यो त साँच्चै छुपेको वरदान थियो!


५८. के “अरूप्रति सहनशील हुनु” साँच्चै असल मानवता हो?

लि कुन, चीन

सन् २०२२ मा, म मण्डलीमा नयाँ विश्वासीहरूलाई मलजल गरिरहेकी थिएँ, र मैले मण्डली अगुवा लिउ जिङले आफ्ना मुख्य जिम्मेवारीहरूलाई मात्र ध्यान दिएकी, उनले अन्य कामहरूलाई बिरलै अनुगमन गरेकी, र अर्की अगुवा, सिस्टर आन सिनसँग सद्भावपूर्ण सहकार्य नगरेकी देखेँ, जसले गर्दा अक्सर मण्डलीको काममा ढिलाइ हुन्थ्यो। पछि, लिउ जिङलाई बर्खास्त गरियो, र मलाई मण्डली अगुवाका रूपमा चुनियो, अनि मैले मनमनै सोचेँ, “मैले आन सिनसँग सद्भावपूर्ण सहकार्य गर्नैपर्छ, ताकि ब्रदर-सिस्टरहरूले म लिउ जिङजस्तो अन्य कामहरूलाई वास्तै नगरी आफ्नै मुख्य जिम्मेवारीहरूलाई मात्र ध्यान दिने सानो मनको र सङ्कीर्ण मनको हुनेछैनँ भनेर देखून्।” कार्यदक्षता बढाउन, हामीले काम बाँडफाँट गर्‍यौँ। म मुख्य रूपमा सुसमाचार काम र लेखन-पठनको कामका लागि जिम्मेवार थिएँ, जबकि आन सिन मुख्य रूपमा मलजल गर्ने काम र पखाल्ने कामका लागि जिम्मेवार थिइन्। ब्रदर-सिस्टरहरूलाई ममा असल मानवता छ र म समझदार व्यक्ति हुँ भनेर देखाउनका लागि, म केही सामान्य मामिलाको काम सम्हाल्न अग्रसर पनि भएँ। त्यसपछि, म कि त सबैसँग भेला भएर कि त सुसमाचार काम र लेखन-पठनको काम अनुगमन गरेर आफ्नो समय बिताउँथेँ। बिस्तारै, मैले आन सिनलाई आफ्नो कर्तव्यमा पहिलेभन्दा कम बोझको बोध भएको, र केही काम राम्रोसँग अनुगमन नगरी झाराटारुवा तरिकाले मात्र सम्हालिएको, देखेँ। म उनलाई यो कुरा औँल्याइदिन चाहन्थेँ, तर फेरि सोचेँ, “कोही पनि सिद्ध छैन, सबैले आफ्नो कर्तव्य झाराटारुवा तरिकाले गर्ने समय आउँछ। मैले उनीप्रति अति उच्च मानक राख्नु हुँदैन। आखिर, यदि मैले त्यो कुरा औँल्याएँ भने, म कठोर भएको जस्तो देखिन्छु। तैबरु म राति अबेरसम्म बसेर उनले छुटाएका कामहरू अनुगमन गर्छु।” त्यसैले, मैले उनले पूरा नगरेका सबै काम सम्हालेँ। त्यस दौरान, म सुसमाचार प्रचार गर्ने सिद्धान्तहरूबारे अझ बढी सिक्न चाहन्थेँ, तर मसँग पर्याप्त समय थिएन। मलाई अलि इच्छा लागेन, तर म आन सिनले म आफ्नै कामहरूलाई मात्र ख्याल गर्छु भनेर नसोचून् भन्ने चाहन्थेँ त्यसैले मैले आफूलाई काममा लागिरहन बाध्य पारेँ।

केही समयपछि, मैले आन सिनलाई आफ्नो कर्तव्यमा बोझको बोध झन्-झन् कम भएको, र उनले निकाल्नुपर्ने निश्चित मानिसहरूका बारेमा जानकारी सङ्कलन गर्न हतार नगरिरहेकी देखेँ। त्यो सुसमाचार कामका लागि व्यस्त समय थियो, र त्यसैले यदि मैले पखाल्ने काम अनुगमन गरेकी भए, सुसमाचार काम राम्ररी सम्हाल्न सक्नेथिइनँ, त्यसैले मैले आन सिनलाई जतिसक्दो चाँडो सूचना सङ्कलन गर्न सम्झाएँ। तर त्यसपछि पनि, उनी हतारमा देखिइनन्, र मैले यसबारे उनीसँग सङ्गति गर्ने विचार गरेँ, तर मैले धेरै भनेँ भने उनी मसँग रिसाउनेछिन् भनेर म डराएँ, मैले कुरा मुखमै दबाएँ। साथै, म आन सिनले मण्डलीको सामान्य मामिलाको काममा हिस्सा लिऊन् भन्ने चाहन्थेँ, ताकि म सुसमाचार काम अनुगमन गर्न केही समय निकाल्न सकूँ, तर फेरि मैले सोचेँ, “आन सिन मभन्दा जेठी छिन् र उनको स्वास्थ्य राम्रो छैन, त्यसैले यदि मैले उनलाई थप काम सम्हाल्न भनेँ भने, मैले उनको कठिनाइ नबुझेकी र ममा प्रेम नभएको जस्तो देखिन्छ। मैले अलि बढी काम गरे हुन्छ। म त थकाइ सहन सक्छु।” मलाई मनमा एकदमै इच्छा थिएन तर यदि मैले यी भावनाहरू व्यक्त गरेँ भने, ब्रदर-सिस्टरहरूले मलाई सानो मनको ठान्नेछन् भनेर म डराएँ, र मैले सोचेँ, “त्यसपछि उनीहरूले मलाई के भन्लान्? म त्यतिकै छोडिदिनेछु, र म आफूले अनुगमन गर्न सक्ने काममा नै सक्दो राम्रो गर्छु!” त्यसपछिका दिनहरूमा, म अक्सर राति अबेरसम्म बस्थेँ, र समय बित्दै जाँदा, मेरो दबेको असन्तुष्टि उम्लेर पोखिन थाल्यो, तर त्यसपछि मैले आफूले सबै काम सम्हालिरहेकीले, आन सिनले पक्कै पनि मेरो मानवता असल छ भन्ने सोच्नेछिन् भनेर सोचेँ, त्यसैले मैले त्यसलाई भित्रै दबाएँ। म अरू ब्रदर-सिस्टरहरूसँग अन्तरक्रिया गर्दा पनि यस्तै थिएँ। केही ब्रदर-सिस्टरहरूले कम्प्युटर सुरक्षा सेटिङ र सफ्टवेयर अपडेटसम्बन्धी समस्याहरू बुझ्दैनथे, तर उनीहरूले ट्युटोरियल हेरेर नै सिक्न सक्थे, तैपनि उनीहरू त्यो सेट अप गर्न मेरो मद्दत पर्खन्थे। म मनमनै गुनासो गर्थेँ, “मैले यति धेरै अगुवाइको काम गर्नुपर्ने छ, तिमीहरू मेरो मद्दत पर्खिनुको सट्टा यी कामहरू कन आफै गर्दैनौ?” तर मैले उनीहरूका समस्याहरू औँल्याउने आँट गरिनँ, किनभने यसो गर्दा म सानो मनको र खोट कोट्याउने देखिन्छु, र उनीहरूमा मेरा बारेमा नराम्रो छाप पर्छ भनेर म डराएँ, त्यसैले यदि मैले सकेमा उनीहरूलाई अझै अलि बढी मद्दत गर्ने निर्णय गरेँ। यसरी, म सधैँ अरूसँग झुक्थेँ र सम्झौता गर्थेँ, आफूलाई कडा माग गर्थेँ भने अरूप्रति सहनशील बन्थेँ। ब्रदर-सिस्टरहरू ममाथि एकदमै निर्भर बने, त्यसैले मैले आफूलाई असल मानवता भएको, सानो मनको नभएको, र जोसँग पनि सहकार्य गर्न सक्ने व्यक्ति ठानेँ। विशेष गरी जब म ब्रदर-सिस्टरहरूले म एकदमै थकित र व्यस्त देखिन्छु भनेको सुन्थेँ, तब मलाई भित्रभित्रै निकै सान्त्वना महसुस हुन्थ्यो, र आफूले भोगेको कष्ट सार्थक भयो भन्ने लाग्थ्यो। अर्को केही महिना, मैले मण्डलीमा विभिन्न किसिमका कामहरू सम्हालेँ, जसले गर्दा मलाई आत्मिक भक्तिका लागि समय भएन, र मैले सुसमाचार काम अनुगमन गर्न सकिनँ। परिणामस्वरूप, कोही पनि सुसमाचार प्रचार गर्ने सिद्धान्तहरूमा प्रवेश गरिरहेका थिएनन्, काममा कुनै विचलन पहिचान गर्न सकिएन, र सुसमाचारको कामले कुनै नतिजा दिएन। पखाल्ने काममा आन सिनको प्रगति पनि सुस्त थियो, र मलजल गर्ने व्यक्तिहरूका समस्याहरू अनुगमन वा समाधान गरिएका थिएनन्। यो देखेर, मलाई भित्रैदेखि एकदमै चिन्ता लाग्यो र असहाय महसुस भयो। यसबेला, मैले परमेश्‍वरसामु आएर प्रार्थना गरेँ, “हे परमेश्‍वर, मैले अगुवाका रूपमा आफ्नो कर्तव्यमा ठूलो मूल्य चुकाएकी छु, तर कामले कुनै परिणाम दिएको छैन। कृपया मलाई अन्तर्दृष्टि दिनुहोस् र मार्गदर्शन गर्नुहोस् ताकि म आफ्ना समस्याहरू चिन्न सकूँ।”

एकदिन, मैले परमेश्‍वरका वचनहरूको एउटा खण्ड भेटेँ: “अब हामी नैतिक आचरणसम्‍बन्धी अर्को भनाइबारे सङ्गति गरौँ—‘आफूलाई कडाइ गर्नू र अरूलाई सहनू’—यो भनाइको अर्थ के हो? यसको अर्थ हो, तैँले आफूलाई कडा मागहरू गर्नुपर्छ र अरू मानिसप्रति नरम हुनुपर्छ, ताकि तँ कति उदार र दिलदार छस् भन्‍ने कुरा तिनीहरूले देख्‍न सकून्। त्यसोभए मानिसहरूले किन यसो गर्नुपर्छ? यसलाई किन हासिल गर्ने? के यसो गर्नु सम्‍भव छ? के यो मानिसहरूको साँच्चै प्राकृतिक अभिव्यक्ति हो? यसो गर्न तैँले धेरै सम्झौता गर्नुपर्छ! तँ इच्‍छा र मागहरूबाट मुक्त हुनैपर्छ, यसो गर्दा तँलाई कम आनन्द हुनेछ, अझै बढी कष्ट हुनेछ, अझै धेरै मूल्य चुकाउनु र काम गर्नुपर्छ, ताकि अरू मानिसहरू लखतरान हुन नपरून्। अनि अरूले दुखेसो पोखाए, गुनासो गरे, वा राम्ररी काम गरेनन् भने, तैँले तिनीहरूबाट धेरै माग गर्नुहुन्न—केही हदसम्म राम्रै हुन्छ। मानिसहरूले यो आदर्श नैतिकताहरू सङ्केत हो भन्‍ने ठान्छन्—तर मलाई किन यो झूटो लाग्छ? के यो झूटो होइन र? (हो नि।) सामान्य परिस्‍थितिहरूमा, सामान्य व्यक्तिको मानवताको प्राकृतिक अभिव्यक्ति आफूप्रति सहनशील हुने र अरूलाई कडाइ गर्ने हुन्छ। यही तथ्य हो। … यदि मानिसहरू ‘आफूलाई कडाइ गर्नू र अरूलाई सहनु’ भन्‍ने सोचअनुसार जिउँछन् भन्‍ने अपेक्षा गरियो भने, तिनीहरू कस्तो कस्तो वेदनाबाट गुज्रनैपर्छ? के तिनीहरू साँच्‍चै यो सहन सक्छन्? कति जनाले यसो गर्न सक्नेछन्? (कसैले पनि सक्दैनन्।) अनि किन त्यस्तो हुन्छ? (मानिसहरू प्राकृतिक रूपमा नै स्वार्थी हुन्छन्। तिनीहरू ‘अरूको होइन, आफ्नो दुनो सोझ्याउनुपर्छ’ भन्‍ने सिद्धान्तअनुसार काम गर्छन्।) वास्तवमा, मानिस जन्मँदै स्वार्थी हुन्छ, मानिस स्वार्थी प्राणी हो, र यो शैतानी दर्शनप्रति गहिरोसित प्रतिबद्ध हुन्छ: ‘अरूको होइन, आफ्नो दुनो सोझ्याउनुपर्छ।’ परिस्थिति आइपर्दा स्वार्थी नहुनु र आफ्‍नो वास्ता नगर्नु घातक, र अस्वाभाविक हो भन्‍ने मानिसहरू सोच्छन्। मानिसहरूले यही विश्‍वास गर्छन् र यस्तै व्यवहार गर्छन्। यदि मानिसहरू स्वार्थी नहून्, र आफूबाट कठोर माग नगरून्, र अरूबाट फाइदा लिनुको सट्टा घाटा बेहोर्न इच्छुक होऊन् भन्‍ने अपेक्षा गरियो भने, र यदि कसैले मानिसहरूको फाइदा उठाउँदा तिनीहरूले खुसीसाथ ‘तिमीले फाइदा लिइरहेको छौ तर म यसलाई ठूलो कुरा बनाउँदिनँ। म सहनशील व्यक्ति हुँ, म तिम्रो बारेमा नराम्रो कुरा भन्दिनँ वा तिमीबाट फाइदा लिने प्रयास गर्दिनँ, र यदि तिमीले अझै पर्याप्त फाइदा लिएका छैनौ भने, नहिचकिचाई फाइदा लेऊ’ भनेर भनून् भन्‍ने अपेक्षा गरियो भने—के त्यो वास्तविक अपेक्षा हुन्छ? कति जनाले यसो गर्न सक्छन्? के भ्रष्ट मानवजातिले सामान्यतया यस्तै व्यवहार गर्छ? स्पष्टतः, यस्तो हुनु असामान्य कुरा हो। किन? किनभने भ्रष्ट स्वभावका मानिसहरू, विशेष गरी स्वार्थी र छुद्रहरू आफ्‍नै हितको निम्ति सङ्घर्ष गर्छन्, र अरूको हितको बारेमा सोच्दा यसले तिनीहरूलाई कदापि सन्तुष्ट अनुभव गराउँदैन। त्यसकारण, यस्तो घटना हुनु असामान्य हो। ‘आफूलाई कडाइ गर्नू र अरूलाई सहनु’ भन्‍ने नैतिक आचरणसम्‍बन्धी यो दाबी, जुन न तथ्यसँग मिल्छ न मानवतासँग मिल्छ, यो त मानवता नबुझ्‍ने सामाजिक नैतिकतावादीहरूले मानवमा लादेको कुरा मात्रै होयो त मुसोलाई दुलो नपार्नू वा बिरालोलाई मुसो नपक्रिनू भनेजस्तै हो। के त्यस्तो माग गर्नु ठिक हो? (होइन। यसले मानवताका नियमहरू उल्‍लङ्घन गर्छ।) यो माग वास्तविकतासँग पटक्‍कै मिल्दैन, र यो खोक्रो छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (६))। परमेश्‍वर भन्नुहुन्छ, मानिसको प्रकृति अन्तर्निहित रूपमै स्वार्थी हुन्छ, मानिसहरू निरन्तर आफ्नै हितहरूका लागि योजना बनाउँछन् र तीबारे सोच्छन्, र अरूसँग अन्तरक्रिया गर्दा, मानिसहरू केवल लाभ प्राप्त गर्न र हानिबाट बच्न खोज्छन्। भ्रष्ट तुल्याइएका मानिसहरू मूलतः “आफूलाई कडाइ गर्नू र अरूलाई सहनू” स्तरमा पुग्न सक्दैनन् भनेर देखाउन यो नै पर्याप्त छ। हाम्रो कर्तव्यमा आन सिनसँगको मेरो सहकार्यलाई चिन्तन गर्दा, जब मैले निकालिनुपर्ने व्यक्तिहरूबारे उनले सामग्रीहरू जम्मा वा व्यवस्थित गर्न हतार नगरेकी देखेँ, तब मैले साँच्चै उनलाई यो कुरा औँल्याउन चाहेँ, तर उनले म धेरै माग गर्ने र असमझदार भएँ भनेर भन्नेछिन् भन्ने मलाई डर भयो। सबैलाई म साँच्चै उदार छु र सानो मनको छैनँ भनेर देखाउन, मैले उनको व्यवहारलाई बढावा दिइरहेँ, र म सकेसम्म अझ धेरै काम गर्न आफूलाई कडा माग गर्थेँ, हरेक दिन व्यस्त रहन्थेँ। यसले गर्दा मलाई आत्मिक भक्तिका लागि समय रहेन, र म मुख्य रूपले जिम्मेवार रहेको सुसमाचार कामले पनि नतिजाहरू दिएन। बाहिरी रूपमा, म “आफूलाई कडाइ गर्नू र अरूलाई सहनू” भन्ने विचारलाई पालन गरिरहेको जस्तो देखिन्थेँ, तर मेरा दैहिक हितहरू समझौता गरिँदा, मलाई असन्तुष्ट र अनिच्छुक महसुस भयो, र म गुनासाहरूले समेत भरिएँ। मैले उदारताको खोल पनि ओढेँ। त्यसपछि मात्र मैले “आफूलाई कडाइ गर्नू र अरूलाई सहनू” भन्ने भनाइ साँच्चै पाखण्ड रहेछ, र यो सत्यता पटक्कै होइन रहेछ भनेर बुझेँ। नैतिक आचरण बारेको यस दाबीअनुसार जिउँदा म शारीरिक र मानसिक दुवै रूपमा थकित भएँ।

त्यसपछि, म आत्मचिन्तन गर्न जारी राख्दै परमेश्‍वरसामु आएँ। मैले परमेश्‍वरका वचनहरूको अर्को खण्ड पढेँ: “निश्चित गरेर के भन्न सकिन्छ भने, ‘आफूलाई कडाइ गर्नू र अरूलाई सहनू’ भन्‍ने नैतिकता पूरा गर्न आफूलाई बाध्य गर्ने धेरैजसो मानिसहरू हैसियतप्रति मरिहत्ते गर्छन्। आफ्ना भ्रष्ट स्वभावद्वारा उत्प्रेरित भएर, तिनीहरू मानिसहरूका बीचमा प्रतिष्ठा, सामाजिक प्रसिद्धि, र अरूको नजरमा हैसियत पाउने कुराको पछि नलागी सक्दै सक्दैनन्। यी सबै कुरा हैसियतप्रतिको तिनीहरूको इच्‍छासँग सम्‍बन्धित हुन्छन्, अनि तिनीहरूको असल नैतिक आचरण व्यवहारको नाममा तिनीहरू यसको पछि लाग्ने गर्छन्। अनि तिनीहरूको यी खोजीहरू कसरी आउँछन्? ती पूर्णतया तिनीहरूको भ्रष्ट स्वभावहरूबाट आउँछन् र तिनैद्वारा प्रेरित हुन्छन्। त्यसकारण, जेसुकै भए पनि, कुनै व्यक्तिले ‘आफूलाई कडाइ गर्नू र अरूलाई सहनू’ भन्‍ने नैतिकतालाई पुरा गरे पनि नगरे पनि र उसले सिद्ध रूपमा त्यसो गरे पनि नगरे पनि, यसले पटक्‍कै उसको मानवता सार परिवर्तन गर्न सक्दै सक्दैन। यथार्थमा, यसको अर्थ यसले कुनै पनि हालतमा जीवन सम्‍बन्धी तिनीहरूको दृष्टिकोण वा मूल्य-मान्यताहरू परिवर्तन गर्न, वा सबै किसिमका मानिस, घटना, र कामकुराहरूप्रति तिनीहरूको मनोवृत्ति र दृष्टिकोणलाई डोऱ्याउन सक्दैन। के कुरा त्यही होइन र? (हो।) कुनै व्यक्ति आफूलाई कडाइ गर्न र अरूलाई सहन जति सक्षम हुन्छ, ऊ नाटक गर्न, आफ्‍नो वास्तविक रूप लुकाउन, र अरूलाई असल व्यवहार र मीठो बोलीवचनद्वारा बहकाउन उति नै सिपालु हुन्छ, र ऊ प्रकृतिले उती नै छली र दुष्ट हुन्छ। तिनीहरू जति हदसम्‍म यस्तो व्यक्ति बन्छन्, हैसियत र शक्तिप्रति तिनीहरूको प्रेम र खोजी त्यति नै गहिरो बन्छ। तिनीहरूको बाहिरी नैतिक आचरण जति महान्, महिमित र सही देखिए पनि, र मानिसहरूको लागि यो जति नै मनमोहक देखिए पनि, तिनीहरूको हृदयभित्र बसेको अकथित खोजी, साथै तिनीहरूको प्रकृति सार, अनि तिनीहरूका महत्त्वाकाङ्क्षाहरूसमेत कुनै पनि बेला तिनीहरूबाट विस्फोट भएर निस्कन सक्छन्। त्यसकारण, तिनीहरूको नैतिक आचरण जति नै असल भए पनि, यसले तिनीहरूको अन्तर्निहित मानवता सारलाई, वा तिनीहरूका महत्त्वाकाङ्क्षा र इच्‍छाहरूलाई लुकाउन सक्दैन। यसले सकारात्मक कुराहरूलाई प्रेम नगर्ने र सत्यताविरुद्ध जाने र यसलाई घृणा गर्ने तिनीहरूको घृणित प्रकृति सारलाई लुकाउन सक्दैन। यी तथ्यहरूले देखाए जस्तै, ‘आफूलाई कडाइ गर्नू र अरूलाई सहनू’ भन्‍ने भनाइ निरर्थक मात्रै छैन—यसले त्यस्ता महत्त्वाकाङ्क्षीहरूलाई खुलासा गर्छ, जसले आफ्‍ना गोप्य महत्त्वाकाङ्क्षा र इच्‍छाहरू ढाकछोप गर्न प्रयास गर्न यस्ता भनाइ र व्यवहारहरू प्रयोग गर्छन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (६))। परमेश्‍वरका वचनहरूले म वास्तवमा को हुँ भनेर खुलासा गरिदिए। मैले कसरी महत्त्वाकाङ्क्षा र चाहनाका साथ अगुवाको भूमिका सम्हालेँ, र ब्रदर-सिस्टरहरूको हृदयमा राम्रो छवि स्थापित गर्न चाहेँ भन्नेबारे चिन्तन गरेँ। मैले आन सिनमा उनको कर्तव्यमा बोझको बोध कम भएको देख्दा, न त उनलाई खुलासा गरेँ न त मद्दत नै गरेँ, बरु म उनलाई छुट दिएँ, उनले अनुगमन नगरेको काम आफै सम्हालेँ, र देखावटी राम्रो व्यवहारलाई प्रयोग गरेर उदारतको नाटक गरेँ। जब मैले ब्रदर-सिस्टरहरू कम्प्युटर सीप सिक्नमा सक्रिय नभइरहेका, त्यो सम्हाल्न निष्क्रिय भई मलाई पर्खिरहेका देखेँ, तब मैले उनीहरूका समस्याहरू औँल्याउन चाहेँ, तर मलाई उनीहरूले म उनीहरूको ख्याल गरिरहेकी छैनँ भनेर भन्लान् भन्ने डर लाग्यो, त्यसैले म पछि हटिरहेँ। जब मेरो ऊर्जा सकियो र मैले मानसिक रूपमा त्यो सहनै सकिनँ, तब म कटु र थकित भएँ, र मलाई असन्तुष्ट र अनिच्छुक महसुस भयो। तर सबैलाई म सानो मनको छैनँ, म ख्याल गर्ने, सहनशील छु, र सधैँ अरूप्रति विचारशील छु भनेर देखाउनका लागि, मैले त्यो सब सहेँ र उनीहरूका समस्याहरू औँल्याइनँ, जसको परिणामस्वरूप मेरा मुख्य जिम्मेवारीहरू राम्रोसँग पूरा गरिएनन्। मैले यो सब मानिसहरूका हृदयमा आफ्नो छवि र हैसि‍यत जोगाउनका लागि गरेँ। म साँच्चै पाखण्डी थिएँ!

पछि, मैले परमेश्‍वरका वचनहरू पढेँ र आफ्ना बारेमा केही नयाँ बुझाइ प्राप्त गरेँ। परमेश्‍वर भन्‍नुहुन्छ: “कतिपय मानिसहरू परमेश्‍वरमाथिको विश्‍वासमा निकै उत्साहित देखिन्छन्। तिनीहरू मण्डलीका मामलाहरूमा ध्यान दिन र चासो लिन मन पराउँछन्, र तिनीहरू सधैँ अघि-अघि दौडिरहेका हुन्छन्। तैपनि, तिनीहरू अगुवा बनेपछि, अप्रत्याशित रूपमा, सबैलाई निराश तुल्याउँछन्। तिनीहरू परमेश्‍वरका चुनिएका मानिसहरूका व्यावहारिक समस्याहरू समाधान गर्नमा ध्यान दिँदैनन्, बरु आफ्नै प्रतिष्ठा र हैसियतका खातिर कार्य गर्न सक्दो प्रयास गर्छन्। तिनीहरू अरूले तिनीहरूलाई सम्मान गरून् भनेर धाक देखाउन मन पराउँछन्, र परमेश्‍वरका लागि आफू समर्पित भएको र आफूले कष्ट भोगेको बारे सधैँ कुरा गरिरहन्छन्, तैपनि तिनीहरू सत्यताको पछ्याइमा र आफ्नो जीवन प्रवेशमा मेहनत लगाउँदैनन्। कसैले पनि तिनीहरूबाट यो अपेक्षा गरेको हुँदैन। तिनीहरूले आफूलाई आफ्नो काममा व्यस्त राख्ने, हरेक अवसरमा धाक देखाउने, केही शब्द र धर्मसिद्धान्तहरू प्रचार गर्ने, कतिपय मानिसहरूबाट सम्मान र आराधना प्राप्त गर्ने, मानिसहरूको मन बहकाउने, र आफ्नो हैसियतलाई दह्रिलो बनाउने भए पनि, अन्त्यमा यसको परिणाम के हुन्छ? चाहे यी मानिसहरूले अरूलाई घुस दिन साना-साना निगाहहरू प्रयोग गरून्, वा आफ्नो वरदान र क्षमताहरूको धाक देखाऊन्, वा विभिन्न विधिहरू प्रयोग गरी मानिसहरूलाई बहकाऊन् र यसरी तिनीहरूमा आफूबारे असल राय बनाऊन्, तिनीहरूले मानिसहरूको हृदय जित्न र यसमा स्थान ओगट्न जुनसुकै विधि प्रयोग गरे पनि, तिनीहरूले के गुमाएका हुन्छन्? तिनीहरूले अगुवाको कर्तव्य निर्वाह गर्ने क्रममा सत्यता प्राप्त गर्ने अवसर गुमाएका हुन्छन्। साथै, आफ्ना विभिन्‍न प्रकटीकरणहरूका कारण, तिनीहरूले त्यस्ता दुष्ट कार्यहरू गरेका हुन्छन् जसले तिनीहरूको अन्तिम परिणाम ल्याउनेछन्। चाहे तिनीहरूले मानिसहरूलाई घुस दिन र फन्दामा पार्न साना-साना निगाहहरू प्रयोग गरिरहेका होऊन्, वा धाक देखाइरहेका होऊन्, वा देखावटी रूप प्रयोग गरेर मानिसहरूलाई बहकाइरहेका होऊन्, र तिनीहरूले यसो गरेर बाहिरी रूपमा जतिसुकै फाइदा र सन्तुष्टि प्राप्त गर्ने देखिए पनि, अहिले यसलाई हेर्दा, के यो मार्ग सही हो? के यो सत्यता पछ्याउने मार्ग हो? के यो व्यक्तिलाई मुक्ति दिलाउन सक्ने मार्ग हो? प्रस्ट छ, होइन। यी विधि र चलाकीहरू जति नै चलाख भए पनि, तिनले परमेश्‍वरलाई छल गर्न सक्दैनन्, र ती सबैलाई अन्तिममा परमेश्‍वरले निन्दा र तिरस्कार गर्नुहुन्छ, किनभने त्यस्ता व्यवहारहरूका पछाडि मानिसको उन्मत्त महत्त्वाकाङ्क्षा र परमेश्‍वरविरुद्ध शत्रुताको मनोवृत्ति र सार लुकेको हुन्छ। परमेश्‍वरका हृदयमा, उहाँले यी मानिसहरूलाई आफ्नो कर्तव्य निर्वाह गरिरहेका मानिसहरू भनेर बिलकुलै चिन्‍नुहुन्‍न, बरु तिनीहरूलाई दुष्कर्मीका रूपमा चित्रण गर्नुहुन्छ। दुष्कर्मीहरूसँग व्यवहार गर्दा परमेश्‍वरले के फैसला सुनाउनुहुन्छ? ‘दुष्ट काम गर्ने तिमीहरू मबाट दूर होओ।’ परमेश्‍वरले ‘मबाट दूर होओ’ भनेर भन्‍नुहुँदा, उहाँ त्यस्ता मानिसहरू कहाँ जाऊन् भन्ने चाहनुहुन्छ? उहाँले तिनीहरूलाई शैतानका हातमा, शैतानहरूको भीडले बास गर्ने स्थानमा सुम्पिरहनुभएको हुन्छ। तिनीहरूका लागि अन्तिम परिणाम के हुन्छ? तिनीहरूलाई दुष्ट आत्माहरूले नमरुञ्जेल सताउँछन्, अर्थात् शैतानले तिनीहरूलाई निल्छ। परमेश्‍वरले यी मानिसहरूलाई चाहनुहुन्न, जसको अर्थ उहाँले तिनीहरूलाई मुक्ति दिनुहुनेछैन, तिनीहरू परमेश्‍वरका भेडा होइनन्, उहाँका अनुयायी हुनु त परको कुरा हो, त्यसकारण तिनीहरू उहाँले मुक्ति दिनुहुने मानिसहरूमा पर्दैनन्। परमेश्‍वरले यी मानिसहरूलाई यसरी नै परिभाषित गर्नुहुन्छ। त्यसोभए, अरूको हृदय जित्ने प्रयास गर्नुको प्रकृति ठ्याक्कै के हो त? यो ख्रीष्टविरोधीको मार्गमा हिँड्नु हो; यो ख्रीष्टविरोधीको व्यवहार र सार हो। परमेश्‍वरका चुनिएका मानिसहरूका लागि उहाँका विरुद्धमा होड गर्नुको सार त झनै गम्भीर हुन्छ; त्यस्ता मानिसहरू परमेश्‍वरका शत्रु हुन्। ख्रीष्टविरोधीहरूलाई यसरी नै चित्रण र वर्गीकरण गरिन्छ, र यो पूर्ण रूपमा सही छ” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरले मानिसहरू सत्यता पछ्याउँदैनन्, र अगुवाको भूमिका सम्हालेपछि, उनीहरू मानिसहरूको हृदय जित्न र उनीहरूलाई भ्रमित पार्न विभिन्न विधि र युक्तिहरू प्रयोग गर्छन् भनेर खुलासा गर्नुहुन्छ। उनीहरू अरूको कठिनाइ बुझ्ने र समानुभूति देखाउने जस्ता देखिन्छन्, तर उनीहरूको लक्ष्य आफ्नो प्रतिष्ठा र हैसियत जोगाउने, र अरूलाई उनीहरूको मान गर्न लगाउने हुन्छ। यो ख्रीष्टविरोधीहरूको मार्ग हो। परमेश्‍वरले जे खुलासा गर्नुहुन्छ, त्यो ठ्याक्कै मेरो स्थिति थियो। बाल्यकालदेखि नै, म “आफूलाई कडाइ गर्नू र अरूलाई सहनू” भन्ने भनाइबाट प्रभावित भएकी थिएँ। म के विश्वास गर्थेँ भने अरूसँग अन्तरक्रिया गर्दा, व्यक्ति बुझकी र सहनशील हुनुपर्छ, अरूको अझ बढी ख्याल गर्नुपर्छ, त्यसैले आफूले केही कष्ट वा थकान सहनु भनेको केही होइन, र यसो गर्नु कुलीन चरित्रको सङ्केत हो। म शैतानको परम्परागत संस्कृतिअनुसार जिएँ। मैले आन सिनले आफ्नो कर्तव्य झाराटारुवा तरिकाले गरिरहेकी देख्दा, यो कुरा खुलासा गरिनँ, र उनले अनुगमन नगरेको कामसमेत सम्हालेँ। परिणामस्वरूप, आफ्नो कर्तव्यप्रतिको उनको बोझको बोध झन्-झन् कम हुँदै गयो। जब मैले ब्रदर-सिस्टरहरू अल्छी भएका, र केही आधारभूत कम्प्युटर सेटिङहरू आफै सिक्नका लागि मेहनत गर्न अनिच्छुक भएका देखेँ, तब मैले उनीहरूका समस्याहरू औँल्याइनँ मात्र होइन तर उनीहरूका लागि त्यो गरी नै दिएँ, जसले गर्दा उनीहरू हरेक कुराका लागि केही नसोची ममाथि निर्भर भए। ब्रदर-सिस्टरहरूको प्रशंसा पाउनका लागि, मैले भित्री रूपमा पूर्णतया अनिच्छुक भए पनि समझदार भएको नाटक गरेँ, र अरूलाई भ्रमित पारेँ। मैले मानिसहरूको हृदय जित्नका लागि उनीहरूको दैहिक हितहरू पूरा गर्न कामकुराहरू गरेँ, र म झन्-झन् दुष्ट, छली, र पाखण्डी बन्दै गएँ। मैले मानिसहरूको प्रशंसा पाए पनि, मण्डलीको काममा क्षति पुऱ्याएँ र ब्रदर-सिस्टरहरूलाई हानि गरेँ; सुसमाचारको कामले कमजोर नतिजा दियो र पखाल्ने काममा ढिलाइ भयो। म आफ्नो कर्तव्य पूरा गरिरहेकी थिइनँ, म त दुष्टता गरिरहेकी थिएँ। म ख्रीष्टविरोधीको मार्गमा हिँडिरहेकी थिएँ। यो बुझेर, मैले रुँदै परमेश्‍वरलाई प्रार्थना गरेँ, “हे परमेश्‍वर! म सधैँ मानिसहरूको हृदयमा आफ्नो हैसियत जोगाउने प्रयास गर्छु, मण्डलीको काममा ढिलाइ गर्छु। म तपाईँको मुक्तिको अयोग्य छु। म तपाईँसामु पश्चात्ताप गर्न र व्यावहारिक तरिकाले आफ्नो कर्तव्य पूरा गर्न चाहन्छु।” पछि, मैले आन सिनलाई मेरो हालको स्थितिबारे खुलेर बताएँ, र मैले उनमा देखेका समस्याहरू औँल्याइदिएँ। यो सुनेपछि, उनी आत्मचिन्तन गर्न र पाठ सिक्न इच्छुक भइन्। आन सिनले यसो भनेको सुन्दा, मलाई दोषी र अलि सान्त्वना दुवै महसुस भयो। मलाई दोषी महसुस भयो किनभने म शैतानको परम्परागत संस्कृतिअनुसार जिएँ, मैले आन सिनका समस्याहरू स्पष्ट रूपमा देखेँ तर ती औँल्याउन सकिनँ, बरु म खुसी भएँ किनकि परमेश्‍वरका वचनहरूको मार्गदर्शनमा, मैले अन्ततः आफूविरुद्ध विद्रोह गर्न र सत्यता अभ्यास गर्न सकेँ।

यसपछि, म प्रार्थना र चिन्तन गर्न परमेश्‍वरसामु आएँ। मैले सामान्य मामिलाका डिकन, सिस्टर लि युनसँगको मेरो व्यवहारमा पनि ममा यस्तै समस्याहरू थिए भनेर बुझेँ। उनको क्षमताका आधारमा, उनी केही काम राम्ररी गर्न सक्थिन‍्, तर उनले आफ्नो देह सन्तुष्ट पारिन् र उनी मेहनत गर्न अनिच्छुक भइनँ। मैले उनका समस्याहरू देखेँ तर ती औँल्याइनँ, बरु उनको देह सन्तुष्ट पारेँ, म अलि बढी मूल्य चुकाउँछु र अलि बढी काम गर्छु, ताकि उनले म उनको ख्याल गर्दिनँ भनेर नभनून् भन्ने सोचेँ। मैले म पनि “आफूलाई कडाइ गर्नू र अरूलाई सहनू” भन्ने परम्परागत सांस्कृतिक विचारअनुसार जिइरहेको छु भनेर बुझेँ। म उनले मेरो मानवता असल छ भएकामा मेरो प्रशंसा गरून् भन्ने चाहन्थेँ। त्यसैले मैले परमेश्‍वरसामु आएर प्रार्थना गरेँ, र परमेश्‍वरलाई मेरा गलत अभिप्रायहरूविरुद्ध विद्रोह गर्न अनि उहाँका वचनहरूअनुसार आफूलाई आचरणमा ढाल्न र काम गर्न अगुवाइ मागेँ। मैले परमेश्‍वरका वचनहरू सम्झेँ: “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूले मलाई कसरी आफूलाई आचरणमा ढाल्ने र कामकुरा गर्ने भनेर सिद्धान्तहरू प्रदान गरे। आफ्नो कर्तव्य देखाउनका लागि निर्वाह गर्नु हुँदैन, र मैले परमेश्‍वरको छानबिन स्वीकार गर्नैपर्छ र आफ्नो अभिप्राय सही राख्नैपर्छ, मण्डलीको कामलाई प्राथमिकता दिनैपर्छ। यसरी अभ्यास गरेर मात्र म परमेश्‍वरको अभिप्रायअनुरूप हुन सक्छु। परमेश्‍वर हामीले आफ्नो कर्तव्यमा आ-आफ्नो भूमिका पूरा गरेको र सद्भावपूर्ण सहकार्य गरेको चाहनुहुन्छ, ताकि हामीले समयको दौरान आफ्नो कर्तव्य अझ राम्रोसँग निर्वाह गर्न सकौँ। मैले आफ्ना गलत अभिप्रायहरूविरुद्ध विद्रोह गर्नुपर्थ्यो र मेरा ब्रदर-सिस्टरहरूलाई सत्यता सिद्धान्तहरूअनुसार व्यवहार गर्नुपर्थ्यो। राम्रो क्षमता भएकाहरूका हकमा भन्दा, यदि उनीहरू राम्रो काम गर्न सक्छन् तर गर्दैनन्, सुस्त वा झारा टारूवा छन् भने, उनीहरूका समस्याहरू औँल्याइदिनुपर्छ र खुलासा गरिदिनुपर्छ ताकि उनीहरूले आफ्नो भ्रष्टता चिन्न, आफ्नो जिम्मेवारी पूरा गर्न, र थप तालिम पाउन सकून्। कमजोर क्षमता भएका ब्रदर-सिस्टरहरूका हकमा भन्दा, यदि उनीहरूलाई साँच्चै कठिनाइ छ भने, उनीहरूलाई धीरजी मद्दत र साथको आवश्यकता छ, जसले उनीहरूलाई आफ्नो क्षमताको दायराभित्र आफ्नो भूमिका पूरा गर्न सक्षम पार्छ। यसरी अभ्यास गरेर, मैले सुसमाचार काममा ढिलाइ नगरी आफ्नो ऊर्जालाई आफ्नो मुख्य कर्तव्यहरूमा केन्द्रित गर्न सकेँ। एकदिन भेलापछि, म लि युनसँग कुरा गर्न गएँ, र उनका खास कठिनाइहरू बुझेपछि, मैले उनको जिम्मेवारीभित्र उनले गर्नुपर्ने कामहरू स्पष्ट पारेँ, र उनका समस्याहरू औँल्याइदिएँ। लि युनले भनिन्, “साँच्चै हालै ममा आफ्नो कर्तव्यमा बोझको बोध थिएन। तपाईँले मलाई यो सङ्गति दिनुभएपछि, कसरी अभ्यास गर्ने भनेर मलाई अब थाहा भयो, र म आफ्ना जिम्मेवारीहरू उठाउन इच्छुक छु।” लि युनको कुरा सुनेर, मलाई अत्यन्तै लाज लाग्यो। मैले मेरा ब्रदर-सिस्टरहरूलाई उनीहरूको कर्तव्यमा आफ्नो जिम्मेवारी पूरा गर्न र आफ्नो भूमिका निर्वाह गर्न मद्दत गर्नु मण्डलीको कामका लागि अझ बढी लाभदायक हुन्छ भन्ने देखेँ।

अब, म मेरा ब्रदर-सिस्टरहरूसँग “आफूलाई कडाइ गर्नू र अरूलाई सहनू” भन्ने परम्परागत सांस्कृतिक विचारका आधारमा अन्तरक्रिया गर्दिनँ र म हाम्रा दैहिक सम्बन्धहरूको सुरक्षा गर्ने प्रयास नगरी उनीहरूका समस्याहरू औँल्याउँछु र ती कुरामा मद्दत गर्छु। आफूलाई यसरी आचरणमा ढाल्दा म आफूलाई आश्वस्त र मुक्त महसुस भएको पाउँछु। यी सबै परिवर्तनहरू परमेश्‍वरको वचनको नतिजा हुन्। सर्वशक्तिमान् परमेश्‍वरलाई धन्यवाद होस्!


६०. के कमजोर क्षमताका साथ मुक्ति पाउन असम्भव छ?

भेरोनिका, अमेरिका

सन् २०१८ मा, म मण्डलीमा ग्राफिक्सको काम गर्दै थिएँ, तर आफ्नो कमजोर क्षमताका कारण, मैले यो कर्तव्य राम्ररी निर्वाह गर्न सकिनँ, त्यसैले मलाई नयाँ काममा खटाइयो। पछि, म पटकथा लेखनमा सहभागी भएँ, अनि २०२१ को अन्त्यमा, मेरो कमजोर क्षमता र सतही जीवन अनुभवका कारण मलाई फेरि नयाँ काममा खटाइयो। आफ्नो लागि नयाँ कर्तव्यको प्रबन्ध गरिने प्रतीक्षामा रहँदा, मैले आफू वरपरका दुई जना सिस्टरले एकपछि अर्को गर्दै कर्तव्यहरू लिएको देखेँ। एक जना मण्डली अगुवा निर्वाचित भइन्, र अर्कीलाई नयाँ विश्‍वासीहरूलाई मलजल गर्ने काममा खटाइयो, अनि कुनै भूमिका नपाउने म मात्रै थिएँ। ती सिस्टरहरू आ-आफ्नो कर्तव्यमा व्यस्त भएको देख्दा, मलाई केही चिन्ता लाग्यो। मलाई लाग्थ्यो, ग्राफिक्स र पटकथा लेखनका कामहरूमा मलाई रुचि थियो र म तिनमा राम्रै थिएँ, तर अब मेरो कमजोर क्षमताका कारण मलाई नयाँ काममा खटाइएकाले, अब म कुन कर्तव्य निर्वाह गर्न सक्थेँ र? नयाँ विश्‍वासीहरूलाई मलजल गर्ने? मैले सत्यता बुझेकी थिइनँ। सुसमाचार प्रचार गर्ने? मलाई बोल्न अप्ठ्यारो लाग्थ्यो र मानिसहरूसँग कुराकानी गर्न सिपालु थिइनँ। अगुवाहरूले मेरो कमजोर क्षमता देखेर मेरा लागि कुन कर्तव्य प्रबन्ध गर्ने भनेर थाहा नपाउनुभएको होला। परमेश्‍वरको काम अन्त्य हुन लाग्दै गर्दा, म कुनै कर्तव्य निर्वाह गर्न वा कुनै असल कार्यहरू तयार गर्न सक्दिनथेँ, त्यसैले मैले कसरी मुक्ति पाउन सक्थेँ र? म जति यसबारे सोच्थेँ, त्यति नै बेचैन हुन्थेँ।

पछि, करिब एक महिनापछि, अगुवाहरूले अन्ततः मेरा लागि एउटा कर्तव्यको प्रबन्ध गर्नुभयो, र मलाई मण्डली सफा गर्ने काममा खटाउनुभयो। म यसपटक पक्कै पनि आफ्नो कर्तव्य राम्ररी निर्वाह गर्न कडा मिहिनेत गर्नेछु भन्ने सोच्दै म एकदमै खुसी भएँ। तर व्यवहारमा, मैले आफू कहिल्यै सिद्धान्तहरू बुझ्न सक्दिनँ भन्ने पाएँ। मैले सफाइसम्बन्धी एउटा कागजात धेरै पटक दोहोर्‍याएर हेरेँ तर अझै पनि त्यसलाई कसरी मूल्याङ्कन र वर्गीकरण गर्ने भन्ने थाहा पाइनँ। एकपटक, अगुवाहरूले हामीलाई विश्लेषण गर्न एउटा सफाइसम्बन्धी कागजात दिनुभयो, अनि सबैले पढेपछि एक-एक गर्दै आ-आफ्नो राय राखे, तर मैले कागजातमा भएका सबै जानकारी सम्झन पनि सकिनँ, राय दिनु त परको कुरा। मलाई लाचार र नकारात्मक महसुस भयो, र मैले सोचेँ, “मेरो क्षमता किन यति कमजोर छ? म यो कर्तव्य पनि लामो समयसम्म निर्वाह गर्न सक्दिनँ जस्तो देखिन्छ।” थाहा नपाइकन नै, म अलिक दिक्दार भएँ। पछि, निरन्तरको तालिममार्फत, मैले अन्ततः केही प्रगति गरेँ। त्यतिबेला, हाम्रो टोलीमा लामो समयदेखि कर्तव्य निर्वाह गर्दै आएका केही सिस्टरलाई अन्य कर्तव्यहरूमा खटाइयो, र भर्खरै तालिम सुरु गरेका ब्रदर-सिस्टरहरू कामसँग अझै अपरिचित थिए, त्यसैले मलाई अस्थायी रूपमा टोली अगुवा चुनियो। मलाई धेरै दबाब महसुस भयो, र मलाई आफूले यो काम राम्ररी गरिनँ भने, यसले कामका नतिजामा असर गर्नेछ र मलाई फेरि नयाँ काममा खटाइनेछ, अनि म सार्वजनिक रूपमै कमजोर क्षमता भएको मानिनेछु, र जुनसुकै बेला हटाइन सक्छु भन्ने डर लाग्यो। काम राम्ररी गर्न, म बिहानदेखि बेलुकासम्म सफाइसम्बन्धी कागजातहरू व्यवस्थित गर्न र ब्रदर-सिस्टरहरूका प्रश्नहरूको जवाफ दिन खटिएँ। मैले लगनशीलताका साथ सहकार्य गरे पनि, सबै कुरा एकैचोटि सम्हाल्न सकिनँ। यसबाहेक, मैले समस्याहरूको सारांश ननिकाली काम गर्नमा मात्र ध्यान केन्द्रित गरेँ, न त मैले सबैलाई सिद्धान्तहरू सिक्न नै अगुवाइ गरेँ, जसले गर्दा केही कागजात गलत रूपमा वर्गीकृत भए, र यसले सफाइको काममा ढिलाइ गरायो। त्यसको केही समय नबित्दै, मलाई बर्खास्त गरियो। म अझै पनि मण्डलीमा सफाइको काम गरिरहेकी भए पनि, मलाई धेरै दुःख लाग्यो, र मैले सोचेँ, “मेरो क्षमता यति कमजोर छ कि म केही पनि राम्ररी गर्न सक्दिनँ। मैले साँच्चै मुक्ति पाउनेछैन! म जुनसुकै बेला हटाइन सक्छु।” म आफैलाई परिभाषित गर्ने स्थितिमा जिएँ, र हरेक दिन नित्यचर्य तरिकाले कर्तव्य निर्वाह गरेँ। मेरा सहकर्मी सिस्टरहरूले आफ्नो काममा कठिनाइहरू भोगिरहेको देख्दा, मैले मद्दत गर्न चाहिनँ, र मैले सोचेँ, “मेरो कमजोर क्षमताले म कुन समस्या छर्लङ्ग देख्न सक्छु र? यदि मैले केही गलत भनेँ भने, के यसले मेरो क्षमता कमजोर छ भन्ने कुरालाई नै थप पुष्टि गर्दैन र?” मैले परमेश्‍वरले किन अरूलाई यति राम्रो क्षमता दिनुभयो, जबकि मेरो चाहिँ यति कमजोर छ भनी गुनासोसमेत गरेँ। त्यस समयमा, ब्रदर-सिस्टरहरूले मलाई जीवन प्रवेशमा ध्यान दिन र समय हुँदा अनुभवात्मक गवाही लेखहरू लेख्न सम्झाए, तर मैले सोचेँ, “जीवन प्रवेश राम्रो क्षमता भएका मानिसहरूले मात्र हासिल गर्न सक्ने कुरा हो। मेरो कमजोर क्षमताका साथ, मैले केही परिश्रम गर्नुबाहेक अरू के गर्न सक्छु र? छोडिदिउँ। परमेश्‍वरले नै मेरो क्षमता कमजोर छ भनी नियोजित गर्नुभएकाले, म केवल समर्पित हुन्छु र मण्डलीमा थोरै परिश्रम गर्छु।” मैले आफैमा केही हदसम्म आशा मारेँ। पछि, मैले मेरो स्थिति गलत रहेछ भन्ने महसुस गरेँ, त्यसैले मैले परमेश्‍वरलाई प्रार्थना गरेँ, “हे परमेश्‍वर, म हटाइने बिन्दुसम्म पुग्न चाहन्नँ। म पनि जीवन प्रवेशमा ध्यान दिन र सत्यता पछ्याउन चाहन्छु, तर मेरो कमजोर क्षमताले गर्दा, मलाई सत्यता कसरी खोज्ने भन्ने पनि थाहा छैन। हे परमेश्‍वर, कृपया मलाई यो स्थिति सच्याउन अन्तर्दृष्टि र मार्गदर्शन दिनुहोस्।”

एक दिन, आफ्ना समस्याहरूबारे विचार गरिरहँदा, मलाई अचानक एउटा भजनको पङ्क्ति याद आयो, “मेरो क्षमता कमजोर भए पनि, मसँग इमानदार हृदय छ।” र मलाई परमेश्‍वरले यो पङ्क्तिबारे विस्तृत रूपमा सङ्गति गर्नुभएको थियो भन्ने याद आयो, त्यसैले मैले तुरुन्तै परमेश्‍वरको वचनको यो खण्ड भेट्टाएँ र पढेँ। सर्वशक्तिमान्‌ परमेश्‍वर भन्‍नुहुन्छ: “यस गीतको अर्को हरफले यसो भन्छ, ‘मेरो क्षमता कमजोर भए पनि, मसँग इमानदार हृदय छ।’ यी वचनहरू निकै सच्चा सुनिन्छन्, र तिनमा परमेश्‍वरले मानिसबाट गर्ने एउटा माग छ। के माग? के हो भने, कमजोर क्षमता हुनु ठूलो कुरा होइन, तर उनीहरूमा इमानदार हृदय हुनैपर्छ र उनीहरूमा त्यो छ भने, उनीहरूले परमेश्‍वरको अनुमोदन प्राप्त गर्न सक्छन्। तेरो परिस्थिति वा पृष्ठभूमि जस्तोसुकै भए पनि, तँ इमानदार व्यक्ति हुनुपर्छ, इमानदारीसाथ बोल्नुपर्छ, इमानदारीसाथ व्यवहार गर्नुपर्छ, तेरो सम्पूर्ण मनमस्तिष्कले आफ्नो कर्तव्य पूरा गर्न सक्‍नुपर्छ, तँ आफ्नो कर्तव्यप्रति अर्पित हुनुपर्छ, तैँले छट्टु व्यवहार गर्नु हुँदैन, तँ धूर्त वा छली व्यक्ति हुनु हुँदैन, झुट बोल्नु वा धोका दिनु हुँदैन, र घुमाएर कुरा गर्नुहुँदैन। तँ त्यस्तो व्यक्ति बन्‍नुपर्छ, जसले सत्यताअनुसार कार्य गर्छ, र जो सत्यतालाई पछ्याउँछ। धेरै मानिस आफ्नो क्षमता कमजोर भएको र आफूले कहिल्यै आफ्नो कर्तव्य राम्ररी वा मानकअनुरूप निर्वाह नगरेको सोच्छन्। तिनीहरू आफ्नो हृदय र शक्ति आफूले गर्ने कुरामा लगाउँछन्, तर कहिल्यै सिद्धान्त बुझ्न सक्दैनन् र अझै पनि त्यत्ति राम्रा परिणामहरू प्राप्त गर्न सक्दैनन्। अन्ततः तिनीहरूले केवल आफ्नो क्षमता एकदमै कमजोर भएको गुनासो गर्न सक्छन् अनि तिनीहरू नकारात्मक हुन्छन्। त्यसोभए, के कमजोर क्षमता भएको व्यक्तिका लागि अघि बढ्ने मार्ग नै छैन त? कमजोर क्षमता हुनु कुनै घातक रोग होइन र परमेश्‍वरले कमजोर क्षमता भएका मानिसहरूलाई म मुक्ति नै दिन्नँ भनेर कहिल्यै भन्नुभएन। परमेश्‍वरले पहिले उहाँलाई इमानदार तर अज्ञानी व्यक्तिहरूका लागि दुःख लाग्छ भनेर भन्नुभयो। अज्ञानी हुनुको अर्थ के हो? अज्ञानता धेरै अवस्थामा कमजोर क्षमताका कारण हुन्छ। यस्ता मानिसहरू कमजोर क्षमताका हुन्छन्, र तिनीहरूमा सत्यताबारे सतही बुझाइ हुन्छ; यो विशिष्ट वा पर्याप्त व्यावहारिक हुँदैन, र प्रायः सतही स्तर वा शाब्दिक बुझाइ, धर्मसिद्धान्त र प्रावधानहरूको बुझाइमा रहन्छ। त्यसैले तिनीहरूले धेरै समस्या प्रस्ट रूपमा देख्न सक्दैनन् र आफ्नो कर्तव्य निर्वाह गर्दा कहिल्यै सिद्धान्तहरू बोध गर्न, वा आफ्नो कर्तव्य राम्ररी निर्वाह गर्न सक्दैनन्। त्यसोभए, के परमेश्‍वरले कमजोर क्षमता भएका मानिसहरू चाहनुहुन्न? (चाहनुहुन्छ।) परमेश्‍वरले मानिसलाई कुन मार्ग वा दिशा देखाउनुहुन्छ? (इमानदार व्यक्ति बन्ने।)” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढिसकेपछि, मैले के बुझेँ भने, कमजोर क्षमता हुनु कुनै घातक रोग होइन, र मुख्य कुरा भनेको सत्यतालाई प्रेम गर्ने इमानदार हृदय हुनु हो। त्यस्ता मानिसहरूले आफ्नो क्षमताका समस्याहरूका कारण कर्तव्यमा धेरै राम्रा नतिजा हासिल गर्न नसक्लान्, तर उनीहरूको हृदय परमेश्‍वरतर्फ फर्केको हुन्छ, र उनीहरू आफ्नो कर्तव्यमा सक्दो गर्न कुनै कसर बाँकी राख्दैनन्। यसरी, परमेश्‍वर सन्तुष्ट हुनुहुनेछ। मैले मेरो क्षमता कमजोर भए पनि, मण्डलीले मलाई कर्तव्य गर्ने मौकाबाट वञ्चित नगरेको, बरु मेरो क्षमताका आधारमा मलाई उपयुक्त कर्तव्यमा खटाएकोबारे सोचेँ। म परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्थ्यो, र इमानदार हृदयका साथ परमेश्‍वरबाट आएको यस कर्तव्यलाई लिनुपर्थ्यो, र मेरो सामर्थ्यले भ्याएसम्म सक्दो गर्नुपर्थ्यो। तर म सकारात्मक दृष्टिकोणबाट प्रवेश गरिनँ, किनकि जब मैले अगुवाहरूले तुरुन्तै मेरा लागि कर्तव्यको प्रबन्ध नगर्नुभएको देखेँ, मलाई लाग्यो, मेरो क्षमता यति कमजोर भएकाले अगुवाहरूलाई मेरा लागि कुन कर्तव्य प्रबन्ध गर्ने भनेर थाहा नभएको हो। फलस्वरूप, मैले मेरा दिनहरू नकारात्मकता र गलत बुझाइमा डुबेर, अनि मेरो भविष्य र नियतिबारे चिन्ता गरेर बिताएँ। मेरो कार्य सामर्थ्यको कमीले गर्दा मैले टोली अगुवाको कर्तव्य निर्वाह गर्न सकिनँ, र अगुवाहरूले मलाई नयाँ काममा खटाउनु पूर्ण रूपमा मण्डलीको कामको हितका लागि थियो, तर मलाई परमेश्‍वरले मलाई प्रकट गर्न यो प्रयोग गर्दै हुनुहुन्छ भन्ने लाग्यो, त्यसैले मैले आफैमा आशा मारेँ। मेरा सहकर्मी सिस्टरहरूले नबुझेका समस्याहरू भोगेको देख्दा, म संलग्न हुन अनिच्छुक भएँ। ब्रदर-सिस्टरहरूले मलाई अनुभवात्मक गवाही लेखहरू लेख्ने तालिम लिन भन्दा, म सहकार्य गर्न पनि अनिच्छुक भएँ। मलाई लाग्यो, मेरो क्षमताले गर्दा, मैले जतिसुकै प्रयास लगाए पनि, म भविष्यमा हटाइने पात्र नै हुनेछु, त्यसैले म सत्यता पछ्याउन अनिच्छुक भएँ र मण्डलीमा थोरै शारीरिक परिश्रम लगाउनमै सन्तुष्ट भएँ। मेरो व्यवहार इमानदार व्यक्तिको रूपभन्दा धेरै टाढा थियो। यो महसुस गरेर, मैले परमेश्‍वरलाई गलत बुझेको र उहाँबारे गुनासो गरेकोमा पछुतो मानेँ र म यो गलत स्थितिबाट बाहिर निस्कन चाहेँ।

एक दिन, मैले कमजोर क्षमताका कारण हुने बारम्बारको नकारात्मकता कसरी समाधान गर्ने भन्ने शीर्षकको एउटा अनुभवात्मक गवाही भिडिओ हेरेँ, र त्यसमा उद्धृत गरिएको परमेश्‍वरका वचनको एउटा खण्ड मेरा लागि धेरै सहयोगी भयो। सर्वशक्तिमान्‌ परमेश्‍वर भन्‍नुहुन्छ: “मैले तिमीहरू पिछडिएका छौ वा कम क्षमताका छौ भने पनि—यी सब तथ्य हुन्। तर, मैले यसो भन्नुले म तिमीहरूलाई त्याग्न चाहन्छु, मैले तिमीहरूमाथिको आशा गुमाएको छु र तिमीहरूलाई बचाउन अझ कम अनिच्छुक छु भन्‍ने प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एक जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर योग्यताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँप्रतिका मेरा मागहरू यसअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथिसत्कारको कर्तव्य पूरा गर्न सक्षम छस् भने, तँप्रति मेरा मागहरू यही बमोजिम हुनेछन्; यदि तँ अतिथिसत्कारको कर्तव्य पूरा गर्न सक्दिनँ, निश्‍चित प्रकारका कामहरू मात्र गर्न सक्छु भन्छस् भने, चाहे त्यो सुसमाचार प्रचार गर्ने होस् वा मण्डलीको रेखदेख गर्ने होस्, वा अन्य सामान्य कुराहरूमा सहभागी हुने होस्, मैले तँलाई सिद्ध पार्ने काम तैँले गर्ने कामअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यी तैँले पूरा गर्नैपर्ने कुरा हुन्, केवल यी तीन कुरा, र यी सबैभन्दा राम्रा अभ्यासहरू हुन्। अन्त्यमा, मानिसहरूले यी तीन कुरा हासिल गर्नु आवश्यक हुन्छ, र ती प्राप्त गर्न सक्नेहरूलाई सिद्ध पारिनेछ। तर सबैभन्दा मुख्य कुरा, तैँले साँच्चै खोजी गर्नुपर्दछ, तँ सक्रिय रूपमा अगाडि र माथितिर बढ्नुपर्छ र त्यस विषयमा निष्क्रिय हुनुहुँदैन। मैले भनेको छु, प्रत्येक व्यक्तिसँग सिद्ध पारिने मौका हुन्छ र प्रत्येक व्यक्ति सिद्ध हुनका लागि सक्षम हुन्छ, र यो सत्य हो, तर तँ उँभो लाग्न प्रयास गर्दैनस्। यी तीन मापदण्ड पुरा नगर्नेहरूलाई अझै पनि अन्त्यमा हटाइनेछ। सबैले यो गतिलाई पछ्याउन सकून् भन्‍ने म चाहन्छु, म सबैले पवित्र आत्माको काम र अन्तर्दृष्टि प्राप्त गरोस् र अन्त्यसम्म समर्पित हुन सकोस् भन्‍ने चाहन्छु, किनकि तिमीहरू प्रत्येकले गर्नुपर्ने कर्तव्य यही हो। जब तिमीहरू सबैले आफ्नो कर्तव्य पूरा गर्छौ तब तिमीहरू सबै सिद्ध बनाइएका हुनेछौ, तिमीहरूका गवाही पनि धेरै शानदार हुन्छ। गवाही हुनेहरू सबै शैतानमाथि विजय बनेका र परमेश्‍वरका प्रतिज्ञा प्राप्त गरेका हुन्छन् अनि तिनीहरू ती व्यक्तिहरू हुन् जो त्यस सुन्दर गन्तव्यमा बस्नको लागि रहिरहनेछन्” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरू धेरै स्पष्ट थिए। सबैसँग मुक्ति पाउने मौका हुन्छ, र कुनै व्यक्तिले निष्कपटतासाथ पछ्याउञ्जेल, परमेश्‍वरले उसको क्षमता कमजोर भएकै कारण मात्र उसलाई त्याग्नुहुन्न वा हटाउनुहुन्न। परमेश्‍वर हरेक व्यक्तिसँग उसको क्षमता र कदअनुसार माग गर्नुहुन्छ। राम्रो क्षमता र कार्य सामर्थ्य भएकाहरू अगुवा वा सुपरिवेक्षक बन्न सक्छन्, र फलस्वरूप, उनीहरूका लागि परमेश्‍वरका मागहरू उच्च हुन्छन्, जबकि कमजोर क्षमता भएकाहरूका लागि उनीहरूको सामर्थ्यअनुसार माग गरिन्छ। तर मैले मेरा धारणा र कल्पनाहरूलाई नै समातिराखेँ, र परमेश्‍वर कमजोर क्षमता भएका मानिसहरूलाई मुक्ति दिनुहुन्न भन्ने सोचेँ। आफूलाई बारम्बार नयाँ काममा खटाइएको देख्दा, मलाई लाग्यो, परमेश्‍वर मलाई प्रकट गर्दै हुनुहुन्छ र मेरो कर्तव्य निर्वाह गर्ने अधिकार खोस्न खोज्दै हुनुहुन्छ, अनि यसलाई मलाई हटाउने मौकाका रूपमा प्रयोग गर्दै हुनुहुन्छ। यो परमेश्‍वरप्रतिको गलत बुझाइ थियो, र यो मेरा धारणा र कल्पनाहरू पनि थिए। वास्तवमा, परमेश्‍वरको घरले मेरो कमजोर क्षमताकै कारण मात्र मलाई कर्तव्य निर्वाह गर्नबाट रोकेको थिएन, बरु मलाई नयाँ काममा खटाएर मेरो क्षमताको दायराभित्रका कर्तव्यहरू निर्वाह गर्ने मौका दिइरहेको थियो। वास्तवमा, जबसम्म म निष्कपटरूपमा पछ्याउँछु, माथितिर लागिपर्न इच्छुक हुन्छु, मेरो अहिलेको भूमिकामा बफादारीसाथ कर्तव्य निर्वाह गर्छु, र मेरो सामर्थ्यले भ्याएसम्म सक्दो गर्छु, तबसम्म म परमेश्‍वरका अभिप्रायहरू पूरा गर्न सक्छु। तर, मैले ध्यान दिनुपर्ने कामहरूमा ध्यान दिइनँ, र परमेश्‍वरको हृदयलाई रत्तिभर ख्याल गरिनँ। मैले मेरा दिनहरू मेरो भविष्य र गन्तव्यबारे सोचेर बिताएँ, र म आफ्नो कर्तव्यमा उपयोगी भइरहेकी थिइनँ। यदि मेरो क्षमता राम्रो भएको भए पनि, मैले अझै पनि परमेश्‍वरको अनुमोदन पाउने थिइनँ, र अन्ततः हटाइने थिएँ। परमेश्‍वरको अभिप्राय बुझेपछि मेरो हृदयमा स्पष्टता आयो, र मैले सोचेँ, “अबदेखि मैले परमेश्‍वरलाई गलत बुझ्नु हुँदैन र उहाँबारे गुनासो गर्नु हुँदैन। मैले आफ्नो क्षमतालाई सही रूपमा हेर्नुपर्छ र आफ्नो कर्तव्यमा बफादार हुनुपर्छ। यदि कुनै दिन मेरो कमजोर क्षमताका कारण मलाई फेरि नयाँ काममा खटाइयो भने पनि, मैले यसलाई सही रूपमा सामना गर्नुपर्छ र परमेश्‍वरलाई गलत बुझ्नु वा उहाँदेखि सतर्क रहनु हुँदैन।”

पछि, मेरो एउटा आत्मिक भक्तिको दौरान, मैले परमेश्‍वरका वचनका दुईवटा खण्ड भेट्टाएँ, जसले मलाई कमजोर क्षमताका कारण हुने मेरो निरन्तरको नकारात्मकताको मूल कारणबारे केही बुझाइ दिए। सर्वशक्तिमान्‌ परमेश्‍वर भन्‍नुहुन्छ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिले आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ। यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “गैरविश्‍वासीहरूमाझ एउटा भनाइ छ: ‘सित्तैमा केही पनि पाइँदैन।’ ख्रीष्टविरोधीहरूले पनि यस्तो तर्क राख्छन्, र सोच्छन्, ‘यदि मैले तपाईँका लागि काम गरेँ भने, बद्लामा तपाईँ मलाई के दिनुहुन्छ? म केकस्ता फाइदाहरू प्राप्त गर्न सक्छु?’ यस प्रकृतिलाई कसरी सारांशीकरण गर्नुपर्छ? यो त नाफाद्वारा प्रेरित हुनु, अरू सबै कुराभन्दा पहिले नाफालाई राख्‍नु, अनि स्वार्थी र घृणित हुनु हो। ख्रीष्टविरोधीहरूको प्रकृति सार यही हो। तिनीहरू नाफा र आशिष्‌ प्राप्त गर्ने उद्देश्यले मात्रै परमेश्‍वरमा विश्‍वास गर्छन्। तिनीहरूले केही कष्ट भोगे पनि वा केही मूल्य चुकाए पनि, त्यो सबै परमेश्‍वरसँग सौदा गर्नका लागि हो। आशिष् र इनाम प्राप्त गर्ने तिनीहरूको अभिप्राय र इच्छा अत्यन्तै ठूलो हुन्छ, र तिनीहरू यस कुरामा कसिएर लागिरहन्छन्। तिनीहरू परमेश्‍वरले व्यक्त गरेका धेरै सत्यतामध्ये कुनैलाई पनि स्वीकार गर्दैनन्, तिनीहरू हृदयमा सधैँ के सोच्छन् भने परमेश्‍वरमा विश्‍वास गर्नु भनेको आशिष्‌ र राम्रो गन्तव्य प्राप्त गर्नु हो, यो सर्वोच्च सिद्धान्त हो, र यसलाई कुनै कुराले उछिन्न सक्दैन। तिनीहरू के सोच्छन् भने मानिसहरूले आशिष्‌ प्राप्त गर्नका लागि होइन भने परमेश्‍वरमा विश्‍वास गर्नु हुँदैन, र त्यो आशिष्‌का लागि होइन भने, परमेश्‍वरमा विश्‍वास गर्नुको कुनै अर्थ वा मूल्य हुँदैन, त्यसले यसको अर्थ र मूल्य गुमाउनेछ। के ख्रीष्टविरोधीहरूमा यी विचारहरू अरू कसैले हालिदिएको हुन्छ? के ती अरूको शिक्षा वा प्रभावबाट आएका हुन्छन्? होइन, ती कुरा ख्रीष्टविरोधीहरूको अन्तर्निहित प्रकृति सारद्वारा निर्धारित हुन्छन्, जुन कुरालाई कसैले पनि परिवर्तन गर्न सक्दैन। आज देहधारी परमेश्‍वरले यति धेरै वचनहरू बोल्नुभएको भए पनि, ख्रीष्टविरोधीहरू तीमध्ये कुनै पनि वचन स्वीकार गर्दैनन्, बरु तिनको विरोध र निन्दा गर्छन्। सत्यताप्रति तिनीहरूलाई वितृष्णा हुने र सत्यतालाई घृणा गर्ने तिनीहरूको प्रकृति कहिल्यै परिवर्तन हुँदैन। यदि तिनीहरू परिवर्तन हुन सक्दैनन् भने, यसले केलाई जनाउँछ? यसले तिनीहरूको प्रकृति दुष्ट छ भन्‍ने कुरालाई जनाउँछ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वर ख्रीष्टविरोधीहरू नाफाद्वारा मात्र प्रेरित हुन्छन् भनी खुलासा गर्नुहुन्छ। उनीहरूले गर्ने हरेक काम स्वार्थमा आधारित हुन्छ। उनीहरूले केही बलिदान गरेजस्तो र आफूलाई समर्पित गरेजस्तो देखिए पनि, त्यो केवल परमेश्‍वरका आशिष्‌ र इनामहरूसँग साट्नका लागि मात्र हुन्छ, र यदि उनीहरूले आशिष्‌ पाउँदैनन् भने, उनीहरू नकारात्मक र प्रतिरोधी बन्छन्, र परमेश्‍वरसँग तर्कसमेत गर्छन् र उहाँको विरुद्धमा जथाभावी बोल्छन्। ख्रीष्टविरोधीहरूले गर्ने हरेक काम आशिष्‌ र लाभहरू पाउनका लागि हुन्छ। के म पनि ठ्याक्कै ख्रीष्टविरोधी जस्तै व्यवहार गरिरहेकी थिइनँ र? मैले आशिष्‌ र लाभहरू पाउनका लागि मात्र परमेश्‍वरमा विश्वास गरेकी थिएँ। जब मैले भर्खरै परमेश्‍वरमा विश्वास गर्न थालेकी थिएँ, म आशिष्‌ पाउनका लागि कामकुरा गर्न धेरै उत्साही थिएँ, मैले आफ्नो पसल बन्द गरेँ र परिवारलाई छोडेँ, र मैले मण्डलीले मेरा लागि प्रबन्ध गरेको कुनै पनि कर्तव्यलाई कहिल्यै अस्वीकार गरिनँ। किनभने मलाई आफू जति धेरै कर्तव्य गर्छु, त्यति नै धेरै असल कार्यहरू तयार गर्छु, र भविष्यमा मेरो मुक्ति पाउने मौका त्यति नै उच्च हुन्छ भन्ने लाग्थ्यो। तर पछि, मेरो कमजोर क्षमताका कारण, मलाई बारम्बार नयाँ काममा खटाइयो, र म कुनै पनि कर्तव्य राम्ररी निर्वाह गर्न वा असल कार्यहरू तयार गर्न सक्दिनँ, मैले भविष्यमा आशिष्‌ नपाउन सक्छु भन्ने सोच्दै म चिन्ता गर्न थालेँ, त्यसैले म नकारात्मक भएँ, ढिलासुस्ती गरेँ, र आफूमा आशा मारेँ। मैले के देखेँ भने, मेरो परमेश्‍वरमाथिको विश्वास केवल उहाँसँग लेनदेन गर्ने प्रयास मात्र थियो। म साँच्चै स्वार्थी र घृणास्पद थिएँ! मलाई भर्खरै नयाँ काममा खटाइएको थियो, र मलाई आफ्ना कर्तव्यहरू निर्वाह गर्ने मौकाबाट वञ्चित गरिएको थिएन, तर मलाई आशिष्‌ नपाउन सक्छु भन्ने चिन्ता लाग्यो, त्यसैले म नकारात्मक भएँ र गुनासो गर्न थालेँ। यदि कुनै दिन परमेश्‍वरले साँच्चै मलाई आशिष्‌ दिनुहुन्न भनेर भन्नुभएको भए, म पक्कै पनि उहाँको विरुद्धमा जथाभावी बोल्ने थिएँ। मैले पावललाई सम्झेँ। उनको काम र समर्पण आशिष्‌ र मुकुट पाउनका लागि मात्र थियो। उनले परमेश्‍वरको अभिप्रायलाई बेवास्ता गरे र स्वभावमा परिवर्तन पछ्याएनन्, र अन्ततः, उनले खुलेआम परमेश्‍वरको विरुद्धमा जथाभावी बोले र इनाम र मुकुट माग गरे, जसले परमेश्‍वरको स्वभावलाई चिढ्यायो र फलस्वरूप दण्ड निम्त्यायो। म पावलकै मार्ग पछ्याइरहेकी थिएँ, र यदि मैले सत्यता पछ्याउनमा ध्यान केन्द्रित गरिनँ र आशिष्‌ खोज्ने मेरा अशुद्ध अभिप्रायहरू समाधान गरिनँ भने, कुरा म बर्खास्त हुने वा मलाई नयाँ काममा खटाइनेमा मात्र सीमित हुनेथिएन, बरु मैले अन्ततः पावलजस्तै परमेश्‍वरको प्रतिरोध गर्नेथिएँ, र म हटाइनेथिएँ। मैले यो गलत मार्गमा हिँडिरहन चाहिनँ, त्यसैले मैले परमेश्‍वरलाई प्रार्थना गरेँ, र म पश्चात्ताप गर्न इच्छुक भएँ।

पछि, मैले परमेश्‍वरको वचनको एउटा खण्ड पढेँ: “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, ऊ कति दयनीय छ भन्ने कुराका आधारमा त झनै गर्दिनँ, बरु ऊसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई नपछ्याउने सबैले विना कुनै अपवाद दण्ड पाउनेछन् भनेर तिमीहरूले बुझ्नैपर्छ। यो कुनै व्यक्तिले परिवर्तन गर्न नसक्ने कुरा हो” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरू पढिसकेपछि, मैले के महसुस गरेँ भने, परमेश्‍वर कुनै व्यक्तिले मुक्ति पाउन सक्छ कि सक्दैन भन्ने कुरा उसको क्षमताद्वारा मापन गर्नुहुन्न, बरु उसले उहाँलाई पछ्याउने क्रममा सत्यता पछ्याउनमा ध्यान दिन्छ कि दिँदैन, उसका विभिन्न भ्रामक विचार र दृष्टिकोणहरू तथा भ्रष्ट स्वभावहरू समाधान गर्छ कि गर्दैन, र ऊ परमेश्‍वरसँग मिल्ने बन्छ कि बन्दैन भन्ने कुराद्वारा मापन गर्नुहुन्छ। व्यक्तिको क्षमता जतिसुकै राम्रो भए पनि, यदि उसले सत्यता पछ्याउँदैन वा आफ्नो स्वभाव परिवर्तन गर्दैन भने, ऊ अन्ततः हटाइनेछ। केही मानिसको क्षमता कमजोर भए पनि, उनीहरूसँग इमानदार हृदय हुञ्जेल र उनीहरू सबै कुरामा सत्यता सिद्धान्तअनुसार अभ्यास गर्न इच्छुक होऊञ्जेल, परमेश्‍वरले उनीहरूलाई अनुमोदन गर्नुहुनेछ। चाहे कसैको क्षमता राम्रो होस् वा कमजोर, सबै मानिसले सत्यता पछ्याउनु र आफ्नो स्वभाव परिवर्तन गर्नमा केन्द्रित हुनु आवश्यक छ। बाह्य अवस्थाहरू, प्रयास र समर्पणले व्यक्तिको परिणाम र गन्तव्य निर्धारण गर्न सक्दैनन्। मुख्य कुरा भनेको व्यक्तिले परमेश्‍वरको मार्ग पछ्याउन र उहाँका वचनहरूको वास्तविकता जिउन सक्छ कि सक्दैन भन्ने हो। मैले परमेश्‍वरको धर्मी स्वभाव बुझेकी थिइनँ। मेरो कमजोर क्षमताका कारण मलाई केही पटक नयाँ काममा खटाइएको देख्दा, मलाई लाग्यो, मैले जति नै कडा प्रयास गरे पनि, मेरो कमजोर क्षमताले गर्दा, ती सबै व्यर्थ हुनेछन्, र म अन्ततः हटाइनेछु। त्यसैले, म नकारात्मक र सतर्क भएँ, र मैले आफ्नो कुण्ठा आफ्नो कर्तव्यमा समेत पोखेँ। मैले सत्यता पछ्याइनँ र आशिष्‌ मात्र खोजेँ, र मेरो भ्रष्ट स्वभाव रत्तिभर पनि परिवर्तन भएन। म मेरो कर्तव्यमा भएको सामान्य हेरफेरमा समेत समर्पित हुन सकिनँ, त्यसैले म कसरी मुक्ति पाउने कुरा गर्न सक्थेँ र? यदि यस्तै चलिरहन्थ्यो भने, परमेश्‍वरले मलाई हटाउन चाहनुभएको हुनेथिएन, बरु मेरा धारणा र कल्पनाहरू, साथै मेरो आशिष्‌ पाउने महत्त्वाकाङ्क्षा र चाहनाले नै मलाई विनाश र हटाइने अवस्थातिर डोर्‍याउथ्यो। मैले आफ्नो विश्वासमा परमेश्‍वरका वचनहरूअनुसार मामिलाहरूलाई नहेर्दा त्यसले वास्तवमै मानिसलाई बर्बाद पार्छ भन्ने देखेँ।

एक दिन, मैले परमेश्‍वरको वचनको एउटा खण्ड पढेँ, जसले मेरो हृदयमा कुराहरू अझ स्पष्ट पारिदियो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले किन सबै किसिमका क्षमताका मानिसहरू पूर्वनिर्धारित गर्नुहुन्छ? परमेश्‍वरले किन मानिसहरूलाई सिद्ध क्षमता दिनुहुन्‍न? हामीले यस सम्बन्धमा परमेश्‍वरका अभिप्रायहरू के-के हुन् र मानिसहरूले त्यसलाई कसरी सही रूपमा लिनुपर्छ भन्‍ने सम्बन्धी कति वटा पक्षहरूबारे सङ्गति गरेका छौँ? तिनको सारांश निकालौँ। पहिलो पक्ष भनेको त्यो परमेश्‍वरबाट आएको भनी स्विकार्नु हो। यो मानिसहरूले राख्नुपर्ने सबैभन्दा आधारभूत विचार र दृष्टिकोण हो। दोस्रो पक्ष भनेको आफ्नो क्षमता के हो भनी चिन्नु र मूल्याङ्कन गर्नु, साथै आफ्नो क्षमता र सक्षमताका आधारमा व्यवहार गर्नु र आफ्नो कर्तव्य पूरा गर्नु हो। आफ्नो क्षमता र सक्षमताभन्दा बाहिरका कुराहरू गर्ने कोसिस नगर्। तैँले जे गर्न सक्छस्, त्यो इमानदारीपूर्वक र व्यावहारिक तरिकाले राम्रोसँग गर्। तैँले जे गर्न सक्दैनस्, त्यसमा जबरजस्ती नगर्। तेस्रो पक्ष के हो? (हामीले सधैँ आफ्नो क्षमता बदल्ने इच्छा गर्नु हुँदैन। चाहे हाम्रो क्षमता औसत होस, कमजोर होस्, वा हुँदै नहोस्, हामीले त्यसलाई सही रूपमा लिनैपर्छ। हामीले सधैँ आफ्नो क्षमता राम्रो छ भनी परमेश्‍वरसामु प्रमाणित गर्ने इच्छा गर्नु हुँदैन। यो अनुचित कुरा हो।) ठीक भनिस्। आफ्नो क्षमतालाई सही रूपमा लिने गर्। गुनासो नगर्। परमेश्‍वरले तँलाई जति दिनुभएको छ, उहाँले तँबाट त्यति मात्र माग गर्नुहुनेछ। परमेश्‍वरले तँलाई जे दिनुभएको छैन, परमेश्‍वरले तँबाट त्यो कुरा माग गर्नुहुन्‍न। उदाहरणका लागि, यदि परमेश्‍वरले तँलाई औसत क्षमता वा कमजोर क्षमता दिनुभएको छ भने, उहाँले तँ अगुवा, टोली प्रमुख, वा सुपरिवेक्षक हुनुपर्ने माग तँबाट गर्नुहुन्‍न। तर, यदि परमेश्‍वरले तँलाई वाक्पटुता, आफ्नो कुरा व्यक्त गर्ने क्षमता, वा कुनै निश्‍चित वरदान दिनुभएको छ, र तैँले यो वरदानसँग सम्बन्धित काम गर्नुपर्ने माग गर्नुहुन्छ भने, तैँले त्यो काम राम्ररी गर्नुपर्छ। परमेश्‍वरले तँमाथि राख्नुभएका सर्तहरू पूरा गर्न असफल नहो। तैँले परमेश्‍वरले प्रदान गर्नुभएका कामकुरालाई खेर फाल्नु हुँदैन, तिनलाई पूर्ण रूपमा उपयोग गर्नुपर्छ र राम्रोसँग लागु गर्नुपर्छ, तिनलाई सकारात्मक कुरामा लागु गर्नुपर्छ र मानवजातिलाई फाइदा हुने मूल्यवान् कार्य नतिजाहरू निकाल्नुपर्छ। त्यसो गरे गजब हुनेथियो, होइन र? (हो।) यसबाहेक, तैँले थाहा पाउनैपर्छ कि परमेश्‍वरले राम्रा अभिप्रायले नै मानिसहरूलाई विभिन्‍न क्षमताहरू दिनुहुन्छ। परमेश्‍वरले तँलाई मुक्ति दिन चाहनुहुने भएकाले नै उहाँले तँलाई अत्यन्तै राम्रो क्षमता दिनुभएको छैन। यसमा परमेश्‍वरको रगत-पसिना छ। परमेश्‍वरले तँलाई औसत वा कमजोर क्षमता दिनु भनेको तेरा लागि सुरक्षा हो। यदि मानिसहरूमा अत्यधिक राम्रो वा असाधारण क्षमता हुँदो हो त, तिनीहरूलाई संसार र शैतानको पछि लाग्न सजिलो हुनेथियो, र तिनीहरू सजिलै परमेश्‍वरमा विश्‍वास गर्न आउने थिएनन्। संसारका विभिन्‍न उद्योग र क्षेत्रमा भएका उत्कृष्ट व्यक्तिहरूलाई हेर्—तिनीहरू कस्ता किसिमका मानिस हुन्? तिनीहरू सबै धूर्त योजनाकार, देहधारी दियाबलस हुन्। यदि तैँले तिनीहरूलाई परमेश्‍वरमा विश्‍वास गर्न आग्रह गरिस् भने, तिनीहरू सोच्छन्, ‘परमेश्‍वरमा विश्‍वास गरेर कहीँ पनि पुगिन्‍न—असक्षम मानिसहरूले मात्र परमेश्‍वरमा विश्‍वास गर्छन्!’ अत्यधिक राम्रो क्षमता, ठूला सामर्थ्य भएका र उन्‍नत रणनीति जानेका मानिसहरू शैतानद्वारा बन्दी बनाइन्छन्। तिनीहरू पूर्णतया आफ्ना भ्रष्ट स्वभावहरूअनुसार र पूर्ण रूपमा संसारका लागि जिउँछन्। त्यस्ता मानिसहरू सबै देहधारी दियाबलस हुन्। ल भन्, के परमेश्‍वरले त्यस्ता मानिसहरूलाई मुक्ति दिनुहुन्छ? (दिनुहुन्‍न।) त्यसोभए, के तिमीहरू देहधारी दियाबलस बन्‍न इच्छुक छौ, कि साधारण व्यक्ति, अर्थात् कमजोर क्षमता भएको तर परमेश्‍वरको मुक्ति प्राप्त गर्न सक्ने व्यक्ति बन्‍न इच्छुक छौ? (हामी साधारण मानिस बन्‍न इच्छुक छौँ।) … यदि तँ यो जीवनमा राम्रो भौतिक जीवनको आनन्द लिन नचाहने, प्रतिष्ठा प्राप्त गर्न नचाहने, यो संसारमा उपस्थितिको आभास नहुने, र सबैका नजरमा तुच्छ ठानिने औसत योग्यता भएको सरल र साधारण व्यक्ति बन्‍न रोज्छस्, यस प्रकारको व्यक्ति बन्‍न र परमेश्‍वरले मानिसहरूलाई दिनुहुने मुक्तिको अवसरलाई प्रिय ठान्‍न वा प्राप्त गर्न चाहन्छस् भने—यदि यो तेरो रोजाइ हो, यदि तँ मुक्ति प्राप्त गर्ने र यस संसारलाई नपछ्याउने छनौट गर्छस्, र हृदयमा तँ यो संसारको नभई परमेश्‍वरको हुन चाहन्छस् भने, परमेश्‍वरले तँलाई दिनुभएको क्षमतालाई तैँले तिरस्कार गर्नु हुँदैन। तेरो क्षमता निकै कमजोर भएको वा परमेश्‍वरले तँलाई कुनै क्षमता नदिनुभएको भए पनि, तैँले यो तथ्यलाई खुसीका साथ स्विकार्नुपर्छ र, परमेश्‍वरले तँलाई दिनुभएका विभिन्‍न क्षमताका अन्तर्निहित अवस्थाहरूमा, तैँले एक सृजित प्राणीको कर्तव्य पूरा गर्नुपर्छ। अर्को पक्ष के हो भने, परमेश्‍वरले मानिसहरूलाई दिनुहुने क्षमता निकै राम्रो नभई—साधारण मानिसहरूको क्षमता मात्र हुने भए पनि—र सबै पक्षहरूमा उहाँले तिनीहरूलाई दिनुहुने क्षमताहरू औसत वा कमजोर नै भए पनि, मानिसहरूले अभ्यास गर्नुपर्ने सबैभन्दा आधारभूत सत्यताहरू, जुन परमेश्‍वरले मानिसहरूलाई सिकाउनुहुन्छ, यदि तिनीहरू मन लगाएर ती अभ्यास गर्न इच्छुक छन् भने, ती अझै पनि प्राप्त र हासिल गर्न सकिन्छ। तेरो क्षमता निकै कमजोर भएको, र तेरो बुझ्ने क्षमता, कामकुरा स्विकार्ने क्षमता, मूल्याङ्कन गर्ने क्षमता, र वस्तुहरू पहिचान गर्ने क्षमता निकै कमजोर भए पनि वा हुँदै नभए पनि, यदि तँसित सबैभन्दा आधारभूत मानवता र समझ छ भने, परमेश्‍वरले तँलाई जिम्मा लगाउनुहुने कार्यहरू पूरा गर्न र राम्ररी सम्पन्‍न गर्न सकिन्छ। त्यसबाहेक, परमेश्‍वरको डर मान्‍ने र दुष्टताबाट अलग बस्ने सबैभन्दा आधारभूत तरिका, जुन परमेश्‍वरले मानिसहरूबाट माग गर्नुहुन्छ, त्यो तैँले पालना गर्न सक्ने कुरा हो; त्यो तैँले प्राप्त गर्न र हासिल गर्न सक्ने कुरा हो। त्यसकारण, परमेश्‍वरले कहिल्यै तँलाई राम्रो क्षमता दिने अभिप्राय राख्नुभएको छैन। यदि परमेश्‍वरले तँलाई राम्रो क्षमता र केही विशेष क्षमताहरू दिनुभएर त्यसले गर्दा तँ संसारमा देहधारी दियाबलस बनेको भए, परमेश्‍वरले तँलाई मुक्ति दिनुहुनेथिएन। के अब तिमीहरू यस मामलामा परमेश्‍वरको हृदय बुझ्न सक्छौ? (सक्छौँ।) यदि तिमीहरू परमेश्‍वरको हृदय बुझ्न सक्छौ भने, त्यो राम्रो कुरा हो; तिमीहरूले यो सत्यता बुझ्नेछौ र आफ्नो क्षमतालाई सही रूपमा लिनेछौ; यस सम्बन्धमा थप कठिनाइहरू हुनेछैनन्। यहाँबाट मानिसहरूले केवल आफूले गर्नैपर्ने काम गर्नुपर्छ। त्यो एउटा मात्र काम भए पनि, त्यसलाई राम्ररी सम्पन्‍न गर्नमा आफ्नो हृदय र मेहनत लगा अनि परमेश्‍वरले तँप्रति राख्नुभएका अपेक्षाहरू पूरा गरेरै छोड्” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरूबाट मैले के देखेँ भने, हरेक व्यक्तिको क्षमता परमेश्‍वरद्वारा नियोजित हुन्छ। चाहे कसैको क्षमता राम्रो होस् वा कमजोर, ती सबैमा परमेश्‍वरको असल अभिप्राय हुन्छ। कमजोर क्षमता हुनु पनि व्यक्तिका लागि परमेश्‍वरको सुरक्षा हो। यो साँच्चै सत्य हो। ममा अहङ्कारी स्वभाव थियो, र आफ्ना कर्तव्यहरूमा केही नतिजा पाउँदा, म आत्म-सन्तुष्ट हुन्थेँ, र म आफूलाई अरूभन्दा राम्रो ठान्थेँ, अनि म अरूलाई हेयको नजरले समेत हेर्थेँ, र अरूले मलाई उच्च ठानून् भन्ने चाहन्थेँ। मेरो प्रकृतिअनुसार, यदि मेरो क्षमता राम्रो भएको भए, म अन्ततः ख्रीष्टविरोधीको मार्गमा हिँड्ने सम्भावना हुन्थ्यो। मेरो क्षमता र कार्य सामर्थ्य मेरा सहकर्मी सिस्टरहरूको जति राम्रो नभए पनि, म अझै पनि सफाइसम्बन्धी सामग्रीहरू व्यवस्थित गर्न सक्थेँ, त्यसैले मैले परमेश्‍वरका मागहरूअनुसार आफ्नो सक्दो गर्नुपर्थ्यो, सिद्धान्तहरूअनुसार सफाइसम्बन्धी सामग्रीहरू व्यवस्थित गर्नुपर्थ्यो, र परमेश्‍वरलाई सन्तुष्ट पार्न उहाँले मलाई दिनुभएको कुराको सदुपयोग गर्नुपर्थ्यो।

पछि, मैले अगुवाहरूबाट एउटा पत्र पाएँ, जसमा अर्को क्षेत्रको मण्डलीमा एउटा कर्तव्यका लागि तत्कालै कसैको आवश्यकता परेको, र उहाँहरूले मलाई त्यहाँ पठाउने प्रबन्ध गर्न चाहनुभएको कुरा उल्लेख थियो। पत्र पढ्दा, म खुसी र चिन्तित दुवै भएँ। म खुसी थिएँ किनकि यो कर्तव्य निर्वाह गर्दा मैले अझ बढी तालिम पाउन सक्नेथिएँ र यसले मेरो जीवन प्रवेशमा फाइदा पुर्‍याउने थियो, तर मलाई चिन्ता लाग्यो, “के म आफ्नो क्षमताअनुसार यो सम्हाल्न सकूँला? यदि मैले सम्हाल्न सकिनँ र अन्ततः मलाई फेरि नयाँ काममा खटाइयो भने के होला?” मैले आफू फेरि आफ्नो भविष्य र गन्तव्यबारे चिन्ता गरिरहेकी छु भन्ने महसुस गरेँ, त्यसैले मैले परमेश्‍वरलाई प्रार्थना गरेँ, र म आफैविरुद्ध विद्रोह गर्न र उहाँका वचनहरूअनुसार कुराहरूलाई हेर्न इच्छुक भएँ। मैले परमेश्‍वरको वचनको एउटा खण्ड पढेँ: “जब मानिसहरूले आफ्नो क्षमतालाई विवेकपूर्ण रूपमा लिन र त्यसपछि आफ्नो पदलाई सही रूपमा चिन्‍न सक्छन्, परमेश्‍वरले चाहनुभएझैँ सृजित प्राणीका रूपमा व्यावहारिक तरिकाले व्यवहार गर्छन्, आफ्नो अन्तर्निहित क्षमताका आधारमा आफूले गर्नुपर्ने काम उचित रूपमा पूरा गर्छन्, साथै आफ्नो बफादारी र सारा मेहनत समर्पित गर्छन्, तब तिनीहरूले परमेश्‍वरलाई सन्तुष्ट तुल्याउँछन्” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरू पढिसकेपछि, मैले मेरो हृदयमा स्वतन्त्रता महसुस गरेँ। मैले आफ्नो भविष्यबारे चिन्ता गरिरहन र योजना बनाइरहन मिल्दैनथ्यो। अब उप्रान्त, मैले बफादारीसाथ आफ्ना कर्तव्यहरू निर्वाह गर्नमा मात्र ध्यान केन्द्रित गर्नुपर्थ्यो, र मैले नबुझेका वा कसरी गर्ने भन्ने थाहा नभएका कुराहरूका हकमा, मैले परमेश्‍वरलाई अझ धेरै प्रार्थना गर्नुपर्थ्यो र ब्रदर-सिस्टरहरूसँग सोधखोज गर्नुपर्थ्यो। यदि कुनै दिन म साँच्चै नै मेरो कमजोर क्षमताका कारण मागहरू पूरा गर्न असमर्थ भएँ र मलाई नयाँ काममा खटाइयो भने, म समर्पित हुन इच्छुक थिएँ। यही कुरा मनमा राखेर, मैले यो कर्तव्य स्वीकार गरेँ।

मेरा कर्तव्यहरूमा अझै पनि धेरै कमजोरी र अभाव भए पनि, र धेरै पक्षमा मैले विचार पुर्‍याउन नसकेकी भए पनि, म अब मेरो कमजोर क्षमताद्वारा बाँधिएकी छैन, र म मेरा कर्तव्यहरू गर्दा पूर्ण रूपमा सहज महसुस गर्छु। मैले साँच्चै के अनुभव गरेँ भने, परमेश्‍वरका वचनहरू र सत्यताअनुसार मानिस र कामकुराहरूलाई हेर्दा, अनि आफूलाई आचरणमा ढाल्दा र कार्य गर्दा मात्र मानिसले आजादी र स्वतन्त्रता प्राप्त गर्न सक्छ। मसँग अहिले यो अनुभवको थोरै मात्र अंश छ, र मैले अझै पनि परमेश्‍वरका वचनहरू धेरै अभ्यास र अनुभव गर्न आवश्यक छ।


६१. पारिवारिक सतावटबीच एक छनोट

चिन फाङ, चीन

एक समय मेरो मिलेको परिवार थियो। हामी खान-लाउनको चिन्ता नभएको जीवन जिउँथ्यौँ। तर, मेरो दोस्रो गर्भको सुरुवाती चरणमा, थाहै नपाई मैले रक्त सञ्चार बढाउने परम्परागत चिनियाँ औषधि पिएँ, जसले गर्दा झन्डै गर्भपतन भएको थियो, तर पछि, डाक्टरी उपचारमार्फत, मैले छोरालाई जन्म दिन सकेँ। बच्चा र म दुवै सुरक्षित भए पनि, गर्भावस्थामा औषधि सेवन गर्दा बच्चामा पुड्कोपना हुन सक्छ भनेर मैले अनलाइनमा पढेँ। यो कुरा मेरो हृदयमा ठूलो बोझ बन्यो। जब म मेरो छोराभन्दा साना बच्चाहरू ऊभन्दा अग्लो देख्थेँ, मेरो हृदयमा गहिरो पीडा हुन्थ्यो, र म प्रायः आत्मग्लानिको स्थितिमा जिउँथेँ। यस विषयमा मैले कति आँसु बगाएँ, त्यसको कुनै लेखाजोखा थिएन। अक्टोबर २०१३ मा, मेरो एक जना आफन्तले मलाई सर्वशक्तिमान्‌ परमेश्‍वरको आखिरी दिनहरूको कामबारे गवाही दिइन्, र उनले मलाई “परमेश्‍वर मानिसको जीवनको स्रोत हुनुहुन्छ।” शीर्षकको सर्वशक्तिमान्‌ परमेश्‍वरका वचनको एउटा खण्ड देखाइन्। त्यहाँको एउटा विशेष अंशले ममा गहिरो छाप पार्‍यो। परमेश्‍वर भन्‍नुहुन्छ: “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको निर्धारणका खातिर तैँले आफ्नो भूमिका खेल्छस् र तैँले आफ्नो जीवन यात्रा सुरु गर्छस्। तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनले मलाई गहिरो रूपमा छोयो। मानव जीवन परमेश्‍वरबाट आउँछ, कस्तो सन्तान पाउने भन्ने कुरा मानिसको हातमा हुँदैन, र यो सबै परमेश्‍वरको सार्वभौमिकता र बन्दोबस्तअन्तर्गत हुन्छ भन्ने कुरा मैले थाहा पाएँ। त्यो क्षण, म नरोई बस्न सकिनँ, र मैले मेरा सारा पीडा र चिन्ताहरू परमेश्‍वरलाई पोखेँ। मैले मेरो हृदयमा हलुकापनको बोध महसुस गरेँ जुन मैले पहिले कहिल्यै महसुस गरेकी थिइनँ। पछि, परमेश्‍वरका वचन पढेर, मैले के पनि बुझेँ भने संसारमा व्यक्तिको लिङ्ग, रूप र उचाइ सबै परमेश्‍वरद्वारा पूर्वनिर्धारित हुन्छन् र बाह्य परिस्थितिहरूले यसमा असर गर्दैन। यदि परमेश्‍वरले मेरो बच्चा स्वस्थ हुनेछ भनेर नियोजन गर्नुभएको छ भने, मैले औषधि खाए पनि, त्यसले उसको स्वास्थ्यमा असर गर्ने छैन। मलाई परमेश्‍वरका वचन मेरा मनका चिन्ताहरू हटाउने अचुक औषधि रहेको अनुभूत भयो, र मलाई हृदयमा धेरै चैन र छुटकारा महसुस भयो।

सर्वशक्तिमान्‌ परमेश्‍वरको आखिरी दिनहरूको काम स्वीकार गरेको छ महिनापछि, मैले मण्डलीमा आफ्ना कर्तव्य निर्वाह गर्न थालेँ। सुरुमा, मेरो श्रीमानले यसको विरोध गरेनन्। तर मे २०१४ मा, उनले टिभी र इन्टरनेटमा चिनियाँ कम्युनिस्ट पार्टीले सर्वशक्तिमान्‌ परमेश्‍वरको मण्डलीलाई लान्छित, निन्दा र बदनाम गर्न फैलाएका सबै नकारात्मक प्रचारहरू देखे, र उनले मेरो आस्थामा बाधा दिन थाले। उनले परमेश्‍वरका वचन पढ्न प्रयोग गर्ने मेरो एमपी-फाइभ प्लेयर समेत फुटाइदिए, र भने, “अनलाइनमा के भन्छन् हेर्। तेरो सर्वशक्तिमान्‌ परमेश्‍वरप्रतिको आस्थाको राज्यले विरोध गर्छ, र पुलिसले तँलाई पक्राउ गर्नेछ। यदि तँ पक्राउ परिस् भने, यो साह्रै बेइज्जतको कुरा हुनेछ! इन्टरनेटले परमेश्‍वरमा विश्वास गर्नेहरूले आफ्नो परिवार त्याग्छन् र सामान्य जीवन जिउँदैनन् पनि भनेको छ।” मैले प्रतिवाद गरेँ, “मैले परमेश्‍वरमा विश्वास गर्न थालेदेखि अहिलेसम्म, के मैले मेरो परिवार त्यागेकी छु वा सामान्य तरिकाले जिउन छोडेकी छु र? हाम्रो भेलाहरूमा हामी सँगै बसेर परमेश्‍वरका वचन पढ्नेबाहेक केही गर्दैनौँ, र यो तपाईँले आफ्नै आँखाले देख्नुभएको छ। हामीले कुनै गैरकानुनी काम गरेका छैनौँ, अनि पुलिसले हामीलाई पक्राउ गर्नु के कानुनी कुरा हो र? चोरी, डकैती, जुवा खेल्ने र वेश्यावृत्तिमा संलग्न हुनेहरूलाई कारबाही गरिँदैन, तर तिनीहरूले विश्वासीहरूलाई चाहिँ पक्राउ गर्छन्। के यो सही र गलतलाई उल्ट्याउनु होइन र?” तर मैले जे भने पनि, मेरो श्रीमानले सुन्दै सुनेनन्। पछि, उनले मलाई परमेश्‍वरप्रतिको मेरो आस्थाका कारण निरन्तर सताए, र जबजब उनी बेखुसी हुन्थे, तबतब उनले मेरो परमेश्‍वरप्रतिको आस्थाको कुरा झिकिहाल्थे। उनी कामबाट घर फर्कंदा मलाई देखेनन् भने, उनी रिसले चूर हुन्थे र चिच्याउँथे, “हामी यसरी कसरी बसिरहन सक्छौँ? यदि तैँले यसरी नै विश्वास गरिरहिस् भने, म पुलिस बोलाउनेछु!” उनी राति प्रायः रक्सीले मातेर घर आउँथे र मलाई कराउँथे, मेरा सामानहरू खानतलासी गर्दै परमेश्‍वरका वचनका पुस्तकहरू खोज्थे, र तिनलाई नष्ट गरिदिन्छु भन्थे। उनले मेरो कपाल लुछ्थे र मलाई भुइँमा घिसार्थे, अनि मध्यरातमा मलाई घर छोडेर जा भन्थे। मलाई असाध्यै रिस उठ्यो, र सोचेँ, “परमेश्‍वरप्रतिको मेरो आस्था भनेको ब्रदर-सिस्टरहरूसँग भेला हुनु अनि परमेश्‍वरका वचन खानु-पिउनु मात्रै त हो, तैपनि मेरो श्रीमानले मलाई यस्तो व्यवहार गर्छन्—उनी त साक्षात् दियाबलस हुन्!” रिसको झोकमा, मैले घर छोडेर जानेबारे पनि सोचेँ, तर जब मैले मेरा दुई साना छोराछोरीलाई सम्झेँ, र मैले यत्रो दुःखले जोडेको वैवाहिक सम्बन्ध यसरी भत्किएको हेर्न चाहन्नँथिएँ, त्यसैले मैले सहेर बसेँ। तर अपेक्षा नै नगरेको कुरा, मप्रति मेरो श्रीमानको सतावट झन् तीव्र भयो।

१६ फेब्रुअरी २०१६ मा, दिउँसोको खाना खाएपछि, म भेलामा जाने तयार के थिएँ, मेरो श्रीमान चिच्याए, “तँ फेरि बाहिर जाँदै छेस्? तँ सामान्य जीवन बिताइरहेकी छैनस्!” मैले जवाफ दिएँ, “मैले सामान्य जीवन बिताइरहेकी छैन भनेर के भन्न खोज्नुभएको? मैले घरको कुनै काममा ढिलासुस्ती गरेकी छैनँ। मैले खाना पकाएकी छु, घर सफा गरेकी छु, र मलाई पनि त आफ्नो समय चाहिन्छ नि।” म ढोका खोल्न मात्रै के लागेकी थिएँ, उनले एक्कासि ढोकाको चुकुल लगाए र मलाई बाहिर निस्कनबाट रोके, अनि आफ्नो फोन देखाउँदै मलाई धम्की दिए, र भने, “यदि तँ फेरि बाहिर गइस् भने, म पुलिस बोलाउनेछु!” यति भन्दै, उनले आपत्कालीन नम्बर ११० डायल गरे। म धेरै आत्तिएँ। उनले हरियो डायल बटन थिच्न लागेको देखेर, मैले हतारहतार भनेँ, “यदि तपाईँले आज त्यो फोन गर्नुभयो भने, त्यसपछि के हुन्छ तपाईँलाई थाहा छ? दुष्टता गरेको भनेर दण्ड भोग्नुपर्छ!” फोन समातिरहेको उनको हात एकछिन काम्यो, त्यसपछि उनले डायल गर्ने स्क्रिन बन्द गरे, र रिसले चूर हुँदै भने, “म अब यसरी बस्न सक्दिनँ! म आज काममा जाँदिनँ। आज तैँले एउटा छनौट गर्नै पर्छ! हाम्रो डिभोर्सको बारेमा छलफल गर्न म तेरो बुबा र मेरी आमालाई बोलाउँदैछु!” त्यसपछि उनले मेरा बुबाआमा र आफ्नी आमालाई फोन गरे। मलाई के गर्ने केही थाहा थिएन, र मलाई निकै कमजोर महसुस भयो। भित्तामा रहेको पारिवारिक तस्बिर हेर्दा, म नसोची बस्न सकिनँ, “हामी सहजै यहाँसम्म आइपुगेका हैनौँ। जीवन कठिन थियो, र विगतमा मेरो श्रीमानको कामका कारणले हामी एकअर्कासँग थोरै समय मात्र बिताउँथ्यौँ। तर अहिले उनीसँग स्थिर जागिर छ, हामी ठूलो घरमा सरेका छौँ, हाम्रो जीवन निस्फिक्री छ, र हाम्रा छोरा र छोरी दुवै बुद्धिमान् र स्वस्थ छन्। हामीले वास्तवमै हाम्रो परिवार र करियर दुवैमा सफलता पाएका छौँ। यदि हामीले डिभोर्स गर्‍यौँ भने, मैले यो सब गुमाउनेछु। मैले परमेश्‍वरमा विश्वास गरेका कारण केही सतावट भोग्नुपरे पनि, कम्तीमा मसँग एउटा पूर्ण परिवार त छ, र छोराछोरीका आमा र बुबा दुवै छौँ। हामी कसरी यत्तिकै डिभोर्स गर्न सक्छौँ र? म साँच्चै कुरा त्यहाँसम्म नपुगोस् भन्ने चाहन्छु।” उनले मेरा आमाबुबालाई फोन गर्दा नरोकेकोमा मलाई पछुतो लाग्यो। यदि मैले मात्रै केही नरम वचन बोलेर केही समयका लागि बाहिर नजान सहमत भएकी भए, सायद उनले डिभोर्सको कुरा निकाल्ने थिएनन्। मलाई यो सब कुराबाट कसरी पार पाउने भन्ने थाहा थिएन, त्यसैले मैले परमेश्‍वरले मार्गदर्शन गर्नुहुनेछ भन्ने आशाले उहाँलाई प्रार्थना गरेँ। त्यो क्षण, मलाई प्रभु येशूले भन्नुभएको कुरा याद आयो: “आफ्‍नो हात हलोमा राख्‍ने, अनि पछि हेर्ने कुनै पनि मानिस परमेश्‍वरको राज्‍यको निम्ति योग्य हुँदैन” (लूका ९:६२)। मेरो हृदयमा एउटा प्रकाशको किरणले चिरेर गएजस्तो महसुस भयो, र यो तत्कालै उज्यालो भयो, अनि मैले सोचेँ, “के मैले आफ्नो देहलाई मात्रै विचार गर्दै छैनँ र? मेरो परिवार र आस्थाको बीचमा, म परिवार गुमाउन डराइरहेकी छु र मेरो श्रीमानसँग नरम वचन नबोलेकोमा पछुतो मानिरहेकी छु। म श्रीमानसँग सम्झौता गर्दैछु र परमेश्‍वरलाई धोका दिएर आफ्नो परिवार जोगाउने प्रयास गर्दैछु। मैले कुन हिसाबले परमेश्‍वरको गवाही दिइरहेकी छु र?” मैले छोरासँग सम्बन्धित समस्याहरूका कारण भयानक कष्ट भोगेका दिनहरू सम्झेँ, र सोचेँ, “यदि परमेश्‍वरले मलाई मुक्ति नदिनुभएको भए, म अहिले यति स्वतन्त्र रूपमा कसरी जिउन सक्थेँ? म यति गुन नदेख्ने वा विवेकहीन हुन सक्दिनँ।” त्यसैले मैले परमेश्‍वरलाई प्रार्थना गरेँ, “हे परमेश्‍वर, कृपया मलाई विश्वास दिनुहोस्। अब जेसुकै भए पनि, हाम्रो साँच्चै डिभोर्स नै किन नहोस्, म तपाईँमा विश्वास गर्ने र आफ्नो कर्तव्य निर्वाह गर्ने बाटो नै रोज्नेछु।” प्रार्थना गरेपछि, मैले मेरो हृदयमा छुटकाराको बोध महसुस गरेँ।

त्यो दिउँसो, मेरा बुबा, मेरा दुई बहिनी, र मेरा सासू-ससुरा सबै आए। तिनीहरू सबैले मेरो श्रीमानको कुरामा विश्वास गरे र उनीसँगै मिलेर मलाई सताए। अन्त्यमा, मेरा बुबा र बहिनीहरूले मलाई जबरजस्ती तान्दै गाडीमा हाले र मलाई मेरो माइती घर लगे। माइती घरमा पुगेपछि, तिनीहरूले मलाई हरेक दिन दिक्क लगाए। बुबाले परमेश्‍वरमा विश्वास गर्ने मेरो जिद्दी देख्नुभयो, र एक दिन दिउँसोको खाना खाने बेलामा, उहाँले भन्नुभयो, “राज्यले सर्वशक्तिमान्‌ परमेश्‍वरमा विश्वास गर्नेहरूलाई धरपकड गरिरहेको छ। यदि तँ पक्राउ भई केही वर्ष जेल परिस् भने, के तँलाई लाग्छ तेरो श्रीमानले अझै तँलाई स्वीकार्नेछन्? तैँले आफ्नो घर गुमाउन पुग्नेछेस्। किन यसरी कष्ट पाउँछेस्? हाम्रो कुरा सुन्, आफ्नो यो आस्था त्याग्। टिभीमा भन्छन्, तिमीहरूको समूह राज्यविरोधी हो, त्यसैले राज्यको विरोधी भएर के फाइदा हुन्छ? अहिले आफ्नो परिवारलाई हेर्, तँसँग घर र गाडी छ, र तेरा दुई छोराछोरी बाठा र असल छन्। तँ किन परमेश्‍वरमा विश्वास गर्न भनेर यस्तो राम्रो जीवन त्याग्दै छेस्? तँ कति भाग्यमानी छेस् भन्ने तँलाई थाहा नै छैन!” उहाँको कुरा जति सुन्थेँ, मलाई त्यति नै रिस उठ्थ्यो। मलाई राज्यविरोधी भनेर उहाँ के भन्न खोज्दै हुनुहुन्थ्यो? राज्यको विरोध गर्नुको अर्थ के हो? परमेश्‍वरका वचनले स्पष्ट भन्छन्: “परमेश्‍वर मानवका राजनीतिमा सहभागी हुनुहुन्‍न, तैपनि उहाँ हरेक देश र जातिको नियतिलाई नियन्त्रण गर्नुहुन्छ, उहाँ यो संसार र सारा ब्रह्माण्डलाई नियन्त्रण गर्नुहुन्छ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। मैले दृढता र गम्भीरताका साथ भनेँ, “बुबा, परमेश्‍वरमा विश्वास गर्नु भनेको हामीले परमेश्‍वरका वचन पढ्नु र सत्यताको बारेमा सङ्गति गर्न भेला हुनु मात्र हो। परमेश्‍वरले हामीलाई सही मार्गमा हिँड्न र सामान्य मानवता जिउन मार्गदर्शन गर्नुहुन्छ। हामी कसरी राज्यविरोधी हुन सक्छौँ? तपाईँले आधारहीन अफवाहहरूमा विश्वास गर्नु हुँदैन!” तर मेरी आमाले, मैले नटेरेको देखेर, मलाई कराउँदै भन्नुभयो, “यदि तैँले यस्तै गरिरहिस् भने, तँ पक्राउ पर्नेछेस् र सबै कुरा गुमाउनेछेस्। त्यतिबेला तेरो जीवन कस्तो होला? यदि तँलाई आस्था चाहिन्छ भने, मसँग गिर्जाघर आइज र थ्री-सेल्फमा रहेर परमेश्‍वरमा विश्वास गर्!” मैले भनेँ, “चिनियाँ कम्युनिस्ट पार्टीले गिर्जाघरका मानिसहरूलाई पक्राउ गर्दैन किनभने गिर्जाघरमा हुनेहरूले चिनियाँ कम्युनिस्ट पार्टीको आज्ञा पालन गर्छन्। तिनीहरूले प्रभु येशूमा विश्वास गर्छौँ भन्छन्, तर वास्तवमा तिनीहरूले मानिसको कुरा सुनिरहेका छन् र मानिसमा विश्वास गरिरहेका छन्, परमेश्‍वरमा विश्वास गरिरहेका छैनन्। साँचो मार्ग सधैँ सतावटमा परेको छ। जब प्रभु येशूले यहूदियामा काम गर्नुभयो, रोमी सरकार र फरिसीहरूले उहाँलाई बदनाम गरे र दोषी ठहराए। प्रभुलाई पछ्याउने चेलाहरूलाई सुसमाचार प्रचार गरेका कारण रोमी सरकारले पक्राउ गर्‍यो र सतायो। के तपाईँ प्रभु येशू साँचो परमेश्‍वर र साँचो मार्ग हुनुहुन्न भन्न सक्नुहुन्छ? आज, हामी साँचो परमेश्‍वरमा विश्वास गर्छौँ, र हामीले चिनियाँ कम्युनिस्ट पार्टीको शैतानी सरकारबाट पक्राउ र सतावटको सामना गर्नुपर्ने कुरा निश्चित छ। आमा, सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ, र उहाँ अनुग्रहको युगको जगमा कामको नयाँ चरण सम्पादन गर्ने परमेश्‍वर हुनुहुन्छ। उहाँ मानवजातिलाई पूर्ण रूपमा मुक्ति दिन आउनुभएको हो। सर्वशक्तिमान्‌ परमेश्‍वरमा विश्वास गर्नुको अर्थ हामी परमेश्‍वरको नयाँ कामलाई पछ्याइरहेका छौँ भन्ने हो। तपाईँले प्रभु येशूमा विश्वास गर्न पाउनुका कारण, धेरै मिसिनरीहरूले आफ्नो परिवार र करियर त्यागेर सुसमाचार प्रचार गर्न चीनमा आएकाले होइन र?” मेरो दृढ सङ्कल्प देखेर, मेरा बुबाले मेरो कुरा काट्दै मलाई कठोरतापूर्वक प्रश्‍न गर्नुभयो, “त्यसोभए तँ अब पछि हट्ने ठाउँ नै छैन, र तँ आफ्नो आस्थामा अडिग रहन्छेस् भनिरहेकी होस्? तेरा आमाबुबा भएका नाताले, हामीले तेरो भलाइका लागि यो गरिरहेका छौँ। यदि तँ पक्राउ परिस् भने, हामीले तँलाई सतर्क गराएनौँ भनेर दोष नदे! यदि तँ हाम्रो कुरा टेर्दिनस् र आफ्नो यो आस्थामा लागिरहन्छेस् भने, म तँलाई आफ्नो छोरी मान्दिनँ। डिभोर्सपछि तँ जहाँ मन लाग्छ त्यहीँ जान सक्छेस्। यो परिवारलाई अब तँ चाहिँदैन!” यति बोलिसकेपछि, मेरा बुबाका आँखाबाट आँसु झर्न थाल्यो। उहाँलाई यति विह्वल देखेर, म पनि रोएँ। मैले मनमनै परमेश्‍वरलाई प्रार्थना गरेँ, “हे सर्वशक्तिमान्‌ परमेश्‍वर, कृपया मेरो हृदयलाई तपाईँको अघि शान्त राख्नुहोस्। मलाई यस्तो परिस्थितिलाई कसरी सम्हाल्ने थाहा छैन। कृपया मलाई विश्वास दिनुहोस् र मलाई मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनको एउटा खण्ड सम्झेँ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनको मार्गदर्शनमा, मलाई अचानक के महसुस भयो भने मेरा बुबाले मलाई मनाउन खोजिरहेजस्तो देखिए पनि, वास्तवमा शैतानले मेरा स्नेहहरूलाई प्रयोग गरेर मलाई आफ्नो पक्षमा तान्ने, र मलाई परमेश्‍वरबाट टाढा लगेर उहाँलाई धोका दिन लगाउने प्रयास गरिरहेको थियो। यदि म मेरा बुबाको पक्षमा लागेँ भने, के म शैतानको चालमा फस्नेथिइनँ र? मैले अचानक प्रभु येशूका वचनहरू सम्झेँ: “मलाईभन्दा बढी आफ्ना बुबा वा आमालाई प्रेम गर्ने मेरो लायक हुँदैन” (मत्ती १०:३७)। मसँग भएका सबै कुरा परमेश्‍वरबाट आएका हुन्, र मेरो जीवन पनि उहाँबाटै आएको हो। परमेश्‍वरमा विश्वास गर्नु र उहाँको आराधना गर्नु पूर्ण रूपमा स्वभाविक र न्यायोचित कुरा हो, त्यसैले मेरा बुबाका भावनाहरूलाई ख्याल गर्नकै लागि म परमेश्‍वरप्रतिको मेरो आस्था त्याग्न सक्दिनथेँ। मैले पत्रुसको अनुभवलाई पनि सम्झेँ। पत्रुसका आमाबुबाले उनी सरकारी अधिकारी बनून् र सफलता तथा नाम कमाऊन् भन्ने आशा गरे, र तिनीहरूले पत्रुसलाई परमेश्‍वरमा विश्वास गर्न र उहाँका निम्ति आफूलाई समर्पित गर्नबाट विरोध गरे र रोके। तर पत्रुसले परमेश्‍वरमा विश्वास गर्ने र उहाँलाई पछ्याउने कुरा रोजे, र दृढतापूर्वक आफ्ना आमाबुबालाई पछि छोडे। यो कुरा सम्झेर, मैले विश्वास प्राप्त गरेँ र परमेश्‍वरलाई पछ्याउने मेरो सङ्कल्प बलियो भयो। मेरा बुबाले जेसुकै भने पनि, मैले शैतानका युक्तिहरू छर्लङ्ग देख्नुपर्थ्यो र धोकामा पर्नु हुँदैनथ्यो। म केही नबोलेको देखेर मेरा बुबाले मलाई फेरि कठोरतापूर्वक दबाब दिनुभयो, “त्यसोभए तँ आफ्नो कुरामा अडिग छेस्; तँलाई केहीले पनि रोक्नेछैन?” मैले दृढतापूर्वक जवाफ दिएँ, “केहीले पनि रोक्नेछैन। म परमेश्‍वरप्रतिको मेरो आस्थामा निरन्तर लागिरहनेछु; म गुन नदेख्ने बन्न इन्कार गर्छु। विगतमा, मलाई सधैँ मेरो छोरा पुड्को हुन्छ कि भनेर फिक्री लाग्थ्यो। म हरेक दिन डर, पीडा र ग्लानिमा जिउँथेँ। त्यतिबेला, तपाईँहरू सबैले मलाई ‘जे हुन्छ, हुन दे’ भनेर सल्लाह दिनुहुन्थ्यो, तर मेरो हृदयको पीडा मलाई मात्र थाहा थियो। पछि, मैले परमेश्‍वरको नयाँ काम स्वीकार गरेँ, उहाँका वचनहरू पढेँ, र सत्यता बुझेँ, र त्यसपछि मात्र मेरो हृदयको पीडा कम भयो। यदि परमेश्‍वरले मलाई मुक्ति नदिनुभएको भए, कसलाई थाहा छ, एक दिन मैले त्यो पीडा सहन नसकेर मर्ने बाटो पो रोज्न सक्थेँ कि, र त्यसपछि तपाईँहरूले आफ्नी छोरी गुमाउनुहुनेथियो। के तपाईँहरू मेरो भलाइ चाहनुहुन्न र?” मेरो दृढ सङ्कल्प देखेर, मेरा बुबा रिसाएर चुप लाग्नुभयो।

पछि, मेरा बुबाले मलाई फेरि लुकेर परमेश्‍वरका वचन पढिरहेको देख्नुभयो र रिसाएर भन्नुभयो, “यदि तैँले यसरी नै तेरो परमेश्‍वरमा विश्वास गरिरहिस् भने, म पुलिसलाई फोन गर्छु, तँलाई पक्राउँछु, र तँलाई होस हराउने गरी पिट्न लगाउँछु! तँ सुध्रिन्छेस् भन्ने मलाई विश्वास नै छैन!” मैले मेरा बुबाका आँखाहरू रिसले रातो भएको देखेँ, र उहाँको अनुहार कालो थियो। मलाई परमेश्‍वरमा विश्वास गर्नबाट रोक्नका लागि मात्रै, उहाँ मलाई चिनियाँ कम्युनिस्ट पार्टीको यातना भोग्न जेल पठाउन समेत तयार हुनुहुन्थ्यो। उहाँ कसरी यति क्रूर हुन सक्नुभयो? के उहाँ साँच्चै त्यै बुबा हुनुहुन्थ्यो जसलाई मैले सधैँ चिनेकी थिएँ? के उहाँ चिनियाँ कम्युनिस्ट पार्टीको मतियार र शैतानको नोकर बन्नुभएको थिएन र? मैले मेरा बुबाको सार परमेश्‍वरप्रतिको घृणा र विरोधले भरिएको देखेँ। मैले परमेश्‍वरका वचनको एउटा वाक्य सम्झेँ: “परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू। मानिसहरूले पालन गर्नुपर्ने सिद्धान्त यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। जसले साँच्चै परमेश्‍वरमा विश्वास गर्छन्, तिनीहरूलाई मैले प्रेम गर्नुपर्छ। जसले परमेश्‍वरलाई घृणा गर्छन् र उहाँको विरोध गर्छन्, तिनीहरू सबै परमेश्‍वरका शत्रु हुन्। तिनीहरू दियाबलसहरू हुन्। परमेश्‍वरले तिनीहरूलाई घृणा गर्नुहुन्छ, त्यसैले मैले पनि तिनीहरूलाई इन्कार गर्नुपर्छ। मैले मेरा आमाबुबाको बन्धनमा नपरी, परमेश्‍वरका वचनअनुसार जिउनुपर्थ्यो र दृढतापूर्वक परमेश्‍वरलाई पछ्याउनुपर्थ्यो!

म मेरा आमाबुबाको घरमा साढे दुई महिना बसेँ। घर फर्केपछि, मेरो श्रीमानले मैले परमेश्‍वरमा विश्वास गर्न छोडेँ भन्ने सोच्नुभयो, त्यसैले मप्रति उहाँको मनोवृत्ति धेरै नरम भयो। दुई हप्ता जतिपछि, उहाँले म अझै परमेश्‍वरमा विश्वास गर्दैछु भन्ने थाहा पाउनुभयो र उहाँले कठोरतापूर्वक भन्नुभयो, “तँ अझै भेलामा जाँदै छेस् र परमेश्‍वरमा विश्वास गर्दै छेस्? यहाँबाट निस्किहाल!” यति भन्दै, उहाँ ढोकातिर लम्कनुभयो, ढोका खोल्नुभयो, र मलाई कराउँदै भन्नुभयो, “निस्किहाल! यो परिवारलाई अब तँ चाहिँदैन। तँ जहाँ मन लाग्छ त्यहीँ जा!” साँचो कुरा त के थियो भने म घर छोड्न चाहन्नँथिएँ, र म उहाँलाई तर्साउन एउटा तमासा गर्न मात्र चाहन्थेँ। म कोठातिर गएँ, दराजबाट सुटकेस निकालेँ, र मेरा लुगाहरू मिलाएर सुटकेसभित्र राख्न थालेँ। मैले मनमनै सोचेँ, “यदि उहाँले मलाई लुगा प्याक गरेको देख्नुभयो भने, सायद उहाँले हाम्रो वैवाहिक सम्बन्ध सम्झनुहुनेछ। यदि उहाँले म साँच्चै जाँदैछु भन्ने देख्नुभयो भने, उहाँले सम्झौता गर्नुहुनेछ।” तर अपेक्षाविपरीत, मेरो श्रीमान बैठक कोठाबाट भित्र आउनुभयो र मबाट सुटकेस खोस्नुभयो। उहाँले सबै लुगाहरू ओछ्यानमा खन्याउनुभयो, र मलाई सराप्दै ती लुगाहरू छामछुम गर्न थाल्नुभयो, र भन्नुभयो, “म हेर्छु, तैँले मेरो घरबाट सबै बहुमूल्य सामान लिएर पो जाँदै छेस् कि!” मेरो श्रीमानले छरपस्ट परेका लुगाहरू देखेर मलाई असाध्यै रिस उठ्यो। हामी दस वर्ष सँगै बसेपछि पनि उहाँले मलाई यस्तो कुरा कसरी भन्न सक्नुभयो? उहाँले मलाई चोरजस्तै व्यवहार गरिरहनुभएको थियो, र मेरो मन असाध्यै चिसो भयो। मैले लुगाहरू फेरि सुटकेसमा राखेँ र ढोकाबाट बाहिर निस्केँ। भर्खरै भएको घटना सम्झँदा, मेरो ह्रदय चस्कियो, र यसरी सोच्दै म नरोई बस्न सकिनँ, “मेरो श्रीमान साँच्चै निष्ठुर हुनुहुन्छ! परमेश्‍वरमा विश्वास गरेर म जीवनको सही मार्गमा हिँडिरहेकी छु, तैपनि उहाँले मलाई फेरि घर छोड्न बाध्य पारिरहनुभएको छ। के मेरो परिवार यसरी नै भत्किने हो त?” मैले परमेश्‍वरलाई प्रार्थना गरेँ, “हे परमेश्‍वर, मलाई तपाईँमाथिको विश्वास राख्न साह्रै कठिन भइरहेको छ। मेरो हृदय साह्रै कमजोर छ। मलाई अगाडिको बाटोमा कसरी हिँड्ने थाहा छैन। कृपया मलाई मार्गदर्शन गर्नुहोस्।” यो सबै भएपछि, म एउटी सिस्टरको घरमा बस्न गएँ।

भोलिपल्ट दिउँसो, मेरो मन शान्त हुन सकेन। मैले मेरो छोरालाई सम्झेँ, जो केवल पाँच वर्षको थियो र मबाट कहिल्यै टाढा भएको थिएन। के ऊ साँच्चै मबिना बाँच्न सक्ला? मेरो बच्चाको कोमल सानो अनुहार र उसको भविष्यको बारेमा सोच्दा मात्रै पनि मेरो हृदय छियाछिया हुन्थ्यो। मलाई फिक्री लाग्यो, यदि उसले आमा खोज्यो भने? के मेरो श्रीमानले रिसको झोकमा केही गर्नुहुनेछ कि? के यो सबैले मण्डली वा ब्रदर-सिस्टरहरूलाई असर पुर्‍याउनेछ? त्यो राति, म घर फर्केँ। मेरा सासू-ससुरा त्यहीँ हुनुहुन्थ्यो, र मेरो श्रीमानले छोराछोरीलाई खाना खुवाउन बाहिर लैजानुभएको थियो। मेरी सासूले भन्नुभयो, “तँ गएपछि हामी सबैलाई तेरो धेरै चिन्ता लागेको थियो। बस सामान्य जीवन बिता र तेरो यो आस्था त्याग्! के तैँले साँच्चै यत्रो बबण्डर गरेर डिभोर्स मै पुग्नुपर्छ र?” मैले शान्त भएर जवाफ दिएँ, “आमा, मैले सामान्य जीवन बिताउन नचाहेकी होइन, तर तपाईँको छोराले नै मलाई स्वीकार गर्न सक्नुहुन्न।” मेरी सासूले चिन्तित हुँदै भन्नुभयो, “डिभोर्स हुनु ठूला मान्छेका लागि केही नहोला, तर समस्या त यो हो कि छोराछोरीले दुःख पाउनेछन्। तिनीहरू अझै साना छन्। बिन्ती छ, तैँले छोराछोरीको बारेमा सोच्नुपर्छ।” मेरी सासूले यसो भनेको सुन्दा मलाई धेरै नरमाइलो लाग्यो, र मेरा आँखामा आँसु भरिए। साँचो कुरा त मलाई सबैभन्दा बढी चिन्ता छोराछोरीकै थियो। यदि म गएँ भने तिनीहरूको जीवन कस्तो होला? केही समयपछि, मेरो श्रीमान छोराछोरीसहित फर्कनुभयो। उनीहरू भित्र आउनेबित्तिकै, छोराछोरीले मलाई देखे र मतिर आए। तर मेरो श्रीमानले कराउँदै उनीहरूलाई मेरो नजिक आउन दिनुभएन, र उहाँले छोरीलाई भाइलाई कोठामा लगेर सुताउन अह्राउनुभयो। छोराछोरी आज्ञाकारी भएर कोठातिर गएको देख्नेबित्तिकै, मलाई मेरा चिन्ता र फिक्री अनावश्यक रहेछन् भन्ने महसुस भयो। परमेश्‍वर मानिसको जीवनको स्रोत हुनुहुन्छ, र उहाँले नै सबै कुरामाथि शासन गर्नुहुन्छ र सार्वभौमिकता राख्नुहुन्छ। भविष्यमा मेरा छोराछोरीको भाग्य पनि परमेश्‍वरको योजनाबद्ध कार्य र बन्दोबस्तअन्तर्गत छ। मैले परमेश्‍वरका वचनको एउटा खण्ड सम्झेँ: “स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ। सुरुमा मानिस अस्तित्वमा आएदेखि नै, ब्रह्‍माण्डलाई व्यवस्थापन गर्दै, अनि यावत् थोक परिवर्तन हुने व्यवस्थाहरू र तिनीहरूका चालहरूको मार्गचित्रलाई निर्देशन गर्दै परमेश्‍वरले यसरी नै आफ्नो काम गर्दै आउनुभएको छ। यावत् थोकहरूलाई जस्तै मानिसलाई पनि परमेश्‍वरबाट आएको मिठास, झरी र शीतले गुपचुप र अनजानमै पोषण दिइरहन्छन्; यावत् थोकहरू जस्तै, मानिस अन्जानमै परमेश्‍वरको बाहुलीको योजनाबद्ध कार्यअन्तर्गत जिउँछ। मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछन्, परिवर्तन हुनेछन्, नवीकरण हुनेछन् र लोप हुनेछन्। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। हामी प्रत्येकले जन्मेको क्षणदेखि नै परमेश्‍वरले नियोजन गर्नुभएको जीवनको मार्गअनुसार जिउँछौँ, र आ-आफ्नो भूमिका निर्वाह गर्छौँ। हामीले जीवनमा अनुभव गर्ने परिस्थितिहरू सबै परमेश्‍वरको सार्वभौमिकता र बन्दोबस्तको भाग हुन्। मानिसहरूसँग यो कुनै पनि बदल्ने शक्ति नै हुँदैन। त्यसैले, मेरा छोराछोरीले कस्ता दुःखकष्ट भोग्नेछन् र हुर्कँदै जाँदा कस्ता आशिषहरूमा रमाउनेछन्, मानिसहरूले उनीहरूसँग कस्तो व्यवहार गर्नेछन्, र उनीहरूको शारीरिक अवस्था कस्तो हुनेछ—यो सबै परमेश्‍वरको योजनाबद्ध कार्य र बन्दोबस्तअन्तर्गत छ। मेरो हेरचाह र पालनपोषणले गर्दा मेरा छोराछोरीको भाग्य बदलिनेछैन, न त म गएपछि उनीहरूको विकासमा असर पर्नेछ। मेरा छोराछोरीको भाग्य कस्तो हुनेछ भनेर परमेश्‍वरले धेरै पहिले नै प्रबन्ध गरिसक्नुभएको छ। त्यस दिन मेरी छोरीले भाइको हेरचाह गरेको देख्दा त्यसले मलाई कोही पनि अर्को व्यक्तिबिना बाँच्न सक्छ, र प्रत्येकको जिउने आफ्नै तरिका हुन्छ भन्ने बतायो। उमेर जस्तोसुकै भए पनि, परमेश्‍वरले सबै मानिस, घटना र कामकुराहरूलाई योजनाबद्ध गर्नुहुनेछ, र प्रत्येक व्यक्तिको विकासका लागि उपयुक्त वातावरण तयार गर्नुहुनेछ। यो कुरा मनमा राखेर, मैले धेरै चैन महसुस भयो, र म मेरा छोराछोरीलाई परमेश्‍वरमा सुम्पन इच्छुक भएँ। अचम्मको कुरा, छोराछोरी सुत्न गएपछि, मेरो श्रीमानले फेरि ढोका खोल्नुभयो र मलाई घरबाट बाहिर निकाल्न खोज्नुभयो, र मेरा सासू-ससुराले उहाँलाई सम्झाएपछि मात्र उहाँले तमासा गर्न छोड्नुभयो।

त्यो राति, म ओछ्यानमा पल्टेर, भएका घटनाहरूको बारेमा सोच्दै थिएँ। मेरो श्रीमानले चिनियाँ कम्युनिस्ट पार्टीले फैलाएका आधारहीन अफवाहहरू र दुष्ट शब्दहरू पत्याउनुभएको हुनाले, यसले उहाँको स्वार्थमा असर पर्ला भनेर उहाँ डराउनुभएको थियो, त्यसैले उहाँ रिसाउनुभएको थियो। हाम्रो वैवाहिक सम्बन्धको परवाह नगरी, मलाई मेरो आस्था त्याग्न लगाउन उहाँले मलाई बारम्बार सताउनुभयो, कहिले घरबाट निकाल्न खोजेर त कहिले डिभोर्सको धम्की दिएर। उहाँले मेरा आमाबुबालाई पनि मेरो नियन्त्रण र निगरानी गर्न लगाउनुभयो, र उहाँले मलाई धेरै पटक घरबाट निकाल्नुभयो। मैले परमेश्‍वरलाई पाएपछि, मैले मेरो परिवार वा मेरा छोराछोरीलाई बेवास्ता गरेकी थिइनँ, तैपनि उहाँले मलाई त्यस्तो व्यवहार गरिरहनुभएको थियो। मानिसहरूबीच कसरी साँचो स्नेह हुन सक्छ र? मैले परमेश्‍वरका वचनको एउटा खण्ड सम्झेँ: “पतिले आफ्नी पत्‍नीलाई किन प्रेम गर्छ? पत्‍नीले उनको पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठ हुन्छन्? बुबाआमा किन आफ्ना छोराछोरीहरूको यति धेरै ख्याल राख्छन्? मानिसहरूको सबै मनसाय केप्रति लक्षित हुन्छन्? के यो सबै उनीहरूका आफ्नै योजना र स्वार्थी चाहनाहरू सन्तुष्ट पार्नप्रति लक्षित हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरका वचन एकदमै सत्य छन्। मानिसहरूबीचका सम्बन्धहरू सबै स्वार्थमा आधारित हुन्छन्, र ती सबै आफ्ना स्वार्थी इच्छाहरू पूरा गर्न एकअर्कालाई उपयोग गर्ने माध्यम मात्र हुन्। विगतमा, मेरो श्रीमानले मलाई राम्रो व्यवहार गर्नुभयो किनभने मैले उहाँको स्वार्थमा आँच पुर्‍याएकी थिइनँ, मैले हरसम्भव तरिकाले परिवारको हेरचाह गरेँ, म उहाँको विशेष ख्याल राखेँ, र उहाँको इज्जत बढाइदिएँ। तर अहिले जब म परमेश्‍वरमा विश्वास गर्दैथिएँ र आफ्नो कर्तव्य निर्वाह गर्दैथिएँ, र म कुनै पनि बेला चिनियाँ कम्युनिस्ट पार्टीद्वारा पक्राउ पर्ने जोखिममा भएँ, जसले उहाँलाई मुछ्नेथियो, तब उहाँ पूर्ण रूपमा अर्कै मान्छेमा परिवर्तन हुनुभएको थियो। सत्यता प्रकट भएको देखेर, मैले छक्क परेर मानिसहरूबीच कसरी कुनै प्रेम वा स्नेह हुन सक्छ भन्ने सोचेँ। मेरो श्रीमानले मलाई धेरै पटक घरबाट निकाल्नुभयो, तैपनि म हाम्रो वैवाहिक सम्बन्ध जोगाउन चाहन्थेँ, किनकि म “विवाह गरेपछि श्रीमान र श्रीमतीबीचको प्रेमको बन्धन गहिरो हुन्छ” भन्ने विश्वास गर्थेँ। यो सब मेरो एकतर्फी चाहना मात्र थियो भन्ने मैले महसुस नै गरिनँ। मैले जति यसको बारेमा सोचेँ, म कति मूर्ख रहेछु भन्ने मलाई त्यति नै महसुस भयो! मैले सधैँ यो परिवार जोगाउने प्रयास गरेँ, र मेरो श्रीमानबाट सतावट भोगेका कारण, मैले विरलै मात्र परमेश्‍वरका वचन खाएँ-पिएँ, मेरा भेलाहरू सीमित थिए, र मैले कुनै कर्तव्य निर्वाह गर्न सकिनँ। यो कुन हिसाबले परमेश्‍वरमाथिको साँचो आस्था थियो र? यसबाहेक, यदि मैले आफ्नो कर्तव्य निर्वाह गर्न सकिनँ भने, मैले परमेश्‍वरका वचन अनुभव गर्न सक्दिनथेँ, र यदि मैले सत्यता प्राप्त गर्न सकिनँ भने, म कसरी परमेश्‍वरद्वारा मुक्ति पाउन सक्थेँ? परमेश्‍वर भन्नुहुन्छ, आफ्नो कर्तव्य निर्वाह गर्नु नै मुक्ति पाउने एकमात्र बाटो हो, किनकि कर्तव्यको दौरानमा, सत्यता प्राप्त गर्ने धेरै अवसरहरू हुन्छन् र पवित्र आत्माको काम र मार्गदर्शन प्राप्त गर्ने धेरै क्षणहरू हुन्छन्। कर्तव्यको दौरानमा सत्यता पछ्याउँदा व्यक्तिले आफ्नो भ्रष्ट स्वभाव त्याग्न सक्छ र परमेश्‍वरद्वारा सिद्ध पारिने अझ धेरै अवसरहरू प्राप्त गर्छ। परमेश्‍वरमा विश्वास गर्नु र आफ्नो कर्तव्य निर्वाह गर्नु नै मानिसले गर्न सक्ने सबैभन्दा बहुमूल्य र अर्थपूर्ण कुरा हो! मैले मेरो परिवार र मेरो आस्थाबीच छनौट गर्नुथियो। त्यसैले मैले परमेश्‍वरलाई प्रार्थना गरेँ, “हे परमेश्‍वर, म आफ्नो कर्तव्य निर्वाह गर्न चाहन्छु। कृपया मेरा लागि बाटो खोलिदिनुहोस्। म आफूलाई पूर्ण रूपमा तपाईँमा सुम्पन इच्छुक छु।”

पछि, अर्को घटनाले घर छोडेर आफ्नो कर्तव्य निर्वाह गर्ने मेरो सङ्कल्पलाई अझ बलियो बनायो। एक दिन, दुई हप्ताजति पछि, म भेलाबाट घर फर्केर खाना पकाउँदै थिएँ, मेरो श्रीमान मेरो पछाडि आउनुभयो र मेरो कपाल बेस्सरी तान्नुभयो, र सोध्नुभयो, “तँ फेरि परमेश्‍वरमाथिको तेरो आस्थाका लागि भेलामा गएकी थिइस्?” जब उहाँले म केही नबोलेको देख्नुभयो, तब उहाँले मेरो कपाल फेरि बेस्सरी लुछ्नुभयो, जसले गर्दा मेरो कपालको जरा नै दुख्यो। मैले भनेँ, “जबसम्म मेरो सास रहन्छ, तबसम्म म परमेश्‍वरमा विश्वास गर्नेछु!” मेरो श्रीमान रिसले चूर हुनुभयो र चिच्याउँदै भन्नुभयो, “तँलाई लाग्छ म आज तँलाई मार्दिन्छु?” त्यसपछि उहाँले मलाई बेस्सरी धकेल्नुभयो, दराजबाट फलफूल काट्ने चक्कु निकाल्नुभयो, र उहाँको दाहिने पाखुरा मेरो घाँटीमा बेर्नुभयो, र देब्रे हातले चक्कु समात्नुभयो। उहाँले चक्कुको धार नभएको भाग मेरो घाँटीमा थिच्नुभयो र ठूलो स्वरले भन्नुभयो, “म तँलाई साँच्चै मार्न चाहन्छु!” आत्तिएर, मैले हतारहतार छोरीलाई बोलाएँ, र हजुरआमालाई बोलाइदेऊ भनेँ। यसपछि, मेरो श्रीमानले चक्कु डाइनिङ टेबलमा बेस्सरी पछार्नुभयो। यो सबैले मलाई फेरि एकपटक मेरो श्रीमानको परमेश्‍वरलाई घृणा गर्ने सार, र मलाई परमेश्‍वरमा विश्वास गर्नबाट रोक्नका लागि उहाँ मलाई मार्न समेत इच्छुक हुनुहुन्छ भन्ने देखायो। उहाँ साँच्चै एक दुष्ट व्यक्ति र दियाबलस हुनुहुन्थ्यो! यस्तो दियाबलससँग बसेर कसरी कुनै खुशी मिल्न सक्थ्यो र? मैले परमेश्‍वरका वचनको एउटा खण्ड सम्झेँ: “विश्वासी पति र गैरविश्वासी पत्‍नीबीच वस्तुतः कुनै सम्बन्ध हुँदैन, र विश्‍वासी छोराछोरीहरू र गैरविश्वासी आमाबुबाबीच कुनै सम्बन्ध हुँदैन; यी दुई किसिमका मानिसहरू मिल्दैनन्। विश्राममा प्रवेश गर्नुअघि, मानिसहरूसँग दैहिक, पारिवारिक स्नेह हुन्छ, तर तिनीहरू विश्राममा प्रवेश गरेपछि, त्यस उप्रान्त उल्लेख गर्न मिल्ने कुनै दैहिक, पारिवारिक स्नेह हुँदैन। कर्तव्य पूरा गर्नेहरू कर्तव्य पूरा नगर्नेहरूका शत्रुहरू हुन्; परमेश्‍वरलाई प्रेम गर्नेहरू र उहाँलाई घृणा गर्नेहरू एक अर्काको विपक्षमा छन्। विश्राममा प्रवेश गर्नेहरू र नष्ट पारिनेहरू दुई नमिल्ने किसिमका सृजित प्राणी हुन्। आफ्नाकर्तव्य पूरा गर्ने सृष्टि गरिएका प्राणीहरू बाँच्नेछन्, जबकि उनीहरूका कर्तव्य पूरा नगर्नेहरू विनाशका पात्रहरू हुनेछन्; यसको अतिरिक्त, यो अनन्तसम्म नै रहन्छ। के तैँले सृष्टि गरिएको प्राणीको रूपमा आफ्नो कर्तव्य पूरा गर्नको निम्ति आफ्नो पतिलाई प्रेम गर्छस्? के तैँले सृष्टि गरिएको प्राणीको रूपमा आफ्नो कर्तव्य पूरा गर्नको निम्ति आफ्नो पत्नीलाई प्रेम गर्छस्? के तँ सृष्टि गरिएको सृष्टिको रूपमा आफ्नो कर्तव्य पूरा गर्नको निम्ति आफ्ना गैरविश्‍वासी आमाबुबाप्रति कर्तव्यनिष्ठा छस्? के परमेश्‍वरमा विश्‍वास गर्ने बारेको मानवीय धारणा सही वा गलत छ? तैँले परमेश्‍वरमा किन विश्‍वास गर्छस्? तैँले के पाउन चाहन्छस्? तैँले परमेश्‍वरलाई कसरी प्रेम गर्छस्? सृष्टि गरिएका सृष्टिहरूको रूपमा उनीहरूका कर्तव्यहरू पूरा गर्न नसक्नेहरू र दिलोज्‍यानले प्रयास नगर्नेहरू विनाशका पात्रहरू हुनेछन्। अस्तित्वमा रहेका आजका मानिसहरू बीच शारीरिक नाता-सम्बन्धहरूका साथै रगतको सम्बन्धहरू छन्, तर भविष्यमा यी सबै कुराहरू चकनाचूर पारिनेछन्। विश्‍वासी र गैरविश्‍वासीहरू अन्तर्निहित रूपमै मिल्दो छैनन्; बरु, उनीहरू एक अर्काको विपक्षमा छन्। विश्राममा हुनेहरूले परमेश्‍वर हुनुहुन्छ भनी विश्‍वास गर्नेछन्, र परमेश्‍वरको अधीनमा रहनेछन्, जबकि परमेश्‍वरविरुद्ध विद्रोह गर्नेहरू सबै नष्ट पारिनेछन्। यस उप्रान्त परिवारहरू पृथ्वीमा रहनेछैनन्, अनि त्यहाँ आमाबुबा वा छोराछोरीहरू वा दाम्पत्य सम्बन्धहरू कसरी हुन सक्थ्यो? विश्‍वास र अविश्‍वासको असंगतताले नै यस्ता शारीरिक नाता-सम्बन्धहरूलाई पूर्ण रूपमा छुट्टाइएको हुनेछ!” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। विश्वासी र गैरविश्‍वासीहरू मौलिक रूपमा नमिल्‍ने हुन्छन्, र तिनीहरू हिँड्ने मार्ग पूर्ण रूपमा फरक हुन्छ। मेरो श्रीमानले परमेश्‍वरमा विश्वास गर्नुहुन्नथ्यो र उहाँलाई घृणा समेत गर्नुहुन्थ्यो; उहाँ सारमा एक दियाबलस हुनुहुन्थ्यो। उहाँसँग बस्दा मलाई रत्तिभर पनि खुशी मिल्दैनथ्यो, किनकि मैले उहाँबाट सतावट भोग्नुपरेको मात्र थिएन, मेरो सत्यता पछ्याइ र जीवनको विकासमा समेत बाधा पुगिरहेको थियो। म एक सृजित प्राणीका रूपमा आफ्नो कर्तव्य निर्वाह गर्न असमर्थ थिएँ, र अन्त्यमा, म पनि उहाँजस्तै प्रकोपमा पर्नेथिएँ। जुलाई २०१६ को एक दिन, मैले मेरो श्रीमानका लागि यसो लेखेर एउटा नोट छोडेँ, “म जाँदैछु। कृपया मलाई फेरि कहिल्यै नखोज्नुहोला!” ढोकाबाट बाहिर पाइला टेक्नेबित्तिकै, मेरो हृदयमा छुटकाराको बोध महसुस भयो, र मैले परमेश्‍वरलाई सन्तुष्ट पार्न आफ्नो कर्तव्य राम्ररी निर्वाह गर्ने सङ्कल्प गरेँ।

यो सबै घटनाक्रममा, मलाई विश्वास र शक्ति दिने, मलाई मेरो परिवारको अन्धकारमय प्रभावबाट बाहिर निस्कन एक-एक पाइला डोर्‍याउने, र मलाई परमेश्‍वरलाई पछ्याउन र आफ्नो कर्तव्य निर्वाह गर्न सक्षम बनाउने परमेश्‍वरका वचन नै थिए। यो सब परमेश्‍वरका वचनको नतिजा थियो। परमेश्‍वरलाई धन्यवाद!


६२. सानो मामलाबाट सिकेको पाठ

जियान शि, चीन

म मेरो मण्डलीमा सुसमाचारको कामको जिम्मेवार छु। सन् २०२३ को फेब्रुअरीमा, अगुवाले मलाई मलजल डिकन ब्रदर वाङ ताओले सुसमाचारको काममा केही समस्या रिपोर्ट गरेका छन् भनेर बताए। केही सुसमाचार प्रचारकहरू आफ्नो काममा झाराटारुवा भइरहेका थिए, उनीहरूले परमेश्‍वरको कामसम्बन्धी सत्यताबारे स्पष्ट रूपमा सङ्गति नगरी वा नयाँ विश्वासीहरूका धारणाहरू समाधान नगरी तिनीहरूलाई मलजलकर्ताको हातमा सुम्पिरहेका थिए, जसले गर्दा मलजल गर्ने काममा धेरै कठिनाइ आए। यसका साथै, सुसमाचार प्रचारकहरूले नयाँ विश्वासीहरू भेलामा आउन सक्ने समय स्पष्ट रूपमा लेखेका थिएनन्, जसले गर्दा समयमै बन्दोबस्त मिलाउन गाह्रो भयो र नयाँ विश्वासीहरूको भेला ढिला भयो। अगुवाको यो कुरा सुनेपछि, मैले यी समस्या साँच्चै थिए भनेर स्वीकार गरेँ, तर वाङ ताओले सिधै अगुवालाई समस्याहरू रिपोर्ट गरेको देख्दा, मलाई स्वीकार गर्न गाह्रो भयो। सुसमाचार प्रचारकहरूमा समस्या भए तापनि, सुसमाचारको कामको जिम्मेवारी मेरो थियो, त्यसैले यस्ता समस्या आउँदा अगुवाले मलाई कसरी हेर्लान्? मैले कामको जाँचका क्रममा आफू झाराटारुवा रहेको महसुस गरेँ, र सुसमाचार प्रचारकहरूले कसरी सङ्गति र गवाही दिन्छन्, वा नयाँ विश्वासीहरूले परमेश्‍वरको कामसम्बन्धी सत्यता कति बुझेका छन् भन्ने सम्बन्धमा, मैले कामका यी विवरणहरूबारे होसियारपूर्वक सोधपुछ गरेकी थिइनँ। तर यदि मैले यी समस्या स्वीकार गरेँ भने, अगुवाले मलाई मेरा कर्तव्यमा अक्षम, गैरजिम्मेवार र अविश्वासिलो भन्नेछैनन् र? म यो मेरो समस्या हो भनेर स्वीकार गर्न चाहदिनथेँ, तर मलाई यो स्थिति गलत हो भन्ने थाहा थियो र परमेश्‍वरले बन्दोबस्त गरेको र राखिदिएको यस परिस्थितिप्रति म प्रतिरोधी थिएँ, त्यसैले मैले परमेश्‍वरलाई चुपचाप प्रार्थना गरेँ, र उहाँसँग मेरो हृदयको रक्षा गरिदिनुहुन बिन्ती गरेँ ताकि म प्रतिवाद नगरूँ र ब्रदरले औँल्याएका कुरा उचित रूपमा स्वीकार गर्न सकूँ। प्रार्थना गरेपछि, मेरो हृदय अलिक शान्त भयो, र मैले यी समस्या कसरी समाधान गर्ने भन्नेबारे सुसमाचार प्रचारकहरूसँग कुराकानी गरेँ।

केही समय नबित्दै, अगुवाले मसँग फेरि कुरा गरे, “वाङ ताओले फेरि सुसमाचार प्रचारकहरूका समस्या रिपोर्ट गर्नुभएको छ, र अरू ब्रदर-सिस्टरहरूले पनि समस्याहरू रिपोर्ट गरिरहेका छन्। अहिले सुसमाचार प्रचारकहरूले कसरी आफ्ना कर्तव्य निर्वाह गर्दै छन्? के यी समस्या समाधान भए?” ममाथि एकपछि अर्को गर्दै अगुवाबाट आएका प्रश्नहरू सुन्दा मलाई साह्रै खिन्न महसुस भयो, र मैले सोचेँ, “अगुवालाई पक्कै पनि ममा बोझको बोध र कार्य सामर्थ्यको कमी छ भन्ने लागेको हुनुपर्छ, नत्र किन अहिलेसम्म यी समस्या समाधान भएनन् त? सबैको नजरमा मेरो छाप पक्कै नराम्रो परेको हुनुपर्छ।” वाङ ताओले आफ्नो पत्रमा फेरि औँल्याएका समस्याहरू देख्दा, म शान्त भएर यी समस्याबारे समीक्षा र चिन्तन गर्न सकिनँ। मैले हृदयमा बहाना बनाइरहेँ, र वाङ ताओलाई दोषसमेत दिएँ, “तिमीले सिधै मलाई किन पृष्ठपोषण दिँदैनौ? तिमीले किन अगुवासँग कुरा गर्नुपर्‍यो? साथै, यदि नयाँ विश्वासीहरूका समाधान नभएका धार्मिक धारणाहरू छन् भने, के मलजलकर्ताहरूले पनि सङ्गति गरेर ती समाधान गर्न सक्दैनन् र? केही नयाँ विश्वासीहरूको भेलाका समय स्पष्ट रूपमा लेखिएका छैनन्, तर यदि मलजलकर्ताहरूमा बोझको बोध हुन्थ्यो भने, के उनीहरूले नयाँ विश्वासीहरूलाई राम्ररी बुझ्न सिधै सम्पर्क गर्न सक्दैनथे र? तिमीले केवल सुसमाचार प्रचारकहरूमा ध्यान दिनुको साटो मलजलकर्ताहरूका समस्याहरू किन समाधान गर्दैनौ?” जति धेरै सोचेँ, मलाई उति नै रिस र प्रतिरोध महसुस भयो, र वाङ ताओ किन हामीमाथि नै खनिएका होलान् भन्ने लाग्यो। म साँच्चै पत्र लेखेर उनका समस्याहरू औँल्याउन र आफ्ना संवेगहरू पोख्न चाहन्थेँ, तर त्यसले उनलाई चोट पुर्‍याउँछ भन्ने मलाई थाहा थियो। त्यसैले मैले आफ्ना संवेगहरू दबाएँ र त्यो लेखिनँ। जब मैले यो स्थिति प्रकट गरेँ, म केही डराएँ, र मेरो मनोवृत्ति सही छैन भन्ने महसुस गरेँ। त्यसैले मैले अनिच्छापूर्वक आफ्ना कमजोरीहरू स्वीकार गरेँ। त्यसो गरेर, म अगुवाको नजरमा आफ्नो छवि जोगाउन चाहन्थेँ। त्यसपछि म जतिबेला पनि निकै खिन्न भइरहेँ। मैले यसबाट केही सिकेको छैन र यसो गरेर म अगुवालाई छल गर्न खोज्दै थिएँ भन्ने मलाई थाहा थियो। तैपनि मैले आफ्ना सहकर्मी सिस्टरहरूसामु वाङ ताओप्रतिको मेरो पूर्वाग्रह व्यक्त गरेँ, र मनमा भएका सबै कुरा पोखेँ। यसले गर्दा सहकर्मी सिस्टरहरूमा पनि वाङ ताओप्रति पूर्वाग्रह उत्पन्न भयो, र उनी गरम मिजासीका छन् भन्न थाले। सिस्टरहरूले मेरो समर्थनमा बोलेको सुन्दा, म अझ उत्साहित भएँ, र मैले वाङ ताओका समस्याहरू उठाइरहेँ। मेरो उद्देश्य सबैलाई यी विचलन र गल्तीहरू सुसमाचार प्रचारकहरूको मात्र नभई वाङ ताओको पनि समस्या हो र यसमा सबैले जिम्मेवारी लिनुपर्छ भनेर देखाउनु थियो। यसो भनेपछि, मलाई साह्रै दोषी महसुस भयो—म मानिस र कामकुरालाई धेरै गहिराइमा लिएर सोचिरहेकी थिएँ! म यो व्यवहार त्याग्न चाहन्थेँ, तर मैले यो बाधा पार गर्न सकिनँ। त्यसपछि मैले वाङ ताओले काम सुधार्न सुसमाचार प्रचारकहरूका समस्या रिपोर्ट गरेका हुन्, तर म प्रतिरोध र प्रतिवाद गरिरहेकी छु, जुन परमेश्‍वरको अभिप्रायविरुद्ध छ भनेर सोचेँ। त्यसैले मैले परमेश्‍वरलाई प्रार्थना गरेँ, “हे परमेश्‍वर, ब्रदर वाङ ताओले आफ्नो पत्रमा समस्याहरू औँल्याउनु उचित थियो, तर म प्रतिरोधी भएकी छु र यी कुरा स्वीकार गर्न अनिच्छुक छु, र ब्रदरमाथि नै केन्द्रित भएकी छु। हे परमेश्‍वर, म यो स्थिति बदल्न चाहन्छु; कृपया मलाई मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनको एउटा खण्ड पढेँ: “झट्ट हेर्दा संयोगले भएको जस्तो देखिने मामिलालाई तैँले आफ्नो हृदयमा यसरी हेर्नुपर्छ: ‘यो संयोगले भएको होइन—यो परमेश्‍वरले खडा गर्नुभएको हो। यो कुरा हुनुको कारण छ र यसको जड छ; यो मानिसहरूले खडा गर्न सक्ने कुरा होइन—यो परमेश्‍वरबाट आउँछ।’ त्यसोभए, तैँले यसको सामना कसरी गर्नुपर्छ? के कुनै गुनासो नगर्नु, कुनै बहाना नबनाउनु, र समर्पित हुन सक्नु मात्रै पर्याप्त हुन्छ? तैँले यस मामिलामा परमेश्‍वरको अभिप्राय खोज्नुपर्छ, आफूले अभ्यास गर्नुपर्ने सत्यता, साथै परमेश्‍वर के माग गर्नुहुन्छ र परमेश्‍वरको अभिप्रायसँग मिल्ने गरी कसरी काम गर्ने भनी खोज्नुपर्छ” (परमेश्‍वरको सङ्गति)। परमेश्‍वरका वचनबाट, मैले के बुझेँ भने हरेक दिन घट्ने सबै कुरा परमेश्‍वरले योजनाबद्ध र बन्दोबस्त गर्नुभएको हुन्छ, र त्यसपछाडि परमेश्‍वरका अभिप्रायहरू हुन्छन्। चाहे कसैले सुझाव दिइरहेको होस् वा मलाई काटछाँट गरिँदै होस्, परमेश्‍वरले यी परिस्थितिहरू बन्दोबस्त गर्नुको उद्देश्य, ममाथि कुराहरू आइपर्दा ममा समर्पणताको मनोवृत्ति रहनेछ र मैले सत्यता खोज्न सक्नेछु कि भनेर हेर्नु हो। यदि मैले यी कुराहरू परमेश्‍वरबाट आएको भनी स्वीकार गरिनँ र मानिस र कामकुरामा खोट लगाइरहेँ भने, मैले कुनै पाठ सिक्नेछैनँ, र मेरो स्थिति दिक्दार र प्रभावित रहनेछ। जब वाङ ताओले मेरा समस्याहरू औँल्याए, मैले उनले भनेका कुरा इन्कार र प्रतिरोध गरेँ र उनी हामीमाथि खनिएका छन् भन्दै गुनासो गर्दै प्रतिवाद गरेँ। सत्यता के थियो भने मैले कुनै एउटा व्यक्तिलाई प्रतिरोध गरिरहेकी थिइनँ, तर वास्तवमा परमेश्‍वरसँग विवाद गर्दै थिएँ र अविवेकी भई, यी परिस्थितिहरूप्रति समर्पित हुन र पाठ सिक्न अनिच्छुक भइरहेकी थिएँ। यो महसुस गरेपछि, म अलिक शान्त भएँ, र म गम्भीरतापूर्वक आत्मचिन्तन गर्न र सत्यता खोज्न इच्छुक भएँ।

पछि, मैले परमेश्‍वरका वचनको अर्को खण्ड पढेँ: “अनि सत्यताप्रति वितृष्ण हुने यो स्वभाव मुख्य रूपमा कसरी प्रकट हुन्छ? काटछाँट स्विकार्न नमान्‍ने रूपमा। काटछाँट नस्विकार्नु यस्तो स्वभावद्वारा प्रकट हुने एक प्रकारको स्थिति हो। आफूलाई काटछाँट गरिँदा, यी मानिसहरूले हृदयभित्र विशेष प्रतिरोध गर्छन्। तिनीहरू सोच्छन्, ‘म यो सुन्‍न चाहन्‍नँ! म यो सुन्‍न चाहन्‍नँ!’ वा, ‘अरू मानिसहरूलाई चाहिँ किन काटछाँट नगरेको? किन मलाई नै गरेको?’ सत्यताप्रति वितृष्ण हुनुको अर्थ के हो? सत्यताप्रति वितृष्ण हुनु भनेको सकारात्मक कुराहरूसँग, सत्यतासँग, परमेश्‍वरले अह्राउनुभएका कुराहरूसँग, वा परमेश्‍वरका अभिप्रायसँग जोडिएका कुनै पनि कुराप्रति व्यक्ति पूर्ण रूपमा अनिच्छुक हुनु हो। कहिलेकाहीँ तिनीहरू यी कुराहरूबाट विकर्षित हुन्छन्; कहिलेकाहीँ तिनीहरूले यी कुराहरूलाई पूर्ण रूपमा बेवास्ता गर्छन्; कहिलेकाहीँ तिनीहरूले अनादर र उदासीनताको मनोवृत्ति अपनाउँछन्, यी कुरालाई गम्भीर रूपमा लिँदैनन्, तिनलाई झाराटारुवा रूपमा लिन्छन् र उपेक्षा गर्छन्; वा तिनीहरूले पूर्ण रूपमा जिम्मेवारीविहीन मनोवृत्ति प्रयोग गरेर तिनलाई सम्हाल्छन्। सत्यताप्रति वितृष्ण हुनुको प्रमुख प्रकटीकरण भनेको मानिसहरूले सत्यता सुन्दा विकर्षित महसुस गर्नु मात्रै होइन। यसमा सत्यता अभ्यास गर्ने अनिच्छा गर्नु, सत्यता अभ्यास गर्ने बेलामा सत्यतासँग तिनीहरूको कुनै सम्बन्ध छैन जस्तो गरी पछि हट्नु पनि पर्छन्। … यी मानिसहरूलाई आफ्नो हृदयमा परमेश्‍वरका वचनहरू सत्यता हुन्, ती सकारात्मक कुरा हुन्, अनि सत्यता अभ्यास गर्दा व्यक्तिको स्वभावमा परिवर्तनहरू आउन सक्छन् र यसले परमेश्‍वरका अभिप्रायहरूलाई सन्तुष्ट पार्न सक्छ भन्‍ने कुरा राम्ररी थाहा हुन्छ—तर तिनीहरूले ती कुरा स्वीकार वा अभ्यास नै गर्दैनन्। यो सत्यताप्रति वितृष्ण हुनु हो। तिमीहरूले कसमा सत्यताप्रति वितृष्णा हुने स्वभाव देखेका छौ? (अविश्‍वासीहरूमा।) अविश्‍वासीहरू सत्यताप्रति वितृष्ण हुन्छन्, त्यो अत्यन्तै स्पष्ट छ। परमेश्‍वरले त्यस्ता मानिसहरूलाई कुनै हालतमा मुक्ति दिनुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। छ प्रकारका भ्रष्ट स्वभाव थाहा हुनु भनेको मात्रै साँचो रूपमा आफूलाई चिन्नु हो)। परमेश्‍वरका वचन पढिसकेपछि, मैले के बुझेँ भने मानिसले जस्तोसुकै परिस्थिति सामना गरे पनि वा उनीहरूलाई जस्तोसुकै समस्या औँल्याइए पनि, यदि उनीहरू सधैँ प्रतिरोधी र विरोधी हुन्छन्, र आफूमा समस्याहरू हुँदाहुँदै पनि स्वीकार गर्न अनिच्छुक हुन्छन् भने, यसले सत्यताप्रतिको वितृष्ण स्वभाव प्रकट गर्छ। यो अविश्‍वासी हुनुको प्रकटीकरण हो। परमेश्‍वरले सत्यताप्रति वितृष्ण हुनुलाई किन अविश्‍वासी हुनुको प्रकटीकरणका रूपमा निर्धारण गर्नुभयो होला भनेर म सोच्न बाध्य भएँ। यदि कोही साँच्चै परमेश्‍वरमा विश्‍वास गर्छ र उसको हृदयमा परमेश्‍वर हुनुहुन्छ भने, उसले घटित हुने सबै कुरा परमेश्‍वरको सार्वभौमिकता र बन्दोबस्तको हिस्सा हो भनेर विश्‍वास गर्नेछ, र उसले समर्पण गर्न र पाठ सिक्न सक्नेछ। तर, अविश्‍वासीहरू परमेश्‍वरमा वा उहाँको सार्वभौमिकता र बन्दोबस्तमा विश्‍वास गर्दैनन्; जब उनीहरूमाथि कुराहरू आइपर्छन्, तब उनीहरू कि त प्रतिवाद गर्छन् वा बहाना खोज्छन्, उनीहरूले प्रकट गर्ने सबै कुरा गैरविश्‍वासीहरूका दृष्टिकोण हुन्, र उनीहरू सत्यता पटक्कै खोज्दैनन्। यसबारे सोचेर, मलाई निकै डर लाग्यो। मैले हरेक दिन परमेश्‍वरका वचन पढ्ने र प्रार्थना गर्ने गरे पनि, कुराहरू आइपर्दा, म ती परमेश्‍वरबाट आएको भनी स्वीकार गर्दिनथेँ वा सत्यता खोज्दिनथेँ। के मैले मुखले मात्र परमेश्‍वरमा विश्‍वास गर्छु भनिरहेकी, तर कामचाहिँ परमेश्‍वरविना गरिरहेकी थिइनँ र? यस्तो प्रकारको विश्‍वासको परमेश्‍वर वा उहाँका वचनहरूसँग कुनै सम्बन्ध हुँदैन। के म ठिक अविश्‍वासीले जस्तै व्यवहार गरिरहेकी थिइनँ र? यो स्थिति डरलाग्दो थियो! मैले कसरी वाङ ताओले समस्याहरू औँल्याउँदा, सुरुमा त्यसलाई स्वीकार गरेर आत्मचिन्तन गरिनँ वा कर्तव्यमा भएका आफ्ना विचलनहरू विश्लेषण गरिनँ भन्ने कुराबारे चिन्तन गरेँ। बरु, मैले बहाना खोजिरहेँ, र उनी जिम्मेवार भएको मलजलको काममा पनि समस्याहरू छन् भनिरहेँ। मैले वाङ ताओ मेरा लागि कामकुरा गाह्रो बनाउन जानाजानी लागिपरेका छन्, र मलाई अपमानित गर्न अगुवालाई समस्याहरू रिपोर्ट गर्दै छन् भनेर गुनासोसमेत गरेँ। यी परिस्थितिहरूमा, मैले यी कुराहरूलाई परमेश्‍वरबाट आएको भनी स्वीकार गरिनँ र निरन्तर बाहिरी कारणहरू खोजिरहेँ। यो एउटा विश्‍वासीमा हुनुपर्ने मनोवृत्ति पटक्कै थिएन। यो त एउटा अविश्‍वासी वा गैरविश्‍वासीले परिस्थितिहरूको सामना गर्दा देखाउने मनोवृत्ति थियो। मैले के सम्झेँ भने वाङ ताओले पहिले मलाई यी समस्या रिपोर्ट गरेका थिए, तर मैले समयमै समाधान गर्न नसकेको कारणले गर्दा नै उनले यी कुराहरू अगुवालाई रिपोर्ट गरेका थिए, तैपनि म प्रतिरोधी भएँ र स्वीकार गरिनँ, उल्टै उनले मेरो जीवन कठिन बनाउन खोज्दै छन् भनेँ। म कति अविवेकी भइरहेकी थिएँ भन्ने मैले महसुस गरेँ, र यदि म यसरी नै अघि बढिरहेँ भने, अन्ततः म परमेश्‍वरद्वारा तिरस्कृत हुनेछु र हटाइनेछु भन्ने मलाई थाहा पाएँ। भयभीत हुँदै, मैले परमेश्‍वरलाई चुपचाप प्रार्थना गरेँ, र उहाँसँग मलाई यो स्थिति छिट्टै सुधार्न र यस परिस्थितिप्रति साँचो हृदयले समर्पित हुन र यसलाई स्वीकार गर्न अनि पाठ सिक्न मद्दत मागेँ।

पछि, मैले परमेश्‍वरका वचनको एउटा खण्ड पढेँ: “काटछाँटप्रति ख्रीष्टविरोधीहरूको नमुना मनोवृत्ति भनेको यसको तीव्र अस्वीकार वा इन्कार गर्नु हो। तिनीहरूले जतिसुकै दुष्कर्म गरे पनि वा परमेश्‍वरको घरको काम र परमेश्‍वरका चुनिएका मानिसहरूको जीवन प्रवेशमा जति नै धेरै हानि गरे पनि तिनीहरूले अलिकति पनि पछुतो वा आफू केही ऋणी भएको अनुभूति गर्दैनन्। यस दृष्टिकोणबाट हेर्दा के ख्रीष्टविरोधीहरूसँग मानवता हुन्छ त? पटक्‍कै हुँदैन। तिनीहरूले परमेश्‍वरका चुनिएका मानिसहरूलाई हरप्रकारले हानि गर्छन् र मण्डलीको काममा क्षति पुर्‍याउँछन्—परमेश्‍वरका चुनिएका मानिसले यो कुरा सङ्लो पानीझैँ छर्लङ्ग देख्‍न सक्छन् र तिनीहरूले ख्रीष्टविरोधीका दुष्ट कार्यहरूको श्रृङ्खला देख्‍न सक्छन्। तर पनि ख्रीष्टविरोधीहरूले यो तथ्यलाई स्वीकार गर्दैनन्; तिनीहरू जिद्दी भई यस मामलामा आफू गलत छु वा आफू उत्तरदायी छु भनेर मान्‍न अस्वीकार गर्छन्। के यो तिनीहरू सत्यताप्रति वितृष्ण भइसकेका हुन्छन् भन्‍ने कुराको सङ्केत होइन र? ख्रीष्टविरोधीहरू यो हदसम्म सत्यताप्रति वितृष्ण भइसकेका हुन्छन् कि, तिनीहरूले जति धेरै खराब कामकुरा गरेका भए पनि तिनीहरू यसलाई जिद्दी भई स्वीकार गर्न मान्दैनन् र अन्त्यसम्‍मै तिनीहरू झुक्दैनन्। यसले ख्रीष्टविरोधीहरूले कहिल्यै पनि परमेश्‍वरको घरको कामलाई गम्‍भीर रूपमा लिँदैनन् वा सत्यता स्वीकार गर्दैनन् भन्‍ने कुरा पर्याप्त रूपले प्रमाणित गर्छ। तिनीहरू परमेश्‍वरमा विश्‍वास गर्न आएका हुँदैनन्; तिनीहरू शैतानका नोकरहरू हुन्, जो परमेश्‍वरको घरको काममा अवरोध र बाधाहरू ल्याउन आएका हुन्छन्। ख्रीष्टविरोधीहरूको हृदयमा प्रतिष्ठा र हैसियत मात्रै हुन्छ। तिनीहरूलाई यो विश्‍वास हुन्छ कि यदि तिनीहरूले आफ्‍नो गल्ती स्वीकार गर्थे भने तिनीहरूले उत्तरदायित्व स्वीकार गर्नुपर्थ्यो र त्यसपछि तिनीहरूको हैसियत र प्रतिष्ठामा गम्भीर असर पर्थ्यो। फलस्वरूप तिनीहरूले ‘मरे पनि नस्विकार्ने’ मनोवृत्तिका साथ प्रतिरोध गर्छन्। मानिसहरूले तिनीहरूलाई जेजसरी खुलासा वा चिरफार गरे पनि तिनीहरूले ती कुरा इन्कार गर्न सक्दो गर्छन्। छोटकरीमा भन्दा तिनीहरूको इन्कार जानाजान गरिएको भए पनि नभए पनि एक हिसाब यी व्यवहारहरूले सत्यताप्रति वितृष्ण बन्‍ने र सत्यतालाई घृणा गर्ने ख्रीष्टविरोधीहरूको प्रकृति सार खुलासा गर्छन्। यसले अर्को हिसाबमा ख्रीष्टविरोधीहरूले आफ्नो हैसियत, प्रतिष्ठा र हितलाई कति मूल्यवान् ठान्छन् भन्‍ने तथ्यलाई देखाउँछ। यस क्रममा मण्डलीको काम र हितप्रतिचाहिँ तिनीहरूको मनोवृत्ति कस्तो हुन्छ? यो अवहेलना र गैरजिम्मेवारीपूर्ण हुन्छ। तिनीहरूमा विवेक र समझको पूरै अभाव हुन्छ। के ख्रीष्टविरोधीहरू उत्तरदायित्वबाट पन्छिएको कुराले यी समस्याहरूलाई प्रदर्शन गर्दैन र? एक हिसाबमा जिम्मेवारीबाट पन्छिनुले सत्यताप्रति वितृष्ण बन्‍ने र सत्यतालाई घृणा गर्ने तिनीहरूको प्रकृति सारलाई प्रमाणित गर्छ भने अर्को हिसाबमा तिनीहरूमा विवेक, समझ र मानवताको कमी छ भन्‍ने देखाउँछ। तिनीहरूको बाधा र दुष्कर्मले दाजुभाइ-दिदीबहिनीहरूको जीवन प्रवेशमा जति नै हानि पुगे पनि तिनीहरूले धिक्‍कार अनुभूति गर्दैनन् र तिनीहरूलाई यसबारे कति पनि खराब महसुस हुँदैन। यो कस्तो प्रकारको प्राणी हो? आफ्नो गल्ती अलिकति मात्र स्वीकार गरे पनि तिनीहरूमा थोरै विवेक र समझ छ भन्‍ने देखिन्थ्यो, तर यी ख्रीष्टविरोधीहरूसँग अलिकति पनि मानवता हुँदैन। त्यसकारण तिमीहरू तिनीहरू के हुन् भनी भन्छौ? ख्रीष्टविरोधीहरू सारमा दियाबलसहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनबाट, मैले के देखेँ भने ख्रीष्टविरोधीहरूको हृदयमा केवल आफ्नै प्रतिष्ठा र हैसियत हुन्छ, र उनीहरूले अरूको मार्गदर्शन र खुलासालाई प्रतिरोध र विरोधका साथ जवाफ दिन्छन्। उनीहरूलाई अरूले औँल्याएका समस्याहरू तथ्यपूर्ण छन्, र आफूले मण्डलीको काम र ब्रदर-सिस्टरहरूको जीवन प्रवेशलाई वास्तवमै असर र हानि पुऱ्याइरहेका छौँ भन्ने थाहा हुँदाहुँदै पनि, उनीहरू अझै पनि त्यो स्वीकार गर्न इन्कार गर्छन्। उनीहरू न त दोषी महसुस गर्छन्, न त परिवर्तन गर्ने विचार नै गर्छन्। परमेश्‍वर भन्नुहुन्छ, यस्ता मानिसहरू शैतानका नोकरहरू हुन् र दियाबलसहरू हुन्! मैले यस समयमा आफूले के प्रकट गरेँ भन्नेबारे चिन्तन गरेँ। जब मैले वाङ ताओले मेरा र सुसमाचार प्रचारकहरूका काममा भएका विचलनहरू अगुवालाई रिपोर्ट गरेको देखेँ, तब मलाई लाग्यो, उनी मलाई अपमानित गर्न जानाजानी लागिपरेका छन्। आफ्नो प्रतिष्ठा र हैसियत जोगाउन, मैले प्रतिवाद र आफ्नो सफाइ दिने प्रयास गरिरहेँ, तर मैले आत्मचिन्तन गरिनँ वा काममा भएका समस्याहरू समाधान गरिनँ। पछि, जब मैले अगुवाले वाङ ताओले औँल्याएका समस्या र विचलनहरूलाई निकै गम्भीरतापूर्वक लिएको देखेँ, र मेरो प्रतिष्ठा र हैसियतमा आँच आइरहेको महसुस गरेँ, तब मैले वाङ ताओलाई पाठ सिकाउन र मेरा व्यक्तिगत गुनासाहरू पोख्न उनलाई पत्र लेख्ने सोचेँ, ताकि उनले फेरि मेरा समस्याहरू रिपोर्ट गर्न डराऊन्। मैले मेरा सहकर्मी सिस्टरहरूसामु पनि वाङ ताओलाई दोष दिएँ र उनको आलोचना गरेँ, र आफ्नो जिम्मेवारीबाट पन्छिन खोक्रा कुराहरू गरेँ, अनि सिस्टरहरूलाई आफ्नो पक्षमा पार्ने प्रयासमा उनीहरूमा वाङ ताओप्रति पूर्वाग्रह उत्पन्न गराएँ। जब अगुवाले मलाई स्मरण गराउन पत्र लेखे, तब मैले अगुवालाई छल गर्न र आफ्नो प्रतिष्ठा र हैसियत जोगाउनका लागि मात्र बाध्य भएर आफूलाई चिनेजस्तो गरी केही शब्दहरू बोलेँ। ममा सत्यताप्रति वितृष्ण स्वभाव कति गम्भीर रहेछ भन्ने मैले देखेँ! जब वाङ ताओले मेरो कर्तव्यमा भएका विचलनहरू औँल्याए, त्यसको अर्थ उनी परमेश्‍वरका अभिप्रायहरूलाई ख्याल गर्दै थिए, जिम्मेवार हुँदै थिए, र उनमा इन्साफको बोध थियो। तर यसले मेरो अभिमान र हैसियतमा आँच पुऱ्याएको हुनाले, मैले उनका सुझावहरू स्वीकार नगरेकी मात्र होइन, बरु सही र गलतलाई दिग्भ्रमित पनि पारेँ, अनि मेरा सहकर्मी सिस्टरहरूसामु उनको आलोचना गरेँ र उनलाई होच्याएँ। मैले कसैलाई पनि मेरो काममा भएका विचलनहरू औँल्याउन दिइनँ, र यदि कसैले त्यसो गर्‍यो र मेरो व्यक्तिगत हितमा आँच पुऱ्यायो भने, मैले त्यो स्वीकार नगर्ने मात्र होइन, बरु अर्को व्यक्तिलाई शत्रु ठानेर आलोचना गर्थेँ, अनि दुर्भावपूर्ण र सत्यताप्रति वितृष्ण स्वभाव प्रकट गर्थेँ। परमेश्‍वर खुलासा गर्नुहुन्छ, ख्रीष्टविरोधीहरूले जिम्मेवारीबाट पन्छिँदा, यसले सत्यता स्विकार्ने कुरामा कमी मात्रै होइन, बरु मण्डलीको कामप्रति बेवास्ता र मानवताको कमीलाई पनि देखाउँछ। मैले यो सबै समयमा मण्डलीको कामको होइन, केवल आफ्ना व्यक्तिगत हितहरूको मात्र ख्याल गरेकी थिएँ भन्नेबारे सोचेँ। मलजलको काम प्रभावित हुँदा वा नयाँ विश्वासीहरूको भेला ढिला हुँदा मलाई खिन्नता वा ग्लानि महसुस भएको थिएन, र मैले व्यक्तिगत हितहरूका लागि, म साँच्चै स्वार्थी र निष्ठुर बनेकी रहेछु, र ममा पटक्कै मानवता रहेनछ भन्ने देखेँ। सुसमाचार डिकनको रूपमा, मैले सुसमाचारको कामलाई अझ राम्ररी अघि बढाउन ब्रदर-सिस्टरहरूको सुपरिवेक्षण स्वीकार गर्नुपर्थ्यो। तर आफ्नो प्रतिष्ठा र हैसियतको रक्षाका लागि, मैले मार्गदर्शन वा मद्दत स्वीकार नगरेकी मात्र होइन, बरु आफ्ना सहकर्मी सिस्टरहरूलाई वाङ ताओप्रति पूर्वाग्रह राख्न समेत उक्साएँ। मैले नकारात्मक भूमिका खेलिरहेकी थिएँ र मण्डलीको भलाइमा काम गरिरहेकी थिइनँ! मैले यसमा सुधार नगर्दा, अन्ततः म परमेश्‍वरद्वारा तिरस्कृत हुनेथिएँ। यी कुराहरूबारे चिन्तन गर्दा, मलाई साह्रै पीडा भयो, र मलाई मेरो कर्तव्यमा ब्रदर-सिस्टरहरूले मलाई सुपरिवेक्षण गर्नु राम्रो कुरा हो भन्ने महसुस भयो, किनभने यी कुराहरू मेरो कर्तव्यमा भएका विचलनहरू तुरुन्तै सच्याउन र मण्डलीको काम राम्ररी गर्न मद्दतका लागि गरिएका थिए। यदि मैले वाङ ताओका सुझावहरू पहिले नै स्वीकार गरेकी भए, काममा भएका ती समस्या पक्कै पनि धेरै अघि नै समाधान हुनेथिए।

पछि, मैले परमेश्‍वरका थप वचन पढेँ: “तैँले सत्यता खोज्दा धेरै मानिसहरूबाट खोज्नुपर्छ। यदि कसैले केही कुरा भन्छ भने, तैँले उसको कुरा सुन्‍नुपर्छ, उसका सबै शब्दहरूलाई गम्भीरतापूर्वक लिनुपर्छ। उसलाई बेवास्ता गर्ने वा मतलब नगर्ने काम नगर्, किनकि यो तेरो कर्तव्यको दायराभित्रका मामिलासँग सम्बन्धित छ, र तैँले यसलाई गम्भीरतापूर्वक लिनैपर्छ। यो नै सही मनोवृत्ति र सही स्थिति हो। यदि तँ सही स्थितिमा छस्, र तैँले सत्यताप्रति वितृष्णा राख्ने र सत्यतालाई घृणा गर्ने स्वभाव प्रकट गर्दैनस् भने, यसरी अभ्यास गर्नुले तेरो भ्रष्ट स्वभावको स्थान लिनेछ। यो नै सत्यता अभ्यास गर्नु हो। यदि तैँले यसरी सत्यता अभ्यास गरिस् भने, कस्तो फल फल्नेछ? (हामीलाई पवित्र आत्माको मार्गदर्शन मिल्नेछ।) पवित्र आत्माको मार्गदर्शन पाउनु एउटा पक्ष हो। कहिलेकाहीँ, कुरा एकदमै सरल हुनेछ, र तैँले आफ्नै दिमाग प्रयोग गरेर त्यो प्राप्त गर्न सक्नेछस्; जब अरूले तँलाई सुझाव दिइसकछन् र तैँले बुझ्छस्, तब तैँले कामकुरा सच्याउन र सिद्धान्तअनुसार कार्य गर्न सक्नेछस्। मानिसहरूलाई यो सानो कुरा लाग्ला, तर परमेश्‍वरका लागि यो ठूलो कुरा हो। म किन यसो भन्छु? किनभने तैँले यसरी अभ्यास गर्दा, परमेश्‍वरका लागि तँ सत्यता अभ्यास गर्न सक्ने, सत्यतालाई प्रेम गर्ने र सत्यताप्रति वितृष्ण नभएको व्यक्ति हुन्छस्—परमेश्‍वरले तेरो हृदय जाँच्नुहुँदा, उहाँले तेरो स्वभाव पनि हेर्नुहुन्छ, यो ठूलो कुरा हो। अर्को शब्दमा भन्‍नुपर्दा, तैँले परमेश्‍वरसामु आफ्नो कर्तव्य निभाउँदा र काम गर्दा, तैँले जे जिउँछस् र प्रकट गर्छस् ती सबै कुरा मानिसहरूमा हुनुपर्ने सत्यता वास्तविकता हुन्। तैँले गर्ने हरेक कुरामा तँसँग हुने मनोवृत्ति, सोच, र स्थितिहरू नै परमेश्‍वरका लागि सबैभन्दा महत्त्वपूर्ण कुरा हुन्, र परमेश्‍वरले छानबिन गर्ने कुरा तिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनको यस खण्डद्वारा, मैले के बुझेँ भने जब ब्रदर-सिस्टरहरूले सुझाव दिन्छन् वा मलाई काटछाँट गर्छन्, मैले पहिले खोजी गर्ने मनोवृत्तिले सुन्नुपर्छ, र तिनलाई बेवास्ता गर्नु वा प्रतिवाद गर्नु वा आफ्नो सफाइ दिनु हुँदैन। यदि मैले केही कुरा बुझिनँ भने, म सत्यता स्वीकार गर्ने मनोवृत्तिका साथ मेरा ब्रदर-सिस्टरहरूबाट खोजी गर्न सक्छु। सत्यतालाई प्रेम गर्नुको अर्थ यही हो। हरेक दिन घटित हुने सबै कुरामा परमेश्‍वरको अभिप्राय हुन्छ, र परमेश्‍वरले मैले गर्ने काम सही छ वा गलत छ वा मेरो कर्तव्यमा विचलनहरू छन् कि छैनन् भन्ने कुरा मात्र हेर्नुहुन्न, बरु सत्यताप्रति र आफ्नो कर्तव्यप्रति मेरो मनोवृत्ति कस्तो छ भन्ने कुरा पनि हेर्नुहुन्छ। परमेश्‍वरले हेर्न चाहनुहुने कुराहरू यिनै हुन्। यो बुझेपछि, मैले मनमनै आफैलाई भनेँ, अब उप्रान्त, मैले जस्तोसुकै परिस्थितिको सामना गर्नुपरे पनि वा अरूले मलाई जस्तोसुकै सुझाव दिए पनि, म पहिले ती स्वीकार गर्नेछु र सत्यता खोज्नेछु। म अब प्रतिवाद गर्नेछैनँ वा सत्यताप्रति वितृष्ण स्वभावअनुसार जिउनेछैनँ।

त्यसपछिका दिनहरूमा, मैले आफू सुसमाचारको कामको प्रत्यक्ष जिम्मेवार भएर पनि वाङ ताओले रिपोर्ट गरेका यस कामसम्बन्धी समस्याहरू कहिल्यै समाधान नगरेको बारे सोचिरहेँ। यो मुख्यतया म आफ्नो कर्तव्यमा साँच्चिकै झाराटारुवा र गैरजिम्मेवार भएकी कारणले गर्दा थियो। मैले परमेश्‍वरका केही वचन पढेँ: “यदि मानिसहरू आफ्ना कर्तव्य निर्वाह गर्नेबारे उदासीन हुन्छन्, वा सधैँ अन्योल बन्छन् भने, तिमीहरूलाई यो कस्तो मनोवृति हो जस्तो लाग्छ? के यो झारा टार्ने काम मात्र होइन? के आफ्ना कर्तव्यप्रति तिमीहरूको मनोवृति यही हो? यो समस्या क्षमताको हो कि स्वभावको? तिमीहरू सबैजना यसबारे प्रष्ट हुनुपर्छ। किन मानिसहरू आफ्ना कर्तव्य निर्वाह गर्दा झाराटारूवा हुन्छन्? किन तिनीहरू परमेश्‍वरका लागि काम गर्दा वफादार हुँदैनन्? के तिनीहरूमा समझ र विवेकसमेत हुन्छ? यदि तँमा साँच्‍चै नै विवेक र समझ छ भने, तैँले काम गर्दा त्यसमा अलिक बढी हृदय लगाउँछस्, साथै अलिक बढी सद्भावना, जिम्‍मेवारी, र ख्याल लगाउँछस्, र तँ थप प्रयास लगाउन सक्षम हुन्छस्। जब तँ थप प्रयास लगाउन सक्षम हुन्छस्, तब तैँले निर्वाह गर्ने कर्तव्यका नतिजाहरूमा सुधार आउनेछ। तेरा नतिजाहरू अझ राम्रा हुनेछन् र तिनले अरू मानिसहरू र परमेश्‍वर दुवैलाई सन्तुष्ट तुल्याउनेछ। तैँले यसमा मन लगाउनुपर्छ! तँ भुलक्कड हुनु हुँदैन, मानौँ तैँले बाहिरी संसारमा काम गरेर आफूले खर्चेको समयमुताबिकै पैसा कमाइरहेको छस्। तँमा त्यस्तो मनोवृति छ भने, तँ समस्यामा छस्। तँ पक्कै आफ्नो कर्तव्य राम्ररी निभाउन सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्‍वरका वचन पढिसकेपछि, मैले के बुझेँ भने आफ्नो कर्तव्य राम्ररी निर्वाह गर्न, सबैभन्दा महत्त्वपूर्ण कुरा जिम्मेवारी बोध र विवेक हुनु हो, जुन मानिसको मानवतासँग सम्बन्धित हुन्छ। जब मानवता भएका मानिसहरूले सुझाव र सङ्केत पाउँछन्—चाहे ती जोसुकैबाट आएका होऊन्—र यसमा मण्डलीको हितको कुरा रहेसम्म, उनीहरूले तिनलाई गम्भीरतापूर्वक लिन्छन् र समस्याहरू कुशलतापूर्वक समाधान गर्छन्। तर, मानवता नभएकाहरूको हृदयमा यस्तो कुनै चेतना हुँदैन, उनीहरू कामकुरालाई अभिमानी मनोवृत्तिले हेर्छन्, कुनै पनि कुराप्रति कहिल्यै गम्भीर हुँदैनन्, र समस्याहरू छिटो समाधान गर्नेबारे सोच्दैनन्। अगुवा र वाङ ताओले सुसमाचारको काममा भएका समस्याहरू धेरै पटक उल्लेख गरे, र उनीहरू मलजलको काममा ढिलाइ नहोस् भनेर यी कुराहरू छिटो समाधान गर्न चाहन्थे। तर मैले यसबारे धेरै सोचिनँ। म अहङ्कारी र अभिमानी थिएँ। मलाई लाग्थ्यो यी समस्या समाधान गर्न सजिलो छ, र मैले तिनलाई पूर्ण रूपमा समाधान गर्न मेहनत नलगाई सुसमाचार प्रचारकहरूसँग सरसर्ती छलफल मात्र गरेँ। यसले गर्दा समस्याहरू लम्बिए र काममा ढिलाइ भयो। अहिले मैले के देखेँ भने म आफ्नो कर्तव्यप्रति बेवास्ता मात्र गरिरहेकी थिइनँ, तर ममा कर्तव्यका विचलनहरू सामना गर्न आवश्यक मनोवृत्तिको पनि अभाव थियो। ममा मानवताको पूर्ण अभाव थियो! त्यहाँबाट, ब्रदर-सिस्टरहरूले जेजस्तो सुझाव दिए पनि, म तिनलाई स्वीकार गर्न र समयमै सम्बोधन गर्न सत्यता खोज्न सिक्नेथिएँ। मैले सुरुमा वाङ ताओलाई पत्र लेखेर आफूले प्रकट गरेको स्थिति र यस समयमा सिकेका पाठहरूबारे बताएँ, र मलजलकर्ताहरूसँग सहकार्य गर्ने समस्या कसरी समाधान गर्ने भन्नेबारे उनीसँग सहमति गरेँ। त्यसपछि, मैले सुसमाचार प्रचारकहरूसँग यी विचलनहरूबारे विश्लेषण गरेँ, र उनीहरू सबैमा आफ्ना कर्तव्यप्रति भएको मनोवृत्तिको समस्या औँल्याइदिएँ। यस प्रकारको अभ्यासपछि, काममा भएका केही समस्याहरू समाधान भए, र मलजलकर्ताहरूसँगको हाम्रो सहकार्य पहिलेको तुलनामा धेरै राम्रो भयो।

एक पटक, अगुवाले मलाई मैले अनुगमन गरिरहेको कामलाई जरुरीपनका आधारमा प्राथमिकता दिइरहेकी छैनँ भनेर औँल्याए, र मेरो मन खिन्न भयो। मैले अनुगमन गरिरहेको काममा औँल्याइनुपर्ने समस्याहरू भइरहने हुनाले, मलाई अपमानित महसुस भयो, र अगुवाले मेरो बारेमा के सोच्लान् भन्ने लाग्यो। म अलमल्ल पनि परेँ, किनभने मैले सबै काम एकैचोटि अनुगमन गर्दा काममा ढिलाइ हुनबाट जोगिन्छ भन्ने सोचेँ, तैपनि मेरो समस्या किन औँल्याइँदै छ? यस क्षणमा, म फेरि प्रतिवाद गर्न लाग्दै छु भन्ने महसुस गरेँ, त्यसैले मैले हृदयमा चुपचाप प्रार्थना गरेँ, र परमेश्‍वरलाई मेरो हृदयको रक्षा गरी मलाई भ्रष्ट स्वभावअनुसार चल्नबाट रोक्न बिन्ती गरेँ। प्रार्थना गरेपछि, मैले परमेश्‍वरका वचनको एउटा खण्ड पढेँ: “तैँले सत्यता नबुझ्दा, यदि कसैले तँलाई सुझाव दिन्छ र सत्यताअनुसार काम गर्ने तरिका बताउँछ भने, तैँले सर्वप्रथम यो स्वीकार गर्नुपर्छ अनि सबैलाई यसमा सङ्गति गर्न दिनुपर्छ, अनि यो मार्ग सही हो कि होइन, र यो सत्यता सिद्धान्तअनुरूप छ कि छैन भनेर हेर्नुपर्छ। यदि यो सत्यताअनुरूप रहेछ भनेर तँ पक्‍का भइस् भने, त्यसरी नै अभ्यास गर्; यदि यो सत्यताअनुरूप छैन भनेर तँ पक्का भइस् भने, त्यसरी अभ्यास नगर्। यो त्यस्तो सरल कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। यो परिस्थिति परमेश्‍वरले बन्दोबस्त गर्नुभएको थियो; मैले यसबाट पाठ सिक्नुपर्थ्यो र म आफ्नो भ्रष्ट स्वभावअनुसार चल्न मिल्दैनथ्यो। अगुवाले मेरो कर्तव्यमा भएका विचलनहरू औँल्याएका थिए, जुन कामका लागि फाइदाजनक छ, त्यसैले मैले पहिले यो स्वीकार गर्नुपर्थ्यो, चिन्तन गर्नुपर्थ्यो, र सत्यता खोज्नुपर्थ्यो। यी मामलाहरूबारे विचार गर्दा, अगुवाले उठाएका समस्याहरू उचित छन्, र सबै काम एकैचोटि अनुगमन गर्दा ब्रदर-सिस्टरहरूले कामको प्राथमिकता छुट्याउन सक्दैनन्, र यसले उल्टै सजिलै मुख्य कामहरूमा ढिलाइ गराउँछ भन्ने मैले देखेँ। यदि मैले कामको प्राथमिकता, उचित अनुगमन र कार्यान्वयनका सम्बन्धमा अगुवाका सुझावहरू पालन गरेँ भने, यो कामका लागि अझ बढी फाइदाजनक हुनेथियो। त्यसपछि, मैले अगुवाका सुझावहरू पालन गरी कामको अनुगमन गरेँ। यसरी अभ्यास गरेपछि, मलाई धेरै हल्का महसुस भयो, र काममा पनि प्रगति भयो, अनि म परमेश्‍वरप्रति अत्यन्तै आभारी भएँ! पछि, अरू ब्रदर-सिस्टरहरूले मेरो कर्तव्यमा समस्याहरू औँल्याउँदा, म तिनलाई पनि सही रूपमा लिन सक्षम भएँ।

यस अनुभवमार्फत, मेरा ब्रदर-सिस्टरहरूको मार्गदर्शन र खुलासाले मेरो इज्जत गुमे तापनि, म मेरो कर्तव्यमा अझै पनि धेरै कमजोरी र कमीहरू छन् भनेर देख्न सक्षम भएँ। यस स्थितिले सत्यताप्रति वितृष्ण हुने र सकारात्मक कुराहरूको प्रतिरोध गर्ने मेरो शैतानी स्वभावलाई पनि प्रकट गर्‍यो, जसले मलाई आफैबारे केही ज्ञान प्राप्त गर्न सक्षम बनायो। मलाई मेरा ब्रदर-सिस्टरहरूको मार्गदर्शन र मद्दत पाउनु साँच्चिकै राम्रो कुरा हो भन्ने लाग्यो, र मैले यो कुरा काम र मेरो जीवन प्रवेशका लागि कति फाइदाजनक छ भन्ने बुझेँ।


६५. ख्याति र प्राप्ति पछ्याउँदा म साँच्चै बर्बाद भएँ

झोङचेङ, चीन

म सानो छँदा, मेरा काकाका दुई जना छोराले सानै उमेरमा सफलता हासिल गरिसकेका थिए, अनि उनीहरूसँग गाडी र घरहरू थिए। हरेक नयाँ वर्षमा, जब हामी आफन्तहरूलाई भेट्न जान्थ्यौँ, उनीहरूले निरन्तर मेरा काकाका छोराहरूको प्रशंसा गर्थे र उनीहरूलाई आदरको नजरले हेर्थे। मेरा काकाका छोराहरूको त्यो उत्कृष्ट छाप मेरो हृदयमा गहिरो रूपमा गड्यो। त्यतिबेला, हाम्रा आफन्तहरूमध्ये हाम्रो परिवार सबैभन्दा गरिब थियो र मानिसहरूले हामीलाई हेलाँ गर्थे। त्यसैले, जहाँ गए पनि अरूको ध्यान आकर्षित गर्न सकेकोमा मलाई मेरा काकाका छोराहरूको ईर्ष्या लाग्थ्यो। मलाई इज्जत र मूल्यका साथ जिउने भनेको यसरी हो भन्ने लाग्थ्यो। मैले मनमनै कसम खाएँ, “भविष्यमा, म पक्कै पनि उत्कृष्ट बनेर केही हासिल गर्नेछु, अनि मेरा आफन्त र साथीहरूलाई मेरो प्रशंसा गर्ने बनाउनेछु।”

सोह्र वर्षको उमेरमा, जतिखेर म अबोध नै थिएँ, म हृदयमा सपनाहरू बोकेर कामको यात्रामा निस्किएँ। मैले ग्वाङझाउको अपरिचित सहरमा एक्लै काम खोज्दाका कठिनाइहरू अनुभव गरेँ, अनि मसँग पैसा नभएकोले मैले रेल स्टेसन नजिकैको फूलबारीको छेउमा समेत सुत्नु परेको थियो। मेरा आदर्शहरू सुन्दर थिए, तर वास्तविकता कठोर थियो, अनि जतिसुकै कडा परिश्रम गरे पनि, मैले कहिल्यै धेरै पैसा कमाउन सकिनँ। त्यतिबेला, मेरी आमाले मलाई सर्वशक्तिमान्‌ परमेश्‍वरको आखिरी दिनहरूको सुसमाचार प्रचार गर्नुभयो, र म केही समय सङ्गतिमा सहभागी भएँ, तर म पैसा कमाउन र उच्च स्तरको जीवन जिउन चाहन्थेँ, त्यसैले म काम गर्न अन्यत्र गइरहेँ। सन् २०१४ मा, म एउटा प्रख्यात चेन कम्पनीमा बिक्री प्रतिनिधिका रूपमा आबद्ध भएँ, र मैले मनमनै सोचेँ, “धेरै सेलिब्रेटीहरू र धनी मानिसहरूले बिक्रीबाटै सुरु गर्छन्। बिक्रीले मानिसहरूलाई तालिम दिने मात्र नभई व्यक्तिको व्यावसायिक सीप पनि बढाउँछ।” यही कुरालाई मनमा लिएर, म ज्यान दिएर काममा लागेँ। नतिजा हासिल गर्न, म प्रायजसो कामको सिलसिलामा विभिन्न प्रान्त र सहरहरूमा यात्रा गर्थेँ, दिनरात काम गर्थेँ, र लगभग कहिल्यै पनि समयमा खाने वा सुत्ने गर्दिनथेँ। मलाई पहिल्यैदेखि गाडी लाग्ने भएकोले, हरेक दिन यात्रा गर्दा मलाई रिँगटा लाग्थ्यो र म लखतरान हुन्थेँ। गर्मीमा, जब म ट्रकमा सामान खोज्थेँ, म पसिनाले निथ्रुक्क हुन्थेँ, मेरो पाइन्ट भर्खरै धोएको जस्तै गरी खुट्टामा टाँसिन्थ्यो। एकपटक हिउँदमा, मेरो गाडीको अगाडिको सिसा फुट्यो, र मैले कठाङ्ग्रिने चिसो हावा र हिउँको सामना गर्दै सय किलोमिटरभन्दा बढी गाडी चलाएँ। गाडीबाट बाहिर निस्केपछि, म यति जमेको थिएँ कि म स्थिर भएर हिँड्नै सकिनँ। म दृढतापूर्वक विश्वास गर्थेँ कि “जसले कठिनाइहरू सहन्छ उसले नै ल्यान्ड रोभर हाँक्न पाउँछ,” अनि आज मैले भोगिरहेका कठिनाइहरूले भोलिको सफलताको बाटो खोल्नेछन्। मैले आफ्नै मेहनतमार्फत आफ्ना सपनाहरू हासिल गर्ने उद्देश्य राखेको थिएँ। कम्पनीमा, म धेरै ब्रान्ड म्यानेजरहरूसँग अन्तरक्रिया गर्थेँ, र अति राम्रा पहिरन लगाएका ती विशिष्ट व्यक्तिहरू देख्दा मलाई ईर्ष्या लाग्थ्यो, अनि म आशा गर्थेँ कि एक दिन म पनि ब्रान्ड म्यानेजर बन्न सकूँ, र अरूको आदर र प्रशंसा कमाउन सकूँ।

आँखा झिमिक गर्दै दुई वर्ष बित्यो, र अन्ततः म ब्रान्ड म्यानेजरमा बढुवा भएँ। त्यसपछि, म धेरै पटक विभागीय बिक्री च्याम्पियन घोषित भएँ र उत्कृष्ट ब्रान्ड म्यानेजरको रूपमा दरिएँ। सहकर्मीहरूले मलाई ईर्ष्याका साथ हेर्थे र भन्थे, “यो ब्रान्ड तपाईँविना चल्नै सक्दैन।” फ्याक्ट्री म्यानेजरले पनि मलाई अक्सर सामाजिक भेटघाटहरूमा बाहिर लैजान्थे र बारम्बार मलाई उपहारहरू ल्याइदिन्थे। मेरो आडम्बर पूरा भयो, र म अत्यन्तै खुसी थिएँ। मलाई मेरो कार्य सामर्थ्य बलियो छ भन्ने लाग्थ्यो, र म आत्मविश्वासका साथ हिँड्थेँ। मेरो महत्त्वाकाङ्क्षाले डोर्‍याएकोले, मलाई ब्रान्ड म्यानेजरको पदले मात्र पुगेन, र म अर्को खुड्किलो चढ्न चाहन्थेँ, ताकि मेरा धनी र शक्तिशाली आफन्तहरूले म उनीहरूभन्दा उत्तम भएको देखून्। बारम्बारको व्यापारिक यात्रा र सामाजिक भेटघाटहरूले गर्दा, म हरेक दिन पूर्ण रूपमा थकित र लखतरान हुन्थेँ, र जति सुते पनि मेरो थकान मेटिँदैनथ्यो। मेरो छालाको समस्या बल्झिन थाल्यो, र म अस्थायी राहतका लागि मलममा मात्र भर पर्न बाध्य थिएँ। मैले आफ्नो स्वास्थ्यको ख्याल राख्न घर जाने विचार पनि गरेँ, तर जब मैले आफूले हासिल गरेको कुरामा लगाएको मेहनत सम्झेँ, तब मलाई लाग्यो कि म बिदा लिएर घर फर्केपछि, मेरो जिम्मामा रहेको ब्रान्ड अर्कैले लिनेछ, अनि त्यसपछि मैले आफ्नो व्यवस्थापकीय पद गुमाउनेछु, र सारा महिमा र प्रशंसा हराएर जानेछ। मैले यति सजिलै हार मान्नु हुँदैन, र परिस्थिति जतिसुकै कठिन भए पनि डटिरहनुपर्छ भन्ने निर्णय गरेँ।

पछि, एउटा थुक्पा फ्याक्ट्रीका प्रान्तीय म्यानेजरले मलाई फोन गर्‍यो, र दुईवटा सहरमा थुक्पा बिक्रीको व्यापार मलाई सुम्पन चाहेको बतायो। मैले मनमनै सोचेँ, “यदि मैले राम्रो गरेँ भने, भविष्यमा म प्रान्तीय म्यानेजर बन्न सकिएला। केही बनेर देखाउन, मैले अझ उच्च पदको चुनौती स्वीकार गर्ने आँट गर्नैपर्छ।” त्यसैले मैले आफ्नो धेरै वर्षदेखिको जागिरबाट राजीनामा दिएँ, र म थुक्पा फ्याक्ट्रीको नगर प्रबन्धक बनेँ। जब गाउँका मानिसहरूले म नगर प्रबन्धक भएको कुरा सुने, उनीहरूले मलाई ईर्ष्याका साथ भने, “तपाईँले आफूलाई स्थापित गरेपछि, कृपया मेरो बच्चालाई पनि तपाईँसँगै काम गर्न दिनुहोला।” यो सुन्दा मलाई धेरै खुसी लाग्यो, र मेरो आडम्बर पूरा भयो। मैले यति मात्र आशा गरेँ कि एक दिन म प्रान्तीय प्रबन्धक बन्न सकूँ, जुन अवस्थामा म जहाँ गए पनि, अरूले मलाई कुलीन भन्नेछन्, र मेरा आफन्तहरूले मलाई पक्कै पनि नयाँ दृष्टिकोणले हेर्नेछन्। यी विचारहरूले मलाई साँच्चै उत्साहित बनाए। तर नसोचेको कुरा, एउटा अप्रत्याशित घटना घट्यो। सन् २०२१ को सुरुमा, फ्याक्ट्रीको समग्र बिक्रीमा भारी गिरावट आयो, र म ब्याचका ब्याच म्याद सकिन लागेका थुक्पालाई व्यग्र भएर हेरिरहन्थेँ। साथै, सबै व्यापारिक यात्राहरू, राति अबेरसम्म जाग्राम बस्ने बानी, र अनियमित खानपानले मलाई ग्यास्टिकको समस्या भयो र हरेक दिन पखाला लाग्थ्यो। अझ खराब कुरा त, मेरो सोरायसिस निकै बिग्रियो, र मेरो छाला असह्य रूपमा चिलाउँथ्यो। मेरो टाउको बाक्लो पाप्राहरूले ढाकियो र आगोले पोलेजस्तै भतभती पोल्थ्यो। ती पाप्राहरू यति कडा भए कि आँखा झिम्क्याउनसमेत गाह्रो हुन्थ्यो। म उपचारका लागि धेरै ठाउँमा गएँ, तर कुनै पनि औषधि र सुईले काम गरेन। मेरो अवस्थाले मलाई यति यातना दियो कि म पूर्ण रूपमा लखतरान भएँ। तर यो सबै हृदयको पीडा, दुखाइ र कमजोरी म अरूलाई बताउन सक्दिनथेँ, किनकि मलाई उनीहरूले खिसी गर्लान् वा होच्याउलान् भन्ने डर थियो। जब मैले त्यो सहनै सक्दिनथेँ, म मेरी आमालाई फोन गरेर आफ्ना कुण्ठाहरू पोख्थेँ, र हरेक पटक मेरी आमाले भन्नुहुन्थ्यो, “काम गर्न छोडेर घर आइहाल्!” तर यो पदसम्म पुग्न मैले जति कडा परिश्रम गरेको थिएँ, म कसरी त्यो सबै त्यसै छोड्न सक्थेँ र? त्यसो गर्न मेरो मनले नै मान्दैनथ्यो। मेरो हृदयमा अझै पनि अठोट थियो, र मैले यो उखान सम्झेँ: “जीवन कमिलाजस्तै सानो भए पनि, मानिससँग महत्त्वाकाङ्क्षाचाहिँ राजहाँसको जस्तै ठूलो हुनुपर्छ; र जीवन कागजजस्तै पातलो भए पनि, मानिससँग अदम्य साहस हुनुपर्छ।” मैले सोचेँ, “म केही बनेर देखाउन र ठूला कुराहरू हासिल गर्न चाहन्छु भने, पक्कै पनि कष्ट त भोग्नैपर्छ।” यसरी, मैले जुन महिनासम्म सहेँ, तर फ्याक्ट्रीको कार्यसम्पादनमा अझै सुधार आएन। केही समयपछि, मेरो सोरायसिस बिग्रिँदै गयो, र यो मेरो अनुहारभरि फैलियो। पसलहरूमा जाँदा र कार्यक्रमहरू आयोजना गर्दा म मास्क लगाउँथेँ, र मलाई देख्दा कर्मचारीहरू तर्किएर हिँड्थे। म धेरै व्यथित हुन्थेँ, र सोच्थेँ, “म हरेक दिन कडा सङ्घर्ष गरिरहेको छु र यति ठूलो दबाब सहिरहेको छु, तैपनि नतिजा यस्तो छ। के मेरो सङ्घर्षले साँच्चै सार्थकता पाइरहेको छ त?” केही दिनपछि, एक जना सहकर्मीले मलाई फोन गरेर हाम्रो अगुवालाई क्यान्सरको निदान भएको र उहाँको अस्पतालमा उपचार भइरहेको कुरा सुनाए। फोन राखेपछि, म धेरै बेरसम्म शान्त हुन सकिनँ। म रातो डाबरले ढाकिएको आफ्नो अनुहार हेर्दै ऐनाअगाडि उभिएँ, र गहिरो सोचमा डुबेँ, “ती प्रान्तीय प्रबन्धक चालिसका दशकमा मात्र थिइन्; यस्तो प्राणघातक रोग यति अचानक कसरी लाग्न सक्छ? उनले धेरै पैसा कमाएकी थिइन् र प्रशस्तै गौरव हासिल गरेकी थिइन्, तर उनले जतिसुकै पैसा कमाए पनि वा उनी जतिसुकै चर्चित भए पनि, त्यसले फेरि उनको स्वास्थ्य किन्न सकेन। म तीसको दशकमा मात्र छु, र मेरो शरीर अहिले नै यति धेरै समस्याहरूले ग्रसित छ। यदि म यस्तै रहिरहेँ भने, के मेरो हालत पनि उनको जस्तै हुनेछ? यदि मैले यस्ता नतिजाहरू हासिल गर्नका लागि आफ्नो स्वास्थ्यलाई जोखिममा पार्छु भने, पैसा र उच्च सम्मानको के अर्थ छ र?” त्यसपछिका केही दिनहरूमा, म पूर्ण रूपमा अन्योल र विवश भएँ, मानौँ म जीवनमा अघि बढ्नै सक्दिनथेँ। शारीरिक पीडा र मानसिक तनावको दोहोरो दबाबमा परेर, मैले जागिरबाट राजीनामा दिएँ, र भारी मन लिएर आफ्नो रोगको उपचार गर्न घर जाने निर्णय गरेँ।

घर फर्किएपछि, मैले निधार खुम्च्याउँदै र व्यथित हुँदै दिनहरू बिताएँ, र सोचेँ, “यतिका वर्षको सङ्घर्षपछि, मैले जहाँबाट सुरु गरेको थिएँ, म त्यहीँ आइपुगेँ जस्तो लाग्छ। मैले आफ्नो सबै ख्याति र प्राप्ति गुमाएको छु, र अन्त्यमा मसँग रोगले भरिएको शरीर मात्र छ। अब म कसरी अघि बढ्न सक्छु?” मेरी आमाले म दुःखी भएको देख्नुभयो र मलाई केही मार्गदर्शन दिनुभयो, अनि हामीले आफ्नो नियतिलाई नियन्त्रण गर्न सक्दैनौँ र सबै कुरा परमेश्वरद्वारा नियोजित हुन्छ भनी सङ्गति गर्नुभयो। त्यसपछि उहाँले मलाई परमेश्वरका केही वचनहरू पढेर सुनाउनुभयो। सर्वशक्तिमान्‌ परमेश्‍वर भन्‍नुहुन्छ: “व्यक्तिले कुन पेसा रोज्छ, कसरी जीविका चलाउँछ, उसले गर्ने छनौटहरू राम्रा छन् कि नराम्रा छन्—के मानिसहरूले यी कुराहरूमा कुनै छनौट गर्न पाउँछन्? के ती मानिसहरूका चाहना र निर्णयहरूमा आधारित हुन्छन्? धेरैजसो मानिसहरू थोरै काम गर्ने र धेरै कमाउने, घामपानीमा परिश्रम नगर्ने, सम्मानजनक पहिरन लगाउने, जहाँ गए पनि चम्किलो देखिने, सबैभन्दा माथि पुग्ने, र आफ्ना पुर्खाहरूलाई सम्मान दिलाउने इच्छा राख्छन्। मानिसहरूका यस्ता ‘सिद्ध’ इच्छाहरू हुन्छन्, तर जब तिनीहरूले जीवनको मार्गमा आफ्नो पहिलो कदम चाल्छन्, तब तिनीहरूले मानव नियति कति असिद्ध छ भनी बिस्तारै देख्न थाल्छन्, र पहिलो पटक साँच्चै के महसुस गर्छन् भने, व्यक्तिले आफ्नो भविष्यका लागि साहसी योजनाहरू बनाउन र मनोमानी रूपमा सबै प्रकारका सपनाहरू पाल्न सक्ने भए पनि, आफ्ना सपनाहरू साकार पार्ने क्षमता वा शक्ति कसैसँग हुँदैन, न त आफ्नै भविष्यलाई नियन्त्रण गर्ने क्षमता नै हुन्छ। व्यक्तिका सपना र उसले सामना गर्ने वास्तविकताहरूका बीचमा सधैँ एउटा अन्तर हुन्छ; परिस्थितिहरू कहिल्यै पनि व्यक्तिले कल्पना गरेजस्तो हुन सक्दैनन्, र यस्ता वास्तविकताहरूको सामना गर्दा, मानिसहरूले कहिल्यै सन्तुष्टि वा तृप्ति पाउन सक्दैनन्। कतिपय मानिसहरू त आफ्नो जीविका र भविष्यको खातिर, र आफ्नो भाग्य परिवर्तन गर्ने खातिर, बारम्बार सबै प्रकारका उपायहरू सोच्ने प्रयास गर्छन् र हरेक सम्भावित माध्यमको खोजी गर्छन्, साथै सबै प्रकारका प्रयास र त्यागहरू गर्छन्। तर अन्त्यमा, तिनीहरूले आफ्नै कडा परिश्रमद्वारा आफ्ना सपना र चाहनाहरू साकार पार्न सके पनि, तिनीहरूले आफ्नो भाग्य कहिल्यै परिवर्तन गर्न सक्दैनन्, र तिनीहरूले जतिसुकै सङ्घर्ष गरे पनि, तिनीहरू आफ्नो नियतिभन्दा बाहिर कहिल्यै जान सक्दैनन्। तिनीहरूको क्षमता र बौद्धिकतामा भिन्‍नताहरू भए पनि, र तिनीहरूमा सङ्कल्प भए पनि वा नभए पनि, सबै मानिसहरू भाग्यको अगाडि समान हुन्छन्, जहाँ तिनीहरूलाई ठूलो र सानो, उच्च र निच, सम्मानित र तुच्छ भनेर छुट्याइँदैन। व्यक्ति कुन पेसामा संलग्न हुन्छ, उसले जीविकाका लागि के गर्छ, र जीवनमा ऊसँग कति धन छ भन्‍ने कुरा उसका आमाबुबा, उसको प्रतिभा, वा उसको प्रयास र महत्त्वाकाङ्क्षाहरूमा निर्भर हुँदैन—यो सृष्टिकर्ताको पूर्वनियोजनमा निर्भर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्वरका वचनहरू एकदमै साँचो छन्। हरेकले राम्रो जीवन जिउन चाहन्छ र यो कुरा हासिल गर्न कडा परिश्रम गरिरहेको हुन्छ, तर अन्त्यमा, व्यक्तिको भाग्य ऊ आफैले तय गर्न सक्ने कुरा होइन। मैले मेरा काकाका छोराहरूबारे सम्झेँ। उनीहरूले त्यति कडा परिश्रम गरेका थिएनन्, तैपनि उनीहरू आफूले काम गरेको जुनसुकै क्षेत्रमा अगुवा बन्न सके र उनीहरूले राम्रा लाभहरू प्राप्त गरे। उनीहरूजस्तै सफलता हासिल गर्न मैले दश वर्षभन्दा बढी सङ्घर्ष गरेँ, तर मैले त रोगले भरिएको शरीर मात्र प्राप्त गरेँ, र मैले कमाएको सबै पैसा अस्पतालको शुल्क तिर्नमै सकियो। त्यसपछि मैले एक जना पुरानो कर्मचारीलाई सम्झेँ। उसको बिक्रीको काम त्यति प्रभावशाली थिएन, तर उसले घरजग्गाको मुआब्जास्वरूप दशवटा भन्दा बढी घरहरू पायो। यसले मलाई महसुस गरायो कि जे हुनु छ, त्यो भएरै छाड्छ, र हामीले जतिसुकै कडा परिश्रम गरे पनि, यदि कुनै कुरा हाम्रो भाग्यमा छैन भने, त्यो सबै व्यर्थ हुन्छ। व्यक्तिको भाग्य उसको हातमा हुँदैन, र जतिसुकै मेहनत गरे पनि यसलाई बदल्न सकिँदैन। पछि, ब्रदर-सिस्टरहरूले मेरो अवस्थाबारे सुन्नुभयो र मसँग सङ्गति गर्नुभयो, र भन्नुभयो कि यो रोग पनि परमेश्वरको अनुमतिले नै भएको हो, र यो कष्ट नभएको भए, म सायद परमेश्वरकहाँ फर्केको हुने थिइनँ। म धेरै भावुक भएँ। मलाई मैले पहिले पनि परमेश्वरमा विश्वास गरेको तर धन, ख्याति र प्राप्तिको पछ्याइमा लागेर बीचमै छोडेको याद आयो। यदि म बिरामी नभएको भए, म अझै पनि यो संसारमा भड्किरहेको र हराइरहेको हुन सक्थेँ। यतिका वर्षपछि पनि, परमेश्वरले मलाई त्याग्नुभएको थिएन, र यस रोगमार्फत, उहाँले मलाई उहाँमा विश्वास गरिरहन आफ्नो घरमा फिर्ता ल्याउनुभएको थियो। यो रोग मेरो लागि साँच्चिकै परमेश्वरको मुक्ति थियो, र म परमेश्वरप्रति साँच्चै कृतज्ञ थिएँ। त्यसपछि, मैले सक्रिय रूपमा सङ्गतिहरूमा सहभागिता जनाएँ र परमेश्वरका वचनहरू खान र पिउन थालेँ।

एउटा सङ्गतिको दौरान, एक जना सिस्टरले परमेश्वरका वचनहरूबाट दुईवटा खण्ड पढेर सुनाइन्। परमेश्‍वर भन्‍नुहुन्छ: “मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्वरका वचनहरूले मलाई गहिरो रूपमा छोयो। यस्तो लाग्यो मानौँ म भर्खरै सपनाबाट ब्युँझिएको छु। मलाई महसुस भयो कि मैले बाल्यकालदेखि नै पछ्याएका ख्याति र प्राप्ति त शैतानले थापेका पासो रहेछन्। म पहिले सोच्थेँ कि ख्याति र प्राप्ति पछ्याउनु न्यायोचित हो, कि जिउनु भनेको पेट भर्नुमा मात्र सन्तुष्ट हुनु होइन, बरु ख्याति र प्राप्ति पछ्याउनु हो, र यसरी जिएर मात्र मानिसले इज्जत र मूल्यका साथ जिउन सक्छ। अब मैले बुझेँ कि सम्पत्ति, ख्याति र प्राप्ति पछ्याउनु भनेको पुतली उडेर बलिरहेको आगोमा जानु जस्तै हो; हेर्दा सबै कुरा चम्किलो भएझैँ देखिन्छ, तर जब तिमी वास्तवमै त्यसमा हाम फाल्छौ, तिम्रो ज्यान नै जान सक्छ। फर्केर हेर्दा, मैले महसुस गरेँ कि मैले सानैदेखि विभिन्न शैतानी विचारधाराहरू आत्मसात गरेको रहेछु, जस्तै “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “मानिस उँभोतिर जान खोज्छ, तर खोला तलतिर बग्छ,” “असल पुरुषको लक्ष्य संसारभरि हुन्छ,” इत्यादि। यस्तै विचारहरूबाट प्रभावित भएर, मैले सानै उमेरदेखि ठूला आदर्श र आकाङ्क्षाहरू राखेँ, र किशोरावस्थादेखि नै मेरा सपनाहरू पूरा गर्ने अवसरको खोजीमा यताउति यात्रा गर्न थालेँ। धेरै असफलताहरूको बाबजुद पनि, मैले कहिल्यै हार मानिनँ। विशेषगरी जब मैले “जीवन कमिलाजस्तै सानो भए पनि, मानिससँग महत्त्वाकाङ्क्षाचाहिँ राजहाँसको जस्तै ठूलो हुनुपर्छ; र जीवन कागजजस्तै पातलो भए पनि, मानिससँग अदम्य साहस हुनुपर्छ” भन्ने चर्चित भनाइ सुनेँ, तब मैले आफ्नो नाम बनाउने, प्रख्यात व्यक्ति बन्ने र मानिसहरूको प्रशंसा कमाउने सङ्कल्प गरेँ। विगतलाई सम्झँदा, मलाई रोगले गहिरो सास्ती दिएको थियो र म औषधीको भरमा मात्र बाँचेको थिएँ, तर मैले खोजेको प्रशंसा पाउनका लागि, मैले धेरै कठिनाइहरूलाई जितेँ, र धेरै वर्षको मेहनतपछि, मैले अन्ततः ब्रान्ड प्रबन्धक बनेर अरूको प्रशंसा कमाएँ। तैपनि, म अझै सन्तुष्ट थिइनँ। प्रान्तीय प्रबन्धक बन्न र मेरा आफन्तहरूलाई मलाई नयाँ दृष्टिकोणले हेर्ने बनाउन, म धेरै वर्षदेखिको जागिर छोडेर नगर प्रबन्धक बनेँ। जब बिक्री घट्यो, मैले सम्भावित सबै प्रकारका समाधानहरूबारे सोचेँ, र मार्केटिङ रणनीतिहरू अनुसन्धान गर्दा हरेक दिन दबाब र आफ्नो रोगको पीडाको सामना गरेँ। म थकित र लखतरान भएँ, तर मेरो शरीरले काम गर्नै छोडेपछि मात्र मैले अस्थायी रूपमा जागिर छोडेँ। मैले दिलोज्यानले ख्याति र प्राप्ति पछ्याउनका लागि आफूलाई पूरै समर्पित गरेँ र आफ्नो स्वास्थ्यलाई बर्बाद पारेँ, तर मैले कष्टबाहेक केही पाइनँ। पैसा, ख्याति र प्राप्ति पछ्याउँदा मलाई साँच्चै हानि भयो! परमेश्वरले आखिरी दिनहरूमा मानिसहरूलाई मुक्ति दिने काम गर्न सत्यता व्यक्त गर्नुहुन्छ भनेर मलाई थाहा भए पनि, कुकुरलाई सिक्रीले बाँधेर डोर्‍याएजस्तै ख्याति र प्राप्तिले मलाई डोर्‍याइरहेको थियो, र मलाई परमेश्वरसामु आउने कुनै चाहना थिएन। मैले ख्याति र प्राप्ति पछ्याउँदै एक दशकभन्दा बढी समय बिताएँ, र म परमेश्वरबाट झन्-झन् टाढा हुँदै गएँ। यदि यो रोग नलागेको भए, म यही पछ्याइमा लागिरहेको हुनेथिएँ, र अन्ततः, यसले मलाई विनाशतर्फ डोर्‍याएको हुनेथियो। परमेश्वरका वचनहरूले नै मलाई ख्याति र प्राप्तिको पछ्याइले ल्याएको कष्टलाई स्पष्ट रूपमा देख्न मद्दत गर्‍यो, र म हृदयदेखि नै यी कुराहरू त्याग्न र परमेश्वरको सार्वभौमिकता र बन्दोबस्तप्रति समर्पित हुन तयार भएँ।

पछि, मैले परमेश्वरका वचनहरूबाट थप दुईवटा खण्ड पढेँ, र मेरो हृदय अझ उज्यालो भयो। सर्वशक्तिमान्‌ परमेश्‍वर भन्‍नुहुन्छ: “बिलकुलै शून्यबाट सुरु गरेको एउटा एकलो आत्माले सृष्टिकर्ताको सार्वभौमिकता र पूर्वानिर्धारणका कारण अभिभावक र परिवार पाउँछ, मानवजातिको सदस्य बन्‍ने, र मानव जीवन अनुभव गर्ने र मानव संसारमा यात्रा गर्ने मौका प्राप्त गर्छ; उसले सृष्टिकर्ताको सार्वभौमिकता अनुभव गर्ने, सृष्टिकर्ताको सृष्टिका अद्भुतता जान्न पुग्ने, अनि, त्योभन्दा पनि बढी, सृष्टिकर्ताको अख्तियारलाई जान्‍ने र त्यसप्रति आफूलाई समर्पण गर्न पुग्ने मौका पनि प्राप्त गर्छ। तैपनि धेरैजसो मानिसहरूले यो दुर्लभ र क्षणिक मौका साँच्चै छोप्दैनन्। मानिसहरूले आफ्‍नो जीवनभरिको ऊर्जा नियतिविरुद्ध लड्दै सक्काउँछन्, र आफ्‍नो सम्पूर्ण जीवन परिवारको आपूर्ति गर्न खोज्दै अनि प्रतिष्ठा र नाफाका खातिर यता र उता दौडधुप गर्दै बिताउँछन्। मानिसहरूले कदर गर्ने कुराहरू परिवारको प्रेम, पैसा, र ख्याति र प्राप्ति हुन्, अनि तिनीहरूले यी कुराहरूलाई जीवनको सबैभन्दा बहुमूल्य कुराहरूका रूपमा हेर्छन्। सबै मानिसहरूले आफ्‍नो भाग्य खोटो भएकोबारे गुनासो गर्छन्, तैपनि मानिसहरूले सबैभन्दा बढी बुझ्नुपर्ने र खोजीनिती गर्नुपर्ने मामलाहरू: मानिस किन जीवित छ, मानिस कसरी जिउनुपर्छ, र मानव जीवनको मूल्य र अर्थ के हो भन्‍नेजस्ता मामलाहरूलाई आफ्‍नो मनको पछाडितिर धकेल्छन्। तिनीहरू चाहे जति धेरै बाँचे पनि, तिनीहरूको जवानी गइञ्‍जेल अनि तिनीहरूको कपाल फुलेर अनुहार चाउरी परुञ्‍जेल, जबसम्म तिनीहरूले ख्याति र प्राप्तिले तिनीहरूलाई बुढो हुनबाट रोक्न सक्दैन, पैसाले तिनीहरूको हृदयको रित्तोपनलाई भर्न सक्दैन भनी महसुस गर्दैनन्, र कोही पनि जन्म, बुढेसकाल, रोग, र मृत्युका नियमबाट उम्कन सक्दैन, र कसैले पनि नियतिका प्रबन्धहरूबाट उम्किन सक्दैन भनी बुझ्दैनन्, तबसम्म तिनीहरू आफ्नो सारा जीवन ख्याति र प्राप्ति खोज्न केवल दौडधुप गरेर बिताउँछन्। जीवनको अन्तिम विन्दुको सामना गर्नु परेपछि मात्रै तिनीहरूले साँचो रूपमा बुझ्‍छन्: व्यक्तिसँग धेरै धन र व्यापक सम्पत्ति भए पनि, व्यक्ति सौभाग्यशाली र उच्‍च ओहोदाको भए पनि ऊ मृत्युबाट उम्‍कन सक्दैन, बरु उसले त उसको पहिलेकै स्थिति अर्थात् आफ्‍नो नाममा केही पनि नभएको एकलो आत्माको स्थितिमा फर्कनुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “मानिसहरू पैसा र ख्याति अनि प्राप्तिको पछि दौडेरै आफ्‍नो पूरै जीवन बिताउँछन्; तिनीहरू यी कुराहरूलाई जीवन रेखा, आफ्नो एक मात्र सहाराका रूपमा लिन्छन्—मानौँ ती हुनुको मतलब तिनीहरूले बाँचिरहन र मृत्युबाट उम्कन सक्छन्। तर तिनीहरूले आफू मर्न लागेपछि मात्रै पैसा, ख्याति, र प्राप्ति आफूबाट कति टाढा छन्, र मृत्युको मुखमा तिनीहरू कति कमजोर र शक्तिहीन छन्, तिनीहरू कति नाजुक छन्, र तिनीहरू कति एक्लो र विवश छन्, र जाने कुनै ठाउँ छैन भन्‍ने कुरा महसुस गर्छन्। तिनीहरूले पैसा वा ख्याति र प्राप्ति जीवनसँग साट्न सकिँदैन, व्यक्ति जति नै धनी भए पनि, तिनीहरूको हैसियत जति नै उच्च भए पनि, मृत्युको सामुन्ने सबै उत्तिकै गरिब र महत्त्वहीन छन् भन्‍ने महसुस गर्छन्। तिनीहरूले पैसाले जीवन किन्‍न सक्दैन, ख्याति र प्राप्तिले कुनै व्यक्तिलाई मृत्युबाट उम्कन सक्षम बनाउन सक्दैन, न त पैसाले न त ख्याति र प्राप्तिले व्यक्तिको आयु एक मिनेट वा एक सेकेन्ड मात्रै पनि बढाउन सक्छ भन्‍ने महसुस गर्छन्। मानिसहरूले जति धेरै यस्तो महसुस गर्छन्, तिनीहरू त्यति नै जिइरहने तृष्णा गर्छन्; मानिसहरूले जति धेरै यस्तो महसुस गर्छन्, तिनीहरू मृत्युको आगमनदेखि त्यति नै भयभीत हुन्छन्। यस विन्दुमा मात्रै तिनीहरूले आफ्नो जीवन आफ्नो स्वामित्वमा, आफ्नो नियन्त्रणमा छैन, र व्यक्ति जिउँछ कि मर्छ भन्‍ने बारेमा कुनै निर्णय गर्न सकिँदैन भनी साँचो रूपमा महसुस गर्छन्—यो कुनै पनि व्यक्तिको नियन्त्रणभन्दा बाहिर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। सङ्गतिसम्बनधी परमेश्वरका वचनहरू अत्यन्तै प्रस्ट छन्। पैसा, ख्याति र प्राप्तिले मानिसको जीवन किन्न सक्दैन, न त मानिसलाई मृत्युबाट बचाउन नै सक्छ, र अन्तमा, यी कुराहरूको पछ्याइ खोक्रो हुन्छ। म पहिले सोच्थेँ कि ख्याति र प्राप्ति हुँदा मेरो जीवनको मूल्य बढ्छ, कि यी कुराहरू अर्थपूर्ण छन्, त्यसैले मैले अगाडि पुग्नुलाई नै सधैँ आफ्नो आदर्श मानेँ। वर्षौँभरि, मैले ख्याति र प्राप्ति पाउनका लागि धेरै दुःख भोगेँ। हेर्दा मैले पैसा कमाइरहेको, राम्रा सुटहरू लगाएको, र अरूको प्रशंसा बटुलेको देखिन्थ्यो, तर जब म बिरामी परेँ, तब मात्र मैले महसुस गरेँ कि पैसा, ख्याति र प्राप्ति, साथै अरूको प्रशंसाले मेरो पीडा कम गर्न केही पनि गर्न सक्दैन, न त तिनले मेरो स्वास्थ्यलाई पहिलेको अवस्थामा फर्काउन नै सक्छ। मैले क्यान्सर लागेकी ती चालिसको दशकमा रहेकी प्रान्तीय प्रबन्धक, र रोगका कारण बितेका ती अध्यक्षलाई सम्झेँ। उनीहरूसँग ख्याति र प्राप्ति दुवै थियो, तर मर्ने बेलामा, उनीहरूले तीमध्ये केही पनि साथमा लैजान सकेनन्। उन्मादपूर्वक अथाह पैसा कमाए पनि, उनीहरू खाली हात मरे। त्यसोभए ख्याति र प्राप्ति पछ्याउनुको के अर्थ भयो त? प्रभु येशूले भन्नुभए जस्तै: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। म पहिले ख्याति र प्राप्तिको पछ्याइमा यताउति दौडिन्थेँ, र ख्याति र प्राप्तिको परीक्षामा परेर परमेश्वरबाट झन्-झन् टाढा हुँदै गएँ। ख्याति र प्राप्ति प्राप्त गर्न मैले धेरै दुःख र कष्ट सहेँ, र मेरो यात्रा हृदयको पीडा र दुखाइले भरिएको थियो। तर परमेश्वरको प्रेम मकहाँ फेरि एकपटक आइपुग्यो, र यतिका वर्षसम्म परमेश्वरप्रति मेरो विद्रोहको बाबजुद पनि, उहाँले ममाथि हार मान्नुभएको थिएन, र मलाई उहाँको घरमा फर्कने अनुमति दिनुभयो। यसबारे सोच्दा मात्रै पनि मेरा आँखामा आँसु आयो, र मेरो हृदय परमेश्वरप्रतिको आभारीपनको भावनाले भरियो। मैले सोचेँ कि अबदेखि मैले उचित रूपमा परमेश्वरमा विश्वास गर्नुपर्छ र उहाँको प्रेमको प्रतिदान गर्नुपर्छ।

पछि, मैले मण्डलीमा आफ्ना कर्तव्यहरू निर्वाह गरेँ। एकपटक, मैले परमेश्वरका वचनहरूको एउटा खण्ड पढेँ: “सृजित प्राणीहरू सृष्टिकर्ताको प्रभुत्वमा जिउँछन्, र तिनीहरू परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिनीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृजित प्राणीको कर्तव्य निर्वाह गर्ने कार्य यो मानव संसारमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र सद्गुणी हुन्छ; मानवजातिमाझ सृजित प्राणीको कर्तव्य पूरा गर्नुभन्दा बढी अर्थपूर्ण वा योग्य अरू कुनै कुरा छैन, र सृजित व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। … सृजित प्राणीहरूले आफ्नो कर्तव्य निर्वाह गर्ने आधारमा, सृष्टिकर्ताले मानवजातिमाझ योभन्दा अझ महान् काम गर्नुभएको छ, उहाँले मानिसहरूमाझ कामको थप कदम सम्पन्न गर्नुभएको छ। अनि त्यो काम के हो त? उहाँ मानवजातिलाई सत्यता प्रदान गर्नुहुन्छ, अनि तिनीहरूले आफ्ना कर्तव्यहरू निर्वाह गर्दैगर्दा परमेश्‍वरबाट सत्यता हासिल गर्न सक्छन्, अनि यसमार्फत आफ्ना भ्रष्ट स्वभावहरूलाई फाल्न र शुद्ध पारिन, परमेश्‍वरका अभिप्रायहरू सन्तुष्ट पार्न र जीवनको सही मार्गमा लाग्न सक्छन्, अनि अन्ततः तिनीहरू परमेश्‍वरको डर मान्न र दुष्टताबाट अलग बस्‍न, पूर्ण मुक्ति हासिल गर्न, र अब उप्रान्त शैतानका कुनै कष्टहरूमा नपरी बस्‍न सक्षम हुन्छन्। परमेश्‍वरले मानवजातिलाई कर्तव्यहरू निर्वाह गर्न लगाएर हासिल गर्ने अभिप्राय राख्नुभएको आखिरी प्रभाव यही हो। त्यसैकारण, तैँले तेरो कर्तव्य निर्वाह गर्ने सिलसिलामा, परमेश्‍वर तँलाई केवल एउटा कुरा स्पष्टसित देख्‍न वा अलिकति सत्यता बुझ्न मात्र लगाउनुहुन्‍न, न त उहाँ तँलाई तैँले सृजित प्राणीको हैसियतले आफ्नो कर्तव्य निर्वाह गरेर प्राप्त गर्ने अनुग्रह र आशिष्‌हरू उपभोग गर्न सक्षम मात्र नै तुल्याउनुहुन्छ। बरु यसको साटो, उहाँ त तँलाई शुद्ध पारिन र मुक्ति पाउन दिनुहुन्छ, अनि अन्ततः सृष्टिकर्ताको मुहारको ज्योतिमा जिउन ल्याउनुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्वरका वचनहरू पढेपछि, मैले बुझेँ कि एउटा सृजित प्राणीका रूपमा, मैले आफ्ना कर्तव्यहरू निर्वाह गर्नुपर्छ, र यो नै एउटा मानवको जिम्मेवारी र दायित्व हो। आफ्ना कर्तव्यहरू निर्वाह गरेर मात्र मैले सत्यता र जीवन प्राप्त गर्ने, आफ्नो भ्रष्ट स्वभावलाई फाल्ने, शुद्ध र रूपान्तरित हुने, र अन्ततः परमेश्वरको मुक्ति पाउने अवसर प्राप्त गर्न सक्छु। आफ्ना कर्तव्यहरू राम्ररी निर्वाह गर्नु नै जीवनको सबैभन्दा महत्त्वपूर्ण र मूल्यवान् कुरा हो। त्यसबेलादेखि, मैले हरेक दिन परमेश्वरका वचनहरू खाएँ र पिएँ, र मेरो हृदय शान्ति र आनन्दले भरियो। आफ्ना कर्तव्यहरूको सिलसिलामा, जब-जब मैले आफ्नो भ्रष्टता प्रकट गर्थेँ, म आत्मचिन्तन गर्न र आफूलाई चिन्न परमेश्वरका वचनहरू पढ्थेँ, र यसरी आफ्नो भ्रष्ट स्वभाव समाधान गर्थेँ। यी सबै कुराहरू आफ्ना कर्तव्यहरू निर्वाह गर्दाका फलहरू थिए। केही समयपछि, मेरो स्वास्थ्यमा पनि सुधार आयो।

सन् २०२२ मा, चिनियाँ नयाँ वर्षपछि, मेरो काकाको छोराले मलाई फोन गरे र भने कि मेरो पहिलेको कम्पनीको प्रबन्धकको सरुवा भएको छ, र उपाध्यक्षले म प्रबन्धकका रूपमा फिर्ता आओस् भन्ने चाहेका छन्। काकाको छोराको कुरा सुनेर, मैले सोचेँ, “मैले यस कम्पनीमा धेरै वर्ष कडा परिश्रम गरेको छु। यदि म फर्केर गइनँ भने, मेरा सबै सम्बन्धहरू टुट्नेछन्। साथै, यो ब्रान्ड कम्पनीको विकासका लागि ठूलो सम्भावना बोकेको क्षेत्रमा छ, र यो व्यवस्थापकीय पद हो। यसले मलाई प्रतिष्ठा दिने मात्र नभई मैले मध्यम र उच्च व्यवस्थापनसँग सङ्गत गर्ने मौका पनि पाउनेछु, जसले मलाई ख्याति र प्राप्ति दिलाउनेछ। यो धेरै मानिसहरूले ईर्ष्या गर्ने पद हो, र यदि मैले यसलाई स्वीकार गरिनँ भने, मैले यस्तो मौका फेरि नपाउन पनि सक्छु। तर यो काममा धेरै व्यस्त भइन्छ, र मैले परमेश्वरका वचनहरू पढ्न वा आफ्ना कर्तव्यहरू निर्वाह गर्न कुनै समय पाउनेछैन।” त्यसपछि मैले ख्याति र प्राप्ति पछ्याउँदा यसअघि भोगेको पीडा स्मरण गरेँ, र मैले सांसारिक संसारमा फर्कन र शैतानबाट हानि भोगिरहन चाहिनँ। त्यसैले मैले त्यो पद अस्वीकार गरेँ। मेरो काकाको छोरा छक्क परे र उनले यस्तो मौका दुर्लभ हो भनेर मलाई बारम्बार सम्झाइरहे, र उनले मलाई विचार गर्न र भोलि जवाफ दिन भने। त्यो क्षण, मैले सोचेँ, “म कम्पनीबाट टाढा भएको एक वर्षभन्दा बढी भइसक्यो, तर मैले आफ्ना कर्तव्यहरू निर्वाह गर्न थालेलगत्तै किन उनीहरूले अचानक मलाई फेरि प्रबन्धक बनाउन चाहन्छन्?” यो शैतानको परीक्षा हो भन्ने कुरामा म प्रस्ट भएँ, र मैले परमेश्वरले भन्नुभएको कुरा सम्झेँ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। बाहिरबाट हेर्दा, यो मेरो काकाको छोराले मलाई प्रबन्धकका रूपमा फर्कन भनेको जस्तो देखिन्थ्यो, तर वास्तवमा, यो शैतानको चालबाजी थियो। शैतानले यसलाई प्रयोग गरेर मलाई फेरि ख्याति र प्राप्ति पछ्याउने बाटोमा तान्न खोजिरहेको थियो। त्यतिबेला, म अरूलाई मलजल गर्ने कर्तव्य निर्वाह गरिरहेको थिएँ, र त्यहाँ केही नयाँ विश्वासीहरू थिए जसलाई मलजल र सहायताको खाँचो थियो। म कामकै कारणले आफ्नो कर्तव्य छोड्न सक्दिनथेँ। अहिले, परमेश्वरको काम सकिनै लागेको छ, र परमेश्वरमा विश्वास गर्न र आफ्नो कर्तव्य निर्वाह गर्न पाउनु मेरो लागि जीवनमा एकपटक आउने मौका हो। मैले आफ्नो समय आफ्नो कर्तव्य निर्वाह गर्न र सत्यता पछ्याउनमै खर्च गर्नुपर्छ। यो प्रबन्धक बन्नुभन्दा मूल्यवान् कुरा हो। भोलिपल्ट, मैले मेरो काकाको छोराको प्रस्ताव अस्वीकार गरेँ र हृदयमा ठूलो सहजता महसुस गरेँ। यद्यपि म अहिले प्रबन्धक होइन र मेरो जीवन त्यति शानदार छैन, तर मेरो जीवन स्थिर छ। मैले खान र लाउन पाएको छु, र म गुजारा चलाउन सक्छु। म परमेश्वरलाई सन्तुष्ट पार्नका लागि मेरा सबै दिनहरू आफ्नो कर्तव्य निर्वाह गर्दै र गम्भीरतापूर्वक सत्यता पछ्याउँदै बिताउन इच्छुक छु।


६६. आफ्नो हीनताबोध पहिल्याउँदा

लिन जिङ, चीन

मेरो व्यक्तित्व स्वभावैले एकदमै अन्तर्मुखी छ, अनि म सानु हुँदादेखि नै खासै बोल्दिनथेँ। विशेष गरी मानिसहरूको अगाडि त म यति आत्तिन्थेँ कि केही बोल्नै सक्दिनथेँ। उस्तै उमेरका अरू केटाकेटीको तुलनामा, मेरा प्रतिक्रियाहरू ढिला थिए र मेरो दिमाग पनि उनीहरूको जस्तो तेज थिएन। मेरा आमाबुबा, आफन्त र साथीभाइहरू मलाई सधैँ, म अरूका अगाडि बोल्दिनँ भन्दै गाली गर्थे। उनीहरू के पनि भन्थे भने आजको समाजमा, बोल्न सकिएन भने खान पाईंदैन: बलिया हातखुट्टाभन्दा मीठो बोली नै बढी शक्तिशाली हुन्छ। मेरी बहिनी मभन्दा मीठो बोल्थी। सबैले ऊ कति राम्रो बोल्छे भनेर प्रशंसा गर्थे, र सबैले उसलाई मन पराउँथे। मलाई साह्रै हीनताबोध हुन्थ्यो, म हरेक पक्षमा अरूभन्दा कमजोर छु, ममा तुरुन्तै जवाफ दिने क्षमता छैन जस्तो लाग्थ्यो। म आफैलाई घृणा गर्थेँ-म किन अरूले जस्तो राम्ररी बोल्न सक्दिनँ? म एकदम मूर्ख थिएँ, अनि मेरो आफूलाई व्यक्त गर्ने क्षमता अति कमजोर थियो! म सधैँ आफूलाई अरूभन्दा एक तह तल रहेको महसुस गर्थेँ, र झन्-झन् अन्तर्मुखी हुँदै गएँ। सन् २०१२ को मे महिनामा, मैले परमेश्‍वरको आखिरी दिनहरूको काम स्वीकार गरेँ। परमेश्‍वरका वचनहरू खाने र पिउने कार्यमार्फत्, मैले परमेश्‍वरले इमानदार मानिसहरूलाई मन पराउनुहुन्छ भन्ने थाहा पाएँ, अनि आफ्ना ब्रदर-सिस्टरहरूसँगको सङ्गतमार्फत् र उनीहरूले आफ्नो हृदय खोलेर आफ्ना अनुभवहरू बताउन सकेको देखेर, म पनि बिस्तारै आफ्नो हृदय खोलेर आफ्ना विचारहरू बताउने कोसिस गर्न थालेँ। म थोरै बढी बोल्न थालेँ।

सन् २०१८ को जनवरीमा, म लेखन-पठनका कर्तव्य निर्वाह गर्ने तालिम लिइरहेकी थिएँ। सुरुमा नै, आफूले सिस्टरहरूलाई उनीहरूको कर्तव्य निर्वाहमा कुनै समस्या भएको देख्दा, म सीधै औँल्याइदिने आँट गर्थेँ, र बोल्दा मलाई खासै बाधा महसुस हुँदैनथ्यो। तर, उनीहरूसँग धेरै समय बिताएपछि, मैले सिस्टरहरू सबैमा आ-आफ्नै सबल पक्षहरू र केही व्यावहारिक अनुभवहरू भएको पत्ता लगाएँ। विशेष गरी सिस्टर चेन सी, कामबारे छलफल गर्दा वा आफ्ना व्यक्तिगत अनुभवहरूबारे सङ्गति गर्दा आफूलाई एकदमै स्पष्ट रूपमा व्यक्त गर्थिन्। मेरो मनमा ईर्ष्या जाग्थ्यो। मलाई चेन सी असल क्षमताकी छन्, र उनको तुलनामा म सबै पक्षमा कमजोर छु भन्ने लाग्थ्यो। पछि, हामी भेला हुँदा वा कामबारे छलफल गर्दा, मलाई अलिकति बाधा महसुस हुन्थ्यो, र म मनमा लागेका कुराहरू सजिलै बोल्ने आँट गर्दिनथेँ। म अरूले जस्तो राम्ररी बोल्न नसकेर हाँसोको पात्र बन्छु कि भनी डराउँथेँ। मार्च महिनाको एक दिन, चेन सीले मैले आफ्नो सङ्गतिको बेला अलि अस्तव्यस्त तरिकाले बोलेको बताइन्। म लज्जित, अनि मनैमन अत्यन्तै दुःखित भएँ। त्यसपछि, जब म सङ्गति गर्न वा विचार व्यक्त गर्न भेलाहरूमा जान्थेँ, मेरो मनमा अनायासै चेन सीले मेरो आलोचना गरेको कुरा याद आउँथ्यो। मलाई आफू राम्ररी बोल्न नसक्नेजस्तो लाग्थ्यो, र म केही गलत बोलेर आफ्नो बेइज्जत हुन्छ कि भनेर डराउँथेँ, त्यसैले म आफ्नो विचार सजिलै व्यक्त गर्ने आँट गर्दिनथेँ। मैले आफ्नो विचार व्यक्त नगरेको कारण, मसँग सहकार्य गर्ने सिस्टरहरूले मेरो स्थितिबारे सोध्न आफ्नो कामलाई एकातिर राख्नुपर्थ्यो। यसले कामको प्रगतिमा बाधा पुग्थ्यो। एक पटक, सुपरिवेक्षकहरू हामीसँग कामबारे छलफल गर्दै थिए, र मसँग पनि केही विचार र सुझावहरू थिए। तर त्यतिबेलै मैले सोचेँ, “म राम्ररी बोल्न जान्दिनँ, र यदि मैले स्पष्ट रूपमा आफ्ना कुरा व्यक्त गर्न सकिनँ भने, उनीहरूले मेरो बारेमा के सोच्लान्?” शब्दहरू मेरो जिब्रोको टुप्पोमै आइपुगे, तर मैले तिनलाई निलेर दबाएँ। जब मैले चेन सीले व्यक्त गरेका विचारहरू मैले सोचेकै जस्ता रहेका सुनेँ, मेरो मनमा साह्रै दुःख लाग्यो, “उनलाई हेर त! उनी कति राम्ररी बोल्छिन् र स्टेजमा जान पनि डराउँदिनन्। किन म यति बोल्न नजान्ने छु? म आफ्नो मनमा भएको कुरा समेत भन्न सक्दिनँ!” पछि, म दिक्दार स्थितिमा जिउन थालेँ, र आफूलाई झनै राम्ररी बोल्न नसक्ने, बोल्न नजान्ने, र कमजोर क्षमताकी हुँ भनेर किटान गरेँ। मैले गुनासो पनि गरेँ—परमेश्‍वरले मलाई किन राम्रो बोल्ने कला दिनुभएन, जबकि चेन सीको क्षमता यति राम्रो छ? बिस्तारै, म झन्-झन् कम बोल्न थालेँ, र भेलामा वा कामबारे छलफल गर्दा म प्रायः निद्राले झुल्थेँ। म आफ्नो कुनै पनि स्थितिबारे कुरा गर्ने आँट गर्दिनथेँ। वास्तवमा, म आफ्नो कर्तव्य पूरा गरिरहेकी छैनँ र सिस्टरहरूलाई मेरा भावनाको ख्याल गर्ने बनाइरहेकी छु भन्ने थाहा पाउँदा, मेरो मनमा दुःख लाग्थ्यो, तर यो स्थितिबाट कसरी बाहिर निस्कने मलाई थाहा थिएन। अन्तत: मलाई लेखन-पठनका कर्तव्यहरू निर्वाह गर्न मनै लाग्न छोड्यो, मलाई साह्रै दमित महसुस भयो र म पीडामा थिएँ। मैले आफ्नो स्थिति कहिल्यै परिवर्तन गर्न नसकेकीले, मैले पवित्र आत्माको काम गुमाएँ, र मेरो कर्तव्य फेरियो।

मेरो कर्तव्य फेरिएपछि, मलाई साह्रै दुःख लाग्यो। मैले म आफ्नो कर्तव्य निर्वाह गर्दा किन यति नकारात्मक र निष्क्रिय भएँ भनेर मनन गर्न थालेँ। मैले परमेश्‍वरका यी वचनहरू पढेँ: “सबै मानिसहरूभित्र केही न केही गलत स्थितिहरू हुन्छन्, जस्तै नकारात्मकता, कमजोरीपन, हतोत्साह, र दुर्बलता; वा तिनीहरूसँग तुच्छ अभिप्रायहरू हुन्छन्; वा तिनीहरू आफ्नो आत्मगौरव, स्वार्थी चाहनाहरू, र स्वार्थद्वारा निरन्तर समस्याग्रस्त बन्छन्; वा तिनीहरू आफ्नो क्षमता कमजोर छ भन्ठान्छन्, र तिनीहरूले केही नकारात्मक स्थितिहरू अनुभव गर्छन्। यदि तँ सधैँ यी स्थितिहरूमा जिउँछस् भने, तँलाई पवित्र आत्माको काम प्राप्त गर्न निकै कठिन हुनेछ। यदि तँलाई पवित्र आत्माको काम प्राप्त गर्न कठिन हुन्छ भने, तँभित्र सकारात्मक तत्वहरू कमै मात्र हुनेछन्, र नकारात्मक तत्वहरू प्रकट भई तँलाई बाधा पुर्‍याउनेछन्। मानिसहरू ती नकारात्मक स्थितिहरूलाई दबाउन सधैँ आफ्नै इच्छामा भर पर्छन्, तर जसरी दबाए पनि तिनीहरू ती स्थितिहरूबाट मुक्त हुन सक्दैनन्। यसको मुख्य कारण के हो भने, मानिसहरूले यी नकारात्मक कुराहरू पूर्ण रूपमा खुट्ट्याउन सक्दैनन्; तिनीहरूले प्रष्ट रूपले ती कुराहरूको सार देख्न सक्दैनन्। यसले तिनीहरूलाई देह र शैतानविरुद्ध विद्रोह गर्न कठिन तुल्याउँछ। साथै, मानिसहरू सधैँ यी नकारात्मक, उदास, र विकृत स्थितिहरूमा फस्छन्, र तिनीहरू परमेश्‍वरलाई प्रार्थना गर्ने वा उहाँलाई आदरभावले हेर्ने गर्दैनन्, बरु ती कुराहरूमा झारा टार्ने काम मात्र गर्छन्। फलस्वरूप, पवित्र आत्माले तिनीहरूमा काम गर्नुहुन्न, र अन्त्यमा तिनीहरू सत्यता बुझ्न असक्षम हुन्छन्, तिनीहरूले जे गर्छन् त्यसमा मार्गको कमी हुन्छ, र तिनीहरूले कुनै मामिला पनि प्रष्ट रूपमा देख्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरू खाँदै र पिउँदै, मैले म किन नकारात्मक थिएँ भन्ने कुरा बुझेँ: म आफू अरूले जस्तो राम्ररी सङ्गति गर्न सक्दिनँ भन्ने विश्वास गर्थेँ, त्यसैले मैले आफूलाई कमजोर क्षमताकी भनेर किटान गरेँ। म अरूले मलाई कसरी हेर्छन् भन्ने कुरामा पनि निरन्तर अल्झिरहेकी थिएँ। यसले गर्दा मैले आफ्का विचारहरू व्यक्त गर्ने आँट गरिनँ। म दिनभरि डराएर बस्थेँ, मुक्त हुने कुनै उपाय नपाएर दबिएको महसुस गर्थेँ। आफ्नो कर्तव्य निर्वाह गर्दा, मैले पवित्र आत्माको काम प्राप्त गर्न सकिनँ र मसँग पहिले जे थियो त्यो पनि प्रयोग गर्न सकिनँ। यसले मसँग सहकार्य गर्ने सिस्टरहरूलाई बाधा पुऱ्याउनुका साथै हाम्रो समग्र कामको प्रगतिलाई पनि ढिलाइ गरायो। वास्तवमा, मेरो क्षमता कुनै पनि समस्या देख्नै नसक्ने विन्दुसम्मको कमजोर पनि थिएन, किनभने मैले काम सुरु गर्दा, म केही काम गर्न र केही विचारहरू व्यक्त गर्न सक्षम थिएँ, तर पछि, जब मैले चेन सी मभन्दा असल छिन् भन्ने देखेँ, र उनले मेरो सङ्गति स्पष्ट छैन भनिन्, म उनले मलाई हेप्छिन् कि भनेर निरन्तर चिन्तित हुन् थालेँ। आफ्नो इज्जत जाने डरले, मैले फेरि आफ्ना विचारहरू व्यक्त गर्ने आँट गरिनँ। लामो समयसम्म नकारात्मक अवस्थामा जिइरहेकीले, मेरो आत्मा अन्धकार र निराश भयो र मेरा कर्तव्यले कुनै परिणाम दिएनन्, त्यसैले मेरो कर्तव्य फेरबदल गर्नुपर्‍यो। मैले यसमाथि विचार गरेँ, र के बुझेँ भने आफू बोल्नमा चतुर नभए पनि, मैले आफ्ना अपर्याप्तता र कमजोरीहरूलाई सही तरिकाले हेर्नुपर्छ, र आफूले गर्न सक्ने कुराहरू पूर्ण रूपमा गर्नुपर्छ। आफूले गर्न नसक्ने कुराहरूका लागि, मैले परमेश्‍वरलाई प्रार्थना गर्नुपर्छ, परमेश्‍वरमा भर पर्नुपर्छ, र आफ्ना कमजोरीहरू सुधार्न ब्रदर-सिस्टरहरूका सबल पक्षहरूलाई आत्मसात् गर्नुपर्छ। यसरी आफ्नो कर्तव्य निर्वाह गरेर मात्र म परमेश्‍वरको मार्गदर्शन प्राप्त गर्न सक्छु। अगाडि बढ्दै, मैले आफ्नो स्थिति सुधारेँ, र मेरो मन आफ्नो कर्तव्यमा लगाएँ। आफूले कामकुराहरू नबुझ्दा, म सिस्टरहरूसँग सिद्धान्त खोज्थेँ र सँगै सम्बन्धित पेसागत ज्ञानको अध्ययन गर्थेँ। म सिस्टरहरूले आफूलेभन्दा राम्रो सङ्गति गरेका पक्षहरू देखेँ भने, आफ्ना कमीकमजोरीहरू सुधार्न उनीहरूका ती सबल पक्षहरू आत्मसात् गर्ने प्रयास गर्थेँ। बिस्तारै, मेरो स्थितिमा सुधार आयो र मैले आफ्नो कर्तव्यमा केही मार्गहरू पाउन थालेँ, जसले केही परिणामहरू दिन थाल्यो।

सन् २०२१ को जुनमा, मलाई मण्डलीमा अगुवा बनाइयो र ब्रदर ली याङसँग मिलेर हामीले मण्डलीको सुसमाचारको कामको जिम्मेवारी लियौँ। ली याङले धेरै वर्षदेखि सुसमाचारको कर्तव्य निर्वाह गर्दै आएका थिए, बोलीमा निकै चतुर थिए, र छिटो सोच्न सक्थे। उनीसँग काम गर्दा मलाई अलिकति बन्धित महसुस भयो। एक पटक, हामी सम्भावित सुसमाचार ग्रहणकर्ताहरूलाई कसरी सुसमाचार प्रचार गर्ने भनेर छलफल गर्दै थियौँ। मेरा केही विचारहरू थिए, तर सुसमाचार प्रचारमा ली याङ मभन्दा धेरै अनुभवी छन् भन्ने सोचेपछि, म आफूले राम्ररी सङ्गति गर्न सकिनँ भने उनले मेरो बारेमा के सोच्लान् भनेर चिन्तित भएँ, त्यसैले म पछि हटेँ। त्यसपछि मैले कामबारे कुराकानी गर्दा, दुवै पक्षले आफ्ना विचारहरू व्यक्त गर्नुपर्छ र एकअर्काको कमीलाई पूरा गर्नुपर्छ भन्ने कुरा बुझेँ, त्यसैले मैले आफूले सोचिरहेको कुरा बताएँ। तर बोल्दा, म साह्रै आत्तिएकी थिएँ र स्पष्ट रूपमा व्यक्त गर्न सकिनँ। ली याङले सुने र त्यसपछि मेरा केही कमीकमजोरीहरू औँल्याइदिए। त्यतिबेला, मलाई धर्ती फाटेर निलिदिए हुन्थ्यो जस्तो लाग्यो। मैले मनमनै सोचेँ, “मैले सुसमाचार प्रचारका सिद्धान्तहरूबारे समेत स्पष्ट रूपमा बोल्न सकिनँ, मेरा ब्रदर-सिस्टरहरूले मेरो बारेमा के सोच्लान्? कस्तो लाजमर्दो!” त्यसपछि, जब म फेरि ली याङसँग सम्पर्कमा आएँ, मलाई मेरो हृदय ढुङ्गाको थुप्रोले किचिरहेजस्तो महसुस भयो। मलाई एकदम भारी महसुस भयो, र मैले विरलै मात्र आफ्ना विचारहरू राख्न थालेँ, र म केवल दर्शक बनेर एक छेउमा बस्थेँ। पछि, मैले के कुरा नियाल्न पुगेँ भने ली याङ सुसमाचार प्रचार गर्दा सिद्धान्तहरू खोज्नुको सट्टा अनुभवमा भर पर्थे, र उनी अरू मानिसहरूका सुझावहरू स्वीकार गर्दैनथे। यसले हाम्रो सुसमाचारको काममा बाधा पुऱ्यायो र मैले यो कुरा उनलाई औँल्याइदिन चाहेँ, तर त्यतिबेलै मैले मनमनै सोचेँ, “ली याङ मभन्दा कति धेरै राम्रो बोल्छन्। यदि उनले फरक दृष्टिकोण राखे र मैले स्पष्ट रूपमा सङ्गति गर्न सकिनँ भने, के मेरो झनै बेइज्जत हुँदैन र?” त्यसैले मैले उनका समस्याहरूलाई खुलासा गरिनँ, जसले गर्दा सुसमाचारको कामको प्रगतिमा ढिलाइ भयो। पछि, मैले मेरो सुसमाचारको काममा धेरै कठिनाइहरूको सामना गरेँ र कामले कुनै नतिजा दिइरहेको थिएन। मलाई साह्रै तनाव भयो, र त्यसपछि मैले आफू बोलाइमा कति कमजोर छु र मलाई आफ्ना कुरा स्पष्ट रूपमा व्यक्त गर्न कति गाह्रो हुन्छ भन्नेबारे सोचेँ। यसले मलाई म अगुवाको कर्तव्य राम्ररी निर्वाह गर्न सक्दिनँ भन्ने कुरा झनै दृढताका साथ महसुस गर्ने बनायो, र मैले राजीनामा दिने बारेमा समेत सोचेँ। मेरो स्थिति झन्-झन् खराब हुँदै गयो र अन्त्यमा मलाई बर्खास्त गरियो।

बर्खास्त भएपछि, मलाई असाध्यै दुःख लाग्यो, र मैले आत्मचिन्तन गरेँ, “म किन सधैँ राम्रो बोल्ने र तेज दिमाग भएका मानिसहरूसँग हुँदा बाधा महसुस गर्छु?” एक दिन आफ्नो आत्मिक भक्तिको समयमा, मैले एउटा अनुभवात्मक गवाही भिडियोमा परमेश्‍वरका वचनका दुई खण्ड देखेँ, र म एकदम प्रभावित भएँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू बाल्यकालदेखि नै मन्दबुद्धि, स्पष्ट बोल्न नसक्ने र सादा स्वरूपका हुन्छन्, त्यसैले तिनीहरूका परिवार र समाज भित्रका अरूले तिनीहरूका बारेमा केही नकारात्मक टिप्पणी गर्छन्। उदाहरणका लागि, मानिसहरूले यसो भन्थे: ‘यो बच्चा लाटो छ, उसले कुराहरूमा ढिलो प्रतिक्रिया जनाउँछ, र अकमकिँदै बोल्छ। त्यो व्यक्तिको बच्चालाई हेर त, उसको मीठो बोलीले मानिसहरूलाई साँच्चै मोहित पार्छ। यो बच्चाले मानिसहरूलाई भेट्दा के भन्नुपर्छ वा मानिसहरूलाई कसरी खुसी पार्नुपर्छ भन्ने जान्दैन, र उसले केही गल्ती गर्दा, कसरी व्याख्या गर्ने वा आफ्नो सफाइ दिने भनी जान्दैन। यो बच्चा मूर्ख छ।’ तिनीहरूका आमाबुबाले यसो भन्छन्, र तिनीहरूका आफन्त, साथीभाइ र शिक्षकहरूले पनि त्यसै भन्छन्। यो वातावरणले त्यस्ता व्यक्तिहरूमाथि थाहै नपाई निश्‍चित दबाब दिन्छ, जसले गर्दा तिनीहरूले अचेतन रूपमा एक किसिमको मानसिकता विकास गर्छन्। कस्तो मानसिकता? तिनीहरूलाई आफू अनाकर्षक भएको र आफ्नो रूपलाई कसैले पनि मन पराउँदैन भन्‍ने लाग्छ, साथै तिनीहरूले आफ्नो अध्ययनमा राम्रो अङ्क प्राप्त गर्दैनन् र प्रतिक्रिया जनाउन ढिलो गर्छन् भन्‍ने लाग्छ; तिनीहरूले अरूलाई देख्दा आफ्नो मुख खोल्न र बोल्न सधैँ लाज मान्छन्, र मानिसहरूले तिनीहरूलाई केही दिँदा तिनीहरू धन्यवाद भन्‍न पनि अत्यन्तै लाज मान्छन्। तिनीहरू मनमनै सोच्छन्, ‘म बोल्दा किन अकमकाएको होला? अरू मानिसहरू किन त्यति वाकपटु हुन्छन्? म त मूर्ख नै रहेछु!’ … हीनताबोधको यो मानसिकता बिस्तारै तेरो हृदयभित्र हाबी हुन थाल्छ, र यो तेरो हृदयलाई अल्झाउने एउटा अटुट संवेग बन्छ। तँ हुर्केर संसारमा निस्केपछि, वा तैँले विवाह गरेर आफ्नो करियर स्थापित गरेपछि, तेरो सामाजिक पहिचान र हैसियत जेसुकै भए पनि, बाल्यकालदेखि तेरो पालनपोषणमा रोपिएको हीनताबोधको यो संवेगले अझै पनि तँलाई असर र नियन्त्रण गर्छ, र तँलाई आफू हरेक हिसाबमा अरू मानिसहरूभन्दा खराब छु भन्‍ने महसुस गराउँछ। तैँले परमेश्‍वरमा विश्‍वास गर्न थालेपछि र मण्डलीमा प्रवेश गरेपछि पनि, तैँले अझै पनि आफू स्पष्ट बोल्न नसक्ने, आफूमा कमजोर क्षमता र औसत रूप भएको, र कुनै पनि महत्त्वपूर्ण कर्तव्य पूरा गर्न नसक्ने व्यक्ति हुँ भनी सोच्छस्। तँ सोच्छस्, ‘म जे सक्छु त्यही गर्नेछु। मैले अगुवा बन्‍ने पछ्याइमा लाग्नु आवश्यक छैन, मैले गहन सत्यताहरूको बुझाइलाई पछ्याउनु आवश्यक छैन, म त सबैभन्दा कम महत्त्वपूर्ण व्यक्ति हुन मात्रै इच्छुक छु, र अरूले मलाई जस्तो व्यवहार गरे पनि हुन्छ।’ … हीनताबोधको भावना सायद तँमा जन्‍मजात आएको हुँदैन, तर अर्को तहमा गएर, तेरो परिवारको र तँ हुर्केको वातावरणको कारण, तँ सानातिना घोचपेच वा अनुचित आलोचनाहरूको सिकार बनिस्, जसले गर्दा तँमा हीनताबोधको भावना पैदा भयो” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। “जब हीनताबोधको भावनाले तेरो हृदयमा गहिरो जरा गाडेको हुन्छ, त्यसले तँमा गहन असर मात्रै गर्दैन, त्यो त मानिसहरू र परिस्थितिहरूप्रतिको तेरो दृष्टिकोण, र तेरो आचरण र कार्यमाथि हाबी पनि हुन्छ। अनि, हीनताबोधको भावनाद्वारा नियन्त्रित व्यक्तिहरूले मानिसहरू र परिस्थितिहरूलाई कसरी हेर्छन्? तिनीहरूले अरू मानिसहरूलाई आफूभन्दा असल ठान्छन्, र तिनीहरूले ख्रीष्टविरोधीहरूलाई पनि आफूभन्दा असल ठान्छन्। ख्रीष्टविरोधीहरूमा दुष्ट स्वभाव हुने र तिनीहरूको मानवता खराब हुने भए पनि, यी मानिसहरूले अझै पनि तिनीहरूलाई अनुकरण गर्नुपर्ने र आदर्शको रूपमा लिनुपर्ने मानिसहरूको रूपमा लिन्छन्। तिनीहरूले आफैलाई यस्तोसमेत भन्छन्, ‘हेर्‌ त, तिनीहरूमा खराब स्वभाव र दुष्ट मानवता भए पनि, तिनीहरू वरदानप्राप्त छन् र काममा मभन्दा सिपालु छन्। तिनीहरूले सहजतासाथ अरूसामु आफ्‍नो क्षमता देखाउन सक्छन् र कुनै लाज वा धक नमानी त्यति धेरै मानिसहरूअघि बोल्‍न सक्छन्। तिनीहरूमा साँच्‍चै साहस छ। म त तिनीहरूको स्तरमा पुग्‍नै सक्दिनँ। म पर्याप्त रूपमा साहसी छैनँ।’ केले यस्तो अवस्था पैदा गर्छ? यसको एउटा कारण के हो भनेर भन्‍नैपर्छ भने, तेरो हीनताबोधले मानिसहरूको सारसम्‍बन्धी तेरो मूल्याङ्कन क्षमता, साथै अरू मानिसहरूलाई हेर्ने तेरो दृष्टिकोण र विचार प्रभावित गरेको छ। के कुरा यही होइन र? (हो।) त्यसोभए हीनताबोधको भावनाले तेरो आफ्‍नै व्यवहार अँगालाइमा कसरी प्रभाव पारेको हुन्छ? तैँले आफूलाई यसो भन्छस्: ‘म कुनै वरदान वा क्षमताविना मूर्ख भएर जन्‍मेँ, र सबै कुरा सिक्‍नमा म सुस्त छु। त्यो व्यक्तिलाई हेर्‌ त। उसले कहिलेकहीँ बाधा र व्यवधान ल्याए पनि, र स्वेच्‍छाचारी र लापरवाही हिसाबले काम गरे पनि, कम्तीमा पनि ऊ वरदानप्राप्त छ र उसमा क्षमता छ। अनि जहाँ गए पनि, मानिसहरूले काम गराउन चाहने भनेको त्यस्तै व्यक्तिलाई हो, मजस्तोलाई होइन।’ जब कुनै घटना घट्छ, तैँले गर्ने पहिलो कुरा भनेको आफ्‍नो बारेमा फैसला गरेर मनको ढोका बन्द गर्नु हो। समस्या जेसुकै होस्, तँ पछि हट्छस् र अग्रसरता लिनबाट भाग्छस्, र तँ जिम्‍मेवारी लिन डराउँछस्। तैँले मनमनै भन्छस्, ‘म त जन्‍मँदै मूर्ख जन्‍मेँ। म जहाँ गए पनि, मलाई कसैले मन पराउँदैनन्। म धेरै बाठो हुनु हुँदैन, र मैले मेरा सानातिना क्षमताहरू देखाउनु हुँदैन। यदि कसैले मलाई सिफारिस गर्‍यो भने, त्यसले म ठीकै छु भन्‍ने प्रमाणित गर्छ। तर यदि कसैले मलाई सिफारिस गरेन भने, मैले त्यो काम लिएर राम्ररी गर्न सक्छु भन्दै अग्रसरता जनाएर हुँदैन। यदि ममा यसबारे आत्मविश्‍वास छैन भने, ममा आत्मविश्‍वास छ भनेर भन्‍नु हुँदैन—यदि मैले काम बिगारेँ भने, के गर्ने? मलाई काटछाँट गरियो भने के गर्ने? म त साह्रै लज्‍जित हुनेछु! के त्यो अपमानजनक कुरा हुँदैन र? मैले आफूलाई त्यस्तो अवस्थामा पार्नु हुँदैन।’ हेर् त—के यसले तेरो व्यवहारमा प्रभाव पारेको छैन र? निश्‍चित हदसम्‍म, तैँले आफूलाई व्यवहारमा कसरी ढाल्‍ने भन्‍नेबारेको तेरो मनोवृत्तिलाई हीनताबोधको तेरो भावानाले प्रभावित र नियन्त्रित गरेको हुन्छ। निश्‍चित हदसम्‍म, यसलाई तेरो हीनताबोधको दुष्परिणाम भनेर भन्‍न सकिन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरले बाल्यकालदेखि नै, केही मानिसहरू राम्ररी बोल्न नसक्ने र अरू जत्तिको तेज दिमागका नहुने, अनि घर र समाजमा प्रतिकूल मूल्याङ्कन पाउने कुरा खुलासा गर्नुभयो। यसले उनीहरूमा हीनताको भावना उत्पन्न गराउँछ। जब म आफू बाल्यकालमा बोल्न मन नगर्ने, सुस्त दिमागकी, र अन्तर्मुखी स्वभावकी भएकी, अनि आफन्त, साथीभाइ, शिक्षक, सहपाठी, र मेरी आफ्नै आमाले समेत मलाई बोल्न नजान्ने भनेको कुरा सम्झिन्थेँ, मलाई साह्रै हीनताभाव हुन्थ्यो, र निरन्तर आफूलाई अरूभन्दा एक तह तलको महसुस गर्थेँ। आफूले परमेश्‍वरमा विश्वास गर्न थालेपछि, परमेश्‍वरका वचनहरू पढेर, आफ्ना ब्रदर-सिस्टरहरूसँग आफ्नो मनको कुरा खोल्न र बोल्न सकेपनि, म चेन सी जस्तो प्रतिभाशाली, बोल्नमा चतुर, र तेज दिमाग भएको व्यक्ति भेट्दा, अनजानमै हीनताबोध महसुस गर्थेँ। हाम्रो कामबारे छलफल गर्दा म आफ्नो विचार व्यक्त गर्ने आँट गर्दिनथेँ, र परमेश्‍वरका वचनहरूबारे सङ्गति गर्न भेला हुँदा, म आफ्नो बोध र बुझाइ बताउने आँट गर्दिनथेँ। जब ली याङ र म सँगै काम गर्दै संयुक्त रूपमा सुसमाचारको कामका लागि जिम्मेवार थियौँ, मैले उनले भ्रष्ट स्वभावले आफ्नो कर्तव्य पूरा गरेको र सुसमाचारको काममा बाधा पुऱ्याएको देखेँ, र मैले उनलाई खुलासा गर्नुपर्छ भन्ने थाहा पाएँ। तर म आफू स्पष्ट रूपमा बोल्न सक्दिनँ, र यदि उनले फरक धारणा राखे अनि मैले खण्डन गर्न सकिनँ भने मेरो बेइज्जत हुन्छ भनेर चिन्तित भएँ। त्यसैले मैले सुसमाचारको काममा बाधा पुगेको टुलुटुलु हेरिरहेँ, ली याङसँग सङ्गति गर्ने आँट गरिनँ। पछि, सुसमाचारको काममा धेरै कठिनाइहरू आइपरे, र मैले आफू राम्ररी बोल्न नसक्ने र आफ्ना कुरा स्पष्ट रूपमा व्यक्त गर्न नसक्ने भएकीले, म अगुवाको कर्तव्य निर्वाह गर्न असक्षम छु भन्ने महसुस गरेँ। मैले राजीनामा दिने, र कर्तव्य नै त्याग्ने बारेमा समेत सोचेँ। हीनताबोधको भावनामा जिउँदा, म सामान्य रूपले आफ्नो कर्तव्य निर्वाह गर्न असमर्थ थिएँ, र सत्यता अभ्यास गर्न सकिनँ। यसले मेरो जीवनमा क्षति मात्र पुऱ्याएन, मेरो कामले नतिजा समेत दिएन र अन्त्यमा मलाई बर्खास्त गरियो। यदि म यही स्थितिमा जिइरहेँ र यसलाई सुधार्न सकिनँ भने, मैले कुनै पनि कर्तव्य राम्ररी निर्वाह गर्न सक्ने थिइनँ, र अन्त्यमा परमेश्‍वरद्वारा हटाइनेथिएँ। जब मैले यो बुझेँ, मलाई असाध्यै दुःख लाग्यो। म अब उप्रान्त हीनताबोधको भावनामा जिइरहन चाहन्नथेँ, र म आफ्ना कमीकमजोरीहरूलाई सही तरिकाले हेर्न बाध्य भएँ।

एक पटक, मैले एक जना सिस्टरलाई आफ्नो स्थिति र कठिनाइहरूबारे खुलेर बताएँ। उनले मेरो लागि परमेश्‍वरका वचनको एक खण्ड खोजिदिइन्। परमेश्‍वर भन्नुभयो: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूसँग ख्रीष्टविरोधीहरूको स्वभाव र सार छ र यसैकारण मात्र तिनीहरू कामकुरालाई यसरी विचार गर्छन् भन्ने कुराको पर्याप्त प्रमाण हो। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरू पढेपछि, मैले एक ख्रीष्टविरोधीले जस्तै, मैले प्रतिष्ठा र हैसियतलाई धेरै महत्त्व दिएकी रहेछु भन्ने बुझेँ। सानैदेखि, मलाई आफू बोल्नमा चतुर नभएकी र अरूले जस्तो राम्रो बोल्न नसक्ने महसुस हुन्थ्यो। आफ्नो कर्तव्य निर्वाहको क्रममा वाक्चतुर मानिसहरूलाई भेट्दा, मलाई साह्रै हीनताबोध हुन्थ्यो। विशेष गरी, जब मेरा आफ्नै अपर्याप्तता र कमजोरीहरू खुलासा हुन्थे र मेरो लाज बच्दैनथ्यो, म झनै दिक्दार हुन्थेँ, र आफूलाई कमजोर क्षमताकी भनेर किटान गर्थेँ, तर आफ्नो समस्या समाधान गर्न सत्यता खोज्दिनथेँ। म केवल आफ्नो लाज बचाउनतिर ध्यान दिन्थेँ, र आफ्नो कर्तव्य राम्ररी निर्वाह गर्दिनथेँ। मैले कसरी परमेश्‍वरले मण्डलीमा अगुवा बन्ने तालिमको अवसरद्वारा मलाई आशिष् दिनुभएको थियो, र मसँग काम गर्न वाक्चतुर, अनुभवी ब्रदर-सिस्टरहरूको प्रबन्ध गर्नुभएको थियो भन्नेबारे सोचेँ। म आफ्ना अपर्याप्तता र कमजोरीहरू पूर्ति गर्न अरूका सबल पक्षहरूलाई आत्मसात गरूँ भन्ने परमेश्‍वरको अभिप्राय थियो। मेरा लागि सत्यता बुझ्न र मेरो पेसागत ज्ञान सुधार गर्नमा यो धेरै लाभदायक थियो। तर, म आफ्नो कर्तव्य राम्ररी निर्वाह गर्न सत्यता खोज्ने प्रयास गरिरहेकी थिइनँ, बरु केवल अरू मानिसहरूको हृदयमा मेरो छविबारे केन्द्रित थिएँ। जब मैले आफू अरूजत्तिको उत्तम छैन भन्ने देखेँ, मैले हीनताबोध र बाधा महसुस गरेँ, नकारात्मक स्थितिमा जिउँदै, माथि उठ्ने प्रयास गर्नेबारे सोचिनँ। जब मैले ली याङले मण्डलीको काममा अवरोध र बाधा पुऱ्याएको देखेँ, मैले केही बोल्ने आँट गरिनँ, र मैले आफूले पूरा गर्नुपर्ने जिम्मेवारीहरू पनि पूरा गरिनँ। म ठ्याक्कै एक ख्रीष्टविरोधी जस्तै थिएँ, इज्जत र हैसियतलाई ठूलो महत्त्व दिन्थेँ, जबकि मण्डलीको कामको अलिकति पनि हिफाजत गर्दिनथेँ। साँच्चै, ममा अलिकति पनि मानवता रहेनछ! मेरो दुई ओटा बर्खास्ती परमेश्‍वरको धार्मिकताको परिणाम थियो।

पछि, मैले परमेश्‍वरका वचनका अरू दुई खण्ड पढेँ, र मैले म हीनताबोधको स्थितिमा जिउनुको अर्को कारण पनि रहेछ भन्ने थाहा पाएँ। त्यो हो, म असल क्षमता के हो र कमजोर क्षमता के हो भन्ने कुरा छुट्याउन असमर्थ थिएँ। मैले परमेश्‍वरका यी वचनहरू पढेँ: “कुनै व्यक्तिको क्षमता कसरी मापन गरिनुपर्छ? यो उसले परमेश्‍वरका वचनहरू र सत्यता कुन हदसम्म बुझ्छ भन्‍ने आधारमा मापन गरिनुपर्छ। यो सबैभन्दा सही तरिका हो। कतिपय मानिस वाक्पटु, तीक्ष्ण-दिमागका, र मानिसहरूसँग व्यवहार गर्नमा विशेष गरी सिपालु हुन्छन्। तर जब तिनीहरू प्रवचनहरू सुन्छन्, तब तिनीहरूले जतिसुकै प्रयास गरे पनि कहिल्यै त्यो बुझ्न सक्दैनन्, र जब तिनीहरू परमेश्‍वरका वचनहरू पढ्छन्, तब तिनीहरू ती बुझ्न सक्दैनन्। जब तिनीहरू आफ्नो अनुभवात्मक गवाही बाँड्छन्, तब त्यो सधैँ शब्द र धर्मसिद्धान्तहरू मात्रै हुन्छ; तिनीहरू केवल साधारण मानिसहरू जस्ता देखिन्छन्, र अरूलाई तिनीहरूसँग कुनै आत्मिक बुझाइ छैन भन्‍ने महसुस हुन्छ। यी कमजोर क्षमताका मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। “तैँले यसलाई जुनसुकै दृष्टिकोणबाट हेरे पनि, सत्यता पछ्याउनु नै सबैभन्दा महत्त्वपूर्ण कुरा हो। तँ मानवताका खराबी र कमीहरूबाट जोगिन सक्छस्, तर तँ सत्यता पछ्याउने मार्गबाट कहिल्यै जोगिन सक्दैनस्। तेरो मानवता जति नै सिद्ध वा कुलीन भए पनि, वा तँसँग अरू मानिसहरूभन्दा कम कमीकमजोरीहरू र खराबीहरू भए पनि, र तँसँग अझै धेरै सबल पक्षहरू भए पनि, यसले तैँले सत्यता बुझ्छस् भन्‍ने सङ्केत गर्दैन, न त यसले सत्यताको तेरो पछ्याइलाई नै प्रतिस्थापन गर्न सक्छ। यसविपरीत, यदि तँ सत्यता पछ्याउँछस्, धेरै सत्यता बुझ्छस्, र तँसँग यसबारे पर्याप्त रूपमा गहन र व्यावहारिक बुझाइ छ भने, यसले तेरो मानवताका धेरै खराबी र समस्याहरूको पूर्ति गर्नेछ। उदाहरणका लागि, मानौँ तँ डरपोक र अन्तर्मुखी व्यक्ति होस्, तँसँग भकभकाउने बानी छ, र तँ त्यति शिक्षित छैनस्—अर्थात्, तँसँग धेरै खराबी र अपर्याप्तताहरू छन्—तर तँसँग व्यावहारिक अनुभव छ, र तैँले बोल्दा भकभकाए पनि, तैँले स्पष्ट रूपमा सत्यताबारे सङ्गति गर्न सक्छस्, र यो सङ्गति सुनेपछि यसले सबैलाई सुधार गर्छ, समस्याहरू समाधान गर्छ, मानिसहरूलाई नकारात्मकताबाट बाहिर निस्कन सक्षम तुल्याउँछ, र परमेश्‍वरबारे रहेका तिनीहरूका गुनासा र गलतफहमीहरूलाई हटाउँछ। हेर् त, तँ आफ्ना शब्दहरूमा भकभकाए पनि, तिनले समस्याहरू समाधान गर्न सक्छन्—यी शब्दहरू कति महत्त्वपूर्ण छन्! जब साधारण मानिसहरूले ती कुरा सुन्छन्, तब तिनीहरूले तँ अशिक्षित व्यक्ति होस्, र तैँले बोल्दा व्याकरणका नियमहरू पालन गर्दैनस्, र कहिलेकहीँ तैँले प्रयोग गर्ने शब्दहरू पनि साँच्‍चै सुहाउँदो हुँदैनन् भनेर भन्छन्। सायद तैँले कुनै छेत्रको बोल्‍ने शैली प्रयोग गर्छस्, वा दैनिक जीवनको भाषा प्रयोग गर्छस्, र तेरा शब्दहरूमा बोल्न अत्यन्तै सिपालु उच्च शिक्षा पाएका मानिसहरूको स्तर र शैलीको कमी हुन्छ होला। तर, तेरो सङ्गतिमा सत्यता वास्तविकता समावेश हुन्छ, यसले मानिसहरूका कठिनाइहरू समाधान गर्न सक्छ, र मानिसहरूले ती सुनेपछि, तिनीहरूवरिपरिका सबै अँध्यारा बादल हराउँछन्, र तिनीहरूका सबै समस्याहरू समाधान हुन्छन्। देखिस्, के सत्यता बुझ्नु महत्त्वपूर्ण छैन र? (छ।)” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट मैले बुझेँ असल क्षमता हुनुको अर्थ कुनै व्यक्तिमा कुनै निश्चित क्षेत्रको सबल पक्ष हुनु होइन; अथवा कोही व्यक्ति वाक्चतुर, तेज दिमाग भएको, र अरू मानिसहरूसँग व्यवहार गर्न सिपालु हुँदैमा उसमा असल क्षमता छ भन्ने होइन। यी त मानिसहरूमा भएका जन्मजात गुणहरू मात्र हुन्। वास्तवमा असल क्षमता हुनुको अर्थ हो, एक व्यक्तिले परमेश्‍वरका वचनहरू बुझ्न सक्छ। असल क्षमता भएको व्यक्तिले परमेश्‍वरका वचनहरू बुझ्न र सत्यता सिद्धान्तहरू बुझ्न सक्छ; जब उसले परमेश्‍वरका वचनहरू सङ्गति गर्छ, उसले तिनलाई मानिसका स्थिति र कठिनाइहरूसँग जोड्दै अभ्यासको मार्ग औँल्याइदिन सक्छ। बाहिरी रूपमा उसमा केही कमीकमजोरीहरू भए पनि, र आफ्ना कुरा व्यक्त गर्ने उसको क्षमता धेरै राम्रो नभए पनि, ऊ मानिसका वास्तविक समस्याहरू समाधान गर्न र उनीहरूलाई सत्मार्गमा ल्याउन सक्छ। विगतमा, म सधैँ आफ्ना धारणा र कल्पनाहरूमा भर परेर कुराहरू मूल्याङ्कन गर्थेँ। जब मैले आफू बोल्नमा राम्रो छैन भन्ने देखेँ, म हीनताबोधको स्थितिमा बाँचेँ, आफूलाई कमजोर क्षमताकी भनेर किटान गरेँ, र हरेक मोडमा इज्जत र हैसियतले बाँधिएँ। मैले गर्न सक्ने काम पनि गरिनँ, र अन्त्यमा मैले पवित्र आत्माको काम गुमाएँ र बर्खास्त भएँ। मैले केही ब्रदर-सिस्टरहरूका बारेमा सोचेँ। उनीहरू बोलीमा राम्रा नभए पनि, आफ्नो कर्तव्य निर्वाह गर्दा परमेश्‍वरमा भर पर्न र उहाँलाई सम्मान गर्न सक्षम हुन्छन्। कुनै समस्या नबुझेमा, उनीहरू अरूबाट खोज्न र सङ्गति गर्न सक्षम हुन्छन्, र केही समयपछि उनीहरू केही सुधार देखाउँछन्। यसबाट, मैले कोही व्यक्ति बोल्नमा चतुर छ वा छैन भन्ने कुरा महत्त्वपूर्ण होइन भन्ने बुझेँ। मुख्य कुरा सत्यता बुझ्नु र अभ्यास गर्नु हो। मैले कसरी म वाक्चातुर्यतामा कमजोर र केही हदसम्म सुस्त दिमागकी थिएँ, र आफूभन्दा वाक्चतुर मानिसहरूलाई देख्दा आत्तिन्थेँ र स्टेजमा जानदेखि डराउँथेँ भन्नेबारे सोचेँ। तर, मसँग परमेश्‍वरका वचनहरू बुझ्ने केही क्षमता थियो, र ममा कर्तव्यका समस्याहरूबारे केही सोच र विचारहरू थिए; म केही समस्याहरू समाधान गर्न सक्थेँ। मेरो क्षमता यति कमजोर पनि थिएन कि मसँग आफ्नै कुनै सोच वा विचार नै नहोस्। तर, जब म आफूभन्दा वाक्चतुर कोही देख्नेबित्तिकै, म हीनताको भावनामा जिउँथेँ। म आफ्नो कर्तव्य निर्वाह गर्दा खुम्चिन्थेँ, र बोल्ने आँट समेत गर्दिनथेँ। म परमेश्‍वरका वचनहरूअनुसार मानिसहरू र कुराहरूलाई हेरिरहेकी थिइनँ। मैले आफ्ना गलत धारणाहरू सुधार्नुपर्थ्यो, र बाहिरी रूपमा वाक्चतुरहरूको ईर्ष्या गर्न र उनीहरूलाई सम्मान गर्न छोड्नुपर्थ्यो।

सन् २०२४ को जनवरीमा, मैले सुसमाचार समूहकी अगुवा वाङ लिङलाई एउटा कम्प्युटर सीप सिकाउनुपर्ने भयो। वाङ लिङ कति वाक्चतुर छिन् भन्ने सोच्दा, उनलाई सिकाउँदै गर्दा मेरो मन अलि अत्तालियो। मैले उनले बुझ्ने गरी आफ्ना कुरा कसरी व्यक्त गर्ने भनेर सोचेँ, तर जब म सबैभन्दा महत्त्वपूर्ण विन्दुमा पुगेँ, उनले मैले भनेको कुरा बुझ्न नसकेको बताइन्। यसबेला, मलाई अलिकति दुःख लाग्यो, र आफू काम नलाग्ने महसुस भयो, त्यसैले मैले चुपचाप परमेश्‍वरलाई प्रार्थना गरेँ। मैले आफूले फेरि हीनताबोधको स्थिति प्रकट गरेको महसुस गरेँ, र वाङ लिङ मभन्दा वाक्चतुर छिन् भन्ने देख्दा मलाई बाधा महसुस भयो। मैले पहिले, आफू सधैँ हीनताबोधको स्थितिमा जिउँदा र सामान्य रूपमा आफ्नो कर्तव्य निर्वाह गर्न नसक्दा, सत्यता अभ्यास गर्ने धेरै अवसरहरू गुमाकोबारे सोचेँ। यस पटक, म पहिले जस्तो सधैँ आफ्नो इज्जत र हैसियतको बारेमा सोचेर चल्न सक्दिनथेँ। जब मैले यसरी सोचेँ, मेरो मन शान्त भयो, र मैले वाङ लिङलाई कुन-कुन कुरा बुझिनन् र सीप सिक्नमा के-कस्ता कठिनाइहरू छन् भनेर सोधेँ। वाङ लिङसँगको कुराकानी र धैर्यपूर्वक उनलाई दिएको मार्गदर्शनमार्फत्, अन्तमा उनले त्यो सीप सिकिन्। हामी दुवै साह्रै खुसी भयौँ। अब, म हीनताबोधको भावनाले नबाँधिईकन सामान्य रूपमा आफ्नो कर्तव्य निर्वाह गर्न सक्छु, र आफ्नो मनमा म परमेश्‍वरप्रति धेरै आभारी छु! यी अनुभवहरूबाट, मैले के देखेँ भने समस्याहरूको सामना गर्दा, सत्यता खोज्नु र सत्यता बुझ्नु एकदमै महत्त्वपूर्ण कुरा हो। परमेश्‍वरका वचनहरूअनुसार मानिसहरू र कामकुराहरूलाई हेरेर मात्र हामी नकारात्मक भावनाहरूबाट छुटकारा पाउन र मुक्ति र स्वतन्त्रतामा जिउन सक्छौँ।


६७. म आफ्ना सौखहरूलाई सही रूपमा लिन सक्छु

ये वेई, चीन

मार्च २०२० मा, म मण्डली अगुवाका रूपमा छानिएँ। त्यसको तुरुन्तैपछि, मैले केही ब्रदर-सिस्टर कम्प्युटर सीप सिकाउन र केही कम्प्युटर प्राविधिकलाई संवर्धन गर्न आउँदै छन् भन्‍ने सुनेँ। यो सुन्‍नेबित्तिकै मलाई एकदमै चासो लाग्यो। मलाई सधैँ कम्प्युटर प्रविधिमा चासो थियो र मैले आफ्नो फुर्सदको समयमा आफैँ यसको अध्ययन पनि गरेकी थिएँ, त्यसैले मलाई यी सीपहरू सिक्ने तीव्र चाहना भयो। हाम्रो मण्डलीका सदस्यहरूलाई विचार गर्दा, यस क्षेत्रमा केही आधारभूत ज्ञान भएकी व्यक्ति म मात्र थिएँ, त्यसैले मैले यो कर्तव्य निर्वाह गर्न पाए एकदमै राम्रो हुनेथ्यो! मैले म आफ्नो हालको कर्तव्यमा अगुवाका रूपमा त्यति वाक्पटु छैनँ, र कहिलेकाहीँ ब्रदर-सिस्टरहरूसँग प्रश्‍न वा कठिनाइहरू हुँदा, ती कसरी सङ्गति गरेर समाधान गर्ने भन्ने मलाई थाहा हुँदैन, र यो निकै लाजमर्दो हो भनेर सोचेँ। यदि मैले प्राविधिक कर्तव्य निर्वाह गर्न पाएँ भने, सीपहरूमा पोख्त हुँदा म प्राविधिक प्रतिभा बन्नेथिएँ र म पहिचान कमाउनेथिएँ, त्यसैले मैले यस कम्प्युटर प्रविधि कर्तव्यमा आफ्ना क्षमताहरू देखाउने प्रतीक्षा गरेँ। जब मैले कमजोर आधारभूत ज्ञान भएकी एउटी सिस्टरले प्रविधि अध्ययन गरिरहेकी देखेँ, तब मैले उनलाई अलि तुच्छ ठानेँ र त्यतिकै केही सुझाव दिएँ। ती सिस्टरले छक्क परेर जवाफ दिँदै भनिन्, “तपाईँलाई यी कुराहरूबारे थाहा छ भन्ने मैले अपेक्षा गरेकै थिइनँ!” उनको प्रशंसा सुनेर मलाई राम्रो लाग्यो, र मैले मनमनै सोचेँ, “तिमीले मलाई साँच्चै कम आँक्यौ; यदि अगुवाका रूपमा मेरो कर्तव्य नभएको भए, म प्रविधि अध्ययन गर्न जानेथिएँ।”

मे महिनाको सुरुतिर, ब्रदर झाङ मिङ कम्प्युटर सीप सिकाउन हाम्रो मण्डलीमा आए, र म निकै खुसी भएँ। मैले मनमनै सोचेँ, “म हरेक दिन पाठहरू सिक्न जान नसके पनि, सिक्न समय निकाल्न सक्छु, र जानकारी मानिसहरूबाट सिक्दा मलाई थप सीपहरूबुझ्न मद्दत मिल्नेछ, अनि म मौका पाएपछि, आफ्ना क्षमताहरू देखाउन सक्छु।” जब म पहिलोपटक अध्ययन गर्न गएँ, तब मैले केही प्राविधिक विषयवस्तुमा अङ्ग्रेजी शब्दावलीहरू देखेँ, त्यसैले मैले आफ्नो अङ्ग्रेजी सीप प्रदर्शन नगरी सक्दै सकिनँ, तिनीहरूका लागि ती पढिदिएँ र उल्था गरिदिएँ। ब्रदर-सिस्टरहरूले मलाई अझ बढी आदरका साथ हेरे। एउटी सिस्टरले भनिन्, “तपाईँको अङ्ग्रेजी कुन स्तरको हो? तपाईँलाई प्राविधिक शब्दावलीहरूसमेत थाहा रहेछ। तपाईँ त अध्ययन गर्न सबैभन्दा योग्य हुनुहुन्छ; तपाईँलाई फाइदा छ!” मैले टाउको हल्लाउँदै भनेँ, “यो त मलाई अध्ययन गर्न मन पर्ने विषय नै हो।” मैले अभ्यासको दौरान सिस्टरहरूलाई निश्चित प्रक्रियाहरूमा सङ्घर्ष गरिरहेको देख्दा, उनीहरूलाई केही मार्गदर्शन दिएँ, सोचेँ, “म अगुवा भएकीले र मसँग समय नभएकाले, म बेला-बेलामा मात्र सिक्न सक्छु; नत्र, म निश्चय नै तिमीले भन्दा छिटो सिक्नेथिएँ।” दुर्भाग्यवश, म दुई वा तीन दिन मात्र पाठ सिक्न गएँ, र त्यसपछि म मण्डलीको काममा व्यस्त भएकीले मैले निरन्तरता दिन सकिनँ। मलाई एकदमै पछुतो लाग्यो र अलि अनिच्छुक भएँ, सोचेँ, “म तिमीहरू सबैभन्दा पछि पर्नु हुँदैन। मैले आफूले नसिकेका कुराहरू पूरा गर्न समय निकाल्नुपर्छ।” त्यसपछि, मैले सिक्नका लागि ट्युटोरियलहरू हेरेँ, र आफूले नबुझेका कुनै पनि कुरा अनुसन्धान गर्न मेहनत गरेँ। ब्रदर-सिस्टरहरूले नबुझेका कुराहरूबारे मलाई प्रश्‍न गर्दा, म उनीहरूलाई केही सुझाव दिन पनि सक्थेँ। जब म ब्रदर-सिस्टरहरूबाट प्रशंसा पाउँथेँ, तब मलाई गर्व महसुस हुन्थ्यो, र मलाई कम्प्युटर प्रविधिसँग सम्बन्धित कर्तव्यहरू झन् बढी मन पऱ्यो। तर, म आफ्नो कर्तव्यमा अगुवाका रूपमा, अक्सर विभिन्न कठिनाइहरू सामना गर्थेँ, र कहिलेकाहीँ म ती समाधान गर्न सक्दिनथेँ, जसले मलाई लज्जित महसुस गरायो। मैले आफ्नो कर्तव्य निर्वाह गरिरहेकी भए पनि, मेरो हृदयमा कम्प्युटर प्रविधि अध्ययन गर्दाको जस्तो उत्साह थिएन, न त मैले कसरी आफ्नो कर्तव्य राम्ररी निर्वाह गर्ने भन्‍नेबारे नै सोचिरहेकी थिएँ। बरु, मैले कम्प्युटर प्रविधि अध्ययन गर्नमै ध्यान केन्द्रित गरेँ। कहिलेकाहीँ मलाई अलि दोषी महसुस हुन्थ्यो, सोच्थेँ, “के मैले आफ्नो उचित कर्तव्यलाई ध्यान दिइरहेकी छैनँ र?” तर फेरि म मण्डलीका कम्प्युटर प्राविधिकहरूको प्राविधिक सीप कसरी औसत छ, र ब्रदर-सिस्टरहरूलाई कम्प्युटरका समस्याहरूमा मद्दत गर्नु पनि जरुरी माग हो, र त्यसैले त्यसै सोचका साथ, मेरो दोषी भावना हराएर जान्छ भन्ने सोच्थेँ। एक दिन, म केही क्षण कम्प्युटर चलाएपछि मात्र आफ्नो कर्तव्य सम्हाल्न गएँ, र फलस्वरूप, मैले निकै जरुरी काम छुटाएकी छु भन्ने पाएँ, जसले ढिलाइ गरायो। त्यसपछि मात्र मलाई डर लाग्यो। मैले आफ्ना प्राथमिक जिम्मेवारीहरूमा ध्यान नदिएकीले गर्दा यो ढिलाइ भएको थियो। मैले कार्यान्वयन गरिसकिएको हुनुपर्ने तर नगरिएका अन्य कार्यहरू, र अनुगमन गरिसकिएको हुनुपर्ने तर नगरिएका अरू कार्यहरूबारे पनि सोचेँ। यसले कार्य प्रगतिमा असर पारेको थियो र मलाई अलि पछुतो लाग्यो, सोचेँ, “अगुवाका रूपमा, मैले आफ्नो प्राथमिक कर्तव्यमा आफ्नो प्रयास केन्द्रित गरिनँ, र मैले सधैँ कम्प्युटर प्रविधि अध्ययन गरिरहेकी थिएँ। मैले साँच्चै आफ्ना उचित जिम्मेवारीहरूलाई बेवास्ता गरिरहेकी थिएँ!” मैले परमेश्‍वरलाई प्रार्थना गरेँ, “हे परमेश्‍वर, म आफ्नो हृदय फेरि कर्तव्यमा केन्द्रित गर्न, र आफ्ना रुचिहरूअनुसार कामकुराहरू नगर्न इच्छुक छु। अबदेखि, म गम्भीरताका साथ आफ्नो कर्तव्य राम्ररी निर्वाह गर्नेछु।” तर केही दिनपछि, मलाई फेरि प्रकट गरिदिने केही भयो।

एउटी सिस्टरले आफ्नो कर्तव्य निर्वाह गर्ने क्रममा केही कठिनाइ सामना गरिन्, र मलाई उनीसँग कसरी सङ्गति गर्ने भनेर थाहा भएन। मैले उनका समस्याहरू समाधान गर्न नसकेकीले, मलाई आफूले केही इज्जत गुमाएकी छु भन्ने लाग्यो र अलि नकारात्मक पनि महसुस भयो, सोचेँ, “अगुवाका रूपमा, म एउटा समस्यासमेत समाधान गर्न सक्दिनँ—यो अत्यन्तै अपमानजनक कुरा हो। यी सिस्टरले मेरो पिठ्युँपछाडि मलाई कसरी मूल्याङ्कन गर्नेछिन्, कसलाई के थाहा! मैले प्रविधि अध्ययन गर्नु नै बेस हुनेथ्यो। ब्रदर-सिस्टरहरूलाई कम्प्युटरका समस्याहरू हुँदा, म ती तत्कालै समाधान गर्न सक्छु, र म सबैको प्रशंसा र आदर पनि पाउन सक्छु।” यो सोचेर, मलाई अब अगुवा बन्न मन लागेन। केही दिनपछि, एक जना प्रचारकले मैले आफ्नो कर्तव्यलाई बेवास्ता गरेकीले कतिपय काम राम्ररी नगरिएको थाहा पाइन्, त्यसैले उनले मलाई काँटछाँट गरिन्। त्यसपछि मैले कम्प्युटर प्रविधि सिक्ने आफ्नो चाहना व्यक्त गरेँ। उनले मसँग सङ्गति गरिन्, र मलाई म अगुवा बन्नुको सट्टा किन प्राविधिक कर्तव्य लिन चाहन्छु भन्‍नेबारे चिन्तन गर्न अनुरोध गरिन्। मैले आफ्नो चिन्तनमा, परमेश्‍वरका वचनहरू पढेँ: “तैँले निर्वाह गर्ने कर्तव्य तँलाई मन पर्छ र त्यसमा सिपालु छस् भने, तैँले यो आफ्नो जिम्मेवारी र दायित्व हो, अनि यसो गर्नु पूर्ण रूपमा स्वभाविक र न्यायोचित हो भन्‍ने महसुस गर्नेछस्। तँ हर्षित, खुसी र सहज महसुस गर्नेछस्। यो तैँले गर्न चाहेको कुरा हो, र तँ त्यसप्रति अर्पित हुन सक्छस्, र त्यसो गरेर, तैँले आफूले परमेश्‍वरलाई सन्तुष्ट बनाइरहेको महसुस गर्नेछस्। तर कुनै दिन तैँले आफूलाई मन नपर्ने वा पहिले कहिल्यै नगरेको कर्तव्य सामना गर्दा, के तँ अर्पित हुन सक्नेछस्? यसले तैँले सत्यता अभ्यास गरिरहेको छस् कि छैनस् भनेर परीक्षण गर्नेछ। उदाहरणका लागि, मानौँ तँ भजन समूहमा आफ्नो कर्तव्य निर्वाह गरिरहेको छस्। तँ गाउन सक्छस्; यो तँलाई रमाइलो लाग्ने कुरा हो, र तँ यो कर्तव्य निर्वाह गर्न इच्छुक छस्। यदि तँलाई अर्को कर्तव्य दिइयो, मानौँ सुसमाचार प्रचार गर्न लगाइयो, र यो काम अलिक कठिन थियो भने, के तँ समर्पित हुन सक्नेथिइस्? तँ सुसमाचार प्रचार गर्न चाहँदैनस्, त्यसैले तँ ‘मलाई गाउन मन पर्छ’ मात्र भनिरहन्छस्। यदि कुनै अगुवा वा कामदारले ‘सुसमाचार प्रचार गर्ने तालिम लिनू र आफूलाई अझ धेरै सत्यताले सुसज्जित गर्नू, अनि तिम्रो जीवन वृद्धिका लागि अझ बढी फाइदाजनक हुनेछ’ भनेर तँलाई हौसला दिन्छ भने, तँ अझै पनि जिद्दी गर्दै यसो भन्छस्, ‘मलाई गीत गाउन मन पर्छ, मलाई नाच्न मन पर्छ।’ चाहे तिनीहरूले जेसुकै सङ्गति गरून्, तँ सुसमाचार प्रचार गर्न जान चाहँदैनस्। तँ किन जान चाहँदैनस्? (रुचिको कमीका कारण।) तँलाई रुचि छैन, त्यसैले तँ जान चाहँदैनस्—यहाँ रहेको समस्या के हो? समस्या के हो भने तँ आफ्नो कर्तव्य आफ्ना प्राथमिकता र व्यक्तिगत रुचिअनुसार छनोट गर्छस् र समर्पित गर्दैनस्। समर्पण नहुनु नै समस्या हो। यदि तँ यस समस्याको हल गर्न सत्यता खोज्दैनस् भने, तँसँग साँचो समर्पण हुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेर, मैले के बुझेँ भने जब मलाई चासो लाग्ने, म पोख्त भएको, आफूलाई प्रदर्शन गर्न सक्ने, र अरूको प्रशंसा पाउन सक्ने कर्तव्यहरूको कुरा आउँथ्यो, तब म ती राम्ररी निर्वाह गर्नका लागि प्रयास लगाउन इच्छुक हुन्थेँ। तर, मलाई चासो नलाग्ने र मैले आफ्ना क्षमताहरू प्रदर्शन गर्न नसक्ने कर्तव्यहरूमा, म तिनमा समावेश चुनौतीहरू सामना गर्न र तिनलाई जित्न अनिच्छुक हुन्थेँ। यसले म व्यक्तिगत रुचिहरूका आधारमा कर्तव्यहरू छान्छु, र ममा परमेश्‍वरप्रति समर्पितको कमी छ भन्‍ने देखायो। कम्प्युटर प्रविधिको आफ्नो अध्ययनलाई फर्केर हेर्दा, मलाई लाग्यो, जब मसँग आफूलाई प्रदर्श गर्ने अवसरहरू हुन्थे, तब म अनुसन्धानमा डुब्थेँ, र जब म सानोतिनो सफलता हासिल गर्थेँ, तब म आफैँलाई उल्लेखनीय ठान्थेँ। अरूबाट प्रशंसा र आदर पाउँदा, म आफ्नो तारिफ गर्थेँ, तर जब मलाई आफ्नो अगुवाइको कर्तव्यमा कठिनाइ र समस्याहरू आउँथे र म ती समाधान गर्न असफल हुन्थेँ, तब मलाई लज्जित महसुस हुन्थ्यो र म प्रतिरोध गर्न वा त्यो अवस्थाबाट बच्न चाहन्थेँ। त्यसैले बरु, म समय निकाले प्रविधिमा गहिरिन खोज्थेँ, जसले अन्ततः मेरा प्राथमिक जिम्मेवारीहरूमा ढिलाइ गरायो। मैले साँच्चै आफ्नो उचित कर्तव्यलाई बेवास्ता गरिरहेकी थिएँ! मण्डली अगुवाका रूपमा, जब ब्रदर-सिस्टरहरूले आफ्ना कर्तव्यहरूमा कठिनाइहरू सामना गर्थे र म प्रभावकारी रूपमा सङ्गति गर्न सक्दिनथेँ, तब मैले सत्यता खोज्न परमेश्‍वरमा भर पर्नुपर्थ्यो वा मलाई मार्गदर्शन र मद्दत गर्न सत्यता बुझेकाहरूबाट सहयोग लिनुपर्थ्यो। तर म आफूले मानिसहरूको नजरमा आफ्नो इज्जत र हैसियत जोगाउन नसकेकीले गर्दा टार्न र पन्छिन चाहन्थेँ। मैले व्यक्तिगत चासो र रुचिहरूका आधारमा आफ्नो कर्तव्य निर्वाह गरिरहेकी थिएँ, सत्यता अभ्यास गर्नुको सट्टा आफ्नो व्यक्तिगत हैसियत र ख्यातिलाई पूरा गर्न पछ्याइरहेकी थिएँ, र म परमेश्‍वरप्रति समर्पित हुन सृजित प्राणीको स्थानमा उभिरहेकी थिइनँ। आफ्नो कर्तव्यप्रतिको मेरो यो मनोवृत्ति परमेश्‍वरको दृष्टिमा घृणास्पद थियो। केही बुझाइ प्राप्त गरेपछि, मैले परमेश्‍वरलाई प्रार्थना गरेँ, “हे परमेश्‍वर, अबदेखि म आफ्ना रुचिहरूका आधारमा कार्य गर्न चाहन्नँ। म आफ्नो हृदयलाई आफ्नो कर्तव्यमा केन्द्रित गर्न र त्यसलाई गम्भीर रूपमा राम्ररी निर्वाह गर्न इच्छुक छु।” पछि, मेरो हृदय अलि स्थिर भयो, र मैले लगनशीलताका साथ आफ्नो प्राथमिक काममाध्यान केन्द्रित गर्न थालेँ। आफ्नो काममा कठिनाइहरू उत्पन्न हुँदा, मैले मसँग सहकार्य गरिरहेका ब्रदर-सिस्टरहरूसँग कुराकानी गरेँ, र ती समाधान गर्न सत्यता खोजेँ।

अप्रिल २०२१ सम्ममा, सुसमाचार काममा प्रभावकारिताको कमी भएकाले गर्दा, माथिल्लो अगुवाले मलाई काँटछाँट गऱ्यो, तर आत्मचिन्तन गर्नुको सट्टा, म हार मान्न प्रवृत्त भएँ र मैले राजीनामा दिने प्रस्ताव राखेँ। माथिल्लो अगुवाइले म चिन्तन वा सत्यतामा प्रवेश गरिरहेकी छैनँ र म अत्यन्तै नकारात्मक बनेकी छु भन्‍ने देख्यो, त्यसैले उनीहरूले मेरो राजीनामा स्विकारे। केही दिनपछि, मैले कम्प्युटर प्रविधिसँग सम्बन्धित एउटा कर्तव्य लिएँ, र मलाई निकै खुसी लाग्यो, मैले यो कर्तव्य मलाई उपयुक्त छ र म आफ्नो महत्त्व प्रदर्शन गर्न सक्छु भन्ने सोचेँ। म प्रविधि अध्ययन गर्नमा चुर्लुम्म डुबेँ र चाँडै नै केही आधारभूत सीपमा पोख्त भएँ, अनि मेरा ब्रदर-सिस्टरहरूका लागि सबै कम्प्युटर समस्याहरू समाधान गर्न सक्षम भएँ। ब्रदर-सिस्टरहरूलाई सिकाउँदा, मलाई विश्वस्त महसुस हुन्थ्यो र आफ्नो शिर ठाडो पार्थेँ, र म यो कर्तव्य एकदमै सन्तोषजनक पाउँथेँ।

अप्रत्याशित रूपमा, केही महिनापछि, मैले केही सुरक्षा जोखिमहरू सामना गरेँ र आफ्नो कर्तव्य निर्वाह गर्न सकिनँ। म प्रायः उदास हुन्थेँ, र म सोच्थेँ, “प्रविधि छिटो अपडेट र परिवर्तन हुन्छ। मैले यति धेरै समय खेर फालेँ कि म निश्चय नै पछि पर्नेछु।” धेरै पछि पर्नबाट जोगिन, मैले प्रविधि अध्ययन गर्न सक्दो प्रयास गरेँ, एक दिन म अझै पनि प्राविधिक कर्तव्यहरू निर्वाह गर्न सक्छु भन्‍ने आशा राखेँ। पछि, मैले परमेश्‍वरका वचनहरूको एउटा खण्ड पढेपछि, आफ्नो स्थितिबारे केही बुझाइ प्राप्त गर्न थालेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूमा जन्मजात अन्तर्ज्ञान हुन्छ। यदि तिनीहरूलाई आफ्‍ना सामर्थ्यहरू के हुन्, आफ्ना चासो र रुचिहरू के हुन् भन्‍ने कहिल्यै थाहा भएन भने, तिनीहरूलाई आफ्नो स्थान छैन भन्‍ने लाग्छ, तिनीहरू आफ्नै मूल्य बुझ्न सक्दैनन्, र तिनीहरूलाई आफू बेकामको छु भन्‍ने अनुभूति हुन्छ। तिनीहरूले आफ्नो मूल्य प्रदर्शन गर्न सक्दैनन्। तर, व्यक्तिले आफ्ना चासो र रुचिहरूलाई पत्ता लगाएपछि, यी कुराहरू तिनीहरूको मूल्य प्राप्त गर्ने पुल वा उत्प्रेरणा बन्छन्। तिनीहरू आफ्ना आदर्श हरूलाई पछ्याउन, अझै मूल्यवान् जीवन जिउन, उपयोगी व्यक्ति बन्न, भीडबाट माथि उठ्न र देखिन, सम्‍मान र अनुमोदन पाउन, अनि असाधारण व्यक्ति बन्नका लागि मूल्य चुकाउन तयार हुन्छन्। यसरी, तिनीहरू सन्तुष्ट जीवन जिउन, यो संसारमा सफल करियर बनाउन, र आफ्ना आदर्श र इच्छाहरूलाई पूरा गरेर बहुमूल्य जीवन जिउन सक्छन्। मानिसहरूका व्यस्त भीडहरूलाई हेर्दा, तिनीहरू जस्ता प्राकृतिक रूपमै वरदानप्राप्त, उच्‍च आदर्श र इच्छाहरू तय गरेका, र अटुट प्रयासद्वारा अन्तत: यी कुराहरू हासिल गरेका मानिसहरू थोरै मात्र देखिन्छ। तिनीहरूले आफूलाई मन पर्ने काम गरेर करियर बनाएका छन्, आफूले चाहेको ख्याति, नाफा, र प्रतिष्ठा कमाएका छन्, आफ्नो मूल्य देखाएका छन्, र आफ्नो गरिमा प्राप्त गरेका छन्। मानिसहरूले पछ्याउने कुरा यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (८))। परमेश्‍वरका वचनहरू पढेपछि, मैले के बुझेँ भने मैले सधैँ आफ्ना आदर्श र चाहनाहरू प्राप्त गर्न, अरूले प्रशंसा गर्ने प्राविधिक प्रतिभा बन्न, र अन्ततः आफूले चाहना गरेको ख्याति, प्राप्ति र हैसियत प्राप्त गर्नका लागि आफ्ना चासो र सौखहरूसँग सम्बन्धित कर्तव्यहरू निर्वाह गर्न चाहेकी थिएँ। जब मैले कम्प्युटर प्रविधिमा सिपालु हुँदा प्रशंसा र आदर कमाउन सकिन्छ भन्‍ने थाहा पाएँ, तब मलाई आफ्नो उपस्थिति र उपलब्धिको बलियो अनुभूति महसुस भयो। त्यसैले, मलाई कम्प्युटर प्रविधिमा झन्-झन् चासो बढ्दै गयो, म आफ्ना सीपहरू सुधार्नका लागि बिहानदेखि बेलुकासम्म कडा परिश्रम गरेर अध्ययन गर्न इच्छुक भएँ, मैले यस क्षेत्रमा सिपालु बन्न प्रयास गरेँ ताकि धेरै मानिसले मेरो प्रशंसा र आदर गरून्। तर, मेरो अगुवाइको कर्तव्यमा अत्यन्तै कमी थियो, र मसँग सक्रिय मानसिकता थिएन। जब मैले कठिनाइ र रोकावटहरू सामना गरेँ, तब म नकारात्मक बनेँ र पछि हटेँ, यहाँसम्म कि मैले राजीनामा दिएँ र भगौडा बनेँ। मैले आफ्ना चासो र सौखहरूलाई मेरो आत्म-मूल्यलाई साकार पार्ने माध्यमका रूपमा लिएँ। मैले कम्प्युटर प्रविधि सिकेर अरूको आदर पाउन चाहेँ। यो व्यक्तिगत लाभका लागि चाल चल्नु थियो, र म यो मानिसहरूको हृदयमा आफ्नो छवि र हैसियत स्थापित गर्न अनि आफ्ना महत्त्वाकाङ्क्षा र चाहनाहरू पूरा गर्न गरिरहेकी थिएँ!

एक दिन, मैले परमेश्‍वरका वचनहरूको एउटा खण्ड भेट्टाएँ, र मैले आफ्ना कर्तव्यहरूप्रति म रुचिद्वारा प्रेरित हुनुपछाडि लुकेका मनसायहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूसँग ख्रीष्टविरोधीहरूको स्वभाव र सार छ र यसैकारण मात्र तिनीहरू कामकुरालाई यसरी विचार गर्छन् भन्ने कुराको पर्याप्त प्रमाण हो। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। ख्रीष्टविरोधीहरूलाई खुलासा गर्ने परमेश्‍वरका वचनहरू पढेपछि, म गहन रूपमा प्रभावित भएँ। मैले ख्याति र हैसियतलाई जीवन जत्तिकै बहुमूल्य कुरा ठानेँ, र मैले निरन्तर रूपमा अरूको आदर पछ्याएँ। म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूद्वारा प्रभावित भइरहेकी थिएँ, र म सधैँ अरूको हृदयमा हैसियत र राम्रो छवि बनाउन खोज्थेँ। म मलाई नाम कमाउन र आदर पाउन सक्षम पार्ने कुनै पनि कर्तव्य निर्वाह गर्न इच्छुक थिएँ। म कष्ट भोग्न र त्यस्तो कर्तव्यको मूल्य चुकाउन इच्छुक थिएँ, तर म आफ्नो ख्याति र हैसियतलाई हानि पुर्‍याउन सक्ने कुनै पनि कर्तव्यबाट टाढा रहेँ र मैले त्यसलाई अस्वीकार गरेँ। कम्प्युटर प्रविधिको सन्दर्भमा जस्तै, यसले मलाई आफ्नो नाम कमाउन सक्षम पारेको हुनाले, म यसलाई लगनशील भई अध्ययन गर्न इच्छुक थिएँ, दिनभरि कम्प्युटर स्क्रिनमा हेर्थेँ, र आफ्नो आँखा पोल्दा र घाँटी दुख्दासमेत, म कम्मर कसेर लागेँ र कठिनाइ सहेर अघि बढेँ। यसको विपरीत, म आफ्नो अगुवाइको कर्तव्यमा एकदमै निष्क्रिय थिएँ, किनभने मलाई यदि मैले समस्याहरू समाधान गर्न सकिनँ भने, मेरा ब्रदर-सिस्टरहरूको नजरमा आफ्नो राम्रो छवि गुमाउनेछु भन्ने डर थियो। म आफ्नो अभिमान र हैसियत जोगाउन, राजीनामा दिन र भगौडा बन्नसमेत सक्षम थिएँ। परमेश्‍वरका अभिप्रायहरू मानिसहरूले आफ्नो कर्तव्य निर्वाह गर्दा सत्यता पछ्याऊन् र आफ्नो भ्रष्टता समाधान गरून् भन्‍ने हुन्। तर मैले आफ्नो अभिमान पूरा गर्न ख्याति र हैसियत पछ्याएँ, जुन परमेश्‍वरका मागहरूविरुद्ध हुन्छ। म ख्रीष्टविरोधीको मार्गमा हिँडिरहेकी थिएँ, र मेरो अभिमान पूरा भए पनि, मेरो भ्रष्ट स्वभाव परिवर्तन हुनेथिएन, र अन्ततः म अझै पनि हटाइनेथिएँ। मलाई एकदमै पछुतो भयो, अनि म प्रार्थना गर्न र परमेश्वरतिर फर्कन उहाँसामु घोप्टो परेँ, र मैले परमेश्‍वरलाई मलाई सत्यता पछ्याउने मार्गमा मार्गदर्शन गर्न बिन्ती गरेँ।

त्यसपछि मैले परमेश्‍वरका वचनहरूका दुइटा खण्ड पढेँ अनि आफ्ना चासो र सौखहरूलाई कसरी लिनुपर्छ भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “आजको दिनदेखि, तँ परमेश्‍वरको घरको एक साँचो सदस्य होस्; अर्थात्, तैँले आफूलाई परमेश्‍वरको एउटा सृजित प्राणीका रूपमा स्वीकार गर्छस्। आजको दिनदेखि, तैँले आफ्नो जीवनका योजनाहरूलाई पुनःनिर्माण गर्नुपर्छ—तैँले आफ्नो जीवनका लागि तय गरेका पहिलेका आकाङ्क्षा, चाहना, र लक्ष्यहरूलाई अबदेखि पछ्याउनु हुँदैन। बरु, तैँले एक सृजित प्राणीका रूपमा तँसँग हुनुपर्ने जीवनका लक्ष्य र दिशाको योजना बनाउन एउटा नयाँ पहिचान र दृष्टिकोण अपनाउनुपर्छ। पहिला, तेरा लक्ष्य र दिशा अगुवाइको भूमिका लिने, वा कुनै उद्योगमा अगुवाइ गर्ने वा उत्कृष्ट हुने, वा कुनै निश्‍चित काममा संलग्न हुने वा कुनै विशेष पेसागत सीपमा निपुण हुने एक प्रसिद्ध व्यक्ति बन्‍ने हुनु हुँदैन। बरु, तैँले आफ्नो कर्तव्यलाई परमेश्‍वरबाट आएको भनी स्वीकार गर्नुपर्छ—अर्थात्, तैँले कुन काम गर्नुपर्छ र अहिले, यस क्षणमा, तैँले कुन कर्तव्य पूरा गर्न आवश्यक छ भनी जान्नुपर्छ, र तैँले परमेश्‍वरका अभिप्रायहरू खोजी गर्नैपर्छ। परमेश्‍वरले तैँले जे गर्न माग गर्नुभए पनि र परमेश्‍वरको घरले तेरा लागि जुनसुकै कर्तव्य प्रबन्ध गरेको भए पनि, तैँले त्यो कर्तव्य पूरा गर्नका लागि बुझ्नुपर्ने सत्यताहरू र तैँले पछ्याउनुपर्ने र बोध गर्नुपर्ने सिद्धान्तहरू पत्ता लगाउनैपर्छ र तँ तिनका बारेमा स्पष्ट हुनैपर्छ। यदि तैँले तिनलाई याद गर्न सक्दैनस् भने, तैँले तिनलाई लेखेर राख्न सक्छस् र, जब तँसँग समय हुन्छ, तब तिनलाई अझ बढी हेर्न र तिनलाई अझ बढी मनन गर्न सक्छस्। परमेश्‍वरका सृजित प्राणीहरूमध्ये एक भएको नाताले, तेरो प्राथमिक जीवन लक्ष्य एक सृजित प्राणीको रूपमा आफ्नो कर्तव्य पूरा गर्ने र मानकअनुरूपको एक सृजित प्राणी बन्ने हुनुपर्छ। तँसँग हुनुपर्ने सबैभन्दा आधारभूत जीवन लक्ष्य यही हो। दोस्रो र अझ विशेष कुरा भनेको एक सृजित प्राणीको रूपमा आफ्नो कर्तव्य कसरी पूरा गर्ने र मानकअनुरूपको सृजित प्राणी कसरी बन्‍ने भन्‍ने हो। यो सबैभन्दा महत्त्वपूर्ण छ। भ्रष्ट मानवजातिले पछ्याउने यी दिशा र लक्ष्यहरू—जस्तै प्रतिष्ठा, हैसियत, आडम्बर, र व्यक्तिगत भविष्य—ती सबै तैँले त्याग्नुपर्ने कुरा हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (७))। “परमेश्‍वरको विश्‍वासीको रूपमा, तैँले सत्यता पछ्याउन इच्छा गर्ने र मुक्ति पाउन चाहने हुनाले, तैँले आफ्‍ना खोज, आदर्श र इच्छाहरू त्याग्‍नुपर्छ, यो मार्ग छोड्नुपर्छ, अर्थात् ख्याति र नाफा खोज्‍ने यो मार्ग, अनि यी आदर्श र इच्छाहरू त्याग्‍नुपर्छ। तैँले आफ्‍ना आदर्श र इच्छाहरू पूरा गर्ने कार्यलाई आफ्‍नो जीवन लक्ष्यको रूपमा छनौट गर्नु हुँदैन; बरु, यो लक्ष्य त सत्यता पछ्याउने र मुक्ति पाउने लक्ष्य हुनुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (८))। हो। सृजित प्राणीका रूपमा, ममा हुनुपर्ने लक्ष्य भनेको सृजित प्राणीका रूपमा आफ्ना कर्तव्यहरू राम्ररी निर्वाह गर्न पछ्याउनु, अनि ख्याति र हैसियत नपछ्याउनु, वा उत्कृष्ट व्यक्ति, पेसेवर, वा प्राविधिक प्रतिभा बनेर आफ्ना आदर्शहरू साकार पार्नु हो। अबदेखि, मण्डलीले मेरा लागि जुनसुकै बन्दोबस्त मिलाए पनि, मैले त्यसलाई परमेश्‍वरबाट आएको हो भनी स्विकार्नुपर्छ अनि म उहाँका योजनाबद्ध कार्य र बन्दोबस्तहरूमा समर्पित हुनुपर्छ। कम्प्युटर प्रविधि मलाई मन पर्ने कुरा हो, र मण्डलीको कामलाई यसको आवश्यकता पर्दा, म लगनशील भई त्यो अध्ययन गर्नेछु, राम्रा नतिजाहरू हासिल गर्न यसलाई आफ्ना कर्तव्यहरूमा लागू गर्नेछु, तर मैले आफूभित्रका कुनै पनि गलत अभिप्रायहरू पनि समाधान गर्नुपर्छ; नत्र, भ्रष्ट स्वभावका साथ आफ्ना कर्तव्यहरू निर्वाह गरेर मैले परमेश्‍वरको अनुमोदन पाउनेछैनँ। यदि भविष्यमा मण्डलीले मलाई कामको आवश्यकताअनुसार अन्य कर्तव्यहरू निर्वाह गर्न खटायो भने, ती मेरा सबलताहरू नभए पनि, मैले उत्पन्न हुने चुनौतीहरू सामना गर्नुपर्छ र तिनलाई जित्नुपर्छ, सत्यता सिद्धान्तहरूमा अझ बढी प्रयास लगाउनुपर्छ, र आफूले गर्न नसक्ने कामकुराहरूबारे मेरा ब्रदर-सिस्टरहरूबाट अझ बढी सिक्नुपर्छ। त्यसैले मैले परमेश्‍वरलाई प्रार्थना गरेँ, म आफ्नो ख्याति र हैसियत त्याग्न, परमेश्‍वरको घरले मलाई खटाउने जुनसुकै कर्तव्यप्रति समर्पित हुन, र अब उप्रान्त आफ्ना रुचिहरूका आधारमा कर्तव्य निर्वाह नगर्न इच्छुक भएँ।

पछि, म आफ्नो गृहनगर फर्किएँ र फेरि कम्प्युटर प्रविधिमा आफ्नो कर्तव्य निर्वाह गरेँ। पाँच महिनापछि, मैले अगुवाइबाट पत्र प्राप्त गरेँ, जसमा उनीहरूलाई लेखन-पठनको कर्तव्यमा सघाउने व्यक्ति तुरुन्तै चाहिएको कुरा बताइएको थियो, र मैले पहिले यो कर्तव्य निर्वाह गरेकी छु भन्‍ने थाहा पाएर, अगुवाइले म यो लिन इच्छुक छु कि छैनँ भनी सोध्यो। त्यतिबेला, म एउटा नयाँ प्रविधि सिक्दै थिएँ, र मलाई मण्डलीभित्र यस क्षेत्रमा निकै उत्कृष्ट मानिन्थ्यो। त्यसैले, म यसलाई छोड्न एकदमै अनिच्छुक थिएँ, र एकछिनका लागि, म फेरि दोधारमा परेँ। मैले पहिले कसरी ख्याति र हैसियत पछ्याएकी थिएँ भन्‍नेबारे चिन्तन गरेँ, र मलाई यसपटक मैले आफ्ना समस्याहरू समाधान गर्नका लागि सत्यता खोज्नुपर्छ भन्ने थाहा थियो। मैले परमेश्‍वरका यी वचनहरू पढेँ: “तैँले आफ्नो कर्तव्य अह्रावट समायोजित गरिँदा आज्ञापालन गर्न सिक्नुपर्छ। तैँले आफ्नो नयाँ कर्तव्यमा केही समय प्रशिक्षण लिइसकेपछि र त्यो निर्वाह गरेर परिणामहरू हासिल गरिसकेपछि, आफू यो कर्तव्य निर्वाह गर्न अझ योग्य रहेछु भन्ने थाहा पाउनेछस्, र तँलाई आफ्नो अभिरुचिका आधारमा कर्तव्य छनौट गर्नु गलत रहेछ भन्ने महसुस हुनेछ। के यसले त्यो समस्या समाधान गर्दैन र? सबैभन्दा महत्त्वपूर्ण कुरा, परमेश्‍वरको घरले मानिसहरूका लागि तिनीहरूको अभिरुचिका आधारमा नभई कामका आवश्यकता र कसैले त्यो कर्तव्य निर्वाह गरेर नतिजाहरू हासिल गर्न सक्छ कि सक्दैन भन्ने कुराका आधारमा निश्‍चित कर्तव्यहरू निर्वाह गर्ने बन्दोबस्त मिलाउँछ। के तिमीहरू परमेश्‍वरको घरले व्यक्तिको अभिरुचिका आधारमा कर्तव्य बन्दोबस्त गर्नुपर्छ भनेर भन्छौ? के यसले मानिसहरूलाई तिनीहरूको व्यक्तिगत अभिरुचि पूरा गर्ने सर्तमा प्रयोग गर्नुपर्छ? (होइन।) मानिसहरूलाई प्रयोग गर्ने परमेश्‍वरको घरका सिद्धान्तहरूसँग यीमध्ये कुन चाहिँ मेल खान्छ? सत्यता सिद्धान्तहरूसँग कुन चाहिँ मेल खान्छ? यो मानिसहरूलाई परमेश्‍वरको घरको कामका आवश्यकता र मानिसहरूले कर्तव्य निर्वाह गरेर प्राप्त गर्ने परिणामअनुसार छनौट गर्नु हो। तँमा केही अनुराग र रुचि, आफ्नो कर्तव्य निर्वाह गर्ने अलिअलि इच्छा हुन सक्छ, तर के तेरो इच्छा, रुचि र अनुरागले परमेश्‍वरको घरको कामले भन्दा बढी प्राथमिकता पाउनुपर्छ? यदि तँ दृढतासाथ जिद्दी गर्दै ‘मैले यो काम गर्नैपर्छ; यदि मलाई यो गर्न दिइएन भने, म जिउन चाहन्नँ, म आफ्नो कर्तव्य निर्वाह गर्न चाहन्नँ। यदि मलाई यो काम गर्न दिइएन भने, ममा अरू कुनै कुरा गर्ने हृदय हुनेछैन, न त म त्यसमा पूरा प्रयास नै लगाउनेछु’ भनेर भन्छस् भने, के यसले कर्तव्य निर्वाहप्रति तेरो मनोवृत्तिमा समस्या छ भन्ने देखाउँदैन र? के त्यो पूर्ण रूपमा विवेक र समझ नहुनु होइन र? तँ आफ्नो व्यक्तिगत इच्छा, रुचि र अनुराग पूरा गर्नका लागि, मण्डलीका काममा असर र ढिलाइ समेत गर्छस्। के यो सत्यताअनुसार छ? सत्यताअनुसार नभएका कुरालाई कसरी लिनुपर्छ? … अर्को पक्ष, जुन सबैभन्दा महत्त्वपूर्ण छ, त्यो के हो भने, तैँले जुनै हदसम्म बुझाइ प्राप्त गरे पनि वा तैँले यी कुराहरू बुझ्न सके पनि नसके पनि, जब परमेश्‍वरको घरले तेरा लागि बन्दोबस्तहरू मिलाउँछ, तब तैँले कम्तीमा पनि रोजीछानी गर्नु, वा आफ्नै योजना र छनौटहरू गर्नुभन्दा बरु पहिले आज्ञापालनको मनोवृत्ति अपनाउनैपर्छ। तँमा सबैभन्दा बढी हुनुपर्ने समझ नै यही हो” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनहरूले मलाई प्रभावित गरे। परमेश्‍वरको घरले व्यक्तिगत रुचिहरूका आधारमा नभई कामको आवश्यकताअनुसार कर्तव्यहरूको बन्दोबस्त मिलाउँछ। मैले प्रविधिसँग सम्बन्धित कर्तव्य निर्वाह गर्न चाहेकी भए पनि, आफ्ना चासोहरूलाई मण्डलीको कामलाई भन्दा बढी प्राथमिकता दिनु हुँदैनथ्यो। साथै, त्यतिबेला कामको यो पक्ष गर्न मानिसहरूको अभाव थिएन, तर लेखन-पठनको कामका लागि मानिसहरूको अभाव थियो। मैले पहिले लेखन-पठनको कर्तव्य निर्वाह गरेकी थिएँ, त्यसैले मसँग यसमा समावेश सिद्धान्तहरूबारे केही बुझाइ थियो। मैले परमेश्‍वरको अभिप्रायलाई ख्याल गर्नुपर्थ्यो, मण्डलीका बन्दोबस्तहरू पालन गर्नुपर्थ्यो, र मण्डलीको कामलाई प्राथमिकता दिनुपर्थ्यो। परमेश्‍वरको अभिप्राय बुझेर, मैले आफ्नो स्थिति सुधार्न परमेश्‍वरलाई प्रार्थना गरेँ र त्यसपछि म लेखन-पठनको कर्तव्य निर्वाह गर्न गएँ।

परमेश्‍वरका वचनहरूको खुलासा र न्यायले नै मलाई आफ्ना गलत पछ्याइहरू पहिचान गर्न लगायो। मैले आफ्ना चासो र सौखहरूलाई कसरी सही रूपमा लिने भनेर पनि सिकेँ। परमेश्‍वरलाई उहाँको मार्गदर्शनका लागि धन्यवाद! भविष्यमा, मैले जुनै परिस्थितिहरू सामना गरे पनि, म परमेश्‍वरका योजनाबद्ध कार्य र बन्दोबस्तहरूप्रति समर्पित हुन अनि आफ्ना कर्तव्यहरू राम्ररी निर्वाह गर्नका लागि सत्यता पछ्याउन इच्छुक छु।


६८. अरूसँग आफूलाई दाँज्दाको पीडा

स्यु थाओ, चीन

सन् २०२३ मा, म मण्डलीमा नयाँ सदस्यहरूलाई मलजल गर्दै थिएँ। तालिमद्वारा, मैले विभिन्न पक्षका केही सिद्धान्तहरू बुझ्न सकेकी थिएँ। मसँग सहकार्य गर्ने सिस्टरहरूले तालिम थालेको धेरै भएको थिएन, र उनीहरूलाई आफ्नो कर्तव्य वा व्यक्तिगत जीवन प्रवेशमा कुनै कठिनाइ हुँदा, तिनीहरू समाधानका लागि मकहाँ मद्दत माग्न आउँथे। मैले टोलीमा आफ्नो उपस्थितिको केही बोध गरेँ, र अरूले ममाथि भर पर्नु र मेरो आदर गर्नु मलाई मन पर्थ्यो। एकदिन, मैले अचानक सुपरिवेक्षकबाट एउटा सन्देश पाएँ, जसमा मलाई सुसमाचारका वचनहरूको मूल्याङ्कन गर्न भनिएको थियो। मेरो मन बेचैन नभई रहन सकेन, “मैले नयाँ सदस्यहरूलाई मलजल गर्ने केही सिद्धान्तहरू बुझिसकेकी छु, र मलाई यो कर्तव्यमा मेरो हात बसिसकेको जस्तो लाग्छ, तर यदि मैले नयाँ कर्तव्य लिएँ भने, मैले फेरि तालिम लिनुपर्छ र सबै कुरा सुरुबाट सिक्नुपर्छ, र यदि मैले यो कर्तव्य राम्रोसँग पूरा गरिनँ र पछि बर्खास्त भएँ भने, ब्रदर-सिस्टरहरूले मेरो बारेमा के सोच्नेछन्? के म घोर अपमानित हुनेछैन र?” यसबारे सोचेपछि, मैले आफ्नो हालको कर्तव्यमा नै सुरक्षित महसुस गरेँ। तर जब मैले मण्डलीले यस्तो प्रबन्ध गरेको छ भनी सोचेँ, मलाई इन्कार गर्दा ममा समझ नै नभए जस्तो देखिन्छ भन्ने लाग्यो, त्यसैले म अनकनाउँदै समर्पित भएँ।

सुरुमा, सिस्टर यु शिनले मलाई सिद्धान्तहरू सिक्न मार्गदर्शन गरिन्। हामीले नबुझेको कुनै कुरा हुँदा सँगै जानकारी खोज्थ्यौँ, र बिस्तारै, मैले प्रवचनहरूको मूल्याङ्कन गर्ने केही सिद्धान्तहरू बुझ्न थालेँ। मैले मनमनै सोचेँ, “यस्तो लाग्छ, म यो कर्तव्य गर्न सक्षम छु।” केही दिनपछि, सिस्टर छिङ मिङ टोलीमा सामेल भइन्। सुरुमा, छिङ मिङले धेरै विचारहरू व्यक्त गरिनन्, तर एक हप्तापछि, मैले छिङ मिङले छिटो प्रगति गरिरहेकी मैले देखेँ। हामीले कुनै वचन पढेर मैले त्यसमा कुनै समस्या फेला पार्न नसक्दै, उनले त्यसका समस्याहरू पत्ता लगाइसकेकी हुन्थिन्। एकपछि अर्को धेरै प्रवचनमा, पहिले समस्याहरू पत्ता लगाउने उनी नै हुन्थिन्। मलाई सङ्कटको महसुस नभइरहन सकेन, “छिङ मिङ मभन्दा पछि सामेल भइन् तर छिटो प्रगति गरिरहेकी छिन्। यदि यस्तै चलिरह्यो भने, के म उनीभन्दा झनै पछि पर्नेछैन र? के यसले मलाई टोलीमा सबैभन्दा कमजोर बनाउनेछैन र?” यो सोचले मलाई निकै दुःखी बनायो। पछि, जब हामी सँगै प्रवचनहरूको मूल्याङ्कन गर्थ्यौँ, तब मलाई मैले समस्याहरू पत्ता लगाउन नसकूँला वा मेरा विचारहरू गलत पो होलान् कि भन्ने चिन्ता लाग्थ्यो। कहिलेकाहीँ, हामीले एउटा प्रवचन पढिसकेपछि, म सोचिरहेकी नै हुन्थेँ, तर छिङ मिङले आफ्ना तर्कसङ्गत विचारहरू व्यक्त गर्न थालेकी हुन्थिन्। यु शिन पनि उनको विश्लेषणसँग सहमत हुन्थिन्, र जब मैले यु शिन र छिङ मिङलाई हाँस्दै र यी कुराबारे छलफल गर्दै गरेको देख्थेँ, तब मलाई आफू छायामा परेको जस्तो महसुस हुन्थ्यो, र म दमनको भावनाले भरिन्थेँ र त्यो ठाउँ छोडेर जान चाहन्थेँ। मैले यस्तो शङ्कासमेत गर्न थालेँ, “यदि सुपरिवेक्षक कुनै दिन भेलामा आएर मेरो प्रगति नभएको देख्नुभयो भने, के उहाँले ममा क्षमताको कमी छ र मलाई यो कर्तव्य दिएर गल्ती गर्नुभयो भनी सोच्नुहोला? यदि मलाई मेरो कमजोर क्षमताका कारण बर्खास्त गरियो भने, म त पूरै अपमानित हुनेछु!” मलाई नयाँ सदस्यहरूलाई मलजल गर्ने आफ्नो कर्तव्य पूरा गर्दाको समय याद नआइरहन सकेन। त्यतिबेला, म टोलीको एक महत्त्वपूर्ण व्यक्ति थिएँ, र मसँग सहकार्य गर्ने सिस्टरहरूले कामसम्बन्धी समस्याहरूमा मेरो मद्दत खोज्थे, र धेरैजसो समय, छलफलका क्रममा मेरा सुझावहरू स्वीकारिन्थे। तर अहिले म टोलीमा सबैभन्दा कमजोर बनेकी थिएँ! म यस्तो अयोग्य आफूलाई स्वीकार्नै सकिनँ। जति धेरै मैले यसबारे सोचेँ, त्यति नै धेरै पछुतो लाग्यो, र सोचेँ, “यदि यस्तो हुन्छ भनेर थाहा पाएको भए, म यो कर्तव्य लिने नै थिइनँ र आफूलाई यसरी लाजमा पार्ने थिइनँ!” लगातार धेरै दिनसम्म, मैले आफूलाई दिक्दारीको स्थितिमा फसेकी पाएँ। म आफ्नो कर्तव्यमा झन् निष्क्रिय भएँ र मैले प्रवचनहरूको मूल्याङ्कन गर्दा समस्याहरू खुट्ट्याउन सकिनँ। मलाई आफ्नो स्थिति ठीक नरहेको लाग्यो, त्यसैले म प्रार्थनामा परमेश्‍वरसामु आएँ, “हे परमेश्‍वर, मलाई साँच्चै नकारात्मक महसुस भइरहेको छ, र मेरो कमजोर क्षमताका कारण मेरो कर्तव्यमा हेरफेर गरिन्छ भन्ने सोचले मात्र पनि मलाई अपमानित महसुस गराउँछ। म यो स्थितिमा रहन र शैतानको चालबाजीमा पर्न चाहन्नँ। कृपया मलाई यो स्थितिबाट निस्कन मार्गदर्शन गर्नुहोस्।”

मेरो उपासना समयमा, मैले परमेश्‍वरका वचनहरूको एउटा खण्ड पढेँ: “सबै मानिसहरूभित्र केही न केही गलत स्थितिहरू हुन्छन्, जस्तै नकारात्मकता, कमजोरीपन, हतोत्साह, र दुर्बलता; वा तिनीहरूसँग तुच्छ अभिप्रायहरू हुन्छन्; वा तिनीहरू आफ्नो आत्मगौरव, स्वार्थी चाहनाहरू, र स्वार्थद्वारा निरन्तर समस्याग्रस्त बन्छन्; वा तिनीहरू आफ्नो क्षमता कमजोर छ भन्ठान्छन्, र तिनीहरूले केही नकारात्मक स्थितिहरू अनुभव गर्छन्। यदि तँ सधैँ यी स्थितिहरूमा जिउँछस् भने, तँलाई पवित्र आत्माको काम प्राप्त गर्न निकै कठिन हुनेछ। यदि तँलाई पवित्र आत्माको काम प्राप्त गर्न कठिन हुन्छ भने, तँभित्र सकारात्मक तत्वहरू कमै मात्र हुनेछन्, र नकारात्मक तत्वहरू प्रकट भई तँलाई बाधा पुर्‍याउनेछन्। मानिसहरू ती नकारात्मक स्थितिहरूलाई दबाउन सधैँ आफ्नै इच्छामा भर पर्छन्, तर जसरी दबाए पनि तिनीहरू ती स्थितिहरूबाट मुक्त हुन सक्दैनन्। यसको मुख्य कारण के हो भने, मानिसहरूले यी नकारात्मक कुराहरू पूर्ण रूपमा खुट्ट्याउन सक्दैनन्; तिनीहरूले प्रष्ट रूपले ती कुराहरूको सार देख्न सक्दैनन्। यसले तिनीहरूलाई देह र शैतानविरुद्ध विद्रोह गर्न कठिन तुल्याउँछ। साथै, मानिसहरू सधैँ यी नकारात्मक, उदास, र विकृत स्थितिहरूमा फस्छन्, र तिनीहरू परमेश्‍वरलाई प्रार्थना गर्ने वा उहाँलाई आदरभावले हेर्ने गर्दैनन्, बरु ती कुराहरूमा झारा टार्ने काम मात्र गर्छन्। फलस्वरूप, पवित्र आत्माले तिनीहरूमा काम गर्नुहुन्न, र अन्त्यमा तिनीहरू सत्यता बुझ्न असक्षम हुन्छन्, तिनीहरूले जे गर्छन् त्यसमा मार्गको कमी हुन्छ, र तिनीहरूले कुनै मामिला पनि प्रष्ट रूपमा देख्न सक्दैनन्। तँभित्रै अत्यन्तै धेरै नकारात्मक कुराहरू छन्, र ती चीजहरूले तेरो हृदय भरिएको छ, त्यसैले तँ बारम्बार नकारात्मक, आत्मिक रूपमा उदास हुन्छस्, र तँ परमेश्‍वरबाट झन्झन् टाढा हुन्छस्, अनि झन्-झन् कमजोर बन्छस्। यदि तँ पवित्र आत्माको अन्तर्दृष्टि र काम प्राप्त गर्न सक्दैनस् भने, तँ यी स्थितिहरूबाट उम्कन सक्नेछैनस्, र तेरो नकारात्मक स्थिति परिवर्तन हुनेछैन, किनकि यदि पवित्र आत्मा तँमा काम गर्दै हुनुहुन्न भने, तैँले मार्ग भेट्टाउन सक्दैनस्। यी दुई कारणहरूले गर्दा, तँलाई आफ्नो नकारात्मक स्थिति त्यागेर सामान्य स्थितिमा प्रवेश गर्न निकै कठिन हुन्छ। … मानिसहरूको हृदय शैतानी कुराहरूले पूरै ओगटिएको हुन्छ। सबैले यो प्रष्ट देख्न सक्छन्। यदि तँ यी कुराहरू फाल्दैनस्, यदि यी नकारात्मक स्थितिहरू त्याग्न सक्दैनस् भने, तँ बालकको रूपमा जीवन्त, प्रेमिलो, निर्दोष, सरल, सत्यवान्‌, र शुद्ध तरिकाले परमेश्‍वरसामु आउन सक्षम हुनेछैनस्। त्यसपछि, तँलाई पवित्र आत्माको काम वा सत्यता प्राप्त गर्न कठिन हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूमा मनन गर्दै जाँदा, मैले के बुझ्न थालेँ भने यदि कसैले शुद्ध र इमानदार हृदयविना आफ्नो कर्तव्य निर्वाह गर्छ, र आफ्नो कर्तव्यमा केन्द्रित हुनुको सट्टा आफ्नो अभिमान र हैसियतका लागि निरन्तर हिसाबकिताब गरिरहन्छ भने, पवित्र आत्माको काम प्राप्त गर्न धेरै गाह्रो हुन्छ। पछाडि फर्केर हेर्दा, मैले किन पछिल्ला केही दिनदेखि मेरो दिमाग प्रायः खाली रहन्थ्यो, किन मैले प्रवचनहरूमा समस्याहरू छन् कि छैनन् भनी खुट्ट्याउन सकिनँ, र किन मैले पवित्र आत्माको मार्गदर्शन महसुस गर्न सकिनँ भनी सोचेँ। थाहा भयो, परमेश्‍वरसँगको मेरो सम्बन्ध असामान्य भएको रहेछ। मैले प्रवचनहरूको मूल्याङ्कन गर्न सुरु गर्दाको समयलाई सम्झेँ, र मलाई के महसुस भयो भने मैले आफ्नो कर्तव्य राम्रोसँग पूरा गर्नका लागि सत्यताका सिद्धान्तहरूले आफूलाई कसरी सुसज्जित पार्ने भनेर सोचिरहेकी रहिनछु, बरु, म आफ्नो अभिमान, हैसियत र टोलीमा आफ्नो उपस्थितिको बोधमा नै अल्झिरहेकी रहेछु। जब हामी सँगै प्रवचनहरूको मूल्याङ्कन गर्थ्यौँ र मैले छिङ मिङलाई मभन्दा छिटो प्रगति गरिरहेकी देख्थेँ, तब मलाई सङ्कटको बोध हुन्थ्यो। मलाई छिङ मिङले मलाई उछिन्नेछिन् र सबैभन्दा पछाडि छाड्नेछिन् भन्ने डर लागिरहन्थ्यो। म कुराहरूबारे सोचिरहेकी नै हुँदा, छिङ मिङले आफ्ना विचारहरू व्यक्त गर्न थालिसकेको र यु शिनको स्वीकृति पाइरहेकी देख्दा, मलाई यति हीन महसुस हुन्थ्यो कि म यो अवस्थाबाट उम्कन चाहन्थेँ, र मैले यो लेखन-पठनको काम लिएकोमा पछुतोसमेत लाग्थ्यो। मेरा सबै सोच अभिमान र हैसियतका बारेमा मात्र थिए, र ममा परमेश्‍वरप्रति अलिकति पनि निष्ठा थिएन। परमेश्‍वरले मलाई यस्तो महत्त्वपूर्ण कर्तव्य काँधमा बोक्न उचाल्नुभएको थियो, र मैले परमेश्‍वरको गवाही दिन मूल्यवान् प्रवचनहरू छनोट गर्नका लागि जतिसक्दो चाँडो सिद्धान्तहरू गम्भीरतासाथ अध्ययन र बोध गर्नुपर्थ्यो। तब मात्र मैले परमेश्‍वरलाई सन्तुष्ट पार्न सक्थेँ। तर मेरो कर्तव्यमा मेरा मनसायहरू गलत भएकाले, र मैले आफ्नो हृदय सही ठाउँमा नराखेकीले, मैले परमेश्‍वरको अगुवाइ र मार्गदर्शन प्राप्त गर्न सकिनँ। यति लामो समयसम्म, मैले कुनै प्रगति गरेकी थिइनँ। मैले जीवनमा हानि भोगेकी मात्र होइन, मण्डलीको काममा पनि ढिलाइ भयो। यदि म आफ्नो उचित जिम्मेवारीमा केन्द्रित नभई अभिमान र हैसियतमा केन्द्रित भइरहेँ भने, मैले आफ्नो कर्तव्य गुमाउनेथिएँ। यसबारे चिन्तन गर्दा, मलाई डरको बोध भयो, र त्यसैले म पश्चात्तापको प्रार्थना गर्न परमेश्‍वरसामु आएँ, “हे परमेश्‍वर, मैले आफ्नो उचित जिम्मेवारीमा ध्यान दिएकी छैन, र म निरन्तर प्रतिष्ठा र हैसियत पछ्याइरहेकी छु, जसलाई तपाईं घृणा गर्नुहुन्छ। हे परमेश्‍वर, म अब यो गलत बाटोमा हिँडिरहन चाहन्नँ, म भविष्यमा धरातलमा टेकेर आफ्नो कर्तव्य पूरा गर्न तयार छु, र म तपाईंले मेरो हृदय छानबिन गर्नुहोस् भनी अनुरोध गर्दछु।”

पछि, मैले परमेश्‍वरका वचनहरूको अर्को खण्ड पढेँ: “जब कसैसित कुनै विचार वा केही अन्तर्दृष्टि हुन्छ, र उसले सङ्गतिमा तँसित त्यो विचार वा अन्तर्दृष्टि बाँड्छ, वा जब तिनीहरूको सिद्धान्तअनुसार केही कुरा अभ्यास गरिन्छ र तैँले त्यसको नतिजा ठिकै देख्छस्, के त्यो केही कुरा हासिल गर्नु होइन र? त्यो निगाह गरिनु हो। दाजुभाइ-दिदीबहिनीहरूबीचको सहकार्य भनेको एउटाको कमजोरीलाई अर्कोको सबल पक्षले परिपूर्ति गर्ने प्रक्रिया हो। तैँले आफ्ना बलिया पक्षहरूलाई अरूका कमजोरीहरू पूर्ति गर्नलाई प्रयोग गर्छस्, अनि अरूले तेरा अपर्याप्तताहरूलाई पूर्ति गर्न आफ्ना बलिया पक्षहरूलाई प्रयोग गर्छन्। एउटाका कमजोरीहरूलाई अर्काका बलिया पक्षहरूले सन्तुलित गर्नु र सामञ्‍जस्यपूर्वक सहकार्य गर्नु भनेको यही हो। मानिसहरूले सौहार्दपूर्वक सहकार्य गर्दा मात्र तिनीहरू परमेश्‍वरसामु आशिषित् हुन सक्छन्, अनि तिनीहरूले जति बढी कामकुरा अनुभव गर्छन्, त्यति नै बढी वास्तविकता प्राप्त गर्न थाल्छन्, र तिनीहरू आफ्नो मार्गमा जति धेरै हिँड्छन्, त्यो त्यति नै चहकिलो बन्छ, अनि तिनीहरूले झन् बढी सहजता महसुस गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। परमेश्‍वरका वचनहरू पढेपछि, मेरो हृदय उज्यालो भयो। मैले के बुझेँ भने परमेश्‍वरले छिङ मिङ र मेरा लागि सहकार्यको प्रबन्ध गर्नु उहाँको अभिप्राय थियो। छिङ मिङले पहिले सुसमाचार प्रचार गरेकी थिइन् र आम धार्मिक धारणाहरूबारे राम्रो बुझाइ थियो, त्यसैले उनले आफूले देखेका समस्याहरू औँल्याउँदा, त्यसले मेरा कमीलाई पूर्ण रूपमा पूरा गरिदियो, जसले मलाई धार्मिक मानिसहरूको धारणा र स्थितिहरू चाँडो बुझ्न र बोध गर्न मद्दत गर्‍यो। यसबाट मैले ठूलो प्राप्ति गर्दै थिइनँ र? परमेश्‍वरको अभिप्राय बुझेपछि, मैले केही हदसम्म राहत महसुस गरेँ। त्यसपछिका हाम्रा प्रवचन मूल्याङ्कनका क्रममा, मैले आफूलाई निरन्तर छिङ मिङसँग दाँज्न छोडेँ, र बरु, मैले आफैले बुझ्न नसकेका विषयहरूमा पहिले उनको राय सुन्थेँ, र यसरी अभ्यास गर्दा, म आफ्नो अभिमानको चिन्ताले बाँधिन छाडेँ। केही अवधिको अभ्यासबाट, मैले केही प्रगति गरेँ र कर्तव्यमा धेरै ढुक्क र स्वतन्त्र महसुस गरेँ।

केही समयपछि, अर्की सिस्टर, फाङ ह्वा, हाम्रो टोलीमा सामेल भइन्। फाङ ह्वाले परमेश्‍वरमा धेरै लामो समयदेखि विश्वास गरेकी थिइन्, र हाम्रो प्रवचन मूल्याङ्कनका क्रममा, फाङ ह्वाले प्रवचनहरूमा रहेका समस्याहरू छिट्टै चिन्न र तिनलाई तर्कसङ्गत र विश्वस्त ढङ्गले बताउन सक्थिन्। यसैबीच, म त छेउमा मात्रै बसिरहेँ, र आफूले कुनै योगदान दिन नसकेको जस्तो लाग्यो। मेरो हृदयमा भुमरी चल्यो, र मलाई असहज महसुस भयो। बिस्तारै, मैले मसँग सहकार्य गर्ने सिस्टरहरूले फाङ ह्वालाई उच्च सम्मान गरेको याद गरेँ। उनीहरूले केही नबुझेको कुरा हुँदा उनको मार्गदर्शन खोज्थे, र मेरो हृदयमा हल्का असहजताको महसुस भयो, र मैले मनमनै सोचेँ, “फाङ ह्वा सबै कुरामा मभन्दा उत्कृष्ट छिन्। के यसले मलाई फेरि टोलीमा सबैभन्दा तल्लो स्तरको बनाउँदैन र?” मेरा दुई जना सिस्टरले मेरो गलत स्थिति देखे र मलाई मद्दत गर्न परमेश्‍वरका वचनहरू प्रयोग गरे, तर मैले सुन्न सकिनँ, र म नकारात्मकता र प्रतिरोधको स्थितिमा जिइरहेँ। प्रवचन मूल्याङ्कनका क्रममा, मैले समस्याहरू खुट्ट्याउन सकिनँ। मैले मनमनै सोचेँ, “मेरो क्षमता कमजोर छ र म टोलीमा धेरै योगदान दिन सक्दिनँ। लाजबाट बच्नका लागि म एउटा कुनामा बस्नु र कसैसँग सम्पर्क नगर्नु नै सबैभन्दा राम्रो हो।” रातमा, म निदाउन नसकेर छटपटिरहेँ र पीडा र यातना महसुस गरिरहेकी थिएँ। त्यस क्षणमा, मैले बल्ल के महसुस गरेँ भने मैले जुन अभिमान र हैसियत, अनि मानिसहरूको प्रशंसालाई अनमोल ठानेकी थिएँ, ती सबै बेकार र खोक्रा रहेछन्, र तिनले मेरो आत्माको पीडालाई अलिकति पनि कम गर्न सक्दैनथे। मलाई ती दिनहरू एकदमै याद आए जतिबेला मसँग परमेश्‍वरको उपस्थिति थियो, किनकि मेरो आत्मामा यस्तो शान्ति र आनन्द थियो जुन अरू कुनै कुरासँग साट्न सकिँदैनथ्यो। मलाई आफ्नो विद्रोहीपन र आफ्नो शरीर विरुद्ध विद्रोह गर्न र सत्यता अभ्यास गर्न नसक्ने असक्षमताप्रति घृणाबाहेक केही थिएन। परमेश्‍वरद्वारा घृणा गरिनु र अन्धकारमा छोडिनु मेरो आफ्नै गल्ती थियो। आफ्नो पीडामा, म परमेश्‍वरसामु आएँ र प्रार्थना गरेँ, “हे परमेश्‍वर, मलाई थाहा छ म हिँडिरहेको बाटो गलत छ। म अरूको प्रशंसा कमाउन निरन्तर प्रतिष्ठा र हैसियतको खोजी गरिरहेकी छु। म अब यसरी शैतानद्वारा छलिन चाहन्नँ। कृपया मलाई मेरो भ्रष्ट स्वभावको विरुद्ध विद्रोह गर्न मद्दत गर्नुहोस्।” भोलिपल्ट बिहान, मैले आफ्नो अवस्थाबारे मसँग सहकार्य गर्ने एक सिस्टरसँग खुलेर कुरा गरेँ। उनले मलाई भनिन्, “तिम्रो समस्या तिम्रो कमजोर क्षमता होइन। समस्या त तिमी हिँडिरहेको बाटो गलत हुनु हो। तिमी सधैँ प्रतिष्ठा र हैसियतको खोजी गर्छौ र आफूलाई अरूसँग दाँज्छौ।” ती सिस्टरले आफ्ना अनुभवहरू पनि सङ्गति गरिन् र मलाई मद्दत गर्न परमेश्‍वरका वचनहरूको एउटा खण्ड खोजिन्। मैले परमेश्‍वरका यी वचनहरू पढेँ: “मानिसहरूले आफूलाई धेरै सिद्ध, धेरै विशिष्ट, धेरै कुलीन, वा अरूभन्दा धेरै फरक सोच्नु हुँदैन; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफूलाई अलग ठान्नु—यो अहङ्कारी स्वभावले गराउँछ; आफ्‍ना कमीकमजोरीलाई कहिल्यै स्वीकार गर्न नसक्नु, र कहिल्यै आफ्ना गल्ती र असफलताहरू सामना गर्न नसक्नु—यो अहङ्कारी स्वभावले गराउँछ; अरूलाई कहिल्यै आफूभन्दा श्रेष्ठ, वा आफूभन्दा राम्रो हुन नदिनु—यो अहङ्कारी स्वभावले गराउँछ; कहिल्यै अरूको शक्तिलाई आफ्नोभन्दा बढी हुन नदिनु—यो अहङ्कारी स्वभावले गराउँछ; कहिल्यै अरूलाई आफूभन्दा राम्रा विचार, सुझाव, र दृष्टिकोण राख्‍न नदिनु, र आफूभन्दा अरू राम्रो भएको थाहा पाउँदा नकारात्मक बन्‍नु, बोल्न नचाहनु, दुःखी र उदास बन्नु, र खिन्‍न हुनु—यी सबै अहङ्कारी स्वभावले गराउँछ। अहङ्कारी स्वभावले तँलाई आफ्नो घमण्ड जोगाउन खोज्नुका कारण अरूले दिएको सच्याइ स्वीकार गर्न नसक्ने, आफ्ना कमीकमजोरीहरू सामना गर्न नसक्ने, र तेरा आफ्नै असफलता र गल्तीहरू स्वीकार गर्न नसक्ने बनाउन सक्छ। त्योभन्दा बढी, जब कुनै व्यक्ति तँभन्दा राम्रो हुन्छ, त्यसले तेरो हृदयमा घृणा र ईर्ष्या उत्पन्न गराउन सक्छ, र तँलाई बन्धनमा परेको महसुस हुन सक्छ, र तैँले आफ्नो कर्तव्य समेत पूरा गर्ने इच्छा गर्दैनस् र कर्तव्य पूरा गर्दा झारा टार्छस्। अहङ्कारी स्वभावले तँमा यस्ता व्यवहार र अभ्यासहरू उत्पन्न गराउन सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूको खुलासाद्वारा, मैले अन्ततः के बुझेँ भने किन म हरेक चोटि मभन्दा राम्रो क्षमता भएका मानिसहरूसँग अन्तरक्रिया गर्दा नकारात्मक अवस्थामा डुब्न पुग्थेँ, र आफ्नो कर्तव्य त्याग्न र परमेश्‍वरलाई धोका दिनसमेत चाहन्थेँ। यो मेरो अत्यधिक अहङ्कारी प्रकृति र अरूमाझ आफ्नो उपस्थितिको बोध गराइरहने मेरो निरन्तर पछ्याइका कारण थियो। जब म आफूभन्दा बलिया वा आफ्नोभन्दा राम्रो क्षमता भएकाहरूलाई देख्थेँ, र उनीहरूमाझ अब आफू विशिष्ट देखिन सक्दिनँ भन्ने लाग्थ्यो, तब म अयोग्य महसुस गर्थें, नकारात्मक स्थितिमा बस्थेँ, र आफैलाई सीमित बनाउँथेँ। वास्तवमा, सबैको क्षमता, चाहे राम्रो होस् वा नराम्रो, परमेश्‍वरद्वारा नियोजित हुन्छ। मेरो निरन्तर अरूसँगको दँजाइ र पछि पर्दा नकारात्मक महसुस गराइमा, मैले परमेश्‍वरको प्रतिरोध गरिरहेकी र म उहाँको सार्वभौमिकता र बन्दोबस्तमा समर्पित हुन असफल भइरहेकी थिएन र? मैले म साँच्चिकै कति अहङ्कारी रहेछु भन्ने देखेँ!

पछि, मैले थप चिन्तन गरेँ, र आफैलाई सोधेँ, “किन म, आफ्नो कर्तव्य राम्रोसँग गर्न चाहँदाचाहँदै पनि, निरन्तर अभिमान र हैसियतको खोजी नगरी रहन सक्दिनँ?” यसलाई समाधान गर्न मैले सत्यता खोज्न जारी राखेँ। मेरो उपासनाको दौरान, मैले परमेश्‍वरका वचनहरूको यो खण्ड पढेँ: “ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले पनि परमेश्‍वरमा विश्‍वास गर्ने भए पनि, तिनीहरू आफ्नो प्रतिष्ठा र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुई कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथिको तिनीहरूको विश्‍वासमा सत्यताको पछ्याइ भनेको प्रतिष्ठा र हैसियतको पछ्याइ हो, अनि प्रतिष्ठा र हैसियतको पछ्याइ भनेको सत्यताको पछ्याइ पनि हो; प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफ्नो कुनै ख्याति, प्राप्ति वा हैसियत छैन, कसैले पनि तिनीहरूलाई आदरभावले हेर्दैन, सम्मान गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता हो? के म आशाहीन छैनँ र?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा समर्थन गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट, मैले के देखेँ भने ख्रीष्टविरोधीहरूले प्रतिष्ठा र हैसियतलाई एकदमै अनमोल ठान्छन्। उनीहरू जोसुकैसँग भए पनि वा परमेश्‍वरको घरमा जुनसुकै कर्तव्य पूरा गरे पनि, उनीहरू सधैँ आफ्नो प्रतिष्ठा र हैसियतबारे सोचिरहेका हुन्छन्। उनीहरू प्रतिष्ठा र हैसियतलाई आफ्नो पछ्याइको लक्ष्य र आफ्नो जीवनसमेत मान्छन्। जब उनीहरूले अरूबाट प्रशंसा वा सम्मान पाउँदैनन्, र अरूको हृदयमा आफ्नो स्थान गुमाउँछन्, तब उनीहरूले आफ्नो कर्तव्य पूरा गर्ने प्रेरणा गुमाउँछन्। यस प्रकाशमा आफूलाई हेर्दा, मैले आफ्नो व्यवहार र आफूले लिएको बाटो ख्रीष्टविरोधीको जस्तै रहेको देखेँ। पछाडि फर्केर हेर्दा, मैले के देखेँ भने म जोसुकैसँग भए पनि, मेरा सोचहरू कहिल्यै पनि आफ्नो कर्तव्य कसरी तनमनले राम्रोसँग गर्ने भन्नेमा थिएनन्, र म केवल मानिसहरूको प्रशंसा पाउन सक्छु कि सक्दिनँ र अरूको हृदयमा मेरो राम्रो छवि र उपस्थिति छ कि छैन भन्नेमा मात्र ध्यान दिन्थेँ। जब मेरो अभिमान र हैसियतको चाहना सन्तुष्ट हुँदैनथ्यो, र मलाई समूहमा मेरो कुरा चल्दैन वा उपस्थिति छैन भन्ने महसुस हुन्थ्यो, तब म नकारात्मक र निष्क्रिय बन्थेँ, र आफ्नो कर्तव्य पूरा गर्ने प्रेरणा गुमाउँथेँ, र म आफ्नो कर्तव्य त्याग्ने र परमेश्‍वरलाई धोका दिने विचारसमेत गर्थेँ। जब म मलजल गर्ने कर्तव्य निर्वाह गर्दै थिएँ, जुनसुकै विषयमा छलफल भए पनि, धैरैजसो समय, सबैले मेरा विचार र सुझावहरू अपनाउँथे, तब म मेरो उपस्थिति छ र मेरो कुरा चल्छ भन्ने महसुस गर्थेँ, र मेरो घमण्ड सन्तुष्ट हुन्थ्यो। त्यसैले म आफ्नो कर्तव्यमा धेरै सक्रिय भएँ, र कामको जतिसुकै दबाब भए पनि, मैले कहिल्यै गुनासो गरिनँ। तर जबदेखि प्रवचन मूल्याङ्कन सुरु भयो, तब मैले मसँग सहकार्य गर्ने सबै सिस्टर मभन्दा उत्कृष्ट देखेँ, र मलाई आफू टोलीमा सबैभन्दा खराब बनेकी छु भन्ने लाग्यो। फलस्वरूप, आफ्नो अभिमान र हैसियतको चाहना सन्तुष्ट नहुँदा मैले आफ्नो कर्तव्य पूरा गर्ने प्रेरणा गुमाएँ, र यो कर्तव्य त्याग्न चाहेँ। मैले सधैँ प्रतिष्ठा र हैसियत पछ्याएकी थिएँ, र म गलत बाटोमा हिँडिरहेकी थिएँ। “मानिस उँभोतिर जान खोज्छ, तर खोला तलतिर बग्छ।” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ।” “सानो दहको ठूलो माछा बन्‍नु नै असल हो।” जीवन बाँच्ने यी शैतानी सिद्धान्तहरूले मेरो हृदयमा गहिरो जरा गाडेका थिए, मैले प्रतिष्ठा र हैसियतलाई आफ्नो पछ्याइको लक्ष्यका रूपमा लिएँ र यी कुरालाई आफ्नो जीवनजस्तै अनमोल ठानेँ। मानिसहरूको प्रशंसाविना, मलाई मेरो जीवन नै खोसिएको जस्तो लाग्थ्यो। प्रवचन मूल्याङ्कन मण्डलीमा एउटा महत्त्वपूर्ण काम हो भन्ने मलाई हृदयमा प्रस्टसँग थाहा थियो, तर मैले यो कर्तव्यमा आफ्नो हृदय लगाइनँ। मेरा सोचहरू सबै मेरा प्रतिष्ठा र हैसियतका बारेमा थिए, र फलस्वरूप, प्रवचनहरूको मूल्याङ्कन गर्दा, मैले समस्याहरू बुझ्न सकिनँ, र मेरो कर्तव्यले कुनै नतिजाहरू दिएन। यसरी आफ्नो कर्तव्य गर्दा निश्चय नै परमेश्‍वरलाई घृणा लाग्थ्यो। यसबारे चिन्तन गरेपछि, मेरो सुन्न भएको हृदयले केही महसुस गर्न थाल्यो, मैले मेरो हृदयमा केही डर महसुस गरेँ, र यसबाहेक, मैले दोषी र ऋणी भएको महसुस गरेँ। म परमेश्‍वरसामु आएँ र प्रार्थना गरेँ, “हे परमेश्‍वर, तपाईंले मलाई आफ्ना वचनहरूमार्फत खुलासा र न्याय गर्नुभएकोमा धन्यवाद ताकि मैले आफू हिँडिरहेको गलत बाटो चिन्न सकूँ। यो मेरा लागि तपाईंको मुक्ति हो। हे परमेश्‍वर, म अब यी बेकारका कुराहरू पछ्याउन चाहन्नँ। म तपाईंसामु पश्चात्ताप गर्न तयार छु, र अबदेखि, म आफ्ना अपराधहरूको परिपूर्ति गर्न धरातलमा टेकेर आफ्नो कर्तव्य पूरा गर्नेछु।”

मेरो उपासनाको समयमा, मैले परमेश्‍वरका वचनहरूको एउटा खण्ड पढेँ र मानिसहरूका लागि उहाँका अभिप्राय र मागहरू बुझ्न पाएँ। परमेश्‍वर भन्‍नुहुन्छ: “यदि परमेश्‍वरले तँलाई मूर्ख बनाउनुभएको हो भने, तेरा मूर्खतामा अर्थ लुकेको छ; यदि उहाँले तँलाई तेज दिमागवाला बनाउनुभएको छ भने, तेरो तेज दिमागको पनि अर्थ छ। परमेश्‍वरले तँलाई जुनसुकै प्रतिभा दिनुभए पनि, तेरा सबल पक्षहरू जेसुकै भए पनि, तेरो बौद्धिक स्तर जेजस्तो भए पनि, परमेश्‍वरका लागि ती सबैको उद्देश्य हुन्छ। यी सबै कुरा परमेश्‍वरले पूर्वनिर्धारित गर्नुभएको हुन्छ। तैँले जीवनमा खेल्‍ने भूमिका र तैँले पूरा गर्ने कर्तव्य परमेश्‍वरले धेरै पहिले नै पूर्वनिर्धारित गर्नुभएको हो। कतिपय मानिसहरू आफूमा नभएको सबल पक्ष अरूमा देख्छन् र तिनीहरू असन्तुष्ट हुन्छन्। तिनीहरू अझै धेरै सिकेर, अझै धेरै खोजेर, अनि अझै धेरै लगनशील भएर परिस्थिति बदल्न चाहन्छन्। तर तिनीहरूको लगनशीलताले हासिल गर्न सक्‍ने कुराको सीमा हुन्छ, र तिनीहरूले यी प्रतिभा र विशेषज्ञता भएकाहरूलाई उछिन्‍न सक्दैनन्। तैँले जति नै संघर्ष गरे पनि यो व्यर्थ हुन्छ। तँ के बन्‍नेछस् भन्‍ने कुरा परमेश्‍वरले पूर्वनिर्धारित गर्नुभएको हुन्छ, र यसलाई कसैले पनि केही गरी परिवर्तन गर्न सक्दैन। तँ जुन कुरामा सिपालु छस्, तैँले त्यही कुरामा प्रयास गर्नुपर्छ। तँ जुन कर्तव्यका लागि उपयुक्त छस्, तैँले त्यही कर्तव्य निर्वाह गर्नुपर्छ। तेरो सीपको क्षेत्रबाहिर आफूलाई जबरजस्ती लैजाने प्रयास नगर् र अरूको डाहा नगर्। हरेकको आ-आफ्‍नै कार्य हुन्छ। तैँले सधैँ अरूको स्थान लिने र आफूलाई प्रदर्शन गर्ने इच्छा गर्दै सबै कुरा राम्ररी गर्न सक्छु वा तँ अरूभन्दा सिद्ध वा असल छस् भनेर नसोच्। यो भ्रष्ट स्वभाव हो। आफूले कुनै पनि काम राम्ररी गर्न सक्दिनँ, र आफूसँग कुनै सीपै छैन भनेर सोच्ने मानिसहरू पनि हुन्छन्। यदि त्यस्तो अवस्था छ भने, तँ व्यावहारिक तरिकामा सुन्‍ने र समर्पित हुने व्यक्ति बन्‍नुपर्छ। आफूले गर्न सक्‍ने काम गर् र आफ्‍नो सारा शक्तिले राम्रोसित गर्। त्यही नै पर्याप्त छ। परमेश्‍वर सन्तुष्ट हुनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूबाट, मैले के बुझेँ भने मसँग भएको क्षमता परमेश्‍वरद्वारा पूर्वनिर्धारित गरिएको हो, मैले मेरो क्षमताअनुसार आफ्नो कर्तव्य पूरा गर्न सक्दो प्रयास गर्नुपर्छ, र यसले परमेश्‍वरको अभिप्रायहरूलाई सन्तुष्ट पार्छ। तर मैले के पछ्याउने भन्नेबारे मेरो दृष्टिकोण गलत भएकाले, मसँग सधैँ आफ्नै महत्त्वाकाङ्क्षा र चाहनाहरू हुन्थे। अरूलाई मभन्दा राम्रो क्षमताको देख्दा, म असन्तुष्ट महसुस गर्थेँ र निरन्तर आफूलाई उनीहरूसँग दाँज्थेँ, र म निरन्तर उनीहरूलाई उछिन्न र मानिसहरूको प्रशंसा पाउन चाहन्थेँ। म परमेश्‍वरको नियोजनमा समर्पित भइनँ, र मैले सधैँ परमेश्‍वरको सार्वभौमिकतालाई नाघ्न खोज्थेँ। के मैले यसमा परमेश्‍वरको प्रतिरोध गरिरहेकी थिइनँ र? त्यही समयमा, मैले के पनि बुझेँ भने परमेश्‍वरले कसैको क्षमता राम्रो छ कि नराम्रो भनी हेर्नुहुन्न, बरु, उहाँले आफ्नो कर्तव्यप्रति एउटा व्यक्तिले राख्ने मनोवृत्ति, ऊसँग जिम्मेवारी बोध छ कि छैन, र उसले सत्यता सिद्धान्तहरूअनुसार आफ्नो कर्तव्य पूरा गर्न सक्छ कि सक्दैन भनी हेर्नुहुन्छ। कुनै व्यक्तिको क्षमता कमजोर छ, तर उसले सुन्न, समर्पित हुन र सिद्धान्तहरूअनुसार धरातलमा टेकेर आफ्नो कर्तव्य पूरा गर्न सक्छ भने, उसले अझै पनि परमेश्‍वरको अनुमोदन पाउन सक्छ। केही मानिसको क्षमता राम्रो हुन्छ र कामकुरा छिट्टै बुझ्छन्, तर आफ्नो कर्तव्य निर्वाह गर्दा, उनीहरू सधैँ चिप्ले हुन्छन्, झारा टार्ने काम गर्छन्, र आलस्य गर्छन्। उनीहरूले आफ्नो कर्तव्यप्रति कुनै जिम्मेवारी भाव देखाउँदैनन्, र परमेश्‍वरले त्यस्ता मानिसहरूलाई घृणा गर्नुहुन्छ। अबदेखि, मेरा वरपरका मानिसहरूको क्षमता जस्तोसुकै भए पनि, मैले आफूलाई अरूसँग दाँज्नु हुँदैनथ्यो, किनकि परमेश्‍वरले प्रत्येक व्यक्तिलाई फरक क्षमता दिनुभएको छ र उनीहरूका लागि फरक मागहरू राख्नुभएको छ। मेरो क्षमता अलि कमजोर होला, तर मैले आफ्नो क्षमताअनुसार सक्दो राम्रोसँग आफ्नो कर्तव्य पूरा गर्न र सबैसँग मेलमिलापमा सहकार्य गर्न सक्थेँ। तब मात्र मैले शान्ति र ढुक्क भएर आफ्नो कर्तव्य गर्न सक्थेँ। परमेश्‍वरका वचनहरूको मार्गदर्शनमार्फत, मेरो स्थिति बिस्तारै सुधारियो, र मैले थप सहज र स्वतन्त्र महसुस गरेँ। त्यसपछि, मैले मेरो हृदय आफ्नो कर्तव्यमा लगाएँ, र केही समयपछि, मेरो कर्तव्यले केही नतिजा दिन थाले। मैले मेरो हृदयमा परमेश्‍वरलाई धन्यवाद दिएँ।

पछि, म एक प्रचारक चुनिएँ। जब मैले मसँग सहकार्य गर्ने सिस्टरहरू मभन्दा कान्छा थिए र उनीहरूको क्षमता पनि मेरोभन्दा राम्रो देखेँ, तब मलाई केही दबाब महसुस नभइरहन सकेन। विशेष गरी हामीले सँगै सङ्गति र काम गर्दा, मैले मसँग सहकार्य गर्ने सिस्टरहरूले सत्यता स्पष्ट रूपमा सङ्गति गरेको, र मानिसहरूले सजिलै बुझेको देखेँ। तुलनामा, मेरो अभिव्यक्ति त्यति स्पष्ट वा विस्तृत थिएन, र मैले आफैलाई सीमित गर्न थालेँ, र सोचेँ, “मेरो यस्तो क्षमताले, के म यो कर्तव्य राम्रोसँग पूरा गर्न सक्नेछु र?” यस बिन्दुमा, मलाई मेरो स्थिति फेरि गलत भएको महसुस भयो, र मैले मेरो हृदयमा चुपचाप प्रार्थना गरेँ, “हे परमेश्‍वर, म अब आफूलाई अरूसँग दाँज्न चाहन्नँ, र म आफ्नो भ्रष्ट स्वभावमा बस्न र शैतानद्वारा छलिन दिन चाहन्नँ। कृपया मलाई सुरक्षा दिनुहोस्।” मैले परमेश्‍वरका वचनहरूले यसो भन्छ भनी पढेँ: “जब मानिसहरूले आफ्नो क्षमतालाई विवेकपूर्ण रूपमा लिन र त्यसपछि आफ्नो पदलाई सही रूपमा चिन्‍न सक्छन्, परमेश्‍वरले चाहनुभएझैँ सृजित प्राणीका रूपमा व्यावहारिक तरिकाले व्यवहार गर्छन्, आफ्नो अन्तर्निहित क्षमताका आधारमा आफूले गर्नुपर्ने काम उचित रूपमा पूरा गर्छन्, साथै आफ्नो बफादारी र सारा मेहनत समर्पित गर्छन्, तब तिनीहरूले परमेश्‍वरलाई सन्तुष्ट तुल्याउँछन्” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरू पढेपछि, मेरो हृदय उज्यालो भयो। मसँग भएको क्षमता परमेश्‍वरद्वारा पूर्वनिर्धारित गरिएको छ, र मैले यसलाई सही रूपमा हेर्नुपर्छ र आफ्नो स्थान चिन्नुपर्छ। परमेश्‍वरले हामी प्रत्येकलाई फरक क्षमता प्रदान गर्नुभएको छ, र हाम्रा लागि उहाँका मागहरू पनि फरक छन्। जब हामी हाम्रो कर्तव्यमा सहकार्य गर्छौँ, हामीले एकअर्काको सबल पक्षबाट सिक्ने र एकअर्काको कमजोरीहरू परिपूर्ति गर्ने अपेक्षा गरिन्छ। हरेक व्यक्तिसँग उपयोग गर्नका लागि आफ्नै सबल पक्षहरू हुन्छन्, र केवल सक्दो प्रयास गरेर सहकार्य गर्दा मात्र मेरो कर्तव्य निर्वाह परमेश्‍वरको अभिप्रायसँग मिल्न सक्छ। पछि, कर्तव्यमा सहकार्य गर्दा, जब म मेरा सिस्टरहरूले मभन्दा राम्रो गरिरहेको देख्थेँ, मैले मेरा आफ्ना कमीकमजोरीहरू परिपूर्ति गर्न उनीहरूको सबल पक्षबाट सिक्ने प्रयास गरेँ, र जब मैले यसरी अभ्यास गरेँ, तब मैले धेरै सहज र स्वतन्त्र महसुस गरेँ। मैले यो बुझाइ र प्रवेश प्राप्त गर्न सक्नु पूर्ण रूपमा परमेश्‍वरका वचनहरूका कारणले हो।


६९. रोगहरू बारेको चिन्ता त्याग्नु

याङ जुन, चीन

सन् २०२३ को सुरुतिर, मैले मेरो टाउकोमा भुनभुन् भएको महसुस गरेँ, र मेरो रक्तचाप प्रायः उच्च हुने भएकाले, मैले नापेँ। सोच्दै नसोचेको कुरा, मेरो रक्तचाप तल्लो ११० mmHg र माथिल्लो १६० mmHg रहेछ। म छक्क परेँ, र सोचेँ, “किन यति धेरै बढेको? यो हिसाबले त ढिलो-चाँडो केही न केही भैहाल्छ नि!” मैले मेरो बुबालाई उच्च रक्तचापले गर्दा मस्तिष्कघात भएको, र बचाउन एक घण्टाभन्दा बढी प्रयास गरिए पनि उहाँ बित्नुभएको सम्झेँ। मेरी फुपूलाई पनि उच्च रक्तचापले गर्दा मस्तिष्कघात भएको र त्यसको दोस्रो दिन नै उहाँ बित्नुभएको थियो। पछि गएर म, मेरो दाइ र दिदीलाई पनि उच्च रक्तचाप देखियो। डाक्टरले हाम्रो परिवारमा यो वंशाणुगत रोग हुन सक्ने कुरा बताए र अबदेखि होसियार रहन सल्लाह दिए। मलाई अलि डर लाग्यो, कतै बुबा र फुपूजस्तै मेरो पनि अचानक मृत्यु हुने हो कि भनेर चिन्तित भएँ। पहिले म के सोच्थेँ भने, म परमेश्‍वरमा विश्‍वास गर्ने भएकाले उहाँले मेरो सुरक्षा गर्नुहुन्छ, र यो अलि-अलि उच्च रक्तचाप त केही ठूलो कुरा होइन, अनि यो पक्कै पनि ठूलो समस्या बन्दैन। तर अहिले यति धेरै रक्तचाप बढेको देखेर, मेरो मनमा गुनासो आउन थाल्यो, र मैले सोचेँ, “मैले यति वर्षदेखि मण्डलीमा आफ्ना कर्तव्यहरू निर्वाह गरिरहेको छु, परमेश्‍वरले मेरो यो रोग पनि किन निको नपार्नुभएको होला? कतै एकदिन रक्तचाप बढेर म ढलेँ भने? मरिहालिनँ भने पनि अपाङ्ग हुन्छु, अनि त्यसपछि मैले कसरी मुक्ति पाउन सक्नेछु र? मैले आफै यसलाई नियन्त्रण गर्ने उपाय खोज्नुपर्छ, नत्र कुनै दिन यो रोग बढेर मेरो ज्यानै जान सक्छ।” त्यहाँबाट, मैले आफ्नो स्वास्थ्यमा विशेष ध्यान दिन थालेँ। जहाँ कर्तव्य निर्वाह गर्न गए पनि, मैले उच्च रक्तचापको उपचार गर्ने तरिकाहरूबारे सोधपुछ गर्न कहिल्यै बिर्सिनँ, अनि फुर्सद पाउनेबित्तिकै इन्टरनेटमा खोज्थेँ। मेरो मलजल गर्ने कर्तव्यका लागि चाहिने सिद्धान्तहरूको अध्ययनलाई मैले बेवास्ता गरेँ, अनि अनुगमन गरी हल गर्नुपर्ने समस्याहरूलाई समयमै सम्बोधन गरिनँ। मेरा सबै सोचाइ रोगको उपचार गर्नमा नै केन्द्रित थिए। आफ्ना कर्तव्यप्रति यस्तो व्यवहार गर्नु अनुपयुक्त हो भन्ने मलाई थाहा थियो, तर नयाँ सदस्यहरूलाई मलजल गर्न चाहिने समय र शक्तिबारे सोच्नेबित्तिकै, मेरो रक्तचाप अझै बढ्छ कि भन्ने चिन्ता हुन्थ्यो, र रोगको उपचार गर्ने उपाय खोज्नु नै जरुरी हो जस्तो लाग्थ्यो। यो मनस्थितिमा, मेरो मनमा भएको अलिकति ग्लानि बोध पनि हराएर गयो।

एक पटक, मैले उच्च रक्तचापको उपचार गर्ने एउटा घरेलु उपचारबारे थाहा पाएँ, अनि धेरै मानिसले यसबाट लाभ पाएको मैले सुनेँ, त्यसैले खुसी हुँदै त्यो प्रयोग गर्न गएँ। केही समयपछि, मेरो रक्तचाप घट्नुको सट्टा झन् बढेर माथि त झन् १८० mmHg पो पुग्यो। यो नतिजा देखेर म स्तब्ध भएँ र आफैलाई सोधेँ, “मेरो रक्तचाप कसरी बढ्न सक्यो?” मलाई धेरै डर लाग्यो, अनि बुबा र फुपूजस्तै मेरो पनि अचानक मृत्यु हुन्छ कि भनेर चिन्तित भएँ। मैले उच्च रक्तचापले गर्दा मस्तिष्कघात भएका मानिसहरूबारे पनि सोचेँ, जसमध्ये कोही-कोही अनुहारको पक्षघात भएर ह्वीलचेयरमा बस्न बाध्य थिए, आफ्नो हेरचाह आफै गर्न सक्दैनथे, अनि अरू कतिपयको त शरीरको एक पाटो नै नचल्ने भएको थियो। मलाई डर लाग्यो, कुनै दिन मेरो हालत पनि त्यस्तै हुने हो कि। जति धेरै सोच्थेँ, त्यति नै धेरै डराउँथेँ, र म चिन्ता र फिक्रीमा डुबेँ, अनि मेरो ध्यान मेरा कर्तव्यहरूबाट पूरै हट्यो। मैले सोचेँ, “सायद मैले पहिले घर गएर आराम गरी रोग निको पारेर मात्र फेरि आफ्ना कर्तव्य निर्वाह गर्नुपर्छ।” तर चिनियाँ कम्युनिस्ट पार्टीका पुलिसले मलाई खोजिरहेकाले, म घर जान सक्दिनथेँ, त्यसैले उपचार गराउँदै आफ्ना कर्तव्यलाई निरन्तरता दिनुबाहेक मसँग अरू विकल्प थिएन। त्यसपछि, मैले आफ्नो शारीरिक अवस्थामा झनै ध्यान दिन थालेँ, अनि जब-जब मलाई रिङ्गटा लाग्थ्यो वा टाउको दुख्थ्यो, म मेरो रक्तचाप फेरि बढ्यो कि, वा हिँड्दा-हिँड्दै ढलेर फेरि कहिल्यै उठ्न नसक्ने पो हुँला कि भन्ने अनुमान गर्न पुगिहाल्थेँ। म हरेक दिन त्रसित रहन्थेँ, र त्यसको असर मेरो कर्तव्य निर्वाहमा पर्‍यो। पछि, मैले उच्च रक्तचाप भएका मानिसहरूले राति ढिलोसम्म बस्नु हुँदैन भन्ने सुनेँ, त्यसैले म साँझमा चाँडै सुत्न थालेँ, अनि तुरुन्तै गर्नुपर्ने काममा पनि हतार गर्न छोडेँ, तर भोलिपल्ट गर्नुपर्ने काम कति धेरै रहेको देख्दा, मलाई ठूलो दबाब महसुस हुन्थ्यो र म आत्तिन्थेँ। त्यस अवधिमा, म पूरै आफ्नो रोगमा डुबेको थिएँ, मेरा कर्तव्यहरूमा मेरो कार्यकुशलता निकै घटेको थियो, र त्यसले मलजलको काममा ढिलाइ गरिरहेको थियो। मलाई ग्लानि हुन्थ्यो, तर आफ्नो रोगबारे सोच्नेबित्तिकै त्यो ग्लानिको भावना हराएर जान्थ्यो। हरेक दिन, मैले के खान हुन्छ र के हुँदैन, अनि आफ्नो रोगको हेरचाह कसरी गर्ने भन्ने कुरामा नै ध्यान केन्द्रित गर्थेँ, र मलाई आफ्ना कर्तव्य निर्वाह गर्ने मन नै हुन्नथ्यो। मेरो मनमा केही गुनासाहरू पनि उब्जिन थाले, र मैले सोचेँ, “मैले मण्डलीमा आफ्ना कर्तव्य निर्वाह गर्दा दुःख भोगेको र आफूलाई समर्पित गरेको छु, परमेश्‍वरले किन मेरो सुरक्षा गर्नुभएको छैन? मेरो अवस्था सुध्रिनुको सट्टा लगातार झन्-झन् बिग्रँदै गइरहेको छ। अब मैले कसरी आफ्ना कर्तव्य राम्ररी निर्वाह गर्न सक्छु र?” मेरो हृदय परमेश्‍वरबाट झन्-झन् टाढा हुँदै गयो, र मलाई प्रार्थना गर्न पनि मन लाग्न छाड्यो। मलाई एकदमै दिक्दार र पीडा महसुस भयो, अनि कुनै पनि दिन मेरो मृत्यु हुन सक्छ भनेर म त्रसित थिएँ। मेरो पीडामा, मैले परमेश्‍वरलाई प्रार्थना गरेँ, उहाँको अभिप्राय बुझ्न सकूँ भनेर उहाँको मार्गदर्शन मागेँ।

पछि, मैले परमेश्‍वरका यी वचनहरू पढेँ: “कतिपय मानिसहरूलाई आफू बिरामी छु भन्‍ने थाहा हुन्छ, अर्थात् तिनीहरूलाई कुनै वास्तविक रोग वा त्यस्तै प्रकारको कुनै रोग लागेको छ भन्‍ने थाहा हुन्छ, जस्तै पेटको रोग, कम्‍मर र खुट्टा दुख्‍ने, जोर्नी दुख्‍ने, हातखुट्टा दुख्‍ने, साथै छाला रोग, स्‍त्रीरोग, कलेजो रोग, उच्‍च रक्तचाप, मुटुरोग, आदि इत्यादि। तिनीहरूले सोच्छन्, ‘यदि मैले आफ्नो कर्तव्य पूरा गरिरहेँ भने, के परमेश्‍वरको घरले मेरो रोगको उपचार खर्च हेरिदिनेछ? यदि मेरो रोग झन् खराब भयो र यसले कर्तव्य पूरा गर्ने मेरो क्षमतामा असर पार्‍यो भने, के परमेश्‍वरले मलाई निको पार्नुहुनेछ? अरू मानिसहरू परमेश्‍वरमा विश्‍वास गरेपछि निको भएका छन्, त्यसकारण के म पनि निको हुनेछु? के परमेश्‍वरले अरूमाथि दया देखाउनुभएजस्तै मलाई पनि निको पार्नुहुनेछ? यदि मैले बफादारितासाथ आफ्‍नो कर्तव्य पूरा गरेँ भने, परमेश्‍वरले मलाई निको पार्नुपर्छ, तर मैले परमेश्‍वरले मलाई निको पार्नुहोओस् भनेर कामना गरेँ तर उहाँले निको पार्नुभएन भने, मैले के गर्ने होला?’ जब-जब तिनीहरूले यी कुराहरूबारे सोच्छन्, तिनीहरूलाई हृदयमा गहन बेचैनी पैदा भएको महसुस हुन्छ। तिनीहरूले आफ्‍नो कर्तव्य निर्वाह गर्न कहिल्यै नछोडे पनि र आफूले गर्नुपर्ने कुरा सधैँ गरे पनि, तिनीहरू निरन्तर आफ्‍नो रोग, स्वास्थ्य स्थिति, भविष्य, र आफ्‍नो जीवन र मृत्युबारे मात्रै सोचिरहन्छन्। अन्त्यमा, तिनीहरूले यस्तो कामनापूर्ण निष्कर्ष निकाल्छन्, ‘परमेश्‍वरले मलाई निको पार्नुहुनेछ, र मलाई सुरक्षा दिनुहुनेछ। परमेश्‍वरले मलाई त्याग्‍नुहुनेछैन, र म बिरामी भएको देख्दा परमेश्‍वर हात बाँधेर बस्‍नुहुनेछैन।’ त्यस्ता विचारहरूको कुनै आधार हुँदैन, र ती एक प्रकारका धारणा नै हुन् भनेर पनि भन्‍न सकिन्छ। यस्ता धारणा र कल्‍पनाहरूद्वारा मानिसहरूले कहिल्यै पनि आफ्‍ना व्यावहारिक कठिनाइहरू समाधान गर्न सक्‍नेछैनन्, र तिनीहरूले हृदयभित्र अन्‍तस्‍करणमा आफ्‍नो स्वास्थ्य स्थिति र रोगबारे हैरानी, बेचैनी र चिन्ताको अस्पष्ट अनुभूति गर्नेछन्; यी कुराहरूको जिम्‍मेवारी कसले लिनेछ, वा तिनको जिम्‍मेवारी कसैले लिनेछ कि लिनेछैन भन्‍नेबारे तिनीहरूलाई केही थाहै हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “कतिपय मानिसहरूले बिरामी भएको महसुस नगरे पनि र तिनीहरूमा कुनै रोग पत्ता लागेको नभए पनि, तिनीहरूलाई आफूमा कुनै सुषुप्त रोग छ भन्‍ने थाहा हुन्छ। कस्तो सुषुप्त रोग? उदाहरणको लागि, यो कुनै वंशाणुगत रोग हुन सक्छ, जस्तै मुटुरोग, मधुमेह, वा उच्‍च रक्तचाप, वा यो स्मरण शक्ति हराउने, जीउको कुनै भाग हल्‍लिरहने, वा कुनै किसिमको क्यान्सर हुन सक्छ—यी सबै सुषुप्त रूपमा रहने रोगहरू हुन्। … तिनीहरूले आफ्‍नो सुषुप्त रोगबारे केही नगर्न सक्दो प्रयास गरे पनि, कुनै दिन यो सुषुप्त रोग अचानक, कुनै निश्‍चित घडीमा, वा थाहै नभई देखा पर्नबाट रोक्‍न भनेर, बेलाबेलामा र अर्धचेतन रूपमा हरकिसिमका परम्‍परागत उपचारहरू खोजिहिँड्छन्। कतिपय मानिसहरूले त बारम्बार चिनियाँ जडीबुटी तयार गरेर खान पनि सक्छन्, कतिले चाहिँ चाहेको बेला खान सकिने परम्‍परागत औषधी कसरी बनाउने भनेर यदाकदा अरूलाई सोधिहिँड्छन्, अनि कतिपय मानिसहरूचाहिँ कसरत र विभिन्‍न प्रयोग गर्नको लागि बेलाबेलामा कसरतसम्‍बन्धी जानकारी अनलाइनमा खोजिहिँड्छन्। यो सुषुप्त रोग मात्रै भए पनि, यो कुरा तिनीहरूको दिमागको अग्र स्थानमा हुन्छ; ती मानिसहरूलाई बिसन्चो नभए पनि, वा तिनीहरूमा रोगको कुनै लक्षण नदेखिए पनि, तिनीहरूलाई अझै पनि यसबारेमा चिन्ता र बेचैनी हुन्छ, र भित्री रूपमा तिनीहरूलाई यसबारेमा हैरानी र हतोत्साह हुन्छ, जसले गर्दा तिनीहरू प्रार्थना गरेर वा आफ्‍नो कर्तव्य पूरा गरेर यी नकारात्मक संवेगहरू सुधार्ने वा हटाउने आशा गर्छन्। … जन्‍म, वृद्धावस्था, रोगबिमारी र मृत्यु मानवजातिमाझ निरन्तर आइरहने र जीवनमा टार्न नसकिने भए पनि, निश्‍चित शारीरिक अवस्था वा विशेष रोग भएका कतिपय मानिसहरूले चाहे आफ्‍नो कर्तव्य पूरा गर्दा होस् वा नगर्दा होस्, तिनीहरू देहका कठिनाइ र रोगहरूबारे सधैँ हैरानी, बेचैनी र चिन्तामा डुबिरहन्छन्; तिनीहरूले आफ्‍नो रोगबारे चिन्ता गर्छन्, रोगले आफ्नो जीवनमा ल्याउने धेरै कठिनाइहरूबारे चिन्ता गर्छन्, र आफ्नो रोग अझै बिग्रेर पो जान्छ कि, यो गम्‍भीर भयो भने यसले ल्याउने समस्याहरू के होलान्, र आफू यसबाट मर्ने पो हो कि भनेर चिन्ता गर्छन्। विशेष परिस्थिति र निश्‍चित अवस्थाहरूमा, गम्‍भीर प्रश्‍नहरूको यो श्रृङ्खलाले तिनीहरूलाई हैरानी, बेचैनी र चिन्तामा डुबाउँछ र तिनीहरूले यसबाट आफूलाई मुक्त गर्न सक्दैनन्; कतिपय मानिसहरू आफूलाई पहिले नै गम्‍भीर रोग लागिसकेको हुनाले वा भविष्यमा अवश्यै देखा पर्ने सुषुप्त रोगको कारण हैरानी, बेचैनी र चिन्ताको स्थितिमा जिउँछन्, अनि तिनीहरूमाथि यी नकारात्मक संवेगहरूको प्रभाव, असर, र नियन्त्रण परिरहन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले मेरो अवस्थालाई ठ्याक्कै खुलासा गरिदिए। जबदेखि मलाई उच्च रक्तचाप र यो वंशाणुगत रोग हो भन्ने थाहा भयो, कुनै दिन बुबा र फुपूजस्तै अचानक मेरो मृत्यु हुन्छ कि भन्ने चिन्ता लागिरह्यो। परमेश्‍वरलाई पाएपछि, मैले आफ्नो रोग उहाँलाई सुम्पेँ, उहाँले मलाई निको पार्नुहुन्छ भन्ने आशा राखेँ, तर धेरै वर्षसम्म आफ्ना कर्तव्य निर्वाह गरेपछि पनि, मेरो रक्तचाप घट्नुको सट्टा झन् बढ्दै गयो। त्यसैले मलाई कुनै दिन मेरो अचानक मृत्यु हुन्छ कि भन्ने चिन्ता लाग्यो, र विशेष गरी जब मैले उच्च रक्तचापको जटिलताका कारण आफ्नो हेरचाह आफै गर्न नसक्ने केही मानिसहरूलाई देखेँ, तब मलाई कुनै दिन उनीहरूजस्तै हुन्छु कि भन्ने झनै चिन्ता भयो। हैरानी र चिन्तामा जिउँदै, म लगातार उपचार खोजिरहेको थिएँ र आफ्ना कर्तव्य निर्वाह गर्ने मनस्थितिमा नै थिइनँ। मैले आफ्नो सबै शक्ति रोगको उपचारमा लगाएँ, र ममा आफ्ना कर्तव्यमा चाहिने सिद्धान्तहरू सिक्ने हृदय नै थिएन। मैले नयाँ सदस्यहरूसँग सङ्गति गर्न र उनीहरूका समस्याहरू समाधान गर्न हतार गरिनँ, जसले मलजलको काममा असर पाऱ्यो। यतिबेला, मैले बल्ल के महसुस गरेँ भने, हैरानी र चिन्तामा जिउँदा भय र अन्धकार मात्र बढ्दै जान्छ, अनि मृत्युको छायाको डरमा निरन्तर जिएकाले, मेरो हृदय परमेश्‍वरबाट झन्-झन् टाढा हुँदै गइरहेको थियो। म अब यसरी विद्रोही भएर जिउन चाहन्नथेँ, त्यसैले मैले परमेश्‍वरलाई प्रार्थना गरेँ, मलाई हैरानी र चिन्ताको नकारात्मक भावनाहरूबाट बाहिर निकाल्न उहाँको मार्गदर्शन मागेँ।

त्यसपछि, मैले परमेश्‍वरका यी वचनहरू भेटेँ: “सबैको आयु परमेश्‍वरद्वारा पूर्वनियोजित गरिएको छ। कुनै रोग चिकित्साको दृष्टिकोणबाट निको नहुने हुन सक्छ, तर परमेश्‍वरको दृष्टिकोणबाट, यदि तेरो आयु अझै सकिएको छैन र तेरो समय आउन बाँकी नै छ भने, तँ चाहेर पनि मर्न सक्दैनस्। यदि तँलाई परमेश्‍वरले आज्ञा दिनुभएको छ, र तेरो मिसन पूरा भएको छैन भने, तँलाई प्राणघातक रोग लागे पनि, तँ मर्नेछैनस्—परमेश्‍वरले तँलाई अझै लानुहुनेछैन। यदि तँ प्रार्थना गर्दैनस् र सत्यता खोज्दैनस्, र आफ्नो रोगको उपचारमा ध्यान दिँदैनस्, वा तेरो उपचारमा ढिलाइ भयो भने पनि, तँ मर्नेछैनस्। … अवश्य नै, चाहे मानिसहरू बिरामी होऊन् वा नहोऊन्, तिनीहरूसँग आफू जिउञ्जेल स्वास्थ्य तन्दुरुस्ती कायम गर्नेबारे केही साधारण समझ त हुनैपर्छ। यो परमेश्‍वरले मान्छेलाई दिनुभएको नैसर्गिक क्षमता हो। यो परमेश्‍वरले मान्छेलाई दिनुभएको स्वतन्त्र इच्छाको दायराभित्र व्यक्तिसँग हुनेपर्ने समझ र सामान्य सुझबुझ हो। जब तँ बिरामी पर्छस्, तब तँमा स्वास्थ्य हेरचाह र त्यस रोगसित जुझ्ने उपचारबारे केही साधारण समझ हुनुपर्छ—तैँले गर्नुपर्ने यही हो। तैपनि, तैँले तेरो रोगसँग यसरी व्यवहार गर्नु परमेश्‍वरले तेरा लागि तय गरिदिनुभएको आयुलाई चुनौती दिनका लागि होइन, न त उहाँले तेरो लागि तय गरिदिनुभएको आयुभर तैँले जिउने ग्यारेन्टी गर्नका लागि नै हो। यसको अर्थ के हो त? यसलाई यसरी भन्‍न सकिन्छ: निष्क्रिय हिसाबमा भन्दा, यदि तैँले आफ्‍नो रोगलाई गम्‍भीरतासाथ लिँदैनस् भने पनि, तँ आफ्नो कर्तव्य जसरी गर्नुपर्ने हो, त्यसरी नै गर्छस्, र अरूले भन्दा अलि बढी आराम गर्छस्, र तैँले आफ्‍नो कर्तव्यमा ढिलाइ गर्दैनस् भने, तेरो रोग बिग्रनेछैन र यसले तँ मर्नेछैनस्। सबैकुरा परमेश्‍वरले जे गर्नुहुन्छ त्यसमा भर पर्छ। अर्को शब्‍दमा भन्दा, यदि परमेश्‍वरको दृष्टिकोणमा तेरो तय भएको आयु अझै पूरा भएको छैन भने, तँ बिरामी नै परिस् भने पनि, परमेश्‍वरले तँलाई मर्न दिनुहुनेछैन। यदि तेरो रोग प्राणघातक होइन, तर तेरो समय आइसकेको छ भने, परमेश्‍वरले जुनसुकै बेला तँलाई लैजानुहुनेछ। के यो पूर्ण रूपमा परमेश्‍वरकै विचारको कृपामा हुँदैन र? यो उहाँको निर्धारणको कृपामा हुन्छ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले के बुझेँ भने, कुनै व्यक्तिको जीवन कति लामो हुन्छ भन्ने कुरा परमेश्‍वरद्वारा पूर्वनिर्धारित हुन्छ, र यो उनीहरू बिरामी छन् वा छैनन्, वा उनीहरूको रोग सामान्य छ वा गम्भीर छ भन्ने कुरामा निर्भर हुँदैन। जस्तै मेरी आमा, मैले सम्झन सक्ने भएदेखि नै उहाँ सधैँ बिरामी हुनुहुन्थ्यो, वर्षौँदेखि अस्पताल आउ-जाउ गरिरहनुहुन्थ्यो र औषधि खाइरहनुहुन्थ्यो। परिवारका सबैले भन्थे, मेरी आमा पक्कै पनि बुबाभन्दा धेरै बाँच्नुहुन्न किनभने बुबाको स्वास्थ्य राम्रो थियो, र हामीले दशकौँदेखि उहाँले औषधि खाएको देखेका थिएनौँ। तर अचम्मको कुरा, मेरो बुबालाई अचानक मस्तिष्कघात भयो र उहाँ बित्नुभयो, जबकि डाक्टरकहाँ निरन्तर गइरहने मेरी आमा भने बाँचिरहनुभएको छ। यी उदाहरणहरूबाट, मैले के देखेँ भने, कुनै व्यक्ति कहिले मर्छ भन्ने कुरा उसको हातमा हुँदैन। यदि कुनै व्यक्ति बिरामी नभए पनि, उसको आयु पुगेको छ भने ऊ मर्छ, र यदि उसको आयु पुगेको छैन भने, उसलाई घातक रोग लागे पनि ऊ मर्दैन। सबै कुरा परमेश्‍वरको पूर्वनिर्धारणको अधीनमा हुन्छ। तर मैले सधैँ आफ्नो जीवन र मृत्युलाई आफ्नै हातमा लिन र आफ्नो भाग्यलाई नियन्त्रण गर्न चाहेँ। मैले परमेश्‍वरको सर्वशक्तिमान्‌ता र सार्वभौमिकतालाई बुझिनँ, म कति अज्ञानी र अहङ्कारी थिएँ! यो कुरा महसुस गरेपछि, मलाई आत्म-घृणाको गहिरो बोध भयो, र म आफ्नो रोग परमेश्‍वरलाई सुम्पन तयार भएँ। यस क्षणमा, मैले स्वतन्त्र महसुस गरेँ र अब त्यति चिन्तित वा फिक्रीमा थिइनँ।

पछि, ब्रदर-सिस्टरहरूले मलाई परमेश्‍वरका वचनहरूको एउटा खण्ड पठाए, र परमेश्‍वरका वचनहरू पढेपछि, मैले बल्ल के बुझेँ भने, रोगको आगमन परमेश्‍वरको श्रमसाध्य अभिप्रायबाट हुन्छ। परमेश्‍वर भन्‍नुहुन्छ: “जब परमेश्‍वरले तँ बिरामी पर्ने प्रबन्ध गर्नुहुन्छ, तब त्यो बिमारी ठूलो भए पनि वा सानो भए पनि, उहाँले त्यसो गर्नुको उद्देश्य तँलाई बिरामी पर्नुका विस्तृत विवरणहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने विभिन्न असहजताहरू र अप्ठ्याराहरू, अनि त्यो रोगले तँलाई महसुस गराउने विभिन्न भावनाहरू अनुभव गर्ने तुल्याउनु होइन—उहाँको उद्देश्य तैँले बिरामी हुने प्रक्रियामा बिमारी अनुभव गर् भन्ने होइन। बरु, उहाँको उद्देश्य त तैँले त्यो बिमारीबाट पाठहरू सिक्, परमेश्‍वरका अभिप्राय कसरी बोध गर्ने भनी सिक्, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तँमा हुने गलत मनोवृत्तिहरू जान्, परमेश्‍वरको सार्वभौमिकता र प्रबन्धहरूमा समर्पित हुन र परमेश्‍वरप्रति साँचो समर्पणता हासिल गर्न र आफ्‍नो गवाहीमा दृढ रहन सिक् भन्ने हो—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अतिशयपूर्ण चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट, मैले के बुझेँ भने, रोगबाट पीडित हुनु भनेको बाहिरी वस्तुगत कारणहरू खोज्नु होइन, न त डरमा जिउनु र सङ्घर्ष गर्नु वा त्यसबाट भाग्न खोज्नु हो। यी कुनै पनि परमेश्‍वरको अभिप्राय होइन। परमेश्‍वरको अभिप्राय भनेको मानिसहरूले रोगहरूबाट पाठ सिकून्, परमेश्‍वरको अभिप्राय बुझून्, आफ्नो भ्रष्टतालाई चिन्तन गरेर चिनून्, र आफ्नो जीवन स्वभावमा केही परिवर्तनहरूको अनुभव गरून् भन्ने हो। मैले सोचेँ, मेरो रोगको समयमा मैले परमेश्‍वरको अभिप्राय नबुझेको र नखोजेको, बरु हैरानी र चिन्तामा जिएको, अनि परमेश्‍वरले मेरो सुरक्षा नगर्नुभएको वा मेरो रोग निको नपार्नुभएको भनेर उहाँमाथि गुनासोसमेत गरेको थिएँ। यो पूर्ण रूपमा परमेश्‍वरको अभिप्रायविरुद्ध थियो। यसरी मैले आफूलाई कसरी बुझ्न र पाठ सिक्न सक्थेँ र? यो सोचेर, मैले चिन्तन गर्न थालेँ, “मेरो रोग निको नहुँदा मैले किन परमेश्‍वरमाथि गुनासो गरेँ?” मेरो चिन्तनको क्रममा, मैले परमेश्‍वरका वचनहरूको एउटा खण्ड पढेँ र आफूबारे केही बुझाइ प्राप्त गरेँ। परमेश्‍वर भन्‍नुहुन्छ: “मैले तिनीहरूलाई निको पार्छु भनेर मात्र धेरैले मलाई विश्‍वास गर्छन्। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै हर्ष र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरू आफूलाई निको पारिदिन भनी मलाई बिन्ती गर्छन् र म तिनीहरूलाई ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनहरू पढेर, मलाई एकदमै लाज लाग्यो। परमेश्‍वरले खुलासा गरेको कुरा ठ्याक्कै मेरो स्थिति थियो। फर्केर हेर्दा, मैले सुरुमा परमेश्‍वरमा विश्‍वास गरेको नै आशिष् र अनुग्रह पाउनका लागि थियो, सोच्थेँ जबसम्म म परमेश्‍वरमा विश्वास गर्छु र आफ्ना कर्तव्यहरू पूरा गर्छु, तबसम्म उहाँले मेरो हेरविचार र सुरक्षा गर्नुहुन्छ, अनि मलाई रोग वा प्रकोपविना शान्ति र सहजतामा जिउन दिनुहुन्छ। त्यसैले जब मेरो अवस्था बिग्रियो, मैले असामान्य व्यवहार गरेँ, परमेश्‍वरविरुद्ध गुनासो गरेँ र उहाँसँग तर्क गरेँ, आफ्ना कर्तव्यहरूमा झारा टार्ने र गैरजिम्मेवार भएँ, र त्यसलाई त्याग्ने विचारसमेत गरेँ। मैले देखेँ, म परमेश्‍वरमाथिको आफ्नो विश्‍वासमार्फत आशिष् खोजिरहेको थिएँ, मेरा कर्तव्य, त्याग र समर्पणलाई परमेश्‍वरको सुरक्षा र आशिष्‌सँग साट्न खोजिरहेको थिएँ, र मेरो रोग निको होस् भन्ने आशा गरिरहेको थिएँ। यो छल र परमेश्‍वरसँग खुलेआम मोलतोल गर्ने प्रयास थियो। म पावलको मार्ग पछ्याइरहेको थिएँ। पावलले वर्षौँसम्म काम र आफूलाई समर्पित गरे, तर यो सृजित प्राणीका रूपमा आफ्नो कर्तव्य राम्ररी पूरा गरी परमेश्‍वरलाई सन्तुष्ट पार्न नभएर, इनाम र मुकुट पाउनका लागि थियो। अन्ततः उनले यसो भनेर आफ्नो साँचो भावना व्यक्त गरे: “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। पावलले प्रभुका लागि काम गरेको धार्मिकताको मुकुट माग्न र आशिष् खोज्नका लागि थियो। मेरो विश्‍वास र कर्तव्यमा, म पनि आशिष् र शान्ति खोजिरहेको थिएँ, र जब मैले यी कुराहरू पाइनँ, मैले परमेश्‍वरसँग तर्क गरेँ र उहाँको प्रतिरोध गरेँ। ममा परमेश्‍वरको डर मान्‍ने हृदय थिएन। मैले आफू कति अविवेकी, असमझदार र घृणित रहेछु भन्ने देखेँ! त्यो क्षण म पछुतो र ग्लानिले भरिएँ। म अब परमेश्‍वरलाई छल गर्न वा उहाँसँग मोलतोल गर्न चाहन्नथेँ। म केवल आफ्नो कर्तव्य राम्ररी पूरा गरी परमेश्‍वरको हृदयलाई सान्त्वना दिन चाहन्थेँ। पछि, आफ्नो कर्तव्य निर्वाह गर्दा, म प्रायः परमेश्‍वरलाई प्रार्थना गर्थेँ, उहाँसँग अन्तर्दृष्टि र मार्गदर्शन माग्थेँ, ताकि मैले रोगमार्फत आत्मचिन्तन गरी आफूलाई बुझ्न सिक्न सकूँ। थाहै नपाई, मेरो स्थिति धेरै सुधार भयो, र म आफ्ना कर्तव्यमा उत्प्रेरित भएँ।

पछि, जब म जाँचका लागि अस्पताल गएँ, तब मेरो रक्तचाप अझै पनि निकै उच्च रहेको पाएँ, र मेरो मनमा फेरि चिन्ता आउन थाल्यो, र सोचेँ “यदि मेरो रक्तचाप यस्तै उच्च रहिरह्यो भने, के म कुनै दिन अचानक मर्छु होला?” मलाई कि म फेरि चिन्ता र फिक्रीमा जिइरहेको महसुस भयो, त्यसैले म परमेश्‍वरका वचनहरूतिर फर्केँ। सर्वशक्तिमान्‌ परमेश्‍वर भन्‍नुहुन्छ: “यो जीवनमा सबैले मृत्युको सामना गर्नैपर्छ, अर्थात् सबैले आफ्‍नो यात्राको अन्त्यमा सामना गर्नुपर्ने कुरा मृत्यु नै हो। तैपनि, मृत्युका धेरै विविध गुणहरू छन्। यीमध्ये एउटा के हो भने, परमेश्‍वरले पूर्वनिर्धारित गर्नुभएको समयमा, तैँले आफ्‍नो मिसन पूरा गरेको हुन्छस् र परमेश्‍वरले तेरो दैहिक जीवनमुनि एउटा रेखा कोर्नुहुन्छ, र तेरो दैहिक जीवन समाप्त हुन्छ, तर यसको अर्थ तेरो जीवन समाप्त भएको छ भन्‍ने हुँदैन। जब कुनै व्यक्ति देहविहीन हुन्छ, तब उसको जीवन समाप्त हुन्छ—के यस्तै नैहो त? (होइन।) मृत्युपछि तेरो जीवन कुन रूपमा रहन्छ भन्‍ने कुरा तँ जीवित हुँदा परमेश्‍वरको काम र वचनहरूलाई कसरी लिइस् भन्‍ने कुरामा निर्भर हुन्छ—यो अत्यन्तै महत्त्वपूर्ण कुरा हो। मृत्युपछि तँ कुन रूपमा रहनेछस्, वा तँ अस्तित्वमा हुनेछस् कि छैनस् भन्‍ने कुरा तँ जीवित हुँदा परमेश्‍वर र सत्यताप्रति तेरो मनोवृत्ति कस्तो थियो भन्‍ने कुरामा निर्भर हुन्छ। यदि तँ जीवित हुँदा, तैँले मृत्यु र सबै प्रकारका रोग-बिमारीको सामना गर्दा, सत्यताप्रतिको तेरो मनोवृत्ति विद्रोही, विरोधी, र सत्यताप्रति वितृष्ण हुने किसिमको छ भने, तेरो देहको जीवनको समय समाप्त हुने समय आएपछि, तेरो मृत्युपछि तँ कुन तरिकाले अस्तित्वमा रहनेछस्? तँ अवश्य नै अरू कुनै तरिकाले अस्तित्वमा रहनेछस्, र तेरो जीवन अवश्य नै जारी रहनेछैन। यसको विपरीत, यदि तँ जीवित हुँदा, तेरो देहमा जागरूकता हुँदा, सत्यता र परमेश्‍वरप्रति तैँले समर्पणता र बफादारिताको मनोवृत्ति देखाइस् र तँमा साँचो विश्‍वास छ भने, तेरो दैहिक जीवन समाप्त भए पनि, तेरो जीवन अर्को संसारमा फरक रूपमा अस्तित्वमा रहिरहनेछ। यो मृत्युको एउटा व्याख्या हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरूबाट, मैले के बुझेँ भने, कुनै व्यक्तिको जीवन र मृत्यु परमेश्‍वरद्वारा पूर्वनिर्धारित हुन्छ, सबैजना मर्नुपर्छ, तर मृत्युको प्रकृति र मृत्युपछिको परिणाम व्यक्तिपिच्छे फरक हुन्छ। यो परिणाम व्यक्ति जीवित छँदा सत्यताप्रतिको उसको मनोवृत्ति र आफ्ना कर्तव्यप्रतिको उसको मनोवृत्तिमा निर्भर हुन्छ। मैले पत्रुसबारे सोचेँ। प्रभु येशूले उनलाई आफ्ना भेडाहरूको हेरचाह गर्ने र खुवाउने आज्ञा सुम्पनुभएको थियो, र पत्रुसले प्रभु येशूको आज्ञालाई आफ्नो जीवनभरिको मिसनका रूपमा लिए। सतावट, सङ्कष्ट, वा रोगको शोधन जस्तोसुकै अवस्थामा पनि, उनले आफ्नो कर्तव्य कहिल्यै त्यागेनन्। पत्रुसले उनको जीवन क्रूसमा उँधोमुन्टो टाँगेर समाप्त नगरिञ्जेलसम्म विश्‍वासीहरूलाई मलजल गरे र उनीहरूको विश्‍वासलाई बलियो बनाए। पत्रुसले मृत्युको सामना गर्दा डराएनन्, र उनले आफ्नो सम्पूर्ण जीवन दाउमा राखेर परमेश्‍वरले दिएको मिसन पूरा गरे र परमेश्‍वरको अनुमोदन प्राप्त गरे। मैले पावलबारे पनि सोचेँ, जो परमेश्‍वरको महान् ज्योतिद्वारा ढालिएपछि, प्रभुको सुसमाचार प्रचार गर्न धेरै कष्ट भोगे। तर उनले आफ्नो कष्टलाई आशिष् पाउने सर्त र परमेश्‍वरबाट मुकुट दाबी गर्ने मोलतोलको माध्यमका रूपमा हेरे। उनका परिश्रमहरू परमेश्‍वरसँग मोलतोल गर्ने प्रयास थिए, जसको अभिप्राय आफ्नै लागि आशिष् पाउनु थियो; सृजित प्राणीको मिसन पूरा गर्नु थिएन; उनी परमेश्‍वरको विरुद्धमा विद्रोह र प्रतिरोध गरिरहेका थिए। उनले परमेश्‍वरको अनुमोदन पाउनुको सट्टा दोषी ठहरिए। पत्रुस र पावलका उदाहरणहरूबाट, मैले के बुझेँ भने, व्यक्तिगत अनुरोध वा मागहरूविना, आफ्नो कर्तव्य पूरा गर्न पूर्ण रूपमा समर्पित भएर जीवन जिउनु नै सबैभन्दा मूल्यवान् र अर्थपूर्ण कुरा हो। यो एउटा सृजित प्राणीले गर्नुपर्ने कुरा हो र यही कुराले परमेश्‍वरको अनुमोदन पाउँछ। चिन्तन गर्दा, मैले आफ्ना कर्तव्यप्रतिको मेरो मनोवृत्ति पावलको जस्तै रहेको देखेँ। मैले त्याग र समर्पणलाई आशिष् प्राप्त गर्ने माध्यमका रूपमा हेरेँ, परमेश्‍वरले मलाई निको पार्नुहुन्छ भन्ने आशा राखेँ, र आफूले चाहेको नपाउँदा, मैले परमेश्‍वरविरुद्ध गुनासो गरेँ। यदि म यसरी देहलाई सन्तुष्ट पार्न मात्र जिइरहेँ भने, तब म स्वस्थ र रोग वा प्रकोपबाट मुक्त भए पनि, यदि मेरो भ्रष्ट स्वभाव अपरिवर्तित रह्यो र मैले अझै पनि परमेश्‍वरको प्रतिरोध गरेँ भने, के म हिँड्ने लाशजस्तै जिइरहेको हुने थिइनँ र? यसको के अर्थ हुन्थ्यो र? मैले पत्रुसको उदाहरण पछ्याउनुपर्थ्यो। यद्यपि मसँग पत्रुसको जस्तो क्षमता वा उनको जस्तो मानवता छैन, तर पनि मैले आफ्नो कर्तव्य राम्ररी निर्वाह गर्न सक्दो प्रयास गर्नुपर्थ्यो, परमेश्‍वरलाई सन्तुष्ट पार्न सृजित प्राणीले गर्ने कार्य गर्नुपर्थ्यो, ताकि यदि म कुनै दिन मरेँ भने पनि, मलाई कुनै पछुतो नहोस्, र कम्तीमा मेरो आत्मा सहजता र शान्तिता रहोस्। तहाँदेखि, जब मैले आफ्नो कर्तव्य निर्वाह गरेँ, मलाई धेरै सहज महसुस भयो, र मलाई उप्रान्त आफ्नो रोगद्वारा बाँधिएको महसुस भएन। कहिलेकाहीँ आफ्नो कर्तव्य निर्वाह गरिरहेका बेला रिङ्गटा लाग्दा, मैले उचित विश्राम लिएँ, मैले तोकिएको समयमा औषधि खाएँ, र लामो समयको बसाइले असहज हुँदा उठेर व्यायाम र जीउ तन्काउने गरेँ। मैले आफ्नो कर्तव्यमा ढिलाइ नगर्ने प्रयास गरेँ। ब्रदर-सिस्टरहरूले काममा आइपरेका समस्याहरू समाधान गर्न मद्दत माग्दा, मलाई ती समस्याको सम्बोधन गर्दा लाग्ने प्रयासले दिक्क लाग्न छाड्यो, र मैले सङ्गति गर्न र समस्याहरू समाधान गर्न सक्दो प्रयास गरेँ। जब मैले आफ्नो हृदयलाई कर्तव्यमा समर्पित गरेँ, कहिलेकाहीँ थाहै नपाई राति ढिलोसम्म काम गर्दा पनि रिङ्गटा लागेन, र अन्ततः, मैले औषधि खान छोडेँ। तर मेरो अवस्था बिग्रिएन, बरु मलाई अझ तनावमुक्त महसुस भयो। वास्तवमा, उच्च रक्तचाप मैले कल्पना गरेजस्तो डरलाग्दो रहेनछ। परमेश्‍वरका वचनहरूले नै मलाई रोगको हैरानी, चिन्ता र फिक्रीबाट बाहिर निस्कन मद्दत गरे, र मलाई मेरो नकारात्मक स्थितिबाट बाहिर निकाले। सर्वशक्तिमान् परमेश्‍वरलाई धन्यवाद!


७०.पैसा र हैसियतले मेरो लागि के गर्‍यो?

मेरो जन्‍म एउटा तोडिएको परिवारमा भएको थियो। म गर्भमा हुँदा, मेरो बुबा अर्की स्‍त्रीसँग भाग्‍नुभएको थियो। छ जना बालबच्‍चा हुर्काउन मेरो आमाले धेरै दुःख गर्नुभयो, र म लगभग हरेक रात नै मेरी आमा रुनुभएको सुन्थेँ। उहाँ यति नराम्ररी रुनुभएको सुन्दा विवाह र सम्‍बन्धहरूप्रति ममा नकरात्मक दृष्टिकोण पैदा भयो। मैले मनमनै भनेँ, “अर्को व्यक्तिलाई कहिल्यै पनि पूर्ण रूपमा विश्‍वास गर्नु हुँदैन। कसैलाई पनि विश्‍वास गर्नु हुँदैन। जीवनमा हामीले भरोसा गर्न सक्‍ने एउटै मात्र कुरा भनेको हामी आफैलाई र हाम्रो आफ्‍नै हातले कमाएको सम्पत्ति मात्रै हो।” त्यो बेलादेखि, मैले पैसा कसरी कमाउने भन्‍ने बारेमा सोच्‍न थालेँ। हाइस्कुलमा हुँदा, सबै जना बिदा मनाउँदा, मेरी आम र मैले खानेकुरा बेझ्‍न सडकको छेउमा सानो पसल खोलेका थियौँ। त्यो बेला, हामीले कमाएको पैसाले हाम्रो आधारभूत आवश्यकता मात्रै पूरा गर्थ्यो। हाइस्कुलको दोस्रो वर्षमा, मैले स्कूल फी तिर्न नसकेको कारण मैले पढाइ छोड्नु पर्‍यो। त्यसपछि, मैले उक्त पसल चलाइरहेँ। म खानेकुरा तयार गर्न हरेक बिहान चार-पाँच बजे उठ्थेँ, र छ बजेतिर पसल पुग्थेँ। तीन वर्षपछि, मैले ठूलो सहरमा काम गर्न जानको लागि पर्‍याप्त रकम कमाएकी थिएँ। म हरेक दिन चाँडै उठेर धेरै परिश्रम गरेर काम गर्थेँ, तर मैले त्यति धेरै पैसा कमाइनँ, र म सन्तुष्ट थिइनँ। त्यसकारण, मेरो ब्वाइफ्रेन्डको सहयोगमा, मैले सानो पसल खोल्‍न मेरो वर्षौँको बचत प्रयोग गरेँ। दुई वर्षपछि, हामीले केही पैसा कमायौँ र बालबच्‍चा जन्‍मायौँ। हामीले विवाह गर्न लागेका बेला, मेरो ब्वाइफ्रेन्डले मबाट सबै कुरा ठगेर लिए। तिनी सबै रकम पोका पारेर भागे, र तिनले अर्की महिलासँग घरजम बसाले। तिनीहरूको पनि एउटा बच्‍चा भयो। मैले परिश्रम गरी कमाएको सबै रकम गुमाएँ, र म निराश र व्याकुल भएँ। मेरी आमालाई भएको दुःख अनुभव गरेपछि, मलाई पुरुषहरू भरोसा गर्न योग्यका हुँदैनन्, र मैले मेरा बालबच्‍चालाई हुर्काउन पर्‍याप्त रकम कमाउनमा ध्यान दिनुपर्छ भन्‍ने लाग्यो। तर म धेरै तनावमा थिएँ, मसँग मेरो पसल चलाउने ऊर्जा थिएन, र म बिरामी थिएँ। मलाई त्यो सहरमा बस्‍न मन लाग्‍न छोड्यो। पछि, मेरो ब्वाइफ्रेन्डको बुबाले थाहा पाएपछि, तिनले मलाई युके जाने भिसाको आवेदन दिन रकम दिए। चार वर्षपछि, मैले बसोबास अनुमति पाएँ र विश्‍वविद्यालयमा भर्ना भएँ। अझै धेरै पैसा कमाउन, मैले व्यापार व्यवस्थापन पाठ्यक्रमहरू लिएँ। २०११ मा, मैले विद्यार्थी भएको कारण आर्थिक छात्रवृत्ति प्राप्त गरेँ, र मैले त्यो रकम सहरमा अफ्रिकी फुड स्टोर खोल्‍न प्रयोग गरेँ।

सुरुमा, स्टोर सानो भएकोले, मैले एक जना व्यक्तिलाई मात्रै काममा लगाएँ। स्टोरमा काम गर्नको जानको लागि म हरेक दिन पाँच बजे बिहान उठ्थेँ र काम सकेपछि स्कूल जान्थेँ। कक्षा सकिएपछि, म सरसफाइ गर्न, सामान पुर्‍याउन, र हिसाबकिताब गर्न हतार-हतार स्टोरमा जान्थेँ। एकै पटक व्यवसाय गर्नु, विश्‍वविद्यालयमा पढ्नु, र बालबच्‍चा हुर्काउनु पक्‍कै पनि अत्यन्तै कठिन भएको हुनुपर्छ। तर सबैले मेरो क्षमताको बारेमा तारिफ गरेको सुन्दा, र तिनीहरूको आभारपूर्ण र डाहापूर्ण नजर देख्दा, मलाई निकै सन्तुष्टि अनुभव हुन्थ्यो। यसको साथै, स्टोरमा व्यापार राम्रो थियो, र यसबाट मैले सोचेको भन्दा बढी रकम कमाइ भयो, तर मलाई यतिले पुग्छ जस्तो लागेन। म के सोच्थेँ भने, म बैङ्क समेत किन्‍न सक्‍ने गरी धनी हुनुपर्छ, ताकि अरूले मेरो तारिफ गरून् र मेरो ईर्ष्या गरून्। मैले चाहेको कुरा वास्तवमा त्यही थियो। अझै धेरै सम्‍मान र प्रशंसा पाउन, र म गलत थिएँ भनेर प्रमाणित गर्न, अनि मेरा बालबच्‍चा हुर्काउन र विलासी जीवन जिउन, मैले पसल बढाएँ। तीन वर्षपछि, मेरो सानो पसल एउटा ठूलो पसलमा परिणत भएको थियो, जहाँ विभिन्‍न अफ्रिकी देशहरूका खानेकुराहरू बिक्री गरिन्थ्यो। मलाई सहरका एक मात्र अफ्रिकी उद्यमीको रूपमा पनि पहिचान गरियो। हाइस्कुल र कलेजका शिक्षकहरूले मलाई बोल्‍न, युकेका प्रवासी युवाहरूलाई उत्प्रेरित गर्न मेरो लक्ष्‍य र सफलताको बारेमा कुरा गर्न बोलाउँथे, र तिनीहरूले मलाई ट्रोफी दिन्थे। ट्रोफी लिएर भाषणहरू दिन जाँदा, मलाई सबैले चिन्थे। मलाई मेरो वर्षौँको परिश्रम र दुःख सार्थक भएको छ, र मेरो जीवनका लक्ष्यहरू हासिल भएका छन् भन्‍ने लाग्थ्यो। तर मैले पैसा कमाउन छोडिनँ, किनभने सामाजिक हैसियत प्राप्त गरेपछि काम गर्न र पैसा कमाउन सजिलो हुने रहेछ, र ख्यातिप्रतिको मेरो इच्‍छा बढ्दै गयो। तर यो बेलासम्‍म, शरीरमा मलाई असहज हुन थालिसकेको थियो। म केही समयसम्‍म उभिएपछि बसिहाल्‍नुपर्थ्यो। डाक्टरले मलाई हाडजोर्नी, मांसपेशी, र नसा सम्‍बन्धी रोग लागेको छ भनेर भने, जसको अर्थ मेरो सम्पूर्ण मेरुदण्डमा पीडा हुन्थ्यो। मैले स्वास्थ्यलाभ लिन समय बिताउनुपर्छ, र उप्रान्त काम गर्नु हुँदैन भनेर डाक्टरले भने, तर मैले मेरो रोगलाई गम्भीर रूपमा लिइनँ। केही व्यायाम गरेपछि म निको हुन्छु भन्‍ने लागेको थियो। यसको साथै, स्टोरमा यति राम्रो व्यापार भइरहेको थियो कि मलाई यो छोड्ने मन थिएन, त्यसकारण मैले व्यापार गरिरहेँ।

२०१४ देखि मेरो अवस्था झन्-झन् खराब हुँदै गयो, र मलाई पूरै जिउ दुख्थ्यो। मलाई मेरो पूरै जीउ पोलिरहेको छ जस्तो हुन्थ्यो, मानौँ आगोले पोलिरहेको छ जस्तो हुन्थ्यो। प्रायजसो मेरा खुट्टाहरू सुन्‍निएका हुन्थे, मेरो कम्‍मरका हाडहरू भाँचिएका छन् जस्तो लाग्थ्यो, र मेरुदण्ड नरम हुन्थ्यो। मैले यसलाई सीधा राख्‍न ठूलो पेटी बाँध्‍नु पर्थ्यो। चेकअपको लागि जाँदा, डाक्टरले मलाई पहिले नै हाडजोर्नीको रोग लागिसकेको छ भनेर बताए, तर म प्रायजसो मासु पसलको फ्रिजरमा जाने गरेकी हुनाले, चीसोले मेरो हाडसम्‍म भेटेको थियो, त्यसकारण म कुनै पनि बेला सधैँको लागि पक्षाघाती हुने खतरामा थिएँ। मलाई त्यो बेला साह्रै डर लाग्यो, तर धेरै ढीला भइसकेको थियो। पछि, म लगभग चल्‍नै नसक्‍ने अवस्थामा पुगेँ, त्यसकारण पसल बन्द गर्ने बाहेक मसँग कुनै विकल्‍प थिएन। अनपेक्षित रूपमा, सहरका अरू मानिसहरूले मेरो अनुकरण गरेर आ-आफ्‍नै पसल खोले। मलाई डाहा लाग्थ्यो, र आफ्‍नो अवस्थाप्रति अत्यन्तै दुःखित पनि थिएँ। म किन यति गम्‍भीर रूपमा बिरामी भएँ? दिनको चौबीसै घण्टा दुखिरहन्थ्यो, र कुनै पनि दिन म शान्तिपूर्ण रूपमा निदाउन सक्दिनथिएँ। मेरो मुटुभित्र आगो बलिरहेको छ जस्तै हुन्थ्यो, र शारीरिक र मानसिक कष्ट विशेष गरी पीडादायी थियो। त्यो बेला, मैले सबै कुराको बारेमा साँच्‍चै चिन्तनमनन गर्न थालेँ। मैले कमाएको पैसाले मेरो रोग निको पार्न सक्दैनथियो, त्यसकारण यसको के काम? त्यो बेला, मलाई बेसहारा र विवश महसुस भयो। मलाई मेरा छोराछोरीको चिन्ता लाग्यो, किनभने तिनीहरूको एक मात्र परिवार म मात्रै थिएँ। मलाई उप्रान्त पैसा र ख्यातिको बारेमा सोच्‍न मन थिएन। म पीडालाई अन्त्य गरेर मेरा छोरा-छोरीलाई शान्तिमा हुर्काउन मात्रै चाहन्थेँ। एक वर्षभन्दा बढी, म ओछ्यानमा पल्टिरहेँ, र आफैलाई सोधिरहन्थेँ, “किन मानिसहरूले यति धेरै कष्ट भोग्छन्? हामी किन बिरामी पर्छौँ?” हैरानी र व्याकुलतामा, मलाई मेरो पीडाबाट उम्‍कन सहयोग गर्नुहोस् भनेर मैले प्रभुलाई पुकारेँ।

मेइ २०१९ मा, दश दिनसम्‍म उपवास र प्रार्थना गरेपछि, एक पटक मलाई एउटा भजन सुन्‍न मन लाग्यो। मैले अनलाइन खोजेँ र सर्वशक्तिमान्‌ परमेश्‍वरको मण्डलीको वेबसटाइट भेट्टाएँ। मैले एक-दुई वटा चलचित्रहरू हेरेपछि, मेरो घर कहाँ छ भन्‍ने चलचित्रले मलाई निकै भावुक बनायो। त्यो सानी केटीको जीवनले मेरो बाल्यकालको जीवन झल्‍काएको थियो, र उनकी आमाको अनुभव ठ्याक्‍कै मेरो जस्तै थियो। रातभरि मेरो हृदयको धड्कन नराम्ररी धड्किरह्यो, र भोलिपल्‍ट मैले सर्वशक्तिमान्‌ परमेश्‍वरको मण्डलीको मण्डलीमा फोन गरेँ। सर्वशक्तिमान्‌ परमेश्‍वरका वचनहरू पढिसकेपछि उहाँ नै फर्केर आउनुभएका प्रभु येशू हुनुहुन्छ भन्‍ने कुरामा निश्‍चित भएँ, र मैले सर्वशक्तिमान्‌ परमेश्‍वरको आखिरी दिनहरूको कामलाई सहर्ष स्वीकार गरेँ, र अनलाइन भेलामा सहभागी हुन थालेँ। एक पटक मैले एउटा भजन सुनेँ र यसले मेरो हृदय छोयो। “परमेश्‍वरले मुक्ति नदिनुभएको भए, म अझै पनि संसारमा भड्किरहेको हुनेथिएँ, जीवनमा कुनै आशाविना, पापमा पीडादायी सङ्घर्ष गरिरहेको हुनेथिएँ। परमेश्‍वरले मुक्ति नदिनुभएको भए, मलाई अझै पनि दियाबलसहरूले कुल्चीमिल्ची गर्नेथिए मानव जीवनको मार्ग थाहा नपाई, पापका सुख-चैनमा रमाइरहेको हुनेथिएँ। सर्वशक्तिमान्‌ परमेश्‍वर मप्रति कृपालु हुनुहुन्छ; उहाँका वचनहरूको आवाजले मलाई इसारा गर्छ। म परमेश्‍वरको आवाज सुन्छु र म उहाँको सिंहासनसामु उठाइलगिएको छु। हरेक दिन म परमेश्‍वरका वचनहरू खान्छु र पिउँछु, अनि मैले धेरै सत्यता बुझेको छु। मैले मानवजातिको भ्रष्टताको ठूलो गहिराइलाई देखेको छु। हामीलाई साँच्‍चै परमेश्‍वरको मुक्ति चाहिन्छ। परमेश्‍वरको सत्यताले मलाई शुद्ध पार्छ र मुक्ति दिन्छ। बारम्‍बार, मलाई न्याय र शोधन गरिन्छ, र मेरो जीवन स्वभाव परिवर्तन भएको छ। परमेश्‍वरको धार्मिकता र पवित्रता चाखेपछि मात्रै मैले उहाँको मायालुपनलाई चिनेँ। मेरो हृदयले परमेश्‍वरको डर मान्छ र यो दुष्टताबाट अलग बस्छ, र म अलिक मानव रूपमा जिउँछु” (थुमालाई पछ्याउनुहोस् र नयाँ गीतहरू गाउनुहोस्, परमेश्‍वरले मुक्ति नदिनुभएको भए)। यो भजनले मेरो जीवनलाई राम्ररी व्याख्या गरेको थियो। विगतमा, म आफ्‍नै हातले सुखी जीवन निर्माण गर्न चाहन्थेँ, र मैले आफ्‍नै शक्तिले मेरो बाल्यकालको सपना र मेरा सबै इच्‍छाहरू पूरा गर्न सक्छु भन्‍ने मलाई लागेको थियो, तर अन्त्यमा, मलाई गहन रूपमा चोट पुग्यो, मलाई साथ दिने कोही थिएन, र म कष्टमा जिइरहेकी थिएँ। परमेश्‍वरले मलाई आफ्‍नो अघि ल्याउनुभयो, मेरो पीडालाई सहज तुल्याइदिनुभयो, संसारको अन्धकारबाट मलाई मुक्त गर्नुभयो, उहाँका वचनहरू पढ्ने मौका दिनुभयो, र न्याय र शुद्धीकरण स्वीकार गर्ने अवसर दिनुभयो। उहाँको मुक्तिको लागि परमेश्‍वरलाई धन्यवाद होस्! त्यो बेला, सर्वशक्तिमान्‌ परमेश्‍वरका अझै धेरै वचनहरू पढ्न मलाई आतुर हुन्थ्यो किनभने धेरै प्रश्‍नहरूको उत्तर सर्वशक्तिमान्‌ परमेश्‍वरको वचनमा भेट्टाउन सकिन्छ भन्‍ने मलाई थाहा भएको थियो।

पछि, मैले परमेश्‍वरको वचनको एउटा खण्ड पढेँ। “मानिसहरूले भोग्ने जन्म, मृत्यु, बिराम अनि वृद्धावस्था हुने आजीवन कष्टको स्रोत के हो? के कुराले मानिसहरूमा यो कष्ट आउने तुल्यायो? मानिसहरूलाई सर्वप्रथम सृष्टि गरिएको बेला तिनीहरूमा यो कष्ट थिएन, थियो त? त्यसो भए, यो कष्ट कहाँबाट आयो त? मानिसहरूलाई शैतानले परीक्षामा पारेपछि र तिनीहरू शैतानद्वारा भ्रष्ट पारिई विकृत भएपछि यो कष्ट अस्तित्वमा आयो। शैतानले मानवजातिलाई भ्रष्ट तुल्याइसकेपछि मात्र मानव देहको पीडा, यसका वेदनाहरू, अनि यसका रिक्तताहरू र साथसाथै मानव संसारका अति नै दयनीय मामलाहरू आए। शैतानले मानिसहरूलाई भ्रष्ट तुल्याइसकेपछि, त्यसले तिनीहरूलाई सताउन सुरु गर्‍यो। फलस्वरूप, तिनीहरू झन्-झन् विकृत हुँदै गए। मानवजातिका रोगहरू झन्-झन् तीव्र बन्दै गए अनि तिनीहरूको कष्ट झन्-झन् गम्भीर बन्दै गयो। बढ्दो रूपमा, मानिसहरूले मानव संसारको रिक्तता र वियोगका साथै आफू त्यहाँ निरन्तर बाँचिरहन नसक्‍ने अवस्था अनुभूति गर्दै गए, र यो संसारमा बाँच्नु झन्झन् आशाविहीन हुँदै गयो। यसरी, यो कष्ट मानिसहरूमा शैतानले ल्याइदियो, र शैतानले मानिसलाई भ्रष्ट गरेको कारण उसको पतन भएपछि मात्रै यो कष्ट आयो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरले सांसारिक कष्ट चाख्नुको महत्त्व)। परमेश्‍वरको वचनबाट, मैले के बुझेँ भने परमेश्‍वरले रोग, पीडा, र मृत्युविनाको संसार सृष्टि गर्नुभयो। परमेश्‍वरलाई धोका दिन र परमेश्‍वरबाट टाढा जान लगाउनको लागि शैतानले मानिसहरूलाई परीक्षा गरेपछि, मानिसहरू नीच र भ्रष्ट हुन थाले, र मानवजातिमाथि रोग र मृत्यु आइलाग्यो। त्यसपछि, जीवन झन्-झन् कष्टकर बन्दै गयो। यी छ वर्षको अवधिमा, मैले रोगको कष्ट भोगेँ, र मलाई आत्‍महत्या गर्न समेत मन लागेको थियो। मेरो जीवन अर्थ विहीन थियो र पीडाले भरिएको थियो। तर अहिले मलाई मेरो पीडाको स्रोत थाहा भयो: शैतानले मलाई भ्रष्ट तुल्याएको थियो र म परमेश्‍वरबाट टाढा गएकी थिएँ, र ख्याति र सम्पत्तिको लागि मात्र जिइरहेकी थिएँ। शैतानको प्रभुत्वमा रहेर जिउँदा, मैले अझै बढी पीडा मात्रै अनुभव गर्न सक्थेँ, र मेरो जीवन अर्थ विहीन हुनेथियो। मैले परमेश्‍वरका वचनहरू जति पढेँ, मेरो हृदय त्यति नै हल्‍का भयो, र परमेश्‍वरको वचनले मेरो सुकेको हृदयलाई भरणपोषण गर्‍यो। मलाई जागरूकताको अनुभव भयो, मानौँ म नराम्रो सपनाबाट बिउँझिएकी छु।

पछि, मैले सर्वशक्तिमान्‌ परमेश्‍वरका अझै धेरै वचनहरू पढेँ। “‘दुनियाँ पैसाको इसारामा चल्छ’ भन्‍ने भनाइ शैतानको दर्शन हो, र यो सारा मानवजातिमा, हरेक मानव समाजमा हाबी छ। यो हरेक व्यक्तिको हृदयमा हालिएको हुनाले यो प्रचलन बनेको छ भनेर भन्‍न सकिन्छ। सुरुदेखि नै, मानिसहरूले यो भनाइलाई स्वीकार गरेनन्, तर जब तिनीहरू वास्तविक जीवनको सम्पर्कमा आए तिनीहरूले यसलाई मौन रूपमा स्वीकार गरे, अनि यी शब्‍दहरू वास्तवमा साँचो छन् भन्‍ने अनुभव गर्न सुरु गरे। के मानिसलाई भ्रष्ट तुल्याउने शैतानको प्रक्रिया यही होइन र? शायद मानिसहरूले यो भनाइलाई एउटै हदमा बुझ्दैनन्, तर आफ्‍नो वरिपरि घटेका घटनाहरू र आफ्‍ना व्यक्तिगत अनुभवहरूको आधारमा यो भनाइलाई हरेकले फरक-फरक हदमा अर्थ्याएका र स्वीकार गरेका छन्। के त्यो यस्तै होइन र? यो भनाइको बारेमा कसैसँग जतिसुकै अनुभव भए तापनि, निजको हृदयमा यसले पार्न सक्‍ने नकारात्मक प्रभाव के हो त? तिमीहरू प्रत्येक लगायत मानिसहरूको मानव स्वभावबाट यो संसारमा केही न केही कुरा प्रकट हुन्छ। यो के हो त? यो पैसाको आराधना हो। के यसलाई कसैको हृदयबाट हटाउनु कठिन छ त? यो अत्यन्तै कठिन छ! मानिसलाई शैतानले दिएको भ्रष्टता अवश्य नै गहन छ भन्‍ने देखिन्छ! शैतानले मानिसहरूलाई प्रलोभनमा पार्न पैसाको प्रयोग गर्छ, र तिनीहरूलाई भ्रष्ट पारी पैसाको पूजा गर्ने र भौतिक कुराहरूको मान गर्ने बनाउँछ। अनि, यस्तो पैसा पूजा कसरी मानिसहरूमा प्रकट हुन्छ त? के कुनै पैसा भएन भने तिमीहरू यो संसारमा बाँच्‍न सक्‍दैनौ, पैसाविना एक दिन कटाउन समेत असम्‍भव हुन्छ भन्‍ने अनुभव गर्छौ त? मानिसहरूको सम्‍मान जस्तै, तिनीहरूको हैसियत तिनीहरूसँग कति पैसा छ भन्‍नेमा आधारित हुन्छ। गरिबको ढाड लाजले कुप्रो हुन्छ, तर धनीले आफ्‍नो उच्‍च प्रतिष्ठाको आनन्द लिन्छ। तिनीहरू ठाडो गरी अभिमानका साथ उभिन्छन् अनि उच्‍च स्वरमा बोल्छन् र अहङ्कारी रूपमा जिउँछन्। यो भनाइ र प्रवृत्तिले मानिसहरूकहाँ के ल्याउँछ? के धेरैजसो मानिसहरूले पैसाको लागि जे पनि बलि चढाउन सक्छन् भन्‍ने कुरा साँचो होइन र? के धेरै मानिसहरूले पैसाको पछि लाग्‍ने क्रममा आफ्‍नो गौरव र इज्‍जत गुमाउँदैनन् र? के धेरै मानिसहरूले पैसाको लागि आफ्‍नो कर्तव्य निभाउने र परमेश्‍वरलाई पछ्याउने अवसर गुमाउँदैनन् र? के सत्यता हासिल गर्ने र मुक्ति पाउने मौका गुमाउनु मानिसहरूको लागि नोक्सानीहरूमध्येकै सबैभन्दा ठूलो नोक्‍सानी होइन र? के मानिसहरूलाई त्यस हदसम्‍म भ्रष्ट तुल्याउनको लागि यो विधि र यो भनाइको प्रयोग गर्न शैतान कुटिल छैन र? के यो दुर्भावनापूर्ण छल होइन र? तँमा यस प्रसिद्ध भनाइलाई इन्कार गर्नेदेखि लिएर यसलाई सत्यताको रूपमा स्वीकार गर्ने सम्‍मको परिवर्तन हुँदै जाँदा, तेरो हृदय पूर्ण रूपमा शैतानको पकडमा पर्छ, अनि त्यसकारण, तँ अपरिहार्य रूपमै यो भनाइअनुसार जिउन पुग्छस्। यो भनाइले तँलाई कुन हदसम्‍म प्रभाव पारेको छ? तैँले साँचो मार्ग चिनेको हुनसक्छस्, र तँलाई सत्यता थाहा हुनसक्छ, तर यसलाई खोजी गर्न तँ शक्तिहीन छस्। परमेश्‍वरका वचनहरू नै सत्यता हो भन्‍ने तँलाई स्पष्ट रूपमा थाहा हुनसक्छ, तर तँ सत्यता प्राप्त गर्नको लागि मूल्य चुकाउन वा कष्ट भोग्‍न अनिच्‍छुक छस्। बरु, अन्त्यसम्‍मै परमेश्‍वरलाई विरोध गर्नको लागि तैँले तेरो आफ्‍नै भविष्य र गन्तव्यलाई बलिदान दिनेछस्। परमेश्‍वरले जे भन्‍नुभए पनि, परमेश्‍वरले जे गर्नुभए पनि, तँप्रतिको परमेश्‍वरको प्रेम कति गहन र कति महान् छ भन्‍ने तैँले बुझे पनि, तँ हठी भई तेरो आफ्‍नै मार्गमा हिँड्न र यस भनाइको लागि मूल्य चुकाउन जिद्दी गर्छस्। भन्‍नुको अर्थ, यो भनाइले तँलाई छलिसकेको र तेरा विचारहरूलाई नियन्त्रण गरिसकेको छ, यसले तेरो व्यवहारमाथि आधिपत्य जमाइसकेको छ र तैँले धनसम्पत्तिको खोजीलाई त्याग्‍नुको सट्टा यसैलाई तेरो नियतिमाथि शासन गर्न दिन्छस्। मानिसहरूले यसरी व्यवहार गर्न सक्‍नु, तिनीहरू शैतानको भनाइको नियन्त्रण र चालबाजीमा पर्न सक्‍नु—के यसको अर्थ मानिस शैतानद्वारा छलिएको र भ्रष्ट पारिएको छ भन्‍ने हुँदैन र? के शैतानको दर्शन र मानसिकता अनि शैतानको स्वभावले तेरो हृदयमा जरा गाडिसकेको छैन र? जब तैँले अन्धाधुन्ध रूपमा धनसम्पत्तिको खोजी गर्छस्, अनि सत्यताको खोजीलाई त्याग्छस्, तब के शैतानले तँलाई छल्ने लक्ष्य हासिल गरिसकेको हुँदैन र? अवस्था ठ्याक्‍कै यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरू पढिसकेपछि मात्रै मैले “पैसा सबथोक होइन, तर योविना काम चल्दैन” अनि “दुनियाँ पैसाको इसारामा चल्छ” भनी मैले सधैँ विश्‍वास गर्दै आएकी यी शब्‍दहरू वास्तवमा शैतानका दर्शनशास्‍त्रहरू हुन् भन्‍ने कुरा बुझेँ। यी कुराले मेरो हृदयमा जरा गाडेका थिए र मेरो मस्तिष्कलाई नियन्त्रणमा लिएका थिए, त्यसकारण मैले पैसा जत्तिको अरू कुनै कुरा महत्त्वपूर्ण छैन भन्‍ने सोचेकी थिएँ। मैले मेरो बाँच्‍नुको एउटै कारण हो भन्‍ने ठानेकी थिएँ, र यसले मलाई सुख र सम्‍मान दिन्छ भन्‍ने सोचेकी थिएँ, त्यसकारण म मरिहत्ते गरेर पैसाको पछि लागेकी थिएँ। अझै धेरै पैसा कमाउन सकूँ, अरूले डाहा गरून् र आदर गरून्, र मैले असल जीवन जिउन सकूँ भनेर, मैले आफ्‍नो ज्यानको ख्यालै नगरी परिश्रम गरेँ तर अन्त्यमा मलाई झण्डै पक्षाघात भयो र मैले झण्डै ज्यान गुमाएँ। मैले शैतानका दर्शनशास्‍त्रहरूलाई स्वीकार गरेर तिनको नियन्त्रणमा परेकी हुनाले यो परिणाम आएको थियो। परमेश्‍वर अस्तित्वमा हुनुहुन्छ भन्‍ने मलाई थाहा भए पनि, मसँग परमेश्‍वरलाई पछ्याउने अनि जीवनको सही मार्गमा हिँड्ने सामर्थ्य थिएन, किनभने शैतानका शब्‍दहरू र दर्शनशास्‍त्रहरूले मलाई नियन्त्रण गरेका थिए। यी कुराले मेरो हृदय परमेश्‍वरबाट टाढा लगेका थिए र मलाई देहको सन्तुष्टिको लागि मात्रै जिउने तुल्याएका थिए। परमेश्‍वरका वचनहरूको अगुवाइको कारण, मलाई म गलत मार्गमा छु भन्‍ने थाहा भयो।

पछि, मैले परमेश्‍वरको वचनको अर्को खण्ड पढेँ र पीडाबाट मुक्त हुने मार्ग भेट्टाएँ। परमेश्‍वरका वचनहरूले भन्छ, “मानिसहरूले परमेश्‍वरका योजनाबद्ध कार्यहरू र परमेश्‍वरको सार्वभौमिकतालाई पहिचान नगर्ने हुनाले, तिनीहरूले आफ्ना वर्तमान परिस्‍थितिहरू परिवर्तन गर्ने र आफ्‍नो नियति परिवर्तन गर्ने व्यर्थ आशा गर्दै, सधैँ अवज्ञाकारी र विद्रोही मनोवृत्तिका साथ नियतिको सामना गर्छन्, अनि सधैँ परमेश्‍वरको अख्तियार र सार्वभौमिकता, र नियतिमा रहेका कुराहरूलाई पन्छाउन चाहन्छन्। तर तिनीहरू यसमा कहिल्यै सफल हुन सक्दैनन् र तिनीहरूले हर मोडमा ठक्‍कर खान्छन्। व्यक्तिले आफ्‍नो जीवन खेर फाल्‍ने क्रममा, उसको अन्तस्करणमा हुने यो संघर्षले यति भयानक पीडा दिन्छ कि त्यसले उसको हड्डी नै गलाउँछ। यो पीडाको कारण के हो त? के यो परमेश्‍वरको सार्वभौमिकताको कारण हो कि व्यक्ति अभागी भएर जन्‍मेकोले गर्दा हो? अवश्य नै, दुवै सत्य होइन। आधारभूत रूपमा, मानिसहरूले लिने मार्गहरू, तिनीहरूले आफ्‍नो जीवन जिउन रोजेका शैलीहरूको कारण यस्तो हुन्छ। … यो स्थितिबाट आफूलाई मुक्त गर्ने एउटा अत्यन्तै सरल तरिका छ र यो सरल तरिका भनेको जीवन जिउने आफ्नो पुरानो तरिकालाई बिदा गर्नु हो; आफ्‍नो जीवनका पहिलेका लक्ष्‍यहरूलाई बिदा गर्नु हो; आफ्‍नो पहिलेको जीवनशैली, जीवनसम्‍बन्धी दृष्टिकोण, खोजी, इच्‍छा, र आदर्शहरूलाई सारांशित र विश्‍लेषण गर्नु हो; त्यसपछि तिनलाई मानिसप्रतिको परमेश्‍वरका इच्‍छा र मापदण्डहरूसँग तुलना गरेर तीमध्ये कुनै कुरा परमेश्‍वरका इच्‍छा र मापदण्डहरूअनुरूप छ कि छैन, र तीमध्ये कुनै कुराले जीवनको सही मूल्य प्रदान गर्छ कि गर्दैन, व्यक्तिलाई सत्यतासम्‍बन्धी बृहत् बुझाइमा लैजान्छ कि लैजाँदैन, र व्यक्तिलाई मानवता र मानवजातिको स्वरूपमा जिउने तुल्याउँछ कि तुल्याउँदैन भनेर हेर्नु हो। जब तैँले मानिसहरूले जीवनमा पछ्याउने विभिन्‍न लक्ष्यहरू र तिनीहरूका जिउने अनेक तरिकाहरूलाई बारम्‍बार अनुसन्धान र होसियारीसाथ विश्‍लेषण गर्छस्, तब तैँले तीमध्ये एउटै पनि मानवजातिलाई सृष्टि गर्दा सृष्टिकर्ताले राख्‍नुभएको मौलिक अभिप्रायअनुरूप नरहेको पाउनेछस्। ती सबैले मानिसहरूलाई सृष्टिकर्ताको सार्वभौमिकता र हेरचाहबाट टाढा लैजान्छन्; ती सबै मानिसहरूलाई भ्रष्ट तुल्याउने, तिनीहरूलाई नर्कतर्फ डोर्‍याउने पासोहरू हुन्। तैँले यो कुरालाई पहिचान गरिसकेपछि, तैँले गर्नुपर्ने काम भनेको जीवनसम्‍बन्धी तेरो पुरानो विचारलाई पन्छाउनु, विभिन्‍न पासोहरूबाट टाढा बस्‍नु, र परमेश्‍वरलाई तेरो जीवन नियन्त्रण गर्न र तेरो लागि बन्दोबस्तहरू गर्न दिनु हो; यो भनेको परमेश्‍वरका योजनाबद्ध कार्यहरू र अगुवाइमा मात्रै समर्पित हुने प्रयास गर्नु हो, व्यक्तिगत छनौटविना नै जिउनु, र परमेश्‍वरलाई आराधना गर्ने व्यक्ति बन्‍नु हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरको वचनले मलाई पैसाको नियन्त्रणबाट कसरी मुक्त हुने भन्‍ने कुरा बुझ्‍न सहयोग गर्‍यो, जुन मैले पहिले राखेका लक्ष्यहरूलाई त्याग्‍नु, आफ्‍नो प्रयासद्वारा ख्याति र सम्पत्तिको पछि लाग्‍न छोड्नु, र परमेश्‍वरलाई नै निर्णय गर्न र मेरो जीवन अघि बढाउन दिनु थियो। म परमेश्‍वरको योजनाबद्ध कार्यहरूमा समर्पित हुनुपर्थ्यो, मैले परमेश्‍वरका मापदण्डहरू अनुसार अभ्यास गर्नुपर्थ्यो, र म परमेश्‍वरको आराधना गर्ने व्यक्ति बन्‍नुपर्थ्यो। म परमेश्‍वरप्रति अत्यन्तै कृतज्ञ थिएँ। मैले आफ्‍नो जीवनमा परमेश्‍वरको अगुवाइ अनुभव गरेको यो पहिलो पटक थियो। यस्तो लाग्थ्यो मानौँ परमेश्‍वर मसँग प्रत्यक्ष रूपमा बोलिरहनुभएको छ, मलाई अभ्यासको मार्ग देखाइरहनुभएको छ। सर्वशक्तिमान्‌ परमेश्‍वरमा विश्‍वास गरेपछि, मलाई मण्डलीमा आफ्‍नो कर्तव्य पूरा गर्न मन थियो, तर त्यो बेला, मैले अझै पनि अनलाइन पसल संचालन गर्थेँ। मैले धेरै पैसा लगानी गरेकी थिएँ तर कुनै नाफा कमाएकी थिइनँ। अझै धेरै घाटा हुन्छ भन्‍ने डर लागेको कारण, म सधैँ अनलाइन पसलमा अडरहरू हेर्थेँ, र दिउँसो भेलाको बेला सधैँ मेसेजहरू पाउँथेँ, त्यसकारण मैले आफ्‍नो हृदय पटक्‍कै शान्त राख्‍न सक्दिनथिएँ, र मैले अझै पनि कसरी लगानी गरेर धेरै पैसा कमाउने भनेर सोचिरहेकी हुन्थेँ। दिउँसो आफ्‍नो अनलाइन पसल संचालन गर्नु थकाइलाग्दो हुन्थ्यो, त्यसकारण कहिलेकहीँ साँझको भेलामा, मेरो जीउको पीडाको कारण, म ढल्‍केर पीडा कम गर्ने औषधि लिन मात्रै सक्थेँ, तर औषधिले निद्रा लाग्थ्यो, र भेलाहरूको भेला म निधाइपठाउँथेँ। म साँचो रूपमा परमेश्‍वरलाई आराधना गर्न चाहन्थेँ। मलाई आफ्‍नो पुरानो जीवन जिउने मन थिएन। त्यसकारण, मैले अनलाइन पसल बन्द गरेँ। पछि, मेरो साथीले पछि स्टोर खोल्‍न चाहेकी बताइन्, र मैले व्यवसाय व्यवस्थापन पढेकी हुनाले, मैले उनको लागि निःशुल्क व्यापार योजना बनाउन सहयोग गरेँ। उनलाई यो अत्यन्तै मन पर्‍यो र उनले मसँग काम गर्न चाहेको बताइन्। उनले मलाई प्याकेजिङ गर्न लगाउन अनि आफूले सामान पुर्‍याउने काम गर्न चाहेकी थिइन्, र हामीले बराबर पैसा बाँड्नेथियौँ। मलाई लोभ लाग्यो। मलाई यो अझै धेरै पैसा कमाउने राम्रो मौका हो जस्तो लाग्यो, र मनमा धेरै वटा विचारहरू आए। त्यो रात, मैले आफ्‍नो स्थितिको बारेमा मनन गर्न परमेश्‍वरलाई प्रार्थना गर्दा, मलाई मैले फेरि पनि पैसा सम्‍बन्धी मेरो लोभ प्रकट गरिरहेकी छु भन्‍ने महसुस भयो। मैले विगतमा अनुभव गरेका धेरै पीडाहरूको बारेमा मलाई याद आयो। सर्वशक्तिमान्‌ परमेश्‍वरमा विश्‍वास गरेपछि, मेरो आत्मामा पीडा हुन छोडेको छ भन्‍ने पनि मैले महसुस गरेँ। मैले शान्ति र स्थिरता पाएकी थिएँ, र औषधी प्रयोग नगर्दा पनि मेरो शरीरको पीडा निकै कम भएको थियो। यो मेरो लागि परमेश्‍वरको सुरक्षा र मुक्ति थियो। मलाई ख्याति र सम्पत्तिको कष्टबाट उम्‍कन सहयोग गर्ने परमेश्‍वर नै हुनुहुन्थ्यो, तर म अहिले फेरि पैसा र ख्यातिकै पछि लाग्‍न चाहन्थेँ। के म फेरि पनि शैतानको पासोमा परिरहेकी थिइनँ र? मैले मेरो साथीको यो कामको प्रस्तावलाई अस्वीकार गर्नुपर्छ भन्‍ने मलाई थाहा थियो, तर मैले अझै पनि यसलाई पूर्ण रूपमा जान दिन सकिनँ। पछि, मैले परमेश्‍वरका वचनहरू पढेँ र अभ्यासको मार्ग भेट्टाएँ। परमेश्‍वरका वचनहरूले भन्छ, “मानिसहरूले पैसा र ख्यातिको पछि दौडेरै आफ्‍नो जीवन बिताउँछन्; तिनीहरूले यी खोक्रा कुराहरूलाई जीवनको एउटै मात्र आधार ठानेर यसरी पक्रन्छन् कि मानौं ती पाएपछि तिनीहरूले मृत्युबाट छूट पाएर बाँचिरहन सक्छन्। तर तिनीहरूले आफू मर्न लागेपछि मात्रै कुराहरू तिनीहरूबाट कति टाढा छन्, मृत्युको सामु तिनीहरू कति कमजोर छन्, तिनीहरू कति सजिलै चकनाचूर हुन्छन्, जाने ठाउँ कतै नभएकाले तिनीहरू कति एकलो र विवश छन् भन्‍ने कुरा महसुस गर्छन्। तिनीहरूले पैसा वा ख्यातिले जीवन किन्‍न सकिँदैन, व्यक्ति जति नै धनी भए पनि, तिनीहरूको मान-मर्यादा जति नै उच्च भए पनि, मृत्युको सामुन्ने सबै उत्तिकै गरिब र महत्त्वहीन छन् भन्‍ने महसुस गर्छन्। तिनीहरूले पैसाले जीवन किन्‍न सक्दैन, ख्यातिले मृत्यु मेट्न सक्दैन, न त पैसाले न त ख्यातिले व्यक्तिको आयु केवल एक मिनेट वा केवल एक सेकेन्ड नै बढाउन सक्छ भन्‍ने महसुस गर्छन्। मानिसहरूले जति धेरै यस्तो अनुभव गर्छन्, तिनीहरू जिउनको लागि त्यति नै तड्पिन्छन्; मानिसहरूले जति धेरै यस्तो अनुभव गर्छन्, तिनीहरू मृत्युको आगमनप्रति त्यति नै भयभीत हुन्छन्। यस विन्दुमा मात्रै तिनीहरूले महसुस गर्छन् कि तिनीहरूको जीवन तिनीहरूको स्वामित्वमा, तिनीहरूको नियन्त्रणमा छैन, र व्यक्ति जिउँछ कि मर्छ भन्‍ने बारेमा उसले कुनै भनाइ राख्न सक्दैन—यो सबै व्यक्तिको नियन्त्रणभन्दा बाहिरको कुरा हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरको वचनबाट मैले के बुझेँ भने पैसाको पछि लाग्दा यसले तिनीहरूलाई दीर्घायु जीवन दिन्छ र मर्नबाट जोगाउँछ भन्‍ने मानिसहरूले सोचे पनि, मृत्युको मुखमा पुगेपछि मात्रै तिनीहरूले पैसाले तिनीहरूलाई बचाउन सक्दैन, अनन्त जीवन दिन सक्दैन, र तिनीहरूलाई स्वास्थ्यलाभ गर्न सहयोग गर्दैन भन्‍ने कुरा थाहा पाउँछन्। के मृत्युको मुखमा पुगेपछि होस आउँदा धेरै ढिलो भइसकेको हुँदैन र? म पनि त्यस्तै थिएँ, आफ्‍नो शरीरको वास्ता नगरी पैसाको पछि अन्धाधुन्ध लाग्थेँ। डाक्टरले मलाई आराम गर्न र स्वास्थ्यलाभ प्राप्त गर्न अनुरोध गरेका थिए, तर घरमा बसेँ भने पैसा कमाउँदिनँ भन्‍ने चिन्ता लाग्थ्यो, त्यसकारण बिरामी हुँदा पनि काम गरेँ। मैले आफ्‍नै गन्तव्यलाई नियन्त्रण गर्न सक्छु भन्‍ने लागेको थियो, तर मृत्युको मुखमा पुगेपछि, कुनै पनि कुरा मेरो अधीनमा छैन भन्‍ने मलाई महसुस भयो। अब, परमेश्‍वरको मुक्तिको कारण, मैले परमेश्‍वरका वचनहरू सुन्‍ने सौभाग्य पाएँ। मानिसहरूको भाग्यमाथि परमेश्‍वरको सार्वभौमिकता छ, र मैले परमेश्‍वरको बन्दोबस्तहरूको पालना गर्नुपर्छ र आफ्‍नो लागि लड्न छोड्नुपर्छ भन्‍ने मैले बुझेँ। मैले पैसा कमाउने निर्णय गरेँ भने, म फेरि पनि ग्रसित हुनेथिएँ। मैले आफूलाई पैसाको लागि तहसनहस पार्नेथिएँ, र शैतानले मलाई नियन्त्रण गरिरहन्थ्यो र सताइरहन्थ्यो। यति बेला मात्रै मैले यो शैतानले मलाई गरेको परीक्षा हो भन्‍ने महसुस गरायो। एक जना साथी मकहाँ व्यवसाय सम्‍बन्धी विचार लिएर आएकी थिइन्, उनले लगानी गरेर बराबरी नाफा बाँड्न उनी तयार थिइन्। यो प्रस्ताव निकै लोभलाग्दो थियो। शैतानले मलाई पैसा र ख्यातिको पासोमा पार्नको लागि यसको प्रयोग गरिरहेको थियो, र म मूर्ख भएर कष्ट र दुर्गतिको मेरो पुरानो जीवनमा फर्केर जान चाहेकी थिएँ। के यो शैतानको चलाकीमा पर्नु थिएन र? मैले परमेश्‍वरलाई प्रार्थना गरेँ र म ख्याति र सम्पत्तिलाई पन्छ्याउन र आफ्‍नो कर्तव्य पूरा गर्न चाहन्छु भनेर भनेँ। प्रार्थना गरेपछि, मलाई निकै ढुक्‍क भयो। गह्रौँ बोझबाट छुटकारा पाएजस्तै लाग्यो। त्यसपछिका तीन दिनसम्‍म, ख्याति र सम्पत्तिको भुमरीबाट आफूलाई टाढा राख्‍न, मैले हरेक दिन जोडदारको साथ प्रार्थना गरेँ। मैले मेरो साथीसँग काम गर्न अस्वीकार गर्ने साहस बटुलेँ, तर उनले मलाई मनाउन खोजिन्, “अहिले तपाईं सरकारी भत्तामा बाँचिरहनुभएको छ। तपाईंलाई यतिले पुग्दैन। मैले चिनेको नीना त यस्तो थिएन।” मैले भनेँ, “साँचो हो, म पहिलेको जस्तो नीना होइनँ। मैले परमेश्‍वरको आखिरी दिनहरूको कामलाई स्वीकार गरेकी र केही सत्यता बुझेकी छु। मलाई पीडाबाट बचाउने परमेश्‍वर नै हुनुहुन्छ। पहिले, अस्पतालले मेरो रोगको उपचार हुँदैन भनेको थियो, र तिनीहरूले मेरो बारेमा हरेस खाएका थिए। पेनकिलरले पनि मेरो पीडा घटाउन सकेन। तर परमेश्‍वरका वचनहरू पढेपछि, मेरो पीडा आफै घटेर गयो। यदि म परमेश्‍वरको घरलाई छोडेर संसारमा आएँ भने, म पीडामा जिउनेछु। म त्यसरी जिउन चाहन्‍नँ।” मैले उनलाई यसो पनि भनेँ: “तपाईंले अरू कसैलाई तपाईंको साझेदारको रूपमा लगाउन सक्‍नुहुन्छ। तपाईंलाई सहयोग चाहियो भने, म तपाईंलाई केही सुझाव दिन सक्छु।” पछि, उनी मकहाँ धेरै पटक आइन्, र अन्त्यमा म उनको कुरा मान्‍न सक्दिनँ भनेर उनले महसुस गरिन्।

अहिले म मण्डलीमा आफ्‍नो कर्तव्य पूरा गर्छु, र स्वतन्त्रता र शान्तिको अनुभव गर्छु। मेरो शारीरिक पीडा ६०-७० प्रतिशतले घटेको छ, र अहिले म हिँड्डुल गर्न र खाना पकाउन सक्‍ने भएकी छु। तर सबैभन्दा महत्त्वपूर्ण कुरा, मैले मण्डलीमा आफ्‍नो कर्तव्य पूरा गर्न सक्छु। मलाई पैसाको नियन्त्रणमा पर्नबाट बचाउनुभएकोमा, अनि मेरो जीवनको दिशा परिवर्तन गर्नुभएकोमा म परमेश्‍वरप्रति कृतज्ञ छु। अहिले मैले के बुझेँ भने परमेश्‍वरको सार्वभौमिकतालाई जान्‍नु, परमेश्‍वरको आराधना गर्नु, र परमेश्‍वरका वचनहरू र मापदण्डहरू पालना गर्नु नै जीवनको सबैभन्दा अर्थपूर्ण र बहुमूल्य कुरा हुन्। मेरो रोगले मलाई धेरै पीडा दिएको भए पनि, यो मेरो लागि आशिष पनि हो। यसले मलाई परमेश्‍वरकहाँ फर्केर परमेश्‍वरको मुक्ति प्राप्त गर्ने मौका दिएको छ, जुन जति पैसाले पनि किन्‍न सकिँदैन। सर्वशक्तिमान्‌ परमेश्‍वरलाई धन्यवाद होस्!


७१. देखावटीपनको पीडादायी पाठ

वु शि, चीन

सन् २०१६ को अगस्टमा, म मण्डलीको सुसमाचार कामको जिम्मेवार थिएँ। सुरुमा यो कर्तव्य निर्वाह गर्न थाल्दा आफूमा अनुभवको कमी र सत्यताको सतही बुझाइ भएकाले, मैले ठूलो दबाब महसुस गरेँ, त्यसैले म आफ्ना कठिनाइहरूका बारेमा परमेश्‍वरलाई अक्सर प्रार्थना गर्थेँ, अनि सुसमाचार प्रचारसम्बन्धी सत्यता र सिद्धान्तहरूको अध्ययन गर्थेँ। केही कुरा नबुझेको बेला, म ब्रदर-सिस्टरहरूको मद्दत माग्थेँ। बिस्तारै, मैले केही सिद्धान्तहरू बुझ्न सकेँ, र काममा भएका समस्याहरू पत्ता लगाएर उचित सुझावहरू दिन सक्ने भएँ। सुसमाचारको कामले केही नतिजा देखाउन थाल्यो, र म परमेश्‍वरप्रति साँच्चै आभारी थिएँ। पछि, हाम्रो मण्डलीमा सुसमाचारको कामको प्रभावकारितामा सुधार भयो, र केही सुसमाचारसम्बन्धी कामदारलाई अगुवामा पदोन्नति गरियो। म अत्यन्तै खुसी भएँ, र सोचेँ, “काममा हासिल भएका यी नतिजाहरू हेर्दा, म त्यति नराम्री रहिनछु, मसँग केही क्षमता र कार्य सामर्थ्य रहेछन्।” यी सोचहरूले मेरो हृदयलाई मह खाएजस्तै गुलियो बनाए। त्यसपछि, ब्रदर-सिस्टरहरूसँग भेला हुँदा म पहिले जस्तो विनम्र रहिनँ। जब मैले केही ब्रदर-सिस्टरहरू सुसमाचारको काममा कठिनाइ भोगेपछि नकारात्मक भएको देख्थेँ, तब मैले यो कर्तव्य भर्खर सुरु गर्दा कसरी परमेश्‍वरमा भर परेर चुनौतीहरू पार गरेँ र काममा नतिजाहरू हासिल गरेँ भनेर सङ्गति गर्थेँ। मेरो कुरा सुनेर, ब्रदर-सिस्टरहरू सबैले मलाई प्रशंसाको नजरले हेरे, र उनीहरू उत्प्रेरित भएर आफ्ना कर्तव्यमा सहकार्यलाई निरन्तरता दिन इच्छुक भए। त्यसपछि, ब्रदर-सिस्टरहरू आफूलाई परेका कुनै पनि प्रश्‍न वा कठिनाइ लिएर मकहाँ आउँथे, र मैले सहकार्य गर्ने ब्रदर-सिस्टरहरूले पनि कठिनाइ भोग्दा अक्सर मेरो राय माग्थे। मैले सबैबाट सम्मान र समर्थन पाएकोमा म खुसी थिएँ, र मलाई आफू निकै सक्षम छु, र सुपरिवेक्षकका रूपमा म यो पदका लागि साँच्चै योग्य छु जस्तो लाग्यो।

सन् २०१७ को डिसेम्बरसम्ममा, हाम्रो मण्डलीमा धेरै नयाँ मानिसहरू आए, र एकपछि अर्को गरी धेरै नयाँ मण्डलीहरू स्थापना भए, अनि केही नयाँ सदस्यहरूलाई आफ्नो कर्तव्य सम्हालेको केही समयपछि नै पदोन्नति र संवर्धन गरियो। यो सबै देखेर ममा बलियो उपलब्धिको बोध भयो। मुखले त परमेश्‍वरको मार्गदर्शनका लागि आभारी छु भनेँ, तर हृदयमा भने मैले आफैँलाई प्रशंसा गरेँ। मैले आफूलाई सत्यता बुझेकी छु र मान्छे चिन्ने पारखी नजर छ भन्ठान्थेँ। मैले सोचेँ, मैले यो कर्तव्य पहिलो पटक सम्हाल्दा एउटा मात्र मण्डली थियो, र अहिले धेरै मण्डलीहरू स्थापना भइसकेका छन्, र मैले काम सम्हालेदेखि, मैले साँच्चै नै मण्डलीलाई केही प्रतिभाशाली व्यक्तिहरू दिएकी छु। मेरो हृदय खुसीले भरियो, र मैले आफूलाई अझ बढी सक्षम, एक साँचो प्रतिभा, र मण्डलीको खम्बा हुँ भन्ने महसुस गरेँ। मलाई परमेश्‍वरको महिमा चोरिरहेकी छु भन्ने महसुस भयो, र मैले अलिकति दोषी महसुस गरेँ, तर फेरि सोचेँ, “परमेश्‍वरको काम अलौकिक त छैन, यसका लागि मानव सहकार्य पनि चाहिन्छ, र मेरो सहकार्यविना, काम सफल हुने थिएन, अनि मैले यो कर्तव्य सबैभन्दा लामो समयदेखि गर्दै आएकी छु, त्यसैले थोरै श्रेयको हकदार त म पनि छु।” जब मैले यसरी सोचेँ, मेरो हृदयको दोषीपन हरायो। त्यसपछि, म अक्सर सुसमाचारसम्बन्धी कामदारहरूको अगाडि धाक नदेखाई बस्न सक्दिनथेँ, र भन्थेँ, “म भर्खरै फलानो मण्डलीबाट भर्खर आएँ। उनीहरूलाई केही समस्या थियो, तर मैले समाधान गरिदिएँ। भोलि, म अर्को मण्डलीमा जाँदैछु…।” ब्रदर-सिस्टरहरू सबैले मलाई प्रशंसाको नजरले हेरे। एउटी सिस्टरले त यसो पनि भनिन्, “तपाईं यति धेरै मण्डलीहरूको कामका लागि जिम्मेवार हुनुहुन्छ। हामीले त सम्हान नै सक्ने थिएनौँ, हाम्रो त दिमाग नै घुम्थ्यो। तपाईंले साँच्चै सत्यता बुझ्नुभएको छ र तपाईंसँग कार्य सामर्थ्य छ!” ती सिस्टरको प्रशंसा सुनेर मलाई निकै गर्व लाग्यो। मैले मनमनै सोचेँ, “त्यो त हो नि! म पक्कै पनि तिमीहरू सबैभन्दा असल छु, नत्र म कसरी सुपरिवेक्षक हुन सक्थेँ र?” त्यो समयमा, म शिर ठाडो पारेर हिँड्थेँ, र केही घटना हुँदा, म सत्यताका सिद्धान्तहरू खोज्दिनथेँ, बरु सीधै काम गर्थेँ। म सधैँ आफूले सत्यता बुझेकी छु र केही काम गर्न सक्छु भन्ठान्थेँ, र सुसमाचारको काम सम्हाल्नमा म नै सबैभन्दा उत्तम छु भन्ने विश्वास गर्थेँ। पछि, जब ब्रदर-सिस्टरहरूले आफ्नो कर्तव्यमा समस्याहरूको सामना गरे, उनीहरूले खोजीमा मेहनत लगाएनन्, र कठिनाइहरू पार गर्न परमेश्‍वरलाई प्रार्थना गरेनन् वा सत्यता खोजेनन्। बरु, उनीहरूले मैले सङ्गति गरेर समाधान गरिदिन्छु भनेर पर्खेर बसे। केही यस्ता समस्याहरू थिए जसका लागि मैले समाधान दिन सकिनँ, त्यसैले उनीहरूलाई झनै गाह्रो लाग्यो। फलस्वरूप, सुसमाचारको कामको प्रभावकारिता महिनैपिच्छे घट्दै गयो। यी घटनाहरू हुँदा, मैले राम्ररी आत्मचिन्तन गरिनँ, न आफूलाई चिनेँ। त्यो तबसम्म भयो जबसम्म परमेश्‍वरको ताडना र अनुशासन ममाथि आइलागेन।

सन् २०१८ को अप्रिलको एक दिन, मैले सहकार्य गरिरहेकी एउटी सिस्टर एउटा मण्डलीको भेलामा जानुपर्ने सुरुमा तय भएको थियो, तर अन्तिम समयमा तिनको केही काम पऱ्यो, त्यसैले म गएँ। भेला हुने ठाउँमा पुग्नेबित्तिकै, मलाई पुलिसले पक्राउ गर्‍यो र तीन वर्षको जेल सजाय सुनाइयो। सुरुमा, बन्दीगृहमा हुँदा, चीनमा परमेश्‍वरमा विश्वास गरेकाले सताइनु र पक्राउ पर्नु सामान्य हो भन्ने मलाई लाग्यो, त्यसैले मैले साँच्चै आत्मचिन्तन गरिनँ, न आफूलाई चिनेँ। त्यो तबसम्म रह्यो जबसम्म मलाई एक वर्ष सात महिना बन्दी राखेर जेलमा सारिएन। जेलमा, ज्यानको डरले म “तीन बयानको पत्र” मा हस्ताक्षर गर्न बाध्य भए। त्यो क्षण, म पछुतो, लाज र आत्म-धिक्कारले भरिएँ, र म पूर्ण रूपमा भत्किएँ। राती अबेर, ओछ्यानमा पल्टिरहँदा, पछुतोको आँसु अविरल रूपमा बगिरह्यो। मेरो पीडामा, मैले परमेश्‍वरलाई प्रार्थना गरेँ, “हे परमेश्‍वर, यो परिस्थितिले मेरो बारेमा केही कुरा प्रकट गरेको छ, तर तपाईंको अभिप्राय के हो वा मैले कुन पाठ सिक्नुपर्छ भन्ने म बुझ्दिनँ। हे परमेश्‍वर, कृपया तपाईंको अभिप्राय बुझ्न मलाई मार्गदर्शन गर्नुहोस्।” त्यसपछि, मेरो गिरफ्तारीअघि कर्तव्य निर्वाह गर्दाका दृश्यहरू मेरो दिमागमा घुम्न थाले: म ब्रदर-सिस्टरहरूको अगाडि धाक देखाउँथेँ र घमन्डले बोल्थेँ, मैले सधैँ केही काम गर्न सक्नुको मतलब मैले सत्यता बुझेकी छु र केही वास्तविकताहरू हासिल गरेकी छु भन्ठान्थेँ, र आफूलाई मण्डलीको एक दुर्लभ प्रतिभा र खम्बा ठान्थेँ। मेरा दिनहरू अभिमान र अहङ्कारले भरिएका थिए। यसलाई मैले “तीन बयानको पत्र” मा हस्ताक्षर गरेर परमेश्‍वरलाई धोका दिएको समयसँग तुलना गर्दा—म मृत्युको डरले गर्दा कमजोर, काँतर र दयनीय थिएँ—कतै खाडल भए त्यहीँ भासूँजस्तो लाग्यो। त्यो क्षण, म किन अचानक पक्राउ परेँ भनेर मैले बुझ्न थालेँ। मैले पहिले पढेको परमेश्‍वरका वचनहरूको एउटा खण्ड सम्झेँ: “जब तिमीहरूले थोरै रोकटोक वा कठिनाइ भोग्छौ, त्यो तिमीहरूका निम्ति राम्रो हुन्छ; यदि तिमीहरूलाई सहज समय दिइयो भने तिमीहरू बरबाद हुनेथ्यौ, तब तिमीहरू कसरी सुरक्षित हुन सक्थ्यौ? आज, तिमीहरूलाई सजाय, न्याय र श्राप दिइएको हुनाले तिमीहरूलाई सुरक्षा दिइएको छ। तिमीहरूले धेरै दुःख भोगेका हुनाले नै तिमीहरू सुरक्षित छौ। होइन भने तिमीहरू धेरै अघि नै पतित हुनेथियौ। यो जानीजानी तिमीहरूको स्थिति गाह्रो बनाइएको होइन—मानिसको प्रकृति परिवर्तन गर्न गाह्रो छ, र त्यसैले तिनीहरूको स्वभाव परिवर्तन गर्न यो यसरी नै गरिनुपर्छ। आज, तिमीहरूमा पावलको जस्तो विवेक वा समझ छैन, न त तिमीहरूमा आत्म-सचेतना नै छ। तिमीहरूलाई सधैँ दबाबमा पार्नुपर्छ र तिमीहरूका आत्मालाई जगाउन तिमीहरूलाई सधैँ सजाय र न्याय गर्नुपर्छ। सजाय र न्याय नै तिमीहरूको जीवनका निम्ति सर्वोत्तम छ। अनि आवश्यक पर्दा, तिमीहरूमाथि तथ्यहरूको सजाय पनि आइपर्नुपर्छ; तब मात्र तिमीहरू पूर्ण रूपमा समर्पित हुनेछौ। तिमीहरूको प्रकृति यस्तो छ कि सजाय र श्रापविना तिमीहरू आफ्नो शिर झुकाउन इच्छुक हुँदैनौ, झुक्न इच्छुक हुँदैनौ। तिमीहरूको आँखाअगाडि तथ्यहरू नराखीकन, कुनै प्रभाव हुनेछैन। तिमीहरू चरित्रमा अति तुच्छ र महत्त्वहीन छौ। सजाय र न्यायविना तिमीहरूलाई विजय गर्न र तिमीहरूको अधार्मिकता र अवज्ञामाथि विजय हासिल गर्न गाह्रो छ। तिमीहरूको पुरानो प्रकृतिको जड अत्यन्तै गहिरो छ। यदि तिमीहरूलाई सिंहासनमा राखिएको भए, तिमीहरूलाई ब्रह्माण्डमा आफ्‍नो स्थान के हो भन्‍ने थाहा हुनेथिएन, तिमीहरू कहाँ जाँदै छौ भन्‍ने थाहा हुनु त परै जाओस्। तिमीहरू कहाँबाट आएका हौ भन्‍ने पनि तिमीहरूलाई थाहा हुँदैन, त्यसैले तिमीहरूले सृष्टिकर्तालाई कसरी चिन्‍न सक्छौ? आजको सामयिक सजाय र श्रापविना तिमीहरूको अन्तिम दिन धेरै अघि नै आइसकेको हुनेथ्यो। तिमीहरूको भाग्यका बारेमा त झन् के भन्नु—के त्यो झन् बढी आसन्‍न खतरामा पर्नेथिएन र? यो सामयिक सजाय र न्यायविना तिमीहरू कति धेरै अहङ्कारी हुनेथ्यौ वा तिमीहरू कति पतित हुनेथ्यौ, कसलाई थाहा छ र। यस सजाय र न्यायले तिमीहरूलाई आजको दिनमा ल्याएको छ र तिनले तिमीहरूको अस्तित्व सुरक्षित राखेका छन्। यदि तिमीहरू अझै पनि तिमीहरूका ‘पिता’ का जस्तै विधिहरू प्रयोग गरी ‘शिक्षित’ हुन्थ्यौ भने, तिमीहरू कुन क्षेत्रभित्र प्रवेश गर्नेथ्यौ भनी कसले जान्दछ! तिमीहरूमा आफैलाई नियन्त्रण गर्ने र आफ्‍नै बारेमा चिन्तन गर्ने क्षमता बिलकुल छैन। तिमीहरूजस्ता मानिस यदि कुनै पनि अवरोध वा बाधा सृजना नगरी पछि लाग्छौ र समर्पित हुन्छौ भने, मेरा उद्देश्यहरू हासिल हुनेछन्। के तिमीहरूले आजको सजाय र न्यायलाई स्वीकार गर्न अझ राम्रो गर्नुपर्दैन र? तिमीहरूसँग अरू के विकल्प छ र?” (वचन, खण्ड १। परमेश्‍वरको देखापराइ र काम। अभ्यास (६))। परमेश्‍वरका वचनहरूमा मनन गरेर, मेरो गिरफ्तारी र कैद परमेश्‍वरको अनुशासन थियो भनेर मैले बुझ्न सकेँ। सुपरिवेक्षक हुँदाका समयमा, म साँच्चै नै अहङ्कारी थिएँ। जब-जब कामले केही नतिजा देखाउँथ्यो, म ब्रदर-सिस्टरहरूको अगाडि धाक देखाउँथेँ। जब सुसमाचारसम्बन्धी कामदारहरूले कठिनाइहरूको सामना गर्थे र नकारात्मक बन्थे, म जानेबुझेरै आफ्का अनुभवहरू बाँडेर आफ्नो कार्य सामर्थ्यको धाक देखाउँथेँ, र मैले जिम्मा लिएको मण्डलीको सुसमाचारको कामले राम्रा नतिजाहरू हासिल गरेको छ भनेर पनि ब्रदर-सिस्टरहरूलाई बताउँथेँ, र सबैले मलाई उच्च ठान्ने बनाउँथेँ। पछि, केही नयाँ मण्डलीहरू स्थापना भए, र मैले आफ्नो कार्य सामर्थ्यको धाक देखाउन जारी राखेँ, जसले गर्दा अरूले मलाई अझ बढी उच्च ठाने। म यसरी निरन्तर धाक देखाउने भएकाले, ब्रदर-सिस्टरहरू सबैले ममा कर्तव्यप्रति बोझको भाव छ र काममा नतिजाहरू हासिल गर्न सक्छु भन्ठाने, र उनीहरूले मलाई सक्षम सुपरिवेक्षक हो भन्ने विश्वास गरे। म जहाँ गए पनि, सबैले मसँग विनम्रता र सम्मानपूर्वक कुरा गर्थे, जब-जब उनीहरूलाई समस्या पर्थ्यो, उनीहरू मेरो सल्लाह माग्न मन पराउँथे, र धेरैजसो समय, उनीहरूले मेरा सुझावहरू अपनाउँथे। मैले सहकार्य गर्ने सिस्टरले पनि अक्सर मेरो राय सोध्थिन्। सबैको समर्थन र प्रशंसा पाएर, मलाई धेरै सन्तोष मिल्यो, र म त अभिमानले फुलेर भुइँमा खुट्टा नटेक्ने भएँ। म मण्डलीमा एक अपरिहार्य व्यक्ति हुँ, मण्डलीको काम मविना चल्न सक्दैन, र म अरू सबैभन्दा राम्रो र महत्त्वपूर्ण छु भन्ने मलाई लाग्यो। यसरी धाक देखाएर, मैले मानिसहरूलाई आफ्नो अगाडि ल्याएँ। मैले थाहै नपाई परमेश्‍वरको स्वभावलाई उल्लङ्घन गरेकी थिएँ। म पतनको बाटो लागिरहेको कुरा परमेश्‍वरले सहन सक्नुभएन। पुलिसद्वारा पक्राउ पर्न दिएर, उहाँले मलाई दुष्टताको बाटोमा अघि बढ्नबाट रोक्नुभयो, र मलाई रोकिन र चिन्तन गर्न बाध्य तुल्याउनुभयो, ताकि म गलत बाटोबाट फर्कन सकूँ र समयमै जाग्न सकूँ, र गलत बाटोमा अझ अगाडि नबढूँ। जब मैले यो महसुस गरेँ, तब मेरा आँखा आँसुले भरिए। म परमेश्‍वरको प्रेम र उहाँको श्रमसाध्य अभिप्रायहरूबाट गहिरो रूपमा प्रभावित भएँ। मैले चुपचाप परमेश्‍वरलाई प्रार्थना गरेँ, “हे परमेश्‍वर, मेरा लागि यस्तो अवस्थाको बन्दोबस्त गर्नुभएकोमा तपाईंलाई धन्यवाद। म तपाईंसमक्ष पश्चात्ताप गर्न इच्छुक छु। हे परमेश्‍वर, कृपया मलाई अन्तर्दृष्टि र मार्गदर्शन गर्नुहोस्, ताकि म आफ्नो बारेमा साँचो बुझाइ पाउन सकूँ।”

एक दिन, मैले परमेश्‍वरका वचनहरूको एउटा खण्ड सम्झेँ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले नचाहँदा नचाहँदै पनि त्यो गर्नेछस्। उदाहरणका लागि, यदि तँमा अहङ्कारी र अभिमानी स्वभाव भएको भए, परमेश्‍वरको विरोध नगर भनेर भनिँदा कुनै फरक पर्ने थिएन, किनभने तैँले आफूलाई नियन्त्रण गर्न सक्ने थिइनस्—यो तेरा लागि अनायासै हुने कुरा हुनेथियो। तैँले जानाजानी त्यसो गर्ने थिइनस्; तैँले आफ्नो अहङ्कारी र अभिमानी प्रकृतिको प्रभुत्वमा परेर त्यसो गर्ने थिइस्। तेरो अहङ्कार र अभिमानले तँलाई परमेश्‍वरलाई हेयको नजरले हेर्न र उहाँलाई बेवास्ता गर्न लगाउनेथ्यो; तिनले तँलाई आफूलाई उच्च पार्नतिर प्रवृत्त गर्नेथिए, र तँलाई हरेक मोडमा आफूलाई प्रदर्शन गर्ने तुल्याउनेथिए; तिनले तँलाई अरूलाई हेयको नजरले हेर्न लगाउनेथिए, र तेरो हृदयमा आफूबाहेक अरू कसैलाई नराख्‍न लगाउनेथिए; तिनले तेरो हृदयबाट परमेश्‍वरको स्थान खोस्नेथिए, र अन्ततः तँलाई परमेश्‍वरको स्थानमा बस्न र मानिसहरूलाई तँप्रति समर्पित हुन माग गर्न लगाउनेथिए, र तँलाई आफ्नै विचार, सोच, र धारणाहरूलाई सत्यताका रूपमा पुज्न लगाउनेथिए। आफ्‍नो अहङ्कारी र अभिमानी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरले मानिसको परमेश्‍वरप्रतिको प्रतिरोधको जड उसको अहङ्कारी र अभिमानी प्रकृति हो भनी खुलासा गर्नुहुन्छ। जब कुनै व्यक्तिमा अहङ्कारी स्वभाव हुन्छ, उसले आफूलाई श्रेष्ठ देख्नेछ, र आफू अरू सबैभन्दा असल छु भनी सोच्नेछ। अरूको माझमा, उसले अनियन्त्रित रूपमा आफ्नो गवाही दिनेछ र धाक देखाउनेछ, जसले गर्दा मानिसहरूले उसको प्रशंसा र आराधना गर्नेछन्। म सुपरिवेक्षक हुँदाको समयमा, मैले काममा केही नतिजाहरू हासिल गर्दा, म आफूमा क्षमता छ, मैले सत्यता बुझेकी छु र समस्याहरू समाधान गर्न सक्छु, र म प्रतिभाशाली मानिसहरू पत्ता लगाउन सक्छु भन्ठान्थेँ, र म आफूलाई कसैले ठाउँ लिन नसक्ने प्रतिभा र मण्डलीको खम्बा ठान्थेँ। यो सबै मेरो अहङ्कारी प्रकृतिद्वारा निर्देशित थियो। स्पष्ट रूपमा, सुसमाचारको कामले केही नतिजाहरू दिनु पवित्र आत्माको काम र मार्गदर्शन अनि ब्रदर-सिस्टरहरूको सहकार्यका कारणले थियो, तर मैले सबै श्रेय आफैँले लिएँ। मैले जानेबुझेरै ब्रदर-सिस्टरहरूको अगाडि धाक देखाएँ, जसले गर्दा उनीहरूले मैले सत्यता बुझेको र कार्य सामर्थ्य भएकाले नै कामले नतिजाहरू दियो भन्ठाने। अन्तमा, तिनीहरू सबैले मेरो प्रशंसा र आराधना गरे। म कति निर्लज्ज थिएँ! मैले परमेश्‍वरको प्रशासनिक आदेशहरूमध्ये पहिलो आदेशबारे सोचेँ: “मानिसले आफैलाई ठूलो बनाउनु हुँदैन, न त आफैलाई उच्च पार्नु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश)। परमेश्‍वरले मानिसहरूलाई उहाँलाई उचाल्नु र महान्‌ मानेर सम्मान गर्नु भनी चेताउनी दिनुहुन्छ। मानिसको हृदयमा, केवल परमेश्‍वरका लागि मात्र स्थान हुनुपर्छ, किनकि केवल परमेश्‍वर मात्र मानिसद्वारा आराधना गरिन योग्य हुनुहुन्छ। तर मैले आफैँलाई महान्‌ मानेर सम्मान गरेँ र धाक देखाएँ, ब्रदर-सिस्टरहरूले आफ्ना हृदयमा मेरा लागि स्थान राखून् भन्ने चाहेँ। मैले गरेका हरेक काम मेरो अहङ्कारी प्रकृतिद्वारा निर्देशित थियो र परमेश्‍वरविरुद्धको प्रतिरोध थियो। मैले परमेश्‍वरको प्रशासनिक आदेशहरू उल्लङ्घन गरिसकेकी थिएँ, तैपनि म डराइनँ र त्यसैमा रमाएँ। म साँच्चै जड थिएँ! मण्डलीले मलाई कसरी सुपरिवेक्षकका रूपमा संवर्धन गर्‍यो भनेर मैले सोचेँ। एकातिर, यो मैले आफ्नो कर्तव्य निर्वाह गर्दा सत्यता र स्वभावमा परिवर्तनलाई पछ्याउन सकूँ भनेर थियो, र अर्कोतिर, यसले मलाई अगुवाइको भूमिका लिन सक्षम बनायो। जब काममा कठिनाइहरू आउँथे, तब म ब्रदर-सिस्टरहरूलाई परमेश्‍वरतिर हेर्न र उहाँमा भरोसा राख्न, सत्यता खोज्न र सिद्धान्तहरूअनुसार काम गर्न अगुवाइ गर्न सक्थेँ, जसले गर्दा ब्रदर-सिस्टरहरूले आफ्नो हृदयमा परमेश्‍वरलाई महान्‌ मानेर सम्मान गर्न र उहाँका लागि स्थान राख्न सक्थे, र यसरी म मानिसहरूलाई परमेश्‍वरको सामु ल्याउन सक्थेँ। यो मेरो जिम्मेवारी र कर्तव्य थियो। तैपनि मैले सुपरिवेक्षकमा हुनुपर्ने जिम्मेवारीहरू पूरा गरिनँ, र बरु, मैले आफ्नो कामका हरेक अवसरको फाइदा उठाएर धाक देखाएँ र आफ्नो गवाही दिएँ, जसले गर्दा ब्रदर-सिस्टरहरूले मेरो प्रशंसा र आराधना गरे र कठिनाइहरूको सामना गर्दा परमेश्‍वरमा भर पर्नु वा सत्यताका सिद्धान्तहरू खोज्नुको सट्टा मकहाँ आए। मैले मानिसहरूलाई आफ्नो सामु ल्याएँ, र यसमा, म परमेश्‍वरसँग हैसियतका लागि प्रतिस्पर्धा गरिरहेकी थिएँ। म ख्रीष्टविरोधीको मार्गमा हिँडिरहेकी थिएँ र परमेश्‍वरको स्वभावलाई उल्लङ्घन गरिसकेकी थिएँ। यदि मैले यसरी नै आफ्नो कर्तव्य निर्वाह गरिरहेँ भने, अन्ततः म परमेश्‍वरको प्रतिरोध गरेकाले दण्डित हुने थिएँ। यो महसुस गरेपछि, मेरो जीउभरि चिसो पसिना आयो, र के महसुस गरेँ भने यो गिरफ्तारी परमेश्‍वरको धर्मी स्वभाव ममाथि आइलागेको हो, र यो मेरा लागि परमेश्‍वरको ठूलो सुरक्षा र मुक्ति पनि हो। मैले साँचो मनले परमेश्‍वरलाई धन्यवाद दिएँ र यो वातावरणमा समर्पित भई पाठ सिक्न इच्छुक भएँ। सन् २०२१ मा, मैले आफ्नो सजाय पूरा गरेपछि मलाई रिहा गरियो र म चिनियाँ कम्युनिस्ट पार्टीको जेल, त्यो पृथ्वीको नरकबाट बाहिर निस्केँ।

घर फर्केको केही समयपछि, ब्रदर-सिस्टरहरूले मलाई परमेश्‍वरका वचनहरूका पुस्तकहरू ल्याइदिए, र म धेरै प्रभावित भएँ। एक दिन मेरो उपासनाको समयमा, मैले परमेश्‍वरका वचनहरूको एक खण्ड पढेँ: “के तिमीहरू आफ्नो कर्तव्य निर्वाह गर्ने क्रममा परमेश्‍वरको अगुवाइ र पवित्र आत्‍माको अन्तर्दृष्टि महसुस गर्न सक्छौ? (सक्छौँ।) यदि तिमीहरू पवित्र आत्‍माको काम महसुस गर्न सक्छौ, तर अझै पनि आफूलाई उच्‍च ठान्छौ र आफूसँग वास्तविकता छ भन्‍ने सोच्छौ भने यहाँ के भइरहेको छ? (जब हाम्रो कर्तव्यले केही फल फलाउँछ, तब हामी परमेश्‍वरले आधा मात्रै श्रेय पाउनुहुन्छ, र आधा श्रेय हाम्रो हुन्छ भन्‍ने सोच्छौँ। हामी हाम्रो सहकार्यलाई असीमित रूपमा ठूलो पार्छौँ, हाम्रो सहकार्यभन्दा अरू केही पनि महत्त्वपूर्ण छैन, र योबिना परमेश्‍वरको अन्तर्दृष्टि सम्‍भव हुनेथिएन भन्‍ने सोच्छौँ।) त्यसोभए, परमेश्‍वरले किन तँलाई अन्तर्दृष्टि दिनुभयो? के परमेश्‍वरले अरूलाई पनि अन्तर्दृष्टि दिन सक्‍नुहुन्छ? (सक्‍नुहुन्छ।) जब परमेश्‍वरले कसैलाई अन्तर्दृष्टि दिनुहुन्छ, तब त्यो परमेश्‍वरको अनुग्रहद्वारा हुन्छ। अनि तैँले आफ्‍नो पक्षबाट पूरा गरेको त्यो थोरै सहकार्य के हो? के यसका लागि तैँले श्रेय पाउनुपर्छ, कि यो तेरो कर्तव्य र जिम्‍मेवारी हो? (यो हाम्रो कर्तव्य र जिम्‍मेवारी हो।) जब तँ यसलाई आफ्नो कर्तव्य र जिम्‍मेवारीका रूपमा पहिचान गर्छस्, तब तँसँग सही मनस्थिति हुन्छ र तैँले यसको श्रेय लिन खोज्नेबारे सोच्नेछैनस्। यदि तँ सधैँ ‘यो मेरो योगदान हो। के मेरो सहकार्यविना परमेश्‍वरको अन्तर्दृष्टि सम्‍भव हुनेथ्यो? यस कामका लागि मानिसको सहकार्य आवश्यक हुन्छ; धेरैजसो भाग हाम्रो सहकार्यले नै पूरा हुन्छ’ भन्‍ने सोच्छस् भने, तँ गलत छस्। पवित्र आत्‍माले तँलाई अन्तर्दृष्टि नदिनुभएको भए, र कसैले पनि तँलाई सत्यता सिद्धान्तहरूबारे सङ्गति नगरेको भए, तैँले कसरी सहकार्य गर्न सक्थिस्? परमेश्‍वरले के गराउन चाहनुहुन्छ भन्‍ने कुरा तैँले जान्‍नेथिइनस्, न त तँलाई अभ्यासको मार्ग नै थाहा हुनेथ्यो। तैँले परमेश्‍वरमा समर्पित हुन र परमेश्‍वरका काममा सहकार्य गर्न चाहे पनि, कसरी गर्ने तँलाई थाहा हुनेथिएन। के तेरो यो ‘सहकार्य’ खोक्रो शब्‍द मात्र होइन र? साँचो सहकार्यविना, तैँले आफ्‍नै विचारहरूअनुसार मात्रै काम गरिरहेको हुन्छस्—त्यस्तो अवस्थामा, के तैँले पूरा गर्ने कर्तव्य मापदण्डअनुरूप हुन सक्थ्यो? बिलकुलै सक्दैनथ्यो, जसले हालको समस्यालाई सङ्केत गर्छ। त्यो समस्या के हो? कुनै व्यक्तिले जुनसुकै कर्तव्य निर्वाह गरे तापनि, उसले नतिजा हासिल गर्छ कि गर्दैन, मापदण्डअनुसार कर्तव्य निर्वाह गर्छ कि गर्दैन, र परमेश्‍वरको स्वीकृति प्राप्त गर्छ कि गर्दैन भन्‍ने कुरा परमेश्‍वरका कार्यहरूमा निर्भर हुन्छ। तैँले तेरा जिम्मेवारी र कर्तव्यहरू पूरा गरिस् भने पनि, यदि परमेश्‍वरले कार्य गर्नुहुन्‍न, उहाँले तँलाई अन्तर्दृष्टि र मार्गदर्शन दिनुहुन्‍न भने, तँलाई तेरो मार्ग, तेरो दिशा वा तेरा लक्ष्यहरू थाहा हुनेछैन। आखिर त्यसबाट के आउँछ? तैँले हर समय मेहनत गरेपछि, आफ्नो कर्तव्य उचित रूपमा निर्वाह गरेको हुनेछैनस्, न त सत्यता र जीवन नै प्राप्त गरेको हुनेछस्—त्यो सब व्यर्थ भएको हुनेछ। त्यसैले, तैँले मापदण्डअनुसार आफ्नो कर्तव्य निर्वाह गर्नु, दाजुभाइ र दिदीबहिनीहरूलाई सुधार गर्नु र परमेश्‍वरको स्वीकृति प्राप्त गर्नु पुरै परमेश्‍वरमै निर्भर हुन्छ! मानिसहरूले ती कुरा मात्र गर्न सक्छन् जुन गर्न तिनीहरू सक्षम छन्, जुन कुरा तिनीहरूले गर्नुपर्छ र जुन कुरा तिनीहरूका अन्तर्निहित क्षमताभित्र छ—योभन्दा बढी होइन। त्यसपछि आखिरमा तैँले आफ्नो कर्तव्य प्रभावकारी शैलीमा निर्वाह गर्ने कुरा परमेश्‍वरका वचनहरूको मार्गदर्शन र पवित्र आत्माको अन्तर्दृष्टि अनि अगुवाइमा निर्भर हुन्छ, त्यसपछि मात्र तैँले सत्यता बुझ्न र परमेश्‍वरले प्रदान गरेको मार्ग र उहाँले तय गरेको सिद्धान्तअनुसार उहाँको आज्ञा पूरा गर्न सक्छस्। यो त परमेश्‍वरको अनुग्रह र आशिष्‌ हो, अनि यदि मानिसहरूले यसलाई देख्‍न सक्दैनन् भने, तिनीहरू अन्धा हुन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। यो खण्ड पढेपछि, मैले परमेश्‍वरको महिमा चोर्न सक्नुको कारण मैले आफूभित्र एउटा भ्रामक दृष्टिकोण राख्नु थियो भनेर बुझेँ। म के ठान्थेँ भने मेरो सहकार्यले गर्दा नै पवित्र आत्माले काम गर्नुभयो र कामले नतिजाहरू दिन सक्यो। मैले मानव सहकार्यलाई चाहिनेभन्दा बढी महत्त्व दिएँ। सत्य त के हो भने, मानव सहकार्य पनि सत्यताका सिद्धान्तहरू बुझ्ने कुरामा आधारित हुन्छ। परमेश्‍वरले सत्यता व्यक्त नगरिकन, मानव सहकार्यको कुनै दिशा हुँदैन। मानव सहकार्य केवल आफ्ना कर्तव्य र जिम्मेवारीहरू पूरा गर्नु हो, र कामले नतिजाहरू हासिल गर्छ कि गर्दैन भन्ने कुरा मूलतः पवित्र आत्माको काममा निर्भर हुन्छ। मैले यो कर्तव्य भर्खर सुरु गर्दाको समयबारे चिन्तन गर्दा, मैले धेरै सिद्धान्त बुझेकी थिइनँ, त्यसैले मैले धेरै प्रार्थना गरेँ र सिद्धान्तहरूको अध्ययन गरेँ, र ब्रदर-सिस्टरहरूसँग खोजेँ। बिस्तारै, मैले केही सिद्धान्त बुझेँ, र पवित्र आत्माको अन्तर्दृष्टि र मार्गदर्शनले म केही समस्या पत्ता लगाउन र समाधान गर्न सक्षम भएँ। तब मात्र सुसमाचारको कामले राम्रा नतिजाहरू हासिल गर्‍यो। पछि, म आत्म-सन्तुष्टिको अवस्थामा जिएँ, र मैले कम प्रार्थना गरेँ र सत्यताका सिद्धान्तहरू खोज्न छोडेँ, त्यसैले उप्रान्त पवित्र आत्माको काम प्राप्त गर्न सकिनँ, र मैले धेरै समस्याहरू कसरी समाधान गर्ने भनेर जानिनँ, जसले सुसमाचारको कामलाई असर गर्‍यो। विशेष गरी म पक्राउ परेर जेल परेपछि, मण्डलीको सुसमाचारको काम मेरो गिरफ्तारीको कारणले रोकिएन, बरु स्थिर रूपमा अघि बढ्यो र अझ फलदायी बन्यो। तैपनि मैले मूर्खतापूर्वक र अन्धाधुन्ध आफ्नो सहकार्यलाई असाधारण महत्त्वका रूपमा हेरेँ, र मविना मण्डलीको कामले राम्रा नतिजाहरू हासिल गर्दैन भन्ने ठानेँ। अहिले फर्केर हेर्दा, मलाई लाज लाग्यो। यसबाहेक, मैले केही प्रतिभाशाली व्यक्तिहरू उपलब्ध गराउनुको तथ्य यो थिएन कि मैले सत्यता बुझेकी थिएँ र सही मानिसहरू छनौट गर्न सक्षम थिएँ, बरु परमेश्‍वरले आफ्नो कामका लागि विभिन्न प्रकारका प्रतिभाशाली व्यक्तिहरूलाई लामो समयदेखि नै तयार पार्नुभएको थियो। साथै, मानिसहरू छनौट गर्ने प्रक्रियामा, यस्ता धेरै विषयहरू थिए जसमा म अस्पष्ट थिएँ, जुन मैले सहकार्य गरिरहेकी सिस्टरसँग सत्यताका सिद्धान्तहरू खोजेर मात्र स्पष्ट रूपमा देखेँ। यदि परमेश्‍वरले सत्यता व्यक्त नगर्नुभएको भए, कर्तव्यहरूको निर्वाहसँग सम्बन्धित सिद्धान्तहरूलाई यति स्पष्ट रूपमा सङ्गति नगरिदिनुभएको भए, म कसरी सम्भवतः यी सिद्धान्तहरूलाई बुझ्न वा बोध गर्न सक्थेँ, वा आफ्नो कर्तव्य राम्ररी पूरा गर्न सक्थेँ? वास्तवमा, परमेश्‍वरले आफ्नो काम आफैँ गरिरहनुभएको थियो, र मैले केवल एक मानवका रूपमा गर्नुपर्ने मेरो कर्तव्यको सानो हिस्सा मात्र पूरा गरिरहेकी थिएँ। मेरा लागि घमन्ड गर्ने कुनै कुरा थिएन।

पछि, मैले परमेश्‍वरका वचनहरूको अर्को खण्ड पढेँ, र मैले अझै बढी लज्जित, अप्ठ्यारो र अपमानित महसुस गरेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले मानिसहरूमा धेरै काम गर्नुभएको छ, तर के उहाँले यसबारे कहिल्यै बोल्नुभएको छ? के उहाँले कहिल्यै यसको व्याख्या गर्नुभएको छ? के उहाँले कहिल्यै यो कुराको घोषणा गर्नुभएको छ? अहँ, उहाँले त्यसो गर्नुभएको छैन। मानिसहरूले परमेश्‍वरलाई जसरी गलत बुझे पनि, उहाँ व्याख्या गर्नुहुन्न। परमेश्‍वरको दृष्टिकोणबाट हेर्दा, तँ साठी वर्षको भए पनि वा असी वर्षको भए पनि, परमेश्‍वरबारे तेरो बुझाइ अत्यन्तै सीमित हुन्छ, र तँलाई कति थोरै थाहा छ भन्ने आधारमा, तँ अझै पनि बच्‍चा होस्। परमेश्‍वर यसलाई तेरो विरुद्धमा प्रयोग गर्नुहुन्‍न; तँ अझै पनि अपरिपक्‍व बच्‍चा होस्। कतिपय मानिस धेरै वर्ष जिएका भए पनि र तिनीहरूको शरीरले वृद्ध अवस्थाका लक्षणहरू देखाए पनि, त्यसले केही फरक पार्दैन; परमेश्‍वरबारे तिनीहरूको बुझाइ अझै पनि अत्यन्तै अपरिपक्व र सतही छ। परमेश्‍वर यसमा तँलाई दोषी मान्नुहुन्‍न—यदि तैँले बुझिनस् भने, बुझिनस्। त्यो तेरो क्षमता र सामर्थ्य हो, र यसलाई परिवर्तन गर्न सकिँदैन। परमेश्‍वर तँलाई कुनै कुरामा जबरजस्ती गर्नुहुन्‍न। परमेश्‍वर मानिसहरूले उहाँको गवाही दिऊन् भन्ने माग गर्नुहुन्छ, तर के उहाँले आफ्नो गवाही दिनुभएको छ? (छैन।) अर्कोतर्फ, शैतानलाई यसले गरेको सानो कुराबारे समेत मानिसहरूले थाहा पाउनेछैनन् भन्‍ने डर लाग्छ। ख्रीष्टविरोधीहरू पनि त्यस्तै हुन्छन्: तिनीहरूले गर्ने हरेक सानो कामबारे सबैको अगाडि घमण्ड गर्छन्। तिनीहरूको कुरा सुन्दा, तिनीहरूले परमेश्‍वरको गवाही दिइरहेका छन् जस्तो लाग्छ—तर यदि तैँले ध्यान दिएर सुनिस् भने तिनीहरूले परमेश्‍वरको गवाही दिइरहेका छैनन्, तर तिनीहरूले देखावा गरिरहेका छन्, आफूलाई बढावा दिइरहेका छन् भन्‍ने कुरा पत्ता लगाउनेछस्। तिनीहरूले भनेको कुरापछाडिको अभिप्राय र सार भनेको परमेश्‍वरसँग उहाँका चुनिएका मानिसहरू, र हैसियतका लागि होड गर्नु हो। परमेश्‍वर नम्र र गुप्त हुनुहुन्छ, र शैतानले आफ्‍नो धाक लगाउँछ। के भिन्‍नता छ? देखावा गर्नु र नम्रता अनि गुप्तपन: सकारात्मक कुराहरू केके हुन्? (नम्रता र गुप्तपन।) के शैतानलाई नम्र भनेर व्याख्या गर्न सकिन्छ? (सकिँदैन।) किन? यसको दुष्ट प्रकृति सारका आधारमा हेर्दा, यो बेकामको कसिङ्गर टुक्रा हो भन्‍ने देखिन्छ; शैतानले आफ्‍नो धाक नलगाउनु त असामान्य हुन्छ। शैतानलाई कसरी ‘नम्र’ भनेर भन्‍न सकिन्छ? ‘नम्रता’ त परमेश्‍वरका सन्दर्भमा मात्रै भन्‍न सकिन्छ। परमेश्‍वरको पहिचान, सार, र स्वभाव उच्च र आदरणीय छन्, तर उहाँ कहिल्यै पनि देखावा गर्नुहुन्न। परमेश्‍वर नम्र र गुप्त हुनुहुन्छ, त्यसकारण मानिसहरूले उहाँले के गर्नुभएको छ भन्‍ने देख्दैनन्, तर उहाँले यस्तो अज्ञात रूपमा काम गर्नुहुने हुनाले, मानवजातिलाई निरन्तर भरणपोषण, पालनपोषण गरिन्छ र मार्गदर्शन दिइन्छ—र यो सबै परमेश्‍वरले नै मिलाउनुभएको हो। के परमेश्‍वर यी कुराहरू कहिल्यै घोषणा गर्नुहुन्न, कहिल्यै उल्लेख गर्नुहुन्न भन्‍ने कुरा गुप्तपन र नम्रता होइन र? परमेश्‍वरले यी कुराहरू गर्न सक्नुहुन्छ तर उहाँ कहिल्यै तीबारे उल्लेख गर्नुहुन्न वा घोषणा गर्नुहुन्न, र तीबारे मानिसहरूसँग तर्क गर्नुहुन्न, त्यसैले त उहाँ नम्र हुनुहुन्छ। तँ त्यस्ता कुराहरू गर्न सक्दैनस् भने तँसँग नम्रताबारे कुरा गर्ने के अधिकार हुन्छ र? तैँले तीमध्ये कुनै पनि काम गरिनस्, तैपनि त्यसका लागि श्रेय लिने जिद्दी गर्छस्—लाजमर्दो व्यवहार गर्नु भनेको यही हो। परमेश्‍वर मानवजातिलाई अगुवाइ गर्दै, यस्तो ठूलो काम गर्नुहुन्छ, र उहाँ सम्पूर्ण ब्रह्माण्डको नेतृत्व गर्नुहुन्छ। उहाँको अख्तियार र शक्ति अत्यन्तै विशाल छ, तैपनि उहाँले कहिल्यै ‘मेरो शक्ति असाधारण छ’ भनेर भन्‍नुभएको छैन। उहाँ सबै थोकमाझ लुकेर बस्‍नुहुन्छ, सबै कुरामाथि शासन गर्नुहुन्छ, मानवजातिलाई खुवाउनुहुन्छ र भरणपोषण गर्नुहुन्छ, र सबै मानवजातिलाई पुस्तौँ पुस्तासम्म निरन्तर अघि बढ्न दिनुहुन्छ। उदाहरणका लागि, हावा र घामलाई वा पृथ्वीमा मानव अस्तित्वका लागि आवश्यक रहेका सबै भौतिक कुरालाई लिऊँ—ती सबै निरन्तर रूपमा चलिरहन्छन्। परमेश्‍वरले मानिसका लागि प्रदान गर्ने कुरामा कुनै प्रश्‍न छैन। यदि शैतानले कुनै असल काम गरेको भए, के यसले चुपचाप काम गर्नेथ्यो, र अज्ञात नायक बन्‍नेथ्यो? कहिल्यै त्यसो गर्नेथिएन। त्यो त मण्डलीमा रहेका कतिपय ख्रीष्टविरोधी जस्तै हो, जसले पहिले खतरनाक काम गरेका थिए, विभिन्‍न कुरा त्यागेका थिए र कष्ट भोगेका थिए, सायद जेलसमेत गएका थिए; कति जनाले परमेश्‍वरको घरको कामको एउटा पक्षमा योगदान दिएका पनि हुन सक्छन्। तिनीहरू यी कुरा कहिल्यै बिर्सँदैनन्, तिनीहरू ती कुराका लागि जीवनभरको श्रेय पाउनुपर्छ भन्‍ने सोच्छन्, तिनीहरू यी कुरालाई आफ्नो जीवनकालको पूँजी ठान्छन्—यसले मानिसहरू कति सानो छन् भन्‍ने कुरा देखाउँछ! मानिसहरू साँच्‍चै नै साना हुन्छन्, र शैतान निर्लज्ज हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वरको सार विनम्र, सुन्दर र असल छ, जबकि शैतानको सार दुष्ट, कुरूप र निर्लज्ज छ। मैले बाइबलमा शैतानले प्रभु येशूलाई परीक्षा गरेका बारेमा कसरी बताइएको छ भनेर सोचेँ। प्रस्ट छ, संसारका सबै कुरा परमेश्‍वरद्वारा सृष्टि गरिएको हो, तैपनि शैतानले आफूले सबै कुरा सृष्टि गरेको दाबी गर्‍यो र प्रभु येशूलाई आफ्नो आराधना गराउन परीक्षा गर्ने प्रयास गर्‍यो। मैले चिनियाँ कम्युनिस्ट पार्टीका बारेमा पनि सोचेँ। मानवजातिले उपभोग गर्ने सबै कुरा स्पष्ट रूपमा परमेश्‍वरबाट आउँछ, र परमेश्‍वरले मानवजातिका सबै दैनिक आवश्यकता पूर्ति गर्नुहुन्छ, तैपनि चिनियाँ कम्युनिस्ट पार्टीले आफूले मानिसहरूलाई राम्रो जीवन दिएको दाबी गर्छ, जसले गर्दा मानिसहरूले यी कुराहरूको श्रेय उसैलाई दिन्छन्। मैले मण्डलीबाट निष्कासित गरिएका ती ख्रीष्टविरोधीहरूबारे पनि सोचेँ। तिनीहरूले निरन्तर धाक देखाउँथे र आफूलाई उचाल्थे, उनीहरूले परमेश्‍वरको घरका लागि कति काम गरेका थिए र कति कष्ट सहेका थिए भनेर कुरा गर्थे, मानिसहरूलाई बहकाएर आफूलाई पछ्याउन र आराधना गराउन यो कुरा प्रयोग गर्थे। यी कुराहरू देख्दा मलाई दियाबलस र शैतान साँच्चै कति निर्लज्ज छन् भन्ने महसुस भयो! आफ्नो बारेमा सोच्दा, प्रस्ट छ, पवित्र आत्माको कामका कारणले गर्दा मण्डलीको कामले नतिजाहरू हासिल गरेको थियो, तैपनि मैले गुपचुप रूपमा आफ्ना उपलब्धिहरू गन्ती गर्थेँ र अक्सर ब्रदर-सिस्टरहरूलाई देखाउँथेँ, जसले गर्दा सबैले यी मेरा उपलब्धिहरू हुन् भन्ठाने, मलाई उच्च सम्मान गरे, र आफ्नो हृदयमा मेरा लागि स्थान दिए। के मेरो व्यवहार आफूलाई उचाल्ने र धाक देखाउने ती ख्रीष्टविरोधीहरूको जस्तै थिएन र? म कसरी यति निर्लज्ज र पूर्ण रूपमा विवेक र समझहीन हुन सकेँ! परमेश्‍वरले मानवजातिलाई मुक्ति दिन मानिस बन्न आफैलाई विनम्र बनाउनुभयो; उहाँ आफ्नो ज्यान जोखिममा पार्न र ठूलो अपमान अनि कष्ट सहन इच्छुक हुनुहुन्छ, मानिसहरूको माझमा काम गर्न र हामीलाई मुक्ति दिन आउनुहुन्छ। परमेश्‍वरले मानवजातिका लागि सबै कुरा दिनुभएको छ, यद्यपि उहाँले आफ्ना कामहरू कहिल्यै घोषणा गर्नुहुन्न। उहाँले चुपचाप आफूले गर्न चाहेको काम गर्नुहुन्छ। तर मेरो सन्दर्भमा, एक सानो सृजित प्राणी, मैले गरेको सबै कुरा मेरो आफ्नै कर्तव्य र जिम्मेवारी पूरा गर्नु थियो, तर मैले आफ्नो आडम्बर गर्न र धाक देखाउन विभिन्न तरिका प्रयोग गरेँ। म साँच्चै तुच्छ र बेकम्मा थिएँ! मैले पश्चात्तापमा परमेश्‍वरलाई प्रार्थना गरेँ, उहाँलाई मेरा अपराधहरू क्षमा गरिदिनुहोस् भनी बिन्ती गरेँ। म नयाँ सुरुवात गर्न र मेरो अहङ्कारी स्वभावलाई रूपान्तरण गर्न इच्छुक थिएँ, र सबै कुरामा परमेश्‍वरलाई उचाल्न र उहाँको गवाही दिन सिक्न इच्छुक थिएँ।

पछि, मैले परमेश्‍वरलाई कसरी उचाल्ने र उहाँको गवाही दिने अभ्यास गर्ने बारेमा एउटा खण्ड पढेँ: “परमेश्‍वरको गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति भ्रष्टता प्रकट गरेका छौ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ, अन्त्यमा तिमीहरू परमेश्‍वरद्वारा कसरी विजय गरियौ, तिमीहरूले परमेश्‍वरको कामको कति वास्तविक ज्ञान प्राप्त गरेका छौ, र तिमीहरूले परमेश्‍वरको प्रेम चुकाउन कसरी उहाँको गवाही दिनुपर्दछ भन्‍ने बारेमा कुरा गर्नुपर्छ। तिमीहरूले यी शब्दहरूमा ठोसता प्रदान गर्नुपर्छ, जबकि सरल तरिकाले बोल्नुपर्छ। रित्ता सिद्धान्तहरूका बारेमा कुरा नगर। व्यावहारिक तरिकाले बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउने प्रयासमा गहन लाग्ने, रित्ता सिद्धान्तहरू तयार नपार; त्यसो गर्दा तिमीहरू अत्यन्त अहङ्कारी र समझहीन देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि सबैभन्दा उपयुक्त देखिन्छ। तिमीहरू विगतमा परमेश्‍वरलाई सबैभन्दा धेरै विरोध गर्ने र उहाँप्रति समर्पित हुन सबैभन्दा कम झुकाव राख्‍ने मानिसहरू थियौ, तर अब तिमीहरू जितिएका छौ—त्यो कुरा कहिल्यै नबिर्स। तिमीहरूले यी विषयहरूमा धेरै चिन्तन र मनन गर्नुपर्छ। जब मानिसहरूले ती कुराहरू स्पष्ट बुझ्छन्, तब तिनीहरूलाई गवाही कसरी दिनुपर्छ भन्‍ने थाहा हुनेछ, अन्यथा, तिनीहरूले लाजमर्दो र मूर्ख कामहरू गर्न सक्‍नेछन्, जुन परमेश्‍वरको लागि गवाही दिनु होइन, बरु परमेश्‍वरलाई लज्जित तुल्याउनु हो। सच्‍चा अनुभवहरू र सत्यताको बुझाइविना परमेश्‍वरको लागि गवाही दिन सम्‍भव हुँदैन। परमेश्‍वरमाथिको भ्रमित र अन्योलपूर्ण विश्‍वास भएका मानिसहरूले परमेश्‍वरको लागि कहिल्यै गवाही दिन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूबाट, मैले मानिसहरूको माझमा कसरी परमेश्‍वरलाई उचाल्ने र उहाँको गवाही दिने भनेर बुझेँ। एकातिर, हामीले परमेश्‍वरका वचनहरूको न्याय, सजाय, काटछाँट, परीक्षाहरू र शोधनलाई कसरी अनुभव गरेका छौँ, परमेश्‍वरको कामको महत्त्व र उहाँका अभिप्रायहरू के हुन्, र उहाँ हामीमा कस्तो प्रकारको प्रभावहरू हासिल गर्न चाहनुहुन्छ भन्ने बारेमा ब्रदर-सिस्टरहरूसँग धेरै कुरा बाँड्न आवश्यक छ, ताकि अरूले परमेश्‍वरलाई चिन्न सकून् र मानवजातिलाई मुक्ति दिने उहाँको श्रमसाध्य अभिप्रायहरू बुझ्न सकून्। अर्कोतिर, हामीले आफ्ना अनुभवहरूमा प्रकट गरेका भ्रष्टता, र परमेश्‍वरविरुद्ध गरेका विद्रोही र अटेरी कुराहरूलाई पनि खोल्नु र उदाङ्गो पार्नुपर्छ, ताकि अरूले हाम्रा कार्यहरूको प्रकृति बुझ्न र त्यसबाट खुट्ट्याउने शक्ति प्राप्त गर्न सकून्। यसरी, तिनीहरूले यी कुराहरूको प्रकाशमा आफूलाई हेर्न सक्छन्, र आफ्नो भ्रष्ट स्वभावलाई चिन्न र घृणा गर्न सक्छन्। यसरी अभ्यास गरेर मात्र हामी साँच्चै परमेश्‍वरलाई उचाल्न र उहाँको गवाही दिन सक्छौँ। तर मैले असल कुराहरू मात्र बोल्न रोजेँ। मैले काममा नतिजाहरू हासिल गर्न कसरी परमेश्‍वरमा भर परेँ, मैले कति जना मानिसलाई प्राप्त गरेँ र कतिवटा मण्डली स्थापना गरेँ भन्ने बारेमा मात्र कुरा गरेँ, जबकि यस प्रक्रियामा मैले प्रकट गरेको विद्रोह, भ्रष्टता र कमजोरीबारे उल्लेख गरिनँ। मैले यी कुराहरू ब्रदर-सिस्टरहरूसमक्ष उदाङ्गो पारिनँ। फलस्वरूप, उनीहरू मेरो देखावटी असल व्यवहारले गर्दा बहकिए। मैले जे गरेकी थिएँ र जसरी व्यवहार गरेकी थिएँ, ती सबै परमेश्‍वरका वचनहरूको विपरीत थिए, र मैले परमेश्‍वरसमक्ष पश्चात्ताप गर्नुपर्थ्यो र तहाँबाट उहाँका वचनहरूअनुसार अभ्यास गर्नुपर्थ्यो।

जेलबाट छुटेको पाँच महिनापछि, मण्डलीले मलाई सुसमाचार प्रचार जारी राख्नका लागि प्रबन्ध मिलायो। म धेरै प्रभावित भएँ, र मैले आफ्नो कर्तव्य राम्ररी पूरा गर्ने र परमेश्‍वरप्रतिको मेरो विगतको ऋण चुकाउने सङ्कल्प गरेँ। एउटा भेलाको क्रममा, एक जना नयाँ सदस्यले केही धारणाहरू उठाइन्, त्यसैले मैले धैर्यपूर्वक तिनीसँग परमेश्‍वरका वचनहरू सङ्गति गरेँ, र अन्तमा, तिनका धारणाहरू समाधान भए। तिनले यो भेलाबाट आफोले धेरै कुरा प्राप्त गरेको भनिन्, र तिनीसँग सङ्गति गर्न ब्रदर-सिस्टरहरूलाई ल्याइदिनुभएकोमा परमेश्‍वरको सार्वभौमिकता र बन्दोबस्तप्रति ठूलो धन्यवाद व्यक्त गरिन्। तिनी बोल्दा धेरै उत्साहित थिइन्, र म छेउमा बसेर सुन्दै गर्दा, म गुपचुप रूपमा रमाएँ, र मनमनै सोचेँ, “सिस्टरका धारणाहरू मुख्यतया मेरो सङ्गतिबाट समाधान भएका हुन्। यस्तो देखिन्छ म त त्यति नराम्री रहिनछु, र म केही समस्याहरू समाधान गर्न सत्यता सङ्गति गर्न सक्छु।” जब ममा यस्ता सोचहरू आए, मलाई फेरि एकपटक म परमेश्‍वरको महिमा चोरिरहेकी छु भन्ने महसुस भयो। मैले मेरो वरपरका ब्रदर-सिस्टरहरूले परमेश्‍वरको मार्गदर्शनका लागि धन्यवाद दिइरहेको देखेँ, जबकि म यहाँ निर्लज्ज भई आफैँलाई प्रशंसा गरिरहेकी थिएँ, र मलाई आफैँदेखि साँच्चै घृणा लाग्यो। म कति निर्लज्ज थिएँ! मैले तुरुन्तै आफ्नो हृदयमा परमेश्‍वरलाई प्रार्थना गरेँ, र उहाँका वचनहरू सम्झेँ: “जब तँमा परमेश्‍वरबारे केही बुझाइ हुन्छ, जब तैँले आफ्नै भ्रष्टता देख्न र अहङ्कार र अभिमानको घृणास्पदता र कुरूपता बुझ्न सक्छस्, तब तैँले घृणित, घिनाएको, र दुःखी महसुस गर्नेछस्। तैँले परमेश्‍वरलाई सन्तुष्ट पार्न सचेत रूपमा केही कुरा गर्न सक्नेछस् अनि त्यसपछि, तैँले सहज महसुस गर्नेछस्। तैँले सचेत भई परमेश्‍वरका वचनहरू पढ्नेछस्, परमेश्‍वरको बढाइ गर्नेछस्, परमेश्‍वरको गवाही दिनेछस्, र हृदयमा आनन्दित महसुस गर्नेछस्। तैँले सचेत रूपमा आफूलाई उदाङ्गो पार्नेछस्, आफ्नै कुरूपता खुलासा गर्नेछस्, र यसो गरेर, तँलाई भित्रबाट राम्रो महसुस हुनेछ र तेरो मुड सुध्रनेछ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। मैले ब्रदर-सिस्टरहरूसँग मेरा घृणित सोचहरूका बारेमा खुलेर कुरा गरेँ। मैले के पनि उल्लेख गरेँ भने आजको भेलाका केही विषयहरू मैले सुरुमा राम्ररी बुझेकी थिइनँ, तर सङ्गतिको प्रक्रियामा, मैले बिस्तारै परमेश्‍वरका वचनहरूको अन्तर्दृष्टिद्वारा स्पष्टता प्राप्त गरेँ, र यो मेरो मौलिक कद थिएन, यो त पवित्र आत्माको अन्तर्दृष्टि र मार्गदर्शन थियो। यी कुरा भनेपछि, मैले आफ्नो हृदयमा गहिरो शान्ति बोध गरेँ, र मलाई यसरी जिउनु साँच्चै असल हो भन्ने लाग्यो! ममा हुन सकेको यो रूपान्तरण परमेश्‍वरका वचनहरूको न्याय र सजायले ममाथि ल्याएको नतिजा थियो। परमेश्‍वरलाई धन्यवाद!


७२. परमेश्‍वरप्रतिको मेरो गलत बुझाइ र सतर्कता हट्यो

चोङ्सिन, चीन

सन् २०२३ मा, मैले मण्डलीमा सुसमाचारको कामको जिम्मेवारीमा पाएकी थिएँ, तर केही समयपछि, मेरो कमजोर कार्य सामर्थ्य भएकोले र मैले टोली अगुवाको कर्तव्य सम्हाल्न नसकेको कारण मलाई बर्खास्त गरियो। अगुवाहरूले मेरो क्षमताको आधारमा मलाई सुसमाचार प्रचार गर्ने कामको प्रबन्ध मिलाइदिए। मैले सोचेँ, “मैले अझै सुसमाचार प्रचार गर्न सक्‍ने भए पनि, मेरो क्षमता साधारण छ, र म समूहमा मुख्य भूमिका खेल्न सक्दिनँ। यदि मैले यो कर्तव्य निर्वाह गर्दा पनि कुनै परिणाम आएन भने, मैले आफ्नो कर्तव्य गुमाउने र हटाइने जोखिममा पर्न सक्छु।” त्यसैले, मैले धेरै मानिसहरू प्राप्त गर्ने आशामा अथक प्रयास गरेर सुसमाचार प्रचार गरेँ।

एक पटक, मसँग सहकार्य गर्ने सिस्टर, लि सियाओले, मैले आफ्नो कर्तव्य निर्वाह गर्दा सिद्धान्तहरू उल्लङ्घन गरिरहेको र सिद्धान्तअनुरूपका सुसमाचार स्विकार्ने सम्भावना भएका केहीलाई त्यागेको कुरा याद गरिन्। मलाई भित्रभित्रै असहज महसुस भयो, सोचेँ, “मैले यति लामो समयदेखि तालिम लिइरहेकी छु तर पनि यति ठूलो विचलन ल्याएँ। यदि अगुवाहरूले थाहा पाए भने, उनीहरूले मैले आफ्नो कर्तव्यमा सिद्धान्तहरू बोध गरेकी छैनँ भन्‍ने सोच्न सक्छन्, र उनीहरूले मलाई यो भूमिकाको लागि अयोग्य ठानेर मलाई नयाँ काममा खटाउन सक्छन्। अहिले, परमेश्‍वरको काम पूरा हुन लाग्दा, यदि मैले यो महत्त्वपूर्ण क्षणमा आफ्नो कर्तव्य पूरा गर्न सकिनँ भने, के त्यसले मलाई परमेश्‍वरद्वारा हटाइने सामाको रूपमा प्रकट गर्दैन र?” मैले जति धेरै यसबारे सोचेँ, त्यति नै धेरै कष्ट महसुस गरेँ। लि सियाओले मभन्दा राम्रोसँग सिद्धान्तहरू बुझ्छिन् भन्ने कुरा विचार गरेर, मैले उनका सुझावहरू धेरै पटक सुन्ने निर्णय गरेँ, जसले गल्तीहरू कम गर्न मद्दत गर्ने थियो, र यदि गल्तीहरू भइहाले पनि, म त्यसका लागि कम जिम्मेवार हुनेथिएँ। त्यसपछि, कुनै पनि अस्पष्ट विषयहरूमा, मैले ध्यान दिएर सोचिनँ, किनकि मेरो कमजोर क्षमताले गर्दा सोच्दा पनि कुनै परिणाम निस्कँदैन भन्ने लाग्थ्यो, र म सबैसँग छलफल गर्नलाई पर्खन्थेँ। छलफलको क्रममा, म आफ्ना विचारहरू छोटकरीमा मात्रै राख्थेँ, त्यसपछि लि सियाओले आफ्नो दृष्टिकोण दिन्छिन् भनेर पर्खन्थें। कहिलेकाहीँ मेरा फरक विचारहरू हुन्थे तर म ती व्यक्त गर्ने आँट गर्दिनथेँ, किनकि यदि मैले गल्ती गरेँ भने, मलाई जिम्मेवार ठहराइनेछ र यसले मेरो भविष्यको सम्भावना र गन्तव्यमा असर पार्न सक्छ भन्ने डर लाग्थ्यो। त्यसैले, धेरैजसो समय, म अरूलाई पछ्याउँथेँ, र मेरा आफ्ना विचारहरू कम हुँदै गए।

एक पटक, हामीले एक जना धर्मको व्यक्ति प्रचार गर्न सकिने सुसमाचार स्विकार्ने सम्भावना भएको व्यक्ति हो कि होइन भनेर छलफल गर्‍यौँ। उनी सुसमाचार प्रचारका सिद्धान्तअनुसारका छन् भन्‍ने मलाई लाग्यो, तर लि सियाओले के भनिन् भने, उनले सत्यता बोध गर्न सक्दैनन् र त्यसैले उनलाई प्रचार गर्नु हुँदैन। मैले सुरुमा आफ्नो दृष्टिकोणबारे थप सङ्गति गर्न चाहेँ, तर त्यसपछि मैले सोचेँ, “यदि मेरो दृष्टिकोण गलत भयो र गल्तीहरू भयो भने के गर्ने? होस्, म केही पनि भन्दिनँ। लि सियाओले सिद्धान्तहरू राम्ररी बुझेकी छिन् र सुसमाचार प्रचारको बारेमा उनीसँग मभन्दा धेरै अनुभव छ, त्यसैले म उनको कुरा सुन्छु।” त्यसैले हामीले सुसमाचार स्विकार्ने सम्भावना भएको यो व्यक्तिलाई त्याग्ने निर्णय गर्‍यौँ। पछि, सुपरिवेक्षकले यो स्थितिको बारेमा थाहा पाउनुभयो, र के भन्नुभयो भने, सुसमाचार स्विकार्ने सम्भावना भएको यो व्यक्तिमा धेरै धार्मिक धारणाहरू मात्र थिए, तर उनी सत्यता स्वीकार गर्न नसक्ने थिएनन्, र उनलाई सजिलै त्याग्नु सिद्धान्तअनुसारको कार्य थिएन। काममा यस्तो विचलन देखेपछि, मैले त्यस समयमा थप खोजीका लागि यो मुद्दा नउठाएकोमा मलाई गहिरो पछुतो लाग्यो। तर त्यसपछि मैले सोचेँ, “यो लि सियाओको सुझाव थियो, त्यसैले यसको जिम्मेवार म एक्लै थिइनँ।” त्यसैले मलाई कम दोषी महसुस भयो।

म हरेक कुरा अरूलाई सोध्थेँ र मेरा आफ्नै विचारहरू हुँदैनथिए, त्यसकारण म बिस्तारै आफूले गर्ने हरेक काममा निकै सुस्त हुँदै गएँ, मलाई सुसमाचार प्रचार गर्न झन् झन् गाह्रो लाग्न थाल्यो, र परिणामहरू झन् खराब हुँदै गए। पहिले फर्केर सोच्दा, मैले सुसमाचार प्रचार गर्दा धर्मका मानिसहरूका केही प्रश्नहरूमा सङ्गति गर्न र समाधान गर्न सक्थें, तर अहिले किन मसँग भन्नलाई यति थोरै कुराहरू थिए? मलाई केही गडबड छ जस्तो लाग्यो तर कारण थाहा थिएन, त्यसैले मैले यो मेरो कमजोर क्षमता र सत्यताको सतही बुझाइको कारणले होला भनेर असहाय भएर सोचेँ। जब मैले यसरी सोचेँ, तब म केही हदसम्म नकारात्मक भएँ। मेरो स्थिति गलत छ भन्‍ने मलाई थाहा थियो तर यसलाई परिवर्तन गर्न शक्तिहीन महसुस गरेँ। पछि, सुपरिवेक्षकले हामीसँग भेला आयोजना गर्नुभयो र मेरा धेरै समस्याहरू औंल्याउनुभयो, जस्तै म कर्तव्यमा निष्क्रिय हुनु, सधैं अरूमा भर पर्नु, र मैले वास्तविक काम नगर्नु, आदि। जब यी मूल्याङ्कनहरू एक-एक गरी मेरो अगाडि प्रस्तुत गरियो, तब म छक्क परेँ, र मैले सोचेँ, “मेरो कर्तव्यमा यति धेरै समस्याहरू कसरी हुन सक्छ? मैले समूहमा के भूमिका खेलेकी छु?”

पछि, मैले परमेश्‍वरका वचनहरूको एक खण्ड पढेँ: “ख्रीष्टविरोधीहरू परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरू आफ्नो कर्तव्य, ख्याति, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌ र इनामहरू पाउने आशा नै रहनेछैन, र तिनीहरूका लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र कामदारहरू, र परमेश्‍वरको समेत भर पर्नु हुँदैन। म ती कसैलाई भरोसा गर्न सक्दिनँ। तँ सबभन्दा बढी भर पर्न सक्ने र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँछस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना र हिसाबकिताब गर्नुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीहरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना तुहिनेछ भन्ने डरले तिनीहरू परमेश्‍वरका घरका अगुवा र कामदारहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र मानकअनुरूपको सृजित प्राणी बन्‍नुभन्दा महत्त्वपूर्ण कुराका रूपमा हेर्छ। तिनीहरू मानकअनुरूपको सृजित प्राणी बन्‍ने, आफ्नो कर्तव्य राम्ररी निर्वाह गर्ने र मुक्ति पाउनेजस्ता सबै कुरालाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनु चाहिँ तिनीहरूका जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरू यसलाई आशिषित् हुने कुरासित जोड्छन् र अत्यन्तै सजग र सचेत रहन्छन्, अनि तिनीहरू सधैँ आफ्ना निम्ति उम्कने बाटो छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनहरूबाट, मैले के देखेँ भने, ख्रीष्ट विरोधीहरूले आशिष्‌ पाउनका लागि मात्र परमेश्‍वरमा विश्वास गर्छन्, आशिष्‌को खोजीलाई आफ्नो जीवन-रक्त ठान्छन्, र तिनीहरू परमेश्‍वरको घर र ब्रदर-सिस्टरप्रति शङ्का र सतर्कताले भरिएका हुन्छन्, किनकि यदि तिनीहरूले दुष्ट काम गरे, बाधा उत्पन्न गरे, र खुलासा भए भने, तिनीहरूलाई बर्खास्त गरी हटाइनेछ, र तिनीहरूले आफ्नो राम्रो सम्भावना र गन्तव्य गुमाउनेछन् भन्ने तिनीहरूलाई डर हुन्छ। मैले के देखेँ भने, मेरो खोजी र दृष्टिकोणहरू ख्रीष्ट विरोधीको जस्तै थियो। जबदेखि मलाई टोली अगुवाको रूपमा बर्खास्त गरियो, तबदेखि मलाई के डर थियो भने, यदि मेरो सुसमाचार प्रचारले राम्रो परिणाम दिएन भने, मलाई फेरि नयाँ काममा खटाइनेछ, र मसँग गर्नलाई कुनै कर्तव्य हुनेछैन, त्यसैले मैले आफ्नो कर्तव्य कायम राख्न र राम्रो सम्भावना र गन्तव्य सुरक्षित गर्न आफ्नो कर्तव्यको प्रभावकारिता सुधार गर्ने लक्ष्य राखेँ। मसँग सहकार्य गर्ने सिस्टरले मेरो काममा विचलनहरू याद गरिन्, तर मैले तुरुन्तै कारण पत्ता लगाएर त्यसलाई सच्याइनँ। बरु, अगुवाहरूले थाहा पाउँछन्, मलाई अयोग्य ठान्छन् र नयाँ काममा खटाइदिन्छन् भन्ने डरले, म आफ्ना कमीकमजोरीहरू ढाकछोप गर्ने प्रयास गर्थेँ, मैले सिद्धान्तहरू नबुझेको कुरालाई एउटा ढाल बनाउँथेँ, अनि म अस्पष्ट भएका विषयहरूमा खोजी गर्थिनँ, न त म फरक विचारहरू नै व्यक्त गर्थेँ। म मसँग सहकार्य गर्ने सिस्टरमा मात्रै भर परेँ, र गल्तीहरू भइहाले पनि, म कम जिम्मेवार हुनेछु, र मलाई नयाँ काममा खटाइनेछैन भन्ने विश्वास गर्थेँ। कर्तव्य निर्वाह गर्नका लागि सुरुमा त सामञ्जस्यपूर्ण सहकार्य र एक-अर्काको सबल पक्षहरूलाई पूरक बनाउनु आवश्यक थियो, तर म केवल आफूलाई सुरक्षा दिनमा मात्र चिन्तित थिएँ र मण्डलीको कामको बारेमा पटक्कै विचार गर्थिनँ। म आफ्नो जिम्मेवारीसमेत पूरा गर्थिनँ। म साँच्चै स्वार्थी, घृणास्पद, चिप्लो र छली थिएँ! पहिले मलाई किन बर्खास्त गरियो भनेर फर्केर हेर्दा के देखिन्छ भने, एकातिर, ममा मान्छे खुसी पारिहिँड्ने स्वभाव गम्भीर थियो र मैले मण्डलीको कामको रक्षा गरिरहेकी थिइनँ, त्यसैले थियो, र अर्कोतिर, यो मेरो कमजोर क्षमता र टोली अगुवाको काम सम्हाल्न नसक्नुको कारण थियो। मैले मान्छे खुसी पारिहिँड्ने मेरो भ्रष्ट स्वभाव समाधान गर्न सत्यता खोज्नुपर्थ्यो, र तुरुन्तै सुसमाचार प्रचारको सत्यता र सिद्धान्तहरूद्वारा आफूलाई सुसज्जित गर्नुपर्थ्यो। यसरी अभ्यास गरेर मात्र, मैले आफ्नो कर्तव्यमा प्रगति गर्न सक्थेँ। तर मैले सत्यता खोजिनँ, र आफ्ना कमीकमजोरीहरू ढाकछोप गर्न चलाखी प्रयोग गर्ने प्रयास गरेँ, जसले मेरो जीवनलाई हानि मात्र पुर्‍याएन तर मेरो कर्तव्यको प्रभावकारितामा पनि असर गर्‍यो। मेरा कार्यहरूले गर्दा परमेश्‍वरले मलाई धेरै अघिदेखि नै घृणा गरिसक्‍नुभएको थियो। अहिले पवित्र आत्माको निर्देशन गुमाउँदै, म अन्धकारमा बाँचिरहेकी थिएँ। यो परमेश्‍वरको धर्मी स्वभाव ममाथि आइपरेको थियो, यदि म होसमा आइनँ भने, मलाई परमेश्‍वरले घृणा गरेर हटाइदिनुहुनेथ्यो! त्यसैले मैले परमेश्‍वरलाई प्रार्थना गरेँ, पश्चात्ताप गर्ने र आफ्नो कर्तव्य राम्ररी निर्वाह गर्ने इच्छा व्यक्त गरेँ।

केही समयपछि, लि सियाओलाई नयाँ काममा खटाइयो, र समूहको काम सिस्टर सिन्युए र मैले सम्हाल्ने भयौँ। म चिन्तित नभई रहन सकिनँ, र मैले सोचेँ, “पहिले मैले नबुझेका कुराहरू लि सियाओले नै जाँच्ने गर्थिन्, त्यसैले समस्याहरू उत्पन्न हुँदा म कम जिम्मेवार हुन्थेँ। अहिले, सिन्युएले भर्खरै तालिम सुरु गरेकी छिन्, त्यसैले भविष्यमा समस्याहरू उत्पन्न भएमा, जिम्मेवारी स्वाभाविक रूपमा मेरो नै हुनेछ—यो त दिनको घाम जस्तै छर्लङ्ग छ। त्यसपछि काटछाँटमा पर्नु त सानो कुरा हो; गम्भीर अवस्थामा, मलाई बर्खास्त गरेर हटाइन पनि सक्छ।” मैले आफ्नो स्थिति गलत भएको महसुस गरेँ, त्यसैले मैले आफै विरुद्ध विद्रोह गर्न परमेश्‍वरलाई प्रार्थना गरेँ। मैले परमेश्‍वरका वचनहरू सम्झेँ: “इमानदारी भनेको तिमीहरूको हृदय परमेश्‍वरलाई दिनु, कुनै पनि कुरामा परमेश्‍वरप्रति झूटो नहुनु, सबै कुरामा उहाँसँग खुलस्त हुनु, तथ्यहरू कहिल्यै नलुकाउनु, आफूभन्दा माथिकालाई छल गर्ने र आफूभन्दा तलकाबाट कुराहरू लुकाउने प्रयास कहिल्यै नगर्नु, र परमेश्‍वरको चापलुसी गर्ने फगत प्रयासका कामकुरा नगर्नु हो। छोटकरीमा भन्दा, इमानदार हुनु भनेको आफ्नो बोली-व्यवहारमा विशुद्ध हुनु हो, र परमेश्‍वर वा मानिस कसैलाई पनि छल नगर्नु हो। … यदि तँलाई सत्यताको मार्ग खोजी गर्दा साँच्चै आनन्द लाग्छ भने, तँ सधैँ उज्यालोमा जिउने व्यक्ति होस्। यदि तँ परमेश्‍वरको घरमा सेवाकर्ता हुनमा निकै खुसी छस्, गुमनाम रही लगनशील र निष्ठावान् भई काम गर्छस्, सधैँ दिन्छस् र कहिल्यै लिँदैनस् भने म भन्छु, तँ बफादार सन्त होस् किनभने तँ कुनै इनाम खोज्दैनस्, तँ केवल इमानदार व्यक्ति भइरहेको छस्। यदि तँ खुलस्त हुन इच्छुक छस् भने, यदि तँ आफ्नो सबथोक समर्पित गर्न इच्छुक छस् भने, यदि तँ परमेश्‍वरका लागि आफ्नो जीवन बलिदान गर्न र आफ्नो गवाहीमा दृढ रहन सक्षम छस् भने, यदि तँ परमेश्‍वरलाई सन्तुष्ट पार्न मात्रै जान्ने तर आफूबारे नसोच्ने र आफ्ना लागि केही नलिने हदसम्मको इमानदार छस् भने, तब म भन्छु, त्यस्ता मानिसहरू ज्योतिमा पोषित हुनेहरू हुन् र तिनीहरू राज्यमा सदासर्वदा जिउनेछन्” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरूबाट, मैले के देखेँ भने, इमानदार मानिसहरूले आफूलाई पूर्ण रूपमा परमेश्‍वरमा समर्पण गर्न र तिनीहरू उहाँको सार्वभौमिकता र बन्दोबस्तमा समर्पित हुन सक्छन्, तिनीहरूले आफ्नो लागि योजना नबनाई वा विचार नगरी आफ्नो कर्तव्य निर्वाह गर्छन्, केवल परमेश्‍वरलाई सन्तुष्ट पार्न आफ्नो कर्तव्य राम्ररी गर्ने बारेमा सोच्छन्। यस्ता मानिसहरूले परमेश्‍वरको अनुमोदन प्राप्त गर्न सक्छन्। परमेश्‍वरका वचनहरूमा चिन्तन गरेपछि, मैले के बुझेँ भने, आफ्ना कमीकमजोरीहरू प्रकट हुनबाट जोगिँदैमा राम्रो सम्भावना र गन्तव्य पाइँदैन। यसको विपरीत, मैले जति धेरै आफ्ना कमीकमजोरीहरू लुकाउँछु र परमेश्‍वरलाई धोका दिन छल प्रयोग गर्छु, परमेश्‍वरले मलाई त्यति नै धेरै घृणा गर्नुहुनेछ, र मैले पवित्र आत्माको काम गुमाउने सम्भावना त्यति नै बढी हुन्छ। मैले यो कर्तव्य निर्वाह गर्न परमेश्‍वरको अनुमति पाएकी थिएँ, परमेश्‍वरलाई मेरा सबै कमी र कमजोरीहरू थाहा थियो, तर म सधैं ती लुकाउन र ढाक्न चाहन्थेँ। मैले आफैलाई र अरूलाई धोका दिने प्रयास गरिरहेकी थिएँ! म कति मूर्ख थिएँ! मैले इमानदार व्यक्ति हुने अभ्यास गर्नुपर्छ, आफूले नबुझेका कुराहरू ब्रदर-सिस्टरलाई स्पष्ट पारिमाग्‍न खोज्नुपर्छ, गल्तीहरूलाई साहसपूर्वक सामना गर्नुपर्छ र स्वीकार गर्नुपर्छ, कमीकमजोरीहरू भए पनि सुधार गर्न प्रयास गर्नुपर्छ, र मैले गर्न सक्ने सबै जिम्मेवारीहरू पूरा गर्नुपर्छ। यो बुझेपछि, मैले आफ्नो हृदयमा शान्ति महसुस गरेँ। सिन्युएसँग सुसमाचार स्विकार्ने सम्भावना भएकाहरूका विषयमा छलफल गर्दा, यदि हामीले नबुझेका कुराहरू आए भने, हामीले सम्बन्धित परमेश्‍वरका वचनहरू खोज्थ्यौँ, र आपसी सङ्गतिद्वारा, सुरुमा नबुझिएका केही कुराहरू स्वाभाविक रूपमा स्पष्ट हुँदै जान्थे। छलफलबाट स्पष्ट पार्न नसकेका केही विषयहरूमा, हामी सुपरिवेक्षकहरूबाट मद्दत माग्थ्यौँ, र उहाँहरूको सङ्गतिद्वारा, हामीले अझ बढी स्पष्टता प्राप्त गर्न सक्थ्यौं। यस अवधिमा, मेरा धेरै कमीकमजोरीहरू प्रकट भए, तर मैले बाँधिएको महसुस गर्न छोडेँ। जब समस्याहरू उत्पन्न हुन्थे, तब मैले समयमै तिनको विश्लेषण गर्थेँ, र थाहै नपाई, हाम्रो सुसमाचार प्रचारको प्रभावकारितामा सुधार भयो। मैले हृदयदेखि नै परमेश्‍वरलाई धन्यवाद दिएँ।

केही समयपछि, अगुवाहरूले हाम्रो सुसमाचार प्रचारको प्रभावकारिता कस्तो छ भनेर सोध्न पत्र पठाउनुभयो, र मैले फेरि केही दबाब महसुस गरेँ। प्रभावकारिता पहिलेभन्दा राम्रो भए पनि, यसले अझै पनि उल्लेखनीय सुधार देखाएको थिएन, र म फेरि चिन्तित नभई रहन सकिनँ, “यदि समूहको प्रभावकारितामा उल्लेखनीय सुधार भएन भने, के अगुवाहरूले म यो कर्तव्यका लागि योग्य छैनँ भनी सोच्लान् र त्यसपछि मलाई नयाँ काममा खटाइदिन्छन्?” यी विचारहरूले मलाई अलिकति दिक्दार बनायो। मैले के महसुस गरेँ भने, म फेरि एक पटक आफ्नो भविष्यको बारेमा चिन्तित भइरहेकी छु। एक पटक मेरो आत्मिक भक्तिको समयमा, मैले एउटा अनुभवात्मक गवाहीको भिडियोमा परमेश्‍वरका वचनहरूको एक खण्ड पढेँ जुन वास्तवमा मलाई चाहिएको कुरा थियो। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू परमेश्‍वरको घरले मानिसहरूलाई निष्पक्ष व्यवहार गर्छ भनेर विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू विश्‍वास गर्छन् कि कुनै व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, उसको कर्तव्य निर्वाह गर्ने योग्यता खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के साँच्चै त्यस्तै हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँले व्यक्तिको प्रकृति सार, उसको अभिप्राय, र उसको मनोवृत्तिलाई हेर्नुहुन्छ। विशेषगरी, उहाँले कुनै व्यक्तिले गल्ती गर्दा आत्म-चिन्तन गर्न सक्छ कि सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूका आधारमा समस्याको सार छर्लङ्ग बुझ्न सक्छ कि सक्दैन, र यसरी सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। यदि कसैसित सही मनोवृत्ति छैन, अनि ऊ व्यक्तिगत अभिप्रायहरूले दूषित छ, यदि ऊ धूर्त षड्यन्त्रहरूले भरिएको छ र उसले भ्रष्ट स्वभावहरू मात्र प्रकट गर्छ, अनि, यदि समस्या पैदा हुँदा, उसले ढोँग, कुतर्क, आफूलाई सही साबित गर्ने काम समेत गर्छ, र जिद्दीपूर्वक आफ्ना गल्तीहरू स्विकार्न मान्दैन भने, त्यस्तो व्यक्तिले मुक्ति पाउन सक्दैन। उसले सत्यता बिलकुलै स्विकार्दैन, र ऊ सच्चा मानिस होइन; ऊ पूर्ण रूपमा प्रकाश भएको हुन्छ। जसले अलिकति पनि सत्यता स्विकार्दैनन् तिनीहरू सारमा अविश्‍वासी हुन् अनि तिनीहरूलाई हटाउन मात्र सकिन्छ। … मलाई भन, यदि कुनै व्यक्तिले गल्ती गरेको छ, तर ऊ साँचो बुझाइमा पुग्छ र पश्‍चात्ताप गर्न इच्‍छुक छ भने, के परमेश्‍वरको घरले उसलाई मौका दिँदैन र? परमेश्‍वरको छ हजार वर्षे व्यवस्थापन योजना समाप्त हुन लागेको बेला, निर्वाह गरिनुपर्ने कर्तव्यहरू धेरै छन्। तर यदि तँमा कुनै विवेक वा समझ छैन, र तँ आफ्नो उचित कार्यलाई ध्यान दिँदैनस् भने, यदि तैँले कर्तव्य निर्वाह गर्ने अवसर प्राप्त गरेको छस् तर यसलाई कदर गर्न जान्दैनस्, थोरै पनि सत्यता खोजी गर्दैनस्, र सबैभन्दा उपयुक्त समय त्यसै खेर फाल्छस् भने, तँलाई प्रकाश गरिनेछ। यदि तँ आफ्‍नो कर्तव्य निर्वाह गर्नमा निरन्तर झाराटारुवा भइरहन्छस्, र काटछाँटको सामना गर्दा तँ पटक्‍कै समर्पित हुँदैनस् भने, के परमेश्‍वरको घरले अझै पनि तँलाई कर्तव्य निर्वाह गर्न प्रयोग गर्न सक्छ? परमेश्‍वरको घरमा, शैतानले होइन सत्यताले शासन गर्छ, र सबै कुरामा परमेश्‍वरले नै अन्तिम निर्णय गर्नुहुन्छ। मानिसलाई मुक्ति दिने काम उहाँले नै गर्दै हुनुहुन्छ, र उहाँ नै सबै थोकमाथि सार्वभौमिकता राख्नुहुन्छ। तैँले कुन सही र कुन गलत भनेर विश्‍लेषण गर्न आवश्यक छैन; तैँले सुन्‍ने र समर्पित हुने मात्रै गर्नुपर्छ। काटछाँट गराइको सामना गर्दा, तैँले सत्यता स्वीकार गर्नुपर्छ र आफ्‍ना गल्तीहरू सच्याउनुपर्छ। यदि तैँले त्यसो गरिस् भने, परमेश्‍वरको घरले कर्तव्य निर्वाह गर्ने तेरो योग्यता खोस्‍ने छैन। यदि तँ सधैँ आफूलाई हटाइएला भनेर डराउँछस्, सधैँ आफूलाई सही साबित गर्न खोज्छस्, सधैँ कुतर्क प्रयोग गरेर आफ्नो बचाउ गर्छस् भने, त्यो समस्या हो। तैँले अलिकति पनि सत्यता स्विकार्दैनस्, र तँ पूर्ण रूपमा असमझदार छस् भनेर अरूले देख्नेछन्। यसले समस्या निम्त्याउँछ, र मण्डलीले तँलाई तह लगाउनुपर्ने हुन्छ। तँ आफ्नो कर्तव्य निर्वाह गर्दा सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस्। तेरो यो डर मानव आशयले दूषित हुन्छ; यही डरभित्र भ्रष्ट शैतानी स्वभावहरू, साथै शङ्का, सतर्कता, र गलतफहमी हुन्छन्। यीमध्ये कुनै पनि मनोवृत्ति व्यक्तिमा हुनुहुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले के देखेँ भने, परमेश्‍वरको घरले मानिसहरूलाई सिद्धान्तहरूका आधारमा हटाउँछ, व्यक्तिको क्षणिक गल्तीका आधारमा होइन, न त उनीहरूको क्षमताको आधारमा, तर सत्यता र आफ्नो कर्तव्यप्रतिको उनीहरूको मनोवृत्तिको आधारमा, र गल्ती गरेपछि उनीहरूले सत्यता स्वीकार गर्छन् कि गर्दैनन् र परमेश्‍वरसामु पश्चात्ताप गर्छन् कि गर्दैनन् भन्ने आधारमा। जसले गल्ती गर्छन् तर पश्चात्ताप गर्न मान्दैनन्, र जसले आफ्नो प्रकृति सारले नै सत्यताप्रति वितृष्णा राख्छन्, तिनीहरू नै हटाइनेहरू हुन्। यसका साथै, मैले सधैं के सोच्थेँ भने, नयाँ काममा खटाइनुको अर्थ हटाइनु हो, तर यो दृष्टिकोण परमेश्‍वरका वचनहरूसँग पटक्कै मिल्दैनथियो। कतिपय मानिसहरूलाई उनीहरूको गम्भीर भ्रष्ट स्वभावको कारणले बर्खास्त गरिन्छ, किनभने उनीहरूले काममा अवरोध र बाधा दिने गरेका हुन्छन्, तर यदि उनीहरूले बर्खास्त गरिएपछि चिन्तन गर्छन् र पश्चात्ताप गर्छन् भने, मण्डलीले उनीहरूलाई अझै पनि आफ्नो कर्तव्य निर्वाह गर्ने अवसर दिन्छ। यदि कसैको क्षमता कमजोर छ र उसले आफ्नो काम सम्हाल्न सक्दैन त्यसकारण उसलाई नयाँ काममा खटाइन्छ भने, मण्डलीले उसको क्षमता र शक्तिअनुसार उपयुक्त कर्तव्यहरूको प्रबन्ध मिलाइदिन्छ, जसले मण्डलीको काम र व्यक्तिको जीवन प्रवेश दुवैलाई फाइदा पुऱ्याउँछ। बर्खास्त गरिनु र नयाँ काममा खटाइनुले व्यक्तिलाई सत्यता पछ्याउने र आफ्नो कर्तव्य निर्वाह गर्ने अवसरबाट वञ्चित गर्दैन, यसको अर्थ हटाइनु हो भन्ने त झन् हुँदै होइन। उदाहरणका लागि, मसँग पहिले सहकार्य गर्ने सिस्टर हान युलाई, उनको अहङ्कारी स्वभावको कारणले बर्खास्त गरिएको थियो, किनभने उनले आफ्नो हैसियत स्थापित गर्न र अरूलाई नियन्त्रित गर्न खोज्थिन्, जसले गर्दा ब्रदर-सिस्टरहरूले बाँधिएको महसुस गर्थे, र काममा बाधा र अवरोध आयो। तैपनि, हान युले चिन्तन गरेपछि र आफ्नो अहङ्कारी स्वभावको बारेमा केही ज्ञान प्राप्त गरेपछि, मण्डलीले उनको लागि फेरि कर्तव्यहरूको प्रबन्ध मिलाइदियो। विगतमा, मलाई पनि ख्याति, प्राप्ति, र हैसियतको खोजी गरेकोले बर्खास्त गरिएको थियो, तर जब म पश्चात्ताप गर्न इच्छुक भएँ, तब मण्डलीले मेरो लागि फेरि कर्तव्यहरूको प्रबन्ध मिलाइदियो। यसबाट, मैले के देखेँ भने, परमेश्‍वरले मानिसहरूलाई हटाउने कार्य उनीहरूले गल्ती गरेका छन् कि छैनन् वा उनीहरूको क्षमता कस्तो छ भन्ने आधारमा होइन, तर उनीहरूले सत्यता स्वीकार गर्न र साँच्चै पश्चात्ताप गर्न सक्छन् कि सक्दैनन् भन्ने आधारमा गर्नुभएको हुन्छ। यो परमेश्‍वरको धर्मी स्वभाव हो।

त्यसपछि मैले परमेश्‍वरका वचनहरू पढेँ: “जब सृजित प्राणीले परमेश्‍वरको आज्ञा स्वीकार गर्छ र आफ्नो कर्तव्य निर्वाह गर्न र आफूले गर्न सक्‍ने कार्य गर्न सृष्टिकर्तासँग सहकार्य गर्छ, तब यो कुनै कारोबार वा लेनदेन होइन; मानिसहरूले मनोवृत्तिका अभिव्यक्तिहरू वा कार्य र व्यवहारहरूलाई परमेश्‍वरबाट आउने आशिष्‌हरू वा प्रतिज्ञाहरू साट्नका लागि प्रयोग गर्ने प्रयास गर्नु हुँदैन। जब सृष्टिकर्ता यो काम तिमीहरूलाई सुम्पनुहुन्छ, तब सृजित प्राणीका रूपमा, तिमीहरूले यो कर्तव्य र आज्ञा स्वीकार गर्नु सही र उचित हुन्छ। के यसमा लेनदेनको कुनै कुरा छ? (छैन।) सृष्टिकर्ता आफ्‍नो पक्षबाट तिमीहरू हरेकलाई मानिसहरूले पूरा गर्नुपर्ने कर्तव्यहरू सुम्पन इच्छुक हुनुहुन्छ; अनि सृजित मानवजातिको पक्षबाट मानिसहरूले यो कर्तव्य खुसीसाथ स्वीकार गर्नुपर्छ, यसलाई आफ्नो जीवन दायित्वका रूपमा लिनुपर्छ, र यस जीवनमा आफूले जिउनुपर्ने मूल्यका रूपमा लिनुपर्छ। यहाँ कुनै लेनदेन छैन, यो बराबरको आदानप्रदान होइन, झन् यसमा मानिसहरूले कल्पना गर्ने कुनै इनाम वा अरू अभिव्यक्ति समावेश हुनु त परको कुरा हो। यो कुनै पनि हालतमा कारोबार होइन; यो मानिसहरूले कर्तव्य निर्वाह गर्दा चुकाउने मूल्य वा तिनीहरूले प्रदान गर्ने कठिन परिश्रम अर्को कुराका लागि साट्नु होइन। परमेश्‍वरले कहिल्यै यसो भन्‍नुभएको छैन, र मानिसहरूले यस कुरालाई यसरी बुझ्नु हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। “‘मेरो क्षमता कमजोर भए पनि, मसँग इमानदार हृदय छ।’ यी वचनहरू निकै सच्चा सुनिन्छन्, र तिनमा परमेश्‍वरले मानिसबाट गर्ने एउटा माग छ। के माग? के हो भने, कमजोर क्षमता हुनु ठूलो कुरा होइन, तर उनीहरूमा इमानदार हृदय हुनैपर्छ र उनीहरूमा त्यो छ भने, उनीहरूले परमेश्‍वरको अनुमोदन प्राप्त गर्न सक्छन्। तेरो परिस्थिति वा पृष्ठभूमि जस्तोसुकै भए पनि, तँ इमानदार व्यक्ति हुनुपर्छ, इमानदारीसाथ बोल्नुपर्छ, इमानदारीसाथ व्यवहार गर्नुपर्छ, तेरो सम्पूर्ण मनमस्तिष्कले आफ्नो कर्तव्य पूरा गर्न सक्‍नुपर्छ, तँ आफ्नो कर्तव्यप्रति अर्पित हुनुपर्छ, तैँले छट्टु व्यवहार गर्नु हुँदैन, तँ धूर्त वा छली व्यक्ति हुनु हुँदैन, झुट बोल्नु वा धोका दिनु हुँदैन, र घुमाएर कुरा गर्नुहुँदैन। तँ त्यस्तो व्यक्ति बन्‍नुपर्छ, जसले सत्यताअनुसार कार्य गर्छ, र जो सत्यतालाई पछ्याउँछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूमा चिन्तन गरेपछि, मैले के बुझेँ भने, परमेश्‍वरले मानिसहरूलाई आफ्नो कर्तव्य निर्वाह गर्ने अवसर दिनुको कारण उनीहरूलाई इनामका लागि परिश्रम गर्न र आफूलाई समर्पित गर्न लगाउनका लागि होइन, तर कर्तव्य निर्वाह गर्नु सृजित प्राणीहरूको जिम्मेवारी र दायित्व भएको हुनाले हो, र मानिसहरूले यसलाई पूरा गर्न कुनै कसर बाँकी राख्नु हुँदैन। यो हामीलाई सत्यता पछ्याउन र हाम्रो भ्रष्ट स्वभावहरू फाल्न परमेश्‍वरले दिनुभएको अवसर पनि हो। परमेश्‍वरले व्यक्तिको क्षमतालाई हेर्नुहुन्न तर कर्तव्यप्रति उसमा इमानदार हृदय छ कि छैन, उसले आफ्नो व्यक्तिगत स्वार्थलाई पन्छाएर, आफ्नो हृदय र प्रयास लगाएर, र आफूले सक्दो उत्तम तरिकाले कर्तव्य पूरा गर्न सक्छ कि सक्दैन भन्ने कुरालाई हेर्नुहुन्छ। कर्तव्यप्रति हामीमा हुनुपर्ने मनोवृत्ति यही हो। अब उप्रान्त, आफ्नो कर्तव्य निर्वाह गर्दा, मैले त्यति धेरै बोझ महसुस गरिनँ। मेरो क्षमता कमजोर भए पनि, मैले आफूले सक्ने सबै कुरामा सक्दो प्रयास गर्नुपर्छ। यदि मैले नबुझेका समस्याहरू आए भने, म प्रार्थना गर्छु र परमेश्‍वरमा भर पर्छु, वा सुपरिवेक्षकहरूबाट मद्दत माग्छु। कहिलेकाहीँ, समस्याहरू उत्पन्न हुँदा, मलाई सुपरिवेक्षकहरूले मेरो वास्तविकता थाहा पाउँछन्, र यति लामो समय तालिम लिएर पनि मैले प्रगति गरेकी छैनँ भनेर भन्छन् भन्ने चिन्ता लाग्छ। तर जब मैले परमेश्‍वरले सबै कुराको छानबीन गर्नुहुन्छ भनी सोच्छु, तब म के महसुस गर्छु भने परमेश्‍वरलाई मेरा कमीकमजोरीहरू थाहा छ, र ती लुकाउनु व्यर्थ छ। मेरो कद र क्षमताको आधारमा, म कहाँ आफ्नो कर्तव्य निर्वाह गर्न उपयुक्त छु भन्ने बारेमा परमेश्‍वरसँग उपयुक्त बन्दोबस्तहरू छन्, उहाँले मलाई उपयुक्त ठाउँमा राख्नुहुन्छ। यी कुराहरू मैले चिन्ता वा फिक्री गर्नुपर्ने विषय होइनन्। म इमानदार व्यक्ति हुनुपर्छ, मैले आफ्ना स्वार्थहरूलाई पन्छाउनुपर्छ, र आफ्नो वर्तमान कर्तव्यहरू कसरी राम्ररी निर्वाह गर्ने भन्नेमा ध्यान केन्द्रित गर्नुपर्छ। यदि मैले आफ्नो सम्पूर्ण प्रयास दिएँ र अझै पनि यो कर्तव्य सम्हाल्न सकिनँ भने, मलाई नयाँ काममा खटाइए पनि म परमेश्‍वरको योजनाबद्ध कार्यहरू र बन्दोबस्तहरूमा समर्पित नै हुनेछु। यो कुरा मनमा राखेर, मैले खुलेर सुपरिवेक्षकहरूसँग समस्याहरूको बारेमा मार्गदर्शन खोजेँ, र सुपरिवेक्षकहरूले केही समस्याहरू औंल्याएपछि, मैले यी विचलनहरूको विश्लेषण गरेँ र तुरुन्तै सच्याएँ। यसरी केही समय अभ्यास गरेपछि, हाम्रो सुसमाचार प्रचारको प्रभावकारिता पहिलेको भन्दा उल्लेखनीय रूपमा सुधार भयो। म आफ्नो हृदयमा परमेश्‍वरप्रति आभारी छु। यो परिणाम पूर्ण रूपमा परमेश्‍वरको अगुवाइको कारणले आएको हो।


७४. खतरनाक वातावरणहरूमा कर्तव्यपालन

जिङ्रु, चीन

सन् २०१७ मा, मण्डलीमा सफाइको काम मेरो जिम्मामा थियो। जुलाई २ मा धेरै अगुवा र कामदारहरू अनि ब्रदर-सिस्टरहरू पक्राउ परे। त्यतिबेला मण्डलीमा केही रिपोर्ट पत्रहरू तत्काल सम्हाल्नुपर्ने थियो, तर ती पत्रहरू सम्हाल्न तयार गरिएका केही व्यक्तिहरू सबै पक्राउ परेका थिए। यो कामको जिम्मा लिएकी सिस्टर याङ्ग चेन पनि पक्राउ परेकी थिइन्। माथिल्ला अगुवाहरूले मेरा लागि रिपोर्ट पत्रहरू सम्हाल्ने प्रबन्ध मिलाए, तर मलाई अलिकति अनिच्छा महसुस भयो। मैले मनमनै सोचेँ, “यी मानिसहरू सबै आफ्नो कर्तव्य निर्वाह गर्न बाहिर गइरहने हुनाले प्रहरीको निगरानीमा परे र समातिए। जताततै निगरानी उपकरणहरू छन्, कतिमा त अनुहार पहिचान गर्ने क्षमता पनि छ। यदि मैले यो कर्तव्य स्वीकार गरेँ भने, मैले ब्रदर-सिस्टरहरूलाई बारम्बार भेट्नुपर्छ, र अझ सुरक्षाको जोखिम भएका मानिसहरूको सम्पर्कमा समेत आउनुपर्छ। यदि म निगरानी उपकरणद्वारा पहिचान गरिएँ भने, प्रहरीलाई मलाई पछ्याउन र समात्‍न सजिलो हुनेछ। चिनियाँ कम्युनिष्ट पार्टीले परमेश्‍वरका विश्‍वासीहरूलाई राज्य विरुद्धका गम्भीर अपराधीसरह व्यवहार गर्छ, त्यसैले यदि म पक्राउ परिहालेँ भने, मलाई कुटेर मारिएन भने पनि, कम्तीमा अपाङ्ग त पक्कै बनाइनेछ। यदि ममा त्यसका असरहरू रहिरहे भने, मेरो जीवनका पछिल्ला वर्षहरूमा शारीरिक कष्ट मात्र हुनेछैन, मैले अरूको तिरस्कार र कटु टिप्पणीहरू पनि सहनुपर्नेछ।” मैले प्रहरीले ब्रदर-सिस्टरहरूलाई सास्ती दिन कस्ता-कस्ता क्रूर यातनाहरू प्रयोग गर्छन्, र तिनीहरूको तरिका कति क्रूर हुन्छ भन्‍नेबारे पनि सोचेँ। मेरो कद सानो थियो, र यदि म यातना सहन नसकेर यहुदा बन्थेँ भने, मसँग मुक्ति पाउने कुनै मौका हुनेथिएन र म दण्डित पनि हुनेथिएँ। मैले यसबारे जति धेरै सोचेँ, म त्यति नै डराएँ, र मलाई यो कर्तव्य निर्वाह गर्नु निकै खतरनाक लाग्यो। मलाई लाग्यो, मेरो अहिलेको कर्तव्य नै ठीक छ, किनकि यसका लागि म बाहिर जानुपर्दैनथ्यो र यो सुरक्षित थियो। यस्तो सोचेर, म त्यो कर्तव्य अस्वीकार गर्न चाहन्थेँ, तर सिधै बहाना बनाएर यो कर्तव्यबाट पन्छिन खोज्दा मसँग समझको कमी भएको देखिन्थ्यो, त्यसैले मैले माथिल्ला अगुवाहरूलाई जवाफ दिँदै, मेरो क्षमता कमजोर छ, म मानिसहरूलाई खुट्ट्याउन सक्दिनँ, मेरो कामको दक्षता कम छ, र मलाई यो काम सम्हाल्न लगाउँदा काममा ढिलाइ हुन्छ भनेर भनेँ। केही दिनपछि, अगुवाहरूले मसँग परमेश्‍वरको अभिप्रायबारे सङ्गति गर्दै एउटा पत्र पठाए, जसमा रिपोर्ट पत्रहरू सम्हाल्न कसैको तत्काल आवश्यकता रहेको र मैले परमेश्‍वरको अभिप्रायलाई ख्याल गर्नेछु भन्‍ने आशा उनीहरूले गरेको कुरा उल्लेख थियो। त्यसपछि म यो कर्तव्यबाट पन्छिन सकिनँ, त्यसैले मैले नचाहँदा-नचाहँदै पनि यो गर्न मन्जुरी जनाएँ, तर अझै पनि भित्रभित्रै अलिकति गुनासो गर्दै विचार गरेँ, “मलाई नै किन यस्तो खतरनाक कर्तव्यमा खटाइँदैछ?” तर त्यसपछि मैले चिनियाँ कम्युनिष्ट पार्टीसँग मेरो कुनै आपराधिक रेकर्ड नरहेको, र अहिले म नै सबैभन्दा उपयुक्त व्यक्ति भएकोबारे सोचेँ। अगुवाहरूले मेरो वास्तविक अवस्थाको वृहत् मूल्याङ्कनका आधारमा यो प्रबन्ध गरेका थिए, त्यसैले उनीहरूले मेरा लागि यो कर्तव्यको प्रबन्ध गरेका थिए, तर म किन सधैँ यसबाट पन्छिन र यसलाई अस्वीकार गर्न चाहन्थेँ? मैले मेरो स्थिति ठीक छैन भन्ने महसुस गरेँ, त्यसैले मैले परमेश्‍वरलाई प्रार्थना गरेँ, र उहाँको अभिप्राय बुझ्न मलाई डोर्‍याउनुहोस् भनी बिन्ती गरेँ।

मैले परमेश्‍वरका वचनका दुई खण्ड पढेँ: “सायद, तिमीहरू सबैलाई यी वचनहरू याद छ होला: ‘किनभने हाम्रो हल्का दुःख, जुन क्षणभरका लागि मात्र हुन्छ, त्यसले हाम्रा निम्ति महिमाको अझै अत्याधिक र अनन्त भारको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू तिनको वास्तविक महत्त्वका बारेमा गहन रूपमा सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा गुँडुल्किएर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यस देशमा रहेका मानिसहरू परमेश्‍वरमा विश्‍वास गरेका कारण अपमान र सतावटको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। “आशिष् एक-दुई दिनमा प्राप्त गर्न सकिँदैन; त्यसलाई धेरै मूल्य चुकाएर कमाउनुपर्छ। यसको अर्थ, तिमीहरूसित शोधन गरिएको प्रेम हुनैपर्छ, तिमीहरूमा ठूलो विश्‍वास हुनैपर्छ, अनि तिमीहरूले हासिल गर्नुपर्छ भनी परमेश्‍वरले माग गर्नुहुने धेरै सत्यताहरू तिमीहरूमा हुनैपर्छ; त्यसमाथि, तिमीहरूले अटल मनोवृत्तिका साथ इन्साफको सामना गर्नुपर्छ, हार मान्नुहुँदैन। अनि तिमीहरूमा मृत्युसम्‍मै स्थिर रहने परमेश्‍वरलाई प्रेम गर्ने हृदय हुनैपर्छ। तिमीहरूसँग सङ्कल्प हुनैपर्छ, तिमीहरूको जीवन स्वभावमा परिवर्तनहरू हुनैपर्छ, तिमीहरूको भ्रष्टता निको हुनैपर्छ, तिमीहरूले कुनै पनि गुनासोविना परमेश्‍वरका सबै योजनाबद्ध कार्यहरू स्वीकार गर्नैपर्छ, अनि तिमीहरू मृत्युसम्‍मै समर्पित हुनैपर्छ। तिमीहरूले हासिल गर्नुपर्ने कुरा यही नै हो, परमेश्‍वरको कामको अन्तिम लक्ष्य यही नै हो, अनि परमेश्‍वरले मानिसहरूको यस समूहबाट माग गर्नुहुने कुरा पनि यही नै हो। उहाँले नै तिमीहरूलाई दिनुहुन्छ, त्यसैले उहाँले तिमीहरूबाट माग्नु नै हुनेछ, अनि निश्चय नै तिमीहरूबाट उचित मागहरू पनि गर्नु नै हुनेछ। त्यसकारण परमेश्‍वरले गर्नुहुने सबै कामको कारण हुन्छ, जसले परमेश्‍वरले बारम्बार उच्च मानक र कठोर मागहरू तोक्ने काम किन गर्नुहुन्छ भनी देखाउँछ। यसैकारण, तिमीहरू परमेश्‍वरमा भएको विश्‍वासले भरिनैपर्छ। संक्षिप्तमा, परमेश्‍वरले सबै काम तिमीहरूकै खातिर गर्नुहुन्छ, ताकि तिमीहरू उहाँको उत्तराधिकार प्राप्त गर्न योग्य बन्न सक। यो परमेश्‍वरको आफ्नै महिमाको खातिर हो भन्नुको सट्टा, यो तिमीहरूको मुक्ति अनि अशुद्ध देशमा गहन रूपमा पीडित भएका मानिसहरूको यस समूहलाई सिद्ध पार्नका खातिर हो भन्नु राम्रो हुन्छ। तिमीहरूले परमेश्‍वरको अभिप्राय बुझ्नैपर्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूले मलाई ठूलो रातो अजिङ्गरको सार नै परमेश्‍वरप्रतिको घृणा हो, र यसले सधैँ परमेश्‍वरको विरोध गर्दै आएको छ, इसाईहरूलाई निगरानी, पिछा र पक्राउ गर्न उच्च-प्रविधिका माध्यमहरू प्रयोग गर्छ, परमेश्‍वरका चुनिएका मानिसहरूलाई अवरोध गर्न र सताउन हर प्रकारका उपायहरू लगाउँछ, र परमेश्‍वरको मण्डलीलाई उन्मूलन गर्ने व्यर्थको प्रयास गर्छ भन्‍ने कुरा बुझाए। तर परमेश्‍वरले हाम्रो आस्था र प्रेमलाई सिद्ध पार्न ठूलो रातो अजिङ्गरको सतावट प्रयोग गर्नुहुन्छ। मैले युगौँदेखिका प्रेरितहरूलाई सम्झेँ। तिनीहरूले परमेश्‍वरको सुसमाचार प्रसार गरेकोमा संसारबाट निन्दा र उपहास भोगे, तर आफ्नो ज्यान दाउमा पर्दा पनि तिनीहरूले परमेश्‍वरको आज्ञालाई त्यागेनन्। यी मानिसहरूले साँच्चिकै परमेश्‍वरलाई पछ्याए। आत्मचिन्तन गर्दा, मैले मेरा ब्रदर-सिस्टरहरू पक्राउ परेको, र कतिलाई त यातना दिइएको देख्दा, म कायर र भयभीत भएकी थिएँ, र आफ्नो ज्यान जोगाउन मैले रिपोर्ट पत्रहरू नसम्हाली आफ्नो कर्तव्यबाट पन्छिन चाहेकी थिएँ, मण्डलीका हितबारे अलिकति पनि विचार गरेकी थिइनँ। म साँच्चै स्वार्थी र घृणित भएकी थिएँ, ममा अलिकति मानवता थिएन! अहिले, म पक्राउ नपरेको भए पनि, म यति डराएकी थिएँ कि मसँग आफ्नो कर्तव्य निर्वाह गर्ने साहस समेत थिएन। के म जीवनको लालसा गर्ने र मृत्युदेखि डराउने कायर बनेकी थिइनँ र? म कुन अर्थमा परमेश्‍वरको विश्‍वासी थिएँ? प्रकाशको पुस्तकमा कायरहरू स्वर्गको राज्यको ढोकाभित्र पस्न सक्दैनन् भनेर भनिएको छ, यदि म यसरी नै कायर भइरहन्थेँ र कर्तव्य निर्वाह गर्ने आँट गर्थिनँ, अनि आफ्नो ज्यानको डरले आफैलाई बचाउन चाहिरहन्थेँ भने, अन्ततः मलाई हटाइनेथ्यो। त्यतिबेला, मैले बल्ल बुझेँ कि परमेश्‍वरले मेरो आस्थालाई सिद्ध पार्न र मेरो भ्रष्टतालाई पखाल्न यो वातावरण प्रयोग गरिरहनुभएको छ, र यो सबै मेरो मुक्तिका खातिर हो।

त्यसपछि मैले परमेश्‍वरका वचनको अर्को खण्ड पढेँ: “धेरै पहिले इस्राएलीहरूलाई मिश्रबाहिर निकालेर ल्याउन जब परमेश्‍वरले मोशालाई पठाउनुभयो, तब परमेश्‍वरले उसलाई दिनुभएको यस्तो आज्ञाप्रति उसको प्रतिक्रिया के थियो? (उसले आफू बोल्‍न सिपालु नरहेको, र आफ्नो मुख र जिब्रो ढिलो चल्ने गरेको बतायो।) ऊ बोल्‍नमा सिपालु छैन, उसको मुख र जिब्रो ढिलो चल्छ भन्‍ने उसमा सानो आशङ्का थियो। तर के ऊ परमेश्‍वरको आज्ञाप्रति अटेरी थियो त? उसले यसलाई कसरी लियो? ऊ घोप्टो पर्‍यो। घोप्टो पर्नुको अर्थ के हो? यसको अर्थ समर्पित हुनु र स्वीकार गर्नु हो। आफ्ना व्यक्तिगत इच्‍छाहरूबारे चासो नराखी र आफूमा हुनसक्ने कठिनाइहरू उल्‍लेख नगरी, उसले घोप्टो परेर आफ्‍नो सम्पूर्णता परमेश्‍वरको अघि समर्पित गरिदियो। परमेश्‍वरले उसलाई जे गर्न लगाउनुहुन्थ्यो, उसले तुरुन्तै त्यो काम गरिहाल्थ्यो। … ऊ लागिपर्‍यो भन्‍नुको अर्थ के हो? यसको अर्थ उसमा परमेश्‍वरमाथिको साँचो भरोसा थियो, उहाँमाथिको साँचो निर्भरता थियो, र उहाँप्रतिको साँचो समर्पण थियो। ऊ कायर थिएन, तर उसले आफै निर्णय लिने वा नमान्ने प्रयास गरेन। बरु, उसले त पूर्ण रूपमा विश्‍वास गर्‍यो, अनि भरोसाले भरिपूर्ण भएर ऊ परमेश्‍वरको आज्ञा पूरा गर्न तयार भयो। उसले यस्तो विश्‍वास गर्‍यो: ‘यदि परमेश्‍वरले नै यो आज्ञा दिनुभएको हो भने, यो काम परमेश्‍वरले भन्‍नुभएजस्तै गरी पूरा हुनेछ। परमेश्‍वरले मलाई इस्राएलीहरूलाई मिश्रबाहिर निकालेर ल्याउने आज्ञा दिनुभएको छ, त्यसकारण म जान्छु। यो परमेश्‍वरले दिनुभएको आज्ञा भएकोले, उहाँले काम गर्नुहुनेछ, र उहाँले मलाई शक्ति दिनुहुनेछ। मैले सहकार्य मात्रै गर्नुपर्छ।’ मोशामा यस्तो अन्तर्दृष्टि थियो। आत्मिक बुझाइ नभएका मानिसहरूले परमेश्‍वरद्वारा सुम्पिएका कुराहरू आफू एक्लैले गर्न सक्छु भन्‍ने ठान्छन्। के मानिसहरूमा यस्तो क्षमता हुन्छ त? कदापि हुँदैन। यदि मानिसहरू कायर छन् भने त झन् तिनीहरूसँग मिश्रको फारोलाई भेट्ने साहससमेत हुँदैन। हृदयमा, तिनीहरूले यसो भन्‍नेछन्: ‘मिश्रको फारो दियाबलस राजा हो। उसको अधीनमा ठुलो फौज छ र उसले मलाई एकै वचनमा मार्न सक्छ। म त्यति धेरै इस्राएलीहरूलाई कसरी अगुवाइ गरेर लैजान सक्छु र? के मिश्रको फारोले मेरो कुरा सुन्ला त?’ यी वचनहरूमा अस्वीकार, प्रतिरोध र विद्रोह छ। यी वचनहरूले परमेश्‍वरमाथिको विश्‍वास देखाउँदैनन्, र यो वास्तविक भरोसा होइन। त्यो बेलाको परिस्‍थिति इस्राएलीहरू वा मोशाको निम्ति अनुकूल थिएन। मानव नजरमा, इस्राएलीहरूलाई मिश्रबाहिर निकालेर ल्याउने काम असम्‍भव थियो, किनभने मिश्रअघि लाल समुद्र खडा थियो, र त्यो पार गर्नु ठूलो चुनौती हुन्थ्यो। के यो आज्ञा पूरा गर्न कति कठिन छ भन्‍ने कुरा मोशालाई साँच्‍चै थाहा थिएन त? उसलाई हृदयमा यो कुरा थाहा थियो, तैपनि उसले आफ्नो मुख र जिब्रो ढिलो चल्छ, र आफ्नो कुरा कसैले सुन्दैन भनेर मात्रै बतायो। उसले हृदयबाट परमेश्‍वरको आज्ञा इन्कार गरेन। परमेश्‍वरले मोशालाई इस्राएलीहरूलाई मिश्रबाहिर निकाल्ने आज्ञा दिनुभएपछि, उसले घोप्टो पर्दै यो आज्ञा स्वीकार गर्‍यो। किन उसले कठिनाइहरूबारे केही उल्‍लेख गरेन? के चालीस वर्ष उजाड स्थानमा बिताएकोले, उसले मानव संसारका खतराहरू, वा मिश्रका कुराहरू प्रगति भएर कुन स्थितिमा पुगेका थिए, वा इस्राएलीहरूको वर्तमान दुर्दशा के छ भनी जान्दैनथ्यो? के उसले यी कुराहरू स्पष्ट रूपमा देख्‍न सक्दैनथ्यो? के यस्तै भएको थियो? अवश्य होइन। मोशा बुद्धिमान्‌ र ज्ञानी थियो। मानव संसारमा ती सबै कुरा व्यक्तिगत रूपमा भोगेको, र अनुभव गरेको कारण उसलाई यी सबै कुरा थाहा थियो, अनि उसले ती कुराहरू कहिल्यै बिर्सँदैनथ्यो। उसलाई ती सबै कुरा राम्ररी थाहा थियो। त्यसकारण, के परमेश्‍वरले दिनुभएको आज्ञा कति कठिन छ भन्‍ने कुरा उसलाई थाहा थियो? (थियो।) यदि थाहा थियो भने, उसले कसरी त्यो आज्ञा स्वीकार गर्न सक्यो? उसले परमेश्‍वरमाथि भरोसा राख्यो। आफ्‍नो जीवनभरिको अनुभवको आधारमा, उसले परमेश्‍वरको सर्वशक्तिमान्‌तामा विश्‍वास गर्थ्यो, त्यसकारण उसले भरोसाले भरिपूर्ण हृदयसाथ अलिकति पनि शङ्का नगरी परमेश्‍वरको आज्ञा स्वीकार गर्‍यो” (वचन, खण्ड ३। आखिरी दिनहरूका ख्रीष्टका वार्तालापहरू। साँचो समर्पणद्वारा मात्रै साँचो भरोसा गर्न सकिन्छ)। परमेश्‍वरले मोशालाई इस्राएलीहरूलाई मिश्रबाट बाहिर लैजान आज्ञा दिनुभयो। त्यतिबेला, मिश्रका फारो अति शक्तिशाली र साह्रै क्रूर थिए। मोशासँग केही पनि थिएन, तर उनी परमेश्‍वरको आज्ञा पालन गर्न सक्षम भए। उनीसँग परमेश्‍वरमा साँचो आस्था थियो, र सबै कुरा परमेश्‍वरको हातमा छ, र परमेश्‍वरले पूरा गर्न चाहनुभएको कुरालाई कुनै पनि शक्तिले रोक्न सक्दैन भन्‍ने कुरामा उनी विश्‍वास गर्थे। उनको हृदयमा कुनै डर वा चिन्ता थिएन। सम्पूर्ण प्रक्रियाको दौरान परमेश्‍वरको काम परमेश्‍वर आफैले गर्नुभएको थियो भन्‍ने कुरा तथ्यहरूले पुष्टि गरे। परमेश्‍वरले दशवटा महामारीहरू ल्याउनुभयो, लाल समुद्रलाई दुई भाग पार्नुभयो, र अन्ततः इस्राएलीहरूलाई मिश्रबाट बाहिर ल्याउन मोशालाई अगुवाइ गर्नुभयो। यी घटनाहरू अनुभव गरेर मोशाले परमेश्‍वरको ठूलो शक्ति देखे, त्यसैले परमेश्‍वरप्रतिको उनको आस्था झन् बढ्यो। मोशाको परमेश्‍वरप्रतिको आस्थाको विपरित, मलाई साह्रै लाज लाग्यो। अगुवाले मेरा लागि रिपोर्ट पत्रहरू सम्हाल्ने प्रबन्ध गरेका थिए, तर मलाई निगरानीमा पर्ने र पक्राउ पर्ने डर थियो, त्यसैले मैले समर्पित भएर यो कर्तव्य स्वीकार गर्नै सकिनँ। मैले यी उच्च-प्रविधिका उपकरणहरू धेरै शक्तिशाली छन् भन्‍ने ठानेँ, र प्रहरीद्वारा पक्राउ गरिनु धेरै सजिलो भएजस्तो महसुस गरेँ। म प्रायः सबै कुरा परमेश्‍वरको हातमा छ र मैले परमेश्‍वरको अख्तियारमा भरोसा गर्नुपर्छ भन्थेँ, तर अहिले तथ्यहरू मेरो सामुन्ने आउँदा, म कायर र भयभीत थिएँ, ममा अलिकति पनि आस्था थिएन। मैले आफूलाई परमेश्‍वरको सार्वभौमिकताबारे केही थाहा रहेनछ भन्ने कुरा महसुस गरेँ। जताततै अनुहार पहिचान गर्ने क्षमता भएका निगरानी क्यामेराहरू भए पनि, म समातिन्छु कि समातिन्नँ भन्‍ने कुरा परमेश्‍वरको सार्वभौमिकता र प्रबन्धहरूमा निर्भर थियो। यो कुरा महसुस गरेपछि ममा आस्था जाग्यो र म परमेश्‍वरमा भर परेर यसलाई पार गर्न इच्छुक भएँ।

रिपोर्ट पत्रहरू सम्हाल्ने क्रममा, एक जना मण्डली अगुवाले हामीलाई हरेक दिन ब्रदर-सिस्टरहरूसँग भेटेर ती मामिलाहरूको जाँचबुझ गर्न लैजानुहुन्थ्यो, र वातावरण खतरनाक भए पनि, तर हामीले प्रार्थना गर्‍यौँ र परमेश्‍वरमा भर पर्‍यौँ, र हामीले सफलतापूर्वक रिपोर्ट पत्रहरू सम्हाल्यौँ। हामीले त्यो मण्डली छोडेपछि मात्र प्रहरीले ती अगुवालाई समात्‍न सार्वजनिक सूचना पाटीमा उनको फोटो टाँसिसकेको रहेछ, तर उनी समयमै लुकेकाले समातिएनछन् भन्ने थाहा पायौँ। मैले परमेश्‍वरको कामको सुरक्षा स्वयम् परमेश्‍वरले नै गर्नुहुन्छ, र उहाँ हामीलाई पनि सुरक्षा दिइरहनुभएको छ भन्ने कुरा देखेँ। यो अनुभवमार्फत, मैले केही आस्था प्राप्त गरेँ।

समय बित्दै गयो र २०२० को मार्च महिना आयो, मैले याङ्ग चेन पक्राउ परेपछि प्रहरीले उनलाई यातना दिएको, र जमानतमा छुटेको केही समयपछि नै उनको मृत्यु भएको कुरा थाहा पाएँ। त्यसलगत्तै, मैले चिनियाँ कम्युनिष्ट पार्टीले मे महिनाको अन्त्यमा विश्‍वासीहरूमाथि ठूलो कारबाही गर्न लागेको खबर पनि सुनेँ। एउटा भेलामा, अगुवाले हामीलाई केही रिपोर्ट पत्र तत्काल सम्हाल्नुपर्ने छ, तर त्यो काम गर्न अहिलेसम्म कोही भेटिएका छैनन् भनेर भन्नुभयो। अगुवा बोल्दै गर्दा, उहाँले मतिर हेर्नुभयो। मेरो मुटु ढुकढुक गर्‍यो र मैले सोचेँ, “तपाईँले जे गरे पनि, मलाई चाहिँ रिपोर्ट पत्रहरू सम्हाल्न नभन्नुहोस्। चिनियाँ कम्युनिष्ट पार्टीले मे महिनामा अर्को ठूलो कारबाही सुरु गर्दैछ, र हालैका वर्षहरूमा, विश्‍वासीहरूलाई समात्‍न सडक र गल्लीहरूमा धेरै निगरानी क्यामेराहरू थपिएका छन्। यदि म यसरी नै बाहिर हिँडडुल गरिरहेँ भने, म पक्राउ पर्ने सम्भावना धेरै हुन्छ। याङ्ग चेनलाई कलिलै उमेरमा प्रहरीले यातना दिएर मार्‍यो; म त याङ्ग चेनभन्दा १० वर्षभन्दा बढी जेठी छु, त्यसैले यदि म पक्राउ परेँ भने, म त्यो यातना झनै सहन सक्नेछैनँ। यदि मलाई मारिएन भने पनि, मलाई सम्भवतः अपाङ्ग बनाइनेछ।” यस्तो सोच्दा मलाई अलिकति डर लाग्यो। त्यही क्षणमा, अगुवाले मलाई सोध्नुभयो, “तिमीले पहिले पनि रिपोर्ट पत्रहरू सम्हालेकी छौ, त्यसैले म चाहन्छु कि यसपटक पनि तिमी नै जाऊ। तिमीलाई के लाग्छ?” मलाई हृदयमा कर्तव्यबाट पन्छिनु परमेश्‍वरको अभिप्रायअनुरूप छैन भन्ने थाहा भए पनि, मलाई यो कर्तव्य साँच्चै धेरै खतरनाक लाग्यो, त्यसैले मैले यसबाट पन्छिन एउटा बहाना बनाएँ र भनेँ, “सिस्टर शेन रानसँग सुझबुझ छ र उनी राम्रोसँग सङ्गति गर्न जान्दछिन्। तपाईँ उनलाई पठाउने प्रबन्ध गर्न सक्नुहुन्छ। उनी संयोगले नजिकैको मण्डलीमा छिन्, त्यसैले उनलाई जान सजिलो पनि हुन्छ।” तर अगुवाले भन्नुभयो कि शेन रानले पहिले रिपोर्ट पत्रहरू सम्हालेकी छैनन्, र मलाई उनीसँगै जान भन्नुभयो, त्यसैले मसँग स्विकार्नुको विकल्प भएन। त्यसपछि, मैले रिपोर्ट पत्रहरू पुष्टि गर्न शेन रानसँग मिलेर ब्रदर-सिस्टरहरूलाई भेट्ने प्रबन्ध गरेँ, र हामीले चाँडै तीनवटा रिपोर्ट पत्रहरू सम्हाल्यौँ।

पछि, मैले आत्मचिन्तन गरेँ, र सोचेँ, “खतरनाक कर्तव्यहरूको सामना गर्दा म किन सधैँ पहिले आफ्नै बारेमा सोच्छु र कर्तव्यबाट पन्छिन समेत खोज्छु? म के कुराद्वारा नियन्त्रित भइरहेकी छु?” पछि, मैले परमेश्‍वरका वचनको यो खण्ड पढेँ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन र प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। दुनियाँसित व्यवहार गर्ने दर्शनहरूका पनि अन्य शब्दहरू छन्, जुन यही भनाइ जस्तै छन्। शैतानले हरेक देशको परम्परागत संस्कृतिलाई प्रयोग गरेर मानिसहरूलाई शिक्षा दिन्छ, बहकाउँछ, र भ्रष्ट तुल्याउँछ र मानिसहरूलाई विनाशको सीमाहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ, किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र यो भन्‍न सकिन्छ कि मानिसहरूको प्रकृति भ्रष्ट, दुष्ट, प्रतिरोधी र परमेश्‍वरविरोधी छ, र शैतानका दर्शन र विषहरूले भरिपूर्ण छ र ती दर्शन र विषहरूमा डुबेको छ। यो पूर्णतया शैतानको प्रकृति सार बनेको छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनको खुलासाबाट मैले के महसुस गरेँ भने, कर्तव्यबाट पन्छिएर मैले बारम्बार आफैलाई सुरक्षित राख्ने प्रयास गरेकी रहेछु। किनभने “अरूको होइन आफ्‍नै दुनो सोझ्याउनुपर्छ,” र “खराब जीवन असल मृत्युभन्दा राम्रो हो” भन्‍ने शैतानी विषहरूले मेरो हृदयमा गहिरो गरी जरा गाडेका थिए र धेरै पहिलेदेखि नै मेरो प्रकृति बनिसकेका थिए। जब-जब मेरो स्वार्थको कुरा आउँथ्यो, म आफ्नै बारेमा नसोची बस्नै सक्दिनथेँ। गम्भीर परिस्थितिहरूको दौरान, रिपोर्ट पत्रहरू थुप्रिएका थिए, र अगुवाले मलाई यो कर्तव्य पूरा गर्ने प्रबन्ध गर्नुभएको थियो, तर मैले निरन्तर आफ्नै स्वार्थबारे सोचेँ। म समतिने, अपाङ्ग बनाइने वा कुटेर मारिने, अनि राम्रो परिणाम वा गन्तव्य नपाउने कुराले डराएकी थिएँ, त्यसैले मैले कर्तव्यबाट पन्छिन बहानाहरू बनाएँ र अगुवाले अरूलाई त्यो सम्हाल्ने प्रबन्ध नगरेको भन्दै गुनासो समेत गरेँ। मैले सोचेँ, सिस्टर शेन रानलाई सुरक्षाको जोखिम हुँदाहुँदै पनि उहाँ यो कर्तव्य पूरा गर्न इच्छुक हुनुहुन्थ्यो, जबकि म चाहिँ घरमै बस्न चाहन्थेँ, र यसो गर्दा समातिने सम्भावना कम हुन्छ भन्‍ठान्थेँ। म साँच्चै स्वार्थी र घृणित थिएँ, ममा अलिकति पनि मानवता थिएन! मैले परमेश्‍वरका वचनको सिञ्चन र भरणपोषणको आनन्द लिएकी थिएँ, परमेश्‍वरको यति धेरै प्रेमको आनन्द लिएकी थिएँ, त्यसैले अति महत्त्वपूर्ण क्षणहरूमा, परमेश्‍वरको गुन तिर्न मैले आफ्नो कर्तव्य राम्रोसँग निर्वाह गर्नुपर्थ्यो, र जतिसक्दो चाँडो मण्डलीबाट ख्रीष्टविरोधी, दुष्ट मानिसहरू र अविश्‍वासीहरूलाई निकाल्नुपर्थ्यो, जसले गर्दा ब्रदर-सिस्टरहरूले राम्रो मण्डली जीवन र कर्तव्य निर्वाह गर्ने ठाउँ पाउन सकून्। तर मैले मण्डलीको हित वा ब्रदर-सिस्टरहरूको जीवन प्रवेशबारे कुनै विचार गरिनँ, केवल आफ्नै सुरक्षाको विचार गरेँ। के म परमेश्‍वरलाई धोका दिइरहेकी थिइनँ र? म साँच्चै परमेश्‍वरको सामु जिउन अयोग्य थिएँ! यो कुरा महसुस गरेपछि, म त्यस उप्रान्त मेरो भ्रष्ट स्वभावमा जिइरहन र परमेश्‍वरविरुद्ध विद्रोह गरिरहन चाहिनँ। मेरो भ्रष्ट स्वभावलाई समाधान गर्न मैले परमेश्‍वरका वचनहरूमा अभ्यासको मार्ग खोजेँ।

मैले परमेश्‍वरका वचनका यी खण्डहरू पढेँ: “परमेश्‍वरले तँलाई उहाँको घरको एउटा सदस्य र उहाँको कामको विस्तारको एउटा पाटोको रूपमा मान्नुहुन्छ। यस बिन्दुमा, तँसँग तैँले निभाउनुपर्ने कर्तव्य हुन्छ। तँ जे गर्न सक्षम भए पनि, तैँले जे हासिल गर्न सक्ने भए पनि, ती तेरा जिम्मेवारीहरू र तेरा कर्तव्य हुन्। यो भन्‍न सकिन्छ कि ती परमेश्‍वरको आज्ञा, तेरो मिसन, र तेरो अनिवार्य कर्तव्य हुन्। कर्तव्यहरू परमेश्‍वरबाट आउँछन्; ती परमेश्‍वरले मानिसलाई सुम्पनुहुने जिम्मेवारी र आज्ञाहरू हुन्। त्यसो भए, मानिसले यसलाई कसरी बुझ्‍नुपर्छ? ‘यो मेरो कर्तव्य र परमेश्‍वरले मलाई दिनुभएको आज्ञा भएकोले, यो मेरो दायित्व र जिम्मेवारी हो। मैले यसलाई मेरो अनिवार्य कर्तव्यको रूपमा स्वीकार गर्नु पूर्ण रूपमा सही हो। मैले यसलाई अस्वीकार वा इन्कार गर्नु हुँदैन; मैले रोज्नु र छनौट गर्नु मिल्दैन। ममाथि जे आइपर्छ त्यो निश्‍चय नै मैले गर्नुपर्ने कुरा हो। मसँग छनौट गर्ने अधिकार नभएको होइन—तर मैले छनौट गर्नु हुँदैन। सृष्टि गरिएको प्राणीमा हुनुपर्ने समझ यही हो।’ यो समर्पणको मनोवृत्ति हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “परमेश्‍वरले तँसँग जेसुकै माग गर्नुभए पनि, तैँले त्यसतर्फ आफ्नो सारा सामर्थ्यले काम मात्र गर्नुपर्दछ, र म आशा गर्दछु कि यी अन्तिम दिनहरूमा तँ मेरो सामु आफ्नो बफादारी पूरा गर्न सक्नेछस्। यदि यो क्षण तेरो मृत्यु तोकिएको समय नै भए पनि, जबसम्म परमेश्‍वर आफ्नो सिंहासनमा विराजमान भई सन्तोषको मुस्कान मुस्कुराउनुभएको तैँले देख्न सक्छस्, तबसम्‍म तैँले आफ्ना आँखा चिम्लँदै गर्दा तँ हाँस्न र मुस्कुराउन सक्नुपर्छ। तँ पृथ्वीमा रहने समयावधिमा, तैँले परमेश्‍वरप्रतिको आफ्नो अन्तिम कर्तव्य पूरा गर्नैपर्छ। विगतमा, परमेश्‍वरका खातिर पत्रुसलाई क्रूसमा उल्टो टाँगियो; तर यी अन्तिम दिनहरूमा तैँले परमेश्‍वरलाई सन्तुष्ट पार्नुपर्छ, र तेरा सबै ऊर्जा उहाँका लागि खर्चनुपर्छ। एक सृजित प्राणीले परमेश्‍वरका लागि के गर्न सक्छ? त्यसैले परमेश्‍वरले चाहेअनुसार तँलाई योजनाबद्ध गर्नका लागि तैँले अग्रिम रूपमा आफूलाई परमेश्‍वरप्रति अर्पण गर्नुपर्छ। त्यसले परमेश्‍वरलाई खुसी र प्रसन्न तुल्याएसम्म उहाँले आफ्नो अभिप्रायअनुसार तँसँग जे गर्न चाहनुहुन्छ उहाँलाई त्यही गर्न दे। मानिसहरूसँग गुनासोका शब्दहरू बोल्ने के अधिकार छ र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ४१)। परमेश्‍वरका वचनहरू मनन गर्दा मैले के बुझेँ भने, परमेश्‍वरको घरले मेरा लागि जुनसुकै कर्तव्यको प्रबन्ध गरिदिए पनि, त्यो मेरो जिम्मेवारी र दायित्व हो, र मैले यसलाई मेरो अपरिहार्य कर्तव्यका रूपमा स्वीकार गर्नुपर्छ। हामीले कहिले र कस्तो कष्ट भोग्नेछौँ भन्‍ने कुरा सबै परमेश्‍वरद्वारा पूर्वनिर्धारित हुन्छ। यदि परमेश्‍वरले मलाई समातिन दिनुभयो भने, म विना कुनै गुनासो परमेश्‍वरको सार्वभौमिकताप्रति समर्पित हुन इच्छुक हुनेछु, र मलाई अपाङ्ग बनाइयो वा कुटेर मारियो भने पनि, म ठूलो रातो अजिङ्गरसामु कहिल्यै झुक्ने छैन। ठूलो रातो अजिङ्गरलाई अपमानित गर्न म मेरो गवाहीमा दृढ रहनुपर्छ। मैले इतिहासभरिका ती सन्तहरूलाई सम्झेँ, जो प्रभु येशूको सुसमाचार प्रसार गरेको कारण ढुङ्गाले हानेर मारिएका थिए, घोडाले तानेर टुक्रा पारिएका थिए, आराले चिरेर मारिएका थिए, वा झुन्ड्याइएका थिए। बाहिरबाट हेर्दा तिनीहरूको मृत्यु पीडादायी देखिएको थियो होला, तर तिनीहरूको आत्मा मरेको थिएन, तिनीहरूले प्रभु येशूको गवाही दिन आफ्नो जीवन प्रयोग गरे, र तिनीहरू परमेश्‍वरद्वारा अनुमोदित भए। यसको ठीक विपरीत, परमेश्‍वरले दिनुभएको सबै थोकको आनन्द लिने सृजित प्राणी भएर पनि, खतरनाक परिस्थितिहरू सामना गर्दा, मैले आफैलाई सुरक्षित राख्न आफ्ना कर्तव्यहरूबाट पन्छिने काम गरेँ। यस्तो व्यक्ति परमेश्‍वरको नजरमा कायर गद्दार हो, र शरीर जसरी तसरी बाँचे पनि, त्यो एउटा खोक्रो खोल मात्र हो। प्रभु येशूले भन्नुभएजस्तै: “आफ्नो जीवन भेट्टाउनेले त्यो गुमाउनेछ: र मेरो खातिर आफ्नो जीवन गुमाउनेले त्यो भेट्टाउनेछ” (मत्ती १०:३९)।

सन् २०२३ को जुन महिनामा, चिनियाँ कम्युनिष्ट पार्टीले फेरि ठूलो धरपकड अभियान चलायो, र मेरो गृहनगरका धेरै मण्डलीबाट सयभन्दा बढी मानिसहरू पक्राउ परे। धेरै ब्रदर-सिस्टरहरू डरत्रासमा बाँचे र उनीहरूको सामान्य मण्डली जीवन गुम्यो। अक्टोबरको मध्यतिर, तीमध्ये एउटा मण्डलीमा एउटा झूटो ख्रीष्टले मानिसहरूलाई बहकाएको घटना घट्यो, धेरै ब्रदर-सिस्टर बहकाउमा परे, र एक जना यहुदाको धोकाका कारण, सिङ्गो मण्डली नै प्रहरीको निगरानीमा पर्‍यो। त्यहाँ घटनापछिको परिणाम सम्हाल्न कसैको तत्काल आवश्यकता थियो, र अगुवाहरू मलाई पठाउने प्रबन्ध गर्न चाहनुहुन्थ्यो। त्यो मण्डलीको अवस्था कति गम्भीर छ भन्‍नेबारे सोच्दा, मलाई घटनापछिको परिणाम सम्हाल्ने काम गर्दा समातिने सम्भावना अत्यन्तै उच्च भएजस्तो लाग्यो, र मैले अलि कायर र भयभीत महसुस गरेँ। तर, मेरा अघिल्ला अनुभवहरू सम्झँदा, मैले यो म परमेश्‍वरका योजनाबद्ध कार्य र प्रबन्धहरूप्रति समर्पित हुन सक्छु कि सक्दिनँ र उहाँप्रति बफादार रहिरहन सक्छु कि सक्दिनँ भनेर हेर्नका लागि उहाँबाट आएको एउटा परीक्षा हो भन्ने महसुस गरेँ। यसपटक, म परमेश्‍वरलाई फेरि निराश पार्न चाहन्नथेँ, त्यसैले मैले यो कर्तव्य स्वीकार गरेँ। पछि, सहकार्यको दौरान, मैले केही कठिनाइ सामना गरेँ, तर परमेश्‍वरमा भर परेर र वास्तवमै काम गरेर, मैले सफलतापूर्वक परमेश्‍वरका वचनका पुस्तकहरू अन्यत्र स्थानान्तरण गरेँ, र झूटो ख्रीष्टद्वारा बहकाइएका धेरैजसो ब्रदर-सिस्टरहरूको उद्धार गरियो।

यस अनुभवमार्फत, मैले परमेश्‍वरमा अझ बढी आस्था प्राप्त गरेँ, र मैले परमेश्‍वरको सर्वशक्तिमान्‌ता र सार्वभौमिकताबारे पनि केही बुझाइ प्राप्त गरेँ, र चिनियाँ कम्युनिष्ट पार्टीका उन्मत्त कार्यहरू परमेश्‍वरकै हातमा छन् भन्‍ने महसुस गरेँ। परमेश्‍वरले भन्नुभएझैँ: “परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो। यसको प्रकृति जतिसुकै दुर्भावपूर्ण भए पनि, र यसको सार जतिसुकै दुष्ट भए पनि, यसले गर्न सक्ने एउटै कुरा भनेको आज्ञाकारी भई आफ्नो कार्य पूरा गर्नु हो: परमेश्‍वरलाई सेवा प्रदान गर्नु—एक प्रतिभारका रूपमा राम्ररी सेवा गर्नु। शैतानको सार र मौलिक स्थान यही हो। जीवन, शक्ति, वा अख्तियारसँग यसको सारको कुनै सम्बन्ध छैन; यो परमेश्‍वरको हातमा भएको एउटा खेलौना मात्रै हो, परमेश्‍वरले सेवाका लागि प्रयोग गर्नुहुने एउटा यन्त्र मात्रै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)।


७५. के अरूले जिम्मा दिएको कुरामा निष्ठावान् रहनु सही तरिका हो?

यिन आन, चीन

मेरो हजुरबुबा हाम्रो गाउँमा निकै प्रतिष्ठित व्यक्ति हुनुहुन्थ्यो र उहाँ सधैँ अरूलाई खुसीसाथ मद्दत गर्नुहुन्थ्यो। म सानो छँदा, उहाँ र मेरी हजुरआमा सहरमा बसाइँ सर्नुभयो, तर गाउँमा कसैलाई केही चाहिँदा, उहाँ आफ्नो व्यापार-व्यवसाय छोडेर मद्दत गर्न गाउँ फर्कनुहुन्थ्यो। सबैले मेरो हजुरबुबालाई असल मान्छे भन्थे र उहाँलाई धेरै आदर गर्थे, अनि उहाँको कुरा चल्दा, मानिसहरूले उहाँको निकै तारिफ गर्थे। त्यस्तो हजुरबुबा हुनुभएकोमा मलाई गर्व लाग्थ्यो। हजुरबुबाको देहान्तपछि, मानिसहरूले उहाँबारे कुरा गरेको म अक्सर सुन्थेँ, उनीहरू उहाँलाई उच्च नैतिक आचरण र ख्याति भएको मान्छे भन्थे। यी कुराहरू सुन्दा मलाई हजुरबुबाको आचरण राम्रो र भरोसायोग्य रहेछ, अनि मरेपछि पनि उहाँको राम्रो नाम रहेछ भन्ने लाग्थ्यो। पछि, कसैले मसँग मद्दत माग्दा, म सक्रिय भएर उनीहरूलाई मदत गर्थेँ, र मलाई यसरी अरूलाई मद्दत गर्नु राम्रो हो, यसले मलाई असल मान्छे बनाउँछ भन्ने लाग्थ्यो।

परमेश्‍वरलाई पाएपछि, मैले मण्डलीमा भिडियो बनाउने काम गरेँ। मलाई कम्प्युटर प्रविधिबारे केही कुरा थाहा भएको हुनाले, ब्रदर-सिस्टरहरू कम्प्युटरमा समस्या आउँदा मद्दत माग्न मकहाँ आउँथे। मलाई ब्रदर-सिस्टरहरूको कम्प्युटरको समस्या समाधान गर्न मद्दत गर्नु भनेको असल कर्म गर्नु हो जस्तो लाग्थ्यो। अझ, ब्रदर-सिस्टरहरूले मसँग मद्दत माग्नु उनीहरूले मलाई भरोसा गर्छन् भन्ने थियो, र म सोच्थेँ, “मैले मद्दत गरिनँ भने, मलाई सबैले के भन्लान्? के उनीहरूले मलाई साह्रै स्वार्थी र मानवता नभएको ठान्लान्?” त्यसैले समस्या समाधान गर्न सकुञ्जेल, म कसैलाई नाइँनास्ति गर्दिनथेँ। कहिलेकाहीँ, समस्या समाधान गर्न नसक्दा, म जानकारी खोज्नका लागि दिमाग खियाउँथेँ र त्यसपछि समाधान निकाल्ने प्रयास गर्थेँ। यसो गर्दा मेरो धेरै समय खाने र मेरो मुख्य काममा ढिलाइ हुने भए तापनि, तैपनि म ब्रदर-सिस्टरहरूको कम्प्युटरको समस्या सुल्झाउने कुरालाई नै प्राथमिकता दिन्थेँ। मलाई लाग्थ्यो, उनीहरूको अनुरोध स्वीकार गरिसकेपछि, मैले राम्रो काम गर्नुपर्छ। आखिरकार, यदि मैले राम्रोसँग काम गरिनँ भने, के मेरो साख गिर्दैन र? यदि त्यसो भयो भने, भविष्यमा मलाई कसले विश्वास गर्ला? बिस्तारै, मैले ब्रदर-सिस्टरहरूबाट प्रशंसा पाउन थालेँ, र सबैले ममा असल मानवता छ र म अरूलाई मद्दत गर्न चाहन्छु भन्ने ठान्थे। त्यसैले मलाई आफूले चुकाएको मूल्य सार्थक रहेको महसुस हुन्थ्यो।

पछि, कामका आवश्यकताले गर्दा, मैले एउटा नयाँ प्रविधि सिक्न सुरु गरेँ। अगुवाले मलाई विशेष गरी निर्देशन दिनुहुन्थ्यो, “तपाईँले यो प्रयोग गर्न चाँडै सिक्नुपर्छ र त्यसपछि अरू सबैलाई सिकाउनुपर्छ। नत्रभने, ब्रदर-सिस्टरहरूले यसको उपयोग गर्न ढिलो हुनेछ र कामको कार्यकुशलतामा असर पार्नेछ।” म नयाँ प्रविधि अध्ययन गर्नमा केन्द्रित भइरहेको बेला, सिस्टर शिआओसुएको कम्प्युटरमा अचानक समस्या आएर नीलो स्क्रिन देखियो र खुल्दै खुलेन, र उनले मलाई के समस्या हो भनेर हेरिदिन आग्रह गरिन्। त्यो नीलो स्क्रिनको कोड हेर्दा, त्यो त मैले पहिले कहिल्यै नदेखेको कुरा थियो, र मलाई त्यो कसरी बनाउने भन्ने थाहा थिएन, त्यसैले मैले उनलाई त्यो मर्मत गर्न पठाउन भनेँ। तर उनले मर्मत गर्न धेरै समय लाग्ने फिक्री गरिन्, र मैले नै बनाइदिनुपर्छ भन्दै जिद्दी गरिन्। उनले भनिन्, “म यो कम्प्युटर तपाईँकहाँ छोड्दैछु; तपाईँले ठिक गरिदिन सक्नुहुनेछ भन्नेमा म पक्का छु।” मैले उनको ममाथि कति धेरै भरोसा रहेछ भन्ने देखेँ, र सोचेँ, “यदि मैले फेरि अस्वीकार गरेँ भने, उनले मेरो बारेमा के सोच्लिन्?” मलाई इन्कार गर्न गाह्रो भयो, त्यसैले म सहमत भएँ। त्यसपछिका दुई दिनसम्म, मैले घरमै बसेर अनलाइनमा जानकारीहरू खोजेँ, त्यो कम्प्युटर कसरी बनाउने भनेर पत्ता लगाउन धेरै दिमाग खियाएँ। मैले केही तरिका अपनाएँ र अन्त्यमा बल्लतल्ल त्यसलाई बनाउन सकेँ। ती सिस्टर कम्प्युटर बनेको देखेर धेरै खुसी भइन्, र म पनि यी दुई दिनको कडा परिश्रम आखिरमा सार्थक भयो भन्ने सोचेर धेरै खुसी भएँ, तर म अलि खिन्न पनि भएँ, मैले सोचेँ, “मैले अरूको समस्या त समाधान गरिदिएँ, तर आफूले अध्ययन गर्नुपर्ने प्रविधिको कुराचाहिँ सिक्न पाएको छैन। तर अरूलाई यस्तो वचन दे भनेर मलाई कसले भनेको थियो र? बरु म आफैँ अलिक बढी मूल्य चुकाउनेछु र राति अबेरसम्म बसेर पढ्नेछु।” त्यसपछि, जबजब ब्रदर-सिस्टरहरूको कम्प्युटरमा समस्या आउँथ्यो, तब त्यो हल गर्न उनीहरूले मलाई बोलाउँथे, र मलाई नाइँ भन्न धेरै अप्ठ्यारो लाग्थ्यो। म यसमा धेरै समय बिताउँथेँ, जसले गर्दा मेरो मुख्य काममा ढिलाइ हुन्थ्यो। मैले ब्रदर-सिस्टरहरूलाई उनीहरूको उपकरणमा समस्या आए पहिले अरू कतै मर्मत गर्न पठाउनुहोस्, र यो व्यस्त समय सकिएपछि यी कुरा म फेरि सम्हाल्नेछु भनौँ कि भन्ने पनि सोचेँ। तर जब ब्रदर-सिस्टरहरूले मलाई फेरि मद्दतका लागि बोलाए, म आफैँलाई रोक्नै नसकी मद्दत गर्न गएँ। म दिनभरि माहुरी झैँ व्यस्त भए पनि, पछि सबैको प्रशंसा सुन्दा त्यो परिश्रम सार्थक भएजस्तो लाग्थ्यो। म हरेक दिन अरूका कम्प्युटर उपकरणहरू मर्मत गर्न व्यस्त भएकीले, मेरो अध्ययनको योजना रोकिएको थियो। सुपरिवेक्षकले मेरो सिकाइ कस्तो भइरहेको छ भनेर सोध्नुभयो, र मसँग सङ्गति गर्दै प्रविधिबारे अझ बढी सिक्न र ब्रदर-सिस्टरहरूलाई जतिसक्दो चाँडो सिकाउन आग्रह गर्नुभयो। मलाई यो काम तुरुन्तै गर्नुपर्ने छ, र यो नसिकेमा भिडियोको कामको प्रभावकारिता र प्रगतिमा असर पर्छ भन्ने थाहा थियो। तर फेरि सोचेँ, “ब्रदर-सिस्टरहरूले मद्दत माग्दा मैले अस्वीकार गरेँ भने, उनीहरूले मलाई स्वार्थी र प्रेम नभएको पो ठान्लान् कि?” त्यस समयमा, म एकातिर प्राविधिक सीपहरू सिक्न मेहनत गरिरहेकी थिएँ भने अर्कोतिर ब्रदर-सिस्टरहरूलाई कम्प्युटरको समस्या हल गर्न मद्दत पनि गरिरहेकी थिएँ। मलाई दिनको समय कहिल्यै पुग्दैन जस्तो लाग्थ्यो र म धेरै थाकेकी हुन्थेँ, तर म अभ्यास गर्न जान्दिनथेँ।

पछि, जब मैले परमेश्‍वरका वचनहरू पढेँ, तब मैले आफूभित्र भएका पछ्याइपछाडिका गलत दृष्टिकोणहरू थाहा पाएँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले आफ्नो बोली फुटेको क्षणदेखि नै मानिसहरू, अविश्‍वासीहरू, शैतान, र संसारबाट अनेक किसिमका भनाइहरू सिक्छन्। यो कुरा मानिसहरूलाई तिनीहरूका आमाबुबा र परिवारले के-कस्तो व्यवहार अँगाल्ने, के-कस्ता कुरा बोल्ने, के-कस्तो नैतिकता अपनाउने, के-कस्तो विचार र चरित्र धारण गर्ने, आदि इत्यादि सिकाउने प्रारम्‍भिक शिक्षाबाटै सुरु हुन्छ। समाजमा प्रवेश गरिसकेपछि पनि अझै व्यक्तिहरूले अचेत रूपमा शैतानका विभिन्‍न वाद र सिद्धान्तहरूको शिक्षा ग्रहण गर्छन्। ‘तिमीलाई सुम्पिएको कुरा निष्ठापूर्वक पूरा गर्नू’—यो एउटा अत्यावश्यक नैतिक आचरण हो, जुन हरेकमा उसको परिवार वा समाजले हालिदिएको हुन्छ। यदि तँसँग यो नैतिक आचरण छ भने, मानिसहरूले तँलाई उच्च, सम्माननीय, र निष्ठावान् भन्‍नेछन्, र समाजमा तँलाई आदर र उच्च सम्मान गरिनेछ। ‘तिमीलाई सुम्पिएको कुरा निष्ठापूर्वक पूरा गर्नू’ वाक्यांश मानिसहरूबाट, शैतानबाट आउने हुनाले, यो हामीले चिरफार गर्नुपर्ने र खुट्ट्याउनुपर्ने वस्तु हो, र अझ भन्नुपर्दा हामीले त्याग्नुपर्ने वस्तु हो। हामीले यस वाक्यांशलाई किन खुट्ट्याउनुपर्छ र त्याग्नुपर्छ? पहिले हामी यो वाक्यांश सही छ कि छैन र यो वाक्यांशलाई मूर्त रूप दिने प्रकारको व्यक्ति हुनु सही हो कि होइन भनी जाँच गरौँ। ‘तिमीलाई सुम्पिएको कुरा निष्ठापूर्वक पूरा गर्नू’ भन्‍ने वाक्यांशअनुसार जिउन सक्ने, र यस प्रकारको नैतिक चरित्र भएको व्यक्ति हुनु के साँच्चै उच्च कुरा हो? के त्यस्तो व्यक्तिसँग सत्यता वास्तविकता हुन्छ? के तिनीहरूसँग सृजित प्राणीहरूमा हुनुपर्ने मानवता, र परमेश्‍वरले भन्नुभएझैँ तिनीहरूले पालन गर्नुपर्ने आत्म-आचरणका सिद्धान्तहरू हुन्छन्? के तिमीहरू सबै ‘तिमीलाई सुम्पिएको कुरा निष्ठापूर्वक पूरा गर्नू’ भन्‍ने वाक्यांश बुझ्छौ? पहिले तिमीहरूका आफ्नै शब्दहरूमा यो वाक्यांशको अर्थ के हो भनी व्याख्या गर। (यसको अर्थ के हो भने, जब कसैले तँलाई कुनै काम सुम्पन्छ, तब तैँले त्यो पूरा गर्न कुनै कसर बाँकी राख्नु हुँदैन।) त्यसोभए के तैँले साँच्चै त्यसरी नै कार्य गर्नुपर्छ? ‘तिमीलाई सुम्पिएको कुरा निष्ठापूर्वक पूरा गर्नू’ भन्‍ने वाक्यांशको अर्थ के हो भने, यदि कसैले तँलाई कुनै काम सुम्पन्छ भने, यसको अर्थ तिनीहरूले तँलाई उच्च ठान्छन्, तँमाथि विश्‍वास गर्छन्, र तँलाई विश्‍वसनीय ठान्छन्, र त्यसैले, त्यो व्यक्तिले तँलाई जे गर्न भने पनि, तँ सहमत हुनुपर्छ, र त्यो तिनीहरूका मागहरूअनुसार राम्ररी र उचित रूपमा गर्नुपर्छ, र तिनीहरूलाई खुसी पार्नुपर्छ र सन्तुष्ट पार्नुपर्छ—तब तँ एक असल व्यक्ति होस्। यसको तात्पर्य तँ असल व्यक्ति होस् कि होइनस् भनी निर्धारण गर्ने मानक भनेको तँलाई काम सुम्पने व्यक्ति सन्तुष्ट छ कि छैन भन्‍ने हो। के यसलाई यसरी व्याख्या गर्न सकिन्छ? (सकिन्छ।) त्यसोभए अरूको नजरमा असल व्यक्ति हुन र समाजद्वारा त्यस्तो रूपमा चिनिन सजिलो छैन र? (छ।) यो ‘सजिलो’ छ भनी भन्‍नुको अर्थ के हो? यसको अर्थ मापदण्ड अत्यन्तै तल्‍लो स्तरको छ र आदर्शमय छैन भन्‍ने हुन्छ। यदि तैँले ‘अरूले जिम्मा दिएको कुरा निष्ठापूर्वक पूरा गर्न सक्दो गर’ भन्‍ने नैतिक मापदण्ड पूरा गरिस् भने, तँलाई त्यस्ता मामलाहरूमा नैतिक आचरण भएको व्यक्ति ठानिन्छ। स्पष्टतः यसको अर्थ तैँले मानिसहरूबाट भरोसा र कामको जिम्मा पाउन लायक छस्, तँ प्रतिष्ठित व्यक्ति होस्, र तँ असल व्यक्ति होस् भन्‍ने हुन्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। परमेश्‍वरका वचनहरू मनन गर्दा मैले के बुझेँ भने, म परमेश्‍वरका वचनअनुसार नभई, “अरूले जिम्मा दिएको कुरा निष्ठापूर्वक पूरा गर्न सक्दो गर” जस्ता शैतानले भरिदिएका परम्परागत विचारहरूअनुसार आफूलाई आचरणमा ढालिरहेकी र कार्य गरिरहेकी रहेछु। मेरा आमाबुबाले नै यो विचार ममा प्रस्टसँग भरिदिनुभएको नभए पनि, मैले सानैदेखि मेरो हजुरबुबाले अरूले जिम्मा दिएका कुराहरूलाई निकै ध्यान दिएर सम्हाल्ने गरेको, र काम जतिसुकै गाह्रो वा समय लाग्ने भए पनि, उहाँले त्यो पूरा गर्ने गरेको, अन्त्यमा आफ्ना वरपरका मानिसहरूको आदर कमाउनुभएको, र मृत्युपछि पनि मानिसहरूले स्नेहपूर्वक उहाँको सम्झना गरेको देखेकी थिएँ। मलाई लाग्थ्यो, आफूलाई आचरणमा ढाल्ने सही तरिका यो नै हो, यसरी नै म मानिसहरूको प्रशंसा कमाउन सक्छु, र म मर्यादा र निष्ठा भएको व्यक्ति बन्न सक्छु। निरन्तर यो विचारको सम्पर्कमा आएर, म थाहै नपाई आफैँ पनि त्यस्तो व्यक्ति बन्न खोज्न थालेछु। ब्रदर-सिस्टरहरूले मसँग कम्प्युटर मर्मत गर्ने केही सीप छ भन्ने थाहा पाएदेखि, समस्या आउनेबित्तिकै उनीहरू मद्दतका लागि मकहाँ आउँथे। मैले कसैलाई कहिल्यै नाइँ भनिनँ, र नतिजास्वरूप, मैले केही राम्रा मूल्याङ्कन पाएँ। यसले मलाई आफूलाई आचरणमा ढाल्ने सही तरिका यही हो भनी अझ दह्रो गरी महसुस गरायो। ब्रदर-सिस्टरहरू फेरि समस्या लिएर आउँदा, मेरो आफ्नै कर्तव्य पूरा गर्न बाँकी हुँदा पनि, म उनीहरूलाई मद्दत गर्थेँ। म उनीहरूले मलाई भरोसा गरेर नै मद्दत मागेका हुन् भन्ने सोच्थेँ, र यदि मैले उनीहरूको कम्प्युटर बनाइनँ भने, मैले उनीहरूलाई निराश पारेको हुनेछैन र भन्ने लाग्थ्यो। ब्रदर-सिस्टरहरूले मेरो बारेमा राम्रो कुरा गरून्, र उनीहरूको नजरमा म प्रेम र असल मानवता भएको व्यक्ति बन्न सकूँ भन्ने कुराको सुनिश्चितताका लागि, म सबैको अनुरोध जतिसुकै गाह्रो भए पनि पूरा गर्थेँ, केवल अरूले जिम्मा दिएका कामहरू पूरा गर्नको लागि आफ्नो केही विश्राम गुमाउन वा मुख्य काममा ढिलाइ गर्न समेत तयार हुन्थेँ। म “अरूले जिम्मा दिएको कुरा निष्ठापूर्वक पूरा गर्न सक्दो गर” भन्ने तथाकथित सद्गुणअनुसार जिइरहेकी थिएँ, सिद्धान्तविना कामकुरा गरिरहेकी थिएँ, अनि कामहरूलाई प्राथमिकतामा राखिरहेकी थिइनँ। म मानिसहरूको नजरमा आफूलाई भरोसायोग्य र असल व्यक्ति देखाउनुको पछि मात्र लागेँ, जसको नतिजास्वरूप मैले सिक्नुपर्ने भिडियो निर्माणका सीपहरू सिकिनँ, र मेरो मुख्य काममा ढिलाइ भयो। मैले मेरा सोचाइ र दृष्टिकोणहरूलाई शैतानले भ्रष्ट र विकृत तुल्याएको रहेछ, र मलाई वास्तवमा असल मान्छे भनेको के हो भन्ने थाहा नै रहेनछ भन्ने देखेँ।

पछि, मैले परमेश्‍वरका अझ धेरै वचन पढेँ, र एउटा सृजित प्राणीले पूरा गर्नुपर्ने जिम्मेवारी र दायित्वहरू के हुन् भन्ने कुरा बुझेँ। परमेश्‍वर भन्‍नुहुन्छ: “‘अरूले जिम्मा दिएको कुरा निष्ठापूर्वक पूरा गर्न सक्दो गर’ भन्‍ने नैतिक अभिव्यक्तिमा चिन्‍नुपर्ने अर्को एउटा पक्ष पनि छ। यदि तँलाई सुम्पिएका कार्यहरूले तेरो त्यति धेरै समय र ऊर्जा लिँदैनन्, र ती तेरो क्षमताको सीमाभित्र पर्छन् भने, वा यदि तँसँग सही वातावरण र अवस्था छ भने, मानव विवेक र समझको आधारमा तँ अरूका लागि आफूले गर्न सक्ने दायराभित्रका केही कुरा गर्न र तिनीहरूका केही यथोचित र उचित माग पूरा गर्न सक्छस्। तर, यदि तँलाई सुम्पिएका कार्यहरूले तेरो धेरै समय र ऊर्जा लिन्छन्, र तेरो धेरै समय चोरेर लान्छन्, यहाँसम्‍म कि तिनले तँलाई तेरो जीवन, र यो जीवनका तेरा जिम्‍मेवारी र दायित्वहरूको बलि चढाउन लगाउँछन्, र अनि सृजित प्राणीका रूपमा तैँले निर्वाह गर्नुपर्ने कर्तव्यहरू नै व्यर्थ हुन्छन् र प्रतिस्थापन गरिन्छन् भने, तैँले के गर्नुपर्छ? तैँले यसलाई इन्कार गर्नुपर्छ किनभने यो तेरो जिम्‍मेवारी वा दायित्व होइन। व्यक्तिको जीवनका जिम्‍मेवारी र दायित्वहरूको कुरा गर्दा, आमाबुबाको हेरचाह गर्ने र बालबच्‍चा हुर्काउने, अनि समाज र कानुनको मातहतमा रही सामाजिक जिम्‍मेवारीहरू पूरा गर्नेबाहेक, सबैभन्दा महत्त्वपूर्ण कुरा भनेको व्यक्तिले आफ्नो ऊर्जा, समय र जीवन सृष्टि गरिएको प्राणीको कर्तव्य निर्वाह गरेर बिताउनुपर्छ, कुनै पनि मानिसले सुम्पिएको कार्यमा आफ्नो समय र ऊर्जा सकाउनु हुँदैन। यस्तो किन हुनुपर्छ भने, परमेश्‍वर व्यक्तिले अन्य कुनै मानवका खातिर कामकुरा गर्न वा जिम्मेवारीहरू पूरा गर्नका लागि उसलाई सृष्टि गर्ने, उसलाई जीवन दिने, र उसलाई संसारमा ल्याउने गर्नुहुन्न। मानिसहरूले अन्य सबै कुराभन्दा माथि परमेश्‍वरको आज्ञा नै स्विकार्नुपर्छ। परमेश्‍वरको आज्ञा मात्रै सच्‍चा आज्ञा हो; तँलाई अर्को मानवले सुम्पिएको कार्य स्वीकार गर्नु भनेको आफ्ना उचित कर्तव्यहरूलाई बेवास्ता गर्नु हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। परमेश्‍वरका वचनहरूबाट मैले के बुझेँ भने, ब्रदर-सिस्टरहरूलाई मद्दत गर्नु गलत होइन, र सामान्य मानवता भएको व्यक्तिमा हुनुपर्ने प्रेम यही हो। तर, सिद्धान्तहीन तरिकाले अरूलाई मद्दत गर्न समय र ऊर्जा खर्च गर्नु, मण्डलीको कामको ख्याल नगर्नु, र आफ्ना कर्तव्यहरूमा ढिलाइ गर्नु, यस्तो प्रकारको मद्दत अनुचित हो र मैले यसमा संलग्न हुन इन्कार गर्नुपर्छ। परमेश्‍वरले मेरो जन्म आखिरी दिनहरूमा नियोजित गर्नुभएको छ, र मैले पूरा गर्नुपर्ने आफ्नै मिसन र कर्तव्यहरू छन्। यदि म अरूले जिम्मा दिएका कामहरू पूरा गर्न मेरा कर्तव्यहरूमा ढिलाइ गर्छु भने, मैले आफ्नो मूल कामलाई बेवास्ता गरिरहेकी हुनेछु। अगुवा वर्गले मलाई नयाँ प्रविधि अध्ययन गर्न प्रबन्ध गरिदिएको कुरा विचार गर्दा, मैले त्यो छोटो समयमा नै सिक्नुपर्ने थियो, जसले सबैको भिडियो निर्माणको कार्यकुशलतामा सुधार ल्याउनेथियो। तर, जब अरूको उपकरणमा समस्या आउँदा र उनीहरूले मसँग मद्दत माग्दा, उपकरण मर्मत गर्दा धेरै समय र ऊर्जा खर्च हुन्छ अनि मेरो मुख्य काममा ढिलाइ हुन्छ भन्ने जान्दाजान्दै पनि, उनीहरूमा मेरो राम्रो छाप पार्नकै लागि म आफ्नो काम पन्छाएर उनीहरूलाई मद्दत गर्थेँ जसले गर्दा भिडियो निर्माण प्रविधिबारे मेरो अनुसन्धानमा ढिलाइ भयो। मैले के महसुस गरेँ भने मेरो तरिकामा सिद्धान्तहरूको कमी रहेछ, कुन काम इन्कार गर्ने र कुन काममा मद्दत गर्ने भन्ने मलाई थाहा रहेनछ, र म अन्धाधुन्ध शैतानको दर्शन पछ्याइरहेकी रहेछु। नतिजास्वरूप, म आफ्ना दिनहरू व्यस्तता र थकानमा बिताइरहेकी थिएँ, र आत्मिक भक्ति गर्ने अनि परमेश्‍वरका वचन खाने-पिउने समयलाई समेत बलि चढाइरहेकी थिएँ, र मेरो मुख्य काममा पनि ढिलाइ भयो। अब मैले के बुझेँ भने, मैले सधैँ आफ्ना कर्तव्यहरूलाई नै प्राथमिकता दिनुपर्छ। परमेश्‍वरले मसँग माग गर्ने कुरा यही हो। यदि म अरूको प्रशंसा पाउन वा अरूले मलाई जिम्मा दिएका कामहरू पूरा गर्न आफ्ना कर्तव्यहरूमा ढिलाइ गर्छु भने, यो मेरो उचित कामलाई बेवास्ता गर्नु हो र यो परमेश्‍वरको अभिप्रायसँग मिल्दैन।

पछि, मैले परमेश्‍वरका अझ धेरै वचन पढेँ र “अरूले जिम्मा दिएको कुरा निष्ठापूर्वक पूरा गर्न सक्दो गर” भन्ने सद्गुणबारे केही सुझबुझ प्राप्त गरेँ। परमेश्‍वर भन्‍नुहुन्छ: “यो मानव समाजमा, हरेक व्यक्तिमा लेनदेनको मानसिकता हुन्छ, र हरेक व्यक्ति नै लेनदेनमा संलग्‍न हुन्छ। हरेकले अरूलाई केही न केही माग गर्छन् र तिनीहरू सबैले कुनै घाटा नबेहोरी अरूबाट फाइदा लिन चाहन्छन्। कतिपय मानिसहरू भन्छन्, ‘“अरूले जिम्मा दिएको कुरा निष्ठापूर्वक पूरा गर्न सक्दो गर्ने” मानिसहरूमध्ये, अरूको बेफाइदाबाट फाइदा लिन नखोज्‍नेहरू पनि धेरै हुन्छन्। तिनीहरूले राम्ररी काम गर्न सक्दो प्रयास गर्छन्, र ती मानिसहरूमा साँच्‍चै नै यो नैतिक आचरण हुन्छ।’ यो अभिव्यक्ति गलत छ। तिनीहरूले धन, भौतिक सम्पत्ति, वा कुनै फाइदा खोज्दैनन् भने पनि प्रसिद्धि त अवश्यै खोज्छन्। यो ‘प्रसिद्धि’ के हो? यसको अर्थ, ‘मैले मानिसहरूको काम गर्न तिनीहरूको भरोसा जितेको छु। मलाई काम सुम्पिने व्यक्ति साथमा भए नि नभए नि, मैले यसलाई राम्ररी पूरा गर्न सक्दो गरेँ भने, मेरो प्रतिष्ठा राम्रो हुनेछ। कम्तीमा पनि केही मानिसहरूले म असल व्यक्ति हुँ, उच्च चरित्र भएको, र अनुकरणलायक व्यक्ति हुँ भनी थाहा पाउनेछन्। मैले मानिसहरूमाझ स्थान लिन सक्छु र मानिसहरूको समूहमा राम्रो छाप बसाल्न सक्छु। यो सार्थक पनि छ!’ अरू मानिसहरू भन्छन्, ‘“अरूले जिम्मा दिएको कुरा निष्ठापूर्वक पूरा गर्न सक्दो गर,” र मानिसहरूले हामीलाई काम सुम्पेका हुनाले, तिनीहरू साथमा भए नि नभए नि, हामीले तिनीहरूको काम राम्ररी सम्हाल्नुपर्छ र अन्तिमसम्‍मै यसमा लागिरहनुपर्छ। हामीले दीर्घकालीन छाप छोड्न नसके नि, कम्तीमा तिनीहरूले हामीमा विश्‍वसनीयता छैन भनेर कुरा काट्न सक्दैनन्। हामीले भावी पुस्तालाई यस्तो पक्षपात र गम्भीर अन्याय हुन दिनु हुँदैन।’ तिनीहरूले के खोजिरहेका हुन्छन्? तिनीहरूले अझै प्रसिद्धि खोजिरहेका हुन्छन्। कतिपय मानिसहरूले धन र सम्पत्तिलाई ठूलो महत्त्व दिन्छन्, र अरूले प्रसिद्धिलाई महत्त्व दिन्छन्। ‘प्रसिद्धि’ भनेको के हो? मानिसहरूमाझ ‘प्रसिद्धि’ का खास अभिव्यक्तिहरू के-के हुन्? यो असल व्यक्ति र उच्‍च नैतिक चरित्रवान्, सिद्ध, सद्‌गुणी वा सन्त भनेर चिनिनु हो। कतिपय मानिसहरू एउटा मामलामा ‘अरूले जिम्मा दिएको कुरा निष्ठापूर्वक पूरा गर्न सक्दो गर्न’ सफल भएकाले र तिनीहरूमा यस्तो नैतिक चरित्र हुने हुनाले, तिनीहरूलाई निरन्तर तारिफ गरिन्छ, र तिनीहरूको प्रसिद्धिबाट तिनीहरूका सन्तानले फाइदा पाउँछन्। हेर् त, त्यो कुरा तिनीहरूले अहिले प्राप्त गर्नेभन्दा बढी बहुमूल्य छ। त्यसकारण, ‘अरूले जिम्मा दिएको कुरा निष्ठापूर्वक पूरा गर्न सक्दो गर्नुपर्ने’ तथाकथित नैतिक मापदण्ड पालना गर्ने जोकोहीको सुरुवात बिन्दु नै सरल हुँदैन। तिनीहरूले व्यक्तिको रूपमा आफ्‍नो दायित्व र जिम्‍मेवारी पूरा गर्ने प्रयास मात्रै गरिरहेका हुँदैनन्, बरु तिनीहरूले कि त व्यक्तिगत फाइदा कि त प्रतिष्ठाका लागि, कि त यो जीवन कि त आउँदो जीवनका लागि यो मापदण्ड पालना गरिरहेका हुन्छन्। अवश्‍य नै, अरूले आफ्‍नो कुरा काट्ने र बदनाम हुने अवस्थाबाट जोगिन चाहनेहरू पनि छन्। छोटकरीमा भन्दा, यस्तो कुरा गर्ने मानिसहरूको सुरुवात बिन्दु नै सरल हुँदैन, यो वास्तवमा मानवताको दृष्टिकोणबाट हुने सुरुवात बिन्दु होइन, न त यो मानवजातिको सामाजिक जिम्‍मेवारीबाट हुने सुरुवात बिन्दु नै हो। यस्ता कुराहरू गर्ने मानिसहरूको अभिप्राय र सुरुवात बिन्दुबाट हेर्दा, ‘अरूले जिम्मा दिएको कुरा निष्ठापूर्वक पूरा गर्न सक्दो गर’ भन्‍ने वाक्यांशलाई पालना गर्ने मानिसहरूमा सरल उद्देश्य कदापि हुँदैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। परमेश्‍वरका वचनहरूबाट मैले के बुझेँ भने, मानिसहरू “अरूले जिम्मा दिएको कुरा निष्ठापूर्वक पूरा गर्न सक्दो गर” भन्ने परम्परागत विचारअनुसार जिउनुको पछाडि उनीहरूले व्यक्तिगत अभिप्रायहरू लुकाएका हुन्छन्। उदाहरणका लागि, जब म ब्रदर-सिस्टरहरूलाई कम्प्युटर मर्मत गर्न मद्दत गरिरहेकी थिएँ, त्यतिबेला मैले उनीहरूबाट कुनै भौतिक लाभको अपेक्षा गरेकी नगरेकी भए पनि, म उनीहरूबाट राम्रो मूल्याङ्कन पाउन, र उनीहरूको हृदयमा मेरो राम्रो छवि बनोस् भन्ने चाहन्थेँ। त्यसैले, उनीहरूले मलाई जिम्मा दिएका कामहरू पूरा गर्न म आफ्नो समय र ऊर्जालाई बलि चढाउन तयार हुन्थेँ ताकि उनीहरूले मलाई भरोसायोग्य र भरपर्दो ठानून्। मैले मेरो हजुरबुबालाई सम्झेँ। उहाँले आफ्नो जीवन “अरूले जिम्मा दिएको कुरा निष्ठापूर्वक पूरा गर्न सक्दो गर” भन्ने सद्गुणका आधारमा जिउनुभयो। सहरमा बसाइँ सरेपछि, गाउँलेहरूलाई हेपेको भनेर अरूले आलोचना गर्लान् कि भनेर उहाँ डराउनुहुन्थ्यो, त्यसैले गाउँलेहरूलाई जस्तोसुकै समस्या परे पनि, उहाँ सधैँ मद्दत गर्न सक्दो प्रयास गर्नुहुन्थ्यो। यसले उहाँलाई राम्रो प्रतिष्ठा दिलायो, र सबैले उहाँलाई एक परोपकारी र असल मान्छेका रूपमा लिए। म हजुरबुबाबाट गहन रूपमा प्रभावित थिएँ, र म पनि “अरूले जिम्मा दिएको कुरा निष्ठापूर्वक पूरा गर्न सक्दो गर” भन्ने परम्परागत विचारअनुसार जिउँथेँ। मेरा वरपरका चिनजानका मानिसहरूलाई समस्या पर्दा, उनीहरू मकहाँ आएसम्म, उनीहरूले मेरो बारेमा नराम्रो नबोलून् भन्ने डरले, म उनीहरूलाई मद्दत गर्न जीउज्यान दिएर लाग्थेँ। जब ब्रदर-सिस्टरहरूको कम्प्युटरमा समस्या आउँथ्यो र उनीहरू मसँग मद्दत माग्थे, म आफ्ना कर्तव्यहरू वा कामको तात्कालिकताको ख्याल गर्दिनथेँ, र उनीहरूको भरोसा नगुमोस् भनेर, म आफ्ना कर्तव्यहरूलाई पन्छाउँथेँ, र सिद्धान्तहीन तरिकाले उनीहरूलाई मद्दत गर्थेँ, जसले गर्दा मण्डलीको काममा ढिलाइ हुन्थ्यो। अब मैले के बुझेँ भने, “अरूले जिम्मा दिएको कुरा निष्ठापूर्वक पूरा गर्न सक्दो गर्नु” को अर्थ साँचो मानवता वा महान् चरित्र भएको व्यक्ति हुनु होइन रहेछ। यो त मानिसहरूको मन जित्ने माध्यम, अरूलाई मद्दत गर्नुलाई प्रशंसा कमाउने र राम्रो प्रतिष्ठा छोड्ने तरिकाका रूपमा प्रयोग गर्नु रहेछ। मेरो यो पछ्याइ साँच्चै भ्रामक र पाखण्डपूर्ण थियो! म उप्रान्त यो परम्परागत विचारअनुसार जिउन सक्दिनथेँ। मैले परमेश्‍वरका वचनअनुसार आफूलाई आचरणमा ढाल्नु र कार्य गर्नुपर्थ्यो। मानिस परमेश्‍वर र आफ्नै कर्तव्यप्रति बफादार हुनुपर्छ। एउटा सृजित प्राणीको कर्तव्य पूरा गर्नु नै मेरो मिसन र जिम्मेवारी हो। पछि, यस्तै परिस्थिति आइपर्दा, मैले सचेत रूपमा परमेश्‍वरका वचनअनुसार अभ्यास गरेँ।

एकपटक, एक जना सिस्टरले नयाँ कम्प्युटर किनिन् र मलाई सिस्टम रिइन्स्टल गरिदिन भनिन्। जब मैले त्यो कम्प्युटर सबैभन्दा नयाँ मोडेलको भएको, र मैले यो पहिले कहिल्यै इन्स्टल नगरेको, अनि यसमा केही ड्राइभर पनि नरहेको देखेँ, तब मलाई मद्दत गर्न सहमत हुँदा जानकारी खोज्नका लागि समय र ऊर्जा खर्च हुन्छ भन्ने महसुस भयो। म दोधारमा परेँ, र सोचेँ, “यदि मैले ती सिस्टरलाई मद्दत गर्न अस्वीकार गरेँ भने, के उनले म उनलाई मद्दत गर्न अनिच्छुक छु भन्ठान्नेछैनन् र, अनि उनमा रहेको मेरो राम्रो छानेप गुम्नेछैन र?” तर फेरि मैले मसँग केही जरुरी कामहरू छन्, जसका लागि अनुसन्धानमा समय र ऊर्जा खर्च गर्नुपर्छ, र ती सिस्टरको कम्प्युटर सेटअप गर्न मद्दत गर्दा मेरो काममा ढिलाइ हुन्छ भन्ने विचार गरेँ। यस बिन्दुमा, मलाई आफूले फेरि पनि अरूले मलाई कसरी हेर्छन् भन्ने कुराको ख्याल गरिरहेकी छु भन्ने महसुस भयो। त्यसैले ख्याति र प्राप्तिका लागि काममा ढिलाइ गर्न नचाहँदै, मैले परमेश्‍वरसँग प्रार्थना गरेँ। त्यसपछि, मैले परमेश्‍वरका अझ धेरै वचन पढेँ: “यदि कसैले तँलाई कुनै काम सुम्पन्छ भने, तैँले के गर्नुपर्छ? यदि तँलाई सुम्पिएको काम गर्न त्यति मेहनत लाग्दैन, जसको लागि तैँले बोल्‍नु मात्रै पर्छ वा सानो काम मात्रै गर्नुपर्छ, र तँसँग त्यसो गर्न चाहिने क्षमता छ भने, तैँले आफ्‍नो मानवता र करुणाको आधारमा सहयोग गर्न सक्छस्; यसलाई गलत मानिँदैन। यो सिद्धान्त हो। तैपनि, यदि तँलाई सुम्पिएको कामले तेरो धेरै समय र ऊर्जा लिन्छ, वा तेरो धेरै समय बरबादसमेत गर्छ भने, तँसँग इन्कार गर्ने अधिकार हुन्छ। तँलाई काम गर्न लगाउने चाहे तेरा आमाबुबा नै भए पनि, तँसँग अस्वीकार गर्ने अधिकार हुन्छ। तिनीहरूप्रति निष्ठावान्‌ हुनुपर्ने वा तिनीहरूले दिएको काम स्विकार्नुपर्ने कुनै आवश्यकता हुँदैन, यो तेरो अधिकार हो। अनि, यो अधिकार कहाँबाट आउँछ? यो अधिकार परमेश्‍वरले तँलाई दिनुभएको अधिकार हो। यो दोस्रो सिद्धान्त हो। तेस्रो सिद्धान्त के हो भने, यदि कसैले तँलाई कुनै काम दिन्छ, र यसको लागि धेरै समय र ऊर्जा लाग्दैन, तर यसले तेरो कर्तव्यमा बाधा वा असर पार्न, वा कर्तव्य पूरा गर्ने तेरो इच्छा वा परमेश्‍वरप्रतिको तेरो निष्ठा नष्ट गर्न सक्छ भने, यसलाई पनि तैँले इन्कार गर्नुपर्छ। यदि कसैले तँलाई सत्यता पछ्याउने कार्यमा असर गर्न सक्‍ने, सत्यता पछ्याउने तेरो इच्छा र सत्यता पछ्याउने तेरो गतिमा बाधा र व्यवधान ल्याउन सक्‍ने, र तँलाई आधा बाटोमा लत्तो छोड्ने बनाउन सक्‍ने काम जिम्मा दिन्छ भने, यसलाई तैँले अझै बढी रूपमा इन्कार गर्नुपर्छ। तेरो कर्तव्य निर्वाह वा सत्यता पछ्याउने कार्यमा असर गर्ने जुनसुकै कुरालाई तैँले इन्कार गर्नुपर्छ। यो तेरो अधिकार हो; तँसँग ‘नाइँ’ भन्‍ने अधिकार छ। तैँले त्यसमा आफ्‍नो समय र शक्ति लगानी गर्नु आवश्यक छैन। तैँले अर्थ र मूल्य नभएका, अनि तेरो कर्तव्यमा, तेरो सत्यता पछ्याउने कार्यमा, वा तेरो मुक्तिमा सुधार नल्याउने र सहयोग वा फाइदा नपुर्‍याउने सबै कुरा इन्कार गर्न सक्छस्। के यसलाई सिद्धान्तको रूपमा लिन सकिन्छ? सकिन्छ, यो एक सिद्धान्त हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१४))। अरूले हामीलाई जिम्मा दिएका कामहरू कसरी सम्हाल्ने भन्नेबारेमा परमेश्‍वरले तीन वटा सिद्धान्तमा सङ्गति गर्नुभयो, जसले मलाई अभ्यासको मार्ग प्रदान गर्‍यो। यदि ती सिस्टरको कम्प्युटरको समस्या जटिल नभएको र यो सामान्य काम भएको भए, म उनलाई मद्दत गर्न सक्थेँ, किनकि यो ब्रदर-सिस्टरहरूबीच हुनुपर्ने प्रेम हो। तर यदि उनको समस्या तुरुन्तै समाधान हुन सक्दैनथ्यो, र त्यसका लागि मैले मेरा कर्तव्यहरू पन्छाउनुपर्ने, समय र ऊर्जा खर्च गर्नुपर्ने हुन्थ्यो भने, मैले फाइदा-बेफाइदा तौलेर हेर्नुपर्ने र पहिले आफ्नै कर्तव्यहरूलाई ख्याल गर्नुपर्ने हुन्थ्यो, र यदि यसले मेरो कामको प्रगतिमा ढिलाइ गर्थ्यो भने, म मद्दत गर्न सहमत हुन सक्दिनथेँ। म पहिलेझैँ मानिसहरूको प्रशंसा पाउनकै लागि आफ्नै जिम्मेवारी र दायित्वहरूलाई ख्याल नगरी, हरेक अनुरोधलाई त्यसको महत्त्वको विचारै नगरी स्वीकार गर्दै चलिरहन सक्दिनथेँ, यसले मण्डलीको काममा ढिलाइ गराउनेथ्यो। परमेश्‍वरको आज्ञाप्रति बफादार हुनु र आफ्नै कर्तव्यहरू पूरा गर्नु नै सबैभन्दा महत्त्वपूर्ण कुरा हो। परमेश्‍वरका वचनअनुसार हेर्दा, ती सिस्टरको कम्प्युटर रिसेट गर्न मद्दत गर्दा मेरो समय र ऊर्जा खर्च हुनेथ्यो, र यसले मेरा कर्तव्यहरूमा ढिलाइ गर्नेथ्यो, साथै, ती सिस्टरलाई यो काम तुरुन्तै गरिहाल्नुपर्ने पनि थिएन, त्यसैले मैले उनलाई नाइँ भनेँ र मसँग समय भएको बेला सेट गर्न मद्दत गर्नेछु भनेर बताएँ। जब मैले आफ्नै स्वार्थको ख्याल नगरी वा अरूको नजरमा मेरो छविको रक्षा नगरी, परमेश्‍वरका वचनअनुसार अभ्यास गरेँ, तब मैले स्वतन्त्र, सहज र मेरो विवेक सफा भएको महसुस गरेँ।

यस अनुभवमार्फत, मैले के महसुस गरेँ भने, हरेक कुरामा सत्यता खोज्नु र सिद्धान्तअनुसार अभ्यास गर्नु नै सही मार्ग हो। मैले मेरा कर्तव्यहरू नपन्छाइकन स्वीकार गर्नुपर्छ र ती पूरा गर्न आफ्नो सक्दो प्रयास गर्नुपर्छ, किनकि यो मेरो जिम्मेवारी र दायित्व हो। तर, अरूले मलाई जिम्मा दिएका कामहरूको हकमा, मैले ती काम सिद्धान्तहरूसँग मेल खान्छन् कि खाँदैनन् र तिनले मेरा कर्तव्यहरूमा ढिलाइ गर्छन् कि गर्दैनन् भनेर मूल्याङ्कन गर्नुपर्छ। मैले आफ्नै स्वार्थहरू मिसाउनु हुँदैन वा शैतानका दर्शनहरूअनुसार जिउनु हुँदैन। यो परमेश्‍वरका यी वचनहरूसँग मिल्छ: “पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (२))।


७६. के बाआमाको भरणपोषण गर्नु परमेश्‍वरले सुम्पनुभएको मिसन हो?

सन् २०२२, सेप्टेम्बरको अन्त्यतिर, मिङ्ग हुईको पतिले उनलाई हिरासतबाट घर ल्याए। सर्वशक्तिमान परमेश्‍वरमा विश्‍वास गरेकाले मिङ्ग हुईलाई प्रहरीले दुईपटक पक्राउ गरी सताएको थियो। यो उनको दोस्रो गिरफ्तारी थियो, र उनलाई तीन वर्षको जेल सजाय सुनाइएको थियो। प्रहरीको नजरबाट भाग्दै हिँड्नाले र पछि जेल पर्नाले उनी घर नगएको पनि १० वर्ष भएथ्यो।

घर आएपछि, एक वर्षअघि नै बुबा बिरामी भएर बितेको र आमालाई पक्षघात भएको मिङ्ग हुईले थाहा पाइन्। आमालाई देख्नेबित्तिकै उनी स्तब्ध भइन्। पहिले निकै हृष्टपुष्ट देखिने आमा अहिले व्हीलचेयरमा थिइन्। मिङ्ग हुईलाई आमाप्रति ऋणी महसुस भयो। उनी घरकी कान्छी छोरी थिइन्, सानैदेखि बुबाले उनलाई केही काम गर्न दिँदैनथे। उनकी आमाले त उनको औधी ख्याल राख्थिन्। आमाबुबाले उनको पालनपोषणमा निकै कष्ट उठाए; शिक्षा, खाना, कपडाको बन्दोबस्त गरे, तर तिनीहरूलाई उनको खाँचो परेको बेला उनी कर्तव्यनिष्ठ छोरी बनेकी थिइनन्। उनले पहिलोपटक हिरासतमा थुनिँदाको समय सम्झिइन्। उनकी आमा प्रहरीले नराम्रोसँग छोरीलाई कुट्नेछन् भनेर चिन्तित थिइन्, र यो चिन्ताले उनको भोक र निद्रा हराएको थियो। आमाले यताउता भनसुन गर्दै उनलाई धरौटीमा छुटाउन पैसा खर्च गरिन्। यो सोच्दै मिङ्ग हुई आमा नजिक गइन्। उनकी आमाले रुँदै भनिन्, “बल्ल तिमी फर्केर आयौ। तिम्रो कति धेरै याद आइरहन्थ्यो, थाहा छ? तिमीलाई त्यहाँ कष्ट भइरहेको होला, तिमीसँग अन्याय भइरहेको होला भन्‍ने मलाई डर थियो।” यी शब्द सुनेर मिङ्ग हुईलाई आमाप्रति झन् ऋणी महससु भयो। बलिन्द्रधारा आँसु खसाल्दै उनले सोचिन्, “‘हामीले बाआमालाई बुढेसकालमा हेरविचार गर्नुपर्ने हो,’ तर मेरा बाआमा बिरामी भई मेरो हेरचाहको खाँचो हुँदा, म उहाँहरूको छेउमा बसेर सेवा गर्न पाइनँ। मैले उहाँहरूलाई खाना खुवाइनँ, औषधि दिइनँ, उहाँहरूलाई राहत हुने गरी मद्दत गर्नु त परको कुरा भयो। म उहाँहरूले मलाई हुर्काउन देखाएको स्नेहको योग्य छैन। मजस्ती छोरीलाई हुर्काउनुको के फाइदा!” मिङ्ग हुईले जति धेरै सोचिन्, उति नै आफूलाई धिक्कारिन्। त्यसपछिका दिनमा मिङ्ग हुईले हरेक दिन पक्षघातग्रस्त आमाको हेरचाहमा बिताइन्। उनी यतिका वर्षसम्म आमाको ऋणी रहेको सबै भर्पाई गर्न चाहन्थिन्। मिङ्ग हुई घर आएको धेरै भएको थिएन, दुई स्थानीय प्रहरीले उनको घर गई उनको फोटो खिचे। तिनीहरूले हरेक महिना उनको हालचाल सोध्न आउनेछौँ पनि भने। मिङ्ग हुईलाई राम्रोसँग थाहा थियो, यी दियाबलसहरू उनको ठेगानाको निगरानी गरिरहेका छन्। त्यहाँ बसेर परमेश्‍वरमा विश्‍वास र आफ्नो कर्तव्य गर्नु उनका लागि असम्भव हुनेथियो।

एक दिन, मण्डली अगुवाले मिङ्ग हुईलाई अन्यत्र कतै कर्तव्य निर्वाह गर्न सक्छौ कि सक्दैनौ भनी सोध्दै एउटा पत्र पठाइन्। पत्र पाएर मिङ्ग हुई खुसी र चिन्तित दुवै भइन्। अझै पनि कर्तव्य निर्वाह गर्ने मौका छ भनी थाहा पाउँदा उनी खुसी थिइन्, तर उनलाई पक्षघातग्रस्त बुढी आमाको यादले सताउने चिन्ता थियो। घर आउने र आमाको हेरचाह गर्ने मौका जुटाउन निकै कठिन थियो। उनलाई घर छोडेर हिँडेपछि कहिले फर्कने भन्‍ने थाहा थिएन। मिङ्ग हुई गहिरो चिन्तनमा डुबिन्। उनले सोचिन्, “बाआमाले मलाई हुर्काएर ठूली बनाउनुभयो। मेरो बुबा बित्दा म घरमा थिइनँ। आमा बित्नुभयो र म उहाँको छेउमा भइनँ भने, के ममा कुनै मानवता रहनेछ र? छिमेकीले मलाई कृतघ्न भन्‍ने कुरा त छँदैछ; यो सधैँभरि मेरो अन्तरात्मामा बोझ बन्नेछ! मेरा बाआमाले बुढेसकालमा म उहाँहरूको छेउ बसेर हेरचाह गर्न सकूँ भनेर मलाई हुर्काउन ठूलो कष्ट उठाउनुभएको होइन र? यी केही वर्षमा, परमेश्‍वरमा विश्‍वास गरेको कारण कम्युनिष्ट पार्टीले मलाई समातेर सतायो, र मैले आमाबुबाको सेवा गर्ने मौका कहिल्यै पाइनँ। यसले गर्दा मेरो अन्तरात्माले मलाई धिक्कारेको छ; म अब आमालाई छोड्न सक्दिनँ।” यो सम्झेर, मिङ्ग हुईले अगुवाको अनुरोध अस्वीकार गर्दै एक पत्र लेखिन्। यसपछि, उनले आफूलाई मनमनै गाली गरिन्। सिर्जित प्राणी भएको नाताले उनले आफ्नो कर्तव्य गर्नुपर्ने थियो, तर घरमा बसेर आमाको हेरचाह गर्न उनले कर्तव्य अस्वीकार गरिन्। यो परमेश्‍वरको अभिप्राय अनुरूप थिएन! ती दिनमा, मिङ्ग हुई निकै तनावमा थिइन्, र यस मामिलाबारे निरन्तर प्रार्थना गरिरहन्थिन्। उनले परमेश्‍वरका वचनको एउटा खण्ड सम्झिइन्ः “सामान्य मानवता भएको व्यक्तिसँग कम्तीमा पनि विवेक र समझ हुनैपर्छ। व्यक्तिसँग विवेक र समझ छ कि छैन भनेर तिमीहरू कसरी भन्न सक्छौ? यदि उसका बोलीवचन र कार्यहरू आधारभूत रूपमा विवेक र समझको मापदण्डअनुरूप हुन्छन् भने, मानव दृष्टिकोणबाट ऊ असल र स्वीकार्य मापदण्डमा रहेको व्यक्ति हो। यदि ऊ सत्यता बुझ्न र सत्यता सिद्धान्तहरूअनुसार कार्य गर्न पनि सक्छ भने, उसले परमेश्‍वरका मापदण्डहरू पूरा गरिरहेको हुन्छ, जुन विवेक र समझको मापदण्डभन्दा उच्च हुन्छ। केही मानिसहरू भन्छन्: ‘मानिसलाई परमेश्‍वरले सृष्टि गर्नुभयो। परमेश्‍वरले हामीलाई जीवनको सास दिनुभयो, र परमेश्‍वरले नै हामीलाई आपूर्ति र भरणपोषण गर्नुहुन्छ, र हामीलाई वयस्क हुन अगुवाइ गर्नुहुन्छ। विवेक र समझ हुने मानिसहरू आफ्नो लागि वा शैतानको लागि जिउन मिल्दैन; तिनीहरू परमेश्‍वरको लागि जिउनुपर्छ, र तिनीहरूले आफ्नो कर्तव्य पूरा गर्नुपर्छ।’ यो साँचो हो, तर यो केवल एउटा फराकिलो ढाँचा, एउटा खेस्रा हो। वास्तविकतामा परमेश्‍वरको लागि कसरी जिउने भन्‍ने कुरा गर्दा, यसमा विवेक र समझ समावेश हुन्छ। त्यसोभए व्यक्ति कसरी परमेश्‍वरको लागि जिउँछ त? (सृष्टि गरिएको प्राणीले निभाउनुपर्ने कर्तव्य राम्रोसँग निभाएर।) सही हो। अहिले तिमीहरू सबैजना मानिसको कर्तव्य मात्र पूरा गर्छौ, तर वास्तवमा, तिमीहरू यो कसको लागि गरिरहेका छौ? (परमेश्‍वरको लागि।) यो परमेश्‍वरको लागि हो, यो उहाँसँगको सहकार्य हो! परमेश्‍वरले तिमीहरूलाई दिनुभएको आज्ञा तिमीहरूको कर्तव्य हो। यो सुनियोजित, पूर्वनिर्धारित, र उहाँद्वारा सुशासित हुन्छ, वा अर्को शब्दमा भन्नुपर्दा, परमेश्‍वरले नै तँलाई यो कार्य दिनुहुन्छ, र तैँले यो कार्य पूरा गर् भन्‍ने चाहनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनबाट मिङ्ग हुईले विवेक र मानवता हुनुको अर्थ थाहा पाइन्। उनी सिर्जित प्राणी थिइन्, र उनले फेर्ने हरेक सास परमेश्‍वरले दिनुभएको थियो। उनीसँग भएका सबै कुरा परमेश्‍वरले आपूर्ति गर्नुभएको थियो। उनी आजसम्म जीवित रहन पाउनु परमेश्‍वरको सार्वभौमिकता र बन्दोबस्तकै हिस्सा थियो, र यतिका वर्षसम्म परमेश्‍वरमा विश्‍वास गरेर उनले उहाँका वचनको धेरै मलजल र भरणपोषण पाएकी थिइन्। उनमा साँच्चै केही विवेक र समझ हुन्थ्यो त, परमेश्‍वरको प्रेमको ऋण तिर्न उनले राम्ररी कर्तव्य गर्नुपर्दथ्यो। उनले केवल आफ्नो मामिलाको चिन्ता गर्ने, परिवार, आमा वा बालबच्चाका लागि मात्र जिउने गर्नुहुँदैनथ्यो; यसको अर्थ कुनै प्रकारको विवेक नहुनु थियो। अहिले उनको दाजु र बहिनीले आमाको रेखदेख गर्दै थिए, उनी घरमा नभएपनि दाजु र बहिनीले यो काम गर्ने नै थिए। त्यसपछिका दिनहरूमा, मिङ्ग हुईले परमेश्‍वरलाई प्रार्थना गरी उहाँको योजनाबद्ध कार्य र बन्दोबस्तमा समर्पित हुन र कर्तव्य निर्वाह गर्न तयार भइन्।

सन् २०२३ को फेब्रुअरीमा, मिङ्ग हुईले प्रहरीको निगरानीबाट बच्दै कर्तव्य गर्न घर छाडिन्। उनी अन्ततः ब्रदर सिस्टरहरूसँग पुनः जोडिइन्, उनको हृदयमा ठूलो उत्साह पैदा भयो। एक दिन, उनले एउटा छोटो लेख पढिन्, लेख अधबैँसे महिलाबारे थियो, ती महिलाले आमा बिरामी भएको सुनिन् र आमाका लागि केही खानेकुरा किनेर भेट्न गइन्। ती महिलाले आमालाई आफ्नो घरमा ल्याएर केही दिन हेरविचार गर्न चाहन्थिन्, तर परिस्थितिले त्यसो गर्न दिँदैनथ्यो, उनले गर्नसक्ने भनेको आमासँग केही आत्मीय कुरा गर्नु मात्र थियो। कथा पढेर मिङ्ग हुईले आफ्नी आमाबारे सोच्न थालिन्, र आँसुले आवाज अवरुद्ध भयो। यो देखेर मिङ्ग हुईसँग साझेदार सिस्टरले ठट्टा गर्दै भनिन्, “के भयो? के यो लेखले तपाईंको मुटुको तार हल्लायो?” त्यो बेला, मिङ्ग हुईले सिस्टरलाई उत्तर दिन सकिनन्। मानौँ, उनलाई आमा व्हीलचेयरमा बसेको, छोरीको अनुहार हेर्न खोजेजस्तो झझल्को आएको थियो, यसले गर्दा थाहै नपाई उनको आँखाबाट आँसु झरे। सानै उमेरदेखि उनले आमालाई धेरै चिन्तामा पार्थिन्। परमेश्‍वरमा विश्‍वास गरेपछि, कम्युनिष्ट पार्टीको निरन्तरको सतावटले उनी दुईपटक पक्राउ परी जेलमा पुगिन्। उनकी आमा उनको कारण प्रायः चिन्ताको स्थितिमा हुन्थिन्। उनकी आमाले उनको अनगिन्ती चिन्ता गरेकी थिइन्, कति आँसु बगाएकी थिइन्। र सायद उनको रोग छोरीकै कारण भएको थियो। अहिले, उनकी आमालाई उनको सेवाको खाँचो हुँदा आमालाई छोडेर कर्तव्य गर्न हिँडिन्। मिङ्ग हुईले जति धेरै सोचिन्, त्यति नै आमाप्रति ऋणी महसुस गरिन् र अनि रुन थालिन्। उनलाई आफू फेरि स्नेहभित्र जिउन थालेको महसुस भयो, र उनले हतारहतार परमेश्‍वरलाई प्रार्थना गरिन्, “हे परमेश्‍वर म एकचोटि फेरी आमाको चिन्तामा जिइरहेकी छु। बिन्ती मेरो हृदयको रक्षा गर्नुहोस् र शैतानको अवरोधविना तपाईँका वचनमा आधारित भई मानिस र चिजवस्तु हेर्न मलाई सहयोग गर्नुहोस्। आमेन्!”

यसपछि, मिङ्ग हुईले परमेश्‍वरका वचनको एक खण्ड पढिन्, र उनको हृदय केही हदसम्म स्वतन्त्र भयो। सर्वशक्तिमान्‌ परमेश्‍वर भन्‍नुहुन्छ: “तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका थिए, र यसको ऋण तिर्नु पर्दैन, र यो लेनदेनको कार्य बन्‍नु हुँदैन। त्यसकारण, तैँले भरपाई गर्ने विचारअनुसार आफ्ना आमाबुबासँग व्यवहार गर्ने वा तिनीहरूसँगको सम्‍बन्धलाई सम्हाल्ने गर्नु हुँदैन। यदि तैँले यस विचारका आधारमा आफ्ना आमाबुबासँग व्यवहार गर्छस्, तिनीहरूप्रतिको ऋण तिर्छस्, र तिनीहरूसँगको सम्‍बन्धलाई सम्हाल्छस् भने, त्यो अमानवीय हुन्छ। साथ-साथै, यसले तँलाई तेरा दैहिक भावनाहरूको नियन्त्रण र बन्धनमा पार्ने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्। तेरा आमाबुबा तेरा ऋणदाता होइनन्, त्यसैले तँसँग तिनीहरूका सबै अपेक्षाहरू पूरा गर्ने दायित्व हुँदैन। तँसँग तिनीहरूको अपेक्षाहरू पूर्ति गर्ने कुनै दायित्व हुँदैन। अर्थात्, तिनीहरूका आफ्नै अपेक्षाहरू हुन सक्छन्। तेरा आफ्‍नै रोजाइहरू, र परमेश्‍वरले तेरा लागि निर्धारित गर्नुभएको जीवन मार्ग र गन्तव्य छन्, र तेरा आमाबुबासँग तिनको कुनै सरोकार हुँदैन। त्यसकारण, तेरा आमाबुबामध्ये एक जनाले: ‘तँ आमाबुबालाई प्रेम नगर्ने सन्तान होस्। तँ यति वर्षसम्म मलाई भेट्न आएनस्, र तैँले मलाई फोन नगरेको धेरै दिन भयो। म बिरामी छु र मेरो हेरचाह गर्ने कोही छैन। मैले साँच्‍चै तँलाई व्यर्थैमा हुर्काएँ। तँ साँच्‍चै बैगुनी होस्, र अकृतज्ञ सन्तान होस्!’ भनेर भन्दा यदि तँ ‘तेरा आमाबुबा तेरा ऋणदाता होइनन्’ भन्‍ने सत्यता बुझ्दैनस् भने, यी शब्दहरू सुन्दा छुराले मुटु रोपेजस्तै पीडादायी हुनेछ, र तेरो विवेकले दोषी महसुस गर्नेछ। यी प्रत्येक शब्दहरू तेरो हृदयमा गाडिनेछन्, र तिनले तँलाई आफ्‍ना आमाबुबाको मुख हेर्न लज्‍जित भएको, आफ्‍ना आमाबुबाप्रति ऋणी भएको, र तिनीहरूप्रति दोषी भावनाले भरिएको महसुस गराउनेछन्। तेरा आमाबुबाले तँलाई तँ कसैको वास्ता नगर्ने बैगुनी होस् भनेर भन्दा, तँलाई वास्तवमै यस्तो महसुस हुनेछ: ‘तिनीहरूले साँच्‍चै सही कुरा भने। तिनीहरूले मलाई हुर्काएर यत्रो बनाए, र तिनीहरूले मेरो सफलताको फल पाउन सकेका छैनन्। अहिले तिनीहरू बिरामी छन्, र म तिनीहरूको सेवा गर्दै र तिनीहरूलाई साथ दिँदै तिनीहरूको छेउमा बसूँ भन्‍ने आशा गर्छन्। तिनीहरू मैले तिनीहरूको दया-मायाको ऋण तिरेको हेर्न चाहन्थे, तर म तिनीहरूसँग थिइनँ। म वास्तवमै कसैको वास्ता नगर्ने बैगुनी हुँ!’ तैँले आफूलाई कसैको वास्ता नगर्ने बैगुनीका रूपमा वर्गीकरण गर्छस्—के त्यो तर्कसङ्गत छ? के तँ कसैको वास्ता नगर्ने बैगुनी होस्? यदि तँ आफ्नो कर्तव्य पूरा गर्न आफ्नो घरबाट बाहिर अन्यत्र नगएर आफ्नो आमाबुबाको साथमा बसेको भए, के तैँले तिनीहरूलाई बिरामी पर्नबाट जोगाउन सक्थिस्? (सक्थिनँ।) के तैँले तेरा आमाबुबा बाँच्छन् कि मर्छन् भन्‍ने कुरालाई नियन्त्रण गर्न सक्छस्? के तैँले तिनीहरू धनी हुन्छन् कि गरिब हुन्छन् भनेर नियन्त्रण गर्न सक्छस्? (सक्दिनँ।) तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा कुनै पनि ठूला, गम्भीर, र सम्भवतः घातक रोगहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन। तैँले आमाबुबालाई जति नै माया गरे पनि, तैँले बढीमा गर्न सक्‍ने भनेको तिनीहरूको दैहिक पीडा र बोझलाई थोरै मात्रामा कम गर्नु मात्र हो, तर तिनीहरू कहिले बिरामी हुन्छन्, तिनीहरूलाई कुन रोग लाग्छ, तिनीहरू कहिले मर्छन्, र कहाँ मर्छन् भन्‍ने कुराहरूको हकमा भन्दा—के यी कुराहरूसँग तेरो कुनै सम्बन्ध हुन्छ? अहँ, हुँदैन। यदि तँ आमाबुबालाई माया गर्ने व्यक्ति होस् भने, यदि तँ कसैको वास्ता नगर्ने बैगुनी होइनस् भने, र तैँले तिनीहरूसँग दिनभर बिताइस्, तिनीहरूको हेरचाह गरिस् भने, के तिनीहरू बिरामी पर्दैनन्? के तिनीहरू मर्दैनन्? यदि तिनीहरू बिरामी हुनु छ भने, जसरी पनि बिरामी हुँदैनन् र? यदि तिनीहरू मर्नु छ भने, जसरी पनि मर्दैनन् र? होइन र? … तेरा आमाबुबाले तँलाई कसैको वास्ता नगर्ने बैगुनी भने पनि वा नभने पनि, कम्तीमा तैँले सृष्टिकर्ताको अगाडि सृष्टि गरिएको प्राणीका रूपमा आफ्‍नो कर्तव्य पूरा गरिरहेको छस्। तँ परमेश्‍वरको नजरमा कसैको वास्ता नगर्ने बैगुनी होइनस् भने, त्यो नै पर्याप्त हुन्छ। मानिसहरूले के भन्छन्, त्यसले फरक पार्दैन। तेरा आमाबुबाले तेरो बारेमा जे भन्छन्, त्यो साँचो नै हुन्छ भन्‍ने हुँदैन, र तिनीहरूले जे भन्छन्, त्यो उपयोगी हुँदैन। तैँले त परमेश्‍वरका वचनहरूलाई आफ्नो आधारका रूपमा लिनुपर्छ। यदि परमेश्‍वरले तँलाई सृष्टि गरिएको एक योग्य प्राणी होस् भनेर भन्‍नुहुन्छ भने, मानिसहरूले तँलाई कसैको वास्ता नगर्ने बैगुनी भने पनि, तिनीहरूले केही हासिल गर्न सक्दैनन्। यति मात्र हो कि मानिसहरूलाई आफ्नो विवेकको प्रभावको कारण, वा तिनीहरूले सत्यता नबुझ्दा र तिनीहरूको कद सानो हुँदा यी अपमानहरूले असर गर्छन्, र तिनीहरू अलिक खराब मुडमा हुनेछन्, र अलिक उदास महसुस गर्नेछन्, तर जब तिनीहरू परमेश्‍वरसामु फर्कन्छन्, यी सबै कुरा समाधान हुनेछन्, र तिनले तिनीहरूलाई समस्यामा पार्न छोड्नेछन्” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। मिङ्ग हुईले मनमनै परमेश्‍वरलाई धन्यवाद दिइन्। परमेश्‍वरले “तेरा आमाबुबा तेरा ऋणदाता होइनन्” भनेर सत्यतामा स्पष्ट सङ्गति नगरेको भए, उनले सदैव आमाबुबाले जन्माएको, शिक्षा दिन धेरै कष्ट उठाएको, उनीबारे धेरै चिन्ता गरेको स्नेहपूर्ण तरिकाले उनलाई हुर्काएको कुरा कुनै पनि कुराभन्दा माथि छ र आफू ठूलो भएपछि यो ऋण तिर्नुपर्नेछ भन्‍ने सम्झनेथिइन्। उनले यो गर्न नसक्ने हो भने उनको अन्तरात्माले उनलाई धिक्कार्ने थियो, र अरूले उनलाई कृतघ्न रहेको र सन्तान धर्म पूरा नगरेको भन्‍ने थिए। उनले के ठानेकी थिइन् भने उनी यी वर्षहरूमा घरमा भएकी भए, बुबा बिरामी हुँदा राम्रोसँग रेखदेख गर्न सक्नेथिइन्, आमा पनि उनको बारेमा यति धेरै चिन्तित हुनेथिइनन्। तब सायद आमालाई रोग पनि लाग्ने थिएन होला। आमाको रोग आफ्नै कारण आएको भनेर उनी सधैँ सोचिरहन्थिन्। पछि, उनले परमेश्‍वरका यी वचन पढिन्ः “के तैँले तेरा आमाबुबा बाँच्छन् कि मर्छन् भन्‍ने कुरालाई नियन्त्रण गर्न सक्छस्? के तैँले तिनीहरू धनी हुन्छन् कि गरिब हुन्छन् भनेर नियन्त्रण गर्न सक्छस्? (सक्दिनँ।) तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा कुनै पनि ठूला, गम्भीर, र सम्भवतः घातक रोगहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन।” मिङ्ग हुईले बुझिन् कि सबैको भाग्य परमेश्‍वरको हातमा छ। यो जीवनकालमा, व्यक्ति बिरामी हुने वा मर्ने कुरा परमेश्‍वरले धेरै अघि निर्धारित गर्नुभएका कुरा हुन्। यी वर्षमा उनी सधैँ आमाबुबाकै छेउमा भएकी भएपनि, यसले उनीहरूको भाग्य बदल्ने थिएन। मिङ्ग हुईले सोचिन् कि हरेक वर्ष यति धेरै वृद्ध मानिस हुन्छन्, उच्च रक्तचापका कारण तिनीहरूलाई मस्तिष्क रक्तश्राव र हृदयघात हुन्छ, अचानकको रोगले मर्छन् वा त्यसको दुष्प्रभावले आधा भागको पक्षघात हुन्छ। यीमध्ये कतिपयका छोराछोरी आमाबुबाको रेखदेखमा नै समर्पित हुन्छन्, तर जति राम्रो हेरचाह गरेपनि आमाबुबालाई बिरामी हुन वा मर्नबाट रोक्न सक्दैनन्। उनीहरूले गर्नसक्ने भनेको तुरुन्त आमाबुबालाई उपचारका लागि अस्पताल लैजानु हो, तर डाक्टरले उपचार गर्न सक्छ कि सक्दैन भन्‍ने कुरा उनीहरूको हातमा हुँदैन। यो चिनेर मिङ्ग हुईले स्पष्ट रूपमा के बुझिन् भने उनकी आमा यसरी बिरामी हुनु उनको सम्झनाले वा उनलाई हुर्काउँदा ऊर्जा खत्तम भएर होइन रहेछ। यो आमाकै भाग्य थियो। मिङ्ग हुईले धेरै सहज महसुस गरिन्।

आमाको रोग उनीसँग सम्बन्धित नरहेको भन्‍ने बुझेपनि आमाले उनका लागि गरेका सबैकुरा सम्झने बित्तिकै, र अहिले आमा पक्षघातग्रस्त भई उनको रेखदेख चाहिएको बेला, उनी त्यहाँ नहुँदा, उनलाई अझैपनि अन्तरात्माले धिक्कारेको महसुस हुन्थ्यो। उनलाई आफू आमाप्रति ऋणी रहेको लाग्थ्यो। यस लगत्तै, उनले परमेश्‍वरका वचनको दुई खण्ड पढिन्, जसले यस विषयमा उनको हेराइ बदल्यो। सर्वशक्तिमान्‌ परमेश्‍वर भन्‍नुहुन्छ: “गैरविश्‍वासीहरूको संसारमा एउटा भनाइ छ: ‘कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्‍छ।’ यो भनाइ पनि छ: ‘आमाबुबालाई आदर नगर्ने व्यक्ति पशुभन्दा गिरेको हुन्छ।’ यी भनाइहरू कति भव्य सुनिन्छन्! वास्तवमा, पहिलो भनाइले उल्लेख गरेको घटना, अर्थात् कागले खाना खुवाएर आमाको ऋण तिर्नु, र पाठाले घुँडा टेकेर आमाको दूध चुस्नु भनेको वास्तवमै हुने कुरा हुन्, र यी तथ्य हुन्। तैपनि, यी त पशु जगतमा देखिने घटनाहरू मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको नियम मात्र हुन्, र मानिसलगायत सबै प्रकारका जीवित प्राणीहरूले यिनै नियमहरू पालना गर्छन्। सबै प्रकारका जीवित प्राणीहरूले यो नियम पालना गर्छन् भन्‍ने तथ्यले सबै जीवित प्राणीहरू परमेश्‍वरले सृष्टि गर्नुभएको हो भन्‍ने कुरालाई झनै देखाउँछ। कुनै पनि जीवित प्राणीले यस नियमलाई तोड्न सक्दैन, र कुनै पनि जीवित प्राणीले यसलाई पार गर्न सक्दैन। सिंह र बाघजस्ता तुलनात्मक रूपमा क्रूर मांसाहारीहरूले पनि आफ्नो सन्तानको पालनपोषण गर्छन् र वयस्क हुनुभन्दा पहिले तिनलाई टोक्दैनन्। यो जनावरको अन्तर्निहित प्रवृत्ति हो। तिनीहरू जुनसुकै प्रजातिका भए पनि, तिनीहरू क्रूर भए पनि वा दयालु र कोमल भए पनि, सबै जनावरहरूमा यो अन्तर्निहित प्रवृत्ति हुन्छ। मानिसलगायत सबै प्रकारका प्राणीहरू यस अन्तर्निहित प्रवृत्ति र नियम पालना गरेर मात्र वृद्धि हुन र बाँचिरहन सक्छन्। यदि तिनीहरूले यस नियम पालना गरेनन्, वा तिनीहरूमा यो नियम र अन्तर्निहित प्रवृत्ति नभएको भए, तिनीहरू वृद्धि हुन र बाँच्न सक्दैनथिए। जैविक श्रृङ्खला अस्तित्वमा रहने थिएन, न त यो संसार नै अस्तित्वमा रहनेथियो। के यो कुरा साँचो होइन र? (हो।) कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्छ भन्‍ने तथ्यले पशु जगतले यस प्रकारको नियम पालना गर्छ भन्‍ने कुरालाई ठ्याक्कै देखाउँछ। सबै प्रकारका जीवित प्राणीहरूमा यो अन्तर्निहित प्रवृत्ति हुन्छ। सन्तान जन्मिएपछि, त्यो वयस्क नभएसम्म त्यस प्रजातिको भाले वा पोथीले त्यसको हेरचाह र पालनपोषण गर्छ। सबै प्रकारका जीवित प्राणीहरूले इमानदारी र कर्तव्यनिष्ठाका साथ अर्को पुस्तालाई हुर्काउँदै आफ्नो सन्तानप्रतिको जिम्मेवारी र दायित्वहरू पूरा गर्न सक्छन्। यो कुरा मानिसहरूमा अझ बढी लागू हुनुपर्ने हो। मानवजातिले मानिसहरूलाई उच्‍च स्तरका पशु भन्छ—यदि तिनीहरूले यो नियम पालना गर्न सक्दैनन्, र तिनीहरूमा यस अन्तर्निहित प्रवृत्तिको कमी छ भने, मानिसहरू पशुभन्दा तल्‍लो स्तरका हुन्, होइन त? त्यसकारण, तेरा आमाबुबाले तँलाई हुर्काउँदा तेरो जति पालनपोषण गरे पनि, र तिनीहरूले तँप्रतिको आफ्नो जिम्मेवारी जति पूरा गरे पनि, तिनीहरूले सृष्टि गरिएको मानवको क्षमताको दायराभित्र आफूले गर्नुपर्ने काम मात्र पूरा गरिरहेका हुन्छन्—यो तिनीहरूको अन्तर्निहित प्रवृत्ति हो” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। “बाहिरी रूपमा हेर्दा, तेरा आमाबुबाले तँलाई दैहिक रूपमा जन्म दिए, र तँलाई जीवन दिने तेरा आमाबुबा नै हुन् भन्‍ने देखिन्छ। तर, यदि हामीले यसलाई परमेश्‍वरको दृष्टिकोणबाट, र यस कुराको मूलबाट हेर्‍यौँ भने, तँलाई तेरो दैहिक जीवन तेरा आमाबुबाले दिएका होइनन्, किनभने मानिसहरूले जीवन सृष्टि गर्न सक्दैनन्। सरल शब्दमा भन्‍नुपर्दा, कुनै पनि व्यक्तिले मानिसको सास सिर्जना गर्न सक्दैन। तिनीहरूमा त्यो सास हुने हुनाले, हरेक व्यक्तिको देह व्यक्ति बन्‍न सक्छ। मानिसको जीवन यही सासमा निहित हुन्छ, र यो जीवित व्यक्तिको चिन्ह हो। मानिसहरूसँग यो सास र जीवन हुन्छ, र यी कुराहरूको स्रोत र मूल तिनीहरूका आमाबुबा होइनन्। मानिसहरू तिनीहरूका आमाबुबाले तिनीहरूलाई जन्म दिने कार्यमार्फत पैदा भएका मात्र हुन्—मूल रूपमा, मानिसहरूलाई यी कुराहरू दिने त परमेश्‍वर हुनुहुन्छ। त्यसकारण, तेरा आमाबुबा तेरो जीवनका मालिक होइनन्, तेरो जीवनको मालिक त परमेश्‍वर हुनुहुन्छ। परमेश्‍वरले मानवजातिको सृष्टि गर्नुभयो, उहाँले मानवजातिको जीवन सृष्टि गर्नुभयो, र उहाँले मानवजातिलाई जीवनको सास दिनुभयो, जुन मानिसको जीवनको स्रोत हो। तसर्थ, के ‘तेरा आमाबुबा तेरो जीवनका मालिक होइनन्’ भन्‍ने हरफ बुझ्न सजिलो छैन र? तँलाई तेरा आमाबुबाले सास दिएका होइनन्, र तेरा आमाबुबाले तँलाई यसको निरन्तरता दिनु त परको कुरा हो। परमेश्‍वरले तेरो जीवनको हरेक दिनको हेरचाह र त्यसमाथि शासन गर्नुहुन्छ। तेरा आमाबुबाले तेरो जीवनको हरेक दिन कसरी बित्छ भनेर, प्रत्येक दिन खुसीसाथ र सहज रूपमा चल्छ कि चल्दैन, तैँले हरेक दिन कसलाई भेट्छस्, वा तँ प्रत्येक दिन कुन परिवेशमा जिउँछस् भन्‍ने कुरा निर्धारण गर्न सक्दैनन्। यति मात्र हो कि, परमेश्‍वरले तँलाई तेरा आमाबुबामार्फत तेरो हेरचाह गर्नुहुन्छ—तेरा आमाबुबा भनेको परमेश्‍वरले तेरो हेरचाह गर्न पठाउनुभएका मानिस मात्र हुन्। तँ जन्मँदा तँलाई जीवन दिने तेरा आमाबुबा थिएनन् भने, के तँलाई जीवन दिएर अहिलेसम्म बाँच्न दिने तेरा आमाबुबा थिए त? तिनीहरू अझै पनि थिएनन्। तेरो जीवनको स्रोत तेरा आमाबुबा नभई परमेश्‍वर नै हुनुहुन्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरका वचन पढेपछि, मिङ्ग हुईले राहतको सास फेरिन्। परमेश्‍वरले भनेजस्तै “कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्छ,” भन्‍ने कुरा तथ्य हो, तर यो तथ्यले के मात्र प्रमाणित गर्यो भने, प्राकृतिक संसारका सबै जनावरले सन्तानको पालनपोषण गर्ने जिम्मेवारी र दायित्व वहन गरिरहेका छन्। यो परमेश्‍वरले सबै सजीवका लागि बनाउनुभएको नियम हो। चाहे यो बाघ वा सिंह नै किन नहोस्, बच्चा सानो हुँदा, हुर्किनसक्दा, स्वनिर्भर नभएसम्म तिनको रक्षा र पालनपोषणमा समर्पित हुन्छन्। यो परमेश्‍वरले तिनका लागि बनाउनुभएको नियम हो, र यो तिनको प्रवृत्ति पनि हो। मानिस मुटु र आत्मा भएका अरू प्राणीभन्दा विकसित प्रजाति हो, र यो नियम कसरी पालना गर्ने भन्‍ने कुरा मानिसलाई अझ राम्रोसँग थाहा हुनुपर्छ। छोराछोरीका लागि आमाबुबाले मूल्य चुकाएको भएपनि, यो उनीहरूले आफ्नो जिम्मेवारी र दायित्व पूरा गरेको मात्र हो, यसलाई स्नेह भनिँदैन। मिङ्ग हुईले देखिन् कि उनले “कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्छ” भन्‍ने भनाइलाई गलत बुझेकी रहिछिन्, जुन सत्यताअनुरूप थिएन। उनले जनावर पनि आफूलाई हुर्काउने आमाबुबाको ऋण चुक्ता गर्न जान्दछन् र उनले यसो गर्न नसके उनी जनावरभन्दा खराब हो भन्‍ने अर्थ लगाएकी थिइन्। यस्तो बुझाइ गलत थियो र परमेश्‍वरका वचनअनुरूप थिएन। आमाबुबाले उनलाई जन्माउनु, हुर्काउनु, खाना, कपडा र शिक्षा प्रदान गर्नु यी सबै आमाबुबाको नाताले पूरा गर्नुपर्ने जिम्मेवारी र दायित्व थिए। उनले सधैँ आमाबुबाप्रति ऋणी महसुस गर्नुहुँदैन, सधैँ उहाँहरूको स्नेहको ऋण तिर्नुपर्ने भन्‍ने सोच्नु त झन् हुँदैन। सतही रूपमा, आमाबुबाले उनलाई जन्माएर हुर्काएको भए पनि, यो सबै परमेश्‍वरले निर्धारित गर्नुभएको थियो। आमाबुबाले छोराछोरीको हेरचाह गर्ने र ठूलो बनाउने गर्छन्, तर छोराछोरीको भाग्य राम्रो हुने नहुने, छोराछोरीमाथि कुनै घटना वा दुर्घटना कहिले आईपर्छ, यो आमाबुबाको हातबाहिरको कुरा हो। मिङ्ग हुईले अचानक आफू पाँच वा छ वर्षकी हुँदाको समय सम्झिइन्, त्यो बेला उनी दुई वर्षकी बहिनीसँग नदी किनारमा खेल्न गएकी थिइन् र दुर्घटनावश गहिरो खाल्टोमा खसिन्। उनले धेरै पानी निलिन् र झन्डै डुबेकी थिइन्। रुँदै बहिनीले उनलाई खाल्डोबाट तानेर निकालिन्। त्योबेला उनी परमेश्‍वरमा विश्‍वास नगर्ने भएपनि, परमेश्‍वरले उनको रेखदेख र सुरक्षा नगरिरहनु भएको भए, उहिल्यै उनको सास बन्द भई जीवन गुमाएकी हुनेथिइन्। उनका आमाबुबाले उनलाई जति नै माया गरेपनि उनी जिउने वा मर्ने कुरा उनीहरूको नियन्त्रणमा थिएन। उनी आजसम्म बाँचिरहनु परमेश्‍वरकै रेखदेख र रक्षा थियो। उनले सिर्जित प्राणीको नाताले कसरी परमेश्‍वरको प्रेमको ऋण तिर्ने र आफ्नो कर्तव्य निर्वाह गर्ने भनी सोच्नुपर्थ्यो; विवेक र समझ भएको व्यक्तिले गर्नुपर्ने कुरा यही हो।

यस लगत्तै, मिङ्ग हुईले परमेश्‍वरका यी वचन पढिन्: “सृष्टिकर्ताको छेउमा, तँ एक सृष्टि गरिएको प्राणी होस्। तैँले यो जुनीमा गर्नुपर्ने भनेको आमाबुबाप्रतिका तेरा जिम्मेवारीहरू मात्र होइन, सृष्टि गरिएको प्राणीको रूपमा तेरा जिम्मेवारी र कर्तव्यहरू पनि पूरा गर्नु हो। तैँले परमेश्‍वरका वचन र सत्यता सिद्धान्तहरूको आधारमा मात्र तेरा आमाबुबाप्रतिका जिम्मेवारीहरू पूरा गर्न सक्छस्, तेरा भावनात्मक चाहना वा तेरो विवेकका चाहनाहरूको आधारमा जेसुकै गरेर पूरा गर्न सक्दैनस्। … कतिपयले अवश्यै यसो भन्‍नेछन्: ‘तपाईँले भन्नुभएका सबै कुराहरू तथ्य हुन्, तर मलाई यस तरिकाले व्यवहार गर्नु अति अमानवीय कुरा हो जस्तो लाग्छ। मेरो विवेकलाई सधैँ ग्लानि महसुस हुन्छ, म यो सहन सक्दिनँ।’ यदि तँ यो सहन सक्दैनस् भने, तेरा भावनालाई सन्तुष्ट तुल्या; तेरा आमाबुबालाई साथ दे र तिनीहरूको छेउमै बस्, तिनीहरूको सेवा गर्, कर्तव्यनिष्ठ सन्तान हू, र सही गलत जे भए नि तिनीहरूले भनेकै काम गर्—तिनीहरूको पुच्छर र नोकर बन्, त्यो सब ठिक हुन्छ। त्यसो गरिस् भने, कसैले पनि तेरो तेरो कुरा काट्नेछैन, र तेरो बृहत् परिवारले समेत तँ कति कर्तव्यनिष्ठ छस् भनेर कुरा गर्नेछन्। तर अन्त्यमा, घाटा हुने तँलाई मात्र हो। तैँले कर्तव्यनिष्ठ बच्चाको रूपमा आफ्नो छवि जोगाएको हुन्छस्, तैँले तेरो भावनात्मक आवश्यकता पूरा गरेको हुन्छस्, तेरो विवेकले तँलाई घोचेको हुँदैन, र तैँले आफ्ना आमाबुबाको मायाको ऋण तिरेको हुन्छस्, तर यसमा तैँले बेवास्ता गरेको र गुमाएको एउटा कुरा छ: तैँले यी सबै मामलाहरूलाई परमेश्‍वरका वचनअनुसार हेर्ने र सम्हाल्ने गरिनस्, र तैँले सृष्टि गरिएको प्राणीको रूपमा आफ्नो कर्तव्य निभाउने अवसर गुमाएको छस्। यसको अर्थ के हो? यसको अर्थ यो हो कि तँ आमाबुबाप्रति कर्तव्यनिष्ठ बनेको छस् तर परमेश्‍वरलाई विश्‍वासघात गरेको छस्। तैँले सन्तानीय भक्ति देखाइस् र तेरा आमाबुबाको देहका भावनात्मक चाहनाहरू पूरा गरिस्, तर परमेश्‍वरविरुद्ध विद्रोह गरिस्। तँ सृष्टि गरिएको प्राणीको रूपमा कर्तव्यहरू निभाउनुको साटो कर्तव्यनिष्ठ सन्तान हुन रोज्छस्। यो परमेश्‍वरको सबभन्दा ठूलो अपमान हो। तँ कर्तव्यनिष्ठ सन्तान होस्, तैँले आमाबुबालाई निराश पारेको छैनस्, तँसित विवेक छ, र तैँले सन्तानको रूपमा आफ्ना जिम्मेवारीहरू पूरा गर्छस् भन्दैमा, परमेश्‍वरले तँ उहाँमा समर्पित हुने र मानवता भएको व्यक्ति होस् भन्नुहुनेछैन। यदि तँ तेरो विवेकका खाँचाहरू र तेरो देहका भावनात्मक खाँचाहरू मात्र पूरा गर्छस्, तर यो मामला हेर्ने र सम्हाल्ने आधार र सिद्धान्तहरूको रूपमा परमेश्‍वरका वचन वा सत्यता स्विकार्दैनस् भने, तैँले परमेश्‍वरप्रति सबभन्दा ठूलो विद्रोहीपन देखाउँछस्। यदि तँ योग्य सृष्टि गरिएको प्राणी हुन चाहन्छस् भने, तैँले सुरुमा सबथोक परमेश्‍वरका वचनअनुसार हेर्ने र गर्ने गर्नुपर्छ। यसैलाई योग्यता, मानवता र विवेक भएको भनिन्छ। यसविपरीत, यदि तँ यो मामला हेर्ने वा सम्हाल्ने आधार र सिद्धान्तहरूको रूपमा परमेश्‍वरका वचनहरू स्विकार्दैनस्, र तँ बाहिर गएर कर्तव्यहरू निभा भनी परमेश्‍वरले गर्नुभएको बोलावट पनि स्विकार्दैनस्, वा तँ आमाबुबाको छेउमा रहन, तिनीहरूलाई खुसी दिन, तिनीहरूलाई अन्तिम दिनहरूमा रमाउन दिन, र तिनीहरूको मायाको गुन तिर्नको निम्ति आफ्ना कर्तव्यहरू निभाउन ढिलाइ गर्छस् वा त्यो अवसर गुमाउँछस् भने, परमेश्‍वरले तँलाई मानवता वा विवेकबिनाको चिज भनेर भन्नुहुनेछ। तँ सृष्टि गरिएको प्राणी होइनस्, र उहाँले तँलाई चिन्नुहुनेछैन” (वचन, खण्ड ६। सत्यताको पछ्याइमा। सत्यता कसरी पछ्याउने (१६))। मिङ्ग हुई पहिलो पटक मण्डली अगुवाले उनलाई घर छोडेर कर्तव्य निर्वाहका लागि जान सक्ने कि नसक्ने भनी सोधेर पत्र पठाएको सम्झिन्। उनले सोचेको पहिलो कुरा यतिका वर्षसम्म उनी आमाबुबाप्रति निकै ऋणी छिन् भन्‍ने थियो। विशेष गरी, बुबाप्रतिको ऋणको भर्पाई गर्न ढिला भइसकेको थियो। आमालाई पनि छोडेर जाने हो भने, उनले आफैलाई बुझाउन पनि धेरै कठिन हुनेथियो। आफ्नो अन्तरात्मालाई थोरै सान्त्वना दिन र छिमेकीले पनि उनलाई सन्तानको धर्म निभाउने भनून् भनेर उनले कर्तव्य अस्वीकार गरिन् र आमाको हेरचाह गर्न घरमै बसिन्। उनले यो विवेक र मानवता भएको व्यक्ति हुनु हो भन्‍ने ठानिन्। परमेश्‍वरका वचनबाट उनले बुझिन् कि सिर्जित प्राणीको नाताले परमेश्‍वरले दिएको सास फेर्ने र उहाँले उपलब्ध गराएका कुरा उपभोग गर्ने उनले परमेश्‍वरको प्रेमको ऋण तिर्नुपर्ने थियो। तर, मण्डलीलाई उनको कर्तव्य निर्वाह आवश्यक पर्दा आमाको हेरचाहका लागि बस्न उनले कर्तव्य लिन मानिनन्। उनले आमाको राम्ररी रेखदेख गरेपनि, र अरूले उनलाई कर्तव्यनिष्ठ सन्तान भनेपनि, उनी अझैपनि सृष्टिकर्तासामु विवेक वा मानवता नभएकी व्यक्ति हुने थिइन्। यो सोचेर, मिङ्ग हुईले आफैलाई घृणा गरिन्, र सोचिन्, “मैले परमेश्‍वरमा विश्‍वास नगरेकी र उहाँको वचन नपढेकी भए यो क्षमायोग्य हुनेथ्यो। अहिले, मैले यतिका वर्षसम्म परमेश्‍वरमा विश्‍वास गरेकी छु, उहाँका धेरै वचन पढेकी छु, तैपनि, कामकुराप्रतिको मेरो हेराइ अझैपनि गैरविश्‍वासी झैँ छ। के म अविश्‍वासी हैन र? प्रभु येशूलाई पछ्याउन, स्वर्गको राज्यको सुसमाचार फैलाउन, मण्डलीको गोठालो गर्न पत्रुसले आमाबुबा र परिवारलाई छाडे। त्यसैगरी आफ्ना परिवार छोडेर सात समुद्रपार चीनसम्म आएर प्रभु येशूको स्वर्गको राज्यको सुसमाचार हामीलाई सुनाउने विदेशी धर्मप्रचारक पनि थिए। तिनीहरूका पनि बाआमा, छोराछोरी र आफन्त थिए। तर उनीहरूले परिवार, आमाबुबा र छोराछोरीका बारेमा सोचेनन्, बरु परमेश्‍वरको इच्छाप्रति कसरी विचाशील हुने र पापमा जिइरहेका र शैतानले धेरै हानि गरेका मानिसलाई कसरी परमेश्‍वरको मुक्ति स्विकार्न उहाँसामु ल्याउने भनेर सोचे। तिनीहरू विवेक र मानवता भएका मानिस थिए। अब, आखिरी दिनहरू आइसकेको र परमेश्‍वरका काम सकिन लागेको छ। कोरोनाभाइरस, बाढी, युद्ध, सबै प्रकारका विपद् आएका छन्। अझैपनि धेरै मानिसले परमेश्‍वरको आखिरी दिनहरूका कामको सुसमाचार सुनेका छैनन्। ती मानिसहरू कुनैपनि बेला विपद्मा हराउने खतरामा छन्। अब मसँग कर्तव्य सम्हालेर परमेश्‍वरको राज्यको सुसमाचार फैलाउने मौका छ के यो सबभन्दा उचित र अर्थपूर्ण कुरा होइन? मानवता भएको व्यक्तिले गर्नुपर्ने काम यही हो! अरूले मेरो जतिसुकै प्रशंसा गरेपनि त्यसको के अर्थ? सिर्जित प्राणी भएको नाताले आफ्नो कर्तव्य निर्वाह गर्दै सृष्टिकर्ताको अनुमोदन प्राप्त गर्नु सबभन्दा महत्त्वपूर्ण पूर्ण हो।” मिङ्ग हुईले फेरि परमेश्‍वरका वचनको अर्को खण्ड पढिन् र आफ्नो समस्याबारे थप ज्ञान पाइन्। सर्वशक्तिमान्‌ परमेश्‍वर भन्‍नुहुन्छ: “चिनियाँ परम्परागत संस्कृतिको सधाइमा परेर चिनियाँ मानिसहरूले उनीहरूको परम्परागत धारणाहरूमा आफ्‍ना आमाबुबा वा पुर्खाहरूप्रति भक्तिभाव हुनुपर्छ भन्‍ने विश्‍वास गर्छन्। जसले आमाबुबा वा पुर्खाहरूलाई श्रद्धा गर्दैन त्यो सन्तानको गुण नै नभएको मानिस हो। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएको हुन्छ, र लगभग हरेक परिवारमा, साथै हरेक स्कूल र समग्र समाजमा यिनै कुराहरू सिकाइन्छ। जब व्यक्तिको मगजमा यस्ता कुरा भरिएको हुन्छ, उसले ‘आमाबुबा वा पितापुर्खाप्रतिको भक्ति नै सबैभन्दा महत्त्वपूर्ण कुरा हो। यदि मैले यस कुराको पालना गरिनँ भने, म असल व्यक्ति बन्‍नेछैन—म सन्तानीय गुण नभएको व्यक्ति हुनेछु, अनि मलाई समाजले निन्दा गर्नेछ। म विवेक नभएको व्यक्ति हुनेछु,’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के परमेश्‍वरले व्यक्तिले आफ्‍ना आमाबुबा वा पूर्खाहरूप्रति सन्तानीय भक्ति देखाउनुपर्छ भनेर भन्‍नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरूबारे मात्रै सङ्गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। … शैतानले यस प्रकारका परम्परागत संस्कृति र नैतिकताका धारणाहरू प्रयोग गरी तेरो सोचविचार, तेरो दिमाग, र तेरो हृदयलाई बन्धनमा पार्छ, अनि तँ परमेश्‍वरका वचनहरू स्वीकार गर्न नसक्‍ने अवस्थामा पुग्छस्; तँ शैतानका यी कुराहरूको अधीनमा परेको छस्, र तँलाई परमेश्‍वरका वचनहरू स्विकार्न नसक्‍ने तुल्याइएको छ। तैँले परमेश्‍वरका वचनहरू अभ्यास गर्न चाहँदा, यी कुराहरूले तँभित्र बाधा पैदा गर्छन्, र तँलाई सत्यता र परमेश्‍वरको मापदण्डको विरोध गर्ने र आफैलाई यो परम्परागत संस्कृतिको बन्धनबाट छुटाउन नसक्‍ने बनाउँछन्। केही समयसम्‍म संघर्ष गरिसकेपछि, तैँले सम्झौता गर्छस्: तैँले नैतिकताका परम्‍परागत धारणाहरू सही र सत्यताअनुरूप छन् भनी विश्‍वास गर्न रुचाउँछस्, त्यसकारण तैँले परमेश्‍वरका वचनहरूलाई इन्कार गर्छस् वा त्याग्छस्। तैँले परमेश्‍वरका वचनहरूलाई सत्यताको रूपमा स्वीकार गर्दैनस् र तैँले मुक्ति पाउने बारेमा केही पनि सोच्दैनस्, किनभने तैँले अझै पनि यो संसारमा जिउनु छ, र यी मानिसहरूमा भर परेर मात्र बाँच्न सकिन्छ भन्‍ने सोचिरहेको हुन्छस्। समाजको दोषारोपण सहन नसकेर, तँ सत्यता र परमेश्‍वरका वचनहरू त्याग्‍न रुचाउँछस्, र यसरी परमेश्‍वरलाई चिढ्याउन र सत्यता अभ्यास नगर्न रुचाउँदै, तैँले आफैलाई नैतिकताका परम्‍परागत धारणाहरू र शैतानको प्रभावमा होमिदिन्छस्। के मानिस दयनीय छैन र? के तिनीहरूलाई परमेश्‍वरको मुक्तिको खाँचो छैन र? कतिपय मानिसहरूले परमेश्‍वरमा विश्‍वास गरेको धेरै भएको हुन्छ, तर आमाबुबाप्रतिको भक्तिबारे अझै पनि अन्तर्ज्ञान पाएका हुँदैनन्। तिनीहरूले वास्तवमै सत्यता बुझ्दैनन्। तिनीहरू यी सांसारिक सम्बन्धहरूको पर्खाल कहिल्यै नाघ्न सक्दैनन्; तिनीहरूमा साहस हुँदैन, न त आत्मविश्‍वास नै हुन्छ, झन् अठोट हुनु त परै जाओस्, त्यसैले तिनीहरू परमेश्‍वरलाई प्रेम गर्न र उहाँको आज्ञा मान्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। एक झट्कामा परमेश्‍वरका वचनले मिङ्ग हुईको हृदय उज्यालो बनाए। उनले थाहा पाइन् कि आमालाई छाड्न उनले गरेको इन्कार शैतानले उनीभित्र रोपेको परम्परागत संस्कृतिको शिक्षा र प्रभावबाट आएको थियो। उनी “बाबुआमाप्रतिको धर्म नै सबैभन्दा ठूलो पुण्य हो,” “आमाबुबाले बुढेसकालको सहारा हुन्छ भनेर तिमीलाई हुर्काउनुभएको हो,” “आमाबुबाको काँध नछोड्नू” जस्ता शैतानी विषअनुसार जिएकी थिइन्। सानैदेखि, उनले मानिसहरूले यसो भन्दै आएका सुनेकी थिइन्, “फलानो साँच्चै कर्तव्यनिष्ठ सन्तान हो; उसले बाआमाप्रति भक्तिभाव राख्ने र बाआमाको स्नेहको ऋण तिर्न जानेको छ। उसमा साँच्चै विवेक छ! अनि फलानो असल छैन। उसले आमाबुबा बिरामी हुँदा पनि हेरचाह गरेन। कति कृतघ्न छोरा हो। उसले आफ्नो विवेक ब्वाँसालाई खुवाएछ!” यी भनाइहरू पहिल्यै मिङ्ग हुईको मनमा गडेर बसेका थिए। उनले बाआमाप्रतिको भक्तिलाई प्राथमिकता दिइन्, र आमा बिरामी भएकीले छोरीको नाताले आमाछेउ बसेर सेवा गर्नुपर्छ भन्‍ने सोचिन्। आमाछेउ रहिनन् भने आफू कर्तव्यनिष्ठ सन्तान नहुने सोचिन्। उनलाई छिमेकीले मानवता नभएकी कृतघ्न छोरी भन्लान् कि भन्‍ने डर थियो त्यसैले उनले आफ्नो कर्तव्य अस्वीकार गरिन्। पछि, उनले फेरि आफ्नो कर्तव्य थालेपनि आमाप्रति ऋणी महसुस गरिरहन्थिन्। उनले आफू यी शैतानी विषद्वारा बलियो गरी बाँधिएको थाहा पाइन्। यो बेला, मिङ्ग हुईले आमा अविश्‍वासी रहेको सम्झिइन्। गत वर्ष उनकी आमाले रोगको पीडा सहन नसकेर दुष्टात्माको पूजा गर्न गएकी थिइन्। मिङ्ग हुईले परमेश्‍वरले प्रेम गर्नेलाई प्रेम गर्न र घृणा गर्नेलाई घृणा गर्न नसकेकी मात्र होइन, आमाप्रतिको चिन्ताले आफ्नो कर्तव्यमा प्रभाव पार्न दिइन्। के यो राम्रो र नराम्रो, सही र गलतबीचको अन्तर छुट्याउन नसक्नु थिएन र? मिङ्ग हुईले यति अन्धो र अज्ञानी भएकोमा आफैलाई घृणा गरिन्! उनले सुस्केरा हाल्दै सोचिन्, “भाग्यवश, परमेश्‍वरले यी वचन व्यक्त गर्नुभएको, र आमाबुबाको सम्मान गर्दा पालना गर्नुपर्ने सिद्धान्त हामीलाई बताउनुभएको छ। यसले मलाई आमाप्रति ऋणी मसहसु गर्नबाट मुक्त गरी कर्तव्यमा ध्यान लगाउन सहयोग गर्न सक्छ। नत्र, यो जीवनमा शैतानले मभित्र रोपेको परम्परागत सोचको नियन्त्रण मात्र हुनेथेँ, र कर्तव्य निर्वाह गर्न बिलकुलै मन लाग्नेथिएन। अन्त्यमा, मुक्ति पाउने मौका गुमाएर दयनीय बन्नेथेँ।”

मिङ्ग हुईले परमेश्‍वरका वचनको अर्को खण्ड पढिन् र आमाबुबालाई कसरी लिने भन्‍ने थाहा पाइन्। सर्वशक्तिमान्‌ परमेश्‍वर भन्‍नुहुन्छ: “सर्वप्रथम, धेरैजसो मानिसहरू कर्तव्य निभाउनलाई घर छोड्न रोज्‍नुको कारण भनेको केही हदसम्म त्यो व्यापक वस्तुगत परिस्थिति हो, जसले तिनीहरूलाई आफ्ना आमाबुबालाई छाडेर जान बाध्य तुल्याउँछ; तिनीहरू आमाबुबालाई हेरचाह गर्न र साथ दिन तिनीहरूको छेउमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन; यो त वस्तुगत कारण हो। अर्को कुरा, व्यक्तिपरक रूपमा भन्नुपर्दा, तँ तेरा कर्तव्यहरू निभाउन बाहिर जानुको कारण तैँले आफ्ना आमाबुबालाई छोड्न र जिम्मेवारीहरूबाट भाग्न चाहेर होइन, त्यो परमेश्‍वरको बोलावटले गर्दा हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृष्टि गरिएको प्राणीका कर्तव्यहरू निभाउनको निम्ति, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? जिम्मेवारीहरूबाट पन्छिन तिनीहरूलाई छाड्नु अनि परमेश्‍वरको बोलावट स्विकार्न र तेरा कर्तव्यहरू निभाउन तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आमाबुबाका लागि भावनात्मक सम्बन्ध र सोचहरू हुन्छन्; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निभाउँदै तिनीहरूको छेउमा रहन सक्छस् भने, तँ तिनीहरूको छेउमा बस्न इच्छुक हुनेथिस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिस्। तर वस्तुगत परिस्थितिका कारणले गर्दा तैँले तिनीहरूलाई छोड्नैपर्छ; तँ तिनीहरूको छेउमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो अनुत्तरदायी हुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो अनुत्तरदायी हुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारसँग सम्पर्कमा रहन सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू अझै स्वस्थ छन् र तिनीहरूको गुजारा चलिरहेको छ भन्‍ने सुनेर राहत महसुस गर्छन्। खासमा, तँ अनुत्तरदायी होइनस्; तँ आफ्ना आमाबुबाबारे चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छैनस्। विविध वस्तुगत कारणहरूले गर्दा नै तैँले यो निर्णय गर्नुपरेको हो, त्यसैले तँ अनुत्तरदायी होइनस्। यसका दुई कारणहरू यिनै हुन्। … यसअलावा, सबभन्दा महत्त्वपूर्ण कुरा के हो भने, वर्षौँसम्म परमेश्‍वरमा विश्‍वास गरेपछि र अत्यन्तै धेरै सत्यताहरू सुनेपछि, मानिसहरूमा कम्तीमा पनि यो थोरै बुझाइ र बोध हुन्छ: मान्छेको भाग्य स्वर्गले निर्धारण गर्छ, मान्छे परमेश्‍वरको हातमा जिउँछ, र परमेश्‍वरबाट हेरचाह र सुरक्षा पाउनु भनेको छोराछोरीले दिने चासो, सन्तानीय भक्ति वा साथभन्दा ज्यादा महत्त्वपूर्ण कुरा हो। के तँलाई तेरा आमाबुबा परमेश्‍वरको हेरचाह र रक्षामा छन् भने राहत महसुस हुँदैन र? तैँले तिनीहरूबारे चिन्ता लिनुपर्दैन। यदि चिन्ता लिन्छस् भने, त्यसको अर्थ तँ परमेश्‍वरमा भरोसा गर्दैनस् भन्‍ने हुन्छ; उहाँमाथिको तेरो आस्था अति सानो छ। यदि तँ आफ्ना आमाबुबाबारे साँच्चै चिन्तित र व्याकुल छस् भने, तैँले बारम्बार परमेश्‍वरलाई प्रार्थना गर्ने, तिनीहरूलाई परमेश्‍वरको हातमा सुम्पने, र परमेश्‍वरलाई सबथोक योजनाबद्ध र बन्दोबस्त गर्न दिने गर्नुपर्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१६))। “सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। तैँले यस जीवनमा गर्नुपर्ने धेरै कुरा छन्, र यी सबै कुराहरू सृष्टि गरिएको प्राणीले गर्नुपर्ने, सृष्टिका प्रभुले तँलाई सुम्पनुभएका कुराहरू हुन्, र तैँले तेरा आमाबुबाको दया-मायाको ऋण तिर्ने कार्यसँग तिनको कुनै सम्‍बन्ध छैन। आफ्‍ना आमाबुबाप्रति सन्तानी निष्ठा देखाउनु, तिनीहरूको दया-मायाको ऋण तिर्नु, तिनीहरूको दया-माया फर्काउनु—तेरो जीवनको मिसनसँग यी कुराहरूको कुनै सम्‍बन्ध हुँदैन। तैँले आफ्ना आमाबुबाप्रति सन्तानी निष्ठा देखाउनु, तिनीहरूको ऋण तिर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्‍थितिले दियो भने तैँले यो कार्य थोरै मात्रामा गर्न सक्छस् र आफ्‍ना केही जिम्मेवारीहरू पूरा गर्न सक्छस्; परिस्‍थितिले दिएन भने, तैँले त्यसो गर्न जिद्दी गर्नु पर्दैन। यदि तैँले आफ्ना आमाबुबाप्रति सन्तानी निष्ठा देखाउने आफ्नो जिम्मेवारी पूरा गर्न सकिनस् भने, यो भयानक कुरा होइन, यो तेरो विवेक, मानवीय नैतिकता र मानवीय धारणाहरूविपरीत कुरा मात्र हो। तर कम्तीमा पनि, यो सत्यताविपरीत कुरा होइन, र परमेश्‍वरले यसका लागि तेरो निन्दा गर्नुहुनेछैन। जब तैँले सत्यता बुझ्छस्, तब तेरो विवेकले यसैको कारण तँलाई दोषी महसुस गराउँदैन” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरका वचनबाट मिङ्ग हुईले बुझिन् कि यतिका वर्षसम्म आमाबुबाको हेरचाह गर्न घरमा हुन नपाउनु मुख्यतः कम्युनिष्ट पार्टीको सतावट र गिरफ्तारीले थियो। उनले घर बस्ने र आमाबुबाको हेरचाह गर्ने मौका नै पाइनन्; उनी जानाजानी बाअमाको टेवा बन्ने जिम्मेवारीबाट भागेकी थिइनन्। अहिले, उनको आपराधिक रेकर्ड बनेको थियो, र प्रहरीले कुनैपनि बेला उनको घर गएर सताउने र निगरानी गर्थ्यो। घरमा बसेर परमेश्‍वरमा विश्‍वास गर्ने र कर्तव्य निर्वाह गर्ने सम्भावना नै थिएन, त्यसैले उनले घर छोडेर हिँड्नुको विकल्प थिएन। एउटा सिर्जित प्राणीको नाताले, सिर्जित प्राणीको कर्तव्य गर्नु बाआमाप्रति निष्ठावान हुनुभन्दा धेरै महत्त्वपूर्ण थियो। यो उनको जीवनको सबभन्दा न्यायोचित काम थियो, यो उनको मिसन थियो भन्नु आवश्यक छैन। परमेश्‍वरका वचनबाट मिङ्ग हुईले अभ्यासको मार्ग पाइन्। परिस्थितिले दिएमा र उनले घरमा बसेर आमाको हेरचाह गर्ने मौका पाएमा, तब उनले छोरीको जिम्मेवारी र दायित्व निर्वाह गर्दै आमाको हेरचाह गर्न सक्ने थिइन्। परिस्थिति उपयुक्त नभएमा उनले आफूलाई धिक्कार्नुपर्ने कारण छैन। छोराछोरी र आमाबुबा एकअर्काका ऋणी हुँदैनन्। यो बुझेर मिङ्ग हुईको पूरै शरीरले आराम पाएजस्तो भयो। उनले मनमनै परमेश्‍वरलाई धन्यवाद दिइन्। परमेश्‍वरका वचनबाट नै उनले परम्परागत संस्कृतिले मानिसलाई कसरी हानि गरेको हुन्छ भनेर स्पष्ट देख्न सकिन्, र सिर्जित प्राणीको नाताले आफ्नो कर्तव्यका लागि जिउनुको मात्र अर्थ छ र यसले व्यक्तिलाई विवेक एवम् मानवता भएको व्यक्ति बनाउँछ भनेर बुझिन्। त्यसपछिका दिनहरूमा, मिङ्ग हुईले आफ्नो पूरै हृदय कर्तव्यमा लगाइन्।


७७. म आफ्नो कर्तव्य निर्वाह गर्न किन सधैँ अरूमा भर पर्छु?

वु नान, चीन

मे २०२३ मा, म मण्डलीको अगुवा चुनिएँ। अगुवा हुनु भनेको कामका सबै पक्षको जिम्मेवारी लिनु हो, र आफू पहिले कहिल्यै अगुवा नभएकी अनि विभिन्न कामबारे आफूलाई राम्ररी थाहा नभएको कुरा विचार गर्दै, यो राम्रोसँग काम गर्न कति प्रयास गर्नुपर्ला र कस्तो मूल्य चुकाउनुपर्ला भनेर म सोच्थेँ। मैले त्यो भूमिका अस्वीकार गर्न बहाना बनाऊँ कि भन्ने सोचेँ, तर ब्रदर-सिस्टरहरूले मलाई चुनेका थिए, र बहाना खोजेर इन्कार गर्नु साह्रै असमझदार कुरा हुनेथियो। यस्तो सोचेर, मैले अरू केही बोलिनँ। मसँग सहकार्य गरिरहेकी सिस्टर चेन जिङ धेरै वर्षदेखि अगुवा भएकी र कामका सबै पक्षसित परिचित भएकी मैले देखेँ, त्यसैले मलाई प्रश्न सोध्नुपर्दा म जहिले पनि चेन जिङलाई सोध्थेँ, र उनले मलाई कामकुरा कसरी सम्हाल्ने भनेर बताउँथिन्। उनको मदत पाउँदा मलाई आफू धेरै भाग्यमानी भएको महसुस हुन्थ्यो। पहिले, मैले एकल-कार्यको काम गर्दा, म नै मुख्य जनशक्ति थिएँ र सबै कुराको चिन्ता आफै लिनुपर्थ्यो, तर अहिले चेन जिङ मसँग सहकार्य गरिरहेकीले, गाह्रा र जटिल समस्याहरू उनले नै सम्हाल्थिन् र समाधान गर्थिन्, त्यसैले मैले उनको पछि लागेर उनलाई सघाए मात्र पुग्थ्यो। कार्यभार उल्लेखनीय भए तापनि, चेन जिङ साथमा हुँदा मलाई त्यो धेरै गाह्रो लाग्दैनथ्यो। मभन्दा चेन जिङ धेरै कामका लागि जिम्मेवार थिइन्, र कहिलेकाहीँ उनी कामले थिचिएकी देख्दा म सोच्थेँ, “चेन जिङको जिम्माको कामबारे मलाई थाहा छैन, त्यसैले म उनलाई मदत गर्न सक्दिनँ, र जे भए पनि, उनी लामो समयदेखि अगुवा भएकी छिन्, त्यसैले जसले धेरै काम गर्न सक्छ उसैले धेरै गर्नुपर्छ!” त्यसैले चेन जिङलाई काममा कठिनाइ पर्दा, म कहिलेकाहीँ मात्र आफ्ना रायहरू दिन्थेँ र ती समस्याहरूबारे खासै चासो राख्दिनथेँ।

अगस्टको एक दिन, चेन जिङको अचानक बढुवा भयो। जब मैले चेन जिङको सरुवा हुन लागेको सुनेँ, मलाई तत्काल दबाब महसुस हुन थाल्यो। मैले तालिम लिइरहेको केही महिना मात्र भएको थियो र मलाई कसरी सम्हाल्ने भनी थाहा नभएका थुप्रै कुरा थिए। चेन जिङ साथमा हुँदा, मलाई कठिनाइ पर्दा उनलाई सोध्न सक्थेँ, अब उनी गइन् भने मैले यी जिम्मेवारीहरू कसरी थाम्न सक्छु र? म चाहन्नथेँ चेन जिङ जाऊन्, तर माथिल्लो अगुवाहरूले पहिले नै बन्दोबस्त गरिसकेका थिए, त्यसैले मैले त्यो स्वीकार गर्नुपर्थ्यो। तर सबै काम म एक्लैले सम्हाल्नुपर्छ भन्ने सोचले मलाई अत्यायो र मेरो मुड साह्रै खराब भयो। मैले सोचेँ, “चेन जिङले हेर्ने गरेको कामबारे मलाई ज्ञान छैन, र मैले सुरुदेखि नै सबै कुरासँग परिचित हुनुपर्नेछ। मैले कति कष्ट भोग्नुपर्ने हो? मैले कस्तो मूल्य चुकाउनुपर्ने हो?” मलाई साह्रै उकुसमुकुस भयो। चेन जिङ गएपछि, कामबारे मैले आफै रिपोर्ट गर्नुपर्ने थियो, तर चेन जिङ साथमा छँदा मैले धेरैजसो कामबारे सोधपुछ नगरेकी वा चासो नराखेकी हुनाले, म ती कामहरूसँग परिचित थिइनँ र तीबारे बुझ्न र पोख्त हुन मैले धेरै समय खर्च गर्नुपर्थ्यो। मलाई शारीरिक रूपमा थकाइ लाग्थ्यो र मानसिक रूपमा झन् धेरै लखतरान हुन्थेँ, र म माथिल्लो अगुवाहरूप्रति प्रतिरोधी र असन्तुष्ट नभई बस्नै सकिनँ। मैले सोचेँ, “तपाईँहरू मेरो दृष्टिकोणबाट परिस्थितिलाई किन विचार गर्नुहुन्न? म पहिले कहिल्यै अगुवा भएकी छैन र मैले छोटो समयका लागि मात्र तालिम गरेकी छु, त्यसैले म यो कर्तव्य स्वतन्त्र रूपले निर्वाह गर्न सक्दिनँ। चेन जिङ धेरै वर्षदेखि अगुवा थिइन् र कामका सबै पक्षमा निपुण थिइन्; तपाईँहरूले किन उनलाई सरुवा गरेर मलाई यहाँ एक्लै छोड्नुभयो?” जति धेरै सोच्थेँ, उति नै धेरै पीडा र उकुसमुकुस महसुस गर्थेँ। मेरो छातीमा ठूलो ढुङ्गाले थिचेजस्तै सास फेर्न गाह्रो भइरहेको थियो। मलाई म आफ्नो शरीरको वास्ता गरिरहेकी छु भन्ने महसुस भयो, त्यसैले मैले हृदयमा परमेश्‍वरलाई प्रार्थना गरेँ, र मलाई आफूलाई चिन्न र समर्पित हुन अन्तर्दृष्टि र मार्गदर्शन दिनुहोस् भनेर बिन्ती गरेँ।

मेरो आत्मिक भक्तिको समयमा, मैले परमेश्‍वरका वचनहरू पढेँ: “ख्रीष्टविरोधीहरूले ख्रीष्टका वचनहरू, आदेशहरू, वा उहाँले सङ्गति गर्ने सिद्धान्तहरू सामना गर्नुपर्दा—त्यसले तिनीहरूलाई कठिनाइहरू निम्त्याउनेबित्तिकै वा दुःख भोग्नुपर्ने वा मूल्य चुकाउनुपर्ने तुल्याउनेबित्तिकै—तिनीहरूको पहिलो प्रतिक्रिया प्रतिरोध र इन्कार हुन्छ, र तिनीहरू हृदयमा घिन महसुस गर्छन्। तर तिनीहरूलाई गर्न इच्छा भएको वा फाइदा हुने कुराको सन्दर्भमा, तिनीहरूको मनोवृत्ति त्यस्तो हुँदैन। ख्रीष्टविरोधीहरू आराममा लिप्त हुने र अरूभन्दा अलग देखिने चाहना राख्छन्, तर तिनीहरूले दैहिक कष्टहरू सामना गर्नुपर्दा, मूल्य चुकाउनुपर्दा, वा अरूलाई चिढ्याउने जोखिम लिनुपर्दा, के तिनीहरू प्रसन्‍न र खुसीसाथ स्विकार्न इच्छुक हुन्छन्? के त्यसपछि तिनीहरूले पूर्ण समर्पण हासिल गर्न सक्छन्? कति पनि सक्दैनन्; तिनीहरूमा पूर्णतः अनाज्ञाकारिता र अवज्ञाको मनोवृत्ति हुन्छ। जब ख्रीष्टविरोधी मानिसहरूले आफूले गर्न नचाहेका काम, र तिनीहरूका अभिरूचि, रुचि, वा स्वार्थसँग नमिल्ने कुरा सामना गर्छन्, तब ख्रीष्टका वचनहरूप्रति तिनीहरूको मनोवृत्ति पूर्ण इन्कार र प्रतिरोध बन्छ, र त्यसमा एकै थोपा पनि समर्पण हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग चार))। परमेश्‍वर खुलासा गर्नुहुन्छ, ख्रीष्टविरोधीहरू परमेश्‍वरद्वारा योजनाबद्ध र बन्दोबस्त गरिएका परिवेशहरूलाई आफ्नै प्राथमिकता र चाहनाअनुसार लिन्छन्, यसले आफ्नो देहलाई फाइदा गर्छ कि गर्दैन भनेर सधैँ विचार गर्छन्, आफूलाई फाइदा हुने कुरालाई मात्र स्वीकार गर्छन् र समर्पित हुन्छन्, र यदि कुनै परिवेशले तिनीहरूलाई फाइदा गर्दैन वा कष्ट दिन्छ भने, तिनीहरू समर्पित हुन सक्दैनन्, र तिनीहरूले गुनासो र प्रतिरोध समेत गर्छन्, अनि परमेश्‍वरप्रति गनगन पोख्छन्। मैले ख्रीष्टविरोधीले जस्तै व्यवहार गरिरहेकी थिएँ; मेरा कर्तव्यहरूमा, मैले सबैभन्दा पहिले आफ्ना दैहिक हितहरूलाई मात्र विचार गरेकी थिएँ। चेन जिङसँग सहकार्य गर्दा, उनले सबै कठिनाइहरू सम्हाल्थिन् र समाधान गर्थिन्, त्यसैले मैले धेरै प्रयास खर्च गर्नुपर्दैनथ्यो, र म स्वीकार गर्न र समर्पित हुन सक्थेँ। चेन जिङको बढुवा भएर मण्डलीको काम मैले एक्लै सम्हाल्नुपर्ने भएपछि, मैले कामको हरेक पक्षमा वास्तवमै कष्ट भोग्नुपर्थ्यो र मूल्य चुकाउनुपर्थ्यो, त्यसैले म समर्पित हुन सकिनँ। म चाहन्नथेँ चेन जिङ जाऊन्, अनि अगुवाहरूले मेरो कठिनाइप्रति सहानुभूति देखाएनन् भनेर गुनासो गरेँ। म आफ्नो कर्तव्यहरूमा व्यस्त जस्तो देखिए तापनि, मेरो हृदय प्रतिरोध र गुनासाहरूले भरिएको थियो, र म सधैँ यो कर्तव्य निर्वाह गर्दा साह्रै ठूलो दबाब भएको महसुस गर्थेँ। मण्डलीको कामको आवश्यकताका आधारमा माथिल्लो अगुवाहरूले चेन जिङलाई कसरी सरुवा गरे भन्नेबारे चिन्तन गर्दा, मलाई यो बन्दोबस्त सिद्धान्तअनुरूप नै छ भन्ने महसुस भयो, तर म प्रतिरोधी र असन्तुष्ट थिएँ। यो सत्यताप्रति समर्पित नहुनु र परमेश्‍वरको प्रतिरोध गर्नु थियो।

त्यसपछि मैले कसरी म तीन महिनाभन्दा बढी समयदेखि अगुवाको कर्तव्य निर्वाह गर्दै आएकी छु, तर अझै पनि मण्डली अगुवाले गर्नुपर्ने कामको बोध गर्न सकेकी छैन भन्नेबारे सोचेँ। चेन जिङको जिम्मामा रहेको कामको त कुरै छोडौँ, मेरो आफ्नै जिम्मामा रहेको काम पनि मैले आंशिक रूपमा मात्र बुझेकी थिएँ। विगतका ती केही महिनाहरूमा, म खासै नबुझीकनै आराममा लिप्त हुने र लटरपटर गर्ने स्थितिमा जिइरहेकी थिएँ। मैले मेरो स्थितिसँग सम्बन्धित परमेश्‍वरका वचनहरू पढेँ: “यदि मानिसहरूले निरन्तर शारीरिक सहजता र खुसी खोज्छन् भने, यदि तिनीहरू निरन्तर शारीरिक सुख र सहजताको पछि लाग्छन्, र कष्ट भोग्‍न चाहँदैनन् भने, थोरै शारीरिक कष्ट, अरूको भन्दा अलिक बढी कष्ट, वा सामान्यभन्दा अलिक बढी काम गर्नुपर्ने अवस्थाले पनि तिनीहरूलाई दबाब महसुस गराउँछ। यो दबाबको एउटा कारण हो। यदि मानिसहरू सानोतिनो शारीरिक कष्टलाई ठूलो मान्दैनन्, र शारीरिक सहजताको पछि लाग्दैनन्, बरु त्यसको साटो सत्यता पछ्याउँछन् र परमेश्‍वरलाई सन्तुष्ट पार्न आफ्‍नो कर्तव्य पूरा गर्ने प्रयास गर्छन् भने, तिनीहरूले प्राय शारीरिक कष्ट अनुभव गर्नेछैनन्। बेलाबेला तिनीहरूलाई व्यस्त, थकित, वा लखतरान भएको महसुस हुने भए पनि, सुतेपछि तिनीहरूलाई ठीक भइहाल्छ, र त्यसपछि तिनीहरू आफ्‍नो कार्य जारी राख्छन्। तिनीहरू आफ्‍नो कर्तव्य र काममा ध्यान केन्द्रित गर्छन्; तिनीहरू अलिअलि शारीरिक थकानलाई ठूलो कुरा ठान्दैनन्। तर जब मानिसहरूको सोचमै समस्या पैदा हुन्छ र जब तिनीहरू निरन्तर शारीरिक सहजताको पछि लाग्छन्, तब तिनीहरूको शरीरमा अलिकति समस्या हुँदा पनि वा सन्तुष्टि प्राप्त गर्न नसक्‍नेबित्तिकै, तिनीहरूमा निश्‍चित नकारात्मक संवेगहरू प्रकट हुन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। “तिनीहरूलाई जुनसुकै काम दिइएको भए पनि, चाहे त्यो काम महत्त्वपूर्ण वा साधारण होस्, अथवा कठिन वा सरल होस्, तिनीहरू सधैँ झाराटारुवा र छट्टु अनि कामचोर हुन्छन्। समस्याहरू पैदा हुँदा, तिनीहरू आफ्‍नो जिम्‍मेवारी अरू मानिसहरूको काँधमा थोपर्न चाहन्छन्, कुनै जिम्‍मेवारी वहन गर्दैनन्, अनि आफ्ना परजीवी जीवन जिइरहन चाहन्छन्। के तिनीहरू बेकारका रद्दी होइनन् र? समाजमा, जीविकोपार्जनका लागि कसले पो आफ्‍नै भर पर्नु पर्दैन र? व्यक्ति वयस्क भएपछि, उसले आफ्‍नो ज्यान आफै पाल्‍नुपर्छ। तिनीहरूका आमाबुबाले आफ्‍नो जिम्‍मेवारी पूरा गरिसकेका हुन्छन्। तिनीहरूका आमाबुबाले तिनीहरूलाई सहयोग गर्ने इच्छा गरे पनि, तिनीहरूलाई त्यो कुरामा अप्ठ्यारो लाग्‍छ। तिनीहरूले आफ्ना आमाबुबाले आफूलाई हुर्काउने आफ्‍नो मिसन पूरा गरेका छन् र आफू सक्षम वयस्क हुँ, र आफू आत्मनिर्भर भई बाँच्‍न सक्‍नुपर्छ भन्‍ने कुरा बुझ्न सक्‍नुपर्छ। के वयस्कमा कम्तीमा पनि यतिको समझ हुनुपर्दैन र? यदि कसैमा साँच्चै समझ छ भने, उसले आफ्‍ना आमाबुबासँग हात पसारिरहनु नपर्ने हो; उसलाई अरू हाँस्लान्, र आफ्नो इज्जत जाला भन्‍ने डर हुनेछ। त्यसोभए, सहजतालाई मन पराउने र कामलाई घृणा गर्ने मानिसहरूमा समझ हुन्छ? (हुँदैन।) तिनीहरू सधैँ सित्तैमा केही पाउन चाहन्छन्; तिनीहरू कहिल्यै कुनै जिम्‍मेवारी पूरा गर्न चाहँदैनन्, आकासबाट मिठाइ झरेर तिनीहरूको मुखमा परोस् भन्‍ने कामना गर्छन्; तिनीहरू कामै नगरी दिनमा तीन पटक खान चाहन्छन्, बस कसैले भात पस्केर देओस् भन्‍ने चाहना गर्छन्, र मिठो-मिठो खान र पिउन चाहन्छन्। के यो परजीवीको मानसिकता होइन र? अनि परजीवी मानिसहरूमा विवेक र समझ हुन्छ त? के तिनीहरूमा सत्यनिष्ठा र मर्यादा हुन्छ त? कदापि हुँदैन। तिनीहरू केही न कामका भातमाराहरू, विवेक वा समझविनाका पशुहरू हुन्। तिनीहरूमध्ये कोही पनि परमेश्‍वरको घरमा रहन लायक हुँदैनन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वर भन्नुहुन्छ, सामान्य समझ भएको व्यक्ति, जब ऊ वयस्क हुन्छ र स्वतन्त्र रूपमा जिउन सक्छ, तब उसले आफ्नै श्रमद्वारा आफैलाई पाल्न सक्षम हुनुपर्छ, तर जो आराम-प्यारो गर्छ र कामलाई घृणा गर्छ, बाँच्न सक्षम भए तापनि काम गर्न इच्छुक हुनेछैन, र आमाबुबाको कमाइ खाएर बाँच्नेछ। त्यस्तो व्यक्ति परजीवीजस्तै हो। उसमा निष्ठा र मर्यादा हुँदैन र ऊ जिउन लायक हुँदैनन्। परमेश्‍वरले खुलासा गर्नुभएझैँ, म पनि आमाबुबाको कमाइ खाने मानिसहरूजस्तै व्यवहार गरिरहेकी थिएँ। चेन जिङसँग काम गर्दा, म निष्क्रिय थिएँ र हरेक कुरामा उनीमाथि भर पर्थें, र मण्डलीको काममा कठिनाइ र समस्याहरू आउँदा, मैले आफूले मेहेनत गर्न नपरोस् र सजिलो होस् भनेर ती समस्याहरू समाधान गर्न चेन जिङलाई दिन्थेँ। चेन जिङको सरुवा भएपछि, मैले सबै कामको चिन्ता आफैले लिनुपर्ने र आफैले सम्हाल्नुपर्ने भएको देखेँ, त्यसैले मलाई पीडा र उकुसमुकुस महसुस भयो, म स्वीकार गर्न र समर्पित हुन इच्छुक थिइनँ, र आफूले कष्ट भोग्न र मूल्य चुकाउन नपरोस् भनेर, मैले चेन जिङलाई राख्न समेत चाहेँ। परमेश्‍वर भन्‍नुहुन्छ: “तिनीहरू आफ्‍नो कर्तव्य र काममा ध्यान केन्द्रित गर्छन्; तिनीहरू अलिअलि शारीरिक थकानलाई ठूलो कुरा ठान्दैनन्। तर जब मानिसहरूको सोचमै समस्या पैदा हुन्छ र जब तिनीहरू निरन्तर शारीरिक सहजताको पछि लाग्छन्, तब तिनीहरूको शरीरमा अलिकति समस्या हुँदा पनि वा सन्तुष्टि प्राप्त गर्न नसक्‍नेबित्तिकै, तिनीहरूमा निश्‍चित नकारात्मक संवेगहरू प्रकट हुन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। मेरो शरीर यति अल्छी थियो कि कामको दबाब बढ्दा, मलाई उकुसमुकुस र प्रतिरोध महसुस भयो। मेरो मुख्य समस्या मेरा सोच र दृष्टिकोणहरूमा थियो। शैतानले सिकाएका “जीवन छोटो छ, त्यसैले बल हुँदा नै यसको आनन्द लिनुपर्छ” र “मानिसले बाचुन्जेल आफैलाई राम्रो गर्नुपर्छ” जस्ता विचारहरूले मलाई नियन्त्रण गरेका थिए, जसले मलाई साह्रै स्वार्थी र अल्छी बनायो, र म देहमा लिप्त हुन, अरूमा भर पर्न र अरूको श्रमको फल खान मात्र चाहन्थेँ। म आफै अलिकति पनि दुःखकष्ट भोग्न चाहन्नथेँ, र परजीवी वा आमाबुबाको कमाइ सित्तैमा खाने व्यक्तिजस्तै जिउन चाहन्थेँ, र यसरी जिउनु नै आरामदायी हुन्छ भन्ने ठान्थेँ। विगतका केही महिनायता, मेरो देह आराममा बसेको थियो, तर मैले कर्तव्यमा कुनै प्रगति गरेकी थिइनँ, र मैले धेरै कम सत्यता प्राप्त गरेकी थिएँ। अगुवाका रूपमा, मैले आफ्नो सहकर्मीसँग मिलेर सबै काम थामिरहेको हुनुपर्थ्यो, तर म अल्छी भएँ, दैहिक सुखमा लिप्त भएँ, र कर्तव्यमा थोरै मात्र योगदान दिएँ, र मैले मानकअनुरूप श्रम समेत गरिरहेकी थिइनँ। मैले संसारमा आमाबुबाको कमाइ सित्तैमा खाएर बस्नेहरूले कसरी देह लिप्तमा रहन्छन्, तर निष्ठा र मर्यादाविना जिउँछन्, सबैद्वारा हेपिन्छन्, अनि आमाबुबाले पनि यस्ता सन्तान हुनुमा लज्जित महसुस गर्छन् भन्नेबारे सोचेँ। यदि मैले यो अल्छे, परजीवी सोच परिवर्तन गरिनँ भने, मैले पक्कै पनि परमेश्‍वरको घृणा र तिरस्कार पाउनेथिएँ र म कर्तव्य गर्नेहरूको श्रेणीबाट हटाइनेथिएँ, अनि मुक्ति पाउने मौका गुमाउनेथिएँ। शैतानका विचार र दृष्टिकोणअनुसार जिउँदा परिणाम कति गम्भीर हुन्छन् भन्ने देखेर, मैले आफ्नो कर्तव्य निर्वाह गर्दाको स्थिति परिवर्तन गर्न परमेश्‍वरमा भर पर्न चाहेँ।

पछि, मैले परमेश्‍वरका वचनहरू पढेँ र अभ्यासको मार्ग प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तँ सङ्कल्प भएको व्यक्ति होस् भने, यदि तैँले मानिसहरूले लिनुपर्ने जिम्‍मेवारी र दायित्वलाई, सामान्य मानवता भएका मानिसहरूले हासिल गर्नुपर्ने कुराहरूलाई, र वयस्क व्यक्तिले हासिल गर्नुपर्ने कुराहरूलाई आफ्‍नो खोजका उद्देश्य र लक्ष्‍यहरूको रूपमा लिन सक्छस् भने, र यदि तैँले आफ्‍ना जिम्‍मेवारीहरू पूरा गर्न सक्छस् भने, तैँले जस्तो मूल्य चुकाए पनि र जस्तो पीडा भोगे पनि, गुनासो गर्नेछैनस्, र यो परमेश्‍वरको माग र अभिप्राय हो भनेर पहिचान गरेसम्‍म, तैँले जुनसुकै कष्ट भोग्‍न र आफ्‍नो कर्तव्य पूरा गर्न सक्‍नेछस्। त्यस समयमा, तेरो मनस्थिति फरक हुनेछ; तेरो हृदयमा, तैँले शान्ति र स्थिरता महसुस गर्नेछस्, र आनन्द अनुभव गर्नेछस्। हेर् त, यदि मानिसहरूले आफ्ना कर्तव्यहरू सामान्य रूपमा पूरा गर्न सक्छन्, परमेश्‍वरको आज्ञा वहन गर्न सक्छन्, र जीवनको सही मार्गमा लाग्न सक्छन् भने, तिनीहरूले आफ्नो हृदयभित्र शान्ति र हर्ष महसुस गर्छन्, र स्थिरता र आनन्द अनुभव गर्छन्। यदि तिनीहरू यसबाहेक सत्यता पछ्याउन सक्छन् र सिद्धान्तहरूअनुसार कार्य गर्ने र आफ्ना कर्तव्यहरू राम्ररी पूरा गर्ने बिन्दुमा पुग्छन् भने, तिनीहरूमा केही परिवर्तन आएका हुनेछन्। यस्ता मानिसहरू विवेक र समझ भएकाहरू हुन्; तिनीहरू सीधा मानिसहरू हुन् जसले कुनै पनि कठिनाइ पार गर्न र कुनै पनि काम वहन गर्न सक्छन्। तिनीहरू ख्रीष्टका असल सिपाहीहरू हुन्, तिनीहरू तालिमबाट गुज्रेका छन्, र कुनै पनि कठिनाइले तिनीहरूलाई हराउन सक्दैन। मलाई भन्, के यसरी आफूलाई आचरणमा ढाल्नु राम्रो हो? (हजुर, हो।) यस्ता मानिसहरूसँग सङ्कल्प हुन्छ; तिनीहरूले जस्तोसुकै कठिनाइहरू सामना गरे पनि, तिनीहरू आफ्ना जिम्मेवारीहरू पूरा गर्न सक्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरूले मलाई अभ्यासको मार्ग देखाए। विवेक र समझ भएको वयस्क व्यक्तिका रूपमा, काममा जस्तोसुकै कठिनाइ आए पनि, उसले दबाब खप्नुपर्छ र कामको बोझ उठाउनुपर्छ। सृजित प्राणीका रूपमा आफ्नो कर्तव्य राम्रोसँग निर्वाह गर्नेहरू मात्र इमानदार र सही मानिसहरू हुन्। मैले सम्झेँ, जब परमेश्‍वरले नूहलाई जहाज बनाउने आज्ञा दिनुभयो, नूहले जहाज कस्तो हुन्छ भनेर कहिल्यै देखेका थिएनन्, र उनले अभूतपूर्व कठिनाइहरूको सामना गरे, तर उनले आफूले कति कष्ट भोग्नुपर्छ वा कस्तो मूल्य चुकाउनुपर्छ भनेर सोचेनन्, र उनी परमेश्‍वरले दिनुभएको आज्ञा कसरी पूरा गर्ने भन्नेमा मात्र केन्द्रित भए। त्यतिबेला, कुनै विकसित मेसिनहरू थिएनन्, र नूहले काठ खोज्नुपर्थ्यो, रूख काट्नुपर्थ्यो, र तीबाट जहाज बनाउने सामग्री तयार गर्नुपर्थ्यो, र यी कुनै पनि चरण हामीले कल्पना गरेजस्तो सरल वा सजिलो थिएन। तर नूहको दिमागमा एउटै मात्र सोच थियो, त्यो हो, परमेश्‍वरले भनेअनुसारको जहाज कसरी सकेसम्म चाँडो बनाउने। नूहको चरित्रलाई मेरो आफ्नै चरित्रसँग तुलना गर्दा, मलाई लाज लाग्यो। मेरो यो कर्तव्यमा समावेश सबै सिद्धान्तबारे परमेश्‍वरले धेरै स्पष्टसँग बोल्नुभएको थियो। यदि केही कुरामा अन्योल भएमा, म माथिल्लो अगुवाहरूसँग मार्गदर्शन खोज्न सक्थेँ, र सन्दर्भ लिन र सिक्नका लागि धेरै व्यावसायिक ज्ञान पनि थिए। मैले अझ बढी समय र प्रयास खर्च गरेसम्म, म आफ्नो कर्तव्य राम्रोसँग निर्वाह गर्न सक्थेँ। अगुवाको कर्तव्य निर्वाह गर्दा, मैले विभिन्न कामहरू गरिरहेको हुनुपर्थ्यो, तर मेरो अल्छीपना र अघि बढ्ने चाहनाको कमीले गर्दा म चेन जिङ जिम्मेवार रहेको कामप्रति उदासीन भएँ, र म त्यसमा सहभागी भइनँ। तर अहिले चेन जिङको सरुवा भइसकेकीले, म कामको अनुगमन गर्न र समस्याहरू समाधान गर्न बोझको भाव विकास गर्न बाध्य थिएँ, जसले मलाई सत्यताको अभ्यास गर्न र सिद्धान्तहरूमा प्रवेश गर्न मदत र प्रोत्साहन दिनेथियो। यदि चेन जिङको सरुवा नभएको भए, म अझै पनि अरूमा भर पर्ने स्थितिमै जिइरहेकी हुनेथिएँ, र मैले धेरै प्रगति गर्ने थिइनँ, न त म स्वतन्त्र रूपमा समस्याहरूबारे सोच्न र समाधान गर्न नै सक्नेथिएँ। परमेश्‍वरको अभिप्राय अलि बढी बुझेपछि मेरो धेरै उकुसमुकुस कम भयो।

सेप्टेम्बर महिनाको एक दिन, चिनियाँ कम्युनिस्ट पार्टीले कयौँ ब्रदर-सिस्टरलाई एकै समयमा गिरफ्तार गरेको थाहा पाउँदा, म तुरुन्तै अत्तालिएँ, र मैले सोचेँ, “विगतमा, मण्डलीमा गिरफ्तारी हुँदा पछिको अवस्था सधैँ चेन जिङले सम्हाल्थिन्, तर अब मैले त्यो अवस्था आफै सम्हाल्नुपर्नेछ, र मैले सत्यतामा सङ्गति गरी डरमा जिइरहेका ब्रदर-सिस्टरहरूको अवस्था स्थिति समाधान गर्नुपर्नेछ। मैले धेरै प्रयास गर्नुपर्नेछ र ठूलो मूल्य चुकाउनुपर्नेछ! यो साह्रै पीडादायी हुनेछ। यदि चेन जिङ नगएकी भए कति राम्रो हुनेथियो; मैले यस्तो सङ्घर्ष गर्नुपर्ने त थिएन।” जब मैले यसरी सोचेँ, मलाई म फेरि देहको वास्ता गर्ने स्थितिमा जिइरहेकी छु भन्ने महसुस भयो, त्यसैले मैले परमेश्‍वरलाई मौन प्रार्थना गरेँ। मैले ब्रदर-सिस्टरहरूको पक्राउबारे, र परमेश्‍वरको अभिप्राय भनेको मैले सङ्कटपछिको अवस्था सकेसम्म उचित तरिकाले सम्हालौँ, परमेश्‍वरका वचनका पुस्तकहरू अनि ब्रदर-सिस्टरहरूको सुरक्षा गरौँ, साथै नकारात्मक र कमजोर ब्रदर-सिस्टरहरूलाई सहयोग र मदत गरौँ हो भनेर सम्झेँ। यसो गर्दा शारीरिक रूपमा थकाइ लाग्न सक्ने भए तापनि, यो अचानक आइपरेको परिस्थिति मेरा लागि एउटा परीक्षा थियो, र यसले कामकुरा आफै सम्हाल्ने मेरो क्षमतालाई प्रशिक्षित गर्न सक्थ्यो। यस्तो सोचेर, मैले तुरुन्तै ब्रदर-सिस्टरहरूसँग मामिलाबारे छलफल गरेँ र बन्दोबस्त मिलाएँ, परमेश्‍वरका वचनका पुस्तकहरू सुरक्षित छन् कि छैनन् भनेर सोधपुछ गरेँ, जोखिममा रहेकालाई सार्न तुरुन्तै बन्दोबस्त गरेँ, र कुनै अन्योल हुँदा माथिल्लो अगुवाहरूको मार्गदर्शन खोजेँ। सङ्कटपछिको परिस्थिति छिट्टै सम्हालियो, र मण्डलीको हितमा ठूलो नोक्सानी भएन। पछि, मण्डलीले फेरि पक्राउको सामना गर्दा, यसलाई कसरी सम्हाल्ने भनेर मलाई थाहा भयो।

मेरो सहकर्मीको कर्तव्यमा यस फेरबदलले आराममा लिप्त हुने मेरो प्रकृतिलाई प्रकट गर्‍यो, र यसले म अरूमा कति धेरै भर परिरहेकी रहेछु भन्ने कुरा पनि देखायो। यस्तो परिस्थितिबाट नगुज्रिएको भए, मैले अहिलेसम्म कुनै प्रगति गरेकी हुने थिइनँ। मेरो अहिलेको बुझाइ र प्राप्तिहरू परमेश्‍वरका वचनहरूको नतिजा हुन्। परमेश्‍वरलाई धन्यवाद!


७९. समस्याहरू रिपोर्ट गर्न लागेको डर

झाङ्ग यि, चीन

अप्रिल २०२३ मा, म मण्डलीमा मलजल डिकनका रूपमा सेवा गर्दै थिएँ। त्यतिबेला, कर्तव्य निर्वाह गर्ने धेरै ब्रदर-सिस्टर सीसीपीको गिरफ्तारीमा परेका थिए र मण्डलीको काम ठप्प भएको थियो। केही ब्रदर-सिस्टर र म बाँकी काम सम्हाल्न सहकार्य त गर्दै थियौँ, तर प्रगति निकै सुस्त थियो। केही समयपछि, सिस्टर चेन पिङ मण्डली अगुवा चुनिइन्, र मैले सोचेँ, “अब त राम्रो भयो, अगुवा भएपछि, काम धेरै छिटो अघि बढ्नेछ।”

एक दिन, माथिल्ला अगुवाहरूले प्रचारक सिस्टर सु जिङको मूल्याङ्कन लेखेर पठाउनु भन्दै एउटा पत्र पठाउनुभयो। सु जिङले हाम्रो मण्डलीकै काम हेर्ने भएकाले, हामी सबै उनलाई राम्ररी चिन्थ्यौँ, तर चेन पिङ केही लेख्न इच्छुक थिइनन्, र उनले सु जिङलाई राम्ररी चिन्दिनँ समेत भनिन्। म अलमल्ल परेँ, र सोचेँ, “चेन पिङलाई के भयो? उनको पहिले सु जिङसँग धेरै अन्तरक्रिया भएको छ, ती अन्तरक्रियाबाट उनले सु जिङका बारेमा जे बुझेकी छिन्, त्यसका आधारमा वस्तुगत मूल्याङ्कन दिन सक्छिन्। उनले किन केही लेख्न नचाहेको?” केही दिनपछि, मेरो भेट चेन पिङसँग भयो, र उनले मलाई भनिन्, “तपाईँलाई थाहा छ, त्यस दिन मैले किन सु जिङको मूल्याङ्कन लेख्न चाहिनँ? अगुवाहरूले सु जिङलाई कुन कर्तव्य दिने विचार गरेका छन् कुन्नि, तर मलाई सु जिङ सही व्यक्ति हुन् जस्तो लाग्दैन।” मैले उनलाई विस्तृत कुरा सोधेँ, र चेन पिङले रिसाउँदै भनिन्, “तपाईँलाई थाहा छैन, सन् २०१२ मा सु जिङले अगुवाका रूपमा सेवा गर्दै थिइन्, र उनले कहिल्यै कुनै वास्तविक काम गरिनन्। एकपटक, हामीले श्रमसाध्य गरेर एक जना ख्रीष्टविरोधीलाई निष्कासन गर्ने सामग्री तयार पारेका थियौँ, तर सु जिङले कुनै कारण नदिई त्यो प्रक्रिया रोकिदिइन्। त्यो व्यक्तिले मण्डलीमा पूर्ण रूपमा अराजकता मच्चाएको थियो, तर सु जिङले हामीलाई ऊबारे सामग्री सङ्कलन गर्न दिइनन्। के यो मण्डलीको सफाइ स्वच्छकरण काममा बाधा पुर्‍याउनु होइन र? के उनी झूटो अगुवा थिइनन् र?” मलाई विश्वास नलाग्ला भनेर डराउँदै, चेन पिङले आफूले पहिले स्वच्छकरणको काम गरेको र मानिसहरूबारे केही खुट्याइ रहेको धाक समेत लगाइन्। तर सु जिङबारे मेरो बुझाइको आधारमा, उनी चेन पिङले भनेजस्तो व्यक्ति थिइनन्। मलाई चेन पिङ र सु जिङबीच कुनै व्यक्तिगत रिसइबी पो छ कि भन्ने शङ्का लाग्यो, नत्र भने चेन पिङले सु जिङप्रति यति ठूलो पूर्वाग्रह किन राख्थिन् र? तर के भएको थियो भन्ने मलाई थाहा थिएन, त्यसैले मैले केही पनि भनिनँ। चेन पिङले भन्दै गइन्, “हालसालै, मैले मण्डलीका समस्याबारे सु जिङलाई रिपोर्ट गरिरहेकी छु, तर उनले कुनै जवाफ दिएकी छैनन्। प्रचारकका रूपमा, उनले वास्तविक समस्याहरू समाधान गरिरहेकी छैनन्!” यो सुनेर, म केही छक्क परेँ, किनकि मलाई चेन पिङले भनिरहेका कतिपय कुरा यथार्थसँग मेल खाँदैनन् जस्तो लाग्यो। मैले सु जिङसँग एक वर्षभन्दा बढी सहकार्य गरेको थिएँ, र उनको क्षमता अलि कम भए पनि, उनी अझै पनि केही वास्तविक काम गर्न सक्थिन्। यसबाहेक, चेन पिङले समस्या रिपोर्ट गर्दा म पनि त्यहीँ थिएँ, र सु जिङले त्यतिबेला समाधान फेला नपारेकी भए तापनि, उनले सबैसँग छलफल गरेर र समाधानको बाटो खोजेर केही वास्तविक समस्या हल गरेकी थिइन्। चेन पिङले भनेजस्तो सु जिङले कुनै वास्तविक काम नै गरिनन् भन्ने कुरा साँचो थिएन। केही समयपछि, चेन पिङले नाडी छाम्ने हिसाबले मलाई सोधिन्, “मेरो बुझाइ पूरै सही नहुन सक्छ। तपाईँले सु जिङलाई धेरै समयदेखि चिन्नुभएको छ, त्यसैले तपाईँले उनलाई अझ राम्ररी बुझेको हुनुपर्छ। तपाईँलाई के लाग्छ?” त्यसैले मैले सु जिङका सबल पक्ष र कमजोरी दुवैबारे बताएँ। जब मैले सु जिङका कमजोरी बताएँ, तब चेन पिङ धेरै खुसी देखिइन्, तर जब मैले सु जिङका राम्रा पक्षबारे कुरा गरेँ, तब चेन पिङ खुसी देखिइनन् र सुन्न चाहिनन्। अन्त्यमा, उनले नचाही-नचाही भनिन्, “सायद म उनीप्रति पूर्वाग्रही छु कि।” त्यसपछि, चेन पिङले मसँग फेरि त्यसबारे कुरा गरिनन्। मलाई लाग्यो कि चेन पिङको सु जिङप्रति पूर्वाग्रह रहेको छ, र उनले मसँग यी कुरा भन्दैगर्दा उनले सु जिङको पिठ्यूँ पछाडि कुरा काटिरहेकी छिन्, र फाटो ल्याउने प्रयास गरिरहेकी छिन् जस्तो देखिन्थ्यो। मैले सोचेँ, “के मैले यो कुरा माथिल्ला अगुवाहरूलाई रिपोर्ट गरेर समाधान गर्न लगाउनुपर्छ? नत्र भने, उहाँहरूबीच सौहार्दपूर्ण सहकार्य नहुँदा काममा असर पर्नेछ।” तर फेरि मैले सोचेँ, “मलाई पूरै अवस्था थाहा छैन, र यदि मैले यो रिपोर्ट गरेँ र चेन पिङले थाहा पाइन् भने, के उहाँले मलाई छुचुन्द्रो भएको आरोप लगाउनेछिन् र मलाई दुःख दिनेछिन्?” यस्तो सोचेर, मैले रिपोर्ट गर्ने आँट गरिनँ।

केही दिनपछि, चेन पिङले सु जिङप्रतिको आफ्नो पूर्वाग्रह अर्को मण्डलीको अगुवा वु सिनलाई पनि सुनाइछिन्, र उनले सुसमाचार डिकन ली युनलाई समेत तानेछिन्, अनि उनीहरूलाई सु जिङ झूटो कामदार हुन् भनेछिन्। म अलि छक्क परेँ, र सोचेँ, “ली युन कसरी यसमा मुछिइन्? अब उनले पनि चेन पिङको पक्ष लिइरहेकी छिन्। यो सानो समस्या होइन जस्तो छ। मैले तुरुन्तै माथिल्ला अगुवाहरूलाई रिपोर्ट गर्नुपर्छ; नत्र भने, यसले मण्डलीको काममा भद्रगोल मच्चाउनेछ।” तर मलाई चिन्ता पनि लाग्यो, र सोचेँ “चेन पिङ मेरो कामको प्रभारी हुन्, यदि मैले उनका समस्याहरूबारे रिपोर्ट गरेँ र उनले थाहा पाइन् भने, के उनले मलाई दमन गर्नेछिन् वा सास्ती दिनेछिन्?” यस्तो सोचेर, म अलि डराएँ, त्यसैले मैले रिपोर्ट गर्ने आँट गरिनँ।

केही दिनपछि, स्वच्छकरण कामको जिम्मा लिएकी सिस्टर डानचुनले मलाई एउटा पत्र पठाइन्, जसमा चेन पिङले उनीसम्म पनि सु जिङप्रतिको पूर्वाग्रह फैलाएकी, र चेन पिङले आफूले सु जिङसँग राम्ररी सहकार्य गर्न नसकेको र सु जिङले आफूले दिएको कुनै पनि सुझाव नस्विकारेको दाबी गरेको कुरा उल्लेख थियो। चेन पिङले डानचुनलाई सु जिङको एकनासको व्यवहार कस्तो छ भनेर छानबिन गर्न समेत भनेछिन्। म धेरै छक्क परेँ। सुरुमा त मलाई चेन पिङको सु जिङप्रति व्यक्तिगत पूर्वाग्रह मात्र छ जस्तो लागेको थियो, तर यी कुरा थाहा पाएपछि, यो मामिला त्यति साधारण छैन भन्ने मलाई महसुस भयो; चेन पिङ त गुटबन्दी गर्न र जानिबुझी अराजकता मच्चाउन खोज्दै रहेछिन्। मैले परमेश्‍वरको वचनको एउटा खण्ड भेटेँ: “कुनै व्यक्तिलाई स्वेच्छाचारी रूपमा निन्दा गर्ने, संज्ञा दिने, र कष्ट दिने घटना प्रायजसो हरेक मण्डलीमा घट्छ। उदाहरणका लागि, कतिपय मानिसहरूले निश्‍चित अगुवा वा कामदारप्रति पूर्वाग्रह राख्छन् र बदला लिनका लागि, तिनीहरूको पिठ्यूँपछाडि तिनीहरूबारे टिप्पणी गर्छन्, र सत्यताबारे सङ्गति गर्ने बहानामा तिनीहरूको खुलासा र चिरफार गर्छन्। त्यस्ता कार्यहरूका पछाडिका अभिप्राय र लक्ष्यहरू गलत हुन्छन्। यदि कसैले साँच्‍चै नै परमेश्‍वरको गवाही दिन र अरूलाई फाइदा पुऱ्याउनका लागि सत्यताबारे सङ्गति गरिरहेको छ भने, उसले आफ्ना साँचो अनुभवहरूबारे सङ्गति गर्नुपर्छ, र आफूलाई चिरफार गरेर अनि चिनेर अरूलाई फाइदा पुर्‍याउनुपर्छ। यस्तो अभ्यासले अझै राम्रा नतिजाहरू दिन्छ, र परमेश्‍वरका चुनिएका मानिसहरूले यसलाई अनुमोदन गर्नेछन्। यदि कसैको सङ्गतिले अर्को व्यक्तिलाई आक्रमण गर्ने वा बदला लिने प्रयासमा उसको खुलासा गर्छ, उसलाई आक्रमण र हेला गर्छ भने, सङ्गतिको अभिप्राय गलत हुन्छ, यो न्यायोचित हुँदैन, परमेश्‍वरले यस कुरालाई तिरस्कार गर्नुहुन्छ र यो दाजुभाइ-दिदीबहिनीहरूका लागि आत्मोन्नति गर्ने हुँदैन। यदि कसैको अभिप्राय अरूलाई निन्दा गर्नु वा कष्ट दिनु हो भने, ऊ दुष्ट व्यक्ति हो र उसले दुष्टता गरिरहेको हुन्छ। दुष्ट मानिसहरूको कुरा आउँदा परमेश्‍वरका चुनिएका सबै मानिसहरूसँग सुझबुझ हुनुपर्छ। यदि कसैले जानी-जानी मानिसहरूलाई प्रहार गर्छ, खुलासा गर्छ, वा हेला गर्छ भने, उसलाई प्रेमपूर्ण ढङ्गले सहयोग गर्नुपर्छ, सङ्गति दिनुपर्छ र चिरफार, वा काटछाँट गर्नुपर्छ। यदि उसले सत्यतालाई स्विकार्न सक्दैन, र जिद्दी भएर आफ्नो मार्ग सच्याउन मान्दैन भने, यो पूर्ण रूपमा फरक मामला हो। प्रायजसो स्वेच्छाचारी ढङ्गले अरूलाई निन्दा गर्ने, संज्ञा र कष्ट दिने दुष्ट मानिसहरूका हकमा, तिनीहरूको राम्ररी खुलासा गरिनुपर्छ, ताकि सबैले तिनीहरूलाई खुट्ट्याउन सिकून्, त्यसपछि तिनीहरूलाई मण्डलीबाट प्रतिबन्धित वा निष्कासित गर्नुपर्छ। यो अत्यावश्यक कुरा हो, किनभने त्यस्ता मानिसहरूले मण्डली जीवन र मण्डलीको काममा बाधा दिन्छन्, र तिनीहरूले मानिसहरूलाई भ्रममा पार्ने र मण्डलीमा अराजकता ल्याउने सम्भावना हुन्छ। … यी मानिसहरूको व्यवहारले मण्डली जीवनमा असर गर्ने मात्र होइन, मण्डलीमा द्वन्द्व पनि खडा गर्छ। यसले समग्र मण्डलीको काम र सुसमाचार फैलाउने कार्यमा समेत असर पार्न सक्छ। त्यसकारण, अगुवा र कामदारहरूले यस्तो प्रकारको व्यक्तिलाई चेतावनी दिनु, साथै उनीहरूलाई रोक्नु र तह लगाउनु पनि आवश्यक हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१५))। परमेश्‍वरका वचन धेरै स्पष्ट छन्। मनलागी ढङ्गले अरूको आलोचना गर्नु र दोषी ठहर्‍याउनु भनेको दुष्ट काम गर्नु हो। यसले मण्डलीको काममा बाधा पुर्‍याउँछ र यसो गर्ने मानिसहरूलाई तुरुन्तै निषेधित गरिनुपर्छ। हालैका घटनाहरूबारे चिन्तन गर्दै मैले सोचेँ, “सु जिङमा केही समस्या त छन्, तर उनले अझै पनि केही वास्तविक काम गर्न सक्छिन्, त्यसोभए चेन पिङ किन उनका कमजोरी र समस्यामा मात्रै झुण्डिरहेकी छिन्? यदि चेन पिङले सु जिङबाट केही अनुचित काम भइरहेको देखेकी भए, उनले त्यो कुरा सु जिङलाई औँल्याउन वा माथिल्लो नेतृत्वसमक्ष रिपोर्ट गर्न सक्थिन्, तर चेन पिङले मलाई यी कुरा किन भनिरहेकी छिन्, र वर्षौँ पुराना सु जिङप्रतिका गुनासा अहिले किन पोखिरहेकी छिन्? के यो फाटो ल्याउनु होइन र? के यो सु जिङको खुट्टा तान्नु होइन र? यसबाहेक, उनले मेरो अगाडि सु जिङको आलोचना मात्र गरिरहेकी छैनन्, अर्को मण्डलीको अगुवा र सुसमाचार डिकनलाई पनि तान्न खोजिरहेकी छिन्, र स्वच्छकरणको काम हेर्ने सिस्टरसम्म पनि यो कुरा फैलाइरहेकी छिन्। चेन पिङले जे गरिरहेकी छिन्, त्यो पक्कै पनि मण्डलीको कामको रक्षा गर्न होइन, न त सु जिङलाई मद्दत गर्न नै हो। उनी गुटबन्दी गर्न र अराजकता मच्चाउन खोज्दै छिन्, जसको उद्देश्य मानिसहरूलाई आफ्नो पक्षमा पारेर सु जिङको आलोचना गर्नु र उनलाई एक्लो बनाएर सिध्याउनु हो।” यी विचारले मलाई चिन्तित बनायो, “भर्खरै मण्डलीले सीसीपीको धरपकड भोगेको छ, धेरै ब्रदर-सिस्टरले सामान्य मण्डली जीवन जिउन पाउँदैनन्, र मण्डलीका सबै काम अझै पुनर्बहालीको क्रममा छन्। यदि यस्तो बेलामा अराजकता मच्चियो भने, मण्डलीको काम र ब्रदर-सिस्टरहरूको जीवनले ठूलो नोक्सान बेहोर्नेछ।” मैले यो मामिला रिपोर्ट गर्न पत्र लेख्नेबारे सोचेँ। तर लेख्नै लागेको बेला, म फेरि हिचकिचाएँ, र सोचेँ, “चेन पिङ मेरो कामको प्रभारी हुन्, यदि मैले पत्र लेखेको कुरा उनले थाहा पाइन् भने, के उनले ममाथि प्रहार गरी मलाई बहिष्कार गर्नेछिन्? के उनले मेरो जीवन कठिन बनाउनेछिन्, वा मेरा गल्ती समातेर मलाई सास्ती दिने वा निष्कासन गर्ने समेत गर्नेछिन्? यदि त्यस्तो भयो भने, के मेरो मुक्ति पाउने मौका बर्बाद हुनेछैन र?” यो सोचले मलाई तर्सायो र मैले आफैलाई भनेँ, “कुनै व्यक्ति होचो छानामुनि उभिँदा, उससँग टाउको निहुराउने बाहेक अरू कुनै विकल्प हुँदैन! चेन पिङ मेरो काम हेर्ने व्यक्ति हुन्, र यदि मैले उनलाई चिढ्याएँ र उनले मलाई सास्ती दिइन् भने, कसलाई थाहा हुन्छ र? कसले मलाई मद्दत गर्छ र? जे सुकै होस्, म यसमा नमुछिएको नै बेस, नत्र म आफैमाथि विपत्ति निम्त्याउनेछु।” त्यसैले म समस्या रिपोर्ट नगरी त्यत्तिकै बसेँ, तर पछि, मलाई भित्रभित्रै ग्लानि महसुस भइरह्यो।

एक दिन आत्मिक भक्तिको समयमा, मैले परमेश्‍वरका यी वचन भेटेँ: “तिमीहरू सबै भन्छौ, तिमीहरू परमेश्‍वरको भारलाई ख्याल गर्छौ र मण्डलीको गवाही कायम राख्नेछौ, तर तिमीहरूमध्ये कसले परमेश्‍वरको बोझलाई साँच्‍चै ख्याल गरेका छौ? आफैलाई सोध्: के तँ परमेश्‍वरको बोझलाई ख्याल गर्ने व्यक्ति होस्? के तैँले परमेश्‍वरका निम्ति धार्मिकता अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तैँले दृढताको साथ सत्यता अभ्यास गर्न सक्छस्? के तँ शैतानका सारा कार्यहरूका विरुद्धमा लड्न सक्‍नेगरी साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तैँले मेरा अभिप्रायहरूलाई तँमा पूरा हुन दिन सक्छस्? के तैँले निर्णायक क्षणहरूमा आफ्‍नो हृदय अर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू प्रायः सोध्ने गर्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। “एउटा व्यक्तिको दिमाग यन्त्रमानवको भन्दा फुर्तिलो नै हुन्छ: उसलाई कसरी परिस्थितिअनुकूल हुने भन्‍ने थाहा हुन्छ, उसलाई केही परिस्थितिहरू आइपर्दा कुन कार्यहरूले उसका स्वार्थमा योगदान पुर्‍याउँछन् र कुनले पुर्‍याउँदैनन् भन्‍ने कुरा थाहा हुन्छ, र ऊ मामलाहरू सम्हाल्न सिपालु हुन्छ र उसले सजिलै त्यो काम गर्छ। अन्ततः जब तँलाई केही आइपर्छ, तब परमेश्‍वरमाथिको तेरो थोरै आस्था दृढ रहन सक्दैन। तँ परमेश्‍वरसित धूर्त व्यवहार गर्छस्, उहाँविरुद्ध जालझेलमा संलग्न हुन्छस्, र चालबाजी गर्छस्, र यसले तँमा परमेश्‍वरमाथि साँचो आस्था नभएको खुलासा गर्छ। तँ परमेश्‍वर भरोसायोग्य हुनुहुन्न, उहाँले तँलाई रक्षा गर्न वा तेरो सुरक्षाको सुनिश्चितता गर्न नसक्नुहोला, र परमेश्‍वरले तँलाई मर्न दिन समेत सक्नुहोला भन्‍ने सोच्छस्। तँलाई परमेश्‍वरको भर पर्न सकिँदैन र आफूमाथि भर परे मात्र सुनिश्चित हुन सकिन्छ भन्‍ने महसुस हुन्छ। अन्त्यमा के हुन्छ? तैँले जस्तोसुकै परिस्थिति वा मामलाहरू सामना गरे पनि, तिनलाई सम्हाल्न यी विधि, कार्यनीति र रणनीतिहरू प्रयोग गर्छस्, अनि तँ परमेश्‍वरको गवाहीमा अडिग रहन सक्दैनस्। परिस्थितिहरू जेजस्ता भए पनि, तँ योग्य अगुवा वा सेवक बन्न सक्दैनस्, एउटा परिचारकका गुण वा व्यवहारहरू प्रस्तुत गर्न सक्दैनस्, र पूर्ण वफादारी देखाउन सक्दैनस्, र यसरी आफ्नो गवाही गुमाउँछस्। तैँले जति वटा मामलाहरू सामना गरे पनि, तँ परमेश्‍वरमाथिको आस्थामार्फत आफ्नो वफादारी देखाउन र आफ्नो जिम्मेवारी पूरा गर्न असफल हुन्छस्। फलस्वरूप, अन्तिममा तैँले केही पनि प्राप्त गर्दैनस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनले मेरो ठ्याक्कै स्थिति खुलासा गरिदिए। जब परिस्थिति सहज रूपमा चलिरहेको थियो, मैले परमेश्‍वरले सबै थोकमाथि सार्वभौमिकता राख्नुहुन्छ र मेरो भाग्य परमेश्‍वरकै हातमा छ भनेर उद्घोष गरेँ, तर जब मैले चेन पिङले गुटबन्दी गर्न र अराजकता मच्चाउन खोजिरहेको देखेँ, मलाई यो कुरा छिटो समाधान गर्न माथिल्ला अगुवाहरूसमक्ष रिपोर्ट गर्नुपर्छ भन्ने थाहा थियो, तर ममा परमेश्‍वरप्रति साँचो आस्थाको कमी थियो र मेरो हृदय चिन्ता र फिक्रीले भरिएको थियो। मलाई डर थियो, यदि चेन पिङले उनीबारे रिपोर्ट गर्ने म हो भन्ने थाहा पाइन् भने मलाई सास्ती दिने र मसँग बदला लिने मौका खोज्नेछिन्, र मलाई निष्कासन समेत गराउन सक्नेछिन्। आफ्नो रक्षा गर्न, मैले चेन पिङका समस्या रिपोर्ट गरिनँ। मैले परमेश्‍वरमा विश्वास गर्छु भनेर दाबी त गरेँ तर उहाँको सार्वभौमिकतामा भरोसा गरिनँ। मैले मेरो भाग्य त अगुवाहरूको हातमा छ, र यदि कुनै अगुवाले मलाई सास्ती दिए भने, परमेश्‍वरले मलाई रक्षा गर्नुहुन्छ कि हुन्न भन्ने कुरा अनिश्चित छ भन्ने ठानेँ। यो दृष्टिकोण अविश्वासीको भन्दा कसरी फरक थियो र? मैले समस्याको प्रकृति स्पष्ट रूपमा देखेँ तर रिपोर्ट गर्न चाहिनँ। मैले सधैँ आफ्नै हितको रक्षा गरिरहेको थिएँ, अगुवाद्वारा दमन वा बहिष्कार गरिएला भनेर डराइरहेको थिएँ। मैले परमेश्‍वरको घरको हितको रक्षा कत्ति पनि गरिरहेको थिइनँ। म कति धेरै स्वार्थी र घृणित भएको रहेछु!

पछि, मैले परमेश्‍वरका वचनको अर्को खण्ड पढेँ: “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचन पढेपछि, मलाई निकै लज्जित महसुस भयो। मानिसहरूका लागि परमेश्‍वरका मागहरू उच्च छैनन्, उहाँ यति मात्र आशा गर्नुहुन्छ कि जब कुनै परिस्थिति आइपर्छ, तब मानिसहरूले उहाँको घरको हितको रक्षा गरून्, र आफ्नो क्षमताले भ्याएसम्म कर्तव्य निर्वाह गरून्। यसो गर्दा परमेश्‍वर सन्तुष्ट हुनुहुनेछ। मैले चेन पिङले अरूको खुट्टा तानिरहेकी छिन्, मण्डलीमा बाधा दिइरहेकी छिन् र अराजकता मच्चाइरहेकी छिन् भन्ने कुरा पक्का गरिसकेको थिएँ, र यो समस्या तुरुन्तै समाधान गरिएन भने, यसले मण्डलीको काममा ठूलो रोकावट ल्याउनेछ भन्ने पनि मलाई थाहा थियो। तर सास्तीको डरले, म यसबारे रिपोर्ट गर्न इच्छुक भइनँ। यसको साटो, मैले पन्छिने र यसलाई बेवास्ता गर्ने बाटो रोजेँ। मेरो विवेक र समझ कहाँ थियो? मेरो मनोवृत्तिले शैतानलाई मण्डलीको काममा बाधा दिन अनुमति दिइरहेको थियो, जुन परमेश्‍वरप्रतिको विश्वासघात थियो! अब म आफ्नो रक्षा गर्ने कुरातिर लाग्न सक्दिनथेँ। मैले परमेश्‍वरको घरको हितलाई पहिलो प्राथमिकतामा राख्नुपर्थ्यो। परमेश्‍वर धर्मी हुनुहुन्छ, र परमेश्‍वरको घरमा सत्यताले शासन गर्छ, र यदि मैले सही तरिकाले यो मामिला रिपोर्ट गरेँ भने, चेन पिङले मलाई केही गर्न सक्ने थिइनन्। यदि मैले सास्ती र दमन नै भोगे पनि, यो मैले अनुभव गर्नुपर्ने कुरा हुनेथ्यो र त्यहाँ मैले सिक्नुपर्ने पाठ हुनेथ्यो। मैले केही ब्रदर-सिस्टरका अनुभवात्मक गवाहीहरू पनि पढेँ। जब उनीहरूले ख्रीष्टविरोधी र दुष्ट मानिसहरूको सामना गरे, उनीहरूमध्ये कतिपय सुरुमा सास्ती पाइन्छ कि भन्ने चिन्ताले आफ्नो रक्षा गर्ने स्थितिमा गए, तर प्रार्थना र खोजीमार्फत परमेश्‍वरको अभिप्राय बुझेपछि, उनिहरूले यी ख्रीष्टविरोधी र दुष्ट मानिसका दुष्ट कार्यहरू रिपोर्ट गरे, र छानबिन तथा पुष्टि भएपछि, यी ख्रीष्टविरोधी र दुष्ट मानिसहरू अन्ततः निष्कासित भए, र मण्डलीको काम सामान्य अवस्थामा फर्कियो। उनिहरूका गवाही पढेपछि, म एकदमै उत्साहित भएँ। मैले सोचेँ, “यो समस्या रिपोर्ट गर्न म परमेश्‍वरमा भर पर्नुपर्छ, ताकि माथिल्ला अगुवाहरूले अवस्था बुझ्न सकून्, यो अराजकतालाई छिट्टै समाधान गर्न मानिसको व्यवस्था गर्न सकून्, र मण्डलीको कामलाई सामान्य रूपमा फर्काउन सकून्। यो मेरो जिम्मेवारी र कर्तव्य हो र म यसबाट पछि हट्न मिल्दैन।” त्यसैले मैले भएका सबै घटनाहरू लेखेँ र माथिल्ला अगुवाहरूलाई रिपोर्ट पठाएँ। यसरी अभ्यास गर्दा, मलाई ढुक्क महसुस भयो।

पछि, मैले चिन्तन गरेँ, “चेन पिङले गुटबन्दी गर्न खोजेको कुराको खुलासा वा रिपोर्ट गर्ने आँट ममा किन आएन? यसको पछाडिको कारण के थियो?” एक दिन, मैले परमेश्‍वरका वचन पढेँ: “त्यसोभए तिमीहरूले दुष्ट मानिसहरूलाई सम्हाल्न र सम्बोधन गर्न नसक्नुको मूल कारण के हो? के तिमीहरू अन्तर्निहित रूपमै कायर, डरपोक र समस्यादेखि त्रसित भएर हो? यो न त समस्याको मूल कारण हो, न त्यसको सार हो। यो समस्याको सार के हो भने, मानिसहरू परमेश्‍वरप्रति वफादार छैनन्; तिनीहरू आफैलाई, आफ्नो व्यक्तिगत सुरक्षा, गौरव, हैसियत र निकासलाई रक्षा गर्छन्। तिनीहरू वफादार नभएको कुरा तिनीहरूले कसरी सधैँ आफूलाई बचाउँछन्, केही आइपर्दा कछुवाले टाउको लुकाएझैँ पछि सर्छन्, र सबै साम्य भएपछि मात्र फेरि टाउको बाहिर निकाल्छन् भन्‍ने कुरामा प्रकट हुन्छ। तिनीहरूलाई जे आइपरे पनि, तिनीहरू सधैँ कायर हुन्छन्, तिनीहरूमा धेरै व्यग्रता, चिन्ता र डर हुन्छ, र तिनीहरू मण्डलीको कामको रक्षामा उभिन सक्दैनन्। यहाँ के समस्या छ? के यो आस्था नहुनु होइन र? तँसित परमेश्‍वरप्रति साँचो आस्था छैन, तँ परमेश्‍वर सबै कुरामाथि सार्वभौम हुनुहुन्छ भनेर विश्‍वास गर्दैनस्, र तँ तेरो जीवन र तेरो सबथोक परमेश्‍वरको हातमा छ भनेर विश्‍वास गर्दैनस्। तँ परमेश्‍वरले भन्नुभएको यो कुरा विश्वास गर्दैनस्: ‘परमेश्‍वरको अनुमतिविना, शैतानले तेरो शरीरको एउटा रौँ समेत हल्लाउने आँट गर्दैन।’ तँ तैँले देखेकै कुराहरूका भरमा तथ्यहरूको मूल्याङ्कन गर्छस्, तँ आफ्नै हिसाबकिताबका आधारमा कामकुराको मूल्याङ्कन गर्छस्, र हरेक मोडमा आफ्नो बचाउ गर्छस्। तँ एउटा व्यक्तिको भाग्य परमेश्‍वरको हातमा हुन्छ भन्‍ने कुरालाई विश्‍वास गर्दैनस्; तँ शैतान, दुष्ट शक्ति र दुष्ट मानिसदेखि डराउँछस्। के यो परमेश्‍वरमाथि साँचो आस्था नहुनु होइन र? (हो।) परमेश्‍वरमाथि साँचो आस्था किन नभएको? के यो मानिसहरूका अनुभवहरू अति सतही हुने र यी कुराहरू छर्लङ्गै देख्नका लागि तिनीहरूले बुझेका सत्यताहरू ज्यादै कम हुने भएर हो, कि के हो? के मानिसहरूका भ्रष्ट स्वभावहरूसँग यसको केही सम्बन्ध छैन र? के यो मानिसहरू अत्यन्तै छली भएर होइन र? (हो।) तिनीहरूले जति नै कुराहरू अनुभव गरे पनि, तिनीहरूसामु जति धेरै तथ्यहरू प्रस्तुत गरे पनि, तिनीहरू यो परमेश्‍वरको काम हो, वा व्यक्तिको भाग्य परमेश्‍वरको हातमा हुन्छ भनेर विश्‍वास गर्दैनन्। यो एउटा पक्ष हो। अर्को घातक समस्या भनेको मानिसहरूले आफूलाई ज्यादै प्रिय ठान्छन्। तिनीहरू परमेश्‍वर, उहाँको काम, परमेश्‍वरको घरका हितहरू, उहाँको नाम र उहाँको महिमाका निम्ति कुनै मूल्य चुकाउन वा कुनै त्याग गर्न इच्छुक हुँदैनन्। तिनीहरू त्यस्तो कुनै पनि काम गर्न इच्छुक हुँदैनन्, जसमा सानोभन्दा सानो खतरा हुन्छ। मानिसहरूले आफूलाई ज्यादै प्रिय ठान्छन्! मरिने, अपमानित हुने, दुष्ट मानिसहरूको पासोमा परिने, र कुनै पनि खालको दुर्दशामा परिने डरले, मानिसहरू आफ्नै देहलाई बचाउन हरसम्भव प्रयास गर्छन्, आफूलाई कुनै खतरनाक परिस्थितिमा पर्न नदिने प्रयत्न गर्छन्। एकातिर, मानिसहरू अत्यन्तै छली हुने भएकाले तिनीहरूले यस्तो व्यवहार गर्छन्; अर्कोतिर, यो तिनीहरूले आफूलाई ज्यादै प्रिय ठान्ने र तिनीहरू ज्यादै स्वार्थी हुने भएर हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनको खुलासाबाट मैले के बुझेँ भने, मैले सत्यता अभ्यास गर्न वा मण्डलीको कामको रक्षा गर्न नसक्नुको मुख्य कारण मेरो प्रकृति साँच्चै स्वार्थी र छली हुनु थियो। “अरूको होइन आफ्‍नै दुनो सोझ्याउनुपर्छ,” र “बुद्धिमान मानिसहरू आत्मरक्षामा सिपालु हुन्छन्, तिनीहरू गल्ती गर्नबाट जोगिन मात्रै खोज्छन्,” जस्ता शैतानी विषहरूले मलाई नियन्त्रण गरेका थिए। त्यसैले जब परिस्थिति आइपर्थे, म सबैभन्दा पहिले मेरो हितमा हानि पुग्छ कि पुग्दैन भनेर विचार गर्थेँ। मलाई फाइदा हुने कुराहरू गर्न म इच्छुक थिएँ, तर यदि कुनै कुराले मेरो हितमा हानि पुर्‍याउँथ्यो वा मेरो सुरक्षा खतरामा पार्थ्यो भने, त्यसले मण्डलीको कामको रक्षा गर्ने भए पनि, म त्यो गर्दिनथेँ। चेन पिङले गुटबन्दी गरी अराजकता मच्चाउन खोजिरहेकी छिन्, र यो तुरुन्तै समाधान गरिएन भने, यसले मण्डलीको काममा ठूलो बाधा र अवरोध पुर्‍याउनेछ भन्ने कुरा मलाई राम्ररी थाहा थियो। तर म लगातार डरले भरिएको थिएँ। मलाई समस्या रिपोर्ट गरेपछि चेन पिङले मसँग बदला लिनेछिन्, मलाई सास्ती दिनेछिन्, वा मलाई निष्कासन समेत गराउनेछिन् भन्ने चिन्ता थियो, त्यसैले मैले रिपोर्ट गर्ने आँट गरिनँ र यसको सट्टा म कछुवाले आफ्नो टाउको खबटाभित्र लुकाए जसरी लुकेर बसेँ। ममा परमेश्‍वरप्रति अलिकति पनि साँचो आस्था थिएन। म कस्तो कायर थिएँ! मैले धेरै वर्षदेखि परमेश्‍वरमा विश्वास गरेको थिएँ, र उहाँले मलाई उन्नयन गर्नुभएकाले म मण्डलीमा आफ्ना आफ्नो कर्तव्य गर्दै थिएँ। परमेश्‍वरको अभिप्राय मैले निर्णायक क्षणहरूमा परमेश्‍वरको घरको हितको रक्षा गरूँ भन्ने थियो, तर जब चेन पिङले गुटबन्दी गर्ने र अराजकता मच्चाउने प्रयास गरिन् र यसले मण्डलीको कामलाई ठप्प पार्ने खतरा निम्त्यायो, मैले आफ्नै हितबारे मात्र विचार गरेँ। म कति धेरै स्वार्थी र छली थिएँ! आफ्नो रक्षा गर्न, आफूले बुझेको सत्यता समेत अभ्यास गर्न म तयार थिइनँ—के म यसरी कायरतापूर्ण र लज्जास्पद जीवन जिइरहेको थिइनँ र? यदि मैले यो बानी नबदलेको भए, म पक्कै पनि परमेश्‍वरद्वारा तिरस्कृत हुनेथेँ र हटाइने थिएँ। विशेष गरी मण्डलीले भर्खरै सीसीपीको धरपकड भोगेको, र कामका विभिन्न पक्ष पुनर्बहाली नभइसकेको अवस्थामा, यदि फेरि अर्को अराजकता मच्चियो भने, मण्डलीको काममा बाधा पुग्ने मात्र होइन, ब्रदर-सिस्टरहरूको जीवन प्रवेशले पनि ठूलो नोक्सान बेहोर्नेछ। यो कुरा मनमा आउँदा, मैले आफ्ना आँसु रोक्न सकिनँ। मैले आफैलाई भनेँ, “मैले अब परमेश्‍वरलाई निराश पार्नुहुँदैन। यो समस्यालाई जतिसक्दो चाँडो समाधान गर्न र मण्डलीको कामको रक्षा गर्न मैले सत्यता अभ्यास गर्नैपर्छ।”

पछि, मैले परिस्थिति बुझ्न र पुष्टि गर्न माथिल्ला अगुवाहरूसँग सहकार्य गरेँ। छानबिन गरेपछि, हामीले चेन पिङको सन् २०१२ देखि नै सु जिङप्रति रिसइबी रहेको पायौँ। त्यतिबेला सु जिङ अगुवा थिइन्, र चेन पिङ, हैसियतको भोको भएर, आफू अगुवा बन्न चाहन्थिन् र सु जिङलाई हटाउने प्रयासमा अरूसँग मिलेर गुटबन्दी गरेकी थिइन्। तर उनीहरूको योजना सफल भएन। पछि, चेन पिङलाई बर्खास्‍त गरियो, तर उनले सधैँ सु जिङप्रति रिसइबी राखिरहिन्, र उनका गल्ती समात्ने कोसिस गरिरहिन्। चेन पिङले सु जिङमाथि लगाएका धेरैजसो आरोप निराधार थिए। सबै कुराको मूल्याङ्कन गरेपछि, के स्पष्ट भयो भने सु जिङले वास्तविक काम नगरेकी होइन रहेछ, बरु चेन पिङले निरन्तर सु जिङका गल्ती समातेर तिललाई पहाड बनाइरहेकी रहेछिन्, र अरू धेरै मानिस समेटेर सु जिङलाई बहिष्कार गर्न खोजिरहेकी रहेछिन्। चेन पिङले ख्रीष्टविरोधीको गम्भीर स्वभाव देखाइन् र उनलाई बर्खास्‍त गरियो। माथिल्ला अगुवाहरूले उनका व्यवहारको प्रकृति र हानिबारे चिरफार गर्नुभयो र उनलाई चेतावनी दिनुभयो। सङ्गति र खुट्याइको माध्यमबाट, सुसमाचार डिकन ली युनले आफू चेन पिङद्वारा प्रयोग भएको महसुस गरिन्। उनले आफूबाट मण्डलीको काममा अवरोध र बाधा पुगेको पनि महसुस गरे, र पछि उनले पश्चात्तापको पत्र लेखे। सिद्धान्तका आधारमा, मण्डलीले ली युनलाई पश्चात्ताप गर्ने मौका दियो र उहाँलाई काममा राखिराख्यो।

यो मामिलाबाट गुज्रिएपछि, मलाई हृदयमा के महसुस भयो भने परमेश्‍वरको घरमा सत्यताले शासन गर्छ, र परमेश्‍वरको धर्मी स्वभावले कुनै पनि उल्लङ्घन सहँदैन। सत्यता अभ्यास नगर्ने र सत्यताको प्रतिरोध गर्ने वा त्यसप्रति वितृष्णा राख्ने ख्रीष्टविरोधी र दुष्ट मानिसहरू अन्ततः परमेश्‍वरद्वारा प्रकट हुनेछन् र हटाइनेछन्। सत्यता बुझ्नु र इन्साफको बोध हुनु कति महत्त्वपूर्ण रहेछ भन्ने पनि मैले देखेँ। यदि हामीले मण्डलीका दुष्ट मानिस र ख्रीष्टविरोधीहरूलाई तुरुन्तै खुलासा र रिपोर्ट गरेनौँ भने, मण्डलीको काममा गम्भीर बाधा पुग्ने मात्र होइन, ब्रदर-सिस्टरहरूको जीवन प्रगतिमा पनि अवरोध आउनेछ। यो वास्तविक वातावरणमार्फत, मैले आफू कति गहिरो रूपमा भ्रष्ट र कमी भएको, अनि कति स्वार्थी र छली छु भन्ने देखेँ। साथै, यो मामिलाले मलाई केही सुझबुझ प्राप्त गर्न मद्दत गर्‍यो। म भित्री हृदयदेखि नै परमेश्‍वरलाई धन्यवाद दिन्छु!


८७. उच्च दबाबपूर्ण शिक्षाले मेरी छोरीलाई हानि पुर्‍यायो

लिउ जिनसिन, चीन

म सानो छँदा मेरा आमाबुबाको सम्बन्धविच्छेद भयो। मेरी दिदी र म बुवासँग बस्थ्यौँ, र हाम्रो जीवन साँच्चै कष्टकर थियो। हाम्रो परिवार सम्पन्न थिएन, त्यसमाथि मेरो पढाइ पनि कमजोर थियो, त्यसैले जुनियर हाइस्कुल पुगेपछि मैले स्कुल छोडेँ र काम गर्न थालेँ। म अशिक्षित थिएँ र शारीरिक श्रम गर्ने कामहरू मात्र गर्न सक्थेँ। यो थकाउने र अपमानजनक थियो। मैले मनमनै सोचेँ, “म अशिक्षित भएकोले, यो जुनीमा तल्लो दर्जाको कामदार मात्र बन्न सक्छु। जब मेरा आफ्नै छोराछोरी हुन्छन्, तब म तिनीहरूलाई मजस्तो अशिक्षित बन्न दिनेछैन।” त्यसैले, जब मेरो बिहे भयो र मेरी जेठी छोरी जन्मिइन्, तब मैले के आशा गरेँ भने, उनले कडा मिहिनेत गरेर पढून् र उनी भविष्यमा राम्रो विश्वविद्यालयमा भर्ना होऊन्—यसको अर्थ उनको भविष्य राम्रो हुनेछ, र यसले आमाको रूपमा मलाई पनि राम्रो देखाउनेछ।

त्यस अवधिमा, म छोरीको हेरचाह गर्दै श्रीमानसँग मिलेर घरमै सानो व्यवसाय चलाउँथेँ। जब उनी दुई वर्षकी भइन्, तब मैले उनलाई सिकाउन अनलाइनबाट प्रारम्भिक सिकाइका किताबहरू किनेँ। खाना पकाउँदा वा लुगा धुँदा, म उनलाई सान जी जिङ सिकाउँथेँ वा थाङ कविताहरू कण्ठ गर्न लगाउँथेँ। कहिलेकाहीँ, जब म एउटा वाक्य भन्थेँ, तब उनले अर्को वाक्य सम्झेर भन्न सक्थिन्। उनले कति छिटो सिकिरहेकी थिइन् भन्ने देखेर मलाई लाग्यो, मेरी छोरी निकै चलाख छिन्, र उनले भविष्यमा पढाइमा पक्कै पनि उत्कृष्टता हासिल गर्नेछिन्। जब उनी चार वर्षकी भइन्, तब मैले उनलाई किन्डरगार्टेन पठाएँ। छ महिनापछि, तल्लो कक्षामा उनले धेरै नसिकिरहेको देखेर, मैले उनलाई मध्यम कक्षामा सारिदिएँ, र त्यो पूरा नहुँदै, मैले उनलाई माथिल्लो कक्षामा सारिदिएँ। मैले छोरीका लागि रोजेको पहिलो किन्डरगार्टेन हाम्रो घरबाट टाढा थिएन, तर पछि मैले के याद गरेँ भने छोरीले त्यहाँ धेरै सिकिरहेकी थिइनन्, र मैले मनमनै सोचेँ, “यो समय बच्चाहरूले आफ्नो जग बसाल्ने समय हो। यदि उनले यहाँ पढिरहिन् भने, यसले उनको भविष्यको सम्भावनामा बाधा पुर्‍याउनेछ।” त्यसैले, मैले कसैलाई सोधखोज गर्न लगाएँ, र हामी बस्ने ठाउँबाट अलि टाढा भए पनि राम्रो किन्डरगार्टेन फेला पारेँ। म हरेक दिन छोरीलाई स्कुल पुर्‍याउन र लिन जान्थेँ, र त्यस समयमा म सोच्थेँ, “छोरीलाई राम्रो किन्डरगार्टेन पठाउनु उनको भविष्यका लागि फाइदाजनक हुन्छ। यो जतिसुकै गाह्रो भए पनि सार्थक हुन्छ।” मेरी छोरीले राम्रो अङ्क ल्याऊन् भनेर, मैले खाना र अन्य खर्चमा कटौती गरेँ र ५०० युआनभन्दा बढी पर्ने रिडिङ पेन किनेँ। मलाई लागेको थियो, यसले उनको ग्रेड सुधार्न मद्दत गर्नेछ। पछि, मेरी छोरी १ कक्षामा गइन्, र उनलाई खेल्न धेरै मन पर्थ्यो, त्यसैले मैले एउटा नियम बनाएँ: हरेक दिन खाना खाएपछि, उनले अक्षरहरू लेख्ने अभ्यास गर्नुपर्छ, र त्यसपछि पाठ्यपुस्तकको एउटा खण्ड सुनाउनुपर्छ, अनि मात्र उनी खेल्न जान पाउँछिन्। मैले उनका लागि पढाइको सबै बन्दोबस्त गरिदिएको र त्यो नसकी खेल्न नपाउने देखेपछि, उनी रुन्थिन् र कोलाहल मच्चाउँथिन्। म रिसाउँथेँ र उनलाई गाली गर्दै भन्थेँ, “तिमीले कडा मिहिनेत गरेर पढ्यौ र यो सबै गृहकार्य गर्न सक्यौ भने, मैले यो नियम लागू गर्नै पर्दैन नि। के यो नियम तिम्रै भलाइका लागि होइन र? फलानोकी छोरीलाई हेर त; उसको ग्रेड कति राम्रो छ? उसका आमाबुबा कहिल्यै घरमा हुँदैनन्, तैपनि उसलाई कसरी कडा मिहिनेत गरेर पढ्ने भन्ने थाहा छ। यदि तिमीले कडा मिहिनेत गरेर पढिनौ भने, स्कुल सकेपछि तिमीले जागिर पनि पाउनेछैनौ, उज्ज्वल भविष्यको त कुरै छोड। त्यो बेला खानलाई केही भएन भने, मसँग रुँदै नआऊ।” मेरो गालीले छोरीलाई चुप लगाउँथ्यो, र उनी मन नलागी-नलागी मेरा मागहरू मान्थिन् र पढ्थिन्। यसरी, मेरो कडा नियन्त्रणमा, छोरीको ग्रेडमा सुधार आयो। उनले परीक्षामा ९० भन्दा माथि, र कहिलेकाहीँ ९९ सम्म पनि अङ्क ल्याउँथिन्। तर म अझै पनि उनलाई गाली गर्थेँ, “तिमीले १०० को सट्टा ९९ किन ल्यायौ?” त्यसपछि, म उनलाई कडा मिहिनेत गरेर पढ्न प्रोत्साहित गर्थेँ, र खाली समयमा थप अध्ययनका लागि सामग्रीहरू किनिदिन्थेँ ताकि उनले सकेसम्म चाँडो परीक्षामा १०० अङ्क ल्याउन सकून्। सन् २०२१ को जुन महिनामा, मेरी छोरी कक्षा २ मा पढ्थिन्, र उनको ग्रेड लगातार खस्कँदै थियो, त्यसैले मैले उनलाई गाली गर्दै भनेँ, “तिम्रो परीक्षाको नतिजा किन पछि परिरहेको छ!” मैले उनलाई कक्षामा ध्यान नदिएको आरोप पनि लगाएँ। घरमा, म उनी पढेको हेर्थेँ, र कहिलेकाहीँ, जब उनले मेरो कुरा सुन्दिनथिन्, तब म उनलाई पिट्थेँ। मलाई देख्नेबित्तिकै मेरी छोरी डराउँथिन्, र मेरो प्रतिरोध गर्ने आँट नभएर, उनी आफैँलाई पिट्थिन्; उनी मेरो नजिक पनि पर्दिनथिन्। उनले त हजुरआमालाई “ममीले मलाई माया गर्नुहुन्न” समेत भनेकी थिइन्। त्यतिबेला म असाध्यै रिसाएकी थिएँ, र मैले छोरीलाई भनेँ, “तिमी अझै सानै छौ र कुराहरू बुझ्दिनौ; म यो सबै तिम्रै भलाइको लागि गर्दै छु। म सानो छँदा कडा मिहिनेत गरेर पढिनँ, त्यसैले मसँग भविष्यको कुनै सम्भावना छैन र म केवल तल्लो दर्जाको मान्छे मात्र हुन सकेँ। तिमीले कडा मिहिनेत गरेर पढ्नै पर्छ; तिमी मजस्तो बन्नु हुँदैन।” मेरी छोरीसँग मेरा मागहरू मान्नुको विकल्प थिएन।

पछि, मैले परमेश्‍वरमा विश्वास गर्न थालेँ, र म मण्डली अगुवाको रूपमा पनि चुनिएँ। म मण्डलीको काममा अलि व्यस्त हुन्थेँ, र घरमा छोरीको पढाइ हेर्ने धेरै समय पाउँदिनथेँ। उनको ग्रेड धेरै नै खस्कँदै थियो; सुरुमा उनले ९० भन्दा माथि अङ्क ल्याउँथिन्, र पछि बिस्तारै घटेर ७० को हाराहारीमा पुग्यो। मैले मनमनै सोचेँ, “यस्तै चलिरह्यो भने त, उनले जुनियर हाइस्कुल पनि पास गर्न सक्दिनन् होला, राम्रो विश्वविद्यालयमा भर्ना हुने र उज्ज्वल भविष्य बनाउने कुरा त परै जाओस्। यदि मेरी छोरीको भविष्यको कुनै सम्भावना भएन भने, यसले आमाको रूपमा मलाई पनि नराम्रो देखाउनेछ।” त्यसैले, म दिउँसो मण्डलीको काममा व्यस्त हुन्थेँ, र राति छोरीलाई अतिरिक्त कक्षाहरू पढाउँथेँ। तर उनलाई खेल्न मन पर्थ्यो र उनी त्यति आत्म-अनुशासित थिइनन्, अनि उनको ग्रेड झन्-झन् खराब हुँदै गयो। उनको शिक्षकले मलाई फोन गरेर छोरीको ग्रेड गम्भीर रूपमा खस्कँदै गएको बताउनुभयो, र म जतिसुकै व्यस्त भए पनि, मैले छोरीको पढाइमा ध्यान दिनुपर्छ भनेर पनि भन्नुभयो। शिक्षकले भनेको कुरा सुनेर, मैले मनमनै गुनासो गरेँ। मलाई लाग्यो, म आफ्नो कर्तव्यमा धेरै व्यस्त भएकोले नै मैले छोरीको पढाइमा निगरानी राख्न पाइनँ, त्यसैले गर्दा उनको ग्रेड यति धेरै खस्किएको हो। यसले गर्दा, म अगुवाको कर्तव्य निर्वाह गर्न चाहिनँ, म केवल हरेक हप्ता भेलामा सहभागी हुन र त्यतिमै चित्त बुझाउन चाहन्थेँ। त्यसो गर्दा, मसँग घरमा छोरीको पढाइ हेर्ने धेरै समय हुने थियो। त्यस दिउँसो, एउटी अगुवा हामीसँग भेला हुन आउनुभयो, तर म जान चाहिनँ। मलाई यसरी सोच्नु गलत हो भन्ने थाहा थियो, र मैले परमेश्‍वरलाई प्रार्थना गरेँ, “हे परमेश्‍वर, मेरी छोरीको ग्रेड गम्भीर रूपमा खस्कँदै छ, र यो यस्तै रहिरह्यो भने, यसले उनको भविष्यको सम्भावनामा बाधा पुर्‍याउनेछ भन्ने मलाई चिन्ता छ। यही कारणले गर्दा, म अब अगुवा बन्न चाहन्नँ। मलाई थाहा छ यो गलत हो; कृपया मलाई निर्देशन दिनुहोस् र मलाई अभ्यासको बाटो देखाउनुहोस्।” प्रार्थना गरेपछि, म भेलामा सहभागी हुन गएँ, जहाँ मैले अगुवालाई आफ्नो स्थितिबारे बताएँ। उहाँले मसँग सङ्गति गर्नुभयो, र मलाई घर पुगेपछि मानिसहरूले आफ्ना छोराछोरीलाई शिक्षा दिने गलत तरिकाहरू प्रकाश गर्ने परमेश्‍वरका वचनहरू पढ्न पनि सम्झाउनुभयो।

घर पुगेपछि, मैले यस विषयमा परमेश्‍वरका वचनहरू फेला पारेँ र पढेँ। सर्वशक्तिमान्‌ परमेश्‍वर भन्‍नुहुन्छ: “हरेक आमाबुबा वा अग्रजसँग आफ्ना छोराछोरीप्रति ठूला-साना विविध अपेक्षाहरू हुन्छन्। तिनीहरू आफ्ना छोराछोरीले मेहनतसाथ अध्ययन गर्नेछन्, सुशील व्यवहार गर्नेछन्, स्कुलमा उत्कृष्ट नतिजा ल्याउनेछन्, उत्कृष्ट विद्यार्थी बन्नेछन्, र अल्छी गर्नेछैनन् भनी आशा गर्छन्। तिनीहरू आफ्ना छोराछोरीलाई शिक्षक र सहपाठीहरूले सम्मान गरून्, र तिनीहरूको ग्रेड नियमित रूपमा ८० भन्दा माथि होस् भन्‍ने चाहन्छन्। बच्चाले ६० अङ्क प्राप्त गरेमा उसलाई पिटिनेछ, र उसले ६० भन्दा कम अङ्क ल्याएमा उसले भित्तामा फर्केर आफ्ना गल्तीहरूबारे सोच्नुपर्नेछ, वा सजायस्वरूप नहल्लीकन उभिनुपर्नेछ। उसलाई खान, सुत्न, टिभी हेर्न, वा कम्प्युटरमा खेल्न दिइनेछैन, र उसलाई पहिले किनिदिने भनिएका राम्रा कपडा र खेलौनाहरू अब किनिदिइनेछैन। हरेक आमाबुबाहरू आफ्ना छोराछोरीप्रति विविध अपेक्षाहरू राख्छन् र उनीहरूमाथि ठूलाठूला आशाहरू राख्छन्। तिनीहरू आफ्ना छोराछोरीले जीवनमा सफलता पाउनेछन्, आफ्नो करियरमा फड्को मार्नेछन्, र आफ्ना पुर्खा र परिवारलाई सम्मान र गौरव दिलाउनेछन् भनी आशा गर्छन्। कुनै पनि आमाबुबाले आफ्ना छोराछोरी मगन्ते, किसान, वा लुटेरा र डाँका बनेको चाहँदैनन्। आमाबुबाहरू आफ्ना छोराछोरीले समाज प्रवेश गरेपछि दोस्रो दर्जाका नागरिक बनून्, फोहोर टिपून्, फुटपाथ व्यापारी बनून्, हिँड्दै-हिँड्दै सामान बेचून्, वा अरूको हेय दृष्टिमा परून् भन्‍ने पनि चाहँदैनन्। छोराछोरीले आमाबुबाका यी अपेक्षाहरू पूरा गर्न सके वा नसके पनि, र जुनै अवस्था भए पनि, आमाबुबामा छोराछोरीप्रति अनेक अपेक्षाहरू हुने गर्छन्। तिनीहरूका अपेक्षाहरू भनेको तिनीहरूलाई राम्रो र आदर्शवान्‌ लाग्ने कुरा वा खोजहरू आफ्ना छोराछोरीमाथि थोपर्ने, उनीहरूमा आशा भरिदिने, र उनीहरूले आमाबुबाका यी इच्छाहरू पूरा गर्नेछन् भनी आशा गर्ने काम हो। त्यसोभए आमाबुबाका यी चाहनाहरूले तिनीहरूका छोराछोरीमाथि अनजानमा के-कस्ता परिणामहरू सिर्जना गर्छन्? (दबाब।) यी कुराहरूले दबाब सिर्जना गर्छन्, अनि अरू के सिर्जना गर्छन्? (बोझ।) यी कुराहरू दबाब र जन्जिर बन्छन्। आमाबुबाले आफ्ना छोराछोरीप्रति अपेक्षाहरू राख्ने भएकाले, तिनीहरूले छोराछोरीलाई ती अपेक्षाहरूअनुसार नै अनुशासनमा राख्छन्, मार्गदर्शन गर्छन्, र शिक्षा दिन्छन्; तिनीहरू आफ्ना अपेक्षाहरू पूरा गरून् भनेर छोराछोरीमा लगानी गर्ने वा उनीहरूको लागि जतिसुकै मूल्य तिर्ने कामसमेत गर्छन्। उदाहरणको लागि, आमाबुबाहरू आशा गर्छन् कि तिनीहरूका छोराछोरी स्कुलमा उत्कृष्ट बन्नेछन्, कक्षाकै उत्कृष्ट हुनेछन्, हरेक जाँचमा ९० भन्दा बढी अङ्क ल्याउनेछन्, सधैँ एक नम्बरमा आउनेछन्—वा नराम्रै भए पनि, पाँचौँ स्थानभन्दा तल कहिल्यै आउनेछैनन्। यी अपेक्षाहरू व्यक्त गरिसकेपछि, के आमाबुबाले पनि आफ्ना छोराछोरीलाई यी लक्ष्यहरूमा पुग्न मद्दत गर्न निश्‍चित त्यागहरू गरिरहेका हुँदैनन् र? (हुन्छन्।) यी लक्ष्यहरूमा पुग्नलाई छोराछोरीले बिहान सबेरै उठेर पाठहरू दोहोर्‍याउनेछन् र घोक्नेछन्, र उनीहरूलाई साथ दिन आमाबुबा पनि सबेरै उठ्नेछन्। गर्मीयाममा तिनीहरूले छोराछोरीलाई फ्यान चलाइदिने, चिसो पेय पदार्थ बनाइदिने वा आइसक्रिम किनिदिने गर्छन्। तिनीहरू बिहान उठेर सुरुमै छोराछोरीको लागि सोया दूध, डो स्टिक, र अण्डा तयार पार्छन्। विशेषगरी परीक्षाको समयमा, आमाबुबाले आफ्ना छोराछोरीलाई एउटा फ्राइ डो स्टिक र दुइटा अण्डा खान दिन्छन्, र यी चिजहरूले उनीहरूलाई १०० अङ्क ल्याउन मद्दत गर्नेछ भन्‍ने आशा गर्छन्। यदि तैँले ‘यो सबै खान सक्दिनँ, एउटा अण्डा भए पुग्छ’ भनिस् भने, तिनीहरूले यसो भन्‍नेछन्, ‘ए मूर्ख, एउटा मात्र अण्डा खाइस् भने तैँले १० अङ्क मात्र ल्याउनेछस्। आमाको लागि अर्को पनि खा त। सक्दो कोसिस गर्; यदि तैँले यो खाइस् भने, तैँले सय अङ्क ल्याउनेछस्।’ बच्चाले भन्छ, ‘म भर्खरै त उठेको, अहिले नै खान सक्दिनँ।’ ‘हुँदैन, तैँले खानैपर्छ! असल बनेर आमाले भनेको मान्। आमाले यो तेरै निम्ति गरेकी हो, त्यसैले आमाको लागि भए पनि यो खा त।’ अनि, बच्चाले मनन गर्छ, ‘आमाले निकै ख्याल राख्‍नुहुन्छ। उहाँले गर्ने सबथोक मेरै लागि हो, त्यसैले म खानेछु।’ खान त अण्डा नै खाइन्छ, तर के निलिन्छ? दबाब; हिचकिचाहट र अनिच्छा निलिन्छ। खानु राम्रो हो र आमासँग उच्च अपेक्षाहरू छन्, र मानवता र विवेकको नजरले हेर्दा यी कुराहरू स्विकार्नुपर्छ, तर समझको आधारमा हेर्दाचाहिँ, व्यक्तिले यस्तो प्रेम नकार्नुपर्छ र यस्तो कार्यशैली स्विकार्नु हुँदैन। तर कठै, तैँले गर्न सक्ने केही छैन। यदि तैँले खाइनस् भने, ऊ रिसाउनेछे, र तैँले कुटाइ र गाली खानेछस् र तैँले श्रापसमेत पाउनेछस्। … तैँले आमाबुबाका अपेक्षाबाट कस्तो शिक्षा पाउँछस्? (परीक्षामा राम्रो गर्नुपर्छ र सफल भविष्य बनाउनुपर्छ भन्‍ने शिक्षा।) तैँले तेरो प्रण देखाउनुपर्छ, तेरी आमाको प्रेम, मेहनत र त्याग साकार पार्नुपर्छ, र आमाबुबाका अपेक्षाहरू हासिल गर्नुपर्छ र तिनीहरूलाई निराश तुल्याउनु हुँदैन। तिनीहरूले तँलाई औधी प्रेम गर्छन्, तेरो लागि सबथोक दिएका छन्, र आफ्नो जीवनमार्फत तेरो लागि सबथोक गरिरहेका छन्। अनि, तिनीहरूका सबै त्याग, शिक्षा र प्रेम के बनेका हुन्छन् त? ती तैँले तिर्नैपर्ने ऋण बनेका हुन्छन्, र त्यो सँगसँगै, ती तेरो बोझ बनेका हुन्छन्। बोझ यसरी नै उत्पन्न हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरले के खुलासा गर्नुभएको थियो भने जब आमाबुबाले आफ्ना छोराछोरीप्रति अपेक्षाहरू राख्छन्, तब उनीहरूले गरेका सबै कुरा छोराछोरीकै भलाइका लागि हुन् भनेर उनीहरूले सधैँ सोच्छन्। उनीहरू आफ्ना छोराछोरी असल विद्यार्थी बनून्, राम्रा विश्वविद्यालयहरूमा भर्ना होऊन् र उनीहरू राम्रा डिग्रीहरू प्राप्त गरून् भन्ने चाहन्छन् ताकि उनीहरूले आफ्ना पुर्खाको नाम राख्न र उच्च सामाजिक हैसियत पाउन सकून्। उनीहरू आफ्ना अपेक्षाहरूमा आधारित भएर छोराछोरीले निश्चित तरिकाले कामहरू गरून् भन्ने माग पनि गर्छन्। तर, उनीहरूले उनीहरूका निरन्तरका मागहरूले छोराछोरीलाई कति तनाव दिन्छ भन्ने कुराबारे विचार गर्दैनन्। परमेश्‍वरले जे खुलासा गर्नुभयो त्यो ठ्याक्कै मेरो स्थिति थियो। मैले के देखेँ भने मेरी छोरी करिब दुई वर्षकी हुँदा निकै चलाख थिइन्, त्यसैले मैले उनी ठूली भएपछि कडा मिहिनेत गरेर पढ्नेछिन् र राम्रो विश्वविद्यालयमा भर्ना हुनेछिन् भन्ने आशा गरेँ। त्यसो भयो भने, अरूले मलाई ठूलो मान्छे ठान्ने मात्र होइनन्, यसले हाम्रा पुर्खाको नाम पनि राख्नेथियो। मसँग यस्ता अपेक्षाहरू भएपछि, मैले छोरीका लागि राम्रो स्कुल खोज्न थालेँ ताकि सानै उमेरदेखि उनको जग बलियो होस्। उनको पढाइका लागि, मैले खाना र दैनिक खर्चमा कञ्जुस्याइँ गरेर एउटा रिडिङ पेन पनि किनिदिएँ, र उनले परीक्षामा पूरा अङ्क ल्याउनुपर्छ भनी माग गरेँ, अनि सधैँ राम्रो ग्रेड ल्याउने छिमेकीको बच्चासँग उनको तुलना गर्थेँ। यदि मेरी छोरीले मैले बनाएको योजनाअनुसार काम गर्न मानिनन् भने, म उनलाई “मैले गरेको सबै तिम्रै भलाइका लागि हो” भनेर भन्थेँ, तैपनि उनले मेरो कुरा सुनिनन् भने, म उनलाई “भविष्यमा तिमी मगन्तेजस्तै भएर बाँच्नेछौ” भन्दै पाठ पढाउथेँ। यसले गर्दा उनले मेरो अवज्ञा गर्ने आँट गर्दिनथिइन् र उनीसँग कुनै स्वतन्त्रता थिएन। उनी मसँग तर्क गर्ने आँट गर्दिनथिइन्, बरु उनी आफैँलाई पिट्थिन्, र उनी मबाट झन्-झन् टाढा हुँदै गइन्। यी सबै गरेर, मैले उनको कलिलो मस्तिष्कमा हानिबाहेक केही पुर्‍याइनँ। तर पनि, म अझै पनि यी सबै उनको भलाइका लागि नै गर्दै छु भन्ने सोच्थेँ, र छोरीलाई यसरी निर्देशन दिनु वास्तवमा गलत हो भन्ने मैले महसुस नै गरिनँ।

मैले परमेश्‍वरका अरू वचनहरू पढेँ। सर्वशक्तिमान्‌ परमेश्‍वर भन्‍नुहुन्छ: “‘उनीहरूले धेरै कुराहरू सिक्नु आवश्यक छ, उनीहरू पछि पर्नु हुँदैन’ भन्‍नेदेखि ‘उनीहरू ठूला भएपछि, उनीहरू संसारमा धेरै अगाडि पुग्नुपर्छ, र समाजमा स्थापित हुनुपर्छ’ भन्‍नेसम्मका सन्तानप्रतिका आमाबुबाका अपेक्षाहरू बिस्तारै तिनीहरूले छोराछोरीलाई दिने मापदण्ड बन्छन्। त्यो मापदण्ड यस्तो हुन्छ: तँ ठूलो भएर समाजमा स्थापित भएपछि, आफू कहाँबाट आएको हुँ भन्‍ने कुरा नबिर्सनू, आफ्ना आमाबुबालाई नबिर्सनू, तैँले सुरुमा तेरा आमाबुबाको ऋण तिर्नुपर्छ, तैँले तिनीहरूप्रति सन्तानीय भक्ति धर्म देखाउनुपर्छ, र तिनीहरूलाई राम्रो जीवन जिउन मद्दत गर्नुपर्छ, किनकि यो संसारमा तिनीहरू नै तेरा हितकारी मानिसहरू हुन्, तिनीहरूले नै तँलाई तालिम दिएका हुन्; तँ अहिले समाजमा स्थापित हुनु, साथै तैँले पाएको सबथोक, र तँसित भएको सबथोक तेरा आमाबुबाको अथक प्रयासद्वारा आर्जित भएका हुन्, त्यसैले तैँले बाँकी जीवनभर तिनीहरूको ऋण तिर्न, हर्जाना भर्न, र तिनीहरूलाई असल व्यवहार गर्नमा खर्चनुपर्छ। छोराछोरी वयस्क हुनुपहिले उनीहरूप्रति आमाबुबाले राख्ने अपेक्षाहरू—अर्थात् छोराछोरी समाजमा स्थापित होऊन् र संसारमा अगाडि पुगून् भन्‍ने अपेक्षाहरू—यसरी विकसित हुँदै, बिस्तारै आमाबुबाका निकै सामान्य अपेक्षाबाट छोराछोरीप्रतिका आमाबुबाका एक प्रकारका मापदण्ड र उक्साहटमा परिणत हुन्छन्। मानौँ, छोराछोरी वयस्कावस्थामा नपुग्दैको समयमा, उनीहरूले राम्रो ग्रेड प्राप्त गर्दैनन् रे; मानौँ, उनीहरूले विद्रोह गर्छन् रे, पढ्न वा आमाबुबाको आज्ञापालन गर्न चाहन्नन् रे, अनि तिनीहरूको अवज्ञा नै गर्छन् रे। अनि, उनीहरूका आमाबुबाले यसो भन्‍नेछन्: ‘के तैँले यो मेरो लागि सजिलो छ भन्ठान्छस्? तँलाई मैले यो सबै कसको निम्ति गरिरहेको छु भन्‍ने लाग्छ? म यो काम तेरै राम्रोको लागि गरिरहेको छु, हैन र? मैले जे गर्छु त्यो तेरै निम्ति गर्छु, तर तँ त्यसको कदरसमेत गर्दैनस्। के तँ मूर्ख होस्?’ तिनीहरूले यी शब्दद्वारा छोराछोरीलाई तर्साउनेछन् र बन्धक बनाउनेछन्। के यस्तो शैली ठिक हो त? (होइन।) यो ठिक होइन। आमाबुबाको यो ‘आदर्शमयी’ पाटो तिनीहरूको घृणित पाटो पनि हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरले आमाबुबाले छोराछोरीप्रति राख्ने अपेक्षाहरू पछाडि लुकेका अभिप्राय र मनसायहरूलाई खुलासा गर्नुभएको छ। उनीहरूले के आशा गर्छन् भने, छोराछोरी हुर्काउन उनीहरूले चुकाएको मूल्यपछि, जब छोराछोरी अरूभन्दा उत्कृष्ट बन्छन्, तब यसले उनीहरूलाई राम्रो देखाउनेछ, र उनीहरूको पुर्खाको नाम राख्नेछ, अनि उनीहरूले छोराछोरीबाट केही भौतिक लाभहरू पनि प्राप्त गर्नेछन्, र यसरी, उनीहरूले चुकाएको मूल्यको प्रतिफल पाउनेछन्। यदि परमेश्‍वरले यो खुलासा नगर्नुभएको भए, म सधैँ मेरी छोरीलाई कडा मिहिनेत गरेर पढ्न सिकाउनु र मेरो कडा नियन्त्रणमा राख्नु उनको उज्ज्वल भविष्यका लागि हो भन्ने सोच्थेँ। तर, ती सबैका पछाडि, यो त केवल मेरो व्यक्तिगत स्वार्थका लागि पो रहेछ। मैले मेरी छोरीलाई सानैदेखि संवर्धन गरेकी थिएँ, र उनले सानै हुँदा बलियो जग बसाल्न सकून् भन्ने आशा गरेकी थिएँ, अनि उनी भविष्यमा राम्रो विश्वविद्यालयमा भर्ना हुन र आफ्ना दौंतरीहरूभन्दा उत्कृष्ट बन्न सकून्। यसले हाम्रा पुर्खाको नाम मात्र राख्ने थिएन, मलाई पनि राम्रो देखाउने थियो। अझ, भविष्यमा मेरी छोरीको जीवन राम्रो भयो भने आमाको रूपमा मेरा लागि पनि राम्रो हुने थियो—उनी मप्रति पितृभक्त बन्‍नेथिइन्, र मेरो जीवनमा पनि केही सुधार आउनेथियो। जब मैले मेरी छोरीलाई खेल्न अलि बढी मन पर्छ भन्‍ने देखेँ, तब मलाई यसले उनको ग्रेडमा असर गर्छ भन्ने चिन्ता लाग्यो, त्यसैले म उनलाई गाली गर्थेँ र पिट्थेँ। कर्तव्य निर्वाह गर्दा, म धेरै व्यस्त भएकोले छोरीलाई निर्देशन दिन धेरै समय पाउँदिनथेँ। जब उनको ग्रेड गम्भीर रूपमा खस्किएको देखेँ, तब मलाई यदि यस्तै भइरह्यो भने उनको भविष्यको सम्भावना प्रभावित हुनेछ र मेरो छवि तथा चासोहरूको सन्दर्भमा मैले चाहेको कुरा पाउनेछैन भन्‍ने चिन्ता लाग्यो, त्यसैले मैले अगुवाको रूपमा कर्तव्य निर्वाह गर्न पनि चाहिनँ। अहिले सोच्दा, मैले छोरीका लागि गरेका यी कामहरू पछाडि मेरा अभिप्राय र मनसायहरू थिए, र ती सबै मेरो आफ्नै स्वार्थका लागि थिए भन्‍ने देख्छु। म यसप्रकारका शैतानी विषहरूद्वारा जिइरहेकी थिएँ, जस्तै “इनामविना औँलो पनि नउठाउनू” र “अरूको होइन आफ्‍नै दुनो सोझ्याउनुपर्छ”। म साँच्चै असाध्यै स्वार्थी र घृणास्पद थिएँ।

पछि, मैले परमेश्‍वरका वचनहरू पढेँ र अभ्यास गर्ने बाटो भेट्टाएँ। सर्वशक्तिमान्‌ परमेश्‍वर भन्‍नुहुन्छ: “छोराछोरीप्रतिका आमाबुबाका अपेक्षाहरूको सार विश्‍लेषण गरेर, हामीले यी अपेक्षाहरू स्वार्थी खालका हुन्छन्, यी अपेक्षाहरू मानवताविरुद्ध जान्छन्, र अपेक्षाहरूको आमाबुबाका जिम्मेवारीहरूसँग कुनै सम्बन्ध हुँदैन भनेर बुझ्न सक्छौँ। आमाबुबाहरूले आफ्ना छोराछोरीमाथि सबै किसिमका अपेक्षा र मागहरू लाद्दा, तिनीहरूले उनीहरूमाथि ठूलो थप दबाब दिन्छन्—यो तिनीहरूले आफ्नो जिम्मेवारी पूरा गर्नु होइन। त्यसोभए, आमाबुबाहरूले पूरा गर्नुपर्ने जिम्मेवारीहरू के-के हुन्। कम्तीमा पनि, तिनीहरूले आफ्ना छोराछोरीलाई सत्य बोल्ने र इमानदार ढङ्गले काम गर्ने इमानदार मानिस बन्‍न सिकाउनुपर्छ, र तिनीहरूलाई दयालु हुन र खराब कामहरू नगर्न सिकाउनुपर्छ, र तिनीहरूलाई सकारात्मक दिशामा डोऱ्याउनुपर्छ। यी तिनीहरूका सबैभन्दा आधारभूत जिम्मेवारीहरू हुन्। यसका साथै, तिनीहरूले आफ्ना छोराछोरीलाई तिनीहरूको क्षमता र अवस्थाहरूका आधारमा व्यावहारिक ज्ञान र सीपहरू आदि अध्ययन गर्न मार्गदर्शन गर्नुपर्छ। यदि आमाबुबाहरूले परमेश्‍वरमा विश्‍वास गर्छन् र सत्यता बुझ्छन् भने, आफ्ना छोराछोरीलाई परमेश्‍वरका वचनहरू पढ्न र सत्यता स्वीकार गर्न लगाउनुपर्छ, ताकि तिनीहरूले सृष्टिकर्तालाई चिनून्, र मानिसहरू परमेश्‍वरद्वारा सृष्टि गरिएका हुन् र यस ब्रह्माण्डमा परमेश्‍वर अस्तित्वमा हुनुहुन्छ भन्‍ने कुरा बुझून्। तिनीहरूले आफ्ना छोराछोरीलाई परमेश्‍वरलाई प्रार्थना गर्न र परमेश्‍वरका वचनहरू खान र पिउन अगुवाइ गर्नुपर्छ ताकि तिनीहरूले केही सत्यता बुझ्न सकून्, र तिनीहरू हुर्किएपछि सांसारिक प्रवृत्तिहरूलाई पछ्याउने, विभिन्‍न जटिल पारस्परिक सम्बन्धहरूमा फस्‍ने, र यस संसारका विभिन्‍न दुष्ट प्रवृत्तिहरूद्वारा लोभ्याइने, भ्रष्ट तुल्याइने, र विनाश हुनुको सट्टा परमेश्‍वरमा विश्‍वास गर्न, परमेश्‍वरलाई पछ्याउन, र सृजित प्राणीको कर्तव्य पूरा गर्न सक्षम होऊन्। आमाबुबाहरूले पूरा गर्नुपर्ने जिम्मेवारीहरू वास्तवमा यिनै हुन्। तिनीहरूले पूरा गर्नुपर्ने जिम्मेवारीहरू भनेका, आमाबुबाको भूमिकामा रहेर, आफ्ना छोराछोरी वयस्क नहुञ्जेलसम्म तिनीहरूलाई सकारात्मक मार्गदर्शन र उपयुक्त सहयोग प्रदान गर्नु, साथै तिनीहरूको भौतिक जीवनमा दैनिक आवश्यकताहरूका सन्दर्भमा तुरुन्तै हेरचाह गर्नु हो। यदि तिनीहरूका छोराछोरी बिरामी भए भने, आमाबुबाहरूले आवश्यक पर्दा तिनीहरूको उपचार गराउनुपर्छ; तिनीहरूले आफ्ना छोराछोरीको पढाइमा ढिलाइ हुने डरले, उनीहरूलाई उपचार त्यागेर स्कुल जान लगाइरहनु हुँदैन। जब तिनीहरूका छोराछोरीलाई स्वास्थ्यलाभ गर्नुपर्ने हुन्छ, तब तिनीहरूलाई स्वास्थ्यलाभ गर्न दिनुपर्छ, र जब तिनीहरूलाई आराम गर्नुपर्ने हुन्छ, तब तिनीहरूलाई आराम गर्न दिनुपर्छ। तिनीहरूका छोराछोरीको स्वास्थ्य सुनिश्चित गर्नु अनिवार्य कुरा हो; यदि छोराछोरी पढाइमा पछि परे भने, आमाबुबाहरूले पछि त्यसलाई पूर्ति गर्ने उपाय खोज्न सक्छन्। आमाबुबाहरूले पूरा गर्नुपर्ने जिम्मेवारीहरू यिनै हुन्। एकातिर, तिनीहरूले आफ्ना छोराछोरीलाई ठोस ज्ञान प्राप्त गर्न मद्दत गर्नुपर्छ; अर्कोतिर, तिनीहरूले आफ्ना छोराछोरीलाई सही मार्गमा हिँड्नका लागि मार्गदर्शन र शिक्षा दिनुपर्छ, र तिनीहरू समाजका अस्वस्थ प्रवृत्ति र दुष्ट अभ्यासहरूबाट प्रभावित नहोऊन् भनेर तिनीहरूको मानसिक स्वास्थ्य सुनिश्चित गर्नुपर्छ। यसका साथै, तिनीहरूले आफ्ना छोराछोरीलाई शारीरिक स्वास्थ्य सुनिश्चित गर्नका लागि उपयुक्त व्यायाम गर्नमा ध्यान दिन लगाउनुपर्छ। आमाबुबाले आफ्ना छोराछोरीहरूमाथि कुनै पनि अवास्तविक अपेक्षा वा मागहरू जबरजस्ती लाद्नुको सट्टा गर्नुपर्ने कुराहरू यिनै हुन्। आमाबुबाहरूले आफ्ना छोराछोरीलाई तिनीहरूको आत्माका लागि चाहिने कुराहरू र तिनीहरूको भौतिक जीवनमा चाहिने कुराहरू दुवैका सन्दर्भमा आफ्नो जिम्मेवारी पूरा गर्नुपर्छ। तिनीहरूले उनीहरूलाई केही सामान्य ज्ञानका कुराहरू बताउनुपर्छ, जस्तै तिनीहरूले तातो खानेकुरा खानुपर्छ र चिसो खानेकुरा खानु हुँदैन, मौसम चिसो हुँदा चिसो लाग्‍न वा रुघाखोकी लाग्‍नबाट जोगिन न्यानो लुगा लगाउनुपर्छ, र यसरी तिनीहरूलाई आफ्नो स्वास्थ्यको हेरचाह गर्न सिक्न मद्दत गर्नुपर्छ। साथै, छोराछोरीको अबोध दिमागमा आफ्नो भविष्यबारे केही बचकाना र अपरिपक्व विचारहरू, वा केही चरम सोचहरू उत्पन्न हुँदा, आमाबुबाले त्यो कुरा थाहा पाउनेबित्तिकै उनीहरूलाई सही मार्गदर्शन प्रदान गर्नैपर्छ, ती बचकाना कल्पनाहरू र चरम कामकुरा सच्याउनैपर्छ, ताकि उनीहरूका छोराछोरी जीवनमा सही मार्गमा चल्न सकून्। यो तिनीहरूले आफ्ना जिम्मेवारीहरू पूरा गर्नु हो। आफ्ना जिम्मेवारीहरू पूरा गर्नुको अर्थ एकातिर आफ्ना छोराछोरीका जीवनको हेरचाह गर्नु हो, र अर्कोतिर आफ्ना छोराछोरीका सोचलाई मार्गदर्शन गर्नु र सच्याउनु, अनि तिनीहरूका सोच र विचारहरूबारे सही मार्गदर्शन दिनु हो। वास्तवमा, आमाबुबाले पूरा गर्नुपर्ने यी जिम्मेवारीहरूसँग सन्तानप्रतिको तिनीहरूका अपेक्षाहरूसँग कुनै सम्बन्ध हुँदैन। तैँले छोराछोरी ठूला भएपछि उनीहरू शारीरिक रूपले स्वस्थ हुनेछन् र उनीहरूसँग मानवता, विवेक र समझ हुनेछ, वा छोराछोरीले तँलाई छोराछोरीको धर्म देखाउनेछ भनी आशा गर्न मिल्छ, तर तैँले तेरा छोराछोरी ठूला भएपछि यो वा त्योजस्तो सेलिब्रेटी वा महान् व्यक्ति बन्नेछ भनी आशा राख्नु हुँदैन, र तैँले बारम्बार आफ्ना छोराछोरीलाई ‘हेर्, पल्लो घरकी साओमिङ् कति आज्ञाकारी छे!’ भनेर भनिरहनु हुँदैन। तेरा छोराछोरी भनेका तेरा छोराछोरी नै हुन्—तैँले पूरा गर्नुपर्ने जिम्मेवारी छिमेकी साओमिङ् कति महान् छे भनेर छोराछोरीलाई भन्‍नु वा उनीहरूलाई छिमेकी साओमिङ्बाट सिक्न लगाउनु होइन। यो आमाबुबाले गर्नुपर्ने काम होइन। हरव्यक्ति फरक हुन्छ। मानिसहरू आफ्नो सोच, विचार, रुचि, सोख, क्षमता, र व्यक्तित्वको सन्दर्भमा, र आफ्नो मानवता सार असल छ कि दुष्ट छ भन्‍ने सन्दर्भमा फरक हुन्छन्। कतिपय मानिस जन्मँदै बकबके हुन्छन्, त कतिपय जन्मजात अन्तर्मुखी हुन्छन् र दिनभरि एक शब्द नबोले पनि उदास महसुस गर्दैनन्। त्यसकारण, यदि आमाबुबाले आफ्ना जिम्मेवारीहरू पूरा गर्न चाहन्छन् भने, आफ्नै ख्याति, प्राप्ति, र पैसाको पछ्याइलाई छोराछोरीका निम्ति अपेक्षामा बदल्ने, ख्याति, प्राप्ति र संसारका यी कुराहरू छोराछोरीमाथि थोपर्ने गर्नुभन्दा बरु आफ्ना छोराछोरीको व्यक्तित्व, स्वभाव, रुचि, क्षमता र उनीहरूको मानवताका आवश्यकताहरू बुझ्ने कोसिस गर्नुपर्छ। आमाबुबाले यी कुराहरूलाई ‘आफ्ना छोराछोरीप्रतिका अपेक्षाहरू’ भन्‍ने मिठो संज्ञा दिन्छन्, तर वास्तवमा, ती त्यस्ता कुरा होइनन्। के प्रस्ट छ भने तिनीहरूले आफ्ना छोराछोरीलाई आगोको खाडलमा धकेल्न र दियाबलसहरूको हातमा पठाउन कोसिस गरिरहेका हुन्छन्। यदि तँ साँच्चिकै पर्याप्त गुणवान् आमाबुबा होस् भने, तैँले आफ्ना छोराछोरीको शारीरिक र मानसिक स्वास्थ्यका सन्दर्भमा आफ्ना जिम्मेवारीहरू पूरा गर्नुपर्छ, उनीहरू वयस्कावस्था पुग्नुअघि नै उनीहरूमाथि तेरो इच्छा थोपर्ने, र उनीहरूको अबोध दिमागलाई उनीहरूले झेल्‍नु नपर्ने कुराहरू झेल्न लगाउने काम गर्नु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरूबाट, मैले के बुझेँ भने आमाबुबाले आफ्ना छोराछोरीमाथि थोपर्ने अनुपयुक्त माग र अपेक्षाहरूलाई त्याग्नुपर्छ। उनीहरूले छोराछोरीलाई खास स्थितिको आधारमा व्यवहार गर्नुपर्छ र ख्याति र प्राप्ति पछ्याउने आफ्नो चाहना छोराछोरीमाथि लाद्नु हुँदैन। मेरी छोरीलाई शिक्षा दिने सन्दर्भमा, मैले परमेश्‍वरका वचनहरूअनुसार अभ्यास गरेकी थिइनँ। मैले मेरी छोरीको खराब ग्रेडलाई सही रूपमा हेर्नुपर्थ्यो। मैले उनलाई छिमेकीको बच्चासँग तुलना गर्नु हुँदैनथ्यो, र उनले कडा मिहिनेत गरेर पढ्नै पर्छ र हाम्रा पुर्खाको नाम राख्दै आफ्ना दौंतरीहरूभन्दा उत्कृष्ट बन्नका लागि राम्रो विश्वविद्यालयमा भर्ना हुनै पर्छ भन्ने गलत विचार सानैमा उनीभित्र हालिदिनु हुँदैनथ्यो। साथै, विभिन्न उमेरका बालबालिकालाई उनीहरूको खास स्थितिको आधारमा मागहरू राख्नुपर्छ। मेरी छोरी १० वर्षकी पनि भएकी थिइनन्; गृहकार्य गर्नुअघि केही बेर रमाइलो गर्नु र खेल्नु उनका लागि सामान्य कुरा थियो। मैले उनलाई शिक्षा दिने आफ्नै तरिकाअनुसार मागहरू राख्नु र ती पूरा गर्न नसक्दा गाली गर्नु हुँदैनथ्यो। यसले उनको कलिलो मस्तिष्कमा हानिबाहेक केही पुर्‍याएन र यो वास्तवमा उनको भलाइका लागि गरिएको थिएन। आफ्नो बच्चाका लागि साँच्चै सही काम गर्न, मानिसले परमेश्‍वरका वचनहरूअनुसार अभ्यास गर्नुपर्छ, उनीहरूको क्षमता, व्यक्तित्व र उमेरको आधारमा व्यवहार गर्नुपर्छ। अझ, यदि मैले छोरीलाई आफ्नै तरिकाले शिक्षा दिएँ भने, उनलाई आफ्ना दौंतरीहरूभन्दा उत्कृष्ट बनाउने मेरो लक्ष्य पूरा भए पनि, उनले जति धेरै नास्तिकवादी ज्ञान हासिल गर्छिन् उति नै उनी परमेश्‍वरबाट टाढा हुँदै जानेछिन्। भविष्यमा मैले उनलाई सुसमाचार प्रचार गर्दा, उनले हासिल गरेको ज्ञान प्रयोग गरेर परमेश्‍वरलाई इन्कार र प्रतिरोध गर्न सक्छिन्। त्यसो भयो भने, मेरी छोरी बर्बाद हुनेछिन्। यो सबै बुझेपछि, मैले छोरीको ग्रेडमा त्यति धेरै ध्यान दिन छोडेँ, र भविष्यमा उनले विश्वविद्यालयमा भर्ना भएर मेरो नाम राख्नेछिन् भन्ने आशा पनि गर्न छोडेँ। म केवल उनले विद्यार्थी हुँदा केही व्यावहारिक ज्ञान सिकून् भन्ने आशा गर्थेँ। भविष्यमा उनले शैक्षिक सफलता पाउँछिन् कि पाउँदिनन् वा राम्रो जागिर पाउँछिन् कि पाउँदिनन्, अनि उनको भविष्यको सम्भावना कस्तो हुनेछ भन्ने कुरामा, म परमेश्‍वरको सार्वभौमिकता र बन्दोबस्तमा समर्पित भएँ।

त्यसपछि, मैले परमेश्‍वरका अरू वचनहरू पढेँ: “जब व्यक्तिले आफ्‍ना आमाबाबुलाई छोडेर स्वतन्त्र बन्छ, तब उसले सामना गर्ने सामाजिक अवस्थाहरू, र उसको निम्ति उपलब्‍ध हुने कामको प्रकार र जीविका दुवैलाई उसको नियतिले तय गर्छ र उसको आमाबाबुसँग यसको कुनै सम्‍बन्ध हुँदैन। कतिपय मानिसहरूले कलेजमा राम्रो मुख्य विषय छान्छन् र स्नातक गरेपछि उत्कृष्ट जागिर पाउँछन्; तिनीहरूले जीवनको मार्गमा उत्कृष्ट सुरुवात गर्छन् भन्न सकिन्छ। अरू कतिले धेरै फरक-फरक सीपहरू सिक्छन् र तिनमा पोख्त हुन्छन्, तैपनि तिनीहरूले आफूलाई सुहाउने जागिर वा पद कहिल्यै भेट्टाउँदैनन्, तिनीहरूले आफ्नै करियर त झनै बनाउँदैनन्; यो भन्न सकिन्छ कि यस्ता मानिसहरूको जीवनको पहिलो कदम नै बाधा-अड्चन र कठिनाइहरूले भरिएको हुन्छ, तिनीहरूको भविष्य निराशाजनक र जीवन अनिश्चित हुन्छ। अरू कतिपय लगनशीलताका साथ अध्ययनमा लागिपर्छन्, तैपनि उच्च शिक्षा प्राप्त गर्ने हरेक अवसरलाई झिनो अन्तरले गुमाउँछन्; तिनीहरू कहिल्यै सफलता हासिल गर्न नसक्ने गरी बर्बाद भएका देखिन्छन्—यो भन्न सकिन्छ कि तिनीहरूको जीवनको मार्गका सबैभन्दा पहिलो आशाहरू धुवाँझैँ उडेर जान्छन्। अगाडिको बाटो सहज छ कि चट्टानी छ भन्ने थाहा नपाएर, तिनीहरूले पहिलो पटक मानव नियति कति अप्रत्याशित छ भनी महसुस गर्छन्, र यसरी डर र अपेक्षाको मिश्रित भावले जीवनको सामना गर्छन्। अरू कतिपय त्यति धेरै शिक्षित हुँदैनन्, तैपनि तिनीहरूले पुस्तकहरू लेख्न सक्छन्, र केही हदसम्म ख्याति कमाउँछन्। अनि अरू कतिपय त लगभग पूर्ण रूपमा निरक्षर हुन्छन्, तैपनि तिनीहरूले व्यापारमा पैसा कमाउन सक्छन् र त्यसरी तिनीहरू आफूलाई पाल्न सक्षम हुन्छन्। … व्यक्तिले कुन पेसा रोज्छ, कसरी जीविका चलाउँछ, उसले गर्ने छनौटहरू राम्रा छन् कि नराम्रा छन्—के मानिसहरूले यी कुराहरूमा कुनै छनौट गर्न पाउँछन्? के ती मानिसहरूका चाहना र निर्णयहरूमा आधारित हुन्छन्? धेरैजसो मानिसहरू थोरै काम गर्ने र धेरै कमाउने, घामपानीमा परिश्रम नगर्ने, सम्मानजनक पहिरन लगाउने, जहाँ गए पनि चम्किलो देखिने, सबैभन्दा माथि पुग्ने, र आफ्ना पुर्खाहरूलाई सम्मान दिलाउने इच्छा राख्छन्। मानिसहरूका यस्ता ‘सिद्ध’ इच्छाहरू हुन्छन्, तर जब तिनीहरूले जीवनको मार्गमा आफ्नो पहिलो कदम चाल्छन्, तब तिनीहरूले मानव नियति कति असिद्ध छ भनी बिस्तारै देख्न थाल्छन्, र पहिलो पटक साँच्चै के महसुस गर्छन् भने, व्यक्तिले आफ्नो भविष्यका लागि साहसी योजनाहरू बनाउन र मनोमानी रूपमा सबै प्रकारका सपनाहरू पाल्न सक्ने भए पनि, आफ्ना सपनाहरू साकार पार्ने क्षमता वा शक्ति कसैसँग हुँदैन, न त आफ्नै भविष्यलाई नियन्त्रण गर्ने क्षमता नै हुन्छ। व्यक्तिका सपना र उसले सामना गर्ने वास्तविकताहरूका बीचमा सधैँ एउटा अन्तर हुन्छ; परिस्थितिहरू कहिल्यै पनि व्यक्तिले कल्पना गरेजस्तो हुन सक्दैनन्, र यस्ता वास्तविकताहरूको सामना गर्दा, मानिसहरूले कहिल्यै सन्तुष्टि वा तृप्ति पाउन सक्दैनन्। कतिपय मानिसहरू त आफ्नो जीविका र भविष्यको खातिर, र आफ्नो भाग्य परिवर्तन गर्ने खातिर, बारम्बार सबै प्रकारका उपायहरू सोच्ने प्रयास गर्छन् र हरेक सम्भावित माध्यमको खोजी गर्छन्, साथै सबै प्रकारका प्रयास र त्यागहरू गर्छन्। तर अन्त्यमा, तिनीहरूले आफ्नै कडा परिश्रमद्वारा आफ्ना सपना र चाहनाहरू साकार पार्न सके पनि, तिनीहरूले आफ्नो भाग्य कहिल्यै परिवर्तन गर्न सक्दैनन्, र तिनीहरूले जतिसुकै सङ्घर्ष गरे पनि, तिनीहरू आफ्नो नियतिभन्दा बाहिर कहिल्यै जान सक्दैनन्। तिनीहरूको क्षमता र बौद्धिकतामा भिन्‍नताहरू भए पनि, र तिनीहरूमा सङ्कल्प भए पनि वा नभए पनि, सबै मानिसहरू भाग्यको अगाडि समान हुन्छन्, जहाँ तिनीहरूलाई ठूलो र सानो, उच्च र निच, सम्मानित र तुच्छ भनेर छुट्याइँदैन। व्यक्ति कुन पेसामा संलग्न हुन्छ, उसले जीविकाका लागि के गर्छ, र जीवनमा ऊसँग कति धन छ भन्‍ने कुरा उसका आमाबुबा, उसको प्रतिभा, वा उसको प्रयास र महत्त्वाकाङ्क्षाहरूमा निर्भर हुँदैन—यो सृष्टिकर्ताको पूर्वनियोजनमा निर्भर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबाट, मैले के बुझेँ भने मानिसको जीवनकालको सम्भावना र भाग्य सबै परमेश्‍वरको सार्वभौमिकताअन्तर्गत पर्छन्। मेरो बच्चा राम्रो विश्वविद्यालयमा भर्ना हुन र उनले राम्रो जागिर पाउन सक्छ कि सक्दैन भन्ने कुरा मैले उनीसँग गरेका मागहरूमा निर्भर हुँदैन, न त यो उनको कडा परिश्रममा नै निर्भर हुन्छ। यो सबै परमेश्‍वरको पुर्वनियोजनमा निहित हुन्छ। परमेश्‍वरले मानिसको जन्म हुनुअघि नै उसको सम्पूर्ण जीवनको प्रबन्ध गरिसक्नुभएको हुन्छ। कोही-कोही विश्वविद्यालय जान्छन् र तिनीहरूले राम्रो डिग्री हासिल गर्छन् तर चित्तबुझ्दो जागिर पाउन सक्दैनन्, जबकि उच्च शिक्षा नलिएका अरू कतिपयले आफ्नो लागि राम्रो करियर बनाउन सक्छन्। मेरो एउटा साथी हुनुहुन्थ्यो जसको छोरा विश्वविद्यालयमा भर्ना भयो तर उसले कहिल्यै जागिर पाएन र ऊ बेरोजगार भएर घरमै बस्यो। साथै, मेरी हजुरआमाकी बुहारी पनि विश्वविद्यालयमा भर्ना भइन्, तर उनले राम्रो जागिर पाउन सकिनन् र घर फर्केर खेतीकिसानी गरिन्, जबकि मेरा श्रीमान्‌का काकाले प्राथमिक विद्यालय पनि पूरा गर्नुभएको थिएन र धेरै अक्षर पढ्न पनि जान्नुहुन्नथ्यो, तैपनि उहाँले कारखाना खोल्नुभयो र धेरै पैसा कमाउने मालिक बन्नुभयो। वास्तविक जीवनका यी उदाहरणहरूबाट, मैले के देखेँ भने कुनै व्यक्तिले राम्रो जागिर पाउँछ कि पाउँदैन र उसको भविष्य उज्ज्वल हुन्छ कि हुँदैन भन्ने कुरा ऊ विश्वविद्यालयमा भर्ना हुन सक्छ कि सक्दैन भन्ने कुरामा भर पर्दैन, न त यो उसका आमाबुबाले उसलाई कसरी शिक्षा दिन्छन् भन्ने कुराबाट नै आउँछ। यो सबै परमेश्‍वरको नियोजनमा निहित हुन्छ। मैले भविष्यमा यो गलत दृष्टिकोणलाई उल्ट्याउनुपर्थ्यो र छोरीप्रतिको मेरा अपेक्षाहरूलाई त्याग्नुपर्थ्यो, अनि अरूभन्दा विशिष्ट बन्ने मेरो चाहना पूरा गर्नका लागि उनले आफ्नो पढाइलाई माध्यम बनाउनुपर्छ भनेर माग गर्न छोड्नुपर्थ्यो।

त्यसपछि, मैले सामान्य रूपमा आफ्नो कर्तव्य पूरा गरेँ, र मैले मेरी छोरीलाई पहिलेको जस्तो शिक्षा दिन छोडेँ। उनको खाली समयमा, म उनीसँग परमेश्‍वरमा विश्वास गर्ने बारेमा कुरा गर्थेँ, र उनलाई स्वर्ग र पृथ्वी अनि यावत् थोक, साथै मानवजातिलाई पनि परमेश्‍वरले सृष्टि गर्नुभएको हो, हामीसँग भएका सबै थोक उहाँले नै हामीलाई प्रदान गर्नुभएको हो, र मानिसहरूले उहाँमा विश्वास र उहाँको आराधना गर्नुपर्छ भनेर बुझाउँथेँ। उनी मसँगै बसेर परमेश्‍वरका वचनहरू पढ्न र मेरो सङ्गति सुन्न राजी हुन्थिन्, र म धेरै खुसी थिएँ। केही समय बित्यो, र मेरी छोरी आज्ञाकारी भइन्। उनले समयमै गृहकार्य पूरा गर्थिन् र उनको ग्रेडमा बिस्तारै सुधार आयो, र उनले हरेक परीक्षामा करिब ८० अङ्क ल्याउन थालिन्। म खुसी भए पनि, यो मैले पहिले महसुस गरेको भन्दा अलि बेग्लै खालको खुसी थियो। मैले छोरीलाई भनेँ, “तिमीले परीक्षामा कति ग्रेड ल्यायौ भन्ने कुराले कुनै फरक पार्दैन। म तिमीले १०० ल्याउनुपर्छ भनेर माग गर्दिनँ, र भविष्यमा तिमी राम्रो विश्वविद्यालयमा भर्ना हुनै पर्छ भनेर पनि माग गर्दिनँ। किनभने परमेश्‍वरका वचनहरूले मलाई मानिसको भविष्य र भाग्य सबै उहाँको हातमा छ भनेर सिकाएको छ। मानिसको जीवन परमेश्‍वरबाट आउँछ, र जब तिमी ठूली हुन्छ्यौ, तब म यति मात्र आशा गर्न सक्छु कि तिमीले राम्ररी परमेश्‍वरमा विश्वास गर्नेछौ र परमेश्‍वरको घरमा आफ्नो कर्तव्य पूरा गर्नेछौ।” उनले खुसी हुँदै भनिन्, “मलाई थाहा छ,” र उनले मलाई अहिले उनी अरू बच्चाहरूभन्दा धेरै खुसी भएको पनि बताइन्। मैले के देखेँ भने जब मैले परमेश्‍वरका वचनहरूअनुसार अभ्यास गरेँ, तब मेरी छोरीले अब दुःख पाइनन् र मैले उनलाई सही मार्गमा ल्याउन सकेँ। मलाई मुक्त महसुस भयो, र मैले आफ्नो कर्तव्य पूरा गर्नमा बढी ऊर्जा लगाउन सकेँ।

यस अनुभवमार्फत, मैले के बुझेँ भने परमेश्‍वरले मानिसको जीवनमाथि सार्वभौमिकता राख्नुहुन्छ, र उहाँले नै मेरी छोरीको भाग्यमाथि पनि सार्वभौमिकता राख्नुभएको छ र त्यसको प्रबन्ध गर्नुभएको छ। यो उनको हातमा थिएन, अझ भन्नुपर्दा, यो मेरो हातमा पनि थिएन। मैले के पनि बुझेँ भने मेरी छोरीले पढाइमा उत्कृष्टता हासिल गरोस् र उनको भविष्य उज्ज्वल होस् भन्ने चाहना राख्नु सबै मेरो व्यक्तिगत ख्याति र प्राप्तिका लागि थियो; यो स्वार्थी र घृणास्पद थियो। अहिले, म छोरीप्रतिको मेरा अपेक्षाहरू त्याग्न र परमेश्‍वरका वचनहरूअनुसार अभ्यास गर्न सक्षम भएकी छु। परमेश्‍वरलाई धन्यवाद!


८१. मैले साँचो सुखी जीवन भेट्टाएँ

एलिजाबेथ, रुस

म एउटा साधारण गाउँले परिवारमा हुर्किएकी थिएँ। हामी कुनै पनि हिसाबले धनी त थिएनौँ, तैपनि म धेरै खुसी थिएँ। मेरी आमा हँसिलो व्यक्तित्वकी हुनुहुन्थ्यो; उहाँ सद्गुणी र सक्षम हुनुहुन्थ्यो, अनि घरलाई एकदमै व्यवस्थित राख्नुहुन्थ्यो। मेरा बुबा मेरी आमाप्रति निकै मायालु र विचारशील हुनुहुन्थ्यो, अनि उहाँहरू ६० वर्षभन्दा बढी समयसम्म दुःख-सुखमा सँगै रहनुभयो। मलाई उहाँहरू कहिल्यै झगडा गर्नुभएको याद छैन। ठूली भएपछि, म पनि मेरा बुबा जस्तै परिवारको हेरचाह गर्ने केटा पाऊँ भन्‍ने आशा गर्थेँ। नभन्दै, मैले चाहेजस्तै चित्तबुझ्दो श्रीमान् पाएँ। हामी सँगै काममा जान्थ्यौँ र सँगै घर फर्कन्थ्यौँ, अनि घरधन्दा र बालबच्चा हुर्काउने काम बाँडचुँड गर्थ्यौँ। मेरा श्रीमान् मप्रति एकदमै विचारशील हुनुहुन्थ्यो। विशेषगरी यी वर्षहरूमा मेरो स्वास्थ्य अलि कमजोर रहँदा, म बिरामी पर्दा उहाँ मभन्दा बढी चिन्तित हुनुहुन्थ्यो। उहाँ मलाई अस्पताल लैजानुहुन्थ्यो र मेरो असाध्यै ख्याल राख्नुहुन्थ्यो। हाम्रो विवाह भएको यतिका वर्षहरूमा, हामीबीच बिरलै मतभेद हुन्थ्यो, र हामी एकअर्काप्रति सहनशील हुन सकेका थियौँ। मैले पत्नीका रूपमा आफ्ना जिम्मेवारीहरू पूरा गर्दै, लगनशील भएर परिवार चलाएँ। मलाई लाग्थ्यो, मेरो वैवाहिक जीवन सुखी छ र म संसारकै सबैभन्दा सुखी महिला हुँ। म यसरी नै मेरा श्रीमानसँग सधैँ नजिक रहने र हामी जीवनभरका सँगी बन्‍ने सपना पनि बारम्बार देख्थेँ।

सन् २०१७ मा, मैले सर्वशक्तिमान्‌ परमेश्‍वरको आखिरी दिनहरूको काम स्वीकार गरेँ। परमेश्‍वरलाई पछ्याउनु नै जीवनको सही मार्ग हो भन्‍ने कुरामा मलाई दृढ विश्वास थियो, र ममा ठूलो उत्साहका हुन्थ्यो, म मण्डलीले प्रबन्ध गरेको जुनसुकै कर्तव्य स्वीकार गर्थेँ र समर्पित हुन्थेँ। सुरुसुरुमा, म मेरो कर्तव्यमा त्यति व्यस्त थिइनँ र यसले मेरो पारिवारिक जीवनमा असर गरेको थिएन, त्यसैले मेरा श्रीमानले परमेश्‍वरप्रतिको मेरो आस्थालाई समर्थन गर्नुभयो। सन् २०२० मा, म मण्डली अगुवा भएँ, र मेरो कर्तव्य अझ बढी व्यस्त भयो। म हरेक दिन सबेरै निस्किन्थेँ र अबेर घर फर्कन्थेँ, त्यसैले घरका साना-ठूला सबै कुराको जिम्मा मेरा श्रीमानको काँधमा आइपर्‍यो। उहाँले मेरो परमेश्‍वरप्रतिको विश्वासप्रति असहमति जनाउन थाल्नुभयो, मलाई कटाक्ष समेत गर्दै भन्नुभयो, “तिमी त जागिर खाँदाको समयमाभन्दा सेवानिवृत्त भएपछि पो झन् व्यस्त भएकी छौ!” मेरा श्रीमानको मन जित्न, म बिहान र बेलुकाको समय निकालेर उहाँका लागि खाना तयार पार्थेँ। मलाई याद छ, एकपटक मेरा श्रीमानकी आमा बिरामी परेर अस्पताल भर्ना हुनुभयो, र मेरा श्रीमान् २० दिनभन्दा बढी समयसम्म उहाँसँगै अस्पतालमा बस्नुभयो। उहाँ यति थकित हुनुहुन्थ्यो कि उहाँका आँखामुनि कालो घेरा परेका थिए, र उहाँ निकै दुब्लाउनुभएको थियो। म हरेक बिहान उहाँहरूका लागि खाना लिएर जान्थेँ, तर मेरा श्रीमान् मलाई देखेर खुसी देखिनुहुन्नथ्यो। उहाँलाई त्यस्तो लखतरान परेको देख्दा मेरो मुटु दुख्थ्यो। मैले मनमनै सोचेँ, “यदि मैले पहिले जस्तै एकल-कार्य कर्तव्य मात्र निर्वाह गर्न पाएको भए, म र मेरा श्रीमानले पालैपालो आमाको हेरचाह गर्न सक्थ्यौँ, अनि उहाँ यति धेरै थकित हुनु पर्दैनथ्यो। मैले पत्नीका रूपमा आफ्ना जिम्मेवारीहरू पूरा गरेकी छैन।” एकदिन, सासू आमा अस्पतालबाट घर फर्कनुभएपछि, म धेरै ढिलो घर पुगेँ। मलाई देख्नासाथ मेरा श्रीमानले रिसाउँदै भन्नुभयो, “उहाँ यतिका समयसम्म बिरामी हुँदा पनि तिमीले उहाँको हेरचाह गरिनौ, उल्टै मलाई चाहिँ लखतरान हुने गरी खटायौ। तिमी आफैँबारे मात्र सोच्छौ। अब हामी यसरी अघि बढ्न सक्दैनौँ!” श्रीमानको आलोचना सुन्दा, मसँग बोल्ने कुनै शब्द थिएन। म सुत्ने कोठामा भागेर गएँ र रुन थालेँ। मैले मनमनै सोचेँ, “जबदेखि मैले अगुवाका कर्तव्यहरू निर्वाह गर्न थालेँ, मण्डलीमा कामको चाप धेरै छ, र सासू आमा बिरामी पर्दा पनि मैले उहाँको हेरचाह गर्न सकिनँ। मेरा श्रीमान् मदेखि खुसी नहुनु आश्चर्यको कुरा होइन। यस्तै चलिरह्यो भने, उहाँ मप्रति अझ बढी असन्तुष्ट हुनुहुनेछ र मसँग झगडा पनि गर्नुहुनेछ। त्यसो भयो भने, मैले यतिका वर्ष प्रयास लगाएको यो वैवाहिक सम्बन्ध भताभुङ्ग हुँदैन र? विवाह टुट्यो भने त मेरो घरबार नै रहनेछैन।” त्यो रात, म ओछ्यानमा कोल्टे फेरिरहेँ, निदाउनै सकिनँ, र मैले सोचेँ, “एकातिर मेरो विवाह छ, अर्कोतिर मेरो कर्तव्य; म कुनचाहिँ रोज्नु? बरु म अगुवाइको कर्तव्यबाट राजीनामा दिन्छु र एकल-कार्य कर्तव्य मात्र निर्वाह गर्छु।”

भोलिपल्ट, मैले मेरी सहकर्मी सिस्टरलाई भेटेँ र घरमा घटेका कुराहरूका साथै मेरा विचार र मैले महसुस गरिरहेको भित्री पीडाबारे उनीसँग कुरा गरेँ। ती सिस्टरले मसँग परमेश्‍वरका वचनका केही खण्डबारे सङ्गति गरिन्, र तीमध्ये एउटा खण्डले ममा गहिरो छाप पार्‍यो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ। … तैँले सामना गर्ने प्रत्येक कुरामा लडाइँ हुन्छ, र जब तँभित्र लडाइँ हुन्छ, तेरो वास्तविक सहकार्य र वास्तविक कष्टका कारण, परमेश्‍वरले तँभित्र कार्य गर्नुहुन्छ। अन्ततोगत्वा, तँ उक्त विषयलाई आफूभित्र पन्छाउन सक्षम हुन्छस् र रिस प्राकृतिक रूपमा हराएर जान्छ। परमेश्‍वरसँगको तेरो सहकार्यको प्रभाव यस्तो हुन्छ। मानिसहरूले गर्ने प्रत्येक कुराका लागि उनीहरूको रगत-पसिनाको निश्‍चित मात्रा आवश्यक हुन्छ। वास्तविक कठिनाइविना, उनीहरूले परमेश्‍वरलाई सन्तुष्ट बनाउन सक्दैनन्; उनीहरू परमेश्‍वरलाई सन्तुष्ट बनाउने दिशामा नजिक पनि आउन सक्दैनन्, र उनीहरूले खोक्रा नाराहरू मात्रै भट्याइरहेका हुन्छन्! के यी खोक्रा नाराहरूले परमेश्‍वरलाई सन्तुष्ट तुल्याउन सक्छन्? जब आत्मिक क्षेत्रमा परमेश्‍वर र शैतानबीच लडाइँ हुन्छ, तैँले परमेश्‍वरलाई कसरी सन्तुष्ट पार्नुपर्छ, र उहाँको गवाहीमा तँ कसरी दृढ रहनुपर्छ? तँलाई हुने सबै कुराहरू ठूलो परीक्षा हो र परमेश्‍वरलाई तेरो गवाही चाहिने समय हो भन्‍ने तँलाई थाहा हुनुपर्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू मनन गरेर, मैले के बुझेँ भने हरेक दिन घट्ने साना-ठूला सबै कुराहरू परमेश्‍वरको योजनाबद्ध कार्य र प्रबन्धका हिस्सा हुन्। मानिसहरूले सामना गर्ने हरेक कुरामा एउटा लडाइँ हुन्छ, र मानिसहरू आफ्नो गवाहीमा दृढ रहुन् भन्‍ने परमेश्‍वर चाहनुहुन्छ। आज परमेश्‍वरमा विश्वास गरेर अनि आफ्नो कर्तव्य निर्वाह गरेर, जीवनको सही मार्गमा हिँड्दै थिएँ, जुन परमेश्‍वरले अनुमोदन गर्ने कुरा हो। तर, शैतानले जताततै बाधा र अवरोधहरू खडा गरिरहेको थियो। मेरा श्रीमानले परमेश्‍वरमा विश्वास नगर्ने हुनाले, उहाँ शैतानको हुनुहुन्थ्यो। उहाँ आफ्नै स्वार्थको मात्र विचार गर्नुहुन्थ्यो। जब म आफ्नो कर्तव्य निर्वाह गरिरहेकी थिएँ र पारिवारिक मामिलाहरूको ख्याल गर्न सकेकी थिइनँ, जसले अनजानमै मेरा श्रीमानको स्वार्थमा असर गरेको थियो, तब उहाँले बखेडा झिक्न थाल्नुभयो, र मलाई मेरो कर्तव्य निर्वाह गर्नबाट रोक्न अवरोध र बाधा पुर्‍याउनुभयो। हाम्रो वैवाहिक सम्बन्ध टुट्छ कि भनेर म डराएकी थिएँ, त्यसैले अझ सजिलोसँग परिवारको हेरचाह गर्न म आफ्नो अगुवाइको कर्तव्यबाट राजीनामा दिएर एकल-कार्य कर्तव्य सम्हाल्न चाहन्थेँ। म आफ्नो गवाहीमा दृढ रहिनँ र झन्डै शैतानको जालमा फसेकी थिएँ। म यसरी आफ्नो कर्तव्यबाट पछि हटिरहन सक्दिनथेँ, त्यसैले मैले राजीनामा दिने विचार त्यागेँ।

एकदिन, म धेरै ढिलो घर पुगेँ, र मेरा श्रीमानले फेरि मलाई रिसाउँदै हप्काउनुभयो, “ओहो, आज त बास बस्न ‘होटल’ मा आएजस्तो छ नि। तिमीलाई अब मसँगको यो जीवन नै चाहिँदैन जस्तो छ!” श्रीमानलाई यस्तो अवस्थामा देखेर, मैले हृदयमा सुटुक्क परमेश्‍वरलाई प्रार्थना गरेँ, र उहाँका लागि गवाहीमा दृढ रहन मलाई आस्था र शक्ति दिनुहोस् भनी बिन्ती गरेँ। श्रीमानले आफ्नो रिस पोखिसकेपछि, मैले उहाँलाई भनेँ, “मैले यो परिवारका लागि ३० वर्षभन्दा बढी समयदेखि पर्याप्त त्याग गरिसकेकी छु। मेरा ती सहकर्मीहरूलाई हेर्नुहोस् त; सेवानिवृत्त भएपछि, उनीहरू कि त तास खेल्छन्, नाच्छन्, वा जताततै घुमफिर गर्छन्। उनीहरू कहिल्यै घरमा हुँदैनन्, र मनलाग्दी पैसा उडाउँछन्। अहिले, म परमेश्‍वरमा विश्वास गर्दैछु, सही मार्गमा हिँड्दैछु र आफ्नो केही समय अर्पण गर्दैछु, तैपनि तपाईँ यसको विरुद्धमा हुनुहुन्छ, र मसँग दिनदिनै निहुँ खोज्नुहुन्छ। यदि तपाईँ सँगै बस्न चाहनुहुन्न भने, भोलि नै गएर सम्बन्धविच्छेदको मुद्दा दर्ता गर्नुहोस्। यदि सँगै बस्ने हो भने, ममाथि हस्तक्षेप गर्न बन्द गर्नुहोस्; मसँग आफूले रोजेको काम गर्ने स्वतन्त्रता छ।” उहाँ स्तब्ध हुँदै त्यहीँ उभिनुभयो र थप केही बोल्नुभएन। भोलिपल्ट बिहान, मैले उहाँलाई सोधेँ, “त्यसोभए, तपाईँको विचार के छ? मलाई जवाफ दिनुहोस्, हामी विवाहित नै रहने कि नरहने?” मैले यसो भनेको सुनेर, मेरा श्रीमानले मेरो निधारतिर औँला तेर्स्याउँदै भन्नुभयो, “ओहो, तिम्रो अगाडि मेरो केही जोर चलेन!” त्यतिबेला, म धेरै खुसी भएँ। त्यसपछि, मैले श्रीमानको गनगनलाई वास्ता गर्न छोडेँ, र बिस्तारै, उहाँले पहिलेभन्दा कम गनगन गर्न थाल्नुभयो।

सन् २०२२ को मे महिनामा, म प्रचारक चुनिएँ र मलाई धेरै मण्डलीको कामको जिम्मेवारी दिइयो। बढुवा हुनु त खुसीको कुरा हुनुपर्ने हो, तर मलाई भने मुटुलाई ठूलो ढुङ्गाले थिचेजस्तो महसुस भयो, र मैले सोचेँ, “विगत केही वर्षदेखि म मण्डली अगुवा रहँदै आएकी छु, र मण्डलीको काममा व्यस्त भए पनि, म बिहान र बेलुकाको समय घरधन्दामा बिताउन पाउँथे। अब म प्रचारक बन्दैछु, अनि म व्यस्त त हुनेछु नै, त्यसमाथि म घर छोडेर श्रीमानदेखि टाढा बस्नुपर्नेछ किनकि केही मण्डली धेरै टाढा छन्। उहाँले यो कुरा कसरी सहनुहोला? के यसको अर्थ मैले आफैँ सक्रिय भएर वैवाहिक सम्बन्ध त्याग्नु हुनेछैन र? यदि मेरो वैवाहिक सम्बन्ध टुट्यो र भविष्यमा म एक्लै भएँ भने, मेरो गुजारा कसरी चल्ला? म चाँडै ६० वर्षकी हुँदैछु; यदि भविष्यमा म बिरामी परेर थला परेँ भने, मलाई खाना पकाइदिने वा एक गिलास पानी दिने मान्छे पनि कोही हुनेछैन। त्यसरी म कसरी जिउन सकूँला र?” म जति सोच्थेँ, त्यति नै उदास हुन्थेँ, र मेरा आँखाबाट रोक्न नसकिने गरी आँसु बगिरहे। म परमेश्‍वरलाई सन्तुष्ट पार्न धेरै चाहन्थेँ, तर मैले पहिले बुझेको अलिकति धर्मसिद्धान्तले खासै प्रभाव पारेन, र मैले जति कोसिस गरे पनि, ती कुराहरूलाई व्यवहारमा लागू गर्नै सकिनँ। अन्त्यमा, मेरो कद साह्रै सानो छ र मसँग सत्यता वास्तविकता छैन भन्‍ने आधारमा मैले त्यो कर्तव्य अस्वीकार गरेँ। त्यसपछिका केही दिनसम्म, मलाई असाध्यै पीडा भयो, र मलाई परमेश्‍वरप्रति ऋणी भएको महसुस भयो। मैले सोचेँ, “मण्डलीले केही वर्षदेखि मेरो संवर्धन गर्दै आएको छ। म यतिका समयसम्म मण्डली अगुवा रहेकी छु, र मैले बारम्बार ब्रदर-सिस्टरहरूसँग परमेश्‍वरप्रति समर्पित हुने सत्यताबारे सङ्गति गरेकी छु। तर जब यो कर्तव्यलाई मेरो आवश्यकता भयो, म आफ्नो खपटाभित्र टाउको लुकाउने कछुवाजस्तै बनेँ र आफ्नो विवाह र परिवार रोजेँ, अनि शैतानको हाँसोको पात्र बनेँ। म कसरी आफूलाई परमेश्‍वरलाई पछ्याउने व्यक्ति भन्न सक्छु? म त साँच्चै निकम्मा रहेछु!” म तत्कालै सत्यताको खोजी गर्न र आफ्नो भ्रष्ट स्वभाव समाधान गर्न चाहन्थेँ, र मैले परमेश्‍वरका वचनहरूको एउटा खण्ड पढेँ: “आफूलाई पूर्ण रूपमा मप्रति समर्पित गर्न अनि मेरो खातिर आफ्नो सबै कुरा अर्पण गर्न को साँच्चिकै सक्षम छ? तिमीहरू सबै आधा हृदयका छौ; तिमीहरूका विचारहरू परिवार, बाहिरी संसार, खाना र वस्‍त्रको बारेमा सोच्नमै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद, हृदयमा तँ अझै घरमा रहेका आफ्ना श्रीमती, बालबच्चा र आमाबुबाको बारेमा सोचिरहेको छस्। के तिनीहरू तेरा सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्? तेरो देहको परिवार र तेरा प्रियजनहरू किन सधैँ तेरो दिमागमा आउँछन्? के मैले तेरो हृदयमा कुनै निश्चित ठाउँ ओगटेको छु? तैपनि तँ आफूभित्र मलाई प्रभुत्व जमाउन र तेरो सम्पूर्ण सत्त्व ओगट्न दिने दाबी गर्छस्—यी सबै छलीपूर्ण झूट हुन्! तिमीहरूमध्ये कति जना मण्डलीप्रति सम्पूर्ण हृदयले समर्पित छौ? अनि तिमीहरूमध्ये कसले आफ्नो बारेमा नभई आजको राज्यको बारेमा सोच्छौ? यसका बारेमा धेरै ध्यानपूर्वक विचार गर” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्‍वरका वचनहरू मनन गर्दा, मलाई यस्तो लाग्यो मानौँ परमेश्‍वरले मेरो आमनेसामने भएर मलाई न्याय गरिरहनुभएको छ। उहाँले ठ्याक्कै मेरो स्थिति खुलासा गरिदिनुभयो। म मण्डलीमा आफ्नो कर्तव्य निर्वाह गरिरहेको, र हरेक दिन कामकुरामा निकै व्यस्त भएको जस्तो देखिन्थेँ, तर मेरो भित्री मनमा म सधैँ आफ्नो परिवारकै बारेमा सोचिरहेकी हुन्थेँ। कहिलेकाहीँ, म भेलामा बाहिर हुँदा, मेरा श्रीमानले खाना खानुभयो कि भएन होला भनेर चिन्ता गर्थेँ। जब मैले उहाँ अस्पतालमा आमाको हेरचाह गरेर लखतरान पर्नुभएको देखेँ, म उहाँको बोझ अलिकति भए पनि हलुका गर्न एउटा सरल कर्तव्य निर्वाह गर्न चाहन्थेँ। जब म कर्तव्यमा व्यस्त हुँदा मेरा श्रीमान् रिसाउनुभयो, तब म कर्तव्य निर्वाह गर्नुका साथै परिवारको हेरचाह पनि गर्न सकूँ भनेर अगुवाइको कर्तव्यबाट राजीनामा दिन चाहन्थेँ। मैले त दुवै हातमा लड्डु पाउने व्यर्थको आशा गरेकी रहेछु। के म दुई नाउमा खुट्टा राख्ने व्यक्ति थिइनँ र? मैले “परमेश्‍वरले नै सबै कुरामाथि सार्वभौमिकता राख्नुहुन्छ” भनेर कराएँ होला, तर वास्तवमा, ममा परमेश्‍वरप्रति अलिकति पनि साँचो आस्था थिएन र मैले सबै कुरा उहाँको हातमा सुम्पने आँट गरिनँ। जब मण्डलीले मलाई प्रचारकमा बढुवा गर्‍यो, मैले मण्डलीको कामका आवश्यकताहरूको रत्तिभर ख्याल गरिनँ, र आफ्नो वैवाहिक सम्बन्धबारे मात्र सोचेँ। मलाई श्रीमानदेखि टाढा बस्दा हाम्रो वैवाहिक सम्बन्ध टुट्नेछ र त्यसपछि मेरो कुनै परिवार हुनेछैन भन्ने डर थियो। वास्तवमा, मेरो वैवाहिक सम्बन्ध जोगाउने कुरा मेरो नियन्त्रणमा थिएन। यदि मेरो वैवाहिक सम्बन्ध टुट्नै लेखिएको छ भने, म दिनदिनै घरमै बसे पनि त्यो टुट्छ। मेरो एउटी साथी थिई, जो आफ्ना श्रीमान् जहाँ गए पनि पछि लाग्थि, र उनीहरू नङ र मासुजस्तै अविभाज्य थिए। तैपनि, उसको श्रीमान् उसको नाकै मुनि अर्कै आइमाईसँग सल्कियो, र अन्ततः उनीहरूको सम्बन्धविच्छेद भयो। अर्कोतिर, कामको सिलसिलामा टाढा बस्‍ने र वर्षमा केही पटक मात्र भेट हुने कतिपय दम्पती पनि थिए, तैपनि उनीहरूको वैवाहिक सम्बन्ध दिगो थियो। यो कुरा बुझेपछि, म मेरो वैवाहिक जीवन परमेश्‍वरको हातमा सुम्पन इच्छुक भएँ। म परमेश्‍वरसामु आएँ र प्रार्थना गरेँ, “हे परमेश्‍वर, मेरो भ्रष्टता प्रकट गर्न यी परिस्थितिहरूको प्रबन्ध गरिदिनुभएकोमा तपाईँलाई धन्यवाद। मैले देखेँ, म सत्यतालाई प्रेम गर्दिनँ रहेछु र मेरो प्रकृति असाध्यै स्वार्थी रहेछ। म आफ्नै दैहिक स्वार्थको मात्र ख्याल गर्छु, र केवल मेरो वैवाहिक सम्बन्ध सग्लो राख्न चाहन्छु। हे परमेश्‍वर, म तपाईँमा भर पर्न र मेरो वैवाहिक जीवन त्याग्न इच्छुक छु। यदि भविष्यमा मैले घर छोडेर कर्तव्य निर्वाह गर्ने अर्को मौका पाएँ भने, म मेरो कर्तव्य रोज्न र तपाईँलाई सन्तुष्ट पार्न इच्छुक छु।”

केही महिना बिते, र म फेरि प्रचारक चुनिएँ। त्यतिबेला, म धेरै भावुक भएँ, र सोचेँ, “विगतमा, मैले सधैँ परमेश्‍वरलाई चोट पुर्‍याएकी र निराश बनाएकी छु, र आफ्नो कर्तव्यमा म परमेश्‍वरप्रति धेरै ऋणी भएकी छु, तर उहाँले अझै पनि मलाई पश्चात्ताप गर्ने मौका दिनुभएको छ। यसपटक, म उहाँलाई सन्तुष्ट पार्नेछु।” तर, कर्तव्य निर्वाह गर्न घर छोड्नुपर्ने कुरा सोच्दा, मभित्र अझै पनि ठूलो द्वन्द्व चलिरहेको थियो, त्यसैले मैले परमेश्‍वरलाई प्रार्थना गरेँ। मैले पहिले पढेको उहाँका वचनहरूको एउटा खण्ड सम्झेँ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मलाई आस्था र शक्ति दिए। मेरो जीवनको पूर्वार्धमा, म पूर्ण रूपमा आफ्नै देहका लागि जिएकी थिएँ, र सांसारिक कामकुरामा नै व्यस्त भएकी थिएँ। मैले पारिवारिक सुख र दैहिक शान्ति मात्र खोजेँ। त्यसरी जिउनुको कुनै मूल्य र अर्थ थिएन, र अन्त्यमा, म रित्तो हात र पछुतोले भरिएर मर्नेथिएँ। परमेश्‍वरले मलाई उहाँको घरमा ल्याउन चुन्नुभयो र मलाई सत्यता र जीवन प्राप्त गर्ने मौका दिनुभयो, तर म कृतज्ञ भइनँ र उहाँलाई मेरो साँचो हृदय दिइनँ। मैले मेरो वैवाहिक सम्बन्ध जोगाउन आफ्नो कर्तव्य अस्वीकार गरेँ, र परमेश्‍वरसामु अपराध गरेँ। यसपटक, परमेश्‍वरले मलाई फेरि अनुग्रह गर्नुभयो, र प्रचारक बन्ने मौका दिनुभयो। मेरो वैवाहिक सम्बन्ध टुट्छ कि भन्ने डरले नै म फेरि आफ्नो कर्तव्य अस्वीकार गर्न सक्दिनथेँ; त्यसरी जिउनुमा कुनै निष्ठा, मर्यादा वा मूल्य थिएन। मैले परमेश्‍वरमा विश्वास गर्न र उहाँलाई पछ्याउन रोजेकी थिएँ, त्यसैले मैले उहाँलाई कामकुरा योजनाबद्ध गर्न दिनुपर्थ्यो। सत्यता प्राप्त गर्नका लागि कुनै पनि कुरा त्याग्नु सार्थक थियो। घर छोडेपछि मेरो वैवाहिक सम्बन्ध टुट्थ्यो भने पनि, म आफ्नो कर्तव्य राम्ररी निर्वाह गर्नेथिएँ र यसपटक परमेश्‍वरका लागि जिउनेथिएँ।

कर्तव्य निर्वाह गर्न घर छोडे लगत्तैका दिनहरूमा, जब म फुर्सदिलो हुन्थेँ, मलाई श्रीमानको याद आउँथ्यो, र म आफ्नो कर्तव्यमा पूर्ण रूपमा मन लगाइरहेकी थिइनँ। पछि, जब मैले विवाहसम्बन्धी सत्यताहरूमा परमेश्‍वरको सङ्गति देखेँ, त्यो मेरा लागि अमूल्य खजाना भेट्टाएजस्तै भयो, र मैले त्यो ध्यान दिएर पढेँ। सर्वशक्तिमान्‌ परमेश्‍वर भन्‍नुहुन्छ: “धेरै मानिस आफ्नो जीवनको खुसी आफ्नो विवाहमाथि निर्भर बनाउँछन्, अनि तिनीहरूको खुसी पछ्याउने लक्ष्य विवाहमा सुख र सिद्धता पछ्याउनु हुन्छ। तिनीहरू यदि आफ्नो विवाह सुखी छ र आफू आफ्नो जोडीसँग खुसी छ भने, आफ्नो जीवन सुखी जीवन हुनेछ भन्‍ने विश्‍वास गर्छन्, त्यसैले तिनीहरू आफ्नो वैवाहिक सुखलाई निरन्तरको प्रयासमार्फत प्राप्त हुने आजीवन मिसन ठान्छन्। … यस्ता मानिसको हृदयमा, वैवाहिक सुख अरू कुनै पनि कुराभन्दा बढी महत्त्वपूर्ण हुन्छ, र योविना तिनीहरू आफू पूर्णतया आत्मारहित भएको महसुस गर्छन्। तिनीहरूलाई लाग्छ, ‘सुखी विवाहका लागि प्रेम सबैभन्दा महत्त्वपूर्ण कुरा हो। मैले आफ्‍नो जीवन साथीलाई प्रेम गर्छु र मेरो जीवन साथीले मलाई प्रेम गर्ने भएकाले मात्र हाम्रो वैवाहिक जीवन सुखी भएको छ र हामी यहाँसम्म पुग्न सकेका छौँ। यदि परमेश्‍वरप्रतिको मेरो विश्‍वास र मेरो कर्तव्य निर्वाहले गर्दा मैले यो प्रेम गुमाएँ र यो प्रेमको अन्त्य भयो भने, के त्यसको अर्थ मेरो वैवाहिक सुख अन्त्य भएको हुन्छ, र मैले फेरि यो वैवाहिक सुखमा रमाउन पाउनेछैनँ भन्‍ने होइन र? वैवाहिक सुख रहेन भने हामीलाई के हुनेछ? मेरो प्रेमविना मेरो जीवन साथीको जीवन कस्तो होला? यदि मैले आफ्‍नो जीवन साथीको प्रेम गुमाएँ भने मलाई के होला? के सृष्टिकर्तासामु सृजित प्राणीको कर्तव्य निर्वाह गर्नाले र मान्छेको मिसन पूरा गर्नाले यो क्षतिको पूर्ति हुन सक्छ?’ तिनीहरूलाई थाहा छैन, तिनीहरूसँग जवाफ छैन, र तिनीहरू सत्यताको यो पक्ष बुझ्दैनन्। त्यसकारण, जब परमेश्‍वरको घरको कामले अरू सबै कुराभन्दा बढी वैवाहिक सुख पछ्याउने मानिसहरूले आफ्ना घर छोडेर कुनै टाढाको ठाउँमा गई सुसमाचार प्रचार गरून् र आफ्नो कर्तव्य निर्वाह गरून् भन्ने माग गर्छ, तब तिनीहरू प्राय: हतोत्साहित, असहाय हुन्छन्, र आफूले चाँडै वैवाहिक सुख गुमाउनेछु भनेर असहजसमेत महसुस गर्छन्। कतिपय मानिस आफ्नो वैवाहिक सुख कायम राख्न आफ्ना कर्तव्यहरू त्याग्छन् वा निर्वाह गर्न मान्दैनन्, र कतिपयले त परमेश्‍वरको घरका महत्त्वपूर्ण बन्दोबस्तहरू अस्वीकारसमेत गर्छन्। आफ्नो वैवाहिक सुख कायम राख्न प्राय: आफ्नो जोडीका भावनाहरू बुझ्ने कोसिस गर्ने कतिपय मानिस पनि छन्। यदि आफ्नो जोडी अलि अप्रसन्न भयो वा उसले तिनीहरूको आस्थाप्रति, तिनीहरूले परमेश्‍वरप्रतिको आस्थामा लिएको मार्गप्रति, र तिनीहरूको कर्तव्य निर्वाहप्रति अप्रसन्न वा असन्तुष्ट भएको सङ्केत मात्र देखाउँछ भने, तिनीहरू तुरुन्तै मार्ग परिवर्तन गर्छन् र सम्झौता गर्छन्। तिनीहरू आफ्नो वैवाहिक सुख कायम राख्न आफ्नो जोडीसँग प्रायः सम्झौता गर्छन्, त्यसको अर्थ कर्तव्य निर्वाह गर्ने मौका त्याग्नु, अनि आफ्नो जोडीलाई आफू त्यहाँ भएको देखाउन, एक्लो महसुस नगराउन र आफ्नो प्रेम महसुस गराउन भेला जाने, परमेश्‍वरको वचन पढ्ने र आत्मिक भक्तिहरू पूरा गर्ने समय त्याग्नु नै किन नहोस्; तिनीहरू आफ्नो जोडीको प्रेम गुमाउनु वा त्यो प्रेमरहित हुनुभन्दा बरु यसो गर्न तयार हुन्छन्। किनभने तिनीहरूलाई लाग्छ, यदि आफूले आफ्नो आस्था वा परमेश्‍वरप्रतिको आस्थामा आफूले अपनाएको मार्गका लागि आफ्नो जोडीको प्रेम त्याग्यो भने, यसको अर्थ आफूले आफ्नो वैवाहिक सुख त्यागेको हुन्छ र आफूले अबउप्रान्त वैवाहिक सुख महसुस गर्न सक्नेछैन, र त्यसपछि आफू एक्लो, दयनीय र शोकाकुल व्यक्ति हुनेछ। शोकाकुल र दयनीय व्यक्ति हुनुको अर्थ के हो? त्यसको अर्थ, अर्को व्यक्तिको प्रेम वा ख्याल नपाएको व्यक्ति हुनु हो। यी मानिसहरूले केही धर्मसिद्धान्त र परमेश्‍वरले मुक्तिको काम गर्नुको महत्त्व बुझ्ने भए पनि र पक्कै पनि आफूले सृजित प्राणीका रूपमा सृजित प्राणीको कर्तव्य निर्वाह गर्नुपर्छ भन्‍ने बुझे पनि, तिनीहरूले आफ्नो खुसी आफ्नो जोडीलाई सुम्पने र अवश्य नै आफ्नो खुसीलाई आफ्नो वैवाहिक सुखमाथि निर्भर पनि बनाउने हुनाले, तिनीहरूले आफूले के गर्नुपर्छ भन्‍ने बुझे पनि र थाहा पाए पनि, वैवाहिक सुखको पछ्याइ अझै त्याग्न सक्दैनन्। तिनीहरू गल्तीले वैवाहिक सुख पछ्याउनुलाई आफूले यस जीवनकालमा पछ्याउनुपर्ने मिसन ठान्छन्, र गल्तीवश वैवाहिक सुख पछ्याउनुलाई सृजित प्राणीले पछ्याउनुपर्ने र पूरा गर्नुपर्ने मिसन ठान्छन्। के यो गल्ती होइन र? (हो, यो गल्ती हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। वैवाहिक सुखको पछि लाग्दा मानिसहरूले देखाउने केही व्यवहारलाई परमेश्‍वरले खुलासा गर्नुभयो। विवाह गरेपछि, पति-पत्नीबीचको स्नेह कायम राख्न, मानिसहरूले आफ्नो जीवनसाथीलाई रिझाउन र खुसी पार्न कामकुराहरू गर्छन्। अथवा, आफ्नो वैवाहिक सुख जोगाइराख्न, उनीहरू आफूलाई खटाउँछन् र केही त्याग गर्छन्, कोही त सुखी वैवाहिक जीवनका खातिर आफ्नो कर्तव्य निर्वाह गर्ने मौकासमेत छोड्न रुचाउँछन्, र वैवाहिक सुखको पछ्याइलाई नै आफ्नो मिसन ठान्छन्। परमेश्‍वरले मेरो वास्तविक स्थिति नै खुलासा गर्नुभएको थियो; यो मैले जीवनभर पछ्याइरहेको कुराको साँचो चित्रण थियो। विवाह गरेपछि, मैले मेरा श्रीमान् परिवारमुखी र मप्रति निकै विचारशील हुनुहुन्छ भन्ने देखेँ, त्यसैले मलाई आफूले साँचो प्रेम पाएकी छु र स्वर्गको कृपाले गर्दा मैले यस्तो वैवाहिक जीवन पाएकी छु भन्ने लाग्यो। त्यसैले, मैले जीवनभरको खुसी मेरा श्रीमानलाई सुम्पिएँ, र वैवाहिक सुखको पछ्याइलाई मेरो जीवनको मिसनमा परिणत गरेँ। सुखी वैवाहिक सम्बन्ध कायम राख्न, म श्रीमानलाई खुसी पार्न कडा मेहनत गर्थेँ र उहाँका लागि हरेक दिन तीन छाक थरी-थरीका खाना तयार पार्थेँ। जब म अगुवा बनेँ र मण्डलीको काममा व्यस्त भई परिवारको हेरचाह गर्न सकिनँ, मेरा श्रीमानलाई यो कुरा मन परेको थिएन। त्यतिबेला, मलाई दोषी महसुस भयो र मैले आफैँलाई धिक्कारेँ, र मलाई लाग्यो, म श्रीमानप्रति ऋणी छु र मैले पत्नीका जिम्मेवारीहरू पूरा गरेकी छैन। श्रीमानले मलाई हप्काएपछि, मेरो परिवार टुट्छ कि भनेर म चिन्तित भएकी थिएँ, र श्रीमानसँगको सम्बन्ध जोगाउन म राजीनामा दिएर कर्तव्य छोड्न चाहन्थेँ। जब म प्रचारक चुनिएँ, मैले आफ्नो विवाह र परिवारबारे मात्र सोचेँ। म परमेश्‍वरप्रति कृतज्ञ त भइनँ नै, मैले वैवाहिक सुखका खातिर आफ्नो कर्तव्य निर्वाह गर्ने मौका छोड्न समेत चाहेँ। मैले वैवाहिक सुखको पछ्याइलाई एउटा सकारात्मक कुरा ठानेकी थिएँ, र मलाई लाग्थ्यो, यदि कुनै दम्पतीले आफ्नो २५औँ वा ५०औँ वार्षिकोत्सव मनाउन सके भने, त्यो ईर्ष्यालाग्दो कुरा हो। सानी छँदा, मैले मेरा आमाबुबा गहिरो प्रेममा रहेको र सधैँ एकअर्काको साथमा रहेको देखेकी थिएँ, त्यसैले म ठूली भएपछि आफूले पनि त्यस्तै सुखी वैवाहिक जीवन पाउने तृष्णा गर्थेँ। जब मेरो इच्छा पूरा भयो, मैले यसको धेरै कदर गरेँ, र वैवाहिक सुखलाई नै जीवनको पछ्याइ ठानेँ। यहाँसम्म कि यसलाई आफ्नो कर्तव्य निर्वाह गर्ने र सत्यता प्राप्त गर्ने कुराभन्दा पनि महत्त्वपूर्ण ठानेँ, जसले गर्दा म परमेश्‍वरका मागहरूबाट विचलित भएँ।

मैले परमेश्‍वरका थप वचनहरू पढेँ: “परमेश्‍वरले तेरा लागि विवाह तोक्नुभएको छ र तँलाई जोडी दिनुभएको छ। तँ विवाहमा प्रवेश गर्छस् तर परमेश्‍वरसामु तेरो पहिचान र हैसियत परिवर्तन हुँदैन। चाहे तँ पुरुष होस् वा महिला होस्, तिमीहरू दुवैको मिल्ने एउटा कुरा छ, त्यो हो, सृष्टिकर्तासामु तिमीहरू दुइटै सृजित प्राणी हौ। विवाहको संरचनाभित्र, तिमीहरू एकअर्कालाई सहन्छौ, प्रिय ठान्छौ र सुरक्षा दिन्छौ, एकअर्कालाई सहयोग र साथ दिन्छौ, र यो तिमीहरूले आफ्नो जिम्मेवारी पूरा गर्नु हो। तर परमेश्‍वरसामु, तैँले पूरा गर्नुपर्ने जिम्मेवारी र मिसनलाई तैँले जोडीप्रति पूरा गर्ने जिम्मेवारीले प्रतिस्थापित गर्न मिल्दैन। त्यसकारण, जब तैँले जोडीप्रति निभाउनुपर्ने जिम्मेवारी र सृजित प्राणीले परमेश्‍वरसामु निर्वाह गर्नुपर्ने कर्तव्य बाझिन्छ, तब तैँले आफ्नो जोडीप्रतिका जिम्मेवारीहरू पूरा गर्न भन्दा पनि सृजित प्राणीको कर्तव्य पूरा गर्न रोज्नुपर्छ। तैँले रोज्नुपर्ने दिशा र लक्ष्य यही हो र, पक्कै पनि, तैँले पूरा गर्नुपर्ने मिसन पनि यही हो। … वैवाहिक संरचनाभित्रको कुनै पनि जोडी वैवाहिक सुखको पछ्याइमा सम्पूर्ण रूपमा लागिपर्छ वा उसले कुनै त्याग गर्छ, तब परमेश्‍वरले त्यसलाई सम्झनुहुन्न। तैँले आफ्नो जोडीप्रति जति नै राम्ररी वा जति सिद्ध नै तरिकाले पूरा गरे पनि, वा तैँले आफ्नो जोडीलाई जतिसुकै राम्रो व्यवहार गरे पनि—अर्को शब्दमा भन्नुपर्दा, तैँले आफ्नो वैवाहिक सुखलाई जति नै राम्ररी वा सिद्ध तरिकाले कायम राखे पनि, वा त्यो जति नै मनपर्दो भए पनि—त्यसको अर्थ तैँले सृष्टि गरिएको प्राणीको मिसन पूरा गरेको छस् भन्‍ने होइन, न त त्यसले तँ मापदण्डबमोजिमको सृष्टि गरिएको प्राणी होस् भन्‍ने नै प्रमाणित गर्छ। सायद तँ सिद्ध श्रीमती वा सिद्ध श्रीमान् होस्, तर त्यो विवाहको मापदण्डभित्रै सीमित रहन्छ। परमेश्‍वरले तँ कस्तो व्यक्ति होस् भन्‍ने कुरा तैँले उहाँसामु सृजित प्राणीको कर्तव्य कसरी निर्वाह गर्छस्, कस्तो मार्ग पछ्याउँछस्, जीवनबारे तेरो कस्तो दृष्टिकोण छ, तैँले जीवनमा के पछ्याउँछस्, र सृजित प्राणीको मिसन कति राम्रोसँग पूरा गर्छस् भन्‍ने आधारमा मापन गर्नुहुन्छ। तैँले सृजित प्राणीको रूपमा पछ्याउने मार्ग र तेरो भावी गन्तव्य मापन परमेश्‍वरले यी कुराहरूद्वारा नै मापन गर्नुहुन्छ, तैँले श्रीमती वा श्रीमान्‌का रूपमा आफ्ना जिम्मेवारी र दायित्वहरू कति राम्रोसँग पूरा गर्छस् भन्‍ने आधारमा होइन, न त तेरो जोडीप्रतिको तेरो प्रेमले उसलाई खुसी तुल्याउँछ कि तुल्याउँदैन भन्‍ने आधारमा नै मापन गर्नुहुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। जब परमेश्‍वरले मानिसहरू मानकअनुरूपका सृजित प्राणी हुन् कि होइनन् भनेर जाँच्नुहुन्छ, उहाँले तिनीहरूको परिवार मेलमिलापपूर्ण र सुखी छ कि छैन भन्ने कुरालाई नभई, तिनीहरू कुन मार्गमा हिँड्छन् र तिनीहरूले सृजित प्राणीका रूपमा आफ्नो कर्तव्य राम्ररी पूरा गर्छन् कि गर्दैनन् भन्ने कुरालाई हेर्नुहुन्छ। सबै कुरामा परमेश्‍वरको घरका हितलाई प्राथमिकता दिनु, सृजित प्राणीको रूपमा आफ्नो कर्तव्य राम्ररी पूरा गर्नु र परमेश्‍वरको आज्ञा पूरा गर्नु नै सृजित प्राणीहरूको कर्तव्यबद्ध जिम्मेवारी हो। यदि कोही वैवाहिक सुखका खातिर आफ्नो कर्तव्य निर्वाह गर्दैन भने, ऊ आफ्नो जिम्मेवारी पूरा गर्न असफल भएको हुन्छ र ऊ मानव कहलिन योग्य हुँदैन। विवाहको संरचनाभित्र रहेर, मैले पत्नीका रूपमा आफ्ना जिम्मेवारीहरू पूरा गर्नुपर्छ, तर सबैभन्दा मुख्य कुरा म एक सृजित प्राणी हुँ, र सृजित प्राणीका रूपमा आफ्नो कर्तव्य राम्ररी निर्वाह गर्नु नै मेरो जीवनको वास्तविक मिसन हो। जब यी दुईबीच द्वन्द्व हुन्छ, मैले सृजित प्राणीका रूपमा आफ्नो कर्तव्य निर्वाह गर्न रोज्नुपर्छ। अब मैले बुझेँ, वैवाहिक सुखको पछ्याइले मलाई मुक्ति पाउन मद्दत गर्दैन र त्यो साँचो जीवन होइन; मैले सृजित प्राणीका रूपमा आफ्नो कर्तव्यलाई पहिलो स्थानमा राख्नुपर्छ। सही छनौट गर्न मलाई मार्गदर्शन गर्नुभएकोमा म परमेश्‍वरप्रति धेरै कृतज्ञ भएँ।

मैले परमेश्‍वरका वचनहरू पढ्न जारी राखेँ: “तँलाई वैवाहिक सुखको पछ्याइ त्याग्न भन्नुको अर्थ तँलाई विवाह त्याग्न वा सम्बन्धविच्छेद गर्न भन्नु होइन, बरु यसको अर्थ त तँलाई विवाहलाई सही तरिकाले लिन भन्नु हो, र त्यसपछि, यस जगमा, एक सृजित प्राणीका रूपमा तेरो मिसन पूरा गर्न र तैँले पूरा गर्नुपर्ने कर्तव्य पूरा गर्न भन्नु हो। अवश्य पनि, यदि तेरो वैवाहिक सुखको पछ्याइले एक सृजित प्राणीका रूपमा तेरो कर्तव्य-निर्वाहमा असर गर्छ वा रोकटोक गर्छ भने, वा तैँले पूरा गर्नुपर्ने यो कर्तव्यलाई त्याग्ने समेत तुल्याउँछ भने, तब तँ अत्यन्तै विद्रोही व्यक्ति होस्। यदि तैँले यस मामिलामा सत्यता खोजिस् भने, तैँले मानिसहरू कुन कुरामा अडिग रहनुपर्छ र उनीहरूले के त्याग्नुपर्छ भनी स्पष्ट रूपमा देख्न सक्छस्। तैँले त्याग्नुपर्ने कुरा तेरो वैवाहिक सुखको पछ्याइ मात्रै होइन; तैँले तेरो पूरै विवाह त्याग्नुपर्छ। यसरी, तैँले सत्यता सिद्धान्तहरूसँग पूर्ण अनुरूपता हासिल गर्नेछस्। अनि, यी मामलाहरूमा सङ्गति गर्नुको अन्तिम उद्देश्य र अर्थ के हो? यसको उद्देश्य वैवाहिक सुखले तेरा कदममा ढिलाइ नपुर्‍याओस्, तेरा हातहरू नबाँधोस्, तेरा आँखा नछोपोस्, तेरो दृष्टि नबिगारोस्, तेरो मनमस्तिष्क बाधा र कब्जामा नपारोस् भन्‍ने हो; यसको उद्देश्य वैवाहिक सुखप्रतिको खोजले तेरो जीवन मार्ग र तेरो जीवन नभरोस्, र तैँले तेरो वैवाहिक जीवनमा आफूले पूरा गर्नुपर्ने जिम्मेवारी र दायित्वहरूलाई सही ढङ्गले ली र आफूले पूरा गर्नुपर्ने जिम्मेवारी र दायित्वबारे सही निर्णय गर् भन्‍ने हो। अझ राम्ररी अभ्यास गर्ने तरिकाचाहिँ आफ्नो कर्तव्यमा बढी समय र शक्ति समर्पित गर्नु, आफूले निर्वाह गर्नुपर्ने कर्तव्य निर्वाह गर्नु, र परमेश्‍वरले तँलाई सुम्पनुभएको मिसन हासिल गर्नु हो। तैँले कहिल्यै यो बिर्सनु हुँदैन कि तँ सृजित प्राणी होस्, र परमेश्‍वरले नै तँलाई जीवनमा यो क्षणसम्म अगुवाइ गर्नुभएको हो, परमेश्‍वरले नै तँलाई वैवाहिक जीवन र परिवार दिनुभएको हो, र परमेश्‍वरले नै तँलाई विवाहको संरचनाभित्र तैँले पूरा गर्नुपर्ने जिम्मेवारीहरू प्रदान गर्नुभएको हो, अनि विवाह तैँले आफै रोजेको होइन, तेरो विवाह अचानक भएको होइन, वा तैँले तेरा आफ्नै क्षमता वा शक्तिमा भर परेर वैवाहिक सुख कायम राख्न सक्ने होइन। के अब मैले भनेको कुरा प्रस्ट भयो? (भयो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१०))। परमेश्‍वरले हामीलाई वैवाहिक सुखको पछ्याइ त्याग्न भन्नुहुँदा, उहाँले हामीलाई औपचारिकताका रूपमा सम्बन्धविच्छेद गर भनेर भनिरहनुभएको होइन, बरु वैवाहिक जीवनमा आफ्ना जिम्मेवारीहरू पूरा गर्ने आधारमा सृजित प्राणीका रूपमा आफ्ना कर्तव्यहरू राम्ररी पूरा गर भनेर भनिरहनुभएको हो। यदि हाम्रो वैवाहिक सम्बन्धले हाम्रो कर्तव्य निर्वाहमा असर गर्छ वा भाँजो हाल्छ भने, हामीले त्यसलाई त्याग्नुपर्छ। परमेश्‍वरले मेरा लागि अभ्यासको स्पष्ट मार्ग देखाइदिनुभयो। विगतमा, मैले वैवाहिक पछ्याएर मेरो आधा जीवनको रगत-पसिना यसमा बगाएकी थिएँ, र परमेश्‍वरमा विश्वास गर्न र कर्तव्य निर्वाह गर्न थालिसकेपछि पनि, म अझै यही पछ्याइमा नराम्ररी फसेकी थिएँ र यसबाट निस्कन सकेकी थिइनँ। आफ्नो वैवाहिक सम्बन्ध जोगाउन, मैले आफ्नो कर्तव्यसमेत अस्वीकार गरेँ, र सत्यता प्राप्त गर्ने धेरै अवसर गुमाएँ। मैले गुमाएको समय फिर्ता पाउनेछैन। म करिब ६० वर्षकी भइसकेकी हुनाले, म बाँकी रहेको सीमित समयलाई आफ्नो कर्तव्य निर्वाह गर्नमा सदुपयोग गर्न चाहन्थेँ। भविष्यमा मेरो वैवाहिक जीवन कस्तो हुनेछ भन्ने कुरा मेरो हातमा थिएन। मैले यो सबै परमेश्‍वरलाई सुम्पनुपर्थ्यो र उहाँको सार्वभौमिकता र प्रबन्धप्रति समर्पित हुनुपर्थ्यो। त्यसपछि, मैले आफ्नो सर्वस्व आफ्नो कर्तव्य निर्वाहमा लगाएँ। जब म समस्याहरू फेला पार्थेँ, ती समस्या समाधान गर्न म मेरा सहकर्मी सिस्टरहरूसँग सङ्गति गर्थेँ, र जब म कठिनाइहरूमा पर्थेँ, म माथिल्लो तहका अगुवाहरूसँग मार्गदर्शन लिन्थेँ। केही समयपछि, मैले मेरो काममा केही नतिजा हासिल गरेँ। म बिहान र बेलुकाको समय मेरो आत्मिक भक्तिका लागि प्रयोग गर्थेँ, र जब म गलत स्थितिमा हुन्थेँ, म त्यो समाधान गर्न तत्काल सत्यताको खोजी गर्थेँ। थाहै नपाई, मैले आफूलाई केही सत्यताले सुसज्जित गरेकी थिएँ। घरमा बस्दा, म दिउँसो मण्डलीको काममा र बिहान-बेलुका घरायसी काममा व्यस्त हुन्थेँ, जसले गर्दा मेरो आत्मिक भक्तिको समय पनि सीमित हुन्थ्यो, तर अहिले म अन्ततः कर्तव्य निर्वाह गर्न घर छोड्नुको महत्त्व अनुभव गर्दै थिएँ, र मसँग आफूलाई सत्यताले सुसज्जित पार्न र सत्यताको खोजी गर्न झन् धेरै समय थियो। अब मैले बुझेँ, वैवाहिक सुख पछ्याउनु मेरो मिसन होइन र यसले मलाई मुक्ति प्राप्त गर्न सक्षम बनाउँदैन। यदि म सृजित प्राणीका रूपमा आफ्नो कर्तव्य राम्ररी पूरा गर्नुको पछि लागेँ भने, तब मात्र मैले साँचो जीवन जिइरहेकी हुनेछु।


८२. बर्खास्त भएपछिको पश्चात्ताप

झुओ जिङ, चीन

नोभेम्बर २०२० मा, मैले मण्डलीमा अगुवाको रूपमा सेवा गरिरहेकी थिएँ र भर्खरै चुनिएकी सिस्टर वाङ चेनसित सहकार्य गरिरहेकी थिएँ। त्यतिबेला, मण्डलीले चिनियाँ कम्युनिस्ट पार्टीको गिरफ्तारीको सामना गरिरहेको थियो, केही ब्रदर-सिस्टरहरू पक्राउ परेका थिए, र त्यसपछिका कामहरू सम्हाल्नुपर्ने थियो, यी सबै कारणले गर्दा, म हरेक दिन निकै व्यस्त हुन्थेँ। मसँग राम्रो कार्य सामर्थ्य थिएन, र मेरो स्वास्थ्य पनि त्यति राम्रो थिएन, त्यसैले मलाई निकै दबाब महसुस हुन्थ्यो। म सोच्थेँ, “मैले काम गर्ने यो गति र हरेक दिन पूरा गर्नुपर्ने यी सबै कामहरूले कति समय र ऊर्जा लिने हो? मेरो शरीर कमजोर छ, के म यसरी लामो समयसम्म टिकिरहन सक्छु?” यस्तै कुराहरू मनमा लिएर, मैले आफ्ना कर्तव्यहरू झाराटारुवा किसिमले निर्वाह गर्न थालेँ, र मैले ध्यान दिनुपर्ने कामहरूमा त्यति धेरै मेहनत गरिनँ। म मुख्यतया सुसमाचार र मलजल गर्ने कामको जिम्मेवार थिएँ, र त्यतिबेला हामीले सुसमाचारसम्बन्धी कामदार र मलजल गर्ने व्यक्तिहरूको संवर्धन गर्नुपर्ने थियो। यो काम तत्काल लागू गर्नुपर्छ भन्ने मलाई थाहा थियो, तर उपयुक्त जनशक्ति खोज्नुपर्ने अनि तिनीहरूलाई कसरी प्रभावकारी रूपमा सङ्गति र तालिम दिने त्यो कुरा पत्ता लगाउनुपर्ने र त्यसमा धेरै मेहनत र ऊर्जा लाग्‍ने हुनाले, मैले विस्तृत रूपमा फलो-अप गरिनँ, र सुसमाचार र मलजलका डिकनहरूलाई नै त्यो काम सुम्पिदिएँ। एकपटक, कामको रिपोर्टिङ गर्दा, मैले केही विचलन र समस्याहरू देखेँ, र काममा ढिलाइ नहोस् भनेर मैले छिटो सङ्गति गरेर तिनको समाधान गर्नुपर्छ भन्ने मलाई थाहा थियो। तर हरेक समस्याका लागि अभ्यासका सिद्धान्तहरू र समाधानहरू खोज्न धेरै समय र मेहनत लाग्छ भन्ने सोच्दा, मलाई असाध्यै बोझ महसुस भयो। म त्यसको सामना गर्न चाहन्नथेँ, त्यसैले यसको साटो मैले सजिला कामहरू मात्र रोजेँ। पछि, वाङ चेनले यी समस्याहरू देखिन् र काममा ढिलाइ हुन नदिन आफैँ अग्रसरता देखाएर सङ्गति तथा समाधान गरिन्। सफा गर्ने काम पनि थियो जसका लागि मानिसहरूलाई निकाल्न मैले केही सामग्रीहरू जाँच गर्नुपर्ने थियो, तर म दुःख गर्न चाहन्नथेँ, त्यसैले सकेसम्म काममा ढिलासुस्ती सार्थेँ। कहिलेकाहीँ धेरै सामग्रीहरू हुँदा, म धेरै ऊर्जा खर्च गर्न वा ध्यानपूर्वक समीक्षा गर्न चाहन्नथेँ, र एकपटक त, मापदण्ड पूरा नगर्ने व्यक्तिलाई पनि मैले झन्डै निकालिदिएकी थिएँ। जब म एउटा मात्र कामको कर्तव्य निर्वाह गरिरहेका ब्रदर-सिस्टरहरूलाई देख्थेँ, जसले आफूलाई व्यस्त राख्नु पर्दैनथ्यो वा थकाउनु पर्दैनथ्यो, तब मलाई डाहा लाग्थ्यो, र म अगुवा हुनु त साह्रै थकाइलाग्दो र व्यस्त हुने काम रहेछ भन्ने सोच्थेँ, अनि आफैँलाई पूरै लखतरान भने मेरो हालत के होला भनेर घोरिन्थेँ। विशेष गरी कठिनाइहरू बढ्दा, म झन् रिसाउथेँ र ती कामहरूबाट भाग्न चाहन्थेँ। जब म बर्खास्त भएकाहरूले घरमै बसेर आत्मिक भक्ति गर्न पाउँछन् भन्ने देख्थेँ, तब म सोच्थेँ, “मैले चाहिँ कहिले घरमा आराम गर्न पाउने होला? त्यसो भयो भने, मैले यी समस्याहरूका बारेमा सोच्नु पर्दैनथियो वा यो दुःख सहनु पर्दैनथियो।” तर फेरि म मण्डलीको कामको जिम्मेवारी हामी दुई जनामा मात्र छ, वाङ चेन भर्खरै चुनिएकी थिइन्, र गर्नुपर्ने काम धेरै थियो भन्‍ने बारेमा सोच्थेँ। यदि मैले कर्तव्य निर्वाह गर्दिनँ भनेर भनेँ भने, त्यसले ममा विवेक छैन भन्‍ने कुरा देखाउँथ्यो। यस्तो सोच्दा मलाई केही दोषी महसुस हुन्थ्यो। तर जब कामको दबाब धेरै हुन्थ्यो, तब म अझै पनि आफ्नो देहलाई जित्न सक्दिनथेँ, र मलाई कर्तव्य निर्वाह गर्न मन लाग्दैनथियो। म कर्तव्यमा धेरै निष्क्रिय भएको कुरा एक सिस्टरले देखिन्, त्यसैले उनले ममा बोझ नभएको र मैले देहको वास्ता गरेको कुरा औँल्याइन्। मलाई अलि दुःख लाग्यो, र मैले कर्तव्यलाई यसरी लिनु हुँदैन भन्ने सोचेँ, तर त्यसपछि पनि, मैले आफूलाई अनायासै देहमै जिइरहेको पाउँथेँ, र मलाई यो कर्तव्य साह्रै कष्टकर र थकाइलाग्दो लाग्थ्यो।

पछि, एक जना सिस्टरले मेरो रिपोर्ट गरिन्, र माथिल्लो अगुवाले स्थितिबारे छानबिन गरेर पुष्टि गरेपछि, मेरो लगातारको व्यवहारको आधारमा मलाई बर्खास्त गरियो। अगुवाले मलाई परमेश्‍वरका वचनको एउटा खण्ड पढेर सुनाउनुभयो: “यदि परमेश्‍वरमाथिको विश्‍वासमा मानिसहरूले आफ्नो हृदय उहाँमा अर्पित गर्दैनन् भने, यदि उनीहरूको हृदय उहाँमाथि छैन र उहाँको बोझलाई आफ्नै बोझको रूपमा लिँदैनन् भने, उनीहरूले जे गर्छन् त्यो सब परमेश्‍वरलाई ठग्‍ने काम हुन्छ, जुन ठ्याक्‍कै धार्मिक मानिसहरूले गर्ने काम हो र यसले परमेश्‍वरको अनुमोदन पाउनेछैन। यस प्रकारको व्यक्तिबाट परमेश्‍वरले केही पनि प्राप्त गर्न सक्‍नुहुन्‍न, त्यसले त परमेश्‍वरको काममा प्रतिभारको काम मात्र गर्न सक्छ। यस्ता मानिसहरू परमेश्‍वरको घरका सजावट सामग्री मात्रै हुन्—उनीहरू प्रतिस्थापन वस्तुहरू हुन्, उनीहरू रद्दी हुन्, र परमेश्‍वरले उनीहरूलाई प्रयोग गर्नुहुन्‍न। उनीहरूमा पवित्र आत्माले काम गर्ने सम्भावनै नहुने मात्र होइन, उनीहरूलाई सिद्ध पार्नुको समेत कुनै महत्त्व हुँदैन। यस प्रकारको व्यक्ति सच्‍चा जिउँदो लास हो। यस्ताहरूको कुनै पनि भाग पवित्र आत्माले प्रयोग गर्न सक्‍नुहुन्‍न—उनीहरू शैतानद्वारा पूर्ण रूपमा अधीन गरिएका र गहन रूपमा भ्रष्ट पारिएका हुन्छन्। परमेश्‍वरले यी मानिसहरूलाई हटाउनुहुनेछ” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)। जब मैले “प्रतिभार”, “सजावट” र “कसिङ्गर” जस्ता शब्दहरू प्रयोग गरेर परमेश्‍वरले गर्नुभएको खुलासा देखेँ, तब मेरो मनमा साह्रै घोच्यो र मलाई दुःख लाग्यो। जबदेखि म अगुवा बनेकी थिएँ, तबदेखि मैले कहिल्यै पनि हृदयदेखि कर्तव्य स्वीकार गरिनँ, सधैँ देहको वास्ता गरेँ, र धेरै खास कामहरूलाई बेवास्ता गरेँ। म त कुनै सकारात्मक उद्देश्य पूरा नगर्ने केवल नाम मात्रकी अगुवा भएकी रहेछु। मैले के देखेँ भने, म त कसिङ्गर रहेछु, वास्तविक काममा संलग्न नहुने एउटी झूटो अगुवा रहेछु। मैले आफ्ना कर्तव्यहरू स्वीकार त गरेकी थिएँ तर म गैरजिम्मेवार भएँ, सधैँ दुःख र थकानबारे गुनासो गर्थेँ, र काममा मन लगाउन चाहन्नथेँ, अनि जब कामको चाप बढ्थ्यो, तब मलाई प्रतिरोध गर्न मन लाग्थ्यो। मैले आफ्ना जिम्मेवारीहरू पूरा गरेकी थिइनँ, र मैले आफ्ना कर्तव्यहरू राम्ररी निर्वाह गरेकी थिइनँ। यसले गर्दा काममा ढिलाइ भएको थियो। आफ्‍नो कर्तव्यप्रतिको मेरो व्यवहार त परमेश्‍वरलाई धोका दिन कार्य थियो, र परमेश्‍वरको विरोध गर्ने कार्य थियो! मलाई बर्खास्त भएकाहरूको समेत डाहा लाग्थ्यो, यदि मलाई बर्खास्त गरियो भने, म यति धेरै व्यस्त हुनु पर्दैनथियो भन्‍ने सोच्थेँ। अहिले मैले चाहेको कुरा पाएँ, र अब म बर्खास्त भइसकेकीले, म घरमै बस्न सक्थेँ र मैले देहमा दुःख भोग्नु पर्दैनथ्यो। तर मेरो हृदय अन्धकारमा थियो। मलाई त परमेश्‍वरले मलाई पन्छाउनुभएको छ र मलाई त्याग्न लाग्नुभएको छ जस्तो लाग्यो, र मलाई धेरै बेचैनी महसुस भयो। यस क्षणमा, मलाई डर लाग्न थाल्यो र म परमेश्‍वरतिर फर्कन चाहन्थेँ।

पछि, मैले आफ्ना समस्याहरू सम्बोधन गर्न परमेश्‍वरका सान्दर्भिक वचनहरू खान र पिउन खोजेँ, मैले परमेश्‍वरका वचनका दुईवटा खण्डहरू भेट्टाएँ जसले मलाई गहिरो रूपमा प्रभाव पारे। सर्वशक्तिमान्‌ परमेश्‍वर भन्‍नुहुन्छ: “यदि तँमा साँच्‍चै जिम्मेवारीको बोध छ भने, त्यसले तँमा विवेक र समझ छ भन्‍ने देखाउँछ। कुनै काम जति ठूलो वा सानो भए पनि, त्यो काममा तँलाई जसले खटाएको भए पनि, चाहे त्यो काम तँलाई परमेश्‍वरको घरले सुम्पेको भए पनि वा मण्डली अगुवा वा कामदारले सुम्पेको भए पनि, तेरो मनोवृत्ति यस्तो हुनुपर्छ: ‘यो कर्तव्यमा मलाई खटाइएकाले, यो परमेश्‍वरको उत्थान र अनुग्रह हो। मैले यसलाई सत्यताका सिद्धान्तअनुसार राम्रोसित पूरा गर्नुपर्छ। मेरो क्षमता औसत भए पनि, म यो जिम्‍मेवारी लिन र त्यसलाई राम्ररी पूरा गर्न आफ्नो सब थोक लगाउन इच्छुक छु। यदि मैले राम्ररी काम गरिनँ भने, मैले यसको जिम्‍मेवारी लिनुपर्छ, र राम्रो काम गरेँ भने, यसको श्रेय मेरो हुँदैन। मैले गर्नुपर्ने नै यही हो।’ व्यक्तिले आफ्‍नो कर्तव्यलाई कसरी लिन्छ भन्‍ने कुरा सिद्धान्तसँग सम्‍बन्धित मामिला हो भनेर म किन भन्छु? यदि तँमा साँच्‍चै नै जिम्‍मेवारीको बोध छ र तँ जिम्‍मेवार व्यक्ति होस् भने, तैँले मण्डलीको काम वहन गर्न अनि आफूले पूरा गर्नुपर्ने कर्तव्य पूरा गर्न सक्‍नेछस्। यदि तँ आफ्‍नो कर्तव्यलाई हल्का रूपमा लिन्छस् भने, परमेश्‍वरमाथिको विश्‍वाससम्बन्धी तेरो दृष्टिकोण गलत छ, अनि परमेश्‍वर र कर्तव्यप्रतिको तेरो मनोवृत्ति समस्याग्रस्त छ। आफ्नो कर्तव्य पूरा गर्नेप्रति तेरो दृष्टिकोण त्यसलाई झाराटारुवा तरिकाले गर्नु र जसोतसो निप्टाउनु मात्र हो, र चाहे तँ त्यो गर्न इच्छुक भए पनि वा नभए पनि, तँ त्यसमा राम्रो भए पनि वा नभए पनि, तँ त्यसलाई सधैँ जसोतसो निप्टाउने मनोवृत्तिका साथ लिन्छस्, त्यसैले तँ अगुवा वा कामदार बन्‍न उपयुक्त छैनस् र मण्डलीको काम गर्न लायक छैनस्। अझ के भने, सिधै भन्‍नुपर्दा, तँजस्ता मानिसहरू नालायक हुन्, केही हासिल गर्न नसक्ने, र निकम्मा मानिस मात्र हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। “अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको असक्षमता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरूले दुई प्रकारका मानिसहरू र कर्तव्यप्रतिको तिनीहरूका फरक-फरक मनोवृत्तिको बारेमा उल्लेख गर्छन्: एक प्रकारका मानिसहरूले आफ्नो क्षमतालाई वास्ता गर्दैनन्, तिनीहरू पहिले आफ्नो मानसिकता सुधार्छन् र आफ्ना कर्तव्यहरूलाई हृदयमा राख्छन्, र तिनीहरूले परमेश्‍वरका मागहरूअनुसार सहकार्य गर्न र कर्तव्य निर्वाह गर्न सक्दो प्रयास गर्छन्। यसो गर्ने व्यक्ति मानवता र समझ भएको व्यक्ति हो। अर्को प्रकारका मानिसहरू केवल दैहिक सुखसुविधामा लिप्त हुन मात्र जान्दछन्। तिनीहरू कुनै पनि दुःखकष्ट भोग्न चाहँदैनन्, र जब काम व्यस्त वा थकाइलाग्दो हुन्छ, तब तिनीहरू भाग्न र सुस्त बन्‍न चाहन्छन्। यस्ता मानिसहरूसँग क्षमता भए तापनि, तिनीहरूले आफ्ना कर्तव्यहरू राम्ररी निर्वाह गर्न सक्दैनन्। यस्ता व्यक्तिहरूको चरित्रमा समस्या हुन्छ, तिनीहरूले केही पनि गर्न सक्दैनन्, र तिनीहरू कसिङ्गर हुन्, र तिनीहरू अन्ततः परमेश्‍वरद्वारा प्रकट गरिनेछन् र हटाइनेछन्। यसको प्रकाशमा आफ्नै व्यवहारलाई हेर्दा, मैले के देखेँ भने, म परमेश्‍वरद्वारा खुलासा गरिएका अल्छी मानिसहरू र कसिङ्गरमध्येका एक हुँ। जबदेखि म अगुवा बनेकी थिएँ, तबदेखि नै जब कामको दबाब बढ्थ्यो र प्रयास अनि त्यागको आवश्यकता पर्थ्यो, तब म रिसाउथेँ, गुनासो गर्थेँ, र शरीर थक्‍ने कुरामा चिन्ता गर्थेँ। मैले आफ्ना कर्तव्यहरूप्रति झाराटारुवा मनोवृत्ति अपनाएँ र सकेसम्म काममा ढिलासुस्ती गरिरहेकी हुन्थेँ। मैले मुख्य जिम्मेवारी पाएको सुसमाचार र मलजल गर्ने कामप्रति ममा कुनै बोझ वा जिम्मेवारीबोध थिएन, न त मैले सुसमाचारसम्बन्धी कामदार र मलजल गर्ने व्यक्तिहरूको संवर्धन गर्ने कामलाई फलो-अप वा कार्यान्वयन नै गरेँ, जसले गर्दा सुसमाचारको कामको प्रगतिमा ढिलाइ भयो। कामको रिपोर्टिङ गर्दा, मैले पत्ता लगाएका समस्याहरू सङ्गति गरेर समाधान गर्नका लागि अभ्यासका सिद्धान्तहरू खोज्न मलाई झन्झट लाग्थ्यो। मण्डलीको सफा गर्ने काममा सहकार्य गर्दा पनि म गैरजिम्मेवार हुन्थेँ र देहको वास्ता गर्थेँ, र मानिसहरूलाई निकाल्नका लागि सामग्रीहरू ध्यानपूर्वक जाँच नगरेकोले, मैले निकाल्न नहुने व्यक्तिलाई पनि झन्डै निकालिदिएकी थिएँ। कर्तव्यमा मेरो लगातारको व्यवहारको आधारमा, म वास्तवमै चरित्रमा समस्या भएको परमेश्‍वरद्वारा खुलासा गरिएको त्यस्तो व्यक्ति नै थिएँ। मैले परमेश्‍वरका अभिप्रायहरूको कुनै ख्याल गरिनँ, मण्डलीको हितलाई कायम राखिनँ, र म वास्तविक काममा संलग्न नहुने झूटो अगुवा थिएँ। मेरा कर्तव्यहरू जतिसुकै व्यस्त भए पनि वा काम जतिसुकै महत्त्वपूर्ण भए पनि, म केवल आफ्नो देहलाई सन्तुष्ट पार्न चाहन्थेँ। यदि सामान्यभन्दा अलि बढी काम भयो भने, म गुनासो गर्थेँ र गनगन गर्थेँ, प्रायजसो मेरो खराब स्वास्थ्यलाई कर्तव्यबाट भाग्ने बहाना बनाउथेँ। अन्तमा, मैले मेरा कुनै पनि जिम्मेवारीहरू पूरा गरिनँ र काममा ढिलाइ गरेँ। मेरो श्रम गर्ने प्रयासहरू पनि मानकभन्दा तल थिए। मेरो स्वास्थ्य त्यति राम्रो नभए पनि, मलाई कुनै गम्भीर रोग त थिएन, र यदि मैले कर्तव्यमा चित्त लगाएको भए, मैले अझै पनि काम धान्न सक्थेँ। पहिले जब कर्तव्यमा मेरो मानसिकता सही हुन्थ्यो, तब म कठिन परिस्थितिहरूमा सहकार्य गर्न परमेश्‍वरमा भर पर्न सक्थेँ, र म कामका केही मुद्दाहरू समाधान गर्न र समस्याहरूलाई सही रूपमा मूल्याङ्कन गर्न सक्षम हुन्थेँ। तर पछि, म देहको वास्ता गर्ने स्थितिमा जिएँ, र जब प्रयास र त्याग चाहिने कामहरू आउँथे, तब म तिनबाट उम्कन चाहन्थेँ। म आफूले गर्नुपर्ने कामहरू गर्थिनँ, र बिस्तारै, मेरो आत्मा झन्-झन् संवेदनहीन हुँदै गयो। म समस्याहरू पहिचान गर्न असक्षम मात्र भइनँ, तर मैले काममा पनि ढिलाइ गरेँ। परमेश्‍वरले मेरा ब्रदर-सिस्टरहरूलाई मेरो रिपोर्ट गर्न लगाउनुभयो, र अन्तमा, मलाई बर्खास्त गरियो; यसले परमेश्‍वरको धार्मिकतालाई प्रकट गर्यो। मैले आफ्नो निष्ठा र मर्यादा पूर्ण रूपमा गुमाइसकेकी थिएँ—मानिसहरू मलाई मन पराउँदैनथे, परमेश्‍वरले मलाई स्वीकार गर्नुभएन, र मैले आफूले गर्न सक्ने कर्तव्यहरू पनि निर्वाह गर्न सकिनँ। म साँच्चै कसिङ्गर र अविश्‍वासी व्यक्ति थिएँ।

त्यसपछि मैले निरन्तर खोजी गरेँ, र आफैँलाई सोधेँ, “किन म सधैँ सुखसुविधामा लिप्त हुन्छु र आफ्ना कर्तव्यहरू राम्ररी पूरा गर्न असफल हुन्छु? मेरो देहलाई अत्यधिक ख्याल गर्दा यसको परिणाम के होला?” एक दिन, मैले परमेश्‍वरका वचनका दुईवटा खण्डहरू पढेँ जसले मलाई यो समस्याको जड पत्ता लगाउन मद्दत गरे। सर्वशक्तिमान्‌ परमेश्‍वर भन्‍नुहुन्छ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। “तैँले देहलाई जति धेरै सन्तुष्ट बनाउँछस्, देहले त्यति नै धेरै स्वतन्त्रता लिन्छ; यदि तैँले यस पटक देहलाई सन्तुष्ट बनाइस् भने, अर्को पटक यसले थप कुरा माग गर्नेछ। यो क्रम चलिरहँदा, मानिसहरू देहलाई अझै बढी प्रेम गर्न थाल्छन्। देहको लालसाहरू सधैँ अनावश्यक हुन्छन्; यसले तँलाई सधैँ यसलाई सन्तुष्ट बनाउन र तैँले यसभित्रै त्यसलाई तृप्त गर्न माग गर्दछ, चाहे त्यो तैँले खाने गरेको कुरामा होस्, तैँले लगाउने लुगामा होस्, वा आफूलाई रिस उठ्ने, वा आफ्नै अक्षमता र अल्छीपनलाई प्रश्रय दिने कुरामा होस्…। तैँले देहलाई जति धेरै सन्तुष्ट बनाउँछस्, यसका लालसाहरू उति नै धेरै हुन्छन् र यो त्यति नै लिप्त बन्छ, यहाँसम्‍म कि मानिसहरूका देहले अझ गहन धारणाहरूलाई आश्रय दिने, र परमेश्‍वरको विरुद्धमा विद्रोह गर्ने, र आफ्नै प्रशंसा गर्ने, र परमेश्‍वरका कार्यहरूप्रति सशङ्कित हुनेसम्‍म हुन्छ। तैँले देहलाई जति धेरै सन्तुष्ट बनाउँछस्, देहको कमजोरी त्यति नै बढ्छ; तँलाई तेरो कमजोरीप्रति कसैले ध्यान दिँदैन भन्‍ने सधैँ महसुस हुनेछ, परमेश्‍वरले अति गर्नुभएको छ भन्‍ने सधैँ विश्‍वास गर्छस् र तँ भन्छस्: ‘परमेश्‍वर कसरी यति कठोर बन्न सक्नुहुन्छ? उहाँले किन मानिसहरूलाई कठोर व्यवहार गर्न छोड्नुहुन्न?’ जब मानिसहरूले देहलाई सन्तुष्ट बनाउँछन् र यसलाई अत्यधिक मात्रामा माया गर्छन्, उनीहरूले आफैलाई पतन गरिरहेका हुन्छन्। … यस्तो भन्‍ने गरिन्छ कि एक जना किसान थिए जसले जाडोले जमेर कडा भएको सर्प बाटोमा देख्यो। उक्त किसानले सर्पलाई उठाएर आफ्नो छातीमा राख्यो, र जब सर्प बौरियो सर्पले किसानलाई टोकेर मार्‍यो। मानिसको देह सर्प जस्तै हो: यसको सारतत्त्व भनेको उसको जीवनलाई हानि गर्नु हो—र जब त्यसले पूर्ण रूपमा मनमाफिक गर्छ, तब तेरो जीवन खोसिन्छ। देह शैतानको हो। यसभित्र सधैँ अधिक चाहनाहरू हुन्छन्; यसले सधैँ आफ्नै लागि सोच्छ, र यसले सधैँ सहजताको चाहना राख्छ र ऐसआराममा लिप्त हुन चाहन्छ, यसमा व्यग्रता वा तात्कालिकताको बोध हुँदैन, यो निष्क्रियतामा डुबिरहन्छ। यदि तैँले यसलाई निश्चित बिन्दुसम्म सन्तुष्ट पारिस् भने, यसले अन्ततः तँलाई निल्नेछ। यसो भन्नुको अर्थ, यदि तैँले यसलाई यसपटक सन्तुष्ट पारिस् भने, अर्को पटक यसले फेरि सन्तुष्ट पारिमाग्छ। योसँग सधैँ अधिक चाहनाहरू तथा नयाँ मागहरू हुन्छन्, र तैँले देहलाई लाडप्यार गरेको फाइदा उठाएर यसले तँलाई यसलाई अझ बढी प्रिय ठान्न र त्यसको आराममा प्रेरित गर्छ—र यदि तैँले यसलाई कहिल्यै जित्न सकिनस् भने, अन्ततः तैँले आफैलाई बरबाद पार्नेछस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू पढिसकेपछि, मैले के बुझेँ भने म यति पतित तरिकाले जिउनु र देहको वास्ता गर्नुको कारण “अरूको होइन आफ्‍नै दुनो सोझ्याउनुपर्छ” र “जीवन छोटो छ, त्यसैले बल हुँदा नै यसको आनन्द लिनुपर्छ” जस्ता शैतानी विषहरू ममा गहिरो गरी जरा गाडेर बसेकाले पो रहेछ। मैले दैहिक सुखको आनन्द लिनुलाई नै मेरो जीवनको लक्ष्य मानेकी थिएँ, र म जिउनु भनेको आफैँलाई राम्रो व्यवहार गर्नु र मेरो देहलाई आरामसँग जिउन दिनु हो भन्ने ठान्थेँ। जब मेरा कर्तव्यहरूमा केही दबाब हुन्थ्यो र बढी सोच्नुपर्ने हुन्थ्यो, तब म अनिच्छुक हुन्थेँ। म देहमा दुःख गर्ने र बोझ लिने कुराको पनि प्रतिरोध गर्थेँ, र त्यसो गर्नु भनेको नोक्सान सहनु हो भन्ने ठान्थेँ। उदाहरणका लागि, समस्याहरूका बारेमा समीक्षा गर्न र समाधान गर्न समय र मेहनत लाग्थ्यो, त्यसैले म ती कामहरूलाई पन्छाएर सजिला कामहरू रोज्थेँ, र ती समस्याहरूलाई समयमै सम्बोधन नगर्दा काममा असर पर्छ कि पर्दैन भन्ने कुरामा म पटक्कै विचार गर्दिनथेँ। सफा गर्ने काममा सहकार्य गर्दा पनि त्यस्तै भयो। मैले देहको वास्ता गरिरहेकी हुनाले, मानिसहरूलाई निकाल्ने सम्बन्धी सामग्रीहरू जाँच गर्नमा म इमानदार भइनँ, र मैले निकाल्न नहुने व्यक्तिलाई पनि झन्डै निकालिदिएकी थिएँ। मैले कुन तरिकाले कर्तव्य निर्वाह गरिरहेकी थिएँ? मैले त केवल दुष्टता गरिरहेकी थिएँ! तर मैले आफ्ना समस्याहरूबारे आत्मचिन्तन गरिनँ, र जब कामको चाप बढ्थ्यो, तब म गुनासो गर्थेँ। मलाई त बरु बर्खास्त गरिदिए हुन्थ्यो भन्ने लाग्थ्यो ताकि मैले चिन्ता लिनु नपरोस् वा धेरै काम गर्नु नपरोस्। म सधैँ आफैँमा लिप्त हुन्थेँ, र हर समय आफ्‍नो देहको मात्र विचार गर्थेँ। मलाई शैतानी विषहरूले कति गहिरो हानि पुर्याएको रहेछ, र म झन्-झन् पतित हुँदै गएकी छु भन्‍ने कुरा देखेँ। म स्वार्थी, छली र मानवताहीन भएकी थिएँ। मैले अगुवा बन्ने अवसर पाएकी थिएँ, जसमा धेरै मानिस, घटना र कामकुराहरूको सम्पर्कमा आउने कार्य समावेश हुन्थ्यो, धेरै सत्यताका सिद्धान्तहरू खोज्नुपर्थ्यो र तिनमा प्रवेश गर्नुपर्थ्यो, र मानिसहरूलाई कसरी खुट्ट्याउनुपर्छ भन्ने पनि सिक्नुपर्थ्यो। यसका साथै, मेरो भ्रष्टता र कमजोरीहरू पनि प्रकट हुन्थे, जसले मलाई आत्मचिन्तन गर्न, सत्यता अभ्यास गर्न र मेरो भ्रष्ट स्वभाव परिवर्तन गर्न प्रेरित गर्थ्यो। तर मैले सत्यतालाई पछ्याइनँ। म शैतानको स्वार्थी र तुच्छ स्वभावअनुसार जिएँ, आराममा लिप्त भएँ, कर्तव्यमा गैरजिम्मेवार भएँ, र मैले बारम्बार देहको वास्ता गरेर काममा ढिलाइ गरेँ। जब परमेश्‍वरले मलाई सच्याउन र मसँग सङ्गति गर्न ब्रदर-सिस्टरहरूलाई प्रयोग गर्नुभयो, तब मैले केवल आफ्नै ढिपी कसेँ र स्वीकार गर्न मानिनँ। नतिजास्वरूप, मैले मेरो मुख्य काम राम्ररी गर्न सकिनँ र काममा ढिलाइ गरेँ। मैले कर्तव्यप्रति गरेको व्यवहारले अपराध र दुष्ट कार्यहरू निम्त्याए! यस क्षणमा, मैले के महसुस गरेँ भने, देहको वास्ता गरेर र सुखसुविधामा लिप्त भएर कर्तव्य निर्वाह गर्दा साँच्चै म आफैँलाई अनि अरूलाई पनि हानि पुग्दो रहेछ, र यदि मैले यो भ्रष्ट स्वभावलाई समाधान गरिनँ, र पहिले जस्तै अन्योलग्रस्त र गैरजिम्मेवार तरिकाले कर्तव्य निर्वाह गरिरहेँ, र सधैँ आराममा जिउने लक्ष्य राखिरहेँ भने, मैले केवल थप दुष्टता गर्न पुग्नेथिएँ र म अन्ततः परमेश्‍वरद्वारा तिरस्कृत हुनेथिएँ र हटाइनेथिएँ। कर्तव्यमा आराममा लिप्त हुँदा हुने हानि र परिणामहरू देखिसकेपछि, मैले परमेश्‍वरलाई प्रार्थना गरेँ, र अबदेखि यसरी विद्रोह नगर्ने तर परमेश्‍वरसँग पश्चात्ताप गर्ने मेरो इच्छा व्यक्त गरेँ।

पछि, मेरो स्थितिमा केही सुधार आयो, र म फेरि मण्डली अगुवाको रूपमा चुनिएँ। यो परमेश्‍वरले मलाई पश्चात्ताप गर्न दिनुभएको अवसर हो भन्ने मलाई थाहा थियो र म परमेश्‍वरप्रति धेरै आभारी भएँ। मैले सही मानसिकता राख्ने र कर्तव्य राम्ररी निर्वाह गर्ने सङ्कल्प गरेँ। त्यतिबेला, म मुख्यतया सुसमाचारको कामको जिम्मेवार थिएँ, र नयाँ ठाउँमा भर्खरै आएकीले, म सबै क्षेत्रको स्थितिबारे अनभिज्ञ थिएँ, त्यसैले काम राम्ररी गर्नका लागि मैले ठूलो मूल्य चुकाउनुपर्ने थियो। केही समय सहकार्य गरेपछि, मलाई अलि तनाव महसुस भयो, विशेष गरी हरेक दिन फलो-अप गर्नुपर्ने धेरै कामहरू हुन्थे। जब मेरो देहले दुःख पाउने अवस्था आयो तब एउटा मात्र काम गर्न पाए राम्रो हुन्थ्यो भन्ने मलाई लाग्यो, किनकि त्यसमा मैले धेरै सोच्नु र मेहनत गर्नु पर्दैनथ्यो। जब यस्ता विचारहरू आए, तब मैले मेरो स्थिति ठीक छैन भन्ने महसुस गरेँ, त्यसैले मैले सचेत भएर परमेश्‍वरलाई प्रार्थना गरेँ। पछि, मैले परमेश्‍वरका वचनहरूले यसो भनेको पढेँ: “यदि तँ परमेश्‍वरमा विश्‍वास गर्छस् र उहाँको मुक्ति प्राप्त गर्न चाहन्छस् भने, तैँले आफ्नो कर्तव्य राम्ररी निर्वाह गर्नैपर्छ। पहिला, तैँले आफ्नो कर्तव्य पूरा गर्ने क्रममा जिम्मेवारी बोध विकास गरेर सक्दो कोसिस गर्नुपर्छ। परमेश्‍वरले तँलाई असल व्यक्तिका रूपमा हेर्नु नै तेरो आधा काम पूरा हुनु हो। तैँले आफ्नो कर्तव्य निभाउने क्रममा यदि सत्यता पछ्याउन सक्छस्, अनि जति भ्रष्ट स्वभाव प्रकट भए पनि वा आफूलाई जति नै कठिनाइहरू आइपरे पनि, ती समाधान गर्न सत्यता खोज्न सक्छस्; अनि यदि तँ काटछाँटमा पर्दा तँसित स्वीकार गर्ने र समर्पित हुने मनोवृत्ति हुन्छ भने, परमेश्‍वरको मुक्ति प्राप्त गर्ने तेरो आशा पूर्ण रूपले यथावत् रहनेछ। परमेश्‍वरका नजरमा सत्यता पछ्याउने व्यक्तिका रूपमा देखिनु उच्च मापदण्ड हो जुन तैँले पूरा गर्न नसक्लास्। तँमा इच्छा र कद छैन, अनि तेरो आस्था अत्यन्तै कमजोर छ। त्यसैले, सुरुमा आफूलाई आफू वरिपरिका दाजुभाइ-दिदीबहिनीहरूका नजरमा असल, सही र तुलनात्मक रूपले सकारात्मक कुराहरू मन पराउने, निष्पक्षता र धार्मिकता रुचाउने, र अपेक्षाकृत सोझो व्यक्ति बनेर देखा। तँ आफूले गल्तीहरू गर्दा ती सच्याउँछस्। तैँले आफ्नो विद्रोही अवस्था चिनेपछि, तुरुन्तै त्यो सुधार्छस्। तैँले आफ्नो भ्रष्ट स्वभाव पत्ता लगाउनेबित्तिकै सत्यता खोज्छस् र अरूसँग सङ्गति गर्छस्। तैँले बुझाइ प्राप्त गरेपछि, पश्चाताप गर्न सक्छस्। तैँले यसरी पछ्याएर अवश्य प्रगति गर्नेछस्। पहिला, आफूलाई आफ्ना दाजुभाइ-दिदीबहिनीहरूका नजरमा असल, सही र जीवन प्रवेश प्राप्त गरिसकेको व्यक्तिका रूपमा देखा। त्यसपछि, क्रमशः सत्यतालाई प्रेम गर्ने र सत्यता पछ्याउने व्यक्ति बन्‍ने प्रयास गर्। यसलाई अभ्यास गरेर प्रवेश पाउन अझ सजिलो हुनेछ, र आफूबाट यस्ता मागहरू गर्नु तेरा लागि अझ बढी व्यावहारिक हुनेछ। सबैभन्दा पहिला, तँ आफ्ना दाजुभाइ-दिदीबहिनीहरूका नजरमा असल व्यक्तिको रूपमा दरिनैपर्छ। असल व्यक्ति बन्‍ने मापदण्डहरू के-के हुन्? पहिलो, तैँले आफ्नो कर्तव्य पूर्तिलाई हेर्नैपर्छ। तेरो कर्तव्य निर्वाहमा कतिवटा मानक र मापदण्डहरू पूरा गर्नुपर्छ? मामिलाहरू सम्हाल्दा, तँ लगनशील, जिम्मेवार, कठिनाइ सहन, मूल्य चुकाउन इच्छुक, र होसियार हुनैपर्छ, झारा टार्ने गर्नु हुँदैन। अलि उच्च स्तरमा, तैँले हरेक मामिलामा सही सिद्धान्तहरू खोज्न र यी सिद्धान्तहरूअनुसार कार्य गर्न सक्नैपर्छ। जसले बोले पनि, तैँले सबैभन्दा कम प्रशंसा गर्ने दाजुभाइ वा दिदीबहिनीले सही र सत्यताअनुरूप सिद्धान्त बताए पनि, तैँले त्यो सुन्‍नुपर्छ, स्विकार्ने कोसिस गर्नुपर्छ, र आफ्ना राय र धारणाहरूका विरुद्धमा विद्रोह गर्ने प्रयास गर्नुपर्छ। तँलाई यो मनोवृत्तिबारे कस्तो लाग्छ? (यो राम्रो छ।) आफ्नो कर्तव्य राम्ररी निभाउनुपर्छ भनेर भन्‍नु सजिलो छ, यो भन्‍नाका लागि सजिलो कुरा हो; तर वास्तवमा मानकअनुरूप कर्तव्य निर्वाह गर्न कठिन छ। त्यसका लागि तैँले मूल्य चुकाउनुपर्छ र निश्चित कुराहरू त्याग्‍नुपर्छ। तैँले के दिनुपर्छ? सबैभन्दा आधारभूत तहमा, तैँले केही समय र शक्ति लगाउनुपर्छ। तैँले हरेक दिन अरू मानिसले भन्दा बढी समय खर्चनुपर्छ र बढी शक्ति लगाउनुपर्छ। तैँले अलि लामो समय जारी राख्नुपर्छ र अलि बढी प्रयास लगाउनुपर्छ। यदि तँ जिम्मेवारी बोध विकास गरेर आफ्नो कर्तव्य राम्ररी निभाउन चाहन्छस् भने, कसरी आफ्नो कर्तव्य राम्ररी निर्वाह गर्ने भनी तैँले मनन गरिरहनुपर्छ। तैँले आफूलाई कस्ता सत्यताहरूले सुसज्जित पार्नुपर्छ र कस्ता समस्याहरू हल गर्नुपर्छ भनी विचार गर्नु आवश्यक छ। त्यसपछि प्रार्थनामार्फत सत्यता खोज्, परमेश्‍वरलाई आफ्नो आकाङ्क्षा बता, र परमेश्‍वरलाई बिन्ती बिसाउँदै अन्तर्दृष्टि र मार्गदर्शन माग। अरूहरू राति आराम गरिरहेका बेला, तैँले चाहिँ आफूलाई त्यस दिन कर्तव्य निर्वाहमा आइपरेका समस्याहरू र आफूले प्रकट गरेको भ्रष्टताबारे मनन गर्न अझ बढी समय खर्चनुपर्छ। तैँले यी कुराहरूबारे चिन्तन गर्नुपर्छ, अनि तैँले अघाडिको मार्ग पत्ता लगाएपछि मात्र आराम गर्नुपर्छ, ताकि त्यो दिन फलदायी साबित होस् र खेर नजाओस्। यदि तँ यी समस्याहरू समाधान गर्नेबारे मनन गर्दैनस् भने, राम्ररी खान वा सुत्न सक्नेछैनस्। यो कष्ट हो, यो तैँले चुकाउने मूल्य हो। तैँले अरूले भन्दा बढी कठिनाइ सहनुपर्नेछ र अरूले भन्दा ठूलो मूल्य चुकाउनुपर्नेछ, अनि सत्यताका लागि कोसिस गर्न बढी समय र शक्ति लगाउनुपर्छ। के यो चुकाउनुपर्ने व्यावहारिक मूल्य हो? (छ।)” (वचन, खण्ड ३। आखिरी दिनहरूका ख्रीष्टका वार्तालापहरू। सारा हृदय, मनमस्तिष्क, र प्राणले राम्ररी आफ्‍नो कर्तव्य निर्वाह गर्ने व्यक्तिले मात्रै परमेश्‍वरलाई प्रेम गर्छ)। परमेश्‍वरका वचनहरू पढेपछि, मैले के बुझेँ भने कुनै व्यक्ति असल छ कि छैन भनेर जाँच्ने मुख्य मापदण्डहरू यिनै हुन्: उसले सत्यतालाई प्रेम गर्छ कि गर्दैन र त्यसलाई पछ्याउँछ कि पछ्याउँदैन, उसले आफ्नो भ्रष्ट स्वभाव पहिचान गरेपछि त्यसलाई समाधान गर्न सत्यता खोज्छ कि खोज्दैन, र उसले आफ्ना कर्तव्यहरूप्रति कस्तो व्यवहार गर्छ—के उसले परमेश्‍वरका मागहरू र सत्यताका सिद्धान्तहरूअनुसार कर्तव्य निर्वाह गर्न सक्छ, के ऊ कर्तव्यनिष्ठ र जिम्मेवार छ र दुःख भोग्न र मूल्य चुकाउन इच्छुक छ, र उसले कठिनाइहरू आउँदा समस्या समाधान गर्न सत्यता खोज्छ कि खोज्दैन। यदि कसैले यी सही कुराहरूमा मनन गर्न सक्छ र आफ्नो कर्तव्यलाई प्राथमिकता दिन्छ, परमेश्‍वरका अभिप्रायहरूलाई ख्याल गर्ने हृदय राख्छ र सत्यता अभ्यास गर्न आफ्नो देहविरुद्ध विद्रोह गर्न सक्छ भने, परमेश्‍वरको नजरमा, यस्तो व्यक्तिलाई असल मानवता भएको व्यक्ति र विश्‍वासयोग्य व्यक्ति मानिन्छ। यी कुराहरूको प्रकाशमा आफैँलाई हेर्दा, म परमेश्‍वरका मागहरूभन्दा धेरै टाढा छु भन्ने मैले देखेँ। विशेष गरी जब मैले देहको वास्ता गरेको कारण कसरी काममा ढिलाइ गरेकी थिएँ र अपराधहरू निम्त्याएकी थिएँ, र अहिले मैले कसरी यस्तो महत्त्वपूर्ण कर्तव्य गर्ने अर्को अवसर पाएकी छु भन्‍ने सम्झँदा, मैले के महसुस गरेँ भने, मैले पहिले जस्तै व्यवहार गर्ने कार्यलाई जारी राख्‍नु हुँदैन, र मैले साँच्चै पश्चात्ताप गर्नुपर्छ। मेरो कार्य सामर्थ्य केही हदसम्म कम थियो, त्यसैले मैले बढी समय, विचार र प्रयास लगाउनुपर्थ्यो, सहकार्य गर्न परमेश्‍वरमा भर पर्नुपर्थ्यो, र नबुझेका कुराहरूमा सङ्गति खोज्नुपर्थ्यो। पछि सहकार्यको क्रममा, एउटा काम आयो जसमा म त्यति पोख्त थिइनँ, जसका लागि सत्यताका सिद्धान्तहरूमा कडा मेहनत गर्नुपर्ने हुन्थ्यो, त्यसैले मैले मसँग सहकार्य गर्ने सिस्टरभन्दा बढी समय र प्रयास लगाउनुपर्थ्यो। जब मैले ब्रदर-सिस्टरहरूको जीवन प्रवेश र काममा समस्याहरू देखेँ, तब मैले पनि गम्भीरतापूर्वक चिन्तन गरेँ र आफ्नो क्षमताले भ्याएसम्म ती कुराहरू समाधान गर्न मद्दत गर्ने तरिकाहरू खोजेँ। जब मैले यसरी अभ्यास गरेँ, तब मैले हृदयमा सहज र शान्ति महसुस गरेँ।

विगतमा म सधैँ, जिउनु भनेको आफैँलाई राम्रो व्यवहार गर्नु हो, र आरामदायी र सजिलो जीवन जिउनु नै सबैभन्दा महत्त्वपूर्ण हो भन्ने सोच्थेँ। साँच्चै मूल्यवान् तरिकाले कसरी जिउने भन्ने मलाई थाहा थिएन। पछि, परमेश्‍वरका वचनहरू पढेर, मैले यी कुराहरू केही मात्रामा बुझ्न थालेँ। सर्वशक्तिमान्‌ परमेश्‍वर भन्‍नुहुन्छ: “व्यक्तिको जीवनको मूल्य के हो? के यो खाने, पिउने, र रमाइलो गर्ने जस्ता देहसुखका लागि मात्रै हो? (अहँ, होइन।) त्यसोभए केको लागि हो? आफ्ना विचारहरू सुनाऊ। (सृजित प्राणीको कर्तव्य पूरा गर्नका लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। मलाई भन त, यदि सारा जीवनभर व्यक्तिका दैनिक विचार र गतिविधिहरू रोग र मृत्युबाट बच्‍नमा, आफ्‍नो शरीर स्वस्थ र रोगबाट मुक्त राख्‍नमा, र लामो आयु कायम राख्‍नमा केन्द्रित छन् भने, के यसरी जिउनुको कुनै मूल्य, कुनै अर्थ हुन्छ? (हुँदैन।) यसरी जिउनुको कुनै मूल्य हुँदैन। त्यसोभए, व्यक्तिको जीवनको कस्तो मूल्य हुनुपर्छ? … एक हिसाबमा, यो सृजित प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, यो आफ्‍नो सामर्थ्यले भ्याउने र आफूले सम्पन्न गर्न सक्ने सबथोक राम्ररी गर्नु, तँलाई तेरो विवेकले दोष नलगाउने, तँ आफ्नो विवेकसँग मैत्रीपूर्वक रहन सक्‍ने र अरूका नजरमा स्वीकारयोग्य हुने अवस्थामा पुग्‍नु हो। यसलाई अझै एक चरण अगाडि लगेर भन्दा, तँ जुन परिवारमा जन्‍मेको भए पनि, तेरो शैक्षिक पृष्ठभूमि वा व्यक्तिगत क्षमताहरू जे-जस्ता भए पनि, तैँले आफ्नो जीवनभर मानिसहरूले जीवनमा बुझ्‍नुपर्ने सबैभन्दा महत्त्वपूर्ण सत्यताहरू के-के हुन् भनेर मनन गर्नैपर्छ—उदाहरणका लागि, मानिसहरू कस्तो मार्गमा हिँड्नुपर्छ, साथै जीवनलाई अर्थपूर्ण बनाउनका लागि तिनीहरूले कसरी जिउनुपर्छ। तैँले कम्तीमा थोरै नै भए पनि जीवनको साँचो मूल्यको खोजी गर्नुपर्छ; तैँले यो जीवन व्यर्थमा जिउन मिल्दैन, र तँ यो पृथ्वीमा व्यर्थमा आएको हुँदैनस्। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामी कुनै ठूलो मिसन, कर्तव्य वा जिम्‍मेवारी पूरा गर्नेबारे कुरा गर्नेछैनौँ, तर कम्तीमा पनि, तैँले केही न केही त हासिल गर्नैपर्छ। उदाहरणको लागि, मण्डलीमा, कतिपय मानिसहरूले सुसमाचार प्रचार गर्ने कर्तव्यमा आफ्नो सबै मेहनत लगाउँछन्, आफ्‍नो जीवनभरको ऊर्जा लगाउँछन्, ठूलो मूल्य चुकाउँछन्, अनि धेरै मानिसहरूलाई विश्‍वासमा ल्याउँछन्। यसले गर्दा, तिनीहरूलाई आफ्नो जीवन व्यर्थ भएन, साथै त्यसको मूल्य छ र त्यसले तिनीहरूलाई सान्त्वना दिलाउँछ भन्‍ने महसुस हुन्छ। रोग र मृत्यु सामना गर्दा, वा आफ्‍नो पूरै जीवनको लेखाजोखा गर्दा, तिनीहरू आफूले गरेको सबथोक, आफूले हिँडेको मार्गबारे फर्केर सोच्छन्, हृदयमा सहजता भेटाउँछन्; तिनीहरू आत्मदोष वा पछुतोबाट मुक्त हुन्छन्। कतिपय मानिसहरूले मण्डली अगुवाका रूपमा सेवा गर्दा वा कामको कुनै पक्षमा जिम्मेवार हुँदा कुनै कसर बाँकी राख्दैनन्। तिनीहरूले सक्दो प्रयास गर्छन्, आफ्‍नो सारा शक्ति खन्याउँछन्, आफूले गर्ने कामका लागि आफ्नो सारा रगत-पसिना समर्पित गर्छन् र मूल्य चुकाउँछन्। तिनीहरूको मलजल, नेतृत्व, सहयोग, र साथको कारण, नकारात्मकता र कमजोरीमा रहेका धेरै मानिसहरू बलिया बन्छन् र दह्रिलो रूपमा खडा हुन्छन्, पछि हट्दैनन्, बरु परमेश्‍वरको उपस्थितिमा फर्कन्छन् र अन्त्यमा उहाँको गवाहीसमेत दिन्छन्। यसको साथै, तिनीहरूले आफ्नो नेतृत्वको अवधिमा धेरै महत्त्वपूर्ण कार्यहरू पूरा गर्छन्, धेरै दुष्ट मानिसहरूलाई निकाल्छन्, परमेश्‍वरका चुनिएका धेरै मानिसहरूलाई रक्षा गर्छन्, र उल्लेखनीय हानिहरूको पूर्ति गर्छन्। तिनीहरूको अगुवाइ कालमा यो सबै र अझ धेरै घटनाहरू घट्छन्। आफूले हिँडेको मार्गलाई फर्केर हेर्दा, वर्षौँको अवधिमा आफूले गरेको काम र चुकाएको मूल्यलाई फर्केर हेर्दा, तिनीहरूलाई कुनै पछुतो वा दोषारोपण महसुस हुँदैन। तिनीहरूले यी कामकुरा गरेकोमा कुनै पछुतो मान्दैनन् र आफूले मूल्यवान् जीवन जिएका छौँ भन्ने विश्वास गर्छन्, र तिनीहरूले हृदयमा ढुक्क र आराम महसुस गर्छन्। कति राम्रो कुरा! के तिनीहरूले प्राप्त गरेको फल यही नै होइन र? (हो।) यस्तो शान्ति र आराम अनुभूति हुनु, अनि यसरी पछुतो नमान्नु भनेको सकारात्मक कुराहरू र सत्यतालाई पछ्याउनुको नतिजा र फल हो” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरूबाट, मैले अर्थपूर्ण जीवन के हो भन्ने कुरा बुझेँ। एक सृजित प्राणीको रूपमा, परमेश्‍वरको आज्ञा पूरा गर्न आफ्ना कर्तव्यहरू निर्वाह गर्दा यसले नै जीवनलाई मूल्यवान् बनाउँछ। आज हामीले निर्वाह गर्ने कर्तव्यहरूले परमेश्‍वरको राज्यको सुसमाचार फैलाउने कार्यमा सेवा गर्छन्, र आफ्ना जिम्मेवारीहरू पूरा गर्न र आफ्नो सानो योगदान दिन सक्दा यसलाई परमेश्‍वरले स्मरण गर्नुहुन्छ र यो नै सबैभन्दा अर्थपूर्ण कुरा हो। मैले ती गैरविश्‍वासीहरूलाई सम्झेँ जो केवल राम्रो खान र राम्रो लाउनका लागि मात्र जीवन जिउँछन्। तिनीहरू आफ्नो देहमा रमाए पनि र तिनीहरूले कुनै दुःखकष्ट नभोगे पनि, र आफैँलाई लाडप्यार गरेर जतिसुकै मोटाघाटा बने पनि, यो संसारमा बाँचेर, जीवन वास्तवमा केका लागि हो वा कसरी अर्थपूर्ण रूपमा जिउने भन्ने तिनीहरूलाई थाहा हुँदैन। यस्तो जीवनको कुनै मूल्य हुँदैन र यो व्यर्थमा जिइएको जीवन हुन्छ। मैले कर्तव्य निर्वाह गर्दाको समयलाई फर्केर सम्झँदा, म सधैँ मेरो देहको विचार गरिरहेकी हुन्थेँ, र समस्या तथा कठिनाइहरूको सामना गर्दा, म भाग्न चाहन्थेँ र आफूले गर्न सक्ने काम गर्दिनथेँ। मेरो देहले धेरै दुःख नपाए पनि, मैले हृदयमा कहिल्यै नमेटिने पछुतो र ऋणहरू छोडेँ। मैले के देखेँ भने, सुख वा आराम जतिसुकै ठूलो भए पनि, यी कुराहरूले साँचो खुशी ल्याउन सक्दैनन्, र आफ्ना जिम्मेवारी र कर्तव्यहरू पूरा गर्दा मात्र शान्ति र निश्चयताका साथ जिउन सकिन्छ। यस्तो सोचाइले गर्दा, मैले आफ्ना कर्तव्यहरू निर्वाह गर्ने प्रेरणा पाएँ। कर्तव्य निर्वाह गर्दा मेरो देहले दुःख पाउनु पर्ने अवस्था आउँदा, म यो मेरो कर्तव्य र जिम्मेवारी हो, र मैले आफ्नो कर्तव्य राम्ररी निर्वाह गर्न सक्दो प्रयास गर्नुपर्छ भनेर अझ बढी सोच्थेँ। कहिलेकाहीँ, व्यस्त वा थकित हुँदा, म उचित विश्राम लिन्थेँ, र मेरो शारीरिक अवस्थाअनुसार सक्दो गर्थेँ, र मलाई मेरो कर्तव्य धेरै गाह्रो वा पीडादायी लाग्दैनथ्यो। कर्तव्यको क्रममा, मैले अगुवा हुँदा यसका लागि व्यक्तिले धेरै चिन्ताहरू लिनुपर्ने हुन्छ भन्ने पनि महसुस गरेँ, तर काममा विभिन्न समस्याहरूसँग जुधेर, वा ब्रदर-सिस्टरहरूलाई उनीहरूको स्थितिका कठिनाइहरू समाधान गर्न मद्दत गरेर, म अझ बढी सत्यता बुझ्न र प्राप्त गर्न सक्षम भएँ। यी कुराहरूमा परमेश्‍वरले मलाई ठूलो अनुग्रह देखाउनुभएको थियो। मैले यो बुझाइ प्राप्त गर्नु र यो रूपान्तरण अनुभव गर्नु पूर्णतया परमेश्‍वरकै अनुग्रह हो। परमेश्‍वरलाई धन्यवाद!


८३. छोराप्रतिको ऋणी भावनालाई त्याग्दा

सिन छङ, चीन

म सानो छँदा, मेरी आमाले हाम्रो खानपिन र लवाइखवाइको जिम्मेवारी मात्र लिनुहुन्‍नथियो, तर उहाँ खेतमा काम गर्न पनि जानुपर्थ्यो। त्यो सकेपछि, उहाँले फर्केर घरको काम गर्नुपर्थ्यो। त्यसैले, मलाई के लाग्थ्यो भने असल श्रीमती र मायालु आमा बन्न महिला यसरी नै जिउनुपर्छ। विवाहपछि, मेरी आमाले जस्तै, म पनि श्रीमान् र छोराको लागि दिनको तीन छाक खाना पकाउँथेँ, उनीहरूको आधारभूत आवश्यकता पूरा गर्थेँ र घरका सबै काम सम्हाल्थेँ। तर, छोरा एक वर्षको हुँदा, श्रीमान्‌को सवारी दुर्घटनामा मृत्यु भयो। म त्यो बेला धेरै पीडामा परेँ र मलाई जीवनको कुनै अर्थ छैन जस्तो लाग्यो, तर म छोराको लागि बाँचेँ। छोरालाई पूर्ण परिवार दिन, मैले दोस्रो विवाह गरेँ। उहाँले छोरालाई माया गरेको देख्दा मेरो मनमा केही शान्ति मिल्यो। आखिरी दिनहरूको परमेश्‍वरको काम स्वीकार गरेपछि, म प्रायः दाजुभाइ-दिदीबहिनीहरूसँग भेला हुन्थेँ र परमेश्‍वरका वचन खाने-पिउने गर्थेँ। मैले केही सत्यताहरू बुझेँ र आफ्नो कर्तव्य निर्वाह गर्न थालेँ। पछि, गाउँमा मैले परमेश्‍वरमा विश्वास गरेको कुरा थाहा भएपछि, प्रहरीले ममाथि निगरानी राख्न थाल्यो, र मैले आफ्नो कर्तव्य निर्वाह गर्न घर छोड्नुपर्‍यो। मैले छोरालाई श्रीमान् र सासु-ससुराको जिम्मामा सुम्पेँ। कर्तव्य निर्वाह गर्न बाहिर हुँदा, मलाई छोराको धेरै याद आउँथ्यो, र मलाई सधैँ के लाग्थ्यो भने मैले आमाको रूपमा आफ्नो जिम्मेवारी पूरा गरिनँ। म परिस्थिति अनुकूल भएपछि घर फर्केर छोराप्रतिको ऋणी भाव मेटाउने दिनको प्रतीक्षा गरिरहन्थेँ।

जुलाई २०२३ मा, म सुटुक्क घर फर्किएँ र श्रीमान्‌ले सम्बन्धविच्छेदको मुद्दा दायर गरिसक्नुभएको रहेछ भन्ने थाहा पाएँ। उहाँले छोराले कडा परिश्रम गर्दैन र ऊ कुनै पनि काममा लामो समय टिक्दैन, र यदि मैले उसको वास्ता गरिनँ भने, ऊ बर्बाद हुनेछ भनेर पनि भन्नुभयो। मेरा आमाबुबाले पनि छोराको हेरचाह नगरेको र उसको भविष्य बिगारेको भन्दै मलाई दोष दिनुभयो। यो सुनेर, मैले मनमनै सोचेँ, “यदि म घरमै बसेर उसलाई अलिकति कर गरेँ भने, के ऊ कुनै राम्रो काममा लाग्नेछैन र सही मार्गमा हिँड्नेछैन र?” छोराको अवस्था देखेर र वरपरका मानिसहरूको आलोचना खेपेर, मलाई छोराप्रति झन् धेरै दोषी छु भन्‍ने महसुस भयो। एक दिन, मेरी फुपू हाम्रो घर आउनुभयो र उहाँकी छोरीले आफ्ना छोराका लागि पोलेको कुखुराको मासु बेच्ने पसल खोलिदिनुभएको कुरा सुनाउनुभयो। तर, उहाँको छोरालाई त्यो काम धेरै फोहोर लाग्यो र ऊ दिनभरि घरमै बसेर गेम खेलिरह्यो। मेरी फूपूकी छोरीले जति सम्झाए पनि उसले मानेन। फुपूको कुरा सुनेर मलाई परमेश्‍वरका वचनको एउटा खण्ड याद आयो: “‘छोराछोरीले सही मार्ग पछ्याउन नसक्नु भनेको आमाबुबासँग सम्बन्ध भएको कुरा हो’ भनेर भन्‍नु गलत हो। व्यक्ति जोसुकै भए पनि, यदि ऊ निश्‍चित प्रकारको व्यक्ति हो भने, ऊ त्यही निश्‍चित मार्गमा हिँड्छ। के यो निश्‍चित कुरा होइन र? (हो।) व्यक्तिले लिने मार्गले नै ऊ वास्तवमा को हो भन्‍ने कुरा निर्धारित गर्छ। उसले हिँड्ने मार्ग र ऊ कस्तो व्यक्ति बन्छ भन्‍ने कुरा उसको आफ्‍नै हातको कुरा हो। यी कुराहरू पूर्वनिर्धारित, अन्तर्निहित, अनि व्यक्तिको प्रकृतिसँग सम्बन्धित हुन्छन्। त्यसोभए आमाबुबाको शिक्षाको उपादेयता के हो त? के यसले व्यक्तिको प्रकृति नियन्त्रण गर्न सक्छ त? (सक्दैन।) आमाबुबाको शिक्षाले मानव प्रकृति नियन्त्रण गर्न र व्यक्तिले कुन मार्ग लिन्छ भन्‍ने समस्या सुल्झाउन सक्दैन। आमाबुबाले प्रदान गर्न सक्‍ने एउटै शिक्षा के हो? छोराछोरीको दैनिक जीवनका केही सरल व्यवहारहरू, केही सतही विचारहरू र आत्मआचरणका नियमहरू—यी आमाबुबासँग सम्बन्ध भएका कुराहरू हुन्। आमाबुबाले छोराछोरी वयस्कतामा पुग्‍नुपहिले, आफ्नो उचित जिम्मेवारी पूरा गर्नुपर्छ, र त्यो भनेको छोराछोरीलाई सही मार्ग हिँड्न, मेहनतसाथ अध्ययन गर्न, र हुर्किएपछि अरूभन्दा माथि उठ्न सक्षम हुन प्रयास गर्न, खराब काम नगर्न वा खराब मानिसहरू नबन्न सिकाउनु हो। आमाबुबाले छोराछोरीको व्यवहारलाई नियमन पनि गर्नुपर्छ, तिनीहरूलाई शिष्ट व्यवहार गर्न र अग्रजहरूलाई देख्दा अभिवादन गर्न सिकाउनुपर्छ, र व्यवहारसम्बन्धी अन्य कुराहरू सिकाउनुपर्छ—आमाबुबाले पूरा गर्नुपर्ने जिम्मेवारी यही हो। छोराछोरीको जीवनको हेरचाह गर्ने र आत्मआचरणका केही आधारभूत नियमहरूबारे तिनीहरूलाई शिक्षा दिने—आमाबुबाको प्रभाव यही हो। छोराछोरीको व्यक्तित्वको हकमा भन्दा, आमाबुबाले यो कुरा सिकाउन सक्दैनन्। कतिपय आमाबुबा सहज हुन्छन् र सबै कुरा बिस्तारै गर्छन्, तर तिनीहरूका छोराछोरी अत्यन्तै हतारे हुन्छन् र केही पल पनि त्यतिकै बस्न सक्दैनन्। तिनीहरू १४-१५ वर्षको हुँदा आफै कमाई खान जान्छन्, सबै कुरामा तिनीहरूले आफ्नै निर्णय गर्छन्, तिनीहरूलाई आमाबुबाको आवश्यकता पर्दैन, र तिनीहरू अत्यन्तै आत्मनिर्भर हुन्छन्। के तिनीहरूलाई आमाबुबाले यो कुरा सिकाएका हुन्छन् त? हुँदैनन्। त्यसकारण, व्यक्तिको व्यक्तित्व, स्वभाव, र उसको सारसमेत, साथै उसले भविष्यमा रोज्ने मार्गसँग उसका आमाबुबाको कुनै पनि सम्बन्ध हुँदैन। … यहाँ, यो ‘शिक्षा नदिई पालनपोषण गर्नु बुबाको गल्ती हो’ भन्‍ने अभिव्यक्तिमा समस्या छ। आमाबुबाले छोराछोरीलाई शिक्षा दिने जिम्मेवारी पाएका भए पनि, सन्तानको नियति आमाबुबाले निर्धारित गर्दैनन्, यो कुरा सन्तानको प्रकृतिले निर्धारित गर्छ। के शिक्षाले सन्तानको प्रकृतिसम्बन्धी समस्या समाधान गर्न सक्छ त? पटक्‍कै सक्दैन। व्यक्तिले जीवनमा लिने मार्ग उसका आमाबुबाले निर्धारित गर्दैनन्, यो त परमेश्‍वरले पूर्वनिर्धारित गर्नुभएको हुन्छ। भनाइ नै छ नि, ‘मानिसको भाग्य स्वर्गले निर्धारित गर्छ,’ र यो भनाइलाई मानव अनुभवले सारांशित गरेको छ। व्यक्ति वयस्कतामा पुग्‍नुपहिले, उसले कुन मार्ग लिनेछ भन्‍ने कुरा भन्‍नै सकिँदैन। तिनीहरू वयस्क बनेपछि, र तिनीहरूसँग विचारहरू भएर समस्याहरूबारे मनन गर्न सक्‍ने भएपछि, तिनीहरूले बाहिर वृहत्तर समुदायमा के गर्ने भन्‍ने छनौट गर्नेछन्। कतिपय मानिसहरूले वरिष्ठ अधिकारी बन्‍न चाहन्छु भन्छन्, र अरूले वकिल बन्‍न चाहन्छु, र अझै अरूले लेखक बन्‍न चाहन्छु भनेर भन्छन्। हरेकको आ-आफ्नै छनौट र आ-आफ्नै विचार हुन्छ। कसैले पनि ‘म मेरा आमाबुबाले मलाई शिक्षा दिऊन् भनेर पर्खनेछु, र मेरा आमाबुबाले मलाई जे बन्‍न शिक्षा दिनुहुन्छ म त्यही बन्‍नेछु,’ भनेर भन्दैन। यति साह्रो मूर्ख त कोही पनि हुँदैन। वयस्कतामा पुगेपछि, मानिसहरूका विचारहरू मडारिँदै क्रमशः परिपक्‍व हुन थाल्छन्, र त्यसैले तिनीहरूको अगाडि रहेका मार्ग र उद्देश्यहरू झन्झन् स्पष्ट हुँदै जान्छन्। यति नै बेला, तिनीहरू कस्ता व्यक्ति हुन्, र तिनीहरू कुन समूहका सदस्य हुन् भन्‍ने कुरा पनि बिस्तारै स्पष्ट हुँदै जान्छ। यस बिन्दुदेखि, हरेक व्यक्तिको व्यक्तित्व क्रमशः स्पष्ट रूपमा परिभाषित हुँदै जान्छ, र सँगसँगै, तिनीहरूको स्वभाव, साथै तिनीहरूले पछ्याइरहेका मार्ग, तिनीहरूको जीवन दिशा, र तिनीहरू कुन समूहमा पर्छन् त्यो कुरा पनि स्पष्ट हुँदै जान्छ। यो सबै केमा आधारित हुन्छ? अन्ततः परमेश्‍वरले पूर्वनिर्धारित गर्नुभएको कुरा नै यही हो—यससँग व्यक्तिका आमाबुबाको कुनै सम्बन्ध हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरले कति स्पष्टसँग बोल्नुभएको छ। बच्चा सही मार्गमा हिँड्छ कि हिँड्दैन भन्ने कुरा आमाबुबाले कसरी शिक्षा दिन्छन् भन्ने कुरामा भर पर्दैन; यो बच्चाको प्रकृतिले निर्धारण गर्छ। आमाबुबाले बच्चाको सतही बानीब्यहोरालाई सिकाउन र नियममा राख्न सक्छन्, तर उनीहरूले बच्चाको भाग्य बदल्न सक्दैनन्। बच्चाले कुन पेसा अपनाउँछ र कुन मार्ग पछ्याउँछ भन्ने कुरालाई आमाबुबाले बदल्न वा निर्धारण गर्न सक्दैनन्। उदाहरणका लागि, मेरी फूपूकी छोरीले आफ्नो छोरालाई हरेक दिन निगरानी गर्नुहुन्थ्यो र धेरै अनुशासनमा राख्नुहुन्थ्यो, तर उहाँको छोरा उस्तै रह्यो, दिनभरि गेम खेल्ने र स्कुल पनि नजाने गर्थ्यो। मेरी फूपूकी छोरीले उसको लागि पसल खोलिदिनुभयो, ऊ कुनै राम्रो काममा लागोस् भनेर चाहनुभयो, तर पनि ऊ बरालिएर हिँडिरह्यो, खाली आमाबुबासँग पैसा मात्र मागिरह्यो। मैले मेरी भाउजूलाई पनि सम्झिएँ, जो प्रायः श्रीमान्‌सँग झगडा गर्नुहुन्थ्यो। रिसाएको बेला, उहाँ माइत गएर बस्नुहुन्थ्यो र उहाँलाई छोरालाई पढाउने वा सिकाउने मन हुँदैनथियो। तर, उहाँको छोराको पढाइ सधैँ निकै राम्रो थियो, र ऊ आफ्नो उमेरभन्दा बढी समझदार थियो। यो भाउजूले उसलाई निकै राम्रोसँग सिकाएर भएको होइन; ऊभित्र पढ्ने भित्री इच्छा नै थियो। उसले आफैँ मिहिनेत गर्न सक्थ्यो र ऊ लगनशील हुन सक्थ्यो। मेरो छोरा सानो हुँदा, म उसलाई सधैँ कडा मिहिनेत गरेर पढ्न र सही मार्गमा हिँड्न सिकाउँथेँ, तर ऊ अनुशासनमा बस्न नचाहने खालको बच्चा थियो। स्कुलबाट फर्केपछि, ऊ सिधै कम्प्युटर गेम खेल्न थाल्थ्यो र मैले भनेको केही पनि मान्दैनथ्यो, र यदि मैले कडाइ गर्न खोजेँ भने, ऊ रिसाएर भद्रगोल गर्थ्यो। अहिले, ऊ सही मार्गमा हिँडिरहेको थिएन वा कुनै राम्रो काममा लागेको थिएन, र यो उसको आफ्नै छनौट थियो, जुन उसको प्रकृतिले निर्धारण गरेको थियो। मैले उसलाई जे सिकाए पनि उसको छनौट बदलिने थिएन, न त यसले उसको भविष्य नै निर्धारण गर्नेथियो। यो बुझेपछि, मैले छोराको साथमा नभएको र उसलाई नसिकाएकोमा आफैँलाई दोष दिन छोडेँ, र मैले आफ्नो अहङ्कार र अज्ञानता पनि देखेँ। म सधैँ छोराको भविष्य र जीवन बदल्‍नलाई छोरालाई शिक्षा दिने कार्यमा भर पर्न चाहन्थेँ; मेरो त्यो सोच कति बेतुकको थिएछ!

नोभेम्बर २०२३ मा, मेरो छोरासँग सम्पर्क भयो। त्यसबेला, छोरा हाम्रो पुरानो घरमा एक्लै बसिरहेको थियो, मेरो श्रीमान् र सासु-ससुरासँग थिएन। ऊ खाना पकाउँदैनथ्यो, बाहिर गएर किनेर खान्थ्यो, र कोठा पनि सफा गर्दैनथ्यो, ओछ्यानमा फोहोर लुगाहरू थुपारेर राख्थ्यो। यो देख्दा मेरो मन धेरै दुख्यो। जब म उसँग कुरा गर्थेँ, तब ऊ धेरै रुखो र उदासीन बन्थ्यो, मैले उसको हेरचाह नगरेकोमा मप्रति असन्तुष्टि पोख्थ्यो र मलाई आमाको रूपमा स्वीकार्दैनथ्यो। मलाई ऊप्रति झन् धेरै ऋणी भएको महसुस भयो, र आमाको रूपमा मैले उसको राम्रो हेरचाह नगरेको वा उसप्रतिको जिम्मेवारी पूरा नगरेको जस्तो लाग्यो। मैले उसको कोठा भित्र र बाहिर सफा गरिदिएँ र उसका सबै लुगाहरू धोइदिएँ। ऊ प्रायः काममा जाँदैनथियो र दिनभरि घरमै बसेर गेम खेलिरहन्थ्यो, त्यसैले मैले उसलाई भनेँ, “तिमीले केही राम्रो काम गर्नुपर्छ; सधैँ परिवारलाई पिरलोमा नपार।” तर, उसले पटक्कै मानेन; त्यसपछि पनि ऊ बदलिएन। पछि, श्रीमान्‌ले छोरा कुनै राम्रो काममा नलागेको देखेर उसलाई हेला गर्नुभयो र अबदेखि उसलाई पाल्न चाहनुभएन। मैले मनमनै सोचेँ, “सायद मैले कुनै जागिर खोज्नुपर्छ र काम गर्दै छोराको हेरचाह गर्नुपर्छ, यसरी आमाको जिम्मेवारी पूरा गर्नुपर्छ।” तर मैले अझै पनि नयाँ विश्वासीहरूलाई मलजल गर्नुपर्थ्यो, र यदि मैले पैसा कमाउन र छोराको हेरचाह गर्न जागिर खाएँ भने, यसले मलजल गर्ने काममा ढिलाइ गर्नेथियो। म धेरै दुबिधामा परेँ। मेरो कर्तव्य परमेश्‍वरबाट आएको हो र मैले विवेकहीन भएर यसलाई त्याग्न मिल्दैन भन्ने सोचेर, मैले काम नखोज्ने निर्णय गरेँ। तर, मैले छोराको मोह त्याग्न सकिनँ; जब म कर्तव्यमा व्यस्त हुँन्थिनँ, तब म घर गएर उसको हेरचाह गर्थेँ, र कर्तव्य निर्वाह गरिरहँदा पनि म उसकै बारेमा सोचिरहन्थेँ। केही नयाँ विश्वासीहरू नियमित रूपमा भेलामा आउन सकिरहेका थिएनन्, त्यसैले म शान्त भएर यो समस्या कसरी समाधान गर्ने भनेर खोजी गर्न र मनन गर्न चाहन्थेँ। तर म सधैँ छोराकै चिन्ता र तनावमा हुन्थेँ, र नयाँ विश्वासीहरूको समस्या समाधान गर्नलाई मेरो मनस्थिति ठीक थिएन। जब नयाँ विश्वासीहरू धेरै नकारात्मक भएर छोड्न चाहने अवस्थामा पुगे, तब मात्र मैले हतारहतार गएर उनीहरूलाई मद्दत गरेँ। पछि, कामको आवश्यकताले गर्दा, मैले देशको अर्को भागमा गएर कर्तव्य निर्वाह गर्नुपर्ने भयो, र म छोराको मोह त्याग्न झन् असमर्थ भएँ, घरबाट टाढा हुँदा उसको हेरचाह गर्ने कुनै उपाय हुनेछैन भन्ने चिन्ता लाग्यो। तर त्यसपछि मैले राज्यको सुसमाचार विस्तारको काममा मानिसहरूको सहकार्यको खाँचो छ भन्ने कुरा सम्झेँ। मैले केही वर्षदेखि आफ्नो कर्तव्य निर्वाह गर्दै आएकी थिएँ, केही तालिम पाएकी र सत्यताहरू बुझेकी थिएँ, र परमेश्‍वरको अनुग्रहको सामु म विवेकहीन हुन सक्दिनथेँ, त्यसैले म अर्को ठाउँमा गएर कर्तव्य निर्वाह गर्न राजी भएँ। तर मैले नसोचेको कुरा के भयो भने, त्यही समयतिर, मेरो छोराले आफूलाई मनपर्ने जागिर पायो। ऊ काममा जान थाल्यो र उसले पैसा कमाउन थाल्यो, ऊ आफ्नो खानेलाउने खर्च आफैँ जुटाउन सक्ने भयो, र मेरा श्रीमान्‌ले पनि उसलाई फेरि स्वीकार्नुभयो। यो साँच्चै नसोचेको कुरा भयो।

पछि, मैले आफैँलाई नियालेँ र सोचेँ, “मैले छोराको मोह त्याग्न नसक्नुको मुख्य कारण के हो त?” मैले परमेश्‍वरका यी वचनहरू पढेँ: “यस वास्तविक समाजमा जिउने मानिसहरू शैतानद्वारा गहिरोसित भ्रष्ट पारिएका हुन्छन्। तिनीहरू शिक्षित भए पनि वा नभए पनि, तिनीहरूका विचार र दृष्टिकोणहरूमा परम्परागत संस्कृतिबाट आएका धेरै कुराहरू रहेका हुन्छन्। विशेषतः महिलाहरूले आफ्ना श्रीमान्‌को ख्याल गर्नुपर्ने र आफ्ना सन्तानलाई हुर्काउनुपर्ने, र उनीहरू असल श्रीमती र स्नेही आमा बन्नुपर्ने, आफ्नो सारा जीवन आफ्ना श्रीमान्‌ र सन्तानलाई समर्पित गर्नुपर्ने अनि उनीहरूका लागि जिउनुपर्ने हुन्छ। उनीहरूले घरायसी कामहरू सबै उचित तरिकाले सम्हाल्नुपर्छ, जस्तै परिवारको दैनिक खाना, धुने र सफा गर्ने काम। यो नै असल श्रीमती र स्नेही आमा हुनुको स्वीकार्य मानक हो। हरेक महिलाले पनि आफूले यही गर्नुपर्छ, र यदि आफूले त्यसो नगरे आफू असल नारी होइँदैन, र आफूले आफ्नो विवेक र नैतिकताको यो परम्परागत मानक उल्लङ्घन गरेको हुन्छ भनेर सोच्छे। कतिपय मानिसहरू यो नैतिक मानक उल्लङ्घन गर्नुलाई आफ्नो विवेकसँग मिलाउन सक्दैनन्; तिनीहरूलाई आफूले श्रीमान्‌ र सन्तानप्रति गलत गरेको, आफू असल नारी नभएको भन्‍ने लाग्नेछ। तर जब तैँले परमेश्‍वरमा विश्‍वास गर्छस्, उहाँका धेरै वचनहरू पढ्छस्, केही सत्यताहरू बुझ्छस्, र केही मामिलाहरू छर्लङ्गै बुझ्छस्, तब तैँले सोच्नेछेस्, ‘म एक सृजित प्राणी हुँ र मैले एक सृजित प्राणीको कर्तव्य निर्वाह गर्नुपर्छ, र परमेश्‍वरप्रति आफूलाई समर्पित गर्नुपर्छ।’ यस बेला, असल श्रीमती र स्नेही आमा हुनु, र सृजित प्राणीका रूपमा आफ्नो कर्तव्य निर्वाह गर्नुबीच कुनै द्वन्द्व छ? यदि तँ असल श्रीमती र स्नेही आमा हुन चाहन्छेस् भने, तँ पूर्णकालीन रूपमा आफ्नो कर्तव्य निर्वाह गर्न सक्दिनस्, तर यदि तँ पूर्णकालीन कर्तव्य निर्वाह चाहन्छेस् भने, तँ असल श्रीमती र स्नेही आमा बन्न सक्दिनस्। अब के गर्छेस्? यदि तँ आफ्नो कर्तव्य राम्ररी निभाउन र मण्डलीको कामका लागि जिम्मेवार बन्‍न, र परमेश्‍वरप्रति अर्पित हुन रोज्छस् भने, तैँले असल श्रीमती र स्नेही आमा हुन छोड्नैपर्ने हुन्छ। अब तँ के सोच्नेछेस्? तेरो मनभित्र कस्तो किसिमको अस्थिरता हुनेछ? के तँलाई आफूले आफ्नो सन्तान र श्रीमान्‌लाई निराश बनाएको महसुस हुनेछ? यो दोषीपन र असहजताको बोध कहाँबाट आउँछ? तैँले सृजित प्राणीको कर्तव्य पूरा नगर्दा, के तैँले परमेश्‍वरलाई निराश बनाएको छु भन्ने महसुस गर्छस्? तँमा दोषीपन वा धिक्कारको बोध हुँदैन किनकि तेरो मनमस्तिष्कमा सत्यताको नामनिसान केही छैन। त्यसैले, तँ के बुझ्छेस्? परम्परागत संस्कृति—असल श्रीमती र स्नेही आमा बन्‍नुपर्ने कुरा। त्यसैले तेरो दिमागमा ‘यदि म असल श्रीमती र स्नेही आमा होइन भने, असल वा सुशील नारी होइन’ भन्‍ने धारणा पलाउँछ। त्यसपछि तँ यो धारणाद्वारा बाँधिनेछेस् र जकडिनेछेस्, अनि तैँले परमेश्‍वरमा विश्‍वास गरेपछि र आफ्नो कर्तव्य निर्वाह गरेपछि पनि तँ त्यसरी नै बाँधिएकी र जकडिएकी हुनेछेस्। जब आफ्नो कर्तव्य निर्वाह गर्ने अनि असल श्रीमती र स्नेही आमा बन्ने कुराबीच द्वन्द्व हुन्छ, तब तैँले सायद मन नलागी-नलागी आफ्नो कर्तव्य निर्वाह गर्न वा परमेश्‍वरप्रति थोरै अर्पण देखाउन रोज्छेस्, तैपनि तेरो हृदयमा अझै पनि असहजताको अनुभूति र थोरै धिक्कार हुनेछ। तसर्थ, जब तँसँग कर्तव्य निर्वाह गर्ने क्रममा अलिअलि खालि समय हुन्छ, तब तँ आफ्ना सन्तान र श्रीमान्‌को हेरचाह गर्ने मौका खोज्नेछेस्, उनीहरूका लागि झन् बढी गर्न चाहनेछेस्, र अझ बढी कष्ट भोग्नुपरे पनि मनको शान्ति मिलेसम्म यसो गर्नु ठिकै हुन्छ भनी सोच्नेछेस्। के यो असल श्रीमती र स्नेही आमा बन्ने परम्परागत संस्कृतिको विचार र सिद्धान्तले ल्याएको होइन र? अब तैँले दुइटा डुङ्गामा खुट्टा हालेकी छस्, अर्थात् तँ आफ्नो कर्तव्य राम्रोसँग पूरा गर्न पनि चाहन्छेस् अनि असल श्रीमती र स्नेही आमा बन्न पनि चाहन्छेस्। तर परमेश्‍वरसामु हाम्रो एउटा मात्र जिम्मेवारी र दायित्व, एउटा मात्र मिशन छ: सृजित प्राणीको कर्तव्य राम्ररी पूरा गर्नु। के तैँले यो कर्तव्य राम्रोसँग पूरा गरेकी छस्? तँ किन फेरि मार्गबाट तर्किस्? के तँलाई हृदयमा साँच्चै दोषी र ग्लानि महसुस हुँदैन? किनकि तेरो हृदयमा सत्यताले अझै पनि जग बसालेको छैन, र त्यसमा सत्यताले अझै शासन गर्दैन, त्यसैले तँ आफ्नो कर्तव्य निर्वाह गर्दा बाटो बिराउन सक्छस्। अहिले तँ आफ्नो कर्तव्य पूरा गर्न सक्षम भए पनि, वास्तवमा अझै सत्यताका मानक र परमेश्‍वरका मागहरूभन्दा धेरै टाढा छस्। … हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। त्यसकारण, तैँले अरू कसैप्रति आफ्नो दायित्व वा जिम्मेवारी पूरा गर्न आवश्यक छैन; तैँले सृजित प्राणीका रूपमा आफूले परमेश्‍वरप्रति पूरा गर्नुपर्ने कर्तव्य मात्र पूरा गर्नुपर्छ। मानिसहरूले अरू कुनै पनि कुराभन्दा माथि राखेर गर्नुपर्ने काम यही हो, र यो मानिसहरूले आफ्नो जीवनमा सबैभन्दा पूरा गर्नैपर्ने सबैभन्दा महत्त्वपूर्ण कुरा हो। यदि तैँले आफ्‍नो कर्तव्य राम्ररी निर्वाह गर्दिनस् भने, तँ मानकअनुरूपको सृजित प्राणी होइनस्। अरूको नजरमा, तँ सायद असल श्रीमती र स्नेही आमा, सक्षम गृहिणी, आमाबुबाभक्त छोरी, र समाजकी असल सदस्य होलिस्, तर परमेश्‍वरसामु, तँ उहाँविरुद्ध विद्रोह गर्ने, परमेश्‍वरमा विश्वास गर्ने तर सृजित प्राणीको कर्तव्य र दायित्व पूरा नगर्ने, परमेश्वरमा विश्वास गर्ने तर सत्यता नपछ्याउने, साँचो रूपमा परमेश्वरप्रति समर्पित नहुने व्यक्ति होस्, र तँलाई खुलासा गरेर हटाइनेछ। के यस्तो व्यक्तिले परमेश्‍वरको अनुमोदन पाउन सक्छ? यस्ता मानिसहरू रद्दी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूले मलाई के बुझाए भने जब मैले मेरा वरपरका महिलाहरू सबै असल श्रीमती र आमा बन्ने कुराको पछि लागिरहेको देखेँ, तब मैले पनि यसैलाई असल महिला बन्ने मापदण्ड मानेँ। मलाई के लाग्थ्यो भने असल महिलाले आफ्नो बच्चा र श्रीमान्‌को राम्रो हेरचाह गर्छे र घरका सबै कामकुरा व्यवस्थित राख्छे। विवाहपछि, मैले घरका सबै कामको जिम्मा लिएँ, र जतिसुकै थकाइलाग्दो भए पनि यो मैले गर्नुपर्ने काम हो भन्ने ठान्थेँ। जब म कर्तव्य निर्वाह गर्न बाहिर निस्किएँ र छोराको लागि दिनको तीन छाक खाना पकाउन वा उसको दैनिक जीवनमा हेरचाह गर्न सकिनँ, तब मलाई के लाग्यो भने म आमाको रूपमा आफ्नो जिम्मेवारी पूरा गर्न असफल भएँ, र म आफैँलाई धिक्कार्थेँ र दुःखी हुन्थेँ, अनि छोराप्रति ऋणी महसुस गर्थेँ। जब मलाई संसारका मानिसहरूले आलोचना गरे र मेरो दोष लगाए, तब मलाई मैले छोरालाई बेवास्ता गरेकी छु भन्ने झन् बढी लाग्यो, र म सधैँ कसरी छोराको हेरचाह गर्ने, उसको कष्ट कसरी कम गर्ने, र उसप्रतिको ऋणी भाव मेटाउन कसरी आफ्नो सक्दो प्रयास गर्ने भन्ने बारेमा मात्र सोच्थेँ। जब मैले नयाँ विश्वासीहरू नियमित रूपमा भेलामा आउन नसकेको देखेँ, तब मैले उनीहरूको समस्या समाधान गर्न तुरुन्तै सम्बन्धित सत्यताहरू खोजिनँ, र उनीहरू धेरै नकारात्मक भएर छोड्न चाहने अवस्थामा पुगेपछि मात्र उनीहरूलाई मद्दत गरेँ। नयाँ विश्वासीहरूको जीवनले नोक्सान भोग्यो। मैले संसारका मानिसहरूको प्रशंसा र छोराप्रतिको जिम्मेवारी पूरा गर्ने कुरालाई प्राथमिकता दिएकी थिएँ, र मण्डलीको कामलाई विचार नगरी आफ्नो कर्तव्यमा झारा टार्ने काम गरेकी थिएँ। मैले आमाको जिम्मेवारी पूरा गरेर छोराको लागि दिनको तीन छाक खाना पकाए पनि, म सृजित प्राणीको रूपमा गर्नुपर्ने कर्तव्य पूरा गर्न असफल हुनेथिएँ। मैले युगौँदेखिका सबै सन्तहरू र अगमवक्ताहरू, साथै धेरै दाजुभाइ-दिदीबहिनीहरूलाई सम्झेँ, जसले सुसमाचार प्रचार गर्न र परमेश्‍वरको गवाही दिन आफ्नो परिवार र करियर त्यागेका थिए, र धेरै मानिसहरूलाई परमेश्‍वरको सामु ल्याएका थिए ताकि उनीहरूले उहाँको मुक्ति स्वीकार गर्न सकून्। यो परमेश्‍वरले अनुमोदन गर्नुहुने कुरा हो, एक असल र न्यायोचित कार्य हो, र यसरी जिउनुको मूल्य र अर्थ छ। मेरो जीवन र मसँग भएको सबै कुरा मलाई परमेश्‍वरले नै दिनुभएको हो। मैले परमेश्‍वरका वचनहरूबाट धेरै मलजल र आपूर्ति पाएकी थिएँ, र यो सबै उहाँको प्रेम र अनुग्रह थियो। यसको अर्थ मैले खास री आफ्नो कर्तव्य राम्ररी निर्वाह गर्नुपर्थ्यो र परमेश्‍वरको प्रेमको मूल्य चुकाउनुपर्थ्यो। तर, जब मैले आफ्नो कर्तव्य राम्ररी पूरा गरिनँ, तब पनि मलाई यसको कारणले गर्दा परमेश्‍वरप्रति कुनै ऋणी महसुस भएन, बरु उल्टै मैले त छोराप्रति ऋणी महसुस गरिरहेकी थिएँ। के ममा अलिकति पनि विवेक वा मानवता थियो र? मैले के देखेँ भने अरूको नजरमा असल आमा बन्ने कुराको पछि लाग्दा मानिसहरूलाई सन्तुष्ट पार्न र उनीहरूबाट प्रशंसा पाउन सकिएला, तर यसो गर्नुको अर्थ केवल आफ्नो परिवार र शरीरका लागि जिउनु हो; यो सबै समयको बर्बादी हो र यसले मलाई अर्थपूर्ण जीवन जिउन दिँदैन।

पछि, मैले परमेश्‍वरका वचनका थप दुई खण्डहरू पढेँ र आफ्ना छोराछोरीसँग कसरी व्यवहार गर्ने भन्नेबारे अभ्यास गर्ने मार्ग पाएँ। सर्वशक्तिमान्‌ परमेश्‍वर भन्‍नुहुन्छ: “त्यसकारण, छोराछोरी वयस्क भए पनि नभए पनि, आमाबुबाको जीवन आमाबुबाकै मात्र हो, त्यो तिनीहरूका छोराछोरीको सम्पत्ति होइन। स्वाभाविक रूपमै, आमाबुबाहरू छोराछोरीका सुसारे वा दास होइनन्। छोराछोरीप्रति आमाबुबासँग जे-जस्ता अपेक्षाहरू भए पनि, तिनीहरूले छोराछोरीलाई आमाबुबामाथि स्वेच्छाचारीतापूर्वक पारितोषिकबिना खटनपटन गर्ने अनुमति दिनु हुँदैन, तिनीहरूले छोराछोरीको नोकर, नोकर्नी, वा दास-दासी बन्नु जरूरी छैन। छोराछोरीप्रति तँसँग जे-जस्ता अपेक्षाहरू भए पनि, तँ अझै पनि स्वतन्त्र व्यक्ति नै होस्। उनीहरू तेरा छोराछोरी भएकै कारण, तैँले उनीहरूको वयस्क जीवनको जिम्मेवारी लिनु हुँदैन, र त्यसो गर्नु पूर्णतया ठिक हो नै जस्तो गर्नु हुँदैन। त्यसो गर्नुपर्ने कुनै आवश्यकता छैन। उनीहरू वयस्क भइसकेका छन्; तैँले उनीहरूलाई हुर्काउने जिम्मेवारी पहिल्यै पूरा गरेको छस्। भविष्यमा उनीहरूको जीवन राम्रो होला वा नराम्रो, उनीहरू सम्पन्न बन्लान् वा गरिब, र उनीहरूको जीवन खुसीपूर्ण होला वा खुसीहीन, त्यो उनीहरूको कुरा हो। यी कुराहरूको तँसित कुनै सम्बन्ध छैन। आमाबुबाको नाताले, तँसित ती कुराहरू परिवर्तन गर्ने कुनै दायित्व छैन। यदि उनीहरूको जीवन खुसीहीन भयो भने, तँसित यसो भन्‍ने दायित्व हुँदैन: ‘तँ बेखुसी छस्—म यसको समाधान गर्ने तरिका सोच्नेछु, म आफूसँग भएको सबथोक बेच्नेछु, म मेरो जीवनको सम्पूर्ण ऊर्जा प्रयोग गरेर भए पनि तँलाई खुसी तुल्याउनेछु।’ यसो गर्नु जरूरी छैन। तैँले खालि तेरा जिम्मेवारीहरू मात्र पूरा गर्नुपर्छ, कुरो त्यति हो। यदि तँ उनीहरूलाई मद्दत गर्न चाहन्छस् भने, तैँले उनीहरूलाई बेखुसी हुनुको कारण सोध्न र उक्त समस्यालाई सैद्धान्तिक र मनोवैज्ञानिक तवरबाट बुझ्न मद्दत गर्न सक्छस्। उनीहरूले तेरो मद्दत स्विकार्छन् भने, त्यो झनै राम्रो हो। यदि स्विकार्दैनन् भने, तैँले खालि आमाबुबाका जिम्मेवारीहरू पूरा गरे पुग्छ, कुरो त्यति हो। यदि तेरा छोराछोरीले दुःख भोग्न चाहन्छन् भने, त्यो उनीहरूको कुरा हो। तैँले त्यसबारे चिन्ता लिनुपर्ने वा निराश हुनुपर्ने, वा राम्ररी खान र सुत्न नसक्‍ने हुनुपर्ने आवश्यकता छैन। त्यसो गर्नु अति हुनेछ। त्यो किन अति हुनेछ? किनभने उनीहरू वयस्क हुन्। उनीहरूले आफ्नो जीवनमा सामना गर्ने सबथोक आफैले व्यवस्थापन गर्न सिक्नुपर्छ। यदि तँलाई उनीहरूप्रति चिन्ता लाग्छ भने, त्यो स्नेह मात्र हो; यदि तँलाई उनीहरूप्रति चिन्ता लाग्दैन भने, त्यसको अर्थ यो होइन कि तँ हृदयहीन छस् वा तैँले आफ्ना जिम्मेवारीहरू पूरा गरेको छैनस्। उनीहरू वयस्क हुन्, र वयस्कले वयस्कका समस्याहरू सामना गर्नैपर्छ र वयस्कले सम्हाल्‍नुपर्ने सबथोक सम्हाल्नैपर्छ। उनीहरू सबै कुरामा आमाबुबामाथि भर पर्नु हुँदैन। अनि अवश्य नै, छोराछोरी वयस्कतामा पुगेपछि, आमाबुबाले उनीहरूको जागिर, करियर, परिवार वा विवाह राम्रो गरी चल्छ चल्दैन भन्‍ने कुराको जिम्मेवारी आफूमाथि राख्नु हुँदैन। तैँले यी कुराहरूबारे चिन्ता लिन र सोधपुछ गर्न सक्छस्, तर तैँले यी कुराहरूको पूर्ण जिम्मेवारी लिने, छोराछोरीलाई सधैँ आफूसँगै बाँधेर राख्‍ने, आफूसँगसँगै लैजाने, र आफू जहाँ गए पनि उनीहरूको निगरानी गर्ने गर्नु जरुरी छैन, र तैँले उनीहरूबारे यस्तो सोच्नु आवश्यक छैन: ‘के आज उनीहरूले राम्ररी खाइरहेका छन्? के उनीहरू खुसी छन्? के उनीहरूको काम राम्रै भइरहेको छ? के उनीहरूको मालिकले उनीहरूको प्रशंसा गर्छ? के उनीहरूको जहानले उनीहरूलाई प्रेम गर्छ? के उनीहरूका छोराछोरी आज्ञाकारी छन्? के उनीहरूका छोराछोरीले राम्रो ग्रेड ल्याउँछन्?’ यी कुराहरूको तँसित के सम्बन्ध छ? तेरा छोराछोरीले उनीहरूका समस्याहरू आफै समाधान गर्न सक्छन्, तँ संलग्न हुनै पर्दैन। अनि, मैले यी कुराहरूको तँसित के सम्बन्ध छ भनेर सोध्नुको कारण के हो? यसमार्फत मैले भन्न खोजेको यो हो कि यी कुराहरूको तँसित कुनै सम्बन्ध छैन। तैँले आफ्ना छोराछोरीप्रति तेरा जिम्मेवारीहरू पूरा गरेको छस्, तैँले उनीहरूलाई वयस्कतासम्म हुर्काएको छस्, त्यसैले तँ पछि हट्नुपर्छ। तर तँ पछि हटेपछि, त्यसको अर्थ तैँले केही पनि गर्नुपर्नेछैन भन्‍ने होइन। तैँले गर्नुपर्ने कामहरू अझै थुप्रै छन्। तैँले यो जुनीमा पूरा गर्नुपर्ने मिसनहरूको कुरा आउँदा, तैँले छोराछोरीलाई वयस्कतासम्म हुर्काउनुबाहेक, तैँले पूरा गर्नुपर्ने अरू मिसनहरू पनि छन्। आफ्ना छोराछोरीको आमाबुबा हुनुबाहेक, तँ एक सृष्टि गरिएको प्राणी पनि होस्। तँ परमेश्‍वरसामु आउनुपर्छ, र तैँले उहाँले दिनुभएको कर्तव्य स्विकार्नुपर्छ। अनि, तेरो कर्तव्य के हो? के तैँले त्यो पूरा गरेको छस्? के तैँले आफूलाई त्यसप्रति समर्पित गरेको छस्? के तँ मुक्तिको मार्गमा लागेको छस्? तैँले सोच्नुपर्ने कुराहरू यिनै हुन्। जहाँसम्‍म वयस्क बनेपछि तेरा छोराछोरी कहाँ जानेछन्, उनीहरूको जीवन कस्तो हुनेछ, उनीहरूका परिस्थितिहरू कस्ता हुनेछन्, उनीहरू खुसी र प्रसन्न हुनेछन् कि छैनन् भन्‍ने कुरा छ, यी कुराहरूको तँसित कुनै सम्बन्ध छैन। तेरा छोराछोरी बाह्य र मानसिक दुवै रूपले स्वतन्त्र भइसकेका छन्। तैँले उनीहरूलाई स्वतन्त्र हुन दिनुपर्छ, उनीहरूलाई छोडिदिनुपर्छ, र नियन्त्रणमा राख्‍न खोज्‍नु हुँदैन। चाहे त्यो कामकुराको बाहिरी पाटोको सन्दर्भमा होस्, वा स्नेह वा दैहिक नाता सम्बन्धहरूको सन्दर्भमा होस्, तैँले तेरा जिम्मेवारीहरू पूरा गरिसकेको छस्, तँ र तेरा छोराछोरीबीच कुनै सम्बन्ध बाँकी छैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। “परमेश्‍वरमा विश्‍वास गर्ने व्यक्तिका रूपमा, यदि तँ सत्यता पछ्याउन र मुक्ति प्राप्त गर्न चाहन्छस् भने, तेरो बाँकी जीवनमा रहेको ऊर्जा र समय तैँले निर्वाह गर्ने कर्तव्यमा र परमेश्‍वरले तँलाई सुम्पनुभएको कुरामा खर्चिनुपर्छ; तैँले छोराछोरीमाथि समय खर्चनु हुँदैन। तेरो जीवन छोराछोरीको स्वामित्वको होइन, र त्यसलाई तिनीहरूको जीवन वा अस्तित्वको लागि वा तिनीहरूप्रति तेरा अपेक्षाहरू पूरा गर्नका लागि सक्‍काउनु हुँदैन। बरु, त्यसलाई परमेश्‍वरले तँलाई दिनुभएको कर्तव्य र आज्ञा, साथै तैँले सृजित प्राणीका रूपमा पूरा गर्नुपर्ने मिसनमा अर्पित गर्नुपर्छ। तेरो जीवनको मूल्य र अर्थ यसैमा हुन्छ। यदि तँ आफ्नो इज्जत गुमाएर तेरा छोराछोरीको दास बन्न, तिनीहरूबारे चिन्ता लिन, र तिनीहरूप्रतिका तेरा आफ्नै अपेक्षाहरू पूरा गर्न तिनीहरूको लागि जे पनि गर्न तत्पर छस् भने, यो सबै व्यर्थ र मूल्यहीन छ, र यसलाई याद गरिनेछैन। यदि तँ त्यसो गर्न जिद कस्छस् र यी विचार र व्यवहारहरू त्याग्दैनस् भने, त्यसको अर्थ तँ सत्यता पछ्याउने व्यक्ति हैनस्, तँ मानकअनुरूपको सृजित प्राणी हैनस्, र तँ एकदमै विद्रोही छस्, साथै तैँले परमेश्‍वरले तँलाई दिनुभएको जीवन र समय दुवैलाई प्रिय ठान्दैनस् भन्ने मात्र हुन्छ। यदि तेरो जीवन र समय तेरो देह र स्नेहको लागि मात्र खर्चिइयो, र परमेश्‍वरले तँलाई दिनुभएको कर्तव्यमा खर्चिइएन भने, तेरो जीवन अनावश्यक र मूल्यहीन छ। तँ जिउन लायक छैनस्, तँ परमेश्‍वरले दिनुभएको जीवनको आनन्द लिन लायक छैनस्, र तँ परमेश्‍वरले तँलाई प्रदान गर्नुभएको सबथोक उपभोग गर्न योग्य छैनस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))।

परमेश्‍वरका वचनहरूबाट मैले के बुझेँ भने आमाबुबाको जिम्मेवारी र दायित्व आफ्ना छोराछोरीलाई वयस्क नहुन्जेल हुर्काउनु हो, र उनीहरूलाई आफूलाई आचरणमा ढाल्न सिकाउनु हो। छोराछोरी वयस्क भइसकेपछि र उनीहरूमा स्वतन्त्र रूपमा जिउने र समस्याहरू समाधान गर्ने क्षमता आएपछि, आमाबुबाले उनीहरूलाई स्वतन्त्र छोडिदिनुपर्छ। यदि कोही असल श्रीमती र आमा बन्ने कार्यको पछि लाग्छ र आफ्नो सम्पूर्ण जीवन केवल परिवार र छोराछोरीका लागि जिउँछ, तर उसले सृजित प्राणीको रूपमा आफ्नो कर्तव्य पूरा गर्दैन भने, उसको जीवनको कुनै मूल्य वा अर्थ हुँदैन। छोराप्रतिको मेरो जिम्मेवारी केवल उसलाई वयस्क नहुन्जेल हुर्काउनु, उसको दिमागलाई प्रबुद्ध पार्नु, र उसलाई सही मार्गमा हिँड्न र सही काममा लाग्न शिक्षा दिनु मात्र हो। मेरो छोरा सानो छँदा ऊ प्रायः राति अबेरसम्म गेम खेल्थ्यो भन्‍ने कुरा सम्झेँ। मैले उसलाई अनलाइन गेम खेल्दा मानिसलाई कसरी हानि हुन्छ भनेर सम्झाउँथेँ र एक व्यावहारिक व्यक्ति बन्न सिकाउँथेँ, यहाँसम्म कि परमेश्‍वरले कसरी स्वर्ग र पृथ्वी अनि यावत् थोक सृष्टि गर्नुभयो भनेर बताउँथेँ र परमेश्‍वरको साँचो अस्तित्वको गवाही दिन्थेँ। तर, उसले सुनेन र ऊ केवल सुख-विलास र मोजमस्तीको पछि लाग्यो, त्यसैले मेरा श्रीमान्‌ले ऊ सही काममा नलागेकोले उसलाई घृणा गर्नुभयो र उप्रान्त उसलाई पाल्न चाहनुभएन। यो उसले रोजेको बाटोको परिणाम थियो, र यो उसले भोग्नुपर्ने दुःख थियो। मैले उसको आमाको रूपमा आफ्नो जिम्मेवारी पूरा गरिसकेकी थिएँ, र म ऊप्रति ऋणी थिइनँ। यदि मैले उसको जीवनको बारेमा मात्र विचार गरेर म आफ्नो कर्तव्य छोडेर उसको हेरचाह गर्न गएँ भने, उसलाई मेरो सम्पूर्ण समय र ऊर्जा दिएँ र उसको भविष्यको जिम्मा पूर्ण रूपमा लिएँ, यहाँसम्म कि यसो गर्दा आफ्नो बाँकी जीवन नै बलिदान गरेँ भने, म साँच्चै ठूलो मूर्ख हुनेथिएँ! मैले यो महसुस गरेँ: मेरो छोरा अब वयस्क भइसक्यो। उसका आफ्नै निर्णयहरू छन् र हिँड्नुपर्ने आफ्नै जीवन मार्ग छ, ऊसँग साथै स्वतन्त्र रूपमा जिउने र समस्याहरूसँग जुध्ने क्षमता पनि छ। मैले सधैँभरि उसको हेरचाह गर्न सक्दिनँ, उसको भाग्य बदल्ने कुरा त परै जाओस्। म मेरो छोराको आमा मात्र होइन, म एक सृजित प्राणी पनि हुँ। म त मेरो मिसन पूरा गर्न र आफ्नो कर्तव्य राम्ररी निर्वाह गर्नका लागि जिउनुपर्छ। अहिले पनि धेरै मानिसहरू परमेश्‍वरको सामु आउन बाँकी छन्, साथै धेरै नयाँ विश्वासीहरूले अझै जरा गाड्न सकेका छैनन् र उनीहरूलाई सकेसम्म चाँडो मलजल गर्न आवश्यक छ। यो मेरो जिम्मेवारी र कर्तव्य हो, र मैले यसमा बढी समय र ऊर्जा लगाउनुपर्छ। मेरो छोराको हकमा भने, मैले गर्न सक्‍ने एउटै कुरा भनेको सबै कुरा परमेश्‍वरलाई सुम्पनु र उहाँको सार्वभौमिकता र बन्दोबस्तमा समर्पित हुनु हो।

पछि, मैले परमेश्‍वरका थप वचनहरू पढेँ: “हरव्यक्तिको नियति परमेश्‍वरले निर्धारण गर्नुहुन्छ; त्यसकारण, तिनीहरूले जीवनमा कति आशिष् वा दुःख भोग्छन्, तिनीहरूले कस्तो परिवार, विवाह र छोराछोरी पाउँछन्, तिनीहरू समाजमा कस्ता अनुभवहरूमार्फत गुज्रन्छन्, र तिनीहरूले जीवनमा कस्ता घटनाहरू अनुभव गर्छन्, त्यस्ता कुराहरू तिनीहरू आफैले पूर्वानुमान गर्न वा बदल्न सक्दैनन्, र ती कुराहरू बदल्ने गर्ने क्षमता आमाबुबामा त झनै कम हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूबाट मैले के बुझेँ भने मानिसले जीवनमा भोग्ने दुःख, उसले प्राप्त गर्ने खुशी, र उसले अनुभव गर्ने कुराहरू सबै परमेश्‍वरद्वारा पुर्वनियोजन गरिएका हुन्छन् र त्यसलाई कसैले पनि बदल्न सक्दैन। आमाबुबाले आफ्नै भाग्य त बदल्न सक्दैनन् भने आफ्ना छोराछोरीको भाग्य कसरी बदल्न सक्छन् र? बच्चाको जीवनको भाग्य, साथै उसले भोग्नुपर्ने उतारचढाव र सङ्कष्टहरू, सबै धेरै अघि नै परमेश्‍वरद्वारा पुर्वनियोजन गरिएका हुन्छन्। यो उनीहरूको जीवन मार्ग हो र उनीहरू आफैँले अनुभव गर्नुपर्ने कुरा हो। ठूलो रातो अजिङ्गरको गिरफ्तारी र सतावटको कारण, म अहिले छोराको हेरचाह गर्न असमर्थ छु, र म उसलाई कुनै आर्थिक सहयोग गर्न सक्दिनँ। तर ऊ अब ठूलो भइसक्यो, र उसले स्वतन्त्र रूपमा जिउनुपर्छ, आफैँलाई पाल्नुपर्छ, र आफ्नो भविष्यको मार्ग पछ्याउनुपर्छ। अहिले जब मैले अभ्यास गर्ने मार्ग पाएँ, तब मलाई हलुका महसुस भएको छ। यदि परिस्थितिले साथ दिएको भए र मैले राम्रो मौका पाएको भए, म घर गएर उसलाई भेट्नेथिएँ, तर मैले आफ्नो कर्तव्य राम्ररी निर्वाह गर्न बढी समय र ऊर्जा खर्च गरेँ। यसरी जिउँदा मात्र मेरो हृदय सुरक्षित र शान्त भयो।


८४. निराकरणपछि गरिएको चिन्तन-मनन

एक दिन मैले एक जना ब्रदरले आफ्‍नो कर्तव्यमा केही समस्याहरू सामना गरेको र के गर्ने थाहा नभएको कारण मेरो विचार बुझ्‍न चाहेको भन्‍ने व्यहोराको पत्र प्राप्त गरेँ। पत्र पढेपछि मैले आफूलाई तारिफ नगरी बस्‍न सकिनँ। मैले त्यो मण्डली छोडेको लगभग दुई वर्ष भइसकेको थियो, तर मेरा ब्रदर-सिस्टरहरूले अझै पनि आफूले सामना गरेका समस्याहरूका बारेमा मलाई सोधिरहेका थिए। मसँग केही सत्यताको वास्तविकता छ र मैले तिनीहरूले भन्दा बढी कुरा बुझेको छु जस्तो देखिन्थ्यो। मैले परमेश्‍वरमा विश्‍वास गरेको त्यति धेरै नभएको भए पनि म त्यो मण्डलीमा अगुवा हुँदा र ब्रदर-सिस्टरहरूले समस्याहरू वा कठिनाइहरूको सामना गर्दा मैले सधैँ तिनीहरूलाई सहयोग गर्न परमेश्‍वरको वचनका सम्‍बन्धित खण्डहरू भेट्टाउन सक्थेँ। तिनीहरूमध्ये धेरैजसो व्यक्तिहरू समस्या हुँदा मकहाँ खोजी र सङ्गति गर्न आउँथे, र तिनीहरूले मेरो नेतृत्वलाई अनुमोदन गरेका थिए। मेरो ब्रदरलाई समस्याहरू हुँदा मेरो विचार खोज्‍नु र गलत रूपमा अभ्यास गर्छु की भनी डराउनु उचितै थियो, किनभने तिनको कद निकै सानो थियो। त्यो सोच्दा म निकै प्रसन्‍न भएँ, र गर्व गरी नमुस्कुराई बस्‍न सकिनँ। ठीक त्यही बेला ब्रदर वाङ्गले म मुस्कुराएको देखे र सोधे, “के कुराले तपाईंलाई यसरी मुस्कुराउने गरी खुशी तुल्यायो?” अनि मैले तिनलाई मेरो ब्रदरबाट प्राप्त गरेको पत्रको बारेमा बताएँ, र कसरी जवाफ दिन लागेको छु त्यो पनि तिनलाई बताएँ। तिनले यो कुरालाई अनुमोदन गर्छन् होला भन्‍ने लागेको थियो, तर अनपेक्षित रूपमा तिनले मलाई अत्यन्तै गम्‍भीर रूपमा भने, “त्यो मण्डलीका तपाईंका ब्रदर-सिस्टरहरूले तपाईंलाई निकै आदर गर्दा रहेछन्! त्यो मण्डलीका हरेक व्यक्ति तपाईंप्रति निकै निर्भर रहेछन् भन्‍ने मैले थाहा पाएको छु। तिनीहरू सबै कुराको लागि तपाईंकहाँ आउँछन्, तपाईंको विचार बुझ्छन्, र तिनीहरूको साथ पाउँदा तपाईं विशेष गरी आनन्द लिनुहुन्छ, र तपाईं कुनै पनि अनुरोध स्वीकार गर्नुहुन्छ। यसरी काम गर्नुको प्रकृति र परिणामहरूका बारेमा तपाईंले सोच्‍नुभएको छ? तपाईंले यस परिस्थितिमा आफ्‍नो बारेमा मनन गरिरहनुभएको छैन, ब्रदर-सिस्टरहरूलाई कठिनाइहरूको सामना गर्दा कसरी परमेश्‍वरसँग प्रार्थना गर्ने र उहाँमा भरोसा गर्ने त्यसबारे सङ्गति गर्नुभएको छैन वा तिनीहरूलाई सत्यताका सिद्धान्तहरू कसरी खोज्‍ने भनी बताउनुभएको छैन। तपाईंले ब्रदर-सिस्टरहरूलाई तपाईंका समाधानहरू मात्रै दिनुहुन्छ, ताकि तिनीहरूले तपाईंलाई आदर गरून्, तपाईंको आराधना गरून्, र तिनीहरूको हृदयमा परमेश्‍वरको निम्ति कुनै स्थान नहोस्। तपाईं ख्रीष्ट-विरोधीहरूको मार्गमा हिँडिरहनुभएको छ!” ब्रदर वाङ्गका शब्‍दहरू भारी प्रहार जस्तै थियो। म तीनछक्‍क परेँ। तिनले भनेको कुरा तीक्ष्ण र प्रखर लाग्यो, र मभित्र अशान्ति उत्पन्न भयो। मैले सोचेँ, “त्यति साह्रै खराब त होइन होला। के मैले मेरा ब्रदर-सिस्टरहरूका समस्याहरू समाधान गर्ने प्रयास गरिरहेको छैन र? र मैले त्यसमा केही सफलता पाएको छु। सुरुमा त्यो मण्डलीको काम त्यति राम्रो थिएन। म अगुवाको रूपमा निर्वाचित भएपछि आफ्नो कर्तव्य पूरा नगरी बस्ने धेरैजसो ब्रदर-सिस्टरहरूले आफ्‍नो कर्तव्य पूरा गर्न थाले, सुसमाचार सुनाउने तिनीहरूको कार्यका परिणामहरू झन्-झन् राम्रो हुँदै गयो, र कामको हरेक पक्षमा सुधार आयो। यसको साथै, मैले कामसम्‍बन्धी बन्दोबस्तको विपरीत गएर अर्कै काम गरिनँ, न त मैले आफ्‍नै राज्य स्थापना गर्ने नै प्रयास गरेँ। यो कसरी ख्रीष्ट-विरोधीहरूको मार्ग हिँडेको हुन सक्छ? सानो कद भएका मेरा ब्रदर-सिस्टरहरूलाई तिनीहरूको कर्तव्यमा आएका समस्याहरू समाधान गर्न सहयोग गर्नु त असल काम हुनुपर्ने हो। मैले आफूलाई उचालिरहेको छु र म ख्रीष्ट-विरोधीहरूको मार्गमा हिँडिरहेको छु भनेर तपाईंले कसरी भन्‍न सक्‍नुहुन्छ? के तपाईंले सानो कुरालाई ठूलो बनाएर मेरो चरित्रको गलत व्याख्या गरिरहनुभएको छैन र?” मैले यसको बारेमा जति विचार गरेँ, मलाई त्यति नै नरमाइलो लाग्यो। मैले मेरो ब्रदरको सल्‍लाह, वा तिनको निराकरणलाई स्वीकार गर्न सकिनँ। तर विगतमा काटछाँट र निराकरण स्वीकार गर्न नसक्‍दा मैले कसरी आफैलाई अपमान गर्न पुगेको थिएँ त्यसको बारेमा सोच्दा म अलिक शान्त भएँ। मलाई परमेश्‍वरको वचनको यो खण्ड याद आयो, “जब तैँले यी समस्याहरू सामना गर्छस् तर तिनलाई कसरी बुझ्‍ने, सम्हाल्ने, र अनुभव गर्ने भन्‍ने तँलाई थाहा हुँदैन, तब समर्पित हुने तेरो अभिप्रायलाई, समर्पित हुने तेरो इच्‍छालाई, र परमेश्‍वरको सार्वभौमिकता र बन्दोबस्तप्रतिको तेरो समर्पणको वास्तविकतालाई प्रदर्शित गर्न तैँले कस्तो मनोवृत्ति अपनाउनुपर्छ? पहिले, तैँले प्रतीक्षा गर्न सिक्‍नुपर्छ; त्यसपछि तैँले खोजी गर्न सिक्‍नुपर्छ; र त्यसपछि तैँले समर्पित हुन सिक्‍नुपर्छ” (वचन देहमा देखा पर्नुहुन्छको “परमेश्‍वर स्वयम् अद्वितीय ३”)। यो काटछाँट र निराकरणमा परमेश्‍वरको इच्‍छा समावेश छ भन्‍ने मलाई महसुस भयो। मैले बुझे पनि नबुझे पनि सुरुमा मैले यसलाई स्वीकार गरेर पालना गर्नुपर्थ्यो। यदि ब्रदर वाङ्गले भनेको कुरा साँचो थियो, मैले ब्रदर-सिस्टरहरूलाई मेरो अगाडि ल्याइरहेको थिएँ र म ख्रीष्ट-विरोधीहरूको मार्गमा हिँडिरहेको थिएँ भने म ठूलो खतरामा थिएँ। त्यो कुरालाई विचार गर्दा मैले हृदयबाट प्रतिरोध गर्न छोडेँ। मैले परमेश्‍वरलाई प्रार्थना गरेँ र यस कुरालाई स्वीकार गरेँ। मैले ब्रदर वाङ्गलाई भनेँ, “मैले मेरो समस्या कति गम्‍भीर छ भन्‍ने कुरा महसुस गरेको थिइनँ, तर पनि तपाईंले यो कुरा औँल्याउनुभएको हुनाले म यस विषयमा खोजी गर्नेछु।”

त्यसपछि, मैले शान्त भएर आफ्‍नो बारेमा मनन गर्न थालेँ। मैले परमेश्‍वरमा विश्‍वास गरेको केही समयपछि देखि नै मलाई समस्याहरू समाधान गर्न सत्यतामा सङ्गति गर्न सक्‍ने अगुवा र सेवकहरूप्रति धेरै डाहा लाग्थ्यो। सबै ब्रदर-सिस्टरहरू तिनीहरूसँग भेला हुन र आफ्‍ना समस्याहरू समाधान गर्न तिनीहरूलाई खोज्दै गएको देख्दा मभित्र निकै डाहा उत्पन्न हुन्थ्यो। मलाई म पनि तिनीहरू जस्तै बनेर मेरा ब्रदर-सिस्टरहरूका कठिनाइहरूलाई समाधान गर्दा सत्यतामा सङ्गति गर्न सक्‍ने बन्छु, ताकि तिनीहरूले मलाई आदर गरून् भन्‍ने चाहन्थेँ। त्यसकारण, त्यो अभिप्राय र इच्‍छा बोकेर मैले परमेश्‍वरको वचन पढ्न ध्यान दिन थालेँ, सक्रिय रूपमा भेलाहरूमा सहभागी हुन्थेँ, र मेरा ब्रदर-सिस्टरहरूसँग समस्या वा कठिनाइहरू हुँदा त्यसको समाधानमा तिनीहरूलाई सहयोग गर्न सत्यताको खोजी गर्थेँ। मेरो उत्साहित खोजीले तिनीहरूको मन जित्यो, र सबैले म आफ्‍नो कर्तव्यमा कष्ट भोग्‍न र मूल्य चुकाउन सक्छु, र मैले सत्यताको अभ्यास गर्न सक्छु भने। पछि, म मण्डली अगुवाको रूपमा छनौट भएँ, र मैले अझै धेरै जोश र प्रयासको साथ आफ्‍नो कर्तव्य पूरा गर्न थालेँ। चाहे समूह भेलाहरू होस् वा ब्रदर-सिस्टरहरूलाई भेटेर सहयोग गर्ने काम होस्, म सधैँ अघि हुन्थेँ र कहिल्यै पनि पछि पर्दिनथिएँ। कहिलेकहीँ मैले नकारात्मक र कमजोर महसुस गर्ने भए पनि म सधैँ मेरो स्थितिलाई तुरुन्तै ठीकमा ल्याएर मण्डलीको कामलाई सक्रिय रूपमा अघि बढाउथेँ ताकि मेरा ब्रदर-सिस्टरहरूले म योग्य अगुवा हुँ भनेर भनून्। मलाई याद छ, एक पटक एक जना सिस्टर थिइन् जो उनको श्रीमानद्वारा बाध्यतामा परेकी थिइन्। उनले नियमित रूपमा भेलाहरूमा सहभागी हुन वा आफ्‍नो कर्तव्य पूरा गर्न सक्दिनथिइन्, र उनलाई नकरात्मक र कमजोर महसुस हुन्थ्यो। यसको बारेमा थाहा पाएपछि मैले सोचेँ, “मैले पनि यस्तै अनुभव गरेको छु। म उनलाई उनको नकारात्मकताबाट उम्‍कन सहयोग गर्नको लागि मेरो व्यवहारिक अनुभव प्रयोग गर्न सक्छु, र यसले मेरा ब्रदर-सिस्टरहरूलाई म समस्याहरू समाधान गर्न सक्छु र ममा सत्यताका वास्तविकताहरू छन् भन्‍ने कुरा देखाउनेछ।” त्यसकारण मैले उनको स्थितिसँग लक्षित परमेश्‍वरको वचनका केही खण्डहरू खोजेँ र उनीसँग सङ्गति गर्नको लागि मैले त्यसलाई मेरो आफ्‍नै अनुभवसँग जोडेँ। मैले मेरो सङ्गतिमा अभ्यासका सकारात्मक पक्षहरूका बारेमा मात्रै कुरा गरेँ, तर मैले खुलासा गरेको भ्रष्टता, मेरो नकारात्मकता, वा कमजोरीको बारेमा एक शब्‍द पनि बोलिनँ। मेरो सङ्गतिले उनलाई प्रेरणा दियो। त्यसपछि, उनले भेलाको बेला सबैलाई भनिन्, “ब्रदर याङ्गले सत्यता अभ्यास गर्न सक्‍नुहुन्छ र उहाँसँग कद छ। उहाँको छोराले सताउँदा समेत उहाँ आफ्‍नो गवाहीमा दह्रिलो गरी खडा हुनुभयो, र सुसमाचार प्रचारलाई जारी राख्‍नुभयो। उहाँको सङ्गतिले मलाई प्रेरणा दिएको छ।” त्यो सुन्दा मलाई निकै खुशी लाग्यो, र मसँग साँच्‍चै नै कद र सत्यताको वास्तविकता छ जस्तो लाग्यो। पछि, म मेरा ब्रदर-सिस्टरहरूकहाँ यता-उता जाँदै मेरो सारा समय बिताउँथेँ। जब म कुनै समूह अगुवाले झारा टार्ने काम गरिरहेका छन्, वा कुनै ब्रदर वा सिस्टर कमजोर स्थितिमा छन् भन्‍ने सुन्थेँ, तब म सङ्गति गर्न गइहाल्थेँ। म बतास र झरीको सामना गर्थेँ, चर्को घाम र मुटु कमाउने जाडो सहन्थेँ, कहिल्यै कुनै पनि कुरालाई बेवास्ता गर्दिनथिएँ, र तिनीहरूका समस्याहरू समाधान नभइञ्‍जेल र सम्‍हाल्‍न नसकिञ्‍जेल मेरो मन शान्त हुँदैनथियो।

मलाई याद छ, एक पटक मैले कसैले मण्डलीमा गुटबन्दी गरिरहेको छ र नकारात्मकता फैलाइरहेको छ भन्‍ने सुनेँ। कतिपय ब्रदर-सिस्टरहरूसँग समझशक्तिको कमी थियो, त्यसकारण तिनीहरूका बीचमा पूर्वाग्रह पैदा भएको थियो र तिनीहरूले मैत्रीपूर्ण तरिकाले काम गर्न सक्दैनथिए। म तुरुन्तै तिनीहरूसँग सङ्गति गर्न गएँ। मैले नकारात्मकता फैलाउने व्यक्तिको व्यवहारलाई खुलासा र विश्‍लेषण गरेँ, र तिनको दुष्टतालाई रोकेँ। ब्रदर-सिस्टरहरूले समझशक्ति पाए र तिनको छल र बाधामा पर्न छोडे। त्यसरी मेरा ब्रदर-सिस्टरहरूको मप्रतिको छवि सुधार हुँदै गयो, र तिनीहरूमध्ये कतिले त यसो समेत भने, “ब्रदर याङ्गले सत्यता बुझ्‍नुहुन्छ, हामीले भन्दा राम्ररी मानिसहरू र परिस्थितिहरूलाई देख्‍न सक्‍नुहुन्छ, र ज्ञानवर्धक किसिमले बोल्‍नुहुन्छ। उहाँले त कुनै पनि समस्या समाधान गर्नुहुन्छ जस्तो लाग्छ। तपाईंहरूले यो कुरालाई स्वीकार गर्नुपर्छ!” त्यो सुन्दा म निकै मक्‍ख परेँ, र थाहै नपाई म आफैलाई कदर गर्ने स्थितिमा पुगेछु। पछि, मैले यसो भन्दै मेरा ब्रदर-सिस्टरहरूको अगाडि जानी-जानी धाक पनि लगाएँ, “त्यो व्यक्तिमा अत्यन्तै धूर्त र छली प्रकृति छ, र मण्डलीमा भ्रमहरू फैलाउँदै आएको छ। सत्यतालाई नबुझी यस्तो कुरा बुझ्‍नु असम्‍भव हुन्छ, तर भाग्यवश मैले तिनको वास्तविकतालाई देखेँ र सङ्गति गरेर तिनको व्यवहारलाई खुलासा गर्न सकेँ। यदि अरू कसैले यो कुरालाई सम्‍हालेको भए, तिनीहरू भ्रममा पर्न सक्थे।” मेरो सङ्गति सुनेर एक जना ब्रदरले मलाई निकै आदरका साथ हेर्न थाले। पछि, जब-जब तिनीसँग कुनै समस्या हुन्थ्यो, तब तिनी त्यसको समाधान गर्न मकहाँ आउँथे।

एक पटक, ब्रदर झाङ्ग र म नयाँ विश्‍वासीहरूलाई मलजल गर्न गएका थियौँ, र मैले मनमनै सोचेँ, “धर्ममा हुँदा म अगुवा थिएँ, र म धर्ममा रहेका कतिपय मानिसहरूको स्थितिलाई बुझ्छु, त्यसकारण यो कर्तव्यको लागि उपयुक्त व्यक्ति म नै हुँ।” जब नयाँ विश्‍वासीहरूले केही प्रश्‍नहरू गरेको देखेँ, तब मैले सक्रिय रूपमा बोलेँ र मेरा धारणाहरू परिवर्तन गरेको सम्‍बन्धी मेरो आफ्‍नै अनुभवको बारेमा तिनीहरूलाई बताएँ। मेरो सङ्गतिमा मैले कसरी सत्यताको खोजी र स्वीकार गरेँ भन्‍ने बारेमा मात्रै कुरा गरेँ, तर मेरा आफ्‍नै धारणाहरूको कारण मैले कसरी मण्डलीमा प्रतिबन्ध लगाएँ र परमेश्‍वरलाई विरोध गरेँ भन्‍ने बारेमा एक शब्‍द पनि बोलिनँ। मेरो सङ्गति सुन्‍ने क्रममा नयाँ विश्‍वासीहरूले सहमतिमा शिर हल्‍लाउँदै सुनेको देखेँ, र मैले आफ्‍नो कर्तव्य पूरा गरेको शैली योग्य र परमेश्‍वरको निम्ति स्वीकार्य छ भन्‍ने मलाई लाग्यो। कतिपय नयाँ विश्‍वासीहरूले ईर्ष्या गर्दै मलाई भने, “यो पटकको सम्पर्कपछि, मलाई लाग्छ तपाईंले ब्रदर झाङ्गले भन्दा बढी बोझ लिनुहुन्छ, तपाईंले अझै विस्तृत रूपमा र राम्ररी बुझ्‍ने गरी, अनि अझै जोसका साथ सङ्गति गर्नुहुन्छ।” नयाँ विश्‍वासीहरूले यसो भनेको सुन्दा मसँग सत्यताका वास्तविकताहरू छन् भन्‍नेमा म अझै बढी विश्‍वस्त भएँ। पछि, हाम्रो कामको आवश्यकताहरू अनुसार म अर्को मण्डलीमा कर्तव्यहरू पूरा गर्न गएँ, तर एक-दुई जना नयाँ विश्‍वासीहरूले अझै पनि मेरो बारेमा कहिलेकहीँ कुरा गर्थे: “ब्रदर याङ्ग किन आउनुभएन? उहाँको सङ्गति हाम्रो लागि अत्यन्तै सहयोगी हुन्छ।” त्यो बेला, मैले आफ्‍नो मार्गको बारेमा मनन गर्ने विचारै गरिनँ। मलाई मसँग साँच्‍चै नै कद छ र मैले सत्यतालाई बुझेको छु भन्‍ने लागेको थियो। मैले ब्रदर-सिस्टरहरूको जीवन प्रवेश सम्‍बन्धी समस्याहरूलाई समाधान गर्न सक्‍ने मात्र होइन, नयाँ विश्‍वासीहरूमा भएका धार्मिक धारणाहरूलाई पनि समाधान गर्न सक्थेँ। म आफ्‍नो कर्तव्यहरूप्रति निष्ठावान थिएँ, जसले गर्दा मेरा ब्रदर-सिस्टरहरूले मलाई आदर र सम्‍मान गर्थे। म कुनै पनि आत्मचेतनाविना नै आफैलाई उच्‍च ठान्‍ने स्थितिमा जिएको थिएँ। ब्रदर वाङ्गले औँल्याइदिएर मैले आफ्‍नो व्यवहारको बारेमा मनन गरेपछि मात्रै मैले अत्यन्तै अहङ्कारी र तर्कहीन व्यवहार गर्दै आएको रहेछु भन्‍ने मलाई थाहा भयो। मैले सधैँ आफूलाई उचालिरहेको र धाक लगाइरहेको हुन्थेँ। मैले आफूलाई पटक्‍कै चिनेको थिइनँ!

त्यसपछि, मैले आफैलाई उचाल्‍ने र आफ्‍नै गवाही दिने मानिसहरूलाई खुलासा गर्ने परमेश्‍वरको वचन पढेँ, र आफ्‍नो बारेमा मनन गर्न र आफूलाई बुझ्‍नको लागि यसको प्रयोग गरेँ। मैले परमेश्‍वरको वचनको यो खण्ड पढेँ, “मानिसहरूले आफूलाई उच्‍च ठानून् भन्‍ने प्रयास गर्दै आफ्नै बढाइ गर्ने र गवाही दिने, तडकभडक देखाउने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफ्नै बढाइ गर्छन् र गवाही दिन्छन्? तिनीहरूले यो लक्ष्य कसरी प्राप्त गर्छन्? तिनीहरूले कति कष्ट भोगेका छन्, तिनीहरूले कति धेरै काम गरेका छन् र तिनीहरूले आफैँलाई कति समर्पित गरेका छन्, र तिनीहरूले कति धेरै मूल्य चुकाएका छन् भनेर तिनीहरूले गवाही दिन्छन्। मानिसहरूका मनमा अझ उच्च, बलियो र अधिक सुरक्षित स्थान दिन्छ भनेर तिनीहरूले यी कुराहरूलाई आफैँलाई उच्‍च गराउने पुँजीको रूपमा प्रयोग गर्छन्, ताकि अधिक मानिसहरूले तिनीहरूलाई सम्मान, प्रशंसा र आदरका साथसाथै श्रद्धा, पूजा र अनुसरण समेत गरून्। केवल यही लक्ष्य प्राप्त गर्न मानिसहरूले आफैँलाई उच्‍च पार्ने र आफ्नै गवाही दिने धेरै कुराहरू गर्छन्। के यो उचित हुनुको प्रकटीकरण हो त? होइन, यो उचित हुनुको प्रकटीकरण होइन। तिनीहरू तर्कशक्तिको क्षेत्रबाहिर छन्। यी मानिसहरूमा शरम छैन: तिनीहरूले परमेश्‍वरको निम्ति के गरेका छन् र उहाँको निम्ति कति कष्ट भोगेका छन् भन्‍ने कुरा कुनै शरमविना तिनीहरूले गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, आफूलाई सञ्‍चालन गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफैँलाई उच्च पार्ने र आफ्नै गवाही दिने तिनीहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको विलक्षण प्रतिभा मात्र देखून् भनेर तिनीहरूले आफ्ना कमजोरी, कमीहरू र अपर्याप्तताहरू लुकाउँदै ढोंग गर्छन् र भेष बदल्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र संगति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधरण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरूको आफ्नै बढाइ गर्ने र आफ्नै गवाही दिने तरिका होइन र? के आफ्नै बढाइ गर्ने र आफ्नै गवाही दिने कार्य विवेक र समझ भएको कुनै व्यक्तिले गर्ने कार्य हो? होइन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? यसरी प्रकट हुने एक मुख्य स्वभाव अहङ्कार हो, त्यसपछि कपट आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका कथाहरू पूर्ण रूपमा गल्ती भेट्टाउन नसकिने हुन्छन्; तिनीहरूका शब्दहरूमा स्पष्ट रूपमा अभिप्रेरणा र कपट-योजनाहरू समावेश हुन्छन्, तैपनि तिनीहरू आफूले रबाफ देखाइरहेको तथ्यलाई लुकाउन चाहन्छन्। तिनीहरूले जे भन्छन् त्यसको परिणाम भनेको मानिसहरूलाई तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो। अनि के यो परिणाम गोप्य तरिकाबाट प्राप्त गर्न सकिन्‍न? यस्तो तरिकाको पछाडि कस्तो स्वभाव हुन्छ? अनि के त्यहाँ दुष्टताका कुनै तत्वहरू हुन्छन्? यो एक प्रकारको दुष्ट स्वभाव हो” (ख्रीष्ट विरोधीहरूको पर्दाफासको “तिनीहरू आफैलाई उच्च पार्छन् र आफ्नै बारेमा गवाही दिन्छन्”)। परमेश्‍वरका वचनहरू पढेपछि यसले मेरो मनका भावनाहरूलाई अशान्त बनायो। आफ्‍नो कर्तव्यमा मैले आफूलाई उचाल्‍ने र धाक लगाउने बानी रहेछ र म साँच्‍चै नै ख्रीष्ट-विरोधीहरूको मार्गमा रहेछु। मैले त्यो बेला भर्खरै परमेश्‍वरमा विश्‍वास गर्न थालेको समयको बारेमा मलाई याद आयो। ब्रदर-सिस्टरहरूले समस्याहरू हुँदा अगुवा र सेवकहरूलाई खोजेको देख्दा मलाई ईर्ष्या लाग्थ्यो। म के सोच्थेँ भने यदि मैले ब्रदर-सिस्टरहरूका समस्याहरूलाई समाधान गर्न सत्यतामा सङ्गति गर्न सकेँ भने मैले तिनीहरूको अनुमोदन र आदर प्राप्त गर्नेछु। त्यसकारण म परमेश्‍वरको वचन पढ्न लागिपरेँ। मैले इमान्दार रूपमा खोजी गरेँ, र कठिन परिश्रम गर्न र समर्पित हुन तयार थिएँ। मेरो काममा केही परिणामहरू देखा परेपछि म प्रायजसो मेरा ब्रदर-सिस्टरहरूका अगाडि आफ्‍नो गवाही दिन्थेँ, मैले कसरी कष्ट भोगेँ र मूल्य चुकाएँ, म आफ्‍नो कर्तव्य पूरा गर्न कसरी लागिपरेँ, र मैले कसरी सत्यताको अभ्यास गरेँ भन्ने कुराहरू बताउँथेँ, तर मैले आफ्‍नो नकारात्मकता र कमजोरीको बारेमा कहिल्यै कुरा गर्दिनथिएँ वा आफूमा प्रकट भएका भ्रष्ट स्वभावबारे बताउँदिनथिएँ। किनभने मानिसहरूले मेरो वास्तविकता देख्‍नेछन् र मलाई अयोग्य अगुवा भन्‍नेछन् भन्‍ने डर लाग्थ्यो। मैले मेरा ब्रदर-सिस्टरहरूको हृदयमा राम्रो छवि कसरी स्थापित गर्ने भन्‍ने बारेमा मात्रै विचार गर्थेँ, र आफ्‍नो कर्तव्यलाई आफूलाई उचाल्‍ने र धाक लगाउने, अनि ब्रदर-सिस्टरहरूलाई मेरो अगि ल्याउने मौकाको रूपमा प्रयोग गर्थेँ।  के म ख्रीष्ट-विरोधीहरूको मार्गमा हिँडिरहेको थिइनँ र? तर म भावनाशून्य थिएँ र मलाई यसको बारेमा कुनै चेतना थिएन। म अझै पनि आफैलाई विनालाज कदर गर्थेँ र ममा सत्यताका वास्तविकताहरू छन् भन्‍ने सोच्दै धाक लगाउथेँ। ममा कुनै पनि मानवता वा समझ थिएन। मैले गरेको काम परमेश्‍वरको लागि तिरस्कारपूर्ण र घिनलाग्दो थियो। म परमेश्‍वरको अघि जिउन साँच्‍चै योग्यको थिइनँ!

यी कुराहरू महसुस गरेपछि, मैले मनन गर्न थालेँ: “म किन सधैँ अनायास आफूलाई उचाल्‍ने र आफ्‍नो गवाही दिने गर्छु? दुष्ट काम र परमेश्‍वरको विरोध गर्दै किन म ख्रीष्ट-विरोधीको मार्गमा हिँडिरहेको छु? कारण के हो?” मैले खोजी गर्दा, परमेश्‍वरको वचनका यी खण्डहरू देखेँ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरको आज्ञापालन गर्न जान्‍नेछस् अनि तँ सत्यताको पछि लाग्‍ने मार्गमा स्वभाविक रूपले हिँड्नेछस्। यदि तँ हिँड्ने मार्ग सही र परमेश्‍वरको इच्छाअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, परमेश्‍वरको प्रतिरोध नगर् भन्दा त्यसले कुनै फरक पार्दैन, तैँ आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तेरो सोच, विचार र धारणाहरूलाई सत्यको रूपमा सम्मान गर्दै तँप्रति समर्पण होऊन् भन्‍ने अपेक्षा गराउँछ। हेर् आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (आखिरी दिनहरूका ख्रीष्टका वार्तालापहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। “केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि मानिसहरूले तिनीहरूलाई सुनेको, तिनीहरूको आराधना गरेको, र तिनीहरूका वरिपरि घुमेको तिनीहरू मन पराउँछन्। तिनीहरू अन्य व्यक्तिहरूको मनमा आफ्नो हैसियत बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृतिलाई विश्‍लेषण गरौं: तिनीहरूको प्रकृति के हो? यदि तिनीहरूले साँच्चै नै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही कुरा काफी छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई वशमा पार्न र तिनीहरूको मनमा आफ्नो हैसियत राख्न चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (आखिरी दिनहरूका ख्रीष्टका वार्तालापहरूको “मानिसको प्रकृति कसरी जान्ने”)। परमेश्‍वरको वचनले प्रकट गरेको आधारमा मैले के बुझेँ भने म मेरो अहङ्कारी र घमण्डी शैतानी प्रकृतिको नियन्त्रणमा भएको कारण मैले सबै कुरामा आदर पाउन र मानिसहरूको हृदयमा उच्‍च हैसियत प्राप्त गर्न चाहेको रहेछु। ममा अहङ्कारी स्वभाव थियो, त्यसकारण म सधैँ महत्त्वाकांक्षी थिएँ, र सधैँ आदर पाउन र आराधना गरिन चाहन्थेँ। आफ्‍नो कर्तव्यमा कसरी कष्ट भोगेको छु र मूल्य चुकाएको छु, समस्याहरू समाधान गर्न मैले कसरी सत्यताको खोजी गरेको छु भन्दै म साधारण मानिसहरूभन्दा उच्‍च छु र मैले गर्ने सबै काममा अरूभन्दा सिपालु छु भनेर देखाउन मैले विनालाज मेरा ब्रदर-सिस्टरहरूको अगाडि धाक लगाउथेँ। मलाई मानिसहरूले आदर र सम्‍मान गरून् भन्‍ने ममा एउटा उत्कट चाहना थियो। के म यस खोजीमा पावल जस्तै थिइनँ र? तिनले आफ्‍ना वरदानहरू र ज्ञानलाई देखाउन आफ्‍नो प्रचार र कामको प्रयोग गरे, अरूले तिनलाई आदर गरून् भनेर आफ्‍नो प्रदर्शन गर्थे, र मानिसहरूको हृदयमा जित्‍न तिनी फरक-फरक मण्डलीमा गएर आफूले प्रभुको लागि कति धेरै काम गरे र कष्ट भोगे भन्‍ने बारेमा गवाही दिन्थे। तिनका लेख र पत्रहरूमा तिनले प्रभु येशूले व्यक्त गर्नुभएको सत्यताको गवाही दिएका छैनन् न त तिनले प्रभु येशूको प्रेमिलो स्वभावको बारेमा गवाही दिने वा विश्‍वासीहरूलाई प्रभुका वचनहरू पालना गर्ने सल्‍लाह नै दिए। बरु, आफ्‍नै महत्वाकांक्षा र इच्‍छाहरूलाई पूरा गर्न, अरूलाई तिनको आराधना गर्न र तिनको पछि लगाउन तिनले आफ्‍नो काममा आफ्‍नो अहङ्कारी र घमण्डी शैतानी स्वभावमा भरोसा गर्थे। अन्तिममा, तिनले कुनै लाज नमानी आफू ख्रीष्‍टको रूपमा जिएको भनेर समेत गवाही दिए, यहाँसम्‍म कि दुई हजार वर्षपछि पनि मानिसहरूले अझै पनि पावललाई आराधना गर्छन् र तिनका वचनहरूलाई परमेश्‍वरका वचनहरूका रूपमा पालना गर्छन्। तिनले प्रभुका विश्‍वासीहरूका पुस्तौँपुस्ताका मानिसहरूलाई छल गरे र फन्दामा पारे; परिणाम स्वरूप, सबै मानिसहरूले तिनका वचनहरू सुने, प्रभुका वचनहरू अभ्यास गर्नमा ध्यान दिएनन्, र परमेश्‍वरलाई विरोध गर्ने मार्गमा हिँडे। मेरा कार्यहरू पनि पावलका जस्तै छन् भन्‍ने मलाई थाहा भयो। मेरो अहङ्कारी र घमण्डी शैतानी प्रकृतिको नियन्त्रणमा बसेर म हरेक मोडमा आफूलाई उचाल्थेँ र आफ्‍नो प्रदर्शन गर्थेँ, र मानिसहरूलाई मेरो आदर र आराधना गराउथेँ। यसको परिणाम स्वरूप मेरा ब्रदर-सिस्टरहरूको हृदयमा परमेश्‍वरको निम्ति कुनै ठाउँ थिएन, र जब परिस्थितिहरू आइपर्थे तब तिनीहरूलाई परमेश्‍वरमा भरोसा गर्न आउँदैनथियो, र तिनीहरूले सत्यताका सिद्धान्तहरू खोजी गर्दैनथिए। बरु, तिनीहरूले मलाई भरोसा गर्थे, मानौँ मसँग सत्यता छ। यो कसरी मैले आफ्‍नो कर्तव्य पूरा गरेको भयो र? के यो मानिसहरूलाई आफ्‍नो अघि ल्याउनु मात्रै थिएन र? यो त दुष्ट काम गर्नु र परमेश्‍वरलाई विरोध गर्नु थियो। मैले आफैलाई उचालेर अरूलाई मेरो आदर र आराधना गर्न लगाएको थिएँ, जुन कार्यले धेरै पहिले नै परमेश्‍वरको स्वभावलाई चिढ्याएको थियो। यो महसुस भएपछि मेरो हृदयलाई डरले गाँज्यो। मेरो अहङ्कारी र घमण्डी प्रकृतिद्वारा आफ्‍नो कर्तव्य पूरा गर्दा परमेश्‍वरलाई विरोध गर्ने जस्तो दुष्टता गर्न पुग्छु भनेर मैले कहिल्यै पनि कल्‍पना गरेको थिइनँ।

त्यसपछि मैले परमेश्‍वरको वचनको अर्को खण्ड देखेँ: “अरूले आफ्नै गवाही दिन, आफ्नै बढाइचढाइ गर्न तथा मानिसहरू र हैसियतको निम्ति परमेश्‍वरसँग प्रतिस्पर्धा गर्नको निम्ति बारम्बार आफ्ना पदहरूलाई प्रयोग गर्न सक्छन्। तिनीहरूलाई मानिसहरूले पुजून् भनेर अनेक विधि र उपायहरूको प्रयोग गर्छन्, मानिसहरूलाई जित्‍न र तिनीहरूलाई नियन्त्रणमा लिन निरन्तर प्रयास गर्छन्। कतिले तिनीहरूलाई परमेश्‍वर ठानेर परमेश्‍वरलाई झैँ व्यवहार गरिनुपर्छ भनेर जानी-जानी मानिसहरूलाई बहकाउँछन् पनि। तिनीहरूले आफू भ्रष्ट छन्—तिनीहरू ज्यादै भ्रष्ट र अहङ्कारी छन्, तिनीहरूलाई पुज्‍नु हुँदैन र तिनीहरूले जति नै असल गरे तापनि त्यो सबै परमेश्‍वरले तिनीहरूलाई उच्च पार्नुभएकोले हो र तिनीहरूले त आफूले गर्नुपर्ने कुरा मात्र गरेका हुन् भनेर कहिले पनि कसैलाई बताउँदैनन्। तिनीहरूले यी कुराहरू किन भन्दैनन्? किनकि मानिसहरूको हृदयबाट आफ्नो स्थान गुम्छ कि भन्‍ने गहिरो डर तिनीहरूमा हुन्छ। यसैले यस्ता मानिसहरूले कहिले पनि परमेश्‍वरलाई उच्च पार्दैनन् र परमेश्‍वरको गवाही कहिले पनि बन्दैनन्, किनकि तिनीहरूले परमेश्‍वरलाई बुझ्‍ने प्रयास कहिले पनि गरेका हुँदैनन्” (वचन देहमा देखा पर्नुहुन्छको “परमेश्‍वरको काम, परमेश्‍वरको स्वभाव र परमेश्‍वर स्वयम् १”)। परमेश्‍वरका वचनहरू पढ्दा मेरो हृदय छेडियो। परमेश्‍वरको घरले मलाई अगुवा भएर मेरा ब्रदर-सिस्टरहरूको जीवन प्रवेशका समस्याहरू र कठिनाइहरू समाधान गर्न, र तिनीहरूलाई सत्यता बुझ्‍न र त्यसमा प्रवेश गर्न अगुवाइ गर्नको लागि सत्यतामा सङ्गति गर्न अभ्यास गर्ने मौका दिएको थियो। तर परमेश्‍वरलाई उचाल्‍नु र उहाँको गवाही दिनुको सट्टा मैले मेरो कर्तव्यलाई आफ्‍नो बारेमा धाक लगाउन, मेरा महत्वाकांक्षा र इच्‍छाहरूलाई सन्तुष्ट पार्नको लागि प्रयोग गरेँ। मेरो नेतृत्वको अधीनमा मेरा सबै ब्रदर-सिस्टरहरूले मलाई आराधना गरे र सम्‍मान गरे; समस्याहरू आइपर्दा तिनीहरूले परमेश्‍वरलाई भरोसा गर्नुको सट्टा मलाई भरोसा गर्थे र सत्यताका सिद्धान्तहरूको खोजी गर्दैनथिए।  मैले मानिसहरूलाई मेरो अघि ल्याएको थिएँ। के मैले परमेश्‍वरसँग मानिसहरूको लागि प्रतिस्पर्धा गरिरहेको थिइनँ र? परमेश्‍वर सर्वोच्‍च, पवित्र, र महान् हुनुहुन्छ, तर पनि उहाँले मानवजातिलाई मुक्ति दिन देहधारी भएर आउनुहुँदा ठूलो अपमान सहनुभयो। उहाँले मानिसहरूको बीचमा नम्र र गुप्त रूपमा काम गर्नुभयो, र मानिसहरूलाई भरणपोषण र अगुवाइ गर्न, र मानवजातिलाई सबै दिनको लागि उहाँले अज्ञात रूपमा सत्यता व्यक्त गर्नुभयो। परमेश्‍वरले कहिल्यै पनि धाक लगाउनुभएन। उहाँको सार साँच्‍चै नै सुन्दर छ! म कीराभन्दा पनि कम महत्त्वको थिएँ, र म शैतानद्वारा यति भ्रष्ट तुल्याइएको थिएँ कि ममा कुनै मानव स्वरूप थिएन, तैपनि म अरूले मेरो आदर र आराधना गरून् भन्‍ने चाहन्थेँ। म अत्यन्तै दुस्साहसी र लाज पचेको व्यक्ति थिएँ! मैले गरेको कामलाई हेर्दा मलाई अत्यन्तै धेरै ग्‍लानि भयो। म विगत केही वर्षदेखि परमेश्‍वरको अनुग्रह र उत्थानको स्तरमा जिउन सकेको थिइनँ। यी दुष्ट कार्यहरूको निम्ति म श्रापित र दण्डित हुन योग्य थिएँ!

पछि, मैले परमेश्‍वरका वचनहरूको दुई वटा खण्ड पढेँ। मैले परमेश्‍वरलाई उचाल्‍नु र उहाँको गवाही दिनु भनेको के हो त्यो बुझेँ, र आफूलाई उचाल्‍नु र ख्रीष्ट-विरोधीहरूको मार्गमा हिँड्नुको समस्यालाई समाधान गर्न अभ्यास गर्ने मार्गहरू भेट्टाएँ। सर्वशक्तिमान्‌ परमेश्‍वर भन्नुहुन्छ, “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले कस्ता-कस्ता परीक्षाहरू प्रयोग गर्नुहुन्छ भन्ने बारेमा नै धेरै कुरा गर्नुपर्दछ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौँ र अन्त्यमा तिमीहरू परमेश्‍वरद्वारा कसरी जितियौ भन्ने कुराहरू पनि गर्नुपर्छ; तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण चुकाउनुपर्छ भन्ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूको बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि निकै उपयुक्त देखिन्छ” (आखिरी दिनहरूका ख्रीष्टका वार्तालापहरूको “सत्यको पछि लागेर मात्रै स्वभावमा परिवर्तन हासिल गर्न सकिन्छ”)। “त्यसो भए, कस्तो व्यवहारचाहिँ आफैलाई उचाल्नु र आफ्नै गवाही दिनु होइन त? उही मामिलामा, यदि तँ आफ्नो सान देखाउँछस् भने तैँले आफैलाई उच्‍च पार्ने र आफ्नै गवाही दिने र अरूमा आफूप्रतिको आदर जागृत गराउने तेरो लक्ष्य हासिल गर्नेछस्—तर यदि तँ आफैलाई खुलस्त बनाउँछस् र आफ्नो वास्तविक व्यक्तित्व उदाङ्गो पार्छस् भने, त्यसको सार फरक हुन्छ। यो सुक्ष्म विवरणमा भर पर्ने कुरा हो, होइन र? उदाहरणका लागि, जब तँ आफ्ना प्रेरणा र विचारहरू उदाङ्गो पार्छस्, तैँले तेरो शब्द-चयन र आफैलाई अभिव्यक्त गर्ने तरिकाहरू आत्म-ज्ञानका हुन् कि अरूले तँलाई सम्मान गरून् भनी आफ्नै प्रशंसा गर्ने, आफैलाई उचाल्ने र आफ्नै साक्षी दिने तरिकाहरूका हुन्, सो भिन्‍नता छुट्ट्याउन सक्‍नुपर्छ। यदि तैँले कसरी प्रार्थना गरिस् र सत्यको खोजी गरिस्, परीक्षाहरू हुँदै जाँदा कसरी गवाही बनेर खडा भइस् भनी वर्णन गरिस् भने, यो परमेश्‍वरको बढाइ गरेको र उहाँको गवाही दिएको हुन्छ। यस्तो व्यवहार गर्नु भनेको सान देखाउनु वा आफ्नै गवाही दिनु होइन। तैँले आफैलाई उचाल्दैछस् कि छैनस्, आफ्नै गवाही दिइरहेको छस् कि छैनस् त्यो मुख्य रूपले तैँले भनेको कुरा साँच्‍चै तैँले अनुभव गरेको छस् कि छैनस्, र परमेश्‍वरलाई दिएको गवाहीको प्रभाव हासिल भएको छ कि छैन भन्‍ने कुरामा निर्भर गर्छ; त्यसै गरी, तैँले आफ्ना अनुभवहरू र गवाहीको कुरा गर्दा तेरा अभिप्राय र उद्देश्यहरू के हुन् भनेर हेर्नु पनि आवश्यक हुन्छ। यी सबै कुराले फरक बताउन सजिलो बनाउँछ। जब तँ आफैलाई खुलासा र चिरफार गर्छस्, तब त्यसमा तेरा अभिप्राय पनि सामेल हुन्छ। यदि तेरो अभिप्राय तेरो भ्रष्टता कसरी प्रकट भयो, अनि तँ कसरी परिवर्तन भएको छस् भनी सबैलाई देखाउनु, र अरूलाई यसबाट लाभ उठाउन दिनु हो भने, तेरा कुराहरू गम्भीर र सत्य हुन्छन्, र तथ्यहरूसँग मेल खाने हुन्छन्। त्यस्ता अभिप्रायहरू सही हुन्छन्, र तैँले सान देखाइरहेको वा आफ्नै गवाही दिइरहेको हुँदैनस्। यदि तेरो अभिप्राय तैँले अनुभव गरेका कुराहरू, र तँ परिवर्तन भएको र तँमा सत्य वास्तविकता रहेको तथ्य सबैलाई देखाउनु र त्यसमार्फत तिनीहरूको प्रशंसा र सम्मान प्राप्त गर्नु हो भने, यी अभिप्रायहरू गलत छन्—र यस्ता अभिप्रायहरूलाई पर्दाफास पनि गर्नुपर्छ। यदि तैँले बताएका अनुभव र गवाहीहरू झुटा छन् भने, यदि तिनलाई संशोधित गरिएको छ, र मानिसहरूलाई भ्रममा पार्न, तिनीहरूलाई तेरो वास्तविक रूप देख्‍नबाट रोक्‍न, तेरा अभिप्रायहरू, भ्रष्टता, कमजोरी, वा नकारात्मकता अरूको सामु पर्दाफास हुन नदिने गरी तयार पारिएको छ भने, त्यस्ता शब्दहरू छलपूर्ण र कपटपूर्ण हुन्छन्; यो झुटो गवाही हो, यो परमेश्‍वरलाई धोका दिनु हो, यसले परमेश्‍वरको बदनाम गराउँछ, र यही कुरालाई परमेश्‍वरले सबैभन्दा धेरै घृणा गर्नुहुन्छ” (ख्रीष्ट विरोधीहरूको पर्दाफासको “तिनीहरू आफैलाई उच्च पार्छन् र आफ्नै बारेमा गवाही दिन्छन्”)। परमेश्‍वरका वचनहरूले अभ्यासको मार्ग बताएका छन्। परमेश्‍वरलाई उचाल्‍न र उहाँको गवाही दिनको लागि हामीसँग सही अभिप्राय हुनुपर्छ र हामीले साँचो बोल्‍नुपर्छ। हामीले आफूमा भएको विद्रोहीपन र कमजोरी, हाम्रो अनुभवमा हामीले खुलासा गर्ने भ्रष्ट स्वभाव, हामीले आफ्‍नो बारेमा मनन गर्न र आफूलाई चिन्‍न कसरी परमेश्‍वरको वचन लागू गर्छौँ, हामीले कसरी परमेश्‍वरको वचनको न्याय र सजायलाई स्वीकार गर्छौँ, र हामीले परमेश्‍वर सम्‍बन्धी कस्तो वास्तविक ज्ञान प्राप्त गरेका छौँ त्यसको बारेमा खुलस्त सङ्गति गर्न सक्‍नुपर्छ। हामीलाई आदर गराउन र हाम्रो आराधना गराउनको लागि हामी सत्यता अभ्यास गर्न सक्छौँ र हामीमा सत्यताको वास्तविकता छ भनेर देखाउनुको सट्टा हामीले ब्रदर-सिस्टरहरूलाई हाम्रो अनुभव र ज्ञानबाट फाइदा लिन दिनुपर्छ। यसको साथै, हामीले सधैँ हाम्रा व्यवहार, सोचाइ, र विचारहरूलाई मनन गर्नुपर्छ। जब हामीलाई आफूलाई उचाल्‍न र धाक लगाउन मन लाग्छ, हामीले परमेश्‍वरसँग प्रार्थना गर्नुपर्छ र हाम्रा गलत अभिप्रायहरूलाई त्याग्‍नुपर्छ, आफ्‍नो स्थानमा बस्‍नुपर्छ, हाम्रो आफ्‍नै भ्रष्टतालाई खुलासा गर्न ब्रदर-सिस्टरहरूसँग अझै खुलस्त बोल्‍नुपर्छ, र परमेश्‍वरलाई उचाल्‍न र उहाँको गवाही दिनको लागि परमेश्‍वरको वचन सम्‍बन्धी आफ्‍नै अनुभव र ज्ञानको प्रयोग गर्नुपर्छ। यो सृष्टि गरिएको प्राणीमा हुनुपर्ने समझशक्ति र कर्तव्य हो।

यो कुरा महसुस गरिसकेपछि, मैले ब्रदर वाङ्गलाई भनेँ, “तपाईंले सम्झाउनुभएको कारण त्यसले मलाई आफ्‍नो बारेमा मनन गर्न र आफूलाई चिन्‍न सहयोग गर्‍यो। यो मेरो लागि परमेश्‍वरको प्रेम हो। अब मैले मेरो भ्रष्ट स्वभावको बारेमा केही बुझाइ प्राप्त गरेँ, त्यसकारण म परमेश्‍वरको अघि पश्‍चात्ताप गर्न र मेरा ब्रदर-सिस्टरहरूको अघि आफूलाई उदाङ्गो पार्न तयार छु।” पछि, समस्याको समाधान खोजिरहेका ब्रदरलाई उत्तर पठाउँदा, मैले विगत केही वर्षमा कसरी आफैलाई उचालेँ र धाक दिएँ, अनि मेरा गलत मनसायहरू के थिए, र म कसरी ख्रीष्ट-विरोधीहरूको मार्गमा हिँडे भनेर खुलासा गरेँ। मेरो ब्रदरले मेरो भ्रष्टता र दुष्टतालाई पत्ता लगाउन सकून् अनि उप्रान्त मलाई आदर नगरून् वा मद्वारा धोकामा नगरून् भनेर मैले खुलस्त हुँदै यी कुराहरूलाई प्रकट गरी सङ्गति गरेँ। मैले तिनलाई सबै कुरामा परमेश्‍वरमा भरोसा गर्नुपर्छ र परमेश्‍वरको वचनमा अभ्यासका मार्गहरू खोज्‍नुपर्छ, अनि तिनले अरूसँग सङ्गति गर्दा पनि तिनमा सही अभिप्राय हुनुपर्छ, परमेश्‍वरको वचन र सत्यता अनुसारको सङ्गतिलाई मात्रै स्वीकार गर्नुपर्छ, र कुनै पनि व्यक्तिलाई आराधना गर्ने वा पछ्याउने गर्नु हुँदैन भनेर पनि बताएँ।  पत्र लेखिसकेपछि, मलाई सहजता र सुरक्षाको अनुभूति भयो, जुन अनुभूति मैले पहिले कहिल्यै गरेको थिइनँ।

त्यसपछि, मैले आफ्‍नो कर्तव्यमा परमेश्‍वरको वचनका मापदण्डहरू अनुसार नै सचेत रूपमा अभ्यास गर्न थालेँ। जब मेरो कामले परिणामहरू ल्याउँथ्यो र मलाई आफूलाई उचाल्‍न र धाक लगाउन मन लाग्थ्यो, तब म तुरुन्तै परमेश्‍वरसँग प्रार्थना गरिहाल्थेँ, मैले खुलासा गरिरहेको ख्रीष्ट-विरोधी स्वभावको बारेमा मनन गर्न र बुझ्‍न परमेश्‍वरको वचन प्रयोग गर्थेँ, तुरुन्तै मेरा गलत अभिप्रायहरूलाई त्याग्थेँ, र परमेश्‍वरको वचन अनुसार अभ्यास गर्थेँ। बिस्तारै, मेरो अहङ्कारी र घमण्डी शैतानी स्वभाव केही हदसम्‍म काबुमा आयो, र मैले पहिलेजस्तो आफूलाई उचाल्‍न वा धाक लगाउन छोडेँ। एक पटक म एउटा भेलामा गएँ, र त्यहाँ एक जना ब्रदरले भने, “तपाईंको सहकर्मीको सङ्गतिले तपाईंको सङ्गतिले जत्तिको मार्ग प्रदान गर्दैन…।” त्यो सुनेपछि, मलाई फेरि गर्व लाग्‍न थाल्यो, तर मैले तुरुन्तै मेरो स्थिति गलत छ भन्‍ने महसुस गरेँ र मलाई अलिक डर लाग्यो, त्यसकारण मैले सबैसँग सङ्गति गरेँ र म अरूभन्दा असल छैन, मेरो कामका परिणामहरू पवित्र आत्‍माको कार्य हुन् भनेर बताएँ। विगतमा मैले आफैलाई कसरी उचाल्थेँ र धाक लगाउँथेँ र त्यसले गर्दा के-कस्ता परिणामहरू आए, र पछि मैले कसरी परमेश्‍वरको वचनको न्याय र सजायलाई स्वीकार गरेँ र आफ्‍नो बारेमा ज्ञान प्राप्त गरेँ भन्‍ने बारेमा खुलासा गरेँ। मेरा ब्रदर-सिस्टरहरूलाई मेरो साँचो कद र मेरो भ्रष्टताको कुरूप अनुहारलाई देखाउन मैले यी सबै कुराहरूलाई विश्‍लेषण गरेँ र खुलस्त रूपमा सङ्गति गरेँ। मेरो सङ्गतिपछि, मेरा ब्रदर-सिस्टरहरूले मसँग सही रूपमा व्यवहार गर्न थाले, तिनीहरूले मलाई उप्रान्त आदर वा आराधना गर्न छोडे, र मलाई निकै सहजताको महसुस भयो। मसँग अझै धेरै भ्रष्ट स्वभावहरू भए पनि मलाई के विश्‍वास छ भने मैले परमेश्‍वरको काटछाँट र निराकरणलाई, र उहाँको ताडना र अनुशासनलाई अनुभव गर्नमा ध्यान दिएँ, मेरा अभिप्रायहरूका बारेमा धेरै पटक मनन गरेँ, सबै कुरामा सत्यताको खोजी गरेँ, र आफ्‍नो व्यवहारको मापदण्डको रूपमा परमेश्‍वरको वचनलाई प्रयोग गरेँ भने मैले परमेश्‍वरको अगुवाइ प्राप्त गर्नेछु, क्रमिक रूपमा मेरो भ्रष्ट स्वभावहरूलाई हटाउनेछु, र मुक्तिको मार्गमा हिँड्नेछु।


८५. पैसाको बन्धनबाट कसरी मुक्त हुने

मेङ फान, चीन

म सानै छँदा मेरा आमाबुबा बित्नुभयो। घरमा हामी धेरै दाजुभाइ-दिदीबहिनी थियौँ, हामी धेरै गरिब थियौँ, अनि छिमेकीहरू सबैले हामीलाई हेप्थे। कहिलेकाहीँ, म छिमेकीका छोराछोरीसँग खेल्न जाँदा, छिमेकीहरूले कुनै बहाना बनाएर मलाई त्यहाँबाट निकालिदिन्थे। मलाई धेरै दुःख लाग्थ्यो, अनि हामी गरिब भएकाले मानिसहरूले हामीलाई हेपेका हुन् भन्ने मलाई लाग्थ्यो। एक वसन्तमा, मौसम न्यानो हुँदै जाँदा, मसँग फेर्नका लागि मौसमअनुसारका कुनै लुगा थिएनन्, त्यसैले मैले भित्रको भुवा निस्किरहेको बाक्लो ज्याकेट र पाइन्ट नै लगाइराखेँ। म मानिसहरूको बीचमा हिँड्दा, तिनीहरूले मतिर औँला देखाउँदै यसो भन्थे, “यो गरिब टुहुरी बच्चीलाई हेर त!” अरूले राम्रो खाएको र राम्रो लगाएको देख्दा मलाई धेरै डाहा लाग्थ्यो, अनि म सोच्थेँ, “म ठूली भएपछि, म धेरै पैसा कमाउनेछु, ताकि मैले आफूले चाहेको खान र लगाउन सकूँ र कसैले पनि मलाई फेरि कहिल्यै नहेपोस्।” पछि, मेरो विवाह भयो, तर मेरो श्रीमान्‌को परिवार पनि गरिब नै थियो। आफन्त र छिमेकीहरूले हामीलाई हेप्थे, तर म सोच्थेँ, “हामीले कडा परिश्रम गर्‍यौँ भने, हामीले पक्कै पनि हाम्रो अवस्था बदल्न र हामी धनी बन्न सक्छौँ।” मेरो श्रीमान् र म ज्याला-मजदुरी गर्थ्यौँ, साना-तिना व्यापार गर्थ्यौँ, र कृषि उपजको कारोबार गर्थ्यौँ। काम जस्तोसुकै भए पनि, पैसा कमाउने कुनै बाटो छ भन्ने थाहा पायौँ भने, हामी त्यो काम गरेर हेरिहाल्थ्यौँ। तर केही वर्षपछि पनि, हामीलाई हातमुख जोड्न धौ-धौ नै थियो र हामीसँग खासै बचत थिएन। एक पटक, साथीहरूसँग खाना खाँदै गर्दा, तिनीहरूमध्ये एक जनाले हामीलाई यसो भन्दै गिज्याए, “मैले तिमीहरूलाई हेपेको त होइन, तर तिमीहरूले अर्को दश वर्ष काम गर्यौ भने पनि, अहिले मैले जसरी जीवन जिएको छु त्यसरी जिउन सक्नेछैनौ!” तिनको कुराले मलाई निकै रिस उठ्यो। मलाई कसैले गालामा थप्पड हानेजस्तो महसुस भयो र मेरो अनुहार रन्कियो। मैले सोचेँ, “तँ यस्तो बकवास कुरा नगर्। एउटा भनाइ छ नि, ‘गरिबीको जरा हुँदैन, न त धनको बीउ नै हुन्छ।’ सम्पत्ति र गरिबी सधैँ उही रहन्छ भन्‍ने हुँदैन, र हामीले कडा परिश्रम गर्‍यौँ भने हामी सधैँभरि गरिब रहनेछैनौँ!” मैले मेरो श्रीमान्‌लाई भनेँ, “हामीले यसलाई मनमा लिनु हुँदैन, हामीले उसलाई जितेर देखाउनुपर्छ र ऊ गलत थियो भनेर स्वीकार गर्न लगाउनुपर्छ।”

पछि, हामीले ऋण काढेर थोक व्यापार सुरु गर्यौँ। हाम्रा ग्राहकहरूलाई खुसी पार्न, हामी तिनीहरूको घरदैलोमै सामान पुर्‍याउँथ्यौँ, अनि मेरो श्रीमान् र म सामान ओसार्थ्यौँ र घरघरमा बेच्न जान्थ्यौँ। ग्राहकहरू बनाउनका लागि, हामी तिनीहरूलाई सस्तोमा वा उधारोमा बेच्थ्यौँ। केही ग्राहकहरूले नमिठा कुराहरू गर्थे, तर पैसा कमाउनका लागि, हामी जस्तोसुकै परिस्थितिमा पनि मुस्कुराइराख्नु पर्थ्यो। म दिनको कम्तीमा पनि दश घण्टा काम गर्थेँ, र दिउँसो, झपझप निद्रा लाग्ने गरी म थकित हुन्थेँ, तैपनि म आफूलाई आराम गर्न दिँदिनथेँ। व्यापार राम्रो हुँदै गएपछि, हामीले हाम्रो कामलाई बढाउँदै लग्यौँ। खर्च बचाउनका लागि, हामीले कुनै कामदार राखेनौँ, र हामी आफैले लोड-अनलोड गर्ने सबै काम गर्थ्यौँ। हरेक दिनको अन्त्यमा, हामी यति लखतरान हुन्थ्यौँ कि, हामीसँग बोल्ने ऊर्जा पनि बाँकी हुँदैनथ्यो। यसरी धेरै वर्ष काम गरेपछि, अन्ततः हामीले केही पैसा कमायौँ, हाम्रो ऋण तिर्यौँ, र डेलिभरी गर्ने गाडी किन्यौँ। हामीले एउटा घर पनि बनायौँ र हाम्रो क्षेत्रमा हामी केही हदसम्म नाम चलेका भयौँ। आफन्त र साथीभाइले हाम्रो प्रशंसा गर्थे र हामीलाई कति सक्षम र सिपालु भनेर तारिफ गर्थे। साथीभाइ र आफन्तहरूबाट पाएको यो सबै प्रशंसाले मलाई गर्व महसुस गराउँथ्यो, र म सोच्थेँ, “मानिसहरूले मलाई हेप्ने दिनहरू बल्ल सकिए, र अब म अरूका अगाडि शिर ठाडो पारेर हिँड्न सक्छु। पैसा हुनु कति राम्रो कुरा रहेछ! म अझै जवान र काम गर्न सक्ने छँदै, म अझै धेरै पैसा कमाउन, अझ राम्रो घर र गाडी किन्न, र अझ उत्कृष्ट जीवन जिउन चाहन्छु जसले गर्दा मानिसहरूले मलाई अझ बढी प्रशंसा गरून्!” त्यसपछि, म अझ धेरै कडा परिश्रम गर्न थालेँ, र म यति व्यस्त हुन्थेँ कि, मलाई समयमा खाना खाने फुर्सद पनि हुँदैनथियो। राति ओछ्यानमा पल्टिँदा पनि, मेरो दिमागमा व्यापारकै कुराहरू खेलिरहन्थे, र कहिलेकाहीँ त म रातभरि निदाउन सक्दिनथेँ, निद्राको औषधीले पनि काम गर्दैनथियो। घाम नझुल्किँदै, मलाई सामान डेलिभरी गर्न फोन आउँथ्यो, र म हतारहतार निस्किहाल्थेँ। म हरेक दिन तनावमा हुन्थेँ। केही सामानहरू ज्वलनशील भएकाले, कहिलेकाहीँ राति सुतिरहेको बेला घरभित्र गाडीको हेडलाइट पर्दा, मलाई आगो लागेको छ जस्तो लाग्थ्यो, र म जुरुक्क उठेर आगो लागेको हो कि भनेर हेर्न बाहिर दगुर्थेँ। म सधैँ तनावमा रहन्थेँ, र यसरी जिउनु साह्रै थकाइलाग्दो थियो। तर आफूले कमाएको पैसा हेर्दा, मलाई खुसी लाग्थ्यो, र मलाई हेप्नेहरूलाई लज्जित पार्न अझै धेरै पैसा कमाउने बारेमा सोच्थेँ।

एक दिन, मेरो श्रीमान् घरमा नभएको बेला, मैले एक्लै ठूलो ट्रकभरिको सामान अनलोड गरेँ, र त्यो रात, सुत्दा मेरो ढाड असाध्यै दुख्यो। भोलिपल्ट बिहान, मेरो ढाड असाध्यै दुखेकाले म निहुरिन पनि सकिनँ, र मलाई हिँड्न पनि गाह्रो भयो। म अस्पताल गएँ, र डाक्टरले चेकजाँच अर्ड मेरो ढाडको नसा च्यापिएको देखियो। उनले मलाई आराम गर्नुपर्ने र अबदेखि भारी काम गर्न नहुने सल्लाह दिए, र यदि फेरि बल गर्‍यो भने, यसको अवस्था बिग्रिएर पक्षाघात पनि हुन सक्छ भनेर बताए। डाक्टरको कुराले मलाई अलि डर लाग्यो। मैले व्यापार मेरो श्रीमान्‌लाई सुम्पिएर केही समय आराम गर्ने सोच बनाएँ, तर फेरि मेरो श्रीमान् कति लापरवाह हुनुहुन्छ भन्ने कुरा सम्झेँ। उहाँले पसलको सामानको खरिद मूल्य वा खुद्रा मूल्यको वास्तै गर्नुहुन्नथियो, र मविना पसल चल्नै सक्दैनथियो। व्यापार यति राम्रो भइरहेको थियो कि, एक दिन मात्रै पसल बन्द गर्दा पनि धेरै पैसा घाटा हुन्थ्यो। मलाई लाग्यो जबसम्म सक्छु म काम गरिरहनेछु, र जब म ढल्छु तब मात्र रोकिनेछु। त्यसैले, मैले समय मिल्दा उपचार गर्दै काम जारी राखेँ। पछि, मलाई मुटुको रोग, पाठेघरमा मासु पलाउने समस्या, नाकको एलर्जी र नसाको कमजोरी भयो। कहिलेकाहीँ म रातभरि सुत्न सक्दिनथेँ, म धेरै झर्कोफर्को गर्ने भएकी थिएँ, मलाई वरिपरिका सबै मानिस र सबै कुरा देख्दा झर्को लाग्थ्यो, र म प्रायः कराउने गर्थेँ। मसँग पैसा भए पनि, रोगको पीडाले मलाई बाँच्नुको कुनै अर्थ छैन जस्तो महसुस गरायो। मलाई एउटा कुरा अझै पनि झलझली याद आउँछ, त्यो वसन्तोत्सवको पूर्वसन्ध्या थियो, र धेरै रात परिसकेको थियो। गल्लीका पसलहरू सबै बन्द भइसकेका थिए, र पूरै गल्लीमा म एक्लै थिएँ। मैले पसलको अगाडि सामानको ठूलो थुप्रो देखेँ जसलाई भित्र सार्नुपर्ने थियो, तर म यति लखतरान थिएँ, मसँग हिँड्ने तागत पनि थिएन। मलाई एक्लोपन र शून्यताको महसुस भयो, र यो जीवन कति कठिन र थकाइलाग्दो छ भन्ने भावनाले मलाई थिच्यो। आँखाभरि आँसु लिएर, मैले आकाशतिर हेरेँ र विलाप गरेँ, “हे दैव! म यसरी जिउँदाजिउँदा थाकिसकेँ। के जीवन भनेको साँच्चै पैसा कमाउनु मात्रै हो त? जीवनको वास्तविक उद्देश्य के हो?”

मैले यो पीडा र अन्योलमा सङ्घर्ष गरिरहेको बेला, २०१४ को वसन्तमा, भर्खरै परमेश्‍वरको आखिरी दिनहरूको काम स्वीकार गरेकी मेरी छोरीले मलाई सर्वशक्तिमान्‌ परमेश्‍वरको आखिरी दिनहरूको सुसमाचार प्रचार गरिन्। त्यो बेला, मैले परमेश्‍वरका वचनहरूको एउटा खण्ड पढेँ जसले मेरो हृदयलाई गहिरो गरी छोयो। सर्वशक्तिमान्‌ परमेश्‍वर भन्‍नुहुन्छ: “सर्वशक्तिमान्‌ले यी गहन कष्ट भोगेका मानिसहरूमाथि कृपा गर्नुहुन्छ; साथसाथै, बिलकुलै चेतना नभएका यी मानिसहरूप्रति उहाँ वितृष्ण महसुस गर्नुहुन्छ, किनकि मानिसहरूबाट उत्तर प्राप्त गर्नुअघि उहाँले निकै लामो समय पर्खनुपर्छ। उहाँ खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, र तेरा लागि पानी र खाना ल्याउन चाहनुहुन्छ, ताकि तँ ब्युँझेस् र तैँले उप्रान्त तिर्खाउने र भोकाउने नगरेस्। जब तँ थाक्छस् र जब तैँले यस संसारको केही उजाडता महसुस गर्छस्, तब हराएको महसुस नगर्, नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ। उहाँ तेरो छेउमै रखवाली गर्दै हुनुहुन्छ, उहाँ तँ पछाडि फर्किने प्रतीक्षा गर्दै हुनुहुन्छ, तैँले तेरो स्मृति अचानक पुनः प्राप्त गर्ने दिन कुर्दै हुनुहुन्छ: जब तैँले तँ परमेश्‍वरबाट आइस्, अनि तैँले कुनै अज्ञात समयमा आफ्नो दिशा गुमाइस्, कुनै अज्ञात समयमा तैँले बाटोमा चेतना गुमाइस्, र कुनै अज्ञात समयमा तैँले एक ‘पिता’ पाइस् भन्‍ने कुरा थाहा पाउँछस्; यसका अतिरिक्त, जब तैँले सर्वशक्तिमान्‌ले सदा तेरो रखवाली गर्दै, अत्यन्तै लामो समयदेखि त्यहाँ तेरो फिर्ती पर्खँदै आउनुभएको छ भन्‍ने कुरा थाहा पाउँछस्। उहाँले व्यग्र रूपमा तृष्णा गर्दै, र उत्तररहित प्रतिक्रिया पर्खँदै आउनुभएको छ। उहाँले बाटो हेर्दै बस्नु अमूल्य कुरा हो, र त्यो मानव हृदय र मानव आत्माका खातिर हो। सायद उहाँ अनिश्चित कालसम्म बाटो हेर्नुहुन्छ, वा सायद त्यो समाप्त भएको छ। तर, तेरो हृदय र तेरो आत्मा अहिले ठ्याक्कै कहाँ छन् भन्‍ने कुरा तैँले जान्नुपर्दछ” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। परमेश्‍वरका वचनहरू पढिसकेपछि, म निकै भावविह्वल भएँ, र म नरोई बस्‍न सकिनँ। खासमा त परमेश्‍वर सधैँ मेरो साथमा हुनुहुँदो रहेछ, र उहाँले म फर्किने बाटो हेरिरहनुभएको रहेछ। पैसाको पछ्याइमा मैले आफैलाई रित्याइसकेकी थिएँ र म बिरामी परेकी थिएँ। मेरा दिनहरू तनावमा बित्थे, र मेरो जीवन धेरै पीडादायी र खाली थियो। परमेश्‍वरले मलाई सुसमाचार प्रचार गर्न मेरी छोरीको प्रयोग गर्नुभयो, जसले गर्दा मैले परमेश्‍वरको आवाज सुन्न पाएँ र म परमेश्‍वरको घरमा फर्कन पाएँ। त्यतिबेला, मलाई आफ्ना आमाबुबाको काखमा फर्किएजस्तै महसुस भयो र मेरो हृदय शान्ति, आराम, र भरोसाको व्यक्ति पाएको अनुभूतिले भरियो।

परमेश्‍वरलाई भेट्टाएपछि, मेरो मानसिक स्थितिमा झन्-झन् सुधार हुँदै गयो, र बिस्तारै, मेरो मुटुको धड्कन सामान्य अवस्थामा फर्कियो। मेरो नाकको एलर्जीमा पनि सुधार आयो, र म राति राम्ररी सुत्न सक्ने भएँ। मलाई परमेश्‍वरले मेरो रोग हटाइदिनुभएको छ भन्ने थाहा थियो, र मेरो हृदय परमेश्‍वरप्रति कृतज्ञताले भरियो। पछि, मैले मण्डलीमा नयाँ विश्‍वासीहरूलाई मलजल गर्ने कर्तव्य पाएँ। यसरी, मैले मेरो व्यापार सम्हाल्दै आफ्नो कर्तव्य पनि निर्वाह गरिरहेकी थिएँ, तर धेरैजसो समय, मेरो हृदय अझै पनि व्यापारमै केन्द्रित हुन्थ्यो, र जबसम्म यसले नयाँ विश्‍वासीहरूसँगको भेलामा बाधा पुर्‍याउँदैन, तबसम्म यो ठीकै हुन्छ भन्ने म ठान्थेँ। कहिलेकाहीँ, भेला हुनुभन्दा अघिल्लो रात, ग्राहकहरू सामान लिन आउँथे, र धेरै बेच्नका लागि, म तिनीहरूलाई अझै धेरै सामान देखाउँथेँ। घर पुग्दा धेरै रात परिसकेको हुन्थ्यो, म यति थकित हुन्थेँ कि मेरो पूरै शरीर दुख्थ्यो, र म घुँडा टेकेर प्रार्थना गर्दागर्दै निदाउँथेँ। राम्ररी आराम नपाएकाले, भोलिपल्ट नयाँ विश्‍वासीहरूसँगको भेलामा मलाई निद्रा लाग्थ्यो। त्यो बेला, मैले मलजल गरिरहेकी एक जना सिस्टर पनि आफ्नो व्यापारमा व्यस्त थिइन्। उनी सधैँ भेलामा ढिलो आउँथिन्, तर म उनीसँग शब्द र धर्मसिद्धान्तहरूको कुरा मात्र गर्थेँ र उनको स्थितिको समाधान गर्दिनथेँ। कहिलेकाहीँ, भेलाको समयमा, म ग्राहकहरूलाई सामान पुर्‍याउन छिटो घर जाने बारेमा सोच्थेँ, र यदि मैले ढिलो सामान पुर्‍याएँ भने, ग्राहकहरूले त्यो लिन नमान्लान् कि भनेर चिन्ता लाग्थ्यो। मेरो मन स्थिर हुन सक्दैनथ्यो, र म भेला चाँडै सकियोस् भन्ने मात्र चाहन्थेँ। अर्को एक पटकको कुरा हो, मेरो श्रीमान् सामान किन्न सहरबाहिर जानुभयो, र उहाँ केही दिनका लागि उतै हुनुहुन्थ्यो। ती दिनहरूमा, मैले नयाँ विश्‍वासीहरूलाई मलजल गर्नुपर्ने थियो, र यदि म कर्तव्य निर्वाह गर्न बाहिर गएँ भने, मैले पसल बन्द गर्नुपर्थ्यो। म सोच्थेँ, “मैले दिनको एक हजार युआनभन्दा बढी कमाउन सक्छु। यदि मैले केही दिन पसल बन्द गरेँ भने मलाई कति पैसा घाटा हुन्छ?” त्यसैले, मैले छल गर्दै अगुवालाई यस्तो बहाना बनाएँ, “यदि मैले पसल बन्द गरिराखेँ भने, छिमेकीहरूले म परमेश्‍वरमा विश्‍वास गर्छु भनेर शङ्का गर्न थाल्नेछन्, अनि त्यसले सुरक्षाको जोखिम निम्त्याउन सक्छ।” त्यसैले मैले मेरो सट्टामा अगुवालाई नै नयाँ विश्‍वासीहरूको भेला सञ्चालन गर्न लगाएँ। एक साँझ, खाना खाएपछि, मलाई अचानक रिंगटा लाग्यो र पेटमा असजिलो महसुस भयो, जसले गर्दा मैले भर्खरै खाएको सबै खाना बान्ता गरेँ। सुरुमा, मलाई मैले खाएको कुनै कुराले गर्दा यस्तो भयो होला भन्ने लाग्यो, तर बान्ता गरेपछि, रिंगटा झन् बढ्यो। मेरो श्रीमान्‌ले मलाई अस्पताल लैजानुभयो, र मैले हृदयमा परमेश्‍वरलाई निरन्तर प्रार्थना गरिरहेँ, “हे परमेश्‍वर, आज तपाईंले ममाथि यो रोग आउन दिनुभएको छ। कृपया मलाई अन्तर्दृष्टि दिनुहोस् ताकि मैले तपाईंको अभिप्राय बुझ्न सकूँ र मैले कहाँ गल्ती गरेँ भनेर देख्न सकूँ। म पश्चात्ताप गर्न चाहन्छु।”

मेरो खोजीको क्रममा, मलाई परमेश्‍वरका वचनहरूको एउटा खण्ड याद आयो: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरूले पैसालाई त्यागेर मन नलागी-नलागी सत्यता छनौट गर्नेथ्यौ, जबकि दोधारेहरूले एउटा हातले पैसा पक्रनेथिए र अर्को हातले सत्यता समात्नेथिए। के तिमीहरूको साँचो रूप त्यसपछि आफै स्पष्ट हुनेथिएनन् र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? के तिमीहरूमध्ये धेरै जना सही र गलतको बीचमा घरी यता र घरी उता गरेका हल्लेका व्यक्तिहरू होइनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने इच्छा समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मेरो बीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले अनपेक्षित रूपमा मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक ख्याल गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरू अझै पनि बदलामा मलाई निराशा र पीडादायी शोक तिर्नेथियौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेथियो? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेथियौ? यो समयमा तिमीहरू केलाई छनौट गर्छौ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरका वचनहरूमा चिन्तन गर्दा र आफ्नै व्यवहारको बारेमा सोचेर हेर्दा, के म ठ्याक्कै परमेश्‍वरले भन्नुभएको जस्तै एक हातले पैसा र अर्को हातले सत्यता समात्न खोज्ने व्यक्ति थिइनँ र? मैले परमेश्‍वरमा विश्‍वास गरेर कर्तव्य निर्वाह गरे पनि, मेरो दिमागमा हरेक दिन व्यापारकै कुरा रहन्थ्यो, र म सधैँ कसरी धेरै पैसा कमाउने भनेर सोचिरहन्थेँ। म आफ्नो सारा समय पैसा पछ्याएरै बिताउँथेँ र विरलै मात्र परमेश्‍वरका वचनहरू खाने-पिउने गर्थेँ। मैले आफ्नो कर्तव्यलाई फुर्सदको समयमा गर्ने काम जस्तो ठानेकी थिएँ, र जब म कर्तव्य निर्वाह गर्थेँ, तब म झारा टार्ने हिसाबले मात्र गर्थेँ। नयाँ विश्‍वासीहरूलाई मलजल गर्ने कर्तव्यमा प्रशिक्षित हुने मौका पाउनु नै परमेश्‍वरले मलाई गर्नुभएको उत्थान हो, र मैले आफ्नो कर्तव्य कसरी राम्ररी निर्वाह गर्ने, र मेरा ब्रदर-सिस्टरहरूको स्थिति र कठिनाइहरू कसरी समाधान गर्ने भनेर गम्भीरतापूर्वक विचार गर्नुपर्थ्यो। तैपनि, मैले मेरो कर्तव्यलाई आफ्नो जिम्मेवारी ठानेकी थिइनँ, र मेरो मन केवल कसरी धेरै पैसा कमाउने भन्नेमा मात्र केन्द्रित थियो। म व्यापारका लागि हरेक दिन अबेरसम्म बस्ने गर्थेँ, जसले गर्दा भोलिपल्ट नयाँ विश्‍वासीहरूसँगको भेलामा मलाई निद्रा लाग्थ्यो, र म केवल शब्द र धर्मसिद्धान्तहरू सङ्गति गर्थेँ। भेलाको समयमा ब्रदर-सिस्टरहरूसँग अझ बढी सङ्गति गर्ने समय भए पनि, भेला ढिलो सकियो भने सामान बेच्न ढिला हुनेछ भन्ने डरले, म हतारहतार भेला सकाउँथेँ। धेरै पैसा कमाउनका लागि, मैले अगुवासँग झूट समेत बोलेँ, र नयाँ विश्‍वासीहरूसँगको भेला सञ्चालन गर्ने मेरो काम गर्न उहाँलाई नै अनुरोध गरेँ। परमेश्‍वरलाई भेट्टाउनुअघि, म हरेक दिन पैसाका लागि आफूलाई व्यस्त राख्थेँ, जसले मलाई थकाउँथ्यो र बिरामी पार्थ्यो। म यति सास्ती र असह्य पीडामा थिएँ कि, मैले बाँच्ने साहस समेत गुमाइसकेकी थिएँ। परमेश्‍वर नै हुनुहुन्थ्यो जसले मलाई मुक्ति अनि उहाँको आवाज सुन्ने मौका दिनुभयो, र म परमेश्‍वरको मुक्तिप्रति कृतज्ञ हुनुपर्थ्यो र परमेश्‍वरलाई सन्तुष्ट पार्न आफ्नो कर्तव्य राम्ररी निर्वाह गर्नका लागि यो जीवनमा एक पटक आउने अवसरलाई सदुपयोग गर्नुपर्थ्यो। तर मेरो दिमाग अझै पनि कसरी धेरै पैसा कमाउने भन्ने विचारले भरिएका थिए, र जब मेरो कर्तव्य मेरो व्यक्तिगत स्वार्थसँग बाझिन्थ्यो, तब म सधैँ मेरो कर्तव्यलाई पन्छाउँथेँ। म साँच्चै स्वार्थी र घृणास्पद थिएँ, र ममा मानवताको कमी थियो! परमेश्‍वर भन्‍नुहुन्छ: “यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो?” म पहिले पैसा पछ्याउनमा मात्र केन्द्रित थिएँ र आफ्नो कर्तव्य राम्ररी निर्वाह गर्दिनथेँ, तर परमेश्‍वरले मलाई छनौटको अर्को मौका दिनुभयो। म परमेश्‍वरमा भर पर्न, पैसाको पछ्याइलाई पन्छाउन, परमेश्‍वरका वचनहरू अझ बढी खाने-पिउने गर्न, सत्यता पछ्याउन, र आफ्नो कर्तव्यमा हृदय लगाउन इच्छुक भएँ।

पछि, मैले परमेश्‍वरका वचनहरूको अर्को खण्ड पढेँ: “मानिसहरू पैसा र ख्याति अनि प्राप्तिको पछि दौडेरै आफ्‍नो पूरै जीवन बिताउँछन्; तिनीहरू यी कुराहरूलाई जीवन रेखा, आफ्नो एक मात्र सहाराका रूपमा लिन्छन्—मानौँ ती हुनुको मतलब तिनीहरूले बाँचिरहन र मृत्युबाट उम्कन सक्छन्। तर तिनीहरूले आफू मर्न लागेपछि मात्रै पैसा, ख्याति, र प्राप्ति आफूबाट कति टाढा छन्, र मृत्युको मुखमा तिनीहरू कति कमजोर र शक्तिहीन छन्, तिनीहरू कति नाजुक छन्, र तिनीहरू कति एक्लो र विवश छन्, र जाने कुनै ठाउँ छैन भन्‍ने कुरा महसुस गर्छन्। तिनीहरूले पैसा वा ख्याति र प्राप्ति जीवनसँग साट्न सकिँदैन, व्यक्ति जति नै धनी भए पनि, तिनीहरूको हैसियत जति नै उच्च भए पनि, मृत्युको सामुन्ने सबै उत्तिकै गरिब र महत्त्वहीन छन् भन्‍ने महसुस गर्छन्। तिनीहरूले पैसाले जीवन किन्‍न सक्दैन, ख्याति र प्राप्तिले कुनै व्यक्तिलाई मृत्युबाट उम्कन सक्षम बनाउन सक्दैन, न त पैसाले न त ख्याति र प्राप्तिले व्यक्तिको आयु एक मिनेट वा एक सेकेन्ड मात्रै पनि बढाउन सक्छ भन्‍ने महसुस गर्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनले मेरो हृदय छोए। म अरूले प्रशंसा गरून् भनेर मात्र पैसा कमाउन अन्धाधुन्ध काम गर्थेँ, र पैसा कमाउँदा मलाई सबै थोक मिल्नेछ भन्ने ठान्थेँ। तर जब रोगको कष्ट आयो, तब पैसाले मेरो पीडा कम गर्न केही पनि गरेन। तब मात्र मैले यस्तो महसुस गरेँ, “यदि मैले आफ्नो ज्यान गुमाएँ भने, धेरै पैसा कमाउनुको फाइदा के हुनेछ र? यदि म मरेँ भने, मानिसहरूको त्यो क्षणिक प्रशंसा र तारिफको के काम?” मैले मेरा दुई जना धनी छिमेकीहरूको बारेमा सोचेँ। एक जनालाई तीस वर्षको उमेरमै रगतको क्यान्सर भयो, र धेरै पैसा खर्च गर्दा पनि, उनी निको हुन सकिनन्। अन्त्यमा, दुई साना छोराछोरीलाई छोडेर उनी बितिन्। अर्का छिमेकी, जो चालीस वर्षका थिए, उनलाई मस्तिष्कघात भयो, उनी कोमामा पुगे, र त्यसको केही समयपछि मरे। यो देखेर, जतिसुकै पैसाले पनि मानिसको आयु बढाउन सक्दैन भन्ने मैले महसुस गरेँ, र मैले पैसा कमाउनका लागि मात्र आफ्नो ज्यान जोखिममा पार्नु हुँदैन भन्ने मलाई थाहा भयो। त्यसपछि, मैले आफ्नो कर्तव्यमा ध्यान केन्द्रित गर्न थालेँ। कर्तव्यबाहेक, मैले परमेश्‍वरको अगाडि आफूलाई शान्त राख्ने, उहाँका वचनहरू खाने-पिउने, र आफूलाई सत्यताले सुसज्जित गर्ने अभ्यास गरेँ। बिस्तारै, मेरो कर्तव्यको नतिजामा सुधार आयो, र मैले सबैसँग मण्डली जीवन जिउँदा ठूलो आनन्द पनि पाएँ।

एक दिन, कर्तव्य सकेर म पसलमा फर्किएँ, मेरो श्रीमान्‌ले मलाई बिक्रीको रसिद दिनुभयो, र केही सामानहरूको हिसाब मिलेको रहेनछ भन्‍ने देखेँ। ग्राहकसँग बुझ्दा, मेरो श्रीमान्‌ले धेरै सामानहरूको हिसाब कम लेख्नुभएको रहेछ भन्ने मलाई थाहा भयो। एउटा बिलमा त उहाँले ५०० युआन लिनुपर्नेमा ५० युआन मात्र लेख्नुभएको थियो। मैले सोचेँ, “मलाई पहिलेदेखि नै थाहा थियो, मेरो श्रीमान् लापरवाह हुनुहुन्छ, उहाँले प्रायः कम पैसा लिनुहुन्छ र बढी सामान दिनुहुन्छ, र हरेक दिन ग्राहकहरू सामान किन्न आउँदा, यही तालले हिसाब गर्ने हो भने त, जतिसुकै पैसाले पनि हाम्रो घाटा पूर्ति गर्न सक्दैन। मविना त पसल चल्नै नसक्ने रहेछ।” मलाई यो कुरालाई बेवास्ता गर्न गाह्रो भयो। त्यो क्षण, मलाई म फेरि एक पटक पैसामा केन्द्रित भइरहेकी छु भन्ने महसुस भयो, त्यसैले मैले विचार गरेँ, “मलाई थाहा छ, मानिससँग कति पैसा हुन्छ भन्ने कुरा परमेश्‍वरले पूर्वनिर्धारित गर्नुहुन्छ, र पनि मलाई पैसाको पछ्याइलाई पन्छाउन किन सधैँ यस्तो गाह्रो हुन्छ?” मैले परमेश्‍वरका वचनमा यस्तो लेखिएको पढेँ: “‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? सायद मानिसहरूलाई यो भनाइबारे समान स्तरको अनुभवात्मक ज्ञान छैन, तर सबैमा आफू वरपर घटेका घटनाहरू र आफ्नै व्यक्तिगत अनुभवहरूका आधारमा यो भनाइबारे फरक-फरक स्तरको व्याख्या र स्वीकारोक्ति हुन्छन्। त्यसो होइन र? कुनै व्यक्तिसँग यो भनाइबारे जतिसुकै गहन अनुभव भए पनि, यसले उसको हृदयमा कस्तो नकारात्मक असर पारेको छ? त्यो के हो भने, यस संसारका मानिसहरूले—र यसमा तिमीहरूमध्ये प्रत्येक पर्छौ भनेर भन्न सकिन्छ—आफ्नो स्वभावबाट केही कुरा प्रकट गर्छन्। त्यो के हो? त्यो पैसाको आराधना हो। के यो मानिसहरूको हृदयबाट हटाउन सजिलो छ? अहँ, यो सजिलो छैन! यसले शैतानले मानिसलाई साँच्चै गहन रूपमा भ्रष्ट तुल्याएको छ भन्ने देखाउँछ! शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचन पढिसकेपछि, मैले के महसुस गरेँ भने, अरूको प्रशंसा पाउनका लागि सम्पत्तिको खोजी गर्नु सकारात्मक कुरा होइन, र यो मानिसहरूलाई भ्रष्ट तुल्याउन शैतानले प्रयोग गर्ने एउटा तरिका हो। मानिसहरू पैसाका लागि बाँच्छन्, र तिनीहरूसँग केही पैसा भएपछि, तिनीहरूले अझ धेरै चाहन्छन्। सम्पत्तिका लागि तिनीहरूको चाहना बढ्दै मात्र जान्छ, र अन्त्यमा, तिनीहरू पैसाका लागि नै मर्छन्, र सत्यता पछ्याउने र मुक्ति पाउने आफ्नो अवसर गुमाउँछन्। म सानो छँदा, हाम्रो परिवार गरिब थियो, र हाम्रा वरिपरिका मानिसहरूले हामीलाई गिज्याउँथे, त्यसैले म आफूलाई अरूभन्दा कमसल ठान्थेँ। म हुर्किएपछि पनि जब मैले पैसा कमाउन सकिनँ, तब साथीसङ्गी र आफन्तहरूले मलाई हेपे, र मलाई पैसाविना जीवन असह्य हुन्छ भन्‍ने कुराको अझ बलियो अनुभूति भयो। त्यसैले मैले पैसा कमाउनुलाई आफ्नो जीवनको लक्ष्य बनाएँ। म “पैसा सबथोक होइन, तर पैसाविना केही पनि गर्न सकिँदैन,” “दुनियाँ पैसाको इसारामा चल्छ,” “पशुपक्षीलाई चारो प्यारो, मान्छेलाई पैसा प्यारो,” र शैतानले मानिसहरूको दिमागमा हालिदिएका यस्तै अन्य विषहरूद्वारा जिउँथेँ। पैसा कमाउन सकिन्छ भने, म जस्तोसुकै दुःख भोग्न तयार हुन्थेँ, र मलाई ढाडको नसा च्यापिएर पक्षाघात हुने अवस्था आउँदा पनि मैले आराम गरिनँ। मलाई काम नगर्नु भनेको पैसा कम कमाउनु हो भन्ने चिन्ता लाग्थ्यो, त्यसैले म आफूलाई घचेटिरहन्थेँ, मानौँ मैले साइकल चलाइरहेकी छु र म नलडुन्जेलसम्म रोकिने छैन। अन्त्यमा, मेरो रोगले मलाई यति धेरै पीडा दियो कि, मलाई बाँच्नै मन भएन। परमेश्‍वरलाई भेट्टाएपछि पनि, म यिनै शैतानी विषहरूद्वारा जिइरहेँ। मैले आफ्नो कर्तव्य निर्वाह गरे पनि, मेरो हृदय अझै पनि कसरी धेरै पैसा कमाउने भन्नेमा केन्द्रित थियो, र मैले झारा मात्रै टारिरहेकी र भेलाहरूमा समय मात्रै काटिरहेकी थिएँ। यसले गर्दा मेरा ब्रदर-सिस्टरहरूको जीवन प्रवेशमा नोक्सान पुग्यो, र मैले कुनै प्रगति गर्न सकिनँ। शैतानका विषहरूद्वारा जिउँदा मलाई पीडा मात्र भयो र मैले कर्तव्य निर्वाह गर्दा अपराधहरू गरेँ। प्रशंसा कमाउनका लागि सम्पत्ति पछ्याउनु नै शैतानले मानिसहरूलाई नियन्त्रण गर्ने र विनाशतिर डोर्‍याउने माध्यम हो। म अब उप्रान्त शैतानको प्रलोभनमा पर्न र सम्पत्तिको पछि लागेर आफ्नो समय खेर फाल्न चाहन्नथेँ। मैले आफ्नो ऊर्जा परमेश्‍वरका वचनहरू खाने-पिउने र आफ्नो कर्तव्य निर्वाह गर्ने कुरामा केन्द्रित गर्नुपर्थ्यो। त्यसपछि, मैले व्यापारमा कम ध्यान दिएँ, पसलमा कम जान थालेँ, र मलाई शारीरिक र मानसिक दुवै रूपमा धेरै हल्का महसुस भयो। पछि, मैले परमेश्‍वरका अझै धेरै वचन पढेँ: “सामान्य मानिस, र परमेश्‍वरलाई प्रेम गर्न खोज्ने मानिसहरूका रूपमा, राज्यमा प्रवेश गर्नु र परमेश्‍वरका मानिसहरू बन्‍नु तिमीहरूको साँचो भविष्य, र सबैभन्दा मूल्यवान् र महत्त्वपूर्ण जीवन हो; तिमीहरूजत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पदचापहरू पछ्याऊ)। पहिले, म देह र पैसाका लागि जिइरहेकी, अरूबाट प्रशंसा पाउने कुरा पछ्याइरहेकी, र विनाशको बाटो हिँडिरहेकी थिएँ। अहिले म परमेश्‍वरको पछि लाग्न, सत्यता पछ्याउन, र एक सृजित प्राणीको रूपमा आफ्नो कर्तव्य निर्वाह गर्न सक्षम भएकी छु। यो नै सबैभन्दा बहुमूल्य र अर्थपूर्ण जीवन हो। मैले आफ्ना विचारहरू सत्यताको पछ्याइ र आफ्ना कर्तव्यहरूमा केन्द्रित गर्नुपर्छ, र परमेश्‍वरको प्रेमको प्रतिदान गर्न मैले आफ्ना कर्तव्य राम्ररी निर्वाह गर्नुपर्छ।

एक दिन, मेरो श्रीमान् घर आउनुभयो र उहाँले हाम्रो क्षेत्रमा एउटा ठूलो सुपरमार्केट खुलेको छ, र मार्केटिङ विभागले व्यापार बढाउन सुरुमा ठूला व्यापारीहरूलाई आकर्षित गर्न चाहेको छ भनेर मलाई भन्नुभयो। तिनीहरूले हामीजस्ता ठूला व्यापारीहरूलाई धेरै राम्रो सर्तहरू दिइरहेका थिए, जस्तै तीन वर्षका लागि भाडा र गोदाम निःशुल्क दिने। मेरो श्रीमान्‌ले यस विषयमा मसँग छलफल गर्नुभयो, उहाँ त्यहाँ सामान स्टक गरेर मैले समान बेचूँ भन्ने चाहनुहुन्थ्यो, र यो नाफाको ग्यारेन्टी भएको व्यापार हो भनेर भन्नुभयो। म अलि लोभिएँ, र सोचेँ, “के यो हाम्रो हातमा आएको सुनौलो मौका होइन र? हामीले अहिले हरेक वर्ष भाडामा दशौँ हजार युआन तिरिरहेका छौँ। यदि हामीले यो नयाँ बजारमा थोक र खुद्रा व्यापार गर्यौँ भने, हाम्रो व्यापार पक्कै फस्टाउनेछ, र हामीले धेरै कमाएपछि, हामीले अझ राम्रो घर र गाडी किन्न सक्छौँ। यसले हाम्रा आफन्त र साथीभाइलाई हाम्रो अझ बढी प्रशंसा र डाहा गर्ने तुल्याउनेछ!” तर यदि म सहमत भएँ भने, मेरो श्रीमान् र मैले छुट्टाछुट्टै पसलहरू सम्हाल्नुपर्ने हुन्छ, र हामीले धेरै पैसा कमाए पनि, हामी पक्कै पनि पहिलेभन्दा धेरै व्यस्त र लखतरान हुनेछौँ। मलाई परमेश्‍वरका वचनहरूको एउटा खण्ड याद आयो: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूमा चिन्तन गर्दा, मैले यो महसुस गरेँ, “के यो ठ्याक्कै शैतानको परीक्षा होइन र? यदि हामीले अर्को पसल खोल्यौँ भने, हामीले धेरै पैसा कमाउन र आफ्नो प्रतिष्ठा बढाउन त सकौँला, तर त्यसपछि मसँग परमेश्‍वरका वचनहरू खाने-पिउने वा आफ्नो कर्तव्य निर्वाह गर्ने समय हुनेछैन। के यसले मेरो मुक्ति पाउने मौकालाई बर्बाद पार्ने छैन र?” मैले प्रभु येशूले भन्नुभएको कुरा सम्झिएँ: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। यो एकदमै सही थियो। मैले जतिसुकै पैसा कमाए पनि, यदि अन्त्यमा मेरो ज्यानै गुम्यो भने त्यसको के काम? परमेश्‍वरले मलाई प्रशस्त आशिष्‌ दिनुभएको थियो, त्यसैले मैले आफ्नो सबै समय र ऊर्जा पैसा कमाउनमा मात्र लगाइराख्नु हुँदैनथियो। परमेश्‍वरको अभिप्राय बुझेर, मैले मेरो श्रीमान्‌लाई नयाँ बजारमा पसल खोल्ने विचार त्याग्न मनाएँ। मलाई अचम्म लाग्यो, उहाँ सहमत हुनुभयो, र मलाई हृदयमा धेरै ढुक्क महसुस भयो। म पैसाको बन्धनबाट मुक्त हुनु भनेको ममाथि परमेश्‍वरका वचनहरूले काम गरेको नतिजा हो!


८६. मूल्याङ्कन लेख्दा सिकेको पाठ

लिन फाङ, चीन

नोभेम्बर २०२२ मा, माथिल्लो स्तरका अगुवाले मलाई वाङ चि को बारेमा मूल्याङ्कन लेख्न भन्दै एउटा पत्र पठाउनुभयो। पत्र पाएपछि, म यो नसोची बस्नै सकिनँ, “मैले वाङ चि को मूल्याङ्कन किन लेख्नुपर्‍यो? उनी त भर्खर दुई महिनाअघि मात्र अर्को मण्डलीमा सरुवा भएकी थिइन्। के माथिल्लो स्तरका अगुवाहरूले उनलाई बढुवा गर्न चाहनुभएको हो? कि उहाँहरूले उनको कामको मूल्याङ्कन गरेर सायद उनलाई बर्खास्त गर्न चाहनुहुन्छ? यसको पछाडि अगुवाहरूका तात्पर्य वास्तवमा के हो?” मैले के सुनेकी थिएँ भने, वाङ चि ले आफ्नो कर्तव्य निर्वाह गर्न आफ्नो परिवार र करियर त्याग्दै आएकी थिइन्, अनि दुई वर्षअघि, मण्डलीले ठूलो दमनको सामना गर्दा, उनले केही कार्य सामर्थ्य देखाउँदै त्यसपछिको अवस्थालाई तुरुन्तै सम्हालेकी थिइन्। तैपनि, उनीसँग मिलेर बस्‍न निकै गाह्रो छ, अनि उनीसँगको मेरो उठबसबाट, मैले के पाएकी थिएँ भने उनी प्राय: अलि ठुलो पल्टिन्छिन्, अरूलाई बन्धनमा परेको जस्तो महसुस गराउँछिन्, अनि उनी मानिसहरूलाई दोष लगाउने खालकी छिन्। उनले कसरी ठुलो पल्टेर मलाई बन्धनमा पारेकी थिइन् भन्ने सोच्दा मलाई अन्याय भएको र दिक्क लागेको महसुस भयो। तर फेरि मैले सोचेँ, “अगुवाहरूले उनको स्थितिको छानबिन गर्न र उनलाई आफैलाई चिन्न मार्गदर्शन दिँदै उनलाई पत्र लेखिरहनुभएको छ, त्यसैले उहाँहरूले उनलाई बढुवा गर्ने योजना गरिरहनुभएको हुन सक्छ। यदि कुरा त्यसो हो भने, मैले मूल्याङ्कनमा उनका राम्रा गुणहरूबारे लेख्नुपर्छ। यदि मैले उनले मानिसहरूलाई कसरी बन्धनमा पार्छिन् भन्नेबारे लेखेँ भने, अगुवाहरूले मलाई कसरी हेर्नुहोला? के उहाँहरूले मैले स-साना गल्ती कोट्याइरहेकी छु र मैले पाठ सिकिरहेकी छैनँ, वा मैले उनीसँग राम्रोसँग सहकार्य गरिनँ भनेर भन्नुहोला? उनको क्षमता र कार्य सामर्थ्य राम्रो छ, अनि उनले आफ्नो कर्तव्य निर्वाह गर्न आफ्नो परिवार र करियर त्यागेकी छिन्, र जब उनलाई बर्खास्त गरिएको थियो, तब उनले चिन्तन गरिन् र केही बुझाइ प्राप्त गरिन्। यदि अगुवाहरू उनलाई बढुवा गर्न चाहनुहुन्छ तर मैले चाहिँ उनको खराब व्यवहारबारे लेखेँ भने, अगुवाहरूले मलाई कुन दृष्टिले हेर्नुहोला?” यसबारे विचार गरिसकेपछि, म अगुवाहरूले उनलाई बढुवा गर्न लाग्नुभएको रहेछ भन्ने निष्कर्षमा पुगेँ, त्यसैले मैले वाङ चि ले सत्यता पछ्याउँछिन् र शुद्ध रूपमा परमेश्‍वरको वचन बुझ्छिन्, अनि उनीसँग कार्य सामर्थ्य छ र उनले आफ्नो परिवार र करियर त्याग्न सकिन् भनेर लेखेँ। अगुवाहरूमाझ राम्रो प्रभाव पार्न, मैले मानिसहरूलाई बन्धनमा पार्ने उनको व्यवहारलाई इन्साफको बोध भएको अनि मलाई मार्गदर्शन र मदत प्रदान गरेको कुराको रूपमा चित्रण गरेँ। मूल्याङ्कन लेखिसकेपछि, मैले अगुवाहरूलाई बुझाएँ।

केही दिनपछि, मैले अगुवाहरूबाट अर्को पत्र पाएँ, जसमा म वाङ चिसँगको उठबसमा हुँदा उनले अरूलाई दबाउने, दोष लगाउने वा बन्धनमा पार्ने कुनै सङ्केत देखाएकी थिइन् कि भनी मलाई सोधिएको थियो। मैले उनीसँग सहकार्य गर्दाका समयको बारेमा र उनले अरूलाई कसरी बन्धनमा पारेकी थिइन् भन्ने बारेमा सोचेँ, अनि मलाई लाग्यो, “के यस क्षेत्रमा उनका समस्याहरू गम्भीर भएर अगुवाहरूले उनको व्यवहारको छानबिन गर्न चाहनुभएको हो त? अघिल्लो पटक, मैले उनका राम्रा गुणहरूबारे मात्र लेखेकी थिएँ, र उनले अरूलाई कसरी बन्धनमा पार्छिन् वा दोष लगाउँछिन् भन्ने कुरा उल्लेख गरेकी थिइनँ। के मैले यस पटक यी व्यवहारहरूबारे लेख्नुपर्छ?” अनि फेरि मैले सोचेँ, “यदि मैले अहिले यी व्यवहारहरूबारे लेखेँ भने, अगुवाहरूले मलाई कसरी हेर्नुहोला? के उहाँहरूले म पहिले इमानदार थिइनँ र मैले उहाँहरूलाई छली व्यवहार गरिरहेकी थिएँ भनेर भन्नुहोला? सायद मैले मलाई यी कुराहरूबारे थाहा छैन मात्र भन्नुपर्छ होला। तर यदि मैले यी कुराहरूबारे मलाई थाहा छैन भनेँ भने, के अगुवाहरूले मसँग खुट्ट्याउने क्षमताको कमी छ भनेर ठान्नुहोला?” म कसरी अघि बढ्ने भन्ने कुरामा निश्चित नभई दोधारमा परिरहेँ। मैले मनमनै सोचेँ, “मैले उनीसँग एक महिनाभन्दा कम समय मात्र सहकार्य गरेकी थिएँ, त्यसैले मलाई यी कुराहरूबारे थाहा छैन भन्नु अस्वाभाविक हुनेछैन, र अगुवाहरूले सायद यसबारे केही भन्नुहुनेछैन।” त्यही क्षण, मलाई अशान्ति महसुस भयो र मैले आफू छली भइरहेकी छु भन्ने महसुस गरेँ। त्यसैले मैले परमेश्‍वरलाई प्रार्थना गरेँ। मैले प्रभु येशूका यी वचनहरू सम्झिएँ: “तिमीहरूको बोलीवचन होलाई, हो; होइनलाई, होइन भन्‍ने होस्: किनकि यीभन्दा बढी जे छ त्यो दुष्टबाट आउँछ” (मत्ती ५:३७)। मैले परमेश्‍वरले भन्नुभएको यो कुरा पनि सम्झिएँ: “परमेश्‍वर इमानदार हुनेहरूलाई मन पराउनुहुन्छ भन्‍ने कुरा तिमीहरूलाई थाहा हुनुपर्छ।” मैले तुरुन्तै पढ्नलाई परमेश्‍वरको वचन पल्टाएँ। परमेश्‍वर भन्‍नुहुन्छ: “परमेश्‍वर इमानदार हुनेहरूलाई मन पराउनुहुन्छ भन्‍ने कुरा तिमीहरूलाई थाहा हुनुपर्छ। परमेश्वरसँग विश्वासयोग्यताको सार छ, त्यसैले उहाँका वचनहरूलाई सधैँ विश्‍वास गर्न सकिन्छ; यसबाहेक, उहाँका कार्यहरू त्रुटिरहित र निर्विवाद छन्। यसै कारण परमेश्‍वर उहाँसँग पूर्ण रूपमा इमानदार हुनेहरूलाई मन पराउनुहुन्छ। इमानदारी भनेको तिमीहरूको हृदय परमेश्‍वरलाई दिनु, कुनै पनि कुरामा परमेश्‍वरप्रति झूटो नहुनु, सबै कुरामा उहाँसँग खुलस्त हुनु, तथ्यहरू कहिल्यै नलुकाउनु, आफूभन्दा माथिकालाई छल गर्ने र आफूभन्दा तलकाबाट कुराहरू लुकाउने प्रयास कहिल्यै नगर्नु, र परमेश्‍वरको चापलुसी गर्ने फगत प्रयासका कामकुरा नगर्नु हो। छोटकरीमा भन्दा, इमानदार हुनु भनेको आफ्नो बोली-व्यवहारमा विशुद्ध हुनु हो, र परमेश्‍वर वा मानिस कसैलाई पनि छल नगर्नु हो। म जे भन्छु त्यो एकदमै सरल छ, तर तिमीहरूका लागि त्यो अत्यन्तै कठिन छ। धेरै मानिसहरू इमानदारीपूर्वक बोल्नु र कार्य गर्नुभन्दा बरु नर्क जान रुचाउँछन्। बेइमानहरूका निम्ति मसँग अर्कै इलाज छ भन्‍ने कुरा त्यत्ति आश्‍चर्यजनक कुरा होइन” (वचन, खण्ड १। परमेश्‍वरको देखापराइ र काम। तीन अर्तीहरू)। “तैँले गर्ने सबै कुरामा, तैँले आफ्ना अभिप्रायहरू सही छन् कि छैनन् भनेर जाँच्नैपर्छ। यदि तँ परमेश्‍वरका मागहरूअनुसार कार्य गर्न सक्षम छस् भने, परमेश्‍वरसँगको तेरो सम्बन्ध सामान्य हुन्छ। यो न्यूनतम मानक हो। यदि तैँले आफ्ना अभिप्रायको निरीक्षण गरेर आफूले कुनै गलत अभिप्रायहरू विकास गरेको पत्ता लगाइस्, अनि तँ तीविरुद्ध विद्रोह गर्न र परमेश्‍वरका वचनहरू अनुसार कार्य गर्न सक्षम भइस् भने, तँ परमेश्‍वरको अगाडि सच्चा व्यक्ति बन्नेछस्। यसले परमेश्‍वरसँगको तेरो सम्बन्ध सामान्य भएको, र तैँले गर्ने सबै कुरा परमेश्‍वरका खातिर भएको, तेरो आफ्नै लागि नभएको दर्साउँछ। आफूले भन्‍ने र गर्ने सबै कुरामा, तँ आफ्‍नो हृदयलाई सही राख्‍न र आफ्‍ना कार्यहरूमा न्यायोचित हुन सक्, र कार्य गर्दा आफ्‍ना भावनाहरू वा आफ्नै इच्छामा नबग्। परमेश्‍वरका विश्‍वासीहरूले यिनै सिद्धान्तहरूअनुसार कार्य गर्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरसँग तेरो सम्बन्ध कस्तो छ?)। परमेश्‍वरका वचनहरू पढेर, परमेश्‍वरले मानिसहरूबाट के चाहनुहुन्छ भन्ने कुरा मैले बुझेँ। परमेश्‍वर विश्वासयोग्य हुनुहुन्छ। उहाँले इमानदार मानिसहरूलाई प्रेम गर्नुहुन्छ र छली मानिसहरूलाई घृणा गर्नुहुन्छ। परमेश्‍वर मानिसहरूले कुनै छल वा लुकाउ-छिपाउ विना सत्य कुरा बोलून् भन्ने चाहनुहुन्छ। यो परमेश्‍वरको स्वभाव हो। मूल्याङ्कन लेख्नका लागि पनि इमानदार व्यक्ति बन्ने सम्बन्धी सत्यतामा प्रवेश गर्नु र परमेश्‍वरको छानबिनलाई स्वीकार गर्नु आवश्यक हुन्छ। वाङ चि को मूल्याङ्कन लेख्दै गर्दा मैले के गरेँ भनेर आफैलाई फर्केर हेर्दा, मैले आफूलाई थाहा भएको कुरा लेखिनँ वा सत्य बोलिनँ। यसको सट्टा, मैले पहिले अगुवाहरूको अभिप्रायबारे अनुमान लगाएँ, र अगुवाहरूले वाङ चिलाई बढुवा गर्न चाहनुभएको हुन सक्छ भन्ने सोचेर, मैले उनका खराब व्यवहारहरूलाई लुकाएँ र छोपछाप पारेँ, अझ उनले मलाई बन्धनमा पारेको कुरालाई समेत उनमा इन्साफको बोध भएको कुराको रूपमा चित्रण गरेँ। यसको प्रकृति वास्तवमा छल थियो। जब अगुवाहरूले मलाई वाङ चिको बारेमा अर्को मूल्याङ्कन लेख्न भन्नुभयो, तब आफूले झूटो बोलेको कुरा थाहा दिनबाट बच्नका लागि, मैले मूल्याङ्कन लेख्नै छोडिदिने विचार गरेँ। यो छलको अर्को उदाहरण थियो। परमेश्‍वर विश्वासयोग्य हुनुहुन्छ। उहाँले मानिसको अन्‍तस्‍करणलाई जाँच्नुहुन्छ। मैले मानिसहरूलाई छल गर्न सकुँला तर परमेश्‍वरलाई छल गर्न सक्दिनँ। यदि मैले मेरो स्वभिमान जोगाउन निरन्तर झूट बोलेँ र छल गरेँ भने, यसले परमेश्‍वरलाई मप्रति घिन र घृणा मात्र जगाउनेछ। म परमेश्‍वरका मागहरूअनुसार इमानदार व्यक्ति बन्नुपर्छ, र मैले अगुवाहरूको अभिप्रायबारे अनुमान लगाउन छोड्नुपर्छ। अगुवाहरूले मलाई जसरी हेरे पनि, मैले परमेश्‍वरको जाँचलाई स्वीकार गर्नुपर्छ। त्यसपछि, मैले वाङ चिले कसरी मानिसहरूलाई बन्धनमा पार्थिन् र दोष लगाउँथिन् भन्नेबारे सत्य कुरा लेखेँ र अगुवाहरूलाई बुझाएँ। त्यसपछि मात्र मलाई हल्का महसुस भयो। त्यसको केही समयपछि नै, अगुवाहरूले अर्को मण्डलीमा वाङ चिले देखाएको व्यवहारको वर्णन गर्दै एउटा पत्र पठाउनुभयो, जसमा उनले लगातार मानिसहरूलाई बन्धनमा पार्ने, आफ्ना सहकर्मीहरूको गल्ती कोट्याउने, र प्रायः आफ्नो उग्रताको कारण अरूलाई ताडना दिने गरेको कुरा उल्लेख गरिएको थियो। उनले गुटबन्दी गर्ने र आफ्ना सहकर्मीहरूको पिठिउँ पछाडि उनीहरूलाई दोष दिने पनि गर्ने गर्थिन्, जसले गर्दा उनीहरूलाई नकारात्मक महसुस हुन्थ्यो र आफैबारे नकारात्मक फैसला गर्थे। उनले आफूभन्दा माथिका र तलकाहरूलाई धोका दिन्थिन् र वास्तविक काम गर्थिनन्, अनि जब ब्रदर-सिस्टरहरूले उनीसँग सङ्गति गर्थे, तब उनले त्यो स्वीकार गर्दिनथिइन्। उनको निरन्तरको यस्तो व्यवहारको आधारमा, उनलाई बर्खास्त गरिएको थियो। यो खबर सुन्नासाथ, मैले पहिले नै सत्यता अभ्यास नगरेकोमा अझ बढी पश्चात्ताप गरेँ, र यति धेरै छली भएकोमा मलाई आफैदेखि घृणा लाग्यो।

पछि, मैले एउटै व्यक्तिको मूल्याङ्कन छोटो समयमा किन दुई फरक तरिकाले लेखेँ भनेर चिन्तन गरेँ। कुन प्रकृतिले मलाई यसरी काम गर्न प्रेरित गरिरहेको थियो? मैले बोझ महसुस गर्दै परमेश्‍वरलाई प्रार्थना गरेँ र खोजी गरेँ, “हे परमेश्‍वर, जब अगुवाहरूले मलाई वाङ चिको मूल्याङ्कन लेख्न भन्नुभयो, तब मैले आफूलाई थाहा भएका सबै तथ्यहरू लेख्नुको सट्टा अगुवाहरूको अभिप्रायबारे अनुमान लगाएँ र त्यहीअनुसार मूल्याङ्कन लेख्न चाहेँ। यसबाट मैले के पाठ सिक्नुपर्छ? हे परमेश्‍वर, कृपया मलाई आफैलाई चिन्न मार्गदर्शन गर्नुहोस्।”

मेरो आत्मिक भक्तिको समयमा, मैले परमेश्‍वरका वचनहरू पढेँ: “ख्रीष्टविरोधीहरू परमेश्‍वरप्रति अन्धा हुन्छन्, र तिनीहरूको हृदयमा उहाँको निम्ति कुनै ठाउँ हुँदैन। ख्रीष्‍टलाई भेट्दा, तिनीहरूले उहाँसँग साधारण व्यक्तिभन्दा फरक व्यवहार गर्दैनन्, उहाँको अभिव्यक्ति र स्वर-शैलीबाट निरन्तर सङ्केत लिन्छन्, परिस्थितिअनुसार आफ्‍नो शैली बदल्छन्, वास्तविक रूपमा भइरहेको कुरा कहिल्यै भन्दैनन्, इमानदार कुरा कहिल्यै बोल्दैनन्, खोक्रा शब्‍दहरू र धर्मसिद्धान्त मात्रै बोल्छन्, तिनीहरूको अगाडि उभिरहनुभएका व्यावहारिक परमेश्‍वरलाई धोका दिने र छल्ने प्रयास गर्छन्। तिनीहरूमा परमेश्‍वरको डर मान्ने हृदय बिलकुलै हुँदैन। तिनीहरू हृदयबाट परमेश्‍वरसँग बोल्‍न र कुनै पनि वास्तविक कुरा भन्‍नसमेत सक्षम हुँदैनन्। तिनीहरू सर्पको घिस्राइजस्तै घुमाउरो र अप्रत्यक्ष तरिकाले कुरा गर्छन्। तिनीहरूका वचनहरूको शैली र दिशा थाङ्ग्रोमा बेरिएर माथितिर गएको लहरोजस्तै हुन्छ। उदाहरणको लागि, जब तैँले कुनै व्यक्ति राम्रो क्षमता भएको व्यक्ति हो र उसको पदोन्‍नति गरिनुपर्छ भनेर भन्छस्, तब तिनीहरू तुरुन्तै ऊ कति असल छ, र उसमा के कुराको प्रकटीकरण र प्रकाश भएको छ भन्‍नेबारे कुरा गर्न थाल्छन्; र यदि तैँले कुनै व्यक्ति खराब हो भनेर भनिस् भने, तिनीहरू तुरुन्तै त्यो मान्छे कति खराब र दुष्ट छ, र उसले मण्डलीमा कति बाधा र अवरोधहरू ल्याएको छ भन्‍नेबारे कुरा गर्न थाल्छन्। जब तैँले केही वास्तविक परिस्थितिहरूबारे सोधपुछ गर्छस्, तिनीहरूसँग भन्‍ने कुरा केही पनि हुँदैन; तिनीहरू घुमाउरो तरिकाले कुरा गरेर तेरो निर्णयको प्रतीक्षा गर्छन्, तेरा वचनहरूमा अर्थ छन् कि भनी राम्ररी सुन्छन्, तेरा अभिप्रायहरू पत्ता लगाउने प्रयास गर्छन्, ताकि तिनीहरूका शब्दहरू तेरो सोचसँग मिलून्। तिनीहरूले भन्‍ने हरेक कुरा मिठो सुनिने, चापलुसी, र खुसामदीका शब्दहरू मात्र हुन्; तिनीहरूको मुखबाट एउटै इमानदार वचन निस्कँदैन। तिनीहरूले मानिसहरूसँग यसरी नै अन्तरक्रिया गर्छन् र परमेश्‍वरसँग पनि यसरी नै व्यवहार गर्छन्—तिनीहरू त्यति धेरै छली हुन्छन्। यही नै ख्रीष्टविरोधीको स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग दुई))। “ख्रीष्टविरोधीहरूको मानवता बेइमान हुन्छ, जसको अर्थ तिनीहरू अलिकति पनि सत्यवादी हुँदैनन्। तिनीहरूले भन्‍ने र गर्ने हरेक कुरा अशुद्ध हुन्छन्, ती तिनीहरूका आफ्नै अभिप्राय र लक्ष्यहरूद्वारा दूषित भएका हुन्छन्, त्यो सबैमा तिनीहरूका भन्‍न नमिल्ने तथा अकथनीय चाल र योजनाहरू लुकेका हुन्छन्। त्यसकारण ख्रीष्टविरोधीहरूका बोलीवचन तथा कार्यहरू अत्यन्तै धेरै दूषित र ढोँगले भरिएका हुन्छन्। तिनीहरूले जति धेरै बोले पनि तिनीहरूका शब्दहरूमध्ये कुन साँचो, कुन झूटो, कुन सही र कुन गलत हुन् भनी थाहा पाउन असम्भव हुन्छ। किनभने तिनीहरू बेइमान हुन्छन्, तिनीहरूका मन अत्यन्तै जटिल, षड्यन्त्रपूर्ण युक्तिहरूले भरिएका र चलाकीपनले गाँजिएका हुन्छन्। तिनीहरूले भन्‍ने कुनै कुरा पनि सीधा र स्पष्ट हुँदैन। तिनीहरूले एकलाई एक, दुईलाई दुई, होलाई हो अनि होइनलाई होइन भन्दैनन्। त्यसको साटो तिनीहरू सबै मामलाहरूमा घुमाउरो कुरा गर्छन् र परिणामहरूको बारेमा परिकल्पना गर्दै हरेक कोणबाट गुण र दोष तौलँदै मनमस्तिष्कमा कामको बारेमा थुप्रैपटक विचारविमर्श गर्छन्। त्यसपछि तिनीहरूले आफूले भन्‍न चाहेका कुराहरूलाई भाषामार्फत यसरी हेरफेर गर्छन् कि तिनीहरूले भन्‍ने हरेक कुरा भद्दा सुनिन्छ। इमान्दार मानिसहरूले तिनीहरूले भन्‍ने कुरा कहिल्यै बुझ्दैनन् अनि सजिलै तिनीहरूको धोका र छलमा पर्छन्, त्यस्ता मानिसहरूसित बोल्ने र कुराकानी गर्ने जोकोहीले पनि आफ्नो अनुभव पट्यारलाग्दो र कठिन पाउँछन्। तिनीहरूले कहिल्यै एकलाई एक, दुईलाई दुई भन्दैनन्, तिनीहरूले कहिल्यै तिनीहरूले के सोचिरहेका छन् भनेर भन्दैनन् अनि तिनीहरूले कहिल्यै कामकुरा जस्तो छ, त्यस्तै बयान गर्दैनन्। तिनीहरूले भन्‍ने हरेक कुरा बुझ्न नसकिने हुन्छ अनि तिनीहरूका कामहरूका लक्ष्य र अभिप्रायहरू धेरै नै जटिल हुन्छन्। यदि सत्यता बाहिरियो भने—यदि अरू मानिसहरूले तिनीहरूको वास्तविक रूप देखे र तिनीहरूलाई छर्लङ्ग देखे भने—कुरो मिलाउनलाई तिनीहरूले तुरुन्तै अर्को झुट सिर्जना गर्छन्। … यी मानिसहरूले जुन सिद्धान्त र विधिद्वारा आफूलाई आचरणमा ढाल्छन् र संसारसँग व्यवहार गर्छन् त्यो झुटहरूद्वारा मानिसहरूलाई छल्ने हो। तिनीहरू दुई-जिब्रे हुन्छन् अनि आफ्ना श्रोताहरूसित अनुकूल हुने गरी बोल्छन्; परिस्थितिले जस्तो भूमिका माग गर्दछ, तिनीहरूले त्यही भूमिका निर्वाह गर्दछन्। तिनीहरू चाप्लुसीपूर्ण र धूर्त हुन्छन्, तिनीहरूका मुख झुटहरूले भरिएका हुन्छन् र तिनीहरू भरोसा गर्न नसकिने किसिमका हुन्छन्। तिनीहरूसित थोरै समय सम्पर्कमा हुनेहरू भ्रममा पर्छन् वा व्याकुल हुँदै जान्छन् अनि तिनीहरूले कुनै रसद, सहायता वा प्रवर्द्धन प्राप्त गर्न सक्दैनन्” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरले ख्रीष्ट विरोधीहरू निकै छली र दुष्ट हुन्छन् भनी खुलासा गर्नुहुन्छ, उनीहरूले हरेक बोली र काममा निरन्तर अरूको प्रतिक्रिया हेर्छन्, उनीहरूले बोल्ने शैलीमा धेरै ध्यान दिन्छन् र लुकेका अर्थहरू खोज्छन्, अनि उनीहरू परिस्थितिअनुसार आफ्नो व्यवहार बदल्छन्। जे गर्दा उनीहरूलाई फाइदा हुन्छ, उनीहरू त्यही बोल्छन् र गर्छन्, र उनीहरूको स्वभाव चिप्लो र छली हुन्छ, जसमा कुनै विश्वसनीयता हुँदैन। वाङ चिको मूल्याङ्कन लेख्दाको मेरो व्यवहारलाई फर्केर हेर्दा, मैले मेरो स्वभाव ठ्याक्कै ख्रीष्ट विरोधीको जस्तै भएको पाएँ। मूल्याङ्कन लेख्नुअघि, मैले अगुवाहरूको अभिप्रायबारे अनुमान लगाएँ, र अगुवाहरूले उनलाई बढुवा गर्न चाहनुहुन्छ भन्ने अड्कल काटेर, मैले सकारात्मक कुराहरू मात्र लेखेँ। जब अगुवाहरूले मलाई वाङ चिले मानिसहरूलाई बन्धनमा पारेकी वा दोष लगाएकी थिइन् कि भनेर सोध्नुभयो, तब मलाई यदि मैले सत्य कुरा लेखेँ भने, मैले पहिलो मूल्याङ्कनमा बोलेको झूट पर्दाफास हुनेछ भनेर चिन्ता लाग्यो, अनि अगुवाहरूले मलाई छलको आरोप लगाउनुहुनेछ भन्ने डरले, मैले मलाई यसबारे थाहा छैन भन्ने विचार गरेँ, तर फेरि यदि मैले यी कुराहरूबारे लेखिनँ भने, अगुवाहरूले ममा खुट्ट्याउने क्षमताको कमी छ भन्नुहुनेछ भन्ने पनि मलाई डर लाग्यो। अगुवाहरूको नजरमा राम्रो छवि कायम राख्न, म मेरो हृदयमा थोरै पनि इमानदारीता नराखी, दाउपेच र छल गर्नमै मैले आफ्नो दिमाग खियाएँ। विवेक र मानवता भएको व्यक्तिले मूल्याङ्कन लेख्दा परमेश्‍वरको डर मान्ने हृदयका साथ लेख्नेथियो, र सत्य कुराहरू लेख्नेथियो। तर मेरो स्वभिमान र हैसियत जोगाउनका लागि, मेरा विचारहरू अति जटिल भए, अनि मैले बोलेका र गरेका हरेक कुरा मेरा व्यक्तिगत अभिप्राय र लक्ष्यहरूमा नै केन्द्रित थिए। मैले शैतानको आचरणको सिद्धान्त, “मानिसहरूले जे सुन्न चाहन्छन् त्यही भन,” भन्‍ने भनाइलाई पछ्याएँ, र मानिसहरूको हाउभाउ हेरेर, चिप्लो र चलाख बन्दै, देख्दादेख्दै झूट बोलेँ र छल गरेँ। म साँच्चै चिप्लो र छली थिएँ, र पूर्ण रूपमा अविश्वासयोग्य थिएँ। मैले आफैबारे मात्र सोचेँ, र मण्डलीको कामलाई बेवास्ता गरेँ। बढुवा हुन नहुने व्यक्तिलाई बढुवा गर्दा, त्यसले मण्डलीको काम र ब्रदर-सिस्टरहरूको जीवन प्रवेशमा कति ठूलो हानि पुर्‍याउँछ भन्ने कुरा मैले विचार गरिनँ। म साँच्चै स्वार्थी थिएँ! यो महसुस गरेपछि, मेरो विवेकले मलाई दोषी ठहर्‍यायो, र मलाई ग्लानि र पश्चात्ताप महसुस भयो। म परमेश्‍वरसामु पश्चात्ताप गर्न र उहाँका मागहरूअनुसार काम गर्न तयार भएँ।

पछि, मैले परमेश्‍वरका थप वचनहरू पढेँ: “मैले ‘परमेश्‍वरको मार्ग पछ्याउनु’ भनेर भन्दा, ‘परमेश्‍वरको मार्ग’ ले केलाई जनाउँछ? त्यसको अर्थ परमेश्‍वरको डर मान्‍नु र दुष्टताबाट अलग बस्‍नु हो। अनि, परमेश्‍वरको डर मान्‍नु र दुष्टताबाट टाढा बस्‍नु भनेको के हो? उदाहरणको लागि, जब तैँले कसैको बारेमा मूल्याङ्कन गर्छस्—यो परमेश्‍वरको डर मान्‍नु र दुष्टताबाट टाढा बस्‍नुसँग सम्‍बन्धित हुन्छ। तैँले तिनीहरूलाई कसरी मूल्याङ्कन गर्छस्? (हामी इमानदार, न्यायसङ्गत, र निष्पक्ष हुनुपर्छ, र हाम्रा शब्‍दहरू हाम्रा भावनाहरूमा आधारित हुनु हुँदैन।) जब तैँले आफूले जे सोच्यो, र आफूले जे देख्यो, त्यही बोल्छस्, तब तँ इमानदार भइरहेको हुन्छस्। सर्वप्रथम, इमानदार व्यक्ति हुने अभ्यास गर्नु परमेश्‍वरको मार्गलाई पछ्याउनुसित मिल्छ। परमेश्‍वरले मानिसहरूलाई यही कुरा सिकाउनुहुन्छ; यही नै परमेश्‍वरको मार्ग हो। परमेश्‍वरको मार्ग भनेको के हो? परमेश्‍वरको डर मान्‍नु र दुष्टताबाट टाढा बस्‍नु। के इमानदार बन्‍नु भनेको परमेश्‍वरको डर मान्‍नु र दुष्टताबाट अलग बस्‍नुकै एक हिस्सा होइन र? के यो परमेश्‍वरको मार्ग पछ्याउनु होइन र? (हो। परमेश्‍वरको मार्ग पछ्याउनु हो।) यदि तँ इमानदार छैनस् भने, तैँले देखेको र सोचेको कुरा र तेरो मुखबाट निस्कने कुरा उस्तै हुँदैनन्। कसैले तँलाई सोध्छ, ‘त्यो व्यक्तिबारे तपाईंको राय के छ? के ऊ मण्डलीको काममा जिम्‍मेवार छ?’ र तैँले यस्तो जवाफ दिन्छस्, ‘ऊ राम्रो छ। ऊ मभन्दा बढी जिम्‍मेवार छ, उसको क्षमता मेरोभन्दा राम्रो छ, र उसको मानवता पनि राम्रो छ। ऊ परिपक्‍व र स्थिर छ।’ तर के तैँले आफ्‍नो हृदयमा यही सोचिरहेको हुन्छस् त? तैँले वास्तवमा के देख्छस् भने, यो व्यक्तिमा क्षमता भए पनि, ऊ भरोसा गर्न लायक छैन, बरु छली, र अत्यन्तै षड्यन्त्रकारी छ। तैँले मनमा वास्तवमा यस्तै सोचिरहेको हुन्छस्, तर बोल्‍ने समयमा, तँलाई लाग्छ, ‘मैले सत्य कुरा भन्‍नु हुँदैन। मैले कसैलाई पनि चिढ्याउनु हुँदैन,’ त्यसकारण तैँले झट्टै अरू नै कुरा भन्छस्, र उसका बारेमा राम्रा कुराहरू भन्‍ने निर्णय गर्छस्, तर तैँले भनेको कुनै पनि कुरा तैँले वास्तवमा सोचेको कुरा हुँदैन; यो सबै झूट र नक्कली कुरा मात्रै हुन्छ। के यसले तैँले परमेश्‍वरको मार्ग पछ्याउँछस् भन्‍ने सङ्केत दिन्छ? दिँदैन। तँ शैतानको मार्ग, भूतहरूको मार्गमा हिँडेको हुन्छस्। परमेश्‍वरको मार्ग भनेको के हो? यो सत्यता हो, यो मानिसहरूको बानीबेहोराको आधार हो, र यो परमेश्‍वरको डर मान्‍ने र दुष्टताबाट अलग बस्‍ने मार्ग हो। तँ कुनै अर्को व्यक्तिसँग बोल्दै छस् भने पनि, परमेश्‍वरले सुनिरहनुभएको हुन्छ; उहाँले तेरो हृदय नियालिरहनुभएको र त्यसलाई जाँचिरहनुभएको हुन्छ। मानिसहरूले तैँले भन्‍ने कुरा सुन्छन्, तर परमेश्‍वरले तेरो हृदय जाँच्‍नुहुन्छ। के मानिसहरू मानवको हृदय जाँच्‍न सक्‍ने हुन्छन्? बढीमा, मानिसहरूले तैँले सत्यता बताइरहेको छैनस् भन्‍नेसम्‍म देख्‍न सक्छन्; तिनीहरूले सतहमा के छ त्यो देख्‍न सक्छन्, तर परमेश्‍वरले मात्रै तेरो हृदयको गहिराइलाई देख्‍न सक्‍नुहुन्छ। परमेश्‍वरले मात्रै तैँले के सोचिरहेको छस्, तैँले के योजना बनाइरहेको छस्, र तेरो हृदयमा के-कस्ता तुच्छ षड्यन्त्र, विश्‍वासघाती तरिका र सक्रिय सोचहरू छन् भनी देख्‍न सक्‍नुहुन्छ। जब तैँले सत्यता बताइरहेको छैनस् भन्‍ने कुरा परमेश्‍वरले देख्नुहुन्छ, तँप्रतिको उहाँको राय र मूल्याङ्कन के हुन्छ? यस मामिलामा तैँले परमेश्‍वरको मार्ग पछ्याएको छैनस्, किनभने तैँले सत्यता बोलिनस् भन्‍ने हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढिसकेपछि, मूल्याङ्कन लेख्दा मैले आफू प्रवेश गर्नुपर्ने सिद्धान्तहरू बुझेँ। कसैको मूल्याङ्कन गर्दा, त्यो मूल्याङ्कन तथ्यमा आधारित हुनुपर्छ, र राम्रा पक्षहरूलाई बढाइचढाइ गर्ने वा कमजोरीहरूलाई लुकाउने गर्नु हुँदैन। यो सटिक र वस्तुपरक हुनुपर्छ, र यसमा, हामीलाई जति थाहा छ त्यति नै लेख्नुपर्छ। मूल्याङ्कन भरपर्दो सन्दर्भ सामग्री बन्नुपर्छ र विश्वासयोग्य हुनुपर्छ। यसबाहेक, कसैलाई बढुवा गर्दा, संवर्धन गर्दा वा बर्खास्त गर्दा, सिद्धान्त र तथ्यका आधारमा मूल्याङ्कन लेखिएको हुनुपर्छ, र यसले हरेक व्यक्तिका सबल र दुर्बल पक्षहरूलाई वस्तुपरक ढङ्गले प्रतिबिम्बित गर्नुपर्छ। निष्पक्ष र वस्तुपरक मूल्याङ्कनले अगुवा र कामदारहरूलाई मानिसहरूको उचित व्यवस्थापन र कारबाही गर्न मदत गर्न सक्छ, जसले गर्दा बढुवा र संवर्धन गर्न सकिनेहरूलाई तालिमका लागि तुरुन्तै उपयुक्त भूमिकाहरूमा खटाउन सकिन्छ, र बर्खास्त गर्नुपर्ने वा मण्डलीबाट निकाल्नुपर्नेहरूलाई तुरुन्तै निराकरण गर्न सकिन्छ। यसले कुनै पनि असल व्यक्तिलाई अन्याय नहुने, र कुनै पनि दुष्ट व्यक्ति नछुट्ने कुरालाई सुनिश्चित गर्छ। यदि झूटो मूल्याङ्कनले गर्दा कुनै दुष्ट व्यक्ति वा ख्रीष्ट विरोधी मण्डलीमै रहिरह्यो भने, यसले मण्डली जीवनको सुव्यवस्थालाई असर गर्नेछ, र मण्डलीको काममा अवरोध र बाधा पुर्‍याउनेछ, जुन एउटा दुष्ट कार्य हो। यो महसुस गरेपछि, मैले परमेश्‍वरलाई प्रार्थना गरेँ र पश्चात्ताप गरेँ, “हे परमेश्‍वर, तपाईंको प्रकाशद्वारा, मैले आफूभित्रको चिप्लो र छली शैतानी स्वभाव देखेकी छु। मेरो घमण्ड र हैसियत जोगाउन, मैले तपाईं र अगुवाहरू दुवैलाई छल गर्ने कोसिस गरेँ, मण्डलीको हितलाई बेवास्ता गरेँ। म श्रापित हुन लायककी छु। हे परमेश्‍वर, तपाईंले मलाई मेरा अपराधहरूअनुसार व्यवहार गर्नुभएन तर मलाई पश्चात्ताप गर्ने मौका दिनुभयो, र म पश्चात्ताप गर्न र परिवर्तन हुन चाहन्छु। अब फेरि मूल्याङ्कन लेख्नुपर्दा, म परमेश्‍वरको डर मान्ने हृदयका साथ सिद्धान्तअनुसार अभ्यास गर्न तयार छु, र म तथ्यमा आधारित भएर मलाई थाहा भएका सबै जानकारी प्रदान गर्नेछु।”

पछि, अगुवाहरूले मलाई मूल्याङ्कन गर्नका लागि अरू केही नामहरू पठाउनुभयो। मैले के देखेँ भने, यी व्यक्तिहरूलाई अगुवाहरूले अन्य ठाउँहरूमा कर्तव्यका लागि सिफारिस गर्ने मनसाय राख्नुभएको थियो, र मलाई फेरि केही चिन्ता लाग्यो, “यी व्यक्तिहरूलाई अगुवाहरूले राम्रो मान्नुहुन्छ, त्यसैले यदि मैले मलाई थाहा भएको कुरा र मेरा विचारहरू लेखेँ, र ती अगुवाहरूको विचारसँग बाझिए भने, अगुवाहरूले मलाई कसरी हेर्नुहोला? के उहाँहरूले मसँग खुट्ट्याउने क्षमता छैन भनेर भन्नुहोला? सायद मैले उनीहरूका सबल पक्षहरू मात्र उल्लेख गर्नुपर्छ र कमजोरीहरूलाई चाहिँ छोपछाप पार्नुपर्छ। मैले उनीहरूलाई त्यति राम्रोसँग चिन्दिनँ भन्न सक्छु र म अगुवाहरूको दृष्टिकोणसँग नमिल्ने कुरा लेख्नबाट र उहाँहरूले मप्रति नकारात्मक धारणा बनाउनुहुने अवस्थाबाट बच्न सक्छु।” त्यही क्षण, मैले के महसुस गरेँ भने, मैले फेरि मेरो घमण्ड र हैसियत जोगाउन छली बन्ने कोसिस गरिरहेको छु, त्यसैले मैले तुरुन्तै परमेश्‍वरलाई प्रार्थना गरेँ, र उहाँलाई मेरो गलत स्थिति सुधार्न मार्गदर्शन गर्न अनि इमानदार व्यक्ति बन्ने र परमेश्‍वरको जाँचलाई स्वीकार गर्ने सिद्धान्तहरूमा प्रवेश गर्न अगुवाइ माग्दै बिन्ती गरेँ। त्यसपछि, मैले यी मानिसहरूबारे बुझेका र जानेका सबै कुराहरू विस्तृत रूपमा लेखेँ। मलाई जति थाहा थियो मैले त्यति नै लेखेँ। यसो गर्दा मलाई मनमा शान्ति मिल्यो।

मूल्याङ्कनहरू लेख्‍ने क्रममा, मैले आफैभित्रको चिप्लो र छली शैतानी स्वभावलाई स्पष्ट रूपमा देखेँ, र घमण्ड र हैसियतका लागि जिउनु साँच्चै थकाउने र पीडादायी हुन्छ भन्‍ने महसुस गरेँ, र परमेश्‍वरका वचनहरूअनुसार इमानदार बन्ने र सत्य बोल्ने अभ्यास गर्दा आराम र आनन्द मिल्छ। मलाई यो रूपान्तरणसम्म डोर्‍याउनुभएकोमा म परमेश्‍वरलाई धन्यवाद दिन्छु!


८८. प्रतिकूल परिस्थितिमा कसरी आफ्नो कर्तव्य निर्वाह गर्ने

वु फ्यान, चीन

२०२२ को जुन महिनामा, मैले ३० जनाभन्दा बढी ब्रदर-सिस्टरहरूलाई प्रहरीले पक्राउ गरेको कुरा थाहा पाएँ, जसमा केही अगुवाहरू पनि समावेश थिए। धेरै ब्रदर-सिस्टरहरू र भेला हुने घरहरूमा सुरक्षाको जोखिम आइपरेको थियो, अनि परमेश्‍वरका वचनका पुस्तकहरू तत्कालै सार्नुपर्ने आवश्यकता भयो। अगुवाहरूले म र दुई जना सिस्टरलाई चेन्गुआङ मण्डलीमा गई बाँकी रहेका कामहरू सम्हाल्न बन्दोबस्त गरिदिए। मैले मनमनै सोचेँ, “अघिल्लो पक्राउले गर्दा मेरो आपराधिक रेकर्ड छ, र कम्युनिस्ट पार्टीले मलाई वर्षौँदेखि लगातार खेदिरहेको छ। यदि म बाँकी रहेका कामहरू सम्हाल्न गएँ भने, म सार्वजनिक रूपमा बाहिर निस्कनु अपरिहार्य हुन्छ, र सुरक्षा जोखिम भएका मानिसहरूसँग सम्पर्कमा आउनुपर्ने हुन्छ। यदि म फेरि पक्राउ परेँ भने, कम्युनिस्ट पार्टीले मलाई पक्कै पनि सजिलै छोड्नेछैन। मलाई कुटेर मारेनन् भने पनि, तिनीहरूले सम्भवतः मलाई आठदेखि दश वर्षको जेल सजाय दिनेछन्। परमेश्‍वरको काम अन्त हुन लाग्दा, यदि प्रहरीले मलाई कुटेर मार्‍यो वा अपाङ्ग बनाइदियो भने के होला? के मैले परिवार र करियर त्यागेका मेरा यी सबै वर्षहरू, र मेरा सबै त्याग र समर्पण व्यर्थ हुनेछैनन् र? मैले कसरी मुक्ति पाउनेछु र म स्वर्गको राज्यमा प्रवेश गर्नेछु?” तर यस्तो सोच्दा मलाई अलिक दोषी महसुस भयो, अनि सोचेँ, “यस्तो समयमा पनि मैले अझै आफ्नै बारेमा सोचिरहेको छु। म त अति नै स्वार्थी भइरहेको छु।” मैले परमेश्‍वरका केही वचन सम्झेँ: “परमेश्‍वरको कार्य मानवजातिको खातिर गरिन्छ र मानिसको सहकार्य परमेश्‍वरको व्यवस्थापनको खातिर दिइन्छ। परमेश्‍वरले आफूले गर्नुपर्ने सबै कुरा गरिसक्‍नुभएपछि, मानिसले आफ्‍नो अभ्यासलाई खुला मनले गर्न र परमेश्‍वरसँग सहकार्य गर्न आवश्यक छ। परमेश्‍वरको कार्यमा, मानिसले कुनै पनि प्रयास गर्नुहुँदैन, उसले आफ्‍नो बफादारीता दिनुपर्छ र विभिन्‍न धारणाहरूमा लुप्त हुने वा निष्क्रिय बसेर मृत्यु पर्खिने गर्नुहुँदैन। परमेश्‍वरले मानिसको लागि आफैलाई बलिदान दिन सक्‍नुहुन्छ, तब मानिसले किन परमेश्‍वरलाई आफ्‍नो बफादारीता दिन सक्दैन? मानिसप्रति परमेश्‍वर एउटै हृदय र मनको हुनुहुन्छ, तब मानिसले किन सानो सहकार्य दिन सक्दैन? परमेश्‍वरले मानवजातिको लागि काम गर्नुहुन्छ, तब मानिसले किन परमेश्‍वरको व्यवस्थापनको खातिर आफ्‍ना केही कर्तव्यलाई पूरा गर्न सक्दैन? परमेश्‍वरको काम यति हदसम्‍म आइसकेको छ, तैपनि तिमीहरू हेर्छौ तर काम गर्दैनौ, तिमीहरू सुन्छौ तर हलचल गर्दैनौ। के यस्ता मानिसहरू अनन्त विनाशका पात्रहरू होइनन् र? परमेश्‍वरले पहिले नै आफ्‍नो सम्पूर्णता मानिसलाई समर्पित गरिसक्‍नुभएको छ, तब आज किन मानिस इमानदारीताको साथ आफ्‍नो कर्तव्य पूरा गर्न असमर्थ छ? परमेश्‍वरको लागि, उहाँको कार्य नै उहाँको पहिलो प्राथमिकता हो र उहाँको व्यवस्थापनको काम नै सबैभन्दा महत्त्वपूर्ण कुरा हो। मानिसको लागि, परमेश्‍वरको वचनहरूलाई अभ्यास गर्नु र परमेश्‍वरका मागहरूलाई पूरा गर्नु उसको पहिलो प्राथमिकता हो। यो तिमीहरू सबैले बुझ्‍नुपर्छ” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचन मनन गर्दा, मेरो विवेकमा गहिरो दोषबोध भयो। कम्युनिस्ट पार्टीले मण्डलीलाई उन्मत्त भएर सताइरहेको थियो, ब्रदर-सिस्टरहरू खतरामा थिए र उनीहरूलाई लुक्नू भनेर तुरुन्तै खबर गर्नुपर्ने थियो, परमेश्‍वरका वचनका पुस्तकहरू पनि सार्नुपर्ने थियो, साथै तुरुन्तै सम्हाल्नुपर्ने मण्डलीका धेरै कामहरू थिए। यस्तो समयमा, कसैले अघि सरेर बाँकी रहेका कामहरू छिटो सम्हाल्नु र क्षतिलाई कम गर्नु आवश्यक थियो। यो परमेश्‍वरको अभिप्रायअनुरूप थियो। तर मैले आफ्नै सुरक्षाको बारेमा मात्र विचार गरिरहेको थिएँ, मण्डलीको कामलाई पटक्कै वास्ता गरिरहेको थिइनँ, र परमेश्‍वरको अभिप्रायलाई ख्याल गरिरहेको थिइनँ। ममा साँच्चै विवेकको कमी थियो, र म अति नै स्वार्थी र घृणास्पद भइरहेको थिएँ! त्यसैले मैले यो कर्तव्य स्वीकार गरेँ, र दुई जना सिस्टरसँग बाँकी रहेका कामहरू कसरी सम्हाल्ने भन्‍नेबारे विस्तृत रूपमा छलफल गरेँ।

एक रात, एउटी सिस्टरले उनको इलेक्ट्रिक स्कुटरमा केही चिज जडान गरिएको छ भनिन्, त्यसैले हामीले तुरुन्तै जाँच गर्यौँ, र हाम्रा दुवै स्कुटरमा ट्र्याकरहरू जडान गरिएको पायौँ, जसको अर्थ हामीलाई प्रहरीले पहिले नै निशाना बनाइसकेको हुन सक्थ्यो र हामी जुनसुकै बेला पक्राउ पर्न सक्थ्यौँ। मलाई छटपटी र बेचैनी भयो, र अघिल्लो पक्राउको बेला पाएका यातनाका दृश्यहरू मेरा आँखा अगाडि झलझली आए। म पहिले पक्राउ पर्दा, मण्डलीको धनसम्पत्ति र ब्रदर-सिस्टरहरूलाई धोका दिन बाध्य पार्नका लागि प्रहरीले मलाई यातना दिएको थियो, उनीहरूले मलाई कठोर किसिमको र लामो समयसम्म निद्राबाट वञ्चित गर्ने तरिका अपनाएका थिए, उनीहरूले मलाई दिनभर जागा बस्न लगाउँथे, र म निदाउन खोज्दा मलाई कुट्थे वा तर्साउँथे। उनीहरूले लगातार बीस दिनसम्म यस्तो गरे। उनीहरूले मलाई जिउनु भन्दा मर्नु नै जस्तो लाग्ने हदसम्म यातना दिए, र यदि परमेश्‍वरको हेरचाह र सुरक्षा नभएको भए, म धेरै अघि मरिसक्ने थिएँ। यसको सम्झनाले मलाई अझै पनि तर्साउँछ। मैले के पनि सोचेँ भने, अहिले म ६० वर्षभन्दा माथिको भइसकेको छु र मेरो स्वास्थ्य पनि कमजोर छ, मलाई मुटुको रोग र उच्च रक्तचाप छ, र मलाई लाग्यो, “यदि म फेरि पक्राउ परेँ भने, के म त्यो यातना र निर्दयी कुटाइ सहन सक्छु होला र?” कम्युनिस्ट पार्टीले विश्‍वासीहरूलाई सम्भव भएसम्मका जुनसुकै उपाय लगाएर यातना दिन्छ, र उनीहरूलाई कुटेर मारे पनि तिनीहरूले कुनै नतिजा भोग्नु पर्दैन। यदि मलाई कुटेर मारियो वा अशक्त बनाइयो भने, मैले कसरी परमेश्‍वरमा विश्‍वास गर्न वा मेरा कर्तव्यहरू पूरा गर्न सक्छु? मैले सोचेँ, “जे सुकै होस्, म अहिलेलाई मेरा कर्तव्यहरू पूरा गर्न छोड्छु र लुक्ने ठाउँ खोज्छु। त्यसरी नै सुरक्षित भइन्छ।” अगुवाहरूले यो कर्तव्य अरू कसैका लागि किन बन्दोबस्त गरेनन् भनी मैले मनमनै गुनासो पनि गरेँ। आखिर, मजस्तो सुरक्षा जोखिममा परेको व्यक्तिलाई उनीहरूले कसरी बाँकी रहेका कामहरू सम्हाल्न दिन सके? मैले जति यस्तो सोचेँ, मेरो हृदय त्यति नै भारी भयो। पछि, मैले मेरो स्थिति गलत छ भन्‍ने महसुस गरेँ, त्यसैले मैले परमेश्‍वरलाई प्रार्थना गरेँ: “हे परमेश्‍वर, मेरो विश्‍वास ज्यादै सानो छ। स्कुटरमा ट्र्याकरहरू भेट्टाउँदा, म डरमा डुबेँ र टाउको लुकाउने कछुवाझैँ लुक्न चाहेँ। म साँच्चै स्वार्थी छु। हे परमेश्‍वर, म तपाईँमा भर पर्न, तपाईँतर्फ हेर्न, र विश्‍वासका साथ यो परिस्थितिको अनुभव गर्न चाहन्छु, र तपाईँले मलाई आत्मचिन्तन गर्न र मेरा समस्याहरू पहिचान गर्न डोर्‍याउनुहुनेछ भन्‍ने म आशा गर्छु।” प्रार्थना गरेपछि, मैले परमेश्‍वरका वचनको एउटा खण्ड पढेँ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनको खुलासाबाट मैले के महसुस गरेँ भने जब-जब म खतरनाक परिस्थितिको सामना गर्थेँ, तब-तब म सधैँ आफैबारे मात्र सोच्थेँ, र यसको जडमा “अरूको होइन आफ्‍नै दुनो सोझ्याउनुपर्छ”, र “इनामविना औँलो पनि नउठाउनू” जस्ता शैतानी विषहरू थिए, किनकि यी विचारहरूले मलाई गहिरो प्रभाव पारेका थिए। यी भनाइहरू मेरा लागि काम र व्यवहार गर्ने मापदण्ड बनेका थिए। यी विचार र दृष्टिकोणअनुसार जिउँदा, म स्वार्थी र आत्म-केन्द्रित बनेको थिएँ, र मैले नाफा कमाउने र घाटाबाट बच्ने कुरालाई आफ्नो सिद्धान्त बनाएको थिएँ। पहिले समाजमा काम गर्दा पनि म यसरी नै चल्थेँ, अझ साथीहरू पनि तिनै छान्थेँ जो मेरा लागि उपयोगी हुन सक्थे। परमेश्‍वरलाई पाएपछि र मेरा कर्तव्यहरू सुरु गरेपछि पनि, मैले अझै आफ्‍नोबारे मात्र सोचिरहेको थिएँ, र अगुवाहरूले राम्रो ठान्ने सजिला कामहरू गर्न रुचाउँथेँ। जब परिस्थिति सहज हुन्थ्यो, तब म कष्ट सहँदै र कर्तव्यहरू पूरा गर्न आफूलाई समर्पित गर्न सक्थेँ, तर जब परिस्थिति कठिन हुन्थ्यो र व्यक्तिगत सुरक्षाको कुरा आउँथ्यो, तब म आफ्नै हितबारे मात्र सोच्थेँ र मण्डलीको कामको कुनै वास्ता गर्दिनथेँ। जब अगुवाहरूले मलाई बाँकी रहेका कामहरू सम्हाल्न बन्दोबस्त गरे, तब मेरो पहिलो चिन्ता आफ्नै सुरक्षाको थियो, र विशेष गरी जब मैले हाम्रा स्कुटरहरूमा ट्र्याकरहरू जडान गरिएको थाहा पाएँ, तब म प्रहरीको निगरानीमा परेको छु भन्‍ने कुराले अझ बढी चिन्तित भएँ, र म जुनसुकै बेला पक्राउ पर्न सक्छु वा मैले ज्यान गुमाउन सक्छु भन्‍ने जोखिमले सतायो। मैले आफ्नै ज्यान बचाउनलाई मेरा कर्तव्यहरू छोडेर लुक्नेबारे पनि सोचेँ। मैले आफ्‍नै बारेमा मात्र सोचिरहेको थिएँ, मण्डलीको काम वा ब्रदर-सिस्टरहरू पक्राउ पर्छन् कि पर्दैनन् भन्‍ने कुरालाई बेवास्ता गरिरहेको थिएँ। म कति स्वार्थी र घृणास्पद थिएँ! बाँकी रहेका कामहरू सम्हाल्नका लागि समयसँगै दौडनुपर्छ, र यस्तो महत्त्वपूर्ण समयमा, विवेक र समझ भएको जोकोहीले पनि परमेश्‍वरको घरको हितको रक्षा गर्न र क्षतिलाई कम गर्न आफ्नो सक्दो प्रयास गर्नेछ। पक्राउ पर्ने, जेल पर्ने वा ज्यान गुमाउने नै भए पनि, तिनीहरूले परमेश्‍वरको हृदयलाई सान्त्वना दिन मण्डलीको कामको रक्षा गर्ने छनौट गर्नेछन्। तर मेरो हकमा भने, जब खतराको सामना गर्नुपर्थ्यो, तब म टाउको लुकाउने कछुवाझैँ भाग्न र लुक्न चाहन्थेँ। के ममा कुन प्रकारको मानवता थियो र? यो महसुस गर्दा, मलाई गहिरो लाज र पछुतो लाग्यो, र मलाई आफैदेखि घृणा लाग्यो। म अब यो परिस्थितिबाट भाग्न चाहन्नथेँ, र म समर्पित हुन र बाँकी रहेका कामहरू उचित रूपमा सम्हाल्न तयार भएँ।

पछि, मैले परमेश्‍वरका वचनको अर्को खण्ड पढेँ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनमा साँच्चै अख्तियार र शक्ति छ। परमेश्‍वरका वचन पढेपछि, म विश्‍वासले भरिएँ, र मैले के महसुस गरेँ भने कम्युनिस्ट पार्टी जतिसुकै उन्मत्त भए पनि, यो अझै पनि परमेश्‍वरकै हातमा छ। यो त परमेश्‍वरले आफ्ना चुनिएका मानिसहरूलाई सिद्ध पार्न प्रयोग गर्नुहुने सेवाको एउटा औजार हो। यसले गर्ने सबै कुरा परमेश्‍वरको अनुमतिभित्र हुन्छ, र यदि परमेश्‍वरले अनुमति दिनुभएन भने, यसले कसैलाई हानि गर्न सक्दैन। म प्रहरीसँग जम्काभेट नै भए पनि, म पक्राउ पर्ने थिइनँ। मैले केही वर्ष पहिलेको कुरा सम्झेँ, जतिबेला हाम्रो क्षेत्रका धेरै अगुवा र कामदारहरू पक्राउ परेका थिए, र हामी अझै पनि अन्जानमै भेलाहरूमा सहभागी भइरहेका थियौँ। अचानक, दश जनाभन्दा बढी प्रहरी अधिकृतहरू आए र ढोका ढकढक्याए। उनीहरूले धेरै मिनेटसम्म ढोका ढकढक्याइरहे, र हामीले केवल प्रार्थना गरिरह्यौँ र ढोका खोलेनौँ। आधा घण्टापछि, प्रहरीले घरमा कोही छैन भन्‍ने ठाने र दुई जना अधिकृतलाई पहरामा राखेर अरू सबै गए। पछि, हामीले झ्यालबाट हेर्यौँ, र जब प्रहरीको ध्यान अन्यत्र थियो, तब हामीले भाग्ने मौका पायौँ। अर्को पटक, जब हामीले भेला सिध्याएका थियौँ, र एक जना ब्रदर र म भर्खरै निस्केका थियौँ, तब दुई जना सिस्टरलाई कोठाभित्रै प्रहरीले थुनिदिए। सिस्टरहरूले हतार-हतार कम्प्युटरहरू च्यापे र तिनीहरू ओछ्यानमुनि लुके, र उनीहरू प्रहरीको ठ्याक्कै अगाडि भए तापनि, उनीहरू फेला परेनन्। यी तथ्यहरूबाट, मैले परमेश्‍वरको सर्वशक्तिमान्‌ता देखेँ, र मलाई सबै कुरा परमेश्‍वरकै हातमा छ भन्‍ने थाहा भयो। मेरो स्कुटरमा ट्र्याकर जडान गरिएको भए तापनि, म पक्राउ पर्ने वा नपर्ने कुरा प्रहरीको हातमा थिएन; यो त परमेश्‍वरको हातमा थियो। यदि परमेश्‍वरले मलाई प्रहरीद्वारा पक्राउ पर्न दिनुभयो भने, म जहाँसुकै लुके पनि, उम्कन सक्ने थिइनँ। म परमेश्‍वरको सार्वभौमिकता र बन्दोबस्तप्रति समर्पित हुनुपर्थ्यो। यो महसुस गरेपछि, मेरो हृदय स्थिर र शान्त भयो, र मलाई त्यति कायरता र डरको महसुस भएनँ। त्यसपछि हामीले बाँकी रहेका कामहरू सम्हाल्ने कार्य जारी राख्यौँ, परमेश्‍वरका वचनका सबै पुस्तकहरू सुरक्षित रूपमा स्थानान्तरण गर्यौँ र ब्रदर-सिस्टरहरूलाई उनीहरूको कर्तव्य पूरा गर्नका लागि सुरक्षित ठाउँहरूमा सार्यौँ।

यस मण्डलीको कामको बन्दोबस्त गरिसकेपछि, म अर्को मण्डलीको बाँकी रहेका कामहरू सम्हाल्न गएँ। मण्डलीको कामलाई कसरी छिट्टै सामान्य अवस्थामा फर्काउने भनेर छलफल गर्न मैले दुई जना सुपरिवेक्षकहरूलाई भेटेँ। तर अचम्‍मको कुरा, तीमध्ये एक जना सुपरिवेक्षकको स्कुटरमा पनि ट्र्याकर जडान गरिएको रहेछ, र प्रहरी अनुसन्धान गर्नका लागि हाम्रो निवासमा समेत आइसकेको रहेछ। फेरि एकपटक तनावपूर्ण वातावरणले हामीलाई घेर्‍यो र मलाई निकै दबाबको महसुस भयो। कम्युनिस्ट पार्टी भूतजस्तै हो, जसले विश्‍वासीहरूलाई निरन्तर पक्राउ गर्छ र सताउँछ, तथा मण्डलीको काममा बाधा पुर्‍याउँछ र त्यसलाई नष्ट गर्छ। यो साँच्चै श्रापित र निन्दनीय छ! भोलिपल्ट, मैले माथिल्लो नेतृत्वबाट एउटा पत्र प्राप्त गरेँ, जसमा म र एउटा सिस्टरलाई रिपोर्ट पत्र सम्हाल्ने बन्दोबस्त गरिएको थियो। पत्रमा मण्डलीमा सत्तामा रहेको एक जना ख्रीष्टविरोधीले मानिसहरूलाई दमन र सास्ती दिइरहेको, र मण्डलीमा अस्तव्यस्तता मच्चाइरहेको कुरा उल्लेख गरिएको थियो। उनीहरूले यो मामला जरुरी भएको बताए र तुरुन्तै सम्हाल्न भनेर मलाई भने। म जान चाहन्नथेँ र पत्र लेख्ने व्यक्तिप्रति गुनासो गरेँ, अनि सोचेँ, “यहाँको स्थिति पहिल्यै भयावह छ, र तिमीले उजुरी पत्र लेख्नका लागि यही समय रोज्यौ। हामी बाँकी रहेका कामहरू सम्हाल्नमा पहिल्यै व्यस्त छौँ, र अब तिमीले अस्तव्यस्तता मात्र थप्दैछौ!” ठीक त्यही बेला, मैले पक्राउ परेका दुई जना व्यक्ति यहुदा बनेको कुरा थाहा पाएँ, र उनीहरू दुवैले मलाई चिन्थे। प्रहरीले उनीहरूलाई मेरो बारेमा सोधपुछ समेत गरेको थियो र उनीहरूले मेरो बारेमा प्रहरीलाई कति जानकारी खुलाएका थिए भन्‍ने मलाई थाहा थिएन। मैले सोचेँ, “प्रहरीले मलाई पहिल्यै खोजिरहेको छ, यदि म फेरि सार्वजनिक रूपमा बाहिर निस्केँ भने, के म जानिजानी खतराको मुखमा पर्नेछैन र? यदि म पक्राउ परेँ भने, प्रहरीले मलाई सजिलै छोड्नेछैन। मलाई कुटेर मारेनन् भने पनि, उनीहरूले पक्कै पनि मलाई अपाङ्ग बनाइदिनेछन्।” मलाई निकै द्विविधा भयो, “रिपोर्ट पत्र सम्हाल्ने कुरा मण्डलीको कामसँग सम्बन्धित छ, र यदि यी ख्रीष्टविरोधी र दुष्ट मानिसहरूलाई तुरुन्तै निराकरण गरिएन भने, यसले थप अस्तव्यस्तता निम्त्याउनेछ, र ब्रदर-सिस्टरहरू दमन र सास्तीमा परिरहनेछन्। तर यो रिपोर्ट पत्रमा धेरै वटा मण्डलीहरू समावेश छन् र स्थलगत अनुसन्धान र प्रमाणीकरणको आवश्यकता पर्छ, र यदि म त्यो काम गर्न सार्वजनिक रूपमा बाहिर निस्केँ भने, ढिलो-चाँडो म पक्राउ पर्ने जोखिममा हुनेछु!” यस्तो कुरा मनमा आउँदा, मलाई निकै डर लाग्यो र म शान्त हुनै सकिनँ। त्यसैले मैले परमेश्‍वरलाई प्रार्थना गरेँ, र उहाँसँग मलाई विश्‍वास र शक्ति दिनुहोस् भनी बिन्ती गरेँ। प्रार्थना गरेपछि, प्रभु येशूका चेलाहरू उहाँका लागि कसरी शहीद भएका थिए भन्‍ने उल्लेख गरिएको परमेश्‍वरका वचनहरू मैले सम्झेँ। मैले पढ्नका लागि ती वचनहरू हतार-हतार खोजेँ।

सर्वशक्तिमान्‌ परमेश्‍वर भन्‍नुहुन्छ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। “परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको घटना सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने घाटा कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य निभाउँदा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य निभाउनु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य निभाउने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरका अभिप्रायहरूलाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तिनीहरूलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ। ख्रीष्टविरोधीहरूले आफ्नो व्यक्तिगत सुरक्षालाई उच्च प्राथमिकता दिन्छन्; तिनीहरू अरू कुनै कुरासित तिनीहरूको सम्बन्ध छैन भनी विश्‍वास गर्छन्। अरू कसैलाई केही भयो भने तिनीहरू वास्ता गर्दैनन्, चाहे त्यो व्यक्ति जोसुकै होस्। जबसम्म ख्रीष्टविरोधीहरू आफैलाई केही नराम्रो हुँदैन, तबसम्‍म तिनीहरू ढुक्‍क नै हुन्छन्। तिनीहरूमा कुनै बफादारीता हुँदैन, जुन कुरा ख्रीष्टविरोधीको प्रकृति सारद्वारा निर्धारित हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। अनुग्रहको युगमा, प्रभु येशूका चेलाहरूले उहाँको गवाही दिए र सुसमाचार फैलाए, र यसका लागि, उनीहरू आफ्नो जीवन बलिदान दिन तयार थिए। उदाहरणका लागि, पत्रुस परमेश्‍वरका लागि उल्टो क्रुसमा टाँगिएर मारिए, र मृत्युसम्मै बफादार बने, स्तिफनस प्रभु येशूको सुसमाचार प्रसार गरेको कारण ढुङ्गाले हानेर मारिए, इत्यादि। उनीहरूले संसारमा परमेश्‍वरको वचन प्रसार गर्न र उहाँको कामको गवाही दिन आफ्नो जीवनको मूल्य चुकाए। उनीहरू सताइएका र शरीरमा मरेका भए पनि, उनीहरूको मृत्यु बहुमूल्य र अर्थपूर्ण थियो, र उनीहरूले परमेश्‍वरको अनुमोदन पाए। मैले आखिरी दिनहरूमा, परमेश्‍वरलाई पछ्याउने साँचो विश्‍वासीहरू सर्वशक्तिमान्‌ परमेश्‍वरका आखिरी दिनहरूको सुसमाचार प्रसार गरेको र गवाही दिएको कारण पक्राउ परेका थिए र तिनीहरूले क्रूर यातना भोगेका थिए भन्‍ने कुरा सम्झेँ। कतिलाई कुटेर मारिएको थियो, र कतिलाई अपाङ्ग बनाइएको थियो, तर उनीहरूले परमेश्‍वरलाई इन्कार गर्नु वा धोका दिनु भन्दा जीवनभर जेलमा बिताउन रोजेका थिए। उनीहरू यहुदा बन्‍नुभन्दा मर्न तयार भए। अन्ततः, उनीहरूले शैतानमाथि विजय प्राप्त गर्ने गवाही दिए। अहिले, मण्डलीको काम सम्हाल्नका लागि कसैको तत्काल आवश्यकता थियो, तर मैले सधैँ आफ्नै सुरक्षालाई प्राथमिकता दिइरहेको थिएँ र आफ्नो जीवनलाई सबैभन्दा माथि राखिरहेको थिएँ। म परमेश्‍वरप्रति न बफादार थिएँ, न त समर्पित नै, उहाँका लागि कुनै गवाही दिने त कुरै छोडौँ। आफ्ना कर्तव्यहरू पूरा नगरी यसरी नीच अस्तित्वलाई लम्ब्याउनुमा के अर्थ थियो र? मेरो बुझाइ विकृत रहेको कुरा पनि मैले महसुस गरेँ, किनकि यदि मलाई कुटेर मारियो वा अपाङ्ग बनाइयो भने, मैले मुक्ति पाउने मौका गुमाउनेछु भन्‍ने कुराको मलाई सधैँ चिन्ता लाग्थ्यो, तर वास्तवमा, मुक्ति पाउनु भनेको परमेश्‍वरको कामलाई यस्तो बिन्दुसम्म अनुभव गर्नु हो जहाँ व्यक्तिले आफ्नो भ्रष्ट स्वभाव त्याग्न सक्छ र परमेश्‍वरप्रति साँचो समर्पण प्राप्त गर्न सक्छ। यदि म परमेश्‍वरको सार्वभौमिकता र बन्दोबस्तप्रति समर्पित हुन सकिनँ भने, र यदि म सत्यताको पछि लागिन र मेरा कर्तव्यहरू राम्ररी पूरा गरिन भने, साथै परमेश्‍वरले बन्दोबस्त गर्नुभएको परिस्थितिमा आफ्नो भ्रष्ट स्वभाव पनि त्यागिन भने, यसको सट्टा टाउको लुकाउने कछुवाझैँ भाग्न र लुक्न रोजेँ भने, मैले साँच्चै मुक्ति पाउने मौका गुमाउनेछु। यो महसुस गरेपछि, मैले परमेश्‍वरको सार्वभौमिकता र बन्दोबस्तप्रति समर्पित हुने सङ्कल्प गरेँ, र भविष्यमा जस्तोसुकै परिस्थितिको सामना गर्नुपरे पनि, म आफ्ना कर्तव्य र जिम्मेवारीहरू उचित रूपमा पूरा गर्न सुरु गर्नेछु। यदि म कुनै दिन पक्राउ परिहालेँ भने पनि, त्यो परमेश्‍वरले नै अनुमति दिनुभएको हुनेछ, र म प्रभु येशूका चेलाहरूको उदाहरण पछ्याउनेछु, र मृत्युसम्मै परमेश्‍वरप्रति बफादार रहनेछु। त्यसैले, मैले भेष बदलेँ, र बाँकी रहेका कामहरू सम्हाल्दै गर्दा, मैले रिपोर्ट पत्रलाई प्रमाणीकरण गर्ने काम पनि गरेँ। पछि, प्रमाणीकरण गरिसकेपछि, मैले रिपोर्ट पत्रका धेरैजसो विषयवस्तु तथ्यहरूसँग मेल खाँदैनरहेछन्, र यसको सानो हिस्सा निन्दा र झूटा आरोपहरू रहेछन् भन्‍ने देखेँ। मैले के पनि थाहा पाएँ भने रिपोर्ट पत्र लेख्ने व्यक्तिले प्रायजसो मानिसहरू र कामकुराका बारेमा निरन्तर खोइरो खन्ने, समस्या खडा गर्ने र फाटो ल्याउने गर्थिन्, र जसले उनको कुरा सच्याउँथ्यो उसैसँग बदला लिन्थिन्, र उनको मानवता दुर्भावनापूर्ण थियो। अन्तमा, धेरैजसो मण्डली सदस्यहरूको सहमतिमा, उनलाई मण्डलीबाट निष्कासित गरियो।

बाँकी रहेका कामहरू सम्हाल्ने यो अनुभवमार्फत, मैले आफ्नो स्वार्थी प्रकृतिको बारेमा केही बुझाइ प्राप्त गरेँ, र मैले के पनि देखेँ भने परमेश्‍वरको काम अत्यन्तै बुद्धिमानी छ। परमेश्‍वरले आफ्ना चुनिएका मानिसहरूलाई सिद्ध पार्नका लागि सेवा प्रदान गर्न, र विभिन्न प्रकारका मानिसहरूलाई प्रकट गर्न पनि चिनियाँ कम्युनिस्ट पार्टीको पक्राउ र सतावट प्रयोग गर्नुहुन्छ। उदाहरणका लागि, यसपटक मण्डलीका धेरै अगुवा र कामदारहरू अनि ब्रदर-सिस्टरहरू पक्राउ परे, र कोही, यस प्रतिकूल परिस्थितिमा आफूलाई सुरक्षित राख्नका लागि, आफ्ना कर्तव्यहरू गर्नदेखि धेरै डराए, जबकि अरू, पक्राउ परेपछि, आफ्नो ज्यान बचाउन यहुदा बने, र तिनीहरूले आफ्ना ब्रदर-सिस्टरहरूलाई धोका दिए, र परमेश्‍वरलाई इन्कार गर्न र धोका दिन “तीन बयानको पत्र” मा हस्ताक्षर समेत गरे। तर केही मानिसहरू, पक्राउ परेपछि, र ठूलो रातो अजिङ्गरको ब्रेनवस, करकाप, प्रलोभन र यातनाबाट गुज्रिएर पनि, तिनीहरूले परमेश्‍वरमाथिको विश्‍वास गुमाएनन्। उनीहरूले यहुदा बन्‍नुभन्दा जेल सजाय भोग्न र दोषी ठहरिन रोजे, र मृत्युसम्मै परमेश्‍वरलाई धोका नदिने शपथ खाए। उनीहरूले परमेश्‍वरका लागि सुन्दर र जोरदार गवाही दिए, र उनीहरूले शरीरमा धेरै दुःख भोगेका भए पनि, उनीहरूको गवाहीले परमेश्‍वरको अनुमोदन पायो र उहाँले त्यसलाई याद गर्नुभयो। यसरी, परमेश्‍वरले प्रत्येक व्यक्तिलाई तिनीहरूको प्रकारअनुसार वर्गीकरण गर्नुभयो। ठूलो रातो अजिङ्गरले अझै पनि हामीलाई पक्राउ गरिरहेको र सताइरहेको भए पनि, मण्डलीको काम सधैँझैँ चलिरह्यो, र जोखिममा रहेका ब्रदर-सिस्टरहरू, साथै परमेश्‍वरका वचनका पुस्तकहरू सबै सुरक्षित रूपमा स्थानान्तरण गरिए, र अवरोध र बाधा पुर्‍याउने दुष्ट मानिसहरू र अविश्‍वासीहरूलाई मण्डलीबाट निकालियो। यो परिस्थितिले मलाई परमेश्‍वरका अचम्मका कामहरू देख्ने मौका दियो, र मैले परमेश्‍वरका सबै काम परमेश्‍वर स्वयम्‌ले गर्नुहुन्छ भन्‍ने थाहा पाएँ। परमेश्‍वरमाथिको मेरो विश्‍वास बढेको छ। परमेश्‍वरलाई धन्यवाद!


८९. रोगसँगको मेरो सङ्घर्षबारे चिन्तन

चेन जिई, चीन

सर्वशक्तिमान्‌ परमेश्‍वरका आखिरी दिनहरूको काम स्वीकार गरेदेखि नै, म सुसमाचार प्रचार गर्न र आफ्नो कर्तव्य निर्वाह गर्न सधैँ जोसिलो भएर लागेँ, अनि घाम होस् वा पानी, कुनै ढिलासुस्ती नगरी काम गर्थेँ। पछि, म मण्डली अगुवाको रूपमा चुनिएँ, अनि जब-जब दाजुभाइ-दिदीबहिनीहरूलाई समस्या वा कठिनाइहरू परेको देख्थेँ, तब-तब म ती समाधान गर्न सक्दो प्रयास गर्थेँ। भिडियोको कामको जिम्मा लिएपछि, मैले अतिरिक्त समय काम गरेँ, अनि कामको अनुगमन र मार्गदर्शन गरेँ। जब प्रगति सुस्त हुन्थ्यो वा विचलनहरू आउँथे, तब म तुरुन्तै सङ्गति गर्थेँ र ती समाधान गर्थेँ। केही समयपछि, मैले दाजुभाइ-दिदीबहिनीहरूको सीपमा सुधार आएको र भिडियोको काममा केही प्रगति भएको देखेँ। म निकै खुसी भएँ, र मैले सोचेँ, “जबसम्म मैले निरन्तर कठिनाइहरू सहन्छु, मूल्य चुकाउँछु, र आफ्नो कर्तव्यबाट केही नतिजाहरू निकाल्छु, तबसम्‍म भविष्यमा मैले पक्कै पनि परमेश्‍वरको अनुमोदन पाउनेछु र मसँग मुक्ति पाउने ठूलो आशा हुनेछ।” तर म आफ्नो कर्तव्यमा पूर्ण रूपमा व्यस्त भइरहेकै बेला, एकदिन, मलाई निकै थकाइ लाग्यो र भोक लाग्न छोड्यो, तर मैले यसबारे धेरै ध्यान दिइनँ, मैले सोचेँ, सायद पछिल्लो समय पर्याप्त आराम नपाएकोले यस्तो भएको होला, अनि यो कुनै गम्भीर समस्या होइन होला भन्ने मैले ठानेँ। तैपनि, मेरो भोक कम हुँदै गयो, र मेरो अनुहार पनि निन्याउरो देखिन थाल्यो। मसँग सहकार्य गरिरहेका ब्रदर ग्वान मिङले मलाई जाँचका लागि अस्पताल जान सल्लाह दिए। अचम्मको कुरा, डाक्टरले मलाई हेपाटाइटिस बी भएको, र मेरो कलेजोमा सानो कडा गाँठो रहेको, अनि यदि यो बिग्रँदै गयो भने, यो कलेजोको क्यान्सरमा परिणत हुन सक्ने बताए। मेरो टाउको रन्कियो, “यो हुन सक्दैन! मैले आफ्नो कर्तव्य निर्वाह गरिरहेको छु; मलाई कसरी यस्तो रोग लाग्न सक्छ? यो रोगको उपचार गर्न सजिलो छैन …” मलाई मेरो छातीमा ढुङ्गाले थिचेजस्तो महसुस भयो, र मेरो हृदय पीडा र कमजोरीले भरियो। मैले विगतका वर्षहरूमा, कसरी आफ्नो घर-परिवार र करियर त्यागेर, दुःख कष्ट सहेर आफूलाई समर्पित गरेको थिएँ भन्ने सोचेँ। कम्युनिस्ट पार्टीले खेदो गर्दा र सताउँदा पनि, मैले परमेश्‍वरलाई धोका दिएको थिइनँ। र पनि परमेश्‍वरले मलाई किन सुरक्षा दिनुभएन? मेरो पीडामा, मैले परमेश्‍वरका वचनहरूको एउटा भजन सम्झेँ: “तँमाथि बिमारी आइपर्दा, त्यो परमेश्‍वरको प्रेम हो, र त्योभित्र निश्चय नै उहाँका असल अभिप्रायहरू समावेश हुन्छन्। तेरो देहले अलिकति कष्ट भोग्‍नुपर्ने भए तापनि, शैतानबाट कुनै विचारहरू नस्विकार्। रोगका बीचमा परमेश्‍वरको प्रशंसा गर् र तेरो प्रशंसाका बीचमा परमेश्‍वरको आनन्द लिई। रोग सामना गर्दा निराश नबन्, बारम्‍बार खोजी गर् अनि हरेस नखा, अनि परमेश्‍वरले तँलाई ज्योति र अन्तर्दृष्टि दिनुहुनेछ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरका वचनहरूले मेरो हृदयमा केही शान्ति ल्यायो। हो, यो रोग बिग्रन्छ कि बिग्रँदैन भन्ने कुरा परमेश्‍वरको हातमा थियो, र यतिबेला मैले परमेश्‍वरको अभिप्राय नबुझे पनि, मैले परमेश्‍वरको विरुद्धमा गुनासो गर्नु हुँदैनथियो। मैले उहाँको अभिप्राय खोज्नुपर्थ्यो, म आफ्नो कर्तव्यमा लागिरहनुपर्थ्यो, र आफ्नो गवाहीमा दृढ रहनुपर्थ्यो। यति सोचेपछि, मलाई अलि राम्रो महसुस भयो।

अगाडि बढ्दै जाँदा, भिडियोको कामको व्यस्ततालाई विचार गरेर, मेरो शरीरले त्यो धान्न सक्दैन भनेर अगुवाहरू चिन्तित भए, त्यसैले उनीहरूले ब्रदर ली छङ र मलाई सुसमाचार प्रचारमा सहकार्य गर्ने प्रबन्ध मिलाइदिए। उपचार गराउँदै गर्दा पनि, म निरन्तर आफ्नो कर्तव्यमा लागिरहेँ, र जब हामीले काममा कठिनाइहरूको सामना गर्थ्यौँ, तब हामी सङ्गति गर्थ्यौँ र ती समाधान गर्न सम्बन्धित सत्यताहरू खोज्थ्यौँ। मैले केही शारीरिक कठिनाइहरू सहेर केही मूल्य चुकाएको भए पनि, धेरैभन्दा धेरै मानिसहरूले परमेश्‍वरका आखिरी दिनहरूको काम स्वीकार गरेको देख्दा म निकै खुसी थिएँ, अनि मैले सोचेँ, “जबसम्म म आफ्नो कर्तव्यमा लागिरहन्छु र अझ धेरै कठिनाइहरू सहन्छु अनि अझ बढी मूल्य चुकाउँछु, तबसम्‍म सायद परमेश्‍वरले मलाई सुरक्षा दिनुहुनेछ र मेरो अवस्थामा सुधार हुनेछ।” तर केही समयपछि, मलाई मेरो अवस्था बिग्रँदै गएको महसुस भयो। मलाई हरेक दिन थकाइ लाग्थ्यो, जीउमा पूरै कमजोरी महसुस हुन्थ्यो, र मेरो भोक अझै घट्यो, त्यसैले म अर्को जाँचका लागि गएँ। डाक्टरले मेरो हेपाटाइटिस बी झन् बिग्रिएको, र उपचारका लागि म तुरुन्तै अस्पताल भर्ना हुनुपर्ने; नत्रभने, यो बढ्दै जानेछ र उपचार गर्न गाह्रो हुनेछ भनेर बताए। कम्युनिस्ट पार्टीले मेरो खेदो गरिरहेकोले, अस्पताल भर्ना हुँदा मेरो पहिचान खुल्ने र म खतरामा पर्ने सम्भावना थियो, त्यसैले औषधि र नसाबाट दिइने उपचारमै भर पर्नुपर्थ्यो, तर मेरो अवस्थामा अझै खासै सुधार आएन। समय बित्दै जाँदा, म निकै कमजोर भएँ, र मैले सोचेँ, “यो हेपाटाइटिस बी धेरै चोटि बल्झिसकेको छ; यदि यो अझै बिग्रियो र यो कलेजोको सिरोसिस वा कलेजोको क्यान्सरमा परिणत भयो भने, मेरो ज्यान जुनसुकै बेला खतरामा पर्न सक्छ। यदि म यसरी नै मरेँ भने, के मैले अझै मुक्ति पाउन सक्छु? परमेश्‍वरमाथिको मेरो विश्‍वासको जीवनको अन्त्य पक्कै पनि यसरी त हुनु नपर्ने हो?” यो सोच्दा, मलाई पूरै जीउ लल्याक-लुलुक भएको महसुस भयो, अनि मभित्र एक्कासि अन्योल र गुनासो उर्लेर आयो: “जबदेखि मैले परमेश्‍वरमा विश्‍वास गर्न थालेँ, तबदेखि म आफ्नो कर्तव्य निर्वाह गर्न र सुसमाचार प्रचार गर्न सधैँ जोसिलो भई लागेको छु। हावाहुरी होस् वा झरी, चर्को घाम होस् वा कठ्याङ्ग्रिने जाडो, अनि कम्युनिस्ट पार्टीले खेदो गर्दा र सताउँदा अनि घर फर्कन नसक्दा पनि, मैले आफ्नो कर्तव्यमा कहिल्यै ढिलासुस्ती गरिनँ। बिमारीका यी वर्षहरूमा पनि, म निरन्तर आफ्नो कर्तव्यमा लागिरहेको छु, कहिल्यै हरेस खाएको छैन, अनि मैले कुनै श्रेय नकमाएको भए पनि, मैले दुःख सहेको र परिश्रम त गरेको थिएँ। मेरो रोगमा सुधार आउनुको सट्टा किन झन् बिग्रिएको होला?” मैले अरू दाजुभाइ-दिदीबहिनीहरू त स्वस्थ्य छन् र तिनीहरूले सक्रियतापूर्वक आफ्नो कर्तव्य निर्वाह गरिरहेका छन्, तर म भने गम्भीर रोगले पीडित छु भन्ने देखेँ। म जति धेरै सोच्थेँ, मलाई त्यति नै धेरै दुखेसो लाग्थ्यो; आँसु थाम्नै नसकेर, म अतिथि सत्कारक निवासमा फर्किएँ। मलाई साँच्चै पीडा र नकारात्मक महसुस भयो, अनि ममा आफ्नो कर्तव्य निर्वाह गर्ने कुनै जाँगर थिएन। यतिबेला, ब्रदर ली छङले मलाई सम्झाए, “रोगको सामना गर्दा, हामीले परमेश्‍वरको अभिप्राय खोज्नुपर्छ र उहाँलाई गलत बुझ्नु वा उहाँको विरुद्धमा गुनासो गर्नु हुँदैन।” ब्रदर ली छङका कुराले मलाई शान्त हुन मद्दत गर्‍यो। जे हुन्छ त्यो परमेश्‍वरको अनुमतिमा हुन्छ, र मैले समर्पित भएर सत्यताको खोजी र आफैमा चिन्तन गरेर सुरुवात गर्नुपर्थ्यो। त्यसैले मैले परमेश्‍वरलाई प्रार्थना गरेँ र खोजी गरेँ, अनि उहाँले मलाई उहाँको अभिप्राय बुझ्न डोर्‍याउनुहुनेछ भन्ने आशा गरेँ।

पछि, मैले परमेश्‍वरका केही वचनहरू पढेँ: “कतिपय मानिसहरू के सोच्छन् भने, परमेश्‍वरमाथिको विश्‍वासले शान्ति र हर्ष ल्याउनुपर्छ, र यदि तिनीहरूलाई परिस्थितिहरू आइपरे भने, तिनीहरूले परमेश्‍वरलाई प्रार्थना मात्रै गर्नुपर्छ, अनि परमेश्‍वरले तिनीहरूको पुकार सुन्‍नुहुनेछ, र तिनीहरूलाई अनुग्रह र आशिष् दिनुहुनेछ, र तिनीहरूका लागि सबै कुरा शान्तिपूर्ण र सहज रूपमा अघि बढ्ने सुनिश्‍चित गर्नुहुनेछ। परमेश्‍वरमा विश्‍वास गर्नुपछाडिको तिनीहरूको उद्देश्य भनेकै अनुग्रह खोजी गर्नु, आशिष्‌हरू प्राप्त गर्नु, र शान्ति र खुसीको आनन्द लिनु हो। यही दृष्टिकोणहरूका कारण तिनीहरू परमेश्‍वरप्रति आफूलाई समर्पित गर्न आफ्नो परिवार त्याग्छन् वा जागिर छोड्छन् र कठिनाइ सहन र मूल्य चुकाउन सक्छन्। तिनीहरू के विश्‍वास गर्छन् भने, जबसम्‍म तिनीहरूले कुराहरू त्याग्छन्, परमेश्‍वरप्रति आफूलाई समर्पित गर्छन्, कठिनाइ सहन्छन्, र लगनशीलतासाथ काम गर्छन्, असाधारण व्यवहार प्रदर्शन गर्छन्, तबसम्‍म तिनीहरूले परमेश्‍वरका आशिष्‌हरू र निगाह प्राप्त गर्नेछन्, र तिनीहरूलाई जस्तोसुकै कठिनाइहरू आइपरे पनि, तिनीहरूले परमेश्‍वरलाई प्रार्थना गरेसम्म, उहाँले ती कठिनाइहरू समाधान गरिदिनुहुनेछ र सबै कुरामा तिनीहरूका लागि मार्ग खोलिदिनुहुनेछ। परमेश्‍वरमा विश्‍वास गर्ने अधिकांश मानिसहरूले बोक्ने दृष्टिकोण यही हो। मानिसहरूलाई यो दृष्टिकोण जायज र सही हो भन्‍ने लाग्छ। वर्षौँसम्म आस्था नत्यागी परमेश्‍वरमाथिको आफ्नो आस्था कायम राखिराख्‍ने धेरै मानिसहरूको क्षमता प्रत्यक्ष रूपमा यही दृष्टिकोणसँग जोडिएको हुन्छ। तिनीहरू सोच्छन्, ‘मैले परमेश्‍वरप्रति निकै समर्पित गरेको छु, मेरो व्यवहार अत्यन्तै राम्रो रहेको छ, र मैले कुनै दुष्ट कार्यहरू गरेको छैनँ; परमेश्‍वरले पक्कै मलाई आशिष् दिनुहुनेछ। मैले धेरै कष्ट भोगेको छु र हरेक कार्यका लागि ठूलो मूल्य चुकाएको छु, कुनै गल्ती नगरी सबै कुरा परमेश्‍वरका वचनहरू र मागहरूअनुसार गरेको छु, त्यसकारण परमेश्‍वरले मलाई आशिष् दिनुपर्छ; उहाँले मेरा लागि सबै कुरा सहज रूपमा अघि बढ्ने, मेरो हृदयमा प्रायजसो शान्ति र हर्ष हुने, र मैले परमेश्‍वरको उपस्थितिमा आनन्द लिन पाउने सुनिश्‍चित गर्नुपर्छ।’ के यो मानव धारणा र कल्पना होइन र? मानव दृष्टिकोणबाट हेर्दा, मानिसहरूले परमेश्‍वरको अनुग्रहको आनन्द लिन्छन् र फाइदाहरू प्राप्त गर्छन्, त्यसकारण यसका लागि अलिकति कष्ट भोग्‍नु उचित हुन्छ, र यो कष्टलाई परमेश्‍वरका आशिष्‌हरूसँग साट्नु सार्थक हुन्छ। यो परमेश्‍वरसँग सौदा गर्ने मानसिकता हो। तर, सत्यताको र परमेश्‍वरको दृष्टिकोणबाट हेर्दा, यो आधारभूत रूपमा परमेश्‍वरको कामका सिद्धान्तहरूअनुरूप वा परमेश्‍वरले मानिसहरूबाट माग गर्नुहुने मानकहरूअनुरूप हुँदैन। यो पूर्णतया मनोकामना मात्रै हो, परमेश्‍वरमा विश्‍वास गर्नेबारे विशुद्ध मानव धारणा र कल्पना मात्रै हो। चाहे यसमा परमेश्‍वरसँग सौदा गर्ने वा परमेश्‍वरबाट विभिन्‍न कुराहरू माग गर्ने कार्य समावेश होस्, वा चाहे मानव धारणा र कल्‍पनाहरू नै समावेश होस्, जे भए पनि, यो कुनै पनि कुरा परमेश्‍वरका मागहरूअनुरूप हुँदैन, न त यसले मानिसहरूलाई आशिष् दिने परमेश्‍वरका सिद्धान्त र मानकहरू नै पूरा गर्छ। विशेषगरी, यो लेनदेनको सोच र दृष्टिकोणले परमेश्‍वरको स्वभाव चिढ्याउँछ, तर मानिसहरूले यो कुरा महसुस गर्दैनन्। जब परमेश्‍वरले गर्नुहुने कुरा मानिसहरूका धारणाहरूसँग मिल्दैन, तब तिनीहरूले तुरुन्तै आफ्नो हृदयमा उहाँबारे गुनासा र गलतफहमीहरू विकास गर्छन्। तिनीहरूले अन्यायमा परेको महसुस समेत गर्छन् र त्यसपछि परमेश्‍वरसँग बहस गर्न थाल्छन्, र तिनीहरूले उहाँलाई आलोचना र निन्दासमेत गर्न सक्छन्। … जब परमेश्‍वरले मानिसहरूका लागि तिनीहरूका धारणा र कल्पनाहरूसँग पूर्ण रूपमा बाझिने वातावरण खडा गर्नुहुन्छ, तब तिनीहरूले हृदयमा परमेश्‍वरविरुद्ध धारणा, आलोचना, र निन्दाहरू निर्माण गर्छन्, र उहाँलाई इन्कारसमेत गर्न सक्छन्। के त्यसपछि परमेश्‍वरले तिनीहरूका आवश्यकताहरू पूरा गर्न सक्नुहुन्छ? अवश्य नै सक्‍नुहुन्‍न। परमेश्‍वरले कहिल्यै आफ्नो काम गर्ने तरिका र चाहनाहरू मानव धारणाहरूअनुसार परिवर्तन गर्नुहुनेछैन। त्यसोभए परिवर्तन हुनुपर्ने को हो? मानिसहरू। परमेश्‍वरले गर्नुहुने कुरालाई सही छ कि छैन भनेर आफ्‍ना धारणाहरूसँग मापन गर्नुको सट्टा, बरु मानिसहरूले आफ्‍ना धारणाहरू त्याग्‍नुपर्छ, परमेश्‍वरले खडा गर्नुभएका वातावरणहरू स्विकार्नुपर्छ, तिनमा समर्पित हुनुपर्छ र ती अनुभव गर्नुपर्छ, अनि आफ्‍ना धारणाहरू समाधान गर्न सत्यता खोज्‍नुपर्छ। जब मानिसहरूले आफ्नै धारणाहरू पक्रिरहने जिद कस्छन्, तब तिनीहरूले परमेश्‍वरविरुद्ध प्रतिरोध विकास गर्छन्—यो स्वाभाविक रूपमै हुने कुरा हो। प्रतिरोधको जड कहाँ हुन्छ? यो सामान्यतया मानिसहरूका हृदयमा हुने कुरा भनेको निस्सन्देह आफ्नै धारणा र कल्पनाहरू हुन्, र सत्यता होइन भन्‍ने तथ्यमा निहित हुन्छ। त्यसैले, परमेश्‍वरको काम मानव धारणाहरूसँग नमिलेको देख्दा, मानिसहरूले परमेश्‍वरको अवज्ञा गर्न र उहाँविरुद्ध आलोचना गर्न सक्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१६))। “तिनीहरूका लागि, आशिष्‌ पाउनुभन्दा परमेश्‍वरमा विश्‍वास गर्नुको कुनै पनि लक्ष्य बढी वैध हुँदैन—यो नै तिनीहरूको आस्थाको मूल्य हो। यदि कुनै कुराले यो लक्ष्यमा योगदान गर्दैन भने, त्यो जेसुकै भए पनि तिनीहरू त्यसबाट अविचलित रहन्छन्। आज परमेश्‍वरमा विश्‍वास गर्ने धेरैजसो मानिसको अवस्था यही हो। तिनीहरूको लक्ष्य र अभिप्राय वैध देखिन्छ, किनभने तिनीहरूले परमेश्‍वरमा विश्‍वास गर्दा, परमेश्‍वरका लागि आफूलाई समर्पित पनि गर्छन्, परमेश्‍वरप्रति आफूलाई अर्पित गर्छन्, र आफ्नो कर्तव्य निर्वाह गर्छन्। तिनीहरू आफ्नो यौवन त्याग्छन्, परिवार र करियर त्याग्छन्, र वर्षौँसम्म घरबाट टाढा दौडधुप समेत गर्छन्। आफ्नो अन्तिम लक्ष्यका खातिर, तिनीहरू आफ्ना रुचिहरू, जीवनप्रतिको आफ्नो दृष्टिकोण, र आफूले पछ्याउने दिशा समेत परिवर्तन गर्छन्; तैपनि तिनीहरू परमेश्‍वरमाथिको आफ्नो विश्‍वासको लक्ष्य परिवर्तन गर्न सक्दैनन्। … तिनीहरूसँग यति निकट रूपमा सम्बन्धित फाइदाहरूबाहेक, के परमेश्‍वरलाई कहिल्यै नबुझ्ने मानिसहरूले उहाँका लागि यति ठूलो मूल्य चुकाउनुका अरू कुनै कारणहरू हुन सक्छन्? यहाँ, हामी मानिसले पहिले पहिचान नगरेको एउटा समस्या पत्ता लगाउँछौँ: परमेश्‍वरसँगको मानिसको सम्बन्ध नाङ्गो स्वार्थको सम्बन्ध मात्रै हो। यो आशिष्‌ पाउने र दिनेबीचको सम्बन्ध हो। स्पष्ट रूपमा भन्नुपर्दा, यो एक कर्मचारी र एक रोजगारदाताबीचको सम्बन्ध हो। कर्मचारीले केवल रोजगारदाताले प्रदान गर्ने पुरस्कारहरू पाउनका लागि कडा परिश्रम गर्छ। स्वार्थमा आधारित यस प्रकारको सम्बन्धमा कुनै आत्मीय स्नेह हुँदैन, केवल लेनदेन हुन्छ। त्यहाँ प्रेम गर्नु वा प्रेम गरिनु हुँदैन, केवल दान र कृपा हुन्छ। त्यहाँ कुनै समझदारी हुँदैन, केवल विवश दमित आक्रोश र छल हुन्छ। त्यहाँ कुनै घनिष्ठता हुँदैन, केवल पार गर्न नसकिने खाडल हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरका न्यायका वचनहरूले उहाँमाथिको मेरो विश्‍वास पछाडिका गलत अभिप्रायहरू र दृष्टिकोणहरूलाई विस्तृत रूपमा खुलाइदिए, जसले मलाई लज्जित बनायो र म शर्ममा परेँ। मैले सधैँ के विश्‍वास गरेको थिएँ भने धेरै मूल्य चुकाएर र आफूलाई धेरै समर्पित गरेर, मैले परमेश्‍वरको सुरक्षा र आशिष्‌हरू पाउन सक्नेछु, र मेरो मुक्ति पाउने आशा अझ ठूलो हुनेछ। जब मलाई अचानक हेपाटाइटिस बी भएको पत्ता लाग्यो, तब मेरो हृदयमा परमेश्‍वरप्रति गुनासोहरू उब्जिए, र मैले यतिका वर्ष उहाँको लागि दुःख सहेको र आफूलाई समर्पित गरेको छु, त्यसैले परमेश्‍वरले मलाई यस्तो गम्भीर रोग लाग्न दिनुहुँदैनथियो भन्ने सोचेँ। म अन्ततः समर्पित भएको भए पनि, मैले अझै पनि के सोचेको थिएँ भने जबसम्म म निरन्तर आफ्नो कर्तव्यमा लागिरहन्छु, अझ धेरै कष्ट सहन्छु र अझ बढी मूल्य चुकाउँछु, तबसम्‍म सायद परमेश्‍वरले मलाई सुरक्षा दिनुहुनेछ र मेरो अवस्थामा सुधार हुनेछ। तर जब मेरो अवस्था बिग्रियो, र मैले क्यान्सर हुने र मर्ने सम्भावनाको समेत सामना गरेँ, तब मेरो आशिष्‌ पाउने चाहना चकनाचुर भएको मैले ठानेँ। त्यसैले म नकारात्मक भएँ र ममा गलत बुझाइहरू पलाए, अनि मैले हृदयमा परमेश्‍वरसँग तर्क-वितर्क गरेँ, अनि मेरो कुनै पुण्य नभए पनि, मैले दुःख र परिश्रम त गरेको छु, र परमेश्‍वरले मसँग यस्तो व्यवहार गर्नुहुँदैनथ्यो भन्ने विश्‍वास गरेँ; मलाई सुरक्षा नदिनुभएकोमा मैले परमेश्‍वरको विरुद्धमा गुनासो समेत गरेँ। तथ्यहरू प्रकट हुँदा, मैले के देखेँ भने मेरा प्रयासहरू र मैले गरेका त्यागहरू एउटा घृणास्पद अभिप्रायद्वारा निर्देशित थिए, किनभने म मेरो कडा परिश्रम, त्याग र समर्पणलाई एउटा असल भविष्य र गन्तव्यसँग साटफेर गर्न पुँजीको रूपमा प्रयोग गर्न चाहन्थेँ, जुन परमेश्‍वरसँग सौदाबाजी गर्नु थियो। मैले आशिष्‌ नपाउनेबित्तिकै, परमेश्‍वरलाई गलत बुझेँ र उहाँको विरुद्धमा गुनासो गरेँ। मैले जे प्रकट गरिरहेको थिएँ त्यो सबै मेरो शैतानी स्वभाव थियो। परमेश्‍वर सृष्टिकर्ता हुनुहुन्छ, र परमेश्‍वरले कुराहरूलाई जसरी योजनाबद्ध गर्नुभए पनि र बन्दोबस्त मिलाउनुभए पनि, उहाँसँग माग गर्ने मसँग कुनै कारण छैन, र म उहाँका बन्दोबस्तहरूमा समर्पित हुनुपर्छ। तर म निरन्तर परमेश्‍वरले मेरा धारणाहरूअनुसार काम गर्नुभएको चाहन्थेँ, र जब कुराहरू मेरा धारणाहरूअनुसार भएनन्, तब मैले उहाँसँग तर्क गरेँ। मैले परमेश्‍वरका वचनहरूबाट यति धेरै मलजल र आपूर्ति सित्तैमा पाएको थिएँ, तैपनि मैले परमेश्‍वरको प्रेमको ऋण तिरेको थिइनँ, उल्टै मैले उहाँलाई गलत समेत बुझेको थिएँ र उहाँको विरुद्धमा गुनासो गरेको थिएँ। के म परमेश्‍वरमा साँच्चै विश्‍वास गर्ने व्यक्ति हुन सक्थेँ र?

पछि, मैले परमेश्‍वरका वचनहरूको अर्को खण्ड पढेँ, र मैले परमेश्‍वरसँगको मेरो सौदाबाजीको जडबारे केही बुझाइ हासिल गरेँ। सर्वशक्तिमान्‌ परमेश्‍वर भन्‍नुहुन्छ: “भ्रष्ट मानव सबै आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सारांश यही हो। मानिसहरू सबैले आफ्‍नै खातिर परमेश्‍वरमा विश्‍वास गर्छन्; तिनीहरू आशिषित् हुनकै लागि कामकुरा त्याग्छन् र आफूलाई समर्पित गर्छन्, साथै तिनीहरूले आफ्नो कर्तव्य निर्वाह गर्दा सहने कष्ट र चुकाउने मूल्य पनि इनाम प्राप्त गर्नका लागि हो। छोटकरीमा भन्दा, यो सबै आशिषित् हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। संसारमा, मानिसहरूले आफ्नै फाइदाको लागि काम गर्छन्, र परमेश्‍वरको घरमा, तिनीहरू आशिष्‌हरू प्राप्त गर्नका लागि कर्तव्य निर्वाह गर्छन्। आशिष्‌हरू प्राप्त गर्नका खातिर मात्रै मानिसहरूले सबै कुरा त्याग्छन् र धेरै कष्ट सहन सक्छन्। यो सबै मानिसहरूमा शैतानी प्रकृति हुन्छ भन्ने कुराको सबैभन्दा प्रस्ट प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूको खुलासाबाट, मैले के बुझेँ भने “अरूको होइन आफ्‍नै दुनो सोझ्याउनुपर्छ” र “इनामविना औँलो पनि नउठाउनू” भन्ने शैतानी दृष्टिकोणहरू मेरो हृदयमा गहिरोसँग जरा गाडेर बसेका छन्, र मेरो अस्तित्वको आधार बनेका छन्, त्यसैले मैले गरेका सबै कामहरू आफ्नै फाइदाका लागि थिए। अनि मेरा त्यागहरू र मैले आफूलाई गरेको समर्पण समेत आशिष्‌ पाउन र विपत्ति आउँदा मृत्युबाट जोगिनका लागि थिए। कर्तव्य निर्वाह गरेका यी वर्षहरूमा, मैले जतिसुकै शारीरिक कठिनाइहरू सहेको भए पनि, वा जस्तोसुकै मूल्य चुकाउनुपरेको भए पनि, यसले मलाई आशिष्‌ र मुक्तिको हिसाबमा फाइदा पुर्‍याउँछ भन्ने मैले ठान्थेँ, तबसम्म म जस्तोसुकै दुःख सहन तयार हुन्थेँ। तर जब मेरो रोग बिग्रँदै गयो र आशिष्‌ पाउने चाहना चकनाचुर भयो, तब मैले आफ्नो कर्तव्य निर्वाह गर्ने जाँगर गुमाएँ, र हृदयमा परमेश्‍वरसँग तर्कसमेत गरेँ र गुनासो गरेँ। मैले गरेका हरेक काममा मैले व्यक्तिगत लाभलाई पहिलो प्राथमिकतामा राखेको थिएँ, र मेरो कर्तव्यलाई इनाम र आशिष्‌हरूसँग साटफेर गर्ने सौदाबाजीको अस्त्र ठानेको थिएँ, अझ यो पूर्ण रूपमा न्यायोचित छ भन्ने समेत सोचेको थिएँ। यी शैतानी विषहरूद्वारा जिएर, मैले आफ्नो विवेक र समझ गुमाएको थिएँ, र परमेश्‍वरको विरुद्धमा गुनासो र विद्रोह गरेको थिएँ। यदि मैले पश्चात्ताप गरिनँ भने, म ढिलो वा चाँडो परमेश्‍वरद्वारा तिरस्कृत हुनेथिएँ र हटाइनेथिएँ। यो सोचले मलाई भयभीत तुल्यायो र पछुतोले भरिदियो। स्वभाव परिवर्तन नभएको मजस्तो स्वार्थी र घृणास्पद व्यक्तिले अझै पनि आशिष्‌को भ्रामक आशा राखेको थिएँ। कति लाजमर्दो कुरा! परमेश्‍वरको स्वभाव धर्मी र पवित्र छ। कसैले जतिसुकै काम गरे पनि, वा जतिसुकै दुःख सहे पनि, वा जतिसुकै मूल्य चुकाए पनि, यदि उसको स्वभावमा कुनै परिवर्तन आएको छैन भने, त्यो सबै व्यर्थ हुन्छ। हामीले धेरै कठिनाइहरू सहेका छौँ भन्दैमा परमेश्‍वरले कुनै अपवाद गरेर हामीलाई उहाँको राज्यमा ल्याउनुहुनेछैन। परमेश्‍वर भन्‍नुहुन्छ: “मैले कस्ता प्रकारका मानिसहरूलाई चाहन्छु तैँले जान्‍नैपर्छ; फोहोरीहरूलाई राज्यमा प्रवेश गर्ने अनुमति छैन, फोहोरीहरूलाई पवित्र भूमि मैलो बनाउने अनुमति छैन। तैँले धेरै काम गरेको, र धेरै वर्षसम्‍म खटेको हुन सक्‍ने भए तापनि, आखिरमा तँ अझै पनि अत्यन्तै फोहोरी छस् भने, तैँले मेरो राज्यमा प्रवेश गर्न चाहनु स्वर्गको नीति-नियममा असहनीय हुनेछ! संसारको सृष्टि भएदेखि अहिलेसम्‍म, मेरो चापलुसी गर्नेहरूलाई मैले राज्यमा त्यति सहज रूपमा प्रवेश गर्न कहिल्यै दिएको छैन। यो स्वर्गीय नियम हो, र कसैले पनि यसलाई तोड्न सक्दैन! तैँले जीवनको खोजी गर्नैपर्छ। आज, सिद्ध पारिनेहरू पत्रुसजस्तै हुन्: तिनीहरू आफ्‍नै स्वभावमा परिवर्तन खोज्‍ने, र परमेश्‍वरको गवाही वहन गर्न र सृष्टि गरिएको प्राणीको रूपमा आफ्‍नो कर्तव्य निभाउन इच्‍छुक हुने मानिसहरू हुन्। यस्ता मानिसहरूलाई मात्र सिद्ध पारिनेछ। यदि तँ इनामहरूलाई मात्रै आश गर्छस्, र आफ्‍नो जीवन स्वभावलाई परिवर्तन गर्न खोज्दैनस् भने, तेरा सबै प्रयासहरू व्यर्थ हुनेछन्—यो अपरिवर्तनीय सत्यता हो!” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। परमेश्‍वरले मानिसहरूलाई तिनीहरूको बाहिरी समर्पण वा भोगाइद्वारा नाप्नुहुन्न, बरु तिनीहरूले हिँड्ने मार्गद्वारा, तिनीहरूले सत्यता प्राप्त गरेका छन् कि छैनन्, र तिनीहरूको भ्रष्ट स्वभाव परिवर्तन भएको छ कि छैन भन्‍ने आधारमा नाप्नुहुन्छ। मैले धेरै वर्षदेखि परमेश्‍वरमा विश्‍वास गरेको भए पनि, म केवल श्रम गर्न र काम गर्नमा मात्र केन्द्रित थिएँ, र मैले सत्यताको खोजी गरिरहेको थिइनँ, मेरो भ्रष्ट स्वभाव परिवर्तन भएको थिएन, र म अझै पनि आशिष्‌ पाउनका लागि परमेश्‍वरसँग सौदाबाजी गर्ने प्रयास गर्थेँ। मजस्तो स्वार्थी र घृणास्पद व्यक्ति कसरी मुक्तिको योग्य हुन सक्थ्यो र? मैले पावलको बारेमा सोचेँ। उनले सुसमाचार प्रचार गरे, धेरै काम गरे, र धेरै दुःख सहे, तर उनको भोगाइ र श्रम परमेश्‍वरका वचनहरू अभ्यास गर्नका लागि थिएन, न त एउटा सृजित प्राणीको कर्तव्य निर्वाह गर्नका लागि नै थियो, बरु आशिष्‌ र मुकुट पाउनका लागि थियो। उनले भनेका थिए, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। उनको मतलब के थियो भने यदि परमेश्‍वरले उनलाई मुकुट वा इनामहरू दिनुभएन भने, यसको अर्थ परमेश्‍वर अधर्मी हुनुहुन्छ। यो परमेश्‍वरसँग मुकुटको लागि गरिएको खुल्लमखुल्ला माग थियो, जुन परमेश्‍वरलाई बाध्य पार्ने प्रयास थियो। पावलले श्रम गरेको, दुःख सहेको, र आफूलाई समर्पित गरेको भए पनि, उनले सत्यताको खोजी गरेनन्, केवल आशिष्‌ मात्र खोजे, र उनी परमेश्‍वरको प्रतिरोध गर्ने मार्गमा हिँडे। अन्ततः, उनलाई परमेश्‍वरले दण्ड दिनुभयो। यदि म पावलकै बाटोमा हिँडिरहेँ भने, म पनि अन्ततः परमेश्‍वरद्वारा हटाइनेथिएँ। मैले अबदेखि परमेश्‍वरसँग कुनै माग वा अनुरोध गर्नु हुँदैनथियो, न त म आफ्नै लागि स्वार्थी र घृणास्पद भएर जिउनु हुन्थ्यो। मेरो अवस्था जस्तोसुकै भए पनि, म परमेश्‍वरका योजनाबद्ध कार्यहरू र बन्दोबस्तहरूमा समर्पित हुन तयार भएँ।

पछि, मैले परमेश्‍वरका वचनहरूको एउटा खण्ड पढेँ जसले मलाई एउटा मार्ग प्रदान गर्‍यो। परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य निर्वाह गर्दैन भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरूबाट, मैले के बुझेँ भने आशिष्‌ पाउनु वा दुर्भाग्य भोग्नुसँग आफ्नो कर्तव्य निर्वाह गर्नुको कुनै सम्बन्ध हुँदैन। परमेश्‍वरले मलाई जीवन र मसँग भएको सबथोक दिनुभएको छ, र एक विश्‍वासीको रूपमा परमेश्‍वरको लागि आफूलाई समर्पित गर्नु पूर्ण रूपमा स्वभाविक र न्यायोचित कुरा हो। यो एउटा व्यक्तिले पूरा गर्नुपर्ने जिम्मेवारी र कर्तव्य हो, र थोरै विवेक र समझ भएको व्यक्तिले गर्नुपर्ने काम यही हो। मैले मेरो समर्पणलाई परमेश्‍वरसँग आशिष्‌ माग्ने सौदाबाजीको अस्त्रको रूपमा प्रयोग गर्नु हुँदैन, न त मेरो गम्भीर रोगको लागि परमेश्‍वरको विरुद्धमा गुनासो नै गर्नु हुन्थ्यो। अय्यूबले जस्तै, परमेश्‍वरले उनलाई कुराहरू दिनुभए पनि वा उनीबाट खोस्नुभए पनि, उनले आफ्नो सर्वस्व गुमाउँदा र खटिराले सताउँदा समेत, परमेश्‍वरको विरुद्धमा गुनासो गरेनन् वा उहाँलाई आफ्नो पीडा कम गरिदिनुहोस् भनेर बिन्ती गरेनन्, बरु, उनले परमेश्‍वरको नामको प्रशंसा गरे र उहाँको लागि आफ्नो गवाहीमा दृढ रहे। अय्यूबको अनुभवबारे चिन्तन गर्दा, मैले अभ्यासको एउटा मार्ग फेला पारेँ। मेरो रोग जतिसुकै लामो समयसम्म रहहोस् वा जतिसुकै गम्भीर बनोस्, यहाँसम्म कि मेरो ज्यान नै जोखिममा परोस्, म परमेश्‍वरमा समर्पित हुनुपर्छ र उहाँको लागि आफ्नो गवाहीमा दृढ रहनुपर्छ। ममा हुनुपर्ने विवेक र समझ यही हो। त्यसपछि, जब-जब ममा आशिष्‌ पाउने विचारहरू आउँथे, तब-तब म ती चाहनाहरूको विरुद्ध विद्रोह गर्न परमेश्‍वरलाई प्रार्थना गर्थेँ, र म हरेक दिन परमेश्‍वरका वचनहरू अनुभव गर्न र सत्यता अभ्यास गर्नमा केन्द्रित भएँ, अनि त्यसो गर्दा, मेरो हृदय निकै शान्त भयो।

पछि, औषधि सेवनले, मेरो अवस्था बिस्तारै सुधार भयो, र म धेरै खुसी भएँ। तर केही समयपछि, मलाई फेरि थकाइ र कमजोरी महसुस भयो, त्यसैले म जाँचका लागि अस्पताल गएँ। डाक्टरले मेरो शरीरमा हेपाटाइटिस बी भाइरसको स्तर बढेर १० करोडभन्दा बढी पुगेको बताए, र कलेजोको कार्य सम्बन्धी अन्य धेरै सूचकहरू पनि उच्च बनेका थिए। उनले यदि यो यसरी नै बढ्दै गयो भने, समस्या हुन सक्ने बताए। यो सुनेर, म अलिकति आत्तिएँ र चिन्तित भएँ, र मैले सोचेँ, “यो रोग धेरै चोटि बल्झिसकेको छ; के यो साँच्चै बिग्रिएर क्यान्सर बन्न सक्छ? के मेरो रोग कहिल्यै निको होला त?” यी विचारहरूले मलाई अलिकति निराश बनायो। त्यसपछि मैले मेरो स्थिति ठीक छैन भन्ने महसुस गरेँ, त्यसैले मैले परमेश्‍वरलाई प्रार्थना गरेँ। मैले परमेश्‍वरका वचनहरूको एउटा खण्ड पढेँ: “तँ परमेश्‍वरमा विश्‍वास गर्ने र उहाँलाई पछ्याउने हुनाले, तैँले सबै कुरा उहाँलाई नै चढाउनुपर्छ, र तैँले व्यक्तिगत छनौट वा मागहरू गर्नु हुँदैन, अनि तैँले परमेश्‍वरका अभिप्राय पूरा गर्नुपर्छ। तँ सृजित मानव भएको हुनाले, तँ आफूलाई सृष्टि गर्नुहुने प्रभुमा समर्पित हुनुपर्छ, किनभने तँ अन्तर्निहित रूपमा नै आफूलाई नियन्त्रण गर्न सक्दैनस्, र तँसँग तेरो आफ्नै भवितव्यलाई नियन्त्रण गर्ने कुनै अन्तर्निहित क्षमता छैन। … सृजित प्राणीका रूपमा, मानिसले सृष्टिकर्तालाई जान्न र सृजित प्राणीको कर्तव्य पूरा गर्न खोज्नुपर्छ, र सबैभन्दा महत्त्वपूर्ण रूपमा, अरू कुनै छनौटहरू बिलकुलै नगरी परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरप्रतिको प्रेमको पछि लाग्नेहरूले कुनै पनि व्यक्तिगत लाभ वा व्यक्तिगत आशाहरू पछ्याउनु हुँदैन; पछ्याउने सबैभन्दा सही तरिका यही हो” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। परमेश्‍वरका वचनहरूबाट, मैले परमेश्‍वरको अभिप्राय बुझेँ, र जीवन र मृत्यु परमेश्‍वरको हातमा छ भन्ने महसुस गरेँ। मैले अबदेखि परमेश्‍वरसँग अनुचित मागहरू गर्नु हुँदैनथियो, र मेरो रोग जतिसुकै बिग्रिए पनि, यसले गर्दा मर्नु परे पनि वा कुनै अन्तिम परिणाम वा गन्तव्य प्राप्त नहुने नै भए पनि, म अझै पनि परमेश्‍वरका योजनाबद्ध कार्यहरू र बन्दोबस्तहरूमा समर्पित हुनेछु। यस्तो सोचाइका साथ, म अबदेखि मेरो रोगको अवस्थाद्वारा बाँधिइन छोडेँ, मैले सधैँझैँ आफ्नो कर्तव्य निर्वाह गरिरहेँ, र मैले निकै स्वतन्त्रताको महसुस गरेँ। पछि, मैले परम्परागत चिनियाँ औषधि सेवनलाई जारी राखेँ, र मलाई अवस्था बिस्तारै सुधार भएको महसुस भयो। अन्तिम जाँच गरेपछि हेर्दा, कलेजोको कार्यका धेरै सङ्केतकहरू लगभग सामान्य अवस्थामा फर्किएका थिए।

यो रोगद्वारा आफू प्रकट भएको मेरो यो अनुभवमार्फत, मैले केही दुःख पाएको भए पनि, म परमेश्‍वरप्रति धेरै आभारी छु। यो वातावरण नआएको भए, मैले आफैलाई चिन्न सक्ने थिइनँ, र म साँचो रूपमा परमेश्‍वरको लागि आफूलाई समर्पित गरिरहेको छु भनेर नै सोचिरहने थिएँ। तर अब मैले परमेश्‍वरमा विश्‍वास गरेर आशिष्‌ खोज्ने मेरा गलत दृष्टिकोणहरूलाई स्पष्ट रूपमा देखेको छु, र मैले मेरो स्वार्थी, घृणास्पद, र नाफामुखी शैतानी स्वभावबारे केही बुझाइ हासिल गरेको छु। यो रोगको सामना गरेर मैले प्राप्त गरेका प्राप्तिहरू यिनै हुन्।


९०. म आफ्नो भाग्यबारे फेरि कहिल्यै गुनासो गर्नेछैनँ

मेरो जन्म साधारण कृषक परिवारमा भएको थियो, र मेरा आमाबुबा जीवननिर्वाहका लागि खेती गर्नुहुन्थ्यो। हाम्रो गाउँमा एउटा सम्पन्न परिवार थियो, उनीहरूको घर ठूलो र राम्रो थियो। त्यो घरका बच्चाहरूले नयाँ नयाँ लुगा लगाइरहन्थे, मिठो मसिनो खान्थे। मलाई उनीहरूको डाह लाग्थ्यो। म सोच्थेँ, मैले राम्ररी पढ्नुपर्छ, भविष्यमा राम्रो विश्‍वविद्यालयमा भर्ना भएर राम्रो जागिर खानुपर्छ। यसरी म भीडबाट अलग देखिनेथिएँ, अनि अरूले मेरो प्रशंसा र डाह गर्नेथिए। तर, हाइस्कुलको पहिलो वर्षमा मलाई सिस्टेमिक लुपस एरिथमाटोसस भन्‍ने रोग देखियो। यो शरीर एकदमै थाक्ने, जोर्नी दुख्ने खालको निको नहुने बाथ रोग थियो। यो रोगमा जिन्दगीभर औषधि खानुपर्छ। त्यो समय म निकै उदास हुन्थेँ, मलाई यो रोग किन लाग्यो थाहा थिएन। मैले मेरो सारा ऊर्जा पढाइमा लगाएँ। कक्षामा मेरो ग्रेड प्रायः सबभन्दा राम्रो हुन्थ्यो, राम्रो विश्‍वविद्यालयमा भर्ना हुन पाएँ भने मेरो भाग्य पुनर्लेखन गर्न सक्नेछु भन्‍ने लाग्थ्यो। तर अनपेक्षित रूपमा, हाइस्कुलको अन्तिम परीक्षाको करिब बीस दिनअघि, मलाई हनहन ज्वरो आयो, ज्वरो घट्दै नघटेपछि अस्पताल बसेर उपचार गराउनुपर्यो। यसले मेरो परीक्षामा असर गर्यो। अनि राम्रो विश्‍वविद्यालय भर्ना हुन पाइनँ, र म सामान्य व्यावसायिक कलेजमा भर्ना भएँ। तर म भाग्यको अघि झुक्न चाहन्नथेँ, कलेज भर्नापछि विश्‍वविद्यालय प्रवेश परीक्षाको तयारी कक्षा लिन थालेँ। तर ६ महिना पढेपछि मेरो रोग झन् गम्भीर भयो। हल्का ज्वरो आइरहन्थ्यो, हात खुट्टाको जोर्नी सुन्निन्थ्यो, दुख्थ्यो र सिँढी चढ्न पनि गाह्रो हुन्थ्यो। कैयौँ पटक म आफ्नो थर्मस बोकेर हिँड्न समेत सक्दिनथेँ। अन्तमा, मैले स्कुल छोडेर घर नगई सुख पाइनँ। मेरो उमेरका साथीहरू स्वस्थ्य थिए, र आफ्नो सपना हासिल गर्ने दिशामा काम गरिरहेका थिए। मैले माथि आकाशतिर हेरी सुस्केरा हाल्दै सोचेँ, “भाग्य मप्रति किन यति पक्षपाती भएको? ममाथि नै किन यस्तो अत्याचार?” म सबथोक र सबजनलाई दोष लगाइरहन्थेँ, कहिलेकाहीँ मरौँ कि जस्तो पनि लाग्थ्यो। तर आमाबुबाले मेरा लागि दुःख गरिरहेको देखेर त्यसरी सोचेअनुसार गर्ने आँट गरिनँ। म असहाय भएर दिन गन्दै बसिरहेँ।

पछि, मैले सर्वशक्तिमान परमेश्‍वरका आखिरी दिनहरूको काम स्विकारेँ। मेरो स्वास्थ्य निकै ठीक हुँदै आएको थियो, र म सामान्य जीवन जिउन सक्थेँ। अगुवाले मलाई भिडियो उत्पादन गर्ने काममा लगाए। त्यो बेला म धेरै उत्सुक थिएँ, मैले सक्रिय भएर भिडियो उत्पादनबारे अध्ययन गरेँ। पछि, मलाई बढुवा गरी सुपरिवेक्षक बनाइयो, म निकै खुसी थिएँ। मेरो कर्तव्य निर्वाह गर्दा म झन् सक्रिय भएँ। बेलाबेलामा मलाई हल्का ज्वरो आउँथ्यो, तर मैले कर्तव्य निर्वाह गरिरहेँ। पछि, मेरो स्वास्थ्य अवस्थालाई विचार गरी अगुवाले मलाई घर गएर घरमै बसेर गर्नसक्ने कर्तव्य निर्वाह गर्ने प्रबन्ध गरे। म अलिक अन्योलमा परेँ। मैले कहिले वृद्धिविकास मौका नपाउने रहेछु जस्तो लाग्यो, र मैले सोचेँ, “यो सबै यही भयानक बिमारको कारणले त होइन? म साँच्चै अभागी थिएँ।” त्यसपछि, मैले मण्डलीमा लेखापढीको काम गर्न थालेँ। म सोचिरहन्थेँ, “मैले केवल लेखापढीको कर्तव्य निर्वाह गरिरहेकी छु; यसरी म अरूभन्दा अलग देखिन वा चर्चामा आउन सक्दिनँ।” म निकै उदास भएँ। अगुवाहरूले अक्सर विभिन्न ठाउँ पुगेर परमेश्‍वरका वचनमा सङ्गति गरी निकै प्रभावशाली र सफलतापूर्वक समस्या समाधान गरेको देखेर, मैले मनमनै सोचेँ: “मैले केही बढी सत्यता बुझेर ब्रदर-सिस्टरहरूको स्थिति हल गर्न सकेकी भए, सबैले मलाई अगुवा चुन्नेथिए होलान्।” त्यसैले, हरेक पटक भेलामा जाँदा मैले ब्रदर-सिस्टरहरूको स्थितिमा ध्यान दिन्थेँ। घर गएपछि म परमेश्‍वरका केही वचन खोज्थेँ, र त्यसपछि ती वचनबारे अर्को भेलामा ब्रदर-सिस्टरहरूसँग सङ्गति गर्दथेँ। सबैले मेरो सङ्गति ध्यान दिएर सुनेको देखेर म दङ्ग पर्थेँ। सबै कुरा सही दिशामा गइरहेको बेला एउटा भेलामा जाँदा म मेरो बाइकबाट लडेँ। मेरो खुट्टामा नराम्रोसँग चोट लाग्यो, हिँड्न सकिनँ र निको हुन म घरमा बस्नुपर्ने भयो। निकै अलमल्ल पर्दै मैले सोचेँ, “पछिल्लो समयमा म आफ्नो कर्तव्यमा निकै सक्रिय रहेकी छु; मलाई अचानक यस्तो कसरी हुन सक्छ? म किन यति अभागी छु?” मलाई झन् निराश बनाउने कुरा मण्डलीले चाँडै चुनाव गर्दैथ्यो; म चुनिन सक्छु भन्‍ने सोचेकी थिएँ, तर अगुवाले मलाई भने, “अगुवाहरूमा मण्डलीका सबै कामको जिम्मेवारी हुन्छ। तपाईंको स्वास्थ्य कमजोर छ, तपाईं निकै थकित बन्नुहुनेछ। तपाईंले लेखापढीको कर्तव्यमा नै रहनु राम्रो हुनेछ।” अगुवाको कुरा सुनेर ममाथि चिसो पानी खन्याएजस्तै भयो, मेरो हृदय नै चिसो भयो। अगुवा बन्नु मेरो भाग्यमा छैन जस्तो देखियो। पछि, भेलाहरूमा जाँदा ममा पहिलेजस्तो जोश हुँदैनथ्यो। मलाई ब्रदर-सिस्टरहरूका समस्याबारे सोचविचार गर्न मन लाग्दैनथ्यो। त्योबेला नवनिर्वाचित अगुवा चेन फाङ्ग मेरै उमेरकी थिइन्, र मलाई साँच्चै उनको डाह लाग्थ्यो। उनको स्वास्थ्य राम्रो थियो, अगुवा चुनिन सक्षम थिइन्, तर म लेखापढी कर्तव्यमात्र गर्न सक्थेँ। मैले मनमनै गुनासो गरेँ, “म पूरै लगनका साथ परमेश्‍वरप्रति समर्पित हुन चाहन्छु; मेरो शरीर किन यति कमजोर भएको? मसँग हृदय छ, तर बल छैन। म साँच्चै अभागी रहेछु।” अलमल्ल पर्दै मैले सोचेँ, “म अगुवा बन्न नसकेपनि मेरो लेखापढी कर्तव्यमा केही उपलब्धि हासिल गरेँ भने, के ब्रदर-सिस्टरहरूले अझै पनि मेरो प्रशंसा गर्नेछैनन् र?” यो कुरा मनमा राखी म पाण्डुलिपिहरू उत्सुकतापूर्वक निरीक्षण गर्थेँ। तर वर्षका अन्त्यतिर, मेरो खुट्टा यति दुख्न थाल्यो कि हिँड्नै नसक्ने भएँ। मलाई अभास्कुलर नेक्रोसिस भइसकेछ। केही समयपछि नै, मण्डलीमा धरपकड भयो र म ब्रदर-सिस्टरहरूलाई भेट्न जान सकिनँ। म अत्यन्त उदास थिएँ, सोचेँ, “म कसरी यति अभागी हुन पुगेँ? विगतमा, म पढाइले भाग्य बदल्न चाहन्थेँ, तर योजनाअनुसार भएन। परमेश्‍वरमा विश्‍वास गरेपछि भाग्य राम्रो हुनेछ भन्‍ने सोचेँ, तैपनि मैले खोजेजस्तो भएन। अहिले, रोग निकै कडा भएको छ, र खतरनाक परिस्थितिले गर्दा कर्तव्य निर्वाह गर्न सक्दिनँ। म चम्कने दिन नआउला जस्तो छ। मेरो भाग्यमै कष्ट सहनु लेखेको रहेछ!” म हरेक दिन रोएर बसेँ, र कसरी जिउने होला भन्‍ने थाहा थिएन। त्यो बेला, म लेख लेख्न सक्छु भन्‍ने विचार पनि आएको थियो, तर मेरो भाग्य र मेरा सारा प्रयास कसरी बेकार हुनेछन् भन्‍नेबारे सोच्ने बित्तिकै, लेख्ने मुड नै बन्दैनथ्यो र मेरा हरेक दिन उदासी स्थितिमा बित्थ्यो।

एक दिन, मेरो छिमेकमा बस्ने एक सिस्टरले परमेश्‍वरका केही वचन लिएर आइन्। म परमेश्‍वरप्रति निकै आभारी भएँ, र उहाँलाई प्रार्थना गरेँ, “हे परमेश्‍वर, दया गर्नुभएकोमा धन्यवाद। यो समयमा, म उदासीमा जिइरहेकी थिएँ। मेरो भाग्य खराब छ भन्‍ने सोचिरहन्थेँ, यसर्थ सत्यता खोजिनँ वा पाठ सिकिनँ। हे परमेश्‍वर, म निकै विद्रोही छु!” पछि, मैले परमेश्‍वरका वचनका दुई खण्ड पढेँ र मेरो स्थितिबारे केही बुझाइ पाएँ। सर्वशक्तिमान्‌ परमेश्‍वर भन्‍नुहुन्छ: “डिप्रेसनजस्तो नकारात्मक संवेग पैदा हुनुको मूल कारण हरेक व्यक्तिको लागि फरक-फरक हुन्छ। मान्छेले महसुस गर्ने एक किसिमको डिप्रेसनको संवेग तिनीहरूले आफ्‍नै भयानक भाग्यप्रति गर्ने निरन्तरको विश्‍वासबाट पैदा हुनसक्छ। के यो एउटा कारण होइन र? (हो।) तिनीहरू साना हुँदा, तिनीहरू गाउँमा वा गरिब क्षेत्रमा हुर्केका थिए, तिनीहरूको परिवार सम्‍पन्‍न थिएन, अनि सामान्य मालमत्ताहरूबाहेक तिनीहरूसँग मूल्यवान् कुरा अरू केही थिएन। तिनीहरूसँग लगाउनको लागि एकदुई वटा लुगा हुन्थे जसमा केही प्वालहरू परिसकेका हुन्थे, अनि तिनीहरूले कहिल्यै पनि सामान्य रूपमा राम्रो खाना खान पाउँदैनथे, अनि मासु खानको लागि पनि नयाँ वर्ष वा चाडपर्व पर्खिनुपर्थ्यो। कहिलेकहीँ तिनीहरू भोकै बस्‍नुपर्थ्यो र तिनीहरूले न्यानो लुगा लाउन पाउँदैनथे र कचौराभरि मासु खान पाउनु ठूलो सपना नै हुन्थ्यो, र फलफूलको एक टुक्रा खान पाउनु पनि गाह्रो हुन्थ्यो। आफू त्यस्तो वातावरणमा हुर्केकोले, तिनीहरूलाई ठूलो सहरमा बस्‍ने, धनी आमाबुबा भएका, चाहेको जुनसुकै खानेकुरा खान पाउने र जुनसुकै कपडा लाउन पाउने, चाहेको जुनसुकै कुरा जुनसुकै बेला पाउने, र धेरै कुराहरू जान्‍ने अरू मानिसहरूभन्दा आफू फरक छु जस्तो लाग्छ। तिनीहरूले सोच्छन्, ‘तिनीहरूको भाग्य कति राम्रो छ। किन मेरो भाग्यचाहिँ यति खराब हो?’ तिनीहरू सधैँ भीडभन्दा माथि उठ्न र आफ्‍नो नियति परिवर्तन गर्न चाहन्छन्। तर आफ्‍नो नियति परिवर्तन गर्न त्यति सजिलो छैन। जब कुनै व्यक्ति त्यस्तो परिस्थितिमा जन्मन्छ, तब उसले जति नै प्रयास गरे पनि, आफ्‍नो भाग्य कति नै परिवर्तन गर्न सक्छ र, अनि उसले यसलाई कति नै राम्रो बनाउन सक्छ र? वयस्क बनेपछि, तिनीहरू जहाँ गए पनि समाजमा तिनीहरूलाई विभिन्‍न बाधाहरूले रोक्छन्, तिनीहरू जहाँ गए पनि तिनीहरू हेपाइमा पर्छन्, र त्यसकारण तिनीहरूलाई सधैँ आफू अभागी छु भन्‍ने लाग्छ। तिनीहरू सोच्छन्, ‘म किन यति अभागी? म किन सधैँ निर्दयी मानिसहरू भेट्छु? सानो हुँदा पनि जीवन कठिन थियो, र अवस्था ठ्याक्‍कै यस्तै थियो। अहिले म ठूलो भएर पनि अवस्था त्यस्तै खराब नै छ। मैले गर्न सक्छु भनेर म सधैँ देखाउन चाहन्छु तर कहिल्यै मौका पाउँदिनँ। यदि मैले कहिल्यै मौका पाउँदिन भने, ठीकै छ त्यस्तै होस्। म बस परिश्रम गरेर सुखी जीवन जिउनको लागि पर्याप्त पैसा कमाउन चाहन्छु। तर म त्योसमेत किन गर्न सक्दिनँ? किन सुखी जीवन जिउन यति गाह्रो हुन्छ? मैले हरेक अन्य व्यक्तिभन्दा उच्‍च जीवन जिउनु जरुरी छैन। तर म कम्तीमा एउटा सहरवासीको जीवन जिउन चाहन्छु र मानिसहरूद्वारा तुच्छ नजरले हेरिन चाहन्‍नँ, अनि दोस्रो वा तेस्रो दर्जाको नागरिक बन्‍न चाहन्‍नँ। कम्तीमा पनि मानिसहरूले मलाई बोलाउँदा, “ओइ, यहाँ आइज!” भन्दै नचिच्याऊन्। कम्तीमा पनि तिनीहरूले मलाई मेरो नामले बोलाएर सम्‍मानसाथ सम्‍बोधन गरून्। तर मलाई त सम्‍मानको साथ सम्‍बोधनसमेत गरिँदैन। किन मेरो भाग्य यति निर्दयी भयो? कहिले यसको अन्त्य हुन्छ?’ त्यस्ता मानिसहरूले परमेश्‍वरमा विश्‍वास नगर्दा भाग्यलाई निर्दयी ठान्छन्। तिनीहरूले परमेश्‍वरमा विश्‍वास गर्न र यो नै साँचो मार्ग हो भनेर देख्‍न थालेपछि यस्तो विचार गर्छन्, ‘पहिलेको सबै दुःख-कष्ट सार्थक थियो। यो सब परमेश्‍वरले नै योजनाबद्ध गर्नुभएको हो, यो उहाँले नै गर्नुभएको हो, र परमेश्‍वरले यो एकदमै राम्रो गर्नुभयो। यदि मैले यसरी कष्ट नभोगेको भए, मैले परमेश्‍वरमा विश्‍वास गर्नेथिइनँ। अहिले मैले परमेश्‍वरमा विश्‍वास गरेँ, त्यसकारण मैले सत्यता स्विकार्न सकेँ भने मेरो नियति परिवर्तन भएर राम्रो बन्‍नेछ। अब म मेरा विश्‍वासी दाजुभाइ-दिदीबहिनीहरूसँग मण्डलीमा समान जीवन जिउन सक्छु, र मानिसहरूले मलाई “दाजु वा भाइ” वा “दिदी वा बहिनी” भनेर बोलाउँछन्, र मलाई सम्‍मानसाथ सम्‍बोधन गरिन्छ। अहिले मैले अरूको सम्‍मान पाउँदा कस्तो हुन्छ त्यसको आनन्द लिन पाएको छ।’ यस्तो लाग्छ तिनीहरूको नियति परिवर्तन भएजस्तो छ, र लाग्छ तिनीहरूले अबदेखि कष्ट भोग्‍नु पर्दैन र तिनीहरूको भाग्य खराब छैन जस्तो देखिन्छ। तिनीहरूले परमेश्‍वरमा विश्‍वास गर्न थालेपछि, परमेश्‍वरको घरमा आफ्‍नो कर्तव्य राम्ररी पूरा गर्ने सङ्कल्प गर्छन्, तिनीहरू कठिनाइ सहन र परिश्रम गर्न सक्‍ने बन्छन्, कुनै पनि कुरामा अरूले भन्दा धेरै दुःख सहन सक्‍ने बन्छन्, र तिनीहरू धेरैजसो मानिसहरूको अनुमोदन र सम्‍मान पाउन लागिपर्छन्। तिनीहरू आफूलाई मण्डली अगुवाको रूपमा, इन्‍चार्जको रूपमा, वा टोली अगुवाको रूपमा छनौट गरिन सक्छ भन्‍नेसमेत सोच्छन्, अनि त्यसपछि त के तिनीहरूले आफ्‍ना पितापुर्खालाई र आफ्‍नो परिवारलाई सम्‍मान दिइरहेका हुनेछैनन् र? के तिनीहरूले आफ्‍नो नियति परिवर्तन गरेका हुँदैनन् र? तैपनि, वास्तविकता तिनीहरूको कामनाअनुसारको हुँदैन र तिनीहरू उदास बन्छन्, र सोच्छन्, ‘मैले परमेश्‍वरमा विश्‍वास गरेको वर्षौँ भयो र म मेरा विश्‍वासी दाजुभाइ-दिदीबहिनीहरूसँग राम्ररी घुलमिल हुन सक्छु, तर किन अगुवा, इन्‍चार्ज, वा टोली अगुवा छनौट गर्ने बेलामा, मेरो पालो कहिल्यै आउँदैन? के म साह्रै सरल देखिएकोले हो कि, कि मैले राम्ररी काम नगरेकोले मलाई कसैले ध्यान नदिएको हो? निर्वाचन हुँदा हरेक-पटक नै मेरो थोरै भए पनि आशा हुन्छ, र म टोली अगुवाको रूपमा छनौट हुन पाए खुसी नै हुन्थेँ। म परमेश्‍वरको ऋण तिर्न अत्यन्तै उत्साहित छु, तर पनि निर्वाचन हुँदा हरेक-पटक नै मैले खिन्‍न हुनुपर्छ र यो सबबाट मलाई छुटाइन्छ। के भएर यस्तो भएको हो? के म मेरो जीवनभरि एउटा साधारण व्यक्ति, सामान्य व्यक्ति, र अनुल्‍लेखनीय व्यक्ति मात्रै बन्‍न सक्छु? मेरो बाल्यकाल, जवानी, र अधबैँसे उमेरलाई फर्केर हेर्दा, मैले हिँडेको यो बाटो सधैँ नै सामान्य रहेको थियो र मैले कुनै पनि स्मरणीय काम गरेको छैनँ। मसँग कुनै महत्त्वाकाङ्क्षा नभएकोले वा मेरो क्षमता कम भएकोले यस्तो भएको होइन, र मैले पर्याप्त प्रयास नगर्ने वा कठिनाइ भोग्‍न नसक्‍ने भएर पनि यस्तो भएको होइन। मेरा पनि सङ्कल्प र उद्देश्यहरू छन्, र यो भन्‍न सकिन्छ कि मसँग पनि महत्त्वाकाङ्क्षा छँदै छ। तर पनि किन म भीडभन्दा माथि कहिल्यै उठ्न सक्दिनँ? अन्तिम विश्‍लेषण गरेर हेर्दा के देखिन्छ भने, मेरो भाग्य नै खराब छ र म कष्ट भोग्‍न जन्‍मेको हुँ, र परमेश्‍वरले मेरो लागि यसरी नै बन्दोबस्त मिलाउनुभएको छ।’ तिनीहरूले यो कुरालाई जति विचार गर्छन्, तिनीहरूलाई तिनीहरूको भाग्य त्यति नै खराब लाग्छ। … तिनीहरूको जीवनमा जेसुकै आइपरे पनि, तिनीहरूले सधैँ भाग्य खोटो भएकोले यस्तो भएको हो भनेर भन्छन्; तिनीहरूले भाग्य खोटो छ भन्‍ने यो विचारलाई नै सधैँ जोड दिन्छन्, यसलाई गहन रूपमा बुझ्‍न र जान्‍न लागिपर्छन्, र यस कुरालाई दिमागमा खेलाइरहने क्रममा, तिनीहरूको संवेग अझै निराशापूर्ण बन्छ। जब तिनीहरूले कर्तव्य निभाउने क्रममा सानो गल्ती गर्छन्, तब यस्तो सोच्छन्, ‘अहो, मेरो भाग्य नै त यति खोटो छ, मैले कसरी पो आफ्‍नो कर्तव्य राम्ररी पूरा गर्न सक्छु र?’ भेलाहरूमा, तिनीहरूका विश्‍वासी दाजुभाइ-दिदीबहिनीहरूले तिनीहरूलाई सङ्गति दिन्छन् र तिनीहरूले यसबारेमा बारम्‍बार विचार गर्छन्, तर केही पनि बुझ्दैनन्, त्यसैले तिनीहरूले यस्तो सोच्छन्, ‘अहो, मेरो भाग्य नै त यति खोटो छ, मैले कसरी पो यस्तो कुरा बुझ्‍न सक्छु र?’ जब तिनीहरूले भन्दा राम्रो बोल्‍न सक्‍ने, आफूले बुझेको कुरा तिनीहरूले भन्दा स्पष्ट र अन्तर्दृष्टिपर्ण रूपमा छलफल गर्न सक्‍ने कसैलाई देख्छन्, तब तिनीहरूलाई झनै बढी डिप्रेसन हुन्छ। जब तिनीहरूले कठिनाइहरू भोग्‍न र मूल्य चुकाउन सक्‍ने, आफ्‍नो कर्तव्यमा परिणामहरू ल्याउने, र विश्‍वासी दाजुभाइ-दिदीबहिनीहरूबाट अनुमोदन र बढुवा पाउने कसैलाई देख्छन्, तब तिनीहरूलाई हृदयमा बेखुसी हुन्छ। जब तिनीहरूले कसैलाई अगुवा वा सेवक बनेको देख्छन्, तब तिनीहरूलाई अझै बढी डिप्रेसन हुन्छ, र जब तिनीहरूले आफूभन्दा राम्रो गाउन र नाच्‍न सक्‍ने कसैलाई देख्छन्, र आफू त्यो व्यक्तिभन्दा कम भएको महसुस गर्छन्, तब पनि तिनीहरूलाई डिप्रेसन हुन्छ। तिनीहरूले जस्तोसुकै मानिस, घटना, वा वस्तुहरूको सामना गरे पनि, वा तिनीहरू जस्तोसुकै परिस्थितिमा परे पनि, सधैँ यस्तो डिप्रेसनको संवेगमार्फत प्रतिक्रिया दिन्छन्। तिनीहरूले तिनीहरूको भन्दा अलिक राम्रो लुगा लाउने वा अलिक राम्रो कपाल भएको व्यक्तिलाई देख्दा पनि, तिनीहरूलाई सधैँ नरमाइलो लाग्छ, र तिनीहरूको हृदयमा डाहा र ईर्ष्या पैदा हुन्छ, र अन्ततः तिनीहरू फेरि डिप्रेसनको संवेगमै फर्केर जान्छन्” (वचन, खण्ड ६। सत्यताको पछ्याइमा। सत्यता कसरी पछ्याउने (२))। “आफ्‍नो भाग्य खराब छ भनेर सधैँ सोच्ने यस्ता मानिसहरूलाई तिनीहरूको मुटु ठूलो ढुङ्गाले किच्याइएको छ जस्तो निरन्तर महसुस हुन्छ। तिनीहरूले आफ्‍नो जीवनमा आइपर्ने सबै कुरा तिनीहरूको खराब भाग्यले गर्दा हुन्छ भन्‍ने सधैँ विश्‍वास गर्ने हुँदा, तिनीहरूमाथि जेसुकै कुरा घटित भए पनि तिनीहरूले यसलाई परिवर्तन गर्न सक्दैनन् भन्‍ने लाग्छ। अनि, तिनीहरूले के गर्छन्? तिनीहरूले बस नकारात्मक महसुस गरिरहन्छन् र तिनीहरू सुस्त भइरहन्छन् र आफ्‍नो दुर्दशामा डुबिरहन्छन्। … अन्त्यमा, तिनीहरू सधैँ आफ्‍नो भाग्य खराब छ भनेर विश्‍वास गर्दै निराशामा डुब्छन्, कुनै पनि वास्तविक उद्देश्यविना जीवन जिउँछन् र मृत्यु कुर्दै बस खाँदै र पिउँदै बस्छन्; त्यसकारण तिनीहरूले सत्यता पछ्याउने, मुक्ति पाउने, र परमेश्‍वरका अरू त्यस्तै मापदण्डहरू पूरा गर्ने कार्यमा झन्झन् रुचि गुमाउँदै जान्छन्, र यी कुराहरूलाई झन्झन् बढी घृणा र इन्कार गर्न थाल्छन्। तिनीहरूले आफ्‍नो खराब भाग्यलाई सत्यता नपछ्याउने र मुक्ति प्राप्त गर्ने नसक्ने कारण र आधारको रूपमा लिन्छन्। तिनीहरू आफूले सामना गर्ने परिस्थितिहरूमा आफ्‍नो भ्रष्ट स्वभाव वा नकारात्मक संवेगहरूलाई चिरफार गरेर आफूलाई चिन्‍ने र आफ्‍नो भ्रष्ट स्वभाव समाधान गर्ने गर्दैनन्, बरु आफूले सामना र अनुभव गर्ने हरेक व्यक्ति, घटना, र परिस्थितिमा तिनीहरूले आफ्‍नो भाग्य नै खराब छ भन्‍ने दृष्टिकोण प्रयोग गरेर प्रतिक्रिया जनाउँछन्, जसले गर्दा तिनीहरू डिप्रेसनको संवेगमा झन्झन् गहिरो गरी डुब्छन्” (वचन, खण्ड ६। सत्यताको पछ्याइमा। सत्यता कसरी पछ्याउने (२))। परमेश्‍वरले खुलासा गरेको कुरा मेरो स्थितिसँग मिल्थ्यो। म सधैँ मेरो भाग्य खराब र निर्दयी छ भनी सोच्थेँ, यसैको कारण प्रायः उदासीमा जिएकी थिएँ। सानो हुँदा म सामान्य परिवारमा जन्मेको थाहा पाएपछि पढेर भाग्य बदल्न चाहन्थेँ, तर दुर्भाग्यवश हाइस्कुलको पहिलो वर्षमा नै लुपस एरिथेमाटोसस भन्‍ने रोग देखियो। हाइस्कुलको अन्तिम परीक्षाअघि मेरो रोग फेरि बल्झिएपछि राम्रो विश्‍वविद्यालयमा भर्ना हुन सकिनँ। पछि, स्वास्थ्य अवस्था बिग्रेर स्कुल छोडेर घर जानुपर्यो। भाग्य बदल्न ज्ञानमा भर पर्ने कुनै बाटो नदेखेपछि, मेरो हृदय अत्यन्त पीडामा थियो, र भाग्य मप्रति पक्षपाती भयो भनेर प्रायः गुनासो गर्थेँ। परमेश्‍वरमा विश्‍वास गरेपछि, पर्दा पछाडिको लेखापढी कर्तव्य मन नलागी नलागी गर्थेँ, म ब्रदर-सिस्टरहरूका स्थितिलाई सक्रियतासाथ हल गरी अगुवा चुनिन चाहन्थेँ। तर, मेरो स्वास्थ्य अवस्थालाई हेरी ब्रदर-सिस्टरहरूले मलाई चुनेनन्। मलाई आफू अभागी भएको झनै लाग्न थाल्यो र पहिलेजस्तो भेलामा सक्रिय हुन छोडेँ। मेरो अवस्था हेरी मण्डलीले घरबेटीकै घरमा बसेर पाण्डुलिपी निरीक्षण गर्ने प्रबन्ध गर्यो। म केही उपलब्धि हासिल गरी मानिसको प्रशंसा चाहन्थेँ, तर मेरो स्वास्थ्य अवस्था अचानक झन् खराब भयो र अभास्कुलर नेक्रोसिस भन्‍ने रोगले गर्दा कर्तव्य निर्वाह गर्न बाहिर जान सकिनँ। म झन् उदास भएँ। मैले सोचेँ, मैले गरेका कुनै कुरा राम्रो भएका छैनन् र कष्ट सहनु नै मेरो भाग्य हो। मेरो जीवनमा उदासीपन छायो, र म आफैसँग हार मानेँ, सत्यता पछ्याउन मन लागेन, र त्यसउपरान्त लेख लेख्न समेत मन लागेन। मलाई लाग्यो मलाई अभागी बनाइएको छ, र पछ्याउनुको कुनै अर्थ हुनेछैन। हर कुरालाई हेर्ने मेरो नजर परमेश्‍वरमा विश्‍वास नगर्ने मानिसको जस्तै थियो। प्रतिकूल परिस्थितिको सामना हुँदा मेरो भाग्य खराब रहेको निष्कर्ष निकाल्थेँ र मैले गर्ने हरेक कुरामा भाग्यविरुद्ध लड्न चाहन्थेँ। यो लडाइँ हारेपछि म अभागी रहेको भनी गुनासो गरेँ। मैले वर्षौँदेखि परमेश्‍वरमा विश्‍वास गरेकी थिएँ, तर उहाँप्रति साँचो समर्पण थिएन। आफ्नो समस्या हल गर्न सत्यता खोज्न जान्दिनथेँ, उदासीमा जीवन जिउँदै परमेश्‍वरलाई दोष दिइरहन्थेँ। म कसरी परमेश्‍वरको विश्‍वासी भएँ र?

पछि, मैले परमेश्‍वरका वचनको दुई खण्ड पढेँ र राम्रो वा खराब भाग्य भन्‍ने कुरा हुँदैन रहेछ भन्‍ने थाहा पाएँ। सर्वशक्तिमान्‌ परमेश्‍वर भन्‍नुहुन्छ: “व्यक्तिको भाग्य के हुनेछ, यो राम्रो हुनेछ कि खराब हुनेछ भन्‍नेसम्बन्धी परमेश्‍वरको बन्दोबस्तलाई मान्छेको नजरद्वारा हेर्नु वा मापन गर्नु वा भाग्य बताउने व्यक्तिको नजरले हेर्नु हुँदैन, न त यो कुरालाई व्यक्तिले आफ्‍नो जीवनकालमा कति सम्पत्ति र वैभव पाउँछ, वा उसले कति धेरै कष्ट भोग्छ वा भावी सम्भाव्यता, ख्याति र सम्पत्ति पछ्याउने क्रममा ऊ कति सफल हुन्छ भन्‍ने आधारमा मापन गर्नु नै हुन्छ। यसको बाबजुद पनि, आफ्‍नो भाग्य खराब छ भनेर भन्‍ने मानिसहरूले गर्ने गम्‍भीर गल्ती नै यही हो, साथै अधिकांश मानिसहरूले आफ्‍नो भाग्य मापन गर्न प्रयोग गर्ने तरिका पनि यही हो। त्यसोभए, धेरैजसो मानिसहरूले आफ्‍नो भाग्य कसरी मापन गर्छन्? व्यक्तिको भाग्य राम्रो छ कि खराब छ भनेर सांसारिक मानिसहरूले कसरी मापन गर्छन्? मुख्य गरी, तिनीहरूले यो कुरालाई व्यक्तिको जीवन सहज रूपमा अघि बढ्छ कि बढ्दैन, उसले सम्पत्ति र वैभव उपभोग गर्न पाउँछ कि पाउँदैन, उसले अरूको भन्दा उच्‍च जीवनशैली जिउन पाउँछ कि पाउँदैन, उसले आफ्‍नो जीवनमा कति धेरै कष्ट भोग्‍नुपर्छ र कति धेरै आनन्द लिन सक्छ, ऊ कति लामो समय बाँच्‍छ, उसले कुन पेसा अपनाउँछ, उसको जीवन सङ्घर्षले भरिएको छ कि सहज र सजिलो छ भन्‍ने कुरामा आधारित गर्छन्—तिनीहरूले कुनै व्यक्तिको भाग्य असल छ कि खराब छ भनेर मापन गर्नको लागि यी कुराहरू र यस्तै अन्य कुराहरू प्रयोग गर्छन्। के तिमीहरूले पनि यसरी नै मापन गर्दैनौ र? (गर्छौँ।) त्यसोभए, जब तिमीहरूमध्ये धेरैजसोले आफूलाई मन नपर्ने कुरा सामना गर्छौ, जब समय कठिन हुन्छ, वा तिमीहरूले उच्‍च जीवनशैली उपभोग गर्न पाउँदैनौ, तब तिमीहरूले पनि आफ्नो भाग्य खोटो छ भनेर सोच्‍नेछौ, र तिमीहरू डिप्रेसनमा डुब्नेछौ” (वचन, खण्ड ६। सत्यताको पछ्याइमा। सत्यता कसरी पछ्याउने (२))। “परमेश्‍वरले धेरै पहिले नै मानिसहरूको भाग्य पूर्वनिर्धारित गर्नुभएको छ, र ती अपरिवर्तनीय छन्। यो ‘असल भाग्य’ र ‘खराब भाग्य’ व्यक्तिपिच्छे फरक-फरक हुन्छन्, र ती कुरा वातावरणमा र मानिसहरूले कस्तो महसुस गर्छन् र के पछ्याउँछन् भन्‍ने कुरामा निर्भर हुन्छन्। त्यसकारण कसैको भाग्य असल पनि हुँदैन र खराब पनि हुँदैन। तैँले साह्रै कठिन जीवन जिउन सक्छस्, तर तैँले यस्तो सोच्‍न सक्छस्, ‘म उच्‍च जीवन जिउने प्रयास गरिरहेको छैनँ। पुग्दो खान र लाउन पाए म त्यसैमा खुसी हुन्छु। जीवनमा हर-कसैले कष्ट भोग्‍नुपर्छ। सांसारिक मानिसहरूले भन्छन्, “वर्षा नभई इन्द्रेनी देखिन्‍न”, त्यसकारण दुःख-कष्टमा पनि मूल्य हुन्छ। यो त्यति खराब कुरा होइन, र मेरो भाग्य खराब छैन। माथिको स्वर्गले मलाई केही पीडा, केही परीक्षा, र केही सङ्कष्ट दिएको छ। यो किन हो भने उहाँ मलाई निकै सम्‍मान गर्नुहुन्छ। यो राम्रो भाग्य हो!’ कतिपय मानिसहरू कष्ट भोग्‍नु खराब कुरा हो, र यसको अर्थ तिनीहरूको भाग्य खराब छ, र जीवन कष्टरहित, आराम र सहज छ भने मात्रै तिनीहरूको भाग्य राम्रो हुन्छ भन्‍ने सोच्छन्। गैरविश्‍वासीहरू यसलाई ‘विचारको कुरा’ भन्छन्। परमेश्‍वरका विश्‍वासीहरूले ‘भाग्य’ सम्‍बन्धी यो विषयलाई कसरी लिन्छन्? के हामी ‘असल भाग्य’ वा ‘खराब भाग्य’ भनेर कुरा गर्छौँ? (गर्दैनौँ।) हामी यस्ता कुराहरू गर्दैनौँ। मानौँ, तैँले परमेश्‍वरमा विश्‍वास गर्ने हुनाले तेरो भाग्य राम्रो छ, तर त्यसपछि यदि तैँले आफ्‍नो विश्‍वासमा सही मार्ग पछ्याउँदैनस्, र तँलाई दण्डित, खुलासा गरियो र हटाइयो भने, के त्यसको अर्थ तेरो भाग्य राम्रो छ भन्‍ने हुन्छ कि नराम्रो? यदि तँ परमेश्‍वरमा विश्‍वास गर्दैनस् भने, तँलाई खुलासा गरिने वा हटाइने सम्‍भावनै हुँदैन। गैरविश्‍वासीहरू र धर्मका मानिसहरूले मानिसहरूलाई खुलासा गर्ने वा चिन्‍नेबारेमा कुरा गर्दैनन्, र तिनीहरूले मानिसहरूलाई सफाइ गर्ने वा हटाउनेबारेमा पनि कुरा गर्दैनन्। मानिसहरूले परमेश्‍वरमा विश्‍वास गर्न सके भने, तिनीहरूको भाग्य राम्रो छ भन्‍ने हुन्छ, तर यदि अन्त्यमा तिनीहरूलाई दण्ड भयो भने, के त्यसको अर्थ तिनीहरूको भाग्य खराब छ भन्‍ने हुन्छ? एक क्षण तिनीहरूको भाग्य असल हुन्छ, र अर्को क्षण खराब हुन्छ—तर खासमा त्यो कस्तो हो, असल कि खराब? कुनै व्यक्तिको भाग्य असल छ कि छैन भन्‍ने कुरा मूल्याङ्कन गर्न सकिने कुरा होइन, र मानिसहरूले यो कुरा मूल्याङ्कन गर्नै सक्दैनन्। यो सबै परमेश्‍वरले गर्नुहुने कुरा हो र परमेश्‍वरले बन्दोबस्त गर्नुहुने सबै कुरा असल हुन्छन्। यति मात्र हो, हरेक व्यक्तिको भाग्यको दिशा, वा तिनीहरूको वातावरण, र तिनीहरूले सामना गर्ने मानिसहरू, घटनाहरू, र परिस्थितिहरू, र आफ्‍नो जीवनकालमा तिनीहरूले अनुभव गर्ने जीवन मार्ग फरक-फरक हुन्छन्; यी कुराहरू व्यक्तिपिच्छे फरक-फरक हुन्छन्। हरेक व्यक्ति जिउने वातावरण र तिनीहरू हुर्कने-बढ्ने वातावरण दुवै परमेश्‍वरले नै तय गर्नुभएको हुन्छ, तर ती दुवै वातावरण पूरै फरक हुन्छन्। हरेक व्यक्तिले आफ्‍नो जीवनकालमा अनुभव गर्ने कुराहरू पूरै फरक हुन्छन्। तथाकथित कुनै असल भाग्य वा खराब भाग्य भन्‍ने कुरै हुँदैन—यो सब परमेश्‍वरले नै मिलाउनुभएको, र परमेश्‍वरले नै गर्नुभएको हुन्छ। यदि हामीले यो सब परमेश्‍वरले नै गर्नुभएको हो भन्‍ने दृष्टिकोणले हेर्‍यौँ भने, परमेश्‍वरले गर्नुहुने हरेक कुरा असल र सही हुन्छ; यति मात्र हो, मानिसहरूको अभिरुचि, भावना र छनौटहरूको दृष्टिकोणबाट, कतिपय मानिसहरूले सहज जीवन जिउन रोज्दै, ख्याति र सम्पत्ति, असल प्रतिष्ठा, र संसारको समृद्धि प्राप्त गर्ने, अनि आफ्नो जीवन आफै सम्हाल्ने निर्णय गर्छन्। यसको अर्थ तिनीहरूको भाग्य राम्रो छ, र जीवनभरि सामान्य र असफल भएर जिउनु, समाजको तल्‍लो स्तरमा जिउनु खराब भाग्य हो भन्‍ने तिनीहरूलाई लाग्छ। सांसारिक कुराहरू पछ्याउने र संसारमा जिउन खोज्ने गैरविश्‍वासी र सांसारिक मानिसहरूको दृष्टिकोणबाट हेर्दा, विभिन्‍न कुराहरू यस्तै देखिन्छन्, र असल भाग्य र खराब भाग्यको विचार यसरी नै पैदा भएको हुन्छ। असल भाग्य र खराब भाग्यको विचार भाग्यसम्‍बन्धी मान्छेको सङ्कीर्ण बुझाइ र सतही अनुभूतिबाट, अनि मानिसहरूले कति भौतिक कष्ट भोग्छन्, र कति धेरै आनन्द, ख्याति र लाभ प्राप्त गर्छन्, र यस्तै अन्य कुराहरूसम्‍बन्धी तिनीहरूको मूल्याङ्कनबाट मात्रै पैदा भएको हुन्छ। वास्तवमा, मान्छेको भाग्यप्रतिको परमेश्‍वरको बन्दोबस्त र सार्वभौमिकताको दृष्टिकोणद्वारा हामीले यसलाई हेर्‍यौँ भने, असल भाग्य वा खराब भाग्य भनेर व्याख्या नै गरिँदैन। के यो सही होइन र? (हो।) यदि तैँले मान्छेको भाग्यलाई परमेश्‍वरको सार्वभौमिकताको दृष्टिकोणले हेर्छस् भने, परमेश्‍वरले गर्नुहुने सबै कुरा असल हुन्छ, र ती कुराहरू नै हरेक व्यक्तिलाई चाहिने कुरा हुन्छन्। यस्तो किन हुन्छ भने, विगत र वर्तमान जीवनमा कारण र प्रभावले भूमिका खेलेको हुन्छ, ती कुराहरू परमेश्‍वरले पूर्वनिर्धारित गर्नुभएको हुन्छ, ती कुराहरूमाथि परमेश्‍वरको सार्वभौमिकता हुन्छ, र परमेश्‍वरले नै ती कुराहरूको योजना र बन्दोबस्त गर्नुभएको हुन्छ—मानवजातिसँग कुनै विकल्‍प हुँदैन। यदि हामीले यो दृष्टिकोणले हेर्‍यौँ भने, मानिसहरूले आफ्‍नो भाग्यलाई असल वा खराब भनेर मूल्याङ्कन गर्नु हुँदैन, होइन र?” (वचन, खण्ड ६। सत्यताको पछ्याइमा। सत्यता कसरी पछ्याउने (२))। परमेश्‍वरका वचन पढेपछि मैले बल्ल थाहा पाएँ कि परमेश्‍वरको दृष्टिकोणमा राम्रो र नराम्रो भाग्य हुँदो रहनेछ। परमेश्‍वरले गर्ने सबै काम राम्रो हुन्छ। परमेश्‍वरले प्रत्येक मानिसको भाग्यको व्यवस्था गर्नुहुन्छ, त्यसमाथि सार्वभौमिकता राख्नुहुन्छ। मानिसले जीवनभर कति कष्ट सहेका छन्, कति महिमा र सम्पत्ति पाएका छन्, प्रसिद्धि, लाभ र भावी सम्भावनाको दौडमा कति सफल भएका छन् भन्‍ने कुरालाई भाग्य राम्रो वा खराब भनी जाँच्ने मानक बनाएका छन्। यो मानिसको देहगत रुचिको कोणबाट आउँछ, परमेश्‍वरको अभिप्रायसँग बिलकुलै मिल्दैन। मैले यस्तै ठानेकी थिएँ; राम्रो स्वास्थ्य भएका, प्रसिद्धि र लाभ हासिल गर्न सकेका, महिमा र सम्पत्तिमा रमाएकाहरूलाई म भाग्यमानी सम्झन्थेँ, बिरामी हुने, गरिबीमा जिउने र जिन्दगीभर औसत जीवन बिताउने, कसैको पनि प्रशंसा नपाउनेहरूलाई अभागी सम्झन्थेँ। यसर्थ, म सधैँ बिरामी हुने, अनि प्रसिद्धि, लाभ र भावी सम्भावना पछ्याउन चाहेपनि कहिल्यै सफल नहुने देख्दा, मेरो भाग्य नै खराब छ भन्‍ने सोच्थेँ। हरेक कुरालाई गैरविश्‍वासीले झैँ हेर्थेँ; यो अविश्‍वासीको हेराइ थियो। केही मानिसको स्वास्थ्य राम्रो हुन्छ, र जिन्दगीभर पैसा, प्रसिद्धि, लाभ र हैसियतका लागि नै संघर्ष गरेर बिताउँछन्। तिनीहरूको इच्छा पूरा भएपनि, जिउनुको मूल्य वा अर्थ थाहा पाउँदैनन्। केही मानिस खोक्रोपन महसुस गर्दै दिनहरू बिताउँछन्, केहीले विभिन्न प्रकारका प्रकारका प्रेरणाको खोजी गर्छन्। केही मानिस आत्मरतिमा डुब्छन्, अनि केही मानिस आत्महत्या गरी जीवन समाप्त पार्नतिर लाग्छन्। के यी मानिसको भाग्य निकै राम्रो हुन्छ? तिनीहरू साँच्चै खुसी र आनन्दित हुन्छन्? मैले सोचेँ, केही ब्रदर-सिस्टरहरू सामान्य परिवारबाट आएका भएपनि, परमेश्‍वरको घरमा अगुवा वा सुपरभाइजरमा बढुवा नगरिएपनि, तिनले अझैपनि आफ्ना कर्तव्य निर्वाह गरे, केही सत्यता बुझे। केहीले त परमेश्‍वरको गवाही दिने लेखहरू पनि लेखे; तिनीहरूको भाग्य खराब थिएन। म बिमारले सताइएको भएपनि, प्रायः परमेश्‍वरलाई प्रार्थना गर्थेँ, मेरो हृदयले उहाँबाट अलग बस्ने आँट गर्दैनथ्यो। यी वर्षमा, मैले मेरो लेखापढी कर्तव्य निर्वाह गर्ने क्रममा केही सत्यता पनि बुझेँ। यी सबै मेरो जीवन प्रवेशका लागि लाभदायी थिए। अर्कोतिर, मेरो प्रकृति धेरै अहङ्कारी थियो, र प्रतिष्ठा र हैसियतप्रतिको मेरो चाहना निकै प्रबल थियो। त्यसैले, उच्च दर्जाको कर्तव्यमा बढुवा नगरिनु परमेश्‍वरले मेरो रक्षा गर्ने एउटा तरिका थियो। अझ महत्वपूर्ण कुरा मलाई यो रोग नलागेको भए, मैले पक्कै पनि मेरो सम्पूर्ण हृदयलाई संसारिक पैसा, प्रसिद्धि र लाभको पछि लाउनेथिएँ, म शैतानको शक्तिमुनि जिउनेथिएँ, यसले गर्ने हानि, चालबाजीमा फसेर यसकै पूर्ण नियन्त्रणमा हुनेथिएँ, र मैले परमेश्‍वरको आखिरी दिनहरूको मुक्ति पाउनेथिइनँ। वास्तवमा, यो रोगबाट मैले धेरै कुरा पाएकी थिएँ, तर मलाई अभागी बनाइएको भनेर सधैँ गुनासो गर्थेँ। यो पूरै समय मेरो चारैतिर आशिष् थियो, तर मलाई थाहा रहेनछ! मैले परमेश्‍वरका यी वचन सम्झेँ: “कोही मानिसहरू बिमारीको कारण परमेश्‍वरमा विश्‍वास गर्न थाल्छन्। यो बिमारी तेरो लागि परमेश्‍वरको अनुग्रह हो; योविना तैँले परमेश्‍वरमा विश्‍वास गर्ने थिइनस्—र यदि तैँले परमेश्‍वरमा विश्‍वास नगरेको भए तँ यति टाढासम्म आउने थिइनस्—यसैले यो अनुग्रह पनि परमेश्‍वरको प्रेम नै हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। अब, मैले परमेश्‍वरका यी वचनलाई प्रत्यक्ष अनुभव गरेकी थिएँ। म उप्रान्त मेरो रोगका कारण मेरो भाग्य खराब थियो भनेर गुनासो गर्ने थिइनँ।

मैले परमेश्‍वरका अझ धेरै वचन पढेँ: “मेरो भाग्य खोटो छ भनेर सधैँ भनिरहने मानिसहरूको सोच र दृष्टिकोण सही छ कि गलत छ? (गलत छ।) स्पष्टै छ, ती मानिसहरू चरमताको दलदलमा फसेका हुनाले तिनीहरूले डिप्रेसनको संवेग अनुभव गर्छन्। … तिनीहरूले विभिन्‍न समस्या र मानिसहरूलाई यही चरम र गलत दृष्टिकोणबाट हेर्छन्, र यसरी तिनीहरू यही नकारात्मक संवेगको प्रभाव र असरमा रहेर जिउने, सोहीअनुसार मानिसहरू र परिस्थितिहरूलाई हेर्ने, र सोहीअनुसार आफूलाई व्यवहारमा ढाल्ने र कार्य गर्ने गर्छन्। अन्त्यमा, तिनीहरू जे-जसरी जिए पनि, यति थकित हुन्छन् कि तिनीहरूले परमेश्‍वरमाथिको आफ्‍नो विश्‍वास अनि सत्यताको खोजप्रति कुनै जाँगर बटुल्‍न सक्दैनन्। तिनीहरूले आफ्‍नो जीवन जे-जसरी जिउने निर्णय गरे पनि, सकारात्मक वा सक्रिय रूपमा आफ्‍नो कर्तव्य पूरा गर्न सक्दैनन्, र परमेश्‍वरमा धेरै वर्ष विश्‍वास गरे पनि, तिनीहरूले आफ्‍नो कर्तव्य आफ्‍नो सारा हृदय र प्राणले पूरा गर्नमा वा चित्तबुझ्दो तरिकाले कर्तव्य निभाउनमा कहिल्यै ध्यान दिँदैनन्, झन् तिनीहरूले सत्यता पछ्याउनु, वा सत्यताका सिद्धान्तहरूअनुसार अभ्यास गर्नु त अवश्यै धेरै परको कुरा हो। यस्तो किन हुन्छ? अन्तिम विश्‍लेषण गरेर हेर्दा, के देखिन्छ भने, तिनीहरूले सधैँ आफ्‍नो भाग्य खराब छ भन्‍ने विश्‍वास गर्ने हुनाले यस्तो हुन्छ, र यसले गर्दा तिनीहरूमा निकै ठूलो डिप्रेसनको संवेग पैदा हुन्छ। तिनीहरू पूर्णतया जोसरहित, र कुनै सकारात्मक वा आशावादी व्यवहार प्रस्तुत नगर्ने जिउँदो लासजस्तै असहाय र शक्तिहीन बन्छन्, झन् तिनीहरूमा आफ्‍नो कर्तव्य, जिम्‍मेवारी, र दायित्वमा बफादारी समर्पित गर्न चाहिने सङ्कल्‍प वा जाँगर हुनु त धेरै परको कुरा हो। बरु, तिनीहरूले विनाउद्देश्य र भ्रमित रूपमा अनि विनाचेतना समय काट्दै, लापरवाही मनोवृत्ति लिएर मन नलागी-नलागी सङ्घर्ष गर्दै दिनहरू बिताउँछन्। यसरी कति समय अल्याङटल्याङ गर्दै अघि बढ्ने हो, त्यो तिनीहरूलाई थाहै हुँदैन। अन्त्यमा, तिनीहरूसँग आफूलाई यसो भन्दै चेतावनी दिनेबाहेक अरू कुनै उपाय हुँदैन, ‘अहो, म जति सक्छु त्यति लामो समयसम्‍म अल्याङटल्याङ गर्दै अघि बढिरहनेछु! यदि एक दिन म अघि बढ्नै नसक्‍ने अवस्थामा पुगेँ, र मण्डलीले मलाई निकाल्‍न र हटाउन चाहन्छ भने, तिनीहरूले मलाई हटाउन सक्‍नेछन्। किनभने मेरो भाग्य नै खोटो छ!’ देखिस् त, तिनीहरूले बोल्ने कुरा पनि कति हरेसलाग्दो छ। यो डिप्रेसनको संवेग साधारण मनस्थिति मात्रै होइन, बरु अझै महत्त्वपूर्ण कुरा त यसले मानिसहरूको विचार, हृदय, र खोजमा पनि भयानक असर पार्छ। यदि तैँले आफ्‍नो डिप्रेसनको संवेगलाई समयमै र तुरुन्तै परिवर्तन गर्न सक्दैनस् भने, त्यसले तेरो पूरै जीवनमा असर गर्ने मात्रै होइन, तेरो जीवन नष्ट गरेर तँलाई मृत्युमा समेत पुर्‍याउँछ। परमेश्‍वरमा विश्‍वास गरे पनि, तैँले सत्यता र मुक्ति पाउन सक्‍नेछैनस्, र अन्त्यमा, तँ नष्ट हुनेछस्। त्यसैले, आफ्‍नो भाग्य खराब छ भनेर विश्‍वास गर्नेहरू अहिले नै बिउँझनुपर्छ; यसरी आफ्‍नो भाग्य असल छ कि खराब छ भनेर सधैँ हेर्नु, सधैँ कुनै प्रकारको भाग्यको पछि लाग्‍नु, सधैँ आफ्‍नो भाग्यको चिन्ता गर्नु—यो काम राम्रो होइन। सधैँ आफ्‍नो भाग्यलाई अत्यन्तै गम्‍भीरतासाथ लिएमा, सानोतिनो बाधा वा निराशा सामना गर्दा, वा असफलता, बाधाव्यवधान, वा अपमान सामना गर्दा पनि, तैँले तुरुन्तै यो कुरा तेरो आफ्‍नै खराब भाग्यले गर्दा भएको हो, र यो तेरो आफ्‍नै दुर्भाग्यले गराएको हो भनेर विश्‍वास गरिहाल्छस्। त्यसैले, तैँले आफूलाई तँ खोटो भाग्यवाल होस्, तँसँग अरूको जस्तो राम्रो भाग्य छैन भनेर बारम्‍बार स्मरण गराइरहन्छस्, र तँ डिप्रेसनको संवेगले घेरिएर, बाँधिएर, अनि गिजोलिएर उम्कनै नसक्‍ने गरी आफूलाई बारम्‍बार डिप्रेसनमा डुबाइरहन्छस्। यो निकै डरलाग्दो र खतरनाक कुरा हो। डिप्रेसनको यो संवेगले तँलाई थप अहङ्कारी वा छली बनाउने नभए पनि, वा तँमा दुष्टता, वा कठोरता, वा अरू त्यस्तै भ्रष्ट स्वभाव प्रकट गराउने नभए पनि; यसले तँलाई भ्रष्ट स्वभाव प्रकट गरेर परमेश्‍वरको अवज्ञा गर्ने, वा भ्रष्ट स्वभाव प्रकट गरेर सत्यता सिद्धान्तहरू उल्‍लङ्घन गर्ने, वा बाधाव्यवधान ल्याउने, वा दुष्कर्महरू गर्ने अवस्थामा पुर्‍याउने नभए पनि, सारको हिसाबमा हेर्दा, डिप्रेसनको यो संवेग वास्तविकताप्रतिको मानिसहरूको असन्तुष्टिको सबैभन्दा गम्‍भीर प्रकटीकरण हो। सारको हिसाबमा, वास्तविकताप्रतिको असन्तुष्टिको यो प्रकटीकरण परमेश्‍वरको सार्वभौमिकता र बन्दोबस्तहरूप्रतिको असन्तुष्टि पनि हो। अनि परमेश्‍वरको सार्वभौमिकता र बन्दोबस्तहरूप्रति असन्तुष्ट हुनुका परिणामहरू के हुन्छन्? ती परिणामहरू निश्‍चय नै अत्यन्तै गम्‍भीर हुन्छन् र तिनले कम्तीमा पनि तँलाई परमेश्‍वरविरुद्ध विद्रोह र अवज्ञा गर्ने तुल्याउनेछन्, र तँलाई परमेश्‍वरको वाणी र भरणपोषण स्विकार्न नसक्‍ने, र परमेश्‍वरको शिक्षा, अर्ती, ताकिता, र चेतावनीहरू बुझ्‍न नसक्‍ने र सुन्‍न अनिच्‍छुक तुल्याउनेछन्” (वचन, खण्ड ६। सत्यताको पछ्याइमा। सत्यता कसरी पछ्याउने (२))। परमेश्‍वरका वचनले निराशावाद र उदासी जस्ता नकारात्मक भावनामा फसिरहनुको परिणाम गम्भीर हुन्छ भनी देखाए। यसले मानिसलाई आफूलाई आइपर्ने कुनै पनि कुरालाई सही रूपमा लिन नसक्ने बनाउने मात्र होइन, यसले तिनीहरूलाई आफ्नो कर्तव्यपालन गर्न र सत्यता पछ्याउन अनिच्छुक समेत बनाउँछ, र अन्ततः तिनीहरूले मुक्ति पाउने मौका गुमाउँछन्। योभन्दा नि गम्भीर कुरा भनेको यस प्रकारको उदासीपन वास्तविकता र परमेश्‍वरको सार्वभौमिकता एवम् बन्दोबस्तप्रतिको असन्तुष्टि हो। यसको सार परमेश्‍वरसँग गुनासो गर्नु र उहाँविरुद्ध चुपचाप विद्रोह गर्नु हो। यसको प्रकृति निकै गम्भीर हुन्छ। मेरो रोग बल्झेपछि हाइस्कुलको अन्तिम परीक्षाको अङ्क पनि नराम्रो आयो र रोगले गर्दा स्कुल पनि छोडेर घर गएँ। यस कारणले गर्दा, म अत्यन्त पीडामा थिएँ, हर व्यक्ति, हर कुरालाई दोष दिन्थेँ। परमेश्‍वरमा विश्‍वास गरेपछि मेरो रोगले मलाई बढुवा र वृद्धिविकास हुन रोक्यो, र म सधैँ सोच्थेँ, म अभागी बनाइएको छु, यो शरीर दिएकोमा परमेश्‍वरलाई दोष दिन्थेँ, कर्तव्यमा पनि झारा टार्न थालेँ, सक्रिय भई सहयोग गर्न मन लाग्दैनथ्यो। म सधैँ मेरो भाग्य खराब छ भन्‍ने गलत धारणामा नै अल्झिरहेँ, र झन् उदास हुँदै गएँ, परमेश्‍वरसँग गुनासो गर्दै उहाँलाई गलत बुझिरहेँ। बाटो नबदले अन्तमा म परमेश्‍वरको प्रतिरोध गरी मुक्ति पाउने मौका गुमाउने थिएँ। यस प्रकारका गतल सोच र विचार धेरै विषालु हुन्छन्। यसले मानिसलाई समर्पणको भावविना आफूमाथि आइपरेका विषयको सामना गर्न लगाउँछ, अन्तमा तिनलाई शैतानले मूर्ख बनाई हानि गर्नेछ। यो बुझेर मैले परमेश्‍वरलाई प्रार्थना गरेँ, “हे परमेश्‍वर, मलाई अभागी बनाइएको भनी मैले सधैँ गुनासो गरेँ। यस्तो नकारात्मक उदासीपनमा जिएँ। यो तपाईंविरुद्ध मौन विद्रोह थियो; मैले तपाईंको प्रतिरोध गर्दैथिएँ। हे परमेश्‍वर, म यसरी अघि बढ्न चाहन्न; बिन्ती मलाई मार्गदर्शन गर्नुहोस्।”

यसपछि, मैले परमेश्‍वरका वचन पढेँ र आफ्नो भाग्यलाई सही रूपमा कसरी लिने भनी सिकेँ। सर्वशक्तिमान्‌ परमेश्‍वर भन्‍नुहुन्छ: “भाग्यप्रति मानिसहरूको मनोवृत्ति कस्तो हुनुपर्छ? तैँले सृष्टिकर्ताको बन्दोबस्त पालना गर्नुपर्छ, सृष्टिकर्ताले यी कुराहरू बन्दोबस्त गर्नुपछाडि उहाँको उद्देश्य र अर्थ के छ भन्‍नेबारे सक्रियता र मेहनतसाथ खोजी गरेर सत्यताको बुझाइ हासिल गर्नुपर्छ, परमेश्‍वरले तेरो लागि मिलाउनुभएको यो जीवनमा तैँले आफ्‍नो उत्कृष्ट भूमिका निर्वाह गर्नुपर्छ, सृष्टि गरिएको प्राणीको रूपमा आफ्‍नो कर्तव्य, जिम्‍मेवारी, र दायित्व पूरा गर्नुपर्छ, र आफ्‍नो जीवन अझै अर्थपूर्ण र मूल्यवान् बनाउनुपर्छ, र अन्तिममा तैँले यसो गरेर सृष्टिकर्तालाई तँप्रति प्रसन्‍न तुल्याउनुपर्छ र उहाँलाई तेरो स्मरण गर्ने बनाउनुपर्छ। अवश्य नै, तैँले आफ्‍नो खोज र मेहनतद्वारा मुक्ति प्राप्त गर्नु अझै राम्रो हुनेछ—यो सबैभन्दा उत्कृष्ट परिणाम हुनेछ। जे होस्, भाग्यको सन्दर्भमा, सृष्टि गरिएको मानवजातिमा हुनुपर्ने सबैभन्दा उचित मनोवृत्ति भनेको अन्धाधुन्ध मूल्याङ्कन र परिभाषा नगर्नु वा यसलाई सम्हाल्न चरम शैली नअपनाउनु हो। अनि अवश्यै मानिसहरूले आफ्‍नो भाग्यलाई प्रतिरोध, छनौट, वा परिवर्तन गर्ने प्रयास गर्नु नै हुँदैन, बरु तिनीहरूले यसलाई बुझ्‍न, र यसलाई खोजी, अन्वेषण, र पालन गर्न हृदय प्रयोग गरी यसलाई सकारात्मक रूपमा लिनुपर्छ। अन्त्यमा, परमेश्‍वरले तेरो लागि तय गर्नुभएको जिउने वातावरण र तेरो जीवन यात्रामा, तैँले परमेश्‍वरले तँलाई सिकाउनुहुने आचरणको तौरतरिका खोजी गर्नुपर्छ, परमेश्‍वरले तँलाई हिँड्न लगाउनुहुने बाटो पहिल्याउनुपर्छ, र यसरी परमेश्‍वरले तेरो लागि मिलाउनुभएको भाग्य अनुभव गर्नुपर्छ, र अन्त्यमा, तँ आशिषित हुनेछस्। जब सृष्टिकर्ताले तेरो लागि मिलाउनुभएको भाग्यलाई तैँले यसरी अनुभव गर्छस्, तब तैँले शोक, दुःख, आँसु, पीडा, निराशा, र असफलता मात्रै होइन, अझै महत्त्वपूर्ण रूपमा, आनन्द, शान्ति, र सान्त्वना, साथै परमेश्‍वरले तँलाई प्रदान गर्नुहुने सत्यताको अन्तर्दृष्टि र ज्योति पनि अनुभव गर्नेछस्। अनि यति मात्र होइन, जब तँ जीवनको बाटोमा अलमलिएको हुन्छस्, जब तैँले निराशा र असफलता सामना गर्छस्, र जब तैँले छनौट गर्नुपर्ने हुन्छ, तब तैँले सृष्टिकर्ताको अगुवाइ अनुभव गर्नेछस्, र अन्त्यमा तैँले सबैभन्दा अर्थपूर्ण जीवन कसरी जिउने त्यसको बुझाइ, अनुभव र ज्ञान प्राप्त गर्नेछस्। त्यसपछि तँ जीवनमा फेरि कहिल्यै हराउनेछैनस्, तँ फेरि कहिल्यै चिन्ताको अटुट स्थितिमा रहनेछैनस्, अनि अवश्यै, तैँले फेरि कहिल्यै खोटो भाग्यबारे गुनासो गर्नेछैनस्, तँ आफ्‍नो भाग्य खोटो छ भनेर डिप्रेसनको संवेगमा डुब्ने त झन् कुरै हुँदैन। यदि तँसँग यस्तो मनोवृत्ति छ र सृष्टिकर्ताले तेरो लागि तय गर्नुभएको भाग्य सामना गर्न तैँले यो विधि प्रयोग गर्छस् भने, तेरो मानवता अझै सामान्य हुने मात्र होइन, अनि तँमा सामान्य मानवता हुने, र तेरो सोच, दृष्टिकोण र विभिन्‍न कुराहरू हेर्ने तेरो सिद्धान्त सामान्य मानवताको हुने मात्रै होइन, तैँले जीवनको अर्थबारे गैरविश्‍वासीहरूसँग कहिल्यै नहुने दृष्टिकोण र बुझाइ पनि अवश्यै प्राप्त गर्नेछस्” (वचन, खण्ड ६। सत्यताको पछ्याइमा। सत्यता कसरी पछ्याउने (२))। परमेश्‍वरका वचनबाट मैले बुझेँ, परमेश्‍वरले हाम्रा लागि जस्तो भाग्यको प्रबन्ध गरेपनि, हामी उहाँको योजनाबद्ध कार्य र बन्दोबस्तप्रति समर्पित रहनुपर्छ। सृजित प्राणीसँग हुनुपर्ने समझ यही हो। हाम्रो भाग्य जे भएनि सबभन्दा महत्वपूर्ण कुरा हामीले सत्यता पछ्याउन सक्नु हो, सृजित प्राणीको कर्तव्य पूरा गर्नु हो, मूल्यवान र अर्थपूर्ण जीवन जिउनु हो। अय्युबलाई परमेश्‍वरले पहिलो पटक पहाडै ढाक्ने पशुधन, धेरै सम्पत्ति र सुन्दर छोराछोरीको आशिष् दिँदा मानिसले उनीसँग असल भाग्य छ भन्‍ने सोचे। तर अय्युबले यी कुरामा आनन्द देखेनन्, बरु परमेश्‍वरको डर मान्ने र दुष्टताबाट अलग बस्ने मार्ग समातिरहे। पछि, उनले परीक्षाको सामना गरे। एक रात उनको सबै सम्पत्ति हरायो, छोराछोरी मरे र उनको शरीरभरि खटिरा आयो। मानिसको नजरमा, उनले ठूलो दुर्गति भोगेको थिए। तर अय्युबले आफूलाई आइपरेका घटनालाई मानिसको नजरबाट हेरेनन्। न उनले विद्रोह वा प्रतिरोध गरे। बरु उनले परमेश्‍वरबाट आएका कुरा स्वीकारे, उहाँको अभिप्राय खोजे, र उहाँको पवित्र नामको गुणगान गरे, अन्ततः, आफ्नो गवाहीमा दृढ रहे। परमेश्‍वर अय्युबसामु प्रकट हुनुभो, र अय्युबले उहाँलाई देखे। उनको हृदयले शान्ति र हर्ष प्राप्त गर्यो, र अन्तमा, दिन पुगेर उनको मृत्यु भयो। तर मेरो भाग्यको कुरामा, म सधैँ यसलाई बदल्न र यसबाट मुक्त हुन संघर्ष गर्न चाहन्थेँ। मैले लगनशील भई यसको खोजी वा सकारात्मकतासाथ सामना गरिनँ, र त्यसैले, म असहनीय पीडामा रहन्थेँ। मैले परमेश्‍वरका यी वचन सम्झेँ: “यो पीडाको कारण के हो त? के यो परमेश्‍वरको सार्वभौमिकताको कारण हो कि व्यक्ति अभागी भएर जन्‍मेकोले गर्दा हो? अवश्य नै, दुवै सत्य होइन। आधारभूत रूपमा, मानिसहरूले लिने मार्गहरू, तिनीहरूले आफ्‍नो जीवन जिउन रोजेका शैलीहरूको कारण यस्तो हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मैले थाहा पाएँ म यति धेरै पीडामा हुनु मेरो पछ्याइको मार्गमा समस्या भएकाले थियो। परमेश्‍वरमा विश्‍वास गर्नुअघि, ज्ञानले भाग्य बदल्न चाहन्थें। म भीडबाट छुट्टै देखिन र आरामदायी सम्पन्न जीवन जिउन खोज्थेँ। परमेश्‍वरमा विश्‍वास गरेपछि पनि मैले कर्तव्यमा प्रतिष्ठा र हैसियत पछ्याइरहेँ, अरूले मेरो आदर गरुन् भन्‍ने चाहन्थेँ। मेरो रोगले मलाई आफ्ना इच्छा पूरा गर्न नदिएपछि, मलाई अभागी बनाइएको भनी गुनासो गर्थेँ, र उदासीपनमा रहन्थेँ। प्रतिष्ठा र हैसियत पाउने मेरो चाहना निकै प्रबल थियो। मैले आफूलाई सोधेँ, “के कसैले प्रतिष्ठा र हैसियत पाउनेबित्तिकै उसको भाग्य साँच्चै राम्रो र जीवन मूल्यवान हुन्छ?” मण्डलीले धेरै मानिसलाई खुलासा गरी हटाएको कुरा मैले सम्झेँ। केही मानिसलाई नेतृत्वदायी कर्तव्यपालन गर्न बढुवा गरिएपनि, तीमध्य केहीले सत्यता पछ्याएनन्, हठपूर्वक प्रतिष्ठा र हैसियत पछ्याए, ब्रदर-सिस्टरका अघि आफूलाई उचाले, आफ्नै गवाही दिए, काटछाँट गरिन स्वीकार गरेनन्, र अन्तमा खुलासा भएर हटाइए। मैले बुझेँ, मानिसले सत्यता पछ्याएनन् र व्यवहारिक भएर कर्तव्य पालन गरेनन् भने, तिनीहरूलाई बढुवा र वृद्धिविकास गरिए पनि, धेरैको प्रशंसा पाएपनि परमेश्‍वरको अनुमोदन पाउनेछैनन्, र अन्ततः खुलासा भई हटाइनेछन्। सुरुमा मेरो बिमार कारण कसरी परमेश्‍वरमा विश्‍वास गर्न थालेकी थिएँ भनी मैले सम्झेँ। म परमेश्‍वरका वचनको आपूर्तिमा रमाएँ र केही सत्यता बुझ्न पाएँ। बिरामी हुँदा र नकारात्मकतामा जिउँदा, परमेश्‍वरले मलाई अन्तर्दृष्टि र मार्गदर्शन दिन उहाँको वचन प्रयोग गर्नुभयो र मलाई जिउन दिनुभयो, परमेश्‍वरले मलाई निकै धेरै दिनुभएको थियो। तर मैले उहाँको प्रेम फर्काउने र व्यवहारिक भई कर्तव्यमा लागिरहनेबारे सोचिनँ। म केवल आफ्नो प्रतिष्ठा र हैसियतको तृष्णा गर्थें, म परमेश्‍वरप्रति इमानदार थिइनँ। म साँच्चै निकै विद्रोही थिएँ! पश्चत्तापले मेरा आँसु झर्न थाले, र मैले परमेश्‍वरलाई प्रार्थना गरेँ, “हे परमेश्‍वर, म निकै विद्रोही भएकी छु। मैले सधैँ प्रतिष्ठा र हैसियत पछ्याएँ, सही मार्गमा हिँडिनँ; म तपाईंद्वारा चुनिन योग्य छैन। परमेश्‍वर, तपाईंमा उचित तरिकाले विश्‍वास गर्न र समर्पित हुन पाऊँ, व्यावहारिक भएर कर्तव्य पालन गरिरहन पाऊँ, म यति मात्र चाहन्छु।” यति बुझेपछि, म उदास हुन छाडेँ।

त्यो बेला, मैले ब्रदर-सिस्टरहरूसँग भेटघाट गर्न सकिनँ, त्यसैले हरेक दिन परमेश्‍वरको वचन पढ्थेँ, उहाँलाई प्रार्थना गर्थेँ, उहाँको नजिक हुँदै गएँ र प्रवचन लेख्ने अभ्यास गरेँ। कहिलेकाहीँ, मेरो स्वास्थ्य खस्कन्थ्यो, जोर्नीहरू दुख्थ्यो। अनि म हिँडडुल गर्न वा उभिन सक्दिनँथेँ। थाहै नपाई म केही दुःखी हुन पुग्थेँ, खास गरी, ब्रदर-सिस्टरहरूले गीत गाएको, नाचेको र परमेश्‍वरको स्तुति गरेको भिडियो देख्दा। मलाई धेरै ईर्ष्या लाग्थ्यो र सोच्थेँ, “ती ब्रदर-सिस्टरहरू स्वस्थ छन्, अनि गीत गाउन, नाच्न र परमेश्‍वरको स्तुति गर्न सक्छन्। त्यो कति राम्रो होला! म भने उभिन नि सक्दिनँ।” मलाई महसुस भयो, मेरो स्थिति गलत थियो, अनि मैले मनमनै परमेश्‍वरलाई प्रार्थना गरेँ, मेरो हृदयको रक्षा गर्न बिन्ती गरेँ। मैले परमेश्‍वरका यी वचन सम्झेँ: “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। परमेश्‍वरले हरेकका लागि अलग अलग कर्तव्यको प्रबन्ध गर्नुहुन्छ। ती ब्रदर-सिस्टरहरूले गीत गाउँथे, नाच्थे र परमेश्‍वरको स्तुति गर्थे, म लेखापढीको कर्तव्य गर्थेँ र उहाँको गवाही दिन्थेँ। प्रत्येकले आफ्नै कार्य सम्पादन गर्छन्। व्यक्तिले सक्दो क्षमताले आफ्नो काम गरेसम्म परमेश्‍वरले अनुमोदन गर्नुहुन्छ। यो सोचेपछि मेरो हृदय निकै स्वतन्त्र भयो। अहिले मेरो भाग्य खराब रहेको भन्‍ने लाग्दैन। म केवल परमेश्‍वरको सार्वभौमिकता र बन्दोबस्तप्रति समर्पित भई सत्यतालाई सही रूपमा पछ्याउन र राम्ररी कर्तव्य निर्वाह गर्न चाहन्छु। परमेश्‍वरका वचनको मार्गदर्शन पाएर म मेरो भाग्य खराब छ भन्‍ने गलत सोचबाट बाहिर आउन सक्षम भएँ।


९१. मैले ईर्ष्या कसरी त्यागेँ

मेल्भिन, दक्षिण कोरिया

म मण्डलीमा भिडिओहरू बनाउँथेँ, र सामान्यतया, मैले बनाएका भिडिओमा केही नयाँ पक्ष हुन्थे। ती भिडिओ हेर्दा ब्रदर-सिस्टरहरूले धेरै समर्थन गर्थे, र केही समस्या पर्दा उनीहरू प्रायः मकहाँ सहयोग माग्न आउँथे। मलाई आफूले राम्रो गरिरहेको छु, र मसँग केही क्षमता र प्रतिभा छ भन्ने लाग्थ्यो। सन् २०१६ मा, मलाई सुपरभाइजरका रूपमा छानियो, र मलाई निकै खुसी लाग्यो। सुपरभाइजर हुन सक्नुको अर्थ मेरो प्राविधिक सीप राम्रो छ र म ब्रदर-सिस्टरहरूभन्दा केही हदसम्म राम्रो छु भन्ने मैले सोचेँ। म आफ्नो काममा सक्षम छु भनी सबैलाई देखाउन, मैले अझ मिहिनेत गरेर व्यावसायिक ज्ञान अध्ययन गरेँ। पछि, अगुवाले सिस्टर दियानलाई मेरो सहकर्मी बनाउनुभयो। उनको क्षमता राम्रो थियो र प्राविधिक सीपमा पनि निकै पोख्त थिइन्, त्यसैले उनीसँग सहकार्य गर्न पाउँदा म खुसी थिएँ। हामी प्रायः भिडिओमा नवीनता ल्याउने र हाम्रा तकनिकहरू कसरी सुधार्ने भनेर छलफल गर्थ्यौं, र हामीबीचको आदानप्रदान र छलफलबाट हामीले सधैँ केही ज्योति पाउँथ्यौँ। मेरो सहकर्मीका रूपमा यस्ती असल सिस्टर पाउनु ठूलो कुरा हो भन्ने मलाई लाग्यो। केही समयपछि, हामीले उत्पादन गरेका भिडिओहरूको गुणस्तरमा उल्लेखनीय सुधार भयो। दियानले प्रायः सबैलाई एकैठाउँ समेटेर प्राविधिक सीपहरू सिकाउँथिन्, र ब्रदर-सिस्टरहरूलाई कठिनाइहरू पर्दा, उनी परमेश्‍वरका वचनहरूको प्रकाशमा सङ्गति गरेर समाधान गर्न सक्थिन्। बिस्तारै, मलाई उनको अलि-अलि ईर्ष्या लाग्न थाल्यो। खास गरी कामका बारेमा छलफल गर्दा, ब्रदर-सिस्टरहरू प्रश्न सोध्न उनको वरिपरि जम्मा हुँदा मलाई साह्रै नरमाइलो लाग्थ्यो र आफूलाई बेवास्ता गरिँदैछ भन्ठान्थेँ। मैले सोचेँ, “यस्तै चलिरहने हो भने, के म नामको मात्र सुपरभाइजर बन्नेछैनँ र? त्यसपछि ब्रदर-सिस्टरहरूले मेरा बारेमा के सोच्लान्? के उनीहरूले म दियानजस्तो राम्रो छैन भनी सोच्लान्?” त्यसैले, मैले गोप्य रूपमा आफैँलाई दबाब दिएँ, र सोचेँ, “यसरी हुँदैन, मैले दोब्बर मिहिनेत गर्नुपर्छ, म उनीभन्दा पछाडि पर्न सक्दिनँ!”

त्यसपछि, मैले परमेश्‍वरका वचनहरूबाट केही ज्योति प्राप्त गर्ने आशमा तिनको मनन गर्न अझ धेरै समय छुट्याएँ, ताकि भेलाको समयमा अरूले प्राप्त नगरेका बुझाइहरू सङ्गति गर्न सकूँ। म दियानभन्दा राम्रोसँग कामकुरालाई बुझ्छु भनी सबैलाई देखाउन चाहन्थेँ। व्यावसायिक सीपहरू सिक्ने क्रममा, मैले लगनशीलताका साथ अध्ययन गरेँ, प्रायः ओभरटाइम काम गरेँ र जानकारी खोज्न राति अबेरसम्म बसेँ। तथापि, नतिजाहरू धेरै राम्रा थिएनन्, र केही प्राविधिक कठिनाइहरू अझै पनि समाधान भएनन्। साँचो कुरा त, प्राविधिक सीपहरू अध्ययन गर्ने दियानका केही राम्रा तरिका छन् भन्ने मलाई थाहा थियो, तर म उनलाई सोध्न इच्छुक थिइनँ, र सोचेँ, “उनी आउनुअघि, ब्रदर-सिस्टरहरूलाई समेटेर सिकाउने म नै थिएँ, र नतिजाहरू निकै राम्रा थिए। यदि म गएर उनलाई सोधेँ भने, के त्यसले म उनीजत्तिको राम्रो छैन भन्ने देखाउँदैन र? यदि ब्रदर-सिस्टरहरूले थाहा पाए भने, उनीहरूले पक्कै पनि मैले यतिका समयदेखि आफ्नो कर्तव्य निर्वाह गरिरहेको भए तापनि, मेरो क्षमता भर्खरै आएकी सिस्टरको जस्तो राम्रो छैन भन्नेछन्।” यो कुरा मनमा आएपछि, म उनीसँग सहयोग माग्न झनै इच्छुक भइनँ। लगातार कयौँ दिनसम्म, मैले केही नसिकेको मात्र होइन, बरु धेरै समय र शक्ति पनि खेर फालेँ। मेरो हृदयमा गह्रौँ ढुङ्गाले थिचेजस्तो भयो, र मैले धेरै थकित महसुस गरेँ। पछि, मेरो ईर्ष्या झनै बढ्यो। म एउटा भेला सम्झन्छु, त्यस भेलामा मैले केही नयाँ ज्योति सङ्गति गर्नुपर्छ भनी सोचेर, मैले पहिले नै परमेश्‍वरका वचनहरू मनन गरेको थिएँ, तर जब सङ्गति गर्ने मेरो पालो आयो, तब मेरो दिमाग शून्य भयो, र मैले पहिले नै तयारी गरेको कुरा सङ्गति गर्न सकिनँ। दियानले स्पष्ट र व्यावहारिक रूपमा सङ्गति गरेकी र ब्रदर-सिस्टरहरूले सहमतिमा टाउको हल्लाइरहेको देखेर, मलाई साह्रै नरमाइलो लाग्यो, र सोचेँ, “के तिमी अलि कम बोलेर मेरो इज्जत राखिदिन सक्दैनौ? तिम्रो सङ्गतिपछि, सबैले मलाई तुलनात्मक रूपमा कसरी हेर्लान्? के उनीहरूले म तिमीजत्तिको राम्रो छैन भनी सोच्नेछन्?” मैले जति धेरै यसरी सोचेँ, दियानप्रतिको मेरो पूर्वाग्रह त्यति नै ठूलो हुँदै गयो। मलाई उनीसँग सहकार्य गर्दा आफू बेकम्मा जस्तो लाग्यो। मलाई साह्रै लज्जित महसुस भयो। उणको सङ्गतिपछि, ब्रदर-सिस्टरहरूले मेरो लज्जित अनुहार देख्लान् भन्ने डरले म एक शब्द पनि बोल्न चाहन्नथेँ, न त टाउको उठाउन नै। त्यसपछि दियानले मलाई सोधिन्, “तपाईंले केही थप्नु छ कि?” त्यसपछि मात्र म होसमा आएँ, र शान्त अनुहार पार्दै मैले भनेँ, “छैन।” म सकिइहालोस् भन्ने चाहन्थेँ। त्यसपछिका समय, उनीसँग सहकार्य गर्दा म सधैँ उनीबाट छलिने बहाना खोज्थेँ, र कहिलेकाहीँ, कामका बारेमा कुराकानी गर्न उनले मलाई मेसेज पठाउँदा, देखेर पनि जवाफ दिन मन गर्दिनथेँ। कहिलेकाहीँ, म मनमनै उनको दृष्टिकोणसँग सहमत पनि हुन्थेँ, तर पनि म रूखो भएर यसो भन्थेँ, “तपाईंले भनेको कुराले एउटा पक्षलाई मात्र सम्बोधन गर्छ,” जसको अर्थ हुन्थ्यो, “तिमीले सबै कुरा समेटेकी छैनौ, त्यसैले आफूलाई देखाउन खोज्न बन्द गर!” हामीले ब्रदर-सिस्टरहरूले बनाएका भिडिओहरू जाँच गर्दा, उनले केही सुझावहरू दिन्थिन्, ती मलाई उपयुक्त लाग्थे, तर पनि म सानोतिनो खोट निकालेर समस्याहरू औँल्याउँथेँ। त्यसपछि, दियान मसँग कुरा गर्दा निकै होसियार भइन्, मानौँ केही गलत भनिएला कि भनेर डराएजस्तो हुन्थिन्, र कामबारे छलफल गर्दा उनमा हिचकिचाहट देखिन्थ्यो, र प्रायः मलाई “यो ठीक छ? त्यो नि?” जस्ता कुराहरू सोध्थिन्। भेलामा सङ्गति गर्दा, उनी कहिलेकाहीँ मतिर नजर लाउँथिन्। मैले आफ्नो सिस्टरलाई बन्धनमा पारिरहेको छु भन्ने महसुस गरेँ, र मलाई केही ग्लानि भयो। मलाई उनीप्रति यस्तो व्यवहार गर्नु अनुपयुक्त लाग्यो, तर उनीसामु कसरी पर्ने भन्ने मलाई थाहा थिएन। कहिलेकाहीँ म सोच्थेँ, “उनी यो टोलीमा नआएकी भए कति राम्रो हुन्थ्यो, त्यसो हुँदा म अझै अगुवाइ गर्न सक्थेँ।”

त्यस समयमा, म ईर्ष्याको स्थितिमा जिएँ, दियानलाई कसरी उछिन्न सकिन्छ भनेर निरन्तर सोचिरहेँ, र मेरो मन आफ्नो कर्तव्यमा पटक्कै थिएन, ब्रदर-सिस्टरहरूले बनाएका भिडिओहरू जाँच गर्दा मैले समस्याहरू पत्ता लगाउन पनि सक्दिनथेँ। एक दिन, अगुवा मकहाँ आउनुभयो र के भन्नुभयो भने म ख्याति र प्राप्तिका लागि प्रतिस्पर्धा गरिरहेको छु, प्रतिभाशाली व्यक्तिहरूको ईर्ष्या गरिरहेको छु, र अरूसँग सौहार्दपूर्ण सहकार्य गरिरहेको छैनँ, र यसले भिडिओको कामलाई असर गरेको छ, र मलाई बर्खास्त गरिनेछ र मैले गहिरो आत्म-चिन्तन गर्नुपर्छ। अगुवाले यसो भन्नुहुँदा म स्तब्ध भएँ, मेरो दिमाग खाली भयो, र त्यसपछि अगुवाले सङ्गति गरेको अरू केही पनि मैले सुनिनँ। भोलिपल्ट, अगुवाले मसँग चित्रकला सीप भएकाले मलाई ग्राफिक डिजाइनको काममा लगाउन चाहनुभयो, तर कला समूहकी प्रभारी सिस्टरले आफूकहाँ पहिल्यै पर्याप्त सदस्य छन् र अरू कोही चाहिँदैन भनिन्। यो मेरा लागि ठूलो झट्का जस्तै थियो, र मलाई आफू काम नलाग्ने मान्छे जस्तो लाग्यो, जसलाई कसैले चाहँदैन, र आफू पूर्ण रूपमा खुलासा भएको र हटाइएको भन्ने लाग्यो। म आफैँसँग हार मानेको स्थितिमा जिएँ, प्रार्थना गर्न वा परमेश्‍वरका वचनहरू पढ्न चाहिनँ, र मैले ब्रदर-सिस्टरहरूसामु पर्ने आँट गरिनँ। म साह्रै पीडामा थिएँ। एक रात, म एउटा डरलाग्दो सपनाबाट ब्युँझिएँ, पसिनाले निथ्रुक्क भिजेको थिएँ, डर र बेचैनीले भरिएको थिएँ, र मलाई के महसुस भयो भने यदि म यसरी नै दिक्दार र भ्रष्ट भइरहेँ भने, म साँच्चै नै खुलासा गरिनेछु र हटाइनेछु। मैले घुँडा टेकेर परमेश्‍वरलाई प्रार्थना गर्न थालेँ: “हे परमेश्‍वर, म आफ्ना समस्याहरू समाधान गर्न चाहन्छु, कृपया मलाई अन्तर्दृष्टि र ज्योति दिनुहोस् ताकि मैले आफूलाई बुझ्न र आफ्नो गलत स्थितिलाई बदल्न सकूँ।”

त्यसपछि, मैले परमेश्‍वरका वचनहरूको एउटा खण्ड पढेँ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूलाई संवर्धन गर्न सिक्‍नु पनि जरुरी हुन्छ र तैँले कदापि त्यस्ता व्यक्तिहरूको डाहा गर्नु र उनीहरूलाई दबाउनु हुँदैन। त्यस तरिकाले अभ्यास गर्नु मण्डलीको कामका लागि फाइदाजनक हुन्छ। यदि तँ सत्यता पछ्याउने केही व्यक्तिलाई संवर्धन गरी तिनीहरूलाई तँसँग सहकार्य गर्ने र हरेक काम राम्रोसित गर्ने बनाउन सक्छस्, र अन्त्यमा, तिनीहरू सबैसँग अनुभवात्मक गवाहीहरू हुन्छन् भने, तँ मानकअनुरूपको अगुवा वा कामदार होस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तँ अर्पित भइरहेको छस्। कतिपय मानिसहरू आफूभन्दा अरू उत्तम र उच्‍च होलान्, र आफ्नो बेवास्ता हुँदा अरूलाई मान्यता मिल्ला भनेर सधैँ डराउँछन्, र यसले गर्दा तिनीहरूले अन्य व्यक्तिहरूलाई आक्रमण र बहिष्कार गर्छन्। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो एउटा क्रूर स्वभाव हो। आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई मन पराउनुहुन्न। यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्तिलाई सिफारिस गर्छस् र उसलाई तालिम लिन र कर्तव्य निर्वाह गर्न दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तँ आफ्नो कर्तव्यमा अर्पित भइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो। सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वर खुलासा गर्नुहुन्छ, मानिसहरू सधैँ अरू आफूभन्दा असल वा माथि छन् कि भनेर डराउँछन्, र यसकारण उनीहरू अरूलाई आक्रमण र बहिस्कार गर्छन्। त्यस्ता मानिसहरू प्रतिभाशाली व्यक्तिहरूको ईर्ष्या गर्छन् र उनीहरूको स्वभाव दुर्भावपूर्ण हुन्छ। म त्यस्तै स्थितिमा थिएँ। दियानको क्षमता र प्राविधिक सीप राम्रो रहेको, र ब्रदर-सिस्टरहरूले उनको प्रशंसा गरेको र उनलाई प्रश्नहरू सोधेको देखेर, मलाई सङ्कट बोध भयो, उनीभन्दा पछि पर्छु कि भन्ने डर लाग्यो। आफ्नो स्थान दह्रो बनाउन, मैले व्यावसायिक ज्ञान अध्ययन गर्न र परमेश्‍वरका वचनहरू मनन गर्न कडा मिहिनेत गरेँ, र भेलाको समयमा समेत, उनलाई उछिन्न सक्ने तरिकाले कसरी सङ्गति गर्ने भनेर सोचेँ। दियानले व्यावहारिक रूपमा सङ्गति गरेको देखेर, ममा ईर्ष्या र द्वेष जाग्यो, र ब्रदर-सिस्टरहरूले उनको प्रशंसा गर्न छाड्ने गरी उनले गल्ती गरिदिए हुन्थ्यो भन्ने आशासमेत गरेँ। मैले केवल आफ्नो प्रतिष्ठा र हैसियतको रक्षा गर्ने कुरा मात्र सोचेँ। यो मेरो एकदमै स्वार्थी र नीच काम थियो! दियानको क्षमता राम्रो हुनु र उनको कामले राम्रा नतिजा ल्याउनु, राम्रो कुरा थियो, किनकि यसले ब्रदर-सिस्टरहरूलाई मदत गर्‍यो र मण्डलीको कामलाई फाइदा पुर्‍यायो। यो परमेश्‍वरका लागि सान्त्वनादायी कुरा थियो, र म यसबारे खुसी हुनुपर्थ्यो। तर मैले यी कुरालाई विचार गरिनँ, बरु म सधैँ उनलाई कसरी उछिन्न सकिन्छ भनेर सोचिरहन्थेँ। मैले जानाजानी उनलाई पाखा लगाएँ, सानोतिनो खोट निकालेँ र नराम्रो व्यवहार देखाएँ, जसले उनलाई बन्धनमा पार्‍यो र चोट पुर्‍यायो। मैले आफूमा मानवता नभएको र मेरो स्वभाव दुर्भावपूर्ण भएको देखेँ। यो महसुसले मेरो अनुहार रातोपिरो भयो। म यस्तो किसिमको मान्छे हुँला भनेर मैले कहिल्यै सोचेको थिइनँ!

पछि, मैले यो कुरा फेरि सोचेँ: म सधैँ मेरो सिस्टरसँग ईर्ष्या गर्थेँ, मैले कस्तो स्वभाव प्रकट गरेँ? यसको कारण के थियो? मैले परमेश्‍वरका वचनहरू पढेँ: “ख्रीष्टविरोधीहरूले शक्ति र हैसियत प्राप्त गर्नका लागि मण्डलीमा गर्ने पहिलो कुरा भनेको अरूको भरोसा र उच्च सम्मान जित्ने प्रयास गर्नु हो, ताकि तिनीहरूले अझै धेरै मानिसलाई विश्‍वस्त गराउन अनि आदर र आराधना गर्ने बनाउन सकून्, यसरी मण्डलीमा अन्तिम निर्णय गर्ने र शक्ति हातमा लिने आफ्नो उद्देश्य हासिल गर्न सकून्। जब शक्ति प्राप्त गर्ने कुरा आउँछ, तब तिनीहरू अरूसँग प्रतिस्पर्धा र लडाइँ गर्न सबैभन्दा बढी सिपालु हुन्छन्। सत्यता पछ्याउनेहरू, मण्डलीमा प्रतिष्ठा भएकाहरू, र दाजुभाइ-दिदीबहिनीहरूले प्रेम गर्नेहरू नै तिनीहरूका प्राथमिक विपक्षी हुन्छन्। तिनीहरूको हैसियत खतरामा पार्ने जोकोही तिनीहरूको विपक्षी हुन्छ। तिनीहरू नडराई आफूभन्दा बलिया मानिसहरूसँग प्रतिस्पर्धा गर्छन्; र तिनीहरू कुनै दया नदेखाई आफूभन्दा कमजोर मानिसहरूसँग प्रतिस्पर्धा गर्छन्। तिनीहरूको हृदय प्रतिस्पर्धा र लडाइँका दर्शनहरूले भरिएको हुन्छ। तिनीहरू मानिसहरूले प्रतिस्पर्धा र लडाइँ गरेनन् भने कुनै फाइदा प्राप्त गर्न सकिनेछैन, अनि प्रतिस्पर्धा र लडाइँ गरेर मात्रै आफूले चाहेका कुरा प्राप्त गर्न सकिन्छ भन्‍ने विश्‍वास गर्छन्। तिनीहरू हैसियत प्राप्त गर्न र मानिसहरूको समूहमा प्रमुख स्थान लिनका लागि जोकोहीसँग प्रतिस्पर्धा गर्न जेसुकै गर्नुपरे पनि गर्छन्, र तिनीहरूको हैसियत खतरामा पार्ने एउटै व्यक्तिलाई पनि छोड्दैनन्। तिनीहरूले जोसँग अन्तरक्रिया गरे पनि, यी अन्तरक्रियाहरू प्रतिस्पर्धा र लडाइँले भरिएका हुन्छन्, र तिनीहरू बुढेसकालसम्मै प्रतिस्पर्धा र लडाइँ गरिरहन्छन्। तिनीहरू प्रायजसो ‘के मैले त्यस व्यक्तिसँग लडाइँ गरेँ भने त्यसलाई जित्न सक्छु?’ भनेर सोध्छन्। बोल्‍न सिपालु, तर्कसङ्गत, संरचनात्मक र विधिवत् तरिकाले बोल्न सक्ने व्यक्ति तिनीहरूको डाहा र नक्कलको निसाना बन्छ। त्योभन्दा पनि, ऊ तिनीहरूको विपक्षी बन्छ। सत्यता पछ्याउने र विश्‍वास भएका, दाजुभाइ-दिदीबहिनीहरूलाई बारम्बार सहयोग र साथ दिन सक्ने, र तिनीहरूलाई नकारात्मकता र कमजोरीबाट निस्कन सक्षम बनाउने व्यक्ति पनि तिनीहरूको विपक्षी बन्छ, त्यसैगरी कुनै निश्‍चित पेसामा निपुण र दाजुभाइ-दिदीबहिनीहरूले केही हदसम्म आदर गर्ने व्यक्ति पनि तिनीहरूको विपक्षी बन्छ। आफ्नो काममा परिणामहरू प्राप्त गर्ने र माथिबाट मान्यता प्राप्त गर्ने व्यक्ति स्वाभाविक रूपमै तिनीहरूको झनै ठूलो विपक्षी बन्छ। ख्रीष्टविरोधीहरू जुनसुकै समूहमा भए पनि, तिनीहरूको आदर्शवाक्य के हुन्छ? आफ्ना विचारहरू बताऊ त। (अरू मानिस र स्वर्गसँग लडाइँ गर्नु अनन्त रमाइलोको स्रोत हो।) के यो पागलपन होइन र? यो पागलपन हो। अरू केही छ? (परमेश्‍वर, के तिनीहरूले यस्तो सोच्दैनन् र: ‘समस्त ब्रह्माण्डमा सर्वोच्च शासक म मात्र हुँ’? अर्थात्, तिनीहरू सबैभन्दा उच्च हुन चाहन्छन् र तिनीहरू जोसँग भए पनि सधैँ अरूलाई उछिन्न चाहन्छन्।) यो तिनीहरूका विचारमध्ये एउटा हो। अरू केही छ? (परमेश्‍वर, मलाई चार शब्द याद आयो: ‘विजेता नै राजा हो।’ मलाई लाग्छ तिनीहरू जहाँ भए नि सधैँ अरूभन्दा श्रेष्ठ र उत्कृष्ट हुन चाहन्छन् र तिनीहरू सबैभन्दा उच्च हुने प्रयास गर्छन्।) तिमीहरूले बोलेका धेरैजसो कुरा विचारका प्रकार हुन्; तिनलाई व्याख्या गर्न एक प्रकारको व्यवहार प्रयोग गर्ने प्रयास गर। ख्रीष्टविरोधीहरू जहाँ भए नि सबैभन्दा उच्च पद ओगट्न चाहन्छन् नै भन्‍ने हुँदैन। कुनै ठाउँमा जाँदा तिनीहरूसँग एउटा स्वभाव र मानसिकता हुन्छ जसले तिनीहरूलाई कुनै काम गर्न बाध्य पार्छ। त्यो मानसिकता के हो? त्यो हो: ‘मैले प्रतिस्पर्धा गर्नैपर्छ! प्रतिस्पर्धा गर्नैपर्छ! प्रतिस्पर्धा गर्नैपर्छ!’ किन एउटा ‘प्रतिस्पर्धा’ नभई, तीनवटा ‘प्रतिस्पर्धा’? (प्रतिस्पर्धा तिनीहरूको जीवन बनेको हुन्छ र तिनीहरू यसैअनुसार जिउँछन्।) यो तिनीहरूको स्वभाव हो। तिनीहरू अत्यन्तै अहङ्कारी र काबुमा राख्‍न कठिन स्वभावका साथ जन्‍मेका हुन्छन्, अर्थात् तिनीहरू आफूलाई कोहीभन्दा कम ठान्दैनन् र तिनीहरू अत्यन्तै घमण्डी हुन्छन्। तिनीहरूको यस्तो चरम अहङ्कारी स्वभावलाई कसैले काबुमा राख्न सक्दैन; तिनीहरू आफैले पनि यसलाई नियन्त्रण गर्न सक्दैनन्। त्यसकारण तिनीहरूको जीवन नै लडाइँ र प्रतिस्पर्धा हुन्छ। तिनीहरू केका लागि लडाइँ र प्रतिस्पर्धा गर्छन्? स्वाभाविक रूपमै तिनीहरू ख्याति, प्राप्ति, हैसियत, इज्जत र आफ्‍नै हितहरूका लागि प्रतिस्पर्धा गर्छन्। तिनीहरूले जस्तोसुकै विधिहरू प्रयोग गर्नु परे पनि, सबै जना तिनीहरूप्रति समर्पित हुन्छन् भने, तिनीहरूले आफ्ना लागि फाइदा र हैसियत प्राप्त गर्न सक्छन् भने, तिनीहरूले आफ्‍नो लक्ष्य हासिल गरिसकेका हुन्छन्। प्रतिस्पर्धा गर्ने तिनीहरूको इच्छा क्षणिक रमाइलो होइन; यो शैतानी प्रकृतिबाट आउने स्वभाव हो। यो त स्वर्ग, पृथ्वी र मानिसहरूसँग लडाइँ गर्ने ठूलो रातो अजिङ्गरको जस्तो स्वभाव हो। अहिले, मण्डलीमा ख्रीष्टविरोधीहरूले अरूसँग लडाइँ र प्रतिस्पर्धा गर्दा तिनीहरू के चाहन्छन्? निस्सन्देह, तिनीहरूले प्रतिष्ठा र हैसियतका लागि प्रतिस्पर्धा गरिरहेका हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट, मैले के बुझेँ भने ख्रीष्टविरोधीहरूको स्वभाव “लड! लड! लड!” भन्ने हुन्छ। उनीहरू प्रतिस्पर्धा र लडाइँबाट मात्रै आफूले चाहेको सबै कुरा प्राप्त गर्न सकिने ठान्छन्। त्यसकारण, उनीहरू जुनसुकै समूहमा भए तापनि, उनीहरू शीर्ष स्थानमा पुग्नका लागि मरिहत्ते गर्नेछन्। यो ख्रीष्टविरोधीको प्रकृति सार हो। परमेश्‍वरका वचनहरूको प्रकाशमा आत्मचिन्तन गर्दा, मलाई आफूले पनि यस्तै प्रकारको स्वभाव प्रकट गरेको महसुस भयो। दियानले ब्रदर-सिस्टरहरूको समर्थन र प्रशंसा पाएको देखेर, मेरो हृदय द्वेषले भरियो। मलाई लाग्यो, मैले भिडिओहरू बनाउँदै आएकाले र मसँग केही अनुभव र व्यावसायिक सीप भएकाले म उनीभन्दा कम थिइनँ। उनी आउनुअघि, ब्रदर-सिस्टरहरू आफ्ना सबै समस्या र कठिनाइहरू मसँग छलफल गर्न आउँथे, र उनीहरू सबैले मेरो सम्मान गर्थे। तर अब सबैजना उनको वरिपरि झुम्मिएर उनलाई प्रश्नहरू सोध्थे, र यो कुरा मैले स्वीकार गर्न सकिनँ। मलाई उनले मेरो ओज चोरेको जस्तो लाग्यो, र त्यसैले मैले आफ्नो गुमेको चमक फिर्ता ल्याउन चाहेँ। त्यसैले मैले पर्दापछाडि कडा मिहिनेत गरेँ, प्राविधिक सीपहरू सिक्न ओभरटाइम काम गरेँ, र परमेश्‍वरका वचनहरू पढ्दा समेत, त्यो आफ्ना समस्याहरू समाधानका लागि सत्यता बुझ्न थिएन, बरू आफूलाई देखाउन र अरूको प्रशंसा पाउनका लागि गहिरा सिद्धान्तहरू बुझ्न थियो। मेरो हृदयमा, म सधैँ दियानलाई कसरी उछिन्न सकिन्छ, उनलाई कसरी तल झार्न सकिन्छ, र आफ्नो स्थान कसरी दरिले बनाउन सकिन्छ भनेर सोचिरहेको थिएँ। मैले आफ्नो विगतको अनुभवलाई पनि पुँजीका रूपमा हेरेँ, मसँग केही व्यावसायिक ज्ञान भएकाले म असाधारण छु, र मानौँ म अरूभन्दा असल हुनुपर्छ र पछाडि पर्न हुँदैन भन्ने सोचेँ, त्यसैले जब मैले आफूभन्दा असल कसैलाई देखेँ, ममा द्वेष जाग्यो र ऊसँग प्रतिस्पर्धा गर्न र लड्न चाहेँ। म साँच्चै नै अहङ्कारी र समझगुम भएको भएको थिएँ! मैले “लड! लड! लड!” मेरो प्रकृति बनिसकेको देखेँ। मैले जे प्रकट गरेँ, त्यो ख्रीष्टविरोधीको स्वभाव थियो। यो महसुसले मेरो हृदयमा गहिरो पछुतो र ग्लानि बोध भयो। मैले प्रतिष्ठा र हैसियतप्रति यस्तो प्रबल इच्छा गरेकामा, मेरो स्थान दह्रो बनाउन मण्डलीको काममा बाधा-अवरोध गरेकामा र आफ्ना ब्रदर-सिस्टरहरूलाई चोट दिएकामा आफैँलाई घृणा गरे। म साँच्चै नै मानवताविहीन थिएँ!

पछि, मैले परमेश्‍वरका वचनहरू पढेँ: “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट, मैले के महसुस गरेँ भने अरूप्रतिको मेरो ईर्ष्याको जड हैसियतप्रतिको मेरो चाहनाको बन्धन थियो। मेरो भित्री हृदयमा, मैले “अलग देखिने र उत्कृष्टता हासिल गर्ने लक्ष्य राख,” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” “बाँच्दा मानिसहरूमाझ वीर भएर बाँच, र मर्दा भूतहरूमाझ पनि नायक होइन्छ,” र यस्तै धारणाहरूलाई समातेको थिएँ। यी शैतानी विषहरू मेरो प्रकृति बनिसकेका थिए, जसले गर्दा मेरो स्वभाव झन्-झन् अहङ्कारी हुँदै गयो। म सधैँ भीडबाट अलग देखिन र प्रशंसाका लागि प्रतिस्पर्धा गर्न चाहन्थेँ, र खास गरी मैले आफूसँग केही प्रतिभा र क्षमता छ भन्ने विश्वास भएकाले, म झनै आत्मधर्मी भएँ र आफूलाई श्रेष्ठ ठानेँ। जब मैले आफूभन्दा असल अरूलाई देखेँ, मलाई ईर्ष्या लाग्यो, र म अरूसँग प्रतिस्पर्धा र तुलना गर्नबाट आफूलाई रोक्न सकिनँ, र यदि मैले उनीहरूलाई उछिन्न सकिनँ भने, म दिक्दारी र पीडामा डुब्थेँ। ख्याति, प्राप्ति, र हैसियत मेरा लागि अदृश्य हतकडीजस्तै बनेका थिए, र म अनियन्त्रित रूपमा तिनीहरूद्वारा फसेको र बाँधिएको थिएँ, मानौँ ख्याति र प्राप्तिको पछ्याइविना जिउनुको कुनै अर्थ वा मूल्य नै थिएन। मेरो स्कुले जीवनमा फर्केर हेर्दा, ख्याति, प्राप्ति, र हैसियत पछ्याउने सोचले मेरो कलिलो हृदयमा जरा गाडेको थियो, त्यसैले मैले गर्ने हरेक काममा म पहिलो हुन चाहन्थेँ। राम्रो नतिजा ल्याउन र अलग देखिनका लागि, म यो लक्ष्य हासिल गर्न पर्दा पछाडि जस्तोसुकै कठिनाइ भोग्न पनि तयार थिएँ। काम गर्ने जीवनमा प्रवेश गरेपछि, अरूको प्रशंसा पाउनका लागि पैसा कमाउन मैले आफ्नो स्वास्थ्यको समेत वास्ता नगरी कडा मिहिनेत गर्न तत्पर भएँ। फलस्वरूप, मैले कलिलै उमेरमा आफ्नो स्वास्थ्य बिगारेँ र झण्डै ज्यान गुमाएँ। परमेश्‍वरलाई पाएपछि पनि, म ख्याति, प्राप्ति, र हैसियतद्वारा बाँधिएरै रहेँ, आफूभन्दा उत्कृष्ट व्यक्तिहरूको ईर्ष्या गर्न र उनीहरूसँग प्रतिस्पर्धा गर्नबाट आफूलाई रोक्न सकिनँ, किनकि म उनीहरूभन्दा असल छु भनेर प्रमाणित गर्न चाहन्थेँ। जब मैले कुनै ब्रदर वा सिस्टरलाई पदोन्नति गरिएको र महत्त्वपूर्ण भूमिका दिइएको वा व्यावहारिक रूपमा सत्यता सङ्गति गरिरहेको देखेँ, ममा गहिरो ईर्ष्याको भावना आउँथ्यो। जस्तै यस पटक दियानसँग सहकार्य गर्दा, मैले उनी मभन्दा राम्रो छिन् भन्ने देखेँ, र यसले ममा ईर्ष्या र द्वेष उत्पन्न गरायो। म कहिलेकाहीँ सपनामा पनि उनीसँग प्रतिस्पर्धा र होडबाजी गरिरहेको हुन्थेँ। म पीडामा जिएँ। मैले मेरा लगभग सबै सोच र शक्तिलाई ख्याति र प्राप्ति पछ्याउन लगाएँ, र ममा शान्त भएर सत्यता खोज्ने चाहना थिएन, न त आफ्नो कर्तव्य कसरी राम्ररी निर्वाह गर्ने भनी सोच्ने नै। मैले आफ्नो उचित जिम्मेवारीलाई बेवास्ता गरिरहेको थिएँ र परमेश्‍वरका मागको विरुद्धमा गइरहेको थिएँ। मेरो ख्याति, प्राप्ति, र हैसियत पछ्याइले मेरो जीवनलाई पीडादायी बनाइरहेको मात्र नभएर मेरो सिस्टरलाई पनि हानि गरिरहेको थियो, र भिडिओको कामको प्रगतिमा ढिलाइ गरिरहेको थियो, र यदि मैले पश्चात्ताप गरिनँ भने, म अन्ततः परमेश्‍वरद्वारा प्रकट गरी हटाइने थिएँ। यो बोधले मलाई त्रसित बनायो, त्यसैले म हतार-हतार परमेश्‍वरसँग पश्चात्तापका लागि प्रार्थना गर्न गएँ, आफ्नो भ्रष्ट स्वभावअनुसार जिइरहन म अनिच्छुक भएँ।

एक दिन मेरो आत्मिक भक्तिको समयमा, मैले परमेश्‍वरका वचनहरू पढेँ: “यदि परमेश्‍वरले तँलाई मूर्ख बनाउनुभयो भने, तेरो मूर्खतामा अर्थ हुन्छ; यदि उहाँले तँलाई बुद्धिमानी बनाउनुभयो भने, तेरो बुद्धिमत्तामा अर्थ हुन्छ। परमेश्‍वरले तँलाई जस्तोसुकै दक्षता दिनुभए पनि, तँ जेमा सिपालु भए पनि, तेरो आइक्यू जतिसुकै उच्च भए पनि, परमेश्‍वरले त्यसो बनाउनुमा उहाँको उद्देश्य थियो। यी सबै कुरा परमेश्‍वरद्वारा पूर्वनियोजित थिए। तैँले आफ्नो जीवनमा खेल्ने भूमिका र तैँले निर्वाह गर्न सक्ने कर्तव्य पनि परमेश्‍वरद्वारा धेरै अघिदेखि नै पूर्वनियोजित गरिएको थियो। कतिपय मानिसले अरूसँग आफूसँग नभएका सबल पक्षहरू छन् भन्‍ने देख्छन् र आक्रोशित महसुस गर्छन्। तिनीहरू अझ धेरै सिकेर, अझ धेरै देखेर, र अझ धेरै लगनशील भएर कामहरू परिवर्तन गर्न चाहन्छन्। तर तिनीहरू जतिसुकै लगनशील भए पनि, तिनीहरूले हासिल गर्न सक्ने कुराको एउटा सीमा हुन्छ, र तिनीहरू वरदान र दक्षता भएकाहरूलाई उछिन्‍न सक्दैनन्। तैँले जतिसुकै मेहनत लगाए पनि, त्यो व्यर्थ हुन्छ। परमेश्‍वरले तँ जे हुन पूर्वनियोजित गर्नुभयो, तँ त्यही होस्। उहाँ सबैलाई फरक-फरक वरदान र दक्षताहरू दिनुहुन्छ, र यसलाई परिवर्तन गर्न कसैले केही गर्न सक्दैन। तँ जेमा सिपालु छस्, तैँले त्यहीँ नै अझ धेरै मेहनत लगाउनुपर्छ। तँ जुन कर्तव्यका लागि उपयुक्त छस्, तैँले त्यही कर्तव्य निर्वाह गर्नुपर्छ। आफू सिपालु नभएका कुराहरूमा आफूलाई जबरजस्ती लगाउने प्रयास नगर् र अरूको डाहा नगर्। सबैको आ-आफ्नै कार्य हुन्छ। तँ सबै कुरा राम्ररी गर्न सक्छस्, वा तँ सिद्ध र अरूभन्दा असल छस् भन्‍ने नसोच्। सधैँ अरूलाई प्रतिस्थापन गर्ने र आफूलाई प्रदर्शनमा राख्ने चाहना नराख्। यो एक भ्रष्ट स्वभाव हो। यस्ता मानिस हुन्छन्, जो आफूले केही पनि राम्रोसँग गर्न नसक्ने, र आफूसँग कुनै दक्षता नै नभएको सोच्छन्। यदि त्यसो हो भने, तँ केवल व्यावहारिक तरिकाले सुन्‍ने र समर्पित हुने व्यक्ति हुनुपर्छ। आफूले गर्न सक्ने कुराहरू राम्ररी कार्यान्वयन गर्, र त्यसमा आफ्नो सक्दो प्रयास लगा। त्यही नै पर्याप्त छ। परमेश्‍वर सन्तुष्ट हुनुहुनेछ। सधैँभरी अरू सबैलाई उछिन्‍ने, हरेक कुरा अरूले भन्दा राम्रोसित गर्ने, र हरप्रकारले भीडभन्दा राम्रो देखिने बारेमा नसोच्। त्यो कस्तो स्वभाव हो? (अहङ्कारी स्वभाव।) मानिसहरूमा सधैँ अहङ्कारी स्वभाव हुन्छ, र तिनीहरूले सत्यतामा लागिपर्न र परमेश्‍वरलाई सन्तुष्ट पार्न चाहे पनि, तिनीहरू चुक्छन्। मानिसहरू अहङ्कारी स्वभावद्वारा नियन्त्रित हुँदा उनीहरूले विचलनहरू पैदा गर्ने सबैभन्दा बढी सम्भावना हुन्छ। … जब तँसित यस्तो स्वभाव हुन्छ, तब तैँले सधैँ अरूलाई दबाउने प्रयास गरिरहेको हुन्छस्, सधैँ तिनीहरूलाई उछिन्‍ने कोसिस गरिरहेको हुन्छस्, सधैँ होडबाजी गरिरहेको हुन्छस्, सधैँ अरूबाट खोस्ने कोसिस गरिरहेको हुन्छस्। तँ असाध्यै ईर्ष्यालु बन्छस्, तँ कसैसँग झुक्दैनस्, र आफूलाई भीडमा विशिष्ट देखाउने कोसिस गरिरहेको हुन्छस्। यसले समस्या नित्याउँछ; शैतानले यसरी कार्य गर्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूबाट, मैले के बुझेँ भने व्यक्तिमा हुने क्षमता परमेश्‍वरद्वारा पूर्वनियोजित हुन्छ र यसमा उहाँका अभिप्रायहरू हुन्छन्। मानिसहरूले समर्पित हुन र सृजित प्राणीका रूपमा आफ्नो सही स्थान लिन सिक्नुपर्छ, आफ्नो कर्तव्य राम्ररी निर्वाह गर्न आफ्ना सबल पक्षहरूको उपयोग गर्नुपर्छ। उनीहरूले आफू निपुण नभएका क्षेत्रहरूमा आफूलाई जबरजस्ती लगाउनु हुँदैन, अरूसँग प्रतिस्पर्धा गर्नुहुँदैन, बरु परमेश्‍वरका योजनाबद्ध कार्य र बन्दोबस्तहरूमा समर्पित हुन र ब्रदर-सिस्टरहरूसँग मिलेर सहकार्य गरी एकअर्काको पूरक बन्न सक्नुपर्छ। यो समझ भएका मानिसहरूको प्रकटीकरण हो। दियानसँगको मेरो अन्तरक्रियालाई फर्केर हेर्दा, सुरुमा, मैले उनका सबल पक्षहरू देख्न सकेको थिएँ, तर मेरो ईर्ष्या बढ्दै जाँदा, म आफ्ना चाहनाहरूले नियन्त्रित भएँ, केही पनि स्पष्ट रूपमा देख्न सकिनँ, मानौँ म दृष्टिहीन भएको थिएँ, र त्यसैले मेरो ईर्ष्या झन्-झन् बढ्दै गयो। वास्तवमा, दियान निकै होसियार थिइन् र विषयहरूलाई विस्तृत रूपमा विचार गर्थिन्, र खासगरी केही सिद्धान्तका विषयहरूमा, उनी धेरै सावधान हुन्थिन्; जबकि म सरल रूपमा सोच्ने गर्थेँ, जसले गर्दा अक्सर काम दोहोर्याउनुपर्थ्यो, र म सिद्धान्तका विषयहरू सम्हाल्न पनि असमर्थ थिएँ। यसबाहेक, दियान सबैलाई सिक्नका लागि सबैलाई समेट्न सिपालु थिइन्, उनले अध्ययन गर्दा मुख्य बुँदाहरू समात्न सक्थिन्, र स्पष्ट विचारका साथ व्यवस्थित तरिकाले सञ्चार गर्थिन्। हरेक पटक हामीले कामबारे छलफल गर्दा, उनको सङ्गतिले मैले छुटाएका कुराहरूलाई परिपूर्ति गर्थ्यो, जसले हाम्रो छलफललाई अझ बोधगम्य बनाउँथ्यो। उनका सबल पक्षहरूले मेरा कमजोरीहरूलाई परिपूर्ति गरे, र यो सहकार्यले हाम्रो कर्तव्यमा अझ राम्रा नतिजा ल्यायो। यो महसुस गरेपछि, मलाई आफ्नो हृदयमा छुटकाराको आभास भयो।

त्यसपछि, मैले आफैँ अग्रसर भएर दियानलाई भेटेँ, र मेरो हालसालै ईर्ष्यामा जिएको स्थितिबारे उनीसँग खुलेर सङ्गति गरेँ, र उनीसँग माफी मागेँ। मैले प्राप्त गरेको बुझाइ देखेर दियान खुसी भइन्, र उनले पनि आफूले प्रकट गरेका भ्रष्टता र सिकेका पाठहरूबारे मसँग खुलेर कुरा गरिन्। यसरी अभ्यास गर्दा मलाई छुटकाराको आभास भयो। पछि, जब-जब मण्डलीलाई केही कामका लागि मेरो आवश्यकता पर्थ्यो, म सक्रिय रूपमा सहकार्य गर्थेँ, र मेरो स्थितिमा धेरै सुधार भयो। केही समयपछि, अगुवाहरूले मलाई फेरि भिडिओको काम सुपरिवेक्षण गर्न खटाउनुभयो, र मैले हृदयदेखि परमेश्‍वरलाई धन्यवाद दिएँ। एक पटक, मैले एउटा भिडिओमा दियानसँग सहकार्य गरेँ, जसमा दियानले नै मुख्य रूपमा अगुवाहरूलाई प्रगतिबारे रिपोर्ट गर्ने र समस्याहरूबारे जानकारी दिने काम गरिन्। कहिलेकाहीँ अगुवाहरूले दियानलाई नै अद्यावधिक जानकारी माग्नुहुन्थ्यो, र मलाई अलि नरमाइलो लाग्थ्यो, र सोच्थेँ, “यो भिडिओ बनाउन मैले पर्दापछाडि धेरै मिहिनेत गरेको छु, तर अन्तमा कामको रिपोर्ट गर्ने र चर्चा पाउने दियान थिइन्, के अगुवाहरूले म उनीजस्तो राम्रो छैन भनी सोच्नुहोला?” त्यस क्षण, मेरो ईर्ष्या फेरि सल्बलाउन थाल्यो भन्ने मैले महसुस गरेँ, त्यसैले मैले तुरुन्तै आफ्नो हृदयमा परमेश्‍वरलाई प्रार्थना गरेँ, र आफैँविरुद्ध विद्रोह गर्ने प्रयास गरेँ। मैले परमेश्‍वरका वचनहरू सम्झेँ: “तैँले यी कुराहरू त्याग्न र छोड्न, अरूलाई सिफारिस गर्न, र राम्रा अवसरहरू आउँदा अरूलाई अलग देखिन दिन सिक्नैपर्छ। अलग देखिने र चम्कने अवसरहरू आउँदा तिनका लागि प्रतिस्पर्धा वा होडबाजी नगर्। तँ आफ्ना व्यक्तिगत स्वार्थहरू त्याग्न सक्षम हुनैपर्छ, तर तैँले आफ्नो कर्तव्य निर्वाह पटक्कै रोक्नु पनि हुँदैन। गुमनाम भएर काम गर्ने, धाक नलगाउने, र अर्पित भएर आफ्नो कर्तव्य पूरा गर्ने व्यक्ति बन्। तैँले आफ्नो अभिमान र हैसियत जति धेरै त्याग्छस्, र तैँले आफ्ना स्वार्थहरू जति धेरै त्याग्छस्, तँलाई त्यति नै धेरै शान्ति महसुस हुनेछ, तेरो हृदयमा त्यति नै धेरै ज्योति हुनेछ, र तेरो स्थिति त्यति नै राम्रो बन्नेछ। तैँले जति धेरै प्रतिस्पर्धा र होडबाजी गर्छस्, तेरो स्थिति त्यति नै अन्धकारमय हुनेछ। यदि तँ मलाई विश्वास गर्दैनस् भने, प्रयास गरेर हेर्! यदि तँ यस प्रकारको भ्रष्ट स्थितिलाई बदल्न चाहन्छस्, र ख्याति, प्राप्ति, र हैसियतद्वारा नियन्त्रित हुन चाहँदैनस् भने, तैँले सत्यता खोज्नैपर्छ, ख्याति, प्राप्ति, र हैसियतको सार छर्लङ्गै देख्‍नैपर्छ, र त्यसपछि ती कुरा छोड्नैपर्छ र त्याग्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूले मलाई अभ्यासका सिद्धान्तहरू प्रदान गरे। जब अलग देखिने वा चर्चामा आउने अवस्थाहरू आउँछन्, मैले आफ्नो चाहनालाई त्याग्न र पन्छाउन सिक्नुपर्छ। यो परमेश्‍वरको माग हो र मानिसहरूले अभ्यास गर्नुपर्ने कुरा हो। यस पटक, म यो मामिलामा परमेश्‍वरलाई सन्तुष्ट पार्न चाहन्थेँ, त्यसैले अगुवाहरूले मलाई कसरी हेर्नुहोला वा ब्रदर-सिस्टरहरूले मेरो बारेमा के सोच्लान् भन्ने कुराको वास्ता नगरी, मैले आफ्ना जिम्मेवारीहरू पूरा गर्न सक्दो प्रयास गर्नुपर्थ्यो। अरूले नदेखे पनि, मैले परमेश्‍वरको छानबिनलाई स्वीकार गर्नुपर्छ र आफ्नो कर्तव्य राम्ररी पूरा गर्नुपर्छ। यसबाहेक, दियानले सक्रिय रूपमा अगुवाहरूलाई कामको रिपोर्ट गर्नु गलत थिएन, र यसले उनमा कामप्रति गम्भीर र जिम्मेवार मनोवृत्ति छ भन्ने देखायो। दियान तुलनात्मक रूपमा स्पष्ट तरिकाले बोल्थिन्, यो उनको खुबी थियो, र उनले स्पष्ट रूपमा कामको रिपोर्ट गर्न सक्नु कामका लागि लाभदायक थियो। यो बुझाइले, मलाई ठूलो चैन महसुस भयो।

त्यसपछि, म दियानसँग सामान्य रूपमा सहकार्य गर्न सकेँ। हामी प्रायः सँगै कामबारे छलफल गर्थ्यौं र समस्याहरूको सारांश निकाल्थ्यौँ, म बारम्बार उनीसँग प्राविधिक विषयहरूमा सल्लाह माग्थेँ, र मैले उनीबाट धेरै कुरा सिकेँ। मैले मिलेर सहकार्य गर्नु हाम्रो कर्तव्य राम्ररी निर्वाह गर्नमा धेरै लाभदायक हुन्छ भन्ने महसुस गरेँ। परमेश्‍वरलाई धन्यवाद!


९२. पैसा कमाउने तीव्र होडबाजीका बारेमा चिन्तन

म एउटा विकट र गरिब गाउँमा जन्मिएको थिएँ, अनि मेरो परिवार गरिब भएकाले गर्दा सानै उमेरदेखि आफन्तहरूले मलाई हेप्थे। मैले मनमनै यस्तो सङ्कल्प गरेँ, “मैले कडा मिहिनेत गरेर पढ्नैपर्छ, अनि भविष्यमा धेरै पैसा कमाएपछि, म अरूभन्दा माथि उठेर विशिष्ट बन्न सक्छु र मैले परिवारको इज्जत बढाउन सक्छु।” स्कूलमा छँदा, मैले पढाइमा हरेक पलको सदुपयोग गरेँ, म प्रायजसो बिहानको दुई-तीन बजेसम्म मैनबत्तीको उज्यालोमा पढ्थेँ। एक पटक त, म असाध्यै थाकेकाले गर्दा निदाएछु, अनि मेरो कपालमा आगो सल्किएपछि मात्रै म बिउँझिएँ। जीवन कठिन भए पनि, म दृढतापूर्वक यो विश्वास गर्थेँ, “अब्बल हुनका लागि ठूलो कष्ट सहनुपर्छ।” तर अचम्मको कुरा, कलेज भर्ना परीक्षा दिँदा मैले एउटा साधारण विश्वविद्यालयमा मात्रै नाम निकाल्न सकेँ। म महत्त्वाकांक्षी थिएँ र यो परिणामलाई मैले स्वीकार गर्न सकिनँ। त्यसकारण मैले अर्को वर्ष पुनः परीक्षा दिने निर्णय गरेँ। त्यो वर्ष, मैले झन् कडा मिहिनेत गरेर पढेँ, तर जब परीक्षाको परिणाम आयो, तब म फेरि असफल भएँ। जब मैले मेरो परिणाम प्राप्त गरेँ, तब मेरो हृदय छियाछिया भयो। प्रतिष्ठित विश्वविद्यालयमा भर्ना हुनु नै मेरो भाग्य बदल्ने एक मात्र मौका थियो, अनि मैले परीक्षामा फेल हुन्छु भनेर सोचेकै थिइनँ। त्यो अवधिमा, म दिनभरि टोलाएर बस्थेँ र के गर्ने भन्‍ने मलाई थाहा थिएन, त्यसैले म निर्माण स्थलमा इँटा बोक्ने श्रमिकको रूपमा काम गर्न गएँ। मेरा हातहरू यति खस्रा भए कि ती काटिएर रगत जमेका फोकाहरूले भरिएका थिए, अनि राती पीडाले गर्दा म निदाउन सक्दिनथेँ, र म सिरकभित्र लुकेर सुक्कसुक्क रुन्थेँ। मैले मनमनै सोचेँ, “के म मेरो बाँकी जीवन यसरी नै सामान्य रूपमा जिउनेछु त? म त्यो स्वीकार गर्न सक्दिनँ!” म आफ्नो नियति आफ्नै हातमा हुन्छ भन्‍ने विश्‍वास गर्थेँ, त्यसैले म मेरो भाग्य बदल्न फेरि कोसिस गर्न चाहन्थेँ, र अर्को वर्ष मैले अझ कडा मिहिनेत गरेर पढेँ। तर मैले जति नै कडा परिश्रम गरे पनि, अझै पनि शीर्ष विश्वविद्यालयमा नाम निकाल्न सकिनँ। मसित मेरो भाग्य स्वीकार गर्नु र सामान्य एभिएसन कलेजमा भर्ना हुनुको विकल्प थिएन।

स्नातक गरेपछि, मैले स्वदेशी विमान मर्मतसम्भार कम्पनीमा काम गरेँ। सुरुमा, मैले वर्कसपमा शारीरिक श्रम पर्ने काम मात्र गर्न पाएँ। चर्को गर्मीमा मेरा लुगाहरू पसिनाले निथुक्क भिज्थे, अनि म सोच्थेँ, “यो जीवन कति कठिन छ। म यस्तो सामान्य कामदार मात्र भएर सन्तुष्ट हुन सक्दिनँ। मैले अङ्ग्रेजी सिक्नुपर्छ र मेरो प्राविधिक सीपहरू सुधार्नुपर्छ, ताकि मैले मालिकको कदर पाउन सकूँ र मेरो बढुवा होस्। त्यसपछि मैले माथिल्लो पद र राम्रो तलब पाउन सक्छु।” दक्ष सहकर्मीहरूबाट सिक्नुको अलावा, म काममा आउजाउ गर्दा लाग्ने समयलाई पनि कामसम्बन्धी सामग्रीहरू पढ्न प्रयोग गर्थेँ। कहिलेकाहीँ, जब मध्यरातमा विमानमा समस्याहरू आउँथे, र अरू सुतेका हुन्थे र जान मान्दैनथे, तब समस्या सुल्झाउन स्वेच्छाले जान्थेँ यसरी म सीप र अनुभव हासिल गर्थेँ। अभ्यास र तालिमका लागि म हरेक अवसरको सदुपयोग गर्थेँ। केही महिनापछि, म प्रशिक्षार्थी इन्जिनियर मात्र भइनँ, मेरो तलब पनि दोब्बर भयो, अनि मलाई विभिन्न परियोजनाहरूमा विदेशी विशेषज्ञहरूको टोलीसँग काम गर्न खटाइयो। तर मेरो हैसियत र तलब बढे पनि, म अझै सन्तुष्ट थिइनँ। सहरमा छिट्टै गाडी र घर किन्न अनि उत्कृष्ट जीवन जिउनका लागि, म दिउँसो काम गर्थेँ र राती आंशिक काम पनि गर्थेँ। म प्रायजसो यति व्यस्त हुन्थेँ कि मलाई खाना खाने फुर्सद पनि हुँदैनथ्यो, म हरेक दिन औसतमा तीन वा चार घण्टा मात्र सुत्थेँ, अनि कहिलेकाहीँ त म रातभरि काम गर्थेँ। म दिनरात नभनी अथक रूपमा काम गर्ने एउटा “पैसा कमाउने मेसिन” जस्तै भएको थिएँ। केवल दुई वर्षको छोटो अवधिमा, मैले दश लाख युआनभन्दा बढी कमाएँ, सहरमा गाडी र घर किनेँ, अनि साथीभाइ र सहकर्मीहरूको प्रशंसा र डाहा कमाउन सफल भएँ। विशेषगरी जब म चिनियाँ नयाँ वर्षको बेला आफ्नो गाउँ फर्कन्थेँ, तब मेरो परिवारलाई कहिल्यै गन्ती नगर्ने मानिसहरू टाढाटाढाबाट मलाई भेट्न आउँथे, अझ मलाई खाना खान आफ्नो घरमा निम्तो दिन्थे। पाका मानिसहरूले समेत मेरो सम्मानमा प्याला उचाल्थे, अनि आफ्ना छोराछोरीलाई जागिर खोजिदिन मद्दत गर्न सक्छु कि भनेर सोध्थे। म वर्णन गर्नै नसकिने उपलब्धि हासिल गरेको महसुस गर्थेँ र सोच्थेँ, “पैसा र हैसियत हुनु कति गजबको कुरा रहेछ। बल्ल म शिर ठाडो गरेर हिँड्न सक्ने भएको छु!” तर यसरी दिनरात काम गर्दा, मेरा कपाल मुठ्ठीका मुठ्ठी झर्न थाले, अनि मेरो शरीर सुन्निन थाल्यो। मेरा खुट्टाहरू दुख्थे र लट्टिन्थे, अनि हिँड्न पनि गाह्रो हुन थाल्यो। मलाई साँच्चै एक-दुई दिन बिदा लिन मन लाग्थ्यो, तर बिरामी बिदा लिँदा अर्को वर्षको मूल्याङ्कन र बढुवा हुने मौका गुम्छ भन्ने सोचेर, मैले त्यो सहनुपर्थ्यो। हरेक दिनले सास्ती दिन्थ्यो।

ती वर्षहरूमा म सासूआमालाई भेट्न जाँदा हरेक पटक, उहाँले मलाई सर्वशक्तिमान्‌ परमेश्‍वरका वचनहरू देखाउनुहुन्थ्यो र परमेश्‍वरमा विश्वास गर्नेबारे धेरै कुरा गर्नुहुन्थ्यो। उहाँ भन्नुहुन्थ्यो, “पैसा पछ्याउने बाटोको अन्त्य छैन। पैसाका लागि तिमीले आफ्नो स्वास्थ्य र जीवन बर्बाद गर्नु हुँदैन। मानवजातिलाई शैतानले गहिरो रूपमा भ्रष्ट तुल्याएको छ, अनि हरेक जना पैसा, ख्याति र प्राप्तिका लागि मरिहत्ते गरेर सङ्घर्ष गरिरहेका छन्, र यस्तो दयनीय अवस्थामा जिइरहेका छन्! मानिसहरूलाई शैतानको हानिबाट मुक्ति दिन सर्वशक्तिमान्‌ परमेश्‍वरले आखिरी दिनहरूमा सत्यता व्यक्त गर्नुभएको छ, अनि साँचो पश्चात्ताप गरेर परमेश्‍वरलाई पछ्याए मात्र मानिसले उहाँबाट मुक्ति पाउन सक्छ, र मानिस महाविपत्तिबाट बच्न सक्छ। परमेश्‍वरको काम अब चाँडै सकिन लागेको छ, त्यसैले तिमीले पैसा कमाउनमा मात्र ध्यान दिन छोडेर परमेश्‍वरमा पनि विश्वास गर्नुपर्छ!” मलाई परमेश्‍वरमा विश्वास गर्नु राम्रो कुरा हो भन्ने थाहा थियो, तर मेरो करियर भर्खर सुरु भएको छ जस्तो मलाई लाग्थ्यो, अनि म आफ्नो नाम कमाउन चाहन्थेँ, त्यसैले मैले सासूआमाको कुरा मानिनँ, र पैसाका लागि अथक रूपमा काम गरिरहेँ, म सम्पत्तिको भुमरीमा झन्-झन् भासिँदै गएँ। मेरी सासूआमाले मलाई यसो पनि भन्नुभयो, “तिमी त साँच्चै पैसाका लागि आफ्नो जीवन बलिदान दिन तयार रहेछौ।”

आँखा झिम्काउन नपाउँदै, २०१५ साल लागिसकेछ। मैले दुईवटा घर र दुईवटा गाडी किनिसकेको थिएँ, अनि दुईवटा कम्पनी खोलिसकेको थिएँ, तर म अझै सन्तुष्ट थिइनँ। अझ धेरै पैसा कमाउन र विलासी गाडी किन्नका लागि, मैले एउटा कारखाना सुरु गरेँ, म प्रायजसो दिनरात नभनी आरामै नगरी काम गर्थेँ। मैले झन् धेरै पैसा कमाउन थालेँ, अनि म जहाँ जाँदा पनि मानिसहरूले मलाई “बोस” भनेर बोलाउँथे। म निकै सन्तुष्ट महसुस गर्थेँ, र म गर्वका साथ हिँड्थेँ। म सोच्थेँ, “धनी हुनुको मज्जा नै बेग्लै हुन्छ।” तर यो उच्च-तनाव र दौडधूपपूर्ण जीवनशैलीले मेरो स्वास्थ्यलाई गम्भीर असर पारिरहेको थियो। काममा जाँदा गाडी चलाउँदाचलाउँदै मलाई प्रायजसो झपझप निद्रा लाग्थ्यो, अनि एक पटक त, म फ्लाइओभरबाट झन्डै खसेको थिएँ। खर्च बचाउनका लागि, म अरू कामदार राख्न चाहन्नथेँ, त्यसैले वर्कसपको धेरैजसो काम म आफै गर्थेँ। एक पटक, हतारहतार अर्डर पूरा गर्ने क्रममा, नेल गनले मेरो औँला छेडेको थियो। रगत बगेको बग्यै भयो, अनि पीडाले गर्दा मेरा आँखा रसाए, तर अर्डर छिटो पूरा गर्नका लागि, मैले साधारण उपचार मात्र गराएँ र काम जारी राख्न वर्कसपमा फर्किएँ। मैले तुरुन्तै उपचार नगराएकोले, मेरो औँला नराम्ररी सुन्नियो र त्यसमा दीर्घकालीन असर पर्‍यो, अनि जब जाडो हुन्थ्यो वा पानी पर्थ्यो, तब यो दुख्थ्यो र चिलाउँथ्यो। म हरेक दिन निरन्तर तनावमा जिइरहेको हुन्थेँ। म शारीरिक र मानसिक रूपमा थकित महसुस गर्थेँ, अनि म ठूलो पीडामा हुन्थेँ। म सोच्थेँ, “मैले किन यति कडा मिहिनेत गरिरहेको छु? के मैले खोजेको जीवन साँच्चै यही हो त? म यो संसारमा केका लागि बाँचिरहेको छु?”

२०१७ मा, मेरी श्रीमतीले सर्वशक्तिमान्‌ परमेश्‍वरको राज्यको सुसमाचार स्वीकार गरिन्, अनि उनले मलाई परमेश्‍वरका वचनहरूको एउटा भजनको भिडियो देखाइन्। यो गीतका शब्दहरूले मेरो हृदयलाई गहिरो रूपमा छोए।

परमेश्‍वरले तेरो हृदय र आत्मा खोजी गर्दै हुनुहुन्छ

१  सर्वशक्तिमान्‌को जीवन आपूर्ति छोडेर गएको हुनाले, मानवजाति आफ्नो अस्तित्वको उद्देश्यबारे अनभिज्ञ छ, तर ऊ मृत्युसँग डराउँछ। तिनीहरू सहयोग वा सहारारहित छन्‌, अझै पनि आफ्ना आँखा चिम्लन अनिच्छुक हुन्छन्‌, र तिनीहरू भावना नभएको आत्मा बोकेर आफ्नो देहलाई थाम्नका लागि आफैलाई दह्रिलो बनाउँछन्, र यस संसारमा जसोतोसो एक तुच्छ अस्तित्व लतार्छन्। तँ यसरी आशाबिना जिउँछस्, त्यसै गरी अन्य चाहिँ लक्ष्यबिना जिउँछन्। केवल किंवदन्तीका पवित्र उहाँले मात्र ती मानिसहरूलाई मुक्ति दिनुहुनेछ, जो आफ्नो कष्टमाझ विलाप गर्दै उहाँको आगमनको व्यग्र तृष्णा गर्छन्‌। त्यस्तो विश्‍वास चेतनाको कमी हुनेहरूमा लामो समयदेखि साकार नभएर नै रहेको छ। तथापि, तिनीहरू अझै पनि यसको यसरी तृष्णा गर्छन्।

२  सर्वशक्तिमान्‌ले यी गहन कष्ट भोगेका मानिसहरूमाथि कृपा गर्नुहुन्छ; साथसाथै, बिलकुलै चेतना नभएका यी मानिसहरूप्रति उहाँ वितृष्ण महसुस गर्नुहुन्छ, किनकि मानिसहरूबाट उत्तर प्राप्त गर्नुअघि उहाँले निकै लामो समय पर्खनुपर्छ। उहाँ खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, र तेरा लागि पानी र खाना ल्याउन चाहनुहुन्छ, ताकि तँ ब्युँझेस् र तैँले उप्रान्त तिर्खाउने र भोकाउने नगरेस्। जब तँ थाक्छस् र जब तैँले यस संसारको केही उजाडता महसुस गर्छस्, तब हराएको महसुस नगर्, नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ।

…………

—वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा

सर्वशक्तिमान्‌ परमेश्‍वरका वचनहरू पढ्दा, मैले पहिले कहिल्यै अनुभव नगरेको न्यानोपन महसुस गरेँ। वर्षौँदेखि, म पैसा कमाउनका लागि असाध्यै सङ्घर्ष गरिरहेको थिएँ र ठूलो पीडा र थकानमा जिइरहेको थिएँ। म धेरै थाकेको थिएँ र अलमल्लमा परेको थिएँ, तर मलाई कसरी मुक्त हुने भन्ने थाहा थिएन, अनि अब मैले आशा देखेँ। मानिसलाई परमेश्‍वरले सृष्टि गर्नुभएको हो। परमेश्‍वरले मात्र मानिसहरूलाई यो कष्टबाट मुक्ति दिन सक्नुहुन्छ। सर्वशक्तिमान्‌ परमेश्‍वरको आखिरी दिनहरूको काम स्वीकार गर्नु नै परमेश्‍वरको हेरचाह र सुरक्षा पाउने, र परमेश्‍वरको मुक्ति प्राप्त गर्ने एउटै मात्र बाटो हो, जसले गर्दा मानिस चिन्तारहित र बन्धनमुक्त भएर जिउन सक्छ। विगतमा, म पैसा कमाउन चाहन्थेँ, त्यसैले मैले परमेश्‍वरको मुक्तिलाई इन्कार गरेको थिएँ। परमेश्‍वरले अझै पनि ममाथि कृपा गर्नुहुनेछ र मलाई मुक्ति दिने कुरामा हरेस खानुहुन्न भन्‍ने मैले कहिल्यै सोचेको थिइनँ। उहाँ अझै पनि म फर्कने बाटो हेरिरहनुभएको थियो। यसले मलाई गहिरो रूपमा छोयो, त्यसैले मैले सर्वशक्तिमान्‌ परमेश्‍वरको आखिरी दिनहरूको मुक्ति स्वीकार गरेँ। त्यसपछि, म प्रायजसो ब्रदर-सिस्टरहरूसँग परमेश्‍वरका वचनहरू सङ्‍गति गर्न भेलाहरूमा सहभागी हुन थालेँ।

एक पटक, मैले सर्वशक्तिमान्‌ परमेश्‍वरका वचनहरूको एउटा खण्ड पढेँ: “जब मानिसहरूले भाग्य के हो भनेर जान्दैनन् वा परमेश्‍वरको सार्वभौमिकतालाई बुझ्दैनन्, तिनीहरू आफूखुसी सङ्घर्ष गरिरहेका र कुहिरोभित्र ठक्कर खाँदै अघि बढिरहेका हुन्छन्, र त्यो यात्रा अत्यन्तै कठिन हुन्छ, र यसले हृदयलाई ज्यादै चोट दिन्छ। त्यसकारण, जब मानिसहरूले मानवको भाग्यमाथि परमेश्‍वर सार्वभौम हुनुहुन्छ भनेर थाहा पाउँछन्, तब चलाख मानिसहरू भाग्यविरुद्ध सङ्घर्ष गरिरहनु र आफ्ना तथाकथित जीवन लक्ष्यहरू आफ्‍नै तरिकाले पछ्याइरहनुभन्दा बरु परमेश्वरको सार्वभौमिकता थाहा पाउन र त्यसलाई स्वीकार गर्न, अनि ‘आफ्‍नै दुई हातद्वारा सुन्दर जीवन निर्माण गर्ने प्रयास गर्दाका’ पीडादायी दिनहरूलाई बिदा गर्न रोज्छन्। जब कुनै व्यक्ति परमेश्‍वरविहीन हुन्छ, जब उसले उहाँलाई देख्‍न सक्दैन, जब उसले परमेश्‍वरको सार्वभौमिकतालाई साँचो र स्पष्ट रूपमा जान्न सक्दैन, तब हरेक दिन अर्थहीन, मूल्यहीन र अवर्णनीय रूपमा पीडादायी हुन्छ। कुनै व्यक्ति जहाँ भए पनि, र उसको जागिर जे भए पनि, उसका जीवन धान्ने उपायहरू र उसले पछ्याउने लक्ष्यहरूले उसलाई अनन्त मनोव्यथा र बिर्सन गाह्रो पीडाबाहेक केही दिँदैनन्, जुन उसले फर्केर हेर्नै नसक्ने अनुभवहरू हुन्। सृष्टिकर्ताको सार्वभौमिकतालाई स्विकारेर, उहाँका योजनाबद्ध कार्य र बन्दोबस्तहरूप्रति समर्पित भएर, अनि साँचो मानव जीवनको प्राप्तिलाई पछ्याएर मात्रै, व्यक्ति क्रमिक रूपमा सबै मनोव्यथा र पीडाबाट उम्कन सक्छ, र उसले बिस्तारै आफूलाई मानव जीवनका सबै खोक्रोपनबाट मुक्त गर्न सक्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू एकदम स्पष्ट छन्। हामी यति धेरै पीडामा जिउँछौँ किनभने हामीलाई परमेश्‍वरको सार्वभौमिकता थाहा हुँदैन र हामीसँग जीवनको सही लक्ष्य हुँदैन। मैले पैसा, ख्याति र प्राप्तिलाई मेरो जीवनको लक्ष्य बनाएको थिएँ, आफ्नै प्रयासले मेरो भाग्य बदल्ने आशामा यसो गरेको थिएँ। धेरै पैसा कमाउनका लागि, म हरेक दिन आफैलाई ठूलो दबाबमा राख्थेँ, म धेरै तनावमा हुन्थेँ, र मेरो स्वास्थ्य बिग्रँदै गयो। म झुक्किएर गाडीसहित फ्लाइओभरबाट झन्डै खसेको समेत थिएँ। मैले केही पैसा कमाएर आफन्त तथा साथीभाइहरूको प्रशंसा र डाहा पाए पनि, त्यस्तो जीवन साँच्चै पीडादायी र कष्टकर थियो। पैसाले राम्रा घर र गाडीहरू किन्न सके पनि, र मलाई राम्रो भौतिक जीवनको आनन्द लिन दिए पनि, अनि अरूको प्रशंसा पाउँदा मेरो सेखी सन्तुष्ट हुने भए पनि, यसले मलाई शान्ति वा सुरक्षा दिन सकेन। मैले पछ्याएको पैसाले मलाई साँचो खुशी दिएन; बरु, यसले मलाई पैसाको दास बनायो, र मलाई वेदनामा जिउने तुल्यायो। विशेष गरी अहिले, जब महाविपत्ति आइसकेको थियो र महामारी विश्वभर फैलिरहेको थियो, अनि धनी मानिसहरूले पनि ज्यान गुमाएका थिए, यस बेला मैले जतिसुकै पैसाले पनि जीवन किन्न सक्दैन भन्‍ने महसुस गरेँ। यो त प्रभु येशूको यो वचनले भनेजस्तै हो: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। त्यसैले मैले जीवनमा मेरो गलत खोजलाई बदल्ने, र सत्यता पछ्याउन सुरु गर्ने, मेरा कर्तव्यहरू राम्ररी निर्वाह गर्ने, र एउटा अर्थपूर्ण जीवन जिउने निर्णय गरेँ।

पछि, मैले यो पनि सोचेँ, “किन सम्पत्ति, ख्याति र प्राप्तिको खोजले मानिसहरूलाई सधैँ पीडा दिन्छ?” मेरो आत्मिक भक्तिको समयमा, मैले सर्वशक्तिमान्‌ परमेश्‍वरका वचनहरूका दुईवटा खण्डहरू पढेँ, र मैले यस विषयमा केही बुझाइ हासिल गरेँ। सर्वशक्तिमान्‌ परमेश्‍वर भन्‍नुहुन्छ: “‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? … शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट, मैले के बुझेँ भने, शैतानले चर्चित व्यक्तिहरू र महान् हस्तीहरूका भनाइहरू, ज्ञानको संस्कार, र स्कूलहरूको शिक्षा प्रयोग गरेर मानिसहरूमा बाँच्ने विभिन्न भ्रामक नियमहरू र जीवनप्रतिका दृष्टिकोणहरू हालिदिन्छ, जसले गर्दा पुस्तौँदेखि मानिसहरू ख्याति र प्राप्तिलाई पछ्याउँछन् र त्यसका लागि सङ्घर्ष गर्छन्, र अन्ततः यही पछ्याइको भुमरीमा परेर विनाश हुन्छन्। मलाई बाल्यकालदेखि नै यस्तै शिक्षा दिइएको थियो, जस्तै “अब्बल हुनका लागि ठूलो कष्ट सहनुपर्छ,” र “दुनियाँ पैसाको इसारामा चल्छ,” जस्ता विचारहरू र शैतानका अन्य बाँच्ने नियमहरू मेरो हृदयमा गहिरो गरी जरा गाडेर बसेका थिए। मैले के विश्वास गर्थेँ भने, मानिस पैसाविना बाँच्न सक्दैन, भौतिक आनन्दका लागि र अरूको प्रशंसा र डाहा पाउनका लागि पैसा हुनु आवश्यक छ, अनि यसरी मात्र मानिस इज्जतका साथ बाँच्न सक्छ, र पैसाविना, मानिसलाई तुच्छ मानिन्छ र हेपिन्छ, जसले गर्दा जीवन दयनीय र उकुसमुकुसपूर्ण हुन्छ। ख्याति र प्राप्ति हासिल गर्नका लागि, मैले एक दशकभन्दा बढी कडा मिहिनेत गरेर पढेँ, र काम सुरु गरेपछि, बढुवा र तलब वृद्धिका लागि मैले दिनरात नभनी परिश्रम गरेँ। मेरा इच्छाहरू झन्-झन् ठूला हुँदै गए, र म जति धेरै पाउँथेँ, त्यति नै धेरै चाहन्थेँ, म कहिल्यै सन्तुष्ट भइनँ। बिरामी हुने हदसम्म शरीरलाई थकाउँदा पनि, म अझै आराम गर्न मान्दिनथेँ। मेरी सासूआमाले मलाई परमेश्‍वरको आखिरी दिनहरूको मुक्तिबारे धेरै पटक गवाही दिनुभयो, र मलाई परमेश्‍वरमा विश्वास गर्नु राम्रो हो भन्ने थाहा थियो, तर म अझै पनि पैसाको पछि लाग्न छोड्न मान्दिनथेँ, म आफ्नो सारा समय र ऊर्जा ख्याति र प्राप्तिका पछि लाग्नमा खर्च गर्थेँ। अन्तमा, मैले ख्याति र प्राप्ति हासिल गरे पनि, मेरो आत्माले कहिल्यै शान्ति र चैन पाएन; बरु, म पूर्ण रूपमा थकित र व्याकुल भएँ। अब मैले के स्पष्ट रूपमा देखेँ भने, यो सबै पीडा शैतानले भ्रष्ट तुल्याएको र हानि गरेको कारण आएको थियो। ख्याति र प्राप्ति भनेका मानिसहरूलाई नर्कमा लोभ्याएर लैजानका लागि शैतानले थापेका पासोहरू हुन्, यी त शैतानले मानिसहरूलाई भ्रष्ट तुल्याउन र हानि गर्नका लागि प्रयोग गर्ने दुर्भावपूर्ण माध्यमहरू हुन्, जसले गर्दा मानिसहरू परमेश्‍वरबाट टाढा जान्छन् र अझ धेरै पीडामा जिउँछन्, र अन्ततः शैतानको हानिद्वारा तिनीहरूको मृत्यु हुन्छ। यदि परमेश्‍वरका वचनहरूको खुलासा नपाएको भए, मैले ख्याति र प्राप्ति प्रयोग गरेर मानिसहरूलाई भ्रष्ट तुल्याउने र हानि गर्ने शैतानका कुटिल अभिप्रायहरू देख्न सक्ने थिइनँ, अनि म शैतानद्वारा सास्ती पाउने क्रम जारी रहने थियो, यहाँसम्म कि मेरो आफ्नै ज्यान पनि जोखिममा पर्ने थियो। अब म केवल निष्ठापूर्वक परमेश्‍वरमा विश्वास गर्न र सत्यता पछ्याउन चाहन्थेँ, र अब उप्रान्त शैतानको छलकपटमा परी पैसाको पछि लाग्न चाहन्नथेँ। त्यसपछि, जब हामीसँग समय हुन्थ्यो, तब हाम्रो परिवारले सँगै परमेश्‍वरका वचनहरू पढ्थ्यौँ, भजन सुन्थ्यौँ, र अनुभवात्मक गवाहीका भिडियोहरू हेर्थ्यौँ। म अब पैसाका लागि हाड घोटेर काम गर्ने ती दिनहरूमा जिउन छोडेको थिएँ, बरु, म प्रायजसो ब्रदर-सिस्टरहरूसँग सत्यताबारे सङ्‍गति गर्थेँ, र परमेश्‍वरका वचनहरूको मलजल र आपूर्तिको आनन्द लिन्थेँ। मैले पहिले कहिल्यै नपाएको शान्ति र चैनको महसुस गरेँ।

२०२१ को दोस्रो भागमा, उद्योगमा मन्दी आएको कारण, अर्डरको कमीले गर्दा मेरो कारखाना बन्द भयो। मलाई अलिकति दुःख लागे पनि, म पहिलेको जस्तो थिइनँ, कारखानाको सामान्य सञ्चालन कायम राख्नका लागि म अब दिमाग खियाउदिनथेँ। बरु, म समर्पित भएँ र यसलाई अनुभव गर्न परमेश्‍वरमा भर परेँ, यसरी पैसाले नबाँधिदा मलाई धेरै राहत महसुस भयो। त्यस बेला, मैले कतै आंशिक काम पाएँ, र तलब धेरै नभए पनि, हाम्रो परिवारको खर्च धान्न यो पर्याप्त थियो, र सबैभन्दा महत्त्वपूर्ण कुरा, यसले मलाई भेलाहरूमा सहभागी हुन र मेरा कर्तव्यहरू राम्ररी निर्वाह गर्न समय दियो।

त्यसको केही समय नबित्दै, एउटा कुराद्वारा मेरो परीक्षा भयो। एक दिन, एउटा पब्लिक लिमिटेड कम्पनीको मालिक मकहाँ आए, र उनले भर्खरै अधिग्रहण गरेको कम्पनी व्यवस्थापन गर्नका लागि मलाई प्रस्ताव गरे, जसका लागि पाँच लाख युआन वार्षिक तलब दिइने थियो। मैले मनमनै सोचेँ, “यो कम्पनीसँग धेरै राम्रो पुँजी छ। यदि मैले यो जागिर खाएँ भने, म एउटा उच्च पदमा हुनेछु, अनि मेरा आफन्त र साथीभाइहरूले पक्कै पनि मलाई फेरि उच्च सम्मानका साथ हेर्नेछन्।” तर त्यसपछि मैले सोचेँ, “यदि मैले सहमति जनाएँ भने, म बारम्बार यात्रा गर्नुपर्नेछ र विभिन्न किसिमका भेटघाट तथा भोजभतेरमा जानुपर्नेछ; परमेश्‍वरका वचनहरू खानु र पिउनु अनि भेलाहरूमा सहभागी हुनु त आकाशको फल जस्तै हुनेछ, आफ्नो कर्तव्य निर्वाह गर्ने कुरा त परै जाओस्। बल्लतल्ल म पैसा कमाउने भुमरीबाट उम्केको छु, र मसँग परमेश्‍वरका वचनहरू खान र पिउन, भेलाहरूमा सहभागी हुन र मेरा कर्तव्यहरू निर्वाह गर्न समय छ। म अब यी अर्थहीन कुराहरूमा मेरो समय बर्बाद गर्न सक्दिनँ।” मैले परमेश्‍वरका वचनहरूको एउटा खण्ड सम्झिएँ: “सामान्य मानिस, र परमेश्‍वरलाई प्रेम गर्न खोज्ने मानिसहरूका रूपमा, राज्यमा प्रवेश गर्नु र परमेश्‍वरका मानिसहरू बन्‍नु तिमीहरूको साँचो भविष्य, र सबैभन्दा मूल्यवान् र महत्त्वपूर्ण जीवन हो; तिमीहरूजत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पदचापहरू पछ्याऊ)। परमेश्‍वरका वचनहरूबाट, मैले के बुझेँ भने, स्वभावमा परिवर्तन हासिल गर्न र परमेश्‍वरका मानिसहरूको रूपमा राज्यमा प्रवेश गर्नका लागि सत्यता पछ्याउनु नै जीवन जिउने सबैभन्दा अर्थपूर्ण तरिका र साँचो भविष्य हो। शैतानले मलाई “उच्च पद” दिएर परीक्षा गर्न यो मालिकलाई प्रयोग गर्‍यो, र मलाई ख्याति र प्राप्तिका लागि व्यस्त रहने भुमरीमा फेरि फसाउन, र परमेश्‍वरको मुक्ति पाउने मेरो मौका पूर्ण रूपमा गुमाउन लगाउन खोज्यो। म शैतानको दाउपेचमा पर्नु हुँदैनथ्यो। अहिले परमेश्‍वरको मुक्ति र मानिसहरूलाई सिद्ध पार्ने कामका लागि यो महत्त्वपूर्ण समय थियो, मैले परमेश्‍वरमा विश्वास गरेको छोटो समय मात्र भएको थियो र मैले थोरै मात्र सत्यता बुझेको थिएँ, त्यसैले सत्यता पछ्याउने र जीवन प्राप्त गर्ने यो मेरो अन्तिम मौका थियो। यदि यो अवसर गुम्यो भने, परमेश्‍वरको काम सकिएपछि सत्यता पछ्याउनलाई धेरै ढिलो भइसकेको हुनेछ। त्यसैले मैले उनको कुरा अस्वीकार गरेँ, र मलाई ठूलो राहत महसुस भयो।

अहिले म मण्डलीमा मेरा कर्तव्यहरू निर्वाह गर्छु र प्रायजसो ब्रदर-सिस्टरहरूसँग परमेश्‍वरका वचनहरू सङ्‍गति गर्छु। बिस्तारै, मैले केही सत्यताहरू बुझेको छु र धेरै कुराहरूको वास्तविकता देखेको छु, अनि अहिले मलाई पहिलेको जस्तो पीडा र थकान छैन। म मेरो हृदयमा यस्तो चैन र छुटकारा महसुस गर्छु जुन मैले पहिले कहिल्यै महसुस गरेको थिइनँ। यी सबै प्राप्तिहरू जतिसुकै पैसाले पनि किन्न सकिँदैन। यो साँच्चै परमेश्‍वरको प्रेम र मुक्ति हो!


९३. आशिष्‌ पाउने मेरो अभिप्राय कसरी हरायो

यी शान, चीन

सन् २००३ मा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेँ। म निकै उत्साहित थिएँ, किनभने हामीले लामो समयदेखि प्रतीक्षा गरेका प्रभु येशू आखिरमा फर्कनुभएको थियो। त्यसपछि, परमेश्‍वर देखा पर्नुहुने कुराको तृष्णा गर्ने अझ धेरै मानिसहरूलाई यो ठूलो खबर बाँड्ने चाहना राख्दै म सक्रिय रूपमा सुसमाचार प्रचार गर्न गएँ। धर्मका मानिसहरूले जतिसुकै अवरोध गरे पनि, कुटपिट गरे वा सरापे पनि, वा ठूलो रातो अजिङ्गरले मलाई सताउने र पक्रने जस्तोसुकै प्रयास गरे पनि, मैले निरन्तर सुसमाचार प्रचार गरिरहेँ। केही समयपछि, मलाई धेरै वर्षदेखि भएको स्तनको ट्युमर शल्यक्रियाविना नै चमत्कारिक रूपमा निको भयो, हाम्रो पारिवारिक व्यवसायको आम्दानी तीन गुणा भयो र त्यसपछि, मैले मेरा कर्तव्यहरूमा अझ बढी प्रयास लगाएँ। म सुसमाचार प्रचार गर्न जहाँसुकै गए पनि, त्यो जतिसुकै टाढा वा परिस्थिति जतिसुकै कठिन भए पनि, म भित्रैदेखि राजी हुन्थेँ। सन् २०१२ मा, मैले मण्डली अगुवाको रूपमा सेवा गरिरहेकी थिएँ र मेरा कर्तव्यहरूमा व्यस्त थिएँ, त्यसैले म केही समयदेखि घर फर्केकी थिइनँ। एक दिन, भेलामा जाँदै गर्दा, मेरो छोरासँग भेट भयो। उसले मेरी नातिनीलाई घातक ब्रेन ट्युमर भएको छ, लाखौँ युआन खर्च गरे पनि निको हुन सकेको छैन, र डाक्टरले उनी अब दुई महिना मात्र बाँच्छिन् भनेका छन् भनी बतायो। मेरो मुटु धक्क फुल्यो र दिमाग रन्थनियो: “हे परमेश्‍वर, त्यति सानी बच्चीलाई कसरी यस्तो रोग लाग्न सक्यो?” जब म घर पुगेँ, तब मैले मेरी नातिनीको टाउकोमा पट्टि बाँधेको र एउटा आँखा अन्धो भइसकेको देखेँ, तैपनि उनी टिभीको अगाडि नाचिरहेकी थिइन्। मलाई दुःखको लहरले छोप्यो, र मैले यो वास्तविकतालाई स्वीकार गर्नै सकिनँ, अनि म धरधरी रोएँ। मेरी नातिनी जम्मा तीन वर्षकी थिइन्, चञ्चल थिइन्; के उनको कलिलो जीवन साँच्चै समाप्त हुन लागेको थियो त? मेरो हृदय बयान गर्न नसकिने पीडाले भरियो, र मैले हतारिँदै मेरो श्रीमान्‌लाई हामीले उनलाई फेरि जाँच्नका लागि सबैभन्दा राम्रो अस्पतालमा लैजान सक्छौँ कि भनेर सोधेँ, तर उहाँले भन्नुभयो, “केही फाइदा छैन, धेरै ढिलो भइसक्यो, उनी निको हुन सक्दिनन्, उनीसँग बाँच्‍नका लागि अब दुई महिना मात्र बाँकी छ।” मेरो श्रीमान्‌को कुरा सुनेपछि, त्यो रात म निदाउनै सकिनँ। मैले सोचेँ, “मेरी नातिनीलाई यो रोग कसरी लाग्न सक्यो? मैले परमेश्‍वरलाई पाएदेखि नै मेरा कर्तव्यहरू निर्वाह गर्दै आएकी छु, र मैले धेरै कष्ट भोगेकी छु। परमेश्‍वरले मेरी नातिनीको सुरक्षा किन गर्नुभएन? ममाथि किन यति ठूलो परीक्षा आइलाग्यो?” मैले जति धेरै सोचेँ, मलाई उति नै धेरै पीडा महसुस भयो, र मलाई अब बाहिर गएर मेरा कर्तव्यहरू निर्वाह गर्न मन लागेन। मलाई यो स्थिति ठीक होइन भन्ने थाहा थियो, त्यसैले मैले आफैविरुद्ध विद्रोह गर्न परमेश्‍वरलाई प्रार्थना गरेँ, तर मेरो हृदयमा, म अझै पनि परमेश्‍वरले मेरी नातिनीलाई निको पार्नुहुनेछ भन्ने आशा गर्थेँ। मलाई बाइबलको एउटा कथा याद आयो जहाँ एउटी सानी केटी मरेकी थिइन्। प्रभु येशूले उनको हात समात्नुभयो, र उनी जीवित भइन्। त्यसैले मैले प्रार्थना गरेँ र मेरी नातिनीलाई परमेश्‍वरको हातमा सुम्पेँ। मैले हतारिएर मेरा कर्तव्यहरू निर्वाह गर्नलाई निरन्तरता दिनुपर्छ भन्ने सोचेँ, र यदि परमेश्‍वरले मैले कति धेरै त्याग र समर्पण गरिरहेकी छु भन्ने देख्नुभयो भने, सायद उहाँले मेरी नातिनीलाई निको पार्नुहुनेछ भन्ने विश्वास गरेँ। मैले मेरा छोरा र श्रीमान्‌लाई पनि उनको लागि अझ धेरै प्रार्थना गर्न भनेँ।

त्यतिबेला मेरो हृदयमा, म मेरी नातिनी निको होऊन् भन्ने आशा गरिरहेकी थिएँ, र मेरा कर्तव्यहरू निर्वाह गर्दा म उनलाई नसम्झी बस्नै सकिनँ। उनी चञ्चल र प्यारी भएकी यादहरू चलचित्रजस्तै मेरो दिमागमा आइरहे। मैले अझै मेरा कर्तव्यहरू निर्वाह गरिरहेको भए पनि, त्यो पहिलेको जस्तो बोझको साथ गरेको थिइन, र विशेष गरी मेरी नातिनी कति प्यारी थिइन् र उनीसँग अब दुई महिना मात्र बाँकी छ भन्ने सोच्दा, मेरो मुटु चक्कुले काटेझैँ दुख्थ्यो। म राती सुत्न सक्दिनथेँ, र मलाई पत्तै नभई प्रायजसो मेरा आँसु खस्न थाल्थे। म कमजोरी र नकारात्मकतामा जिएँ, म कर्तव्य निर्वाहमा प्रभावकारी छैनँ, र मेरो अवस्था खतरनाक छ भन्ने मैले महसुस गरेँ। यदि मैले आफ्नो अवस्थालाई चाँडै सच्याइनँ भने, मैले पवित्र आत्माको काम गुमाउनेछु भन्ने मलाई थाहा थियो। त्यसैले मैले परमेश्‍वरको सामु आएर प्रार्थना गरेँ, “हे परमेश्‍वर, मेरी नातिनीलाई यस्तो गम्भीर रोग लागेको छ, र म धेरै पीडामा छु। कृपया मेरो हृदयको रक्षा गर्नुहोस् र तपाईंको अभिप्राय बुझ्न मलाई अन्तर्दृष्टि दिनुहोस्।” पछि, मैले परमेश्‍वरका वचनहरूको एउटा खण्ड पढेँ: “परीक्षाहरू भोग्दा, मानिसहरू कमजोर हुनु, भित्री रूपमा नकारात्मक हुनु, परमेश्‍वरका अभिप्रायहरू नबुझ्नु वा अभ्यासको मार्गबारे प्रस्टता नहुनु सामान्य हो। तर जे भए पनि, तँमा परमेश्‍वरको कामप्रति आस्था हुनैपर्छ, अनि अय्यूबले जस्तै, तैँले परमेश्‍वरलाई इन्कार गर्नु हुँदैन। अय्यूब कमजोर भए पनि र उसले आफू जन्मेको दिनलाई धिक्कारे पनि, उसले मानिसहरू जन्मेपछि, तिनीहरूसँग हुने सबै थोकहरू, यहोवाले नै दिनुहुन्छ, र यहोवाले नै ती लैजानु पनि हुन्छ भन्‍ने कुरा इन्कार गरेन। उसलाई जस्तोसुकै परीक्षाहरू भोगाइएको भए पनि, उसले यो विश्‍वास थामेर राख्यो। मानिसहरूका अनुभवहरूमा, तिनीहरूले परमेश्‍वरका वचनबाट चाहे जे शोधन भोगे पनि, समग्रमा, परमेश्‍वरले चाहनुहुने कुरा भनेको, तिनीहरूको आस्था र परमेश्‍वरलाई प्रेम गर्ने तिनीहरूका हृदय नै हो। यस्तो प्रकारले काम गरेर उहाँ मानिसहरूको आस्था, प्रेम र सङ्कल्पलाई सिद्ध पार्नुहुन्छ। परमेश्‍वरले मानिसहरूमा सिद्धताको काम गर्नुहुन्छ, र तिनीहरूले त्यो देख्न सक्दैनन्, त्यो छुन सक्दैनन्; त्यस्ता परिस्थितिहरूमा, आस्था आवश्यक हुन्छ। जब कुनै कुरा नाङ्गो आँखाले देख्न सकिँदैन, त्यतिबेला आस्था चाहिन्छ। जब तँ आफ्ना धारणाहरूलाई त्याग्न सक्दैनस्, आस्था त्यसबेला चाहिन्छ। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले बलियो अडान लिनुपर्छ र आफ्नो गवाहीमा दृढ रहनुपर्छ भन्‍ने हुन्छ। जब अय्यूब यो अवस्थामा पुग्यो, परमेश्‍वर उसकहाँ देखा पर्नुभयो र ऊसँग बोल्नुभयो। अर्थात्, तँसँग आस्था हुँदा मात्र तैँले परमेश्‍वरलाई देख्न सक्नेछस्, जब तँसँग आस्था हुन्छ, परमेश्‍वरले तँलाई सिद्ध पार्नुहुनेछ, र यदि तँसँग आस्था छैन भने, उहाँ यो गर्न सक्नुहुन्न” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचनहरू मनन गर्दा, मैले के बुझेँ भने, मेरी नातिनीको रोग परमेश्‍वरले अनुमति दिनुभएको हो, र यो परमेश्‍वरबाट आएको परीक्षा हो, जसको उद्देश्य मेरो विश्वासलाई सिद्ध पार्नु हो। मैले अय्यूबलाई सम्झेँ, जसलाई आफ्ना सारा सम्पत्ति र आफूसँग भएका सबै कुरा परमेश्‍वरले नै दिनुभएको हो, र परमेश्‍वरले ती सबै फिर्ता लिनु पूर्ण रूपमा स्वभाविक र न्यायोचित कुरा हो भन्ने थाहा थियो। जब परमेश्‍वरले उनलाई परीक्षाहरूमा पार्नुभयो, तब अय्यूबले परमेश्‍वरप्रति गुनासो गर्नुको साटो बरु आफ्नै जन्मको दिनलाई धिक्कारे। अनि उनले भन्न सके: “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। उनीसँग साँचो विश्वास थियो र उनले आफ्नो जीवन परमेश्‍वरलाई सुम्पेका थिए, र उनी सबै कुरामा परमेश्‍वरको योजनाबद्ध कार्यको अधीनमा रहे। अय्यूबको मानवता कति सोझो र असल थियो। मैले आफ्नै बारेमा सोचेँ। पहिले ममा कर्तव्य निर्वाह गर्ने जोस थियो, र सुसमाचार प्रचार गर्दा मैले जतिसुकै कष्ट भोगे पनि, र धार्मिक जगत वा ठूलो रातो अजिङ्गरले मलाई जतिसुकै खेदो गर्ने र दोषी ठहराउने प्रयास गरे पनि, म कहिल्यै नकारात्मक भइनँ। यसको सट्टा, मैले सधैँझैँ सुसमाचार प्रचार गर्ने र त्याग गर्ने कामलाई जारी राखेँ। तर यो साँचो विश्वास थिएन। किनभने, परमेश्‍वरलाई पाएपछि, मेरो पारिवारिक व्यवसायमा सुधार आएको थियो, र परमेश्‍वरले मेरो रोग निको पार्नुभएको थियो। मैले परमेश्‍वरको अनुग्रह र आशिष्‌हरूको आनन्द लिइरहेकी थिएँ। तर अहिले मेरी नातिनीलाई ब्रेन क्यान्सर भएको थियो, र उनीसँग जिउनका लागि दुई महिना मात्र बाँकी थियो, अनि मैले बिन्ती गरेजसरी परमेश्‍वरले उनलाई निको पार्नुभएन, त्यसैले मैले मेरा विगतका त्याग र समर्पणका आधारमा परमेश्‍वरसँग तर्क गर्न थालेँ, र मेरी नातिनीको सुरक्षा नगर्नुभएकोमा उहाँप्रति गुनासो गरेँ। परमेश्‍वरले जे गरिरहनुभएको थियो त्यसमा उहाँले मेरो ख्याल गरिरहनुभएको छैन, र उहाँले ममाथि यस्तो कठोर परीक्षा आउन दिनुहुँदैनथियो भन्ने मलाई लाग्यो। मसँग मानवता र समझको कमी रहेछ भन्ने मैले महसुस गरेँ। ममा परमेश्‍वरप्रति कुनै वास्तविक विश्वास वा समर्पणता थिएन। यस्तो सोच्दा, मैले परमेश्‍वरप्रति धेरै ऋणी भएको महसुस गरेँ। परमेश्‍वरले मलाई धेरै थोक दिनुभएको थियो, म अब यसरी लोभी भइरहनु हुँदैनथियो। मैले अय्यूबको अनुकरण गर्नुपर्थ्यो र म परमेश्‍वरको योजनाबद्ध कार्य र बन्दोबस्तप्रति समर्पित हुनुपर्थ्यो।

पछि, कर्तव्य निर्वाह गर्दा, जब म दाजुभाइ-दिदीबहिनीहरूका छोराछोरीलाई देख्थेँ, तब म मेरी नातिनीलाई सम्झन्थेँ, र मेरी नातिनी कहिले फेरि स्वस्थ भएर उफ्रिँदै मेरो वरिपरि कुद्लिन् भनी कल्पना गर्थेँ। मलाई मेरो स्तनको ट्युमरको याद आयो, र डाक्टरले ट्युमर बढेर ठूलो भएको छ र शल्यक्रिया नगरे खतरनाक हुन्छ भनेका थिए। म परमेश्‍वरमा भर परेँ र आफ्नो कर्तव्य निर्वाह गरिरहेँ, र चमत्कारिक रूपमा ट्युमर हरायो। यसपटक, म फेरि लगनशील भई आफ्नो कर्तव्य निर्वाह गर्न चाहन्थेँ, त्यसैले म आफ्नो हरेक दिनको समय काममा नै लगाउँथेँ, म प्रायः दाजुभाइ-दिदीबहिनीहरूसँग भेला हुन्थेँ र कामको बारेमा छलफल गर्थेँ। दाजुभाइ-दिदीबहिनीहरूले सक्रिय रूपमा सुसमाचार प्रचार गरे र नयाँ विश्वासीहरूलाई सहायता गरे, अनि कुनै पनि काममा ढिलाइ भएन। मैले मनमनै सोचेँ, “सायद कुनै दिन, मेरी नातिनीको रोग अचानक निको हुनेछ।” दुई महिनापछि, जब म घर फर्केँ, तब मेरी नातिनीको रोगमा सुधार नभएको मात्र होइन, बरु क्यान्सर उनको शरीरभरि फैलिसकेको मैले पाएँ। उनी आफ्नो अन्तिम सासमा थिइन्। एउटा सानो शवबाकस तयार भइसकेको थियो। मेरा छोरा-बुहारी लगातार रोइरहेका थिए। मेरो मुटु छियाछिया भयो र मैले आफूलाई रुनबाट रोक्नै सकिनँ। मैले फेरि मनमनै परमेश्‍वरसँग तर्क गर्न थालेँ, “नातिनी बिरामी भएको यी दुई महिनामा पनि मैले आफ्नो कर्तव्य निर्वाहमा कुनै ढिलासुस्ती गरेकी छैन। मैले परमेश्‍वरमा विश्वास गर्न थालेदेखि नै सधैँ त्याग र समर्पण गर्दै आएकी छु। मैले व्यवसाय छोडेँ, संसारले मेरो निन्दा गर्छ, आफन्तहरूले मलाई त्यागेका छन्, र ठूलो रातो अजिङ्गरले पनि मलाई पक्रन खोज्छ। वातावरण जतिसुकै कठोर भए पनि, मैले मेरा कर्तव्यहरू निरन्तर निर्वाह गरिरहेकी छु। यस्तो परिणाम कसरी हुन सक्छ? मैले परमेश्‍वरको स्पष्ट विरोध गर्ने कुनै काम गरेकी छैन! मलाई किन यस्तो भयो? परमेश्‍वरले मेरी नातिनीको सुरक्षा किन गर्नुभएन?” मेरो अवस्था एक्कासि खस्कियो। ममा हिँड्ने सामर्थ्य पनि थिएन, र मलाई खाना खान पनि मन लाग्दैनथियो। म धेरै पीडा र नकारात्मकतामा थिएँ, र ममा कर्तव्य निर्वाह नगर्ने विचारहरू आउन थाले। मलाई थाहा थियो मैले गुनासो गर्नु हुँदैन, तर जब मैले मेरी नातिनीलाई मृत्युको मुखमा देखेँ, तब मैले आफैलाई रोक्नै सकिनँ। मैले मनमनै परमेश्‍वरलाई प्रार्थना गरेँ: “हे परमेश्‍वर! म तपाईंप्रति गुनासो गर्न चाहन्नँ, तर म यस कुरालाई जित्नै सकिरहेकी छैन। म एकदमै कमजोर र असहाय महसुस गर्दैछु, कृपया मेरो हृदयलाई गुनासो गर्नबाट जोगाउनुहोस्।” त्यसको केही समयपछि नै, मेरी नातिनीको मृत्यु भयो। मेरो हृदय धेरै पीडामा थियो। मलाई परमेश्‍वरका वचनहरूको पढ्न वा भेलाहरूमा सङ्गति गर्न कुनै इच्छा थिएन। विशेष गरी जब म दाजुभाइ-दिदीबहिनीहरूका मेरी नातिनीकै उमेरका छोराछोरीलाई देख्थेँ, तब म नरोई बस्नै सक्दिनथेँ। म नकारात्मकता र गलतफहमीमा जिएँ, र केही समयसम्म मेरो अवस्थामा सुधार आएन। मेरो कर्तव्यबाट पनि कुनै प्रतिफल आएन। त्यसपछि मात्र म प्रार्थना गर्न र खोजी गर्न परमेश्‍वरको सामु आएँ।

एक दिन, मैले परमेश्‍वरका वचनहरूको एउटा खण्ड पढेँ, र मेरो मनमा धेरै उज्यालो छायो। सर्वशक्तिमान्‌ परमेश्‍वर भन्‍नुहुन्छ: “व्यक्तिको जन्मलाई उसको अघिल्लो जीवनले निर्धारित गरेको हुन्छ भने, उसको मृत्युले त्यो नियतिलाई टुङ्ग्याउँछ। व्यक्तिको जन्म यो जीवनमा उसको मिसनको सुरुवात हो भने, उसको मृत्युले त्यो मिसनको अन्त्यलाई जनाउँछ। प्रत्येक व्यक्तिको जन्मका लागि सृष्टिकर्ताले निश्‍चित परिस्‍थितिहरू तय गर्नुभएको हुँदा, पक्‍कै पनि उहाँले तिनीहरूको मृत्युका लागि पनि निश्‍चित परिस्‍थितिहरूको बन्दोबस्त गर्नुभएको हुन्छ। अर्को शब्‍दमा भन्दा, कोही पनि संयोगले जन्‍मँदैन, कसैको पनि मृत्यु अचानक आउँदैन, अनि जन्‍म र मृत्यु दुवै व्यक्तिको अघिल्‍लो जीवन र वर्तमान जीवनसँग अपरिहार्य रूपमा जोडिएका हुन्छन्। व्यक्तिको जन्‍मका परिस्थितिहरू कस्ता हुन्छन् र उसको मृत्युका परिस्‍थितिहरू के हुन् भन्ने कुरा सृष्टिकर्ताले गर्नुहुने पूर्वनिर्धारणहरूसँग सम्बन्धित हुन्छन्; व्यक्तिको नियति, व्यक्तिको प्रारब्ध यही हो। व्यक्तिको जन्‍मसम्‍बन्धी विभिन्‍न व्याख्याहरू रहेका हुनाले, व्यक्तिको मृत्युका पनि विशेष परिस्थितिहरू अवश्य नै हुन्छन्। यसरी, मानवजातिका बीचमा फरक-फरक आयुहरू अनि तिनीहरूको मृत्युका गरक-फरक तरिका र समयहरू अस्तित्वमा आए। कतिपय मानिसहरू बलिया र स्वस्थ हुन्छन्, तैपनि तिनीहरू जवानीमै मर्छन्; अरू चाहिँ कमजोर र बिरामी भइरहने हुन्छन्, तैपनि तिनीहरू बुढेसकालसम्म बाँच्‍छन् र शान्तिसाथ मरेर जान्छन्। केही मानिसहरू अप्राकृतिक कारणले मर्छन्, अरूहरू प्राकृतिक रूपमा मर्छन्। कतिपय घरबाट टाढा हुँदा मर्छन्, अरूहरूले आफ्‍ना प्रियजन आफ्‍नै छेउ हुँदा आफ्‍ना आँखाहरू अन्तिम पटक चिम्‍लिन्छन्। कतिपय मानिसहरू मध्याकाशमा मर्छन्, अरूहरू पृथ्वीमुनि मर्छन्। कतिपय मानिसहरू पानीमा डुबेर मर्छन्, अरू विपत्तिमा परेर मर्छन्। कोही बिहान मर्छन्, कोही राती। … हरेक व्यक्तिले चहकिलो जन्‍म, शानदार जीवन, अनि गौरवशाली मृत्यु चाहन्छ, तर कसैले पनि आफ्‍नो नियतिलाई उछिन्न सक्दैन, कोही पनि सृष्टिकर्ताको सार्वभौमिकताबाट उम्‍कन सक्दैन। मानव नियति यही हो। मानिसहरूले आफ्‍नो भविष्यका लागि अनेक किसिमका योजनाहरू बनाउन सक्छन्, तर कसैले पनि आफू जन्मने तरिका र संसारबाट बिदा हुने तरिका र समयको योजना बनाउन सक्दैन। सबै मानिसहरूले मृत्युको आगमनबाट बच्‍न र त्यसलाई प्रतिरोध गर्न सक्दो कोसिस गरे पनि, तिनीहरूले थाहै नपाई मृत्यु चुपचाप नजिक आइपुग्छ। आफ्नो मृत्यु कहिले वा कसरी हुने हो भन्ने कुरा कसैलाई थाहा हुँदैन, यो कहाँ हुनेछ भन्‍ने कुरा थाहा हुनु त परै जाओस्। स्पष्ट रूपमा, जीवन र मृत्युमाथिको सर्वोच्च शक्ति मानिससँग छैन, न त प्राकृतिक संसारको कुनै प्राणीसँग नै छ, तर सृष्टिकर्तासँग छ, जोसँग अद्वितीय अख्तियार छ। मानवजातिको जीवन र मृत्यु प्राकृतिक संसारको कुनै नियमको उपज होइन, यो त सृष्टिकर्ताको अख्तियारको सार्वभौमिकताको नतिजा हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबाट, मैले के बुझेँ भने, मानिसको भाग्य, जीवन र मृत्यु सबै परमेश्‍वरको हातमा हुन्छ। मानिस कहिले जन्मन्छ र कहिले मर्छ भन्ने कुरा सबै परमेश्‍वरले पहिले नै निर्धारण गर्नुभएको हुन्छ। मानिसले त्यसलाई बदल्न सक्दैन। जस्तै मेरी नातिनीको रोग र उनको मृत्यु कहिले हुने भन्ने कुरा पनि परमेश्‍वरले पहिले नै तय गर्नुभएको थियो, र यो मेरो चाहनाले बदल्न सक्ने कुरा थिएन। यस कुरालाई मेरो काम, कष्ट वा त्यागद्वारा बदल्न सकिँदैन। म परमेश्‍वरको सार्वभौमिकता र बन्दोबस्तप्रति समर्पित हुन सकिनँ, अनि उल्टै मेरो काम र समर्पणले परमेश्‍वरलाई मेरी नातिनीको भाग्य बदल्न लगाउने आशा गरेँ। के यो त परमेश्‍वरको विरोध गर्नु नै थिएन र? मेरी नातिनीको जीवन र मृत्यु उनको अघिल्लो जुनी र अहिलेको जुनीसँग जोडिएको थियो। उनी यति वर्ष मात्र बाँच्न सक्थिन्, र उनको भाग्य नै त्यही थियो। वास्तवमा, गैरविश्‍वासी परिवारका धेरै बालबालिका पनि विभिन्न निको नहुने रोगहरूबाट मर्छन्। उदाहरणका लागि, म एक जना गैरविश्‍वासीलाई चिन्थेँ जसको बच्चालाई पनि ब्रेन ट्युमर भएको थियो। सुरुमा, त्यो निको भयो, तर बाह्र वर्षको हुँदा त्यो रोग बल्झियो र अन्ततः उसको मृत्यु भयो। यसबाट, मैले मानिस कति बाँच्छ भन्ने कुरा परमेश्‍वरले निर्धारण गर्नुहुन्छ, र उनीहरूको परिवारका सदस्यहरूले परमेश्‍वरमा विश्वास गर्छन् कि गर्दैनन् भन्ने कुरासँग यसको कुनै सम्बन्ध हुँदैन भन्ने देखेँ। तर म परमेश्‍वरमा विश्वास गर्छु, त्यसैले मेरी नातिनी रोगले मर्नु हुँदैन भन्‍ने मलाई लागेको थियो। त्यो एउटा भ्रामक दृष्टिकोण थियो। यो कुरा बुझेपछि, मेरो हृदयमा त्यति धेरै पीडा भएन। म मेरी नातिनीको मृत्युलाई परमेश्‍वरबाट आएको भनी स्विकार्न र परमेश्‍वरको सार्वभौमिकता र बन्दोबस्तप्रति समर्पित हुन पनि सक्षम भएँ। मैले यी बुझाइहरू मेरा श्रीमान् र छोरालाई पनि बताएँ ताकि उनीहरूले पनि परमेश्‍वरप्रति गुनासो नगरून्।

एक दिन, मैले परमेश्‍वरका वचनहरूको अर्को खण्ड पढेँ र आफ्ना समस्याहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “आशिष् र प्रतिकूलताहरूका सम्बन्धमा, एउटा सत्यता खोज्नुपर्छ। मानिसहरूले पालना गर्नुपर्ने बुद्धिमानी भनाइ के हो? अय्यूबले भन्यो, ‘के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?’ (अय्यूब २:१०)। के यी शब्दहरू सत्यता हुन्? यी मानिसका शब्दहरू हुन्; यिनलाई सत्यताको उचाइमा राख्न मिल्दैन, तर यी कुनै रूपमा सत्यतासँग मिल्छन्। यी कुन रूपमा सत्यतासित मिल्छन्? मानिसहरूले आशिष् पाउनु वा प्रतिकूलता भोग्नु सबै परमेश्‍वरकै हातमा हुन्छ, त्यो सबै परमेश्‍वरको सार्वभौमिकतामा पर्छ। यो सत्यता हो। के ख्रीष्टविरोधीहरू यो विश्‍वास गर्छन्? अहँ, गर्दैनन्। तिनीहरू यो कुरा मान्दैनन्। तिनीहरू किन यो कुरा विश्‍वास गर्दैनन् वा मान्दैनन्? (तिनीहरू आशिषित् हुनकै निम्ति परमेश्‍वरमा विश्‍वास गर्छन्—तिनीहरू आशिषित् हुन मात्र चाहन्छन्।) (किनकि तिनीहरू अत्यन्तै स्वार्थी हुन्छन्, र तिनीहरूले देहगत स्वार्थहरू मात्र पछ्याउँछन्।) ख्रीष्टविरोधीहरू, आफ्नो विश्‍वासमा, आशिषित् हुने चाहना मात्र राख्छन्, तर प्रतिकूलता भोग्न चाहँदैनन्। जब तिनीहरूले आशिष्, लाभ, अनुग्रह, र बढी भौतिक आनन्द र ठूला फाइदाहरू प्राप्त गरेको व्यक्ति देख्छन्, तब तिनीहरू यो परमेश्‍वरले गर्नुभएको हो भनी विश्‍वास गर्छन्; अनि यदि तिनीहरूले यस्ता भौतिक आशिष्‌हरू प्राप्त गरेनन् भने, यो परमेश्‍वरको काम नै होइन भन्ने विश्‍वास गर्छन्। यसको आशय हो: ‘यदि तिमी साँच्चिकै परमेश्‍वर हौ भने, तिमीले मानिसहरूलाई आशिष् मात्र दिनुपर्छ; तिमीले मानिसहरूको प्रतिकूलता हटाएर तिनीहरूलाई कष्ट भोग्न दिनु हुँदैन। त्यसपछि मात्र मानिसहरूले तिमीमाथि विश्‍वास गर्नुको महत्त्व र अर्थ रहन्छ। यदि तिमीलाई पछ्याएपछि पनि मानिसहरू अझै प्रतिकूलताले ग्रसित हुन्छन् भने, र यदि अझै तिनीहरूले कष्ट भोग्छन् भने, तिमीमा विश्‍वास गर्नुको के अर्थ?’ तिनीहरू यावत्‌ थोक र घटनाहरू परमेश्‍वरका हातमा हुन्छन्, र यावत्‌ थोकमाथि परमेश्‍वर सार्वभौम हुनुहुन्छ भनेर मान्दैनन्। अनि, तिनीहरू यो कुरा किन मान्दैनन्? किनकि ख्रीष्टविरोधीहरू प्रतिकूलता भोग्न डराउँछन्। तिनीहरू लाभ प्राप्त गर्न, फाइदा लिन, आशिष्‌हरूको आनन्द उठाउन मात्र चाहन्छन्; तिनीहरू परमेश्‍वरको सार्वभौमिकता वा योजनाबद्ध कार्य स्वीकार नगर्न, र परमेश्‍वरबाट केवल लाभहरू प्राप्त गर्न चाहन्छन्। यो ख्रीष्टविरोधीहरूको स्वार्थी र घृणास्पद दृष्टिकोण हो। यो परमेश्‍वरका प्रतिज्ञा र आशिष्‌हरूजस्ता उहाँका वचनहरूबारे ख्रीष्टविरोधीहरूले देखाउने प्रकटीकरणको शृङ्खला हो। समग्रमा, यी प्रकटीकरणहरूमा मूलतः ख्रीष्टविरोधीहरूको पछ्याइपछाडि रहेका तिनीहरूका दृष्टिकोणहरू, साथै परमेश्‍वरले मानिसहरूका निम्ति गर्नुहुने यसप्रकारको कामप्रतिका तिनीहरूका दृष्टिकोण, मूल्याङ्कन, र बुझाइहरू संलग्न हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। परमेश्‍वरका वचनहरूले परमेश्‍वरमाथिको ख्रीष्टविरोधीहरूको विश्वासको पछाडिका घृणास्पद अभिप्रायहरूलाई खुलासा गरेका छन्। ख्रीष्टविरोधीहरू आशिष् र फाइदाहरू प्राप्त गर्नका लागि मात्र परमेश्‍वरमा विश्वास गर्छन्, तर जब उनीहरूमाथि विपत्ति आइलाग्छ, तब उनीहरूले परमेश्‍वरको बारेमा गुनासो गर्छन् र उहाँलाई धोका दिन्छन्। उनीहरूले गर्ने हरेक काम आशिष् र फाइदाहरूको अपेक्षामा आधारित हुन्छ। उनीहरूले खासमा परमेश्‍वरसँग सौदाबाजी गर्ने प्रयास गरिरहेका हुन्छन्। परमेश्‍वरमा विश्वास गर्नुका आफ्ना अभिप्राय र लक्ष्यहरूबारे विचार गर्दा, ती ख्रीष्टविरोधीका भन्दा खासै फरक रहेनछन् भन्ने मैले महसुस गरेँ। मैले पनि आशिष् नै खोजिरहेकी थिएँ। मैले पहिलोपटक परमेश्‍वरमा विश्वास गरेको समयलाई फर्केर सम्झिँदा, मलाई पत्तै नभई मेरो स्तनको ट्युमर निको भयो, र मेरो पारिवारिक व्यवसाय फस्टायो। परमेश्‍वरले मलाई धेरै आशिष् र अनुग्रहहरू दिनुभयो, र म यति खुसी थिएँ कि म नमुस्कुराई बस्नै सक्दिनथेँ र बाटोमा हिँड्दासमेत गीत गाउँथेँ। हाम्रो परिवार हाँसो र खुसीले भरिएको थियो, र मेरा श्रीमान् र छोराछोरीसमेत परमेश्‍वर साँच्चै असल हुनुहुन्छ भनेर भन्थे। मलाई मेरा कर्तव्यहरू निर्वाह गर्न असीमित ऊर्जा महसुस हुन्थ्यो, र मलाई त्याग, समर्पण र कष्ट भोग्नु सार्थक छ जस्तो लाग्थ्यो। म मेरो हृदयको अन्तस्करणदेखि नै परमेश्‍वरको प्रशंसा र धन्यवाद चढाउँथेँ। तर जब मैले मेरी नातिनीलाई ब्रेन ट्युमर भएको र उनीसँग दुई महिना मात्र बाँकी रहेको देखेँ, तब मैले उनको सुरक्षा नगर्नुभएकोमा परमेश्‍वरप्रति गुनासो गरेँ। मेरी नातिनी निको होऊन् भन्ने आशा गर्दै, र परमेश्‍वरले उनलाई निको पारिदिनुहुनेछ भन्ने इच्छा राख्दै मैले हरेक दिन परमेश्‍वरलाई प्रार्थना र बिन्ती गरेँ। मैले आफ्ना कर्तव्यहरू निर्वाह गर्न कडा परिश्रम पनि गरेँ, परमेश्‍वरले कर्तव्य निर्वाहमा मैले देखाएको बफादारीका आधारमा मेरी नातिनीलाई चमत्कारिक रूपमा फेरि निको पार्नुहुनेछ भन्ने आशा गरेँ। तर जब मेरी नातिनीको मृत्यु भयो, तब म नकारात्मक भएँ र मैले फेरि गुनासो गर्न थालेँ, र मलाई मेरा कर्तव्यहरू निर्वाह गर्नसमेत मन लाग्न छोड्यो। मैले परमेश्‍वरसँग तर्क गर्ने प्रयास गर्न मेरा विगतका त्याग र समर्पणका कुराहरूसमेत उठाएँ। म कुन अर्थमा परमेश्‍वरकी विश्वासी थिएँ र? मैले पावलले कसरी जताततै मण्डलीहरू स्थापना गरेर, र झ्यालखानामा कष्ट समेत भोगेर आफ्नो जीवन परमेश्‍वरलाई सुम्पेका थिए भन्‍ने सोचेँ, र यो सब परमेश्‍वरका इनाम र आशिष्‌हरू पाउने आशामा गरेकी थिएँ। उनले आफ्ना सबै समर्पणलाई धार्मिकताको मुकुट साट्ने आधारका रूपमा हेरे, र यी कुराहरू प्रयोग गरेर परमेश्‍वरलाई बाध्य पार्न खोजे। उनले परमेश्‍वरको स्वभावलाई गम्भीर रूपमा चिढ्याए, र अन्ततः उनले परमेश्‍वरको दण्ड र सराप भोग्नुपर्‍यो। पछ्याइबारे मेरो दृष्टिकोण पावलको जस्तै थियो। मैले जति धेरै परमेश्‍वरका लागि त्याग र समर्पण गर्छु, उहाँले मलाई उति नै धेरै प्रतिफल दिनुपर्छ भन्‍ने म सोच्थेँ, र जब परमेश्‍वरले मलाई आशिष् दिनुभएन, तब मैले उहाँ अन्यायी हुनुहुन्छ भनी गुनासो गरेँ। म नाफा मात्र खोज्ने, साँच्चै कति स्वार्थी र घृणास्पद रहेछु भन्ने मैले देखेँ, मैले संसारमा काम गरेजस्तै, जति धेरै काम गर्यो, मैले उति नै धेरै ज्याला पाउनुपर्छ, र यदि मैले त्यो पाइनँ भने, म काम गर्दिनँ भन्ने सोचेँ। आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित कुरा हो, तर म त परमेश्‍वरले मलाई आशिष् र अनुग्रह दिनुभएको होस् भनेर मात्र आफ्नो कर्तव्य निर्वाह गरिरहेकी थिएँ। म आफ्नै स्वार्थका लागि मात्र मेरा कर्तव्यहरू निर्वाह गरिरहेकी थिएँ। ममा कुनै इमानदारी थिएन र म पूर्ण रूपमा लेनदेनमा केन्द्रित थिएँ। मेरा घृणास्पद अभिप्रायहरूले साँच्चै परमेश्‍वरलाई मप्रति घृणा जगाएका थिए।

पछि, मैले परमेश्‍वरका वचनहरूको एउटा खण्ड पढेँ: “ख्रीष्टविरोधी प्रकारको व्यक्तिले आफूलाई चाहे जति धेरै कुराहरू आइपरे पनि परमेश्‍वरका वचनहरूमा सत्यताको खोजी गरेर तिनलाई सम्बोधन गर्ने प्रयास कहिल्यै गर्दैन, कामकुराहरूलाई परमेश्‍वरका वचनहरू मार्फत हेर्ने कोसिस गर्नु त परै जाओस्—जुन पूर्ण रूपमा यस कारणले हो कि उनीहरू परमेश्‍वरका वचनहरूको प्रत्येक पङ्क्ति सत्यता हो भनी विश्‍वास गर्दैनन्। परमेश्‍वरको घरले चाहे जसरी सत्यतामा सङ्गति गरे पनि, ख्रीष्टविरोधीहरू त्यसलाई ग्रहण गर्दैनन्, र परिणामस्वरूप तिनीहरूले जस्तोसुकै परिस्थितिको सामना गर्दा पनि तिनीहरूमा सही मनोवृत्ति हुँदैन; विशेषगरी, तिनीहरूले परमेश्‍वर र सत्यतालाई कसरी लिन्छन् भन्‍ने सन्दर्भमा, ख्रीष्टविरोधीहरू जिद्दी हुँदै आफ्ना धारणाहरू पन्छाउन मान्दैनन्। तिनीहरूले विश्‍वास गर्ने ईश्‍वर त चिन्ह र आश्चर्यकर्महरू देखाउने अलौकिक ईश्‍वर हो। चिन्ह र आश्चर्यकर्महरू देखाउन सक्ने जोकोही होस्—चाहे त्यो गुआनयिन बोधिसत्त्व, बुद्ध, वा माजु होस्—तिनीहरू तिनलाई ईश्‍वर भनी बोलाउँछन्। तिनीहरू चिन्ह र आश्चर्यकर्महरू देखाउन सक्नेहरू मात्र ईश्‍वरको पहिचान बोकेका ईश्‍वरहरू हुन्, र नसक्नेहरूले जतिसुकै सत्यताहरू व्यक्त गरे पनि, तिनीहरू ईश्‍वर नै हुन् भन्ने जरुरी छैन भन्ने विश्‍वास गर्छन्। तिनीहरू सत्यता व्यक्त गर्नु भनेको परमेश्‍वरको महान् शक्ति र सर्वशक्तिमान्‌ता हो भन्ने बुझ्दैनन्; बरु, तिनीहरूले चिन्ह र आश्चर्यकर्महरू देखाउनु मात्र ईश्‍वरहरूको महान् शक्ति र सर्वशक्तिमान्‌ता हो भन्ठान्छन्। त्यसकारण, मानिसहरूलाई विजय गर्न र मुक्ति दिन सत्यता व्यक्त गर्नु, परमेश्‍वरका चुनिएका मानिसहरूलाई मलजल, रखवारी, र अगुवाइ गर्नु, तिनीहरूलाई वास्तवमै परमेश्‍वरको न्याय, सजाय, परीक्षा, र शोधन अनुभव गर्न र सत्यता बुझ्न, आफ्ना भ्रष्ट स्वभावहरू फाल्न, र परमेश्‍वरप्रति समर्पित हुने र उहाँको आराधना गर्ने मानिस बन्‍न सक्षम बनाउनु, आदि जस्ता देहधारी परमेश्‍वरको व्यावहारिक कामका सम्बन्धमा भन्नुपर्दा—ख्रीष्टविरोधीहरूले यी सबै मानिसको काम भएको, र परमेश्‍वरको नभएको ठान्छन्। ख्रीष्टविरोधीहरूका मनमा, ईश्‍वरहरूले वेदीको पछाडि लुकेर उनीहरूलाई भेटीहरू चढाइन लगाउनुपर्छ, मानिसहरूले चढाएका खानेकुराहरू खानुपर्छ, उनीहरूले बालेका धूपको धुँवामा सास लिनुपर्छ, उनीहरू समस्यामा पर्दा सहयोगको हात फैलाउनुपर्छ, उनीहरू आफैँ निकै शक्तिशाली भएको देखाएर तिनीहरूले बुझ्न सक्ने दायराभित्रबाटै तिनीहरूलाई तत्काल सहायता प्रदान गर्नुपर्छ, र मानिसले सहायता माग्दा र तिनीहरू आफ्नो बिन्तीमा इमानदार हुँदा तिनीहरूका आवश्यकताहरू पूरा गर्नुपर्छ। ख्रीष्टविरोधीहरूका लागि, यस्तो ईश्‍वर मात्र साँचो ईश्‍वर हो। यसबीचमा, आज परमेश्‍वरले गर्नुहुने सबै कुरालाई ख्रीष्टविरोधीहरूले तिरस्कार गर्छन्। अनि त्यस्तो किन हुन्छ? ख्रीष्टविरोधीहरूको प्रकृति सारलाई विचार गर्दा, उनीहरूलाई सृष्टिकर्ताले सृजित प्राणीहरूमाथि गर्नुहुने मलजल, रखवारी र मुक्तिको काम चाहिँदैन, बरु सबै कुरामा समृद्धि र आफ्ना इच्छाहरूको परिपूर्ति चाहिन्छ, यो जीवनमा दण्डित नहुने, र आउँदो संसारमा स्वर्गमा जाने कुरा चाहिन्छ। उनीहरूको दृष्टिकोण र आवश्यकताहरूले तिनीहरूको सत्यताप्रतिको घृणाको सारलाई पुष्टि गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु पन्ध्र: तिनीहरूले परमेश्‍वरको अस्तित्वमा विश्‍वास गर्दैनन्, र तिनीहरूले ख्रीष्टको सारलाई इन्कार गर्छन् (भाग एक))। परमेश्‍वरका वचनहरूको खुलासामार्फत, धेरै वर्षदेखि परमेश्‍वरलाई पछ्याए पनि, म अझै पनि अस्पष्ट परमेश्‍वरमा पो विश्वास गर्दो रहेछु भन्ने मैले महसुस गरेँ। मैले परमेश्‍वरलाई बोधिसत्त्वजस्तो व्यवहार गरेँ, उहाँलाई केवल आशिष् दिने वस्तुका रूपमा हेरेँ, र जबसम्म मैले इमानदारीसाथ परमेश्‍वरमा विश्वास गर्छु र मेरा कर्तव्यहरू निर्वाह गर्छु, तबसम्म परमेश्‍वरले मलाई आशिष् दिनुहुनेछ र मेरो परिवारको शान्ति सुनिश्चित गर्नुहुनेछ, र उनीहरूलाई रोग र विपत्तिबाट मुक्त राख्नुहुनेछ भन्ने विश्वास गरेँ। जब मेरी नातिनीलाई घातक रोग लाग्यो, तब मैले आफ्ना कर्तव्यहरू अझ बढी निर्वाह गरेर परमेश्‍वरलाई चमत्कार गर्न र उनलाई निको पार्नका लागि माग गर्न सक्छु भन्ने सोचेँ। मैले परमेश्‍वरलाई ठूला आशिष्‌हरू दिने वस्तुका रूपमा व्यवहार गरेँ, र परमेश्‍वरले मेरा “इमानदार” त्यागहरूका आधारमा मेरा मागहरू पूरा गर्नुपर्छ भन्ने सोचेँ। यो कसरी परमेश्‍वरमाथिको साँचो विश्वास भयो र? परमेश्‍वरले आखिरी दिनहरूमा गर्ने काम चमत्कार देखाउने वा मानिसहरूलाई निको पार्ने र प्रेतहरू धपाउने काम होइन, बरु न्याय र सजायको काम गर्न सत्यता व्यक्त गर्नु हो, जसद्वारा मानिसहरूलाई शुद्ध पार्न र उनीहरूलाई आफ्नो भ्रष्ट स्वभावबाट बचाउन सकियोस्, ताकि उनीहरूले मुक्ति पाउन सकून्। तैपनि मैले परमेश्‍वरको कामलाई बुझिनँ, र विश्वासका वर्षहरूमा पछ्याइबारे मेरा दृष्टिकोणहरू कस्ता थिए, र मैले कस्तो बाटो लिएकी थिएँ भन्नेबारे चिन्तन गरिनँ। मैले परमेश्‍वरले व्यक्त गर्नुभएको सत्यतामा ध्यान दिइनँ, न त मैले व्यावहारिक रूपमा परमेश्‍वरका वचनहरू अनुभव गरेँ वा परमेश्‍वरले योजनाबद्ध गर्नुभएका वातावरणहरूमा स्वभाव परिवर्तनको पछ्याइ नै गरेँ। यसको सट्टा, मैले त केवल अनुग्रह र आशिष् माग्दै परमेश्‍वरसँग सौदाबाजी गर्ने प्रयास गरिरहेकी थिएँ। परमेश्‍वरमा विश्वास गर्ने मेरो मनोवृत्ति र मूर्तिपूजा गर्नेहरूको मनोवृत्तिमा के फरक थियो र? के यो परमेश्‍वरको निन्दा गर्नु थिएन र? मैले परमेश्‍वरमा विश्वास गर्दा सत्यताको पछ्याइ गर्नमा होइन, बरु उहाँको अनुग्रह र आशिष् प्राप्त गर्नमा ध्यान दिएँ। मेरी नातिनीको मृत्युको कारणले मेरो हृदयमा प्रतिरोध र गुनासोसमेत आएको थियो, र मैले परमेश्‍वर अन्यायी हुनुहुन्छ भन्ने समेत सोचेँ। मलाई मेरा कर्तव्यहरू निर्वाह गर्नसमेत मन लाग्न छोड्यो। म परमेश्‍वरको पूर्ण विरोधमा उभिएकी थिएँ, र यदि मैले पश्चात्ताप गरिनँ भने, मैले जतिसुकै त्याग वा समर्पण गरे पनि, मैले परमेश्‍वरको अनुमोदन पाउने थिइनँ।

पछि, मैले परमेश्‍वरका थप वचनहरू पढेँ, र परमेश्‍वरमा विश्वास गर्दा मेरो पछ्याइ कस्तो हुनुपर्छ भन्नेबारे मैले स्पष्ट बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तँलाई परमेश्‍वरमा विश्‍वास गर्नु भनेको दुःख भोग्नु हो, वा उहाँका निम्ति धेरै कुरा गर्नु हो, वा तेरो देह शान्तिमा हुनु हो, वा तेरा लागि सबै कुरा सहज रूपमा चल्नु हो, र सबै कुरामा तँलाई आरामदायी र सहजता होस् भन्‍ने लाग्न सक्छ। मानिसहरूले परमेश्‍वरमाथिको आफ्नो विश्‍वासमा यीमध्ये कुनै पनि उद्देश्यहरू राख्‍नु हुँदैन। यदि तँ यी उद्देश्यहरूले विश्‍वास गर्छस् भने, तेरो दृष्टिकोण गलत छ, अनि तँलाई सिद्ध पारिनु बिलकुलै असम्भव हुन्छ। परमेश्‍वरका कार्यहरू, परमेश्‍वरको धर्मी स्वभाव, उहाँको बुद्धि, उहाँका वचनहरू, अनि उहाँको अद्भुतता र बुझ्न नसकिने अवस्था, यी सबै मानिसहरूले बुझ्नुपर्ने कुराहरू हुन्। यो बुझेमार्फत तैँले आफ्नो हृदयलाई आफ्ना व्यक्तिगत मागहरू, आशाहरू, र धारणाहरूबाट मुक्त गर्नुपर्छ। यी कुराहरूलाई हटाएर मात्र तैँले परमेश्‍वरद्वारा माग गरिएका सर्तहरू पूरा गर्न सक्छस्। यसमार्फत मात्र तैँले जीवन प्राप्त गर्न र परमेश्‍वरलाई सन्तुष्ट पार्न सक्छस्। परमेश्‍वरमा विश्‍वास गर्नुको उद्देश्य उहाँलाई सन्तुष्ट पार्नु र उहाँले माग गर्नुभएको स्वभावअनुसार जिउनु हो, ताकि अयोग्य मानिसहरूको यस समूहमार्फत उहाँका कार्यहरू र महिमा प्रकट हुन सकून्। यो नै परमेश्‍वरमा विश्‍वास गर्नेबारे सही दृष्टिकोण हो, अनि तैँले पछ्याउनुपर्ने लक्ष्य पनि यही नै हो” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरूबाट, मैले के बुझेँ भने, परमेश्‍वरमा विश्वास गर्नु भनेको आशिष् खोज्नु वा आफ्ना लक्ष्यहरू हासिल गर्न मेरा कर्तव्यहरू प्रयोग गर्नु होइन, बरु मैले परमेश्‍वरले प्रबन्ध गर्नुभएका वातावरणहरूमा मेरो भ्रष्ट स्वभाव समाधान गर्न सत्यताको पछ्याइ गर्ने कुरामा ध्यान केन्द्रित गर्नुपर्छ, र मेरा वास्तविक अनुभवहरू प्रयोग गरेर परमेश्‍वरको गवाही दिनुपर्छ र एउटा सृजित प्राणीको रूपमा आफ्‍नो कर्तव्य निर्वाह गर्नुपर्छ। परमेश्‍वरमा विश्वास गर्दा पछ्याइबारे राख्नुपर्ने सही दृष्टिकोण यही हो। साथै, मैले के पनि महसुस गरेँ भने, मेरो विश्वासमा आशिष् पाउनु वा विपत्ति भोग्नुसँग मेरा कर्तव्यहरू निर्वाह गर्नुको सम्बन्ध हुँदैन, किनकि सृजित प्राणीको कर्तव्य निर्वाह गर्नु भनेको हाम्रो जिम्मेवारी हो, र चाहे हामीले आशिष्‌को सामना गरौँ वा विपत्तिको, हामीले निष्ठापूर्वक र नपन्छिईकन आफ्ना कर्तव्यहरू निर्वाह गर्नुपर्छ। मैले परमेश्‍वरलाई प्रार्थना गरेँ, “हे परमेश्‍वर, मैले तपाईंप्रति गुनासो गर्नु वा तपाईंसँग अनुग्रह र आशिष् माग्नु हुँदैन। तपाईंले गर्नुहुने सबै कुरा असल छन्, र सत्यताको पछ्याइ नगर्दा वा तपाईंको काम नबुझ्दा म अन्धी भएकी थिएँ, र मैले तपाईंसँग सौदाबाजी गर्ने प्रयास गरिरहेकी थिएँ। अब म पछ्याइबारे मेरो गलत दृष्टिकोण त्याग्न र तपाईंको सार्वभौमिकता र बन्दोबस्तप्रति समर्पित हुन इच्छुक छु।”

यो परीक्षा र शोधनको अनुभव गरेपछि, मैले परमेश्‍वरमा विश्वास गर्दा आशिष्‌को पछ्याइ गर्ने मेरो अशुद्ध अभिप्रायबारे केही बुझाइ प्राप्त गरेँ, परमेश्‍वरमा विश्वास गर्ने मेरो दृष्टिकोण अलिकति परिवर्तन भएको छ, र मैले परमेश्‍वरको सर्वशक्तिमान्‌ता र सार्वभौमिकताबारे केही बुझाइ प्राप्त गरेकी छु। परीक्षाहरू र शोधन अनुभव गर्नु राम्रो कुरा हो, र यो मेरो लागि परमेश्‍वरको प्रेम हो भन्ने पनि मैले बुझेकी छु। परमेश्‍वरलाई उहाँको मुक्तिको लागि धन्यवाद होस्!


९४. मेरो कर्तव्य फेरबदलबाट सिकेका पाठहरू

सुन यान, चीन

सन् २०२३ को अप्रिलमा, मैले महिनौँसम्म आफ्नो लेखन-पठनको कर्तव्यमा कुनै नतिजा नल्याएकाले मेरो कर्तव्य फेरबदल गरियो। अगुवाले मेरो क्षमता कमजोर छ र म लेखन-पठनको कर्तव्यका लागि उपयुक्त छैन, त्यसैले मलाई ब्रदर-सिस्टरहरूलाई चिठी पुर्‍याउने काममा खटाउन लागेको भन्‍नुभयो। यो सुन्दा, मेरो मनमा अनेक कुरा खेल्न थाल्यो, अनि मैले सोचेँ, “यसो भनेर, अगुवाले मलाई कमजोर क्षमता भएको व्यक्तिको छाप लगाइदिनुभयो, र अब मैले फेरि लेखन-पठनको कर्तव्यजस्तो कर्तव्य निर्वाह गर्ने मौका कहिल्यै पाउनेछैनँ!” त्यसपछि ब्रदर-सिस्टरहरूलाई चिठी पुर्‍याउनुपर्ने कुरा सोच्दा, मेरो मन झन् भारी भयो। मलाई यो त केवल तल्लो स्तरको काम हो, र यसको कुनै महत्त्व छैन भन्ने लाग्यो। मैले मनमनै सोचेँ, “पढे-लेखेका र वैचारिक गहिराइ भएका मानिसहरूले मात्र लेखन-पठनको कर्तव्य निर्वाह गर्न सक्छन्, अनि यो कर्तव्यमा जीवन प्रवेश पनि समावेश हुन्छ र सत्यताको राम्रो बुझाइ आवश्यक पर्छ। यो तुलनात्मक रूपमा मर्यादित कर्तव्य हो। अहिले मलाई सामान्य मामिलाको कर्तव्यमा सारिएको छ, अब मेरो वरपरका ब्रदर-सिस्टरहरूले मलाई के सोच्नेछन्? पक्कै पनि, तिनीहरूको हृदयमा मेरो महत्त्व पहिलाको जस्तो हुनेछैन। मेरो क्षमता कमजोर छ, त्यसैले म अगुवा वा कामदारको कर्तव्य निर्वाह गर्न सक्दिनँ, अनि म बोल्नमा पनि सिपालु छैनँ, त्यसैले म सुसमाचारको काम वा नयाँ सदस्यहरूलाई मलजल गर्न पनि उपयुक्त छैनँ। त्यसैले अबदेखि, म सामान्य मामिलाको कर्तव्यमै अड्किनेछु जस्तो देखिन्छ।” यी सोचहरूले मेरो मुटुमा घोचेजस्तो भयो। मलाई मेरो हैसियत खस्किएको र मेरो मूल्य घटेको महसुस भयो, मानौँ म सम्मानित व्यक्तिबाट सडकको मामुली मान्छे बनेकी थिएँ। मैले यो स्वीकार गर्न सकिनँ, र म साँच्चै नकारात्मक र खिन्न भएँ। अगुवाले मलाई मेरो विचार सोध्नुभयो, र म खासमा यो कर्तव्य निर्वाह गर्न चाहन्नँ भनेर भन्न चाहन्थेँ, तर त्यसो भन्दा ममा समझ नभएको देखिन्छ भन्ने मलाई लाग्यो। आखिर, के त्यो मेरो कर्तव्य अस्वीकार गर्नु र परमेश्‍वरलाई धोका दिनु हुनेथिएन र? अन्त्यमा, मैले आफ्नो विचार व्यक्त गरिनँ। त्यो रात, मेरो मन शान्त हुनै सकेन, र मेरो कमजोर क्षमताको कारण म लेखन-पठनको कर्तव्यका लागि उपयुक्त छैनँ भनी अगुवाले भन्नुभएका कुराहरू म सम्झिरहेँ। मेरो स्थिति राम्रो छैन भन्ने मैले महसुस गरेँ, त्यसैले मैले परमेश्‍वरलाई प्रार्थना गरेँ, मेरो स्थिति बदल्न मलाई अन्तर्दृष्टि र मार्गदर्शन दिनुहोस् भनी बिन्ती गरेँ।

त्यसपछि मैले कर्तव्य फेरबदलसम्बन्धी परमेश्‍वरका वचनहरूको एउटा खण्ड पढेँ। परमेश्‍वर भन्‍नुहुन्छ: “जब एउटा यस्तो अवस्था आइपर्छ जसमा कुनै व्यक्ति आफ्नो उचित स्थान ग्रहण गर्न र उसले गर्नुपर्ने कुरा पूरा गर्न असफल हुन्छ—अर्थात्, जब ऊ आफ्नो कर्तव्य पूरा गर्न असफल हुन्छ—तब उसको हृदयमा एउटा गाँठो पर्छ। यो एक सबैभन्दा व्यावहारिक समस्या हो, र यसलाई समाधान गर्नैपर्छ। त्यसोभए यो कसरी समाधान गरिनुपर्छ? व्यक्तिमा कस्तो किसिमको मनोवृत्ति हुनुपर्छ? सबैभन्दा पहिले, तिनीहरूसँग आफूलाई बदल्ने चाहना हुनुपर्छ। अनि यदि तिनीहरूसँग यस्तो चाहना छ भने, तिनीहरूले कसरी अभ्यास गर्नुपर्छ? उदाहरणका लागि, मानौँ कोही एकदुई वर्ष अगुवा बनेको छ र, उसको कमजोर क्षमताको कारणले, ऊ उक्त कामका लागि योग्य छैन, उसले कुनै पनि कुरा छर्लङ्गै देख्न सक्दैन, उसलाई सत्यता प्रयोग गरेर समस्याहरू समाधान गर्न आउँदैन, र ऊ वास्तविक काम गर्न असक्षम छ, जसले गर्दा ऊ बर्खास्त हुन्छ। यदि, बर्खास्त भएपछि, ऊ समर्पित हुन सक्छ, र उसले निरन्तर आफ्नो कर्तव्य निर्वाह गरिरहन सक्छ र बदलिने चाहना राख्छ भने, उसले के गर्नुपर्छ? सबैभन्दा पहिले, ऊसँग यो बुझाइ हुनुपर्छ: ‘परमेश्‍वरले जे गर्नुभयो त्यो सही थियो। मेरो क्षमता अति नै कमजोर छ। यति लामो समयसम्म मैले कुनै वास्तविक काम गरेको छैन, जसले गर्दा मण्डलीको काम र दाजुभाइ दिदीबहिनीहरूको जीवन प्रवेशमा ढिलाइ भएको छ। परमेश्‍वरको घरले मलाई निष्कासित गरेन, त्यो नै राम्रो कुरा हो। म त यति निर्लज्ज रहेछु, मैले यति लामो समयसम्म यो पदमा आफूलाई टिकाइराखेँ, र अझै पनि मैले ठूलो काम गरिरहेको छु भनेर सोचिरहेँ। म कति समझविहीन छु!’ यदि उसले आफूलाई घृणा गर्न सक्छ र हृदयमा पछुतो महसुस गर्छ भने, के त्यो बदलिने चाहना भएको प्रकटीकरण होइन र? यसो भन्न सक्नुको अर्थ उसमा चाहना छ भन्‍ने हो। मानौँ उसले हृदयमा यसो भन्छ: ‘यति लामो समयसम्म अगुवाको पदमा रहेर मैले हैसियतका फाइदाहरू पछ्याउनुबाहेक केही गरिनँ; म केवल धर्मसिद्धान्तहरू प्रचार गरिरहेको थिएँ र आफूलाई धर्मसिद्धान्तहरूले सुसज्जित गरिरहेको थिएँ, जीवन प्रवेश पछ्याइरहेको थिइनँ। अब जब मलाई बर्खास्त गरियो, तब मात्रै मैले देखेँ कि म धेरै पछि परेको छु र ममा धेरै कमी छ। परमेश्‍वरले ठिक गर्नुभयो, र मैले समर्पित हुनैपर्छ। पहिले, मसँग हैसियत हुँदा, दाजुभाइ-दिदीबहिनीहरूले मप्रति धेरै राम्रो व्यवहार गर्थे; म जहाँ गए पनि तिनीहरू मेरो वरिपरि झुम्मिन्थे। अहिले कसैले मेरो वास्ता गर्दैन, र मलाई सबैले अस्वीकार गर्छन्; म यसको योग्य छु, यो मैले पाउनुपर्ने प्रतिफल हो। त्यसमाथि, परमेश्वरसामु एक सृजित प्राणीको कुनै हैसियत कसरी हुन सक्छ? कसैको हैसियत जतिसुकै उच्च भए पनि, त्यो न त उसको परिणाम हो न त उसको गन्तव्य हो। मलाई मेरो आज्ञा दिँदा, परमेश्‍वरले मैले आफ्नो धाक जमाऊँ वा आफ्नो हैसियतमा रमाऊँ भन्‍ने अभिप्राय राख्नुहुन्न, बरु मैले आफ्नो कर्तव्य निर्वाह गरूँ भन्‍ने अभिप्राय राख्नुहुन्छ। मैले आफ्नो सामर्थ्यले भ्याएजति गर्नुपर्छ। ममा परमेश्‍वरको सार्वभौमिकता र परमेश्‍वरको घरका प्रबन्धहरूप्रति समर्पणको मनोवृत्ति हुनुपर्छ। समर्पित हुन गाह्रो भए पनि, मैले त्यसो गर्नैपर्छ। परमेश्‍वरले जे गर्नुहुन्छ त्यो ठिक हो, र मानौँ मसँग हजारौँ वा दशौँ हजार कारणहरू भए पनि, तीमध्ये कुनै पनि सत्यता हुनेछैन। परमेश्‍वरप्रति समर्पित हुनु नै सत्यता हो!’ बदलिनुका प्रकटीकरणहरू ठ्याक्कै यिनै हुन्। यदि कुनै व्यक्तिसँग यी कुराहरू छन् भने, परमेश्‍वरले त्यो व्यक्तिलाई कसरी मूल्याङ्कन गर्नुहुन्छ। परमेश्‍वरले यो विवेक र समझ भएको व्यक्ति हो भन्नुहुनेछ। के यो मूल्याङ्कन उच्च हो? यो धेरै उच्च होइन—ऊसँग विवेक र समझ भएको मात्र हो; उसले अझै पनि परमेश्‍वरद्वारा सिद्ध पारिने मानक पूरा गरेको छैन। तर यस प्रकारको व्यक्तिको हकमा, यो पहिले नै मूल्यवान् ठानिनुपर्ने कुरा हो—समर्पित हुन सक्नु दुर्लभ र बहुमूल्य कुरा हो। त्यसपछि, व्यक्तिले कसरी पछ्याउँछ ताकि परमेश्‍वरले ऊप्रतिको आफ्नो दृष्टिकोण परिवर्तन गर्नुहुन्छ भन्‍ने कुरा उसले रोज्ने बाटोमा निर्भर हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (३))। परमेश्‍वरका वचनहरू पढिसकेपछि, मैले मेरो कर्तव्य फेरबदलको विषयमा ममा पश्‍चात्तापको मनोवृत्ति हुनुपर्छ भन्ने महसुस गरेँ। जुनसुकै कारण भए पनि वा मैले बुझ्न नसकेका कुराहरू भए पनि, मैले आफूलाई पन्छाएर, पहिले स्विकार्नु र समर्पित हुनुपर्थ्यो, आफ्ना समस्याहरू स्विकार्नुपर्थ्यो, अनि आफ्नो कर्तव्य राम्रोसँग निर्वाह नगरेकोमा पछुतो र ग्लानि महसुस गर्नुपर्थ्यो। मैले मेरो लेखन-पठनको कर्तव्यमा कुनै नतिजा हासिल गरेकी थिइनँ र काममा लामो समय ढिलाइ गरेकी थिएँ, त्यसैले मैले यो आवश्यक फेरबदल स्विकार्नुपर्छ। मण्डलीले मेरा लागि जे बन्दोबस्त गरे पनि वा मलाई जस्तो व्यवहार गरे पनि, मेरा आफ्नै छनौटहरू हुनु हुँदैन, र मैले स्विकार्नु र पालन गर्नुपर्छ। समझदार हुनुको अर्थ यही हो। तर मैले कर्तव्यमा असफल भएको र मण्डलीको काममा ढिलाइ गरेकोमा पछुतो वा ग्लानि महसुस गर्नु त कता हो कता, उल्टै आफ्नो प्रतिष्ठा र हैसियत गुमाएको ठानेर म दिक्दार र प्रतिरोधी भावनाहरूमा डुबिरहेकी थिएँ। ममा साँच्चै समझको कमी थियो! यी कुराहरू बुझिसकेपछि, मैले आफ्नो मानसिकता केही हदसम्म समायोजन गर्न सकेकी भए पनि, कहिलेकाहीँ ब्रदर-सिस्टरहरूले मलाई कसरी हेर्लान् भनेर म अझै चिन्तित हुन्थेँ, र जब म यी कुराहरू सम्झन्थेँ, मलाई निकै नरमाइलो लाग्थ्यो। मेरो हृदयमा अझै पनि आशाको झिनो किरण थियो, र म सोच्थेँ, “सायद अगुवाले मलाई फेरि लेखन-पठनको कर्तव्य निर्वाह गर्ने अर्को मौका दिनुहुन्छ कि? त्यसो भयो भने, मैले आफ्नो अभिमान फिर्ता पाउन सक्नेथेँ,” तर फेरि मैले सोचेँ, “मेरो कर्तव्यको नतिजा सबैको सामु छर्लङ्ग छ। यदि मलाई फेरि लेखन-पठनको कर्तव्य निर्वाह गर्न दिइयो भने, के म मण्डलीको काममा ढिलाइ गरिरहने छैनँ र?” मेरो स्थिति साँच्चै बद्लिएको छैन भन्ने महसुस गरेर, मैले परमेश्‍वरलाई प्रार्थना गरेँ, “हे परमेश्‍वर, मेरो कर्तव्य फेरबदल हुनु मेरा लागि सही हो भन्ने मलाई थाहा छ, तर मलाई अझै पनि निकै नराम्रो लागिरहेको छ। मलाई सामान्य मामिलाको कर्तव्य निर्वाह गर्नु भनेको अरूभन्दा कम हुनु हो भन्ने लागिरहन्छ, र म अझै पनि अरूले मलाई के भन्लान् भनेर धेरै वास्ता गर्छु। हे परमेश्‍वर, म समर्पित हुनै सक्दिनँ, र अझै पनि आफ्नो प्रतिष्ठा र हैसियतमा केन्द्रित छु। यो मेरो भ्रष्ट स्वभाव हो, तर म यसलाई समाधान गर्नका लागि सत्यताको खोजी गर्न तयार छु। कृपया मलाई मेरो गलत स्थिति बदल्न मार्गदर्शन गर्नुहोस्।”

प्रार्थना गरिसकेपछि, मैले परमेश्‍वरका वचनहरूको एउटा खण्ड सम्झेँ र पढ्नका लागि त्यो भेटाएँ। परमेश्‍वर भन्‍नुहुन्छ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूसँग ख्रीष्टविरोधीहरूको स्वभाव र सार छ र यसैकारण मात्र तिनीहरू कामकुरालाई यसरी विचार गर्छन् भन्ने कुराको पर्याप्त प्रमाण हो। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्। ख्रीष्टविरोधीहरूले परमेश्‍वरमा विश्‍वास गर्ने भए पनि, तिनीहरू आफ्नो ख्याति र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुइटा कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले खुलासा गर्नुहुन्छ—ख्रीष्टविरोधीले जेसुकै काम गर्दा पनि सधैँ पहिले आफ्नो प्रतिष्ठा र हैसियतबारे विचार गर्छ र प्रतिष्ठा र हैसियतले उसको हृदयमा प्रभुत्व जमाउँछ। परिस्थिति जेसुकै भए पनि वा उसले जे गरिरहेको भए पनि, प्रतिष्ठा र हैसियत पछ्याउने उसको लक्ष्य परिवर्तन हुँदैन। किनभने यो उसको हड्डीमा र उसको जीवनमा गढेको हुन्छ। यो उसको प्रकृति सार हो। म ठ्याक्कै ख्रीष्टविरोधीले जस्तै व्यवहार गरिरहेकी थिएँ। मेरो क्षमता लेखन-पठनको कर्तव्यका लागि अपर्याप्त छ भनी अगुवाले भन्नुहुँदा र मलाई सामान्य मामिलाको कर्तव्य निर्वाह गर्ने प्रबन्ध मिलाउनुहुँदा, मैले आफ्ना समस्याहरूलाई सही ढङ्गले लिन र समझदार भएर समर्पित हुन सकिनँ। बरु, मैले एक्कासि मेरो मूल्य घटेको महसुस गरेँ। अरूले मलाई कसरी हेर्लान् भन्नेबारे म सोचिरहेँ, र ब्रदर-सिस्टरहरूको हृदयमा मेरो स्थान खस्किनेछ भनी म भयभीत भएँ, अनि तिनीहरूले मलाई एक नगण्य सामान्य मामिलाको कामदारका रूपमा मात्र हेर्नेछन् भनेर म डराएँ। मेरो क्षमता कमजोर थियो र म लेखन-पठनको कर्तव्यमा राम्रो थिइनँ, त्यसैले अगुवाले मलाई फरक कर्तव्यमा सार्नुभयो, जुन मण्डलीको कामलाई ध्यानमा राखेर गरिएको थियो, र यो पूर्णतया उचित थियो। विवेकी व्यक्तिले यस कुरालाई स्वीकार गर्नेथियो र सही रूपमा लिनेथियो, तर मैले प्रतिष्ठा र हैसियतलाई धेरै महत्त्व दिएँ। सामान्य मामिलाको कर्तव्य निर्वाह गर्दा अरूले मलाई हेप्नेछन् भनेर म निरन्तर चिन्तित भएँ, त्यसैले म समर्पित हुनै सकिनँ, यहाँसम्म कि मेरो प्रतिष्ठा र हैसियतको चाहना पूरा भइरहेको छैन भन्ने महसुस भएपछि, मैले आफ्ना कर्तव्यहरूमा कुनै अर्थ देखिनँ। ममा आफ्नो कर्तव्य अस्वीकार गर्ने र परमेश्‍वरलाई धोका दिने सोचसमेत आयो। म “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” र “बाँच्दा मानिसहरूमाझ वीर भएर बाँच, र मर्दा भूतहरूमाझ पनि नायक होइन्छ” जस्ता शैतानी दर्शनहरूअनुसार जिएँ। म जीवनमा मानिसले अरूलाई उछिन्नुपर्छ र अरूलाई आफ्नो प्रशंसा गर्न लगाउनुपर्छ, अनि तब मात्र जीवनमा महिमा र मूल्य हुन्छ भन्ने ठान्थेँ। परमेश्‍वरलाई पाएदेखि नै, मैले सधैँ मण्डलीमा उच्च पदको, अनि मेरा ब्रदर-सिस्टरहरूद्वारा उच्च सम्मानित हुने चाहना राखेँ। मेरा कर्तव्यहरूमा, मैले प्रायः प्रतिष्ठा र हैसियतको पछि लाग्ने भ्रष्ट स्वभाव प्रकट गरेँ, र यसबारेमा मैले परमेश्‍वरका धेरै वचन पढेकी भए पनि, म अझै हठी भई प्रतिष्ठा र हैसियतको पछि लागिरहेकी थिएँ। यी शैतानी विषहरू ममा कति गहिरो गरी गाडेका थिए! यदि म परिवर्तन नभई प्रतिष्ठा र हैसियतको पछि लागिरहेँ भने, म दिक्दारीको यस स्थितिमा रहिरहनेथिएँ, र अन्तमा, प्रतिष्ठा र हैसियतका मेरा चाहनाहरू पूरा नभइरहेको कारण म निस्सन्देह परमेश्‍वरलाई छोड्नेथिएँ। मैले आफैविरुद्ध विद्रोह गर्नुपर्थ्यो र प्रतिष्ठा र हैसियतको पछि लाग्न छाड्नुपर्थ्यो।

एकदिन, अगुवाले मलाई ब्रदर-सिस्टरहरूलाई केही चिठीहरू पुर्‍याउन भन्नुभयो। मेरो मनमा फेरि यस्तो विचार आयो, “यो कर्तव्य त केवल दौडधूप गर्ने काम हो।” दमित भावनाहरू बाहिर निकाल्न म लामो सास नफेरी बस्नै सकिनँ। मेरो गलत स्थिति बुझेर, मैले तुरुन्तै परमेश्‍वरलाई प्रार्थना गरेँ, म आफ्नो भ्रष्ट स्वभावविरुद्ध विद्रोह गर्न र घमण्ड वा हैसियतमा ध्यान नदिन इच्छुक भएँ। यसरी सोच्दा अन्ततः मलाई अलिकति शान्ति मिल्यो। मैले पहिले पढेको परमेश्‍वरका वचनहरूको एउटा खण्ड सम्झेँ: “परमेश्‍वरको घरमा, परमेश्‍वरको आज्ञा स्विकार्ने र उचित रूपमा कर्तव्य निभाउनेबारेमा बारम्‍बार कुरा चल्छ। त्यसोभए, कर्तव्य कसरी अस्तित्वमा हुन आउँछ? बृहत् रूपमा भन्दा, यो मानवजातिलाई मुक्ति दिने परमेश्‍वरको व्यवस्थापनको कार्यको परिणामस्वरूप अस्तित्वमा आउँछ। खास रूपमा भन्दा, मानवजातिबीच परमेश्‍वरको व्यवस्थापनको कार्य गरिने क्रममा, विविध प्रकारका काम उत्पन्न हुन्छन्, र ती सबैका लागि मानिसहरूले आफ्नो भागको काम गर्नु र त्यो पूरा गर्नु आवश्यक हुन्छ। यसरी, मानिसहरूका जिम्‍मेवारी र मिसनहरू उत्पन्न हुन्छन्, अनि यी जिम्‍मेवारी र मिसनहरू नै परमेश्‍वरले मानिसहरूलाई प्रदान गर्ने कर्तव्यहरू हुन्। परमेश्‍वरको घरमा मानिसहरूले आफ्नो भाग पूरा गर्न आवश्यक हुने विभिन्‍न कार्यहरू नै तिनीहरूले निर्वाह गर्नुपर्ने कर्तव्यहरू हुन्। त्यसो भए, के कर्तव्यहरूका बीचमा राम्रो र नराम्रो, उच्च र नीच, वा ठूलो र सानो भन्‍ने सन्दर्भमा भिन्नताहरू हुन्छन्? त्यस्ता कुनै भिन्नताहरू हुँदैनन्; जबसम्म कुनै कुरा परमेश्‍वरको व्यवस्थापन कार्यसँग सम्बन्धित हुन्छ, जबसम्म त्यो उहाँको घरको कामको माग हुन्छ, र जबसम्म त्यो परमेश्‍वरको सुसमाचार फैलावटमा आवश्यक पर्छ, तबसम्म त्यो व्यक्तिको कर्तव्य हुन्छ। कर्तव्यको मूल र परिभाषा नै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। “त्यसैले, यस कर्तव्यलाई तेरो सांसारिक मिसनसित तुलना गर्दा, कुन चाहिँ बढी महत्त्वपूर्ण छ त? (मेरो कर्तव्य।) त्यस्तो किन भएको हो? परमेश्‍वरले तँबाट कर्तव्य निर्वाह नै माग गर्नुहुन्छ, यो उहाँले तँलाई सुम्पनुभएको जिम्मेवारी हो—यो पनि एउटा कारण हो। अर्को मुख्य कारण भनेको के हो भने, जब तैँले परमेश्‍वरको घरमा कर्तव्य सम्हाल्छस् र परमेश्‍वरको आज्ञा स्विकार्छस्, तब तँ परमेश्‍वरको व्यवस्थापनको कार्यमा सान्दर्भिक हुन्छस्। परमेश्‍वरको घरमा, जब तँलाई केही गर्नका लागि प्रबन्ध गरिन्छ, चाहे त्यो कठिन वा थकाइलाग्दो काम होस्, वा तँलाई त्यो गर्न मन परोस् वा नपरोस्, त्यो तेरै कर्तव्य हो। यदि तँ यसलाई परमेश्‍वरले तँलाई दिनुभएको आज्ञा र जिम्मेवारीका रूपमा लिन सक्छस्, र त्यो कुरा आफ्नो सम्पूर्ण हृदय र शक्तिले पूरा गर्न सक्छस् भने, तैँले गर्ने काम—तैँले निर्वाह गर्ने कर्तव्य—मानिसलाई मुक्ति दिने परमेश्‍वरको कामसँग सान्दर्भिक छ भनेर भन्न सकिन्छ। यदि तँ परमेश्‍वरले तँलाई दिनुभएको आज्ञा इमानदारीपूर्वक र निष्कपटतासाथ स्वीकार गर्न सक्छस् भने, उहाँले तँलाई कसरी हेर्नुहुनेछ? उहाँले तँलाई उहाँको परिवारको सदस्यका रूपमा हेर्नुहुनेछ। त्यो आशिष्‌ हो कि श्राप हो? (आशिष्‌।) यो एउटा ठूलो आशिष्‌ हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनहरूबाट, मैले के बुझेँ भने एउटै काम वा कार्यको प्रकृति गैरविश्‍वासीहरूको संसारमा र परमेश्‍वरको घरमा फरक हुन्छ। परमेश्‍वरको घरमा हरेक कर्तव्य मानवजातिलाई मुक्ति दिने परमेश्‍वरको व्यवस्थापन योजनाबाट र मण्डलीको कामको आवश्यकताबाट उत्पन्न हुन्छ, र त्यहाँ दर्जामा कुनै भिन्नता हुँदैन, न त राम्रो वा नराम्रो, उच्च वा नीच भन्ने सम्बन्धमा नै कुनै फरक हुन्छ। कुनै काम जतिसुकै नगण्य देखिए पनि, यो अझै पनि मानिसले निर्वाह गर्नुपर्ने कर्तव्य हो। तर मैले कर्तव्यहरूलाई विभिन्न दर्जामा विभाजन गरेँ र मानिसहरूको हैसियत र पद वर्गीकरण गर्न कर्तव्यहरू प्रयोग गरेँ। म सोच्थेँ, अगुवा वा कामदार हुनु, वा लेखन-पठनको कर्तव्य निर्वाह गर्नु भनेको जीवन प्रवेशसँग सम्बन्धित बौद्धिक कार्य हुन्, र यी कर्तव्यहरू गर्नु मर्यादित, महिमित, उच्च-वर्गीय कुरा हो, र यसले व्यक्तिलाई महत्त्व दिन्छ। अर्कोतर्फ, मैले सामान्य मामिलाको कर्तव्यहरूलाई मण्डलीको किनाराको कामका रूपमा हेरेँ, यी कर्तव्यहरूमा शारीरिक श्रम मात्र समावेश हुन्छ र यसको महत्त्व कम हुन्छ, र यी काम गर्नेहरू कमसल हुन्छन्, र अन्य कर्तव्य निर्वाह गर्नेहरूभन्दा तल्लो स्तरमा रहन्छन् भन्ने ठानेँ। यसरी मूल्याङ्कन गर्नु सत्यताअनुरूप थिएन। परमेश्‍वरको घरमा, सबैले सुसमाचारको कामको विस्तारमा आफ्नो प्रयास लगाउन आफ्ना कर्तव्यहरू गर्छन्। मेसिनका पुर्जाहरूजस्तै, प्रत्येक भागले आ-आफ्नो भूमिका खेल्छ र यो समग्रताका लागि अपरिहार्य हुन्छ। मैले निर्वाह गरिरहेको सामान्य मामिलाको कर्तव्य पनि मण्डलीको कामका लागि आवश्यक थियो। ब्रदर-सिस्टरहरूलाई चिठी र परमेश्‍वरका वचनका पुस्तकहरू पुर्‍याउने जस्ता कामहरू केवल सामान्य मामिलाका कामहरू जस्तो देखिएला, तर तिनीहरू मण्डलीको कामसँग जोडिएका हुनाले, यी कर्तव्यहरू कुनै एक व्यक्तिका लागि गरिने काम होइनन्, बरु परमेश्‍वरको सामु पूरा गरिने जिम्मेवारी हुन्। यसबाहेक, मेरो कर्तव्य फेरबदल मार्फत, प्रतिष्ठा र हैसियत पछ्याउने मेरो गलत मार्ग, साथै कर्तव्यहरूप्रति मेरा भ्रामक दृष्टिकोणहरू प्रकट भए। यो मेरा लागि परमेश्‍वरको मुक्ति थियो!

पछि, मैले परमेश्‍वरका वचनहरूको एउटा खण्ड पढेँ र कर्तव्यहरूको फेरबदललाई कसरी सही रूपमा लिने भनेर सिकेँ। परमेश्‍वर भन्‍नुहुन्छ: “परमेश्‍वरले सबैलाई निष्पक्ष र समान रूपमा व्यवहार गर्नुहुन्छ; तैँले केही पनि गर्न नसक्ने भएकाले, तँलाई सुसमाचार प्रचार गर्न भनिन्छ—यो तैँले अरू कुनै कर्तव्य लिन नसक्ने परिस्थितिमा तँलाई तेरो अन्तिम सम्भावित कार्य गर्न सक्षम बनाउनका लागि गरिन्छ। यसमार्फत, तँलाई एउटा अवसर र आशाको किरण दिइएको हो; तँलाई आफ्नो कर्तव्य पूरा गर्ने अधिकारबाट वञ्चित गरिएको होइन। परमेश्‍वरसित अझै पनि तेरा लागि एउटा आज्ञा छ र उहाँ तँविरुद्ध पक्षपाती हुनुहुन्‍न। त्यसकारण, सुसमाचार समूहहरूमा खटाइनेहरूलाई भुलिएको पछिल्लो पङ्क्तिमा पठाइएको होइन, न त तिनीहरूलाई त्यागिएको नै हो, बरु तिनीहरूले फरक ठाउँमा आफ्नो कर्तव्य पूरा गरिरहेका हुन्। … तँलाई चाहे जहाँ राखिए पनि, तँ जुनसुकै समय वा स्थानमा भए पनि, तँ जस्तोसुकै मानिसहरूको सम्पर्कमा आए पनि र तैँले चाहे जे-जस्तो कर्तव्य पूरा गरे पनि, त्यसले फरक पार्दैन। परमेश्‍वरले सधैँ तँलाई हेर्नुहुनेछ र तेरो हृदयको गहनतम भागको छानबिन गर्नुहुनेछ। यस्तो नसोच् कि तँ एउटा सुसमाचार समूहको सदस्य भएकाले परमेश्‍वरले तँलाई ध्यान दिनुहुन्‍न वा परमेश्‍वरले तँलाई देख्न सक्नुहुन्‍न, र त्यसकारण तैँले जे मन लाग्यो त्यही गर्न सक्छस्। अनि यदि तँलाई कुनै सुसमाचार समूहमा खटाइयो भने, तँसँग उप्रान्त मुक्ति प्राप्त गर्ने कुनै आशा हुनेछैन भनेर सोच्ने, त्यसपछि त्यसलाई नकारात्मक रूपमा हेर्ने नगर्। यी सोच्ने दुवै शैलीहरू गलत छन्। तँलाई चाहे जहाँ राखिए पनि वा तँलाई चाहे जे कर्तव्य पूरा गर्न प्रबन्ध गरिए पनि, तैँले त्यही नै गर्नुपर्छ, र तैँले त्यो काम लगनका साथ र जिम्मेवारीपूर्वक गर्नुपर्छ। परमेश्‍वरले तँबाट गर्नुहुने मागहरू परिवर्तन हुँदैनन्, र त्यसैले परमेश्‍वरका प्रबन्धहरूप्रति तेरो समर्पणता पनि परिवर्तन हुनु हुँदैन। सुसमाचारसम्बन्धी कामदारहरूको अवस्था अन्य कर्तव्यहरू पूरा गर्नेहरू सरह हुन्छ; कुनै व्यक्तिको मूल्य उसले गर्ने कर्तव्यद्वारा नभई, बरु उसले सत्यता पछ्याउँछ कि पछ्याउँदैन र ऊसँग सत्यता वास्तविकता छ कि छैन भन्‍ने कुराद्वारा मापन गरिन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (९))। परमेश्‍वरका वचनहरूको यो खण्ड पढिसकेपछि, कर्तव्यहरूको फेरबदलसम्बन्धी मेरा भ्रामक दृष्टिकोणहरू सच्चिए। सुरुमा, मलाई सधैँ यस्तो लाग्थ्यो मैले सामान्य मामिलाको कर्तव्य निर्वाह गर्नु भनेको म सम्मानित व्यक्तिबाट सडकको मामुली मान्छे बन्नु हो। मलाई त एउटा कुनामा बिर्सिनका लागि फालिएको, र सधैँभरि कसैको नजरमा नपर्ने बनाइएको जस्तो समेत महसुस भयो। तर परमेश्‍वरका वचनहरूको प्रकाशमा, मैले यो बुझाइ भ्रामक थियो भनेर महसुस गरेँ। मेरो कमजोर क्षमताको कारण, म लेखन-पठनको कर्तव्यका लागि अनुपयुक्त थिएँ। मण्डलीले मेरो क्षमताअनुसार मलाई सामान्य मामिलाको कर्तव्य निर्वाह गर्ने बन्दोबस्त मिलाएको थियो। यसमा, मलाई मेरो क्षमताले भ्याएसम्म कर्तव्य निर्वाह गर्ने, र आफ्नो भूमिका निर्वाह गर्ने मौका दिइएको थियो। यो महसुस गरेर, मलाई साँच्चै ग्लानि भयो। मसँग कुनै विशेष सीप थिएन र म अन्य कर्तव्यहरू गर्न सक्दिनथेँ, तैपनि परमेश्‍वरको घरले अझै पनि मेरा लागि अधिकतम हदसम्म कर्तव्यको बन्दोबस्त गरिदिएको थियो, र मलाई मुक्तिको मौका दिएको थियो। तर मैले यसलाई कसरी हेरेकी थिएँ? मैले कर्तव्यहरूको यो फेरबदललाई मलाई होच्याइएको र पाखा लगाइएका रूपमा हेरेकी थिएँ। मेरो बुझाइ एकदमै बेतुके थियो, र मेरा लागि के सही हो मलाई थाहा थिएन! मैले यसबारे जति सोचेँ, मलाई उति नै परमेश्‍वरप्रति ऋणी महसुस भयो। मैले सामान्य मामिलाको कामको माग र सिद्धान्तअनुसार राम्रोसँग आफ्नो कर्तव्य निर्वाह गर्नुपर्छ, र यसलाई परमेश्‍वरको आज्ञाका रूपमा लिनुपर्छ, अनि परमेश्‍वरको श्रमसाध्य अभिप्रायलाई विफल हुन नदिन मैले यो कर्तव्य राम्रोसँग निर्वाह गर्नुपर्छ भन्ने सोचेँ। मैले परमेश्‍वरका वचनहरू सम्झेँ: “कार्यहरू उस्तै छैनन्। एउटा शरीर छ। तिमीहरूमध्ये प्रत्येकले आफ्नो कर्तव्य निर्वाह गर्नुपर्छ, अनि तिमीहरूमध्ये प्रत्येकले आफ्नो स्थानमा रहँदै आफूले सक्दो गर्नुपर्छ—प्रत्येक झिल्काका लागि प्रकाशको एउटा चमक हुनुपर्छ—र तिमीहरूले जीवनमा परिपक्वता खोज्नुपर्छ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। म जे गर्न सक्छु त्यो मैले गर्नुपर्थ्यो र मसँग जे छ त्यसको पूर्ण सदुपयोग गर्नुपर्थ्यो। मैले आफ्नो प्रतिष्ठा वा हैसियतको वास्ता नगरी आफ्नो स्थानमा उभिनुपर्थ्यो र सक्दो प्रयास गर्नुपर्थ्यो। आफ्नो कर्तव्य निर्वाह गर्दा, मैले सत्यता र जीवन प्रवेशलाई पछ्याउनुपर्थ्यो र आफ्नो क्षमताले भ्याएसम्म परमेश्‍वरको अभिप्राय र मागहरू पूरा गर्न प्रयत्न गर्नुपर्थ्यो।

पछि, मैले परमेश्‍वरका वचनहरूको अर्को खण्ड पढेँ, र मेरो हृदयमा अझै अन्तर्दृष्टि मिल्यो। परमेश्‍वर भन्‍नुहुन्छ: “यदि परमेश्‍वरले कसैलाई पीडा र गरिबी भोग्न लगाउनुभयो भने, के यसको मतलब ऊसँग मुक्ति पाउने कुनै आशा छैन भन्ने हो? यदि ऊ कम मूल्यको र कम सामाजिक पदको हो भने, के परमेश्‍वरले उसलाई मुक्ति दिनुहुनेछैन र? यदि समाजमा उसको हैसियत कम छ भने, के ऊ परमेश्‍वरका नजरमा पनि कम हैसियतको हुन्छ त? त्यस्तो हुन्छ भन्‍ने जरुरी छैन। त्यो केमा निर्भर गर्छ त? त्यो कुरा यो व्यक्ति हिँड्ने मार्ग, उसको पछ्याइ, अनि सत्यता र परमेश्‍वरप्रतिको उसको मनोवृत्तिमा निर्भर गर्छ। यदि कसैको सामाजिक हैसियत एकदमै कम छ, उसको परिवार निकै गरिब छ, र उसको शैक्षिक स्तर कम छ, तैपनि ऊ व्यावहारिक रूपमा परमेश्‍वरमा विश्‍वास गर्छ, अनि सत्यता र सकारात्मक कुराहरूलाई प्रेम गर्छ भने, परमेश्‍वरका नजरमा उसको मूल्य उच्च हुन्छ कि न्यून, के त्यो कुलीन हुन्छ कि नीच? ऊ मूल्यवान् हुन्छ। त्यसलाई यस दृष्टिकोणबाट हेर्दा, कुनै व्यक्तिको मूल्य—उच्च वा न्यून, कुलीन वा नीच—केमा निर्भर हुन्छ? यो कुरा परमेश्‍वरले तँलाई कसरी हेर्नुहुन्छ, त्यसमा निर्भर हुन्छ। यदि परमेश्‍वर तँलाई सत्यता पछ्याउने व्यक्तिका रूपमा हेर्नुहुन्छ भने, तेरो मूल्य छ र तँ मूल्यवान् होस्—तँ मूल्यवान्‌ पात्र होस्। यदि परमेश्‍वरले तँ सत्यता पछ्याउँदैनस् र निष्कपट रूपमा उहाँप्रति आफूलाई समर्पित गर्दैनस् भन्ने देख्नुहुन्छ भने, तँ बेकार होस् र मूल्यवान्‌ होइनस्—तँ नीच पात्र होस्। तँ चाहे जति नै उच्च शिक्षित भए पनि वा समाजमा तेरो हैसियत चाहे जति नै उच्च भए पनि, यदि तँ सत्यता पछ्याउँदैनस् वा सत्यता बुझ्दैनस् भने, तेरो मूल्य कहिल्यै उच्च हुन सक्दैन; धेरै मानिसहरूले तँलाई साथ दिए पनि, उच्च पारे पनि, र पुजे पनि, तँ काम नलाग्ने वस्तु नै होस्। … अब त्यसलाई हेर्दा, कसैको मूल्य कुलीन हो कि नीच हो भनेर परिभाषित गर्ने आधार के हो? (त्यो परमेश्‍वर, सत्यता र सकारात्मक कुराहरूप्रति तिनीहरूको मनोवृत्ति हो।) त्यो सही हो। सर्वप्रथम, परमेश्‍वरको मनोवृत्ति के हो भनेर बुझ्नैपर्छ। परमेश्‍वरको मनोवृत्ति अनि परमेश्‍वरले मानिसहरूको फैसला गर्ने सिद्धान्त र मानकहरू बुझ्नुपर्छ, अनि त्यसपछि परमेश्‍वरले मानिसहरूलाई व्यवहार गर्ने सिद्धान्त र मानकका आधारमा तिनीहरूलाई मापन गर्नुपर्छ—यो मात्र सबैभन्दा सही, उचित र निष्पक्ष हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। परमेश्‍वरका वचनहरूबाट, मैले के बुझेँ भने परमेश्‍वरले व्यक्तिको बाहिरी सामाजिक हैसियत वा उसले निर्वाह गर्ने कर्तव्यका आधारमा उसको मूल्य मापन गर्नुहुन्न, बरु सत्यता र परमेश्‍वरप्रतिको उसको मनोवृत्तिका आधारमा मापन गर्नुहुन्छ। जसले सत्यतालाई प्रेम गर्छन् र पछ्याउँछन्, चाहे तिनीहरूले जुनसुकै कर्तव्य निर्वाह गरून् वा अरूले तिनीहरूको प्रशंसा गरून् वा नगरून्, तिनीहरू परमेश्‍वरको नजरमा बहुमूल्य हुन्छन्। तर सत्यता नपछ्याउनेहरूका हकमा, तिनीहरूको कर्तव्यले तिनीहरूलाई महिमित र प्रख्यात बनाए पनि, र धेरैले तिनीहरूको प्रशंसा गरे पनि, तिनीहरू अझै पनि परमेश्‍वरको नजरमा तुच्छ र व्यर्थका हुनेछन्। परमेश्‍वरले त्यस्ता मानिसहरूलाई बेवास्ता मात्र होइन, घृणा र तिरस्कार पनि गर्नुहुन्छ। यी कुराहरू बुझिसकेपछि, मेरो हृदय उज्ज्वल र शान्त भयो। ममा केवल एउटै विचार थियो, “मैले जुनसुकै कर्तव्य निर्वाह गरे पनि, म केवल सत्यता पछ्याउनमा ध्यान दिनेछु।” यस क्षणमा, म सामान्य मामिलाको कामलाई मेरो कर्तव्यका रूपमा साँचो अर्थमा स्वीकार गर्न सक्षम भएँ, र मैले यो कर्तव्य कसरी राम्रोसँग निर्वाह गर्ने भनेर सक्रिय रूपमा सोच्न थालेँ। जब अगुवाले मलाई फेरि ब्रदर-सिस्टरहरूलाई चिठी र परमेश्‍वरका वचनका पुस्तकहरू पुर्‍याउने काम सुम्पनुभयो, तब मलाई कुनै प्रतिरोध महसुस भएन। बरु, मैले यसलाई मेरो कर्तव्य र मैले गर्नुपर्ने कामका रूपमा हेरेँ, र मैले आफ्नो कर्तव्य राम्रोसँग निर्वाह गर्ने सङ्कल्प गरेँ। मेरो स्थिति बदलिएपछि, मेरो हृदय स्थिर हुन सक्यो, र मैले मनमा शान्ति लिएर आफ्नो कर्तव्य निर्वाह गर्न सकेँ। मलाई यो बुझाइ र रूपान्तरण प्राप्त गर्न मदत गर्ने परमेश्‍वरका वचनहरूको अन्तर्दृष्टि र मार्गदर्शनप्रति म साँच्चै आभारी छु!


९५. के कसैको दयाको ऋण तिर्नु आत्म-आचरणको सिद्धान्त हो?

ली छुन, चीन

सन् २०२२ को फेब्रुअरीको एक दिन, मण्डली अगुवाले मलाई उ जुनको मूल्याङ्कन लेख्न भन्नुभयो। म झसङ्ग भएँ र सोचेँ, “यस कालखण्डमा मण्डलीले सफा गर्ने काम गरिरहेको छ। कतै मण्डलीले उ जुनलाई निकाल्ने तयारीस्वरूप उसको मूल्याङ्कन सङ्कलन गरिरहेको त होइन?” त्यस क्षणमा, उनीसँगको मेरो अन्तरक्रियाका दृश्यहरू मेरो दिमागमा झल्झली आए। सन् २०१९ मा, उ जुन लेखन-पठनको कर्तव्य निर्वाह गर्दै थिए, र म मण्डलीको लेखन-पठनको कामको जिम्मेवारीमा थिएँ। त्यतिबेला, उनी आफ्ना सहकर्मी ब्रदरसँग सानातिना मामलामा प्रायः अनन्त बहस गर्थे। भेलाको समयमा, उनले हामीलाई ती विवादहरूको न्यायनिसाफ गर्न भन्थे। उनलाई धेरै नाटिकुटी नगर्न बरु यसलाई परमेश्‍वरबाट आएको भनी स्विकार्न र पाठ सिक्न आग्रह गर्दै हामीले उनीसँग सङ्गति गर्‍यौँ। तर, उनले यो कुरा स्वीकार गर्न मानेनन् र पछि पनि त्यसै गरिरहे। त्यो अवधिमा, हरेक भेला उनका समस्याहरू समाधान गर्नमै केन्द्रित हुनुपर्थ्यो, र हामीले सामान्य सङ्गति गर्नै पाएनौँ। मण्डली जीवन र मण्डलीको काम दुवैमा ठूलो बाधा पुग्यो। उ जुनले सत्यता नखोज्ने, निरन्तर सही र गलतको तर्कवितर्क गर्ने, अनि अरूको मार्गदर्शन वा सहयोग स्वीकार नगर्ने भएकोले, अन्ततः उनलाई कर्तव्यबाट बर्खास्त गरियो। सन् २०२१ मा, म केही मण्डलीहरूको सुसमाचारको कामको जिम्मेवारीमा थिएँ। त्यतिबेला, उ जुन मण्डलीमा सुसमाचारसम्बन्धी कामदार थिए र सुसमाचार डिकन ली छङलाई धेरै समर्थन गर्थे। ली छङले खास काम गर्दैनथे, त्यसैले अगुवाहरूले ब्रदर-सिस्टरहरूसँग ली छङको मूल्याङ्कन मागे, तर उ जुनले ब्रदर-सिस्टरहरूलाई भने, “यदि कसैले ली छङको कुरा काट्यो भने, त्यसमा मेरो विमति हुनेछ!” त्यसपछि, अगुवाहरूले सिद्धान्तका आधारमा ली छङलाई बर्खास्त गरे। उ जुन यो कुरामा असाध्यै असन्तुष्ट थिए र उनी स्वाङ पार्दै र आफूलाई त्यसविरुद्ध उभ्याएर प्रतिरोधको स्थितिमा जिइरहेका थिए। सुसमाचारको कामबारे छलफल हुँदा, उनी सन्किएर चुपचाप बस्थे। केहीपटक त उनले सबै जना आइपुग्नुअघि नै भेलामा यसो भन्दै आफ्नो असन्तुष्टि पोखे, “अगुवाहरू कामका बारेमा मेरा सहकर्मी ब्रदरसँग मात्र छलफल गर्छन्, र मकहाँ आउँदैनन्। अब त मलाई म बर्खास्त भएँ कि भइनँ भन्ने समेत थाहा छैन!” धेरै नाटिकुटी गरिरहेका छौ भनेर मैले उनलाई त्यतिबेलै सम्झाएँ, र यसलाई परमेश्‍वरबाट आएको भनी स्विकार्न, पाठ सिक्न र आत्म-चिन्तनमा केन्द्रित हुन सल्लाह दिएँ। तर उनले यो स्वीकार गर्न नमानेको मात्र होइन, उल्टै तर्क गरे र आफूलाई सही साबित गर्न खोजे। केही समय नबित्दै उनी बर्खास्त भए, तर उनमा आफूबारे धेरै ज्ञान थिएन र निरन्तर समस्या खडा गर्ने र दुखेसो पोख्ने काम गरिरहे। उनले अगुवाहरूलाई काम गर्न आउँदैन भन्दै उनीहरूको आलोचना समेत गरे। उनको यस्तै अन्य धेरै व्यवहारहरू थिए।

यसबारे चिन्तन गर्दा, मैले परमेश्‍वरका वचनहरू सम्झेँ: “कतिपय मानिसले केही आइपर्दा ससाना कुराहरूको भेद केलाउन र निकासहीन दिशातिर लाग्‍न रूचाउनु नीचता होइन र? यो ठूलो समस्या हो। प्रस्ट रूपमा सोच्न सक्ने मानिसहरूले यो गल्ती गर्नेछैनन्, तर बेतुके मानिसहरू यस्तै हुन्छन्। तिनीहरू सधैँ अरूले तिनीहरूका लागि परिस्थितिहरू कठिन बनाइरहेका छन्, अरूले जानाजानी तिनीहरूलाई दुःख दिइरहेका छन् भनी कल्पना गर्छन्, त्यसैले तिनीहरू सधैँ अरू मानिसहरूका लागि परिस्थितिहरू कठिन बनाउँछन्। के यो विचलन होइन र? तिनीहरू सत्यतामा प्रयास लगाउँदैनन्, र आफूलाई चिन्न सत्यता खोज्दैनन्; तिनीहरू आफूलाई केही आइपर्दा सधैँ नगण्य विवरणहरूमा अल्झिन्छन्, स्पष्टीकरण माग्छन्, आफ्नो इज्जत बचाउन खोज्छन्, र सधैँ यी मामिलाहरू सम्हाल्न मानव समाधानहरू प्रयोग गर्न चाहन्छन्। यो जीवन प्रवेशमा सबैभन्दा ठूलो अड्चन हो। यदि तँ यसरी परमेश्‍वरमा विश्‍वास गर्छस्, वा यसरी अभ्यास गर्छस् भने, तैँले कहिल्यै सत्यता प्राप्त गर्नेछैनस् किनभने तँ कहिल्यै परमेश्‍वरसामु आउँदैनस्। तँ परमेश्‍वरले तेरा लागि खडा गरेका सबै कुरा स्वीकार गर्न कहिल्यै परमेश्‍वरसामु आउँदैनस्, न त तँ यो सब सम्हाल्न सत्यता प्रयोग नै गर्छस्। बरु, तँ सधैँ कामकुराहरू सम्हाल्न मानव समाधानहरू प्रयोग गर्छस्। फलस्वरूप, तँ परमेश्‍वरको नजरमा, उहाँबाट भड्किएर धेरै टाढा भएको हुन्छस्। तेरो हृदय उहाँबाट भड्किएको हुन्छ मात्रै होइन, तर तेरो सम्पूर्ण सत्त्व नै उहाँको उपस्थितिमा जिउँदैन। परमेश्‍वर प्रावधानहरूमा टाँसिने र सधैँ नगण्य विवरणहरूमा अल्झिनेहरूलाई यसरी नै हेर्नुहुन्छ। … म तिमीहरूलाई के भन्छु भने, परमेश्‍वरमा विश्‍वास गर्ने व्यक्तिले जुनसुकै कर्तव्य निर्वाह गरे पनि—चाहे उसले बाहिरी मामिलाहरू सम्हालोस् वा परमेश्‍वरको घरको विभिन्‍न काम वा विशेषज्ञताका क्षेत्रहरूसँग सम्बन्धित कर्तव्य निर्वाह गरोस्—यदि ऊ बारम्बार परमेश्‍वरसामु आउँदैन र उहाँको उपस्थितिमा जिउँदैन, अनि उसले उहाँको छानबिनलाई स्विकार्ने आँट गर्दैन, र परमेश्‍वरबाट सत्यताको खोजी गर्दैन भने ऊ अविश्‍वासी हो र ऊ गैरविश्‍वासीभन्दा फरक होइन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनहरूबाट मैले के बुझेँ भने जो मानिस र कामकुरालाई लिएर धेरै नाटिकुटी गर्छ र के सही र के गलत भनी तर्क गर्छ, सधैँ आफ्नै दृष्टिकोणमा अडिग रहन्छ, आफू सही छु भन्नेमा ढुक्क हुन्छ, र कामकुरालाई परमेश्‍वरबाट आएको भनी स्विकार्दैन वा सत्यता खोज्दैन, ऊ परमेश्‍वरको सच्चा विश्‍वासी होइन। सारमा भन्दा, यस्तो व्यक्ति अविश्‍वासी हो। परमेश्‍वरका वचनको खुलासाका आधारमा, मैले सोचेँ, “उ जुन ठ्याक्कै यस्तै छ। यदि मैले उनको व्यवहारबारे सत्यतथ्य लेख्ने हो भने, ऊ निकालिने सम्भावना धेरै छ।” उनको मूल्याङ्कन लेख्छु भनेर सोच्नेबित्तिकै, विगतमा उनले मलाई मद्दत गरेका दृश्यहरू मेरो दिमागमा आए। मैले परमेश्‍वरमा विश्‍वास गरेको दुई-तीन वर्ष हुँदा, मेरी श्रीमती बितिन् र घरमा केही कठिनाइहरू आइपरे, जसले गर्दा म नकारात्मकताको स्थितिमा फसेँ। त्यो समयमा, मैले परमेश्‍वरका वचनहरू पढ्न छोडेँ, भजन गाउन छोडेँ, र म भेलाहरूमा समेत सहभागी भइनँ। एक महिनाभन्दा बढी समयसम्म, म पूर्ण रूपमा अन्धकारमा जिएँ र ममा अब बाँच्न चाहन्नँ भन्ने सोचसमेत आयो। मेरो अवस्थाबारे थाहा पाएपछि, उ जुनले मलाई मद्दत गर्दै र साथ दिँदै बारम्बार मसँग सङ्गति गरे। हरेक पटक, उनी निकै अबेर घर फर्कन्थे। उनका गतिविधिले मलाई भित्रैदेखि छोयो। केही समयपछि, म बिस्तारै नकारात्मकताबाट बाहिर निस्केको थिएँ। मेरो सबैभन्दा नकारात्मक र पीडादायी समयमा मलाई मद्दत गर्ने उ जुन नै थिए। यसबारे सोच्दा, ममा उनीप्रति कृतज्ञताको भाव बढेर आयो। मैले सोचेँ, “पहिले उनले मलाई परमेश्‍वरको सामु ल्याउन मद्दत गरेका र साथ दिएका थिए। अहिले, यदि मैले उनको मूल्याङ्कन लेखेँ भने, उनी मण्डलीबाट निकालिने वा ननिकालिने भन्ने कुरामा यसले प्रभाव पार्न सक्छ। यदि उ जुन साँच्चै निकालिए र मैले नै उनको खुलासा गरेको हो भन्ने उनलाई थाहा भयो भने, उनले अवश्यै मलाई बैगुनी भन्नेछन्। त्यसपछि मैले उनलाई कसरी मुख देखाउने?” यस्तो सोचेर, मैले बेइमानीपूर्वक लेखेँ, “हालसालै, उ जुनसँग मेरो खासै सम्पर्क भएको छैन; हामी एकदुईवटा भेलामा मात्र सँगै सहभागी भएका थियौँ, र मलाई उनका बारेमा खासै थाहा छैन।”

केही दिनपछि, मैले मण्डली अगुवाको अर्को पत्र पाएँ, जसमा उ जुनको व्यवहारबारे लेख्न भनिएको थियो। मैले सोचेँ, “अगुवाले मलाई बारम्बार उ जुनको मूल्याङ्कन लेख्न भनिरहनुभएको छ। यदि मैले उनका सबै व्यवहारबारे लेखेँ भने, अन्य ब्रदर-सिस्टरहरूले दिएको जानकारीसँगै, उनलाई अविश्‍वासी भनेर चित्रण गर्नु न्यायोचित हुने सम्भावना धेरै छ। मण्डलीले मानिसहरूलाई उनीहरूको निरन्तरको व्यवहारका आधारमा पखाल्छ। असल व्यक्तिलाई अन्यायपूर्ण न्याय गरिँदैन, न त दुष्ट व्यक्ति नै उम्कन सक्छ। मैले मण्डलीको सफा गर्ने काममा सहकार्य गर्नुपर्छ र उसको व्यवहारबारे लेख्नुपर्छ, नत्र भने यो उसको ढाकछोप र बचाउ गरेको ठहर्नेछ।” तर फेरि मैले सोचेँ, “यदि उ जुन साँच्चै निकालिए भने, मैले उनलाई फेरि कसरी मुख देखाउने? यदि मैले नै उनको मूल्याङ्कन लेखेको भनेर उनले थाहा पाए भने, के उनले ममा विवेक छैन भन्नेछन्? कुरा त्यस्तो भयो भने, म साँच्चै बैगुनी ठहरिनेछु, त्यसपछि को चाहिँ मसँग काम गर्न वा सङ्गत गर्न तयार होला र?” यसबारे सोचेपछि, म मूल्याङ्कन लेख्नुअघि उ जुनसँग सङ्गति गर्ने अवसर खोज्न चाहन्थेँ। त्यसैले, मैले आफ्ना दृष्टिकोणहरू व्यक्त नगरी केही छोटा वाक्यहरू मात्र लेखेँ। पत्र पठाएपछि, मलाई केही असहज महसुस भयो, “के म मण्डलीको हितभन्दा व्यक्तिगत सम्बन्धलाई प्राथमिकता दिँदै छु?” तर फेरि मैले सोचेँ कि यो त्यति ठूलो कुरा नहुन सक्छ, र यो सिद्धान्तहरूको धेरै ठूलो उल्लङ्घन होइन, किनकि मेरो अभिप्राय ब्रदरलाई मद्दत गर्नु थियो। मैले यसबारे एकैछिन सोचेँ, र त्यसपछि त्यो कुरालाई त्यत्तिकै छोडिदिएँ। केही समयपछि, केही कामले गर्दा अगुवा म बस्ने अतिथि सत्कारक घरमा आउनुभयो, र मलाई देख्नेबित्तिकै उहाँले ठाडै भन्नुभयो, “ब्रदर, तपाईँलाई उ जुनको मूल्याङ्कन लेख्न भनिएको छ। तपाईँले किन यति लामो समयसम्म ढिलाइ गर्नुभएको? के तपाईँ इमानदार व्यक्ति बनेर हरेक विवरणसहित सबै कुरा लेख्न सक्नुहुन्न? तपाईँले यसो गर्दा काममा साँच्चै ढिलाइ भइरहेको छ।” यस्तो हप्काइ खाएपछि, म असाध्यै लज्जित भएँ र मैले मनमनै सोचेँ, “मैले यो मूल्याङ्कन एक महिनाभन्दा बढी ढिला गरिसकेँ, र यसका लागि साँच्चै बहाना बनाउने ठावैँ छैन।” यही क्षणमा मैले चिन्तन गर्न थालेँ, र मैले साँचो मूल्याङ्कन लेख्न हिचकिचाउनुपछाडिको मूल कारण के हो भनी सोच्न थालेँ।

पछि, मैले परमेश्‍वरका वचनका दुईवटा खण्ड पढेँ जसले मेरो स्थितिलाई प्रत्यक्ष रूपमा सम्बोधन गरेका थिए। परमेश्‍वर भन्‍नुहुन्छ: “दयाको ऋण कृतज्ञताले तिर्नुपर्छ भन्‍ने कुरा चिनियाँ संस्कृतिमा कुनै व्यक्तिको आचरण नैतिक छ कि अनैतिक भनेर मूल्याङ्कन गर्ने एक विशिष्ट मापदण्ड हो। व्यक्तिको मानवता असल छ कि खराब छ र उसको आचरण कति नैतिक छ भनेर मूल्याङ्कन गर्ने क्रममा, एउटा मापदण्ड भनेको उसले आफूले पाएको निगाह वा सहयोगको ऋण तिर्छ कि तिर्दैन—ऊ आफूले पाएको दयाको ऋण कृतज्ञताले तिर्ने व्यक्ति हो कि होइन भन्‍ने कुरा हो। चिनियाँ परम्‍परागत संस्कृति र मानवजातिको परम्‍परागत संस्कृतिमा, मानिसहरू यसलाई नैतिक आचरणको महत्त्वपूर्ण मानकको रूपमा लिन्छन्। यदि कसैले दयाको ऋण कृतज्ञताले तिर्नुपर्छ भनेर बुझ्दैन र ऊ बैगुनी हुन्छ भने, उसलाई विवेक नभएको र सङ्गत गर्न लायक नभएको व्यक्ति मानिन्छ, र सबैले उसलाई घृणा, तिरस्कार वा इन्कार गर्नुपर्छ। अर्कोतर्फ, यदि कसैले दयाको ऋण कृतज्ञताले तिर्नुपर्छ भनेर बुझ्छ भने—यदि ऊ कृतज्ञ हुन्छ र आफूले पाएको निगाह र सहयोगको ऋण आफूसँग भएको हर माध्यमले तिर्छ भने—उसलाई विवेक र मानवता भएको व्यक्ति मानिन्छ। यदि कसैले अर्को व्यक्तिबाट फाइदा वा सहयोग प्राप्त गर्छ, तर त्यसको ऋण तिर्दैन, वा केवल ‘धन्यवाद’ भनेर साधारण रूपमा थोरै कृतज्ञता व्यक्त गर्छ र त्योभन्दा बढी केही गर्दैन भने, त्यो अर्को व्यक्तिले के सोच्‍नेछ? के उसलाई यसबारे असहज लाग्ला? के उसले यसो भन्‍न सक्‍नेछ, ‘यो मान्छे सहयोग गर्न लायक छैन, यो राम्रो व्यक्ति होइन। मैले उसलाई यति धेरै सहयोग गर्दा त यस्तो प्रतिक्रिया दिन्छ भने, उसमा कुनै विवेक वा मानवता छैन, र ऊ सङ्गत गर्न लायक छैन’? फेरि यस्तो व्यक्ति भेट्टाउँदा, के तिनीहरूले अझै सहयोग गर्नेछन्? तिनीहरूले कम्तीमा पनि सहयोगचाहिँ गर्न चाहनेछैनन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। “जब कतिपय मानिस कठिनाइ वा खतरामा पर्छन् र दुष्ट व्यक्तिबाट सहयोग पाएर आफ्नो दुर्दशाबाट छुटकारा पाउँछन्, तब तिनीहरू दुष्ट व्यक्तिलाई असल ठान्छन् र कृतज्ञता देखाउन केही गर्न इच्छुक हुन्छन्। तर, त्यस्ता अवस्थामा, दुष्ट व्यक्तिले तिनीहरूलाई उसको घृणित कार्यहरूमा संलग्‍न गराएर खराब कामहरू गराउन प्रयोग गर्ने प्रयास गर्नेछ। यदि तिनीहरूले अस्वीकार गर्न सकेनन् भने, यो खतरनाक हुन सक्छ। त्यस्ता केही मानिसलाई यस्ता परिस्थितिमा दोधार हुन्छ, किनभने तिनीहरूलाई के लाग्छ भने यदि आफ्नो दुष्ट मित्रलाई केही नराम्रा कामहरू गर्न सहयोग गरिएन भने, आफूले यो मित्रतालाई पर्याप्त मात्रामा निभाइरहेको छैन जस्तो देखिनेछ, तैपनि यसो गर्नु तिनीहरूको विवेक र समझविपरीत हुनेछ। यसरी, तिनीहरू यस दुबिधामा पर्छन्। यो नै परम्परागत संस्कृतिको दयाको ऋण तिर्ने विचारबाट प्रभावित हुनुको परिणाम हो—तिनीहरू यस विचारको जन्जिर, बन्धन र नियन्त्रणमा पर्छन्। धेरैपटक, परम्परागत संस्कृतिबाट आएका यी भनाइहरूले मानिसको विवेक र उसको सामान्य न्यायबोधको स्थान लिन्छन्; स्वाभाविक रूपमा, तिनले मानिसको सोचाइ र सही निर्णय लिने तरिकामा पनि प्रभाव पार्छन्। परम्परागत संस्कृतिका विचारहरू गलत छन् र तिनले कामकुराबारे मानिसको दृष्टिकोणलाई प्रत्यक्ष रूपमा प्रभाव पार्छन्, जसले गर्दा उसले खराब निर्णयहरू गर्न पुग्छ। प्राचीन समयदेखि अहिलेसम्म, अनगिन्ती मानिसहरू दयाको ऋण तिर्नेसम्बन्धी नैतिक आचरणबारेको यो विचार, दृष्टिकोण र मापदण्डद्वारा प्रभावित हुँदै आएका छन्। तिनीहरूप्रति दया देखाउने त्यो व्यक्ति दुष्ट वा खराब व्यक्ति हुँदासमेत र उसले तिनीहरूलाई दुष्कर्म र खराब काम गर्न बाध्य पार्दासमेत, तिनीहरू विवेक र समझविपरीत जान्छन्, र उसको दयाको ऋण तिर्न आँखा चिम्लेर उसको आज्ञापालन गर्छन् र धेरै घातक परिणामहरू निम्त्याउँछन्। यो भन्न सकिन्छ कि, नैतिक आचरणको यो मापदण्डको प्रभाव, पकड, नियन्त्रण र बन्‍धनमा परेर कैयौँ मानिसहरूले अन्धाधुन्ध र गलत रूपमा दयाको ऋण तिर्ने यो दृष्टिकोण परिपालन गर्छन्, र दुष्ट मानिसहरूलाई मदत गर्न र उक्साउन सक्छन्। अहिले तिमीहरूले मेरो सङ्गति सुनेका छौ, र यो परिस्थिति प्रस्टसित बुझेका छौ, र तिमीहरूले यो मूर्ख बफादारी हो र यो व्यवहार भनेको आफूलाई कुनै सीमा नतोकी व्यवहारमा ढाल्नु, र बिनासमझ लापर्बाहीसाथ दयाको ऋण तिर्नु हो, र यसको कुनै अर्थ र मूल्य छैन भनी निर्धारण गर्न सक्छौ। मानिसहरू आम विचारको आलोचना खेप्‍नुपर्ला वा अरूको निन्दा भोग्‍नुपर्ला भन्‍ने डरले मन नलागीनलागी अरूको दयाको ऋण तिर्न आफ्नो जीवन समर्पित गरिदिन्छन्, र यस क्रममा आफ्नो जीवन नै बलिदानसमेत गरिदिन्छन्, तर काम गर्ने यस्तो तरिका भ्रामक र मूर्ख तरिका हो। परम्परागत संस्कृतिको यो भनाइले मानिसहरूको सोच मात्र जकडेको छैन, यसले त तिनीहरूको जीवनमा अनावश्यक बोझ र अप्ठ्यारो स्थिति थोपरिदिएको र तिनीहरूको परिवारमाथि थप कष्ट र बोझसमेत लादिदिएको छ। कैयौँ मानिसहरूले दयाको ऋण तिर्न ठूलो मूल्य चुकाएका छन्—तिनीहरू दयाको ऋण तिर्नुलाई सामाजिक जिम्मेवारी वा आफ्नै कर्तव्य ठान्‍ने गर्छन् र अरूको दयाको ऋण तिर्न आफ्नो सम्पूर्ण जीवनसमेत खर्चिदिन्छन्। तिनीहरू यसलाई गर्नुपर्ने पूर्ण प्राकृतिक र न्यायसङ्गत कुरा, र पन्छाउन नमिल्ने कर्तव्य मान्छन्। के यो दृष्टिकोण र काम गर्ने यस्तो तरिका मूर्ख र निरर्थक होइन र? यसले मानिसहरू कति अज्ञानी र अन्तर्दृष्टिहीन छन् भन्‍ने कुरा प्रकट गर्छ। कुनै घटनामा, दयाको ऋण कृतज्ञताले तिर्नुपर्छ भन्‍ने नैतिक आचरणसम्बन्धी यो भनाइ मानिसहरूको धारणासँग त मेल खाला, तर यो सत्यता सिद्धान्तअनुरूप हुँदैन। यो परमेश्‍वरका वचनहरूसँग मेल खाँदैन, र यो गलत दृष्टिकोण हो र यो काम गर्ने गलत तरिका हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरूबाट, मैले के बुझेँ भने “दयाको ऋण कृतज्ञताले तिर्नुपर्छ” भन्ने विचार चिनियाँ परम्परागत संस्कृतिमा व्यक्तिको आचरण नैतिक छ कि अनैतिक छ भनी न्याय गर्ने मापदण्डहरूमध्ये एक हो। यही परम्परागत सांस्कृतिक शिक्षाले नै मानिसहरूको विचार र दृष्टिकोणलाई विकृत बनाएको हो। जब कसैले अरूबाट निगाह वा मद्दत पाउँछ, यदि उसले कृतज्ञतापूर्वक त्यो दयाको ऋण तिर्न सकेमा, उसलाई विवेक र मानवता भएको व्यक्तिका रूपमा हेरिन्छ र उसले अरूको अनुमोदन पाउँछ। अन्यथा, उसलाई बैगुनी, र विवेक तथा मानवता नभएको संज्ञा दिइन्छ, र फलस्वरूप उसले अरू र समाजबाट तिरस्कार, साथै अस्वीकार र एक्लोपन समेत सामना गर्नुपर्छ। विगतलाई फर्केर हेर्दा, जबदेखि मैले कुरा बुझ्न थालेँ, म “दयाको ऋण कृतज्ञताले तिर्नुपर्छ” र “सानो गुनको पैँचो पनि उदार मनले तिर्नुपर्छ” भन्ने विचारहरूबाट प्रभावित र शिक्षित भएको थिएँ। यदि मैले अरूबाट निगाह वा मद्दत पाएँ भने, म त्यो ऋण कसरी तिर्न सकिन्छ भनेर सोच्थेँ। यदि मैले तत्कालै त्यसो गर्न सकिनँ भने, म पछि त्यसलाई पूर्ति गर्ने मौका खोज्थेँ। यसो गरे मात्र म विवेक र मानवता भएको, उच्च नैतिक चरित्र भएको व्यक्ति ठहरिन सक्छु भनेर म विश्वास गर्थेँ। मैले सधैँ नैतिक आचरणसम्बन्धी यो भनाइलाई संसारमा आफूलाई कसरी आचरणमा ढाल्ने भन्ने मार्गदर्शक सिद्धान्तको रूपमा लिएको थिएँ, र यसलाई मानक तय गर्न तथा मेरा बोली र व्यवहारलाई नियमित गर्न प्रयोग गर्थेँ। उदाहरणका लागि, मेरा भिनाजुले मलाई पहाडबाट सहरको छेउछाउमा बसाइँ सर्न मद्दत गर्नुभयो, र मलाई घरजम गर्न पनि मद्दत गर्नुभयो। त्यसैले, मैले उहाँलाई ठूलो हितकारी ठानेँ, र उहाँले मप्रति देखाउनुभएको दया कहिल्यै बिर्सिनँ। हरेक छुट्टी वा चाडपर्वमा, म उपहार लिएर उहाँलाई भेट्न जान्थेँ। मलाई यसो गरेपछि मात्र ढुक्क महसुस हुन्थ्यो, र विवेक भएको असल व्यक्ति हुनुको अर्थ यही हो भन्ने लाग्थ्यो। परमेश्‍वरमा विश्‍वास गर्न थालेपछि पनि, मैले “दयाको ऋण कृतज्ञताले तिर्नुपर्छ” भन्ने नैतिक आचरणको यो मानकअनुसार नै काम गर्न र आफूलाई आचरणमा ढाल्न जारी राखेँ। जब म सबैभन्दा कमजोर र नकारात्मक थिएँ, उ जुन नै अथक रूपमा मसँग सङ्गति गर्न, मलाई मद्दत गर्न र साथ दिन आउँथे। त्यसैले मैले उनलाई मेरो हितकारी ठानेँ र यदि मैले उनको खुलासा गर्दै मूल्याङ्कन लेखेँ भने, मलाई बैगुनी र विवेक नभएको भन्ने नराम्रो दाग लाग्ला भनेर म डराएको थिएँ। यसै कारणले गर्दा, म उनको व्यवहारबारे सत्यतथ्य लेख्न अनिच्छुक थिएँ। मैले तथ्यहरू ढाकछोप गर्न झूट बोल्ने र छली व्यवहार गर्नेसम्म गरेँ, र “हालसालै, उ जुनसँग मेरो खासै सम्पर्क भएको छैन; हामी केही भेलामा मात्र सँगै सहभागी भएका थियौँ, र मलाई उनका बारेमा खासै थाहा छैन” भनेर बहाना बनाएँ। जब अगुवाले मलाई फेरि मूल्याङ्कन लेख्न भन्नुभयो, मैले कुनै स्पष्ट रायसमेत व्यक्त नगरी, सानातिना कुराहरू मात्र उल्लेख गरेर सरसर्ती लेखेँ। मलाई राम्ररी थाहा थियो कि उ जुनले सत्यता स्वीकार गर्दैनथे, र मानिस तथा कामकुरालाई बढ्ता विश्लेषण गर्ने प्रवृत्ति राख्थे, जसले मण्डली जीवन र मण्डलीको काम दुवैमा अवरोध र बाधा पुर्‍यायो। त्यसैले मैले सत्यतथ्यमा कडाइका साथ अडिग रहँदै सोझै र इमानदारीपूर्वक तथ्यहरू लेख्नुपर्ने थियो, तैपनि उनको दयाको ऋण तिर्नका लागि, मैले विलम्ब गरेँ र आफ्नो विवेकविपरीत काम गरेँ। म साँच्चै विद्रोही थिएँ! त्यसपछि मात्र मैले महसुस गरेँ कि “दयाको ऋण कृतज्ञताले तिर्नुपर्छ” भन्ने परम्परागत सांस्कृतिक विचारअनुसार जिउँदा मैले सिद्धान्तविपरीतका कामहरू गरेँ र परमेश्‍वरविरुद्ध विद्रोह गरेँ, जसले गर्दा उहाँले मलाई घृणा र तिरस्कार गर्नुभयो। यो समस्या समाधान गर्न मैले तुरुन्तै सत्यता खोज्नुपर्ने भयो।

मेरो खोजाइमा, मैले परमेश्‍वरका थप वचनहरू पढेँ: “‘दयाको ऋण कृतज्ञताले तिर्नुपर्छ’ जस्ता नैतिक आचरणका अभिव्यक्तिहरूले मानिसहरूलाई समाजमा र मानवजातिमाझ आफ्ना जिम्‍मेवारीहरू ठ्याक्‍कै के-के हुन् त भनेर भन्दैनन्। बरु ती त मानिसहरूले चाहे पनि नचाहे पनि, र तिनीहरूले दयाका यी कार्यहरू गर्नुपर्ने परिस्‍थिति वा प्रसङ्ग जस्तोसुकै भए पनि, तिनीहरूलाई निश्‍चित तरिकामा काम गर्न र सोच्‍न जोड दिने वा बाध्य पार्ने तरिका हुन्। प्राचीन चीनबाट आएका यस्ता प्रशस्‍त उदाहरण छन्। जस्तै, एक जना भोको भिखारी केटालाई एउटा परिवारले लगेर खानेकुरा दिन्छ, लुगा दिन्छ, मार्सल आर्ट सिकाउँछ, र हरकिसिमका ज्ञान दिन्छ। तिनीहरूले ऊ ठूलो हुइन्जेल पर्खन्छन्, त्यसपछि उसलाई आम्दानीको स्रोतको रूपमा प्रयोग गर्छन्, उसलाई दुष्ट काम गर्न, मानिसहरूलाई मार्न, र सबै कुरा गर्न पठाउँछन्, जुन काम गर्ने उसलाई चाहना हुँदैन। यदि तिमीहरूले यो कथालाई उसले पाएका सबै दयाको आधारमा हेर्छौ भने, उसलाई बचाउनु राम्रो कुरा थियो। तर पछि उसलाई जुन काम जबरजस्ती गर्न लगाइयो त्यसबारे विचार गर्दा, यो असल थियो कि खराब? (खराब थियो।) तर ‘दयाको ऋण कृतज्ञताले तिर्नुपर्छ’ भन्‍ने परम्‍परागत संस्कृतिको शिक्षाले गर्दा, मानिसहरूले यस कुराको भिन्‍नता छुट्याउन सक्दैनन्। झट्ट हेर्दा, त्यस केटासँग दुष्कर्म गर्ने, मानिसहरूलाई हानि गर्ने, र हत्यारा बन्‍नेबाहेक कुनै विकल्‍प नभएको देखिन्छ—जुन धेरैजसो मानिसले गर्न चाहँदैनन्। तर के उसले मालिकको दयाको ऋण तिर्ने भित्री इच्‍छाबाट तिनको आदेशमा यी खराब काम र हत्या गरेको हुँदैन र? विशेष गरी ‘दयाको ऋण कृतज्ञताले तिर्नुपर्छ’ भन्‍नेजस्ता चिनियाँ परम्‍परागत संस्कृतिको शिक्षाले गर्दा, मानिसहरू यी विचारहरूको प्रभाव र नियन्त्रणमा नपरी बस्‍न सक्दैनन्। तिनीहरूले गर्ने कार्य, र तिनीहरूका कार्यपछाडि रहेका तिनीहरूका अभिप्राय र मनसायहरू पनि यी विचारहरूद्वारा अवश्य नै नियन्त्रित हुन्छन्। जब त्यस केटालाई त्यो परिस्थितिमा पारियो, उसमा पहिलो सोच के आएको थियो होला? ‘मलाई यो परिवारले बचाएको हो, र उनीहरूले मसँग राम्रो व्यवहार गरेका छन्। म अकृतज्ञ हुनु हुँदैन, उनीहरूको दयाको ऋण तिर्नुपर्छ। मलाई जीवन दिने उनीहरू नै हुन्, त्यसैले मैले यो जीवन उनीहरूमै समर्पित गर्नुपर्छ। उनीहरूले मलाई जे भन्छन् मैले त्यही गर्नुपर्छ, चाहे त्यसको लागि दुष्ट काम गर्नु र मानिसहरूलाई मार्नु नै किन नपरोस्। यो सही हो कि गलत हो भनेर मैले विचार गर्नु हुँदैन, मैले चुपचाप उनीहरूको दयाको ऋण तिर्नुपर्छ। मैले त्यसो गरिनँ भने के म अझै पनि मानव कहलिन लायक हुन्छु?’ फलस्वरूप, जबजब त्यो परिवारले उसलाई कसैको हत्या गर्न वा खराब काम गर्न लगाउँथ्यो, उसले नहिचकिचाई वा कुनै कसर नराखी त्यो गर्थ्यो। त्यसकारण के उसको आचरण, कार्य, र पूर्ण आज्ञापालन ‘दयाको ऋण कृतज्ञताले तिर्नुपर्छ’ भन्‍ने सोचबाट सञ्चालित होइन र? के उसले नैतिक आचरणको त्यो मापदण्ड पालन गरिरहेको थिएन र? (हो।) यो उदाहरणबाट तिमीहरूले के बुझ्यौ? ‘दयाको ऋण कृतज्ञताले तिर्नुपर्छ’ भन्‍ने भनाइ राम्रो हो कि होइन? (होइन, यसमा कुनै सिद्धान्त छैन।) वास्तवमा, दयाको ऋण तिर्ने व्यक्तिमा सिद्धान्त हुन्छ, ‘र त्यो हो दयाको ऋण कृतज्ञताले तिर्नुपर्छ। कसैले तँलाई दया गर्छ भने, तैँले पनि दया फर्काउनुपर्छ। यदि तैँले त्यसो गर्न सकिनस् भने, तँ मानव होइनस् र तँलाई यसको दोषी ठहराइयो भने तैँले भन्‍न सक्‍ने केही हुँदैन। भनिन्छ: “सानो गुनको पैँचो पनि उदार मनले तिर्नुपर्छ,” तर यो घटनमा त, त्यो केटाले सानोतिनो दया होइन तर जीवन बचाउने दया पायो, त्यसैले उसले ज्यान दिएर नै ऋण तिर्नु स्वभाविकै थियो।” दयाको ऋण तिर्ने सीमा वा सिद्धान्तहरू केके हुन् भन्‍ने उसलाई थाहा थिएन। उसले आफ्नो जीवन त्यो परिवारले दिएको हो भन्‍ने विश्‍वास गर्थ्यो, त्यसैले यसको सट्टा आफ्‍नो जीवन तिनीहरूमा समर्पित गर्‍यो र तिनीहरूले जे अह्राए पनि, हत्या वा अन्य दुष्कर्म सबै गर्‍यो। दयाको ऋण तिर्ने यस्तो तरिकामा कुनै सिद्धान्त वा सीमा हुँदैन। उसले दुष्कर्मीहरूको मतियारको रूपमा काम गऱ्यो र यस क्रममा आफूलाई बरबाद पार्‍यो। के उसले यसरी दयाको ऋण तिर्नु सही थियो? अवश्यै थिएन। यो काम गर्ने मूर्ख तरिका थियो। साँचो हो, यो परिवारले उसलाई बचायो र उसलाई जिइरहन मद्दत गऱ्यो, तर आफूले दयाको ऋण तिर्दा त्यसमा सिद्धान्त, सीमा र सन्तुलन हुनैपर्छ। तिनीहरूले उसको जीवन बचाए, तर उसको जीवनको उद्देश्य खराबी गर्नु होइन। जीवनको अर्थ र मूल्य, साथै मानिसको मिसन भनेको, खराबी गर्नु र हत्या गर्नु होइन, र उसले दयाको ऋण चुक्ता गर्ने एकमात्र उद्देश्य लिएर बाँच्नु हुँदैन। त्यो केटाले गल्तीले के विश्‍वास गर्‍यो भने जीवनको अर्थ र मूल्य भनेको आफूले पाएको दयाको ऋण कृतज्ञताले तिर्नु नै हो। यो ठूलो गलतफहमी थियो। के यो नैतिक आचरणको ‘दयाको ऋण कृतज्ञताले तिर्नुपर्छ’ भन्‍ने यस मापदण्डबाट प्रभावित भएको परिणाम थिएन र? (थियो।) ऊ दयाको ऋण तिर्नेसम्बन्धी यो भनाइको प्रभावमा बहकिएएको थियो वा उसले अभ्यासको सही मार्ग र सिद्धान्त फेला पारेको हो? एकदमै स्पष्ट छ, ऊ बहकिएको थियो—यो सङ्लो पानीझैँ छर्लङ्ग छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरू धेरै स्पष्ट छन्। मानिसहरू परम्परागत संस्कृतिमा रहेको “दयाको ऋण कृतज्ञताले तिर्नुपर्छ” भन्ने नैतिक मानक पालना गर्छन्, र अरूले तिनीहरूलाई दया देखाएसम्म, तिनीहरूले नहिचकिचाइ त्यो ऋण तिर्न बाध्य महसुस गर्छन्। यस तरिकाले काम गर्दा र आफूलाई आचरणमा ढाल्दा सजिलै सिद्धान्तहरू र न्यूनतम मानकहरू गुमाउने अवस्थामा पुर्‍याउन सक्छ। कहिलेकाहीँ, दयाको ऋण तिर्ने प्रयासमा, मानिसहरूले आफ्नै ज्यान जोखिममा पारेर अपराध वा दुष्टता समेत गर्न सक्छन्। यो साँच्चै मूर्खता हो! परमेश्‍वरका वचनहरूको खुलासाका आधारमा, मैले आत्मचिन्तन गरेँ। जब अगुवाले मलाई उ जुनको व्यवहारबारे लेख्न भन्नुभएको थियो, त्यतिबेला उनले निरन्तर सत्यतालाई अस्वीकार गरेका छन् र मण्डलीको काममा बाधा पुर्‍याएका छन् भनेर मलाई राम्रोसँग थाहा थियो। तर, उसको दयाको ऋण तिर्ने र बैगुनी तथा विवेकहीन संज्ञा पाउनबाट बच्ने प्रयासमा, मैले विलम्ब गरेँ र उनको खुलासा गरिनँ, यहाँसम्म कि मैले आफ्नै आत्म-ग्लानिको भित्री बोधलाई पनि बेवास्ता गरेँ। फलस्वरूप, मैले एक महिनाभन्दा बढी ढिलाइ गरेको थिएँ। परमेश्‍वरको घरले मण्डलीलाई शुद्ध पार्न अविश्‍वासीहरू र दुष्ट मानिसहरूलाई निकाल्छ, र ब्रदर-सिस्टरहरूका लागि राम्रो वातावरण र सुव्यवस्था सिर्जना गर्छ, ताकि उनीहरूले सामान्य मण्डली जीवन जिउन सकून्। यो परमेश्‍वरको अभिप्राय हो। तर मैले, मण्डलीको हित र मेरा ब्रदर-सिस्टरहरूको जीवन प्रवेशलाई बेवास्ता गर्दै, उ जुनलाई मण्डलीमै राख्न चाहेको थिएँ। मेरा गतिविधिहरू वास्तवमा एउटा अविश्‍वासीको ढाकछोप र बचाउ गर्ने, उसलाई मण्डलीमा बाधा र अवरोध खडा गर्न स्वतन्त्र छोड्ने प्रकृतिका थिए। मैले गरिरहेको कामले मण्डलीको सफा गर्ने काममा बाधा पुर्‍याइरहेको थियो। म वास्तवमा दुष्टता र परमेश्‍वरको प्रतिरोध गरिरहेको थिएँ! मैले आफूलाई आचरणमा ढाल्ने सिद्धान्त र न्यूनतम मानकहरू गुमाएको थिएँ। मैले जे गरिरहेको थिएँ त्यो अन्धाधुन्ध दयाको ऋण तिर्नुबाहेक अरू केही थिएन। यसको प्रकृति दयाको ऋण तिर्नका लागि कुनै भिखारीले हत्याजस्तो दुष्ट काम गर्नुको जस्तै थियो। यो साँच्चै मूर्खता थियो! त्यस क्षणमा, मैले बल्ल थाहा पाएँ कि मानिसहरूले सामान्यतया राम्रो ठान्ने नैतिक आचरणसम्बन्धी परम्परागत संस्कृतिका भनाइहरूलाई शैतानले मानिसहरूलाई भ्रमित र भ्रष्ट तुल्याउन प्रयोग गर्ने रहेछ। यो असाध्यै कपटी र दुष्ट कुरा हो!

त्यसपछि, मैले “दयाको ऋण कृतज्ञताले तिर्नुपर्छ” भन्ने विचार किन गलत छ भनेर मनन गरेँ। अनि मैले परमेश्‍वरका यी वचनहरू पढेँ: “मानिसहरूले पूरा गर्न सक्‍ने सामाजिक जिम्मेवारी र दायित्व, मानिसहरूले नैसर्गिक प्रवृत्तिअनुसार गर्न सक्‍नुपर्ने र गर्नुपर्ने कार्यहरू, अनि अरूलाई उपयोगी र लाभदायी हुने सेवाका सरल कार्यहरू—यी कुराहरूलाई कसै गरी पनि दयालुपन मान्‍न सकिँदैन, किनभने ती सबै कुरामा मानिसहरूले मद्दतको हात मात्र बढाइरहेका हुन्छन्। खाँचो पर्ने कसैलाई उचित समय र स्थानमा मदत दिनु एकदमै सामान्य घटना हो। यो मानवजातिको हरेक सदस्यको जिम्मेवारी पनि हो। यो एक प्रकारको जिम्मेवारी र दायित्व मात्र हो। परमेश्‍वरले मानिसहरूलाई सृष्टि गर्नुहुँदा नै यो नैसर्गिक प्रवृत्ति दिनुभयो। यहाँ म कस्तो नैसर्गिक प्रवृत्तिको कुरा गरिरहेको छु? म मानिसहरूको विवेक र समझको कुरा गरिरहेको छु। … त्यसै गरी, मानिसहरूले परमेश्‍वरको घरमा आफ्नो जिम्मेवारीहरू र कर्तव्यहरू निर्वाह गर्न सक्छन् अनि विवेक र समझ भएको जोकोहीले गर्नुपर्ने कुरा यही हो। तसर्थ, मानिसहरूलाई मदत गर्नु र उनीहरूप्रति दयालु हुनु मानवजातिले त्यति प्रयत्‍न लगाउनुपर्ने कुरो होइन, यो मानव नैसर्गिक क्षमताभित्र पर्छ, र यो मानिसहरूले सम्पूर्ण रूपमा पूरा गर्न सक्‍ने कुरा हो। यसलाई दया जत्तिको उच्‍च दर्जामा राख्‍नुपर्दैन। तथापि, धैरे मानिस अरूलाई सहयोग गर्नुलाई दयाको बराबरीमा राख्छन्, र सधैँ यसबारे कुरा गरिरहेका हुन्छन् र निरन्तर यसको ऋण तिरिरहेका हुन्छन्, अनि यसो नगर्दा आफूसँग विवेक छैन भनेर सोच्छन्। तिनीहरू आफूलाई तुच्छ ठान्छन् र घृणा गर्छन्, समाजको आम विचारको भर्त्सना भोग्नुपर्ला भनेर चिन्तासमेत गर्छन्। के यी कुराबारे चिन्ता गर्नु आवश्यक छ र? (छैन।) धेरै मानिसहरू यसलाई छर्लङ्ग देख्‍न सक्दैनन्, र निरन्तर यो समस्याको बन्धनमा हुन्छन्। सत्यता सिद्धान्तहरू नबुझ्‍नु भनेकै यही हो। उदाहरणका लागि, यदि तँ साथीसँग मरुभूमिमा गइस् र उसको पानी सकियो भने, पक्‍कै पनि उसलाई आफ्नो केही पानी दिनेछस्, र उसलाई तिर्खाले मर्न दिँदैनस्। तेरो एक बोतल पानीले जति पुग्नुपर्ने हो त्यो दुई जनाले पिउँदा त्यसको आधा मात्र पुग्‍ने भए पनि, तैँले साथीसँग पानी बाँड्नेछस्। तँ किन त्यसो गर्छस्? किनभने तँ आफ्नो साथी तिर्खाले तड्पिरहेको बेला आफू मात्रै पानी पिउन सक्दैनस्—तँ यस्तो दृश्य हेरेर बस्‍न सक्दैनस्। तिर्खाले व्याकुल आफ्नो साथी देख्दा तैँले सहन नसक्‍नुको कारण के हो? यो तेरो विवेकले तँमा पैदा गर्ने बोध हो। तैँले यस्तो जिम्मेवारी र दायित्व पूरा गर्न नचाहे पनि, तेरो विवेकले यस्तो अवस्था सिर्जना गर्नेछ कि तैँले त्यो नगरी धर पाउँदैनस्, र यसले तँलाई अशान्त बनाउनेछ। के यो सबै मानव नैसर्गिक क्षमताको परिणाम होइन र? के यो सब मानिसको विवेक र समझले तय गर्दैन र? यदि साथीले ‘त्यो अवस्थामा मलाई पानी दिएकोमा म तिमीप्रति कृतज्ञताको ऋणी छु!’ भनेर भन्यो भने, के यसो भन्‍नु पनि गलत हुनेछैन र? यसको दयासँग कुनै सम्बन्ध हुँदैन। यदि परिस्थिति ठिक उल्टो भयो, र त्यो साथीसँग मानवता, विवेक र समझ थियो भने, उसले तँसँग आफ्नो पानी बाँड्नेथियो। यो त आधारभूत सामाजिक जिम्मेवारी वा मानिसहरूबीचको सम्बन्ध मात्रै हो। यी सबैभन्दा आधारभूत सामाजिक सम्बन्ध वा जिम्मेवारी वा दायित्वहरू सबै मानिसको विवेक, उसको मानवता र मानव सृष्टिको समयमा परमेश्‍वरले मानिसलाई दिएका नैसर्गिक क्षमताको कारण उत्पन्‍न हुन्छन्। सामान्य परिस्थितिमा, यी कुरा आमाबुबाले सिकाउनु पर्दैन वा समाजले सिकाउनु पर्दैन, झन अरूले तँलाई यसो गर्नुपर्छ भनेर बारम्‍बार अर्ती दिइरहनु त पटक्कै पर्दैन। विवेक र समझको कमी भएकाहरू, सामान्य बोध क्षमताको कमी भएकाहरूलाई मात्र शिक्षाको आवश्यकता हुनेछ—जस्तै, मानसिक रूपमा अशक्त मानिसहरू वा सामान्य समझ नभएकाहरू—वा कमजोर क्षमता भएका र अज्ञानी र जिद्दी मानिसहरू यसका उदाहरण हुन्। सामान्य मानवता भएकाहरूलाई यी कुरा सिकाउनु पर्दैन—विवेक र समझ भएका मानिसहरू सबैमा यस्ता कुरा हुन्छन्। त्यसकारण, नैसर्गिक क्षमताबाट आउने अनि विवेक र समझअनुरूपको कुनै व्यवहार वा कार्यलाई अत्यधिक बढाइचढाइ गर्नु उचित होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। “यदि परमेश्‍वर तँलाई मुक्ति दिन चाहनुहुन्छ भने, यो पूरा गर्न उहाँले जसका सेवाहरू प्रयोग गर्नुभए पनि, तैँले पहिला परमेश्‍वरलाई धन्यवाद दिनुपर्छ र परमेश्‍वरबाट यो स्विकार्नुपर्छ। तैँले मानिसहरूप्रति मात्र कृतज्ञता जाहेर गर्नु हुँदैन, कसैमाथि कृतज्ञ बन्दै आफ्नो जीवन अर्पण गर्न मिल्ने कुरै नगरौँ। यो ठूलो गल्ती हो। महत्त्वपूर्ण कुरा भनेको तेरो हृदय परमेश्‍वरप्रति कृतज्ञ हुनु र तैँले यो उहाँबाट स्वीकार गर्नु हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरू मनन गर्दा, मैले महसुस गरेँ कि अरूलाई मद्दत गर्नु भनेको परमेश्‍वरले मानिसलाई सृष्टि गर्दा दिनुभएको एउटा नैसर्गिक गुण हो। जबसम्म कोहीसँग विवेक र समझ हुन्छ, उसले यो गर्न सक्छ। यो एउटा सामान्य सेवा हो र यसलाई दयाका रूपमा लिन मिल्दैन। उदाहरणका लागि, जब उ जुनले म कमजोर हुँदा मलाई मद्दत गरे र साथ दिए, त्यो दया थिएन, किनकि उनी त्यतिबेला मण्डली अगुवा थिए, र कमजोर ब्रदर-सिस्टरहरूलाई मद्दत र सहयोग गर्नु उनको कर्तव्य र जिम्मेवारी थियो। यसबाहेक, यदि उनी मण्डली अगुवा नभएको भए पनि, उनीसँग विवेक र समझ भएसम्म, कुनै ब्रदर वा सिस्टर नकारात्मक वा कमजोर भएको देख्दा उनले मद्दत र सङ्गति दिने नै थिए। अझ भन्नुपर्दा, मुख्यतया मभित्र परमेश्‍वरका वचनहरूले प्रभावकारी काम गरेका कारण मेरो स्थितिमा सुधार आएको थियो। सधैँ उ जुनको दयाबारे र उनको ऋण कसरी तिर्ने भनेर सोच्नुको सट्टा, मैले परमेश्‍वरको प्रेमप्रति आभारी हुनुपर्छ र परमेश्‍वरलाई सन्तुष्ट पार्न तथा परमेश्‍वरको ऋण तिर्न आफ्नो कर्तव्य पूरा गर्नुपर्छ। मलाई उ जुनको मूल्याङ्कन लेख्न भनिएको हुनाले, अब मैले सत्यता अभ्यास गर्नुपर्छ र इमानदार भएर साँचो कुरा लेख्नुपर्छ। मण्डलीले सिद्धान्तका आधारमा उनको मूल्याङ्कन र चित्रण गर्नेछ। अन्त्यमा उनी निकालिए पनि, यो मानिस र कामकुरालाई बढ्ता विश्लेषण गर्ने, सत्यतालाई अस्वीकार गर्ने, र मण्डलीको काममा बाधा र अवरोध पुर्‍याउने उनको निरन्तरको व्यवहारको परिणाम हुनेछ। यो उनीमाथि परमेश्‍वरको धर्मी स्वभाव आइपरेको हुनेछ। त्यसपछि, मैले पश्चात्ताप गर्दै परमेश्‍वरलाई प्रार्थना गरेँ, “हे परमेश्‍वर, उ जुनको व्यवहारबारे लेख्दा, म इमानदार भइनँ। मैले केवल झाराटारुवा तरिकाले लेखेँ, झूट बोलेँ र छल गरेँ, र सफा गर्ने काममा ढिलाइ गरेँ। मेरो व्यवहारले तपाईँमा घिन र खिन्नता उत्पन्न गरायो। हे परमेश्‍वर, म तपाईँतिर फर्कन र उ जुनको व्यवहारबारे साँचो कुरा लेख्न इच्छुक छु। तपाईँले मेरो हृदय छानबिन गर्नुहोस्।” त्यसपछि, मैले मूल्याङ्कन पूरा गरेँ र मण्डली अगुवालाई बुझाएँ। पछि, उ जुनलाई अविश्‍वासी भनेर चित्रण गरियो र मण्डलीबाट निकालियो। यो खबर सुनेर, मैले ऋणी र आत्म-ग्लानि महसुस गरेँ। मैले सत्यता अभ्यास गर्न नसक्दा कसरी सफा गर्ने काममा ढिलाइ भयो भन्ने देखेँ।

यो अनुभवमार्फत, मैले स्पष्ट रूपमा देखेँ कि “दयाको ऋण कृतज्ञताले तिर्नुपर्छ” भन्ने विचार सकारात्मक कुरा होइन, र यसलाई जतिसुकै राम्रोसँग पालन गरे पनि, यो सत्यता अभ्यास गरेको होइन, बरु सत्यतासँग नमिल्ने कुरा हो। भविष्यमा, मैले परमेश्‍वरका आवश्यकताअनुसार अभ्यास गर्नुपर्छ, र परमेश्‍वरका वचनहरूअनुसार मानिस र कामकुरालाई हेर्नुपर्छ, कार्य गर्नुपर्छ र आफूलाई आचरणमा ढाल्नुपर्छ। धन्यवाद परमेश्‍वर!


९६. साँचो कुरा भन्‍ने इच्छा नगर्नुका पछाडि के लुकेको हुन्छ

ये चिउ, चीन

सन् २०२२ को सेप्टेम्बरको सुरुमा, म मण्डलीमा मलजल गर्ने टोली अगुवा थिएँ। त्यतिबेला, दुई जना नयाँ विश्वासीहरू, सिस्टर चिउ जेन र सिस्टर याङ युन भर्खरै अर्को मण्डलीबाट सरुवा भएर आउनुभएको थियो। अगुवाले मलाई छिटो मानिसहरूको प्रबन्ध गरेर उहाँहरूलाई मलजल गर्न भन्नुभयो, अनि यी दुई सिस्टरहरूको क्षमता र बुझाइ राम्रो भएको, मैले पछि मलजल गर्दा उहाँहरूको स्थितिमा बढी ध्यान दिनुपर्ने, र उहाँहरूलाई जतिसक्दो चाँडो कर्तव्यहरूको लागि संवर्धन र तालिम दिन सकिने कुरा बताउनुभयो। अगुवाले के पनि उल्लेख गर्नुभयो भने, चिउ जेनको स्थितिमा हालै उहाँको परिवारबाट आएको सतावट र अवरोधका कारण बाधा पुगेको छ, र उहाँलाई अझ बढी सङ्‍गति र मदतको खाँचो छ। यसपछि, मैले मलजल गर्ने व्यक्तिहरूलाई चिउ जेन र याङ युनसँग भेट्ने प्रबन्ध मिलाएँ, र मैले परमेश्‍वरका वचनहरू प्रयोग गरेर चिउ जेनसँग सङ्‍गति पनि गरेँ। याङ युनको स्थिति ठीकै थियो, त्यसैले मैले उहाँलाई ढुक्क भएर मलजल गर्ने व्यक्तिहरूको जिम्मा लगाइदिएँ।

एक महिना बित्यो, अनि अगुवाले मलाई चिउ जेन र याङ युनको स्थिति कस्तो छ, उहाँहरूले केही प्रगति गर्नुभएको छ कि छैन, र उहाँहरूलाई संवर्धन गर्न सकिन्छ कि सकिँदैन भनेर सोध्नुभयो। अगुवाको पत्र देख्दा म अलि आत्तिएँ, र मैले मनमनै सोचेँ, “मैले सुरुमा मात्र चिउ जेनसँग सङ्‍गति गरेकी थिएँ, र उहाँको स्थितिमा सुधार आएको देखेपछि मैले उहाँको फलो-अप गरिनँ, साथै मैले यी दुई नयाँ विश्वासीहरूको स्थितिबारे विस्तृत रूपमा बुझ्न र फलो-अप गर्न बिर्सिएछु। अब म के गरूँ? मैले कसरी जवाफ दिने? यदि मैले सिधै फलो-अप गर्न बिर्सिएँ भनेर भनिदिएँ भने, अगुवाले पक्कै पनि म झाराटारुवा भएछु, मैले वास्तविक काम गरिनछु, मैले मलाई तोकेर नै भनिएको काम गरिनछु, र ममाथि पटक्कै भर पर्न सकिँदैन भनेर भन्नुहुनेछ। त्यसले मेरो इज्जतमा दाग लाग्नेछ, र मेरो काटछाँट पनि हुन सक्छ।” मैले वास्तविक काम गरेकी छैन भन्ने कुरा अगुवाले नदेखून् भनेर, मैले एउटा उपाय सोचेँ, “म तुरुन्तै मलजल गर्ने व्यक्तिहरूलाई चिउ जेन र याङ युनको स्थिति बुझ्न पत्र पठाउँछु, अनि त्यसपछि मैले फलो-अप गरिरहेकी छु भनेर अगुवालाई जवाफ दिन्छु। तर स्पष्ट रूपमा भन्नुपर्दा, मैले सुरुमा एक पटक मात्र चिउ जेनसँग सङ्‍गति गरेकी थिएँ, अनि त्यसपछि उहाँ र याङ युनको फलो-अप गर्न बिर्सिएँ। मैले उहाँहरूको फलो-अप गरेँ भन्दा त यो सोझै झूट बोलेको ठहरिँदैन र? अहँ, मैले यसरी सोझै झूट बोल्नु हुँदैन।” त्यसैले मैले अर्को जुक्ति निकालेँ। म न त सिधै मैले फलो-अप गरेँ भन्नेछु, न त मैले फलो-अपमा ध्यान दिइनँ नै भन्नेछु। बरु, म कुरा घुमाएर यसो भन्नेछु, “संयोगवश मैले दुई जना मलजल गर्ने व्यक्तिहरूसँग एउटा भेला राखेकी छु। म त्यो भेलामा नयाँ विश्वासीहरूको पछिल्लो स्थितिबारे बुझ्ने योजनामा छु। त्यसपछि लगत्तै म तपाईंलाई खबर गर्नेछु।” पत्र लेखिसकेपछि, मलाई मेरो मनमा अस्पष्ट किसिमको बेचैनी महसुस भयो। मलाई के महसुस भयो भने, म साँच्चै चिप्लो र छली बनिरहेकी छु, तर यदि मैले यसरी जवाफ दिइनँ भने, अगुवाले मलाई मैले वास्तविक काम गरिरहेकी छैन भनेर भन्नुहुनेछ भन्‍ने डर लागेको थियो। त्यसैले अन्त्यमा, मैले यसरी नै जवाफ दिएँ।

भोलिपल्ट, मलाई अचानक रिँगटा लाग्यो, वाकवाकी लाग्यो र म उभिन पनि सकिनँ। एउटी सिस्टरले मलाई अचानक बिरामी पर्दा, त्यसमा सिक्नुपर्ने कुनै पाठ छ कि भनेर खोजी गर्नुपर्छ भनेर सम्झाउनुभयो। पछि, मैले अगुवाले मलाई याङ युन र चिउ जेनको स्थितिबारे फलो-अप गर्न भन्नुभएको कुरामा चिन्तन गरेँ। मैले त्यो काम राम्ररी गर्छु भनेर वाचा गरेकी थिएँ, तर पछि त्यसबारे बिर्सिएँ। म यो विषयमा यति विघ्न गैरजिम्मेवार भइसकेकी थिएँ, तैपनि म इमानदार भइनँ, बरु मैले पन्छिने, छली बन्ने र कुराहरू ढाकछोप गर्ने बाटो रोजेँ। के यो परमेश्‍वरका लागि झन् घृणित कुरा हुने थिएन र? मैले के देखेँ भने, मेरा बोलीवचन र व्यवहारहरू सर्पजस्तै बाङ्गोटिङ्गो घुमेका हुन्छन्, त्यसैले मैले यस्तो व्यवहारलाई खुलासा गर्ने परमेश्‍वरका वचनहरू खोजी गरेँ। सर्वशक्तिमान्‌ परमेश्‍वर भन्‍नुहुन्छ: “पहिले हामी यहोवा परमेश्‍वरले शैतानलाई कस्तो किसिमको प्रश्‍न सोध्‍नुभयो सो हेरौँ। ‘तँ कहाँबाट आइस्?’ के यो सीधा प्रश्‍न होइन र? के यसमा कुनै गुप्‍त अर्थ छ त? छैन; यो त एउटा सीधा प्रश्‍न हो। यदि मैले तिमीहरूलाई ‘तँ कहाँबाट आइस्?’ भनेर सोध्‍नुपर्‍यो भने, तिमीहरूले कसरी जवाफ दिनेथियौ? के यो जवाफ दिन गाह्रो प्रश्‍न हो? के तिमीहरूले ‘यताउता हिँड्डुल गर्दै र तलमाथि गर्दै आएँ’ भनेर जवाफ दिनेथियौ? (थिएनौ।) तिमीहरूले यस किसिमले जवाफ दिनेथिएनौ। त्यसो भए, शैतानले यसरी जवाफ दिँदा तिमीहरूलाई कस्तो अनुभूति हुन्छ? (शैतान हास्यास्पद र छली भएको हामी महसुस गर्छौं।) मैले कस्तो महसुस गरिरहेको छु भनी के तिमीहरू बताउन सक्छौ? हरेकपटक जब म शैतानका यी वचनहरूलाई देख्छु, तब मलाई घृणाको महसुस हुन्छ, किनभने शैतान बोल्छ तर यसका वचनहरूमा कुनै सारतत्व हुँदैन। के शैतानले परमेश्‍वरको प्रश्‍नको जवाफ दियो? दिएन, शैतानले बोलेका शब्दहरू जवाफ थिएनन्, ती शब्दहरूको केही अर्थ थिएन। ती परमेश्‍वरको प्रश्‍नको उत्तर थिएनन्। ‘पृथ्वीमा यताउता हिँड्डुल गर्दै र तलमाथि गर्दै आएँ।’ तैँले यी शब्‍दहरूबाट के बुझ्छस्? शैतान कहाँबाट आएको हो? के तिमीहरूले यो प्रश्‍नको जवाफ पाएका छौ त? (छैनौँ।) यही नै शैतानको धूर्त योजनाको ‘विशिष्ट प्रतिभा’ हो—त्यसले वास्तवमा आफूले के भन्‍न खोजेको हो भनी कसैलाई पत्ता लगाउन दिँदैन। तैँले यी शब्दहरू सुनिसकेपछि पनि त्यसले के भन्‍न खोजेको हो भनी अझै छुट्याउन सक्दैनस्, यद्यपि त्यसले जवाफ भने दिइसकेको छ। तैपनि आफूले उत्तम रूपमा जवाफ दिएको छु भनी शैतानले विश्‍वास गर्छ। अनि तँचाहिँ कस्तो महसुस गर्छस् त? घिनाउँछस्? (हो।) अब तँ यी शब्दहरूको प्रत्युत्तरमा घिन महसुस गर्न थाल्छस्। शैतानका शब्दहरूमा केही निश्‍चित विशेषताहरू हुन्छन्: शैतानले जे बोल्छ त्यसले तँलाई टाउको कन्याउने बनाउँछ, तँ त्यसका शब्दहरूको स्रोत पत्ता लगाउन असक्षम हुन्छस्। कहिलेकाहीँ शैतानसँग मनसायहरू हुन्छन् र त्यसले जानाजानी बोल्छ, र कहिलेकाहीँ त्यसको आफ्नै प्रकृतिद्वारा सञ्‍चालित भई, यी शब्दहरू स्वतस्फूर्त रूपमा निस्कन्छन् र सीधै शैतानको मुखबाट आउँछन्। शैतानले यी शब्दहरूलाई मनन गर्दै लामो समय बिताउँदैन; यी शब्दहरूलाई विचारै नगरीकन व्यक्त गरिन्छ। जब परमेश्‍वरले शैतानलाई तँ कहाँबाट आएको होस् भनी सोध्‍नुभयो, तब त्यसले केही दोहोरो अर्थ लाग्‍ने शब्दहरूद्वारा जवाफ दियो। तैँले आफू धेरै अलमलिएको महसुस गर्छस्, तँलाई शैतान कहाँबाट आएको हो भनी ठ्याक्‍कै थाहा हुँदैन। तिमीहरूमाझ यस्तै किसिमले बोल्‍ने कोही छन्? यो कस्तो खालको बोल्ने तरिका हो त? (यो अस्पष्ट छ र यसले एक निश्‍चित जवाफ दिँदैन।) यस किसिमको बोल्‍ने तरिकालाई वर्णन गर्न हामी कस्ता शब्दहरूको प्रयोग गर्नुपर्छ? यो बहकाउने र गलत दिशातर्फ डोर्याउने किसिमको छ। मानौँ, कोही आफूले हिजो के गरेका थियौँ भनी अरूलाई थाहा नहोस् भन्‍ने चाहन्छन्। तैँले तिनीहरूलाई सोध्छस्: ‘मैले तपाईंलाई हिजो देखेको थिएँ। तपाईं कहाँ जाँदै हुनुहुन्थ्यो?’ तिनीहरू हिजो कहाँ गएका थिए भनी तिनीहरूले तँलाई सीधा कुरा बताउँदैनन्। बरु, तिनीहरू भन्छन्: ‘हिजोको दिन कस्तो व्यस्त दिन थियो। कस्तो थकान लगायो!’ के तिनीहरूले तेरो प्रश्‍नको जवाफ दिए त? तिनीहरूले जवाफ त दिए, तर तिनीहरूले तैँले चाहेको जवाफ दिएनन्। योचाहिँ मानिसको बोलीभित्रको कुटिलताको ‘विशिष्ट प्रतिभा’ हो। त्यसको अर्थ के हो भनी तैँले कहिल्यै पत्ता लगाउन सक्दैनस्, न त तँलाई तिनीहरूका शब्दहरूको स्रोत र अभिप्राय नै कहिल्यै थाहा हुन्छ। तिनीहरूले के कुरा लुकाउन खोजिरहेका छन् भनी तँलाई थाहा हुँदैन किनकि तिनीहरूको हृदयमा तिनीहरूको आफ्‍नै कथा हुन्छ—यो कपटीपन हो। के तिमीहरूको माझमा पनि प्रायजसो यसरी नै बोल्ने कोही छ? (हो।) त्यसो भए तिमीहरूको उद्देश्य के हो त? के कहिलेकाहीँ तिमीहरूका आफ्नै चाहनाहरूलाई सुरक्षित राख्‍न, कहिलेकाहीँ तिमीहरूको आफ्नै अभिमान, पद र छवि कायम राखिराख्‍न, र तिमीहरूको निजी जीवनका कुराहरू गोप्य राख्‍न हो? उद्देश्य जेसुकै होस्, यो तिमीहरूका रुचिहरूबाट अलग गर्न नसकिने हुन्छ, यो तिमीहरूका रुचिहरूसँग सम्बन्धित हुन्छ। के यो मानिसको प्रकृति होइन र? यस किसिमको प्रकृति भएको व्यक्ति शैतानसँग नजिकको सम्बन्ध भएको व्यक्ति हुन्छ, होइन भने त्यो त्यसको परिवार हुन्छ। हामी यसलाई यसरी भन्‍न सक्छौँ, के हामी त्यस्तै हुँदैनौँ र? सामान्यतया भन्‍नुपर्दा, यस्तो प्रकटीकरण घृणित र तिरस्कारयोग्य हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। शैतानलाई खुलासा गर्ने परमेश्‍वरका वचनहरूबाट, मैले के देखेँ भने, शैतानको बोल्ने तरिका साँच्चै घृणित छ। जब परमेश्‍वरले एउटा साधारण प्रश्न सोध्नुहुन्छ, तब शैतानले स्पष्ट जवाफ दिन सक्छ, तर त्यसको सट्टा, यसले आफ्ना साँचो अभिप्राय र उद्देश्यहरू लुकाउन घुमाउरो पाराले बोल्छ, जसले गर्दा यसका साँचो विचार र मनसायहरू खुट्ट्याउन गाह्रो र अन्योलपूर्ण हुन्छ। यो साँच्चै कपटी र छली छ। परमेश्‍वरका वचनहरूको प्रकाशमा, मैले के देखेँ भने, परमेश्‍वरले खुलासा गर्नुभएको कुरा मेरै आफ्नै व्यवहार हो। जब अगुवाले दुई जना नयाँ विश्वासीहरूको स्थितिबारे सोधपुछ गर्नुभयो, तब मैले सुरुमा एक पटक मात्र चिउ जेनसँग सङ्‍गति गरेकी थिएँ, तर पछि म अन्य कामहरूमा व्यस्त भएकोले, उहाँहरूलाई मलजल गर्ने व्यक्तिहरूको जिम्मा लगाएपछि मैले उहाँहरूको फलो-अप गरेकी थिइनँ भन्‍ने कुरा महसुस गरेँ। उहाँहरूको प्रगति, उहाँहरूले भोगिरहनुभएका कुनै पनि समस्याहरू, वा उहाँहरूको संवर्धनको सम्भावनाबारे मलाई कुनै जानकारी थिएन। यदि मैले सिधै फलो-अप गरेकी थिइनँ भनिदिएँ भने, यसले अगुवालाई मैले वास्तविक काम गरिनँ र मैले केवल झाराटारुवा र गैरजिम्मेवार तरिकाले कामकुराहरू सम्हालिरहेकी थिएँ भन्ने कुरा देखाउने थियो। त्यसले मेरो इज्जत र छविमा आँच आउने थियो, अनि मेरो काटछाँट पनि हुन सक्थ्यो। त्यसैले मैले छलको बाटो रोजेँ, अनि दुई जना मलजल गर्ने व्यक्तिहरूसँग एउटा भेला राखेकी छु भन्ने दाबी गरेँ, यसको अभिप्राय नयाँ विश्वासीहरूको पछिल्लो स्थितिबारे बुझ्ने र त्यसपछि रिपोर्ट गर्ने हो भनेर बताएँ, यसरी अगुवाले मैले वास्तविक काम गरिरहेकी थिएँ, र मैले निरन्तर फलो-अप गरिरहेकी थिएँ अनि नयाँ विश्वासीहरूको स्थितिमा ध्यान दिइरहेकी थिएँ भनेर सोच्‍नेथिए। मैले मलजल गर्ने व्यक्तिहरूले के गरिरहनुभएको छ भनेर बुझ्न उहाँहरूलाई व्यक्तिगत रूपमा भेट्ने कुरा पनि उल्लेख गरेँ, ताकि ममा ठूलो बोझ छ जस्तो सुनियोस्, र यसरी मैले मेरो इज्जत र छवि जोगाउँदै समस्यालाई लुकाएँ। मैले मेरा अभिप्रायहरू कति कपटी थिए, र मेरा बोलीवचन र व्यवहारहरू कसरी ठ्याक्कै शैतानका जस्तै थिए भन्‍ने देखेँ। मैले त पन्छिने, कुरा मोड्ने र भ्रमित पार्ने काम गरिरहेकी थिएँ। म साँच्चै चिप्लो र छली बनिरहेकी थिएँ! मैले एउटा राम्रो उपाय निकालेर सही जवाफ दिएर आफूलाई चलाख ठानिरहेकी थिएँ, तर यो कुटिल र छली स्वभावले परमेश्‍वरलाई दिक्क बनायो र उहाँको घृणा निम्त्यायो। यदि मैले तुरुन्तै पश्चात्ताप गरिनँ भने, म अन्ततः परमेश्‍वरद्वारा प्रकाश गरिनेथिएँ र हटाइनेथिएँ।

पछि, परमेश्‍वरका वचनहरू पढेपछि, मैले मेरो छलको पछाडिका अभिप्रायहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब मानिसहरू छलमा संलग्‍न हुन्छन्, यो के-कस्ता अभिप्रायहरूबाट आउँछन्? तिनीहरू के उद्देश्य हासिल गर्न खोजिरहेका हुन्छन्? कुनै अपवाद छैन, यो ख्याति, प्राप्ति र हैसियत प्राप्त गर्नको लागि हो; समग्रमा, यो तिनीहरूको आफ्‍नै हितको लागि हो। अनि, त्यो स्वार्थको खोजीको केन्द्रमा के लुकेको हुन्छ? यसको कारण के हो भने मानिसहरूले तिनीहरूका आफ्‍नै हितहरूलाई अरू सबै कुराभन्दा महत्त्वपूर्ण ठान्छन्। तिनीहरू आफूलाई फाइदा पुर्‍याउनको निम्ति छलमा संलग्‍न हुन्छन्, र त्यसरी तिनीहरूको छली स्वभाव प्रकट हुन्छ। यो समस्यालाई कसरी समाधान गर्नुपर्छ? सुरुमा तैँले हितहरू के हुन्, तिनले मानिसहरूलाई ठ्याक्कै के दिन्छन्, र तिनको पछि लाग्दा के-कस्ता परिणामहरू आउँछन्, त्यो खुट्ट्याउनु र जान्‍नुपर्छ। यदि तैँले त्यस्तो गर्न सक्दैनस् भने, तिनलाई त्याग्‍ने काम भन्‍न सजिलो तर गर्न गाह्रो हुन्छ। यदि मानिसहरूले सत्यता बुझ्दैनन् भने, तिनीहरूको लागि आफ्‍ना हितहरू त्याग्‍नुजत्तिको गाह्रो अरू केही हुँदैन। किनभने तिनीहरूको जीवनदर्शन नै ‘अरूको होइन, आफ्नो दुनो सोझ्याउनुपर्छ’ र ‘पशुपक्षीलाई चारो प्यारो, मान्छेलाई पैसा प्यारो’ भन्‍ने हुन्छ। स्पष्‍टै छ, तिनीहरू आफ्‍नै हितहरूका लागि जिउँछन्। मानिसहरू सोच्छन्, यदि तिनीहरूको आफ्नो हित भएन वा तिनीहरूले त्यो गुमाए भने, तिनीहरू बाँच्न सक्नेछैनन्, मानौँ तिनीहरूको बचाइ तिनीहरूको आफ्नै हितमा निर्भर छ। त्यसैले धेरैजसो मानिस आफ्नो हितबाहेक अरू सबै कुराप्रति अन्धा हुन्छन्। तिनीहरू आफ्नो हितलाई अरू सबै कुराभन्दा माथि देख्छन्, र केवल आफ्नै हितका लागि जिउँछन्। तिनीहरू आफ्ना लागि केही नभएसम्म एउटा औँलो पनि उठाउँदैनन्, र तिनीहरूलाई आफ्नो हित त्याग भन्नु त जीवन नै त्याग भन्नुजस्तै हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरूले मलाई मेरा आफ्ना गल्तीहरू ढाकछोप गर्न मैले किन सकेजति हरेक जुक्ति लगाइरहेकी थिएँ भन्ने कुरा बुझायो। यसको मुख्य कारण के थियो भने, म शैतानको “अरूको होइन आफ्‍नै दुनो सोझ्याउनुपर्छ” भन्ने सिद्धान्तअनुसार जिइरहेकी थिएँ र मैले व्यक्तिगत स्वार्थहरूलाई सबैभन्दा माथि राखिरहेकी थिएँ। उदाहरणका लागि, जब अगुवाले मलाई दुई जना नयाँ विश्वासीहरूको स्थितिबारे सोधपुछ गर्यौ कि गरेनौ भनेर सोध्नुभयो, तब मैले स्पष्ट रूपमा उहाँहरूको फलो-अप गर्न बिर्सिएकी थिएँ, जसले ममा कामप्रतिको बोझ र जिम्मेवारीको कमी थियो भन्ने देखायो, तर तुरुन्तै आफैबारे चिन्तन गरेर आफैलाई सच्याउनुको सट्टा, म केवल मेरो इज्जत र स्वार्थहरूबारे मात्र चिन्तित भएँ। म जेले मलाई फाइदा गर्थ्यो त्यही गर्थेँ, अनि जब कुनै कुरा मेरो लागि हानिकारक हुन्थ्यो, मेरो इज्जतमा आँच पुऱ्याउँथ्यो, वा मेरो काटछाँट हुन सक्थ्यो, तब म आफूलाई जोगाउन चिप्लो जुक्तिहरू लगाउने बाटो रोज्थेँ, मानिसहरूलाई धोका दिन र उल्लु बनाउन बनावटी शब्दहरू प्रयोग गर्दै झूटा प्रभावहरू खडा गरेँ, जसले गर्दा अगुवालाई मेरा समस्याहरू पत्ता लगाउन र मेरा कर्तव्यहरूमा वास्तवमा के भइरहेको थियो भनेर बुझ्नदेखि रोकेँ। मैले के देखेँ भने, जब म यी शैतानी विषहरूद्वारा जिइरहेकी थिएँ, तब म झन्-झन् चिप्लो, छली, खराब र दुष्ट बन्दै गइरहेकी थिएँ, र ममा मानव स्वरूपको कमी भइरहेको थियो।

त्यसपछि मैले परमेश्‍वरका वचनहरूको एउटा खण्ड पढेँ: “परमेश्‍वरले मानिसहरूलाई इमानदार हुन माग गर्नुले के प्रमाणित गर्छ भने उहाँले वास्तवमै छली मानिसहरूलाई तिरस्कार गर्नुहुन्छ, र तिनीहरूलाई पराउनुहुन्‍न। छली मानिसहरूप्रतिको परमेश्‍वरको घृणा तिनीहरूको काम गर्ने तरिका, तिनीहरूका स्वभाव, साथै तिनीहरूका अभिप्राय, र तिनीहरूले छल गर्ने माध्यमहरूप्रतिको घृणा हो; परमेश्‍वर यी सबै कुरालाई मन पराउनुहुन्न। यदि छली मानिसहरू सत्यतालाई स्वीकार गर्न, आफूमा छली स्वभाव छ भनेर मान्‍न सक्छन्, र तिनीहरू इमानदार मानिस बन्नका लागि परमेश्‍वरको मुक्ति स्विकार्न र सत्यता अभ्यास गर्न इच्‍छुक हुन्छन् भने, तिनीहरूसँग पनि मुक्ति पाउने आशा हुन्छ, किनभने परमेश्‍वरले कसैलाई पूर्वाग्रह देखाउनुहुन्न, न त सत्यताले नै त्यसो गर्छ। र त्यसकारण, यदि हामी परमेश्‍वरलाई प्रसन्न बनाउने मानिस बन्‍न चाहन्छौँ भने, हामीले सुरुमा आत्म-आचरणका सिद्धान्तहरूलाई परिवर्तन गर्नैपर्छ, शैतानी दर्शनहरूअनुसार जिउन छोड्नैपर्छ, आफ्नो जीवन जिउनका लागि झूट र छलमा भर पर्न छोड्नैपर्छ, र आफ्ना सबै झूटलाई फालेर इमानदार व्यक्ति बन्न खोज्नुपर्छ। अनि, हामीप्रतिको परमेश्‍वरको दृष्टिकोण परिवर्तन हुनेछ। यसभन्दा पहिले, मानिसहरू अरूमाझ जिउँदा सधैँ झूट, छल, र ढोँगमा भर पर्थे, र तिनीहरू शैतानी दर्शनहरूलाई आफ्नो अस्तित्वको आधार, आफ्नो जीवन, र आफ्‍नो जगका रूपमा लिएर आफूलाई आचरणमा ढाल्थे। यो परमेश्‍वरले घृणा गर्नुहुने कुरा थियो। गैरविश्‍वासीहरूमाझ, यदि तैँले इमानदार व्यक्ति बनेर सत्य कुरा बताउने कोसिस गरिस् भने, तँलाई बदनाम, आलोचना, र अस्वीकार गरिनेछ। त्यसकारण, तँ सांसारिक प्रचलनहरू पछ्याउँछस्, र शैतानी दर्शनहरूअनुसार जिउँछस्; तँ झूट बोल्‍न झन्झन्‌ सिपालु, र झन्झन्‌ छली बन्दै जान्छस्। तैँले आफ्‍ना उद्देश्यहरू हासिल गर्न धूर्त माध्यमहरू प्रयोग पनि गर्छस् र यसरी आफ्नो सुरक्षा गर्छस्। तँ शैतानको संसारमा झन्झन्‌ सम्‍पन्‍न हुँदै जान्छस्, र फलस्वरूप, तँ पापको दलदलमा झन्झन्‌ फस्दै जान्छस् र तैँले आफूलाई उम्काउन नै सक्दैनस्। परमेश्‍वरको घरमा, कामकुराहरू ठीक विपरीत हुन्छन्। तँ झूट बोल्न र छल गर्न जति सिपालु हुन्छस्, परमेश्‍वरका चुनिएका मानिसहरू तँप्रति त्यति नै वितृष्ण हुनेछन् र तिनीहरूले तँलाई अस्वीकार गर्नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शनहरू र तर्कहरूलाई पक्रिरहिस्, र तैँले भेष बदल्न र ढोँग गर्न षड्यन्त्र र जालझेल साथै परिष्कृत रणनीतिहरू पनि प्रयोग गरिरहिस् भने, तँलाई प्रकाश गरिने र हटाइने सम्‍भावना धेरै हुन्छ। यस्तो किन हुन्छ भने परमेश्‍वरले छली मानिसहरूलाई तिरस्कार गर्नुहुन्छ। इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरू सबैलाई अन्त्यमा अस्वीकार गरिनेछ र हटाइनेछ। यो कुरा परमेश्‍वरले धेरै पहिले पूर्वनियोजन गर्नुभएको छ। इमानदार मानिसहरू मात्रै स्वर्गको राज्यमा सहभागी हुन सक्छन्। यदि तँ इमानदार व्यक्ति बन्‍ने प्रयास गर्दैनस् भने, यदि तँ सत्यता पछ्याउने दिशामा अनुभव र अभ्यास गर्दैनस् भने, र यदि तँ आफ्नो कुरूपता खुलासा गर्दैनस् भने, र यदि तँ आफूलाई उदाङ्गो पार्दैनस् भने, तैँले कहिल्यै पवित्र आत्माको काम वा परमेश्‍वरको अनुमोदन प्राप्त गर्न सक्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरू पढेपछि, मैले परमेश्‍वरको स्वभाव पवित्र र धर्मी छ भन्‍ने देखेँ। परमेश्‍वरले इमानदार मानिसहरूलाई प्रेम गर्नुहुन्छ र छली मानिसहरूलाई घृणा गर्नुहुन्छ। यदि कुनै व्यक्तिले इमानदार हुनुको सट्टा तत्कालका स्वार्थहरू पूरा गर्न छली युक्तिहरू प्रयोग गर्छ भने, तिनीहरूले कहिल्यै परमेश्‍वरको अनुमोदन प्राप्त गर्नेछैनन् र तिनीहरू उहाँद्वारा तिरस्कार गरिनेछन् र हटाइनेछन्। मलाई एक जना मलजल गर्ने कामको जिम्मेवारी सम्हाल्दै आएकी सिस्टरको याद आयो। आफ्नो प्रतिष्ठा र हैसियत जोगाउन, अनि अगुवाको नजरमा आफ्नो छवि कायम राख्न, नयाँ विश्वासीहरूका धेरै समस्याहरू स्पष्ट रूपमा उहाँद्वारा समाधान हुन बाँकी नै रहे पनि, उहाँले यो कुरा सबैसँग लुकाउन छल प्रयोग गर्नुभयो, र आफ्नो कामको रिपोर्टमा उहाँले नयाँ विश्वासीहरूका समस्याहरू समाधान भइसकेको लेख्नुभयो। नतिजास्वरूप, परमेश्‍वरले सत्यता प्रकाश गर्न परिस्थितिहरू मिलाउनुभयो, अन्य सिस्टरहरूले नयाँ विश्वासीहरूको स्थितिबारे विस्तृत विवरण सोधेको तथ्य प्रयोग गर्दै सत्यताको खुलासा गर्नुभयो। अन्ततः, वास्तविक काम गर्नुको सट्टा प्रतिष्ठा र हैसियतको पछि लागेकोले ती सिस्टरलाई बर्खास्त गरियो। मैले के देखेँ भने, परमेश्‍वरले हरेक कुराको छानबीन गर्नुहुन्छ, अनि मानिसहरूले जतिसुकै ढाकछोप गर्न वा लुकाउन खोजे पनि, सत्यता अन्ततः प्रकाश गरिनेछ। मैले म पनि यस्तै थिएँ भन्‍ने महसुस गरेँ; मैले स्पष्ट रूपमा वास्तविक काम गरिरहेकी थिइनँ, तैपनि मैले सत्यता लुकाउन विषयलाई पन्छाउने र अस्पष्ट पार्ने प्रयास गरेँ, यसरी अगुवालाई मेरा समस्याहरू देख्नबाट रोकेँ। मेरा व्यवहारहरू मूलतः कपटी र छली थिए। मैले आफ्नो इज्जत र छवि जोगाउन आफूलाई चलाख ठानेर युक्तिहरू प्रयोग गरे तापनि, परमेश्‍वरले हरेक कुराको छानबीन गर्नुहुन्छ, अनि यस्ता चालबाजी र छलले गर्दा परमेश्‍वरले मलाई तिरस्कार र घृणा मात्र गर्नुभयो। यो कुरा महसुस गरेपछि, मैले आफूलाई खतरामा पारेकी छु र म मूर्ख बनेकी छु, अनि यदि मैले तुरुन्तै पश्चात्ताप गरेर आफूलाई सच्याइनँ भने, म अन्ततः प्रकाश गरिनेछु र हटाइनेछु भन्‍ने देखेँ।

पछि, अगुवालाई लेख्दा, मैले आफू कति छली र कुटिल भएकी थिएँ भन्ने, अनि मैले कसरी गोलमटोल कुरा र छल प्रयोग गरेकी थिएँ भन्ने विस्तृत विवरण दिने विचार गरेँ, तर कम्प्युटरमा केही शब्द टाइप गरेपछि म हिचकिचाएँ, र मनमनै सोचेँ, “यदि मैले यो लेखेँ भने, यो फलो-अप नगरेको र गैरजिम्मेवार भएको कुरा मात्र हुनेछैन, तर छल गरेको र चालबाजी खेलेको कुरा पनि हुनेछ, जुन झन् खराब कुरा हो। यदि अगुवाले यो कुरा थाहा पाउनुभयो भने उहाँले मलाई कसरी हेर्नुहोला? मेरो काटछाँट हुन सक्छ, त्यसैले सायद यो कुरा नलेख्नु नै राम्रो होला। जे होस्, यदि मैले केही भनिनँ भने, अगुवाले थाहा पाउनुहुनेछैन, र मैले यी कष्टहरू भोग्नुपर्ने छैन।” मभित्र द्वन्द्व चलिरहँदा, मलाई परमेश्‍वरका यी वचनहरूको याद आयो: “इमानदार मानिसहरू मात्रै स्वर्गको राज्यमा सहभागी हुन सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। “यदि मानिसहरूले आफ्ना हितका लागि सत्यतालाई त्याग्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; ती मानिसहरू सबैभन्दा मूर्ख हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। मैले तुरुन्तै पढ्नका लागि परमेश्‍वरका वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले सत्यता खोजी गर्नेहरूलाई मुक्ति दिनुहुन्छ। यदि तँ सत्यता स्वीकार गर्दैनस् भने, र यदि तँ आफ्‍नो भ्रष्ट स्वभावको बारेमा मनन गर्न र त्यसबारेमा जान्‍न सक्षम छैनस् भने, तैँले साँचो रूपमा पश्‍चात्ताप गर्नेछैनस्, र तैँले जीवन प्रवेश हासिल गर्नेछैनस्। सत्यता स्वीकार गर्नु र आफूलाई चिन्‍नु तेरो जीवनमा हुने वृद्धि र मुक्ति प्राप्त गर्ने मार्ग हो, र यो तेरो लागि परमेश्‍वरको छानबिन, न्याय र सजाय स्विकार्न, अनि सत्यता र जीवन प्राप्त गर्न उहाँको अघि आउने मौका हो। यदि तँ ख्याति र हैसियत, अनि तेरो आफ्‍नै हितलाई पछ्याउनको लागि सत्यता पछ्याउन छोड्छस् भने, यो परमेश्‍वरको न्याय र सजाय प्राप्त गर्ने र मुक्ति पाउने अवसरलाई त्याग्‍नुसरह हो। तैँले ख्याति, प्राप्ति र हैसियत अनि तेरा आफ्‍नै हितहरू रोजिरहेको हुन्छस्, तर तैँले जे त्यागिरहेको हुन्छस् त्यो नै सत्यता हो, र तैँले जे गुमाइरहेको हुन्छस् त्यो जीवन, र मुक्ति पाउने मौका हो। कुन धेरै अर्थपूर्ण हुन्छ? यदि तैँले आफ्‍नै हित छनौट गर्छस् र सत्यतालाई त्याग्छस् भने, के यो मूर्ख कुरा होइन र? ठेट शब्दमा भन्नुपर्दा, यो सानो फाइदाको लागि ठूलो घाटा बेहोर्नु हो। ख्याति, प्राप्ति, हैसियत, पैसा, र स्वार्थहरू सबै क्षणिक हुन्, ती सबै अल्पकालीन हुन्, जबकि सत्यता र जीवन अनन्त र अपरिवर्तनीय छन्। यदि मानिसहरूले ख्याति, प्राप्ति, र हैसियतको पछि लाग्‍ने तुल्याउने आफ्ना भ्रष्ट स्वभावहरू समाधान गर्छन् भने, तिनीहरूले मुक्ति पाउने आशा हुन्छ। यसको साथै, मानिसहरूले प्राप्त गर्ने सत्यताहरू अनन्त हुन्छन्; शैतानले मानिसहरूबाट सत्यताहरू खोसेर लान सक्दैन, न त अरू कसैले नै यसलाई खोसी लान सक्छन्। तँ तेरा हितहरूलाई त्याग्छस् तर तैँले प्राप्त गर्ने भनेको सत्यता र मुक्ति हुन्; यी परिणामहरू तेरै हुन्, र तिनीहरू तैँले आफ्नै लागि प्राप्त गर्छस्। यदि मानिसहरूले सत्यताको अभ्यास गर्ने निर्णय गरे भने, तिनीहरूले आफ्‍ना हितहरू गुमाएका भए पनि, तिनीहरूले परमेश्‍वरको मुक्ति र अनन्त जीवन प्राप्त गरिरहेका हुन्छन्। ती मानिसहरू सबैभन्दा बुद्धिमान मानिसहरू हुन्। यदि मानिसहरूले आफ्ना हितका लागि सत्यतालाई त्याग्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; ती मानिसहरू सबैभन्दा मूर्ख हुन्। व्यक्तिले के रोज्छ—आफ्नो हित कि सत्यता—भन्‍ने कुराले धेरै खुलासा गरिरहेको हुन्छ। सत्यतालाई प्रेम गर्नेहरूले सत्यतालाई छनौट गर्नेछन्; तिनीहरूले परमेश्‍वरप्रति समर्पित हुने, र उहाँलाई पछ्याउने कार्यको छनौट गर्नेछन्। तिनीहरूले सत्यतालाई पछ्याउन आफ्‍नै हितलाई त्याग्न चाहन्छन्। तिनीहरूले जति नै धेरै कष्ट भोग्‍नु परे पनि, तिनीहरूले परमेश्‍वरलाई सन्तुष्ट तुल्याउने गवाहीमा खरो उत्रिने अठोट गरेका हुन्छन्। सत्यतालाई अभ्यास गर्ने अनि सत्यता वास्तविकतामा प्रवेश गर्ने आधारभूत मार्ग यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरूले एक चेतावनीका रूपमा काम गरे र मलाई अभ्यासको मार्ग दिए। परमेश्‍वरको धर्मी र पवित्र स्वभावले कुनै पनि उल्लङ्घन सहँदैन। परमेश्‍वरको राज्यमा, उहाँले चाहनुहुने मानिसहरू इमानदार मानिसहरू हुन्, र उहाँले इमानदार मानिसहरूलाई मुक्ति दिनुहुन्छ। यदि मैले आफ्नो स्वार्थ जोगाउन सत्यताको अभ्यास गर्न छोडेँ भने, यो सत्यता प्राप्त गर्ने र मुक्ति पाउने अवसर गुमाउनुसरह हो। सायद एक पटक सत्यताको अभ्यास नगर्दा गम्भीर परिणामहरू नआउलान्, तर लामो समयसम्म, यदि मैले कामकुराहरू आइपर्दा कहिल्यै व्यक्तिगत स्वार्थहरू छोड्न सकिनँ वा देहका विरुद्ध विद्रोह गर्न सकिनँ भने, त्यसोभए मेरो परिणाम वा गन्तव्य राम्रो हुने थिएन। यदि मैले सत्यताको अभ्यास गर्न बिस्तारै व्यक्तिगत स्वार्थ छोड्न र देहका विरुद्ध विद्रोह गर्न सकेँ भने, म परमेश्‍वरका आवश्यकताहरूका मानकहरूको झन्-झन् नजिक पुग्ने थिएँ। त्यसपछि मैले परमेश्‍वरका वचनहरू पढ्दा यसो भनिएको देखेँ: “मानिसहरूको सुपरिवेक्षण गर्नु, तिनीहरूलाई नियाल्नु, तिनीहरूलाई बुझ्ने प्रयास गर्नु—यो सबै तिनीहरूलाई परमेश्‍वरमाथिका विश्‍वासमा सही मार्गमा प्रवेश गर्न सहयोग गर्न, परमेश्‍वरले अह्राउनुभएअनुसार र सिद्धान्तअनुरूप आफ्‍नो कर्तव्य पूरा गर्न सक्षम तुल्याउन, तिनीहरूलाई कुनै पनि बाधा वा अवरोध सिर्जना गर्न नदिन, र तिनीहरूलाई व्यर्थको काम गर्न रोक्नका लागि हो। यसो गर्नुको उद्देश्य पूर्णतया तिनीहरूप्रति र परमेश्‍वरको घरको कामप्रतिको जिम्‍मेवारी देखाउनु हो; यसमा कुनै दुर्भाव लुकेको हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनहरूले मलाई के बुझायो भने, इमानदार व्यक्ति बन्ने अभ्यास गर्दा अरूले मेरो काममा भएका भ्रष्टता र कमीकमजोरीहरू देख्न सक्छन्, अनि अगुवाहरूले मेरो कामको अझ राम्रो सुपरिवेक्षण र जाँचबुझ गर्न सक्छन्, मेरा समस्याहरू पहिचान गर्न सक्छन्, र समयमै मार्गदर्शन र मदत प्रदान गर्न सक्छन्, ताकि म आफ्ना कर्तव्यहरू निर्वाह गर्ने सन्दर्भमा अझ सतर्क र जिम्मेवार बन्न सकूँ, जुन आफ्‍ना कर्तव्यहरू राम्ररी पूरा गर्नका लागि मलाई लाभदायक हुनेछ। यो महसुस गरेपछि, मलाई अचानक हृदय छर्लङ्ग भएको महसुस भयो र मैले परमेश्‍वरलाई प्रार्थना गरेँ, “हे परमेश्‍वर, मेरो इज्जत र हैसियत जोगाउन, मैले छल प्रयोग गरेँ र तपाईंलाई दिक्क बनाएँ। यस पटक, ब्रदर-सिस्टरहरूले जेसुकै सोचे पनि, म तपाईंको छानबीन स्वीकार गर्न, सत्यताको अभ्यास गर्न, र एउटा इमानदार व्यक्ति बन्न तयार छु। कृपया मलाई मार्गदर्शन गर्नुहोस्।” यसपछि, मैले अगुवासँग आफ्नो स्थिति र भ्रष्टताको प्रकटीकरणबारे खुलासा गरेँ, र मलाई केही हदसम्म चिन्तामुक्त र स्वतन्त्र महसुस भयो।

पछि, सुपरिवेक्षकले मलाई हालसालै मलजल गर्ने काम कसरी भइरहेको थियो भनेर रिपोर्ट गर्न भन्नुभयो, अनि मलाई अचानक धेरै चिन्ता लाग्यो। पछिल्ला केही दिनहरूमा, म अन्य कामहरूमा व्यस्त भएकोले, मैले केही मलजल गर्ने व्यक्तिहरूले उठाएका समस्याहरूको विस्तृत जवाफ दिएकी थिइनँ। अगुवाले हामीलाई मलजल गर्ने व्यक्तिहरूका लागि केही राम्रा मार्गहरू प्रदान गर्न भन्नुभएको थियो, र मैले त्यो पनि लागू गरेकी थिइनँ। यदि मैले यो कुरा सुपरिवेक्षकलाई इमानदारीपूर्वक रिपोर्ट गरेँ भने, के उहाँले मैले ढिलासुस्ती गरिरहेकी छु र वास्तविक काम गरिरहेकी छैन भन्ने सोच्नुहोला? राति ओछ्यानमा पल्टिँदा मलाई निद्रा लागेन, किनकि म आफ्नो इज्जत र छवि कसरी जोगाउने भनेर सोचिरहेकी थिएँ। मैले म फेरि छली बन्न चाहेँ भन्‍ने महसुस गरेँ, अनि मैले यो परिस्थिति परमेश्‍वरले मलाई जाँचिरहनुभएको परिस्थिति हो अनि उहाँले म उहाँको छानबीनलाई स्वीकार गर्न र एउटा इमानदार व्यक्ति बन्न सक्छु कि सक्दिनँ भनेर जाँचिरहनुभएको छ भन्‍ने पनि महसुस गरेँ। मैले परमेश्‍वरका वचनहरूको एउटा खण्ड सम्झेँ: “परमेश्‍वरले मानिसहरूलाई इमानदार हुनू, इमानदारीसाथ बोल्नू र इमानदार कामकुरा गर्नू, र छली नहुनू भनेर भन्‍नुहुन्छ। परमेश्‍वरले यसो भन्‍नुको महत्त्व मानिसहरूलाई साँचो मानव रूप राख्न, र घुमाउरो, बाङ्गो बाटो समातेर जमिनमा घस्रिहिँड्ने सर्पको जस्तो बोली बोल्ने र अरू मानिसहरूलाई विषयको सत्यता बोध गर्नबाट रोक्‍ने शैतानजस्तो नबन्‍न सक्षम तुल्याउनु हो। अर्थात्, त्यो कुरा भन्‍नुको उद्देश्य मानिसहरूले वचन र कर्म दुवैमा मानव स्वरूप जिऊन्, र तिनीहरू सम्मानित, इमानदार र शालीन होऊन्, नराम्रो पक्ष र लज्जास्पद कुराहरू नपालून्, र तिनीहरू सफा हृदयका होऊन् भन्‍ने हो। त्यसो भन्‍नुको उद्देश्य मानिसहरू बाहिरी रूपमा पनि भित्री रूपमा भएजस्तै होऊन्, मनमा जे छ त्यही भनून्, परमेश्‍वर वा अन्य कसैलाई पनि नठगून्, कुनै कुरा नलुकाऊन्, शुद्ध भूमिजस्तो हृदयका होऊन् भन्‍ने हो। परमेश्‍वरले माग्नुहुने कुरा यही हो, र परमेश्‍वरले मानिसहरू इमानदार हुनुपर्ने माग राख्नुको उद्देश्य यही नै हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको व्यवस्थापन योजनाको सबैभन्दा ठूलो हितग्राही मानिस नै हो)। परमेश्‍वरका वचनहरूले मलाई फेरि के सम्झाए भने, इमानदार व्यक्ति हुनु भनेको सोझो र खुलस्त तरिकाले बोल्नु र काम गर्नु हो, के गरिएको छ र के गरिएको छैन भन्ने कुरामा परमेश्‍वरको छानबीन स्वीकार गर्नु हो, र परमेश्‍वर र मानिस दुवैसँग सरल र खुलस्त हुनु हो। मेरो काटछाँट नै हुने भए तापनि, मैले सत्य कुरा लुकाउनका लागि युक्तिहरू वा छल प्रयोग नगरी इमानदारीपूर्वक बोल्नुपर्छ। यसरी इमानदारीपूर्वक व्यवहार गर्नु नै एउटा इमानदार व्यक्तिको उचित रूप हो। पछि, मैले सुपरिवेक्षकलाई काम कस्तो भइरहेको थियो भनेर सत्यतथ्य रूपमा रिपोर्ट गरेँ, त्यसपछि मैले मलजल गर्ने व्यक्तिहरूका समस्याहरू समाधान गर्न सङ्‍गति गरेँ, अनि सबैसँग नयाँ विश्वासीहरूलाई मलजल गर्ने केही राम्रा तरिकाहरू बताएँ। यसरी अभ्यास गरेर, मैले प्रत्यक्ष रूपमा के कुरा अनुभव गरेँ भने, परमेश्‍वरको छानबीन र मानव सुपरिवेक्षणलाई स्वीकार गर्ने एउटा इमानदार व्यक्ति बन्दा यसले मलाई मेरो कामप्रति जिम्मेवारी हुन र यसमा लगनशीलताका साथ लाग्न मदत गर्छ, जसले मलाई मेरा कर्तव्यहरू निर्वाह गर्दा वास्तवमै सुरक्षा दिन्छ।

यो अनुभवबाट गुज्रिएपछि, मैले के देखेँ भने, परमेश्‍वरका वचनहरूको न्याय र सजायविना, मेरो छली र दुष्ट स्वभाव रत्तिभर परिवर्तन हुने थिएन। परिस्थितिहरू आइपर्दा परमेश्‍वरको छानबीनलाई अझ बढी स्वीकार गरेर, व्यक्तिगत स्वार्थहरू त्यागेर, र सचेत भई एउटा इमानदार व्यक्ति बन्ने अभ्यास गरेर मात्र, मेरो भ्रष्ट स्वभावले क्रमिक परिवर्तन हासिल गर्न सक्यो।


९७. पैसाको पछि दौडने दिनहरूलाई बिदाइ

झेङ यि, चीन

म एउटा गरिब परिवारमा जन्मिएको थिएँ, जहाँ मेरा निष्कपट र इमानदार आमाबुबाले खेतीकिसानी गरेर हाम्रो परिवार पाल्नुहुन्थ्यो। सानो छँदा, मैले गाउँका धनी मानिसहरूले राम्रो लाउने-खाने गरेको अनि अरूबाट प्रशंसा र समर्थन पाएको देख्थेँ। मलाई उनीहरूको डाहा लाग्थ्यो र म पैसा हुनु नै सबथोक हो भन्ने ठान्थेँ। सपनामा समेत म धेरै पैसा कमाउने चाहना राख्थेँ। मैले मनमनै भविष्यमा धनी बन्ने र उच्चस्तरको जीवन जिउने सङ्कल्प गरेँ।

विवाह गरेपछि, आफ्नो सपना छिटो पूरा गर्न, म डकर्मी काम गर्न एक्लै सहर पसेँ। कयौँ वर्षसम्म ओभरटाइम काम गरे पनि, मेरो बचत एकदमै थोरै थियो। मैले मनमनै के गुन्न थालेँ भने जीवनभर यस्तो परिश्रम गरेर आफ्ना सपनाहरू कहिल्यै पूरा गर्न सकिँदैन। धेरै सोचविचार गरेपछि, मैले ठेकेदार बन्ने र आफ्नै निर्माण व्यवसाय सुरु गर्ने निर्णय गरेँ। मैले नातेदार र साथीभाइसँग पैसा सापटी लिएँ, बजारमा जग्गा किनेँ र एउटा भवन बनाएँ। ठेक्का पाउन र छिटो पैसा कमाउन, मैले पहुँच लगाएँ, उपहार दिएँ अनि एउटा निर्माण कम्पनीबाट प्रोजेक्ट हात पारेँ। काम राम्रो होस् भनेर पक्का गर्न, म हरेक दिन बिहान सबेरै निर्माण स्थलको सुपरिवेक्षण गर्न थालेँ, प्रायः बिहानको नास्ता छुटाउँथेँ, र अनि साँझ कामदारहरूले काम सकाएपछि निरीक्षण गर्थेँ। गुणस्तरहीन कामलाई भत्काएर ओभरटाइम काम लगाएर फेरि बनाउन लाउँथेँ। अन्ततः, मैले कम्पनीका हाकिमहरूको भरोसा जितेँ र सहायक प्रोजेक्टहरू पाएँ। दुई वर्षपछि, मैले केही पैसा कमाएँ, ऋण तिरेँ, र आफ्नो घर मर्मतसम्भार गरेँ। मेरो हृदयमा अवर्णनीय खुसी अनुभूत भयो। लुनार नयाँ वर्षमा, नातेदार र साथीभाइहरू मेरो घरमा चाड मनाउन आए। केहीले मुस्कुराउँदै मलाई भने, “बोस, हामी तपाईँलाई नयाँ वर्षको शुभकामना दिन आएका! तपाईँको उत्तरोत्तर प्रगतिको र व्यापार फलोस्-फुलोस् भन्ने कामना छ!” अरूहरूले मसँग हात मिलाउँदै भने, “पैसा कमाउन हामी सबै तपाईँमै निर्भर छौँ!” त्यो क्षण, प्रशंसाले घेरिएर आकर्षणको केन्द्र बन्दा मलाई निकै आनन्द लाग्यो। मैले मनमनै सोचेँ, “पैसा हुनु त साँच्चै गज्जब रहेछ। पैसा भएपछि, मानिसहरूले प्रशंसा र आदर गर्छन्, र उच्चस्तरको जीवन जिउन सकिन्छ।” यसबारे सोचेर मलाई निकै खुसी लाग्यो। अझ धेरै पैसा कमाउन, मैले अरू धेरै निर्माण प्रोजेक्टहरू लिएँ र हरेक दिन बिहानदेखि बेलुकासम्म अथक रूपमा काम गरेँ। समय बित्दै जाँदा, मलाई राती निद्रा लाग्दैनथ्यो, किनभने मजदुरहरू खटबाट खस्लान् र दुर्घटना होला, जसले गर्दा ठूलो आर्थिक नोक्सानी होला भन्ने चिन्ता लाग्थ्यो। मलाई हरेक दिन साह्रै उकुसमुकुस महसुस हुन्थ्यो र मलाई प्रायः ज्वरो आउने, रुघा लाग्ने र रिँगटा लाग्ने हुन्थ्यो। पाँच फिट आठ इन्च अग्लो भए पनि, मेरो तौल जम्मा चौवन्न-पचपन्न केजी जति मात्र थियो, बोल्दा पनि कमजोर आवाज आउँथ्यो र उभिँदा समेत निद्रा लाग्थ्यो। म साँच्चै केही समय विश्राम चाहन्थेँ। तर यदि मैले निर्माण प्रोजेक्टहरू लिइनँ भने, म पैसा कमाउने वा अरूको प्रशंसा पाउने थिइनँ। मसँग आफ्नो ऊर्जा बटुलेर काम गरिरहनुको विकल्प थिएन। जब मैले झन्-झन् धेरै पैसा कमाउँदै गएँ, तब मलाई मेरा सारा कष्ट र थकान सार्थक छन् भन्ने लाग्यो। मेरो निर्माण व्यवसाय फस्टाइरहेकै बेला, मेरी श्रीमती तेस्रो तल्लाको खटमा भित्ताको काम गर्दै थिइन्, तब उनी गल्तीले एउटा फल्याकमा ठोक्किइन् र भुइँ तलामा खसिन्, र तुरुन्तै बेहोस भइन्। उनलाई हतार-हतार अस्पताल लगियो र एक घण्टाभन्दा बढी आकस्मिक उपचार गरेपछि बल्ल उनको अवस्था स्थिर भयो र होस आयो। निको भएर अस्पतालबाट डिस्चार्ज हुन उनलाई एक महिनाभन्दा बढी लाग्यो।

पछि, मेरी दिदीले मेरी श्रीमती अस्पतालबाट डिस्चार्ज भएकी छिन् भन्ने थाहा पाउनुभयो र हामीलाई भेट्न आउनुभयो। उहाँले हामीलाई परमेश्‍वरको आखिरी दिनहरूको कामबारे प्रचार गर्नुभयो। त्यतिबेला परमेश्‍वरका केही वचनद्वारा म गहन रूपमा प्रभावित भएको मलाई याद छ। सर्वशक्तिमान्‌ परमेश्‍वर भन्‍नुहुन्छ: “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको निर्धारणका खातिर तैँले आफ्नो भूमिका खेल्छस् र तैँले आफ्नो जीवन यात्रा सुरु गर्छस्। तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ। सुरुमा मानिस अस्तित्वमा आएदेखि नै, ब्रह्‍माण्डलाई व्यवस्थापन गर्दै, अनि यावत् थोक परिवर्तन हुने व्यवस्थाहरू र तिनीहरूका चालहरूको मार्गचित्रलाई निर्देशन गर्दै परमेश्‍वरले यसरी नै आफ्नो काम गर्दै आउनुभएको छ। यावत् थोकहरूलाई जस्तै मानिसलाई पनि परमेश्‍वरबाट आएको मिठास, झरी र शीतले गुपचुप र अनजानमै पोषण दिइरहन्छन्; यावत् थोकहरू जस्तै, मानिस अन्जानमै परमेश्‍वरको बाहुलीको योजनाबद्ध कार्यअन्तर्गत जिउँछ। मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछन्, परिवर्तन हुनेछन्, नवीकरण हुनेछन् र लोप हुनेछन्। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरू पढेर, मैले के बुझेँ भने सबैको भाग्य परमेश्‍वरको हातमा हुन्छ। मेरी श्रीमती तेस्रो तल्लाबाट खसेर पनि बाँच्नु, त्यो उनी भाग्यमानी भएर होइन, तर परमेश्‍वरको सुरक्षाले गर्दा थियो। मैले अरू ठेकेदारहरूको निर्माण स्थलमा भएका दुर्घटनाहरूबारे सोचेँ। केही मजदुरहरू तेस्रो तल्लाको खटबाट खस्दा अस्पताल पुर्‍याएपछि पनि बचाउन सकिएको थिएन। अरू कतिपय दोस्रो वा पहिलो तल्लाको खटबाट खसेर घटनास्थलमै मरेका थिए। के यो सब परमेश्‍वरले भनेको कुराको प्रमाण थिएन र? “कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ”? आज, मेरी दिदीले हामीलाई सुसमाचार प्रचार गर्नु पनि परमेश्‍वरले नै योजनाबद्ध गर्नुभएको र बन्दोबस्त मिलाउनुभएको थियो। उहाँको सङ्गतिमार्फत्, मैले मानिस र यावत् थोक परमेश्‍वरले सृष्टि गर्नुभएको हो भन्ने थाहा पाएँ। मानवजातिलाई मुक्ति दिन परमेश्‍वरले कामको तीन चरणहरू पूरा गर्नुभएको छ, आजसम्म मानवजातिलाई अगुवाइ र भरणपोषण गर्दै आउनुभएको छ। आखिरी दिनहरूको यो काम मानवजातिलाई मुक्ति दिने परमेश्‍वरको अन्तिम चरणको काम हो, र यो मानिसहरूले मुक्ति पाउने दुर्लभ अवसर हो। हामी परमेश्‍वरमा विश्वास गरेर र उहाँसामु उहाँको आराधना गरेर मात्र राम्रो नियति पाउन सक्छौँ। श्रीमती र मैले खुसीसाथ परमेश्‍वरको आखिरी दिनहरूको सुसमाचार स्वीकार गर्‍यौँ, र त्यसबेलादेखि हामी सक्रिय रूपमा भेलाहरूमा सहभागी भयौँ। भेलाहरूको दौरान, ब्रदर-सिस्टरहरूले परमेश्‍वरका वचनहरू सङ्गति गरे, र मैले केही सत्यता बुझेँ जसले मेरो हृदयलाई एकदमै सुरक्षित र शान्ति महसुस गराए, र मेरो पहिलेको दमित भावना हटेर गयो।

पछि, अगुवाले म भेलाहरूमा सक्रिय रूपमा सहभागी भएको देख्नुभयो, र मलाई तीन जना नयाँ विश्वासीहरूको मलजल गर्ने समूहको अगुवा बनाउन चाहनुभयो। तर म अलि हिचकिचाएँ, किनभने म दिउँसो निर्माण कार्यको व्यवस्थापन गर्थेँ र राती मजदुरहरूको हाजिरी राख्नुपर्थ्यो र हिसाबकिताब गर्नुपर्थ्यो। नयाँ विश्वासीहरूलाई मलजल गर्न म कहाँ समय पाउँथेँ र? म यो कर्तव्य निर्वाह गर्न चाहन्नथेँ। तर, मलाई अलि ग्लानि महसुस भयो: मैले सुरुमा परमेश्‍वरमा विश्वास गर्दा र म निर्माण काममा व्यस्त हुँदा, ब्रदर-सिस्टरहरूले मसँग दिउँसो भेला हुने समय छैन भन्ने देखे, त्यसैले उनीहरू साँझमा मलाई मलजल गर्न र साथ दिन आउँथे, र परमेश्‍वरका वचनहरू सङ्गति गरेर मलाई सत्यता बुझ्न मदत गर्थे। अहिले मण्डलीमा धेरै नयाँ विश्वासीहरू छन् र मलजल गर्ने व्यक्तिहरू पर्याप्त छैनन्, त्यसैले मैले आफ्नो योगदान दिनुपर्छ। यो सोचेर, मैले परमेश्‍वरलाई प्रार्थना गरेँ, सही छनौट गर्न मलाई मार्गदर्शन र अन्तर्दृष्टि दिनुहोस् भनी बिन्ती गरेँ। मैले परमेश्‍वरका यी वचनहरू पढेँ: “म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य निर्वाह गर्दैन भने, यो उसको विद्रोह हो। आफ्नो कर्तव्य निर्वाह गर्ने प्रक्रियामार्फत नै मानिस बिस्तारै परिवर्तन हुन्छ, र यही प्रक्रियाद्वारा उसले आफ्नो निष्ठालाई प्रदर्शन गर्छ। यसरी, तँ आफ्नो कर्तव्य जति निर्वाह गर्छस्, तैँले त्यति नै धेरै सत्यता प्राप्त गर्न सक्नेछस्, र तेरो अभिव्यक्ति त्यति नै व्यावहारिक हुनेछ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरूले मलाई के बुझ्न मदत गरे भने, सृजित प्राणीका रूपमा, आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित हो, किनभने हाम्रो जीवन परमेश्‍वरबाट आउँछ, र हामीले भोग गर्ने सबथोक उहाँद्वारा नै दिइएको हो। आफ्नो कर्तव्य निर्वाह गर्नु हामी हरेकको पन्छिन नमिल्ने जिम्मेवारी र दायित्व हो। मैले यो कर्तव्य स्वीकार नगर्दा, म साँच्चै विवेकहीन हुनेथिएँ। अझ, नयाँ विश्वासीहरूलाई मलजल गर्ने काम हप्ताको दुई पटक साँझमा मात्र हुन्थ्यो, त्यसैले यसले मेरो निर्माण कार्यको व्यवस्थापनलाई त्यति असर गर्नेथिएन। यो बुझेर, म यो कर्तव्य लिन राजी भएँ। कहिलेकाहीँ, जब म नयाँ विश्वासीहरूका स्थिति वा धारणाहरू समाधान गर्न सक्दिनथेँ, तब परमेश्‍वरलाई प्रार्थना गर्थेँ र उहाँलाई मद्दत माग्थेँ। परमेश्‍वरका वचनहरू पढेर, मैले थाहै नपाई केही सत्यता बुझेँ। नयाँ विश्वासीहरूको स्थिति र धारणाहरू समाधान भए, र दर्शनसम्बन्धी सत्यताको मेरो बुझाइ अझ स्पष्ट भयो, त्यसैले म कर्तव्य निर्वाह गर्न अझ सक्रिय भएँ। मलाई लाग्यो, आफ्नो कर्तव्य निर्वाह गरेर म पवित्र आत्माको अन्तर्दृष्टि र अगुवाइ प्राप्त गर्न, अझ धेरै सत्यता बुझ्न, अनि हृदयमा शान्ति र चैन अनुभूति गर्न सक्छु।

पछि, जब ब्रदर-सिस्टरहरूले मेरो उत्साहजनक पछ्याइ देखे, तब उनीहरूले मलाई सुसमाचार डिकनका रूपमा सेवा गर्न चुने। यो कर्तव्य मलाई आउनु परमेश्‍वरको प्रेमको अभिव्यक्ति हो भन्ने जानेर म निकै खुसी थिएँ। म यसको कदर गर्न र यो कर्तव्य राम्ररी निर्वाह गर्न चाहन्थेँ। तर, मेरो हृदयमा केही चिन्ता थिए: धेरै मेहनतपछि, मेरो निर्माण व्यवसाय उल्लेखनीय रूपमा बढेको थियो, र त्यसको नाफा निरन्तर बढ्ने सम्भावना थियो। यदि मैले सुसमाचार डिकनको कर्तव्य स्विकारेको भए, ममा निर्माण व्यवसाय व्यवस्थापन गर्न निश्चय नै कम ऊर्जा हुनेथ्यो, जसले गर्दा मेरो कमाइमा ठूलो कमी आउनेथ्यो। म दोधारमा परेँ। तब, मैले आखिरी दिनहरूको काम त मानवजातिलाई मुक्ति दिने परमेश्‍वरको अन्तिम काम हो भन्ने सम्झिएँ। यदि मैले पैसा कमाउन मात्रै ध्यान दिएको र आफ्नो कर्तव्यलाई बेवास्ता गरेको भए, म कसरी सत्यता प्राप्त गर्न सक्थेँ र? त्यसैले, मैले परमेश्‍वरलाई प्रार्थना गरेँ, र सत्यता खोज्न र आफ्ना कठिनाइहरू समाधान गर्न उहाँको अगुवाइ मागेँ। मैले परमेश्‍वरका वचनहरूको एउटा खण्ड पढेँ: “आज, तिमीहरूले पूरा गर्नुपर्ने भनेको थप मागहरू नभई मानिसको कर्तव्य, र सबै मानिसले गर्नुपर्ने कार्य हो। यदि तिमीहरू आफ्‍नो कर्तव्य निर्वाह गर्न वा त्यो राम्ररी गर्न समेत असक्षम छौ भने, के तिमीहरूले आफैमाथि समस्या निम्त्याइरहेका छैनौ र? के तिमीहरूले मृत्युलाई बोलाइरहेका छैनौ र? तिमीहरूले कसरी अझै पनि भविष्य र प्रत्याशाहरू पाउने अपेक्षा गर्न सक्यौ? परमेश्‍वरको काम मानवजातिका खातिर गरिन्छ र मानिसको सहकार्य परमेश्‍वरको व्यवस्थापनका खातिर दिइन्छ। परमेश्‍वरले आफूले गर्नुपर्ने सबै कुरा गरिसक्‍नुभएपछि, मानिसले आफ्‍नो अभ्यास खुला मनले गर्न र परमेश्‍वरसँग सहकार्य गर्न आवश्यक छ। परमेश्‍वरको काममा, मानिसले सक्दो गर्नुपर्छ, उसले आफूलाई अर्पित गर्नुपर्छ र विभिन्‍न धारणामा लुप्त हुनु वा निष्क्रिय बसेर मृत्यु पर्खिनुहुँदैन। परमेश्‍वर मानिसका लागि आफैलाई बलि चढाउन सक्‍नुहुन्छ भने, मानिस चाहिँ किन आफूलाई परमेश्‍वरप्रति अर्पित गर्न सक्दैन? मानिसप्रति परमेश्‍वर एउटै हृदय र मनको हुनुहुन्छ भने, मानिस चाहिँ किन सानो सहकार्य गर्न सक्दैन? परमेश्‍वरले मानवजातिका लागि काम गर्नुहुन्छ भने, मानिस चाहिँ किन परमेश्‍वरको व्यवस्थापनका खातिर आफ्‍ना केही कर्तव्य निर्वाह गर्न सक्दैन? परमेश्‍वरको काम यहाँसम्‍म आइसकेको छ, तैपनि तिमीहरू हेर्छौ तर कदम चाल्दैनौ, तिमीहरू सुन्छौ तर हलचल गर्दैनौ। के यस्ता मानिसहरू अनन्त विनाशका पात्रहरू होइनन् र? परमेश्‍वरले आफ्‍नो सब थोक मानिसलाई अर्पित गरिसक्‍नुभएको छ, तर आज मानिस किन लगनशीलता साथ आफ्‍नो कर्तव्य निर्वाह गर्न असमर्थ छ? परमेश्‍वरका लागि, उहाँको कार्य नै उहाँको पहिलो प्राथमिकता हो र उहाँको व्यवस्थापनको काम नै सबैभन्दा महत्त्वपूर्ण कुरा हो। मानिसका लागि, परमेश्‍वरका वचनहरू अभ्यास गर्नु र परमेश्‍वरका मागहरू पूरा गर्नु नै उसको पहिलो प्राथमिकता हो। तिमीहरू सबैले यो कुरा बुझ्‍नुपर्छ” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचनहरू पढिसकेपछि, म ज्यादै अत्यन्तै भावुक भएँ। परमेश्‍वरले मानवजातिलाई छुटकारा दिनका लागि, पहिले मानिसको देहधारण गर्नुभयो र मानव पाप क्षमा गर्न मानवजातिका लागि क्रुसीकरण हुनुभयो। आखिरी दिनहरूमा, परमेश्‍वर मानवजातिको पूर्ण मुक्तिका लागि आवश्यक सबै सत्यता व्यक्त गर्न फेरि देहधारी हुनुभयो, हामीलाई सत्यता अझ राम्ररी बुझ्न, सत्यता र मुक्ति प्राप्त गर्नका लागि मद्दत दिन उहाँले यी सत्यताहरू स्पष्ट र विस्तृत रूपमा सङ्गति गर्नुभयो। परमेश्‍वरले गर्ने हरेक काम हाम्रै लागि हो। त्यसोभए म परमेश्‍वरको प्रेमको प्रतिदान गर्न आफ्नो कर्तव्य किन गर्न सक्दिनँ? मैले परमेश्‍वरका अभिप्रायहरूलाई पटक्कै ख्याल गरिनँ, र यो कर्तव्य स्विकार्दा मेरो आम्दानीमा असर पर्छ भन्ने चिन्ता गरेर त्यो इन्कार गर्न चाहेँ। मेरो ध्याउन्न कसरी पैसा कमाउने भन्नेमा थियो, र मलाई आफ्नो कर्तव्यबारे वास्तै थिएन—म साँच्चै स्वार्थी र घृणास्पद थिएँ! जब ब्रदर-सिस्टरहरूले मलाई सुसमाचार डिकनको रूपमा सेवा गर्न छाने, तब त्यो परमेश्‍वरबाट मलाई आएको कर्तव्य—जिम्मेवारी र दायित्व—थियो र मैले त्यो स्विकार्नुपर्थ्यो र म समर्पित हुनुपर्थ्यो। यदि मैले इन्कार गरेँ भने, म मानिस कहलाउन लायक हुने थिइनँ, र मैले सत्यता प्राप्त गर्ने मौका गुमाउनेथिएँ र अन्ततः म हटाइनेथिएँ। मैले तुरुन्तै धनको मोह त्याग्न नसके पनि, म परमेश्‍वरका वचनहरूअनुसार काम गर्न र यो कर्तव्य स्वीकार गर्न, अनि यसलाई पूरा गर्न सक्दो प्रयास गर्न राजी भएँ।

सुरुमा, मैले भेलाहरूका लागि समय निकाल्न सकेँ, ब्रदर-सिस्टरहरूसँग सुसमाचार प्रचार गर्ने र परमेश्‍वरको गवाही दिने तालिम लिएँ। तर, जब मैले धेरै निर्माण प्रोजेक्टहरू लिन थालेँ, तब मैले आफ्नो कर्तव्य र भेलाहरूका लागि छुट्याएको समय त्याग्दै गएको पाएँ। एक पटक, एक जना जग्गाधनीले मलाई चार कोठाको चौडाइ भएको तीन-तल्ले घर र केही सहायक प्रोजेक्टहरू निर्माण गर्न अनुरोध गरे। म हिचकिचाएँ: यो प्रोजेक्ट ठूलो थियो, र मसँग अझै अर्को पूरा नभएको र मैले व्यवस्थापनको फिक्री लिनुपर्ने प्रोजेक्ट थियो। नयाँ प्रोजेक्ट स्विकार्नुको अर्थ मेरो कर्तव्य र भेलाहरूका लागि झनै कम समय हुनु थियो। मैले जग्गाधनीसँग काम सुरु गर्ने मिति पछि सार्नका लागि कुरा मिलाउने कोसिस गरेँ, तर उनी राजी भएनन्। मलाई दबाब महसुस भयो किनभने समयमै सुरु नगरे हस्ताक्षर गरिएका सम्झौताहरू बदर हुनेथिए। मैले पैसा कमाउन त सक्दिनँ थिएँ नै, मैले क्षतिपूर्ति पनि तिर्नुपर्थ्यो र मेरो प्रतिष्ठामा आँच आउनेथियो। यदि मैले आफ्ना प्रतिबद्धताहरू पूरा गर्न सकिनँ भने भावी प्रोजेक्टहरूका लागि मलाई कसले विश्वास गर्ला? प्रोजेक्टहरू भएनन् भने के म अझै पनि पैसा कमाउन सकूँला र? यी चिन्ताहरूले गर्दा, म अन्ततः जग्गाधनीका मागहरूमा सहमत भएँ र नयाँ निर्माण कार्यमा व्यस्त भएँ। कहिलेकाहीँ, निर्माण स्थलमा धेरै समस्या हुँदा, म बिहान बाहिर निस्कनुअघि परमेश्‍वरका वचनहरू सरसर्ती मात्र हेर्थेँ। यसले मेरो सामान्य आत्मिक जीवनमा अवरोध पुर्‍याएको मात्र होइन, तर मसँग सुसमाचारको काम अनुगमन गर्ने समय पनि रहेन। त्यो अवधिमा, सुसमाचारको काममा कुनै नतिजा नदेख्दा, मलाई अलिकति ग्लानि महसुस भयो। मेरो हृदयमा, मैले मौन सङ्कल्प गरेँ: भविष्यमा निर्माणको काम जतिसुकै व्यस्त भए पनि, म भेलाहरूमा सहभागी हुनेछु र मेरो कर्तव्य पूरा गर्नेछु।

एकदिन, मैले भेलामा सहभागी हुने समय मिलाएको मात्र के थिएँ, म बाटोमा हुँदा अचानक मेरो फोन बज्यो। निर्माण स्थलमा एउटा समस्या आयो जसलाई मैले तत्काल ध्यान दिनुपर्ने भयो। म हिचकिचाएँ: यसपटक मैले भेला हुन र सुसमाचार कामबारे सङ्गति गर्न सुरुमा चाहेको थिएँ, तर अहिले यो समस्या आइलाग्यो। म समस्या समाधान गर्न साइटमा जाँदा, भेलामा सहभागी हुन पाउनेथिइनँ—के यो परमेश्‍वरलाई धोका दिनु हुनेथिएन र? तर यदि म गइनँ र जग्गाधनीले उजुरी गरे भने नि? यसले मेरो प्रतिष्ठा र आर्थिक स्तरलाई हानि गर्न सक्थ्यो। यदि यस्तै चलिरह्यो भने, म कसरी मेरो निर्माण प्रोजेक्टहरू व्यवस्थापन गर्न सक्थेँ? मैले निर्माणको समस्या समाधानलाई प्राथमिकता दिने निर्णय गरेँ अनि भेलाहरू र मेरो कर्तव्यका लागि पछि समय निकाल्ने बाचा गरेँ। त्यसैले म निर्माण स्थलमा गएँ। साँझ घर फर्केपछि, दिनका घटनाहरूबारे चिन्तन गर्दा, मलाई ग्लानि महसुस भयो। मैले भेलामा सहभागी हुने योजना बनाएको थिएँ तर मेरो आर्थिक चिन्तालाई आफ्नो कर्तव्य निर्वाहमा रोकावट ल्याउन दिएँ। यस अवधिमा, मैले निर्माण कार्यमा ध्यान केन्द्रित गर्दा सुसमाचार कामको प्रगति रोकियो, र मैले आफ्नो कर्तव्य राम्ररी निर्वाह नगरेको महसुस गरेँ। तर, यदि मैले निर्माण प्रोजेक्टहरू छाडेँ र पैसा कमाउन बन्द गरेँ भने, म कसरी सम्पन्न र सम्मानित जीवन जिउन सक्थेँ? दुबिधामा परेर, मैले परमेश्‍वरसामु आई प्रार्थना गरेँ, “हे परमेश्‍वर, मेरो हृदय बेचैन छ। मलाई थाहा छ, तपाईँमा विश्वास गर्नु र मेरो कर्तव्य निर्वाह गर्नु पूर्ण रूपमा स्वभाविक र न्यायोचित हो, तर मलाई पैसा त्याग्न गाह्रो भइरहेको छ। कृपया मलाई सही छनौट गर्न मार्गदर्शन गर्नुहोस्।” प्रार्थनापछि, मेरो हृदय बिस्तारै शान्त भयो। मेरो खोजीमा, मैले परमेश्‍वरका वचनहरूको एउटा खण्ड पढेँ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरूले पैसालाई त्यागेर मन नलागी-नलागी सत्यता छनौट गर्नेथ्यौ, जबकि दोधारेहरूले एउटा हातले पैसा पक्रनेथिए र अर्को हातले सत्यता समात्नेथिए। के तिमीहरूको साँचो रूप त्यसपछि आफै स्पष्ट हुनेथिएनन् र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? के तिमीहरूमध्ये धेरै जना सही र गलतको बीचमा घरी यता र घरी उता गरेका हल्लेका व्यक्तिहरू होइनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! … मैले वर्षौँ खर्चेको रगत-पसिनाले अनपेक्षित रूपमा मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक ख्याल गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरले जे खुलासा गर्नुभयो त्यो मेरो स्थिति थियो। के म एक हातमा पैसा र अर्को हातमा सत्यता समात्ने व्यक्ति थिइनँ र? मैले परमेश्‍वरलाई सन्तुष्ट पार्न कर्तव्य निर्वाह गर्न इच्छुक रहेको घोषणा गरेँ, र मैले हृदयमा देहविरुद्ध विद्रोह गर्ने र आफ्नो कर्तव्य राम्ररी निर्वाह गर्ने सङ्कल्प गरेँ। तर, मेरो कर्तव्य र आर्थिक हित बाझिँदा, मैले पैसा, ख्याति र प्राप्तिको लालचलाई प्रतिरोध गर्न सकिनँ। मैले आफूलाई अनायासै आफ्नै चाहनाहरू पछ्याउँदै र पैसा रोज्दै गरेको पाएँ। मलाई थाहा थियो, यो ठूलो निर्माण प्रोजेक्ट लिँदा धेरै समय र प्रयास चाहिन्छ, जसले गर्दा मसँग कर्तव्य निर्वाह गर्न कुनै समय हुँदैन। तैपनि, अझ धेरै पैसा कमाउन र अरूको प्रशंसा पाउन मैले हठ गर्दै यसलाई स्वीकार गरेँ, यो गलत हो भन्ने जान्दाजान्दै पनि। मेरो हृदय पैसा कमाउनमा केन्द्रित भएको थियो, र मैले एक महिनाभन्दा बढी समयसम्म सुसमाचारको कामको अनुगमनलाई बेवास्ता गरेँ, फलस्वरूप सुसमाचारको काम ठप्प भयो। मैले परमेश्‍वरले दिएको कर्तव्यलाई यसरी लिएको थिएँ, जसले साँच्चै मलाई परमेश्‍वरप्रति ऋणी बनायो।

त्यसपछि, मैले सोचेँ कर्तव्य निर्वाह गर्दा सत्यता प्राप्त हुन्छ भन्ने राम्ररी जान्दाजान्दै पनि म किन पैसा त्याग्न सक्दिनँ भन्ने बारे सोचेँ। पछि मैले आफ्नो खोजीमा, परमेश्‍वरका वचनहरूका दुईवटा खण्ड पढेँ: “शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्। कुनै व्यक्ति ख्याति र प्राप्तिमा फसेपछि, उसले उप्रान्त उज्यालो, न्यायवान्, वा सुन्दर र असल कुराहरू खोज्दैन। किनभने ख्याति र प्राप्तिको प्रलोभन मानिसहरूका लागि अत्यन्तै ठूलो हुन्छ, र यी कुराहरू मानिसहरूले आफ्नो जीवनभरि र अनन्तकालसम्म पनि अनन्त रूपमा पछ्याउन सक्ने कुरा हुन्। के यो वास्तविक अवस्था होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू मनन गर्दा, मैले के बुझेँ भने मानिसहरूलाई पैसा, ख्याति र प्राप्ति पछ्याउन लोभ्याउनुको शैतानको उद्देश्य उनीहरूलाई भ्रष्ट तुल्याउनु र नियन्त्रण गर्नु हो, उनीहरूको हृदयलाई परमेश्‍वरबाट अझ टाढा लैजानु हो, र अन्ततः उनीहरूलाई शैतानको पासोमा फसाउनु हो जहाँबाट उनीहरू उम्कन सक्दैनन्। हरेक दिन, म पैसा कमाउन निर्माण प्रोजेक्टहरूमा बिहानदेखि बेलुकासम्म अथक काम गर्थेँ। यो मेरो बाल्यकालदेखि नै शैतानका विषहरूको प्रभावबाट आएको थियो, जस्तै “दुनियाँ पैसाको इसारामा चल्छ” र “पैसा सबथोक होइन, तर योविना काम चल्दैन”। मलाई ठान्थे पैसा हुनु भनेको सबथोक हुनु हो, अरूको प्रशंसा कमाउनु हो, र उच्च जीवनशैली पाउनु हो। जब मेरो निर्माण प्रोजेक्टहरू ठूला हुँदै गए र नातेदार र साथीभाइहरूले मेरो धेरै प्रशंसा गरे, तब म धनले नै मानिसहरूको प्रशंसा कमाउन सकिन्छ भनेर झनै विश्वस्त भएँ। मैले पैसाको पछ्याइलाई आफ्नो जीवनको लक्ष्य बनाएँ, त्यसका लागि हरेक दिन अथक रूपमा परिश्रम गरेँ, निरन्तर बेचैनी र डरमा जिएँ, सधैँ कार्यस्थलमा हुन सक्ने सम्भावित दुर्घटनाहरू र मैले बेहोर्नुपर्ने परिणामहरूबारे चिन्तित रहेँ। बाहिरबाट हेर्दा, मैले पैसा कमाइरहेको र ख्याति पाइरहेको थिएँ, गौरव र प्रशंसाको आनन्द लिइरहेको देखिन्थ्यो, तर भित्रभित्रै, मैले दमित महसुस गरिरहेको थिएँ। मेरो शरीरले कष्ट भोग्यो, र मेरी श्रीमतीले झन्डै आफ्नो ज्यान गुमाइन्। तैपनि, यी अनुभवहरूको बाबजुद मैले अझै धन, ख्याति र प्राप्तिको पछ्याइलाई त्याग्न सकिनँ। परमेश्‍वरको घरमा आएपछि, मैले आफ्नो विश्वासमा सत्यता पछ्याउनुपर्छ भन्ने बुझेँ। तर, म शैतानका युक्तिहरू छर्लङ्ग देख्न असमर्थ थिएँ र मैले अनायासै आफू ख्याति र प्राप्तिका लागि लागिपरिरहेको पाएँ। मण्डलीमा सुसमाचार डिकनका रूपमा, सुसमाचार काम राम्ररी गर्नु मेरो कर्तव्य थियो। तर, अझ धेरै पैसा कमाउनका लागि, मैले एक महिनासम्म सुसमाचार कामको अनुगमनलाई बेवास्ता गरेँ, आफ्नो कर्तव्यलाई पन्छाएँ। यो व्यवहारको प्रकृति परमेश्‍वरलाई छल्नु र विश्वासघात गर्नु बराबर थियो। म दैनिक रूपमा निर्माण प्रोजेक्टहरूको व्यवस्थापनमा व्यस्त थिएँ, आत्मिक भक्ति र भेलाहरूलाई बेवास्ता गर्थेँ, जसले गर्दा मेरो हृदय परमेश्‍वरबाट अझ टाढा भयो र मेरो जीवनले नोक्सानी बेहोर्‍यो। यदि म यसरी नै चलिरहेँ भने, अन्ततः मैले आफ्नो कर्तव्य निर्वाह गर्ने र मुक्ति प्राप्त गर्ने अवसर गुमाउनेथिएँ। मैले अन्ततः के बुझेँ भने धन, ख्याति र प्राप्तिको पछ्याइ राम्रो मार्ग होइन; यो शैतानले मानिसहरूलाई भ्रष्ट तुल्याउने र हानि गर्ने माध्यम हो, बन्धनको औजार हो। यदि मैले यसरी नै पछ्याइरहेँ भने, अन्ततः म शैतानद्वारा खेलाइनेछु, हानि गरिनेछु र निलिनेछु।

पछि, मैले परमेश्‍वरका वचनहरूको अर्को खण्ड पढेँ: “तिमीहरूलाई आवश्यक पर्ने सत्यता र जीवन होइन, न आफूलाई कसरी आचरणमा ढाल्ने भन्‍ने सम्बन्धी सिद्धान्तहरू हो, न त मेरो श्रमसाध्य काम नै हो। बरु तिमीहरूलाई आवश्यक कुरा भनेको तिमीहरूको देहमै सब थोक हो: सम्पत्ति, हैसियत, परिवार, विवाह, आदि। तिमीहरू मेरा वचनहरू र कामहरूलाई पूर्ण रूपले उपेक्षा गर्छौ, त्यसैले म तिमीहरूको आस्थालाई एउटै शब्दमा सारांशीकृत गर्न सक्छु: झाराटारुवा। तिमीहरू जुन कुराहरूमा पूर्ण रूपले बफादार हुन्छौ, ती कुराहरू प्राप्त गर्न जेसुकै गर्न सक्छौ, तर परमेश्‍वरमाथिको तिमीहरूको विश्‍वाससम्बन्धी कुराहरूका खातिर त्यसो गर्दैनौ भन्‍ने कुरा मैले पत्ता लगाएको छु। बरु तिमीहरू तुलनात्मक रूपले बफादार छौ, अनि तुलनात्मक रूपले गम्भीर छौ। त्यसैकारण म भन्छु, पूर्ण रूपमा निष्कपट हृदय नहुनेहरू परमेश्‍वरप्रतिको आफ्नो विश्‍वासमा असफल हुन्छन्। ध्यानपूर्वक सोच—तिमीहरूको माझमा थुप्रै असफलहरू छन् कि?” (वचन, खण्ड १। परमेश्‍वरको देखापराइ र काम। गन्तव्यको सम्‍बन्धमा)। “सामान्य मानिस, र परमेश्‍वरलाई प्रेम गर्न खोज्ने मानिसहरूका रूपमा, राज्यमा प्रवेश गर्नु र परमेश्‍वरका मानिसहरू बन्‍नु तिमीहरूको साँचो भविष्य, र सबैभन्दा मूल्यवान् र महत्त्वपूर्ण जीवन हो; तिमीहरूजत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ। परमेश्‍वरद्वारा चुनिएका मानिसहरूको यो समूहले मात्रै सबैभन्दा अर्थपूर्ण जीवन जिउन सक्छ: पृथ्वीमा अरू कोही पनि तिमीहरूको जस्तो त्यस्तो मूल्य र अर्थको जीवन जिउन सक्षम छैन” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पदचापहरू पछ्याऊ)। परमेश्‍वरका वचनहरूले मलाई के बुझ्न मद्दत गरे भने, परमेश्‍वरमा विश्वास गर्नका लागि सत्यता पछ्याउनुपर्छ र आफ्ना कर्तव्यहरू पूरा गर्नुपर्छ। हामी आफ्ना कर्तव्यहरू निर्वाह गरेर र सत्यता बुझेर, बिस्तारै आफ्नो भ्रष्ट स्वभाव फाल्छौँ र यसरी परमेश्‍वरको मुक्ति प्राप्त गर्न सक्छौँ। मलाई प्रभु येशूले भन्नुभएको कुरा याद आयो: “तिमीहरूमध्ये जसले ऊसँग भएको सबै कुरा त्याग्दैन, ऊ मेरो चेला हुन सक्दैन” (लूका १४:३३)। अनुग्रहको युगमा, पत्रुसले धन, ख्याति वा प्राप्ति पछ्याएनन्। जब प्रभु येशूले उनलाई बोलाउनुभयो, उनी आफ्नो माछा मार्ने काम छोडेर प्रभुलाई पछ्याउन सक्षम भए। उनको पछ्याइ केवल सत्यताका लागि थियो, उनले सृजित प्राणीका कर्तव्यहरू पूरा गरे, र परमेश्‍वरका वचनहरूमार्फत् आफूलाई चिनेँ, आफ्नो भ्रष्ट स्वभाव फाले। अन्त्यमा, उनले परमेश्‍वरका लागि सुन्दर र जोरदार गवाही दिए, उनी उहाँद्वारा सिद्ध पारिए र उनले अर्थपूर्ण जीवन जिए। पत्रुसको अनुभवबारे चिन्तन गर्दा, मैले सत्यता पछ्याउनु र आफ्ना कर्तव्यहरू निर्वाह गर्नु हाम्रा लागि कति अर्थपूर्ण छ भनेर बुझेँ। अब महाविपत्तिहरू आइसकेका हुनाले, यदि म अझै पैसा, ख्याति र प्राप्तिको पछ्याइमै टाँसिएँ, र मैले सत्यता पछ्याइनँ वा आफ्ना कर्तव्यहरू राम्ररी निर्वाह गरिनँ भने, धेरै ढिलो हुने थियो। अन्तमा, म केवल महाविपत्तिहरूमा पर्ने थिएँ, र रुँदै दाह्रा किट्नेथिएँ। मैले पत्रुसको उदाहरण अनुसरण गरी सत्यता पछ्याउनैपर्थ्यो। मैले आफ्ना कर्तव्यहरू निर्वाह गर्नुभन्दा अधिक पैसा कमाउनुलाई प्राथमिकता दिन हुँदैनथ्यो। नियमित रूपमा भेलाहरूमा सहभागी हुन र आफ्ना कर्तव्यहरू निर्वाह गर्न सक्ने हुन, मैले आफ्ना सबै निर्माण औजारहरू अरू कसैलाई बेच्ने र जीविका धान्न सानातिना जागिरहरू खाने विचारबारे श्रीमतीसँग छलफल गरेँ। सुरुमा, मेरी श्रीमती असहमत भइन्, त्यसैले मैले यस अवधिको मेरो बुझाइ र सोचहरू उनलाई बताएँ, र उनले आपत्ति जनाउन छाडिन्। पछि, मैले सबै औजार बेचेँ र पूर्णकालीन रूपमा आफ्ना कर्तव्यहरू निर्वाह गर्न आफूलाई अर्पित गरेँ। कर्तव्य निर्वाह गर्दा, मैले ब्रदर-सिस्टरहरूसँगको सहकार्यमा पवित्र आत्माको काम र मार्गदर्शन अनुभव गरेँ अनि मैले स्वतन्त्र र मुक्त महसुस गरेँ। जब-जब म आफ्नो भ्रष्टता प्रकट गर्थेँ, तब-तब म सत्यता खोज्थेँ, आफ्ना अभिप्रायहरू अनि आफ्ना कार्यहरूको प्रकृति र परिणामहरू चिन्ता गर्थेँ र जान्ने प्रयास गर्थेँ। जब म आफूविरुद्ध विद्रोह गर्न र सत्यता सिद्धान्तहरूअनुसार अभ्यास गर्न सक्षम भएँ, तब मलाई खुसी र भित्री शान्ति, अनि चैन महसुस भयो। यस अनुभवमार्फत्, मैले सत्यता पछ्याउनु र आफ्ना कर्तव्यहरू निर्वाह गर्नुको महत्त्वबारे व्यावहारिक बुझाइ प्राप्त गरेँ।

केही समयपछि, मैले सानातिना जागिरहरू खाइरहेको बेला, मेरो हाकिमले मलाई भने, “मलाई थाहा छ तपाईँ निर्माण प्रोजेक्टहरू व्यवस्थापन गर्न सक्षम हुनुहुन्छ। त्यहाँ धेरै काम छ र त्यो निकै नाफादायी छ। हामी साझेदारी गरौँ—तपाईँ र मलाई आधा-आधा हिस्सा। प्रत्येकले केही लाख युआन कमाउनु असम्भव छैन।” हाकिमको कुरा सुनेपछि, म अलि डगमगाएँ र सोचेँ, “यो राम्रो पैसा कमाउने दुर्लभ अवसर हो। यदि मैले यो केही वर्ष गरेँ भने, म लाखौँ युआन कमाउन सक्छु। जीवन अलि राम्रो हुनेथ्यो। के मैले हाकिमको प्रस्ताव स्विकार्नुपर्छ?” तर त्यसपछि मेरो मनमा अर्को विचार आयो, “यदि म पैसाका लागि प्रोजेक्ट व्यवस्थापन गर्न गएँ भने, म कसरी भेलाहरूमा सहभागी हुनेछु र आफ्ना कर्तव्यहरू निर्वाह गर्नेछु? म सत्यता र परमेश्‍वरको मुक्ति प्राप्त गर्ने मौका गुमाउनेछु। के यो शैतानको युक्ति होइन र? शैतानले फेरि मलाई पैसाले लोभ्याउन खोजिरहेको छ, तर म त्यसको चालमा पर्नु हुँदैन।” त्यसैले, मैले मेरो हाकिमको प्रस्ताव इन्कार गरेँ। मेरो सङ्कल्पित मनोवृत्ति देखेर, मेरो हाकिम निराश भएर गए।

यी अनुभवहरूमार्फत्, मैले धन, ख्याति र प्राप्ति पछ्याउनुका हानि र परिणामहरू बुझेँ। मैले शैतानले मानिसहरूलाई परीक्षामा पार्न र भ्रष्ट तुल्याउन पैसाको प्रयोग गर्छ भन्ने तथ्य छर्लङ्ग देखेँ। मैले के पनि बुझेँ भने परमेश्‍वर हामीले सत्यता पछ्याएको चाहनुहुन्छ ताकि हामी शैतानको हानिबाट मुक्त होऔँ अनि सत्यता र परमेश्‍वरको मुक्ति प्राप्त गर्न सक्षम बनौँ। यो सबैभन्दा अर्थपूर्ण र मूल्यवान कुरा हो। अब, म काम र पैसालाई पन्छाएर आफूलाई आफ्ना कर्तव्यहरू निर्वाह गर्नमा पूर्ण रूपले लगाउन सक्छु। परमेश्‍वरका वचनहरूको मार्गदर्शनद्वारा नै मैले यो सब ज्ञान र रूपान्तरण प्राप्त गरेको छु। परमेश्‍वरलाई धन्यवाद!


९८. मुकुण्डो पछाडि के लुकेको थियो

लु यि, चीन

मे २०२३ मा, मैले मण्डलीका पोस्टरहरू डिजाइन गर्ने काम गरिरहेकी थिएँ। अगुवाले मेरो सीप राम्रो भएको देख्नुभयो र मलाई टोली अगुवामा पदोन्नति गर्नुभयो। अगुवाले ममाथि भरोसा गर्नुभएको देख्दा मलाई साह्रै खुशी लाग्यो। तर मलाई केही चिन्ता पनि लाग्यो। पहिले, म केवल टोली सदस्य थिएँ, र त्यस भूमिकामा अलि कम सीप हुनु ठूलो कुरा थिएन, तर अब म टोली अगुवा भएकीले, मागहरू अझ उच्च थिए। के मेरो हालको सीपको स्तरले यी मागहरू पूरा गर्ला त? यदि मैले काम सम्हाल्न सकिनँ र मलाई बर्खास्त गरियो भने मलाई कत्ति धेरै लाज हुनेछ! जब म टोली अगुवा थिइनँ, तब मप्रति दाजुभाइ तथा दिदीबहिनीहरूको धारणा निकै राम्रो थियो। तर यदि तिनीहरूले मेरो सीपको खास स्तर थाहा पाए भने, के तिनीहरूले मैले बाहिरी आवरण मात्र ओढिरहेकी रहेछु र मसँग वास्तविक प्रतिभा त रहेनछ भनी सोच्नेछन्? के त्यसले मप्रतिको तिनीहरूको राम्रो धारणालाई नष्ट गर्दैन र? ठ्याक्कै त्यतिबेला, अगुवाले मैले डिजाइन गरेको चलचित्रको पोस्टरमा केही समस्याहरू औंल्याउनुभयो। मलाई साह्रै लाज लाग्यो र अगुवाले मेरो बारेमा के सोच्नुहुन्छ होला भनेर मलाई चिन्ता लाग्यो। के उहाँले मेरो सीप निर्देशन र सुपरिवेक्षण प्रदान गर्नका लागि नसुहाउने गरी साह्रै कमजोर रहेछ भनी सोच्नुहुनेछ? यो कुरा मनमा राखेर, मैले एउटा जुक्ति निकालेँ। समस्याहरूबारे छलफल गर्दा, म सुरुमै आफ्नो विचार राख्दिनथिएँ र अरूलाई पहिले बोल्न दिन्थेँ। यदि सबैको विचार मिल्यो भने, म तिनीहरूकै कुरामा सहमति जनाउँथेँ, तर यदि मिलेन भने, म अस्पष्ट कुरा गर्थेँ। यसरी, गल्ती नै भए पनि, मेरा कमीकमजोरीहरू खुलासा हुनेथिएनन्, र मेरो इज्जत जानेथिएन। एक पटक, हामी एउटा डिजाइनबारे छलफल गरिरहेका थियौं। मलाई त्यसमा केही संयोजनसम्बन्धी समस्याहरू छन् जस्तो लाग्यो, तर म निश्चित थिइनँ। मलाई म गलत हुन्छु र मलाई होच्याइन्छ भन्ने डर लाग्यो, त्यसैले मैले सङ्गति गर्न अग्रसरता देखाइनँ। पछि, जब अगुवाले मेरो राय माग्नुभयो, तब म आत्तिएँ, तर बाहिरचाहिँ मैले शान्त देखिने मुकुण्डो लगाएकी थिएँ। मैले भनेँ, “मेरो विचार पनि अरू सबैको जस्तै छ; म अरू कुनै समस्या देख्दिनँ।” अगुवाले टाउको हल्लाउनुभयो र अरू केही भन्नुभएन। फर्केर सोच्दा, मैले “मैले बुझिनँ, मलाई यस विषयमा स्पष्ट छैन” समेत भन्न सकिनँ। मलाई अलि खिन्न लाग्यो, तर म यस कुरालाई त्यति ध्यान नदिई अघि बढेँ।

अर्को दिन, अगुवा र मैले एउटा डिजाइन योजनाबारे छलफल गर्यौं। म अलि आत्तिएकी थिएँ। मैले लामो समयसम्म डिजाइनलाई हेरेँ तर आफ्नो विचार व्यक्त गर्ने आँट गरिनँ। यदि म गलत भएमा अगुवाले मलाई कसरी हेर्नुहुन्छ होला भनेर म डराएकी थिएँ। अर्को पटक, मैले एउटा डिजाइनमा समस्याहरू देखेँ तर मसँग कुनै समाधान थिएन। म इमानदारीसाथ बोल्न चाहन्थेँ, तर यदि म बोलेँ भने अगुवाले मेरो बारेमा के सोच्नुहुन्छ होला भनेर म चिन्तित भएँ। के यस्तो साधारण समस्या पनि हल गर्न नसक्ने रहेछ भनेर उहाँ अचम्म मान्नुहुन्छ होला? के मेरो सीप साह्रै कम रहेछ भनी उहाँले सोच्नुहुन्छ होला? यो कुरा मनमा राखेर, म इमानदारीसाथ बोलिनँ। मैले गहिरो सोचमा डुबेको बहाना गरेँ र अगुवालाई भनेँ, “मलाई यस डिजाइनबारे सोच्न अझै समय चाहिन्छ। बरु पहिले तपाईं आफ्नो विचार राख्नुहोस् न?” अगुवाले सिद्धान्तहरूमा आधारित भएर आफ्ना विचारहरू राख्नुभयो र मेरो दृष्टिकोण माग्नुभयो। मलाई मेरो खुट्टामुनिबाट जमिन भासिएजस्तै महसुस भयो। म इमानदार हुन चाहन्थेँ, तर मेरो मुख बन्द भएजस्तै भयो। अन्तमा, मैले भनेँ, “म पनि ठ्याक्कै त्यही सोच्दै थिएँ।” यति भनेपछि, मलाई एकदमै सकस भयो, मानौं मैले भर्खरै एउटा मरेको झिँगा निलेकी छु। त्यसलाई कसरी सही तरिकाले परिमार्जन गर्ने भन्ने मलाई थाहा छैन भन्ने कुरा स्पष्ट थियो, तैपनि म सक्षम छु र समस्या विश्लेषण गर्न सक्छु भनी देखाउनका लागि मैले के गर्ने भन्ने थाहा छ जस्तो गरेर बहाना गरेँ। के मैले मानिसहरूलाई धोका दिन र मूर्ख बनाउन खोजिरहेकी थिइनँ र? मलाई साह्रै दिक्दार लाग्यो। दिनको अन्त्यमा, म लखतरान भएँ र मैले केही उपलब्धि हासिल गरिनँ।

मेरो आत्मिक भक्तिको समयमा, मैले विचार गरेँ, “अगुवासँग डिजाइनहरूको समीक्षा गर्दा त्यो मेरो सीप सुधार गर्ने मौका हुन सक्थ्यो। यो एउटा राम्रो कुरा हो, तर मलाई मुक्त महसुस हुनुको साटो किन यति धैरे थकाइ महसुस भइरहेको छ?” त्यसपछि मैले परमेश्‍वरका यसो भन्‍ने वचनहरू पढेँ: “सृजित प्राणीको सही स्थानमा उभिनु र सामान्य व्यक्ति हुनु: के यसो गर्न सजिलो छ? (यो सजिलो छैन।) कठिनाइ केमा छ? कठिनाइ यस्तो छः मानिसहरू सधैँ आफ्नो शिर धेरै महिमा र मानपदवीहरू भरिएको अनुभूति गर्छन्। तिनीहरू आफूलाई महान् व्यक्ति र महामानवको पहिचान र हैसियत पनि दिन्छन्, अनि ती सबै ढोँगी र झूटा अभ्यासहरू र देखावटीपनमा संलग्न हुन्छन्। यदि तँ यी कुराहरू त्याग्दैनस् भने, यदि तेरो बोली र काम सधैँ यी कुराहरूको बन्धन र नियन्त्रणमा हुन्छ भने, तँलाई परमेश्‍वरको वचनको वास्तविकतामा प्रवेश गर्न कठिन लाग्नेछ। तँलाई आफूले नबुझ्ने कुराहरूको समाधानमा अधीर हुन छोड्न र त्यस्ता मामिलाहरूलाई बारम्बार परमेश्‍वरसामु राख्न, अनि उहाँलाई सच्चा हृदय चढाउन गाह्रो हुनेछ। तैँले यसो गर्न सक्नेछैनस्। तेरो हैसियत, तेरा मानपदवीहरू, तेरो पहिचान, र त्यस्ता सबै कुरा झूटा र गलत भएकाले, ती परमेश्‍वरका वचनविरुद्ध जाने र उहाँका वचनहरूसँग बाझिने हुनाले गर्दा नै यी कुराहरूले तँलाई बाँधेर राख्छन्, जसले गर्दा तँ परमेश्‍वरसामु आउन सक्दैनस्। अनि, यी कुराहरूले तँलाई के दिन्छन्? यी कुराहरूले तँलाई आफ्नो भेष बदल्न, कुरा बुझेको ढोँग गर्न, आफू अक्‍कलमन्द, महान्, सेलेब्रिटी, सक्षम, र बुद्धिमान् भएको नाटक गर्न, र आफूले सबै कुरा जानेको, आफू सबै कुरामा सक्षम भएको र आफू सबथोक गर्न सक्‍ने भएको भनेरसमेत नाटक गर्न होनहार बनाउँछन्। यसले गर्दा तँलाई अरूले आराधना र प्रशंसा गर्नेछन्। तिनीहरू आफ्ना सारा समस्या लिएर तँकहाँ आउनेछन्, तँमा भर पर्नेछन् र तँलाई आदर गर्नेछन्। तसर्थ, यो त तैँले आफ्नो हात आगोमा हाल्नुजस्तै हो। ल भन् त, के आगोमा हात हाल्दा मज्जा आउँछ? (आउँदैन।) तँ बुझ्दैनस्, तर बुझ्दिनँ भन्न आँट गर्दैनस्। तँ भित्रैसम्‍म छर्लङ्ग देख्‍न सक्दैनस्, तर भित्रैसम्‍म छर्लङ्ग देख्न सक्दिनँ भन्‍ने आँट गर्दैनस्। तैँले प्रष्ट रूपमा गल्ती गरेको हुन्छस्, तर तँ त्यो स्वीकार्न आँट गर्दैनस्। तेरो हृदय वेदनामा हुन्छ, तर तँ यसो भन्‍ने आँट गर्दैनस्, ‘यसपटक त्यो साँच्चै मेरै गल्ती हो, म परमेश्‍वर र मेरा दाजुभाइ-दिदीबहिनीहरूप्रति ऋणी छु। मैले परमेश्‍वरको घरलाई त्यस्तो ठूलो क्षति पुऱ्याएको छु, तर ममा सबैसामु उभिएर त्यो कुरा स्विकार्ने साहस छैन।’ किन तँ बोल्ने आँट गर्दैनस्? तँलाई लाग्छ, ‘म मेरा दाजुभाइ-दिदीबहिनीहरूले मलाई दिएको यश र महिमाअनुरूप जिउनुपर्छ, मैले तिनीहरूले मलाई दिएको उच्च सम्मान र भरोसालाई धोका दिन मिल्दैन, झन् तिनीहरूले मबाट कैयौँ वर्षदेखि राखेको उत्सुक अपेक्षाहरूलाई धोका दिने त कुरै आउँदैन। त्यसकारण, मैले देखावा गरिराख्नुपर्छ।’ त्यस्तो छद्म भेष कस्तो हुन्छ? तैँले सफलतापूर्वक आफूलाई महान् व्यक्ति र महामानव बनाएको हुन्छस्। दाजुभाइ-दिदीबहिनीहरू जस्तोसुकै समस्याहरू सामना गर्नुपर्दा पनि तँकहाँ सोधपुछ गर्न, परामर्श लिन, र तेरो सल्लाह-सुझाव माग्नसमेत आउन चाहन्छन्। तिनीहरू तँविना जिउनसमेत नसक्नेजस्तो देखिन्छ। तर के तेरो हृदय वेदनामा हुँदैन र?” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरूले मेरो साँचो स्थितिलाई खुलासा गरिदिए। अगुवासँग डिजाइन योजनाहरूबारे छलफल गर्दा, मैले कहिल्यै छुटकाराको महसुस गर्थिनँ। यसको मुख्य कारण के थियो भने, मेरो प्रकृति साँच्चै नै अहङ्कारी थियो र म आफैलाई गल्ती गर्न दिँदिनथिएँ, अझ आफूलाई केही नबुझ्ने वा गर्न नसक्ने जस्तो देखाउने कुरा त परै जाओस्। मैले आफैलाई आगोमा हालिरहेकी थिएँ। जबदेखि म टोली अगुवामा पदोन्नति भएँ, तबदेखि नै मप्रति अगुवाको धारणा राम्रो थियो र उहाँले मलाई महत्त्व दिनुहुन्थ्यो, त्यसैले मेरो काममा धेरै कमीकमजोरीहरू खुलासा हुँदा अरूले मलाई हेर्ने दृष्टिकोणमा असर पर्ला भनेर म चिन्तित थिएँ। विशेष गरी मैले डिजाइन गरेको चलचित्रको पोस्टरमा समस्याहरू आएपछि, म झन् बढी सतर्क भएँ। मेरा आफ्नै धेरै समस्याहरू खुलासा नहोऊन् भनेर म अरूलाई पहिले आफ्नो विचार राख्न दिन्थेँ। जब अगुवा र म सँगै डिजाइनहरूको समीक्षा गर्थ्यौं, तब मैले केही समस्याहरू देख्न सक्थेँ, तर म गलत हुन डराउँथेँ, त्यसैले म इमानदारीसाथ बोल्दिनथिएँ। कहिलेकाहीँ मसँग सुधार गर्ने कुनै योजना हुँदैनथियो, तर अगुवाले मलाई होच्याउनुहोला भन्ने डरले, म जान्नेबुझ्ने भएको बहाना गर्थेँ, र अगुवाकै विचारमा सहमति जनाउँदै आफूले पनि कुराहरू त्यसरी नै देखेको बताउँथेँ। मैले बाहिरी आवरण ओढिरहेकी थिएँ। मैले खुल्लमखुल्ला छल गरिरहेकी थिएँ। “म बुझ्दिनँ, मलाई यस विषयमा स्पष्ट छैन” भन्न समेत म डराउँथेँ। आफ्नो इज्जत जोगाउनका लागि मैले मेरा कमीकमजोरीहरूलाई निरन्तर ढाकछोप गरेँ। प्रतिष्ठा र हैसियतप्रतिको मेरो चिन्ता साह्रै ठूलो थियो! साँचो कुरा त के थियो भने, मैले भर्खरै तालिम सुरु गरेको हुनाले, गल्ती गर्नु एकदमै सामान्य कुरा थियो। मेरो सीपको खास स्तर सबैले स्पष्ट रूपमा देख्न सक्थे, त्यसैले यसलाई ढाकछोप गर्नुपर्ने कुनै आवश्यकता थिएन। दाजुभाइ तथा दिदीबहिनीहरूले मेरा कमीकमजोरीहरू देखे भने पनि, तिनीहरूले मलाई होच्याउनेथिएनन्—तिनीहरूले मलाई सहायता गर्नेथिए। तर मैले आफूलाई सबै कुरा थाहा छ र म सबै कुरा गर्न सक्छु भन्ने बहाना गरिरहेँ। आफ्ना अभाव र कमीकमजोरीहरू लुकाउन मैले सकेसम्म प्रयास गरेँ। म कत्ति मूर्ख र अज्ञानी थिएँ! मैले आफूलाई लुकाइराखेँ र अरूसँग अन्तरक्रिया गर्दा म इमानदार हुन सकिनँ। यसरी जिउनु कत्ति धेरै कपटी, चिप्लो र छली कार्य थियो!

पछि, मैले परमेश्‍वरका अझ धेरै वचनहरू पढेँ: “सन्दर्भ जेसुकै भए पनि, ख्रीष्टविरोधीले जे कर्तव्य पूरा गर्ने भए पनि, उसले आफू कमजोर नभएको, सधैँ बलियो भएको, आस्थाले भरपूर भएको, कहिल्यै नकारात्मक नभएको छाप छोड्ने कोसिस गर्छ, ताकि मानिसहरूले उसको वास्तविक कद वा परमेश्‍वरप्रतिको वास्तविक मनोवृत्ति कहिल्यै नदेखून्। … यदि कुनै ठूलो घटना घट्यो भने, र कसैले उसलाई त्यो घटनाको बुझाइबारे सोध्यो भने, उसले आफ्नो दृष्टिकोण खुलासा गर्न चाहँदैन, बरु अरूलाई नै सुरुमा बोल्न लगाउँछ। उसले बोल्‍न नचाहनुका कारणहरू हुन्छन्: ऊसँग कुनै दृष्टिकोण नभएर भन्दा पनि, उसलाई आफ्‍नो दृष्टिकोण गलत होला कि, यो कुरा ठूलो स्वरमा बताए भने, अरूले यसलाई खण्डन गर्लान् कि, जसले गर्दा ऊ लज्जित हुनुपर्ला कि भन्‍ने डरले यो कुरा भन्दैन; कि त ऊसँग कुनै दृष्टिकोण नै हुँदैन, र स्पष्ट रूपमा मामला बुझ्‍न नसकेको हुनाले, मानिसहरू उसको गल्तीमा हाँस्लान् भन्‍ने डरले स्वेच्छाले बोल्ने आँट गर्दैन—त्यसकारण चुपचाप बस्‍नु नै उसको एउटै मात्र विकल्प हुन्छ। छोटकरीमा भन्दा, ऊ आफ्नो दृष्टिकोण खुलेर व्यक्त गर्न तयार हुँदैन, किनभने उसलाई आफ्‍नो वास्तविकता खुलासा होला, ऊ दरिद्र र दयनीय छ भनेर मानिसहरूले देख्लान्, र यसरी अरूमा भएको उसको छविमा असर पर्ला भन्‍ने डर हुन्छ। त्यसकारण, अरू सबैले आफ्नो दृष्टिकोण, विचार, र ज्ञानबारे सङ्गति गरिसकेपछि, उसले केही उच्च र बलियो दाबीहरूलाई आफ्नो बनाउँछ, जसलाई उसले आफ्नै दृष्टिकोण र बुझाइको रूपमा प्रस्तुत गर्छ। उसले ती कुरालाई सारांशित गर्छ र सबैलाई तीबारे सङ्गति दिन्छ, र यसरी उसले अरूको हृदयमा उच्च हैसियत प्राप्त गर्छ। ख्रीष्टविरोधीहरू अत्यन्तै धूर्त हुन्छन्: जब दृष्टिकोण व्यक्त गर्ने समय हुन्छ, तब तिनीहरूले हृदय खोलेर अरूसामु आफ्नो साँचो स्थिति खुलस्त पार्ने, वा तिनीहरूले वास्तवमा के सोच्छन्, तिनीहरूको क्षमता कस्तो छ, तिनीहरूको मानवता कस्तो छ, तिनीहरूको बुझ्‍ने शक्ति कस्तो छ, र तिनीहरूसँग सत्यताको साँचो ज्ञान छ कि छैन भनी मानिसहरूलाई बताउने गर्दैनन्। र त्यसकारण, आत्मिक, र सिद्ध व्यक्ति भएको धाक देखाउने र ढोँग गर्ने क्रममा, तिनीहरूले आफ्‍नो साँचो अनुहार र साँचो कद लुकाउन सक्दो गर्छन्। तिनीहरूले दाजुभाइ-दिदीबहिनीहरूको बीचमा कहिल्यै पनि आफ्‍ना कमजोरीहरू प्रकाश गर्दैनन्, न त तिनीहरूले आफ्‍ना कमी र कमजोरीहरू पहिचान गर्ने प्रयास नै गर्छन्; बरु, तिनीहरूले यी कुराहरूलाई ढाकछोप गर्न सक्दो प्रयास गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरका वचनहरूबाट, मैले के देखेँ भने ख्रीष्ट विरोधीहरूले जुनसुकै कर्तव्य निर्वाह गरे पनि वा तिनीहरू जुनसुकै परिस्थितिमा रहे पनि, जब तिनीहरूमाथि केही आइपर्छ, तब तिनीहरूले कहिल्यै पनि सजिलै आफ्नो विचार व्यक्त गर्दैनन्। तिनीहरूले अरूलाई आफ्नो साँचो स्थिति थाहा दिँदैनन्, न त तिनीहरूले अरूलाई आफ्नो क्षमता वा मानवताको बारेमा नै थाहा दिन्छन्, किनकि तिनीहरूलाई आफ्ना कमजोरीहरू खुलासा होला भन्ने डर हुन्छ। आफ्ना कमीकमजोरीहरू लुकाउनका लागि, तिनीहरूले अरूका राम्रा सुझाव र विचारहरूलाई समेत आफ्नै हो भनी दाबी गर्छन्, अनि तिनको सारांश निकाल्छन् र आफूले नै सोचेजस्तो गरी प्रस्तुत गर्छन्, र यसरी तिनीहरूसँग अन्तर्दृष्टि र क्षमता छ भनी अरूलाई गलत रूपमा सोच्न लगाउँछन्, अनि तिनीहरूले अरूद्वारा प्रशंसित र पुजित हुने लक्ष्य हासिल गर्छन्। यसलाई आफूसँग तुलना गर्दा, मैले मेरो व्यवहार ठ्याक्कै ख्रीष्ट विरोधीको जस्तै भएको देखेँ! जब अगुवा र मैले डिजाइन योजनाबारे छलफल गरिरहेका थियौं, अगुवाले मेरो व्यावसायिक सीपलाई नराम्रो ठान्नुहोला भनेर म डराएकी थिएँ, त्यसैले आफ्नो विचार व्यक्त गर्दा, मैले बुझेको बहाना गर्दै र अगुवाकै कुरामा सहमति जनाउँदै अस्पष्ट कुरा गरेँ। मैले मसँग पनि अगुवाकै जस्तो विचार छ जस्तै गरी व्यवहार गरेँ, र यसरी मेरा कमीकमजोरीहरू लुकाएँ। फर्केर सोच्दा, मैले सधैँ यसरी नै आफ्नो कर्तव्य निर्वाह गरेकी थिएँ: मानिसहरूको हृदयमा मेरो छवि र हैसियतको सुरक्षा गर्नका लागि, म कहिल्यै पनि अरूले मेरा अभाव वा कमीकमजोरीहरू देखून् भन्ने चाहन्नथिएँ। कुनै जान्नेबुझ्ने व्यक्तिसँग सङ्गति गरेर छिट्टै समाधान गर्न सकिने खालका स्पष्ट समस्याहरू हुन्थे, तर अरूको मद्दत माग्दा म असक्षम र तुच्छ देखिन्छु भन्ने मलाई लाग्थ्यो, त्यसैले म गुपचुप सामग्रीहरू खोज्न र आफैले कुराहरू पत्ता लगाउन सङ्घर्ष गर्न रुचाउँथेँ, र म अरूसँग सल्लाह माग्दिनथिएँ। यसले गर्दा कामको प्रभावकारिता कम भयो र अन्य कार्यहरूमा ढिलाइ भयो। म सधैँ आफूलाई सबै कुरा जान्ने र गर्न सक्ने व्यक्तिको रूपमा बाहिरी भेष देखाउन चाहन्थेँ, र अरूलाई देखाउनका लागि बाहिरी आवरण ओढ्थेँ। के मैले मानिसहरूलाई भ्रममा पारिरहेकी थिइनँ र? ख्रीष्ट विरोधीहरूले सधैँ यसरी नै आफूलाई लुकाउँछन् र भेष बदल्छन्। तिनीहरूले आफ्नो वास्तविक कदलाई ढाकछोप गरेर मानिसहरूलाई धोका दिन्छन् र भ्रमित पार्छन्, र मानिसहरूलाई आफ्नो सामु ल्याउनका लागि डोर्याउँछन्। मेरो व्यवहार कसरी ख्रीष्ट विरोधीको भन्दा फरक थियो र? मैले जे प्रकाश गरिरहेकी थिएँ त्यो त ख्रीष्ट विरोधीको स्वभाव थियो! यो बोधले मलाई तर्सायो। यदि मैले आफूलाई बदलिनँ भने, मेरो प्रकाश हुनेछ र मलाई हटाइनेछु भन्ने मलाई लाग्यो। मैले पश्चाताप गर्न र परिवर्तन हुन इच्छुक हुँदै तुरुन्तै परमेश्‍वरलाई प्रार्थना गरेँ। म आफ्नो स्वभिमान र छवि जोगाउनका लागि अब उप्रान्त भेष बदल्न र अरूलाई धोका दिन चाहन्नथिएँ।

पछि, मैले आफ्ना समस्याहरूको आधारमा अभ्यासको बाटो खोजेँ। मैले परमेश्‍वरका वचनहरूमा यस्तो लेखिएको पढेँ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले अभ्यासको बाटो फेला पारेँ। आफ्नो कर्तव्य निर्वाह गर्दा र नबुझेका वा सम्हाल्न नसक्ने कुराहरू आइपर्दा, व्यक्ति खुल्नुपर्छ र अरूसँग अझ बढी मद्दत माग्नुपर्छ, र इमानदार व्यक्ति बन्नुपर्छ। व्यक्ति वास्तविक हुनुपर्छ र उसले आफ्नै प्रतिष्ठाको सुरक्षा गर्नु हुँदैन। त्यसरी, तिनीहरू परमेश्‍वरको अभिप्राय अनुरूप हुन सक्छन् र तिनीहरूले प्रगति गर्न सक्छन्। तर मैले आफ्नो स्वभिमानको बारेमा मात्र सोचेकी थिएँ, र निरन्तर आफ्ना कमीकमजोरीहरू लुकाउँदै आफ्‍नो भेष बदलिरहेकी थिएँ। काम कति राम्रोसँग भइरहेको छ, वा मेरो व्यावसायिक सीपलाई कसरी सुधार्ने भन्ने बारेमा मैले विचारै गरिनँ। त्यस बिन्दुसम्म, मैले सिद्धान्तहरू बोध गरेकी थिइनँ, मेरो सीप सुधार भएको थिएन, र मैले मानकअनुरूप आफ्नो कर्तव्य निर्वाह गरिरहेकी थिइनँ। केवल आफ्नो स्वभिमान जोगाउन खोज्नुको के अर्थ थियो र? यदि मैले परमेश्‍वरका मागहरू पालन गरेँ र इमानदार व्यक्ति भएर काम गरेँ भने, मेरो प्रतिष्ठामा थोरै आँच आए पनि, मेरो सीप सुधार हुन सक्थ्यो, र मैले मेरा कर्तव्यहरू अझ राम्रोसँग पूरा गर्न सक्थेँ, र परमेश्‍वर प्रसन्‍न बन्‍नुहुनेथियो। के त्यो धेरै राम्रो हुनेथिएन र? यो सोचेर, मैले पश्चाताप गर्न इच्छुक हुँदै परमेश्‍वरलाई प्रार्थना गरेँ। पछि, सबैसँग कुराकानी गर्दा, मैले कुनै कुरा नबुझ्दा उप्रान्त मैले आफ्‍नो कुरा लुकाउन छोडेँ, र मैले छलफलका लागि आफ्ना प्रश्नहरू सक्रिय रूपमा समूहमा ल्याउन थालेँ। यसरी अभ्यास गर्दा मलाई छुटकाराको महसुस भयो, र मैले अरूबाट केही कुरा प्राप्त गरेँ।

त्यसपछि, मैले केही खोजी गरेँ, र विचार गरेँ, “टोली अगुवामा पदोन्नति भएपछि मैले आफ्ना कमीकमजोरीहरूलाई किन सही रूपमा हेर्न सकिनँ? कुन-कुन गलत दृष्टिकोणहरूले मलाई नियन्त्रण गरिरहेका थिए?” खोजी गर्दै गर्दा, मैले परमेश्‍वरका वचनहरू पढेँ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनियोजन गर्नुभएको र योग्य ठान्नुभएको बराबर होइन। … त्यसोभए, कसैलाई प्रवर्द्धन र संवर्धन गर्नुको उद्देश्य र महत्त्व के हो त? यही कि यो व्यक्तिलाई, एउटा व्यक्तिगत रूपमा प्रवर्द्धन गरिन्छ ताकि उसले अभ्यास गरोस्, र उसले विशेष रूपमा मलजल र तालिम प्राप्त गरोस्, यसरी ऊ सत्यता सिद्धान्तहरू, अनि विभिन्न कामकुरा गर्ने र विभिन्न समस्याहरू समाधान गर्ने सिद्धान्त, उपाय, र विधिहरू बुझ्न, साथसाथै उसले सामना गर्ने विभिन्न प्रकारका वातावरण र मानिसहरूलाई परमेश्‍वरका अभिप्रायहरूअनुसार, र परमेश्‍वरको घरका हितहरूको सुरक्षा गर्ने तरिकाले कसरी सम्हाल्ने र व्यवहार गर्ने भनी बुझ्न सक्षम होओस्। यी बुँदाहरूका आधारमा मूल्याङ्कन गर्दा, के परमेश्‍वरको घरद्वारा प्रवर्द्धन र संवर्धन गरिने प्रतिभावान् मानिसहरू प्रवर्द्धन र संवर्धन गरिने अवधिमा वा प्रवर्द्धन र संवर्धनको अगावै राम्रोसित आफ्नो काम गर्न र आफ्नो कर्तव्य पूरा गर्न पर्याप्त रूपमा सक्षम हुन्छन् त? अवश्य नै हुँदैनन्। यसैले, संवर्धनको दौरान, यी मानिसहरूले काँटछाँट, न्याय र सजाय, खुलासा र बर्खास्ती समेत भोग्‍नु अपरिहार्य हुन्छ; यो सामान्य कुरा हो, यो तालिम र संवर्धन हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरूबाट, मैले के थाहा पाएँ भने जब परमेश्‍वरको घरले कसैलाई पदोन्नति गर्छ र संवर्धन गर्छ, तब यसको मतलब त्यो व्यक्तिले पहिले नै सत्यता बुझेको छ र उसमा वास्तविकता छ वा उसले सिद्धान्तहरू पूर्ण रूपमा बोध गरेको छ भन्ने हुँदैन। पदोन्नति भनेको तालिम लिने एउटा अवसर मात्र हो, र यसका लागि मानिसहरूले आफ्ना कमीकमजोरीहरूलाई सही रूपमा हेर्नु आवश्यक छ। मैले आफूलाई निकै उच्च ठानेकी थिएँ, र टोली अगुवामा पदोन्नति हुनु भनेको मसँग अरूको भन्दा राम्रो क्षमता, सीप र त्यस्तै अन्य गुणहरू हुनुपर्छ भन्ने सोचेकी थिएँ। मैले आफूले आफैलाई उच्च स्थानमा राखेँ, र अरूले मेरो वास्तविकता नदेखून् भनेर, मैले आफ्‍नो भेष बदलेँ र आफूलाई लुकाएँ, आफ्ना कमीकमजोरीहरू लुकाउन विभिन्न उपायहरू लगाएँ, र विचार बाँड्दा पनि, म धेरै सोच्थेँ। अरूसँग अन्तरक्रिया गर्दा म पारदर्शी हुन्थिनँ, र मैले आफैलाई लखतरान हुने गरी बन्धनमा पारिरहेकी थिएँ। फर्केर सोच्दा, टोली अगुवामा पदोन्नति हुनु भनेको तालिम लिने एउटा अवसर मात्र थियो। यस परिस्थितिले मलाई सत्यता पछ्याउन र सिद्धान्तहरूअनुसार आफ्ना कर्तव्यहरू निर्वाह गर्नका लागि घचघचायो। आफ्नो कर्तव्य निर्वाह गर्दा कमीकमजोरीहरू र विचलनहरू आउनु सामान्य कुरा थियो, र मैले यी अवसरहरूलाई मेरा कमीकमजोरीहरूको परिपूर्ति गर्नका लागि प्रयोग गर्न सक्थेँ, ताकि अनुभवद्वारा, मैले अझ धेरै सत्यताहरू बुझ्न र अझ धेरै सिद्धान्तहरू बोध गर्न सकूँ, र बिस्तारै, म मानकअनुरूप आफ्नो कर्तव्य निर्वाह गर्न सक्षम हुनेथिएँ। भविष्यमा, मैले आफ्ना कमीकमजोरीहरूलाई सही रूपमा हेर्नुपर्छ र यथार्थवादी बन्न सिक्नुपर्छ, र मैले सिद्धान्तहरू र सीपहरू सिक्नमा बढी मेहनत गर्नुपर्छ। यो नै मैले पछ्याउनुपर्ने र म प्रवेश गर्नुपर्ने कुरा थियो।

एक पटक, अगुवाले हाम्रो काममा हामीलाई निर्देशन दिइरहनुभएको थियो, र हामीलाई ब्याकड्रपको बारेमा आफ्नो राय दिन भन्नुभयो। मैले सहकार्य गरिरहेका दुई दिदीबहिनीहरूको राय मेरोभन्दा फरक सुनेँ, र मैले सोचेँ, “ती दुई दिदीबहिनीहरूको राय एउटै छ। यदि म गलत साबित भएँ भने, यो कत्ति लाजमर्दो हुनेछ। के तिनीहरूले मसँग क्षमता र ठीक रुचिको साह्रै कमी रहेछ भनेर सोच्नेछन्?” जब मैले यो सोचेँ, तब म हिचकिचाएँ, र मैले विचार गरेँ, “सायद मैले ती दिदीबहिनीहरूकै कुरामा सहमति जनाउनुपर्छ, ताकि यदि म गलत भएँ भने पनि मलाई लाज हुनेछैन।” तर त्यही क्षणमा, मैले अघि पढेका परमेश्‍वरका वचनहरू सम्झेँ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। … तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अभ्यासको बाटो देखाए। कसैको राय सही होस् वा गलत, यदि आफूले नबुझेको केही कुरा छ भने खोजी गर्न र सङ्गति गर्नका लागि उसले कुरा उठाउनुपर्छ। आफ्नो कर्तव्यमा जिम्मेवार हुनु भनेको यही हो। यो विचारले मेरो हृदय उज्यालो बनायो, र आफ्नो घमण्ड पन्छाएर सत्य बोल्न इच्छुक हुँदै मैले परमेश्‍वरलाई प्रार्थना गरेँ। अचम्मको कुरा, अगुवा मेरै रायमा सहमत हुनुभयो, र हामीलाई परिमार्जनका लागि केही निर्देशनहरू दिनुभयो। सुनिसकेपछि, मैले अझ स्पष्टसँग बुझेँ। आफ्नो स्वभिमानको सुरक्षा नगर्दा र आफूलाई नलुकाउँदा, इमानदार हुँदा र सत्य बोल्दा, मेरो हृदयमा शान्ति र चैन आएको महसुस भयो।

उप्रान्त म मेरो स्वभिमानद्वारा बाँधिएकी थिइनँ, र मैले आफू स्पष्ट नभएका विषयहरूमा दाजुभाइ तथा दिदीबहिनीहरूसँग खुलेर र सरल रूपमा छलफल गर्न सक्थेँ। जब अगुवाले मेरा समस्याहरू औंल्याउनुभयो, तब म तिनलाई स्वीकार गर्न, मेरा कमीकमजोरीहरूलाई सही रूपमा हेर्न, र सिक्नका लागि सम्बन्धित सिद्धान्तहरू र व्यावसायिक ज्ञान खोज्न सक्थेँ। केही समयपछि, मैले मेरा प्राविधिक सीपहरूमा केही प्रगति गरेँ, र मेरा कर्तव्यहरूमा हुने गल्तीहरू कम गरेँ। यस अनुभवबाट, परमेश्‍वरले इमानदार मानिसहरूलाई आशिष्‌ दिनुहुन्छ र छली मानिसहरूलाई घृणा गर्नुहुन्छ, र आफ्ना अभाव र कमीकमजोरीहरू स्वीकार गर्नु र इमानदार व्यक्ति बन्ने अभ्यास गर्नु लज्जास्पद कुरा होइन, र यसरी अभ्यास गर्दा मेरो हृदयमा शान्ति र चैन आउँछ भन्ने कुरा मैले साँच्चै महसुस गरेँ।


९९. आफ्नो कर्तव्य निर्वाह गर्दा जिम्मेवारी लिन डराउनु स्वार्थीपन हो

बाइही, चीन

फेब्रुअरी २०२३ मा, म जिल्ला अगुवाका रूपमा आफ्नो कर्तव्य निर्वाह गर्दै थिएँ। एक दिन, मैले माथिल्लो अगुवाबाट एउटा पत्र प्राप्त गरेँ, जसमा सिन्चेङ मण्डलीले चिनियाँ कम्युनिस्ट पार्टीको दमनको सामना गरिरहेको, अनि परमेश्‍वरका वचनका पुस्तकहरू सुरक्षित राखिएका धेरै घरहरूबाट प्रहरीले पुस्तकहरू जफत गरेको कुरा उल्लेख गरिएको थियो। पुस्तकहरू सुरक्षित राखिएका अन्य दुईवटा घरहरू अझै पनि खतरामा थिए, त्यसैले पुस्तकहरूलाई तत्कालै सार्नुपर्ने थियो, र हामीलाई छिट्टै नयाँ सुरक्षित घरहरू खोज्न भनिएको थियो। त्यसपछि, मैले मेरो निगरानीमा रहेका मण्डलीहरूलाई सुरक्षित घरहरू उपलब्ध गराउन भन्दै तुरुन्त पत्र लेखेँ। पत्र पठाइसकेपछि, मैले अचानक सोचेँ, “यदि मेरो बन्दोबस्त गलत भयो र पुस्तकहरू सार्दा ब्रदर-सिस्टरहरू पक्राउ परे भने, के त्यसको जिम्मेवारी मैले लिनुपर्ने हुँदैन र? परमेश्‍वरका वचनका यी पुस्तकहरू परमेश्‍वरको भेटी प्रयोग गरेर छापिएका हुन्, अनि यदि सार्दाखेरि प्रहरीले ती पुस्तकहरू जफत गर्‍यो भने, परिणाम गम्भीर हुनेछ। त्यसका लागि मलाई बर्खास्त पनि गर्न सकिन्छ।” मैले मा शिआयो कसरी अगुवाको हैसियतका फाइदाहरूमा लिप्त भएकी थिइन् भनेर सोचेँ। उनी सधैँ आफूले चाहेजस्तै गर्थिन्, र सधैँ अन्तिम निर्णय आफ्नै होस् भन्ने चाहन्थिन्, जसले गर्दा भेटीमा ठूलो नोक्सान भयो। यसपछि, उनी जिम्मेवारीबाट समेत पन्छिइन् र पटक्कै पश्चात्ताप गरिनन्, र अन्तमा, उनलाई निष्कासित गरियो। परमेश्‍वरका वचनका पुस्तकहरू सुरक्षित राख्नु ठूलो कुरा हो। मेरो वरिपरि धेरै ब्रदर-सिस्टरहरू जोखिममा थिए, त्यसैले सुरक्षित घर भेट्टाउन गाह्रो हुने थियो। मैले सोचेँ, “केही गरी केही घटना घट्यो भने नि? के मा शिआयो जस्तै म पनि हटाइनेछु? तर पत्र त पठाइसकियो, अब के गर्ने? यदि मैले अगुवालाई सुरक्षित घरहरू छैनन् भनेको भए, कुरा त्यहीँ सकिने थियो। जे होस्, मैले लेखिसकेँ, त्यसैले अब जे हुन्छ हुन दिनुपर्ला।” केही दिनपछि, मण्डलीका अगुवाहरूले आफूहरूले कुनै उपयुक्त घर नभेट्टाएको भन्दै पत्र पठाए। तर सत्य कुरा के हो भने, मलाई यस्ता तीनवटा मण्डली थाहा थियो जहाँ परिस्थिति त्यति डरलाग्दो थिएन, अनि हामी सतर्क भयौँ भने, पुस्तकहरूलाई अस्थायी रूपमा राख्न केही घरहरू भेट्टाउन सक्ने थियौँ। तर म यसको जिम्मेवारी लिन चाहन्नथेँ, त्यसैले मैले माथिल्लो अगुवालाई यस्तो लेखेँ, “यहाँको अवस्था राम्रो छैन, र धेरै घरहरू पनि असुरक्षित छन्; अन्य मण्डलीहरूमा गएर सुरक्षित घर खोज्दा नै राम्रो हुन्थ्यो।”

केही दिनपछि, माथिल्लो अगुवाले के भन्दै पत्र पठाइन् भने हामीले यस्तो महत्त्वपूर्ण समयमा परमेश्‍वरको घरको हितको सुरक्षा गरिरहेका छैनौँ, र अन्य मण्डलीहरूले पनि सुरक्षित घर खोज्न कठिनाइ भएको भए तापनि, उनीहरूले परमेश्‍वरलाई प्रार्थना गरे, वास्तविक रूपमा सहकार्य गरे, र केही घरहरू भेट्टाउन सफल भए। उनीहरूले परमेश्‍वरको मार्गदर्शन देखेका थिए। पत्र पढेपछि, मलाई लाज र ग्लानि दुवै महसुस भयो, र मैले सोचेँ, “हामी एउटै कर्तव्य निर्वाह गर्दैछौँ, तर अरूले कठिनाइ पर्दाखेरि परमेश्‍वरमा भर परेर काम सम्हाल्न सक्छन्, तर म कठिनाइ आउँदा भाग्छु र आफ्नो टाउको खोलभित्र लुकाएको कछुवा जस्तै बन्छु। म साँच्चै उनीहरूको बराबरी हुनै सक्दिनँ!” त्यसैले, म परमेश्‍वरको सामु आएँ र प्रार्थना गरेँ, “हे परमेश्‍वर, तपाईंका वचनका पुस्तकहरू सार्ने यस्तो महत्त्वपूर्ण कुरामा, मैले परमेश्‍वरको घरको हितलाई पटक्कै ध्यान दिएकी छैनँ, र सुरक्षित घर खोज्न मैले सक्रिय रूपमा सहकार्य गरेकी छैनँ। म केवल यस्तो व्यक्ति हुँ जसले केही गडबड हुँदा सहयोग गर्न कष्ट उठाउँदैन। यदि अगुवाले मलाई काँटछाँट नगरेकी र चेतावनी नदिएकी भए, म आत्मचिन्तन गर्ने थिइनँ। म कत्ति संवेदनहीन रहेछु!”

पछि, मैले परमेश्‍वरका वचनहरूको एउटा खण्ड पढेँ जसले मलाई अन्तमा आफ्नो बारेमा केही बुझ्न मदत गर्‍यो। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू आफ्‍नो कर्तव्य निर्वाह गर्दा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निर्वाह गर्ने तिनीहरूका सर्त यस्ता हुन्छन्: पहिलो, यो फुर्सदिलो काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिन चाहँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरू के काम लाग्छन् र? परमेश्‍वरको घरको काम शैतानसँग युद्ध गर्ने, साथै राज्यको सुसमाचार फैलाउने हो। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले जिम्‍मेवारी झनै लिनु पर्दैन र? तैँले सुसमाचार प्रचार गरे पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निर्वाह गर्ने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य निर्वाह गर्न सक्दैनस्। आफ्‍नो कर्तव्य निर्वाह गर्दा जिम्‍मेवारी लिन डराउने किसिमको व्यक्ति कायर हुन्छ, कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। वास्तवमा, यो कायरताको समस्या होइन। तिनीहरू धनी बन्ने कुरामा, वा आफ्नै फाइदाका लागि केही गरिरहँदा किन यति आँटिला हुन्छन्? तिनीहरूले यी कुराका लागि जुनसुकै जोखिम लिनेछन्। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै जोखिम लिँदैनन्। त्यस्ता मानिसहरू स्वार्थी र घृणास्पद हुन्छन्, र सबैभन्दा कुटिल हुन्छन्। आफ्‍नो कर्तव्य निर्वाह गर्दा जिम्‍मेवारी नलिने कुनै पनि व्यक्ति परमेश्‍वरप्रति रतिभर निष्कपट हुँदैनन्, तिनीहरूको बफादारीको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो प्रकारको व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको सबभन्दा निर्णायक क्षणमा अग्रसर हुँदै बहादुरीका साथ अघि बढ्छ, जसले सबैभन्दा महत्त्वपूर्ण र निर्णायक काम देख्दा बहादुरीका साथ गह्रौँ बोझ लिन्छ र कठिनाइ र खतरा सहन डर मान्दैन। त्यो परमेश्‍वरप्रति बफादार व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने सबैले सत्यता नबुझेको कारण त्यस्तो भएको हुन्छ? होइन; तिनीहरूको मानवतामै एउटा समस्या छ। तिनीहरूमा इन्साफ वा जिम्‍मेवारीको कुनै बोध हुँदैन, तिनीहरू स्वार्थी र घृणास्पद मानिस हुन्, तिनीहरू परमेश्‍वरका सच्चा विश्‍वासी होइनन्, र तिनीहरूले कत्तिपनि सत्यता स्विकार्दैनन्। यो एउटै कारणले गर्दा, तिनीहरूले मुक्ति पाउन सक्दैनन्। परमेश्‍वरका विश्‍वासीहरूले सत्यता प्राप्त गर्न ठूलो मूल्य चुकाउनुपर्छ, र यो अभ्यास गर्दा तिनीहरूले धेरै बाधाहरू सामना गर्नेछन्। तिनीहरूले त्याग गर्नुपर्छ, आफ्‍ना देहगत हितहरू पन्छाउनुपर्छ, र केही कष्टहरू भोग्‍नुपर्छ। त्यसपछि मात्रै तिनीहरूले सत्यता अभ्यास गर्न सक्‍नेछन्। त्यसो भए, के जिम्‍मेवारी लिन डराउने यस किसिमको व्यक्तिले सत्यता अभ्यास गर्न सक्छ? सत्यता अभ्यास गर्न निश्चय नै सक्दैन, त्यो प्राप्त गर्ने त कुरै छाडौँ। तिनीहरू सत्यता अभ्यास गर्न, र आफ्‍ना हितहरूमा हानि खेप्‍न डराउँछन्; तिनीहरू अपमान, मानहानि र आलोचनादेखि डराउँछन्, र तिनीहरू सत्यता अभ्यास गर्ने आँट गर्दैनन्। फलस्वरूप, तिनीहरू सत्यता प्राप्त गर्न पनि सक्दैनन्, र परमेश्‍वरमा विश्‍वास गरेको जति वर्ष भए पनि, तिनीहरूले उहाँको मुक्ति प्राप्त गर्न सक्दैनन्। परमेश्‍वरको घरमा कर्तव्य निर्वाह गर्न सक्ने मानिसहरू मण्डलीको कामका सम्बन्धमा बोझको बोध भएको, जिम्‍मेवारी लिने, सत्यता सिद्धान्तहरूमा अडिग रहन सक्ने, र कष्ट भोग्‍न र मूल्य चुकाउन सक्ने हुनुपर्छ। यदि व्यक्तिमा यी क्षेत्रहरूको कमी छ भने, ऊ कर्तव्य निर्वाह गर्नका लागि अयोग्य हुन्छ, र उसले कर्तव्य निर्वाह गर्नका लागि चाहिने सर्तहरू पूरा गर्दैन। धेरै मानिसहरू कर्तव्य निर्वाह गर्दा आउने जिम्‍मेवारी लिन डराउँछन्। तिनीहरूको डर मुख्य गरी तीन तरिकाले प्रकट हुन्छ। पहिलो, तिनीहरूले त्यस्ता कर्तव्यहरू मात्र रोज्छन् जसमा जिम्‍मेवारी लिनु पर्दैन। यदि मण्डली अगुवाले तिनीहरूले निर्वाह गर्नुपर्ने कर्तव्यको बन्दोबस्त गर्‍यो भने, सुरुमा तिनीहरूले यसको लागि जिम्‍मेवारी लिनुपर्छ कि पर्दैन भनेर सोध्छन्: जिम्‍मेवारी लिनुपर्छ भने, तिनीहरू यसलाई स्विकार्दैनन्। यदि यसको लागि तिनीहरूले जिम्‍मेवारी लिनुपर्दैन, तिनीहरू जिम्मेवार हुनुपर्दैन भने, तिनीहरूले यसलाई इच्छा नलागीनलागी स्वीकार गर्छन्, तर अझै पनि तिनीहरूले काम थकाइलाग्दो छ कि छैन वा त्यसमा चिन्ता लिनुपर्छ कि पर्दैन भनेर ख्याल गर्छन्। तिनीहरूले मन नलागी-नलागी त्यो स्वीकार गरे पनि, तिनीहरूमा त्यो कर्तव्य राम्ररी निर्वाह गर्ने अभिप्राय हुँदैन, बरु तिनीहरू अझै पनि झाराटारुवा हुन चाहन्छन्, ‘फुर्सत होस्, परिश्रम गर्नु नपरोस्, र शारीरिक कष्ट गर्नु नपरोस्’ भन्ने कुरालाई आफ्नो सिद्धान्तका रूपमा लिन्छन्। दोस्रो कुरा के हो भने जब तिनीहरूलाई कठिनाइ आइपर्छ वा तिनीहरूले समस्या सामना गर्छन्, तब तिनीहरूको पहिलो प्रतिक्रिया भनेको आफूलाई निस्फिक्री राख्ने प्रयासस्वरूप अगुवालाई यसको रिपोर्ट गर्नु र अगुवालाई नै यो सम्‍हाल्‍न र समाधान गर्न लगाउनु हो। तिनीहरू अगुवाले यो समस्या कतिको राम्ररी सम्‍हाल्छन् भन्‍नेबारे वास्ता गर्दैनन् र यसमा दिमाग लगाउँदैनन्—जबसम्‍म तिनीहरू आफैले जिम्‍मेवारी लिनु पर्दैन, तबसम्म तिनीहरूको लागि सबै कुरा ठीक हुन्छ। के त्यसरी कर्तव्य पूरा गरेर तिनीहरू परमेश्‍वरप्रति बफादार भइरहेका हुन्छन्? यसलाई जिम्‍मेवारी अरूमा थोपर्नु, कर्तव्यच्युत हुनु, र धूर्त हुनु भनिन्छ। यो सबै गफ मात्र हो; तिनीहरूले कुनै वास्तविक काम गरेका हुँदैनन्। तिनीहरूले मनमनै भन्छन्, ‘यदि यो काम मैले सम्‍हाल्‍नु मेरो जिम्मेवारी हो, र यदि मैले गल्ती गरेँ भने के हुन्छ? दोषीबारे अनुसन्धान गर्दा, के तिनीहरूले मलाई नै तह लगाउनेछैनन् र? के यसको जिम्‍मेवारी सुरुमा मेरै काँधमा आउँदैन र?’ तिनीहरूले यही कुराको बारेमा चिन्ता गर्छन्। तर के परमेश्‍वरले सबै कुराको छानबिन गर्नुहुन्छ भन्‍ने तँलाई विश्‍वास लाग्छ? सबैले गल्ती गर्छन्। यदि सही अभिप्राय भएको व्यक्तिमा अनुभवको कमी छ र उसले यस्तो कुरा पहिले कहिल्यै सम्‍हालेको छैन, तर उसले सक्दो प्रयास गरेको छ भने, यो कुरा परमेश्‍वरले देख्‍नुहुन्छ। तैँले परमेश्‍वरले सबै कुरा र मानिसको हृदय छानबीन गर्नुहुन्छ भनेर विश्‍वास गर्नैपर्छ। यदि व्यक्तिले यो कुरासमेत विश्‍वास गर्दैन भने, के ऊ अविश्वासी होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरले मेरो स्थितिलाई ठ्याक्कै खुलासा गर्नुभयो, र मैले निकै पीडा महसुस गरेँ र मेरो मुटु छेडिएझैँ भयो। सिन्चेङ मण्डली चिनियाँ कम्युनिस्ट पार्टीबाट पक्राउको सामना गरिरहेको थियो र तत्कालै दुईवटा सुरक्षित घर खोज्नुपर्ने थियो। विवेक भएको जोकोहीले पनि परमेश्‍वरको घरको हितलाई ध्यान दिनेथियो, र कठिनाइ भए पनि, उनीहरू परमेश्‍वरमा भर पर्नेथिए, र पुस्तकहरूलाई सही समयमा सुरक्षित ठाउँमा सार्न कुनै कसर बाँकी राख्नेथिएनन्। तर मैले पहिला आफ्नो हितलाई ध्यान दिएँ, अनि पुस्तक स्थानान्तरण गर्दा केही गडबड होला, मलाई जिम्मेवार ठहराइएला र अपराध गरेको देखिएला, अनि मेरा अपराधहरू बढ्दै गए भने, मैले मुक्ति पाउने मौका गुमाउनेछु भनेर म सधैँ चिन्तित थिएँ। आफूलाई रक्षा गर्न, मैले सधैँ उम्किने बाटो खोजिरहेँ, र आफ्नो कर्तव्य पन्छाउन बहाना बनाइरहेँ। म ठ्याक्कै परमेश्‍वरले खुलासा गर्नुभएको त्यो चिप्ले र छली व्यक्ति थिएँ। म कुनै पनि जिम्मेवारी लिन पूरै अनिच्छुक थिएँ, र मसँग कुनै विवेक वा समझ थिएन! यस क्षण, परमेश्‍वरका वचनका पुस्तकहरू प्रहरीद्वारा जफत गरिने निरन्तरको खतरामा थिए, तर मैले यसलाई पटक्कै वास्ता गरिनँ, र केवल आफ्नो हितका बारेमा मात्र सोचेँ। कुन रूपमा मसँग अलिकति पनि मानवता थियो र? म कति स्वार्थी र घृणास्पद थिएँ!

पछि, मैले चिन्तन गर्न थालेँ, “म किन सधैँ जिम्मेवारी लिन डराउँछु? कस्तो खालको भ्रष्ट स्वभावले यस्तो भइरहेको छ?” मैले परमेश्‍वरका वचनहरूको एउटा खण्ड पढेँ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरू पढिसकेपछि, मैले के बुझेँ भने जब म परिस्थितिको सामना गर्थेँ, तब म सधैँ जिम्मेवारी लिन डराउँथेँ र पहिले आफ्नो हितलाई विचार गर्थेँ, किनभने म “अरूको होइन, आफ्नो दुनो सोझ्याउनुपर्छ” भन्ने शैतानी विषअनुसार जिउँथेँ, र यी कुराहरू मेरो प्रकृति बनिसकेका थिए। विगतमा, अरूसँग अन्तरक्रिया गर्दा वा कामकुराहरू सम्हाल्दा, म पहिले कुनै कुराले मलाई फाइदा पुर्‍याउँछ कि पुर्‍याउँदैन वा मैले जिम्मेवारी लिनुपर्ने हुन्छ कि हुँदैन भनेर विचार गर्थेँ। मेरो कर्तव्यमा पनि, म उस्तै थिएँ। जब अगुवाले मलाई पुस्तकहरू सार्नका लागि ठाउँ खोज्ने काम तोकिन्, तब म चिन्ताले भरिएकी थिएँ, मैले हरेक कुरालाई बारम्बार सोचेँ, मलाई के डर थियो भने मैले ठाउँ भेट्टाएँ र यदि सार्ने क्रममा केही गडबड भयो, वा पुस्तकहरू प्रहरीद्वारा जफत भयो भने, मैले जिम्मेवारी लिनुपर्ने हुन्छ। यदि यसले ठूलो नोक्सान गरायो भने, मलाई बर्खास्त पनि गर्न सकिन्छ। आफूमाथि कुनै पनि हानि आउन नदिन, मैले यो जिम्मेवारी पन्छाउनका लागि कतै पनि उपयुक्त ठाउँ भेट्टाउन सकिनँ भनेर बहाना बनाएँ। मलाई राम्रोसँग थाहा थियो, सिन्चेङ मण्डलीको अवस्था भयानक थियो, यहुदाहरूले उनीहरूमाथि घात गरेका थिए, र पुस्तकहरू सुरक्षित राखिएका घरहरूमा प्रहरीले कुनै पनि समय छापा मार्न सक्थ्यो। मलाई यो पनि थाहा थियो यो गम्भीर घडीमा, परमेश्‍वरका वचनका पुस्तकहरूको सुरक्षा गर्नु अगुवाका रूपमा मेरो जिम्मेवारी थियो, र परमेश्‍वरको घरको हितको रक्षा गर्न मैले सक्दो प्रयास गर्नुपर्ने थियो। तर मैले आफ्ना हितलाई मात्र विचार गरेँ, जिम्मेवारी लिन डराएँ, र मेरो कर्तव्यबाट पन्छिएँ। म कति धेरै स्वार्थी र मानवताहीन रहेछु! यो महसुस गरेर, मलाई आफू निकै ऋणी भएको बोध भयो र आफैलाई थप्पड हान्न मन लाग्यो।

पछि, मैले परमेश्‍वरका थप वचनहरू पढेँ: “कतिपय मानिसहरू परमेश्‍वरको घरले मानिसहरूलाई निष्पक्ष व्यवहार गर्छ भनेर विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू विश्‍वास गर्छन् कि कुनै व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, उसको कर्तव्य निर्वाह गर्ने योग्यता खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के साँच्चै त्यस्तै हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँले व्यक्तिको प्रकृति सार, उसको अभिप्राय, र उसको मनोवृत्तिलाई हेर्नुहुन्छ। विशेषगरी, उहाँले कुनै व्यक्तिले गल्ती गर्दा आत्म-चिन्तन गर्न सक्छ कि सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूका आधारमा समस्याको सार छर्लङ्ग बुझ्न सक्छ कि सक्दैन, र यसरी सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। यदि कसैसित सही मनोवृत्ति छैन, अनि ऊ व्यक्तिगत अभिप्रायहरूले पूरै दूषित छ, यदि ऊ धूर्त षड्यन्त्रहरूले भरिएको छ र उसले भ्रष्ट स्वभावहरू मात्र प्रकट गर्छ, अनि, यदि समस्या पैदा हुँदा, उसले ढोँग, कुतर्क, आफूलाई सही साबित गर्ने काम समेत गर्छ, र जिद्दीपूर्वक आफ्ना गल्तीहरू स्विकार्न मान्दैन भने, त्यस्तो व्यक्तिले मुक्ति पाउन सक्दैन। उसले सत्यता बिलकुलै स्विकार्दैन, र ऊ सच्चा मानिस होइन; ऊ पूर्ण रूपमा प्रकाश भएको हुन्छ। जसले अलिकति पनि सत्यता स्विकार्दैनन् तिनीहरू सारमा अविश्‍वासी हुन् अनि तिनीहरूलाई हटाउन मात्र सकिन्छ। … मलाई भन, यदि कुनै व्यक्तिले गल्ती गरेको छ, तर ऊ साँचो बुझाइमा पुग्छ र पश्‍चात्ताप गर्न इच्‍छुक छ भने, के परमेश्‍वरको घरले उसलाई मौका दिँदैन र? परमेश्‍वरको छ हजार वर्षे व्यवस्थापन योजना समाप्त हुन लागेको बेला, निर्वाह गरिनुपर्ने कर्तव्यहरू धेरै छन्। तर यदि तँमा कुनै विवेक वा समझ छैन, र तँ आफ्नो उचित कार्यलाई ध्यान दिँदैनस् भने, यदि तैँले कर्तव्य निर्वाह गर्ने अवसर प्राप्त गरेको छस् तर यसलाई कदर गर्न जान्दैनस्, थोरै पनि सत्यता पछ्याउँदैनस्, र सबैभन्दा उपयुक्त समय त्यसै खेर फाल्छस् भने, तँलाई प्रकाश गरिनेछ। यदि तँ आफ्‍नो कर्तव्य निर्वाह गर्नमा निरन्तर झाराटारुवा भइरहन्छस्, र काटछाँटको सामना गर्दा तँ पटक्‍कै समर्पित हुँदैनस् भने, के परमेश्‍वरको घरले अझै पनि तँलाई कर्तव्य निर्वाह गर्न प्रयोग गर्न सक्छ? परमेश्‍वरको घरमा, शैतानले होइन सत्यताले शासन गर्छ, र सबै कुरामा परमेश्‍वरले नै अन्तिम निर्णय गर्नुहुन्छ। मानिसलाई मुक्ति दिने काम उहाँले नै गर्दै हुनुहुन्छ, र उहाँ नै सबै थोकमाथि सार्वभौमिकता राख्नुहुन्छ। तैँले कुन सही र कुन गलत भनेर विश्‍लेषण गर्न आवश्यक छैन; तैँले सुन्‍ने र समर्पित हुने मात्रै गर्नुपर्छ। काटछाँट गराइको सामना गर्दा, तैँले सत्यता स्वीकार गर्नुपर्छ र आफ्‍ना गल्तीहरू सच्याउनुपर्छ। यदि तैँले त्यसो गरिस् भने, परमेश्‍वरको घरले कर्तव्य निर्वाह गर्ने तेरो योग्यता खोस्‍ने छैन। यदि तँ सधैँ आफूलाई हटाइएला भनेर डराउँछस्, सधैँ आफूलाई सही साबित गर्न खोज्छस्, सधैँ कुतर्क प्रयोग गरेर आफ्नो बचाउ गर्छस् भने, त्यो समस्या हो। तैँले अलिकति पनि सत्यता स्विकार्दैनस्, र तँ पूर्ण रूपमा असमझदार छस् भनेर अरूले देख्नेछन्। यसले समस्या निम्त्याउँछ, र मण्डलीले तँलाई तह लगाउनुपर्ने हुन्छ। तँ आफ्नो कर्तव्य निर्वाह गर्दा सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस्। तेरो यो डर मानव आशयले दूषित हुन्छ; यही डरभित्र भ्रष्ट शैतानी स्वभावहरू, साथै शङ्का, सतर्कता, र गलतफहमी हुन्छन्। यीमध्ये कुनै पनि मनोवृत्ति व्यक्तिमा हुनुहुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूको खुलासाबाट, मैले के देखेँ भने केही मानिसहरूलाई परमेश्‍वरको घरले मानिसहरूसँग निष्पक्ष व्यवहार गर्न सक्छ भन्ने विश्वास नै लाग्दैन। उनीहरू परमेश्‍वरले उहाँको घरमा शासन गर्नुहुन्छ, र त्यहाँ सत्यताको शासन हुन्छ भन्ने विश्वास गर्दैनन्। उनीहरू सोच्छन्, यदि कुनै व्यक्तिले आफ्नो कर्तव्यमा गल्ती गर्‍यो भने, परमेश्‍वरको घरले उनीहरूलाई दण्ड दिनेछ, उनीहरूको कर्तव्य निर्वाह गर्ने अधिकार खोस्नेछ, र उनीहरूलाई निकाल्ने वा निष्कासितसमेत गर्नेछ। वास्तवमा, परमेश्‍वरको घरले हरेक व्यक्तिलाई सिद्धान्तहरूअनुसार, सन्दर्भका आधारमा, र कामकुरा गर्दा व्यक्तिको अभिप्राय र उनीहरूको कर्तव्यप्रतिको मनोवृतिका आधारमा व्यवहार गर्छ। यदि कुनै व्यक्तिले निरन्तर झाराटारुवा तरिकाले आफ्नो कर्तव्य निर्वाह गर्छ, कामकुरामा सिद्धान्तहरू खोज्दैन, सधैँ आफ्नो भ्रष्ट स्वभावमा भर परेर कर्तव्य निर्वाह गर्छ, परमेश्‍वरको घरको कामलाई अनादरपूर्वक र जिम्मेवारीविना व्यवहार गर्छ, अनि परमेश्‍वरको घरको काममा नोक्सान पुर्‍याउँछ भने, त्यस्ता मानिसहरूको काँटछाँट मात्र गरिनुहुँदैन, तर जवाफदेही पनि बनाइनुपर्छ, अनि यदि उनीहरूले यो स्वीकार गर्दैनन् र उल्टै तर्क, प्रतिरोध र पश्‍चात्ताप गर्न पूर्ण रूपमा अस्वीकार गरिरहन्छन् भने, परमेश्‍वरको घरले उनीहरूलाई सोहीअनुसार व्यवहार गर्नेछ, उनीहरूलाई बर्खास्त गर्नेछ वा निकाल्ने समेत गर्नेछ। तर, केही मानिस, जब आफ्नो कर्तव्यमा समस्याहरू सामना गर्छन्, तब उनीहरू सत्यता खोज्न सक्छन्, र केही कुरा नबुझ्दा अरूसँग सल्लाह लिन सक्छन् र कामहरू राम्रोसँग गर्ने प्रयत्न गर्न सक्छन्। यद्यपि उनीहरूको सहकार्यको दौरान समस्या वा विचलनहरू उत्पन्न हुन सक्छन्, वा उनीहरूले मण्डलीको काममा केही नोक्सान पुर्‍याउन सक्छन्, तर पछि उनीहरू पछुतो र ग्लानि महसुस गर्छन्, र साँचो रूपमा पश्‍चात्ताप गर्छन्। त्यस्ता मानिसहरूलाई अझै पनि परमेश्‍वरको घरद्वारा आफ्नो कर्तव्य निर्वाह गर्ने अवसर दिइनेछ र त्यत्तिकै हटाइनेछैन। परमेश्‍वरको घरले हरेक व्यक्तिलाई सत्यता सिद्धान्तहरूका आधारमा सम्हाल्छ। मा शिआयो जस्तै, अगुवाका रूपमा रहेको समयमा, उनी हैसियतका फाइदाहरूमा लिप्त भइन्, सधैँ आफूले चाहेजस्तै गरी कर्तव्य निर्वाह गरिन्, सत्यता खोजिनन्, र भेटीमा नोक्सान पुर्‍याइन्। ब्रदर-सिस्टरहरूले बारम्बार सम्झाउँदा पनि उनले स्वीकार गरिनन् र जिम्मेवारीबाट पन्छिइन्, अनि जिद्दी भएर ख्रीष्टविरोधीको मार्गमा हिँडिन्। परमेश्‍वरको घरले, सिद्धान्तहरूअनुसार, उनलाई मण्डलीबाट निष्कासित गर्‍यो, र यो पूर्ण रूपमा परमेश्‍वरको धार्मिकता थियो, र उनीप्रति रत्तिभर पनि अन्याय थिएन। मण्डलीले उनलाई एक पटकको अपराधको कारणले होइन, बारम्बारको व्यवहारका आधारमा निष्कासित गरेको थियो। मैले पनि विगतमा अपराधहरू गरेकी थिएँ, तर पछि, मैले आत्मचिन्तन गरेर आफूलाई चिनेकी थिएँ र पश्‍चात्ताप गर्न इच्छुक भएकी थिएँ, त्यसैले परमेश्‍वरको घरले मलाई अझै पनि मेरो कर्तव्य निर्वाह गर्ने अवसर दियो। मैले परमेश्‍वरको घरले सधैँ सिद्धान्तहरूअनुसार काम गर्छ भन्ने देखेँ। तर म सतर्कता र गलत बुझाइको स्थितिमा जिइरहेकी थिएँ, परमेश्‍वरले उहाँको घरमा शासन गर्नुहुन्छ, र त्यहाँ सत्यताको शासन हुन्छ भनेर विश्वास गरिरहेकी थिइनँ। मलाई लाग्थ्यो, मेरा कर्तव्यहरूमा गल्ती हुँदा मलाई बर्खास्त गरिनेछ वा हटाइनेछ, मानौँ परमेश्‍वरले मानिसहरूलाई हटाउनकै लागि मात्र प्रकट गर्नुहुन्छ। के यो परमेश्‍वरको निन्दा थिएन र? यदि मेरो यो स्थिति सुधार भएन भने, ढिलो वा चाँडो, म परमेश्‍वरद्वारा तिरस्कृत हुनेछु र हटाइनेछु।

त्यसपछि, मैले मेरा समस्याहरू सम्बोधन गर्न अभ्यासको मार्ग खोजेँ। मैले परमेश्‍वरका केही वचनहरू पढेँ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले कायर, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरू धेरै स्पष्ट छन्। मेरो कर्तव्यमा, मैले परमेश्‍वरको घरको हितलाई विचार गर्नुपर्छ र मेरा आफ्नै स्वार्थी चाहना र हितहरूलाई पन्छाउनुपर्छ। जब परमेश्‍वरको घरको हित मेरो आफ्नै हितसँग बाझिन्छ, तब मैले पहिला परमेश्‍वरको घरको हितको रक्षा गर्नुपर्छ। मैले आफैसँग एउटा सङ्कल्प गरेँ, “अबदेखि, परमेश्‍वरको घरको कामसँग सम्बन्धित कुनै पनि कुरामा, त्यो जतिसुकै गाह्रो भए पनि, म परमेश्‍वरमा भर पर्नेछु, सक्रिय रूपमा यो काम सम्हाल्नेछु, र परमेश्‍वरको घरको हितको रक्षा गर्न सक्दो प्रयास गर्नेछु।”

एक महिनापछि, माथिल्लो अगुवाले चार जना ब्रदर बस्नका लागि दुईवटा सुरक्षित घर खोज्न भन्दै हामीलाई अर्को पत्र पठाइन्। तीमध्ये दुई जना ब्रदर जोखिममा थिए, र अर्का एक जना ब्रदरको पक्राउ रेकर्ड थियो र खोजीको सूचीमा थिए। थप सुरक्षित घरहरू खोज्नुपर्ने सोचले मेरा चिन्ताहरू फेरि सतहमा ल्याइदियो, “मेरो सुपरिवेक्षणमा रहेका मण्डलीहरूको अवस्था राम्रो छैन, र सुरक्षित घर भेट्टाउन सजिलो छैन। यदि हामीले खोजेको घर सुरक्षित भएन र ब्रदरहरू हामीसँग हुँदाहुँदै पक्राउ परे भने, के अगुवाले मलाई जिम्मेवारी ठहर्‍याउने थिइनन् र? के मैले उनलाई यहाँ कतै पनि ठाउँ भेट्टाउन सकिएन, बरु अन्य मण्डलीहरूमा कतै खोज्नु भनेर भनिदिऊँ?” जब मैले यसरी सोचेँ, मलाई म फेरि आफ्नै हितका बारेमा विचार गरिरहेकी छु भन्ने महसुस भयो, त्यसैले मैले तुरुन्त परमेश्‍वरलाई प्रार्थना गरेँ, “हे परमेश्‍वर, परिस्थिति भयानक छ र धेरै कठिनाइहरू भए तापनि, म मेरा गलत अभिप्रायहरू त्याग्न र सुरक्षित घरहरू खोज्न तयार छु। कृपया मलाई मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनहरूको एउटा खण्ड सम्झेँ: “तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। मैले मेरा आफ्नै हितहरू त्याग्नुपर्ने र परमेश्‍वरको घरको हितलाई प्राथमिकता दिनुपर्ने थियो। मैले के देखेँ भने ती ब्रदरहरू बसिरहेका ठाउँ धेरै खतरनाक थिए र उनीहरू कुनै पनि क्षण पक्राउ पर्न सक्थे, र यदि मैले जिम्मेवारी लिनुपर्ला भन्ने डरले आफैलाई सुरक्षित राखेकी भए, र यी ब्रदरहरूलाई सुरक्षित राख्न समयमै सुरक्षित घरहरू खोज्ने प्रयास नगरेकी भए, ममा मानवताको पूर्ण अभाव हुने थियो। मैले अघिल्लो पटकको आफूले सधैँ आफ्नै हितको चिन्ता गरी जिम्मेवारी लिन डराएको, र यसले मलाई पछुतो मात्र दिएको कुरा सम्झेँ। मैले यस पटक त्यही गल्ती गर्नुहुँदैनथ्यो। जब मैले वास्तवमै सहकार्य गरेँ, मैले छिट्टै दुईवटा सुरक्षित घर भेट्टाएँ र त्यसपछि ब्रदरहरूलाई त्यहाँ ल्याएँ।

यो खुलासाद्वारा, अन्ततः मैले म कति साह्रै स्वार्थी, घृणास्पद, र मानवताहीन भएकी रहेछु भन्ने देखेँ। मलाई लाग्थ्यो मसँग असल मानवता छ र म मण्डलीको कामको सुरक्षा गर्न सक्छु, तर यो परिस्थिति मार्फत, मेरो भ्रष्टता प्रकट भयो, जसले मलाई आफैलाई बुझ्न र केही परिवर्तनहरू गर्न सक्षम बनायो। यो मेरा लागि परमेश्‍वरको महान् मुक्ति थियो, र यो यस्तो कुरा थियो जुन मैले आरामदायी वातावरणमा महसुस गर्न सक्ने थिइनँ। परमेश्‍वरलाई धन्यवाद!


१००. आशिष्‌ पाउने चाहना चकनाचुर भएपछि

सु यी, चीन

सन् २०११ मा, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ, र त्यसको दुई वर्ष नबित्दै, बिमारका कारण मेरो श्रीमान्‌को मृत्यु भयो। मेरो बच्चा सानो थियो र पारिवारको आर्थिक अवस्था सङ्गर्षपूर्ण थियो, तैपनि म आफ्नो कर्तव्यमा निरन्तर लागिरहेँ। पछि, म मण्डली अगुवाको रूपमा चुनिएँ, अनि मैले सोचेँ, “अगुवाको कर्तव्य निर्वाह गर्न पाउनु भनेको परमेश्‍वरद्वारा उच्च पारिनु हो, आफ्नो कर्तव्य निर्वाह गरेर मात्र मैले धेरै असल कार्यहरू तयार गर्न सक्छु, अनि यसो गरेर मात्र मैले परमेश्‍वरको अनुमोदन पाउनेछु र उहाँको राज्यमा प्रवेश गर्नेछु।” त्यसैले, मैले मेरो बच्चा सासु-ससुराको जिम्मा लगाएँ र आफ्नो सबै समय कर्तव्यमा अर्पित गरेँ। म आफ्नो कर्तव्यमा आफूलाई समर्पित गर्न उत्साहित थिएँ, र मण्डलीले मलाई जे काम गर्न प्रबन्ध गरे पनि, मैले कहिल्यै इन्कार गरिनँ। घामपानी केही नभनी, म आफ्नो कर्तव्यमा लागिरहेँ। केही समयपछि, मैले जिम्मा लिएको कामको केही नतिजा देखिन थाल्यो। पछि, म प्रचारकका रूपमा चुनिएँ, र मेरो जिम्मेवारीको दायरा झन्-झन् ठूलो बन्दै गयो, म आत्म-सन्तुष्टिले भरिएँ, किनकि मैले सोचेँ कि म दुःख सहन, मूल्य चुकाउन, त्याग गर्न र आफूलाई समर्पित गर्न सक्छु, अनि मेरो कर्तव्यबाट केही नतिजाहरू पनि आइरहेका छन्, र मलाई परमेश्‍वरले पक्कै आशिष्‌ दिनुहुनेछ भन्ने विश्वास थियो। मनमा यही कुरा लिएर, म आफ्नो कर्तव्यमा झन् बढी उत्प्रेरित भएँ। पछि, कहिलेकाहीँ मेरो पेटमा मन्द दुखाइ हुन्थ्यो, तर मैले त्यसप्रति त्यति वास्ता गरिनँ र निरन्तर कर्तव्य निर्वाह गरिरहेँ।

एक बिहान, नास्ता खाएपछि म साइकल चढेर भेला स्थलतर्फ जाँदै थिएँ, र भर्‍याङ उक्लँदा मेरो पेटमा दुखाइको लहर चल्यो, तर मैले सहेँ र भेला सिध्याएँ। त्यसपछि म जाँच गराउन अस्पताल गएँ, र डाक्टरले गम्भीर स्वरमा मलाई भने, “तपाईँलाई पेटमा रक्तस्राव सहितको इरोसिभ ग्यास्ट्राइटिस भएको छ, र यसलाई समयमै उपचार गर्नुपर्छ। यदि राम्रोसँग उपचार गरिएन भने, पेटको क्यान्सर हुने जोखिम हुन्छ।” डाक्टरको कुरा सुनेर म अलि त्रसित भएँ, समयमै उपचार भएन र साँच्चै पेटको क्यान्सर भएर म मरेँ भने, मैले परमेश्‍वरको मुक्ति गुमाउनेछु अनि मेरा सबै प्रयास र समर्पण व्यर्थ हुनेछन् भनी मलाई चिन्ता लाग्यो। मलाई भित्रभित्रै अलि कमजोर महसुस भयो, तर तब मैले परमेश्‍वरका वचनहरू सम्झेँ: “तँमाथि बिमारी आइपर्दा, त्यो परमेश्‍वरको प्रेम हो, र त्योभित्र निश्चय नै उहाँका असल अभिप्रायहरू समावेश हुन्छन्। तेरो देहले अलिकति कष्ट भोग्‍नुपर्ने भए तापनि, शैतानबाट कुनै विचारहरू नस्विकार्। रोगका बीचमा परमेश्‍वरको प्रशंसा गर् र तेरो प्रशंसाका बीचमा परमेश्‍वरको आनन्द लिई। रोग सामना गर्दा निराश नबन्, बारम्‍बार खोजी गर् अनि हरेस नखा, अनि परमेश्‍वरले तँलाई ज्योति र अन्तर्दृष्टि दिनुहुनेछ। अय्यूबको आस्था कस्तो थियो? सर्वशक्तिमान्‌ परमेश्‍वर सर्व-शक्तिशाली वैद्य हुनुहुन्छ! बिमारीमा बास गर्नु भनेको बिरामी हुनु हो, तर आत्मामा बास गर्नु भनेको स्वस्थ हुनु हो। तँसँग अझै पनि एक सास बाँकी रहेसम्म, परमेश्‍वरले तँलाई मर्न दिनुहुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरका वचनहरू मनन गर्दा, मैले आशाको झिल्को देखेझैँ लाग्यो, र मैले यो बिमारमा परमेश्‍वरको अभिप्राय छ भन्ने महसुस गरेँ। मैले गुनासो गर्नु हुँदैनथ्यो। मैले पहिले समर्पित हुनुपर्थ्यो र परमेश्‍वरमा आस्था राख्नुपर्थ्यो, अनि मेरो फोक्सोमा सास हुन्जेल परमेश्‍वरले मलाई मर्न दिनुहुन्न भन्ने विश्वास गर्नुपर्थ्यो। मैले विगत केही वर्षमा मैले आफ्नो कर्तव्यमा कसरी सधैँ त्याग गरेँ र आफूलाई समर्पित गरेँ भन्नेबारे सोचेँ; जब मेरो बच्चा सानै थियो र परिवारलाई कठिनाइहरू आइपर्थ्यो, मेरो श्रीमान्‌को मृत्यु हुँदासमेत, मैले कर्तव्य छोडिनँ, त्यसैले मलाई मैले आफ्नो कर्तव्यमा गरेका मेहनत र समर्पणलाई परमेश्‍वरले ख्याल गर्नुहुनेछ, र उहाँले मलाई सुरक्षा दिनुहुनेछ अनि मेरो रोग निको पार्नुहुनेछ भन्ने विश्वास थियो।

पछि, मैले अस्पताल गएर केही परम्परागत चिनियाँ औषधी र सलाइन पानी लिएँ, र मैले सामान्य रूपमा कर्तव्य निर्वाह गरिरहेँ। यद्यपि, मेरो पेट अझै अक्सर दुख्थ्यो, र मलाई अपच हुन्थ्यो, त्यसैले म जाउलो मात्र खान सक्थेँ, र कहिलेकाहीँ मलाई अमिलो पानी आउथ्यो। केही समय औषधी खाएपछि, मेरो अवस्थामा सुधार हुनुको सट्टा त्यो झन् बिग्रियो। खाएपछि मलाई अपच हुन्थ्यो, र सधैँ घाँटीमा खाना अड्किएजस्तो महसुस हुन्थ्यो अनि अक्सर वाकवाकी लाग्थ्यो। राति सुत्दा पनि पेटमा पोलेको जस्तो दुखाइ महसुस हुन्थ्यो। बिमारको सास्ती सामना गर्नुपर्दा, मलाई भित्री रूपमा निकै कमजोर महसुस भयो, र मैले सोचेँ, “मैले मेरो सारा समय आफ्नो कर्तव्यमा समर्पित गरेकी छु, म हरेक दिन व्यस्त हुन्छु, र बिरामी हुँदा पनि म आफ्नो कर्तव्यलाई बेवास्ता गर्दिनँ, तैपनि मेरा मेहनत र समर्पणको बाबजुद परमेश्‍वरले किन मलाई सुरक्षा दिनुभएन र मेरो रोग निको पार्नुभएन?” म परमेश्‍वरप्रति गलत बुझाइ र गुनासो बोकेर जिएँ, र मैले धेरै नकारात्मक महसुस गरेँ। मलाई केही गर्न पनि जाँगर चलेन, र मलाई परमेश्‍वरका वचनहरू खान वा पिउन, वा परमेश्‍वरको नजिक हुन पनि मन लागेन। मैले कर्तव्यको बोझ महसुस गर्न पनि छोडेँ, जसले गर्दा सबै काममा असर पर्‍यो। मलाई अतिथि सत्कार गर्ने सिस्टरले मेरो खराब स्थिति देखिन् र मलाई उनीसँगै बसेर परमेश्‍वरका वचनहरूको पाठ सुन्न बोलाइन्। परमेश्‍वर भन्‍नुहुन्छ: “परमेश्‍वरले मानिसलाई सकारात्मक र नकारात्मक दुवै पक्षमा सिद्ध तुल्याउन सक्नुहुन्छ। यो कुरा तैँले परमेश्‍वरद्वारा सिद्ध भएको अनुभव गर्न सक्छस् कि सक्दैनस् अनि तैँले परमेश्‍वरद्वारा आफूलाई सिद्ध तुल्याउन खोज्छस् कि खोज्दैनस् भन्‍ने कुरामा निर्भर हुन्छ। यदि तैँले साँच्चै परमेश्‍वरद्वारा आफूलाई सिद्ध तुल्याउन खोज्छस् भने, नकारात्मकताले तेरो हानि गर्न सक्दैन, बरु त्यसले तँमा ती कुराहरू ल्याउन सक्छ, जुन अझ बढी वास्तविक छन्, र तँमा जुन कुराको कमी छ त्यो कुरा जान्न, तेरो वास्तविक अवस्थालाई बुझ्न, अनि मानिससँग केही छैन, र मानिस केही पनि होइन भन्‍ने कुरा बुझ्न तँलाई अझ बढी सक्षम बनाउँछ; यदि तैँले परीक्षाहरूको अनुभव गर्दैनस् भने, तँमा ज्ञान नै हुँदैन, र तैँले जहिले पनि आफूलाई अरूभन्दा माथि र सबैभन्दा उत्तम भएको महसुस गर्नेछस्। यी सबै कुराहरूबाट तैँले पहिले आएका सबै कुरा परमेश्‍वरद्वारा गरिएका अनि परमेश्‍वरद्वारा संरक्षित थिए भनी बुझ्नेछस्। परीक्षाहरूमा प्रवेश गर्दा तँ प्रेम वा विश्‍वासरहित अवस्थामा हुन्छस्, तँमा प्रार्थनाको कमी हुन्छ अनि तँ भजन गाउन असमर्थ हुन्छस्, र यसैबीच तैँले महसुसै नगरी आफैलाई चिन्न थालिसकेको हुन्छस्। परमेश्‍वरसित मानिसलाई सिद्ध तुल्याउने तरिकाहरू धेरै छन्। मानिसको भ्रष्ट स्वभावको काटछाँट गर्न उहाँले हरप्रकारका वातावरणहरू प्रयोग गर्नुहुन्छ र मानिसलाई उदाङ्गो पार्न विभिन्न कुराहरू प्रयोग गर्नुहुन्छ; एउटा सन्दर्भमा, उहाँले मानिसलाई काटछाँट गर्नुहुन्छ, अर्कोमा उहाँले मानिसलाई उदाङ्गो पार्नुहुन्छ, अनि अर्कोमा उहाँले मानिसको हृदयको गहिराइमा भएका ‘रहस्य’ खोतलेर देखाउँदै मानिसलाई प्रकट गर्नुहुन्छ, र मानिसलाई उसका धेरै वटा अवस्थाहरू प्रकट गर्दै उसको प्रकृति देखाउनुहुन्छ। परमेश्‍वर व्यावहारिक हुनुहुन्छ भनी मानिसले जानोस् भनी परमेश्‍वरले धेरै तरिकाहरूद्वारा—प्रकाशद्वारा, मानिसलाई काटछाँट गरेर मानिसको शोधन गरेर अनि सजाय दिएर—मानिसलाई सिद्ध तुल्याउनुहुन्छ” (वचन, खण्ड १। परमेश्‍वरको देखापराइ र काम। अभ्यासमा ध्यान केन्द्रित गर्नेहरूलाई मात्र सिद्ध तुल्याउन सकिन्छ)। सुन्दै र मनन गर्दै जाँदा, म गहिरो रूपमा ओतप्रोत भएँ। परमेश्‍वरका वचनहरूले सिधै मेरो स्थितिलाई प्रतिविम्बित गर्थे। जब म बिरामी थिइनँ, म आफ्नो कर्तव्यमा उत्सुक र सक्रिय थिएँ, तर अहिले म बिरामी हुँदा र मेरो अवस्थामा केही समयदेखि सुधार नआउँदा, मैले आस्था र कर्तव्यप्रति बोझको बोध गुमाएकी थिएँ। मैले प्रार्थना गर्ने प्रेरणा पनि गुमाएकी थिएँ। विगतमा, मैले म परमेश्‍वरलाई धेरै प्रेम गर्छु, र आफ्नो परिवारलाई पन्छाएर कर्तव्य निर्वाह गर्न सक्ने भएकोले, म सत्यता पछ्याउने र अभ्यास गर्ने व्यक्ति हुँ भन्‍ने सोचेकी थिएँ। तर अहिले मैले देखेँ कि मेरो कद निकै सानो रहेछ, र ममा परमेश्‍वरप्रतिको साँचो विश्‍वास र प्रेमको कमी रहेछ। परमेश्‍वरले यो रोगलाई प्रयोग गरेर मलाई शोधन र प्रकट गरिरहनुभएको थियो, ताकि मलाई मेरो भ्रष्टता र कमीकमजोरीहरू चिन्न मद्दत मिलोस्, अनि उहाँप्रतिको मेरो सच्चाइ र समर्पण सिद्ध बनोस्। मैले अब उप्रान्त परमेश्‍वरलाई गलत बुझ्न वा नकारात्मक हुन मिल्दैनथ्यो, र म मेरो रोग परमेश्‍वरलाई सुम्पेर आफ्नो हृदयलाई कर्तव्यमा लगाउन तयार भएँ। यो थाहा पाएपछि, मेरो स्थितिमा केही सुधार आयो।

सन् २०१४ को अन्त्यतिर आइपुग्दा, मेरो पेटको रोग झन् गम्भीर बनेको थियो, र थोरै खाँदा पनि पेट फुल्थ्यो, अनि मलाई लगातार दुखाइको लहर चलिरहन्थ्यो। म भित्रभित्रै धेरै कमजोर महसुस गर्थेँ, र यदि यो रोग लम्बियो, बिग्रिएर पेटको क्यान्सर भयो र म मरेँ भने के होला भनी चिन्ता गर्थेँ। यदि म मरेँ र मैले परमेश्‍वरको मुक्ति प्राप्त गर्न सकिनँ भने, मेरा सबै मेहनत र समर्पण व्यर्थ हुनेछैनन् र? मैले सधैँ दुःख सहँदै र मूल्य चुकाउँदै आफ्नो कर्तव्य निर्वाह गरेकी थिएँ, बिरामी हुँदा पनि आफ्नो कर्तव्य निर्वाह गरेकी थिएँ। त्यसोभए मैले किन परमेश्‍वरको आशिष्‌ र सुरक्षा देखिनँ? म अन्धकारमा जिउँथेँ र कर्तव्य निर्वाह गर्न चाहन्नथेँ, त्यसैले मैले माथिल्लो अगुवालाई म उपचारका लागि घर जान चाहेको बताएँ। अगुवाले मसँग परमेश्‍वरको अभिप्रायबारे सङ्गति गर्नुभयो, र मैले कर्तव्य निर्वाह गर्ने क्रममा मेरो रोगको उपचार गर्नुपर्छ र शरीरको ख्याल राख्नुपर्छ भनी सुझाव दिनुभयो। मैले सोचेँ कि मेरो रोग त्यति गम्भीर पनि छैन जसले मलाई आफ्नो कर्तव्यको सानो अंश पूरा गर्नबाट पनि रोक्न सकोस्, र अर्कोतिर, म मण्डली अगुवा भएकोले, मेरो काम सुम्पिनका लागि तत्काल उपयुक्त व्यक्ति भेट्टाउन गाह्रो थियो। यदि मैले आफ्नो कर्तव्य त्यागेँ भने, ममा साँच्चै विवेकको कमी छ भन्ने देखिन्थ्यो, तर यदि म कर्तव्यमा लागिरहेँ भने, म रोगको बन्धनमा पर्नेथिएँ। मेरो पीडामा, मैले परमेश्‍वरलाई पुकारेँ, “हे परमेश्‍वर, यो रोगको अनुभव कसरी गर्ने मलाई थाहा छैन, कृपया मलाई यस अवस्थामा पाठ सिक्न र तपाईँको अभिप्राय बुझ्न मार्गदर्शन गर्नुहोस्।” त्यो साँझ, मैले ब्रदर-सिस्टरहरूसँग मेरो स्थितिबारे कुरा गरेँ। ब्रदर-सिस्टरहरूले मलाई परमेश्‍वरका वचनहरू पढेर सुनाए, र दुईवटा खण्डले मलाई साँच्चै ओतप्रोत गरायो। परमेश्‍वर भन्‍नुहुन्छ: “धेरै मानिसहरू ममा केवल यस कारणले विश्वास गर्छन् कि म उनीहरूलाई निको पारिदिऊँ। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले मबाट शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सहजताका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै आनन्द र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरू आफूलाई निको पारिदिन भनी मलाई बिन्ती गर्छन् र म तिनीहरूलाई ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। “परमेश्‍वरसँगको मानिसको सम्बन्ध नाङ्गो स्वार्थको सम्बन्ध मात्रै हो। यो आशिष्‌ पाउने र दिनेबीचको सम्बन्ध हो। स्पष्ट रूपमा भन्नुपर्दा, यो एक कर्मचारी र एक रोजगारदाताबीचको सम्बन्ध हो। कर्मचारीले केवल रोजगारदाताले प्रदान गर्ने पुरस्कारहरू पाउनका लागि कडा परिश्रम गर्छ। स्वार्थमा आधारित यस प्रकारको सम्बन्धमा कुनै आत्मीय स्नेह हुँदैन, केवल लेनदेन हुन्छ। त्यहाँ प्रेम गर्नु वा प्रेम गरिनु हुँदैन, केवल दान र कृपा हुन्छ। त्यहाँ कुनै समझदारी हुँदैन, केवल विवश दमित आक्रोश र छल हुन्छ। त्यहाँ कुनै घनिष्ठता हुँदैन, केवल पार गर्न नसकिने खाडल हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरका वचनहरू पढेपछि, एउटी सिस्टरले मसँग धेरै सङ्गति गरिन्। उनले मलाई मेरो रोग हटाइदिन भनी सधैँ परमेश्‍वरलाई माग गर्नु अविवेकी व्यवहार हो भनेर सम्झाइन्। परमेश्‍वरका वचनहरू पढेर र उहाँको सङ्गति सुनेर, मलाई अचानक छर्लङ्ग भयो। मैले महसुस गरेँ कि म आशिष्‌ पाउनका लागि मात्र परमेश्‍वरमा विश्वास गर्दी रहेछु। सुरुमा, म मेरो परिवार र बच्चालाई पन्छाएर आफ्नो कर्तव्य निर्वाह गर्न सक्थेँ, तर यो सबै परमेश्‍वरको सुरक्षा र आशिष्‌ पाउनका लागि, अनि परमेश्‍वरको मुक्ति पाउन र स्वर्गको राज्यमा प्रवेश गर्न सकूँ भन्नका लागि मात्र रहेछ। रोगको सामना गर्नुपर्दा, परमेश्‍वरले मेरो कर्तव्यमा मैले गरेको मेहनत र समर्पणलाई ख्याल गर्नुहुनेछ र मेरो रोग निको पार्नुहुनेछ भनी मैले आशा गरेकी थिएँ, तर जब समय बित्दै गयो र मेरो अवस्था सुध्रिनुको साटो झन् बिग्रियो, तब म नकारात्मक भएँ र मैले गुनासो गरेँ, अनि मलाई किन निको पार्नुहुन्न भनी परमेश्‍वरलाई प्रश्न गरेँ। जब मेरो अवस्था गम्भीर बन्यो, मैले आफ्नो लागि उम्कने बाटो समेत सोच्न थालेँ, र म निको हुनका लागि कर्तव्य छोडेर घर जान चाहन्थेँ। मैले महसुस गरेँ कि आफ्ना कर्तव्यमा परमेश्‍वरका लागि आफूलाई समर्पित गर्ने मेरा लक्ष्यहरू सही थिएनन्, र मैले दुःख र समर्पणमार्फत परमेश्‍वरको आशिष्‌ पाउन चाहेकी रहेछु, अनि आफ्ना लक्ष्यहरू हासिल गर्न नसकेपछि, मैले परमेश्‍वरबाट तर्किने विचार गरेछु। म कुन हिसाबले आफ्नो कर्तव्य निर्वाह गरिरहेकी थिएँ? म कुन हिसाबले परमेश्‍वरप्रति बफादार वा समर्पित थिएँ? म प्रस्ट रूपमा परमेश्‍वरलाई प्रयोग गरिरहेकी र उहाँसँग सौदाबाजी गर्न खोजिरहेकी थिएँ। मैले परमेश्‍वरलाई परमेश्‍वरको रूपमा व्यवहार गरिनँ; बरु, मैले उहाँलाई एउटा अक्षय भण्डार र बहुउद्देश्यीय औजारजस्तै व्यवहार गरेँ। म साँच्चै स्वार्थी र घृणास्पद थिएँ! त्यसपछि मैले बुझेँ कि यो रोगको सामना गर्नुमा साँच्चै परमेश्‍वरको अभिप्राय रहेछ, र यसले मेरा गलत दृष्टिकोण, मनसाय र चाहनाहरू प्रकट गरिरहेको रहेछ। यदि यस्तो नहुँदो हो त, म अझै पनि सोच्नेथिएँ कि मैले कर्तव्य निर्वाह गर्नका लागि आफ्नो परिवार र करियर त्यागेँ, र मैले परमेश्‍वरप्रति ठूलो प्रेम देखाइरहेकी छु। सत्य कुरा त यो थियो कि, म परमेश्‍वरलाई सन्तुष्ट पार्न आफ्नो कर्तव्य निर्वाह गरिरहेकी थिइनँ, म त अशुद्ध अभिप्राय र लेनदेनको मनसायले यसो गरिरहेकी थिएँ। यदि मैले यही दृष्टिकोण लिएर परमेश्‍वरमा विश्वास गर्न र कर्तव्य निर्वाह गर्न जारी राखेकी भए, अन्तमा म परमेश्‍वरद्वारा तिरस्कृत हुनेथिएँ!

मेरो खोजाइमा, मैले मलाई परमेश्‍वरको सर्वशक्तिमान्‌ता र सार्वभौमिकता थाहा रहेनछ भन्ने पनि देखेँ। बिमारीको सामना गर्दा, म निरन्तर मेरो अवस्था बिग्रिने हो कि र म मर्ने पो हुँ कि भनेर चिन्ता गर्थेँ। मेरो विश्वास अत्यन्तै झिनो थियो। परमेश्‍वर भन्‍नुहुन्छ: “मानिसका सबै कुरा परमेश्‍वरद्वारा नियन्त्रित हुन्छ, र मानिस बाँच्छ कि मर्छ भन्‍ने कुराको निर्णय परमेश्‍वरले गर्नुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र? के मानिसको जीवन र मृत्यु उसको आफ्नै रोजाइमा हुन्छ र? के मानिसले आफ्नो भवितव्य आफैले नियन्त्रण गर्न सक्छ र? धेरै मानिसहरूले चिच्याएर मृत्युलाई बोलाउँछन्, तर यो तिनीहरूबाट धेरै टाढा हुन्छ; धेरै मानिसहरू जीवनमा बलिया रहेका व्यक्तिहरूजस्तो बन्न चाहन्छन् र मृत्युदेखि डराउँछन्, तर तिनीहरूलाई थाहै नभई तिनीहरूको मृत्युको दिन नजिक आउँछ र तिनीहरूलाई मृत्य-कुण्डमा धकेल्छ; धेरै मानिसहरूले आकाशमा हेर्छन् र गहिरो सुस्केरा हाल्छन्; धेरै मानिसहरूले ठूलो रोदन निकाल्छन्, बिलौनामा सुँक्कसुँक्क गर्छन्; धेरै मानिसहरू परीक्षाहरूको बीचमै ढल्छन्; अनि धेरै मानिसहरू परीक्षाहरूको बीच कब्जामा पर्छन्” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। परमेश्‍वरका वचनहरूले मलाई बुझाए कि परमेश्‍वरले नै सबथोक नियन्त्रण गर्नुहुन्छ र सबथोकमाथि सार्वभौमिकता राख्नुहुन्छ, अनि मानिसको जीवन र मरण उहाँकै हातमा छ। मेरो रोग निको हुनु वा नहुनु पनि परमेश्‍वरकै हातमा छ। यस समयमा, म लगातार रोगले बाँधिएकी थिएँ, र मेरो अवस्था बिग्रिएर क्यान्सर हुने हो कि र मेरो ज्यान जाने हो कि भन्ने डरले, मैले स्वास्थ्यमा ध्यान दिनका लागि कर्तव्य छोड्ने विचार गरेँ। मैले परमेश्‍वर नै सबथोकमाथि सार्वभौम हुनुहुन्छ भनेर मौखिक दाबी गरेँ, तर वास्तविक जीवनमा, ममा परमेश्‍वरमाथि साँच्चिकै विश्वास थिएन। कठिनाइहरूको सामना गर्दा, मैले परमेश्‍वरमा भर परिनँ वा उहाँतर्फ हेरिनँ, बरु म चिन्ता र व्याकुलतामा जिउँदै आफ्नो लागि निकासको उपाय सोचिरहेँ। मैले म निको हुनु वा नहुनु परमेश्‍वरको हातमा छ भनेर विश्वास गरिनँ, बरु आफैले उपचार खोज्दा र निको हुनमा ध्यान दिँदा मात्र मेरो रोग निको हुन्छ भन्ने सोचेँ। के यो अविश्‍वासीको दृष्टिकोण थिएन र? मेरो श्रीमान्‌ बिरामी हुँदा, मैले उनलाई उपचारका लागि चारैतिर लगेँ, र डाक्टरहरूले उनको उपचार हुने अवस्था नरहेको बताए। साथीभाइ र परिवारले मलाई व्यर्थको प्रयास नगर्न सल्लाह दिए, तर पनि मैले नियतिलाई स्विकार्न मानिनँ। उनको रोगको उपचार गर्नका लागि, मैले हाम्रो सबै बचत सिध्याएँ र ऋणसमेत काढेँ। मैले उनको हेरचाहमा आफूलाई समर्पित गरेकी र म उनको साथमै बसेकी भए पनि, अन्तमा, मैले उनको जीवन बचाउन सकिनँ। यसबाट, मैले महसुस गरेँ कि जीवन र मरण परमेश्‍वरद्वारा पूर्वनियोजित हुन्छ। मानिसहरूले आफ्नो भाग्यलाई नियन्त्रण गर्न सक्दैनन्, न त तिनीहरूले अरूको नियति नै बदल्न सक्छन्। वास्तवमा, चाहे मैले मण्डलीमा आफ्नो कर्तव्य निर्वाह गरूँ वा घर जाऊँ, म अझै पनि सामान्य रूपमा चिकित्सा सेवा खोज्न र आफ्नो शरीरको ख्याल राख्न सक्थेँ, तर मेरो रोग निको हुने वा बिग्रिने कुरा परमेश्‍वरद्वारा निर्धारण गरिन्थ्यो। व्यक्तिको आयु पनि परमेश्‍वरले नै तय गर्नुहुन्छ, र यदि मेरो समय आएको थियो भने, मैले स्वास्थ्यलाभ गर्नका लागि कर्तव्य छोडेर घरमै बसे पनि, मेरो अवस्था बिग्रिने नै थियो, र मेरो समय आएपछि म मर्ने नै थिएँ, तर यदि मेरो समय आएको थिएन, र मेरो मिसन पूरा भएको थिएन भने, परमेश्‍वरले मलाई चाँडै मर्न दिनुहुनेथिएन। मैले देखेँ कि मैले परमेश्‍वरको सर्वशक्तिमान्‌ता र सार्वभौमिकता थाहा पाएकी रहेनछु, र मैले मेरो रोग बिग्रिने हो कि वा म मर्ने पो हो कि भन्ने चिन्ता लिएर, आफ्ना दिनहरू चिन्ता र व्यग्रतामा कटाएकी रहेछु। म त साँच्चै मूर्ख र अज्ञानी थिएछु! वास्तवमा, यी चिन्ताहरू अनावश्यक थिए र यिनले केही पनि बदल्न सक्दैनथे। मैले गर्न सक्ने एउटै मात्र कुरा भनेको सबै थोक परमेश्‍वरलाई सुम्पनु र आफूलाई उहाँको सार्वभौमिकता र बन्दोबस्तहरूप्रति समर्पित गर्नु थियो। साथसाथै, म चिकित्सा उपचार खोज्न, सामान्य रूपमा स्वास्थ्य लाभ गर्न, र सकेसम्म राम्रोसँग आफ्नो कर्तव्य निर्वाह गर्न सक्थेँ। म कति लामो समय बाँच्छु वा मेरो रोग निको हुन्छ कि हुँदैन भन्ने कुराको पर्वाह नगरी, मैले परमेश्‍वरका योजनाबद्ध कार्यहरू र बन्दोबस्तहरूप्रति समर्पित हुनुपर्थ्यो।

पछि, मैले परमेश्‍वरका अझ धेरै वचनहरू पढेँ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरूबाट, मैले महसुस गरेँ कि म एउटा सृजित प्राणी हुँ, र आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित हो, त्यसैले मैले परमेश्‍वरसँग सौदाबाजी गर्ने वा उहाँबाट इनाम माग्ने प्रयास गर्नु हुँदैन। भविष्यमा परमेश्‍वरले मलाई जस्तोसुकै व्यवहार गर्नुभए पनि, चाहे मैले आशिष् पाऊँ वा दुर्भाग्य भोगूँ, मैले उचित तरिकाले सृजित प्राणीको स्थानमा खडा हुनुपर्छ, परमेश्‍वरको सार्वभौमिकता र बन्दोबस्तहरूप्रति समर्पित हुनुपर्छ, र आफ्नो कर्तव्य पूरा गर्नुपर्छ। व्यक्तिलाई अन्ततः परमेश्‍वरले मुक्ति दिन सक्नु वा नसक्नु उसले परमेश्‍वरको न्याय र शुद्धिकरण स्वीकार गर्न सक्छ कि सक्दैन, र आफ्नो भ्रष्ट स्वभाव त्यागेर परमेश्‍वरसँग मिल्दो बन्न सक्छ कि सक्दैन भन्ने कुरामा निर्भर हुन्छ। कडा परिश्रम, दुःख वा बलिदानमार्फत कसैले परमेश्‍वरको आशिष्‌ कमाउने होइन। जबदेखि मैले परमेश्‍वरलाई पाएँ, म केवल बाहिरी उत्साह र व्यस्ततामै सन्तुष्ट थिएँ, र म सत्यता पछ्याइरहेकी वा मेरो जीवन प्रवेशमा ध्यान दिइरहेकी थिइनँ, र मैले विरलै परमेश्‍वरका वचनहरूमार्फत आत्मचिन्तन गरेकी र आफूलाई चिनेकी थिएँ। केही त्याग र समर्पण गरेपछि, म परमेश्‍वरको आशिष्‌ पाउन हकदार छु भन्ने मलाई विश्वास थियो। जब आशिष्‌ पाउने मेरा आशाहरू चकनाचुर भए, तब मैले परमेश्‍वरलाई गलत बुझ्न र उहाँबारे गुनासो गर्न थालेँ, यहाँसम्म कि मलाई मेरा अघिल्ला त्यागहरूबारे पछुतो भयो, र म आफ्नो कर्तव्य निर्वाह गर्न अनिच्छुक भएँ। परमेश्‍वर पवित्र र धर्मी हुनुहुन्छ, जबकि मजस्तो स्वार्थी र घृणास्पद व्यक्ति, जो सधैँ आशिष्‌ खोज्थ्यो र परमेश्‍वरसँग सौदाबाजी गर्ने प्रयास गर्थ्यो, परमेश्‍वरलाई प्रयोग गर्थ्यो र धोका दिन्थ्यो, तैपनि आशिष्‌ पाउन र स्वर्गको राज्यमा प्रवेश गर्न चाहन्थ्यो, ऊ केवल भ्रमित थियो! मैले सत्यता पछ्याइनँ, र वर्षौंसम्म परमेश्‍वरमा विश्वास गरेपछि पनि, कामकुराबारे मेरो दृष्टिकोण र जीवन स्वभाव बद्लिएको थिएन। यदि मैले धेरै दुःख पाएँ वा दौडधुप गरेर दिनहरू बिताएँ भने पनि, म परमेश्‍वरको प्रतिरोध गर्ने व्यक्ति नै रहिरहनेथिएँ, र अन्ततः, म हटाइने र दण्डित हुनेथिएँ। म एउटा सृजित प्राणी हुँ, र मैले परमेश्‍वरप्रति आफूलाई समर्पित गर्नु स्वभाविक र सही कुरा हो। मलाई परमेश्‍वरसँग आशिष्‌ माग्ने कुनै अधिकार छैन। यसको सट्टा, मैले परमेश्‍वरका योजनाबद्ध कार्यहरू र बन्दोबस्तहरूप्रति समर्पित हुनुपर्छ र आफ्नो कर्तव्य राम्रोसँग निर्वाह गर्नुपर्छ, अनि मेरो परिणाम र गन्तव्य के हुन्छ, त्यो प्रबन्ध गर्ने काम परमेश्‍वरको हो। यो महसुस भएपछि, मैले परमेश्‍वरलाई प्रार्थना गरेँ, “हे परमेश्‍वर, यदि यो रोग नहुँदो हो भने, मैले मेरो विश्वासमा आशिष्‌ खोज्ने आफ्नो अशुद्ध अभिप्राय थाहा पाउने थिइनँ। म आशिष्‌ खोज्ने मेरो अभिप्राय त्याग्न तयार छु, र चाहे म निको होऊँ वा नहोऊँ, जबसम्म मेरो फोक्सोमा सास रहन्छ, म तपाईँप्रति समर्पित हुनेछु र आफ्नो कर्तव्य निर्वाह गर्नेछु। यदि कुनै दिन यो रोग धेरै गम्भीर बन्यो र म मरेँ भने पनि, म गुनासो गर्नेछैन, र म तपाईँको सार्वभौमिकता र बन्दोबस्तहरूप्रति समर्पित हुनेछु।”

एकदिन मेरो उपासनाको समयमा, मैले परमेश्‍वरका वचनहरूमा यसो भनेको पढेँ: “कहिलेकाहीँ परमेश्‍वरले तेरा लागि केही परिस्थिति खडा गर्नुहुनेछ, तेरा वरपरका मानिसहरूमार्फत तेरो काटछाँट गर्नुहुनेछ र तँलाई कष्ट भोगाउनुहुनेछ, तँलाई पाठहरू सिकाउनुहुनेछ र तँलाई सत्यता बुझ्ने अनि विभिन्‍न कुराहरूको वास्तविकता देख्‍ने मौका दिनुहुनेछ। तेरो देहलाई कष्ट भोगाएर, परमेश्‍वरले अहिले यही काम गर्दै हुनुहुन्छ, ताकि तैँले आफ्नो पाठ सिक्न, आफ्नो भ्रष्ट स्वभाव समाधान गर्न र आफ्नो कर्तव्य राम्ररी पूरा गर्न सक्। पावलले बारम्बार उसको देहमा एउटा काँडा छ भन्थ्यो। त्यो के काँडा थियो? त्यो एउटा रोग थियो, र ऊ त्यसबाट उम्कन सक्दैनथ्यो। उसलाई त्यो के रोग हो भनेर राम्ररी थाहा थियो, त्यो उसको स्वभाव र उसको प्रकृतिप्रति लक्षित थियो। यदि उसमा त्यो काँडा अल्झेको थिएन भने, यदि उसलाई त्यो रोगले पछ्याएको थिएन भने, उसले जुनसुकै स्थान र समयमा उसको आफ्नै राज्य खडा गर्न सक्थ्यो, तर उसको रोगले गर्दा उसमा त्यो शक्ति थिएन। त्यसकारण, बढीजसो समय रोगले मानिसहरूको लागि एकप्रकारको ‘सुरक्षा कवच’ को काम गर्छ। यदि तँ बिरामी नभएर शक्तिले भरिपूर्ण छस् भने, तैँले कुनै दुष्ट काम र कुनै प्रकारको समस्या निम्त्याउन सक्छस्। मानिसहरू अत्यन्तै अहङ्कारी र मनमौजी हुँदा तिनीहरूले सजिलै आफ्नो समझ गुमाउन सक्छन्। तिनीहरूले दुष्ट काम गरिसकेपछि पश्‍चात्ताप त गर्नेछन्, तर त्यतिन्जेल तिनीहरू त्यसबारे केही गर्नै नसक्ने भइसक्‍नेछन्। त्यसले गर्दा थोरै रोग हुनु राम्रो कुरा हो, अर्थात यो मानिसहरूको लागि सुरक्षा हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। परमेश्‍वरका वचनहरू मनन गर्दा, म परमेश्‍वरप्रति कृतज्ञताले भरिएँ। यदि ममाथि यो रोग नआइलागेको भए, आफ्नो विश्वासमा आशिष्‌ खोज्ने मेरो दूषित अभिप्राय प्रकट हुनेथिएन, र मैले मेरो कडा परिश्रमलाई परमेश्‍वरसँग सौदाबाजी गर्ने पुँजीको रूपमा निरन्तर प्रयोग गरिरहनेथिएँ। जब मैले धेरै जिम्मेवारी लिन्थेँ र धेरै दुःख सहन्थेँ, म त्यति नै अहङ्कारी बन्नेथिएँ, र मसँग परमेश्‍वरको अनुमोदन र आशिष्‌ कमाउने पुँजी छ भन्ने विश्वास गर्नेथिएँ। यदि केलाई पछ्याउने भन्नेबारे मेरा गलत दृष्टिकोणहरू प्रकट गर्न यो रोग नआइलागेको भए, मैले परमेश्‍वरमाथिको विश्वासमा मेरो दूषित अभिप्राय थाहा पाउने थिइनँ, र म गलत मार्गमा हिँडिरहनेथिएँ, ठ्याक्कै पावलजस्तै, जसले परमेश्‍वरबाट धार्मिकताको मुकुट मागेको थियो, उहाँको प्रतिरोध गरेको थियो, र जो अन्ततः परमेश्‍वरद्वारा हटाइयो र दण्डित भयो। फर्केर हेर्दा, ममाथि आइपरेको रोग वास्तवमै मलाई ढाक्ने एक प्रकारको सुरक्षा छाताजस्तै थियो। यो मलाई सुरक्षा दिने परमेश्‍वरको तरिका थियो, र मैले शारीरिक रूपमा कष्ट भोगे पनि यसले मेरो पछ्याइपछाडिको गलत दृष्टिकोणलाई सच्याइदियो। यी कुराहरू आरामदायी वातावरणमा प्राप्त गर्न सकिँदैनथ्यो। परमेश्‍वरले मलाई रोगको अनुभव गराएको मलाई अप्ठ्यारोमा पार्नका लागि थिएन, बरु, उहाँको अभिप्राय त मलाई रूपान्तरण गर्नु, मलाई सत्यता खोज्न अनि उक्त रोगमार्फत आत्मचिन्तन गर्न र आफूलाई चिन्न, र यसरी उहाँसामु पश्चात्ताप गर्न सक्षम बनाउनु थियो। मेरो रोगमार्फत, मैले परमेश्‍वरको श्रमसाध्य अभिप्राय थाहा पाएँ, र परमेश्‍वरले मानिसहरूमा जे गर्नुहुन्छ त्यो सधैँ मुक्ति र प्रेमको लागि हुन्छ भन्ने थाहा पाएँ। म परमेश्‍वरप्रति साँच्चै कृतज्ञ थिएँ!

यसपछि, मैले मेरो हृदयलाई आफ्नो कर्तव्यमा लगाएँ। कहिलेकाहीँ मैले “स्वस्थ शरीर हुनु कति राम्रो हुन्थ्यो होला, मेरो रोग कहिले निको हुन्छ होला” भनेर सोच्ने भए पनि, मैले म अझै पनि परमेश्‍वरसँग मागहरू राखिरहेकी छु र समर्पित भइरहेकी छैन भनेर तुरुन्तै महसुस गरिहाल्थे, त्यसैले म परमेश्‍वरलाई मौन प्रार्थना गर्थेँ, “हे परमेश्‍वर, यो रोग मसँग जतिसुकै लामो समयसम्म रहे पनि, मेरो रोगमा सुधार नआए पनि, म तपाईँका योजनाबद्ध कार्यहरू र बन्दोबस्तहरूप्रति समर्पित हुन तयार छु, र जबसम्म मेरो फोक्सोमा सास रहन्छ, म मेरो कर्तव्य पालना गरिरहनेछु।” प्रार्थनामार्फत मेरो हृदय धेरै शान्त भयो। मैले पहिले कसरी रोगमा रुमलिएर मण्डलीको काममा ढिलाइ गरेकी थिएँ, र पनि परमेश्‍वरले मलाई कर्तव्यमार्फत पश्चात्ताप गर्ने अवसर दिनुभयो भन्नेबारे चिन्तन गर्दा, म कर्तव्यप्रतिको मेरो पुरानो मनोवृत्ति बदल्न र परमेश्‍वरलाई तिर्नुपर्ने ऋण पूर्ति गर्न तयार भएँ। पछि, मैले मसँग सहकार्य गर्ने सिस्टरसँग मिलेर काममा भएका विचलन र समस्याहरूको सारांश निकालेँ, कार्यान्वयन गर्नुपर्ने कामहरू एक-एक गरी अभिलेखन गरेँ, तिनलाई कार्यान्वयन गर्न ब्रदर-सिस्टरहरूसँग सङ्गति गरेँ, र वास्तवमै ब्रदर-सिस्टरहरूले कर्तव्यमा सामना गर्नुपरेका समस्याहरू समाधान गरेँ। केही समयपछि, मण्डलीको काममा सबै क्षेत्रमा केही सुधार आयो, र ब्रदर-सिस्टरहरू पनि कर्तव्यमा सक्रिय भए। मलाई पनि ठूलो हौसला मिल्यो र म अब रोगले पहिले जति बाँधिएकी थिइनँ। एकदिन, मैले संयोगवश मेरो पेटको समस्या निको पार्न सक्ने एउटा उपचार भेट्टाएँ, र केही पटक औषधी खाएपछि, मेरो पेट दुख्न छोड्यो, र मेरो शरीर बिस्तारै निको भयो। मैले मेरो अन्तरहृदयबाटै परमेश्‍वरलाई धन्यवाद र प्रशंसा चढाएँ, र परमेश्‍वर कति बुद्धिमान् र सर्वशक्तिमान्‌ हुनुहुन्छ भनेर मैले देखेँ। परमेश्‍वरले गर्ने हरेक काम मलाई परिवर्तन गर्न र शुद्ध पार्नका लागि हो!

यो रोगको अनुभव गर्दा, मैले शारीरिक कष्ट भोग्नुपरेको भए पनि, मैले परमेश्‍वरमा विश्वास गर्नेबारे मेरा गलत दृष्टिकोणहरू सच्याएँ, र मेरो विश्वासमा भएका अशुद्धताहरू केही हदसम्म शुद्ध भए। मैले यो पनि बुझेँ कि एउटा सृजित प्राणीले आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित हो, र चाहे उसलाई आशिष्‌ प्राप्त होस् वा कष्ट आइपरोस्, उसले परमेश्‍वरका योजनाबद्ध कार्यहरू र बन्दोबस्तहरूप्रति समर्पित हुनुपर्छ र आफ्नो कर्तव्य पूरा गर्नुपर्छ। मैले प्राप्त गरेका यी बुझाइ र परिवर्तनहरू सबै परमेश्‍वरका वचनहरूको न्याय र सजायमार्फत हासिल भएका नतिजा हुन्।

